
      విషయ సూచిక

    
  
    
      	
        ఉపోద్ఘాతము
      

      	
        ప్రథమ భాగం ప్రారంభంలో క్రీస్తు పలుకులు —చర్చిలకు పరిశుద్ధాత్మ మాటలు (ఫిబ్రవరి 11, 1991 నుండి నవంబరు 20, 1991 వరకు)
      
        	
          1 వ అధ్యాయము
        

        	
          2 వ అధ్యాయము
        

        	
          3 వ అధ్యాయము
        

        	
          5 వ అధ్యాయము
        

        	
          15 వ అధ్యాయము
        

        	
          65 వ అధ్యాయము
        

        	
          88 వ అధ్యాయము
        

        	
          103 వ అధ్యాయము
        

        	
          108 వ అధ్యాయము
        

      

      

      	
        ద్వితీయ భాగం సమస్త విశ్వానికి దేవుని వాక్యములు (ఫిబ్రవరి 20, 1992 నుండి జూన్ 1, 1992 వరకు)
      
        	
          4 వ అధ్యాయము
        

        	
          5 వ అధ్యాయము
        

        	
          6 వ అధ్యాయము
        

        	
          8 వ అధ్యాయము
        

        	
          10 వ అధ్యాయము
        

        	
          దేవుని రాజ్యపు గీతం
        

        	
          12 వ అధ్యాయము
        

        	
          20 వ అధ్యాయము
        

        	
          సమస్తజనులారా, ఆనందించండి!
        

        	
          26 వ అధ్యాయము
        

        	
          29 వ అధ్యాయము
        

      

      

      	
        అనుబంధం: సమస్త విశ్వానికి దేవుని వాక్యములలోని రహస్యాల గురించి వివరణలు
      
        	
          16 వ అధ్యాయము
        

        	
          18 వ అధ్యాయము
        

        	
          22 మరియు 23 వ అధ్యాయాలు
        

      

      

      	
        తృతీయ భాగం చర్చిలలో క్రీస్తు నడయాడినప్పుడు ఆయన వాక్యములు (జూన్ 1992 నుండి మార్చి 23, 2010 వరకు)
      
        	
          చర్చిలలో క్రీస్తు నడయాడినప్పుడు ఆయన వాక్యములు 1 (జూన్ 1992 నుండి అక్టోబరు 1992 వరకు)
        
          	
            విశ్వాసులు ఎలాంటి దృష్టి కోణం కలిగి ఉండాలి
          

          	
            దేవుని కార్యపు సోపానముల మీద
          

          	
            అవినీతిపరుడు దేవునికి ప్రాతినిధ్యం వహించడానికి అశక్తుడు
          

          	
            మతపరమైన పరిచర్యను తప్పక ప్రక్షాళన చేయాలి
          

          	
            దేవుని యందు మీ విశ్వాసంలో మీరు దేవునికి విధేయులై ఉండాలి
          

          	
            దేవునితో ఒక సాధారణ సంబంధాన్ని స్థాపించుకోవడం చాలా ప్రాముఖ్యం
          

          	
            సాధారణ ఆధ్యాత్మిక జీవితం ప్రజలను సరియైన మార్గములోనికి నడిపిస్తుంది
          

          	
            పరిపూర్ణులు కాబడిన వారికి హామీలు
          

          	
            దుష్టులు తప్పక శిక్షించబడతారు
          

          	
            సాధారణ స్థితిలోకి ప్రవేశించుట ఎలా?
          

          	
            దేవుని చిత్తమునకు అనుగుణంగా ఎలా సేవ చేయాలి
          

          	
            వాస్తవికతను ఎలా తెలుసుకోవాలి
          

          	
            ఒక సాధారణ ఆధ్యాత్మిక జీవనానికి సంబంధించి
          

          	
            సంఘ జీవితమును గూర్చి మరియు నిజమైన జీవితమును గూర్చి చర్చించుట
          

          	
            తమ విధిని నిర్వర్తించే ప్రతి ఒక్కరి గురించి
          

          	
            మనిషిని దేవుడు వినియోగించడానికి సంబంధించి
          

          	
            నీవు సత్యాన్ని అర్థం చేసుకుంటే, నీవు దానిని తప్పక ఆచరణలో పెడుతావు
          

          	
            రక్షణ పొందుకున్న వ్యక్తి అంటేనే సత్యాన్ని అనుసరించడానికి ఇష్టపడిన వ్యక్తి అని అర్థం
          

          	
            అనుభవంతో
          

          	
            కొత్త యుగం ఆజ్ఞలు
          

          	
            వెయ్యేండ్ల రాజ్యం వచ్చేసింది
          

          	
            ఆజ్ఞలను పాటించటం మరియు సత్యమును ఆచరించుట
          

          	
            ఆచరణాత్మకమైన దేవుడే దేవుడని నీవు తెలుసుకోవాలి
          

          	
            సత్యాన్ని ఆచరణలో పెట్టినప్పుడు మాత్రమే వాస్తవాన్ని కలిగి ఉండగలరు
          

          	
            ఈనాటి దేవుని కార్యమును గురించి తెలుసుకోవడం
          

          	
            దేవుని యొక్క కార్యము మనిషి ఊహించినంత తేలికైనదా?
          

          	
            నీకు దేవుని యందు విశ్వాసం ఉన్నప్పుడు, నీవు సత్యం కోసం జీవించాలి
          

          	
            ఏడు ఉరుముల గర్జన—దేవుని రాజ్య సువార్త విశ్వమంతటా వ్యాపిస్తుందని ప్రవచించడం
          

          	
            శరీరధారి అయిన దేవునికి మరియు దేవునిచే వాడబడిన వ్యక్తులకు మధ్య ఉన్న కీలకమైన వ్యత్యాసము
          

          	
            చీకటి ప్రభావము నుండి తప్పించుకున్నప్పుడే, నీవు దేవుని ద్వారా పొందుకుంటావు
          

          	
            విశ్వాసం అంటే, ఒక వ్యక్తి తప్పక సత్యము మీద దృష్టి పెట్టాలి—మతపరమైన ఆచారాల్లో పాల్గొనడం విశ్వాసం కాదు
          

          	
            నేటి దేవుని పనిని ఎరిగినవారే దేవుని సేవ చేయగలరు
          

          	
            దేవుని పట్ల నిజమైన ప్రేమ సహజ సిద్ధంగా ఉంటుంది
          

          	
            ప్రార్థనా అభ్యాసము గురించి
          

          	
            దేవుని నూతన కార్యాన్ని తెలుసుకొని ఆయన అడుగుజాడలను అనుసరించు
          

          	
            స్వభావాలు మారిన వ్యక్తులే, దేవుని వాక్యపు వాస్తవికతలోకి ప్రవేశించిన వారు
          

          	
            దేవుని ఎదుట మీ హృదయాన్ని నిశ్శబ్దం చేయడం గురించి
          

          	
            తన హృదయానుసారులను దేవుడు పరిపూర్ణులుగా చేయును
          

          	
            నిజ హృదయముతో దేవునికి విధేయత చూపువారందరూ ఖచ్చితంగా దేవుని నుండి లాభాన్ని పొందుకుంటారు
          

          	
            రాజ్యపు యుగమంటే వాక్కుల యుగమని అర్థం
          

          	
            దేవుని వాక్యము ద్వారా సమస్తము సాధించబడుతుంది
          

          	
            దేవుణ్ణి నిజంగా ప్రేమించేవారు ఆయన ఆచరణాత్మకతకు ఖచ్చితంగా లోబడేవారు
          

          	
            పరిపూర్ణత పొందవలసినవారు శుద్దీకరణను తప్పక అనుభవించాలి
          

          	
            శ్రమలను అనుభవించుట ద్వారానే మీరు దేవుని ప్రేమానురాగాలు తెలుసుకోగలరు
          

          	
            దేవుని ప్రేమించడం మాత్రమే దేవుని యందు నిజమైన విశ్వాసం కలిగి ఉండటం
          

          	
            “వెయ్యేండ్ల రాజ్యం వచ్చేసింది” గురించి ఒక క్లుప్తమైన ప్రసంగం
          

          	
            దేవుని ఎరిగిన వారు మాత్రమే ఆయనకు సాక్షులుగా ఉండగలరు
          

          	
            పేతురు యేసును ఎలా తెలుసుకున్నాడు
          

          	
            శుద్ధీకరణను అనుభవించుట ద్వారా మాత్రమే మనిషి నిజమైన ప్రేమను పొందుకోగలడు
          

          	
            దేవుడిని ప్రేమించేవారు ఎప్పటికీ ఆయన వెలుతురులోనే జీవిస్తారు
          

          	
            పరిశుద్ధాత్మ కార్యం మరియు సాతాను కార్యం
          

          	
            సత్యం ఆచరించని వారికి ఒక హెచ్చరిక
          

          	
            దేవుని పట్ల నీవు నీ భక్తిని కొనసాగించాలి
          

          	
            మీరు జీవము లోనికి వచ్చిన వారిలో ఒకరిగా ఉన్నారా?
          

          	
            మార్పులేని స్వభావాన్ని కలిగి ఉండటమంటే దేవునితో శత్రుత్వంలో ఉండటమే
          

          	
            దేవుణ్ణి ఎరుగని ప్రజలందరూ దేవుణ్ణి వ్యతిరేకించే ప్రజలే
          

        

        

        	
          చర్చిలలో క్రీస్తు నడయాడినప్పుడు ఆయన వాక్యములు 2 (నవంబరు 1992 నుండి జూన్ 1993 వరకు)
        
          	
            దేవుని కార్యపు దర్శనం (1)
          

          	
            దేవుని కార్యపు దర్శనం (2)
          

          	
            దేవుని కార్యపు దర్శనం (3)
          

          	
            బైబిల్ పరిచయం (1)
          

          	
            బైబిల్ పరిచయం (2)
          

          	
            బైబిల్ పరిచయం (3)
          

          	
            బైబిల్ పరిచయం (4)
          

          	
            ఆచరణ (2)
          

          	
            శరీరావతారపు రహస్యము (1)
          

          	
            శరీరావతారపు రహస్యము (2)
          

          	
            శరీరావతారపు రహస్యము (3)
          

          	
            శరీరావతారపు రహస్యము (4)
          

          	
            శరీరధారణ ప్రాముఖ్యతను పరిపూర్ణం చేసే రెండు శరీరధారణలు
          

          	
            త్రిత్వము ఉన్నదా?
          

          	
            విజయ కార్యపు అంతర్గత సత్యము (1)
          

          	
            విజయ కార్యపు అంతర్గత సత్యము (2)
          

          	
            విజయ కార్యపు అంతర్గత సత్యము (3)
          

          	
            విజయ కార్యపు అంతర్గత సత్యము (4)
          

          	
            ఇశ్రాయేలీయులు సేవించినట్లుగా సేవ చేయండి
          

          	
            మోయాబు సంతతి వారిని రక్షించడం యొక్క ప్రాముఖ్యత
          

          	
            పేతురు అనుభవాలు: శిక్ష మరియు తీర్పుల గూర్చిన అతనికున్న జ్ఞానం
          

          	
            మీరు తప్పకుండా కార్యమును అర్థము చేసుకోవాలి–తికమకలో దేనిని అనుసరించవద్దు!
          

          	
            మార్గము యొక్క చివరి భాగములో నువ్వు ఎలా నడవాలి?
          

        

        

        	
          చర్చిలలో క్రీస్తు నడయాడినప్పుడు ఆయన వాక్యములు 3 (జూలై 1993 నుండి మార్చి 1994 వరకు)
        
          	
            మీ భవిష్యత్తు పరిచర్యకు మీరు ఎలా హాజరు కావాలి?
          

          	
            ఆశీర్వాదాల పట్ల మీ అవగాహన ఎంత?
          

          	
            దేవుని పట్ల నీ అవగాహన ఏమిటి?
          

          	
            నిజమైన మనిషిగా ఉండటానికి అర్థం
          

          	
            విశ్వాసము గురించి నీకు ఏమి తెలుసు?
          

          	
            రాలిన ఆకులు వాటి మూలాల వద్దకు తిరిగి వచ్చినప్పుడు, నీవు చేసిన చెడు పనులకు నీవు చింతిస్తావు
          

          	
            శరీరంతో ఉన్న వారెవరూ ఆగ్రహ దినం నుండి తప్పించుకోలేరు
          

          	
            రక్షకుడు ఇప్పటికే “తెల్లటి మేఘం” మీద తిరిగి వచ్చాడు
          

          	
            సువార్తను వ్యాప్తి చేయు కార్యము అనేది మనిషిని రక్షించు కార్యమైయున్నది
          

          	
            న్యాయ కాలములో కార్యము
          

          	
            విమోచన యుగం నాటి కార్యము వెనుక దాగియున్న నిజమైన కథ
          

          	
            యవ్వనులు మరియు వయోవృద్ధుల కోసం వాక్యములు
          

          	
            ఈరోజు వరకు సమస్త మానవాళి ఎలా అభివృద్ధి చెందిందో నీవు తెలుసుకోవాలి
          

          	
            పేర్లు మరియు గుర్తింపుకు సంబంధించిన విషయాలు
          

          	
            పరిపూర్ణులైనవారు మాత్రమే అర్థవంతమైన జీవితాన్ని జీవించగలరు
          

          	
            మీరు హోదా ఆశీర్వాదాలను పక్కన పెట్టాలి మరియు మనిషికి మోక్షం ఇవ్వడానికి దేవుని చిత్తాన్ని అర్థం చేసుకోవాలి
          

          	
            ఒక వ్యక్తి తన ఆలోచనలలో దేవునికి సరిహద్దులు పెట్టుకున్నప్పుడు అతడు దేవుని ప్రత్యక్షతలను ఎలా పొందుకోగలడు?
          

          	
            దేవుడు మరియు ఆయన కార్యమును ఎరిగినవారే దేవుణ్ణి సంతృప్తి పరచగలరు
          

          	
            శరీరధారి అయిన దేవుని పరిచర్య మరియు మానవుని కర్తవ్యం మధ్య గల వ్యత్యాసము
          

          	
            దేవుడు సకల సృష్టికి ప్రభువైయున్నాడు
          

          	
            విజయం లేదా వైఫల్యం అనేది మనిషి నడిచే మార్గం మీద ఆధారపడి ఉంటుంది
          

          	
            దేవుని కార్యము మరియు మానవుని కార్యము
          

          	
            దేవుడి కార్యములోని మూడు దశలు గురించి తెలుసుకోవడమే దేవుడిని తెలుసుకోవడానికి మార్గం
          

          	
            భ్రష్టుపట్టిన మానవాళికి శరీరధారియైన దేవుని రక్షణ ఎంతో అవసరమైయున్నది
          

          	
            దేవుడు నివసించే దేహము స్వభావము
          

          	
            దేవుని కార్యము మరియు మానవుని ఆచరణ
          

          	
            పరలోకపు తండ్రి చిత్తానికి విధేయత చూపడమే క్రీస్తు తత్వం
          

          	
            మనిషి యొక్క సామాన్య జీవితమును పునరుద్దరించుట మరియు అద్భుతమైన గమ్యస్థానానికి అతణ్ణి తీసుకువెళ్ళుట
          

          	
            దేవుడు మరియు మనిషి కలిసి విశ్రాంతిలోకి ప్రవేశిస్తారు
          

        

        

        	
          చర్చిలలో క్రీస్తు నడయాడినప్పుడు ఆయన వాక్యములు 4 (1994 నుండి మార్చి 23, 2010 వరకు)
        
          	
            నీవు యేసు ఆధ్యాత్మిక శరీరాన్ని చూసే సమయానికి, దేవుడు సరికొత్త పరలోకాన్ని మరియు భూలోకాన్ని సృష్టించి ఉంటాడు
          

          	
            క్రీస్తుతో అనుకూలించని వారందరూ నిశ్చయముగా దేవుని విరోధులే
          

          	
            అనేకులు పిలువబడుతారు, కానీ కొందరే ఎంచుకోబడుతారు
          

          	
            నీవు క్రీస్తుతో ఏకీభవించగల మార్గాన్ని అన్వేషించాలి
          

          	
            దేవుని యందు నీవు నిజమైన విశ్వాసివా?
          

          	
            క్రీస్తు సత్యముతో తీర్పు కార్యమును చేస్తాడు
          

          	
            నీకు తెలుసా? దేవుడు మనుషుల మధ్య ఒక గొప్ప కార్యాన్ని చేసాడు
          

          	
            అంత్య దినములలో క్రీస్తు మాత్రమే మనిషికి నిత్యజీవ మార్గాన్ని అందించగలడు
          

          	
            నీ గమ్యము కొరకు తగిన సత్క్రియలు సిద్దపరచుకో
          

          	
            నీవుఎవరికి విశ్వాసపాత్రుడవు?
          

          	
            గమ్యం గురించి
          

          	
            మూడు హెచ్చరికలు
          

          	
            అతిక్రమణలు మనిషిని నరకం వైపుకు నడిపిస్తాయి
          

          	
            దేవుని స్వభావమును అర్థం చేసుకోవడం చాలా ప్రాముఖ్యం
          

          	
            భూమిపై దేవుణ్ణి ఎలా తెలుసుకోవాలి
          

          	
            చాలా తీవ్రమైన సమస్య: ద్రోహం (1)
          

          	
            చాలా తీవ్రమైన సమస్య: ద్రోహం (2)
          

          	
            మీరు మీ చేతలను తప్పక పరిగణనలోకి తీసుకోవాలి
          

          	
            మానవ జీవితానికి దేవుడే మూలం
          

          	
            సర్వశక్తిమంతుడైన దేవుని నిట్టూర్పు
          

          	
            రాజ్య యుగంలో దేవునిచే ఎంపిక చేయబడిన ప్రజలు తప్పనిసరిగా పాటించాల్సిన పది పరిపాలనా ఆజ్ఞలు
          

          	
            అనుబంధం 1: దేవుని దర్సనం కొత్త యుగానికి నాంది పలికింది
          

          	
            అనుబంధం 2: దేవుడుమొత్తంమానవాళిభవిష్యత్తుకు అధిపతి
          

          	
            అనుబంధం 3: దేవుని నిర్వహణలో మాత్రమే మనిషి రక్షింపబడగలడు
          

          	
            అనుబంధం 4: దేవుని తీర్పు మరియు శిక్షలలో ఆయన ప్రత్యక్షతను చూచుట
          

        

        

      

      

    

  


ఉపోద్ఘాతము

అనేకమంది ప్రజలు దేవుని నమ్ముతున్నప్పటికీ, కొద్దిమంది మాత్రమే దేవుని పట్ల విశ్వాసము అనగా ఏమిటి మరియు దేవుని చిత్తాన్ని అనుసరించడానికి వారు ఏమి చేయవలసి ఉన్నది అనే దానిని గ్రహిస్తారు. ఎందుకనగా, “దేవుడు” అనే పదానికి మరియు “దేవుని కార్యము” వంటి వాక్కులకు ప్రజలు సుపరిచితమైనప్పటికీ, దేవుడంటే వారు ఎరుగరు, అలాగే ఇప్పటికీ వారికి దేవుని కార్యము గురించి తెలియదు. అలాంటప్పుడు, దేవుని ఎరుగని వారందరూ తాము కలిగియున్న ఆయన విశ్వాసమందు కలవరపడుటలో ఆశ్చర్యమేమీ లేదు. దేవునిపై విశ్వాసాన్ని ప్రజలు ప్రాధాన్యతగా తీసుకోరు, ఎందుకంటే దేవుని నమ్మడము అనేది వారికి ఏమాత్రమూ తెలియనిది మరియు వారికి అస్సలు పరిచయమే లేనిది. అందువలన, వారు దేవుని ఆజ్ఞాపనలను పొందలేకపోతున్నారు. మరొక మాటలో చెప్పాలంటే, ప్రజలు దేవుని ఎరుగక, మరియు ఆయన కార్యమును గ్రహించకపోతే, వారు దేవునిచే వాడబడుటుకు తగినవారు కాదు, ఇంకా వారు దేవుని చిత్తాన్ని కుడా సంతృప్తిపరచలేరు. “దేవునిపై నమ్మకము” అంటే దేవుడు ఉన్నాడు అని నమ్మడము; ఇది దేవునిపై విశ్వాసము గూర్చిన అతి సుళువైన భావన. పైగా, దేవుడు ఉన్నాడని నమ్మడము; అనేది ఒక దృఢమైన మతపరమైన ఆధారాలతో కూడిన సాధారణ విశ్వాసమే గానీ, నిజముగా దేవుని నమ్మడము వంటిది కాదు. దేవునిపై నిజమైన విశ్వాసము అంటే ఇవే: సమస్త విషయాలపై దేవుడు సర్వభౌమాదికారాన్ని కలిగి ఉన్నాడనే నమ్మకమునకు ఆధారముగా, ఒకరు ఆయన వాక్యమును మరియు ఆయన కార్యమును తెలుసుకొని, ఒకని దుర్నీతి ప్రక్షాళన చేయబడి, దేవుని చిత్తమును సంతృప్తిపరచుటను బట్టి దేవుని తెలుసుకోగలడు. ఈ విధమైన ప్రయాణమును మాత్రమే “దేవునిపై విశ్వాసము” అని పిలుస్తారు. ఇప్పటికీ ప్రజలు తరచుగా దేవునిపై నమ్మకమును ఒక అల్పమైన మరియు నిష్ప్రయోజనమైన విషయముగా చూస్తారు. దేవుని విశ్వసించే ప్రజలు ఈ విధముగా దేవునిపై నమ్మకము అర్ధాన్ని పోగొట్టుకున్నారు, మరియు వారు అంతము వరకు దేవుని నమ్మినప్పటికీ, వారు చెడు మార్గములో నడచుకున్నందున, వారు దేవుని అంగీకారమును పొందలేరు. అక్షరములను బట్టి దేవుని నమ్మేవారు మరియు మాయా సిద్దాంతమును నమ్మేవారు ఇప్పటికీ ఉన్నారు. దేవునిపై విశ్వాసపు భావము వారియందు లేదని వారికి తెలియదు, మరియు వారు దేవుని అంగీకారమును పొందుకొనలేరు. అయినప్పటికీ, వారు రక్షణ యొక్క ఆశీర్వాదము మరియు సమృద్దియైన కృప కొరకు దేవుని ప్రార్థిస్తారు. మనము ఇకపై ఇలాంటివి ఆపివేసి, మన హృదయాలను నిమ్మళపరచి: భూమిపై దేవుని విశ్వసించడము అంత సులభమైన విషయమా? దేవుని విశ్వసించడము అంటే దేవుని నుండి కృపను పొందుకోవడం తప్ప మరేమీ కాదా? దేవుని ఎరుగకుండా ఆయనను విశ్వసించే ప్రజలు లేక దేవుని నమ్ముతూనే ఆయనను విరోధించే వారు దేవుని చిత్తాన్ని నిజముగా నెరవేర్చగలరా? అని మనల్ని మనము ప్రశ్నించుకుందాము.

దేవుడు మరియు మానవుని గురించి సమముగా మాట్లాడలేము. ఆయన స్వభావము మరియు ఆయన కార్యము మానవునికి నిగూఢమైనవి మరియు అగోచరములై ఉన్నాయి. దేవుడు తన కార్యమును వ్యక్తిగతముగా చేయకుండా మరియు మానవ లోకములో ఆయన వాక్యములు చెప్పకపోయినట్లయితే, ఇక మానవుడు ఎన్నటికీ దేవుని చిత్తాన్ని గ్రహించగలిగేవాడు కాదు. ఇంకా, తమ సంపూర్ణ జీవితాలను దేవునికి అర్పించినవారు కూడా దేవుని అంగీకారమును పొందలేరు. ఒకవేళ దేవుడే గనుక కార్యము చేయడానికి పూనుకొనకపోతే, మానవుడు ఎంత గొప్పగా పనిచేసినా, అదంతా నిష్ప్రయోజనమే, ఎందుకంటే దేవుని తలంపులు మానవుని ఆలోచనల కంటే ఎల్లపుడూ ఉన్నతమైనవి, మరియు దేవుని జ్ఞానము మానవుని ఊహకు మించినదై ఉన్నది. కాబట్టి ఎవరైతే దేవుని మరియు ఆయన కార్యమును “పూర్తిగా అర్ధము చేసుకున్నాము” అని చెప్పుకుంటారో వారిని బాగా పిచ్చిపట్టిన వారని నేను అంటాను; వారందరూ అహంకారులు మరియు అజ్ఞానులు. దేవుని కార్యమును మానవుడు నిర్దేశించకూడదు; అంతేగాక, దేవుని కార్యమును మానవుడు నిర్దేశించలేడు. దేవుని దృష్టిలో, మానవుడు అల్పమైన చీమ వంటివాడు; మరి దేవుని కార్యమును మానవుడు ఎలా గ్రహించగలడు? “దేవుడు ఇక్కడ కార్యము చేయడు లేక అలా చేస్తాడు,” లేదా “దేవుడు ఇది లేక అది,” అని ప్రగల్భాలు పలుకడానికి ఇష్టపడేవారు—వారు అహంకారముతో మాట్లాడటము లేదా? శరీర సంబంధమైన మానవుడు సాతానుచే చెడగొట్టబడ్డాడు. దేవుని ఎదిరించడమే మానవజాతి స్వభావము. మానవజాతి దేవునితో సరితూగలేదు, దేవుని కార్యమునకు మానవజాతి సలహా ఇవ్వాలని ఆశించడం అసంభవము. దేవుడు మానవుని ఎంతవరకు నడిపిస్తాడో, అది దేవుని స్వంత కార్యమై ఉన్నది. మానవుడు కేవలం మట్టి మాత్రమే గనుక ఏమి మాట్లాడకుండా లేక అభిప్రాయాన్ని తెలియజేయకుండా మానవుడు అంకితమవ్వడం ఉత్తమము. దేవుని కనుగోనటం మన ఉద్దేశ్యము కాబట్టి, దేవుని పరిగణన కొరకు ఆయన కార్యముపై మన తలంపులను మనము అతిక్రమించకూడదు. అది మనలను క్రీస్తు విరోధులుగా చేయదా? అటువంటి ప్రజలు దేవుని ఎలా విశ్వసిస్తారు? దేవుడు ఉన్నాడు అని మనము నమ్ముచున్నాము కాబట్టి, ఆయనను సంతృప్తి పరచాలని మరియు ఆయనను చూడాలను మనము ఆశిస్తున్నాము కాబట్టి, మను సత్య మార్గమును వెదకాలి మరియు దేవునితో ఏకీభవించే మార్గము కొరకు ఎదురు చూడాలి. మనము ఆయనకు బలమైన వ్యతిరేక పక్షముగా నిలవకూడదు. అటువంటి పనుల వల్ల ఉపయోగం ఏమిటి?

నేడు, దేవుడు నూతన కార్యము చేశాడు. బహుశా ఈ మాటలను నీవు అంగీకరించలేక పోవచ్చు, మరియు అవి నీకు విచిత్రముగా అనిపించవచ్చు, కానీ నీ స్వాభావికతను బహిర్గతం చేయవద్దని నేను సూచిస్తాను, ఎందుకంటే దేవుని యెదుట నీతి కొరకు నిజముగా ఆకలిదప్పులు గలవారు మాత్రమే సత్యమును స్వతంత్రించుకొంటారు, మరియు నిజమైన భక్తి గలవారు మాత్రమే జ్ఞానోదయము పొందుకొని ఆయనచే నడిపించబడతారు. జగడములు మరియు వివాదములతో కాకుండా, శాంతి సమాధానములతో సత్యాన్ని అన్వేషించడం వలన ఫలితాలు లభిస్తాయి. “నేడు, దేవుడు నూతన కార్యము చేశాడు” అని చెప్పానంటే, దేవుడు శరీరానికి తిరిగి వస్తున్నాడని నేను సూచిస్తున్నాను. బహుశా ఈ మాటలు నిన్ను తొందర పెట్టవు; బహుశా నీవు వాటిని తృణీకరించవచ్చు; బహుశా అవి నీకు గొప్ప ఆసక్తిని కూడా కలిగించవచ్చు. ఏదేమైనా, దేవుని ప్రత్యక్షత కొరకు నిజముగా ఆరాటపడే వారందరూ ఈ సత్యాన్ని గ్రహించి ముందస్తు నిర్ణయాలకు బదులు సునిశితమైన పరిశీలన చేయాలని ఆశిస్తున్నాను; బుద్ధిమంతుడు చేయవలసిన పని ఇదే.

దేవుని మానవ అవతారమైన వాడు దేవుని స్వభావాన్ని కలిగి ఉంటాడు, దేవుని మానవ అవతారమైన వాడు దేవుని పరిభాషను కలిగి ఉంటాడు; అనే సంగతి గురించి విచారణ చేయడము కష్టము కాదు, కానీ మనలో ప్రతి ఒక్కరూ ఈ ఒక్క సత్యాన్ని తెలుసుకోవాలి. దేవుడు శరీరముగా మారినందున, ఆయన చేయాలనుకున్న కార్యమును ఆయన ముందుకు నడిపిస్తాడు, దేవుడు శరీరముగా మారినందున, ఆయన ఏమైయున్నాడో తెలియజేస్తాడు, మరియు మానవునికి సత్యాన్ని అందించి, అతనికి జీవాన్ని ప్రసాదించి, అలాగే తనకు మార్గాన్ని సూచిస్తాడు. దేవుని స్వభావము లేని శరీరము ఖచ్చితముగా శరీరధారి అయిన దేవుడు కాదు; ఇందులో ఎటువంటి సందేహమూ లేదు. ఇది దేవుని అవాతార శరీరమా కాదా అని మానవుడు తెలుసుకోవాలనుకుంటే, అప్పుడు అతడు ఆయన వ్యక్తపరిచే స్వభావము మరియు ఆయన మాట్లాడే మాటలను బట్టి ధృవీకరించుకోవాలి. అనగా, ఇది దేవుని అవతార శరీరమా కాదా మరియు ఇది నిజమైన మార్గమా కాదా అని ధృవీకరించాలంటే, ఎవరైనా ఆయన స్వభావము ఆధారముగానే వేరుచేయాలి. కాబట్టి, ఇది దేవుని అవతారమైన శరీరమా కాదా అని నిర్ణయించడములో, బాహ్య రూపము కంటే, ఆయన స్వభావము (ఆయన కార్యము, ఆయన వాక్కులు, ఆయన గుణము, ఇంకా అనేక కోణాలు), చాలా కీలకమై ఉన్నది. మానవుడు ఆయన బాహ్య రూపాన్ని మాత్రమే పరిశీలించి, ఫలితముగా ఆయన స్వభావాన్ని విస్మరిస్తే, మానవుడు భ్రమపడ్డాడని మరియు అజ్ఞాని అని కనుపరచబడుతుంది. బాహ్య రూపము స్వభావాన్ని నిర్ణయించదు; అంతేకాదు, దేవుని కార్యము మానవుని తలంపులకు అనుగుణముగా ఎన్నటికి ఉండదు. యేసయ్య బాహ్య రూపము మానవుని ఉద్దేశ్యాలకు విరుద్ధముగా లేదా? ఆయన ముఖ వైఖరి మరియు వస్త్రాలు ఆయన నిజమైన గుర్తింపును ఎందుకు చూపలేకపోయాయి? ఆదిమ పరిసయ్యులు యేసును ఖండితముగా విరోధించలేదు, కారణం వారు కేవలం ఆయన బాహ్య రూపాన్ని మాత్రమే చూసి, లేక ఆయన నోటి మాటలను హృదయానికి తీసుకోలేదా? దేవుని ప్రత్యక్షతను అన్వేషించే ప్రతి సహోదరుడు మరియు సహోదరి చరిత్ర విషాదాన్ని పునరావృతం చేయకూడదు అనేది నా ఆశ. ఆధునిక కాలపు పరిసయ్యులుగా మరియు దేవుని మరలా సిలువకు దిగగొట్టే వారిగా మీరు మారకూడదు. దేవుని రాకడను మీరు ఎలా స్వాగతించాలో జాగ్రత్తగా పరిశీలించాలి మరియు సత్యమునకు లోబడే వ్యక్తిగా ఎలా ఉండాలి అనే దాని పట్ల మీరు స్పష్టమైన ఆలోచన కలిగి ఉండాలి. మేఘారూఢుడై యేసు తిరిగి రాబోతున్నాడని ఎదురు చూసే ప్రతి ఒక్కరి బాధ్యత ఇది. మన ఆత్మీయ నేత్రాలను శుభ్ర పరుచుకోవడానికి వాటిని మనము తుడవాలి, మరియు అతిశయోక్తిపూర్వకమైన కల్పన యొక్క మాటల్లో చిక్కుకొనకూడదు. మనము దేవుని ఆచరణాత్మకమైన కార్యము గురించి యోచించాలి, మరియు దేవుని ఆచరణాత్మకమైన అంశాన్ని పరిశీలించాలి. ప్రభువైన యేసు, మేఘారూఢుడై, మీ మధ్యంలో అకస్మాత్తుగా దిగివచ్చి, మరియు ఆయన చిత్తాన్ని ఎలా నెరవేర్చాలో తెలియని వారు, ఆయన ఎన్నడూ ఎరుగని మరియు చూడని వారైన మిమ్మల్ని తీసుకెళ్ళే రోజు కొరకు ఎల్లప్పుడూ నిరీక్షిస్తూ, పగటి కలలలో మిమ్మల్ని మీరు దూరము చేసుకొనకండి లేక కోల్పోకండి. ఆచరణాత్మకమైన విషయాల గురించి ఎక్కువగా ఆలోచించడం మంచిది!

నీవు ఈ పుస్తకాన్ని పరిశోధనా ఉద్దేశ్యముతో, లేక అంగీకార మనస్సుతో తెరిచి ఉండవచ్చు; నీ భావము ఏమైనప్పటికీ, నీవు చివరి వరకు చదువుతావని, అంత తేలికగా ప్రక్కన పెట్టవని నేను ఆశిస్తున్నాను. బహుశా, ఈ మాటలు చదివిన తరువాత, నీ భావము మారవచ్చు, కానీ అది నీ ప్రేరణ మరియు అవగాహన స్థాయి మీద ఆధారపడి ఉన్నది. ఏదేమైనా, ఇక్కడ, నీవు తెలుసుకోవలసిన విషయము ఒకటి ఉన్నది; దేవుని వాక్యాన్ని మానవుని మాటగా మార్చలేము, ఇంకా మానవుని మాటను దేవుని వాక్యముగా ఎవడూ చేయలేడు. దేవుని చేత వాడబడిన మానవుడు అవతార మూర్తి అయిన దేవుడు కాదు మరియు అవతార మూర్తి అయిన దేవుడు దేవుని చేత వాడబడిన మానవుడు కాదు. ఇందులో, ప్రాముఖ్యమైన వ్యత్యాసము ఉన్నది. బహుశా, ఈ మాటలు చదివిన తరువాత, వాటిని మీరు మానవుడు పొందిన జ్ఞానోదయము మాత్రముగానే కాక దేవుని వాక్యాలుగా గుర్తించరు. అలాంటప్పుడు, నీవు అజ్ఞానముతో అంధుడు అవుతావు. దేవుని వాక్యాలు మానవుడు పొందుకున్న జ్ఞానోదయము వంటిదిగా ఎలా ఉంటుంది? శరీరధారి అయిన దేవుని మాటలు ఒక నూతన యుగానికి తెరతీశాయి, సమస్త మానవజాతిని నడిపిస్తాయి, మర్మములను బయలుపరుస్తాయి, మరియు నూతన యుగములో మానవుడు వెళ్ళవలసిన దిశను కనుపరుస్తాయి. మానవుడు పొందిన జ్ఞానోదయము ఆచరణ మరియు జ్ఞానమునకు చెందిన సాధారణ సూచనలు. ఇది మానవజాతి అంతటినీ నూతన యుగములోనికి నడిపించదు మరియు దేవుని మర్మాలను బయలుపరచదు. అంతా చెప్పడము పూర్తయ్యాక, దేవుడు దేవుడే, మానవుడు మానవుడే. దేవుడు దైవ స్వభావమును కలిగి ఉన్నాడు, మానవుడు మానవ స్వభావమును కలిగి ఉన్నాడు. ఒకవేళ మానవుడు దేవుని పలికిన మాటలను పరిశుద్ధాత్ముని సాధారణ ఉపదేశముగా భావించి, అపోస్తలులు మరియు ప్రవక్తల మాటలను దేవుడు వ్యక్తిగతముగా పలికిన మాటలుగా తీసుకుంటే, అది మానవుని పొరపాటు అవుతుంది. ఏదేమైనప్పటికీ, నీవు తప్పు ఒప్పును కలుపకూడదు, లేక అధికమైన దానిని అల్పముగా, లేక ఉన్నతమైన దానిని నిష్ప్రయోజనముగా చేయకూడదు; ఏదేమైనా సరే, నీవు సత్యమని ఎరిగిన దానిని నీవు ఎన్నటికి తిరస్కరించకూడదు. దేవుడు ఉన్నాడని నమ్మే ప్రతి ఒక్కరూ సమస్యలను సరైన దృష్టితో చూడాలి, అలాగే దేవుని నూతన కార్యము మరియు ఆయన నూతన వాక్యములను ఆయన సృజించిన వాని దృష్టిని బట్టి అంగీకరించాలి; లేకపోతే, వారు దేవునిచే బహిష్కరించబడతారు.

యెహోవా కార్యము తరువాత, మానవుల మధ్య ఆయన కార్యము జరిగించడానికి యేసు శరీరముగా మారాడు. ఆయన కార్యము ఏకాంతముగా జరిగించబడలేదు, కానీ యెహోవా యొక్క కార్యము మీద నిర్మించబడినది. ధర్మశాస్త్ర కాలాన్ని ఆయన ముగించిన తరువాత, నూతన యుగము కొరకు దేవుడు చేసిన కార్యము ఇది. అదే విధముగా, యేసయ్య కార్యము సమాప్తమైన తరువాత, తదుపరి యోగము కొరకు ఆయన కార్యమును దేవుడు కొనసాగించాడు, ఎందుకంటే, దేవుని సమస్త నిర్వహణ ఎల్లపుడూ ముందుకు కొనసాగుతూ ఉంటుంది. పాత కాలము గతించినప్పుడు, దాని స్థానములో నూతన కాలము చేర్చబడుతుంది, మరియు పాత కార్యము పూర్తిగా ముగిసిన తరువాత, దేవుని నిర్వహణను కొనసాగించడానికి నూతన కార్యము ఉంటుంది. ఇది యేసయ్య కార్యమును అనుసరిస్తున్న, శరీరధారి అయిన దేవుని రెండవ అవతారము. వాస్తవానికి, ఈ అవతారము తనకు తానుగా ఏర్పడలేదు; ఇది ధర్మశాస్త్ర కాలము తరువాతి కార్యపు మూడవ దశ అయిన కృపా కాలము. దేవుని కార్యము నూతన దశను ప్రారంభించిన ప్రతిసారీ; ఎప్పుడూ ఒక నూతన ఆరంభము ఉంటుంది మరియు అది ఎల్లప్పుడూ ఒక నూతన యుగాన్ని తెస్తుంది. అలాగే దేవుని స్వభావములో, ఆయన కార్యము చేయు విధానములో, ఆయన కార్యము చేసే ప్రదేశములో, మరియు ఆయన నామములో కూడా తగిన మార్పులు ఉంటాయి. నూతన యుగములోని దేవుని కార్యమును అంగీకరించడము కష్టము అనుటలో ఆశ్చర్యమేమీ లేదు. ఆయనను మానవుడు ఎలా వ్యతిరేకించినా గానీ, దేవుడు ఎల్లప్పుడూ తన కార్యము చేస్తూనే ఉంటాడు, అలాగే ఎల్లప్పుడూ సమస్త మానవజాతిని ముందుకు నడిపిస్తూనే ఉంటాడు. యేసు మానవ లోకములోనికి వచ్చినప్పుడు, ఆయన ధర్మశాస్త్ర కాలమును ముగించి కృపా కాలములో ప్రవేశించాడు. అంత్య దినములలో, దేవుడు మరోసారి శరీరధారిగా మారాడు, మరియు ఈ అవతారముతో ఆయన కృపా కాలమును ముగించి రాజ్య కాలమునకు నాంది పలికాడు. దేవుని రెండవ శరీరధారణను అంగీకరించగలిగిన వారందరూ రాజ్య కాలములోనికి నడిపించబడతారు, అంతేగాక దేవుని నడిపింపును స్వయముగా అంగీకరించగలుగుతారు. యేసయ్య మానవుని మధ్య ఎక్కువా కార్యము చేసినప్పటికీ, ఆయన మానవుని మరియు అతని దుర్నీతి స్వభావమంతటినీ వదిలించుకోలేదు; ఆయన మానవుని పాప పరిహారార్ధ బలిగా మారి సమస్త మానవాళి విమోచనను మాత్రమే సంపూర్తి చేశాడు. సాతాను ప్రభావము నుండి మానవుని పూర్తిగా రక్షించడానికి, యేసు పాప పరిహారార్ధ బలిగా మారి, మానవ పాపాలను భరించవలసి వచ్చిందని మాత్రమే కాదు గానీ, తన దుష్ట సంబంధమైన దుర్నీతి స్వభావము నుండి మానవుని పూర్తిగా విడిపించడానికి దేవుడు ఇంకా గొప్ప కార్యము చేయవలసి వచ్చింది. కాబట్టి, మానవుడు ఇప్పుడు తన పాపములనుండి క్షమాపణ పొందాడు, మానవుని నూతన యుగములోనికి నడిపించడానికి దేవుడు శరీరధారిగా తిరిగివచ్చు, శిక్ష మరియు తీర్పు కొరకైన కార్యమును ఆరంభించాడు. ఈ కార్యము మానవుని ఉన్నతమైన స్థాయికి తోడుకొని వచ్చింది. ఆయన ఆధిపత్యమునకు లోబడిన వారందరూ ఉన్నతమైన సత్యాన్ని అనుభవిస్తారు మరియు గొప్ప ఆశీర్వాదములను పొందుకుంటారు. వారు నిశ్చయముగా వెలుగులో జీవిస్తూ, వారు సత్యమును, మార్గమును మరియు జీవమును పొందుకుంటారు.

ఒకవేళ ప్రజలు కృపా కాలములోనే చిక్కుకుపోయి ఉంటే, వారు ఎన్నటికీ దేవుని సహజ స్వభావాన్ని తెలుసుకునేవారు కాదు, మరియు వారి దుర్నీతి స్వభావము నుండి విడుదల పొందేవారు కాదు. ప్రజలు ఎల్లప్పుడూ సమృద్ది అయిన కృపలో జీవిస్తూ, దేవుని తెలుసుకోవడానికి లేక దేవుని సంతృప్తి పరచడానికి అనుమతించే జీవ మార్గమును కలిగి లేకపోతే, ఆయనపై వారికున్న విశ్వాసముతో వారు ఎప్పటికీ ఆయనను నిజముగా పొందలేరు. ఈ విధమైన విశ్వాసము నిజముగా దయనీయమైనది. నీవు ఈ పుస్తకం చదవడం పూర్తి చేసిన తరువాత, రాజ్య కాలములో శరీరధారి అయిన దేవుని కాయము ప్రతి దశను నీవు గ్రహిస్తున్నపుడు, అనేక సంవత్సరాలుగా నీకున్న కోరికలు చివరికి నెరవేరాయి అనే భావన నీకు కలుగుతుంది. అప్పుడు మాత్రమే ఆయనను ముఖాముఖిగా చుశాననే భావన నీకు కలుగుతుంది; అప్పుడు మాత్రమే ఆయన ముఖ దర్శనము నీకు కలిగింది, ఆయన స్వకీయమైన వాక్కులు విన్నావు, ఆయన కార్యపు జ్ఞానమును అభినందించావు, అలాగే ఆయన ఎంత యదార్ధవంతుడో మరియు సర్వశక్తిమంతుడో నిజముగా గ్రహించావు. గత కాలములలోని ప్రజలు ఎన్నడూ చూడని మరియు పొందని సంగతులను నీవు పొందినట్లు భావిస్తావు. ఈ సమయమందు, దేవునియందు విశ్వాసముంచడం అనగా ఏమిటి మరియు దేవుని చిత్తానికి అనుగుణముగా ఉండటము అంగ ఏమిటో నీవు స్పష్టముగా తెలుసుకుంటావు. నిజానికి, గతానికి చెందిన అభిప్రాయాలను నీవు అంటిపెట్టుకుని, దేవుని యొక్క ద్వితీయ శరీరధారణను తిరస్కరించినా లేక నిరాకరించినా, అప్పుడు నీవు ఏమీ పొందకుండా రిక్త హస్తాలతో మిగిలిపోతావు, అలాగే చివరికి దేవుని వ్యతిరేకించినందుకు గానూ నీవు దోషిగా ప్రకటించబడతావు. సత్యమునకు విధేయులై మరియు దేవుని కార్యమునకు లోబడువారు మాత్రమే ద్వితీయ శరీరధారి అయిన దేవుడు—సర్వ శక్తిమంతుని నామములో చేర్చబడతారు. వారు దేవుని వ్యక్తిగత నడిపింపును అంగీకరించి, ఇంకా ఉన్నతమైన సత్యాలు అలాగే నిజమైన జీవాన్ని పొందగలరు. గతములోని ప్రజలు మునుపెన్నడూ చూడని దర్శనమును వారు చూస్తారు: “ఇది వినగా నాతో మాటలాడుచున్న స్వరమేమిటో అని చూడ తిరిగితిని. తిరుగగా ఏడు సువర్ణ దీపస్తంభములను, ఆ దీపస్తంభములమధ్యను మనుష్యకుమారునిపోలిన యొకనిని చూచితిని. ఆయన తన పాదములమట్టునకు దిగుచున్న వస్త్రము ధరించుకొని రొమ్మునకు బంగారుదట్టి కట్టుకొనియుండెను. ఆయన తలయు తలవెండ్రుకలును తెల్లని ఉన్నిని పోలినవై హిమమంత ధవళముగా ఉండెను. ఆయన నేత్రములు అగ్ని జ్వాలవలె ఉండెను; ఆయన పాదములు కొలిమిలో పుటము వేయబడి మెరయు చున్న అపరంజితో సమానమై యుండెను; ఆయన కంఠ స్వరము విస్తార జలప్రవాహముల ధ్వనివలె ఉండెను. ఆయన తన కుడిచేత ఏడు నక్షత్రములు పట్టుకొని యుండెను; ఆయన నోటినుండి రెండంచులుగల వాడియైన ఖడ్గమొకటి బయలు వెడలుచుండెను; ఆయన ముఖము మహా తేజస్సుతో ప్రకాశించుచున్న సూర్యునివలె ఉండెను” (ప్రకటన 1:12-16). ఈ దర్శనము దేవుని సంపూర్ణ స్వభావపు పరిభాష, మరియు ఆయన సంపూర్ణ స్వభావము యొక్క పరిభాషే, ఆయన ప్రస్తుత అవతారమందున్న దేవుని కార్యపు వ్యక్తీకరణ అయి ఉన్నది. శిక్షలు మరియు తీర్పుల ప్రవాహాలలో, మనుష్య కుమారుడు తన సహజ స్వభావమును వాక్యముల భావముల ద్వారా వెల్లడిపరుస్తాడు, ఆయన శిక్షలను మరియు తీర్పులను అంగీకరించే వారందరికీ మనుష్య కుమారుని వాస్తవ ముఖాన్ని చూడటానికి అనుమతిస్తాడు, ఇది యోహాను చూసిన మనుష్య కుమారుని ముఖపు నిజమైన వర్ణన అయి ఉన్నది. (నిజానికీ, దేవుని కార్యమును అంగీకరించని వారికి రాజ్య కాలములో ఇవేవీ కనిపించవు.) మానవ భాషను ఉపయోగించి దేవుని నిజమైన ముఖమును వర్ణించలేము, కాబట్టి మానవునికి తన నిజమైన ముఖమును చూపించడానికి దేవుడు తన సహజమైన స్వభావమును వెల్లడిచేసే భావాలను ఉపయోగిస్తాడు. దేవుడు చాలా గొప్పవాడు మరియు మానవ భాషను ఉపయోగించి ఆయనను పూర్తిగా వర్ణించలేము కాబట్టి, మనుష్య కుమారుని సహజ స్వభావాన్ని అభినందించిన వారందరూ మనుష్య కుమారుని నిజమైన ముఖాన్నిచూశారని చెప్పవచ్చు. రాజ్య కాలములో దేవుని కార్యపు ప్రతి దశను మానవుడు తెలుసుకున్న దీపస్తంభాల మధ్య ఉన్న మనుష్య కుమారుని గురించి యోహాను మాట్లాడిన మాటల వాస్తవ అర్ధము అతడు గ్రహిస్తాడు: “ఆయన తలయు తలవెండ్రుకలును తెల్లని ఉన్నిని పోలినవై హిమమంత ధవళముగా ఉండెను. ఆయన నేత్రములు అగ్ని జ్వాలవలె ఉండెను; ఆయన పాదములు కొలిమిలో పుటము వేయబడి మెరయు చున్న అపరంజితో సమానమై యుండెను; ఆయన కంఠ స్వరము విస్తార జలప్రవాహముల ధ్వనివలె ఉండెను. ఆయన తన కుడిచేత ఏడు నక్షత్రములు పట్టుకొని యుండెను; ఆయన నోటినుండి రెండంచులుగల వాడియైన ఖడ్గమొకటి బయలు వెడలుచుండెను; ఆయన ముఖము మహా తేజస్సుతో ప్రకాశించుచున్న సూర్యునివలె ఉండెను”. ఆ సమయానికి, ఇంతగా చెప్పబడిన ఈ సాధారణ శరీరము నిశ్చయముగా ద్వితీయ శరీరధారి అయిన దేవుడు అని సందేహాలన్నింటికీ అతీతముగా నీవు తెలుసుకుంటావు. అంతేగాక, నీవు ఎంత ఆశీర్వదించబడ్డావో తెలుసుకుంటావు, అలాగే నీకు నీవే గొప్ప అదృష్టవంతునిగా భావిస్తావు. ఈ ఆశీర్వాదము పొందాలని నీవు ఆశపడటంలేదా?

ఈ పుస్తకము యొక్క మొదటి సంపుటి “ఆది యందు క్రీస్తు ప్రకటనలు”. ఈ వాక్యాలు కృపా యుగపు అంతము నుండి రాజ్య యుగపు ఆరంభము వరకూ మధ్య గల మార్పులను సూచిస్తున్నాయి. మరియు అవి సంఘాలకు మనుష్య కుమారుని గురించి పరిశుద్దాత్ముని బహిరంగ సాక్ష్యములై ఉన్నవి. అవి “సంఘములతో ఆత్మచెప్పుచున్న మాట చెవిగలవాడు వినును గాక”. అని ప్రకటన గ్రంధములోని వాక్యముల నెరవేర్పు అయి ఉన్నది. ఈ వాక్యాలు రాజ్య యుగపు ఆరంభములో దేవుడు మొదలు పెట్టిన కార్యాపు తొలి దశను సూచిస్తున్నాయి. ఈ పుస్తకములోని రెండవ సంపుటి మనుష్య కుమారుడు తనని బహిర్గతపరుచుకున్న తర్వాత స్వయంగా మాట్లాడిన మాటలతో కూడి ఉన్నాయి.  అది పరిపరి విధాలైన వాక్కులు మరియు వాక్యాలు, ప్రవచనాలు వంటివి, ప్రత్యక్షతను గూర్చిన మర్మాలు, మరియు జీవ మార్గము వంటి వాటిని గొప్ప విషయ సమ్మేళనమై ఉన్నది—వాటిలో రాజ్య భవిష్యత్తును గూర్చిన అంచనాలు, దేవుని నిర్వహణా ప్రణాళిక ప్రత్యక్షతలను గూర్చిన మర్మాలు, మానవ స్వభావము యొక్క విశ్లేషణ, ప్రసంగాలు మరియు హెచ్చరికలు, కఠినమైన తీర్పులు, హృదయపూర్వకమైన ఓదార్పు మాటలు, జీవితమును గురించిన చర్చ, మరియు ప్రవేశమును గూర్చిన సంభాషణ, మొదలైనవి ఉన్నాయి. క్లుప్తంగా, దేవుడు ఏమి కలిగి ఉన్నాడు మరియు ఆయన ఏమై ఉన్నాడు, అలాగే దేవుని స్వభావము వంటివన్నీ ఆయన కార్యము మరియు ఆయన వాక్యములందు వెల్లడిచేయబడ్డాయి. శిక్ష మరియు తీర్పు ద్వారా ఆయన స్వభావాన్ని వెల్లడి చేయడమే ప్రస్తుతము శరీరధారిగా ఉన్న దేవుని కార్యమై ఉన్నది. ఈ పునాది మీద నిర్మించడాన్ని బట్టి, ఆయన మానవునికి మరింత సత్యాన్ని అందించి అలాగే తనకు మరిన్ని ఆచరణ మార్గాలను సూచిస్తాడు, తద్వారా మానవుని జయించడం మరియు తన దుర్నీతి స్వభావము నుండి అతని రక్షించడం అనే ఆయన లక్ష్యాలు నెరవేర్చడం. రాజ్య కాలములో దేవుని కార్యము వెనక ఉన్నవన్నీ ఇవే. నీవు నూతన యుగములో ప్రవేశించాలని ఆశ పడుచున్నావా? నీ దుర్నీతి స్వభావమును వదిలించుకోవాలని నీవు ఆశిస్తున్నావా? ఉన్నతమైన సత్యాన్ని నీవు పొందగోరుచున్నావా? మనుష్య కుమారుని నిజమైన ముఖాన్ని చూడాలని నీవు కోరుచున్నావా? ఈ జీవితము అర్థవంతమైనది కావాలని ఆశిస్తున్నావా? దేవుని చేత పరిపూర్ణ పరచబడాలని నీవు కోరుచున్నావా? అయితే మరి యేసయ్య రాకడను నీవు ఎలా స్వాగతిస్తావు?


ప్రథమ భాగం 

ప్రారంభంలో క్రీస్తు పలుకులు 

—చర్చిలకు పరిశుద్ధాత్మ మాటలు 

(ఫిబ్రవరి 11, 1991 నుండి నవంబరు 20, 1991 వరకు)


1 వ అధ్యాయము

సీయోనుకు ప్రశంస వచ్చింది మరియు దేవుని నివాస స్థలం ప్రత్యక్షమైంది. జనులందరి చేత స్తుతించబడే ఘనమైన పరిశుద్ధ నామం వ్యాప్తి చెందుతుంది. ఓ, సర్వశక్తివంతమైన దేవా! విశ్వాధిపతి, అంత్య దినాల క్రీస్తు మహిమ మరియు ఘనత విశ్వమంతటి పైనా ఉన్నతంగా ఉండే సీయోను పర్వతం మీద ఉదయించిన ప్రకాశించే సూర్యుడిగా ఆయన ప్రకాశిస్తాడు…

సర్వశక్తివంతమైన దేవా! హర్షాతిరేకములతో మేము నిన్ను పిలుస్తాము; మేము నృత్యం చేస్తాము మరియు పాడతాము. నువ్వు నిజంగా మా విమోచకునివి, విశ్వానికి గొప్ప రాజువి! నువ్వు అధిగమనించే వారి సమూహాన్ని తయారుచేసి దేవుని నిర్వహణ ప్రణాళికను నెరవేర్చావు. జనులందరూ ఈ పర్వతానికి ప్రవహిస్తారు. జనులందరూ సింహాసనం ముందు మోకరిల్లుతారు! నువ్వు ఏకైక నిజమైన దేవుడివి మరియు ఘనత మరియు గౌరవానికి, ఘనత స్తుతి అంతటికీ మరియు సింహాసనపు ఆధిపత్యానికి నువ్వు అర్హుడివి! అనేకులైన దేవుని జనులకు ఆహారమిస్తూ, తడుపుతూ జీవితపు వసంతం సింహాసనం నుండి బయటకు ప్రవహిస్తుంది. ప్రతిరోజుతో జీవితం మారుతుంటుంది; దేవుని గురించి కొత్త అంతర్దృష్టులను నిరంతరం అందజేస్తూ కొత్త కాంతి మరియు కొత్త సాక్షాత్కారాలు మనల్ని వెంబడిస్తాయి. అనుభవాల మధ్య, మనము దేవుని గురించి పూర్తి నిశ్చయానికి వస్తాము. ఆయన వాక్యాలు నిరంతరం వ్యక్తం చేయబడుతున్నాయి, నిజముగా ఉన్నవారిలో వ్యక్తం చేయబడుతున్నాయి. మనము నిజంగా చాలా దీవించబడ్డాము! ప్రతిరోజు దేవునితో ముఖాముఖిగా కలవడం, అన్ని విషయాల్లోనూ దేవునితో సంభాషించడం, మరియు అన్నింటిపైనా దేవునికి సర్వాధికారం ఇవ్వడం. జాగ్రత్తగా మనం దేవుని వాక్యాన్ని యోచిస్తే, మన హృదయాలు దేవుని యందు ప్రశాంతంగా ఉంటాయి, అలా మనం ఆయన కాంతిని స్వీకరించే చోట మనం దేవుని ఎదుటికి వస్తాము. ప్రతిరోజు మన జీవితాలలో, చర్యలలో, మాటలలో, ఆలోచనలు మరియు తలంపులలో మనము దేవుని వాక్యంలో జీవిస్తాము, అన్ని సమయాల్లోనూ వ్యత్యాసాన్ని చూపగలుగుతాము. దేవుని వాక్యము సూది గుండా దారాన్ని నడిపిస్తుంది; అనుకోకుండా, మనలో దాగిఉన్న విషయాలు ఒకదాని తర్వాత ఒకటిగా వెలుగులోకి వస్తాయి. దేవునితో సహవాసంలో ఎలాంటి ఆలస్యం చేయరాదు; మన ఆలోచనలు మరియు తలంపులు దేవునిచే బట్టబయలు చేయబడి ఉన్నాయి. తీర్పుకి గురయ్యే చోట ప్రతి క్షణం మనము క్రీస్తు స్థానం ముందు జీవిస్తున్నాము. మన శరీరంలో ప్రతి స్థలము ఇంకా సాతాను చేత ఆక్రమించబడి వుంది. ఈరోజు, దేవుని సర్వాధికారాన్ని పునరుద్ధరించాలంటే, తప్పకుండా అయన ఆలయం శుభ్రపరచబడాలి. దేవునిచే పూర్తిగా పొందబడానికి, మనము జీవన్మరణ పోరాటంలో తప్పక నిమగ్నమవ్వాలి. మన పాత ఆత్మలు సిలువ వేయబడినప్పుడు మాత్రమే క్రీస్తు పునరుత్థాన జీవితం సర్వోన్నతంగా ఉంటుంది.

మన పునరుద్ధరణ కోసం యుద్ధం చేయడానికి ఇప్పుడు పరిశుద్ధాత్మ మన ప్రతి మూలలోనూ మోహరిస్తుంది! మనల్ని మనం తిరస్కరించి దేవునితో సహకరించడానికి సిద్ధంగా ఉన్నంతకాలం, దేవుడు అన్ని సమయాల్లోనూ తప్పకుండా మనల్ని ప్రకాశింప చేస్తాడు, మరియు మనల్ని లోపల నుండి పరిశుద్ధం చేస్తాడు, మరియు సాతాను ఆక్రమించిన వాటిని కొత్తగా మారుస్తాడు, దానివల్ల మనము దేవునిచే ఎంత త్వరగా వీలైతే అంత త్వరగా సంపూర్ణంగా చేయబడతాము. సమయాన్ని వృధా చేయవద్దు—ప్రతిక్షణం దేవుని వాక్యంలో జీవించండి. పరిశుద్ధులతో కలిసి నిర్మింపబడండి, రాజ్యంలోకి తీసుకురాబడండి, మరియు దేవునితో కలిసి ఘనతలోకి ప్రవేశించండి.


2 వ అధ్యాయము

ఫిలడెల్ఫియా సంఘము పూర్తిగా దేవుని కృప మరియు దయ వలన రూపుదిద్దుకుంది. తమ ఆధ్యాత్మిక ప్రయాణంలో ఊగిసలాడకుండా ఉండే అనేకులైన పరిశుద్ధుల హృదయాలలో దేవుడి పట్ల ప్రేమ కలుగుతుంది. నిజమైన దేవుడు ఒక్కడే శరీరధారిగా మారాడని, ఆయన ఈ విశ్వానికి అధిపతి అని, ఆయనే అన్నిటినీ ఆజ్ఞాపించే వాడనే వాళ్ల నమ్మకాన్ని వాళ్ళు గట్టిగా పట్టుకున్నారు: ఇది పరిశుద్ధాత్మ చేత స్థిరపరచబడినది, అది పర్వతముల వలె స్థిరమైనది! మరియు అది ఎప్పటికీ మారనిది!

ఓ, సర్వ శక్తివంతుడవైన దేవా! ఈ దినము గుడ్డివారు చూడగలిగేలా, కుంటివారు నడవగలిగేలా, మరియు కుష్టురోగులు స్వస్థత పొందేలా చేస్తూ మా ఆధ్యాత్మికమైన నేత్రాలను తెరచిన వాడవు నీవే. ఆధ్యాత్మిక రాజ్యపు మర్మాలను గ్రహించడానికి మమ్మల్ని అనుమతిస్తూ పరలోకానికి కిటికీ తెరిచిన వాడవు నీవే, నీ పరిశుద్ధమైన వాక్యాల చేత విస్తరింప చేయబడుతూ, సాతాను చేత కుళ్ళిపోయిన మా మానవత్వం నుండి రక్షించబడ్డాము—నీ అమూల్యమైన గొప్ప కార్యము మరియు నీ వెలకట్టలేని గొప్ప కరుణ ఇలాంటిది. మేము నీ సాక్ష్యులము!

చాలా కాలంగా నువ్వు వినయంగా మరియు మౌనంగా దాగి ఉన్నావు. నువ్వు మరణం నుండి పునరుత్థానం, సిలువ వేయబడిన వేదన, మానవ జీవితపు ఆనందాలు మరియు బాధలు, మరియు పీడన మరియు ప్రతికూలతలకు గురిఅయ్యావు; నీవు మానవ ప్రపంచపు బాధని అనుభవించావు మరియు రుచి చూసావు, మరియు నువ్వు యుగం చేత విడిచిపెట్టబడి ఉన్నావు. దేవుని అవతారం స్వయంగా దేవుడే. దేవుని చిత్తము కొరకు నీ కుడి చేతితో మమ్మల్ని పైకి పట్టుకుని, మరియు నీ కృపను మాకు ఉచితంగా ఇస్తూ, నీవు మమ్మల్ని పెంటకుప్ప నుండి రక్షించావు. కష్టాలకు వెరవకుండా, నీ జీవితాన్ని మాలోకి మలచుకున్నావు; నీ రక్తం, చెమట, మరియు కన్నీళ్ళతో నీవు చెల్లించిన వెల పరిశుద్ధుల పైన స్థిరపరచబడింది; నీ శ్రమతో కూడిన ప్రయత్నాల ఫలితం[ఎ] మేము; నువ్వు చెల్లించిన మూల్యం మేము.

ఓ, సర్వశక్తివంతుడవైన దేవా! నీ ప్రేమపూర్వక దయ మరియు కరుణ, నీ నీతి మరియు మహిమ, నీ పరిశుద్ధత మరియు నిగర్వము వల్లనే జనులందరూ నీ ముందు మోకరిల్లి, ఎల్లప్పటికీ నిన్ను ఆరాధిస్తారు.

నీవు ఈ దినము అన్ని సంఘాలను—పూర్తిగా ఫిలడెల్ఫియా సంఘముగా తయారు చేశావు—మరియు అలా నీ 6,000 సంవత్సరాల నిర్వహణ ప్రణాళికను నెరవేర్చావు. ఆత్మలో అనుసంధానించబడి, ఊట మూలంలో కలిసి, ప్రేమతో అనుసరిస్తూ పరిశుద్ధులు తమని తాము నీ ముందు వినమ్రంగా సమర్పించుకోగలరు. మరోమారు నీ ఆలయాన్ని శుద్ధి చేస్తూ, సంఘములోని బురద మరియు మురికి నీళ్లన్నింటినీ కడుగుతూ, మరియు ప్రక్షాళన చేస్తూ, సజీవమైన జీవజలము ఆగకుండా ప్రవహిస్తుంది. మేము ఆచరణాత్మకమైన నిజ దేవుడిని తెలుసుకున్నాము, ఆయన వాక్యాలలో నడిచాము, మా సొంత కర్తవ్యాలను మరియు విధులను గుర్తించాము. సంఘం కోసం మమల్ని మేము వెచ్చించుకొనడానికి మేము చేయగలిగినదంతా చేసాము, ఎప్పటికీ నీ ముందు మౌనంగా, మేము పరిశుద్ధాత్మ కార్యాన్ని తప్పక లక్ష్యపెట్టాలి, నీ చిత్తం మాలో అడ్డుపడకుండా ఉండుగాక. పరిశుద్ధుల మధ్య పరస్పరమైన ప్రేమ ఉంటుంది, మరియు కొందరి బలాలు ఇతరుల వైఫల్యాలను పూరిస్తాయి. పరిశుద్ధాత్మ చేత వివేచన పొంది మరియు ప్రకాశింపబడినవారు అన్ని వేళల ఆత్మ రూపంలో నడవగలరు. వారు సత్యాన్ని అర్థం చేసుకున్న వెంటనే దానిని ఆచరణలో పెడతారు. వారు కొత్త వెలుగుతో పాటు వేగంగా నడుస్తూ, దేవుడి అడుగుజాడలను అనుసరిస్తారు.

దేవునితో చురుకుగా సహకరించండి; ఆయనని నియంత్రించనివ్వడం అంటే ఆయనతో నడవడం. మన సొంత భావాలు, తలంపులు, అభిప్రాయాలు మరియు లౌకిక చిక్కులన్నీ పొగలా పల్చని గాలిలోకి అదృశ్యమవుతాయి. మనము మన ఆత్మలలో దేవుణ్ణి సర్వోన్నతంగా పరిపాలించనిద్ధాం, ఆయనతో నడుద్దాం మరియు తద్వారా ప్రపంచాన్ని అధిగమిస్తూ, పరమార్ధం పొందుదాం, మరియు మన ఆత్మలు స్వేచ్ఛగా గాలిలో ఎగురుతాయి మరియు విడుదల పొందుతాయి: ఇది సర్వశక్తివంతుడైన దేవుడు రాజు అయినప్పుడు వచ్చే ఫలితం. కొత్త కీర్తనలను చెల్లిస్తూ, మన స్తోత్రాలను చెల్లిస్తూ, స్తుతిస్తూ నృత్యం చేసి పాడకుండా మనం ఎలా ఉండగలం?

దేవుణ్ణి స్తుతించడానికి నిజంగా చాలా మార్గాలు ఉన్నాయి: ఆయన నామాన్ని పిలవడం, ఆయనకి దగ్గరగా జరగడం, ఆయన గురించి ఆలోచించడం, ప్రార్థన చదవడం, సహవాసంలో పాల్గొనడం, తలుచుకోవడం మరియు యోచించడం, ప్రార్థన మరియు స్తుతి గీతాలు. ఈ రకమైన స్తుతులలో ఆనందం ఉంది, మరియు అభిషేకించడం ఉంది; స్తుతి లో శక్తి ఉంది, మరియు ఒక భారం కూడా ఉంది. స్తుతి లో విశ్వాసం ఉంది, మరియు కొత్త అంతర్దృష్టి ఉంది.

దేవునితో చురుకుగా సహకరించండి, సేవలో సమన్వయం పొందండి. మరియు ఏకం అవ్వండి, సర్వశక్తిమంతుడైన దేవుని ఉద్దేశాలను నెరవేర్చండి, పరిశుద్ధాత్మ శరీరంగా మారడానికి త్వరపడండి, సాతానును అణగదొక్కండి, మరియు సాతాను భవితవ్యాన్ని అంతం చేయండి. ఫిలడెల్ఫియా సంఘం దేవుని సన్నిధిలోకి ఆనందభరితమైంది, మరియు ఆయన మహిమలో వ్యక్తం చేయబడింది.

ఫుట్‌నోట్:

ఎ. మూల వచనములో “ఫలితం” అనే పదము లేదు.

విజయుడైన రాజు ఆయన ఘనత గల సింహాసనం పైన కూర్చుని ఉన్నాడు. ఆయన విమోచనను సాధించాడు మరియు ఆయన తన జనులందరినీ ఘనతలో కనపడేలా నడిపించాడు. ఆయన ఈ విశ్వాన్ని ఆయన చేతులలో పట్టుకొని ఉన్నాడు, మరియు ఆయన దివ్యమైన జ్ఞానము మరియు శక్తితో దృఢమైన సీయోనును నిర్మించాడు. ఆయన మహిమతో ఈ పాపపూరితమైన ప్రపంచాన్ని తీర్పు తీరుస్తాడు. ఆయన దేశాలు మరియు జనులందరి మీద, భూమి మరియు సముద్రాలు మరియు వాటిలో నివసించేవాటన్నిటి పైన, అలాగే వ్యభిచారం అనే ద్రాక్షారసం తాగిన వారిపై కూడా దేవుడు తీర్పు తీర్చాడు. దేవుడు తప్పకుండా వారిపై తీర్పు తీరుస్తాడు, ఆయన తప్పకుండా వారిపై ఆగ్రహం వ్యక్తం చేస్తాడు మరియు దానిలో దేవుని మహిమ వెల్లడి చేయబడుతుంది, ఆయన తీర్పు తక్షణమే మరియు ఆలస్యం లేకుండా వెల్లడి చేయబడుతుంది. ఆయన క్రోధాగ్ని తప్పకుండా వారి ఘోరమైన పాపాలను భస్మం చేస్తుంది మరియు ఏ క్షణంలోనైనా వారికి విపత్తు సంభవిస్తుంది; వారికి తప్పించుకునే ఏ మార్గమూ తెలీదు మరియు వారికి దాగుకొనటానికి ఏ చోటూ లేదు, వారు ఖచ్చితంగా ఏడుస్తారు మరియు వారి పళ్లు కొరుకుతారు, మరియు వారిపై వారు వినాశనాన్ని కొనితెచ్చుకుంటారు.

దేవునికి ప్రియమైన విజయులైన కుమారులు సీయోనులో కచ్చితంగా ఉంటారు, ఎప్పటికీ దాని నుండి విడిపోరు. అనేక సంఖ్యాకులైన జనులు ఆయన స్వరాన్ని దగ్గరగా వింటారు, ఆయన చర్యలను వారు జాగ్రత్తగా లక్ష్యపెడతారు, మరియు వారి స్తుతి శబ్దాలు ఎప్పటికీ ఆగవు. ఒక నిజ దేవుడు ప్రత్యక్షమయ్యాడు! మనము ఆత్మలో ఆయన గురించి నిశ్చయత కలిగి ఉండాలి మరియు ఆయనను దగ్గరగా వెంబడించాలి; మన శక్తి అంతటితో మనము ఏ మాత్రం సందేహించకుండా ముందుకు పరిగెత్తాలి. ప్రపంచపు అంతం మన ముందు బహిర్గతమవుతుంది; ఒక సరైన సంఘ జీవితం అలాగే జనులు, సంబంధాలు, మరియు మన చుట్టూ ఉన్న విషయాలు ఇప్పుడు కూడా మన శిక్షణను ఇంకా తీవ్రతరం చేస్తున్నాయి. ప్రపంచాన్ని ప్రేమించే మన హృదయాలను వెనక్కి తీసుకోవడానికి త్వరపడదాము! మరుగునపడిన మన దృష్టిని వెనక్కి తీసుకోవడానికి మనం త్వరపడదాము! మన అడుగులలో మనం నిలిచి ఉందాము, అలా సరిహద్దులు దాటి పోకుండా ఉండగలము. మన నోళ్లను దేవుని వాక్యంలో నడిచేలాగా కట్టిపెడదాము, మరియు మన సొంత లాభాలు మరియు నష్టాలను పట్టించుకోవద్దు. ఈ లౌకిక ప్రపంచము మరియు సంపద పట్ల మీకున్న దురాశతో కూడిన మోహము! ఓహ్, దాన్ని విడిచిపెట్టండి. భర్తలు మరియు కుమార్తెలు మరియు కుమారులకు అంటి పెట్టుకొనే అనుబంధం! ఓహ్, దాని నుండి మిమ్మల్ని మీరు విముక్తుల్ని చేసుకోండి. మీ దృక్పధాలు మరియు దురభిమానాలు! ఓహ్, మీరు వాటికి వెన్ను చూపండి. ఆహ్, మేల్కొనండి; సమయం తక్కువగా ఉంది! ఆత్మ లోపల నుండి పైకి చూడండి, పైకి చూడండి మరియు దేవుడిని నియంత్రణను తీసుకోనివ్వండి. ఏది జరిగినప్పటికీ, మరొక లోతు భార్యలా మారకండి. పక్కన పెట్టబడడం ఎంత దయనీయమైనది! నిజంగా ఎంత దయనీయం! ఓహ్, మేల్కొనండి!

పర్వతాలు, నదులు మార్పు చెందుతాయి, నీరు దాని మార్గంలో ప్రవహిస్తుంది, భూమీ ఆకాశం వలె మనిషి జీవితం శాశ్వతంగా ఉండదు. సర్వశక్తిమంతుడైన దేవుడు మాత్రమే నిత్య జీవము కలిగిన మరియు పునరుజ్జీవింపచేయువాడై యున్నాడు, ఇది తరాలు దాటి తరాలకు, ఎప్పటికీ కొనసాగుతుంది! అన్నివిషయాలు, అన్ని సంఘటనలు ఆయన చేతుల్లో ఉంటాయి, సాతాను ఆయన పాదాల క్రింద ఉంటాడు.

నేడు, దేవుడు ముందుగా నిర్ణయించిన ఎంపిక ద్వారా ఆయన మనలను సాతాను పట్టునుండి విడిపించాడు. ఆయన నిజంగా మన విమోచకుడు. క్రీస్తు శాశ్వతమైన, పునరుత్థానమైన జీవము వాస్తవానికి మనలో రూపొందించబడింది, దేవుని జీవముతో మనల్ని అనుసంధానించడానికి ఉద్దేశించబడింది, మనం నిజంగా ఆయనతో ముఖాముఖిగా రావచ్చు, ఆయనను తినవచ్చు, ఆయనను త్రాగవచ్చు, ఆయనను ఆస్వాదించవచ్చు. ఇది దేవుడు తన హృదయ రక్తపువెలతో చేసిన నిస్వార్థ సమర్పణ.

ఋతువులు వస్తాయి, పోతాయి. గాలి మరియు మంచు గుండా దాటివెళ్తాయి, జీవితపు బాధలు, హింసలు మరియు శ్రమలను కలుసుకొంటాయి, లోకపు అనేక తిరస్కారాలు మరియు అవమానాలు, ప్రభుత్వపు అనేక తప్పుడు ఆరోపణలు ఎన్ని ఉన్నప్పటికీ దేవుని విశ్వసనీయత లేదా ఆయన సంకల్పం కాస్తయినా తగ్గింపబడలేదు. హృదయపూర్వకంగా దేవుని చిత్తానికి, దేవుని నిర్వహణ ప్రణాళికకు అంకితం చేయబడి, అవి నెరవేరడం కోసం, ఆయన తన స్వంత జీవితాన్ని పక్కన పెట్టాడు. తన ప్రజల సమూహము అంతటి కోసం, ఆయన ఎటువంటి బాధలను విడిచిపెట్టడు, వారిని జాగ్రత్తగా పోషించాడు, వారికి నీరు పెట్టాడు. మనం ఎంత చీకటి క్రమ్మినవారముగా ఉన్నప్పటికీ, లేదా ఎంత కష్టతరముగా మనము ఉన్నప్పటికీ, మనం ఆయన ఎదుట మాత్రమే అప్పగించుకొనవలెను, మరియు క్రీస్తు పునరుత్థానజీవం మన పాత స్వభావాన్ని మారుస్తుంది…. ఈ మొదట పుట్టిన కుమారులందరి కోసం, ఆయన ఆహారాన్ని, విశ్రాంతిని వదులుకుంటూ అవిశ్రాంతంగా శ్రమిస్తున్నాడు. ఎన్ని పగళ్ళు రాత్రులు, ఎంత మండే వేడి మరియు గడ్డ కట్టే చలిలో, సీయోనులో ఆయన హృదయపూర్వకంగా చూస్తున్నాడు.

ప్రపంచం, ఇల్లు, పని మరియు అన్నీ, పూర్తిగా విస్మరించబడ్డాయి, సంతోషంగా, ఇష్టపూర్వకంగా ప్రాపంచిక ఆనందాలకు ఆయన సంబంధం తెంచుకున్నాడు…. ఆయన నోటి నుండి వచ్చే మాటలు మన హృదయాల్లోకి తాకి లోతుగా దాగివున్న విషయాలను బహిర్గతం చేస్తాయి. మనం ఎలా ఒప్పించబడలేము? ఆయన నోటి నుండి వచ్చే ప్రతి వాక్యం ఏ సమయంలోనైనా మనలో నిజం కావచ్చు. మనం ఏమి చేసినా, ఆయన సన్నిధిలో లేదా ఆయనకు దూరంగా దాచబడినా, ఆయనకు తెలియనిది ఏదియూ లేదు, ఆయనకు అర్థం కానిది ఏదియూ లేదు. మనకంటూ స్వంత ప్రణాళికలు మరియు ఏర్పాట్లు ఉన్నప్పటికీ, అవన్నీ ఆయన ముందు వెల్లడి చేయబడతాయి.

ఆయన ఎదుట కూర్చోవడం, మన ఆత్మలో ఆనందం, తేలిక మరియు ప్రశాంతత అనుభవించడం జరుగుతున్నప్పటికీ, ఎల్లప్పుడూ శూన్యంగానూ మరియు నిజంగా దేవునికి ఋణపడి ఉన్న అనుభూతి అనేది ఊహించలేనిది మరియు సాధించలేని ఒక అద్భుతం. సర్వశక్తిమంతుడైన దేవుడే నిజమైన దేవుడు అని నిరూపించడానికి పరిశుద్ధాత్ముడు సరిపోతాడు! ఇది తిరుగులేని రుజువు! ఈ గుంపులోని మనము వర్ణించలేని విధంగా ఆశీర్వదించబడ్డాము! దేవుని దయ మరియు కరుణ లేకపోతే, మనం నాశనానికి మాత్రమే వెళ్లేవాళ్లం మరియు సాతానును అనుసరించే వాళ్లం. సర్వశక్తిమంతుడైన దేవుడు మాత్రమే మనలను రక్షించగలడు!

ఆహ్! సర్వశక్తిమంతుడైన దేవుడా, ఆచరణాత్మక దేవుడా! ఆత్మీయ లోకంలోని రహస్యాలను వీక్షించడానికి మమ్మల్ని అనుమతించి, మా ఆధ్యాత్మిక నేత్రాలను తెరిచినది నువ్వే. రాజ్యపు అవకాశాలు అవధులు లేనివి. మనం వేచి ఉన్నంతవరకు జాగరూకతతో ఉందాం. ఆ రోజు మరీ అంత దూరంలో ఏమీ లేదు.

యుద్ధ జ్వాలలు సుడులు తిరుగుతాయి, ఫిరంగి పొగ గాలిని నింపేస్తోంది, వాతావరణం వెచ్చగా మారుతోంది, వాతావరణం మారుతోంది, ప్లేగు వ్యాధి వ్యాప్తి చెందుతోంది మరియు మనుగడ మీద ఎటువంటి ఆశ లేని ప్రజలు చనిపోగలరంతే.

ఆహ్! సర్వశక్తిమంతుడైన దేవుడా, ఆచరణాత్మక దేవుడా! నువ్వే నా అజేయమైన కోట. నువ్వే నా ఆశ్రయం. మేము నీ రెక్కల క్రింద గుంపుగా కూడియున్నాము. విపత్తు మమ్మల్ని చేరుకోలేదు. ఇది నీ దైవిక రక్షణ మరియు సంరక్షణ.

మేమందరం పాటలో మా స్వరాలు ఎలుగెత్తుతాము; మేము స్తుతిస్తూ పాడతాము, మా స్తుతి ధ్వని సీయోను అంతటా మోగుతుంది! సర్వశక్తిమంతుడైన దేవుడు, ఆచరణాత్మక దేవుడు, ఆ మహిమాన్వితమైన గమ్యాన్ని మన కోసం సిద్ధం చేశాడు. జాగరూకతతో ఉండండి—ఓహ్, జాగ్రత్తగా ఉండండి! ఆ గడియ మరీ అంత దూరంలో ఏమీ లేదు.


15 వ అధ్యాయము

అన్ని సంఘాలలో దేవుని స్వరూపం ఇప్పటికే ఉద్భవించింది. పరిశుద్ధాత్మడు ఇలా చెప్పాడు; ఆయన రగులుతున్న అగ్నియై ఉన్నాడు, మహిమను కలిగి ఉన్నాడు, ఆయన తీర్పు తీరుస్తున్నాడు. ఆయన మనుష్య కుమారుడు, ఆయన పాదాల వరకూ క్రిందకు వ్రేలాడుచున్న వస్త్రం ధరించాడు, ఆయన ఛాతీకి చుట్టూ బంగారు దట్టి కట్టబడియున్నది. ఆయన తల, వెంట్రుకలూ ఉన్నిలా తెల్లగా ఉన్నాయి, ఆయన కళ్ళు అగ్ని జ్వాలల వలె ఉన్నాయి; ఆయన పాదాలు శ్రేష్టమైన ఇత్తడితో సమానంగా ఉన్నాయి, అవి కొలిమిలో చేయబడినట్లుగా ఉన్నాయి, ఆయన స్వరం విస్తార నీటి ధ్వనిలా ఉంది. ఆయన తన కుడిచేతిలో ఏడు నక్షత్రాలు, నోటిలో పదునైన రెండంచుల ఖడ్గం కలిగి ఉన్నాడు. ఆయన ముఖం మండుతున్న సూర్యుడిలా ప్రకాశవంతంగా ప్రకాశిస్తుంది!

మనుష్య కుమారుని గురించి సాక్ష్యం ఇవ్వబడింది. దేవుడు తానే బహిరంగంగా బయలుపరచాడు. మండుతున్న సూర్యునిలా ప్రకాశిస్తూ దేవుని మహిమ బయలుపడింది! ఆయన మహిమాన్వితమైన ముఖం మిరుమిట్లు గొలిపే కాంతితో ప్రకాశిస్తుంది; ఆయనను ప్రతిఘటనతో ఎదిరించడానికి ఎవరి కళ్ళు ధైర్యం చెయ్యగలవు? ప్రతిఘటన మరణానికి దారితీస్తుంది! మీరు మీ హృదయంలో ఆలోచించే దేనికైనా, మీరు పలికే ఏమాటకైనా లేదా మీరు చేసే దేనికైనా స్వల్పమైన జాలి చూపించబడదు. మీరు అందరూ అర్థం చేసుకుంటారు, మీరు ఏమి పొందారో చూడడానికి వస్తారు—అది నా తీర్పు తప్ప మరేమీ కాదు! మీరు నా మాటలను తినడానికీ, త్రాగడానికీ మీ ప్రయత్నాన్ని మీరు చెయ్యనప్పుడు, దానికి బదులు యధేచ్ఛగా అడ్డగించి నా కట్టడను నాశనం చేసినప్పుడు నేను దానిని పాటించగలనా? అటువంటి వ్యక్తితో నేను సున్నితంగా వ్యవహరించను! మీ ప్రవర్తన మరింత తీవ్రంగా దిగజారిన యెడల, మీరు అగ్ని జ్వాలలలో దహించిపోతారు! సర్వశక్తిమంతుడైన దేవుడు ఆత్మీయ దేహంలో ప్రత్యక్షమవుతాడు, శిరస్సు నుండి కాలి వేలు వరకూ ఎటువంటి మాంసం లేదా రక్తం చేత సంబంధపరచబడలేదు. మూడవ ఆకాశంలో మహిమ గల సింహాసనం మీద కూర్చుండి, సమస్త కార్యములను నిర్వహిస్తూ ఆయన విశ్వ ప్రపంచాన్ని అధిగమిస్తాడు! ఈ విశ్వము, సమస్త కార్యములూ నా హస్తాలలో ఉన్నాయి. నేను దానితో మాట్లాడిన యెడల అది ఆ విధంగా ఉంటుంది. నేను దానిని నియమించిన యెడల అది ఆ విధంగా ఉంటుంది. సాతాను నా పాదాల క్రింద ఉన్నాడు; ఆధారం లేని గోతిలో ఉన్నాడు! నా స్వరం వెలుపలికి వచ్చినప్పుడు, ఆకాశము, భూమి గతించిపోతాయి, ఏమీ లేకుండా పోతాయి! సమస్త కార్యములు పునరుద్ధరించబడతాయి; ఇది ఒక మార్పులేని సత్యం, అది సంపూర్ణంగా వాస్తవమైనది. నేను ఈ లొకాన్నీ, దుర్మార్గులందరినీ జయించాను. నేను, మీతో మాట్లాడుతున్నాను, చెవులు ఉన్నవారందరూ వినాలి, జీవముతో ఉన్న వారందరూ అంగీకరించాలి.

దినములు ఒక ముగింపునకు వస్తాయి; ఈ లోకంలోని సమస్త కార్యములు నిరుపయోగమవుతాయి. సమస్త కార్యములు నూతనపరచబడతాయి. దీనిని జ్ఞాపకం ఉంచుకోండి! మరచి పోవద్దు! ఎటువంటి అస్పష్టత ఉండకూడదు! ఆకాశము, భూమి గతించిపోతాయి, అయితే నా మాటలు నిలిచి ఉంటాయి! నేను మిమ్మల్ని మరోసారి హెచ్చరిస్తాను. వ్యర్థంగా పరుగెత్తకండి! మేల్కొనండి! పశ్చాత్తాపపడండి, రక్షణ సమీపంలోనే ఉంది! నేను ఇప్పటికే మీమధ్య ప్రత్యక్షం అయ్యాను. నా స్వరం ఉదయించింది. నా స్వరం మీ ముందు లేచింది; ప్రతిదినం అది మిమ్మల్ని ముఖాముఖిగా ఎదుర్కొంటుంది, ప్రతి దినం అది తాజాగానూ, నూతనంగానూ ఉంటుంది. నువ్వు నన్ను చూడు, నేను నిన్ను చూస్తాను; నేను నీతో నిరంతరం మాట్లాడుతాను. నీతో ముఖాముఖీగా ఉంటాను. అయినప్పటికీ, నువ్వు నన్ను తిరస్కరించావు, నన్ను తెలిసుకొనలేదు. నా గొర్రెలు నా స్వరాన్ని వినగలవు, అయినప్పటికీ మీరు సంకోచించారు! మీరు సంకోచించారు! మీ హృదయం మొద్దుబారి ఉంది, మీ కళ్ళు సాతాను చేత గ్రుడ్డిగా చేయబడ్డాయి, మీరు నా మహిమగల ముఖాన్ని చూడలేరు—మీరు ఎంత దయనీయంగా ఉన్నారు! ఎంత దీనస్థితిలో ఉన్నారు!

నా సింహాసనం ముందు ఉన్న ఏడు ఆత్మలు భూమి మీది అన్ని మూలలకు పంపబడ్డారు, సంఘాలతో మాట్లాడటానికి నేను నా దూతను పంపుతాను. నేను నీతిమంతుడను, నమ్మదగినవాడను; నేను మనిషి హృదయంలోని లోతైన భాగాలను పరిశీలించే దేవుణ్ణి. పరిశుద్ధాత్మ సంఘాలతో మాట్లాడుతున్నాడు. నా కుమారుని లోపల నుండి బయటికి వచ్చేవి నా మాటలే; చెవులు ఉన్నవారందరూ వినాలి! జీవించుచున్న వారందరూ అంగీకరించాలి! కేవలం వాటిని తినండి, త్రాగండి, సందేహించకండి. నా మాటలకు లోబడి, వాటిని జాగ్రత్తగా ఆలకించేవారు అందరూ గొప్ప ఆశీర్వాదాలను పొందుతారు! నా ముఖాన్ని యధార్ధతతో వెదకువారందరూ ఖచ్చితంగా నూతన వెలుగునూ, నూతన జ్ఞానాన్ని, నూతన అంతర్దృష్టి కలిగి ఉంటారు; సమస్తమూ తాజాగానూ నూతనంగానూ ఉంటాయి. నా మాటలు నీకు ఏ సమయములోనైనా ప్రత్యక్షం అవుతాయి. అవి నీ ఆత్మ కళ్ళు తెరుస్తాయి, తద్వారా నువ్వు ఆత్మీయ రాజ్యపు అన్ని రహస్యాలను చూడగలవు, రాజ్యం మనిషి మధ్య ఉందని చూడగలవు. ఆశ్రయంలోనికి ప్రవేశించండి, సమస్త కృప, ఆశీర్వాదాలు అన్ని నీ మీద ఉంటాయి; కరువు, ప్లేగు వ్యాధి నిన్ను తాకలేవు, తోడేళ్ళు, పాములు, పులులు, చిరుతపులులు నీకు హాని చేయలేవు. నువ్వు నాతో వస్తావు, నాతో నడుస్తావు, నాతో మహిమలో ప్రవేశిస్తావు!

సర్వశక్తిగల దేవుడు! ఆయన మహిమాన్వితమైన దేహం బహిరంగంగా ప్రత్యక్షం అవుతుంది. పరిశుద్ధమైన ఆత్మీయ శరీరం ఉదయిస్తుంది. ఆయనే సంపూర్ణమైన దేవుడు! లోకము, శరీరము రెండూ మార్చబడ్డాయి, పర్వతం మీద ఆయన రూపాంతరం దైవికమైన వ్యక్తి. ఆయన తన శిరస్సు మీద బంగారు కిరీటాన్ని ధరించాడు, ఆయన వస్త్రములు స్వచ్ఛమైన తెల్లనివిగా ఉన్నాయి, రొమ్ము భాగం చుట్టూ బంగారు దట్టీ ఉంది. లోకమూ, సమస్త కార్యములూ ఆయన పాద పీఠంగా ఉన్నాయి. ఆయన కళ్ళు అగ్నిజ్వాలలు లాంటివి, ఆయన తన నోటిలో పదునైన రెండంచుల ఖడ్గము కలిగి ఉన్నాడు. ఆయన కుడిచేతిలో ఏడు నక్షత్రాలు కలిగి ఉన్నాడు. రాజ్యానికి మార్గం అనంతమైన ప్రకాశవంతంగా ఉంది, ఆయన మహిమ ఉదయిస్తుంది, ప్రకాశిస్తుంది; పర్వతాలు ఆనందంగా ఉన్నాయి, జలాలు నవ్వుతున్నాయి, సూర్యుడు, చంద్రుడు, నక్షత్రాలు తమ క్రమబద్ధమైన అమరికలో తిరుగుతూ ఉన్నాయి, అసమానమైన, నిజమైన దేవుణ్ణి స్వాగతిస్తూ ఉన్నాయి, ఆయన విజయవంతమైన రాకడ ఆయన ఆరు వేల సంవత్సరాల నిర్వహణ ప్రణాళికను సంపూర్తిని ప్రకటిస్తుంది. అందరూ ఆనందంతో గెంతుతూ నాట్యం చేస్తారు! సంతోషం! సర్వశక్తిమంతుడైన దేవుడు తన మహిమగల సింహాసనం మీద ఆసీనుడుగా ఉన్నాడు! పాడండి! సర్వశక్తిగల దేవుని విజయవంతమైన ధ్వజం వైభవోపేతమైన, ఘనమైన సీయోను పర్వతం మీద ఉన్నతంగా ఎగురవేయబడింది! అన్ని దేశాలు ఉల్లాసంగా ఉన్నాయి, మనుష్యులు అందరూ పాడుతున్నారు, సీయోను పర్వతం ఆనందంగా నవ్వుతోంది, దేవుని మహిమ ఉదయించింది! నేను దేవుడి ముఖాన్ని చూస్తానని కలలో కూడా ఊహించలేదు, అయినా ఈరోజు దానిని చూశాను. ప్రతిరోజూ ఆయనను ముఖాముఖిగా చూస్తున్నాను, నా హృదయాన్ని ఆయన యెదుట స్పష్టంగా ఉంచాను. ఆహారం, పానీయాలను సమృద్ధిగా అందిస్తాడు. జీవం, మాటలు, చర్యలు, తలంపులు, ఆలోచనలు—ఆయన మహిమగల వెలుగు వాటన్నింటినీ ప్రకాశింపచేస్తుంది. మార్గం యొక్క ప్రతి అడుగును అయన నడిపిస్తాడు, ఆయన తీర్పు ఎటువంటి తిరుగుబాటు హృదయానికైనా వెంటనే తటస్థిస్తుంది.

భోజనం చేయడం, కలిసి నివసించడం మరియు దేవునితో కలిసి జీవించడం, ఆయనతో కలిసి ఉండటం, కలిసి నడవడం, కలిసి ఆనందించడం, కలిసి మహిమను, ఆశీర్వాదాలనూ పొందడం, ఆయనతో రాజ్యాధికారము పంచుకోవడం, రాజ్యంలో కలిసి ఉండటం—ఓహ్, ఇది ఎంత ఆనందముగా ఉంది! ఓహ్, ఇది ఎంత మధురమైనది! మనం ప్రతిరోజూ ఆయనతో ముఖాముఖిగా ఉంటాము, ప్రతిరోజూ ఆయనతో మాట్లాడుతున్నాము, నిరంతరం మాట్లాడుతున్నాము, ప్రతిరోజూ నూతన జ్ఞానం, నూతన అంతర్దృష్టులు అనుగ్రహించబడతాయి. మన ఆత్మీయ కళ్ళు తెరవబడ్డాయి, మనం ప్రతి దానిని చూస్తున్నాము, ఆత్మ యందలి అన్ని మర్మాలు మనకు బయలు పరచబడ్డాయి. పరిశుద్ధ జీవితం నిజంగా నిరంతరాయంగా ఉంది. వేగంగా పరుగెత్తండి, ఆగకండి, నిరంతరంగా ముందుకు సాగండి—ముందు మరింత అద్భుతమైన జీవితం ఉంది. కేవలం తీపి రుచితో సంతృప్తిచెందకండి; దేవుని లోనికి ప్రవేశించడానికి నిరంతరం వెదకండి. ఆయన సర్వసమగ్రుడు, ఔదార్యవంతుడు, మనం కొదువుగా ఉన్న వాటన్నిటినీ ఆయన కలిగి ఉన్నాడు. చురుకుగా ఆయనకు సహకరించండి, ఆయనలోనికి ప్రవేశించండి, ఏదీ కూడా తిరిగి అదే విధంగా ఉండదు. మన జీవితాలు అతీతంగా ఉంటాయి, ఏ వ్యక్తి, విషయము లేదా వస్తువు మనలను ఆటంకపరచవు.

శ్రేష్ఠత! శ్రేష్ఠత! నిజమైన శ్రేష్ఠత! దేవుని సర్వోత్కృష్టత జీవితం లోపల ఉంది, సమస్త కార్యములు తెప్పరిల్లాయి. మనం లోకాన్నీ, లోకసంబంధమైన విషయాలనూ అధిగమించాము, భర్తలు లేదా పిల్లలతో అనుబంధంలేనట్టు భావిస్తున్నాము. అనారోగ్యం, పర్యావరణాల నియంత్రణను అధిగమించాము. సాతాను మనలను ఆటంకపరచడానికి సాహసించడు. మనము అన్ని విపత్తులను పూర్తిగా అధిగమించాము. రాజ్యాధికారం తీసుకోవడానికి ఇది దేవుణ్ణి అనుమతిస్తుంది! మనము సాతానును పాదాల క్రింద తొక్కాము, సంఘం సాక్ష్యము కొరకు నిలబడతాము, సాతాను వికారమైన ముఖాన్ని పూర్తిగా బహిర్గతం చేస్తాము. సంఘం నిర్మాణం క్రీస్తులో ఉంది, మహిమకరమైన శరీరం ఉదయించింది—ఇది సంఘం ఎత్తబడడంలో కనిపిస్తుంది.


65 వ అధ్యాయము

నా వాక్కులు ఎల్లప్పుడూ మీ బలహీనతలపై ప్రభావాన్ని చూపుతాయి, అంటే, అవి హానికరమైన మీ బలహీనతలను ఉటంకిస్తాయి; లేకపోతే, ఇప్పుడు ఇది ఎలాంటి సమయం అనే గ్రహింపు కూడా లేకుండా, ఇప్పటికీ మీరు ఎంతో స్తబ్దంగానే ఉంటారు. దీనిని తెలుసుకో! మిమ్మల్ని కాపాడటానికి నేను ప్రేమ మార్గాన్ని ఉపయోగిస్తాను. మీరు ఎలా ప్రవర్తించినా సరే, నేను ఆమోదించిన విషయాలను, ఏదేమైనప్పటికీ ఎటువంటి పొరపాట్లు చేయకుండా, నేను ఖచ్చితంగా సంపూర్తి చేస్తాను. నీతిగల సర్వశక్తిమంతుడైన దేవుడనగు నేను, పొరపాటు చేయగలనా? ఇది మానవ తలంపు కాదా? నేను చేసే మరియు చెప్పే ప్రతిదీ మీ కోసం కాదా చెప్పండి? కొందరు వ్యక్తులు వినయంగా, “ఓ దేవా! నీవు ప్రతిదీ మాకోసమే చేస్తావు, కానీ నీకు అనుగుణంగా వ్యవహరించడాన్ని గురించి మాకు తెలియదు” అని చెప్తారు. ఎంతటి బుద్ధిహీనత! నాకు ఏ విధంగా సహకరించాలో నీకు తెలియదని చెప్పేవరకు సైతం నీవు వెళ్తావు! ఇవన్నీ అవమానకరమైన అబద్దాలు! అసలు వాస్తవానికి, అలాంటి సంగతులు మీకు వినిపించబడినప్పుడు, ఎందుకు, మీరు శరీరము పట్ల అదే తడవుగా శ్రద్దను కనుపరుస్తున్నారు? వినడానికి మీ మాటలు బాగున్నాయి, కానీ మీరు ఒక సులువైన మరియు అనుకూలమైన విధానంలో వ్యవహరించరు. ఈనాడు నేను మిమ్మల్ని ఎక్కువేమీ అడగడం లేదు, మరియు నా అవసరతలు మీ గ్రహణ శక్తికి అతీతమైనవేమీ కావు; అయితే, అవి మనుషులు సాధించగలవి: మీరు దీనిని తప్పక గ్రహించాలి. నేను మిమ్మల్ని కొంచెం కూడా తక్కువ అంచనా వేయడం లేదు. మానవుని యోగ్యతల విస్తృతిని నేను ఎరుగనా? దానిపట్ల నేను పూర్తిస్థాయిలో ఖచ్చితమైన అవగాహన కలిగియున్నాను.

నిత్యము నా వాక్కులు మీకు వెలిగింపును కలిగిస్తాయి, అయినప్పటికీ మీ హృదయాలు ఎంతో కఠినత్వాన్ని కలిగియుండుట చేత, మీరు మీ ఆత్మలలో ఉన్న నా చిత్తాన్ని గ్రహించలేకపోతున్నారు! భోజనమో, వస్త్రాలో లేక మీ సౌందర్యము మీదనో దృష్టి పెట్టకుండా, అందుకు బదులుగా మీ అంతరంగిక బ్రతుకుల మీద దృష్టి సారించాలని ఎన్నిసార్లు మీకు నేను జ్ఞాపకం చేశానో చెప్పండి? మీరు అసలు వినరు. చెప్పి చెప్పి నేను విసిగిపోయాను. మీరు మరీ ఇంతలా మొద్దుబారిపోయారా? మీరు పూర్తిగా బుద్దిహీనులైపోయారా? నా వాక్కులు ఏమైనా నిరర్ధకంగా ఉచ్చరించబడ్డాయా? నేను ఏదైనా తప్పుగా మాట్లాడానా? నా పుత్రులారా! మనఃపూర్వకమైన నా ఉద్దేశాల పట్ల శ్రద్ధ చూపండి! ఒక్కసారి మీ జీవితాలు పరిపక్వత చెందాయంటే, ఇక చింతించాల్సిన అవసరమే లేకుండా, సమస్తము సమకూర్చబడుతుంది. ఇప్పటికిప్పుడు ఆ సంగతుల మీద దృష్టి పెట్టడం వలన ఎలాంటి విలువ ఉండదు. నా రాజ్యము పరిపూర్ణంగా సంపాదించబడి, అది బహిరంగంగానే లోకానికి దిగొచ్చింది; ఇది అన్నిటికంటే ఎక్కువగా నా న్యాయ తీర్పు సంపూర్ణంగా వచ్చేసినట్టు సూచిస్తుంది. దీనిని మీరు అనుభూతి చెందారా? మీకు తీర్పు తీర్చడానికి నేను అసహ్యపడుతున్నాను, కానీ మీరు నా హృదయము పట్ల ఎలాంటి శ్రద్దను కనుపరచడంలేదు. నిర్దాక్షిణ్యమైన న్యాయతీర్పు కంటే, మీరు నిత్యము ప్రేమతో కూడిన నా సంరక్షణ మరియు కాపుదలను స్వీకరించాలనేది నా అభిలాషయై ఉన్నది. మీరు తీర్పు తీర్చబడటానికి ఇష్టపడుతున్నారా? అలా కాకపోతే, మరి ఎందుకు మీరు నాతో తరచూ సమీపముగా ఉండరు, సహవాసం చెయ్యరు, మరియు నాతో అనుభంధం కలిగి ఉండరు? నా పట్ల నీవు ఎంతో మందకొడిగా వ్యవహరిస్తూ, ఇంకా సాతాను నీకు ఉపాయాలు ఇచ్చినప్పుడల్లా, అవి నీ సొంత చిత్తానికి అనుగుణంగా ఉంటాయని భావించి, నీవు పరవశిస్తావు—అయినా సరే నీవు చేసేదేదీ నా కోసమై ఉండదు. మీరు ఎల్లప్పుడూ నాతో ఇలానే క్రూరంగా వ్యవహరించాలని కోరుకుంటున్నారా?

నేను నీకు ఇవ్వాలనుకోవడం లేదనేది కాదు, కానీ మీరే మూల్యం చెల్లించడానికి ఇష్టపడట్లేదు. అదేవిధంగా, మీరు అసలేమి లేకుండా, రిక్త హస్తాలతో ఉన్నారు. పరిశుద్దాత్మ కార్యము ఎంత చురుకుగా పురోగతి చెందుతుందో మీకు కనబడటం లేదా? నా హృదయము కలవరముతో దహించుకుపోవడం మీకు కనబడట్లేదా? నాతో ఏకీభవించమని నేను మిమ్మల్ని కోరుతున్నాను, కానీ మీరు అయిష్టంగానే ఉన్నారు. సమస్త విధములైన విపత్తులు ఒకటి వెంట ఒకటిగా సంభవిస్తాయి; సమస్త దేశాలు మరియు ప్రదేశాలు ఎక్కడ చూసినా ప్లేగు, క్షామము, వరద, అనావృష్టి, మరియు భూకంపాలను ఉపద్రవాలను చవిచూస్తాయి. ఈ వినాశనాలు ఒకటి రెండు ప్రదేశాల్లో మాత్రమే జరుగుతున్నవి కావు, లేక అవి ఒకటి రెండు రోజుల్లో అయిపోయేవీ కావు; పైగా, అవి మహా మాహా విస్తీర్ణానికి ప్రబలి, అంతకంతకు ఉగ్రరూపం దాల్చుతాయి. ఈ కాలంలోనే, పలురకాలైన కీటకాల ద్వారా కలిగే తెగుళ్ళు ఒకొక్కటిగా పుట్టి, నరమాంస భక్షక విపరీతము అంతటా కలుగుతుంది. ఇదే దేశాలన్నిటిపైన మరియు ప్రజలందరిపైన నేను ఇచ్చే తీర్పు. నా పుత్రులారా! ఈ విపత్తుల వేదన లేక కష్టాల చేత మీరు బాధపడకూడదు. త్వరగా మీరు యవ్వనప్రాయానికి వచ్చి, సాధ్యమైనంత త్వరగా, నా భుజములపై ఉన్న భారాన్ని ఎత్తుకోవాలనేదే నా అభిలాషయై ఉన్నది. నా చిత్తము మీకెందుకు అర్ధం కావడంలేదు? ముందున్న కార్యము మరి ఎక్కువ కష్టంతో కూడుకున్నది. నిండైన నా హస్తాలతో పాటు నన్నే విడనాడేంత కఠిన హృదయులా మీరు? దీనిని నేను ఇంకా తేటగా చెప్తాను: పరిపక్వత చెందిన జీవితాలను కలిగియున్న వారు ఆశ్రయాన్ని పొంది, వేదన లేక కష్టము చేత బాధించబడరు; పరిపక్వత చెందని జీవితాలను కలిగిన వారు బాధ మరియు వేదనను తప్పక అనుభవించాలి. నా వాక్కులు తగినంత స్పష్టంగా ఉన్నాయా, లేవా?

అందరూ నా పరిశుద్ద నామమును తెలుసుకుని నన్ను ఎరుగునట్లు, నా నామాన్ని దిశలన్నిటిలో మరియు అన్ని చోట్లకు వ్యాప్తిచేయాలి. అమెరికా, జపాన్, కెనడా, సింగపూర్, సోవియట్ యూనియన్, మకావు, హాంగ్ కాంగ్, మరియు ఆయా దేశాలలోని అన్నీ వర్గాలకు చెందిన వ్యక్తులందరూ కలసికట్టుగా తక్షణమే చైనాలో కూడుకుని, సత్యమార్గము కొరకు అన్వేషిస్తారు. ఇదివరికే నా నామము వారికి సాక్ష్యమియ్యబడింది; మీరు వారిని సంరక్షించి నడిపించునట్లుగా, సాధ్యమైనంత త్వరగా మీరు పరిపక్వత చెందడం మాత్రమే మిగిలియున్నది. అందుకనే జరిగించాల్సిన కార్యము ఇంకా చాలానే ఉంది అని నేను చెప్తుంటాను. ఈ వినాశన పరిణామంలో నా నామము అధికముగా వ్యాప్తి చేయబడుతుంది, ఒకవేళ మీరు జాగ్రత్తగా లేకపోతే, మీరు మీ హక్కుపూర్వకమైన భాగాన్ని నష్టపోతారు. మీరు భయపడటంలేదా? నా నామము మతాలన్నిటికీ, వర్గాలన్నిటికీ, దేశాలన్నిటికీ, మరియు మత సంబంధ శాఖలన్నిటికీ విస్తరింపజేయబడింది. నా కార్యము ఒక క్రమమైన విధానంలో, అంతరంగిక అనుసంధానంతో జరిగించబడటం అంటే ఇదే. మీరు ప్రతి అడుగు ఒక పురోగమనంతో, నా అడుగుజాడలను శ్రద్దగా వెంబడించగలగాలని మాత్రమే నేను ఆశిస్తున్నాను.

నా వేగం ఎంత మేరకు పెరిగిందో జనులు సులభంగా ఊహించలేరు. మనిషికి అంతు చిక్కకుండా సంభవించిన అద్భుతం ఇది. ప్రపంచం సృష్టించబడిన నాటి నుండి నా వేగం కొనసాగుతూనే ఉంది, మరియు నా పని ఎప్పుడూ ఆగలేదు. రోజు రోజుకీ ఈ మొత్తం విశ్వ ప్రపంచం మారుతూనే ఉంది, మరియు జనులు కూడా నిరంతరంగా మారుతూ ఉన్నారు. ఇవన్నీ నా కార్యములో భాగం, అన్నీ నా ప్రణాళిక లో భాగం, మరియు అంతేకాకుండా, అవి నా నిర్వహణకు చెందినవి, ఏ మనిషీ ఈ విషయాలను తెలుసుకోలేడు లేదా అర్దం చేసుకోలేడు. నా అంతట నేను మీకు చెప్పినప్పుడు మాత్రమే, నేను మీతో ముఖాముఖిగా సంభాషించినపుడు మాత్రమే, మీకు కనీసం కాస్త ముక్కయినా తెలుస్తుంది; లేకపోతే, ఖచ్చితంగా ఏ ఒక్కరికీ నా నిర్వహణా ప్రణాళిక నమూనా పట్ల ఎలాంటి ఆలోచనా ఉండేది కాదు. నా గొప్ప శక్తి ఇలాంటిది, మరియు అంతేకాక నా అద్భుతమైన కార్యాలు ఇలాంటివి. ఈ విషయాలు ఎవరూ మార్చలేనివి. కాబట్టి, ఈ రోజు నేను చెప్పేది జరుగుతుంది, మరియు ఇది సులభంగా మారదు. మనుషుల అభిప్రాయాలు నా పట్ల కనీస జ్ఞానాన్ని కూడా కలిగి ఉండవు, అవన్నీ వ్యర్థ ప్రేలాపనలు! మీకు తగినంత ఉంది అని లేదా మీరు తృప్తి చెందారు అని అనుకోవద్దు. నేను నీకు ఇది చెప్తాను: నువ్వు ఇంకా చాలా దూరం వెళ్ళాలి. నా మొత్తం నిర్వహణ ప్రణాళికలో మీకు తెలిసింది కొంత మాత్రమే, కాబట్టి నేను చెప్పేది మీరు తప్పకుండా వినాలి మరియు నేను మీకు ఏం చెయ్యమని చెప్తే అది చెయ్యాలి. ప్రతి విషయంలోనూ నా కోరికలకు అనుగుణంగా వ్యవహరించండి, మీకు నా ఆశీర్వాదాలు తప్పకుండా ఉంటాయి. ఎవరైతే నన్ను నమ్ముతారో వారు పొందుకోగలరు, ఎవరైతే నమ్మరో వారికి, వారు ఊహించుకున్న “శూన్యం” తమలో నింపబడుతుంది. ఇది నా నీతి, అంత కంటే ఎక్కువగా ఇది నా మహిమ, నా క్రోధం, మరియు నా దండన. ఏ ఒక్క ఆలోచనా లేదా చర్యతో కూడా ఏ ఒక్కరినీ నేను తప్పించుకొని పోనివ్వను.

నా మాటలు వినగానే, చాలా మంది మనుష్యులు భయపడతారు మరియు వణికిపోతారు, వారి ముఖాలు ఆందోళనతో చిట్లి పోయి ముడతలు పడతాయి. వాస్తవానికి నేను నీకు అన్యాయం చేశానా? నిజానికి, నువ్వు గొప్ప ఎర్ర డ్రాగన్ సంతానం కాకపోవచ్ఛా? నువ్వు మంచివాడిలా కూడా నటిస్తావు! నా జ్యేష్ఠ కుమారునిలా కూడా నటిస్తావు! నేను గుడ్డి వాడిని అని నువ్వు అనుకుంటున్నావా? నేను మనుషుల మధ్య తేడాలను గుర్తించలేను అనుకుంటున్నావా? జనుల హృదాయంతరాలను వెతికే దేవుడ్ని నేను. నేను నా కుమారులకు చెప్పేది ఇదే, గొప్ప ఎర్ర డ్రాగన్ పిల్లలారా, మీకూ కూడా నేను ఇదే చెప్తాను. నేను చిన్న తప్పు కూడా చెయ్యకుండా ప్రతీదీ స్పష్టంగా చూస్తాను, నేను ఏం చేస్తానో నాకు తెలియకుండా ఎందుకు ఉంటుంది? నేను చేసే దాని పట్ల నేను పూర్తి స్పష్టతతో ఉన్నాను! విశ్వాన్ని మరియు అన్నిటినీ సృష్టించిన దేవుడ్ని నేనే అని నేను ఎందుకు చెప్తాను? జనుల హృదయంతరాలని పరిశీలించే దేవుడ్ని నేనే అని నేను ఎందుకు చెప్తాను? నాకు ప్రతి ఒక్కరి పరిస్థితి గురించి బాగా అవగాహన ఉంది. ఏం చెయ్యాలో లేదా ఏం చెప్పాలో నాకు తెలియదని మీరు అనుకుంటున్నారా? ఇది మీకు సంబందించినది కాదు. నా హస్తముచే చంపబడకుండా జాగ్రత్త పడండి; ఆ విధంగా మీకు నష్టం కలుగుతుంది. నా పరిపాలన శాసనాలు క్షమించవు. మీకు అర్దం అవుతోందా? పై వన్నీ నా పరిపాలన శాసనాలలో భాగాలు. నేను మీకు చెప్పిన నాటి నుండి, మీరు ఇంకా ఏదైనా అతిక్రమణలకి పాల్పడితే, ప్రతీకారం ఉంటుంది, ఎందుకంటే గతంలో మీరు అర్దం చేసుకోలేదు.

ఇప్పుడు నేను నా పరిపాలన శాసనాలను మీ కొరకు ప్రకటిస్తున్నాను. (వాటిని ప్రకటించిన నాటి నుండి అమలు లోకి వస్తాయి, వివిధ రకాల జనులకి వివిధ రకమైన దండలను కేటాయిస్తాయి):

నేను నా వాగ్దానాలను నిలబెట్టుకుంటాను, మరియు ప్రతీదీ నా చేతుల్లో ఉంది: ఎవరైతే సందేహిస్తారో వారు తప్పకుండా చంపబడతారు. ఎటువంటి పరిశీలనకు ఎలాంటి ఆస్కారమూ లేదు. వారు వెంటనే నిర్మూలించబడతారు, తద్వారా నా హృదయం నుండి ద్వేషాన్ని తొలగిస్తారు. (ఇప్పటి నుండి ఎవరైతే చంపబడతారో వారు తప్పకుండా నా రాజ్యపు సభ్యులు అవ్వరు మరియు తప్పకుండా సాతాను సంతతికి చెందిన వారు అయి ఉంటారు అని నిర్దారించబడింది.)

జ్యేష్ట కుమారులుగా, మీరు మీ సొంత స్థానాలను నిలుపుకోవాలి మరియు మీ సొంత విధుల్ని బాగా నిర్వర్తించాలి, మరియు అత్యుత్సాహంతో ఉండకండి. నా నిర్వహణ ప్రణాళిక కొరకు మిమ్మల్ని మీరు అర్పించుకోవాలి; మరియు మీరు వెళ్ళే ప్రతిచోట, మీరు నాకు మంచి సాక్ష్యంగా ఉండాలి మరియు నా నామాన్ని ఘన పరచాలి. సిగ్గుమాలిన పనులు చేయకండి, నా కుమారులందరికీ మరియు నా జనులకు ఉదాహరణగా ఉండండి. ఒక్క క్షణం కూడా అశ్లీలంగా ఉండకండి. మీరు ఎల్లపుడూ తప్పక జ్యేష్ట కుమారుల గుర్తింపుతో అందరి ముందూ కనబడాలి, బానిసలా ఉండకూడదు. బదులుగా, మీరు తలలు ఎత్తుకొని ముందుకు నడవాలి. నేను మిమ్మల్ని నా నామాన్ని ఘనపరచమని అడుగుతున్నాను, నా నామాన్ని కించపరచమని కాదు. ఎవరైతే జ్యేష్ట కుమారులుగా ఉంటారో వారిలో ప్రతి ఒక్కరికీ వారి స్వంత వ్యక్తిగత విధి ఉంది, మరియు అన్నిటినీ చేయలేరు. నేను మీకు ఇచ్చిన బాధ్యత ఇది, ఇది తప్పించుకోవడానికి కాదు. నేను మీకు అప్పగించిన దాన్ని నెరవేర్చడానికి హృదయపూర్వకంగా, మీ పూర్ణ మనసుతో, మీ పూర్తి శక్తి తో మిమ్మల్ని మీరు మిమ్మల్ని అంకిత మిచ్చుకోవాలి.

ఈ రోజు మొదలుకొని, విశ్వ ప్రపంచం అంతటా, నా కుమారులందరినీ మరియు నా జనులందరినీ కాపు కాసే బాధ్యత నెరవేర్చడానికి నా జ్యేష్ట కుమారులకు అప్పగించబడుతుంది, ఎవరైతే దాన్ని పూర్తి చెయ్యడానికి వారి పూర్తి హృదయాన్ని మరియు మనస్సును అంకితమివ్వరో నేను వారిని దండిస్తాను. ఇది నా నీతి. నా జ్యేష్ట కుమారులైనా కూడా నేను వదిలి పెట్టను లేదా తేలికగా తీసుకోను.

నా కుమారులలో లేదా నా జనులలో ఎవరైనా నా జ్యేష్ట కుమారులలో ఒకరిని ఎగతాళి చేసి, అవమానం చేస్తే, నేను వారిని తీవ్రంగా శిక్షిస్తాను. ఎందుకంటే నా జ్యేష్ట కుమారులు నాకు ప్రాతినిధ్యం వహిస్తారు; వారికి ఎవరైనా ఏదైనా చేస్తే, నాకు కూడా చేసినట్లే. ఇది నా పరిపాలనా శాసనాల్లో అతి తీవ్రమైనది. నా కుమారులలో మరియు నా జనులలో ఈ శాసనాన్ని ధిక్కిరించిన వారిపట్ల, నా జ్యేష్ట కుమారులను తమకి నచ్చినట్టుగా నా నీతిని అమలు చెయ్యడానికి నేను అనుమతిస్తాను.

ఎవరైతే నన్ను అల్పముగా భావించి నా ఆహారం, దుస్తులు మరియు నిద్ర మీద మాత్రమే దృష్టి ఉంచుతారో, నా భారం పట్ల ఎటువంటి విచారణా లేకుండా, నా బాహ్య వ్యవహారాలకు మాత్రమే వస్తారో, మరియు వారి సొంత విధులను సక్రమంగా నిర్వర్తించడానికి ఎటువంటి శ్రద్ద చూపరో వారిని నేను క్రమంగా విడిచి పెడతాను. చెవులున్న వారందరికీ ఇది ఉద్దేశించబడింది.

నా కొరకు సేవను పూర్తి చేసిన వారు ఎవరైనా తప్పక ఎటువంటి విసుగూ లేకుండా విధేయతతో ఉపసంహరించుకోవాలి. జాగ్రత్త, లేదా నేను నిన్ను బయటకి పంపుతాను. (ఇది అనుబంధ శాసనం.)

అన్ని దేశాలు మరియు జనులను పాలించడానికి, అన్ని దేశాల మరియు జనుల మధ్య నడవడానికి, నా తీర్పును, నీతిని అమలు చేయడానికి, అన్ని దేశాల మరియు జనుల మధ్య మహిమ పరచడానికి నా జ్యేష్ట కుమారులు ఇప్పటి నుండి ఇనుప దండాన్ని పైకెత్తి నా అధికారాన్ని అమలు చెయ్యాలి. నా కుమారులు మరియు నా జనులు నాకు భయపడాలి, నన్ను కీర్తించాలి, నన్ను ఉత్సాహ పరచాలి, మరియు తప్పకుండా నన్ను ఘన పరచాలి. ఎందుకంటే నా నిర్వహణ ప్రణాళిక పూర్తి అయ్యింది మరియు నా జ్యేష్ట కుమారులు నాతో కలిసి పాలించవచ్చు.

ఇది నా పరిపాలన శాసనాలలో ఒక భాగం. దీని తర్వాత, పని ముందుకు సాగుతున్న కొలదీ మీకు అవి చెప్తాను. పైన ఉన్న పరిపాలన శాసనాల నుండి, నేను ఎంత వేగంతో నా కార్యాన్ని చేస్తానో, దానితో పాటు నా పని ఏ స్థాయికి చేరుకుంది అనేది కూడా మీరు చూస్తారు. ఇది ఒక నిర్ధారణ అవుతుంది.

నేను ఇప్పటికే సాతాను తీర్పు తీర్చాను. నా చిత్తం అడ్డుకోలేనిది కాబట్టి, నా జ్యేష్ట కుమారులు నాతో కలిసి ఘనతను పొందారు కాబట్టి, నేను ఇప్పటికీ ప్రపంచం పైన మరియు సాతానుకి చెందిన అన్నిటి పైన నా నీతిని, మహిమను ప్రదర్శించాను. నేను సాతాను వైపు అస్సలు వేలెత్తి చూపను లేదా దృష్టి పెట్టను. (ఎందుకంటే దానికి నాతో కనీసం సంభాషించే అర్హత కూడా లేదు). నేను ఏం చెయ్యాలనుకున్నానో అది చేస్తూనే ఉంటాను. నా చిత్తం మొత్తం భూమి అంతటా ఎటువంటి ఆటంకం లేకుండా, అంచెలంచెలుగా నా పని సజావుగా సాగుతుంది. ఇది సాతానుని ఒకింత సిగ్గుపడేలా చేసింది మరియు అది పూర్తిగా నాశనం అయ్యింది; కానీ దీనితోనే నా చిత్తం పూర్తికాలేదు. వారిపై నా పరిపాలన శాసనాలను అమలు చెయ్యడానికి నేను నా జ్యేష్ట కుమారులను కూడా అనుమతిస్తాను. ఒక పక్క నేను సాతానుకి దాని పట్ల నా క్రోధం ఎలాంటిదో చూసేలా చేసాను, మరో పక్క దానిని నా ఘనతను చూసేలా చేసాను (నా జ్యేష్ట కుమారులు సాతాను అవమానానికి అత్యంత మారుమ్రోగే సాక్షులు అని గమనించండి). నేను దానిని వ్యక్తిగతంగా శిక్షించను; బదులుగా, నా జ్యేష్ట కుమారులను నా నీతిని, మహిమను అమలు చేయనిస్తాను. సాతాను నా కుమారులను హింసించేవాడు, నా కుమారులను దుర్భాషలాడే వాడు, మరియు నా కుమారులను అణిచి వేసేవాడు కాబట్టి, ఈ రోజు దాని పని ముగిసిన తర్వాత, నా పరిపక్వత కలిగిన జ్యేష్ట కుమారులను దానిని చక్కదిద్దడానికి అనుమతిస్తాను. పతనం పట్ల సాతాను శక్తిహీనుడై ఉన్నాడు. అన్ని దేశాలలో ఉన్న పక్షవాతం దీనికి ఉత్తమ సాక్ష్యం; జనులు కొట్టుకోవడం, మరియు దేశాలు యుద్ధంలో ఉండటం అనేవి సాతాను రాజ్యం కూలిపోవడానికి స్పష్టమైన వ్యక్తీకరణలు. నేను గతంలో ఎటువంటి సంకేతాలు, అద్భుతాలు చూపకపోవడానికి కారణం అంచలంచెలుగా సాతానుని అవమానిస్తూ, నా నామాన్ని మహిమ పరచాలనుకోడమే. ఎప్పుడైతే సాతాను పూర్తిగా నాశనమవుతాడో, నేను నా శక్తిని చూపడం మొదలు పెడతాను. నేను చెప్పేది ఉనికిలోకి వస్తుంది, మరియు మనిషి భావనలకి అనుగుణంగా లేని అతీంద్రియ విషయాలు నెరవేర్చబడతాయి (ఇవి త్వరలో రాబోయే ఆశీర్వాదాలు సూచిస్తాయి). ఎందుకంటే, నేను ఆచరణాత్మక మైన దేవుడిని మరియు నాకు ఎలాంటి నియమాలు లేవు, ఎందుకంటే నా నిర్వహణ ప్రణాళికలో మార్పులకు అనుగుణంగా నేను మాట్లాడతాను, కాబట్టి నేను గతంలో చెప్పింది ఇప్పుడు వర్తమానంలో వర్తించాల్సిన అవసరం లేదు. మీ సొంత భావాలకు కట్టుబడి ఉండకండి. నేను నియమాలచే కట్టుబడే దేవుడిని కాను. నాతో ప్రతీదీ స్వతంత్రంగా, అతీతంగా మరియు పూర్తిగా విడుదల చేయబడుతుంది. బహుశా నిన్న చెప్పినది ఈ రోజు పాతబడి ఉండచ్చు, లేదా బహుశా ఈ రోజు అది పక్కన పెట్టి ఉండచ్చు (ఏదేమైనా, నా పరిపాలనా శాసనాలు ప్రకటించబడ్డాయి కావున, ఎప్పటికీ మారవు). ఇవి నా నిర్వహణ ప్రణాళికలోని దశలు. నిబంధనలకి వేలాడకండి. ప్రతిరోజూ కొత్త కాంతి ఉంటుంది మరియు కొత్త సాక్షాత్కారాలు ఉంటాయి. ఇది నా ప్రణాళిక. ప్రతి రోజు నా కాంతి నీలో వెల్లడి చెయ్యబడుతుంది. నా వాక్కు విశ్వ ప్రపంచంలోకి విడుదల చేయ బడుతుంది. మీకు అర్దం అవుతోందా? ఇది నీ విధి, నేను నీకు అప్పగించిన బాధ్యత. ఒక్క క్షణం పాటు కూడా దీనిని నిర్లక్ష్యం చెయ్యరాదు. నేను ఆమోదించిన వ్యక్తులను చివరి వరకూ వాడుకుంటాను, మరియు ఇది ఎప్పటికీ మారదు. నేను సర్వ శక్తిమంతుడైన దేవుడ్ని కావున, ఎలాంటి వ్యక్తి ఎలాంటి పనిని చెయ్యాలో నాకు తెలుసు. ఎలాంటి వ్యక్తిలో ఎలాంటి పని చెయ్యగల సామర్థ్యం ఉందో కూడా తెలుసు. ఇది నా అనంతశక్తి.

ఉరుముల శబ్దం విశ్వమంతటిని వణికిస్తుంది. మార్గము మధ్యలో వెళ్తున్న జనులు తప్పించుకొని వెళ్ళడానికి ప్రక్కకు జరగలేనంతగా చెవులు దద్దరిల్లిపోయి చెవుడు వచ్సెంతగా ఆ శబ్దం ఉంటుంది. కొందరు చనిపోతారు, ఇంకొందరు నశించిపోతారు మరియు మరికొందరు తీర్పు తీర్చబడతారు. ఇది నిజంగా ఎవరూ ఎప్పుడూ చూడనటువంటి రమణీయ దృశ్యం. నిశితంగా వినండి: ఉరుముల మహాధ్వనులకు విలపించే ధ్వని తోడవుతుంది, మరియు ఈ ద్వని పాతాళము నుండి వస్తుంది; ఇది నరకము నుండి వస్తుంది. అది నాచే తీర్పు తీర్చబడ్డ తిరగబడిన కుమారుల ఆక్రోశించే ధ్వని. నేను చెప్పేది ఎవరైతే వినలేదో మరియు నా వాక్యాలను ఎవరైతే ఆచరణలో పెట్టలేదో వారు నాచే తీవ్రంగా తీర్పు తీర్చబడియున్నారు, మరియు నా ఉగ్రత శాపాన్ని పొందారు. నా స్వరమే తీర్పు మరియు ఉగ్రతలైయున్నవి; నేను ఎవరితోనూ సున్నితంగా వ్యవహరించను మరియు ఎవరి పట్లా కనికరము చూపను, ఎందుకంటే నేను నీతివంతమైన దేవుణ్ణి, మరియు నేను ఉగ్రతను కలిగి ఉన్నాను. నేను దహనాన్ని, ప్రక్షాళనను, మరియు వినాశనాన్ని కలిగి ఉన్నాను. నాలో ఏదీ దాచబడి ఉండదు లేదా భావోద్వేగానికి గురి కాను, కానీ దానికి విరుద్ధంగా ప్రతీదీ తెరువబడి, నీతిగా, నిష్పక్షపాతంగా ఉంటుంది. ఇప్పటికే నా జ్యేష్ట కుమారులు నాతో కలిసి సింహాసనంపై ఉన్నారు కాబట్టి, దేశాలన్నిటిని మనుష్యులందరిని పాలిస్తున్నారు, అవినీతిపరులను మరియు అవినీతి విషయాలను తీర్పు తీర్చబడడం ఇప్పుడు మొదలవుతుంది. ఏదీ విడిచిపెట్టకుండా ఒక్కొక్కటిగా నేను వాటిని విచారిస్తాను, మరియు వాటిని పూర్తిగా బహిర్గతం చేస్తాను. ఎందుకంటే నా తీర్పు పూర్తిగా బహిర్గతమైంది మరియు పూర్తిగా తెరవబడింది, మరియు నేను ఏదీ దాచి ఉంచలేదు; నా చిత్తానికి అనుగుణంగా లేని ప్రతీ దాన్ని నేను వెలుపలికి విసిరి వేస్తాను, మరియు శాశ్వతముగా అగాధములో నశించేలా చేస్తాను. అక్కడ నేను దానిని శాశ్వతముగా దహిస్తాను. ఇదే నా నీతి, మరియు ఇదే నా యథార్థత. దీన్ని ఎవరూ మార్చలేరు, మరియు సమస్తమూ నా అధీనంలో ఉండాలి.

వాక్కులు కేవలం వాక్కులేనని మరియు వాస్తవాలు వాస్తవాలే అని అనుకొని చాలా మంది జనులు నా మాటలను విస్మరిస్తారు. వారు అంధులు! నమ్మదగిన దేవుడు నేనే అని వారికి తెలియదా? నా వాక్కులు, వాస్తవాలు ఒకేసారి సంభవిస్తాయి. ఇది వాస్తవమైన విషయం కాదా? జనులు అసలు నా మాటల్ని గ్రహించలేరు. వివేకవంతులు మాత్రమే నిజంగా అర్దం చేసుకోగలరు. ఇది వాస్తవం. జనులు నా వాక్కులను చూసిన వెంటనే వారు తమ బుద్ధి విషయమై భయపడి, దాగుకొనడానికి అంతటా తిరుగుతారు. నా తీర్పు వెలువడినప్పుడు ఇది మరింత ఎక్కువగా జరుగుతుంది. నేను సమస్తాన్ని సృష్టించినపుడు, నేను ప్రపంచాన్ని నాశనం చేసినపుడు, నా జ్యేష్ట కుమారులను పరిపూర్ణులుగా చేసినప్పుడు జరుగుతాయి—ఇవన్నీ నా నోట నుండి వచ్చిన ఒక్క మాట ద్వారా మాత్రమే జరుగుతాయి. ఎందుకంటే నా వాక్కు దానికదే అధికారాన్ని కలిగి ఉంటుంది; ఇదే తీర్పు. తీర్పును, మహిమను అయి ఉన్న వాడిని నేనే అని చెప్పవచ్చు; ఇది మార్పులేని శాశ్వత అంశం. ఇది నా పరిపాలనా శాసనాలలో ఒక అంశం. ఇది నేను జనులకు తీర్పు తీర్చుటలో ఒక విధానమైయున్నది. నా దృష్టిలో ప్రతిదీ—అంటే ప్రజలు, అన్ని సంబంధాలు, సమస్త విషయాలు నా చేతుల్లో ఉంటాయి మరియు నా తీర్పుకి లోబడి ఉన్నాయి. ఆటవికంగా, ఇష్టానుసారంగా ప్రవర్తించడానికి ఏదీ, ఎవరూ దైర్యం చెయ్యరు, మరియు నేను వెల్లడి చేసే వాక్కుల అనుసారమే సమస్తము జరిగించబడాలి. మనిషి భావనలలో ఆ వాక్కులను పలికిన వ్యక్తిని నేనేనని ప్రతి ఒక్కరూ నమ్ముతారు. నా ఆత్మ గొంతు విప్పినపుడు, ప్రతి ఒక్కరూ సందేహిస్తారు. నా సర్వశక్తిని గురించి జనులకు కనీస జ్ఞానం లేదు, మరియు వారు నాకు వ్యతిరేకంగా ఆరోపణలు చేస్తారు. నేను ఇప్పుడు నీకు చెప్తున్నాను, నా వాక్కులను ఎవరైతే సందేహిస్తారో, నా వాక్కులను ఎవరైతే తక్కువ చేస్తారో, వారందరూ నాశనమవ్వడానికి పాత్రులు. వారందరూ వినాశనానికి శాశ్వత కుమారులు. దీని నుంచి మనం అతి కొద్ది మంది జేష్ఠ కుమారులు మాత్రమే ఉన్నారని చూడవచ్చు. ఎందుకంటే నేను పని చేసే విధానం ఇలాగే ఉంటుంది. నేను ఇంతకు ముందు చెప్పినట్టు నేను ప్రతీదీ నా వేలును కదపకుండా జరిగిస్తాను. నేను కేవలం నా వాక్కులను మాత్రమే వాడుతాను. ఇప్పుడు ఇక్కడే నా సర్వ శక్తి ఉంది. నా వాక్కుల్లో నేను చెప్పే దాని ఉద్దేశం మరియు మూలం కనుగొనలేరు. జనులు దీనిని సాధించలేరు. నా నడిపింపును అనుసరిస్తూ మాత్రమే వారు నడుచుకుంటారు. నా నీతికి అనుగుణంగా నా చిత్తాన్ని అనుసరించి, నా కుటుంబానికి నీతిని, శాంతిని కలిగిస్తూ, ఎప్పటికీ జీవించి ఉండేలా శాశ్వతంగా, దృఢంగా, స్తిరంగా ప్రతీదీ చేస్తారు.

ప్రతి ఒక్కరికీ నా తీర్పు వస్తుంది. నా పరిపాలనా శాసనాలు ప్రతి ఒక్కరినీ తాకుతాయి, మరియు నా వాక్కులు మరియు నా వ్యక్తిత్వము ప్రతి ఒక్కరికీ బహిర్గతం చేయబడింది. నా ఆత్మ యొక్క గొప్ప కార్యానికి ఇదే సరియైన సమయం. (ఈ సమయంలో, ఆశీర్వదింపబడేవారు, దుర్గతిని అనుభవించబోయేవారు ఒకరి నుండి మరొకరు వేరు చేయబడతారు). నా మాటలు వెలువడిన వెంటనే, నేను ఆశీర్వదింపబడేవారిని, దుర్గతిని అనుభవించబోయే వారిని వేరు చేశాను. ఇదంతా స్పష్టంగానే ఉంది, దీనినంతటిని నేను ఒకేసారి చూడగలను. (నాకున్న మానవత్వాన్నిబట్టి ఇదంతా నేను చెప్తున్నాను; కావున, ఈ వాక్కులు నా నిర్ణీత గమ్యస్థానాన్ని మరియు ఎంపికను వ్యతిరేకించడం లేదు.) నేను పర్వతాలు మరియు నదులు మరియు అన్నిటి గుండా, విశ్వాంతరాళాల గుండా సంచరిస్తూ, ప్రతి ప్రదేశాన్ని గమనిస్తూ, ప్రక్షాళన చేస్తూ దాని వలన ఆఅపరిశుద్ద ప్రదేశాలు మరియు ఆ అపవిత్రమైన భూములన్నీ ఉనికిలో లేకుండా పోయి, నా వాక్కు ఫలితంగా భస్మమైపోతాయి. నాకు, ప్రతీదీ తేలికే. నేను ఈ ప్రపంచపు వినాశనానికి ముందుగా నిర్ణయించుకొని ఉన్న సమయం ఇదే అయితే, ఒకే ఒక్క మాట చెప్పి దీన్ని మింగి వేయగలను. ఏదేమైనా, ఇది సమయం కాదు. నా ప్రణాళికకు ఆటంకం రాకుండా మరియు నా నిర్వహణకు అంతరాయం కలగకుండా, నేను ఈ పని చేయబోవడానికి ముందే సమస్తమూ సిద్ధంగా ఉండాలి. దీనిని సహేతుకంగా ఎలా చెయ్యాలో నాకు తెలుసు. నాకు నా జ్ఞానం ఉంది ఉంది మరియు నా సొంత ఏర్పాట్లు నాకు ఉన్నాయి. జనులు ఒక్క వేలును కూడా కదప కూడదు; నా హస్తముచే సంహరింపబడకుండా, జాగ్రత్తగా ఉండండి. ఇది ఇప్పటికే నా పరిపాలనా శాసనాలను తాకింది. నా పారిపాలనా శాసనాల యొక్క కఠినత్వాన్ని, అలాగే వాటి వెనుక ఉన్న రెండు పార్శ్వాలు కలిగిన సూత్రాలను కూడా చూడవచ్చు: ఒక వైపు, నా చిత్తానికి అనుగుణగా లేకుండా, నా పరిపాలనా శాసనాలను ఉల్లంఘించే వారిని నేను సంహరిస్తాను; మరో వైపు, నా పరిపాలనా శాసనాలను ఉల్లంఘించే వారందరినీ నా క్రోధంతో శపిస్తాను. ఈ రెండు అంశాలు అనివార్యమైనవి, మరియు ఇవి నా పరిపాలనా శాసనాల వెనుక వున్న కార్యనిర్వాహక సూత్రాలు. ఒక వ్యక్తి ఎంత విధేయుడైనప్పటికీ, భావోద్వేగరహితంగా, ప్రతి ఒక్కరూ ఈ రెండు సూత్రాల ప్రకారం నిర్వహించబడతారు. నా నీతిని, నా మహిమను, భూసంబంధమైన వాటన్నిటినీ, ప్రాపంచికమైన వాటన్నిటినీ, మరియు నా చిత్తానికి అనుగుణంగాలేని వాటన్నిటినీ భస్మం చేసే నా క్రోధాన్ని చూపడానికి ఇది సరిపోతుంది. నా వాక్యాలలో ఎప్పటికీ దాగివుండే మర్మాలు ఉన్నాయి, అలాగే నా వాక్యాలలో బహిర్గతం కాబడిన మర్మాలు ఉన్నాయి. కావున, మనుషుల భావాలు మరియు మనుషుల మనసు ప్రకారం నా వాక్యాలు ఎన్నటికీ అర్దం చేసుకోలేనివి, నా హృదయము ఎప్పటికీ లోతుచిక్కనిది. అంటే నేను మనుషులను వారి భావాలు మరియు ఆలోచనల నుండి విముక్తుల్ని చెయ్యాలి. నా నిర్వహణ ప్రణాళికలో ఇది అత్యంత ముఖ్యమైన అంశం. నా జ్యేష్ట కుమారులను పొందడానికి మరియు నేను చేయాలనుకున్నవి సాధించడానికి ఈ విధానంలోనే చెయ్యాలి.

ప్రపంచపు విపత్తులు రోజు రోజుకీ మరింతగా పెరుగుతున్నాయి, మరియు నా గృహం లో అనివార్యమైన విపత్తులు ఎప్పటికన్నా శక్తివంతంగా పెరుగుతున్నాయి. ప్రజలకు నిజంగా దాక్కోవడానికి ఎక్కడా చోటు లేదు. వారిని వారు మరుగుపరుచుకునే స్థలం లేదు. ఇప్పుడే పరివర్తన జరుగుతుంది కాబట్టి, వారి తర్వాతి అడుగు ఎక్కడ వేయాలో జనులకు తెలియదు. ఇది నా తీర్పు తర్వాత మాత్రమే స్పష్టమవుతుంది. గుర్తుంచుకోండి! ఇవి నా కార్యములోని దశలు, నేను పని చేసే మార్గము ఇదే. ఒక్కొక్కరిగా నా జ్యేష్ట కుమారులందరినీ నేను ఓదారుస్తాను, మరియు వారిని ఒక్కోసారి ఒక్కో మెట్టు పైకి ఎక్కిస్తాను. ఇక సేవ చేసే వారి విషయానికి వస్తే, నేను వారందరినీ ఒక్కొక్కరిగా తొలగించి, విడిచి పెడతాను. ఇది నా నిర్వహణ ప్రణాళికలో ఒక భాగం. సేవ చేసే వారందరూ బహిర్గతం చేయబడ్డాక, నా జ్యేష్ట కుమారులు కూడా బహిర్గతం చేయబడతారు. (ఇది నాకు చాలా తేలిక. నా మాటలు విన్నాక, సేవ చేసే వారందరూ తీర్పుకు ముందుగా, నా వాక్కుల హెచ్చరికకు ముందుగా, క్రమంగా ఉపసంహరించుకుంటారు, మరియు నా జ్యేష్ట కుమారులు మాత్రమే మిగులుతారు. ఇది స్వచ్ఛందమైంది కాదు. లేదా మానవ సంకల్పం మార్చ గలిగింది కాదు; అయితే, వ్యక్తిగతంగా నా ఆత్మ జరిగించుచున్న కార్యమిది.) ఇది ఎక్కడో జరిగే సుదూర సంఘటన కాదు, మరియు మీరు కొంత మేరకు దీన్ని నా పని యొక్క ఈ దశలో నుండి మరియు నా వాక్కుల నుండి గ్రహించగలగాలి. నేను ఎందుకు చాలా చెప్తానో, అలాగే నా ప్రకటనలలో ఉండే అనూహ్యమైన స్వభావం ప్రజలకు అంతుపట్టదు. నేను నా జేష్ట కుమారులతో నిమ్మళమైన స్వరముతో, దయతో మరియు ప్రేమతో మాట్లాడుతాను. (ఎందుకంటే నేను ఈ జనులను ఎప్పుడూ వివేకవంతులను చేస్తూ ఉంటాను మరియు వారిని నేను ముందుగానే నిర్ణయించుకున్నాను కనుక నేను వారిని ఎప్పటికీ విడువను). అయితే నా జేష్ట కుమారులు కాకుండా మిగిలిన ప్రజలను తీవ్రమైన తీర్పుతో, హెచ్చరికలతో, బెదిరింపులతో, మరియు ఒక దశలో వారి నరాలు ఎల్లప్పుడూ ఒత్తిడికి లోనయ్యేలా నిరంతరం భయానికి గురి చేస్తూ వ్యవహరిస్తాను. ఒకసారి పరిస్థితి కొంత మేరకు అభివృద్ధి చెందితే వారు ఈ స్థితి నుండి తప్పించుకుంటారు (నేను ప్రపంచాన్ని నాశనం చేసినప్పుడు ఈ జనులు అగాధములో ఉంటారు), అయినప్పటికీ వారు ఎప్పటికీ తీర్పు తీర్చే నా చేతి నుండి తప్పించుకోలేరు లేదా ఈ పరిస్థితి నుండి విడుదల చెందలేరు. అయితే, ఇదే వారి తీర్పు; ఇది వారి యొక్క దండన. వెలుపటివారు వచ్చిన రోజున, నేను ఈ జనులను ఒక్కొక్కరిగా బయట పెడతాను. ఇవి నా కార్యములోని దశలు. ఇప్పుడు మీకు నా పూర్వపు ఆ వాక్కుల ప్రకటనల వెనుక ఉన్న ఉద్దేశం అర్థమైందా? నా అభిప్రాయంలో, కొంతమట్టుకు నెరవేరనివి కూడా కొంత నెరవేరినట్టే కానీ కొంత నెరవేరినది ఏదైతే ఉందో అది కొంతమట్టుకు సాధించబడినదైతే కాదు. ఎందుకంటే మానవులకు అంతుపట్టని జ్ఞానము నాకు ఉంది మరియు నేను పని చేసే విధానం నా దగ్గర ఉంది. ఒకసారి నేను ఈ దశతో ఫలితాలు సాధించాక (నేను నన్ను ఎదిరించిన దుష్టులను బహిర్గతం చేశాక), నేను తదుపరి దశను మొదలు పెడతాను, ఎందుకంటే నా చిత్తానికి ఆటంకం ఉండదు మరియు నా నిర్వహణ ప్రణాళికను అడ్డుకోవడానికి ఎవరూ సాహసించరు మరియు ఏ విధమైన ఆటంకాలు కలిగించడానికి ఏదీ సాహసించదు—వారందరూ దారి నుండి వైదొలగాలి! మహా ఘట సర్పము యొక్క సంతానమా, నేను చెప్పేది విను! నేను సీయోను నుండి వచ్చాను మరియు ఈ ప్రపంచంలోకి శరీరధారినై నా జేష్ఠ కుమారులను పొందడానికి, మీ తండ్రిని అవమానించడానికి (ఈ మాటలు మహా ఘట సర్పము యొక్క సంతతిని ఉద్దేశించి చెప్పబడినవి), నా జేష్ఠ కుమారులకు మద్దతు ఇవ్వడానికి, నా జేష్ట కుమారుల పట్ల జరిగిన తప్పులను ఒప్పు చేయడానికి వచ్చాను. కావున, మరలా మూర్ఖంగా ఉండకండి; నేను నా జేష్ట కుమారులను మీతో వ్యవహరించేలా చేస్తాను. గతంలో, నా కుమారులు వేధించబడ్డారు మరియు అణిచి వేయబడ్డారు, మరియు తండ్రి తన కుమారులకు అధికారాన్ని సిద్దపరిచినందున, ఇకపై వేధింపబడకుండా, అణచివేయబడకుండా నా కుమారులు తిరిగి నా ప్రేమపూర్వకమైన కౌగిలిలోకి వస్తారు. నేను నీతి లేని వాడిని కాదు; ఇది నా నీతిని సూచిస్తుంది, మరియు ఇది నిజంగా “నేను ప్రేమించే వారిని ప్రేమించడమును మరియు నేను ద్వేషించే వారిని ద్వేషించడమును” సూచిస్తుంది. ఒకవేళ నేను అవినీతిపరుణ్ణి అని గనుక మీరు అంటే, అప్పుడు మీరు త్వరపడి బయటకు వెళ్లాలి. సిగ్గులేకుండా నా ఇంట్లో తేరగా ఉండకండి. నేను నిన్ను ఇంకా చూడవలసిన అవసరం లేకుండా నువ్వు నీ ఇంటికి త్వరగా తిరిగి వెళ్లాలి. అగాధం మీ గమ్యస్థానం, మీరు విశ్రాంతి తీసుకునేది అక్కడే. మీరు ఒకవేళ నా ఇంట్లో ఉంటే, మీకు అక్కడ చోటులేదు, ఎందుకంటే మీరు భారభరితమైన మృగాలు; మీరు నేను ఉపయోగించే పరికరాలు. నాకు మీతో ఇకపై పని లేనపుడు, నేను మిమ్మల్ని దహించుకుపోయేలా అగ్నిలో వేస్తాను. ఇది నా పరిపాలన శాసనం; నేను తప్పక ఈ ప్రకారంగా చేయాలి. నేను నా కార్యాన్ని ఇలాగే చేస్తాను, ఈ విధంగా మీరు నా నీతిని మరియు నా మహిమను చూస్తారు. మరీ ముఖ్యంగా, కేవలం ఈ మార్గంలోనే నా జేష్ట కుమారులు నాతో కలిసి అధికారం చేయడానికి అనుమతించబడతారు.

నాలో, అందరూ విశ్రాంతిని పొందగలరు, మరియు అందరూ స్వతంత్రాన్ని సంపాదించవచ్చు. నా నుండి బయటనున్న వారితో నా ఆత్మ లేనందున, వారు స్వతంత్రాన్ని లేదా సంతోషాన్ని పొందలేరు. అలాంటి వారు ఆత్మలేని మృతులని పిలువబడతారు, అయితే నా యందు ఉన్నవారిని నేను “ఆత్మను కలిగియున్న సజీవులు” అని పిలుస్తాను. వారు నాకు సంబంధించిన వారు, మరియు వారు నా సింహాసనానికి తిరిగి రావడానికి నిశ్చయింపబడియున్నారు. సేవ చేసేవారు మరియు దుష్టునికి సంబంధించిన వారు ఆత్మలేని మృతులవుతారు, వారందరూ అంతం చేయబడి శూన్యమై పోతారు. ఇది నా నిర్వహణ ప్రణాళికకు సంబంధించిన ఒక రహస్యము, మరియు మానవజాతికి ఊహకందని నా నిర్వహణ ప్రణాళికలోని ఒక భాగమై ఉన్నది; అయితే, అదే సమయానికి, దీనిని నేను ప్రతిఒక్కరికీ బహిరంగపరిచాను. నా వారు కాని వారు నాకు విరోధులుగా ఉంటారు; నాకు చెందిన వారు నాకు అనుకూలముగా ఉంటారు. ఇది పూర్తిగా నిర్వివాదమైనది, మరియు ఇది నేను సాతాను పట్ల తీర్పు తీర్చడం వెనకున్న నియమమైయున్నది. వారు నా నీతిని మరియు యధార్ధతను చూడగలుగునట్లుగా ఈ నియమము అందరికీ తెలియపరచబడాలి. సాతాను నుండి వచ్చిన వారందరూ తీర్పు తీర్చబడి, కాలి, బూడిదవుతారు. ఇదికూడా, నా ఉగ్రతే, మరియు ఇక నుండి నా స్వభావము ఇంకా స్పష్టమవుతుంది. ఇకపై, నా విధానము బహిరంగంగానే తెలియజేయబడుతుంది; క్రమక్రమముగా ఇది సమస్త ప్రజలు మరియు దేశాలన్నిటికీ, మతాలన్నిటికీ, మత శాఖలన్నిటికీ, మరియు జీవన రంగాలన్నిటిలోని ప్రజలకు బయలుపరచబడుతుంది. మరుగైనది ఏదీ ఉండదు; సమస్తము బయలుపరచబడుతుంది. నా వ్యవహారపు శైలి మరియు నా క్రియల వెనకున్న నియమము అనేవి మానవాళికి అంత్యంత మరుగైన మర్మాలు అయినందున నేను దీనిని ఖచ్చితంగా చేయవలసి ఉన్నది (దాన్ని బట్టి జ్యేష్ఠ కుమారులు నా పాలనా కట్టడలను అతిక్రమించకుండా, అలాగే బయలుపరచబడిన నా స్వభావాన్ని ఉపయోగించి యావత్ ప్రజానికానికి మరియు దేశాలన్నిటికీ తీర్పుతీర్చడం కొరకై ఉన్నది). ఇదే నా నిర్వాహణ ప్రణాళిక, మరియు ఇవే నా కార్యపు దశలై ఉన్నవి. ఎవరూ దానిని చులకన చేయకూడదు. నేను నా మానవ జీవితంలో నా దైవిక స్వభావాన్ని ఇప్పటికే సంపూర్ణంగా జీవించాను, కాబట్టి ఎవరూ నా మానవ స్వభావాన్ని అపహసించడాన్ని నేను ఒప్పుకోను. (నేను జీవించిన ప్రతిదీ దైవిక స్వభావమైయున్నది; అందుకని నేను సామాన్య మానవ స్వభావాన్ని అధిగమించిన దేవుడను అని ఇదివరికే చెప్పియున్నాను.) నన్ను అపహసించే వారెవరినీ నేను నిశ్చయంగా క్షమించను, అతడిని నిత్యత్వపు నాశనానికి అనుమతిస్తాను! గుర్తుపెట్టుకో! నేను నిశ్చయించుకున్నది ఇదే; మరో మాటలో చెప్పాలంటే, నా పరిపాలనా కట్టడలలో ఇది ఒక అనివార్యమైన అంశమై ఉన్నది. ఉన్నవాడు అనే వ్యక్తి దేవుడని, అంతేకాకుండా, స్వయంభవుడైన దేవుడు: అందరూ దీనిని తప్పక చూడాలి. ఇప్పటికైనా ఇది స్పష్టమవ్వాలి! నేనేమీ బాధ్యతారాహిత్యంగా మాట్లాడటం లేదు. నీవు సంపూర్ణంగా అర్ధం చేసుకునే దాకా, ప్రతి దాన్ని నేను స్పష్టంగా చెప్తూ ఉదహరిస్తాను.

పరిస్థితి ఎంతో ఉద్విగ్నతగా ఉన్నది; మీరు నా ఇంటిలో మాత్రమే కాదు, కానీ మరి ఎక్కువగా, నా ఇంటి బయట, నా నామాన్ని బట్టి సాక్ష్యమిచ్చి, నన్ను జీవింపజేయాలని, అన్ని విషయాలలో నాకు సాక్షిగా ఉండాలని నేను ఆశిస్తున్నాను. ఇవి అంత్య కాలాలు అయినందున, ప్రతిఒక్కటీ సిద్దపడి ప్రతిదీ దాని మూల స్వరూపాన్ని పొందుకున్నదై, దీనిలో ఏదీ ఎన్నడూ మారకుండా ఉంటుంది. తీసివేయబడవలసినవి తీసివేయబడతాయి, కొనసాగించబడవలసినవి కొనసాగించబడతాయి. బలవంతంగా పట్టుకోడానికో లేక దూరంగా త్రోసివేయడానికో ప్రయత్నించకూడదు; నా నిర్వహణను ఆటంకపరచడానికో లేక నా ప్రణాళికను నాశనం చేయడానికో ప్రయత్నించకూడదు. మానవుని దృష్టిలో, మానవజాతి పట్ల నేను ఎల్లపుడూ ప్రేమ కనికరాలను కలిగిన వాడను, కానీ నా దృష్టిలో, నా కార్యపు దశలకు అనుగుణంగా నా స్వభావము వేరు చేయబడింది, ఎందుకంటే, నేను స్వయానా ఆచరణీయమైన దేవుడను; నేనే స్వయానా అద్వితీయ దేవుడనైయున్నాను! నేను రెండూ మార్పు లేని వాడను మరియు ఎన్నడూ మారని వాడనై ఉన్నాను. ఇది ఎవరికీ అంతుచిక్కని విషయమై ఉన్నది. దాని గురించి నేను మీతో మాట్లాడి మీకు విశదపరచినప్పుడు మాత్రమే మీరు దాని పట్ల ఒక స్పష్టమైన అర్ధాన్ని కలిగి దానిని గ్రహించగలుగుతారు. నా కుమారుల పట్ల, నేను ప్రేమ, కనికరము, యధార్ధతను కనుపరుస్తూ క్రమపరచుచున్నాను, కానీ తీర్పు తీర్చుటలేదు (అంటే, నేను జ్యేష్ట పుత్రులను నాశనము చేయనని భావమై ఉన్నది). నా పుత్రులు కానటువంటి వారి పట్ల, యుగాల గమనాన్ని బట్టి నేను ఏ సమయంలోనైనా మారతాను: నేను ప్రేమామయునిగా, కనికర పూర్ణునిగా, ఘనునిగా, తీర్పరిగా, ఉగ్రునిగా, శపించేవానిగా, దహించు వానిగా ఉండగలను, మరియు, చివరికి వారి శరీరాన్ని నాశనం చేసేవానిగా కూడా ఉండగలను. నాశనమైన వారు తమ ప్రాణ, ఆత్మలతో సహా నశిస్తారు. అయితే, సేవకుల కొరకు, వారి ప్రాణ ఆత్మలు మాత్రమే నిలిచి ఉంటాయి (మరియు దీనిని ఎలా ఆచరించాను అనే దాని గూర్చిన విశిష్టతలకు సంబంధించి మీరు అర్ధం చేసుకోగలిగే విధంగా మీకు నేను తరువాత చెప్తాను). అయితే, వారు నా ప్రజలకు దిగువన, నా ప్రజల స్వాధీనంలో ఉన్నారు కాబట్టి, వారికి ఎప్పటికీ స్వతంత్రత ఉండదు మరియు ఎన్నటికీ విడిపించబడరు. పరిచారకులను నేను బహుగా ఛీత్కరించుకోడానికి గల కారణమేమంటే వారందరూ ఎర్రని మహా ఘట సర్పం సంతానమైయున్నారు, మరియు పరిచారకులు కాని వారు కూడా ఎర్రని మహా ఘట సర్పం సంతానమే. ఇంకా చెప్పాలంటే, జ్యేష్ట పుత్రులు కాని వ్యక్తులందరూ ఎర్రని మహా ఘట సర్పం సంతానమై ఉన్నారు. పాతాళములో ఉన్నవారు నాకు నిరంతరం స్తుతిని చెల్లిస్తారని నేను చెప్పానంటే, చిరకాలము వారు నాకు పరిచారము చేస్తారనేది నా ఉద్దేశ్యమై ఉన్నది. ఇది బండపై స్థిరపరచబడినది. ఆ వ్యక్తులు ఎల్లప్పుడూ దాసులుగా, పశుప్రాయులుగా, మరియు గుర్రముల వలె ఉంటారు. వారు ఎర్రని మహా ఘట సర్పం సంతానమై నా స్వభావాన్ని కలిగి లేరు కాబట్టి, నేను వారిని ఏ సమయంలోనైనా సంహరించగలను, మరియు వారిపై నా ఇష్టమొచ్చినట్లు అధికారం చెలాయించగలను. అంతేగాక వారు ఎర్రని మహా ఘట సర్ప సంతానమైనందున, వారు దాని స్వభావాన్ని కలిగి ఉంటారు; అనగా, వారు పశువుల స్వభావాన్ని కలిగి ఉంటారు. ఇదే నిత్యము మారని, సంపూర్ణ సత్యము! ఇది మొత్తం నాచే ముందుగా నిర్ణయించబడటమే దీనికి కారణమై ఉన్నది. ఎవరూ దీనిని మార్చలేరు (అంటే ఈ నిబంధనకు విరోధంగా ప్రవర్తించడానికి ఎవరినీ అంగీకరించనని నా భావం); ఒకవేళ నీవు ప్రయత్నిస్తే, నేను నిన్ను కొట్టివేస్తాను!

నా నిర్వహణ ప్రణాళిక మరియు నా కార్యము ఎంత భాగానికి చేరుకున్నాయో చూడాలంటే నేను బయలుపరచిన మర్మాలను మీరు తప్పక చూడవలసియున్నది. నేను నా హస్తాలతో ఏం చేస్తానో చూసి, నా న్యాయతీర్పులు మరియు నా ఉగ్రత ప్రజల మీదికి ఎలా దిగివస్తుందో చూడండి. ఇదే నా నీతి. నేను బయలుపరచిన మర్మాల ప్రకారంగా నేను నా కార్యాన్ని సిద్దపరచి నా ప్రణాళికను నిర్వహిస్తాను. ఎవరూ దీనిని మార్చలేరు; అది నా ఇష్టానికి అనుగుణంగా దశల వారీగా జరిగించబడాలి. మర్మములు అనేవి నా కార్యాన్ని నడిపించే మార్గమైయున్నవి, మరియు అవి నా కార్యపు దశలను సూచించే సూచనలై ఉన్నాయి. నా మర్మముల నుండి ఎవరూ దేనినీ కలుపకూడదు లేక తీసివేయకూడదు, ఎందుకంటే ఒకవేళ మర్మమే సరియైనది కాకపోతే, అప్పుడు మార్గమూ సరియైనదిగా ఉండదు. నేనెందుకు నా మర్మములను మీకు బయలుపరుస్తున్నాను? కారణం ఏమై ఉంటుంది? మీలో ఎవరు స్పష్టంగా చెప్పగలుగుతారు? దానికి తోడు, మర్మములు అనేవి మార్గమై ఉన్నదని నేను అన్నాను, కాబట్టి ఈ మార్గము దేనిని సూచిస్తుంది? ఇది మీరు మాంసము నుండి దేహములోనికి పయనించే ఒక విధానముగా, మరియు ఇదొక ముఖ్యమైన దశగా ఉన్నది. నేను నా మర్మములను బయలుపరచిన తరువాత, ప్రజల భావనలు నెమ్మదిగా తీసివేయబడి వారి మనోభావనలు క్రమక్రమంగా బలహీనమవుతాయి. ఇదే ఆధ్యాత్మిక రాజ్యంలోనికి ప్రవేశించే పద్దతియై ఉన్నది. అందుకని, నా కార్యము దశల వారీగా, మరియు అది ఎలాంటి సందిగ్ధం లేకుండా జరుగుతుందని నేను చెప్పుచున్నాను; ఇది యదార్ధము, మరియు ఇది నేను కార్యము జరిగించే విధానమై ఉన్నది. ఎవరూ దీనిని మార్చలేరు, మరియు ఇంకెవ్వరూ దీనిని సాధించలేరు, ఎందుకనగా నేను స్వయానా అద్వితీయ దేవుడనైయున్నాను! నా కార్యాన్ని నేనే వ్యక్తిగతంగా సంపూర్తి చేశాను. విశ్వ లోకమంతా నా ఒక్కడి వశములోనే ఉంటూ, నా ఒక్కడి ద్వారానే క్రమపరచబడినది. నా మాటను నిర్లక్ష్యం చేసే ధైర్యం ఎవరికుంటుంది? (“నా ద్వారానే తప్ప,” అంటే స్వయానా దేవుడే, ఎందుకంటే ఉన్నవాడు అనే వ్యక్తి స్వయానా దేవుడు మాత్రమే—కాబట్టి మీ సొంత భావనలకు మాత్రమే గట్టిగా అంటిపెట్టుకుని ఉండకండి.) నాకు విరోధముగా వెళ్ళే సాహసం ఎవరు చేస్తారు? వారు కఠిన శిక్షను పొందుతారు! ఎర్రని మహా ఘట సర్పము ద్వారా కలిగే పరిణామాలను మీరు చూశారు! అదే దాని అంతము, అయితే అది ఒక నిశ్చయతగా కూడా ఉన్నది. ఎర్రని మహా ఘట సర్పము అవమానపడేలా ఆ కార్యాన్ని నేనే స్వయంగా జరిగించాలి. అది ఇక ఎన్నటికీ పైకెదగకుండా, అది నిత్యత్వమంతటి కొరకై నాశనం చేయబడుతుంది! ప్రస్తుత్తం నేను మర్మములను బయలుపరచడం మొదలుపెట్టాను. (చాలా వరకు బయలు పరచబడిన మర్మములు తరచుగా మీరు వినే విషయాలైనప్పటికీ ఎవరూ గ్రహించరని గుర్తుంచుకో!) పుర్తికానట్టుగా ప్రజలు చూసే విషయాలన్నీ నా దృష్టిలో ఇప్పటికే సంపూర్తి అయ్యాయని, మరియు నేను ఇప్పుడే మొదలుపెట్టినట్టుగా చూసే విషయాలేమో, ఇప్పటికే సంపూర్తి అయినట్లుగా ప్రజలకు అనిపించినట్లు నేను చెప్పాను. ఇదేమైనా వైరుధ్యముగా ఉన్నదా? ఇది అలా లేదు. ప్రజలకు తమ సొంత భావనలు మరియు తలంపులు ఉంటాయి కాబట్టి వారు ఆ విధంగా అనుకుంటారు. నేను ఉద్దేశించిన పనులు నా వాక్కుల ద్వారా నేరవేరతాయి (నేను పలికినప్పుడు అవి స్థిరపరచబడతాయి, మరియు నేను పలికినప్పుడు మాత్రమే అవి సంపూర్ణమవుతాయి). అయితే, నేను పలికిన విషయాలు నేరవేరినట్లుగా నాకేమీ అనిపించడం లేదు. నేను చేసే పనులకు ఒక కాలపరిమితి ఉన్న కారణాన్ని బట్టి ఇలా ఉంటుంది. అందువల్ల, ప్రజల భౌతికమైన దృష్టిలో (వారి సమయ భావనలోని వ్యత్యాసాల కారణాన్ని బట్టి), ఈ విషయాలు ఇప్పటికే సంపూర్ణమైనప్పటికీ, నాకు మాత్రం ఈ విషయాలు అసంపూర్ణంగానే ఉన్నట్టు కనబడుతున్నాయి. నేటి దినాల్లో అనేకమంది ప్రజలు నేను బయలుపరిచే మర్మముల కారణంగా నన్ను సందేహిస్తున్నారు. వాస్తవికత పైబడటం వలన, మరియు నా తలంపులు ప్రజల భావనలతో సరిపోలట్లేదు కాబట్టి, వారు నన్ను ఎదిరించి నన్ను నిరాకరించారు. ఇది సాతాను తనకు తానుగానే తన సొంత కుయుక్తులలో చిక్కబడటం వంటిది. (వారు దీవెనలు పొందుకోవాలని ఆశిస్తారు, కానీ తమ సొంత భావనలకు దేవుడు అంత ఎడమగా ఉంటాడని వారు అనుకోలేదు, కాబట్టి వారు వెనుతిరిగారు.) ఇది కూడా నా కార్యానికి చెందిన ఒక పర్యవసానమే. సమస్త ప్రజలు నన్ను స్తుతించి, నన్ను కీర్తించి, నన్ను మహిమపరచాలి. నిశ్చయంగా ప్రతిఒక్కటి నా హస్తాల్లోనే ఉన్నది, మరియు సమస్తము సంపూర్ణంగా నా న్యాయతీర్పులోనే ఇమిడియున్నది. ఎప్పుడు సకల ప్రజలు నా పర్వతానికి వస్తారో, మరియు ఎప్పుడు జ్యేష్ట పుత్రులు జయమొందుతారో, అదే నా నిర్వహణ ప్రణాళికకు ముగింపు సంకేతమవుతుంది. ఇది ఆరు వేల సంవత్సరాల నా నిర్వాహణ ప్రణాళిక పూర్తయిన తరుణముగా ఉండబోతుంది. సమస్తాన్ని నేనే స్వయంగా ఏర్పాటు చేశాను; ఇప్పటికే దీనిని నేను అనేకసార్లు చెప్పాను. ఇంకా మీరు మీ తలంపులలోనే జీవిస్తున్నారు కాబట్టి, నా ప్రణాళికను ఆటంకపరిచే ఎటువంటి తప్పిదాలు మీరు చేయకుండు నిమిత్తము నేను దీనిని మీకు మళ్ళీ మళ్ళీ నొక్కి చెప్పవలసి వస్తుంది. మీరు ప్రస్తుతం రక్తమాంసాలతో ఉన్న కారణాన్ని బట్టి (మీరు నా వారు అయినప్పటికీ, ఇప్పటికీ మీరు శరీరమందే జీవిస్తున్నారు), జనులు నాకు సహకరించలేరు, మరియు వారు నా నిర్వహణలో పాలిభాగస్తులు కాలేరు. అందుకని, రక్తమాంసాలు కలిగి ఉన్నవారు నా వారసత్వాన్ని పొందుకోలేరని నేను చెప్పుచున్నాను. ఆధ్యాత్మిక రాజ్యములోనికి మీరు ప్రవేశించడానికి ఇది కూడా ప్రధానమైన కారణమైయున్నది.

లోకంలో భూకంపాలు అనేవి విపత్తుకు ఆరంభమై ఉన్నాయి. మొదటగా, నేను లోకాన్ని—భూమిని, అంటే—మార్పును చేస్తాను, ఆ తర్వాత తెగుళ్లు మరియు కరువులు వస్తాయి. ఇదే నా ప్రణాళిక, మరియు ఇవే నా సోపానాలు, నా నిర్వహణ ప్రణాళికను ముగించి నాకు సేవ చేయడానికి నేను సమస్తాన్ని సిద్దపరచుకుంటాను. ఆలాగే, నేరుగా నేను జోక్యము చేసుకోకుండా కూడా, విశ్వ లోకమంతా నాశనం చేయబడుతుంది. నేను మొదటిసారి శరీరధారియై సిలువ వేయబడినప్పుడు, భూమి భయంకరంగా కంపించింది, అంతము రాబోయేటప్పుడు కూడా ఇది ఇలాగే ఉండబోతుంది. నేను శరీరము నుండి ఆధ్యాత్మిక రాజ్యములోనికి ప్రవేశించిన మరుక్షణమే భూకంపాలు మొదలవుతాయి. ఆ విధంగా, జ్యేష్ట పుత్రులు నిశ్చయముగా ఈ విపత్తు ద్వారా బాధించబడరు, అయితే జ్యేష్ట పుత్రులు కానివారు మాత్రం బాధించబడటానికి విపత్తుల మధ్య విడిచిపెట్టబడతారు. అందుకని, మానవ దృష్టిలో, ప్రతి ఒక్కరూ జ్యేష్ట కుమారునిగా కావాలని కోరుకుంటారు. మానవ ప్రబోధనలలో, ఇది దీవెనలను అనుభవించడం కోసం కాదు, కానీ విపత్తు బాధను తప్పించబడటం కోసమై ఉన్నది. ఇదే ఎర్రని మహా ఘట సర్పము యొక్క కుతంత్రము. అయితే, నేను మాత్రము దానిని వదిలిపెట్టను; నా కటినమైన శిక్షతో నేను దానిని బాధించి, ఆపై నిలబడి నాకు ఉపచారము చేసేలా చేస్తాను (ఇది నా పుత్రులను మరియు నా ప్రజలను సంపూర్ణము చేయడాన్ని నిర్దేశిస్తుంది), ఎప్పటికీ దాని సొంత కుయుక్తుల చేత అదే చిక్కునబడి, ఎన్నటికీ నా న్యాయతీర్పును స్వీకరించి, నాచేత శాశ్వతంగా దహించబడేలా చేస్తాను. సేవకులు నన్ను స్తుతించడాన్ని గురించిన అసలైన భావము ఇదే (అంటే, నా మహాశక్తిని కనుపరచడానికి వారిని వాడుకోవడం). ఎర్రని మహా ఘట సర్పాన్ని దొంగచాటుగా నా రాజ్యంలోనికి ప్రవేశించేందుకు నేను ఒప్పుకోను, లేదా నన్ను సన్నుతించే హక్కును నేను దానికియ్యను! (ఎందుకంటే అది అర్హత గలది కాదు; ఎన్నటికీ అర్హతను పొందలేదు!) ఎర్రని మహా ఘట సర్పాన్ని నేను నిత్యత్వములో నాకు సేవ చేసేలా మాత్రమే చేస్తాను! నేను దానిని నాయెదుట సాగిలపడేలా మాత్రమే చేస్తాను. (నాశనములో ఉన్నవారికంటే నిశించిన వారు ధన్యులు; వనాశనము అనేది భయంకరమైన శిక్షకు ఒక తాత్కాలిక రూపము మాత్రమే, అయితే నాశనములో ఉన్న వ్యక్తులు భయంకరమైన శిక్షచేత నిత్యము బాధించబడతారు. దీన్ని బట్టి, నేను “సాగిలపడటం” అనే పదాన్ని వాడతాను. ఈ వ్యక్తులు నా ఇంటిలోనికి దొంగచాటుగా ప్రవేశించి నా కృపను ఎంతగానో ఆనందిస్తూ, నన్ను గురించిన అవగాహన కొంతమేర కలిగియున్నారు కాబట్టి, నేను భయంకరమైన శిక్షలను ఆపాదిస్తాను. నా ఇంటి బయట ఉన్నవారి విషయానికొస్తే, అవివేకులు శ్రమపడరని మీరు చెప్పవచ్చు.) ప్రజల భావనలలో, నాశనమైపోయిన ప్రజలు నాశనములో ఉన్నవారికంటే చెడ్డవారని అనుకుంటారు, కానీ దానికి భిన్నంగా, తదుపరి వారు నిత్యము భయంకరంగా శిక్షించబడవలసియున్నది, నశించిన వారు నిత్యమంతటి కోసము శున్యానికి తిరిగి వస్తారు.


ద్వితీయ భాగం 

సమస్త విశ్వానికి దేవుని వాక్యములు 

(ఫిబ్రవరి 20, 1992 నుండి జూన్ 1, 1992 వరకు)


4 వ అధ్యాయము

నా కంటే ముందు పరిచర్యచేసిన నా ప్రజలందరూ గతాన్ని గూర్చి తప్పక ఆలోచించాలి: నా పట్ల మీ ప్రేమ కల్మషంతో మలినమైపోయిందా? నా పట్ల మీ భక్తి పవిత్రమైనదిగా మరియు హృదయపూర్వకమైనదిగా ఉందా? నన్ను గూర్చిన మీ జ్ఞానం సత్యమైనదేనా? మీ హృదయాల్లో నేను ఏ స్థానాన్ని కలిగి ఉన్నాను? నేను మీ హృదయాలను సంపూర్ణంగా నింపానా? నా మాటలు మీలో ఎంతగా కార్యం చేశాయి? నన్ను బుద్ధిహీనునిగా భావించవద్దు! ఈ విషయాల్లో నాకు సంపూర్ణ స్పష్టత ఉంది. ఈరోజు, నా రక్షణ స్వరం ప్రకటించబడుతుంటే, దానిలో నా పట్ల మీ ప్రేమలో ఎదుగుదల ఏమైనా ఉందా? నా పట్ల మీ భక్తి కొంతైనా శుద్ధీకరించబడిందా? నన్ను గూర్చిన మీ జ్ఞానం వృద్ధిచెందిందా? గతంలో మీరు అర్పించిన స్తుతి, నేడు మీరు కలిగి ఉన్న జ్ఞానానికి బలమైన పునాది వేసిందా? మీరు ఎంతమేరకు నా ఆత్మచేత నింపబడియున్నారు? నా స్వరూపం మీలో ఏ స్థానాన్ని కలిగి ఉంది? నా మాటలు మీ హృదయంలో నివాసమున్నాయా? మీ సిగ్గును ఎక్కడ దాయలేరని మీరు నిజంగా భావిస్తున్నారా? నా ప్రజలుగా ఉండడానికి మీరు అనర్హులని నిజంగా నమ్ముతున్నారా? పై ప్రశ్నలన్నింటిని మీరు పూర్తిగా విస్మరించినట్లయితే, మీరు అంధకారపు నీళ్ళలో చేపలు పడుతున్నారని, కేవలం అంకెల కొరకే ప్రయాసపడుతున్నారని అర్థమవుతుంది మరియు నా ద్వారా ముందుగా నిర్ణయించబడిన సమయమందు, మీరు ఖచ్చితంగా పరిత్యజించబతారు మరియు రెండవసారి అగాధంలో తోసివేయబడతారు. ఇవి నా హెచ్చరిక మాటలు మరియు ఎవరైనా వీటిని తేలిగ్గా తీసుకుంటే, నా తీర్పుచే కొట్టబడతారు మరియు నిర్ణయకాలమందు నాశనాన్ని ఎదుర్కొంటారు. ఇది అలా కాదనుకుంటున్నారా? దీన్ని వివరించడానికి నేను ఇంకా ఉదాహరణలు అందించాలా? మీకు ఉదాహరణలు అందించడానికి ఇంకా సాధారణ రీతిగా నేను మాట్లాడాలా? సృష్టి మొదలుకొని ఈరోజు వరకు, అనేకులు నా మాటలకు అవిధేయత చూపారు. అందువల్ల వారు పెరికి వేయబడి  బహిష్కరించబడ్డారు మరియు నా స్వస్థత ప్రవాహం నుండి వెలివేయబడ్డారు; చివరికి, వారి శరీరాలు నాశనమయ్యాయి మరియు వారి ఆత్మలు నరకంలో పడవేయబడ్డాయి, మరియు ఈరోజు వరకుకూడా వారు వేదనకరమైన శిక్షకు లోనయ్యారు. అనేకమంది ప్రజలు నా మాటలను అనుసరించారు, కానీ వారు నా జ్ఞానోదయానికి, వెలిగింపుకి వ్యతిరేకంగా వెళ్లారు, మరియు నా ద్వారా ప్రక్కకు నెట్టివేయడం వలన సాతాను అధికారానికి లోనై, నన్ను వ్యతిరేకించేవారిలో ఒకరిగా మారిపోయారు. (ఈరోజు నన్ను ప్రత్యక్షంగా వ్యతిరేకించేవారందరూ కేవలం నా మాటలకు పైపైన మాత్రమే విధేయత చూపి, నా మాటల సారాంశానికి ఆవిధేయత చూపారు.) నేను నిన్న చెప్పిన మాటలను ప్రస్తుత కాలపు ఫలంగా దాచుకొనకుండా, ఊరికే విని, వాటిని గతానికి చెందిన “వ్యర్థాలుగా” పక్కన పెట్టేసిన వారు అనేకులు ఉన్నారు. ఈ ప్రజలు సాతానుచే చెరపట్టబడడం మాత్రమే కాకుండా నిత్య పాపులుగాను, నా శత్రువులుగాను మారారు, మరియు వారు ప్రత్యక్షంగా నన్ను వ్యతిరేకిస్తున్నారు. అలాంటి వ్యక్తులు నా ఉగ్రత యొక్క ఉన్నత స్థాయిలో నా తీర్పుకు గురిగా ఉన్నవారు, మరియు వారు ఇప్పటికీ చీకటిలోనే, అంధకారపు చెరసాలలోనే ఉండిపోయారు (అలాంటి వ్యక్తులు సాతానుచే నియంత్రించబడుతూ కుళ్లిపోయిన, మొద్దుబారిన దళాలుగా ఉన్నారని చెప్పవచ్చు; వారి నేత్రాలు నా ద్వారా మూసివేయబడ్డాయి గనుక వారు అంధులని నేను చెబుతున్నాను). మీ సూచన కొరకు ఒక ఉదాహారణను ఇస్తే మంచిది, తద్వారా మీరు దాని నుండి నేర్చుకుంటారు:

పౌలును గురించిన ప్రస్తావన వచ్చిననప్పుడు, అతని చరిత్ర గురించిన మీ ఆలోచనలు, మరియు ఆయనను గురించి మీరు వినే కొన్ని కథలు సరైనవి కాదు మరియు వాస్తవానికి దూరంగా ఉన్నాయి. అతనుపిన్నవయసు నుండి తన తల్లిదండ్రుల దగ్గర నేర్చుకున్నాడు, నా జీవాన్ని పొందాడు, ముందుగా నిర్ణయించిన నా సంకల్పాన్ని బట్టి, నేను కోరుకున్న సామర్ధ్యాన్ని అతను పొందాడు. 19 సంవత్సరాల వయసులోనే, జీవితాన్నిగురించిన వివిధ పుస్తకాలను చదివాడు; అందువలన ఎలా అనే వివరాల్లోకి వెళ్ళే అవసరత నాకు లేదు, అతని సామర్ధ్యాన్ని బట్టి మరియు నా జ్ఞానోదయం మరియు వెలిగింపును బట్టి, ఆత్మీయ విషయాల్లో కొంత పరిజ్ఞానంతో మాట్లాడడం కాకుండా, నా ఉద్దేశ్యాలను సైతం గ్రహించగలిగాడు. వాస్తవానికి, ఇది అంతరంగ, బహిరంగ అంశాల కలయిక నుండి మినహాయింపు కాదు. అయినప్పటికీ, ఆయనలో ఉన్న ఒక్క అపరిపూర్ణత ఏమిటంటే, తనకున్న తలాంతులను బట్టి, ధారాళంగా మాట్లాడేవాడు మరియు అతిశయపడేవాడు. ఫలితంగా, తన ఆవిధేయత వలన, నేను మొదటిసారి శరీరాన్ని ధరించినప్పుడు, నన్ను వ్యతిరేకించడానికి శక్తిమేర ప్రయత్నించాడు, దీనిలో కొంత భాగం ప్రధాన దూతను ప్రత్యక్షంగా సూచిస్తుంది. నా మాటలు గ్రహించని వారిలో అతను కూడా ఉన్నాడు మరియు అతని హృదయంలో నా స్థానం అదృశ్యమైపోయింది. అలాంటి వ్యక్తులు నా దైవత్వాన్ని ప్రత్యక్షంగా వ్యతిరేకించి, నా చేత కొట్టబడ్డారు, మరియు కేవలం ముగింపులో మోకరించి, వారి పాపాలను ఒప్పుకుంటారు. అందువల్ల, అతనిలోని బలమైన అంశాలను ఉపయోగించుకున్న తరువాత, అంటే అతను నా కొరకు కొంత సమయం పనిచేసిన తరువాత—మరొకసారి తన పూర్వ మార్గాల్లో పడిపోయాడు, అతను నా మాటలకు నేరుగా ఆవిధేయత చూపకపోయినప్పటికీ, అతను నా అంతరంగ నడిపింపునకు, జ్ఞానోదయానికి అవిధేయత చూపాడు, అందువల్ల గతంలో అతను చేసినవన్నీ నిరర్థకమైపోయాయి; మరొక విధంగా చెప్పాలంటే, మహిమ కిరీటాన్ని గురించి ఆయన చెప్పిన మాటలు, అర్థంలేని మాటలుగాను, తన సొంత ఊహల్లో నుండి పుట్టినవిగాను మారాయి, ఇప్పటికీ అతను నా బంధకాల చెరలో, నా తీర్పుకు లోనైయున్నాడు.

పైన చెప్పబడిన ఉదాహరణ నుండి, ఎవరైతే నన్ను వ్యతిరేకిస్తారో (నా శరీర స్వభావాన్ని వ్యతిరేకించడం మాత్రమే కాకుండా, మరింత ముఖ్యంగా, నా మాటలను మరియు నా ఆత్మను—ఒక్కమాటలో చెప్పాలంటే నా దైవత్వాన్ని వ్యతిరేకించడం ద్వారా), వారు తమ శరీరంలో నా తీర్పును పొందుతారు. నా ఆత్మ నిన్ను విడిచిపెట్టినప్పుడు, నీవు క్రిందకు లాగబడి, నేరుగా పాతాళంలోనికి దిగిపోతావు. నీ శరీరం భూమిపై ఉన్నప్పటికీ, నీవు మానసిక రుగ్మతతో బాధపడే వ్యక్తిలా ఉంటావు; నీవు నీ ఆలోచన శక్తిని కోల్పోతావు, మరియు వెంటనే నీవు ఒక శవం అన్నట్లుగా భావించి, ఏమాత్రం ఆలస్యం చేయకుండా నన్ను ఈ శరీరం నుండి తీసివేయాల్సిందిగా నన్ను బతిమాలుతావు. మీలో ఆత్మ కలిగిన అనేకులు, ఈ పరిస్థితులను గురించి లోతైన గ్రహింపు కలిగి ఉంటారు, కాబట్టి నేను మీకు మరింత వివరంగా చెప్పాల్సిన అవసరం లేదు. పూర్వం, నేను సాధారణ మానవ స్వభావంతో పనిచేసినప్పుడు, చాలా మంది ప్రజలు నా ఉగ్రతకు, ప్రభావానికి వ్యతిరేకంగా తమకి తామే తీర్పు తీర్చుకున్నారు మరియు వారికి నా జ్ఞానాన్ని గురించి, నా స్వభావాన్ని గురించి కొద్దిగానే తెలుసు. ఇప్పుడు నేను, దైవత్వంలో ప్రత్యక్షంగా మాట్లాడుతున్నాను మరియు కార్యం చేస్తున్నాను మరియు కొంతమంది వ్యక్తులు వారి నేత్రాలతో నా ఉగ్రతను మరియు తీర్పును చూస్తారు; అంతేకాకుండా, ప్రత్యక్షంగా శరీరంలో నా కార్యాలను ప్రజలకు తెలిసేలా చేయడం మరియు ప్రత్యక్షంగా నా స్వభావాన్ని మీరందరూ చూసేలా చేయడమే, తీర్పు యుగపు రెండవ భాగపు ప్రాముఖ్యమైన కార్యం. అయితే నేను శరీరంలో ఉన్నందు వలన, మీ బలహీనతలను గురించి ఆలోచించగలను. మీరు మీ ఆత్మను, మనసును మరియు శరీరాన్ని ఆట బొమ్మల వలె పరిగణించి, అనాలోచితంగా సాతానుకి సమర్పించకూడదని నా ఆశ. మీరు కలిగి ఉన్న సమస్తాన్ని ఆటలా పరిగణించకుండా, వాటిని దాచుకోవడం మంచిది, ఎందుకంటే అలాంటి విషయాలు మీ విధికి సంబంధించినవి. నా మాటల నిజమైన భావాన్ని మీరు అర్థం చేసుకోగలుగుతున్నారా? నాలోని వాస్తవమైన భావాలను మీరు నిజంగా పరిగణలోకి తీసుకోగలుగుతున్నారా?

పరలోకంలో ఉన్నవారు అందుకునే నా దీవెనలను మీరు భూమిపై అనుభవించాలని కోరుకుంటున్నారా? నన్ను గూర్చిన అవగాహనను కలిగి, నా మాటలను బట్టి ఆనందిస్తూ, నన్ను గూర్చిన జ్ఞానాన్ని మీ జీవితంలో అత్యంత విలువైనదిగాను, అర్థవంతమైనదిగాను దాచుకోవడానికి ఇష్టపడుతున్నారా? మీ సొంత దృక్పథాలను గూర్చిన ఆలోచన లేకుండా, వాస్తవరీతిలో నాకు సంపూర్ణంగా లోబడగలరా? నా ద్వారా మరణానికి అప్పగించబడడానికి, గొర్రెల వలె నా చేత నడిపించబడడానికి మిమ్మల్ని మీరు అనుమతించుకోగలరా? అలాంటి విషయాలను సాధించగలిగవారు మీలో ఎవరైనా ఉన్నారా? నా ద్వారా అంగీకరించబడి, నా వాగ్ధానాలను పొందినవారే, నా ఆశీర్వాదాన్ని పొందినవారని చెప్పడం సాధ్యమేనా? ఈ మాటల నుండి మీరు ఏమైనా గ్రహించారా? నేను మిమ్మల్ని పరీక్షిస్తే, మీరు నిజంగా నా దయ, కనికరాల దగ్గరకు వచ్చి, ఈ శ్రమల మధ్యలో నా ఉద్దేశ్యాలను పరిశోధించి, నా హృదయాన్ని గ్రహించగలరా? మీరు హృదయాన్ని తాకే అనేకమైన మాటలు మాట్లాడాలని లేదా ఉత్తేజపరిచే అనేక కథలను చెప్పాలని నేను కోరుకోవడం లేదు; దానికి బదులుగా, నీవు నాకు ఒక మంచి సాక్షిగా ఉండాలని మరియు నీవు వాస్తవికతలోకి సంపూర్ణంగాను, లోతుగాను ప్రవేశించాలని అడుగుతున్నాను. నేను ప్రత్యక్షంగా మాట్లాడకపోతే, నీవు నీ చుట్టూ ఉన్న సమస్తాన్ని విడిచిపెట్టి, నా ద్వారా ఉపయోగించబడానికి నిన్ను నీవు అనుమతిస్తావా? ఇది కాదా నేను కోరుకునే వాస్తవం? నా మాటల్లోని భావాన్ని ఎవరు గ్రహించగలుగుతారు? అయితే, మీరు సందేహాల బరువుతో క్రిందికి లాగబడకుండా, మీ ప్రవేశంలో క్రియాశీలకంగా ఉండి, నా మాటల సారాన్ని గ్రహించాలని కోరుతున్నాను. ఇది మీరు నా మాటలను అపార్థం చేసుకోకుండా, నా భావం విషయంలో అస్పష్టత లేకుండా మరియు నా పాలన విధులను, కట్టడలను అతిక్రమించకుండా చేస్తుంది. నా మాటల్లో మీ పట్ల కలిగి ఉన్న ఉద్దేశ్యాలను గ్రహిస్తారని ఆశిస్తున్నాను. ఇక ఏమాత్రం మీ స్వంత దృక్పథాలను గురించి ఆలోచించక, అన్ని విషయాల్లో దేవుని ప్రణాళికలకు/కూర్పుకు లోబడాలని నా యెదుట తీర్మానించుకొన్నవారివలె కార్యం చేయండి. నా గృహంలో నిలిచి ఉన్న వారందరూ, వారు చేయగలిగనంత పని చేయాలి; భూమిపై నా కార్యపు చివరి భాగానికి మిమ్మల్ని మీరు ఉత్తమంగా సమర్పించుకోవాలి. అలాంటి విషయాలను ఆచరణలో పెట్టడానికి మీరు నిజంగా ఇష్టపడుతున్నారా?

5 వ అధ్యాయము

నా మనోవైఖరిని తెలియపరిచేది నా ఆత్మ స్వరం. మీకు అర్థమైందా? ఈ విషయంలో స్పష్టత లేకుండా ఉండడమంటే, తుల్యమైన రీతిలో నన్ను నేరుగా ప్రతిఘటించినట్లే అవుతుంది. దీనిలో ఉన్న ప్రాముఖ్యతను మీరు నిజాయితీగా చూశారా? నేను మీమీద ఎంత శ్రమను, ఎంత శక్తిని, వెచ్చిస్తున్నానో మీకు నిజంగా తెలుసా? నా ముందు మీరు ఎలా ప్రవర్తించారో మరియు మీరేం చేశారో చెప్పే ధైర్యం నిజంగా మీకు ఉందా? నా ముఖం మీదనే మిమ్మల్ని మీరు నా ప్రజలని పిలుచుకునే ధైర్యం మీకు ఉంది—మీకు సిగ్గు లేదు, తెలివి తక్కువ వారు! త్వరలోనో లేక ఆ తరువాతో, మీలాంటి ప్రజలు నా ఇంటి నుండివెలి వేయబడతారు! నాకోసం సాక్ష్యంగా నిలబడ్డారనీ, పాత సైనికుడనీ భావించి నాతో రావద్దు! మానవజాతి చేయగలిగింది ఇదేనా? మీ ఉద్దేశాలు మరియు లక్ష్యాలలో ఏవి మిగలకపోతే, ఎప్పుడో మీరు వేరొక దారిలో కొట్టుకుపోయేవారు. మనిషి హృదయం ఎంత వరకు భరించగలదో నాకు తెలియదని మీరు అనుకుంటున్నారా? ఈ సమయం నుండి, అన్ని విషయాల్లో, మీరు ఆచరణాత్మకమైన వాస్తవికతలోనికి తప్పనిసరిగా ప్రవేశించాలి; ఇకపై మీరు గతంలో చేసిన విధంగా, కేవలం దవడలు ఆడించడం వలన, మీకు ఇకపై ఉపయోగం ఉండదు. గతంలో మీలోని అనేకమంది నా పైకప్పు క్రింద నిశ్చింతగా విశ్రమించగలిగారు; ఈ రోజు మీరు దృఢంగా నిలబడగలుగుతున్నారంటే, అది పూర్తిగా నా మాటల తీవ్రత వల్లనే అన్నది వాస్తవం. నేను యాదృచ్చికంగా మరియు కారణం లేకుండా మాట్లాడతానని మీరు అనుకుంటున్నారా? అవకాశమే లేదు! నేను అన్ని విషయాలను పెద్దగా లెక్క చేయను, అలాగే పైనుండే అన్నిటిపై అధికారాన్ని చలాయిస్తాను. అదేవిధంగా, భూమిపై నేను నా రక్షణను స్థాపించాను. నా రహస్య స్థానము నుండి, మనుష్యుల కదలికలు, వారు మాట్లాడి చేసేదంతా నేను ప్రతి నిముషం చూస్తూనే ఉంటాను. మనుష్యులు నాకు తెరచిన పుస్తకముల వంటి వారు: ప్రతిఒక్కరిని చూసి తెలుసుకుంటాను. రహస్య స్థానము నా నివాసం, పరలోక పురము మొత్తం నేను పడుకునే పాన్పు. సాతాను శక్తులు నన్ను చేరుకోలేవు, ఎందుకంటే నేను మహత్యము, నీతి, తీర్పులతో నిండియున్నాను. నా వాక్యాల్లో చెప్పలేని రహస్యం ఉంది. నేను మాట్లాడుతున్నప్పుడు మీరు నీటిలో పడిన కోడిపిల్లల వలె, గందరగోళంతో నిండిపోయి, లేదా భయంతో నిండిన పసిపిల్లల వలె, ఏమి తెలియని వారిలా అయిపోయారు, ఎందుకంటే మీ ఆత్మ మూర్చపోయిన స్థితిలో పడిపోయింది. రహస్య స్థానము నా నివాసమని నేనెందుకు చెప్పాను? నా మాటలలోని లోతైన అర్ధం మీకు తెలుసా? మనుష్యులలో నన్ను తెలుసుకోగలిగిన వారు ఎవరు? తమ సొంత తల్లి తండ్రిని తెలుసుకున్న విధంగా నన్ను తెలుసుకోగలిగిన వారు ఎవరు? నా పడక మీద విశ్రాంతి తీసుకుంటూ నేను దగ్గరగా గమనిస్తున్నాను: భూమి మీద మనుష్యులందరూ వారి గమ్యం మరియు భవిష్యత్తు కోసం హడావిడిగా ప్రపంచం చుట్టూ తిరుగుతూ ముందుకు వెనుకకు పరిగెత్తుతున్నారు. నా రాజ్యమును నిర్మించడానికి ఒక్కరికి శక్తి లేదు, కాస్తంత ఊపిరి పీల్చుకోవడానికి చేసేంత కృషి కూడా లేదు. నేను మనుష్యులను సృజించి, ఎన్నోసార్లు నేను వారిని శ్రమల నుండి రక్షించాను; అయినప్పటికీ, ఈ మనుష్యులందరూ కృతజ్ఞత లేనివారు: వారిలో ఒక్కరు కూడా నా రక్షణ గూర్చిన ఉపమానములను వివరించలేరు. లోకము సృష్టించబడిన నాటి నుండి ఈ రోజు వరకు చాలా సంవత్సరాలుగా—చాలా శతాబ్దాలుగా—ఇలాగే ఉంది; నేను చాలా అద్భుతాలు చేశాను మరియు ఎన్నోసార్లు నా జ్ఞానాన్ని తెలియజేసాను. అయినప్పటికీ, మనుష్యులు వెర్రి వారిలా మరియు మొద్దుబారిన మానసిక వ్యాధిగ్రస్తుల లాగే ఉన్నారు, కొన్నిసార్లు అడవిలో గంతులు వేసే క్రూర జంతువుల్లా, కనీసం నా వ్యవహారాలను పట్టించుకోవాలనే ఉద్దేశం కూడా లేకుండా ఉంటారు. చాలాసార్లు, మనుష్యులు చనిపోవడానికి వారికి మరణశిక్ష విధించి మరియు చావమని ఆజ్ఞాపించాను, కానీ నా నిర్వహణా ప్రణాళిక ఎవరూ మార్చలేనిది. అందువల్ల, నా చేతుల్లో, మనుష్యులు అంటిపెట్టుకుని ఉన్న పాత విషయాలను వారు తెలియచేస్తూనే ఉంటారు. నా కార్యపు దశల కారణంగా, నేను, మరోసారి, నీచమైన, మలినమైన, హేయమైన, దిక్కుమాలిన పెద్ద కుటుంబంలో జన్మించిన మిమ్మల్ని రక్షించాను.

నా ప్రణాళికాబద్ధమైన కార్యము ఒక్క నిముషం కూడా ఆగకుండా ముందుకు సాగుతుంది. దేవుని రాజ్య కాలంలోకి, మిమ్మల్ని నా ప్రజలుగా నా రాజ్యములోకి తీసుకువెళ్ళిన తరువాత మీకు ఇతర ఆజ్ఞలను ఇస్తాను; అంటే, ఈ యుగాన్ని పరిపాలించే రాజ్యాంగాన్ని మీకు ప్రకటించడం ప్రారంభిస్తాను:

నా ప్రజలుగా మీరు పిలవబడ్డారు కాబట్టి, నా నామాన్ని మీరు మహిమ పరచగలగాలి; అంటే, శ్రమలలో నాకు సాక్ష్యంగా నిలబడాలి. ఎవరైనా నన్ను లాలించి నానుండి సత్యాన్ని దాచాలని ప్రయత్నించినా, లేక నా వెనుక తుచ్చమైన వ్యవహారాలకు పాల్పడినా, అలాంటి వ్యక్తులు, ఉపేక్షించే అవకాశమే లేకుండా, నా ఇంటినుండి తొలగించబడి అలాగే తరిమికొట్టబడి, వారితో నేను పరిష్కారం చేసే వరకు ఎదురు చూస్తారు. గతంలో ద్రోహులై నాకు నమ్మక ద్రోహం చేసినవారు, ఈ రోజు బహిరంగంగా తీర్పు తీర్చడానికి పైకి లేచిన వారు కూడా—నా ఇంటి నుండి తరిమి కొట్టబడతారు. నా ప్రజలైన వారు నా భారముల కొరకు శ్రద్ధ కలిగి ఉండాలి అలాగే నా వాక్యాలు తెలుసుకోవాలి. ఇలాంటి ప్రజలకు మాత్రమే నేను వెలిగిస్తాను, తప్పకుండా వారు నా నడిపింపు చొప్పున నా వెలిగింపు కలిగి జీవిస్తారు, శిక్షతో ఎప్పటికీ కలవరు. నా భారాల పట్ల శ్రద్ధ చూపడంలో విఫలమై, వారి సొంత భవిష్యత్తు ప్రణాళికలపై దృష్టి పెట్టినవారు—అంటే, తమ క్రియలతో నా హృదయాన్ని తృప్తి పరచడం లక్ష్యంగా లేకుండా, బదులుగా దానం కోసం ఎదురు చూసే ఈ బిక్షగాళ్ళ లాంటి జీవులను వాడుకోవడానికి నేను బొత్తిగా నిరాకరిస్తాను, ఎందుకంటే వారు పుట్టినప్పటి నుండి, నా భారాల పట్ల శ్రద్ధ చూపించడం అంటే ఏమిటో వారికి తెలియదు. సాధారణమైన తెలివి కూడా లేని వ్యక్తులు; అలాంటి వ్యక్తులు మెదడుకి “పౌష్టికాహార లోపంతో” బాధ పడుతున్నారు, “పౌష్ఠికాహారము” కొరకు వారు ఇంటికి వెళ్ళడం అవసరం. నాకు అలాంటి వ్యక్తులతో ఉపయోగం లేదు. నా ప్రజలలో, ప్రతిఒక్కరు ఎలాగైతే తినడం, వస్త్రములు ధరించడం, నిద్ర పోవడం ఒక్క నిముషం కూడా మర్చిపోరో అలాగే నా గురించి తెలుసుకోవడమనేది అనివార్యమైన విధిగా మరియు చివరి వరకు చూడవలసిన కర్తవ్యంగా భావిస్తారు, కాబట్టి, చివరికి నన్ను తెలుసుకోవడం అనేది అనుభవం ఉన్న చేతితో, తిన్నంత సులభం అవుతుంది. నేను మాట్లాడే వాక్యాల విషయానికొస్తే, వాటిని అత్యంత విశ్వాసంతో సంపూర్ణ సాదృశ్యంగా తీసుకోవాలి; అందులో పనికిరాని అర్ద—కొలతలు ఉండకూడదు. నా మాటలకు శ్రద్ధ చూపించని వారు ఎవరైనా సరే, నన్ను నేరుగా ప్రతిఘటించినట్లుగానే పరిగణింపబడతారు; ఎవరైతే నా మాటలను భుజించరో, లేక వాటిని తెలుసుకోవడానికి ప్రయత్నించరో, వారు నా పట్ల శ్రద్ధ లేనివారిగా పరిగణించబడతారు, మరియు నేరుగా నా ఇంటి తలుపు దగ్గర నుండి తుడిచివేయబడతారు. ఇది ఎందుకంటే, నేను గతంలో చెప్పిన విధంగా, నాకు కావలసింది గొప్ప వ్యక్తుల సంఖ్య కాదు, శ్రేష్టత్వము. వంద మంది వ్యక్తులలో ఒక్కరే నా మాటల ద్వారా నన్ను తెలుసుకోగలిగితే, అ ఒక్కరిని వెలిగించి మరియు ప్రకాశింపజేయడానికి మిగిలిన వాళ్ళందరిని ఉద్దేశపూర్వకంగానే విసిరేస్తాను. ఎక్కువ మంది మాత్రమే నన్ను వ్యక్తపరచగలరని మరియు నన్ను జీవింపజేయగలరనేది ఖచ్చితంగా నిజం కాకపోవచ్చని మీరు దీని నుండి చూడవచ్చు. నాకు కావలసింది గోధుమలు (గింజలు నిండుగా లేకపోయినా) గురుగులు కాదు (గింజలు నిండుగా ఉన్నప్పటికీ). అన్వేషణ పట్ల శ్రద్ధ లేని వారి విషయానికొస్తే, ఆ పనికి బదులుగా బద్దకంగా ప్రవర్తించే ఇలాంటి వారిని, వారి ఇష్టానుసారానికి వదిలేయాలి; నా నామానికి అవమానం తీసుకురాకుండా ఉండేందుకు, ఇకపై నేను వారిని చూడాలని అనుకోను. నా ప్రజల నుండి నాకు కావలసిన దాని గురించి, ప్రస్తుతానికి నేను నా విధులను ఆపుతాను, పరిస్థితులు ఎలా మారతాయన్న దాని మీద ఆధారపడి తదుపరి ఆజ్ఞలను చేయడానికి ఎదురు చూస్తాను.

గతించిన దినాలలో, ఎక్కువమంది ప్రజలు నేనే జ్ఞానానికి దేవుడని, మనుష్యుల హృదయాలను లోతుగా చూసిన దేవుడని భావించేవారు; అయితే, ఇది కేవలం పైపైన చర్చ మాత్రమే. మనుష్యులు నన్ను నిజంగా తెలుసుకొని ఉంటే, వారి ఊహాజనితమైన ముగింపులకు వెళ్ళరు, బదులుగా నా వాక్యాల ద్వారా నన్ను తెలుసుకోడానికి ప్రయత్నిస్తూనే ఉంటారు. నా కార్యాలను నిజముగా చూసే దశలోనికి వారు చేరుకున్నప్పుడు మాత్రమే నన్ను జ్ఞానవంతుడు మరియు అద్బుతకరుడని పిలవడానికి అర్హులు అవుతారు. నా గురించి మీకున్న జ్ఞానం చాలా తేలికపాటిది. యుగయుగాలుగా, చాలా మంది ప్రజలు చాలా సంవత్సరాలు నాకు సేవ చేసారు, నా కార్యాలు చూసి నిజంగా నా గురించి కొంత తెలుసుకున్నారు. ఈ కారణంగా, వారు ఎప్పుడు నా పట్ల లోబడే హృదయాన్ని కలిగి ఉండేవారు, నా అడుగుజాడలను అనుసరించడం ఎంతో కష్టం కాబట్టి నన్ను వ్యతిరేకించాలనే చిన్నపాటి ధైర్యం కూడా చేసేవారు కాదు. ఈ ప్రజలలో నా నడిపింపు గనుక లేకపోతే, వారు ఆవేశంగా ప్రవర్తించే ధైర్యం చేసేవారు కాదు. అందువల్ల, చాలా సంవత్సరాల అనుభవంతో జీవించిన తరువాత, చివరికి వారు నన్ను జ్ఞానిగా పిలవడానికి, ఆశ్చర్యకరుడని, ఉపదేశము చేయువాడనని, నా వాక్యాలు రెండంచుల వాడియైన ఖడ్గము వంటివని, నా కార్యములు గొప్పవని, స్తంభింపజేసి, ఆశ్చర్యపరచే విధంగా, మహత్యమును వస్త్రముగా ధరించుకున్న వాడనని, నా జ్ఞానము ఆకాశము కంటే ఎత్తుగా వ్యాపించి ఉందని, ఇంకా ఇతర జ్ఞానయుక్తమైన వాటిని మరియు ఇతర సూక్తులను వారు క్రమపరచుకున్నారు. అయితే నేడు, నన్ను గూర్చిన మీ జ్ఞానం వారు వేసిన పునాది మీద ఆధారపడి ఉంది, మీలో అనేకమంది—చిలుకలు లాగా—వారు మాట్లాడిన మాటలను నోటికి వచ్చినట్లు మాట్లాడుతున్నారు. మీరు నన్ను తెలుసుకునే విధానం ఎంత నిస్సారంగా ఉందో మరియు మీ “విద్య” ఎంత పేలవంగా ఉందో నేను పరిగణనలోకి తీసుకోవడం వల్లనే నేను మీకు ఎంతో శిక్షను తప్పించాను. ఇప్పటికీ మీలో చాలామందికి మీ గురించి మీకు తెలియదు, మీ క్రియల్లో మీరు నా చిత్తానికి అనుగుణముగా ఉన్నారని, ఈ కారణంగానే తీర్పును తప్పించుకున్నామని; లేక శరీరధారిగా మారిన తర్వాత, మనుష్యుల పనులను గూర్చిన జాడను పూర్తిగా కోల్పోయానని, ఈ కారణంగానే మీరు శిక్ష నుండి కూడా తప్పించుకున్నామని; లేక మీరు విశ్వసించే దేవుడు సృష్టిలోని విశాలమైన స్థలములలో లేడు, కాబట్టి సమయాన్ని మోసగించడానికి దేవునిపై విశ్వాసముంచడం అనే మార్గాన్ని ఉపయోగిస్తూ, లేదంటే సోమరితనంతో గడుపుతూ తప్పనిసరిగా మీ హృదయాలలో ఉంచుకొని నెరవేర్చవలసిన విధిని, దానికి బదులుగా మీ ఖాళీ సమయాలను దేవుని గురించి తెలుసుకోడానికి కేటాయించవచ్చని మీరు భావించారు. మీ అర్హతలు, హేతువు, జ్ఞానముల కొరతపై నేను జాలి చూపించకపోతే, మీరంతా నా శిక్ష నడుమ నశించిపోయేవారు, ఉనికి లేకుండా తుడిచిపెట్టబడేవారు. అయినప్పటికీ, భూమిమీద నా కార్యము పూర్తయ్యేవరకు, నేను మానవాళితో సౌమ్యంగా ఉంటాను. ఇది మీరు తప్పనిసరిగా తెలుసుకోవడంతో పాటు మంచి చెడులనే గందరగోళానికి గురికావడం ఆపేయండి.

ఆత్మ సంబంధమైన విషయాల పట్ల దృష్టి కలిగి, నా వాక్యం పట్ల శ్రద్ద కన పరుస్తూ, నా ఆత్మ మరియు నా ఉనికి, నా వాక్యం మరియు నా ఉనికి మొత్తాన్ని విడదీయరానిదిగా పరిగణించగల నిజమైన సామర్ధ్యాన్ని కలిగి ఉండండి, తద్వారా ప్రజలందరూ నా సన్నిధిలో నన్ను తృప్తి పరచగలరు. నేను అక్కడున్న వాటన్నిటి మీద అడుగుపెట్టి, ప్రపంచపు సువిశాల విస్తీర్ణాన్ని చూశాను, నేను ప్రజలందరి మధ్యలో నడిచి, మనుష్యుల్లోని మాధుర్యం మరియు చేదును రుచి చూశాను—అయితే మనిషి నన్ను ఎన్నడూ నిజంగా తెలుసుకోలేదు, నా యాత్రల్లో ఎన్నడూ నన్ను లక్ష్య పెట్టలేదు. నేను మౌనంగా ఉండి, ఎప్పుడూ అద్బుతకార్యాలు చేయలేదు కాబట్టి, ఎవరూ ఎప్పుడూ నన్ను చూడలేదు. ఈ రోజు గతానికి భిన్నంగా ఉంది: సృష్టికాలం నుండి ఎన్నడూ చేయని పనులను నేను చేయాలి, శతాబ్దాలుగా ఎన్నడూ వినని మాటలుమాట్లాడాలి, ఎందుకంటే ప్రజలందరూ శరీరధారిగా నన్ను తెలుసుకోవాలని నేను అడుగుతున్నాను. ఇవే నా నిర్వాహకత్వపు దశలు, కానీ మనిషికి కొద్దిపాటి అవగాహన కూడా లేదు. నేను వారితో స్పష్టంగా మాట్లాడినప్పటికీ, ప్రజలు నిష్ప్రయోజనంగా ఉన్నారు; వారిని అర్ధం చేసుకోవడం కష్టం. ఇది మనిషి దయనీయత కాదా? నేను కచ్చితంగా పరిష్కరించాలనుకున్నది ఇది కాదా? కొన్ని సంవత్సరాలుగా, మనిషిలో నేను ఏమి చేయలేదు; కొన్నేళ్లుగా, నా అవతార దేహంతో ప్రత్యక్ష సంబంధాన్ని కలిగి ఉన్నప్పటికీ, నా దైవత్వం నుండి నేరుగా వెలువడిన స్వరాన్ని ఎవరూ వినలేదు. ఆ విధంగా ప్రజలు నన్ను గూర్చిన జ్ఞానాన్ని తప్పక కోల్పోతారు, అయినప్పటికీ ఇది యుగాలుగా నా పట్ల వారికున్న ప్రేమను ప్రభావితం చేయలేదు. అయితే, నేడు, నేను అద్భుత కార్యాన్ని, నిగూఢమైన మరియు ఎల్లలు లేని కార్యాన్ని చేసి, నేను ఎన్నో మాటలు పలికాను. అయినప్పటికీ, అలాంటి పరిస్థితులలో, ఇంకా, నా సన్నిధిలో నేరుగా నన్ను ఎదిరించేవారు చాలామంది ఉన్నారు. నేను మీకు కొన్ని ఉదాహరణలు ఇస్తాను.

ప్రతిరోజు మీరు ఒక అస్పష్టమైన దేవుని ప్రార్థిస్తూ, జీవితపు అవగాహన మరియు నా చిత్తాన్ని గ్రహించడానికి ప్రయత్నిస్తారు. ఇంకా నా మాటలను విన్నప్పుడు, మీరు వాటిని భిన్నంగా చూస్తారు; నా ఆత్మను నా మాటలను మొత్తంగా పరిగణిస్తారు, ఇంకా నా ఉనికిని పక్కకు నెట్టి, ప్రాథమికంగా ఇటువంటి వాక్యాలను పలకలేని వ్యక్తినని, అవి నా ఆత్మ ద్వారా నిర్దేశించబడ్డాయని మీరు నమ్ముతారు. అలాంటి పరిస్థితుల్లో నీ జ్ఞానం ఏమిటి? నువ్వు నా మాటలను కొంతవరకు నమ్ముతావు అయినా నేను శరీరాన్ని ధరించడం పట్ల తీవ్రమైన ఆలోచనలు భావాలు కలిగి ఉన్నావు. ప్రతిరోజు నువ్వు దీనిని అధ్యయనం చేస్తూ, “ఆయన పనులను ఈ విధంగా ఎందుకు చేశాడు? అవి నిజంగా దేవుని నుండి వచ్చాయా? అవకాశమే లేదు! ఆయన నాకు భిన్నమైన వాడు కాదు—ఆయన సాధారణమైనవాడు, సామాన్యమైన వ్యక్తి కూడా” అని చెప్తావు. అలాంటి పరిస్థితులు ఎలా వివరించబడతాయి?

పై వాటిని మీలో ఎవరు కలిగి ఉండలేదు? అలాంటి వాటి ద్వారా ఎవరు ఆక్రమించబడలేదు? అవి మీరు పట్టుకున్న వస్తువులుగా వ్యక్తిగతమైన ఆస్తుల భాగాలుగా కనిపిస్తాయి, వాటి పోనియ్యడానికి ఎప్పుడూ ఇష్టపడరు. ఇప్పటికీ వ్యక్తిగత ప్రయత్నాలను కొనసాగించరు; బదులుగా, నా అంతట నేనే దీనిని చేయాలని మీరు ఎదురు చూస్తారు. నిజం చెప్పాలంటే, ఏ ఒక్క వ్యక్తికి కూడా నన్ను వెదకకుండా తెలుసుకోవడం సులభం కాదు. నేను మీకు బోధించే ఈ మాటలు నిష్ప్రయోజనమైనవి కావు. నీ అవలోకనం కోసం నేను మరొక కోణం నుండి నీకు మరొక ఉదాహరణ ఇవ్వగలను.

పేతురు ప్రస్తావనలో, ప్రజలకు చివరిగా అతని గురించి. చెప్పే మంచి విషయాలకు అంతే లేదు అతను మూడుసార్లు దేవుని తెలియదనడం, సాతానుకు సేవ చేస్తూ దేవుని పరీక్షించిన విధానం, చివరికి దేవుని కోసం తలక్రిందులుగా సిలువ వేయబడ్డ విధానం, మొదలైన వాటిని వారు తక్షణమే గుర్తు చేసుకున్నారు. ఇప్పుడు పేతురు నన్ను ఎలా తెలుసుకున్నాడో అతని చివరి ముగింపు ఏమిటో నేను మీకు వివరించడంపై దృష్టి పెట్టబోతున్నాను. పేతురు మంచి సామర్ధ్యం కలిగినవాడు, కానీ అతని పరిస్థితులు పౌలు లాగా లేవు: అతని తల్లిదండ్రులు నన్ను హింసించారు, వారు సాతాను చేత పట్టబడిన దయ్యాలు, ఫలితంగా, వారు దేవుని గురించి పేతురు కి ఏమీ బోధించలేదు. పేతురు తెలివైనవాడు, ప్రతిభావంతుడు, మరియు అతని తల్లిదండ్రుల వలన చిన్నప్పటి నుండి గారాబం చేయబడినవాడు. అయితే యువకునిగా, నన్ను గూర్చిన జ్ఞానాన్ని వెంబడించడంలో ఎన్నడూ ఆగలేదు, కాబట్టి వారికి శత్రువు అయ్యాడు, ఆ తరువాత వారికి వెన్ను చూపించాడు. ఇది ఎందుకంటే, అన్నిటినీ మించి, భూమ్యాకాశము మరియు అన్ని విషయాలు సర్వశక్తిమంతుని చేతిలో ఉన్నాయని అలాగే సానుకూలమైన అన్ని విషయములు సాతాను ప్రమేయం లేకుండా, దేవుని నుండి నేరుగా పుట్టాయని అతను నమ్మాడు. పేతురు తల్లిదండ్రుల వైరుధ్యం నా ప్రేమ జాలి దయలను గూర్చిన గొప్ప జ్ఞానాన్ని అతనికి ఇచ్చింది, తద్వారా నన్ను వెతకాలనే ఆశ ఎక్కువయ్యింది. అతడు నా మాటలను తిని త్రాగడం మీద మాత్రమే కాకుండా, మరి ఎక్కువగా, నా చిత్తాన్ని గ్రహించడం, ఎప్పుడూ తన హృదయంలో మెళకువతో ఉండటం మీద దృష్టి పెట్టాడు. ఫలితంగా, అతడు ఎల్లప్పుడూ తన ఆత్మలో సున్నితంగా ఉన్నాడు, అందువల్ల అతడు చేసిన వాటంతటిలో నా హృదయానుసారునిగా ఉన్నాడు. తనను తాను పురికొల్పుకోడానికి అతడు గతంలోని ప్రజల వైఫల్యాలపై నిరంతర దృష్టి పెట్టాడు, ఓటమిలో చిక్కుబడతానేమోనని ఎంతగానో భయపడ్డాడు. అలాగే, అతడు యుగయుగాలుగా దేవుని ప్రేమించిన వారందరి ప్రేమ మరియు విశ్వాసాన్ని సమీకరించడంపై దృష్టి పెట్టాడు. ఈ విధంగా—ప్రతికూల విషయాల్లో మాత్రమే కాకుండా, మరీ ముఖ్యంగా, సానుకూల విషయాల్లో—అతడు త్వరగా అభివృద్ధి చెందాడు, అలా అతని జ్ఞానం నా సన్నిధిలో అన్నింటికంటే గొప్పది అయింది. తనకు కలిగినదంతా ఎలా నా చేతుల్లో పెట్టాడో, ఆహారం, వస్త్రాలు, నిద్ర అలాగే అతడు నివసించే చోటును గూర్చిన నిర్ణయం తీసుకోవడంలో కూడా ఎలా విధేయుడయ్యాడో, దానికి బదులుగా అన్ని విషయాల్లో నన్ను తృప్తిపరచి నా ఐశ్వర్యాన్ని ఎలా అనుభవించాడో, ఊహించడం కష్టమేమీ కాదు. నేను అతడిని లేక్కలేన్నన్ని పరీక్షలకు గురి చేశాను—శ్రమలు, సాధారణంగా, అతడిని సగం-చచ్చిన వాడిలా చేశాయి—కానీ ఈ వందల కొద్దీశ్రమల మద్యలో, ఒక్కసారి కూడా నాపై ఉన్న విశ్వాసాన్ని కోల్పోలేదు లేదా నా పట్ల నిరాశ చెందలేదు. అతడిని నేను మర్చిపోయానని చెప్పినప్పుడు కూడా, అతను నిరాశ చెందలేదు, అలాగే గతంలోని ఆచరణ సూత్రాలను బట్టి ఆచరణాత్మకమైన దారిలో నన్ను ప్రేమిస్తూనే ఉన్నాడు. అతడు నన్ను ప్రేమించినప్పటికీ నేను అతడిని మెచ్చుకోనని, చివరికి అతడిని సాతాను చేతుల్లో పడేస్తానని చెప్పాను. అయితే తన శరీరం పైకి కాకుండా, మాటలతో కూడిన శ్రమల వంటి పరీక్షల్లో, అతడు నాకు ప్రార్థన ఇలా చేశాడు, “ఓ దేవా! భూమ్యాకాశము మరియు సమస్త విషయాల్లో, సర్వశక్తిమంతుడవైన నీ చేతిలో లేని ఏ మనిషి అయినా, ఏ జీవి అయినా లేదా మరేదైనా ఉందా? నీవు నా పట్ల దయ కలిగి ఉన్నప్పుడు, నీ దయతో నా హృదయం గొప్పగా ఆనందిస్తుంది. నీవు నన్ను తీర్పు తీర్చునప్పుడు, నేను అర్హుడను కానప్పటికీ, నేను అంతులేని నీ క్రియల గొప్ప భావాన్ని పొందుతాను, ఎందుకంటే నీకు అధికారంతో, జ్ఞానంతో నిండి ఉన్నావు. నా శరీరం శ్రమలతో బాధించబడుతున్నప్పటికీ, నా ఆత్మ ఆదరణ పొందింది. నీ జ్ఞానాన్ని, నీ కార్యాలను స్తుతించకుండా నేను ఎలా ఉండగలను? నిన్ను తెలుసుకున్న తర్వాత నేను చనిపోవలసి వచ్చినప్పటికీ, నేను ఆనందంగా మరియు సంతోషంగా చేయకుండా ఎలా ఉండగలను? సర్వశక్తిమంతుడా! నేను నిన్ను చూడకూడదని నీవు నిజంగా కోరుకుంటున్నావా? నీ న్యాయ తీర్పును పొందడానికి నేను నిజంగా అర్హుడను కానా? నీవు చూడటానికి ఇష్టపడనిది నాలో ఏదైనా ఉందా?” ఈ శ్రమల కాలంలో, పేతురు నా చిత్తాన్ని ఖచ్చితంగా గ్రహించలేకపోయినా, నా ద్వారా ఉపయోగించబడినందుకు అతడు అతిశయించి మరియు గౌరవించబడ్డాడని (అతడు నా తీర్పును పొందినప్పటికీ దానివల్ల మానవజాతి నా మహిమను మరియు ఉగ్రతను చూడవచ్చేమోనని), మరియు ఈ పరీక్షల వలన అతడు దుఃఖపడలేదని నిరూపితమైంది. నా ఎదుటనున్న అతడి విధేయతను బట్టి, అతని పట్ల నా ఆశీర్వాదాన్నిబట్టి, వేల సంవత్సరాలుగా మనిషికి మాదిరిగా మరియు ఆదర్శంగా ఉన్నాడు. ఇది మీరు తప్పనిసరిగా అనుసరించవలసింది కాదా? నేను పేతురు గురించి ఇంత సుధీర్గమైన వృత్తాంతాన్ని ఎందుకు ఇచ్చానో మీరు దీర్గంగా ఆలోచించండి; మీరు చేసే పనులు ఈ మూల సూత్రాలను బట్టే ఉండాలి.

కొంతమంది ప్రజలకి నేను తెలిసినప్పటికీ, మనిషిపై నా ఉగ్రతను నేను చూపను, ఎందుకంటే ప్రజలు ఎంతో లేమితో ఉన్నారు, నేను ఆశిస్తున్నా స్థాయికి చేరుకోవడం వారికి కష్టం. ఈ విధంగా, వేల సంవత్సరాల నుండి నేటి వరకు, మనిషి పట్ల సహనంతో ఉన్నాను, అయినా నా సహనాన్ని బట్టి మీ పట్ల మీరు నిర్లక్ష్యంగా ఉండరని నేను నమ్ముతున్నాను. పేతురు ద్వారా, మీరు నన్ను తెలుసుకొని మరియు నన్ను అనుసరించాలి; అతని అద్భుతకార్యాలన్నిటినుండి, మునుపెన్నడూ లేని విధంగా మీరు వెలిగింపబడాలి, తద్వారా మనిషి ఇంతకుముందెన్నడూ చేరని లోకాలు చేరుకోవాలి. జగత్తు మరియు ఆకాశమంతటిలో, భూమి మీద మరియు పరలోకమందున్న ప్రతిదానిలో, భూమ్యాకాశమందున్న సమస్త విషయాలు నా కార్యపు చివరి దశలో వాటి ప్రతి ప్రయత్నాన్ని అందిస్తాయి. మీరు నిజంగా సాతానుశక్తులచేఆదేశించబడినప్రేక్షకులుగాఉండకూడదనుకుంటున్నారా? సాతాను ప్రజల హృదయాల్లో నన్ను గూర్చిన జ్ఞానాన్ని పాడు చేస్తూ, చివరి మృత్యు ఘోషలో పండ్లు కొరుకుతూ, కోరలు వంచుతాడు. ఈ సారి మీరు దాని మోసపూరితమైన ఉపాయములలో పడి బలి కావాలని కోరుకుంటున్నారా? చివరికి నా కార్యం సంపూర్తి అయ్యే సమయానికి మీరు మీ జీవితాన్ని పాడుచేసుకోవాలని కోరుకుంటున్నారా? నేను మరోసారి నా సహనాన్ని చూపించాలని మీరు ఎదురు చూస్తున్నారా? నన్ను గూర్చిన జ్ఞానాన్ని అనుసరించడం కీలకం, అయితే ఆచరణపై దృష్టి పెట్టడం తప్పనిసరి. నా మాటలు మీకు నేరుగా వెల్లడి చేయబడ్డాయి, మీరు నా మార్గనిర్దేశనాన్ని అనుసరించగలరని నిరీక్షిస్తున్నాను, ఇకపై మీకోసం ఎటువంటి ప్రణాళికలు మరియు ఆశయాలు ఉండవు.

నా ప్రత్యక్షతలు అంతిమ స్థాయికి చేరినప్పుడు, మరియు నా తీర్పు అంతానికి వచ్చినప్పుడు, ఆ సమయంలో నా ప్రజలందరూ ప్రత్యక్షపరచబడతారు మరియు పరిపూర్ణం చేయబడతారు. నేను నా ఉద్దేశ్యాలకు అనుగుణంగా, నేను వాడుకోవడానికి తగిన రీతిగా ఉన్న వారికోసం నిరంతర అన్వేషణలో విశ్వ ప్రపంచంలో ప్రతి మూలకు ప్రయాణం చేశాను. ఎవరు లేచి, నాతో సహకరిస్తారు? నాపట్ల మనుష్యుల ప్రేమ స్వల్పమైనది మరియు నాపట్ల వారికున్న విశ్వాసం కూడా అత్యల్పమైనది. నేను నా మాటల తీవ్రతను, ప్రజల బలహీనతల వైపుకి నడిపించకపోతే, వారు గర్వించి, హెచ్చించుకుని, యాజకులుగా వ్యవహరిస్తారు మరియు భూసంబంధమైన విషయాల్లో తామే సర్వజ్ఞానులమన్నట్లు, నిరర్థకమైన సిద్ధాంతాలతో ముందుకు వస్తారు. గతంలో నా పట్ల ఎవరు “నమ్మకం” గా ఉన్నారు, ఇప్పుడు నా ఎదుట ఎవరు “స్థిరం” గా ఉన్నారు మరియు గర్వంతో మాట్లాడడానికి ధైర్యం చేయని వారెవరు? తమ స్వంత ఊహల్లో రహస్యంగా సంతోషించని వారెవరు? నేను ప్రజలను ప్రత్యక్షంగా బహిర్గతం చేయనప్పుడు, వారు దాక్కోవాలి మరియు సిగ్గుచేత వేదనను అనుభవించాలి. నేను మరొక విధానంలో మాట్లాడితే, అది ఇంకెంత తీవ్రంగా ఉంటుంది? ప్రజలు, మరింత ఎక్కువగా ఋణస్థులమనే భావన కలిగి, వారిని ఏది బాగు చేయలేదని నమ్ముతారు, మరియు వారు తమ స్తబ్ధతచే గట్టిగా బంధించబడతారు. ప్రజలు నిరీక్షణను కోల్పోయినప్పుడు, “ఏడంచెల తీవ్రమైన ఆత్మ పని ప్రారంభించిన సమయం” అని ప్రజలు చెప్పినట్లు, రాజ్యపు గౌరవం పోతుంది. మరొక విధంగా చెప్పాలంటే, భూమిపై రాజ్యపు జీవితం అధికారికంగా ఆరంభమైనప్పుడు ఇది జరుగుతుంది; ఇది, నా దైవత్వం ప్రత్యక్షంగా పనిచేయడం (ఎలాంటి మానసిక “పురోగతి” లేకుండా) మొదలైనప్పుడు జరుగుతుంది. ప్రజలందరూ ఉజ్జీవింపబడినప్పటికీి లేదా కల నుండి మేల్కొన్నప్పటికీ, తీరికలేకుండా త్వరపడిపోతున్నారు మరియు వారు మేల్కొన్నప్పుడు, వారున్న పరిస్థితుల్లో ఆశ్చర్యానికి గురవుతున్నారు. గతంలో, నేను సంఘాన్ని నిర్మించడం గురించి ఎంతో చెప్పాను; నేను ఎన్నో మర్మాలను బయలుపరిచాను, కానీ ఆ పని దాని శిఖరాగ్ర స్థాయికి చేరినప్పుడు, అది ఆకస్మిక ముగింపునకు చేరింది. అయితే, రాజ్యాన్ని నిర్మించడమనేది భిన్నమైనది. కేవలం ఆత్మీయ ప్రపంచంలో యుద్ధం దాని అంతిమ స్థాయికి చేరినప్పుడే, భూమిపై నా పనిని నూతనంగా ప్రారంభిస్తాను. స్పష్టంగా చెప్పాలంటే, కేవలం మనుష్యులందరూు తిరోగమన అంచున ఉన్నప్పుడే నేను నా నూతన కార్యాన్ని లాంఛనంగా ప్రారంభించి, వృద్ధి చేస్తాను. రాజ్యాన్ని నిర్మించడానికి మరియు సంఘాన్ని నిర్మించడానికి మధ్య ఉన్న వ్యత్యాసం ఏంటంటే, సంఘాన్ని నిర్మించడంలో, దైవత్వంచే పాలించబడే మానవత్వం ద్వారా నేను పనిచేస్తాను. నేను నేరుగా మనుష్యుల ప్రాచీన స్వభావంతో వ్యవహరించి, వికృతమైన వారి స్వయాన్ని బయలుపరిచి, వారి స్వభావాన్ని బహిర్గతం చేస్తాను. దాని ఫలితంగా వారు దీన్ని ఆధారం చేసుకుని తమను గూర్చి తాము తెలుసుకుంటారు, మరియు వారి హృదయంలోనూ, వారి మాటల్లోనూ ఒప్పించబడతారు. రాజ్యాన్ని నిర్మించడంలో, నేను నా దైవత్వం ద్వారానే పని చేస్తాను, మరియు నా మాటలను గురించి ప్రజలందరూ కలిగి ఉన్న జ్ఞానపు పునాదిపై నేనెవరో, నేనేం కలిగి ఉన్నానో వారు తెలుసుకొనేలా చేస్తాను, అంతిమంగా శరీరధారిగా వచ్చిన నాగురించిన జ్ఞానాన్ని తెలుసుకొనేలా చేస్తాను. తద్వారా, దేవుని కొరకు మానవజాతి అస్పష్టమైన అన్వేషణ ముగుస్తుంది మరియు పరలోకమందున్న దేవునికి వారి హృదయంలో స్థానమివ్వని స్థితిని మానుకుంటారు; అంటే నేను శరీరధారిగా ఉన్నప్పుడు నేను చేసే కార్యాలు మానవులు తెలుసుకొనేట్లు చేశాను, కనుక భూమిపై నా సమయాన్ని ముగిస్తాను.

రాజ్య నిర్మాణం అనేది నేరుగా ఆధ్యాత్మిక ప్రపంచంపై లక్ష్యముంచుతుంది. అంటే ఆధ్యాత్మిక ప్రపంచపు పోరాటం, నా ప్రజలందరి మధ్య స్పష్టం చేయబడింది, మరియు కేవలం సంఘంలో మాత్రమే కాదు, కానీ రాజ్యపు యుగంలో మరింత ఎక్కువగా ప్రతి వ్యక్తి నిరంతరం యుద్ధంలో ఉంటారని చూపడానికి ఇది సరిపోతుంది. వారి భౌతిక శరీరాలతో సంబంధంలేకుండా, ఆధ్యాత్మిక ప్రపంచం నేరుగా వారికి ప్రత్యక్షపరచబడుతుంది, మరియు వారి ఆధ్యాత్మిక ప్రపంచపు జీవితంతో వారు సంబంధంలోకి వస్తారు. ఆ ప్రకారంగా, మీరు నమ్మకంగా ఉండడం ప్రారంభించినప్పుడు, నా కార్యపు తదుపరి పని కొరకు సరైన విధంగా మీరు సిద్ధపడాలి. మీరు మీ హృదయమంతటిని సమర్పించాలి. కేవలం అప్పుడు మాత్రమే మీరు నా హృదయాన్ని సంతృప్తిపరచగలరు. గతంలో సంఘంలో జరిగిన దానిని నేను పట్టించుకోను. ఇప్పుడు, ఇది రాజ్యంలో ఉంది. నా ప్రణాళికలో, సాతాను ఎల్లప్పుడూ నా జ్ఞానాన్ని ప్రతిఫలింపజేసే మెరుపుకాగితంలా ఉంటూ, నా ప్రతి అడుగు వెనకాల మెల్లగా అడుగులేస్తూ, నా అసలు ప్రణాళికను భంగపరిచే మార్గాల కోసం ప్రయత్నం చేస్తుంటాడు. అయితే వాని మోసపూరితమైన పన్నాగాలకు నేను లొంగిపోతానా? పరలోకంలోనూ, భూమిమీదనూు ఉన్న సమస్తం నన్ను సేవిస్తాయి; మోసపూరితమైన సాతాను కుయుక్తులు భిన్నమైనవా? ఇక్కడే నా జ్ఞానం విభజిస్తుంది; ఇది నా కార్యాలను గురించిన అద్భుతమైన విషయం మరియు ఇది నా సంపూర్ణ నిర్వహణ ప్రణాళికను అమలు చేసే నియమం. రాజ్యాన్ని నిర్మించే యుగంలో, సాతాను మోసపూరిత పన్నాగాలను నేను ఇప్పటికీ తప్పించుకోలేకపోతున్నాను, కానీ నేను చేయాల్సిన పనిని కొనసాగిస్తున్నాను. విశ్వంలోనూ మరియు అన్నీ విషయాల్లోనూ, సాతాను కార్యాలను మెరుపు కాగితంలా ప్రతిఫలింప చేస్తూ ఉన్నాను. ఇది నా జ్ఞానపు వ్యక్తీకరణ కాదా? ఇది నాపనిని గురించి అద్భుతమైన విషయం కాదా? రాజ్యపు యుగంలోకి ప్రవేశించే సంధర్భంలో, పరలోకమందు మరియు భూమి మీద ఉన్న సమస్తం సమూలంగా రూపాంతరం చెందాయి, మరియు అవి సంబరం చేసుకుంటాయి మరియు ఆనందిస్తాయి. మీరు ఏమైనా భిన్నమైనవారా? తేనె వంటి మాధుర్యం ఎవరి హృదయంలో లేదు? సంతోషం కొరకు ఎదురు చూడని వారెవరు? సంతోషంతో నాట్యం చేయని వారెవరు? స్తుతి మాటలు మాట్లాడని వారెవరు?

నేను పైన మాట్లాడిన, చర్చించిన విషయాలన్నింటి లక్ష్యాలను మరియు మూలాలను గ్రహించారా, గ్రహించలేదా? నేను దీన్ని అడగక పోయినట్లయితే, నేను ఊరికే పిచ్చి మాటలు మాట్లాడుతున్నానని చాలామంది ప్రజలు అనుకోవచ్చు, మరియు నా మాటల మూలాన్ని గ్రహించలేకపోవచ్చు. మీరు వాటిని జాగ్రత్తగా ఆలోచించినట్లయితే, వాటి ప్రాముఖ్యతను తెలుసుకుంటారు. నువ్వు వాటిని ఎంతో ఉన్నతంగా చదువుతావు: నా మాటల్లో నీకు ప్రయోజనకరంగా లేనివి ఏవి? నీ జీవితం వృద్ధి చెందడానికి ఉద్దేశించనవి ఏవి? వాటిలో ఆధ్యాత్మిక ప్రపంచపు వాస్తవికతను గురించి ఏవి మాట్లాడవు? చాలామంది ప్రజలు నా మాటలకు ఒక కారణం గానీ లేదా లయ గానీ లేదని, అవి వివరణనూ, వ్యాఖ్యానాన్నీ కలిగి లేవని భావిస్తారు. నిజంగా నా మాటలు అంతటి సంక్షిప్తమైనవి మరియు నిగూడమైనవా? మీరు నిజంగా నా మాటలకు లోబడతారా? మీరు నిజంగా నా మాటలను అంగీకరిస్తారా? మీరు బొమ్మలుగా వాటిని పరిగణించడం లేదుగా? మీ వికృత రూపాన్ని కప్పుకోవడానికి వారిని వస్త్రాలుగా ఉపయోగించడం లేదుగా? ఇంత విస్తారమైన లోకంలో, నా ద్వారా వ్యక్తిగతంగా పరీక్షించబడింది ఎవరు? అనేకమంది ప్రజలు చీకటిలో వెతుకులాడుతున్నారు మరియు అన్వేషిస్తున్నారు; అనేకమంది ప్రతికూలతల మధ్య ప్రార్థన చేస్తున్నారు; చాలామంది ఆకలి, చలిలో నిరీక్షణతో చూస్తున్నారు; మరియు అనేకులు సాతానుచే బంధించబడ్డారు; అయినప్పటికీ ఎక్కడ తిరగాలో తెలీదు, అనేకులు తమ సంతోషం కోసం నన్ను అమ్మేస్తున్నారు, చాలామంది కృతజ్ఞతలేనివారిగా ఉంటున్నారు, మరియు అనేకమంది సాతాను మోసపూరిత పన్నాగాలకు నమ్మకస్తులుగా ఉంటున్నారు. మీ మధ్యలో యోబు ఎవరు? ఎవరు పేతురు/ నేను పదే పదే యోబు గురించి ఎందుకు ప్రస్తావించాను? పేతురు గురించి అనేకసార్లు ఎందుకు మాట్లాడాను? మిమ్మల్ని గురించి నేను ఏ నిరీక్షణతో ఉన్నానో మీరు గ్రహించగలిగారా? అలాంటి విషయాల గురించి ఆలోచించడానికి మీరు ఎక్కువ సమయాన్ని వెచ్చించాలి.

పేతురు, అనేక సంవత్సరాలు నాకు నమ్మకంగా ఉన్నాడు, అయితే ఎప్పుడు సణగలేదు, ఫిర్యాదు చేయలేదు; చివరకుికి యోబు కూడా అతనికి సమానం కాదు, మరియు యుగాలుగా, పరిశుద్ధులందరూు పేతురు స్థాయికి చేరుకోలేదు. అతను నన్ను తెలుసుకోవడం మాత్రమే కాకుండా, దు కానీ సాతాను మోసపూరితమైన పన్నాగాలును పన్నుతున్న సమయంలోనూకూడా నన్ను తెలుసుకున్నాడు. ఇది పేతురు ఎల్లప్పుడూ నా చిత్తానికి అనుగుణంగా ఉంటూ, నన్ను అనేక సంవత్సరాలు సేవించడానికి ఇదే కారణమయ్యింది మరియు ఈ కారణాన్ని బట్టి, అతను సాతానుచే దోపిడి చేయబడలేదు. పేతురు, యోబు విశ్వాసం నుండి కూడా పేతురుపాఠాలు నేర్చుకున్నాడు, అయితే యోబు వైఫ్యల్యాలను స్పష్టంగా గ్రహించాడు. యోబు, గొప్ప విశ్వాసం కలిగి ఉన్నప్పటికీిని, ఆథ్యాత్మిక ప్రపంచంలోని విషయాలను గూర్చిన జ్ఞానాన్ని కలిగి లేడు, కాబట్టి వాస్తవంతో సంబంధం లేని అనేక విషయాలను ఆయన అతనుచెప్పాడు; ఇది యోబుకున్న జ్ఞానం లోతైనది కాదనీ, పరిపూర్ణతను సాధించలేదనీి చూపుతుంది. కాబట్టి, పేతురు ఎల్లప్పుడు ఆత్మ యొక్క భావనను పొందడం మీదేపై దృష్టిసారించాడు, మరియు ఎల్లప్పుడూ ఆథ్యాత్మిక ప్రపంచపు గతిని గమనించడంపై గమనించడం మీదేఏకాగ్రత నిలిపాడు. దాని ఫలితంగా, ఆయన అతనునా ఇష్టాలను నిశ్చయంగా తెలుసుకోగలగడం మాత్రమే కాదు కానీ, సాతాను యొక్క మోసపూరిత పన్నాగాలను గూర్చిన కొంత జ్ఞానాన్ని కలిగి ఉన్నాడు. దీనిని బట్టి, అన్ని కాలాల్లోనూఏ వ్యక్తి నా గురించి ఏ వ్యక్తి సాధించలేని కలిగి లేని గొప్ప జ్ఞానాన్ని ఆయన అతనుకలిగి ఉన్నాడు.

పేతురు అనుభవం నుండి, మనుష్యులు నన్ను తెలుసుకోవాలని కోరుకున్నట్లయితే, వారు తమ ఆత్మలను జాగ్రత్తగా పరిశీలించుకోవడంపై దృష్టిసారించడం కష్టమైన విషయం కాదు. బాహ్యంగా నీవు నాకు కొంత “సమర్పించాలని” నేను నిన్ను అడగడం లేదు; ఇది రెండవ ప్రాధాన్యత. నీవు నన్ను తెలుసుకోనట్లయితే, నువ్వు మాట్లాడే విశ్వాసం, ప్రేమ మరియు నమ్మకత్వం అనేవి వట్టి ఊహలే అవుతాయి; అవి ఢంభపు మాటలు మరియు తనని గురించి కూడా తాను గ్రహించకుండానే నా యెదుట ఎంతో అతిశయపడే వ్యక్తిగా నువ్వు మారిపోతావు. ఆవిధంగా, మరొకసారి నీవు సాతాను చేతుల్లో చిక్కుకుపోతావు మరియు నిన్ను నీవు విడిపించుకోలేవు; నువ్వు నాశన పుత్రుడివవుతావు మరియు నాశనానికి గురవుతావు. అయితే, నువ్వు చల్లారిపోయి, నా మాటల పట్ల అజాగ్రత్తగా ఉన్నట్లయితే, అప్పుడు ఎలాంటి సందేహం లేకుండా నీవు నన్ను వ్యతిరేకిస్తావు. ఇది వాస్తవం, మరియు నా ద్వారా శిక్షించబడే అనేకమైన, భిన్నమైన ఆత్మల ద్వారా ఆథ్యాత్మిక ప్రపంచపు ద్వారాల గుండా చూడడానికి ఎంతో చేస్తావు. నా మాటలను ఎదుర్కొన్న వారిలో నిష్క్రియాత్మకంగా, అజాగ్రత్తగా మరియు అంగీకరించకుండా ఉన్నదెవరు? వారిలో నా మాటల పట్ల మూర్ఖ స్వభావం కలిగిలేనిది ఎవరు? నా మాటల్లో తప్పులు వెదికే ప్రయత్నం చేయనిది ఎవరు? వారిలో తమని తాము “కాపాడుకోవడానికి” నా మాటలను “ఆత్మ రక్షణ ఆయుధంగా” ఉపయోగించకుండా ఉన్నది ఎవరు? వారు నా మాటల సారాన్ని, నన్ను తెలుసుకోవడానికి ఒక మార్గంగా ఉపయోగించలేదు కానీ, ఆడుకునే ఆట బొమ్మలుగా పరిగణించారు. దీనిలో వారు నన్ను ప్రత్యక్షంగా ఎదురించలేదా? నా మాటలు ఎవరు? నా ఆత్మ ఎవరు? అలాంటి ప్రశ్నలను నేను చాలాసార్లు మిమ్మల్ని అడిగాను, అయినప్పటికీ వాటిని గురించి ఉన్నతమైన, స్పష్టమైన అవగాహన మీరు ఎప్పుడైనా పొందారా? నిజంగా మీరు ఎప్పుడైనా వాటిని అనుభవించారా? నేను మీకు మరొకసారి జ్ఞాపకం చేస్తాను: మీరు నా మాటలను తెలుసుకోకపోయినా, వాటిని అంగీకరించకపోయినా, లేదా వాటిని ఆచరణలో పెట్టకపోయినా, అప్పుడు మీరు నా శిక్షకు పాత్రులవుతారు! మీరు ఖచ్చితంగా సాతాను బాధితులుగా మారతారు!

దేవుని రాజ్య కాలము, గతించిన కాలాలు అన్నింటికన్నా భిన్నమైనది. ఇది మానవజాతి ఎలా స్పందిస్తుందో అని లెక్క చేయదు; బదులుగా, నా కార్యాన్ని జరిగించడానికి నేను స్వయంగా భూమి మీదికి వచ్చాను, ఇది మానవులు గ్రహించలేనిది లేదా నెరవేర్చలేనిది. లోకాన్ని సృజించినప్పటి నుండి, చాలా ఏళ్లుగా, కేవలం సంఘాన్ని కట్టే కార్యము గురించే, కానీ దేవుని రాజ్యాన్ని కట్టడం గురించి ఎవరూ వినలేదు. నా నోటితో నేను దీని గురించి మాట్లాడినప్పటికీ, దాని భావం తెలిసిన వారు ఎవరైనా ఉన్నారా? ఒకసారి నేను మానవుల లోకములోనికి దిగి వచ్చి వారి బాధను నేను అనుభవించాను, మరియు గ్రహించాను, కానీ నా శరీరధారణ ఉద్దేశము నెరవేరకుండానే అలా చేశాను. దేవుని రాజ్యాన్ని కట్టడం మొదలు పెట్టాక, నా అవతరణ దేహము లాంఛనంగా నా పరిచర్యను నిర్వహించడం ప్రారంభించింది; అదే, రాజ్యపు రాజు తన సార్వభౌమాధికారాన్ని లాంఛనంగా చేపట్టడం. దీని నుండి దేవుని రాజ్యం మానవ లోకంలోకి రావడం—సాహిత్యపరమైన సాక్షాత్కారంగా మాత్రమే కాకుండా—నిజమైన వాస్తవికతలో ఒకటి అని స్పష్టమవుతుంది; ఇది “ఆచరణపు వాస్తవికత” యొక్క ఒక భావపు కోణం. మానవులు నా కార్యాలలో ఒక్కటి కూడా చూడలేదు, నా వాక్కులలో ఒక్కటి కూడా వారు వినలేదు. నా కార్యాలు వారు చూసినప్పటికీ, వారు ఏమికనుగొనిఉండేవారు? మరియు వారు గనుక నేను మాట్లాడటం విని ఉంటే, వారు ఏమి గ్రహించగలిగి ఉండేవారు? లోకమంతా, ప్రతి ఒక్కరూ నా దయ మరియు ప్రేమ కనికరము మూలంగా జీవిస్తున్నారు, అలానే సమస్త మానవాళి నా న్యాయతీర్పులో ఉంటుంది, అలాగే నా శ్రమలకు గురవుతుంది. కొంత మేరకు వారందరూ అవినీతికి గురైనప్పటికీ, నేను ప్రజల పట్ల దయతో మరియు ప్రేమతో ఉన్నాను; వారందరూ నా సింహాసనము ఎదుట సాగిలపడినప్పటికీ, నేను వారికి మందలింపు విధించాను. అయితే, నేను పంపిన బాధ మరియు శుద్దీకరణ మధ్యలో లేని మానవుడు ఎవడైనా ఉన్నాడా? కాబట్టి చాలామంది ప్రజలు వెలుగు కోసం చీకటిలో తడుముకుంటున్నారు, మరియు అనేకమంది వారి శ్రమలలో తీవ్రంగా పోరాడుతున్నారు. యోబుకు విశ్వాసం ఉంది, అయితే అతడు తన కోసం బయటపడే ఒక మార్గాన్ని వెతకడం లేదా? నా ప్రజలు శ్రమలను ఎదుర్కోవడంలో స్థిరంగా నిలబడగలిగినప్పటికీ, దాన్ని బిగ్గరగా చెప్పకుండా, అంతరంగంలో సైతం విశ్వాసాన్ని కలిగిన వారు, ఎవరైనా ఉన్నారా? అది ప్రజలు ఇంకా తమ హృదయాల్లో అనుమానాలు పెట్టుకునే వారి నమ్మకాల గురించి చెప్పడం కాదా? పరీక్షకు యదార్థంగా లోబడినవారు లేదా శ్రమలలో స్థిరంగా నిలిచిన మానవులు ఎవరూ లేరు. ఈ లోకాన్ని చూడకుండా నేను నా ముఖాన్ని కప్పుకోకపోతే, సమస్త మానవజాతి దహించే నా చూపుల కింద పడుతుంది, ఎందుకంటే నేను మానవజాతిని ఏమీ అడగలేదు.

దేవుని రాజ్యపు బూరధ్వని మోగినప్పుడు—ఏడు ఉరుములు కూడా ఉరిమినప్పుడు—ఈ ధ్వని పరలోకాన్ని మరియు భూలోకాన్ని వణికించి, సామ్రాజ్యాన్ని కదిలించి, మరియు దీనివల్ల ప్రతి మనిషి హృదయం కంపించేలా చేస్తుంది. దేవుని రాజ్యపు గీతం ఎర్రని మహా ఘట సర్ప దేశంలో వేడుకగా ఉద్భవించి, నేను ఆ దేశాన్ని నాశనం చేసి నా రాజ్యాన్ని స్థాపించాను అని రుజువు చేస్తుంది. అంతకంటే ముఖ్యంగా, నా రాజ్యము భూమి మీద స్థాపించబడింది. ఈ క్షణంలో, నేను నాదేవ దూతలను ప్రపంచ దేశాలలోని ప్రతి ఒక్కరికి పంపడం ఆరంభించాను తద్వారా వారు ఆ కుమారులను, నా ప్రజలను సంరక్షిస్తారు; ఇది నా కార్యపు తదుపరి దశ ఆశయాలు నెరవేర్చడానికి కూడా. ఏదేమైనప్పటికీ, ఎర్రని మహా ఘట సర్పము చుట్టుకుని పడుకున్న ప్రదేశానికి నేను వ్యక్తిగతంగా వచ్చి, దానితో పోటీపడతాను. సమస్త మానవజాతి శరీరునిగా ఉన్న నన్ను తెలుసుకుని మరియు శరీరమందు నా క్రియలను చూడగలిగితే, ఆ ఎర్రని మహా ఘట సర్పము గుహ బూడిదగా మారి జాడ లేకుండా అదృశ్యమవుతుంది. నా రాజ్యపు ప్రజలు, ఎర్రని మహా ఘట సర్పాన్ని తీవ్రముగా ద్వేషిస్తున్నందున, నీ కార్యాల ద్వారా నా హృదయాన్ని నీవు తృప్తి పరచాలి, మరియు ఈ విధంగా ఆ సర్పానికి అవమానం కలుగజేయాలి. ఆ ఎర్రని మహా ఘట సర్పము ద్వేషపూరితమైనదని నిజంగా మీరు భావిస్తున్నారా? దేవుని రాజ్యపు రాజుకి అది శత్రువని మీరు నిజంగా భావిస్తున్నారా? మీరు నాకు అద్భుతమైన సాక్ష్యమిస్తారన్న నమ్మకం నిజంగా మీకుందా? ఎర్రని మహా ఘట సర్పాన్ని ఓడించగలరన్న ఆత్మవిశ్వాసం నిజంగా మీకు ఉన్నదా? నేను మిమ్మల్ని అడుగుచున్నది ఇదే; నా కావలసిందల్లా మీరు ఈ స్థాయికి చేరుకోవడమే. మీరు దీన్ని చేయగలరా? దీన్ని సాధించగలరన్న విశ్వాసం మీకు ఉందా? మానవులు సరిగ్గా ఏమి చేయగలరు? అది నా అంతట నేనే చేయడం కాదా? యుద్దానికి సమకూడిన స్థలములో వ్యక్తిగతంగా నేను దిగుతానని ఎందుకు చెప్తున్నాను? నాకు కావలసింది మీ విశ్వాసం, మీ క్రియలు కాదు. మానవులందరూ నా వాక్యాలను సూటిగా అంగీకరించలేరు, మరియు బదులుగా వారు వాటిని ఒక పక్క చూపుతో చూస్తారు. ఇది మీ లక్ష్యాలను సాధించడంలో మీకు సహాయపడిందా? మీరు ఈ విధంగా నన్ను తెలుసుకున్నారా? నిజం చెప్పాలంటే, భూమి మీద మనుషులలో, ఎవరూ నా ముఖంలోకి సూటిగా చూడలేరు, మరియు నా వాక్యాల యొక్క స్వచ్చమైన మరియు మలినము కాని భావాన్ని పొందుకున్న వారు ఒక్కరూ లేరు. కాబట్టి నా లక్ష్యాలను చేరుకోడానికి మరియు ప్రజల హృదయాలలో నన్ను గురించిన నిజమైన రూపాన్ని స్థాపించడానికి భూమి మీద నేను అద్భుతమైన కార్యక్రమాన్ని ప్రారంభించాను. ఈ విధంగా, ఆలోచనలు మనుషులపై అధికారాన్ని చెలాయించే శకాన్ని నేను ముగిస్తాను.

నేడు, నేను మహా ఘట సర్ప దేశము మీదికి రావడమే కాదు, సమస్త సామ్రాజ్యాన్ని కంపింపజేయడానికి, నేను సర్వలోకం వైపు తిరుగుతున్నాను. నా న్యాయతీర్పుకు లోబడని ఏ ఒక్క ప్రదేశమైనా ఎక్కడైనా ఉందా? నేను కురిపించే ప్రచండ వర్షము క్రిందకు రాని ప్రదేశం ఏదైనా ఉందా? నేను వెళ్ళిన ప్రతిచోటా, అన్ని రకాల “విపత్తు బీజాలను” నేను వెదజల్లాను. ఇది నేను కార్యము చేసే విధానాలలో ఒకటి, నిస్సందేహంగా ఇది మానవజాతి రక్షణ కొరకైన ఒక కార్యము, మరియు ఇప్పటికీ నేను వారికి వెల్లడి చేసేది ఒక విధమైన ప్రేమనే. ఇంకా అనేకమంది నా గురించి తెలుసుకోడానికి మరియు చూడటానికి అనుమతించి, మరియు ఈ విధంగా, ఇన్ని సంవత్సరాలుగా వారు ఎవరిని చూడలేకపోయారో ఆ దేవుని, ఇప్పుడు, నిజంగా గౌరవించాలని నేను ఆశిస్తున్నాను. ఏ కారణాన్ని బట్టి నేను లోకాన్ని సృజించాను? ఎందుకు, మానవులు అవినీతిపరులుగా మారిన తర్వాత, నేను వారిని పూర్తిగా తుడిచి పెట్టలేదు? దేనిని బట్టి మానవజాతి విపత్తుల మధ్య జీవిస్తుంది? దేహాన్ని ధరించడంలో నా ఉద్దేశం ఏమిటి? నేను నా కార్యాన్ని నిర్వహించేటప్పుడు, మానవజాతి కఠినత్వాన్ని మాత్రమే కాకుండా, తీపిని రుచి చూడటం కూడా నేర్చుకుంటుంది. ఈ లోక ప్రజలందరిలో, నా కృపలో నివసించని వారెవరు? మానవులకు నేను భౌతికమైన ఆశీర్వాదాలను అనుగ్రహించకపోతే, లోకములో సమృద్ధిని ఎవరు ఆస్వాదిస్తారు? నా ప్రజలుగా మీ స్థానాన్ని తీసుకోడానికి మిమ్మల్ని అనుమతించడమే ఒక ఆశీర్వాదమేనా? మీరు నా ప్రజలుగా ఉండకుండా, సేవకులు మాత్రమే అయితే, మీరు నా ఆశీర్వాదాల పరిధిలో జీవించరా? నా వాక్యాల మూలాన్ని గ్రహించడం మీలో ఏ ఒక్కరి తరం కాదు. మానవజాతి—నేను వారికి పెట్టిన పేర్లను విలువైనవిగా పరిగణించకుండా, వారిలో అనేకమంది, “సేవకుడు” అనే పేరును బట్టి, వారి హృదయాల్లో రోషాన్ని పెంచుకుంటారు, మరియు అనేకమంది, “నా ప్రజలు” అనే పేరుని బట్టి, వారి హృదయాల్లో నా పట్ల ప్రేమను పెంచుకుంటారు. ఎవరూ నన్ను మోసపుచ్చడానికి ప్రయత్నించకూడదు; నా కళ్ళు సమస్తాన్ని చూస్తున్నాయి! మీలో ఎవరు ఇష్టపూర్వకంగాతీసుకుంటారు, మీలో ఎవరు సంపూర్ణ విధేయతను కనుపరుస్తారు? ఒకవేళ దేవుని రాజ్యపు బూరధ్వని మ్రోగకపోతే, మీరు నిజంగా చివరి వరకు లోబడతారా? మానవులు చేయగలిగినది మరియు ఆలోచించగలిగినది ఏమిటి, మరియు వారు ఎంత వరకు వెళ్ళగలరు—వీటన్నిటినీ చాల కాలం క్రితం నేను ముందుగానే నిర్ణయించాను.

అనేకమంది నా ముఖ కాంతిలోని వర్చస్సు ని అంగీకరిస్తారు. అనేకమంది ప్రజలు, నా ప్రోద్భలాన్ని బట్టి ప్రేరేపించబడి, అనుసరణలో ముందుకు సాగడానికి తమను తాము పురికొల్పుకుంటారు. సాతాను శక్తులు నా ప్రజలపై దాడి చేసినప్పుడు, వారిని తప్పించడానికి నేను ఉన్నాను; సాతాను కుతంత్రాలు వారి జీవితాల్లో విధ్వంసాన్ని సృష్టించినప్పుడు, నేను దాన్ని ఓడించి పారద్రోలుతాను, ఒకసారి వెళ్ళిన తరువాత తిరిగి రాదు. భూమి మీద, అన్ని రకాలైన దురాత్మలు విశ్రాంతి తీసుకోడానికి ఒక ప్రదేశాన్ని ఎప్పుడూ పొంచి ఉంటాయి, మరియు ఆక్రమించుకోదగిన మానవ దేహాల కోసం నిరంతరం వెదుకుతూనే ఉంటాయి. నా ప్రజలు! మీరు నా కాపుదలలో మరియు సంరక్షణలోనే ఉండాలి. ఎన్నటికీవ్యసనపరులు కావద్దు! నిర్లక్ష్యంగా ఎప్పుడూ ప్రవర్తించవద్దు! నా మందిరంలో మీరు మీ విధేయతను కనుపరచాలి, మరియు విధేయతతో మాత్రమే దుష్టుని వంచనకు ప్రతిగా ప్రతిచర్యను చేయగలరు. మీరు గతంలో చేసినట్టు, నా ముందు ఒకటి చేయడం మరియు నా వెనుక వేరొకటి చేసినట్టు, ఎట్టి పరిస్థితుల్లోనూ ప్రవర్తించకూడదు; ఒకవేళ మీరు ఇలా చేస్తే, ఇక మీరు విమోచననుకోల్పోయినట్టే. ఇలాంటి మాటలు నేను కావలసిన దానికంటే ఎక్కువే చెప్పలేదా? మానవ జాతి పాత స్వభావము సరిదిద్దలేనిది కాబట్టి నేను ప్రజలకు అనేక సూచనలను పదేపదే ఇవ్వవలసి వచ్చింది. విసుగు చెందవద్దు! నేను చెప్పేదంతా మీ గమ్యాన్ని పదిలపరచడం కోసమే! చెడిపోయిన మరియు మలినమైన ప్రదేశమే సాతానుకు సరిగ్గా కావలసింది; మీరు విమోచన లేకుండా ఎంత నిరాశగా, మరియు ఎంత దుర్మార్గంగా, సంయమనం పాటించడానికి నిరాకరిస్తారో, అప్పుడు ఆ దురాత్మలు మీలోకి చొరబడే అవకాశాన్ని అంతగా కలిగి ఉంటాయి. మీకు ఈ విషయం అర్ధమైతే, మీ విధేయత ఎలాంటి వాస్తవికత లేని, పోచుకోలు కబుర్లు తప్ప మరేమీ కాదు, మరియు అపవిత్రాత్మలు మీ తీర్మానాన్ని దిగ జార్చి దాన్ని నా కార్యాన్ని ఆటంకపరచడానికి ఉపయోగపడే సాతాను కుయుక్తులుగా మారుస్తాయి. అక్కడి నుండి, మీరు ఎప్పుడైనా నాచేత హతము చేయబడతారు. ఈ పరిస్థితి యొక్క తీవ్రత ఎవరికీ అర్ధంకావడం లేదు; ప్రజలందరూ తాము వినే దాని పట్ల కేవలం మందపు చెవిని కలిగి, కనీసపు జాగ్రత్తైనా కలిగి ఉండరు. గతంలో ఏం జరిగిందో నాకు జ్ఞాపకం లేదు; మరోసారి “మర్చిపోవడం” ద్వారా మీ పట్ల దయను కనుపరుస్తానని మీరు ఇంకా నా కోసం ఎదురు చూస్తున్నారా? మనుష్యులు నన్ను వ్యతిరేకించినప్పటికీ, వారికి విరుద్ధముగా నేను దాన్ని ఎంచను, ఎందుకంటే వారు అతి కొద్ది స్థాయిని కలిగి ఉన్నారు, కాబట్టి వారి నుండి నేను ఎక్కువేమీ కోరలేదు. నేను కోరేదంతా వారు చెడిపోకుండా, సంయమనం పాటిస్తూ ఉండాలని. ఈ ఒక్క షరతును తీర్చడం మీ సామర్థ్యానికి మించినదేమీ కాదు, అవును కదా? అనేకమంది ప్రజలు వారి కన్నులపండుగ చేసుకోడానికి ఇంకా ఎన్నో మర్మాలు వెల్లడించాలని నా కోసం ఎదురు చూస్తున్నారు. అయితే, పరలోకపు మర్మాలన్నీ మీకు అర్ధమైనా కూడా, ఆ జ్ఞానంతో సరిగ్గా మీరేమి చేయగలరు? అది నా పట్ల నీ ప్రేమను పెంచుతుందా? ఇది నాపై నీ ప్రేమను రేకెత్తించగలదా? మానవులను నేను తక్కువ అంచనా వేయడం లేదు, లేదా వారి గురించి తేలికగా తీర్పు తీర్చడం లేదు. ఇవి మానవుల ప్రస్తుత పరిస్థితులు కాకపోతే, నేనెప్పుడూ అలాంటి ముద్రలు సాధారణంగా వారికి వేయను. గతాన్ని ఒకసారి ఆలోచించండి: ఎన్ని సార్లు నేను మిమ్మల్ని నిందించాను? ఎన్ని సార్లు మిమ్మల్ని నేను తక్కువ అంచనా వేశాను? మీ వాస్తవ పరిస్థితులను లెక్క చేయకుండా ఎన్ని సార్లు మీ వైపు చూశాను? ఎన్ని సార్లు నా వాక్కులు మిమ్మల్ని హృదయపూర్వకంగా గెలువలేకపోయాయి? మీలో భావోద్వేగంతో ప్రతిస్పందించేలా మీటకుండా ఎన్ని సార్లు మాట్లాడాను? మీలో భయము మరియు వణుకు లేకుండా, నేను మిమ్మల్ని అగాధంలో పడేస్తానన్న భయమే లోపల లేకుండా నా వాక్యాలను ఎవరు చదివారు? నా వాక్యాలను బట్టి శ్రమలను ఎవరు సహించరు? నా వాక్కుల్లో అధికారం ఉంటుంది, అయితే ఇది మనుషుల మీద మామూలు న్యాయతీర్పు కోసం కాదు; కానీ, వారి వాస్తవ పరిస్థితులను అర్ధం చేసుకొని, నా వాక్యాల అంతరార్ధాన్ని అనునిత్యం నేను వారికి తెలియజేస్తాను. నిజానికి, నా వాక్యాలను బట్టి నేను సర్వశక్తిమంతుడనని గుర్తించగలిగిన సమర్ధులు ఎవరైనా ఉన్నారా? మేలిమి బంగారముతో తయారు చేయబడిన నా వాక్యాలను పొందుకునే వారు ఎవరైనా ఉన్నారా? ఇప్పుడు నేను ఎన్ని మాటలు మాట్లాడాను? ఎవరైనా వాటిని ఎప్పుడైనా విలువైనవిగా గుర్తించారా?

మార్చి ౩, 1992


దేవుని రాజ్యపు గీతం

జన సమూహాలు నన్ను సంతోషపరుస్తారు, జనసమూహాలు నన్ను స్తుతిస్తారు; అన్ని నాలుకలు ఒక్కడైయున్న నిజ దేవుని నామాన్ని పలుకుతాయి, ప్రజలందరూ వారి కన్నులెత్తి, నా కార్యాలను చూస్తారు. (దేవుని) రాజ్యం, మనుష్య లోకంపై దిగివచ్చింది, నా వ్యక్తిత్వం ఉత్తమమైనది, దాతృత్వం కలిగింది. దీనిని బట్టి ఎవరు సంతోషించరు? సంతోషంతో నాట్యం చేయని వారెవరు? ఓహ్. సీయోను! నన్ను ఘనపరచడానికి నీ విజయోత్సాహ ధ్వజము ఎత్తుకొనుము! నా పరిశుద్ధ నామాన్ని ప్రకటించడానికి నీ విజయ గీతాన్ని పాడు! భూదిగంతముల వరకు ఉన్న సమస్త సృష్టి, నాకు అర్పించుకొనునట్లు నిన్ను నీవు పరిశుద్ధపరచుకోవడానికి త్వరపడు! పరలోకపు నక్షత్ర రాశులారా! ఆకాశమండలంలో నా గొప్ప శక్తిని చూపడానికి మీ స్థానాలకు తిరిగివెళ్ళడానికి త్వరపడండి! భూమిపై, కీర్తనలో నా పట్ల తమ అపారమైన ప్రేమను మరియు గౌరవాన్ని వ్యక్తపరిచే ప్రజల స్వరాలవైపు నా చెవులనిస్తున్నాను! ఈ రోజు, సమస్త సృష్టి, జీవానికి తిరిగి వచ్చినప్పుడు, నేను మనుష్య లోకానికి నేను దిగివస్తాను. ఈ క్షణంలో, ఈ తరుణంలో, పువ్వులన్నీ వికసిస్తాయి, పక్షులన్నీ ఏక స్వరంతో పాడతాయి, సమస్తం సంతోషంతో కంపిస్తుంది! (దేవుని) రాజ్యపు సమస్కార శబ్ధమందు, సాతాను రాజ్యం కూలిపోతుంది, దేవుని రాజ్యపు గీతం యొక్క ఉరుముల్లో మరలా తిరిగి లేవలేనంతగా నిర్మూలమైపోతుంది! 

భూమిపై ఎవరు లేచి, ఎదుర్కొనే ధైర్యం చేస్తారు? నేను భూమికి దిగివచ్చినప్పుడు, నేను అగ్నిని, ఉగ్రతను, అన్ని రకాల విపత్తులను తీసుకొస్తాను. ఈ లోక రాజ్యాలన్నీ ఇప్పుడు నా రాజ్యాలు! ఆకాశమందు, మేఘాలు దొర్లిపోతాయి; ఆకాశం క్రింద సరస్సులు మరియు నదులు ప్రవాహంతో ఉప్పొంగుతూ, సంతోషంతో మధురమైన సంగీతాన్ని ఆలపిస్తాయి. విశ్రమిస్తున్న జంతువులను వాటి గుహల నుండి, వారున్న మత్తులో నుండి ప్రజలందరినీ నేను మేల్కోలుపుతాను. ఎట్టకేలకు అనేక మంది ప్రజలు ఎదురుచూస్తున్న రోజు రానే వచ్చింది! వారు అత్యంత సుందరమైన గీతాలను నాకు అర్పిస్తారు!

ఈ సుందరమైన తరుణంలో, సంతోషభరితమైన ఈ సమయంలో,

పైన ఆకాశమందు మరియు క్రింద భూమియందు, ప్రతిచోట స్తుతి వినపడుతుంది. దీనిని బట్టి ఉల్లసించని వారెవరు?

ఎవరి హృదయం తేలికపడదు? ఈ దృశ్యాన్ని బట్టి దుఃఖపడని వారెవరు?

ఆకాశం, ఒకప్పటి ఆకాశంలా ఉండదు, ఇప్పుడు ఇది దేవుని రాజ్యపు ఆకాశం. 

భూమి, ఒకప్పటి భూమిలా ఉండదు, ఇప్పుడిది పరిశుద్ధమైన ప్రదేశం.

విస్తారమైన వర్షం గతించిపోయిన తరువాత, మురికిగా ఉన్న పాత ప్రపంచం పూర్తిగా కొత్త రూపు సంతరించుకొంటుంది.

పర్వతాలు మారుతున్నాయి … జలాలు మారుతున్నాయి …

ప్రజలు కూడా మారుతున్నారు … సమస్తం మార్పు చెందుతున్నాయి….

అహ్. నిశ్శబ్ధంగా ఉన్న పర్వతములారా! లేచి నాకొరకు నాట్యం చేయండి!

అహ్. నెమ్మదిగానున్న జలాల్లారా! స్వేచ్ఛగా ప్రవహించండి! 

కలలు కంటున్న మనుష్యులారా! మిమ్మల్ని మీరు పురికొల్పుకుని, మేల్కోలుపుకొని, పరుగెత్తండి!

నేను వస్తున్నాను … నేను రాజును….

సమస్త మానవజాతి తమ కళ్ళతో నా ముఖాన్ని చూస్తారు, తమ చెవులతో నా స్వరాన్ని వింటారు,

దేవుని రాజ్యపు జీవితాన్ని తమ కొరకు తాము జీవిస్తారు….

ఎంత మధురం … ఎంత సౌందర్యం….

మరువజాలనిది … మరచిపోవడం అసాధ్యం….



నా ఉగ్రత మంటలో, ఎర్రటి మహా ఘటసర్పం శ్రమపడుతుంది;

నా గంభీరమైన తీర్పులో, దురాత్మలు వాటి నిజస్వరూపాన్ని చూపిస్తాయి;

కఠినమైన నా మాటలతో, ప్రజలందరూ తీవ్ర అవమానాన్ని అనుభవిస్తారు మరియు వారు తమని తాము ఎక్కడా దాచుకోలేరు.

గతంలో వారు నన్ను ఎలా పరిహాసం చేశారో, ఎలా ఎగతాళి చేశారో జ్ఞాపకం చేసుకుంటారు.

తమని తాము హెచ్చించుకొని, నన్ను ధిక్కరించని సమయమంటూ ఏది లేదు.

ఈ రోజు దుఃఖించని వారెవరు? పశ్చాత్తాపపడని వారెవరు?

సమస్త లోకం దుఃఖంతో నిండిపోతుంది …

సంతోష శబ్ధంతో నిండిపోతుంది … ఆనంద స్వరాలతో నిండిపోతుంది….

పోల్చలేని సంతోషం … పోలికేలేని సంతోషం….



చిరుజల్లుల శబ్ధం … అల్లల్లాడుతున్న భారమైన మంచు ముక్కలు….

ప్రజలు అంతరంగంలో, దుఃఖం మరియు సంతోషం మిళితమై ఉంటాయి … కొంతమంది నవ్వుతారు …

కొంతమంది ఏడుస్తారు … మరియు కొంతమంది సంతోషంతో గంతులేస్తారు….

అందరూ మరిచిపోయినట్లుగా … ఇది వర్షం మరియు మేఘాలతో నిండి ఉన్న వసంత ఋతువా,

పువ్వులు వికసించి సువాసన వెదజల్లే, గొప్ప పంట చేతికొచ్చే వేసవి కాలమా,

లేదా పొగమంచుతో ఉండే చల్లటి శీతాకాలమా ఎవరికీ తెలియదు….

ఆకాశంలో మేఘాలు కొట్టుకొనిపోతాయి, భూమిపై సముద్రాలు కలిసిపోతాయి.

కుమారులు, తమ చేతులు ఆడిస్తారు … ప్రజలు నాట్యం చేస్తూ, తమ పాదాలు కదుపుతారు….

దేవదూతలు పనిచేస్తారు … దేవదూతలు కాపరత్వం చేస్తారు….

భూమిపై నున్న ప్రజలందరూ సందడిగా ఉంటారు మరియు భూమిపైనున్న సమస్తం వృద్ధి చెందుతుంది.


12 వ అధ్యాయము

తూర్పున మెరుపు మెరిసిన సమయంలో, అది కూడా సరిగ్గా నేను నా వాక్యములు ఉచ్చరించిన అదేసమయంలో—ఆ మెరుపు మెరియగానే, మొత్తం విశ్వం ప్రకాశవంతమవుతుంది, మరియు నక్షత్రాలన్నిటిలోనూ ఒక పరివర్తన సంభవిస్తుంది. మానవ జాతి క్రమబద్ధీకరించబడిన పక్షంలో ఎలా ఉంటుందో అది అలా ఉంటుంది. తూర్పు నుండి దూసుకొచ్చిన ఈ కాంతి కిరణపు ప్రకాశంలో, సమస్త మానవజాతి దాని అసలు రూపం బహిర్గతం చేస్తుంది, వారి చూపు చెదిరిపోతుంది, ఏమి చేయాలో వారికి పాలుపోదు, అలాగే, వారి అసహ్యకరమైన వైఖరులను ఎలా దాచిపెట్టాలో వారికి అస్సలు తెలియదు. అంతేగాక, వారు అప్పటివరకు నా వెలుగు నుండి పారిపోయి పర్వత గుహల్లో తల దాచుకునే జంతువుల్లాగా ఉంటారు—అయినప్పటికీ, వారిలో ఒక్కరు కూడా నా వెలుగు నుండి తప్పించుకోలేరు. మనుష్యులందరూ దిగ్భ్రాంతికి గురవుతారు, అందరూ నిరీక్షిస్తున్నారు, అందరూ చూస్తున్నారు; నా వెలుగు రాకతో, వారందరూ వారి పుట్టినరోజు నాటి ఆనందాన్ని చవిచూస్తారు, మరియు అదే స్థాయిలో వారందరూ వారి పుట్టిన రోజుని నిందిస్తారు. పరస్పరం వైరుధ్య భావోద్వేగాలను వెల్లడి చేయడం వారికి అసాధ్యంగా మారుతుంది; స్వీయ-నిందలతో ఉప్పొంగిన కన్నీళ్లు నదులుగా మారుతాయి, మరియు ఆ ప్రవాహంలో వాళ్లు దూరంగా కొట్టుకుపోతారు, క్షణాల్లోనే వారి జాడ సైతం కనుమరుగవుతుంది. మళ్లీ ఒకసారి, నా దినము సర్వ మానవాళికి దగ్గరగా వస్తుంది, మళ్లీ ఒకసారి మానవాళికి ఉత్తేజం నింపుతుంది, మానవాళికి మరొక సరికొత్త ప్రారంభాన్ని అందిస్తుంది. నా గుండె కొట్టుకుంటూ ఉండగా, నా హృదయ స్పందన లయలకు పర్వతాలు సంతోషంతో గంతులు వేస్తాయి, నీళ్లు సంతోషంతో నాట్యం చేస్తాయి, నీటి కెరటాలు రాతి దిబ్బలను బలంగా ఢీకొంటాయి. నా హృదయంలో ఏముందో చెప్పడం చాలా కష్టం. నా దృష్టి పరిధిలోని మలినమై ఉన్న వాటన్నింటినీ నేను కాల్చి బూడిద చేయాలనుకుంటున్నాను; అవిధేయులైన కుమారులందరూ నా కన్నుల ఎదుట లేకుండా, మరెప్పటికీ ఉనికిలోకి రాకుండా చేయాలనుకుంటున్నాను. ఎర్రని మహా ఘట సర్పపు నివాస స్థలంలో నూతన ఆరంభాన్ని మొదలు పెట్టడమే కాకుండా, విశ్వంలోనూ నేను కొత్త పనిని ప్రారంభించాను. త్వరలోనే, భూమి మీది రాజ్యాలన్నీ నా సామ్రాజ్యమవుతాయి; త్వరలోనే, నా సామ్రాజ్యం కారణంగా భూమి మీది రాజ్యాలన్నీ ఉనికిలో లేకుండా పోతాయి, ఎందుకంటే నేను ఇప్పటికే విజయం సాధించాను, ఎందుకంటే నేను దిగ్విజయంతో తిరిగి వచ్చాను. భూమి మీద నా కార్యాన్ని చెరిపి వేసే ఆశతో నా ప్రణాళికకు ఆటంకం కలిగించేందుకు మహా ఘట సర్పం ప్రతి ఆలోచనా చేసి అలసిపోయింది. కానీ, దాని మోసపూరితమైన తంత్రాలకు నేను నిరుత్సాహ పడుతానా? దాని బెదిరింపులకు భయపడి నేను ఆత్మస్థైర్యం కోల్పోతానా? పరలోకంలోనే కాకుండా, భూమి మీద సైతం నా చేతిలో లేకుండా, స్వతంత్రంగా ఉన్న జీవి ఒక్కటీ లేదు; అదే నాకు మెరుపు కాగితంలా పని చేస్తుందనేది ఎర్రని మహా ఘట సర్పం విషయంలోనూ అత్యంత గొప్ప స్థాయిలో నిజం కాదా? అది సైతం నా చేతుల్లోనే ఆడవలసిన అంశం కాదా?

మానవ ప్రపంచంలో నేను శరీరధారిగా ఉన్నప్పుడు, మానవజాతి అనాలోచితంగానే, నా మార్గదర్శకంలో, ఈరోజు వరకు వచ్చింది. నా గురించి తెలియకుండానే వచ్చింది. అయితే, ముందున్న మార్గంలో ఎలా నడవాలో ఎవరికీ అంతుచిక్కడం లేదు, ఎవరికీ అవగాహన కూడా లేదు—మరియు ఆ దారి వారిని ఏ దిశలో తీసుకెళ్తుందనే విషయమై ఎవరికీ ఎలాంటి ఆచూకీ కూడా లేదు. పై నుండి వారిని గమనిస్తున్న సర్వశక్తిమంతుని తోడుతో మాత్రమే వారు ఆ మార్గంలో చివరి వరకు నడవగలరు; తూర్పున మెరిసే మెరుపు మార్గనిర్దేశంలోనే ఎవరైనా సరే, నా రాజ్యములోకి నడిపించే గుమ్మాన్ని దాటగలరు. మనుష్యుల్లోని ఎవరు కూడా ఇప్పటివరకు నా ముఖం చూడలేదు, తూర్పున మెరిసే మెరుపును చూసిన వారు కూడా ఇప్పటివరకు ఎవరూ లేరు; నా సింహాసనం నుండి వచ్చే ఉచ్చారణలను కనీస స్థాయిలోనైనా ఎవరైనా విన్నారా? నిజానికి, ప్రాచీనకాలం నుండి, నాతో వ్యక్తిగత బంధం కలిగిన మనిషి ఒక్కరైనా లేరు; ఈరోజే, ఇప్పుడే నేను ఈ ప్రపంచంలోకి వచ్చాను కాబట్టే, నన్ను చూసే అవకాశం మనుష్యులకు లభించింది. అయితే, ఇప్పటికీ, మనుష్యులెవరూ నన్ను ఎరుగరు, వారు నా ముఖం మాత్రమే చూస్తారు, మరియు నా స్వరం మాత్రమే వింటారు కానీ, నా భావం వారికి అర్థం కాదు. మనుష్యులందరూ ఇలాగే ఉంటారు. నా ప్రజల్లో ఒకరిగా, నా ముఖం చూసినప్పుడు మీరు అత్యంత గర్వంగా భావించరా? అలాగే, మీరు నన్ను ఎరుగలేని పక్షంలో అది మీకు అత్యంత అవమానంగా అనిపించదా? నేను శరీరం ధరించి, ఈ మానవ ప్రపంచంలోకి వచ్చాను కాబట్టే, నేను మనుష్యుల మధ్యలో సంచరిస్తాను మరియు మనుష్యుల మధ్యలో నివసిస్తాను. మానవజాతికి నా దేహాన్ని చూపడం ఒక్కటే నా లక్ష్యం కాదు; అంతకంటే ముఖ్యంగా, మానవజాతి నన్ను తెలుసుకునేలా చేయడమే నా లక్ష్యం. అదిమాత్రమే కాకుండా, నేను నా దేహం ద్వారా, మానవజాతిని వారి పాపాల విషయంలో ఒప్పింపజేస్తాను; నేను నా దేహం ద్వారా, ఎర్రని మహా ఘట సర్పాన్ని నాశనం చేసి, దాని నివాసాన్ని నిర్మూలిస్తాను.

భూమ మీద విస్తరించిన మానవులు సంఖ్యాపరంగా నక్షత్రాల లాగా అసంఖ్యాకంగా ఉన్నప్పటికీ, నా అరచేతిలో ఉన్న వాటి గురించి తెలిసినంత స్పష్టంగా వారి గురించి నాకు తెలుసు. అలాగే, నన్ను “ప్రేమించే” మానవుల సంఖ్య కూడా సముద్రములోని ఇసుక రేణువుల్లా లాగా అసంఖ్యాకంగానే ఉన్నప్పటికీ, నా ద్వారా ఎంచుకోబడిన వారి సంఖ్య మాత్రం చాలా తక్కువే: ప్రకాశవంతమైన కాంతిని అనుసరించే వారు మాత్రమే, నన్ను “ప్రేమించే” వారి నుండి వేరుగా ఉండగలరు. నేను మానవుని గురించి అతిగా అంచనా వేయను, అలాగే తక్కువగా కూడా అంచనా వేయను; బదులుగా, అతని సహజ గుణగణాలను అనుగుణంగా కొన్ని డిమాండ్లు చేస్తాను, ఎందుకంటే, వ్యక్తులను ఎన్నుకొనే నా లక్ష్య సాధనలో నాకు కావలసింది మనఃపూర్వకంగా నాకోసం అన్వేషించే వ్యక్తకి మాత్రమే. పర్వతాల్లో లెక్కలేనన్ని క్రూరమృగాలు ఉండవచ్చు కానీ, నా ముందు అవన్నీ మచ్చిక చేయబడిన గొర్రెలు మాత్రమే; కెరటాల కింద అంతుపట్టని రహస్యాలు ఉన్నప్పటికీ, భూమి మీది అన్ని వస్తువుల్లాగే అవి కూడా స్పష్టంగా తమను తాము నా ముందు ప్రదర్శించుకుంటాయి; మానవుడు ఎన్నడూ ప్రవేశించలేని అనేక రాజ్యాలు పైలోకాల్లో అనేకం ఉన్నప్పటికీ, నేను మాత్రం ఆ రాజ్యాల్లో స్వేచ్ఛగా తిరుగుతాను. కాంతిలోని నన్ను మనిషి గుర్తు పట్టలేడు, కానీ అంధకారపు లోకంలోనే నన్ను చూస్తాడు. నేడు మీరు సరిగ్గా ఇదే పరిస్థితిలో ఉన్నారా? ఎర్రని మహా ఘట సర్పపు విధ్వంసాల ముగింపులో నా కార్యాన్ని చేయడానికి నేను లాంఛనంగా దేహాన్ని ధరించాను. ఎర్రని మహా ఘట సర్పం దాని నిజ స్వరూపాన్ని మొదటిసారి బయట పెట్టినప్పుడు, నేను నా నామానికి సాక్ష్యమిచ్చాను. మానవజాతి రోడ్ల మీద నేను నడిచినప్పుడు, ఒక్క జీవి గానీ ఒక్క వ్యక్తి గానీ ఉలిక్కిపడి మేల్కొనలేదు, కాబట్టే శరీరధారునిగా నేను మానవ లోకానికి వచ్చినప్పుడు, ఆ విషయం ఎవరికీ తెలియదు. కానీ, దేహం ధరించి నేను నా కార్యాన్ని చేపట్టడం ప్రారంభించినప్పుడు, ఉరుములాంటి నా స్వరం విని మానవజాతి దాని కలల నుండి ఉలిక్కిపడి లేచింది, మరియు ఆ క్షణం నుండి, వారు నా నడిపింపులో తమ జీవితాలను ప్రారంభించారు. నా ప్రజల్లో, నేను మరోసారి నూతన కార్యాన్ని ప్రారంభించాను. భూమ్మీద నా కార్యం పూర్తి కాలేదని చెప్పడమంటే, నేను మాట్లాడిన నా ప్రజలెవ్వరూ నా హృదయమందు నేను ఆశించిన వారు కాదని చూపించడానికి సరిపోతున్నప్పటికీ, వారిలో కొందరిని నేను ఎన్నుకుంటాను. శరీరధారి అయిన దేవుడిని నా ప్రజలు తెలుసుకునేలా చేయడమే కాకుండా, వారిని శుద్ధి కూడా చేస్తున్నానని చెప్పేందుకు ఇదే సాక్ష్యం. నా పరిపాలనా విధుల తీవ్రత కారణంగా, అనేకమంది ప్రజలు ఇప్పటికీ, నా ద్వారా వెలివేయబడే ప్రమాదంలోనే ఉన్నారు. మిమ్మల్ని మీరు సరిచేసుకోవడానికి, మీ దేహాన్ని మీరు లోబర్చుకోడానికి, మీరు ప్రతి ప్రయత్నం చేయకపోతే—మీరు ఇదే గనుక చేయకపోతే, నేరుగా నా హస్తాల నుండి పౌలు దండన పొందినట్లు, నరకంలో పడవేయబడటానికి, నిశ్చయంగా నేను అసహ్యపడే మరియు విసర్జించే ఒక అంశంగా మీరు మారుతారు, దాని నుండి తప్పించుకునే అవకాశమే ఉండదు. నా మాటల నుండి మీరు ఏమైనా గ్రహించారా? ఇదివరకు లాగానే, సంఘాన్ని శుద్ధి చేసి, నాకు కావలసిన ప్రజలను పరిశుద్దపరచి కొనసాగించడమే నా ఉద్దేశం. ఎందుకంటే, సకల పరిశుద్ధుడు మరియు నిష్కళంకుడనైన నేనే దేవుడను. నేను నా మందిరాన్ని ఇంద్రధనుస్సు రంగులతో అలంకరించడమే కాకుండా, చిన్న మరకైనా లేకుండా దాన్ని శుభ్రం చేయడంతో పాటు వెలుపలి భాగాన్ని చేసినట్లుగానే లోపలి భాగాన్ని కూడా నిర్మలంగా శుభ్రపరుస్తాను. నా సన్నిధిలో, మీరు, అందరూ, గతంలో చేసిన దాని గురించి ఆలోచించి, నేడు నా హృదయంలో నాకు సరైన సంతృప్తి అందించగలరా అని నిర్ణయించుకోండి.

శరీరధారుడైన నన్ను గ్రహించడంలోనే మనిషి విఫలం కాలేదు; అంత కంటే ఎక్కువగా, తన స్వీయ దేహాన్ని అర్ధంచేసుకోవడంలోనూ అతడు విఫలమయ్యాడు. చాలా ఏళ్లుగా, మానవులు నన్ను మోసం చేస్తూనే ఉన్నారు, బయటి నుండి వచ్చిన అతిధిలాగే నా పట్ల ప్రవర్తిస్తున్నారు. అనేకసార్లు, వారు నన్ను వెలుపలే ఉంచేసి “వారి గృహాల తలుపులు” మూసేశారు; అనేకసార్లు, వారు, నా ఎదుట, నిలబడినప్పటికీ, నా పట్ల శ్రద్ధ చూపలేదు; అనేకసార్లు ఇతర మనుష్యుల మధ్య వారు నన్ను త్యజించారు; అనేక సార్లు, దెయ్యం యెదుట నన్ను నిరాకరించారు; మరియు అనేక సార్లు, వారు తమ కలహ ప్రియమైన నోళ్లతో నా మీద దాడి చేశారు. అయినప్పటికీ, నేను మనిషి బలహీనతలను పట్టించుకోను, మరియు అతని అవిధేయతను నేను లెక్క అడగను, పంటికి పన్నును అడగను. నేను చేసినదల్లా నయం చేయలేని రోగాలకు, అతని జబ్బుకు మందు వేయడం, తద్వారా అతని ఆరోగ్యాన్ని బాగుచేయడం, అలా అతడు నన్ను తెలుసుకునేలా చేయడమే. నేను చేసినదంతా మానవజాతి మనుగడ కోసం, మానవజాతికి జీవితంలో ఒక అవకాశాన్ని కల్పించడం కోసం కాదా? మనిషి కోసం నేను అనేక సార్లు లోకానికి వచ్చాను, కానీ మనుష్యులు రాలేదు, నేను నా సొంత వ్యక్తిత్వంతో లోకానికి వచ్చాను, నిజానికి వాళ్లు నన్ను గౌరవించాలి; కానీ, ప్రతి ఒక్కరూ వారికి తగినట్టుగా తాము బయట పడే మార్గాన్ని వెతుకున్నారు. ఆకాశం కింద ప్రతి ఒక్క మార్గం నా చేతుల్లో నుండే వస్తుందని వారికి తెలియదు! ఆకాశం క్రిందున్న ప్రతి ఒక్కటీ నా ఆజ్ఞకు లోబడుతుందని వారికి తెలియదు! మీలో ఎవరు మాత్రం మీ హృదయంలో ప్రతీకారం పెంచుకునే సాహసం చేస్తారు? మీలో ఎవరు అంత తేలికగా పరిష్కారానికి రావడానికి సాహసిస్తారు? మానవజాతి మధ్య నేను నా కార్యాన్ని నిశ్శబ్దంగా చేస్తూనే ఉన్నాను—అంతే. నా శరీరధారణ సమయంలో, మనిషి బలహీనత పట్ల నేను దయ చూపకపోతే, అప్పుడు మానవ జాతి మొత్తం కేవలం నా శరీరధారణను బట్టి, వారి బుద్ధి మూలంగా భయపడి, దాని ఫలితంగా, పాతాళంలో పడిపోతారు. నన్ను నేను తగ్గించుకుని నన్ను నేను మరుగు చేసుకున్నందు వల్లే మానవజాతి విపత్తు నుండి తప్పించుకుని, నా దండన నుండి విడుదల పొందింది. కాబట్టే, ఈరోజు ఇలా ఉంది. ఈరోజుకి రావడానికి ఎంత కష్టపడాల్సి వచ్చిందో గుర్తుంచుకుని, ఇప్పటికింకా రావాల్సి ఉన్న రేపటి కోసం మీరు మరింత జాగ్రత్తతో ఉండరా?

నా కుటుంబ సంపదలు లెక్కించ వీలుకానివి మరియు గ్రహించలేనివి, అయినా వాటిని అనుభవించడానికి మనిషి నా వద్దకు ఎప్పుడూ రాలేదు. మనిషి ఒంటరిగా తనంతట తాను ఆనందించలేడు, లేదా తన స్వంత వ్యయ ప్రయాసములను ఉపయోగించుకొని తనను తాను సంరక్షించుకోలేడు; దానికి బదులుగా, అతను ఎల్లప్పుడూ ఇతరులపై విశ్వాసం ఉంచాడు. నేను చూసే వారందరిలో ఎవరూ ఎప్పుడూ ఉద్దేశపూర్వకంగా, నేరుగా నన్ను అన్వేషించలేదు. వారందరూ ఇతరుల ప్రేరణతో, అధిక సంఖ్యాకులను అనుసరిస్తూ నా యెదుటకు వస్తారు, తమ జీవితాలను సుసంపన్నం చేసుకునేందుకు వెలను చెల్లించడానికి ఇష్టపడరు, లేదా సమయాన్ని వెచ్చించడానికి వారు ఇష్టపడరు. కాబట్టి, మనుష్యులలో ఏ ఒక్కరూ వాస్తవికతలో జీవించలేదు మరియు ప్రజలందరూ అర్థరహితమైన జీవితాలను జీవిస్తారు. సుదీర్ఘకాలం నుండి అమలులో ఉన్న మానవుని మార్గాలు మరియు ఆచారాల కారణంగా, ప్రజలందరి శరీరాలు ప్రాపంచిక మట్టి వాసనతో నిండిపోయాయి. తత్ఫలితంగా, మానవుడు మొద్దుబారిపోయాడు, ప్రపంచపు దుస్థితి పట్ల సున్నితత్వాన్ని కోల్పోయాడు, తత్ఫలితంగా ఈ ఘనీభవించిన ప్రపంచంలో తనను తాను ఆనందంగా ఉంచుకునే పనిలో లీనమవుతున్నాడు. మానవుని జీవితంలో లేశమాత్రం కూడా వెచ్చదనం లేదు, మానవుని జీవితములో ఎలాంటి మానవత్వపు జాడ గాని, లేదా కాంతి జాడ గాని లేదు, అయినప్పటికీ అతను ఏమీ సాధించకుండానే ఉరుకులు పరుగులు పెట్టే ఎలాంటి విలువలేని జీవితకాలానికి లోబడుతూ, ఎప్పుడూ స్వీయ ఆనందంలో మునిగి తేలుతూ ఉంటాడు. కన్నుమూసి తెరిచే లోగా మృత్యువు దగ్గరవుతుంది మరియు మనిషి బాధాకరంగా మరణిస్తాడు. ఈ ప్రపంచంలో అతను ఎప్పుడూ ఏమీ సాధించలేదు లేదా ఏమీ సంపాదించుకోలేదు, అంటే అతను ఇక్కడకు హడావిడిగా వస్తాడు మరియు హడావిడిగా వెళ్లిపోతాడు. నేను చూసిన వారిలో ఎవరూ ఏమీ తీసుకురాలేదు, ఏమీ తీసుకుపోలేదు, కాబట్టి ఈ ప్రపంచం అన్యాయమైనదని మనిషి భావిస్తాడు. అయినా, హడావిడిగా వెళ్లిపోవడానికి ఎవరూ ఇష్టపడరు. వారు త్రోవ తప్పిపోయిన సమయంలో, శాశ్వత జీవిత మార్గాన్ని మరోసారి చూసేందుకు వారికి వీలుకల్పిస్తూ, పరలోకం నుండి అకస్మాత్తుగా నా వాగ్దానం మానవుల మధ్యకు వచ్చే రోజు కోసం మాత్రమే వారు ఎదురు చూస్తారు. ఆ విధంగా, నేను మనిషికి ఇచ్చిన వాగ్దానాన్ని నిజంగా నిలబెట్టుకుంటున్నానా లేదా అని చూసేందుకు నేను జరిగించే ప్రతి పనిపై మరియు చర్యపై దృష్టి నిలుపుతారు. మనిషి వ్యధలలో ఉన్నప్పుడు లేదా అంతులేని బాధలో ఉన్నప్పుడు లేదా పరీక్షలకు గురై, పతనం కాబోతున్నప్పుడు, అతను త్వరగా తన కష్టాలను తప్పించుకొని మరొక ఆదర్శవంతమైన ప్రదేశానికి చేరుకోవడానికి తన పుట్టిన రోజును శపిస్తాడు. కానీ పరీక్షలు అయిపోయినప్పుడు, మనిషి ఆనందముతో నింపబడతాడు. అతను భూమి మీద తన పుట్టిన రోజు పండుగ చేసుకుంటాడు మరియు అతని పుట్టిన రోజును ఆశీర్వదించమని నన్ను అడుగుతాడు; ఈ సమయంలో, రెండవసారి మృత్యువు తనను కబళిస్తుందనే భయంతో, మనిషి ఇక ఏమాత్రం గత ప్రమాణాలను ప్రస్తావించడు. నా చేతులు లోకాన్ని ఉద్ధరించినప్పుడు, ప్రజలు ఆనందంతో నాట్యం చేస్తారు, వారిలో ఇక దుఃఖం ఉండదు మరియు వారంతా నాపై ఆధారపడతారు. నేను నా చేతులతో నా ముఖాన్ని కప్పుకున్నప్పుడు మరియు ప్రజలను భూమిలోనికి తొక్కివేసినప్పుడు, వెంటనే వారికి ఊపిరి ఆడదు మరియు ప్రాణంతో ఉండలేరు. నేను వారిని నాశనం చేస్తాననే భయంతో వారంతా నా ఎదుట మొర పెట్టుకుంటారు, ఎందుకంటే నేను మహిమ పొందే రోజును చూడాలని వారందరూ ఆశిస్తారు. మనిషి నా రోజును తన అస్థిత్వానికి పెట్టుబడిగా తీసుకుంటాడు మరియు నా మహిమ వచ్చే రోజు కోసం ప్రజలు ఎదురు చూస్తారు కాబట్టే, మానవాళి నేటి వరకు ప్రాణంతో ఉంది. నా నోటితో తీర్పు ఇవ్వబడిన ఆశీర్వాదం ఏమిటంటే, అంత్యకాలములో జన్మించిన వారు నా మహిమనంతటినీ చూసే అదృష్టవంతులైయున్నారు. 

కాలాల తరబడి, అనేకమంది నిరాశతోను మరియు అయిష్టంతోను ఈ లోకం నుండి వెళ్లిపోయారు మరియు అనేకమంది నిరీక్షణతోను మరియు విశ్వాసంతోను ఈ లోకంలోకి వచ్చారు. అనేకమంది రావడానికి నేను ఏర్పాటు చేశాను మరియు అనేకమందిని పంపించాను. లెక్కలేనంత మంది నా చేతులమీదుగా వెళ్లిపోయారు. అనేక ఆత్మలు పాతాళంలోకి తోసివేయబడ్డాయి, అనేకమంది దేహంలో జీవించారు మరియు అనేకమంది మరణించి, తిరిగి భూమిపై. అయినప్పటికీ, వారిలో ఎవరూ ఈనాటి దేవుని రాజ్యపు ఆశీర్వాదాలు అనుభవించే అవకాశాన్ని ఎప్పుడూ పొందలేదు. నేను మనిషికి ఎంతో ఇచ్చాను, అయినప్పటికీ అతను కొద్దిగానే పొందాడు, ఎందుకంటే సాతాను శక్తుల దాడులు నా సంపదలనన్నీ అతడు అనుభవించకుండా చేశాయి. అతనికి వాటిని చూసే అదృష్టం మాత్రమే దక్కింది, అంతేగానీ వాటిని పూర్తిగా అనుభవించలేకపోయాడు. పరలోకపు సంపదలను అందుకోవడానికి తన శరీరంలోని ఖజానాను ఎన్నడూ కనుగొనలేదు, కాబట్టే నేను అతనికి ప్రసాదించిన ఆశీర్వాదాలను కోల్పోయాడు. నా ఆత్మతో మనిషిని అనుసంధానము చేసే అతని ఆత్మ నిగూఢశక్తి కాదా? మనిషి తన ఆత్మతో నన్ను నిమగ్నమైయుండునట్లు ఎందుకు చేసుకోలేదు? అతను శరీరంతో నాకు చేరువగా వచ్చినప్పటికీ, ఆత్మ విషయములో అతను ఎందుకు అలా చేయలేకపోవుచున్నాడు? నా నిజమైన ముఖం శరీరసంబంధమైన ముఖమా? మనిషి నా గుణగణాలను ఎందుకు తెలుసుకోడు? మనిషి ఆత్మలో నేను నిజంగా ఎన్నడూ లేశమాత్రం కూడా లేనా? నేను మనిషి ఆత్మ నుండి పూర్తిగా అదృశ్యమైపోయానా? మనిషి ఆధ్యాత్మిక ప్రపంచం లోనికి ప్రవేశించకపోతే, అతను నా ఉద్దేశాలను ఎలా పసిగట్టగలడు? మనిషి దృష్టిలో, ఆధ్యాత్మిక ప్రపంచం లోనికి నేరుగా ప్రవేశించగలిగేది ఏదైనా ఉందా? నేను నా ఆత్మతో మనిషిని అనేకసార్లు పిలిచాను, అయినప్పటికీ నేను అతన్ని వేరే లోకంలోనికి తీసుకువెళ్తానేమోననే చాలా భయంతో, మనిషి దూరం నుండి నన్ను చూస్తూ, నేను అతన్ని గుచ్చుతున్నానా అన్నట్లుగా ప్రవర్తిస్తాడు. నేను మనిషి ఆత్మలో అనేకసార్లు విచారించాను, అయినప్పటికీ నేను అతని ఇంట్లోకి జొరబడి అతని వస్తువులన్నీ దోచుకుంటానేమోనని తీవ్రంగా భయపడుతూ, అతను పూర్తిగా విస్మరించి ఉంటాడు. ఆవిధంగా, అతను నన్ను బయట చలిలో వదిలివేసి, గట్టిగా తలుపు మూసుకుంటాడు. అనేకసార్లు మనిషి పతనమయ్యాడు మరియు నేను అతనిని రక్షించాను, అయినప్పటికీ అతను మేల్కొన్న తక్షణమే నన్ను విడిచిపెట్టి, నా ప్రేమను పట్టించుకోకుండా, నేనెప్పుడూ మనిషి హృదయంపట్ల ఆత్మీయత చూపలేదు అన్నట్లు, నన్ను అనుమానంగా చూస్తాడు. మనిషి భావోద్వేగాలను కోల్పోయిన క్రూర జంతువు. అతను నా ఆలింగనంతో ఆత్మీయతను పొందినప్పటికీ, దాని ద్వారా అతను లోతుగా చలించలేకపోయాడు. మనిషి పర్వతాలలో ఉండే కిరాతకుని వంటివాడు. మానవజాతిపట్ల నాకున్న సమస్త అభిరుచిని అతను ఎన్నడూ కూడబెట్టుకోలేదు. క్రూర మృగాల ప్రమాదాలను తట్టుకుంటూ పర్వతాల మధ్య నివసించడానికి ఇష్టపడుతూ, అతను నన్ను చేరుకోవడానికి ఇష్టపడలేదు, అయినప్పటికీ నన్ను ఆశ్రయించడానికి అతడు ఇష్టపడటం లేదు. నేను ఏ మనిషినీ బలవంతం చేయను: నేను నా కార్యాన్ని మాత్రమే చేస్తాను. భూమిపై ఉన్న సంపదలన్నీ అనుభవించడానికి మరియు సముద్రం మింగివేసే ప్రమాదాన్ని తప్పించుకోవడానికి, మనిషి అంతులేని మహాసముద్రం మధ్య నుండి నా వైపుకు ఈత కొట్టుకుంటూ వచ్చే రోజు వస్తుంది.

నా మాటలు నిజమైనప్పుడు, భూమిపై క్రమంగా దేవుని రాజ్యం ఏర్పడుతుంది మరియు మనిషి క్రమంగా సాధారణ స్థితికి తిరిగి వస్తాడు, తద్వారా నా హృదయంలో ఉన్న దేవుని రాజ్యం భూమిపై స్థాపించబడుతుంది. దేవుని రాజ్యంలో, దేవుని ప్రజలందరూ సాధారణ మనిషి జీవితాన్ని తిరిగి పొందుకుంటారు. మంచుతో కూడిన శీతాకాలం ముగిసింది, దాని స్థానంలో వసంతంతో నిండిన నగరాల ప్రపంచం ఏర్పడింది, ఇక్కడ యేడాది పొడవునా వసంతకాలమే ఉంటుంది. ప్రజలు ఇకపై దిగులుతో, దయనీయంగా ఉండే మానవ ప్రపంచాన్ని చూడరు మరియు వారు ఇకపై మానవ ప్రపంచపు చల్లని చలిని భరించరు. ప్రజలు ఒకరితో ఒకరు పోట్లాడుకోరు, దేశాలు ఒకదానితో ఒకటి యుద్ధానికి దిగవు, ఇకపై మారణహోమం ఉండదు మరియు మారణహోమం నుండి రక్తపాతం ఉండదు; అన్ని దేశాలు ఆనందంతో నిండిపోతాయి మరియు ప్రతిచోటా మనుషుల మధ్య ఆత్మీయత వెల్లివిరుస్తుంది. నేను ప్రపంచమంతటా తిరుగుతాను, నా సింహాసనంపై నుండి ఆనందిస్తాను మరియు నేను నక్షత్రాల మధ్య నివసిస్తాను. దేవదూతలు నాకు కొత్త పాటలను మరియు కొత్త నృత్యాలను సమర్పిస్తారు. ఇకపై వారి సొంత దౌర్బల్యం కారణంగా వారి ముఖాలలో కన్నీళ్లు కారవు. ఇకపై, నా యెదుట, దేవదూతల ఏడుపు శబ్దం నాకు వినిపించదు మరియు ఇకపై ఎవరు కూడా కష్టాల గురించి నాకు ఫిర్యాదు చేయరు. ఈ రోజు, మీరందరూ నా యెదుట జీవిస్తున్నారు; రేపు మీరందరూ నా రాజ్యంలో ఉంటారు. ఇది మనిషికి నేను ప్రసాదించే గొప్ప ఆశీర్వాదం కాదా? ఈ రోజు మీరు చెల్లించే మూల్యం కారణంగా, మీరు భవిష్యత్తు ఆశీర్వాదాల వారసత్వాన్ని పొందుతారు మరియు నా మహిమ మధ్యన జీవిస్తారు. మీరు ఇప్పటికీ నా ఆత్మ గుణగణాలలో లీనమవ్వడానికి ఇష్టం లేదా? ఇప్పటికీ మిమ్మల్ని మీరు వధించుకోవాలనుకుంటున్నారా? ప్రజలు వారు చూడగలిగే వాగ్దానాలు క్షణభంగురమైనవే అయినప్పటికీ, వాటినే అన్వేషించాలని కోరుకుంటున్నారు, రేపటి వాగ్దానాలు శాశ్వతమైనవి అయినప్పటికీ, వాటిని అంగీకరించాలని ఎవరూ కోరుకోవడం లేదు. మనిషికి కనిపించే విషయాలు నేను నాశనం చేయబోయే విషయాలు మరియు మనిషి గ్రహించలేని విషయాలు నేను నెరవేర్చబోయే విషయాలు. ఇదే దేవునికి, మనిషికి మధ్య ఉండే తేడా.

నా రోజు ఎప్పుడు రాబోతుందోనని మనిషి లెక్కించాడు, అయినప్పటికీ, ఎవరికీ ఖచ్చితమైన తేదీ తెలియదు, అందుచేత, మనిషి భ్రమలో మాత్రమే జీవించగలడు. మానవుని వాంఛలు అంతులేని ఆకాశమంతా ప్రతిధ్వనించి, అదృశ్యమవుతాయి కాబట్టి, మనిషి తన ప్రస్తుత పరిస్థితులకు పతనమై పోయేలా పదే పదే నిరాశకు గురయ్యాడు. నా పలుకుల లక్ష్యం మనిషి తేదీలను అన్వేషించేలా చేయడం కాదు, లేదా అతని నిరాశ ఫలితంగా అతను తనను తానే నాశనం చేసుకునేలా చేయడం కాదు. మనిషి నా వాగ్దానాన్ని అంగీకరించేలా చేయాలని నా కోరిక మరియు ప్రపంచ వ్యాప్తంగా ఉండే ప్రజలందరికీ నా వాగ్దానంలో వాటా ఉండాలని నా కోరిక. నేను కోరుకునేది పూర్తి జీవముతో నిండి ఉన్నటువంటి జీవులనే గాని మృత్యువులో కూరుకుపోయిన శవాలను కాదు. నేను దేవుని రాజ్యంలోని బల్లను ఆనుకుని కూర్చున్నాను కాబట్టి, భూమిపై ఉన్న ప్రజలందరూ నా విచారణను స్వీకరించమని ఆజ్ఞాపిస్తాను. నా యెదుట అపరిశుద్ధమైనది ఏదీ ఉండటానికి నేను అనుమతించను. నా కార్యములో ఏ మనిషి జోక్యాన్ని నేను సహించను; నా కార్యములో జోక్యం చేసుకునే వారందరూ కారాగారంలోకి తోయబడ్డారు, వారు విడుదలైన తర్వాత కూడా, వారు భూమిపై ప్రజ్వరిల్లే జ్వాలలను స్వీకరిస్తూ, ఇప్పటికీ మహా విపత్తు మధ్య ఉన్నారు. నేను శరీరధారిగా ఉన్నప్పుడు, నా శరీరపరంగా నా కార్యాన్ని చర్చించే వారిని నేను అసహ్యించుకుంటాను. నాకు భూమిపై బంధువులెవరూ లేరని నేను మనుష్యులందరికీ అనేకసార్లు గుర్తు చేశాను, నన్ను సమానంగా చూసే మరియు వారు నాతో గడిపిన గత కాలాలను గుర్తుచేసుకునేలా నన్ను వారి వద్దకు లాగే వారెవరైనా నాశనం చేయబడతారు. నేను ఇచ్చే ఆజ్ఞ ఇదే. అలాంటి విషయాలలో నేను మనిషిపట్ల ఏమాత్రం చనువు చూపను. నా కార్యములో జోక్యం చేసుకునే, నాకు సలహా ఇచ్చే వారందరినీ నేను శిక్షిస్తాను మరియు వారిని ఎప్పటికీ క్షమించను. నేను నిర్మొహమాటంగా మాట్లాడకపోతే, మనిషి ఎప్పుడూ స్పృహలోకి రాడు మరియు తెలియకుండానే నా శిక్షకు గురి అవుతాడు ఎందుకంటే మనిషికి నా శరీరంలో ఉన్న నన్ను గూర్చి తెలియదు.

మార్చి, 20, 1992


సమస్తజనులారా, ఆనందించండి!

నా వెలుగులో, ప్రజలు మరల వెలుగు చూస్తారు. నా మాటలో, ప్రజలు తాము సంతోషించే విషయాలను కనుగొంటారు. నేను తూర్పు నుండి వచ్చాను, తూర్పు నుండి పిలుస్తున్నాను. నా మహిమ ప్రకాశించినప్పుడు, సమస్త దేశాలు వెలిగించబడతాయి, సమస్తం వెలుగులోకి తీసుకురాబడుతుంది, ఏ ఒక్కటి కూడా చీకటిలో ఉండదు. దేవుని రాజ్యంలో, దేవునితో, దేవుని ప్రజలు జీవించే జీవితం, అవధులులేని సంతోషం. ప్రజల ఆశీర్వాదకరమైన జీవితాన్ని బట్టి, సముద్రాలు ఆనందంతో నాట్యం చేస్తాయి, నా సమృద్ధిని బట్టి ప్రజలతో కలిసి పర్వతాలు ఆనందిస్తాయి. పురుషులందరు, ప్రయాసపడుతూ, కష్టపడిపనిచేస్తూ, నా రాజ్యంలో తమ నమ్మకత్వాన్ని, విధేయతను చూపుతారు. రాజ్యంలో తిరుగుబాటు ఇకను ఉండదు, ప్రతిఘటించడం ఉండదు; భూమి, ఆకాశం ఒకదానిపై మరొకటి ఆధారపడతాయి. జీవితంలోని మధురమైన ఆనందాల ద్వారా, మనిషి మరియు నేను లోతైన అనుభూతితో దగ్గరవుతాం, ఒకరిపై మరొకరం ఆధారపడతాం…. ఈసమయంలో, నేను నాజీవితాన్ని లాంఛనప్రాయంగా పరలోకంలో ప్రారంభిస్తాను. సాతాను ఇబ్బందులు ఇక ఉండవు, ప్రజలు విశ్రాంతిలోకి ప్రవేశిస్తారు. విశ్వమంతటా, నేను ఎన్నుకొన్న నాప్రజలు, నా మహిమలో జీవిస్తారు, ప్రజల మధ్యలో జీవించే వారివలె కాక, దేవునితో జీవించే ప్రజలుగా చెప్పజాలని దీవెనతో దీవించబడతారు. మానవజాతి అంతా సాతాను భ్రష్టత్వానికి గురైంది మరియు జీవితంలోని చేదు మరియు తీపిని తాగి కల్మషమైపోయింది. ఇప్పుడు, నా వెలుగులో జీవిస్తూ, ఒక వ్యక్తి సంతోషించకుండా ఎలా ఉంటాడు? ఈ అందమైన తరుణాన్ని ఎవరైనా అంత తేలికగా ఎలా పోనిస్తారు మరియు వదిలేస్తారు? ప్రజలారా! మీ హృదయంలో పాట పాడండి మరియు నా కొరకు సంతోషంతో నాట్యంచేయండి! మీ యదార్థమైన హృదయాలనెత్తి, వాటిని నాకు అర్పించండి! మీ ఢమరుకములు మ్రోగిస్తూ నాకోసం ఆనందంగా ఆడండి! సమస్త విశ్వం ద్వారా నేను నా సంతోషాన్ని ప్రకాశింపజేస్తాను. ప్రజలకు నా మహిమగల ముఖాన్ని బయలుపరుస్తాను! నేను భీకరమైన స్వరంతో పిలుస్తాను! నేను విశ్వంకంటే మించినవాడిని! ఇప్పటికే నేను ప్రజల మధ్య పరిపాలన చేశాను! ప్రజలు నన్ను ఘనపరిచారు! నేను నీలాకాశంలో కదిలిపోతున్నాను మరియు ప్రజలు నాతోకూడా నడుస్తున్నారు. నేను ప్రజల మధ్యలో నడుస్తున్నాను, నా ప్రజలు నా చుట్టూ ఉన్నారు! ప్రజల హృదయాలు సంతోషంతో ఉన్నాయి, వారి పాటలు విశ్వాన్ని కదిలిస్తున్నాయి, తేజోమండలాన్ని పగులగొడుతున్నాయి! విశ్వం, ఇకను పొగమంచుతో కప్పి ఉండదు; బురద ఉండదు, ముగురునీరు చేరడం ఉండదు. విశ్వపు పరిశుద్ధజనులారా! నా పర్యవేక్షణలో మీ ముఖవైఖరిని చూపండి. మీరు మలినంతో కప్పబడిన మనుష్యులు కాదు, కానీ మీరు పచ్చరాయివలె పరిశుద్ధులు, మీరంతా నాప్రియులు, మీరంతా నాసంతోషం! సమస్తం తిరిగి జీవంలోకి వస్తాయి! పరిశుద్ధులందరు నన్ను సేవించడానికి పరలోకానికి తిరిగి వస్తారు, నా వెచ్చని కౌగిలిలో ప్రవేశిస్తారు, ఏడుపులేదు, ఆందోళనలేదు, వారు తమనుతాము నాకు అర్పించుకుంటారు, తిరిగి నా ఇంటికి వస్తారు, మరియు వారి స్వదేశ మందు, వారు మానక నన్ను ప్రేమిస్తారు! నిత్యత్వమంతా మార్పులేనివారిగా ఉంటారు! దుఃఖం ఎక్కడ! కన్నీళ్ళు ఎక్కడ! శరీరం ఎక్కడ! భూమి గతించిపోయింది, కానీ ఆకాశం నిరంతరం నిలుస్తుంది. నేను ప్రజలందరికీ కనబడతాను, ప్రజలందరూ నన్ను స్తుతిస్తారు. ఈజీవితం, ఈసౌందర్యం, అనాదికాలం నుండి అంత్యకాలం వరకు మార్పుచెందదు. ఇది దేవుని రాజ్యపు జీవితం.

నా ఇంటిలో నివసించింది ఎవరు? నా కోసం నిలబడింది ఎవరు? నా తరపున బాధ అనుభవించింది ఎవరు? నా ఎదుట తన మాటకి కట్టుబడింది ఎవరు? ఇప్పటిదాకా నన్ను అనుసరించి ఇంకా నిష్పక్షపాతంగా మారనది ఎవరు? మానవులందరూ ఎందుకు నిర్దయాత్మకంగామరియు కఠినంగా ఉంటారు? మానవజాతి నన్ను ఎందుకు విసర్జించింది? ఎందుకు మానవజాతి నా పట్ల విసుగు చెందింది? మానవ లోకంలో ఎందుకు వెచ్చదనం లేకుండా పోయింది? సియోనులో ఉన్నప్పుడు, నేను పరలోకపు వెచ్చదనాన్ని రుచి చూశాను, సియోనులో ఉన్నప్పుడు పరలోకపు ఆశీర్వాదాన్ని అనుభవించాను. మరలా, నేను మానవజాతి మధ్య నివసించి, నేను మానవ లోకపు కఠినత్వాన్ని రుచి చూశాను, మరియు మనుషుల మధ్య ఉన్న విభిన్నమైన స్థితిగతులను నేను నా కళ్ళారా చూశాను. తెలియకుండానే, నేను “మార్పు చెందినట్లు” మనిషి కూడా మారిపోయాడు, మరియు ఈ విధంగా మాత్రమే అతడు నేటి వరకు వచ్చాడు. మనిషి నా కోసం ఏదైనా చేయగలగాలని నేను ఆశించడం లేదు, లేదా నా పేరుమీద ఏదైనా ఎక్కువ చేయాలని కూడా నేను కోరడం లేదు. నా ప్రణాళికకు అనుగుణంగా ప్రవర్తించగలగాలని, నాకు అవిధేయుడుగా లేదా నాకు అవమానకరమైన సూచనగా ఉండకుండా, నాకు ప్రతిధ్వనించే సాక్షిగా ఉండాలని మాత్రమే నేను కోరుతున్నాను. మనుషులలో, నాకు మంచి సాక్ష్యమిచ్చినవారు మరియు నా నామమును మహిమ పరిచినవారు ఉన్నారు, కాని మానవుని ఆచరణలు లేదా ప్రవర్తన నా హృదయాన్ని సంతృప్తి పరచగలగడం ఎలా సాధ్యమవుతుంది? అతడు నా హృదయంతో ఏకీభవించి లేదా నా చిత్తాన్ని ఎలా నెరవేర్చగలడు? భూమిపై ఉన్న పర్వతాలు, నీరు, పువ్వులు, పచ్చిక బయళ్ళు, మరియు భూమి పైనున్న చెట్లు, అన్నీ నా చేతి కార్యాన్ని కనుపరుస్తాయి, అన్నీ నా నామాన్ని బట్టి జీవిస్తున్నాయి. అయినా కూడా మనిషి నేను ఆశించే స్థాయిని ఎందుకు అందుకోలేడు? అది అతని హీనమైన అణగారిన స్థితిని బట్టి కావచ్చా? నేను అతనిని హెచ్చించిన దాన్ని బట్టి కావచ్చా? నేను అతని పట్ల చాలా క్రూరంగా ఉన్న దాన్ని బట్టి కావచ్చా? నా కోరికలను బట్టి మానవుడు ఎప్పుడూ ఎందుకు భయపడతాడు? నేడు, రాజ్యములోని జన సమూహాల మధ్య, మీరు నా స్వరాన్ని మాత్రమే వింటారు, కానీ నా ముఖాన్ని చూడటానికి ఎందుకు ఇష్టపడరు? మీరు నా వాక్యాలను మాత్రమే చూస్తారు ఎందుకు వాటిని నా ఆత్మతో సరిపోల్చరు? పరలోకానికి, భూమికి అని నన్నెందుకు వేరు చేస్తున్నారు? నేను, భూమి మీద ఉన్నప్పుడు, పరలోకంలో కూడా నేను ఉన్నట్టు కాదా? నేను, పరలోకంలో ఉంటే, ఇక నేను భూమి మీదికి దిగి రాలేనని కావచ్చా? నేను, భూమిపై ఉంటే, పరలోకానికి ఆరోహణమవ్వడానికి అర్హుడను కానా? నేను, భూమి మీద ఉన్నప్పుడు, అల్ప జీవిగా ఉన్నట్టు, నేను, పరలోకంలో ఉన్నప్పుడు, నేను ఒక ఉన్నతమైన వాడను అయినట్టు, మరియు పరలోకానికి భూమికి మధ్య ఒక దాటలేని అగాధము ఉంచబడి ఉన్నది. అయినప్పటికీ మానవ లోకంలో ఈ సంగతుల మూలాలు గురించి ఏమీ తెలియదన్నట్టు అనిపిస్తుంది, అయితే నా మాటలకు ఏదో శబ్దమే తప్ప అర్ధమే లేదన్నట్టు ఎల్లప్పుడూ నాకు విరోధముగానే నడుస్తున్నాయి. మానవ జాతి అంతా నా వాక్యాల కోసం కృషి చేస్తూ, నా బాహ్య పోలికపై వారి సొంత పరిశోధనలు చేస్తారు, కానీ చివరికి వారందరూ వైఫల్యం చెందుతారు, వారి శ్రమ ఫలించదు, బదులుగా నా వాక్యాలచేత బాధించబడి తిరిగిలేచే సాహసం చేయరు. 

మానవజాతి విశ్వాసాన్ని నేను పరీక్షించినప్పుడు, ఒక్క మానవుడు కూడా నిజమైన సాక్ష్యాన్ని కలిగి లేడు, తన సర్వస్వాన్ని అర్పించగల సమర్ధుడు లేడు; కాని, మనిషి దాక్కునే ఉంటాడు, మరియు నేనేదో అతని హృదయాన్ని దోచుకొనబోతున్నట్లుగా, తనను తాను బహిరంగ పరచుకోడానికి నిరాకరిస్తాడు. నిజంగా యోబు కూడా తన శ్రమలో స్థిరంగా నిలబడలేదు, మరియు బాధల మధ్యలో మాధుర్యాన్ని వెదజల్లలేదు. ప్రజలందరూ వసంతకాలపు వెచ్చదనంలోని పాలిపోయిన ఆకుపచ్చ రంగు వంటి సూచన కనుపరుస్తారు; అతి శీతాకాలంలో అవి ఎప్పుడూ పచ్చగా ఉండవు. తన బక్కచిక్కిన మరియు కృశించిన ఆకృతితో, మానవుడు నా ఉద్దేశాలను నెరవేర్చలేడు. మానవజాతి అంతటిలో, ఇతరులకు ఆదర్శంగా పని చేసేవారు ఒక్కరూ లేరు, ఎందుకంటే సాధారణంగా మనుషులందరూ ఒక్కటే మరియు ఒకరికొకరు భిన్నంగా ఏమీ లేరు, ఒకరి నుండి మరొకరిని వర్గీకరించడం చాలా అరుదు. ఈ కారణాన్ని బట్టి, నేటికీ మనుష్యులు నా కార్యాలను పూర్తిగా గ్రహించలేకపోతున్నారు. నా దండన సర్వ మానవాళి మీద దిగినప్పుడు మాత్రమే, తెలియకుండానే తమకు తాముగా, నా కార్యాల గురించి తెలుసుకుంటారు, మరియు నేనేమి చేయకుండానే లేక ఎవరినీ బలవంత పెట్టకుండానే, మనిషి నన్ను తెలుసుకుని, తద్వారా నా కార్యాలను చూస్తాడు. ఇది నా ప్రణాళిక, ఇది నా కార్యాలలో తెలియజేయబడిన మరియు మనిషి తెలుసుకోవాల్సిన ఒక భాగం. దేవుని రాజ్యములో, సృష్టిలోని లెక్కలేనన్ని ఈవులు ఉజ్జీవింపబడి వాటి జీవశక్తిని తిరిగి పొందడం ప్రారంభిస్తాయి. భౌగోళిక స్థితిలో మార్పును బట్టి, ఒక దేశానికి మరో దేశానికి మధ్య సరిహద్దు రేఖలు కూడా మారడం ప్రారంభమవుతాయి. భూభాగము నుండి భూభాగము వేరుపర్చబడినప్పుడు, మరియు భూభాగముతో భూభాగము కలిసినప్పుడు, అది నేను దేశాలన్నింటినీ ముక్కలుగా చేసే సమయము అని నేను ప్రవచించాను. ఆ సమయంలో, నేను సర్వ సృష్టిని నూతన పరిచి, సర్వ లోకాన్ని పునర్విభజన చేస్తాను, తద్వారా లోకాన్ని క్రమపరచి, పాతదాన్ని కొత్తదిగా మారుస్తాను—ఇదే నా ప్రణాళిక మరియు ఇవే నా కార్యాలు. ప్రపంచ దేశాలు మరియు ప్రజలందరూ నా సింహాసనం ఎదుటకు తిరిగి వచ్చినప్పుడు, నేను పరలోకపు సమృద్దిని తీసుకుని మానవ లోకానికి అందిస్తాను, తద్వారా, లోకము సాటిలేని సమృద్దితో నిండి ఉన్నదని, నాకు కృతజ్ఞత చెల్లించాలి. అయితే పాత లోకము ఉనికిలో కొనసాగినంత కాలం, నా ఉగ్రతను దాని దేశాలపై పొర్లించి, నా పాలనా విధులను లోకమంతటా బహిరంగముగా ప్రకటిస్తాను, మరియు వాటిని ఉల్లంఘించిన వారిపై నా దండనను ప్రదర్శిస్తాను:

నేను మాట్లాడటానికి లోకంవైపు నా ముఖాన్ని తిప్పినప్పుడు, సర్వ మానవాళి నా స్వరాన్ని వింటుంది, మరియు అక్కడి నుండి లోకవ్యాప్తంగా నేను చేసే కార్యాలన్నిటినీ చూస్తుంది. నా చిత్తానికి విరుద్దంగా తమకు తాము సిద్ధపర్చుకున్నవారు, అంటే, మానవ క్రియలతో నన్ను విరోధించే వారు, నా దండనకు గురవుతారు. నేను ఆకాశములలోని విస్తారమైన నక్షత్రాలను తీసుకుని వాటిని నూతనపరుస్తాను, నాకు కృతజ్ఞతలు, సూర్యుడు మరియు చంద్రుడు నూతన పరచబడతాయి—ఆకాశాలు ఇదివరకు ఉన్నట్లుగా ఇకపై ఉండవు మరియు భూమి మీద ఉన్న లెక్కలేనన్ని విషయాలు నూతన పరచబడతాయి. నా వాక్యాల ద్వారా సమస్తము సంపూర్ణమవుతాయి. లోకంలోని అనేక దేశాలు కొత్తగా విభజింపబడి, నా రాజ్యముతో పునఃస్థాపించబడతాయి, తద్వారా భూమి పైనున్న దేశాలు ఎప్పటికీ అదృశ్యమై అన్నీ నన్ను ఆరాధించే దేవుని రాజ్యముగా మారుతుంది; భూమి పైనున్న దేశాలన్నీ నాశనమై ఉనికిలో లేకుండాపోతాయి. లోకంలోని మానవులలో, దుష్టునికి చెందిన వారందరూ నిర్మూలించబడతారు, మరియు సాతానును ఆరాధించే వారందరూ దహించు నా అగ్నిచేత అణచబడతారు—అంటే, ఇప్పుడు స్రవంతిలో వారు తప్ప, అందరూ బూడిదగా మారుతారు. నేను అనేకమంది ప్రజలను దండించినప్పుడు, వివిధ పరిధులకు చెందిన, దైవభక్తి గల లోకంలో ఉన్న వారందరూ, నా కార్యాల ద్వారా జయించబడిన నా రాజ్యానికి తిరిగి వస్తారు, ఎందుకంటే వారు తెల్లటి మేఘము మీద వస్తున్న పరిశుద్ధుడైన వాని ఆగమనాన్ని చూశారు. ప్రజలందరూ వారివారి జాతుల ప్రకారము వేరు చేయబడతారు మరియు వారివారి కార్యాలకు అనుగుణంగా శిక్షలను పొందుకుంటారు. నాకు విరోధముగా నిలిచిన వారందరూ నశిస్తారు; భూమి మీద ఎవరి క్రియలు నా ప్రమేయం లేకుండా ఉన్నాయో, వారు, తమను తాము ఎలా నిర్దోషులుగా ప్రకటించుకున్నారన్న దానిని బట్టి, భూమి మీద నా కుమారుల మరియు నా ప్రజల పాలనలో జీవితాన్ని కొనసాగిస్తారు. లెక్కలేనంతమంది ప్రజలకు మరియు అనేక దేశాలకు నన్ను నేను కనుపరచుకుంటాను, నా స్వరముతో, భూమిపై నేను ధ్వనిస్తాను, సర్వ మానవాళి తమ కళ్లతో చూడగలిగేలా నా గొప్ప కార్యపు ముగింపును ప్రకటిస్తాను.

నా స్వరం తీవ్రతరం అవుతున్న కొద్దీ, నేను లోకపు తీరును కూడా గమనిస్తున్నాను. నా వాక్యాల ద్వారా, సృష్టిలోని అపరిమితమైన సంగతులన్నీ నూతన పరచబడతాయి. భూమికి లాగానే పరలోకము కూడా మారుతుంది. మానవజాతి దాని అస్సలు రూపం బట్టబయలు అవుతుంది, మరియు, మెల్లగా, ప్రతి వ్యక్తి తమ జాతి ప్రకారం వేరు పరచబడి, తమ కుటుంబ మూలాలకు తెలియకుండానే తిరిగి వెళ్ళే వారి మార్గాన్ని కనుగొంటారు. ఇది నాకు ఎంతో సంతోషాన్ని ఇస్తుంది. నేను అంతరాయము నుండి విముక్తి పొంది, తెలియకుండానే, నా గొప్ప కార్యము నెరవేర్చబడి, సృష్టిలోని అపరిమితమైన సమస్త విషయాలన్నీ రూపాంతరం చెందాయి. నేను లోకాన్ని సృజించినప్పుడు, అన్నిటినీ వాటి జాతులకు అనుగుణంగా రూపొందించి, అన్నిటినీ వాటివాటి రూపాల ప్రకారం నియమించాను. నా నిర్వహణ ప్రణాళిక అంతము సమీపిస్తున్న కొద్దీ, నేను సృష్టి యొక్క పూర్వపు స్థితిని పునరుద్ధరిస్తాను; ప్రతి దాన్ని మొదట ఉన్న విధంగానే బాగుచేస్తాను, ప్రతి దాన్ని పూర్తిగా మార్చడం, ద్వారా ప్రతిది తిరిగి నా ప్రణాళిక మూలానికి వస్తుంది. సమయం వచ్చేసింది! నా ప్రణాళిక యొక్క చివరి దశ పూర్తి కానుంది. ఓ, అపవిత్రమైన పాత లోకమా! నిశ్చయముగా మీరు నా వాక్యాల కింద పడతారు! నిశ్చయముగా మీరు నా ప్రణాళిక ద్వారా శున్యానికి దిగజారిపోతారు! ఓ, సృష్టి యొక్క అసంఖ్యాకమైన వస్తువులారా! నా వాక్యాలలోని నూతన జీవాన్ని మీరందరూ పొందుతారు—సర్వాధికారి అయిన ప్రభువును మీరు కలిగి ఉంటారు! ఓ, శుద్ధి పొందిన నిష్కళంకమైన కొత్త లోకమా! నిశ్చయముగా మీరు నా మహిమలోని ఉజ్జీవాన్ని పొందుతారు! ఓ, సీయోను పర్వతమా! ఇకపై మౌనంగా ఉండవద్దు—నేను విజయోత్సాహముతో తిరిగి వచ్చాను! సృష్టి మధ్య నుండి, నేను సర్వలోకాన్ని పరిశీలిస్తాను. భూమి మీద, మానవజాతి నూతన జీవితాన్ని ఆరంభించి నూతన నిరీక్షణను జయించింది. ఓ, నా ప్రజలారా! మీరు నా వెలుగులో జీవానికి ఎలా తిరిగి రాలేకపోతున్నారు? నా నడిపింపులో మీరు ఎందుకు ఆనందంతో గంతులు వేయలేకపోతున్నారు? దేశాలు ఆనందోత్సాహాలతో కేకలు పెడుతున్నాయి, నీరు ఉల్లాసంతో కరకుగా నవ్వుతున్నాయి! ఓ, తిరిగి లేచిన ఇశ్రాయేలూ! నా ముందస్తుగానే నిర్ణయించిన దానిని బట్టి ఎలా అతిశయ పడకుండా ఉంటారు? విలపించింది ఎవరు? శోకించింది ఎవరు? పాత ఇశ్రాయేలు ఉనికిలో లేదు, నేటి ఇశ్రాయేలు నిటారుగా మరియు మహోన్నతముగా ఉద్భవించి, సర్వ మానవాళి హృదయాల్లో నిలిచిపోయింది. నేటి ఇశ్రాయేలు నిశ్చయంగా నా ప్రజల ద్వారా జీవన మూలాన్ని పొందుతుంది! ఓ, ద్వేషపూరితమైన ఐగుప్తూ! నిశ్చయంగా ఇప్పటికీ నీవు నాకు విరోధంగా నిలబడలేదా? నా దయను అదనుగా చేసుకుని నా దండనను తప్పించుకోడానికి ఎలా ప్రయత్నించగలవు? నీవు నా దండనలో ఎలా ఉండకుండా పోగలవు? నేను ప్రేమించే వారందరూ నిరంతరం జీవిస్తారు, మరియు నాకు విరోధముగా నిలిచే వారందరూ నిరంతరం నాచేత దండించబడతారు. నేను రోషము కలిగిన దేవుడను కాబట్టి మనుష్యులు వారు చేసిన ప్రతి దానిని అంత తేలికగా విడిచిపెట్టను. నేను భూమి అంతటా కనిపెడుతూ, లోకపు తూర్పు దిక్కున నీతి, ప్రభావము, ఉగ్రత, మరియు దండనతో కనబడుతూ, అనేకమైన మానవజాతి సమూహాలకు నన్ను నేను ప్రత్యక్ష పరచుకుంటాను!

సమస్తము పునరుత్థానం చెందిన రోజున, నేను మానవుని మధ్యకు వచ్చి, నేను అద్భుతమైన రేయింబవళ్ళను అతనితో గడిపాను. ఆ క్షణాన మాత్రమే మనిషి నా చొరవను గురించి కాస్త గ్రహిస్తాడు, మరియు నాతో జరిగే అతని సంభాషణలు ఎక్కువ తరచుగా మారే కొలది, నేను ఏమై ఉన్నానో మరియు నేను ఏమి కలిగియున్నానో వాటిలో కొన్నిటిని అతడు చూస్తాడు—దాని ఫలితంగా, నా గురించిన జ్ఞానాన్ని కొంత పొందుతాడు. ప్రజలందరిలో నా తల పైకెత్తుకొని చూస్తాను, మరియు వారందరూ నన్ను చూస్తారు. అయినప్పటికీ లోకానికి విపత్తు సంభవించినప్పుడు, వెంటనే వారు ఎంతో కలవరపడతారు, మరియు నా స్వరూపము వారి హృదయాలలో నుండి తుడిచిపెట్టుకుపోతుంది; విపత్తు సంభవించడంతో భయాందోళనలకు గురవుతారు, నా బోధలపట్ల శ్రద్ధ చూపరు. మనుష్యుల మధ్య చాలా ఏళ్ళు గడిపాను, అయినప్పటికీ వారు ఎల్లప్పుడు నన్ను ఎరుగకయున్నారు మరియు ఎన్నడూ నన్ను తెలుసుకోలేదు. నేడు నా నోటి ద్వారా దీన్ని నేను వారికి చెప్తాను, మరియు నా నుండి ఏదైనా పొందడానికి ప్రజలందరినీ నా ఎదుటకు వచ్చేలా చేస్తాను, అయినప్పటికీ ప్రజలు నా నుండి దూరంగా ఉంటారు, కాబట్టి వారు నన్ను ఎరుగరు. నా అడుగుజాడలు విశ్వమంతా మరియు భూమి అంచుల వరకు నడిచినప్పుడు, మనుష్యులందరూ శ్రద్ధతో ఆలోచించడం ప్రారంభిస్తారు, మరియు ప్రజలందరూ నా వద్దకు వచ్చి సాగిలపడి మరియు నన్ను ఆరాధిస్తారు. అదే నేను మహిమను పొందే రోజు, నేను తిరిగి వచ్చే రోజు, మరియు నేను వెడలిపోయే రోజు కూడా అదే. ఇప్పుడు, నేను సమస్త మానవజాతి మధ్య నా కార్యాన్ని ప్రారంభించాను, నా నిర్వహణ ప్రణాళిక ముగింపును సర్వలోకమంతటా అధికారికంగా ప్రారంభించాను. ఈ క్షణం నుండి శ్రద్ధ వహించని వారు ఎవరైనా నిర్దాక్షిణ్యమైన శిక్షకు పాత్రులవుతారు, మరియు ఇది ఏ క్షణంలోనైనా జరగవచ్చు. నాకు హృదయం లేనందున ఇది జరగడంలేదు; అయితే, ఇది నా నిర్వహణ ప్రణాళికలో ఒక భాగంగా జరుగుతోంది; సమస్తమూ నా నిర్వహణ ప్రణాళికలోని దశల ప్రకారం ముందుకు సాగాలి, మరియు ఏ మనుష్యుడు దీన్ని మార్చలేడు. నేను నా కార్యాన్ని అధికారికంగా ప్రారంభించినప్పుడు, నేను సాగినట్టే ప్రజలందరూ సాగుతారు, ఆ విధంగా లోకంలోని ప్రజలు నాతో పాటుగా అడుగులు వేయడానికి సిద్దమవుతారు, లోకమంతటా “విజయోత్సాహం” ఉంటుంది, మరియు మనిషి నా ద్వారానే ముందుకు సాగుతాడు. దానికి ఫలితంగా, ఎర్రని మహా ఘట సర్పము ఉన్మాద పూరితమైన మరియు దిగ్భ్రాంతి మయమైన స్థితిలోనికి నా చేత కొట్టబడి, నా కార్యం కోసం పని చేస్తుంది మరియు, ఇష్టం లేకపోయినా, అది దాని సొంత ఆశలు తీర్చుకోలేకపోతుంది, కానీ ఆధిపత్యానికి లోబడటం తప్ప దానికి వేరే అవకాశం లేదు. నా ప్రణాళికలన్నింటిలో, ఎర్రని మహా ఘట సర్పము నన్ను ప్రతిఫలింపజేసే మెరుపుకాగితం, నా శత్రువు, మరియు నా సేవకుడు కూడా; అలాగని, నా “ఆశయాలను” నేను ఎన్నడూ మినహాయించలేదు. కాబట్టి, నా శరీరధారిగా మారిన కార్యపు చివరి దశ దాని కుటుంబములో పూర్తవుతుంది. ఈ విధంగా, ఎర్రని మహా ఘట సర్పము నా కొరకు సరిగ్గా ఎంతో సేవ చేయగలదు, తద్వారా నేను దాన్ని జయించి నా ప్రణాళికను పూర్తి చేస్తాను. నేను కార్యము చేస్తున్నప్పుడు, దేవదూతలందరూ అంతిమ యుద్దానికి నాతో పాటుగా బయలుదేరి, చివరి దశలోని నా కోరికలను నెరవేర్చాలని తీర్మానించుకుంటారు, తద్వారా భూలోకమందున్న ప్రజలు దేవదూతలలాగా నా ఎదుట సాగిలపడతారు, మరియు నన్ను ఎదిరించాలనే కోరిక లేకుండా, నాకు విరుద్ధంగా తిరుగుబాటు ఏదీ చేయరు. ఇవే లోకమంతటా ఉన్న నా కార్యపు క్రియాశీల కార్యాలు.

మానవుల మధ్యకు నేను రావడానికిగల ఉద్దేశం మరియు ప్రాధాన్యత ఏమిటంటే సర్వ మానవాళిని రక్షించడం, సర్వ మానవాళిని నా ఇంటికి తిరిగి తీసుకురావడం, పరలోకాన్ని భూమితో సంధి చేయడం, మరియు మనిషిని పరలోకానికి భూలోకానికి మధ్య “సంకేతాలు” తెలియజేయుటయైయున్నది, ఎందుకంటే ఇది మానవుని స్వాభావికమైన పనియైయున్నది. నేను మానవజాతిని సృజించిన సమయంలో, మానవజాతి కొరకు నేను అన్నిటినీ సిద్ద పరిచాను, మరియు తరువాత, నా ఆశయాలకు అనుగుణంగా, నేను ఇచ్చిన ఐశ్వర్యాన్ని పొందడానికి నేను అనుమతించాను. ఆ విధంగా, మానవజాతి మొత్తం నా మార్గదర్శకత్వములోనే నేటి వరకు చేరుకుందని నేను చెప్పుచున్నాను. ఇదంతా నా ప్రణాళిక. మానవజాతి అంతటిలో, లెక్కలేనంత మంది ప్రజలు నా ప్రేమ సంరక్షణలో ఉన్నారు, మరియు లెక్కలేనంతమంది నా ద్వేషపూరితమైన శిక్షలో జీవిస్తున్నారు. ప్రజలందరూ నన్ను ప్రార్థించినప్పటికీ, ఇంకా వారు తమ ప్రస్తుత పరిస్థితులను మార్చుకోలేకపోతున్నారు; వారు గనుక నిరీక్షణను కోల్పోతే, అప్పుడు మాత్రమే వారు ప్రకృతిని దాని గమనాన్ని బట్టి పోనిచ్చి నా పట్ల అవిధేయత చూపడం మానేస్తారు, ఎందుకంటే ఇదంతా మనిషి మాత్రమే సాధించగలడు. మానవ జీవితపు స్థితిని గమనిస్తే, మానవుడు నిజ జీవితాన్ని ఇంకా కనుగొనవలసి ఉన్నది, అతడు లోకపు అన్యాయాన్ని, దిక్కుమాలిన స్థితిని, మరియు దయనీయమైన పరిస్థితులను ఇంకా చూడలేదు—కాబట్టి, అవి గనుక వినాశనం రావడం కోసం కాకపోతే, అనేకమంది ఇంకా తల్లి స్వభావాన్నే అంటిపెట్టుకుని, ఇప్పటికీ “జీవితపు” రుచులలో మునిగితేలుతూ ఉండేవారు. ఇది లోకపు వాస్తవికత కాదా? ఇది నేను, మనుష్యులతో మాట్లాడుతున్న రక్షణ స్వరము కాదా? ఎందుకు, మానవజాతిలో ఎవరూ నన్ను ఎన్నడూ నిజంగా ప్రేమించలేదు? ఎందుకు మనుష్యులు తమకున్న బాధలు మరియు శ్రమల మధ్య మాత్రమే నన్ను ప్రేమిస్తూ, నా సంరక్షణలో ఉన్నప్పుడు మాత్రం ఎందుకు ఎవరూ నన్ను ప్రేమించరు? అనేక సార్లు మానవజాతి మీదికి నా శిక్షను పంపాను. వారు దాన్ని చూశారు, కాని అప్పుడే దాన్ని విస్మరించారు, ఇటువంటి సమయములో వారు దాన్ని పరిశీలించరు మరియు దాని గురించి ఆలోచించరు, కాబట్టి ఇక మనిషి మీదికి వచ్చేదంతా నిర్దాక్షిణ్యమైన తీర్పు. ఇది నేను జరిగించే కార్యపు విధానాలలో ఒకటి మాత్రమే, కానీ ఇది మానవుని మార్చి నన్ను ప్రేమించేలా చేయడానికే ఇంకా కొనసాగుతూ ఉంటుంది.

నేను రాజ్యంలో పాలిస్తాను, అంతేగాకుండా, నేను విశ్వమునంతటిని ఏలుతాను; నేను దేవుని రాజ్యానికి రాజును మరియు విశ్వానికి అధిపతిగా ఉన్నాను. ఇప్పటి నుండి, నేను ఏర్పరచబడని వారందరినీ సమకూర్చి అన్యజనుల మధ్య నా కార్యాన్ని ఆరంభిస్తాను, మరియు నా పాలనా విధులను లోకానికి ప్రకటిస్తాను, తద్వారా నేను నా కార్యపు తర్వాతి దశను విజయవంతంగా ప్రారంభించగలను. అన్యజనుల మధ్య నా కార్యాన్ని విస్తరింపజేయడానికి దండనను ఉపయోగిస్తాను, అంటే, అన్యజనులందరి మీద నా బలాన్ని ప్రయోగిస్తాను. సహజంగానే, ఏర్పచబడినవారి మధ్యన నా కార్యము జరుగుచున్న సమయములోనే మరొక ప్రక్క ఈ కార్యము కూడా జరుగుతూ ఉంటుంది. భూమి మీద నా ప్రజలు పరిపాలించి, అధికారాన్ని వినియోగించిన రోజునే భూమి మీదనున్న ప్రజలందరూ జయిస్తారు. అంతేగాక, నేను విశ్రమించే సమయమూ అదే—అప్పుడు మాత్రమే నేను జయించినవారికి కనబడతాను. నేను పరిశుద్ద రాజ్యానికి కనబడుతూ, అపవిత్రమైన దేశానికి నన్ను నేను మరుగు చేసుకుంటాను. జయించిన వారందరూ మరియు నా ఎదుట విధేయతతో ఉన్నవారందరూ వారి స్వంత నేత్రాలతో నా ముఖాన్ని చూడగలుగుతారు, మరియు వారి స్వంత చెవులతో నా స్వరాన్ని వినగలుగుతారు. ఇది అంత్య దినాల్లో జన్మించిన వారికి కలుగు దీవెన, ఇది నా ద్వారా ముందుగానే నిర్ణయించబడిన ఆశీర్వాదం, మరియు దీనిని ఏ మానవుడు మార్చలేడు. భవిష్యత్తులో జరగబోయే కార్యము కోసం ఈ రోజు నేను ఈ విధంగా కార్యము చేస్తున్నాను. నా కార్యమంతా అంతర్గత సంబంధాన్ని కలిగి ఉంటుంది, ప్రతి దానిలో, పిలుపు మరియు ప్రతిస్పందన ఉంటుంది: ఏ దశ కూడా ఎప్పుడూ ఆకస్మికంగా ఆగిపోలేదు, మరియు మరెవరి ద్వారానైనా స్వతంత్రంగా ఏ దశను ఎప్పుడూ చేపట్టలేదు. అది ఆ విధంగా లేదా? గత కాలపు కార్యము నేటి కార్యానికి పునాది కాదా? గతములో పలికిన వాక్కులకు ఈ రోజున పలికే వాక్కులకు నాంది కాదా? గతములో వేసిన అడుగులు నేటి అడుగులకు మూలం కాదా? గ్రంధపు చుట్టను నేను అధికారికంగా తెరచినప్పుడు, అనగా లోకమంతటా ప్రజలు శిక్షించబడినప్పుడు, లోకవ్యాప్తంగా ప్రజలు శ్రమలకు అప్పగించబడినప్పుడు, అది నా కార్యానికి ముగింపుయైయున్నది; ప్రజలందరూ వెలుగులేని దేశములో నివసిస్తున్నారు, మరియు జనులందరూ వారున్న స్థితిని బట్టి ఎదురయ్యే బెదిరింపుల మధ్య జీవిస్తున్నారు. మరో మాటలో చెప్పాలంటే, ఇది సృష్టి కాలం నుండి నేటి వరకు మానవుడు ఎన్నడూ అనుభవించని జీవితం, మరియు యుగయుగాలుగా ఎవరూ ఈ విధమైన జీవితాన్ని “ఆనందించలేదు,” కాబట్టి ఇదివరకెన్నడూ చేయని కార్యాన్ని నేను చేశానని చెప్పుదును. వ్యవహారాల వాస్తవ స్థితి ఇదే, మరియు అంతరంగిక భావమూ ఇదే. నా దినము సర్వ మానవాళిని సమీపిస్తున్నందున, అది దూరం నుండి కనబడదు, కానీ మానవుని కళ్ల ఎదుటే ఉంది కాబట్టి, దాని ఫలితంగా ఎవరు భయపడకుండా ఉంటారు? మరియు దీన్ని బట్టి ఎవరు సంతోషించకుండా ఉంటారు? అపవిత్ర పట్టణమైన బబులోను చివరికి దాని ముగింపునకు చేరుకుంది; మనిషి తిరిగి సరికొత్త లోకాన్ని చేరుకున్నాడు, మరియు భూమ్యాకాశము మార్పు చెంది పునరుద్దరించబడ్డాయి.

నేను సమస్త దేశాలకు మరియు ప్రజలందరికీ కనబడినప్పుడు, తెల్లటి మేఘాలు ఆకాశాన్ని కమ్ముకుని నన్ను ఆవరిస్తాయి. అలాగే, భూమిపై పక్షులు కూడా నాకోసం ఆనందంతో గానాలు పాడుతూ నాట్యం చేస్తూ, భూమిపై వాతావరణాన్ని మెరుగు పరుస్తాయి, తద్వారా ఇకపై “మెల్లగా దిగ జారిపోవడం” లేకుండా, దాని బదులు ప్రాణధారిత్వము ఉన్నటువంటి వాతావరణంలో జీవించడానికి భూమి మీద ఉన్నవన్నీ సజీవంగా మారేలా చేస్తాయి. నేను మేఘాల మధ్య ఉన్నప్పుడు, మనిషి నా ముఖాన్ని మరియు నేత్రాలను మసక మసకగా చూసేసరికి, ఇప్పుడు అతడు కాస్త భయపడతాడు. గతంలో, అతడు చరిత్రలో నన్ను గురించి విన్నాడు, దాని ఫలితంగా అతడు నాపట్ల సగ విశ్వాసంతో మరియు సగ అనుమానంతో ఉన్నాడు. నేనేక్కడున్నానో లేక నా ముఖము ఎంత విశాలమైనదో అతనికి తెలియదు—అది సముద్రమంత విశాలమైనదా, లేక పశ్చిక బయళ్ళంత ఎల్లలు లేనిదా? ఈ సంగతులు ఎవరికీ తెలియవు. నేడు మానవుడు మేఘాలలో నా ముఖాన్ని చూసినప్పుడు మాత్రమే నా గురించిన చరిత్ర నిజమైనదే అని మనిషికి అనిపిస్తుంది, కాబట్టి అతడు నా పట్ల ఇంకా కొంచెం సానుకూలంగా ఉంటాడు, మరియు ఇది కేవలం నా క్రియలను బట్టి మాత్రమే నా పట్ల అతనికి అభిమానం కాస్త ఎక్కువైంది. కాని మనిషికి నా గురించి ఇంకా తెలియదు, అతడు మేఘాలలో ఉన్న నాలోని ఒక భాగాన్ని మాత్రమే చూశాడు. ఆ తరువాత, నా చేతులు చాపి వాటిని మనిషికి చూపిస్తాను. మనిషి ఆశ్చర్యచకితుడవుటాడు, తన చేతులతో నోటిపై చరుచుకుంటూ, నా చేతితో కొట్టబడినంతగా ఎక్కువ భయాన్ని కలిగియుంటాడు, కాబట్టి తన ప్రశంసకు కాస్త గౌరవాన్ని కూడా జోడిస్తాడు. మనిషి నా ప్రతి కదలికపై అతని దృష్టిని పెట్టి, అతడు శ్రద్ధ చూపనప్పుడు నా చేత అతడు కొట్టబడతాడేమో అనేంత మిక్కిలి భయాన్ని కలిగి ఉంటాడు—అయినా మనిషి నన్ను చూస్తున్నాడని నేను నిర్బంధించబడియుండలేదు, మరియు నా చేతుల్లోని కార్యాన్ని నేను చేస్తూనే ఉంటాను. మనిషి నాపట్ల అభిమానాన్ని కలిగియుండాలని చేసే కార్యములలో మాత్రమే ఈ కార్యము ఉంటుంది. ఆవిధంగానే నాతో సహవాసం చేయడానికి క్రమంగా నా ఎదుటకు వస్తాడు. నేను పూర్తిగా మనిషికి ప్రత్యక్షమైనప్పుడు, మనిషి నా ముఖాన్ని చూస్తాడు, అప్పటి నుండి ఇకపై ఎన్నడూ నా ముఖాన్ని మనిషి నుండి దాచను లేదా మనిషి నుండి నన్ను నేను మరుగు చేసుకోను. లోకమంతటా, ప్రజలందరికీ బహిరంగంగా ప్రత్యక్షమవుతాను, రక్తమాంసాలు కలిగిన వారందరూ నా క్రియలన్నిటినీ చూస్తారు. ఆత్మ సంబంధులైన వారందరూ నా ఇంటిలో సమాధానంగా నివసిస్తూ, నిశ్చయముగా అద్భుతమైన దీవెనలను నాతో కలిసి అనుభవిస్తారు. నేను సంరక్షించే వారందరూ నిశ్చయముగా దండనను, ఆత్మ వేదనను మరియు శరీర బాధను తప్పించుకుంటారు. ప్రజలందరికీ నేను బహిరంగముగా కనపడి, అధికారం వినియోగిస్తాను, తద్వారా ఇకపై ఎన్నడూ ప్రేతల దుర్గంధం లోకమంతా వ్యాపించదు; బదులుగా, నా పరిమళ సువాసన సర్వ లోకమంతా వ్యాపిస్తుంది, నా దినము సమీపించుచున్నందున మానవుడు మేల్కొంటాడు, భూమిపై ఉన్నదంతా సక్రమంగా ఉంటుంది, మరియు నేను వచ్చేశాను కాబట్టి, ఇకపై భూమి మీద మనుగడ సాగించే రోజులు ఇక ఉండవు!

ఏప్రిల్ 6, 1992


అనుబంధం:  

సమస్త విశ్వానికి దేవుని వాక్యములలోని రహస్యాల గురించి వివరణలు


16 వ అధ్యాయము

మానవ దృష్టికోణం నుండి చూసినప్పుడు దేవుడు చాలా గొప్పవాడు, చాలా సమృద్ధిగలవాడు, ఎంతో అద్భుతమైనవాడు, ఎంతో గంభీరుడుగా ఉన్నాడు; ప్రజల దృష్టిలో, దేవుని వాక్యములు సర్వోన్నతంగా ఉన్నాయి మరియు ప్రపంచంలోనే దివ్యమైనవిగా కనిపిస్తాయి. అయితే, మనష్యులు మరీ ఎక్కువ వైఫల్యాలను చవి చూశారు కాబట్టి, వారి మనస్సులు మరీ సరళమైనవి కాబట్టి, పైగా, వారి స్వీకరణ సామర్థ్యాలు చాలా స్వల్పం కాబట్టి, దేవుడు తన వాక్యములను ఎంత స్పష్టంగా చెప్పినప్పటికీ, వారు మానసిక అనారోగ్యంతో బాధపడుతున్నారేమో అన్నట్లుగా వారు కూర్చొని, చలనరహితంగా అలాగే ఉండిపోతారు. వారికి ఆకలి వేసినప్పుడు, వారు తప్పకుండ తినాలనే విషయం వారికి అర్థం కాదు; వారికి దాహం వేసినప్పుడు, వారు తప్పకుండ తాగాలనే విషయం వారికి అర్థం కాదు; తమ ఆత్మల లోతుల్లో వర్ణించలేని కష్టాలను అనుభవిస్తున్నారా అన్నట్లు వారు కేకలు వేస్తూ, అరుస్తూ ఉంటారు, అయినా, దాని గురించి వారు మాట్లాడలేరు. దేవుడు మానవజాతిని సృష్టించినప్పుడు, మానవుడు సాధారణ మానవ జీవితాన్ని జీవించాలని మరియు అతని సహజగుణాలకు తగినట్లుగా దేవుని వాక్యములను అంగీకరించాలనేది ఆయన ఉద్దేశమైయుండెను. కానీ ఎందుకంటే, ఆదిలోనే మానవుడు సాతాను ప్రలోభాలకు లొంగిపోయాడు, ఈనాడు తనను తాను విడిపించుకోలేని అసమర్థుడిగా ఉండిపోయాడు మరియు వేలాది సంవత్సరాలుగా సాతాను కొనసాగిస్తున్న మోసపూరిత తంత్రాలను ఇప్పటికీ గుర్తించలేకపోతున్నాడు. అంతేగాకుండా, దేవుని వాక్యములను పూర్తిగా అర్థం చేసుకునే సామర్థ్యం మానవునికి లేదు, ఇవన్నీ కలిసి ప్రస్తుత పరిస్థితికి దారి తీశాయి. ఈనాడు ఉన్న పరిస్థితుల ప్రకారం, ప్రజలు ఇప్పటికీ సాతాను శోధన ప్రమాదంలో జీవిస్తున్నారు, కాబట్టి సక్రమమైన మార్గంలో దేవుని వాక్యములను ప్రశంసించలేక పోతున్నారు. సాధారణ ప్రజల స్వభావాలలో వంకరబుద్ధి లేదు, లేదా వారి స్వభావాలలో వంచన లేదు, ప్రజలు ఒకరితో ఒకరు సాధారణ సంబంధం కలిగియుంటారు, వారు ఒంటరిగా ఉండరు మరియు వారి జీవితాలు సామాన్యమైనవిగా ఉండవు, లేదా క్షీణించినవిగా ఉండవు. అలాగే దేవుడు కూడా ప్రజలందరి మధ్యలో ఘనపరచబడ్డాడు; ఆయన వాక్కులు మనుష్యుల మధ్యన చొచ్చుకునిపోతాయి, ప్రజలు ఒకరితో ఒకరు పరస్పరంగా శాంతితో జీవిస్తారు మరియు దేవుని సంరక్షణలోను, పరిరక్షణలోను జీవిస్తారు, సాతాను జోక్యం లేకుండా భూమి అంతా సామరస్యంతో నిండి ఉంటుంది మరియు మనుష్యులలో దేవుని మహిమకు అత్యంత ప్రాముఖ్యత ఉంటుంది. అలాంటి ప్రజలు దేవదూతలలాంటివారు: స్వచ్ఛమైనవారు, శక్తిమంతులు, దేవుని గురించి ఎప్పటికి ఫిర్యాదు చేయనివారు మరియు భూమిపై దేవుని మహిమకు మాత్రమే తమ ప్రయత్నాలన్నింటినీ అంకితం చేసేవారు. ఇప్పుడు కటిక చీకటి సమయం, అంటే అందరూ తడుముకుంటూ, వెతుక్కుంటూ ఉన్నారు, చిమ్మ చీకటితో నిండిన రాత్రి వారి రోమాలు నిక్కబొడిచేలా చేస్తుంది, వారు సహాయము చేయరు గాని వణికిపోతారు; మానవుని శోకభరితమైన వెక్కిళ్లు నిండి ఉన్నాయా అనిపించే వాయువ్యం నుండి తెరలు తెరలుగా దూసుకొస్తున్న గాలిని నిశితంగా వినడం తప్ప ఇంకేమీ చేయలేరు. ప్రజలు తమ విధిని బట్టి దుఃఖిస్తారు మరియు ఏడుస్తారు. వారు దేవుని వాక్కులు చదివినప్పటికీ వాటిని ఎందుకు అర్థం చేసుకోలేకపోతున్నారు? ఇది ఎలా ఉందంటే వారి జీవితాలు నిరాశ అంచుకు చేరుకున్నాయా అన్నట్లు, మృత్యువు వారిని కబళించబోతుందా అన్నట్లు, వారి చివరి రోజు వారి కళ్లెదుటే ఉందన్నట్లుగా ఉంది. అటువంటి పరిస్థితులన్నీ దుర్భలమైన దేవదూతలు తమ సొంత కష్టాన్ని శోకభరితమైన రోదనను ఒకదాని తర్వాత మరొకటి దేవునికి మొర్రపెట్టుకున్నప్పుడు జరుగుతుంటాయి. ఈ కారణముచేతనే, దేవుని కుమారులు మరియు దేవుని ప్రజల మధ్య పనిచేసే దేవదూతలు ఇక ఎప్పుడూ తిరిగి మానవుల మీదకి దిగిరారు; ఇది ఎందుకంటే, వారు శరీరధారులుగా ఉన్నప్పుడు సాతాను మోసంలో చిక్కుకుపోయి, తమంత తాము విడిపించుకోవడాన్ని నిరోధించడం కోసమే, కాబట్టి వారు మనిషికి కనిపించని ఆధ్యాత్మిక ప్రపంచంలో మాత్రమే పనిచేస్తారు. కాబట్టి, “నేను మనుష్యుని హృదయంలో సింహాసనాన్ని అధిరోహించినప్పుడు, నా కుమారులు మరియు నా ప్రజలు భూమిని పరిపాలించే క్షణం అదే” అని దేవుడు చెప్పినప్పుడు, భూమి మీదనున్న దేవదూతలు పరలోకములో దేవుణ్ణి సేవించే ఆశీర్వాదాన్ని ఆనందించే సమయాన్ని ఆయన సూచిస్తున్నాడు. మనిషి దేవదూతల ఆత్మల వ్యక్తీకరణయైయున్నాడు కాబట్టి, భూమిపై ఉండడం అనేది పరలోకములో ఉన్నట్లేనని దేవుడు మనిషికి చెప్పుచున్నాడు; భూమిపై మానవుడు దేవుణ్ణి సేవించడమంటే పరలోకములో దేవుణ్ణి దేవదూతలు నేరుగా సేవించడం లాంటిదే, అందుచేత, ఆయన భూమిపై ఉన్న రోజుల్లో, మనిషి మూడవ ఆకాశపు ఆశీర్వాదాలను అనుభవిస్తాడు. ఈ వాక్యములలో వాస్తవంగా చెబుతున్నది ఇదే.

దేవుడి వాక్యములలో ఎంతో అర్థం దాగి ఉంది. “ఆ దినమున, ప్రజలు తమ హృదయాల లోతుల్లో నన్ను తెలుసుకుంటారు మరియు తమ ఆలోచనలలో నన్ను గుర్తుంచుకుంటారు.” ఈ వాక్యములు మనిషి ఆత్మను ఉద్దేశించి చెప్పబడ్డాయి. దేవదూతల దుర్భలత కారణంగా, వారు ఎల్లప్పుడూ అన్ని విషయాలలో దేవుని మీద ఆధారపడతారు, ఎల్లప్పుడూ దేవునితో అనుబంధాన్ని కలిగి ఉంటారు మరియు దేవుణ్ణి ఆరాధిస్తారు. అయితే సాతాను ఆటంకం కారణంగా, వారు తమకు తాము సహాయము చేసుకోలేరు మరియు తమను తాము నియంత్రించుకోలేరు; వారు దేవుణ్ణి ప్రేమించాలనుకుంటారు కానీ తమ సంపూర్ణ హృదయాలతో ఆయనను ప్రేమించలేరు, కాబట్టే వారు బాధను అనుభవిస్తారు. దేవుని కార్యము ఒక నిర్దిష్ట బిందువుకు చేరుకున్నప్పుడు మాత్రమే దేవుణ్ణి నిజంగా ప్రేమించాలనే ఈ నిస్సహాయులైన దేవదూతల కోరిక నెరవేరుతుంది, అందుచేతనే దేవుడు ఆ వాక్కులను చెప్పాడు. దేవదూతల స్వభావం దేవుణ్ణి ప్రేమించడం, దేవుణ్ణి ఆస్వాదించడం మరియు దేవునికి విధేయత చూపడం, అయినప్పటికీ వారు భూమిపై దీనిని సాధించలేకపోతున్నారు, వారికి ప్రస్తుత సమయం వరకు సహనం వహించడం తప్ప మరో దారి లేకపోయింది. మీరు నేటి ప్రపంచాన్ని చూడవచ్చు: ప్రజలందరి హృదయాలలో దేవుడు ఉన్నాడు, అయినా, తమ హృదయాలలో ఉన్నది నిజమైన దేవుడా, లేదా అబద్ధపు దేవుడా అనేదానిని ప్రజలు గుర్తించలేకపోవుచున్నారు, వారు తమ ఈ దేవుణ్ణి ప్రేమిస్తున్నప్పటికీ, వారు నిజంగా అసలైన దేవుణ్ణి ప్రేమించలేకపోతున్నారు. అంటే, వారిపై వారికి నియంత్రణ లేదని అర్థం. దేవుని ద్వారా బయలుపరచబడిన మనిషి యొక్క వికారమైన ముఖం అనేది ఆధ్యాత్మిక ప్రపంచంలో సాతాను యొక్క నిజమైన ముఖమే. నిజానికి మనిషి అమాయకుడు మరియు పాపములేనివాడు, కాబట్టి మనిషికున్న భ్రష్టుపట్టిన, వికృతమైన ప్రవర్తనలన్నీ ఆధ్యాత్మిక ప్రపంచంలో సాతాను పనులే మరియు ఆధ్యాత్మిక ప్రపంచపు పరిణామాల నమ్మదగ్గ నమోదుయైయున్నది. “ఈ రోజు, ప్రజలకు అర్హతలు ఉన్నాయి, మరియు వారు నా ముందు గర్వంగా నడవగలమని మరియు ఎలాంటి మొహమాటం లేకుండా నాతో నవ్వవచ్చు మరియు వేళాకోళం చేయవచ్చు మరియు నన్ను సమానంగా సంబోధించవచ్చు అని విశ్వసిస్తున్నారు. ఇప్పటికీ మనిషి నన్ను ఎరుగడు, ఇప్పటికీ మేము స్వభావంలో ఒకేలా ఉన్నామని, మేమిద్దరం రక్తమాంసాలతో కూడుకున్నవాళ్లమని, ఇద్దరూ మానవ లోకంలో నివసిస్తున్నామని నమ్ముతున్నాడు.” మనిషి హృదయంలో సాతాను చేసింది ఇదే. దేవుణ్ణి వ్యతిరేకించడానికి సాతాను మనిషి యొక్క ఆలోచనలను మరియు భౌతిక కళ్ళను ఉపయోగించుకుంటాడు, అయినప్పటికీ మనిషి ఇక్కడి ఘోరమైన వాటిని నివారించే క్రమములో దేవుడు ఈ సంఘటనల గురించి మనిషికి సంగదిగ్ధము లేకుండానే చెప్తాడు. ప్రజలందరి ఐహికమైన బలహీనత ఏమిటంటే, వారు “రక్తమాంసాలతో కూడిన శరీరం, దేవుని ఆత్మను గ్రహించవద్దు.” మాత్రమే చూస్తారు. మనిషిని సాతాను ప్రలోభపెట్టడంలో ఒక అంశానికి ఆధారం ఇదే. ఈ శరీరములోని ఆత్మ మాత్రమే దేవుడని పిలవబడుతుందని ప్రజలందరూ విశ్వసిస్తారు. ఈ రోజు, ఆత్మ దేహంగా మారిందని మరియు వాస్తవానికి వారి కళ్లెదుటే ప్రత్యక్షమైందని ఎవరూ విశ్వసించరు; ప్రజలు దేవుణ్ణి రెండు భాగాలుగా చూస్తారు, అవేమనగా, “బట్టలు ధరించుకొనుట మరియు శరీరం”—మరియు ఎవరూ దేవుణ్ణి ఆత్మ అవతారంగా చూడరు, శరీర గుణగణాలే దేవుని స్వభావమని ఎవరూ చూడరు. ప్రజల ఊహలో దేవుడు ప్రత్యేకించి సాధారణమైనవాడు, కానీ ఈ సాధారణతలో దేవుని లోతైన ప్రాధాన్యతకు సంబంధించిన ఒక కోణం దాగి ఉందని వారికి తెలుసా?

దేవుడు సమస్త ప్రపంచాన్ని ఆవరించడం ప్రారంభించినప్పుడు, అది చిమ్మచీకటిగా మారింది మరియు ప్రజలు నిద్రిస్తున్న సమయాన్ని, దేవుడు మనుష్యుల మధ్యకు దిగడానికి ఈ అవకాశాన్ని ఉపయోగించుకున్నాడు మరియు మానవజాతిని రక్షించే కార్యాన్ని మొదలుపెడుతూ, భూమి నలు మూలలకు అధికారికంగా ఆత్మను పంపడం ప్రారంభించాడు. దేవుడు శరీర స్వరూపాన్ని ధరించడం ప్రారంభించినప్పుడు, దేవుడు స్వయంగా భూమిపై పనిచేశాడని చెప్పవచ్చు. అప్పుడు ఆత్మ కార్యము ప్రారంభమైంది, దాంతో భూమిపై సమస్త కార్యము అధికారికంగా ప్రారంభమైంది. రెండు వేల యేండ్ల పర్యంతం, దేవుని ఆత్మ ఎల్లప్పుడూ విశ్వమంతటా పని చేసింది. ప్రజలకు ఈ విషయం తెలిసియుండవచ్చు, లేక తెలియకయుండవచ్చు, కానీ అంత్య దినాలలో, ఈ కాలము త్వరలో ముగియబోతున్నప్పుడు, దేవుడు స్వయంగా కార్యము నిర్వహించడానికి భూమి పైకి దిగివచ్చాడు. ఇది అంత్యకాలములో జన్మించిన వారికి ఆశీర్వాదం, శరీరంలో జీవించే దేవుని స్వరూపాన్ని వీరు వ్యక్తిగతంగా చూడగలరు. “అగాధజలములు అంతా మసకబారినప్పుడు, మనిషిలో నేను ప్రపంచంలోని కఠినత్వాన్ని చవి చూడటం ప్రారంభించాను. నా ఆత్మ ప్రపంచమంతటా ప్రయాణిస్తుంది మరియు ప్రజలందరి హృదయాలను చూస్తుంది, అయినప్పటికీ, నేను కూడా శరీరధారిగా మానవజాతిని జయిస్తాను.” పరలోకంలో ఉన్న దేవునికి మరియు భూమిపై ఉన్న దేవునికి మధ్య సామరస్యపూర్వకమైన సహకారం అలా ఉంది. అంతిమంగా, భూమిపై ఉన్న దేవుడే పరలోకంలో ఉన్న దేవుడని, పరలోకం, భూమి మరియు వాటిలోని సమస్తం భూమిపై ఉన్న దేవుడిచే సృష్టించబడిందని, మనిషి భూమిపై ఉన్న దేవుడిచే నియంత్రించబడుతున్నాడని, పరలోకంలో చేసే కార్యాన్నే భూమిపై ఉన్న దేవుడు భూమి మీద చేస్తాడని మరియు పరలోకంలో ఉన్న దేవుడు శరీర స్వరూపంలో కనిపించాడని ప్రజలు తమ ఆలోచనలలో విశ్వసిస్తారు. భూమిపై దేవుని కార్యపు అంతిమ లక్ష్యం ఇదే, కాబట్టి, శరీరావతారం కలిగియున్న కాలంలో కార్యపు అత్యున్నత ప్రమాణం కలిగియున్న దశ ఇదే; ఇది దైవత్వంలో కొనసాగించబడుతుంది మరియు ప్రజలందరూ మనస్ఫూర్తిగా ఒప్పుకునేలా చేస్తుంది. ప్రజలు ఎంత ఎక్కువగా తమ ఆలోచనలలో దేవుణ్ణి అన్వేషిస్తారో, అంత ఎక్కువ మంది భూమిపై ఉన్న దేవుడు నిజం కాదని భావిస్తారు. కాబట్టి, ప్రజలు ఖాళీ వాక్యముల మధ్యన మరియు సిద్ధాంతాల మధ్యన దేవుని కోసం అన్వేషిస్తారని దేవుడు అంటాడు. ప్రజలు ఎంత ఎక్కువగా తమ ఆలోచనలలో దేవుణ్ణి తెలుసుకుంటారో, అంతే ఎక్కువగా వారు ఈ వాక్యములను మరియు సిద్ధాంతాలను మాట్లాడటంలో ప్రవీణులవుతారు మరియు అంతే ఎక్కువ ప్రశంసనీయులు అవుతారు; ప్రజలు ఎంత ఎక్కువగా వాక్యములను మరియు సిద్ధాంతాలను మాట్లాడుతారో, దేవుని నుండి వారు అంతే దూరం అవుతారు, మానవ స్వభావాన్ని తెలుసుకోవడంలో వారు ఎంత ఎక్కువ అసమర్థులు అవుతారో, దేవునిపట్ల అంతే ఎక్కువ అవిధేయత చూపుతారు మరియు దేవుడు కోరుకునేవాటినుండి అంతే ఎక్కువ దూరం అవుతారు. మనిషి నుండి దేవుడు కోరుకునేవి ప్రజలు ఊహించినంత అతీంద్రియమైనవి కావు, అయినప్పటికీ దేవుని చిత్తాన్ని నిజంగా ఎవరూ అర్థం చేసుకోలేదు, కాబట్టి దేవుడు, “ప్రజలు అనంతమైన ఆకాశాన్ని, లేదా ఉవ్వెత్తున పడిలేస్తున్న సముద్రాన్ని, లేదా ప్రశాంతమైన సరస్సును లేదా ఖాళీ అక్షరాలు మరియు సిద్ధాంతాలను మాత్రమే కోరుకుంటారు.” అని అంటాడు. మనిషి నుండి దేవుడు ఎన్ని ఎక్కువ కోరికలు కోరుతాడో, అంతే ఎక్కువగా ప్రజలు దేవుడు చేరుకోలేనివాడని భావిస్తారు మరియు అంతే ఎక్కువగా దేవుడు గొప్పవాడని విశ్వసిస్తారు. ఆవిధంగా, వారి ప్రజ్ఞలో, దేవుని నోటి నుండి వచ్చిన మాటలన్నిటిని మానవుడు పొందుకోలేడు, దీంతో దేవునికి వ్యక్తిగతంగా చర్య తీసుకోవడం తప్ప వేరే మార్గం లేదు; అదే సమయంలో, దేవునితో సహకరించడంపట్ల మానవుడు కొంచెం కూడా మొగ్గుచూపడు మరియు శిరస్సు వంచి తన పాపాలను ఒప్పుకుంటూ, వినయంగా మరియు విధేయతతో ఉండటానికి మాత్రమే ప్రయత్నిస్తాడు. అందుచేత, దీన్ని గ్రహించకుండా, ప్రజలు కొత్త భక్తిలోనికి ప్రవేశిస్తారు, భక్తిపరమైన సంఘాలలో ఉన్నదానికంటే ఘోరమైన మతపరమైన వేడుకలలోకి ప్రవేశిస్తారు. దీనికి ప్రజలు తమ ప్రతికూల స్థితిని సానుకూల స్థితిగా మార్చుకోవడం ద్వారా వారు సాధారణ పరిస్థితులకు తిరిగి రావలసియున్నది; లేకపోతే, మనిషి మరింత లోతుగా కూరుకుపోతాడు.

దేవుడు తన అనేక పలుకుల్లో పర్వతాలు మరియు జలాలను గురించి వివరించడంపై ఎందుకు దృష్టి పెడతాడు? ఈ మాటలలో ఏదైనా సంకేతాక్మకమైన అర్థం ఉందా? అందువల్ల, దేవుడు శరీరధారిగా తాను చేసే పనులను మనిషి చూడడానికి అనుమతించడం మాత్రమే కాకుండా, ఆకాశములో తన శక్తులను అర్థం చేసుకునేలా కూడా చేస్తాడు. ఈ విధంగా, అదే సమయంలో, ప్రజలు ఈయన శరీరధారిగా ఉన్న దేవుడని నిస్సందేహముగా విశ్వసించడంతో పాటు, ఆచరణాత్మకమైన దేవుని పనులను కూడా ప్రజలు తెలుసుకుంటారు, తద్వారా భూమిపై ఉన్న దేవుడే పరలోకానికి పంపబడ్డాడని మరియు పరలోకంలో ఉన్న దేవుడు భూమిపైకి తీసుకురాబడ్డాడని కూడా తెలుసుకుంటారు, ఆ తర్వాత మాత్రమే ప్రజలు దేవుడు ఏమైయున్నాడో పూర్తిగా చూడగలుగుతారు మరియు సర్వశక్తిమంతుడైన దేవుని గురించి గొప్ప జ్ఞానాన్ని పొందగలుగుతారు. దేవుడు శరీరములో ఉన్నటువంటి మానవాళిని ఎంత ఎక్కువగా జయించి, సమస్త విశ్వం పైకి మరియు అంతటా ప్రయాణించడానికి శరీరాన్ని అధిగమించగలడో, అంతే ఎక్కువగా ప్రజలు ఆచరణాత్మకమైన దేవుణ్ణి చూడటమును ఆధారము చేసుకొని దేవుని కార్యాలను చూడగలుగుతారు, తద్వారా విశ్వమంతటా జరిగే దేవుని కార్యము యొక్క వాస్తవమును తెలుసుకుంటారు, అంటే నకిలీ కాదనీ, నిజమైనదనీ తెలుసుకోగలుగుతారు. అందుచేత, ఈనాటి ఆచరణాత్మకమైన దేవుడు ఆత్మ స్వరూపుడని మరియు మనిషిలాంటి అదే రకమైన రక్తమాంసాలతో కూడిన శరీరముగలవాడు కాదని వారు తెలుసుకుంటారు. కాబట్టి, “కానీ నేను నా కోపాన్ని కుమ్మరించినప్పుడు, పర్వతాలు వెంటనే చీలిపోతాయి, భూమి వెంటనే కుదుపుకు లోనవుతుంది, నీరు వెంటనే ఎండిపోతుంది మరియు మనిషి వెంటనే విపత్తుకు గురవుతాడు.” అని దేవుడు అంటాడు. ప్రజలు దేవుని వాక్కులు చదివినప్పుడు, వారు వాటిని దేవుని రక్తమాంసాల శరీరంతో ముడిపెడతారు. అందువల్ల, ఆధ్యాత్మిక ప్రపంచంలోని కార్యము మరియు వాక్యములు శరీరధారియైన దేవుణ్ణి నేరుగా సూచిస్తాయి, ఇది మరింత ప్రభావవంతమైన ఫలితానికి దోహదపడుతుంది. దేవుడు మాట్లాడినప్పుడు, ఈ మాటలు తరచుగా ఆకాశము నుండి భూమి మీదకి వచ్చేవి, దేవుని వాక్యముల ప్రేరణలు మరియు మూలాలను ప్రజలు గ్రహించలేకపోయేలా చేస్తూ, ఆ తర్వాత మరోసారి నేల నుండి ఆకాశానికి వెళ్తుండేవి. “నేను ఆకాశములలో ఉన్నప్పుడు, నా ఉనికిని చూసి నక్షత్రాలు ఎప్పుడూ భయాందోళనలకు గురికావు. దానికి బదులుగా, అవి నా కోసం తమ పనిలో తమ హృదయాలను పెడతాయి.” ఇలాంటిదే పరలోకపు స్థితి. దేవుని సేవలో ఉన్న సేవకులందరూ దేవుని కోసం తమ సొంత పని చేస్తూ ఉండేలా, మూడవ ఆకాశములో దేవుడు ప్రతిదీ పద్ధతి ప్రకారం ఏర్పాటు చేస్తాడు. వారు దేవునికి అవిధేయతతో ఏమీ చేయలేదు, కాబట్టి వారు దేవుడు చెప్పిన భయాందోళనలోనికి తోసివేయబడలేదు, దానికి బదులుగా వారి హృదయాలను వారి పనిలో నిమగ్నం చేస్తారు; ఎప్పుడూ ఎలాంటి గందరగోళం ఉండదు, ఆ విధంగా దేవదూతలందరూ దేవుని వెలుగులో జీవిస్తారు. ఇదే సమయంలో, అవిధేయత మరియు దేవుడు తెలియకపోవడం కారణంగా, భూమిపై ఉన్న ప్రజలందరూ చీకటిలో జీవిస్తారు మరియు వారు ఎంత ఎక్కువగా దేవుడిని వ్యతిరేకిస్తారో, అంతే ఎక్కువ చీకటిలో వారు జీవిస్తారు. దేవుడు “ఆకాశములు ఎంత ప్రకాశవంతంగా ఉంటే, క్రిందున్న ప్రపంచం అంత అంధకారంగా ఉంటుంది” అని చెప్పినప్పుడు, దేవుని రోజు మానవాళి అంతటికి ఎలా మరింత దగ్గరవుతున్నదో ఆయన ప్రస్తావిస్తున్నాడు. ఆ విధంగా, మూడవ ఆకాశములో దేవుని 6,000 యేండ్ల అలుపెరుగని కార్యము త్వరలో ముగియబోతుంది. భూమిపై ఉన్న అన్ని విషయాలు అంతిమ అధ్యాయంలోనికి ప్రవేశించాయి మరియు త్వరలో ప్రతి ఒక్కటి దేవుని చేతి నుండి తెగిపోయి దూరమవుతాయి. ప్రజలు ఎంత ఎక్కువగా అంత్యకాలములోకి వెళ్తారో, మానవ ప్రపంచంలోని భ్రష్టత్వాన్ని అంతే ఎక్కువగా రుచి చూడగలుగుతారు; వారు అంత్యకాలములోకి ఎంత ఎక్కువగా వెళ్తారో, అంతే ఎక్కువగా తమ సొంత శరీర సంబంధితమైన వారుగా ఉంటారు. ప్రపంచపు దయనీయమైన స్థితిని వెనక్కు మళ్లించాలనుకునేవారు కూడా చాలా మంది ఉన్నారు, అయినప్పటికీ దేవుని పనుల కారణంగా, వారి ఆశ వారి నిట్టూర్పుల మధ్య అంతరిస్తుంది. ఆ విధంగా, ప్రజలు వసంతకాలపు వెచ్చదనాన్ని గ్రహించినప్పుడు, దేవుడు వారి కళ్లను మూసివేస్తాడు, అందువల్ల వారు కదలాడే అలలపై తేలుతారు, వారిలో ఒక్కరు కూడా సుదూరంలో ఉన్న జీవిత నావను చేరుకోలేరు. ప్రజలు సహజంగానే బలహీనులు కాబట్టి, పరిస్థితులను మార్చగలిగే వారెవరూ లేరని దేవుడు చెప్తాడు. ప్రజలు నిరీక్షణను కోల్పోయినప్పుడు, దేవుడు విశ్వమంతటితో మాట్లాడటం ప్రారంభిస్తాడు. ఆయన సమస్త మానవాళిని రక్షించడం ప్రారంభిస్తాడు మరియు దీని తర్వాత మాత్రమే, అంటే పరిస్థితులు మార్చబడిన తర్వాత వచ్చే నూతన జీవితాన్ని ప్రజలు ఆస్వాదించగలుగుతారు. నేటి ప్రజలు తమను తాము మోసపరచుకునే దశలో ఉన్నారు. ప్రజల ముందున్న మార్గం చాలా నిర్మానుష్యంగా మరియు అస్పష్టంగా ఉన్నందున మరియు వారి భవిష్యత్తు “అపరిమితంగా” మరియు “సరిహద్దులు లేకుండా” ఉన్నందున, ఈ కాలపు ప్రజలు పోరాటానికి మొగ్గు చూపరు మరియు వారి రోజులను అవసరమైన పని చేయకుండా హన్హావో పక్షిలా[ఎ] మాత్రమే గడపగలరు. జీవించడం మరియు మానవ జీవితానికి సంబంధించిన జ్ఞానాన్ని గురించి తీవ్రంగా అన్వేషించే వారెవరూ లేరు; దానికి బదులుగా, ప్రపంచంలోని దయనీయ స్థితిని మార్చడానికి పరలోకంలోని రక్షకుడు అకస్మాత్తుగా దిగివచ్చే రోజు కోసం ఎదురు చూస్తారు, ఆ తర్వాత మాత్రమే వారు జీవితాన్ని మనస్ఫూర్తిగా గడపడానికి ప్రయత్నిస్తారు. సమస్త మానవాళి వాస్తవ స్థితి మరియు ప్రజలందరి మనస్తత్వం ఇదే.

ఈ రోజు, మనిషి ప్రస్తుత మనస్తత్వం దృష్ట్యా, భవిష్యత్తులో మనిషి కొత్త జీవితం గురించి దేవుడు ప్రవచనం చెప్పాడు. ఇప్పుడు దేవుడు మాట్లాడేది, ఈ కాంతి రేఖ కనిపించడం గురించే. దేవుడు దేవుడు చెప్పిన ప్రవచనం అంతిమంగా దేవుని ద్వారానే సాధించబడుతుంది మరియు ఇదే సాతానుపై దేవుని విజయపు ఫలాలుగా ఉన్నాయి. “నేను మనుషులందరి మీద సంచరిస్తున్నాను మరియు ప్రతిచోటా గమనిస్తున్నాను. ఏదీ ఎన్నడూ పాతదిగా కనిపించదు మరియు ఏ వ్యక్తి కూడా మునుపటిలా ఉండడు. నేను సింహాసనం మీద కూర్చుంటాను, నేను విశ్వమంతటి మీద విశ్రమిస్తాను...” ఇదే దేవుని ప్రస్తుత కార్యపు ఫలితమైయున్నది. దేవుడు ఎంచుకున్న ప్రజలందరూ వారి అసలు రూపానికి తిరిగి వస్తారు, “వారి ముఖాలు మనిషి హృదయంలోని పరిశుద్ధుని వలె.” అని దేవుడు చెప్పినట్లుగా, దాని ఫలితంగా ఎన్నో యేండ్లుగా బాధలు అనుభవించిన దేవదూతలు విడుదల చేయబడ్డారు. ఎందుకంటే, దేవదూతలు భూమిపై పని చేస్తారు, భూమిపై దేవునికి సేవ చేస్తారు మరియు దేవుని మహిమ ప్రపంచమంతటా వ్యాపిస్తుంది, భూమి మీదకు పరలోకం తీసుకురాబడింది మరియు భూమి పరలోకానికి ఎత్తబడుతుంది. అందుచేత, మనిషే పరలోకాన్ని మరియు భూమిని కలిపే వారదియైయున్నాడు; ఇకపై పరలోకం మరియు భూమి వేరుగా ఉండవు, ఇకపై విడదీయబడవు, కానీ ఒక్కటిగా కలిసి ఉంటాయి. యావత్తు ప్రపంచంలో దేవుడు మరియు మానవులు మాత్రమే ఉంటారు. దుమ్ము, లేదా ధూళి ఉండదు, ఆకాశం కింద పచ్చ గడ్డి మైదానంలో పడుకుని ఉన్న చిన్న గొర్రెపిల్లలా దేవుని కృపనంతా ఆస్వాదిస్తూ ఉన్నట్లుగా అన్ని విషయాలు పునరుద్ధరించబడతాయి. పచ్చదనం చిగురించడంవల్ల జీవం యొక్క ఊపిరి ప్రకాశిస్తుంది, ఎందుకంటే, “నేను మరోసారి సీయోనులో నిమ్మళంగా నివసించగలను.” అని దేవుడు నోటితో చెప్పినట్లు, దేవుడు శాశ్వతంగా మనిషితోపాటు జీవించడానికి ఈ లోకానికి వస్తాడు, ఇది సాతాను ఓటమికి సంకేతాక్మకమైయున్నది, ఇది దేవుని విశ్రాంతి దినమైయున్నది మరియు ఈ రోజు ప్రజలందరిచే ప్రశంసించబడుతుంది, ప్రకటించబడుతుంది మరియు ప్రజలందరిచే స్మరించబడుతుంది. దేవుడు సింహాసనంపై విశ్రాంతి తీసుకున్నప్పుడు, దేవుడు భూమిపై తన కార్యాన్ని కూడా ముగించే సమయమై ఉంటుంది మరియు దేవుని రహస్యాలన్నీ మనిషికి చూపించబడే క్షణం కూడా ఇదే; దేవుడు మరియు మనిషి శాశ్వతంగా సామరస్యంతో సమాధానంగా ఉంటారు, ఎప్పటికీ విడిపోరు, దేవుని రాజ్యపు అందమైన దృశ్యాలు ఇలాగే ఉంటాయి!

రహస్యాలలో రహస్యాలు దాగి ఉంటాయి; దేవుని మాటలు నిజంగా లోతైనవి మరియు గ్రహించలేనివి!

ఫుట్‌నోట్:

ఎ. హన్‌హావో పక్షి కథ యోసేపు చెప్పిన చీమ మరియు గొల్లభామ కల్పితగాథకి చాలా దగ్గరగా ఉంటుంది. హన్‌హావో పక్షికి తన పొరుగున ఉన్న కొండకాటి పిట్ట నుండి పదే పదే హెచ్చరికలు వచ్చినప్పటికీ, వాతావరణం వెచ్చగా ఉన్నప్పుడు గూడు కట్టుకోవడానికి బదులుగా నిద్రపోవడాన్ని ఇష్టపడుతుంది. శీతాకాలం వచ్చినప్పుడు, ఆ పక్షి చలికి వణుకుతూ మరణిస్తుంది.

దేవుని వాక్యములన్నింటిలో ఆయన స్వభావం కొంత భాగం ఉంటుంది. దేవుని స్వభావాన్ని మాటల్లో పూర్తిగా వ్యక్తం చేయలేము, ఆయనలో ఎంత ఐశ్వర్యము ఉందో చూపడానికి మాత్రమే అది సరిపోతుంది. అన్నింటికి మించి, ప్రజలకున్న సామర్థ్యమునుబట్టి వారు చూడగలిగేది మరియు స్పృశించగలిగేది పరిమితంగా ఉంటుంది. దేవుని వాక్కులు స్పష్టంగా ఉన్నప్పటికీ, ప్రజలు వాటిని పూర్తిగా అర్థం చేసుకోలేరు. ఉదాహరణకు ఈ వాక్యములనే తీసుకోండి: “ఒక్క పిడుగుపాటులో, ప్రతి జంతువు యొక్క నిజమైన స్వరూపం బహిర్గతమయ్యింది. అలాగే, నా కాంతి ద్వారా ప్రకాశిస్తూ, మనిషి ఒకప్పుడు కలిగి ఉన్న పవిత్రతను తిరిగి పొందాడు. ఓహ్, పాత భ్రష్ట ప్రపంచమా! చివరికి, అది మురికి నీటిలో పడిపోయి, ఉపరితలం దిగువన మునిగిపోయి, బురదలో కరిగిపోయింది!” దేవుని వాక్యాలన్నింటిలో ఆయన అస్థిత్వం ఉంటుంది మరియు ప్రజలందరికీ ఈ వాక్యముల గురించి తెలిసినప్పటికీ, ఎవరికీ వాటి అర్థం తెలియదు. దేవుని దృష్టిలో ఆయనను ఎదిరించేవారందరూ ఆయన శత్రువులైయున్నారు, అంటే వారు దుష్టాత్మలకు చెందినవారందరూ జంతువులైయున్నారు. ఈ విషయాల నుండి, సంఘము యొక్క నిజమైన స్థితిని ఎవరైనా గమనించవచ్చు. మనుష్యులందరూ దేవుని వాక్కులు ద్వారా వెలిగించబడతారు, ఈ వెలుగులో, ఇతరుల ఉపన్యాసానికి లేదా శిక్షకు లేదా ప్రత్యక్ష తోసివేతకు గురి కాకుండా, పనులు చేసే ఇతర మానవ మార్గాలకు గురి కాకుండా మరియు ఇతరులు విషయాలను ఎత్తి చూపకుండా వారు తమను తాము పరీక్షించుకుంటారు. ఈ “సూక్ష్మ దృష్టికోణం” నుండి, వారి అంతరంగంలో నిజంగా ఎంత అస్వస్థత ఉందో వారు చాలా స్పష్టంగా చూస్తారు. దేవుని వాక్కులలో, ప్రతి విధమైన ఆత్మ వర్గీకరించబడుతుంది మరియు ఆత్మ యొక్క వాస్తవ రూపము బయలుపరచబడుతుంది; దేవదూతల ఆత్మలతో ఉన్నవారు మరింత ఎక్కువగా వెలిగించబడి, జ్ఞానోదయం పొందుతూ ఎదుగుతారు, అందుకే, దేవుని వాక్యములు ఇలా చెబుతాయి, “వారు ఒకప్పుడు కలిగి ఉన్న పవిత్రతను తిరిగి పొందారు.” ఈ వాక్కులు దేవుడు సాధించిన అంతిమ ఫలితంపై ఆధారపడి ఉంటాయి. నిజానికి, ఈ క్షణంలోనైతే, ఈ ఫలితం ఇంకా పూర్తిగా సాధించబడలేదు, అంటే ఇది కేవలం ముందగా రుచి చూడటం మాత్రమే, దీని ద్వారా దేవుని చిత్తాన్ని చూడవచ్చు. పెద్ద సంఖ్యలో ప్రజలు దేవుని వాక్యములలో బద్ధలు కొట్టుబడతారని మరియు ప్రజలందరిని క్రమేపీ పరిశుద్ధం చేసే ప్రక్రియలో ఓడించబడతారని చూపడానికి ఈ వాక్యములు దోహద పడతాయి. ఇక్కడ, దేవుడు ప్రపంచాన్ని అగ్నితో నాశనం చేయడం అనేదానితో “బురదలో కరిగిపోయింది” విభేదించదు మరియు “పిడుగు” అనేది దేవుని ఉగ్రతను సూచిస్తుంది. దేవుడు తన మహోగ్రతను ప్రదర్శించినప్పుడు, లోకమంతా అగ్నిపర్వతాలు బద్ధలవ్వడంలాంటి అన్ని రకాల విపత్తులను అనుభవిస్తుంది. ఆకాశంలో ఎత్తులో నిలబడి చూస్తే, భూమిపై, అన్ని రకాల విపత్తులు మానవాళిని సమీపించడానికి ఒక రోజు మాత్రమే మిగిలి ఉందని చూడవచ్చు. ఎత్తు నుండి కిందికి చూస్తే, భూకంపం రావడానికి ముందటి దృశ్యాలలాంటి విభిన్న దృశ్యాలను భూమి ప్రదర్శిస్తుంది. ద్రవ అగ్నిజ్వాల అదుపు లేకుండా చొచ్చుకొస్తుంది, లావా స్వేచ్ఛగా ప్రవహిస్తుంది, పర్వతాలు కదిలి పోతాయి మరియు చల్లని కాంతి అన్నిటిపై మెరుస్తుంది. సమస్త ప్రపంచం అగ్నిలో మునిగిపోయింది. ఇది దేవుడు తన ఉగ్రతను ప్రదర్శిస్తున్నప్పటి దృశ్యం, మరియు ఇది ఆయన తీర్పునిచ్చే సమయం. రక్తమాంసాలు ఉన్న వారందరూ తప్పించుకోలేరు. కాబట్టి, సమస్త లోకాన్ని నాశనం చేయడానికి దేశాల మధ్య యుద్ధాలు మరియు ప్రజల మధ్య సంఘర్షణలు అవసరం ఉండవు; దానికి బదులుగా, లోకమంతా దేవుని శిక్ష అనే ఊయలలో “ప్రజ్ఞ కలిగి తనలోతాను ఆనందిస్తుంది.” దీనిని ఎవ్వరూ తప్పించుకోలేరు; ప్రతి ఒక్క వ్యక్తి తప్పకుండా ఈ విషమ పరీక్షలను ఒకదాని తర్వాత ఒకటి దాటుకుంటూ వెళ్ళాలి. ఆపైన, సమస్త విశ్వం మరోసారి పరిశుద్ధ తేజస్సుతో మెరిసి పోతుంది మరియు సమస్త మానవాళి మరోసారి నూతన జీవితాన్ని జీవించడం మొదలు పెడుతుంది. దేవుడు విశ్వం పైన విశ్రాంతి తీసుకుంటూ ఉంటాడు మరియు ప్రతిరోజు సమస్త మానవాళిని ఆశీర్వదిస్తాడు. పరలోకం భరించలేనంత నిర్మానుష్యంగా ఉండదు, కానీ లోకం సృష్టించబడినప్పటి నుండి దానికిలేని శక్తిని తిరిగి సంతరించుకుంటుంది మరియు దేవుడు నూతన జీవితాన్ని మొదలు పెట్టినప్పుడు “ఆరవ రోజు” వస్తుంది. దేవుడు మరియు మానవాళి ఇద్దరూ విశ్రాంతిలోకి ప్రవేశిస్తారు మరియు విశ్వం ఇక ఏమాత్రం కలుషితంగా లేదా అశుద్ధముగా ఉండకుండా నవీకరించబడుతుంది. అందుకే దేవుడు ఇలా చెప్పాడు: “భూమి ఇకపై నిశ్చలంగా మరియు నిశ్శబ్దంగా లేదు, పరలోకం ఇకపై నిర్జనంగా మరియు విచారంగా లేదు.” పరలోక దేవుని రాజ్యంలో, అవినీతి లేదు, లేదా మానవ భావోద్వేగాలు లేవు, లేదా మానవాళికి చెరుపు చేసే ఏదైనా స్వభావం ఎప్పటికీ లేదు, ఎందుకంటే అక్కడ సాతాను ఆటంకం లేదు. “ప్రజలందరూ” దేవుని వాక్కులను అర్థం చేసుకోగలరు మరియు పరలోకంలోని జీవితం పూర్తిగా ఆనందంతో నిండిన జీవితం. పరలోకంలో ఉన్న వారందరికీ దేవుని జ్ఞానం మరియు దేవుని హుందాతనం ఉన్నాయి. పరలోకం మరియు భూమి మధ్య ఉన్న తేడాల కారణంగా, పరలోకంలోని పౌరులు “ప్రజలు” అని పిలవబడరు; అలా కాకుండా, దేవుడు వారిని “ఆత్మలు” అని పిలుస్తాడు. ఈ రెండు పదాల మధ్య చెప్పుకోదగ్గ తేడాలు ఉన్నాయి, ఇప్పుడు “ప్రజలు” అని పిలవబడేవారు సాతానుచే చెరపబడ్డారు, అదే “ఆత్మలు” విషయంలో అలా జరగలేదు. ముగింపులో, దేవుడు భూమిపై ఉన్న ప్రజలను పరలోక ఆత్మల లక్షణాలుగల జీవులుగా మారుస్తాడు, ఆ తర్వాత ఇక ఎప్పుడూ వారు సాతాను ఆటంకానికి గురి కారు. “నా పరిశుద్ధత విశ్వమంతటా విస్తరించింది.” “భూమి దాని ప్రాధమిక స్థితిలో పరలోకానికి చెందియుంది మరియు పరలోకం భూమితో ఐక్యమైయుంది. మానవుడు పరలోకాన్ని మరియు భూమిని కలిపే త్రాడు, మరియు మనిషి యొక్క పవిత్రత కారణంగా, మనిషి యొక్క పునరుద్ధరణ కారణంగా, పరలోకం ఇకపై భూమి నుండి దాచబడదు మరియు భూమి పరలోక విషయమై మౌనంగా ఉండదు.” ఇదే ఈ వాక్కులకు నిజమైన అర్థం. ఇటువంటి సమయములోనే, “దూతలు” మరొకసారి సమాధానముగా కలిసి ఉనికిలో ఉంటారు మరియు వారు తమకున్న పూర్వ స్థితిని తిరిగి పొందుకుంటారు, భూమ్యాకాశముల ప్రపంచాలకు మధ్యన శరీరము ద్వారా ఎన్నటికి వేరు చేయబడరు. భూమిపై ఉన్న “దేవదూతలు” పరలోకంలోని దేవదూతలతో సంభాషించగలరు, భూమిపై ఉన్న వ్యక్తులు పరలోకపు రహస్యాలను తెలుసుకుంటారు మరియు పరలోకంలోని దేవదూతలు మానవ లోకంలోని రహస్యాలను తెలుసుకుంటారు. పరలోకం మరియు భూమి మధ్య దూరం లేకుండా రెండూ ఏకమవుతాయి. దేవుని రాజ్యం గురించి వాస్తవం తెలుసుకోవటంలో ఉన్న అందం ఇదే. దేవుడు పూర్తి చేసేది ఇదే, మానవులు మరియు ఆత్మలు అన్నీ కోరుకునేది కూడా ఇదే. కానీ మతపరమైన ప్రపంచంలో ఉన్నవారికి దీని గురించి ఏమీ తెలియదు. వారు రక్షకుడైన యేసు తెల్లటి మేఘంపై వచ్చి, “చెత్తను” భూమిపైనే వదిలేసి, తమ ఆత్మలను తీసుకువెళ్లడం కోసం మాత్రమే ఎదురు చూస్తున్నారు (ఇక్కడ “చెత్త” అనేది మృతదేహాలను సూచిస్తుంది). మానవులందరిలో ఉన్న ఆలోచన ఇది కాదా? అందుకే దేవుడు ఇలా చెప్పాడు: “ఓహ్, మతపరమైన ప్రపంచమా! భూమిపై నా అధికారం ద్వారా అది ఎలా నాశనం చేయబడదు?” దేవుని ప్రజలు భూమిపై తమ జీవితాన్ని పూర్తి చేయడంవలన, మతపరమైన ప్రపంచం తలకిందులవుతుంది. దేవుడు చెప్పిన “అధికారము” అనే మాటకు నిజమైన అర్థం ఇదే. దేవుడు ఇలా చెప్పాడు: “నా కాలంలో, నా పేరును కించపరిచే వారు, ఎవరైనా ఉన్నారా? మనుష్యులందరూ తమ భక్తిపూర్వక దృష్టిని నా వైపు మళ్లిస్తారు మరియు తమ హృదయాలలో, వారు రహస్యంగా నాకు మొర్ర పెడతారు.” మతపరమైన ప్రపంచ వినాశనం వలన కలిగే పరిణామాల గురించి ఆయన చెప్పింది ఇదే. ఇది ఆయన వాక్యముల కారణంగా దేవుని సింహాసనం యెదుట తననుతాను సంపూర్ణంగా సమర్పించుకుంటుంది మరియు ఇకపై తెల్లటి మేఘం దిగి రావడం కోసం ఎదురు చూడదు, లేదా ఆకాశం వైపు చూడదు, అలా కాకుండా దేవుని సింహాసనం యెదుట జయించబడుతుంది. అందుకే, “తమ హృదయాలలో, వారు రహస్యంగా నాకు మొర్ర పెడతారు” ఈ వాక్యములు ఇలా ఉన్నాయి—ఇదే మతపరమైన ప్రపంచపు పరిణామం, దీనిని దేవుడు సంపూర్ణంగా జయిస్తాడు. దేవుని పరాక్రమం ప్రస్తావించేది ఇదే, అంటే తమకు దేవుడు తెలుసుననే సొంత ఆలోచనలను ఇక ఎప్పుడూ పట్టుకుని వేలాడకుండా, మానవజాతిలో అత్యంత తిరుగుబాటుతనంగల మతపరమైన ప్రజలందరినీ కూలదోయడం జరుగుతుంది.

దేవుని వాక్యములు పదేపదే దేవుని రాజ్యపు అందం గురించి ముందుగా చెప్పనప్పటికీ, దాని వివిధ అంశాల గురించి మాట్లాడినప్పటికీ మరియు దానిని విభిన్న దృష్టికోణాల నుండి వివరించినప్పటికీ, అవి ఇప్పటికీ దేవుని రాజ్యకాలపు ప్రతి పరిస్థితిని పూర్తిగా వ్యక్తపరచలేవు, ఎందుకంటే, వాటిని స్వీకరించే ప్రజల సామర్థ్యం మరీ తక్కువ. ఆయన పలికిన వాక్యములన్నీ చెప్పబడ్డాయి, కానీ ప్రజలు ఫ్లోరోస్కోప్ ద్వారా, ఎక్స్-కిరణాలతో వాటి లోపలికి చూడలేదు, కాబట్టి వాటిపై స్పష్టత మరియు అవగాహన లేకుండా పోయింది మరియు తికమక కూడా పడ్డారు. ఇదే శరీరమందున్న అతి పెద్ద లోపం. ప్రజలు తమ హృదయాలలో దేవుణ్ణి ప్రేమించాలని అనుకున్నప్పటికీ, సాతాను ఆటంకం కారణంగా వారు ఆయనను ఎదిరిస్తారు, కాబట్టి దేవుడు ప్రజలను ఉజ్జీవింపజేయడానికి, వారి మొద్దుబారిన హృదయాలను పదేపదే స్పృశించాడు. దేవుడు బయలుపరచినదంతా సాతాను చెడుతనమునే, అందుకే ఆయన మాటలు ఎంత ఎక్కువ కఠినంగా ఉంటాయో, అంత ఎక్కువగా సాతానుకు అవమానానికి లోనవుతాడు, ప్రజల హృదయాలు ఎంత తక్కువగా కట్టుబడి ఉంటాయో, ప్రజలలో అంత ఎక్కువగా ప్రేమ వికసిస్తుంది. ఈ విధంగానే దేవుడు తన కార్యమును జరిగిస్తాడు. సాతాను బయలుపరచబడి మరియు వాడిని లోతుగా చూసిన కారణంగా, ఇకపై అది ప్రజల హృదయాలను ఆక్రమించడానికి సాహసం చేయడు, కాబట్టి దేవదూతలు ఇకపై వేధించబడరు. ఈ విధంగా, వారు తమ పూర్ణ హృదయముతో మరియు పూర్ణ మనస్సుతో దేవుణ్ణి ప్రేమిస్తారు. ఇప్పుడు మాత్రమే, దేవదూతలు దేవునికి చెందినవారని మరియు దేవుణ్ణి ప్రేమిస్తారని ప్రజలు వారి నిజమైన ఆత్మలలో స్పష్టంగా చూస్తారు. ఈ మార్గం ద్వారా మాత్రమే దేవుని చిత్తం నెరవేరగలదు. “మానవులందరి హృదయాల లోపల, ఇప్పుడు నా కోసం ఒక స్థలం ఉంది. ఇకపై నేను మనుషుల యొక్క విరక్తిని లేదా తిరస్కరణను ఎదుర్కోను, ఎందుకంటే నా గొప్ప పని ఇప్పటికే నెరవేర్చబడింది మరియు ఇకపై ఆటంకం ఉండదు.” పైన వివరించిన దాని అర్థం ఇదే. సాతాను వేధింపు కారణంగా, దేవుణ్ణి ప్రేమించడానికి ప్రజలకు సమయం దొరకదు మరియు ఎల్లప్పుడూ ప్రాపంచిక విషయాలలో చిక్కుకుపోతారు మరియు సాతానుచే వంచించబడి, వారు గందరగోళంతో ప్రవర్తిస్తారు. అందుకే దేవుడు, మానవాళికి “జీవితంలో చాలా కష్టాలను, ప్రపంచంలోని అనేక అన్యాయాలను, మనుషుల యొక్క అనేక వైపరీత్యాలను ఎదుర్కొన్నాను, కానీ ఇప్పుడు వారు నా వెలుగులో నివసిస్తారు. గత అన్యాయాలను బట్టి ఎవరు విలపించారు?” అని చెప్పాడు. ప్రజలు ఈ వాక్యములు విన్నప్పుడు, వారి దుఃఖంలో దేవుడు వారి భాగస్వామి అయినట్టు, వారిపట్ల సానుభూతి చూపుతున్నట్టు, ఆ సమయంలో, వారి ఫిర్యాదులను చెప్పుకుంటున్నట్టు వారు భావిస్తారు. వారికి అకస్మాత్తుగా మానవ ప్రపంచంలోని బాధ తెలుస్తుంది, అప్పుడుఇలా ఆలోచిస్తారు: “ఇది ఎంతో నిజం, నేను ప్రపంచంలో ఎప్పుడూ దేనినీ ఆనందించలేదు. నా తల్లి గర్భం నుండి బయటపడ్డప్పటి నుండి ఇప్పటివరకు, నేను మానవ జీవితాన్ని అనుభవించాను, నేను ఏమీ పొందలేదు, కానీ నేను ఎంతో బాధపడ్డాను. ఇదంతా ఎంతో శూన్యం! ఇప్పుడు నేను సాతానుచే ఎంతో చెడగొట్టబడ్డాను! ఓహ్! దేవుని రక్షణ లేకపోతే, నా మరణ సమయం ఆసన్నమైనప్పుడు, నేను నా జీవితమంతా వృథాగా జీవించినట్టు ఉండదా? మానవ జీవితానికి ఏమైనా అర్థం ఉందా? సూర్యునికింద ఉన్నదంతా వ్యర్థమని దేవుడు చెప్పడంలో ఆశ్చర్యమేమీ లేదు. ఈ రోజు దేవుడు నాకు జ్ఞానోదయం కలిగించి ఉండకపోతే, నేను ఇప్పటికీ చీకటిలోనే ఉండేవాడిని. ఎంత దౌర్భాగ్యం!” ఈ సమయంలో, వారి హృదయంలో ఒక అనుమానం తలెత్తుతుంది: “నేను దేవుని వాగ్దానం పొందలేకపోతే, నేను జీవితాన్ని అనుభవించడాన్ని ఎలా కొనసాగించగలను?” ఈ వాక్యములు చదివిన వారందరికీ వారు ప్రార్థించేటప్పుడు కన్నీళ్లు వస్తాయి. మానవుని మానసికత అలాంటిది. ఎవరికైనా మానసిక అసమతుల్యత ఉంటే తప్ప, దీనిని uచదివి, ఎలాంటి స్పందన ఇవ్వకుండా ఉండడం అసాధ్యం. ప్రతిరోజూ, అన్ని రకాల ప్రజల స్థితిగతులను దేవుడు బయలుపరుస్తాడు. కొన్నిసార్లు, వారి తరపున ఆయన మనోవేదనలను వెల్లగక్కుతాడు. కొన్నిసార్లు, ఒక ప్రత్యేక పరిస్థితిని అధిగమించడానికి మరియు విజయవంతంగా దాటడానికి ప్రజలకు ఆయన సహాయం చేస్తాడు. కొన్నిసార్లు, ప్రజల కోసం వారి “రూపాంతర జీవితములను” ఆయన ఎత్తి చూపుతాడు. అలా కాకపోతే, ప్రజలు జీవితంలో ఎంత ఎదిగారో వారికి తెలియదు. కొన్నిసార్లు, దేవుడు ప్రజల అనుభవాలను వాస్తవికతలో ఎత్తి చూపుతాడు, మరికొన్నిసార్లు, వారి లోపాలను మరియు దోషాలను ఎత్తి చూపుతాడు. కొన్నిసార్లు, ఆయన వారి నుండి కొత్త అవసరతలను కోరుకుంటాడు, మరికొన్నిసార్లు, వారు తనను అర్థం చేసుకునే స్థాయిని ఎత్తి చూపుతాడు. అయితే, దేవుడు ఇలా కూడా చెప్పాడు: “నేను చాలా మంది చెప్పిన హృదయపూర్వక మాటలను, కష్టాల మధ్య వారి బాధాకరమైన అనుభవాల గురించి చాలా మంది చెప్పిన కథనాలు విన్నాను; చాలా మంది, విపత్కర పరిస్థితుల్లో, నా పట్ల నిరంతరం తమ విధేయతను చూపడం నేను చూశాను, నేను చాలా మందిని, కఠిన మార్గంలో నడుస్తున్నప్పుడు, బయటపడే మార్గం కోసం వెతకడం గమనించాను.” ఇది సానుకూల పాత్రల వివరణయైయున్నది. “మానవ చరిత్ర నాటకం” యొక్క ప్రతి అంకములో, సానుకూల పాత్రలే కాకుండా ప్రతికూల పాత్రలు కూడా ఉంటాయి. కాబట్టి, దేవుడు ఈ ప్రతికూల పాత్రల చెడుతనాన్ని బహిర్గతం చేస్తూనే ఉంటాడు. ఆ విధంగా, “విశ్వాసఘాతకులతో” పోల్చి చూడటం ద్వారానే “నిజాయితీపరులైన మనుషుల” వినయమైన నమ్మకత్వమ మరియు భయంలేని ధైర్యము బహిర్గతం అవుతుంది. ప్రజలందరి జీవితాలలో, ప్రతికూల అంశాలు, అలాగే తప్పనిసరిగా సానుకూలమైన అంశాలు కూడా ఉంటాయి. ప్రజలందరి గూర్చిన సత్యాన్ని బయలుపరచడానికి దేవుడు ఆ రెండింటిని ఉపయోగించుకుంటాడు. తద్వారా విశ్వాసఘాతకులు తమ తలలను వంచుకొని, వారి పాపములను ఒప్పుకుంటారు. తద్వారా, అటువంటి ప్రోత్సాహముతో, నీతిమంతుల నమ్మకంగా కొనసాగుతూ జీవిస్తుంటారు. దేవుని వాక్యములలోని అంతరార్థాలు చాలా లోతుగా ఉంటాయి. కొన్నిసార్లు, ప్రజలు వాటిని చదివి పొట్టచెక్కలయ్యేలా నవ్వుతారు, మరికొన్నిసార్లు, మౌనంగా తలలు వంచుకుంటారు. కొన్నిసార్లు, వారు గతాన్ని గుర్తుచేసుకుంటారు, కొన్నిసార్లు బిగ్గరగా ఏడుస్తూ, తమ పాపాలను అంగీకరిస్తారు, కొన్నిసార్లు తడబడతారు, మరికొన్నిసార్లు వెదుకుతూ ఉంటారు. మొత్తంమీద, దేవుడు మాట్లాడే భిన్న పరిస్థితుల కారణంగా ప్రజల ప్రతిస్పందనలలో మార్పులు ఉంటాయి. ఒక వ్యక్తి దేవుని వాక్యములను చదివినప్పుడు, విన్నవారు కొన్నిసార్లు ఆ వ్యక్తి మానసిక అనారోగ్యంతో ఉన్నాడని కూడా పొరపాటుగా విశ్వసించవచ్చు. ఈ వాక్యములను పరిశీలించండి: “కాబట్టి, భూమిపై వివాదాస్పదమైన విభేదాలు లేవు, మరియు నేను జారీ చేసిన మాటలను బట్టి, ఆధునిక యుగం యొక్క వివిధ ‘ఆయుధాలు’ ఉపసంహరించబడతాయి.” ఇందులో “ఆయుధాలు” అనే పదం ఒక్కటే రోజంతటికీ సరిపోయే నవ్వుకు ఆజ్యం పోయవచ్చు మరియు ఈ “ఆయుధాలు” పదాన్ని ఎవరైనా అనుకోకుండా గుర్తుకు తెచ్చుకున్నప్పుడల్లా, తమలో తామే గట్టిగా నవ్వుకుంటారు. అంతే కదా? దీన్ని చూసి నీవు నవ్వకుండా ఎలా ఉండగలవు?

నీవు నవ్వినప్పుడు, దేవుడు మానవాళి నుండి ఏమి కోరుకుంటున్నాడో గ్రహించడం మర్చిపోవద్దు మరియు చర్చి వాస్తవ స్థితిని కూడా చూడటం మర్చిపోవద్దు: “మానవజాతి మొత్తం సాధారణ స్థితికి తిరిగి వచ్చింది మరియు కొత్త జీవితాన్ని ప్రారంభించింది. కొత్త పరిసరాలలో నివసిస్తున్నారు, చాలా మంది తమ చుట్టూ చూస్తూ, తాము పూర్తిగా కొత్త ప్రపంచంలోకి ప్రవేశించినట్లు భావిస్తున్నారు, మరియు దీని కారణంగా, వారు తమ ప్రస్తుత వాతావరణానికి తగినట్టుగా వెంటనే మారలేకపోతున్నారు లేదా ఒకేసారి సరైన మార్గంలోకి ప్రవేశించలేకపోతున్నారు.” ఇదే సంఘము యొక్క ప్రస్తుత వాస్తవ స్థితి. ప్రజలందరూ తక్షణమే సరైన మార్గంలోకి ప్రవేశించాలని మరీ ఎక్కువ ఆత్రుత పడకు. పరిశుద్ధాత్మ కార్యము ఒక దశ వరకు పురోగమించిన తర్వాతే, ప్రజలందరూ అదేమిటో తెలుసుకోకుండానే దానిలోకి ప్రవేశిస్తారు. నీవు దేవుని వాక్యముల గుణగణాలను గ్రహించినప్పుడు, ఆయన ఆత్మ ఏ దశ వరకు పని చేసిందో నీకు తెలుస్తుంది. దేవుని చిత్తం ఇలా ఉంది: “నేను మనిషి యొక్క దుర్మార్గాన్ని బట్టి, తగిన 'ఉపదేశ' కొలమానాన్ని మాత్రమే వాడతాను, ప్రతి ఒక్కరూ సరైన మార్గంలోకి వెళ్లేలా చేయడం మంచిది.” ఇదే దేవుడు మాట్లాడే మరియు పని చేసే విధానం, అలాగే మానవాళి ఆనుసరించాల్సిన నిర్దిష్ట మార్గం కూడా ఇదే. దీని తరువాత, ఆయన మానవాళి మరొక స్థితిని ప్రజలకు ఎత్తి చూపాడు: “మనుష్యులు నాలో ఉన్న ఆనందాన్ని ఆస్వాదించడానికి ఇష్టపడకపోతే, వారు తమ హృదయాలను ఏర్పరచుకున్న దానిని బట్టి నేను వారిని అగాధంలోకి పంపగలను.” దేవుడు విస్తృతంగా మాట్లాడాడు మరియు ప్రజలు ఫిర్యాదు చేయడానికి లేశమాత్రం అవకాశం కూడా లేకుండా చేశాడు. ఇదే దేవునికి మనిషికి మధ్య ఉన్న ఖచ్చితమైన తేడా. దేవుడు ఎల్లప్పుడూ మనిషితో మనసు విప్పి, స్వేచ్ఛగా మాట్లాడుతున్నాడు. దేవుడు చెప్పే ప్రతి మాటలో, ఎవరైనా ఆయన నిజాయితీతో కూడిన హృదయాన్ని చూడవచ్చు, ఇది ప్రజలు ఆయన హృదయంతో తమ హృదయాలను పోల్చుకుని కొలుచుకునేలా, వారి హృదయాలను ఆయన కోసం తెరిచేలా వీలు కల్పిస్తుంది, దీంతో ఇంద్రధనస్సు వర్ణ పటంలో వారు ఏ బిందువు వద్ద ఉన్నారో ఆయన చూడవచ్చు. దేవుడు ఏ వ్యక్తి విశ్వాసాన్ని గాని, లేదా ప్రేమను గాని ఎప్పుడూ మెచ్చుకోలేదు, అయితే ఆయన ఎల్లప్పుడూ ప్రజల అవసరాలను తీరుస్తూ, వారి చేడుతనాన్ని బయలుపరిచాడు. ప్రజలకు ఎంత స్వల్ప “స్థాయి” ఉందో మరియు వారి “నీతి” ఎంత లోపించిందో ఇది చూపిస్తుంది. ఈ లోపాలను నింపడానికి వారు మరింత “సాధన” చేయవలసిన అవసరముంది, ఇందుచేతనే దేవుడు ఎల్లప్పుడు ప్రజలపై “తన కోపాన్ని ప్రదర్శించుకుంటూ వచ్చాడు”. ఏదో ఒక రోజు, దేవుడు మానవాళి గురించిన పూర్తి సత్యాన్ని బయలుపరచినప్పుడు, ప్రజలు పరిపూర్ణులుగా తయారు చేయబడతారు మరియు దేవుడు విరామంగా ఉంటాడు. ప్రజలు ఇకపై దేవుణ్ణి ప్రాధేయపడరు మరియు ఆయన ఇకపై వారికి “బోధన” చేయడు. అది మొదలు, ప్రజలు “వారి సొంతంగా జీవించగలుగుతారు,” కానీ దానికి ఇప్పుడు సమయం కాదు. ప్రజలలో ఇప్పటికీ “వంచకులు” అని పిలిచేలా వారిలో చాలా ఉన్నాయి మరియు ఇంకా అనేక రీతులుగా పరీక్షించవలసిన అవసరం ఉంది, వారి “పన్నులు” సరిగ్గా చెల్లించబడగలిగేలా అనేక “తనిఖీ కేంద్రాలు” అవసరమైయున్నాయి. ఇప్పటికీ నకిలి సామాగ్రి ఉంటే, వాటిని అమ్మకుండా చేయడానికి వాటిని జప్తు చేస్తారు, ఆ తర్వాత దొంగ రవాణా చేయబడిన సామాగ్రిని ధ్వంసం చేస్తారు. ఇలా చేయడం మంచి పద్ధతి కాదా?

ఈ రోజు, దేవుని చిత్తాన్ని గ్రహించడానికి, దేవుని స్వభావాన్ని తెలుసుకోవడానికి అందరూ సిద్ధంగా ఉన్నారు, అయినప్పటికీ వారు చేయాలనుకున్న దానిని కొనసాగించలేకపోవడానికి, వారి హృదయాలు ఎల్లప్పుడూ వారికి ఎందుకు నమ్మకద్రోహం చేస్తాయో మరియు వారు సాధించాలనుకున్నది ఎందుకు సాధించలేకపోతున్నారో కారణం ఎవరికీ తెలియదు. తత్ఫలితంగా, వారు మరోసారి అణచివేసే నిరాశచేత ఆవరించబడతారు, అయినా వారు భయపడుతూనే ఉంటారు. ఈ వివాదాస్పద భావోద్వేగాలను వ్యక్తం చేయలేక, వారు దుఃఖంతో తమ తలలు వాల్చుకొని, “దీనర్థం దేవుడు నాకు జ్ఞానోదయం కలిగించలేదనా? దీనర్థం దేవుడు నన్ను రహస్యంగా పరిత్యజించాడనా? బహుశా మిగతా వారందరూ బాగానే ఉండవచ్చు, దేవుడు నాకు తప్ప వారందరికీ జ్ఞానోదయం కలిగించాడు. నేను దేవుని వాక్యములను చదువుతున్నప్పుడు ఎప్పుడూ ఎందుకు కలత చెందుతాను, అంటే, నేనెప్పుడూ దేనినైనా ఎందుకు గ్రహించలేను?” అని తమను తాము ఎల్లప్పుడు ప్రశ్నించుకుంటారు. ప్రజల మనస్సులలో అలాంటి ఆలోచనలు ఉన్నప్పటికీ, వాటిని వ్యక్తపరచడానికి ఎవరూ సాహసించరు; వారు లోలోపల మదనపడుతూనే ఉంటారు. వాస్తవానికి, దేవుని వాక్యములను ఆయన తప్ప మరెవరూ అర్థం చేసుకోలేరు లేదా ఆయన నిజమైన చిత్తాన్ని గ్రహించలేరు. అయినప్పటికీ, తన చిత్తాన్ని గ్రహించాలని దేవుడు ఎల్లప్పుడూ ప్రజలను అడుగుతూనే ఉంటాడు, అంటే, ఇది ఒక బాతును బలవంతంగా కొమ్మపైకి తీసుకురావడానికి ప్రయత్నించడం లాంటిది కాదా? మానవుని వైఫల్యాల గురించి దేవునికి తెలియదా? దేవుని కార్యములో ఇది ఒక సంకటస్థితి, దీనిని ప్రజలు అర్థం చేసుకోలేరు, కాబట్టే, దేవుడు, “మనిషి వెలుగు మధ్యన జీవిస్తున్నాడు, అయినప్పటికీ అతనికి వెలుగు యొక్క అమూల్యత తెలియదు. అతనికి వెలుగు యొక్క సారాంశం మరియు వెలుగు యొక్క మూలం గురించి, అంతేకాకుండా, వెలుగు ఎవరికి చెందినదో తెలియదు.” అని చెప్పాడు. దేవుని వాక్యములు మనిషికి తెలిపేదాని ప్రకారం మరియు వారు ఆయన నుండి కోరుకునే దాని ప్రకారం, ఎవరూ మనుగడ సాధించరు, ఎందుకంటే మనిషి శరీరంలో దేవుని వాక్యాలను అంగీకరించడానికంటూ ఏదీ లేదు. కాబట్టి, దేవుని వాక్యములకు విధేయత చూపగలగడం, దేవుని వాక్యములను ఆస్వాదించగలగడం, ఆకాంక్షించగలగడం మరియు మనిషి స్థితిని గురించి దేవుడు సూచించే వాక్యములను వారి సొంత పరిస్థితులకు అన్వయించుకోగలగడం, తద్వారా తమను తాము తెలుసుకుంటారన్నదే అత్యున్నతమైన ప్రమాణం. అంతిమంగా దేవుని రాజ్యం వచ్చినప్పుడు, శరీరములో ఉన్న మనిషి ఇప్పటికీ దేవుని చిత్తాన్ని గ్రహించలేడు, అతనికి ఇప్పటికీ వ్యక్తిగత మార్గనిర్దేశం అవసరమవుతుంది, అయినప్పటికీ ప్రజలు సాతాను అవరోధం లేకుండా ఉంటారు మరియు మానవుని సాధారణ జీవితాన్ని కలిగియుంటారు; సాతానును ఓడించడంలో దేవుని లక్ష్యం ఇదే. దేవుడు తాను సృష్టించిన మనిషి అసలు స్వభావాన్ని తిరిగి పొందుకునే క్రమములో ఆయన దీనిని ప్రధానంగా జరిగిస్తాడు. దేవుని మనస్సులో, “శరీరము” అనేది ఈ కింది వాటిని సూచిస్తుంది: శరీరము దేవుని స్వభావాన్ని తెలుసుకోలేనిది; శరీరము ఆధ్యాత్మిక ప్రపంచపు వ్యవహారాలను చూడలేనిది; అంతేగాకుండా, సాతానుచే భ్రష్టుపట్టే విధంగా ఉన్నప్పటికీ, దేవుని ఆత్మచేత కూడా నిర్దేశించబడుతుంది. దేవుని ద్వారా సృష్టించబడిన శరీరపు గుణగణాలు ఇవే. సహజంగానే, మానవాళి జీవితాల్లో అస్తవ్యస్తత కలిగించే గందరగోళాన్ని నివారించడానికి కూడా ఇది ఉద్దేశించబడింది. దేవుడు ఎంత ఎక్కువగా మాట్లాడితే, ఆయన ఎంత ఎక్కువగా తీవ్రంగా మాట్లాడితే అంత ఎక్కువమంది అర్థం చేసుకుంటారు. ప్రజలు తమకు తెలియకుండానే మారుతారు మరియు తెలియకుండానే వెలుగులో జీవిస్తారు, కాబట్టి, “వెలుగు కారణంగా, అవి పెరుగుతున్నాయి మరియు చీకటిని విడిచిపెట్టాయి.” ఇది దేవుని రాజ్యంలోని అందమైన దృశ్యం, మరియు “వెలుగులో జీవించడం, మరణం నుండి వెడలి పోవడం” గురించి తరచూ చెప్పబడింది. భూమిపై పాపం గురించి స్పష్టంగా తెలుసుకున్నప్పుడు, అంటే, దేవుని రాజ్యమును గూర్చి తెలుసుకున్నప్పుడు, భూమి మీద ఇకపై యుద్ధం ఉండదు; ఇకపై తిరిగి ఎప్పుడూ కరువులు, తెగుళ్ళు, భూకంపాలు ఉండవు; ప్రజలు ఆయుధాలను ఉత్పత్తి చేయడం ఆపివేస్తారు; అందరూ శాంతిని, స్థిరత్వమును కలిగి జీవిస్తారు; ప్రజల మధ్య సాధారణ సంబంధాలు మరియు దేశాల మధ్య సాధారణ సంబంధాలు ఉంటాయి. కానీ ప్రస్తుత పరిస్థితికి దీనితో పోలిక లేదు. ఆకాశం కింద అంతా గందరగోళంగా ఉంది మరియు ప్రతి దేశంలో క్రమంగా తిరుగుబాట్లు తలెత్తుతాయి. దేవుని పలుకుల నేపథ్యంలో, ప్రజలు క్రమంగా మారుతున్నారు మరియు అంతర్గతంగా, ప్రతి దేశం నెమ్మదిగా ముక్కలుగా విభజించబడుతుంది. బబులోను స్థిరమైన పునాదులు ఇసుక మీద కట్టిన కోటలాగాకంపించడం ప్రారంభిస్తాయి మరియు దేవుని చిత్తం మారినప్పుడు, లోకంలో తెలియకుండానే విపరీతమైన మార్పులు సంభవిస్తాయి మరియు లోకానికి అంతిమ దినం వచ్చిందని ప్రజలకు చూపిస్తూ, ఏ సమయంలోనైనా అన్ని రకాల సంకేతాలు కనిపిస్తాయి! ఇది దేవుని ప్రణాళిక; ఆయన కార్యము చేసే దశలు ఇవే మరియు ప్రతి దేశం నిస్సందేహంగా ముక్కలు చేయబడుతుంది. పాత సొదొమ రెండవసారి నాశనం చేయబడుతుంది, కాబట్టి, దేవుడు “ప్రపంచం పథానమైపోతుంది! బబులోను శక్తిహీమైపోయింది!” అని అంటాడు, దీనిని దేవుడు తప్ప మరెవరూ పూర్తిగా అర్థం చేసుకోలేరు; వాస్తవంగా చూస్తే, ప్రజల అవగాహనకు ఒక పరిమితి ఉంది. ఉదాహరణకు, ప్రస్తుత పరిస్థితులు అస్థిరంగాను మరియు అల్లకల్లోలంగాను ఉన్నాయని అంతర్గత వ్యవహారాల మంత్రులకు తెలిసి ఉండవచ్చు, కానీ వారు వాటిని తెలియజేయడములో అసమర్థులై ఉన్నారు. ఈ దయనీయ పరిస్థితులను తలకిందులు చేస్తూ, తాము తలెత్తుకోగలిగే రోజు కోసం, లోకమంతా వెలుగును ప్రసరిస్తూ, తూర్పున సూర్యుడు మరోసారి ఉదయించే రోజు రావడం కోసం, తమ మనస్సులలో ఆశిస్తూ, వారు కేవలం ప్రస్తుత పరిస్థితులను నడపడం మాత్రమే చేయగలరు. అయితే, సూర్యుడు రెండవసారి ఉదయించినప్పుడు, అది పాత వ్యవస్థను పునరుద్ధరించడానికి కాదని, అది పునరుజ్జీవనం, సంపూర్ణ మార్పు అని వారికి కొద్దిపాటి అవగాహన ఉంది. సమస్త విశ్వం కోసం దేవుని ప్రణాళిక ఇలాగే ఉంటుంది. ఆయన ఒక కొత్త లోకాన్ని తయారు చేస్తాడు, అన్నింటికి మించి, ఆయన మొదట మనిషిని పునరుద్ధరిస్తాడు. ఈ రోజు, మానవాళిని ఆశీర్వాదాలను అనుభవించే స్థాయిలో మాత్రమే ఉండిపోనివ్వకుండా, వారిని దేవుని వాక్యాలలోకి తీసుకురావడమే అతి ముఖ్యమైన కార్యమై ఉన్నది. అంతేకాకుండా, “రాజ్యంలో, నేనే రాజును-కానీ నన్ను రాజుగా భావించే బదులు, మనిషి నన్ను ‘పరలోకం నుండి దిగివచ్చిన రక్షకునిగా’ పరిగణిస్తున్నాడు. దాని ఫలితంగా, నేను తన అవసరాలు తీర్చాలని కోరుకుంటాడు మరియు నన్ను గూర్చిన జ్ఞానాన్ని అనుసరించడంలేదు” అని దేవుడు చెప్పినట్లు, ప్రజలందరి నిజమైన పరిస్థితులు అలాంటివే. ఈ రోజు, ప్రజలు ఏమీ కోరుకోకుండానే దేవుణ్ణి తెలుసుకునేలా చేస్తూ, మానవుడు సంతృప్తి చెందలేని దురాశను పూర్తిగా పారద్రోలడమనేదే కీలకమైన విషయం. అలాంటప్పుడు, “చాలా మంది బిచ్చగాళ్లలాగా నా ముందు వేడుకున్నారు; చాలా మంది నా ముందు తమ ‘మూటలు’ తెరిచారు మరియు బ్రతకడానికి ఆహారం ఇవ్వమని నన్ను వేడుకున్నారు.” అని దేవుడు చెప్పడంలో ఆశ్చర్యం లేదు. ఇలాంటి స్థితులు ప్రజల దురాశను సూచిస్తాయి మరియు వారు దేవుణ్ణి ప్రేమించడం లేదని, కానీ ఆయన నుండి కోరికలు కోరుతారని, లేదా వారు ఇష్టపడే వాటిని పొందడానికి ప్రయత్నిస్తారని చూపుతున్నాయి. ప్రజలకు ఆకలితో ఉన్న తోడేలు స్వభావం ఉంటుంది; వారందరూ మోసగాళ్లు మరియు దురాశపరులు, కాబట్టి, వారి దురాశతో నిండిన హృదయాలను అప్పగించమని మరియు నిజాయితీ నిండిన హృదయాలతో దేవుణ్ణి ప్రేమించమని బలవంతం చేస్తూ, వారు చేయాల్సిన ఆవశ్యకాలను దేవుడు పదే పదే కోరుతాడు. వాస్తవంగా చెప్పాలంటే, ఈనాటికే, ప్రజలు తమ హృదయాలను పూర్తిగా దేవునికి ఇవ్వవలసి ఉంది; వారు ఆయనపై పూర్తిగా ఆధారపడకుండా, కొన్నిసార్లు తమపైతామే ఆధారపడుతూ, మరికొన్నిసార్లు దేవునిపై ఆధారపడుతూ, రెండు పడవలపై కాలు మోపుతారు. దేవుని కార్యము ఒక నిర్దిష్ట స్థానానికి చేరుకున్నప్పుడు, ప్రజలందరూ నిజమైన ప్రేమ మరియు విశ్వాసం మధ్య జీవిస్తారు మరియు దేవుని చిత్తం నెరవేర్చబడుతుంది; ఆవిధంగా, దేవుడు కోరుకునేవి నెరవేర్చలేనంత ఎత్తైన స్థితిలో లేవు.

దేవదూతలు పరలోకం మరియు భూలోకం మధ్య హడావుడిగా తిరుగుతూ, ఆధ్యాత్మిక ప్రపంచంలోకి తిరిగి వచ్చిన తర్వాత ప్రతిరోజూ మానవ లోకంలోకి దిగుతూ, దేవుని కుమారుల మధ్య మరియు ప్రజల మధ్య నిరంతరం తిరుగుతూ ఉంటారు. ఇది వారి కర్తవ్యం, కాబట్టి, ప్రతిరోజూ, దేవుని కుమారులు మరియు దేవుని ప్రజలను కాపు కాయడానికి గొర్రెల కాపరులు ఉంటారు, వారి జీవితం క్రమంగా మారుతుంది. దేవుడు తన స్వరూపాన్ని మార్చుకున్న రోజున, భూమిపై దేవదూతల కార్యము అధికారికంగా ముగుస్తుంది మరియు వారు పరలోక ప్రపంచానికి తిరిగి వెళ్తారు. ఈ రోజు, దేవుని కుమారులు మరియు ప్రజలందరూ అదే పరిస్థితిలో ఉన్నారు. క్షణాలు గడిచేకొద్దీ, ప్రజలందరూ మారుతున్నారు మరియు దేవుని కుమారులు మరియు దేవుని ప్రజలలో క్రమంగా పరిపక్వత చెందుతున్నారు. పోల్చి చూసినప్పుడు, యెఱ్ఱని మహాఘటసర్పము యెదుట తిరుగుబాటుదారులు అందరు కూడా మారుతున్నారు: ప్రజలు ఇకపై యెఱ్ఱని మహాఘటసర్పమునకు విశ్వాసపాత్రులు కాదు మరియు దయ్యాలు ఇకపై దాని ఏర్పాట్లను అనుసరించవు. అలాకాకుండా, వారు “తమకు తగినట్లుగా ప్రవర్తిస్తారు మరియు ప్రతి ఒక్కటి దాని స్వంత మార్గంలో వెళ్తున్నారు.” ఆ విధంగా, “భూమిపై ఉన్న దేశాలు ఎలా నశించకుండా ఉంటాయి? భూమిపై ఉన్న దేశాలు ఎలా పతనం కాకుండా ఉంటాయి?” అని దేవుడు చెప్పినప్పుడు, పరలోకం తక్షణం కిందికి తోసుకు వస్తుంది…. మానవాళి అంతం గురించి తెలియజేస్తుందా అన్నట్లుగా ఉండే ఇదొక అపశకున భావనయైయున్నది. ఇక్కడ ప్రవచించబడి వివిధ అపశకున సంకేతాలు, యెఱ్ఱని మహాఘటసర్పము యొక్క దేశంలో సరిగ్గా జరుగుతున్నవే మరియు భూమి మీద ఉన్న ఏ ఒక్కరూ దీనిని తప్పించుకోలేరు. ఇది దేవుని వాక్యములలో ప్రవచనములాంటిది. ఈ రోజు, సమయం తక్కువ ఉందనే ఒక హెచ్చరిక ప్రజలందరికీ ఉంది, తమపై ఒక విపత్తు విరుచుకు పడబోతుందని వారు భావిస్తున్నట్లు అనిపిస్తుంది, అయినప్పటికీ వారికి తప్పించుకునే మార్గాలు లేవు, కాబట్టి వారందరికీ ఎలాంటి ఆశ లేదు. దేవుడు “నేను నా రాజ్యం యొక్క ‘ఆంతరంగిక శాల’ ను రోజురోజుకు అలంకరిస్తున్నప్పుడు, నా పనికి అంతరాయం కలిగించడానికి ఎవరూ నా ‘కార్యాలయం’ లోకి అకస్మాత్తుగా ప్రవేశించలేదు.” అని చెబుతాడు, వాస్తవానికి, దేవుని వాక్యముల అర్థం కేవలము ప్రజలు ఆయన వాక్యముల ద్వారా దేవుణ్ణి తెలుసుకోవచ్చని చెప్పడం కాదు. అన్నింటికీ మించి, ప్రతిరోజు దేవుడు తన కార్యములోని తరువాతి భాగాన్ని పూర్తి చేయడానికివిశ్వమంతా అన్ని రకాలుగా అభివృద్ధిని చేస్తాడని అవి సూచిస్తాయి. దీనికి, “నా పనికి అంతరాయం కలిగించడానికి ఎవరూ నా ‘కార్యాలయం’ లోకి అకస్మాత్తుగా ప్రవేశించలేదు.” అని ఆయన చెప్పడానికి కారణం, దేవుడు దైవత్వంతో పనిచేస్తాడు మరియు ప్రజలు ఆయన కార్యములో పాలుపంచుకోవాలని ఇష్టపడినా వారు పాలుపంచుకోవడానికి అసమర్థులైయున్నారు. నేను మిమ్మల్ని ఇలా అడగాలనుకుంటున్నాను: నిజంగా సమస్త విశ్వంలో ప్రతి అభివృద్ధిని నీవు చేయగలవా? భూమిపై ఉన్న ప్రజలు వారి పూర్వీకులను ధిక్కరించేలా నీవు చేయగలవా? దేవుని చిత్తాన్ని సేవించడానికి విశ్వమంతటా ఉన్న ప్రజలను మళ్లించగలవా? సాతాను అల్లర్లు సృష్టించేలా నీవు చేయగలవా? ప్రజలకు ప్రపంచం నిర్మానుష్యంగా మరియు శూన్యంగా ఉందని అనిపించేలా నీవు చేయగలవా? ప్రజలు అలాంటి వాటిని చేయలేరు. గతంలో, సాతాను తన “నైపుణ్యాలను” పూర్తి స్థాయిలో ప్రయత్నించడం ఇంకా జరగనప్పుడు, అవి దేవుని కార్యపు ప్రతి దశలో ఎల్లప్పుడూ జోక్యం చేసుకునేవి; ఈ దశలో, సాతాను వద్ద ఇక కుతంత్రాలు అయిపోయాయి, ప్రజలందరూ దాని గురించి తెలుసుకునేందుకు, దాని నిజమైన రంగులను చూపించేలా దేవుడు చేశాడు. “నా కార్యానికి ఎవరూ ఎప్పుడూ అంతరాయం కలిగించలేదు” అనే వాక్యముల సత్యానికి అసలు అర్థం ఇదే.

ప్రతి రోజూ, సంఘాలలోని ప్రజలు దేవుని వాక్యములను చదువుతారు, ప్రతిరోజూ వారు “నిర్వహించు బల్ల” పై భాగాలుగా ఛేదించబడే కార్యము గుండా వెళ్తుంటారు. ఉదాహరణకు, “తమ హోదాను కోల్పోవడం,” “తొలగించబడటం,” “వారి భయాలు తగ్గించబడ్డాయి మరియు ప్రశాంతతను పునరుద్ధరించడం,” “విడిచిపెట్టబడడం” మరియు “‘భావన’ లేకపోవడం”, —అలాంటి వెక్కిరింపు పదాలు ప్రజలను “వేదిస్తాయి” మరియు వారు సిగ్గుతో మూగబోయేలా చేస్తాయి. వారి సమస్త శరీరం, అంటే తల నుండి పాదాల వరకు, లోపల నుండి బయటి వరకు, ఏ భాగమూ దేవుని ఆమోదాన్ని పొందదన్నట్లుగా ఉంటుంది. దేవుడు తన వాక్కులతో ప్రజల జీవితాలను ఎందుకు అంత బట్టబయలు చేస్తాడు? దేవుడు కావాలనే ప్రజలకు కష్టాలు కల్పిస్తున్నాడా? ఇదెలా ఉందంటే, కడుక్కోలేని విధంగా ప్రజలందరి ముఖాలకు బురద పూసినట్లుగా ఉంది. ప్రతిరోజూ తలలు వంచి, కుంభకోణాలు చేసే కపట నటులవలె వారి పాపాల చిట్టా విప్పుతారు. ప్రజలు తమ సొంత వాస్తవ పరిస్థితుల గురించి పూర్తిగా తెలియనంతగా, సాతాను చేత ఎంతగానో భ్రష్టుపట్టిపోయారు. కానీ దేవుని దృష్టిలో, వారి శరీరపు ప్రతి భాగంలో సాతాను విషం ఉంది, వారి మూలుగలో కూడా ఉంది; ఫలితంగా, దేవుని ప్రత్యక్షతలు ఎంత లోతైన అర్థము కలిగి ఉంటే, ప్రజలు అంత ఎక్కువగా భయపడతారు, ఆవిధంగా ప్రజలందరూ సాతానును తెలుసుకుంటారు మరియు మనిషిలో సాతానును చూస్తారు, ఎందుకంటే వారు నేరుగా తమ కళ్లతో సాతానును చూడలేరు. ప్రజలందరు వాస్తవంలోకి ప్రవేశించారు కాబట్టి, దేవుడు మనిషి స్వభావాన్ని బట్టబయలు చేస్తాడు, అంటే, ఆయన సాతాను స్వరూపాన్ని బట్టబయలు చేస్తాడని చెప్పవచ్చు. ఆవిధంగా నిజమైన, చూడదగిన సాతానును మానవుడు చూడగలిగేలా చేస్తాడు. ఆచరణాత్మకమైన దేవుణ్ణి తెలుసుకోవడం వారికి ఎంతో మంచిది. మానవుడు దేవుణ్ణి శరీర రూపంలో తెలుసుకునేలా ఆయన చేస్తాడు మరియు మానవులందరి దేహంలో నిజమైన, చూడదగిన సాతానును మానవుడు తెలుసుకోగలిగేలా, ఆయన సాతానుకు రూపాన్ని ఇస్తాడు. చెప్పబడే వివిధ స్థితులన్నీ సాతాను పనుల వ్యక్తీకరణలే. కాబట్టి, శరీరముతో ఉన్న వారందరూ సాతాను స్వరూపానికి ప్రతిబింబాలేనని చెప్పవచ్చు. దేవుడు తన శత్రువులకు తగినవాడు కాదు, అంటే వారు ఒకరిపట్ల ఒకరు విరోధులై ఉంటారు, వారు విభిన్నమైన రెండు శక్తులుగా ఉన్నారు; కాబట్టి, దయ్యాలు ఎప్పటికీ దయ్యాలే, మరియు దేవుడు ఎప్పటికీ దేవుడే; వారు నిప్పు మరియు నీరువలె ఒకరికొకరు ఇమడనివారు మరియు వారు ఎల్లప్పుడూ పరలోకానికి మరియు భూమికి ఉన్నంత తేడాను కలిగి ఉంటారు. దేవుడు మనిషిని సృష్టించినప్పుడు, ఒక రకమైన ప్రజలలో దేవదూతల ఆత్మలు ఉండేవి, మరొక రకమైన ప్రజలలో ఆత్మ ఉండేది కాదు, కాబట్టి రెండవ రకానికి చెందిన వారిని దయ్యముల ఆత్మలు ఆవహించాయి, అందుకే వారిని దయ్యాలు అని అంటారు. అంతిమంగా, దేవదూతలు దేవదూతలే, దయ్యాలు దయ్యాలే మరియు దేవుడు దేవుడే. వాటి వాటి ప్రకారంగా ప్రతిదానికి ఉన్నటువంటి అర్థం ఇదే, కాబట్టి, దేవదూతలు భూమిపై రాజ్యపాలన చేస్తూ, ఆశీర్వాదాలు అనుభవించేటప్పుడు, దేవుడు తన నివాస స్థానానికి తిరిగి వచ్చి, విశ్రాంతి తీసుకుంటాడు. మిగిలిన వారందరూ, అంటే దేవుని శత్రువులు బూడిదైపోయారు. వాస్తవానికి, ప్రజలందరూ బయిటికి దేవుణ్ణి ప్రేమిస్తున్నట్లు కనిపిస్తారు, కానీ మూలం వారి పదార్థములోనే ఉంది, అంటే దేవదూతల స్వభావంగలవారు దేవుని చేతిని, అగాధములో పడకుండగా ఎలా తప్పించుకుంటారు? అదేవిధంగా దయ్యాల స్వభావముతో ఉన్నవారు దేవుణ్ణి నిజంగా ఎలా ప్రేమించగలరు? అలాంటి ప్రజల గుణగణాలు దేవునిపట్ల నిజమైన ప్రేమను చూపించేవి కావు, కాబట్టి వారికి దేవుని రాజ్యంలోకి ప్రవేశించే అవకాశం ఎప్పుడైనా ఎలా ఉంటుంది? లోకాన్ని సృష్టించినప్పుడు దేవుడు అన్నింటినీ ఏర్పాటు చేశాడు, దేవుడు ఈ విధంగా చెప్పినట్టుగానే: “నేను గాలి మరియు వానల మధ్య ముందుకు సాగాను, మరియు సంవత్సరాలు తరబడి మనిషితో గడిపాను మరియు ఈ రోజు వరకు వచ్చాను. ఇవి ఖచ్చితంగా నా కార్యనిర్వహక ప్రణాళిక యొక్క దశలు కావా? నా ప్రణాళికకుకి ఎవరు జోడించారు? నా ప్రణాళిక యొక్క దశల నుండి ఎవరు తప్పించుకోగలరు?” శరీరధారిగా మారిన తరువాత, దేవుడు తప్పక మనిషి జీవితాన్ని అనుభవించాల్సి వచ్చింది, అంటే ఇది ఆచరణాత్మకమైన దేవుని ఆచరణాత్మక వైపు కాదా? మానవుని బలహీనత కారణంగా దేవుడు మనిషి నుండి దేనినీ దాచిపెట్టడు; అలాకాకుండా, ఆయన మనిషికి సత్యాన్ని బట్టబయలు చేస్తాడు, దేవుడు ఈ విధంగా చెప్పినట్టుగానే: “సంవత్సరాలు తరబడి మనిషితో గడిపాను.” ఇది సరిగ్గా ఎందుకంటే, దేవుడు ఈ భూమి మీద సంవత్సరం వెంబడి సంవత్సరం గడిపిన శరీరముగా మారిన దేవుడైయున్నాడు; దానికి అనుగుణంగా, అన్ని రకాల ప్రక్రియలకు లోనైన తర్వాత మాత్రమే ఆయన శరీరధారియైన దేవుడుగా భావించబడగలడు మరియు ఆ తర్వాత మాత్రమే ఆయన శరీరం లోపల దైవత్వంతో కార్యము చేయగలడు. అన్ని రహస్యాలను బహిర్గతము చేసిన తర్వాత, ఆయన తన స్వరూపాన్ని స్వేచ్ఛగా మార్చుకుంటాడు. దేవుడు నేరుగా సూచించిన, ప్రాకృతాతీతము కానటువంటి వివరణలో ఇది మరొక కోణం.

మొక్కుబడిగా చేసేవాడిలా ఉండకుండా, దేవుని వాక్కులలో ప్రతి వాక్యమును నెరవేర్చాల్సిన అవసరం ఉంది. ఇది దేవుని ఆజ్ఞయైయున్నది!


తృతీయ భాగం 

చర్చిలలో క్రీస్తు నడయాడినప్పుడు ఆయన వాక్యములు 

(జూన్ 1992 నుండి మార్చి 23, 2010 వరకు)


చర్చిలలో క్రీస్తు నడయాడినప్పుడు ఆయన వాక్యములు 1 

(జూన్ 1992 నుండి అక్టోబరు 1992 వరకు)


విశ్వాసులు ఎలాంటి దృష్టి కోణం కలిగి ఉండాలి

దేవునిపై మొదట విశ్వాసం చూపించడం మొదలెట్టిన తర్వాత మనిషి సంపాదించినది ఏమిటి? మీరు దేవుని గురించి ఏమి తెలుసుకున్నారు? దేవునిపై మీకున్న నమ్మకం వల్ల మీలో ఎంత మార్పు వచ్చింది? ఈ రోజు, దేవునిపై మనిషి విశ్వాసమనేది కేవలం ఆత్మ రక్షణ మార్గానికో మరియు శరీర శ్రేయస్సు కోసమో, లేదంటే దేవుడిని ప్రేమించడం ద్వారా అతని జీవితాన్ని సుసంపన్నం చేసుకోవడం కోసమో కాదని మీ అందరికీ తెలుసు. దాని ప్రకారం, మీరు శరీర శ్రేయస్సు కోసం లేదా క్షణిక ఆనందం కోసం దేవుని ప్రేమిస్తే, చివరికి, దేవునిపై మీ ప్రేమ గరిష్ట స్థాయికి చేరుకున్నప్పటికీ మీరు ఇంకేమీ కోరలేరు, మీరు కోరుకునే ఆ ప్రేమ ఇంకా చెడిపోయిన ప్రేమగానే ఉండడంతో పాటు అది దేవుని సంతోష పెట్టదు. తమ నిస్తేజమైన ఉనికిని సుసంపన్నం చేసుకునేందుకు మరియు తమ హృదయ శూన్యతను పూరించుకోవడానికి దేవుని పట్ల ప్రేమను ఉపయోగించుకునే వారు, సులభమైన జీవితాన్ని కోరుకునే దురాశాపరులు, వారు నిజంగా దేవుడిని ప్రేమించేవారు కాదు. అది బలవంతపు ప్రేమ, అది మానసిక సంతృప్తిని కోరుకునేది మరియు దేవునికి అలాంటి ప్రేమ అవసరం లేదు. అయితే, మీది ఎలాంటి ప్రేమ? మీరు దేని కోసం దేవుని ప్రేమిస్తారు? ప్రస్తుతం మీలో దేవుని పట్ల నిజమైన ప్రేమ ఎంత ఉంది? మీలోని చాలా మంది ప్రేమ అనేది పైన చెప్పిన ప్రేమ వంటిది. అలాంటి ప్రేమ యథాతథ స్థితిని మాత్రమే కొనసాగించగలదు; అది స్థిరత్వాన్ని పొందుకోలేదు, మనిషిలో వేళ్లూనుకోదు. అలాంటి ప్రేమ అనేది ఫలాన్ని ఇవ్వకుండానే వాడిపోయే పువ్వు లాంటిది. మరోవిధంగా చెప్పాలంటే, మీరు ఒక్కసారి దేవుడిని ఆ విధంగా ప్రేమించిన తరువాత, ముందుకు సాగే మార్గంలో మిమ్మల్ని నడిపించడానికి ఎవరూ లేకుంటే, మీరు పతనం అవుతారు. మీరు దేవుడిని ప్రేమించే సమయంలోనే, దేవుడిని ప్రేమించి, ఆ తరువాత మీ జీవన విధానం మారకుండా ఉంటే, అప్పుడు మీరు అజ్ఞాన ప్రభావం నుండి తప్పించుకోలేరు, అది మీ వల్ల కాదు. సాతాను బంధనాల నుండి మరియు దాని మోసం నుండి విముక్తి పొందలేరు. ఇలాంటి వారెవరూ పూర్తిగా దేవుని దరికి చేరలేరు; చివరికి, వారి ఆత్మ, మనస్సు మరియు శరీరం ఇంకా సాతానుకు లోబడే ఉంటాయి. అదులో ఎలాంటి సందేహం అక్కర్లేదు. పూర్తిగా దేవుని దరికి చేరలేని వారందరూ తమ అసలు స్థానానికి, అంటే సాతాను వద్దకు తిరిగి వస్తారు, మరియు వారు దేవుని నుండి శిక్ష యొక్క తదుపరి దశను అంగీకరించడానికి అగ్ని మరియు గంధకపు గుండం లోనికి వెళ్లాల్సి ఉంటుంది. సాతానును వదిలి, దాని ప్రభావం నుండి తప్పించుకునే వారే దేవునిచే అక్కున చేర్చుకోబడ్డవారై ఉంటారు. వారు అధికారికంగా దేవుని రాజ్యంలోని ప్రజలుగా లెక్కించబడతారు. దేవుని రాజ్యంలోనికి ప్రజలు ఇలాగే వస్తారు. ఈ రకమైన వ్యక్తిగా మారడానికి మీరు సిద్ధంగా ఉన్నారా? దేవుని ద్వారా అక్కున చేర్చుకోబడేందుకు మీరు సిద్ధంగా ఉన్నారా? సాతాను బంధకం నుండి తప్పించుకొని దేవుని వద్దకు తిరిగి చేరడానికి మీరు సిద్ధంగా ఉన్నారా? మీరు ఇప్పుడు సాతాను అధీనంలో ఉన్నారా లేదా దేవుని రాజ్యంలోని ప్రజలలో లెక్కించబడ్డారా? ఈ విషయాలు ఇప్పటికే స్పష్టం అయి ఉండాలి మరియు వీటిపై మరింత వివరణ అవసరం లేదు.

గతంలో, చాలా మంది దుష్ట ఆశయం మరియు భావాలు కలిగి ఉన్నారు, వారు తమ సొంత ఆశల కోసమే ప్రార్థించారు. అటువంటి సమస్యలను ప్రస్తుతానికి పక్కన పెడదాం; ఇప్పుడు ముఖ్యమైన విషయం ఏమిటంటే, మీలో ప్రతి ఒక్కరూ దేవుని ముందు సాధారణ స్థితిని కొనసాగించడానికి మరియు సాతాను ప్రభావం సంకెళ్ల నుండి క్రమంగా విముక్తి పొందేందుకు వీలు కల్పించే ఆచరణ మార్గాన్ని కనుగొనడం, తద్వారా మీరు దేవుని ద్వారా అక్కున చేర్చుకోబడవచ్చు, మరియు దేవుడు మీ నుండి ఏమి కోరుకుంటున్నాడో ఆ విధంగా భూమిపై జీవనం కొనసాగించవచ్చు. ఈ విధంగా మాత్రమే మీరు దేవుని ఉద్దేశాలను నెరవేర్చగలరు. చాలామంది దేవుని విశ్వసిస్తారు, అయితే దేవుడు ఏమి కోరుకుంటున్నాడో లేదా సాతాను ఏమి కోరుకుంటున్నాడో వారికి తెలియదు. వారు గజిబిజిగా ఉండే మార్గాన్ని విశ్వసిస్తారు, కేవలం కాలానుగుణంగా జీవిస్తారు మరియు సాధారణ క్రైస్తవ జీవితాన్ని ఎన్నడూ కలిగి ఉండరు; ఇంకా చెప్పాలంటే, వారు ఎప్పుడూ సాధారణ వ్యక్తిగత సంబంధాలను కలిగి ఉండరు, దేవునితో చాలా తక్కువ స్థాయిలోనే సాధారణ సంబంధం కలిగి ఉంటారు. దీనిని బట్టి మనిషి కష్టాలు మరియు లోటుపాట్లు మరియు దేవుని చిత్తానికి ఆటంకం కలిగించే ఇతర అంశాలు ఇంకా చాలా ఉన్నాయని మనం గమనించవచ్చు. మనిషి ఇంకా దేవునిపై విశ్వాసం ఉంచడంలో సరైన మార్గంలోకి రాలేదని లేదా మనుష్య జీవితంలోని సరైన అనుభవంలోనికి ప్రవేశించలేదని నిరూపించడానికి ఇది చాలు. మరి, దేవునిపై విశ్వాసం ఉంచడానికి సరైన మార్గం ఏమిటి? సరైన మార్గంలో వెళ్లడం అంటే, మీరు ఎల్లప్పుడూ దేవుని ముందు మీ హృదయాన్ని స్థిమిత పరచడం మరియు దేవునితో సాధారణ సహవాసాన్ని ఆస్వాదించడం, క్రమంగా మనిషిలో లోపాలు తెలుసుకోవడం మరియు నిదానంగా దేవుని గురించి లోతైన జ్ఞానాన్ని పొందడం. దీని ద్వారా, మీ ఆత్మ ప్రతిరోజూ సరికొత్త అంతర్దృష్టిని మరియు నూతన జ్ఞానాన్ని పొందుతుంది; మీలో వాంఛ పెరుగుతుంది, మీరు సత్యములోకి ప్రవేశించాలని కోరుకుంటారు మరియు ప్రతిరోజూ నూతన కాంతి మరియు సరికొత్త అవగాహన పొందుతారు. ఈ మార్గంలో, మీరు క్రమంగా సాతాను ప్రభావం నుండి బయటపడతారు మరియు జీవమును పొందుకుంటారు. అలాంటి వ్యక్తులు సరైన మార్గంలో ప్రవేశించినట్టు లెక్క. మీ స్వంత వాస్తవ అనుభవాలను అంచనా వేయండి మరియు మీరు విశ్వాసం ఉంచి, అనుసరించిన మార్గాన్ని పరిశీలించండి: పైన వివరించిన వాటికి వ్యతిరేకంగా మీరు కొనసాగుతుంటే, మీరు సరైన మార్గంలో పయనిస్తున్నట్లే భావిస్తున్నారా? మీరు ఏ విషయాలలో సాతాను బంధకాల నుండి మరియు సాతాను ప్రభావం నుండి బయటపడ్డారు? మీరు ఇంకా సరైన మార్గంలోకి రానట్లయితే, సాతానుతో మీ సంబంధాలు ముగియనట్లే. ఇలాంటి పరిస్థితి ఉన్నప్పుడు, దేవుని ప్రేమించాలనే మీ తపన మిమ్మల్ని ప్రామాణికమైన, ఏక దృష్టిగల మరియు స్వచ్ఛమైన ప్రేమ వైపు నడిపిస్తుందా? దేవుని పట్ల మీ ప్రేమ అచంచలమైనది మరియు హృదయపూర్వకమైనది అయినప్పటికీ మీరు సాతాను సంకెళ్ళ నుండి విముక్తి పొందలేదని చెబుతున్నారు. అంటే, మీరు దేవుని మభ్యపెట్టాలని ప్రయత్నించడం లేదా? దేవుని పట్ల మీరు చూపించే ప్రేమ చెడ్డది కాకుండా ఉండాలనుకుంటే, మరియు మీరు పూర్తిగా దేవుని ద్వారా పొందుకోవాలని మరియు దేవుని రాజ్య ప్రజలలో ఒకరిగా ఉండాలని కోరుకుంటే, మొదటగా మీరు దేవునిపై విశ్వాసంతో సరైన మార్గాన్ని సిద్ధం చేసుకోవాలి.


దేవుని కార్యపు సోపానముల మీద

వెలుపలి నుండి చూస్తే, దేవుని ప్రస్తుత కార్యపు సోపానములు ఇప్పటికే ముగిసినట్లుగా, మరియు దేవుని వాక్యముల తీర్పు, దండన, శిక్ష, శుద్ధీకరణను మనిషి ఇప్పటికే అనుభవించినట్లుగా, మరియు పరిచర్య చేసేవారు ఎదుర్కొన్న శ్రమలు, దండన సమయపు శుద్ధీకరణ, మరణకాలపు శ్రమ, ఓటములను ప్రతిఫలింపజేసే మెరుపు కాగితాలు, దేవుని ప్రేమించే సమయం లాంటి రూపాల్లో మనిషి ఇప్పటికే ఆ సోపానాల మీద నడిచినట్లుగా కనిపిస్తుంది. ఇలా ప్రతి దశలోనూ కఠిన శ్రమలకు ఓర్చినప్పటికీ, దేవుని సంకల్పం తెలుసుకోవడంలో మనుష్యులు ఇప్పటికీ అజ్ఞానులుగానే ఉంటున్నారు. పరిచర్యలు చేసేవారు ఎదుర్కొన్న శ్రమలను పరిగణనలోకి తీసుకోండి, ఉదాహరణకు: వారు ఏం సాధించారు, ఏం గ్రహించారు, మరియు దేవుడు సాధించదలచిన ప్రభావం ఏమిటనే వాటి గురించి వారు ఇప్పటికీ అస్పష్టతతోనే ఉన్నారు. దేవుని కార్యపు వేగాన్ని గమనిస్తే, నేటి వేగాన్ని అందుకోవడంలో మనిషి పూర్తి అసమర్ధుడిగానే కనిపిస్తున్నాడు. దేవుడు తన కార్యపు సోపానాలను మనిషికి బయలు పరుస్తాడనీ, మరియు మనిషికి ఊహాజనితమైన ఈ సోపానాల్లోని ఏదైనా ఒక దానికి సంబంధించిన ఒక స్థాయిని తప్పనిసరిగా సాధించడానికి బదులుగా, ఒక సమస్య మీద ఆయన వెలుతురు ప్రసరచడాన్ని మనం చూడవచ్చు. ఎవరైనా దేవుని ద్వారా లాభము పొందుకొనుటకు వీలుగా, దేవుడు వారిని పరిపూర్ణులుగా చేయడం కోసం, పైన పేర్కొన్న దశలన్నింటినీ ఆయన తప్పక జరిపించాల్సిందే. ఒక జన సమూహాన్ని పరిపూర్ణం చేయడానికి దేవుడు ఎలాంటి చర్యలు తీసుకోవాలో చూపించడమే ఈ కార్యము ముఖ్య ఉద్దేశంగా ఉంటుంది. అందుకే, వెలుపలి నుండి చూస్తే, దేవుని కార్యములోని సోపానాలన్నీ పూర్తయ్యినట్లుగానే కనిపిస్తుంది. కానీ, సూటిగా చెప్పాలంటే, మనిషిని పరిపూర్ణం చేసే పనిని ఆయన ఆధికారింగా ఇప్పుడిప్పుడే ప్రారంభించాడు. దీని గురించి మనుష్యులకు విషయమై స్పష్టత ఉండాలి. అదేమిటంటే: ఆయన కార్యములోని సోపానాలు మాత్రమే పూర్తిచేయబడ్డాయి కానీ, ఆ కార్యము మాత్రము ఇంకా అంత్య దశకు రాలేదు. అయినప్పటికీ, దేవుని కార్యములోని సోపానాలన్నీ మనిషికి బయలుపర్చబడ్డాయనే మనుష్యులు తలపోస్తున్నారు. అందుకనే, దేవుని కార్యము ముగిసిందని నిస్సందేహంగా చెప్పేస్తున్నారు. పరిణామాలను ఈ దృష్టి కోణంతో చూడడం పూర్తిగా తప్పు. దేవుని కార్యము మనిషి ఆలోచనలకు భిన్నంగా సాగుతుంది. మరియు అలాంటి అలోచనలను అది అన్ని విధాలుగా తిప్పి కొడుతుంది; ప్రత్యేకించి, దేవుని కార్యపు సోపానాలన్నీ మనిషి తలంపునకు అంతుచిక్కనివిగా ఉంటాయి. అవన్నీ దేవుని జ్ఞానమును ప్రదర్శిస్తాయి. మనిషి ఆలోచనలు ప్రతి అడుగున ఆటంకపరచడం, మరియు మనిషి ఊహించే ప్రతిఒక్కదానినీ దేవుడు తిప్పికొట్టడం, వాస్తవ అనుభవాల సమయంలో అవన్నీ సాక్ష్యాలుగా మారడం చూడవచ్చు. దేవుడు చాలా వేగంగా పని చేస్తాడనీ, దాని గురించి మనం తెలుసుకోకముందే, అర్థం చేసుకోకముందే, మనం ఇంకా గంధరగోళంలో ఉండగానే దేవుని కార్యము సంపూర్ణవువుతుందని అందరూ అనుకుంటారు. ఆయన కార్యమునకు సంబంధించిన ప్రతి సోపానమూ ఇలాగే భావించబడుతుంది. దేవుడు మనుష్యులతో ఆడుకుంటున్నాడని చాలామంది అనుకుంటారు. కానీ, ఆయన కార్యము వెనుక ఉద్ధేశం అది కాదు. ఆయన కార్యము చేసే పద్ధతిని నెమరువేసుకోండి: మొదట అది, గుర్రం మీద స్వారీ చేస్తూ పువ్వులను అలా పైపైన చూస్తూ వెళ్ళిపోవడం లాగా, ఆ తర్వాత వాటి వివరాల్లోకి వెళ్ళడం, అటుమీదట ఆ వివరాలను పూర్తిగా మెరుగుపర్చడం లాగా ఉంటుంది. ఇది మనుష్యులను ఆశ్చర్యచకితం చేస్తుంది. దేవుణ్ణి ఏమార్చడానికి మనుష్యులు ప్రయత్నిస్తూ, ఒక స్థాయికి వచ్చేవరకు అలా చేసినప్పటికీ దేవుడు తృప్తి చెందుతాడని వారు భావిస్తుంటారు. నిజానికి, మనుష్యులు చేసే ఇలాంటి ప్రయత్నాలతో వలన దేవుడు ఏ విధంగా తృప్తి చెందగలడు? ఆశించిన ప్రభావం కోసం, మనుష్యులకు ఆ యెరుకే లేని సమయంలో, వారిని ఆశ్చర్యానికి గురిచేసేలా దేవుడు తన కార్యము చేస్తాడు; దేవుడి జ్ఙానం గురించి మనుష్యులకు ఇది గొప్ప యెరుకను అందిస్తుంది, ఆయన నీతి గురించి, గొప్పదనం గురించి, నొప్పింపబడని వ్యక్తిత్వం గురించి వారికి గొప్పగా అర్థమవుతుంది.

నేడు, మనిషిని పరిపూర్ణం చేయడాన్ని దేవుడు అధికారికంగా ప్రారంభించాడు. మనుష్యులు పరిపూర్ణం చేయబడాలంటే, వారు ఆయన వాక్యముల ప్రకటనను, తీర్పును, దండనను ఎదురుకోవాలి. ఆయన వాక్యముల శ్రమలను (పరిచర్య చేసేవారు ఎదుర్కొన్న శ్రమల లాంటివి), శుద్ధీకరణను అనుభవించాలి, మరియు మరణపు శ్రమను ఎదురొడ్డి నిలవాలి. దీని అర్థం ఏమిటంటే, దేవుని తీర్పు, దండన, శ్రమల మధ్య దేవుని చిత్తానికి అనుగుణంగా ఉన్నవారు హృదయాంతరాల్లో నుండి దేవుణ్ణి స్తుతించగలరు, మరియు సంపూర్ణ విధేయత చూపిస్తూ, తమను తాము త్యజించి, పరిశుద్ధమైన, పవిత్రమైన, విభేదంలేని హృదయంతో దేవుణ్ణి ప్రేమిస్తారు; అలాంటి మనిషే పరిపూర్ణుడు, మరియు దేవుడు చేయాలనుకునే అమూల్యమైన కార్యము, ఆయన సాధించే కార్యమూ ఇదే. దేవుడు కార్యము చేసే పద్ధతి గురించి మనుష్యులు ఒక తీర్మానానికి రాకూడదు. వారు జీవితంలోకి ప్రవేశాన్ని మాత్రమే అనుసరించాలి. ఇదే ఇక్కడ కీలకం. దేవుడు కార్యము చేసే పద్ధతిని నిత్యం రంధ్రాన్వేషణ చేయకండి; అది మీ భవిష్యత్తు ప్రణాలికలను ఆటంక పరచడం మాత్రమే చేస్తుంది. దేవుడు ఏ పద్థతిలో కార్యము చేస్తాడో నీవు ఎంత మటుకు చూసావు? ఎంత మటుకు నీవు విధేయత కలిగి ఉన్నావు? ఆయన కార్యపు పద్ధతి నుండి ఎంత వరకు నీవు లాభం పొందావు? దేవుని చేత పరిపూర్ణం కావడానికి నీవు సిద్ధంగా ఉన్నావా? పరిపూర్ణం కావడానికి నీవు ఇష్టపడుతున్నావా? ఈ విషయాలన్నిటిని మీరు స్పష్టంగా అర్థం చేసుకోవాలి మరియు వాటిలోకి ప్రవేశించాలి.


అవినీతిపరుడు దేవునికి ప్రాతినిధ్యం వహించడానికి అశక్తుడు

మనిషి ఎల్లప్పుడూ చీకటి ప్రభావానికి లోనై, సాతాను ప్రభావానికి బందీగా ఉంటూ, ఆ బంధకాల నుండి బయటపడలేని పరిస్థితుల్లో ఉన్నాడు మరియు అతని స్వభావం, సాతాను చేత రూపొందించబడినందున, మరింత మలినంగా మారిపోయింది. మనిషి ఎల్లప్పుడూ తన దుష్టత్వపు సాతాను స్వభావానికి లోనయి జీవిస్తూ దేవుని నిజంగా ప్రేమించలేకపోతున్నాడని చెప్పవచ్చు. ఇదిలా ఉంటే, మనిషి దేవుని ప్రేమించాలనుకుంటే, అతడు తన స్వనీతి, స్వప్రాధాన్యత, అహంకారం, స్వాతిశయము మరియు—ప్రతి విధమైన సాతాను స్వభావాలను విడిచిపెట్టాలి. అలా చేయకపోతే, అతడి ప్రేమలో పవిత్రతలోపించి సాతాను సంబంధమైన ప్రేమగా ఉంటుంది, దీనిని దేవుడు ఏమాత్రమూ అంగీకరించడు. పరిశుద్ధాత్మ ద్వారా నేరుగా పరిపూర్ణం చేయబడకుండా, పరిశుద్ధాత్మ వారితో వ్యవహరించకుండా, విరుగగొట్టబడకుండా, పనికిమాలిన క్రియలు తొలగించబడకుండా, క్రమశిక్షణ అనుభవం లోనికి రాకుండా, శిక్షించబడకుండా మరియు శుద్ధి చేయబడకుండా, ఎవరునూ దేవుని నిజంగా ప్రేమించలేరు. మీరు కొంత వరకు దేవుని స్వభావాన్ని కలిగి ఉన్నారు కాబట్టి మీరు దేవుని నిజంగా ప్రేమించగలరని చెప్తున్నట్లయితే, మీ మాటలు అహంకారంతో నిండి మీరు అవివేకంతో ప్రవర్తిస్తున్నట్టు అర్థం. అలాంటి వారు ప్రధాన దేవదూతను పోలినవారుగా ఉంటారు! మనిషి యొక్క సహజ స్వభావం నేరుగా దేవునికి స్వభావాన్ని ప్రదర్శించలేదు; మనుష్యుడు దేవుని పరిపూర్ణత ద్వారా తన సహజ స్వభావాన్ని వదిలివేయాలి,దేవుని చిత్తం కోసం శ్రద్ధ వహించడం, దేవుని ఉద్దేశాలను నెరవేర్చడం మరియు పరిశుద్ధాత్మ పనిలో పాల్గొనడం ద్వారా మాత్రమే—మనుష్యుని జీవనాన్ని దేవుడు ఆమోదించగలడు. శరీరానుసారంగా జీవించే ఏ ఒక్కరూ, పరిశుద్ధాత్మ ద్వారా ఉపయోగించబడే వ్యక్తి అయితే తప్ప, నేరుగా దేవుని స్వభావాన్ని కనబర్చలేరు. అయితే, ఇలాంటి ఒక వ్యక్తికి కూడా, అతని స్వభావం మరియు అతని పూర్తి జీవనం దేవుని స్వభావాన్ని కనబరుస్తాయని చెప్పడం సాధ్యం కాదు; అతని జీవనం పరిశుద్ధాత్మచే నిర్దేశించబడుతుందని మాత్రమే చెప్పవచ్చు. అలాంటి వ్యక్తి స్వభావం దేవునికి స్వభావాన్ని కనబర్చలేదు.

మనిషి స్వభావం దేవునిచే నిర్దేశించబడినప్పటికీ—మనం దీనిని ప్రశ్నించలేము. అయితే మనం దీనిని సానుకూలమైన విషయంగా పరిగణించవచ్చు—ఇది సాతానుచే ప్రభావితం చెందినది, కాబట్టి మనిషి యొక్క పరిపూర్ణ స్వభావం సాతాను స్వభావాన్ని ప్రదర్శిస్తుంది. చేసే పనిలో సూటిగా ఉండడం దేవుని లక్షణం అని కొందరు చెబుతారు, వారిలో కూడా అట్టి లక్షణమే ఉందనీ, వారి స్వభావం కూడా ఇలాగే ఉంటుందని, కాబట్టి వారి స్వభావం దేవుని ద్వభావం వంటిదని వారు చెబుతారు. వీరు ఎలాంటి వ్యక్తులు? అన్యాయంతో కూడిన సాతాను స్వభావం దేవుని స్వభావాన్ని చూపించగలదా? ఎవరైతే తమ స్వభావాన్ని దేవుని స్వభావం అని ప్రకటించుకుంటారో, అలాంటి వారు దేవదూషణ చేసేవారిగా పరిశుద్ధాత్మను అవమానిస్తారు! పరిశుద్ధాత్మ పని చేసే పద్ధతి, భూమిపై దేవుని పని కేవలం జయించుకుంటూ పోవడమే అని చూపిస్తుంది. అలాగే, మనిషి లోని అనేక దుష్టత్వపు సాతాను స్వభావాలు ఇంకా శుద్ధి చేయబడాల్సి ఉంది, తన జీవనం ఇప్పటికీ సాతాను యొక్క ప్రతిరూపంగానే ఉంది, దానినే మనిషి మంచి అని నమ్ముతున్నాడు మరియు ఇది మనిషి శారీరక క్రియలను సూచిస్తుంది; మరింత ఖచ్చితంగా చెప్పాలంటే, ఈ ఆలోచనా విధానం సాతాను స్వభావాన్ని సూచిస్తూ దేవుని స్వభావాన్ని ఏమాత్రమూ సూచించదు. ఎవరైనా ఇప్పటికే భూమిపై పరలోకపు జీవితాన్ని ఆస్వాదించగలిగేంత స్థాయిలో దేవుని ప్రేమిస్తూ, వారు కూడా: “ఓ దేవా! నేను నిన్ను తగినంతగా ప్రేమించలేకపోతున్నాను,” అనే మాటలను పలుకగలుగుతూ, అత్యున్నత రాజ్యంలోనికి చేరినప్పటికీ వారు పూర్తిగా దేవుని పోలి జీవిస్తున్నారని లేదా దేవునిని ప్రతిబింబిస్తున్నారనీ చెప్పలేము, ఎందుకంటే మనిషి నైజం దేవునికి నైజానికి భిన్నంగా ఉంటుంది మరియు మనిషి ఎప్పుడూ దేవునిలా జీవించలేడు, దేవుని కంటే ఎంతో తక్కువ స్థాయిలో మాత్రమే జీవించగలుగుతాడు. కేవలం మనిషి నుండి దేవుడు కోరిన దాని ప్రకారం మాత్రమే జీవించులాగున పరిశుద్ధాత్ముడు మానవుని నిర్దేశిస్తాడు.

సాతాను యొక్క అన్ని చర్యలు మరియు క్రియలు మనిషిలో ప్రత్యక్షపరచబడతాయి. ఈనాడు, మనిషి యొక్క అన్ని చర్యలు మరియు పనులు సాతాను క్రియలనే వెల్లడి చేస్తున్నాయి కానీ దేవుని క్రియలను వెల్లడి చేయడం లేదు. మనిషి సాతాను స్వరూపాన్ని కలిగి ఉంటూ దేవుని స్వభావాన్ని ప్రతిబింబించలేకప్పోతున్నాడు. కొందరు వ్యక్తులు మంచి స్వభావం కలిగి ఉంటారు; అటువంటి వ్యక్తుల వ్యక్తిత్వం ద్వారా దేవుడు కొంత పనిని చేయగలడు మరియు వారు చేసే పని పరిశుద్ధాత్మచే నిర్దేశించబడుతుంది. అయినప్పటికీ వారి స్వభావం దేవుని స్వభావాన్ని చూపించలేదు. దేవుడు వారిపై చేసే పని, ఇప్పటికే వారిల ఉన్న వాటి దానిని విస్తరింపచేయడం మాత్రమే. గడిచిన యుగాలలో ప్రవక్తలైనా లేదా దేవునిచే వాడబడిన వారైనా, ఎవరూ నేరుగా ఆయనను ప్రతిబింబించలేరు. ప్రజలు పరిస్థితుల ప్రభావాల కారణంగా మాత్రమే దేవుని ప్రేమిస్తారు, ఏ ఒక్కరూ వారి ఇష్టపూర్వకంగా సహకరించడానికి ప్రయత్నించరు. సద్విషయాలు అంటే ఏమిటి? నేరుగా దేవుని నుండి వచ్చేవన్నీ సద్విషయాలే; అయితే, మనిషి యొక్క స్వభావం సాతాను చేత ప్రభావితమై దేవుని స్వభావాన్ని చూపించలేకుండా తయారైంది. ప్రేమ, శ్రమలకు సహించాలనే సంకల్పం, నీతి, విధేయత మరియు వినయం మరియు అవతారియైన దేవుని అంతరంగములో కలిగి ఉండటం మాత్రమే దేవుని ప్రత్యక్షంగా సూచిస్తాయి. ఎందుకంటే ఆయన వచ్చినప్పుడు, పాపపు స్వభావం లేకుండా వచ్చాడు మరియు సాతాను చేత ప్రభావితం చెందకుండా దేవుని నుండి నేరుగా వచ్చాడు. యేసు ఒక్కడే పాపపు శరీరాన్ని కలిగి ఉన్నప్పటికీ పాపం లేకుండా ఉన్నాడు; అందువల్ల, సిలువ కార్యం ద్వారా ఆయన తన పనిని సంపూర్తి చేయడానికి ముందు వరకు (ఆయన సిలువ వేయబడిన క్షణంతో సహా) ఆయన క్రియలు, పనులు మరియు మాటలు అన్నీ నేరుగా దేవుని స్వభావాన్నే కనబరచాయి. పాప స్వభావము గల ఎవరైనా దేవునికి ప్రాతినిధ్యం వహించలేరని మరియు మానవుని పాపం సాతానును స్వభావాన్ని సూచిస్తుందని నిరూపించడానికి యేసు ఉదాహరణ సరిపోతుంది. అంటే దీని అర్థం, పాపం దేవునికి ప్రాతినిధ్యం వహించదు మరియు దేవుడు పాపరహితుడు. పరిశుద్ధాత్మ ద్వారా మానవునిలో జరిగే పనిని కూడా పరిశుద్ధాత్మ నిర్దేశించినట్లు మాత్రమే పరిగణించవచ్చు మరియు అది దేవుని తరపున మానవుడు చేస్తున్నాడని చెప్పలేము. కానీ, మనిషికి సంబంధించినంతవరకు, అతని పాపం లేదా అతని స్వభావం, ఏవీ కూడా దేవునికి ప్రాతినిధ్యం వహించవు. గతం నుండి నేటి వరకు మానవునిపై పరిశుద్ధాత్మ చేసిన పనిని గమనించడం ద్వారా, పరిశుద్ధాత్మ అతనిపై పని చేసినందున మాత్రమే మనిషికి తన జీవనం లభించిందని గ్రహించవచ్చు. పరిశుద్ధాత్మ ద్వారా వ్యవహరించబడిన మరియు క్రమశిక్షణ పొందిన తర్వాత చాలా కొద్దిమంది మాత్రమే సత్యాన్ని గ్రహించి జీవించగలరు. దీని అర్థం, పరిశుద్ధాత్మ యొక్క పని మాత్రమే నిలిచి ఉంటుంది; మానవుని నుండి సహకారం లేదు. ఇది మీకు ఇప్పుడు స్పష్టంగా అర్థమవుతుందా? ఇది ఇలా ఉంటే, పరిశుద్ధాత్మ పనిచేసేటప్పుడు మీరు ఆయనకు సహకరించడానికి మరియు మీ కర్తవ్యాన్ని నెరవేర్చడానికి మీ శాయశక్తులా ఎలా కృషి చేస్తారు?


మతపరమైన పరిచర్యను తప్పక ప్రక్షాళన చేయాలి

విశ్వమంతటిలో దేవుడు తన పని ప్రారంభించిన దగ్గర నుండి, తనకు సేవ చేయడానికి ఆయన అనేకమందిని ముందుగానే నిర్ణయించుకున్నాడు. అన్ని జీవన వృత్తుల నుండి ఆయన వీరిని ఎంచుకున్నాడు. ఆయన చిత్తాన్ని తృప్తిపర్చి, భూమ్మీద ఆయన కార్యాన్ని సాఫీగా చేయడమే ఆయన ఉద్దేశం. ఆయనను సేవించడానికి మనుష్యులను ఎన్నుకోవడంలో ఆయన లక్ష్యం ఇదే. దేవుణ్ణి సేవించే ప్రతి ఒక్కరూ ఆయన చిత్తాన్ని అర్థం చేసుకోవాలి. ఆయన ఈ పని వలన దేవుని జ్ఞానం, సర్వశక్తి, భూమ్మీద ఆయన పని సూత్రాలు మనుష్యులకు మరింత ఎక్కువ స్పష్టంగా కనిపిస్తాయి. నిజానికి, దేవుడు తన పని పూర్తి చేయడానికి, మనుష్యులతో మమేకం కావడం ద్వారా, వారు తన పని గురించి మరింత స్పష్టంగా తెలుసుకునేలా చేయడానికి ఈ భూమ్మీదకు వచ్చాడు. మీకు, అంటే, ఇక్కడున్న సమూహంలోని మీకు ఆచరణీయ దేవుణ్ణి సేవించే భాగ్యం ఈరోజు కలిగింది. ఇది మీకొక వెలకట్టలేని ఆశీర్వాదం—నిజంగా మీరు దేవుని చేత లేపబడ్డారు. ఆయన్ని సేవించడానికి ఒక మనిషిని ఎంచుకోవడంలో, దేవునికి తన స్వంత సూత్రాలున్నాయి. ప్రజలు అనుకుంటున్నట్లు, దేవుణ్ణి సేవించడం కేవలం ఒక ఆరాటం మాత్రమే కాదు. నేడు దేవునికి సేవ చేసేవారందరూ దేవుని మార్గదర్శనం, పరిశుద్ధాత్ముని కార్యము ఉండటం వలనే అలా చేయగలుగుతున్నారని మీరు చూడగలరు. ఎందుకంటే, వాళ్ళు సత్యాన్ని వెదికేవారు. దేవుణ్ణి సేవించే వారందరికీ ఉండాల్సిన కనీస లక్షణాలు ఇవి.

దేవుణ్ణి సేవించడం సులువైన పని కాదు. అనైతిక స్వభావములో మార్పు లేని వారెవరూ దేవుని సేవించలేరు. దేవుని మాటలు చేత మీ స్వభావం తీర్పు తీర్చబడి, మందలించబడకపోతే, అప్పుడు మీ స్వభావం ఇంకా సాతానునే సూచిస్తుంది. మీ స్వంత ఉద్దేశాలు బట్టి మీరు దేవుణ్ణి సేవిస్తారు. ఇంకా, మీ సేవ సాతాను స్వభావం మీద ఆధారపడినదై ఉంటుంది. దేవుణ్ణి మీరు మీ సహజ స్వభావంతో, మీ వ్యకిగత ఇష్టాల ప్రకారం సేవిస్తున్నారు. ఇంకా, మీరు చేయడానికి ఇష్టపడే పనులన్నీ దేవుణ్ణి ఆనందపరిచేవనీ, మీరు చేయడానికి ఇష్టపడని పనులన్నీ దేవునికి అసహ్యములని మీరు అనుకుంటున్నారు. మీరు చేసేదంతా మీ స్వంత ఇష్టాల ప్రకారమే ఉంటుంది. దీనిని దేవుని సేవ అని పిలవవచ్చా? చివరకు, నీ జీవిత స్వభావంలో కొంచెం కూడా మార్పు ఉండదు. దానికి బదులు నీ సేవ నిన్ను ఇంకా మొండిగా చేస్తుంది. దీని వలన నీ అనైతిక స్వభావం ఇంకా లోతుగా పాతుకుపోతుంది. తద్వారా, నీ స్వంత గుణం మీద ప్రాథమికంగా ఆధారితమైన దేవుని సేవను గురించిన నియమాలు, నీ స్వంత స్వభావం ప్రకారం నీ సేవ నుండి వెలువడిన అనుభవాలు నీలో ఏర్పడతాయి. ఇవే మానవుని అనుభవాలూ, పాఠాలు. లోకంలో మానవుని జీవిత తత్వము ఇది. ఇలాంటి వారిని పరిసయ్యులుగా, మతాధికారులుగా పేర్కొనవచ్చు. వాళ్ళు మేల్కొని పశ్చాత్తాపము పడకపోతే, వారు అంత్య దినాల్లో ప్రజలను మోసం చేసే అబద్ధ క్రైస్తవులుగా, అంత్య క్రీస్తులుగా ఖచ్చితంగా మారతారు. చెప్పబడిన అబద్ధ ప్రవక్తలు, అంత్య క్రీస్తులు, ఇలాంటి వారి మధ్య నుండే వస్తాడు. దేవుణ్ణి సేవించే వారు తమ స్వంత స్వభావాన్ని వెంబడించి, తమ స్వంత చిత్తానుసారంగా ప్రవర్తిస్తే దేవుడు వారిని ఏదొక సమయంలో వెలివేసేప్రమాదం ఉంది. ఎవరైతే దేవుని సేవలో తమకు గల అనేక సంవత్స్రరాల అనుభవాన్ని ఇతరుల హృదయాలను గెలుచుకోవడానికీవారికి ప్రబోధిస్తూ వారిని తమ ఆధీనంలో ఉంచుకోవడానికీ, ఎత్తైన స్థలంలో నిలబడటానికీ వాడతారో—ఇంకా ఎవరైతేపశ్చాత్తాపము చెందరో, వారి పాపాలనుఒప్పుకోరో, వారి స్థాయి వలన వచ్చే లాభాలను త్యజించరో—వాళ్ళు దేవుని ముందు నుండి పడిపోతారు. వాళ్ళు పౌలు లాంటి వాళ్ళు. వారి జ్యేష్టతను చూపించుకుంటూ, వారి అర్హతలను చాటించుకుంటారు. దేవుడు ఇలాంటి వారిని పరిపూర్ణతలోనికి తీసుకొనిరాడు. అలాంటి పరిచర్య దేవుని పనికి ఆటంకంగా ఉంటుంది. ప్రజలు పాతవాటినే పట్టుకొని వేలాడతారు. పాత ఆలోచనలను, పూర్వకాల విషయాలను పట్టుకొని వేలాడతారు. వారి పరిచర్యకు ఇది చాలా ఆటంకముగా మారుతుంది. నీవు వీటిని పారవేయలేకపోతే, ఇవి నీ జీవితాన్నంతటిని ఊపిరి ఆడకుండా చేస్తుంది. దేవుడు నిన్ను అభినందించడు. కొంచెం కూడా అభినందించడు. పరిగెడుతూ నీవు నీ కాళ్ళను లేదా శ్రమతో నీ నడుమును విరగగొట్టుకున్నా, దేవుని సేవలో నీవు హతసాక్షివైనా దేవుడు నిన్ను అభినందించడు. దానికి వ్యతిరేకంగా చెప్తాడు: నీవు దుష్టపనులను చేసేవాడివని ఆయన అంటాడు.

నేటి నుండి, ఎవరికైతే మత తలంపులు లేవో, ఎవరైతే తమ పాత స్వభావాన్ని పక్కన పెడతారో, మంచి మనసుతో దేవునికి విధేయత చూపుతారో, వారిని దేవుడు అధికారికంగా పరిపూర్ణులుగా చేస్తాడు. దేవుని మాటల కోసం ఆత్రుత కలిగి ఉండేవారిని దేవుడు పరిపూర్ణులుగా చేస్తాడు. ఇలాంటి వారు లేచి నిలబడి దేవుని సేవను చేయాలి. దేవునిలో అంతులేని సమృద్ధి, హద్దుల్లేని జ్ఞానం ఉంది. ఆయన అద్భుత పని, అమూల్యమైన మాటలను ఆనందించడానికి ఇంకా అనేకులు ఉన్నారు. మత అలోచనలు కలవారు, పెద్దరికాన్ని ప్రదర్శించేవారు, తమని తాము పక్కన పెట్టుకోలేని వారు, ఈ కొత్త విషయాలను అంగీకరించడం కష్టం. ఇలాంటి వారిని పరిపూర్ణులుగా చేసే అవకాశం పరిశుద్ధాత్మకు లేదు. ఒక వ్యక్తి లోబడి ఉండటానికి తీర్మానించుకోకపోతే, దేవుని మాటలకు తృష్ణ లేకపోతే, వాళ్ళు ఈ కొత్త విషయాలను అంగీకరించే అవకాశమే లేదు. వాళ్ళు మరెక్కువ తిరుగుబాటుదారులుగా, మరెక్కువ జిత్తులమారిగా తయారయ్యి, తప్పుడు దారిలోకి వెళ్తారు. దేవుని పనిని నేడు చేయడం వలన, ఆయన్ని నిజంగా ప్రేమించి కొత్త వెలుతురును అంగీకరించగలవారిని అనేకులను ఆయన లేవనెత్తుతారు. పెద్దరికాన్నిగొప్పగా చెప్పుకునే మతాధికారులను ఆయన సంపూర్ణంగా నిర్మూలిస్తారు. మార్పుని మొండిగా వ్యతిరేకించే ఏ ఒక్కరు ఆయనకు అక్కరలేదు. ఇలాంటి వారిలో నీవూ ఒకరివి కావాలనుకుంటున్నావా? నీ పరిచర్య అనేది నీ స్వంత ఉద్దేశాల ప్రకారం ఉంటుందా లేదా దేవునికి కావాల్సిన విధంగా ఉంటుందా? నీకు నీవే ఈ విషయాలను తెలుసుకోవాలి. నీవు ఒక మతాధికారివా లేదా దేవుని చేత పరిపూర్ణం చేయబడిన ఒక కొత్తగా జన్మించిన శిశువివా? నీ సేవ ఎంతవరకు పరిశుద్ధాత్మ చేత అభినందించబడుతుంది? ఎంత సేవను దేవుడు గుర్తుపెట్టుకోవడానికి కూడా ఇష్టపడరు? నీవు పరిచర్య చేసిన సంవత్సరాలంతటి ఫలితంగా నీ జీవితంలో ఎంత గొప్ప మార్పు వచ్చింది? దీనంతటి గురించి నీకు స్పష్టత ఉందా? నీకు నిజంగా విశ్వాసముంటే నీవు మునుపటి నీ పాత మత ఆలోచనలను విసర్జించి, దేవుణ్ణి ఒక కొత్త విధానంలో నీవు సేవ చేస్తావు. నిలబడటానికి ఇంకా ఆలస్యం కాలేదు. ఒక వ్యక్తి జీవితాన్నంతా పాత మతాలోచనలు జప్తు చేయగలవు. దేవుని నుండి తప్పిపోయి, తమ ఇష్టానుసారమైన మార్గంలో వెళ్ళడానికి ఒక వ్యక్తి సంపాదించే అనుభవం కారణము కాగలదు. నీవు ఇలాంటి విషయాలను పక్కన పెట్టకపోతే, నీ జీవితం ఎదుగుదలకు ఇవి ఆటంకములుగా మారతాయి. దేవుణ్ణి సేవించే వారిని దేవుడు ఎల్లప్పుడూ పరిపూర్ణులుగా చేస్తాడు. వారిని తేలికగా బయట పారవేయడు. దేవుని మాటల తీర్పును, మందలింపును నీవు నిజంగా అంగీకరిస్తే, నీ పాత మత ఆచారాలను నియమాలను నీవు పక్కన పెట్టగలిగి, ఆ పాత మతాలోచనలను నేటి దేవుని మాటలుగా ఉపయోగించడం మానివేస్తే, అప్పుడు మాత్రమే నీకు భవిష్యత్తు ఉంటుంది. కానీ నీవు ఇంకా పాత విషయాలను పట్టుకొని వేలాడుతూ, వాటిని భద్రపర్చుకుంటే, అప్పుడు నీవు రక్షింపబడే మార్గమే లేదు. దేవుడు అలాంటి వారిని పట్టించుకోడు. నీవు నిజంగా పరిపూర్ణమవ్వాలని అనుకుంటే, మునుపటి వాటినంతటినీ త్యజించడానికి నీవు తీర్మానించుకోవాలి. ముందు జరిగింది సరియైనది కావచ్చు, అది దేవుని పనైనా సరే, నీవు దానిని పక్కన పెట్టి, దానిని పట్టుకొని వేలాడకూడదు. అది పరిశుద్ధాత్ముని పనైనా, పరిశుద్ధాత్మునిచే ప్రత్యక్షంగా చేయబడినా, నేడు నీవు దానిని పక్కన పెట్టాలి. దానిని పట్టుకొని వేలాడకూడదు. ఇదే దేవుడు కోరుకుంటున్నాడు. ప్రతీది నూతనపర్చబడాలి. దేవుని పనిలో కానీ, దేవుని మాటలలో కానీ, ముందు గడిచిన పాత విషయాల గురించి ఆయన ప్రస్తావించలేదు. ఆయన పాత పుస్తకాన్ని తవ్వరు. దేవుడు దేవుడే. ఆయన ఎల్లప్పుడూ కొత్తే, ఎన్నటికీ పాత కాదు. ఆయన తన పూర్వ మాటలను కూడా పట్టుకొని వేలాడరు—దీనిని బట్టి దేవుడు ఎలాంటి నియమాలను పాటించరని తెలుస్తుంది. నీవు ఒక మనిషిగా పాత విషయాలను పట్టుకొని వేలాడితే, వాటిని విడిచిపెట్టడానికి నిరాకరిస్తే, దేవుడు ఇదివరకు పనిచేసినట్టు వాటితో పని చేయకున్నా, ఒక సూత్రం లాగా నీవు వాటిని కఠినంగా అన్వయిస్తే, అప్పుడు నీ మాటాలు, క్రియలు విఘాతం కలిగించేవి కావా? నీవు దేవునికి శత్రువు కాలేదా? నీ జీవితమంతా ఈ పాత విషయాల వలన నాశనం అవ్వడానికి నీవు సిద్ధమా? దేవుని పనిని ఆటంకపరిచే వానిగా ఈ పాత విషయాలు నిన్ను తయారు చేస్తాయి—నీవు అలాంటి వ్యక్తివి కావాలనుకుంటున్నావా? నీవు నిజంగా అలాంటి వానిగా అవ్వాలనుకోకపోతే, నీవు చేసేది వెంటనే ఆపి వెనక్కి తిరుగు. మరలా మొదటి నుండి ప్రారంభించు. దేవుడు నీ పాత సేవను గుర్తుపెట్టుకోడు.


దేవుని యందు మీ విశ్వాసంలో మీరు దేవునికి విధేయులై ఉండాలి

మీరు దేవుడిని ఎందుకు విశ్వసిస్తారు? అనేకమందిని ఈప్రశ్న కలవరపెడుతుంది. క్రియాత్మక దేవుని గురించి, పరలోకపు దేవుని గురించి, వారికి ఎప్పుడూ రెండు రకాల దృక్పధాలున్నాయి. అవి పూర్తిగా విభిన్నమైనవి. వారు దేవుని నుండి ఏమైనా లాభాలను పొందుకోవాలనీ, లేదా విపత్తువలన వచ్చే శ్రమల నుండి తప్పించుకోవాలనీ మాత్రమే చూస్తుంటారు కాని ఆయనకు విధేయత చూపించడానికి మాత్రం కాదని ఇది కనుపరుస్తుంది. అలా మాత్రమే వారు కొంత విధేయత చూపిస్తారు. వారి విధేయత షరతులతో కూడినది. అది కేవలం వారి స్వంత ప్రయోజనాలకు మాత్రమే ముడిపడినదై, వారి మీద బలవంతంగా రుద్దబడింది. ఇంతకీ, నువ్వెందుకు దేవుడిని విశ్వసిస్తున్నావు? కేవలం నీ ప్రయోజనాల కోసం, నీ భవిష్యత్తు కోసమే అయితే, నీవు విశ్వసించకపోవడమే శ్రేష్ఠము. అలాంటి విశ్వాసం ఆత్మ-వంచన, ఆత్మ-న్యూనత, స్వీయాభిమానంతో సమానం. ఒకవేళ దేవుని యెడల విధేయత అనే పునాది మీద నీ విశ్వాసం కట్టబడకపోతే, అప్పుడు నీవు ఆయనను వ్యతిరేకించినందుకు చివరకు శిక్షింపబడతావు. దేవుని పట్ల తమ విశ్వాసంలో విధేయతను వెదకని వారందరూ ఆయనను వ్యతిరేకించినట్లే. మనుషులు సత్యాన్ని వెదకాలనీ, ఆయన మాటల గురించి తృష్ణ చెందాలనీ, ఆయన మాటలను తిని, తాగాలనీ, వాటిని ఆచరణలో పెట్టాలనీ దేవుడు కోరుకుంటున్నాడు. ఆవిధంగా మాత్రమే వారు దేవుని పట్ల విధేయతను సాధించగలరు. ఇవే నీ నిజమైన ఉద్ధేశాలైతే, అప్పుడు దేవుడు నిన్ను ఖచ్చితంగా లేవనెత్తి, నీ యెడల తన దయను ఖచ్చితంగా ఉంచుతాడు. ఇది నిస్సందేహము మరియు మార్చలేనిది. దేవునికి లోబడకుండా ఉండడమే నీ ఉద్దేశమైతే, నీకు ఇతర లక్ష్యాలు కూడా ఉంటే, అప్పుడు నీవు చెప్పేదంతా, చేసేదంతా—అంటే, దేవుని ముందు నీ ప్రార్థనలే కాకుండా, నీ ప్రతి పని కూడా—ఆయనకు వ్యతిరేకంగానే ఉంటుంది. నీవు మృదువుగా మాట్లాడుతూ, నెమ్మదస్తుడువై ఉండవచ్చు, నీ ప్రతి క్రియ, నీ ప్రతి హావభావం సరియైనదిగానే ఉండవచ్చు, నీవు విధేయత కలిగినవానిగానే కనబడవచ్చు, కానీ దేవుని యందు నీ విశ్వాసం గురించిన నీ ఉద్దేశాలు, నీ దృక్పధాలు చూసినప్పుడు, నీవు చేసే ప్రతి విషయమూ దేవునికి వ్యతిరేకంగానే ఉంటుంది. నీవు చేసే ప్రతిదీ దుర్మార్గమే. గొఱ్ఱెల వలే విధేయతగా కనిపించే మనుషులు, తమ హృదయాల్లో దుర్మార్గపు ఉద్దేశాలు కల్గినవారు, గొఱ్ఱె బొచ్చులో ఉన్న తోడేళ్ళ వంటివారు. వారు ఉద్దేశపూర్వకంగానే దేవుణ్ణి వ్యతిరేకిస్తారు. వారిలో ఒక్కరిని కూడా దేవుడు విడిచిపెట్టడు. వారిలో ప్రతి ఒక్కరిని బయలుపరచి, వేషధారులంతా పరిశుద్ధాత్ముని చేత ఖచ్చితంగా అసహ్యించుకోబడి, నిరాకరించబడతారని పరిశుద్ధాత్మ అందరికీ చూపిస్తాడు. చింతించకండి: వారిలో ప్రతి ఒక్కరినీ దేవుడు వారి వారి సమయాలకు అనుగుణంగా విసర్జిస్తాడు. 

దేవుని వద్ద నుండి వచ్చే నూతన వెలుగును నీవు అంగీకరించలేకపోతే, నేడు దేవుడు చేసేదంతా అర్థం చేసుకోలేకపోతే, దానిని నీవు వెదకలేకపోతే, లేదా దానిని అనుమానించి, దానిమీద తీర్పునిచ్చి, లేదా దానిని నీవు పరిశీలించి పరీక్షించినట్లయితే, అప్పుడు నీకు దేవునికి విధేయత చూపే మనసు లేదన్నమాటే. ఇప్పుడు, ఇక్కడ అనే వెలుగు ప్రత్యక్షమైతే, నీవు ఇంకా నిన్నటి వెలుతురునే భద్రపర్చుకొని, దేవుని నూతన పనిని వ్యతిరేకిస్తే, అప్పుడు నీవు వెర్రివాడవే తప్ప ఏమీకావు—కావాలనే దేవునిని వ్యతిరేకించే వారిలో నీవూ ఒకడివిగా ఉంటావు. దేవునికి విధేయత కల్గియుండటంలో కీలకమైనది నూతన వెలుగును ఆస్వాదించటం. దానిని అంగీకరించి, ఆచరణలో పెట్టగలగటం. అదే నిజమైన విధేయత. దేవుని కోసం తపించే చిత్తశుద్ధి లేనివారు, ఉద్దేశపూర్వకంగానే ఆయనకు లోబడి యుండుట చేతకానివారు. ఉన్న పరిస్థితిలోనే వారు తృప్తి చెందుతున్న ఫలితంగానే, వారు దేవుడిని వ్యతిరేకించగలరు. అలాంటి వ్యక్తి దేవునికి విధేయత చూపలేడు. ఎందుకంటే, ముందు వచ్చిన దానితో అతను ఆవరించబడ్డాడు. ముందు వచ్చిన విషయాలు దేవుడి గురించిన అనేక రకాలైన ఆలోచనలను, ఊహలను మానవులకు అందించాయి. అవే దేవుని స్వరూపంగా వారి మనసులో ముద్రించబడినవి. అందుకనే వారు విశ్వసించేది వారి స్వంత ఆలోచనల, వారి స్వంత ఊహల ప్రామాణికాలను మాత్రమే. నిజంగా పనిచేసే నేటి దేవుడిని, నీ స్వంత ఊహలో ఉన్న దేవునితో పోలిస్తే, అప్పుడు నీ విశ్వాసం సాతాను నుండి వచ్చిందిగానే ఉంటుంది. అది నీ స్వంత ఇష్టాలతో పూతవేయబడింది—దేవునికి అలాంటి విశ్వాసం ఇష్టం లేదు. వారి యోగ్యతలు ఎంత గంభీరమైనవైననూ, వారి సమర్పణ ఎలా ఉన్ననూ—వారు తమ జీవితాన్నంతా ఆయన పరిచర్యకు అర్పించుకొని, తమను తాము హతసాక్షులు చేసుకున్ననూ—అలాంటి విశ్వాసం ఉన్నవారిని దేవుడు అంగీకరించడు. ఆయన కేవలం వారి మీద కొంత కృపను కుమ్మరించి, వారు కొంత సమయం దానిని ఆనందించేలా అనుగ్రహిస్తాడు. అలాంటి వారు సత్యాన్ని ఆచరణలో పెట్టలేరు. పరిశుద్ధాత్మ వారిలో పనిచేయడు, వారి వారి సమయాల్లో ఒకొక్కరిని దేవుడు పరిత్యజిస్తాడు. యౌవ్వనస్తులు, వృద్ధులు అనే తేడా లేకుండా, తమ విశ్వాసంలో దేవునికి విధేయత చూపక, తప్పుడు ఉద్దేశాలను కలిగి ఉన్నవారు, వ్యతిరేకించి అంతరాయం కలిగించేవారు నిస్సందేహంగా దేవుని చేత పరిత్యజించబడుతారు. కొంతమటుకైనా దేవుని పట్ల విధేయత లేని కొందరు, ఆయన నామాన్ని కేవలం గుర్తించేవారు, దేవుని కృపను గురించి, మంచితనాన్ని గురించి కొంత అవగాహన ఉండినను, పరిశుద్ధాత్ముని అడుగులతో జత కల్పక, పరిశుద్ధాత్ముని నేటి క్రియలకు, మాటలకు విధేయత చూపనివారు—అలాంటివారు దేవుని కృప మధ్య జీవిస్తారు కానీ, ఆయన వలన ఏమీ పొందుకోలేరు, ఆయన చేత పరిపూర్ణులు కాలేరు. దేవుడు ప్రజలను వారి విధేయత ద్వారా, వారు దేవుని మాటలను తినడం, త్రాగటం, ఆనందించడం ద్వారా, ఇంకా వారి జీవితాల్లో శ్రమలు దాని వలన మెరుగుపర్చబడటం ద్వారా పరిపూర్ణులుగా మారుతారు. అలాంటి విశ్వాసం ద్వారానే మనుషుల మనస్తత్వాలు మారతాయి. అప్పుడే వారు నిజమైన దేవుని జ్ఞానాన్ని కల్గియుంటారు. దేవుని కృప మధ్య జీవించడం వలన సంతృప్తి చెందక, పరితపించి, సత్యాన్ని వెతుకుతూ, దేవుని కోసం వేచి చూడటమే దేవునికి స్పృహతో లోబడియుండటమని చెప్పవచ్చు. అలాంటి విశ్వాసాన్నే ఆయన కోరుకుంటున్నాడు. దేవుని కృపను ఆనందించడం తప్ప ఏమీ చేయని వారందరూ పరిపూర్ణులుగా చేయబడలేరు, లేదా మార్చబడలేరు; ఇంకా వారి విధేయత, భక్తి, ప్రేమ, ఓర్పు, అన్నీ పైపైనవే. దేవుని కృపను మాత్రమే ఆనందించేవారు దేవుణ్ణి నిజంగా తెలుసుకోలేరు. వారు దేవుడిని తెలుసుకున్నా వారి జ్ఞానం పైపైదిగానే ఉంటుంది. “దేవుడు మానవుడిని ప్రేమిస్తాడు” లేదా “దేవుడు మానవుని పట్ల కనికరం కల్గి ఉన్నాడు” అనే మాటలను వారు మాట్లాడతారు. కానీ, ఆ మాటలు మానవుని జీవితాన్ని సూచించవు. మానవులు నిజంగా దేవుణ్ణి తెలుసుకున్నారని కూడా అవి చూపించవు. దేవుని మాటలు వారిని మెరుగుపర్చినపుడు, లేదా ఆయన పరీక్షలు వారి మీదకు వచ్చినపుడు, మానవులు దేవునికి విధేయత చూపించలేకపోతే—అప్పుడు వారు అస్సలు విధేయులు కారు. వారి లోపల దేవునిలో విశ్వాసం గురించి అనేకమైన నియమాలు, ఆటంకాలు ఉన్నాయి. అనేక సంవత్సరాల విశ్వాసం ఫలితంగా పాత అనుభవాలు, లేదా బైబిల్ మీద ఆధారపడే వివిధ నియమాలు వారిలో ఉన్నాయి. అలాంటి వారు దేవునికి విధేయత చూపించగలరా? వీరందరూ మానవ విషయాలతో నిండియున్నారు—వారు దేవునికి ఎలా లోబడి ఉంటారు? అది విధేయత కాదు కానీ నియమాలను పాటించడమే; వారిని వారు తృప్తిపర్చుకోవడం, సంతుష్టి చెందడమే. ఇదే దేవుని పట్ల విధేయత అని నీవు అంటే, ఆయనకు వ్యతిరేకంగా నీవు దేవ దూషణ చేయడం లేదా? నీవు ఒక ఐగుప్తీయ ఫారోవి. నీవు దుర్మార్గాన్ని చేస్తావు. దేవునికి వ్యతిరేకంగా పనులు చేయడంలో నిమగ్నమయ్యావు—ఈ విధంగా నీవు సేవ చేయాలని దేవుడు కోరుకుంటున్నాడా? నీవు త్వరపడి పశ్చాత్తాపపడు. కొంత స్వీయ అవగాహనాన్ని సంపాదించుకోవడానికి ప్రయత్నించు. అది చేతకాకపోతే ఇంటికి వెళ్ళిపోవడం మంచిది. దేవునికి సేవ చేస్తున్నానని చెప్పుకోవడం కన్నా అది చాలా మంచిది. నీవు ఆటంకపర్చవు, అంతరాయం కల్గించవు; నీ స్థానం నీకు తెలుస్తుంది, బాగా జీవిస్తావు—అది నీకు మంచిది కాదా? మరియు దేవుణ్ణి వ్యతిరేకించినందుకు నీవు శిక్షించబడవు కూడా.


దేవునితో ఒక సాధారణ సంబంధాన్ని స్థాపించుకోవడం చాలా ప్రాముఖ్యం

ప్రజలు విశ్వసించినప్పుడు, వారు దేవుణ్ణి ప్రేమిస్తారు మరియు ఆయనను మెప్పిస్తారు. వారి హృదయాలతో దేవుని ఆత్మను తాకుతారు. తద్వారా వారు ఆయన మెప్పుదలను సంపాదించుకుంటారు, వారు దేవుని వాక్కులయందు నిమగ్నమై ఉంటారు. అప్పుడు వారు ఆయన ఆత్మ ద్వారా నడిపించబడతారు. ఒక సాధారణ ఆత్మీయ జీవితాన్ని జీవిస్తూ, దేవునితో ఒక సాధారణ సంబంధాన్ని స్థాపించాలని నీవు కోరుకుంటే, ముందుగా నీవు నీ హృదయాన్ని ఆయనకు అర్పించాలి. ఆయన ఎదుట నీ హృదయాన్ని నిమ్మళపరచుకొని, నీ పూర్ణ హృదయాన్ని ఆయనలోనికి కుమ్మరించిన తర్వాతే నీవు క్రమముగా సాధారణ ఆత్మీయ జీవితాన్ని కట్టుకోగలవు. ఒకవేళ, దేవునియందు మనుష్యులకు విశ్వాసమును కలిగియుండి, వారి హృదయాలను దేవునికి అర్పించకుండా, వారి హృదయాలు ఆయనతో లేకుండా మరియు ఆయన భారాన్ని వారి స్వంత భారంగా పరిగణించకుండా ఉన్నట్లయితే, అప్పుడు వారు చేసే ప్రతీదీ దేవుణ్ణి మోసపరచే కార్యముగాను, మతపరమైన ప్రజలు చేసేదిగానే ఉంటుంది మరియు అది దేవుని మెప్పును పొందుకొననదిగా ఉంటుంది. ఇటువంటి వ్యక్తి నుండి దేవునికి ఎటువంటి లాభం లేదు; ఇటువంటి వ్యక్తి దేవుని పనికి కేవలం అడ్డుగా ఉండిపోతాడు. ఇటువంటి వ్యక్తులు దేవుని మందిరంలో అలంకారములుగా ఉండిపోతారు, అంటే ఎందుకూ పనికిరానివారుగా ఉండిపోతారు. ఇటువంటి వ్యకులను దేవుడు వాడుకోడు. ఇటువంటి వ్యక్తులలో పరిశుద్దాత్మ కార్యానికి అవకాశం లేకపోవడమే కాకుండా, వారిని పరిపూర్ణము చేయడములో కూడా ఎటువంటి విలువ ఉండదు. నిజానికి, ఇటువంటి వ్యక్తి నడిచే శవమే. పరిశుద్ధాత్మ వాడుకోవడానికి ఇటువంటి వారి వద్ద ఎటువంటి భాగము ఉండదు, అంటే ఇలాంటి వారందరూ సాతాను ద్వారా అతి దారుణంగా భ్రష్టులై, వాని ఆధిపత్యానికి బాగా లోబడిపోయారు. ఇటువంటి మనుష్యుల్ని దేవుడు తీసేస్తాడు. ఈ రోజున మనుష్యుల్ని వాడుకోవడంలో భాగంగా, వారిలో తాను ఇష్టపడే భాగాలను పరిశుద్దాత్మ పనిలో పెట్టడమే కాకుండా, వారిలో ఆయనకు ఇష్టంలేని వాటిని కూడా ఆయన పరిపూర్ణం చేసి మారుస్తాడు. నీ హృదయాన్ని దేవునిలోనికి కుమ్మరించి, ఆయన ఎదుట నిమ్మళముగా ఉంచగలిగినప్పుడే, నీవు పరిశుద్దాత్మ యొక్క జ్ఞానోదయాన్ని మరియు వెలిగింపును పొందుకోవడానికి, పరిశుద్ధాత్మ ద్వారా వాడబడుటకు నీవు అవకాశమును మరియు అర్హతను కలిగి ఉంటావు. దానికంటే మరీ ఎక్కువగా, నీ లోటుపాట్లను పరిశుద్ధాత్ముడు తొలగించి మార్చుటకు కూడా నీకు అవకాశం కలుగుతుంది. సానుకూల పక్షంగా, నీ హృదయాన్ని దేవునికి అర్పించినప్పుడు, నీవు లోతుగా ప్రవేశించి ఉన్నతమైన వివేచనను పొందుకోగలవు; ప్రతికూలంగా చూసినట్లయితే, నీ పొరపాట్లు మరియు లోటుపాట్లను గూర్చి ఎక్కువగా అర్థం చేసుకుంటావు, దేవుని చిత్తమును మెప్పించాలని వెదుకుతూ మరింత ఆతురపడతావు. అంతేగాకుండా, నీవు చలనము లేకుండా ఉండవు కానీ, చురుకుగా ప్రవేశిస్తావు. నువ్వు సరియైన వ్యక్తివని ఇది చూపిస్తోంది. దేవుని ఎదుట నీ హృదయము నిమ్మళముగా ఉండగలదని అనుకుంటే, నీవు పరిశుద్ధాత్మ నుంచి మెప్పు పొందుకుంటావా లేదా మరియు నీవు దేవుని సంతోషపెడతావా లేదా అనే దానికి నీవు చురుకుగా ప్రవేశించగలగడమే కీలకమవుతుంది. పరిశుద్దాత్మ ప్రజలకు జ్ఞానోదయం కలిగించి, వారిని వాడుకున్నప్పుడు, అది వారిని ఎన్నడూ ప్రతికూలమైన ధోరణిగలవారలనుగా చేయదు కానీ, వారు ఎప్పుడూ క్రియాశీలకమైన పురోగతి చెందేలా చేస్తుంది. ఇలాంటి వ్యక్తులకు బలహీనతలు ఉన్నప్పటికీ, ఆయన వారిని ఇలాగే ప్రగతి పథంలో నడిపిస్తాడు గాని వారు ఆ బలహీనతలనుబట్టి జీవించరు. వారు జీవిత ప్రగతి పథములో ఆగిపోరు, వారు నిరంతరం దేవుని చిత్తాన్ని మెప్పించాలని వెదకుతూ కొనసాగుతారు. ఇదే ప్రమాణము. నీవు ఇది సాధించగలిగితే, నీవు పరిశుద్ధాత్మ సన్నిధిని పొందుకున్నావు అనడానికి ఇదే తగిన ఋజువు అవుతుంది. ఒక వ్యక్తి ఎల్లప్పుడూ ప్రతికూలంగా ఉండి, జ్ఞానోదయమును పొందుకుని మరియు తమును గూర్చి తాము తెలుసుకున్న తర్వాత కూడా, వారు ఎటువంటి చలనం లేకుండా ప్రతికూలమైన ధోరణితో ఉన్నట్లయితే, దేవునితో నిలువబడి, ఆయనతో పనిచేయకపోయినట్లయితే, అటువంటి వ్యక్తి దేవుని కృపను మాత్రమే పొందుకుంటాడు కానీ, పరిశుద్ధాత్మ వారితో ఉండడు. వారు ప్రతికూల ధోరణి కలిగియున్నారనేదానికి అర్థం ఏమిటంటే వారి హృదయం దేవుని వైపు తిరగలేదని మరియు వారి ఆత్మ దేవుని ఆత్మ ద్వారా కదల్చబడలేదని అర్థం. ఈ విషయాన్ని అందరు అర్థము చేసుకోవాలి. 

ఒకరి హృదయాన్ని దేవుని ఎదుట నిమ్మళపరచుకోవడమే అత్యంత ముఖ్యమైనదనే విషయాన్ని అనుభవం ద్వారా కనబడుతుంది. ఇది ప్రజల జీవన పురోగతికి మరియు ప్రజల ఆధ్యాత్మిక జీవితాలకి సంబంధించిన సమస్యలకు సంబంధించినదిగా ఉంటుంది. దేవుడి ఎదుట నీ హృదయం ప్రశాంతంగా ఉన్నప్పుడే, నీవు సత్యాన్ని అనుసరించగలవు మరియు నీ స్వభావములో మార్పు అనేది ఫలవంతం అవుతుంది. దానినిబట్టి, నీవు భారముతోనే దేవుని వద్దకు చేరుతావు, ఎందుకంటే, నీవు అనేక విషయాలలో కొరత కలిగియున్నావని, నీవు అనేక సత్యాలను తెలుసుకోవలసిన అవసరత ఉందని, నీవు అనుభవించవలసిన వాస్తవికత యొక్క గొప్ప సవాలు ఉందని మరియు నీవు దేవుని చిత్తము కొరకు శ్రద్ధ చూపవలసిన అవసరత ఉందని భావిస్తుంటావు. అంటే, ఈ విషయాలన్నీ ఎల్లప్పుడూ నీ మనసులోనే ఉంటాయి. నీవు ఊపిరి తీసుకోలేనంతగా ఇవి నిన్ను బలంగా పైనుండి క్రిందకి ఒత్తుతున్నట్లుగా ఉంటుంది. తద్వారా, (నీవు ప్రతికూల స్థితిలో లేకపోయినప్పటికీ) నీ హృదయం భారంగా అనిపిస్తుంది. ఇటువంటి వ్యక్తి మాత్రమే దేవుని మాటల నుండి కలిగే జ్ఞానోదయాన్ని అంగీకరించటానికి మరియు దేవుని ఆత్మ ద్వారా కదిలించబడటానికి అర్హులు. వారి భారమును బట్టే, వారి హృదయ భారమును బట్టే, వారు చెల్లించిన వెలనుబట్టే మరియు దేవుని ఎదుట వారు సహించిన శ్రమలను బట్టే, వారు ఆయన జ్ఞానోదయాన్ని మరియు వెలిగింపును పొందుకుంటారని చెప్పవచ్చు. ఎందుకనగా దేవుడు ఎవరితోనూ ప్రత్యేకంగా వ్యవహరించడు. ఆయన ఎప్పుడూ మనుష్యులందరితోనూ సముచితంగానే వ్యవహరిస్తాడు, అలాగని ఆయన మనుష్యులకు ఇష్టానుసారంగా లేక షరతులు లేకుండా కూడా ఏదీ ఇవ్వడు. ఆయన నీతిమంతమైన స్వభావంలో ఇది ఒక అంశం. నిజ జీవితంలో అనేక మంది ఈ స్థాయిని ఇంకా అందుకోవాల్సి ఉంది. కనీసం, వారి హృదయం ఇంకనూ పూర్తిగా దేవుని వైపు తిరగాల్సి ఉంది, దీన్ని బట్టే వారి జీవిత క్రమములో ఇంకా ఏ గొప్ప మార్పూ పొందలేదు. ఇది ఎందుకనగా, వారు కేవలం దేవుని కృపలో జీవిస్తారు, పరిశుద్ధాత్మ కార్యమును ఇంకనూ పొందుకోవాల్సి ఉంది. దేవుని ద్వారా వాడబడటానికి ప్రజలు కలిగి ఉండాల్సిన ప్రమాణాలు ఏమిటనేవి ఇక్కడ వివరించబడ్డాయి: వారి హృదయాలు తప్పనిసరిగా దేవుని వైపు తిరగాలి, వారు దేవుని మాటల భారాన్ని తప్పనిసరిగా మోయాలి, వారు తప్పనిసరిగా తపించే హృదయాలను కలిగియుండాలి మరియు వారికి తప్పనిసరిగా సత్యాన్ని వెతకాలన్న సంకల్పం ఉండాలి. ఇటువంటి ప్రజలు మాత్రమే పరిశుద్ధాత్మ కార్యమును పొందుకుంటారు మరియు వారు తరచుగా జ్ఞానోదయాన్ని, వెలిగింపబడుటను పొందుకుంటారు. దేవుడు వాడుకునే మనుష్యులు బయటికి మాత్రం తెలివిలేని వారిగా ఉంటారు మరియు ఇతరులతో మామూలు సంబంధాలు లేనివారిగా కనబడతారు, అయితే వారు ఎంతో ప్రాధాన్యతనిచ్చి, చాలా జాగ్రత్తగా మాట్లాడుతారు మరియు వారు ఎల్లప్పుడూ దేవుని ఎదుట తమ హృదయాన్ని నిమ్మళపరచుకుంటారు. సరిగ్గా ఇటువంటి వ్యక్తి మాత్రమే పరిశుద్దాత్మచేత వాడబడటానికి యోగ్యుడు. దేవుడు మాట్లాడే ఈ “తెలివిలేని” వ్యక్తికి ఇతరులతో మామూలు సంబంధాలు లేనట్టుగా ఉంటుంది. బాహ్య ప్రేమ లేదా బాహ్య ఆచారాలకు వీళ్లు పెద్దపీట వేయరు కానీ వారు ఆధ్యాత్మిక విషయాలపై సంభాషించినప్పుడు వారి హృదయాన్ని తెరవగలిగి, దేవుని ఎదుట వారి అసలైన అనుభవం నుండి వారు పొందుకున్న జ్ఞానోదయాన్ని మరియు వెలిగింపును ఇతరులకు నిస్వార్థముగా అందిస్తారు. ఇలా దేవునిపట్ల వారికున్న ప్రేమను వ్యక్తపరచి, దేవుని చిత్తాన్ని జరిగిస్తారు. ఇతరులు వారిని దూషిస్తూ ఎగతాళి చేసినప్పటికీ, బయటివారి విషయాలు లేదా సంగతుల ద్వారా, లేదా వస్తువులు ద్వారా ప్రభావితం చెందకుండా వాటిని విస్మరిస్తారు, దేవుని ఎదుట నిమ్మళముగా ఉంటారు. వారికి తమ సొంత విశిష్టమైన వివేచనలు ఉన్నట్లు అనిపిస్తుంది. ఇతరులు చేసిన దానితో సంబంధం లేకుండా, వారి హృదయాలు ఎన్నడూ దేవుని విడిచిపెట్టవు. ఇతరులు సరదాగా నవ్వుతూ మాట్లాడుకుంటున్నప్పుడు కూడా, వీళ్లు మాత్రం దేవుని ఉద్దేశాలను వెదకుతూ, వారి హృదయాలలో నిశ్శబ్దంగా దేవునికి ప్రార్థన చేస్తూ, లేదా దేవుని మాటను గూర్చి ధ్యానిస్తూ, వారి హృదయాలను దేవుని ఎదుట ఉంచుతారు. ఇతరులతో వారు కలిగి ఉన్నటువంటి వ్యక్తిగత సంబంధాలను కాపాడుకోవడానికి ప్రాధాన్యతనివ్వరు. జీవించడానికి అటువంటి వ్యక్తికి ఎటువంటి సిద్దాంతం ఉన్నట్లు అనిపించదు. బయటికి ఈ వ్యక్తి ఉల్లాసంగా, మనోహరంగా మరియు అమాయకంగా ఉంటాడు, అలాగే నిమ్మళముగానూ ఉంటాడు. దేవుడు వాడుకునే వ్యక్తికి ఇటువంటి స్వభావమే ఉంటుంది. జీవించడానికి జీవిత సిద్ధాంతాలు, లేదా “సాధారణ కారణం” లాంటి విషయాలు ఇటువంటి వ్యక్తికి పని చేయవు; వారు తమ పూర్ణ హృదయాలను దేవుని మాటలోనికి కుమ్మరించారు, వారి హృదయంలో దేవుడు మాత్రమే ఉన్నట్టు అనిపిస్తుంది. దేవుడు ఇటువంటి వ్యక్తినే “కారణంలేని” వ్యక్తిగా సూచిస్తాడు మరియు సరిగ్గా ఇటువంటి వ్యక్తి మాత్రమే దేవుని ద్వారా వాడబడతాడు. దేవుని ద్వారా వాడబడే వ్యక్తి గుణలక్షణం ఏదనగా: ఎప్పుడైనా ఎక్కడైనా సరే, వారి హృదయం ఎప్పుడూ దేవుని ఎదుటే ఉంటుంది, ఇతరులు ఎంత భ్రష్టత్వంతో ఉన్నా, వారి మోహానికి మరియు శరీరానికి ఎంత తావిచ్చినా, ఈ వ్యక్తి హృదయం మాత్రం ఎన్నడూ దేవుని విడిచిపెట్టదు మరియు వీరు జనసమూహమును వెంబడించరు. ఇటువంటి వ్యక్తి మాత్రమే దేవుడు ఉపయోగించుకునేందుకు సరిపోయేవాడు మరియు ఇటువంటి వ్యక్తి మాత్రమే పరిశుద్ధాత్మ ద్వారా పరిపూర్ణం చేయబడతాడు. నీవు వీటిని సంపాదించకపోయినట్లయితే, దేవుని ద్వారా సంపాదించబడుటకు మరియు పరిశుద్ధాత్మ ద్వారా పరిపూర్ణం చేయబడటానికి నీవు అర్హుడివి కాదు.

నీవు దేవునితో సాధారణ సంబంధం స్థాపించుకోవాలంటే, నీ హృదయం తప్పనిసరిగా ఆయన వైపు తిరగాలి. ఇది పునాదియైనట్లయితే, ఇతరులతో కూడా నువ్వు సరైన సంబంధాలను కలిగి ఉంటావు. నీవు దేవునితో సాధారణ సంబంధాన్ని కలిగియుండనప్పుడు, ఇతరులతో సంబంధాలు నిలబెట్టుకోవడానికి నువ్వు ఏం చేసినా, ఎంత కష్టపడి పనిచేసినా లేక ఎంత శక్తి ధారపోసినా, అదంతా బతకడానికి మనిషి కలిగియుండే తాత్వికతకు సంబంధించిందే. దేవుని వాక్య ప్రకారం సాధారణ వ్యక్తిగత సంబంధాలను స్థాపించుకోవడానికి బదులుగా మానవ ద్రుష్టికోనాల ద్వారా మరియు మానవ సిద్ధాంతాల ద్వారాను వారి మెప్పును సంపాదించుకుంటున్నావు మరియు మనుష్యుల మధ్యన నీకున్న స్థానాన్ని కాపాడుకుంటున్నావు. ప్రజలతో నీకున్న సంబంధాలపై నువ్వు దృష్టి పెట్టకుండా, దేవునితో సరైన సంబంధాన్ని నిలబెట్టుకుంటే, నీ హృదయాన్ని దేవునికి అర్పించడానికి మరియు ఆయనకు విధేయత చూపించడం నేర్చుకోవడానికి ఇష్టపడితే, అప్పుడు సహజంగానే అందరితో నీకున్న వ్యక్తిగత సంబంధాలు సరవుతాయి. ఇలా, ఈ సంబంధాలు శరీరమనేదాని మీద కట్టబడకుండా, దేవుని ప్రేమ అనే పునాదిపై స్థాపించబడతాయి. మీరు ఇతర ప్రజలతో దాదాపుగా శారీరక వ్యవహారాలను కలిగియుండరు గాని ఆధ్యాత్మిక స్థాయిలో మీ మధ్యన సహవాసం, పరస్పర ప్రేమ, పరస్పర ఆదరణ మరియు పరస్పర సహాయం అనేవి ఉంటాయి. ఇదంతా కూడా దేవుని మెప్పించాలన్న ఆశ అనే పునాదిపై జరుగుతుంది. అంటే, ఈ సంబంధాలనేవి బతకడానికి మానవ తత్వాల మీద ఆధారపడటం ద్వారా నిలబడవు కానీ, దేవుని కొరకైన భారాన్ని ఒకరు వహించడం ద్వారా చాలా సహజంగా ఏర్పడతాయి. దీనికి ఎటువంటి కృత్రిమ ప్రయత్నమైనా, మానవ ప్రయత్నమైనా అవసరం లేదు. కేవలం దేవుని వాక్కుల యొక్క సూత్రాల ప్రకారమే నీవు అనుసరించాలి. నువ్వు దేవుని చిత్తమును పట్టించుకోవడానికి ఇష్టపడతావా? “ఏ కారణం” లేకుండా దేవుని ముందు ఉండగలిగే వ్యక్తిలాగా ఉంటావా? ఇతర ప్రజల్లో నీకుండే స్థాయిని పట్టించుకోకుండా నీ హృదయాన్ని పూర్తిగా దేవునికి సమర్పిస్తావా? నీకు వ్యక్తిగతంగా తెలిసిన వారందరిలోఎవరితో నీకు గొప్ప సంబంధాలున్నాయి? ఎవరితో నీకు చెడు సంబంధాలున్నాయి? ప్రజలతో నీకున్న సంబంధాలు సరిగా ఉన్నాయా? నువ్వు ప్రజలందరినీ సమానంగా చూస్తావా? బతకడానికి నీకున్న జ్ఞానాన్ని అనుసరించి ఇతరులతో నీకున్న సంబంధాలను కాపాడుకుంటున్నావా, లేక దేవుని ప్రేమ అనే పునాదిపై అవి కట్టబడ్డాయా? ప్రజలు తమ హృదయాలను దేవునికి సమర్పించనప్పుడు, వారి ఆత్మలు చురుకుదనాన్ని కోల్పోయి, మొద్దుబారి అచేతనంగా ఉండిపోతాయి. అటువంటి ప్రజలు ఎన్నడూ దేవుని మాటలను అర్థం చేసుకోలేరు మరియు ఎన్నడూ దేవునితో సరైన సంబంధాన్ని కలిగియుండలేరు, వారు తమ స్వభావంలో ఎప్పటికీ ఎటువంటి మార్పును సాధించలేరు. ఒకరి స్వభావం మారడమంటే అతని హృదయాన్ని పూర్తిగా దేవునికి సమర్పించడం, దేవుని మాటల నుండి జ్ఞానోదయాన్ని మరియు వెలిగింపును స్వీకరించే స్వీకరించడం అని అర్థం. దేవుని కార్యము ప్రజలను చైతన్యవంతంగా ప్రవేశించడానికి అనుమతిసిస్తుంది, వారిని గురించిన జ్ఞానము వారు పొందుకున్న తర్వాత వారిలో ఉండే వ్యతిరేకార్ధమైన భాగాలన్నిటిని తొలగించుకొనుటకు వారిని బలపరుస్తుంది. నీ హృదయాన్ని దేవునికి అర్పించే స్థితికి చేరినప్పుడు, నీ ఆత్మ లోపల ప్రతీ సున్నితమైన కదలికను నీవు గ్రహించగలవు మరియు దేవుని నుండి పొందుకున్న ప్రతీ జ్ఞానోదయం మరియు వెలిగింపు నీకు తెలుస్తుంది. దీన్ని పట్టుకొని ఉన్నప్పుడే నీవు క్రమముగా పరిశుద్దాత్మచేత పరిపూర్ణం చేయబడుతున్న మార్గంలో ప్రవేశిస్తావు. దేవుని ముందు నీ హృదయం ఎంత నిమ్మళముగా ఉండగలదో, అంత ఎక్కువగా నీ ఆత్మ సున్నితంగా మృదువుగా ఉండి, పరిశుద్ధాత్మ దానిని ఎలా కదలింపజేస్తుందోనన్న విషయాన్ని మరింత ఎక్కువగా నీ ఆత్మ గ్రహించగలదు, అప్పుడు దేవునితో నీకున్న సంబంధం మరింత ఎక్కువ సాధారణంగా మారిపోతుంది. సాధారణ వ్యక్తిగత సంబంధాలన్నీదేవుని వైపుకు తిరిగిన ఒకని హృదయము మీదనే స్థాపించబడతాయే గాని మానవ సామర్థ్యముతో కాదు. ఒక వ్యక్తి హృదయములో దేవుడు లేకుంటే, ఇతర ప్రజలతో వారికున్న వ్యక్తిగత సంబంధాలు కేవలం శరీర సంబంధాలుగానే ఉండిపోతాయి. అవి సాధారణమైన సంబంధాలు కాదు, ఇంకా చెప్పాలంటే, కామముతో నిండియున్న కోరికలను తీర్చుకునే సంబంధాలు. అంతేగాకుండా, అవన్నీ దేవుని ద్వారా ద్వేషించబడిన మరియు అసహ్యించుకోబడిన సంబంధాలు. నీ ఆత్మ కదిలించబడిందని నీవు చెప్పి, నీకు ఇష్టమైన వారితోనే, నీవు గౌరవించే వారితోనే సహవాసం చేయాలని కోరతావు, నీకు ఇష్టములేనివారు నీ నుండి ఏదైనా ఎదురుచూచినప్పుడు వారితో మాట్లాడుటకు తిరస్కరిస్తావు మరియు వారికి పక్షపాతం చూపిస్తావు, ఇలాంటి ప్రవర్తనను బట్టి నీవు నీకున్న భావోద్వేగాల ద్వారా నియంత్రించబడుచున్నావని మరియు దేవునితో నీకు అసలు ఎటువంటి సాధారణ సంబంధమూ కలిగిలేవని రుజువు చేయబడుతుంది. దేవుని మోసపరచి నీ సొంత చెడును దాచాలని నీవు ప్రయత్నిస్తున్నావన్నట్లుగా ఇది సూచిస్తోంది. నీకున్న కొంత అవగాహనను నీవు పంచుకోగలిగిననూ చెడు ఉద్దేశాలనే నీవు గలిగి ఉంటావు, అప్పుడు నీవు చేసే ప్రతీది మానవ ప్రమాణాలను బట్టి మాత్రమే మంచిదిగా ఉంటుంది. దేవుడు నిన్ను మెచ్చుకోడు. ఎందుకంటే, దేవుని భారాన్ని బట్టి కాదు గానీ శరీరాన్ని బట్టి నీవు నడుచుకుంటున్నావు. దేవుని ఎదుట నీ హృదయాన్ని నిమ్మళబరచగలిగి, దేవుని ప్రేమించే వారందరితోనూ సాధారణ పరస్పర చర్యలుంటేనే దేవుడు వాడుకోవడానికి నీవు అర్హుడివి. మీరు ఈ రకంగా చేయగలిగి, ఇతరులతో నీవు ఎలా స్పందిస్తున్నారన్నదానితో నిమిత్తము లేకుండా, నీవు జీవించడం కొరకు తత్వాన్ని బట్టి కాకుండా, అది ఆయన భారాన్ని పట్టించుకుని, దేవుని ఎదుట జీవించినట్లుగా ఉంటుంది. మీ మధ్య ఇటువంటి ప్రజలు ఎంతమంది ఉన్నారు? ఇతరులతో నీకున్న సంబంధాలు నిజంగా సాధారణంగా ఉన్నాయా? అవి ఏ పునాదిపై కట్టబడ్డాయి? నీ లోపలి జీవితం కొరకు ఎన్ని సిద్ధాంతాలు ఉన్నాయి? వాటిని వదిలి పెట్టావా? నీ హృదయం పూర్తిగా దేవుని వైపుకు తిరగకపోతే, నీవు దేవునికి సంబంధించినవాడవు కాదు, అంటే నీవు సాతాను నుండి వచ్చావు మరియు అంతిమంగా నీవు సాతాను వద్దకే తిరిగి వెళ్తావు. దేవుని ప్రజల్లో ఒకడిగా ఉండే యోగ్యత నీకు లేదు. ఈ సంగతులన్నిటిని నీవు జాగ్రత్తగా పరీక్షించుకోవాలి. 


సాధారణ ఆధ్యాత్మిక జీవితం ప్రజలను సరియైన మార్గములోనికి నడిపిస్తుంది

దేవునియందు ఒక విశ్వాసి నడవవలసిన మార్గములో కొంతమట్టుకు మాత్రమే మీరు నడిచారు. ఇంకా మీరు సరియైన మార్గములోనికి ప్రవేశించవలసియున్నారు. అందుచేత, మీరు దేవుని విలువల ప్రకారముగా నడిచే మార్గానికి దూరంగా ఉన్నారు. ఇప్పటికీ మీరు దేవుని విలువలకు తగినట్లుగా జీవించని స్థితిలో ఉన్నారు. మీకున్న సామర్థ్యాన్నిబట్టి, మీకున్నఅవినీతి స్వభావమునుబట్టి మీరు దేవుని పరిచర్యను నిర్లక్ష్యము చేయుచున్నారు; మీరు దేవుని పరిచర్య మీద శ్రద్ధ చూపించడములేదు. ఇదీ మీలో ఉన్నటువంటి అతి పెద్ద లోపం. పరిశుద్ధాత్ముడు నడిపించే మార్గములో నడవడానికి ఇష్టపడేవారు ఎవరూ లేరు; ఈ విషయం మీలో చాలామందికి అర్థం కాలేదు మరియు దానిని స్పష్టంగా చూడటం లేదు. అంతేగాకుండా, మీలో చాలామంది ఈ విషయాన్ని అసలు పట్టించుకోవడం లేదు, దీనిని చాలా తక్కువ మంది హృదయానికి తీసుకుంటున్నారు. మీరు పరిశుద్ధాత్ముని పనిని నిర్లక్ష్యం చేస్తూ జీవిస్తున్నట్లయితే దేవుని విశ్వాసిగా మీరు ఎన్నుకున్న మార్గమునుబట్టి మీకు ఎటువంటి ప్రయోజనము ఉండదు. ఇందుచేతనే మీరు దేవుని చిత్తాన్ని తెలుసుకోవడానికి మీ స్వశక్తిచేత ఏమి చేయలేకపోవుచున్నారు మరియు ఈ కారణముచేతనే మీరు దేవునితో సరిగ్గా సహకరించలేకపోవుచున్నారు. అలాగని దేవుని కార్యము మీలో జరగలేదని లేక పరిశుద్ధాత్ముడు మిమ్మల్ని కదలించలేదని కాదు గాని మీరు పరిశుద్ధాత్ముని కార్యము మీద అంత శ్రద్ధను కనుపరచలేకపోవుచున్నారని లేక ఆయన కార్యమును నిర్లక్ష్యము చేస్తున్నారని దాని అర్థం. తక్షణమే ఇటువంటి పరిస్థితిని, లేక ఇటువంటి ధోరణిని మార్చుకొని, పరిశుద్ధాత్ముడు తన ప్రజలను నడిపించే మార్గములో నడవండి. ఇదే ఈ రోజు మనకు ముఖ్యాంశము. “పరిశుద్ధాత్ముడు నడిపించే మార్గము” అనే ఈ మాట ఆత్మయందు జ్ఞానోదయమును సంపాదించుకొనుటను, దేవుని వాక్య విషయములో జ్ఞానమును, నడిచే మార్గము విషయమై స్పష్టతను కలిగియుండుటను, అంచలంచలుగా సత్యములోనికి ప్రవేశించు సామర్థ్యమును కలిగియుండుటను మరియు దేవుని గొప్ప జ్ఞానమును కలిగియుండుటను సూచిస్తోంది. పరిశుద్ధాత్ముడు ప్రజలను నడిపించే మార్గము ప్రాథమికంగా దేవుని వాక్యమును స్పష్టముగా అర్థము చేసుకునేదిగాను, విభేదాలు మరియు అపార్థములు లేనటువంటిదిగాను ఉంటుంది. ఆ మార్గమందు నడుచువారందరూ ఆ మార్గముతోపాటు నేరుగా నడుస్తారు. ఈ మార్గమందు నడవాలంటే, మీరు దేవునితో సమాధానము కలిగి జీవించవలసి ఉంటుంది, అభ్యసించడానికి సరియైన మార్గాన్ని కనుగొనవలసి ఉంటుంది మరియు పరిశుద్ధాత్మునిచేత నడిపించబడే మార్గమందు నడవవలసి ఉంటుంది. ఇందులో మనిషి అందించు సహకారము ఉంటుంది: అదేమనగా, దేవునిని కలవడానికి దేవుడు మీ నుండి ఎదురు చూసేవాటిని ఖచ్చితంగా చేయాలి మరియు దేవునియందలి విశ్వాసముగల సరియైన మార్గములోనికి ప్రవేశించడానికి మీరు ఎలా ప్రవర్తించాలో తెలుసుకోవాలి.

పరిశుద్ధాత్ముడిచేత నడిపించబడే మార్గములో అడుగుపెట్టడమనేది కొంత క్లిష్టకరమైన విషయమే గానీ మీరు ఆ మార్గమందు నడవడం అభ్యాసము చేసే కొలది, అది స్పష్టంగా మీకు అర్థమయ్యే కొలది అది మీకు చాలా సులభమైన మార్గంగా మారిపోతుంది. ప్రజల నుండి దేవుడు ఏదైతే ఎదురు చూస్తున్నాడో వాటన్నిటిని చేయడానికి ప్రజలు సమర్థులు అనే విషయము సత్యము. పందులు గాలిలో ఎగరాలన్నట్లుగా ఆయన ఇక్కడ మనకు బోధించే ప్రయత్నము చేయడము లేదు. ఏ సందర్భములోనైనా, ఎటువంటి పరిస్థితిలోనైనా ప్రజల సమస్యలను తీర్చి, వాటికి పరిష్కారము చూపించాలని దేవుడు ఎల్లప్పుడు ఆశ కలిగియుంటాడు. మీరందరూ ఈ విషయాన్ని బాగుగా అర్థము చేసుకోవాలి; దేవుణ్ణి అపార్థం చేసుకోకూడదు. పరిశుద్ధాత్ముడు నడిచే మార్గముతోపాటు దేవుని వాక్య ప్రకారముగా ప్రజలు నడిపించబడాలి. ముందుగా చెప్పినట్లుగా, మీరు మీ హృదయాన్ని దేవునికి ఇవ్వాలి. పరిశుద్ధాత్ముడు నడిపించే మార్గమందు నడవడానికి ఇది మొదటి మెట్టులాంటిది. సరియైన మార్గమందు ప్రవేశించు క్రమములో మీరు దీనిని మొట్టమొదటిగా చేయవలసి కార్యమై ఉంటుంది. ఒక వ్యక్తి తన ప్రజ్ఞతో తన హృదయాన్ని దేవునికిచ్చే పనిని ఎలా జరిగిస్తాడు? మీ దైనందిన జీవితాలలో దేవుని కార్యమును అనుభవించినప్పుడు ఆయనకు ప్రార్థన చేయండి. మీరు పని చేస్తున్నప్పుడు దేవునికి ప్రార్థన చేస్తే మీరు దానిని నిర్లక్ష్యంగా చేస్తున్నారని అర్థం. ఇలా చేయడమును దేవునికి మీ హృదయాన్ని ఇవ్వడమని అంటారా? మీరు ఇంటి పనుల విషయమై లేక శరీర సంబంధమైన క్రియల విషయమై ఆలోచిస్తుంటారు; మీరు ఎల్లప్పుడూ రెండు మనస్సులు కలిగియుంటారు. ఇలా ఉండడం అనేది దేవుని సన్నిధిలో మీ హృదయాన్ని సమర్పించుకోవడమంటారా? ఇందుచేతనే మీ హృదయం ఎల్లప్పుడూ లోక వ్యవహారాలపైన కేంద్రీకరించబడియున్నది మరియు మీరు దేవుని వైపుకు తిరగలేకపోవుచున్నారు. దేవుని ఎదుట మీ హృదయం సమాధానముగా ఉండాలంటే మీరు తప్పకుండ ప్రజ్ఞతో కూడిన సహకారమును అందించాలి. మరొక విధంగా చెప్పాలంటే, మీలో ప్రతియొక్కరూ భక్తి చేయడానికి, అనగా వ్యక్తిగతంగా ప్రార్థించడానికి, వాక్య ధ్యానము చేయడానికి తప్పకుండ సమయాన్ని వెచ్చించవలసి ఉంటుంది. ఇలా చేయాలంటే ప్రజలను, వేడుకలను మరియు ఇతర అనవసరమైన సంగతులను ప్రక్కకు పెట్టి సమయాన్ని దేవునితో గడపవలసి ఉంటుంది; మిమ్ములను మీరు కుదుట పరచుకొని దేవుని సన్నిధిలో ఉండండి. వ్యక్తిగతంగా భక్తి చేసేటప్పుడు తమకు వచ్చే ఆలోచనలను వ్రాసుకోవాలి, తమ అవగాహన లోతైనదా లేక కేవలం పైపై చూపించేదా అనే దానితో సంబంధము లేకుండా వారి ఆత్మ ఎలా కదలించబడుతోంది మరియు తమకున్న దేవుని వాక్య అవగాహనను వ్రాసుకొని భద్రపరచుకోవాలి; ప్రతియొక్కరూ దేవుని ఎదుట తమ హృదయాలను ప్రజ్ఞతోనే నిమ్మలపరచుకోవాలి. నిజమైన ఆధ్యాత్మిక జీవితానికి మీరు ప్రతిరోజు ఒక గంట లేక రెండు గంటలు వెచ్చించగలిగితే ఆ రోజున మీ జీవితము అద్భుతంగా ఉంటుంది మరియు మీ హృదయము ప్రజ్వలముగాను, ఎంతో స్పష్టత కలిగి ఉంటుంది. ఇటువంటి జీవితము మీరు ప్రతిరోజు జీవించగలిగితే మీ హృదయము దేవుని స్వాధీనములోనికి తిరిగి రావడానికి అవకాశం ఉంటుంది, మీ ఆత్మ మరింత బలంగా మార్చబడుతుంది, మీ పరిస్థితి నిరంతరం మెరుగు పరచబడుతుంది, పరిశుద్ధాత్ముడు నడిపించే మార్గములో నడిచే శక్తిగలవారగుతారు. అంతేగాకుండా, దేవుడు మీ పైన ఆశీర్వాదములను కుమ్మరిస్తాడు. పరిశుద్ధాత్మ సన్నిధిని ప్రజ్ఞతో ఆస్వాదించడమే మీ ఆధ్యాత్మిక జీవితము యొక్క ఉద్దేశమైయున్నది. మరొక విధంగా చెప్పాలంటే, నియమ నిబంధలను అనుసరించి, ఆచారాలను పాటించడం కాదు గాని నిజముగా దేవునితో కలిసి పనిచేయడమునైయున్నది, నిజముగా మీ శరీరము క్రమశిక్షణలో ఉంచడమునైయున్నది—ఇదే ఒక మనిషి చేయవలసిన పనియైయున్నది, అందుచేత మీరు దీనిని అత్యంత ప్రయాసతో చేయాలి. మీరు ఎంత ఎక్కువ నిబద్ధత కలిగి, ఎంత ఎక్కువ సహకరించగలిగితే అంత ఎక్కువగా మీ హృదయం దేవుని వైపుకు మరలించబడుతుంది, అంత ఎక్కువగా మీ హృదయాన్ని దేవుని ఎదుట నిమ్మళం చేసుకోవచ్చు. ఇలా జరుగుతుండగా ఒక నిర్దిష్టమైన సమయములో దేవుడు మీ హృదయాన్ని సంపూర్ణముగా తన స్వాధీనములోనికి తీసుకుంటాడు. ఇక ఎవ్వరూ మీ హృదయాలను దొంగలించలేరు లేక నియంత్రించలేరు, అప్పుడు మీరు దేవునికి సంపూర్ణముగా చెందినవారవుతారు. మీరు ఈ మార్గములో నడిచినట్లయితే, అన్ని సందర్భాలలో దేవుని వాక్యము మీకు బయలుపరచబడుతుంది మరియు మీరు అర్థము చేసుకొనని ప్రతి విషయమును గూర్చి జ్ఞానోదయము పొందుతూనే ఉంటారు—ఇదంతయు కేవలము మీ సహకారముతోనే పొందుకుంటారు. ఇందుచేతనే, “నా ప్రకారము జీవించు వారందరిని నేను రెండంతలుగా ఆశీర్వదిస్తాను” అని దేవుడు ఎల్లప్పుడూ చెబుతూనే ఉంటాడు. మీరు ఈ మార్గాన్ని స్పష్టంగా చూడాలి. మీరు సరియైన మార్గములో నడవడానికి ఇష్టపడినట్లయితే దేవునిని సంతోషపరిచే ప్రతి కార్యమును మీరు తప్పకుండ చేయవలసి ఉంటుంది. ఆధ్యాత్మిక జీవితాన్ని పొందుకోవడానికి మీరు చేయవలసినవన్నీ తప్పకుండ చేయాలి. ఆరంభములో మీరు ఇలా నడుస్తున్నప్పుడు గొప్ప గొప్ప ఫలితాలను చూడకపోవచ్చు, అందుచేత మీరు దిగులు చెంది వెనక్కి వెళ్ళిపోవాల్సిన అవసరం లేదు—మీరు నిరంతరం కృషి చేస్తూనే ఉండాలి! మీరు ఎంత ఆధ్యాత్మిక జీవితాన్ని కలిగి జీవిస్తారో అంత ఎక్కువగా మీ హృదయాన్ని దేవుని మాటల చేత నింపబడుతుంది, ఎల్లప్పుడూ ఆధ్యాత్మిక చింతన కలిగి జీవిస్తుంది, ఎల్లప్పుడూ ఈ భారమును కలిగి ఉంటుంది. దాని తరువాత, మీ ఆధ్యాత్మిక జీవితము ద్వారా మీ అంతరంగ సత్యమును దేవునికి బయలుపరచాలి; మీరు ఏమి చేయాలని ఇష్టపడుచున్నారో, మీరు దేనిని గూర్చి ఆలోచించాలని అనుకుంటున్నారో, దేవుని వాక్యమును మీరు అర్థము చేసుకునే విధానమును గూర్చి ఆయనకు తెలియజేయండి. ఆయనకు చెప్పకుండా ఏదీ (లేక, చిన్న విషయమైన) మరుగుచేయవద్దు! మీ హృదయములో దాచుకున్న దేవుని వాక్యమును మాట్లాడుటను అభ్యసించండి మరియు దేవునితో మీ నిజమైన భావాలను పంచుకోండి; అవి మీ హృదయములో ఉన్నను, లేక వేరే ఎక్కడ ఉన్నను మాట్లాడుట అభ్యసించండి. ఈ విధంగా మీరు ఎంత ఎక్కువగా మాట్లాడుతారో అంతే ఎక్కువగా దేవుని ప్రేమను అనుభవిస్తారు మరియు దేవుడు మీ హృదయాన్ని ఎక్కువగా బలపరుస్తాడు. ఇదంతా జరిగినప్పుడు మీరు ఇతర ఏ వ్యక్తికన్న దేవుణ్ణి ప్రియమైన వ్యక్తిగా మీరు ఆయనను అనుభవిస్తారు. అప్పుడు మీరు ఏ కారణముచేతను ఆయనను వదిలిపెట్టలేరు. ప్రతిరోజు మీరు ఇలాంటి భక్తి జీవితాన్నిఅభ్యసించి, దీనిని మీ మనస్సులోనుంచి తీసివేయకుండ కాపాడుకొని, ఈ భక్తి జీవితాన్ని మీ జీవితములో అతి ప్రాముఖ్యమైన విషయంగా పరిగణించగలిగితే దేవుని వాక్యము మీ హృదయమును స్వాధీనము చేసుకుంటుంది. దీనినే పరిశుద్ధాత్మునిచేత కదలించబడడం అని అంటారు. ఇలా జరిగిన్నప్పుడు, మీ హృదయము ఎల్లప్పుడూ దేవుని స్వాధీనములో ఉంటుంది, మీ హృదయములో దేవునిపట్ల మీ ప్రేమ ఎల్లప్పుడూ ఉంటుంది. దానిని మీ వద్దనుండి ఎవరూ తీసివేయలేరు. ఇలా ఎప్పుడైతే జరుగుతుందో, దేవుడు నిజముగా మీలో నివసిస్తాడు మరియు మీ హృదయము ఆయనకు నివాస స్థానముగా ఉంటుంది.


పరిపూర్ణులు కాబడిన వారికి హామీలు

దేవుడు మనిషిని పరిపూర్ణుడిగా తీర్చిదిద్దడానికి అనుసరించే మార్గము ఏది? ఆ ప్రయత్నములో ఎటువంటి అంశాలు ఇమిడి ఉంటాయి? దేవుడిచే పరిపూర్ణుడివిగా తీర్చిదిద్దబడటానికి నీవు సిద్ధంగా ఉన్నావా? ఆయన తీర్పును, ఆయన శిక్షను అంగీకరించడానికి నీవు సుముఖుడివై ఉన్నావా? ఈ ప్రశ్నలకు నీ దగ్గర సమాధానం ఉందా? నీకు ఏం మాట్లాడాలో తెలియకుండా ఉన్నట్లయితే, దేవుడి కార్యము గురించి నీకు ఇంకా ఏమీ తెలియదని చెప్పడానికి, అలాగే, పరిశుద్ధాత్మ ద్వారా నీవు జ్ఞానము పొందలేదు అనడానికి అదే రుజువు. అటువంటి మనుష్యులు పరిపూర్ణులు కాబడటం అనేది అసాధ్యం. వారికి తాత్కాలికముగా తక్కువ మోతాదులో దేవుని కరుణ లభిస్తుంది కానీ, అది ఎక్కువ కాలం ఉండదు. దేవుడి కరుణను కేవలము ఆస్వాదించే మనుష్యులు దేవుడిచే పరిపూర్ణులుగా తీర్చిదిద్దబడలేరు. కొందరు మనుష్యులు తమ శరీరానికి శాంతి, సుఖము దక్కినంతనే సంతృప్తి పడిపోతుంటారు. వారి జీవితము సునాయాసంగా సాగిపోతూ, ఎటువంటి ఒడిదుడుకులు కానీ దురదృష్టము కానీ కలుగకుండా ఉంటూ, వారి యావత్ కుటుంబము సంతోషముగా ఉండి, ఎటువంటి ఘర్షణలు కానీ వివాదాలు కానీ లేకుండా ఉన్నప్పుడు, ఆ మనుష్యులు అదంతా దేవుడి ఆశీర్వాదము అని కూడా విశ్వసిస్తూ జీవిస్తుంటారు. కానీ వాస్తవముగా, అది కేవలము దేవుడి కరుణ మాత్రమే. మీరు దేవుడి కరుణను మాత్రమే ఆస్వాదిస్తూ దానితో సంతృప్తి పడిపోరాదు. అటువంటి ఆలోచన చాలా నీచమైనది. నీవు దేవుని వాక్యములను ప్రతిరోజూ చదువుతున్నా సరే, ప్రతిరోజూ ప్రార్థిస్తున్నా సరే, నీ ఆత్మ గొప్పగా ఆనందిస్తున్నా సరే, ఎంతో ప్రశాంతతను పొందుతున్నా సరే, దేవుడి గురించి, ఆయన కార్యము గురించి చెప్పడానికి నీకు కొద్దిపాటి జ్ఞానము కూడా లేనట్లయితే, అలాగే, దేవుడి కార్యమును నువ్వు అనుభూతి పొందనట్లయితే, నీవు దేవుడి వాక్యమును ఎంతగా చదువుకున్నప్పటికీ, అది నిరర్ధకము. నీవు కేవలము ఆధ్యాత్మిక శాంతిని, ఆనందాన్ని పొందుతూ, దేవుడి వాక్యము నీకు మధురాతి మధురముగా అనిపిస్తూ, దానిని నీవు తనివి తీరనంతగా ఆస్వాదిస్తున్నప్పటికీ, ఎటువంటి దేవుని వాక్యములు విషయములో అయినా, నీవు వాస్తవమైన అనుభవం పొందనప్పుడు, ఆయన వాక్యములను నీవు నిజజీవితములో వాస్తవముగా అనుభూతి చెందనప్పుడు, దేవుడి పట్ల నీకు ఎంతటి విశ్వాసము ఉండి మాత్రము నువ్వు ఏమి లాభపడతావు? దేవుడి వాక్యముల సారాంశాన్ని నీవు నీ నిత్య జీవనములో ఆచరించని యెడల, ఆయన వాక్యములను నీవు అనుక్షణమూ పఠిస్తున్నా, స్మరిస్తున్నా, నీవు ఎన్ని ప్రార్థనలు చేస్తున్నా, అవి కేవలము దేవుని పట్ల నీకు ఉన్న విశ్వాసాన్ని తెలుపుతాయి తప్ప మరేమీ ఉపయోగకరము కాదు. అటువంటి మనుష్యులు దేవునిచే పరిపూర్ణులుగా తీర్చిదిద్దబడలేరు. వారిని దేవుడు సొంతము చేసుకొనలేడు. ఎవరు సత్యమును అనుసరిస్తారో వారినే దేవుడు సొంతము చేసుకుంటాడు. దేవుడు ఏమి సొంతము చేసుకుంటాడంటే, మనిషి శరీరమును కాదు, లేదా మనిషికి చెందిన వస్తువులను కాదు కానీ, అతనిలో భాగమై ఉన్న దైవితకతను దేవుడు సొంతం చేసుకుంటాడు. ఆ విధముగా, దేవుడు మనుష్యులను పరిపూర్ణులుగా చేసినప్పుడు, ఆయన వారి శరీరాలను పరిపూర్ణము చేయడు, కానీ వారి హృదయాలను పరిపూర్ణముగా తీర్చిదిద్దుతాడు. అప్పుడు, ఆ హృదయాలను దేవుడు సొంతం చేసుకుంటాడు. దీనిని బట్టి చెప్పగలిగినది ఏమిటంటే, దేవుడు మనిషిని పరిపూర్ణం చేశాడంటే, మనిషి హృదయాన్ని పరిపూర్ణము చేశాడని అర్థం. ఫలితముగా ఆ హృదయము దేవుడి వైపు మరలి ఆయనను ప్రేమిస్తూ తరిస్తుంది.

మనిషి శరీరము అశాశ్వతము. మనిషి శరీరమును పొందడం వల్ల దేవునికి కలిగే ఉపయోగము ఏమీ ఉండదు, ఎందుకంటే, మనిషి శరీరము అనివార్యముగా నశిస్తుంది, ఫలితముగా ఆయన వారసత్వాన్ని లేదా ఆశీర్వాదాలను పొందలేకపోతుంది. మనిషి శరీరమును దేవుడు పొందితే, ఆ మాంసపూరితమైన శరీరము మాత్రమే దైవస్రవంతిలో ఉంటుంది, కానీ అప్పుడు ఆ మనిషి శరీరము దైవస్రవంతిలో ఉన్నప్పటికీ, అతని హృదయము మాత్రము సాతానుకు చెంది ఉంటుంది. అటువంటి పరిస్థితిలో, మనుష్యులు ఆ దేవుడి స్వరూపము కాలేరు, కానీ వారు దేవుడికి భారము కూడా కాగలరు, అప్పుడు దేవుడు మనుష్యులను ఎంచుకొనుటలో అర్థమే ఉండదు. దేవుడు ఎవరిని పరిపూర్ణులుగా మార్చాలి అనుకుంటాడో, వారు ఆయన ఆశీర్వాదములు ఇంకా ఆయన వారసత్వము పొందగలరు. ఇంకా చెప్పాలంటే, దేవుడు ఏమి కలిగి ఉన్నాడో, దానిని వారు కూడా పొందగలరు, ఫలితముగా దేవుడిలో ఉన్న దైవత్మమును వారు పొందగలరు, తద్వారా వారిలో అంతర్లీనంగా ఉండే దైవత్మముగా అది మారిపోవును; అప్పుడు ఆ దేవుడి వాక్యములన్నీ వారిలో ఇమిడిపోవును; దేవుడు ఎంతటి స్వరూపుడో, మీరు దానినంతా ఖచ్చితముగా పొందగలుగుతారు, ఆ తరువాత మీ జీవితమంతా ఆ సత్యముతో జీవించగలుగుతారు. దేవుడిచే పరిపూర్ణుడు అయిన వ్యక్తి ఈ విధముగా ఉంటాడు, ఇంకా అతడు దేవునిచే స్వీకరించబడతాడు. ఇటువంటి వ్యక్తి మాత్రమే దేవుడి ఆశీర్వాదములు పొందడానికి అర్హుడు కాగలుగుతాడు:

1. దేవుని ప్రేమనంతటినీ పొందగలగడం.

2. అన్ని విషయాలలోనూ దేవుడి చిత్తమునకు అనుగుణంగా వ్యవహరించడం.

3. దేవుని మార్గదర్శనమును పొందడం, దేవుని వెలుగులో జీవనం సాగించడం, ఇంకా దేవుని జ్ఞానమును పొందడం.

4. దేవుడు ఇష్టపడే విధమైన మనిషిగా ఈ భూమి మీద జీవించడం; పేతురు ప్రేమించిన విధముగా స్వచ్ఛముగా దేవుడిని ప్రేమించడం, దేవుని కోసం పేతురు సిలువ వేయబడిన విధముగా దేవుని ప్రేమ కోసం తనని తాను మార్చుకుని మరణించడానికి కూడా అర్హతను పొందడం; పేతురు పొందిన కీర్తిని అంతే సమానముగా పొందగలగడం.

5. ఈ భూమి మీద ప్రతి ఒక్కరి చేత ప్రేమించబడటం, గౌరవించబడటం ఇంకా ఆరాధించబడటం.

6. మరణానికి ఇంకా నరకానికి సంబంధించిన ప్రతి ఒక్క బంధాన్నీ అధిగమించడం, తన పనిని చేయడానికి సాతానుకు ఏ ఒక్క అవకాశాన్నీ ఇవ్వకుండా చేయడం, దేవుడి స్వాధీనములో ఉండటం, ఎల్లప్పుడూ ఉల్లాసముగా, స్వచ్ఛమైన మనసుతో జీవించడం, విసుగు చెందకుండా ఉండటం.

7. జీవించినంత కాలమూ అన్ని సమయాలలో అనిర్వచనీయమైన ఆనందాన్ని, ఉత్సాహాన్ని కలిగి ఉండటం, ఏ విధంగా అంటే, దేవుని దివ్యకీర్తి అరుదెంచిన రోజును ప్రత్యక్షముగా చూసిన విధంగా అనిర్వచనీయమైన అనుభూతిని పొంది ఉండటం.

8. దేవునితో పాటుగా కీర్తిని గెలుచుకోవడం, ఇంకా దేవునికి ఇష్టులైన పవిత్రమైన సెయింట్ల మాదిరిగా రూపాంతరం చెందడం.

9. ఈ భూమి మీద దేవుడు ఇష్టపడే వ్యక్తిగా మారడం, అనగా, ఆ ప్రియమైన దైవకుమారుడిగా తయారవ్వడం.

10. రూపాంతరం చెంది, దేవుని దివ్యమైన మూడవ స్వర్గమును చేరుకునే ప్రయత్నం చేయడం, ఇంకా ఈ మాంసపు శరీరాన్ని అధిగమించడం.

దేవుని ఆశీర్వాదములు పొందే మనుషులు మాత్రమే పరిపూర్ణులుగా మారతారు, ఆపై ఆ దేవునిచే పొందబడతారు. ప్రస్తుత కాలములో నీవు ఏదైనా పొంది ఉన్నావా? దేవుడు ఎంత మొత్తములో నిన్ను పరిపూర్ణుడిగా చేశాడు? దేవుడు ఏ మనిషిని యాదృచ్ఛికంగా పరిపూర్ణుడిని చేయడు; ఆయన మనిషిని పరిపూర్ణుడిని చేయడానికి ఒక నియమం ఉంటుంది, ఇంకా అందుకు చాలా స్పష్టమైన, సదృశ్యమైన ఫలితాలు కనిపిస్తాయి. మానవుడు ఊహించుకున్న విధంగా, తనకు దేవుని పట్ల విశ్వాసము కలిగి ఉన్నంత మాత్రముతోనే దేవునిచే తను పరిపూర్ణుడిని చేయబడతాడు, దేవునిచే పొందబడతాడు అనుకున్నట్లుగా అది జరగదు. అలాగే, కేవలం విశ్వాసము కలిగి ఉన్నంత మాత్రమున ఈ భూమి మీద దేవుని ఆశీర్వాదములు ఇంకా ఆయన వారసత్వము తనకు లభిస్తుంది అని కూడా అనుకుంటారు కానీ అది కేవలము ఊహాజనితము. అటువంటి సంఘటనలు చాలా కష్టసాధ్యమైనవి—చెప్పాలంటే, విశ్వాసము వల్ల మనుషుల రూపములు ఏ విధంగానూ మారవు. ప్రస్తుతము, మీరు ప్రధానంగా ఏమి కోరుకోవాలి అంటే అన్ని విషయాల యందు ఆ దేవునిచే మీరు పరిపూర్ణులుగా మార్చబడాలని కోరుకోవాలి. అందరు మనుషుల ద్వారా, వ్యవహారాల ద్వారా, మీరు ఎదుర్కొనే సంఘటనల ద్వారా ఆ దేవునిచే మీరు పరిపూర్ణులుగా మార్చబడాలి. ఏ విధముగా అంటే, దేవునిలోని వీలైనంత ఎక్కువ దివ్యత్వము మీలోకి ప్రవేశించేలా చేసుకోవాలి. మొదటగా మీరు ఈ భూమి మీద దేవుని వారసత్వమును అందుకోవాలి; అప్పుడు మాత్రమే మీరు ఆయన వారసత్వమును మరింతగా పొందడానికి, ఇంకా గొప్పగా, దేవుని ఆశీర్వాదములు కలిగి ఉండటానికి అర్హత సంపాదించగలుగుతారు. మీరు కోరుకోవలసిన అన్ని విషయాలు ఇవి మాత్రమే, వీటిని మీరు అన్నింటికన్నా ఎక్కువగా అర్థం చేసుకోవలసి ఉంటుంది. దేవునిచే పరిపూర్ణులు కావాలని మీరు ఎంత ఎక్కువగా కోరుకుంటే, అంత మొత్తంగా మీరు అన్ని విషయాలలోనూ ఆ దేవుని హస్తమును చూడగలుగుతారు. దాని ఫలితముగా మీరు వివిధ దృక్పథాలలోనూ, ఇంకా విభిన్నమైన వ్యవహారాలలోనూ, దేవుని వాక్యమును పొందడం కోసం ఆరాటపడతారు ఇంకా ఆయన వాక్యమును వాస్తవములో ఆచరించగలుగుతారు. కేవలము పాపములు చేయకుండా ఉండటం అనే నిష్క్రియ ద్వారా మీరు సంతృప్తి చెందరాదు, అలాగే, ఎటువంటి ఉద్దేశాలు, ఎటువంటి సిద్ధాంతాలు లేకుండా, ఎటువంటి మానవ సంకల్పమూ లేకుండా జీవించడం వల్ల కూడా ప్రయోజనం ఉండదు. దేవుడు మనిషిని ఎన్నో మార్గాలలో పరిపూర్ణుడిని చేస్తూ ఉంటాడు; అన్ని వ్యవహారాలలోనూ మనిషి పరిపూర్ణుడిగా మారడానికి అవకాశాలు ఉంటాయి. ఆయన నిన్ను కేవలం మంచి విషయాలలో మాత్రమే పరిపూర్ణుడిని చేయడు, చెడు విషయాల నుంచి కూడా నిన్ను కాపాడి, నీవు మరింత అధికంగా దేవుడి దివ్యత్వాన్ని పొందేలా చేయగలడు. దేవునిచే పరిపూర్ణుడిగా మారడానికి ప్రతి ఒక్క రోజూ ఎన్నో అవకాశాలు లభిస్తుంటాయి, అలాగే దేవునిచే పొందబడటానికి ఎన్నో సందర్భాలు ఏర్పడతాయి. కొద్దికాలం పాటు ఈ అనుభవాలను పొందిన తరువాత, నీవు గొప్పగా మార్పు చెందుతావు, ఆ తరువాత, గతంలో నీకు తెలియని చాలా విషయాలను నీవు సహజంగానే అర్థం చేసుకోగలుగుతావు. ఇక అప్పుడు ఇతరుల ఆదేశాల ప్రకారం నీవు నడుచుకునే అవసరం ఉండదు; నీకు ఎరుక లేకుండానే, దేవుడు నీకు జ్ఞానోదయం కలుగజేస్తాడు, ఫలితముగా నీవు అన్ని విషయాలలో జ్ఞానము పొంది, నీ అనుభవాలలోకి సవివరముగా ప్రవేశించగలుగుతావు. దేవుడు ఖచ్చితముగా నీకు మార్గదర్శనం చేసి, కుడిఎడమల వైపు తప్పటడుగులు వేయనీయకుండా, నిన్ను పరిపూర్ణుడిగా మార్చగల దివ్యపథము వైపు నిన్ను నడిపిస్తాడు.

దేవునిచే పరిపూర్ణుడిగా మారడం అనేది దేవుడి వాక్యమును నిరంతరం ఆస్వాదించడానికి మాత్రమే పరిమితం కాకూడదు. అటువంటి అనుభవము కేవలం ఏకపక్షముగా ఉండి, చాలా తక్కువ పరిణామంలో దివ్యత్వము సిద్ధించి, మనుషులకు చాలా తక్కువ అవకాశాలను కల్పిస్తుంది. అటువంటి పరిస్థితిలో, మనుషుల్లో ఆధ్యాత్మిక నిర్దేశనము అవసరమైన దానికంటే తక్కువే ఉంటుంది. మీరు గనుక దేవునిచే పరిపూర్ణులుగా మారాలని కోరుకున్న పక్షములో, అన్ని వ్యవహారములలోనూ దివ్య అనుభూతిని ఎలా పొందవచ్చునో, మీకు జరిగే అన్ని సంఘటనలలోనూ మీరు దివ్య జ్ఞానాన్ని ఎలా సంపాదించవచ్చునో మీరు తెలుసుకోవాలి. అది మంచి కానీ, చెడు కానీ, అది నీకు లబ్ధిని చేకూర్చాలి, ఇంకా మీలో చెడును దూరం చేయాలి. ఏది ఏమైనా, నీవు దేవుని పక్షమున నిలబడి పరిస్థితులను పరిశీలించగలగాలి కానీ, ఒక మానవమాత్రునికి ఉండే సాధారణ దృష్టితో ఆ పరిస్థితులను విశ్లేషించడం కానీ, అధ్యయనం చేయడం కానీ, చేయకూడదు (ఇది నీ అనుభూతికి విరుద్ధమైన మార్గము అవుతుంది). ఇటువంటి అనుభవమును నీవు పొందితే, అప్పుడు నీ జీవితపు భారములతో నీ గుండె నిండిపోతుంది; దేవుని రూపము యొక్క తేజస్సుతో నిరంతరమూ నీవు జీవించగలుగుతావు, అప్పుడు నీ సాధన నుండి నీవు పక్కదోవ పట్టకుండా నడుచుకుంటావు. అటువంటి మనుషులకు భవిష్యత్తు చాలా దివ్యముగా ఉంటుంది. దేవునిచే పరిపూర్ణులుగా మారడానికి ఎన్నో అవకాశాలు లభిస్తాయి. కానీ ఆ అవకాశాలన్నీ మీ మీదనే ఆధారపడి ఉంటాయి. దేవుడిని మీరు నిజముగా ప్రేమించే వారా, దేవునిచే పరిపూర్ణులు కావడానికి మీరు గట్టి సంకల్పం కలిగి ఉన్నారా, దేవునిచే పొందబడటానికి, ఆయన ఆశీర్వాదములు పొందడానికి, ఆయన వారసత్వమును పొందడానికి మీరు ఎంతగా కోరుకుంటున్నారో అనే విషయాలపైన మీరు దేవునిచే పరిపూర్ణులు కావడం అనేది ఆధారపడి ఉంటుంది. కేవలం సంకల్పం మాత్రమే ఉంటే సరిపోదు; మీకు తగిన జ్ఞానము ఉండాలి, లేని యెడల మిమ్మల్ని మీ సాధన నుండి పక్కదోవ పట్టించడానికి ఇతర మనుష్యులు ఎప్పుడూ సిద్ధంగా ఉంటారు. మీలో ప్రతి ఒక్కరినీ పరిపూర్ణులుగా మార్చడానికి దేవుడు ఎప్పుడూ సిద్ధంగా ఉంటాడు. ఇప్పటి పరిస్థితి ప్రకారం, సుదీర్ఘ కాలంగా మనుషులు దేవుని కార్యమును ఇప్పటికే ఆమోదించి ఉన్నప్పటికీ, వారు కేవలము దేవుని దివ్యత్వములో మనుగడ సాగించడానికే పరిమితం అయిపోతున్నారు. వారు తమ శరీరాలకు కేవలం కొద్దిపాటి సుఖమును సౌకర్యాన్ని ఆ దేవుని ద్వారా పొందడానికి మాత్రమే తమను తాము పరిమితం చేసుకుంటున్నారు. కానీ వారు దేవుని నుండి మరింత ఎక్కువగా, మరింత ఉన్నతంగా, దేవుని ప్రకటనలను పొందడానికి సిద్ధంగా ఉండటం లేదు. ఇది ఏమి చెబుతుందీ అంటే, ఒక మనిషి హృదయం ఎప్పుడూ వెలుపలే ఉంటుంది అని. ఒక మనిషి చేసే పని, అతని సేవ, దేవుని పట్ల ప్రేమ కలిగిన హృదయములో ఎటువంటి మలినాలు లేకున్నప్పటికీ, అతని అంతర్గతములోనూ, అతని ఆలోచనల నేపథ్యములోనూ, మనిషి ఎప్పుడూ తన శరీరానికి ప్రశాంతతనీ, ఆనందాన్నీ నిరంతరమూ కోరుకుంటూ ఉంటాడు. ఇంకా అతను దేవునిచే పరిపూర్ణుడు కాబడిన తరువాత ఎటువంటి పరిస్థితులు ఉంటాయో, వాటి ప్రయోజనాలు ఏమిటో తెలుసుకునే విషయంలో నిర్లక్ష్యంగా వ్యవహరిస్తుంటాడు. అందువలన, చాలామంది మనుషుల జీవితాలు అసహ్యకరంగానూ, నైతికపతనంతోనూ సాగుతుంటాయి. వారి జీవితాలలో కొద్దిగా కూడా మార్పు ఉండదు. దేవుని పట్ల విశ్వాసము కలిగి ఉండటానికి వారు పెద్దగా ప్రాధాన్యం ఇవ్వరు. వారు ఇతరుల పట్ల విశ్వాసము కలిగి ఉన్నట్లుగా వ్యవహరిస్తూ, యథేచ్ఛగా వ్యవహరిస్తూ, కాలయాపన చేస్తూ, ఒక ప్రయోజనం లేని మనుగడను సాగిస్తూ పక్కదోవ పడుతుంటారు. అటువంటి మనుషులలో కొద్దిమంది మాత్రమే అన్ని విషయాలలో దేవుని వాక్యములోకి ప్రవేశించాలని కోరుకుంటూ, మరింత అధికముగా, మరింత సుసంపన్నమైన విషయాలను పొందగలుగుతుంటారు. అటువంటి వారు నేడు దేవుని గృహములో అత్యంత సంపదను కలిగిన మనుషులుగా వృద్ధి చెందుతారు. వారు దేవుని ఆశీర్వాదములను మరింత ఎక్కువగా పొందగలుగుతారు. నీకు కూడా అన్ని విషయాలలో దేవునిచే పరిపూర్ణుడివి కావాలని కోరుకున్నట్లయితే, ఈ భూమి మీద దేవుడు చేసిన వాగ్దానములను నీకు కూడా అందుకోవాలి అని అనుకున్నట్లయితే, అన్ని విషయాలలో దేవిని చేత జ్ఞానము పొందాలని ఆకాంక్షిస్తున్నట్లయితే, కాలగమనంలో సంవత్సరాలు కేవలము నిష్క్రియతో వృథా చేయనట్లయితే, క్రియాశీలకంగా మీరు ప్రవేశించతగిన మంచి మార్గము ఇదే. అప్పుడు మాత్రమే మీరు దేవునిచే పరిపూర్ణులు కావడానికి అర్హతను పొందుతారు. దేవునిచే పరిపూర్ణుడివి కావాలని నీవు నిజముగానే కోరుకుంటున్నావా? అన్ని విషయాలను తెలుసుకోవడం కోసం నీవు నిజముగా ఉత్సాహము కలిగి ఉంటున్నావా? పేతురుకు ఉన్న విధముగా దేవుడి పట్ల అదే ప్రేమ భావనను నీవు కూడా కలిగి ఉంటున్నావా? ఏసు ప్రభువు మాదిరిగా దేవుడిని ప్రేమించాలనే కోరికను నీవు కూడా కలిగి ఉన్నావా? ఏసు ప్రభువు పట్ల నీవు చాలా సంవత్సరాలుగా విశ్వాసాన్ని కలిగి ఉన్నావా? ఏసు ప్రభువు దేవుడిని ఏ విధముగా ప్రేమించాడో నీవు గమనించి ఉన్నావా? నీవు నిజముగానే ఏసు ప్రభువు పట్ల విశ్వాసము కలిగి ఉన్నావా? నీవు నేటి ఆచరణాత్మకమైన దేవుడి పట్ల విశ్వాసము కలిగి ఉన్నావా? మన శరీరములో ఉన్న ఆచరణాత్మకమైన దేవుడు ఆ స్వర్గములో ఉన్న దేవుడిని ఏ విధముగా ప్రేమిస్తున్నాడో నీవు గమనించి ఉన్నావా? ప్రభువైన ఏసు క్రీస్తు పట్ల నీకు విశ్వాసము ఉంది. ఎందుకనగా, మానవాళిని ఉద్ధరించడానికి ఏసు ప్రభువు శిలువ వేయబడినాడు ఇంకా ఆయన ప్రదర్శించిన అద్భుతాలు అందరికీ తెలిసిన వాస్తవాలే గనుక. అయినప్పటికీ, కేవలము ఏసు క్రీస్తు గురించి తెలుసుకోవడం ద్వారా, ఆయనను నిజముగా అర్థం చేసుకోవడం ద్వారా ఒక మనిషిలో విశ్వాసము ఏర్పడదు. నీవు కేవలము ఏసు ప్రభువు పేరును మాత్రమే విశ్వసిస్తున్నావు, కానీ ఆయన ఆత్మ పట్ల విశ్వాసము కలిగి ఉండటం లేదు. ఎందుకనగా, ఏసు ప్రభువు దేవుడిని ఏ విధముగా ప్రేమించాడో నీవు పట్టించుకునే పరిస్థితిలో ఉండవు. దేవుడి పట్ల నీకు గల విశ్వాసము చాలా స్వల్పమైనది. ఏసు ప్రభువును చాలా సంవత్సరాలుగా నీవు విశ్వసిస్తున్నప్పటికీ, దేవుడిని ఎలా ప్రేమించాలో నీకు తెలియదు. దీని వల్ల ఈ ప్రపంచంలోనే నీవు అతి పెద్ద మూర్ఖుడివి కావడం లేదా? ప్రభువైన ఏసు క్రీస్తు ఇచ్చిన ఆహారాన్ని నీవు చాలా సంవత్సరాలుగా వృథాగా భుజిస్తున్నావు అనడానికి ఇదియే రుజువు. నేను అటువంటి మనుషులను ఇష్టపడను సరికదా, నీవు పూజించే ప్రభువైన ఏసు క్రీస్తు కూడా అటువంటి వారిని ఇష్టపడడు అని నేను నమ్ముతాను. అటువంటి మనుషులు ఏ రకంగా పరిపూర్ణులు కాగలరు? అవమాన భారంతో నీ ముఖం కందిపోవడం లేదా? నీవు సిగ్గు పడటం లేదా? నీకు నిజముగా ఆ ప్రభువైన ఏసు క్రీస్తును ఎదుర్కొనే ధైర్యము ఉన్నదా? నేను చెప్పిన మాటలను మీరు అర్థం చేసుకోగలుగుతున్నారా?


దుష్టులు తప్పక శిక్షించబడతారు

మీరు చేసే ప్రతికార్యంలో మీరు ధర్మాన్ని పాటిస్తున్నారా మరియు మీ కర్మలన్నింటినీ దేవుడు గమనిస్తున్నాడా అని చూడటానికి మీలోనికి మీరు చూసుకోండి: దేవుణ్ణి నమ్మినవారు తమ వ్యవహారాలను నిర్వహించడంలో పాటించే మూలసూత్రం ఇదే. మీరు దేవుణ్ణి సంతృప్తిపరచగలుగుతారు కాబట్టి, మీరు దేవుని సంరక్షణ మరియు భద్రతను అంగీకరిస్తారు కాబట్టి మీరు ధర్మవర్తనులు అని పిలువబడతారు. దేవుని సంరక్షణ, భద్రత మరియు పరిపూర్ణతను అంగీకరించేవారందరూ అలాగే ఆయన సొంతమైనవారందరూ దేవుని దృష్టిలో ధర్మవర్తనులు మరియు వారందరినీ ఆయన ప్రియమైనవారిగా ఆదరిస్తాడు. దేవుని ప్రస్తుత వాక్యములను మీరు ఎంత ఎక్కువగా అంగీకరిస్తారో, అంతే ఎక్కువగా మీరు దేవుని చిత్తాన్ని పొందగలుగుతారు మరియు అర్థం చేసుకోగలుగుతారు మరియు మీరు అంతేఎక్కువగా దేవుని వాక్యములను జీవించగలుగుతారు మరియు ఆయన కోరికలను సంతృప్తి పరచగలుగుతారు. ఇదే మీకు దేవుని ఆజ్ఞ మరియు మీరందరూ సాధించగలిగేది ఇదే. దేవుడు మారనిమట్టివిగ్రహం అన్నట్టు దేవుడిని కొలవడానికి మరియు ఆయనకు హద్దులేర్పచడానికి మీరు మీసొంత అభిప్రాయాలను ఉపయోగిస్తే, మరియు మీరు దేవునికి పూర్తిగా బైబిల్ ప్రమాణాలలో హద్దులు నిర్ణయించి, పరిమిత కార్యపరిధికి ఆయనను పరిమితం చేస్తే, అప్పుడది మీరు దేవుణ్ణి ఖండించినట్టు రుజువు చేస్తుంది. ఎందుకంటే పాత నిబంధనయుగంలోని యూదులు, దేవుడు అంటే దైవదూత అని మాత్రమే పిలువబడాలి మరియు దైవదూత అని పిలువబడేవాడు మాత్రమే దేవుడు కాగలడు అన్నట్టు, దేవుడిని తమ హృదయాలలో నిలుపుకున్న స్థిరమైనరూపంగల విగ్రహంగా భావించారు, మానవాళి దేవుడిని మట్టివిగ్రహం (నిర్జీవమైన) అయినట్లు సేవించారు, పూజించారు, ఆయనకు మరణదండన విధిస్తూ ఆనాటి యేసును శిలువకు మేకులతో కొట్టారు, ఆవిధంగా పాపరహితుడైన యేసును మరణానికి గురిచేశారు. దేవుడు ఎటువంటి అపరాధమూ ఎరుగనివాడు, అయినప్పటికీ మనిషి ఆయనను వదిలిపెట్టడానికి నిరాకరించాడు మరియు ఆయనకు మరణదండన విధించాలని పట్టుబట్టాడు, అందువలన యేసు శిలువ వేయబడ్డాడు. మనిషి ఎల్లప్పుడూ దేవుడు మార్పుచెందనివాడని నమ్ముతాడు మరియు మనిషికి దేవుని నిర్వహణ గురించి పరిపూర్ణమైన అవగాహన ఉంది అన్నట్టు, దేవుడు చేసేదంతా మనిషి తన అరచేతిలో ఉంచుకున్నట్లు, ఒకేఒక్క పుస్తకం, అంటే బైబిల్ ఆధారంగా ఆయనను నిర్వచిస్తాడు. వ్యక్తులు విపరీతంగా అసంబద్ధంగా ఉంటారు, విపరీతంగా అహంకారంతో ఉంటారు మరియు ఆడంబరాలపట్ల వారందరికీ ఒక అభిరుచి ఉంటుంది. దేవుని గురించి నీకు ఎంత గొప్పజ్ఞానం ఉన్నా, నీకు దేవుడు తెలియదని, నీవు దేవుడిని అత్యధికంగా వ్యతిరేకించేవారిలో ఒకడివని మరియు నీవు దేవుడిని ఖండించావని నేను ఇప్పటికీ అంటాను, ఎందుకంటే నీవు దేవుని కార్యానికి విధేయత చూపడంలో మరియు దేవునిచే పరిపూర్ణుడిగా తయారుచేయబడుతున్న మార్గంలో నడుచుకోవడంలో పూర్తిగా అసమర్థుడివి. మనిషిచేసే కర్మలతో దేవుడు ఎప్పుడూ ఎందుకు సంతృప్తి చెందలేదు? ఎందుకంటే మనిషికి దేవుడు తెలియదు, ఎందుకంటే అతనికి చాలా అభిప్రాయాలు ఉన్నాయి, ఎందుకంటే దేవుని గురించి అతని పరిజ్ఞానం వాస్తవికతతో ఏవిధంగానూ ఏకీభవించదు, దానికి బదులుగా ఎలాంటి మార్పు లేకుండా ఏకరీతిన ఒకే నేపధ్యాన్ని పునరావృతం చేస్తాడు, ప్రతిసందర్భానికి ఒకేపద్ధతిని ఉపయోగిస్తాడు. కాబట్టి, ఈనాడు భూమిపైకి వచ్చిన తరువాత, దేవుడు మరోసారి మనిషిచేత శిలువ వేయబడ్డాడు. క్రూరమైన మానవజాతి! ఉపేక్ష మరియు కుతంత్రం, ఒకరినొకరు దోచుకోవడం మరియు లాక్కోవడం, కీర్తి మరియు సంపదకోసం పెనుగులాట, పరస్పరం నరుక్కోవడం—ఇది ఎప్పుడు అంతం అవుతుంది? దేవుడు వందలవేల వాక్యములు చెప్పినా, ఎవరూ మేల్కోలేదు. మనుష్యులు తమ కుటుంబాలు, కుమారులు మరియు కుమార్తెల కోసం, తమ ఉద్యోగాలు, భవిష్యత్తు అవకాశాలు, హోదా, ఆడంబరము మరియు డబ్బు కోసం, ఆహారం, బట్టలు మరియు దేహం కోసం పనిచేస్తారు. కానీ నిజంగా దేవుని కోసం పనిచేసేవారు ఎవరైనా ఉన్నారా? దేవుని కోసం పనిచేసేవారిలో కూడా, దేవుడిని తెలుసుకున్నవారు చాలా కొద్దిమంది మాత్రమే ఉన్నారు. ఎంతమంది తమ స్వప్రయోజనాలకు అనుగుణంగా వ్యవహరించకుండా ఉన్నారు? తమ సొంతహోదాను కాపాడుకోవడం కోసం ఎంతమంది ఇతరులను అణచివేయరు లేదా వెలివేయరు? కాబట్టి, దేవుడు అనేకసార్లు బలవంతంగా మరణదండన విధించబడ్డాడు, లెక్కలేనంత మంది అనాగరిక న్యాయమూర్తులు దేవుడిని ఖండించారు మరియు మరోసారి ఆయనకు శిలువ వేశారు. నిజంగా దేవుని కొరకు పనిచేస్తారు కాబట్టి ఎంతమందిని ధర్మవర్తనులుగా పిలువవచ్చు?

పవిత్రుడిగా లేదా ధర్మవర్తనుడిగా దేవుని ముందు పరిపూర్ణతను పొందడం అంత సులభమా? “ఈ భూమిపై ధర్మవర్తనులు లేరు, ధర్మవర్తనులు ఈ లోకంలో లేరు” అనేది ఒక నిజమైన ప్రకటన. మీరు దేవుని యెదుటకు వచ్చినప్పుడు, మీరు ఏమి ధరిస్తున్నారో పరిశీలించండి, మీ ప్రతి మాట మరియు పనిని, మీ ప్రతి ఆలోచన మరియు అభిప్రాయం మరియు మీరు ప్రతిరోజూ కనే కలలను కూడా పరిగణించండి—అవన్నీ మీ సొంత ప్రయోజనం కోసమే. నిజమైన పరిస్థితి ఇది కాదా? “ధర్మం” అంటే ఇతరులకు భిక్ష వేయడం అని కాదు, నీలాగే నీ పొరుగువారిని ప్రేమించడం అని కాదు, గొడవలు, వివాదాలు లేదా దోచుకోవడం, దొంగతనం మానుకోవడం అని అర్థం కాదు. ధర్మం అంటే దేవుని ఆజ్ఞను మీ విధిగా స్వీకరించడం మరియు సమయం లేదా ప్రదేశంతో సంబంధం లేకుండా, ప్రభువైన యేసు చేసిన అన్నిటిలాగే దేవుని కూర్పులను మరియు ఏర్పాట్లను పరలోకం-పంపిన మీ విధిగా పాటించడం. దేవుడు చెప్పిన ధర్మం ఇదే. లోతును ధర్మవర్తనుడు అని పిలవవచ్చు ఎందుకంటే ఆయన తన సొంత లాభనష్టాలను పరిగణనలోకి తీసుకోకుండా దేవుడు పంపిన ఇద్దరు దేవదూతలను రక్షించాడు; ఆ సమయంలో ఆయన చేసిన పనిని మాత్రమే ధర్మం అని చెప్పవచ్చు, కానీ అతన్ని ధర్మవర్తనుడైన మనిషి అనలేము. లోతు దేవుడిని చూశాడు కాబట్టి ఆయన తన ఇద్దరు కుమార్తెలను దేవదూతలకు బదులుగా ఇచ్చాడు, కానీ గతంలో అతని ప్రవర్తన అంతా ధర్మం కోసం నిలబడలేదు. కాబట్టి నేను “ఈ భూమిపై ధర్మవర్తనులు లేరు” అని అంటాను. పునరుద్ధరణ స్రవంతిలో ఉన్నవారిలో కూడా, ఎవరూ ధర్మవర్తనులు అని పిలవబడరు. నీ పనులు ఎంత మంచిగా కనిపించినా, నీవు దేవుని నామాన్ని ఎంత మహిమపర్చినట్టు కనిపించినా, ఇతరులను కొట్టడం, తిట్టడం, ఇతరులను దోచుకోవడం, కొల్లగొట్టడం చేయకపోయినా, నిన్ను ఇప్పటికీ ధర్మవర్తనుడివి అని పిలవలేరు, ఎందుకంటే ఇది సాధారణ వ్యక్తికి ఉండే సామర్థ్యమే. ప్రస్తుతం ఉన్న కీలకమైన విషయం ఏమిటంటే, నీకు దేవుడు తెలియదు. ప్రస్తుతం నీవు కొద్దిగా మామూలు మానవత్వాన్ని కలిగి ఉన్నావని మాత్రమే చెప్పవచ్చు, కానీ దేవుడు చెప్పిన ధర్మంలోని అంశాలు ఏవీ లేవు, కాబట్టి నీవు చేసే పనిలో దేనికీ నీకు దేవుడు తెలుసని రుజువు చేసే సామర్థ్యం లేదు.

గతంలో, దేవుడు పరలోకంలో ఉన్నప్పుడు, మనిషి దేవునిపట్ల మోసపూరితంగా ప్రవర్తించాడు. ఈనాడు, దేవుడు మనుష్యుల మధ్యనే ఉంటున్నాడు—ఎన్ని సంవత్సరాల నుంచి ఇలా ఉన్నాడో ఎవరికీ తెలియదు—అయినా మనిషి పనులు చేయడంలో ఇంకా ఇష్టానుసారం వెళుతూ ఆయనను మోసంచేయడానికి ప్రయత్నిస్తున్నాడు. మనిషి తన ఆలోచనలో చాలా వెనుకబడిలేడా? యూదా విషయంలో కూడా అదే జరిగింది: యేసు ఆగమనానికి ముందు, యూదా తన సోదరులు మరియు సోదరీమణులను మోసంచేయడానికి అబద్ధాలు చెప్పేవాడు, యేసు ఆగమనం తర్వాత కూడా అతనిలో పరివర్తన లేదు; అతను యేసును కనీసంగా కూడా యెరుగడు, చివరికి అతను యేసుకు నమ్మకద్రోహం చేశాడు. ఇలా చేసింది అతను దేవుడిని యెరుగకపోవడం వల్ల కాదా? ఈనాటికీ, మీకు దేవుడు ఇంకా తెలియకపోతే, మీరు మరొక యూదాగా మారే అవకాశం ఉంది మరియు దీని తర్వాత సంభవించేది, రెండువేల సంవత్సరాల క్రితం కృపాయుగంలో జరిగినట్లే యేసును శిలువవేసే విషాదం మళ్లీ ప్రదర్శించబడడమే. మీరు దీన్ని నమ్మరా? ఇది వాస్తవం! ప్రస్తుతం, చాలామంది ఇదే పరిస్థితిలో ఉన్నారు—నేను ఈ విషయాన్ని బహుశా కొంచెం ముందే చెబుతున్నాను—అలాంటి వ్యక్తులందరూ యూదా పాత్రను పోషిస్తున్నారు. నేను అర్ధంలేని మాటలు మాట్లాడటంలేదు, కానీ వాస్తవం ఆధారంగా మాట్లాడుతున్నాను—మరియు నీవు ఒప్పుకోలేకపోవచ్చు. చాలామంది వినయం నటిస్తున్నప్పటికీ, వారి హృదయాలలో నాచుబట్టిన నీటిమడుగు, దుర్వాసనతో కూడిన నీటిగుంట తప్ప మరొకటి లేదు. ప్రస్తుతం చర్చిలో ఇలాంటివారు చాలామంది ఉన్నారు మరియు దీని గురించి నాకు పూర్తిగా తెలియదని మీరు భావిస్తున్నారు. ఈనాడు, నా ఆత్మ నాకోసం నిర్ణయం తీసుకుంటుంది మరియు నాకోసం సాక్ష్యమిస్తుంది. నాకు ఏమీ తెలియదని నీవు అనుకుంటున్నావా? మీ హృదయాలలోని మోసపూరిత ఆలోచనలు, మీరు మీ హృదయాలలో ఉంచుకున్న విషయాలు నాకు ఏమీ అర్థంకావని నీవు అనుకుంటున్నావా? దేవుని మెప్పు పొందడం అంత సులభమా? నీ ఇష్టం వచ్చినట్టు నీవు ఆయనతో వ్యవహరించవచ్చని అనుకుంటున్నావా? గతంలో, మీరు వివశులు అవుతారేమోనని నేను కొద్దిగా ఆందోళన చెందాను, కాబట్టి నేను మీకు స్వేచ్ఛను ఇస్తూనే వచ్చాను, కానీ మానవాళి వారిపట్ల నేను మంచిగా ఉన్నానని చెప్పలేక పోయింది మరియు నేను ఒక అంగుళం ఇచ్చినప్పుడు వారు ఒక గజం తీసుకున్నారు. మీరే ఒకరినొకరు ప్రశ్నించుకోండి: నేను దాదాపు ఎవరితోనూ వ్యవహరించలేదు మరియు ఎవరినీ కొద్దిగా కూడా మందలించలేదు—అయినా మనిషి యొక్క ప్రేరణలు మరియు ఆలోచనల గురించి నాకు చాలా స్పష్టంగా తెలుసు. తనకుతానే సాక్ష్యంగా నిలబడే దేవుడు, మూర్ఖుడు అని నీవు అనుకుంటున్నావా? అలా అనుకుంటే, నీవు చాలా గుడ్డివాడివని నేను అంటాను! నేను నిన్ను బహిరంగపర్చను, కానీ నీవు ఎంత అవినీతిపరుడవు కాగలవో ఊరికే చూద్దాం. నీజిత్తులమారి చిన్నచిన్న వ్యూహాలు నిన్ను రక్షించగలవేమో లేదా దేవుడిని ప్రేమించేందుకు నీవు అత్యుత్తమంగా ప్రయత్నించడం నిన్ను రక్షించగలదేమో చూద్దాం. ఈనాడు, నేను నిన్ను ఖండించను; నీపై దేవుడు ఎలా ప్రతీకారం తీర్చుకుంటాడో చూసే సమయం వరకు వేచి చూద్దాం. నీతో పనికిరాని కబుర్లు చెప్పే సమయం నాకు ఇప్పుడు లేదు మరియు కేవలం నీకోసం నాగొప్ప కార్యాన్ని ఆలస్యం చేయడం నాకు ఇష్టంలేదు. దేవుడు నీతో వ్యవహరించడానికి పట్టే సమయం నీలాంటి లార్వాకోసం అర్హమైనదికాదు—కాబట్టి నీవు ఎంతవరకు దుష్ప్రవర్తనగలవానిగా మారగలవో మాత్రమే చూద్దాం. ఇలాంటి మనుష్యులు దేవుడి గురించి కనీస జ్ఞానం కోసం ప్రయత్నించరు లేదా వారికి ఆయనపట్ల కనీస ప్రేమ కూడా ఉండదు, అయినా వారు దేవుడు తమను ధర్మవర్తనులుగా పిలవాలని కోరుకుంటారు—ఇది హాస్యాస్పదంకాదా? ఎందుకంటే, కొద్దిసంఖ్యలో మనుష్యులు వాస్తవానికి ధర్మవర్తనులు కాబట్టి, నేను మనిషికి జీవాన్ని అందించడంపై మాత్రమే దృష్టి పెడతాను. నేను ఈరోజు చేయవల్సింది మాత్రమే చేయిస్తాను, కానీ భవిష్యత్తులో ప్రతి ఒక్కరికి వారు చేసిన దాన్నిబట్టి నేను ప్రతీకారం తీర్చుకుంటాను. నేను చెప్పవలసినదంతా చెప్పాను, ఎందుకంటే ఇదే నేను ఖచ్చితంగా చేసే పని. నేను ఏమి చేయాలో అదే చేస్తాను మరియు నేను చేయకూడనిది చేయను. ఏదేమైనా, మీరు మననం చేసుకోవడంలో ఎక్కువ సమయాన్ని వెచ్చిస్తారని నేను ఆశిస్తున్నాను: దేవుని గురించి నీజ్ఞానం ఎంతవరకు ఖచ్చితంగా నిజమైనది? మరోసారి దేవుడిని శిలువ వేసిన వారిలో నీవు ఒకడివా? నా చివరి మాటలు ఇవే: దేవుడికి శిలువ వేసిన వారికి శోకం కలుగుగాక.


సాధారణ స్థితిలోకి ప్రవేశించుట ఎలా?

మనుష్యులు దేవుని వాక్యమును ఎంత ఎక్కువగా అంగీకరించే కొలది, వారు జ్ఞానవంతులై, దైవాన్వేషణ కొరకు అంత ఎక్కువగా ఆకలి మరియు తృష్ణ కలిగియుంటారు. దేవుని వాక్యమును అంగీకరించిన వారి జీవితములు మాత్రమే ఐశ్వర్యమును మరియు అధికమైన గూఢ అనుభవములను కలిగి, నువ్వుల పుష్పములవలె ఎదుగుచుండును. జీవించువారందరు దీనిని ఒక సంపూర్ణ బాధ్యతగా పరిగణించి; “దేవుడు లేకుండా, నేను జీవించలేను; దేవుడు లేకుండా, నేను ఏమీ సాధించలేను; దేవుడే లేకపోతే సమస్తము శూన్యమే,” అని భావించాలి. కాబట్టి, “పరిశుద్దాత్మ సన్నిధి లేకుండా, నేను ఏమి చేయలేను, దైవవాక్య పఠనము యొక్క ప్రభావమే లేకపోతే, నేను చేసే ఏ కార్యమైనా దుర్భలమే.” అను తీర్మానం కూడా వారు కలిగియుండాలి. మిమ్మునుబట్టి మీరు గర్వించకండి. జీవిత అనుభవాలు దైవజ్ఞానము మరియు నడిపింపు ద్వారా వచ్చాయి మరియు మీ ప్రయత్నములకు ప్రతీకలైయున్నవి. కాబట్టి “జీవిత అనుభవాలను ఉచితంగా పొందుకోలేను,” అని మిమ్ములను మీరు కోరుకోవాలి.”

కొన్నిసార్లు, ప్రతికూల పరిస్థితులలో ఉన్నపుడు, మీరు దేవుని సముఖమును కోల్పోవుటచేత, మీరు ప్రార్దించునప్పుడు దైవ సన్నిధిని అనుభవించలేరు. అటువంటి సమయాల్లో భయము చెందుట సహజమే. వెంటనే మీరు పరిశీలన చేసుకోవాలి. మీరు ఆవిధముగా చేయనట్లయితే, దేవుని ఎడబాటును బట్టి పరిశుద్దాత్మ మీరు సన్నిధిని కోల్పోతారు, దానికిపైగా—ఒక దినము, రెండు దినములు, నెల, రెండునెలలు అయినప్పటికీ పరిశుద్దాత్మ కార్యములు జరుగవు. ఇటువంటి పరిస్థితుల్లో మీరు మిక్కిలి అచేతనమై, ఎటువంటి చర్యలకైనా పాల్పడే స్థితిలో తిరిగి సాతాను బంధకాల్లో చిక్కుకొంటారు. మీరు ధనమును ఆశిస్తారు, క్రమశిక్షణ లేనివారై మీయొక్క సహోదర సహోదరీలను మోసము చేస్తారు, చలన చిత్రాలను వీడియోలను చూస్తారు, జూదానికి అలవాటు పడటంతో పాటు ఆఖరికి పొగత్రాగడం మద్యం సేవించడం వరకు దిగజారిపోతారు. దేవుని నుండి మీ హృదయము బహుదూరమై, రహస్యంగా మీ స్వమార్గములో వెళ్లుచు, యథేచ్ఛగా దేవుని పనులలో లోపాలను వెదకడం ప్రారంభిస్తారు. కొన్ని సందర్భాలలో మనుష్యులు సిగ్గు బిడియములను విడచి లైంగికసంబంధ పాపములు చేయుచు నీచమునకు దిగజారుచున్నారు. అటువంటి వ్యక్తి పరిశుద్దాత్మచే విడనాడబడియున్నాడు; వాస్తవానికి ఆ వ్యక్తిలో పరిశుద్దాత్మ కార్యము సుదీర్ఘకాలంగా జరుగుటలేదు. వారు తమ పాప కరములు బహుగా చాచు కొలది మిక్కిలి దుష్టత్వములోనికి దిగజారుటను మాత్రమే చూడగలము. తుదకు, వారు ఈ మార్గపు ఉనికినే తిరస్కరించి పాపము చేయుచున్నందున, అపవాది దాసులుగా చెరపట్టబడతారు. నీవు పరిశుద్దాత్మ సన్నిధిని మాత్రమే కలిగి ఉండి పరిశుద్దాత్మను కలిగిలేకుంటే, ఇప్పటికే ప్రమాదకరమైన స్థితికి చేరుకున్నావని గ్రహించాలి. ఒకవేళ పరిశుద్దాత్మ సన్నిధిని కూడా అనుభవించలేకపోతే, నీవు మరణపు అంచున ఉన్నావని అర్ధం. నీవు పశ్చాత్తాపము చెందకపోతే పూర్తిగా అపవాది వైపునకు త్రిప్పబడి, వెలివేయబడిన వారిలో ఒకడవుగా ఉంటావు. అయితే, పరిశుద్దాత్మ సన్నిధిని మాత్రమే కలిగియున్న స్థితిలో ఉండి (పాపముచేయవు, నిన్ను నీవు నియంత్రణలో ఉంచుకొంటావు, దేవునికి విరోధముగా ఏమి చేయవు), పరిశుద్దాత్మ కార్యము నీలో (ప్రార్ధించునపుడు కదిలించబడిన అనుభూతిని పొందలేవు, దైవవాక్యమును భుజించి పానము చేయునపుడు జ్ఞానమును లేదా వెలుగును పొందుకోవు, దైవవాక్యమును భుజించి పానము చేయుట నీలో ఏ వ్యత్యాసమునూ కలిగించదు, జీవితములో ఎదుగుదల లేక, సుదీర్ఘంగా గొప్ప వెలుగు లేక ఉంటావు) లేదని కనుగొన్నప్పుడు, నీవు బహు జాగ్రత్త వహించాలి. ఇకపై మిమ్ములను బట్టి మీరు అతిశయింపక, మీ స్వభామునకు ఇచ్చు స్వేచ్ఛ పై మీరు నియంత్రణ కలిగియుండాలి. పరిశుద్దాత్మ సన్నిధి ఏ సమయములోనైనా అదృశ్యమగును. కాబట్టి ఇటువంటి పరిస్థితి బహు ఘోరమైనది. నీవు ఈ విధమైన స్థితిలో ఉన్నట్లు గ్రహిస్తే, వీలైనంత త్వరగా నీ స్థితిని మార్చుకొనుటకు యత్నించాలి. మొదటిగా, పశ్చాత్తాప పార్ధన చేసి, దేవుని దయను మరోసారి మీ పట్ల చూపమని ఆయనను వేడుకోవాలి. హృదయపూర్వకముగా పార్థిస్తూ, దేవుని వాక్యమును భుజించి పానము చేయుటకు మీ హృదయమును నిమ్మళపరచుకోవాలి. దీని మూలముగా, కీర్తనలు పాడుటయందు, ప్రార్ధన యందు, దేవుని వాక్యమును భుజించి పానము చేయుటయందు ఆలాగుననే మీ భాధ్యతను నెరవేర్చుటయందు మీ ప్రయాసను రెట్టింపు చేయాలి. మీరు బాహుబలహీన స్థితిలో ఉన్నపుడు, అపవాది మీ హృదయమును సులభంగా స్వాధీనం చేసుకోగలదు. అదే జరిగిన క్షణాన, మీ హృదయము దేవునియొద్దనుండి తీసివేయబడి సాతాను వైపునకు త్రిప్పబడుతుంది, అటుపిమ్మట మీరు పరిశుద్దాత్మ సన్నిధిని కోల్పోతారు. అటువంటి సమయాల్లో పరిశుద్దాత్మ సన్నిధిని తిరిగి పొందుకొనడము రెట్టింపు కష్టతరము. పరిశుద్దాత్మ దేవుడు మీతోకూడా ఉన్నపుడే ఆయన కార్యమును వెదకుట ఎంతో మేలు. అది దేవుడు మీకు జ్ఞానమును అనుగ్రహించి మిమ్మును ఎన్నటికీ ఎడబాయక ఉండుటకు వీలు కలుగజేయును. ప్రార్ధించుట, కీర్తనలు పాడుట మరియు దేవుని వాక్యమును భుజించి పానము చేయుట వంటివి అపవాది తన కార్యము జరిగించుటకు అవకాశమియ్యక, పరిశుద్దాత్ముడు మీలో పనిచేయుటకు దోహదపడతాయి. ఈ విధముగా మీరు పరిశుద్దాత్మ కార్యము తిరిగి పొందక, కేవలము ఎదురు చూస్తూ, పరిశుద్దాత్మ సన్నిధిని కూడా కోల్పోయినట్లయితే, పరిశుద్దాత్మడు మిమ్ములను బలముగా కదిలింపజేసి లేక ప్రత్యేకముగా వెలిగించి జ్ఞానము అనుగ్రహించకుండా పరిశుద్దాత్మ కార్యము తిరిగిపొందడము అంత సులభము కాదు. అయినప్పటికీ, ఆ స్థితి ఎదో ఒకటీ లేక రెండురోజులలో కోలుకునేది కాదు; కొన్నిసార్లు ఎటువంటి మార్పు లేకుండా ఆరు మాసాలు కూడా గడచిపోవచ్చును. మనుష్యులు తమ విషయమై అశ్రద్ధ కలిగి, సాధారణమైన వాటిని గ్రహించుటయందు అసమర్థులై, పరిశుద్దాత్మచే విడనాడబడుటయే దీనంతటికీ కారణం. ఒకవేళ మీరు తిరిగి పరిశుద్దాత్మ కార్యమును పొందినప్పటికీ, మీకు దేవుని వర్తమాన కార్యవిషయమై స్పష్టమైన అవగాహన ఉండకపోవచ్చును, ఎందుకనగా మీరు జీవితానుభవములో ఒక పదివేల మైళ్ళ దూరమురమంత వెనుకబడియున్నారు. మరి ఇది ఘోరమైన సంగతి కాదా? అటువంటి వారికి, ఏదేమైనప్పటికీ ఇంకను పశ్చాత్తాపపడుటకు సమయము మించిపోలేదు అని చెప్పదలచుకున్నాను, అయితే ఒక నియమమున్నది; మీరు సోమరితనము విడచి బహుగా కష్టించి పనిచేయవలసియున్నది. ఒకవేళ ఇతరులు దినమంతటిలో ఐదు మార్లు ప్రార్థిస్తే, నీవు పది మార్లు ప్రార్ధించాలి; దేవుని వాక్యము భుజించి పానము చేయుటయందు ఇతరులు దినమందు రెండు గంటల సమయం గడుపుచున్నట్లైతే, నీవు నాలుగు లేక ఆరు గంటలు గడపాలి; ఇతరులు కీర్తనలను ఆలకించుటకు రెండు గంటలు కేటాయిస్తే, నీవు కనీసం అర్ధ దినము కేటాయించాలి. నీవు కదిలింపబడి, నీ హృదయము దేవునివైపునకు త్రిప్పబడి, ఇక ఎన్నటికీ దేవుని ఎడబాయనని తీర్మానించుకొనునంతవరకు దేవుని ప్రేమను గూర్చి యోచిస్తూ ఆయన ఎదుట సమాధానము కలిగి ఉండాలి. అప్పుడుమాత్రమే మీరు అనుభవఫలమును మరియు మీ పూర్వపు సాధారణ స్థితిని తిరిగి పొందగలరు. 

కొందరు వ్యక్తులు తమ లక్ష్యసాధనలో ఎంతో ఉత్సాహాన్ని ప్రదర్శిస్తూ సరైన త్రోవయందు ప్రవేశించుటలో విఫలమవుతారు. వారు అజాగ్రత్తపరులై, ఆత్మీయ సంగతులయందు లక్ష్యముంచకపోవుటయే దీనికి ముఖ్యకారణం. దేవుని వాక్యమును ఏవిధముగా అభ్యసించవలెనో, పరిశుద్దాత్మ కార్యము మరియు సన్నిధి అనగానేమిటో వారికి గ్రహింపుఉండదు. అటువంటివారు ఉత్సాహవంతులే కానీ బుద్ధిమాలిన వారు; వారు జీవితమును అన్వేషించరు. ఆత్మను గూర్చిన కొంచెం కూడా జ్ఞానము లేనందున, పరిశుద్దాత్ముని ప్రస్తుత కార్యాభివృద్ధిని గూర్చిన అవగహన లేనందున, మీ ఆత్మీయ స్థితినిగూర్చి మీకు తెలియదు. మరి అటువంటి వారి విశ్వాసము బుద్ధిహీనమైన విశ్వాసము కాదా? అటువంటి వారి అన్వేషణా ఫలము శూన్యము. దేవునితో గల విశ్వాసజీవితమందు వృద్ధిని పొందుటకు దేవుడు నీపట్ల చేసిన కార్యములను గ్రహించి, దేవుని మనోహరతను చూచుచు, దేవుని చిత్తమును గ్రహించడంతో పాటు, దేవుడు సిద్ధపరచిన సమస్తముతో ఏకీభవించి, జీవాధారములుగా ఉండుటకు దేవుని వాక్యమును నీలోనికి స్వీకరించి, వాటినిబట్టి దేవుని సంతృప్తిపరచాలి. మీ విశ్వాసము బుద్ధిహీనమైనదైయుండి, నీ జీవిత విధానములో కలుగుచున్న మార్పు మరియు ఆధ్యాత్మికఆత్మ సంబంధమైన సంగతుల పట్ల అజాగ్రత్త కలిగి, సత్యస్థాపన విషయమై ప్రయసపడకుండా దేవుని చిత్తమును ఎలా గ్రహిస్తారు? దేవుడు అడుగుచున్నవి మీరు ఎరుగనపుడు, మీరు అనుభవరహితులైనందున వారికి నెరవేర్చే అవకాశం ఉండదు. నీవు దేవుని మాటలను అనుభవించేటప్పుడు ఆయన మాటల ద్వారా నీవు దేవుని తెలుసుకోగలిగేలా అవి నీలో కలిగించే మార్పుపై శ్రద్ధను కలిగి ఉండాలి. దేవుని వాక్యములను చదువుట మాత్రమే ఎరిగి, వాటిని పాటించనియెడల, అది ఆత్మీయ సంగతుల పట్ల నీ నిర్లక్ష్య ధోరణిని కనుపరచదా? నేడు అనేకమంది దేవుని వాక్కులను పాటింపనందున వారు దేవుని కార్యము గూర్చి ఎరుగకయున్నారు. ఇది వారి ఆచరణలోని వైఫల్యము కాదా? వారు ఇలాగే కొనసాగితే ఎప్పుడు వాటిని పాటించి జీవితములో ఐశ్వర్యాభివృద్ధిని పొందగలరు? ఇవి కేవలము వట్టి మాటలుగా అనిపించుటలేదా? మీలో అనేకమంది అక్షర సంబంధమైన వాటి పట్ల మాత్రమే దృష్టి కలిగి, ఆత్మీయ సంగతులగూర్చి ఏమి ఎరుగనప్పటికీ, దేవునిచే విశేషముగా వాడబడుచూ, ఆశీర్వదింపబడాలని ఆశిస్తున్నారు. ఇది పూర్తిగా అవాస్తవమైనది అసాధ్యము! కాబట్టి మీరు ఈ వైఫల్యమునకు ముగింపు పలకాలి, తద్వారా మీ ఆత్మీయ జీవితములో సత్య మార్గమును అనుసరించి, వాస్తవానుభవములు కలిగి, దేవుని సత్యవాక్యములో మీరు నిజముగా ప్రవేశించగలుగుతారు.


దేవుని చిత్తమునకు అనుగుణంగా ఎలా సేవ చేయాలి

ఒక వ్యక్తి దేవుని విశ్వసించినప్పుడు, ఎలాంటి ఖచ్చితమైన రీతిలో ఆయనకు సేవ చేయాలి? దేవునికి సేవ చేసేవారు ఎటువంటి నియమాలను నెరవేర్చాలి మరియు ఎటువంటి సత్యములను అర్థం చేసుకోవాలి? మరియు ఆయన సేవలో మీరు ఎక్కడ దారి తప్పవచ్చు? ఈ అన్ని విషయాలకు మీరు సమాధానాలు తెలుసుకోవాలి. మీరు దేవుడిని ఏ విధంగా విశ్వసిస్తున్నారు, పరిశుద్ధాత్మ చూపిన మార్గంలో మీరు ఎలా నడుస్తున్నారు మరియు అన్ని విషయాలలో దేవునికి అనుగుణంగా ఎలా సమర్పించుకున్నారనే వాటిని ఈ అంశాలు స్పృశిస్తాయి, ఆ విధంగా, మీలో దేవుని కార్యములకు సంబంధించిన ప్రతి అడుగును అర్థం చేసుకోవడానికి మిమ్మల్ని అనుమతిస్తాయి. మీరు ఈ దశకు చేరుకున్నప్పుడు, దేవుని మీద విశ్వాసం అంటే ఏమిటి, దేవుని సక్రమంగా ఎలా విశ్వసించాలి మరియు దేవుని చిత్తముతో సామరస్యంగా వ్యవహరించడానికి మీరేం చేయాలనే లాంటి విషయాలను మీరు ప్రశంసిస్తారు. ఇది మిమ్మల్ని దేవుని కార్యము పట్ల పరిపూర్ణముగా మరియు పూర్తి విధేయులుగా చేస్తుంది; మీకు ఎటువంటి ఫిర్యాదులు ఉండవు మరియు మీరు దేని మీదా తీర్పు ఇవ్వరు లేదా విశ్లేషించరు, దేవుని కార్యము గూర్చి అత్యంత తక్కువ పరిశోధిస్తారు. ఆ విధంగా, మరణము వరకు మీరు దేవుడికి విధేయత చూపే సామర్థ్యం కలిగి ఉంటారు, దేవుడు మిమ్మల్ని నడిపించడానికి మరియు గొర్రెను లాగా మిమ్మల్ని వధించడానికి అనుమతిస్తాడు, ఆవిధంగా, మీరు 1990ల నాటి పేతుర్లు లాగా మార్చబడతారు మరియు చిన్న ఫిర్యాదు కూడా లేకుండా శిలువ మీద కూడా దేవుని ప్రేమించగలుగుతారు. అప్పుడు మాత్రమే మీరు 1990ల నాటి పేతుర్లు లాగా జీవించగలుగుతారు.

దేవునికి సేవ చేయాలని నిర్ణయించుకున్న వారందరూ ఆ పని చేయవచ్చు—కానీ, దేవుని చిత్తముపై ప్రత్యేకమైన శ్రద్ధ కలిగి మరియు దేవుని చిత్తమును అర్థం చేసుకునే వారు మాత్రమే ఆ అర్హత కలిగి, దేవుని సేవ చేయడానికి హక్కు పొందుతారు. మీ అందరిలోనూ నేను దీనిని కనుగొన్నాను: తాము ఉత్సాహంగా దేవుని సువార్తను వ్యాప్తి చేయడం, దేవుని కొరకు రోడ్లమీదకు వెళ్ళటం, దేవుని కొరకు తమను తాము ఖర్చు చేసుకొనటం మరియు దేవుని కొరకు వస్తువులను విడిచిపెట్టడం, ఇలా అనేకమైన పనులు చేయటమే దేవుని సేవ చేయడమని చాలామంది అనుకుంటారు. చేతిలో బైబిల్ పట్టుకొని తిరగడం, పరలోక రాజ్య సువార్తను వ్యాప్తి చేయడం మరియు ప్రజలు పశ్చాత్తాపపడి పాపములను ఒప్పుకునే లాగా చేసి వారిని రక్షించడమే దేవుని సేవ చేయడం అని చాలామంది మత విశ్వాసులు సైతం నమ్ముతారు. విద్యాలయాల్లో అధునాతనమైన చదువులు మరియు శిక్షణ పొందుకుని సంఘాలలో బోధించడం మరియు బైబిల్ లేఖనాల ద్వారా ప్రజలకు బోధించడం లాంటివన్నీ దేవుని సేవలో భాగమేనని నమ్మే మతాధికారులు కూడా ఉన్నారు. అంతేకాక, పేదరికంలో ఉన్న చాలా ప్రాంతాలలో దేవుని సేవ అంటే రోగులను స్వస్థపరచడం మరియు వారి సహోదర సహోదరీల నుండి దయ్యములను వెళ్ళగొట్టడం లేదా వారి కోసం ప్రార్థించడం, లేదా వారికి సేవ చేయడమే దేవునికి సేవ చేయడమని నమ్మే ప్రజలు ఉన్నారు. దేవుని సేవ చేయడం అంటే, దేవుని మాటలను తిని మరియు త్రాగటం, ప్రతిరోజు దేవుని ప్రార్థించడం, అదేవిధంగా అన్నిచోట్ల సంఘములను దర్శించి పని చేయడమే, అని నమ్మేవారు కూడా మీలో చాలామంది ఉన్నారు. దేవునికి సేవ చేయడం అంటే ఎన్నటికీ వివాహం చేసుకొనక పోవటం లేదా కుటుంబాన్ని కలిగి ఉండకపోవటం మరియు తమను తాము సంపూర్ణంగా దేవునికి సమర్పించుకోవడమే దేవుని సేవ చేయడం అని నమ్మే సహోదరీ, సహోదరులు కూడా కొందరు ఉన్నారు. అయితే, నిజంగా దేవుని సేవ చేయడం అంటే ఏమిటో తెలిసిన కొంతమంది ఇంకా ఉన్నారు. దేవునికి సేవ చేసే వారి సంఖ్య ఆకాశంలోని నక్షత్రములు కంటే ఎక్కువగానే ఉన్నప్పటికీ, ప్రత్యక్షంగా సేవ చేసేవారు మరియు దేవుని చిత్తానుసారముగా సేవ చేయగలిగేవారు చాలా తక్కువ—పరిగణన లోనికి తీసుకోలేనంత తక్కువగానే ఉన్నారు. నేను ఇలా ఎందుకు చెబుతున్నాను? నేను ఇలా ఎందుకు చెబుతున్నానంటే, “దేవునికి సేవ” అనే వాక్య సారాన్ని మీరు అర్థం చేసుకోలేదు మరియు దేవుని చిత్తానుసారముగా ఎలా సేవ చేయాలో మీరు చాలా తక్కువగానే అర్థం చేసుకున్నారు. ఏ విధమైనటువంటి సేవ దేవుని చిత్తానుకూలంగా ఉంటుందో మనుష్యులు తెలుసుకోవాల్సిన అత్యవసరము ఉంది.

దేవుని చిత్తానికి అనుగుణంగా సేవ చేయాలని మీరు కోరుకుంటే, ఎటువంటి మనుషులు దేవుని సంతోష పరుస్తున్నారు, ఎటువంటి మనుషులు దేవునిచే అసహ్యించుకోబడుతున్నారు, ఎటువంటి మనుషులు దేవునిచే పరిపూర్ణులుగా చేయబడ్డారు మరియు ఎటువంటి మనుషులు దేవుని సేవ చేయడానికి అర్హులవుతున్నారనే విషయాన్ని మీరు మొదట అర్థం చేసుకోవాలి. కనీస పక్షంలోనైనా, మీరు ఈ జ్ఞానాన్ని కలిగి ఉండాలి. అన్నిటికంటే ముఖ్యంగా, దేవుని కార్య లక్ష్యాలను, మరియు దేవుడు ఇప్పుడు ఇక్కడ చేయబోయే పని గురించి మీరు తెలుసుకోవాలి. దీనిని అర్థం చేసుకున్న తర్వాత, మరియు దేవుని వాక్యముల మార్గదర్శకత్వం ద్వారా, మీరు మొదటగా ప్రవేశం సాధించాలి, మరియు మొదటగా దేవుని ఆజ్ఞను పొందుకోవాలి. ఒకసారి మీరు దేవుని వాక్యముల అసలైన అనుభవాన్ని పొందిన తరువాత, మరియు దేవుని కార్యములను నిజంగా తెలుసుకున్నప్పుడు, దేవుని సేవ చేయడానికి మీరు అర్హులు అవుతారు. మరియు మీరు ఆయన సేవ చేసినప్పుడు దేవుడు మీ ఆత్మీయ నేత్రాలు తెరిచి ఆయన కార్యముల గూర్చి గొప్ప అవగాహనను మరియు దానిని మరింత స్పష్టంగా చూసేందుకు అనుమతిస్తాడు. మీరు ఈ వాస్తవికత లోనికి ప్రవేశించినప్పుడు, మీ అనుభవాలు మరింత లోతుగా మరియు వాస్తవంగా ఉంటాయి, మరియు మీలో ఇలాంటి అనుభవాలు పొందుతున్న వారందరూ సంఘముల మధ్య నడవగలుగుతారు మరియు సహోదర సహోదరీల అవసరతలను తీర్చగలరు, ఆ విధంగా, మీ సొంత కొరతలను తీర్చుకోవడానికి ఒకరి బలాన్ని మరొకరు ఉపయోగించుకుంటారు, మరియు మీ ఆత్మలలో గొప్ప జ్ఞానాన్ని పొందుకుంటారు. ఈ ప్రభావాన్ని పొందుకున్న తర్వాత మాత్రమే, దేవుని చిత్తానుసారముగా సేవ చేయగలుగుతారు మరియు మీ సేవా కాలంలో దేవునిచే పరిపూర్ణులుగా చేయబడతారు.

దేవుని సేవ చేసేవారు దేవుని సన్నిహితులుగా ఉండాలి, దేవుని సంతోషపరిచేవారిగా ఉండాలి మరియు దేవునికి అత్యంత విధేయులుగా ఉండే సామర్ధ్యం కలిగి ఉండాలి. మీరు అంతరంగికంగా లేదా బహిరంగంగా, ఎలా ప్రవర్తించినప్పటికీ, దేవుని ముందు నిలబడి దేవుని ఆనందం పొందగలుగుతారు, దేవుని యెదుట మీరు స్థిరంగా నిలబడ గలుగుతారు, మరియు ఇతరులు మీ పట్ల ఎలా వ్యవహరించినప్పటికీ, మీరు నడవాల్సిన మార్గంలోనే ఎల్లప్పుడూ నడుస్తారు, మరియు దేవుని ప్రతి భారముపై శ్రద్ధ వహిస్తారు. ఇలాంటి మనుష్యులు మాత్రమే దేవునికి ఆత్మీయులవుతారు. ఇలాంటి ఆత్మీయులు మాత్రమే ఆయన్ని ప్రత్యక్షంగా సేవించగలుగుతారు ఎందుకంటే, దేవునిచే ఇవ్వబడిన ఆజ్ఞను మరియు దేవుని భారాన్ని వారు పొందుకున్నారు, దేవుని హృదయాన్ని వారు తమ హృదయంగా చేసుకోగలరు, మరియు దేవుని భారాన్ని వారి స్వంతదిగా తీసుకుంటారు, మరియు వారు తమ భవిష్యత్తు అవకాశాలను పరిగణనలోనికి తీసుకోరు: వారికి ఎటువంటి అవకాశాలు లేనప్పటికీ, మరియు వారు పొందుకోవడానికి ఏమీ లేకపోయినప్పటికీ, వారు ఎల్లప్పుడూ ప్రేమ నిండిన హృదయంతో దేవునివిశ్వసిస్తారు. కాబట్టి ఇలాంటి మనిషి దేవునికి ఆత్మీయుడవుతాడు. దేవునికి ఆత్మీయులైన వారు ఆయనకు నమ్మకస్తులు కూడా అవుతారు; దేవుని నమ్మకస్తులు మాత్రమే ఆయన తీరకలేమిని మరియు ఆయన ఆలోచనలను పంచుకోగలరు, మరియు వారి శరీరం బాధాకరమైనది మరియు బలహీనమైనది అయినప్పటికీ, వారు బాధను భరించగలుగుతారు మరియు దేవుని సంతృప్తిపరచడానికి వారు తాము ప్రేమించే దానిని వదులుకుంటారు. అటువంటి వ్యక్తులకు దేవుడు ఎక్కువ శ్రమలు ఇస్తాడు, మరియు దేవుడు ఏమి చేయాలనుకుంటున్నాడో, అది అలాంటి వారికి ఎదురయ్యే పరీక్షల నుండి ప్రస్ఫుటమవుతుంది. ఆ విధంగా, ఇలాంటి మనుష్యులు దేవుని సంతోషపరిచే వారుగా ఉంటారు, వారు ఆయన హృదయానుసారులై దేవుని సేవకులుగా ఉంటారు, మరియు ఇటువంటి మనుష్యులు మాత్రమే దేవునితో కలిసి పరిపాలించగలుగుతారు. దేవుడికి నీవు నిజమైన ఆత్మీయుడైనప్పుడు, నీవు ఖచ్చితంగా దేవునితో కలిసి పరిపాలిస్తావు.

దేవుని కార్యము—సమస్త మానవాళికి విమోచనము—ను యేసు పూర్తి చేయగలిగాడు ఎందుకంటే ఆయన తన కొరకు ఎటువంటి ప్రణాళికలు లేదా ఏర్పాట్లు చేసుకొనకుండా, దేవుని చిత్తానికి పూర్తి శ్రద్ధ కనపరిచాడు. కాబట్టే, ఆయన దేవునికి ఆత్మీయుడయ్యాడు—తానే దేవుడయ్యాడు—మీరందరూ చాలా బాగాఅర్థం చేసుకున్న విషయమిది. (నిజానికి, ఆయనే దేవుడు, దేవునిచే సాక్ష్యమివ్వబడిన దేవుడు. యేసు గూర్చిన వాస్తవాన్ని ఉపయోగించడాన్ని నేను దీనిని ఇక్కడ ప్రస్తావిస్తున్నాను.) దేవుని నిర్వహణ ప్రణాళికను ఆయన అత్యంత కేంద్ర స్థానంలో ఉంచగలిగాడు, మరియు ఆయన ఎల్లప్పుడూ పరలోకమందున్న తండ్రిని ప్రార్ధించాడు మరియు పరలోకమందున్న తండ్రి చిత్తమును కోరాడు. ఆయన ప్రార్థించడంతో పాటు ఈ విధంగాఅన్నాడు: “తండ్రి అయిన దేవుడా! నీ చిత్తము ఏదైననూ దానినే నెరవేర్చుము, మరియు నా కోరికలను అనుసరించి కాకుండా, నీ ప్రణాళిక ప్రకారముగా పని చేయుము. మనిషి బలహీనుడు కావచ్చు, కానీ, నీవెందుకు అతని పట్ల శ్రద్ధ వహించాలి? నీ చేతిలో ఒక చీమ లాంటి మనుష్యుడు నీ శ్రద్ధకు పాత్రుడు ఎలా కాగలడు? నా హృదయములో, నీ చిత్తము మాత్రమే నెరవేరాలని నేను కోరుకుంటాను, మరియు నీ స్వంత కోరికల ప్రకారము, నాలో ఏది చేయాలని తలచితివో అదే నీవు చేయవచ్చు.” యెరూషలేముకు వెళ్ళే సమయంలో, ఎవరో కత్తిన తన గుండెల్లో మెలిపెట్టినట్లుగా యేసు ఎంతో బాధ అనుభవించెను, అయినప్పటికీ, తన వాక్యము నుండి వెనుకడుగు వేయాలని రవ్వంత అయినను ఆయన తలంచలేదు; ఆయన ఎక్కడైతే శిలువ వేయబడతాడో, ఆ స్థలమునకు ఒక బలమైన శక్తి ఆయనను నడిపించెను. చివరకు, శిలువ ఎక్కించబడి మేకులు కొట్టబడ్డాడు మరియు పాపకూపమైన శరీరానికి సాదృశ్యంగా మారాడు, తద్వారా, మానవాళికి విమోచనము అనే కార్యమును పూర్తి చేశాడు. ఆయన మరణపు మరియు పాతాళ లోకపు సంకెళ్లు విరగ్గొట్టి స్వేచ్ఛను కలుగచేసెను. మరణము, పాతాళము మరియు నరకము ఆయన ముందు వాటి శక్తిని కోల్పోయినవి మరియు ఆయనచే ఓడించబడెను. ఆయన ముప్పది మూడు సంవత్సరములు జీవించెను, ఈ కాలమంతయు, ఆ సమయములో దేవుని చిత్తానుసారముగా దేవుని కార్యములను నిర్వర్తించుటకే తన శాయశక్తులా కృషి చేసెను; తన స్వంత వ్యక్తిగత ప్రయోజనం లేదా నష్టము గురించి ఆలోచించలేదు, మరియు తండ్రియైన దేవుని గూర్చి మాత్రమే ఎల్లప్పుడూ ఆలోచించెను. ఆ విధంగా ఆయన బాప్తిస్మము పొందిన తర్వాత, దేవుడు: “మరియు–ఇదిగో ఈయనే నా ప్రియ కుమారుడు, ఈయనయందు నేనానందించుచున్నానని యొక శబ్దము ఆకాశమునుండి వచ్చెను.” అని సెలవిచ్చెను. దేవుని యెదుట, దేవుని చిత్తానికి అనుగుణముగా చేసిన ఆయన సేవ కారణముగానే, మానవాళిని విముక్తులను చేయడమనే బహు భారమును దేవుడు ఆయన భుజస్కంధాలపై ఉంచెను మరియు ఆయన దానిని పూర్తి చేసేలా చేసెను, మరియు ఈ ముఖ్యమైన కార్యమును పూర్తి చేయడానికి ఆయన అర్హుడైనాడు మరియు ఆ యోగ్యతను సాధించాడు. ఆయన తన జీవిత కాలమంతా దేవుని కొరకు లెక్కించలేనంత శ్రమ అనుభవించెను మరియు లెక్కలేనన్ని సార్లు సాతానుచే శోధించబడెను, కానీ ఎప్పుడూ నిరుత్సాహపడలేదు. దేవుడు ఆయనను విశ్వసించెను మరియు ప్రేమించెను గనుకనే ఇంత గొప్ప కార్యమును అప్పగించెను, అందుకే దేవుడు వ్యక్తిగతంగా: “మరియు–ఇదిగో ఈయనే నా ప్రియ కుమారుడు, ఈయనయందు నేనానందించుచున్నానని యొక శబ్దము ఆకాశమునుండి వచ్చెను.” అని చెప్పెను. ఆ సమయంలో యేసు మాత్రమే ఈ ఆజ్ఞను పూర్తి చేయగలిగెను, కృపా కాలంలో మానవాళిని విమోచించుట అనే దైవకార్యమును పూర్తి చేయుటకు ఇది ఒక ఆచరణాత్మక అంశం.

యేసు వలే, మీరు దేవుని శ్రమ కొరకు శ్రద్ధ కనపరిచినప్పుడు, మరియు మీ శరీరపు ఆశల నుండి వెనుకకు తిరిగినప్పుడు, దేవుడు ఆయన ముఖ్య కార్యములను మీకు అప్పగిస్తాడు, ఆవిధముగా, దేవుని సేవ కోసం అవసరమైన షరతులను మీరు పూర్తిచేస్తారు. అటువంటి పరిస్థితుల్లో మాత్రమే దేవుని చిత్త ప్రకారము ఆయన ఆజ్ఞలను నెరవేరుస్తున్నారని చెప్పడానికి మీరు సాహసించవచ్చు, మరియు అప్పుడు మాత్రమే మీరు నిజంగా దేవుడిని సేవిస్తున్నారని చెప్పటానికి సాహసించవచ్చు. యేసు ఉదాహరణతో పోల్చినప్పుడు, నీవు దేవుని ఆత్మీయుడవని చెప్పటానికి నీవు సాహసించగలవా? దేవుని చిత్తము ప్రకారము చేస్తున్నానని చెప్పటానికి నీవు సాహసించగలవా? నీవు నిజంగానే దేవుడికి సేవ చేస్తున్నట్లు చెప్పడానికి నీవు సాహసించగలవా? దేవుడికి ఎలా సేవ చేయాలో నీవు ఈరోజుకీ అర్థం చేసుకోలేదు, మరి నీవు దేవుని సన్నిహితుడని చెప్పటానికి ఎలా సాహసించగలవు? దేవునికి సేవ చేస్తున్నానని నీవు చెప్పినట్లయితే, అది నీవు దేవుడి పట్ల చేసే దూషణ కాదా? దాని గురించి ఆలోచించండి: నీవు దేవుని సేవిస్తున్నావా, లేక నీ సొంత సేవ చేస్తున్నావా? నీవు సాతానుకి సేవ చేస్తున్నావు, అయినప్పటికీ, నీవు దేవుని సేవిస్తున్నావని మొండిగా చెబుతారు—ఇదంతయూ, నీవు దేవుని పట్ల చేసే దూషణ కాదా? నా వెనుక ఉన్న చాలామంది హోదా ప్రయోజనం కోరుకుంటారు, వారు అమితంగా తినడానికి ఇష్టపడుతున్నారు, వారు నిద్రించడాన్ని ప్రేమిస్తున్నారు మరియు శరీరానికి ప్రతి సంరక్షణ అందిస్తారు, శరీర సంరక్షణ కోసం ఎటువంటి మార్గం లేదని ఎల్లప్పుడూ భయపడుతుంటారు. వారు సంఘంలో సరైన విధులను నిర్వర్తించరు, కానీ సంఘము నుండి తమను తాము స్వేచ్ఛ పరుచుకుంటారు లేదా నా మాటలను అడ్డుపెట్టుకుని వారి సహోదర, సహోదరీలను మందలిస్తారు, అధికార స్థాయిలకు చేరుకుని ఇతరులపై తమను తాము ప్రభువులుగా చేసుకుంటారు. తాము దేవుని చిత్తము ప్రకారము చేస్తున్నామని, మరియు తాము దేవుని సన్నిహితులమని ఇలాంటివారు ఎల్లప్పుడూ చెబుతుంటారు—ఇది అయుక్తమైనది కాదా? నీవు సరైన ఉద్దేశ్యములను కలిగిఉన్నప్పటికీ, దేవుని చిత్తానుసారముగా సేవ చేయలేకపోతున్నావంటే, నీవు మూర్ఖుడవే; అయితే, నీ ఉద్దేశ్యములు సరైనవి కానప్పుడు, మరియు ఇంకను నీవు దేవుని సేవ చేస్తున్నట్లు చెబితే, నీవు దేవుని వ్యతిరేకి అవుతావు, నీవు దేవుని శిక్షకు అర్హుడవుతావు! ఇటువంటి వ్యక్తులపై నాకు ఎటువంటి సానుభూతి లేదు! ఇలాంటి వారు దేవుని గృహంలో స్వేచ్ఛగా ఉంటూ, ఎల్లప్పుడూ శరీర సౌఖ్యాలను కోరుకుంటారు, మరియు దేవుని ఆసక్తులను పరిగణనలోనికి తీసుకోరు. తమకు ఏది మంచిదో దానిని మాత్రమే వారు ఎల్లప్పుడూ కోరుకుంటారు, దేవుని చిత్తాన్ని అస్సలు పట్టించుకోరు. వారు చేసే దేనిలోనూ దేవుని ఆత్మ పరిశీలనను అంగీకరించరు. వారు ఎప్పుడూ మొహమాటం లేకుండా వారి సహోదర, సహోదరీలను మోసం చేస్తుంటారు, మరియు ద్రాక్షతోటలోని నక్క ద్రాక్ష పళ్ళు దొంగలించి, ద్రాక్ష తోటను తొక్కి నాశనం చేసినట్లుగా, వారు రెండు ముఖాలు కలిగి ఉంటారు. ఇటువంటి వ్యక్తులు దేవునికి సన్నిహితులు కాగలరా? ఇదే స్థితిలో నీవు దేవుని ఆశీసులకు అర్హుడవేనా? నీవు నీ జీవమునకు మరియు సంఘము కొరకు ఎటువంటి శ్రమను తీసుకోనప్పుడు, దేవుని విధిని పొందుకొనడానికి నీవు అర్హుడవేనా? మీలాంటి వ్యక్తులను నమ్మటానికి ఎవరు ధైర్యం చేస్తారు? మీరు ఈ విధంగా సేవ చేసినప్పుడు, మీకు గొప్ప పనులు అప్పజెప్పడానికి దేవుడు నమ్మిక ఉంచుతాడా? దీనివల్ల పనులలో ఆలస్యం జరగదా?

దేవుని చిత్తానుసారముగా, సామరస్యంగా సేవ చేయడానికి ఎటువంటి నియమాలు తప్పనిసరిగా నెరవేర్చాలో మీరు తెలుసుకోగలరని నేను ఇదంతా చెప్పాను. మీరు మీ హృదయాన్నిదేవునికి ఇవ్వనట్లయితే, యేసు లాగా దేవుని చిత్తానికి శ్రద్ధ చూపించక పోయినట్లయితే, మీరు దేవునిచే నమ్మదగినవారు కాలేరు, మరియు చివరగా దేవునిచే తీర్పు తీర్చబడతారు. బహుశా ఈరోజు, దేవునికి మీరు చేసిన సేవలో, దేవుని మోసం చేసే ఉద్దేశ్యం కలిగి ఉండవచ్చు లేదా ఆయనతో నిర్లక్ష్యపూరిత ధోరణితో వ్యవహరించి ఉండవచ్చు. క్లుప్తంగా చెప్పాలంటే, ఇంకేదైనా కారణం లేకుండానే నీవు దేవుణ్ణి మోసం చేస్తే, కనికరం లేని తీర్పు నీ మీదికి వస్తుంది. కాబట్టి, ఎటువంటి విభజిత విధేయతలు లేకుండా మీ హృదయాన్ని మొదట దేవునికి ఇవ్వటం ద్వారా దేవుని సేవ చేయడానికి ఇప్పుడే సరైన మార్గంలో ప్రవేశించిన ప్రయోజనాన్ని పొందుకోవడానికి మీరు త్వరపడాలి. దేవుని ముందు ఉన్నప్పటికీ, లేదా మనుష్యుల ముందు ఉన్నప్పటికీ, నీ హృదయం ఎల్లప్పుడు దేవుని తట్టు తిరగాలి మరియు యేసు ప్రేమించిన విధంగా దేవుని ప్రేమించాలని తీర్మానించుకోవాలి. ఈ విధంగా చేసినప్పుడే, దేవుడు మిమ్మల్ని పరిపూర్ణులుగా చేస్తాడు, కాబట్టి, మీరు ఆయన హృదయాన్ని ఆనుకుని ఉన్న దైవ సేవకులుగా మారతారు. దేవునిచే పరిపూర్ణులుగా మార్చబడాలని నీవు నిజంగా కోరుకుంటే, నీ సేవ ఆయన చిత్త ప్రకారము అనుకూలంగా ఉండాలి, దేవుని విశ్వాసం పట్ల నీ మునుపటి అభిప్రాయాలను మార్చుకోవాలి, దేవుని సేవించడానికి నీవు ఉపయోగించే పాత మార్గాన్ని మార్చుకోవాలి, అప్పుడే నీవు దేవునిచే ఇంకా ఎక్కువ పరిపూర్ణంగా చేయబడతారు. ఈ విధమైన మార్గంలో మాత్రమే, దేవుడు మిమ్మల్ని విడిచిపెట్టడు, మరియు, పేతురు వలె దేవుని ప్రేమించే సమూహంలో మీరు అగ్రభాగాన ఉంటారు. మీరు ఇంకనూ పశ్చాత్తాపపడనట్లయితే, యూదా పొందుకున్న ముగింపునే మీరు పొందుకుంటారు. దేవుని నమ్ముకున్న వారందరూ దీనిని అర్థం చేసుకోవాలి.


వాస్తవికతను ఎలా తెలుసుకోవాలి

దేవుడు ఆచరణాత్మకమైన దేవుడు: ఆయన కార్యమంతా ఆచరణాత్మకమైనది, ఆయన మాట్లాడే మాటలన్నీ ఆచరణ యోగ్యమైనవి, మరియు ఆయన వ్యక్తపరచే సత్యములన్నీ ఆచరణాత్మకమైనవి. ఆయన మాట కానిదంతా శూన్యము, ఉనికి లేనిది, మరియు స్థిమితం లేనిది. నేడు, పరిశుద్దాత్మ ప్రజలను దేవుని మాటలలోనికి నడిపించవలసి ఉంది. ప్రజలు వాస్తవికతలో ప్రవేశించి వెంబడించాలంటే, వారు తప్పనిసరిగా వాస్తవికతను వెదకాలి, మరియు వాస్తవికతను తెలుసుకోవాలి, ఆ తరువాత వారు వాస్తవికతను అనుభవించి, అలాగే వాస్తవికతలో జీవించాలి. ప్రజలు వాస్తవికతను ఎంత ఎక్కువగా తెలుసుకుంటే, అంత ఎక్కువగా ఇతరుల మాటలు నిజమైనవో కావో తెలుసుకుంటారు; ప్రజలు వాస్తవికతను ఎంతగా తెలుసుకుంటే, వారి తలంపులు అంత తక్కువగా ఉంటాయి; ఎంతగా ప్రజలు వాస్తవికతను అనుభవిస్తే, వారు అంత ఎక్కువగా నిజమైన దేవుని కార్యాలను తెలుసుకుంటారు, మరియు వారి అవినీతి, సాతాను స్వభావాల నుండి విడుదల పొందడం అంత సులభతరం అవుతుంది; ఎంత ఎక్కువగా ప్రజలు వాస్తవికతను కలిగి ఉంటే, అంత ఎక్కువగా వారు శరీరేచ్చలను ద్వేషించి మరియు సత్యమును ప్రేమిస్తారు; ప్రజలు ఎక్కువగా వాస్తవికతను కలిగి ఉంటే, వారు దేవునికి కావలసినవాటి ప్రమాణాలకు దగ్గరగా వస్తారు. దేవునిచే సంపాదించబడిన ప్రజలు వాస్తవికతను కలిగి ఉన్నవారు, వాస్తవికతను తెలుసుకున్నవారు, వాస్తవికతను అనుభవించడం ద్వారా దేవుని నిజమైన కార్యాలను తెలుసుకుంటారు. నీ దేహమును క్రమపరచుకొని మరియు ఆచరణాత్మకమైన దారిలో నీవు ఎంత ఎక్కువగా దేవునికి సహకరిస్తే, అంత ఎక్కువగా నీవు పరిశుద్ధాత్మ కార్యములను పొందుకుంటావు, ఎంత ఎక్కువగా నీవు వాస్తవికతను సంపాదిస్తే, అంత ఎక్కువగా నీవు దేవుని ద్వారా జ్ఞానమును పొందుకుంటావు, మరియు ఈ విధంగా దేవుని నిజమైన కార్యములను గూర్చిన నీ జ్ఞానం గొప్పదిగా ఉంటుంది. నీవు ఇప్పుడున్న పరిశుద్ధాత్మ వెలుగులో జీవించగలిగితే, నీవు అనుసరించవలసిన ప్రస్తుత మార్గం నీకు స్పష్టంగా కనిపిస్తుంది, మరియు మతపరమైన భావాల నుండి అలాగే గతము యొక్క పాత ఆచారాల నుండి నిన్ను నీవు వేరు చేసుకోగలుగుతావు. నేడు వాస్తవికత ముఖ్యమైనది: ఎంత ఎక్కువగా ప్రజలు వాస్తవికతను కలిగి ఉంటారో, సత్యమును గూర్చిన వారి జ్ఞానము అంత స్పష్టంగా ఉంటుంది మరియు దేవుని చిత్తమును గూర్చిన అవగాహన గొప్పదిగా ఉంటుంది. వాస్తవికత అక్షరములను మరియు సిద్ధాంతాలను అధిగమించగలదు, ఇది నైపుణ్యాన్ని మరియు సిద్దాంతాలను అధిగమించగలదు, అలాగే ఎంత ఎక్కువగా ప్రజలు వాస్తవికతపై దృష్టి పెడతారో, అంత ఎక్కువగా వారు దేవుని నిజంగా ప్రేమిస్తారు, మరియు ఆయన వాక్యముల కొరకు ఆకలి దప్పులు కలిగి ఉంటారు. నీవు ఎల్లప్పుడూ వాస్తవికతపై దృష్టి కలిగి ఉంటే నీ జీవనశైలి, మతపరమైన భావనలు, మరియు సహజ స్వభావం దేవుని కార్యమును అనుసరించడం ద్వారా సహజంగా తొలగించబడతాయి. వాస్తవికతను అనుసరించనివారు, మరియు వాస్తవికత జ్ఞానము లేనివారు, అతీంద్రియమైన వాటిని అనుసరించే అవకాశం ఉన్నందున, వారు సులభంగా మోసపోతారు. అటువంటి ప్రజలలో కార్యమును జరిగించుటకు పరిశుద్ధాత్మ ఉపాయమును కలిగి ఉండడు, కాబట్టి వారు ఖాళీగా ఉన్నట్లు భావిస్తారు, మరియు వారి జీవితాలకు అర్ధం ఉండదు.

నీవు నిజముగా తర్భీదు పొంది, నిజముగా వెదకి, నిజముగా ప్రార్థించి, మరియు సత్యమును వెదకుటలో శోధింపబడటానికి సిద్ధంగా ఉన్నప్పుడు మాత్రమే పరిశుద్ధాత్మ నీలో కార్యమును చేయగలడు. సత్యమును అన్వేషించని వారికి అక్షరములు మరియు సిద్దాంతాలు, అలాగే శూన్యమైన సంప్రదాయాలు తప్ప మరేమీ ఉండవు, మరియు సత్యము లేనివారు సహజంగా దేవుని గూర్చి అనేకమైన భావనలు కలిగి ఉంటారు. అలాంటి ప్రజలను శరీర సంబంధమైన దేహము నుండి ఆత్మ సంబంధమైన దేహము లోనికి మార్చాలని దేవుని ఆశ తద్వారా వారు మూడవ ఆకాశానికి ఆరోహణము కావచ్చు. ఈ ప్రజలు ఎంత మూర్ఖులు! అలాంటి విషయాలు చెప్పే వారికి దేవుడు, లేక వాస్తవికత గూర్చి అవగాహన ఉండదు; అలాంటి వ్యక్తులు దాదాపుగా దేవుతో సహకరించలేరు, మరియు కేవలం ఊరక వేచియుండాలి. ప్రజలు సత్యాన్ని అర్ధం చేసుకుని మరియు స్పష్టముగా సత్యాన్ని చూడాలంటే, ఒకవేళ, ఇంకా, వారు సత్యమందు ప్రవేశించి దానిని అనుసరించాలంటే, అప్పుడు వారు నిజముగా తర్భీదు పొందాలి, నిజముగా వెదకాలి, నిజముగా ఆకలిదప్పులు కలిగి ఉండాలి. నీవు ఆకలిదప్పులు కలిగియున్నప్పుడు, మరియు నీవు నిజముగా దేవునికి సహకరించినప్పుడు, దేవుని ఆత్మ ఖచ్చితముగా నిన్ను తాకి నీలో కార్యము చేస్తాడు, నిన్ను ఇంకా వెలిగించి, మరియు వాస్తవికత గూర్చి ఇంకా అవగాహన అందించి, నీ జీవమునకు ఉన్నతమైన సహాయముగా ఉంటాడు. 

ప్రజలు దేవుని తెలుసుకోవాలంటే, దేవుడు సాధ్యపరిచే దేవుడని ముందుగా వారు తెలుసుకోవాలి, వారు దేవుని వాక్యాలను, శరీరమందు దేవుని ఆచరణాత్మకమైన ప్రత్యక్షత, మరియు దేవుని ఆచరణాత్మకమైన కార్యమును గురించి తెలుసుకోవాలి. దేవుని కార్యమంతా ఆచరణాత్మకమైనదని తెలుసుకున్న తరువాత మాత్రమే, నీవు దేవునికి సహకరించగలవు, మరియు ఆయన మార్గములోనే నీ జీవితములో ఎదుగుదలను నీవు సాధించగలవు. వాస్తవికత గురించిన అవగాహన లేని వారందరికీ దేవుని వాక్యాలను అనుభవించే అవకాశమే లేదు, వారి తలంపులలో చిక్కుకుని, తమ ఊహలో జీవిస్తారు, అందువలన వారికి దేవుని వాక్యాల పట్ల అవగాహన ఉండదు. వాస్తవికతను గూర్చిన జ్ఞానము నీకు ఎంతగా ఉంటుందో, దేవునికి నీవు అంత సమీపముగా ఉంటావు, ఆయనతో అత్యంత సన్నిహితముగా ఉంటావు; నీవు అస్పష్టతను, నిర్లక్ష్యతను, మరియు సిద్దాంతమును ఎంతగా ఆశిస్తావో, నీవు దేవునికి అంతగా దూరమవుతావు, కాబట్టి నీవు దేవుని వాక్యములను అనుభవించడము శ్రమతో కూడుకున్నది మరియు కష్టమైనది మరియు ప్రవేశమునకు నీవు అసమర్థుడని భావిస్తావు. దేవుని వాక్యముల వాస్తవికతలోనికి మీరు ప్రవేశించాలని మరియు మీ ఆధ్యాత్మిక జీవితము సరైన దారిలో ఉంచాలని కోరుకుంటే, ముందు మీరు వాస్తవికతను తెలుసుకొని అస్పష్టత మరియు అసాధారణ సంగతుల నుండి మిమ్మల్ని మీరు వేరు పరచుకోవాలి, అనగా నిజానికి పరిశుద్దాత్మ అంతరంగములో నుండి నిన్ను ఎలా వెలిగించి మరియు నడిపిస్తాడని నీవు మొదట గ్రహించాలి. ఈ విధముగా, మానవుడిలోని పరిశుద్దాత్మ నిజమైన కార్యమును నీవు గ్రహించగలిగితే, అప్పుడు నీవు దేవుని చేత పరిపూర్ణునిగా చేయబడే సరైన మార్గములోనికి ప్రవేశిస్తావు.

నేడు, ప్రతిదీ వాస్తవికత నుండి మొదలవుతుంది. దేవుని కార్యము అత్యంత వాస్తవమైనది, మరియు ప్రజలు స్పర్శించవచ్చు; అది ప్రజలు అనుభవించి మరియు సాధించగలది. దేవుని ప్రస్తుత కార్యమును తెలుసుకోకుండా ఆపే అస్పష్టమైన మరియు అసాధారణమైనవి చాలా ప్రజలలో ఉన్నాయి. అందువలన, వారి అనుభవాలలో వారు ఎల్లప్పుడూ వైదొలగి, పరిస్థితులు ఎల్లప్పుడూ కష్టముగా ఉంటాయని భావిస్తారు, మరియు ఇదంతా వారి తలంపుల మూలముగా సంభవిస్తుంది. ప్రజలు పరిశుద్దాత్మ కార్యపు నియమాలను గ్రహించలేరు, వారికి వాస్తవికత తెలియదు, కాబట్టి వారి ప్రవేశ విధానములో వారు ఎల్లప్పుడూ ప్రతికూలముగా ఉంటారు. వారు దేవుని ఆశయాలను దూరము నుండి చూస్తారు, వాటిని సాధించలేరు; వారు దేవుని వాక్యాలు నిజముగా మంచివని మాత్రమే చూస్తారు, కానీ ప్రవేశించే మార్గము కనుగొనలేరు. పరిశుద్దాత్మ ఈ నియమము ప్రకారము కార్యము చేస్తాడు; ప్రజల సహకారము ద్వారా, వారి ద్వారా చురుగ్గా ప్రార్థించడం, వెదకుతూ దేవునికి దగ్గరగా రావడం ద్వారా ఫలితాలను సాధించవచ్చు మరియు వారు పరిశుద్దాత్మ చేత వెలిగింపబడి మరియు ప్రకాశింపబడతారు. ఇది పరిశుద్దాత్మ ఏకపక్షముగా వ్యవహరించడమో లేక మానవుడు ఏకపక్షముగా వ్యవహరించడమూ కాదు. రెండూ అసమంజసమైనవి, మరియు ప్రజలు ఎంత ఎక్కువగా సహకరించి, దేవుని ఆశయాలకు చెందిన ప్రమాణాలను ఎంత ఎక్కువగా అన్వేషిస్తారో, పరిశుద్దాత్మ కార్యము అంత ఉన్నతముగా ఉంటుంది. పరిశుద్దాత్మ కార్యమునకు జోడించబడిన ప్రజల నిజమైన సహకారము మాత్రమే, దేవుని మాటల ముఖ్య భావాన్ని మరియు నిజమైన అనుభవాలను ఉత్పత్తి చేయగలదు. క్రమముగా, ఈ విధమైన అనుభవ మూలముగా ఒక పరిపూర్ణమైన వ్యక్తి ఉద్భవిస్తాడు. దేవుడు అసాధారణ పనులు చేయడు; ప్రజల తలంపులలో దేవుడు సర్వశక్తిమంతుడు, మరియు సమస్తము దేవునిచే జరిగింపబడుతుంది–ఫలితముగా ఊరికే వేచియుండు ప్రజలు, దేవుని వాక్యాలు చదవరు లేక ప్రార్థించరు, మరియు పరిశుద్దాత్మ తాకిడి కొరకు మాత్రమే ఎదురు చూస్తారు. సరైన అవగాహన ఉన్నవారైతే, దీనిని నమ్ముతారు; దేవుని పనులు నా సహకారము ఉన్నంత వరకు మాత్రమే వెళ్తాయి, దేవుని కార్యము నాలో చూపే ప్రభావము నేను ఎలా సహకరిస్తున్నాను అనే దానిపై ఆధారపడి ఉన్నది. దేవుడు మాట్లాడేటప్పుడు, దేవుని మాటలను వెదికి మరియు ప్రయతించడానికి నేను చేయగలిగినదంతా చేయాలి; దీనిని నేను సాధించాలి. 

పేతురు మరియు పౌలుల ఉదాహరణలలో పేతురు వాస్తవికతపై ఎక్కువ శ్రద్ధ కనుపరచినట్లుగా మీరు చూడవచ్చు. పేతురు వెళ్ళిన దాని నుండి, అతని అనుభవాలు గతములో విఫలమైన వారి గుణపాఠాల సారాంశముగా మరియు గతములోని పరిశుద్దుల బలములను అతడు గ్రహించినట్టు కనబడుచున్నది. పేతురు అనుభవాలు ఎంత నిజమైతే, ప్రజలు ఈ అనుభవాలను చేరుకొని వాటిని తాకగలిగి, మరియు వాటిని పొందగలుగుతున్నారో దీనినుండి చూడవచ్చు. అయితే, పౌలు భిన్నముగా ఉన్నాడు: అతడు మాట్లాడినవన్నీ అస్పష్టముగా మరియు అదృశ్యముగా ఉన్నాయి, మూడవ ఆకాశమునకు వెళ్ళడం, సింహాసనము అధిరోహించడం, మరియు నీతి కిరీటము వంటివి. అతడు బాహ్య సంబంధమైన వాటిపై దృష్టి పెట్టాడు: స్థితిని బట్టి మరియు ప్రజలకు ఉపన్యసించడం, తన పెద్దరికాన్ని ప్రదర్శించడం, పరిశుద్దాత్మచే తాకబడటం, మొదలైనవి. తాను అనుసరించినది ఏదీ నిజము కాదు మరియు చాలావరకు అది కల్పితము, కాబట్టి పరిశుద్దాత్మ ప్రజలను ఎంతగా తాకుతాడు, ప్రజలు ఆస్వాదించే గొప్ప సంతోషము, మూడవ ఆకాశమునకు వెళ్ళడం, లేక వారు తమ అనుదిన తర్భీదును ఆసాదించే తీరు, దేవుని వాక్యములను చదవడానికి వారు ఆస్వాదించే రీతి, అదంతా కూడా అద్భుతమైనదిగా కనబడుతుంది–ఇవేవీ నిజము కాదు. పరిశుద్దాత్మ కార్యమంతా సాధారణమైనది మరియు వాస్తవమైనది. నీవు దేవుని వాక్యములను చదివి ప్రార్థించినప్పుడు, అంతరంగములో మీరు ప్రకాశంగా మరియు దృఢముగా ఉంటారు, బాహ్య ప్రపంచము మీతో జోక్యము చేసుకోదు; అంతరంగములో, మీరు దేవుని ప్రేమించడానికి సిద్దముగా ఉండి, సానుకూల సంగతులతో నిమగ్నమవ్వడానికి సిద్దపడి, అలాగే మీరు చెడ్డ లోకమును అసహ్యించుకుంటారు. దేవునిలో జీవించడం అంటే ఇదే. ప్రజలు చెప్తున్నట్లు, గొప్ప ఆనందాన్ని అనుభవించడం కాదు–అలాంటి మాటలు ఆచరణాత్మకం కాదు. నేడు, ప్రతిదీ వాస్తవికత నుండి మొదలవ్వాలి. దేవుడు చేసేదంతా వాస్తవము, మరియు మీ అనుభవాలలో నిజముగా దేవుని తెలుసుకోవడం, మరియు దేవుని కార్యము యొక్క అడుగుజాడలను వెదకడం, పరిశుద్దాత్మ ప్రజలను తాకడం మరియు వెలిగించడం అంటే ఏమిటి అనువాటిపై శ్రద్ధ వహించాలి. దేవుని వాక్యములను మీరు తిని, త్రాగి మరియు ప్రార్థించి, నిజమైన రీతిలో సహకరిస్తే, మీరు మీ చెవులతో విని, మీ కళ్ళతో గమనిస్తూ, తరచూ ప్రార్థిస్తూ మరియు మీ హృదయమందు ఆలోచిస్తూ, దేవుని కార్యమునకు సహకారముగా చేయగలిగినదంతా నీవు చేసి, గతించిన కాలములనుండి మంచిని గ్రహించి, పేతురు వలె చెడును విసర్జించాలి, అప్పుడు దేవుడు ఖచ్చితముగా నిన్ను నడిపిస్తాడు. 


ఒక సాధారణ ఆధ్యాత్మిక జీవనానికి సంబంధించి

సాధారణ ఆత్మీయ జీవితం జీవించడానికి దేవుని యందు విశ్వాసము ఉంచడం అవసరం, దేవుని వాక్యములను మనం అనుభవించడానికి, మనం వాస్తవ జీవితంలోకి రావడానికి అది పునాది అవుతుంది. మీరు ప్రస్తుతం అలవాటుగా చేసే ప్రార్థనలు, దేవునికి సమీపంగా రావడం, కీర్తనలు పాడడం, ఆరాధన, ధ్యానం, దేవుని మాటల గురించి ఆలోచించడం, ఇవన్నీ కలిపితే ఒక “సాధారణ ఆత్మీయ జీవితం” అవుతుందా? మీలో ఎవరికీ తెలిసినట్లు లేదు. సాధారణ ఆత్మీయ జీవితం అనేది ప్రార్థన, కీర్తనలు పాడడం, సంఘ జీవనంలో పాల్గొనడం, దేవుని మాటలను తిని, తాగడం వంటి వాటికి మాత్రమే పరిమితం కాదు. బదులుగా, ఒక సరిక్రొత్త, చైతన్యవంతమైన ఆధ్యాత్మిక జీవితం జీవించాలి. నీవెలా అభ్యసిస్తున్నావనే దానికంటే, నీ అభ్యాసం వల్ల ఎలాంటి ఫలితం లభించిందనేదే ఇక్కడ ప్రధానం. సాధారణ ఆత్మీయ జీవితం అంటే ప్రార్థించడం, కీర్తనలు పాడడం, దేవుని మాటలను తిని, తాగడం లేదా ఆయన మాటలను మననం చేసుకోవడం వరకే అని చాలామంది నమ్ముతారు, కానీ, ఆ పద్ధతులు నిజంగా ప్రభావం చూపుతున్నాయా, లేదా యదార్ధమైన అవగాహన తీసుకొస్తున్నాయా అనేది పట్టించుకోరు. ఇలాంటి మనుష్యులు బయటకు కనిపించే పద్ధతులు పాటిస్తూ, వాటి ఫలితాల గురించి ఏ మాత్రం ఆలోచించరు; వీళ్ళు మతపరమైన ఆచారాలలో జీవించే వారే తప్ప, వీళ్లు సంఘం లోపల జీవించే వారు కాదు, దేవుని రాజ్య జనుల కంటే వీళ్లది చాలా తక్కువ స్థాయి. వీరి ప్రార్థనలు, కీర్తనలు పాడడం, దేవుని మాటలను తిని తాగడం వంటివన్నీ నియమ నిబంధనలు పాటించినట్లుగా, ఏదో బలవంతంగా, అందరూ చేస్తున్నారు కాబట్టి, మేమూ చేస్తున్నాం అన్నట్లుగా ఉంటాయి, అంతేతప్ప హృదయపూర్వకంగా, ఇష్టంతో చేసినట్లుగా ఉండవు. ఇలాంటి వాళ్ళు ప్రార్థించినా, పాటలు పాడినా, వారి ప్రయత్నాలు ఫలించవు, ఎందుకంటే, వారు పాటించేది కేవలం నిబంధనలు, మతపరమైన ఆచారాలు కాబట్టి; వారు యదార్థంగా దేవుని మాటలను అనుసరించడం లేదు కాబట్టి. వారి దృషి మొత్తం వాటిని ఎలా పాటించాలి అని సణుగుకోవడం మీదే కేంద్రీకృతం అవుతుంది, ఎందుకంటే, వారు దేవుని మాటలను కేవలం పాటించాల్సిన నియమాలుగానే భావిస్తారు కాబట్టి. ఇలాంటి వాళ్లు దేవుని మాటలను ఆచరణలో పెట్టడం లేదు కానీ, వారి శరీర ఆశలను తీర్చుకుంటున్నారు, ఇతరులు చూస్తున్నారని తమను తాము ప్రదర్శించుకుంటున్నారు. ఈ మత సంబంధ నియమాలు, ఆచారాలన్నీ మనుషులు కల్పించుకున్నవి; అవి దేవుని నుంచి రాలేదు. దేవుడు నియమ నిబంధనలు పాటించలేదు, ఆయన ఏ ధర్మశాస్త్రానికీ లోబడలేదు. దానికి బదులుగా, ఆయన ప్రతీ రోజూ క్రొత్త సంగతులు, ఆచరణాత్మక పనులు. మూడంచెల-స్వార్థపూరిత సంఘంలో ఉండే ప్రజలు, ప్రతీరోజూ ఉదయకాలపు ఆరాధనలు హాజరవడం, సాయంత్రపు ప్రార్థనలు చేయడం, భోజనానికి ముందు కృతజ్ఞతా ప్రార్థనలు, అన్ని విషయాలలో దేవునికి కృతజ్ఞతలు తెలపడం వంటి వాటికే తమను తాము పరిమితం చేసుకుంటారు–ఏది ఏమైనప్పటికీ, వారెంత చేసినప్పటికీ, అవి ఎంతకాలం చేసినప్పటికీ, వారిలో పరిశుద్ధాత్మ కార్యం జరుగదు. ఎప్పుడైతే మనుష్యులు నియమాల మధ్య జీవిస్తూ, వారి హృదయాలను సాధనా పద్ధతులపై కేంద్రీకరిస్తారో, వారిలో పరిశుద్ధాత్ముడు పనిచేయలేడు, ఎందుకంటే, వారి హృదయాలు నియమాలతో, మానవ తలంపులతో నిండిపోయాయి కాబట్టి. అందుకే, దేవుడు జోక్యం చేసుకుని వారిలో పని చేయలేడు, వారు కేవలం నియమాల నియంత్రణలోనే జీవిస్తూ ఉంటారు. అలాంటి వారు ఎప్పటికీ దేవుని మెప్పు పొందలేరు. 

సాధారణ ఆత్మీయ జీవితం అనేది దేవుని ఎదుట జీవించే జీవితం. ఒక వ్యక్తి ప్రార్థించేటపుడు తన హృదయాన్ని దేవుని ఎదుట నిమ్మళపరచుకోవచ్చు, ప్రార్థన ద్వారా పరిశుద్ధాత్మ వెలిగింపును కోరుకోవచ్చు, దేవుని మాటలు గ్రహించవచ్చు, ఇంకా దేవుని చిత్తాన్ని అర్థం చేసుకోవచ్చు. దేవుని మాటలను తిని, తాగడం ద్వారా ప్రజలు దేవుని ప్రస్తుత పనిని మరింత స్పష్టంగా గ్రహించవచ్చు. వారు సాధనకు కొత్త మార్గం పొందవచ్చు, పాతవి పట్టుకుని వేళ్ళాడనక్కరలేదు; వారు చేసే సాధన అంతా జీవితంలో ఎదుగుదల కోసమే. అలాగే, ప్రార్థన విషయానికి వస్తే, అది ఏవో కొన్ని వినసొంపైన మాటలు పలకడం కాదు లేదా నీవెంత రుణపడి ఉన్నావో తెలియజేస్తూ దేవుని ఎదుట కన్నీరు కార్చడం కాదు; నిజానికి, అది ఆత్మ ద్వారా తనను తాను సిద్ధపరచుకునేందుకు ఉద్దేశించినది, దేవుని ఎదుట తన హృదయాన్ని నిమ్మళపరచుకునేందుకు అనుమతించేది, అన్ని విషయాలలో దేవుని మాటల నుంచి నడిపింపు కోసం తనకు తాను శిక్షణ పొందడం లాంటిది, దానితో ఒకని హృదయం ప్రతీ రోజూ కొత్త వెలుగు వైపుకు ఆకర్షింపబడుతుంది, అందుకే మనం స్తబ్దుగా లేదా సోమరిగా ఉండకుండా, దేవుని మాటలను ఆచరణలో పెట్టి సరైన మార్గంలో నడవాలి. ఈ రోజుల్లో చాలామంది సాధనా పద్ధతుల మీదే దృష్టి కేంద్రీకరిస్తున్నారు, అయితే వారు సత్యాన్ని వెంబడించేలా, జీవితంలో ఎదిగేలా, వాటి ప్రకారం చేయడం లేదు. ఇదిగో ఇక్కడే వారు తప్పిపోయారు. కొంతమందిలో కొత్త వెలుగును పొందగల సామర్థ్యం ఉంటుంది, కానీ వారి సాధనా పద్ధతులు మారలేదు. వారు ఈ రోజు దేవుని వాక్యములు పొందాలని చూస్తూనే, తమ పాత మతపరమైన తలంపులను తీసుకొస్తారు, కనుక వారి పొందేది కూడా మతపరమైన భావనలతో రంగు పూసిన సిద్ధాంతమే అవుతుంది; వారు ఈ రోజు వెలుగును పొందడం లేదు, అంతే. దీని ఫలితంగా, వారి ఆచరణ మలినమవుతుంది; పాత పద్ధతులే కొత్తగా పొట్లం కట్టినట్లుగా ఉంటుంది. వారెంత బాగా సాధన చేసినప్పటికీ, వారు వేషధారులే. జనులు ప్రతీ రోజూ కొత్త సంగతులు చేసేలా దేవుడు వారిని నడిపిస్తాడు, ప్రతీ రోజూ వారొక కొత్త అంతరార్థం గర్హించేలా చేస్తాడు, వారు గతంలో చేసినదే తిరిగి చేసేవారుగా, పాతకాలపు మనుష్యుల వలే ఉండనవసరం లేదు. నీవు చాలా సంవత్సరాల నుంచి దేవుని యందు విశ్వాసం ఉంచిన వ్యక్తివైతే, ఇంకా నీ సాధనా పద్ధతులు ఏ మాత్రం మారకపోతే, ఇంకా నీకు అసూయ, బాహ్య సంగతులతో తీరిక లేకపోతే, ఇంకా దేవుని ఎదుట నీ హృదయాన్ని నిమ్మళపరచుకుని, ఆయన వాక్యములతో ఆనందించలేకపోతే, నీవేమీ పొందలేవు. దేవుని కొత్త పనిని అంగీకరించే విషయానికి వస్తే, నీవు భిన్నంగా ప్రణాళిక వేయకుండా, సరికొత్తగా సాధన చేయకుండా, కొత్త అవగాహనను కొనసాగించకుండా, పాత వాటినే పట్టుకుని, ఏదో పరిమితమైన కొత్త వెలుగు పొంది, నీవు సాధన చేసే విధానం ఏ మాత్రం మారకపోతే, నీవు పేరుకు మాత్రమే ఆత్మ ప్రవాహంలో ఉన్నట్లు లెక్క; నిజానికి, ఇలాంటి వారు మతపెద్దలైన పరిసయ్యుల వలే పరిశుద్ధాత్మ ప్రవాహానికి వెలుపలే ఉంటారు.

ఒక వ్యక్తి సాధారణ ఆత్మీయ జీవితాన్ని జీవించుటకు ప్రతీరోజూ నూతన వెలుగును పొందుకోగలగాలి మరియు దేవుని వాక్యమును అర్థం చేసుకుంటూ కొనసాగాలి. ఆ వ్యక్తి సత్యాన్ని స్పష్టంగా చూడాలి, అన్ని విషయాలలో సాధన చేసే మార్గాన్ని కనుగొనాలి, దేవుని వాక్యాన్ని ప్రతీరోజూ చదవటం ద్వారా క్రొత్త ప్రశ్నలను కనుగొని తన లోపాలను గ్రహించుకోగలిగి, తనను సంపూర్ణంగా కదిలించగలిగే, వాంఛించే, వెదికే హృదయం కలిగి వుండవచ్చు. కాబట్టి ఒక వ్యక్తి అన్ని సమయాలలో దేవుని యెదుట మౌనముగా వుంటూ, తాను దిగజారిపోతానేమో అనే భయము కలిగి ఉండాలి. ఏ మనుష్యులైతే దేవుని యెడల అంత తీవ్రమైన ఆకాంక్ష కలిగి, దేవుని వెదికే హృదయం కలిగి, నిరంతరం దేవుని సన్నిధిలో ప్రవేశించేందుకు సిద్ధంగా వుంటారో, అలాంటి వారు సరియైన ఆధ్యాత్మిక జీవన మార్గంలో వుంటారు. ఎవరైతే పరిశుద్ధాత్మ ద్వారా ప్రేరేపించబడతారో, ఎవరు మెరుగవ్వాలని కోరుకుంటారో, దేవునిచే పరిపూర్ణతను పొందాలని కోరుకుంటారో, ఎవరు దేవుని వాక్యపు లోతైన అవగాహన కోరుకుంటారో, ఎవరైతే అతీంద్రియ శక్తుల కోసం పాకులాడకుండా, దానికి బదులు నిజమైన క్రయధనము చెల్లిస్తూ, దేవుని చిత్తం పట్ల శ్రద్ధ వహిస్తారో వారే నిజంగా దేవుని సన్నిధిలోకి ప్రవేశాన్ని పొందుతారు, తద్వారా వారి అనుభవాలు మరింత యదార్థంగా ఉంటాయి, వారు ఖాళీ మాటలను మరియు సిద్ధాంతాలను వెదకరు, లేక అతీంద్రియ అనుభూతిని కొనసాగించాలని భావించరు, వారు ఏ గొప్ప వ్యక్తిత్వాన్ని పూజించరు—వీరే సాధారణ ఆధ్యాత్మిక జీవితంలోకి ప్రవేశించేవారు. వారు చేసే ప్రతీ పని జీవితంలో మరింత ఎదుగుదల కోసం తమను తాము నూతనపరుచుకుంటూ ఆత్మలో ఉల్లసిస్తూ, వారు ఎల్లప్పుడూ చురుకుగా ఉంటూ దేవుని సన్నిధిలోకి ప్రవేశాన్ని పొందగలుగుతారు. ఇది ఎరుగకయే వారు సత్యాన్ని అర్థం చేసుకొని వాస్తవంలోకి ప్రవేశిస్తారు. ఎవరైతే సాధారణ ఆధ్యాత్మిక జీవితం కలిగి వుంటారో వారు విముక్తిని, ఆత్మలో స్వాతంత్య్రాన్ని ప్రతిరోజూ పొందుతారు, వారు దేవుని మాటలను ఎటువంటి ఆటంకాలూ లేని మార్గంలో దేవునికి సంతృప్తికరంగా అనుసరిస్తారు. వీరికి ప్రార్థన చేయటం ఒక బాహ్య మర్యాద లేక ఒక పద్ధతి కాదు; ప్రతీ రోజూ వారు నూతన వెలుగును పొందుతూ వుంటారు. ఉదాహరణకు మనుష్యులు తమను తాము దేవుని యెదుట మౌనముగా ఉంచి, సాధన చేయటం వలన నిజముగా వారి హృదయాలను దేవుని ఎదుట నిమ్మళంగా వుంచుకోగలరు, వారు వేరెవరి వలన చెదరగొట్ట బడరు. ఏ వ్యక్తి గానీ, సంఘటన గానీ, లేక విషయం గానీ వారి సాధారణ ఆధ్యాతిక జీవితాలను నిర్బంధించలేదు. అటువంటి సాధన మాత్రమే ఫలితాలను ఇవ్వటానికి ఉద్దేశించబడిందే తప్ప మనుష్యులెవరూ నియమాలను అనుసరించటానికి ఉద్దేశించబడలేదు. ఇటువంటి సాధన నియమాలను అనుసరించేదిగా కాకుండా, మనుష్యుల జీవితాలలో ఎదుగుదలను ప్రోత్సహించేదిగా ఉంటుంది. ఒకవేళ నీవు ఈ సాధనను ఒక నియమావళిని అనుసరించే ఒక మార్గంగా మాత్రమే చూస్తే, అది ఎప్పటికీ నీలో మార్పుని తీసుకురాలేదు. ఇతరుల వలే నీవు కుడా ఈ సాధన చేస్తూనే ఉండవచ్చు కానీ, చివరకు ఆ ఇతరులు పరిశుద్దాత్మ పనిని అందిపుచ్చుకున్నప్పటికీ, నీవు మాత్రం పరిశుద్దాత్మ ప్రవాహం నుండి వెలివేయబడతావు. అంటే, ఇక్కడ నిన్ను నీవే మోసపుచ్చుకోవటం లేదా? ఈ మాటల ఉద్దేశం ఏమిటంటే, మీ హృదయాలను దేవుని ఎదుట నిమ్మళపరచుకొనే విధంగా చేయాలి, దేవుని వైపుకి మీ హృదయాలను త్రిప్పాలి. అప్పుడే, వారిలో దేవుని పనికి ఎటువంటి ఆటంకం లేకుండా ఫలితము లభించును. అప్పుడు మాత్రమే మనుష్యులు దేవుని చిత్త ప్రకారం ఉండగలుగుతారు. 


సంఘ జీవితమును గూర్చి మరియు నిజమైన జీవితమును గూర్చి చర్చించుట 

మనుష్యులు సంఘములో మాత్రమే మార్పు చెందగలరని భావిస్తారు. వారు సంఘ జీవితంలో లేకపోయినట్లయితే మార్పు చెందలేరని అనుకుంటారు, అయితే నిజ జీవితంలో పరివర్తన అసాధ్యం అన్నట్లుగా ప్రవర్తిస్తూ మార్పు చెందలేమన్నట్లుగా భావిస్తుంటారు. మీరు ఇందులో ఏమైనా సమస్యను చూడగలుగుతున్నారా? దేవునిని నిజ జీవితములోకి రావడం గురించి ఇంతకుముందే చర్చించాను; ఎవరైతే దేవునిని నమ్ముతారో, వారికిది దేవుని మాటల నిజతత్వములోనికి ప్రవేశించడానికి మార్గమైయున్నది. నిజానికి, సంఘ జీవితము అనేది వ్యక్తులను పరిపూర్ణం చేయడానికి ఉండే పరిమిత మార్గం మాత్రమే. మనుష్యులు పరిపూర్ణులవడానికి ఇప్పటికీ ప్రధాన వాతావరణం నిజ జీవితమే. ఇటువంటి నిజమైన ఆచరణను గూర్చి మరియు నిజమైన తర్ఫీదును గూర్చి నేను మాట్లాడియున్నాను, తద్వారా ప్రజలు సాధారణ మానవత్వ జీవితాన్ని పొందుకుంటారు మరియు తమ దైనందిన జీవితములో నిజమైన వ్యక్తివలె జీవిస్తారు. ఒక వైపు, దేవుని మాటలను అవగాహన స్థాయిని పెంచుకునే క్రమములో ఒక వ్యక్తి అధ్యయనాన్ని తప్పకుండ చేయాలి, మరియు గ్రహించే సామార్థ్యాన్ని కూడా పెంపొందించుకోవాలి. మరొక వైపు, ఆ వ్యక్తి సాధారణ మానవ జీవిత పరమార్థమును మరియు వివేకమును కలిగియుండె క్రమములో మనిషిగా బ్రతకడానికి ప్రాథమిక జ్ఞానము తప్పనిసరిగా ఉండాలి. ఎందుకంటేమనుష్యులు ఇటువంటి అంశాలలో చాలామట్టుకు అవగాహన లేకయున్నారు. అంతేగాకుండా, ఒక వ్యక్తి సంఘ జీవితము ద్వారా దేవుని మాటలను కూడా రుచి చూడాలి, ఆ తరువాత క్రమేపి సత్యాన్ని స్పష్టంగా అర్థము చేసుకొనే స్థితికి రావాలి.

దేవునియందు విశ్వాసముంచిన వ్యక్తి తన జీవితములోనికి దేవుణ్ణి తప్పకుండ తీసుకురావాలని ఎందుకు చెప్పబడింది? సంఘ జీవితం మాత్రమే ప్రజలలో మార్పు తీసుకురాలేదు, మరి ముఖ్యంగా ప్రజలు నిజ జీవితంలోని వాస్తవిక పరిస్థితులోనికి ప్రవేశించాలి. మీరు నిజ జీవితములోని అనేక విషయాలను ఆచరించడానికి, వాటిలో ప్రవేశించడానికి నిర్లక్ష్యం చేస్తూ మీ ఆధ్యాత్మిక స్థితిని గూర్చి మరియు ఆధ్యాత్మిక విషయాలను గూర్చి ఎల్లప్పుడూ మాట్లాడుతుంటారు. నీవు ప్రతీ రోజు వ్రాశావు, ప్రతి రోజు విన్నావు, ప్రతి రోజు చదివావు. ఇంకా వంట చేస్తూ ప్రార్థన చేశావు: “ఓ, దేవా! నీవు నాలో జీవము అవుదువు గాక. ఈ దినము ఏలాగు జరిగినను దయచేసి నన్ను ఆశీర్వదించి జ్ఞానోదయం కలిగించుము. ఈ రోజున నాకు జ్ఞానోదయం కలిగించిన ప్రతి విషయన్ని ఈ క్షణములో అర్థము చేసుకోవడానికి నాకు సహాయము చేయుము, తద్వారా నీ మాటలు నా ప్రాణముగా పనిచేయునుగాక.” నీవు రాత్రి భోజనము చేయునపుడు కూడా ఈ విధముగా ప్రార్థించావు: “ఓ, దేవా! నీవు ఈ ఆహారముతో మమ్మును ఆశీర్వదించావు. నీవు మమ్మును ఆశీర్వదించుము. ఆమెన్! నీ ద్వారా మేము జీవించుదుము గాక. నీవు మాకు తోడై ఉందువు గాక. ఆమెన్!” మీరు మీ రాత్రి భోజనమును ముగించుకొని, పాత్రలను కడుగుచు, “ఓ, దేవా! నేను ఈ పాత్రను. మేము సాతాను వలన చెరపబడియున్నాము, వాడిన పాత్రలవలె ఉన్నాము. మేము నీటితో శుభ్రపరచబడవలెను. నీవు నీటివంటి వాడవు, నీ మాటలు నా ప్రాణమునకు సేదదీర్చే జీవజలములైయున్నవి” అంటూ నీలో నీవు అంటూ అంటావు. అది నీవు తెలుసుకొనే సరికి, పడుకొనే సమయం అవుతుంది, మళ్లి నీలో నువ్వు మాట్లాడుకుంటూ: “ఓ దేవా! నీవు నన్ను ఆశీర్వదించావు, ఈ రోజంతా నన్ను నడిపించావు. నేను నిజముగా నీకు కృతజ్ఞుడను. …” అని చెప్తావు. ఇలా మీరు మీ రోజును గడిపి, నిద్రలోకి జారుకుంటారు. చాలా మంది ప్రతిరోజూ ఇలాగే జీవిస్తున్నారు, ఇలా వారు అసలైన ప్రవేశాన్ని నిర్లక్ష్యం చేస్తున్నారు, వారి ప్రార్థనలలో మాట వరుసకు చేయడంపైనే దృష్టి సారిస్తున్నారు. ఇది వారి గత జీవితము—వారి పాత జీవితము. చాలా మంది ఇలాగే ఉంటారు; వారికి ఏ నిజమైన తర్ఫీదు ఉండదు. వారు చాలా తక్కువ రూపాంతరము పొందియుంటారు. వారు కేవలము నోటితో మాత్రమే ప్రార్థనలు చేస్తారు, వారు నోటిమాటల్లో మాత్రమే దేవునికి దగ్గర అవుతారు, కానీ వారికి దేవుని పట్ల లోతైన అవగాహన ఉండదు. మనము ఒక చిన్న ఉదాహరణ తీసుకుందాము—మీ ఇంటిని చక్కబెట్టుకోవడం. మీ ఇల్లు గజిబిజిగా ఉందని మీరు చూస్తూ, అక్కడ కూర్చొని ప్రార్థిస్తున్నారు: “ఓ, దేవా! ఈ సాతాను నా మీద తీసుకొచ్చిన అవినీతిని చూశావా. ఈ ఇంటిలో ఉన్న చెత్తవలె నేనున్నాను. ఓ, దేవా! నిన్ను నిజముగా స్తుతిస్తూ వందనాలు చెపుతున్నాను. మీ యొక్క రక్షణ మరియు జ్ఞానోదయం లేకపోతే, నేను ఈ వాస్తవాన్ని గ్రహించి ఉండేవాడిని కాదు.” నీవు అక్కడే కూర్చొని సరదాగా గడుపుతూ, చాలా సేపు ప్రార్థనలో గడుపుతూ, ఆ తరువాత ఏమీ జరగనట్లు ప్రవర్తిస్తావు, ఏలాగంటే నీవు తనలో తాను గొణుగుతూ మాట్లాడుకునే వృద్దురాలివలే ఉంటావు. నిజతత్వపు జీవితములోనికి ప్రవేశించకుండానే నీ ఆధ్యాత్మిక జీవితాన్ని ఇలా గడుపుతూ ఉంటావు, అనేకమైన ఆచారప్రదమైన అలవాట్లతో జీవిస్తుంటావు! వాస్తవ తర్ఫీదులోనికి ప్రవేశించుటలో వ్యక్తుల నిజ జీవితాలు మరియు వారి ఆచరణాత్మక ఇబ్బందులు కూడా ఉంటాయి. ఇదొక్కటే వారు మారే మార్గం. నిజమైన జీవితము లేకుండా, ప్రజలు మార్పు చెందలేరు. పైపై పెదవులతో చేసే ప్రార్థనల వలన కలిగే ప్రయోజనము ఏమిటి? మానవ స్వభావాన్ని అర్థం చేసుకోకపోతే, మనం చేసే ప్రతిదాని ద్వారా సమయం వృధా చేసుకోవడమే అవుతుంది, ఆచరించడానికి మార్గమనేది లేకపోతే, మన ప్రయాసంతా వృధా అవుతుంది! సాధారణ ప్రార్థన ప్రజలు తమ సాధారణ స్థితిని కొనసాగించడంలో సహాయపడుతుంది, కానీ నిజమైన మార్పును వారిలో తీసుకురాదు. మానవుని స్వనీతి, అహంకారం, మోసము, అతి గర్వము, మనిషి యొక్క అవినీతి స్వభావాలను తెలుసుకోవడం—ఈ విషయాల గురించిన అవగాహన ప్రార్థన ద్వారా కలగదు గాని వారు దేవుని మాటలను ఆస్వాదించడం ద్వారానే, వారు నిజ జీవితంలో పరిశుద్ధాత్మ కలిగించే జ్ఞానోదయం ద్వారా తెలుసుకుంటారు. ఈ రోజుల్లో మనుష్యులు చక్కగా మాట్లాడుతారు, వారు ఉన్నతమైన బోధలను వింటారు—ఎన్నో తరాల నుండి ఉన్నతమైన బోధలు వింటారు—కానీ వాటిలో కొన్ని మాత్రమే వారి జీవితాలలో అన్వయించుకుంటారు. ఇంకా చెప్పాలంటే, వారి నిజ జీవితాలలో దేవుడు లేడు; పరివర్తన తర్వాత వారు నూతన జీవం కలిగి ఉండరు. వారు నిజ జీవితంలో యదార్థంగా జీవించరు లేదా నిజ జీవితంలోకి దేవుణ్ణి తీసుకురారు. వారు నరకానికి చెందిన పిల్లలుగా జీవిస్తారు. ఇది స్పష్టముగా దేవుని నుంచి తొలగిపోవడం కాదా?

సాధారణ మనిషి యొక్క రూపమును పునరుద్ధరించడానికి, అంటే, సాధారణ మానవత్వాన్ని సాధించడానికి, మనుషులు తమ మాటలతో దేవుణ్ణి సంతోషపెట్టలేరు. అలా చేయటం వలన వారికి వారే హానిని తలపెట్టుకుంటున్నారు, అలా చేయటం వలన వారి ప్రవేశానికి లేదా వారి రూపాంతరమునకు ఎటువంటి ప్రయోజనం కలుగదు. కాబట్టి, రూపాంతరము చెందడానికి, మనుషులు కొద్దికొద్దిగా సాధన చేయాలి. వారు క్రమేణా దానిలోకి ప్రవేశించి, కొంచెము కొంచెముగా పరిశోధించి, సానుకూలముగా దానిలో ప్రవేశించి, సత్యసంబంధమైన ఆచరణాత్మక జీవితాన్ని జీవించాలి; పవిత్ర జీవితమును జీవించాలి. ఆ తరువాత, నిజమైన విషయాలు, నిజమైన సంఘటనలు, నిజమైన వాతావరణాలు మనుషులు ఆచరణాత్మక తర్ఫీదును పొందేందుకు సహకరిస్తాయి. మనుషులు ఊరికే పైపై మాటలు చెప్పనక్కరలేదు; దానికి బదులుగా, వారు నిజమైన పరిస్థితుల మధ్య శిక్షణ పొందగలగాలి. మనుషులు మొదట వారి శక్తిలేమిని గ్రహించాలి. అప్పుడు వారు దేవుని వాక్యమును సాధారణముగా తిని త్రాగుతారు, అప్పుడు అందులో ప్రవేశించి సులువుగా సాధన చేయగలుగుతారు; ఈ విధముగా మాత్రమే వారు వాస్తవికతను పొందకోగలరు, ఈ విధంగానే వారి ప్రవేశం మరింత వేగముగా జరుగుతుంది. మనుష్యులను రూపాంతరములోనికి నడిపించే క్రమములో, వారు కొంత ఆచరణాత్మకత జీవితాన్ని ఉండాలి; వారు నిజమైన సంఘటనలు, మరియు నిజమైన వాతావరణములో నిజముగా సాధన చేయగలగాలి. ఒక వ్యక్తి కేవలము సంఘ జీవితముపై ఆధారపడి మాత్రమే నిజమైన తర్ఫీదును పొందుకోగలడా? మనుషులు ఈ విధముగా వాస్తవ స్థితిలోనికి ప్రవేశించగలరా? ప్రవేశించలేరు! మనుషులు నిజ జీవితంలోకి ప్రవేశించలేకపోతే, వారు తమ పాత జీవనశైలిని మరియు పనులు చేసే విధానాలను మార్చుకోలేరు. ఇది పూర్తిగా మనుషుల సోమరితనమునుబట్టి, అధిక స్థాయిలో ఆధారపడటం వల్ల వచ్చింది కాదు కానీ మనుషులకు జీవించే సామర్థ్యం లేకపోవడం వల్లనే వచ్చింది, అంతేకాకుండా, ఒక సాధారణ మనిషిని గూర్చిన దేవుని విలువ గురించి అవగాహన ఉండదు. గతములో మనుషులు ఎల్లప్పుడు మాట్లాడుతూ, చెపుతూ, సమాచారము తెలియపర్చుకుంటూ ఉండేవారు—మరియు వారు “వక్తలు” కూడా అయ్యారు—అయినప్పటికీ వారిలో ఎవరును తమ జీవన విధానములో మార్పును కోరుకోలేదు; దానికి బదులుగా, వారు గుడ్డిగా లోతైన సిద్ధాంతాలను కోరుకున్నారు. కాబట్టి, ఈ తరము మనుషులు తమ జీవితాల్లో దేవునిపై మతపరమైన విశ్వాసాన్ని మార్చుకోవాలి. వారు ఒక సంఘటన, ఒక విషయం, ఒక వ్యక్తిపై దృష్టి పెట్టడం ద్వారా ఆచరణలోకి ప్రవేశించాలి. వారు దానిపై దృష్టి కేంద్రీకరించాలి—అప్పుడే వారు ఫలితాలను సాధించగలరు. మనుషుల రూపాంతరము వారి స్వభావ మార్పుతో ప్రారంభమవుతుంది. మనుషుల జీవనశైలి, వారి సోమరితనము, ఆధారపడటము, బానిసత్వము అనేటువంటి అంశాలపై స్వభావ మార్పు లక్ష్యంగా పని చేయగలిగితేనే మనుషులలో పరివర్తన కలుగుతుంది.

సంఘ జీవితము కొన్ని భాగాలలో ఫలితాలను ఇవ్వగలిగినప్పటికీ, దాని తాళపు చెవి మనుష్యులు తమ నిజమైన జీవితము రూపాంతరము చెందుటలోనే ఉంది. నిజ జీవితము లేకుండా ఒకని పాత స్వభావము రూపాంతరము చెందదు. మనము ఉదాహరణకు తీసుకున్నట్టయితే, కృపా కాలములో యేసుప్రభువు వారు చేసిన కార్యమే. యేసు ప్రభువు వారు మునుపటి చట్టాలను రద్దు చేసి, కొత్త యుగపు ఆజ్ఞలను స్థాపించినప్పుడు, అయన నిజ జీవితములో జరిగే ఉదాహరణలు తీసుకొని మాట్లాడారు. యేసు ప్రభువు తన శిష్యులను సబ్బాతు దినమున గోధుమ పొలములో తీసుకు వెళ్తున్నప్పుడు, ఆయన శిష్యులు ఆకలి వేసినప్పుడు తినడానికి ధాన్యపు గింజలను తెంచుకున్నారు. పరిసయ్యులు ఇది చూసి వీరు సబ్బాతు దినమును ఆచరించుట లేదు అని మాట్లాడుకున్నారు. వారు సబ్బాతు దినమున గోయ్యిలో పడిన లేగదూడను రక్షించడానికి మనుషులకు అనుమతి లేదని చెప్పి, సబ్భాతు దినమున ఏ పనియు చేయరాదని అన్నారు. యేసు ప్రభువు కొత్త యుగపు ఆజ్ఞలను క్రమముగా ప్రకటించడానికి ఈ సంఘటనలను ఉదహరించాడు. ఆ సమయములో అనేకమైన వాస్తవ పద్దతులను ప్రజలు అర్థము చేసుకోడానికి, పరివర్తన తీసుకురావడానికి ఉపయోగించాడు. పరిశుద్ధాత్మ ఈ సూత్రము ద్వారా తన పనిని జరిగిస్తారు, కేవలము ఇలానే మనుషులు రూపాంతరము చెందుతారు. ఆచరణాత్మక పద్ధతులు లేకుండా, మనుషులు సైద్ధాంతిక మరియు మేధోపరమైన అవగాహనను మాత్రమే పొందగలరు గాని ఇది ఏ మాత్రము ఫలభరితమైన రూపాంతరము కాదు. కాబట్టి తర్ఫీదు ద్వారా ఒకరు జ్ఞానమును, వివేకమును ఎలా పొందగలరు? మనుషులు వినడము, చదవడము, వారి తెలివిని అభివృద్ధి పరుచుకోవడము ద్వారా తమ జ్ఞానమును వివేకమును సంపాదించుకోగలరా? ఇది ఎలా సాధ్యము? మనుషులు అర్థము చేసుకొని తమ నిజ జీవితములో అనుభవాన్ని గడించాలి! అందుకే ఒకడు తర్ఫీదు పొంది, తన నిజమైన జీవితము నుండి తొలగిపోకూడదు. మనుషులు వివిధ అంశాలలో శ్రద్ధ వహిస్తూ వాటిలో ప్రవేశాన్ని కలిగి ఉండాలి: విద్య స్థాయి, భావవ్యక్తీకరణ, సంగతులను చూసే సామర్థ్యం, ​​వివేచన, దేవుని మాటలను అర్థము చేసుకోగల సామర్థ్యం, ​​మానవాళికి సంబంధించిన ఇంగితజ్ఞానము వాటి నియమాలు మరియు మానవాళికి సంబంధించిన ఇతర విషయాలను మనుషులు తప్పనిసరిగా సిద్ధపరచుకోవాలి. వాటిపై అవగాహన వచ్చిన తరువాత, మనుషులు ప్రవేశంపై దృష్టి పెట్టాలి, అపుడే రూపాంతరమును పొందుకోగలరు. ఎవరైనా ఆ అవగాహనలోకి వచ్చి, వారు ఆచరణను నిర్లక్ష్యము చేసినట్లయితే, రూపాంతరము ఎలా జరుగుతుంది? ప్రస్తుతము, వారు అర్థము చేసుకొని, నిజమైన జీవితములో అలా జీవించడములేదు; అందుచేత, వారు దేవుని ముఖ్యమైన మాటల గురించి తక్కువ అవగాహన కలిగి ఉన్నారు. నీకు స్వల్పముగా మాత్రమే జ్ఞానోదయమైంది; నీవు పరిశుద్ధాత్మ నుండి కొంచెము ప్రకాశాన్ని పొందగలిగావు, కానీ నిజ జీవితములో ఆచరణాత్మక మార్గములో ప్రవేశమును పొందలేదు—లేక నీవు ఆచరణాత్మకమైన ప్రవేశమును గూర్చి పట్టించుకోవట్లేదు—కాబట్టి నీవు రూపాంతరము చెందే ప్రక్రియ తగ్గిపోతుంది. ఇలా చాలా కాలము అయిపోయిన తరువాత, మనుషులకు చాలా అర్థము అవుతుంది. వారు తమకు తెలిసిన సిద్ధాంతాలను గురించి చాలా మాట్లాడుతారు, కానీ వారి బాహ్య వైఖరి అలాగే ఉంటుంది, వారి అసలైన సామర్థ్యము అలాగే ఉంటుంది, కొంచము కూడా ముందుకు సాగలేరు. ఇటువంటి పరిస్థితులలో చివరకు నీవెప్పుడు ఆచరణాత్మక మార్గములోనికి ప్రవేశిస్తావు?

సంఘ జీవితము అనేది దేవుని మాటలను ఆస్వాదించడానికి మనుషులు కూడుకొను ఒక రకమైన జీవితము మాత్రమే, అది వారి జీవితములో ఒక చిన్న భాగము మాత్రమే. మనిషి నిజ జీవితము కూడా వారి సంఘ జీవితములాగా ఉంటే—సాధారణ ఆధ్యాత్మిక జీవితంతో సహా, సాధారణముగా దేవుని మాటలను ఆస్వాదించడము, సాధారణ రీతిలో ప్రార్థించడము, ఆయనకు దగ్గరగా వుండడము, దేవుని చిత్తానికి అనుగుణముగా ప్రతీది నిర్వహించబడే నిజమైన జీవితాన్ని గడపడం, ప్రతీది సత్యానికి అనుగుణముగా నిర్వహించబడే నిజ జీవితాన్ని గడపడము, ప్రార్థనను అభ్యసించి దేవుని ముందు నిశ్శబ్దముగా ఉండటము అనే సాధన చేయడం ద్వారా నిజ జీవితాన్ని గడపడం, కీర్తనలు పాడటం మరియు నృత్యం చేయడం—ఇలాంటి జీవితము మాత్రమే దేవుని మాటల జీవితములోనికి తీసుకువస్తాయి. చాలా మంది మనుషులు సంఘములో ఎన్ని గంటలు ఉన్నామనే దానిపై మాత్రమే దృష్టి సారిస్తారు, వారి బాహ్య జీవితము గురించి ఏ మాత్రమును “పట్టించుకోరు”, ఇది వారికి ఏ మాత్రమును పట్టింపులోనికి రాదు. దేవుని మాటలను తినేటప్పుడు మరియు త్రాగేటప్పుడు మాత్రమే పరిశుద్ధుల జీవితంలోకి ప్రవేశించే వ్యక్తులు చాలా మంది ఉన్నారు, పాటలు పాడుతూ లేక ప్రార్థన చేస్తూ, ఆపై వారు ఆ సమయానికి వెలుపల తమ పాత స్వభావాలకు తిరిగి వెళ్తారు. ఇలా జీవించడము వలన ఏ మాత్రమును రూపాంతరము చెందరు, వారికి దేవుడు చాలా తక్కువగా తెలుసు, దేవుణ్ణి నమ్మడములో, వారు తమ స్వభావమును రూపాంతరము పొందుకోవాలని అనుకుంటే, అప్పుడు వారు తమ నిజ జీవితము నుండి తొలగిపోకూడదు. నిజమైన జీవితములో, నీ గురించి నీవు తెలుసుకోగలగాలి, నిన్ను నీవు విడిచి పెట్టుకోవాలి, సత్యాన్ని అనుసరించాలి, అలాగే నీవు క్రమంగా పరివర్తన సాధించడానికి ముందు అన్ని నియమాలను పాటిస్తూ, ఇంగితజ్ఞానం, స్వీయ ప్రవర్తన నియమాలను నేర్చుకోవాలి. నీవు కేవలము సైద్ధాంతిక జ్ఞానముపై దృష్టి ఉంచి, వాస్తవానికి లోతుగా వెళ్లకుండా మతపరమైన వేడుకల మధ్య మాత్రమే జీవిస్తే, నిజమైన జీవితములోకి ప్రవేశించకుండా నీవు ఎప్పటికీ వాస్తవికతలోకి ప్రవేశించలేవు; నిన్ను నీవు తెలుసుకోలేవు, సత్యాన్ని గాని లేక దేవుణ్ణి గాని తెలుసుకోవడం అసంభవం, అంతేగాకుండా నీవు ఎప్పటికీ గుడ్డితనములోను, అజ్ఞానములోనే ఉండిపోతావు. మనుషులను రక్షించే దేవుడి పని ఏమిటంటే, వారిని కొంతకాలం తర్వాత సాధారణ మానవ జీవితాలను గడపడానికి అనుమతించడం కాదు, లేదా వారి తప్పుడు ఆలోచనలు మరియు సిద్ధాంతాలను మార్చడం కాదు. అలా కాకుండా, మనుషుల పాత జీవన విధానాన్ని పూర్తిగా మార్చడం, అలాగే వారి పాత ఆలోచనా విధానాలను మరియు మానసిక దృక్పథాన్ని మార్చడం, తద్వారా వారి పాత స్వభావాలను మార్చడమే దేవుని ఉద్దేశం. కేవలము సంఘ జీవితము మార్పు చెందడముపై దృష్టి పెట్టినట్టైతే మనుషుల పాత జీవన అలవాట్లు మారవు, ఇంకా వారు చాలా కాలముగా జీవించిన పాత పద్ధతులలో మార్పు ఉండదు. ఏది ఏమైనప్పటికి, మనుషులు వారి నిజ జీవితములో నుంచి వెళ్లిపోకూడదు. కేవలము సంఘజీవితములోనే కాకుండా, నిజ జీవితంలో మనుషులు సాధారణ మానవత్వంతో జీవించాలని దేవుడు కోరుకుంటాడు; కేవలము సంఘ జీవితములోనే కాదు; వారి నిజజీవితములో సత్యాన్ని బయలుపర్చాలి, అలాగే వారు నిజ జీవితంలో తమ విధులను నిర్వర్తించాలి. వారు వాస్తవ స్థితిలోనికి ప్రవేశించడానికి, ప్రతిదానిని నిజ జీవితము వైపుకు మరల్చుకోవాలి. ఒకవేళ, దేవుణ్ణి విశ్వసించడము వలన, నిజ జీవితంలోకి ప్రవేశించడము ద్వారా ప్రజలు తమను తాము తెలుసుకోలేకపోతే, వారు నిజ జీవితంలో సాధారణ మానవత్వంతో జీవించలేకపోతే, వారు ఓడిపోయినవారుగా మిగిలిపోతారు. ఎవరైతే దేవునికి అవిధేయత చూపుతారో వారు నిజమైన జీవితములోకి ప్రవేశించలేరు. వారందరు మానవత్వము గురించి మాట్లాడుతారు కానీ దయ్యాల స్వభావముతో జీవిస్తారు. వారందరూ సత్యాన్ని గురించి మాట్లాడుతారు కానీ సిద్ధాంతాల ప్రకారము జీవిస్తారు. సత్యమైన జీవితాన్ని ఎవరైతే నిజ జీవితములో జీవించలేరో వారు, దేవుణ్ణి నమ్ముతారు కానీ దేవుని చేత అసహ్యించబడి, తిరస్కరించబడుతారు. నీవు నిజ జీవితంలో ఆచరణాత్మక మార్గమున ప్రవేశించి, సాధన చేయాలి, నీ బలహీనతలను తెలుసుకోగలగాలి, నీ అజ్ఞానమును మరియు నీ అసాధారణ మానవత్వపు బలహీనతలను తెలుసుకోగలగాలి. ఈ విధముగా, నీకున్న అవగాహన వాస్తవ స్థితి మరియు క్లిష్ట పరిస్థితులతో ఏకీకృతమవుతుంది. కేవలము ఇలాంటి జ్ఞానము మాత్రమే నిజమైనది, మరియు నీ స్వంత స్థితిని నిజముగా గ్రహించడానికి, స్వభావపరమైన రూపాంతరమును పొందడానికి ఈ జ్ఞానము సహాయపడుతుంది. 

ఇప్పుడు మనుష్యులను పరిపూర్ణులుగా చేయడం అధికారికంగా మొదలైంది కనుక నీవు నిజ జీవితంలోకి తప్పక ప్రవేశించాలి. తద్వారా, రూపాంతరము చెందడానికి, నీవు నిజ జీవితములోనికి ప్రవేశించిన క్షణము నుండి ఆరంభించాలి. ఆ తరువాత క్రమేపి పరివర్తన చెందాలి. నీవు సాధారణ మానవ జీవితాన్ని తప్పించుకుని, ఆధ్యాత్మిక అంశాల గురించి మాత్రమే మాట్లాడితే, అప్పుడు విషయాలు పొడిగా, ఏ మాత్రం పస లేకుండా ఉంటాయి; అవి అవాస్తవం అవుతాయి; అప్పుడు మనుష్యులెలా రూపాంతరం చెందుతారు? నిజమైన అనుభవం పొందేందుకు పునాదిగా, నీవు సాధన చేసేందుకు నిజ జీవితంలోకి అడుగు పెట్టాలి. దీనిని మనుష్యులు తప్పనిసరిగా చేయాలి. పరిశుద్ధాత్ముని ముఖ్యమైన కార్యము ఏమనగా మార్గదర్శకం చేయడం వరకే, మిగిలినది మనుష్యుల ప్రవేశం, సాధనపై ఆధారపడి ఉంటుంది. అందరూ వేర్వేరు మార్గాల ద్వారా నిజ జీవితంలోకి ప్రవేశించి, తద్వారా వారు దేవునిని నిజ జీవితంలోకి ఆహ్వానించి, నిజమైన సాధారణ మానవత్వ జీవితాన్ని జీవిస్తారు. ఇది మాత్రమే అర్థవంతమైన జీవితం అనిపించుకుంటుంది.


తమ విధిని నిర్వర్తించే ప్రతి ఒక్కరి గురించి

ప్రస్తుత విధానంలో, దేవుడిని నిజంగా ప్రేమించే వారందరికీ ఆయనచే సంపూర్ణులుగా మారే అవకాశం కలుగుతున్నది. వారు యువకులైనా లేదా వృద్ధులైనా కూడా, తమ హృదయాలలో దేవుడి పట్ల విధేయత ఉండి, ఆయనను ఆరాధిస్తున్నంత కాలం, దేవుడు వారిని పరిపూర్ణులుగా మార్చుతూనే ఉంటాడు. దేవుడు ప్రజలను వారు నిర్వహించే విధులను అనుసరించి పరిపూర్ణులుగా చేస్తాడు. నీవు నీ పూర్తి శక్తిని ఉపయోగించి, దేవుడి కార్యములో నిమగ్నం అయినంత కాలం, ఆయనచే నీవు పరిపూర్ణుడివి అవుతూ ఉంటావు. ప్రస్తుతం, మీలో ఎవ్వరూ పరిపూర్ణులు కారు. కొన్నిసార్లు మీరు ఒక రకమైన విధిని మాత్రమే నిర్వహించగలరు, మిగతా సమయాలలో రెండు నిర్వహించవచ్చు. దేవుని యెడల మీరు మీ శక్తియుక్తులను పూర్తిగా వెచ్చించి మీ సమర్థతను విస్తృతం చేసుకున్నంత కాలం, అంతిమంగా మీరు దేవునిచే పరిపూర్ణులుగా మార్చబడతారు.

యుక్తవయస్సులో ఉన్న వారికి జీవించడం కోసం ఏ సిద్ధాంతాలూ ఉండవు, అలాగే వారిలో వివేకము, అవగాహన కూడా లోపించి ఉంటాయి. దేవుడు ఉన్నదే మనిషిలో వివేకము, అవగాహనలను పరిపూర్ణంగా చేయడం కోసం. దేవుని వాక్యము వలన వారిలోని లోపాలు సరిదిద్దబడును. అయితే, యువత స్వభావములు అస్థిరముగా ఉంటాయి, కనుక దేవుడు వారిని తీర్చి దిద్దవలసి ఉంటుంది. యువకులైన వారిలో మతము పట్ల, జీవించడం కోసం అనుసరించవలసిన సిద్ధాంత నియమాల పట్ల ఎటువంటి ఆలోచనలు ఉండవు; వారు ప్రతి విషయాన్ని చాలా తేలికగా ఆలోచిస్తూ ఉంటారు, అలాగే వారి ప్రతిస్పందనలు కూడా సంక్లిష్టముగా ఉండవు. వారి మనుష్యతత్త్వములోని ఈ భాగమే ఇంకా ఎటువంటి రూపాన్ని సంతరించుకొని ఉండదు, అందువల్ల ఇది చాలా గొప్పగా కొనియాడదగిన విషయము; అయితే, యువకులైన వారు అవగాహన లేని వారు ఇంకా వివేకము పొందని వారు. వారిలో ఈ అంశములే దేవుడిచే తీర్చిదిద్దబడాలి. దేవుడిచే పరిపూర్ణులుగా తీర్చి దిద్దబడినప్పుడు మీలో వివేచన పెరుగుతుంది. ఎన్నో ఆధ్యాత్మిక విషయాలను మీరు స్పష్టముగా అర్థం చేసుకోగలుగుతారు, తద్వారా క్రమంగా దేవుడిచే ఉపయోగించబడుటకు సమర్థతను పొందుతారు. పెద్దలైన సహోదరులకు ఇంకా సహోదరీలకు కూడా వారు నిర్వహించవలసిన కర్తవ్యాలు ఉంటాయి, కావున దేవుడు వారిని విడిచిపెట్టడం జరగదు. అయితే, పెద్దలైన సహోదరులు, సహోదరీలలో కూడా కొన్ని అవసరమైన విషయాలు, మరికొన్ని అనవసరమైన విషయాలు ఉంటాయి. వారిలో జీవించడం కోసం ఎక్కువ సిద్ధాంతాలు, అలాగే ఎక్కువ మతపరమైన ఆలోచనలు ఉంటాయి. వారు చేపట్టే కార్యములలో, వారు ఎన్నో మొండి సంప్రదాయాలను పాటిస్తూ, ఎటువంటి మార్పులకు లోనుకానటువంటి, యాంత్రికముగా నిర్వహించేటటువంటి నియమాలను అనుసరిస్తూ ఉంటారు. ఇది అవాంఛనీయమైన అంశము. అయితే, ఈ పెద్దలైన సహోదరులు ఇంకా సహోదరీలు ఎటువంటి పరిస్థితులు ఎదురైనా సరే చాలా ప్రశాంతంగా చాలా దృఢముగా ఉండగలుగుతారు; వారి స్వభావములు స్థిరముగా ఉంటాయి, విపరీతమైన మనోభావాలు వారిలో కనిపించవు. కొత్త విషయాలను స్వీకరించే విషయంలో వారు నిదానంగా వ్యవహరిస్తారు, అయితే ఇది అంత పెద్ద తప్పిదము ఏమీ కాదు. మీరు దేవుని పట్ల సమర్పణులై ఉన్నంత కాలము; దేవుడి ప్రస్తుత వాక్యములను అంగీకరించినంత కాలము, దేవుడి వాక్యములను మీరు విశ్లేషించనంత కాలము; మీరు కేవలము మిమ్మల్ని మీరు దేవుని పట్ల సమర్పించుకుంటూ ఆయన వాక్యములను అనుసరిస్తూ, దేవుని వాక్యములపై మీరు తీర్పులు చెప్పక, ఆ వాక్యముల పట్ల ఎటువంటి చెడు ఆలోచనలు చేయకుండా ఉన్నంత కాలము; దేవుడి వాక్యములను మీరు ఆమోదించి వాటిని ఆచరణలో పెట్టినంత కాలము—అలా మీరు ఈ అర్హతలను మీరు సాధించినట్లయితే, దేవునిచే మీరు పరిపూర్ణులుగా తీర్చిదిద్దబడగలరు.

మీరు తమ్ముళ్లూ చెల్లెళ్లూ అయినా లేదా అన్నయ్యలూ అక్కయ్యలూ అయినా, మీరు నిర్వర్తించవలసిన కార్యము గురించి మీకు తెలుసు. యుక్తవయస్సులో ఉన్న వారు పొగరుగా ఉండరు; పెద్ద వయస్సు వారైనంత మాత్రమున నిష్క్రియులగా, తిరోగాములుగా ఉండరు. అంతకుమించి, వారివారిలో ఉన్న బలహీనతలను సరి చేసుకోనేందుకు ఒకరి బలాన్ని మరొకరు ఉపయోగించుకుంటారు, ఎటువంటి భేదభావములు లేకుండా ఒకరికొకరు సహాయపడతారు. చిన్న వయస్సు వారికీ పెద్ద వయస్కులైన సోదరీ, సోదరుల మధ్య స్నేహం అనే వారధి ఏర్పడుతుంది, ఆపై దేవుడి ప్రేమ కారణముగా, మీరు ఒకరినొకరు ఇంకా మెరుగుగా అర్థం చేసుకోగలుగుతారు. పెద్దలైన సోదరీ, సోదరులు చిన్నవయస్సు వారు చులకనగా చూడరు, అలాగే ఆ సహోదరులు, సహోదరీలు కూడా తామే నీతిమంతులము అనే భావనతో ఉండరు: అది సామరస్యమైన అనుబంధం అవుతుందా? మీలో అటువంటి సంకల్పం ఉంటే, అప్పుడు ఆ దేవుడి చిత్తము మీ తరములో ఖచ్చితముగా నెరవేరుతుంది.

భవిష్యత్తులో, మీరు దేవుని ఆశీర్వాదము పొందుతారా లేక శాపమును పొందుతారా అనేది ఈ రోజున మీరు చేసే కార్యముల మీద, మీ ప్రవర్తన మీద ఆధారపడి ఉంటుంది. మీరు దేవునిచే పరిపూర్ణులుగా తీర్చిదిద్దబడాలి అంటే, అది ఈ క్షణమే జరగాలి; ఈ కాలములోనే జరిగి తీరాలి; భవిష్యత్తులో మీకు మరొక అవకాశము ఉండదు. దేవుడు నిజంగా మిమ్మల్ని ఇప్పుడే తీర్చి దిద్దాలని సంకల్పించాడు. ఇది కేవలం మాటల కోసం చెప్పడం లేదు. భవిష్యత్తులో, మీరు ఎలాంటి దారులు దొరికినా, ఎటువంటి సంఘటనలు జరిగినా, లేదా ఎటువంటి విపత్తులను ఎదుర్కొన్నా, అవన్నీ దేవుడు మిమ్మల్ని పరిపూర్ణులు చేయడానికి చేసిన సంకల్పాలు; ఇది ఖచ్చితమైన, నిర్వివాదమైన వాస్తవం. దీనిని ఎక్కడ చూడవచ్చు? దేవుని వాక్యమునలకు సంబంధించిన ఒక విషయములో దీనిని చూడవచ్చు. ఎన్నో యుగాలుగా మరెన్నో తరాలుగా దేవుని వాక్యము ఈ రోజున ఉన్న గొప్ప స్థితిలో ఎప్పుడూ ఉండి ఉండలేదు. ఆ వాక్యము అత్యున్నత స్థితిని పొంది ఉన్నది, యావత్ మనుష్యులపై ఈ రోజున పరిశుద్ధాత్మ చేపట్టిన కార్యము ఇంతకుముందు ఎన్నడూ చూడనిది. ఎన్నో తరాలుగా ఏ ఒక్కరూ ఇటువంటి అనుభూతిని పొంది ఉండలేదు; ఆఖరికి యేసు ప్రభువు కాలంలో కూడా, ఈ రోజున ఉన్న ప్రకటనలు అప్పుడు ఉండి ఉండలేదు. మీతో పలికిన వాక్యములు, మీరు వాటిని అర్థం చేసుకోవడము, తద్వారా మీరు పొందుతున్న అనుభూతి, ఇవన్నీ సరికొత్త గొప్ప స్థితిని పొందుతున్నాయి. ఎటువంటి విచారణలు జరుగుతున్నా, ఎటువంటి శిక్షలు పడుతున్నా, మీరు వదిలిపెట్టడము లేదు. ఆ దేవుడి కార్యము అత్యున్నతమైన వైభవమును పొంది ఉన్నదని చెప్పడానికి ఇదే నిదర్శనము. ఇది మానవమాత్రుడి వల్ల సాధ్యమయ్యే విషయము కాదు, అలాగే ఇది మనిషి నిర్వహించగల కార్యము కూడా కాదు; అందుకే, ఇది దేవుడు స్వయముగా చేసిన కార్యము. అందువల్ల, దేవుడి కార్యము యొక్క ఎన్నో వాస్తవికతల ప్రకారము, దేవుడు మనిషిని పరిపూర్ణుడిగా తీర్చి దిద్దాలని సంకల్పించిన విషయాన్ని చూడవచ్చు. ఆయన ఖచ్చితముగా మిమ్మల్ని పరిపూర్ణులుగా చేయగల సమర్థుడు. మీరు ఈ అవగాహనను కలిగి ఉంటే, ఈ కొత్త విషయాన్ని కనిపెట్టి ఉంటే, అప్పుడు మీరు యేసు ప్రభువు రెండవ అవతారము గురించి నిరీక్షించరు; దానికి బదులు, మీరు ఈ ప్రస్తుత కాలములోనే ఆ దేవుడు మిమ్మల్ని పరిపూర్ణులుగా తీర్చి దిద్దడానికి అనుకూలముగా వ్యవహరిస్తారు. కాబట్టి, మీలో ప్రతి ఒక్కరూ మీ పూర్ణ శక్తితో, ఎటువంటి ప్రయత్నము వదలకుండా మీ వంతు కృషి చేయాలి, దాని ద్వారా మీరు దేవునిచే పరిపూర్ణులుగా చేయబడతారు.

ఇప్పుడు, మీరు ఎటువంటి చెడు విషయాలను పట్టించుకోకూడదు. మొదటగా, మీలో దురాలోచనలు కలిగించే ఏ విషయాన్ని అయినా పక్కన పెట్టేయండి ఇంకా తృణీకరించండి. మీరు వ్యవహారములు నిర్వహిస్తున్నప్పుడు, మీ హృదయము స్వయముగా సరైన మార్గమును అన్వేషించుకునేలా, ముందుకు వెళ్లగలిగేలా చేయండి, ఆ హృదయము దేవునికి అంకితమై ఉండేలా చేయండి. మీలో ఒక బలహీనత ఉన్నదని మీరు ఎప్పుడయితే తెలుసుకున్నారో, ఆ బలహీనత మిమ్మల్ని నియంత్రించకుండా చేసుకోగలుగుతున్నారో, ఆ బలహీనత ఉన్నా కూడా, మీరు చేయవలసిన కార్యములను మీరు నిర్వహించగలుగుతున్నట్లయితే, అప్పుడు మీరు సరైన మార్గములో ముందడుగు వేశారని చెప్పవచ్చు. ఉదాహరణకు, మీ అన్నయ్యలు ఇంకా అక్కయ్యలకు మతపరమైన అభిప్రాయాలు ఉండి ఉండవచ్చు, అయినా మీరు ప్రార్థన చేయగలుగుతున్నారు, అంకితం అవుతున్నారు, దేవుని వాక్యమును రుచి చూస్తున్నారు, సేవిస్తున్నారు, స్తోత్రములను పాడగలుగుతున్నారు…. ఒక విధముగా చెప్పాలంటే, మీ శక్తినంతా ఉపయోగించి మీరు చేయగలిగినదంతా చేయడానికి, మీరు చేయవలసిన కార్యములను నిర్వర్తించడానికి మీరు పూర్తి శ్రద్ధతో కృషి చేయాలి. నిష్క్రియత్వముతో నిరీక్షిస్తూ ఉండకండి. మీ విధి నిర్వహణ ద్వారా దేవుడిని సంతృప్తి పర్చుట అనేది మొదటి అడుగు. ఆ తరువాత, మీరు సత్యాన్ని అర్థం చేసుకోగలిగినప్పుడు, దేవుని వాక్యముల యొక్క వాస్తములోకి మీకు ప్రవేశించే అర్హత లభిస్తుంది, అప్పుడు మీరు ఆయనచే పరిపూర్ణులుగా తీర్చి దిద్దబడతారు.


మనిషిని దేవుడు వినియోగించడానికి సంబంధించి

పరిశుద్ధాత్మ ద్వారా ప్రత్యేక నిర్దేశనం మరియు మార్గదర్శకత్వం అందుకున్నవారు తప్ప మిగిలిన వారెవరూ స్వతంత్రంగా మనుగడ సాగించలేరు, ఎందుకంటే, దేవుని ద్వారా వినియోగించబడిన వారి పరిచర్య మరియు కాపుదల వారికి అవసరం. ఈ విధంగా, ప్రతి యుగంలోనూ దేవుడు తన కార్య ప్రయోజనం కోసం సంఘముల కాపుదల పనిలో తీరిక లేకుండా ఉండే విభిన్నమైన వ్యక్తులను తెరమీదకు తీసుకొస్తాడు. సరిగ్గా చెప్పాలంటే, దేవుని కార్యము అనేది ఆయన కృపకు పాత్రులైన మరియు ఆయన ఆమోదం పొందిన వారి ద్వారా మాత్రమే జరగాలి; పరిశుద్ధాత్మ కార్యము చేయడానికి వారిలోని యోగ్యమైన అంశాలను పరిశుద్ధాత్మ తప్పనిసరిగా ఉపయోగించాలి, మరియు వారు పరిశుద్ధాత్మ ద్వారా పరిపూర్ణులు కావడం ద్వారా మాత్రమే దేవుని ద్వారా వినియోగింపబడడానికి సరైన వారుగా తయారు కాగలరు. దేవుని చిత్తమును అర్థం చేసుకోగల సామర్థ్యం మనిషికి అత్యంత తక్కువగా ఉన్న కారణంగా, దేవుని ద్వారా వినియోగించబడుతున్న వారి ద్వారా మనిషి కాపుదల అందుకోవాలి; మోషేను కూడా దేవుడు ఈ కారణం కోసమే వినియోగించాడు, ఆ సమయంలో తాను వినియోగించడానికి అవసరమైన దానిని అతనిలో దేవుడు పెద్ద మొత్తంలో కనుగొన్నాడు, మరియు ఆ కారణంగానే, ఆ దశలో దేవుడి కార్యము చేయడానికి అతను వినియోగించబడ్డాడు. ఈ దశలో, దేవుడు ఒక మనిషిని ఉపయోగించుకోవడంతో పాటు, అదేసమయంలో, దేవుని కార్యము చేయడానికి పరిశుద్ధాత్మ ద్వారా ఉపయోగించగల అతనిలోని అంశమును తనకు అనుకూలంగా ఎంచుకున్నాడు, మరియు అదేసమయంలో, పరిశుద్ధాత్మ అతనికి మార్గ నిర్ధేశనం చేయడంతో పాటు అతనిలోని మిగిలిన నిరుపయోగ అంశాలను కూడా వినియోగానికి పనికి వచ్చేలా చేసింది.

దేవుని ద్వారా వినియోగించబడే వ్యక్తి చేసే పని అనేది క్రీస్తు లేదా పరిశుద్ధాత్మ కార్యమునకు సహకరించడంగా ఉంటుంది. ఈ వ్యక్తి మనుష్యుల మధ్య నుండి దేవుని ద్వారా ఎంచుకోబడ్డాడు, దేవుడు ఎన్నుకున్న వారందరినీ నడిపించడం కోసమే కాకుండా, మనుష్యుల మధ్య సహకారం అనే పని చేయడానికి కూడా దేవుని ద్వారా అతను ఎంచుకోబడ్డాడు. మనుష్యులతో సహకారం కొనసాగిస్తూ పని చేయగలిగిన ఇటువంటి వ్యక్తి ద్వారా, మనుష్యుల కోసం దేవుడు చేయదల్చుకున్నవి చాలా చేయవచ్చు మరియు మనుష్యుల్లో పరిశుద్ధాత్మ చేయవలసిన పనిని కూడా అతని ద్వారా సాధించవచ్చు. దీనిని మరొక విధంగా కూడా చెప్పవచ్చు: ఈ వ్యక్తిని వినియోగించడంలో దేవుని లక్ష్యం ఏమిటంటే, దేవుని అనుసరించే వారందరూ ఇతని ద్వారా దేవుని చిత్తాన్ని బాగా అర్థం చేసుకోగలరు మరియు దేవుడు కోరుకునే వాటిని మరింతగా సాధించగలరు. దేవుని వాక్యములను లేదా దేవుని చిత్తాన్ని మనుష్యులు నేరుగా అర్థం చేసుకోలేరు కాబట్టి, ఆ పనిని నిర్వర్తించడం కోసం దేవుడు ఒక వ్యక్తిని ఎంచుకుంటాడు. దేవుడి ద్వారా ఉపయోగించబడే ఈ వ్యక్తి ఒక మాధ్యమంగా అభివర్ణించబడుతాడు, ఎందుకంటే, ఇతని ద్వారా మనుష్యులకు దేవుడు మార్గనిర్దేశం చేస్తాడు, అలాగే, ఇతనొక “అనువాదకుడు” గా దేవుడు మరియు మనిషికి మధ్య సంభాషణను సాధ్యం చేస్తాడు. ఈవిధంగా, ఇలాంటి వ్యక్తి దేవుని గృహంలో పని చేసేవారిలో లేదా ఆయన అపొస్తలులలోని ఇతరుల కంటే భిన్నంగా ఉంటాడు. వారిలాగే, ఇతను కూడా దేవునికి సేవ చేసే ఒక వ్యక్తి అని చెప్పబడినప్పటికీ, అతని పని సారాంశము మరియు దేవుడు అతనిని ఉపయోగించే నేపథ్యంలో అతను ఇతర సేవకులు మరియు అపొస్తలుల నుండి అత్యంత భిన్నంగా ఉంటాడు. అతని పని సారాంశము మరియు అతని పరిచర్య నేపథ్యం నుండి చూస్తే, దేవుని ద్వారా వినియోగించబడే వ్యక్తి ఆయన ద్వారానే ఎంచుకోబడుతాడు, అతను దేవుని పని కోసం దేవుని ద్వారా సిద్ధపరచబడ్డాడు, మరియు అతను స్వయంగా దేవుని కార్యమునకు సహకరిస్తాడు. మరే ఇతర వ్యక్తి అతని స్థానంలో, అతనికి బదులుగా అతని పని చేయలేడు. ఎందుకంటే, ఈ పని దేవుని కార్యముతో పాటు అనివార్యమైన మనుష్యుల మధ్య సహకారం అనే రూపంలో ఉంటుంది. అదే సమయంలో, ఇతర సేవకులు లేదా అపొస్తలలు చేసే పని అనేది ప్రతి కాలములో సంఘముల ఏర్పాట్ల కోసం అనేక అంశాలు తెలియజేయడం మరియు అమలు చేయడం లేదా సంఘము మనుగడ కోసం కొన్ని సాధారణ నియమాలు పాటించడం అనే పనిగా ఉంటుంది. ఈ సేవకులు మరియు అపొస్తలలు దేవుని ద్వారా నియమించబడినవారు కాదు కానీ, వారిని పరిశుద్ధాత్మ ద్వారా వినియోగించబడిన వారుగా పేర్కొనవచ్చు. వీళ్లు సంఘముల నుండి ఎంపిక చేయబడతారు, మరియు కొంత కాలం శిక్షణ పొంది, తర్ఫీదు చేయబడిన తర్వాత, అర్హత కలిగినవారు అందుబాటులో ఉంచబడి, అర్హత లేని వారు ఎక్కడ నుండి వచ్చారో అక్కడికే తిరిగి పంపబడుతారు. వీళ్లు సంఘముల నుండి ఎంపికైన కారణంగా, వీరిలో కొందరు నాయకులుగా మారిన తర్వాత వారి అసలు రంగు ప్రదర్శిస్తారు మరియు కొందరు అనేక చెడ్డ పనులు చేసి చివరికి పరిత్యజించబడతారు. అయితే, దేవుని ద్వారా వినియోగించబడే వ్యక్తి, దేవునిద్వారా సిద్ధపరచబడిన వ్యక్తిగా మరియు ఒక నిర్దిష్ట పటుత్వం కలిగిన మరియు మానవత్వం కలిగిన వ్యక్తిగా ఉంటాడు. ఈ వ్యక్తి పరిశుద్ధాత్మ ద్వారా ముందుగానే సిద్ధం చేయబడి పరిపూర్ణుడు అయ్యాడు మరియు పూర్తిగా పరిశుద్ధాత్మచే నడిపించబడతాడు కాబట్టి, అతని పని విషయానికి వస్తే, అతను పరిశుద్ధాత్మచే నిర్దేశించబడ్డాడు మరియు ఆజ్ఞాపించబడ్డాడు. కాబట్టే, దేవుడు ఎంచుకున్న వారు నడిచే రీతిలో ఎటువంటి విచలనం కనపడదు, ఎందుకంటే, దేవుడు తన స్వంత కార్యమునకు ఖచ్చితంగా తానే బాధ్యత వహిస్తాడు మరియు దేవుడు అన్ని సమయాలలో తన కార్యమును తానే చేస్తాడు.


నీవు సత్యాన్ని అర్థం చేసుకుంటే, నీవు దానిని తప్పక ఆచరణలో పెడుతావు

దేవుని పని మరియు వాక్యము మీ స్వభావములో మార్పు తీసుకొచ్చే ఉద్దేశ్యంతోనే ఉంటాయి; దేవుని పనిని మరియు వాక్యమును మీరు అర్థం చేసుకునేలా చేయడము మాత్రమే ఆయన లక్ష్యం కాదు. ఆయనకు అది మాత్రమే చాలదు. నీవు విషయ అవగాహన సామర్థ్యం కలిగిన వ్యక్తివి, కాబట్టి, దేవుని వాక్యమును అర్థం చేసుకోవడంలో నీకు ఎటువంటి కష్టమూ లేదు, ఎందుకంటే, దేవుని వాక్యాల్లో ఎక్కువ భాగం మనుష్య భాషలోనే రాసి ఉంటాయి, మరియు ఆయన అత్యంత స్పష్టముగా మాట్లాడుతాడు. ఉదాహరణకు, నీవు దేనిని అర్థం చేసుకోవాలి మరియు దేనిని సాధన చేయాలని దేవుడు కోరుకుంటున్నాడో దానిని నేర్చుకోవడానికి నీవు చక్కటి సామర్థ్యం కలిగి ఉన్నావు; అవగాహన సామర్థ్యం కలిగిన ఒక సామాన్య వ్యక్తి ఈ పని తప్పకుండా చేయగలడు. నిర్ధిష్టంగా చెప్పాలంటే, ప్రస్తుత దశలో దేవుడు చెప్పిన వాక్యాలు ప్రత్యేకించి స్పష్టంగా మరియు పారదర్శకంగా ఉంటాయి, మరియు మనుష్యులు పరిగణనలోకి తీసుకోని అనేక అంశాలతో పాటు మానవ స్థితులను దేవుడు ఎత్తి చూపుతున్నాడు. ఆయన వాక్యాలన్నీ పరిపూర్ణంగా ఉంటాయి, మరియు పున్నమి చంద్రుడిలా స్పష్టంగా ప్రకాశిస్తుంటాయి. ఇప్పుడు మనుష్యులు చాలా సమస్యలు అర్థం చేసుకుంటున్నారు, కానీ, ఇప్పటికీ వాళ్లు ఏదో కోల్పోతున్నారు—ఆయన వాక్యాలను ఆచరణలో పెట్టడం మర్చిపోతున్నారు. మనుష్యులు కేవలం తమకు అందుబాటులో ఉన్న వాటిని శోషించుకోవడం కోసం నిరీక్షించడం కాకుండా, సత్యానికి సంబంధించిన అన్ని అంశాలను వారు తప్పనిసరిగా వివరణాత్మకంగా అనుభవం చెందాలి; అలాకాని పక్షంలో, వారు పరాన్నజీవుల కంటే గొప్పవారేమీ కాలేరు. వారికి దేవుని వాక్యం తెలిసినప్పటికీ, దానిని ఆచరణలో పెట్టడం లేదు. ఇలాంటి ఒక మనిషి సత్యాన్ని ప్రేమించలేడు మరియు చిట్టచివరకు వెలివేయబడతాడు. 1990ల నాటి పీటర్లాగా ఉండాలంటే, మీలోప్రతిఒక్కరూ దేవుని వాక్యాన్ని తప్పక ఆచరణలో పెట్టాలి, నీ అనుభవాల్లోకి నిజంగా ప్రవేశించడంతో పాటు దేవునితో నీ సహకారం ద్వారా మరింత గొప్ప జ్ఞానోదయం పొందాలి, నీ సొంత జీవితంలో ఎదగటానికి ఇది నిరంతర సహాయంగా మారుతుంది. మీరుదేవుని వాక్యాలను పెద్ద మొత్తంలో చదివినప్పటికీ, ఆ వచనం మాత్రమే అర్థం చేసుకుని, నీ ఆచరణీయ అనుభవం ద్వారా దేవుని వాక్యంలోని ప్రత్యక్ష జ్ఞానాన్ని అర్థం చేసుకోకపోతే, దేవుని వాక్యాన్ని నీవు గ్రహించలేవు. దేవుని వాక్యం గురించి నీలో అంతర్మథనం జరగనంతవరకు, దేవుని వాక్యం నీకు జీవంగా కనిపించదు, కేవలం జీవం లేని అక్షరాలుగా మాత్రమే కనిపిస్తుంది. జీవం లేని అక్షరాల్లో మాత్రమే నీవు జీవించిన పక్షంలో, దేవుని వాక్యంలోని సారాన్ని నీవు గ్రహించలేవు మరియు ఆయన సంకల్పాన్ని అర్థం చేసుకోలేవు. దేవుని వాక్యాన్ని నీవు వాస్తవిక అనుభవాలతో అనుభూతి చెందినప్పుడు మాత్రమే, ఆయన వాక్యంలోని మహిమాన్విత అర్థం నీ తలకెక్కుతుంది. అనేక సత్యాల మహిమాన్విత అర్థాన్ని నీవు గ్రహించగలగడంతో పాటు దేవుని వాక్యంలోని రహస్యాల తాళం తీయగలిగిన అనుభవం ద్వారా మాత్రమే ఇది సాధ్యమవుతుంది. నీవు దీనిని ఆచరణలో పెట్టని పక్షంలో, ఆయన వాక్యం ఎంత స్పష్టంగా ఉన్నప్పటికీ, అందులోని అక్షరాలు మరియు సిద్ధాంతాలు మాత్రమే నీవు గ్రహిస్తావు, అవి నీకు మతపరమైన నిబంధనలుగానే ఉంటాయి. పరిసయ్యులు కూడా ఇలాగే చేశారని నీకు తెలుసు కదా? దేవుని వాక్యాన్ని మీరుఆచరించి అనుభూతి చెందగలిగితే, అది మీకు ఆచరణీయంగా మారుతుంది; దానిని ఆచరణలో పెట్టాలని నీవు కోరుకోని పక్షంలో, దేవుని వాక్యం నీకు మూడో పరలోకానికి సంబంధించిన ఒక గాధగా మాత్రమే వినిపిస్తుంది. నిజానికి, దేవుని యందు విశ్వాసం అనే ప్రక్రియ ఆయన వాక్యాన్ని అనుభూతి చెందడంతో పాటు ఆయన ద్వారా పొందబడిన ప్రక్రియగా ఉంటుంది. మరింత స్పష్టంగా చెప్పాలంటే, దేవుని యందు విశ్వాసం అనేది ఆయన వాక్యం గురించిన యెరుక మరియు అర్థం చేసుకోవడానికి సమానంగా ఉంటుంది మరియు ఆయన వాక్యాన్ని అనుభూతి చెందడంతో పాటు దానితోటే జీవించినట్లుగా ఉంటుంది; దేవుని యందు మీవిశ్వాసం వెనుక ఇదే వాస్తవంగా ఉంటుంది. మీరు దేవునియందు విశ్వాసముంచి, మీరు సత్యసంబంధమైన వాస్తవములోనికి ప్రవేశించకుండా, దేవుని వాక్యాన్ని ఆచరించడానికి వెదకకుండా నిత్యజీవము కొరకు నిరీక్షణకలిగియున్నట్లయితే, నీకంటే మూర్ఖుడు వేరొకరు ఉండరు. విందుకు వెళ్లి, అక్కడి ఆహార పదార్థాల్లో ఏదీ రుచి చూడకుండానే, కేవలం ఆ రుచికరమైన ఆహార పదార్థములన్నిటిని కంఠత పట్టి నేర్చుకున్నట్లుగా ఉంటుంది. అలాంటి వ్యక్తిని మూర్ఖుడు అని కాకుండా ఇంకేమంటారు?

మనుష్యుడు కలిగి ఉండాల్సిన సత్యం అనేది దేవుని వాక్యంలో కనుగొనబడాలి. అలాంటి సత్యం మాత్రమే మనుష్యులకు అత్యంత ప్రయోజనకరంగా మరియు సహాయకరంగా ఉంటుంది. మీశరీరానికి అవసరమైన బలవర్ధక పానీయం మరియు పోషక పదార్థం కూడా ఇదే. మనుష్యుడి సాధారణ మానవత పునరుద్ధరణకు ఇది మాత్రమే సహాయపడుతుంది. మనిషికలిగి ఉండాల్సిన సత్యం ఇదే. దేవుని వాక్యాన్ని మీరు ఎంతగా ఆచరణలో పెడితే, అంత త్వరగా మీ జీవితం వికసిస్తుంది, మరియు ఆ సత్యం కూడా అంతగా తేటతెల్లమవుతుంది. మీరు ఉన్నత స్థాయిలో పెరిగితే, ఆధ్యాత్మిక ప్రపంచంలోని అంశాలను మీరు మరింత స్పష్టంగా చూడగలరు, మరియు సాతాను మీద పైచేయి సాధించడానికి మరింత బలం కలిగి ఉంటారు. మీరు అర్థం చేసుకోలేని చాలా సత్యాలనేవి మీరు దేవుని వాక్యాన్ని ఆచరణలో పెట్టినప్పుడు మీకు స్పష్టంగా అర్థమవుతాయి. చాలామంది దేవుని వాక్యంలోని వచనాన్ని అర్థం చేసుకోవడంతోనే సంతృప్తి పడుతుంటారు మరియు ఆచరణ ద్వారా తమ అనుభవాన్ని లోతు చేసుకోవడం కంటే, సిద్ధాంతాల ద్వారా తమను తాముసన్నద్ధం చేసుకోవడం మీదే దృష్టి పెడుతుంటారు. నిజానికి, పరిసయ్యులు అనుసరించిన మార్గం ఇదే అని తెలుసు కదా? అలాంటప్పుడు, “దేవుని వాక్యమే జీవము” అనే వచనము వారి జీవితంలో ఎలా నిజమవుతుంది? కేవలం దేవుని వాక్యం పఠించడం ద్వారా మాత్రమే ఒక మనిషి జీవితము వృద్ధి చెందదు, దేవుని వాక్యాన్ని ఆచరణలో పెట్టినప్పుడు మాత్రమే అది సాధ్యమవుతుంది. దేవుని వాక్యాన్ని అర్థం చేసుకోవాలంటే జీవం మరియు ఉన్నత స్థాయి అవసరమనేది నీవిశ్వాసమైతే, అప్పుడు నువ్వు అర్థం చేసుకునే స్థాయి తారుమారవుతుంది. నీవు సత్యాన్ని ఆచరణలో పెట్టినప్పుడే, దేవుని వాక్యాన్ని నీవు నిజంగా అర్థం చేసుకోవడం సంభవిస్తుంది, మరియు “సత్యాన్ని ఆచరణలో పెట్టినప్పుడే దానిని అర్థం చేసుకోగలం” అని కూడా నీవు అర్థం చేసుకుంటావు. నేడు, దేవుని వాక్యం చదివిన తర్వాత, నాకు దేవుని వాక్యం తెలుసని మాత్రమే నీవు చెప్పగలవు, కానీ, దానిని నేను అర్థం చేసుకున్నానని చెప్పలేవు. సత్యాన్ని ఆచరణలో పెట్టాలంటే, ముందుగా దాన్ని అర్థం చేసుకోవాలని కొందరు చెబుతుంటారు, అయితే, ఆ మాట కొంతవరకే సరైనది. పూర్తి స్థాయిలో నిశ్చింతగా ఖచ్చితమైనది కాదు. సత్యం గురించిన జ్ఞానం నీకు ముందే లేకపోతే, ఆ సత్యాన్ని నీవు అనుభవం చెందలేవు. ఉపన్యాసంలో విన్నది అర్థమైనట్లుగా నీకు కలిగేది భావనే తప్ప, అది నీకు నిజంగా అర్థమైనట్లు కాదు–అది కేవలం సత్యం యొక్క అక్షర పదాలను తలకెక్కించుకోవడం మాత్రమే తప్ప అందులోని నిజమైన అర్థాన్ని అర్థం చేసుకోవడానికి అది సమానం కాదు. సత్యానికి సంబంధించి మిడిమిడి జ్ఞానం కలిగి ఉన్నంతమాత్రాన అది నీకు నిజంగా అర్థమైనట్లు కాదు లేదా దాని గురించిన పరిజ్ఞానం ఉన్నట్లు కాదు; సత్యం యొక్క నిజమైన అర్థం అనేది దానిని అనుభూతి చెందడం నుండి వస్తుంది. కాబట్టి, సత్యాన్ని నీవు అనుభూతి చెందినప్పుడే, అది నీకు నిజంగా అర్థమవుతుంది, మరియు అప్పుడే నీవు అందులోని దాగిన భాగాలను కూడా గ్రహించగలవు. భావగర్భిత అర్థాలను మరియు సత్యం యొక్క పరిమళాన్ని గ్రహించడానికి నీవు లోతైన అనుభవం సాధించడం ఒక్కటే మార్గం. కాబట్టి, నీవు సత్యం తోడుగా ప్రతిచోటుకూ వెళ్లవచ్చు, కానీ, నీలో సత్యం లేకపోతే, మత విశ్వాసం తక్కువగా కలిగిన మీ కుటుంబ సభ్యులను సైతం ఒప్పించే ప్రయత్నం చేయవద్దు. సత్యం తోడుగా లేకపోతే, నీవు గాలికి ఊగే మంచు ముక్కలుగా మిగిలిపోతావు, అయితే, సత్యం తోడుగా నీవు సంతోషంగా మరియు స్వేచ్ఛగా ఉండవచ్చు, మరియు ఎవరూ నీ మీద దాడి చేయలేరు. ఒక సిద్ధాంతం ఎంత దృఢమైనది అయినప్పటికీ, అది సత్యాన్ని అధిగమించలేదు. ఈ ప్రపంచం సైతం సత్యం వల్లే కదులుతోంది, పర్వతాలు మరియు సముద్రాలు కూడా చలిస్తున్నాయి, సత్యం లేకపోతే, బలమైన నగర గోడలను పురుగులు సైతం కుప్పకూల్చేయగలవు. ఇదే స్పష్టమైన వాస్తవం.

ప్రస్తుత దశలో, సత్యం గురించి తెలుసుకోవడం, ఆ తర్వాత, దానిని ఆచరణలో పెట్టడం మరియు సత్యం యొక్క నిజమైన అర్థంతో మిమ్మల్ని మీరు సంసిద్ధం చేసుకోవడం కీలకం. దీనిని సాధించడానికి మీరు ప్రయత్నించాలి. ఇతరులు నీ మాటలను అనుసరించేలా చేయడానికే పరిమితం కాకుండా, వారు నీ ఆచరణను అనుసరించడానికి కూడా మీరు కారణం కావాలి. ఈ మార్గంలో మాత్రమే నీవు ఏదైనా అర్థవంతమైన దానిని కనుగొనగలవు. నీకు ఎలాంటి పరిస్థితి ఎదురైనప్పటికీ, నీకు ఎవరు ఎదురైనప్పటికీ, నీలో సత్యం ఉన్నంత వరకు, నీవు స్థిరంగా నిలబడి ఉండగలవు. దేవుని వాక్యం మనిషికి జీవం తీసుకొస్తుందే తప్ప మరణాన్ని కాదు. దేవుని వాక్యం చదివిన తర్వాత కూడా, నీవు జీవుడవు కాలేక, ఇంకా మృతుడిగానే ఉన్నావంటే, నీలోనే ఏదో లోపం ఉంది. నీవు ఎక్కువసార్లు దేవుని వాక్యం చదవడమే కాకుండా, అనేక ఆచరణాత్మక ప్రసంగాలు విన్నప్పటికీ, నీవింకా మృత స్థితిలో ఉన్నావంటే, నీవు సత్యానికి విలువ ఇవ్వడం లేదనో, నీవు సత్యాన్ని వెంబడించే వ్యక్తివి కాదనో చెప్పడానికి వేరొక ఋజువు అవసరం లేదు. దేవుని కృప పొందాలని మీరు నిజంగానే కోరుకుంటే, మిమ్మల్ని మీరు సిద్ధాంతాలతో సన్నద్ధం చేసుకోవడం మరియు ఇతరులకు బోధించడం కోసం శ్రేష్ఠమైన సిద్ధాంతాలు ఉపయోగించడం మీద మీరు దృష్టి పెట్టరు, బదులుగా దేవుని వాక్యాన్ని అనుభవంలో చూడడం మరియు సత్యాన్ని ఆచరణలో పెట్టడం మీద మీరు దృష్టి పెడతారు. నిజానికి, ఇప్పుడు మీరు కోరుకోవలసినది ఇందులోకి ప్రవేశించాలని కాదా?

మనిషిలో దేవుడు తన పని పూర్తి చేయడానికి సమయం పరిమితంగానే ఉన్నప్పుడు, నీవు ఆయనతో సహకరించని పక్షంలో ఫలితం ఎలా లభిస్తుంది? మీరు దేవుని వాక్యం అర్థం చేసుకున్న తర్వాత, దానిని మీరు ఆచరించాలని ఆయన ఎల్లప్పుడూ ఎందుకు కోరుకుంటాడు? ఎందుకంటే, దేవుడు తన వాక్యములను మీకు బయలుపరిచాడు కాబట్టి, ఆ తర్వాత దశ మీరు వాటిని ఆచరణలో పెట్టాలి. నీవు ఈ వాక్యములను ఆచరణలో పెడుతున్న సమయంలో, జ్ఞానోదయం మరియు మార్గదర్శనం పనిని దేవుడు నిర్వహిస్తాడు. ఆ విధంగా, ఆ పని పూర్తి కావాలి. దేవుని వాక్యం మనిషిని అతని జీవితంలో వికసించడం కోసం అనుమతిస్తుంది మరియు మనిషి తన పని నుండి వైదొలిగేలా లేదా నిష్క్రియాత్మకంగా మారేలా చేసే అంశాలు లేకుండా చేస్తుంది. దేవుని వాక్యం చదివాననీ, మరియు దానిని ఆచరిస్తున్నాననీ నీవు చెప్పవచ్చు. కానీ, ఇప్పటికీ నీవు పరిశుద్ధాత్మ నుండి ఏ కార్యమునూ స్వీకరించలేదు. నీ మాటలు ఒక చిన్నబిడ్డనిమాత్రమే మోసపుచ్చగలవు. నీ ఉద్దేశాలు సరైనవేనా అని ఇతరులు పసిగట్టలేకపోవచ్చు, కానీ, దేవునికి ఆ సంగతి తెలియకుండా ఉండడం సాధ్యమనుకుంటున్నావా? ఇతరులు దేవుని వాక్యం ఆచరించడం మరియు పరిశుద్ధాత్మ జ్ఞానోదయం పొందడం సాధ్యమైనప్పడు, నీవు ఆయన వాక్యాన్ని ఆచరించినప్పటికీ, పరిశుద్ధాత్మ జ్ఞానోదయం పొందలేకపోవడం ఎలా సాధ్యం? దేవునికిభావోద్వేగాలు ఉన్నాయా? నీ ఉద్దేశాలు నిజంగానే సరైనవి గా ఉండి మరియు నీవు సహకారం కూడా అందించినప్పుడు, దేవుని ఆత్మ నీతోనే ఉంటుంది. కొందరు మనుష్యులు ఎల్లప్పుడూ తమ స్వంత జెండా ఎగురవేయాలని కాంక్షించినప్పటికీ, ఆ పని పూర్తి చేసి, సంఘాన్ని నడిపించడానికి దేవుడు వారికి ఎందుకు అవకాశం ఇవ్వడు? కొందరు కేవలం వారి విధుల కోసం మాత్రమే పనిచేస్తారు మరియు వాటిని మాత్రమే నిర్వహిస్తుంటారు, అయితే, వారికి ఆ విషయం తెలియడానికి ముందే, వారు దేవుని ఆమోదం పొందినవారై ఉంటారు. అదెలా సాధ్యమవుతుంది? దేవుడు మనిషి హృదయాంతరాన్ని శోధిస్తాడు, మరియు సత్యాన్ని వెంబడించే వారు సరైన ఉద్దేశాలతోనే ఆ పని చేస్తారు. సదుద్దేశ్యాలు లేని వారు స్థిరంగా నిలబడలేరు. అంటే, మీ లక్ష్యమే మీలో దేవుని వాక్య ప్రభావానికి అనుతిస్తుందని దీని అర్థం. మరో మాటలో చెప్పాలంటే, దేవుని వాక్యాన్ని నిజంగా అర్థం చేసుకున్నప్పుడే, మీరు దానిని ఆచరణలో పెట్టగలరు. ఒకవేళ మీకు దేవుని వాక్యం అవగతం చేసుకునే సామర్థ్యం గొప్పగా లేనప్పటికీ, దేవుని వాక్యాన్ని మీరు ఆచరణలో పెట్టగలిగితే, మీ లోపాన్ని ఆయన సరిచేయగలడు, కాబట్టి, మీరు అనేక సత్యాలు తెలుసుకోవడం మాత్రమే కాకుండా వాటిని ఆచరణలో పెట్టాలి. ఇది విస్మరించకూడని అతిగొప్ప దృష్టి. యేసు తన జీవితంలోని ముప్పై మూడున్నర ఏళ్ల పాటు అనేక అవమానాలు మరియు చెప్పనలవి కాని బాధలు భరించాడు. ఆయన సత్యాన్ని ఆచరించడం వల్లే ఆ బాధలన్నీ పడ్డాడు, అన్ని విషయాల్లోనూ దేవుని చిత్తాన్ని అమలు చేశాడు మరియు దేవుని చిత్తం కోసమే శ్రద్ధ వహించాడు. సత్యాన్ని తెలుసుకున్నప్పటికీ, దానిని ఆచరణలో పెట్టకుండా ఉంటే, ఆయన ఈ బాధలు అనుభవించాల్సిన అవసరం ఉండేది కాదు. యేసు యూదుల బోధలు విని, పరిసయ్యులను అనుసరించి ఉంటే, ఆయనకు ఆ బాధలు ఎదురయ్యేవి కావు. మనిషి మీద దేవుడి పని ప్రభావం ఆ మనుష్యుని సహకారం ద్వారానే సాధ్యమవుతుందనే విషయాన్ని మీరు యేసు కార్యముల నుండి నేర్చుకోవచ్చు, మరియు ఈ విషయాన్ని మీరు తప్పక గ్రహించాలి. యేసు సత్యాన్ని ఆచరించకపోయి ఉంటే, శిలువ మీద ఆ చిత్రవధ అనుభవించేవాడా? దేవుని చిత్తానికి అనుగుణంగా ఆయన ప్రవర్తించి ఉండకపోతే, అలాంటి బాధాకర ప్రార్థన చేసేవాడా? కాబట్టి, సత్యాన్ని ఆచరించడం కోసం మీరు బాధను అనుభవించాలి; ఒక వ్యక్తి తప్పక అనుభవించవలసిన బాధ ఇది.


రక్షణ పొందుకున్న వ్యక్తి అంటేనే సత్యాన్ని అనుసరించడానికి ఇష్టపడిన వ్యక్తి అని అర్థం

సరియైన సంఘ జీవితమును కలిగియుండవలసిన అవసరత ఉందని ప్రసంగాలలో ఎన్నోమార్లు చెప్పడం జరుగుతుంది. అయినప్పటికీ, సంఘ జీవితము ఇంకా ఎందుకు మెరుగపరచబడుటలేదు, మరియు ఇంకా పాతదిగానే ఎందుకు ఉండిపోయింది? సంపూర్ణముగా క్రొత్తదిగాను మరియు విభిన్నమైన జీవితముగలదిగాను ఎందుకు ఉండలేకపోతోంది? ఒకనాటి చక్రవర్తి కాలములో జీవించినట్లుగా నేటి శతాబ్దములోని ఒక వ్యక్తి జీవించడం సాధ్యమా? ఇప్పుడున్న ప్రజలు రుచి చూస్తున్న అనేకమైన పానీయాలను మరియు రుచికరమైన వంటలను పూర్వకాలములోని ప్రజలు రుచి చూసుండకపోవచ్చు గానీ సంఘ జీవితములో పెద్ద మార్పులేమీ చోటు చేసుకోలేదు. ఇది క్రొత్త తిత్తులలో పాత ద్రాక్షారసమును పోసినట్లుగా ఉంది. అలాంటప్పుడు దేవుడు ఇన్ని విషయాలు చెప్పి ప్రయోజనము ఏమిటి? అనేక ప్రాంతాలలో ఉన్నటువంటి సంఘాలు మార్పు చెందనేలేదు. మార్పు చెందని ఈ దుస్థితిని నేను నా కళ్ళారా చూశాను మరియు ఆ స్థితి నా హృదయములో స్పష్టంగా ఉండిపోయింది; నా వరకు నేను సంఘ జీవితము అనుభవించకపోయినప్పటికీ, నేటి సంఘ కూడికల స్థితిగతులను గూర్చి నాకు చాలా స్పష్టంగా తెలుసు. వారు తగినంత ప్రగతిని సాధించలేదు. క్రొత్త తిత్తులలో పాత ద్రాక్షారసమును పోసినట్లుగా వారి పరిస్థితి ఉందని చెప్పవచ్చు. ఎటువంటి మార్పు లేదు! వారిని కాయడానికి ఎవరైనా కాపరిగా ఉన్నట్లయితే వారు అగ్ని జ్వాలలవలె మండుతూ ఉంటారు గానీ వారిని బలపరిచేవారెవరూ లేనప్పుడు మంచు గడ్డలా చల్లగా ఉంటారు. అనేకులు ఆచరణాత్మక విషయాలను మాట్లాడరు, వారిలో కొద్దిమంది మాత్రమే అరుదుగా నాయకత్వపు బాధ్యతలు చేపడతారు. ప్రసంగాలు గంభీరముగా ఉన్నప్పటికినీ వాటిని అర్థము చేసుకునేవారు కేవలము కొంతమంది మాత్రమే. కొంతమంది ప్రజలు దేవుని వాక్యాన్ని బాగుగా ఆస్వాదిస్తారు. దేవుని వాక్యాన్ని గ్రహించేటప్పుడు వారు చాలా కన్నీరు కారుస్తారు, ఆ వాక్య ప్రకారంగా నడిచినప్పుడు చాలా సంతోషంగా ఉంటారు మరియు వారు వాక్యమును అనుసరించనప్పుడు లోక సంబంధులుగా మారి, నిస్సారమైపోతారు. నిజం చెప్పాలంటే, మీరు దేవుని వాక్యములో ఆనందించకపోయినట్లయితే ఒక నిధిగా దేవుని మాటలను మీ నోటి నుండి రావడం చూడలేము. మీరు దేవుని వాక్యమును చదవడానికి భయపడి, ఆ దేవుని మాటలను కంఠత చేయడానికి ఒత్తిడికి గురై, ఆ మాటలను ఆచరణలో పెట్టడానికి వచ్చినప్పుడు, గుర్రపు తోక వెంట్రుకలతో బోరింగు పంపును కొట్టినట్లుంటుంది; మీరు ఎంత కృషి చేసినా ఆ బోరింగును కొట్టడానికి అవసరమయ్యే శక్తి లభించదు. మీరు దేవుని వాక్యాన్ని చదువుచుండగానే శక్తి పొందుకుంటారు, అయితే దానిని ఆచరించాలని మరిచిపోతారు. వాస్తవానికి, ఈ మాటలను బాధాకరంగా మాట్లాడి, సహనముతో పునరావృతము చేసి పదే పదే చెప్పనవసరములేదు; అయితే విషయము ఏమిటంటే, ప్రజలు దేవుని వాక్యాన్ని ఆచరణలో పెట్టకుండ, కేవలం వింటారు గనుకనే వారు దేవుని పనికి అడ్డుబండలుగా మారిపోయారు. నేను దానిని అనుసరించలేను, నేను వాక్యమును గూర్చి మాట్లాడలేను. నేను వాక్య ప్రకారంగా జీవించాలని బలవంతం చేయబడ్డాను; అయితే ఇతరుల బలహీనతలను ఎత్తి చూపించడములో నేను సంతోషిస్తున్నాని దాని అర్థం కాదు. మీ ఆచరణ ఇంచు మించు సరిపోతుందని మీరు అనుకుంటున్నారు—అంటే ప్రత్యక్షతలు తారా స్థాయిలో ఉన్నప్పుడు మీ ప్రేవేశము కూడా తారా స్థాయితో ఉంటుందా? ఇది ఇంత సులభమా? మీ అనుభవాలన్నీ దేని మీద ఆధారపడ్డాయో ఆ పునాదిని మీరు ఎప్పుడూ పరీక్షించుకోరు! ప్రస్తుతం మీరు జరిపించుకుంటున్న కూడికలు సరియైన సంఘ జీవితము కలిగియున్నాయని చెప్పబడవు, కనీసం ఆధ్యాత్మిక కూడికలుగా కూడా పరిగణించబడవు. ఈ కూడికలను కేవలము కొందరు ఒక దగ్గర కూడుకొని పాటలు పాడుకొని, ముచ్చట్లు చప్పుకొని సంతోషించి వెళ్ళిపోయే గుంపు గానే పిలుస్తారు. అందులో నిజాయితీ కరువైందని ఖచ్చితంగా చెప్పవచ్చు. మరింత స్పష్టంగా చెప్పాలంటే, నీవు సత్యాన్ని అభ్యసించకపోతే, నిజాయితీ అనేది ఎక్కడుంటుంది? నీవు నిజాయితీ కలిగియున్నావని గొప్పలు చెప్పుకోవడమే అవుతుంది కదా? ఎల్లప్పుడూ పని చేసే ప్రతియొక్కరూ అహంకారముగాను మరియు గర్వముగాను ఉంటారు, అయితే వినయము కలిగినవారు తమ తలలు దించుకొని మౌనంగా ఉండి, ఎటువంటి తర్ఫీదుకు అవకాశం ఇవ్వరు. పని చేయడం తప్ప మాట్లాడడం మాత్రమే చేసేవారు, అటూ ఇటూ వెళ్ళడం, ఎక్కువెక్కువగా అరవడం తప్ప మరేమీ చేయరు మరియు వారిని అనుసరించేవారు కేవలము వారి మాటలు వింటూ ఉండాలంతే. మాట్లాడుటకు రూపాంతరం చెందరు; ఇవన్నీ కేవలం గతానికి చెందిన విషయాలు మాత్రమే! నేడు మీరు విధేయులుగా ఉండి, మీకు నచ్చినట్లు జీవించుటకు ఇష్టపడుట లేదంటే దానికి కారణం దేవుని శాసనాలే గాని ఇది మీకు అనుభవాల ద్వారా వచ్చిన మార్పు కాదు. దేవుని మాటలవలన కలిగే కార్యాలు స్పష్టమైన ప్రభావాన్ని చూపుతూ మరియు ప్రజలను జయించిన కారణాన కార్యనిర్వహణపరమైన శాసనాలను ఉల్లంఘించే కొన్ని పనులను నీవు చేయలేకపోవుచున్నావన్నది వాస్తవం. వీటిని నన్నడగనివ్వండి: నీవు ఈనాడు పొందియున్న ఘనతలో ఎంతవరకు నీ కృషితో సంపాదించియున్నావు? వీటిలో ఎంతవరకు దేవుడు మీకు స్వయంగా చెప్పియున్నాడు? నీవు ఎలా జవాబునిస్తావు? నీవు మూగబోయావా మరియు మాటలు రావట్లేదా? ఇతరులు చేసిన భోజనమును నీవు ఆరగిస్తుంటే, మిమ్ములను బ్రతికించడానికి అందించే వారి నిజమైన అనుభవాలను గూర్చి ఇతరులు ఎందుకు పంచుకోగలుగుచున్నారు? నీకు సిగ్గనిపించడంలేదా? మీరు నిజ నిర్ధారణ పరీక్షను చేసుకోవచ్చు, మంచివారిని పోల్చుకుంటూ పరిశీలన చేసుకోవచ్చు: నీవు సత్యాన్ని ఎంతవరకు అర్థం చేసుకున్నావు? అర్థం చేసుకున్న ఆ సత్యాన్ని ఎంతవరకు ఆచరణలో పెట్టావు? నీవు ఎవరిని ఎక్కువగా ప్రేమిస్తున్నావు, దేవునినా లేక నిన్నా? నీవు ఎక్కువగా ఇచ్చావా, లేక ఎక్కువగా తీసుకున్నావా? ఎన్ని సందర్భాలలో మీరనుకున్న ఉద్దేశము విఫలపరచి, మీ పాత జీవితానికి స్వస్తి చెప్పి, దేవుని చిత్తాన్ని నెరవేర్చారు? ఈ కొన్ని ప్రశ్నలకే కొంతమంది నోరెళ్ళబెడుతారు. చాలామంది ప్రజలు తాము అనుకున్న ఉద్దేశము తప్పని గ్రహించినప్పటికీ, వారు తెలిసి తప్పు చేస్తూనే ఉంటారు. మరియు వారు తమ స్వయిచ్చలను తృణీకరించుటలో ఏ మాత్రము కృషి చేయరు. అనేకమంది ప్రజలు తమలో పాపము ప్రబలముగా ఏలడానికి, వారి ప్రతి క్రియను పాపము నిర్దేశించడానికి అనుమతిస్తుంటారు. వారు తమ పాపములను అధిగమించలేకపోవుచున్నారు. ఇటువంటి ప్రస్తుత పరిస్థితిలో తాము చెడు క్రియలు చేశామని ఎంత మంది ప్రజలకి తెలియదు? నీవు తెలియదని చెప్పినట్లయితే, నీవు తప్పకుండ అబద్ధము చెప్పుచున్నావు. యథార్థముగా చెప్పాలంటే, మీ పాత స్వభావమును వదులుకోవడానికి మీరు ఇష్టపడటంలేదని ఖచ్చితంగా చెప్పవచ్చు. ఉపయోగములేని పశ్చాత్తాప మాటలు “హృదయము నుండి” ఎన్ని చెబితేనేమి? ఇవి నీ జీవితములో ఎదగడానికి ఉపయోగపడుతాయా? మిమ్మల్ని గూర్చి మీరు తెలుసుకోవడానికే మీ పూర్తి కాలాన్ని వినియోగించవలసియున్నది. ప్రజలుకున్న సమర్పణనను బట్టి మరియు దేవుని వాక్యాలను వారు అనుసరించుదానిని బట్టి ప్రజలు పరిపూర్ణులవుతారని నేను భావిస్తాను. పండితులుగా మరియు విద్యావంతులుగా కనబడడానికి దుస్తులు ధరించినట్లు మీరు దేవుని వాక్యమును ధరించినట్లయితే మిమ్మల్ని మీరు మోసము చేసుకొని, ప్రజలను కూడా మోసపరచుచున్నట్లు కాదా? ఇదంతా మీరు మాట్లాడి, వాటిని ఆచరణలో పెట్టకపోతే, మీరు ఏమి సంపాదించాలనుకుంటున్నారు? 

అనేకమంది ప్రజలు తాము వాక్య ప్రకారంగా అనుసరించే దానిని గూర్చి తక్కువగా మాట్లాడుతారు, వ్యక్తిగతంగా వారు ఎలాంటి అనుభూతిని పొందారన్నదానిని గూర్చి ఎక్కువగా మాట్లాడుతారు. అయితే వీరిలో ఎక్కువమంది ఇతరుల మాటల నుండి ప్రభావితం చెందినవారే. ఇందులో వారు తమ స్వంతంగా వ్యక్తిగతంగా అనుసరించే దానిలో నుండి గానీ, లేక వారు తమ స్వంత అనుభవాలలో నుండి తాము చూసిన వాటిలోనుండి గానీ ఎటువంటి విషయాలను చేర్చియుండరు. ఈ సమస్యను నేను ముందుగానే విభజించి చెప్పియున్నాను; నాకు ఏమి తెలియదని ఆలోచన చేయవద్దు. నీవు ఒక కాగితపు పులివై, నేను సాతానును జయిస్తానని, అనేకమైన విజయవంతమైన సాక్ష్యాలను కలిగియుంటానని, మరియు దేవుని స్వారూప్యతను కలిగి జీవిస్తానని చెబుతూ ఉంటావు, ఇది ఎంతవరకు సమంజసము? ఇవన్నీ అర్థములేని మాటలే! ఈ రోజున దేవుడు పలికిన ప్రతి మాట మీరు పొగుడుకోవడానికని మీరు ఆలోచిస్తున్నారా? మీరు మీ పాత స్వభావమును వదిలిపెట్టి, సత్యాన్ని అనుసరిస్తున్నారని మీ నోటి మాటల ద్వారా చెప్పవచ్చు గానీ మీ చేతలు సత్యానికి అతీతమైన క్రియలు చేసుకుంటూ, మీ హృదయము రహస్యమైన తంత్రాలను అనుసరిస్తున్నట్లయితే, మీరు ఎటువంటి వ్యక్తిగా జీవిస్తున్నారో ఆలోచించారా? మీ హృదయము మరియు మీ చేతులు ఎందుకు ఒకేలాగా లేవు మరియు అవి రెండూ ఒకే పనిని ఎందుకు చేయడములేదు? ఎక్కువ ప్రసంగించడం అనేది వ్యర్థమైన మాటలు పలకడముగా మారింది; ఇది కాదా హృదయ విదారక విషయం? మీరు దేవుని మాటలను అనుసరించకపోతే, పరుశుద్దాత్ముడు కార్యము చేసే మార్గములోనికి మీరు ఇంకా ప్రవేశించలేదన్నమాట, అప్పుడు మీరు సత్యమును అనుసరించని వ్యక్తిగా మిగిలిపోతారు. ఇలాంటి వ్యక్తిని రక్షించడానికి దేవుడు ఈ లోకానికి రాలేదు. పాపులను, పేదలను మరియు దీనులను రక్షించే క్రమములో యేసు సిలువ శ్రమలను పొందుచున్నప్పుడు భయంకరమైన వేదనను అనుభవించాడు. ఆయన పొందిన సిలువ శ్రమలు పాప ప్రాయశ్చిత్తముగా అర్పించబడింది. మీరు దేవుని వాక్యాన్ని అనుసరించకపోతే మీరు ఎంత త్వరగానైతే అంత త్వరగా విడిచిపెట్టి వెళ్ళండి; దేవుని ఇంటిలో స్వేచ్ఛగా తిరిగే వ్యక్తిగా ఉండనవసరములేదు. కొంతమంది దేవునిని ఎదిరించే పనులను చేస్తున్నారని వారికి స్పష్టంగా తెలిసిన వాటిని ఆపలేకపోవుచున్నారు. అది వారు చనిపోవడానికి అడుగుచున్నట్లుగా లేదూ? వారు దేవుని రాజ్యములో ప్రవేశించడమును గూర్చి ఎలా మాట్లాడుతారు? అలాంటి వారు దేవుని ముఖమును చూడటానికి ధైర్యము చేయగలరా? దేవుడు అనుగ్రహించే ఆహారమును భుజిస్తూ, దేవునికి విరుద్ధమైన పనికిమాలిన పనులు చేస్తూ, హానికరంగా, కృత్రిమంగా, కుతంత్రముగా ఉంటూ, దేవుడు మీ మీద ఉంచే ఆశీర్వాదాలను పొందుకున్నప్పుడు మీ చేతులు కాలే అనుభవాన్ని మీరు పొందుకోరా? ఆ సమయములో మీ ముఖము ఎర్ర బారదా? దేవునికి విరుద్ధమైన పనులు ఏవో చేశానని, “వంచకునిగా” ఉండటానికి అనేకమైన కుతంత్రాలను అనుసరించానని నీకు భయము పుట్టదా? ఇలాంటి అనుభవాలు మీకేమి కలుగకపోతే, మీరు భవిష్యత్తును గూర్చి ఎలా మాట్లాడగలరు? ఎప్పటినుండో మీకు భవిష్యత్తు ఏమీ లేకపోతే, భవిష్యత్తును గూర్చి మీకు ఇంకేమి గొప్ప ఆశలు ఉంటాయి? మిమ్మల్ని మీరు విమర్శించుకొనకుండా, హృదయములో ఎటువంటి మార్పు లేకుండా, మీరు ఇంకా సిగ్గులేని మాటలు మాట్లాడుతుంటే దేవుడు మిమ్మల్ని ఇప్పటికే వదిలి పెట్టాడని అర్థం కాదా? సున్నితముగా మాట్లాడడం, నటించడం మరియు అడ్డు అదుపులేకుండా ఉండడం అనేది నీ స్వభావముగా మారిపోయింది; ఈ విధంగా ఉంటే దేవుని ద్వారా ఎప్పటికైనా పరిపూర్ణులు కాగలరా? మీరు లోకమును జయించగలరా? మీ ద్వారా ఎవరు ఒప్పించబడగలరు? మీ నిజ స్వభావమును గురించి తెలిసిన వారందరూ మిమ్మలను దూరంగా ఉంచుతారు. ఇది దేవుని శిక్ష కాదా? సమస్త విషయాలను కేవలము మాట్లాడుతూ, అనుసరణ లేకపోయినట్లయితే, ఎటువంటి ఎదుగుదల ఉండదు. మీరు మాట్లాడుచున్నప్పుడు పరిశుద్ధాత్ముడు బహుశః పని చేస్తూ ఉండవచ్చు, మీరు చెప్పినవాటిని అనుసరించకపోయినట్లయితే, పరిశుద్ధాత్ముడు పని చేయడం ఆపి వేస్తాడు. మీరు ఇలాగే జీవిస్తున్నట్లయితే, మీ భవిష్యత్తును గూర్చి, లేక దేవుని పని కొరకు మీరు సమస్తాన్ని అప్పగించుకున్నారనే విషయమును గూర్చి మాట్లాడుటకు ఏమి మిగిలి ఉంటుంది? మీరు మీ సమస్త జీవితాన్ని అందించడం గురించి మాత్రమే మాట్లాడగలరు, అయినప్పటికీ మీరు ఇంకా మీ నిజమైన ప్రేమను దేవునికి ఇవ్వరు. ఆయన మీ నుండి పొందుకున్న భక్తియంతా కేవలము మీ నోటి నుండి వచ్చిన భక్తి మాత్రమే; సత్యాన్ని అనుసరించాలనే ఆలోచన కూడా ఆయనకు మీరివ్వలేదు. ఇదే మీకున్న నిలువెత్తు స్వభావమా? మీరు ఇలాగే మీ జీవితాన్ని కొనసాగిస్తున్నట్లయితే, దేవుని ద్వారా మీరెప్పుడు పరిపూర్ణులవుతారు? మబ్బుగాను, చీకటిమయంగా ఉండే మీ భవిష్యత్తును గూర్చి మీకు భయమనిపించట్లేదా? దేవుడు మీ మీద ఆశలు కోల్పోయాడని మీకనిపించట్లేదా? మిమ్మల్ని క్రొత్త ప్రజలనుగాను, లేక పరిపూర్ణమైన ప్రజలనుగాను చేయాలని దేవుడు కోరుకుంటున్నాడని మీకు తెలియదా? పాత స్వభావాలు అలాగే ఉండిపోతాయా? ఈ రోజున నీవు దేవుని మాటలకు శ్రద్ధ చూపడం లేదు: నీవింకా రేపటి కొరకు ఎదురుచూస్తున్నావా?


అనుభవంతో

పేతురు అనుభవాల్లో అతడు వందలకొద్దీ శ్రమలు అనుభవించాడు. ఈ తరం ప్రజలకు “శ్రమలు” అనే పదం గురించి పెద్దగా చెప్పాల్సిన అవసరం లేకపోయినప్పటికీ దాని అసలైన అర్థాన్ని పరిస్థితులను అర్థం చేసుకోవడంలో మాత్రం ఇంకా అయోమయంలోనే ఉన్నారు. దేవుడు ప్రజల పట్టుదలను ధృఢపరుస్తాడు, వారి నమ్మకాన్ని బలపరుస్తాడు, వారిలోని ప్రతి భాగాన్ని సంపూర్ణం చేస్తాడు, ఇదంతా ప్రధానంగా శ్రమల ద్వారానే సాధ్యమవుతుంది, ఇంకా చెప్పాలంటే ఇవన్నీ పరిశుద్ధాత్మ అగోచరంగా చేసే కార్యాలే. ఇది దేవుడు తన ప్రజలను ఎడబాసినట్లు కనిపించవచ్చు, కానీ, మనుష్యులు దీనిని జాగ్రత్తగా గ్రహించలేకపోతే, వారు ఈ శ్రమలను సాతాను శోధనలుగా చూస్తారు. నిజానికి, చాలా మంది శ్రమలను శోధనలుగా పరిగణిస్తారు, దేవుడు ఈ సూత్ర నియమంపై ఆధారపడే తన పనిని జరిగిస్తారు. ప్రజలు నిజంగా దేవుని సన్నిధిలో నివసిస్తే, వారు వాటిని దేవుని నుండి వచ్చే పరీక్షలుగా పరిగణిస్తారు, వాటిని పోగొట్టుకోరు. దేవుడు నాతో ఉన్నాడు కాబట్టి సాతాను నన్ను సమీపించలేడు అని ఎవరైనా అంటే, అది సరియైనది కాదు; ఒకవేళ అదే నిజమైతే యేసు నలభై రోజులు అరణ్యంలో ఉపవాసముండిన తర్వాత ఆయన శోధనలను ఎందుకు ఎదుకొన్నాడు? కాబట్టి, దేవునిపై తమకున్న విశ్వాసంలో ఉన్న లోటుపాటులను ప్రజలు నిజంగా సరిచేసుకుంటే వారు మరెన్నో సంగతులను మరింత స్పష్టంగా చూడగలగడమే కాకుండా, వారు అర్థం చేసుకునే తీరు గతి తప్పకుండా మరియు తప్పు కాకుండా ఉంటుంది. దేవునిచే పరిపూర్ణులగుటకు ఎవరైనా నిజమైన తీర్మానం తీసుకుంటే, వారు భిన్న కోణాలనుండి వచ్చే అన్ని విషయాలను కుడిఎడమలకు తిరగకుండా ఎదుర్కోవాలి. నీకు దేవుని పని గురించి తెలియకపోతే, మీకు దేవునితో ఎలా వ్యవహరించాలో తెలియదు. నీకు దేవుని పని సూత్రాలు తెలియకపోతే మరియు మానవునిలో సాతాను ఎలా పని చేస్తాడో తెలియకపోతే నీకు వాటిని అనుసరించే మార్గమే ఉండదు. కేవలం రోషము కలిగి ప్రయత్నించినంత మాత్రాన దేవుడు ఆశించే ఫలితాలను నీవు సాధించలేవు. లారెన్స్ కూడా ఇలాంటి అనుభవాన్నే కలిగి ఉన్నాడు: తాను ఎదుర్కొనే పరిస్థితుల మధ్య తారతమ్యాన్ని తెలుసుకోకుండా తాను పొందుకునే అనుభవం మీద మాత్రమే దృష్టిని నిలిపి ఉంచుతూ, సాతాను ఏమి చేస్తాడో పరిశుద్ధాత్ముడు ఏమి చేస్తాడో దేవుని సన్నిధి లేకుండా మానవుని స్థితి ఎలా ఉంటుందో మరియు దేవుడు ఎలాంటి వారిని పరిపూర్ణులనుగా చేయాలనుకుంటున్నాడో అసలేమాత్రం అవగాహన లేకుండా ఉండటం. వేర్వేరు రకాల ప్రజలతో వ్యవహరించేటప్పుడు ఏ సూత్రాలను ఆకళింపు చేసుకోవాలి ప్రస్తుత కాలంలో దేవుని చిత్తాన్ని ఎలా తెలుసుకోవాలి, దేవుని మనసును ఎలా అర్థం చేసుకోవాలి, ఎలాంటి వారిపై పరిస్థితులతో సహా దేవుని కరుణ, మహత్యం మరియు నీతి పని చేస్తుంది—ఇలాంటి వాటన్నిటిపై అతడికి ఏమాత్రమూ వివేచన లేదు. వారి అనుభవాలకు పునాదిగా ప్రజలు పలు దర్శనాలను కలిగి లేకపోతే జీవితము మరియు మరింత ఎక్కువగా అనుభవాలకు తావే ఉండదు; వారు అవివేకంతో అన్నింటికీ తమ్మునుతాము లోబరచుకుంటూ అన్నింటినీ సహిస్తూ ఉండిపోతారు. అలాంటి వారిని పరిపూర్ణులను చేయడం చాలా కష్టం. పైన అనుకున్న ఏ దర్శనాన్నీ నీవు కలిగి లేకపోతే నీవు నిశ్చయంగా ఇశ్రాయేలులో నిలిచియుండే ఉప్పు స్థంభానికి నిదర్శనమని చెప్పవచ్చు. అలాంటి వారు పనికిమాలినవారు, వారు దేనికీ పనికి రారు! కొంతమంది మాత్రము దేనికైనా గుడ్డిగా సమర్పించుకొంటారు మరియు కొత్త విషయాలతో వ్యవహరించేటప్పుడు వారు తమ స్వంత జ్ఞానమును ఉపయోగించి నిర్వర్తిస్తారు లేదా అసలు ప్రస్తావించడానికే ప్రాధాన్యత లేని అంశాలకు “జ్ఞానాన్ని” ఉపయోగిస్తూ ఉంటారు. అలాంటి వారు వివేచనా రహితులు, వారెలా ఉంటారంటే దేవుని ఏర్పాటులోనికి రాకుండా ఎప్పుడూ వెనుకకు మళ్ళేవారిగా ఉంటారు, వారెన్నటికీ మారరు. ఇలాంటి వారు కనీస వివేచన లేని అవివేకులవలె ఉంటారు. వారెప్పుడూ పరిస్థుతులకు, వేర్వేరు జనులకు తగినవిధంగా ప్రవర్తించరు. అలాంటి వారికి అనుభవం లేదు. నేను కొంతమందిని చూసాను. వారు తమ స్వంత ఆలోచనతో నింపబడిన వారై అపవిత్రాత్మల చేత పీడించబడుతున్న వారిని చూసినప్పుడు ఆ అపవిత్రాత్మలను గద్దించే ధైర్యం లేక దేవుని దగ్గర తమ పాపాలను ఒప్పుకొంటూ ఉంటారు. వీరు పరిశుద్ధాత్మ కార్యాన్ని స్పష్టంగా ఎదుర్కొన్నప్పుడు, దానికి లోబడటానికి మాత్రం ముందుకు రారు. వారు దురాత్మలు కూడా దేవుని చేతిలోనున్నవే అని విశ్వసిస్తూ వాటిని ఎదుర్కొని గద్దించడానికి కనీస ధైర్యాన్ని కూడా కలిగి ఉండరు. అలాంటి వారు దేవునికి అవమానాన్ని తీసుకురావడంతో పాటు దేవుని గురించిన అధిక భారాన్ని కలిగి ఉండలేని అసమర్ధులుగా ఉంటారు. అలాంటి అవివేకులు ఏరకంగానూ తారతమ్యాలను గుర్తించలేరు. అది దేవునికి అంగీకారయోగ్యం కానిది కాబట్టి అలాంటి అనుభవం నుండి బయటపడాలి.

దేవుడు నిజంగా ప్రజలలో ఎంతో పనిని నెరవేరుస్తాడు, కొన్ని సార్లు వారిని పరీక్షిస్తాడు కొన్నిసార్లు వారిని ధృఢపరిచే పరిస్థితులను కలిగిస్తాడు మరికొన్నిసార్లు వారిని నడిపించడానికి వీలుగా వారి లోపాలను సరిదిద్దడానికి వారితో మాట్లాడతాడు. కొన్నిసార్లు పరిశుద్ధాత్మ ప్రజలకు కొదువగా ఉన్న అనేక విషయాలను ప్రజలు అప్రయత్నంగా తెలుసుకోవడానికి వారికొరకు దేవుడు సిద్ధం చేసిన పరిస్థితులలోనికి ప్రజలను నడిపిస్తుంది. ప్రజలు పలికే మాటలు, చేసే పనులు ఇతరులను చూసే విధానం మరియు పరిస్థితులతో వ్యవహరించే తీరు ద్వారా పరిశుద్ధాత్మ వారికి తెలియకుండానే అనేక విషయాలను అనుభవంలోనికి తీసుకువస్తూ అనేక మందిని స్పష్టంగా చూడటానికి వీలుకలిగిస్తూ ఇదివరకెప్పుడూ వారికి తెలియని సంగతులను చూసేలా చేస్తూ ఇదివరకు ఎప్పుడూ అర్థం చేసుకొని ఉండని అనేక విషయాలలో జ్ఞానపు వెలుగులోనికి నడిపిస్తుంది. నీవు ఈ లోకపు పనులతో జోక్యం కలిగి ఉన్నప్పుడు నెమ్మదిగా లోకములోని విషయాలను వివేచించడం ప్రారంభిస్తావు. ఇంకా నీ అంతముకు ముందు నీవు ఈ విధంగా చెప్పవచ్చు: “ఒక వ్యక్తిగా ఉండటం నిజంగా ఎంతో కష్టం.” దేవునితో కొంత సమయాన్ని గడిపి అనుభవాన్ని పొందుతూ దేవుని పనిని మరియు మనసును అర్థం చేసుకుంటే నీవు నెమ్మదిగా లోతైన అవగాహనను పొందుకోవడంతో పాటు నీ స్థాయి కూడా నెమ్మదిగా పెరుగుతుంది. నీవు అనేక ఆత్మీయ విషయాలను మెరుగ్గా అర్థం చేసుకోగలుగుతావు మరియు ప్రత్యేకించి దేవుని పని విషయంలో నీకు స్పష్టత లభిస్తుంది. నీవు దేవుని వాక్యాన్ని, పనిని, సకల కార్యాలను, మనసును, అసలు దేవుడెవరు, ఆయన ఏమై ఉన్నాడు మరియు నీ స్వంత జీవితంలా దేవుడు ఇంకా కలిగి ఉన్నవి ఏమిటి అనే విషయాలను అంగీకరిస్తారు. నీవు ఈ లోకంలో కేవలం సంచరించేవాడివిగా ఉంటే స్వేచ్ఛగా జీవించాలనే కోరిక నానాటికీ ఎక్కువై దేవుని చిత్తాన్ని చేయడానికి నీ నుండి ప్రతిఘటన మరింత అధికమవుతుంది; అలా అయితే దేవుడు నిన్నెలా వాడుకోగలడు? “నా అభిప్రాయం ప్రకారం” అనే భావన నీలో అధికంగా ఉన్నందున దేవుడు నిన్ను వాడుకోడు. నీవు దేవుని సన్నిధిలో ఎంత ఎక్కువగా గడిపితే నీవు అన్ని అనుభవాలను పొందుకుంటావు. నీవు ఈ లోకంలో ఇంకనూ మృగము వలె—నీ నోరు దేవుని యందలి విశ్వాసాన్ని ప్రకటిస్తూ నీ హృదయము అందుకు భిన్నంగా మరెక్కడో ఉంటూ—నీ జీవితాన్ని జీవించడానికి ఈ లోకసంబంధమైన తాత్విక చింతనను నేర్చుకుంటూ జీవించుచున్నట్లయితే నీవు గతంలో పడిన కష్టం అంతా దేనికోసం పనికొచ్చినట్లు? కాబట్టి ప్రజలు దేవుని సన్నిధిలో ఎంత ఎక్కువగా ఉంటే అంత సులభంగా దేవుడు వారిని పరిపూర్ణులను చేయగలడు. పరిశుద్ధాత్ముడు పని చేసే విధానం ఇదే. నీకు ఇది అర్థం కాకపోతే నీవు సరియైన మార్గంలోనికి ప్రవేశించడంతో పాటు దేవునిచే పరిపూర్ణులు కావడం కూడా అసాధ్యమే అవుతుంది. నీవు సాధారణ ఆత్మీయ జీవితాన్ని కలిగి ఉండలేవు; నీవు అవిటివాని వలె ఉంటూ నీ జీవితమంతటిలో నీ శ్రమ తప్ప దేవుని పని ఏదీ ఉండదు. ఇది నీ అనుభవంలోని లోపం కాదా? నీవు దేవుని సన్నిధిలో ఉండటం కొరకు ప్రార్ధనే చేయాల్సిన అవసరం లేదు; కొన్నిసార్లు నీవు దేవుని కోసం ఆరాటపడటం ద్వారా లేదా ఆయన పని కొరకు ఎదురుచూడటం ద్వారా, కొన్నిసార్లు ఏదైనా ఒక విషయంలో నువ్వు వ్యవహరించే విధానం ద్వారా మరియు కొన్నిసార్లు ఏదైనా సంఘటనలో నీ తత్వం ఏమిటో బయలుపరచడం ద్వారా కూడా దేవుని సన్నిధిని అనుభవించవచ్చు. ఎక్కువమంది “నేను తరచూ ప్రార్ధన చేస్తూ ఉంటాను కదా నేను దేవుని సన్నిధిలో ఉన్నట్లు కాదా?” అని అంటారు చాలా మంది “దేవుని సన్నిధిలో” అంతు లేకుండా ప్రార్థన చేస్తూ ఉంటారు. వారు ఎప్పుడూ ప్రార్ధన చేస్తూనే ఉన్నప్పటికీ వారు నిజానికి దేవుని సన్నిధిలో నివసించరు. అలాంటి వారు దేవుని సన్నిధిలో వారి పరిస్థితులను కొనసాగించగలగడానికి ఇదొక్కటే మార్గము; వారు అన్ని సమయాల్లో హృదయం ద్వారా దేవునితో ఏ మాత్రమూ ఉండలేకపోవడమే కాక తమ ఆలోచనలలో దేవుని వెదకుట ద్వారా కానీ మౌనంగా దేవునికోసం కనిపెట్టుకొని ఉండటం ద్వారా గానీ తమ హృదయములలో దేవునితో ఏకమై ఉండటం కొరకు ఆలోచించడం ద్వారా కానీ దేవుని భారం పట్ల ఆసక్తిని కలిగి ఉండటం ద్వారా కానీ దేవుని వద్దకు రాలేరు. వారు పరలోకమందున్న దేవునికి తమ నోటి ద్వారా మాత్రమే ప్రార్ధన చేస్తారు. అనేకుల హృదయాలలో దేవుడు నివాసముండటం లేదు, వారు దేవునికి సమీపంగా వచ్చినప్పుడు మాత్రమే వారి హృదయాలలో దేవుడు ఉంటున్నాడు; ఎక్కువ సందర్భాలలో అసలు వారి హృదయాలలో దేవుని కలిగి లేరు. దేవుడిని హృదయంలో కలిగి ఉండకపోవడానికి ఇదొక నిదర్శనం కాదా? వారు నిజంగానే వారి హృదయాలలో దేవుని కలిగి ఉంటే దొంగలు మరియు క్రూర మృగాలు చేసే పనులను వారు చేసి ఉండేవారా? దేవుని పట్ల నిజమైన భక్తిని కలిగి ఉండే వారు దేవునికి సమీపంగా తమ హృదయాన్ని తీసుకురావడమే కాక వారి ఆలోచనలు మరియు ఉపాయాలన్నీ ఎల్లప్పుడూ దేవుని మాటలచే నిండి ఉంటాయి. వారి మాటలలో గానీ క్రియలలో గానీ దోషముండదు మరియు దేవునికి విరోధమైన ఏ పనినీ వారు తలపెట్టరు. విశ్వాసిగా ఉండటానికి ప్రమాణం అదే.


కొత్త యుగం ఆజ్ఞలు

దేవుని పనిని అనుభవించాలంటే, మీరు దేవుని వాక్యములను జాగ్రత్తగా చదవాలి మరియు సత్యంతో మిమ్మల్ని మీరు సన్నద్ధం చేసుకోవాలి. కానీ, మీరు ఏమి చేయాలనుకుంటున్నారు లేదా మీరు దానిని ఎలా చేయాలనుకుంటున్నారనే దాని గురించి, మీ హృదయపూర్వక ప్రార్థన లేదా విన్నపము అవసరం లేదు. నిజానికి, ఈ విషయాలన్నీ పనికిరానివి. అయితే, ప్రస్తుతం మీరు ఎదుర్కొంటున్న సమస్యలకు కారణం, దేవుని పనిని ఎలా అనుభవించాలో మీకు తెలియకపోవడం మరియు మీలో అత్యంత నిష్క్రియాత్మకత దాగి ఉండడమే. మీకు చాలా సిద్ధాంతాలు తెలిసినప్పటీ, మీకు అత్యంత వాస్తవికత లేదు. ఇది అన్యాయానికి సంకేతం కాదా? ఈ గుంపులోని మీలో తప్పిదం కనిపిస్తుంది. నేడు, మీరు “సేవ-చేయువారు” గా అటువంటి శోధనలను జయించడంలో అసమర్థులుగా ఉన్నారు, అంతేగాక దేవుని మాటలకు సంబంధించిన ఇతర శోధనలు మరియు నిర్మలత్వాన్ని ఊహించడానికి లేదా సాధించడానికి మీరు అసమర్థులుగా ఉన్నారు. మీరు ఆచరణలో పెట్టాల్సిన అనేక విషయాలకు మీరు కట్టుబడి ఉండాలి. అంటే, మనుష్యులు తాము నిర్వర్తించాల్సిన అనేక విధులకు కట్టుబడి ఉండాలి. మనుష్యులు దీనికే కట్టుబడి ఉండాలి, మరియు వారు దీనినే చేపట్టాలి. పరిశుద్ధాత్మ ఏమి చేయాలో దానిని పరిశుద్ధాత్మనే చేయనివ్వండి; ఇందులో మనిషి ఏ పాత్రనూ పోషించలేడు. పరిశుద్ధాత్మతో సంబంధం లేని మనిషి చేయవలసిన పనులకు మాత్రమే మనిషి కట్టుబడి ఉండాలి. ఇది మానవుడు చేయవలసినది తప్ప మరొకటి కాదు, పాత నిబంధనలోని కట్టడకు కట్టుబడినట్లే, అదొక ఆజ్ఞగా కట్టుబడి ఉండాలి. ఇప్పుడున్నది న్యాయ కాలము కానప్పటికీ, న్యాయ కాలములో మాట్లాడిన పదాలకు అనుబ౦ది౦చాల్సిన పదాలు ఇప్పటికీ ఉన్నాయి. ఈ మాటలు కేవలం పరిశుద్ధాత్మ స్పర్శపై ఆధారపడటం ద్వారా మాత్రమే నిర్వహించబడవు, కానీ అవి మానవుడు కట్టుబడి ఉండాల్సిన ఒక విషయమై ఉన్నాయి. ఉదాహరణకు: 

ఆచరణాత్మకమైన దేవుని కార్యముపై మీరు తీర్పు చెప్పకూడదు.

దేవుని చేత సాక్ష్యమివ్వబడిన వ్యక్తిని మీరు వ్యతిరేకించ కూడదు.

దేవుని యెదుట, మీరు మీ స్థానాన్ని కాపాడుకోవాలి మరియు అది చెదరిపోకూడదు.

మాట్లాడటంలో మీరు మిత౦గా ఉ౦డాలి, మీ మాటలు మరియు చర్యలు దేవుడు సాక్ష్యమిచ్చిన వ్యక్తి ఏర్పాట్లను అనుసరించాలి.

మీరు దేవుని సాక్ష్యాన్ని గౌరవించాలి. మీరు దేవుని కార్యాన్ని, ఆయన నోటి నుండి వచ్చిన మాటలను విస్మరించకూడదు.

దేవుని మాటలు అనే స్వరాన్ని, లక్ష్యాలను మీరు అనుకరి౦చకూడదు.

బాహ్యంగా, దేవునిచే సాక్ష్యమివ్వబడిన వ్యక్తిని స్పష్టంగా వ్యతిరేకించే ఏదీ మీరు చేయకూడదు. ఇలాంటి ఇతర విషయాల్లోనూ ఇలాగే చేయాలి.

ప్రతి వ్యక్తి వీటికి కట్టుబడి ఉండాలి. ప్రతి కాలములోనూ, చట్టాలకు సమానమైన మరియు మనిషి కట్టుబడి ఉండాల్సిన అనేక నిబంధనలను దేవుడు నిర్దేశిస్తాడు. వీటి ద్వారా, ఆయన మనిషి యొక్క స్వభావాన్ని నియంత్రించి, అతని చిత్తశుద్ధిని గుర్తిస్తాడు. ఉదాహరణకు, “నీ తండ్రిని నీ తల్లిని సన్మానించుము.” అనే పదాలను పరిశీలి౦చ౦డి. ఈ పదాలు ఈ రోజుకు వర్తించవు; ఆ కాలంలో వారు కేవల౦ మానవుని బాహ్య స్వభావాన్ని నిర్బ౦ధి౦చారు, దేవునిపై మానవుని విశ్వాసంలోని చిత్తశుద్ధిని ప్రదర్శి౦చడానికి ఉపయోగి౦చబడ్డారు, దేవుణ్ణి విశ్వసించేవారికి గుర్తుగా ఉ౦డేవారు. ఇప్పుడు దేవుని రాజ్యకాలము అయినప్పటికీ, మానవుడు కట్టుబడి ఉ౦డాల్సిన అనేక నియమాలు ఇప్పటికీ ఉన్నాయి. గతంలోని నియమాలు ఇప్పుడు వర్తించవు. నేడు మానవుడు అమలు చేయడానికి ఇంకా అనేక యుక్తమైన పద్ధతులు ఉన్నాయి మరియు అవి అవసరమైనవి. అవి పరిశుద్ధాత్మ యొక్క క్రియలను కలిగి ఉండవు మరియు అవి తప్పకుండా మానవుడే చేయాలి.

కృపా కాలములో, న్యాయకాలము నాటి అనేక పద్ధతులు విస్మరించబడ్డాయి ఎందుకంటే ఈ నియమాలు ఆ సమయంలో పనికి ప్రత్యేకించి ప్రభావవంతంగా లేవు. వాటిని పారవేసిన తర్వాత, కాలమునకు తగిన అనేక పద్ధతులు పేర్కొనబడ్డాయి, నేడు అవి అనేక నియమాలుగా మారాయి. నేటి దేవుడు వచ్చినప్పుడు, ఈ నియమాలు తొలగించబడ్డాయి మరియు వాటిని ఏ మాత్రం పాటించాల్సిన అవసరం లేకుండా పోయింది అంతేకాకుండా, నేటి పనికి తగిన అనేక పద్ధతులు ఏర్పాటు చేయబడ్డాయి. నేడు, ఈ పద్ధతులు నియమాలు కావు, బదులుగా ప్రభావాలను సాధించడానికి ఉద్దేశించబడ్డాయి; అవి నేటికి సరిపోతాయి—రేపటికి, బహుశా అవి నియమాలుగా మారవచ్చు. మొత్తానికి, మీరు వీటిలో నేటి క్రియకు ఫలభరితమైన దానికి కట్టుబడి ఉండాలి. రేపటిని గురించి పట్టించుకోకండి: ఈరోజు చేసేది ఈరోజు కోసమే. రేపు అనేది వచ్చినప్పుడు, మీరు చేపట్టాల్సిన మంచి పద్ధతులు ఉండవచ్చు—కానీ దాని గురించి ఎక్కువ శ్రద్ధ పెట్టవద్దు. బదులుగా, దేవుణ్ణి వ్యతిరేకి౦చకు౦డా ఉ౦డే౦దుకు నేడు కట్టుబడి ఉ౦డాల్సిన దానికి కట్టుబడి ఉ౦డ౦డి. నేడు, మానవుడు ఈ క్రింది దానికి కట్టుబడి ఉండటాని కంటే కీలకమైనది మరొకటి లేదు. అది: 

మీరు మీ కళ్ళ ముందు ఉన్న దేవుణ్ణి బాధించడానికి ప్రయత్నించకూడదు లేదా ఆయన నుండి దేనినీ దాచకూడదు.

మీరు దేవుని ఎదుట అపవిత్రత లేదా అహంకారపూరితమైన మాటలు మాట్లాడకూడదు.

దేవుని నమ్మకాన్ని పొందడం కోసం తేనె పలుకులు మరియు సరసమైన ప్రసంగాల ద్వారా మీ కళ్ళ ముందు మీరు దేవుడిని మోసగించకూడదు.

మీరు దేవుని యెదుట అమర్యాదగా ప్రవర్తించకూడదు. మీరు దేవుని నోటి నుండి చెప్పబడినదంతా పాటించాలి మరియు ఆయన మాటలను ఎదిరించకూడదు, వ్యతిరేకించకూడదు లేదా వివాదం చేయకూడదు.

దేవుని నోటి నుండి పలికిన మాటలను మీకు తగినట్లుగా మీరు అర్థం చేసుకోకూడదు. దుష్టుల మోసపూరిత పన్నాగాలకు మీరు బలికాకుండా ఉండటానికి మీరు మీ నాలుకను కాపాడుకోవాలి. 

దేవుడు మీ కోసం నిర్దేశించిన సరిహద్దులను అతిక్రమించకుండా ఉండేందుకు మీరు మీ అడుగుజాడలను సంరక్షించుకోవాలి. మీరు అతిక్రమించినట్టయితే, అది మిమ్మల్ని దేవుని స్థానంలో నిలబడేలా చేస్తుంది అంతేకాకుండా అహంకారం మరియు ఆడంబరమైన మాటలు మాట్లాడేలా చేస్తుంది, తద్వారా మీరు దేవునిచే అసహ్యించుకోబడతారు. 

మీరు దేవుని నోటి నుండి వచ్చే మాటలను నిర్లక్ష్యంగా వ్యాపింప చేయకూడదు, అలా చేస్తే ఇతరులు మిమ్మల్ని ఎగతాళి చేస్తారు, దెయ్యాలు మిమ్మల్ని వెర్రివాళ్ళను చేస్తాయి.

నేటి దేవుని కార్యాలన్నింటికి మీరు కట్టుబడి ఉండాలి. మీరు దానిని అర్థం చేసుకోకపోయినా, మీరు దానిపై తీర్పు తీర్చకూడదు; మీరు చేయగలిగినదల్లా వెదకడం మరియు సహవాసం మాత్రమే. 

దేవుని వాస్తవ స్థలాన్ని ఎవరూ అతిక్రమించకూడదు. మానవుని స్థానం నుండి నేటి దేవునికి సేవ చేయడం తప్ప మీరు ఏమీ చేయలేరు. మీరు నేటి దేవునికి మనిషి స్థానం నుండి బోధించలేరు—అలా చేయడమనేది తప్పుదారి పట్టించడమే అవుతుంది.

దేవుడు సాక్ష్యమిచ్చిన వ్యక్తి స్థానంలో ఎవరూ నిలబడలేరు; మీ మాటలు, చర్యలు మరియు అంతర్గత ఆలోచనలలో, మీరు మనిషి స్థానంలో నిలబడతారు. దీనికి కట్టుబడి ఉండాలి, ఇది మనిషి బాధ్యత మాత్రమే కాకుండా దీనిని ఎవరూ మార్చలేరు; దానికి ప్రయత్నించడం పరిపాలక ఆజ్ఞలను ఉల్లంఘించనట్టవుతుంది. ఇది అందరూ గుర్తుంచుకోవాలి.

దేవుడు మాట్లాడుతూ మరియు పలుకుతూ గడిపిన చాలా కాలమనేది మనిషి దేవుని వాక్యాలను చదవడం మరియు కంఠస్థం చేయడం అతని ప్రాథమిక పనిగా పరిగణించేలా చేసింది. అయినప్పటికీ, ఆచరణలో మాత్రం ఎవరూ శ్రద్ధ చూపరు మరియు మీరు కట్టుబడి ఉండాల్సిన వాటిని కూడా మీరు పట్టించుకోరు. ఇది మీ సేవకు అనేక ఇబ్బందులు మరియు సమస్యలను తెచ్చిపెట్టింది. ఒకవేళ, దేవుని వాక్యాలను ఆచరించే ముందు, మీరు కట్టుబడి ఉండవలసిన దానికి మీరు కట్టుబడి ఉండకపోతే, మీరు దేవునిచే అసహ్యించబడిన మరియు తిరస్కరించబడిన వారిలో ఒకరవుతారు. ఈ పద్ధతులకు కట్టుబడి ఉండటంలో, మీరు నిజాయితీ మరియు చిత్తశుద్ధితో ఉండాలి. మీరు వాటిని సంకెళ్లలాగా పరిగణించకూడదు, కానీ వాటిని ఆజ్ఞలుగా పాటించాలి. ఈ రోజు, మీరు ఏ ప్రభావాలను సాధించాలనే దాని గురించి మీకు మీరే చింతించకండి; క్లుప్తంగా చెప్పాలంటే, పరిశుద్ధాత్మ ఈ విధంగానే పనిచేస్తుంది అంతేకాదు నేరం చేసిన ఎవరైనా సరే తప్పక శిక్షించబడాలి. పరిశుద్ధాత్మ భావోద్వేగ రహితమైనది మరియు మీ ప్రస్తుత అవగాహన గురించి పట్టించుకోదు. నేడు మీరు దేవుణ్ణి నొప్పించినట్టయితే, ఆయన మిమ్మల్ని శిక్షిస్తాడు. ఆయన అధికార పరిధిలో ఆయనను మీరు నొప్పించినట్లయితే, ఆయన మిమ్మల్ని విడిచిపెట్టడు. యేసు మాటలకు కట్టుబడి ఉండటంలో మీరు ఎంత తీవ్రంగా ఉన్నారో ఆయన పట్టించుకోడు. మీరు నేటి దేవుని ఆజ్ఞలను ఉల్లంఘిస్తే, ఆయన మిమ్మల్ని శిక్షించడమేగాక మరణశిక్ష విధిస్తాడు. మీరు వాటికి కట్టుబడి ఉండకపోవడం ఎలా ఆమోదయోగ్యం కాగలదు? కొంచెం నొప్పి అనిపించినా, శ్రమగా ఉన్నా మీరు కట్టుబడి ఉండాల్సిందే! అది ఏ మతమైనా, రంగమైనా, దేశమైనా, వర్గమైనా సరే, భవిష్యత్తులో వారందరూ ఈ పద్ధతులకు కట్టుబడి ఉండాల్సిందే. ఎవరికీ మినహాయింపు లేదు, ఎవరూ విడిచిపెట్టబడరు! పరిశుద్ధాత్మ నేడు ఏమి చేస్తుందో అదే వారు, ఎవరూ వాటిని అతిక్రమించలేరు. అవి గొప్ప విషయాలు కానప్పటికీ, అవి ప్రతి వ్యక్తి చేత చేయబడాలి మరియు అవి పునరుత్థానం చేయబడిన మరియు పరలోకానికి ఆరోహణమైన యేసు ద్వారా మానవునికి నిర్దేశించిన ఆజ్ఞలు. నీవు నీతిమంతుడవా లేదా పాపాత్ముడవా అనే విషయంలో యేసు ఇచ్చిన నిర్వచనమనేది నేడు దేవుని పట్ల నీ వైఖరికి అనుగుణంగా ఉంటుందని “మార్గము … (7)” చెప్పలేదా? ఈ అంశాన్ని ఎవరూ పట్టించుకోకపోవచ్చు. న్యాయ కాలములో, పరిసయ్యుల ప్రతి తరం దేవుణ్ణి విశ్వసించింది, కానీ, కృపా కాలము రాకతో వారు యేసును తెలుసుకోలేదు మరియు ఆయనను వ్యతిరేకించారు. కాబట్టి, వారు చేసినదంతా ఫలించక వృధా అయినది అంతేకాదు దేవుడు వారి పనులను అంగీకరించలేదు. మీరు దీనిని చూడగలిగితే, మీరు అంత సులభంగా పాపం చేయలేరు. చాలా మంది, బహుశా, దేవునికి వ్యతిరేకంగా తమను తాము కొలుచుకుంటారు. దేవుణ్ణి వ్యతిరేకించడం ఎలా రుచిస్తుంది? అది చేదా లేదా తీపియా? మీరు దీన్ని అర్థం చేసుకోవాలి; తెలియనట్లు నటించకూడదు. వారి హృదయాలలో, బహుశా, కొంతమంది నమ్మకం లేకుండానే ఉంటారు. ఇంకా నేను మీకు సలహా ఇస్తున్నాను, దీనిని ప్రయత్నించి చూడండి—ఇది ఎలా రుచిస్తుందో చూడండి. దీని వల్ల చాలా మందికి ఎప్పుడూ అనుమానం రాకుండా చేస్తుంది. చాలా మంది మనుష్యులు దేవుని వాక్యాలను చదివినా తమ హృదయాలలో ఆయనను రహస్యంగా వ్యతిరేకిస్తారు. ఆయన్ను ఇలా ఎదిరించిన తర్వాత మీ గుండెల్లో కత్తి తిప్పినట్లు అనిపించడంలేదా? ఇది కుటుంబ అశాంతి కాకపోతే, అది శారీరక అసౌకర్యం, లేదా కొడుకులు మరియు కుమార్తెల బాధలుగా ఉంటుంది. మీ శరీరము మరణము నుండి తప్పించబడినప్పటికీ, దేవుని హస్తం మిమ్మల్ని ఎప్పటికీ విడిచిపెట్టదు. ఇది అంత సులభం అని మీరు అనుకుంటున్నారా? ముఖ్యంగా, దేవునికి దగ్గరగా ఉన్న అనేకమంది దీనిపై దృష్టి సారించడం మరింత అవసరం. సమయం గడిచేకొద్దీ, మీరు దానిని మరచిపోతారు, దానిని గ్రహించకుండా, మీరు శోధనలో మునిగిపోతారు, ప్రతిదానిని పట్టించుకోకుండా ఉంటారు అంతేకాకుండా ఇది మీ పాపానికి నాంది అవుతుంది. ఇది మీకు చిన్నవిషయంగా అనిపిస్తోందా? మీరు దీన్ని బాగా చేయగలిగితే, దేవుని ఎదుటకు వచ్చి ఆయన స్వంత నోటి నుండి ఆయన మార్గదర్శకత్వం పొందడానికి మీరు పరిపూర్ణులుగా తయారయ్యే అవకాశం ఉంది. మీరు అజాగ్రత్తగా ఉంటే, అప్పుడు మీకు ఇబ్బంది ఉంటుంది—మీరు దేవుని అవిధేయులుగా ఉంటారు, మీ మాటలు మరియు చర్యలు చెడిపోతాయి అంతేగాక త్వరలో లేదా తరువాత మీరు పెనుగాలులు మరియు బలమైన అలల ద్వారా కొట్టుకు పోతారు. మీలో ప్రతి ఒక్కరు ఈ ఆజ్ఞలను గమనించాలి. మీరు వాటిని ఉల్లంఘించినట్లయితే, దేవునిచే సాక్ష్యమివ్వబడిన వ్యక్తి మిమ్మల్ని ఖండించకపోయినప్పటికీ, దేవుని ఆత్మకు మీతో సంబంధం అనేది అసంపూర్ణమై పోతుంది, ఆయన మిమ్మల్ని విడిచిపెట్టడు. మీ నేరం పరిణామాలను మీరు భరించగలరా? కాబట్టి, దేవుడు ఏమి చెప్పినా, మీరు ఆయన మాటలను ఆచరణలో పెట్టాలి మరియు మీరు చేయగలిగిన విధంగా వాటికి కట్టుబడి ఉండాలి. ఇది సాధారణ విషయం కాదు!


వెయ్యేండ్ల రాజ్యం వచ్చేసింది

ఈ మనుష్యుల సమూహంలో దేవుడు జరిపించబోవు కార్యమును మీరు గమనించారా? దేవుడు ఒకసారి చెప్పిన ప్రకారం, వెయ్యేండ్ల దేవుని రాజ్యంలో కూడా ప్రజలు ఆయన వాక్యములను అనుసరించాల్సిందే మరియు భవిష్యత్తులో దేవుని వాక్కులు మనుష్యుల జీవమును నేరుగా కనాను అనే మంచి భూమిలోకి నడిపిస్తాయి. మోషే అరణ్యంలో ఉన్నప్పుడు, దేవుడు సూచనలివ్వడంతో పాటు సూటిగా అతనితో మాట్లాడెను. మనుష్యులు అనుభవించడానికి దేవుడు ఆకాశము నుండి ఆహారం, నీరు మరియు మన్నా పంపెను, అవి నేటికీ అలాగే ఉన్నాయి: మనుష్యులు తృప్తిగా తిని, త్రాగి అనుభవించడానికి దేవుడు స్వయంగా అన్నింటినీ కిందికి పంపెను, అలాగే, మనుష్యులను మందలించడం కోసం ఆయనే స్వయంగా శాపములను కూడా పంపెను. కాబట్టి, ఆయన కార్యమునందలి ప్రతి అడుగు స్వయముగా దేవునిచే వేయించబడుతున్నది. నేడు, మనుష్యులు వాస్తవాలు సంభవించాలని కోరుకుంటారు, వారు సూచనలు మరియు అద్భుతాలను కోరుకుంటారు. కానీ, దేవుని కార్యము మరింత ఆచరణాత్మకంగా మారుతున్న కారణంగా అలాంటి వారందరూ దూరముగా త్రోసియేయబడే అవకాశం ఉంది. దేవుడు పరలోకము నుండి దిగి వచ్చాడని ఎవరికీ తెలియదు, దేవుడు ఆకాశము నుండి ఆహారమును మరియు బలవర్ధకములు పంపెను అనే విషయమును కూడా వారు ఎరుగరు—అయినప్పటికీ, దేవుడు వాస్తవముగా ఉనికిలో ఉన్నాడు, మరియు మనుష్యుల ఊహలోని వెయ్యేండ్ల దేవుని రాజ్యం యొక్క ఉత్తేజకరమైన దృశ్యాలు కూడా దేవుని సొంత వాక్యములే. ఇదే నిజము, దీనినే భూమి మీద దేవుడు యేలుట అని పిలుస్తారు. భూమి మీద దేవుడు యేలుట అనేది శరీరానికి సూచనగా ఉన్నది. శరీర సంబంధం కానిది యేదియు భూమి మీద ఉండదు, ఆ ప్రకారముగా, మూడవ ఆకాశమునకు వెళ్లడంపై దృష్టి సారించే వారందరి ప్రయాస వ్యర్ధమే. ఏదో ఒకరోజున, విశ్వమంతయు మళ్లీ దేవుని వద్దకు తిరిగి వచ్చినప్పుడు, జగత్తు యావత్తు ఆయన జరిపించిన కార్యమును కేంద్రముగా చేసుకొని ఆయన వాక్యమును వెంబడిస్తుంది; ఇతరత్రా ప్రదేశాలలోని వారు, దేవుని వాక్యమును స్వీకరించడానికి కొందరేమో టెలిఫోన్ వినియోగిస్తారు, ఇంకొందరు విమానంలో వెళతారు, ఇంకొందరు సముద్రం మీదుగా పడవలో వెళతారు, మరికొందరు కాంతిరేఖలను ఉపయోగిస్తారు. ప్రతి ఒక్కరూ దేవుడిని ఆరాధిస్తారు, ఆకాంక్షిస్తారు కాబట్టి, వారందరూ దేవునికి సమీపముగా వస్తారు అంతమాత్రమే కాదు సమూహముగా దేవుని పక్షముగా చేరతారు మరియు అందరూ కలిసి దేవుడిని ఆరాధిస్తారు—ఇవన్నియు దేవుని కార్యములుగా ఉంటాయి. ఇది జ్ఞాపకముంచుకో! దేవుడు ఖచ్చితంగా ఇంకెక్కడా మళ్లీ ప్రారంభించడు. ఈ వాస్తవమును దేవుడే పరిపూర్ణము చేస్తాడు: లోకంలో ఉన్న జనులందరు ఆయన యొద్దకు వచ్చేలా మరియు భూమి మీద ఉన్న దేవుడిని ఆరాధించేలా చేస్తాడు, అలాగే ఇతర ప్రదేశాలలో ఆయన పని ఆగిపోతుంది, జనులు సత్య మార్గాన్ని వెతకడానికి బలవంతం చేయబడతారు. ఇది యోసేపు పరిస్థితి వలె ఉంటుంది: యోసేపు యొద్ద ఆహారము సమృద్దిగా ఉండటంతో ప్రతి ఒక్కరూ అతని యొద్దకు వచ్చి అతని యెదుట సాగిలపడ్డారు. కరువు నుండి తప్పించుకోటానికి జనులు సత్య మార్గాన్ని వెతకవలసి వస్తుంది. మతసంబందమైన జనులు యావత్తు తీవ్రమైన కరువుతో ఇబ్బంది పడతారు, నేటి దేవుడు మాత్రమే జీవ జల ఊట అయి ఉన్నాడు, మానవుని ఆనందానికి అందించబడిన నిరంతరం ప్రవహించే ఊటబావిని కలిగి ఉంటాడు, ప్రజలు ఆయనను ఆశ్రయించి ఆయనపై ఆధారపడతారు. అదే దేవుని కార్యములు బయలుపరచబడిన సమయము మరియు దేవుడు మహిమపరచబడే గడియ అవుతుంది; ఈ లోకములో ఉన్న జనులందరూ ఈ గుర్తింపులేని “మానవుడిని” ఆరాధిస్తారు. ఇది దేవుడు మహిమపరచబడే దినము కాదా? ఒక దినమున, వృద్ధ కాపరులు జీవజల ఊట నుండి నీటిని కోరుతూ సందేశాలు పంపుతారు. వారు వృద్ధులుగా ఉంటారు, అయినప్పటికీ ఒకప్పుడు వారు తృణీకరించిన ఈ వ్యక్తినే ఆరాధించుటకు వస్తారు. వారు ఆయనను తమ నోటితో ఒప్పుకొని, ఆయనను తమ హృదయాలతో విశ్వసిస్తారు—ఇది ఒక సూచన మరియు ఆశ్చర్యం కాదా? రాజ్యమంతయు సంతోషించినప్పుడు ఆ దినము దేవుని మహిమపరుచు దినముగా ఉంటుంది, అంతేగాక ఎవరైతే మీ యొద్దకు వచ్చి దేవుని సువార్తను స్వీకరిస్తారో వారందరినీ దేవుడు ఆశీర్వదిస్తాడు, జనులు మరియు దేశములు ఇలా చేసినప్పుడు వారందరు దేవునిచేత ఆశీర్వదించబడతారు మరియు శ్రద్ధ చూపబడతారు. రాబోయే మార్గం ఇలా ఉండబోతుంది: దేవుని నోటి నుండి వెలువడిన వాక్కును పొందినవారికి నేల మీద నడవడానికి త్రోవలు ఉంటాయి, మరియు దేవుని వాక్కు పొందకుండా, వ్యాపారులు కావచ్చు లేదా శాస్త్రవేత్తలు కావచ్చు లేదా విద్యావేత్తలు కావచ్చు లేదా పారిశ్రామికవేత్తలు కావచ్చు, ఎవరైనను ఒక్క అడుగు వేయడానికే చాలా ప్రయాసపడతారు, అలాగే సత్య మార్గమును వెతుకుటలో వారు బలవంతం చేయబడతారు. దీని అర్థం ఏమిటంటే, “సత్యముతో మీరు సర్వలోకములో సంచరించగలరు; సత్యము లేకుండా ఎక్కడికీ వెళ్లలేరు”. వాస్తవాలు ఈ విధంగా ఉన్నాయి: దేవుడు విశ్వమంతటిని ఆజ్ఞాపించుటకు, మనుష్యులందరిని పాలించుటకు మరియు వారిని జయించుటకు మార్గమును (ఆయన వాక్యములన్నీ అని అర్థం) ఉపయోగిస్తాడు. దేవుడు చేసే పనులలో గొప్ప మార్పు కోసం మనుష్యులు ఎల్లప్పుడూ ఆశతో ఉంటారు. స్పష్టంగా చెప్పాలంటే, దేవుడు తన వాక్యముల ద్వారా మనుష్యులను నియంత్రిస్తాడు నీకు ఇష్టమున్నా లేకపోయినా ఆయన చెప్పేది నువ్వు తప్పక చేయాల్సిందే; ఇది ఒక లక్ష్యాత్మక సత్యము కాబట్టి, అందరూ తప్పక లోబడాలి అలాగే ఇది నిష్పక్షపాతమైనది, అందరికీ తెలిసినది కూడా.

పరిశుద్ధాత్మ జనులకు ఒక అనుభూతిని కలుగజేస్తుంది. జనులు దేవుని వాక్యాములను చదివిన తర్వాత వారి హృదయములలో స్థిరత్వాన్ని మరియు శాంతిని పొందుతారు అయితే, దేవుని వాక్యములను గ్రహించని వారు వట్టి ఖాళీ స్పర్శను పొందుతారు. దేవుని వాక్యమునకు అంతటి శక్తి ఉంది. మనుష్యులు వాటిని చదవాలి, వాటిని చదివిన తర్వాత వారు పోషించబడతారు మరియు అవి లేకుండా వారు ఏమి చేయలేరు. ఇది ప్రజలు నల్లమందు తీసుకున్నప్పుడు ఉన్నట్టుగా ఉంటుంది: అది వారికి బలాన్ని ఇస్తుంది, అది లేనట్లయితే వారు శక్తి లేనివారుగాను మరియు బలహీనులగా ఉన్న అనుభూతిని పొందుతారు. నేటి ప్రజలలో ఉన్న అభిప్రాయము ఇదే. దేవుని వాక్యములను చదవడం వల్ల మనుష్యులకు బలం వస్తుంది. ఆ వాక్యములను చదవకపోతే వారు నిస్సత్తువగా భావిస్తారు కానీ, వాటిని చదివిన తర్వాత వారు తక్షణమే “అనారోగ్య పడకల” నుండి పైకి లేస్తారు. భూమి మీద దేవుని వాక్యమునకు ఉన్న శాసన శక్తి మరియు భూమి మీద దేవుడి పాలనకు ఇది నిదర్శనము. కొంతమంది మనుష్యులు వదిలి వెళ్లాలనుకుంటారు లేదా దేవుని పనిలో అలసి పోతారు. అయినప్పటికీ, వారు దేవుని వాక్యముల నుండి తమను తాము వేరు పరుచుకోలేరు; ఎంత బలహీనులైనవారు అయినప్పటికీ, వారు ఎంత తిరుగుబాటుదారులైనప్పటికీ, వాటితో సంబంధం లేకుండా, దేవుని వాక్యాలు అనుసరించి జీవించాల్సిందే. వారు దేవుని వాక్యములను విడిచిపెట్టడానికి సాహసం చేయరు. దేవుడు పాలించినప్పుడు, శక్తిని ప్రయోగించినప్పుడు, దేవుడి వాక్యములు వాటి బలాన్ని నిజంగా ప్రదర్శిస్తాయి; ఈ విధంగా దేవుడు పని చేస్తాడు. అన్నింటికంటే ముఖ్యంగా, ఇది దేవుడు పనిచేసే విధానం కనుక ఎవరూ దానిని విడిచిపెట్టలేకపోవచ్చు. దేవుని వాక్యాలు లెక్కలేనన్ని గృహాలలో వ్యాపిస్తాయి, అవి అందరికీ తెలిసి పోతాయి, అప్పుడు మాత్రమే ఆయన పని విశ్వమంతటా వ్యాపిస్తుంది. ఇంకా చెప్పాలంటే, దేవుని పని లోకమంతటా వ్యాపించాలంటే, ఆయన వాక్యములు తప్పక వ్యాప్తి చెందాలి. దేవుని మహిమపరచు దినమున, దేవుని వాక్యములు వాటి ప్రభావమును మరియు అధికారాన్ని తెలియజేస్తాయి. అనాది కాలం నుండి ఈనాటి వరకు ఆయన చెప్పిన ప్రతి వాక్యము నెరవేరును మరియు పూర్తిచేయబడును. ఈ విధానంలో భూమి మీద దేవుడు మహిమ పరచబడతాడు—అంటే ఆయన వాక్యములు భూమి మీద రాజ్యమేలుతాయి. దుష్టులందరూ దేవుని నోటి నుండి వచ్చే వాక్యముల వలన మందలింపబడతారు, నీతిమంతులందరూ ఆయన నోటి నుండి వచ్చే వాక్యముల వలన ఆశీర్వదించబడతారు మరియు అందరూ ఆయన నోటి నుండి వచ్చే వాక్యముల ద్వారా స్థిరము పొంది సంపూర్ణులవుతారు. ఆయన ఎటువంటి సూచక క్రియలు లేదా ఎటువంటి అద్భుతములుకనుపరుచడు; అన్నీ ఆయన వాక్యముల ద్వారానే నెరవేర్చబడతాయి మరియు ఆయన వాక్యములు వాస్తవాలను ఉత్పన్నం చేస్తాయి. భూమి మీద ఉన్న ప్రతి ఒక్కరూ దేవుని వాక్యములను వేడుక చేసుకుంటారు, వారు పెద్దవారు కావచ్చు లేదా పిల్లలు కావచ్చు, మగవారు, ఆడవారు కావచ్చు, వృద్ధులు లేదా యవ్వనులు కావచ్చు, జనులందరు దేవుని వాక్యములకు లోబడి ఉంటారు. ప్రజలు భూమిపై దేవుని వాక్యములను స్పష్టంగా మరియు జీవసంబంధంగా చూడడానికి అవి శరీరధారియై కనిపిస్తాయి. వాక్యము శరీరధారి అయ్యేను అనే మాటకు అర్దం ఇదే. ముఖ్యంగా దేవుడు “వాక్యము శరీరధారియగును” అనే వాస్తవము నెరవేర్చుటకు ఆయన భూమి మీదకు వచ్చెను, అనగా ఆయన తన వాక్కును శరీరానుసారుడుగా మాటలాడుటకు వచ్చెను (పాత నిబంధనలో ఉన్న మోషే కాలం వలె కాదు, ఎందుకంటే ఆ దినాల్లో దేవుని స్వరము నేరుగా ఆకాశం నుండి వెలువడేది). అటు తరువాత, వెయ్యేండ్ల దేవుని రాజ్య యుగంలో ఆయన చెప్పిన మాటలన్నీ నెరవేరుతాయి, అవి మానవుని కళ్ళ ముందు వాస్తవాలుగా మారతాయి మరియు ప్రజలు తమ స్వంత దృష్టితో ఎటువంటి తారతమ్యము లేకుండా తేటతెల్లంగా చూస్తారు. ఇదే దేవుని అవతారానికి పరమార్థం. అంటే, ఆత్మ కార్యము శరీరము ద్వారా మరియు వాక్యము ద్వారా నెరవేర్చబడుతుంది. “వాక్యము శరీరధారియగును” మరియు “శరీరములో వాక్యము కనిపించడం” అనేదానికి ఇదే నిజమైన అర్థం. దేవుడు మాత్రమే ఆత్మ యొక్క చిత్తాన్ని మాట్లాడగలడు మరియు శరీరధారియైన దేవుడు మాత్రమే ఆత్మ పక్షముగా మాట్లాడగలడు; దేవుని యొక్క వాక్యములు దేవుని అవతారంలో స్పష్టముగా ఉన్నాయి మరియు ప్రతి ఒక్కరూ ఆ వాక్యములచేత నడిపించబడతారు. ఇందులో ఎవరికీ ఎటువంటి మినహాయింపు లేదు, వారందరూ ఈ పరిధిలోనే ఉన్నారు. కేవలము ఇటువంటి వాక్కు ద్వారానే ప్రజలు అవగాహన పొందగలరు; ఈ విధానములో లాభము పొందనివారు పరలోకము నుండి మేము ఆ వాక్కును పొందగలము అనుకుంటే అది పగటి కలే అవుతుంది. దేవుని అవతార శరీరంలో ప్రదర్శించబడిన అధికారం అటువంటిదే, దీని వలన అందరూ సంపూర్ణమైన ఒప్పుదల కలిగినవారై ఆయనయందు విశ్వాసముతో ఉంటారు. అత్యంత గౌరవనీయులైన నిపుణులు మరియు మతపరమైన కాపరులు కూడా ఈ వాక్యములు మాట్లాడలేరు. వారందరూ తప్పనిసరిగా వాటికి లోబడాలి అంతే గాక ఎవరునూ ఏవిధముగానూ మరొక ఆరంభాన్ని చేయలేరు. ఈ ప్రపంచాన్ని జయించడానికి దేవుడు వాక్కును ప్రయోగిస్తాడు. ఆయన తన అవతార శరీరం ద్వారా ఇలా చేయడు, కానీ మొత్తం విశ్వంలోని జనులందరినీ జయించటానికి దేవుని నోటి నుండి వచ్చిన వాక్యములు ఉపయోగించడం ద్వారా శరీరధారి అవుతాడు; ఈ వాక్యము మాత్రమే శరీరముగా మారుతుంది, మరియు ఇది మాత్రమే శరీరములో వాక్యము యొక్క రూపము. బహుశా, మానవులకు, దేవుడు పెద్దగా పని చేసినట్లు కనిపించకపోవచ్చు కాని దేవుడు తన మాటలను పలకవలసి ఉంది, మరియు వారు పూర్తిగా ఒప్పించబడతారు మరియు విస్మయానికి గురవుతారు. వాస్తవాలు లేకుండా, జనులు అరుస్తారు మరియు కేకలేస్తారు; దేవుని వాక్యములతో, వారు మౌనంగా ఉంటారు. దేవుడు ఈ వాస్తవాన్ని ఖచ్చితంగా నెరవేరుస్తాడు, ఎందుకంటే ఇది దేవుని దీర్ఘకాల ప్రణాళిక: భూమిపై వాక్యము యొక్క ఆగమన వాస్తవాన్ని నెరవేర్చడమే. వాస్తవానికి, నేను వివరించాల్సిన అవసరం లేదు—భూమిపై వెయ్యేండ్ల దేవుని రాజ్య ఆగమనం అంటే భూమిపై దేవుని వాక్యముల ఆగమనం అని అర్థం. పరలోకం నుండి కొత్త జెరూసలేం లోకి ఆయన దిగడం అంటే మనుష్యుల మధ్య జీవించడానికి, మనిషి యొక్క ప్రతి చర్యకు మరియు అతని అంతర్లీన ఆలోచనలన్నిటికి తోడుగా ఉండటానికి దేవుని వాక్యముల ఆగమనం చెందినట్లే. ఇది కూడా దేవుడు నెరవేర్చే వాస్తవమే; ఇదే వెయ్యేండ్ల దేవుని రాజ్యం యొక్క అందం. ఇది దేవుడు తయారు చేసిన ప్రణాళిక: ఆయన వాక్యములు భూమిపై వెయ్యి సంవత్సరాల వరకు కనిపిస్తాయి, మరియు అవి ఆయన పనులన్నింటినీ వ్యక్తపరుస్తాయి మరియు భూమిపై ఆయన మొత్తం పనిని పూర్తి చేస్తాయి, ఆ తర్వాత మానవజాతి యొక్క ఈ దశ ముగుస్తుంది.


ఆజ్ఞలను పాటించటం మరియు సత్యమును ఆచరించుట

ఆచరణలో, ఆజ్ఞలను పాటించడం అనేది సత్యమును ఆచరించడానికి ముడిపడి ఉండాలి. ఆజ్ఞలను పాటించేటప్పుడు ఒక వ్యక్తి తప్పనిసరిగా సత్యమును ఆచరించాలి. సత్యాన్ని ఆచరించేటప్పుడు, ఒక వ్యక్తి ఆజ్ఞల నియమాలను ఉల్లంఘించకూడదు లేదా ఆజ్ఞలకు వ్యతిరేకంగా వెళ్ళకూడదు; దేవునికి నీ నుంచి ఏది కావలెనో అది తప్పనిసరిగా చేయాలి. ఆజ్ఞలను పాటించడం మరియు సత్యమును ఆచరించడం అనేది ఒకదానికొకటి అంతర్లీనమైయున్నవి, విరుద్ధమైనవి కావు. మీరు ఎంత ఎక్కువగా సత్యమును ఆచరించినట్లయితే అంత ఎక్కువగా ఆజ్ఞల సారాన్ని పాటించే సామర్థ్యాన్ని కలిగి ఉంటారు. మీరు ఎంత ఎక్కువగా సత్యమును ఆచరించినట్లయితే అంత ఎక్కువగా ఆజ్ఞలలో వ్యక్తపరిచినట్లుగా దేవుని వాక్కును అర్థం చేసుకోగలుగుతారు. సత్యమును ఆచరించుట మరియు ఆజ్ఞను పాటించడం అనేది విరుద్ధమైన చర్యలు కావు అవి ఒకదానికొకటి అనుసంధానమైనవి. ఆదిలో, మానవుడు ఆజ్ఞలను పాటించిన తర్వాత మాత్రమే సత్యమును ఆచరించటం మరియు పరిశుద్ధాత్మ చేత జ్ఞానమును పొందగలిగే వాడు, కానీ ఇది దేవుని యొక్క అసలైన ఉద్దేశం కాదు. దేవునికి కావాల్సింది కేవలం మంచిగా ప్రవర్తించడం కాదు కానీ మీ హృదయాన్ని ఆయన ఆరాధనలో ఉంచటం. అయితే, మీరు ఆజ్ఞలను కనీసం పైపైన అయినా తప్పనిసరిగా పాటించాలి. నెమ్మదిగా అనుభవం ద్వారా, దేవుని గురించి స్పష్టమైన అవగాహన పొందుతున్న తర్వాత ప్రజలు ఆయనకు విరోధముగా తిరుగుబాటు చేయడం, ఆయనను వ్యతిరేకించటం మానేస్తారు మరియు ఆయన కార్యములను గూర్చి ఎంతమాత్రం అనుమానం లేకుండా ఉంటారు. ఆజ్ఞల సారానికి ప్రజలు కట్టుబడి ఉండటానికి ఇది మాత్రమే మార్గం. కాబట్టి, సత్యము ఆచరించకుండా కేవలం ఆజ్ఞలను పాటించటం అనేది విఫలమైనది మరియు నిజమైన దేవుని ఆరాధనను నిర్మించలేదు, ఎందుకంటే మీరు ఇంకా నిజమైన స్థాయిని పొందుకోలేదు. సత్యం లేకుండా ఆజ్ఞలను పాటించడం అనేది నియమాలకు కఠినంగా కట్టుబడి ఉండటమే. అలా చేయటంతో ఆజ్ఞలు మీ చట్టంగా మారుతాయి అవి జీవితంలో మీరు ఎదగటానికి సహాయ పడవు. దీనికి ప్రతికూలంగా అవి మీకు భారంగా మారతాయి మరియు పాతనిబంధనలోని చట్టాల వలె మిమ్మల్ని గట్టిగా బంధిస్తాయి, ఫలితంగా మీరు పరిశుద్ధాత్ముని సన్నిధిని కోల్పోతారు. కాబట్టి, సత్యమును ఆచరించడం ద్వారా మాత్రమే మీరు సమర్థవంతంగా ఆజ్ఞలను పాటించగలుగుతారు మరియు సత్యమును ఆచరించడానికి ఆజ్ఞలను పాటిస్తారు. ఆజ్ఞలను పాటించే ప్రక్రియలో మీరు మరిన్ని సత్యములను ఆచరణలో పెడతారు మరియు సత్యమును ఆచరించేటప్పుడు, మీరు ఆజ్ఞల అసలైన అర్థం గురించి మరింత లోతైన అవగాహన పొందుకుంటారు. మనుష్యుడు ఆజ్ఞలను పాటించాలనే దేవుని కోరిక వెనుక ప్రణాళిక మరియు అర్థం ఏమిటంటే అతను కేవలం నియమాలను అనుసరించేలా చేయటం కాదు కానీ అది జీవితంలో అతని ప్రవేశానికి సంబంధించినదని అతను ఇంకా ఊహించు కొనవచ్చు. జీవితంలో మీ ఎదుగుదల పరిధి ఆజ్ఞలను ఆచరించ గలగడానికి మీ స్థాయిని నిర్దేశిస్తుంది. ఆజ్ఞలనేవి మనుష్యుడు పాటించడానికి అయినప్పటికీ, ఆజ్ఞల యొక్క సారం మనిషిని జీవిత అనుభవం ద్వారా మాత్రమే స్పష్టమవుతుంది. చాలామంది సరిగా దేవుని ఆజ్ఞలను పాటించడం అంటే వారు “పూర్తిగా సిద్ధపడి ఉన్నాము మరియు ఇక చేయవలసింది అంతా పట్టుకొనపడటం మాత్రమే” అని అనుకుంటూ ఉంటారు. ఇది ఒక విపరీతమైనటువంటి ఆలోచన మరియు దేవుని చిత్తానుసారము కాదు. ఇలాంటి విషయాలు చెప్పేవారు పురోగతిని కోరుకోరు మరియు వారు శరీరాన్ని కోరుకుంటారు. ఇది అర్థం లేనిది! ఇది యధార్ధత కు అనుగుణంగా లేదు! ఆజ్ఞలను నిజంగా పాటించకుండా కేవలం సత్యమును ఆచరించుట అనేది దేవుని యొక్క చిత్తము కాదు. ఈ విధంగా చేసేవారు అవిటి వారు; వారు ఒక కాలును కోల్పోయిన వారిగా ఉన్నారు. ఇంకనూ సత్యమును కలిగి ఉండకుండా నియమాలచే కట్టుబడినట్లుగా ఊరికే ఆజ్ఞలను పాటించడం అనేది దేవుని చిత్తమును సంతృప్తిపరిచే సామర్థ్యం కాదు, ఇది ఒక కన్ను కోల్పోయిన వారి వలె ఉంటుంది, ఈ విధంగా చేసే ప్రజలు కూడా ఒక వైకల్యత రూపంలో బాధపడుతున్నారు. దీన్ని ఈవిధంగా చెప్పవచ్చు, మీరు ఆజ్ఞలను చక్కగా పాటించి మరియు క్రియలు చేసే దేవుని గూర్చి స్పష్టమైన అవగాహన కలిగి ఉన్నట్లయితే మీరు సత్యమును పొందుకుంటారు, ఇంకొక విధంగా చెప్పాలంటే మీరు నిజమైన స్థాయిని పొందుకుంటారు. మీరు ఆచరించాల్సినటువంటి సత్యమును ఆశ్రయించినట్లయితే, మీరు ఆజ్ఞలను కూడా పాటిస్తారు మరియు ఈ రెండు విషయాలు ఒకదానికొకటి విరుద్ధంగా లేవు. సత్యం ఆచరించటం మరియు ఆజ్ఞలను పాటించడం అనేవి రెండు వ్యవస్థలు, రెండూ కూడా మనిషి జీవితానుభవంలోని అంతర్భాగాలు. ఒక మనిషి అనుభవం ఆజ్ఞలను పాటించుట మరియు సత్యమును అనుసరించుట అనే సమైక్యతను కలిగి ఉండాలి కానీ విభజనను కాదు. ఏదేమైనా, నా ఈ రెండింటి మధ్య విభేదాలు మరియు సంబంధాలు రెండు ఉన్నాయి.

ఈ నూతన యుగంలో ఆజ్ఞల ప్రకటన అనేది, ఈ ప్రవాహంలో ఉన్న ప్రజలందరూ, ఈరోజు దేవుని స్వరమును విన్న వారందరూ నూతన యుగంలోనికి ప్రవేశించారనే సత్యమునకు సాక్షిగా ఉన్నది. దేవుని కార్యమునకు ఇది ఒక నూతన ఆరంభం, అదేవిధంగా దేవుని కార్యములలో చివరి భాగమైన ఆరు వేల సంవత్సరముల నిర్వహణ ప్రణాళికకు ఆరంభం. ఈ నూతన యుగంలోని ఆజ్ఞలు, ఇశ్రాయేలీయుల మధ్య యెహోవా పనిచేసినట్లుగా మరియు యూదుల మధ్య యేసుక్రీస్తు పని చేసినట్లుగా మరింత ఆచరణాత్మకమైన పని చేయుటకు మరియు ఈ భూమ్మీద ఇంకా ఎక్కువ మరియు గొప్ప కార్యములు చేయుటకు దేవుడు మరియు మానవుడు నూతన పరలోకము మరియు నూతన భూమండలంలోనికి ప్రవేశించారను సత్యమునకు సూచనగా ఉన్నాయి. ఈ ప్రజల సమూహం దేవుని వద్దనుండి చాలా మరియు గొప్ప ఆదేశాలు మరియు వారికి ఆహారం, మద్దతు, సంరక్షణ, ఆచరణాత్మక విధానంలో ఆయనచే రక్షించబడడం మరియు ఇంకా ఎక్కువగా ఆయనచే ఆచరణాత్మక శిక్షణ ఇవ్వబడటం మరియు దేవుని వాక్కుతో నిర్మలం చేయబడతారు అనటానికి కూడా ఇవి సూచనగా ఉన్నాయి. నూతన యుగపు ఆజ్ఞల ప్రాముఖ్యత చాలా లోతైనది. దేవుడు నిజంగా ఈ భూమి మీద కనబడునని, అక్కడ నుండి ఆయన ఈ మొత్తము విశ్వమును జయించి, శరీరధారియై తన మహిమను పరచునని వారు సూచిస్తున్నారు. ఆచరణాత్మక దేవుడు తాను ఎన్నిక చేసుకొనిన వారిని పరిపూర్ణులుగా చేసే క్రమంలో ఈ భూమ్మీద చాలా ఆచరణాత్మక కార్యములు చేయునని వారు ఇంకా సూచిస్తున్నారు. అన్నిటికంటే, దేవుడు తన వాక్కుతో ఈ భూమి మీద సమస్తమును పూర్తిచేసి, “అవతారుడు అయిన దేవుడు ఉన్నత స్థానానికి ఎదిగి మహిమ పొందునని మరియు గొప్ప దేవుణ్ణి ఆరాధించడానికి సమస్త ప్రజలు మరియు సమస్త జనాంగములు మోకరిల్లునని” శాసనమును వెల్లడి చేయును. నూతన యుగపు ఆజ్ఞలు మనుష్యుడు ఆచరించవలసినవే అయినప్పటికీ, అలా చేయుట మానవుని విధి మరియు అతని బాధ్యత మరియు వారి ప్రాతినిధ్య అర్థము ఒకటి రెండు మాటల్లో పూర్తిగా వ్యక్తపరచలేనంత లోతైనవి. నూతన యుగపు ఆజ్ఞలు యెహోవా మరియు యేసుక్రీస్తు ప్రకటించిన పాత నిబంధన చట్టములు మరియు క్రొత్త నిబంధన శాసనములను భర్తీ చేస్తాయి. ఇది చాలా లోతైన పాఠము, ప్రజలు ఊహించినట్లుగా సులువైనది కాదు. ఈ నూతన యుగపు ఆజ్ఞలకు ఆచరణాత్మక ప్రాముఖ్యత అనే ఒక అంశం ఉంది: అవి కృపా యుగానికి మరియు రాజ్య యుగానికి మధ్యవర్తిగా పనిచేస్తాయి. పాత యుగపు ఆచారాలు మరియు శాసనాలు, అదేవిధంగా యేసుక్రీస్తు కాలపు మరియు అంతకుముందు ఉన్న ఆచారాలు అన్నిటికీ నూతన యుగపు ఆజ్ఞలు ముగింపునిస్తాయి. అవి మానవుని గొప్ప ఆచరణాత్మక దేవుని సన్నిధికి తీసుకొని వస్తుంది, ఆయన వ్యక్తిగతంగా అతడిని పరిపూర్ణుడుగా చేయడానికి అనుమతిస్తుంది; అవి పరిపూర్ణత మార్గానికి ఆరంభం. ఆ విధంగా, మీరు నూతన యుగపు ఆజ్ఞల పట్ల సరైన వైఖరిని కలిగి ఉండాలి, ఒక పద్ధతి లేకుండా వాటిని అనుసరించకూడదు లేదా వ్యతిరేకించకూడదు. నూతన యుగపు ఆజ్ఞలు ఒక నిర్దిష్ట అంశాన్ని గట్టిగా నొక్కి చెబుతుంటాయి: మానవుడు ఈనాటి ఆచరణాత్మక దేవుడైన ఆయనను ఆరాధించవలెను, అది మరింత ఆచరణాత్మకమైన ఆత్మ సారమును కలిగి ఉంటుంది. దేవుడు నీతి సూర్యునిగా ప్రత్యక్షమైన తర్వాత, దేవుడు మనిషిని దోషిగా లేదా నీతిమంతునిగా తీర్పు తీర్చే నియమాన్ని ఈ ఆజ్ఞలు నొక్కి చెబుతాయి. ఆజ్ఞలను ఆచరించడం కంటే అర్థం చేసుకోవడం చాలా సులువు. ఇక్కడి నుండి దేవుడు మానవుని పరిపూర్ణంగా చేయడం చూస్తాం, ఆయన ఆ విధంగా తన మాటలు మరియు నిర్దేశము చొప్పున చేయాలి కానీ మనుష్యుడు తన సొంత జ్ఞానం చేత పరిపూర్ణతను సాధించలేడు. మానవుడు నూతన ఆజ్ఞలను పాటించిన లేక పాటించకపోయినను, ఆచరణాత్మక దేవుని జ్ఞానమును కలిగి ఉండాలి. కావున, మీరు ఆజ్ఞలను పాటించగలరా లేదా పాటించలేరా అనేది కొద్ది రోజులలో పరిష్కారం అయ్యే ప్రశ్న కాదు. ఇది నేర్చుకొనడానికి చాలా లోతైన పాఠం.

సత్యమును ఆచరించుట అనేది మానవుని జీవితం ఎదగటానికి మార్గం. మీరు సత్యమును ఆచరించనట్లయితే, సిద్ధాంతం తప్ప మీరు ఏమి కలిగి ఉండరు మరియు వాస్తవిక జీవితం ఉండదు. సత్యం అనేది మనిషి స్థాయికి సంకేతం, మరియు సత్యమును పాటిస్తున్నారా లేదా అనేది మీకు నిజమైన స్థాయి ఉన్నదా లేదా అనేదానితో సంబంధం కలిగి ఉంటుంది. మీరు సత్యము ఆచరించనట్లయితే, నీతిగా వ్యవహరించనట్లయితే లేదా మీ భావోద్వేగాలతో ఊగిసలాడినట్లయితే మరియు మీ శరీరంపై శ్రద్ధ చూపినట్లయితే, ఆజ్ఞలను పాటించటానికి మీరు చాలా దూరంగా ఉన్నారు. ఇవి చాలా లోతైన పాఠాలు. ప్రతి యుగంలోనూ మనుషులు ప్రవేశించడానికి మరియు అర్థం చేసుకోవడానికి చాలా సత్యాలు ఉంటాయి, కానీ ప్రతి యుగంలో కూడా వాటితో పాటు వివిధ ఆజ్ఞలు కూడా ఉంటాయి. మనుషులు ఆచరించే సత్యాలు నిర్దిష్టమైన వయస్సుకు సంబంధించి ఉంటాయి మరియు అలాగే వారు పాటించే ఆజ్ఞలు కూడా. ప్రతి యుగం ఆచరించడానికి తన స్వంత సత్యములు మరియు పాటించడానికి స్వంత ఆజ్ఞలు కలిగి ఉంటుంది. అయితే, మానవుని సత్య ఆచరణ ప్రభావం మరియు లక్ష్యం, దేవునిచే ప్రకటించబడిన వివిధ యుగాల మీద ఆధారపడిన అనేక ఆజ్ఞలకు అనుగుణంగా ఉంటుంది. ఆజ్ఞలు సత్య సేవ చేస్తాయని మరియు ఆజ్ఞలను నిర్వహించడానికి సత్యం ఉందని చెప్పవచ్చు. కేవలం సత్యం మాత్రమే ఉన్నట్లయితే, దేవుని కార్యముల గురించి మాట్లాడటానికి ఎటువంటి మార్పులు ఉండవు. అయితే, ఆజ్ఞలను ప్రస్తావించడం ద్వారా మనుష్యుడు పరిశుద్ధాత్మ కార్యాల పరిధిని గుర్తించగలుగుతాడు మరియు ఏ యుగంలో దేవుడు కార్యాలు చేస్తాడో తెలుసుకోగలుగుతాడు. ధర్మశాస్త్ర యుగంలో ప్రజలు ఆచరించినట్లుగా సత్యమును ఆచరించే ప్రజలు మతంలో ఉన్నారు. అయితే వారు నూతన యుగపు ఆజ్ఞలను కలిగి ఉండరు, లేదా వాటిని పాటించలేరు. ఇంకా పాత మార్గం అనుసరిస్తారు మరియు ఆదిమ మానవులుగా ఉండిపోతారు. వారు పనిలో క్రొత్త విధానాలను కలిగి ఉండరు మరియు నూతన యుగపు ఆజ్ఞలను చూడలేరు. కాబట్టి, వారు దేవుని పనిని కలిగి ఉండరు. వారు ఖాళీ గుడ్డు పెంకులను మాత్రమే కలిగి ఉంటారు; లోపల కోడిపిల్ల లేనట్లుగా వారిలో కూడా ఆత్మ లేదు. ఇంకా ఖచ్చితంగా చెప్పాలంటే, వారికి జీవితం లేదని అర్థం. అలాంటి ప్రజలు నూతన యుగంలోనికి ప్రవేశించలేరు మరియు ఎన్నో అడుగులు వెనుకబడి ఉంటారు. కాబట్టి, పాత యుగాల సత్యములను కలిగి ఉండి క్రొత్త యుగపు ఆజ్ఞలను కలిగి ఉండకపోతే అది వ్యర్థం. మీలో చాలామంది ఈనాటి సత్యమును ఆచరిస్తూ ఉండవచ్చు కానీ వాటి ఆజ్ఞలను పాటించరు. మీరు ఏది పొందలేరు మరియు మీరు ఆచరిస్తున్న సత్యము విలువ లేనిది మరియు అర్థం లేనిది, దేవుడు మిమ్మల్ని ప్రశంసించడు. పరిశుద్ధాత్మ ప్రస్తుత పని విధానాల పరిమితులలో మాత్రమే సత్యమును ఆచరించవలెను; ఇది ఈనాటి ఆచరణాత్మక దేవుడి స్వరానికి ప్రతిస్పందనగా చేయాలి. అలా చేయనట్లయితే, సమస్తం శూన్యం, వెదురు బుట్టను ఉపయోగించి నీటిని తోడటం లాంటిది, ఇది నూతన యుగపు ఆజ్ఞలను ప్రకటించడానికి ఆచరణాత్మక అర్థం కూడా. ప్రజలు ఆజ్ఞలకు కట్టుబడి ఉన్నట్లయితే, వారు కనీసం ఎటువంటి గందరగోళం లేకుండా శరీరధారిగా ప్రత్యక్షమయ్యే ఆచరణాత్మక దేవుని తెలుసుకోవాలి. ఇంకో విధంగా చెప్పాలంటే, ప్రజలు ఆజ్ఞలకు కట్టుబడి ఉండే నియమాలను గ్రహించాలి. ఆజ్ఞలకు కట్టుబడి ఉండటం అనేది వాటిని అడ్డదిడ్డంగా లేదా యథేచ్ఛగా అనుసరించడం కాదు, కానీ వాటికి ఒక పద్ధతిలో, ఒక లక్ష్యంతో మరియు నియమాలతో కట్టుబడి ఉండటం. మొదట సాధించవలసిన విషయం ఏమిటంటే, మీ దర్శనములు స్పష్టంగా ఉండాలి. ప్రస్తుత కాలంలో పరిశుద్ధాత్ముని కార్యం గూర్చి పూర్తి అవగాహన ఉన్నట్లయితే మరియు ఈనాటి పని విధానాల్లో ప్రవేశించినట్లైతే, అప్పుడు ఆజ్ఞలను పాటించడానికి స్పష్టమైన అవగాహనను మీరు సహజంగా పొందుకుంటారు. నూతన యుగపు ఆత్మల సారం ద్వారా చూడగలిగే రోజు వచ్చినప్పుడు, మీరు ఆజ్ఞలను పాటించగలరు, అప్పుడు మీరు పరిపూర్ణులుగా చేయబడతారు. సత్యము ఆచరించుట మరియు ఆజ్ఞలను పాటించుటకు ఇది ఆచరణాత్మక ప్రాముఖ్యత. మీరు సత్యమును ఆచరించగలరా లేదా అనేది నూతన యుగపు ఆజ్ఞల సారమును మీరు ఎలా తెలుసుకోగలరు అనేదానిపై ఆధారపడి ఉంటుంది. పరిశుద్ధాత్ముని కార్యము నిరంతరం మనిషికి కనిపిస్తూ ఉంటుంది మరియు దేవుడు మనిషి నుండి ఇంకా ఇంకా కోరుకుంటున్నాడు. కాబట్టి, వాస్తవానికి మనుష్యుడు ఆచరణలో పెట్టే సత్యాలు మరింత పెరుగుతాయి మరియు మరింత గొప్పగా మారుతాయి మరియు ఆజ్ఞలను పాటించడం యొక్క ప్రభావాలు మరింత లోతుగా మారుతాయి. కాబట్టి, మీరు తప్పనిసరిగా ఒకేసారి సత్యమును ఆచరించటం మరియు ఆజ్ఞలను పాటించడం చేయాలి. ఎవరు కూడా ఈ విషయాన్ని నిర్లక్ష్యం చేయకూడదు; ఈ నూతన యుగంలో నూతన సత్యము మరియు నూతన ఆజ్ఞలు ఒకే సమయంలో ప్రారంభం అవ్వనివ్వండి.


ఆచరణాత్మకమైన దేవుడే దేవుడని నీవు తెలుసుకోవాలి

ఆచరణాత్మకమైన దేవుని గురించి నీవు ఏమి తెలుసుకోవాలి? ఆత్మ, వ్యక్తి, మరియు వాక్యము కలసి ఆచరణాత్మకమైన దేవుణ్ణి తయారు చేస్తాయి, ఆచరణాత్మకమైన దేవుని యొక్క నిజమైన అర్ధము కూడా ఇదే. నీవు వ్యక్తిని మాత్రమే తెలుసుకున్నట్లయితే—ఆయన అలవాట్లు మరియు వ్యక్తిత్వం తెలుస్తాయి—కానీ, ఆత్మ కార్యము, లేదా శరీరములో ఆత్మ ఏమి చేస్తుందో తెలియదు, మరియు నీవు ఆత్మ మరియు వాక్యముపై మాత్రమే శ్రద్ధ వహించినట్లయితే, ఆత్మ ఎదుట మాత్రమే ప్రార్థిస్తావు, కానీ ఆచరణాత్మకమైన దేవుని లోని దేవుని ఆత్మ కార్యము తెలియదు, అప్పుడు అది ఆచరణాత్మకమైన దేవుడు నీకు ఇంకా తెలియదని రుజువు చేస్తుంది. ఆచరణాత్మకమైన దేవుని జ్ఞానము దేవుని మాటలను అనుభవపూర్వకముగా తెలుసుకోవడం, పరిశుద్ధాత్మ కార్యము నియమాలు మరియు సూత్రములను గ్రహించడం, అలాగే దేవుని యొక్క ఆత్మ శరీరములో ఎలా పని చేస్తున్నది అను వాటి సమ్మేళనమై ఉన్నది. దేవుని యొక్క ప్రతి కార్యము శరీరమందు ఆత్మచే జరిపించబడుచున్నదని, అలాగే ఆయన మాట్లాడే మాటలు ఆత్మ యొక్క ప్రత్యక్ష వ్యక్తీకరణ అని గ్రహించడం కూడా మిళితమై ఉన్నది. కాబట్టి, ఆచరణాత్మకమైన దేవుని తెలుసుకోవడానికి, మానవ రూపంలో మరియు దేవుడి రూపంలో దేవుడు ఎలా కార్యము చేస్తాడో తెలుసుకోవడం అత్యంత ముఖ్యం; ఇది, క్రమముగా, ప్రజలందరూ నిమగ్నమయ్యే, ఆత్మ వ్యక్తీకణలను సూచిస్తుంది. 

ఆత్మ వ్యక్తీకరణల యొక్క అంశాలు ఏమిటి? కొన్నిసార్లు దేవుడు మానవత్వములో మరియు కొన్నిసార్లు దైవత్వములో కార్యములు చేస్తాడు—అయితే రెండూ సందర్భాలలోనూ ఆత్మ ఆధిపత్యం ఉంటుంది. మనుష్యుల అంతరంగములో ఏ ఆత్మ ఉంటుందో, వారి బాహ్య వ్యక్తీకరణ అదే అవుతుంది. ఆత్మ సాధారణముగా కార్యము జరిగిస్తుంది, కానీ ఆత్మ ద్వారా ఆయన నిర్దేశానికి రెండూ బాగాలు ఉన్నాయి: మొదటిది మనుష్యుల్లో ఆయన జరిగించే కార్యము, మరియు మరొకటి దైవత్వము ద్వారా ఆయన జరిగించే కార్యము. ఇది నీవు స్పష్టముగా తెలుసుకోవాలి. ఆత్మ కార్యము పరిస్థితులను బట్టి మారుతూ ఉంటుంది: ఆయన మానవ కార్యము అవసరమైనప్పుడు, ఆత్మ ఆ మానవ కార్యమును నిర్దేశిస్తుంది, మరియు ఆయన దైవికమైన కార్యము అవసరమైనప్పుడు, దానిని జరిగించడానికి దైవత్వం ప్రత్యక్షమవుతుంది. కాబట్టి దేవుడు శరీరధారుడిగా కనిపిస్తాడు, మరియు శరీరధారిగా కార్యములు చేస్తాడు, అలాగే ఆయన మానవ రూపంలో మరియు దేవునిగా కార్యములు జరిగిస్తాడు. మనుష్యుల శరీర అవసరాలను తీర్చడానికి, ఆయనతో వారి ఒడంబడికను సులభతరం చేయడానికి, దేవుని వాస్తవికతను మరియు సహజత్వమును చూచుటకు వారిని అనుమతించడానికి, దేవుని ఆత్మ శరీరధారిగా మానవుల మధ్య, మానవులతో కలిసి జీవించి, మరియు ఆయన మానవులతో ఉండటానికి వచ్చాడని చూచుటకు వారిని అనుమతించడానికి, మనుష్యుల్లో ఆయన కార్యము ఆత్మ ద్వారా నిర్దేశించబడి ఉన్నది. ప్రజలకు సమకూర్చడానికి మరియు అన్నింటిలో సానుకూలత వైపు వారిని నడిపించడానికి దేవుని రూపంలో ఆయన కార్యము జరిగించుచూ, ప్రజల స్వభావమును మార్చి, మరియు శరీరమందు ఆత్మ ప్రత్యక్షతను నిజముగా చూచుటకు వారికి వీలు కలుగజేస్తుంది. ప్రాముఖ్యముగా, దైవత్యములో దేవుని మాటలు మరియు కార్యము వలన మనిషి జీవితంలో అభివృద్ధి నేరుగా సాధించబడుతుంది. దేవుని రూపంలోని దేవుని కార్యమును మనుష్యులు అంగీకరించినప్పుడు మాత్రమే, వారి స్వభావములో మార్పులను సాధించగలరు మరియు వారు ఆత్మలో సంతృప్తి చెందగలరు; మానవత్వము యొక్క కార్యమునకు—దేవుని కాపుదల, సహకారం, మరియు మానవత్వమందు సదుపాయములను జోడించినప్పుడు మాత్రమే, దేవుని కార్యము యొక్క ఫలితాలు సంపూర్ణముగా సాధించబడతాయి. నేడు చెప్పబడుతున్న ఆచరణాత్మకమైన దేవుడే మానవ రూపంలోనూ మరియు దేవుడి రూపంలోనూ కార్యములు చేస్తాడు. ఆచరణాత్మకమైన దేవుని యొక్క ప్రత్యక్షత ద్వారానే, ఆయన యొక్క సాధారణ మానవ కార్యము మరియు జీవితం, అలాగే అయన దైవ కార్యము సంపూర్ణముగా సాధించబడతాయి. ఆయన మానవత్వం మరియు దైవత్వము మిళితమై ఉన్నాయి, మానవ రూపంలోనూ మరియు దేవుని రూపంలోనూ ఆయన వాక్యములనే పలుకుతాడు; రెండింటి కార్యము ఆయన వాక్యముల ద్వారానే నిర్వర్తించబడుతుంది. దేవుడు మానవజాతిలో కార్యము చేస్తున్నప్పుడు, ఆయన మానవుల భాషను మాట్లాడతాడు, కాబట్టి ప్రజలు గ్రహించి మరియు అర్ధం చేసుకోవచ్చు. ఆయన మాటలు స్పష్టముగా మరియు అర్ధం చేసుకోవడానికి సులభంగా ఉండి, అవి మనుష్యులందరికీ అందించబడతాయి; మనుష్యుల జ్ఞానము లేక విద్యాహీనతలతో సంబంధం లేకుండా, అందరూ ఆయన వాక్కులను పొందుకోవచ్చు. దేవుని రూపంలోని దేవుని కార్యము సహితము వాక్కుల ద్వారానే జరుగుతుంది, ఇది పోషణతో, జీవముతో నిండినదై, మానవుల ఆలోచనలతో కలుషితం కాకుండా, మానవ ప్రాధాన్యతలను కలిగి ఉండకుండా, మానవ పరిమితులను దాటి, సాధారణ మానవజాతి హద్దులకు వెలుపల ఉంటుంది; ఇది శరీరమునందు నిర్వహించబడిననూ, ఇది ఆత్మ ప్రత్యక్ష వ్యక్తీకరణయై ఉన్నది. ప్రజలు కేవలం మానవ రూపంలోని దేవుని కార్యమును అంగీకరించినట్లయితే, వారు తమను తాము ఒక నిర్దిష్ట పరిధికే పరిమితం చేసుకుంటారు, కాబట్టి వారిలో కొద్దిపాటి మార్పు రావాలన్నా వారికి శాశ్వతమైన నడవడిక, దిద్దుబాటు, క్రమశిక్షణ అవసరమై ఉన్నది. పరిశుద్ధాత్మ సన్నిధి లేక కార్యము లేకపోతే, అప్పుడు, వారు తరచుగా వారి పాత నడవడికను అనుసరిస్తారు; దైవత్వం కార్యము ద్వారా మాత్రమే ఈ రోగములు మరియు లోపములు సరి చేయబడతాయి, అప్పుడు మాత్రమే ప్రజలు సంపూర్ణులుగా చేయబడగలరు. స్థిరమైన వ్యవహారానికి మరియు దిద్దుబాటుకు బదులుగా, సానుకూలమైన పోషణ, లోపాలను సవరించడానికి వాక్యాలను ఉపయోగించడం, ప్రజల ప్రతి స్థితిని వెల్లడి చేయడానికి వాక్యాలను ఉపయోగించడం, వారి బ్రతుకులను, వారి ప్రతి మాట, వారి ప్రతి క్రియ, వారి ఉద్దేశ్యాలు మరియు తలంపులను వెల్లడిచేయడానికి వాక్యాలు ఉపయోగించడం అవసరం. ఆచరణాత్మకమైన దేవుని నిజమైన కార్యము ఇదే. కాబట్టి, ఆచరణాత్మకమైన దేవుని పట్ల మీ ప్రవర్తనలో, ఆయన మానవ రూపానికి మీరు లోబడి, ఆయనను గుర్తించి మరియు అంగీకరించి, ఆయన దైవిక కార్యమును మరియు వాక్యములను మీరు ఇంకా అంగీకరించాలి మరియు పాటించాలి. శరీరమందు దేవుని ప్రత్యక్షత అనగా దేవుని ఆత్మ సమస్త కార్యము మరియు వాక్యములన్ని ఆయన సాధారణ మానవత్వము ద్వారా మరియు ఆయన శరీర అవతరణ ద్వారా జరిగింపబడుటయే. మరొక మాటలో చెప్పాలంటే, దేవుని ఆత్మ ఒకేసారి మానవ కార్యమును నిర్దేశించి శరీరమందు దైవికమైన కార్యమును జరిగిస్తుంది, మరియు శరీరధారి అయిన దేవునిలో నీవు మానవత్వములో దేవుని కార్యము మరియు పూర్తిగా ఆయన దైవిక కార్యము అయిన రెండిటిని చూడవచ్చు. ఇది శరీరమందు ప్రత్యక్షపరచబడిన కార్యసాధకుడైన దేవుని నిజమైన ప్రాముఖ్యత. నీవు దీనిని స్పష్టముగా చూడగలిగితే, నీవు దేవుని సమస్తమైన విభిన్న భాగాలను అనుసంధానించగలవు; దైవత్వములోని ఆయన కార్యమునకు నీవు అనుచితమైన గౌరవాన్ని ఇయ్యవు, మానవత్వమందు ఆయన కార్యమును అనుచిత దృక్పథంతో చూడటం మానేస్తావు, మరియు నీవు మితిమీరిన స్థితికి వెళ్ళవు అలాగే ఎటువంటి అడ్డదారులు తోక్కవు. మొత్తానికి, ఆత్మచే నిర్దేషించబడి, ఆయన శరీరము ద్వారా వెల్లడిచేయబడిన ఆయన మానవత్వము మరియు ఆయన దైవత్వమే ఆచరణాత్మక దేవుని యొక్క అర్ధముగా ఉన్నది, తద్వారా ఆయనను సజీవమైన మరియు ఇతర జీవము లాంటి, నిజమైన మరియు సత్యమైన రూపముగా మనుష్యులు చూడగలరు.

మనుష్యుల్లో దేవుని ఆత్మ కార్యము పరివర్తన చెందుతూ ఉంటుంది. మనుష్యులను పరిపూర్ణం చేయడం ద్వారా, ఆయన తన మానవత్వమును ఆత్మ నడిపింపును పొందేలా చేస్తాడు, ఆ తర్వాతే ఆయన మానవత్వము సమకూర్చగలదు మరియు సంఘములను కాయగలదు. ఇది దేవుని సాధారణ కార్యము యొక్క ఒక వ్యక్తీకరణ. కాబట్టి, ఒకవేళ నీవు మానవత్వమందు దేవుని కార్యము యొక్క ఉద్దేశ్యాలను స్పష్టంగా చూడగలిగినట్లయితే, అప్పుడు నీవు మానవత్వమందు దేవుని పనిని గూర్చి భిన్న ఆలోచనలను కలిగి ఉండవు. ఏదేమైనా సరే, దేవుని ఆత్మ ఎన్నటికి తప్పు కాదు. ఆయన ఏ దోషము లేని నీతిమంతుడు; ఆయన తప్పుగా ఏది చేయడు. దైవ కార్యము అనేది, మానవ జోక్యము లేని, దేవుని చిత్తాన్ని తెలియజేయడమై ఉన్నది. ఇది పరిపూర్ణతను పొందదు, కాని నేరుగా ఆత్మ నుండి వస్తుంది. ఏదేమైనా, ఆయన సాధారణ మానవత్వమును బట్టి, ఆయన దైవ కార్యము చేయగలడు అనునది వాస్తవం; ఇది కనీసం అతీతమైనది కాదు, మరియు ఇది ఒక సాధారణమైన వ్యక్తి చేసినట్లు కనబడుచున్నది. ప్రధానంగా దేవుడు పరలోకము నుండి భూమికి శరీరము ద్వారా దేవుని వాక్కులను తెలియజేయుటకు, శరీరం ద్వారా దేవుని ఆత్మ కార్యమును సంపూర్ణం చేయడానికి వచ్చాడు.

నేడు, ప్రజలలో ఆచరణాత్మకమైన దేవుని గూర్చిన అవగాహన ఏకపక్షంగా ఉంది, మరియు శరీరధారణ ప్రాముఖ్యతను గూర్చిన అవగాహన చాలా తక్కువగా ఉంది. దేవుడిచ్చిన శరీరముతో, ఆయన కార్యము మరియు వాక్కులను బట్టి దేవుని ఆత్మ విస్తారమైనదని మరియు ఆయన అధిక సంపన్నుడని ప్రజలు తెలుసుకుంటారు. ఏది ఏమైనప్పటికీ, దేవుడు శరీరధారిగా ఏమి చేశాడు, ఏ నియమాల ద్వారా కార్యము చేశాడు, మానవత్వమందు ఆయన ఏమి చేశాడు, మరియు దైవత్వంలో ఆయన ఏమి చేశాడు: అనే దేవుని సాక్ష్యము దేవుని ఆత్మ నుండే వస్తుంది. ప్రజలు దీనిని గూర్చిన జ్ఞానం కలిగి ఉండాలి. నేడు, నీవు ఈ వ్యక్తిని ఆరాధించగలుగుతున్నావంటే, నీవు ఆత్మను ఆరాధిస్తున్నావు అని అర్ధము, అలాగే శరీరధారి అయిన దేవుని గూర్చిన వారి జ్ఞానములో ప్రజలు గ్రహించవలసిన కనీస విషయమేమిటంటే: శరీరము ద్వారా ఆత్మ స్వభావమును తెలుసుకొనటం, శరీరమందు ఆత్మ దైవిక కార్యము మరియు శరీరమందు మానవ కార్యమును తెలుసుకోవడం, ఆత్మ వాక్కులు మరియు శరీరమందున్న మాటలన్నిటినీ స్వీకరించడం, మరియు శరీరమును దేవుని ఆత్మ ఎలా నడిపిస్తుందో మరియు శరీరమందు ఆయన శక్తి ఎలా వెల్లడిపరచబడుతుందో గుర్తించడం. శరీరం ద్వారా, పరలోకమందున్న ఆత్మను మనిషి తెలుసుకున్నాడని చెప్పడానికి; మానవునియందు ఆచరణాత్మకమైన దేవుని స్వీయ ప్రత్యక్షత ప్రజల ఆలోచనల్లోని అస్పష్టమైన దేవుని తీసివేసింది. ఆచరణాత్మకమైన దేవుని పట్ల ప్రజల ఆరాధనే వారిలో విధేయతను పెంచింది, మరియు, శరీరములోని దేవుని ఆత్మ యొక్క దైవికమైన కార్యము ద్వారా, మరియు శరీరమందు ఆయన మానవ కార్యము, మనిషి ప్రత్యక్షతను పొందుకొని కాపాడబడతాడు, మరియు మనిషి జీవన విధానంలో మార్పులు సంభవిస్తాయి. శరీరములో ఆత్మ రాకడ యొక్క నిజమైన అర్ధం ఇదే, ప్రజలు దేవునితో మమేకమవడం, దేవుని పైన ఆధారపడడం, మరియు దేవుని జ్ఞానమును చేరుకోవడమే దాని ప్రధాన ఉద్దేశ్యము.

ప్రాముఖ్యంగా, ఆచరణాత్మకమైన దేవుని పట్ల ప్రజలు ఎటువంటి వైఖరి కలిగి ఉండాలి? శరీరధారణ గురించి, శరీరమందు ప్రత్యక్షపరచబడిన వాక్యమును గురించి, కార్యసాధకుడైన దేవుని క్రియలను గురించి నీకేమి తెలుసు? ఈనాటి చర్చలోని ప్రధానాంశములు ఏమిటి? శరీరధారణ, శరీరమందు వాక్యము యొక్క ఆగమనము, మరియు శరీరమందు దేవుని ప్రత్యక్షత అనే విషయాలు తప్పక గ్రహించాలి. మీ స్థితిని బట్టి మరియు నేటి కాలమును బట్టి, వీటిని గూర్చిన స్పష్టమైన జ్ఞానమును మీ జీవిత అనుభవాలలో కలిగిఉండుటకు, మీరు ఈ విషయాలను క్రమముగా తప్పనిసరిగా అర్ధం చేసుకోవాలి. ప్రజలు దేవుని మాటలను ఆస్వాదించే ప్రక్రియ, శరీరములో దేవుని వాక్కుల ప్రత్యక్షతను తెలుసుకునే ప్రక్రియ వంటిదే. దేవుని వాక్కును ఎంతగా ఆస్వాదించగలరో, దేవుని ఆత్మను గూర్చి అంతగా తెలుసుకుంటారు; దేవుని మాటలను ఆస్వాదించుట ద్వారా, ప్రజలు ఆత్మ కార్యము నియమాలను గ్రహిస్తారు మరియు ఆయనే కార్యసాధకుడైన దేవుడని తెలుసుకుంటారు. నిజానికి, దేవుడు మానవులను పరిపుర్ణులుగా చేసి వారిని చేర్చుకున్నప్పుడు, ఆచరణాత్మకమైన దేవుని క్రియలను వారికి తెలియపరుస్తూ; శరీరధారణ వాస్తవ ప్రాధాన్యతను ప్రజలకు కనుపరచడానికి, మానవుని యెదుట దేవుని ఆత్మ నిజముగా ప్రత్యక్షమైనదని వారికి కనుపరచడానికి ఆయన ఆచరణాత్మకమైన దేవుని కార్యమును ఉపయోగించుచున్నాడు. ప్రజలు దేవునిచే పరిపూర్ణపరచబడి దక్కించుకున్నప్పుడు, ఆచరణాత్మకమైన దేవుని వాక్కులు వారిని జయించాయి; ఆచరణాత్మకమైన దేవుని మాటలు వారికి మార్పు కలిగించి మరియు ఆయన జీవాన్ని వారిలోనికి అనుమతించి, ఆయన ఏమైయున్నాడో (ఆయన తన మానవత్వములో ఉన్నప్పటికీ లేక ఆయన దైవత్వములో ఉన్నప్పటికీ) దానితో వారిని నింపుతూ, ఆయన వాక్యముల యొక్క భావజాలముతో వారిని నింపుతూ మరియు ఆ వాక్యముల ప్రకారము ప్రజలను జీవింపచేస్తున్నాయి. దేవుడు ప్రజలను దక్కించుకున్నప్పుడు, ప్రజల లోపాలను సరిచేయడానికి మరియు వారి స్వభావమును బయలుపరచి విచారించడానికి, ఆయన మొదటిగా ఆచరణాత్మకమైన దేవుని మాటలను మరియు వాక్కులను ఒక మార్గముగా ఉపయోగిస్తాడు. అన్నింటికంటే ప్రాముఖ్యముగా, ఆచరణాత్మకమైన దేవుడు చేయు కార్యమేమిటంటే, ప్రతి వ్యక్తిని సాతాను ప్రభావము నుండి కాపాడటము, మాలిన్యమైన భూమి నుండి వారిని దూరముగా తీసుకొనిపోయి, వారి దుర్నీతి స్వభావమును పారద్రోలడము. ఒక ఆదర్శముగా మరియు నమునాగా ఆచరణాత్మకమైన దేవునితో ఒక సాధారణం మానవత్వము కలిగి జీవించగలగడం మరియు ఎటువంటి వైదొలగడం లేక నిష్క్రమించడం లేకుండా కార్యసాధకుడైన దేవుని వాక్యములను మరియు ఆశయాలను అనుసరించగలగడం, ఆయన చెప్పిన ప్రతి మార్గాన్ని అనుసరించడం, ఆయన అడిగిన ప్రతి దానిని నెరవేర్చడము అనేది కార్యసాధకుడైన దేవుని ద్వారా అందించబడిన అత్యంత ఉన్నతమైన ఆధిక్యత అయి ఉన్నది. ఈ విధముగా నీవు దేవునిచే రక్షింపబడతావు. నీవు దేవుని ద్వారా రక్షింపబడినప్పుడు, నీవు పరిశుద్ధాత్మ కార్యమును మాత్రమే కలిగి ఉండవు కానీ; ప్రధానముగా, కార్యసాధకుడైన దేవుని ఆశయాలకు అనుగుణముగా జీవించగలుగుతావు. కేవలం పరిశుద్ధాత్మ కార్యమును కలిగి ఉన్నావంటే, నీవు జీవాన్ని కలిగి ఉన్నావని అర్ధము కాదు. అస్సలు విషయము, నీవు నీ కార్యసాధకుడైన దేవుని యొక్క ఆశయాలకు అనుగుణముగా పని చేయగలుగుతున్నావా, లేక దేవుని ద్వారా పొందగలుగుతున్నావా అనే దానికి సంబంధించినది. ఇవి శరీరమందున్న ఆచరణాత్మకమైన దేవుని కార్యమునకు గొప్ప అర్ధము. అంటే, దేవుడు నిజముగా మరియు వాస్తవముగా శరీరమందు కనుపరచబడిన ప్రత్యక్ష్యతను బట్టి, తేటగా మరియు జీవాప్రదముగ ఉండుటన ద్వారా, ప్రజలు చూచుట ద్వారా నిజముగా ఆత్మ కార్యము శరీరమందు జరిగింపబడుట ద్వారా, శరీరులైన ప్రజల కొరకు ఒక నిదర్శనముగా వ్యవహరించడాన్ని బట్టి దేవుడు ఒక జన సమూహాన్ని దక్కించుకుంటాడు. శరీరమందు దేవుని ఆగమనము అనేది దేవుని నిజమైన కార్యాలు ప్రజలు చూడటానికి, నిరాకారమైన ఆత్మకు శరీర స్వరూపాన్ని ఇవ్వడానికి, ప్రజలు ఆయనను తాకు స్పర్శించడము కోసమై వీలు కల్పించుటకు ఉద్దేశించబడింది. ఈ విధముగా, ఆయన ద్వారా సంపూర్ణ పరచబడిన వారు ఆయనను జీవింపజేస్తారు, ఆయన ద్వారా హెచ్చించబడతారు, మరియు ఆయన హృదయానుసారులుగా ఉంటారు. దేవుడు భూలోకమునకు రాకుండా పరలోకములోనే మాట్లాడి ఉంటే, ప్రజలు దేవుని తెలుసుకునే వారు కాదు; వారు కేవలము నిరర్ధకమైన సిద్దాంతాన్ని బోధిస్తూ దేవుని వాక్యములను నిజముగా కలిగి ఉండేవారు కాదు. ఆయన పొందాలనుకున్న వారికి ఆదర్శముగా మరియు నిదర్శనముగా వ్యవహరించడానికి దేవుడు ప్రధానముగా భూలోకమునకు వచ్చాడు; ఇందునుబట్టి, ప్రజలు నిజముగా దేవుని ఎరిగి, ఆయనను తాకి, మరియు చూడగలిగినప్పుడు మాత్రమే, వారు నిజముగా దేవునిచే చేర్చుకొనబడతారు.


సత్యాన్ని ఆచరణలో పెట్టినప్పుడు మాత్రమే వాస్తవాన్ని కలిగి ఉండగలరు

దేవుని వాక్యములను పట్టుకుని వాటిని నిస్సంకోచముగా వివరించు సాధ్యత కలిగి యున్నారంటే, మీరు యధార్ధతను కలిగియున్నారని అర్థం కాదు; పరిస్థితులు నీవు ఉహించినంత సులువైనవి కావు. నీవు యధార్ధత కలిగియున్నావా లేదా అనునది నీ మాటలపై ఆధారపడి లేదు; బదులుగా, అది నీ జీవన విధానముపై ఆధారపడియున్నది. దేవుని వాక్కులు నీ జీవముగా మారినప్పుడు మరియు నీ వాస్తవికతను నీ సహజ వ్యక్తీకరణ తెలియజేయగలిగినప్పుడు మాత్రమే నీకు అది నిజముగా అర్థమవుతుంది మరియు నీవు వాస్తవిక స్థాయిని పొందుకుంటావు. నీవు చాలాకాలం పాటు పరీక్షను ఎదుర్కొని నిలబడగలగాలి, మరియు దేవునికి అవసరమైన సారూప్యతతో నీవు జీవించగలగాలి. ఇది కేవలము ఒక ప్రదర్శనగా ఉండకూడదు; ఇది నీ నుండి సహజముగా వ్యక్తీకరించబడాలి. అప్పుడు మాత్రమే నీవు యధార్ధతను నిజముగా కలిగి ఉండగలవు, మరియు అప్పుడు మాత్రమే నీవు జీవము పొందగలవు. సేవకులకు ఎదురైన శోధన గురించి ప్రతిఒక్కరికి సుపరిచితమైన ఒక ఉదాహరణను నన్ను ఇక్కడ చెప్పనివ్వండి: సేవచేసే వారి గురించి గంభీరమైన సిద్ధాంతాలను ఎవరైనా వ్యక్తీకరించగలరు, మరియు ఆ అంశము గురించి ప్రతిఒక్కరు మంచి విషయపరిజ్ఞానము కలిగి ఉంటారు; ఆ విషయమై వారి ప్రతి ప్రసంగము మునుపటి దానిని మించినదిగా ఉంటుంది, ఎందుకంటే, వారి ప్రతి ప్రసంగము అదొక పోటీ అన్నట్టుగా ఉంటుంది. అయితే, మనిషి ఒక గొప్ప శోధనకు గురి కానంతవరకు, సహనమునకు అతనొక మంచి సాక్ష్యము కలిగి ఉన్నాడని చెప్పడం చాలా కష్టం. క్లుప్తంగా చెప్పాలంటే, మనుష్యుని జీవితము ఇంకా చాలా కొదువగానే ఉన్నది, అతని అవగాహనకు విరుద్ధముగానే ఉన్నది. కాబట్టి, అది ఇంకా మానవుని నిశ్చయ స్థితిగా మారవలసి యున్నది, మరియు అది ఇంకా మానవ జీవముగా మారలేదు. ఎందుకంటే, మానవుని ఆలోచనలు ఇంకా వాస్తవికతలోనికి తీసుకొనిరాబడలేదు కనుక, అతని స్థితి ఇప్పటికీ ఇసుక మీద కట్టబడిన కోటలాగే ఉంటూ, అటూఇటూ ఊగిపోతూ ఎప్పుడైనా కూలిపోయేలా ఉన్నది. మానవుడు కలిగి ఉన్న యధార్ధత చాలా చాలా తక్కువ; మానవునిలో యధార్ధత కనుగొనుట దాదాపుగా అసాధ్యము. మానవుని నుండి సహజముగా వెలువడే యధార్ధత చాలా తక్కువ, అలాగే వారు జీవించే యధార్ధత కూడా బలవంతముగా వ్యక్తము చేయబడుతున్నదే. మనిషిలో ఎటువంటి యధార్ధత లేదు అని నేను చెప్పడానికి తార్కాణము ఇదే. దేవుని యందు తమకున్న ప్రేమ ఎన్నటికీ మారదని మనుష్యులు చెప్పుకున్నప్పటికీ, ఏవైనా శ్రమలు ఎదుర్కునే ముందు వరకు మాత్రమే వారు ఇలా చెబుతారు. అకస్మాత్తుగా ఒకరోజు వారు శ్రమలు ఎదుర్కొన్నపుడు, వారు అప్పటివరకు మాట్లాడినవన్నీ మరోసారి వాస్తవికతకు చాలా దూరంగా ఉంటాయి, మరియు మనిషికి యధార్ధత లేదని అది మరోసారి నిరుపిస్తుంది. నీ తలంపులకు విరుద్ధమైన, మరియు నిన్ను నీవు ప్రక్కన పెట్టుకోవాల్సినటువంటి పరిస్థితులు నీవు ఎదుర్కొన్నప్పుడు, వాటినే నీ శ్రమలుగా పేర్కొనవచ్చు. దేవుని చిత్తము బయలుపడక మునుపు, ప్రతిఒక్కరు కఠినమైన పరీక్షలు మరియు ఘోరమైన శ్రమలు ఎదుర్కోవలసిందే. నీవు దీనిని గ్రహించగలవా? దేవుడు మనుష్యులను శోధించాలనుకున్నపుడు, వాస్తవ సత్యము బయలుపరచబడకముందే మనుష్యులు వారి ఎంపికలు ఎంచుకోవడానికి ఆయన ఎల్లప్పుడూ అనుమతిస్తాడు. దీని అర్ధము, దేవుడు మనిషిని శ్రమలకు గురిచేయాలనుకున్నప్పుడు, ఆయన నీకు సత్యాన్ని చెప్పడు; మనుష్యులు నిజముగా బహిర్గతమయ్యేలా చేయడంలో ఇది ఒక తీరు. నీవు వర్తమాన దేవుని ఎరిగియున్నావా అలాగే నీవు యధార్ధత కలిగియున్నవా అని తెలుసుకొనుటకు, తన పనిని కొనసాగించుటకు దేవుడు ఉపయోగించు ఒక మార్గము ఇది. నీవు నిజముగానే దేవుని పనిని గురించి నిస్సందేహముగా ఉన్నావా? నీపైకి గొప్ప శ్రమ వచ్చినపుడు, నిజముగానే నీవు ధృఢముగా నిలువగలవా? “ఇకపై ఏ సమస్యలు రావని హామీ ఇస్తున్నాను” అని చెప్పే ధైర్యం ఎవరికుంది? “ఇతరులకు అనుమానాలు ఉండవచ్చేమో కానీ నేను ఎప్పటికీ అనుమానించను” అని ఎవరు ధైర్యం చేసి చెప్పగలరు? పేతురు శ్రమలకు గురైనపుడు కూడా ఇలాగే జరిగింది; అతను కూడా ఎల్లపుడూ సత్యము బయలుపరచబడకముందే గొప్పలు చెప్పేవాడు. ఇది పేతురు ఒక్కడికే ఉన్న వ్యక్తిగత లోపమేమీ కాదు; నేడు ప్రతి వ్యక్తి ఎదుర్కొంటున్న ప్రధాన సమస్య ఇదే. నేను గనుక కొన్ని ప్రదేశాలు సందర్శించవలసివచ్చి లేక కొందరు సోదర సోదరీలను దర్శించి దేవుని పని పట్ల మీ అవగాహన ఏమిటో చూడవలసివస్తే, మీ పరిజ్ఞానమును మీరు గొప్పగా వ్యక్తీకరించగలరు. అలాగే, మీకు అస్సలు ఎటువంటు సందేహాలు లేవు అన్నట్టుగా మీరు కనిపించవచ్చు. “నేటి పనిని దేవుడే జరిగిస్తున్నాడని నీవు నిజముగా ధృవపరచగలవా?” అని నిన్ను నేను అడుగవలసి వస్తే, “నిస్సందేహముగా అదేదైనా, ఈ పని దేవుని ఆత్మ ద్వారా జరిగింపబడుతుంది” అని నీవు ఖచ్చితముగా జవాబిస్తావు. ఆవిధమైన జవాబు నీవిచ్చినప్పుడు, ఖచ్చితముగా కొద్దిపాటి అనుమానము కూడా నీకుండదు, అంతేగాక కాస్త యధార్ధతను పొందాను అనే భావనతో నీవు సంతోషముగా కూడా కనిపిస్తావు. విషయాలను ఈ విధముగా అర్ధం చేసుకునే వారు తక్కువ యధార్ధతను కలిగి యుంటారు; దానిని నేను అధికముగా పొందానని భావించినవారు, శ్రమలు ఎదుర్కొన్నపుడు అత్యంత తక్కువ ధృఢముగా మాత్రమే నిలవగలరు. గర్విష్టులు మరియు అహంకారులకు శ్రమ తప్పదు, తమను గుర్చిన జ్ఞానము లేనివారికి శ్రమ తప్పదు; అలాంటి వారు మాటలాడుటలో నేర్పరులైనప్పటికీ, ఆ మాటలను ఆచరించు విషయములో వారు దారుణముగా వ్యవహరిస్తారు. శోధన యొక్క చిన్న సూచన కలుగగానే, ఈ వ్యక్తులకు అనుమానాలు మొదలవుతాయి, మరియు దానిని అక్కడికక్కడే విడనాడాలనే తలంపు కుడా వారి మనస్సులలోనికి జొరబడుతుంది. వారు ఎటువంటి యధార్ధతను కలిగి ఉండరు; నేడు దేవుడు కోరుచున్న యధార్ధత ఏది వారు కలిగి యుండరు, కేవలము మతానికి అవతలి సిద్దాంతాలు మాత్రమే కలిగియుంటారు. యధార్ధత కలిగి యుండకుండా కేవలం సిద్ధాంతాల గురించి మాట్లాడేవారంటే నాకు చాలా అసహ్యము. వారు తమ పనిని చేసేటప్పుడు కేకలు వేస్తారు, కానీ, యధార్ధతను ఎదుర్కొన్న వెంటనే వారు పడిపోతారు. ఈ వ్యక్తులు యధార్ధత లేని వారని ఇది మీకు చుపట్లేదా? గాలి మరియు కెరటాలు ఎంత భయంకరంగా ఉన్నప్పటికీ, నీ మనస్సులోకి చిన్న సందేహమైనా రానియ్యక, ఏ ఒక్కరి అండ లేనప్పటికీ, స్థిరముగా నిలబడి మరియు నిరాకరణకు దూరంగా నిలువగలిగినప్పుడు, నీవు నిజమైన జ్ఞానమును మరియు యధార్ధతను కలిగియున్నావని లెక్కింపబడుతుంది. నీవు గాలి వీచిన వైపుకు తిరుగుతూ—ఆధిక్యతను అనుసరిస్తూ, ఇతరుల ప్రసంగాలను అనుకరించడము నేర్చుకుని—నీవు ఎంత అనర్గళంగా ఉన్నప్పటికీ, నీవు యధార్ధత కలిగియున్నావని అది రుజువు చేయదు. కాబట్టి, డోల్ల మాటలతో కేకలు పెట్టడంతో అపరిపక్వముగా ఉండవద్దని నేను మీకు సూచిస్తున్నాను. దేవుడు ఏమి చేయబోతున్నాడో నీకు తెలుసా? నీవు మరొక పేతురు వలె ప్రవర్తించవద్దు, తద్వారా నీ పైకి నీవే అవమానాన్ని కొనితెచ్చుకుని, తల ఎత్తుకునే స్థాయిని నీవు కోల్పోతావు; అది ఎవరికీ మంచిదికాదు. చాలామందికి అస్సలు నిజమైన స్థాయి ఉండదు. దేవుడు ఉన్నతమైన పని చేసినప్పటికీ, నరుల యందు ఆయన యధార్ధతను తీసుకురాలేకపోతున్నాడు; మరింత స్పష్టంగా చెప్పాలంటే, దేవుడు ఎవరినీ వ్యక్తిగతముగా దండించలేదు. కొందరు అటువంటి శ్రమలను బట్టి బహిర్గతమగుట చేత, వారి పాప హస్తములు మిక్కిలి దూరముగా చాపుచూ, దేవుని యెద్ద నుండి మేలును పొందుకోవడం సులభమని, తద్వారా వారు ఏమికావాలన్నా చేయవచ్చునని అనుకుంటారు. వారు ఇటువంటి చిన్న శ్రమను కుడా తట్టుకోలేనందునే, యధార్ధతను పొందుకోవడానికి ఉన్న మరిన్ని సవాలుపూరితమైన శ్రమలు వారికి అసాధ్యములవుతాయి. వారు కేవలం దేవుని మోసపుచ్చడానికి యత్నించుట లేదా? యధార్ధత అనేది నకిలీ చేయగలిగినది కాదు, యధార్ధత అనేది దాని గురించి తెలుసుకోవడం ద్వారా పొందేది కాదు. అది నీ వాస్తవ స్థాయి మీద, అలాగే అన్ని శ్రమలను నీవు తట్టుకోగలవా లేదా అనేదానిపై ఆధారపడియున్నది. నీకు అర్థమవుతోందా?

దేవునికి కావలిసింది ప్రజలు కేవలం యధార్ధత గురించి మాట్లాడడం కాదు; నిజానికి, అది చాలా సులభమే కదా? అలాగైతే, మరి జీవములోకి ప్రవేశం గురించి దేవుడు ఎందుకు చెప్పుచున్నాడు? పరివర్తన గురించి ఆయన ఎందుకు మాట్లాడుచున్నాడు? మనుష్యులు యధార్ధత గురించి కేవలం డొల్ల మాటలతోనే సరిపుచ్చుతుంటే, తమ ప్రవర్తనలో వారు పరివర్తన సాధించగలరా? ఒక రాజ్యంలోని మంచి సైనికులు యధార్ధతత గురించి మాట్లాడే లేక ప్రగల్భాలు పలికే సమూహంగా మాత్రమే శిక్షణ పొందరు; బదులుగా, ఎటువంటి అవాంతరాలు ఎదురైనప్పటికీ తలొగ్గక కేవలము దేవుని మాటలు అనుసరించి జీవించడానికి, దేవుని మాటలయందు స్థిరమైన జీవితం కలిగి, తిరిగి లోకము వైపు రాకుండా ఉండుటకు వారు శిక్షణ పొందుతారు. ఇదే దేవుడు చెప్పే వాస్తవము; ఇదే మానవుని నుండి దేవునికి కావలసినది. కాబట్టి దేవుడు చెప్పిన వాస్తవాన్ని అంత సులభమైనదిగా అనుకోవద్దు. పరిశుద్ధాత్ముని నుండి వచ్చు జ్ఞానము సైతము యధార్ధతను కలిగియుండుటతో సమానము కానేరదు. అంతటి స్థాయి మానవునికి లేదు—అది దేవుని కృప మాత్రమే, ఈ విషయంలో మనిషి చేసేది ఏమిలేదు. పేతురుకి కలిగినట్టి భాధలను, అంతకంటే ఎక్కువ కూడా ప్రతి ఒక్కరు భరించి, పేతురు పాయిండిన మహిమను పొందాలి, దేవుని పనిని పొందిన పిమ్మట వారు కలిగియుండె జీవమునకు అది సంకేతము. దీనిని మాత్రమే యధార్ధత అని చెప్పవచ్చు. కేవలము యధార్ధత గురించి మాట్లాడితే దానిని పొందుకోవచ్చు అని అనుకోకండి; అది ఒక అపోహ. అలాంటి ఆలోచనలు దేవుని చిత్తానుసారమైనవి కావు, వాటిలో ఎలాంటి నిజము లేదు. అలాంటి మాటలు ఇకపై చెప్పకండి—అలాంటి ప్రసంగాలు కట్టిపెట్టండి! అటువంటి దురాలోచన గలవారందరూ అవిశ్వాసులే. వారికి నిజమైన జ్ఞానము లేదు, వారి వాస్తవ స్థాయి చాలా తక్కువ; వారు యధార్ధత తెలియని అజ్ఞానులు. మరొక మాటలో చెప్పాలంటే, దేవుని వాక్య భావమునకు వెలుపల జీవించువారందరూ అవిశ్వాసులే. జనులచే అవిశ్వాసులుగా పరిగణించబడేవారు దేవుని దృష్టిలో పశుప్రాయులు, అలాగే దేవునిచే అవిశ్వాసులుగా పరిగణింపబడేవారు దేవుని వాక్యమే తమ జీవితముగా లేని వారు. కావున దేవుని మాటలే యధార్ధ్తతగా లేనివారు, ఆ ఆయన వాక్యానుసారము జీవించని వారందరూ అవిశ్వాసులే. ప్రతి ఒక్కరు కేవలము యధార్ధత గురించి మాట్లాడేవారు కాక—ప్రతి ఒక్కరు దేవుని మాటల యధార్ధ్తతను కలిగి జీవించేలా, అంతేగాక తన వాక్య యధార్ధత యందు జీవించేలా చేయాలన్నదే ఆయన ఉద్దేశ్యము. మనుష్యులు అవలంభించే యధార్ధత బూటకమైనది; అది విలువలేనిది మరియు దేవుని చిత్తాన్ని నెరవేర్చలేదు. అది అత్యంత తక్కువైనది మరియు ప్రస్తావన అర్హమైనది కూడా కాదు. దేవునికి కావలసిన ప్రమాణములకు అనర్హమైనంత అల్పముగా ఉన్నది. మీలో ఎవరు ఎటువంటి మార్గనిర్దేశకము లేకుండానే మీ అవగాహన మేరకు మాట్లాడగలరో, అలాగే మీలో ఎవరు పనికిమాలిన చెత్త ముక్కలుగా ఉన్నారో చూడటానికి మీలో ప్రతి ఒక్కరు ఒక గొప్ప శోధనకు లోనవుతారు. ఇకనుండైనా ఇది గుర్తుంచుకోండి! లేని జ్ఞానము గురించి మాట్లాడవద్దు; ఆచరణ మార్గము మరియు యధార్ధత గురించి మాత్రమే మాట్లాడండి. నిజమైన జ్ఞానము నుండి నిజమైన ఆచరణలోనికి రూపాంతరము చెందాలి, ఆపై ఆచరణ నుండి నిజమైన జీవితము లోనికి పరివర్తన చెందాలి. ఇతరులకు ఉపన్యాసాలు దంచకండి, మరియు నిజమైన జ్ఞానము గురించి మాట్లాడకండి. నీ జ్ఞానము ఒక మార్గము అయితే, నీ మాటలను దానిపై సేచ్చగా వెళ్లనివ్వు; అలాకాకపోతే, దయచేసి నీ నోరు మూసుకుని మాట్లాడటం ఆపివేయి! నీవు చెప్పేదంతా నిరుపయోగమే. ఎందుకంటే, నీవు మాట్లాడుతున్న జ్ఞానమనేది దేవుని మోసపుచ్చి మరియు ఇతరులు నిన్ను గురించి మత్సరపడేలా చేయునది మాత్రమే. ఇదే కదా నీ లక్ష్యం? ఉద్దేశ్యపుర్వకముగానే మీరు ఇతరులతో ఆటలాడుట లేదా? దీనిలో ఏమైనా విలువ ఉన్నదా? అనుభవపుర్వకముగా జ్ఞానము పొందిన తరువాత మాట్లాడితే, నీవు అతిశయిస్తున్నట్లు అగుపడదు. లేకపోతే, మీరు దురహంకార మాటలు ఉమ్మేవారిగా మాత్రమే ఉంటారు. నీ నిజానుభావములో జయించలేని అనేక విషయములు కలిగియున్నప్పుడు, నీ శరీరమునే నీవు ఎదిరించలేవు; దేవుని చిత్తమును తృప్తిపరచకుండా, ఎప్పుడూ నీకిష్టమైనది చేస్తున్నావు—అయినప్పటికీ, దైవ సిద్దాంతిక జ్ఞానము గురించి మాట్లాడే సాహసము చేస్తున్నావు. నీవు సిగ్గుమాలినవాడివి! అయినప్పటికీ, దేవుని మాటలపై నీకున్న జ్ఞానాన్ని మాట్లాడే ధైర్యం చేస్తున్నావు. నీది ఎంత సిగ్గుమాలినత్వము? ప్రసంగాలు చేయడం మరియు ప్రగల్భాలు పలకడము నీకు సహజ స్వభావముగా మారి, అలా చేయడానికి నీవు అలవాటుపడిపోయావు. అందుకే, నీవు ప్రసంగించాలనుకున్నపుడల్లా, నీవు చాలా సులభముగా ఆ పని చేసేస్తున్నావు. కానీ, ఆచరణ విషయానికొస్తే, అలంకారప్రాయముగా ఉండిపోతున్నావు. ఇది ఇతరులను మోసం చేయడం కాదా? నీవు మనుష్యులను మోసపుచ్చగలవేమో గానీ, దేవుని మోసపుచ్చలేవు. మనుష్యులకు అవగాహన మరియు వివేచన లేదు, గానీ దేవుడు అటువంటి విషయాలను తీవ్రముగా భావిస్తాడు, అలాగే ఆయన నిన్ను విడిచిపెట్టడు. నీ సహోదర సహోదరీలు నీ జ్ఞానాన్ని ప్రశంసిస్తూ, నిన్ను మెచ్చుకుని, నీ పక్షాన వాదించవచ్చేమో, కానీ నీవు యధార్ధతను కలిగియుండకపోతే, పరిశుద్ధాత్మడు నిన్ను విడిచి పెట్టడు. ఆచరణీయుడైన దేవుడు బహుశా నీలో లోపాలు వెతకక పోవచ్చు, కానీ దేవుని ఆత్మ నిన్ను విస్మరిస్తుంది, మరియు దానిని భరించడం నీకు చాలా కష్టము. నీవు దీనిని నమ్ముతావు కదా? వాస్తవికత ఆచరణ గురించి ఎక్కువగా మాట్లాడు; ఇప్పటికే నీవు మర్చిపోయావు కదా? ఆచరణాత్మక మార్గాల గురించి మాట్లాడు; ఇప్పటికే ఆ సంగతి మర్చిపోయావు కదా? “ఉన్నతమైన సిద్దాంతాలు, మరియు పనికిమాలిన సంగతులు చెప్పడం, అతిశయపు మాటలు తగ్గించండి; ఇందుకోసం ఇప్పుడే మీ అభ్యాసము మొదలుపెట్టడం ఉత్తమం.” ఈ మాటలన్నీ నీవు మర్చిపోయావు కదా? నీకేమీ అర్ధము కావడం లేదు కదా? దేవుని చిత్తము గురించి నీకు అస్సలు గ్రహింపే లేదు కదా?


ఈనాటి దేవుని కార్యమును గురించి తెలుసుకోవడం

ఈ కాలములలో దేవుని కార్యమును గూర్చి తెలుసుకోవడం అంటే ఎక్కువ భగం అంత్య దినాలలో శరీరధారిగా వచ్చిన దేవుని ముఖ్య పరిచర్యను గూర్చి తెలుసుకోడమును మరియు ఆయన ఈ భూమి మీద ఏమీ చేయడానికి వచ్చాడనే విషయాన్ని తెలుసుకోవడమునైయున్నది. వెడలి పోకముందు ఒక మాదిరి దృష్టాంతమును నెలకొల్పడానికి దేవుడు భూమి మీదకు వచ్చాడని (అంత్యదినములలో) నేను ఇంతకు ముందు నా మాటల్లో చెప్పాను. దేవుడు ఈ మాదిరి దృష్టాంతమును ఎలా నెలకొల్పాడు? అయన వాక్కులను పలకడం ద్వారా మరియు భూమి అంతటా కార్యం చేసి, మాట్లాడటం ద్వారా మాదిరిని స్థిరపరుస్తాడు. ఇదే అంత్య దినాల్లో జరిగే దేవుని కార్యము. భూమిని వాక్కుల ప్రపంచంగా మార్చడానికి అయన మాత్రమే మాట్లాడతాడు, తద్వారా ప్రతి వ్యక్తి అయన మాటలచే జ్ఞానోదయం పొందుకుంటాడు మరియు ప్రతి వ్యక్తికి ఆయన మాటలు అందుబాటులో ఉంటాయి. తద్వారా మనిషి ఆత్మ మేల్కొంటుంది మరియు అతను దర్శనాల గురించిన స్పష్టత పొందుతాడు. అంత్యదినాల్లో, శరీరధారియైన దేవుడు ముఖ్యంగా వాక్కులు పలకడానికి భూమ్మీదకు వచ్చాడు. పరలోక రాజ్య సువార్తను అయన వ్యాప్తి చేసాడు మరియు అయన సిలువ వేయబడి విమోచన కార్యమును నెరవేర్చాడు. అయన ధర్మశాస్త్ర యుగమునకు ముగింపు తీసుకువచ్చాడు మరియు పాతవైన వాటన్నిటిని రద్దు చేసాడు. యేసు రాకతో ధర్మశాస్త్రయుగమునకు ముగింపు పలికి, కృపా యుగానికి నాంది పలికాడు; అంత్యదినములలో శరీరధారియైన దేవుని రాక కృపా యుగానికి ముగింపు పలికింది. అయన తన వాక్కులను పలకడానికి, మానవుని పరిపూర్ణుడుగా చేయడానికి తన వాక్కులను వినియోగించడానికి, మానవునికి జ్ఞానోదయం కలిగించి, వెలిగించడానికి మరియు మానవుని హృదయంలో వున్న అస్పష్ట దేవుడ్ని తీసివేయడానికి వచ్చాడు. యేసు వచ్చినప్పుడు ఈ కార్యపు దశను చేయలేదు. యేసు వచ్చినప్పుడు అనేకమైన అద్భుతాలు చేశాడు, రోగులను స్వస్థపరిచాడు మరియు దయ్యములను వెళ్లగొట్టాడు మరియు సిలువ విమోచన కార్యమును చేశాడు. దీని పర్యవసానంగా, ప్రజల తలంపులలో, దేవుడు ఈ విధంగా వుండాలని నమ్ముతారు. యేసు వచ్చినప్పుడు, ఆయన మానవుని హృదయం నుండి అస్పష్టమైన దేవుని చిత్రాన్ని తీసివేసే కార్యము చేయలేదు; అయన వచిన్నప్పడు, అయన సిలువ వేయబడెను, అయన రోగులను స్వస్థపరచెను మరియు దయ్యములను వెళ్లగొట్టెను మరియు అయన పరలోక రాజ్య సువార్తను వ్యాప్తి చేసెను. ఒక విషయ౦లో, అంత్యదినాల్లో దేవుని అవతార౦ మానవుని తల౦పుల్లో అస్పష్టమైన దేవుడు కలిగిఉన్న స్థానాన్ని తీసివేస్తుంది తద్వారా మానవుని హృదయ౦లో అస్పష్టమైన దేవుని చిత్రం ఇకపై ఉ౦డదు. అయన నిజమైన మాటలు మరియు నిజమైన కార్యము ద్వారా, భూభాగములంతటా అయన ఉద్యమం మనిషిలో ఆయన చేసే అసామాన్యమైన నిజమైన మరియు సాధారణమైన కార్యము ద్వారా, అయన మానవుడికి దేవుని వాస్తవికతను తెలుసుకునేలా చేస్తాడు, మరియు మనిషి హృదయంలో వున్న అస్పష్టమైన దేవుని స్థానమును తీసివేస్తాడు. ఇంకొక విషయంలో, దేవుడు మనిషిని పరిపూర్ణుడుగా చేయడానికి మరియు అన్ని విషయాలను నెరవేర్చడానికి అయన శరీరములో ఉన్నప్పుడు పలికిన మాటలను వాడుకొనును. ఇదే అంత్యదినాలలో దేవుడు పూర్తి చేసే కార్యం.

మీరు తప్పనిసరిగా తెలుసుకోవాల్సింది ఏమిటి:

1. దేవుని కార్యము ప్రాకృతాతీతమైనది కాదు మరియు మీరు దాని గురించిన భావనలకు తావివ్వకూడదు.

2. ఈసారి దేవుడు శరీరధారిగా వచ్చి చేయబోయే ప్రధానమైన కార్యము గురించి మీరు తప్పనిసరిగా తెలుసుకోవాలి.

ఆయన రోగులను స్వస్థపర్చడానికి, దయ్యములను పారద్రోలటానికి, అద్భుతాలు చేయడానికి రాలేదు మరియు పశ్చాత్తాప సువార్తను వ్యాప్తి చేయడానికి గాని, మానవునికి విమోచనను ఇవ్వటానికి గాని రాలేదు. అది ఎందుకంటే యేసు ఇప్పటికే ఈ కార్యమును చేసాడు మరియు దేవుడు అదే పనిని మరలా చేయడు. ఈ రోజు, దేవుడు కృపా యుగానికి ముగింపు పలకడానికి వచ్చాడు మరియు కృపా యుగములోని అన్ని ఆచారములు పారద్రోలటానికి వచ్చాడు. ఆచరణాత్మక దేవుడు తాను నిజమైన వాడు అని చూపించడానికి వచ్చాడు. యేసు వచ్చినప్పుడు ఆయన కొన్ని మాటలు మాట్లాడాడు; ఆయన ప్రధానంగా అద్భుతాలను అగుపరచాడు, సూచక క్రియలను మరియు అద్భుతాలను ప్రదర్శి౦చాడు, రోగులను స్వస్థ పరిచాడు మరియు దయ్యాలను పారద్రోలాడు, లేదంటే ఆయన నిజ౦గా దేవుడు అని మరియు ఆయన నిష్పాక్షికమైన దేవుడు అని ప్రజలను ఒప్పించడానికి ప్రవచనములు పలికెను. తుదకు, అయన సిలువ కార్యమును పూర్తి చేసెను. ఈనాటి దేవుడు సూచక క్రియలను మరియు అద్భుతాలను ప్రదర్శించలేదు లేదా అయన రోగులను స్వస్థపరచుట లేదు మరియు దయ్యములను వెళ్లగొట్టుటలేదు. యేసు వచ్చినప్పుడు, అయన చేసిన కార్యము దేవుని పనిలో ఒక భాగానికి ప్రాతినిధ్యం వహించింది, కానీ ఈసారి దేవుడు తాను తప్పక పూర్తి చేయాల్సిన కార్యపు దశను పూర్తి చేయడానికి వచ్చాడు ఎందుకంటే దేవుడు అదే కార్యమును మరలా చేయడు; అయన ఎల్లప్పుడూ క్రొత్తవాడు మరియు వృద్ధుడు కాని వాడు మరియు ఈ రోజు మీరు చూసేది అంతయు ఆచరణాత్మక దేవుని మాటలను మరియు కార్యమును చూస్తున్నారు.

అంత్యదినములలో శరీరధారి అయిన దేవుడు ప్రధానంగా ఆయన వాక్కులు పలకడానికి, మానవుని జీవితానికి అవసరమైనవన్నీ వివరి౦చడానికి, ఏ మనుష్యుడు ప్రవేశి౦చాలో సూచి౦చడానికి, మానవునికి దేవుని క్రియలను చూపి౦చడానికి మరియు దేవుని జ్ఞానాన్ని, సర్వశక్తిని మరియు అద్భుతమును మనుష్యునికి చూపి౦చడానికి వచ్చాడు. అనేక విధాల ద్వారా దేవుడు మాట్లాడుతాడు, మానవుడు దేవుని సర్వాధికారాన్ని, దేవుని గొప్పతనాన్ని మరియు అంతేకాక, దేవుని తగ్గింపును మరియు దేవుని రహస్యమును పట్టుకుంటాడు. దేవుడు సర్వోన్నతుడని మానవుడు చూస్తాడు, అయితే ఆయన దీనుడును మరియు రహస్యమందున్నవాడని మరియు అందరికంటే తక్కువ వాడని కూడా మానవుడు చూస్తాడు. ఆయన మాటలలో కొన్ని నేరుగా ఆత్మ దృష్టి కోణం నుండి మాట్లాడడం జరిగింది, కొన్ని నేరుగా మనుష్యుని దృష్టికోణం నుండి మరియు కొన్ని మూడవ వ్యక్తి దృష్టి కోణం నుండి మాట్లాడటం జరిగింది. దీనిలో, దేవుని కార్యము తీరు చాలావరకు మారుతూ ఉంటుందని చూడవచ్చు మరియు మాటల ద్వారానే అయన దానిని చూడటానికి మనుష్యునికి అనుమతిస్తాడు. అంత్యదినాల్లో దేవుని కార్యము రెండు విధాలుగా ఉంటుంది, అంటే సాధారణంగానూ మరియు వాస్తవంగానూ ఉంటుంది, మరియు అందువల్ల అంత్యదినాల్లో ప్రజల సమూహం అన్నిటికంటే గొప్ప శోధనలకు లోనుకావాల్సి వుంటుంది. దేవుని సాధారణత మరియు నిజతత్వం కారణంగా, ప్రజలందరూ ఇటువంటి శోధనల మధ్య ప్రవేశించారు; దేవుని సాధారణత మరియు నిజతత్వం కారణంగా దేవుని శోధనలకు మానవుడు దిగిపోయాడు. యేసు యుగములో, ఎలాంటి ఆలోచనలు లేవు లేదా శోధనలు లేవు. ఎందుకంటే యేసు చేసిన కార్యములలో ఎక్కువ భాగం మానవుని ఆలోచనలకు అనుగుణంగా ఉన్నందున, మనుస్యులు ఆయనను అనుసరించారు మరియు అయన పట్ల వారికి ఎటువంటి ఆలోచనలు లేవు. ఈ రోజు సంభవించే శ్రమలు మనుష్యుడు ఎన్నడూ ఎదుర్కొనలేని గొప్ప శ్రమలు మరియు ఈ ప్రజలు మహాశ్రమల నుండి బయటకు రావాలని చెప్పబడిన శ్రమలు ఇవే, ఈ శ్రమలను గురించియే సూచించడం జరిగింది. ఈ రోజు దేవుడు ఈ ప్రజలలో విశ్వాసం, ప్రేమలను పుట్టించుటకు మరియు బాధలను అ౦గీకరి౦చుటకు, ప్రజలలో విధేయతను కలుగచేయుటకు మాట్లాడాడు. అంత్య దినములలో శరీరధారిగా వచ్చిన దేవుడు మాట్లాడిన మాటలు మనుష్యుని స్వభావము మరియు మనుష్యుని గుణలక్షణములనుబట్టి, మనుష్యుని ప్రవర్తననుబట్టి మాట్లాడడం జరిగింది. తద్వారా మనిషి నేడు అనే ఈ రోజులోనికి ప్రవేశించాలి. అయన మాటలు వాస్తవమైనవి మరియు సాధారణమైనవి: అయన రేపటి గురించి మాట్లాడడు లేదా అయన నిన్నటి వైపు వెనుతిరగడు; అయన ప్రవేశించాల్సిన దాని గురించి, ఆచరణలో పెట్టవలసింది మరియు ఈ రోజు అర్ధం చేసుకోవాల్సిన దాని గురించి మాత్రమే మాట్లాడతాడు. ప్రస్తుత కాల౦లో, సూచక క్రియలను మరియు అద్భుతాలను ప్రదర్శి౦చగలిగే, దయ్యాలను పారద్రోలగలిగే, రోగులను స్వస్థపరచగలిగే, అనేక అద్భుతాలు చేయగలిగే వ్యక్తి ఉద్భవి౦చగలిగితే మరియు ఈ వ్యక్తి వచ్చిన యేసును అని పేర్కొ౦టే, అప్పుడు అది యేసును అనుకరి౦చే దుష్ట ఆత్మలచే ఉత్పత్తి చేయబడిన కృత్రిమమైనది అవుతుంది. దీనిని గుర్తుంచుకోండి! దేవుడు అదే కార్యమును మరల చేయడు. యేసు కార్యదశ అనేది ఇప్పటికే పూర్తయింది మరియు దేవుడు ఆ కార్యదశను మరల చేపట్టడు. దేవుని కార్యము మనిషి ఆలోచనలతో పొసగదు; ఉదాహరణకు, పాత నిబ౦ధన మెస్సీయ రావడ౦ గురి౦చి ము౦దే చెప్పింది, ఈ ప్రవచన౦ ఫలిత౦ యేసు రాకడ. ఇది ఇప్పటికే జరిగింది, మరల మెస్సియ రావడం అనేది తప్పు. యేసు ఇప్పటికే ఒకసారి వచ్చాడు మరియు యేసు ఈ సమయంలో రావడం అనేది తప్పు. ప్రతి యుగమునకు ఒక పేరు ఉంటుంది మరియు ప్రతి పేరు ఆ యుగం పాత్ర చిత్రీకరణను కలిగివుంటుంది. మనుష్యుని స్వభావంలో దేవుడు తప్పనిసరిగా సూచకక్రియలను మరియు అద్భుతాలను, ఎల్లప్పుడూ తప్పనిసరిగా రోగులను స్వస్థపరచాలి మరియు దయ్యములను వెళ్ళగొట్టాలి మరియు ఎల్లప్పుడూ తప్పనిసరిగా యేసువలే ఉండాలి. అయినప్పటికీ ఈ సారి, దేవుడు ఆవిధంగా అసలు లేడు. అంత్యదినాల్లో దేవుడు ఇప్పటికీ సూచక క్రియలను మరియు అద్భుతాలను ప్రదర్శిస్తూ, ఇంకా దయ్యాలను పారద్రోలుతూ మరియు రోగులను స్వస్తపరుస్తూ—యేసు చేసిన విధంగా చేస్తే, అప్పుడు దేవుడు అదే కార్యమును పునరావృతం చేసినట్లవుతుంది, అప్పుడు యేసు చేసిన కార్యమునకు ప్రాముఖ్యత లేదా విలువ ఉండదు. ఆ విధంగా, దేవుడు ప్రతి యుగ౦లో ఒక దశ కార్యమును చేపడతాడు. ఆయన కార్యములోని ప్రతి దశ పూర్తయిన తర్వాత, అది త్వరలోనే దురాత్మలచే అనుకరించబడుతుంది మరియు సాతాను దేవుని మడమలపై అనుసరించడం ప్రారంభించిన తరువాత, దేవుడు వేరే విధానము వైపుకు మారుతూ ఉంటాడు. దేవుడు ఒకసారి అయన కార్యము యొక్క దశను పూర్తి చేసినప్పుడు, అది దురాత్మలచే అనుకరించబడుతుంది. మీరు దీని గురించి స్పష్టత కలిగి ఉండాలి. ఈ నాటి దేవుని కార్యము యేసు కార్యమునకు ఎందుకు విభిన్నంగా ఉంటుంది? ఈనాటి దేవుడు ఎందుకు సూచక క్రియలను మరియు అద్భుతములను ప్రదర్శించడు, దయ్యములను వెల్లగొట్టడు మరియు రోగులను స్వస్థపరచడు? యేసు కార్యము ధర్మశాస్త్ర యుగంలోని కార్యమువలే ఉన్నట్లయితే, అయన కృపాయుగపు దేవునికి ప్రాతినిధ్యం వహించగలడా? అయన సిలువ కార్యమును పూర్తిచేయగలడా? ధర్మశాస్త్ర యుగంలోవలే యేసు దేవాలయంలో ప్రవేశించి సబ్బాతును ఉంచినట్లయితే అయన ఎవరిచేతా హింసించబడేవాడు కాదు మరియు అందరిచే స్వీకరించబడేవాడు. అలా అయినట్లయితే, అయన సిలువ వేయబడేవాడా? ఆయన విమోచన కార్యమును పూర్తి చేయగలిగేవాడా? యేసులాగే అంత్యదినములలో శరీరధారిగా వచ్చే దేవుడు సూచక క్రియలను మరియు అద్భుతాలను ప్రదర్శించినట్లయితే ప్రయోజనం ఏమిటి? దేవుడు తన కార్యములోని మరొక భాగాన్ని అంత్యదినాల్లో చేస్తేనే, అది ఆయన నిర్వహణ ప్రణాళికలో ఒక భాగానికి ప్రాతినిధ్యం వహిస్తుంది, మనుష్యుడు దేవుని గురించి లోతైన జ్ఞానాన్ని పొందగలడు, అప్పుడు మాత్రమే దేవుని నిర్వహణ ప్రణాళికను పూర్తి చేయగలడు.

అంత్య దినములలో, దేవుడు ప్రాముఖ్యంగా తన వాక్కులను మాట్లాడుటకు వచ్చాడు. అయన ఆత్మ దృష్ఠ్టికోణం నుండి, మనుష్యుని దృష్టి కోణం నుండి మరియు మూడవ వ్యక్తి దృష్టి కోణం నుండి మాట్లాడతాడు; అయన విభిన్న మార్గాల్లో మాట్లాడతాడు, కొంత కాలం కొరకు ఒక మార్గాన్ని ఉపయోగిస్తాడు మరియు మానవుని భావనలను మార్చడానికి మరియు మనుష్యుని హృదయంలో వున్న అస్పష్ట దేవుని చిత్రాన్ని తొలగించడానికి అయన మాట్లాడే పధ్ధతిని ఉపయోగిస్తాడు. ఇది దేవుడు చేసిన ప్రధానమైన కార్యము. ఎందుకంటే దేవుడు రోగులను స్వస్థపరచడానికి, దయ్యములను వెళ్లగొట్టడానికి, అద్భుతాలను ప్రదర్శించడానికి మరియు మనుష్యునికి భౌతిక ఆశీర్వాదాలు ప్రసాదించడానికి వచ్చాడని మనుష్యుడు విశ్వసిస్తాడు, మానవుని హృదయం నుండి అలాంటి విషయాలను తొలగించడానికి దేవుడు దండన మరియు తీర్పు కార్యము అనే ఈ కార్యదశను చేపడతాడు, తద్వారా యేసు దేవుని వాస్తవికత మరియు సాధారణత గురించి మనుష్యుడు తెలుసుకోవచ్చు మరియు దాని ద్వారా యేసు చిత్రం అతని హృదయ౦ ను౦డి తొలగి౦చబడి, దాని స్థాన౦లో దేవుని క్రొత్త చిత్రముతో భర్తీ చేయటం. మనుష్యుని హృదయంలో వున్న దేవుని చిత్రం పాతదయిన వెంటనే అది ఒక విగ్రహంగా మారుతుంది. యేసు ఆ కార్య దశను చేపట్టడానికి వచ్చినప్పుడు, అయన దేవుని సర్వ సంపూర్ణతకు ప్రాతినిధ్యం వహించలేదు. అయన కొన్ని సూచక క్రియలు మరియు అద్భుతాలను ప్రదర్శించాడు, కొన్ని మాటలను మాట్లాడాడు మరియు చివరికి సిలువ వేయబడ్డాడు. అయన దేవుని ఒక భాగానికి మాత్రమే ప్రాతినిధ్యం వహించాడు. ఆయన దేవుని విషయ౦లో మొత్తానికి ప్రాతినిధ్యం వహించలేదు, కానీ దేవుని కార్యములో ఒక భాగాన్ని చేయడ౦లో దేవునికి ప్రాతినిధ్య౦ వహి౦చాడు. ఎందుకంటే దేవుడు చాలా గొప్పవాడు మరియు చాలా అద్భుతకరుడు మరియు అయన గంభీరమైనవాడు మరియు ఎందుకంటే దేవుడు ప్రతి యుగంలో తన కార్యములో ఒక భాగాన్ని మాత్రమే చేస్తాడు. ఈ యుగంలో దేవుని ద్వారా జరిగించబడిన పని ఏమనగా ప్రధానంగా మనుష్యుని జీవితానికి వాక్కులను సిద్ధం చేయడం; మనుష్యుని స్వభావము మరియు గుణలక్షణములను, అతని అవినీతి స్వభావమును బహిర్గతము చేయుటకై మరియు మత భావనలు, భూస్వామ్య సంబంధమైన ఆలోచన, పాతపడిపోయిన ఆలోచన మరియు మనుష్యుని జ్ఞానం మరియు సంస్కృతిని తొలగించడమైయున్నది. ఇవి దేవుని వాక్కులను బహిర్గతం చేయబడటం ద్వారా శుద్ధి చేయబడాలి. అంత్యదినాల్లో, దేవుడు మనుష్యుని పరిపూర్ణుడుగా చేయడానికి సూచక క్రియలను మరియు అద్భుతాలను చేయడు కానీ మాటలను ఉపయోగిస్తాడు. మనుష్యుని నిజ తత్వమును వెల్లడి చేయడానికి, మనుష్యునికి తీర్పు తీర్చడానికి, మనుష్యుని శిక్షించడానికి మరియు మనుష్యుని పరిపూర్ణుడిని చేయడానికి అయన తన మాటలను ఉపయోగిస్తాడు, తద్వారా దేవుని మాటల్లో చెప్పాలంటే, మనుష్యుడు దేవుని జ్ఞానాన్ని మరియు ప్రేమను చూడటానికి వచ్చి, దేవుని స్వభావాన్ని అర్థం చేసుకుంటాడు మరియు తద్వారా దేవుని మాటల ద్వారా మనుష్యుడు దేవుని క్రియలను చూస్తాడు. ధర్మశాస్త్ర యుగంలో యెహోవా తన మాటల ద్వారా మోషేను ఐగుప్తు నుండి బయటకు నడిపించాడు మరియు ఇశ్రాయేలీయులతో కొన్ని మాటలు మాట్లాడాడు; ఆ సమయంలో దేవుని క్రియల్లో కొ౦త భాగ౦ స్పష్టం చేయబడ్డాయి, కానీ మనుష్యుని సామర్థ్య౦ పరిమిత౦గా ఉ౦డేది, ఆయన జ్ఞానాన్ని ఏదీ పూర్తి చేయదు కాబట్టి, దేవుడు మాట్లాడడ౦ మరియు పనిచేయడాన్ని కొనసాగి౦చాడు. కృపాయుగ కాలంలో, మనుష్యుడు దేవుని క్రియల భాగాన్ని మరొకసారి చూసాడు. యేసు సూచక క్రియలను మరియు అద్భుతాలను చూపించగలిగాడు, రోగులను స్వస్థపరచాడు మరియు దయ్యములను వెళ్లగొట్టగలిగాడు మరియు సిలువ వేయబడ్డాడు, మూడు రోజుల తర్వాత పునరుత్థానుడై శరీరధారిగా మనుష్యుల ఎదుట ప్రత్యక్షమయ్యాడు. దేవుని గురి౦చి, మనుష్యునికి ఇ౦తకన్నా ఎక్కువ తెలియదు. మనుష్యునికి దేవుడు తనకు చూపినంతవరకు తెలుసు మరియు దేవుడు మనిషికి మరేమీ చూపించకపోతే, అప్పుడు దేవుని విషయమై మనుష్యుల సరిహద్దుల పరిధి అంతవరకే ఉంటుంది. ఆ విధ౦గా, దేవుడు పని చేస్తూనే ఉన్నాడు, అ౦దుకే మనుష్యునికి ఆయన గురి౦చిన జ్ఞాన౦ మరి౦త లోతుగా ఉ౦టు౦ది మరియు తద్వారా మనుష్యుడు క్రమ౦గా దేవుని గుణలక్షణాలను తెలుసుకోవచ్చు. అంత్యదినాలలో, మనుష్యుని పరిపూర్ణుడుగా చేయడానికి దేవుడు తన మాటలను వాడుకుంటాడు. మీ అవినీతి స్వభావం దేవుని మాటలచే బహిర్గతం చేయబడుతుంది మరియు నీ మతపరమైన ఆలోచనలు దేవుని నిజతత్వముతో మార్పు చేయబడతాయి. అంత్యదినాలలో శరీరధారిగా వచ్చిన దేవుడు “వాక్యము శరీరధారిగా మారును, వాక్యము శరీరములోనికి వచ్చును మరియు వాక్యము శరీరములో ప్రత్యక్షమగును” అనే మాటలను నెరవేర్చడానికి వచ్చాడు మరియు దీని గురి౦చి మీకు సంపూర్ణమైన జ్ఞాన౦ లేకపోతే, అప్పుడు మీరు స్థిరంగా నిలబడలేరు. అంత్య దినములలో, దేవుడు ప్రాథమిక౦గా శరీర౦లో వాక్య౦ కనిపి౦చే విధంగా ఒక కార్యదశను నెరవేర్చాలని ఉద్దేశించాడు మరియు అది దేవుని నిర్వహణ ప్రణాళికలో ఒక భాగ౦. ఆ విధంగా, మీ జ్ఞానం స్పష్టంగా ఉండాలి; దేవుని కార్యములు ఎలా ఉంటాయి అనే దానితో సంబంధం లేకుండా, దేవునికి హద్దులు నిర్ణయించడానికి మనుష్యుని దేవుడు అనుమతించడు. అంత్యదినాల్లో దేవుడు ఈ కార్యమును చేయనట్లయితే, అయన పట్ల మానవుని జ్ఞానం ఇంకా ముందుకు వెళ్ళలేదు. దేవుడు సిలువకు వ్రేలాడదీయబడతాడని, సొదొమను నాశన౦ చేయగలడని మరియు యేసు మరణం ను౦డి లేచి పేతురుకు కనిపి౦చగలడని మాత్రమే మీకు తెలుసు…. కానీ దేవుని మాటలు అన్నిటిని సాధి౦చగలవని మరియు మనిషిని జయి౦చగలవని మీరు ఎన్నడూ చెప్పరు. దేవుని మాటలను అనుభవి౦చడ౦ ద్వారా మాత్రమే మీరు అటువంటి జ్ఞాన౦ గురి౦చి మాట్లాడగలరు మరియు మీరు దేవుని కార్యమును అనుభవి౦చినకొద్దీ, ఆయన గురి౦చిన మీ జ్ఞాన౦ సంపూర్ణంగా అవుతుంది. అప్పుడు మాత్రమే మీ స్వంత భావనల్లో దేవునికి హద్దులేర్పరచడం మానేస్తారు. మానవుడు అయన కార్యమును అనుభవించడం ద్వారా దేవుని తెలుసుకుంటాడు; దేవుని గురి౦చి తెలుసుకోవడానికి వేరే సరైన మార్గ౦ లేదు. ఈ రోజు, చాలా మంది ప్రజలు ఏమి చేయరు, కానీ సూచకక్రియలను మరియు అద్భుతాలను చూడటానికి మరియు గొప్ప విపత్తుల సమయం కొరకు ఎదురు చూస్తుంటారు. మీరు దేవుని విశ్వసిస్తారా లేదా మీరు గొప్ప విపత్తుల యందు విశ్వాసముంచుతారా? మహా విపత్తులు వచ్చినప్పుడు అది చాలా ఆలస్యమైపోతుంది, దేవుడు మహా విపత్తులను పంపకపోతే, అప్పుడు అయన దేవుడు కాదా? మీరు సూచక క్రియలను మరియు అద్భుతాలను నమ్ముతారా లేదా మీరు దేవుణ్ణి నమ్ముతారా? యేసు ఇతరులచే గేలి చేయబడినప్పుడు సూచక క్రియలను మరియు అద్భుతాలను ప్రదర్శించలేదు, అయితే అయన దేవుడు కాదా? మీరు సూచక క్రియలను మరియు అద్భుతాలను నమ్ముతారా లేదా దేవుని గుణగణాలను నమ్ముతారా? దేవునిపై నమ్మక౦ గురి౦చి మనుష్యుని అభిప్రాయాలు తప్పు! యెహోవా ధర్మశాస్త్ర యుగ౦లో అనేకమైన వాక్కులను పలికాడు, కానీ నేటికీ వాటిలో కొన్ని ఇంకను నెరవేరవలసి వున్నాయి. యెహోవా దేవుడు కాదని మీరు చెప్పగలరా?

ఈరోజు, మీకందరికీ స్పష్టం కావాల్సిన విషయం ఏమిటంటే, అంత్యదినాల్లో, “వాక్యం శరీరంగా మారుతుంది” అనేది సూత్రప్రాయంగా సత్యం, అది దేవునిచే నెరవేర్చబడుతుంది. భూమి మీద అయన అసలు కార్యము ద్వారా, మనుష్యుడు తనను తెలుసుకోవడానికి మరియు తనతో నిమగ్నం కావడానికి మరియు అయన వాస్తవ క్రియలను చూడడానికి కారణమవుతాడు. ఆయన సూచకక్రియలను మరియు అద్భుతాలను చేయగలడని మరియు కొన్ని సమయాలలో వాటిని చేయలేదని మనుష్యుడు స్పష్టంగా చూడటానికి కారణమవుతాడు; ఇది యుగముపై ఆధారపడివుంటుంది. దీని నుండి, మీరు దేవుడు సూచక క్రియలను మరియు అద్భుతాలను ప్రదర్శించడానికి అసమర్థుడు కాదని చూడవచ్చు, కానీ దానికి బదులుగా చేయవలసిన కార్యమును బట్టి మరియు యుగమును బట్టి ఆయన కార్య విధానాన్ని మారుస్తాడు. ప్రస్తుత కార్య దశలో, ఆయన సూచక క్రియలు మరియు అద్భుతాలను చూపించాడు; ఆయన యేసు యుగములో కొన్ని సూచక క్రియలు మరియు అద్భుతాలను చూపించాడు ఎందుకంటే ఆ యుగంలో ఆయన కార్యము భిన్నమైనది. దేవుడు ఆ కార్యమును ఈ రోజు చెయ్యడు, మరియు కొంతమంది ప్రజలు సూచక క్రియలు మరియు అద్భుతాలను చేయడానికి ఆయన అసమర్ధుడు అని నమ్ముతారు లేదా సూచక క్రియలు మరియు అద్భుతాలను చేయకపోతే, అప్పుడు ఆయన దేవుడు కాదని అనుకుంటారు. అది వంచన కాదా? దేవుడు సూచకక్రియలను మరియు అద్భుతాలను ప్రదర్శించగలుగుతాడు, కానీ ఆయన వేరొక యుగములో కార్యము చేస్తున్నాడు, కాబట్టి ఆయన అలాంటి కార్యము చేయడు. ఎ౦దుక౦టే ఇది వేరే యుగము కాబట్టి, మరియు దేవుని కార్యములోని వేరే దశ కాబట్టి, దేవుడు స్పష్ట౦గా చేసిన క్రియలు కూడా భిన్న౦గా ఉ౦టాయి. దేవునిపై మనుష్యుడు ఉంచిన నమ్మకం అంటే సూచకక్రియలు మరియు అద్భుతాల మీద ఉంచిన నమ్మకం కాదు, లేదా ఆశ్చర్య కార్యములపై ఉంచిన నమ్మకం కాదు, కానీ నూతన యుగములో ఆయన వాస్తవకార్యముపై ఉంచిన నమ్మకమైయున్నది. దేవుడు ఏ పద్ధతిలో కార్యము చేస్తాడో ఆ పద్ధతి ద్వారా మానవుడు దేవుణ్ణి తెలుసుకుంటాడు మరియు ఈ జ్ఞానం మనుష్యునిలో దేవునిపై నమ్మకాన్ని పుట్టిస్తుంది. అంటే, దేవుని కార్యము మరియు క్రియల మీద నమ్మకం ఏర్పడుతుంది. ఈ కార్యదశలో, దేవుడు ప్రధానంగా మాట్లాడతాడు. సూచక క్రియలు మరియు అద్భుతాలను చూడటానికి వేచి ఉండవద్దు; మీరు ఏదీ చూడరు! ఇది ఎందుకంటే మీరు కృపా యుగములో పుట్టలేదు. మీరు ఉండి ఉంటే, మీరు సూచక క్రియలు మరియు అద్భుతాలను చూసి ఉండేవారు, కానీ మీరు చివరి రోజుల్లో పుట్టారు కనుక మీరు దేవుని వాస్తవికతను మరియు సాధారణతను మాత్రమే చూడగలరు. అంత్యదినాల్లో ప్రాకృతాతీతమైన యేసును చూడాలని ఆశించవద్దు. మీరు సాధారణ మనుష్యునికి బిన్నం కానటువంటి శరీరధారిగా వచ్చిన ఆచరణాత్మకమైన దేవుణ్ణి మాత్రమే చూడగలరు. ప్రతి యుగంలోదేవుడు వివిధ క్రియలను చేస్తూ వస్తుంటాడు. ప్రతియుగ౦లోనూ ఆయన దేవుని క్రియల భాగాన్ని చేస్తూ వస్తాడు మరియు ప్రతి యుగపు పని దేవుని స్వభావ౦లో ఒక భాగాన్ని మరియు దేవుని క్రియల్లో ఒక భాగాన్ని సూచిస్తు౦ది. ఆయన చేసే కార్యములు ఆయన కార్యం చేసే యుగమును బట్టి మారతాయి, కానీ అవన్నీ మనుష్యునికి లోతైన దేవుని జ్ఞానాన్ని, సత్యమైన మరియు ఇంకా నిరాడంబరమైన దేవునిపై నమ్మకాన్ని ఇస్తాయి. దేవుడు చేసిన క్రియలన్నిటినిబట్టి మనిషి దేవునిలో విశ్వాసముంచుతాడు, దేవుడు అద్భుతమైనవాడు, చాలా గొప్ప వాడు, ఎందుకంటే అయన సర్వశక్తిమంతుడు మరియు గంభీరమైనవాడు. ఆయన సూచక క్రియలు మరియు అద్భుతాలను చేయగలడు మరియు రోగులను స్వస్థపరచగలడు మరియు దయ్యములను పారద్రోలగలడని మీరు దేవుణ్ణి నమ్మినట్లయితే అప్ప్డుడు మీ అభిప్రాయం తప్పు మరియు “దుష్ట శక్తులు కూడా అలాంటి పనులు చేయలేవా?” అని కొంతమంది మీతో చెబుతారు. ఇది సాతాను స్వరూపంతో దేవుని స్వరూపాన్ని గందరగోళానికి గురిచేయదా? ఈ రోజు దేవుడు చేసే అనేకమైన క్రియలనుబట్టి మరియు గొప్ప మొత్తంలో అయన చేసే కార్యమునుబట్టి మరియు అనేక రీతులుగా ఆయన మాట్లాడే మాటల వలన మనుష్యుడు దేవుణ్ణి నమ్ముతాడు. దేవుడు మనుష్యుని జయించడానికి మరియు మనుష్యుని పరిపూర్ణుడుగా చేయడానికి తన పలికిన మాటలను వాడుకుంటాడు. ఆయన చేసిన సూచక క్రియలు మరియు అద్భుతాలను చేయగలడు కాబట్టి కాదు కానీ దేవుడు చేసే అనేక కార్యములవలన మనుష్యుడు దేవుణ్ణి నమ్ముతాడు; ప్రజలు దేవుని క్రియలను సాక్ష్యమివ్వడం ద్వారా మాత్రమే దేవుని గురి౦చి తెలుసుకోబడతారు. దేవుని వాస్తవమైన క్రియలు, ఆయన ఏ విధంగా కార్యం చేస్తాడు, ఎటువంటి జ్ఞానయుక్తమైన పద్ధతులను ఉపయోగిస్తాడు, ఏవిధంగా మాట్లాడతాడు, మరియు ఆయన మనుష్యుని ఏవిధంగా పరిపూర్ణుడుగా చేస్తాడు అనే విషయాల గురించి తెలుసుకోవడం ద్వారా మాత్రమే మీరు దేవుని వాస్తవికతను అర్థం చేసుకోవటం మరియు ఆయన స్వభావాన్ని అర్థం చేసుకోవటం, ఆయన ఏమి ఇష్టపడతాడు, ఆయన ఏమి అసహ్యించుకుంటాడు మరియు ఆయన మనిషిపై ఎలా పనిచేస్తాడు అని అర్ధం చేసుకోగలరా? దేవుని ఇష్టాలను మరియు అయిష్టాలను అర్థం చేసుకోవడం ద్వారా, సానుకూలమైన మరియు ప్రతికూలమైన దాని మధ్య తారతమ్యాన్ని మీరు వేరు చేయవచ్చు, మరియు మీ దేవుని జ్ఞానం ద్వారా మీ జీవితంలో పురోగతి ఉంటుంది. క్లుప్తంగా చెప్పాలంటే, మీరు దేవుని కార్యము గురించిన జ్ఞానాన్ని పొందాలి మరియు మీరు దేవుణ్ణి విశ్వసించడం గురించి మీ అభిప్రాయాలను సూటిగా ఉంచుకోవాలి.


దేవుని యొక్క కార్యము మనిషి ఊహించినంత తేలికైనదా?

దేవుని యందు విశ్వాసముగలవారిలా, అంత్య దినాల్లో ఆయన కార్యాన్ని స్వీకరించడం ద్వారా మీరు నిజంగా అత్యంత ఔన్నత్యాన్ని మరియు రక్షణని ఎలా పొందారో, మరియు ఈ రోజు ఆయన ప్రణాళికా కార్యము నీలో ఎలా పని చేస్తుందో అనే వాటి పట్ల మీలో ప్రతి ఒక్కరూ కృతజ్ఞతగా ఉండాలి. దేవుడు విశ్వవ్యాప్తంగా ఈ జనుల సమూహాన్ని ఆయన కార్యానికి ఏకైక కేంద్రీకరణగా చేశాడు. ఆయన తన హృదయపు రక్తాన్నంతటినీ మీ కోసం త్యాగం చేశాడు. విశ్వవ్యాప్తంగా ఆత్మ యొక్క కార్యాన్ని తిరిగి తీసుకొని ఆయన మీకు ఇచ్చాడు. అందుకే మీరు అదృష్టవంతులు. అంతేకాక, ఆయన తన మహిమను ఆయన ఎన్నుకున్న జనులైన ఇశ్రాయేలీల నుండి మీ వైపుకు మరల్చాడు. ఆయన తన ప్రణాళిక యొక్క ప్రయోజనాన్ని ఈ సమూహం ద్వారా వ్యక్తపరుస్తాడు. కాబట్టి దేవుని వారసత్వాన్ని పొందేది మీరే, మరియు దీని కన్నా ఎక్కువగా దేవుని ఘనతకి వారసులు మీరే. బహుశా మీ అందరూ ఈ మాటలు గుర్తుంచుకొని ఉంటారు: “క్షణమాత్రముండు మా చులకని శ్రమ మాకొరకు అంత కంతకు ఎక్కువగా నిత్యమైన మహిమ భారమును కలుగ జేయుచున్నది.” మీరందరూ ఇంతకు ముందు ఈ మాటలు విన్నారు, అయినా వాటి యొక్క నిజమయిన అర్థాన్ని మీలో ఎవరూ గ్రహించలేక పోయారు. ఈ రోజు, వాటి యొక్క నిజమైన ప్రాముఖ్యత పట్ల మీరు లోతైన ఎరుక కలిగి ఉన్నారు. ఈ మాటలు అంత్య దినాల్లో దేవుని చేత నెరవేర్చబడతాయి, మరియు గొప్ప ఎర్ర డ్రాగన్ చుట్టబడి ఉన్న నేలలో దానిచే కఠోరంగా హింసింపబడిన వారిలో అవి నెరవేరతాయి. గొప్ప ఎర్ర డ్రాగన్ దేవుడిని హింసిస్తుంది మరియు అది దేవునికి శత్రువు కాబట్టి, ఈ నేలలో దేవుడిని నమ్మే వారందరూ దానివల్ల అవమానాలకు, అణిచివేతకి గురి ఔతారు. మరియు దీని ఫలితంగా ఈ మాటలన్నీ ఈ జనుల సమూహంలో, మీలో నెరవేర్చబడతాయి. దేవుడిని వ్యతిరేకించే దేశంలో ఇది ప్రవేశించినందుకు, మొత్తం దేవుని కార్యము విపరీతమైన అడ్డంకులను ఎదుర్కొంటోంది, ఆయన అనేకమైన వాక్కులని నెరవేర్చడానికి సమయం పడుతుంది. ఆవిధంగా, దేవుని వాక్కు ఫలితంగా జనులు శుద్ధికాబడి ఉన్నారు, ఇది కూడా వేదనలో భాగమే. గొప్ప ఎర్ర డ్రాగన్ యొక్క నేలలో తన కార్యాన్ని నిర్వహించడం దేవునికి చాలా కష్టం. కానీ ఈ వేదన గుండానే దేవుడు తన కార్యంలో ఒక దశను చేశాడు, ఆయన వివేచనను మరియు ఆయన అద్భుతమైన కార్యాలను వ్యక్తపరిచి, ఈ వ్యక్తుల సమూహాన్ని నింపడానికి ఈ అవకాశాన్ని వాడుకుంటున్నాడు. జనుల వేదన ద్వారా, వారి యోగ్యత ద్వారా, మరియు ఈ మురికి నేలలో సాతాను స్వరూపులై ఉన్న ప్రజలందరి ద్వారా దేవుడు తన శుద్దీకరణ మరియు జయించే కార్యాన్ని చేస్తున్నాడు. దీని వల్ల ఆయన ఘనత పొందవచ్చు, మరియు ఆయన కార్యానికి సాక్షులు గా ఉండే వారిని పొందవచ్చు. ఈ సమూహంలో జనుల కోసం దేవుడు చేసిన అన్ని త్యాగాల మొత్తం ప్రాముఖ్యత ఇది. అంటే, ఆయనని వ్యతిరేకించే వారి ద్వారానే దేవుడు జయించే కార్యాన్ని చేస్తాడు, తద్వారా మాత్రమే దేవుని యొక్క గొప్ప శక్తి బహిర్గతమవుతుంది. మరోలా చెప్పాలంటే, అపరిశుద్ధమైన నేలలో ఉన్నవారు మాత్రమే దేవుని ఘనతను వారసత్వంగా పొందేందుకు అర్హులు, ఇది మాత్రమే దేవుని యొక్క గొప్ప శక్తిని ప్రత్యేకంగా చూపుతుంది. అందుకనే అపరిశుద్ధమైన నేల నుండి, మరియు అపరిశుద్ధమైన నేలలో నివసించే వారి నుండి దేవునికి ఘనత దక్కుతుంది. దేవుని చిత్తం ఇలాంటిది. యేసు కార్యపు దశ ఇలాంటిదే. ఆయనని హింసించిన పరిసయ్యుల మధ్య నుండి మాత్రమే ఆయన ఘనత పొందగలడు, పరిసయ్యుల హింస మరియు జుడాస్ యొక్క ద్రోహం వల్ల కాకపోతే యేసు అవహేళనకు లేదా దూషణకి గురి అయ్యేవాడు కాదు, శిలువగ్రస్తుడు అసలే అయ్యేవాడు కాదు. తద్వారా ఘనతని పొంది ఉండేవాడు కాదు. ప్రతి యుగంలోనూ దేవుడు ఎక్కడ పని చేస్తాడో, మరియు ఆయన దేహధారియై ఎక్కడ పని చేస్తాడో అక్కడే ఆయన ఘనతను పొందుతాడు, మరియు అక్కడే ఆయన పొందాలనుకున్న చోట పొందుతాడు. ఇది దేవుని కార్యపు ప్రణాళిక మరియు ఆయన నిర్వహణ.

అనేక వేల సంవత్సరాల దేవుని ప్రణాళికలో, రెండు భాగాల పని శరీర రూపంలో జరగబడింది. మొదటి కార్యం శిలువగ్రస్తుడవడం, దాని వల్ల ఆయన ఘనత పొందుతాడు; ఇంకోటి అంత్య దినాల్లో జయించడం మరియు పరిపూర్ణత సాధించడం, దాని వల్ల ఆయన ఘనత పొందుతాడు. ఇది దేవుని యొక్క నిర్వహణ. అందువలన దేవుని కార్యాన్ని లేదా దేవుడు మీకు ఇచ్చిన ఆజ్ఞను సాధారణ విషయంగా పరిగణించవద్దు. దేవుని యొక్క అత్యంత మహోన్నతమైన మరియు శాశ్వతమైన ఘనతకు మీరందరూ వారసులు, మరియు ఇది దేవునిచే ప్రత్యేకంగా నియమించబడింది. ఆయన ఘనత యొక్క రెండు భాగాలలో, ఒకటి మీలో వ్యక్తమవుతుంది. దేవుని యొక్క శాశ్వతమైన ఘనతలో ఒక భాగం మీకు అనుగ్రహించబడింది. అది మీ వారసత్వం కావచ్చు. ఇది దేవుడు మిమ్మల్ని వృద్ధి చెయ్యడం, మరియు ఇది కూడా ఆయన ఎప్పుడో ముందుగానే నిర్ణయించిన ప్రణాళిక. గొప్ప ఎర్ర డ్రాగన్ నివసించే నేలలో దేవుని కార్యపు గొప్పతనాన్ని చూస్తే, ఇదే కార్యము ఎక్కడైనా జరిగితే అది ఎప్పుడో గొప్ప ఫలాన్ని ఇచ్చేది మరియు మనిషి చేత అంగీకరించబడడానికి సిద్ధంగా ఉండేది. అంతేకాక, దేవుణ్ణి విశ్వసించే పాశ్చాత్య మాతాధిపతులకి ఈ కార్యాన్ని ఆమోదించడం చాలా సులభం, ఎందుకంటే యేసు కార్యము యొక్క దశ ఉదాహరణగా ఉంది. ఇందువల్లనే దేవుడు మరోచోట ఘనతని పొందే ఈ కార్యము యొక్క దశను సాధించలేక పోతున్నాడు. ఎప్పుడైతే పనికి జనుల ద్వారా మద్దతు లభించి, దేశాల ద్వారా గుర్తింపు వస్తుందో, అప్పుడు దేవునికి ఘనత దక్కదు. ఈ నేలలో ఈ కార్యము యొక్క దశకి ఉన్న అసాధారణ ప్రాముఖ్యత ఖచ్చితంగా ఇదే. మీలో చట్టం ద్వారా రక్షింపబడే వారు ఒక్కరు కూడా లేరు—బదులుగా మీరు చట్టం ద్వారా అనుమతించబడినవారు. ప్రజలు మిమ్మల్ని అర్దం చేసుకోలేక పోవడం మరింత సమస్యాత్మకం. అది మీ బంధువులు, మీ తల్లిదండ్రులు, మీ స్నేహితులు, లేదా మీ సహోద్యోగులు ఎవరైనా కావచ్చు, వారిలో ఎవరూ మిమ్మల్ని అర్దం చేసుకోరు. దేవునిచే మీరు విడిచి పెట్టబడినప్పుడు, భూమి పైన బ్రతుకు కొనసాగించడం మీకు అసాధ్యం, కానీ అయినప్పటికీ, జనులు దేవుని నుండి దూరంగా ఉండటాన్ని భరించలేరు, దేవుడు మనుషులని గెలవడం యొక్క ప్రాధాన్యత ఇదే, మరియు ఇదే దేవుని ఘనత. ఈ రోజు మీరు వారసత్వంగా పొందినది, యుగాల నాటి అపోస్తులు మరియు ప్రవక్తలను మించినది మరియు అది మోషే మరియు పేతురుల కన్నా గొప్పది. దీవెనలు ఒకటి లేదా రెండు రోజుల్లో పొందలేము; తప్పకుండా వాటిని గొప్ప త్యాగము ద్వారా సంపాదించాలి. చెప్పాలంటే, మీరు శుద్దీకరణ చేయబడిన ప్రేమని కలిగి ఉండాలి, తప్పకుండా మీరు గొప్ప విశ్వాసాన్ని కలిగి ఉండాలి, మరియు మీరు పొంది ఉండాలని దేవుడు కోరుకునే అనేకమైన సత్యాలను మీరు కలిగి ఉండాలి. ఇంకా ఎక్కువగా, మీరు దిగులు పడకుండా లేదా తప్పించుకోకుండా న్యాయం వైపు మరలాలి, మరియు మరణించే వరకూ దేవుని పట్ల స్థిరమైన ప్రేమను తప్పక కలిగి ఉండాలి. మీరు నిశ్చయముగా ఉండాలి, మీ జీవిత క్రమంలో మార్పులు తప్పక రావాలి, మీ అవినీతి పూర్తిగా తొలగిపోవాలి, దేవుని యొక్క అన్ని ఏర్పాట్లను ఫిర్యాదు చేయకుండా అంగీకరించాలి, మరియు మరణం వరకూ తప్పక మీరు విధేయతతో ఉండాలి. మీరు సాధించవలసింది ఇదే. దేవుని కార్యపు అంతిమ లక్ష్యం ఇదే, దేవుడు ఈ జనుల సమూహం నుండి అడిగేది ఇదే. ఆయన మీకు ఇస్తాడు కనుక, ఆయన తిరిగి మిమ్మల్ని తప్పకుండా అడుగుతాడు. మీకు ఖచ్చితంగా తగిన ఆజ్ఞాపనలు చేస్తాడు. కాబట్టి, దేవుడు చేసే పని అంతటికీ కారణం ఉంటుంది, దేవడు చేసే కార్యము ఉన్నత ప్రమాణాలు మరియు కఠినమైన నియమాలు ఎందుకు నిర్ధారిస్తుందో మరలా, మరలా చూపిస్తుంది. దీనివల్లనే మీరు దేవుని యందు విశ్వాసంతో నింపబడాలి. క్లుప్తంగా, దేవుని యొక్క పని మొత్తం ఆయన వారసత్వాన్ని స్వీకరించడానికి అర్హులు అవుతారని, మీకొరకు చేయబడింది. ఇది మొత్తం దేవుని సొంత ఘనత కోసం కాదు కానీ మీ రక్షణ మరియు ఈ అపరిశుద్ద నేలలో తీవ్రమైన బాధకి గురి కాబడిన జనుల సమూహం కోసం. మీరు దేవుని చిత్తాన్ని అర్దం చేసుకోవాలి. ఏ విధమైన అంతః దృష్టి లేదా ఇంగితం లేని ఎంతో మంది అజ్ఞానులకి నేను ఇలా ఉద్భోదిస్తున్నాను: దేవుని పరీక్షించవద్దు, మరియు ఇకపై ప్రతిఘటించవద్దు. ఏ మనుష్యుడు తట్టుకోలేని వేదనకు దేవుడు ఇంతకు మునుపే గురయ్యాడు, మరియు చాలా కాలం క్రితమే మనిషికి బదులు ఘోరమైన అవమానాన్ని భరించాడు. మీరు ఇంకా దేనిని విడిచి పెట్టలేరు? దేవుని చిత్తం కన్నా ముఖ్యమైనది ఏముంటుంది? దేవుని ప్రేమ కన్నా ఉన్నతమైనది ఏముంటుంది? ఈ అపరిశుద్ధమైన నేలలో తన పనిని నిర్వహించడమే దేవునికి చాలా కష్టం; ఒక వేళ దీనికి తోడు, మనిషి తెలిసి మరియు ఉద్దేశ పూర్వకంగా అతిక్రమిస్తే, దేవుని యొక్క కార్యము పొడిగించబడాల్సి వస్తుంది. క్లుప్తంగా చెప్పాలంటే, ఇది ఎవరికీ ఆమోదయోగ్యం కాదు, ఇది ఎవరికీ ప్రయోజనం కలిగించదు. దేవుడు కాలానికి బద్ధుడై ఉండడు; ఆయన కార్యము మరియు ఆయన ఘనత ముందు వస్తాయి. అందువలన, ఆయన కార్యం కోసం ఆయన ఎలాంటి వెల అయినా చెల్లిస్తాడు, దానికి ఎంత కాలం పట్టినా సరే. ఇదే దేవుని స్వభావం. ఆయన కార్యం పూర్తి అయ్యే వరకూ ఆయన విశ్రమించడు. ఆయన ఘనత యొక్క రెండవ భాగాన్ని పొందినప్పుడే ఆయన కార్యము ముగింపుకి వస్తుంది. ఒకవేళ, విశ్వమంతటిలో, దేవుడు ఘనతని పొందే ఆయన రెండవ భాగపు కార్యాన్ని పూర్తి చేయకపోతే, ఆయన రోజు ఎప్పటికీ రాదు, ఆయన ఎన్నుకున్న వారిని ఆయన చేయి ఎప్పటికీ విడవదు. ఆయన మహిమ ఎప్పటికీ ఇశ్రాయేలుపై కురవదు, మరియు ఆయన ప్రణాళిక ఎప్పటికీ పూర్తి కాదు. మీరు దేవుని చిత్తాన్ని చూడగలుగుతారు, మరియు దేవుని యొక్క కార్యము భూమ్యాకా శాలను మరియు అన్నిటినీ సృష్టించినంత తేలిక కాదని చూస్తారు. ఎందుకంటే నేటి కార్యము అత్యంత అచేతనంగా ఉన్న అవినీతి పరులను మార్చడం కోసం, ఇది సాతానుచే సృష్టించబడిన లేదా ఆవహించబడిన వారిని పరిశుద్ధపరచడం కోసం. ఇది ఆదాము లేదా అవ్వను సృష్టించడం కాదు, వెలుగుని సృష్టించడం అసలే కాదు, లేదా ప్రతీ మొక్కని మరియు జంతువును సృష్టించడం కాదు. సాతాను చేత కల్తీ కాబడిన వాటిని దేవుడు పరిశుద్దపరుస్తాడు మరియు తర్వాత కొత్తగా వారిని పొందుతాడు. వారు ఆయనకి చెందినవారు అవుతారు, మరియు వారు ఆయన ఘనతగా మారతారు. ఇది మనిషి ఊహించినట్లు కాదు, భూమ్యాకాశాల్ని మరియు వాటిలో ఉండే వాటిని సృష్టించినంత తేలిక కాదు, లేదా సాతానుని అధోగతికి శపించే కార్యము కాదు; బదులుగా ఇది మనిషిని మార్చే కార్యము, ప్రతికూలమైన వాటిని, మరియు ఆయనకి చెందని వాటిని, ఆయనకి చెందేలా అనుకూలంగా మార్చడం. దేవుని కార్యపు ఈ దశ వెనుక ఉన్న నిజం ఇది. మీరు ఇది ఖచ్చితం గా అర్దం చేసుకోవాలి, మరియు విషయాలను అతిగా సరళీకరించడం మానేయాలి. దేవుని యొక్క కార్యము ఏదైనా సాధారణమైన కార్యము లాంటిది కాదు. దాని అద్భుతత్వం, మరియు వివేచన మనిషి మెదడుకి అతీతమైనవి. దేవుడు ఈ కార్యపు దశలో అన్నిటినీ సృష్టించడు, లేదా నాశనం కూడా చెయ్యడు. బదులుగా ఆయన సృష్టించిన అన్నిటినీ మారుస్తాడు, మరియు సాతాను ద్వారా బ్రష్టపరచబడిన అన్నిటినీ పరిశుద్ధం చేస్తాడు. ఇలా దేవుడు ఒక గొప్ప సంస్థలోకి ప్రవేశించాడు, ఇదే దేవుని కార్యము యొక్క పూర్తి ప్రాముఖ్యత. ఈ మాటల్లో మీకు దేవుని కార్యము చాలా తేలికగా కనపడుతుందా?


నీకు దేవుని యందు విశ్వాసం ఉన్నప్పుడు, నీవు సత్యం కోసం జీవించాలి

మనుష్యులందరిలో ఉండే సర్వసాధారణమైన సమస్య ఏమిటంటే, వారందరూ సత్యాన్ని అర్థం చేసుకోగలరు కానీ, దానిని ఆచరించడంలో విఫలం అవుతుంటారు. ఇది ఇలా ఎందుకు జరుగుతుందంటే, ఒక పక్క, వారు అందుకు మూల్యాన్ని చెల్లించడానికి సిద్ధంగా ఉండరు, ఇంకా మరో పక్క, వారిలో విచక్షణ కూడా చాలా తక్కువగా ఉంటుంది; అలా ఉన్నందువల్ల తమ దైనందిన జీవనంలో ఎదురయ్యే ఎన్నో కష్టాలను వారు చూడలేకపోతున్నారు, అందువల్ల సత్యాన్ని ఎలా సాధన చేయాలో తెలుసుకోలేకపోతున్నారు. ఎందుకంటే ప్రజల అనుభవాలు చాలా పేలవమైనవి, వారి సామర్థ్యం కూడా చాలా తక్కువ, ఇంకా సత్యాన్ని అర్థం చేసుకోగల స్థాయి కూడా వారికి పరిమితంగా ఉంటుంది. అందువల్ల తమ దైనందిన జీవితాలలో ఎదురయ్యే కష్టాలను పరిష్కరించుకునే మార్గాలను వారు తెలుసుకోలేకపోతున్నారు. వారు దేవుడిని కేవలం మాటలలోనే నమ్ముతున్నారు, కానీ దేవుడిని తమ దైనందిన జీవితాలలోకి తీసుకురావడంలో విఫలం అవుతున్నారు. సరిగ్గా చెప్పాలంటే, దేవుడు దేవుడే, జీవితం జీవితమే, ఈ మనుష్యులు తమ జీవితాలలో దేవునితో ఎటువంటి సంబంధం లేనట్లుగానే వ్యవహరిస్తున్నారు. ప్రతి ఒక్కరూ ఈ విధముగానే ఆలోచిస్తున్నారు. దేవుడిని నమ్మినంత మాత్రమున, వాస్తవముగా, మనుషులు ఏమీ సాధించలేరు ఇంకా ఆయన చేత పరిపూర్ణులుగా తీర్చిదిద్దబడలేరు. వాస్తవానికి, దేవుడి వాక్యానికి పూర్తి వ్యక్తీకరణ దొరకడం లేదని కాదు, కానీ ఆయన వాక్యాన్ని గ్రహించగల సమర్థత మనుషులలో చాలా తక్కువగా ఉందని అర్థం అవుతుంది. దేవుని అసలు సంకల్పానికి అనుగుణంగా ఏ ఒక్కరూ వ్యవహరించడం లేదని చెప్పవచ్చు; అందుకు భిన్నంగా, దేవుడి పట్ల వారి నమ్మకము వారి సొంత సంకల్పాలకు అనుగుణంగా ఉంటున్నది. గతంలో వారు పాటించిన మతాలకు చెందిన నమ్మకాలు, ఇంకా వారి సొంత ఆలోచనలకు అనుగుణంగా వారి నమ్మకాలు ఉంటున్నాయి. దేవుడి వాక్యాన్ని అంగీకరించి ఆయన సంకల్పానికి అనుగుణంగా వ్యవహరిస్తూ తమలో మార్పును పొందే వారు చాలా తక్కువ మంది ఉంటారు. అందుకు భిన్నంగా, వారు తమ తప్పుడు నమ్మకాలతోనే కొనసాగుతుంటారు. మనుష్యులు దేవుడిని నమ్మడం ప్రారంభించినప్పుడు, వారు మతపరమైన సాంప్రదాయ నియమాల ఆధారంగా తమ నమ్మకాలను కలిగి ఉంటారు. ఇంకా వారు కేవలం తాము జీవించడం కోసం ఏర్పరుచుకున్న సొంత సిద్ధాంతాల ఆధారంగా వారు ఇతరులతో వ్యవహరిస్తూ ఉంటారు. ప్రతి పది మందిలో తొమ్మిది మంది ఈ విధముగానే వ్యవహరిస్తూ ఉంటారు. చాలా కొద్దిమంది మాత్రమే వేరే ప్రణాళికని రూపొందించుకుని, దేవుడిని నమ్మడం ప్రారంభించడం ద్వారా సరికొత్త జీవితాన్ని ఆస్వాదించగలుగుతారు. దేవుడి వాక్యాన్ని సత్యంగా పరిగణించడంలో మానవమాత్రులు విఫలం అవుతున్నారు, ఒకవేళ, ఆ సత్యాన్ని గ్రహించగలిగినా, దానిని అమలు చేయడంలో విఫలం అవుతున్నారు.

ఉదాహరణకు, జీసెస్ పట్ల నమ్మకం గురించి చర్చిద్దాము. కొందరు కొత్తగా ఆయనను నమ్మడం ప్రారంభించి ఉండచ్చు లేదా చాలా కాలంగా నమ్ముతూ ఉండవచ్చు. అయితే, వారంతా తమకు ఉన్న నైపుణ్యాలను ఉపయోగిస్తూ తమ శక్తియుక్తులను ప్రదర్శిస్తూ ఉంటారు. ఆ మనుషులు చాలా మామూలుగా “దేవుడి పట్ల నమ్మకం” ఉందంటూ, ఆ మూడు పదాలను తమ సాధారణ జీవితాలకు జోడిస్తూ ఉంటారు, కానీ వారి స్వభావాలను ఏ విధముగానూ మార్చుకోవడం లేదు. అలాగే దేవుడి పట్ల వారి విశ్వాసము కొద్దిమాత్రముగా కూడా పెరగడం లేదు. వారి సత్యాన్వేషణలో తీవ్రత ఉండదు, అలాగే, అది నిస్తేజముగానూ ఉండదు. దేవుడి పట్ల తాము విశ్వాసాన్ని వదులుకుంటున్నాము అని వారు చెప్పడం లేదు, అలాగని వారు పవిత్ర కార్యమునకు తమని తాము సంపూర్ణముగా సమర్పించుకోవడం లేదు. వారు దేవుడిని నిజముగా ఎప్పుడూ నమ్మలేదు లేదా ఆయనను అనుసరించలేదు. దేవుడి పట్ల వారికి గల నమ్మకము కొంత నిజాయితీతో కూడుకున్నదీ ఇంకా కొంత కలుషితమైనది అన్నట్లు మిశ్రమముగా ఉంటున్నది. వారు ఒక కన్ను తెరిచి, మరొక కన్ను మూసి దేవుడిని ఆశ్రయిస్తున్నారు, అంతే కాకుండా, విశ్వాసమును ఆచరించడంలో వారు దృఢసంకల్పము కలిగి ఉండరు. వారు ఈ అయోమయ స్థితిలోనే జీవిస్తూ, చివరకు గందరగోళపు మరణాన్ని పొందుతున్నారు. ఇటువంటి అవస్థను పొందడంలో అర్థం ఏం ఉంది? ఈ రోజు, మీరు ఆచరణాత్మకంగా దేవుడిని నమ్మడం కోసం, సరైన బాటలో అడుగు ముందుకు వేయాలి. మీరు దేవుడిని నమ్ముతున్నట్లయితే, మీరు కేవలం ఆయన ఆశీస్సులు మాత్రమే కోరుకోకుండా, దేవుడిని ప్రేమించాలి ఇంకా దేవుడిని తెలుసుకోవాలి. ఆయన ఇచ్చే జ్ఞానపు వెలుగుతో, మీరు సొంతంగా తెలుసుకోవడం ద్వారా, ఆ దేవుడి వాక్యమును మీరు ప్రతి కార్యములోనూ ఆస్వాదిస్తారు, ఆ దేవుడి గురించిన నిజమైన అవగాహనను పెంపొందించుకుంటారు, ఇంకా మీ హృదయపు లోతుల నుండి ఏర్పడే నిజమైన ప్రేమను మీరు ఆ దేవుడి పట్ల కలిగి ఉంటారు. స్పష్టంగా చెప్పాలంటే, ఆ దేవుడి పట్ల మీ ప్రేమ గనుక నిజాయితీతో కూడినది అయితే, దానిని ఎవ్వరూ అంతం చేయలేరు, అలాగే ఆయన పట్ల మీకు ఉన్న ప్రేమకు ఎవ్వరూ అడ్డుపడలేరు. ఈ సమయములో మీరు దేవుడిని నమ్మడములో సరైన మార్గములో ఉన్నారు. మీరు దేవుడికి చెందిన వారు అని ఇదే రుజువు చేస్తున్నది, ఎందుకంటే మీ హృదయము ఇప్పటికే దేవుని ఆధీనములో ఉంది. కావున, మిమ్మల్ని మరేదీ స్వాధీనములోకి తీసుకొనలేదు. మీ అనుభవము ద్వారా, మీరు చెల్లించిన మూల్యము ద్వారా, దేవుని కార్యము ద్వారా, మీరు దేవుడి పట్ల అచంచలమైన ప్రేమను పెంచుకొనబడి ఉన్నారు. అటువంటి పనిని మీరు సాధించినప్పుడు, మీరు సైతాను ప్రభావము నుండి విముక్తులు అవుతారు, దేవుడి వాక్యము వెలుగులో జీవించడం ప్రారంభిస్తారు. చీకటి ప్రభావము నుండి మీరు బయటపడి స్వేచ్ఛను పొందినప్పుడు మాత్రమే మీరు దేవుడిని పొందగలరని చెప్పబడుతున్నది. దేవుడి మీద మీకు ఉన్న నమ్మకము ద్వారా, మీరు ఆయన లక్ష్యాన్ని చేరుకోవడానికి ప్రయత్నించాలి. ఇది మీలో ప్రతి ఒక్కరి బాధ్యత. ప్రస్తుతము ఉన్న స్థితి పట్ల మీలో ఎవ్వరూ సంతృప్తిని పొందకూడదు. దేవుని కార్యము పట్ల మీరు రెండు విధాలుగా ఆలోచనలు చేయరాదు, అలాగే దీనిని తేలికగా తీసుకొనరాదు. మీరు అన్ని విషయాలలోనూ, అన్ని సమయాలలోనూ దేవుడి గురించి మాత్రమే ఆలోచన చేయాలి, ఆయన పనులలో మాత్రమే నిమగ్నం కావాలి. మీ ప్రతి మాటలో, ప్రతి కార్యములో దేవుడి నివాసము యొక్క ప్రయోజనాలను మాత్రమే ముందు నిలపాలి. అప్పుడు మాత్రమే మీరు ఆ దేవుడి హృదయాన్ని చేరుకోగలరు.

దేవుని పట్ల విశ్వాసము కలిగి ఉండే విషయంలో, మనుషులు చేసే పెద్ద తప్పిదము ఏమిటంటే, వారి విశ్వాసము మాటలకు మాత్రమే పరిమితమై ఉంటుంది, కానీ వారి దైనందిన జీవితాలలో దేవుని ఉనికి పూర్తిగా లోపించి ఉంటుంది. మనుషులు అందరూ, వాస్తవంగా, దేవుని ఉనికి పట్ల విశ్వాసము కలిగి ఉంటారు, కానీ తమ దైనందిన జీవితాలలో దేవుడిని భాగం చేసుకోరు. మనుషుల పెదవులు దేవుడి కోసం ఎన్నో ప్రార్థనలు పలుకుతాయి, కానీ వారి హృదయాలలో దేవుడికి స్థానం కొద్దిగా కూడా ఉండదు. అందువల్ల, దేవుడు వారిని పదే పదే పరీక్షిస్తూ ఉంటారు. మనుష్యులు కల్మషులై ఉన్నారు గనుకనే దేవుడు తన ప్రయత్నాలను కొనసాగిస్తూ ఉండటం తప్ప మరో ప్రత్యామ్నాయం లేదు. ఏదో ఒక రోజు వారు ఈ విషయములో సిగ్గుపడి ఆ దేవుడి ప్రయత్నాల ఫలితంగా ఒకానొక సందర్భంలో తమని తాము తెలుసుకొనగలుగుతారు. లేని పక్షంలో, మానవజాతి మొత్తం ప్రధాన దేవదూత వారసులుగా మారిపోయి, మరింత అవినీతిమయులు అయిపోతారు. దేవుడి పట్ల విశ్వాసము కలిగి ఉండటము వల్ల, దేవుడి నిరంతర పరిశుద్ధ ప్రక్రియ కారణంగా ప్రతి వ్యక్తి తన వ్యక్తిగత ఆలోచనలను, లక్ష్యాలను విడనాడుతూ ఉంటాడు. అలా కాని యెడల, దేవుడు ఎవ్వరినీ ఉపయోగించుకొనలేడు, ఇంకా మనుషుల కోసం ఆయన సంకల్పించిన కార్యమును నిర్వర్తించలేడు. దేవుడు మొదట మనుషులను శుద్ధి చేసి, ఆ తరువాత ఈ ప్రక్రియ ద్వారా, మనుష్యులు తమను తాము తెలుసుకొనేలా చేసి, వారిలో మార్పును తీసుకువస్తాడు. అప్పుడు మాత్రమే మనుష్యులలో ఆయన తన జీవమున నింపగలడు, తద్వారా వారి హృదయాలు పూర్తిగా దేవుడితో నిండిపోవును. అందువల్ల నేను చెప్పేది ఏమిటంటే, దేవుడిని విశ్వసించడం అనేది మనుషులు చెప్పినంత సులువైనది కాదు. దేవుని దృష్టిలో, మీకు జ్ఞానము ఉన్నా కూడా ఆయన వాక్యమును మీ జీవితంలో ఆచరించకున్నా, మీరు మీ జ్ఞానమునకు మాత్రమే పరిమితమైపోయి సత్యాన్ని సాధన చేయలేకున్నా, దేవుని వాక్యమును విస్మరించినా, దేవుడి పట్ల మీ హృదయములో ప్రేమ లేదు అనడానికి అవే నిదర్శనాలు అవుతాయి. మీ హృదయాలు దేవునికి చెందవు అని రుజువు చేస్తాయి. దేవుడిని తెలుసుకోవాలి అంటే ఆయన పట్ల విశ్వాసము కలిగి ఉండాలి. ఇదే అంతిమ లక్ష్యము, ఇంకా మనిషి అన్వేషించవలసిన గమ్యము అదే. దేవుని వాక్యములను ఆచరణలో పెట్టడం కోసం మీకు ప్రయత్నము చేయాలి. ఆ ప్రయత్నాల ఫలితంగా మాత్రమే ఆయన వాక్యములను మీరు ఆచరించగలుగుతారు. మీకు కేవలము సిద్ధాంతపరమైన జ్ఞానము మాత్రమే ఉంటే, అప్పుడు దేవుడి పట్ల మీలో విశ్వాసము నిరుపయోగము. మీరు గనుక ఆయన వాక్యమును ఆచరణలో పెట్టి, అందుకు అనుగుణముగా జీవించినప్పుడే, దేవుడి పట్ల మీ విశ్వాసము సంపూర్ణము అనీ, దేవుని సంకల్పమునకు అనుగుణముగా ఉన్నదని భావించబడుతుంది. ఈ మార్గములో, చాలామంది తమకు ఎంతో జ్ఞానం ఉన్నట్లు మాట్లాడతుంటారు, కానీ వారు మరణించే సమయములో, వారి కళ్లు కన్నీళ్లతో నిండిపోతాయి, తమ జీవితకాలాన్ని పూర్తిగా వృథాగా గడిపినందుకు వారు తమని తాము ద్వేషించుకుంటారు. తమ వృద్ధాప్యము వరకూ నిస్సారముగా జీవించినందుకు చింతిస్తారు. అటువంటి మనుష్యులు కేవలము సిద్ధాంతాలను మాత్రమే అర్థం చేసుకోగలరు, కానీ సత్యాన్ని ఆచరించలేరు, దేవుడి సాక్షులు కాలేరు. దానికి బదులు, వారు దిక్కులు తెలియకుండా అటూ ఇటూ పరుగులు తీస్తుంటారు, ఒక తేనెటీగ మాదిరిగా సంచరిస్తూ ఉంటారు, కానీ చివరకు మరణించే సమయంలో మాత్రమే తుదకు తమకు అసలైన అర్హత లేదని తెలుసుకోగలుగుతారు. తమకు దేవుని గురించి ఏమీ తెలియదని అప్పుడు గ్రహిస్తారు. అప్పటికి చాలా ఆలస్యం అవుతుంది కదా? మీరు ఈ రోజును వెంటనే ఎందుకు అందిపుచ్చుకోరు, ఇంకా మీరు ప్రేమించే సత్యాన్ని ఎందుకు వెంటనే అన్వేషించరు? రేపటి కోసం ఎందుకు వేచి ఉంటారు? సత్యము కోసం మీరు జీవితములో కష్టాలు అనుభవించని యెడల, దానిని పొందాలని కోరుకోని యెడల, మీరు చనిపోయే సమయంలో ఆ సత్యము గురించి బాధపడాలని కోరుకుంటున్నారా? అదే నిజమైతే, అప్పుడు దేవుడిని విశ్వసించడం దేనికి? వాస్తవంగా, దేవుడిని సంతృప్తి పర్చే విధంగా, ప్రజలు అతి స్వల్పమైన ప్రయత్నంతో సత్యాన్ని అమలు చేయగల విషయాలు చాలానే ఉంటాయి. కానీ కేవలము మనుష్యుల హృదయాలు దుష్టశక్తుల స్వాధీనములో ఉంటాయి గనుక వారు దేవుడి కోసం కార్యాలు చేయలేరు, ఇంకా తమ శరీరాల కోసము నిత్యమూ ఆరాటపడుతూ, చివరికి దానిని కూడా కాపాడుకోలేని స్థితిలోకి వెళతారు. ఈ కారణంగానే, మనుషులు సమస్యలు, కష్టాలతో నిత్యము సతమతం అవుతుంటారు. ఇవన్నీ సైతాను పెట్టే హింసలు కావంటారా? శరీరము కల్మషము కావడం అంటే ఇది కాదా? కేవలము పెదవులను ఆడించడము ద్వారా దేవుడిని మీరు మోసపుచ్చే ప్రయత్నం చేయకండి. దానికి బదులుగా, ఒక సదర్శనీయమైన కార్యమును చేపట్టండి. మిమ్మల్ని మీరు మోసపుచ్చుకోకండి. అలా చేయడంలో ఇంక అర్థం ఏముంది? మీ శరీరం కోసం, లాభాల కోసము, పేరు కోసము బతకడం వల్ల మీరు ఏమి పొందగలుగుతారు?


ఏడు ఉరుముల గర్జన—దేవుని రాజ్య సువార్త విశ్వమంతటా వ్యాపిస్తుందని ప్రవచించడం

అన్య దేశాల్లో నేను నా కార్యమును వ్యాపింపజేస్తున్నాను. నా మహిమ విశ్వమంతటా ప్రకాశిస్తుంది; అన్నిరకాల మనుష్యులు నా సంకల్పాన్ని మనసులో ఉంచుకుంటారు, వారందరినీ నా చేతితో నడిపిస్తాను మరియు నేను అప్పగించిన పనుల కోసం సిద్ధం చేస్తాను. ఈ క్షణం నుండి, మనుష్యులందరినీ మరో లోకంలోకి తీసుకువస్తూ నేను కొత్త కాలము లోనికి ప్రవేశించాను. నేను నా “మాతృభూమి” కి తిరిగి వచ్చినప్పుడు, మనిషి నన్ను మరింత లోతుగా తెలుసుకోగలగడానికి వీలుగా నా అసలు ప్రణాళికలోని కార్యంలో ఇంకో భాగాన్ని మొదలుపెట్టాను. నేను విశ్వాన్ని దాని సంపూర్ణతతో ఆదరిస్తాను మరియు నా కార్యానికి అనుకూలమైన సమయంగా దానిని చూస్తాను[ఎ], కాబట్టి మనుష్యులలో నా కొత్త కార్యమును చేయడానికి నేను వీటన్నింటి గురించి తొందరపడుతున్నాను. అన్నింటికి మించి, ఇది ఒక కొత్త కాలం, కొత్త కాలంలోకి మరింతమంది కొత్త వ్యక్తులను తీసుకోవడానికి మరియు నేను తొలగించబోయే వారిలో మరింత మందిని పరిత్యజించడానికి నేను కొత్త కార్యాన్ని తీసుకువచ్చాను. గ్రేట్ రెడ్ డ్రాగన్ దేశంలో, మానవులు గాలిలో ఊగిసలాడేలా వారికి అంతుపట్టని కార్యపు దశను నేను నిర్వహించాను, ఆ తర్వాత చాలా మంది గాలి వేగంతో మౌనంగా కొట్టుకొనిపోయారు. నిజంగా, ఇది నేను శుభ్రం చేయబోతున్న “నూర్పిడి నేల”; ఇదే నేను ఆకాంక్షించేది మరియు ఇదే నా ప్రణాళిక కూడా. ఎందుకంటే నేను కార్యంలో లీనమై ఉన్నప్పుడు అనేకమంది దుష్టులు చొరబడ్డారు, కానీ వారిని దూరంగా పారద్రోలడానికి నాకు తొందరలేదు. దానికి బదులుగా, సరైన సమయం వచ్చినప్పుడు వారిని నేను చెల్లాచెదరు చేస్తాను. ఆతర్వాత మాత్రమే నేను నన్ను నిజంగా ప్రేమించే వారు నా నుండి అంజీర చెట్టు పండ్లను మరియు లిల్లీ సువాసనను స్వీకరించడానికి అనుమతిస్తూ జీవాన్ని వెదజల్లే ఫౌంటైన్‌గా ఉంటాను. సాతాను నివాసం చేసే భూమిలో, దుమ్ము కొట్టుకు పోయిన భూమిలో, స్వచ్ఛమైన బంగారం లేకుండా ఇసుక మాత్రమే ఉంటుంది, కాబట్టి, ఇలాంటి పరిస్థితులకు తగినట్లు, నేను అలాంటి కార్యపు దశను చేస్తాను. నేను పొందేది స్వచ్ఛమైన, శుద్ధి చేసిన బంగారమే తప్ప, ఇసుక కాదు అని మీరు తెలుసుకోవాలి. దుష్టులు నా ఇంట్లో ఎలా ఉండగలరు? జిత్తులమారి నక్కలను నా స్వర్గంలో పరాన్నజీవులుగా ఎలా నేను అనుమతించగలను? వీటిని దూరంగా పారద్రోలడానికి నేను ఊహించదగ్గ ప్రతీ పద్ధతిని ఉపయోగిస్తాను. నా సంకల్పం ప్రకటించబడటానికి ముందు, నేను ఏమి చేయబోతున్నానో ఎవరికీ తెలియదు. ఈ అవకాశాన్ని ఉపయోగించుకుని, నేను ఆ దుష్టులను దూరంగా తరిమికొడతాను మరియు వారు నా సమక్షాన్ని విడిచిపెట్టడానికి బలవంతం చేయబడతారు. దుష్టులకు నేను చేసేది ఇదే, కానీ ఇప్పటికీ నాకు సేవ చేయడానికి వారికి ఒక రోజంటూ ఉంటుంది. ఆశీర్వాదాల కోసం మనుష్యుల కోరిక చాలా బలీయమైనది; కాబట్టి మనుష్యులందరూ వారి సొంత ప్రపంచంలో నివసించి, తమకు తాము తీర్పు ఇచ్చుకునేలా నేను చెప్పవలసిన మాటలు చెబుతూ, మనుష్యులకు అవసరమైన వాటిని వారికి సరఫరా చేస్తూనే, నేను నా శరీరాన్ని వెనక్కు త్రిప్పి, నా మహిమగల అనుగ్రహాన్ని అన్యులకు చూపిస్తాను. మనుష్యులు తమ స్పృహలలోకి వచ్చినప్పుడు, నేను అప్పటికే నా కార్యమును చాలా దూరం వ్యాపింపజేసి ఉంటాను. అప్పుడు నేను మనుష్యులకు నా సంకల్పాన్ని తెలియజేస్తాను మరియు నా కార్యంతో సమన్వయం చేసుకోవడానికి మనుష్యులందరూ నన్ను దగ్గరగా అనుసరించేలా, నేను తప్పక చేయవలసిన కార్యాన్ని నాతో కలిసి చేయడానికి మనుష్యులు వారి శక్తిమేరకు చేసేలా అనుమతిస్తూ మనుష్యులలో నా కార్యం రెండవ భాగాన్ని ప్రారంభిస్తాను.

నా మహిమను చూడబోతామనే నమ్మకం ఎవరికీ లేదు మరియు నేను వారిని బలవంతం చేయను, దానికి బదులుగా నా మహిమను మానవజాతి మధ్య నుండి తొలగించి దానిని మరొక ప్రపంచానికి తీసుకువెళతాను. మనుష్యులు మరోసారి పశ్చాత్తాపపడినప్పుడు, నేను నా మహిమను వెనక్కు తీసుకుని విశ్వాముగల ఇంకా ఎక్కువ మందికి చూపుతాను. నేను ఈ సూత్రం ద్వారానే పనిచేస్తాను. ఎందుకంటే, నా మహిమ కనానును విడిచి పెట్టే ఒక సమయం ఉంటుంది మరియు ఎంచుకున్నవారిని నా మహిమ విడిచిపెట్టే సమయం కూడా ఒకటి ఉంటుంది. అంతేకాకుండా, నా మహిమను మసకబారేలా మరియు అంధకారంలో మునిగిపోయేలా చేస్తూ, అది ఈ మొత్తం భూమిని విడిచిపెట్టే సమయం ఒకటి ఉంటుంది. కనాను దేశం కూడా సూర్యకాంతిని చూడదు; మనుష్యులందరూ తమ విశ్వాసాన్ని కోల్పోతారు, కానీ కనాను దేశం సువాసనను విడిచిపెట్టడాన్ని ఎవరూ భరించలేరు. నేను కొత్త స్వర్గం మరియు భూమిలోకి వెళ్ళినప్పుడు మాత్రమే నేను నా మహిమలో మరో భాగాన్ని తీసుకుంటాను మరియు దానిని మొదట కనాను దేశంలో వెల్లడిస్తాను, ఇది కటిక చీకటిలో మునిగిపోయిన మొత్తం భూమిలో కాంతి మెరిసేలా చేస్తూ ఈ భూమి మొత్తం ప్రకాశించేలా చేస్తుంది; నా మహిమ పెరిగేలా మరియు ప్రతి జాతికి సరికొత్తగా కనిపించేలా చేస్తూ, లోకంలోని సమస్త జనులు ఈ కాంతి శక్తి నుండి బలాన్ని పొందవచ్చు; మరియు నేను చాలా కాలం క్రితమే మనుష్య ప్రపంచానికి వచ్చానని మరియు చాలా కాలం క్రితమే నా మహిమను ఇశ్రాయేలు నుండి తూర్పుకు తీసుకువచ్చానని మనుష్యులంతా గ్రహించవచ్చు; ఎందుకంటే, నా మహిమ తూర్పు నుండి ప్రకాశిస్తుంది మరియు అది కృపాకాలము నుండి ఈ రోజు వరకు తీసుకురాబడింది. కానీ, నేను దీనిని ఇశ్రాయేలు నుండే వదలివెళ్లాను మరియు అక్కడి నుండే నేను తూర్పుకు చేరుకున్నాను. తూర్పు కాంతి క్రమంగా తెల్లగా మారినప్పుడు మాత్రమే లోకమంతా ఉన్న చీకటి వెలుగుగా మారడం ప్రారంభమవుతుంది, అప్పుడు మాత్రమే నేను ఇశ్రాయేలు నుండి చాలా కాలం క్రితమే వెళ్లిపోయి, తూర్పున సరికొత్తగా ఉదయిస్తున్నానని మనుష్యులు కనుగొంటారు. ఇశ్రాయేలులో అవతరించి, ఆపై దాని నుండి వదిలివెళ్లిన తరువాత, నేను మళ్లీ ఇజ్రాయెల్‌లో పుట్టలేను, ఎందుకంటే నా కార్యం ఈ విశ్వం మొత్తాన్ని ముందుకు నడిపిస్తుంది మరియు ఇంకా చెప్పాలంటే, మెరుపు తూర్పు నుండి పడమరకు నేరుగా మెరుస్తుంది. ఈ కారణం చేత నేను తూర్పున అవతరించి తూర్పున ఉన్న మనుష్యులకు కనానును తీసుకువచ్చాను. నేను భూమి నలువైపుల నుండి మనుష్యులను కనాను దేశానికి తీసుకువస్తాను, కాబట్టి నేను విశ్వమంతటినీ నియంత్రించడానికి వాక్యములను వెల్లడించడం కనాను దేశంలో కొనసాగిస్తాను. ఈ సమయంలో, కనానులో తప్ప లోకమంతా కాంతి ఉండదు మరియు మనుష్యులందరూ ఆకలి మరియు చలితో తల్లడిల్లుతారు. నేను నా మహిమను ఇశ్రాయేలుకు ఇచ్చి, ఆపై దానిని వెనక్కు తీసుకున్నాను, ఆవిధంగా ఇశ్రాయేలీయులను తూర్పుకు మరియు మానవాళి మొత్తాన్ని తూర్పుకు తీసుకువచ్చాను. వారు కాంతితో తిరిగి ఏకమయ్యేలా, దాని సాంగత్యంలో ఉండేలా మరియు దాని కోసం ఇకపై వెతకవలసిన అవసరం లేకుండా నేను వారందరినీ వెలుగులోకి తెచ్చాను. కాంతిని మళ్లీ చూడటానికి మరియు ఇశ్రాయేలులో నేను కలిగిన మహిమను చూడటానికి శోధిస్తున్న వారందరినీ చూసేలా చేస్తాను; నేను చాలా కాలం క్రితం తెల్లటి మేఘం మీద కిందికి దిగి, మనుష్యుల మధ్యలోకి వచ్చానని వారు చూసేలా చేస్తాను, వారిని లెక్కలేనన్ని తెల్లటి మేఘాలు మరియు నిండైన గుత్తులతో పండ్లను చూసేలా చేస్తాను, ఇంకా చెప్పాలంటే, వారు ఇశ్రాయేలు దేవుడైన యెహోవాను చూసేలా చేస్తాను. నేను వారిని మెస్సియా కొరకు పరితపించే యూదుల బోధకుడిని మరియు యుగయుగాలుగా రాజులచే శిక్షించబడిన నా సంపూర్ణ రూపాన్ని చూడనిస్తాను. అంతిమ దినాలలో మనిషికి నా మహిమనంతా మరియు నా కార్యములన్నీ వెల్లడిస్తూ, నేను ఈ విశ్వమంతా పని చేస్తాను మరియు నేను గొప్ప కార్యమును చేస్తాను. నేను చాలా కాలం క్రితమే నా మహిమను తీసివేసి తూర్పుకు తీసుకువచ్చానని మరియు అది యూదయలో లేదని అందరూ తెలుసుకునేలా నా కోసం ఎన్నో ఏండ్లు ఎదురుచూసిన వారికి, తెల్లటి మేఘంపై నేను రావాలని పరితపించిన వారికి, నేను మళ్లీ కనిపించాలని పరితపించిన ఇశ్రాయేలుకి, నన్ను హింసించే సమస్త మనుష్యులకు నా మహిమగల అనుగ్రహాన్ని సంపూర్ణంగా చూపిస్తాను. ఎందుకంటే, అంతిమ దినాలు ఇప్పటికే వచ్చేశాయి!

విశ్వమంతటా నేను నా కార్యమును చేస్తున్నాను మరియు తూర్పున, అన్ని దేశాలను మరియు తెగలను వణికిస్తూ ఉరుములతో కూడిన పెళపెళమనే శబ్దాలు అనంతంగా వెలువడుతున్నాయి. మనుష్యులందరినీ వర్తమానంలోకి తీసుకువచ్చింది ఈ నా స్వరమే. నేను మనుష్యులందరూ నా స్వరంతో జయించబడేలా, ఈ ప్రవాహంలోకి పడిపోయేలా, నా ముందు సమర్పించుకునేలా చేస్తాను, ఎందుకంటే చాలా కాలం తర్వాత నేను మొత్తం భూమి నుండి నా మహిమను తిరిగి పొందాను మరియు దానిని తూర్పున సరికొత్తగా వెల్లడించాను. నా మహిమను చూడాలని పరితపించని వారు ఎవరుంటారు? నా రాక కోసం ఆత్రుతతో ఎదురుచూడని వారు ఎవరుంటారు? నా పునర్దర్శనము కోసం దప్పికగొనని వారు ఎవరుంటారు? నా మనోహరత్వాన్ని తప్పించుకోవాలనే వారు ఎవరు ఉంటారు? వెలుగులోకి రాకుండా ఉండాలనుకునే వారు ఉంటారా? కనాను గొప్పతనాన్ని చూడకుండా ఉండే వారు ఉంటారా? విమోచకుని తిరిగి రాక కోసం పరితపించని వారు ఎవరుంటారు? గొప్ప శక్తివంతుడైన ఆయనను ఆరాధించని వారు ఎవరైనా ఉంటారా? నా స్వరం సమస్త లోకంలో వ్యాపిస్తుంది; నేను ఎంచుకున్న మనుష్యులకు ఎదురుగా నిలబడతాను మరియు వారికి మరిన్ని వాక్యములు చెబుతాను. పర్వతాలను, నదులను కదిలించే బలమైన ఉరుముల లాగా, ఈ మొత్తం విశ్వం మరియు మనుష్యులతో నేను నా వాక్యములు మాట్లాడుతాను. కాబట్టి నా నోటిలోని వాక్యములు మనుష్యులకు నిధిగా మారాయి మరియు మనుష్యులందరూ నా వాక్యములను ఆస్వాదిస్తారు. మెరుపు తూర్పు నుండి అపరిమితంగా పడమరకు మెరుస్తుంది. నా వాక్యములు ఎలా ఉంటాయంటే, మనిషి వాటిని వదులుకోవడానికి ఇష్టపడడు మరియు అదే సమయంలో వాటిని అంతుపట్టనివిగా భావిస్తాడు, అయినా వాటన్నింటినీ మరింతగా ఆనందిస్తాడు. అప్పుడే ఒక శిశువు జన్మించిందా అన్నట్లు నా రాకను వేడుక చేసుకుంటూ, మనుష్యులందరూ సంతోషంగా మరియు ఆనందంగా ఉంటారు. నా స్వరంతో మనుష్యులందరినీ నేను నా ముందుకు తెస్తాను. అప్పటినుండి, మనుష్యులు నన్ను ఆరాధించడానికి వచ్చేందుకు వీలుగా అధికారికంగా నేను మనుష్యజాతిలోకి ప్రవేశిస్తాను. నేను ప్రసరించే మహిమ మరియు నా నోటిలోని వాక్యములతో, మనుష్యులందరూ నా ముందుకు వచ్చేలా చేస్తాను మరియు తూర్పు నుండి మెరుపులు మెరియడాన్ని మరియు నేను తూర్పున ఉన్న “ఆలివ్ పర్వతం” మీదికి దిగడాన్ని చూసేలా చేస్తాను. ఇకపై యూదుల కుమారుడిగా కాకుండా తూర్పున మెరిసే మెరుపులాగా నేను ఇప్పటికే ఎంతో కాలం క్రితమే భూమిపై ఉన్నానని వారు చూస్తారు. ఎందుకంటే, నేను ఎంతో కాలం క్రితమే పునరుత్థానం చేయబడ్డాను మరియు మానవాళి మధ్య నుండి వెళ్లిపోయాను, ఆతర్వాత మనుష్యుల మధ్య మహిమతో తిరిగి కనిపించాను. ఈనాటికి ముందు లెక్కలేనన్ని కాలాలలో ఆరాధించబడిన వాడిని నేనే, ఈనాటికి ముందు లెక్కలేనన్ని కాలాలలో ఇశ్రాయేలీయులు వదిలివేసిన శిశువును కూడా నేనే. అంతేగాకుండా, ప్రస్తుత కాలానికి సమస్త మహిమ గల సర్వశక్తిమంతుడైన దేవుడిని నేనే! అందరు నా సింహాసనము ముందుకు వచ్చి నా మహిమగల అనుగ్రహాన్ని చూడండి, నా స్వరాన్ని వినండి మరియు నా కార్యములను చూడండి. ఇదే నా సంకల్పపు సంపూర్ణత; ఇదే నా ప్రణాళికా ముగింపు మరియు అంతిమ ఘట్టం, అలాగే నా నిర్వహణ ఉద్దేశం కూడా ఇదే: ప్రతి జాతి నన్ను ఆరాధించేలా, ప్రతి నాలుక నన్ను గుర్తించేలా, ప్రతి మనిషి నాపై విశ్వాసాన్ని తిరిగి నింపుకునేలా మరియు ప్రతి ఒక్కరూ నాకు లోబడి ఉండేలా చేయడమే!

ఫుట్‌నోట్:

ఎ. మూల వచనములో “దానిని చూస్తాను” అనే పదబంధం లేదు.


శరీరధారి అయిన దేవునికి మరియు దేవునిచే వాడబడిన వ్యక్తులకు మధ్య ఉన్న కీలకమైన వ్యత్యాసము

భూమి మీద కార్యము చేసే క్రమంలో, దేవుని ఆత్మ అనేక సంవత్సరాలుగా శోధిస్తూనే ఉంది, అలాగే, యుగాల వ్యాప్తంగా తన కార్యమును నిర్వహించడానికి దేవుడు అనేకమందిని ఉపయోగించుకున్నాడు. అయినప్పటికీ, ఈ కాలమంతటిలో దేవుని ఆత్మకు ఒక తగిన విశ్రమ ప్రదేశం లభించలేదు, అందుకే, దేవుడు తన కార్యమును జరిగించడానికి వేర్వేరు వ్యక్తుల మధ్య మారుతూ వచ్చాడు. మొత్తంగా, ఆయన కార్యము ప్రజల ద్వారానే జరిగింది. సరిగ్గా చెప్పాలంటే, ఇన్ని సంవత్సరాలుగా, దేవుని కార్యము ఎప్పుడూ ఆగకుండా, అది నేటికీ ప్రజలో కొనసాగించబడుతూ ముందుకు సాగుతూనే ఉన్నది. దేవుడు అనేక వాక్యాలు పలికి, ఎంతో కార్యము చేసినప్పటికీ, మానవుడు ఇంకా దేవుని తెలుసుకోవడం లేదు, ఇదంతా ఎందుకంటే దేవుడు మానవునికి ఎన్నడూ కనబడలేదు మరియు ఆయనకు నిర్దిష్టమైన రూపమూ లేదు. కాబట్టి దేవుడు ఈ కార్యాన్ని, అంటే, ఆచరణాత్మక దేవుని ఆచరణాత్మక ప్రాముఖ్యతను మనుషులందరికీ తెలియజేసే కార్యాన్ని ముగింపునకు తీసుకురావాలి. ఈ ముగింపును సాధించడానికి, మానవాళికి దేవుడు తన ఆత్మను ప్రత్యక్షముగా కనుపరచి వారి మధ్య తన కార్యాన్ని జరిగించాలి. అంటే, దేవుని ఆత్మ భౌతిక రూపం దాల్చి, మాంసము మరియు ఎముకలను ధరించి, మరియు ప్రజల మధ్య ప్రత్యక్షంగా నడుస్తూ, వారి జీవితాల్లో వారికి తోడుగా ఉంటూ, తనను తాను కొన్నిసార్లు ప్రదర్శిస్తూ మరియు కొన్నిసార్లు కనిపించకుండా చేసినప్పుడు మాత్రమే ప్రజలు ఆయన గురించిన లోతైన అవగాహనకు చేరుకోగలరు. దేవుడు ఎల్లప్పుడూ శరీరంలోనే ఉండిపోతే, ఆయన తన కార్యమును సంపూర్ణముగా పూర్తి చేయలేడు. శరీరమందు జరిగించవలసిన పరిచర్యను నెరవేర్చడానికి, కొంతకాలము పనిచేసిన తరువాత, దేవుడు శరీరాన్ని విడిచి శరీర స్వరూపములో ఆత్మీయ రాజ్యమందు కార్యము చేస్తాడు. సాధారణ మానవ స్వభావములో కొంతకాలము పనిచేసిన చేసిన తర్వాత, తాను పూర్తి చేయవలసిన సమస్త కార్యాన్ని యేసు పూర్తి చేసినట్టుగానే సంపూర్తి చేస్తాడు. “మార్గము … (5)”: “నా తండ్రి నాతో చెప్పిన, ‘భూమిమీద నీ తండ్రి చిత్తాన్ని చేయడానికి మరియు ఆయన ఆజ్ఞను నెరవేర్చడానికి మాత్రమే ప్రయత్నించు. మరేదీ నిన్ను కలవరపెట్టకూడదు’” నుండి మీరు ఈ భాగాన్ని జ్ఞాపకం చేసుకోవచ్చు. ఈ భాగంలో మీరేమి చూస్తున్నారు? దేవుడు భూమి మీదకు వచ్చినప్పుడు, దైవత్వంలో మాత్రమే తన కార్యాన్ని, అంటే, శరీరధారి అయిన దేవునికి పరలోకపు ఆత్మ అప్పగించిన కార్యాన్ని పూర్తి చేస్తాడు. ఆయన వచ్చినప్పుడు, వివిధ భావాల ద్వారా మరియు విభిన్న దృక్కోణాల నుండి ఆయన వాక్కులకు స్వరాన్ని ఇవ్వడానికి మాత్రమే, ఆయన భూలోకమంతటా మాట్లాడతాడు. ఆయన ప్రధానంగా మానవునికి సమకూర్చడం మరియు మనిషికి బోధించడాన్ని తన లక్ష్యాలుగా మరియు కార్య సూత్రంగా తీసుకున్నాడు, మరియు మానవ సత్సంబంధాలను మరియు ప్రజల జీవితాల వివరాలను తనకు తానుగా పట్టించుకోడు. ఆత్మ కొరకు మాట్లాడటమే ఆయన ప్రధాన పరిచర్య. అంటే, దేవుడు శరీరమందు ప్రత్యక్షంగా కనబడినప్పుడు, ఆయన కేవలం మానవ జీవితాన్ని సమకూర్చి సత్యాన్ని విడుదల చేస్తాడు. తనకు తానుగా అయన మానవుని పనిలో పాలుపంచుకోడు, అంటే, మానవజాతి పనిలో అయన పాలుపంచుకోడు. మనుష్యులు దైవ కార్యాన్ని చేయలేరు, మరియు దేవుడు మానవ పనిలో పాలుపంచుకోడు. దేవుడు తన కార్యాన్ని భూమి మీద నెరవేర్చడానికి వచ్చిన ఇన్ని సంవత్సరాలలో, ఆయన ఎల్లప్పుడూ ప్రజల ద్వారానే దానిని జరిగించాడు. అయితే, ఈ వ్యక్తులెవరూ దేవుని శరీరధారులుగా పరిగణించబడరు—వారు దేవునిచే వాడబడిన వారు మాత్రమే. అదే సమయంలో, నేటి దేవుడు, దైవత్వపు దృష్టికోణం నుండి నేరుగా మాట్లాడగలడు, ఆత్మ స్వరాన్ని పంపి ఆత్మ తరుపున కార్యము చేయగలడు. యుగయుగాలుగా దేవునిచే వాడబడిన వారందరూ, దేవుని ఆత్మ మాంసపు దేహములో కార్యము చేస్తుందనుటకు నిదర్శనాలు—అయినప్పటికీ, వారెందుకు దేవునిగా పిలువబడరు? కానీ, నేటి దేవుడు కూడా శరీరమందు నేరుగా కార్యము చేస్తున్న దేవుని ఆత్మ, మరియు యేసు కూడా శరీరమందు పనిచేస్తున్న దేవుని ఆత్మ; వారిద్దరూ దేవుడని పిలువబడతారు. మరి, ఈ వ్యత్యాసము ఏమిటి? యుగయుగాలుగా దేవుడు ఉపయోగించిన వ్యక్తులందరూ సాధారణ ఆలోచన మరియు వివేకము కలిగి ఉన్నారు. వారందరూ మానవ నడవడిక సూత్రాలను అర్ధం చేసుకున్నారు. వారు సామాన్య మానవ ఆలోచనలను కలిగి, సాధారణ వ్యక్తులు కలిగి ఉండవలసిన విషయాలన్నీ కలిగి ఉన్నారు. వారిలో అనేక మంది అసాధారణమైన ప్రతిభను మరియు సహజమైన తెలివిని కలిగి ఉన్నారు. ఈ వ్యక్తులపై కార్యం చేయడంలో, దేవుని ఆత్మ వారి తలాంతులను నియంత్రిస్తుంది, అవి దేవుడు వారికిచ్చిన వరాలు. దేవుని సేవలో వారి బలాలను ఉపయోగించి, దేవుని ఆత్మ వారి తలాంతులను అమలులోనికి తెస్తుంది. అయినప్పటికీ, దేవుని స్వభావం ప్రేరణలు మరియు ఆలోచన లేనిదై, మానవ ఉద్దేశాలతో మలినము కాకుండా, సాధారణ మానవులు కలిగి ఉండవలసినవి లేనిదై ఉన్నది. చెప్పాలంటే, ఆయన మానవ నడవడిక సూత్రాలు కూడా తెలిసిన వాడు కాదు. నేటి దేవుడు భూమిపైకి వచ్చినప్పుడు ఇలా ఉంటుంది. ఆయన కార్యము మరియు ఆయన వాక్యాలు మానవ ఉద్దేశాలు లేక మానవ ఆలోచనతో మలినపరచబడనివి, అయితే అవి ఆత్మ ఉద్దేశాల ప్రత్యక్ష సాక్షాత్కారంగా ఉన్నాయి, మరియు ఆయన నేరుగా దేవుని తరపున కార్యము చేస్తాడు. దీనర్థం ఆత్మ నేరుగా మాట్లాడుతుంది, అంటే, దైవత్వము మానవుని ఉద్దేశాలలోని ఒక్క ముక్క అయినా కలుపకుండా, నేరుగా కార్యము చేస్తుంది. మరో మాటలో చెప్పాలంటే, శరీరధారి అయిన దేవుడు నేరుగా మానవ ప్రేరణలు మరియు ఆలోచన లేని, మానవ నడవడిక సూత్రాల పట్ల అవగాహన లేని, దైవత్వపు దేహాన్ని ధరిస్తాడు. దైవత్వం మాత్రమే కార్యము చేస్తే (అంటే దేవుడు మాత్రమే తానుగా పనిలో ఉంటే), దేవుని కార్యము భూలోకములో జరిగించడానికి మార్గం ఉండదు. కాబట్టి, దేవుడు భూమిపైకి వచ్చినప్పుడు, దైవత్వంలో దేవుడు చేసే కార్యముతో కలిసి మానవత్వంలో పని చేయడానికి ఆయన ఉపయోగించుకునే కొద్దిమంది వ్యక్తులను ఆయన కలిగి ఉండవలసి ఉన్నది. మరో మాటలో చెప్పాలంటే, తన దైవిక కార్యాన్ని ఎత్తిపట్టడానికి ఆయన మానవ కార్యాన్ని ఉపయోగించుకుంటాడు. లేకపోతే, మానవుడు నేరుగా దైవిక కార్యములో పాలుపంచుకునే అవకాశమే లేదు. యేసు మరియు ఆయన శిష్యుల విషయంలో ఇలాగే అయింది. లోకములో ఉన్న సమయంలో, యేసు పాత కట్టడలను కొట్టివేసి కొత్త ఆజ్ఞలను స్థిరపరిచాడు. ఆయన అనేక వాక్యాలు కూడా చెప్పాడు. ఆయన కార్యమంతా దైవత్వంలోనే జరిగించబడింది. పేతురు, పౌలు, మరియు యోహాను వంటి ఇతరులందరూ వారి తదుపరి కార్యాన్ని యేసు వాక్యముల పునాదిపై నిలిపారు. చెప్పాలంటే, దేవుడు ఆయన కార్యాన్ని ఆ కాలంలో ఆవిష్కరించి, కృపా కాలపు ఆరంభానికి నాంది పలికాడు; అంటే, ఆయన పాతదాన్ని కొట్టివేసి, కొత్త శకానికి నాంది పలికాడు, మరియు “దేవుడు ఆది మరియు అంతమునైయున్నాడు,” అనే మాటలను కూడా నెరవేర్చాడు. మరో మాటలో చెప్పాలంటే, దైవిక కార్యపు పునాది మీద మానవ కార్యమును మనిషి నిర్వహించాలి. యేసు భూమి మీద తన కార్యాన్ని ముగించి, తాను చెప్పవలసినదంతా మానవునికి విడిచిపెట్టాడు. దీని తరువాత, పనిచేయడంలో, ప్రజలందరూ, ఆయన వాక్యాలు తెలియజేసిన సూత్రాలను అనుసరించి చేశారు మరియు ఆయన పలికిన సత్యాలకు అనుగుణంగా ఈ ప్రజలందరూ యేసు కోసం పని చేశారు. ఒకవేళ యేసు ఒక్కడే ఆ కార్యము చేసి ఉంటే, ఆయన ఎన్ని వాక్యాలు పలికినా, ప్రజలు ఆయన వాక్యాలతో పట్టబడేవారు కాదు, ఎందుకంటే ఆయన దైవత్వంలో కార్యము చేస్తున్నాడు కాబట్టి దైవత్వపు మాటలే పలుకుతాడు, సాధారణ ప్రజలు తన మాటలను అర్ధం చేసుకునే స్థాయి వరకు ఆయన విషయాలను వివరించలేడు. కాబట్టి తన కార్యానికి అనుబంధముగా ఉండటానికి ఆయన తరువాత వచ్చిన అపోస్తలులు మరియు ప్రవక్తలను కలిగి ఉండవలసివచ్చింది. శరీరధారి అయిన దేవుడు ఎలా తన కార్యము చేస్తాడు అనే దానికి సూత్రము ఇదే—అవతారపు దేహమును ఉపయోగించి పని చేయడం మరియు దైవత్వపు కార్యాన్ని పూర్తి చేయడం, ఆ తరువాత ఆయన కార్యాన్ని అనుబంధ పరచడానికి కొందరు లేక ఎక్కువ మంది దేవుని హృదయానుసారులైన ప్రజలను ఉపయోగించడం. అంటే, దేవుడు ఎన్నుకున్న ప్రజలు సత్యం వాస్తవికతలోనికి ప్రవేశించడానికి మానవ స్వభావములో సంరక్షించి మరియు నీరు పోయడానికి దేవుడు తన హృదయానుసారులైన ప్రజలను వాడుకుంటాడు. 

ఒకవేళ, ఆయన శరీరంలోకి వచ్చినప్పుడు, దేవుడు మాత్రమే దైవత్వపు కార్యమును చేసి, ఆయనతో కలిసి పనిచేయడానికి ఆయన హృదయానుసారులైన ప్రజలు అక్కడ లేకపోతే, అప్పుడు మానవుడు దేవుని చిత్తాన్ని అర్ధం చేసుకోలేడు మరియు దేవునితో సంభాషించలేడు. ఈ కార్యము పూర్తి చేసి, సంఘాలను పర్యవేక్షించి సంరక్షించడానికి దేవుడు తన హృదయానుసారులైన సాధారణ వ్యక్తులను ఉపయోగించాలి, తద్వారా మానవుని అభిజ్ఞాత్మక ప్రక్రియ, అతని మస్తిష్కము ఊహించగలిగే స్థాయిని సాధించగలవు. మరో మాటలో చెప్పాలంటే, దైవత్వంలో తాను చేసే కార్యాన్ని “అనువదించడానికి” దేవుడు తన హృదయానుసారులైన కొద్దిమందిని ఉపయోగిస్తాడు, కాబట్టి దైవిక భాషను మానవ భాషలోనికి మార్చడానికి—అది తెరవబడుతుంది, తద్వారా ప్రజలు దానిని గ్రహించి అర్ధం చేసుకోగలరు. దేవుడు అలా గనుక చేయకపోతే, ఏ ఒక్కరూ దైవిక భాషను అర్ధం చేసుకోలేరు, ఎందుకంటే దేవుని హృదయానుసారులైన ప్రజలు, అందరి కంటే, చిన్న అల్పసంఖ్యాక వర్గమై ఉన్నారు, మరియు మనిషికి గ్రహించే సామర్ధ్యము బలహీనంగా ఉంది. అందుకే దేవుడు అవతార దేహములో కార్యము చేసేటప్పుడు మాత్రమే ఈ పద్దతిని ఎంచుకున్నాడు. ఒకవేళ దైవిక కార్యము మాత్రమే ఉండి ఉంటే, మానవుడు తెలుసుకోడానికి లేక దేవునికి కట్టుబడి ఉండటానికి మార్గమే ఉండదు, ఎందుకంటే మానవుడు దేవుని భాషను అర్ధం చేసుకోలేడు. ఆయన వాక్యాలను స్పష్ట పరిచే, దేవుని హృదయానుసారులైన ప్రజల ప్రాతినిధ్యం ద్వారా మాత్రమే మానవుడు ఈ భాషను అర్ధం చేసుకోగలడు. అయితే, అలాంటి వ్యక్తులు మానవ స్వభావములో మాత్రమే పనిచేస్తుంటే, అది మానవుని సాధారణ జీవితాన్ని మాత్రమే మార్చగలదు; కానీ అది మానవుని స్వభావాన్ని మార్చలేదు. దేవుని కార్యానికి కొత్త ప్రారంభ స్థానం లేదు; అవే పథ పాటలు, అవే పాత సూక్తులు మాత్రమే ఉంటాయి. తన శరీరధారణ కాలంలో చేయవలసినదంతా చేసి మరియు చెప్పవలసినదంతా చెప్పిన శరీరధారి అయిన దేవుని ప్రాతినిధ్యము ద్వారా, ఆయన వాక్యాల అనుగుణంగా ప్రజలు పనిచేసి మరియు అనుభవం చెందిన తరువాత మాత్రమే, అలా వారి జీవిత స్వభావము మార్చబడగలదు, ఆ విధంగా మాత్రమే వారు కాలానుగుణంగా వర్ధిల్లుతారు. దైవత్వములో పనిచేసే వాడు దేవునికి ప్రాతినిధ్యం వహిస్తాడు, అయితే మానవ స్వభావమందు పనిచేసే వారు దేవునిచే ఉపయోగించబడిన ప్రజలు. చెప్పాలంటే, శరీరధారి అయిన దేవుడు స్వాభావికముగా దేవునిచే వాడబడిన ప్రజల కంటే భిన్నంగా ఉంటాడు. శరీరధారి అయిన దేవుడే దైవత్వపు కార్యాన్ని చేయగలడు, గానీ దేవునిచే వాడబడిన ప్రజలు కాదు. ప్రతి యుగము ఆరంభములో, దేవుని ఆత్మ వ్యక్తిగతముగా మాట్లాడుతూ మానవుని కొత్త ఆరంభంలోనికి తీసుకురావడానికి కొత్త శకాన్ని ఆవిష్కరిస్తుంది. ఆయన మాట్లాడటం ముగించిన తరువాత, తన దైవత్వంలోని ఆయన కార్యము ముగించబడినదని ఇది సూచిస్తుంది. ఆ తరువాత, ప్రజలందరూ వారి జీవానుభవంలోకి ప్రవేశించడానికి దేవునిచే వాడబడిన వారి నాయకత్వాన్ని వెంబడిస్తారు. అదే సంకేతంగా, దేవుడు మానవుని నూతన యుగంలోనికి తీసుకువచ్చి ప్రజలకు ఒక నూతన ప్రారంభ స్థానాన్ని ఇచ్చే దశ కూడా ఇదే—ఈ సమయంలోనే శరీరమందు దేవుని కార్యము ముగించబడుతుంది. 

తన సాధారణ మానవ స్వభావాన్ని పరిపూర్ణ పరుచుకోడానికో లేక సాధారణ మానవ స్వభావపు కార్యాన్ని నిర్వహించడానికో దేవుడు భూమి మీదికి రాడు. సాధారణ మానవ స్వభావమందు దైవత్వపు కార్యాన్ని చేయడానికి మాత్రమే ఆయన వస్తాడు. సాధారణ మానవ స్వభావం గురించి దేవుడు మాట్లాడేది ప్రజలు ఊహించినట్టుగా ఉండదు. “సాధారణ మానవ స్వభావం” అంటే భార్య, లేక భర్త, కుమారులు మరియు కుమార్తెల కలిగి ఉండడమనేది ఒక సాధారణ వ్యక్తిగా నిరూపిస్తుందని మానవుడు నిర్వచిస్తాడు; అయితే, దేవుడు దీన్ని ఈ విధంగా చూడడు. సాధారణ మానవ ఆలోచనలు, సాధారణ మానవ జీవితాలు అనేవి సాధారణ మానవుల నుండి పుట్టినట్లుగా ఆయన చూస్తాడు. ఆయన సాధారణత అనేది మానవుడు పేర్కొనే విధంగా ఒక భార్య, లేక ఒక భర్త, మరియు పిల్లలు కలిగి ఉండటం కాదు. అయితే, మనిషి దృష్టిలో, దేవుడు మాట్లాడే సాధారణ మానవ స్వభావమనేది దాదాపుగా భావోద్వేగము లోపించి మరియు శరీర అవసరాలు లేనట్టుగా కనబడుతూ, సాధారణ వ్యక్తి వెలుపలి ఆకారాన్ని మరియు సాధారణ వ్యక్తి రూపాన్ని మాత్రమే కలిగి ఉన్నప్పటికీ, స్వభావములో మాత్రం ఒక సాధారణ వ్యక్తి కలిగి ఉండవలసినదేదీ లేని, యేసు వలే, మానవ స్వభావమే లేనట్టుగా ఉంటుంది. దీని నుండి శరీరధారి అయిన దేవుని అస్థిత్వము సాధారణ మానవ స్వభావపు సంపూర్ణతను ఆవరించదు, కానీ సాధారణ మానవ దినచర్యలకు దోహదపడటానికి మరియు న్యాయాధికారాలు కొనసాగించడానికి ప్రజలు కలిగి ఉండవలసిన విషయాలలో ఒక భావం మాత్రమే కలిగి ఉంటుందని చూడవచ్చు. కానీ మానవుడు సాధారణ మానవ స్వభావమని భావించే దానికి ఈ సంగతులతో ఎలాంటి సంబంధమూ లేదు. అవి దేవుని మానవ అవతారం కలిగి ఉండవలసినవి. ఏదేమైనప్పటికీ, తాను ఒక భార్యను, కుమారులు మరియు కుమార్తెలను, ఒక కుటుంబాన్ని కలిగి ఉన్నప్పుడు మాత్రమే శరీరధారి అయిన దేవుడు సాధారణ మానవ స్వభావాన్ని కలిగి ఉన్నట్టు చెప్పవచ్చునని సమర్థించే వారూ ఉన్నారు. ఈ విషయాలు లేకుండా, ఆయన సాధారణ వ్యక్తి కాదని వారు చెప్తారు. అప్పుడు నేను “దేవునికి భార్య ఉన్నదా? అని నిన్ను అడుగుతాను, దేవునికి భర్త ఉండటం సాధ్యమేనా? దేవుడు సంతాన పొందగలడా?” ఇవన్నీ అపోహలు కాదా? అయినా శరీరధారి అయిన దేవుడేమీ బండ సందుల నుండి చిగుర్చలేడు లేక ఆకాశము నుండేమీ ఊడి పడలేడు. ఆయన సాధారణ మానవ కుటుంబంలో మాత్రమే జన్మించగలడు. అందుకే ఆయనకు తల్లిదండ్రులు మరియు సహోదరీలు ఉన్నారు. శరీరధారి అయిన దేవుని మానవ స్వభావము కలిగి ఉండవలసిన విషయాలు ఇవే. యేసు విషయంలో జరిగింది అలాంటిదే; యేసుకు తండ్రి మరియు తల్లి, సోదరీలు మరియు సహోదరులు ఉన్నారు, మరియు ఇదంతా సాధారణమైనది. కానీ ఒకవేళ ఆయనకి ఒక భార్య మరియు సోదర సోదరీలు ఉన్నట్లయితే, అప్పుడు దేవుని శరీరధారణ కలిగి ఉండాలని దేవుడు ఉద్దేశించిన సాధారణ మానవ స్వభావము ఆయనది అయ్యుండేది కాదు. ఒకవేళ ఇదే గనుక జరిగితే, ఆయన దైవత్వము తరపున కార్యము చేయగలిగేవాడు కాదు. అయన నిశ్చయంగా భార్య లేక పిల్లలను కలిగి లేడు కాబట్టి, మరియు సాధారణ వ్యక్తులకు సాధారణ కుటుంబములో జన్మించినందున, ఆయన దైవత్వపు కార్యాన్ని చేయగలుగుతున్నాడు. దీన్ని మరింత స్పష్ట పరచడానికి, సాధారణ కుటుంబములో జన్మించిన వ్యక్తినే దేవుడు సాధారణ వ్యక్తిగా పరిగణిస్తాడు. అలాంటి వ్యక్తి మాత్రమే దైవిక కార్యము చేయడానికి యోగ్యత గలవాడు. మరోవైపు, ఒకవేళ, ఒక వ్యక్తి భార్య, పిల్లలు, లేక భర్తని కలిగి ఉంటే, ఆ వ్యక్తి దైవిక కార్యాన్ని చేయలేడు, ఎందుకంటే మానవులు ఆశించే సాధారణ మానవ స్వభావాన్ని మాత్రమే వారు కలిగి ఉంటారు కానీ, దేవుడు ఆశించే సాధారణ మానవ స్వభావాన్ని కాదు. దేవుడు తలచేది మరియు మానవులు గ్రహించేది తరచూ ఎంతో భిన్నముగా, వేర్వేరు సమాఖ్యలు కలిగి ఉంటాయి. దేవుని కార్యపు ప్రస్తుత దశలో ప్రజల తలంపులకు విరోధముగా మరియు ఎంతో విభిన్నముగా ఉంటుంది. మానవ స్వభావము సహయక పాత్ర పోషించడంతో, దేవుని కార్యపు ప్రస్తుత దశ పూర్తిగా దైవత్వము చేతులమీద కలిసి పనిచేస్తుందని ఎవరైనా చెప్పవచ్చు. మానవుడు దీనికి చేయి వేయడానికి అనుమతించకుండా, తన కార్యాన్ని తానుగా నిర్వహించడానికి దేవుడు భూలోకానికి వచ్చాడు కాబట్టి, తన కార్యము చేయడానికి తనకు తానుగా ఆయన శరీరమందు (అసంపూర్ణమైన, సాధారణ వ్యక్తిలో) అవతరించాడు. మానవాళికి కొత్త యుగాన్ని అందించడానికి, తన కార్యములోని తదుపరి దశను మానవాళికి చెప్పడానికి, మరియు ఆయన వాక్యాలలో విశదీకరించబడిన మార్గానికి అనుగుణంగా ఆచరించమని ప్రజలను అడగడానికి ఆయన ఈ శరీరధారణను ఉపయోగించుకుంటాడు. ఈ విధంగా శరీరమందు దేవుని కార్యము ముగించబడింది; ఆయన మానవాళిని విడిచిపెట్టబోతున్నాడు, సాధారణ మానవ స్వభావపు శరీరంలో ఇక నివసించడు, కానీ ఆయన కార్యములోని మరొక భాగాన్ని కొనసాగించడానికి మానవుని నుండి దూరంగా వెళుతున్నాడు. తరువాత, ఆయన హృదయానుసారులైన ప్రజలను ఉపయోగించి, వారి మానవ స్వభావములో గాక, ఈ ప్రజల సమూహంలో తన కార్యాన్ని ఆయన కొనసాగిస్తాడు.

శరీరధారి అయిన దేవుడు మానవునితో ఎల్లప్పుడు ఉండలేడు ఎందుకంటే, దేవునికి చేయవలసిన కార్యము ఎంతో ఉంది. ఆయన శరీరానికి కట్టుబడి ఉండలేడు; ఆయన ఆ కార్యాన్ని శరీరపు స్వరూపములో చేసినప్పటికీ, ఆయన చేయవలసిన కార్యాన్ని చేయడానికి శరీరాన్ని త్యజించవలసి ఉన్నది. దేవుడు భూమిపైకి వచ్చినప్పుడు, ఒక సాధారణ వ్యక్తి మానవాళిని విడిచే మరియు చనిపోయే ముందు చేరుకునే రూపాన్ని చేరేవరకు ఎదురుచూడడు. తన శరీరపు వయస్సు ఎంతైనా, తన కార్యము ముగిశాక, ఆయన మానవుని విడిచి వెళ్ళిపోతాడు. ఆయనకు వయస్సు అనేదేమీ లేదు, మానవ జీవిత కాలానుగుణంగా అయన తన రోజులను లెక్కించడు; బదులుగా, ఆయన కార్యపు దశల అనుగుణంగా శరీరమందు తన జీవితాన్ని అయన ముగిస్తాడు. దేవుడు, శరీరంలోకి రావడానికి, కొంత వయస్సు కలిగి, పెరిగి పెద్దవాడై, వృద్దాప్యాన్ని చేరుకొని, శరీరము విఫలమైనప్పుడు మాత్రమే విడిచిపెట్టాలని భావించేవారు ఉండవచ్చు. ఇది మానవుని భ్రమ; దేవుడు ఆ విధంగా పని చేయడు. ఆయన చేయవలసిన కార్యాన్ని చేయడానికి మాత్రమే ఆయన శరీరునిగా వస్తాడు, ఒక సాధారణ మనిషికి చెందిన అన్ని కార్యకలాపాలు—తల్లిదండ్రులకు పుట్టడం, పెరగడం, కుటుంబాన్ని ఏర్పరచుకోవడం మరియు ఒక ఉపాధిని మొదలుపెట్టడం, పిల్లల్ని కని పెంచడం, లేక జీవితపు ఒడిదుడుకులను అనుభవించడం—లాంటి సాధారణ మానవ జీవితాన్ని గడపడానికి కాదు. దేవుడు భూలోకానికి రావడం, అంటే దేవుని ఆత్మ శరీరాన్ని ధరించడం, శరీరంలోకి రావడమే, కానీ దేవుడు సాధారణ వ్యక్తి జీవితాన్ని గడపడు. ఆయన నిర్వహణ ప్రణాళికలోని ఒక భాగాన్ని నెరవేర్చడానికి మాత్రమే ఆయన వస్తాడు. ఆ తరువాత ఆయన మానవాళిని విడిచిపెడతాడు. ఆయన శరీరంలోకి వచ్చేటప్పుడు, దేవుని ఆత్మ శరీరపు సాధారణ స్వభావాన్ని పరిపూర్ణపరచదు. బదులుగా, దేవుడు ముందుగా నిర్ణయించిన సమయానికి, దైవత్వము నేరుగా కార్యం చేస్తుంది. అప్పుడు, ఆయన చేయవలసినదంతా చేసి మరియు ఆయన పరిచర్యను సంపూర్ణంగా ముగించిన తరువాత, ఈ దశలోని దేవుని ఆత్మ కార్యము అయిపోతుంది, ఆ సమయానికి ఆయన శరీర సంబంధమైన దేహము దీర్ఘాయుష్కాలము జీవించిందా లేదా అనేదానితో సంబంధం లేకుండా, శరీరధారి అయిన దేవుని జీవితం కూడా ముగుస్తుంది. అంటే, శరీర సంబంధమైన దేహపు జీవితం ఏ దశను చేరుకున్నప్పటికీ, భూమిపై ఎంతకాలం జీవించినా, ప్రతిదీ పరిశుద్దాత్మ కార్యము ద్వారా నిర్ణయించబడుతుంది. సాధారణ మానవత్వమని మనిషి భావించే దానితో సంబంధమే లేదు. యేసునే ఒక ఉదాహరణగా తీసుకోండి. ముప్పై మూడున్నర సంవత్సరాలు ఆయన శరీరమందు జీవించాడు. మానవ శరీరపు ఆయుష్కాల పరంగా, ఆ వయస్సులో ఆయన చనిపోయి ఉండకూడదు, మరియు ఆయన విడిచిపెట్టి ఉండకూడదు. కానీ దేవుని ఆత్మకు ఇది పట్టింపు కాదు. ఆయన కార్యము ముగించబడిన, ఆ సమయానికి దేహము తీసివేయబడి, ఆత్మతో పాటుగా అదృశ్యమవుతుంది. ఈ సూత్రాన్ని అనుసరించి దేవుడు శరీరంలో కార్యం చేస్తాడు. కాబట్టి, కచ్చితంగా చెప్పాలంటే, శరీరధారి అయిన దేవునికి మానవ స్వభావం అనేది మొదటి ప్రాముఖ్యత కాదు. మళ్ళీ చెప్పాలంటే, ఆయన భూమి మీదికి వచ్చేది సాధారణ మానవ జీవితాన్ని జీవించడానికి కాదు. అయన మొదట సాధారణ మానవ జీవితాన్ని స్థాపించి ఆ తరువాత కార్యాన్ని ఆరంభించడం చేయడు. బదులుగా, ఆయన సాధారణ మానవ కుటుంబంలో జన్మించినంత కాలం, ఆయన మానవుని ఉద్దేశాలతో మలినపరచబడని, శరీర సంబంధము కాని, సమాజపు విధానాలు ఖచ్చితంగా అవలంభించని లేక మానవ ఆలోచనలు లేదా తలంపులలో కలుగజేసుకొనని, మరియు, అంతేగాక, మానవ జీవన తాత్విక సిద్దాంతాలలో కలుగజేసుకొనని పని అయిన, దైవిక కార్యాన్ని చేయగలడు. శరీరధారి అయిన దేవుడు చేయాలనుకున్న కార్యము ఇదే, ఇదే ఆయన శరీరధారణ యొక్క ఆచరణాత్మక ప్రాధాన్యత కూడా. దేవుడు ప్రధానంగా శరీరమందు జరిగించవలసిన కార్యపు ఒక దశను, ఏ ఇతర పనికిమాలిన ప్రక్రియలకు లోనుకాకుండా చేయడానికి వచ్చాడు, మరియు, సాధారణ మానవుని అనుభవాల విషయానికొస్తే, ఆయన వాటిని కలిగి ఉండడు. శరీరధారి అయిన దేవుడు చేయవలసిన కార్యము సాధారణ మానవ అనుభవాలను కలిగి ఉండదు. కాబట్టి ఆయన శరీరములో నెరవేర్చాల్సిన కార్యాన్ని నెరవేర్చడానికి దేవుడు శరీరంలోనికి వస్తాడు. మిగిలిన వాటికి ఆయనతో సంబంధం లేదు; పనికిరాని అనేకమైన ప్రక్రియల గుండా ఆయన వెళ్ళడు. ఆయన కార్యము ముగిసిన వెంటనే, ఆయన శరీరధారణ ప్రాధాన్యత కూడా ముగుస్తుంది. ఈ దశను ముగించడమంటే, శరీరమందు ఆయన చేయవలసిన కార్యము ముగిసిందని, మరియు ఆయన శారీరక పరిచర్య పూర్తయిందని అర్ధము. కానీ ఆయన శరీరమందు నిరవధికంగా కార్యము చేస్తూ ఉండలేడు. ఆయన కార్యము చేయడానికి, శరీరానికి వెలుపల ఉన్న మరొక ప్రదేశానికి వెళ్ళవలసి ఉన్నది. ఆ విధంగా మాత్రమే ఆయన కార్యము సంపూర్ణముగా నెరవేర్చబడి, మరింత ప్రభావంతముగా ఉంటుంది. దేవుడు తన మూల ప్రణాళిక ప్రకారం కార్యము చేస్తాడు. ఆయన చేయవలసిన కార్యము మరియు ఆయన ముగించిన కార్యము గురించి, తన అరచేయి అంత స్పష్టముగా ఆయనకు తెలుసు. దేవుడు ప్రతి వ్యక్తిని తాను ముందుగా నిర్ణయించిన మార్గంలో నడిపిస్తాడు. దీనిని ఎవరూ తప్పించుకోలేరు. దేవుని ఆత్మ నడిపింపును అనుసరించేవారు మాత్రమే విశ్రాంతిలో ప్రవేశిస్తారు. ఆ తదుపరి కార్యములో, మనిషిని నడిపించడానికి శరీరమందు మాట్లాడేది దేవుడు కాదు, కానీ స్పర్శనీయ రూపములో మానవ జీవితాన్ని నడిపించేది ఆత్మ అయి ఉండవచ్చు. అప్పుడు మాత్రమే మానవుడు దేవుని తాకగలడు, దేవుని చూడగలడు, మరియు దేవుడు కోరుకునే వాస్తవికతలోనికి మెరుగైన ప్రవేశం పొందగలడు, అలాగే ఆచరణాత్మకమైన దేవుని ద్వారా పరిపూర్ణునిగా మార్చబడగలడు. ఇది దేవుడు సాధించడానికి ఉద్దేశించిన కార్యము, మరియు చాల కాలము క్రిందటి ఆయన ఏర్పాటు. దీని నుండి, మీరు తీసుకోవాల్సిన మార్గాన్ని మీరందరూ చూడాలి!


చీకటి ప్రభావము నుండి తప్పించుకున్నప్పుడే, నీవు దేవుని ద్వారా పొందుకుంటావు

చీకటి ప్రభావము అంటే ఏమిటి? చీకటి ప్రభావము అనేది మోసము, అవినీతి, బంధించుట, నియంత్రించుట అనే సాతాను ప్రభావమును సూచిస్తుంది; సాతాను ప్రభావమనేది మరణ ఛాయలతో కూడిన ప్రభావము. సాతాను అధికారము క్రింద ఉన్న వారందరి గతి చివరికి నాశనము మాత్రమే. దేవుణ్ణి నమ్ముకొన్న తర్వాత చీకటి ప్రభావము నుండి ఎలా తప్పించుకోవచ్చు? నీవు హృదయపూర్వకంగా దేవుణ్ణి ప్రార్థించినప్పుడు, నీ హృదయం పూర్తిగా దేవుని వైపు మళ్లుతుంది, ఈ సమయంలో నీవు దేవుని ఆత్మచే ప్రేరేపించబడి నీ హృదయాన్ని పూర్తిగా దేవునికి సమర్పించడానికి సిద్ధంగా ఉంటావు ఇదే క్షణంలో నీవు చీకటి ప్రభావం నుండి విముక్తి పొందుకొనియుంటావు. ఒక వ్యక్తి తాను చేసే ప్రతిపనీ దేవుణ్ణి సంతోషపెట్టుటకై అయన చిత్తానుసారముగా చేసినట్లయితే అతను వాక్యానుసారముగా ఉంటూ దేవుని సంరక్షణలో మరియు భద్రతలో జీవించు వ్యక్తిగా ఉంటాడు. వాక్యానుసారముగా జీవించని వ్యక్తులు, దేవుడు ఉన్నాడని నమ్మలేని వారు, ఎల్లప్పుడూ దేవుని ఎదుట మూర్ఖముగా జీవిస్తూ అయన పట్ల వ్యర్థముగా వ్యహరించే వారందరూ చీకటి ప్రభావం క్రింద జీవిస్తున్నారు. దేవుని రక్షణను స్వీకరించని ప్రతివారు సాతాను అధికారము క్రింద జీవిస్తున్నారు; అనగా అట్టివారందరూ చీకటి ప్రభావము క్రింద జీవిస్తున్నారు. దేవుణ్ణి నమ్మని ప్రతివారు సాతాను అధికారము క్రింద జీవిస్తున్నారు. అలాగని దేవుడు ఉన్నాడని నమ్మే ప్రతివారు దేవుని వెలుగులో జీవిస్తున్నట్లు కాదు, ఎందుకంటే దేవుడు ఉన్నాడని నమ్మే ప్రతివారు వాక్యానుసారముగా జీవించకపోవచ్చు, ఆయనకు లోబడకపోవచ్చు. దేవుణ్ణి నమ్మే విషయంలో మనిషి హద్దులు కలిగియున్నాడు, అతను దేవుని గూర్చిన జ్ఞానము లేనివాడు కనుక, దేవుని చేత పూర్తిగా పరిశుద్ధపరచబడక, పరిపూర్ణముగా దేవుని సొత్తు కాలేక, అతను ఇప్పటికీ పాత నిబంధనలలో, మృత అక్షరాల మధ్య అనిశ్చితమైన చీకటి జీవితములో బ్రతుకుతున్నాడు. కాబట్టి, దేవుణ్ణి నమ్మని వారు చీకటి ప్రభావం క్రింద జీవిస్తున్నారని ప్రత్యేకించి చెప్పనవసరం లేదు, దేవుణ్ణి నమ్మిన వారిలో కూడా పరిశుద్ధాత్మ కార్యము లేనివారు ఇంకనూ దాని ప్రభావము క్రిందనే జీవిస్తున్నారు. దేవుని కృపను లేదా అయన దయను పొందనివారు, పరిశుదాత్మ కార్యమును చూడని వారందరూ చీకటి ప్రభావము క్రింద జీవిస్తున్నవారే; మరియు చాలాసార్లు అలాంటి వారే దేవుని కృపను అనుభవిస్తారే కానీ ఆయనను మాత్రము వారు ఎరుగరు. ఒక వ్యక్తి దేవుణ్ణి నమ్ముకొనిననూ, తన జీవిత కాలములో ఎక్కువ భాగము చీకటి ప్రభావము క్రింద గడుపుతుంటే, అతని అస్థిత్వమునకు అర్ధముండదు—అలాంటప్పుడు, దేవుడు ఉన్నాడని నమ్మని వారి గురించి ఇక ప్రస్తావించాల్సిన అవసరం ఏముంది?

దేవుని కార్యమును అంగీకరించలేని వారందరూ, లేదా దేవుని కార్యమును అంగీకరించిననూ, ఆయన ఆజ్ఞలను నెరవేర్చలేని వారందరూ చీకటి ప్రభావంలో జీవిస్తున్నవారే. సత్యమును అనుసరించేవారు మరియు దేవుని ఆజ్ఞలను నెరవేర్చగలవారు మాత్రమే ఆయన నుండి ఆశీర్వాదములు పొందుతారు, వారు మాత్రమే చీకటి ప్రభావం నుండి తప్పించుకుంటారు. విడుదల పొందుకోలేని వారు, ఎవరైతే ఎప్పుడూ కొన్ని విషయాల నియంత్రణలో ఉంటారో మరియు వారి హృదయాలను దేవునికి ఇవ్వలేని వారు సాతాను బంధకము క్రింద ఉండే వ్యక్తులు మరణ ఛాయలలో జీవిస్తారు. తమ పనిలో నిజాయతీ లేనివారు, దేవుని ఆజ్ఞలకు అవిధేయులైన వారు మరియు దేవుని సంఘములో తమ బాద్యతను నిర్వర్తించని వారే చీకటి ప్రభావంలో జీవించేవారు. కావాలని సంఘ కార్యకలాపాలకు భంగం కలిగించేవారు, సోదర సోదరీమణుల సంబంధాలను కావాలని చెడగొట్టేవారు లేక గుంపులను ఏర్పరుచుకునే వ్యక్తులు సాతాను బానిసత్వంలో, చీకటి ప్రభావంలో జీవించేవారే. దేవునితో సరైన సంబంధం లేనివారు, ఎప్పుడూ అత్యాశలు కలిగి ఉండేవారు, ఎల్లప్పుడూ ప్రయోజనం పొందాలనుకునేవారు మరియు తమ స్వభావము మార్పుచెందాలని ఎప్పుడూ కోరుకోనటువంటి వారు చీకటి ప్రభావంలో జీవించే వ్యక్తులే. సత్యమును అనుసరించడములో జాగ్రత్తపడి సత్యమును వెతకనివారు, దేవుని చిత్తాన్ని నెరవేర్చాలని కోరుకుంటారు కానీ శరీరాశలను మాత్రమే నెరవేర్చుకుంటారు, అటువంటివారు చీకటి ప్రభావంలో జీవిస్తూ మరణ ఛాయలలో ఉండేవారుగానే ఉంటారు. దేవుని పని చేసేటప్పుడు కుటిలతతో మోసాలకు పాల్పడేవారు, దేవునితో వ్యర్ధమైన రీతిలో వ్యవహరించేవారు, దేవుణ్ణి మోసం చేసేవారు మరియు ఎల్లప్పుడూ తమ కోసం ప్రణాళికలు వేసుకునే వారు, చీకటి ప్రభావంలో జీవించే వ్యక్తులు. నిజాయతీగల హృదయంతో దేవుణ్ణి ప్రేమించలేని వారు, సత్యమును అనుసరించని వారు, తమ స్వభావాలలో మార్పుకై శ్రద్ధచూపని వారందరు చీకటి ప్రభావంలో జీవించేవారే.

నీవు దేవుని మెప్పు పొందాలనుకొంటే ముందుగా సాతాను చీకటి ప్రభావము నుండి తప్పించుకోవాలి, నీ హృదయాన్ని దేవుని ముందు తెరచియుంచి, పూర్తిగా అయన వైపు తిరగాలి. ఇప్పుడు నీ క్రియలను దేవుడు ఆమోదిస్తున్నట్లుగా నీవు చూస్తున్నావా? నీ హృదయం దేవుని వైపు తిప్పుకున్నావా? దేవుడు నీ నుండి ఆశిస్తున్న క్రియలు నీవు చేస్తున్నావేనా? అవి సత్యనుసారముగానే ఉన్నాయా? ఎల్లప్పుడు నిన్ను నీవు పరీక్షించుకొని దేవుని వాక్యమునును భుజించుటపై, సేవించుటపై దృష్టి పెట్టి, నీ హృదయాన్ని ఆయన ముందు ఉంచి, ఆయనను చిత్తశుద్ధితో ప్రేమించి దేవుని కోసం అంకితభావంతో నిన్ను నీవు సమర్పించుకొనుము. ఇలా చేసే వ్యక్తులు తప్పకుండా దేవుని మెప్పు పొందుతారు. దేవుణ్ణి నమ్మి కూడా, సత్యమును వెంబడించని వారు సాతాను ప్రభావం నుండి తప్పించుకొనే మార్గం లేదు. జీవితములో నిజాయతీ లేని వారు, మనుషుల ముందు ఒక రకముగా, వెనుక ఒక రకముగా ప్రవర్తించేవారు, కృత్రిమమైన వినయం, సహనం మరియు ప్రేమను కనబరుస్తూ, అంతరంగములో మోసపూరితమైనవారు మరియు దేవునిపట్ల నిజాయతీ లేనివారు, అటువంటి వారు చీకటి ప్రభావము కింద జీవించేవారికి ప్రతినిధులుగా ఉన్నారు, వారు ఒక రకముగా సర్పమునకు సాదృశ్యముగా ఉన్నారు. తమ స్వలాభం కోసం మాత్రమే దేవుణ్ణి నమ్మేవారు, స్వనీతిపరులు మరియు గర్విష్టులు, మనుషులకు కనబడాలని పని చేసేవారు మరియు తమ పరపతిని కాపాడుకునే వారు, సత్యమును వ్యతిరేకించి సాతానును ప్రేమించేవారు వారు దేవుణ్ణి ఎదిరిస్తారు వారు పూర్తిగా సాతానుకు చెందినవారు. దేవుని భారమును పట్టించుకోని వారు, మనస్ఫూర్తిగా దేవుణ్ణి సేవించని వారు, ఎల్లప్పుడూ తమ స్వప్రయోజనాలు మరియు కుటుంబ ప్రయోజనాల గురించి ఆలోచించేవారు, దేవుని కోసం తమను సమర్పించుకొనుటకు దేనినీ విడిచిపెట్టలేని వారు మరియు ఎన్నటికీ వాక్యానుసారము జీవించని వారందరు అయన వాక్యము వెలుపల ఉన్న వ్యక్తులు. అలాంటి వారు దేవుని మెప్పు పొందలేరు.

దేవుడు నరుని సృష్టించినప్పుడు, నరుడు తన ఐశ్వర్యాన్ని ఆస్వాదించి ఆయనను యధార్ధతతో ప్రేమించాలని ఉద్దేశించాడు. ఈ విధంగా, నరుడు అయన వెలుగులో జీవిస్తాడు. ఈరోజు ఎవరైతే దేవుణ్ణి ప్రేమించలేరో, దేవుని భారము పట్ల శ్రద్ధ చూపలేరో, తమ హృదయాలను పూర్తిగా దేవునికి సమర్పించలేరో, దేవుని హృదయము కలిగి లేరో మరియు దేవుని పనిని తమ భారంగా భావించలేరో, అట్టి వారి మీద దేవుని వెలుగు ప్రసరింపదు, కాబట్టి వారంతా చీకటి ప్రభావములో జీవిస్తున్నారు. వీరు దేవుని చిత్తానికి పూర్తి విరుద్ధంగా నడుస్తారు మరియు వారు చేసే దానిలో ఎటువంటి సత్యం ఉండదు, వారు సాతానుతో పాటు బురదలో కొట్టుకుపోతున్నారు, వారు చీకటి ప్రభావము క్రింద జీవించే వ్యక్తులు. నీవు గనుక తరచుగా దేవుని వాక్యమును భుజించి సేవించగలిగితే, మరియు దేవుని చిత్తానికి శ్రద్ధ వహించి, దేవుని వాక్యమును ఆచరిస్తే, నీవు దేవునికి చెందినవాడవు మరియు నీవు దేవుని వాక్యానుసారముగా జీవించే వ్యక్తివి. నీవు సాతాను ఆధిపత్యం నుండి తప్పించుకొని దేవుని వెలుగులో జీవించడానికి సిద్ధంగా ఉన్నావా? నీవు దేవుని వాక్యానుసారముగా జీవించినట్లయితే, పరిశుద్ధాత్మ నీలో కార్యము చేసే అవకాశం ఉంటుంది, నీవు సాతాను ప్రభావంలో జీవిస్తే, పరిశుద్ధాత్మ నీలో కార్యము చేసే అవకాశం ఇవ్వలేవు. పరిశుద్ధాత్మ మనుష్యులపై చేసే కార్యము, ఆయన వారిపై ప్రకాశింపజేసే వెలుగు మరియు వారికి ఆయన ఇచ్చే నిబ్బరము ఒక్క క్షణం మాత్రమే ఉంటుంది; వారు జాగ్రత్తగా ఉండకపోతే మరియు శ్రద్ధ వహించకపోతే, పరిశుద్ధాత్మ కార్యము వారిని దాటిపోతుంది. మనుష్యులు దేవుని వాక్యానుసారముగా జీవించినట్లయితే, అప్పుడు పరిశుద్ధాత్మ వారితో ఉండి, వారిపై అయన కార్యము చేస్తాడు. వారు దేవుని వాక్యానుసారముగా జీవించకపోతే, సాతాను బంధకములో జీవిస్తారు. మనుష్యులు అవినీతి స్వభావాలతో జీవిస్తే, వారిలో పరిశుద్ధాత్మ ఉండడు మరియు కార్యము చేయడు. నీవు దేవుని వాక్యమునకు లోబడి అయన చిత్తానుసారముగా జీవిస్తే, నీవు దేవుని వ్యక్తివి, అప్పుడు దేవుడు నీపై కార్యము చేస్తాడు, నీవు దేవుని చిత్తానుసారముగా జీవించకుండా, సాతాను అధిపత్యములో జీవిస్తే నీవు ఖచ్చితముగా సాతాను అవినీతి క్రింద జీవిస్తున్నట్లే. దేవుని వాక్యానుసారముగా జీవించడం ద్వారా మరియు నీ హృదయాన్ని దేవునికి ఇవ్వడం ద్వారా మాత్రమే నీవు దేవుని చిత్తము జరిగించగలవు. దేవుడు ఏది చెబితే అది నీవు చేయగలగాలి. దేవుని వాక్యమే నీ అస్థిత్వమునకు మరియు నీ జీవితపు నిజ స్వరూపమునకు పునాది కావాలి. అప్పుడు నీవు దేవునికి చెందినవాడవుతావు. నీవు నిజముగా దేవుని చిత్తమును ఆచరిస్తే, అయన నీపై కార్యము చేస్తాడు మరియు నీవు ఆయన ఆశీర్వాదముల క్రింద, ఆయన ముఖ కాంతిలో జీవిస్తావు; నీవు పరిశుద్ధాత్మ చేసే కార్యమును గ్రహిస్తావు మరియు దేవుని సన్నిధి ఆనందాన్ని అనుభవిస్తావు.

చీకటి ప్రభావము నుండి తప్పించుకోవాలంటే ముందుగా దేవుని పట్ల విధేయత మరియు సత్యమును అనుసరించే హృదయం కలిగియుండాలి. అప్పుడే సరైన స్థితి ఉంటుంది. చీకటి ప్రభావము నుండి తప్పించుకునేందుకు సరైన స్థితిలో జీవించడం కూడా అవసరం. సరైన స్థితి లేకపోవుట అంటే దేవునికి విధేయునిగా లేకపోవుట మరియు సత్యాన్ని అన్వేషించే హృదయం లేకపోవుట, అలాంటప్పుడు చీకటి ప్రభావము నుండి తప్పించుకొనే ప్రసక్తే ఉండదు. నా మాటలు మనుషులు చీకటి ప్రభావమునుండి తప్పించుకొనుటకు ఆధారం. వారు నా మాటల ప్రకారం ఆచరించలేకపోతే, చీకటి ప్రభావపు బంధకాల నుండి తప్పించుకోలేరు. సరైన స్థితిలో జీవించడం అంటే దేవుని మాటల నడిపింపులో జీవించడం, దేవునికి విధేయునిగా జీవించడం, సత్యమును వెతికే స్థితిలో జీవించడం, దేవుని కోసం హృదయపూర్వకంగా తనను తాను సమర్పించుకునే నిజస్వరూపములో జీవించడం, మరియు దేవుణ్ణి యదార్ధంగా ప్రేమించే స్థితిలో జీవించడం. ఈ స్థితిలో మరియు ఈ వాస్తవికతలో జీవించే వారు సత్యం లోతుల్లోకి ప్రవేశించినప్పుడు క్రమంగా రూపాంతరం చెందుతారు. ఆలా వారు సత్యములోనికి మరింత లోతుగా వెళ్ళినప్పుడు రూపాంతరం చెందుతారు; మరియు చివరికి, వారే ఖచ్చితంగా దేవునిచే సంపాదించబడిన వ్యక్తులుగా మరియు దేవుణ్ణి యథార్థంగా ప్రేమించే వ్యక్తులుగా మారతారు. చీకటి ప్రభావం నుండి తప్పించుకున్న వారు క్రమంగా దేవుని చిత్తాన్ని తెలుసుకుని, క్రమంగా దానిని అర్థం చేసుకుంటారు, చివరికి దేవునికి నమ్మకస్థులు అవుతారు. వారు దేవుని గురించి ఎటువంటి అపోహలు కలిగి ఉండరు మరియు ఆయనకు అవిధేయలుగా ఉండరు, కాగా అంతకు ముందు వారు కలిగి ఉన్న ఆ భావనలను మరియు తిరుగుబాటు తనాన్ని మరింత అసహ్యించుకుంటారు మరియు వారి హృదయాల్లో దేవుని పట్ల నిజమైన ప్రేమ పుడుతుంది. చీకటి ప్రభావం నుండి తప్పించుకోలేని వారందరూ పూర్తిగా శరీరాశలతో, తిరుగుబాటుతనంతో నిండి ఉంటారు; వారి హృదయాలు మానవ ఆలోచనలతో, తత్వజ్ఞానముతో, అలాగే వారి స్వంత ఉద్దేశాలు మరియు ప్రణాళికలతో నిండి ఉంటాయి. మనిషి తన హృదయాంతరంగములోనుండి తనను ప్రేమించాలని దేవుడు కోరుకుంటున్నాడు; మనిషి దేవుని వాక్యంతో మరియు తన హృదయం నిండా దేవుని పట్ల ప్రేమతో నిండియుండాలనే ఆయన కోరుకుంటున్నాడు. దేవుని వాక్యానుసారము జీవించడం, వారు దేనిని వేదకాలన్న దానికై వాక్యమును శోధించడం, అయన వాక్యమును బట్టి దేవుణ్ణి ప్రేమించడం, అయన మాటల కొరకు పరుగెత్తి, అయన మాటల కొరకు జీవించడం. మనిషి సాధించడానికి ప్రయత్నించాల్సిన లక్ష్యాలివి. ప్రతిదీ దేవుని వాక్యముపై నిర్మించబడాలి; అప్పుడే మనిషి దేవుని చిత్తము చేయగలడు. మనిషి దేవుని వాక్యముచేత బలపడకపొతే, అతను సాతాను ఆవహించిన పురుగు తప్ప మరొకటి కాదు. నీలో దేవుని వాక్యము ఎంత వరకు వేరు పారిందో—తూచిచూడు. నీవు ఏ విషయాలలో ఆయన వాక్యానుసారముగా జీవిస్తున్నావు? నీవు ఏ విషయాలలో వాటికి అనుగుణంగా జీవించుట లేదు? దేవుని వాక్యము చేత నీవు పూర్తిగా పట్టబడకపోతే మరి నీ హృదయాన్ని నిజానికి ఏమి ఆక్రమించింది? నీ దైనందిన జీవితంలో, నీవు సాతాను చేత నియంత్రించబడుతున్నావా లేక నీవు దేవుని వాక్యము చేత నింపబడియున్నవా? నీ ప్రార్థనలకు పునాది ఆయన వాక్యమేనా? దేవుని వాక్యపు వెలుగు ద్వారా నీ చెడ్డ స్థితిలో నుండి బైటపడ్డవా? నీ జీవితానికి దేవుని వాక్యమే పునాది కావాలి—ఇదే అందరు ప్రేవేశించవలసిని స్థితి. ఆయన మాటలు నీ జీవితంలో లేకుంటే, నీవు చీకటి ప్రభావంలో జీవిస్తున్నావు, నీవు దేవునికి వ్యతిరేకంగా తిరుగుబాటు చేస్తున్నావు, నీవు ఆయనను ఎదిరిస్తున్నావు మరియు నీవు అయన పేరును అవమానపరుస్తున్నావు. అలాంటి వారి విశ్వాసము శుద్ధ వ్యర్ధము మరియు అనర్ధము. నీ జీవితములో ఎంత వరకు దేవుని వాక్యానుసారము జీవించావు? ఎంత వరకు దాని అనుగుణముగా జీవించలేదు? ఎంత వరకు దేవుని చిత్తం నీలో నెరవేరింది? ఎంత వరకు నెరవేరకుండా పోయింది? నీవు అటువంటి విషయాలను నిశితముగా పరిశీలించావా?

చీకటి ప్రభావం నుండి తప్పించుకోవడానికి పరిశుద్ధాత్మ కార్యము మరియు మనిషి అంకితమైన సహకారం రెండూ అవసరం. మనిషి సరైన దారిలో లేడని నేను ఎందుకు అంటాను? సరైన మార్గంలో ఉన్న వ్యక్తులు మొదట తమ హృదయాలను దేవునికి సమర్పించగలరు. ఇది సాధించడానికి చాలా సమయం పడుతుంది, ఎందుకంటే మానవజాతి ఎప్పటినుండో చీకటి ప్రభావంలో జీవించింది మరియు వేల సంవత్సరాలుగా సాతాను బంధకములో ఉంది. కాబట్టి, ఈ స్థితిని కేవలం ఒకటో రెండు రోజుల్లో సాధించలేము. మనుషులు తమ సొంత పరిస్థితిపై అవగాహన పొందుకోవాలనే నేను ఈ రోజు ఈ విషయాన్ని ఎందుకు లేవనెత్తాను. మనిషి కనుక చీకటి ప్రభావం ఏమిటో మరియు వెలుగులో జీవించడం అంటే ఏమిటో ఒకసారి తెలుసుకోగలిగితే, అది సాధించడం చాలా సులభం అవుతుంది. ఎందుకంటే నీవు సాతాను నుండి తప్పించుకోవడానికి ముందు దాని ప్రభావం ఏమిటో తప్పక తెలుసుకోవాలి; ఆ తర్వాత మాత్రమే దాని నుండి విడుదల పొందటానికి వీలు ఉంటుంది. ఆ తర్వాత ఏమి చేయాలో, అది మనుషుల స్వంత నిర్ణయం. ప్రతి దానిలోకి సానుకూల కోణంలో నుండి ప్రవేశించాలే కానీ ఎప్పుడూ నిర్లిప్తంగా వేచి ఉండకూడదు. ఈ విధంగా మాత్రమే నీవు దేవుని సొత్తుగా మారగలవు.


విశ్వాసం అంటే, ఒక వ్యక్తి తప్పక సత్యము మీద దృష్టి పెట్టాలి—మతపరమైన ఆచారాల్లో పాల్గొనడం విశ్వాసం కాదు

నీవు ఎన్ని మతపరమైన ఆచారాలు పాటించావు? నీవు ఎన్నిసార్లు దేవుని వాక్యానికి వ్యతిరేకంగా తిరుగుబాటు చేసి, నీ సొంత మార్గంలో నడిచావు? నీవు నిజంగా ఆయన మోయుచున్న భారాల పట్ల శ్రద్ధ వహిస్తూ, ఆయన చిత్తాన్ని తృప్తిపరచాలని కోరుకుంటున్నందున, దేవుని వాక్యాన్ని ఎన్నిసార్లు ఆచరణలో పెట్టావు? నీవు దేవుని వాక్యాన్ని అర్థం చేసుకొని, దాన్ని తదనుగుణంగా ఆచరణలో పెట్టాలి. నీ అన్ని కార్యములు మరియు పనులలో నీవు నీతిమంతుడివై ఉండాలి, అంటే, దీని అర్థం నియమాలకు కట్టుబడి ఉండటం లేదా ప్రదర్శన కోసం అయిష్టంగా ఏదైనా చేయడం అని కాదు; దానికి బదులుగా, సత్యమును ఆచరించడం మరియు దేవుని వాక్యము ప్రకారం జీవించడం అని అర్థం. ఇలాంటి ఆచరణ మాత్రమే దేవుడికి సంతృప్తినిస్తుంది. దేవుడిని సంతోషపెట్టే ఏ కార్యమైననూ అదొక నియమం కాదు, అది సత్యమును పాటించడం మాత్రమే అవుతుంది. కొందరు తమవైపు దృష్టిని ఆకర్షించుకునే కోరికతో ఉంటారు. వారి సోదర సోదరీమణుల సమక్షంలో, వారు దేవునికి రుణపడి ఉన్నామని చెప్పవచ్చు, కానీ వెనుక మాత్రం వారు సత్యమును పాటించరు, అంతేకాకుండా చెప్పిన దానికి పూర్తి భిన్నంగా ప్రవర్తిస్తారు. ఇలాంటి వారు మతపరమైన పరిసయ్యులు కారా? దేవుణ్ణి నిజంగా ప్రేమించే మరియు సత్యవంతుడైన వ్యక్తి దేవుని పట్ల విశ్వాసంతో ఉంటాడు, కానీ ఆవిధంగా ఉన్నట్లు బహిరంగంగా ప్రదర్శించడు. అటువంటి వ్యక్తి ఏవైనా పరిస్థితులు ఎదురైనప్పుడు సత్యమునే ఆచరించడానికి సిద్ధంగా ఉంటాడు మరియు తన మనస్సాక్షికి విరుద్ధంగా మాట్లాడడు లేదా ప్రవర్తించడు. ఈ విధమైన వ్యక్తి, సమస్యలు తలెత్తినప్పుడు వివేకము ప్రదర్శిస్తాడు మరియు పరిస్థితులతో సంబంధం లేకుండా అతను లేదా ఆమె వారి కార్యములలో నీతిమంతులై ఉంటారు. ఈ రకమైన వ్యక్తి మాత్రమే నిజమైన సేవను అందించగలడు. దేవునికి రుణపడి ఉన్నట్లు తరచుగా పైపైన మాట్లాడేవారు కొందరు ఉంటారు; వారు ఆందోళనతో కనుబొమ్మలను ముడివేసి, ఇతరులను నమ్మించడానికి, దీనంగా నటిస్తూ రోజులు వెలిబుచ్చుతుంటారు. ఎంత నీచం కదా! “నీవు దేవునికి ఎలా రుణపడి ఉన్నావో నాకు చెప్పగలవా?” అని నీవు గనుక వారిని అడిగితే, ఇక వారు నోరు తెరవరు. నీకు దేవుని పట్ల విశ్వాసం ఉంటే, దాని గురించి బయటికి మాట్లాడకు; దానికి బదులు, వాస్తవ ఆచరణతో దేవునిపట్ల నీ ప్రేమను ప్రదర్శించు మరియు శుద్ధమైన హృదయంతో ఆయనను ప్రార్థించు. దేవుడిని కేవలం మాటలతో, ఉపేక్షతో కొలిచే వారందరూ వంచకులే! పరిశుద్ధాత్మచే కదిలించబడకపోయినప్పటికీ, కొందరు ప్రార్థించిన ప్రతిసారీ దేవునికి రుణపడ్డామని అంటారు మరియు ప్రార్థించిన ప్రతిసారీ రోదించడం మొదలుపెడతారు. ఇలాంటి వ్యక్తులు మతపరమైన ఆచారాలు మరియు తలంపులను కలిగి ఉంటారు; వారు అలాంటి ఆచారాలు మరియు తలంపులతోనే జీవిస్తారు, ఆ కార్యములు దేవుణ్ణి సంతోషపరుస్తాయని మరియు పైపైన దైవభక్తి లేదా వేదనాభరితమైన కన్నీళ్లను ఆయన ఇష్టపడతాడని ఎల్లప్పుడూ నమ్ముతారు. ఇలాంటి నిరర్థక వ్యక్తుల వల్ల మంచి ఎలా జరగగలదు? విధేయత ప్రదర్శించడానికి, ఇతరుల సమక్షంలో మాట్లాడేటప్పుడు కొందరు దయగా వ్యవహరిస్తారు. కొంతమంది, ఇతర వ్యక్తుల సమక్షంలో ఉన్నప్పుడు ఉద్దేశపూర్వకంగా అతివినయం చూపుతారు, ఔన్సు బలం కూడా లేనట్టుగా గొర్రెపిల్లల వలె నటిస్తారు. దేవుని రాజ్యంలోని జనులకు ఇలాంటిది తగినదేనా? దేవుని రాజ్యంలోని ప్రజలు ఉల్లాసంగా మరియు స్వేచ్ఛగా, నిష్కపటంగా మరియు న్యాయబద్ధంగా, నిజాయితీగా మరియు ప్రేమగలవారుగా మరియు విమోచన స్థితిలో జీవిస్తూ ఉండాలి. వారు కపటం లేకుండా మరియు మర్యాద కలిగి ఉండాలి మరియు వారు ఎక్కడికి వెళ్లినా సాక్షిగా నిలబడగలగాలి; అలాంటి వ్యక్తులే దేవుడు మరియు మనుష్యులు ఇద్దరి చేత ప్రేమించబడతారు. విశ్వాసంలో అనుభవం లేని వారికి చాలా ఎక్కువ బహిరంగ ఆచరణలు ఉంటాయి; అందుకే వారు తప్పకుండా మొదట మనోచింతన సమయమును అనుభవించాలి మరియు వారి హృదయం బద్దలవ్వాలి. దేవుని పట్ల గాఢమైన విశ్వాసంతో ఉన్న వ్యక్తులు ఇతరుల కంటే వేరుగా స్పష్టంగా బయటికి కనిపించరు, కానీ వారి కార్యములు మరియు పనులు మెచ్చుకోతగినవిగా ఉంటాయి. అలాంటి వ్యక్తులు మాత్రమే దేవుని వాక్యానికి అనుగుణంగా జీవిస్తున్నట్లు భావించబడతారు. నీవు వివిధ వ్యక్తులకు ముక్తి కలిగించాలనే ప్రయత్నంతో, ప్రతిరోజు వారికి సువార్తను బోధించినప్పటికీ, ఆఖరికి నీవు నియమాలు మరియు సంప్రదాయాల ప్రకారమే జీవిస్తున్నట్లయితే, నీవు దేవుడిని మహిమ పరచలేవు. అలాంటి వ్యక్తులు మతపరమైన మనుష్యులు మాత్రమే కాకుండా వంచకులు కూడా. ఆ మతపరమైన జనులు గుమిగూడినప్పుడల్లా, “సోదరీ, ఈ రోజుల్లో నీవు ఎలా ఉన్నావు?” అని వారు అడగవచ్చు. అందుకు ఆమె “నేను దేవునికి రుణపడి ఉన్నాను మరియు ఆయన చిత్తాన్ని తృప్తి పరచలేకపోతున్నాను” అని జవాబివ్వవచ్చు. అలాగే, మరొకరు “నేను కూడా దేవునికి రుణపడి ఉన్నాను మరియు ఆయనను తృప్తి పరచలేకపోతున్నాను” అని చెప్పవచ్చు. కేవలం ఈ కొద్ది వాక్యాలు మరియు పదాలే వారిలో లోతుగా ఉన్న నీచత్వాన్ని బయలుపరుస్తాయి; అలాంటి పదాలు చాలా రోత పుట్టించేవి మరియు అతి అసహ్యకరమైనవి. అటువంటి వ్యక్తుల స్వభావం దేవునికి విరోధమైనది. యథార్ధతపై దృష్టి నిలుపువారు తమ మనసులో ఏమి ఉంటే దానిని బయటికి చెప్తారు మరియు సహవాసంలో తమ హృదయములను తెరిచి ఉంచుతారు. వారు అలాంటి సభ్యతలను లేదా డొల్ల పరిహాసాలను ప్రదర్శించకుండా ఉంటారు, కనీసం ఒక్క మోసపు వ్యవహారం కూడా చేయరు. వారు ఎల్లప్పుడూ సూటిగా ఉంటారు మరియు మతనిరపేక్ష నియమాలను పాటిస్తారు. అసలు ఏ మాత్రం అర్థం లేకపోయినప్పటికీ, కొంతమంది మనుష్యులు ఏమాత్రం మతిలేనంతగా, బహిరంగ ప్రదర్శనలపట్ల వాంఛతో ఉంటారు. ఎవరైనా పాడినప్పుడు, తమ కుండలలోని అన్నం ఇప్పటికే మాడిపోయిందని కూడా తెలుసుకోకుండా నృత్యం చేయడం ప్రారంభిస్తారు. అలాంటి వ్యక్తులు దేవుని పట్ల భక్తి గలవారు లేదా నీతిమంతులు కారు మరియు వారు చాలా ఘోరమైన అల్పులు. ఇవన్నీ యథార్ధత లేకపోవడానికి నిదర్శనాలే. కొందరు వ్యక్తులు ఆధ్యాత్మిక జీవితానికి సంబంధించిన విషయాల గురించి సహవాసం చేసినప్పుడు, వారు దేవునికి ఏమీ రుణపడి లేమని చెప్పినప్పటికీ, వారు ఆయన పట్ల లోతుగా నిజమైన ప్రేమతో ఉంటారు. దేవునికి రుణపడి ఉన్నామనే నీ భావనతో ఇతరులకు ఏం సంబంధం లేదు; నీవు దేవునికి మాత్రమే రుణపడి ఉంటావు, మానవజాతికి కాదు. దీని గురించి ఇతరులతో నిరంతరం మాట్లాడటం వల్ల నీకు ఏం ఉపయోగం? నీవు యథార్ధతలోకి ప్రవేశించడానికి తప్పక ప్రాధాన్యత ఇవ్వాలే తప్ప ఏదైనా బహిరంగ ఉత్సాహం లేదా ప్రదర్శనకు కాదు. మనుష్యులు పైపైన చేసే మంచి పనులు దేనిని సూచిస్తాయి? అవి దేహమును సూచిస్తాయి మరియు అత్యుత్తమమైన బహిరంగ ఆచరణలు కూడా జీవమును సూచించవు; అవి నీ సొంత వ్యక్తిగత స్వభావాన్ని మాత్రమే చూపగలవు. మానవాళి బహిరంగ ఆచరణలు దేవుని కోరికను తీర్చలేవు. నీవు ఎల్లప్పుడూ దేవునికి నీవు రుణపడటం గురించి మాట్లాడతావు, అయినప్పటికీ నీవు ఇతరులకు జీవమును అందించలేవు లేదా దేవుడిని ప్రేమించేలా వారిని ఉత్తేజపరచలేవు. అటువంటి నీ కార్యములు దేవుడిని తృప్తిపరుస్తాయని నమ్ముతావా? నీ కార్యములు దేవుని చిత్తానికి అనుగుణంగా ఉన్నాయని మరియు అవి ఆత్మకు సంబంధించినవని నీవు అనుకుంటావు, కానీ నిజానికి అవన్నీ నిరర్థకమైనవి! నీకు సంతోషాన్ని ఇచ్చేవి మరియు చేయడానికి నీవు ఇష్టపడే కార్యములే ఖచ్చితంగా దేవుణ్ణి కూడా సంతృప్తి పరుస్తాయని నీవు నమ్ముతావు. నీ ఇష్టాలు దేవునికి ప్రాతినిధ్యం వహించగలవా? ఒక వ్యక్తి ప్రవర్తన దేవునికి ప్రాతినిధ్యం వహించగలదా? నీకు సంతోషాన్ని ఇచ్చే కార్యములు ఖచ్చితంగా దేవుడు ద్వేషించేవే మరియు నీ అలవాట్లు దేవుడు అసహ్యించుకునేవి మరియు తిరస్కరించేవే. ఒకవేళ నీవు రుణపడి ఉన్నావని అనునుకుంటే, అప్పుడు దేవుని యెదుటకు వెళ్లి ప్రార్థించు; దాని గురించి ఇతరులతో మాట్లాడవలసిన అవసరం లేదు. నీవు దేవుని యెదుట ప్రార్థించకుండా, ఇతరుల ముందు నీ వైపు దృష్టిని ఆకర్షించడం కోసం మాత్రమే నిరంతరం ప్రార్థించినట్లయితే, అది దేవుని చిత్తాన్ని తృప్తిపరచగలదా? నీ కార్యములు ఎల్లప్పుడూ ప్రదర్శనగా మాత్రమే ఉంటే, దాని అర్థం, నీవు అత్యంత వ్యర్థం అని. కేవలం పైపైన మంచి పనులు చేస్తూ, యథార్ధహీనులైనవారు ఎలాంటి మనుష్యులు? అలాంటి మనుష్యులు కేవలం వంచక పరిసయ్యులు మరియు మతపరమైనవారు మాత్రమే! మీరు మీ బహిరంగ ఆచరణలను విసర్జించకపోతే, మరియు పరివర్తన పొందలేకపోతే, వంచన తత్వాలు మీలో మరింత పెరిగిపోతాయి. వంచన తత్వాలు మీలో ఎంత ఎక్కువగా ఉంటే, దేవుని పట్ల అంత ఎక్కువ నిరోధం ఉంటుంది. అంతిమంగా, అటువంటి జనులు ఖచ్చితంగా పరిత్యజించబడతారు!


నేటి దేవుని పనిని ఎరిగినవారే దేవుని సేవ చేయగలరు

దేవుని ఎదుట సాక్ష్యాన్ని కాపాడుకుంటూ ఎర్రని మహాఘట సర్పమును సిగ్గుపరచుటకై, వ్యక్తులు కొన్ని నియమ నిబంధనలను నెరవేర్చేవారుగా ఉండాలి; వారు తమ హృదయములో దేవుని ప్రేమిస్తూ ఆయన వాక్యములోనికి ప్రవేశించాలి. మీరు దేవుని వాక్యములోనికి ప్రవేశించకపోతే సాతానును సిగ్గుపరచుట అసాధ్యము. మీ జీవితంలోని ఎదుగుదల ద్వారా ఆ ఎర్రని మహాఘట సర్పమును తిరస్కరించి దానిని తీవ్రంగా అవమానపరచగలుగుతారు; ఎర్రని మహాఘట సర్పాన్ని సిగ్గుపరచడానికి మీకున్న ఏకైక సత్య మార్గం ఇదే. దేవుని వాక్కులను ఆచరణలో పెట్టడానికి మీరు అధికంగా సుముఖతను కలిగి ఉంటే అదే దేవుని పట్ల మీకున్న ప్రేమకు, ఎర్రని మహాఘట సర్పముపై నీకున్న అసహ్యానికి గొప్ప నిదర్శనం; దేవుని వాక్యానికి మీరు కనబరిచే అధిక విధేయతే సత్యము పట్ల మీకున్న ఆశకు గొప్ప నిదర్శనం. దేవుని వాక్కుల కొరకు ఆశతో ఎదురుచూడని వారు జీవము లేని వారు. అట్టివారు దేవుని వాక్యముకు వెలుపల జీవిస్తారు, వారు మతానికి చెందినవారు. దేవుని యందు నిజముగా విశ్వాసముంచువారు ఆయన వాక్యమును భుజించుట మరియు పానము చేయుట ద్వారా ఆయన వాక్యమునందు లోతైన జ్ఞానమును కలిగి ఉంటారు. మీరు దేవుని వాక్కుల కొరకు ఆశతో ఎదురుచూడని వారైతే నిజముగా ఆయన వాక్యమును భుజించి పానము చేసేవారుగా ఉండలేరు, మీకు దేవుని వాక్యమునందలి జ్ఞానము లేకపోతే ఏవిధంగానూ దేవునికి సాక్షార్థముగా నిలవలేరు లేదా ఆయనను సంతృప్తి పరచలేరు.

దేవుని యందు విశ్వాసముంచుట ద్వారా ఒక వ్యక్తి దేవునిని ఎలా తెలుసుకోవాలి? దేవుని వాక్యము ఆధారంగా మరియు ప్రస్తుత కాలంలో దేవుడు చేస్తున్న కార్యాల ఆధారంగా వ్యక్తులు ఏమాత్రమూ దారి తొలగకుండా లేదా ఎటువంటి అవాస్తవాలకు తావివ్వకుండా, మిగిలిన వారికంటే ముందుగా దేవుని పనిని తెలుసుకోవాలి. దేవునిని తెలుసుకోవడానికి ఇదే పునాది. దేవుని వాక్యమును గురించిన స్పష్టమైన అవగాహన లేని మిగిలిన అన్ని దుర్బోధలు కేవలం మతపరమైన భావనలు మాత్రమే; అవి తప్పుదోవ పట్టించే దోషసహిత అవగాహనలు. మతపరమైన వ్యక్తులకుండే ప్రధాన లక్షణం ఏమిటంటే, వారు దేవుని వాక్కులను గతంలో అర్థం చేసుకున్న విధానంలోనే పరిగణిస్తూ ప్రస్తుత కాలంలో దేవుని వాక్యాన్ని గత కాలంలో వాటిని అర్థం చేసుకున్న అవగాహనతో పోల్చుతూ ఉంటారు. మీరు ప్రస్తుత కాలంలో పనిని జరిగిస్తున్న దేవుని సేవించేటప్పుడు గతంలో పరిశుద్ధాత్మ జ్ఞానపు వెలుగులో బయలుపరచిన అంశాలను ఆధారంగా చేసుకుంటే మీ సేవకు అవి ఆటంకముగా ఉంటూ మీరు పాటించేవన్నీ మతపరమైన ఆచార వ్యవహారాలుగా తప్ప మరి దేనినీ కలిగి ఉండకుండా, కాలం చెల్లినవిగా ఉంటాయి. దేవుని సేవించు వారికి మిగతా లక్షణాలన్నీ ఎలా ఉన్నప్పటికీ, బయటకు కనిపించేటప్పుడు మాత్రం వినయముతో మరియు సహనముతో కనిపించాలని నమ్ముతూ, మీకున్న ఈ అవగాహనను ప్రస్తుత కాలంలో ఆచరణలో పెట్టాలని చూస్తే, అది తప్పనిసరిగా మతపరమైన భావన మాత్రమే అవుతుంది; అలాంటి ఆచరణ అనేది వేషధారణతో కూడిన ప్రదర్శన మాత్రమే. “మతపరమైన భావన” అనే వాక్యం పనికిమాలిన లేదా ఆచరణాత్మకం కాని (దేవుడు గతంలో పలికిన మాటలను మరియు పరిశుద్ధాత్ముడు నేరుగా బయల్పరచిన వెలుగును అర్థం చేసుకోవడంతో సహా) సంగతులను గూర్చి తెలుపుతుంది, ఒకవేళ వీటిని ప్రస్తుత కాలంలో ఆచరించాలని చూస్తే, అవి దేవుని పనికి అడ్డుపడటమే కాకుండా మానవునికి ఏమాత్రమూ ప్రయోజనాన్ని కలిగించవు. జనులు మతపరమైన భావనలకు సంబంధించిన సంగుతుల వంటి వాటిని తమ నుండి తొలిగించుకోలేకపోతే ఆవి దేవుని సేవించకుండా వారిని అవరోధించే గొప్ప అడ్డుబండలుగా తయారవుతాయి. మతపరమైన భావనలు కలిగి ఉండేవారు పరిశుద్ధాత్మ పనిని ఏమాత్రమూ అనుసరించలేరు—వారు మొదట ఒక అడుగు, ఆ తర్వాత నెమ్మదిగా రెండు అడుగులు వెనుకపడిపోతారు. ఇలా ఎందుకు జరుగుతుందంటే, ఈ మతపరమైన భావనలు మనుష్యులను అసాధారణమైన రీతిలో స్వనీతిని కలిగి ఉండేవారుగా, గర్విష్టులుగా తయారవ్వడానికి కారణమవుతాయి. దేవుడు గతంలో తాను చెప్పిన మరియు చేసిన వాటి విషయంలో ఏ మాత్రమూ మిశ్రమ భావాన్ని (లేదా విచారపడటం) కలిగి ఉండడు; ప్రస్తుత కాలంలో ఆచరణాత్మకం కానిది ఏదైనా ఉంటే ఆయన దానిని పరిత్యజిస్తాడు. మీరు నిజంగా మీకున్న స్వంత భావనల నుండి బయటపదలేకపోతున్నారా? మీరు గతంలో దేవుడు పలికిన మాటలను పట్టుకుని వ్రేలాడుతూ ఉంటే దేవుని పనిని ఎరిగినవారని ఋజువవుతుందా? మీరు ప్రస్తుత కాలంలో పరిశుద్ధాత్మ వెలుగును అంగీకరించలేని స్థితిలో ఉండి గతంలోని వెలుగుపైనే ఇంకనూ ఆధారపడుతున్నట్లయితే దేవుని అడుగుజాడలలో నడుస్తున్నారని ఋజువవుతుందా? మీరు ఇంకనూ మతపరమైన భావనలను వీడలేకపోతున్నారా? అదే నిజమైతే మీరు దేవుని వ్యతిరేకించే వానిగా తయారవుతారు.

జనులు తమ మతపరమైన భావనల నుండి బయటపడగలిగితే, ప్రస్తుత కాలంలో దేవుని వాక్యమును, పనిని కొలవడానికి వారు తమ మెదడును ఉపయోగించకుండా నేరుగా వాటికి లోబడేవారుగా ఉంటారు. ప్రస్తుత కాలంలో దేవుని పనిని, గతంలో దేవుని పనితో పోల్చినప్పుడు అవి ఒకేలా జరుగకపోయినప్పటికీ, మీరు గతంలోని ఆలోచనా విధానాన్ని విడనాడి దేవుని పనికి నేరుగా విధేయత చూపించగలుగుతారు. దేవుడు గతంలో ఎలా పనిచేసాడన్న దానితో సంబంధం లేకుండా, ప్రస్తుతం దేవుడు చేస్తున్న పనిని బట్టి గర్వించే వారిగా ఉండాలని అర్థం చేసుకునే సామర్థ్యం మీకు ఉంటే, దేవునికి లోబడి స్వీయ భావనలను విడనాడిన వారిగా ఉండటంతో పాటు దేవుని పనికి, వాక్యముకు విధేయత చూపిస్తూ ఆయన అడుగుజాడల్లో నడిచేవారుగా ఉంటారు. ఈ సందర్భంలో, మీరు నిజంగా దేవునికి లోబడేవారుగా ఉంటారు. మీరు దేవుని పనిని విశ్లేషించరు లేదా పరిశోధించరు; ఇది ఎలా ఉంటుందంటే దేవుడు మరియు మీరు ఇద్దరూ గతంలో దేవుని పనిని మరచిపోయినట్లుగా ఉంటుంది. ప్రస్తుతమున్నది మాత్రమే ప్రస్తుతానికి చెందినది, గడచినది గతానికి చెందినది, ఈ రోజు వరకు దేవుడు గతంలో చేసిన దానిని పక్కన పెట్టేసాడు కాబట్టి నీవిక అందులో నివసించకూడదు. అలాంటి వారు మాత్రమే దేవునికి పూర్తిగా లోబడి వారి మతపరమైన భావనలను పూర్తిగా విడనాడిన వారు.

ఎందుకంటే దేవుని పనిలో ఎల్లప్పుడూ కొత్తదనం ఉంటుంది, కొత్త పని మొదలు కాగానే పాతపని పాతదై కాలం చెల్లినదైపోతుంది. ఈ భిన్న రకాలైన పనులైన, పాత మరియు కొత్త పనులు ఒకదానితో ఒకటి విభేదించుకోవు, కానీ ఒకదానికి మరొకటి సంపూరకాలుగా ఉంటాయి; ప్రతి అడుగు గతంలో దాని నుండే ప్రారంభమవుతుంది. కొత్త పని వచ్చింది కాబట్టి, పాతవి పరిత్యజించబడాల్సిందే. ఉదాహరణకు, మానవులలో ఎప్పటి నుంచో వేళ్ళూనుకుపోయి పద్ధతులు మరియు అలవాటుగా చెప్పే మాటలు మానవుని అనేక సంవత్సరాల అనుభవంతో మరియు బోధలతో పెనవేసుకుపోయి మానవుని మనసులో అన్ని రకాలైన తప్పు భావనలను ఏర్పరిచాయి. దేవుడు తన నిజమైన ముఖాన్ని మరియు అసలైన స్వభావాన్ని మానవునికి ఇంకనూ పూర్తిగా బయలుపరచాల్సి ఉండగా ప్రాచీన కాలం నుండి అనేక సంవత్సరాలుగా వస్తున్న సంప్రదాయక సిద్ధాంతాలు మానవునికి అట్టి భావనలు ఏర్పడటానికి మరింత ప్రధాన కారణాలుగా ఉన్నాయి. దేవుడిని మనుష్యుడు నమ్ముతున్న కాలంలో మనుగడలో ఉన్న పలురకాల భావనల ప్రభావం, ప్రజలలో దేవుని గురించి అన్ని రకాలైన భావనలు నిరంతరం వృద్ధి చెందుతూ కాల క్రమేణా పరిణామం చెందుతూ రావడానికి దారితీసింది, ఇది దేవుని సేవించే అనేకులైన మతపరమైన వ్యక్తులు దేవునికి విరోధులుగా మారడానికి కారణమైంది. కాబట్టి, జనులలో మతపరమైన భావనలు ఎంత బలంగా ఉంటే, వారు దేవునిని అంత అధికంగా వ్యతిరేకించేవారుగా మరియు అంతే అధిక స్థాయిలో శత్రువులుగా ఉంటారు. దేవుని పని ఎల్లప్పుడూ కొత్తదిగా ఉంటుంది కానీ పాతదిగా ఉండదు; అది ఎప్పుడూ ఒక సిద్ధాంతాన్ని ఏర్పరచదు, కానీ కొద్దో గొప్పో నిరంతరం మారుతూ నూతనపర్చబడుతూ ఉంటుంది. ఈ విధానంలో పని చేయడం దేవుడు స్వయంగా తన వాస్తవ స్వభావాన్ని వ్యక్తం చేయడమే. ఇది దేవుని పనికి స్వాభావిక సూత్రము, మరియు దేవుడు తన నిర్వహణను పూర్తి చేసే ఒక మార్గం. ఒకవేళ దేవుడు ఈ విధానంలో పని చేసి ఉండకపోతే, మానవుడు మార్పు చెంది దేవుని తెలుసుకునే వాడు కాదు మరియు సాతాను ఎప్పటికీ జయించబడి ఉండేవాడు కాదు. ఈ విధంగా, ఆయన పనిలో తప్పులుగా కనిపిస్తూ ఉండే వాటిలో నిరంతరం మార్పులు జరుగుతూనే ఉంటాయి, అయితే నిజానికి ఇవి క్రమ వ్యవధుల్లో జరుగుతాయి. మానవుడు దేవుని యందు విశ్వాసముంచే మార్గము చాలా భిన్నమైనది. వ్యవస్థలలోని పాతగిలిన, సుపరిచిత సిద్ధాంతాలు మరియు విధానాలనే పట్టుకుని వ్రేలడుతూ ఉంటాడు, అవి ఎంత పాతవైతే మానవునికి అంత రుచికరంగా అనిపిస్తాయి. కఠిన పాషాణము వంటి మానవుని అవివేక హృదయం లోతైన దేవుని నూతన పనిని మరియు వాక్యమును ఎలా అంగీకరించగలదు? ఎప్పుడూ నూతనంగా ఉంటూ, ఎప్పటికీ పాతబడని దేవుడిని మానవుడు తిరస్కరిస్తున్నాడు; పెద్ద దంతాలతో, తెల్లని జుట్టుతో ఒక ప్రదేశం నుండి కదలలేని స్థితిలో ఉండే పాతకాలపు దేవుడంటేనే మనిషికి ఇష్టం. ఇందుమూలముగా దేవునికీ మానవునికీ ఎవరి అభిరుచులు వారికుండగా, మానవుడు దేవునికి శత్రువుగా తయారయ్యాడు. దాదాపు ఆరువేల సంవత్సరాలుగా దేవుడు నూతనమైన పనిని జరిగిస్తున్నప్పటికీ, ఈ విభేదాలలో అనేకములు ఈరోజుకి కూడా అలాగే కొనసాగుతున్నాయి. అవి ఇక ఛేదించలేనివిగా బలంగా నాటుకుపోయి ఉంటాయి. బహుశా మానవుని మొండితనం వలన లేదా దేవుని పరిపాలనా సంబంధమైన కట్టడలను మానవుడు తు. చ తప్పకుండా పాటించడం ద్వారా కావచ్చు—కానీ ఆ పురుష మరియు స్త్రీ పాదిరిలు మాత్రం అవే పాత బూజుపట్టిన పుస్తకాలు మరియు కాగితాలలో ఉన్నదానినే పట్టుకుని వ్రేలాడుతూ ఉంటారు. మరోవైపు ఇక నా పక్షాన నిలుచువారు ఎవరూ లేరన్నట్లుగా దేవుడు ఒక్కడే ఒంటరిగా అసంపూర్తిగా మిగిలిన తన నిర్వహణ పనిని కొనసాగిస్తూ ఉన్నాడు. ఈ విభేదాలు దేవుడిని మనిషిని ఒకరికొకరిని శత్రువులనుగా చేస్తూ ఎప్పటికీ పరిష్కారం కాని స్థితిలోనికి వచ్చినప్పటికీ దేవుడు మాత్రం వాటిని ఒకప్పుడుండి ఇప్పుడు లేనివన్నట్లుగా ఏమాత్రమూ పట్టించుకోకుండా ఉంటాడు. అయితే మనుష్యుడు మాత్రం తన నమ్మకాలు మరియు భావనలకే కట్టుబడి ఉంటూ వాటిని ఎప్పటికీ విడిచిపెట్టనివాడుగా ఉంటున్నాడు. కానీ, ఒక్క విషయానికి మాత్రము మానవుడు తనకు-తానే సాక్షిగా ఉంటున్నాడు: మానవుడు ఇట్టి ఆలోచనా విధానం నుండి బయటకు రానప్పటికీ, దేవుని పాదాలు మాత్రం ఎప్పుడూ కదులుతూ ఉన్నాయి మరియు పరిస్థితులకు తగ్గట్టుగా ఆయన తన ధోరణిని మార్చుకుంటూనే ఉన్నాడు. ముగింపులో ఏ యుద్ధం లేకుండానే అపజయం పాలయ్యేది మాత్రం మానవుడే. అదేసమయంలో, అపజయం పాలైన తన అపహాసకులందరికీ గొప్ప విరోధిగానూ మరియు జయించి, అపజయము పొందక ఉన్న మానవులకు ఒక వీరునిగానూ తయారవుతాడు. దేవునితో పోటీపడి గెలవగలవాడెవడు? మానవుని భావనలన్నీ దేవుని నుండి వచ్చినట్లే కనిపిస్తాయి ఎందుకంటే, అందులో అధిక శాతం మొదట్లో దేవుడు చేసిన పనినుండి పుట్టుకొచ్చినవే. అయితే, ఈ ఒక్క కారణం చేత దేవుడు మానవుడిని క్షమించడు లేదా ప్రస్తుతం తన పని పరిధికి వెలుపల ఉంటూ తన ప్రారంభ పనిని ఆధారం చేసుకొని సమూహం వెంబడి సమూహాన్ని “దేవుని కొరకు” తయారు చేస్తున్నందుకు వారిని ఘనపరచడు కూడా. బదులుగా, దేవుడు మానవుని భావనలు మరియు పాత, మూఢ నమ్మకాలను తీవ్రంగా అసహ్యించుకుంటూ మొదట ఈ భావనలు ఎక్కడ నుండి పుట్టుకొచ్చాయో ఆ తేదీని గుర్తించడానికి కూడా ఇష్టపడనివాడుగా ఉంటున్నాడు. ఈ భావనలన్నీ తన పని నుండి కలిగాయనే విషయాన్ని దేవుడేమాత్రమూ అంగీకరించడు ఎందుకంటే ఈ భావనలన్నిటినీ వ్యాప్తి చెందించింది మానవుడే; మానవుని ఆలోచన మరియు మనస్సును ఆధారంగా చేసుకునే ఈ భావనలన్నీ రూపుదిద్దుకున్నాయి—ఇవి దేవుని నుండి కాక సాతాను నుండి కలిగినవి. తన పని ఎప్పుడూ నూతనమైనదిగా మరియు తాజాగా ఉండాలనేదే దేవుని ఉద్దేశం, పాతదిగా లేదా మృతమైనదిగా ఉండాలనేది ఆయన ఉద్దేశం కాదు, మానవుడు కట్టుబడి ఉండాలని దేవుడు విధించినది యుగకాలాదులతో మారుతుంటుంది, అది నిత్యము నిలుచునది లేదా మారనిది కాదు. సాతానైతే మనుష్యుడు మరణించడానికి, పాతబడటానికి కారణమవుతాడు కానీ ఆయన దేవుడై ఉండి తాను సృజించిన మనుష్యులు సజీవంగా, నూతనంగా ఉండేలా చేస్తాడు కాబట్టి ఇలా జరుగుతుంది. మీకు ఇది ఇంకా అర్థం కావట్లేదా? మీరు సంకుచిత మనసును కలిగిన వారు కాబట్టి దేవుని యెడల మీ స్వంత భావనలను కలిగి ఉంటూ వాటిని విడిచి పెట్టలేని స్థితిలో ఉంటున్నారు. దేవుని పని దాదాపుగా అర్థరహితంగా ఉన్న కారణంచేతనో, లేదా దేవుని పని మానవుని కోరికలకు భిన్నంగా ఉండటం చేతనో లేదా ఇంకా తన విధులను నిర్వర్తించడంలో దేవుడు ఎల్లప్పుడూ నిర్లక్ష్యంగా ఉంటున్న కారణంచేతనో ఇలా జరగడం లేదు. మీకు విధేయత బొత్తిగా లోపించింది కాబట్టే, మీ స్వంత భావనలను విడిచిపెట్టలేకపోతున్నారు, మీలో దేవునిచే సృజించబడిన వారికుండే పోలికను ఏమాత్రమూ కలిగి లేరు; దేవుడు మీ కొరకు విషయాలను కఠినతరం చేస్తున్న కారణంగా ఇలా జరగడం లేదు. మీరే దీనంతటికీ కారణంగా ఉంటున్నారు, మరియు దేవునితో ఏ మాత్రమూ సంబంధం లేనివారుగా ఉంటున్నారు; శ్రమ మరియు దురదృష్టం అంతయూ మానవునిచే సృష్టించబడినదే. దేవుని ఆలోచనలు ఎల్లప్పుడూ మంచివే: మీరు భావనలు కల్పించుకునే వారిగా ఉండాలని ఆయన కోరుకోవడం లేదు కానీ, యుగములు గతించుచుండగా మార్పు చెందుతూ మిమ్మును మీరు నూతనపర్చుకోవాలని ఆయన కోరుకుంటున్నాడు. అయితే ఇంకనూ మీకు మేలుకరమైనదేదో తెలియదు, అందుకే, మేలుకరమైనదేదో తెలుసుకోవడం కోసం ఇప్పటికీ ఎప్పుడూ వాటిని విశ్లేషిస్తున్నారు లేదా పరిశోధిస్తూనే ఉన్నారు. దేవుడు మీ పట్ల పరిస్థితులను క్లిష్టతరం చేస్తున్నాడనుకోవడానికి వీల్లేదు, మీరే దేవుని పట్ల భక్తిహీనులుగా ఉంటున్నారు మరియు మీ అవిధేయత మిక్కిలి గొప్పది. ఎందుకంటే, సృజింపబడిన చిన్న జీవియైన మీరు దేవుడు గతంలో చేసిన పనిలోని కొంత భాగాన్ని తీసుకొని దానినే ఆయుధంగా చేసుకొని దేవునిని ఎదుర్కోవడానికి సిద్ధపడుతున్నారు—ఇది మానవుని అవిధేయత కాదా? మానవులు దేవుని యెదుట తమ ఉద్దేశాలను వ్యక్తపరచుటకు ఏమాత్రమునూ అర్హత కలిగినవారు కాదని చెప్పడం సబబే, కానీ అంతంకంటే ఎక్కువగా వారు తమ పనికిమాలిన, పాతగిలి మురిగిపోయిన అలంకారభరితమైన భాషను ఇష్టప్రకారంగా ఉపయోగిస్తూ, దాని చుట్టూనే తిరుగుతూ ఉండటానికి—వారి బూజుపట్టిన భావనల గురించి దేనినైనా చెప్పడానికి అర్హతను కలిగి లేరు. వారు ఆఖరుకి మరింత పనికిమాలిన వారు కావడం లేదా?

దేవుని హృదయానుసారంగా ప్రవర్తించేవారే దేవుని నిజంగా సేవించేవారు, వీరినే దేవుడు వాడుకోగలడు, వీరే తమలోని మతపరమైన భావనలను విడిచిపెట్టగలిగేవారు. మీరు దేవుని వాక్కులను భుజించి పానము చేయడం మరింత ప్రభావవంతంగా ఉండాలని కోరుకుంటే మీరు మీకున్న మతపరమైన భావనలను విడిచిపెట్టాల్సిందే. మీరు దేవుని సేవించాలని కోరుకుంటే మొదట మీకున్న మతపరమైన భావనలను పక్కనపెట్టి, సమస్త విషయములలో దేవుని వాక్యముకు లోబడేవారుగా ఉండాలి. దేవుని సేవించేవారికుండాల్సిన లక్షణం ఇదే. మీరు ఈ వివేకాన్ని కలిగిలేకపోతే, మీరు సేవ చేయడం ప్రారంభించగానే ఆటంకాన్ని కలిగిస్తూ అలజడికి కారకులవుతారు, మీరు మీ స్వంత అభిప్రాయాలకే కట్టుబడి ఉంటే, ఇక తప్పనిసరిపరిస్థితుల్లో దేవునిచేత విసర్జించబడినవారై ఇక ఎప్పటికీ తిరిగి లేవని స్థితిలోనికి ప్రవేశిస్తారు. ఉదాహరణకు, ప్రస్తుత కాలాన్ని తీసుకుంటే: ఈరోజుల్లో మనం వింటున్న మాటలు మరియు చూస్తున్న పనులు బైబిల్లోని వాక్యముతో మరియు గతంలో దేవుడు చేసిన పనులతో సంబంధాన్ని కలిగి ఉండటం లేదు, అలాగే విధేయత చూపడానికి మీకు ఆసక్తి లేనట్లయితే మీరు ఎప్పుడైనా పడిపోయే అవకాశముంది. మీరు దేవుని చిత్త ప్రకారం దేవుని సేవ చేయాలనే కోరికను కలిగి ఉంటే, మీరు మొదట మీకున్న మతపరమైన భావనలను విడనాడి మీ స్వంత భావనలను సరిచేసుకోవాలి. పలుకబడబోవు వాటిలో అధికం ఇప్పటికే పలుకబడిన వాటితో సరిపోయేవిగా ఉండవు, అలాగే దేవునికి విధేయత చూపించాలనే ఆసక్తి ఇప్పుడు మీలో కొరవడినట్లయితే ముందున్న మార్గంలో మీరు ప్రయాణించలేరు. దేవుడు తన పనిని జరిగించే ఏదైనా నిర్దిష్ట విధానం మీ మనసులో నాటుకుపోయి, మీరు దానిని ఎప్పటికీ విడిచిపెట్టలేని స్థితిలో ఉంటే ఆ విధానమే నెమ్మదిగా మీ మతపరమైన భావనగా వృద్ధి చెందుతుంది. దేవుడు ఏమై ఉన్నాడో అనేది మీలో పాతుకుపోయినట్లయితే, మీరు సత్యమును గ్రహించినట్లే లెక్క. దేవుని వాక్యము మరియు సత్యము మీ జీవితం కాగలిగితే అప్పుడు మీరు దేవుని గురించి మీ స్వంత భావనలను వేటినీ కలిగి ఉండరు. దేవుని గురించిన సత్య జ్ఞానమును ఎవరైతే కలిగి ఉంటారో వారు ఏ విధమైన స్వీయ భావనలనూ కలిగి ఉండరు మరియు ఏ సిద్ధాంతాలకూ గుడ్డిగా కట్టుబడి ఉండరు.

మిమ్మల్ని మీరు అప్రమత్తంగా ఉంచుకోవడానికి ఈ ప్రశ్నలను సంధించుకోండి:

1. దేవుని పట్ల మీలో ఉన్న అవగాహనే మీరు దేవుని సేవించడంలో జోక్యం చేసుకుంటోందా (ఆటంకపరుస్తోందా)?

2. మీ అనుదిన జీవితంలో మీరు ఎన్ని మతపరమైన ఆచారాలను పాటిస్తున్నారు? మీరు కేవలం భక్తిగలవారిగా కనిపించినంత మాత్రాన మీ జీవితం తగినంత స్థాయికి ఎదిగినట్లేనా?

3. మీరు దేవుని వాక్కులను భుజించి పానము చేసినప్పుడు, మీరు మీ మతపరమైన భావనలను విడిచిపెట్టగలుగుతున్నారా?

4. మీరు ప్రార్ధించినప్పుడు మీరు మతపరమైన ఆచరణలను విడిచిపెట్టగలుగుతున్నారా?

5. మీరు దేవునిచే వాడబడేవారిగా ఉంటున్నారా?

6. దేవుని పట్ల మీకున్న జ్ఞానంలో మతపరమైన భావనలు ఎంత మేరకు ఉన్నాయి?


దేవుని పట్ల నిజమైన ప్రేమ సహజ సిద్ధంగా ఉంటుంది

దేవుని మాటలచే ప్రజలందరూ శుద్ధీకరించబడుతూ ఉన్నారు. దేవుడు మానవ రూపంలో అవతరించక పోయినట్లయితే, మానవాళికి ఖచ్చితంగా శ్రమలు అనే ఈ ఆశీర్వాదం ఉండేది కాదు. ఇంకొక విధంగా చెప్పాలంటే, ఎవరైతే దేవుని వాక్యంలోని శ్రమలను అంగీకరించగలిగారో వారందరూ ఆశీర్వదింపబడ్డారు. ప్రజల సహజమైన సామర్ధ్యాలు, వారి ప్రవర్తన మరియు దేవుని పట్ల వారి వైఖరిని పరిగణనలోనికి తీసుకుంటే వారు ఈ రకమైన శుద్ధీకరణను పొందుకోవటానికి యోగ్యులు కారు. దేవుని చేత వారు పైకి లేవనెత్తబడినందున ఈ ఆశీర్వాదమును అనుభవించగలిగారు. దేవుని ముఖము చూడడానికి మరియు ఆయన మాటలు వినడానికి తాము యోగ్యులం కాదని ప్రజలు అనుకునేవారు. ఈరోజు, పూర్తిగా దేవుని గొప్పతనం మరియు ఆయన దయ వలన మాత్రమే మనుష్యులు ఆయన మాటల వలన కలిగే శుద్ధీకరణను పొందుకుంటున్నారు. ఇది చివరి రోజుల్లో జన్మించిన ప్రతి వ్యక్తికి లభించే ఆశీర్వాదము—మీరు వ్యక్తిగతంగా ఈ అనుభవాన్ని పొందుకున్నారా? ఏ అంశాల్లో ప్రజలు బాధలు అనుభవించాలో మరియు ఎదురు దెబ్బలు తినాలో దేవునిచే ముందుగానే నిర్ణయించబడుతుంది—ప్రజల స్వంత అవసరాలపై ఇది ఆధారపడి ఉండదు. ఇది స్పష్టమైనటువంటి సత్యం. ప్రతి విశ్వాసి దేవుని వాక్యంలోని శ్రమలను అంగీకరించటానికి మరియు శ్రమపడటానికి సామర్థ్యం కలిగి ఉండాలి. ఇది మీకు స్పష్టంగా అర్థమవుతుందా? కాబట్టి, నువ్వు అనుభవించిన శ్రమలకు ప్రతిగా ఈరోజు నువ్వు ఆశీర్వాదములు పొందుకుంటున్నావు. నువ్వు దేవుని కొరకు శ్రమలు పొందనట్లయితే, ఆయన ప్రశంశలను నువ్వు పొందుకోలేవు. నువ్వు గతంలో ఫిర్యాదు చేసి ఉండొచ్చు కానీ, ఎంతగా నువ్వు ఫిర్యాదులు చేసినప్పటికీ, దేవుడు వాటిని జ్ఞాపకం చేసుకోడు. ఈరోజు వచ్చింది, నిన్నటి దినపు వ్యవహారాలను గుర్తు చేసుకోవాల్సిన అవసరం లేదు.

కొంతమంది ప్రజలు మేము దేవుని ప్రేమించాలని ప్రయత్నం చేస్తున్నప్పటికీ ప్రేమించ లేకపోతున్నామని అంటుంటారు. దేవుడు వెళ్లిపోబోతున్నాడని వారు విన్నప్పుడు, వారు అకస్మాత్తుగా ఆయన పట్ల ప్రేమను కురిపిస్తారు. కొంత మంది ప్రజలు సత్యమును ఆచరణలో పెట్టరు మరియు దేవుడు కోపంతో వెళ్లిపోతున్నాడని వారు విన్నప్పుడు ఆయన ముందుకు వచ్చి ప్రార్థిస్తారు; “ఓ దేవా! దయచేసి వెళ్ళకు. నాకు ఒక్క అవకాశం ఇవ్వు! దేవా! నేను గతంలో నిన్ను సంతృప్తిపరచ లేదు; నేను నీకు ఋణగ్రస్తుడనై ఉన్నాను, నిన్ను ప్రతిఘటించాను, ఈరోజు నా శరీర హృదయాలను సంపూర్ణంగా సమర్పించడానికి ఆశ కలిగి ఉన్నాను, దానిని బట్టి నేను అంతిమంగా నిన్ను సంతృప్తిపరచగలను మరియు ప్రేమించగలను. నేను మరల ఈ అవకాశం పొందుకోలేను.” నువ్వు ఇలాంటి ప్రార్థన చేశావా? వారి మనసు దేవుని మాటలచే మేల్కొలపబడినప్పుడు కొంతమంది ఈ విధంగా ప్రార్థిస్తారు. మనుషులందరూ మొద్దుబారిన హృదయంతో నిస్తేజంగా ఉంటారు. వారు శిక్ష ద్వారా శుద్ధీకరణ పొందుతారు, అయినప్పటికీ దీని ద్వారా దేవుడు ఏం సాధించడానికి ప్రయత్నిస్తున్నాడో వారికి అర్థం కాదు. దేవుడు ఈ విధంగా పని చేయనట్లయితే, ప్రజలు ఇంకనూ గందరగోళానికి గురవుతారు; ఏ వ్యక్తి కూడా ప్రజల హృదయాల్లో ఆధ్యాత్మిక భావనలను ప్రేరేపించలేడు. దేవుని మాటలు మాత్రమే ప్రజలను తీర్పు తీర్చి మనుష్యుల నిజ స్వరూపాన్ని వెల్లడి చేయగలవు, మరియు అవి ఫలములను ఇస్తాయి. కాబట్టి, సమస్త అన్ని విషయాలు దేవుని మాటల వలన ఏర్పడి నెరవేర్చబడతాయి, ఆయన మాటల వలననే మానవాళికి దేవుని పట్ల ప్రేమ పెరిగింది. దేవుని ప్రేమ కేవలం మానవుని మనస్సాక్షి మీద ఆధారపడి కోరుకున్న ఫలితాన్ని సాధించలేదు. ప్రజలు గతంలో దేవుని పట్ల వారి ప్రేమకు వారి మనస్సాక్షి మీద ఆధార పడలేదా? ఎవరైనా ఒక వ్యక్తి తన స్వంత ప్రేరణతో దేవుని ప్రేమించాడా? దేవుని మాటల ప్రోత్సాహం ద్వారా మాత్రమే ప్రజలు దేవుణ్ణి ప్రేమించారు. కొంతమంది ప్రజలు ఇలా అంటుంటారు; “నేను దేవుణ్ణి ఎన్నో సంవత్సరాల నుంచి వెంబడిస్తున్నాను, ఆయన గొప్ప కృపను మరియు అనేక ఆశీర్వాదాలను అనుభవించాను. ఆయన మాటల్ని బట్టి నేను శుద్ధీకరించబడ్డాను మరియు తీర్పు తీర్చబడ్డాను. కాబట్టి నేను చాలా అర్థం చేసుకున్నాను మరియు నేను దేవుని ప్రేమను చూశాను. నేను ఆయనకు కృతజ్ఞతలు చెల్లించాలి. ఆయన కృపకు ప్రతిగా తిరిగి చెల్లించాలి. మరణంతో నేను దేవుణ్ణి సంతృప్తి పరుస్తాను మరియు ఆయన పట్ల నా ప్రేమకు నా మనస్సాక్షిని ఆధారం చేసుకుంటాను.” ప్రజలు కేవలం వారి మనస్సాక్షి భావాలను మాత్రమే వింటే దేవుని ప్రేమ యొక్క అనుభూతిని పొందలేరు. వారు పూర్తిగా తమ మనస్సాక్షి మీద ఆధారపడినట్లయితే, దేవుని పట్ల వారి ప్రేమ బలహీనంగా ఉంటుంది. దేవుని కృప మరియు ప్రేమను తిరిగి చెల్లించడం గురించి మాత్రమే మాట్లాడినట్లయితే, ఆయన పట్ల నీ ప్రేమలో ఎటువంటి ఉత్సుకత నువ్వుకలిగి ఉండవు; నీమనస్సాక్షి భావాల మీద ఆధారపడి ఆయనను ప్రేమించడం అనేది ఒక స్థబ్దమైన విధానం. అది ఒక స్థబ్దమైన విధానం అని నేను ఎందుకు చెప్తున్నాను? ఇది ఒక ఆచరణాత్మక సమస్య. దేవుని పట్ల మీ ప్రేమ ఎటువంటిది? ఇది ఆయనను మోసపరచడం కాదా మరియు కదలికల ద్వారా ఆయన కోసం వెళ్లడం కాదా? చాలామంది ప్రజలు దేవుని ప్రేమించుట వలన ఎటువంటి ప్రతిఫలం లేదని మరియు ఆయనను ప్రేమించనట్లయితే ఒకే విధమైన శిక్షకు గురవుతారని, మొత్తానికి పాపం చేయకుండా ఉంటే చాలని నమ్ముతారు. కాబట్టి ఒకరి మనస్సాక్షి భావాల మీద ఆధారపడి దేవుని ప్రేమించుట మరియు ఆయన ప్రేమను తిరిగి చెల్లించడం అనేది ఒక స్థబ్దమైన విధానం, అది ఒకరి హృదయము నుండి దేవుని కొరకు సహజంగా వచ్చే ప్రేమ కాదు. దేవుని పట్ల ప్రేమ అనేది ఒక వ్యక్తి హృదయాంతరాలలో నుంచి వచ్చే ఒక నిజమైన భావన. కొంతమంది ఈ విధంగా అంటారు: “నేను దేవునివెదకడానికి మరియు ఆయన్ని వెంబడించటానికిసిద్ధంగా ఉన్నాను. దేవుడు నన్ను విడిచి పెట్టాలని కోరుకున్నప్పటికి, నేను ఇంకనూ ఆయన్ను వెంబడిస్తాను. ఆయన నన్ను కోరుకున్నా లేదా కోరుకోక పోయినా నేను చివరి వరకు ఇంకా ఆయనను ప్రేమిస్తాను, నేను ఖచ్చితంగా ఆయనను పొందు కోవాలి, ఆయన ఏం చేసినప్పటికీ నేను నా హృదయాన్ని దేవుడికి అర్పిస్తాను, నా జీవిత కాలమంతా నేను ఆయన్ని వెంబడిస్తాను. ఏదేమైనా, నేను దేవుణ్ణి తప్పక ప్రేమించాలి మరియు నేను ఆయన్ని తప్పక పొందుకోవాలి; ఆయన్ని పొందుకొనేంత వరకు నేను విశ్రమించను.” ఈ రకమైన తీర్మానాన్ని నువ్వు కలిగి ఉన్నావా?

దేవుని నమ్మే మార్గం మరియు ప్రేమించే మార్గం ఒకటే. నువ్వుఆయన్ని నమ్మాలంటే ఖచ్చితంగా ఆయనను ప్రేమించాలి; అయితే, ఆయనను ప్రేమించడం అనేది, మీ మనస్సాక్షి భావాల మీద ఆధారపడి ఆయనను ప్రేమించడం లేదా ఆయన ప్రేమను తిరిగి చెల్లించడం కాదు, అది దేవుని కొరకు మనం కలిగి ఉండే స్వచ్ఛమైన ప్రేమ. కొన్నిసార్లు ప్రజలు మనస్సాక్షి మీద మాత్రమే ఆధారపడి దేవుని ప్రేమను అనుభవించలేరు. “దేవుని ఆత్మ మన ఆత్మలను కదిలించును గాక” అని నేనెప్పుడూ ఎందుకు అంటుంటాను? దేవుని ప్రేమించడానికి ప్రజల మనస్సాక్షిని కదిలించటం గురించి నేను ఎందుకు మాట్లాడను? ఎందుకంటే ప్రజల మనస్సాక్షి దేవుని ప్రేమ మాధుర్యం యొక్క అనుభూతి పొందదు. నువ్వుఈ మాటలను ఒప్పుకోనట్లయితే, నీ మనస్సాక్షితో ఆయన ప్రేమను అనుభూతి చెందడానికి ప్రయత్నించి చూడు. ఈ క్షణంలో నీలో ఒక ఉత్సుకత ఉండవచ్చు, కానీ అది త్వరగా అంతర్ధానమైపోతుంది: దేవుని ప్రేమను మనస్సాక్షితో అనుభవించినప్పుడు మాత్రమే మీరు ప్రార్థించేటప్పుడు ఉత్సాహాన్ని కలిగిఉంటారు, కానీ త్వరగా ఆ ఉత్సాహం మసకబారి మాయమైపోతుంది. అది ఎందుకు? మీరు మీ మనస్సాక్షిని మాత్రమే ఉపయోగించినట్లయితే, దేవుని పట్ల మీ ప్రేమను పెంచుకోలేరు; నీహృదయంలో దేవుని ప్రేమానుభూతిని నిజముగా అనుభవించినప్పుడు నీ ఆత్మ ఆయనచే కదిలించబడుతుంది, ఈ సమయంలో మాత్రమే నీమనస్సాక్షి తన అసలైన పాత్రను పోషించగలుగుతుంది. అంటే, మనిషి ఆత్మ దేవునిచే కదిలించబడినప్పుడు మరియు మనిషికి జ్ఞానం కలిగి తన హృదయంలో ప్రోత్సహించబడినప్పుడు, అంటే, అతను అనుభవాన్ని పొందినప్పుడు మాత్రమే తన మనస్సాక్షితో దేవుని సమర్థవంతంగా ప్రేమించగలుగుతాడు. మీ మనస్సాక్షితో దేవుని ప్రేమించుట అనేది తప్పు కాదు—కానీ ఇది దేవుని కొరకు తక్కువ స్థాయి ప్రేమ. “దేవుని కృపకు కేవలం న్యాయం చేయడం” ద్వారా ప్రేమించడం అనేది మనిషి క్రియాశీలకంగా ప్రవేశించటానికి ప్రేరేపించదు. ప్రజలు పరిశుద్ధాత్మ ద్వారా కొన్ని కార్యములను పొందుకున్నప్పుడు, అంటే, వారి ఆచరణాత్మక అనుభవంలో దేవుని ప్రేమను చూసినప్పుడు మరియు పొందుకున్నప్పుడు, వారు దేవుని గూర్చిన జ్ఞానం కలిగి మానవాళి ప్రేమకు దేవుడు ఎంత యోగ్యుడో మరియు ఆయన ఎంత ప్రేమామయుడో నిజంగా చూసినప్పుడు మాత్రమే వారు నిజంగా దేవుని ప్రేమించగలుగుతారు.

ప్రజలు వారి హృదయాలతో దేవుని సంప్రదించినప్పుడు, వారి హృదయాలు పూర్తిగా దేవుని వైపు మళ్లీనప్పుడు, ఇది దేవుని కొరకు మానవుని ప్రేమలో మొదటి అడుగు. మీరు దేవుని ప్రేమించాలని కోరుకుంటే, మొదట మీ హృదయాన్ని దేవుని వైపు మళ్ళించాలి. దేవుని వైపు మీ హృదయాన్ని మళ్ళించడం అంటే ఏమిటి? మీ హృదయంలో మీరు చేసే ప్రతిదీ దేవుని ప్రేమించడం కొరకు మరియు ఆయనను పొందుకోవడం కొరకే. దీనిని బట్టి మీ హృదయాన్ని పూర్తిగా దేవుని వైపు మళ్లించారని తెలుస్తుంది. దేవుడు మరియు ఆయన మాటలను పక్కన పెడితే మీ హృదయంలో దాదాపుగా ఏదీ లేదు (కుటుంబం, ఆస్తి, భర్త, భార్య, పిల్లలు మొదలైనవి). అవి ఉన్నప్పటికీ, అవి మీ హృదయాన్ని ఆక్రమించలేవు మరియు మీ భవిష్యత్ అవకాశాల గురించి మీరు ఆలోచించండి కానీ దేవుణ్ణి ప్రేమించడం కొనసాగిస్తారు. అటువంటి సమయంలో మీ హృదయాన్ని దేవుని వైపు మళ్ళించారు. ఉదాహరణకు మీ హృదయంలో ఇంకనూ మీ గురించి ప్రణాళికలు వేస్తూ మరియు ఎల్లప్పుడూ మీ సొంత లాభాల మీద దృష్టి ఉంచి, మరి ఎప్పుడూ ఈ విధంగా ఆలోచిస్తూ ఉంటారు: దేవుని గూర్చి చిన్న అభ్యర్థనను నేను ఎప్పుడు చేయాలి? ఎప్పుడు నా కుటుంబం సంపన్నం అవుతుంది? నేను మంచి దుస్తులు ఎలా పొందుకుంటాను? మీరు అటువంటి స్థితిలో జీవిస్తున్నట్లయితే మీ హృదయం పూర్తిగా దేవుని వైపు లేదని తెలుస్తుంది. మీ హృదయాల్లో కేవలం దేవుని మాటలు మాత్రమే ఉంటే మీరు అన్ని సమయాల్లో ఆయనకు ప్రార్థించి ఆయనకు దగ్గర అవ్వ గలుగుతారు—ఆయన మీకు చాలా దగ్గరగా ఉన్నట్లు, దేవుడు మీలో ఉన్నట్లుగా మరియు మీరు ఆయనలో ఉన్నటువంటి స్థితిలో మీరు ఉన్నట్లయితే మీ హృదయం దేవుని సన్నిధిలో ఉందని అర్థం. మీరు ప్రతి నిత్యం దేవుని ప్రార్ధించి ఆయన వాక్యమును భుజించి పానము చేసినప్పుడు, ఎల్లప్పుడు సంఘ కార్యములను గూర్చి ఆలోచిస్తున్నప్పుడు మరియు దేవుని చిత్తము కొరకు కనిపెడుతున్నప్పుడు, మీ హృదయంతో ఆయనను నిజంగా ప్రేమించి ఆయన హృదయాన్ని సంతృప్తిపరచి నప్పుడు మీ హృదయం దేవునికి చెందుతుంది. మీ హృదయం అనేక ఇతర విషయములచే నింపబడినప్పుడు, ఇంకనూ సాతాను చేత ఆక్రమించబడినప్పుడు అది దేవుని వైపు పూర్తిగా మరలలేదు. ఎప్పుడైతే ఒకరి హృదయం పూర్తిగా దేవుని వైపు మరులుతుందో, వారు ఆయన పట్ల నిజమైన మరియు సహజమైన ప్రేమను కలిగి ఉంటారు మరియు వారు దేవుని కార్యములను చేయగలుగుతారు. వారు ఇప్పటికీ అవివేకము మరియు అన్యాయపు క్షణాల్ని కలిగి ఉన్నప్పటికీ, దేవుని గృహం పట్ల, దేవుని కార్యం పట్ల మరియు వారి స్వాభావిక మార్పుల పట్ల ఆసక్తి చూపుతారు మరియు వారి హృదయము సరైన స్థానంలో ఉన్నది. కొంతమంది తాము చేసేదంతా సంఘము కొరకు చేస్తున్నామని చెప్పుకుంటారు, వాస్తవానికి, వారు చేసేదంతా వారి సొంత ప్రయోజనాల కోసం. ఇలాంటి ప్రజలు తప్పుడు విధమైన ఉద్దేశాలను కలిగి ఉంటారు. వారు కుటిలమైన మరియు మోసపూరితమైన వారు మరి వారు చేసే చాలా పనులు వారి సొంత లాభం కోసం చేస్తారు. ఈ రకమైన వ్యక్తి దేవుని ప్రేమను పొందలేడు; వారి హృదయాలు ఇంకనూ సాతానుకు చెందినవిగానే ఉంటాయి మరియు దేవుని వైపు తిరగలేవు. ఆ విధంగా ఇలాంఏ మార్గమూ లేదు.

మీరు నిజంగా దేవుని ప్రేమించాలని మరియు ఆయనమిమ్మల్ని పొందుకోవాలని మీరు కోరుకుంటే మొదట మీరు చేయవలసింది మీ హృదయాన్ని పూర్తిగా దేవుని వైపు మరల్చడం. మీరు చేసే ప్రతి పనిలో మిమ్మల్ని మీరు పరిశీలించుకొని ఇలా ప్రశ్నించుకోండి: దేవునిపై ఆధారపడిన హృదయంతో నేను దీన్ని చేస్తున్నానా? ఏదైనా వ్యక్తిగత ఉద్దేశాలు దీని వెనక ఉన్నాయా? ఇలా చేయడంలో నా అసలు లక్ష్యం ఏమిటి? మీరు మీ హృదయాన్ని పూర్తిగా దేవునికి అప్పగించుకోవాలనుకుంటే, మొదట మీ హృదయాన్ని అదుపులో ఉంచుకోవాలి, మీ స్వంత ఉద్దేశాలన్నిటినీ విడిచిపెట్టాలి మరియు పూర్తిగా నేను దేవుని కొరకే అనే స్థితిని సాధించాలి. ఇది దేవుడికి మీ హృదయాన్ని ఇవ్వటానికి ఆచరణాత్మక మార్గం. ఒకరు హృదయాన్ని అదుపులో ఉంచుకోవటం అనేది దేనిని సూచిస్తుంది? ఇది ఒకరి శరీరం యొక్క విపరీతమైన కోరికలను విడిచిపెట్టడం, హోదా యొక్క భోగం లేదా ప్రయోజనాన్ని వదిలిపెట్టడం. ఇది దేవుని సంతృప్తిపరచడానికి ప్రతీది చేస్తుంది మరియు హృదయాన్ని వారి కోసం కాకుండా సంపూర్ణంగా దేవుని కొరకు చేస్తుంది. ఇది చాలు.

దేవుని కొరకు నిజమైన ప్రేమ అనేది హృదయపు లోతుల్లోంచి వస్తుంది; ఇది దేవుని గూర్చి మనిషికి ఉన్న జ్ఞానం ఆధారంగా ఉండే ప్రేమ. ఒక హృదయం దేవుని వైపు పూర్తిగా తిరిగినప్పుడు వారు దేవుని ప్రేమను పొందుకుంటారు, కానీ ఆ ప్రేమ తప్పనిసరిగా స్వచ్ఛమైనది లేదా తప్పనిసరిగా పూర్ణ మైనది కాదు. దేవుని వైపు పూర్తిగా మరల్చబడిన ఒక వ్యక్తి యొక్క హృదయానికి మరియు ఆ వ్యక్తికి దేవుని పట్ల ఉన్న నిజమైన అవగాహన మరియు ఆయనపై ఉన్ననిజమైన ఆరాధనకు ఇంకనూ దూరం ఉండటమే దీనికి కారణం. మానవుడు నిజమైన దేవుని ప్రేమను సాధించే మరియు దేవుని మనసును తెలుసుకునే మార్గం, అతని హృదయాన్ని దేవుని వైపు తిప్పడం. ఎప్పుడైతే మనుష్యుడు తన నిజమైన హృదయాన్ని దేవునికి ఇస్తాడో అప్పుడు జీవిత అనుభవంలోనికి ప్రవేశించటం ప్రారంభిస్తాడు. ఈ విధంగా, అతని మనసు మారడం ప్రారంభమవుతుంది, దేవుని పట్ల అతనికి ఉన్న ప్రేమ నెమ్మదిగా పెరుగుతుంది మరియు దేవుని జ్ఞానము కూడా నెమ్మదిగా పెరుగుతుంది. కాబట్టి, ఒకరి హృదయాన్ని దేవుని వైపు తిప్పుకోవడం అనేది జీవితానుభవానికి సరైన మార్గమును పొందుకోవటానికి ముందస్తు షరతు మాత్రమే. ప్రజలు వారి హృదయాలను దేవుని ముందు ఉంచినపుడు, దేవునిపై కోరిక కలిగిన హృదయాన్ని మాత్రమే కలిగి ఉంటారు, కానీ ఆయన పట్ల ప్రేమను కలిగి ఉండరు, ఎందుకంటే ఆయనను గూర్చిన అవగాహన వారు కలిగి ఉండరు. ఇలాంటి పరిస్థితుల్లో ఆయన పట్ల కొంత ప్రేమను కలిగి ఉన్నప్పటికీ అది సహజమైంది మరియు నిజమైనది కాదు. ఇది ఎందుకంటే, మనిషి శరీరం నుంచి ఉద్భవించే ఏదైనా భావోద్వేగ ఉత్పత్తి మరియు అది నిజమేనా అవగాహన నుంచి కలుగదు. ఇది కేవలం ఒక క్షణ కాల ప్రేరణ మరి అది దీర్ఘకాల ఆరాధనకు ఫలితాన్ని ఇవ్వదు. దేవుని పట్ల ప్రజలకు అవగాహన లేనప్పుడు వారు వారి స్వంత ప్రాధాన్యతలు మరియు వ్యక్తిగత తలంపుల ఆధారంగా మాత్రమే ఆయన్ని ప్రేమిస్తారు; ఈ రకమైన ప్రేమ సహజమైన ప్రేమ అనిపించుకోదు లేదా నిజమైన ప్రేమ అనిపించుకోదు. మానవుని హృదయం నిజంగా దేవుని వైపు తిరగవచ్చు మరియు అన్ని విషయాలలో దేవుని ఆసక్తులను గురించి ఆలోచించే సామర్థ్యం కలిగి ఉండవచ్చు కానీ అతనికి దేవుని పట్ల అవగాహన లేకపోతే నిజమైన, సహజమైన ప్రేమను పొందుకునే సామర్థ్యం కలిగి ఉండడు. అతను చేయగలిగిదంతా సంఘం కోసం కొన్ని విధులను చేయడం లేదా కొద్దిపాటి కర్తవ్యాన్ని నిర్వర్తించడం, కానీ వీటిని ఎటువంటి ఆధారం లేకుండా చేస్తాడు. ఈ రకమైన వ్యక్తి మనసును మార్చడం అనేది చాలా కష్టతరం; ఇటువంటి వ్యక్తులు సత్యమును వెంబడించరు లేదా దాన్ని అర్థం చేసుకోరు. ఒక వ్యక్తి దేవుని వైపు తన హృదయాన్ని పూర్తిగా తిప్పినప్పటికీ, దాని అర్థం దేవుని ప్రేమించే వారి హృదయము పూర్తిగా స్వచ్ఛమైనదని కాదు, ఎందుకంటే ఎవరి హృదయాలు అయితే దేవుని కలిగి ఉంటాయో వారి హృదయాల్లో దేవుని ప్రేమ ఉండాల్సిన అవసరం లేదు. దేవుని అవగాహనను అనుసరించే లేదా అనుసరించని వారి మధ్య వ్యత్యాసమును ఇది చూపిస్తుంది. ఒకసారి ఇది ఒక వ్యక్తి ఆయనను గూర్చిన అవగాహన కలిగి ఉంటే, వారి హృదయము పూర్తిగా దేవుని వైపు తిప్పబడిందని చూపిస్తుంది, వారి హృదయాల్లో దేవుని పట్ల నిజమైన ప్రేమ సహజమైనదని చూపిస్తుంది. కేవలం ఇలాంటి ప్రజలు మాత్రమే వారి హృదయాల్లో దేవుణ్ణి కలిగి ఉంటారు. దేవుని అర్థం చేసుకోవడానికి లేదా దేవుని ప్రేమను సాధించడానికి ఒక సరైన మార్గంలోనికి ప్రవేశించడానికి ఒకరి హృదయం దేవుని వైపు తిరగటం అనేది ఒక ముందస్తు షరతు. దేవుని పట్ల ఒకరి కర్తవ్యాన్ని పూర్తి చేయడానికి ఇది మార్కు కాదు లేదా ఆయన పట్ల నిజమైన ప్రేమను కలిగి ఉండటానికి మార్కు కాదు. ఎవరైనా దేవుని ప్రేమను సాధించడానికి వారి హృదయాన్ని దేవుని వైపు తిప్పాలి, ఇది ఆయన సృష్టిలో చేయవలసిన మొదటి పని కూడా. దేవుని కోరుకునే ప్రజలందరూ జీవితాన్ని కోరుకునేవారు, అంటే, సత్యమును మరియు నిజంగా దేవుని కోరుకునేవారు; వారందరూ పరిశుద్ధాత్మ చేత జ్ఞానమును పొందుకుని మరియు ఆయన చేత కదిలించబడ్డారు. వారందరూ దేవుని మార్గదర్శకత్వమును పొందగలుగుతారు.

ఎవరైనా తాము దేవుడికి రుణపడి ఉన్నామని భావిస్తే, అది ఆత్మచేత కదిలించేబడటం వలన మాత్రమే; ఈ విధంగా భావించేవారు కోరికతో కూడిన హృదయాన్ని కలిగి ఉంటారు మరియు జీవితంలోకి ప్రవేశాన్ని కొనసాగించగలరు. కానీ ఒక నిర్దిష్టమైన దశలో మీరు ఆగిపోతే మీరు ఇంకా లోతుగా వెళ్లలేరు; ఇంకా సాతాను వలలో చిక్కుకునే ప్రమాదం ఉంది, మరియు ఒక నిర్దిష్ట స్థానంలో సాతాను మిమ్మల్ని బందీగా చేసుకుంటాడు. దేవుని ప్రకాశం ప్రజలు వారి గురించి తెలుసుకోవడానికి మరియు వారు దేవునికి ఉన్న ఋణగ్రస్తత గురించి తెలుసుకోవడానికి అనుమతిస్తుంది; వారు ఆయనకు సహకరించడానికి సంసిద్ధంగా ఉంటారు మరియు ఆయనను సంతోషపెట్టని విషయాలను తీసివేస్తారు. ఇది దేవుని యొక్క కార్య సూత్రం. మీరందరూ మీ జీవితాల్లో మరియు దేవుని ప్రేమలో ఎదగడానికి సిద్ధంగా ఉన్నారు కాబట్టి బాహ్య విషయాల నుంచి మిమ్మల్ని వదిలించుకున్నారా? మిమ్మల్ని మీరు బాహ్య విషయాల నుంచి మాత్రమే వదిలించుకుని నాశనం కలిగించే మరియు గొప్పలు చెప్పుకునే ప్రవర్తనకు దూరంగా ఉంటే మీరు జీవితంలోఎదుగుతున్నట్లా? మీరు పై పై ప్రవర్తనలన్నింటి నుండి మిమ్మల్ని వదిలించుకుని, దేవుని మాటల్లో ప్రవేశించినట్లయితే, మీరు చురుకుగా పురోగతిని సాధించటం లేదని చూపిస్తుంది. పైపై ప్రవర్తనకు మూల కారణం ఏంటి? మీరు దేవుని ప్రజల్లో ఒకరిగా పరిగణించబడాలని కోరుకుంటున్నారా? ఏమైనప్పటికీ, మీరు జీవించేదానిపై దృష్టి ఉంచాలి; మీరు బాహ్య ప్రవర్తనపై దృష్టి ఉంచినట్లయితే మీ హృదయము బయటకు తోసి వేయబడుతుంది మరియు మీ జీవితంలో ఎదగడానికి ఎటువంటి మార్గం ఉండదు. దేవుడికి మీ మనసులో ఒక మార్పు కావాలి, కానీ మీరు ఎప్పుడూ బయటి విషయాలనే కోరుకుంటున్నారు; ఈ విధమైన వ్యక్తి తన మనసును మార్చుకోవడానికి సమర్థుడు కాడు! జీవితంలో పరిపక్వతను సాధించే ప్రక్రియలో ప్రతి ఒక్కరూ తప్పనిసరిగా ఒక మార్గాన్ని అనుసరించాలి. వారు తప్పనిసరిగా తీర్పును, శిక్షను మరియు దేవుని మాటల పరిపూర్ణతను అంగీకరించాలి. మీరు దేవుని మాటలను కలిగి ఉండక, మీ ఆత్మవిశ్వాసం మరియు సంకల్పం మీద మాత్రమే ఆధారపడి నట్లయితే, మీరు చేసేదంతా ఉత్సాహం మీద ఆధారపడి ఉంటుంది. అంటే, జీవితంలో ఎదగాలంటే మీరు మరింతగా దేవుని మాటలను తిని, త్రాగి మరియు అర్థం చేసుకోవాలి. ఆయన మాటల ద్వారా సంపూర్ణులైన వారందరూ జీవించగలుగుతారు; ఎవరైతే ఆయన వాక్యం ద్వారా శుద్ధీకరించబడరో, ఎవరైతే ఆయన మాటల తీర్పునకు లోను కారో వారు ఆయన ఉపయోగానికి తగరు. కాబట్టి, ఆయన మాటలను బట్టి మీరు ఏ స్థాయి మేరకు జీవించగలరు? మీరు దేవుని మాటలను కేవలం తిని మరియు త్రాగి మీ జీవిత స్థాయితో పోల్చుకున్నప్పుడు, నేను తెచ్చిన సమస్యల వెలుగులో ఆచరణ మార్గాన్ని కనుగొన్నప్పుడు మాత్రమే, మీ ఆచరణ సరైనది మరియు దేవుని సంకల్పానికి అనుగుణంగా ఉంటుంది. ఈ రకమైన ఆచరణ కలిగి ఉన్నవారు మాత్రమే దేవుని సంకల్పాన్ని పొందుకుంటారు.


ప్రార్థనా అభ్యాసము గురించి

మీరు మీ అనుదిన జీవనంలో ప్రార్థనకు ప్రాధాన్యత ఇవ్వరు. ప్రార్థన విషయములో మనిషి నిర్లక్ష్యం వహిస్తాడు. ప్రార్థనలనేవి దేవుని ఎదుట మనిషి ఆచరించే ఒక ప్రక్రియగా మాత్రమే ఉంటున్నాయి. ఏ మనిషి తన హృదయాన్ని దేవునికి సంపూర్ణముగా సమర్పించి, నిజమైన ప్రార్థనలో నిమగ్నమై లేడు. ఏదైనా సమస్య వచ్చినప్పుడు మాత్రమే మనిషి దేవుడిని ప్రార్థిస్తాడు. మీరు ఇప్పటివరకు ఎప్పుడైనా దేవుడిని నిజముగా ప్రార్ధించారా? మీరు ఎప్పుడైనా దేవుని ముందు బాధతో కన్నీళ్లు కార్చిన సమయమున్నదా? మిమ్మల్ని మీరు తెలుసుకొనేందుకు మీరు ఎప్పుడైనా దేవుని యెదుట సమయము వెచ్చించారా? మీరు ఎప్పుడైనా దేవునితో హృదయపూర్వకమైన ప్రార్థనలో ఉన్నారా? ప్రార్థన అభ్యాసము ద్వారా వస్తుంది: మీరు సాధారణంగా ఇంట్లో ప్రార్థించకపోతే, సంఘములో ఎంతమాత్రమూ ప్రార్థించలేరు, మీరు సాధారణముగా చిన్న కూడికలో ప్రార్థించకపోతే, పెద్ద కూటములలో ప్రార్థించటం మీ వల్ల కాదు. మీరు క్రమం తప్పకుండా దేవుని దగ్గర సమయము గడపకపోతే, దేవుని వాక్యములు గుర్తు చేసుకోకపోతే, ప్రార్థించే సమయము వచ్చినప్పుడు మీరు చెప్పడానికి ఏమీ ఉండదు, ఒకవేళ మీరు ప్రార్ధించినప్పటికీ, అది పెదవులు చేసే పని మాత్రమే అవుతుంది; నిజమైన ప్రార్థన కాదు.

నిజమైన ప్రార్థన అంటే ఏమిటి? మీ హృదయంలో ఉన్నది దేవునికి చెప్పటం, దేవుని చిత్తం గ్రహించి ఆయనతో సంభాషించటం, వాక్యము ద్వారా దేవునితో మాట్లాడడం, ముఖ్యముగా ఆయనతో సన్నిహితముగా ఉన్నట్లుగా భావించటం, అయన మీ ఎదుట ఉన్నట్లుగా స్పృహించి, ఆయనతో మీరు ఎదో చెప్పాలని నమ్మటమే నిజమైన ప్రార్థన అవుతుంది. మీ హృదయం వెలుగుతో నిండుకొనుటతో పాటు దేవుడు ఎంతటి ప్రేమ స్వరూపుడో మీరు అనుభూతి చెందగలరు. మీరు ప్రత్యేకముగా ప్రేరేపించబడి, మీ మాటలు వినే సోదరి సోదరులకు అది ప్రోత్సాహము కలిగజేస్తుంది. మీరు మాట్లాడే మాటలు వారి హృదయములోని మాటలుగా అనిపించి వారు పలకాలనుకున్న మాటలే మీ నోట వచ్చినట్లుగా భావిస్తారు. ఇదే నిజమైన ప్రార్థన. మీరు నిజమైన ప్రార్థనలో పాల్గొన్నప్పుడు మీ హృదయం సమాధానంతో నిండుకొని సంతృప్తి చెందుతారు. దేవుడిని ప్రేమించే సామర్ధ్యం పెరిగి, దేవుడిని ప్రేమించటం కంటే విలువైనది ఏదీ లేదని మీరు గ్రహిస్తారు. ఇవన్నీ మీ ప్రార్థనలు ప్రభావవంతముగా ఉన్నవననుటకు రుజువులు. మీరు ఈ విధముగా ఎప్పుడైనా ప్రార్థించారా? 

ప్రార్థనలోని విషయాల సంగతేమిటి? మీ ప్రార్థన పరిశుదాత్మ కార్యము ద్వారా మీ హృదయ పరిస్థితికి అనుగుణంగా ఒక్కొక మెట్టుగా సాగాలి. మీరు దేవుని చిత్తమును అనుసరించి అయన మనిషి వద్ద నుంచి ఆశిస్తున్నదాని ప్రకారము సంభాషించుటకు అయన దగ్గరకు రావాలి. మీరు ప్రార్థించుట ప్రారంభినపుడు మొదటిగా మీ హృదయాన్ని దేవునికి సమర్పించాలి. దేవుని చిత్తము గ్రహించుటకు ప్రయత్నించక, కేవలము మీ హృదయములోని మాటలను దేవుని వద్ద పలకాలి. దేవుని యొద్దకు వచ్చినప్పుడు, ఈ విధముగా పలకాలి: “ఓ దేవా నేను నీకు అవిధేయునిగా ఉన్నానని ఈ రోజే తెలుసుకున్నాను. నేను నిజముగా అవినీతిపరుడను, తుచ్చమైనవాడను. నేను కేవలము నా జీవితము వ్యర్ధము చేసికొనుచున్నాను. ఈ రోజు మొదలుకొని నేను నీకోసమే జీవిస్తాను. నేను ఒక అర్ధవంతమైన జీవితము జీవించి, నీ చిత్తమును సంతప్తిపరుస్తాను. నిత్యము నీ ఆత్మ కార్యము నాలో జరిగించి నీ వెలుగులో, నీ ప్రత్యక్షతలో నన్ను ఉంచుము. నీ ఎదుట బలముగా మారుమ్రోగే సాక్ష్యమును నన్ను కలిగి ఉండనిమ్ము. సాతాను నీ మహిమను, నీ సాక్ష్యమును చూడనిమ్ము మరియు నీ విజయము రుజువును మాలో ప్రత్యక్షపరచుము.” ఈ విధముగా ప్రార్దించినప్పుడు మీ హృదయము సంపూర్ణముగా స్వతంత్రించబడుతుంది. ఈ విధముగా ప్రార్థించినప్పుడు మీ హృదయము దేవునికి సమీపముగా ఉంటుంది మరియు ఈ విధముగా తరచూ ప్రార్థించినప్పుడు పరిశుద్దాత్మ తప్పనిసరిగా నీలో పనిచేసారు. నీవు ఎల్లపుడు ఈ విధముగా దేవునికి మొఱ్ఱపెట్టి అయన ముందు తీర్మానం చేసుకొన్నపుడు, నీ తీర్మానం దేవుని యొద్ద స్వీకరించబడే రోజు వస్తుంది. అప్పుడు నీ హృదయమును, నీ సమస్తమును దేవుని చేత స్వీకరించబడి నీవు సర్వ సంపూర్ణత లోనికి మారుతావు. ఏలయనగా నీ ప్రార్థన చాల ప్రాముఖ్యమైనది. పరిశుదాత్మ కార్యములు పొందాలని నీవు ప్రార్థించినప్పుడు, నీ హృదయము దేవుని చేత కదల్చబడి దేవుడిని ప్రేమించుటకు శక్తి ప్రవహిస్తుంది. నీవు నీ హృదయములో నుండి దేవుడిని ప్రార్థించకపోతే, నీ హృదయము తెరచి దేవునితో సంభాషించకపోతే, దేవుడు నీలో కార్యము చేయుటకు ఏ మార్గమూ ఉండదు. ఒకవేళ నీవు హృదయములో నుండి వచ్చే మాటలతో ప్రార్థించిన తరవాత కూడా పరిశుదాత్మాడు కార్యము మొదలుపెట్టకపోతే మరియు మీరు ప్రేరేపణ పొందకపోతే అది నిజాయితీ లేని నీ హృదయాన్ని, అసత్యమైన, అపవిత్రమైన నీ మాటలను సూచిస్తుంది. నీవు ప్రార్థించిన తరువాత సంతృప్తికరమైన అనుభవము నీకు కలిగితే అప్పుడు నీ ప్రార్థనలు దేవుని చేత స్వీకరించబడ్డాయి మరియు పరిశుద్ధాత్ముడు నీలో కార్యము చేస్తున్నాడు. దేవుని యెదుట పరిచర్య చేయువారిగా, ప్రార్థన లేకుండా నీవు ఉండకూడదు. నీవు దేవునితో సహవాసమును ఒక అర్థవంతమైన, విలువైన దానిగా చూచినపుడు నీవు పార్థనను విడిచి పెట్టగలవా? దేవునితో సహవాసం లేకుండా ఎవ్వరూ ఉండలేరు. ప్రార్థన లేకపోతే నీవు సాతానుకు బానిసవై శారీరకంగానే జీవిస్తావు, నిజమైన ప్రార్థన లేకపోతే నీవు అంధకారపు ప్రభావంలో జీవిస్తావు. సోదరి సోదరులైన మీరు నిజమైన ప్రార్థనలో నిమగ్నమై ఉండాలని నేను ఆశిస్తున్నాను. ఇది నియమాలను అనుసరించటం కానప్పటికీ, ఒక నిర్దిష్టమైన ఫలితాన్ని సాధించడంగా ఉంటుంది. నీవు ఉదయకాలపు ప్రార్థనలను మరియు దేవుని వాక్యము ఆనందించుటకును కొంచెం నిద్రను మరియు సుఖాన్ని వదులుకోవడానికి సుముఖంగా ఉన్నావా? నీవు పవిత్రమైన హృదయముతో ప్రార్థిస్తూ, ఈ విధముగా దేవుని వాక్యమును తినుచు త్రాగుతూ ఉంటే, నీవు దేవునికి మరింత అంగీకార యోగ్యముగా ఉంటావు. నీవు అయనలో నిమగ్నమై, ఆయనతో సంభాషిస్తూ ప్రతి ఉదయం నీవు ఇలా చేసి, ప్రతి రోజు నీ హృదయాన్ని దేవునికి ఇచ్చుట అనే అభ్యాసము చేసినప్పుడు నీలో దేవుని జ్ఞానము ఖచిత్తముగా పెరిగి నీవు దేవుని చిత్తాన్ని బాగా గ్రహించగలుగుతావు. నీవు ఇలా పలకాలి: “ఓ దేవా! నేను నా బాధ్యతను నెరవేర్చుటకు ఇష్టపడుతున్నాను. నీవు నా ఈ సముహూము యొక్క సాక్ష్యములో ఆనందించాలని, నా ద్వారా నీవు మహిమ పొందాలని మాత్రమే నేను నా సర్వమును సంపూర్ణముగా నీ మీద కేంద్రీకరించగలుగుతున్నాను. నేను నిన్ను నిజంగా ప్రేమించేలా, నిన్ను సంతృప్తి పరచేలా మరియు నిన్నే నా లక్ష్యముగా వెంబడించేలా నీవు నాలో కార్యము చేయాలన బ్రతిమాలుకొనుచున్నాను.” ఇటువంటి భారమును నీవు కలిగి ఉన్నప్పుడు, దేవుడు ఖచ్చితముగా నిన్ను పరిపూర్ణం చేయును. నీవు నీ ప్రయోజనము కొరకు మాత్రమే ప్రార్థించక, దేవుని చిత్తమును తెలుసుకొనుటకును మరియు ప్రేమించుటకు కూడా ప్రార్థించవలెను. ఇదే అసలైన ప్రార్థన. దేవుని చిత్తమును వెంబడించుటకు ప్రార్థించే వాళ్ళల్లో నీవూ ఒకనివై యున్నావా?

ఇదివరకు మీకు ఎలా ప్రార్థించాలో తెలియదు, మరియు మీరు ప్రార్థన అను అంశమును నిర్లక్ష్యము చేసారు. ఇపుడు మీరు ప్రార్ధనను అభ్యసించుటకు మీ చేతనైన కృషి చేయాలి. నీవు దేవుడిని ప్రేమించుటకు నీలో ఉన్న బలాన్ని కూడగట్టుకోలేకపోతే నీవు ఎలా ప్రార్థించగలవు? నీవు ఇలా ప్రార్థించాలి: “ఓ దేవా, నా హృదయము నిజముగా నిన్ను ప్రేమించుటకు అసమర్ధమైనది. నేను నిన్ను ప్రేమించాలి, కానీ నాకు బలము లేదు మరి నేనేమి చేయాలి? నీవు నా ఆత్మీయ నేత్రములను తెరచి, నీ ఆత్మ నా హృదయమును కదిలించనివ్వు. నేను నీ ఎదుటకు వచ్చినప్పుడు, ప్రతికూలమైన వాటినన్నిటిని విసిరిగొట్టి, ఏ వ్యక్తియు, ఏ విషయము మరియు ఏ వస్తువు చేత నేను కట్టబడక నా హృదయమును నీ ఎదుట కుమ్మరించ గల్గునట్లు చేయుము, మరియు నా సర్వమును నీకు సమర్పించునట్లు చేయుము. ఆ తర్వాత కూడా నన్ను పరీక్షించుటకు నేను సిద్ధముగా ఉన్నాను. ఇప్పుడు నేను నా భవిష్యత్తు గురించి యోచించుట లేదు లేక మరణ కాడి క్రిందను లేను. నిన్ను ప్రేమించే హృదయముతో జీవ మార్గమును వెదకుటకు ఆశపడుచున్నాను. ప్రతి విషయము, ప్రతి వస్తువు నీ చేతిలో ఉన్నవి; నా భవిష్యత్తు నీ చేతిలో ఉన్నది మరియు నా ప్రాణమే నీ చేతిలో ఉన్నది. ఇప్పుడు నిన్ను ప్రేమించుటకు వెతుకుచున్నాను, నాకు నీవు అనుమతి ఇచ్చినా ఇవ్వకపోయినా, లేక సాతాను ఎంత అడ్డుకొన్నను, నేను నిన్ను ప్రేమించుటకు నిర్ణయించుకున్నాను.” ఈ విధమైన పరిస్థితి మీరు ఎదుర్కొంటే ఇలా ప్రార్థించండి. ప్రతి రోజు ఈ విధముగా మీరు ప్రార్థించగలిగితే, దేవునిని ప్రేమించే శక్తి నెమ్మదిగా పెరుగుతుంది. 

నిజమైన ప్రార్థనలోనికి ఎలా ప్రవేశిస్తారు? 

ప్రార్థిస్తున్నప్పుడు, దేవుని ముందు మౌనముగా ఉండే హృదయాన్ని మీరు కలిగి ఉండాలి మరియు నిజాయితీగల హృదయాన్ని కలిగి ఉండాలి. నిజముగా నీవు దేవునితో సంభాషిస్తున్నావు మరియు ప్రార్థిస్తున్నావు—కావున నీవు మంచి పదజాలంతో దేవునిని ఆకట్టుకొనే ప్రయత్నము చేయకూడదు. నీ ప్రార్థన దేవుడు ప్రస్తుతము ఏమి జరిగించాలని కోరుకుంటున్నాడో దాని మీద కేంద్రీకృతమై ఉండాలి. దేవుడు నీకు గొప్ప వెలుగును, ప్రత్యక్షతను దయచేయునట్లు ప్రార్థించండి, నీవు ప్రార్థించినప్పుడు నీవు తీసుకొన్న తీర్మానాలతో పాటు, నీ అసలైన స్థితిని మరియు నీ సమస్యలను అయన సన్నిధికి తీసుకు రావాలి. ప్రార్థన అనేది ఆచరించే ప్రక్రియ కాదు, హృదయపూర్వకముగా దేవుడిని వెతికే ప్రక్రియ అది. దేవుడు నీ హృదయాన్ని కాపాడాలని అడగండి, తద్వారా అయన ఎదుట నీ హృదయానికి నెమ్మది కలిగి, దేవుడు నిను ఉంచిన పరిస్థితులలో నిన్ను నీవు తెలుసుకుంటావు, తృణీకరిస్తావు, నిన్ను నీవు విడిచిపెడతావు, తద్వారా, నీవు దేవునితో సరైన సంబంధం కలిగి ఉండుటకు వీలు కలుగుతుంది మరియు నీవు నిజముగా దేవుడు ప్రేమించే వ్యక్తి అవుతావు.

ప్రార్థన ప్రాముఖ్యత ఏంటి?

ప్రార్థన అనేది మనిషి దేవునితో కలిసి పనిచేసే మార్గాలలో ఒకటి, అది దేవుని ఆత్మ చేత మనిషి ప్రేరేపించబడే ఒక ప్రక్రియ. ప్రార్థన చేయని వారు ఆత్మ లేక చనిపోయిన వారని చెప్పవచ్చు, అట్టి వారు దేవుని చేత ప్రేరేపించబడే అనుభవము లేనివారని రుజువు అవుతుంది. ప్రార్థన లేకుండా, పరిశుద్దాత్మ కార్యములు కాదు కదా, సాధారణ ఆత్మీయ జీవితం కొనసాగించడం కూడా అసాధ్యమే. ప్రార్థన లేకుండా ఉండటమంటే, దేవునితో సంబంధాలను తెంచుకోవటమే, అప్పుడు దేవుని మెప్పును పొందటం అసాధ్యం. దేవుని యందు విశ్వాసిగా ఒక వ్యక్తి ఎంత ఎక్కువగా ప్రార్థిస్తే, అనగా ఎంత ఎక్కువగా దేవుని చేత ప్రేరేపించబడితే, అంత బలముగా మరియు స్పష్టముగా దేవుని యొద్ద నుండి నూతనమైన ప్రత్యక్షతలను పొందగలుగుతాడు. అందువల్ల, అటువంటి వ్యక్తి చాలా త్వరగా పరిశుద్ధాత్మ ద్వారా పరిపూర్ణుడిగా చేయబడతాడు.

ప్రార్థన ఎటువంటి ప్రభావము సాధించగలగాలి?

జనులు ప్రార్థనను అభ్యసించగలరు, ప్రార్థన యొక్క ప్రాముఖ్యతను అర్ధం చేసుకోగలరు, కానీ ప్రభావవంతమైన ప్రార్థన అంత సులువైన విషయం కాదు. ప్రార్థన అనేది కేవలం ఒక ఆచార బద్ధమైన ప్రక్రియో, ఒక పద్దతిని అనుసరించటమో లేక దేవుని వాక్యమును ఉచ్చరించటమో కాదు. అనగా, ప్రార్థన అనేది కొన్ని చిలక పలుకులు వల్లించటం కాదు మరియు ఇతరులను అనుకరించటం కాదు. ప్రార్థనలో ఒక వ్యక్తి తన హృదయాన్ని తెరచి ఉంచి దేవునికి సమర్పించగలిగిన స్థితికి చేరుకోవటం ద్వారా ఆ హృదయము దేవుని చేత ప్రేరేపించబడుతుంది. ప్రార్థన ప్రభావంతముగా ఉండాలంటే, అది దేవుని వాక్య పఠనంపై ఆధారపడి ఉండాలి. ఒకడు దేవుని వాక్యము ఆధారంగా ప్రార్థించడం ద్వారా మాత్రమే గొప్ప ప్రత్యక్షతను మరియు వెలుగును చూడగలడు. నిజమైన ప్రార్థన ఇలా అభివ్యక్తమవుతోంది: దేవుని చిత్తం తెలుసుకోవాలనే హృదయ వాంఛ కలిగి ఉండటం, అంతేగాక దేవుడు బయలుపర్చిన దానిపై జ్ఞానమును, స్పష్టతయు కలిగినవాడై దానిపై గ్రహింపు పెంచుకుంటూ, దేవునికి హేయమైన దానిని అసహ్యించుకుంటూ దేవుని ఆజ్ఞలను జరిగించాలని తపించటం. ఎక్కడైతే ప్రార్థన చేసిన తరువాత తీర్మానం, విశ్వాసము, జ్ఞానము మరియు అభ్యాస మార్గం ఉంటుందో, అదే నిజమైన ప్రార్థన అనబడుతుంది మరియు ఈ విధమైన ప్రార్థన మాత్రమే ప్రభావవంతముగా ఉంటుంది. అయినను ప్రార్థననేది దేవుని వాక్యమును ఆస్వాదించడము మరియు దేవునితో సంభాషణ అనే పునాదిపై కట్టబడి ఉండాలి, మరియు హృదయమందు నెమ్మది పొందుకొని ఆయనను కనిపెట్టుకోగలగాలి. ఈ విధమైన ప్రార్థన దేవునితో నిజమైన సహవాసము అనే దశలోకి ప్రవేశిస్తుంది.

ప్రార్థన గురించి ప్రాథమిక జ్ఞానం:

1. నీ మనసులో వచ్చింది గుడ్డిగా పలకవద్దు. నీ హృదయములో ఒక భారము కలిగియుండాలి అనగా, నీవు ప్రార్థించినప్పుడు ఒక లక్ష్యము కలిగియుండాలి.

2. ప్రార్థనలో దేవుని వాక్యముండాలి; అది దేవుని వాక్యము మీదే స్థిరపర్చబడాలి.

3. ప్రార్థిస్తున్నప్పుడు, పాత విషయాలను మరల మరల చెప్పకూడదు. ప్రార్థనలు దేవుని యొక్క ప్రస్తుత మాటలకు సంబంధించినవిగా ఉండాలి మరియు ప్రార్థన చేసినప్పుడు, అంతరంగములోని ఆలోచనలను దేవునికి చెప్పాలి.

4. సామూహిక ప్రార్థన ఒక విషయంపై కేంద్రీకృతమై ఉండాలి అది కూడా పరిశుదాత్మ కార్యమై ఉండాలి.

5. ప్రతి ఒక్కరు విజ్ఞాపన ప్రార్థన నేర్చుకోవాలి. ఇది కూడా దేవుని చిత్తానికి లోబడుటలో ఒక భాగమే.

వ్యక్తిగత ప్రార్థనా జీవితము, ప్రార్థనపై ఉన్న కనీస అవగాహన మరియు ప్రార్థన యొక్క ప్రాముఖ్యత తెలిసియుండుటపై ఆధారపడియుంటుంది. దైనందన జీవితంలో తరచుగా మీ యొక్క లోపాల కొరకు ప్రార్థించండి, మీ స్వభావంలో మార్పు రావాలని ప్రార్థించండి, మరియు దేవుని వాక్యముపై మీకున్న జ్ఞానము ఆధారంగా ప్రార్థించండి. ప్రతి వ్యక్తి తన స్వంత ప్రార్థనా జీవితం స్థాపించుకోవాలి, వారు దేవుని మాటలు తెలుసుకోవడానికి ప్రార్థించాలి, దేవుని కార్యములు తెలుసుకొనుటకై ప్రార్థించాలి. మీ వ్యక్తిగత పరిస్థితులను దేవుని ఎదుట తెరిచియుంచి, ప్రార్థించే విధానంపై కాక అసలైన గ్రహింపు పొందుట మరియు దేవుని వాక్యము యొక్క నిహమైన అనుభభము సంపాదించుట అనే కీలకమైన అంశాలపై ప్రార్థించాలి. ఆత్మీయ జీవితములో ప్రవేశం కోరుకొనే ప్రతివ్యక్తి అనేక విధాలుగా ప్రార్థించగలగాలి. మౌన ప్రార్థన, దేవుని వాక్యమును ధ్యానించుట, దేవుని కార్యములు తెలుసుకొనుటకు ప్రార్థించుట—దేవుని ఎదుట ఒకని స్థితిని మెరుగుపరచి, అతను జీవితంలో మరింత గొప్పగా పురోగతి సాధించుటకు నెట్టేవి ఏవైనా, అవన్నియు సగటు ఆత్మీయ జీవితములో ప్రవేశము సాధించుటకు, ఉద్దేశపూర్వకముగా చేసే ఆత్మీయ సహవాసము యొక్క ఉదాహరణలు. క్లుప్తముగా చెప్పాలంటే, నీవు చేసేది ప్రతీది, అది దేవుని వాక్యమును భుజించి, సేవించుటేగాని, లేక మౌనముగా ప్రార్ధించుటేగాని, లేక బిగ్గరగా ప్రకటించుటేగాని, అది నీవు దేవుని వాక్యమును స్పష్టముగా చూచుటకు, అయన కార్యమును మరియు అయన నీలో నెరవేర్చాలనుకొన్నిది నీవు చేయగలుగుటకే. మరి ముఖ్యముగా, నీవు చేసేది ప్రతీది నీవు నీ జీవితములో ఉన్నతముగా ఎదిగి, దేవుడు కోరుకొనే స్థాయికి నీవు చేరటానికే. దేవుడు మనిషి వద్ద కనీసం కోరుకొనేది, మనిషి అయన యొద్ద తన హృదయాన్ని తెరవాలనే. మనిషి తన హృదయాన్ని నిజముగా దేవునికిచ్చి, తన హృదయములో ఉన్నది నిజముగా దేవుని వద్ద చెప్పగలిగితే, దేవుడు అతనిలో కార్యము చేయుటకు సిద్ధముగాయున్నాడు. దేవుడు కోరుకొనేది మనిషి యొక్క వక్ర హృదయం కాదు, స్వచ్ఛమైన మరియు నిజాయితీ గల హృదయం. మనిషి తన హృదయంలో నుండి దేవునితో మాట్లాడకపోతే, దేవుడు అతని హృదయాన్ని ప్రేరేపించలేడు, అతనిలో కార్యము చేయలేడు. అందువలన, ప్రార్థన యొక్క మూలాంశము ఏంటంటే, హృదయములోనుండి దేవునితో మాట్లాడటం, నీ యొక్క తిరుగుబాటుతనాన్ని లేక లోపాలను ఆయనకు చెప్పటం, అయన ఎదుట నిన్ను నీవు పూర్తిగా తెరిచియుంచటం; అప్పుడే దేవుడు నీ ప్రార్థనలపై ఆసక్తి చూపుతాడు లేదా తన ముఖమును నీ నుండి చాటేస్తాడు. ప్రార్థనకుండవలసిన కనీస ప్రమాణం ఏంటంటే, నీ హృదయాన్ని దేవుని ఎదుట మౌనముగా ఉంచగలగాలి మరియు అది దేవుని యొద్ద నుండి తొలగిపోకూడదు. ఈ దశలో నీవు క్రొత్తదైన లేక ఉన్నతమైన దర్శనం పొందకపోవచ్చు, కానీ నీవు ఆ స్థితిని కొనసాగించుటకు ప్రార్థనను ఉపయోగించాలి వెనక్కు వెళ్ళకూడదు. కనీసం ఇదైనా సాధించాలి. నీవు ఇది కూడా సాధించలేకపోతే, నీ అత్మియ జీవితం సరైన మార్గంలో లేదని రుజువవుతోంది. దాని పరియవసానంగా, నీవు నీ మొదటి దర్శనముపై పట్టు కోల్పోతావు, నీవు దేవునిలో విశ్వాసము కోల్పోతావు తర్వాత నీ తీర్మానం చెదిరిపోతుంది. నీవు ఆత్మీయ జీవితంలోకి ప్రవేశించావా లేదా అనేదానికి ఒక సంకేతం నీ ప్రార్థన సరైన మార్గంలో ఉన్నదో లేదో చేసుకోవడమే. మనుషులందరూ ఈ వాస్తవికతలోనికి ప్రవేశించాలి, వారందరు తమను తాము కావాలని ప్రార్థనలో తర్ఫీదు పొందే పనిలో ఉండాలి. ఎదో ఎదురు చూడటం కాదు, పరిశుదాత్మ చేత ప్రేరేపించబడుటకు కనిపెట్టుకోవాలి. అప్పుడే వారు నిజముగా దేవుని వెదుకు జనులవుతారు.

ప్రార్థించడం మొదలు పెట్టిన వెంటనే ఒక్కసారిగా అన్ని సాధించాలనే ఆశతో అతిగా ప్రయాస పడవద్దు. నీవు మొదటిలోనే విపరీతమైన కోరికలు కోరకూడదు. ప్రార్థనలో నోరు తెరచిన వెంటనే పరిశుదాత్మచే ప్రేరేపించబడతారనో లేక పరిశుదాత్మ వెలుగును ప్రత్యక్షతను పొందాలనో లేక దేవుడు తన కృపను కుమ్మరిస్తాడనో ఆశించకూడదు. అలా జరగదు, దేవుడు ఆవిధముగా సహజాతీత క్రియలు చేయడు. దేవుడు తన సమయములో అయన జనులు చేసే ప్రార్థనలకు ప్రతిఫలమిస్తాడు. మరియు కొన్నిసార్లు నీవు ఆయన ముందు నమ్మకంగా ఉన్నవో, లేదో తెలుసుకోవడానికి దేవుడు నీ విశ్వాసాన్ని పరీక్షిస్తాడు. ప్రార్థించేటప్పుడు, నీవు విశ్వాసం, పట్టుదల మరియు దృఢ నిశ్చయం కలిగి ఉండాలి. చాలా మంది సాధన చేయడం ప్రారంభించినప్పుడు, వారు పరిశుద్ధాత్మ యొక్క ప్రేరణను అనుభవించలేనప్పుడు వారు నిరుత్సాహపడతారు, ఇది ఆమోదయోగ్యం కాదు! నీవు పట్టుదలగా ఉండాలి, పరిశుద్ధాత్మ యొక్క కదలికను కనిపెట్టుటకు, తెలుసుకొనుటకు, అయన స్పర్శను అనుభవించటంపై శ్రద్ధవహించాలి. కొన్నిసార్లు నీవు ఆచరించే విధానం సరికాదు, కొన్నిసార్లు నీయొక్క ఉద్దేశాలు మరియు ఆలోచనలు దేవుని ముందు సరైనవిగా నిలబడలేవు, కాబట్టి దేవుని ఆత్మ నిన్ను కదిలించదు మరియు కొన్నిసార్లు నీవు విశ్వాసయోగ్యముగా ఉన్నావా లేదా అని దేవుడు చూస్తాడు. క్లుప్తంగా చెప్పాలంటే, నీ సాధనలో నీవు మరింత విలువైనది చెల్లించాలి. నీవు అభ్యాస మార్గం నుండి తప్పిపోతున్నావని గ్రహించగలిగితే నీవు మరొక విధంగా ప్రార్థించవచ్చు, నీవు హృదయపూర్వకంగా వెతుకుతున్నంతకాలం మరియు పొందుకోవాలనే ఆశలున్నంతకాలం, పరిశుద్ధాత్మ దేవుడు ఖచ్చితంగా నిన్ను ఈ నిజస్వరూపములోనికి నడిపిస్తాడు. కొన్నిసార్లు నీవు హృదయపూర్వకముగా ప్రార్థించినప్పటికీ ప్రేరేపించబడినట్లు అనిపించదు. ఈ సమయంలో, నీవు విశ్వాసముపై ఆధారపడాలి, దేవుడు నీ ప్రార్థనలను ఆలకిస్తాడని విశ్వసించాలి మరియు పట్టుదలతో ప్రార్థించాలి.

నిజాయితీ గల వ్యక్తిగా ఉండి, నీ హృదయంలోని మోసమును వదిలించుకొనుటకు ప్రార్థించు, అన్ని వేళల ప్రార్థించుట ద్వారా నిన్ను నీవు పరిశుద్ధపరచుకొనుము, ప్రార్థనలో పరిశుదాత్మ ద్వారా ప్రేరేపించబడి నీయొక్క స్వాభావము క్రమముగా మారుతుంది. నిజమైన ఆత్మీయ జీవితం ప్రార్థన జీవితమే, పరిశుద్ధాత్మ ద్వారా కదిలించబడే జీవితం. పరిశుద్ధాత్మచే ప్రేరేపించబడే ప్రక్రియ మానవ స్వభావాన్ని మార్చే ప్రక్రియ. పరిశుదాత్మ చేత ప్రేరేపించబడని జీవితం ఆత్మీయ జీవితమే కాదు, మతపరమైన ఆచారం మాత్రమే. పరిశుద్ధాత్మచే తరచుగా ప్రేరేపించబడి, పరిశుద్ధాత్మ ద్వారా ప్రత్యక్షతను, వెలుగును పొందినవారు మాత్రమే ఆత్మీయ జీవితంలోకి ప్రవేశించినవారు. ఒక వ్యక్తి ప్రార్థిస్తుండగా నిరంతరం అతని యొక్క స్వభావము మారుతుంది. అతడు ఎంతగా పరిశుదాత్మ ద్వారా ప్రేరేపించబడితే అంత మెరుగ్గా మరియు విధేయునిగా ఉంటాడు. అదేవిధముగా ఆవ్యక్తి యొక్క హృదయం క్రమంగా పరిశుద్ధపరచబడుతుంది మరియు వాని స్వభావం కూడా క్రమంగా మారుతుంది. నిజమైన ప్రార్థన యొక్క ప్రభావము అటువంటిదై ఉంటుంది.


దేవుని నూతన కార్యాన్ని తెలుసుకొని ఆయన అడుగుజాడలను అనుసరించు

ఇప్పుడు మీరు దేవుని ప్రజలుగా తయారవ్వడానికి ప్రయత్నించాలి, దీనికి మీరు సరైన పథంలో మీ ప్రయాణాన్ని ప్రారంభించాలి. దేవుని ప్రజగా ఉండటం అంటే రాజ్య యుగంలోనికి ప్రవేశించడమే. ఈరోజు మీరు రాజ్య శిక్షణలోనికి ప్రవేశించే మీ ప్రయాణాన్ని అధికారికంగా ప్రారంభిస్తున్నారు, మీ భవిష్యత్ జీవితాలు ఇకపై ఇదివరకటి వలె నిర్లక్ష్యంగా యథేచ్ఛమైన రీతిలో ఉండవు; ఆవిధంగా జీవిస్తే దేవునికి అవసరమైన ప్రమాణాలను అందుకోవడం అసాధ్యం. ఈ విషయంలో నీవు ఆరాటపడటం లేదంటే, నిన్ను నీవు సరిచేసుకోవాలనే ఆసక్తి నీకు లేదనీ, నీ ప్రయత్నాలన్నీ అర్థరహితంగా, అయోమయంగా ఉన్నాయనీ, నీవు దేవుని చిత్తాన్ని నెరవేర్చడానికి సమర్ధుడవు కాదనీ అర్థం, రాజ్య శిక్షణలోనికి ప్రవేశించడం అంటే దేవుని జనులుగా జీవితాన్ని ప్రారంభించడం—నీవు అలాంటి శిక్షణను అంగీకరించడానికి ఇష్టపడుతున్నావా? నీవు త్వరపడటానికి సిద్ధంగా ఉన్నావా? దేవుని క్రమశిక్షణలో జీవించడానికి ఇష్టపడుతున్నావా? దేవుని శిక్షను అంగీకరిస్తూ జీవించడానికి ఇష్టపడుతున్నావా? దేవుని వాక్కులు నీ మీదికి వచ్చి నిన్ను పరీక్షించినప్పుడు, నీవు ఎలా స్పందిస్తావు? అంతేకాక, అన్ని రకాల వాస్తవాలను నీవు ఎదుర్కొన్నప్పుడు నీవేమి చేస్తావు? గతంలో, నీవు నీ దృష్టిని జీవంపై ఉంచలేదు; కానీ, ఇప్పుడు మాత్రం జీవితం యొక్క వాస్తవికతలోనికి ప్రవేశించడంపై దృష్టి సారించడమే కాకుండా, నీ జీవిత స్వభావంలో మార్పులు చేసుకోవడానికి నీవు ప్రాకులాడాలి. రాజ్యపు ప్రజలు తప్పక సాధించాల్సింది ఇదే. దేవుని జనులందరూ జీవమును కలిగి ఉండాలి, వారు రాజ్య శిక్షణను అంగీకరించడంతో పాటు వారి జీవన వైఖరిలో మార్పులు పొందడం కోసం ప్రయత్నించాలి. రాజ్యపు ప్రజల నుండి దేవుడు ఆశిస్తున్నది ఇదే.

రాజ్య ప్రజలు కలిగి ఉండాలని దేవుడు అనుకుంటున్న లక్షణాలు ఈ క్రింది విధంగా ఉంటాయి:

1. వారు దేవుడి ఏర్పాట్లను అంగీకరించాలి. అంటే, అంత్య దినాల్లో దేవుని కార్యములో పలుకబడిన వాక్కులన్నిటినీ వారు అంగీకరించాలనే విధంగా దీనిని మనం అర్థం చేసుకోవచ్చు.

2. వారు తప్పక రాజ్యపు శిక్షణ లోనికి ప్రవేశించాలి.

3. వారి హృదయాలను దేవుడు తాకాలని వారు తాపత్రయపడాలి. నీ హృదయం పూర్తిగా దేవుని వైపుకు తిరిగినప్పుడు, నీవు సాధారణ ఆధ్యాత్మిక జీవితాన్ని కలిగి ఉన్నప్పుడు, నీవు స్వేచ్ఛగా జీవిస్తావు, అంటే దేవుని ప్రేమ, కాపుదల క్రింద నీవు నివసిస్తావని దీనర్థం. నీవు దేవుని కాపుదల, సంరక్షణలో నివసించినప్పుడే నీవు దేవునికి చెందిన వాడవవుతావు.

4. వారు దేవుని ద్వారా పొందుకోబడాలి.

5. భూమిపై దేవుని మహిమ యొక్క ప్రత్యక్షతగా వారు తయారవ్వాలి.

ఈ ఐదు అంశాలే నేను మీకిస్తున్న ఆజ్ఞలు. నా వాక్కులు దేవుని జనులకు వినిపిస్తాను, ఈ ఆజ్ఞలను అంగీకరించడానికి నీవు ఇష్టపడకపోతే, నేను నిన్ను బలవంతపెట్టే దేవుడిని కాను—కానీ నీవు వాటిని నిజముగా అంగీకరిస్తే, దేవుని చిత్తాన్ని చేయగలుగుతావు. ఈనాడే మీరు దేవుడి ఆజ్ఞలను అంగీకరించడం ప్రారంభించి, రాజ్య ప్రజలుగా తయారవ్వడానికి మరియు రాజ్య ప్రజలవ్వడానికి కలిగి ఉండాల్సిన ప్రమాణాలను పొందడానికి ప్రయత్నించండి. ప్రవేశించడానికి ఇది మొదటి మెట్టు. నీవు దేవుని చిత్తాన్ని పూర్తిగా నెరవేర్చడానికి ఇష్టపడితే, ఈ ఐదు ఆజ్ఞలను పాటించాలి, అలా నెరవేర్చగలిగితే నీవు దేవుని హృదయానుసారుడైన వాడివిగా ఉండటమే కాకుండా దేవుడు నిన్ను గొప్పగా వాడుకుంటాడు. రాజ్య శిక్షణలోనికి ప్రవేశించడమే ప్రస్తుతం ముఖ్యమైన సంగతి. రాజ్య శిక్షణలోనికి ప్రవేశించడానికి ఆత్మీయ జీవితం కలిగి ఉండాలి. గతంలో, ఆత్మీయ జీవితాన్ని గురించిన ప్రస్తావనే లేనప్పటికీ, ఇప్పుడు మాత్రం రాజ్య శిక్షణలోనికి ప్రవేశించడం ప్రారంభించావు కాబట్టి, నీవు అధికారికంగా ఆత్మీయ జీవితంలోనికి ప్రవేశిస్తున్నావు.

ఆత్మీయ జీవితం ఎలా ఉంటుంది? నీవు ఆత్మీయ జీవితాన్ని కలిగి ఉంటే నీ హృదయం పూర్తిగా దేవుని తట్టు తిరిగి ఉండి, దేవుని ప్రేమను గ్రహించగలుగుతుంది. నీవు ఆత్మీయ జీవితాన్ని కలిగి ఉంటే దేవుని వాక్యములో జీవిస్తావు, నీ హృదయాన్ని ఏదీ ఆక్రమించలేదు, ప్రస్తుత కాలంలో దేవుని చిత్తాన్ని గ్రహించగలుగుతావు మరియు నీకు అప్పగింపబడిన దానిని నెరవేర్చుటకు ప్రస్తుత కాలంలో పరిశుద్ధాత్మ వెలుగుచే నడిపించబడతావు. మనిషికి, దేవుడికి మధ్య ఉండే ఇలాంటి జీవితాన్నే ఆత్మీయ జీవితం అంటారు. ప్రస్తుత కాలంలోని వెలుగును నీవు వెంబడించలేకపోతే, దేవుడితో నీకున్న సంబంధంలో ఎడబాటు ఏర్పడిందని గ్రహించాలి—అది ఆఖరుకి పూర్తిగా తెగిపోవచ్చు కూడా—మరియు నీవు సాధారణ ఆత్మీయ జీవితాన్ని కలిగి ఉండలేవు. దేవునితో సాధారణ సంబంధం ప్రస్తుత కాలానికి సంబంధించి దేవుని వాక్కులను అంగీకరించడమనే పునాదిపై నిర్మించబడుతుంది. నీవు సాధారణ ఆత్మీయ జీవితాన్ని కలిగి ఉన్నావా? నీవు దేవుడితో సాధారణ సంబంధాన్ని కలిగి ఉన్నావా? నీవు పరిశుద్ధాత్మ కార్యమును అనుసరిస్తున్నావా? ప్రస్తుత కాలంలో నీవు పరిశుద్ధాత్మ వెలుగును అనుసరించగలుగుతూ, ఆయన వాక్కులలోని దేవుని చిత్తాన్ని గ్రహించి, ఆ వాక్కులలోనికి ప్రవేశించగలిగితే, నీవు పరిశుద్ధాత్మ ప్రవాహాన్ని అనుసరించగలుగుతావు. నీవు పరిశుద్ధాత్మ ప్రవాహాన్ని అనుసరించకపోతే, నీవు సత్యాన్ని వెంబడింపగోరేవాడవు కావని నిస్సందేహంగా అర్థం అవుతుంది. తమను తాము మెరుగుపర్చుకోవాలనే ఆశ లేని వారిలో పరిశుద్ధాత్మ పనిచేసే అవకాశం ఉండదు, దీని ఫలితంగా, అటువంటి వారు ఎల్లప్పుడూ తమ బలాన్ని కూడగట్టుకోలేక ఇతరులపై ఆధారపడే వారిగానే ఉండిపోతారు ఈ రోజున నీవు పరిశుద్ధాత్మ ప్రవాహాన్ని అనుసరిస్తున్నావా? నీవు పరిశుద్ధాత్మ ప్రవాహంలో ఉన్నావా? నీవు స్తబ్ద స్థితి నుండి బయటపడ్డావా? దేవుని మాటల యందు విశ్వాసముంచుచూ, దేవుని పనిని పునాదిగా కలిగి ఉండి ప్రస్తుత కాలంలో పరిశుద్ధాత్మ వెలుగును అనుసరించేవారందరూ—పరిశుద్ధాత్మ ప్రవాహములో ఉన్నారు. దేవుని వాక్కులు నిస్సందేహంగా సత్యమని మరియు ఖచ్చితమని నీవు నమ్మి, దేవుడు పలికిన మాటల యందు విశ్వాసముంచితే, నీవు దేవుని పనిలోనికి ప్రవేశించడానికి ప్రయత్నిస్తున్నావని అర్థం, ఈ విధంగా నీవు దేవుని చిత్తాన్ని నెరవేర్చగలవు.

పరిశుద్ధాత్మ ప్రవాహంలోకి ప్రవేశించడానికి, నీవు దేవునితో అరమరికలు లేని సంబంధం కలిగి ఉండటంతో పాటు నీవున్న స్తబ్ద స్థితి నుండి బయటకు రావాలి. కొందరైతే ఎప్పుడూ అందరూ ఎలా ప్రవర్తిస్తే అలాగే ప్రవర్తిస్తూ ఉంటారు, వారి హృదయం దేవుని నుండి చాలా దూరంగా ఉంటుంది; అలాంటి వారికి తమను తాము వృద్ధి చేసుకోవాలనే ఆశ ఉండదు, వారు ఎంతో అల్ప ప్రమాణాలను కలిగి ఉంటారు. దేవుడిని ప్రేమించి ఆయన దేవుని సొత్తుగా మారాలనే ప్రయత్నము మాత్రమే దేవుని చిత్తమై ఉంటుంది. కొందరు దేవుడి ప్రేమను తిరిగి చెల్లించడానికి తమ మనస్సాక్షిని మాత్రమే ఉపయోగిస్తారు, కానీ ఇలా చేస్తే దేవుని చిత్తాన్ని నెరవేర్చలేరు; నీవు ఎంత ఉన్నత ప్రమాణాలను అనుసరిస్తే, నీవు చేసే పనులు అంత ఎక్కువగా దేవుని చిత్తంలో ఉంటాయి. సాధారణ స్థితిలో ఉండి, దేవుని ప్రేమను వెదికే వారిగా ఉంటూ, దేవుని ప్రజగా అవ్వడానికి దేవుని రాజ్యములోనికి ప్రవేశించడమే నిజ భవిష్యత్తుగా కలిగి ఉండి, ఉన్నతమైన విలువను, ప్రాముఖ్యతను కలిగిన జీవితాన్ని మీరు కలిగి ఉంటే; మీ కంటే ధన్యులు మరెవరూ ఉండరు. నేను ఇది ఎందుకు చెప్తున్నాను? దేవుని యందు విశ్వాసముంచని వారు శరీరాశల కొరకు మరియు సాతాను కొరకు జీవిస్తారు కాబట్టి, మీరు దేవుని కొరకు జీవిస్తూ దేవుని చిత్తాన్ని నెరవేర్చేవారుగా ఉండాలి. అందుకే మీ జీవితాలు అత్యంత ప్రాముఖ్యతను కలిగి ఉన్నాయని నేను చెప్తున్నాను. దేవునిచే ఎంపిక చేయబడిన ఈ సమూహానికి చెందిన వారు మాత్రమే, ఇటువంటి విలువైన జీవితాన్ని జీవించగలరు: అంతటి విలువ మరియు సార్ధకత కలిగిన జీవితాన్ని ఈ భూమిపై మరెవ్వరూ జీవించలేరు. ఎందుకంటే, మీరు దేవునిచే ఎన్నుకొనబడి, దేవుని పెంపుదలలో ఉన్నవారై, దేవుడు మీమీద కలిగి ఉన్న ప్రేమ ద్వారా నిజమైన జీవాన్ని పొందుకోగలగడంతో పాటు ప్రశస్తమైన జీవితాన్ని ఎలా జీవించాలో నేర్చుకున్నారు. మీరు బాగా వెంబడించారని కాదు కానీ, దేవుని కృప ద్వారానే ఇది సాధ్యమయ్యింది; ఆయన వద్దకు రావడానికి మీకు మంచి అవకాశాన్ని కలిగించడానికి దేవుడే మీ ఆత్మీయ నేత్రములు తెరిచాడు, దేవుని ఆత్మయే మీ హృదయాలను తాకింది. దేవుని ఆత్మ మీకు అట్టి జ్ఞానమును కలిగించకపోతే, దేవుని గురించి అద్భుతమైన సంగతులను చూడలేకపోయి దేవుడిని ప్రేమించడం కూడా మీకు సాధ్యమయ్యేది కాదు. ప్రజలు పూర్తిగా తమ హృదయములను దేవుని తట్టు త్రిప్పుకొనులాగున దేవుని ఆత్మ ప్రజల హృదయాలను తాకడం ద్వారానే ఇది సాధ్యమవుతుంది. కొన్నిసార్లు, నీవు దేవుని మాటలను ఆస్వాదించేటప్పుడు నీ ఆత్మ తాకబడుతుంది, మరియు నీకు దేవుడిని ప్రేమించడం తప్ప మరేదీ చేతకాదన్నట్టుగా, నీలో గొప్ప బలమున్నట్టుగా, నీవు దేవుడి కోసం ప్రక్కన పెట్టలేనిది ఏదీ లేదన్నట్టుగా అనిపిస్తుంది. నీకు ఇలా అనిపిస్తే, నీవు దేవుని ఆత్మచేత తాకబడ్డావని, నీ హృదయం దేవునిచే పూర్తిగా తాకబడిందని అర్థం, అంతేకాక నీవు దేవుడికి ఈ విధంగా ప్రార్థన చేస్తావు: “దేవా! మేము నిజముగా ముందుగానే నీ ఏర్పాటులో ఉండి నీచే ఎన్నిక చేయబడిన వారము. నీ మహిమయే నా అతిశయకారణము, నీ ప్రజలలో లెక్కించబడుట నాకెంతో మహిమయుక్తంగా ఉంది. నీ చిత్తాన్ని చేయడానికి నేను దేన్నైనా వ్యయం చేయడానికి, దేన్నైనా ఇవ్వడానికి సిద్ధం, నా జీవిత సంవత్సరములన్నియూ, నా జీవితంలోని శ్రమ అంతయూ నీ కొరకే అర్పిస్తున్నాను.” నీవు ఈ ప్రార్ధన చేసినప్పుడు, నీ హృదయంలో దేవునిపై అంతము లేని ప్రేమ మరియు నిజమైన విధేయత కలుగుతాయి. నీకు ఇలాంటి అనుభవం ఎప్పుడైనా కలిగిందా? ప్రజలు తరచూ దేవుని ఆత్మచే తాకబడితే, వారి ప్రార్ధనలలో తమ్మును తాము దేవునికి సమర్పించుకోవడానికి ప్రత్యేకంగా ఇష్టపడతారు: “దేవా! నీ మహిమ దినము కొరకు కనిపెట్టుకొని నీకోసం జీవించుటకు నేను ఇష్టపడుతున్నాను—నీ కొరకు జీవించడం కంటే విలువైనది, అర్థవంతమైనది మరేదీ లేదు, మరియు సాతాను కోసం, శరీరాశల కోసం జీవించడానికి నాకు ఏమాత్రము కోరిక లేదు. ఈ రోజు నుండి నీ కొరకు జీవించేలా నన్ను బలపరచి పైకి లేవనెత్తు” అని ప్రార్థిస్తారు. నీవు ఇలా ప్రార్ధించినప్పుడు, నీవు దేవునికి నీ హృదయాన్ని సమర్పించకుండా ఉండలేవనియు, తప్పనిసరిగా దేవుడిని పొందుకోవాలని మరియు నీవు దేవుని సొత్తుగా చేయబడకుండా మరణించకూడదని అనిపిస్తుంది. ఈ ప్రార్ధన చేస్తే, ఎక్కడి నుండి వస్తుందో తెలియని ఎప్పటికీ తరగని బలం నీలో నీవు అనుభవిస్తావు; నీ హృదయములో అవధులు లేని శక్తి వశిస్తుంది, దేవుడు ఎంతో అద్భుతకరుడని మరియు ఆయన నీ ప్రేమకు పాత్రుడని నీ హృదయ తలంపులలో నీకు అనిపిస్తుంది. నీవు దేవునిచే తాకబడినప్పుడే ఇదంతా జరుగుతుంది. ఈ అనుభవాన్ని పొందుకున్న వారంతా దేవునిచే తాకబడినవారే. దేవునిచే తరచూ తాకబడేవారి జీవితంలో మార్పులు చోటు చేసుకుంటాయి, వారు హృదయంలో తీర్మానించుకొని దేవుడిని సంపూర్ణంగా స్వీకరించడానికి ఇష్టపడతారు, వారి హృదయాలలో దేవునిపై బలమైన ప్రేమ దృఢంగా ఉంటుంది, వారి హృదయాలు పూర్తిగా దేవుని తట్టు త్రిప్పబడి, కుటుంబానికి, లోకానికి, ఈ లోకముకు, ఈ లోకపు బంధాలకు, వారి భవిష్యత్తుకు వారు ఏ మాత్రమూ ప్రాధాన్యతనివ్వకుండా వారి జీవితాన్నంతయూ దేవుని కొరకు ధారపోయడానికి ఇష్టపడతారు. దేవుని ఆత్మ చేత తాకబడిన వారందరూ సత్యాన్ని వెంబడించేవారు మరియు దేవునిచే పరిపూర్ణులుగా చేయబడేందుకు నిరీక్షిస్తున్న వారుగా ఉంటారు.

నీవు నీ హృదయాన్ని దేవుని తట్టు త్రిప్పావా? నీ హృదయం దేవుని ఆత్మచే తాకబడిందా? నీవు అలాంటి అనుభవాన్ని పొందియుండకపోతే, మరియు నీవు అలా ఎప్పుడూ ప్రార్ధన చేసియుండకపోతే, నీ హృదయంలో దేవుడికి స్థానం లేదని అర్థమవుతుంది. దేవుని ఆత్మచే నడిపించబడుచూ, ఆయన ఆత్మచే తాకబడిన వారందరూ దేవుని పని చేయాలనే తపనను కలిగి ఉంటారు, ఇది వారిలో దేవుడి మాటలు మరియు క్రియలు బలంగా నాటుకుపోయాయని రూఢిపరుస్తుంది. కొందరు ఇలా అంటారు: “నా ప్రార్ధనలలో నేను నీ అంత ఎడతెగక ఉండటం లేదు, మరియు నేను దేవుడిచే నీలా తాకబడలేదు; కొన్నిసార్లు—నేను ధ్యానించి ప్రార్ధించునప్పుడు—దేవుడు అద్భుతకరుడని నాలో బలంగా అనిపిస్తుంది మరియు నా హృదయం దేవుడిచే తాకబడుతుంది.” మానవ హృదయం కంటే ముఖ్యమైనది మరేదీ లేదు. నీ హృదయం దేవుని తట్టు తిరిగినప్పుడు, నీలోని సమస్తము దేవుని తట్టు తిరుగుతుంది, మరియు ఆ సమయంలో నీ హృదయం దేవుని ఆత్మచే తాకబడుతుంది. మీలో అనేకులు ఇటువంటి అనుభవాన్ని పొందుకున్నారు—కాకపోతే మీ అనుభవాల లోతు మాత్రం భిన్నంగా ఉంటుంది. కొందరు ఇలా అంటారు: “నేను ఎక్కువ మాటలతో ప్రార్ధన చేయను, కేవలం ఇతరుల సంభాషణను వింటానంతే, నాలో బలం అధికమవుతుంది.” నీవు నీ అంతరంగములో దేవునిచే తాకబడ్డావని దీనర్థం. దేవునిచే అంతరంగములో తాకబడినవారు ఇతరుల సంభాషణను విన్నప్పుడు దానిచే ప్రేరేపించబడతారు; ఈ ప్రేరణనిచ్చే మాటలను ఇతరుల నుండి విన్నప్పటికీ వారి హృదయం కదిలించబడకపోతే, వారిలో పరిశుద్ధాత్మ కార్యం జరగడం లేదని అర్థం. వారిలో బలమైన కోరిక లేదు, అలా లేకపోవడమనేది వారు తీర్మానం కలిగిలేరని ఋజువు చేస్తుంది, మరియు దానిని బట్టి వారు పరిశుద్ధాత్మ కార్యానికి స్థానమివ్వడం లేదని అర్థమవుతుంది. ఒకరు దేవునిచే తాకబడితే, దేవుని మాటలు విన్నప్పుడు అతను స్పందిస్తాడు; ఒకరు దేవునిచే తాకబడకపోతే, అతను దేవుని మాటలలో నిమగ్నమై ఉండలేడు, దేవుని మాటలతో ఎటువంటి సంబంధాన్ని కలిగి ఉండడు, మరియు అతని మనో నేత్రములు తెరవబడుట సాధ్యం కాదు. దేవుడి మాటలను విని, ఎటువంటి స్పందనను కలిగి ఉండని వారు దేవునిచే ఇంకనూ తాకబడని వారు—వారు తమలో పరిశుద్ధాత్మ కార్యమును పొందుకోలేదు. నూతన వెలుగును అంగీకరించగలిగే వారందరూ తాకబడినవారు, మరియు వారు పరిశుద్ధాత్మ కార్యములచే నింపబడినవారు.

నిన్ను నీవు తెలుసుకో:

1. పరిశుద్ధాత్మ ప్రస్తుత కార్యంలో నీవు భాగంగా ఉన్నావా?

2. నీ హృదయం దేవుని వైపుకు త్రిప్పబడిందా? నీవు దేవునిచే తాకబడ్డావా?

3. దేవుని మాటలు నీలో నాటుకుపోయాయా?

4. దేవుడి ఆవశ్యకతలు అనే పునాదిపై నీ ఆచరణ నిర్మించబడిందా?

5. పరిశుద్ధాత్మ ప్రస్తుత వెలుగు చూపే మార్గదర్శనంలో నీవు నివసిస్తున్నావా?

6. నీ హృదయంలో ఇంకనూ పాత భావనలే రాజ్యమేలుతున్నాయా, లేక ప్రస్తుత కాలంలోని దేవుని వాక్కులు రాజ్యమేలుతున్నాయా?

ఈ మాటలను వింటూ ఉంటే, మీలో ఎటువంటి స్పందన కలుగుతోంది? ఇన్ని సంవత్సరాల విశ్వాసంలో, నీ జీవితంలో దేవుని వాక్కులను భాగంగా కలిగి ఉన్నావా? నీ గత దుర్మార్గపు స్వభావంలో ఏదైనా మార్పు వచ్చిందా? నీకు ప్రస్తుత కాలంలోని దేవుని వాక్కులకు తగినట్లుగా జీవమును కలిగి ఉండటం మరియు జీవము లేకుండా ఉండటం అంటే ఏమిటో అవగాహన ఉందా? ఇది మీకు స్పష్టంగా అర్థమైందా? ప్రస్తుత రోజుల్లో దేవుని వాక్కులకు తగినట్లుగా సమస్తము జరగాలి అనేదే దేవుని వెంబడించుటలో ప్రధానంగా ఉండాల్సిన అంశం: నీవు జీవములో ప్రవేశించడానికి లేదా దేవుని చిత్తాన్ని నెరవేర్చడానికి చూస్తున్నట్లయితే, సమస్తము ప్రస్తుత కాలంలో దేవుని వాక్కుల ఆధారంగా జరగాలి. నీ సంభాషణలు మరియు అనుసరించే అంశాలు ప్రస్తుత కాలంలో దేవుని వాక్కుల ఆధారంగా లేకపోతే, దేవుని వాక్కులకు ఇంకా అలవాటు పడలేదని మరియు పరిశుద్ధాత్మ కార్యముపై పూర్తిగా ఆధారపడలేదని అర్థం. తన అడుగుజాడలను అనుసరించే వారే దేవుడికి అవసరం. మీరు ఇదివరకు అర్థం చేసుకున్న దానిని ఎంత అధ్భుతంగా, స్వచ్ఛంగా అర్థం చేసుకున్నప్పటికీ, దేవుడు దానిని కోరుకోవడం లేదు, మరియు నీవు ఆ విషయాలను ప్రక్కన పెట్టలేకపోతే, భవిష్యత్తులో నీ ప్రవేశానికి అవి బలమైన అవరోధాలుగా నిలుస్తాయి. పరిశుద్ధాత్మ ప్రస్తుత వెలుగును అంగీకరించగలిగే వారందరూ ధన్యులు. పూర్వ తరముల వారు కుడా దేవుని అడుగుజాడలను వెంబడించారు, అయితే వారు ఈ రోజు వరకు దేవుడిని అనుసరించలేకపోయారు; ఇది అంత్య దినములలో దేవుని ప్రజలకు లభించే గొప్ప ధన్యత. దేవుడు ఎక్కడికి నడిపించినా అక్కడికి దేవుడిని వెంబడించులాగున పరిశుద్ధాత్మ చేసే ప్రస్తుత కార్యమును ఎవరైతే అంగీకరించగలరో, దేవుని అడుగుజాడలను ఎవరైతే అనుసరించగలరో—వారు దేవునిచే ఆశీర్వదించబడినవారు. పరిశుద్ధాత్మ చేసే ప్రస్తుత కార్యమును అనుసరించనివారు, ఇంకా దేవుని వాక్కులు నిర్వర్తించే కార్యములోనికి ప్రవేశించలేదు, మరియు వారు ఎంత కష్టపడ్డా, ఎన్ని గొప్ప శ్రమలు అనుభవించినా, ఎంత ప్రాకులాడినా, దేవుడిని కదిలించలేరు, మరియు దేవుని మెప్పు పొందలేరు. ప్రస్తుత రోజుల్లో, దేవుని ప్రస్తుత వాక్కులను అనుసరించే వారందరూ పరిశుద్ధాత్మ ప్రవాహంలో ఉన్నారు; ప్రస్తుత కాలంలో దేవుని వాక్కులను ఎరుగనివారు పరిశుద్ధాత్మ ప్రవాహానికి వెలుపల ఉన్నారు, అటువంటి వారు దేవుని మెప్పును పొందలేరు. పరిశుద్ధాత్మ ప్రస్తుతం పలుకుతున్న మాటలకు భిన్నంగా చేసే సేవ శరీరానుసారమైనది, స్వీయ తలంపులలో నుండి వచ్చినది, అది దేవుని చిత్తములో ఉండటం అసాధ్యం. ప్రజలు మతపరమైన ఆలోచనలతో నివసిస్తుంటే, వారు దేనినీ దేవుని చిత్తానికి తగినట్లుగా చేయలేరు, వారు వారి ఊహలలో, భావ కల్పనలలో నివసిస్తూ దేవుని చిత్తానికి అనుగుణంగా సేవ చేయడంలో ఏ మాత్రమూ పనికిరాని వారుగా ఉంటారు. పరిశుద్ధాత్మ చేసే పనిని అనుసరించలేని వారు దేవుని చిత్తాన్ని గ్రహించలేరు, దేవుని చిత్తాన్ని గ్రహించలేని వారు దేవుడిని సేవించలేరు. దేవుడు తన హృదయానుసారమైన సేవను కోరుకుంటున్నాడు; మనుష్యుల ఆలోచనలతో మరియు శరీరానుసారమైన సేవలను ఆయన ఆశించడం లేదు. పరిశుద్ధాత్మ కార్యపు అడుగుజాడలను ప్రజలు అనుసరించలేకపోతే, వారు తమ స్వీయ తలంపులలోనే నివసిస్తూ ఉండిపోతారు. అలాంటి వారు చేసే సేవ అంతరాయాన్ని, అలజడిని కలిగించడంతో పాటు దేవునికి విరుద్ధంగా ఉంటుంది. ఇందునుబట్టి దేవుని అడుగుజాడలను వెంబడించలేని వారు దేవుని సేవించలేరు; దేవుని అడుగుజాడలను వెంబడించలేని వారు తప్పనిసరిగా దేవుని వ్యతిరేకిస్తూ దేవునికి అనుగుణంగా ఉండలేని స్థితిలో ఉంటారు. “పరిశుద్ధాత్మ కార్యాన్ని అనుసరించడం” అంటే, ప్రస్తుత దినాల్లో దేవుని చిత్తాన్ని అర్థం చేసుకోగలగడం, దేవుని ప్రస్తుత ఆవశ్యకతలకు అనుగుణంగా నడుచుకోగలడం, ప్రస్తుత దేవునికి లోబడి ఆయనను వెంబడించగలగడం, దేవుడు తాజాగా పలికిన పలుకుల ప్రకారం ప్రవేశించడం అని అర్థం. పరిశుద్ధాత్మ కార్యాన్ని అనుసరిస్తూ, పరిశుద్ధాత్మ ప్రవాహంలో నిలిచే వారికి మాత్రమే ఇది సాధ్యమవుతుంది. అట్టివారు దేవుని మెప్పును పొంది దేవుని చూడగలగడమే కాక, దేవుడు ప్రస్తుతం చేస్తున్న కార్యాలను బట్టి ఆయన మనస్తత్వాన్ని, మానవుని తప్పుడు నమ్మకాలను, అవిధేయతను, మానవ స్వభావము, నైజం వంటి వాటిని తెలుసుకోగలుగుతారు; ఇంకా, వారు సేవ చేస్తుండగా నెమ్మదిగా తమ స్వభావంలో కూడా మార్పును అనుభవిస్తారు. ఇలాంటి వారు మాత్రమే దేవుని పొందుకోగలరు, వీరు నిజమైన మార్గాన్ని కనుగొన్నారు. పరిశుద్ధాత్మ కార్యం ద్వారా వెలుపలికి గెంటివేయబడిన వారు దేవుని ప్రస్తుత కాలపు పనిని అనుసరించలేనివారు, వీరు దేవుని ప్రస్తుత కాలపు కార్యాలకు వ్యతిరేకంగా తిరుగుబాటు చేస్తారు. దేవుడు నూతన కార్యం చేయడం వలన మరియు దేవుని రూపం వారి నమ్మకాలకు తగినట్లుగా లేకపోవడం వలన అలాంటి వారు దేవుడిని బహిరంగంగా వ్యతిరేకిస్తారు—దీని ఫలితంగా, వారు దేవుడిని బహిరంగంగానే వ్యతిరేకించి దేవునిపై తీర్పు వచనాలు పలుకుతారు, ఇది దేవుడు వారిపై అసహ్యపడి వారిని తృణీకరించడానికి దారితీస్తుంది. దేవుని ప్రస్తుత కార్యాలను గురించిన జ్ఞానాన్ని పొందడం అంత సులభమేమీ కాకపోయినప్పటికీ, దేవుని కార్యానికి లోబడి దేవుని కార్యాన్ని కాంక్షించే మనసును మనుషులు కలిగి ఉంటే వారు దేవుని చూచే అవకాశం పొందుతారు, అలాగే పరిశుద్ధాత్మ నుండి సరికొత్త నడిపింపును పొందగలిగే అవకాశం పొందుతారు. దేవుని పనిని ఉద్దేశపూర్వకంగా వ్యతిరేకించేవారు పరిశుద్ధాత్మ ప్రత్యక్షతను లేదా దేవుని నడిపింపును అందుకోలేరు. ఈ విధంగా మనుషులు దేవుని ప్రస్తుత కాలపు కార్యాన్ని అందుకోగలరో లేదో అనేది దేవుని కృపపై, వారు దాని గురించి ప్రాకులాడే దానిని బట్టి, వారి ఉద్దేశాలను బట్టి ఆధారపడి ఉంటుంది.

పరిశుద్ధాత్మ ప్రస్తుతం తెలిపే సంగతులకు లోబడగలిగే వారందరూ ధన్యులు. వారు ఇదివరకు ఎలా ఉండేవారు, లేదా పరిశుద్ధాత్మ వారిలో ఇదివరకు ఎలా పనిచేసే వాడో అనే వాటితో నిమిత్తం లేదు—దేవుని ప్రస్తుత కాలపు కార్యాన్ని పొందుకోగలిగిన వారు ధన్యులు, దేవుని ప్రస్తుత కాలపు కార్యాన్ని అనుసరించలేని వారు నెట్టివేయబడతారు. నూతన వెలుగును అంగీకరించే వారినే దేవుడు కోరుకుంటున్నాడు, ఆయన ప్రస్తుత కాలపు కార్యాన్ని అంగీకరించి ఎరిగిన వారే ఆయనకు కావాలి. మీరు నిష్కళంకమైన కన్యకగా ఉండాలని ఎందుకు చెప్పబడింది? పరిశుద్ధమైన కన్యక పరిశుద్ధాత్మ కార్యాన్ని ఆశించేదిగా, నూతన సంగతులను గ్రహించేదిగా, పాత నమ్మకాలను పక్కన పెట్టగలిగేదిగా, ప్రస్తుత కాలంలో దేవుని కార్యానికి లోబడేదిగా ఉంటుంది. ఇందును బట్టి, ప్రస్తుత కాలంలో దేవుని సరికొత్త కార్యాన్ని అంగీకరించగలిగేవారు యుగములకు పూర్వమే దేవునిచే ముందుగానే ఏర్పరచబడినవారు, వీరు అధికమైన ఆశీర్వాదమును పొందిన వారు. మీరు దేవుని స్వరాన్ని నేరుగా వింటారు, దేవుని స్వరూపాన్ని చూస్తారు కాబట్టి, భూమ్యాకాశములలో, పూర్వ యుగములలో మీ కంటే, అనగా ఈ సమూహానికి చెందిన వారి కంటే ఆశీర్వదించబడినవారు ఎవరూ లేరు. ఇదంతా దేవుని కార్యం వలన, దేవుని ముందస్తు ఏర్పాటు, ఎంపిక, దేవుని కృప మూలముగా జరుగుతుంది; దేవుడు ఏమీ మాట్లాడకపోయి ఉంటే మీ పరిస్థితి ఈరోజు ఉన్నట్లు ఉండేదా? ఈ విధంగా, దేవునికే సమస్త మహిమ ఘనత కలుగును గాక, ఎందుకంటే ఇదంతా దేవుడు మిమ్మల్ని పైకి లేవనెత్తడం ద్వారా. ఈ సంగతులను మనసులో ఉంచుకొని, మీరింకా స్తబ్ధమైన స్థితిలోనే ఉండగలరా? మీ బలం ఇంకనూ అధికం కావడం లేదా?

నీవు తీర్పును, శిక్షను, మొత్తుటను, దేవుని వాక్కుల శుద్ధీకరణ ప్రక్రియను, దేవుని ఆజ్ఞలను అంగీకరించగలిగే వాడవైతే, యుగయుగములకు ముందే నీవు దేవునిచే ఏర్పరచబడిన వాడవని గ్రహించి ఇకపై నీవు శిక్షించబడినప్పుడు విచారానికి లోను కానవసరం లేదు. మీలో జరిగిన పనిని, మీపై కుమ్మరించబడిన దీవెనలను ఎవ్వరూ, మీకు ఇవ్వబడిన దానినంతటినీ ఎవ్వరూ మీనుండి తీసివేయలేరు. మత సంబంధులైన వారు మీతో పోలికను సహించలేరు. మీకు బైబిల్‌లో గొప్ప నైపుణ్యం లేకపోయినప్పటికీ, మీకు మతపరమైన సిద్ధాంతాల పట్ల బలమైన అవగాహన లేకపోయినప్పటికీ, దేవుడు మీలో కార్యము చేసిన కారణంగా యుగయుగాలుగా మరెవ్వరూ పొందలేనంత ఎక్కువగా పొందుకున్నారని తెలుసుకోండి—ఇదే మీ అతి గొప్ప ఆశీర్వాదం. దీని కారణంగా, మీరు దేవునికి మరింత ప్రత్యేకించబడి మరింత నమ్మకంగా జీవించాలి. దేవుడు నిన్ను లేవనెత్తాడు కాబట్టి, నీవు మరింత అధికంగా ప్రయత్నిస్తూ, దేవుని ఆజ్ఞలను అంగీకరించడానికి తగ్గట్టుగా సిద్ధపడి ఉండాలి. దేవుడు నీకిచ్చిన ప్రదేశంలో నీవు ధృడంగా నిలబడాలి, దేవుని ప్రజలలో ఎంచబడటానికై ప్రయత్నించాలి, రాజ్య శిక్షణను అంగీకరించాలి, దేవునిచే స్వీకరించబడినవాడవై చివరిగా దేవునికి మహిమయుక్తమైన సాక్షిగా తయారవ్వాలి. నీవు ఇలాంటి తీర్మానాలను చేసుకున్నావా? నీవు ఇటువంటి తీర్మానాలచే నడిపించబడుతున్నట్లయితే, అంతిమంగా దేవుడు నిన్ను తప్పకుండా స్వీకరిస్తాడు, మరియు నీవు దేవునికి మహిమయుక్తమైన సాక్షిగా తయారవుతావు. దేవునిచే స్వీకరించబడి, ఆయనకు మహిమకరమైన సాక్షిగా తయారవ్వడమే దేవుడిచ్చే ప్రధానమైన ఆజ్ఞ అని నీవు అర్థం చేసుకోవాలి. ఇది దేవుని చిత్తం.

ప్రస్తుత కాలంలో పరిశుద్ధాత్మ పలికే మాటల ప్రకారమే, పరిశుద్ధాత్మ తన కార్యాన్ని జరిగిస్తాడు, ఈ కాలంలో పరిశుద్ధాత్మ మానవునికి నిరంతరమూ జ్ఞానయుక్తమైన సంగతులను తెలియజేయడం అనేది పరిశుద్ధాత్మ కార్యపు వైఖరియై ఉన్నది. ప్రస్తుత రోజుల్లో పరిశుద్ధాత్మ కార్యము జరిగే విధానం ఎలా ఉంటుంది? ఇది ప్రస్తుత కాలంలో దేవుని పనిలోనికి, మరియు సాధారణ ఆత్మీయ జీవితములోనికి ప్రజల నాయకత్వము. సాధారణ ఆత్మీయ జీవితంలోనికి ప్రవేశించడానికి అనేక దశలు ఉన్నాయి:

1. మొదట నీ హృదయాన్ని దేవుని వాక్కులలో కుమ్మరించాలి. దేవుడు గతంలో తెలిపిన వాక్కులను నీవు అనుసరించకూడదు, ధ్యానించకూడదు లేదా ప్రస్తుత కాలంలో దేవుడు తెలిపే మాటలతో వాటిని పోల్చి చూడకూడదు. దానికి బదులుగా, మొదట నీ హృదయాన్ని ప్రస్తుత కాలంలోని దేవుని వాక్కులలో కుమ్మరించాలి. దేవుని వాక్యాన్ని, ఆత్మీయ పుస్తకాలను, గతంలోని బోధలను చదవడానికి ఇష్టపడుతూ ప్రస్తుత కాలంలో పరిశుద్ధాత్మ పలికే మాటలను అనుసరించని వారు అత్యంత అవివేకులైన ప్రజలు; దేవునికి అటువంటి వారంటే హేయము. ప్రస్తుత కాలంలో పరిశుద్ధాత్మ కుమ్మరించే వెలుగును అంగీకరించడానికి నీవు ఇష్టపడుతున్నట్లయితే, ప్రస్తుత కాలంలో దేవుడు పలికే మాటలలో నీ హృదయాన్ని పూర్తిగా కుమ్మరించు. మీరు సాధించాల్సిన మొదటి విషయం ఇదే.

2. నీవు దేవుడు ప్రస్తుత కాలంలో పలికిన మాటలను ఆధారం చేసుకొని ప్రార్ధించాలి, అట్టి దేవుని వాక్కులలోనికి ప్రవేశించి దేవునితో మాట్లాడాలి, నీవు ఎలాంటి ప్రమాణాలను అందుకోవాలని తలంచుచున్నావో దేవునికి తెలియజేస్తూ దేవుని యెదుట తీర్మానాలు చేసుకోవాలి.

3. ప్రస్తుత రోజుల్లో పరిశుద్ధాత్మ కార్యపు పునాదిపై నీవు సత్యములోనికి గంభీరంగా ప్రవేశించడానికి చూడాలి. గతంలోని కాలం చెల్లిన మాటలు, సిద్ధాంతాలను పట్టుకొని ఊగులాడవద్దు.

4. పరిశుద్ధాత్మ చేత తాకబడాలని నీవు ఎదురుచూస్తూ దేవుని వాక్కులలోనికి ప్రవేశించాలి.

5. ప్రస్తుత కాలంలో పరిశుద్ధాత్మ నడిపించే మార్గంలోనికి ప్రవేశించడానికి నీవు చూడాలి.

నీవు పరిశుద్ధాత్మ చేత తాకబడాలని ఎలా కోరుకుంటావు? దేవుడు ప్రస్తుత కాలానికి పలికే వాక్కుల ప్రకారం జీవించడం, దేవుని ఆవశ్యకతలకు తగినట్లుగా ప్రార్ధించడమే ముఖ్యం. ఈ విధంగా ప్రార్ధన చేస్తే, పరిశుద్ధాత్మ దేవుడు నిన్ను తప్పక తాకుతాడు. దేవుడు ప్రస్తుత కాలం కొరకు పలికే మాటల ఆధారంగా నీవు దేవుని వేడుకోకపోతే, అది ఫలభరితంగా ఉండదు. నీవు ప్రార్ధించి ఇలా చెప్పాలి: “దేవా! నేను నిన్ను వ్యతిరేకించడమే కాకుండా, ఎంతో ఋణపడి ఉన్నాను; నేనెంతో అవిధేయత చూపాను, ఎప్పటికీ నిన్ను సంతృప్తిపరచలేని అశక్తుడను. దేవా, నీవు నన్ను రక్షించాలని ఆశిస్తున్నాను, అంతము వరకు నీ సేవ చేయాలని ఆశిస్తున్నాను, నీకోసం మరణించడానికి సిద్ధంగా ఉన్నాను. నా మరణం ద్వారా ప్రజలందరూ నీ నీతి స్వభావాన్ని తెలుసుకునే విధంగా నీవు నాకు తీర్పు తీర్చి నన్ను శిక్షించుము, నాకు ఈ విషయంలో ఫిర్యాదులేవీ లేవు; నేను నీకు విరోధంగా ప్రవర్తించాను గనుక నేను మరణమునకు పాత్రుడను.” నీవు ఈ విధంగా నీ హృదయంలో ప్రార్ధిస్తే, దేవుడు నీ ప్రార్ధన ఆలకిస్తాడు, నిన్ను నడిపిస్తాడు; పరిశుద్ధాత్మ దేవుడు ప్రస్తుత కాలానికి పలికే వాక్కుల ఆధారంగా ప్రార్ధించకపోతే, పరిశుద్ధాత్మ నిన్ను తాకే అవకాశమే లేదు. నీవు దేవుని చిత్త ప్రకారం, దేవుడు ప్రస్తుత కాలంలో నెరవేర్చాలనుకుంటున్న దాని ప్రకారం ప్రార్ధిస్తే, నీవు ఇలా ప్రార్ధిస్తావు: “దేవా! నేను నీ ఆజ్ఞలను అంగీకరించి వాటికి నమ్మకంగా ఉండాలనుకుంటున్నాను, నేను చేయగలిగేదంతా దేవుని ప్రజల ప్రమాణాలకు తగినట్లుగా ఉండేలా నా జీవితాన్నంతటినీ నీ మహిమ కోసం అంకితం చేయాలని అనుకుంటున్నాను. నా హృదయం నీచే తాకబడును గాక. నీ ఆత్మ నన్ను ఎల్లప్పుడూ ఆత్మీయ వెలుగులో నడిపిస్తూ, నేను అంతిమంగా నీచే స్వీకరించబడులాగున నేను చేసేదంతా సాతానును సిగ్గుపరిచేలా నన్ను తయారు చేయాలని కోరుకొంటున్నాను.” నీవు ఈ విధంగా, మరియు దేవుని చిత్తాన్ని కేంద్రంగా చేసికొని ప్రార్ధిస్తే, పరిశుద్ధాత్ముడు తప్పనిసరిగా నీలో తన కార్యాన్ని జరిగిస్తాడు. నీ ప్రార్ధనలో నీవు ఎన్ని పలుకులు పలుకుతున్నావనేది ప్రాధాన్యం కాదు కానీ—నీవు దేవుని చిత్తాన్ని గ్రహించావా లేదా అనేదే ముఖ్యమైన విషయం. మీరందరూ ఈ క్రింది అనుభవాన్ని కలిగి ఉండవచ్చు: కొన్నిసార్లు, సమూహములో ప్రార్ధించేటప్పుడు, పరిశుద్ధాత్మ కార్యాలు వాటి అత్యధిక స్థాయికి చేరుకొని ప్రతిఒక్కరినీ బలోపేతం చేస్తాయి. కొందరు ప్రార్ధించేటప్పుడు చాలా విదారకంగా ఏడుస్తారు, విలపిస్తారు. దేవుని యెదుట పశ్చాత్తాపంతో జయిస్తారు, కొందరైతే తీర్మానాలు చేసుకుంటూ దేవుని యెదుట మ్రొక్కుబడులు చేసుకుంటారు. పరిశుద్ధాత్మ కార్యం ద్వారా మనం ఇటువంటి ఫలితాన్ని పొందవచ్చు. ఈ రోజు, ప్రజలందరూ వారి హృదయాలను దేవుని మాటలలోనికి పూర్తిగా కుమ్మరించడం చాలా ముఖ్యం. ఇదివరకెప్పుడో పలుకబడిన మాటలపై లక్ష్యముంచకండి; ఇదివరకు వచ్చినదానినే పట్టుకుని ఊగిస్తలాడుతుంటే, పరిశుద్ధాత్మ నీలో పనిచేయడం సాధ్యం కాదు. ఇది ఎంత ముఖ్యమో మీరు గ్రహించగలుగుతున్నారా?

మీరు ప్రస్తుత కాలంలో పరిశుద్ధాత్మ నడిపిస్తున్న పథాన్ని తెలుసుకోగలుగుతున్నారా? పై అనేక అంశాలు పరిశుద్ధాత్మ ప్రస్తుత కాలంలోనూ, భవిష్యత్ కాలములోనూ నెరవేర్చవలసినవి; అవి పరిశుద్ధాత్మ ఎంచుకున్న పథము, మానవులు ప్రవేశించడానికి కోరుకోవాల్సిన ప్రవేశం. జీవంలోనికి నీవు ప్రవేశించేటప్పుడు, కనీసం నీవు నీ హృదయాన్ని దేవుని వాక్కులలో కుమ్మరించాలి, అలాగే దేవుని వాక్కుల ద్వారా వచ్చే తీర్పును, శిక్షను అంగీకరించగలిగేలా ఉండాలి; నీ హృదయం దేవుని కొరకు ఆరాటపడేదిగా ఉండాలి, నీవు సత్యములోనికి, దేవుడు కోరుకునే ఆవశ్యకతలలోనికి గంభీరముగా ప్రవేశించడానికి చూడాలి. నీవు ఈ బలంచే నింపబడినప్పుడు, నీవు దేవునిచే స్పృశించబడి, నీ హృదయం దేవుని తట్టు తిరగడం ప్రారంభమైనట్లు ఎంచబడుతుంది.

దేవుని వాక్కులలోనికి మీ హృదయాన్ని పూర్తిగా కుమ్మరించడమే జీవములోనికి ప్రవేశించే మొదటి అడుగు కాగా, పరిశుద్ధాత్మచే తాకబడటాన్ని అంగీకరించడమే రెండవ అడుగు. పరిశుద్ధాత్మచే తాకబడటాన్ని అంగీకరించడం ద్వారా ఎలాంటి ఫలితాన్ని పొందవచ్చు? దీని ద్వారా మరింత బలమైన సత్యాన్ని ఆకాంక్షించడం, కోరడం మరియు అన్వేషించడంతో పాటు, దేవునికి సానుకూలంగా సహకరించగలుగుతాము. ఇప్పుడు నీవు దేవునికి సహకరిస్తావు, అంటే నీ ప్రాకులాటకు, ప్రార్ధనకు, మరియు నీవు దేవుని వాక్కులతో సలిపే ఉత్తరప్రత్యుత్తరాలకు ఒక లక్ష్యం ఉంది, అలాగే దేవుని ఆవశ్యకతలకు తగినట్లుగా నీవు నీ బాధ్యతలను నిర్వర్తిస్తావు—ఇది మాత్రమే దేవునితో సహకరించడం. నీవు పనిచేయడానికి దేవుడిని అనుమతించడం గురించి మాత్రమే మాట్లాడి, ఏ చర్యా తీసుకోకుండా, ప్రార్ధన చేయకుండా, ఆయనను వేడుకోకుండా ఉంటే, దానిని సహకారం అని పిలుస్తారా? సహరించడానికి సంబంధించిన లక్షణాలు నీలో ఏ కోశానా కనిపించకపోతే, అలాగే ఒక లక్ష్యం కలిగిన ప్రవేశం కొరకు శిక్షణ పొందటానికి ఆసక్తి కనబరచకపోతే, నీవు సహకరిస్తున్నట్లు కాదు. కొందరు ఇలా అంటారు: “దేవుడు ముందుగా నిర్ణయించిన దానిపై ఆధారపడి సమస్తమూ జరుగుతుంది, ఇదంతా దేవునిచే స్వయంగా జరుగుతుంది; దేవుడు దీనిని చేసి ఉండకపోతే, మనుష్యుడు ఏ విధంగా చేయగలడు?” దేవుని కార్యం సాధారణంగానే ఉంటుంది, కొద్దిగా కూడా అతీంద్రీయమైనది కాదు, నీవు ఎడతెగక అడగడం ద్వారా మాత్రమే పరిశుద్ధాత్మ కార్యం జరిగిస్తుంది. ఎందుకంటే, దేవుడు మానవుని బలవంతపెట్టడు—కార్యం చేయగలగడానికి దేవుడికి నీవు అవకాశం ఇవ్వాలి, నీవు దానిని వెంబడించకపోయినా, ప్రవేశించకపోయినా, అలాగే నీ హృదయంలో కొద్ది ఆకాంక్ష లేకపోయినా, దేవుడు నీలో కార్యం చేసే అవకాశం ఉండదు. నీవు ఏ పథం ద్వారా దేవునిచే తాకబడాలని కోరుకుంటావు? ప్రార్ధన ద్వారా, మరియు దేవునికి సమీపంగా రావడం ద్వారా. కానీ అన్నిటికంటే ముఖ్యంగా, అది దేవుడు పలికిన మాటల పునాదిపైనే ఉండాలని గుర్తుంచుకోండి. మీరు తరచూ దేవునిచే తాకబడుచున్నట్లయితే, నీవు శరీరానికి లోబడిన వాడవు కాదు: భర్త, భార్య, పిల్లలు, మరియు డబ్బు—ఇవన్నీ నిన్ను కట్టిపడేయలేవు, నీవు సత్యాన్ని మాత్రమే వెంబడిస్తూ దేవునికి ఎదుట నివసించాలని చూస్తావు. ఈ సందర్భంలో, నీవు స్వేచ్ఛా రాజ్యంలో నివసించే వాడివిగా ఉంటావు.


స్వభావాలు మారిన వ్యక్తులే, దేవుని వాక్యపు వాస్తవికతలోకి ప్రవేశించిన వారు

మనిషిలో పరిశుద్ధాత్ముని మార్గం మొదటి అడుగు, అన్నింటికంటే ముందుగా మనిషి హృదయాన్ని, మనుష్యుల నుండి, సంఘటనల నుండి, మరియు వస్తువుల నుండి దూరం చేసి, దేవుని మాటల్లోకి నడిపించి, దేవుని మాటలు సందేహాలకు మించినవని మరియు సంపూర్ణంగా సత్యమని మనిషి హృదయం నమ్మేలా చేస్తాడు. నీవు దేవునిలో నమ్మకముంచినట్లయితే, నీవు ఆయన మాటల్లో ఖచ్చితంగా నమ్మకముంచాలి; అనేక సంవత్సరాలు దేవునిలో విశ్వాసముంచిన తరువాత, పరిశుద్ధాత్ముని ద్వారా పొందిన మార్గాన్ని గురించి నీవు అవగాహన లేని వ్యక్తిగా ఉన్నట్లయితే, నీవు నిజంగా విశ్వాసివేనా? ఒక సాధారణ మానవ జీవితాన్ని చేరుకోవడానికి—దేవునితో సాధారణ సంబంధాన్ని కలిగిన సాధారణ మానవ జీవితాన్ని చేరుకోవడానికి, నీవు ఖచ్చితంగా మొదట ఆయన మాటల యందు విశ్వాసముంచాలి. ప్రజల్లో పరిశుద్ధాత్ముని కార్యపు మొదటి అడుగుని చేరుకోకపోయినట్లయితే, అప్పుడు నీవు పునాదిని కలిగి ఉండలేవు. అత్యంత అల్పమైన నియమాలు కూడా నీకు మించి ఉన్నట్లయితే, నీ ముందు ఉన్న మార్గంలో ఎలా నడుస్తావు? దేవుడు మనిషిని పరిపూర్ణ పరిచే సరైన మార్గంపై అడుగుపెట్టడం అంటే పరిశుద్ధాత్ముని ప్రస్తుత పని సరైన మార్గంలోకి ప్రవేశించినట్లని అర్థం; పరిశుద్ధాత్ముని ద్వారా పొందిన మార్గంలో అడుగు నిలపడమని దీని అర్థం. ప్రస్తుతానికి, దేవునిప్రస్తుత మాటలే పరిశుద్ధాత్ముని ద్వారా పొందిన మార్గం. అలాగే, పరిశుద్ధాత్ముని మార్గంలో ప్రజలు తమ పాదం నిలిపినట్లయితే, వారు ఖచ్చితంగా విధేయత చూపాలి, మరియు మానవావతారియైన దేవుని ప్రస్తుత మాటలు వినాలి మరియు విశ్వసించాలి. మాటల కార్యమే ఆయన చేసే కార్యం; సమస్తం ఆయన మాటల నుండే ప్రారంభమవుతుంది, మరియు సమస్తం ఆయన మాటలపై, ఇప్పటి ఆయన మాటలపై నిర్మితమవుతుంది. మానవావతారియైన దేవుని గురించి నిశ్చయత కలిగి ఉండడం, లేదా మానవావతారియైన దేవుణ్ణి తెలుసుకోవడం, ఈ రెండింటికీ ఆయన మాటలపై ఎంతో శ్రద్ధ పెట్టడం అవసరం. లేనట్లయితే, ప్రజలు దేన్ని సాధించలేరు మరియు వారికి ఏమి మిగలదు. కేవలం దేవుని మాటలను వినడం మరియు విశ్వసించడమనే పునాదిపై నిర్మించడం ద్వారా మరియు ఆయన్ని తెలుసుకోవడానికి మరియు ఆయన్ని సంతృప్తి పరచడానికి రావడం ద్వారా, ప్రజలు క్రమంగా దేవునితో సాధారణ సంబంధాన్ని నిర్మించుకోగలరు. దేవుని వాక్యాన్ని వింటూ, విశ్వసిస్తూ మరియు వాటిని ఆచరణలో పెట్టడానికి మించిన ఉత్తమమైన సహకారం ఆయనకు మరొకటి లేదు. ఆవిధమైన ఆచరణతోనే, దేవుని ప్రజలుగా సాక్ష్యమివ్వడంలో వారు స్థిరంగా నిలబడగలుగుతాయి. దేవుని ప్రస్తుత మాటల సారాంశాన్ని ప్రజలు అర్థం చేసుకుని, విధేయత చూపినప్పుడు, వారు పరిశుద్ధాత్ముని చేత నడిపించబడే మార్గంలో జీవిస్తారు మరియు మనిషి పట్ల దేవుని పరిపూర్ణత అనే సరైన మార్గంలో అడుగులు నిలుపుతారు. గతంలో ప్రజలు దేవుని కృపను వెదకడం ద్వారా లేదా సమాధానాన్ని మరియు సంతోషాన్ని వెదకడం ద్వారా దేవుని కార్యాన్ని పొందారు కానీ, ఇప్పుడు పరిస్థితులు భిన్నంగా ఉన్నాయి. మానవావతారియైన దేవుని మాటలు లేకుండా, ఆయన మాటల వాస్తవికత లేకుండా, ప్రజలు దేవుని అంగీకారాన్ని పొందలేరు మరియు అందరూ దేవునిచే వెలివేయబడతారు. ఒక సాధారణ ఆధ్యాత్మిక జీవితాన్ని చేరుకోవడానికి, ప్రజలు మొదట దేవుని మాటలను వినాలి మరియు విశ్వసించాలి మరియు వాటిని ఆచరణలో పెట్టాలి, తరువాత ఆ పునాదిపై, దేవునితో ఒక సాధారణ సంబంధాన్ని స్థాపించాలి. నీవు ఎలా సహకరిస్తావు? దేవుని ప్రజల సాక్ష్యంలో నీవు స్థిరంగా ఎలా నిలబడతావు? దేవునితో ఒక సాధారణ సంబంధాన్ని నీవు ఎలా నిర్మిస్తావు?

నీ అనుదిన జీవితంలో దేవునితో సాధారణ సంబంధాన్ని కలిగి ఉన్నట్లయితే దాన్ని ఎలా చూడాలి. 

1. దేవుని సొంత సాక్ష్యాన్ని నీవు నమ్ముతున్నావా? 

2. దేవుని మాటలు సత్యమని మరియు దోషరహితమైనవని నీ హృదయమందు నమ్ముతున్నావా? 

3. నీవు ఆయన మాటలను ఆచరణలో పెట్టే వ్యక్తివేనా?

4. ఆయన ఆజ్ఞకు నీవు నమ్మకంగా ఉన్నావా? ఆయన ఆజ్ఞకు నమ్మకంగా ఉండడానికి నీవు ఏం చేస్తావు? 

5. నీవు చేసే ప్రతీదీ, దేవున్ని సంతృప్తిపరచడానికి మరియు ఆయనకు నమ్మకంగా ఉండాడానికే చేస్తున్నావా? 

పైన పేర్కొన్న విషయాల ద్వారా, ప్రస్తుత స్థాయిలో దేవునితో సాధారణ సంబంధాన్ని కలిగి ఉన్నావా లేదా అనే విషయాన్ని తెలుసుకోగలవు.

నీవు దేవుని ఆజ్ఞను అంగీకరించి, ఆయన వాగ్ధానాన్ని స్వీకరించి, మరియు పరిశుద్ధాత్ముని మార్గాన్ని అంగీకరించినట్లయితే, అప్పుడు నీవు దేవుని చిత్తాన్ని అనుసరిస్తున్నావు. అంతరంగంలో పరిశుద్ధాత్ముని మార్గం నీకు స్పష్టంగా ఉందా? ఇప్పుడు, నీవు పరిశుద్ధాత్ముని మార్గానికి అనుగుణంగా కార్యం చేస్తున్నావా? నీ హృదయం దేవునికి దగ్గరగా వెళ్లిందా? పరిశుద్ధాత్ముని నూతన వెలుగులో నడవడానికి ఇష్టపడుతున్నావా? దేవుని ద్వారా పొందాలని నీవు కోరుకుంటున్నావా? భూమిపై దేవుని మహిమకు వ్యక్తీకరణగా మారాలి అనుకుంటున్నావా? దేవుడు నీ నుండి కోరుకునే దానిని సాధించడానికి తీర్మానాన్ని కలిగి ఉన్నావా? దేవుడు మాటలు పలికినప్పుడు, అక్కడ, నీలోపల, దేవునికి సహకరించడానికి మరియు సంతృప్తి పరచడానికి తీర్మానం ఉన్నట్లయితే–ఇది నీ మనస్తత్వమైతే–దానర్థం నీ హృదయంలో దేవుని వాక్యం ఫలిస్తుంది. నీకు అలాంటి తీర్మానం లేకపోతే, దానిని అనుసరించాలనే లక్ష్యం నీవు కలిగి ఉండకపోతే, నీ హృదయం దేవునిచే కదిలించబడలేదని అర్థం. 

ఒక్కసారి ప్రజలు రాజ్యపు శిక్షణలోనికి అధికారికంగా ప్రవేశించినప్పుడు, వారి నుండి దేవుడు ఆశించేవి ఉన్నత స్థాయికి వెళతాయి. ఈ ఉన్నత డిమాండ్లను ఏ స్థాయిలో చూడాలి? ముందు, ప్రజలు జీవాన్ని కలిగి లేరని చెప్పబడింది. ఈరోజు, వారు జీవాన్ని వెదుకుతున్నారు, వారు దేవుని ప్రజలవ్వడానికి, దేవుని ద్వారా సంపాదించుకోవడానికి, దేవునిచే పరిపూర్ణంగా చేయబడటానికి వెదుకుతున్నారు. ఇది ఉన్నతమైన స్థాయి కాదా? వాస్తవానికి, ప్రజల నుండి దేవుడు డిమాండ్ చేసే విషయాలు గతంలో ఉన్నదాని కంటే సులభమైనవి. ప్రజలు సేవ చేయవలసిన లేదా చనిపోవలసిన అవసరం లేదు-వారు దేవుని ప్రజలుగా మారడమే వారు చేయవలసిన పని. అది సులభమైనది కాదా? నీవు చేయాల్సిందల్లా, నీ హృదయాన్ని దేవునికి అర్పించాలి మరియు ఆయన నడిపింపుకు లోబడాలి, అప్పుడు సమస్తం సఫలమవుతాయి. ఇది కఠినమైందని నీవు ఎందుకు భావిస్తున్నావు? జీవంలోకి ప్రవేశించడాన్ని గురించి గతంలో కంటే ఇప్పుడే స్పష్టంగా చెప్పబడుతుంది. గతంలో, ప్రజలు అయోమయానికి గురయ్యేవారు మరియు సత్యం వాస్తవం ఏమిటో గ్రహించలేకపోయేవారు. వాస్తవానికి, దేవుని మాటలు విన్నప్పుడు స్పందించేవారందరూ, పరిశుద్ధాత్ముని ద్వారా వెలిగింపును మరియు జ్ఞానోదయాన్ని, మరియు దేవుని ఎదుట పరిపూర్ణతను పొంది, స్వభావంలో మార్పుపొందినవారందరూ–అలాంటి ప్రజలందరూ జీవాన్ని కలిగి ఉన్నారు. దేవుడు, సజీవులనే గానీ, నిర్జీవమైన వాటిని కోరుకోవడం లేదు; నీవు మృతినొందినట్లయితే, నీవు జీవాన్ని కలిగి లేవు మరియు దేవుడు నీతో మాట్లాడడు, తన ప్రజలలో ఒకరిని లేపినట్లుగా ఆయన నిన్ను తక్కువగా లేపుతాడు. నీవు దేవుని చేత లేపబడ్డావు గనుక మరియు ఆయన నుండి గొప్ప దీవెనను పొందావు గనుక, మీరు జీవంతో ఉన్న ప్రజలని, దేవుని నుండి వచ్చిన జీవంతో ఉన్న ప్రజలని ఇది చూపుతుంది. 

ఒక వ్యక్తి జీవితపు స్వభావంలో మార్పును అన్వేషించడంలో, ఆచరణ మార్గం సులభంగా ఉంటుంది. నీ ఆచరణాత్మక అనుభవంలో, నీవు పరిశుద్ధాత్ముని ప్రస్తుత మాటలను అనుసరిస్తూ, దేవుని కార్యాన్ని అనుసరిస్తున్నట్లయితే, అప్పుడు నీ స్వభావం మారుతుంది. పరిశుద్ధాత్ముడు ఏది చెప్పినా నీవు అనుసరిస్తున్నట్లయితే, మరియు పరిశుద్ధాత్ముడు చెప్పిన ప్రతిదానిని వెదుకుతున్నట్లయితే, అప్పుడు నీవు ఆయనకు లోబడే వ్యక్తివి మరియు నీ స్వభావంలో మార్పు కలుగుతుంది. ప్రజల స్వభావాలు, పరిశుద్ధాత్ముని ప్రస్తుత మాటలతో మారతాయి; నీవు నీ పాత అనుభవాలకు మరియు గతం నియమాలకు ఎల్లప్పుడూ అంటిపెట్టుకొని ఉన్నట్లయితే, అప్పుడు నీ స్వభావం మార్పు చెందదు. ఈరోజు పరిశుద్ధాత్ముని మాటలు, ప్రజలందరిని సాధారణ మానవత్వపు జీవం లోనికి ప్రవేశించమని అడిగినప్పటికీ, నీవు బాహ్య సంబంధ విషయాలపై స్థిరపడి, వాస్తవం విషయంలో అయోమయానికి గురవుతూ, దాన్ని తీవ్రంగా పరిగణించకపోతే, అప్పుడు, నీవు పరిశుద్ధాత్ముని కార్యాన్ని కొనసాగించడంలో విఫలం చెందిన వ్యక్తివౌతావు మరియు పరిశుద్ధాత్ముని నడిపింపు మార్గంలో ప్రవేశించని వ్యక్తివౌతావు. నీ స్వభావం మార్పు చెందుతుందా లేదా అనేది, పరిశుద్ధాత్ముని ప్రస్తుత మాటలతో కొనసాగుతున్నావా లేదా అన్నదానిపై మరియు నీవు సత్యమైన జ్ఞానాన్ని కలిగి ఉన్నావా అన్నదానిపై ఆధారపడి ఉంటుంది. ఇది మీరు ఇంతకు ముందు గ్రహించిన దానికి భిన్నమైంది. త్వరగా తీర్పు తీర్చే నీవు దేవుని క్రమశిక్షణ ద్వారా అనాలోచితంగా మాట్లాడడం మానేసావు అనేది గతంలో నీవు నీ స్వభావంలో గమనించిన మార్పు; కానీ అది మార్పులో కేవలం ఒక్క రూపం మాత్రమే. ఇప్పుడు, పరిశుద్ధాత్ముని నడిపింపుని అనుసరించడమే అత్యంత సందిగ్ధ అంశం: దేవుడు చెప్పిన ప్రతి దానిని అనుసరించు మరియు దేవుడు చెప్పిన ప్రతిదానికి లోబడు. ప్రజలు తమ స్వంత స్వభావాన్ని మార్చుకోలేరు. వారు ఖచ్చితంగా దేవుని మాటల తీర్పు గుండా మరియు దండన గుండా, శ్రమ మరియు శుద్ధీకరణ గుండా వెళ్ళాలి మరియు ఆయన మాటల ద్వారా క్రమశిక్షణ చేయబడాలి మరియు కత్తిరించబడాలి. అప్పుడు మాత్రమే వారు దేవునికి విధేయతను మరియు నమ్మకత్వాన్ని చూపగలరు మరియు ఆయన పట్ల అశ్రద్ధ కలిగి ఉండలేరు. దేవుని మాటల శుద్ధీకరణ ద్వారా మాత్రమే ప్రజల స్వభావాల మార్పు చెందుతాయి. కేవలం ఆయన మాటల ప్రత్యక్షత, తీర్పు, క్రమశిక్షణ మరియు వ్యవహారం ద్వారానే దుడుకుగా స్పందించే ధైర్యం చేయరు, కానీ దానికి బదులుగా స్థిరంగాను మరియు నెమ్మదిగాను మారతారు. వారు దేవుని ప్రస్తుత మాటలకు మరియు ఆయన కార్యానికి లోబడగలగడం అనేది అత్యంత ప్రాముఖ్యమైన అంశం. ఇవి మానవ ఆలోచనలతో పొందిక లేన్నప్పటికీ, వారు ఆ ఆలోచనను ప్రక్కనపెట్టి, ఇష్టపూర్వకంగా లోబడతారు. గతంలో, స్వభావంలో మార్పును గూర్చిన చర్చ ప్రధానంగా ఒక వ్యక్తి తనని తాను ఉపేక్షించుకోవడాన్ని, శరీరాన్ని శ్రమపరచుకోవడాన్ని, ఒకరి దేహాన్ని క్రమశిక్షణలో పెట్టుకోవడాన్ని మరియు శరీర సంబంధం ప్రాధాన్యతలను వదిలించుకోవడాన్ని సూచిస్తుంది–ఇది స్వభావంలో ఒక విధమైన మార్పు. ఈరోజున, స్వభావంలో మార్పు అనేది నిజమైన వ్యక్తీకరణ, దేవుని ప్రస్తుత మాటలకు విధేయత చూపడం మరియు ఆయన నూతన కార్యాన్ని నిజంగా గ్రహించడం అని ప్రతిఒక్కరికీ తెలుసు. ఈ విధానంలో, దేవుని గూర్చిన ప్రజల గత అవగాహన, వారి స్వంత ఆలోచనలచే రూపించబడి, తొలగించబడుతుంది మరియు వారు దేవుని నిజమైన జ్ఞానాన్ని కలిగి ఉండగలరు మరియు దేవునికి విధేయత చూపగలరు–కేవలం ఇది మాత్రమే స్వభావంలో మార్పునకు యదార్థమైన వ్యక్తీకరణ.

జీవంలోకి ప్రవేశించాలనే మనుష్యులప్రయత్నం దేవుని మాటలపై ఆధారపడి ఉంటుంది. ఇంతకుముందు, సమస్తం ఆయన మాటలను బట్టే నేరవేర్చబడిందని చెప్పబడింది, కానీ ఎవరూ ఈ వాస్తవాన్ని చూడలేదు. నీవు ప్రస్తుత దశలోకి ప్రవేశిస్తే, సమస్తం నీకు స్పష్టమౌతుంది, మరియు నీవు నీ భావి శ్రమలకు మంచి పునాదిని నిర్మించుకుంటావు. దేవుడు ఏది చెప్పినా, ఆయన మాటల్లోకి ప్రవేశించడంపై మాత్రమే దృష్టి కేంద్రీకరించాలి. ప్రజలను శిక్షిస్తానని దేవుడు చెప్పినప్పుడు ఆయన శిక్షను అంగీకరించాలి. దేవుడు చనిపొమ్మని ప్రజలకు చెప్పినప్పుడు ఆ శ్రమను అంగీకరించాలి. నీవు ఎల్లప్పుడు ఆయన నూతన వ్యక్తికరణల్లో జీవిస్తున్నట్లయితే, ముగింపులో దేవుని మాటలు నిన్ను పరిపూర్ణపరుస్తాయి. నువ్వు ఎంతగా దేవుని మాటల్లో ప్రవేశిస్తే, అంత త్వరగా నీవు పరిపూర్ణ పరచబడతావు. క్రమమైన సహవాసంలో, దేవుని మాటలను తెలుసుకొని, వాటిలో ప్రవేశించమని మిమ్మల్ని ఎందుకు అడుగుతాను? నీవు దేవుని మాటలను అన్వేషించి, వాటిలో అనుభవం కలిగి, ఆయన మాటల వాస్తవికతలోకి ప్రవేశించినప్పుడు, నీలో పనిచేసే అవకాశాన్ని పరిశుద్దాత్ముడు కలిగి ఉంటాడు. కాబట్టి, దేవుడు పనిచేసే ప్రతి విధానంలో మీరందరు భాగస్వాములు కావాలి మరియు మీ శ్రమ ఏస్థాయిలో ఉన్నప్పటికీ ముగింపులో మీరు బహుమానాన్ని పొందుతారు. మీ అంతిమ పరిపూర్ణతను సాధించడానికి గాను, మీరు ఖచ్చితంగా దేవుని మాటలన్నిటిలోకి ప్రవేశించాలి. ప్రజలను పరిపూర్ణపరిచే పరిశుద్ధాత్ముని కార్యం ఏకపక్షమైంది కాదు; ఆయనకు ప్రజల సహకారం అవసరం, ప్రతి ఒక్కరూ ఉద్ధేశ్యపూర్వకంగా ఆయనకు సహకరించాలి. దేవుడు ఏం చెప్పినా, ఆయన మాటల్లోకి ప్రవేశించడంపైనే దృష్టి సారించాలి–ఇది మీ జీవితానికి ఎంతో ప్రయోజనకరమైంది. ప్రతీది మీ స్వభావంలో మార్పును తేవడానికి ఉద్దేశించబడింది. నీవు దేవుని మాటల్లోకి ప్రవేశించినప్పుడు, నీ హృదయం ఆయనచే కదిలించబడుతుంది, మరియు తన కార్యానికి చెందిన ఈ దశలో నీవు సాధించాలని దేవుడు కోరుకున్న ప్రతిదానిని నీవు తెలుసుకోగలుగుతావు మరియు దాన్ని సాధించడానికి నీవు నిర్ణయం తీసుకోగలుగుతావు. శిక్షను పొందే సమయంలో, ఇది దేవుని కార్యపు విధానమని కొంతమంది నమ్ముతారు కానీ, దేవుని మాటల్లో మాత్రం నమ్మకముంచరు. ఫలితంగా, వారు శుద్ధీకరణ ప్రక్రియ గుండా వెళ్లరు మరియు ఏమి పొందకుండానే లేదా గ్రహించకుండానే శిక్షాకాలం నుండి బయటపడిపోతారు. దేవుని మాటలు పొరపాటు లేని సత్యమని మరియు మనుష్యులు శిక్షించబడాలని చెప్పే కొంతమంది వ్యక్తులు మాత్రమే ఎలాంటి సందేహం లేకుండా, నిజంగా ఆమాటల్లోకి ప్రవేశిస్తారు. వారు కొంత సమయం శ్రమపడతారు, తమ భవిష్యత్ మరియు తమ లక్ష్యం వైపు కొనసాగుతారు, మరియు వాళ్ళు బయటికి వచ్చినప్పుడు, వారి స్వభావంలో మార్పు కలుగుతుంది మరియు వాళ్ళు దేవుని గూర్చి మరింత లోతైన గ్రహింపు కలిగి ఉంటారు. శిక్ష నుండి బయటకు వచ్చిన వారందరూ, దేవుని మనోహరతను అనుభవిస్తారు మరియు ఈ కార్యపు దశ, వారిలోకి దిగివచ్చిన దేవుని గొప్ప ప్రేమ కలిగి ఉందని గ్రహిస్తారు, అంటే ఇది దేవుని ప్రేమ విజయం మరియు రక్షణ. దేవుని ఆలోచనలు ఎల్లప్పుడూ మంచివి మరియు మనిషిలో దేవుడు చేసే ప్రతీదీ ద్వేషం నుండి కాకుండా, ప్రేమ నుండి కలిగాయని కూడా వారు చెప్తారు. దేవుని మాటల్లో విశ్వాసముంచనివారు, ఆయన మాటల్లోనికి చూడనివారు, శిక్షా సమయంలో శుద్ధీకరణ ప్రక్రియ గుండా వెళ్లరు. ఫలితంగా, పరిశుద్ధాత్ముడు వారితో ఉండడు మరియు వారేమీ పొందరు. శిక్షా కాలంలోకి ప్రవేశించినవారు, వారు శుద్ధీకరణ గుండా వెళ్ళినప్పటికీ, పరిశుద్ధాత్ముడు వారిలో రహస్యంగా పనిచేస్తాడు, ఫలితంగా వారి జీవిత స్వభావం మార్పు చెందుతుంది. కొంతమంది బయటికి చాలా సానుకూలంగాను, రోజంతా ఎంతో ఉత్సాహంతో కనబడతారు కానీ, దేవుని మాటల శుద్ధీకరణ స్థితిలోకి వారు ప్రవేశించరు, కాబట్టి వారు ఎప్పటికీ మార్పు చెందరు. ఇది దేవుని మాటలను నమ్మకపోవడం వల్ల కలిగే పర్యవసానం. నీవు దేవుని మాటలను నమ్మకపోతే, అప్పుడు పరిశుద్ధాత్ముడు నీలో పనిచేయడు. తన మాటల్లో నమ్మకముంచేవారందరికి దేవుడు ప్రత్యక్షమవుతాడు, మరియు ఆయన మాటల యందు విశ్వాసముంచి, అంగీకరించేవారు, ఆయన ప్రేమను పొందగలుగుతారు!

దేవుని మాటల వాస్తవికతలోని ప్రవేశించడానికి, దేవుని వాక్యాన్ని ఆచరణలో ఎలా పెట్టాలో తెలుసుకొని, అభ్యాసం చేసే మార్గాన్ని కనుగొనాలి. కేవలం అప్పుడు మాత్రమే, మీ జీవిత స్వభావంలో మార్పు కలుగుతుంది, కేవలం ఈ మార్గం ద్వారానే మీరు దేవునిచేత పరిపూర్ణపరచబడతారు, మరియు కేవలం ఈ విధంగా పరిపూర్ణపరచబడిన ప్రజలు మాత్రమే ఆయన చిత్తానికి అనుగుణంగా ఉంటారు. నూతన వెలుగుని పొందాలంటే, నీవు ఆయన మాటల్లో జీవించాలి. పరిశుద్ధాత్మునిచేత ఒక్కసారి కదిలించబడితే సరిపోదు, నీవు మరింత లోతుకు వెళ్ళాలి. కేవలం ఒక్కసారే కదిలించబడినవారికి, వారి అంతరంగ ఉత్సాహం ప్రేరేపితమవుతుంది, మరియు వాళ్ళు వెదకాలని కోరుకుంటారు కానీ, ఇది ఎక్కువ కాలం నిలవదు; వారు నిరంతరం పరిశుద్ధాత్మునిచే కదిలించబడాలి. దేవుని ఆత్మ, ప్రజల ఆత్మలను కదిలిస్తాడని, తద్వారా తమ జీవిత స్వభావంలో మార్పుని అన్వేషిస్తారని మరియు దేవునిచే కదిలించబడడానికి వెదుకుతున్నప్పుడు, వారు తమ వ్యక్తిగత అసంపూర్ణతలను గ్రహిస్తారు మరియు ఆయన మాటలను అనుభవించే ప్రక్రియలో, వారిలో ఉన్న కల్మషాన్ని (స్వనీతి, అహంకారం, ఉద్దేశాలు మొదలైనవి) విసర్జిస్తారనే నిరీక్షణను గతంలో చాలాసార్లు నేను ప్రస్తావించాను. నూతన వెలుగును పొందడంలో క్రియాశీలకంగా ఉంటే చాలని అనుకోకండి–మీలో ఉన్న ప్రతికూలతలను కూడా విసర్జించాలి. ఒకవైపు, మీరు సానుకూలాంశాల నుండి ప్రవేశించాల్సి ఉంటుంది, మరోవైపు మీలో ఉన్న ప్రతికూలాంశాల కోణంలో అపవిత్రత అంతటి నుండి దూరమవ్వాల్సి ఉంటుంది. నీలో ఏ అపవిత్రత ఉందో చూడడానికి నిన్ను నీవు నిరంతరం పరిశీలించుకోవాలి. మానవుని మతపరమైన ఆలోచనలు, ఉద్ధేశ్యాలు, ఆశలు, స్వనీతి మరియు అహంకారం మొదలైనవన్నీ అపవిత్రమైనవి. నీ అంతరంగంలోకి చూసుకుని, నీవు ఏ మతపరమైన ఆలోచన కలిగి ఉన్నావో చూడడానికి, ప్రతిదానిని ప్రక్కప్రక్కన పెట్టి, దేవుని మాటల ప్రత్యక్షతతో పోల్చి చూడాలి. కేవలం నువ్వు వాటిని నిజంగా గ్రహించినప్పుడు మాత్రమే, వాటిని నీవు వదిలిపెట్టగలుగుతావు. కొంతమంది వ్యక్తులు ఇలా చెబుతారు: “పరిశుద్ధాత్ముని ప్రస్తుత కార్యపు వెలుగుని అనుసరిస్తే చాలు. దేని గురించి ఆలోచించనవసరం లేదు.” కానీ నీకు మతపరమైన ఆలోచనలు కలిగినప్పుడు, వాటి నుండి నీవు ఎలా తప్పించుకుంటావు? ఈరోజున దేవుని మాటలు అనుసరించడం చాలా సులభంగా చేయొచ్చని నువ్వు అనుకుంటున్నావా? నీవు మతపరమైన వ్యక్తివైనట్లయితే, నీ మతపరమైన ఆలోచనల నుండి మరియు నీ హృదయంలోని సాంప్రదాయిక వేదాంత సిద్ధాంతాల నుండి విభజనలు కలుగుతాయి. ఈ విషయాలు కలిగినప్పుడు, ఇవి నూతన విషయాలను అంగీకరించడంలో అడ్డుపడతాయి. ఇవన్నీ నిజమైన సమస్యలు. నీవు కేవలం పరిశుద్ధాత్ముని ప్రస్తుత మాటలను మాత్రమే అన్వేషించినట్లయితే, నీవు దేవుని చిత్తాన్ని నెరవేర్చలేవు. అదే సమయంలో, నీవు పరిశుద్ధాత్ముని ప్రస్తుత వెలుగుని అన్వేషిస్తున్నప్పుడు, నువ్వు ఎలాంటి ఆలోచనలకు మరియు తలంపులకు తావిస్తున్నావో, మరియు ఏ విధమైన మానవ స్వనీతిని కలిగి ఉన్నావో మరియు ఏ ప్రవర్తనలు దేవునికి అవిధేయత చూపుతాయి గ్రహించాలి. నువ్వు ఈ విషయాలన్నీ గ్రహించిన తరువాత, నువ్వు వాటిని వదిలిపెట్టాలి. ఈరోజు పరిశుద్ధాత్ముడు మాట్లాడిన మాటలను అనుసరించడానికే, నీవు నీ గత క్రియలను మరియు ప్రవర్తనను వదిలిపెట్టావు. స్వభావంలో మార్పు అనేది ఒకవైపు దేవుని మాటల ద్వారా సాధ్యమైతే, మరోవైపు మనిషి సహకారం అవసరమవుతుంది. ఒకవైపు దేవుని కార్యం, అదే సమయంలో మానవుని అభ్యాసం అనే రెండూ అనివార్యమైనవి. 

మీ భవిష్యత్ సేవా మార్గంలో, దేవుని చిత్తాన్ని మీరు ఎలా నెరవేరుస్తారు? జీవంలోకి ప్రవేచించడానికి అన్వేషించడం, స్వభావంలో మార్పుని అన్వేషించడం మరియు సత్యంలోకి మరింత లోతుగా ప్రవేశించే ప్రయత్నం చేయడమనేది ఒక కీలకమైన అంశం–ఇది దేవునిచేత పరిపూర్ణపరచబడుటకు మరియు దేవుని ద్వారా సంపాదించబడడానికి ఒక మార్గం. మీరందరూ దేవుని ఆజ్ఞను పొందారు కానీ, అది ఎలాంటి ఆజ్ఞ? ఇది పనిలో తరువాతి దశకు సంబంధించినది; పనిలో తరువాతి దశ, విశ్వమంతటా జరిగే గొప్పకార్యం, కాబట్టి ఈరోజు, దేవుడు తన పని ద్వారా పొందే మహిమకు నిజమైన ఆధారంగా మారునట్లు మరియు ఆయన తన భవిష్యత్ కార్యానికి మిమ్మల్ని మాదిరిగా చేసేలా మీరు మీ జీవిత స్వభావంలో మార్పులను అన్వేషించాలి. భవిష్యత్ కార్యం కొరకు పునాది వేయడానికే ఈనాటి అన్వేషణ, కాబట్టి మీరు దేవునిచేత వాడబడతారు మరియు ఆయనకు సాక్ష్యమిస్తారు. దీన్నే నీ అన్వేషణకు లక్ష్యంగా చేసుకున్నట్లయితే, నీవు పరిశుద్ధాత్ముని సన్నిధిని పొందగలుగుతావు. నీ అన్వేషణకు ఎంత ఉన్నతమైన లక్ష్యాన్ని పెట్టుకుంటావో, అంతా ఎక్కువగా నీవు పరిపూర్ణపరచబడతావు. నీవు సత్యాన్ని ఎంత ఎక్కువగా అన్వేషిస్తే, అంత ఎక్కువగా పరిశుద్ధాత్ముడు కార్యం చేస్తాడు. నీ అన్వేషణలో ఎక్కువ శక్తిని వినియోగిస్తే, అంతగా పొందుతావు. ప్రజల అంతరంగ స్థితిని బట్టి పరిశుద్ధాత్ముడు వారిని పరిపూర్ణపరుస్తాడు. దేవునిచేత వాడబడడానికి లేదా ఆయనచేత పరిపూర్ణపరచడానికి ఇష్టపడుతున్నామని కొంతమంది ప్రజలు చెబుతారు కానీ, వారు తమ శరీరం సురక్షితంగా ఉండాలనుకుంటారు, ఏ కష్టాన్ని అనుభవించడానికి ఇష్టపడరు. కొంతమంది ప్రజలు దేవుని రాజ్యంలోనికి ప్రవేశించడానికి ఇష్టపడరు కానీ, అగాథంలోకి దిగడానికి మాత్రం ఇష్టాన్ని కనబరుస్తారు. అలాంటి విషయానికొస్తే, దేవుడు నీ కోరికను నెరవేరుస్తాడు. నీవు దేనికొరకు అన్వేషించినా, అది జరిగేలా దేవుడు చేస్తాడు. కాబట్టి, ప్రస్తుతం నీవు దేనిని అన్వేషిస్తున్నావు? అది పరిపూర్ణపరచబడడమేనా? నీవు ప్రస్తుతం చేస్తున్న క్రియలు మరియు ప్రవర్తనలు దేవునిచేత పరిపూర్ణపరచబడడం మరియు ఆయన ద్వారా సంపాదించబడడానికేనా? నీవు నీ అనుదిన జీవితంలో నిరంతరం నిన్ను నీవు అంచనా వేసుకోవాలి. ఒకే లక్ష్యాన్ని అన్వేషించడంలో నీ హృదయమంతటిని పెట్టినట్లయితే, దేవుడు ఖచ్చితంగా నిన్ను పరిపూర్ణపరుస్తాడు. అది పరిశుద్ధాత్ముని మార్గం. పరిశుద్ధాత్ముడు ప్రజలను నడిపించే మార్గం, వారి అన్వేషణ ద్వారానే సంపాదించబడుతుంది. దేవుని ద్వారా పరిపూర్ణపరచబడాలనే, సంపాదించబడాలనే తృష్ట నీవు ఎంతగా కలిగి ఉంటావో అంతగా పరిశుద్ధాత్ముడు నీలో కార్యం చేస్తాడు. అన్వేషించడంలో నీవు ఎంతగా వైఫల్యం చెందుతావో, అంతగా ప్రతికూలమైన, క్షీణిస్తున్నవానివిగా ఉంటావు, అంతగా పరిశుద్ధాత్ముడు కార్యం చేసే అవకాశాలను పోగొట్టుకుంటావు; సమయం గడిచేకొద్ది పరిశుద్ధాత్ముడు నిన్ను విడిచిపెట్టేస్తాడు. దేవుని ద్వారా పరిపూర్ణపరచబడాలని నీవు కోరుకుంటున్నావా? దేవుని ద్వారా సంపాదించబడలని నీవు ఆశిస్తున్నావా? దేవునిచేత వాడబడాలని నీవు కోరుకుంటున్నావా? దేవునిచే పరిపూర్ణపరచబడడానికి, సంపాదించబడడానికి మరియు వాడబడానికి చేయాల్సిన ప్రతిదానిని మీరు అన్వేషిస్తే, అప్పుడు దేవుని కార్యాలు మీలో వ్యక్తపరచబడడం విశ్వం మరియు సమస్తం చూడగలుగుతాయి. సమస్తమైన వాటి విషయంలో మీరు ప్రావీణ్యులు కావడంతో పాటు, మీ ద్వారా సాక్ష్యాన్ని, మహిమను దేవుడు పొందేలా చేస్తారు–ఇది మీరు తరాలన్నింటిలో ఎంతో ఆశీర్వదించబడినవారు అనడానికి రుజువుగా ఉంటుంది.


దేవుని ఎదుట మీ హృదయాన్ని నిశ్శబ్దం చేయడం గురించి

దేవుని వాక్యాలలోకి ప్రవేశించడానికి ఆయన సన్నిధిలో నీ హృదయాన్ని నిశ్శబ్దం చేయడం కంటే మరేదీ కీలకమైనది కాదు. ప్రస్తుతం, మనుష్యులందరూ ప్రవేశించడానికి త్వరపడే అవసరంలో ఉన్నారనే పాఠం ఇది. దేవుని ఎదుట నీ హృదయాన్ని నిశ్శబ్దపరుచుకోవడానికి ప్రవేశ మార్గాలు కింద ఉన్నాయి:

1. బాహ్య విషయాల నుండి నీ హృదయాన్ని వెనక్కి తీసుకో. దేవుని ముందు శాంతితో ఉండు, మరియు దేవుడిని ప్రార్ధించడానికి నీ అవిభక్త శ్రద్ధ అందివ్వు.

2. నీ హృదయం దేవుని ఎదుట శాంతితో ఉన్నప్పుడు దేవుని వాక్యాలను తిను, తాగు మరియు దేవుని వాక్యాలను ఆస్వాదించు.

3. దేవుని ప్రేమను ధ్యానించు మరియు యోచించు మరియు నీ హృదయంలో దేవుని కార్యాన్ని తలచుకో.

మొదటగా, ప్రార్థన అనే అంశం నుండి ప్రారంభిద్దాం. అవిభక్త శ్రద్ధతో మరియు నిర్ణీత సమయాలలో ప్రార్థించండి. సమయం కోసం మీరు ఎంత ఒత్తిడిలో ఉన్నా, మీ పని ఎంత తీరిక లేనిదైనా, లేదా మీకు ఏం జరిగినా, ప్రతిరోజు సాధారణంగానే ప్రార్థించండి, మరియు దేవుని వాక్యాలను సాధారణంగానే తినండి మరియు తాగండి. మీరు దేవుని వాక్యాలను తిని, తాగినంత కాలం, మీ పరిసరాలు ఎలాంటివైనా, మీ ఆత్మలో మీకు గొప్ప సంతోషం ఉంటుంది, మరియు మీరు ప్రజల చేత, సంఘటన చేత, లేదా మీ చుట్టూ ఉన్న విషయాల చేత భంగపరచబడరు. మీరు సాధారణంగా దేవుని గురించి యోచిస్తున్నపుడు బయట జరిగేది ఏదీ మిమ్మల్ని బాధించదు. ఉన్నత స్థితిని కలిగి ఉండటం అనే దానికి అర్ధం ఇదే. ప్రార్థనతో మొదలు పెట్టండి: దేవుని ముందు నిశ్శబ్దంగా ప్రార్థించడం అత్యంత ఫలప్రదం. దాని తర్వాత, దేవుని వాక్యాలు తినండి మరియు తాగండి దేవుని వాక్యాలలో వెలుగును వాటిని దీర్ఘంగా ఆలోచించడం ద్వారా వెతకండి. ఆచరించడానికి మార్గాన్ని వెతకండి, ఆయన వాక్యాలను చెప్పడంలో దేవుని ఉద్దేశాన్ని తెలుసుకోండి, మరియు దారి తప్పకుండా వాటిని అర్థం చేసుకోండి. మామూలుగా, మీ హృదయంలో దేవునికి దగ్గరగా జరగ గలగడం, బాహ్య విషయాల చేత ఆటంక పరచబడకుండా దేవుని వాక్యాలను దీర్ఘంగా ఆలోచించగలగడం మీకు సాధారణం అవ్వాలి. నీ హృదయం కొంత వరకు శాంతిని పొందినప్పుడు, చివరికి స్తుతి మీ హృదయం నుండి పొంగిపొరలే స్థాయికి చేరుకునేవరకు, మీ పరిసరాలతో సంబంధం లేకుండా, మీరు నిశ్శబ్దంగా తలుచుకోగలుగుతారు, మీలో మీరు, దేవుని ప్రేమను గురించి యోచించగలుగుతారు మరియు నిజంగా ఆయనకు దగ్గరగా జరుగుతారు, మరియు అది ప్రార్ధన కంటే ఉత్తమమైనది. అప్పుడు మీరు కొంత స్థాయిని కలిగి ఉంటారు. నువ్వు పైన వివరించిన స్థితులను సాధించగలిగితే, అది దేవుని ముందు నీ హృదయం నిజంగా శాంతిగా ఉందనే దానికి సాక్ష్యం అవుతుంది. ఇది మొదటి ప్రాథమిక పాఠం. జనులు దేవుని ముందు శాంతితో ఉండగలిగిన తర్వాత మాత్రమే వారు పరిశుద్ధాత్ముని చేత తాకబడతారు, మరియు పరిశుద్ధాత్మ చేత వివేకవంతులై, ప్రకాశింప చేయబడతారు, అప్పుడు మాత్రమే వారు దేవునితో నిజమైన అన్యోన్యతను కలిగి ఉండగలుగుతారు, దాంతో పాటు దేవుని చిత్తాన్ని మరియు పరిశుద్ధాత్మ మార్గదర్శకత్వాన్ని గ్రహించగలుగుతారు. అప్పుడే వారు వారి ఆధ్యాత్మిక జీవితాల్లో సరైన మార్గంలోకి ప్రవేశించినట్టు అవుతుంది. దేవుని ఎదుట నివశించడానికి వారి శిక్షణ ఒక నిర్దిష్టమైన లోతుకు చేరుకున్నప్పుడు, దేవుని వాక్యాలలో జీవించడానికి తమని తాము అలక్ష్యము చేసినపుడు, మరియు తమని తాము విడిచిపెట్టినపుడు, అప్పుడు వారి హృదయాలు దేవుని ఎదుట నిజమైన శాంతితో ఉంటాయి. తనని తాను అలక్ష్యము చేసుకోగలగడం, మరియు తనని తాను విడిచి పెట్టగలగడం అనేది దేవుని కార్యము చేత సాధించబడిన ప్రభావం, జనులు తమంతట తాముగా చేయలేరు. అలా దేవుని ముందు ఒక హృదయాన్ని నిశ్శబ్ద పరచుకోవడాన్ని ఆచరించడం అనేది జనులు వెంటనే ప్రవేశించవలసిన పాఠం. కొంతమందికి, మామూలుగానే వారు దేవుని ఎదుట శాంతితో ఉండలేకపోవడం మాత్రమే కాదు, వారు ప్రార్థిస్తున్నప్పుడు కూడా దేవుని ముందు వారి హృదయాలను నిశ్శబ్ద పరచుకోలేరు. దేవుని ప్రమాణాలకు ఇది చాలా కింది స్థాయిలో ఉంది! దేవుని ఎదుట మీ హృదయం శాంతితో లేకపోతే, మీరు పరిశుద్ధాత్మ చేత కదిలింపబడతారా? నువ్వు కనుక దేవుని ఎదుట శాంతి లేని వాడివైతే ఎవరైనా వచ్చినప్పుడు, లేదా ఇతరులు మాట్లాడుతున్నప్పుడు నీ దృష్టి మరలి పోవడానికి బాధ్యుడివి అవుతావు, మరియు నీ మనసు ఇతరులు ఏదైనా చేస్తున్నప్పుడు దారి తప్పుతుంది, అలా జరిగితే నువ్వు దేవుని సన్నిధిలో నివశించవు. నీ హృదయం నిజంగా దేవుని ఎదుట శాంతితో ఉంటే, నువ్వు బాహ్య ప్రపంచంలో జరిగే దేనితోనూ ఆటంకపరచబడవు, లేదా ఏ వ్యక్తితోనో, సంఘటనతోనో, లేదా విషయంతోనో ఆక్రమించబడవు. ఒకవేళ నీకు దీనిలో ప్రవేశం ఉంటే, అప్పుడు ఆ ప్రతికూల స్థితులు మరియు ప్రతికూల విషయాలన్నీ—మనుషుల భావాలు, బ్రతకడానికి ఉపయోగపడే తత్వాలు, జనుల మధ్య అసాధారణ సంబంధాలు, మరియు ఆలోచనలు మరియు తలంపులు, మరియు ఇలాంటివన్నీ—సహజంగానే అదృశ్యమవుతాయి. ఎందుకంటే, నువ్వు ఎల్లప్పుడూ దేవుని వాక్యాలు తలుస్తున్నావు మరియు నీ హృదయం ఎల్లప్పుడూ దేవునికి దగ్గరగా జరగబడుతుంది మరియు దేవుని ప్రస్తుత వాక్యాల చేత ఆక్రమించబడి ఉంది, ఆ ప్రతికూల విషయాలు నువ్వు గ్రహించకుండానే నీ నుండి దూరమవుతాయి. ఎప్పుడైతే కొత్త మరియు సానుకూల విషయాలు నిన్ను నింపుతాయో, ప్రతికూల పాత విషయాలకు చోటు ఉండదు, అందుకని ఆ ప్రతికూల విషయాలపై దృష్టి పెట్టవద్దు. వాటిని నియంత్రించడానికి నువ్వు ప్రయత్నం చేయవలసిన అవసరం లేదు. నువ్వు దేవుని ఎదుట శాంతిగా ఉండటంపై దృష్టి పెట్టాలి, దేవుని వాక్యాలు నీకు ఎంత వీలైతే అంత తిను, తాగు, మరియు ఆస్వాదించు, దేవుడిని ఎంత వీలైతే అంత స్తుతిస్తూ కీర్తనలు పాడు, నీపై పని చేయడానికి దేవునికి ఒక్క అవకాశం ఇవ్వు, ఎందుకంటే దేవుడు ఇప్పుడు వ్యక్తిగతంగా మానవాళిని పరిపూర్ణం చేయాలని అనుకుంటున్నాడు, మరియు ఆయన నీ హృదయాన్ని పొందాలని అనుకుంటున్నాడు. ఆయన ఆత్మ నీ హృదయాన్ని కదిలిస్తుంది మరియు ఒకవేళ, పరిశుద్ధాత్మ మార్గదర్శకత్వాన్ని అనుసరిస్తూ, నువ్వు దేవుని సన్నిధిలో నివశించడానికి వస్తే, నువ్వు దేవుడిని తృప్తి పరుస్తావు. దేవుని వాక్యాలలో జీవించడం పైన దృష్టి పెడితే మరియు పరిశుద్ధాత్మ యొక్క వివేచన మరియు ప్రకాశాన్ని పొందడానికి సత్యాన్ని గురించిన సహవాసంలో ఎక్కువగా నిమగ్నమైతే, అప్పుడు ఆ మతపరమైన భావాలు మరియు నీ నీతి మరియు స్వీయ ప్రాముఖ్యత అన్నీ అదృశ్యమవుతాయి, మరియు నిన్ను నువ్వు దేవుని కొరకు వెచ్చించడం ఎలానో, దేవుడిని ప్రేమించడం ఎలానో, మరియు దేవుడిని తృప్తిపరచడం ఎలానో తెలుసుకుంటావు. మరియు నీకు తెలియకుండానే, దేవునికి అన్యమైన ఆ విషయాలు పూర్తిగా నీ స్పృహ నుండి తొలగిపోతాయి.

దేవుడి ప్రస్తుత వాక్యాలను తింటున్నప్పుడు మరియు తాగుతున్నప్పుడు, ఆయన వాక్యాలను తలుచుకోవడం మరియు ప్రార్థించడం అనేది దేవుని ఎదుట శాంతిగా ఉండడానికి మొదటి మెట్టు. నువ్వు నిజంగా దేవుని ఎదుట శాంతిగా ఉండగలిగితే, అప్పుడు పరిశుద్ధాత్మ యొక్క వివేచన మరియు ప్రకాశం నీతో ఉంటాయి. ఆధ్యాత్మిక జీవితం అంతా దేవుని సన్నిధిలో శాంతిగా ఉండటం ద్వారానే సాధించబడుతుంది. ప్రార్థనలో, నువ్వు తప్పక దేవుని ఎదుట శాంతిగా ఉండాలి, మరియు అప్పుడు మాత్రమే నువ్వు పరిశుద్ధాత్మ చేత నడిపించబడగలవు. దేవుని ఎదుట శాంతిగా ఉన్నప్పుడు దేవుని వాక్యాలను తిని తాగినప్పుడు, నువ్వు వివేకవంతుడువి మరియు ప్రకాశవంతుడివి అవ్వగలవు, మరియు దేవుని వాక్యాల యొక్క నిజమైన అవగాహనను పొందవచ్చు. ధ్యానం మరియు సహవాసం మరియు నీ హృదయం దేవునికి దగ్గర కావడం లాంటి సాధారణ కార్యకలాపాలలో, దేవుని సన్నిధిలో నువ్వు శాంతిగా ఉన్నప్పుడు, నువ్వు దేవునితో యదార్ధమైన సాంగత్యాన్ని ఆస్వాదించగలుగుతావు, దేవుని ప్రేమ మరియు ఆయన కార్యము గురించి యదార్ధమైన అవగాహన కలిగి ఉండగలవు, మరియు ఆయన ఉద్దేశాల పట్ల నిజమైన ఆలోచన మరియు శ్రద్ధ చూపగలవు. నువ్వు ఎంత సాధారణంగా దేవుని ఎదుట శాంతిగా ఉండగలవో, అంత ఎక్కువగా నువ్వు ప్రకాశింప చేయబడతావు మరియు అంత ఎక్కువగా నీ సొంత అవినీతి స్వభావాన్ని అర్థం చేసుకోగలుగుతావు, నీకు లోపించింది ఏమిటి? నువ్వు ప్రవేశించాల్సింది ఏమిటి, నువ్వు చేయవలసిన క్రియ ఏమిటి, మరియు నీ లోపాలు ఎక్కడ ఉన్నాయి. ఇదంతా దేవుని సన్నిధిలో శాంతిగా ఉండడం ద్వారా సాధించబడుతుంది. నువ్వు నిజంగా దేవుని ఎదుట లోతైన శాంతిని పొందగలిగితే, నువ్వు ఆత్మ యొక్క నిర్దిష్టమైన మర్మాలను గ్రహించగలుగుతావు, దేవుడు ప్రస్తుతం నీలో ఏం చేయాలనుకుంటున్నాడో గ్రహించగలగడానికి, దేవుని వాక్యాల యొక్క లోతైన అవగాహనను గ్రహించగలగడానికి, దేవుని వాక్యాల యొక్క గుజ్జును, దేవుని వాక్యాల యొక్క సారాన్ని, దేవుని వాక్యాల ఉనికిని గ్రహించగలగడానికి, మరియు నువ్వు ఆచరణ మార్గాన్ని మరింత స్పష్టంగా మరియు కచ్చితంగా చూడగలుగుతావు. నీ ఆత్మలో తగినంత లోతు ఉండటం సాధించడంలో నువ్వు కనుక విఫలమైతే, నువ్వు పరిశుద్ధాత్మ చేత కేవలం కొంత మాత్రంగానే కదిలింపబడతావు; నువ్వు లోపల బలపడిననట్లు భావిస్తావు మరియు నువ్వు కొంత మొత్తంలో సంతోషాన్ని మరియు శాంతిని అనుభూతి చెందుతావు, కానీ నువ్వు ఏదీ లోతుగా గ్రహించలేవు. నేను ఇంతకు ముందే చెప్పాను: జనులు వారి శక్తిలో ప్రతి ఔన్సును వాడకపోతే, వారికి నా మాటలు వినడం లేదా నా మొహం చూడడం కష్టతరం అవుతుంది. ఇది దేవుని ఎదుట ఒకరి శాంతిలో లోతును సాధించడాన్ని సూచిస్తుంది, మరియు పైపై ప్రయత్నాలను చేస్తుండటం కాదు. దేవుని సన్నిధిలో నిజంగా శాంతిగా ఉండగలిగే వ్యక్తి ప్రపంచపు బంధనాలన్నిటి నుండి తన్ను తాను విముక్తుడ్ని చేసుకోగలడు, మరియు దేవునిచే పొందబడడాన్ని సాధించగలడు. దేవుని సన్నిధిలో శాంతిగా ఉండగలం సామర్థ్యం లేని వారందరూ రూఢిగా భ్రష్టు లు మరియు అదుపులేని వారు. దేవుని ఎదుట శాంతిగా ఉండగలిగిన వారందరూ దేవుని ఎదుట భక్తిగా ఉండగలిగిన వాళ్ళు మరియు దేవుని కోసం ఆరాటపడేవారు. దేవుని ఎదుట శాంతిగా ఉన్నవారు మాత్రమే జీవితానికి విలువనిస్తారు, ఆత్మలో సహవాసానికి విలువ ఇస్తారు, దేవుని వాక్యాల కొరకు దప్పికగొని ఉంటారు, మరియు సత్యాన్ని వెంబడిస్తారు. దేవుని ఎదుట శాంతిగా ఉండటానికి ఎవరైతే విలువ ఇవ్వరో మరియు దేవుని ఎదుట శాంతిగా ఉండడానికి ప్రయత్నించరో వారు వ్యర్థం మరియు అల్పులు, జీవం లేకుండా ప్రపంచానికి అంటిపెట్టుకొని ఉంటారు. వారు దేవుడిని నమ్ముతున్నామని చెప్పినా సరే, వారు కేవలం పెదవితో మాట్లాడుతున్నారు. దేవుడు పరిపూర్ణులుగా మరియు సంపూర్తిగా చేసేది ఆయన సన్నిధిలో శాంతిగా ఉండగలిగిన వారినే. కాబట్టి, దేవుని ఎదుట శాంతిగా ఉన్నవారు గొప్ప ఆశీర్వాదాలతో దీవించబడతారు. రోజంతా దేవుని వాక్యాలను తినడానికి మరియు తాగడానికి అరుదుగా సమయం గడిపేవారు, తీరిక లేకుండా బాహ్య వ్యవహారాలతో ముందుగానే నిమగ్నమై పోయిన వారు మరియు జీవిత ప్రవేశానికి అతి తక్కువ విలువ ఇచ్చేవారు—వీరందరూ భవిష్యత్తులో పురోభివృద్ధి చెందే అవకాశం లేని కపట దారులు. దేవుని ఎదుట శాంతిగా ఉండగలిగిన వారు మరియు దేవునితో యదార్ధంగా సంభాషించగలిగినవారే దేవుని యొక్క ప్రజలు.

ఆయన మాటలను నీ జీవితంగా అంగీకరించడానికి దేవుని ఎదుటకి రావడానికి ముందుగా నువ్వు తప్పకుండా దేవుని ఎదుట శాంతితో ఉండాలి. దేవుని ఎదుట శాంతిగా ఉన్నప్పుడు మాత్రమే దేవుడు నిన్ను వివేకవంతుడిని చేస్తాడు మరియు నీకు జ్ఞానాన్ని ఇస్తాడు. జనులు దేవుని ముందు ఎంత ఎక్కువ శాంతితో ఉంటారో అంత ఎక్కువగా వారు దేవుని వివేకాన్ని మరియు ప్రకాశాన్ని పొందగలుగుతారు. దీనంతటికీ జనులకు భక్తి మరియు విశ్వాసం ఉండటం అవసరం; కేవలం అలా మాత్రమే వారు పరిపూర్ణులుగా చేయబడతారు. ఆధ్యాత్మిక జీవితంలోకి ప్రవేశించడానికి ప్రాథమిక పాఠం దేవుని సన్నిధిలో శాంతిగా ఉండడం. దేవుని సన్నిధిలో శాంతిగా ఉన్నప్పుడు మాత్రమే నీ ఆధ్యాత్మిక శిక్షణ మొత్తం ప్రభావశీలంగా ఉంటుంది. నీ హృదయం దేవుని ఎదుట శాంతిగా ఉండలేకపోతే, పరిశుద్ధాత్మ కార్యాన్ని నువ్వు పొందలేవు. ఒకవేళ నీ హృదయం దేవుని ఎదుట శాంతితో ఉంటే నువ్వు ఏం చేస్తున్నప్పటికీ, నువ్వు దేవుని సన్నిధిలో నివసించే వాడివి అవుతావు. నువ్వు ఏం చేస్తున్నప్పటికీ నీ హృదయం దేవుని ఎదుట శాంతితో ఉంటే మరియు దేవునికి దగ్గరగా జరిగితే, అది నువ్వు దేవుని ఎదుట శాంతితో ఉన్న వ్యక్తివి అని నిరూపిస్తుంది. ఒకవేళ నువ్వు ఇతరులతో మాట్లాడుతున్నప్పుడు లేదా నడుస్తున్నప్పుడు “నా హృదయం దేవునికి దగ్గరగా లాగబడుతుంది, మరియు బాహ్య విషయాల పైన కేంద్రీకృతమై లేదు మరియు దేవుని ఎదుట శాంతిగా ఉండగలను” అని చెప్పగలిగితే అప్పుడు నువ్వు దేవుని ఎదుట శాంతిగా ఉన్న వ్యక్తివి అవుతావు. నీ హృదయాన్ని బాహ్య విషయాల వైపు లాగే లేదా నీ హృదయాన్ని దేవుని నుండి వేరుచేసే మనుషులతో సంబంధం పెట్టుకోవద్దు. నీ హృదయాన్ని దేవునికి దగ్గర నుండి కావడం నుండి భంగం కలిగించేది ఏదైనా సరే, దాన్ని పక్కకు పెట్టు, లేదా దాన్నుండి దూరంగా ఉండు. ఇది నీ జీవితానికి గొప్ప ప్రయోజనం చేకూరుస్తుంది. పరిశుద్ధాత్మ యొక్క గొప్ప కార్యానికి ఇప్పుడే తగిన సమయం, దేవుడు వ్యక్తిగతంగా జనులను పరిపూర్ణులుగా చేసే సమయం. ఒకవేళ ఈ క్షణంలో, దేవుని ఎదుట నువ్వు శాంతిగా ఉండలేక పోతే, అప్పుడు నువ్వు దేవుని సింహాసనానికి ముందుగా తిరిగి వచ్చే వ్యక్తివి కాదు. ఒకవేళ నువ్వు దేవుడిని కాకుండా ఇతర విషయాలను వెంబడిస్తే, దేవుని చేత పరిపూర్ణుడివి అవడానికి నీకు దారే లేదు. దేవుని నుండి ఈ ఉద్బోధలను వినగలిగినప్పటికీ, ఎవరైతే ఈరోజు దేవుని ఎదుట శాంతిగా ఉండటంలో విఫలం అవుతారో వారు సత్యాన్ని ప్రేమించని వారు, మరియు దేవుడిని ప్రేమించని వారు. ఈ క్షణం నిన్ను నువ్వు అర్పించు కోకపోతే, దేనికోసం నువ్వు ఎదురు చూస్తున్నావు? ఒకరిని అర్పించుకోవడం అనేది దేవుని ఎదుట ఒకరి హృదయాన్ని నిశ్శబ్ద పరచుకోవడం. అది యదార్థమైన అర్పణ అవుతుంది. ఎవరైతే వారి హృదయాన్ని యదార్ధంగా దేవునికి అర్పిస్తారో ఇప్పుడు వారు నిశ్చయముగా దేవునిచే పరిపూర్ణులుగా చేయబడతారు. అది ఏదైనా సరే, నీకు భంగం కలిగించలేదు; అది నిన్ను తగ్గించినా లేదా నీతో వ్యవహరించినా లేదా నువ్వు విసుగు చెందినా లేదా వైఫల్యాన్ని ఎదుర్కొన్నా నీ హృదయం దేవుని ఎదుట ఎల్లప్పుడూ శాంతితో ఉండాలి. జనులు నీతో ఎలా వ్యవహరించినా, నీ హృదయం దేవుని ఎదుట శాంతితో ఉండాలి. నువ్వు ఎలాంటి పరిస్థితులను ఎదుర్కొన్నా సరే—నువ్వు ప్రతికూలతలు, వేదనలు, పీడన లేదా వివిధ రకాల పరీక్షలు చేత చుట్టుముట్టబడినా—నీ హృదయం ఎల్లప్పుడూ దేవుని ఎదుట శాంతితో ఉండాలి; పరిపూర్ణులుగా చేయబడడానికి మార్గాలు ఇలాంటివి. దేవుని ఎదుట నువ్వు నిజంగా శాంతితో ఉన్నప్పుడు మాత్రమే దేవుని యొక్క ప్రస్తుత వాక్యాలు నీకు స్పష్టమవుతాయి. పరిశుద్ధాత్మ యొక్క ప్రకాశాన్ని మరియు జ్ఞానాన్ని అప్పుడు నువ్వు దారి తప్పకుండా మరింత కచ్చితత్వంతో ఆచరించవచ్చు, నీ సేవకు ఒక స్పష్టమైన దిశను ఇచ్చే దేవుని ఉద్దేశాలను గొప్ప స్పష్టతతో గ్రహించవచ్చు, పరిశుద్ధాత్మ యొక్క నడిపింపును మరియు మార్గ నిర్దేశకత్వాన్ని మరింత ఖచ్చితంగా గ్రహించవచ్చు, మరియు పరిశుద్ధాత్మ యొక్క మార్గదర్శకత్వంలో జీవిస్తారని నిశ్చయముగా ఉండండి. దేవుని ఎదుట నిజంగా శాంతిగా ఉండడంవల్ల సాధించే ప్రభావాలు ఇలాంటివి. ఎప్పుడైతే జనులు దేవుని వాక్యాల పట్ల స్పష్టత కలిగి ఉండరో, ఆచరణకు మార్గం ఉండదు, దేవుని ఉద్దేశాలను గ్రహించడంలో విఫలమౌతారు, లేదా ఆచరణా సూత్రాలు లేకుండా ఉంటారు, ఇది ఎందుకంటే వారి హృదయాలు దేవుని ఎదుట శాంతిగా లేవు. దేవుని ఎదుట శాంతిగా ఉండడం యొక్క ఉద్దేశం ఏమిటంటే, గంభీరంగా మరియు ఆచరణాత్మకంగా ఉండటం. దేవుని వాక్యాలలో కచ్చితత్వాన్ని మరియు పారదర్శకతను వెతకడం, మరియు అంతిమంగా దేవుడిని తెలుసుకోవడం మరియు సత్యాన్ని అర్థం చేసుకోవడం.

నీ హృదయం తరచుగా దేవుని ఎదుట శాంతిగా లేకపోతే దేవునికి నిన్ను పరిపూర్ణం చేసే దారులు లేవు. సంకల్పం లేకుండా ఉండడం అనేది హృదయం లేకుండా ఉండడంతో సరి సమానం మరియు హృదయం లేని వ్యక్తి దేవుడి ఎదుట శాంతిగా ఉండలేడు; అలాంటి వ్యక్తికి దేవుడు ఎంత పని చేస్తాడో తెలియదు, లేదా ఆయన ఎంత మాట్లాడతాడో తెలియదు, ఎలా ఆచరించాలో కూడా తెలియదు. ఇలాంటి ఒక వ్యక్తి హృదయం లేని వాడు కాదా? ఒక హృదయం లేని వ్యక్తి దేవుని ఎదుట శాంతిగా ఉండగలడా? హృదయం లేని జనులను పరిపూర్ణం చేసే మార్గాలు ఏవీ దేవుని దగ్గర లేవు—వారు బరువులు మోసే మృగాల కన్నా భిన్నమైన వారు కాదు. దేవుడు చాలా స్పష్టంగా మరియు పారదర్శకంగా మాట్లాడాడు, అయినప్పటికీ నీ హృదయం చలించకుండా ఉంది, మరియు ఇంకా దేవుని ఎదుట శాంతిగా ఉండలేని వాడిగా ఉన్నావు. నువ్వు ఒక తెలివిలేని మృగానివి కాదా? దేవుని ఎదుట శాంతిగా ఉండడాన్ని అభ్యసించడంలో కొంతమంది జనులు దోవ తప్పుతారు. వండవల్సిన సమయంలో వారు వండరు, మరియు పనులు చేయవలసిన సమయంలో వారు వాటిని చేయరు, కానీ ప్రార్థిస్తూ మరియు ధ్యానిస్తూనే ఉంటారు. దేవుని ఎదుట శాంతిగా ఉండటం అంటే పనులు చేయకపోవడం లేదా వంట చేయకపోవడం కాదు, లేదా ఒకరి జీవితాన్ని జీవించక పోవడం కూడా కాదు; బదులుగా, అది అన్ని సాధారణ స్థితులలో దేవుని ఎదుట శాంతిగా తన హృదయాన్ని ఉంచుకోగలగడం మరియు ఒకరి హృదయంలో దేవునికి ఒక చోటు ఉండటం. నువ్వు ప్రార్థించేటప్పుడు, దేవుని ముందు సరిగ్గా మోకరిల్లి ప్రార్థించాలి; నువ్వు పనులు చేస్తున్నప్పుడు లేదా వంట సిద్ధం చేస్తున్నప్పుడు, దేవుని ఎదుట నీ హృదయాన్ని నిశ్శబ్ద పరచుకో, దేవుని వాక్యాలు ఆలోచించు, లేదా కీర్తనలు పాడు. నిన్ను నువ్వు ఎలాంటి సందర్భంలో కనుగొన్నప్పటికీ, నువ్వు ఆచరించడానికి నీదైన సొంత విధానం ఉండాలి, దేవునికి దగ్గరగా జరగడానికి నువ్వు చేయగలిగినంత చేయాలి, మరియు దేవుని ఎదుట నీ హృదయాన్ని నిశ్శబ్దంగా ఉంచడానికి నీ శక్తి అంతటితో ప్రయత్నించాలి. పరిస్థితులు అనుకూలించినపుడు, ఏకాగ్రతతో ప్రార్ధించు; పరిస్థితులు అనుకూలించనప్పుడు నీ చేతిలో పని చేస్తూనే నీ హృదయంలో దేవునికి దగ్గరగా జరుగు. నువ్వు దేవుని వాక్యాలను తిని, తాగగలిగినప్పుడు ఆయన వాక్యాలను తిని తాగు; నువ్వు ఎప్పుడు ప్రార్థన చేయగలిగితే, అప్పుడు ప్రార్ధించు; నువ్వు ఎప్పుడు దేవుని గురించి ఆలోచించగలిగితే, అప్పుడు ఆయన గురించి ఆలోచించు. ఇంకోలా చెప్పాలంటే, నీ పర్యావరణానికి అనుగుణంగా ప్రవేశించడానికి నీకు నువ్వు శిక్షణను ఇచ్చు కొనేలా నువ్వు చేయగలిగినంత చెయ్యి. కొందరు జనులు ఏదీ విషయం కానప్పుడు దేవుని ఎదుట శాంతితో ఉండగలరు, కానీ ఏదైనా జరిగిన వెంటనే, వారి మనసులు చలిస్తాయి. అది దేవుని ఎదుట శాంతితో ఉండటం కాదు. దాన్ని అనుభూతి చెందడానికి సరైన మార్గం ఇది: ఎట్టి పరిస్థితుల్లోనూ ఒకరి హృదయం దేవుడి నుంచి విడిపోకూడదు, లేదా బయట జనులు, సంఘటనలు, లేదా విషయాల చేత భంగపరచబడినట్లు భావించకూడదు, మరియు అప్పుడు మాత్రమే ఒక వ్యక్తి దేవుని ఎదుట నిజంగా శాంతితో ఉన్నాడు. కొంతమంది, వారు సమావేశాలలో ప్రార్ధించినప్పుడు వారి హృదయాలు దేవుని ఎదుట శాంతితో ఉండగలవని, కానీ ఇతరుల సహవాసంలో వారు దేవుని ఎదుట శాంతిగా ఉండగల సామర్థ్యం లేనివారు, మరియు వారి ఆలోచనలు విచ్చలవిడిగా పరుగులు తీస్తాయి అని చెబుతారు. ఇది దేవుని ఎదుట శాంతితో ఉండటం కాదు. ఈరోజు, చాలామంది జనులు ఈ స్థితిలో ఉన్నారు, వారి హృదయాలు ఎప్పటికీ దేవుని ఎదుట శాంతితో ఉండగల సామర్థ్యం లేనివి. అందువలన, మీరు ఈ విషయంలో మిమ్మల్ని మీరు అభ్యసించడానికి తప్పకుండా మరింత కృషి చేయాలి, జీవితానుభవం యొక్క సరైన మార్గంలోకి ఒక్కొక్క మెట్టు ఎక్కండి, మరియు దేవునిచే పరిపూర్ణత పొందే మార్గంలో బయలుదేరండి.


తన హృదయానుసారులను దేవుడు పరిపూర్ణులుగా చేయును

దేవుడితో సహకరించాలని శ్రమపడే, ఆయన కార్యము పట్ల విధేయత చూపగల, దేవుడు పలికే వాక్కులు సత్యమని విశ్వసించే మరియు దేవుడి అవసరాలను ఆచరణలో పెట్టే వారితో ఉన్న ఒక నిర్ధిష్టమైన వ్యక్తుల సమూహమును పొందుకోవాలని దేవుడు ఇప్పుడు కోరుకుంటున్నాడు; ఆ వ్యక్తులు వారి హృదయముల యందు సత్యపూర్వకమైన జ్ఞానము గలవారై, పరిపూర్ణత కొరకు సిద్దపడినవారై, పరిపూర్తియైన మార్గములో రూఢీగా నడచువారై ఉండవలెను. దైవ కార్యము గూర్చి నిశ్చితమైన జ్ఞానము లేనివారు, దేవుని వాక్కులను భుజించి మరియు పానము చేయనివారు, ఆయన వాక్కుల యందు లక్ష్యముంచనివారు, దేవుని కొరకు హృదయమందు ఏ విధమైన ప్రేమ లేని వారు ఎన్నటికీ పరిపూర్ణపరచబడలేరు. మనుష్య శరీరముతో వచ్చిన దేవుని సందేహించువారెల్లరూ ఎల్లపుడూ ఆయనను గూర్చి అనిశ్చితి గలవారై, ఆయన వాక్కులను ఎప్పుడూ అలక్ష్యము చేస్తూ, ఎల్లప్పుడూ ఆయనను వ్యతిరేకించే వారుగా ఉంటూ, దేవుడిని ప్రతిఘటించి, సాతాను సంబంధులుగా ఉంటారు; ఇలాంటి వ్యక్తులను పరిపూర్ణపరిచే మార్గమే లేదు.

ఒకవేళ నీవు పరిపూర్ణుడైయుండగోరితే, నీవు మొదట దేవుని దయను పొందాలి, ఎందుకనగా తన దయను పొందిన వారిని మరియు తన హృదయానుసారులను ఆయన పరిపూర్ణపరచును. నీవు దేవుని హృదయానుసారునిగా ఉండాలని ఆశిస్తే, ఆయన కార్యమును అనువర్తించు హృదయము కలిగియుండి, సత్యాన్వేషణ కొరకై శ్రమిస్తూ, సమస్త విషయములలో దేవుని పరిశీలనకు అంగీకరించు వానిగా ఉండవలెను. నీవు చేయువన్నీ దేవుని పరిశీలనలో జరుగుచున్నవా? నీ ఉద్దేశ్యము సరియైనదిగా ఉన్నదా? నీ ఉద్దేశ్యము సరైనదైతే దేవుడు నిన్ను మెచ్చుకుంటాడు. నీ ఉద్దేశ్యము సరైనదిగా లేకపోతే, అది నీ హృదయము దేవుని కాకుండా శరీరమును మరియు సాతానును ప్రేమించుచున్నదని కనుపరుచును. కాబట్టి, సమస్త విషయములలో దేవుని పరిశీలనను అంగీకరించుటకు నీవు ప్రార్థనను ఒక మార్గముగా ఉపయోగించాలి. నీవు ప్రార్ధించునప్పుడు, నీ ఎదుట నేను వ్యక్తిగా నిలువబడనప్పటికీ, పరిశుద్ధాత్మ నీతోనే ఉంటుంది, అలాగే నీవు నాకు మరియు దేవుని ఆత్మకు ప్రార్థించుచున్నావు. నీవు ఈ శరీరమును ఎందుకు నమ్ముచున్నావు? ఈ వ్యక్తి దేవుని ఆత్మను కలిగియున్నందున నీవు నమ్ముచున్నావు. ఒకవేళ ఈ వ్యక్తి దేవుని ఆత్మను కలిగియుండని పక్షమున నీవు ఈ వ్యక్తిని నమ్మగలవా? నీవు ఈ వ్యక్తిని నమ్మినపుడు, నీవు దేవుని ఆత్మను నమ్ముచున్నావు. నీవు ఈ వ్యక్తికి భయపడినప్పుడు, నీవు దేవుని ఆత్మకు భయపడుచున్నావు. దేవుని ఆత్మను విశ్వసించడము అనగా ఈ వ్యక్తిని విశ్వసించడమే, అలాగే ఈ వ్యక్తిని విశ్వసించడము అనగా కుడా దేవుని ఆత్మను విశ్వసించుటయే. నీవు ప్రార్ధించునప్పుడు దేవుని ఆత్మ నీతో ఉన్నదని, దేవుడు నీ ఎదుట ఉన్నాడని భావించుటను బట్టి, నీవు ఆయన ఆత్మను ప్రార్థించుచున్నావు. నేడు, అనేకమంది తమ క్రియలను దేవుని యెదుట ఉంచుటకు బహు భయపడుచున్నారు; నీవు ఆయన దేహమును మోసపుచ్చగలవేమో గానీ ఆయన ఆత్మను మోసపుచ్చలేవు. దేవుని పరిశీలనను భరించలేని ఏ విషయమైనా సత్యవిరుద్ధమైనది, అలాగే దానిని ప్రక్కనబెట్టాలి; ఆలా చేయని పక్షాన అది దేవునికి విరోధముగా పాపము చేయుటయే. కావున, ఎల్లపుడూ నీవు ప్రార్థన చేయునప్పుడు, నీవు మాట్లాడునప్పుడు అలాగే నీ సహోదర సహోదరీలతో నీకున్న సహవాసమందు, నీ భాధ్యతలు నేరవేర్చునపుడు అలాగే నీ వ్యాపారమునకు వెళ్ళు సమయములన్నిటిలో దేవుని యెదుట నీ హృదయమును ఉంచాలి. నీ వృత్తి ధర్మమును నేరవేర్చునప్పుడు, దేవుడు నీతో కుడా ఉంటాడు, నీ ఉద్దేశ్యము సరైనదై అది దేవుని గృహ కార్యము కోరకైనదైతే, నీవు చేయు పనులన్నింటినీ ఆయన సమ్మతిస్తాడు; నీ వృత్తి ధర్మమును నెరవేర్చుట యందు నీవు త్రికరణశుద్ధితో కూడిన శ్రద్ధ వహించాలి. నీవు ప్రార్థించునపుడు, నీ హృదయమందు దేవుని కొరకైన ప్రేమ, దేవుని సంరక్షణ, ఆశ్రయమును మరియు పరిశీలనను కనిపెట్టునటువంటి ఉద్దేశ్యములు కలిగి ఉన్నయెడల, నీ ప్రార్థనలు కార్యసాధకములై యుండును. ఉదాహరణకు, నీవు కూడికలలో ప్రార్ధించునప్పుడు, నీ హృదయమును తెరచి దేవుని ప్రార్థిస్తూ అబద్దములాడకుండా నీ హృదయమందు ఉన్నది ఆయనతో పంచుకొనిన యెడల, నీ ప్రార్ధనలు తప్పక సఫలములగును. నీ హృదయమందు నీవు దేవుని యధార్ధముగా ప్రేమించుచున్న యెడల, దేవునితో ఈ నిభందన చేసుకో; “భూమ్యాకాశములయందు సమస్తములలో ఉన్న దేవా, నేను చేయు పనులన్నిటినీ నీ ఆత్మ పరిశీలించి, ఎల్లప్పుడూ నీ తోడు మరియు కాపుదల నాతో ఉంచి, నేను చేయు పనులన్నీ నీ సన్నిధిలో నిలిచేందుకు సఫలపరుచుము: నీతో ప్రమాణము చేయుచున్నాను. నాహృదయము నిన్ను ప్రేమించక ఎడబాసినపుడు లేక నిన్ను వంచించినప్పుడు, నీ మహోగ్రమైన శిక్ష మరియు శాపము నాకు ప్రాప్తించును గాక. ఈలోకములోనైనను అటుపిమ్మటయైనను నన్ను ఎడబాయవద్దు!” ఇటువంటి తీర్మానము చేసే ధైర్యము నీకున్నదా? అలా కాని యెడల, నీవు పిరికివానివని, ఒక స్వార్ధపరుడవని తేటపరచబడుచున్నది. మీకు ఈ నిశ్చయత ఉన్నదా? నిజముగా ఇది మీ నిశ్చయత అయితే, మీరు ఈ ప్రమాణము తప్పక చేయవలసియున్నది. దేవునితో నిశ్చయముగా ఈ తీర్మానము నీవు కలిగియున్నట్లయితే, దేవుడు నీ సంకల్పమును నేరవేరుస్తాడు. నీకు దేవునితో తీర్మానము చేయునపుడు ఆయన ఆలకిస్తాడు. నీ ప్రార్థన మరియు అనుభవము ప్రమాణమును బట్టి నీవు నీతిమంతుడవా లేక పాపాత్మునివా అని దేవుడు తీర్పు తీర్చును. ఇప్పుడు ఇది మిమ్మును పరిపూర్ణులుగా చేయు విధమై ఉన్నది, పరిపూర్ణత పొందుట యందు నిజమైన విశ్వాసము నీకున్న యెడల, నీవు చేయు పనులన్నీ దేవుని యెదుట ఉంచి ఆయన పరిశీలనకు అంగీకరిస్తావు; నీవు దౌర్జన్యమైన తిరుగుబాటునకు లేక దైవ ద్రోహమునకు పాల్పడితే, అప్పుడాయన నీవు చేసిన ప్రమాణమును నేరవేరుస్తాడు, నీకు ప్రాప్తించే నాశనమైనా లేక శిక్షయైనా, ఏదైనా సరే అది నీ కర్మ ఫలమైయున్నది. నీవు తీర్మానము చేసుకొన్నావు కాబట్టి నీవు దానికి కట్టుబడి ఉండాలి. కాని నీవు తీర్మానము చేసికొని దానికి కట్టుబడియుండని పక్షమున నీవు నాశనమును చవిచూస్తావు. తీర్మానము చేసినది నీవు కనుక దేవుడు నీ తీర్మానమును నెరవేర్పులోనికి తెస్తాడు. కొందరైతే ప్రార్థించిన పిమ్మట భయపడుతూ; “ఇక అంతా అయిపోయింది! నేను శరీర కోర్కెలు తీర్చుకునే యోగము పోగొట్టుకున్నాను; నాకు పాపకార్యములు చేసే అవకాశము తీరిపోయింది; ఇక లోక ఆశలు అనుభవించు ప్రాప్తి నాకు లేదు!” అని ప్రలాపిస్తారు. ఇటువంటి వ్యక్తులు ఇంకా ప్రాపంచిక అంశాలనే ప్రేమించుచున్నారు కనుక వారు నాశనపాత్రులవుతారు.

దేవుని యందు విశ్వాసిగా ఉండుటకు నీవు చేయు పనులన్నీ ఆయన పరిశీలనకు లోబరుచుటకై ఆయన యొద్దకు తోడ్కొనిరావలెను. ఒకవేళ, మీయొక్క పనులు దేవ శరీరము యెదుట కాక దేవుని ఆత్మ యెదుట కనుబరచిన యెడల, అది మీరు దేవుని ఆత్మ ద్వారా పరీక్షింపబడలేదని తేటపరచుచున్నది. దేవుని ఆత్మ అనగా ఎవరు? దేవుడు సాక్ష్యమిచ్చు వ్యక్తి ఎవరు? వారు ఒక్కరు కారా? అనేకమంది వారిని ఇరువురని అనగా, దేవుని ఆత్మను నమ్ముటయే దేవుని ఆత్మ అని, దేవుడు ఎవరిగూర్చి సాక్ష్యమిచ్చునో తను నరుడు అని వర్ణిస్తారు. అయితే నీవు పొరపాటుపడడం లేదా? ఎవరి పక్షమున ఈ వ్యక్తి పనిచేస్తాడు? ఎవరైతే దేవుని మానవ అవతారము గూర్చి ఎరుగరో వారికి ఆత్మ జ్ఞానముండదు. దేవుని ఆత్మ శరీరముగా రుపుదిద్దుకొన్నందున దేవుని ఆత్మ మరియు తన అవతార శరీరము ఏకమైయున్నవి. ఒకవేళ ఈ వ్యక్తి నీపట్ల దయచూపని యెడల దేవుని ఆత్మ దయ చూపునా? నీకు దిగ్ర్భాంతిగా లేదా? నేడు, దేవుని పరిశీలనను స్వీకరించలేని వారెవ్వరూ ఆయన అంగీకారమును పొందలేరు, అలాగే దేవుని శరీరవతారమును ఎరుగానివారు పరిపూర్ణులు కానేరరు. నీవు చేయు పనులన్నీ, దేవుని ఎదుట కనుపరచదగినవో కానివో చూసుకో. ఒకవేళ నీవు చేయు పనులన్నీ దేవుని ఎదుట కనుపరచలేని పక్షాన నీవు ఒక దుష్టునిగా అగుపడుదువు. దుష్టులు పరిపూర్ణపరచబడగలరా? నీవు చేసే ప్రతి పని, ప్రతి క్రియ, ప్రతి ఆలోచన, ప్రతి ప్రతిక్రియను దేవుని ఎదుట ఉంచవలెను. నీ అనుదిన ఆత్మీయ జీవితం అనగా—నీ ప్రార్ధనలు, దేవునితో నీకున్న సాన్నిహిత్యం, దేవుని వాక్కులను నీవు భుజించి పానము చేయు విధానము, నీ సహోదర సహోదరీలతో నీవు కలిగియున్న సహవాసము, నీ సంఘ జీవితము—మరియు సంసార జీవితములో నీ కృషి అన్నింటినీ దేవుని పరిశీలన కొరకు ఆయన ఎదుట ఉంచవలసియున్నది. ఇటువంటి అనుభవము జీవితములో గొప్ప వృద్ధిని సాధించుటకు దోహదపడుతుంది. దేవుని పరిశీలనను అంగీకరించు క్రమము పరిశుద్దతను పొందు విధానమైయున్నది. దైవ పరిశీలనను నీవు ఎంత ఎక్కువగా స్వీకరించగలవో అంత ఎక్కువగా నీవు పరిశుద్దపరచబడతావు. నీవు దేవుని చిత్తమునకు ఎంతగా కట్టుబడియుందువో అంతగా లోక ఆశలకు విముఖుడవై యుందువు, అలాగే నీ హృదయము ఆయన సన్నిధిలో నివసించును. ఆయన పరిశీలనకు నీవు చూపే మక్కువ కొలది సాతానుకు అవమానమును, మరియు నీకు శరీరాశలను జయించు సామర్థ్యమును కలుగును. కావున, దేవుని పరిశీలనకు స్వీకరించడము నరులు వెంబడించవలసిన మార్గమైయున్నది. మీరు ఏమి చేయుచున్నప్పటికీ, నీ సహోదర సహోదరీలతో భుజించునపుడుకుడా నీ క్రియలను దేవుని యెదుట ఉంచి దేవ దేవునికి విధేయత చూపే మనస్సు కలిగి ఆయన పరిశీలన కొరకు కనిపెట్టాలి; ఇది నీ అనుభవమును మరింత ఎక్కువ నిశ్చయపరచును. ఎప్పుడైతే నీవు చేయు పనులన్నీ దేవుని ఎదుట ఉంచి ఆయన పరిశీలనకు అంగీకరిస్తావో అప్పుడు నీవు దేవుని ఉనికి యందు నివసించే వ్యక్తిగా ఉండగలవు.

దేవుని గూర్చి అవగాహన లేని వారు దేవునికి సంపూర్ణంగా విధేయులు కాలేరు. అటువంటి వ్యక్తులు అవిధేయులైన కుమారులు. వారు ఎంతో అత్యాశ కలిగి ఉంటారు, మరియు వారిలో తిరుగుబాటుతనం ఉంటుంది, కాబట్టి వారు తమకు తామే దేవునికి దూరంగా ఉండి మరియు ఆయన పరిశీలనను ఒప్పుకోడానికి అంగీకరించరు. ఇటువంటి ప్రజలు అంత సులభంగా పరిపూర్ణపరచబడరు. కొంతమంది ప్రజలు దేవుని వాక్కులను ఎలా భుజించి త్రాగాలి మరియు వాటిని వారు స్వీకరించే విషయంలో వరణాత్మకంగా ఉంటారు. వారు దేవుని వాక్యాలలో తమ భావనలకు తగినట్టుగా ఉన్న కొన్ని భాగాలనే అంగీకరిస్తారు, అలా లేని వాటిని నిరాకరిస్తారు. ఇది దేవునికి విరోధంగా చేసే మహా ఘోరమైన తిరుగుబాటు మరియు నిరోధము కాదా? ఎవరైనా అనేక సంవత్సరాల పాటు దేవుని పట్ల కాస్తయినా అవగాహన లేకుండా నమ్ముతుంటే, అప్పుడు వారు ఒక అవిశ్వాసి అవుతారు. ఎవరైతే దేవుని పరిశీలనను అంగీకరించాలని అనుకుంటారో వారే ఆయనను అర్ధం చేసుకోడానికి అన్వేషించే వారిగా ఉంటారు, వారే ఆయన వాక్యాలను అంగీకరించడానికి ఇష్టపడతారు. వారే దేవుని వారసత్వాన్ని మరియు దీవెనలను పొందేవారు, మరియు వారు ఎంతో ధన్యులు. తమ హృదయాలలో తనకు స్థానమివ్వని వారిని దేవుడు శపిస్తాడు మరియు అటువంటి ప్రజలను శిక్షించి, ఉపేక్షిస్తాడు. నువ్వు దేవుణ్ణి ప్రేమించలేదంటే, ఆయన నిన్ను విడనాడతాడు, ఒకవేళ నేను చెప్పేది నువ్వు వినలేదంటే, అప్పుడు దేవుని ఆత్మ నిన్ను విడిచి పెడుతుందని నేను ప్రమాణం చేస్తున్నాను. ఒకవేళ దీనిని నువ్వు నమ్మకపోతే దీన్ని ప్రయత్నించి చూడు! నేడు నీ కొరకు నేను ఒక అనుసరణ మార్గాన్ని స్పష్టపరుస్తాను, అయితే నువ్వు దాన్ని అనుసరించాలా, వద్దా అన్నది నీ ఇష్టం. ఒకవేళ దీన్ని నువ్వు నమ్మకుండా, ఆచరణలో పెట్టకుండా ఉన్నట్లయితే, నీలో పరిశుద్ధాత్మ కార్యం చేస్తాడో, లేదో నీకు నువ్వే తెలుసుకుంటావు! నువ్వు దేవుని గూర్చిన జ్ఞానాన్ని అన్వేషించకపోతే, పరిశుద్ధాత్మ నీలో కార్యము చేయడు. తన వాక్కులను నిధిగా ఎంచి అన్వేషించే వారిలో దేవుడు కార్యము చేస్తాడు. దేవుని వాక్యాలకు నీవు ఎంతగా విలువనిస్తావో, ఆయన ఆత్మ నీలో అంత ఎక్కువగా కార్యము చేస్తుంది. ఒక వ్యక్తి దేవుని వాక్యాలను ఎంత విలువైన వాటిగా ఎంచుతాడో, వారికి దేవుని ద్వారా పరిపూర్ణపరచబడే భాగ్యం అంతగా కలుగుతుంది. తనను నిజముగా ప్రేమించు వారిని దేవుడు పరిపూర్ణులుగా చేస్తాడు, మరియు ఎవరి హృదయాలు ఆయన ఎదుట సమాధానంతో ఉంటాయో వారినే పరిపూర్ణ పరుస్తాడు. దేవుని కార్యాలన్నిటినీ సంపదగా ఎంచడం, దేవుని వెలిగింపును విలువైనదిగా భావించడం, దేవుని సముఖమును నిధిగా పరిగణించడం, దేవుని సంరక్షణను మరియు కాపుదలను విలువైనదిగా చూడడం, దేవుని వాక్యాలు నీ వాస్తవికతగా మారి నీ జీవితానికి ఎలా సమకూరుస్తాయన్న దానిని ఐశ్వర్యముగా చూడడం—ఇదంతా దేవుని హృదయానికి తగినవై సరిగ్గా ఉంటాయి. నువ్వు దేవుని కార్యాన్ని నిధిగా ఎంచితే, అంటే, ఆయన నీ కొరకు చేసిన కార్యమంతటినీ నువ్వు నిధిగా భావిస్తే, ఆయన నిన్ను దీవించి, నీకున్న సమస్తాన్ని విస్తరింపజేస్తాడు. ఒకవేళ దేవుని వాక్యాలను నీవు విలువైనవిగా భావించకపోతే, ఆయన నీలో కార్యము చేయడు, అయితే నీకున్న విశ్వాసం కొరకు ఆయన నీకు కృపను కొంతవరకు మాత్రమే అనుగ్రహిస్తాడు, లేదా నిన్ను కొద్దిపాటి ఆస్తితో నీ కుటుంబాన్ని కొద్దిపాటి సంరక్షణతో దీవిస్తాడు. దేవుని వాక్యాలను నీ వాస్తవికతగా కనుపరచడానికి నువ్వు ప్రయాసపడి, ఆయనను తృప్తి పరచగలిగి ఆయన హృదయానుసారునిగా ఉండాలి; నువ్వు ఆయన కృపను మాత్రమే అనుభవించడానికి పోరాడకూడదు. విశ్వాసులు దేవుని కార్యాన్ని స్వీకరించి, పరిపూర్ణతను పొంది మరియు దేవుని చిత్తాన్ని జరిపించేవారిలా మారడం కంటే ప్రాముఖ్యమైనది ఏమీ లేదు. నువ్వు సాధించాల్సిన లక్ష్యము ఇదే.

కృపా యుగములో మానవుడు వెంబడించినవన్నీ ఇప్పుడు పురాతనమయ్యాయి, ఎందుకంటే ప్రస్తుతం ఒక ఉన్నతమైన అన్వేషణ ప్రమాణము ఉన్నది; ఏది వెంబడించబడుతుందో అది గొప్పది మరియు ఎంతో ఆచరణ యోగ్యమైనది, ఏది అన్వేషించబడుతుందో అది మానవునికి అంతరంగములో ఏది అవసరమో దాన్ని చక్కగా తృప్తి పరచగలుగుతుంది. గడచిన యుగాలలో, దేవుడు నేడు జరిగించినట్లుగా ఆయన ప్రజల పట్ల కార్యము చేయలేదు; ఆయన ఈనాడు మాట్లాడినంతగా వారితో మాట్లాడలేదు మరియు వారిని గూర్చిన అవసరాలు నేడు ఆయనకు అవసరమైనంత గొప్పవేమీ కాదు. ఈ సంగతులను గురించి ఇప్పుడు దేవుడు మీతో మాట్లాడటమనేది దేవుని అంతిమ భావన నీ మీద, ఈ వ్యక్తుల సమూహము మీద దృష్టి సారించడాన్ని కనుపరుస్తుంది. ఒకవేళ నీవు నిజముగా దేవునిచేత పరిపూర్ణపరచబడాలని అనుకుంటే, అప్పుడు దీనిని నీ ప్రధాన లక్ష్యముగా చేసుకుని అన్వేషించాలి. మీరు అటు ఇటు పరుగెడుతున్నా, నిన్ను నువ్వు వెచ్చిస్తున్నా, ఒక విధిని నిర్వహిస్తున్నా, లేక నువ్వేమైనా దేవుని ఆజ్ఞను పొందావా అనే దానితో పని లేకుండా, ఈ లక్ష్యాలను నెరవేర్చడమనేది, ఎల్లప్పుడూ పరిపూర్ణపరచబడుతూ దేవుని చిత్తాన్ని సంతృప్తి పరచడమే లక్ష్యమై ఉన్నది. ఒకవేళ ఎవరైనా తాము దేవుని చేత ద్వారా పరిపూర్ణపరచబడటాన్ని లేదా జీవిత ప్రవేశాన్ని అన్వేషించకుండా, కేవలం వారు కేవలం శరీర సంబంధమైన శాంతి సంతోషాలను మాత్రమే వెదకుతున్నామని చెబితే, వారు మనుషులలో కెల్లా అత్యంత అంధులవుతారు. జీవిత వాస్తవికతను అన్వేషించకుండా, రాబోవు లోకంలోని నిత్య జీవితాన్ని మరియు ప్రస్తుత లోకంలో బద్రతను అన్వేషించే వారు, మనుషులలో కెల్లా మిక్కిలి అంధులవుతారు. అందుచేత, మీరు చేసేదంతా దేవుని చేత పరిపూర్ణపరచబడి సంపాదించబడాలనే భావనతో చేయాలి.

ప్రజల మధ్య దేవుడు జరిగించే కార్యమనేది భిన్నమైన వారి అవసరతల ఆధారంగా వారికి సమకూర్చడమై ఉన్నది. ఒక వ్యక్తి జీవితం ఎంత పెద్దదిగా ఉంటే, వారికి అవసరత ఎంత ఎక్కువగా ఉంటుందో అంతగా వారు అన్వేషిస్తారు. ఒకవేళ ఈ దశలో నీకు ఏ ఆశయం లేకపోతే, పరిశుద్దాత్మ నిన్ను ఎడబాశాడని ఇది నిరూపిస్తుంది. జీవితాన్ని అన్వేషించే వారందరినీ పరిశుద్దాత్మ ఎన్నడూ విడిచిపెట్టడు; అటువంటి వ్యక్తులు ఎప్పుడూ అన్వేషిస్తూనే ఉంటూ, తమ హృదయాలలో ఎల్లప్పుడూ ఆతృతను కలిగి ఉంటారు. అలాంటి వ్యక్తులకు ప్రస్తుత విషయాలను బట్టి ఎన్నడూ వారికి తనివి తీరదు. పరిశుద్దాత్మ కార్యపు ప్రతి దశ నీలో ఒక ప్రభావ ఫలితాన్ని సాధించడమే లక్ష్యంగా చేసుకుంటాడు, కానీ ఒకవేళ మీరు సంపూర్ణ సంతోషంతో, ఇక మీదట నీకు అవసరాలు లేకపోతే, ఇక ఎప్పుడు నీవు పరిశుద్దాత్మ కార్యాన్ని స్వీకరించకపోతే, అప్పుడాయన నిన్ను విస్మరిస్తాడు. దేవుని పరిశీలన అనుదినము ప్రజలకు అవసరమైయున్నది; దేవుని నుండి సమృద్దియైన పోషణ అనుదినము వారికి అవసరమై ఉన్నది. అనుదినమూ దేవుని వాక్యాన్ని తిని, త్రాగకుండా ప్రజలు తట్టుకోగలరా? ఒకవేళ ఎవరైనా తాము ఎల్లప్పుడూ దేవుని వాక్యాన్ని కావల్సినంతగా తిని, త్రాగలేమని భావించి, దాని కోసం ఆకలిదప్పులు గలవారై ఎల్లప్పుడూ వారు దానిని వెతుకుతూ ఉన్నట్లయితే, పరిశుద్దాత్మ వారిలో ఎల్లప్పుడూ కార్యము చేస్తాడు. ఒకరు ఎంత ఎక్కువగా అపేక్షిస్తారో, వారి సహవాసం ద్వారా అంత ఎక్కువ ఆచరణీయమైన సంగతులు బయటపడతాయి. ఒకరు సత్యాన్ని ఎంత కఠోరంగా వెదకుతారో, తమ జీవితంలో వారు అంత త్వరితగతిన వృద్దిని సాధించి, తమ అనుభవములో ధనవంతులుగా మరియు దేవుని ఇంటి ఆస్తిపరులుగా అవుతారు.


నిజ హృదయముతో దేవునికి విధేయత చూపువారందరూ ఖచ్చితంగా దేవుని నుండి లాభాన్ని పొందుకుంటారు

పరిశుద్ధాత్ముని కార్యము రోజు రోజుకు మారుతూ ఉంటుంది. ఈ రోజు ఉన్నటువంటి ప్రత్యక్షత కంటె రేపటి రోజున ప్రత్యక్షత ఎక్కువగా ఉంటుంది, అడుగడుగున అధికమవుతూనే ఉంటుంది. ఇటువంటి కార్యము ద్వారానే దేవుడు మనిషిని పరిపూర్ణునిగా చేస్తాడు. ఈ మార్గంలో మనుష్యులు కొనసాగకపోతే, వారు ఏ సమయములోనైనా వెలివేయబడతారు. వారికి విధేయత చూపించే హృదయం లేకపోతే, వారు పూర్తి చివర వరకు అనుసరించడం అసాధ్యము. ముందున్న కాలం గతించిపోయింది; ఇదిప్పుడు క్రొత్త యుగం. ఈ క్రొత్త యుగములో తప్పక క్రొత్త పని చేయవలసి ఉంటుంది. మరింత ముఖ్యంగా, మనుష్యులందరూ పరిపూర్ణులయ్యే చివరి కాలమందు దేవుడు త్వరత్వరగా క్రొత్త పనులను చేస్తాడు, అందుచేత మనుష్యులు వారి హృదయాలలో విధేయత లేకుండా దేవుని అడుగు జాడలలో నడవడం, లేక అనుసరించడం చాలా కష్టం. దేవుడు ఎలాంటి నియమాలకు కట్టుబడి ఉండడు, లేక ఆయన చేసే పని ఏదైనా ఏ దశలో ఉన్నను దానిని మార్పులేనిదిగా పరిగణించడు. బదులుగా, ఆయన చేసే కార్యము ఎల్లప్పుడు క్రొత్తదిగాను, ఉన్నతమైనదిగాను ఉంటుంది. ప్రతి స్థాయిలోను ఆయన చేసే కార్యము మరింత ఎక్కువ ఆచరణాత్మకముగా మారుతూ ఉంటుంది మరియు మనుష్యుల వాస్తవిక అవసరతలకు అనుగుణంగా దాని తీవ్రత పెరుగుతూ ఉంటుంది. మనుష్యులు అటువంటి కార్యమును అనుభవించిన తరువాత మాత్రమే వారి నడతలో చివరి మార్పును సాధించగలరు. జీవితానికి సంబంధించిన మనుష్య జ్ఞానము ఎల్లప్పుడూ ఉన్నత స్థాయికి చేరు విధంగానే దేవుని కార్యము కూడా ఉన్నత స్థాయిలకు చేరుకుంటూ ఉంటుంది. ఈ విధంగానే మనుష్యుడు పరిపూర్ణుడు కాగలడు మరియు దేవుడు ఉపయోగించుకునే పరిపూర్ణమైన పాత్రగా ఉండగలడు. దేవుడు ఒక వైపు, మనిషి ఆలోచనలను ఎదుర్కొని వాటిని మార్చును, మరియొక వైపు, మనిషిని వాస్తవమైన లేక నిజమైన సంగతుల వైపుకు త్రిప్పి, దేవునియందు నమ్మిక ఉంచే హెచ్చయిన స్థాయిలోనికి నడిపించును. తద్వారా అంతిమంగా దేవుని చిత్తము నెరవేర్చబడుతుంది. ఇష్టపూర్వకంగా ఎదిరించే అవిధేయత స్వభావము కలిగియున్న ప్రతియొక్కరూ వేగంగా, అత్యంత దృఢముగా జరుగుచున్న దేవుని పనిలో నుండి వెలివేయబడతారు; ఎవరైతే ఇష్టపూర్వకముగా విధేయత చూపుతారో, తమ్మును తాము తగ్గించుకుంటారో వారు మాత్రమే ఈ మార్గంలో చివరి వరకు చేరుతారు. ఇటువంటి కార్యములో మిమ్మల్ని మీరు ఎలా సమర్పించుకోవాలో మరియు మీకున్న అనేకమైన భావాలను ఎలా తీసివేసుకోవాలో మీరందరూ తప్పకుండ నేర్చుకోవాలి. మీరు వేసే ప్రతి అడుగులో చాలా జాగ్రత్తగా అప్రమత్తంగా ఉండవలసిన అవసరత ఉంది. మీరు అప్రమత్తంగా లేకపోయినట్లయితే, మీరు ఖచ్చితంగా పరిశుద్ధాత్ముని ద్వారా తృణీకరించబడతారు, దేవుని కార్యమునకు భంగము చేసినవారవుతారు. ఈ దశలోనికి మనిషి ప్రవేశించక మునుపు అతడు పురాతనమైన విస్తారమైన మానవ నియమ నిబంధనలలో నిమగ్నమైయుండి తనను తాను మర్చిపోయి అహంకారముతో విర్రవీగుచుంటాడు. దేవునికి సంబంధించిన క్రొత్త పనిని ఒక వ్యక్తి అంగీకరించకుండ చేయడానికి ఇవన్నీ అడ్డంకులుగా ఉంటాయి; ఇవన్నీ ఆ వ్యక్తికున్న దేవుని గూర్చిన జ్ఞానానికి శత్రువులే. ప్రజలు తమ హృదయాలలో విధేయత కలిగియుండడానికైనా లేక సత్యము కొరకు ఆరాటము కలిగియుండడానికైనా ఈ అడ్డంకులన్నీ ప్రమాదకరమైనవే. నీవు తేలికపాటి పనికి, తేలికపాటి మాటలకు మాత్రమే కట్టుబడి, లోతైన విషయాలను స్వీకరించుటకు అసమర్థులుగా ఉంటే మీరు ఇంకా పాత పద్ధతులను హత్తుకొని, పరిశుద్ధాత్మ జరిగించు కార్యములలో సహకరించువారుగా ఉండలేరు. దేవుని ద్వారా జరిగించబడిన కార్యము ఒక కాలము నుండి మరొక కాలానికి విభిన్నముగా ఉంటుంది. మీరు ఒక దశలో దేవుని పనికి గొప్ప విధేయత చూపించి, మరొక దశలో ఆయన పని విషయమై విధేయతను కోల్పోయినట్లయితే, లేక విధేయత చూపించే సామర్థ్యము లేకపోయినట్లయితే, దేవుడు నిన్ను వదిలిపెడతాడు. ఆయనతోపాటు మీరు అడుగులు వేయుచున్నప్పుడు, ఆయన ఒక మెట్టు ఎక్కితే, మీరు కూడా ఆయనతోపాటు ఒక మెట్టు ఎక్కాలి. అప్పుడే మీరు పరిశుద్ధాత్మకు విధేయత చూపించినవారవుతారు. నీవు దేవునియందు విశ్వాసముంచినందున, నీవు ఎల్లప్పుడూ విధేయత చూపిస్తూ ఉండాలి. మీకిష్టమైనప్పుడు విధేయత చూపించి, ఇష్టము లేనప్పుడు అవిధేయతను చూపించడానికి వీల్లేదు. ఇటువంటి విధేయత దేవునిని మెప్పించదు. మీరు క్రొత్త పనిలో లేక క్రొత్త సహవాసములో ఉన్నప్పుడు అడుగులో అడుగు వేయకుండా పాత విధానాలను పట్టుకొని జీవిస్తున్నట్లయితే, మీ జీవితములో అభివృద్ధి ఎలా జరుగుతుంది? దేవుని మాటల ద్వారా మీకు అవసరమైన ప్రతీది అందించడమే దేవుని కార్యమైయున్నది. నీవు దేవుని మాటలను స్వీకరించి, వాటికి విధేయత చూపించినప్పుడు పరిశుద్ధాత్ముడు నీలో తప్పకుండ పని చేస్తాడు. నేను చెప్పినట్లుగానే పరిశుద్ధాత్ముడు తప్పకుండ పని చేస్తాడు; నేను చెప్పినట్లుగా చేసినట్లయితే, పరిశుద్ధాత్ముడు తప్పకుండా నీలో పని చేస్తాడు. మీరు స్థిరముగా నిలువబడుటకు మరియు ప్రస్తుత వర్తమానపు వెలుగులోనికి తీసుకు రావడానికి నేను మీ కోసం ఒక క్రొత్త వెలుగును విడుదల చేస్తున్నాను. ఈ వెలుగులోనికి నీవు ప్రవేశించిన వెంటనే పరిశుద్ధాత్ముడు నీలో పనిచేస్తాడు. తిరుగుబాటుదారులైన అనేకులు, “మీరు చెప్పిన మాటలను బట్టి నేను నడుచుకోను” అని చెబుతుంటారు. అటువంటి సందర్భములో, మీరు దారి చివరికి వచ్చేసారని; మీరు ఎండిపోయారని; మీలో జీవము లేదని నేను మీతో చెప్పుచున్నాను. అందుచేత, మీ స్వభావమును మార్చుకునే రూపాంతర అనుభవములో ప్రస్తుతం వెలుగుతో పాటు వేగంగా నడవడం కంటే అతి ప్రాముఖ్యమైన విషయం మరొకటి లేదు. దేవునిచేత వాడబడే కొంతమంది ప్రజలలోనే పరిశుద్ధాత్ముడు పనిచేయడు గానీ సంఘములో కూడా ఆయన పని చేస్తాడు. ఆయన ఎవరిలోనైనా పని చేస్తాడు. ప్రస్తుతం ఆయన నీలో కూడా పని చేస్తూ ఉండవచ్చు మరియు ఈ కార్యమును నీవు అనుభవిస్తూ ఉండవచ్చు. తరువాత కాలములో ఆయన మరొకరిలో పని చేయవచ్చు, ఇటువంటి సందర్భములో మీరు తప్పకుండా అనుసరించడానికి త్వరపడాలి; ప్రస్తుతమందున్న ఈ వెలుగును సమీపంగా అనుసరించి నడుచుకుంటారో అంత ఎక్కువగా మీ జీవితము అభివృద్ధి చెందుతుంది. మీరు ఎలాంటి వ్యక్తిత్వమున్న వ్యక్తియైన సరే, పరిశుద్ధాత్ముడు కార్యము జరిగించాడంటే నీవు తప్పకుండ ఆయనను అనుసరించాల్సిందే. నీవు వారి అనుభవాల ద్వారా వెళ్ళినప్పుడు మరి ఎక్కువ ఉన్నత విషయాలను నీవు పొందుకుంటావు. మీరు అలా నడుచుకుంటున్నప్పుడు మరింత త్వరగా ప్రగతి పథంలో సాగిపోతారు. ఈ మార్గములోనే మనిషి పరిపూర్ణుడవుతాడు మరియు ఈ విధంగా బ్రతకడం ద్వారానే జీవితము అభివృద్ధి చెందుతుంది. పరిశుద్ధాత్ముని కార్యానికి మీ విధేయతను చూపుట ద్వారానే మీరు నడిచే మార్గం పరిపూర్ణతగా చేయబడియున్నది. నిన్ను పరిపూర్ణతలోనికి నడిపించడానికి దేవుడు ఎటువంటి వ్యక్తి ద్వారా పని చేస్తాడో నీకు తెలియదు, లేక మీరు క్షేమాభివృద్ధిని పొందుట కొరకు లేక కార్యాలను చూచుట కొరకు ఆయన ఉపయోగించుకునే వ్యక్తి గానీ, సందర్భము గానీ, ఏదైనా విషయము గానీ నీకు తెలియదు. అయితే, నీవు ఇటువంటి సరియైన మార్గములోనికి అడుగుపెట్టగలిగితే, నీవు వేసిన అడుగు ద్వారా దేవునిచేత పరిపూర్ణుడవగుటకు నీవు గొప్ప నిరీక్షణను కలిగియున్నావని చెప్పుచున్నావు. ఒకవేళ ఇటువంటి మార్గములోనికి నీవు అడుగుపెట్టకపోతే నీ భవిష్యత్తు అంధకారంగాను, కాంతి లేనిదిగాను ఉంటుందని చెప్పుచున్నావు. ఒక్కసారి నీవు సరియైన మార్గములో అడుగు పెడితే, అన్ని విషయాలలో ప్రత్యక్షతను పొందుకుంటావు. పరిశుద్ధాత్ముడు ఇతరులకు ఏమి బయలుపరస్తాడనే విషయాలతో సంబంధము లేకుండా, నీవు స్వంతంగా అనుభవం గడించడానికి వారి జ్ఞానాన్ని ఆధారం చేసుకొని ముందుకు సాగినట్లయితే, నీవు పొందిన ఈ అనుభవాన్ని ఇతరులకు అందించగలుగుతావు. చిలుక పలుకులు పలుకుతూ ఇతరులకు చెప్పే ప్రజలకు ఎటువంటి అనుభవాలు ఉండవు; మీకున్న మీ స్వంత జ్ఞానమును గురించి, మీ అనుభవాలను గురించి ఇతరులతో పంచుకొనుటకు ముందుగా ఇతరులకు కలిగిన జ్ఞానోదయం, ప్రత్యక్షతల ద్వారా అభ్యాసము చేసే ఒక మార్గాన్ని నీవు తప్పకుండ కనుగొనవలసి ఉంటుంది. ఇది మీ జీవితానికి గొప్ప ప్రయోజనకరముగా ఉంటుంది. దేవుని నుండి వచ్చిన ప్రతి మాటకు లోబడి, నీవు ఆ అనుభవం పొందుకోవడం ద్వారా, నీవు అన్ని విషయాలలో దేవుని చిత్తాన్ని వెదకాలి మరియు అన్ని విషయాలలో పాఠాలను నేర్చుకోవాలి, అప్పుడే నీ జీవితము ఎదుగుతుంది. అటువంటి అభ్యాసమును చేసినప్పుడు వేగవంతమైన అభివృద్ధిని కలుగజేస్తుంది. 

ఆచరణాత్మకమైన అనుభవాల ద్వారా నీవు వెళ్తున్నప్పుడు పరిశుద్ధాత్ముడు నిన్ను వెలిగింపజేస్తాడు మరియు నీవు కలిగియున్న విశ్వాసము ద్వారా నిన్ను పరిపూర్ణునిగా చేస్తాడు. నీవు నిజంగానే పరిపూర్ణుడవు కావాలని కోరుకుంటున్నావా? నీవు నిజంగానే దేవుడి ద్వారా పరిపూర్ణునిగా అవ్వాలని ఇష్టపడుచున్నట్లయితే, నీ శరీర కార్యములన్నిటిని ప్రక్కకు పెట్టడానికి ధైర్యము కలిగియుండాలి, అప్పుడే నీవు దేవుని మాటలను మోసుకు వెళ్ళగల సామర్థ్యమును పొందుకుంటావు మరియు నీవు పనిచేయని వ్యక్తిగానో లేక బలహీనమైన వ్యక్తిగానో ఉండవు. దేవుని నుండి వచ్చే ప్రతి మాటకు లోబడగల సామర్థ్యమును పొందుకుంటావు. మీ క్రియలు అనగా బహిరంగ క్రియలైనా లేక వ్యక్తిగత క్రియలైన అవన్నీ దేవునికి యోగ్యమైనవిగానే ఉంటాయి. నీవు యథార్థవంతుడవైతే, అన్ని విషయాలలో సత్యమును అభ్యసించినప్పుడు నీవు పరిపూర్ణుడవవుతావు. ఇతరుల ఎదుట ఒక విధంగా ప్రవర్తించి, వారి వెనకాల మరియొక విధంగా ప్రవర్తించే మోసగాళ్ళు పరిపూర్ణులవ్వాలనే కోరికను కలిగియుండరు. వారందరు నాశన పుత్రులు లేక ఆధ్యాత్మిక భ్రష్టత్వపు పుత్రులు అని చెప్పవచ్చు; వారు దేవునికి సంబంధించినవారు కాదు గానీ, సాతానుకు సంబంధించినవారు. వారు దేవునిచేత ఎన్నికైనవారు కారు! మీ క్రియలు లేక ప్రవర్తన దేవునికి ఇష్టమైన రీతిలో ప్రదర్శించకపోయినట్లయితే, లేక పరిశుద్ధాత్ముని ఆధ్వర్యములో జరిగించకపోయినట్లయితే, మీలో ఏదో తప్పిదముందని చెప్పడానికి అదే నిదర్శనయైయున్నది. దేవుని తీర్పు మరియు శిక్ష అనేవి ఉన్నాయని మీరు ఒప్పుకున్నట్లయితే, మీ వైఖరిని మార్చుకొని రూపాంతరము చెందు విషయమై జాగ్రత్తపడండి, అప్పుడు మీరు పరిపూర్ణులయ్యే మార్గములోనికి అడుగుపెట్టగలరు. నీవు నిజంగా దేవుని ద్వారా పరిపూర్ణుడివవ్వాలని ఆశించినట్లయితే, ఏ ఒక్క కారణం చెప్పకుండానే, దేవుని కార్యాన్ని తీర్పు తీర్చడానికి లేక అంచనా వేయడానికి ఎటువంటి ఊహాగానాలు లేకుండా దేవుని కార్యాలన్నిటికి తప్పకుండ విధేయత చూపాలి. దేవుని ద్వారా పరిపూర్ణత చెందాలంటే, కొన్ని కనీసపు అర్హతలను కలిగియుండాలి. అన్ని విషయాలలో దేవునిని ప్రేమించే హృదయముతో నడుచుకోవడమే దేవుని ద్వారా పరిపూర్ణులవ్వాలని ఎదురుచూసే వారందరికీ ఉండవలసిన అర్హత. దేవుడిని ప్రేమించే హృదయముతో నడుచుకోవడం అంటే ఏమిటి? నీ సమస్త క్రియలన్నియు మరియు ప్రవర్తనయంతయు దేవునికి ఇష్టముగా ఉండునట్లు చూసుకోవడమే దేవునిని ప్రేమించే హృదయముతో నడుచుకోవడమని అర్థం. నీ క్రియలు ఒప్పైనా, తప్పైనా నీవు సరియైన ఉద్దేశాలను కలిగియుండు దానినిబట్టి వాటిని దేవునికి గానీ లేక మీ సహోదరీ సహోదరులకు గానీ కనుపరచుకోవడానికి భయపడనక్కరలేదు మరియు మీరు దేవుని ఎదుట ప్రమాణము చేయడానికైనా నిర్భయముగా ఉంటారు. దేవుడు పరిశీలన చేయుట కొరకు మీరు తప్పకుండ మీ ప్రతి ఉద్దేశాన్ని, ఆలోచనను, తలంపులను దేవుని ఎదుట ఉంచవలసియున్నది; నీవు అభ్యసించి, ఈ మార్గములోనికి ప్రవేశించినట్లయితే, మీ జీవితములో అభివృద్ధి చాలా త్వరగా జరుగుతుంది.

నీవు దేవునియందు విశ్వసించుచున్నందున నీవు తప్పకుండా దేవుడు పలికిన ప్రతి మాటయందు విశ్వాసముంచాలి. మరొక విధంగా చెప్పాలంటే, నీవు దేవుని యందు విశ్వాసముంచుచున్నావు గనుక ఆయనకు నీవు తప్పకుండ లోబడాలి. ఇలా నీవు దేవునికి లోబడనప్పుడు, నీవు దేవునిని నమ్మినా నమ్మకపోయిన అర్థముండదు. అనేక సంవత్సరాలనుండి నీవు దేవునిని నమ్మి, ఆయనకు లోబడక, ఆయన మాటలను స్వీకరించక, దేవుడే నీకు లోబడాలని, నీ నియమ నిబంధనలనుసారముగా నడుచుకోవాలని అడుగుచున్నట్లయితే సమస్త ప్రజలందరిలో నీవే ప్రధాన తిరుగుబాటుదారునిగా పరిగణించబడతావు, అప్పుడు నీవు అవిశ్వాసివి. ఇటువంటివారు మానవ నియమ నిబంధలను ఆమోదించని దేవుని మాటలకు మరియు ఆయన చేసే కార్యాలకు ఎలా లోబడుతారు? అందరిలో ఎక్కువగా తిరుగుబాటు చేసేవారు దేవుణ్ణి ఉద్దేశ పూర్వకంగా ఎదిరించి, ధిక్కరిస్తుంటారు. వారు దేవునికి శత్రువులు మరియు వారే క్రీస్తు విరోధులు. దేవుడు చేసే క్రొత్త కార్యాల విషయమై వారు ఎల్లప్పుడు శత్రు వైఖరిని చూపిస్తుంటారు; వారు లోబడుటకు వారికి ఒక చిన్న కారణం కూడా ఉండదు, లేదా వారు లోబడుటకు సంతోషంగా ఉండనే ఉండరు లేదా తమ్మును తాము తగ్గించుకోరు. వారు ఇతరుల ఎదుట తమ్మును తాము హెచ్చించుకుంటారు గానీ ఎవరికీ లోబడరు. దేవుని ఎదుట వాక్యమును బాగుగా బోధిస్తున్నామని మరియు ఇతరుల విషయములో చాలా నైపుణ్యముగా పని చేస్తున్నామని తమ్మును తాము పరిగణించుకుంటారు. వారి స్వాధీనములో ఉన్నటువంటి “నిధులను లేక డబ్బులను” ఎంత మాత్రము బయటకు తీయరు గానీ వాటిని ఆరాధనకు, ఇతరులకు బోధించుట కొరకు కుటుంబ వారసత్వ సంపదగా ఉపయోగించుకుంటారు. తమను ఆరాధించే మూర్ఖులకు బోధించడానికి వారు వాటిని ఉపయోగించుకుంటారు. వాస్తవానికి, ఈ విధంగా ఉండే కొంతమంది ప్రజలు సంఘములో ఉన్నారు. ఇలాంటివారిని “తిరుగులేని వీరులని” పిలుస్తుంటారు, ఇలాంటివారు తరము వెంబడి తరము దేవుని ఇంటిలో పుట్టుకు వస్తూనే ఉంటారు. వారు దేవుని వాక్యాన్ని (సిద్ధాంతమును) ప్రసంగించడమే ప్రధాన కార్యంగా పరిగణిస్తారు. సంవత్సరాల తరబడి, తరతరాల వరకు వీరు, “పవిత్రమైన మరియు ఉల్లంఘించలేని” విధిని తీవ్ర స్థాయిలో అమలుపరుస్తుంటారు. వారిని ముట్టడానికి ఏ ఒక్కరు సాహసం చేయరు; వారిని బహిరంగంగా నిలదీయడానికి ఏ ఒక్క వ్యక్తి కూడా ధైర్యము చేయడు. వారు దేవుని ఇంటిలో “రాజులుగా” మారిపోయి, ఏండ్ల తరబడి అందరి మీద దౌర్జన్యము చేస్తుంటారు. ఈ దయ్యాల సమూహమంతా ఏకమై, నా పనిని నాశనము చేయాలని చూస్తున్నారు; ఈ దెయ్యాలన్నిటిని నా కన్నుల ఎదుట ఎలా ఉండనిచ్చేది? అరకొర విధేయతను కనుపరచువారు సహితం చివరి వరకు కొనసాగించడమే కష్టమంటే, తమ హృదయాలలో ఇసుమంత కూడ విధేయతలేని వీరి గతి ఏమౌనో! మనుష్యుడు దేవుని కార్యమును అంత సులభంగా సంపాదించుకోలేడు. ప్రజలు తమకున్న బలమునంతటిని ఉపయోగించినప్పటికీ వారు దేవుని కార్యములోని కొంతమట్టుకు మాత్రమే సంపాదించుకోవచ్చు, చివరికి వారు పరిపూర్ణులు కావడానికి అనుమతిస్తుంది. అయితే, దేవుని కార్యమును నాశనము చేయాలనుకున్న ప్రధాన దేవదూత పిల్లల పరిస్థితి ఏమిటి? దేవుని ద్వారా పొందుకుంటామనే స్వల్ప నిరీక్షణనైనా వారికుండదా? జయించే పనిని చేయడములో నేను కలిగియున్న ఉద్దేశం కేవలం విజయం సాధించాలని మాత్రమే కాదు గానీ, నీతిని మరియు అవినీతిని బయలుపరచడానికి, మనిషి శిక్షకు రుజువును పొందేందుకు, దుష్టులను శిక్షించడానికి, అంతేగాకుండా, ఇష్టపూర్వకముగా లోబడి పరిపూర్ణులవ్వాలని కోరుకునే ప్రతియొక్కరి కొరకు విజయము పొందుటయైయున్నది. చివరిలో ప్రజలందరూ ఆయా భాగాలుగా విభజించబడుతారు మరియు పరిపూర్ణులైనవారందరూ విధేయతతో కూడిన ఆలోచనలతోను మరియు తలంపులతోను నింపబడియుంటారు. ఇదే అంతిమంగా జరిగే కార్యమైయుండును. మరొక వైపు, తిరుగుబాటు చర్యలు చేసే ప్రతియొక్కరు శిక్షించబడతారు మరియు నిత్య శాపమైన ఆగ్నిగుండములో కాలుటకు పంపబడతారు, సమయము వచ్చినప్పుడు గత కాలములలో ఉన్నటువంటి “తిరుగుబాటు చేసి గొప్ప వీరులని” చెప్పుకున్న ప్రతియొక్కరూ అధములుగాను మరియు “బలహీనులుగాను మరియు పిరికివారుగాను” మారిపోతారు. ఇక్కడ చెప్పబడిన ఈ విషయము దేవుని నీతిలో ప్రతి అంశాన్ని, మనిషి ద్వారా భంగము కానటువంటి దేవుని స్వభావమును వివరిస్తున్నాయి మరియు కేవలము ఈ విషయము మాత్రమే నా హృదయములోని ద్వేషాన్ని శాంతింపజేస్తోంది. ఇదంతా సహేతుకమైన విషయమేనని మీరందరు ఒప్పుకుంటారా? 

పరిశుద్ధాత్మ కార్యమును అనుభవించువారందరిలో, లేక ఈ ప్రవాహములో ఉన్నవారందరిలో అందరు కాకుండా కొందరు మాత్రమే జీవితాన్ని పొందుకుంటారు. జీవితం అనేది మనుష్యులందరూ పంచుకునే ఉమ్మడి ఆస్తి కాదు మరియు స్వభావములో మార్పులనేవి అందరు సంపాదించుకునేవి కావు. దేవునికి లోబడడం అనేది నిజముగాను, వాస్తవికముగాను ఉండాలి మరియు తప్పకుండ లోబడి జీవించాలి. వేషధారణతో లోబడడం అనేది దేవుని మెప్పుదలను పొందుకోలేదు మరియు స్వభావములో ఎటువంటి మార్పును కోరుకోకుండా దేవుని వాక్యములో ఇష్టమైన వాక్యాలకు మాత్రమే లోబడడం అనేది దేవుని హృదయాన్ని అనుసరించినట్లు కాదు. దేవునికి విధేయత చూపడం మరియు దేవుని కార్యానికి లోబడి ఉండడం అనేవి ఒక్కటైయున్నవి. దేవునికి మాత్రమే లోబడి, ఆయన పరిచర్యకు లోబడనివారు విధేయత చూపువారుగా ఎంచబడరు, నిజముగా తమ్మును తాము సమర్పించుకొనువారు తక్కువగా ఉంటారు గానీ, అలా బయటకి మాత్రమే నటించేవారు ఎక్కువగానే ఉంటారు. దేవునికి నిజముగా లోబడు వారందరూ తాము చేసిన కార్యము నుండి లాభాన్ని పొందుకుంటారు, తమ స్వభావమును మరియు దేవుని పరిచర్యను అర్థం చేసుకుంటారు. అటువంటి ప్రజలు మాత్రమే నిజముగా దేవునికి సమర్పించుకుంటారు. అటువంటి ప్రజలు క్రొత్త జ్ఞానాన్ని పొందుకుంటారు, క్రొత్త పరిచర్య ద్వారా క్రొత్త మార్పులను పొందుకుంటూ ప్రయాణిస్తారు. ఇటువంటి ప్రజలనే దేవుడు మెచ్చుకుంటాడు, ఇటువంటివారే పరిపూర్ణులైనవారు మరియు ఇటువంటి ప్రజల స్వభావాలే మార్పు చెంది ఉంటాయి. దేవునిచేత మెప్పుదల పొందిన వారందరూ దేవునికి, ఆయన మాటలకు మరియు ఆయన పరిచర్యకు సంతోషంగా లోబడుటకు ఇష్టపడువారుగా ఉంటారు. అటువంటి ప్రజలే సరియైనవారు, అటువంటి ప్రజలే నిజముగా దేవునిని కోరుకునేవారు మరియు నిజముగా దేవునిని వెదకువారు. దేవుని యందు విశ్వాసమును గూర్చి తమ నోళ్ళతో అరుదుగా మాట్లాడేవారు ఆయనను శపించినట్లుగా ఉంటుంది, అయినా ఇటువంటి వారందరు పాము విషాన్ని కలిగి, తమ ముఖాలకు ముసుగు వేసుకొని జీవిస్తుంటారు; వారు అందరికంటే ద్రోహులు. త్వరగానైనా లేక ఆలస్యముగానైనా ఇలాంటి దుష్టులందరు తాము వేసుకున్న నీచమైన ముసుగులన్నిటిని తీసివేస్తారు. ఈ రోజున జరుగుచున్న పని ఇది కాదంటారా? దుష్ట ప్రజలు ఎల్లప్పుడూ దుష్ట ప్రజలుగానే ఉంటారు, శిక్ష పడే ఆ రోజును వీరు తప్పించుకోలేరు. మంచివారు ఎల్లప్పుడూ మంచివారుగానే ఉంటారు, వీరు దేవుని కార్యము చేసి ముగించినప్పుడు వీరు బయలుపరచబడతారు. దుర్మార్గుల్లోని ఏ ఒక్కరూ నీతిమంతులుగా పరిగణించబడరు, నీతిమంతుల్లోని ఏ ఒక్కరూ దుర్మార్గులుగా పరిగణించబడరు. ఏ వ్యక్తి అయినా తప్పుగా ఆరోపించడానికి నేను అనుమతిస్తానా?

మీ జీవితము ప్రగతి పథంలో నడుచుచున్న కొలది మీరు ఎల్లప్పుడూ క్రొత్త ప్రవేశమును కలిగియుండాలి, మీరు వేసే ప్రతి అడుగులో లోతుగా ఎదగడానికి క్రొత్తదైన ఉన్నత ఆలోచనను కలిగియుండాలి. మానవాళియంతయు ఈ మార్గములోనికే ప్రవేశించాలి. సహవాసము చేయుట ద్వారా దేవుని వాక్య ప్రసంగాలను వినడం, దేవుని వాక్యాన్ని చదవడం, లేక కొన్ని సాధనాలను కలిగియుండడం ద్వారా మీరు క్రొత్త ఆలోచనలను మరియు క్రొత్త జ్ఞానోదయాన్ని పొందుకోవచ్చు, పాత కాలాలలోని పాత నియమాలనుబట్టి జీవించరు; మీరు ఎల్లప్పుడు క్రొత్త వెలుగులోనే జీవిస్తారు మరియు దేవుని వాక్యానికి దూరంగా ఉండలేరు. దీనినే సరియైన మార్గములో ఉండడం అని అంటారు. వేషధారణకు వెల చెల్లించడం ద్వారా ఎటువంటి ఉపయోగం ఉండదు; రోజు రోజుకు దేవుని వాక్యము ఉన్నత ప్రపంచములోనికి ప్రవేశిస్తుంటుంది మరియు క్రొత్త విషయాలు ప్రతి రోజు వెలుగులోనికి వస్తాయి మరియు మానవుడు తప్పనిసరిగా ప్రతిరోజూ ఒక క్రొత్త ప్రవేశం చేయాలి. దేవుడు మాట్లాడినట్లుగానే ఆయన చెప్పినదంతా ఫలవంతం చేస్తాడు. మీరు కాపాడుకొనకపోయినట్లయితే మీరు ఖచ్చితంగా వెనక్కి జారిపోతారు. మీ ప్రార్థనలలో మీరు లోతైన అనుభవములోనికి వెళ్ళవలసి ఉంటుంది; దేవుని వాక్యాన్ని తినడం మరియు తాగడం అనేది అప్పుడప్పుడు చేసే పని కాదు. మీరు పొందుకునే జ్ఞానాన్ని మరియు ప్రత్యక్షత మరింత ఎక్కువగా పెంపొందించుకోండి. మీ నియమ నిబంధలను మరియు ఊహా గానాలను క్రమేపి తగ్గించుకోండి. మీరు తప్పకుండ మీ తీర్పును బలపరచుకోవాలి మరియు మీరు ఎదుర్కునేది ఏదైనా దానిని గురించి మీరు మీ స్వంత దృష్టికోణాలు కలిగియుండాలి. ఆత్మలో కొన్నిటిని అర్థం చేసుకొనుట ద్వారా బహిరంగముగా ఎలా ఉండాలనే దాని మీద గొప్ప ఆలోచనను కలిగియుంటారు మరియు ఎటువంటి సమస్యకైనా మూలాన్ని గ్రహిస్తారు. ఇలాంటి విషయాలతో మీరు పెంపొందించబడకపోయినట్లయితే, మీరు సంఘాన్ని ఎలా నడిపిస్తారు? ఎటువంటి నిజతత్వం లేకుండా, ఆచరించే జీవితము లేకుండ పత్రికలను గూర్చి, సిద్ధాంతములను గూర్చి మీరు మాట్లాడితే, మీరు కొద్ది కాలం మాత్రమే నిలువగలరు. క్రొత్త విశ్వాసులను గూర్చి మాట్లాడినప్పుడు ఇది స్వల్పంగా ఆమోదయోగ్యమైనదే కావచ్చు గానీ, కొంత కాలమైన తరువాత కొత్త విశ్వాసులు కొంత వాస్తవికమైన అనుభవాన్ని గడించినప్పుడు, మీరు వారిని ఏ విధంగాను బలపరచలేరు. అలాంటప్పుడు మీరు దేవుని పరిచర్యకు యోగ్యులుగా ఎలా ఉండగలరు? క్రొత్త జ్ఞానోదయం లేకుండా మీరు పరిచర్య చేయలేరు. క్రొత్త జ్ఞానోదయం లేనివారందరు ఎలా అనుభవించాలో తెలియనివారే మరియు అటువంటి ప్రజలు క్రొత్త జ్ఞానాన్ని లేక క్రొత్త అనుభవాన్ని పొందుకోలేరు. జీవితాన్ని వృద్ధి చేసే విషయములో వారు తమ వంతు బాధ్యతను నిర్వర్తించలేదు, లేక దేవుడు వారిని ఉపయోగించుకొనుటకు వారు యోగ్యులు కాలేకపోయారు. ఇటువంటి వ్యక్తి నుండి ఎటువంటి ఉపయోగమూ ఉండదు గానీ, కేవలం సోమరిపోతులుగా ఉంటారు. అటువంటివారు పరిచర్యలో తమ వంతు కృషిని చేయడములో అసమర్థులుగా ఉంటారు, వారి వలన ఎటువంటి ప్రయోజనము ఉండదు. వారు కేవలము తమ వంతు చేయవలసిన కృషిని చేయడంలో విఫలమవడమే కాకుండా, వారు సంఘము మీద అనవసరమైన ఒత్తిడి కలుగజేస్తుంటారు. “గౌరవనీయులైన ఇటువంటి వృద్ధులను” అతి త్వరగా సంఘాన్ని వదిలిపోవాలని హెచ్చరిస్తుంటాను. తద్వారా ఇతరులు మీ వైపు చూడటానికి ఆస్కారమే ఉండదు. అటువంటి వారికి క్రొత్త పరిచర్యను గూర్చి అవగాహన ఉండదు మరియు వారు అంతమే లేనటువంటి నియమ నిబంధనలతో నింపబడియుంటారు. వారు సంఘములో ఎటువంటి పాత్రను పోషించకపోగా, ప్రతిచోట చెడును వ్యాప్తి చేస్తుంటారు, సంఘములో అన్ని రకాలుగా దుష్ప్రవర్తనగా నడుచుకుంటూ ఉంటారు, ఎంతో ఇబ్బందిని కలిగిస్తుంటారు. తద్వారా వివక్షలేని వారిని గందరగోళ అస్తవ్యస్త పరిస్థితిలోనికి నెట్టేస్తుంటారు. ఇటువంటి దయ్యాలు, దురాత్మలు సంఘాన్ని చాలా త్వరగా విడిచిపెట్టి వెళ్లిపోవాలి, నిన్ను బట్టి సంఘము దెబ్బ తినకుండ చూసుకోవాలి. నేటి పరిచర్య విషయమై నీవు భయపడనక్కరలేదు గానీ, రేపటి రోజున ఎదురయ్యే నీతియుతమైన శిక్ష విషయమై భయపడవలసిన అవసరము లేదా? సంఘములో ఎక్కువ శాతపు ప్రజలందరూ ఇతరులను మభ్యపెట్టేవారే ఉంటారు మరియు ఎంతో బాగుగా జరిగే దేవుని పనిని చెడగొట్టాలనే ఎక్కువమంది తోడేళ్ళు సంఘములో ఉన్నారు. చెడగొట్టే వీరందరు దయ్యాలకు అధిపతి ద్వారా పంపించబడిన దయ్యాలు, అమాయక గొర్రె పిల్లలను మింగివేసే క్రూరమైన తోడేళ్ళు. ఇటువంటి ప్రజలనందరిని బయటకు బహిష్కరించకపోయినట్లయితే, వారు సంఘము మీద పరాన్నజీవులుగాను, కానుకలను మింగి వేసే చిమ్మట పురుగులుగా మారిపోతారు. త్వరగానైనా లేక ఆలస్యంగానైనా, ఇటువంటి ధిక్కార స్వభావముగలవారిని, అవివేక ప్రజలను, నీచమైనవారిని మరియు గర్విష్టులను శిక్షించే ఒక రోజు రానే వస్తుంది!


రాజ్యపు యుగమంటే వాక్కుల యుగమని అర్థం

రాజ్యపు యుగములో దేవుడు క్రొత్త యుగానికి నాంది పలకడానికి, ఆయన చేసే కార్యముల విధానాలను మార్చడానికి మరియు యుగమంతటిలో కార్యము జరిగించడానికి దేవుడు తన వాక్కులను ఉపయోగిస్తాడు. దేవుడు ఈ సూత్రాన్ని ఆధారము చేసుకొని వాక్యపు యుగములో పని చేస్తాడు. విభిన్నమైన దృక్పథముల నుండి మాట్లాడడానికి ఆయన శరీరధారిగా వచ్చాడు, అందుచేత శరీరములో కనిపిస్తున్నటువంటి వాక్యమైయున్న దేవుణ్ణి మానవుడు నిజంగా చూస్తాడు మరియు ఆయన జ్ఞానాన్ని, ఆయన అద్భుతమును గట్టిగా పట్టుకుంటాడు. మనిషిని జయించడానికి, మనిషిని పరిపూర్ణం చేయడానికి మరియు మనిషిని పరిత్యజించడానికి గల లక్ష్యాలను చేరుకునే క్రమములో అటువంటి కార్యము జరిపించబడింది, ఇదే వాక్యపు యుగములో పని చేయడానికి ఉపయోగించే వాక్కుల నిజమైన అర్థము. ఈ వాక్కుల ద్వారా ప్రజలు దేవుని కార్యమును, దేవుని స్వభావమును, మనిషి గుణాన్ని మరియు మనిషి ఎందులోనికి ప్రవేశించవలసినవాడైయున్నాడనే విషయాలను తెలుసుకొనుచున్నారు. ఈ వాక్కుల ద్వారానే వాక్యపు యుగములో తాను చేయాలని ఇష్టపడిన పనిని సంపూర్ణముగా చేసి ముగించాలని దేవుడు ఇష్టపడుచున్నాడు. ఈ వాక్కుల ద్వారా ప్రజలు బహిర్గతం చేయబడతారు, పరిత్యజించబడుతారు మరియు పరీక్షించబడతారు. ప్రజలు దేవుని వాక్కులను చూశారు, ఆ వాక్కులను విన్నారు మరియు ఆ వాక్కులు ఉనికిలో ఉన్నాయని గుర్తించారు. దీనికి ఫలితంగా, వారు దేవుని అస్తిత్వములో, దేవుని జ్ఞానము మరియు సర్వశక్తియందు, అలాగే మనిషిపట్ల దేవుడు చూపిన ప్రేమయందు, మనిషిని ఆయనకున్న ఆసక్తి యందు నమ్మిక ఉంచియున్నారు. “వాక్కులు” అనే పదము బహుశా చాలా సాధారణముగా ఉండవచ్చు గానీ, శరీరధారిగా వచ్చిన దేవుని నోట నుండి వచ్చిన మాటలు విశ్వమును కదలించాయి, అవి మనుష్యుల హృదయాలను మార్చాయి, అవి మనుష్యుల ఆచారములను మరియు మనుష్యుల పాత స్వభావములను మార్చివేశాయి మరియు కనిపించే లోకపు విధానమును రూపాంతరము చేశాయి. యుగ యుగాలలో ఈ రోజున్న దేవుడు మాత్రమే ఈ విధంగా పని చేసియున్నాడు. ఆయన మాత్రమే ఇలా మాట్లాడియున్నాడు మరియు మనిషిని ఇలా రక్షించియున్నాడు. ఈ సమయము మొదలుకొని మనిషి దేవుని మాటల మార్గదర్శనములో, ఆయన మాటల ప్రకారముగా మరియు ఆయన మాటల కాపుదలలో జీవిస్తాడు. మనుష్యులు దేవుని మాటల ప్రపంచములో, దేవుని మాటల ఆశీర్వాదములు మరియు శాపాల మధ్యన జీవిస్తారు. దేవుని మాటల తీర్పు మరియు శిక్షల క్రింద జీవించడానికి వచ్చిన ప్రజలు అనేకులున్నారు. మనిషి రక్షించబడుట కొరకే, దేవుని చిత్తమును నెరవేర్చుట కొరకే, పాత సృష్టి యొక్క ప్రపంచపు అసలు రూపాన్ని మార్చుట కొరకే ఈ మాటలు మరియు ఈ కార్యములన్నియు జరుగుచున్నవి. దేవుడు ఈ సృష్టిని తన వాక్కుల ద్వారా సృష్టించాడు, ఆయన తన ఈ సమస్త విశ్వమును తన మాటల ద్వారా నడిపించుచున్నాడు మరియు ఆయన తన మాటలను ఉపయోగించుట ద్వారానే వారిని జయించి, రక్షించుచున్నాడు. చివరికి, ఈ పాత ప్రపంచానికి ముగింపు పలకడానికి కూడా ఆయన తన వాక్కులను ఉపయోగించును, తద్వారా ఆయన అనుకున్న నిర్వహణ ప్రణాళిక మొత్తాన్ని పూర్తి చేయును. రాజ్యపు యుగమంతటిలో దేవుడు తన కార్యమును జరిగించుటకు మరియు తన కార్యము తగిన ఫలితాలను పొందుటకు ఆయన తన వాక్కులను ఉపయోగించాడు. ఆయన అద్భుతాలను లేక మహత్కార్యాలను చేయడు గానీ, ఆయన తన మాటల ద్వారా తన కార్యమును జరిగించుకొనును. ఈ మాటల బట్టియే మనుష్యుడు పోషించబడుచున్నాడు, అతని అవసరతలు తీర్చబడుచున్నాయి, జ్ఞానమును మరియు నిజమైన అనుభువమును పొందుకొనుచున్నాడు. వాక్యపు యుగములో మనుష్యుడు అత్యధికముగా ఆశీర్వదించబడ్డాడు. అతనికి భౌతికపరమైన బాధ ఉండదు మరియు కేవలము దేవుని వాక్కుల నుండి వచ్చే సమృద్ధికరమైన ఆశీర్వాదాలను ఆనందంగా అనుభవిస్తాడు; గ్రుడ్డిగా వెదికే అవసరత లేకుండా, గ్రుడ్డిగా ప్రయాణం చేయకుండా, అనుకూలమైన పరిస్థితులలో తానుండి దేవుని ముఖ దర్శనమును చేసుకుంటాడు, ఆయన నోటి మాటలను వింటాడు. ఆయన అందించే ప్రతి ఆశీర్వాదమును పొందుకుంటూ ఉంటాడు. ఆయన చేసే కార్యమును దగ్గరగా ఉండి చూస్తుంటాడు. ఇవన్నియూ గత యుగాలలోని ప్రజలు ఆనందించలేకపోయిన విషయాలు మరియు ఇవి వారు పొందుకోలేని ఆశీర్వాదాలు.

మనిషిని సంపూర్ణునిగా చేయాలని దేవుడు సంకల్పించాడు. ఆయన ఏమి మాట్లాడుచున్నాడనే మాటలతో నిమిత్తం లేకుండా, ఆయన మాట్లాడునదంతయు ప్రజలను పరిపూర్ణులనుగా చేయడానికే మాట్లాడుచున్నాడు. ఆత్మ దృష్టి కోణములో నుండి మాట్లాడిన మాటలను అర్థము చేసుకోవడం ప్రజలకు చాలా కష్టంగా ఉంటుంది; ఎందుకంటే, ఆచరించడానికి మార్గమును కనుగొనలేని స్థితిలో వారున్నారు, అర్థము చేసుకోవడానికి వారికున్న సామర్థ్యము పరిమితమైనది. దేవుని కార్యము విభిన్నమైన పరిణామాలకు దారి తీస్తుంది. ఆయన చేస్తున్న కార్యములోని ప్రతి అడుగులో ఒక ఉద్దేశమును కలిగియుంటాడు. అంతేగాకుండా, విభిన్నమైన కోణాల నుండి ఆయన మాట్లాడడం అనేది కూడా చాలా అత్యవసరం, ఈ విధంగా చేయడం ద్వారానే మనిషి పరిపూర్ణుడగుటకు సాధ్యము. ఆత్మ దృష్టి కోణము నుండి మాత్రమే ఆయన మాట్లాడినట్లయితే, దేవుని కార్యము యొక్క ఈ స్థాయిని సంపూర్తి చేయడానికి ఎటువంటి అవకాశము ఉండదు. ఆయన మాట్లాడే కంఠ స్వరమును బట్టియే ఈ ప్రజలందరినీ పరిపూర్ణులనుగా చేయాలనే నిశ్చయతతో ఆయన ఉన్నాడని మీరు చూడవచ్చు. అందుచేత, పరిపూర్ణులవ్వాలని కోరుకునే ప్రతియొక్కరి కొరకు తీసుకునే మొదటి అడుగు ఏమై ఉండాలి? పైన చెప్పిన విషయాలను పరిగణనలోనికి తీసుకొని, మీరు తప్పకుండ దేవుని కార్యమును గురించి తెలుసుకోవాలి. ఈ రోజున ఒక క్రొత్త విధానము దేవుని కార్యములో ఆరంభించబడింది; యుగము మారిపోయింది, దేవుడు కార్యము చేసే విధానము కూడా మారిపోయింది. దేవుడు మాట్లాడే విధానము విభిన్నంగా ఉంది. ఈ రోజున ఆయన పని చేసే విధానము మారిపోవడం మాత్రమే కాదు గానీ, యుగము కూడా మారిపోయింది. ఇప్పుడు రాజ్య సంబంధమైన యుగము ఉంది. దీనిని దేవుణ్ణి ప్రేమించే యుగమని కూడా పిలువవచ్చు. ఇది వాక్యపు యుగమైన వెయ్యేండ్ల రాజ్యపు యుగమును ముందుగానే రుచి చూడడము లాంటింది, ఈ కాలములో దేవుడు మనిషి పరిపూర్ణము చేయడానికి అనేక విధాలుగా మాట్లాడుతాడు మరియు మనిషి ప్రతి అవసరతను తీర్చడానికి దేవుడు విభిన్నమైన కోణాలనుండి మాట్లాడుతాడు. వెయ్యేండ్ల పరిపాలనతో ఉండే రాజ్య యుగములోనికి ప్రవేశించుట కోసం మనిషిని పరిపూర్ణము చేయడానికి దేవుడు తన వాక్కులను ఉపయోగించుట ప్రారంభిస్తాడు, మనిషి అతని నిజ జీవితములోనికి ప్రవేశించునట్లు అనుమతించి, అతడిని సరియైన మార్గములోనికి నడిపిస్తాడు. దేవుని కార్యములోని కొంత అనుభవమును పొందిన తరువాత, దేవుని కార్యము మార్పు చెందదు గానీ, ఎడతెగకుండా అభివృద్ధి చెందుతుందని మరియు లోతైనదిగా ఉంటుందని మనిషి గ్రహిస్తాడు. ప్రజలు ఎంతో కాలము వరకు ఇటువంటి అనుభవము పొందిన తరువాత, కార్యము పదే పదే పునరావృతమవుతుంది, పదే పదే మారుతూ ఉంటుంది. అయితే, అది ఎంత మారినప్పటికీ మనుష్యులకు రక్షణ తీసుకొని వచ్చే దేవుని ఉద్దేశము నుండి మాత్రం అది ప్రక్కకు వెళ్ళిపోదు. పది వేల మార్పులు జరిగినప్పటికీ, దేవుని కార్యములోని నిజమైన ఉద్దేశము నుండి ప్రక్కకు వెళ్ళిపోదు. దేవుడు చేసే కార్యము విధానము మారుతుందన్న విషయముతో సంబంధము లేదు గానీ, ఈ కార్యము జీవము నుండి లేక సత్యము నుండి ప్రక్కకు వెళ్ళిపోదనే విషయము గ్రహించాలి. కార్యము జరిగించు విధానములో మార్పులు కలగడమనేది పని జరిగించు విధానములో స్వల్ప మార్పును కలిగియుంటుంది మరియు దేవుడు మాట్లాడే దృష్టికోణము మారుతుంది గానీ, దేవుని కార్యములోని కీలక ఉద్దేశములో ఎటువంటి మార్పులు ఉండవు. దేవుడు జరిగించు కార్యము విధానములోను మరియు ఆయన మాట్లాడే స్వరములో మార్పులు కలగడం అనేది గొప్ప ప్రభావమును సాధించడానికే జరిగాయి. మాట్లాడే స్వరములో మార్పు అనేది కార్యమునకు సంబంధించిన నియమములోను లేక ఉద్దేశములోను మార్పుగా ఉంటుందని అర్థం కాదు. జీవమును పొందుకునే దిశగా ప్రజలు దేవుని యందు నమ్మిక ఉంచుతారు; మీరు దేవుని యందు నమ్మిక ఉంచి, దేవుని జ్ఞానమును లేక సత్యమును పాటించకపోతే, జీవమును వెదకకపోతే దానిని దేవునిలో నమ్మిక ఉంచడమని అనరు! రాజుగా ఉండడానికి రాజ్యములోనికి ప్రవేశించాలనే నిజమైన కోరిక ఉందంటారా? జీవమును వెదకడం ద్వారా దేవుని కొరకు నిజమైన ప్రేమను కలిగియుండడం అనేదే వాస్తవిక జీవితము; సత్యమును ఆచరించి, వెంబడించడం అనేదే నిజమైన జీవితము. దేవుని మాటలను చదవడం, ఆ మాటలను అనుభవించడం ద్వారా పొందే నిజమైన అనుభవము ద్వారానే మీరు దేవుని జ్ఞానాన్ని గ్రహిస్తారు. దీనినే నిజంగా వెంబండించడం అని అంటారు.

ఇది రాజ్యపు యుగము. మీరు ఈ క్రొత్త యుగములోనికి ప్రవేశించారనేది మీరు దేవుని మాటలను ఆచరించే వాస్తవిక జీవితములోనికి ప్రవేశించారా లేదా అనే దాని మీద, ఆయన మాటలే మీ నిజ జీవితముగా మారాయా లేదా అనే దాని మీద ఆధారపడి ఉంటుంది. దేవుని మాటలు ప్రతి వ్యక్తికి తెలియజేయబడతాయి. తద్వారా, చివరిలో దేవుని వాక్కుల ప్రపంచములోనే ప్రజలందరూ జీవించవలసి ఉంటుంది. ఆయన వాక్కులుప్రతి ఒక్కరికీ జ్ఞానోదయమును కలుగజేస్తాయి మరియు ప్రతి ఒక్కరిని వెలిగిస్తాయి. ఈ సమయములో దేవుని మాటలను చదవడాన్ని నిర్లక్ష్యము చేసినట్లయితే, ఆయన మాటల విషయములో ఆసక్తిని కనపరచకపోయినట్లయితే, అప్పుడు అలాంటి ధోరణి అనేది మీ స్వభావము సరియైనది కాదని చూపిస్తుంది. మీరు ఈ వాక్యపు యుగములోనికి ప్రవేశించకపోయినట్లయితే, పరిశుద్ధాత్ముడు మీలో కార్యము చేయడు; మీరు ఈ యుగములోనికి ప్రవేశించినట్లయితే, ఆయన తన కార్యమును జరిగించుకుంటాడు. పరిశుద్ధాత్మ కార్యమును పొందే క్రమములో వాక్యపు యుగములో మీరు ఏమి చేస్తారు? ఈ యుగములో దేవుడు ప్రజల మధ్యన ఇక్కడ చెప్పబడిన వాస్తవ అంశాన్ని అనుసరిస్తాడు: దేవుని మాటల ప్రకారముగా ప్రతి ఒక్కరూ జీవించవలసి ఉంటుంది, సత్యాన్ని ఆచరణలో పెట్టాలి మరియు దేవుణ్ణి అమితంగా ప్రేమించాలి; ప్రజలందరూ తమ జీవితానికి దేవుని మాటలనే పునాదిగాను, తమ నిజ తత్వానికి ఆధారముగాను ఉపయోగించవలసి ఉంటుంది, దేవుణ్ణి పూజించే హృదయాలను కలిగియుండాలి; దేవుని మాటలను ఆచరణలో పెట్టి, జీవించేటప్పుడు మనిషి దేవునితోపాటు రాజ్యాధికారమును కలిగి ఉంటాడు. ఇటువంటి కార్యము దేవుని ద్వారా మాత్రమే పొందడానికి సాధ్యము. మీరు దేవుని మాటలను చదవకుండ ఉండగలరా? దేవుని మాటలను చదవకుండ ఉండలేమని చెప్పేవారు ఈ రోజుకి అనేకమంది ఉన్నారు. వారు ప్రతి రోజు దేవుని మాటలను తప్పకుండా చదువుతారు. ఒకవేళ, చదవడానికి సమయము అనుకూలించని సందర్భములో వారు దేవుని మాటలను వింటారు. అటువంటి అనుభూతిని పరిశుద్ధాత్ముడు ప్రజలకు అనుగ్రహిస్తాడు. ఈ విధంగా ఆరంభించి ఆయన ప్రజలను కదలిస్తాడు. ఈ విధంగా, ఆయన తన మాటల ద్వారా ప్రజలను ఏలుతాడు. తద్వారా వారు దేవుని మాటల ప్రపంచములోనికి ప్రవేశిస్తారు. దేవుని మాటలను తినకుండా, త్రాగకుండా ఒక రోజు గడిచినా సరే, మీకు చీకటిగాను మరియు దాహంగాను అనిపించి, మీరు నిలవబడని ఈ స్థితి మీరు పరిశుద్ధాత్ముని ద్వారా కదలించబడ్డారని మరియు ఆయన మీ నుండి వెళ్లిపోలేదని స్పష్టంగా చూపిస్తోంది. అప్పుడు మీరు దేవుని వాక్యపు ప్రపంచములో ఉన్నారని నిర్ధారించవచ్చును. ఏదిఏమైనప్పటికీ, దేవుని వాక్యాన్ని తిని, త్రాగకుండా ఉండిన ఒకటి లేక రెండు రోజుల తరువాత కూడా మీకు దాహము లేకపోతే, మీరు కదలించబడకపోయినట్లయితే, మీ నుండి పరిశుద్ధాత్ముడు వెళ్లిపోయాడని ఆ పరిస్థితి చూపిస్తోంది. ఈ మాటలకు అర్థము ఏమిటంటే, మీలోని స్వభావము సరిగ్గా లేదని అర్థం; మీరు దేవుని వాక్యపు యుగములోనికి ప్రవేశించకపోయినట్లయితే, వెనక్కి జారిపోయిన వారిలో మీరూ ఒకరిగా ఉంటారు. ప్రజలను పరిపాలించడానికి దేవుడు తన మాటలను ఉపయోగించుకుంటాడు; మీరు దేవుని మాటలను తిని, త్రాగుచున్నట్లయితే మీరు ఆనందంగా ఉంటారు, అలా దేవుని మాటలను తిని త్రాగకపోయినట్లయితే మీరు అనుసరించడానికి ఎటువంటి మార్గము ఉండదు. దేవుని వాక్కులనేవి ప్రజలకు ఆహారముగాను మరియు వారిని నడిపించే బలముగాను మారిపోయాయి. “అందుకాయన, మనుష్యుడు రొట్టెవలన మాత్రము కాదుగాని దేవుని నోటనుండి వచ్చు ప్రతిమాటవలనను జీవించును అని వ్రాయబడియున్నదనెను” అని (మత్తయి 4:4) బైబిలు చెప్పుచున్నది. ఈ రోజున దేవుడు ఈ కార్యమును సంపూర్తి చేయనున్నాడు మరియు ఆయన ఈ వాస్తవ సంగతిని మీలో పూర్తి చేయనున్నాడు. గతములోని ప్రజలు దేవుని మాటలను చదవకుండానే ఆహారమును తిని, త్రాగి పనిచేయగలిగారు కానీ, నేటి కాలములో అటువంటి పరిస్థితి ఎందుకు లేదు? ఎందుకంటే, ఈ యుగములో దేవుడు తన ప్రజలను పరిపాలించడానికి తన మాటలను ఉపయోగించుచున్నాడు. దేవుని మాటల ద్వారా మనిషి తీర్పు తీర్చబడి, పరిపూర్ణుడవుచున్నాడు, ఆతరువాత చివరిగా రాజ్యములోనికి చేర్చబడుచున్నాడు. దేవుని మాటలు మాత్రమే మనిషి జీవితానికి కావలసినవన్నిటిని అందిస్తాయి మరియు దేవుని మాటలు మాత్రమే మనిషికి వెలుగును, అనుసరించడానికి మార్గమును అనుగ్రహిస్తాయి, ముఖ్యంగా రాజ్యపు యుగములో ఇవి అనుగ్రహించబడుతాయి. మీరు దేవుని మాటలకు దూరము కానంత కాలము, ప్రతి రోజు ఆయన మాటలను తిని, త్రాగినంత కాలము, దేవుడు మిమ్మల్ని పరిపూర్ణులనుగా చేస్తూనే ఉంటాడు.

జీవితమును అనుసరించడమనంటే, పరుగులు తీస్తూ జీవించడం అని అర్థం కాదు; జీవితములో అభివృద్ధి అనేది ఒకటి రోజు లేక రెండు రోజుల్లో రాదు. దేవుని కార్యము అనేది చాలా సాధారణముగాను మరియు ఆచరణాత్మకముగాను ఉంటుంది. ఇది తప్పనిసరిగా అంతర్లీనముగా జరిగించబడే ప్రక్రియ. యేసు తన సిలువ కార్యమును సంపూర్తి చేయడానికి ఆయనకు ముప్పై మూడున్నర సంవత్సరాలు పట్టింది. అయితే, మనిషిని శుద్ధీకరణ చేయాలంటే, అతని జీవితాన్ని పూర్తిగా మార్చివేయాలంటే, అలాంటి ఒక గొప్ప కార్యానికి మరింత ఎక్కువ సమయం పట్టదా? దేవుణ్ణి కనుబరిచే ఒక సాధారణ మనిషిని తయారు చేయడమంటే అంత సులభమైన విషయమేమీ కాదు. మరీ ముఖ్యంగా, గొప్ప ఎరుపు డ్రాగన్ దేశములో పుట్టి, తక్కువ సామర్థ్యముతో, దేవుని మాటలను మరియు ఆయన కార్యమును అర్థం చేసుకోవడానికి ఎక్కువ కాలము తీసుకునే ప్రజలందరికీ ఇది చాలా కష్టంగా ఉంటుంది. అందుచేత, ఫలితాలను చూడడానికి అసహనము చూపకండి. మీరు దేవుని మాటలను తిని, త్రాగుతూ ఉండడములో చురుకుగా ఉండాలి మరియు దేవుని వాక్యాల విషయమై ఎక్కువ ప్రయాసను కనుపరచాలి. మీరు ఆయన మాటలను చదివి ముగించినప్పుడు, మీరు తప్పకుండ వాటిని ఆచరణలో పెట్టగలగాలి, ఆయన జ్ఞానములోను, ఆలోచనలోను, వివేకములోను మరియు దేవుని వాక్యపు జ్ఞానములో ఎదగాలి. దీని ద్వారా మీరు మీకు తెలియకుండానే మార్పు చెందియుంటారు. మీరు ప్రధానంగా దేవుని వాక్యాని తిని, త్రాగాలని, ఆయన మాటలను చదవాలని, వాటిని తెలుసుకోవాలని, వాటిని అనుభవించాలని మరియు వాటిని ఆచరణలో పెట్టాలనే నిర్ణయము తీసుకోగలిగితే, మీకు తెలియకుండానే మీరు పరిపక్వతలోనికి వస్తారు. దేవుని మాటలను చదివిన తరువాత వాటిని ఆచరణలో పెట్టలేకపోవుచున్నామని చెప్పేవారు ఎందరో ఉన్నారు. మీకున్న హడావిడి ఏమిటి? మీరు ఒక స్థాయికి చేరుకున్న తరువాత, మీరు ఆయన మాటలను ఆచరణలో పెట్టే స్థితికి వస్తారు. నాలుగు లేక ఐదేళ్ల పిల్లలు తమ తల్లిదండ్రులకు సహకరించలేకపోవుచున్నారనో, వారిని గౌరవించలేకపోవుచున్నారనో చెప్పుచున్నారంటే మీ స్థాయి ఎంత గొప్పగా ఉందో మీరే తెలుసుకోవాలి. మీరు ఆచరణలో పెట్టగలిగిన ప్రతి దానిని ఆచరణలో పెట్టండి మరియు దేవుని కార్య నిర్వహణను అడ్డగించే ప్రతి ఒక్కరినీ ప్రక్కన పెట్టండి. కేవలము దేవుని వాక్యాన్ని తిని, త్రాగండి మరియు ఇప్పటినుండి ఈ నియమాన్ని మాత్రమే పాటించండి. దిగులు చెందకండి, దేవుడు మిమ్మల్ని పరిపూర్ణులనుగా చేయునంతవరకు స్వల్ప కాలము ఓర్పు కలిగియుండండి. దానిని గురించి లోతుగా ఆలోచించవద్దు. దేవుని మాటలు మీ వద్దకు వచ్చే కొలది, వాటిని తిని త్రాగుతూ ఉండండి, దేవుడు ఒకానొక సమయములో మిమ్మల్ని సంపూర్ణులనుగా చేస్తాడు. ఏది ఏమైనా, ఒక నియమము ద్వారా మీరు తప్పకుండా దేవుని మాటలను తిని, త్రాగాలి. ఈ పనిని గ్రుడ్డిగా చేయవద్దు. మరొక విధంగా చెప్పాలంటే, దేవుని మాటలను తిని, త్రాగడములో మీరు తెలుసుకోవాలనే మాటల కోసం వెదకండి, అంటే, దర్శనాలకు సంబంధించిన వాటి కొరకు వెదకండి. మరొక విధంగా చెప్పాలంటే, మీరు ఎందులోకైతే ప్రవేశించాలనుకున్నారో, ఏ మాటలనైతే ఆచరించాలనుకున్నారో ఆ మాటల కొరకు వెదకండి. ఏదైనా ఒక విషయము జ్ఞానానికి సంబంధము కలిగియుంటుంది మరియు ఆ విషయములోనికి ప్రవేశించడానికి సంబంధము కలిగియుంటుంది. ఆ రెండింటిని మీరు ఒక్కసారి అర్థము చేసుకున్నారంటే, అనగా ఏమీ తెలుసుకోవాలో మరియు ఏమి ఆచరించాలో తెలుసుకున్నప్పుడు దేవుని మాటలను ఎలా తినాలో, ఎలా త్రాగాలో మీరు తెలుసుకుంటారు.

ముందుకు సాగుతూ ఉండగా, దేవుని మాటలను గూర్చి మాట్లాడుట అనేది మీరు మాట్లాడుటకు ఒక నియమంగా ఉండాలి. సర్వసాధారణంగా, మనుష్యులుగా మీరు కూడి వచ్చినప్పుడు, మీరు దేవుని మాటలను గూర్చి, మీ సంభాషణలలో ఆయన మాటలనే అంశాలుగా తీసుకొని, ఈ మాటల విషయమై మీకు ఏమి తెలుసో దానిని గురించే మాట్లాడుతూ, ఆ మాటలను ఎలా ఆచరణలో పెట్టాలనే దానిని గూర్చి మరియు పరిశుద్ధాత్ముడు ఎలా పని చేస్తాడనే విషయాన్ని గూర్చి మాట్లాడే సహవాసముగా మీరు ఉండిపోవాలి. దేవుని మాటలతో మీరు సహవాసము చేయునంత కాలము పరిశుద్ధాత్ముడు మిమ్మల్ని వెలిగిస్తాడు. దేవుని వాక్కుల ప్రపంచాన్ని సంపాదించుకోవాలంటే మనిషి సహకారము తప్పనిసరిగా ఉండాలి. మీరు ఇందులోనికి ప్రవేశించకపోతే, దేవుడు పని చేయడానికి ఎటువంటి అవకాశము ఉండదు; మీరు ఆయన మాటలను గూర్చి మాట్లాడక, మౌనంగా ఉండిపోతే, ఆయన మిమ్మల్ని ఏ విధంగానూ వెలిగించలేడు. మీకు ఖాళీ సమయము దొరికిన ప్రతిసారి ఆయన మాటలను గూర్చి మాట్లాడండి గానీ, ఊరకనే పనికిరాని కబుర్లు చెప్పుకుంటూ కాలాక్షేపం చేయకండి! మీ జీవితము దేవుని మాటలతో నింపబడును కాబట్టి, అప్పుడు మాత్రమే మీరు భక్తిగల విశ్వాసిగా ఉండటానికి సాధ్యమగును. మీరు చేసే సహవాసము భక్తి లేనిదిగా ఉందా లేదా అనేదానితో సంబంధము లేదు. లోతైన స్థితి లేకుండా లోతు అనేది ఉండదు. తప్పకుండ ప్రక్రియ అనేది ఉండాలి. మీరు తీసుకునే తర్ఫీదు ద్వారా పరిశుద్ధాత్ముడు మీ మీద కలిగియున్న వెలుగును, దేవుని వాక్కులను ప్రభావితంగా ఎలా తినాలో ఎలా త్రాగాలో అనే సంగతిని గ్రహించగలుగుతారు. ఈ తర్ఫీదు కాలమైన తరువాత, మీరు దేవుని వాక్కుల ప్రపంచములోనికి ప్రవేశిస్తారు. మీరు సహకరించడానికి సంకల్పము చేసుకోవడం ద్వారా మాత్రమే మీరు పరిశుద్ధాత్మ కార్యము పొందుకోగలుగుతారు.

దేవుని మాటలను తిని, త్రాగే నియమాలలో ఒకటి జ్ఞానానికి సంబంధించింది మరియు మరొకటి ప్రవేశానికి సంబంధించింది. మీరు ఎటువంటి మాటలు తెలుసుకోవాలి? దర్శనాలకు సంబంధించిన మాటలనే మీరు తెలుసుకోవాలి (అంటే, ఇప్పుడు దేవుని కార్యము ప్రవేశించిన యుగానికి సంబంధించిన మాటలను, ఇప్పుడు దేవుడు శరీరధారిగా వచ్చి, సాధించాలనుకున్న మాటలను, మొదలగువాటిని తెలుసుకోవాలి; దర్శనాలకు సంబంధించిన మాటలను తెలుసుకోవాలి). మనిషి ప్రవేశించవలసిన మార్గము అంటే ఏమిటి? ఇది మనిషి ఆచరించి, అందులోనికి ప్రవేశించే దేవుని మాటలను సూచించుచున్నది. పైన దేవుని మాటలను తిని, త్రాగమని రెండు విషయాలు చెప్పబడియున్నవి. ఇప్పటి నుండి ఈ విధంగా దేవుని మాటలను తిని, త్రాగాలి. మీరు దర్శనాలకు సంబంధించి ఆయన మాటలను స్పష్టంగా అర్థము చేసికొనినట్లయితే, ఎల్లప్పుడూ వాటిని చదవవలసిన అవసరము లేదు. దేవుని వైపుకు మీ హృదయాన్ని ఎలా తిప్పాలి, దేవుని ఎదుట మీ హృదయాన్ని ఎలా విప్పాలి మరియు శరీరాన్ని ఎలా త్యజించాలనే విషయాలన్నీ ఈ మార్గములోనికి ప్రవేశించినప్పుడు దేవుని మాటలను ఎక్కువ తిని, త్రాగడములో ప్రాథమిక ప్రాముఖ్యతను కలిగియుంటాయి. అందుచేత, మీరు వీటిని తప్పకుండ ఆచరించాలి. దేవుని మాటలను ఎలా తిని, త్రాగాలో తెలియకుండా నిజమైన సహవాసము చేయడమనేది అసాధ్యము. మీకు దేవుని మాటలను తిని, త్రాగడం అర్థమైపోతే, ముఖ్య విషయాన్ని మీరు అర్థము చేసుకున్నట్లయితే మీకు సహవాసము చాలా సులువుగా ఉంటుంది. అప్పుడు ఎటువంటి సమస్య వచ్చినప్పటికీ మీరు సహవాసము చేయగలుగుతారు మరియు నిజ తత్వాన్ని అర్థము చేసుకుంటారు. దేవుని మాటలతో సహవాసము చేస్తున్నప్పుడు, మీకు నిజ అనుభవము అనేది లేకపోతే, మీకు ముఖ్యాంశము అర్థము కాలేదన్నమాట. అంటే, దీనినిబట్టి మీకు దేవుని మాటలను ఎలా తినాలో, ఎలా త్రాగాలో అర్థము కాలేదని తెలుస్తోంది. కొందరికి దేవుని మాటలను చదవడమంటేనే విసుగు, ఇలాగుండడం సరియైన స్థితి కాదు. సరియైన స్థితిని కలిగియున్నవారు దేవుని మాటలను చదవడానికి ఎప్పుడూ విసుగు చెందరు, ఆ మాటల కొరకు ఎల్లప్పుడూ దాహముగొని ఉంటారు మరియు దేవుని మాటలను మంచివని ఎల్లప్పుడు చెబుతుంటారు. ఈ విధంగానే ఒకరు నిజంగా దేవుని మాటలను తిని, త్రాగడములోనికి ప్రవేశిస్తారు. దేవుని మాటలు ఆచరణాత్మకమైనవని మరియు ఖచ్చితంగా మనిషి ఈ మాటల మార్గములోనికి ప్రవేశించాలని మీరు భావించినప్పుడు; ఈ మాటలు మనిషికి ఎంతగానో సహకరిస్తాయని మరియు ప్రయోజనముకరముగా ఉంటాయని మీరు భావించినప్పుడు మరియు మనిషి జీవితానికి ఆధారమైయున్నవని మీరు భావించినప్పుడు, అలాంటి ఒక భావనను పరిశుద్ధాత్ముడే మీకు ఇచ్చుచున్నాడు. ఆవిధంగా పరిశుద్ధాత్ముడే మిమ్ములను కదిలించుచున్నాడు. దేవుడు మీ నుండి దూరమవ్వలేదని, పరిశుద్ధాత్ముడు మీలో పనిచేయుచున్నాడని ఈ కార్యము నిరూపించుచున్నది. దేవుడు ఎల్లప్పుడూ మాట్లాడుతూ ఉండుటను చూచి విసిగిపోతుంటారు, ఆయన మాటలను చదివినా చదవకపోయినా ఎటువంటి పరిణామాలు ఉండవని కొంతమంది ఆలోచిస్తుంటారు గానీ అది సాధారణ స్థితి కాదు. నిజతత్వములోనికి ప్రవేశించడానికి వారికి మనసు లేదు మరియు అటువంటి ప్రజలు దాహము గొనరు లేక పరిపూర్ణులమవుదామనే ప్రాముఖ్యత మీద దృష్టి సారించరు. దేవుని మాటల కొరకు దాహముగొనని స్థితిలో ఉన్నట్లుగా మీకు ఎప్పుడైనా అనిపిస్తే, అప్పుడు మీరు సాధారణ స్థితిలో లేరని అర్థం. గతములో దేవుడు మీకు దూరమయ్యాడనే విషయమును తెలుసుకొనుటకు మీలో మీరు సమాధానము కలిగియున్నారా లేదా, మీరు ఆనందమును అనుభవించారా లేదా అనే దాని మీద ఆధారపడి ఉంటుంది. మీరు దేవుని మాటల కొరకు దాహముగొనుచున్నారా లేదా, ఆయన మాటలు మీకు నిజతత్వముగా ఉన్నాయా లేదా, మీరు నమ్మకంగా ఉన్నారా లేదా, మీరు దేవుని కొరకు చేయగలిగినవన్ని చేస్తున్నారా లేదా అనేవే ఇప్పుడు మన ముందున్న ముఖ్య విషయాలు. మరొక విధంగా చెప్పాలంటే, దేవుని మాటల వాస్తవికత ద్వారానే మనిషి తీర్పు తీర్చబడతాడు. దేవుడు మనుష్యులందరిని తన మాటల ద్వారానే నడిపిస్తాడు. మీరు వాటిని చదవడానికి ఇష్టపడినట్లయితే, ఆయన మిమ్మల్ని వెలిగిస్తాడు. మీరు ఆయన మాటలను చదవడానికి ఇష్టపడకపోయినట్లయితే, ఆయన మిమ్మల్ని వెలిగించడు. నీతి కొరకు ఆకలిదప్పులు గలవారిని మరియు దేవుడిని వెదకువారిని ఆయన వెలిగిస్తాడు. కొంతమంది దేవుని మాటలను చదివినప్పటికీ దేవుడు వారిని వెలిగించడని కొంతమంది చెబుతుంటారు. మీరు దేవుని మాటలను ఏ విధంగా చదువుచున్నారు? గుడ్డెద్దు చేలో పడినట్లుగా దేవుని మాటలను చదువుకుంటూ వెళ్ళిపోతే, ఆ మాటలకు నిజ జీవితములో ఎటువంటి ప్రాముఖ్యతను ఇవ్వకపోతే, దేవుడు మిమ్మల్ని ఎలా వెలిగిస్తాడు? దేవుని మాటల నిధిని కలిగియుండని వ్యక్తి దేవునిచేత ఎలా పరిపూర్ణుడవుతాడు? మీరు దేవుని మాటల నిధిని కలిగియుండపోతే మీలో సత్యముండదు లేక నిజ స్థితి ఉండదు. ఆయన మాటల నిధి మీ దగ్గర ఉన్నట్లయితే, అప్పుడు మీరు సత్యాన్ని ఆచరణలో పెట్టి, ఆచరించగలరు, అప్పుడు మాత్రమే మీరు వాస్తవిక స్థితిని కలిగియుంటారు. అందుచేతనే, మీరు మీ పని బాటలలో ఎంతగా నిమగ్నమై ఉన్నప్పటికీ, లేకపోయినప్పటికీ, పరిస్థితులు అనుకూలించినప్పటికీ, అనుకూలించకపోయినప్పటికీ, మీరు అలసిపోయినప్పటికీ, అలసిపోకపోయినప్పటికీ, ఎల్లప్పుడూ దేవుని మాటలను తిని, త్రాగాలి. మొత్తం మీద, దేవుని మాటలు మనిషి అస్తిత్వానికి పునాదియైయున్నవి. ఆయన మాటల నుండి ఎవరు తప్పించుకోలేరు, అయితే, వారు రోజుకు మూడు పూటల భోజనము ఎలా తింటారో అలాగే ఆయన మాటలను కూడా తినాలి. దేవుని ద్వారా మెప్పు పొందడం మరియు పరిపూర్ణులవడం సులభమేనా? ప్రస్తుతం మీకు అర్థమైనప్పటికీ, అర్థము కాకపోయినప్పటికీ, దేవుని కార్యమును గమనించినప్పటికీ, గమనించకపోయినప్పటికీ, సాధ్యమైనంతవరకు దేవుని మాటలను తిని, త్రాగాలి. ఇది క్రియాశీలాత్మకమైన మార్గములో ప్రవేశించడమని చెప్పవచ్చు. దేవుని మాటలను చదివిన తరువాత, ఆమార్గములోనికి ప్రవేశించిన తరువాత, వాటిని ఆచరించడానికి త్వరపడండి. మీరు ఆచరించలేని వాటిని ప్రక్కన పెట్టండి. ఆరంభములో మీరు అర్థము చేసుకోలేని దేవుని మాటలు చాలా ఉంటాయి, అయితే రెండు లేక మూడు నెలలైన తరువాత, కొన్నిమార్లు ఒక సంవత్సరమైన తరువాత ఆయన మాటలను చదివినప్పుడు వాటిని మీరు అర్థము చేసుకుంటారు. ఇలా ఎందుకు జరుగుతుంది? ఇలా ఎందుకు జరుగుతుందంటే, దేవుడు ప్రజలను రెండు లేక మూడు రోజుల్లోనే పరిపూర్ణులనుగా చేయలేడు. ఎక్కువ శాతం, మీరు ఆయన మాటలను చదివినప్పుడు, అప్పటికప్పుడే మీరు ఆ మాటలను అర్థము చేసుకొలేరు. ఆ సమయములో మీకు అక్కడున్న వాక్యము తప్ప వేరే ఏమి కనిపించకపోవచ్చు; వాటిని మీరు అర్థము చేసికొనుటకు ముందుగా కొంత సమయము వాటిని అనుభవించాలి. దేవుడు చాలా ఎక్కువగా మాట్లాడియున్నాడు, మీరు ఆయన మాటలను తిని, త్రాగడానికి మీ వంతు కృషి మీరు చేయాలి. అప్పుడు మీకు తెలియకుండానే మీరు ఆ మాటలను అర్థము చేసుకుంటారు, అప్పుడు మీకు తెలియకుండానే పరిశుద్ధాత్ముడు మిమ్ములను వెలిగిస్తాడు. పరిశుద్ధాత్ముడు ఒక మనిషిని వెలిగించినప్పుడు, ఈ కార్యము ఆ మనిషి ప్రమేయం లేకుండానే జరిగిపోతుంది. మీరు దేవుని మాటల కొరకు దాహముగొని వెదకడానికి ఇష్టపడినప్పుడే ఆయన మిమ్ములను వెలిగించి, నడిపిస్తాడు. పరిశుద్ధాత్ముడు పని చేసే ఈ సూత్రము మీరు తిని, త్రాగే దేవుని మాటలకు కేంద్రమై ఉంటుంది. దేవుని వాక్యాలకు ప్రాధాన్యత ఇవ్వని వారందరూ దేవుని మాటలపట్ల విభిన్నమైన ధోరణిని కలిగియుంటారు. ఇటువంటివారిలో నిజాయితీ ఉండదు. ఇటువంటి వ్యక్తిలో పరిశుద్ధాత్ముని కార్యముగానీ, ఆయన వెలిగించిన జ్ఞానోదయముగానీ కనిపించదు. ఇలాంటి ప్రజలందరూ శ్రీ నాన్గూ గారి ఉపమానము[ఎ] వలె నిజమైన అర్హతలు లేకుండా నటిస్తుంటారు.

మీ నిజ జీవితములో దేవుని మాటలు లేకుండా మీరు నిజాయితితో కూడిన స్థాయిని కలిగియుండలేరు. అలిసిపోయే సమయము వచ్చినప్పుడు, మీరు ఖచ్చితంగా పడిపోతారు, అప్పుడు మీకున్న నిజ స్వభావము బయటకు పడుతుంది. అయితే, నిజాయితితో కూడిన మార్గములోనికి ప్రవేశించాలని నిరంతరం కోరుకునేవారు, తమకు శ్రమలు వచ్చినప్పటికీ, దేవుని కార్యములోని ఉద్దేశాన్ని తెలుసుకుంటారు. మనస్సాక్షి కలిగినవారు, దేవుని కొరకు తృష్ణ కలిగినవారు దేవుడు చూపించిన ప్రేమ కొరకు ఆయనకు తిరిగి చెల్లించడానికి ఆచరణాత్మకమైన క్రియను చేపట్టాలి. నిజాయితీ లేనివారందరూ ఎన్నిక చేయబడని చిన్న చిన్న విషయాలలో కూడా నిలువలేరు. నిజాయితీగల స్వభావమున్నవారికి మరియు నిజాయితీగల స్వభావము లేనివారికి ఉన్నటువంటి వ్యత్యాసము ఇదే. ఇలా ఎందుకుంటుంది? చాలామంది దేవుని మాటలను తిని, త్రాగినప్పటికీ, కొంతమంది మాత్రమే శ్రమలలో స్థిరముగా నిలువబడుతారు, మరికొంతమంది శ్రమలలో నిలువలేక పారిపోతారు. ఈ వ్యత్యాసానికి స్పష్టమైన తేడా ఏమిటంటే, ఉండవలసిన నిజమైన స్థాయి లేకపోవడమే; వారు నిజమైన సేవ చేయడానికి వారిలో దేవుని మాటలు లేకపోవడమే. దేవుని మాటలు వారిలో వేళ్లూనుకోలేదు. వారు అలసినపోయిన తరువాత, వారు తమ మార్గము యొక్క అంతానికి చేరుకున్నారు. అయితే కొంతమంది వారి శ్రమలలో సహితము ఎలా నిలబడ్డారు? ఎందుకంటే, వారు సత్యాన్ని అర్థము చేసుకున్నారు మరియు దర్శనము కలిగియున్నారు. వారు దేవుని చిత్తాన్ని మరియు ఆయనకు కావలసిన అవసరతలను అర్థము చేసుకున్నారు. అందుచేతనే, వారు శ్రమలలో సహితము నిలబడ్డారు. ఇదే నిజమైన స్థితి. ఇదే నిజమైన జీవితము. కొంతమంది దేవుని మాటలను చదువుతారు గానీ వాటిని ఆచరణలో పెట్టరు. నిజ స్థితి లేకుండా సేవ చేయడానికి దేవుని మాటలను తెలియనివారు శ్రమలలో ఎంత మాత్రము నిలవలేరు.

దేవుని మాటలు మీ వద్దకు వచ్చినప్పుడు, మీరు వాటిని తక్షణమే పొందుకొని, వాటిని తిని త్రాగాలి. మీరు వాటిని ఎంతగా అర్థము చేసుకున్నారన్న విషయముతో సంబంధములేదు, ఆయన మాటలను అభ్యసించడం, ఆ మాటలను తెలుసుకోవడం, ఆ మాటలను తిని త్రాగుతూ ఉండడమే మీరు తెలుసుకోవలసిన అతి ప్రాముఖ్యమైన విషయం. ఇదియే మీరు చేయవలసిన పనియైయున్నది. మీ స్థాయి లేక మీ స్థితి ఎంత గొప్పగా మారినప్పటికీ పట్టించుకోవద్దు; మీరు కేవలము ఆయన మాటలను తిని, త్రాగడము విషయమై మీ దృష్టిని కేంద్రీకరించండి. ఈ విధంగానే ఒక మనిషి సహకరించాలి. మీ ఆధ్యాత్మిక జీవితము ముఖ్యంగా దేవుని మాటలను తిని, త్రాగే నిజ జీవితములోనికి ప్రవేశించడానికి మరియు వాటిని ఆచరించే జీవితములోనికి ప్రవేశించడానికి ప్రయత్నించడమే. ఇది కాకుండా మీరు వేరే విషయాలను పట్టించుకోకూడదు. సంఘ నాయకులు వారి సహోదరి సహోదరులందరిని నడిపించగలగాలి. తద్వారా, వారు దేవుని మాటలను ఎలా తిని, త్రాగాలో తెలుసుకుంటారు. ఇలాంటి బాధ్యతను సంఘములో ప్రతి యొక్క నాయకుడు తీసుకోవాలి. వారు పెద్దలైనా, చిన్నలైనా, ప్రతియొక్కరూ దేవుని మాటలను తిని, త్రాగడమును ప్రాధాన్యతగా ఎంచాలి మరియు వారి హృదయాలలో ఆయన మాటలు ముద్రించబడాలి. ఇటువంటి నిజ జీవితములోనికి ప్రవేశించడమునే రాజ్యపు యుగములోనికి ప్రవేశించడం అని అంటారు. ఈ రోజున చాలామంది దేవుని మాటలను తిని, త్రాగకుండా జీవించలేమని భావిస్తుంటారు, కాలానికి సంబంధము లేకుండా ఆయన మాటలు ఎల్లప్పుడూ తాజాగా ఉంటాయని భావిస్తుంటారు. అంటే, వారు సరియైన మార్గమును ఏర్పాటు చేసుకొనుట ఆరంభించారని అర్థము. మనిషి అవసరతలను తీర్చడానికి, కార్యమును జరిగించడానికి దేవుడు తన వాక్యములను ఉపయోగించుకుంటాడు. ప్రతియొక్కరు దేవుని మాటల కొరకు దాహముగొని, ఆరాటపడినప్పుడే మానవాళి ఆయన వాక్యముల ప్రపంచములోనికి ప్రవేశిస్తుంది.

దేవుడు చాలా గొప్ప వాక్యములు చెప్పాడు. అందులో మీరు ఎంత తెలుసుకున్నారు? ఆ మాటల ప్రపంచములోనికి మీరు ఎంతగా ప్రవేశించారు? దేవుని మాటల ప్రపంచములోనికి ప్రవేశించే దిశగా సంఘ నాయకుడు తన సహోదరి సహోదరులను నడిపించకపోయినట్లయితే, వారు వారి కర్తవ్యాన్ని నిర్లక్ష్యము చేస్తారు మరియు వారి బాధ్యతలను నెరవేర్చడములో విఫలమైపోతారు! మీరు దేవుని మాటలను అర్థము చేసుకునే స్థితి గంభీరంగా ఉందా లేదా అనే దానితో సంబంధము లేకుండా, మీరు అర్థము చేసుకునే స్థాయితో సంబంధము లేకుండా మీరు తప్పకుండ ఆయన మాటలను ఎలా తిని, త్రాగాలో తెలుసుకోవాలి, మీరు ఆయన మాటల విషయమై శ్రద్ధ చూపాలి మరియు దేవుని మాటలను తిని, త్రాగడము యొక్క ప్రాముఖ్యతను అర్థము చేసుకోవాలి. దేవుడు ఎన్నో వాక్యములను పలికాడు, మీరు ఆయన మాటలను తిని త్రాగకపొతే, లేక ఆయన మాటలను వెదకకపోతే, లేక ఆయన మాటలను ఆచరించకపోతే, మీరు ఆయన యందు విశ్వాసముంచలేదని అర్థము. మీరు దేవుని యందు విశ్వాసముంచినట్లయితే, మీరు తప్పకుండ ఆయన మాటలను తిని త్రాగాలి, ఆయన మాటలను అనుభవించాలి, ఆయన మాటల ప్రకారముగా జీవించాలి. దీనిని మాత్రమే దేవుని యందు విశ్వాసం ఉంచడం అని అంటారు! దేవుని యందు విశ్వసముంచామని మీ నోటితో ఒప్పుకొని, ఆయన మాటలను ఆచరించని స్థితిలో ఉన్నట్లయితే, లేక నిజ జీవితాన్ని కలిగి జీవించకపోయినట్లయితే, దానిని దేవుణ్ణి విశ్వసించడం అని అనరు. అలాంటప్పుడు దానిని “ఆకలిని తీర్చుకోవడానికి రొట్టెను వెదకడం” అని అంటారు. జీవితములో ఇసుమంతైనా నిజ తత్వము అనేదే లేకుండా గొప్ప గొప్ప సాక్ష్యాలు, పనికిరాని విషయాలు చెబుతున్నారు: ఇలా చేయడము వలన మీరు దేవుని యందు విశ్వాసము కలిగియున్నారని నిరూపించలేరు మరియు మీరు దేవునియందు విశ్వాసముంచే గొప్ప మార్గాన్ని గ్రహించలేదని స్పష్టంగా చెప్పవచ్చు. సాధ్యమైనన్ని దేవుని మాటలను మీరు ఎందుకు తిని త్రాగాలి? మీరు దేవుని మాటలను తిని త్రాగకుండ, కేవలము పరలోకానికి ఎక్కిపోవాలని ఇష్టపడితే, దానిని దేవుని యందు విశ్వాసముంచడమని అంటారా? దేవుని యందు విశ్వాసముంచే వ్యక్తి తీసుకోవలసిన మొదటి మెట్టు ఏమిటి? ఎటువంటి మార్గములో మనిషిని దేవుడు పరిపూర్ణునిగా చేస్తాడు? దేవుని మాటలను తిని త్రాగకుండగ మీరు పరిపూర్ణులవుతారా? మీరు నిజంగా జీవించడానికి దేవుని మాటలు లేకుండా రాజ్యపు వ్యక్తిగా పరిగణించబడగలరా? ఖచ్చితంగా దేవుని యందు విశ్వాసముంచడం అని అంటే ఏమిటి? దేవుని యందు విశ్వాసముంచినవారు తుదకు బయట ప్రపంచములో కూడా గొప్పగా ప్రవర్తించాలి; అన్నింటికంటే మిన్నగా దేవుని మాటలను కలిగి జీవించాలి. ఎలాంటి పరిస్థితిలోనైనా, మీరు దేవుని మాటల నుండి దూరమైపోకూడదు. దేవుని గురించి తెలుసుకోవడం మరియు ఆయన ఉద్దేశాలను నెరవేర్చడం అనేది ఆయన మాటల ద్వారానే జరగాలి. భవిష్యత్తులో ప్రతి దేశం, ప్రతి శాఖ, ప్రతి భక్తి, ప్రతి ప్రాంతం దేవుని మాటల ద్వారానే జయించబడతాయి. దేవుడు నేరుగా మాట్లాడుతాడు మరియు ప్రతియొక్కరూ తమ చేతులలో దేవుని వాక్యమును పట్టుకుంటారు, అప్పుడు మనుష్యులందరూ పరిపూర్ణులవుతారు. లోపల, వెలుపల, అంతటా దేవుని వాక్యాలు వ్యాపిస్తాయి: మనుష్యులందరూ తమ నోళ్ళతో దేవుని మాటలు పలుకుతారు, దేవుని మాటల ప్రకారంగానే జీవిస్తారు, దేవుని మాటలను తమలో భద్రపరుచుకుంటారు మరియు తమ అంతరంగములోను బహిరంగముగాను దేవుని మాటలపైన నిలిచి ఉంటారు. ఈ విధంగా మనుష్యులందరూ పరిపూర్ణత చెందుతారు. ఎవరైతే దేవుని ఉద్దేశాలను నెరవేర్చి, ఆయనకు సాక్ష్యులుగా నిలుస్తారో వారే దేవుని మాటలను కలిగి నిజంగా బ్రతుకుచున్నవారని అర్థం.

వాక్యపు యుగములోనికి లేక వెయ్యేండ్ల పరిపాలన రాజ్యపు యుగములోనికి ప్రవేశించడం అనే కార్యము ఈ రోజున ముగించబడుచున్నది. ఇప్పటి నుండి దేవుని మాటలను గూర్చి చేసే సహవాసములో నిమగ్నమై ఉండడమును అభ్యాసము చేయాలి. దేవుని మాటలను తిని త్రాగడము వలన, ఆయన మాటలను అనుభవించడము వలన మీరు ఆయన మాటల ప్రకారముగా జీవించగలుగుతారు. ఇతరులను ఒప్పించే క్రమములో మీరు తప్పకుండ కొంత ఆచరణాత్మకమైన అనుభవాన్ని గడించాలి. మీరు దేవుని మాటల ప్రకారముగా జీవించకపోతే, మీరెవరూ ఒప్పించబడరు! దేవుడు వాడుకున్న ప్రతియొక్కరూ దేవుని మాటల ప్రకారంగా జీవించగలిగేవారే. ఇటువంటి నిజ జీవితాన్ని, దేవుని కొరకైన సాక్ష్యాన్ని మీరు కలిగియుండకపోతే పరిశుద్ధాత్ముడు మీలో పని చేయలేదని, మీరు ఇంకా పరిపూర్ణులవలేదని స్పష్టంగా చూపిస్తోంది. ఇదే దేవుని మాటల యొక్క ప్రాముఖ్యత. దేవుని మాటల కొరకు దాహముగొనే హృదయము మీకుందా? దేవుని మాటల కొరకు దాహముగొనువారందరూ సత్యము కొరకు దాహము కలిగియుంటారు. ఇలాంటివారే దేవుని చేత ఆశీర్వదించబడతారు. భవిష్యత్తులో దేవుడు శాఖలన్నిటికి మరియు మతాలన్నిటికి చెప్పే మాటలు ఎన్నో ఉంటాయి. అన్యులను జయించుట కొరకు వారి మధ్యన ఆయనను గురించి మాట్లాడుటకు మరియు ఆయన స్వరమును ఎలుగెత్తి ప్రకటించుటకు ముందుగా మిమ్మల్ని పరిపూర్ణము చేయుటకు మీ మధ్యన ఆయన మొదటగా తన స్వరమును వినిపిస్తాడు మరియు మీతో మాట్లాడుతాడు. ఆయన మాటల ద్వారా ప్రతియొక్కరు నిజాయితిగా ఒప్పించబడతారు. దేవుని మాటల ద్వారా, ఆయన ప్రత్యక్షతల ద్వారా మనిషిలోని భ్రష్టుపట్టిన స్వభావము మారుతుంది, మళ్లీ మనిషి రూపాన్ని పొందుకుంటాడు. అతనికి ఉన్న తిరుగుబాటు స్వభావము సంపూర్ణముగా తగ్గిపోతుంది. దేవుని మాటలు మనిషి మీద అధికారికంగా పని చేస్తాయి మరియు దేవుని వెలుగులోనే మనిషిని జయిస్తాయి. ప్రస్తుత యుగములో దేవుడు చేసే కార్యము, ఆయన చేసే కార్యములోని మలుపులన్నియు ఆయన మాటలలోనే కనిపిస్తాయి. మీరు ఆయన మాటలను చదవకపోతే, మీరు దేనిని అర్థము చేసుకోలేరు. మీరు మీ స్వంతంగా దేవుని మాటలను తిని త్రాగితేనే, మీ సహోదరీ సహోదరులతో సహవాసము చేయుటలో నిమగ్నమైయున్నట్లయితేనే, స్వంత అనుభవాలను గడించినట్లయితేనే దేవుని వాక్యములలోని సంపూర్ణ జ్ఞానాన్ని పొందుకుంటారు. అప్పుడే మీరు దేవుని వాక్యముల వెలుగులో నిజమైన జీవితాన్ని జీవించగలరు. 

ఫుట్‌నోట్:

ఎ. మూల వచనములో “ఉపమానము” అనే పదము లేదు.


దేవుని వాక్యము ద్వారా సమస్తము సాధించబడుతుంది

భిన్నమైన యుగాలను బట్టి, దేవుడు తన వాక్యములు పలుకుతాడు మరియు తన పని పూర్తి చేస్తాడు, మరియు భిన్నమైన యుగాలలో ఆయన భిన్నమైన వాక్యములు పలుకుతాడు. దేవుడు నియమాలకు కట్టుబడటం లేక ఒకే పనిని పునరావృతం చేయడం లేక గత విషయాలను బట్టి చింతించడం వంటివి చేయడు; ఆయన ఎల్లప్పుడు నూతనమైన దేవుడు మరియు ఎన్నడూ పాత దేవుడు కాదు, మరియు ఆయన అనుదినము నూతన వాక్యములు పలికేవాడు. నీవు నేడు దేని ద్వారా కట్టుబడి ఉండాలో దానికే కట్టుబడి ఉండాలి; ఇదే మానవుని యొక్క బాధ్యత మరియు కర్తవ్యం. ప్రస్తుత దినమందు ఆచరణ అనేది దేవుని వెలుగు మరియు మాటల పట్ల కేంద్రీకృతమై ఉండటం చాలా కీలకం. దేవుడు నియమాలకు కట్టుబడి ఉండడు, తన వివేకమును మరియు సర్వశక్తిని స్పష్టంగా కనుపరచడానికి అనేకమైన విభిన్న దృక్కోణాల నుండి మాట్లాడగల సమర్ధుడు. ఆయన మాట్లాడేది ఆత్మ లేక మానవ లేక మూడవ వ్యక్తి దృక్కోణము నుండా అనేది విషయము కాదు—దేవుడు ఎల్లప్పుడూ దేవుడే, మరియు ఆయన మాట్లాడే మానవ దృక్కోణం బట్టి ఆయన దేవుడు కాదని నీవు చెప్పలేవు. దేవుడు మాట్లాడే వివిధ దృక్కోణాల ఫలితంగా కొందరు వ్యక్తుల్లో భావాలు ఏర్పడ్డాయి. అలాంటి మనుష్యులకు దేవుని గూర్చిన జ్ఞానము ఉండదు, మరియు ఆయన కార్యము గురించిన జ్ఞానము ఉండదు. ఒకవేళ దేవుడు ఒకే దృక్కోణం నుండే మాట్లాడితే, మానవుడు దేవుని గురించి నియమాలు పెట్టడా? మానవుడు ఆవిధంగా ప్రవర్తించడాన్ని దేవుడు అనుమతిస్తాడా? దేవుడు ఏ దృక్కోణం నుండి మాట్లాడినప్పటికీ, ఆయన అలా చేయడానికి తగిన ఉద్దేశ్యాలను కలిగియున్నాడు. ఒకవేళ, దేవుడు ఎల్లప్పుడూ ఆత్మ దృక్పథంతోనే మాట్లాడితే, నీవు ఆయనతో సన్నిహితముగా ఉండగలవా? కాబట్టి, కొన్నిసార్లు తన మాటలను నీకు అందించడానికి మరియు నిన్ను యధార్ధతలోనికి నడిపించడానికి ఆయన మూడవ వ్యక్తిగా మాట్లాడతాడు. దేవుడు చేసేదంతా యుక్తమైనది. క్లుప్తంగా చెప్పాలంటే, ఇదంతా దేవునిచే జరిపించబడుతుంది మరియు నీవు దీనిని సందేహించకూడదు. ఆయన దేవుడు, ఆయన ఏ దృక్పథం నుండి మాట్లాడినా, ఆయన ఎల్లప్పుడూ దేవుడే. ఇది మారని సత్యం. ఆయన ఎలా కార్యము చేసినప్పటికీ, ఆయన ఇప్పటికీ దేవుడే, మరియు ఆయన స్వభావము ఎన్నటికి మారదు! పేతురు దేవుని ఎంతో ప్రేమించాడు మరియు దేవుని హృదయానుసారునిగా ఉన్నాడు, కానీ దేవుడు అతనిని ప్రభువుగానో లేక క్రీస్తుగానో చూడలేదు, ఎందుకంటే నరుని యొక్క స్వభావము అటువంటిది, అది ఎన్నటికీ మారదు. తన పనిలో, దేవుడు నియమాలకు కట్టుబడి ఉండడు, కానీ తన కార్యమును ప్రభావంతముగా చేయటానికి మరియు మానవునికి తనను గూర్చిన జ్ఞానాన్ని వృద్ధి చేయుటకు వివిధ పద్దతులను ఉపయోగిస్తాడు. ఆయన ప్రతి కార్య విధానము, మానవుడు ఆయనను తెలుసుకోవడానికి, మరియు మానవుని సంపూర్ణ పరచడానికి సహాయపడుతుంది. ఆయన ఏ కార్య విధానమును అవలభించినప్పటికీ, ప్రతి ఒక్కటీ మానవుని బలపరచడానికి మరియు మానవుని సంపూర్ణ పరచడానికి దోహదపడుతుంది. ఆయన కార్య విధానాల్లో ఒకటి చాలా కాలము నుండి కొనసాగుతున్నప్పటికీ, అది ఆయన పట్ల మానవుని విశ్వాసాన్ని ఉద్రేక పరచడానికి దోహదపడుతుంది. కాబట్టి, మీ హృదయములో ఏ సందేహమూ ఉండకూడదు. ఇవన్నీ దేవుని కార్యము యొక్క దశలు, మరియు మీరు వాటికి లోబడి ఉండాలి.

ఈనాడు మాట్లాడేది వాస్తవికతలోనికి ప్రవేశము గురించి—పరలోకాన్ని అధిరోహించడం కాదు, లేక రాజులుగా పాలించడం కాదు; మాట్లాడేదంతా వాస్తవికతలోనికి ప్రవేశము యొక్క అన్వేషణ మాత్రమే. దీనికంటే ఆచరణాత్మకమైన అన్వేషణ మరొకటి లేదు, రాజులుగా పాలించడం గురించి మాట్లాడటం ఆచరణాత్మకం కాదు. మానవుడు గొప్ప ఆసక్తిని కలిగి ఉన్నప్పటికీ, నేటికీ దేవుని కార్యమును తన మతపరమైన అభిప్రాయాలతోనే కొలుస్తాడు. దేవుడు పనిచేయు అనేకమైన పద్దతుల యొక్క అనుభవము పొందిన మానవునికి, దేవుని కార్యము గురించి ఇప్పటికీ తెలియదు, ఇంకా సూచనలను మరియు అద్భుతాలను వెతుకుతున్నాడు, అలాగే దేవుని మాటలు నెరవేరాయో లేదో చూడాలని ఇప్పటికీ ఎదురు చూస్తున్నాడు. ఇది మహా అజ్ఞానం కాదా? ఒకవేళ దేవుని మాటలు నెరవేరకపోతే, ఆయన దేవుడని ఇంకా నీవు నమ్ముతావా? నేడు, సంఘములో ఇలాంటి వారు అనేకమంది సూచనలు మరియు అద్భుతాలు చూడాలని వేచియున్నారు. ఒకవేళ దేవుని మాటలు నెరవేరితే, అప్పుడు ఆయన దేవుడని; దేవుని మాటలు నెరవేరకపోతే, ఆయన దేవుడు కాదని వారు చెప్తారు. నీవైతే, ఆయన మాటల నెరవేర్పును బట్టి దేవుడని నమ్ముచున్నావా లేక ఆయనే దేవుడని నమ్ముచున్నావా? దేవుని పట్ల విశ్వాసము గురించి మానవుని యొక్క దృక్పథం సరియైనదిగా ఉండాలి! దేవుని మాటలు నెరవేరలేదని నీవు చూసినప్పుడు, నీవు పారిపోతావు—దేవునిపై విశ్వాసము అంటే ఇదేనా? మీరు దేవుని విశ్వసించినప్పుడు, సమస్త విషయాలలో దేవుని ఏర్పాటునకు మరియు దేవుని సమస్త కార్యములకు మీరు లోబడి ఉండాలి. పాత నిబంధనలో దేవుడు అనేకమైన మాటలు పలికాడు—వాటిలో నీవు దేని నెరవేర్పును నీ కళ్లతో చూశావు? నీవు చూడలేదు కాబట్టి యెహోవా నిజమైన దేవుడు కాదని నీవు చెప్పగలవా? అనేక మాటలు నెరవేరినప్పటికీ, మానవుడు దానిని స్పష్టంగా చూడలేడు, ఎందుకంటే మానవుడిలో సత్యము లేదు మరియు ఏమీ అర్ధం చేసుకోలేడు. కొందరైతే దేవుని మాటలు నెరవేరలేదని భావించినప్పుడు పారిపోవాలని చూస్తారు. ప్రయత్నించు. నీవు పారిపోగలవో లేదో చూడు. పారిపోయినప్పటికీ, మీరు మరలా తిరిగి వస్తారు. దేవుడు తన మాటతో నిన్ను నియంత్రిస్తాడు, అలాగే ఒకవేళ నీవు సంఘాన్ని మరియు దేవుని వాక్యాన్ని విడనాడినట్లయితే, నీవు జీవించడానికి మార్గము ఉండదు. నీవు దీనిని నమ్మకపోతే, నీవే ప్రయత్నించు—నీవు కేవలం అలా విడనాడగలనని భావిస్తున్నావా? దేవుని ఆత్మ నిన్ను నియంత్రిస్తుంది. నీవు విడనాడలేవు. ఇది దేవుని పరిపాలనా విధి! ఎవరైనా ప్రయత్నించాలని అనుకుంటే, వారు చెయ్యొచ్చు. నీవు ఈ వ్యక్తి దేవుడు కాదు అంటున్నావు, కాబట్టి ఆయనకు విరోధముగా ఒక పాపము చేసి ఆయన ఏమి చేస్తాడో చూడు. నీ శరీరము చనిపోయే స్థితి ఉండకపోవచ్చు, ఇంకా నిన్ను నీవు పోషించుకుంటావు మరియు దుస్తులు ధరిస్తావు, కానీ మానసికంగా ఇది భరించలేనిదిగా; ఇంతకంటే బాధాకరమైనది ఇంకేది లేదన్నంతగా; వత్తిడికి మరియు భాధకు నీవు గురవుతావు. మానవుడు మనోవేదనను మరియు వినాశనాన్ని భరించలేడు—బహుశా నీవు శరీర భాధను భరించగలవు, కానీ మానసిక వత్తిడిని మరియు దీర్ఘకాలిక బాధను భరించుటలో నీవు పూర్తిగా అసమర్దుడివి. నేడు, సూచనలు మరియు అద్భుతాలు చూడలేకపోవుటను బట్టి కొందరు విరోధులుగా మారారు, అయినప్పటికీ, దేవుడు తన మాట ద్వారా మానవుని నియంత్రిస్తాడు కాబట్టి, వారు ఎంతటి ప్రతికూలత కలిగి ఉన్నా, ఎవ్వరు పారిపోయే సాహసం చెయ్యరు. అక్కడ ఎటువంటి వాస్తవాల ఆగమనము లేనందున, ప్రస్తుతానికి ఎవరూ పారిపోలేరు. ఇవి దేవుని క్రియలు కావా? నేడు, మానవునికి జీవితాన్ని అందించడానికి దేవుడు భూమిపైకి వచ్చాడు. జనులు అనుకునట్లుగా దేవునికి మరియు మానవునికి మధ్య శాంతియుతమైన సంబంధమున్నదని రుజువు చేయడానికి సూచనలు మరియు అద్భుతాలు చూపి ఆయన నిన్ను వంచించడు. జీవితముపై ఏకాగ్రత లేకుండా, దానికి బదులుగా దేవుడు సూచనలు మరియు అద్భుతాలు చేయడముపై దృష్టి పెట్టే వారందరూ పరిసయ్యులే! యేసును సిలువకు వ్రేలాడదీసిన పరిసయ్యులు వీరే. దేవునిపై నీకున్న విశ్వాస దృక్పథంతో నీవు దేవుని కొలుస్తూ, ఆయన మాటలు నెరవేరితే దేవుని నమ్మడం, అలా కాకపోతే సందేహించడం ఇంకా దైవదూషణకు పాల్పడటం చేస్తే, నీవు ఆయనను సిలువకు దిగగొట్టినట్టు కాదా? ఇలాంటి వారు తమ విధుల పట్ల నిర్లక్ష్యాన్ని కలిగి ఉంటారు, మరియు అత్యాశ కలిగి సుఖముగా ఆనందిస్తారు!

ఒక వైపున, మానవునితో ఉన్న అతిపెద్ద సమస్య ఏమిటంటే, అతనికి దేవుని కార్యము గురించి తెలియదు. మానవుని తీరు తిరస్కార పూర్వకమైనది కానప్పటికీ, అది సందేహాస్పదమైనది. మానవుడు తిరస్కరించడు, అలాగని పూర్తిగా కూడా గుర్తించడు. దేవుని కార్యము గురించి మనుష్యులకు స్పష్టమైన జ్ఞానము ఉంటే, వారు పారిపోరు. మరో సమస్య ఏమిటంటే, మానవునికి యధార్ధత తెలియదు. నేడు, ప్రతి వ్యక్తి దైవ వాక్యముతో కార్యాంతరుడై ఉన్నాడు; నిజానికి, భవిష్యత్తులో, సూచనలు మరియు అద్భుతాలు చూడాలని నీవు యోచించకూడదు. నేను నీకు స్పష్టముగా చెప్తున్నాను; ప్రస్తుత దశలో, నీవు చూడగలిగేదంతా దేవుని మాటలే, మరియు ఎటువంటి నిజాలు లేకపోయినా, దేవుని జీవము మానవునిలోనికి ఇంకనూ చొచ్చుకుపోగలదు. వెయ్యేండ్ల రాజ్యము యొక్క ప్రధానమైన పని ఈ పనే, మరియు నీవు గనుక ఈ పని తెలుసుకోకపోతే, నీవు బలహీనమై కుంగిపోతావు; నీవు శోధనల మద్య దిగజారిపోతావు, ఇంకా బాధాకరముగా, సాతాను బానిసగా కొనిపోబడతావు. దేవుడు ప్రధానముగా తన మాటలు పలుకడానికి భూమిపైకి వచ్చాడు; నీవు నిమగ్నమవ్వాల్సింది దేవుని వాక్యమందు, నీవు చూడవలసినది దేవుని వాక్యము, నీవు వినాల్సింది దేవుని వాక్యము, నీవు నిలిచియుండవలసినది దేవుని వాక్యమందు, నీవు అనుభవించవలసినది దేవుని వాక్యము, అలాగే దేవుని మానవ అవతారము మానవుని పరిపూర్ణ పరచడానికి ప్రాముఖ్యముగా వాక్యమును ఉపయోగిస్తాడు. ఆయన సూచనలు మరియు అద్భుతములను చూపడు, మరియు ప్రాముఖ్యముగా గతములో యేసు చేసిన కార్యము చేయడు. వారు దేవుడు మరియు ఇద్దరు శరీరులైప్పటికీ, వారి పరిచర్యలు ఒకేలా ఉండవు. యేసు వచ్చినప్పుడు, ఆయన కుడా దేవుని పనిలో కొంత భాగము చేసి అలానే కొన్ని మాటలు మాట్లాడాడు—కానీ ఆయన సాధించిన ప్రధానమైన కార్యము ఏమిటి? ఆయన ప్రధానముగా సాధించినది సిలువ వేయబడటము. సిలువ కార్యమును సంపూర్తి చేయడానికి మరియు సమస్త మానవాళిని విమోచించడానికి ఆయన పాప పూరితమైన శరీరముగా మారాడు, మరియు సర్వ మానవ పాపములకై తనను పాపపరిహారార్ధ బలిగా చేసుకున్నాడు. ఇదే ఆయన సాధించిన ప్రధాన కార్యము. చివరిగా, తరువాత వచ్చిన వారికి మార్గనిర్దేశనం చేయడానికి ఆయన సిలువ మార్గాన్ని అందించాడు. యేసు వచ్చినప్పుడు, విమోచనా కార్యము సంపూర్తి చేయడమే ప్రాథమికమై ఉన్నది. ఆయన మానవాళిని విమోచించి, మరియు పరలోక రాజ్య సువార్తను మానవుడికి తీసుకువచ్చాడు, అంతేగాక, అయన పరలోకరాజ్యము యొక్క మార్గాన్ని ముందుంచాడు. దాని ఫలితముగా, తరువాత వచ్చిన వారందరూ “మనము సిలువ మార్గములో నడవాలి, మరియు సిలువ కొరకు మనల్ని మనము త్యాగము చేసుకోవాలి” అన్నాడు. వాస్తవానికి, ఆదిలో, యేసు కూడా కొంత వేరే పని చేశాడు అలాగే మానవుడు తన పాపములను ఒప్పుకుని పశ్చాతాపపడేలా చేయడానికి కొన్ని మాటలను పలికాడు. కానీ, ఇప్పటికీ ఆయన పరిచర్య సిలువ కార్యముగానే ఉన్నది, మరియు సత్య మార్గమును గురించి ఆయన బోధించిన మూడున్నర సంవత్సరాలు ఆ తదుపరి వచ్చిన సిలువ వేయబడటం కొరకైన సిద్దపాటై ఉన్నది. అనేక సార్లు యేసు చేసిన ప్రార్ధనలు సిలువ కార్యము కొరకు కూడా ఉన్నాయి. సిలువ కార్యము సంపూర్తి చేయడమే ప్రధానమైన పనిగా ఆయన గడిపిన ఒక సామాన్యమైన మానవ జీవితము మరియు భూమిపై ఆయన జీవించిన ముప్పై మూడున్నర సంవత్సరాలు; ఈ పనిని చేపట్టడానికి అవి ఆయనను బలపరచవలసియున్నవి, దాని ఫలితముగా, దేవుడు సిలువ కార్యమును ఆయనకు అప్పగించాడు. మనవావతారమయిన దేవుడు నేడు ఏ పనిని సంపూర్తి చేస్తాడు? నేడు, ప్రధానముగా “శరీరమందు ప్రత్యక్ష పరచబడిన వాక్యము” యొక్క కార్యమును సంపూర్తి చేయడానికి, మానవుని పరిపూర్ణునిగా చేయుటకు వాక్యమును ఉపయోగించడానికి, మరియు వాక్యముతో మానవుడు ఏకీభవించుటకు మరియు వాక్య శుద్దీకరణను అంగీకరింపజేయుటకు దేవుడు శరీర ధారి అయ్యాడు. ఆయన తన మాటలలో నీవు పోషణ మరియు జీవమును పొందేలా చేస్తాడు; ఆయన మాటల్లో నీవు ఆయన కార్యమును మరియు క్రియలను చూడగలవు. నిన్ను శిక్షించడానికి మరియు శుద్ధి చేయడానికి దేవుడు వాక్యమును ఉపయోగిస్తాడు, కాబట్టి, నీవు కష్టాలు అనుభవిస్తున్నట్లయితే, అది కూడా దేవుని వాక్యము వలనే. నేడు, దేవుడు వాక్యములతో పనిచేస్తున్నాడు, కానీ వాస్తవాలతో కాదు. ఆయన వాక్యము నీ మీదికి వచ్చిన తర్వాత మాత్రమే పరిశుద్ధాత్ముడు నీలో పనిచేయగలడు మరియు నీవు బాధను భరించేలా అలాగే మధురమైన అనుభూతి చెందేలా చేస్తుంది. దేవుని వాక్యము మాత్రమే నిన్ను వాస్తవికతలోనికి తీసుకురాగలదు, మరియు దేవుని వాక్యము మాత్రమే నిన్ను పరిపూర్ణునిగా చేయగలదు. కాబట్టి, కనీసం దీనినైనా నీవు అర్ధం చేసుకోవాలి: ప్రతి వ్యక్తిని పరిపూర్ణ పరచడానికి మరియు మానవునికి మార్గ నిర్దేశం చేయడానికి తన వాక్యమును ఉపయోగించడమే అంత్య దినాల్లో ప్రధానముగా దేవుడు చేసే కార్యమై ఉన్నది. ఆయన వాక్యము ద్వారానే తన కార్యాలన్నీ చేస్తాడు; వాస్తవాలను ఉపయోగించి ఆయన నిన్ను శిక్షించడు. కొందరు దేవుని ఎదిరించే సందర్భాలు కూడా ఉన్నాయి. దేవుడు నీకు మహా ఆందోళన కలిగించడు, నీ శరీరము శిక్షించబడదు, లేదా నీవు కష్టాలు అనుభవించవు—కానీ అయన వాక్యము నీ మీదికి వచ్చి, నిన్ను శుద్ది చేసిన మరుక్షణము, అది నీవు భరించలేనిదిగా ఉంటుంది. మరి, అది అలా ఎందుకు ఉండకూడదు? సేవకుల కాలములో, మానవుని అగాధములో పడవేయమని దేవుడు చెప్పాడు. మానవుడు నిజముగా అగాధమునకు చేరుకున్నాడా? కేవలం మానవుని శుద్ది చేయడానికి ఆ మాటలను ఉపయోగించుటను బట్టి, మానవుడు అగాధములోనికి ప్రవేశించాడు. కాబట్టి, అంత్య దినాలలో దేవుడు శరీరధారియై ఉన్నప్పుడు, సమస్తాన్ని నెరవేర్చడానికి మరియు అన్నింటినీ స్పష్ట పరచడానికి దేవుడు ప్రధానముగా వాక్యమును ఉపయోగించాడు. ఆయన మాటల్లో మాత్రమే ఆయన ఏమిటో నీవు చూడగలవు; ఆయన మాటల్లో మాత్రమే ఆయనే దేవుడని నీవు చూడగలవు. దేవుడు భూమిపైకి వచ్చినప్పుడు, ఆయన మాటలు పలకడము తప్పు వేరే పని చేయడు—కాబట్టి, ఇక వాస్తవాల అవసరము ఉండదు, మాటలు సరిపోతాయి. ఎందుకంటే, తన శక్తిని మరియు తన మాటలలోని ఆధిపత్యాన్ని మానవుని చూడనివ్వడానికి, తన మాటలయందు ఆయన తనను తాను ఎలా మరుగుచేసుకుంటాడో మానవుని చూడనివ్వడానికి, తన మాటల్లో తన పరిపూర్ణతను మానవుని తెలుసుకునేలా చేసే, ఈ పనిని చేయడానికే ఆయన ప్రధానముగా వచ్చాడు. ఆయన వద్ద ఏమున్నాయో మరియు ఆయన ఏమై ఉన్నాడో అంతా ఆయన మాటల్లోనే ఉన్నాయి. దీనిలో దేవుడు తన మాటలు పలికే అనేకమైన పద్దతులను నీవు చూచేలా తయారు చేయబడ్డావు. ఈ కాలమంతటిలో దేవుని కార్యమందు ఎక్కువ భాగం మానవునికి సిద్దపాటు, ప్రత్యక్షత మరియు ఒప్పందమై ఉన్నాయి. ఆయన ఒక వ్యక్తిని అంత తేలికగా శపించడు, ఒకవేళ అలా చేసినప్పటికీ, ఆయన వాక్యము ద్వారా మాత్రమే వారిని శపిస్తాడు. కాబట్టి, దేవుడు శరీరధారియైన ఈ కాలములో, ఇంకా దేవుడు రోగులను స్వస్థపరచడం మరియు దయ్యాలను వెళ్లగొట్టడం చూడాలని ప్రయతించవద్దు, అదేపనిగా సూచనలను వెతకడం మానేయండి—ప్రయోజనము ఉండదు! ఆ సూచనలు మానవుని పరిపూర్ణుని చేయలేవు! స్పష్టముగా చెప్పాలంటే: నేడు, శరీర సంబంధియైన నిజ దేవుడు పని చేయడు, ఆయన కేవలం మాట్లాడతాడు. ఇది సత్యం! ఆయన నిన్ను పరిపూర్ణ పరచడానికి వాక్యాలను ఉపయోగిస్తాడు, మరియు నిన్ను పోషించి నీరు పోయడానికి వాక్యములను ఉపయోగిస్తాడు. ఆయన కార్యము చేయడానికి కూడా మాటలను ఉపయోగిస్తాడు, తన యధార్ధతను నీకు గ్రహింపచేయడానికి వాస్తవాల స్థానములో ఆయన వాక్యాలను ఉపయోగిస్తాడు. నీవు ఈ విధముగా దేవుని కార్యమును గ్రహించగలిగితే, ప్రతికూలముగా ఉండటం కష్టం. ప్రతికూలమైన విషయాలపై దృష్టి పెట్టే బదులుగా, సానుకూలమైన వాటి మీద మాత్రమే నీవు దృష్టి పెట్టాలి—అనగా, దేవుని మాటలు నేరవేరాయా లేదా అని కాకుండా, ప్రవచనాలు ఉన్నాయా లేదా అని కాకుండా, తన మాటల నుండి దేవుడు మానవునికి జీవాన్ని కలిగిస్తాడు, మరియు ఇదే అన్నింటికన్నా గొప్ప సూచన; మరి ఎక్కువగా, ఇది కాదనలేని సత్యం. ఇది దేవుని తెలుసుకోవడానికి ఉత్తమమైన సాక్ష్యం, మరియు సూచనలన్నిటికంటే ఇది గొప్ప సూచన. ఈ మాటలు మాత్రమే మానవుని పరిపూర్ణ పరచగలవు. 

రాజ్య కాలము ప్రారంభమైన వెంటనే, దేవుడు తన మాటలను విడుదల చేయడం ప్రారంభించాడు. భవిష్యత్తులో, ఈ మాటలు క్రమముగా నేరవేరతాయి, ఆ సమయములో, మానవుడి జీవితము పక్వతకు చేరుతుంది. మానవుని యొక్క భ్రష్ట స్వభావాన్ని బయలుపరచడానికి దేవుడు వాక్యాన్ని ఉపయోగించడం మరింత వాస్తవం మరియు చాలా అవసరం, మరియు మానవుని విశ్వాసాన్ని పరిపూర్ణపరిచే తన కార్యము చేయడానికి ఆయన వాక్యమును తప్ప మరేమీ ఉపయోగించడు, ఎందుకంటే ఈ దినం వాక్య కాలము, దీనికి మానవుని విశ్వాసము, తీర్మానము మరియు సహకారము అవసరం. తన వాక్యమును ఉపయోగించి మానవునికి సేవ చేయడం మరియు సమకూర్చడమే అంత్య దినములలో అవతార మూర్తి అయిన దేవుని కార్యమై ఉన్నది. అవతార మూర్తి అయిన దేవుడు తన మాటలను పలకడము ముగించిన తరువాత మాత్రమే అవి నెరవేరడం మొదలవుతాయి. ఆయన మాట్లాడే సమయములో, తన మాటలు నెరవేరవు, ఎందుకంటే ఆయన శరీర స్థితిలో ఉన్నపుడు, అయన మాటలు నెరవేరలేవు. దేవుడు శరీరుడే కాని ఆత్మ కాదని మానవుడు చూచి; తద్వారా మానవుడు తన కళ్లతో దేవుని వాస్తవికతను వీక్షించడానికి ఇది జరిగింది. ఆయన కార్యము సంపూర్తి అయిన దినమున, భూమిపై ఆయన పలకవలసిన మాటలన్నీ చెప్పిన పిమ్మట, ఆయన మాటల నెరవేర్పు మొదలవుతుంది. దేవుని మాటల నెరవేర్పు కాలము ఇప్పుడు కాదు, ఎందుకంటే ఆయన ఇంకా తన మాటలు చెప్పడము పూర్తి చేయలేదు. కాబట్టి, దేవుడు తన మాటలను ఇంకా భూమిపై మాట్లాడటము నీవు చూచినప్పుడు, ఆయన మాటల నెరవేర్పు కొరకు ఎదురుచూడకు; దేవుడు తన మాటలు మాట్లాడటం ముగించడం మరియు భూమి మీద తన కార్యము సంపూర్తి అయినప్పుడు మాత్రమే ఆయన మాటల నెరవేర్పు మొదలవుతుంది. భూమిపై ఆయన మాట్లాడే మాటల్లో, ఒక సందర్భములో, జీవితము యొక్క ఏర్పాటు ఉంది, మరొక సందర్భములో, ప్రవచనము ఉన్నది; రాబోయేవి, జరుగబోయేవి, మరియు ఇంకా నెరవేరవలసిన వాటి యొక్క ప్రవచనము. యేసయ్య మాటలలో ప్రవచనము కూడా ఉన్నది. ఒక సందర్భములో, ఆయన జీవమును ఇచ్చాడు, మరొక సందర్భములో, ఆయన ప్రవచనము పలికాడు. ఈ రోజు వాక్యాలు మరియు వాస్తవాల నిర్వహణ గురించి ఒకే సమయములో మాట్లాడటం లేదు, ఎందుకంటే మానవుడు తన కళ్లతో చూసే దానికి మరియు దేవుడు చేసే దానికి మధ్య మహా గొప్ప వ్యత్యాసమున్నది. దేవుని కార్యము పూర్తయిన తర్వాత, ఆయన మాటలు నెరవేరతాయి, ఆ మాటల తరువాత వాస్తవాలు వస్తాయని మాత్రమే చెప్పవచ్చు. అంత్య దినాలలో అవతార మూర్తి అయిన దేవుడు భూమిమీద వాక్య పరిచర్య జరిగిస్తాడు, వాక్య పరిచర్య చేస్తున్నపుడు, ఆయన మాటలను మాత్రమే పలుకుతాడు, మరియు ఇతర విషయాలను పట్టించుకోడు. ఒకసారి ఆయన పని గనుక పూర్తయితే, ఆయన మాటలు నెరవేరడం మొదలవుతాయి. ఈనాడు, నిన్ను పరిపూర్ణ పరచడానికి మొదటగా వాక్యాలు ఉపయోగించబడతాయి; విశ్వమందంతటా ఆయన మహిమను పొందినప్పుడు, ఆయన కార్యము సంపూర్తి అవుతుంది—పలుకబడవలసిన మాటలు పలుకబడతాయి, పిమ్మట మాటలన్నీ వాస్తవాలుగా మారుతాయి. మానవాళి ఆయనను తెలుసుకోవడానికి, ఆయన ఏమిటో, తన వాక్యము ద్వారా ఆయన జ్ఞానమును మరియు తన అద్భుత కార్యాలను మానవాళి చూడాలని, అంత్య దినాల్లో దేవుడు భూమిమీద వాక్య పరిచర్యను జరిగించడానికి వచ్చాడు. రాజ్య కాలములో, మానవజాతిని జయించడానికి దేవుడు వాక్యాన్ని ప్రధానముగా ఉపయోగిస్తాడు. భవిష్యత్తులో, ఆయన వాక్యము ప్రతి మతము, రంగము, దేశము, మరియు జాతి మీదకు వస్తుంది. దేవుడు జయించడానికి వాక్యమును ఉపయోగిస్తాడు, తన వాక్యము అధికారము మరియు శక్తి కలిగి ఉన్నదని ప్రజలందరు చూచేలా చేస్తాడు—కాబట్టి ఈనాడు, మీరు దైవ వాక్యమును మాత్రమే ఎదుర్కొంటారు.

ఈ కాలంలో దేవుడు మాట్లాడిన మాటలు ధర్మశాస్త్ర కాలములో మాట్లాడిన మాటల కంటే భిన్నముగా ఉంటాయి, అలాగే, కృపా కాలములో మాట్లాడిన మాటలతో కూడా విభేదిస్తాయి. కృపా కాలములో, దేవుడు వాక్యము యొక్క కార్యమును చేయలేదు, కానీ మానవజాతిని విమోచించడానికి సిలువ కార్యమును గురించి వివరించాడు. ఎందుకు దేవుడు సిలువ వేయబడి, సిలువ శ్రమలకు అప్పగింపబడ్డాడో, మానవుడు దేవుని కొరకు మానవుడు ఎలా సిలువ వేయబడవలసి ఉన్నదో మాత్రమే పరిశుద్ద గ్రంధము వివరిస్తుంది. ఆ కాలములో దేవుడు చేసిన కార్యమంతా సిలువయాగం చుట్టూ కేంద్రీకృతమై వున్నది. రాజ్య కాలములో శరీరధారి అయిన దేవుడు తనయందు విశ్వాసముంచు వారందరినీ జయించునట్లు మాట్లాడతాడు. ఇది “శరీరమందు ప్రత్యక్షపరచబడిన వాక్యం”; ఈ కార్యమును నెరవేర్చడానికి అంత్యదినములలో దేవుడు వచ్చాడు, అంటే, శరీరమందు ప్రత్యక్షపరచబడిన వాక్యము యొక్క నిజమైన ప్రాముఖ్యతను నెరవేర్చడానికి ఆయన వచ్చాడు. ఆయన మాటలు మాత్రమే పలుకుతాడు మరియు వాస్తవాలు చాలా అరుదుగా కనుపరచబడతాయి. శరీరమందు ప్రత్యక్షపరచబడుచున్న వాక్యము యొక్క సారాంశం ఇదే, మరియు శరీర ధారి అయిన దేవుడు తన మాటలు పలికినప్పుడు, శరీరమందు కనుపరచబడుచున్న వాక్యము, మరియు శరీరమందు ప్రవేశించుచున్న వాక్యము ఇదే. “ఆదియందు వాక్యముండెను, వాక్యము దేవునియొద్ద ఉండెను, వాక్యము దేవుడై యుండెను, వాక్యము శరీరధారియై యుండెను”. అంత్య దినాల్లో దేవుడు చేసే కార్యము (శరీరమందు వాక్య ప్రత్యక్షత), మరియు ఆయన సమస్త నిర్వహణ యొక్క చివరి ప్రణాళికా అధ్యాయము ఇదే, కాబట్టి తన మాటలను ప్రత్యక్షపరచడానికి దేవుడు భూమిపైకి రావలసియున్నది. ఈ దినము చేసేది, భవిష్యత్తులో చేయబోయేది, దేవుడు సాధించేది, మానవుని అంతిమ గమ్యస్థానం, రక్షింపబడేవి, నాశనం చేయబడేవి, ఇంకా—చివరికి సాధించవలసిన కార్యమంతా స్పష్టముగా చెప్పబడింది, శరీరమందు వాక్య ప్రత్యక్షత యొక్క నిజమైన ప్రాముఖ్యతను నెరవేర్చడం కోసమే. గతంలో వెలువడిన పాలనా విధులు మరియు నిబంధన, నశించే వారు, విశ్రాంతిలోనికి ప్రవేశించే వారు—ఈ మాటలన్నీ తప్పక నెరవేరుతాయి. అంత్య దినాల్లో శరీరధారి అయిన దేవుడు నెరవేర్చే ప్రధాన కార్యము ఇదే. ఆయన ప్రజలకు, దేవునిచే ముందుగా నిర్ణయింపబడిన వారు ఎక్కడకు చెందుతారు, మరియు దేవునిచే ముందుగా నిర్ణయింపబడని వారు ఎక్కడకు చెందుతారు, ఆయన ప్రజలు మరియు కుమారులు ఎలా వర్గీకరించబడతారు, ఇశ్రాయేలు పట్ల ఏమి జరుగుతుంది, ఐగుప్తు పట్ల ఏమి జరగబోతుంది అనేది అర్థమయ్యేలా చేస్తాడు—భవిష్యత్తులో, ఈ మాటలలో ప్రతి ఒక్కటి నెరవేర్చబడుతుంది. దేవుని కార్యము యొక్క వేగము పెరుగుచున్నది. ప్రతి కాలములో ఏమి జరగాలి, అంత్య దినాల్లో శరీరధారి అయిన దేవునిచే ఏమి జరిగింపబడవలసి ఉన్నది, మరియు ఆయన చేయవలసిన పరిచర్యను మానవునికి వెల్లడి చేయుటకు దేవుడు వాక్యమును ఒక సాధనముగా ఉపయోగిస్తాడు, మరియు ఈ మాటలన్నీ శరీరమందు ప్రత్యక్షపరచబడే వాక్యము యొక్క నిజమైన ప్రాముఖ్యతను నెరవేర్చుట కోసం ఉద్దేశించబడ్డాయి.

నేను ఇదివరికే చెప్పినట్టు: “సూచనలు మరియు అద్భుతాలను చూడటంపై దృష్టి సారించే వారందరూ విడువబడతారు; వారు పరిపూర్ణులుగా చేయబడువారు కారు.” నేను అనేకమైన మాటలు మాట్లాడాను, అయినప్పటికీ మానవునికి నా కార్యము గురించి కనీస జ్ఞానమైనా కూడా లేదు, మరియు ఈ సమయానికి వచ్చినప్పటికీ, ఇంకా జనులు సూచనలు మరియు అద్భుతాలను అడుగుతారు. దేవునిపై నీ విశ్వాసము సూచనలు మరియు అద్భుతాలను వెదకటం తప్ప ఇంకేమీ కాదా, లేక జీవము పొందటం కోసమా? యేసయ్య కుడా అనేకమైన మాటలు చెప్పాడు, వాటిలో కొన్ని ఇంకా నెరవేరవలసి ఉన్నది. యేసు దేవుడు కాదని నీవు చెప్పగలవా? ఆయనే క్రీస్తు మరియు దేవుని ప్రియ కుమారుడని దేవుడు సాక్ష్యమిచ్చాడు. దానిని నీవు తిరస్కరించగలవా? ఈనాడు, దేవుడు మాటలు మాత్రమే మాట్లాడతాడు, ఇది నీకు స్పష్టంగా తెలియకపోతే, నీవు స్థిరముగా నిలువలేవు. ఆయన దేవుడు కాబట్టి నీవు ఆయనను నమ్ముచున్నావా లేక ఆయన మాటలు నెరవేరాయా లేదా అనే దానిమీద ఆధారపడి ఆయనను నమ్ముచున్నావా? నీవు సూచనలు మరియు అద్భుతాలను నమ్ముచున్నావా లేక దేవుని నమ్ముచున్నావా? నేడు, ఆయన సూచనలు మరియు అద్భుతాలు కనుపరచడు—ఆయన నిజంగా దేవుడా? ఆయన పలికే మాటలు నెరవేరకపోతే, నిజముగా ఆయన దేవుడా? దేవుని యొక్క స్వభావము ఆయన పలికే మాటలు నెరవేరాయా లేదా అనే దానిని బట్టి నిర్ణయించబడుతుందా? కొంతమంది ప్రజలు ఆయనను విశ్వసించక ముందే ఆయన దేవుని మాటల నెరవేర్పు కోసం ఎందుకు ఎదురుచుస్తారు? దీని అర్ధం ఆయన వారికి తెలియదనా? అలాంటి ఉద్దేశ్యాలు కలిగిన వారందరూ దేవుని తిరస్కరించే వారే. వారు దేవుని కొలవడానికి ఉద్దేశ్యాలను ఉపయోగిస్తారు; దేవుని మాటలు నెరవేరితే, వారు ఆయనను నమ్ముతారు, అలా జరగకపోతే, వారు ఆయనను నమ్మరు; వారు ఎల్లప్పుడూ సూచనలు మరియు అద్భుతాల కోసం వెదకుతారు. ఈ ప్రజలు ఆధునిక కాలానికి చెందిన పరిసయ్యులు కారా? నీవు స్థిరముగా నిలబడగలవా లేదా అనేది నీకు నిజమైన దేవుడు తెలుసా లేదా అనే దానిమీద ఆధారపడి ఉన్నది—ఇది చాలా ప్రాముఖ్యం! నీలో దేవుని వాక్యము యొక్క వాస్తవికత ఎంత ఎక్కువగా ఉంటుందో, దేవుని వాస్తవికత గురించి నీవు అంత జ్ఞానము కలిగి ఉంటావు, శ్రమల కాలములలో అంతే స్థిరముగా నిలబడతావు. నీవు సూచనలు మరియు అద్భుతాలపై ఎంత దృష్టి పెడతావో, అంత స్థిరముగా నిలువలేవు, మరియు శ్రమల మధ్యలో నీవు పడిపోతావు. సూచనలు మరియు అద్భుతాలు పునాది కాదు; దేవుని వాస్తవికత మాత్రమే జీవము. కొందరికి దేవుని కార్య నెరవేర్పు వలన కలిగే ఫలితాలు తెలియదు. వారు దేవుని కార్యము గురించిన జ్ఞానము వెదకకుండా, తమ జీవితములను ఆందోళనలో గడుపుతారు. ఎల్లపుడూ దేవుడు వారి కోరికలు తీర్చేలా చేయడమే వారి అన్వేషణ యొక్క లక్ష్యము, అప్పుడు మాత్రమే వారు విశ్వాసములో ఏకాగ్రత కలిగి ఉంటారు. దేవుని మాటలు నెరవేరితే జీవమును వెంబడిస్తామని, కాని దేవుని మాటలు నెరవేరకపోతే, తాము జీవాన్ని వెంబడించే అవకాశం లేదని వారు చెప్తారు. దేవుని యందు విశ్వాసముంచడం అంటే సూచనలు మరియు అద్భుతాలు చూడటం కోసం వెదకటం మరియు పరలోకము మరియు మూడవ ఆకాశమును అధిరోహించడం కోసం అన్వేషించడమని మానవుడు అనుకుంటాడు. దేవునిపై తమకున్న విశ్వాసం వాస్తవికతలోనికి ప్రవేశము యొక్క అన్వేషణ, జీవాన్ని వెంబడించడం, మరియు దేవుని మెప్పు పొందడం కొరకు అన్వేషణ అని వారిలో ఒక్కడూ చెప్పడు. ఇలాంటి అన్వేషణలో ఉన్న విలువ ఏమిటి? దైవ జ్ఞానాన్ని మరియు దైవ సంతృప్తిని నమ్మని వారు దేవుని నమ్మేవారు కాదు; వారు దైవ దూషకులు!

దేవునియందు విశ్వాసముంచడం అంటే ఏంటో ఇప్పడు మీకు అర్థమైనదా? సూచనలు మరియు అద్భుతాలను చూడటమే నమ్మడమా? దాని అర్ధం పరలోకానికి వెళ్లడమేనా? దేవునియందు విశ్వాసముంచడం అనేది కాస్త కూడా సులభం కాదు. ఆ మతపరమైన ఆచారాలను ప్రక్షాళన చేయాలి; రోగులను స్వస్థపరచడం మరియు దెయ్యాలను వెళ్ళగొట్టడాన్ని అన్వేషించడం, సూచనలు మరియు అద్భుతాలపై దృష్టి సారించడం, దేవుని దయ, మరియు శాంతిని అతిగా ఆశించడం, శరీరేఛ్చలు మరియు సుఖాలను వెంబడించడాన్ని ప్రక్షాళన చేయాలి—ఇవి మతపరమైన ఆచారాలు మరియు ఈ మతపరమైన ఆచారాలు స్థిరమైన విశ్వాసం లేనివి. ఈనాడు దేవునిపై నిజమైన విశ్వాసం అంటే ఏమిటి? మీ జీవిత వాస్తవికతగా దేవుని వాక్యాన్ని అంగీకరించడం మరియు ఆయన కొరకు నిజమైన ప్రేమను కలిగియుండటానికి ఆయన వాక్యము ద్వారా దేవుని గురించి తెలుసుకోడమే. స్పష్టంగా చెప్పాలంటే: దేవుని విశ్వసించడం అంటే నీవు దేవునికి లోబడటం, దేవుని ప్రేమించడం, దేవునిచే సృజింపబడినవి జరిగించవలసిన కర్తవ్యాన్ని జరిగించడం. దేవునియందు విశ్వాసముంచడం యొక్క లక్ష్యము ఇదే. దేవుని మనోహరత, దేవుడు ఎంత పూజార్హుడు, తాను సృజించిన వాటిలో దేవుడు ఎలా రక్షణ కార్యము జరిగించి మరియు పరిపూర్ణ పరుస్తాడు అనే జ్ఞానాన్ని మీరు తప్పక పొందాలి—ఇవి దేవునిపై మీకుండాల్సిన విశ్వాసము యొక్క ప్రాథమిక అంశాలు. దేవునిపై విశ్వాసం అంటే ప్రధానంగా శారీరక జీవితము నుండి దేవుని ప్రేమించే జీవితమునకు; దుర్నీతిలో జీవించడం నుండి దేవుని మాటల యొక్క జీవములో జీవించడం వరకు మారడం; ఇది సాతాను యొక్క ఆధిపత్యము నుండి వెలుపలకు వచ్చి దేవుని సంరక్షణ మరియు కాపుదలలో జీవించడం; ఇది శరీరమునకు విధేయత కాకుండా దేవునికి విధేయత చూపడం; ఇది దేవుడు నీ పూర్ణహృదయాన్ని స్వాధీనం చేసుకోడానికి అనుమతించడం, ఇది నిన్ను పరిపూర్ణునిగా చేయడానికి, మరియు సాతాను దుర్నీతి స్వభావము నుండి నిన్ను విడిపించడానికి దేవుని అనుమతించడం. దేవునిపై విశ్వాసముంచడం ప్రధానం తద్వారా దేవుని శక్తి మరియు మహిమ నీలో కనుపరచబడుతుంది, కాబట్టి మీరు దేవుని చిత్తాన్ని చేయగలరు, దేవుని ప్రణాళికను నెరవేర్చగలరు, సాతాను ఎదుట దేవుని కొరకు సాక్ష్యమివ్వగలరు. దేవునిపై విశ్వాసము సూచనలు మరియు అద్భుతాలు చూడాలనే కోరిక చుట్టూ తిరుగకూడదు, మీ వ్యక్తిగత శరీరాశ కోసం కాకూడదు. ఇది దేవుని తెలుసుకోవాలని అన్వేషించడం, దేవునికి విధేయత చూపడం, మరియు, పేతురు వలె, ఒకని మరణము వరకు ఆయనకు లోబడినట్టుగా ఉండాలి. దేవునిపై విశ్వాసముంచడము యొక్క ప్రధాన లక్ష్యాలు ఇవే. దేవుని తెలుసుకొని మరియు ఆయనను సంతృప్తి పరచడానికి ఒకడు దేవుని వాక్యాన్ని తినాలి మరియు త్రాగాలి. దేవుని వాక్యాన్ని తినడం మరియు త్రాగడం ద్వారా నీవు దేవుని గూర్చిన గొప్ప జ్ఞానాన్ని పొందుతావు, అప్పుడు మాత్రమే నీవు ఆయనకు లోబడగలవు. దైవ జ్ఞానముతో మాత్రమే మీరు ఆయనను ప్రేమించగలరు, మరియు దేవునిపై తనకున్న విశ్వాసములో మానవుడు కలిగి ఉండవలసిన లక్ష్యము ఇదే. ఒకవేళ, దేవునిపై నీకున్న విశ్వాసములో, నీవు ఎల్లప్పుడూ సూచనలు మరియు అద్భుతాలు చూడాలని ప్రయత్నిస్తుంటే, దేవుపై ఈ విశ్వాసము యొక్క దృష్టి సరైనది కాదు. దేవునిపై విశ్వాసము అంటే ప్రధానముగా దేవుని వాక్యమును జీవిత వాస్తవికతగా అంగీకరించడం. తన నోటినుండి వచ్చిన దేవుని మాటలను ఆచరణలో పెట్టడము మరియు వాటిని మీలో అమలు చేయడము ద్వారా మాత్రమే దేవుని లక్ష్యము నెరవేరుతుంది. దేవునియందు విశ్వాసముంచడం మానవుడు దేవుని ద్వారా పరిపూర్ణుడు కావడానికి, దేవునికి లోబడటానికి, మరియు దేవునికి సంపూర్ణ విధేయత చూపడానికి ప్రయత్నించాలి. నీవు గనుక అభియోగము లేకుండా దేవునికి లోబడి, దేవుని ఆశల పట్ల శ్రద్ధ వహించి, పేతురు యొక్క స్థితిని పొంది, మరియు దేవుడు చెప్పిన పేతురు యొక్క తీరుని కలిగి ఉన్నట్లయితే, అప్పుడు నీవు దేవునిపై విశ్వాసములో విజయము సాధించావు మరియు దేవునిచే నీవు పొందుకోబడ్డావని సూచిస్తుంది.

దేవుడు తన కార్యమును విశ్వమందంతటా జరిగిస్తాడు. ఆయన యందు విశ్వాసముంచు వారందరూ ఆయన వాక్యమును అంగీకరించాలి, మరియు ఆయన వాక్యమును తిని త్రాగాలి; దేవుడు కనబరచిన సూచనలు మరియు అద్భుతాలను చూసి ఎవరూ దేవునిచే జయింపబడలేరు. యుగయుగాలుగా, మానవుని పరిపూర్ణ పరచడానికి దేవుడు ఎల్లప్పుడూ వాక్యమును ఉపయోగించాడు. కావున మీరు సూచనలు మరియు అద్భుతాలపై మీ దృష్టిని సారించకూడదు, కానీ దేవునిచే పరిపూర్ణ పరచబడటం కోసం ప్రయత్నించాలి. పాత నిబంధన కాలములో, దేవుడు కొన్ని మాటలు మాట్లాడాడు, మరియు కృపా కాలములో, యేసు, కూడా, అనేక మాటలు మాట్లాడాడు. యేసు అనేక మాటలు చెప్పిన తరువాత, తదుపరి అపోస్తలులు మరియు శిష్యులు యేసయ్య ఇచ్చిన ఇచ్చిన ఆజ్ఞల ప్రకారం ఆచరించడానికి ప్రజలను నడిపించి, యేసు చెప్పిన సూచనలు మరియు మాటల ప్రకారం జీవించారు. అంత్య దినాల్లో, మానవుని పరిపూర్ణ పరచడానికి దేవుడు ప్రధానముగా వాక్యాన్ని ఉపయోగిస్తాడు. మానవుని బాధించడానికి లేక మానవుని ఒప్పించడానికి ఆయన సూచనలు మరియు అద్భుతాలను ఉపయోగించడు; ఇది దేవుని శక్తిని కనుపరచలేదు. ఒకవేళ దేవుడు సూచనలు మరియు అద్భుతాలు మాత్రమే చూపిస్తే, అప్పుడు దేవుని వాస్తవికతను కనుపరచడం అసాధ్యమై ఉండేది, తద్వారా మానవుని పరిపూర్ణ పరచడమూ అసాధ్యం. సూచనలు మరియు అద్భుతాల ద్వారా దేవుడు మానవుని పరిపూర్ణ పరచడు, కానీ మానవునికి నీరు పోయుటకు మరియు కాపాడుటకు వాక్యమును ఉపయోగిస్తాడు, ఆ తరువాత మానవుని సంపూర్ణ విధేయత మరియు దేవుని గూర్చిన మానవుని జ్ఞానము సాధించబడుతుంది. ఆయన చేసే కార్యము మరియు మాట్లాడే మాటల లక్ష్యము ఇదే. మానవుని పరిపూర్ణము చేయడానికి దేవుడు సూచనలు మరియు అద్భుతాలను చూపించే పద్దతిని ఉపయోగించడు—ఆయన మాటలను ఉపయోగిస్తాడు, మానవుని పరిపూర్ణము చేయడానికి వివిధ కార్య విధానములను ఉపయోగిస్తాడు. అది శుద్దీకరణ, వ్యవహారశైలి, సవరణ లేక సమకూర్పు ఏదైనా కావచ్చు, మానవుని పరిపూర్ణ పరచడానికి, మానవునికి దేవుని కార్యము గురించిన మహా జ్ఞానాన్ని, తెలివి మరియు దైవ మహత్యమును ఇవ్వడానికి దేవుడు అనేకమైన విభిన్న దృక్కోణాల నుండి మాట్లాడతాడు. దేవుడు యుగాన్ని ముగించే అంత్య దినాల్లో మానవుడు పరిపూర్ణుడైనప్పుడు, సూచనలు మరియు అద్భుతాలను చూసేందుకు అతడు అర్హుడవుతాడు. నీవు దేవుని తెలుసుకుని మరియు ఆయన ఏమి చేసినప్పటికీ దేవునికి విధేయత చూపగలిగితే, సూచనలు మరియు అద్భుతములు చూసినప్పుడు నీకు ఆయన గురించి ఎటువంటి భావనలు కలుగవు. ప్రస్తుతము, నీవు అవినీతిని కలిగి మరియు దేవునికి పూర్తిగా విధేయత చూపలేని—ఈ స్థితిలో నీవు సూచనలు మరియు అద్భుతాలు చూడటానికి అర్హులని నీవు భావిస్తున్నావా? ఎప్పుడు దేవుడు సూచనలు మరియు అద్భుతాలు కనుపరుస్త్దాడో, అప్పుడు దేవుడు మానవుని శిక్షిస్తాడు, మరియు అప్పుడు కాలం కూడా మారుతుంది, అంతేగాక, అప్పుడు యుగము కూడా ముగించబడుతుంది. దేవుని కార్యము సజావుగా సాగుతున్నప్పుడు, ఆయన సూచనలు మరియు అద్భుతాలు కనుపరచడు. సూచనలు మరియు అద్భుతాలు కనుపరచడం ఆయనకు నవ్వు తెప్పించేంత సులభం, కానీ అది దేవుని కార్యము యొక్క సూత్రము కాదు, దేవుని యొక్క మానవ నిర్వహణ లక్ష్యమూ కాదు. ఒకవేళ మానవుడు సూచనలు మరియు అద్భుతాలను చూస్తే, ఒకవేళ దేవుని ఆత్మ దేహము మానవునికి కనబడితే, ప్రజలందరూ దేవుని నమ్మరా? జయించువారి సమూహము తూర్పు నుండి పొందబడుతుందని నేను ఇదివరకే చెప్పాను, మహాశ్రమల మధ్యనుండి వచ్చిన వారే జయించువారు. ఆ మాటల అర్ధం ఏమిటి? ఈ ప్రజలు తీర్పు మరియు శిక్ష, నడవడిక మరియు సవరణ, మరియు నానావిధములైన శుద్దీకరణ ద్వారా వెళ్ళిన తరువాత మాత్రమే నిజమైన విధేయత పొందుకుంటారు. ఈ ప్రజల విశ్వాసము అస్పష్టమైనది మరియు నిస్సారమైనది కాదు, కానీ నిజమైనది. వారు ఏ సూచనలు మరియు ఆశ్చర్యకార్యాలు, లేక ఏ అద్భుతాలను చూడలేదు; వారు మరుగైన అక్షరాలు మరియు సిద్దాంతాలు, లేక లోతైన భావాలు గురించి మాట్లాడరు; బదులుగా వారు వాస్తవికత, మరియు దేవుని మాటలు, మరియు దేవుని వాస్తవికత యొక్క నిజమైన జ్ఞానము కలిగియున్నారు. అటువంటి సమూహము దేవుని శక్తిని స్పష్టపరచుటకు సమర్ధవంతమైనది కాదా? అంత్య దినాల్లో దేవుని కార్యమే నిజమైన పని. యేసయ్య కాలములో, ఆయన మానవుని విమోచించడానికే, కానీ పరిపూర్ణ పరచడానికి రాలేదు మరియు ప్రజలు ఆయనను అనుసరించడానికి ఆయన కొన్ని అద్భుతాలు ప్రదర్శించాడు. ఎందుకంటే ఆయన ప్రధానముగా సిలువ కార్యము సంపూర్తి చేయడానికి వచ్చాడు మరియు సూచనలు కనుపరచడం ఆయన పరిచర్య కార్యములో భాగము కాదు. అటువంటి సూచనలు మరియు అద్భుతాలు ఆయన కార్యమును ప్రభావంతముగా చేయుటకోసం జరిగింపబడిన పని; అవి అదనపు పనే, కానీ మొత్తం కాలము యొక్క కార్యమును సూచించలేదు. పాత నిబంధన కాలములో, దేవుడు కుడా సూచనలు మరియు అద్భుతాలు కనుపరిచాడు—కానీ దేవుడు నేడు చేసిన కార్యమే నిజమైన కార్యము, మరియు నేడు ఆయన సూచనలు మరియు అద్భుతాలు అస్సలు కనుపరచడు. ఆయన సూచనలు మరియు అద్భుతాలు కనుక చూపితే, ఆయన అస్సలు కార్యము చెల్లాచెదురైపోతుంది, మరియు ఆయన ఇకపై ఎటువంటి కార్యము చేయలేడు. మానవుని పరిపూర్ణ పరచడానికి వాక్యాన్ని ఉపయోగించాల్సిందిగా దేవుడు చెప్పి, దానితో పాటు సూచనలు మరియు అద్భుతాలు కూడా కనుపరిస్తే, మానవుడు నిజముగా ఆయనను నమ్ముతున్నాడో లేదో స్పష్టపరచబడుతుందా? కాబట్టి, దేవుడు అలాంటి పనులు చేయడు. మానవుని అంతరంగం చాలా మతపరమైపోయింది; మానవుని హృదయములో ఉన్న సమస్త మతపరమైన భావనలు మరియు అతీతమైన సంగతులను పారద్రోలి మరియు దేవుని వాస్తవికతను మానవునికి తెలియజేయడానికి అంత్య దినాల్లో దేవుడు వచ్చాడు. ఊహాజనితమైన మరియు కల్పితమైన దేవుని స్వరూపమును తీసివేయడానికి ఆయన వచ్చాడు—మరో మాటలో చెప్పాలంటే, అది అస్సలు ఉనికిలోనే లేని దేవుని స్వరూపం. కాబట్టి, ఇప్పుడు నీవు తెలుసుకోవాల్సింది వాతవికత గురించి మాత్రమే! సత్యము సమస్తాన్ని అధిగమిస్తుంది. ఈ దినము నీవు ఎంత వాస్తవాన్ని కలిగియున్నావు? సూచనలు మరియు అద్భుతాలను కనుపరచేదంతా దేవుడేనా? దురాత్మలు కుడా సూచనలు మరియు అద్భుతాలను కనుపరచగలవు; అది కూడా దేవుడేనా? దేవునిపై తనకున్న విశ్వాసములో మానవుడు సూచనలు మరియు అద్భుతాలకు బదులుగా వెదకవలసినది సత్యం, మరియు తాను కనుగొనవలసినది జీవము. దేవునిపై విశ్వాసముంచే వారందరికీ ఇదే లక్ష్యమవ్వాలి.


దేవుణ్ణి నిజంగా ప్రేమించేవారు ఆయన ఆచరణాత్మకతకు ఖచ్చితంగా లోబడేవారు

ఆచరణాత్మకమైన జ్ఞానమును మరియు దేవుని కార్యము గురించిన సమగ్ర అవగాహనను పొందడం అనే ఈ రెండూ ఆయన వాక్యాల్లో కనిపిస్తాయి, ఈ భాషణల ద్వారా మాత్రమే నీవు జ్ఞానోదయం పొందగలవు. కాబట్టి నిన్ను నీవు దేవుని వాక్యాలతో మరియెక్కువగా సంసిద్ధం చేసుకోవాలి. సహవాసములో దేవుని వాక్యాలపట్ల నీవు కలిగియున్న అవగాహనను పంచుకోవాలి, ఈ విధంగా నీవు ఇతరులను వెలిగించి మరియు వారికొక మార్గాన్ని అందించవచ్చు. ఇదే ఆచరణాత్మకమైన మార్గము. దేవుడు నీ కొరకు ఒక వాతావరణాన్ని సిద్దపరిచే ముందు, మీలో ప్రతి ఒక్కరు ఆయన వాక్యాలతో మిమ్మల్ని మీరు సిద్దపరచుకోవాలి. ఇది ప్రతి ఒక్కరూ చేయవలసిన పని; ఇది తక్షణమే చేయవలసిన ప్రాధాన్యతయైయున్నది. మొదట, దేవుని వాక్యాన్ని ఎలా తిని త్రాగాలో తెలిసిన స్థితికి మీరు చేరుకోవాలి. మీరు చేయలేనిది ఏదైనా ఉంటే, ఒక ఆచరణ మార్గం కోసం ఆయన వాక్యాలను వెదకాలి, మరియు మీకు అర్ధం కాని సమస్యల కొరకు, లేక మీకున్న ఇబ్బందుల కొరకు ఈ మాటలను క్షుణ్ణంగా పరిశీలన చేయండి. దేవుని వాక్యాలను నీ పోషణగా చేసుకుని. మీ ఆచరణాత్మక ఇబ్బందులు మరియు సమస్యలను పరిష్కరించడంలో నీకు సహాయపడటానికి వాటిని అనుమతించాలి; అలాగే ఆయన వాక్యాలను నీ జీవితంలో సహాయముగా మారడానికి కూడా అనుమతించాలి. ఈ విషయాలపట్ల నీ వంతు కృషి అవసరం. దేవుని వాక్యాన్ని తిని త్రాగడంలో, మీరు ఫలితాలను సాధించాలి; ఆయన యెదుట మీరు మీ హృదయాన్ని నిమ్మళ పరచకోగలగాలి, మరియు ఎప్పుడైనా మీరు ఏవైనా సమస్యలను ఎదుర్కున్నప్పుడు మీరు ఆయన మాటలకు అనుగుణముగా నడుచుకోవడమును అభ్యసించాలి. మీకు ఎటువంటి సమస్యలు లేనప్పుడు, నీవు ఆయన వాక్యాన్ని తిని త్రాగడం గురించి మాత్రమే శ్రద్ధ కలిగి ఉండాలి. కొన్నిసార్లు మీరు ప్రార్థించి దేవుని ప్రేమను తలంచవచ్చు, ఆయన వాక్యాల పట్ల మీకున్న అవగాహనను సహవాసములో పంచుకోవచ్చు, మీలో మీరు అనుభవించే వెలిగింపును గూర్చి మరియు జ్ఞానోదయమును గురించి మరియు ఈ వాక్యాలను చదివేటప్పుడు మీరు పొందుకునే ప్రతిస్పందనలను గురించి తెలియజేయవచ్చు. అంతేగాకుండా, మీరు ప్రజలకు ఒక మార్గాన్ని అందించవచ్చు. ఇది మాత్రమే ఆచరణాత్మకమైనది. దేవుని వాక్యాలను నీ ఆచరణాత్మక సరఫరాగా మారేలా చేయడమే ఇలా చేయడం యొక్క లక్ష్యమై ఉన్నది.

ఒక రోజు కాల వ్యవధిలో, నీవు దేవుని యెదుట ఎన్ని గంటలు యదార్థంగా గడుపుతావు? నీవు ఒక్క రోజులో ఎంత భాగం నిజంగా దేవునికి ఇచ్చావు? శరీరానికి ఎంత ఇచ్చావు? ఒకరి హృదయాన్ని ఎల్లప్పుడూ దేవుని వైపు మళ్ళించడమనేదే ఆయన ద్వారా పరిపూర్ణత పొందడం కోసం సరైన మార్గములో ఉండటానికి వేసే మొదటి అడుగుయైయున్నది. నీవు గనుక నీ హృదయం, శరీరం, మరియు నీ యదార్థమైన ప్రేమ మొత్తాన్ని దేవునికి అర్పించగలిగితే, వాటిని ఆయన ఎదుట ఉంచి, ఆయనపట్ల సంపూర్ణ విధేయత కలిగి, మరియు ఆయన చిత్తాన్ని పూర్తిగా గ్రహించినట్లయితే, అంటే ఆ దేవుని చిత్తం శరీరము కొరకు కాకుండా, కుటుంబం కొరకు కాకుండా, నీ వ్యక్తిగత కోరికల కొరకు కాకుండా, దేవుని ఇంటి ఆసక్తుల విషయమై, ప్రతి విషయములో దేవుని వాక్కును ఒక సూత్రముగాను మరియు పునాదిగాని తీసుకొని జరిగించినట్లయితే, నీ ఉద్దేశాలు మరియు నీ దృక్పథాలు అన్నీ సరైన స్థానంలో ఉంటాయి, మరియు నీవు దేవుని యెదుట ఆయన మెప్పును పొందే వ్యక్తిగా ఉంటావు. దేవునికి ఇష్టమైన ప్రజలు ఆయన వైపు ఖచ్చితంగా ఉంటారు; వారు మాత్రమే ఆయనకు పూర్తిగా అంకిత భావముతో సమర్పించుకుంటారు. దేవుడు అసహ్యించుకునేవారు ఆయనపట్ల అనాసక్తితోను మరియు ఆయనకు విరుద్ధముగాను తిరుగుబాటు చేస్తుంటారు. ఆయనను విశ్వసించి మరియు ఇంకా ఆయన కోసము తమని తాము పూర్తిగా వెచ్చించకుండా ఆయనను ఆస్వాదించాలని అనుకునేవారిని ఆయన అసహ్యించుకుంటాడు. ఆయనను ప్రేమిస్తున్నామని చెప్పుకొని, తమ హృదయాలలో ఆయనకు విరోధముగా తిరుగుబాటు చేసే వారిని ఆయన అసహ్యించుకుంటాడు; మోసపుచ్చడానికి అనర్గళమైన మరియు అలంకారమైన మాటలు వాడేవారిని ఆయన అసహ్యించుకుంటాడు. దేవునికి యధార్థముగా సమర్పించుకొననివారు, లేక ఆయన యెదుట నిజముగా లోబడనివారందరు స్వభావ సిద్ధంగానే ద్రోహులు మరియు అత్యంత అహంకారులు. సాధారణమైన మరియు ఆచరణాత్మకమైన దేవుని యెదుట నిజముగా లోబడనివారు మిక్కిలి దురహంకారులు మరియు వారు ప్రత్యేకముగా ప్రధాన దూత యొక్క విధిగల సంతానము. దేవుని కోసం నిజముగా తమను తాము వెచ్చించుకునే ప్రజలు వారి సర్వస్వాన్ని అయనకు సమర్పించుకొని మరియు తమునుతాము ఆయనముందు ఉంచుతారు; వారు ఆయన మాటలన్నిటికి మరియు ఆయన కార్యమంతటికి నిజంగా సమర్పించుకుంటారు మరియు వారు ఆయన మాటలను ఆచరణలో పెట్టగలుగుతారు. వారు దేవుని వాక్కులను అంగీకరించగలుగుతారు మరియు వాటిని వారి అస్తిత్వానికి పునాదులుగా ఎంచుకుంటారు మరియు ఏ పద్దతులను అనుసరించాలో తెలుసుకోడానికి దేవుని వాక్యాలలో యధార్ధముగా పరిశోధిస్తారు. అటువంటి ప్రజలు దేవుని యెదుట నిజంగా జీవించేవారు. నీవు ఇలా చేస్తే, నీ జీవిత ప్రవేశానికి ఇది ప్రయోజనకరంగా ఉంటుందిమరియు ఆయన వాక్యమును తిని త్రాగడం ద్వారా నీ అంతర్గత అవసరతలు మరియు కొరతలను నీవు తీర్చుకోగలవు, తద్వారా నీ జీవిత స్వభావము రూపాంతరము చెందుతుంది, అప్పుడు ఇది దేవుని చిత్తాన్ని మెప్పిస్తుంది. దేవుని ఆశయాలకు అనుగుణముగా నీవు ప్రవర్తించి, శరీరాన్ని తృప్తి పరచడానికి బదులుగా ఆయన చిత్తాన్ని బట్టి ఆయనను మెప్పించగలిగితే, అప్పుడు మీరు దేవుని వాక్యాల వాస్తవికతలోనికి ప్రవేశించినవారవుతారు. దేవుని మాటల వాస్తవికతలోనికి ప్రవేశించడం అంటే నీ కర్తవ్యాన్ని నీవు నిర్వర్తించగలిగి, దేవుని కార్యపు ఆశయాలను నెరవేర్చడమే. ఈ విధమైన ఆచరణాత్మక కార్యాలని మాత్రమే ఆయన మాటల వాస్తవికతలోనికి ప్రవేశించడం అని అంటారు. నీవు గనుక ఈ వాస్తవికతలోనికి ప్రవేశించగలిగితే, నీవు సత్యాన్ని కలిగి ఉంటావు. ఇది వాస్తవికతలోనికి ప్రవేశించియున్నారనుటకు ఆరంభమైయున్నది; ముందుగా నీవు శిక్షణ తీసుకోవాలి, అప్పుడు మాత్రమే నీవు మరింత లోతైన వాస్తవికతలోనికి ప్రవేశించగలుగుతారు. ఆజ్ఞలను ఎలా పాటించాలో మరియు దేవుని యెదుట నమ్మకముగా ఎలా ఉండాలో పరిశీలన చేసుకుంటూ ఉండాలి; దేవుని రాజ్యములోనికి ఎప్పుడెప్పుడు ప్రవేశించాలనే దానిని గూర్చి నీవు తరచుగా ఆలోచన చేయవద్దు. నీ స్వభావము మారకపోతే, నీవేది అనుకున్నా వ్యర్ధమే! దేవుని వాక్యముల వాస్తవికతలోనికి ప్రవేశించడానికి, మీ తలంపులు మరియు ఆలోచనలన్నిటిని దేవుని కొరకు కలిగియుండాలి—ఇది ఎంతో అవసరం.

ప్రస్తుతం శ్రమల మద్య ఉన్న అనేకమంది ప్రజలు దేవుని కార్యమును అర్ధం చేసుకోవడము లేదు, కానీ నేను చెప్పేది ఏమంటే: నీవు దీనిని అర్ధం చేసుకోకపోతే, నీవు దాని గురించి తీర్పులు తీర్చకపోవడమే మంచిది. బహుశా సత్యము పూర్తిగా వెలుగులోకి వచ్చే రోజు వస్తుంది, అప్పుడు నీకు అర్ధం అవుతుంది. తీర్పులు తీర్చకపోవడమే నీకు ప్రయోజనకరము, అయినా నీవు ఖాళీగా ఎదురుచూడలేవు. చురుకుగా ప్రవేశించడానికి నీవు ప్రయత్నించాలి; అప్పుడే నీవు నిజంగా ప్రవేశించే వ్యక్తిగా ఉంటావు. వారి తిరుగుబాటుతనాన్ని బట్టి, ప్రజలు ఎల్లప్పుడూ ఆచరణాత్మక దేవుని గురించిన భావనలు వృద్ధి చేసుకుంటారు. ఆచరణాత్మక దేవుడు మానవజాతికి ఒక గొప్ప పరీక్ష కాబట్టి, ఇది ప్రజలందరూ ఎలా లోబడి ఉండాలో నేర్చుకోవాల్సిన అవసరాన్ని కలిగిస్తుంది. నీవు గనుక దృఢంగా నిలబడకపోతే, ఇక అంతా నాశనమవుతుంది; ఆచరణాత్మక దేవుని యొక్క ఆచరణాత్మకతను గురించి నీకు అవగాహన లేకపోతే, నీవు దేవునిచేత పరిపూర్ణమవలేవు. ప్రజలు పరిపూర్ణత పొందగలరా లేదా అనే దానిలో దేవుని ఆచరణాత్మకత గురించిన వారి అవగాహన అనేది ఒక కీలకమైన దశ. శరీరధారియైనదేవుని ఆచరణాత్మకత భూమి మీదికి రావడం అనేది ప్రతి వ్యక్తికి ఒక పరీక్షయైయున్నది; ఈ విషయంలో నీవు స్థిరముగా నిలబడగలిగితే, నీవు దేవుని ఎరిగిన వ్యక్తిగానుమరియు ఆయనను నిజముగా ప్రేమించే వ్యక్తిగాను ఉంటావు. ఈ విషయములో నీవు స్థిరంగా నిలబడకుండా, ఆత్మను మాత్రమే నమ్ముతూ దేవుని ఆచరణాత్మకతను నమ్మకపోతే, దేవునిపై నీ విశ్వాసము ఎంత గొప్పదైనా, అది వ్యర్ధమే. నీవు కనిపించే దేవుడినే నమ్మకపోతే, ఇక దేవుని ఆత్మను నీవు ఎలా నమ్ముతావు? నీవు కేవలం దేవుణ్ణి అపహసించడానికి చేసే ప్రయత్నం కాదా? కనిపించే మరియు ప్రత్యక్షమైన దేవునికి నీవు లోబడకుండా, ఆత్మకు నిన్ను నీవు అర్పించుకోగలవా? ఆత్మ అదృశ్యమైనది మరియు కనిపించదు, కాబట్టి నీవు దేవుని ఆత్మకు లోబడతానని నీవు చెప్పేటప్పుడు, నీవు వ్యర్ధంగా మాట్లాడటం లేదా? ఆజ్ఞలు అనుసరించడంలో ఆచరణాత్మకమైన దేవుని గురించి అర్ధం చేసుకోవడం కీలకమైనది. ఆచరణాత్మకమైన దేవుని గురించి మీరు అవగాహన పొందుకున్న తర్వాత, మీరు ఆజ్ఞలను పాటించగలుగుతారు. వాటిని పాటించుటకు రెండు విభాగాలు ఉన్నాయి; వాటిలో ఒకటి ఆయన ఆత్మ యొక్క గుణగణాలను పట్టుకొని, ఆత్మ ఎదుట, ఆత్మ పరిశీలనకు అనుమతించడం; మరొకటి ఏమనగా శరీరావతారమును గురించి నిజమైన అవగాహన కలిగి, నిజమైన సమర్పణ సాధించడం. శరీరం ఎదుటైనా లేక ఆత్మ ఎదుటైనా, ఒకరు దేవునిపట్ల సమర్పణ మరియు భక్తి ఎల్లప్పుడూ కలిగి ఉండాలి. అటువంటి వారు మాత్రమే పరిపూర్ణత పొందడానికి అర్హులు. ఆచరణాత్మకమైన దేవుని ఆచరణాత్మకత గురించి నీకు అవగాహన ఉంటే—అనగా, ఈ పరీక్షలో నీవు ధృఢంగా నిలబడి ఉంటే—ఇక ఏదీ నీకు కష్టంగా ఉండదు. 

“ఆజ్ఞలు పాటించడం సులభం; దేవుని యెదుట యథార్థముగా మరియు భయభక్తితో మాట్లాడుతూ, ఎలాంటి సైగలు చెయ్యకుండా ఉంటే, అదే ఆజ్ఞలు పాటించడం” అని కొంతమంది అంటారు, అది నిజమేనా? అంటే, దేవుని వెనుక ఆయనకు విరోధమైన కొన్ని పనులు నీవు చేస్తే, అది ఆజ్ఞలను పాటించినట్లు పరిగణించబడుతుందా? ఆజ్ఞలు పాటించడంలో ఏమేమి ఉంటాయో నీకు ఖచ్చితమైన అవగాహన ఉండాలి. ఇది దేవుని ఆచరణాత్మకత గురించి నీకు నిజమైన అవగాహన ఉందా లేదా అనే దానిని సూచిస్తుంది; ఆచరణాత్మకత గురించి నీకు అవగాహన ఉండి, శ్రమ కాలంలో తడబడి పడిపోకుండా ఉంటే, అప్పుడు నీవు బలమైన సాక్ష్యము కలిగి ఉన్నట్లుగా పరిగణించబడతావు. దేవునికి అద్భుతమైన సాక్ష్యమివ్వడం అనేది మొదటిగా ఆచరణాత్మకమైన దేవుని గురించి నీకు అవగాహన ఉన్నదా లేదా అనే డానికి సంబంధించి ఉంటుందిమరియు సామాన్యుడే కాకుండా సాధారణమైన ఈ వ్యక్తి ముందు మరణ పర్యంతము వరకు లోబడి ఉండగలవా లేదా అనే దానికి కూడా సంబంధించి ఉంటుంది. ఒకవేళ ఇటువంటిసమర్పణ ద్వారా, నీవు దేవునికి నిజంగా సాక్ష్యమిస్తే, నీవు దేవునిచే సంపాదించబడ్డావని అర్ధం. నీవు మరణం వరకు, ఆయన యెదుట ఎలాంటి ఆరోపణలు లేకుండా, తీర్పులు తీర్చకుండా, నిందించకుండా, ఎలాంటి భావనలు లేకుండా, మరియు ఎలాంటి దురుద్దేశాలు లేకుండా ఉంటే, దీని ద్వారా దేవుడు మహిమను పొందుతాడు. ఒక మనిషి ద్వారా చిన్న చూపు చూసే ఒక సాధారణ వ్యక్తి యెదుట లోబడి ఉండటం, మరియు ఎలాంటి భావనలు లేకుండా మరణం వరకు లోబడి ఉండటం అనేదే నిజమైన సాక్ష్యం. ప్రజలు ప్రవేశించడానికి దేవునికి కావాల్సిన వాస్తవం ఏమంటే నీవు ఆయన వాక్యాలను పాటించి, వాటిని అనుసరించి, నీ దుర్నీతిని గ్రహించి ఆచరణాత్మకమైన దేవుని యెదుట, ఆయన యెదుట నీ హృదయాన్ని తెరిచి, మరియు చివరిగా, ఆయన పలికిన ఈ వాక్యాల ద్వారా నీవు ఆయనచేత సంపాదించబడాలి. ఈ మాటలు నిన్ను జయించి, నిన్ను ఆయనకు పూర్తిగా విధేయుడయ్యేలా చేసినప్పుడు దేవుడు మహిమపరచబడతాడు; దీని ద్వారా, ఆయన సాతానును సిగ్గుపరిచి ఆయన కార్యమును పూర్తిచేస్తాడు. శరీరధారియైన దేవుని ఆచరణాత్మకత గురించి నీకు ఎలాంటి భావనలు లేనప్పుడు—అంటే, నీవు ఈ శ్రమలో స్థిరముగా నిలబడినప్పుడు—నీవు సాక్ష్యాన్ని మంచిగా కలిగి ఉంటావు. నీవు ఆచరణాత్మకముగా కార్యమును జరిగించే దేవుని గురించి పూర్తి అవగాహన కలిగి, పేతురు లాగా మరణానికి అప్పగించబడే రోజు వస్తే, అప్పుడు నీవు దేవుని ద్వారా సంపాదించబడి పరిపూర్ణుడవుతావు. నీ తలంపులకు అనుగుణముగా లేనిది ఏదైనా దేవుడు చేస్తే అది నీకు ఒక పరీక్షే. దేవుని కార్యము నీ తలంపులకు అనుగుణంగా ఉంటే, నీవు బాధపడి మరియు శుద్ధి చేయబడాల్సిన అవసరం ఉండదు. ఎందుకంటే ఆయన కార్యము చాలా ఆచరణాత్మకమైనది మరియు నీ ఆలోచనలకు అనుగుణంగా లేదు కాబట్టి నీవు అటువంటి తలంపులను విడిచిపెట్టవలసి ఉన్నది. అందుకే ఇది నీకు ఒక పరీక్ష. దేవుని ఆచరణాత్మకతను బట్టి ప్రజలందరూ పరీక్షలలో ఉన్నారు; ఆయన కార్యము ఆచరణ యోగ్యమైనది, అద్భుతమైనది కాదు. ఆచరణాత్మకమైన ఆయన వాక్యాలు మరియు ఆయన ఆచరణాత్మకమైన మాటలను ఎటువంటి భావనలు లేకుండా పూర్తిగా అర్ధం చేసుకోవడం, ఆచరణాత్మకంగా ఆయన కార్యము పెరుగుతున్న కొలది ఆయనను నిజముగా ప్రేమించడం ద్వారా, ఆయన చేత సంపాదించబడతావు. దేవునిచే ఎన్నుకోబడిన వ్యక్తుల సమూహము దేవుణ్ణి ఎరిగిన వారుగా ఉన్నారు; అంటే, అయన ఆచరణాత్మక కార్యమును గురించి తెలిసినవారైయున్నారు. అంతేగాకుండా, వారు దేవుని ఆచరణాత్మకమైన కార్యానికి లోబడేవారుగా ఉన్నారు.

దేవుడు శరీరధారిగా ఉన్న సమయంలో, ప్రజల నుండి ఆయనకు కోరుకున్న విధేయతలో వారు ఊహించినట్లుగా నిరోధించడం లేక తీర్పులు తీర్చడంలాంటివి ఉండవు; బదులుగా, ప్రజలు జీవించడానికి మరియు వారి మనుగడకు పునాదిగా ఆయన వాక్యాలను ఉపయోగించాలని, ఆయన వాక్యాల భావాన్ని ఖచ్చితముగా అనుసరించి, ఆయన చిత్తాన్ని పూర్తిగా సంతృప్తి పరచాలని ఆయన కోరుతున్నాడు. శరీరధారియైన దేవునికి ప్రజలు లోబడి ఉండాలని కోరడంలో ఒక అంశం ఆయన వాక్యాలను అనుసరించడాన్ని సూచిస్తుంటే, మరొక అంశం ఆయన ఆచరణాత్మకతకు మరియు సాధారణతకు లోబడి ఉండటాన్ని సూచిస్తుంది. ఈ రెండూ తప్పనిసరిగా ఉండాలి. ఈ రెండు అంశాలను సాధించినవారందరూ తమ హృదయాల్లో దేవునిపట్ల నిజమైన ప్రేమను కలిగి ఉన్నవారని అర్థం. వారందరూ దేవునిచేత ఎన్నుకోబడిన వారు. వారందరూ తమ స్వంత జీవితాలను ప్రేమిస్తున్నట్లుగా దేవుణ్ణి ప్రేమిస్తారు. శరీరధారియైన దేవుడు ఆయన కార్యమందు సాధారణమైన మరియు ఆచరణాత్మకమైన మానవ స్వభావాన్నే కలిగి ఉన్నాడు. ఈ విధంగా, ఆయన సాధారణ మరియు ఆచరణాత్మకమైన మానవ స్వభావపు బాహ్య కవచము ప్రజలకు ఒక గొప్ప పరీక్ష అవుతుంది; ఇది వారికి మహా కష్టతరంగా మారింది. అయితే, దేవుని సాధారణత మరియు ఆచరణాత్మకత అనేవి తప్పించుకోలేని విషయాలు. ఒక పరిష్కారాన్ని కనుగొనడానికి ఆయన ప్రతిదాన్ని ప్రయతించాడు, కానీ చివరికి తన సాధారణ మానవ స్వభావపు బాహ్య కవచాన్ని మాత్రం వదిలించుకోలేకపోయాడు. ఎందుకంటే, అంతిమంగా, ఆయన శరీరునిగా మారిన దేవుడు, పరలోకమందున్న దేవుని ఆత్మ కాదు. ఆయన ప్రజలు చూడలేని దేవుడు కాదు, కానీ సృష్టిలోని పాలిభాగస్తుని కవచాన్ని ధరించిన దేవుడు. అందువలన, ఆయన సాధారణ మానవ స్వభావపు తన కవచాన్ని వదిలించుకోవడం ఏ రకంగానూ సులభం కాదు. కాబట్టి, ఏదేమైనా, ఆయన ఇప్పటికి శరీర దృక్పథములో నుండే ఆయన చేయాలనుకున్న కార్యాన్ని ఆయన చేస్తాడు. ఈ కార్యము సాధారణ మరియు ఆచరణాత్మకమైన దేవుని వ్యక్తీకరణయైయున్నది, కాబట్టి ప్రజలు లోబడకుండా ఉండటం అనేది ఎలా సరియైన విషయంగా పరిగణించబడుతుంది? దేవుని క్రియలను గురించి భూమి మీద ప్రజలు ఏమి చేయగలరు? ఆయన చేయాలనుకున్నది ఆయన చేస్తాడు; దేనిని బట్టి ఆయన సంతోషిస్తాడో అది అలానే ఉంటుంది. ప్రజలు లోబడకపోతే, వారు ఏ ఇతర ప్రణాళికలు కలిగి ఉంటారు? లోబడటం మాత్రమే ఇప్పటివరకు ప్రజలను రక్షించింది; ఎవరికీ వేరే ఎలాంటి మంచి ఆలోచనలూ లేవు. దేవుడు ప్రజలను పరీక్షించాలి అనుకుంటే, వారు దాని గురించి ఏమి చేయగలరు? అయితే, ఇదంతా పరలోకమందున్న దేవుని ద్వారా వచ్చింది కాదు గాని శరీరధారియైన దేవుని ద్వారా కలిగిందే. ఏ మనిషి మార్చలేని విధంగా ఆయన దీన్ని చేయాలనుకున్నాడు. శరీరధారియైన దేవుడు చేసేదానిలో పరలోకమందున్న దేవుడు జోక్యం చేసుకోడు, కాబట్టి ప్రజలు ఆయనకు లోబడటానికి ఇది ఇంకా పెద్ద కారణం కాదా? ఆయన సాధారణ మరియు ఆచరణాత్మకమైన రెండు అంశాలను కలిగియున్నవాడైనప్పటికినీ, ఆయన శరీరధారిగా మారిన సంపూర్ణమైన దేవుడైయున్నాడు. ఆయన తన స్వంత ఆలోచనల ఆధారముగా, ఆయన చేయాలనుకున్నది ఆయన చేస్తాడు. పరలోకమందున్న దేవుడు సమస్త బాధ్యతలు ఆయనకు అప్పగించాడు; ఆయన ఏమి చేసినా నీవు లోబడాలి. ఆయన మనిషిగా చాలా సాధారణముగా ఉన్నప్పటికీ, ఆయన ఉద్దేశపూర్వకంగా ఇవన్నీ ఏర్పాటు చేశాడు, కాబట్టి ప్రజలు తిరస్కారంతో వారి కళ్ళు పెద్దవి చేసి ఎలా చూస్తారు? ఆయన సామాన్యముగా ఉండాలి అనుకున్నాడు, కాబట్టి సామాన్యముగా ఉన్నాడు. ఆయన మనుష్యుల మధ్య నివసించాలి అనుకున్నాడు, కాబట్టి ఆయన మానవుల మద్య నివసించాడు. ప్రజలు దీన్ని ఎలా కోరుకుంటే అలా చూడవచ్చు, కానీ దేవుడు ఎప్పటికైనా దేవుడే, మానవులు ఎప్పటికైనా మానవులే. చిన్న చిన్న కారణాలను బట్టి ఆయన గుణగణాలు తిరస్కరించబడవు, ఒక చిన్న కారణాన్ని బట్టి దేవుని “వ్యక్తిత్వము” వెలుపలకి త్రోసివేయబడదు. మనుష్యులకు మనుష్యులకుండే స్వేచ్ఛ ఉంది, దేవునికి దేవునికుండే హుందాతనం ఉంది; ఈ రెండు ఒకదానితో ఒకటి జోక్యం చేసుకోవు. ప్రజలు దేవునికి కాస్త స్వేచ్ఛను ఇవ్వలేరా? దేవుడు మరింత ఎక్కువ సాధారణంగా ఉండటాన్ని వారు సహించలేరా? దేవునితో అంత కఠినముగా ఉండవద్దు! ప్రతిఒక్కరు ఒకరిపట్ల ఒకరు సహనము కలిగి ఉండాలి; అప్పుడు ప్రతిదీ పరిష్కరించబడదా? ఇంకా విరోధమేమైనా మిగిలి ఉంటుందా? ఒకరు ఇంత చిన్న విషయాన్నే సహించలేకపోతే, “ఒక పెద్ది పడవను నడిపించడానికి ప్రధాన మంత్రి హృదయం సరిపోదా?” అని వారు ఎలా చెప్పగలరు? వారు నిజమైన మనుష్యులు ఎలా కాగలరు? మానవజాతికి కష్టం కలిగించేది దేవుడు కాదు, కానీ దేవునికి కష్టం కలిగించేది మాత్రం మానవులే. వారు ఎప్పుడూ చిన్న మంటి దిబ్బలతో పర్వతాలను తయారు చేసి పరిస్థితులను అదుపుచేస్తారు. నిజంగా వారు శూన్యములో నుండి ఏదో చేస్తారు, ఇది చాలా అనవసరమైనది! దేవుడు సాధారణ మరియు ఆచరణాత్మకమైన మానవాళి మధ్య కార్యము చేసినప్పుడు, అది దేవుడు చేసే కార్యమే గాని, మనుష్యులు చేసే కార్యము కాదు. అయితే మనుష్యులు దేవుని కార్యపు భావాన్ని చూడరు; వారు ఎప్పుడూ ఆయన మానవ స్వభావపు బాహ్య కవచాన్ని మాత్రమే చూస్తారు. వారు అంతటి గొప్ప కార్యాన్ని చూడలేదు, అయినప్పటికీ ఆయన సామాన్యమైన సాధారణ మానవ స్వభావాన్ని చూడాలని బలవంతం చేస్తారు, మరియు దానిని విడిచిపెట్టరు. దీనిని దేవుని యెదుట లోబడటం అని ఎలా అంటారు? పరలోకమందున్న దేవుడు ఇప్పుడు భూలోకమందున్న దేవునిగా “మారాడు,” భూలోకమందున్న దేవుడు ఇప్పుడు పరలోకమందున్న దేవుడు. వారి బాహ్య స్వరూపాలు ఒకేలా ఉన్నాయా, లేక వారు ఎంత ఖచ్చితంగా పని చేస్తారు అనే దానితో సంబంధం లేదు. చివరికి, దేవుని కార్యము చేసేవాడు దేవుడే. నీకు అవసరం ఉన్నా లేకపోయినా లోబడి తీరాలి—ఇది నీవు ఎంపిక చేసుకునే విషయం కాదు! మానవులందరూ దేవుని అనుసరించి తీరాలి, కపటం కాస్తయినా లేకుండా మనుష్యులు పూర్తిగా దేవునికి లోబడాలి.

శరీరధారియైన దేవుడు నేడు సంపాదించాలి అనుకున్న వ్యక్తుల సమూహము ఆయన చిత్తానికి అనుగుణముగా ఉంటారు. వారు ఆయన కార్యానికి మాత్రమే లోబడాలి మరియు పరలోకమందున్న దేవుని ఆలోచనలతో వారంతట వారు ఆలోచించడం, అస్పష్టతలో జీవించడం, శరీరమందు దేవునికి కష్టాన్ని కలిగించే పనులు చేయడం మానివేయాలి. ఖచ్చితంగా ఆయనను అనుసరించే వారు, ఆయన వాక్యాలను వింటూ ఆయన ఏర్పాట్లకు లోబడి ఉంటారు. అలాంటి వ్యక్తులు పరలోకంలో ఉన్న దేవుడు నిజానికి ఎలా ఉంటాడో లేక పరలోకమందున్న దేవుడు మనుష్యుల మధ్య ప్రస్తుతం ఎలాంటి కార్యము చేస్తున్నాడని ఆలోచించరు; వారు భూలోకమందున్న దేవునికి వారి హృదయాలను పూర్తిగా అర్పించి వారికున్న సమస్తాన్ని ఆయన ముందు ఉంచుతారు. వారి భద్రత గురించి వారు ఎన్నడూ పట్టించుకోరు, శరీరునిగా ఉన్న దేవుని సాధారణత మరియు ఆచరణాత్మకత మీద ఎన్నటికి వివాదం సృష్టించరు. శరీరుడైన దేవునికి లోబడేవారు, ఆయన ద్వారా పరిపూర్ణ పరచబడతారు. పరలోకమందున్న దేవుని నమ్మేవారు ఏమీ పొందుకోరు. ఎందుకంటే ప్రజలకు వాగ్దానాలు మరియు ఆశీర్వాదాలను అనుగ్రహించేది భూలోకమందున్న దేవుడే గానీ, పరలోకమందున్న దేవుడు కాదు. ప్రజలు ఎన్నడూ భూలోకమందున్న దేవుని సగటు వ్యక్తిగా పరిగణిస్తూ పరలోకమందున్న దేవుని మహిమపరచకూడదు; ఇది సరైనది కాదు. పరలోకమందున్న దేవుడు మహా జ్ఞానంతో ఉన్న గొప్పవాడు మరియు అద్భుతకరుడు, అయినప్పటికీ ఇది అసలు ఉనికిలోనే లేదు; భూలోకమందున్న దేవుడు సగటు ప్రాధాన్యత లేనివాడు, చాలా సామాన్యుడు కూడా. ఆయన అసాధారణమైన మనస్సు కలిగి ఉండడు లేక భూలోకాన్ని వణికించే కార్యాలు చేయడు; ఆయన చాలా సామాన్యమైన మరియు ఆచరణాత్మకమైన పద్దతిలో మాట్లాడతాడు మరియు కార్యము చేస్తాడు. ఆయన ఉరుములలో నుండి మాట్లాడడు మరియు గాలి వానలకు ఆజ్ఞాపించడు గానీ, ఆయన నిజముగా పరలోకమందున్న దేవుని శరీరావతారమైయున్నాడు, మరియు ఆయన నిజముగా మానవాళి మధ్య నివసిస్తున్న దేవుడు. వారు అంగీకరించలేని మరియు నిస్సందేహముగా ఊహించలేని ఒకరిని చూస్తూ, ప్రజలు తాము అర్ధం చేసుకోగలిగి వారి సొంత ఆలోచనలకు అనుగుణముగా ఉన్న వ్యక్తిని దేవునిగా మహిమపరచకూడదు. ఇదంతా ప్రజల తిరుగుబాటుతనము నుండి వస్తుంది; ఇది సర్వ మానవాళి దేవుణ్ణి ఎదిరించడానికి మూలమై ఉన్నది. 


పరిపూర్ణత పొందవలసినవారు శుద్దీకరణను తప్పక అనుభవించాలి

నీవు దేవుని నమ్మితే, అప్పుడు నీవు దేవునికి విధేయత చూపి, సత్యాన్ని అనుసరిస్తూ, నీ బాధ్యతలన్నీ నెరవేర్చాలి. అదనంగా, నీ అనుభవించాల్సిన విషయాలను తప్పనిసరిగా అర్ధం చేసుకోవాలి. నీవు పరిష్కరించబడటం, క్రమశిక్షణ పొందడం, మరియు తీర్పు తీర్చబడటాన్ని మాత్రమే అనుభవిస్తూ, దేవుడు నిన్ను క్రమశిక్షణలో పెడుతున్నప్పుడు లేక నీతో వ్యవహరిస్తున్నప్పుడు ఎలాంటి అనుభూతి చెందకుండా, కేవలం దేవుణ్ణి నీవు ఆస్వాదిస్తున్నావంటే—అది ఒప్పుకోలేనిది. బహుశా ఈ శుద్దీకరణ విధానాన్ని, నీవు తట్టుకుని నిలబడగలవేమో, కానీ ఇది ఇంకా సరిపోదు; నీవు ఇంకా ముందుకు సాగాలి. దేవుని ప్రేమించడం అనే ఉపదేశం ఎన్నటికీ ఆగదు మరియు అంతము లేదు. దేవుణ్ణి విశ్వసించడాన్ని ప్రజలు చాలా సులభమైన విషయంగా చూస్తారు, కానీ ఒక్కసారి అనుసరణ అనుభవాన్ని పొందిన తరువాత, అప్పుడు దేవుని విశ్వసించడం ప్రజలు ఊహించినంత సులభమైనది కాదని వారు గ్రహిస్తారు. మానవుని శుద్ధి చేయడానికి దేవుడు కార్యము చేసినప్పుడు, మానవుడు బాధపడతాడు. ఒక వ్యక్తి శుద్దీకరణ ఎంత గొప్పగా ఉంటుందో, దేవుని పట్ల వారి ప్రేమ అంత గొప్పగా ఉంటుంది మరియు దేవుని శక్తి వారిలో అంతగా బయలుపరచబడుతుంది. దీనికి వ్యతిరేకంగా, ఒక వ్యక్తి ఎంత తక్కువ శుద్దీకరణను పొందుకుంటాడో, దేవుని పట్ల వారి ప్రేమ అంత తక్కువగా పెరుగుతుంది, మరియు వారిలో అంత తక్కువగా దేవుని శక్తి బయలుపరచబడుతుంది. అటువంటి వ్యక్తి యొక్క శుద్దీకరణ మరియు బాధ మరియు హింస అనుభవించడం ఎంత ఎక్కువగా ఉంటుందో, దేవుని పట్ల వారి ప్రేమ అంత లోతుగా పెరుగుతుంది, దేవుని పట్ల వారి విశ్వాసం ఎంత యధార్థంగా మారుతుందో, దేవుని గూర్చిన వారి జ్ఞానం అంత ఎక్కువగా ఉంటుంది. మీ అనుభవాలలో, పరిష్కారము పొంది మరియు ఎక్కువ క్రమశిక్షణ పొందినవారు, శుద్దీకరించబడుతున్న కొలది ఎక్కువగా బాధపడుతున్న వ్యక్తులను నీవు చూస్తావు, మరియు వారు దేవుని పట్ల గాఢమైన ప్రేమ కలిగి, చాలా లోతైన మరియు చొచ్చుకుపోయే దైవ జ్ఞానాన్ని కలిగియున్న వ్యక్తులని నీవు చూస్తావు. పరిష్కరించబడే అనుభవాన్ని పొందకుండా పైపైన అవగాహన కలిగి ఉన్నవారు: “దేవుడు చాలా మంచివాడు, ఆయనను ఆస్వాదించే ప్రజలకు ఆయన కృపను అనుగ్రహిస్తాడు” అని మాత్రమే చెప్తారు. ప్రజలు పరిష్కరించబడటం మరియు క్రమశిక్షణ పొందడం గురించి అనుభవాన్ని కలిగి ఉంటే, అప్పుడు వారు దేవుని నిజమైన జ్ఞానము గురించి మాట్లాడగలరు. కాబట్టి దేవుని కార్యము మానవునిలో ఎంత అద్భుతంగా ఉంటుందో, అది అంత విలువైనదిగా మరియు ప్రాముఖ్యమైనదిగా ఉంటుంది. అది నీకు ఎంత కఠినంగా ఉంటుందో, మరియు నీ భావనలతో ఎంత ప్రతికూలంగా ఉంటుందో, అంత ఎక్కువగా దేవుని కార్యము నిన్ను జయించి, మరియు నిన్ను సంపాదించి, మరియు నిన్ను పరిపూర్ణ పరచగలదు. దేవుని కార్యము ఎంత గొప్పది! దేవుడు ఈ విధంగా మానవుని శుద్ధి చేయకపోతే, ఆయన ఈ పద్దతిలో కార్యము చేయకపోతే, అప్పుడు ఆయన కార్యము అసమర్ధమైనదిగా మరియు ప్రాముఖ్యత లేకుండా పోతుంది. దేవుడు ఈ వర్గాన్ని ఎన్నుకొని సంపాదిస్తాడని, మరియు అంత్యదినాల్లో వారిని సంపూర్ణపరుస్తాడని గతంలో చెప్పబడింది; దీనిలో, ఒక అసాధారణ ప్రాముఖ్యత ఉన్నది. ఆయన మీలో కార్యాన్ని ఎంత గొప్పగా కొనసాగిస్తాడో, దేవుని పట్ల మీ ప్రేమ అంత స్వచ్చంగా మరియు గాఢంగా ఉంటుంది. దేవుని కార్యము ఎంత గొప్పదో, ఆయన జ్ఞానాన్ని మానవుడు అంతగా పొందుకుంటాడు, మరియు ఆయన గురించిన మానవుని జ్ఞానము అంత లోతుగా ఉంటుంది. అంత్యదినాల్లో, ఆరువేల సంవత్సరాల దేవుని నిర్వహణ ప్రణాళిక ముగింపులోనికి వస్తుంది. ఇది అంత సులభంగా ముగుస్తుందా? మానవ జాతిని ఆయన జయించిన తర్వాత, ఆయన పని అయిపోతుందా? అది అంత సులభంగా ఉంటుందా? నిజానికి ప్రజలు ఇది అంత సులభమని ఊహించుకుంటారు, కానీ దేవుడు చేసేది అంత సులభమైనది కాదు. మీరు దేవుని కార్యములో ఏ భాగాన్ని ప్రస్తావించినా, అది ఏదీ మనిషికి అర్ధం కాదు. నీవు దానిని గ్రహించగలిగితే, అప్పుడు దేవుని కార్యానికి విలువ లేదా ప్రాముఖ్యత లేకుండా పోతుంది. దేవుడు చేసే కార్యము అగోచరమైనది; అది నీ తలంపులకు పూర్తిగా భిన్నమైనది, మరియు నీ ఆలోచనలకు అది ఎంత విరుద్ధముగా ఉంటుందో, దేవుని కార్యము అంత అర్థవంతమైనదని అది చూపిస్తుంది; అది నీ తలంపులతో ఏకీభవిస్తే, అప్పుడది అర్ధంలేనిది అవుతుంది. నేడు, నీవు దేవుని కార్యము ఎంతో అద్భుతమైనదని భావిస్తున్నావు, అది ఎంత అద్భుతమైనదని నీవు అనిపిస్తుందో, దేవుడు అంత అగోచరమైన వాడని నీవు భావిస్తావు, మరియు దేవుని క్రియలు ఎంత గొప్పవో నీవు చూస్తావు. ఆయన మానవుని జయించడానికి ఏవో కొన్ని పట్టులేని, పనికిమాలిన కార్యాలు చేసి, ఆ తర్వాత ఏమీ చేయకపోతే, అప్పుడు మానవుడు దేవుని పని యొక్క ప్రాముఖ్యతను చూడలేడు. మీరు ఇప్పుడు కొద్దికొద్దిగా శుద్దీకరణ పొందుతున్నప్పటికీ, జీవితంలో మీ ఎదుగుదలకు ఇది ఎంతో ప్రయోజనకరము; కాబట్టి మీరు ఇలాంటి కష్టాలు అనుభవించడం ఎంతో అవసరం. నేడు, మీరు కొద్దిగా శుద్దకరణ పొందుతున్నారు, కానీ ఆ తర్వాత నీవు దేవుని క్రియలను నిజంగా చూస్తావు, మరియు చివరికి నీవు: “దేవుని క్రియలు చాల అద్భుతమైనవి” అని చెప్తావు! ఇవి నీ హృదయంలోని మాటలుగా ఉంటాయి. దేవుని శుద్దీకరణ కొంతకాలం అనుభవించాక (సేవకుల శ్రమ మరియు శిక్షాకాలం), కొందరు వ్యక్తులు చివరికి: “దేవుని విశ్వసించడం నిజంగా కష్టం” అంటారు! వాస్తవానికి వారు ఉపయోగించిన పదాలు, “నిజంగా కష్టం” అనేది, దేవుని క్రియలు నిగూఢమైవని, దేవుని కార్యము గొప్ప ప్రాధాన్యత మరియు విలువని కలిగి ఉందని, మరియు ఆయన కార్యము మానవునిచే ఎంతో విలువైనదిగా పరిగణించబడుతుందని చూపిస్తుంది. ఒకవేళ, నేను ఇంత కార్యము చేసిన తర్వాత, నీకు కాస్తయినా అవగాహన కలగకపోతే, నా కార్యానికి ఇంకా విలువ ఉంటుందా? అది నిన్ను: “దేవునికి సేవచేయడం నిజంగా కష్టమైనది, దేవుని క్రియలు చాల అధ్భుతమైనవి, దేవుడు నిజంగా తెలివైనవాడు! దేవుడు చాలా ప్రియమైన వాడు!” అని చెప్పేలా చేస్తుంది. ఒకవేళ, అనుభవకాలం తరవాత, నీవు అలాంటి మాటలు చెప్పగలిగితే, అప్పుడు అది నీవు దేవుని కార్యాన్ని నీలో పొందుకున్నావని నిరూపిస్తుంది. ఒక రోజు, నీవు విదేశాలలో సువార్త ప్రకటిస్తున్నప్పుడు ఎవరైనా నిన్ను: “దేవుని పట్ల నీ విశ్వాసం ఎలా ఉంది?” అని అడిగితే, అప్పుడు నీవు: “దేవుని క్రియలు చాలా ఆశ్చర్యమైనవి!” అని చెప్పగలవు, అప్పుడు నీవు నిజమైన అనుభవాల నుండి మాట్లాడుతున్నావని వారు భావిస్తారు. ఇది నిజమైన సాక్ష్యమివ్వడం. దేవుని కార్యము జ్ఞానముతో నిండి ఉన్నది, నీలోని ఆయన కార్యము నిన్ను నిజముగా ఒప్పించి నీ హృదయాన్ని జయించింది. నీవు ఆయనను ఎల్లప్పుడూ ప్రేమిస్తావు ఎందుకంటే ఆయన మానవాళి ప్రేమ కంటే ఎంతో విలువైన వాడు! నీవు గనుక ఈ విషయాలను మాట్లాడగలిగితే, అప్పుడు నీవు ప్రజల హృదయాలను కదిలించగలవు. ఇదంతా సాక్ష్యమివ్వడమే. నీవు గనుక ప్రజలను కన్నీరు పెట్టించగలిగే, అద్భుతమైన సాక్ష్యమివ్వగలిగితే, నీవు దేవుణ్ణి నిజంగా ప్రేమించే వానివని ఇది కనుపరుస్తుంది, నీవు దేవుని ప్రేమిస్తున్నావు కాబట్టి, నీ ద్వారా, దేవుని క్రియలను సాక్ష్యముగా తెలియజేయవచ్చు. నీ సాక్ష్యం ద్వారా, ఇతరులు దేవుని కార్యాన్ని వెదకడానికి, దేవుని కార్యమును అనుభవించడానికి, వారు అనుభవించేది ఏ పరిస్థితిలోనైనా, వారు స్థిరముగా నిలబడగలరు. సాక్ష్యమివ్వడానికి ఇదొక్కటే నిజమైన మార్గం, ప్రస్తుతం నీ నుండి ఖచ్చితంగా కావలసినదీ ఇదే. దేవుడు అమూల్యమైన మరియు సమృద్ధిగలవాడు కాబట్టి, దేవుని కార్యము ఎంతో విలువైనదని, మరియు ప్రజలచే విలువైనదిగా పరిగణించబడుతుందని నీవు చూడాలి; ఆయన కేవలం మాట్లాడటమే కాదు, కానీ ప్రజలను తీర్పు తీర్చగలడు, వారి హృదయాలను శుద్ధి చేయగలడు, వారికి ఆనందాన్ని తీసుకురాగలడు, వారిని ఎన్నుకోగలడు, వారిని జయించగలడు, మరియు వారిని పరిపూర్ణ పరచగలడు. నీ అనుభవము నుండి దేవుడు ప్రేమామయుడని నీవు చూస్తావు. కాబట్టి ఇప్పుడు నీవు దేవుని ఎంతగా ప్రేమిస్తున్నావు? నీవు ఈ విషయాలను నీ హృదయపూర్వకంగా చెప్పగలవా? నీవు ఈ మాటల్ని నీ హృదయపు లోతుల్లో నుండి చెప్పినప్పుడు, అప్పుడు నీవు సాక్ష్యమివ్వగలవు. నీ అనుభవము ఈ స్థాయిని చేరుకున్న తర్వాత నీవు దేవునికి సాక్షిగా ఉండగలవు మరియు యోగ్యత పొందగలవు. నీ అనుభవములో ఈ స్థాయిని నీవు చేరుకోకపోతే, నీవు ఇంకా చాలా దూరంగా ఉంటావు. శుద్దీకరణ సమయంలో ప్రజలు బలహీనతలు కనుపరచడం సాధారణమైనదే, కానీ శుద్దీకరణ తరువాత నీవు: “తన కార్యములో దేవుడు చాలా తెలివైనవాడు” అని చెప్పగలగాలి! నీవు నిజంగా ఈ వాక్యాలను ఆచరణాత్మకముగా గ్రహించగలిగితే, అది నీవు ఎంతో సంతోషించేదిగా ఉంటుంది మరియు నీ అనుభవానికి విలువ ఉంటుంది.

ఇప్పుడు నీవు ఏమి అనుసరించాలి? దేవుని కార్యానికి నీవు సాక్షిగా ఉన్నావా లేదా, దేవుని సాక్ష్యముగా మరియు సాక్షాత్కారముగా ఉండగలవా లేదా? ఆయన ద్వారా ఉపయోగించబడటానికి తగినట్టుగా ఉన్నావా లేదా?—నీవు పరిశీలించుకోవాల్సిన విషయాలు ఇవే. దేవుడు నిజంగా నీలో ఎంత కార్యము చేశాడు? ఎంత నీవు చూశావు, ఎంత నీవు తాకావు? ఎంతగా నీవు అనుభవించావు, మరియు రుచి చూశావు? దేవుడు నిన్ను పరీక్షించాడా, నిన్ను పరిహరించాడా, లేక క్రమశిక్షణలో పెట్టాడా అనే సంబంధం లేకుండా, ఆయన క్రియలు మరియు ఆయన కార్యము నీ పట్ల జరిగించబడ్డాయి. కానీ దేవుణ్ణి విశ్వసించే వానిగా మరియు ఆయన ద్వారా పరిపూర్ణత పొందుకునేందుకు ఇష్టపడే వ్యక్తిగా, నీ ఆచరణాత్మకమైన అనుభవ ఆధారంగా దేవుని కార్యానికి నీవు సాక్ష్యమివ్వగలవా? నీ ఆచరణాత్మక అనుభవము ద్వారా ఆయన వాక్యమందు జీవించగలవా? నీ సొంత ఆచరణాత్మక అనుభవం ద్వారా నీవు ఇతరులకు అందించగలిగి దేవుని కార్యానికి సాక్ష్యమియ్యడానికి నీ మొత్తం జీవితాన్ని వెచ్చించగలవా? దేవునికి సాక్ష్యమివ్వడానికి, నీవు నీ అనుభవం, జ్ఞానం, మరియు వెచ్చించిన వెలపై ఆధారపడాలి. ఆ విధంగా మాత్రమే ఆయన చిత్తాన్ని నీవు తృప్తి పరచగలవు. నీవు దేవునికి సాక్ష్యమిచ్చే వానివేనా? నీకు ఈ కోరిక ఉన్నదా? నీవు ఆయన నామమును బట్టి, ఇంకా ఎక్కువగా, ఆయన కార్యమును బట్టి సాక్ష్యమివ్వగలిగి, మరియు ఆయన కోరుకునే ప్రతిరూపాన్ని బట్టి ఆయన ప్రజలు జీవించగలిగితే, అప్పుడు నీవు ఆయన సాక్షిగా ఉంటావు. నీవు దేవునికి నిజమైన సాక్షిగా ఎలా ఉంటావు? దేవుని వాక్యానుసారం జీవించాలని కోరుకోవడం మరియు అపేక్షించబడం ద్వారా మరియు నీ మాటలతో సాక్ష్యమివ్వడం ద్వారా మరియు ఆయన కార్యాన్ని మరియు అయన క్రియలను ప్రజలు చూడడానికి అనుమతించడం ద్వారా నీవు దీన్ని చేయవచ్చు. నీవు వీటన్నిటిని నిజంగా అనుసరిస్తే, దేవుడు నిన్ను పరిపూర్ణపరుస్తాడు. ఒకవేళ నీవు కోరునేదంతా దేవునిచేత పరిపూర్ణ పరచబడి మరియు చివరిలో ఆయన ఆశీర్వాదాలు పొందడమే అయితే, దేవునిపై నీ విశ్వాస దృక్పథం స్వచ్చమైనది కాదు. నిజ జీవితంలో దేవుని క్రియలను ఎలా చూడాలి, ఆయన తన చిత్తాన్ని నీకు బయలుపరచినప్పుడు ఆయనను ఎలా తృప్తి పరచాలి, ఆయన అద్భుత స్వభావానికి మరియు జ్ఞానానికి ఎలా సాక్ష్యమివ్వాలి, నిన్ను క్రమశిక్షణపరచి మరియు వ్యవహరించే విధానానికి ఎలా సాక్ష్యమివ్వాలి అని నీవు అన్వేషించాలి. ఇవన్నీ కుడా ఇప్పుడు నీవు ఆలోచించవలసిన విషయాలు. దేవుని పట్ల నీ ప్రేమ ఆయన నిన్ను పరిపూర్ణ పరచిన తర్వాత మాత్రమే దేవుని మహిమలో పాలిభాగస్తుడయ్యేలా ఉంటే, ఇది ఇప్పటికీ అల్పమైనదై దేవుని ఆశయాలు నెరవేర్చదు. నీవు దేవుని కార్యానికి సాక్ష్యమివ్వగలగాలి, ఆయన కోరికలను తృప్తిపరచగలగాలి, మరియు ఆచరణాత్మక విధానంలో ఆయన ప్రజల పట్ల చేసిన కార్యాన్ని అనుభవించాలి. నొప్పి, కన్నీరు, లేక విచారం, నీ ఆచరణలో వీటన్నిటినీ తప్పక అనుభవించాలి. దేవుని కొరకు సాక్ష్యమిచ్చే వానిగా నిన్ను పరిపూర్ణ పరచడానికి అవి ఉద్దేశించబడ్డాయి. సరిగ్గా, ప్రస్తుతం బాధను అనుభవించడానికి మరియు పరిపూర్ణతను అన్వేషించడానికి నిన్ను పురికొల్పుతుంది ఏమిటి? నీ ప్రస్తుత బాధ నిజంగా దేవుని ప్రేమించి ఆయన కొరకు సాక్ష్యమివ్వడం కోసమేనా? లేక ఇది శారీరక ఆశీర్వాదాల కోసమా, నీ భవిష్యత్తు వృద్ధి మరియు అదృష్టం కోసమా? నీ ఉద్దేశాలు, తలంపులు మరియు నీవు వెంబడించే లక్ష్యాలన్నీ తప్పనిసరిగా సరిదిద్దబడాలి గాని నీ స్వంత చిత్తానుసారంగా నడిపించబడకూడదు. ఒక వ్యక్తి ఆశీర్వదించబడడం కోసం మరియు అధికారంలోనికి రావడం కోసం పరిపూర్ణతను అనుసరిస్తుంటే, మరొకరు దేవుణ్ణి తృప్తిపరచడానికి దేవుని కార్యానికి ఆచరణాత్మకంగా సాక్ష్యమివ్వాలని పరిపూర్ణతను వెంబడిస్తుంటే, ఈ రెండు అన్వేషణ మార్గాలలో నీవు దేనిని ఎన్నుకుంటావు? ఒకవేళ నీవు మొదటిదాన్ని ఎంచుకుంటే, అప్పుడు నీవు దేవుని ప్రమాణాలకు చాలా దూరంలో ఉన్నట్టు. నా కార్యాలు లోకమంతటా బహిరంగంగా తెలుస్తాయని మరియు లోకంలో నేను ఒక రాజుగా పాలిస్తానని నేను ఒకసారి చెప్పాను. మరోవైపు, మీకు అప్పగించబడింది బయటకు వెళ్లి దేవుని కార్యానికి సాక్ష్యమివ్వడం, రాజులుగా మరి లోకమంతా కనబడటం కాదు. దేవుని క్రియలతో విశ్వాన్ని మరియు ఖగోళాన్ని నిండనివ్వండి. ప్రతి ఒక్కరూ వాటిని చూచి గుర్తించనివ్వండి. ఈ మాటలు దేవునికి సంబంధించి మాత్రమే పలుకబడ్డాయి, మానవులు చేయవలసినదంతా దేవునికి సాక్ష్యమివ్వడం. ఇప్పుడు దేవుని గురించి నీకు ఎంత తెలుసు? దేవునికి నీవు ఎంత సాక్ష్యమియ్యగలవు? మానవుని పరిపూర్ణ పరచడంలో దేవుని ఉద్దేశ్యము ఏమిటి? దేవుని చిత్తాన్ని నీవు గ్రహించిన తర్వాత, దేవుని చిత్తం పట్ల ఎలా శ్రద్ధ చుపాలి? నీవు పరిపూర్ణత పొందడానికి మరియు నీవు జీవించేదాని ద్వారా దేవుని కార్యానికి సాక్ష్యమివ్వాలని ఇష్టపడితే, ఇటువంటి నడిపించే శక్తి నీకుంటే, ఇక ఏదీ అంత కష్టం కాదు. ఇప్పుడు ప్రజలకు కావలసింది విశ్వాసం. నీకు ఈ చోదక శక్తి ఉంటే, ఎలాంటి ప్రతికూలత, స్తబ్దత, సోమరితనం మరియు శరీరానుసారమైన ఆలోచనలు, జీవిత తాత్విక చింతనలు, తిరుగుబాటు స్వభావము, భావోద్వేగాలు మొదలైన వాటిని విడిచిపెట్టడం సులభం. 

శ్రమలకు గురవుతున్నప్పుడు, ప్రజలు బలహీనమవ్వడం, లేదా వారిలో ప్రతికూలత కలగటం, లేక దేవుని చిత్తం పట్ల లేదా వారి అనుసరణ మార్గం పట్ల స్పష్టత లేకపోవడం సహజం. కానీ ఏ సందర్భములోనైనా దేవుని కార్యము పట్ల నీవు విశ్వాసాన్ని కలిగి ఉండాలి, యోబు వలె, దేవుని తిరస్కరించకూడదు. యోబు బలహీనుడై తాను పుట్టిన దినాన్ని శపించినప్పటికీ, మానవుని జీవితంలో సమస్త ఈవులు యెహోవా అనుగ్రహించినవే అని మరియు వాటన్నిటిని తీసివేయువాడు యోహోవాయే అని అతడు తిరస్కరించలేదు. అతడు ఎలా పరీక్షించబడినప్పటికీ, అతడు తన నమ్మకాన్ని కాపాడుకున్నాడు. నీ అనుభవములో, దేవుని వాక్యాల ద్వారా మీరు ఎంతగా శుద్దీకరణకు గురైనప్పటికీ, దేవుడు మానవాళి నుండి కోరేది ఏమంటే, క్లుప్తంగా, వారి విశ్వాసము మరియు ఆయన పట్ల వారికున్న ప్రేమ. ఈ విధంగా కార్యము చేయడం ద్వారా ఆయన ప్రజల విశ్వాసాన్ని, ప్రేమను, మరియు అభిలాషలను పరిపూర్ణ పరుస్తాడు. దేవుడు ప్రజల పట్ల పరిపూర్ణత కార్యాన్ని చేస్తాడు, వారు దానిని చూడలేరు, దాన్ని అనుభూతి చెందలేరు; అలాంటి పరిస్థితులలో, నీ విశ్వాసం అవసరం. దేనినైనా కంటితో చూడలేనప్పుడు ప్రజల విశ్వాసం అవసరం, మరియు నీవు సొంత ఆలోచనలను విడిచిపెట్టలేనప్పుడు నీ విశ్వాసం అవసరం. దేవుని కార్యము గురించి నీకు స్పష్టత లేనప్పుడు, నీకు కావలసింది విశ్వాసం కలిగి ఉండటం మరియు స్థిరమైన వైఖరిని తీసుకోవడం మరియు సాక్షిగా నిలవడం. యోబు ఈ స్థితిని చేరుకున్నప్పుడు, దేవుడు అతనికి ప్రత్యక్షమై అతనితో మాట్లాడాడు. అంటే, నీ విశ్వాసం ద్వారా మాత్రమే నీవు దేవుని చూడగలుగుతావు, మరియు నీవు విశ్వాసం కలిగి ఉన్నప్పుడు దేవుడు నిన్ను పరిపూర్ణ పరుస్తాడు. విశ్వాసం లేకుండా, ఆయన దీనిని చేయలేడు. దేవుడు నీవు పొందాలని ఆశించే దానిని నీకనుగ్రహిస్తాడు. నీవు విశ్వాసం కలిగి లేకపోతే, నీవు పరిపూర్ణత పొందలేవు మరియు దేవుని కార్యాలను, ఆయన సర్వాధికారాన్ని నీవు చూడలేవు. నీ ఆచరణాత్మక అనుభవంలో ఆయన కార్యాలు చూస్తావని నీవు విశ్వసించినప్పుడు, దేవుడు నీకు ప్రత్యక్షమవుతాడు, అంతరంగము నుండి ఆయన నిన్ను వెలిగిస్తాడు మరియు నడిపిస్తాడు. అలాంటి విశ్వాసం లేకపోతే, దేవుడు దానిని చేయలేడు. దేవునియందు నీవు నిరీక్షణ కోల్పోతే, ఆయన కార్యాన్ని నీవు ఎలా అనుభవించగలవు? కాబట్టి, నీవు విశ్వాసము కలిగి దేవుని పట్ల సందేహాలు లేకుండా ఉన్నప్పుడు మాత్రమే, ఆయన ఏం చేసినా సరే నీవు మాత్రం ఆయన పట్ల నిజమైన విశ్వాసం కలిగి ఉన్నప్పుడు మాత్రమే, నీ అనుభవాల ద్వారా అయన నిన్ను వెలిగించి ప్రకాశింపజేస్తాడు, మరియు అప్పుడు మాత్రమే నీవు ఆయన కార్యాలు చూడగలవు. ఈ విషయాలన్నీ విశ్వాసం ద్వారా సాధించబడతాయి. శుద్దీకరణ ద్వారా మాత్రమే విశ్వాసం వస్తుంది, మరియు శుద్దీకరణ లేనప్పుడు, విశ్వాసం వృద్ధి చెందదు. ఈ “విశ్వాసం” అనే పదం, దేనిని సూచిస్తుంది? విశ్వాసం అనేది మానవులు దేనినైనా చూడలేనప్పుడు మరియు తాకలేనప్పుడు, దేవుని కార్యము మానవ తలంపులతో ఏకీభవించనప్పుడు, మానవాతీతమైనప్పుడు కలిగి ఉండవలసిన నిజమైన విశ్వాసం మరియు యదార్థమైన హృదయం. నేను మాట్లాడే విశ్వాసం ఇదే. శుద్దీకరణ మరియు కష్ట సమయాల్లో ప్రజలకు విశ్వాసం అవసరం, విశ్వాసం అనేది శుద్దీకరణ తరువాత వస్తుంది; శుద్దీకరణ మరియు విశ్వాసం రెండూ వేరుపరచబడలేవు. దేవుడు ఎలా కార్యము చేసినా, నీ పరిస్థితి ఏదైనా, నీవు జీవితాన్ని కొనసాగించి మరియు సత్యాన్ని అనుసరించగలగాలి, దేవుని కార్యపు జ్ఞానాన్ని వెదకగలగాలి, మరియు ఆయన పనుల గురించి అవగాహన కలిగి ఉండాలి, మరియు నీవు సత్యానుసారంగా ప్రవర్తించగలగాలి. అలా చేయడం వలన నిజమైన విశ్వాసం ఉంటుంది, మరియు అలా చేయడం అనేది దేవుని పై నీవు నిజమైన విశ్వాసాన్ని కోల్పోలేదని కనుపరుస్తుంది. శుద్దీకరణ ద్వారా సత్యాన్ని అనుసరించడంలో పట్టుదల కలిగి, ఆయనపై ఎలాంటి సందేహాలు పెంచుకోకుండా నీవు దేవుణ్ణి నిజంగా ప్రేమించగలిగి, ఆయన ఏం చేసినా ఆయనను తృప్తి పరచడానికి నీవు ఇంకా సత్యాన్ని అనుసరిస్తూ, మరియు నీవు ఆయన చిత్తము కోసం లోతుల్లో పరిశీలించి అయన చిత్తము పట్ల శ్రద్ధ వహించినప్పుడు మాత్రమే నీవు దేవునిపై నిజమైన విశ్వాసాన్ని కలిగి ఉంటావు. గతంలో, నీవు రాజుగా పరిపాలించబోతున్నావని దేవుడు చెప్పినప్పుడు, నీవు ఆయనను ప్రేమించావు, మరియు ఆయన నీకు బహిరంగముగా తనను తాను కనుపరచుకున్నప్పుడు, నీవు ఆయనను అనుసరించావు. కానీ ఇప్పుడు దేవుడు మరుగైయున్నాడు, నీవు ఆయనను చూడలేవు, మరియు శ్రమలు నీ మీదికి వచ్చేశాయి—మరి ఇప్పుడు నీవు దేవునిపై నిరీక్షణ కోల్పోతున్నావా? కాబట్టి, నీవు ఎల్లప్పుడూ తప్పనిసరిగా జీవితాన్ని కొనసాగించాలి దేవుని చిత్తాన్ని సంతృప్తి పరచడానికి ప్రయత్నించాలి. ఇది నిజమైన విశ్వాసంగా పిలువబడుతుంది, ఇది నిజమైన మరియు బహు రమ్యమైన ప్రేమ. 

గతంలో, ప్రజలందరూ వారి తీర్మానాలు చేసుకోవడానికి దేవుని ఎదుటకు వచ్చి, వారు: “దేవుణ్ణి ఎవరూ ప్రేమించక పోయినా, నేను తప్పక ప్రేమించాలి” అని చెప్పేవారు. కానీ ఇప్పుడు, నీ మీదికి శుద్దీకరణ వస్తుంది, మరియు ఇది నీ భావనలకు అనుగుణంగా లేదు కాబట్టి, నీవు దేవునిపై విశ్వాసాన్ని కోల్పోయావు. ఇది నిజమైన ప్రేమా? యోబు క్రియల గురించి నీవు చాలా సార్లు చదివావు—నీవు వాటిని మర్చిపోయావా? నిజమైన ప్రేమ విశ్వాసంలో నుండే రూపుదిద్దుకుంటుంది. నీవు పొందే శుద్దీకరణల ద్వారానే నీవు దేవుని పట్ల నిజమైన ప్రేమను పెంపొందించుకుంటావు, మరియు నీ విశ్వాసం ద్వారానే నీ ఆచరణాత్మక అనుభవాలలో దేవుని చిత్తం పట్ల నీవు శ్రద్ధ వహించగలవు, మరియు విశ్వాసం ద్వారానే నీవు నీ స్వంత శరీరాన్ని విడిచిపెట్టి జీవాన్ని అనుసరిస్తావు; ప్రజలు చేయవలసినది ఇదే. నీవు గనుక ఇలా చేస్తే, అప్పుడు నీవు దేవుని కార్యాలు చూడగలవు, కానీ నీలో విశ్వాసం లోపిస్తే, అప్పుడు నీవు దేవుని పనులను చూడలేవు మరియు ఆయన కార్యాన్ని అనుభవించలేవు. మీరు దేవుని చేత ఉపయోగించబడి పరిపూర్ణపరచబడాలంటే, మీరు ప్రతీది కలిగి ఉండాలి; బాధపడటానికి సంసిద్ధత, విశ్వాసము, సహనము, విధేయత, మరియు దేవుని కార్యాన్ని అనుభవించే సామర్థ్యము, ఆయన చిత్తాన్ని గ్రహించడం, ఆయన విచారాన్ని పరిగణలోనికి తీసుకోవడం, మరియు మొదలైనవి. ఒక వ్యక్తిని పరిపూర్ణ పరచడం సులభం కాదు, మరియు నీవు అనుభవించే ప్రతి ఒక్క శుద్దీకరణకు నీ విశ్వాసం మరియు ప్రేమ అవసరం. నీవు దేవుని ద్వారా పరిపూర్ణ పరచబడాలంటే, మార్గంలో ముందుగా పరుగెత్తడం మాత్రమే సరిపోదు, దేవుని కోసం మిమ్మల్ని మీరు వెచ్చించుకోవడం మాత్రమే సరిపోదు. దేవునిచే పరిపూర్ణ పరచబడాలంటే నీవు తప్పనిసరిగా అనేక విషయాలను కలిగి ఉండాలి. నీవు బాధను ఎదుర్కొన్నప్పుడు, నీవు శరీర సంబంధమైన ఆందోళనను పక్కనపెట్టి, దేవునికి విరోధముగా అభియోగాలు మోపకూడదు. దేవుడు నీ నుండి తనను తాను మరుగు చేసుకొన్నపుడు, నీ మునుపటి ప్రేమను క్షీణించకుండా మరియు చెదిరిపోకుండా కాపాడుకోడానికి, ఆయనను అనుసరించే విశ్వాసం నీవు కలిగి ఉండాలి. దేవుడు ఏం చేసినా, నీవు ఆయన రూపకల్పనకు లోబడి, ఆయనకు విరోధముగా అభియోగాలు మోపడానికి బదులు నీ స్వంత శరీరాన్ని శపించుకోవడానికి సిద్దపడాలి. నీవు శ్రమలను ఎదుర్కొన్నప్పుడు, నీవు ఘోరంగా ఏడ్చినా లేక ఏదైనా ప్రియమైన వస్తువుతో విడిపోడానికి ఇష్టం లేకపోయినా, నీవు దేవుని సంతృప్తి పరచాలి. ఇది మాత్రమే నిజమైన ప్రేమ మరియు విశ్వాసం. నీ అసలు స్థాయి ఏదైనా, మొదట నీవు కష్టాలను అనుభవించాలనే సంకల్పం మరియు నిజమైన విశ్వాసం రెండూ కలిగి ఉండాలి, మరియు నీవు శరీరాన్ని విడిచి పెట్టాలనే సంకల్పాన్ని కూడా కలిగి ఉండాలి. దేవుని చిత్తాన్ని తృప్తి పరచడానికి మీరు వ్యక్తిగత కష్టాలను భరించడానికి మరియు మీ వ్యక్తిగత ప్రయోజనాలకు నష్టాలను చవిచూడడానికి సిద్ధపడాలి. మిమ్మల్ని గురించి మీరు మీ హృదయంలో పశ్చాత్తాపాన్ని కూడా కలిగి ఉండాలి: గతంలో, మీరు దేవుణ్ణి సంతృప్తి పరచలేకపోయారు, మరి ఇప్పుడు, మిమ్మును గురించి మీరే పశ్చాత్తాపపడవచ్చు. మీరు వీటిలో దేనిలోనైనా లోప కలిగి ఉండకూడదు—ఈ విషయాల ద్వారానే దేవుడు నిన్ను పరిపూర్ణ పరుస్తాడు. నీవు ఈ ప్రమాణాలను నెరవేర్చకపోతే, ఇక నీవు పరిపూర్ణ పరచబడలేవు.

దేవుణ్ణి సేవించే వ్యక్తికి ఆయన కోసం ఎలా భాధపడాలో తెలియడం మాత్రమే కాదు; అంతకంటే ఎక్కువగా, దేవుని ప్రేమను అనుసరించడమే దేవుని విశ్వసించడం యొక్క ఉద్దేశం అని వారు గ్రహించాలి. దేవుడు కేవలం నిన్ను శుద్దీకరించడానికి మరియు నీ జీవితాన్ని బాధించడానికి మాత్రమే నిన్ను ఉపయోగించుకోడు, కానీ బదులుగా నీవు ఆయన కార్యాలు తెలుసుకునేలా మరియు ప్రాముఖ్యంగా, మానవ జీవితపు నిజమైన ప్రాధాన్యతను తెలుసుకునేలా ఆయన నిన్ను ఉపయోగించుకుంటాడు, తద్వారా దేవుని సేవించడం అంత సామాన్యమైన పని కాదని నీవు తెలుసుకుంటావు. దేవుని కార్యమును అనుభవించడం అంటే కృపను ఆస్వాదించడం కాదు, బదులుగా ఆయన పట్ల నీకున్న ప్రేమ కొరకు బాధించబడటం. నీవు దేవుని కృపను అనుభవిస్తున్నావు కాబట్టి, ఆయన గద్దింపును కూడా నీవు ఆస్వాదించాలి; నీవు వీటన్నిటిని అనుభవించవలసి ఉన్నది. నీవు దేవుని వెలిగింపును నీలో అనుభవించవచ్చు, మరియు ఆయన నీతో ఎలా వ్యవహరించి నిన్ను తీర్పు తీరుస్తాడో కూడా నీవు అనుభవించవచ్చు. ఈ విధంగా, నీ అను గొప్పదిగా ఉంటుంది. దేవుడు నీపై ఆయన న్యాయతీర్పు మరియు గద్దింపును చేపట్టాడు. దేవుని వాక్యము నిన్ను పరిష్కరించింది, కానీ అది మాత్రమే కాదు; అది నిన్ను వెలిగించి మరియు ప్రకాశింపజేసింది. నీవు ప్రతికూలంగా మరియు బలహీనంగా ఉన్నప్పుడు, నిన్ను గురించి దేవుడు చింతిస్తాడు. ఈ కార్యమంతా మనిషికి చెందిన ప్రతిదీ దేవుని ఏర్పాటులలో ఉన్నదే అని నీకు తెలియజేయడం కోసమే. దేవుని నమ్మడం అంటే బాధపడటం లేక అన్ని రకాలైన పనులు ఆయన కోసమే చేయడం అని నీవు అనుకోవచ్చు; దేవుణ్ణి అనుసరించడం వలన నీ శరీరానికి శాంతి కలుగుతుందని, లేక నీ జీవితంలో ప్రతిదీ సాఫీగా సాగుతుందని, లేక నీవు ప్రతి విషయంలో సౌఖ్యముగా మరియు తేలికగా ఉంటావని అనుకోవచ్చు. అయితే, ఇవేవీ ప్రజలు దేవునిపై వారికున్న నమ్మకానికి జోడించదగిన ఉద్దేశాలు కావు. ఒకవేళ నీవు ఈ ఉద్దేశాలతో నమ్మితే, నీ దృక్పథం తప్పు, మరియు నీవు పరిపూర్ణ పరచబడటం అసాధ్యం. దేవుని కార్యాలు, దేవుని నీతియుక్తమైన స్వభావం, ఆయన వివేకము, ఆయన వాక్యాలు, మరియు ఆయన అద్భుత స్వభావం మరియు అగోచరత ఇవన్నీ ప్రజలు గ్రహించవలసిన విషయాలు. ఈ అవగాహన కలిగి, దీనిని ఉపయోగించుకుని నీ హృదయం నుండి వ్యక్తిగత ఆక్షేపణలు, నిరీక్షణలు, మరియు భావనలను వదిలించుకోవాలి. ఈ విషయాలను తొలగించుకోవడం ద్వారా మాత్రమే మీరు దేవుడు విధించిన షరతులను నెరవేర్చగలరు, మరియు ఇలా చేయడం ద్వారా మాత్రమే నీవు జీవితాన్ని పొంది దేవుని తృప్తి పరచగలవు. దేవుని నమ్మడం యొక్క ఉద్దేశం ఆయనను తృప్తి పరచడం మరియు ఆయన ఆశించే స్వభావముతో జీవించడం, తద్వారా ఆయన క్రియలు మరియు కీర్తి అనేవి యోగ్యత లేని సమూహము ద్వారా వెల్లడి చేయబడతాయి. దేవుణ్ణి నమ్మడానికి ఇది సరైన దృక్పథం, మరియు నీవు అనుసరించవలసిన గమ్యం కూడా ఇదే. దేవుని పట్ల విశ్వాసం గురించి సరైన దృష్టి కలిగి, దేవుని వాక్యాలను పొందుకునేందుకు ప్రయత్నించాలి. మీరు దేవుని వాక్యాన్ని తిని త్రాగాలి మరియు మీరు సత్యమందు జీవించగలగాలి, ప్రత్యేకించి ఆయన ఆచరణాత్మక క్రియలను, ఆయన అద్భుత కార్యాలను, విశ్వమంతటా, అదే విధంగా శరీరమందు ఆయన చేసే కార్యాన్ని మీరు చూడగలగాలి. ప్రజలు, వారి ఆచరణాత్మక అనుభవాల ద్వారా, దేవుడు వారిపై ఆయన కార్యాన్ని ఎలా చేస్తాడు మరియు వారి పట్ల ఆయన చిత్తము ఏమైయున్నదని గ్రహించవచ్చు. ప్రజలలోని సాతాను దుర్నీతి స్వభావాన్ని తొలగించడమే దీనంతటి ఉద్దేశం. నీలోని సమస్త అపవిత్రతను మరియు దుర్నీతిని విడిచిపెట్టి, మరియు నీలోని చెడు తలంపులను విడిచిపెట్టి, మరియు దేవుని పట్ల నిజమైన విశ్వాసాన్ని పెంపొందించుకుని—నిజమైన విశ్వాసంతోనే నీవు నిజముగా దేవుని ప్రేమించగలవు. ఆయనపై మీకున్న విశ్వాసం ఆధారంగా మాత్రమే మీరు దేవునిని యధార్ధముగా ప్రేమించగలరు. ఆయనపై విశ్వాసం లేకుండా మీరు దేవుని ప్రేమను సాధించగలరా? నీవు దేవుని నమ్ముచున్నావు కాబట్టి, మీరు దాని గురించి కలవరం చెందరు. కొంతమంది ప్రజలు దేవునిపై విశ్వాసము ఆశీర్వాదాలను తెస్తుంది అని చూడగానే వారు ఉత్తేజంతో నిండిపోతారు, కానీ శుద్దీకరణలను అనుభవించాలి అని చూడగానే వారు శక్తినంతా కోల్పోతారు. అది దేవుని నమ్మడమా? చివరికి, దేవుని యెదుట నీ విశ్వాసమందు నీవు సంపూర్ణ మరియు పూర్తి విధేయతను సాధించాలి. నీవు దేవుణ్ణి నమ్ముచున్నావు, కానీ ఇప్పటికీ నీవు ఆయనపై కోరికలు కలిగి ఉన్నావు, నీవు తీసివేయలేని అనేక మతపరమైన భావనలు, వదులుకోలేని నీ వ్యక్తిగత ప్రయోజనాలు కలిగి ఉన్నావు, మరియు ఇప్పటికీ శరీరానుసారమైన ఆశీర్వాదాల కోసం ప్రయత్నిస్తూ దేవుడు నీ శరీరాన్ని కాపాడి, నీ ఆత్మను రక్షించాలని ఆశిస్తావు—ఇవన్నీ చెడ్డ దృక్పథం కలిగి ఉన్న ప్రజల ప్రవర్తనలు. మత విశ్వాసాలు కలిగియున్న ప్రజలు దేవునిపై విశ్వాసం కలిగి ఉన్నప్పటికీ, తమ స్వభావాలు మార్చుకోడానికి ప్రయత్నించరు మరియు దేవుని జ్ఞానాన్ని అనుసరించరు, కానీ బదులుగా శరీరానుసారమైన ప్రయోజనాల కోసం మాత్రమే ప్రయతిస్తుంటారు. మీలో అనేక మందికి మతపరమైన నమ్మకాల సముదాయానికి చెందిన విశ్వాసాలు ఉన్నాయి; అది దేవునిపై నిజమైన విశ్వాసం కాదు. దేవుని నమ్మాలంటే, ఆయన కొరకు బాధపడటానికి సిద్దపడిన మరియు తమను తాము ఉపేక్షించుకోడానికి సంకల్పించిన హృదయాన్ని ప్రజలు కలిగి ఉండాలి. ప్రజలు ఈ రెండు షరతులకు అనుగుణంగా ఉంటేనే తప్ప, దేవునిపై వారి విశ్వాసం చెల్లదు, మరియు వారి స్వభావంలో మార్పును సాధించలేరు. యధార్థంగా సత్యాన్ని అనుసరిస్తూ, దేవుని జ్ఞానాన్ని వెదకుతూ, మరియు జీవితాన్ని కొనసాగించే వారు మాత్రమే దేవుణ్ణి నిజముగా విశ్వసించే ప్రజలు. 

శ్రమలు నీమీదికి వచ్చినప్పుడు, ఆ శ్రమలను అదుపు చేయడంలో దేవుని కార్యాన్ని ఎలా అన్వయిస్తావు? నీవు ప్రతికూలంగా ఉంటావా, లేక మానవుని పట్ల దేవుని పరీక్ష మరియు శుద్దీకరణను ఒక సానుకూల కోణం నుండి అర్ధం చేసుకుంటావా? దేవుని పరీక్షలు మరియు శుద్దీకరణల నుండి నీవు ఏమి పొందుతావు? దేవుని పట్ల నీ ప్రేమ పెరుగుతుందా? నీవు శుద్దీకరణకు గురైనప్పుడు, యోబు శ్రమలను నీవు అన్వయించుకుని, దేవుడు నీలో చేసే కార్యము పట్ల మనస్ఫూర్తిగా నిమగ్నమై ఉంటావా? యోబు శ్రమల ద్వారా దేవుడు మనిషిని ఎలా పరీక్షిస్తాడో నీవు చూడగలవా? యోబు శ్రమలు నీకు ఏ రకమైన స్పూర్తినిస్తాయి? నీ శుద్దీకరణల మధ్య దేవునికి సాక్ష్యమివ్వడానికి నీవు సమ్మతిస్తావా, లేక సౌఖ్యమైన వాతావరణంలో శరీరాన్ని తృప్తి పరచాలని నీవు అనుకుంటున్నావా? దేవునిపై విశ్వాసం గురించి నిజంగా నీ దృష్టి ఏమిటి? ఇది నిజంగా ఆయన కోసమేనా, శారీరం కోసం కాదా? నీ అన్వేషణలో నీవు ఛేదించాలి అనే లక్ష్యం నిజంగా ఉందా? నీవు శుద్దీకరణల గుండా వెళ్లి, తద్వారా దేవుని ద్వారా పరిపూర్ణతను పొందడానికి ఇష్టపడుతున్నావా, లేక బదులుగా దేవుని చేత గద్దించబడి శపించబడతావా? దేవుని గూర్చి సాక్ష్యమిచ్చే విషయంలో నిజంగా నీ అభిప్రాయం ఏంటి? కొన్ని పరిస్థితులలో దేవుని గురించి సాక్ష్యమివ్వడానికి ప్రజలు ఏమి చెయ్యాలి? ఆచరణాత్మకమైన దేవుడు నీలోని ఆయన మూల కార్యమందు ఎంతో బయలుపరిచాడు కాబట్టి, నీవు ఎప్పుడూ విడిచిపెట్టాలనే ఆలోచనలు ఎందుకు కలిగి ఉంటావు? దేవునిపై నీ విశ్వాసం దేవుని కోసమే ఉన్నదా? మీలో అనేకమందికి, మీ నమ్మకం అనేది మీ సొంత వ్యక్తిగత ప్రయోజనం కోసం, మీ తరుపున మీరు ఎంచే లెక్కలో భాగం. చాలా కొద్దిమంది ప్రజలు మాత్రమే దేవుని కోసం దేవుణ్ణి విశ్వసిస్తారు; ఇది తిరుగుబాటుతనము కదా?

శుద్దీకరణ కార్యపు ఉద్దేశం ప్రధానంగా ప్రజల విశ్వాసాన్ని పరిపూర్ణపరచడం. చివరిలో, సాధించింది ఏంటంటే నీవు వెళ్లిపోవాలనుకోవడం కానీ, అదే సమయంలో, నీవు వెళ్ళలేకపోవడం; కొంతమంది ప్రజలు నిరీక్షణ యొక్క చిట్టచివరి తునక కోల్పోయినప్పటికీ, వారు ఇంకా విశ్వాసాన్ని కలిగి ఉంటారు; మరియు ప్రజలు వారి స్వంత భవిష్యత్ అవకాశాల గురించి ఇకపై ఎలాంటి నిరీక్షణ కలిగి ఉండరు. ఆ సమయంలో మాత్రమే దేవుని శుద్దీకరణ ముగించబడుతుంది. మానవుడు ఇంకా జీవన్మరణాల మధ్య కొట్టుమిట్టాడే దశకు చేరుకోలేదు, మరియు వారు మరణాన్ని రుచి చూడలేదు, కాబట్టి శుద్దీకరణ ప్రక్రియ ఇంకా పూర్తికాలేదు. సేవకుల ఘట్టంలో ఉన్నవారు కూడా సంపూర్తిగా శుద్దీకరించబడలేదు. యోబు ఘోరమైన శుద్దీకరణకు లోనైయ్యాడు, ఆధారపడటానికి అతని వద్ద ఏమీ లేదు. వారు ఆధారపడటానికి ఏమీ లేని మరియు నిరీక్షణే లేని స్థాయి వరకు ప్రజలు శుద్దీకరించబడాలి—ఇది మాత్రమే నిజమైన శుద్దీకరణ. సేవకుల సమయంలో, నీ పట్ల ఆయన చిత్తము ఏమైనా మరియు ఆయన ఏమి చేసినా, దేవుని ఎదుట నీ హృదయము నిమ్మళంగా ఉంటే, నీవు దేవుని ఏర్పాట్లకు ఎల్లప్పుడూ కట్టుబడి ఉంటే, మార్గపు అంచున దేవుడు చేసిన ప్రతి దానిని నీవు గ్రహిస్తావు. యోబు శ్రమలకు నీవు గురవుతావు, మరియు అదే సమయంలో పేతురు శ్రమలకూ నీవు లోనవుతావు. యోబు పరీక్షింపబడినప్పుడు, అతడు సాక్షిగా నిలిచాడు, చివరికి, అతనికి యెహోవా ప్రత్యక్షమయ్యాడు. అతడు సాక్షిగా నిలిచిన తర్వాత మాత్రమే దేవుని ముఖమును చూడటానికి అతడు అర్హుడు అయ్యాడు. “నేను అపవిత్రమైన దేశమునకు మరుగై ఉన్నాను కానీ పరిశుద్ద రాజ్యానికి నన్ను నేను కనుపరుచుకొంటాను” అని ఎందుకు చెప్పబడింది? ఎందుకంటే నీవు పరిశుద్దంగా ఉండి సాక్షిగా నిలబడినప్పుడు మాత్రమే దేవుని ముఖమును చూసే ఘనతను నీవు పొందుతావు. నీవు ఆయన సాక్షిగా నిలబడలేకపోతే, ఆయన ముఖమును చూసే భాగ్యం నీకు ఉండదు. శుద్దీకరణల నేపథ్యంలో నీవు వెనుదిరిగి లేక దేవునిపై అభియోగాలు మోపితే, అది ఆయనకు సాక్ష్యమివ్వడంలో విఫలమవ్వడం మరియు సాతాను పరిహాసపు పాత్రగా మారడం, అప్పుడు నీవు దేవుని ప్రత్యక్షతను పొందలేవు. నీవు యోబు వలె, శ్రమల మధ్య తన శరీరాన్ని శపించి దేవునిపై అభియోగము మోపకుండా, మరియు అభియోగం లేకుండా తన శరీరాన్ని అసహ్యించుకుంటూ లేక మాటల ద్వారా పాపము చేయకుండా ఉండగలిగితే, అప్పుడు నీవు సాక్షిగా నిలబడతావు. నీవు ఒక నిర్దిష్ట స్థాయి వరకు శుద్దీకరించబడిన తరువాత ఇంకా యోబు వలె, దేవుని ఎదుట సంపూర్ణ విధేయతతో ఆయన పట్ల ఇతర ఆశయాలు లేక సొంత ఆలోచనలు ఏవీ లేకుండా ఉంటే, అప్పుడు దేవుడు నీకు ప్రత్యక్షమవుతాడు. ప్రస్తుతం దేవుడు నీకు ప్రత్యక్షమవ్వడు ఎందుకంటే నీకు నీ సొంత ఆలోచనలు, వ్యక్తిగత దురభిమానము, స్వార్ధపూరిత తలంపులు, వ్యక్తిగత అవసరాలు మరియు శరీరానుసారమైన ఆశలు అనేకము ఉన్నందున, నీవు ఆయన ముఖమును చూడటానికి అర్హుడవు కాదు. నీవు దేవుని చూసినట్లయితే, నీ భావనలను బట్టి నీవు ఆయనను కొలత వేస్తావు, ఆలా చేయడం వలన, నీ ద్వారా ఆయన సిలువ వేయబడతాడు. నీ తలంపులకు అనుగుణంగా లేని అనేక సంగతులు నీమీదికి వచ్చినప్పటికీ, నీవు వాటిని పక్కన పెట్టి, ఈ సంగతుల నుండి దేవుని కార్యముల జ్ఞానమును పొందగలుగుతున్నావు, శుద్దీకరణల మధ్యలో దేవుని పట్ల నీకున్న ప్రేమపూరిత హృదయాన్ని నీవు వెల్లడిపరచినట్లయితే, అదే సాక్షిగా నిలబడటం అంటే. నీ ఇల్లు ప్రశాంతంగా ఉండి, శరీరానుసారమైన సౌఖ్యాలను నీవు ఆస్వాదిస్తుంటే, నిన్ను ఎవరూ హింసించరు, మరియు సంఘములో ఉన్న నీ సహోదర సహోదరీలు నీకు లోబడతారు, దేవుని పట్ల నీకున్న ప్రేమా హృదయాన్ని నీవు వెల్లడిపరచగలవా? ఈ స్థితి నిన్ను శుద్దీకరించగలదా? శుద్దీకరణ ద్వారా మాత్రమే దేవుని పట్ల నీకున్న ప్రేమ కనుపరచబడగలదు, మరియు నీ తలంపులకు అనుగుణముగా లేని సంగతుల ద్వారా మాత్రమే నీవు పరిపూర్ణపరచబడగలవు. చాలా విరోధమైన మరియు ప్రతికూలమైన విషయాలు కలిగిన సేవతో, అన్ని రకాలైన సాతాను వ్యక్తీకరణలను ప్రయోగించడం ద్వారా—దాని చర్యలు, దాని అపవాదులు, దాని ఆటంకాలు మరియు మోసాలు—వికారమైన సాతాను ముఖాన్ని దేవుడు నీకు స్పష్టంగా చూపించి, తద్వారా నీవు సాతానును ద్వేషించి దాన్ని విడిచిపెట్టేలా, సాతానును గుర్తించడానికి నీ సామర్థ్యాన్ని పరిపూర్ణ పరుస్తాడు. 

అనేకమైన నీ వైఫల్యాల మరియు బలహీనతల అనుభవాలు, నీ ప్రతికూల సమయాలు అన్నీ దేవుని శ్రమలుగా చెప్పవచ్చు. ఇది ఎందుకంటే ప్రతిదీ దేవుని నుండే వస్తుంది, సమస్త విషయాలు మరియు సంఘటనలు ఆయన చేతుల్లో ఉన్నాయి. నీవు విఫలమైనా లేక బలహీనపడినా మరియు తడబడినా, అదంతా దేవునిపై ఆధారపడి ఆయన పట్టులో ఉంటుంది. దేవుని దృష్టిలో, ఇది నీ శ్రమ, నీవు ఒకవేళ దానిని గుర్తించకపోతే, అది శోధనగా మారుతుంది. రెండు రకాలైన స్థితులను ప్రజలు తప్పక గుర్తించాలి: ఒకటి పరిశుద్దాత్మ నుండి వస్తుంది, మరొకటి సాతాను మూలంగా కావచ్చు. మొదటి స్థితిలో పరిశుద్దాత్మ నిన్ను ప్రకాశింపజేసి నిన్ను గురించి నీవు తెలుసుకొని, నీకు నీవు అసహ్యించుకుని మరియు పశ్చాత్తాపపడి, దేవుని పట్ల నిజమైన ప్రేమను కలిగి ఉండటానికి, ఆయనను తృప్తి పరచడం పట్ల నీ హృదయాన్ని నిమగ్నం చేయడానికి అనుమతిస్తాడు. మరొకటి నిన్ను నీవు తెలుసుకునే స్థితి, కానీ నీవు ప్రతికూలంగా మరియు బలహీనంగా ఉంటావు. ఈ స్థితినే దేవుని శుద్దీకరణ అని, మరియు దీన్ని సాతాను శోధనగా కూడా చెప్పవచ్చు. ఇది నీ కొరకైన దేవుని రక్షణ అని నీవు గుర్తించి మరియు నీవు ఇప్పుడు ఆయనకు ఎక్కువగా రుణపడి ఉన్నావని నీవు గ్రహించి, ఇప్పటి నుండి తిరిగి చెల్లించడానికి ప్రయత్నిస్తూ మరియు ఇంకా ఎన్నడూ అలాంటి దుర్నీతిలో పడకుండా, ఆయన వాక్యాలను తిని త్రాగడానికి నీవు కృషిచేస్తూ, నిన్ను నీవు లేనివానిగా భావిస్తూ, హృదయ వాంఛ కలిగి ఉన్నట్లయితే, ఇప్పుడది దేవుని శ్రమ. బాధ ముగిసిపోయి నీవు మరోసారి ముందుకు సాగుతున్న తరువాత, దేవుడు ఇంకా నిన్ను నడిపిస్తాడు, ప్రకాశింపజేస్తాడు, వెలిగిస్తాడు మరియు పోషిస్తాడు. అయితే నీవు దీన్ని గ్రహించకుండా మరియు నీవు ప్రతికూలంగా ఉండి, కేవలం నిరాశకు నిన్ను నీవు విడిచిపెట్టి, నీవు ఈ రకంగా ఆలోచిస్తే, అప్పుడు సాతాను శోధన నీ మీదికి వచ్చే ఉంటుంది. యోబు శ్రమలను అనుభవించినప్పుడు, దేవుడు మరియు సాతాను ఒకరితో ఒకరు పందెము వేసుకుని, సాతాను యోబును బాధపెట్టడానికి దేవుడు అనుమతించాడు. దేవుడు యోబును పరీక్షిస్తున్నప్పటికీ, నిజానికి అతని మీదికి వచ్చింది సాతాను. సాతాను, యోబును శ్రమ పెట్టిందే, కానీ యోబు దేవుని పక్షమన ఉన్నాడు. ఒకవేళ అలా అయ్యి ఉండకపోతే, యోబు శోధనలో పడేవాడు. ప్రజలు శోధనలో పడిన వెంటనే, వారు ప్రమాదంలో పడతారు. శుద్దీకరణ గుండా వెళ్ళడమంటేనే దేవుని నుండి వచ్చిన శ్రమ అని చెప్పవచ్చు, కానీ నీవు మంచి స్థితిలో లేకపోతే, అది సాతాను నుండి వచ్చిన శోధన అని చెప్పవచ్చు. దర్శనం గురించి నీకు స్పష్టత లేకపోతే, సాతాను నిన్ను నిందిస్తాడు, దర్శన విషయంలో నీకు గుడ్డితనమును కలుగజేస్తాడు. నీకు తెలిసేలోపే, నీవు శోధనలో పడిపోతావు. 

నీవు దేవుని కార్యాన్ని అనుభవించకపోతే, నీవు ఎన్నటికీ పరిపూర్ణ పరచబడలేవు. నీ అనుభవములో, నీవు వివరాల్లోకి కూడా తప్పనిసరిగా వెళ్ళాలి. ఉదాహరణకి, నీవు ఆలోచనలు మరియు అధికమైన ప్రేరణలు పెంపొందించుకోడానికి దారితీసిన పరిస్థితులు ఏంటి, మరియు ఈ సమస్యలను పరిష్కరించడానికి నీవు ఎటువంటి తగిన ఆచరణలు కలిగి ఉన్నావు? నీవు దేవుని కార్యాన్ని అనుభవించగలిగితే, నీవు స్థాయిని పొందుకున్నావని అర్ధం. నీవు శక్తిని పొందుకున్నట్టు మాత్రమే కనిపిస్తే, ఇది నిజమైన స్థాయి కాదు మరియు నీవు ఖచ్చితంగా స్థిరంగా నిలబడలేవు. నీవు దేవుని కార్యాన్ని అనుభవించగలిగి మరియు దానిని ఎప్పుడైనా ఎక్కడైనా అనుభవించగలిగి యోచించగలిగినప్పుడు మాత్రమే, మీరు గొర్రెల కాపరులను విడిచిపెట్టి దేవునిపై ఆధారపడి స్వతంత్రముగా జీవించగలిగినప్పుడు, దేవుని నిజమైన కార్యాలు మీరు చూస్తారు—అప్పుడు మాత్రమే దేవుని చిత్తము నేరవేరుతుంది. ఇప్పుడు, చాలామంది ప్రజలకు ఎలా అనుభవించాలో తెలియదు, వారు ఎప్పుడైనా సమస్య ఎదుర్కొన్నప్పుడు, దాని నుండి ఎలా జాగ్రత్తపడాలో వారికి తెలియదు; వారు దేవుని కార్యాన్ని అనుభవించలేని అసమర్థులు, మరియు వారు ఆధ్యాత్మిక జీవితాన్ని గడపలేరు. నీవు దేవుని వాక్యాలు తీసుకుని నీ ఆచరణాత్మక జీవితంలో పనిచెయ్యాలి.

కొన్నిసార్లు దేవుడు ఒక నిర్దిష్టమైన అనుభూతిని నీకు అనుగ్రహిస్తాడు, ఆ అనుభూతి నిన్ను అంతర్గత ఆనందం మరియు దేవుని సన్నిధిని కోల్పోయేలా చేస్తుంది, ఆవిధంగా నీవు అంధకారంలో మునిగిపోతావు. ఇది ఒక విధమైన శుద్దీకరణ. నీవు ఏదైనా చేసినప్పుడల్లా, అది ఎప్పుడూ వంకరగానే ఉంటుంది, లేక నీవు గోడకు ఢీకొంటావు. ఇది దేవుని క్రమశిక్షణ. కొన్నిసార్లు, దేవునికి అవిధేయమైన మరియు తిరుగుబాటు చేసే పని ఏదైనా నీవు చేసినప్పుడు, ఎవరికీ దాని గురించి తెలియకపోవచ్చు—కానీ దేవునికి తెలుసు. ఆయన నిన్ను వదిలిపెట్టడు, ఆయన నిన్ను క్రమశిక్షణ పరుస్తాడు. పరిశుద్దాత్మ కార్యము చాలా వివరంగా ఉంటుంది. ఆయన ప్రజల ప్రతి మాట మరియు చర్యను, వారి ప్రతి క్రియ మరియు కదలికను, మరియు వారి ప్రతి తలంపు మరియు ఆలోచనను జాగ్రత్తగా గమనిస్తాడు, తద్వారా ప్రజలు ఈ విషయాలపై అంతరంగిక అవగాహనను పొందుతారు. నీవు ఏదైనా ఒకసారి చేస్తే అది విఫలమవుతుంది, తిరిగి నీవు ఏదైనా చేస్తే ఇంకా అది విఫలమవుతుంది, మరియు క్రమక్రమంగా పరిశుద్దాత్మ కార్యాన్ని నీవు అర్ధం చేసుకుంటావు. అనేక మార్లు క్రమశిక్షణలో పెట్టబడిన తర్వాత, దేవుని చిత్తానుసారము కానిది ఏమిటి మరియు దేవుని చిత్తానుసారముగా ఉండటానికి ఏమి చేయాలి అని నీవు తెలుసుకుంటావు. చివరికి, మీలోని పరిశుద్దాత్మ నడిపింపుకు మీరు ఖచ్చితమైన ప్రతిస్పందనలు కలిగి ఉంటారు. కొన్నిసార్లు, నీవు తిరుగుబాటుదారునిగా ఉండటాన్ని బట్టి అంతరంగములోని దేవునిచే నీవు మందలించబడతావు. ఇదంతా దేవుని క్రమశిక్షణ నుండి వస్తుంది. నీవు దేవుని వాక్యాన్ని విలువైనదిగా పరిగణించకపోతే, ఆయన నీ పట్ల మనస్సు పెట్టడు. నీవు దేవుని వాక్యాన్ని ఎంత ప్రాముఖ్యముగా తీసుకుంటావో, ఆయన అంతగా నిన్ను వెలిగిస్తాడు. ప్రస్తుతం, సంఘములో కొంతమంది ప్రజలు అస్తవ్యస్తమైన గందరగోళపు విశ్వాసాన్ని కలిగి ఉన్నారు. వారు అనేక అనుచితమైన పనులు చేస్తూ మరియు క్రమశిక్షణ లేకుండా ప్రవర్తిస్తారు, కాబట్టి పరిశుద్దాత్మ కార్యము వారిలో స్పష్టముగా కనిపించదు. కొంతమంది ప్రజలు డబ్బు సంపాదన కోసం తమ విధులను విడిచిపెట్టి, క్రమశిక్షణ లేకుండా వ్యాపారం చేయడానికి బయల్దేరుతారు; అలాంటి వ్యక్తి ఇంకా గొప్ప ప్రమాదములో ఉన్నాడు. వారు ప్రస్తుతం పరిశుద్దాత్మ కార్యాన్ని కలిగి లేకపోవడమే కాకుండా, భవిష్యత్తులో, వారు పరిపూర్ణ పరచబడటం కష్టం. పరిశుద్దాత్మ కార్యము వారిలో కనిపించని మరియు దేవుని క్రమశిక్షణ వారిలో చూడలేని అనేకమంది ప్రజలు ఉన్నారు. వారు దేవుని కార్యము ఎరుగని వారు మరియు దేవుని చిత్తము పట్ల స్పష్టత లేనివారు. శుద్దీకరణల సమయంలో స్థిరముగా నిలువగలిగిన వారు, దేవుడు ఏమి చేసినా ఆయనను అనుసరించే వారు, కనీసం విడిచిపెట్టలేని వారు, లేక పేతురు సాధించిన దానిలో కనీసం 0.1% అయినా సాధించగలిగే వారు బాగానే ఉంటారు, కానీ దేవుడు ఉపయోగించుకునే పరంగా చూస్తే వారికి విలువ లేదు. అనేక మంది ప్రజలు విషయాలను చాలా త్వరగా గ్రహించి, దేవుని పట్ల నిజమైన ప్రేమను కలిగి ఉంటారు, మరియు పేతురు స్థాయిని కూడా అధిగమించగలరు, దేవుడు వారిపై పరిపూర్ణతా కార్యాన్ని చేస్తాడు. అటువంటి ప్రజల వద్దకు క్రమశిక్షణ మరియు జ్ఞానం వస్తాయి, మరియు వారిలో దేవుని చిత్తానుసారము కానిది ఏదైనా ఉంటే, వారు ఒకేసారి దానిని విడిచిపెట్టవచ్చు. అటువంటి ప్రజలు బంగారము, వెండి, మరియు విలువైన రత్నాలు వంటివారు—వారి విలువ చాలా ఎక్కువ! దేవుడు అనేక రకాలైన కార్యాలు చేసినా కానీ నీవు ఇంకా ఇసుక లేదా రాయిలా ఉంటే, ఇక నీవు విలువ లేనివాడవు.

ఎర్రని మహా ఘట సర్పము యొక్క దేశములో దేవుని కార్యము అద్భుతమైనది మరియు అగోచరమైనది. సంఘములో అన్నిరకాల ప్రజలు ఉన్నందున, ఆయన కొంతమంది వ్యక్తుల సముదాయాన్ని పరిపూర్ణ పరిచి మరికొందరిని వెళ్ళగొడతాడు—సత్యాన్ని ప్రేమించే వారు ఉన్నారు, ప్రేమించనివారూ ఉన్నారు; దేవుని కార్యమును అనుభవించే వారు వున్నారు, అనుభవించని వారూ ఉన్నారు; తమ కర్తవ్యాన్ని నిర్వర్తించే వారు ఉన్నారు, నిర్వర్తించని వారూ ఉన్నారు; దేవుని గురించి సాక్ష్యమిచ్చే వారు ఉన్నారు, ఇవ్వని వారూ ఉన్నారు—వారిలో ఒక భాగం అవిశ్వాసులు మరియు దుర్మార్గులు ఉన్నారు, మరియు వారు నిశ్చయముగా తొలగించబడతారు. నీవు దేవుని కార్యము గురించి స్పష్టముగా తెలుసుకోకపోతే, నీవు ప్రతికూలంగా ఉంటావు; ఎందుకంటే దేవుని కార్యము కొంతమంది వ్యక్తులలోనే కనబడుతుంది. అదే సమయంలో, దేవుని నిజముగా ప్రేమించేది ఎవరు మరియు ఎవరు కాదు అనేది స్పష్టమవుతుంది. దేవుని నిజముగా ప్రేమించే వారు పరిశుద్దాత్మ కార్యాన్ని కలిగి ఉంటారు, అయితే ఆయనను నిజముగా ప్రేమించని వారు ఆయన కార్యపు ప్రతీ అడుగు ద్వారా బయలుపరచబడతారు. వారు తొలగించబడే వారిగా మారుతారు. ఈ వ్యక్తులు విజయ కార్యపు సమయమందు బయలుపరచబడతారు, మరియు ఈ ప్రజలు పరిపూర్ణపరచడానికి పనికిరాని వ్యక్తులు. పరిపూర్ణపరచబడిన వారు తమ సంపూర్ణతలో దేవునిచే ఎన్నుకోబడినవారు, మరియు వారు పేతురు వలె దేవుని ప్రేమించే సమర్ధులు. జయించబడినవారు ఆకస్మికమైన ప్రేమను కలిగి ఉండరు, కానీ నిశ్చేష్టమైన ప్రేమను కలిగి, దేవుని ప్రేమించడానికి బలవంతపరచబడతారు. ఆకస్మికమైన ప్రేమ అనేది ఆచరణాత్మక అనుభవం ద్వారా కలిగిన అవగాహన మూలముగా అభివృద్ధి చెందుతుంది. ఈ ప్రేమ ఒక హృదయాన్ని ఆక్రమించుకొని వారిని స్వచ్చందంగా దేవుని పట్ల భక్తిని కలిగి ఉండేలా చేస్తుంది; దేవుని వాక్యాలు వారి పునాదులుగా మారి, వారు దేవుని కొరకు బాధ అనుభవించగలరు. వాస్తవానికి, ఇవి దేవునిచే పరిపూర్ణపరచబడిన వ్యక్తి కలిగి ఉండే విషయాలు. నీవు జయించబడాలని మాత్రమే ఆశిస్తే, నీవు దేవునికి సాక్ష్యమియ్యలేవు; ప్రజలను జయించడం ద్వారా మాత్రమే దేవుడు తన రక్షణ లక్ష్యాన్ని సాధిస్తే, అప్పుడు సేవకుల దశలోనే పని పూర్తయి ఉండేది. ఏదేమైనప్పటికీ, దేవుని అంతిమ లక్ష్యం ప్రజలను జయించడం కాదు, ప్రజలను పరిపూర్ణ పరచడం. కాబట్టి ఈ దశను జయించే కార్యమని చెప్పే కంటే, కాబట్టి ఇది పరిపూర్ణ పరిచే మరియు తొలగించే కార్యమని చెప్పవచ్చు. కొంతమంది వ్యక్తులు పూర్తిగా జయించబడలేదు, మరియు వారిని జయించే సమయంలో, వ్యక్తుల సమూహము ఒకటి పరిపూర్ణపరచబడుతుంది. ఈ రెండు కార్యాలు ఏకధాటిగా జరుగుతాయి. ఇంత సుదీర్ఘమైన కార్యములో కూడా ప్రజలు విడిచి వెళ్లలేదంటే, ఇది జయించే లక్ష్యము సాధించబడిందని చూపిస్తుంది—ఇది జయించబడటం యొక్క వాస్తవం. శుద్దీకరణలు పరిపూర్ణపరచబడటం కోసమే గానీ, జయించబడటం కోసం కాదు. శుద్దీకరణలు లేకుండా, ప్రజలు పరిపూర్ణపరచబడలేరు. కాబట్టి శుద్దీకరణలు ఎంతో విలువైనవి! నేడు వ్యక్తుల సమూహమొకటి పరిపూర్ణపరచబడినది, ఎన్నుకోబడింది. ఇంతకు ముందు చెప్పబడిన పది ఆశీర్వాదాలన్నీ పరిపూర్ణత పొందినవారినే లక్ష్యంగా చేసుకున్నాయి. భూమిపై వారి స్వరూపాన్ని మార్చుకోవడం కోసం ఉన్న ప్రతిదీ పరిపూర్ణపరచబడిన వారిని లక్ష్యంగా చేసుకుంది. పరిపూర్ణత పొందనివారు దేవుని వాగ్దానాల్ని పొందడానికి అర్హులు కారు.


శ్రమలను అనుభవించుట ద్వారానే మీరు దేవుని ప్రేమానురాగాలు తెలుసుకోగలరు

ఈ రోజున నీవు దేవుని ఎంతగా ప్రేమించావు? దేవుడు నీ యందు చేసిన కార్యాలన్నిటిలో నీకు ఎన్ని తెలుసు? ఈ సంగతులన్నీ మీరు తప్పక నేర్చుకోవాలి. మనుష్యుడు ఆయనను ప్రేమించునని మరియు దేవుడు భూమి మీదకి వచ్చినప్పుడు, మనుష్యుల కొరకు ఆయన చేసినదంతయూ మనుష్యుడు చూడడం ద్వారా, మనుష్యుడు ఆయనను ప్రేమించుటకు మరియు ఆయనను నిజముగా తెలుసుకొనుటకు అనుమతించెను. మనుష్యుడు దేవుని కొరకు కష్టపడుటకు మరియు ఇంత దూరము వచ్చుటకు గల కారణం దేవుని ప్రేమ అయినట్లయితే, దేవుని రక్షణ మరియొక కారణమైయున్నది; అంత మాత్రమే కాకుండా, మనుష్యునిలో దేవుడు చేసిన క్రమ శిక్షణకు సంబంధించినది మరియు ఆయన ఇచ్చేటువంటి తీర్పు కూడా ఇందుకు కారణమైయున్నది. మీకు దేవుని పరీక్షలు, క్రమశిక్షణ, తీర్పు అనేవి లేకుండా, దేవుడు మీకు శ్రమలు కలిగించకపోతే, మీరు అన్ని విషయాలలో యథార్థముగా దేవునిని ప్రేమించలేరు. మనిషిలో దేవుడు ఎంత ఎక్కువగా పని చేస్తాడో, అంతే ఎక్కువగా మనిషి శ్రమలకు గురవుతాడు, దేవుని కార్యములోని అర్థము ఎంత స్పష్టంగా కనిపిస్తుందో, అంతే ఎక్కువగా మనిషి హృదయము దేవునిని ప్రేమించగలుగుతుంది. బాధాకరమైన పరిక్షలు, హింస మరియు శుద్ధి చేయడం అనేవి లేకుండ దేవుణ్ణి ప్రేమించడాన్ని మీరు ఎలా నేర్చుకుంటారు? దేవుడు మనిషికి కృప, ప్రేమ మరియు కరుణ అనేవి మాత్రమే చూపిస్తే, నిజంగా దేవుణ్ణి ప్రేమించాలనే స్థితికి నీవు చేరుకుంటావా? ఒక విధంగా, దేవుడు అనుగ్రహించే పరీక్షలలో మనుష్యుడు తన లోపాలను తెలుసుకుంటాడు. అంతేగాకుండా, అతను ఎంత అల్పుడో, ఎంత దిక్కార స్వభావముగలవాడో, ఎంత నీచమైనవాడో గ్రహించడంతో పాటు అతని వద్ద ఏమీ లేదని మరియు అతనే ఏమీ కాదని తెలుసుకుంటాడు; మరొకవైపు, దేవుడు తన శ్రమల సమయంలో, మనిషి కోసం పలు విధాల వాతావరణాలు సృష్టిస్తాడు. దేవుని ప్రేమను మనిషి మరింత అనుభవించడానికి అవి కారణమవుతాయి. బాధ చాలా గొప్పదైనప్పటికీ, కొన్నిమార్లు అణచివేసుకోలేని దుఃఖముతో కూడిన ఆ బాధను అనుభవిస్తూ, దానిని జయించలేకపోయినప్పటికీ, తనలో జరిగించబడుచున్న దేవుని కార్యము ఎంత అందమైనదో మనిషి చూడగలగుతాడు. ఇటువంటి అనుభవ ఆధారము మీదనే దేవుని కొరకు నిజమైన ప్రేమ మనిషిలో పుడుతుంది. ఈ రోజున దేవుని కరుణ, ప్రేమ మరియు కృప ద్వారా మాత్రమే మనిషి తనను గూర్చి తాను తెలుసుకోగలుగుచున్నాడు మరియు మానవ స్వభావమును గూర్చి అంతగా తెలుసుకోలేకపోవుచున్నాడు. దేవుని తీర్పు మరియు శుద్ధీకరణ ద్వారా మాత్రమే, శుద్ధీకరణ ప్రక్రియ ద్వారా మాత్రమే మనిషి తన లోపాలను మరియు అతని వద్ద ఏమీ లేదన్న సంగతిని తెలుసుకోగలడు. అందుచేత, దేవుని పట్ల మానవుని ప్రేమ దేవుడు చేసే శుద్ధీకరణ మీదను మరియు ఆయన తీర్పు మీదను ఆధారపడియుంటుంది. మీరు కేవలము దేవుని కృపను అనుభవిస్తూ, శాంతికరమైన సమాధానకరమైన కుంటుంబాన్ని కలిగియుంటూ లేక భౌతిక ఆశీర్వాదాలను మాత్రమే కలిగియున్నట్లయితే, మీరు దేవునిని సంపాదించుకోలేదన్నమాట. దేవుని యందు నీవు కలిగియున్న విశ్వాసము, విజయవంతమైన విశ్వాసముగా పరిగణించబడదు. దేవుడు ఇప్పటికే శరీరమందు ఒక స్థాయిలో కృప యొక్క కార్యమును జరిగించాడు, అంతమాత్రమే గాకుండా ఇప్పటికే మానవుల మీద భౌతికపరమైన ఆశీర్వాదాలను కుమ్మరించియున్నాడు. అయినప్పటికీ, మానవుడు ప్రేమ, కృప మరియు కరుణ అనేవాటి ద్వారా పరిపూర్ణుడుగా చేయబడలేదు. మనుష్యుడు కలిగియున్న అనుభవాలలో కొంతమట్టుకు దేవుని ప్రేమను ఎదుర్కొని, దేవుని ప్రేమ, ఆయన కరుణ ఎలా ఉంటుందోనని చూసినప్పటికీ, కొంత కాలములో దేవుని ప్రేమ, కృప మరియు కరుణలనేవీ ఒక మనుష్యున్ని పరిపూర్ణునిగా చేయలేవని, మనుష్యునిలో ఉన్నటువంటి భ్రష్టత్వము ఎట్టిదో చూపించలేవని, మనుష్యుడు తాను కలిగియున్న భ్రష్టత్వాన్ని బట్టి విముక్తి చెందలేడని, తనలోని ప్రేమ విశ్వాసములను పరిపూర్ణతలోనికి నడిపించలేవని అతను చూడగలుగుతాడు. దేవుని కృపా కార్యమనేది ఒక్క నిర్దిష్టమైన కాలములో జరిగించబడేదే గానీ మనుష్యుడు దేవునిని తెలుసుకునే క్రమములో దేవుని కృపను సంతోషంగా అనుభవిస్తూ, అతను దాని మీద ఆధారపడిపోకూడదు. 

మానవుడిలో దేవుని పరిపూర్ణత దేని ద్వారా సంపూర్ణము కాగలదు? అతని నీతీయుతమైన స్వభావము ద్వారానే అది సాధ్యము కాగలదు. దేవుని స్వభావములో ప్రాథమికముగానే నీతి, ఉగ్రత, ఘనత, తీర్పు మరియు శాపము అనేవి ఉంటాయి. దేవుడు తన తీర్పు ద్వారా ప్రాథమికంగా మనుష్యున్ని పరిపూర్ణునిగా చేస్తాడు. కొంతమంది ఈ విషయాన్ని అర్థము చేసుకొనకపోగా, తీర్పు మరియు శపించుట ద్వారా మాత్రమే దేవుడు మనుష్యున్ని పరిపూర్ణునిగా ఎందుకు చేయాలని అడుగుతుంటారు. “దేవుడు మనిషిని శపిస్తే, ఆ మనుష్యుడు చనిపోడా? దేవుడు మనిషికి తీర్పు తీరిస్తే, మనుష్యుడు శిక్ష పొందడా? అప్పుడు అతను ఎలా పరిపూర్ణుడవుతాడు?” అని వారు అంటుంటారు. దేవుని కార్యము గురించి తెలియనివారే ఇటువంటి మాటలను మాట్లాడుతారు. దేవుడు మనిషి చూపించే అవిధేయతను శపిస్తాడు, ఆయన మనిషి చేసిన పాపాలకు తీర్పు తీరుస్తాడు. ఆయన కఠినంగాను మరియు కరుణలేని విధంగా మాట్లాడుచున్నప్పటికీ, ఆయన సమస్త విషయాలను ఆ మనిషి లోపలే బయలుపరుస్తాడు, ఇటువంటి కఠిన మాటల ద్వారా మనిషిలోని వాస్తవికతను బయలుపరచినప్పుడు, అటువంటి తీర్పు తీర్చినప్పటికీ, రక్త మాంసములతో కూడిన ఈ శరీరమును గూర్చిన లోతైన జ్ఞానాన్ని మనిషికి దేవుడు అనుగ్రహిస్తాడు. తద్వారా, మనిషి తనను తాను దేవుని ఎదుట సమర్పించుకుంటాడు. మానవుని శరీరము పాపము చేస్తుంది మరియు అది సాతానుకు సంబంధించింది, అది అవిధేయత చూపిస్తుంది, మరియు అది దేవుని శిక్షకు గురియైనది. అందుచేత, మనిషి తనను గూర్చి తాను తెలుసుకునే క్రమములో, దేవుని తీర్పుకు సంబంధించిన మాటలన్నీ అతని మీద పడతాయి మరియు శుద్ధీకరణకు సంబంధించిన అన్ని రకాల పద్ధతులు వినియోగించబడతాయి; అప్పుడు మాత్రమే దేవుని కార్యము ప్రభావ పూరితముగా ఉంటుంది.

దేవుడు పలికిన మాటలను గమనించినట్లయితే, ఆయన ఇప్పటికే మానవ శరీరాన్ని శపించినట్లుగా చూడగలము. మరయితే, ఈ మాటలు శపించే మాటలు కాదా? దేవుడు పలికిన మాటల ద్వారా మనిషి నిజమైన రంగులు బయలుపరచబడతాయి మరియు అటువంటి మంచి ప్రత్యక్షత ద్వారా ఆయన తీర్పు తీరుస్తాడు, మరియు దేవుని చిత్తాన్ని అనుసరించి, ఆయనను తృప్తిపరచలేనని మనిషి గ్రహించినప్పుడు, అతను తనలో తాను దుఃఖిస్తాడు మరియు పశ్చాత్తాపపడతాడు, అతను దేవునికి చాలా ఋణపడియున్నాడని మరియు దేవుని చిత్తాన్ని నెరవేర్చలేని స్థితిలో ఉన్నాడని తెలుసుకుంటాడు. పరిశుద్ధాత్ముడు మిమ్మల్ని మీలోనే క్రమశిక్షణ చేసే కొన్ని సందర్భాలు ఉంటాయి మరియు ఈ క్రమశిక్షణ దేవుని తీర్పు నుండి వస్తుంది; దేవుడు మిమ్మల్ని తప్పు పట్టి, మీకు తన ముఖమును చూపించకుండ ఉండే సందర్భాలు ఉంటాయి, అలా చేసినప్పుడు ఆయన మిమ్మల్ని పట్టించుకోడు మరియు మీలో ఎటువంటి కార్యము చేయడు. మిమ్మల్ని శుద్ధీకరణ చేసే క్రమములో నిశ్శబ్దంగా మిమ్మల్ని క్రమపరుస్తాడు. ఒక మనిషిలో దేవుని కార్యము అనేది ప్రాథమికముగా దేవుని నీతి స్వభావము కలుగజేయునదిగా ఉంటుంది. అంతిమంగా మనిషి దేవుని పట్ల ఎలాంటి సాక్ష్యాన్ని కలిగియుండాలి? దేవుడు నీతిమంతుడైన దేవుడని, ఆయన స్వభావము నీతియుతమైనదని, ఉగ్రతతో కూడినదని, శిక్షించేదని మరియు తీర్పు తీర్చేదని మనిషి సాక్ష్యము చెప్పాలి; దేవుని నీతి స్వభావము విషయమై మనిషి సాక్ష్యము చెప్పాలి. మనుష్యులను పరిపూర్ణులుగా చేయు నిమిత్తము దేవుడు తన తీర్పును వినియోగిస్తాడు, ఆయన మనుష్యులను ఎంతగానో ప్రేమించాడు, రక్షించాడు. అయితే, ఆయన ప్రేమలో ఎన్నెన్ని విషయాలు దాగియున్నాయి? తీర్పు, మహిమ, ఉగ్రత మరియు శాపములు అందులో దాగియున్నాయి. గతములో దేవుడు మనిషిని శపించినప్పటికీ, ఆయన మనిషిని పూర్తిగా అగాధములోనికి నెట్టివేయలేదు గానీ, దేవుని పట్ల మనిషికున్న విశ్వాసమును శుద్దీకరించుటకు ఆయన ఎన్నో విధానాలను ఉపయోగించాడు; ఆయన మనిషిని చంపలేదు గానీ, మనిషి పరిపూర్ణుడయ్యే దిశగా నడుచుకున్నాడు. శరీరములోని రక్త మాంసములు సాతానుకు సంబంధించినవి, ఈ విషయాన్ని దేవుడు ఖచ్చితంగా చెప్పాడు గానీ దేవుడు చెప్పిన వాస్తవ విషయాలన్నీ ఆయన వాక్యముల ప్రకారముగా ఇంకా పూర్తి చేయబడలేదు. ఆయన మిమ్మల్ని శపించినందున మీరు ఆయనను ప్రేమించవచ్చు, తద్వారా, మీరు మీ శరీరములను గురించి తెలుసుకోగలుగుతారు; ఆయన మిమ్మల్ని శిక్షిస్తాడు, తద్వారా మీరు మేల్కొని ఉండవచ్చు, అప్పుడు మీలోని లోపాలను తెలుసుకోగలుగుతారు మరియు మనిషి అయోగ్యత ఎటువంటిదో తెలుసుకుంటారు. అందుచేత దేవుడు శపిస్తాడు, ఆయన తీర్పు తీరుస్తాడు మరియు ఆయన ఔన్నత్యమును, ఉగ్రతను కనుపరుస్తాడు. ఇవన్నీ మనిషిని పరిపూర్ణునిగా చేయు దిశగానే జరుగుతాయి. ఈ రోజున దేవుడు చేసే ప్రతీది మరియు మీలో నీతి స్వభావమును పుట్టించేదంతయు మనిషిని పరిపూర్ణునిగా చేసే క్రమములో జరిగించే కార్యములైయున్నవి. దేవుని ప్రేమ ఇలాగే ఉంటుంది.

మనిషి ఆచారప్రదమైన నియమ నిబంధనలలో దేవుడు ప్రేమ అంటే ఆయన కృప చూపించువాడని, కరుణించువాడని మరియు మనిషి బలహీనతల పట్ల జాలి చూపించువాడని నమ్ముచున్నాడు. ఇవన్నీ దేవుని ప్రేమగానే పరిగణించబడినప్పటికీ, అవన్నీ ఒక వైపు మాత్రమే మరియు మనుష్యుని పరిపూర్ణునిగా చేయుటకు ఇవేవీ ప్రాథమిక సాధనాలు కావు. కొంతమంది మనుష్యులు తమకున్న రోగాల్ని బట్టి దేవుని యందు నమ్మికయుంచియున్నారు. ఆ రోగమే మీ కొరకు దేవుడు చూపించే కృపయైయున్నది; ఆ రోగమే లేకపోతే, మీరు దేవుని యందు నమ్మిక ఉంచేవారు కాదు కదా, మరియు మీరు దేవుణ్ణి నమ్మకపోయినట్లయితే, మీరు ఇంత దూరము వచ్చేవారు కాదు కదా. అందుచేత ఈ కృప కూడా దేవుని ప్రేమయైయున్నది. యేసునందు నమ్మిక ఉంచే సమయములో మనుష్యులు సత్యమును అర్థము చేసుకోనందున, దేవునికి ఇష్టులు కానివారందరూ ఏమోమో చేశారు, అయినప్పటికీ దేవుడు ప్రేమను మరియు కనికరమును కలిగియున్నాడు మరియు ఆయన మనిషిని ఇంత దూరము తీసుకువచ్చియున్నాడు. మనిషి దేనినీ అర్థం చేసుకోలేక పోయినప్పటికీ దేవుడు తనను అనుసరించే భాగ్యాన్ని మనిషికి ఇచ్చాడు. అంతేగాకుండా, ఆయన మనుష్యులను ఈ రోజు వరకు నడిపించాడు. ఇది దేవుని ప్రేమ కాదా? అదే దేవుని స్వభావములో దాగియున్న దేవుని ప్రేమయైయున్నది. ఇది ఖచ్చితమైన విషయం! సంఘము ఇటువంటి తారా స్థాయికి చేరుకున్నప్పుడు, సేవ చేసేవారి విషయములో దేవుడు కార్యము జరిగించి, మనుష్యులను అగాధ కూపములో పడవేస్తాడు. సేవ చేయువారి సమయపాలన మాటలన్నీ శాప వచనాలే; మీ శరీరానికి సంబంధించిన శాపాలు, భ్రష్టుపట్టిన సాతాను స్వభావపు శాపాలు మరియు దేవుని చిత్తాన్ని జరిగించలేని మీకు సంబంధించిన శాపాలవి. ఆ విషయములో జరిగించబడిన దేవుని కార్యము మహిమకరమైనదిగా ఉండెను, ఆ తరువాత వెనువెంటనే దేవుడు శిక్షకు సంబంధించిన పనిని అమలు చేశాడు, అక్కడ మరణ శోధన వచ్చింది. అటువంటి కార్యములో మనుష్యుడు దేవుని ఉగ్రతను, మహిమను, తీర్పును మరియు శిక్షను చూశాడు, అయినప్పటికీ అతడు దేవుని కృపను, ఆయన ప్రేమను మరియు ఆయన కనికరమును కూడా చూసియున్నాడు. దేవుడు చేసిందల్లా, దేవుడు చూపించిందల్లా మనిషి కొరకు దేవుని ప్రేమనే గానీ మరొకటి కాదు. దేవుడు చేసిందల్లా మనుష్యుల అవసరతలను తీర్చడమే. మనిషిని పరిపూర్ణునిగా చేసే క్రమములోనే ఆయన వీటినన్నిటిని చేశాడు. మనిషికున్న స్థాయిని బట్టే, ఆయన వీటినన్నిటినీ జరిపించాడు. దేవుడు ఇలా చేయకపోయినట్లయితే, మనుష్యుడు దేవుని వద్దకు వచ్చి ఉండేవాడు కాదు మరియు నిజమైన దేవుని ముఖాన్ని తెలుసుకొని ఉండేవాడు కాదు. మనిషి దేవునిలో విశ్వాసము పెట్టిన రోజు నుండి నేటి వరకు మనిషి కలిగియున్న స్థితిని బట్టి దేవుడు మనిషి కొరకు క్రమంగా అందించుకుంటూ వచ్చాడు. తద్వారా, మనిషి తన అంతరంగములో క్రమేపి దేవుని గురించి తెలుసుకుంటాడు. ఈ రోజున మనుష్యుడు దేవుని తీర్పు ఎంత అద్భుతమైనదో తెలుసుకోవలసిన అవసరత ఉంది. సృష్టి ఆరంభము నుండి నేటి వరకు సేవ చేయువారిని ఈ కార్యములో శపించు పని జరగడం ఇదే మొదటి సంఘటన. అగాధ కూపములోనికి వెళ్లునట్లుగా మనిషి శపించబడ్డాడు. ఒకవేళ దేవుడు అలా చేయకపోతే, దేవుని గూర్చిన నిజమైన జ్ఞానము ఈ రోజున మనిషికి లభించేది కాదు; దేవుడు పెట్టిన ఆ శాపము ద్వారానే మనిషి అధికారికంగా దేవుని స్వభావమును తెలుసుకోగలిగాడు. సేవ చేయువారి శోధనల మూలముగానే మనిషి బయలుపరచబడ్డాడు. మనిషి తాను కలిగియున్న నమ్మకము అంగీకార యోగ్యమైనది కాదని, తను కలిగియున్న స్థాయి చాలా తక్కువైనదని, దేవుని చిత్తాన్ని నెరవేర్చడములో తాను అసమర్థుడని మరియు అన్ని సమయాలలో దేవుడిని సంతోష పెడతాననే తన పలుకులు కేవలము మాటలకు మాత్రమే పరిమితమని తను గురించి తాను తెలుసుకున్నాడు. సేవ చేయువారి పరిచర్యలో దేవుడు మనిషిని శపించినప్పటికీ, వెనక్కి తిరిగి చూసినట్లయితే, దేవుని కార్యము అద్భుతమని చెప్పక తప్పదు: అది మనిషికి గొప్ప మలుపును తీసుకొని వచ్చింది మరియు తన స్వభావములో గొప్ప మార్పుకు కారణమయ్యింది. సేవ చేయువారి కాలానికి మునుపు మనిషి తన జీవితాన్ని గురించి, దేవుని యందు విశ్వాసముంచడం గురించి, దేవుని కార్యము యొక్క అద్భుత విషయమును గురించి అర్థము చేసుకోలేదు. అంత మాత్రమే కాకుండా దేవుని కార్యము మనిషిని పరీక్షిస్తుందనే విషయాన్ని కూడా అర్థం చేసుకోలేదు. సేవ చేయువారి కాలము నుండి నేటి వరకు దేవుని కార్యమును అద్భుతమైన కార్యముగా చూస్తున్నాడు, ఇది మనిషికి అంతుపట్టనిది. దేవుడు మనిషి బుర్రను ఉపయోగించుకొని ఎలాంటి కార్యాలను చేస్తాడో మనిషి ఊహకు అందదు. దేవుడు మనుష్యుని మెదడులో చేయబోవు కార్యమునైనను, దేవునికి అవిధేయునిగా ఉండుట ద్వారా అతని స్థాయి తగ్గిపోతుందని లేక అతడు చిన్నబోవుచున్నాడని మనుష్యుడు ఊహించలేకపోవుచున్నాడు. దేవుడు మనిషిని శపించినప్పుడు, అతను ఒక ఉన్నత పరిణామాన్ని సాధించే క్రమములోనే శపించడం జరిగింది మరియు ఆయన మనిషిని మరణానికి గురి చేయలేదు. ఆయన మనిషిని శపించినప్పటికీ ఆయన మాటల ద్వారానే శపించాడు, ఆ శాపాలు మనిషికి నాశనం కలుగజేయవు. అయితే, దేవుడు మనిషి చూపిన అవిధేయతనే శపించాడు. అందుచేత, ఆయన శపించిన మాటలు మనుష్యుడు పరిపూర్ణుడవ్వడానికి కూడా చెప్పబడ్డాయి. దేవుడు మనిషికి తీర్పు తీర్చినా, లేక మనిషిని శపించినా అవన్నీ మనుష్యుడిని పరిపూర్ణునిగా చేయడానికే: ఈ రెండు కార్యాలు మనిషిలో దాగియున్న మలినాన్ని తొలగించి, పరిశుద్ధునిగా చేయు క్రమములో ఉపయోగపడుతాయి. ఈ విధంగా మనుష్యుడు శుద్ధి చేయబడతాడు మరియు దేవుని మాటల ద్వారా, ఆయన కార్యము ద్వారా, మనిషిలోని కొరతగా ఉన్నవన్నీ పరిపూర్ణమవుతాయి. దేవుని కార్యములోని ప్రతి మెట్టు, అంటే, అది కఠిన వాక్యములైనా, లేక తీర్పైనా, లేక శిక్షయైనా అది మనిషిని పరిపూర్ణునిగా చేస్తుంది మరియు ఆయన జరిగించు కార్యము మనిషికి తప్పకుండా కావాలి. ఇటువంటి కార్యమును గడచిన ఇన్నీ యుగాలలో దేవుడు జరిగించలేదు; ఈ రోజున ఆయన మీలో ఈ కార్యమును జరిగించుచున్నాడు కాబట్టి, ఆయన జ్ఞానమును బట్టి మీరు ఆయనను స్తుతించాలి. మీలో మీరు కొంత బాధను అనుభవించినప్పటికీ, మీ హృదయాలు చాలా భద్రముగాను మరియు శాంతి సమాధానాలను కలిగినవిగాను ఉంటాయి. ఇటువంటి స్థాయిలో దేవుని కార్యమును మీరు ఆనందంగా అనుభవించడానికి మీకు దొరికిన గొప్ప ఆశీర్వాదమిది. మీరు భవిష్యత్తులో ఎటువంటి లాభాన్ని పొందుకుంటారన్న దానితో సంబంధము లేకుండా ఈ రోజున మీలో జరిగించబడుచున్న దేవుని కార్యమంతయు ప్రేమయైయున్నది. దేవుని తీర్పును మరియు ఆయన శిక్షను మనిషి అనుభవించకపోయినట్లయితే, మనిషి క్రియలు మరియు తనకున్న అత్యుత్సాహము బయటకు రాకుండా లోపలి భాగములోనే ఉండిపోతాయి. అంతేగాకుండా, తన స్వభావము మారకుండా అలాగే ఉండిపోతుంది. దీనిని దేవుని ద్వారా పొందుకొనిన భాగ్యంగా పరిగణించబడుతుందా? ఈ రోజున, మనిషిలో దురహంకారము మరియు గర్వము అనేవి ఎక్కువగా ఉన్నప్పటికినీ, మనిషి స్వభావమనేది ముందున్న దానికంటే ఎక్కువ స్థిరముగా ఉన్నది. మిమ్మల్ని రక్షించే దిశగానే దేవుడు మీతో వ్యవహరించడం జరుగుతుంది. ఆ సమయములో మీరు కొంత బాధను అనుభవించినప్పటికీ, మీ ధోరణిలో మార్పు వచ్చే రోజు తప్పకుండా వస్తుంది. ఆ సమయములో మీరు వెనక్కి తిరిగి చూసుకుంటే, దేవుని కార్యము ఎంతో జ్ఞానము కలదని మీకు స్పష్టంగా అర్థమవుతుంది. అప్పుడు మీరు దేవుని చిత్తాన్ని నిజంగా అర్థం చేసుకుంటారు. ఈ రోజున కొంతమంది దేవుని చిత్తాన్ని అర్థం చేసుకున్నామని చెప్పి, క్రియలలో మాత్రం అదేమీ వారికి అర్థం కాలేదన్నట్లుగా ప్రవర్తిస్తుంటారు. వాస్తవానికి వారు అబద్ధాలు చెబుతారు, ఎందుకంటే, దేవుని చిత్తము మనిషిని రక్షిస్తుందా లేక మనిషిని శపిస్తుందా అనే విషయము ప్రస్తుతము వారికి అర్థమవ్వాల్సిన అవసరత ఉంది. బహుశః ఇప్పుడు దీనిని మీరు స్పష్టంగా చూడకపోవచ్చు గానీ దేవునికి మహిమ తీసుకువచ్చే రోజును మీరు చూచే రోజు వస్తుంది మరియు దేవుణ్ణి ప్రేమించడం ఎంత అర్థవంతమైనదో మీరు చూస్తారు, తద్వారా, మానవ జీవితాలు మరియు మీ శరీరాలు దేవుని ప్రేమించు లోకములో ఉంటాయి. అప్పుడు మీ ఆత్మ స్వాతంత్ర్యము పొందినదై, మీ జీవితము సంతోషముగా ఉంటుంది. అంతేగాకుండా, మీరు ఎల్లప్పుడూ దేవునికి దగ్గరగా ఉంటారు మరియు మీరు ఆయన వైపే ఎల్లప్పుడూ చూస్తూ ఉంటారు. అప్పుడు, ఈ రోజున జరిగే దేవుని కార్యము ఎంత విలువైనదో మీరు నిజంగా తెలుసుకుంటారు.

ఈ రోజున అనేకమందికి ఇటువంటి జ్ఞానము లేదు. ఇటువంటి వారు శ్రమలు విలువైనవి కావని నమ్ముతారు, వారు లోకము చేత వెలివేయబడుతుంటారు. వారి ఇంటి జీవితము చాలా సమస్యాత్మకముగా ఉంటుంది, వారు దేవునికి ప్రియులైనవారు కారు మరియు వారి ఉద్దేశాలు భరోసా లేనివి. కొంతమంది పడే శ్రమలు చాలా తారా స్థాయిలో ఉంటాయి, వారి ఆలోచనలు మరణానికి దారి తీస్తుంటాయి. అటువంటి పరిస్థితి దేవునికి నిజమైన పరిస్థితిని కనుపరచవు; అటువంటి ప్రజలు పిరికివారు, వారికి ఎటువంటి పట్టుదల ఉండదు, వారు చాలా బలహీనులుగాను మరియు శక్తిలేనివారుగాను ఉంటారు! మనిషి తనను ఎప్పుడెప్పుడు ప్రేమిస్తాడా అని దేవుడు ఎదురుచూస్తుంటాడు. అయితే, మనిషి ఆయనను ఎంత ఎక్కువగా ప్రేమిస్తే అంత ఎక్కువగా శ్రమలను ఎదుర్కొంటాడు మరియు మనిషి ఎంత ఎక్కువగా ఆయనను ప్రేమిస్తాడో అంత ఎక్కువగా హింసలను ఎదుర్కొంటాడు. మీరు ఆయనను ప్రేమించినట్లయితే, ప్రతి విధమైన శ్రమను మీరు ఎదుర్కొంటాడు. మీరు ఆయనను ప్రేమించకపోతే, ప్రతీది మీకు చాలా సానుకూలంగా ఉంటుంది మరియు మీ చుట్టూ ఉన్నటువంటి ప్రతీది సమాధానకరంగా ఉంటుంది. మీరు దేవుణ్ణి ప్రేమించినప్పుడు మీ చుట్టూ ఉండే ప్రతీది జయించలేని విషయాలుగా ఉంటాయి. ఎందుకంటే, మీకున్న స్వభావము చాలా సంకుచితమైనది, మీరు మరింత శుద్ధి చేయబడాలి; అంతేగాకుండా, దేవుణ్ణి సంతోషపరచడానికి అసమర్థులుగా ఉంటారు మరియు దేవుని చిత్తము చాలా ఉన్నతమైనదని, దేవుని చిత్తమును మనిషి జరిగించడం అసాధ్యమని మీరు భావిస్తుంటారు. ఈ విషయాలన్నిటి కొరకే మీరు శుద్దీకరించబడతారు, ఎందుకంటే, మీలో ఎక్కువ బలహీనతలు ఉన్నాయి మరియు దేవుని చిత్తాన్ని జరిగించలేని అసమర్థత ఎక్కువగా మీలో ఉంది, మీరు అంతర్గతంగా శుద్ధి చేయబడినప్పటికీ, శుద్ధీకరణ ద్వారానే పవిత్రీకరణ సాధ్యమనే విషయాన్ని మీరు స్పష్టంగా చూడాలి. అందుచేత, ఈ అంత్యకాలపు రోజులలో మీరు దేవునికి సాక్ష్యులుగా ఉండాలి. మీరు ఎన్ని ఘోరమైన శ్రమలగుండా వెళ్లినప్పటికీ, మీరు అంతము వరకు నడవవలసి ఉంటుంది, మీ తుది శ్వాసను విడిచే సమయములోనైనా మీరు దేవునికి మరియు దేవుడు చూపించే కరుణకు నమ్మకస్తులుగా ఉండాలి; అప్పుడు అది నిజమైన దేవుని ప్రేమ అని, బలమైన ప్రతిధ్వనించే సాక్ష్యమని నిరూపించబడుతుంది. మీరు సాతాను ద్వారా శోధించబడినప్పుడు, “నా హృదయము దేవునికి సంబంధించినది మరియు ఇప్పటికే దేవుడు నన్ను సంపాదించుకున్నాడు. నేను నిన్ను సంతోషపరచలేను, నేను దేవుణ్ణి సంతోషపరచడానికి నా సమస్తముతో భక్తి చేయవలసి ఉంటుంది” అని మీరు తప్పకుండా సాతానుతో చెప్పాలి. మీరు ఎంత ఎక్కువగా దేవుణ్ణి సంతోష పెడుతారో అంత ఎక్కువగా దేవుడు మిమ్మల్ని ఆశీర్వదిస్తాడు, దేవుణ్ణి ప్రేమించడానికి మీరు గొప్ప బలాన్ని కలిగియుంటారు; అప్పుడు మీరు కూడా విశ్వాసమును, సంకల్పాన్ని కలిగియుంటారు. దేవుణ్ణి ప్రేమించడానికి జీవితము గడిపే దానికంటే విలువైనది లేదని లేక ప్రాముఖ్యమైనది లేదని భావిస్తారు. దేవుణ్ణి ప్రేమించాలంటే మనిషికి దుఃఖం ఉండకూడదని చెబుతుంటారు. మీ శరీరము బలహీనముగా ఉండే సందర్భాలు మరియు మీరు అనేక సమస్యలలో ఇరుక్కుపోయిన సందర్భాలు ఉన్నప్పటికీ, అటువంటి పరిస్థితులలో మీరు నిజంగా దేవుని మీద ఆధారపడతారు, మీ ఆత్మలో మీరు ఆదరణ కలిగియుంటారు, మీలో నిశ్చయతను కలిగియుంటారు, మీరు ఆధారపడడానికి మీకు ఏదైనా ఒకటి ఉంటుంది. ఈ విధంగా మీరు అనేకమైన వాటిని అధిగమించగలుగుతారు, అప్పుడు మీరు అనుభవించే శ్రమల వేదనను బట్టి దేవుని మీద ఫిర్యాదు చేయరు. దానికి బదులుగా, మీరు పాట పాడాలనుకుంటారు, నృత్యం చేయాలనుకుంటారు, ప్రార్థించాలనుకుంటారు, సహవాసము చేసి ప్రభు భోజనములో పాల్గొనాలనుకుంటారు, దేవుని ఆలోచనను అనుసరించాలనుకుంటారు. మీ చుట్టూ దేవుడు ఏర్పరచిన ప్రజలను, విషయాలను మరియు పరిస్థితులను మీరు చూసినప్పుడు ఆ ప్రజలు, ఆ విషయాలు మీకు తగినవని మీరు భావిస్తారు. మీరు దేవుణ్ణి ప్రేమించకపోతే, మీరు చూసేదంతా కూడా మీకు సమస్యాత్మకముగా ఉంటుంది మరియు మీ కన్నులకు ఏదీ ఇంపుగా అనిపించదు; మీ ఆత్మలో మీకు స్వాతంత్ర్యము ఉండదు గానీ, అణగద్రొక్కబడినట్లుగా ఉంటారు, మీ హృదయము ఎల్లప్పుడూ దేవుని మీద ఫిర్యాదు చేస్తూనే ఉంటుంది మరియు మీరు ఎల్లప్పుడూ ఎక్కువ శ్రమలను అనుభవిస్తున్నారని ఇది చాలా అన్యాయమని భావిస్తూనే ఉంటారు. మీరు కేవలము సంతోషము కొరకు మాత్రమే వెదకకుండా, దేవుణ్ణి సంతోషపెట్టాలని వేదకుచున్నట్లయితే, సాతాను ద్వారా ఆరోపించబడకూడదని ఆశపడినట్లయితే అటువంటి ఆశ దేవుణ్ణి ప్రేమించడానికి గొప్ప బలాన్ని చేకూరుస్తుంది. దేవుని ద్వారా చెప్పబడిన ప్రతి మాటకు మనిషి బాధ్యత వహించగలడు మరియు అతను చేసే క్రియల ద్వారా దేవుణ్ణి సంతోషపెట్టగలడు. దీనినే నిజాయితీగా బ్రతకడం అని అంటారు. దేవుణ్ణి సంతోషపెట్టడం అంటే దేవునిపట్ల మీకున్న ప్రేమను వ్యక్తపరిచి, ఆయన చెప్పిన మాటలను ఆచరణలో పెట్టడం; సమయముతో నిమిత్తం లేకుండా, ఇతరులు బలాన్ని కోల్పోయినప్పటికీ, మీలో దేవుని ప్రేమించే హృదయము ఉంది, ఆ హృదయాన్ని బట్టి దేవుని కొరకు ప్రగాఢంగా ఆరాటపడతారు మరియు ఆయనను స్మరిస్తూ ఉంటారు. ఇదే నిజమైన స్వభావము. మీరు పరీక్షించబడినప్పుడు ఎంత వేగముగా నిలబడతారో లేదో, కొన్ని పరిస్థితులు మిమ్మల్ని ఆవరించినప్పుడు మీరు బలహీనంగా ఉంటారో లేదో, మీ అన్నదమ్ములు, అక్క చెల్లెళ్లు మిమ్మల్ని తిరస్కరించినప్పుడు మీరు మీ కాళ్ళ మీద నిలబడతారో లేదో అనే దాని మీద మరియు మీరు దేవుణ్ణి ఎంత ఎక్కువగా ప్రేమిస్తున్నారన్న దాని మీదనే మీకున్న స్వభావము ఎంత గోప్పదనేది ఆధారపడి ఉంటుంది; దేవుని కొరకు మీరు ఎటువంటి ప్రేమను కలిగియున్నారని చూపడానికి కొన్ని వాస్తవ సంఘటనలు సంభవిస్తాయి. దేవుడు ఒక మనిషిని నిజంగా ప్రేమించినప్పుడు ఆ దేవుని కార్యము నుండి ఈ సంఘటనలన్నియు కనిపిస్తాయి. మనిషి ఆత్మ నేత్రాలు పూర్తిగా తెరవబడనందున అతను దేవుని చిత్తాన్ని మరియు దేవుని కార్యాన్ని మరియు దేవుని గురించిన చాలా అందమైన విషయాలను అంత ఎక్కువగా స్పష్టంగా చూడలేకపోవుచున్నాడు; మనిషి దేవుని పట్ల నిజమైన ప్రేమను చాలా తక్కువగా కలిగియున్నాడు. ఇప్పటివరకు మీరు దేవునియందు విశ్వాసముంచియున్నారు. ఈ రోజున తప్పించుకునే సమస్త మార్గాలను తీసివేశాడు. వాస్తవంగా మాట్లాడాలంటే, సరియైన మార్గమును ఎన్నుకోకుండా మీకు వేరొక అవకాశం లేదు, మీరు నడిచే సరియైన మార్గము దేవుని కఠినమైన తీర్పు ద్వారాను మరియు దేవుని అత్యున్నతమైన రక్షణ ద్వారాను అనుగ్రహించబడింది. కఠినత్వాన్ని మరియు శుద్ధీకరణను అనుభవించిన తరువాత మాత్రమే దేవుడు ప్రేమించువాడని మనిషి అర్థము చేసుకోగలుగుతాడు. ఈ రోజు వరకు మనిషి కలిగియున్న అనుభవములో దేవుని ప్రేమను కొంతమట్టుకు మాత్రమే తెలిసికొనియున్నాడని చెప్పగలము. అయితే ఇది సరిపోదు, ఎందుకంటే, మనిషి ఇంకా కొరత కలిగియున్నాడు. దేవుని అద్భుతమైన కార్యమును మరి ఎక్కువగా అనుభవించాలి మరియు దేవుని ద్వారా ఏర్పాటు చేయబడిన శ్రమల శుద్ధీకరణను మరి ఎక్కువగా అనుభవించాలి. అప్పుడు మాత్రమే మనిషి జీవన విధానము మార్పు చెందుతుంది. 


దేవుని ప్రేమించడం మాత్రమే దేవుని యందు నిజమైన విశ్వాసం కలిగి ఉండటం

ప్రస్తుతం మీరు దేవుని ప్రేమించాలని మరియు ఆయనను గురించి తెలుసుకోవాలని చూస్తుండగా, ఒక విధంగా అయితే మీరు శ్రమలు మరియు శుద్ధీకరణల గుండా వెళ్ళవలసి ఉంటుంది, మరొక విధంగా అయితే మీరు వెల చెల్లించాల్సి ఉంటుంది. దేవుడిని ప్రేమించడానికి మించిన ప్రాధాన్యమైన పాఠం ఏదీ ఉండదు, జనులు జీవిత కాలంలో తాము కలిగి ఉండే నమ్మకం నుండి నేర్చుకోదగిన పాఠం దేవుని ఎలా ప్రేమించాలి అనే సంగతిని గూర్చినదే అని చెప్పవచ్చు. మరో రకంగా చెప్పాలంటే, నీవు దేవుని నమ్మితే, నువ్వు దేవుని తప్పక ప్రేమించాలి. నీవు దేవుని యందు నమ్మిక మాత్రముంచి ఆయనను ప్రేమించలేకపోయినా, దేవుని గురించిన జ్ఞానాన్ని పొందకపోయినా, మరియు మీ హృదయాంతరంగము లోనుండి వచ్చే నిజమైన ప్రేమతో ఆయనను ప్రేమించలేకపోయినా దేవుని పట్ల నీకున్న నమ్మకం వ్యర్ధమే అని గ్రహించాలి; దేవుని పట్ల నీకున్న విశ్వాసంలో నీవు దేవుడిని ప్రేమించనట్లయితే, నీవు నీ జీవితాన్ని వ్యర్ధంగా జీవిస్తున్నట్లు లెక్క, మరియు నీ జీవితమంతా అందరి జీవితాల కంటే చాలా అల్పంగా ఉంటుంది. ఒకవేళ మీ జీవితమంతటిలో, మీరు ఎప్పుడూ దేవుడిని ప్రేమించనట్లయితే లేదా సంతృప్తిపరచనట్లయితే, నీ బ్రతుకుకు అర్థమేముంటుంది? ఇంకా దేవునిపై నీకున్న నమ్మకానికి ఆర్థం ఏముంటుంది? అది వృధా ప్రయాస కాదా? మరో రకంగా చెప్పాలంటే, మనుష్యులు దేవుని నమ్మి, ఆయనను ప్రేమించాలంటే, వారు తప్పనిసరిగా వెల చెల్లించాల్సిందే. బహిరంగంగా వారు ఏదో ఒక విధంగా నటించడంకంటేను వారి హృదయాంతరంగాలలోనుండి నిజమైన విశ్లేషణ కోసం వారు వెదకాలి. మీకు పాటలు పాడాలని మరియు నాట్యం చేయాలనే కోరిక ఉండి, సత్యమును ఆచరించలేని వారైతే, మీరు దేవుడిని ప్రేమిస్తున్నారని చెప్పగలమా? దేవుడిని ప్రేమించాలంటే అన్ని విషయాలలో దేవుని చిత్తాన్ని కోరాలి, మరియు నీకేదైనా జరిగినప్పుడు, దేవుని చిత్తాన్ని గ్రహించడానికి ప్రయత్నిస్తూ, అసలు ఈ విషయంలో దేవుని చిత్తం ఏమై ఉంటుందని చూడడానికి, నీవు దేనిని సాధించాలని ప్రయత్నించాలి కోరుకుంటున్నాడో తెలుసుకోవడానికి ప్రయత్నించాలి, మరియు ఆయన చిత్తం పట్ల నీవు ఏ విధంగా శ్రద్ధ కలిగి ఉండాలి అని నీలో నీవే లోతైన ఆత్మ పరిశీలన చేసుకోవాలి. ఉదాహరణకు: మీరు శ్రమలు ఎదుర్కోవాల్సిన పరిస్థితి ఒకటి మీకు సంభవించింది అనుకోండి, అలాంటి సమయంలోనే నీవు దేవుని చిత్తమేమిటో అర్థం చేసుకోవడంతో పాటు ఆయన చిత్తంపై ఎలాంటి శ్రద్ధను కలిగి ఉండాలి అనే విషయాన్ని తెలుసుకోవాలి. నిన్ను నీవు సంతృప్తిపరచుకునేవానిగా నీవు ఉండకూడదు: మొదట నిన్ను నీవు తృణీకరించుకోవాలి. శరీరము కంటే తుచ్ఛమైనది మరేదీ లేదు. నీవు దేవుడిని సంతృప్తి పరచడానికి చూడాలి, మరియు నీవు చేయవలసిన దానిని నీవు చేయాలి. అలాంటి ఆలోచనలు నీకుంటే, ఈ విషయంలో దేవుడు ప్రత్యేకమైన ఆత్మ గ్రహింపును అనుగ్రహిస్తాడు, తద్వారా నీ హృదయం ఆదరణను పొందుకుంటుంది. చిన్నదో, పెద్దదో మీకేదైనా సంభవిస్తే, నీవు మొదట నిన్ను నీవు ఉపేక్షించుకొని, నీ శరీరాన్ని అన్నింటిలోకెల్లా స్వల్పమైనదిగా నీవు పరిగణించాలి. నీవు శరీరాన్ని ఎంత సంతృప్తి పరిస్తే, అది నీపై అంత అజమాయిషీ ప్రదర్శిస్తుంది; నీవు దానిని ఈసారికి సంతృప్తిపరిస్తే, వచ్చేసారి అది నిన్ను మరిన్ని పెద్ద కోరికలు కోరుతుంది. ఇదిలా కొనసాగుతుంటే, మనుష్యులు మరింత ఎక్కువగా శరీరాన్ని ప్రేమిస్తుంటారు. శరీరము అసాధారణమైన కోరికలు కోరుతుంటుంది; అది నీవు తినే వాటి విషయాలలో కావచ్చు, మీరు ధరించే వాటి విషయాలలో కావచ్చు, లేదా మీరు మీ సహనాన్ని కోల్పోవడంలో కావచ్చు, లేదా మీ స్వంత బలహీనతలకు, సోమరితనానికి బానిసై పోయే విషయంలో కావచ్చు, నీవు దానిని ఎల్లప్పుడూ సంతృప్తిపరుస్తూ దాని చెప్పుచేతల్లో ఉండాలని కోరుతుంది…. నీ శరీరాన్ని నీవు ఎంతగా సంతృప్తి పరిస్తే, దాని కోరికలు అంత బలంగా తయారవుతుంటాయి మరియు లోతైన పాపపు తలంపులకు కేంద్రమయ్యేంత దుర్మార్గంగా తయారై దేవునికి అవిధేయత చూపించడంతో పాటు తనను తానే హెచ్చించుకుంటూ దేవుని పనిపై నమ్మకం లేనిదిగా తయారవుతుంది. శరీరాన్ని ఎంతగా సంతృప్తి పరిస్తే, దాని బలహీనత అంత అధికమవుతుంటుంది; నీ బలహీనతను బట్టి నీ మీద ఎవ్వరూ సానుభూతి చూపించడం లేదని మరియు దేవుడు నిన్ను ఎడబాసి సుదూరంగా వెళ్ళిపోయాడని నీవెప్పుడూ బాధపడాల్సి వస్తుంది. నీవు ఈ క్రింది విధంగా చెప్పడం ప్రారంభిస్తావు: “దేవుడు ఇంత కఠినంగా ఎలా ఉంటున్నాడు? ఆయన మనుష్యులకు విజయాన్ని ఎందుకు ఇవ్వడు?” మనుష్యులు శరీరాన్ని సంతృప్తి పరుస్తూ దానిలో విపరీరమైన ఆనందం పొందుతూ ఉంటే, వారు తమను తానే నాశనం చేసుకుంటారు. నీవు దేవుడిని నిజముగా ప్రేమించి, నీ శరీరాన్ని సంతృప్తి పరచకపోతే, నీకు దేవుడు చేసేదంతా సరియైనదిగా మరియు మంచిదిగా కనిపిస్తుంది, మరియు నీ తిరుగుబాటు స్వభావం వలన మరియు మీ దుర్నీతి వలన శాపగ్రస్తుడవై దోషిగా తీర్పు తీర్చబడాల్సిన నీవు నీతిమంతునిగా తీర్పు తీర్చబడతావు. నీవు ఆయన వద్దకు రావడానికి దేవుడు నిన్ను శిక్షించి, క్రమశిక్షణపరచి, నిన్ను గుణపరచే పరిస్థితులను ఏర్పరిచే రోజులు నీ జీవితంలో వస్తాయి—అప్పుడు దేవుడు నీలో చేస్తున్నదంతయూ అద్భుతంగా నీకు అనిపిస్తుంది. అప్పుడు నీకు అది అంతా పెద్ద శ్రమలా అనిపించదు కానీ దేవుడు ఎంతో ప్రేమామయునిలా కనిపిస్తాడు. నీవు నీ శరీర బలహీనతలవైపే మొగ్గు చూపుతూ దేవుడు నీ నుండి దూరంగా వెళ్ళిపోయాడని అంటున్నట్లయితే, నీకెప్పుడూ శ్రమలు కలుగుతున్నట్లే అనిపిస్తుంది మరియు నీవు మరింత కృంగిపోతావు, మరియు నీకు దేవుని పని అంతటిపై స్పష్టత ఉండకపోవడంతో పాటు మానవుడి బలహీనతలపై దేవుడు ఎప్పుడూ సానుభూతిని కలిగి ఉండడు మరియు మానవుని కష్టాలను దేవుడు అర్థం చేసుకోడు అనే భావన కలుగుతుంది. ఇందును బట్టి నీవు నీకేదో గొప్ప అన్యాయం జరిగిపోయి ఎప్పుడు దయనీయమైన స్థితిలో ఒంటరివన్న భావనలోనికి ప్రవేశిస్తావు. ఇక వీటి ఫలితంగా నీవు అన్ని విషయాలను గురించి ఫిర్యాదులు చేయడం మొదలుపెడతావు. ఈ విధంగా నీవు నీ బలహీనతకు మరియు శరీరాశలకు లొంగిపోయిన కొలదీ, దేవుడు దూరంగా వెళ్ళిపోయాడన్న భావన అంత అధికంగా నీకు కలుగుతుంటుంది మరియు నీవు దేవుని పనిని తిరస్కరించి, దేవునికి విరోధిగా పూర్తి అవిధేయతలోనికి దిగజారిపోయేంత దారుణ పరిస్థితికి వెళ్ళిపోతావు. ఈ కారణంచే, నీవు నీ శరీరానికి విరోధంగా తిరుగుబాటు చేయాలి కానీ దానికి లొంగిపోకూడదు: “నా భర్త (భార్య), పిల్లలు, భావి ప్రణాళికలు, వివాహము, కుటుంబం—ఇవేవీ విలువైనవి కావు! నా హృదయంలో దేవుడు మాత్రమే ఉన్నాడు, మరియు నేను దేవుని సంతృప్తి పరచడానికి వీలైనంత ప్రయత్నించాలి కానీ నా శరీరాన్ని సంతోషపెట్టడానికి చూడకూడదు.” నీవు ఈ తీర్మానాన్ని కలిగి ఉండాలి. ఇలాంటి తీర్మానం ఎల్లప్పుడూ నీ మనసులో నిలిచియుంటే, నీవు సత్యమును ఆచరిస్తూ, నిన్ను నీవు ఉపేక్షించుకొనడానికి ప్రయత్నించినప్పుడు, ఆ పనిని నీవు చాలా సులభంగా చేయగలుగుతావు. ఒక రైతు ఉండేవాడు. అతడికి దారిలో చలికి గడ్డకట్టుకుపోతున్న పాము ఒకటి కనిపించింది. రైతు ఆ పామును చేతిలోనికి తీసుకొని, గుండెలకు హత్తుకొన్నాడు. కానీ ఆ పాము తేరుకున్న తర్వాత అది ఆ రైతును కాటు వేసి చంపివేసింది. మానవుని శరీరం ఇలాంటి పాము వంటిది: ఇది మనుష్యులకు ప్రాణ హానిని కలిగించే స్వభావం కలిగి ఉంది—దానికి పూర్తి స్వేచ్ఛ లభించి, దాని ఇష్టానుసారం ప్రవర్తించడం మొదలు పెట్టినప్పుడు, నీ జీవితం నాశనమై పోతుంది. శరీరాశలు సాతానుకు చెందినవి. అది అనేక విపరీత కోరికలను కలిగి ఉంటూ దాని గురించి మాత్రమే ఆలోచిస్తుంది, అది సుఖాన్ని అనుభవిస్తూ విరామ వేడుకల్లో మునిగి తేలాలాలని, సోమరిగా ఏమీ చేయకుండా సమయం గడపాలని చూస్తుంది. నీవు దానిని ఒక నిర్దిష్ట స్థాయి వరకు సంతృప్తి పరిచావంటే, ఇక అది నిన్ను క్రమంగా తినివేస్తుంది. ఇదెలా అంటే, నీవు దానిని ఈ సారి సంతృప్తిపరిస్తే, వచ్చేసారి అది నిన్ను మరిన్ని సంగతులను గురించి అడుగుతుంది. దానికెప్పుడూ అపరిమితమైన కోర్కెలు, కొత్త ఆశలు ఉంటూనే ఉంటాయి, మరియు నీవు శరీరానికి లోబడిపోయిన దానిని అదనుగా తీసుకొని నీవు దానిలో ఇంకా ఎక్కువ సంతోషిస్తూ, దాని సౌఖ్యములోనే నిలిచిపోయేలా నిన్ను తయారుచేస్తుంది—నీవు దానిని జయించకపోతే, చివరికి నిన్ను నీవే నాశనం చేసుకుంటావు. నీవు దేవుని యెదుట నీ జీవమును పొందుకుంటావో లేక శాశ్వత అంతమును పొందుకుంటావో అనేది నీవు నీ శరీరానికి విరుద్ధంగా ఏ విధంగా తిరుగుబాటు చేస్తావో అనే దానిపై ఆధారపడి ఉంటుంది. దేవుడు నిన్ను రక్షించి, ఎన్నుకొని, నీ గమ్యస్థానాన్ని ముందుగానే నిర్దేశించియున్నాడు, అయినప్పటికీ, నీవు నీ ప్రస్తుత జీవితములో ఆయనను సంతృప్తి పరచడానికి, నిజంగా దేవుని ప్రేమించే హృదయాన్ని కలిగి నీ స్వంత శరీరంపై తిరుగుబాటు చేయడానికి ఇష్టపడకపోతే చివరికి నిన్ను నీవే నాశనం చేసుకొని తీవ్ర వేదనలు భరించాల్సి ఉంటుంది. నీవు ఎల్లప్పుడూ శరీరానికి లొంగిపోయి ఉండిపోతే, సాతానుడు నిన్ను నెమ్మది నెమ్మదిగా మింగివేస్తూ, నీవు పూర్తి అంధకారంలోనికి వెళ్ళిపోయేంతవరకు నీకు జీవం లేకుండా లేదా ఆత్మ నిన్ను స్పృశించకుండా చేస్తాడు. నీవు అంధకారంలో నివసిస్తే, సాతానుడు నిన్ను చెరపట్టుకు తీసుకుపోతాడు, నీ హృదయంలో దేవుడు నిలిచి ఉండడు, ఇక ఆ సమయంలో నీవు దేవుడి ఉనికినే పూర్తిగా తిరస్కరించి ఆయనను విడిచిపెట్టే భ్రష్టత్వములోనికి వెళ్ళిపోతావు. కాబట్టి, మనుష్యులు దేవుడిని ప్రేమిస్తే, వారు శ్రమలు అనే వెల చెల్లిస్తూ కష్టాలను ఎదుర్కోవాల్సిందే. ఎక్కువగా చదివెయ్యాలని, ఎక్కువగా పొందుకోవాలనీ పరిగెత్తి ప్రాకులాడాల్సిన అవసరం లేదు; బదులుగా వారు, వారిలోని విపరీతమైన ఆలోచనలు, వ్యక్తిగత ఆసక్తులు, మరియు వారి స్వీయ పరిగణనలు, భావనలు, మరియు ఉద్దేశాలు మొదలైన వాటిని విడిచిపెట్టాలి. అదే దేవుని చిత్తం.

మనుష్యుల బాహ్య ప్రవర్తనతో దేవుడు వ్యవహరించడం కూడా ఆయన పనిలో భాగమే; ఉదాహరణకు జనుల అసాధారణ బాహ్య నైజాన్ని, లేదా వారి జీవన విధానం మరియు అలవాట్లు, వారి మార్గాలు మరియు సంప్రదాయాలు, వారి బాహ్య ఆచారాలు మరియు వారి ప్రాకులాట వంటి వాటితో వ్యవహరించడం కూడా ఆయన కార్యములో ఒక భాగమైయున్నది. కానీ ప్రజలు సత్యాన్ని ఆచరణలో పెట్టాలని మరియు తమ స్వభావాలను మార్చుకోవాలని ఆయన అడిగినప్పుడు, ప్రాథమికంగా ఆయన వారిలోని ఉద్దేశాలతోను మరియు తలంపులతోను వ్యవహరిస్తాడు. బాహ్య స్వభావముతో మాత్రమే వ్యవహరించడం అంటే పెద్ద కష్టమేమి కాదు; ఇది మీరు ప్రేమించే వాటిని తినవద్దు అని అడగటం వంటిది, ఇది సులభం. నీలో అంతర్లీనంగా ఉన్న భావనలను ప్రభావితం చేసే వాటిని తరిమివేయడం అంత సులభమేమీ కాదు. దీని కోసం మనుష్యులు శరీరముపై తిరుగుబాటు చేయాలి, వెల చెల్లించాలి మరియు దేవుని యెదుట శ్రమలు అనుభవించాలి. ముఖ్యంగా జనులు వారి తలంపులకు విరుద్ధంగా తిరగబడాలి. మనుష్యులు దేవుడిని నమ్మడం మొదలుపెట్టిన నాట నుండి వారిలో అనేక తప్పు ఉద్దేశాలు పేరుకుపోయాయి. నీవు సత్యమును ఆచరించనప్పుడు, మీ తలంపులన్నీ సరియైనవే అని అనుకుంటావు. కానీ నీకేదైనా జరిగితే అప్పుడు నీలో గూడుకట్టుకున్న అనేక తప్పుడు ఉద్దేశాలను నీవు చూడగలుగుతావు. ఇందును బట్టి దేవుడు మానవులను పరిపూర్ణులనుగా చేయునప్పుడు, వారు దేవుడిని గురించి పుర్తిగా తెలుసుకోకుండా వారికి అడ్డుపడే అనేక తప్పుడు భావనలు వారిలో ఉన్నాయని వారు తెలుసుకునేలా దేవుడు చేస్తాడు. నీ తలంపులు తప్పు అని నీవు గుర్తించినప్పుడు, నీ భావనలు మరియు ఉద్దేశాల ప్రకారం నడచుకోవడం ఆపివేసి, దేవుని సాక్ష్యాన్ని కలిగి ఉండగలిగితే, మరియు నీకు ఏది జరిగినా నీ స్థానంలో ధృఢంగా నిలబడగలిగితే, నీవు నీ శరీరంపై తిరుగుబాటు చేస్తున్నట్లు ఋజువవుతుంది. నీవు శరీరానికి విరోధంగా ప్రవర్తించినప్పుడు, నీలో నీకు ఒక అంతర్యుద్ధం అనివార్యమవుతుంది. సాతాను ఎంతో ప్రయత్నించి మనుష్యులందరూ దానిని అనుసరించేలా చేస్తాడు, మనుష్యులు తమ శరీర తలంపులను అనుసరించేలా చేస్తూ వారి శరీర కోర్కెలను సజీవంగా ఉంచడానికి ప్రయత్నిస్తాడు—కానీ మరోవైపు దేవుని మాటలు మనుష్యుల అంతరంగములలో జ్ఞానపు వెలుగును కలిగిస్తుంటాయి. ఈ సందర్భంలో నీవు దేవుడిని అనుసరిస్తావా లేక సాతానును అనుసరిస్తావా అనేది నీ చేతిలోనే ఉంది. మనుష్యుల అంతరంగములతో, వారి ఆలోచనలతో మరియు దేవుని హృదయానుసారం కాని కల్పనలతో వ్యవహరించడానికి దేవుడు ప్రధానంగా వారిని సత్యాన్ని ఆచరించడం ప్రారంభించాలని అడుగుతున్నాడు. పరిశుద్ధాత్మ ప్రజల హృదయాలలో సంధించి, వారికి జ్ఞానపు వెలుగును కలిగిస్తుంది. కాబట్టి ప్రతి సంగతికి వెనుక ఒక యుద్ధమే జరుగుతుందని గ్రహించాలి: మనుష్యులు సత్యాన్ని, లేదా దేవుని ప్రేమను ఆచరణలో పెట్టిన ప్రతి సందర్భంలో ఒక గొప్ప యుద్ధమే జరుగుతుంది, శరీర విషయములో అంతా సవ్యంగా ఉన్నట్లే అన్నిపించినప్పటికీ, వారి హృదయపు లోతులలో ఒక జీవన్మరణ యుద్ధం జరుగుతుంటుంది. నిజానికి ఈ యుద్ధం ఎల్లప్పుడూ కొనసాగుతూనే ఉంటుంది—ఈ భీకర యుద్ధం మరియు పరిశోధన తర్వాతే, వారు విజయులయ్యారా లేక అపజయం పాలయ్యారా అనే విషయం నిర్ణయించబడుతుంది. ఈ సమయంలో వారికి నవ్వాలో ఏడవాలో అర్థం కాదు. మనుష్యులలోని అనేక తలంపులు సరియైనవి కాకపోవడం వలన, లేదంటే దేవుని పనిలో ఎక్కువ భాగం వారి తప్పుడు ఉద్దేశాలతో వ్యవహరించడం వలన మనుష్యులు సత్యాన్ని ఆచరణలో పెట్టాలని ప్రయత్నించినప్పుడు తెర వెనుక గొప్ప యుద్ధం జరుగుతుంది. మనుష్యులు ఈ సత్యాన్ని ఆచరణలో పెడుతూ, దేవుడిని సంతృప్తి పరచడానికి అంతిమంగా తమ మనస్సును సిద్ధం చేసుకునే సందర్భంలో తెర వెనుక లెక్కలేనన్ని వేదన కన్నీటిని ఒలికించాల్సి వస్తుంది. ఈ యుద్ధం వలననే మనుష్యులు శ్రమలను మరియు శుద్ధీకరణను ఎదుర్కోవాల్సి వస్తుంది; ఇదే నిజమైన శ్రమ. ఈ యుద్ధం నీ మీదికి వచ్చినప్పుడు, నీవు నిజంగా దేవుని పక్షాన నిలబడగలిగితే, నీవు దేవుడిని సంతృప్తిపరచగలుగుతావు. సత్యాన్ని ఆచరించేటప్పుడు ఎవరైనా తప్పనిసరిగా లోలోపల శ్రమను అనుభవించాల్సిందే; ఒకవేళ వారు సత్యాన్ని అనుసరించేటప్పుడు వారిలో అంతా సవ్యంగా ఉన్నట్లే ఉంటే, వారు దేవునిచే పరిపూర్ణులుగా చేయబడవలసిన అవసరం ఉండదు, మరియు వారికి ఈ యుద్ధం మరియు శ్రమలు ఉండవు. ఇలా ఎందుకంటే దేవునిచే ఉపయోగించబడటానికి ఏ మాత్రమూ పొసగని విషయాలు మనుష్యులలో ఎన్నో ఉంటాయి, మరియు శరీరంలో తిరుగుబాటు స్వభావము అధికంగా ఉండటం వలన మనుష్యులు శరిరంపై తిరుగుబాటు చేసే పాఠాన్ని మరింత ప్రధానంగా అలవర్చుకోవాలి. మనుష్యులు తమ అంతరంగములో అనుభవించాల్సిందిగా దేవుడు తెలిపిన శ్రమ ఇదే. నీవు కష్టాలను ఎదుర్కొన్నప్పుడు, త్వరపడి దేవుని ప్రార్ధించండి: “దేవా! నాకు నిన్ను సంతృప్తిపరచాలని ఉంది, నీ హృదయాన్ని సంతృప్తి పరచడానికి అంతిమ శ్రమలను సహించడానికి నేను ఇష్టపడుతున్నాను, నేను ఎలాంటి ఒడిదొడుకులను ఎదుర్కొన్నప్పటికీ, నేను తప్పకుండా నిన్ను సంతృప్తిపరచాలి. నేను నా జీవితాన్నంతటినీ ధారపోయాల్సి వచ్చినా నిన్ను తప్పకుండా సంతృప్తిపరుస్తాను!” ఈ తీర్మానం తీసుకొని, నీవు ప్రార్ధన చేస్తే, నీవు నీ సాక్ష్య జీవితంలో ధృఢంగా నిలబడగలుగుతావు. వారు సత్యమును ఆచరణలో పెట్టే, శుద్ధీకరణానుభవాన్ని పొందే, అలసిపోయే మరియు దేవుని కార్యం వారిలో జరిగే ప్రతి సందర్భంలో, గొప్ప శ్రమలను పొందుతారు. ఇదంతా మనుష్యులకు పరీక్ష, కాబట్టి మనుష్యులందరిలో ఈ యుద్ధం జరుగుతుంది. ఇదే వారు చెల్లించే అసలు వెల. దేవుని వాక్యాన్ని ఎక్కువగా చదవడం మరియు మరింత పొందుకోవడం గురించి ప్రయత్నించడం, ఇవన్నీ వారి చెల్లించే వెలలో భాగమే. మనుష్యులు చేయవలసినది ఇదే, ఇది వారి కర్తవ్యం, మరియు వారు నెరవేర్చాల్సిన బాధ్యత, కానీ ఇందుకోసం మనుష్యులు వారిలో నుండి వేటిని విడిచిపెట్టాలో వాటిని తప్పక విడిచిపెట్టాలి. నీవు అలా చేయకపోతే, నీవు బయటకు ఎంత గొప్ప శ్రమలు అనుభవించినా, ఎంతగా పరుగులుపెట్టినా అవన్నియూ వ్యర్థమే! అంటే, నీ బాహ్య శ్రమలు విలువైనవో కావో అనే విషయాన్ని నీలో చోటుచేసుకునే మార్పులు మాత్రమే నిర్ణయిస్తాయి. మీ అంతరంగ స్వభావం మారినప్పుడు మరియు నీవు సత్యాన్ని అనుసరించడం మొదలుపెట్టినప్పుడు, నీ బాహ్య శ్రమలన్నీ దేవుని దృష్టిలో ఆమోదయోగ్యంగా ఎంచబడతాయి; ఒకవేళ నీ అంతఃచిత్తవృత్తిలో మార్పు లేకపోతే, నీవు ఎన్ని శ్రమలు అనుభవించినా లేదా నీవు బయటకు కనిపించేలా ఎంత ప్రాకులాడినా దానికి దేవుని ఆమోదం లభించదు—దేవుడు ఆమోదం పొందని శ్రమ వ్యర్థమే. ఇందునుబట్టి, నీవు చెల్లించిన వెల దేవునిచే అంగీకరించబడిందా లేదా అనేది, నీలో మార్పు వచ్చిందా లేదా అనే అంశంపై మరియు దేవుని చిత్తం, జ్ఞానము మరియు నమ్మకత్వం కలిగి ఉండే విషయంలో దేవుని సంతృప్తిని సాధించడానికి నీవు సత్యాన్ని ఆచరణలో పెడుతూ నీ స్వీయ తలంపులు మరియు భావనలకు విరుద్ధంగా తిరుగుబాటు చేస్తున్నావా లేదా అనే దానిపై ఆధారపడి ఉంటుంది. నీవు ఎంతగా పరుగులెత్తినా, నీవు నీ స్వీయ తలంపులకు విరుద్ధంగా తిరుగుబాటు చెయకుండా, బయటికి కనిపించే క్రియలపై మాత్రమే లక్ష్యముంచుతూ, నీ జీవితంపై ఎప్పుడూ శ్రద్ధ వహించకుండా ఉంటున్నట్లయితే, నీ శ్రమ అంతయూ వృధా ప్రయాసే అవుతుంది. ఒక నిర్దిష్ట సందర్భంలో, నీవు ఒక విషయాన్ని చెప్పాలనుకుంటావు, కానీ దానిని చెప్పడానికి అది సరైన సందర్భం కాదని, దానిని చెప్పడం వలన నీ సోదర సోదరీలకు ప్రయోజనం కలుగకపోగా అది వారిని నొప్పిస్తుందని, మరియు ఆ మాటలు దేవుని చిత్తానికి అనుగుణంగా ఉండవని నీకు అనిపిస్తే, నీ బాధను నీలోనే దిగమింగుకుంటూ నీవు ఆ విషయాన్ని చెప్పకుండానే ఉండిపోతావు. ఈ సమయంలో, నీలో ఒక పోరాటం జరుగుతుంది, కానీ నీవు మాత్రం శ్రమను అనుభవించడానికి మొగ్గు చూపుతూ నీవు ప్రేమిస్తున్న దానిని విడిచిపెడతావు. నీవు దేవుడిని సంతృప్తి పరచాలనే ఉద్దేశంతో ఈ శ్రమలను సహించడానికి ఇష్టపడతావు, నీలో నీవెంత శ్రమను అనుభవించినప్పటికీ, శరీరాశలకు లోనుకాక దేవుని హృదయాన్ని సంతృప్తిపరుస్తావు, తద్వారా నీవు కూడా నీ అంతరంగములో ఆదరణ పొందుతావు. ఇది నిజంగా వెల చెల్లించుటయే, దేవుడు కోరుకున్న వెలను చెల్లించుటయే. నీవు ఈ విధంగా జీవిస్తే, దేవుడు నిన్ను తప్పక ఆశీర్వదిస్తాడు; నీవు దీనిని సాధించలేకపోతే, నీవు ఎంత గ్రహింపును పొందుకున్నప్పటికీ, లేదా నీవు ఎంత బాగా మాట్లాడినప్పటికీ, అదెందుకూ పనికిరాదు! దేవుడిని ప్రేమించే మార్గంలో, దేవుడు సాతానుతో యుద్ధం చేయునప్పుడు నీవు దేవుడి పక్షాన నిలబడి, సాతాను వైపుకు మళ్ళకపోతే నీవు దేవుని ప్రేమను పొందుకోగలుగుతావు, మరియు నీవు నీ సాక్ష్యాన్ని ధృఢపరుచుకోగలుగుతావు.

దేవుడు మనుష్యులలో చేసే పనికి సంబంధించి ప్రతి దశలో, బయటకు అది మానవ ఏర్పాట్ల వలన కలిగినట్టుగా లేదా మానవుల జోక్యం ద్వారా కలిగినట్లుగా కనిపిస్తూ, మనుష్యుల మధ్య సంబంధాలవలె కనిపిస్తుంది. కానీ తెర వెనుక మాత్రం, ప్రతి దశలో మరియు ప్రతి కార్యంలో దేవుని ఎదుట సాతాను విసిరే పందెంలాగా ఉంటుంది, మరియు ప్రజలు దేవునికి యోబు శోధించబడిన సందర్భాన్ని ఉదాహరణగా తీసుకోండి: తెర వెనుక, సాతాను, దేవునికి సవాలు విసిరాడు, ఈ ప్రక్రియ అంతటిలో యోబుకు జరిగినదంతా మనుష్యుల చర్యల వలన మరియు మనుష్యుల జోక్యం వలననే జరిగింది. దేవుడు మీలో చేసే కార్యంలో అడుగడుగునా దేవునితో సాతాను విసిరే సవాలు ఉంటుంది—వెనుక జరిగేదంతా యుద్ధమే. ఉదాహరణకు, నీ సహోదర సహోదరీల విషయంలో నీకు ఏవైనా అభిప్రాయ భేదాలు ఉన్నట్లయితే, నీవు వారితో వాటిని చెప్పాలి అనుకుంటావు—నీవు చెప్పాలనుకునే మాటలు దేవుడిని బాధపెట్టవచ్చు—కానీ నీవు ఆ మాటలు చెప్పకపోతే, లోపల నీకు చాలా ఇబ్బందిగా అనిపిస్తుంది, ఈ సందర్భంలో నీలో ఒక యుద్ధం ప్రారంభమవుతుంది: “నేను చెప్పాలా వద్దా?” ఇదే యుద్ధం. ఇందునుబట్టి, నీవు ఎదుర్కొనే ప్రతి దాని వెనుక ఒక యుద్ధం ఉంటుంది, మరియు నీలో అలాంటి యుద్ధం జరిగేటప్పుడు, మీరు నిజంగా దానికి సహకరిస్తూ శ్రమను అనుభవిస్తున్నందుకు వందనాలు, దేవుడు నీలో పని చేస్తున్నాడు. అంతిమంగా, నీలో ఉన్న విషయాలను ప్రక్కన పెట్టగలుగుతావు మరియు నీలోని కోపం స్వాభావికంగా చల్లారిపోతుంది. నీవు దేవునికి సహకరించడం వలన ఫలితం ఇలాగే ఉంటుంది. మనుష్యులు చేసే ప్రతిదానికీ వారు చేసే ప్రయత్నంలో భాగంగా వారు కొంత వెలను చెల్లించాల్సి ఉంటుంది. నిజమైన శ్రమను అనుభవించకుండా, వారు దేవుడిని సంతృప్తిపరచలేరు; వారు కనీసం దేవుడిని కొద్దిగా కూడా సంతృప్తిపరచలేరు, వారు పేలవమైన నినాదాలు మాత్రం చేస్తూ మిగిలిపోతారు! ఈ పస లేని నినాదాలు దేవుడిని సంతృప్తిపరచగలవా? దేవుడు మరియు సాతాను ఆత్మ సంబంధమైన ప్రపంచంలో యుద్ధంలో ఉండగా, నీవు దేవుడిని ఎలా సంతోషపెట్టగలవు, మరియు నీవు ఆయనలో కలిగియున్న సాక్ష్యాన్ని ధృఢంగా ఎలా నిలుపుకోగలవు? నీకు జరిగేదంతా గొప్ప శ్రమానుభవమనియూ, నీవు ఆయనకు సాక్ష్యంగా నిలవాలని దేవుడు ఆశించే సమయమనీ నీవు తెలుసుకోవాలి. అవి బయటకు అంత ప్రాధాన్యత కలిగి లేనట్లుగా కనిపించినా, ఈ సంగతులు జరిగినప్పుడు అవే నీవు దేవుడిని ప్రేమిస్తున్నావా లేదా అనే విషయంపై సాక్ష్యమిస్తాయి. నీవు అలా చేయగలిగితే నీవు ఆయనకు బలమైన సాక్ష్యంగా నిలబడగలుగుతావు, నీవు ఆయన పట్ల ప్రేమను కలిగి యుండటాన్ని ఆచరణలో పెట్టలేకపోతే, నీవు సత్యమును ఆచరించేవాడవు కావనియూ, నీవు సత్యమును కలిగి లేవనియూ, మరియు జీవము లేని పొట్టులాంటి వాడవనియూ దీనిని బట్టి ఋజువవుతుంది! మనుష్యులకు సంభవించేదంతయూ దేవుడు వారిని తన కొరకు బలమైన సాక్షులుగా నిలబడాలని ఆశించినప్పుడే జరుగుతుంది. ఈ సమయంలో నీ జీవితంలో గొప్పగా ఏమీ సంభవించకపోయినప్పటికీ, సాక్ష్యమును కలిగి లేకపోయినప్పటికీ, నీ అనుదిన జీవితములోని అన్ని సంగతులూ నీవు దేవునికి సాక్షిగా జీవించడంలో వాటి పాత్రను పోషిస్తాయి. నీవు నీ సహోదర సహోదరీలు, కుటుంబ సభ్యులు మరియు నీ చుట్టూ ఉన్నవారందరి గౌరవాన్ని పొందగలిగినప్పుడు; ఒకానొక రోజున అవిశ్వాసులు వచ్చి నీవు చేసేదంతటినీ ఇష్టపడి, దేవుడు నీలో చేస్తున్నదంతా అద్భుతంగా ఉందని గుర్తించినప్పుడు, నీవు సాక్ష్యాన్ని కలిగియున్నట్లు నీవు గ్రహించాలి. నీకు అంత ప్రావీణ్యత లేకపోయినా, సామర్థ్యం లేకపోయినా, దేవుని పరిపూర్ణత నీలో సాక్షాత్కరించడం ద్వారా అసమర్ధులైన వారి జీవితంలో దేవుడు ఎంత గొప్ప కార్యాలను నెరవేర్చగలడో ఇతరులకు తెలియజేస్తూ, ఆయనను సంతృప్తిపరచగలుగుతూ ఆయన చిత్తాన్ని చేయడంలో ఆసక్తిని కలిగి ఉంటావు. మనుష్యులు దేవుడిని తెలుసుకొని సాతానును జయించేవారుగా తయారై, దేవునికి ఎంతో నమ్మకంగా జీవిస్తూ ఉంటే ఇలాంటి వారి కంటే మరింత ధృఢమైన వారు మరెవ్వరూ ఉండరు, ఇది అత్యంత గొప్ప సాక్ష్యం. నీవు గొప్ప కార్యాలను చేయలేని అసమర్ధుడవైనప్పటికీ, నీవు దేవుడిని సంతృప్తిపరచగలవు. ఇతరులు వారు తప్పుడు భావనలను ప్రక్కన పెట్టలేరు, కానీ నీవైతే వాటిని విడిచిపెట్టగలవు; ఇతరులైతే వారి వాస్తవ అనుభవాలలో దేవుడికి సాక్షులుగా ఉండలేరు, కానీ నీవైతే నీకున్న స్థాయితో దేవుడి ప్రేమను తిరిగి ఆయన పట్ల చూపిస్తూ ప్రతిధ్వనించే సాక్ష్యాన్ని ఆయన యెడల కలిగి ఉంటావు. ఇది మాత్రమే నిజంగా దేవుడిని ప్రేమించడంగా పరిగణించబడుతుంది. నీవు దీనిని చేయలేకపోతే, నీవు నీ కుటుంబ సభ్యుల వద్ద, నీ సోదరుల వద్ద, లేదా ఈ లోకస్తుల ముందు నీ సాక్ష్యాన్ని కలిగి ఉండలేవు. నీవు సాతాను యెదుట దేవుని కొరకు సాక్షిగా నిలబడలేకపోతే, సాతాను నిన్ను చూసి పరిహాసం చేస్తుంది, అది నిన్ను హాస్యాస్పదముగానూ, ఆట బొమ్మగా పరిగణిస్తుంది, అది నిన్ను ఎల్లప్పుడూ అవివేకిని చేస్తూ వెర్రివానివలె చూస్తుంది. భవిష్యత్తులో, నీకు గొప్ప శ్రమలు కలుగవచ్చు—కానీ ఈరోజు నీవు నిజమైన హృదయంతో దేవుడిని ప్రేమిస్తే, రాబోయే శ్రమలు ఎంత గొప్పవైనప్పటికీ మరియు నీకు ఏది జరిగినప్పటికీ నీ సాక్ష్యాన్ని కొనసాగిస్తూ ధృడంగా నిలబడగలగడమే కాక దేవుడిని సంతృప్తిపరచగలుగుతావు, అప్పుడు నీ హృదయం ఆదరణ పొందుతుంది, నీవు భవిష్యత్తులో ఎంత గొప్ప శోధనలు ఎదుర్కొన్నా ఇక నీవు ఏమాత్రము జడియవు. భవిష్యత్తులో ఏమి జరుగుతుందో నీవు చూడలేవు; మీరు ప్రస్తుత పరిస్థితుల్లో మాత్రమే దేవుడిని సంతృప్తిపరచగలరు. మీరు గొప్ప పనులు చేయలేని అసమర్ధులు, నిజ జీవితంలో ఆయన వాక్యమును అనుభవించడం ద్వారా దేవుడిని సంతృప్తి పరచడానికి మీరు శ్రద్ధ చూపించాలి, మరియు సాతానును సిగ్గుపరిచే గొప్ప బలమైన సాక్ష్యాన్ని కలిగి ఉండాలి. నీ శరీరం సంతృప్తి చెందనప్పటికీ మరియు శ్రమలు అనుభవించినప్పటికీ, నీవు దేవుడిని సంతృప్తి పరుస్తూ సాతానును సిగ్గుపరుస్తావు. నీవు ఎల్లప్పుడూ ఇదే విధంగా చేస్తే, దేవుడు నీ ముందు ఒక మార్గాన్ని తెరుస్తాడు. ఒకానొక రోజున గొప్ప శ్రమలు కలిగినప్పుడు, ఇతరులందరూ పడిపోతారు కానీ నీవు మాత్రం ధృడంగా నిలబడగలుగుతావు: నీవు చెల్లించిన వెల కారణంగా, నీవు ధృడంగా నిలబడి క్రిందికి పడిపోకుండా దేవుడు నిన్ను సంరక్షిస్తాడు. ఒకవేళ నీవు సాధారణ పరిస్థితుల్లో సత్యాన్ని ఆచరణలో పెట్టగలిగి, ఆయనను నిజంగా ప్రేమించే హృదయంతో ఆయనను సంతృప్తిపరచగలిగితే దేవుడు నీ భవిష్యత్ శ్రమలలో నిన్ను తప్పకుండా కాపాడతాడు. నీవు అవివేకివై ప్రావీణ్యత లేక అసమర్ధుడిగా ఉంటే, దేవుడు నిన్ను చిన్న చూపు చూడడు. నీ తలంపులు సరిగా ఉన్నాయా లేదా అనే దానిపైనే అది ఆధారపడుతుంది. ఇప్పుడు, నీవు దేవుడిని సంతృప్తిపరచగలుగుతూ చిన్న విషయాలలో కూడా ఎంతో శ్రద్ధను కనబరిస్తే, నీవు దేవుడిని అన్ని విషయాలలో సంతృప్తి పరచగలుగుతావు, దేవుడిని నిజంగా ప్రేమించే హృదయాన్ని కలిగి ఉంటావు, నీకు అర్థం కాని సంగతులు కొన్ని ఉన్నప్పటికీ దేవుని సన్నిధికి వచ్చి నీ దుష్ట తలంపులను తీసివేసికొని దేవుని చిత్తం కొరకు కనిపెడుతూ ఆయనను సంతృప్తి పరచడానికి నీవు చేయవలసినదంతయూ నీవు చేస్తావు. నీ సహోదర సహోదరీలు నిన్ను వెలివేయవచ్చు, కానీ నీ హృదయం మాత్రం దేవుడిని సంతృప్తిపరుస్తూనే ఉంటుంది, ఇక నీవు శరీర సౌఖ్యాల గురించి ఆశించవు. నీవు ఎల్లప్పుడూ ఇదే విధంగా చేస్తే, నీకు గొప్ప శ్రమలు కలిగినప్పుడు నీవు సంరక్షించబడతావు.

మనుష్యులలో ఎలాంటి ఆంతరంగిక స్థితి ఉన్నప్పుడు శ్రమలు కలుగుతాయి? మనుష్యులలో ఉండే దేవుడిని సంతృప్తిపరచలేని తిరుగుబాటు స్వభావాన్ని అవి లక్ష్యంగా చేసుకుంటాయి. మనుష్యులలో అపవిత్రత మరియు వేషధారణ అధికంగా ఉంది, కాబట్టి దేవుడు మనుష్యులను శుద్ధీకరించడానికి వారిని శ్రమల గుండా నడిపిస్తాడు. కానీ నీవు ఇప్పుడు దేవుడిని సంతృప్తి పరిస్తే, భవిష్యత్తులో నీకు కలిగే శ్రమలు నిన్ను పరిపూర్ణునిగా చేస్తాయి. నీవు ఇప్పుడు దేవుడిని సంతృప్తి పరచలేకపోతే, భవిష్యత్తులో కలిగే శ్రమలు నీకు శోధనకరంగా పరిణమించి, నీకు తెలియకుండానే నీవు పడిపోతావు. ఆ సమయంలో నీవు నిలదొక్కుకోలేవు, దేవుడి పనిని కొనసాగించలేవు మరియు నిజమైన ఉన్నతిని పొందుకోలేవు. దేవుడిని మరింతగా సంతృప్తి పరచడానికి, అంతము వరకు ఆయనను వెంబడించడానికి నీవు భవిష్యత్తులో ధృఢంగా నిలబడాలని ఆశిస్తే, ఈరోజే నీవు బలమైన పునాదిని ఏర్పరచుకోవాలి. నీవు అన్ని విషయములలో సత్యాన్ని ఆచరించడం ద్వారా మరియు ఆయన చిత్తాన్ని తెలుసుకోవడం పట్ల శ్రద్ధను కలిగి ఉండటం ద్వారా దేవుడిని సంతృప్తిపరచాలి. నీవు ఎల్లప్పుడూ ఇదే విధంగా చేస్తే, నీలో ఒక పునాది ఏర్పడుతుంది మరియు ఆయనను ప్రేమించే హృదయాన్ని దేవుడు నీలో కలిగించి ఆయన విశ్వాసాన్ని నీకు అనుగ్రహిస్తాడు. శ్రమలు నిన్ను నిజముగా పడద్రోసిన రోజున, నీవు కొంత బాధను అనుభవించవచ్చు, కొంతవరకు దుఃఖపడవచ్చు మరియు మరణకరమైన వేదనతో నిన్ను క్షోభకు గురిచేసే వేదన నీకు కలుగవచ్చు—కానీ దేవుని పట్ల నీకున్న ప్రేమ మాత్రం మారక మరింత లోతైన అనుభవాన్ని పొందుతావు. దేవుడిచ్చే ఆశీర్వాదాలు అలాగే ఉంటాయి. దేవుడు చెప్పేవన్నిటినీ నీవు అంగీకరిస్తూ విధేయత కలిగిన హృదయంతో వాటిని ప్రస్తుత రోజుల్లో చేయగలిగితే, నీవు తప్పకుండా దేవునిచే ఆశీర్వదించబడతావు, నీవు దేవుని ఆశీర్వాదములు పొందుకొని ఆయన వాగ్దానాన్ని అందుకుంటావు. నీవు ప్రస్తుతం దీనిని చేయలేకపోతే, ఒకానొక దినాన నీకు శ్రమలు కలిగినప్పుడు, నీలో విశ్వాసము గానీ, ప్రేమగల హృదయం గానీ ఉండవు, ఆ సమయంలో శ్రమ, శోధనగా మారుతుంది; సాతాను శోధనలో నీవు ఇరుక్కుని ఇక బయటపడే మార్గం లేకుండా ఉండిపోతావు. ప్రస్తుతం నీకు చిన్నపాటి శ్రమలు కలిగినప్పుడు ధృడంగా నిలబడవచ్చు, కానీ నీకు ఒకానొక దినాన పెద్ద పెద్ద శ్రమలు కలిగినప్పుడు ధృడంగా నిలబడతావన్న నమ్మకం లేదు. కొంతమంది అహంకారముతో నిండుకున్నవారై, ఇప్పటికే దాదాపుగా పరిపూర్ణులుగా ఉన్నారని అనుకుంటారు. అటువంటి సమయాల్లో నీవు లోతుకు వెళ్ళకుండా ఉల్లాసంగా ఉంటే, నీవు ప్రమాదంలో ఉన్నావని గ్రహించాలి. ప్రస్తుత రోజుల్లో, దేవుడు గొప్ప శ్రమలతో కూడిన కార్యాలను చేయకపోవడంతో, అంతా సవ్యంగానే జరుగుతున్నట్లు అనిపిస్తుంది, కానీ దేవుడు నీ స్థాయి గురించి నిన్ను పరిశోధించి, కనుగొన్నప్పుడు, నీ స్థాయి చాలా స్వల్పముగా ఉండటాన్ని మరియు నీవు చాలా వెనుకబడి ఉండటాన్ని మరియు గొప్ప శ్రమలు ఎదుర్కోలేని అసమర్థుడవనియూ కనుగొనగలుగుతావు. నీవు నీలాగే ఉండిపోయి, జడత్వపు స్థితిలో ఉంటే, శ్రమలు కలిగినప్పుడు, నీవు పడిపోతావు. మీ స్థాయి ఎంత స్వల్పమో మీరు ఎల్లప్పుడూ తెలుసుకుంటూ ఉండాలి; ఈ విధంగా మాత్రమే మీరు ముందుకు కొనసాగగలరు. నీ స్థాయి చాలా స్వల్పమనియూ, నీ మనోబలం చాలా స్వల్పమనియూ, నీలో ఉన్న దానిలో చాలా స్వల్పము మాత్రమే వాస్తవం అనియూ మరియు దేవుని చిత్తానికి నీవు సరియైన వాడవు కావనియూ శ్రమల కాలంలో మాత్రమే నీవు కనుగొనగలిగితే, అప్పటికే చాలా ఆలస్యమయిపోతుంది.

నీకు దేవుని స్వభావం ఎలాంటిదో తెలియకపోతే, నీవు ఈ శ్రమలు ఎదురైనప్పుడు తప్పకుండా పడిపోతావు, ఎందుకంటే—దేవుడు మనుష్యులను ఎలా పరిపూర్ణులనుగా చేస్తాడు, ఏ విధానంలో ఆయన వారిని పరిపూర్ణులుగా చేస్తాడు, మరియు దేవుని శ్రమలు నీ మీదికి ఎప్పుడు వస్తాయి అనే విషయాలు నీకు తెలియవు కాబట్టి వీటన్నిటికీ మరియు నీ భావనలకు సరిపోలకపోవడంతో నీవు ధృఢంగా నిలబడలేవు. దేవుని నిజమైన ప్రేమయే ఆయన పూర్తి స్వభావమై యున్నది, మరియు ఆయన పూర్తి స్వభావాన్ని మనుష్యులకు కనబర్చినప్పుడు, అది నీ శరీరానికి ఏమి తీసుకువస్తుంది? దేవుని నీతి స్వభావము మనుష్యులకు ప్రత్యక్షపరచబడినప్పుడు, వారి శరీరము తప్పనిసరిగా తీవ్రంగా నలుగగొట్టబడుతుంది. నీవు ఈ బాధను ఎదుర్కోకపోతే, దేవుని పరిపూర్ణతను పొందలేవు, దేవునిపై నిజమైన ప్రేమను చూపించలేవు. దేవుడు నిన్ను పరిపూర్ణునిగా చేస్తే, ఆయన తప్పనిసరిగా తన పూర్తి స్వభావాన్ని నీకు కనబరుస్తాడు. సృష్ట్యాది నుండి ఈ రోజు వరకు, దేవుడు తన పూర్తి స్వభావాన్ని మనుష్యులకు ఎప్పుడూ కనబర్చలేదు—కానీ కడవరి దినములలో ఆయన ముందుగానే గమ్యస్థానాన్ని నిర్దేశించి, ఎన్నుకున్న ఈ జనులకు దానిని ప్రత్యక్షపరుస్తాడు, మరియు వారిని పరిపూర్ణులనుగా చేయుట ద్వారా, తన స్వభావాన్ని వారు ధరించేలా చేసి, తద్వారా జనులను సంపూర్ణం చేసుకుంటాడు. ప్రజల పట్ల దేవుని నిజమైన ప్రేమ ఈ విధంగా ఉంటుంది. దేవుని నిజమైన ప్రేమను అనుభవించాలంటే మనుష్యులు తీవ్రమైన శ్రమలను ఎదుర్కొని, అధిక వెలను చెల్లించాలి. ఇలా జరిగిన తర్వాతే వారు దేవునిచే స్వీకరించబడినవారై దేవుని పట్ల వారి నిజమైన ప్రేమను చూపించగలుగుతారు, అప్పుడు మాత్రమే దేవుని హృదయం సంతృప్తి చెందుతుంది. మనుష్యులు దేవునిచే పరిపూర్ణులవడానికి, ఆయన చిత్తాన్ని జరిగించడానికి ఇష్టపడి, దేవుని పట్ల తమ పూర్తి ప్రేమను కనబర్చితే, మరణము కంటే భయంకరమైన బాధలను వారి పరిస్థితుల నుండి అనుభవించడానికి వారు అనేక తీవ్రమైన శ్రమలు మరియు వేదనలు ఎదుర్కోవాలి. చివరికి వారు తమ నిజమైన హృదయాన్ని తిరిగి దేవుడికి ఇవ్వడానికి బలవంతము చేయబడతారు. ఒకరు నిజముగా దేవుడిని ప్రెమిస్తున్నదీ లేనిదీ శ్రమలు మరియు శుద్ధీకరణ ప్రక్రియలో దేవుడు బయలుపరుస్తాడు. దేవుడు మనుష్యుల ప్రేమను పవిత్రపరుస్తాడు, ఇది కూడా శ్రమలు మరియు శుద్ధీకరణ ప్రక్రియలో భాగంగానే సాధించబడుతుంది.


“వెయ్యేండ్ల రాజ్యం వచ్చేసింది” గురించి ఒక క్లుప్తమైన ప్రసంగం

వెయ్యేండ్ల రాజ్య దర్శనం గురించి మీరు ఏమి ఆలోచిస్తున్నారు? కొ౦తమ౦ది ప్రజలు దాని గురి౦చి చాలా ఎక్కువగా ఆలోచిస్తారు, కొందరు: “వెయ్యేండ్ల రాజ్య౦ భూమ్మీద వెయ్యి స౦వత్సరాలపాటు ఉ౦టు౦ది, కాబట్టి సంఘంలోని వయస్సు పైబడిన సభ్యులు అవివాహితులైతే, వారు వివాహ౦ చేసుకోవలసి ఉంటుందా? నా కుటుంబానికి డబ్బు లేదు, నేను డబ్బు సంపాదించడం మొదలు పెట్టాలా? …” అని అడుగుతారు. వెయ్యేండ్ల రాజ్యం అంటే ఏమిటి? మీకు తెలుసా? ప్రజలు దృష్టి మాంద్యం కలిగిన వారు, అత్యంత కఠిన పరీక్షను అనుభవిస్తున్నారు. నిజానికి, వెయ్యేండ్ల రాజ్యం ఇంకను అధికారికంగా రావాల్సివుంది. ప్రజలను పరిపూర్ణులుగా చేసే దశలో, వెయ్యేండ్ల రాజ్యం రెక్కలు తొడుక్కుంటున్నది; దేవుడు వెయ్యేండ్ల రాజ్యం గురించి మాట్లాడే సమయానికి మనుష్యుడు పరిపూర్ణుడు కావించబడతాడు. గతంలో, ప్రజలు సత్పురుషుల వలె ఉంటారని మరియు సినిమ్ భూమిలో దృఢంగా నిలబడతారని చెప్పబడింది. ప్రజలు పరిపూర్ణులుగా అయినప్పుడు—దేవునిచే చెప్పినట్లుగా వారు సత్పురుషులుగా మారినప్పుడు మాత్రమే—వెయ్యేండ్ల రాజ్యం వస్తుందా? దేవుడు మనుష్యులను పరిపూర్ణులుగా చేసినప్పుడు, అయన వారిని శుద్ధీకరిస్తాడు మరియు వారు ఎంత ఎక్కువగా శుద్ధి కావించబడతారో అంత ఎక్కువగా వారు దేవునిచే పరిపూర్ణులుగా చేయబడతారు. మీలో వున్న మాలిన్యం, తిరుగుబాటుతనం, వ్యతిరేకత మరియు శరీర సంబంధమైన కార్యములను బహిష్కరించినప్పుడు, మీరు దేవునిచే ప్రేమించబడతారు (ఇంకో మాటలో చెప్పాలంటే, మీరు సత్పురుషుడు అవుతారు); మీరు దేవునిచే పరిపూర్ణులుగా చేయబడిన తర్వాత మరియు సత్పురుషులుగా మారిన తర్వాత, మీరు వెయ్యేండ్ల రాజ్యంలో వుంటారు. ఇప్పుడు వెయ్యేండ్ల రాజ్య యుగం. వెయ్యేండ్ల రాజ్యయుగంలో ప్రజలు జీవించడానికి దేవుని మాటలపై ఆధారపడతారు మరియు అన్ని దేశములు దేవుని నామము క్రిందకు వస్తాయి మరియు దేవుని మాటలను చదవడానికి అందరూ వస్తారు. ఆ సమయంలో, కొంత మంది టెలిఫోన్ ద్వారా కాల్ చేస్తారు, కొంత మంది ఫ్యాక్స్ చేస్తారు … వారు దేవుని మాటలను పొందుకోవడానికి ప్రతి ఒక్క మార్గము ఉపయోగిస్తారు, మరియు మీరు కూడా దేవుని మాటల క్రిందకు వస్తారు. ప్రజలు పరిపూర్ణులుగా చేయబడిన తరువాత ఇది అంతయు జరుగుతుంది. ఈ రోజు, ప్రజలు పరిపూర్ణులుగా, శుద్దీకరించబడిన వారుగా, జ్ఞానం పొందుకున్న వారిగా మరియు మాటల ద్వారా దిశా నిరేశం చేయబడ్డారు; ఇది రాజ్య యుగం, ఇది ప్రజలు పరిపూర్ణులుగా చేయబడే దశ మరియు దీనికి వెయ్యేండ్ల రాజ్యంతో ఎటువంటి సంబంధం లేదు. వెయ్యేండ్ల రాజ్య యుగంలో, ప్రజలు అప్పటికే పరిపూర్ణులు కావించబడ్డారు మరియు వారిలోని అవినీతి స్వభావాలు శుద్దీకరించబడతాయి. ఆ సమయ౦లో, దేవునిచే మాట్లాడబడిన మాటలు ప్రజలను దశలవారీగా దిశానిర్దేశం చేస్తాయి, సృష్టి ఆరంభం ను౦డి నేటి వరకు దేవుని కార్యం రహస్యాలన్ని౦టినీ వెల్లడిచేస్తాయి మరియు ఆయన మాటలు ప్రతి యుగ౦లో, ప్రతీ రోజు దేవుని కార్యములను ప్రజలకు తెలియజేస్తాయి, ఆయన ప్రజలను ఎలా నడిపిస్తాడు, ఆధ్యాత్మిక రాజ్య౦లో ఆయన చేసే కార్యం, ఆధ్యాత్మిక రాజ్యం గతిశీలత గురించి వారికి చెబుతాయి. అప్పుడు మాత్రమే అది నిజంగా వాక్కు యుగం అవుతుంది; ఇప్పుడు అది రెక్కలు తొడుక్కుంటున్న స్థితిలో వుంది. ప్రజలు పరిపూర్ణులుగా మరియు శుద్ధి చేయబడకపోతే, వారు భూమి మీద వెయ్యి సంవత్సరాలు జీవించేటటువంటి మార్గం ఉండదు, మరియు వారి శరీరం అనివార్యంగా కుళ్లిపోతుంది; ప్రజలు లోపల శుద్ధి చేయబడిన యెడల వారు సాతాను శరీరం గలవారు కాకు౦డా, అప్పుడు వారు భూమి మీద సజీవంగా ఉ౦టారు. ఈ దశలో మీరు ఇంకనూ దృష్టి మాంద్యం కలిగివుంటారు మరియు మీరు ఈ భూమి మీద జీవించే ప్రతి రోజు అనుభవించినదంతా దేవుణ్ణి ప్రేమించడం మరియు అయన సాక్ష్యమును కలిగివుండటంగానే ఉంటుంది.

“వెయ్యేండ్ల రాజ్యం వచ్చింది” అనేది ఒక ప్రవచనం, అది ఒక ప్రవక్త ము౦దుగా చెప్పడ౦తో సమాన౦గా ఉ౦టు౦ది, దానిలో భవిష్యత్తులో ఏమి జరుగుతు౦దో దాని గురించి దేవుడు ప్రవచిస్తాడు. భవిష్యత్తులో దేవుడు మాట్లాడే మాటలు మరియు అయన ఈరోజు మాట్లాడే మాటలు ఒకేలా వుండవు. భవిష్యత్తులోని మాటలు యుగానికి మార్గనిర్దేశం చేస్తాయి, అయితే ఈ రోజు ఆయన మాట్లాడే మాటలు ప్రజలను పరిపూర్ణంగా చేస్తాయి, వారిని శుద్దీకరిస్తాయి మరియు వారితో వ్యవహరిస్తాయి. భవిష్యత్తులోని వాక్కు యుగం ఈనాటి వాక్కు యుగమునకు భిన్నంగా ఉంటుంది. ఈనాడు, దేవుడు పలికే మాటలన్నీ—ఆయన మాట్లాడేటటువంటి విధానాలతో సంబంధం లేకుండా—ప్రజలను పరిపూర్ణులను చేయడానికి, వారి లోపల మాలిన్యంగా ఉన్నవాటిని శుద్ధి చేయడానికి, వారిని పవిత్రులనుగా చేయడానికి మరియు దేవుని ముందు వారిని నీతిమంతులను చేయడానికి ఉద్దేశించినవిగా ఉంటాయి. ఈరోజు మాట్లాడిన మాటలు మరియు భవిష్యత్తులో మాట్లాడే మాటలు రెండు వేర్వేరు విషయాలు. రాజ్యయుగంలో మాట్లాడే మాటలు ప్రజలను అన్ని శిక్షణలలో ప్రవేశించేలా చేయడం, ప్రతిదానిలో ప్రజలను సరైన మార్గంలోకి తీసుకురావడం, వాటిలో మాలిన్యమైనదంతటిని బహిష్కరించడం కొరకు. అలాంటిది ఈ యుగంలో దేవుడు చేసేది. ప్రతి వ్యక్తిలోనూ ఆయన మాటల పునాదిని సృష్టిస్తాడు. తన మాటలను ప్రతి వ్యక్తి జీవితంగా చేస్తాడు. ఎడతెగక జ్ఞానోదయం కలిగించి, వారికి మార్గనిర్దేశం చేయడానికి తన మాటలను ఉపయోగిస్తాడు. మరియు వారు దేవుని చిత్తం పట్ల జాగరూకతతో లేనప్పుడు, వారిని నిందించడానికి మరియు క్రమశిక్షణలో పెట్టటానికి వారి లోపల దేవుని మాటలు ఉంటాయి. ఈనాటి మాటలు మానవునికి జీవమై వున్నాయి; అవి మానవునికి అవసరమైనవన్నీ నేరుగా అందిస్తాయి, మీ లోపల లేనివన్నీ దేవుని మాటల ద్వారా అమర్చబడతాయి, మరియు దేవుని మాటలను అంగీకరించే వారందరూ ఆయన మాటలను తినడం మరియు తాగడం ద్వారా జ్ఞానోదయం పొందుకుంటారు. దేవుడు భవిష్యత్తులో మాట్లాడే మాటలు విశ్వమంతటా వున్న ప్రజలందరికి దిశానిర్దేశం చేస్తాయి; ఈరోజు, ఈ మాటలు చైనాలో మాత్రమే మాట్లాడబడుతున్నాయి మరియు అవి మొత్తం విశ్వం అంతటా మాట్లాడే వాటికి ప్రాతినిధ్యం వహించవు. వెయ్యేండ్ల రాజ్యం వచ్చినప్పుడు మాత్రమే దేవుడు విశ్వమంతటితో మాట్లాడతాడు. నేడు దేవుడు చెప్పిన మాటలన్నీ ప్రజలను పరిపూర్ణులను చేయడం కొరకేనని తెలుసుకోండి; ఈ దశలో దేవుడు మాట్లాడిన మాటలు ప్రజల అవసరాలను తీర్చడానికి, రహస్యాలను తెలుసుకోవడానికి లేదా దేవుని అద్భుతాలను చూడటానికి మిమ్మల్ని అనుమతించడానికి కాదు. ప్రజల అవసరాలను తీర్చడానికి అయన అనేక మార్గాల ద్వారా మాట్లాడుతున్నాడు. వెయ్యేండ్ల రాజ్యం ఇంకనూ రానైయుంది—దేవుని మహిమ దినం అని చెప్పబడేది వెయ్యేండ్ల రాజ్యం. యేసు కార్యం యూదయలో పూర్తయిన తర్వాత, దేవుడు తన కార్యమును చైనా ప్రధాన భూభాగానికి బదిలీ చేసి ఇంకొక ప్రణాళికను రూపొందించాడు, ఆయన తన మాటలతో ప్రజలను పరిపూర్ణులుగా చేసే కార్యం చేస్తాడు మరియు ప్రజలు ఎ౦తో బాధను అనుభవి౦చేలా చేయడానికి అదే విధంగా, ఎంతో దేవుని కృపను స౦పాది౦చుకోవడానికి ఆయన మాటలను ఉపయోగిస్తాడు. ఈ కార్య దశ అధిగమించే వారి సమూహాన్ని సృష్టిస్తుంది, మరియు ఆయన ఈ అధిగమించే వారి సమూహాన్ని చేసిన తరువాత, వారు ఆయన క్రియలకు సాక్ష్యం ఇవ్వగలుగుతారు, వారు వాస్తవికతలో జీవించగలుగుతారు మరియు వారు వాస్తవానికి ఆయనను సంతృప్తి పరుస్తారు మరియు మరణం వరకు ఆయనకు విధేయులుగా ఉంటారు, మరియు ఈ విధంగా దేవుడు మహిమను పొందుకుంటాడు. దేవుడు మహిమను పొందుకుంటున్నప్పుడు—అ౦టే ఆయన ఈ సమూహమును పరిపూర్ణ౦ చేసినప్పుడు—అది వెయ్యేండ్ల రాజ్య యుగ౦ అవుతుంది.

యేసు ఈ భూమి మీద ముప్పది మూడున్నర సంవత్సరాలు వున్నపుడు, ఆయన సిలువ కార్యమును చేయడానికి వచ్చాడు, మరియు ఆ సిలువ కార్యము ద్వారా దేవుడు ఒక భాగం మహిమను పొందుకున్నాడు. దేవుడు శరీరధారియై వచ్చినప్పుడు, ఆయన దీనుడై మరియు మరుగు పరచుకొని మరియు విపరీతమైన బాధలను అనుభవించగలిగాడు. ఆయన స్వయ౦గా దేవుడు అయినప్పటికీ, ఆయన ఇంకా ప్రతి అవమానాన్ని మరియు ప్రతి దూషణను సహి౦చాడు, విమోచన కార్యమును పూర్తి చేయడానికి సిలువలో మేకులు కొట్టబడటం ద్వారా ఆయన ఎ౦తో బాధను సహి౦చాడు. ఈ కార్య దశ ముగిసిన తరువాత, దేవుడు గొప్ప మహిమను పొందుకున్నాడని ప్రజలు చూసినప్పటికీ, అది మొత్తం ఆయన మహిమ కాదు, అది యేసు వలన పొందుకున్న ఆయన మహిమలో ఒక భాగం మాత్రమే. యేసు ప్రతి ఒక్క కష్టమును భరించగలిగినప్పటికీ, వినయ౦గా, మరుగుపరచుకొని, దేవుని కొరకు శిలువ వేయబడినప్పటికీ, దేవుడు తన మహిమలో ఒక భాగాన్ని మాత్రమే స౦పాది౦చుకున్నాడు, మరియు ఆయన మహిమ ఇశ్రాయేలులో పొందుకొనబడింది. దేవుడు ఇంకను ఇంకొక భాగం మహిమను కలిగివున్నాడు: ఆచరణాత్మకంగా పని చేయడానికి మరియు ఒక ప్రజల సమూహమును పరిపూర్ణులుగా చేయడానికి భూమి మీదకు రావడం. యేసు కార్యదశలో, ఆయన కొన్ని అసాధారణమైన విషయాలు చేసాడు, కానీ ఆ కార్య దశ అనేది కొన్ని సూచక క్రియలు మరియు అద్భుతాలు చేయడానికి మాత్రమే. అది ప్రాధమికంగా యేసు పొందిన బాధలను మరియు దేవుని కొరకు సిలువ వేయబడటం చూపించడానికి, ఆయన దేవుని ఎంతో ప్రేమించాడు కాబట్టి ఆ విపరీతమైన బాధను భరించాడు, దేవుడు ఆయనను విడిచిపెట్టినప్పటికీ, ఆయన ఇంకను తన జీవితాన్ని దేవుని చిత్తం కొరకు తన జీవితాన్ని త్యాగం చేయడానికి సిద్ధంగా ఉండెను. దేవుడు ఇశ్రాయేలులో తన కార్యమును పూర్తి చేసిన తరువాత మరియు యేసు సిలువలో మేకులు కొట్టబడిన తరువాత, దేవుడు మహిమను పొందుకున్నాడు, మరియు సాతాను ముందు సాక్ష్యమును కలిగివుండెను. చైనాలో దేవుడు ఎలా శరీరధారిగా మారాడో మీకు తెలియదు లేదా చూడలేదు, కాబట్టి దేవుడు మహిమను పొ౦దాడని మీరు ఎలా చూడగలరు? దేవుడు నీలో ఎక్కువ గెలుపు కార్యములు చేసినప్పుడు మరియు మీరు స్థిరముగా నిలిచినప్పుడు, అప్పడు దేవుని కార్యము ఈ దశ విజయవంతమవుతుంది మరియు అది దేవుని మహిమతో భాగం అవుతుంది. మీరు దీనిని మాత్రమే చూస్తారు మరియు మీరు ఇంకను దేవునిచే పరిపూర్ణులుగా చేయబడలేదు, ఇంకనూ మీ హృదయాన్ని సంపూర్తిగా దేవునికి ఇవ్వాలి. మీరు ఇంకా ఈ మహిమను పూర్తిగా చూడలేదు; దేవుడు మీ హృదయాన్ని ఇప్పటికే జయించాడని, మీరు ఆయనను ఎన్నడూ విడిచిపెట్టలేరని, చివరి వరకు దేవుణ్ణి అనుసరిస్తారని, మీ హృదయం మారదని, ఇదే దేవుని మహిమ అని మాత్రమే మీరు చూస్తారు, ఇది దేవుని మహిమ. సంఘములలో వున్న సహోదర మరియు సహోదరీల శక్తి ఉద్భవించినపుడు మరియు వారు తమ హృదయాల నుండి దేవుణ్ణి ప్రేమించగలిగినప్పుడు, దేవుడు చేసిన పని అత్యున్నత శక్తిని, ఆయన మాటల సాటిలేని శక్తిని చూసినప్పుడు, ఆయన మాటలు అధికారాన్ని కలిగి ఉన్నాయని మరియు అతను చైనా ప్రధాన భూభాగం దయ్యపు పట్టణంలో తన కార్యమును ప్రారంభించగలడని వారు చూసినప్పుడు, ప్రజలు బలహీనులైనప్పటికీ, వారి హృదయాలు దేవుని ముందు తలవంచి, వారు దేవుని మాటలను అంగీకరించడానికి సిద్ధంగా ఉన్నప్పుడు మరియు వారు బలహీనంగా మరియు అయోగ్యంగా ఉన్నప్పటికీ, దేవుని మాటలు చాలా ప్రేమగలవని మరియు వారి రక్షణకు చాలా అర్హమైనవని వారు చూడగలిగినప్పుడు ఇది దేవుని మహిమ. ప్రజలు దేవునిచే పరిపూర్ణులుగా చేయబడే దినము వచ్చినప్పుడు, మరియు ఆయన సన్నిధిని సమర్పించుకోగలిగే దినము వచ్చినప్పుడు, దేవునికి పూర్తిగా విధేయత చూపి మరియు వారి అవకాశములను మరియు విధిని దేవుని చేతిలో వదిలివేయగలిగినప్పుడు దేవుని మహిమ రెండవ భాగమును పూర్తిగా పొందగలరు. అంటే, ఆచరణాత్మక దేవుని కార్యము పూర్తిగా ముగిసినప్పుడు, చైనా ప్రధాన భూభాగంలో ఆయన కార్యము ముగింపునకు వస్తుంది. ఇంకొక మాటలో చెప్పాలంటే, దేవుడు పూర్వమే నిర్ణయించిన మరియు ఎంచుకున్న వారు పరిపూర్ణంగా చేయబడినప్పుడు, దేవుడు మహిమను పొందుతాడు. దేవుడు తన మహిమ రెండవ భాగమును తూర్పుకు తీసుకువచ్చాడని చెప్పాడు, అయినప్పటికీ ఇది మామూలు కళ్ళకు కనిపించదు. దేవుడు తన కార్యమును తూర్పుకు తీసుకువచ్చాడు: ఆయన ఇప్పటికే తూర్పుకు వచ్చాడు మరియు ఇది ఆయన మహిమ. ఈ రోజు, ఆయన కార్యము ఇంకను పూర్తి కానప్పటికీ, దేవుడు కార్యము చేయాలని నిర్ణయించుకున్నందువలన, అది ఖచ్చితంగా నెరవేర్చబడుతుంది. దేవుడు ఈ కార్యమును చైనాలో పూర్తి చేయాలని నిర్ణయించుకున్నాడు మరియు ఆయన మిమ్ములను పూర్తి చేయాలని నిశ్చయించుకున్నాడు. ఆవిధంగా, బయటకు వెళ్ళటానికి ఆయన మీకు ఎటువంటి మార్గం ఇవ్వడు—ఆయన ఇప్పటికే మీ హృదయాలను జయించాడు మరియు మీకు ఇష్టం వున్న లేకున్నా మీరు వెళ్ళాలి మరియు మీరు దేవునిచే సంపాదించుకొనబడిన తర్వాత, దేవుడు మహిమను పొందుకుంటాడు. ఈనాడు, దేవుడు ఇంకనూ పూర్తి మహిమను పొందుకోవాల్సి వుంది, ఎందుకంటే మీరు ఇంకనూ పరిపూర్ణులుగా చేయబడవలసివుంది. మీ హృదయాలు దేవుని తట్టు తిరిగినప్పటికీ, మీ శరీరంలో ఇంకా అనేక బలహీనతలు వున్నాయి, మీరు దేవుణ్ణి సంతృప్తిపరచే సామర్ధ్యాన్ని కలిగి లేరు, దేవుని చిత్తం పట్ల మీరు శ్రద్ధ కలిగిలేరు మరియు మీరు ఇంకను వదలిపెట్టాల్సిన అనేక ప్రతికూల విషయాలు కలిగి వున్నారు మరియు తప్పనిసరిగా అనేక శ్రమలు మరియు శుద్ధీకరణల ద్వారా వెళ్ళాలి. ఆ విధంగా మాత్రమే మీ జీవిత స్వభావాలు మారగలవు మరియు మీరు దేవుని ద్వారా పొందుకోగలుగుతారు.


దేవుని ఎరిగిన వారు మాత్రమే ఆయనకు సాక్షులుగా ఉండగలరు

దేవుని యందు విశ్వాసముంచుట మరియు దేవుని ఎరుగుట అనేవి పరలోకంచే ఏర్పాటు చేయబడి భూమిచే గుర్తించబడిన అంశాలు, ప్రస్తుత రోజుల్లో, అంటే మనుష్యావతారిగా ఈ లోకానికి వచ్చిన దేవుడు వ్యక్తిగా తన పనిని చేస్తూ ఉన్న ఈ కాలంలోని ఈ రోజు దేవుడిని తెలుసుకోవడానికి ప్రత్యేకమైన అనుకూల సమయం. దేవుని చిత్తాన్ని అర్థం చేసుకోవడం అనే పునాదిపై నిర్మించబడటం ద్వారా మనము దేవుడిని సంతృప్తి పరచవచ్చు, ఇందుకోసం, దేవుని చిత్తాన్ని అర్థం చేసుకోవడానికి దేవుని గురించి కొంత అవగాహన కలిగి ఉండటం అవసరం. దేవుని యందు విశ్వాసముంచే ప్రతి ఒక్కరూ తప్పక కలిగి ఉండవలసిన దర్శనమే దేవుని గురించిన ఈ అవగాహన; దేవునిపై మానవుడు కలిగి ఉండే నమ్మకానికి ఇదే ఆధారం. ఈ అవగాహన లేకపోతే, దేవుడిపై మానవుని నమ్మకం శూన్యవాద సిద్ధాంతంలో అస్పష్టంగా ఉంటుంది. ఈ రకమైన మనుష్యులు దేవుడిని అనుసరించడానికి తీర్మానం చేసుకున్నప్పటికీ, దాని ద్వారా వారికి ప్రయోజనం ఉండదు. ఈ క్రమంలో దేన్నీ పొందుకోలేని వాళ్ళు పరిత్యజించబడతారు—వారంతా అప్రమేయంగా వచ్చినదానిని ఏమాత్రం సంకోచం లేకుండా అనుభవించేవారిగా మిగిలిపోతారు. మీరు దేవుని పనిలోని ఏ దశను అనుభవించినా, మీరు శక్తిగల దర్శనాన్ని తప్పక కలిగి ఉండాలి. లేకపోతే, ఆయన జరిగించే నూతన కార్యంలోని ప్రతి దశను అంగీకరించడం మీకు కష్టతరం అవుతుంది, ఎందుకంటే దేవుడు తలపెట్టే నూతన కార్యం మానవుని తలంపులకు మించినది మరియు ఊహలకు అతీతమైనది. కాబట్టి, మానవులను కాచే, దర్శనాల గురించి వారిని సహవాసంలో నిలిపి ఉంచే కాపరి లేకుండా, ఇట్టి నూతన కార్యాన్ని ఆకళింపు చేసుకోవడానికి మానవుని సామర్ధ్యం సరిపోదు. మానవుడు దర్శనాలను పొందుకోలేకపోతే, అతడు దేవుని నూతన కార్యాన్ని కూడా పొందలేడు, ఇంకా, మానవుడు దేవుని నూతన కార్యానికి విధేయత చూపించలేకపోతే దేవుని చిత్తాన్ని కూడా అర్థం చేసుకోలేడు, అంటే, దేవుని పట్ల అతడు కలిగి ఉండే అవగాహన శూన్యం అని దీనర్థం. మనుష్యుడు దేవుని వాక్యాన్ని వేరొకరికి చెప్పే ముందు, దేవుని వాక్యాన్ని ఎరిగినవాడై ఉండాలి; అంటే, దేవుని చిత్తాన్ని తప్పక గ్రహించినవాడుగా ఉండాలి. ఈ మార్గంలో మాత్రమే దేవుని వాక్యాన్ని దేవుని చిత్త ప్రకారంగా తీసుకువెళ్ళగలుగుతాము. సత్యాన్ని వెదికేవారందరూ ఈ మార్గాన్ని కలిగి ఉండాలి మరియు దేవుడిని తెలుసుకోవాలనుకునే ప్రతి ఒక్కరూ ఈ ప్రక్రియ గుండా వెళ్ళాలి. దేవుని వాక్యాన్ని తెలుసుకోవడం అంటే దేవుడిని మరియు ఆయన పనిని తెలుసుకోవడమే. కాబట్టి, దర్శనాలను గురించి తెలుసుకోవడం అంటే కేవలం మనుష్యావతారిగా వచ్చిన దేవుని మానవ స్వభావం గురించి తెలుసుకోవడం కాదు కానీ దేవుని వాక్యాన్ని మరియు దేవుని పనిని తెలుసుకోవడం కూడా. దేవుని వాక్యం ద్వారా మానవులు దేవుని చిత్తాన్ని తెలుసుకుంటారు, మరియు దేవుని పని ద్వారా వారు దేవుని స్వభావాన్ని మరియు అసలు దేవుడెవరనే విషయాన్ని తెలుసుకుంటారు. దేవునిపై నమ్మకం కలిగి ఉండటమే దేవుడిని తెలుసుకోవడానికి మానవుడు వేసే మొదటి అడుగు. దేవుని పట్ల కలిగి ఉన్న ఈ ప్రారంభ విశ్వాసం నుండి ఆయనపై అధిక విశ్వాసం కలిగి ఉండే స్థితికి ఎదిగే ప్రక్రియలో దేవుని తెలుసుకోవడం, దేవుని పనిని అనుభవించడం ఉంటాయి. దేవుని తెలుసుకోవడం గురించి కాక దేవుని యందు విశ్వాసముంచడం కోసం మాత్రమే మీరు దేవుని విశ్వసిస్తే, మీ విశ్వాసం వాస్తవికమైనది కాదు, మీ విశ్వాసం స్వచ్ఛమైనదిగా ఉండదు—ఈ విషయంలో ఏ సందేహమూ లేదు. మానవుడు దేవుని పనిని అనుభవించే ప్రక్రియలో, నెమ్మదిగా దేవుని గురించి తెలుసుకుంటే, అట్టి వాని స్వభావం నెమ్మదిగా మార్పు చెందటంతో పాటు అతడి నమ్మకం క్రమేపి నిజమైన విశ్వాసముగా పెంపొందించబడుతుంది. ఈ విధంగా, మనుష్యుడు తాను దేవునిపట్ల కలిగి ఉన్న నమ్మకం విషయంలో సఫలీకృతుడైతే, అతడు దేవుడిని పరిపూర్ణంగా పొందుకుంటాడు. మనుష్యుడు ఆయనను ఎరిగి ఆయనను చూడగలగాలనుకోవడమే మనుష్యులలో రెండవసారి తన కార్యాన్ని చేయడం కొరకు దేవుడు అంత త్యాగం చేసి మనుష్యరూపం దాల్చడం వెనుక ఉన్న కారణం. దేవుని పనిలో అంతిమంగా జరిగేదేమిటంటే మానవుడు దేవుడిని తెలుసుకోవడం[ఎ]; మానవాళి కొరకు దేవుడు కోరుకునే ఆఖరి ఆవశ్యకత ఇదే. ఆయన అంతిమ సాక్ష్యం కొరకే ఆయనిలా చేస్తాడు; మానవుడు చివరికి, పూర్తిగా ఆయన తట్టు తిరగాలని ఆయన ఈవిధంగా చేస్తాడు. మనుష్యుడు దేవునిని గురించి తెలుసుకోవడం ద్వారా మాత్రమే దేవుడిని ప్రేమించగలడు, దేవుడిని ప్రేమించడానికి మనష్యుడు తప్పనిసరిగా దేవుడిని ఎరిగి ఉండాలి. అతడు ఎలా వెదికినప్పటికీ, దేన్ని ఆశించినప్పటికీ, మనుష్యుడు దేవుని గురించి తెలుసుకోవాలి. ఈ విధంగా మాత్రమే మనుష్యుడు దేవుని హృదయాన్ని సంతృప్తిపరచగలడు. దేవుడిని తెలుసుకోవడం ద్వారా మాత్రమే మనుష్యుడు దేవునిపై నిజమైన విశ్వాసాన్ని కలిగి ఉండగలడు, మరియు దేవుడిని ఎరుగుట ద్వారా మాత్రమే ఆయనకు విధేయత చూపించగలడు. దేవుడిని ఎరుగని వారు ఎప్పటికీ దేవుని పట్ల నిజమైన విధేయతను, భక్తిని చూపించలేరు. దేవుడిని ఎరుగుటలో దేవుని స్వభావం గురించి తెలుసుకోవడం, ఆయన చిత్తాన్ని గ్రహించడంతో పాటు అసలు ఆయనెవరో తెలుసుకోవడంవంటి అంశాలు ఇమిడి ఉంటాయి. అయితే ఒకడు ఏ విషయాన్ని తెలుసుకున్నా, అట్టి ప్రతి విషయం కొరకు మనుష్యుడు వెల చెల్లించడంతోపాటు దానికి లోబడటానికి ఇష్టాన్ని కలిగి ఉండాలి, ఈ లక్షణం లేకపోతే ఏ ఒక్కరూ దేవుడిని అంతము వరకు వెంబడించలేరు. మానవుని ఉద్దేశాలకు, దేవుని పనికి ఏమాత్రము పొసగదు. దేవుని స్వభావం మరియు అసలు దేవుడు ఏమై ఉన్నాడు అనే అంశాలు కూడా మనుష్యుడు తెలుసుకోవడం చాలా కష్టం. అంతేకాక దేవుడు చెప్పేవి మరియు చేసేవన్నీ మానవుడు అర్థం చేసుకోవడానికి అంత సులభమైన సంగతులు కావు: మానవుడు దేవుని అనుసరించాలని ఇష్టపడి, ఆయనకు లోబడటానికి మాత్రం ఇష్టాన్ని కలిగి లేకపోతే, మానవుడు సాధించేది ఏమీ ఉండదు. ఈ లోకం సృజించబడిన నాట నుండి ఈ రోజు వరకు దేవుడు ఎంతో పనిని చేస్తూ వచ్చాడు, అయితే ఈ పని మానవునికి అర్థం కాకపోగా, మానవుడు దానిని అంగీకరించలేకపోతున్నాడు. ఇంకా, దేవుడు ఎన్నో విషయాలను తెలియజేశాడు గాని మనిషి బాగు చేసుకోలేని స్థితిలో తన స్వంత ఆలోచనలను కలిగియున్నాడు. అయితే మనుష్యుడికి ఎన్నో కష్టాలు ఉన్నాయి అనే కారణంచే దేవుడు తన పనిని మాత్రం ఎప్పుడూ ఆపివేయలేదు; బదులుగా, ఆయన తన పనిని, మాటలను మాత్రం కొనసాగిస్తూనే ఉన్నాడు. మార్గమధ్యలో అనేకమంది “యోధులు” పడిపోయినప్పటికీ, ఆయన నూతన కార్యానికి లోబడి ఉండటానికి సుముఖత కలిగి ఉన్న వారిని ఒక సమూహం వెంబడి మరొక సమూహంగా ఎంపిక చేసుకోవడానికి ఆయన ఎడతెరపి లేకుండా తన పనిని కొనసాగిస్తూనే ఉన్నాడు. ఆ విధంగా పడిపోయిన “వీరుల” విషయంలో ఆయన చింతించడం లేదు, నిజానికి ఆయన నూతన కార్యాన్ని మరియు మాటలను ఎందరు అంగీకరిస్తారో వారిని భద్రంగా పదిలపరుస్తాడు. కానీ ఆయన అడుగడుగున ఈ విధంగా ఎంత మేరకు పని చేస్తాడు? ఆయన ఎల్లప్పుడూ ఎందుకు కొంతమందిని పరిత్యజిస్తూ మరి కొందరిని ఎంపిక చేసుకుంటూ ఉంటాడు? ఆయన ఎందుకు ఎల్లప్పుడూ ఈ పద్ధతిని ఎంచుకుంటాడు? మనుష్యుడు తనను తెలుసుకునేలా చేయడం, మరియు తద్వారా వారిని ఆయన స్వీకరించడమే దేవుని పని యొక్క లక్ష్యం. దేవుడు గతంలో చేసిన పనికి మాత్రమే లోబడుతూ, ప్రస్తుతం ఆయన చేస్తున్న పనితో విభేదించే వారి పట్ల కాక, ఆయన ప్రస్తుతం చేస్తున్న పనికి లోబడగలిగే వారి పట్ల తన కార్యాన్ని జరిగించడమే ఆయన పని విధానం. ఆయన అనేకమందిని ఎందుకు పరిత్యజిస్తున్నాడో అనే దానికి కారణం ఇందులోనే ఉంది.

దేవునిని తెలుసుకొనుట అనే పాఠంలోని ప్రభావాలను ఒకట్రెండు రోజుల్లో సాధించడం అసాధ్యం: మనుష్యుడు అనుభవాలను కూడగట్టుకోవాలి, శ్రమలు అనుభవించాలి మరియు నిజముగా లోబడియుండే స్వభావాన్ని పొందుకోవాలి. మొదటగా, దేవుని పని మరియు దేవుని మాటల నుండి ప్రారంభించాలి. దేవునిని తెలుసుకోవడంలో ఏమి ఉంటుంది, ఈ జ్ఞానమును పొందటం ఎలా, మరియు నీ అనుభవాల గుండా దేవుని ఎలా చూడాలి అనే విషయాలను గ్రహించడం ఎంతో ముఖ్యం. దేవుని ఇంకా తెలుసుకోనివారందరూ తప్పకుండ చేయవలసింది ఇదే. ఏ ఒక్కరూ ఒక్కసారిగా దేవుని కార్యమును, ఆయన మాటలను గ్రహించలేరు, మరియు తక్కువ సమయములో దేవుని గురించిన సమస్త జ్ఞానాన్ని గడించలేరు. అనుభవం అనే ప్రక్రియ గుండా తప్పనిసరిగా వెళ్లాల్సిందే, ఇది లేకుండా ఎవరూ దేవుని తెలుసుకోలేరు లేదా ఆయనను నిబద్ధతతో అనుసరించలేరు. దేవుడు తన పనిని ఎంత ఎక్కువగా చేస్తే, మనుష్యుడు అంత ఎక్కువగా ఆయనను తెలుసుకుంటాడు. దేవుని పని మానవుని ఉద్దేశాలను ఎంత అధికంగా రద్దు చేస్తుంటే, ఆయనపట్ల మానవుని జ్ఞానము అంత అధికంగా నూతనపరచబడుతుంది మరియు లోతుగా నాటబడుతుంది. ఒకవేళ దేవుని పని ఎల్లప్పుడూ స్థిరంగా ఉంటూ ఏమాత్రం మార్పులేనిదై ఉంటే, అప్పుడు ఆయన గురించి మనుష్యులకు ఉండే అవగాహన స్వల్పంగానే ఉంటుంది. సృష్టి ఆరంభము నుండి ప్రస్తుత కాలం వరకు, అనగా ధర్మశాస్త్ర కాలంలో దేవుడు ఏమి చేశాడు, కృపాకాలంలో ఆయన ఏమి చేశాడు, మరియు దేవుని రాజ్య కాలంలో ఆయన ఏమి చేస్తాడో అనే దర్శనాలను గురించి మీరు స్పష్టమైన అవగాహనను కలిగి ఉండాలి. మీరు దేవుని పనిని ఎరిగిన వారై ఉండాలి. యేసును అనుసరించిన తర్వాత మాత్రమే పేతురు నెమ్మదిగా యేసులో జరిగిన ఆత్మ కార్యం గురించి ఎక్కువగా తెలుసుకోగలిగాడు. అతడేమన్నాడంటే, “దేవుని గురించిన పూర్తి జ్ఞానమును పొందటానికి మనుష్యుని అనుభవాలపై ఆధారపడితే చాలదు; ఆయనను మరింతగా తెలుసుకోవడంలో సహాయపడటానికి దేవుని కార్యముల నుండి అనేక నూతన సంగతులు మనకు అవసరం.” మొదట్లో, యేసు దేవునిచే ఒక అపోస్తలుడిగా పంపబడినవాడని నమ్మాడు, అందుచేత అతడు యేసును క్రీస్తుగా గుర్తించలేకపోయాడు. ఈ సమయంలో, అతడు యేసును వెంబడించడం మొదలు పెట్టిన తర్వాత, యేసు పేతురుతో “సీమోను బర్‌యోనా, నీవు నన్ను వెంబడిస్తావా?” అని అడిగాడు. అందుకు పేతురు, “పరలోకమందున్న తండ్రి పంపిన వానిని వెంబడించవలసి ఉన్నది. పరిశుద్ధాత్మ ఎన్నుకున్న వానిని నేను గుర్తించాలి. నేను నిన్ను వెంబడిస్తాను” అని సమాధానమిచ్చాడు. అతడి మాటలను బట్టి, పేతురుకు యేసును గూర్చిన అవగాహన లేదని అర్థమవుతుంది; అతడు దేవుని వాక్కులను అనుభవించాడు, తనతో తాను వ్యవహరించాడు, దేవుని కోసం కష్టాలను అనుభవించాడు కానీ అతడికి దేవుని పనిని గూర్చిన జ్ఞానము లేదు. కొంత అనుభవ కాలం తర్వాత, పేతురు యేసులో అనేకమైన దైవ క్రియలను, దేవుని ప్రేమ స్వభావాన్ని, దేవుడిని అధికంగా చూడగలిగాడు. అంతేకాక, అతడు యేసు పలికిన మాటలను మనుష్యులెవ్వరూ పలుకలేరని, యేసు చేసిన కార్యాలను మనుష్యులెవరూ చేయలేరని గ్రహించాడు. యేసు పలికిన మాటలను, ఆయన క్రియలను చూసిన తర్వాత, పేతురు ఇంకా యేసులో దేవుని జ్ఞానాన్ని మరియు దైవ లక్షణ సహితమైన ఎంతో పనిని చూడగలిగాడు. అతడు అనుభవాల గుండా వెళ్ళే సమయంలో పేతురు తానేమితో తెలుసుకోవడమే కాకుండా, యేసు చేసే ప్రతి పనిని ఎంతో శ్రద్ధగా గమనించాడు, దాని నుండే అతడు యేసు ద్వారా దేవుడు జరిగించిన పనిలో దేవుడు తన్నుతాను అనేక విధాలుగా వ్యక్తపరచుకున్నాడనీ, యేసు పలికిన మాటలలో, చేసిన క్రియలలో, ఆయన కాపరిగా వ్యవహరించిన సంఘాల విషయంలో మరియు అతడు నిర్వర్తించిన పనులలో అతడు సాధారణ మానవునికి ఎంతో భిన్నంగా వ్యవహరించాడనే వాటి వంటి అనేక కొత్త విషయాలను కనుగొన్నాడు. కాబట్టి, యేసు నుండి పేతురు నేర్చుకోవాల్సిన అనేక పాఠాలను అతడు నేర్చుకున్నాడు, యేసు సిలువకు మేకులతో కొట్టబడే సమయానికి, అతడు యేసును గురించి కొంత నిర్దిష్ట గ్రహింపును పొందుకోగలిగాడు—ఈ గ్రహింపే పేతురు జీవితాంతం యేసుకు నమ్మకంగా జీవించి, దేవుని కొరకు తలక్రిందులుగా సిలువ వేయబడేంతగా నిలబడటానికి కారణమయ్యింది. మొదట్లో యేసును గురించి పేతురు కొన్ని స్వంత భావనలను కలిగి ఉండి, ఆయనపై పూర్తి అవగాహనను కలిగి ఉండకపోయినప్పటికీ, అలాంటివన్నీ చెడుతనము కలిగిన మనుష్యుని జీవితంలో తప్పనిసరిగా ఉండేవే అని మనం తెలుసుకోవాలి. యేసు ఆరోహణమవ్వడానికి ముందు, తాను ఈ లోకములోనికి వచ్చింది సిలువ వేయబడటానికేనని పేతురుతో చెప్పాడు. ఈ కాలపు మనుష్యులు ఆయనను ఎడబాయటం, ఈ కలుషితమైన పాత తరం ఆయనను సిలువకు కొట్టడం తప్పనిసరి; ఆయన తన విమోచన కార్యాన్ని జరిగించడానికి వచ్చాడు, ఆయన ఈ పనిని పూర్తి చేసి తన పరిచర్యను ముగించాడు. దీనిని విన్న పేతురు, దుఃఖముతో నిండుకున్నవాడై యేసుకు మరింత సమీపంగా వచ్చాడు. యేసు సిలువకు మేకులతో కొట్టబడినప్పుడు, పేతురు ఒంటరిగా ఎంతో విలపించాడు. దీనికి ముందుగా అతడు యేసును ఇలా అడిగాడు, “నా ప్రభువా! నీవు సిలువ వేయబడబోవుచున్నావని చెప్పుచున్నావు కదా. నీవు వెళ్ళిపోయిన తర్వాత మేము నిన్ను మళ్ళీ ఎప్పుడు చూస్తాము?” అతడు పలికిన మాటల్లో ఏవైనా లేని పదాలు వచ్చి చేరలేదంటారా? వాటిలో తన స్వీయ భావనలు ఏవీ లేవని అనుకుందామా? అతడి మనసులో, దేవుని పనిలో కొంత భాగాన్ని నెరవేర్చుటకు యేసు వచ్చాడని, యేసు వెళ్ళిపోయిన తర్వాత అతని స్థానంలో ఆత్మ నివసిస్తుందని పేతురుకు తెలుసు; యేసు సిలువకు కొట్టబడి పరలోకానికి ఆరోహణమై వెళ్ళిపోయినప్పటికీ, దేవుని ఆత్మ తనతో ఉంటుందని పేతురుకు తెలుసు. ఆ సమయంలో, పేతురుకు యేసుపట్ల కొంత అవగాహన మాత్రమే ఉంది; యేసు దేవుని ఆత్మచే పంపబడ్డాడని, దేవుని ఆత్మ ఆయనలో ఉందని, మరియు యేసే దేవుడని, ఆయన అభిషిక్తుడని పేతురుకు తెలుసు. ఇదంతా పేతురుకు యేసుపై ఉన్న ప్రేమ ద్వారా సాధ్యమయ్యింది, మరియు అతడికి ఉన్న మానవ బలహీనత కారణంగా పేతురు అట్టి మాటలు పలికాడు. మనుష్యుడు దేవుని పనిలోని ప్రతి దశను గమనించి జాగ్రత్తగా అనుభవించగలిగితే, అట్టి మనుష్యుడు దేవుని ప్రేమ స్వభావాన్ని కనుగొనగలడు. పౌలుకు దర్శనం ఎలా కలిగింది? యేసు ప్రత్యక్షమైనప్పుడు, పౌలు యేసుతో “ప్రభువా, నీవెవడవని” అని అడిగినప్పుడు యేసు, “నేను నీవు హింసించు చున్న యేసును”  అని చెప్పెను. ఇది పౌలుకు కలిగిన దర్శనం. యేసు పునరుద్ధానుడవడం, 40 దినాలు ఆయన సంచరిస్తూ కనిపించడం, యేసు తన జీవితకాలంలో చేసిన బోధలను దర్శనముగా తీసుకొని ఈ లోకంలో తన ప్రయాణాన్ని ముగించేవరకు కొనసాగాడు.

మానవుడు దేవుని పనిని అనుభవిస్తాడు, తద్వారా తన్నుతాను తెలుసుకుంటాడు, తన దుర్మార్గపు స్వభావాన్ని తీసివేసుకుంటాడు, మరియు తన జీవితంలో వృద్ధిని కోరుకుంటాడు, ఇదంతా దేవుని తెలుసుకోవడం కోసం చేస్తాడు. నీవు కేవలం నీ గురించి మాత్రమే తెలుసుకోవాలనుకుని, నీ చెడు స్వభావంతో వ్యవహరించాలనుకుంటూ మానవునిపై దేవుడు ఎలాంటి పనిని చేస్తాడు, ఆయన ఇచ్చే రక్షణ ఎంత గొప్పది, లేదా నీవు దేవుని పనిని ఎలా అనుభవిస్తావు మరియు ఆయన క్రియలకు సాక్ష్యమిస్తావు అనే విషయాలపై అవగాహనను కలిగి లేకపోతే, అప్పుడు నీవు పొందుకునే ఈ అనుభవం అర్థరహితంగా ఉండిపోతుంది. ఒకడు సత్యాన్ని ఆచరణలో పెడుతూ దానిని కలిగి ఉన్నంత మాత్రాన అతడి జీవితం పరిపక్వతను సాధించిందని నీవనుకుంటున్నట్లయితే, నీవు ఇంకా జీవితపు నిజమైన అర్థాన్ని తెలుసుకోలేదని లేదా మానవుడిని సంపూర్ణునిగా చేయడంలో దేవుని ఉద్దేశాన్ని అర్థం చేసుకోలేదని గ్రహించాలి. ఒకానొక రోజున, నీవు మతపరమైన ఆచారాలు కలిగిన సంఘంలో ఉన్నప్పుడు, పశ్చాత్తాపపడే సంఘస్తుల మధ్యలో లేదా జీవము గలిగిన సంఘస్తులలో ఉన్నప్పుడు, తమ ప్రార్ధనలలో దర్శనాలను చూసేవారిని మరియు జీవమును వెంబడించుటలో వారు వాక్యము ద్వారా తాకబడి నడిపించబడుతున్న అనుభూతిని పొందిన అనేకమంది భక్తిపరులను చూస్తావు. అంతేగాకుండా, అనేక విషయాలను తట్టుకొని తమ్ముతాము రిక్తులనుగా చేసికొని శరీరాశలకు లోబడని వారుగా ఉండగలుగుతారు. ఆ సమయంలో, నీవు వ్యత్యాసాన్ని చెప్పలేవు: వారు చేసేదంతా సరియైనదేనని, వారు చేసేదంతా జీవితం యొక్క స్వాభావిక వ్యక్తీకరణయని, మరియు వారు నమ్మే నామం తప్పు కావడం ఎంతో బాధాకారం అని నీవు నమ్ముతావు. అలాంటి దృక్పధాలు అవివేకమైనవి కాదా? అనేక మంది జీవాన్ని కలిగి లేరు అని ఎందుకు అంటారు? ఎందుకంటే వారు దేవుని ఎరుగరు, తత్ఫలితంగా వారి హృదయాల్లో దేవుడు లేడు అని, జీవం లేదు అని అంటారు. నీవు దేవుని క్రియలను, దేవుని నిజతత్వమును మరియు దేవుని పనిలోని ప్రతి దశను పూర్తిగా తెలుసుకునే స్థాయికి దేవునిపై నీ నమ్మకం పెట్టుకున్నట్లయితే, నీవు సత్యాన్ని కలిగియున్నావని అర్థం. నీవు దేవుని పనిని, స్వభావాన్ని తెలుసుకోకపోతే, నీ అనుభవంలో నీవు పొందుకోవాల్సింది ఇంకా సంపూర్తి కానట్లే. తన పని యొక్క ఆ దశను యేసు ఎలా నిర్వర్తించాడు, ఈ దశ ఎలా కొనసాగించబడింది, కృపాకాలంలో దేవుడు తన కార్యమును ఎలా చేశాడు మరియు ఈ దశలో ఎటువంటి కార్యము జరిగించబడింది, ఎటువంటి కార్యము జరిగించబడుతూ ఉంది—ఈ విషయాలన్నింటిపై నీవు సంపూర్ణమైన అవగాహన కలిగి లేకపోతే, నీకు ఎప్పటికీ నిశ్చయత కలుగదు మరియు నీవు ఎల్లప్పుడూ అభద్రతా భావంతోనే ఉండిపోతావు. కొంతకాలం పాటు అనుభవం పొందిన తర్వాత, నీవు దేవుడు చేసిన పనిని, ఆయన పనిలోని ప్రతి దశను తెలుసుకోగలుగుతావు మరియు ఆయన వాక్కులను పలకడంలో ఆయనకున్న లక్ష్యాలను గురించి, మరియు ఆయన పలికిన అనేక మాటలు ఎందుకు ఇంకా నెరవేరలేదు అనే విషయాలపై పూర్తి అవగాహనను పొందితే, అప్పుడు నీవు ధైర్యంగా, ఏమాత్రమూ వెనుదీయకుండా చింత మరియు సరిదిద్దుకునే అవసరత లేని నీ ముందున్న మార్గంలో ముందుకు కొనసాగగలుగుతావు. దేవుడు తన పనిలో ఎక్కువ భాగాన్ని ఏ విధంగా సాధిస్తాడో నీవు తెలుసుకోవాలి. ఆయన తాను మాట్లాడే మాటలనే ఉపయోగిస్తూ అనేకమైన వేర్వేరు పలుకుల ద్వారా మానవుని శుద్ధీకరిస్తూ, అతడి ఉద్దేశాలను రూపాంతరం చెందిస్తాడు. నీవు సహించిన శ్రమలన్నీ, నీవు పొందిన శుద్ధీకరణ అంతయూ, నీలో నీవు అంగీకరించిన వ్యవహారం మరియు నీవు అనుభవించిన కనువిప్పు—ఇవన్నీ దేవుడు పలికిన వాక్కుల ద్వారా సాధించినవే. మానవుడు దేని ఆధారంగా దేవుడిని వెంబడిస్తాడు? దేవుని వాక్కుల ద్వారానే అతడు దేవుని అనుసరిస్తాడు! దేవుని వాక్కులు లోతైన మర్మాలను కలిగి ఉంటాయి, అవి మానవుని హృదయాన్ని కదిలించి వేయగలవు, మానవుని హృదయంలో లోతుగా పాతుకుపోయిన విషయాలను బయలుపరచగలవు, గతంలో జరిగిన సంగతులను తెలుసుకునేలా చేయగలవు, మరియు అతడు భవిష్యత్తులోనికి దూసుకువెళ్ళేలా చేయగలవు. కాబట్టి దేవుని మాటల మూలంగా మానవుడు శ్రమలను సహిస్తాడు, దేవుని వాక్కులచే అతడు పరిపూర్ణుడవుతాడు కూడా: ఈ సమయంలో మాత్రమే మానవుడు దేవుని వెంబడిస్తాడు. ఈ సమయంలో మానవుడు ఏమి చేయాలంటే, దేవుని వాక్కులను అంగీకరించాలి, అతడు పరిపూర్ణుడుగా చేయబడుతున్నాడా లేక శుద్ధీకరించబడుతున్నాడా అనే దానితో సంబంధం లేకుండా దేవుని వాక్యమే కీలకం అని తెలుసుకోవాలి. ఇది దేవుని పని, మరియు మానవుడు ఈరోజు తెలుసుకోవాల్సిన దర్శనం.

దేవుడు మానవుని పరిపూర్ణునిగా ఎలా చేయగలడు? దేవుని స్వభావం ఏమిటి? ఆయన స్వభావంలో ఏమి ఉన్నాయి? ఈ విషయాలన్నిటికీ స్పష్టత తీసుకురావాలంటే: ఒకరేమో దీనిని దేవుని నామాన్ని వ్యాప్తిచేయడం అంటారు, ఒకరేమో దేవుని గురించిన సాక్ష్యాన్ని కలిగి ఉండటం అంటారు, మరొకరేమో దీనిని దేవుని హెచ్చించడం అని అంటారు. దేవుని తెలుసుకొనుట అనే పునాదిపై మానవుడు, చివరికి తన స్వభావాన్ని మార్పు చేసుకొని రూపాంతరం చెందుతాడు. మానవుడు ఎంత ఎక్కువగా తనను తాను మార్చుకుంటూ, శుద్ధీకరణ ప్రక్రియ గుండా వెళ్తే, అంత ఎక్కువగా అతడు శక్తివంతుడవుతాడు; దేవుని పనిలోని దశలు ఎక్కువైన కొలదీ మానవుడు పరిపూర్ణం చేయబడుతుంటాడు. ప్రస్తుతం, మానవుని అనుభవంలో, దేవుని పనిలోని ప్రతి దశ మానవుని స్వంత ఉద్దేశాలను కట్టడి చేస్తూ మానవుని మేథస్సుకు అందనిదిగా మరియు అతడి అంచనాలకు చిక్కనిదిగా ఉంటుంది. మానవుని అవసరతలన్నిటినీ దేవుడు తీరుస్తాడు, అయితే ఇది అన్ని విధాలుగా ఇది మానవుని ఉద్దేశాల ప్రకారం మాత్రం ఉండదు. దేవుడు ఆయన వాక్కులను నీవు బలహీన సమయంలో ఉన్నప్పుడు పలుకుతాడు; ఈ విధంగా మాత్రమే ఆయన నీ జీవితానికి కావలసినవాటిని సమకూరుస్తాడు. నీ స్వీయ ఉద్దేశాలను కట్టడి చేస్తూ, దేవుడు నీతో వ్యవహరించే విధానాన్ని నీవు అంగీకరించేలా ఆయన చేస్తాడు; ఈ విధంగా మాత్రమే నీ దుర్మార్గత నుండి నీవు బయట పడగలవు. ప్రస్తుత రోజుల్లో, మనుష్యరూపిగా వచ్చిన దేవుడు ఒక విధంగా చూస్తే దైవత్వపు స్థితిలో పనిచేస్తాడు, కానీ మరొక రకంగా చూస్తే అతడు సాధారణ మానవరూపంలో పనిచేస్తాడు. నీవు దేవుని ఏ పనినైననూ తిరస్కరించకుండా ఉండగలిగితే, సాధారణ మానవ రూపంలో దేవుడు ఏది చెప్పినా లేక ఏది చేసినా దానికి లోబడగలిగితే, ఆయన ఎంత సాధారణంగా చేసినప్పటికీ దానికి నీవు లోబడి అర్థం చేసుకోగలిగితే, మరియు నీవు అసలైన అనుభవాన్ని పొందుకోగలిగితే, అప్పుడు మాత్రమే నీవు ఆయన దేవుడనే నిశ్చయతను కలిగి ఉంటావు, నీవు నీ స్వంత ఉద్దేశాలను వృద్ధి చేసుకోవడం ఆపివేస్తావు, మరియు అంతము వరకు ఆయనను వెంబడించగలుగుతావు. దేవుని పనికి జ్ఞానమున్నది, మానవుడు ఆయన కొరకు ఏ విధంగా బలమైన సాక్షిగా ఉండగలడో ఆయనకు తెలుసు. మానవునిలోని కీలక బలహీనతలు ఎక్కడ ఉన్నాయో ఆయనకు తెలుసు, ఆయన పలికే మాటలు నీలోని ప్రధాన బలహీనతలను తొలగించగలవు, కానీ, నిన్ను ఆయన కొరకు స్థిరమైన సాక్షిగా చేయడానికి, ఆయన తన అద్భుతమైన, జ్ఞానయుక్తమైన మాటలను కూడా ఉపయోగిస్తాడు. అవే దేవుని నుండి కలిగే అద్భుతాలు. దేవుడు చేసే పని మానవ మేథస్సుకు అందనిది. మానవుడు ఒక శరీరిగా ఏ రకమైన దుర్మార్గతను కలిగి ఉన్నాడు, మానవుడు ఏయే వాటితో తయారుచేయబడ్డాడు—ఇవన్నీ దేవుని తీర్పు ద్వారా బయల్పరచబడతాయి, ఇవి బయటపడినప్పుడు మానవుడు సిగ్గుతో దాక్కోవాల్సిన పరిస్థితి ఏర్పడుతుంది.

అనేకులు ఆయనను తెలుసుకొనులాగున మరియు అనేకులు ఆయన సాక్ష్యాన్ని కలిగి ఉండులాగున జనులకు తీర్పు తీర్చువాడు, శిక్షించువాడు దేవుడే. మానవుని దుర్మార్గపు స్వభావానికి దేవుడు తీర్పు తీర్చకపోతే, మానవుడు ఏ అపరాధానికి తావు లేని దేవుడి నీతి స్వభావాన్ని తెలుసుకునే అవకాశమే ఉండదు, లేదా మానవుడు తనకు దేవుని గురించి ఉన్న పాత అవగాహనను కొత్తదిగా మార్చుకునే అవకాశమూ ఉండదు. ఆయన సాక్ష్యం కొరకు, ఆయన పాలన కొరకు, ఆతన తాను చేయు సమస్తమును బహిరంగంగా చేస్తూ, ఆయన బహిరంగంగా ప్రత్యక్షపరచబడటం ద్వారా మానవుడు దేవుని గురించి తెలుసుకునేలా, ఆయన స్వభావంలోనికి రూపాంతరం చెందేలా మరియు దేవునికి ప్రతిధ్వనించే సాక్ష్యాన్ని కలిగి ఉండేవాడిగా చేస్తున్నాడు. దేవుడు చేసే అనేక రకాలైన పనుల ద్వారా మానవుని స్వభావంలో మార్పు సాధ్యమవుతుంది; మానవుని స్వభావంలో అటువంటి మార్పులు లేకుండా మానవుడు దేవునికి సాక్షిగా, దేవుని హృదయానుసారునిగా ఉండలేడు. మానవుడు సాతాను బంధకాల నుండి మరియు అంధకార ప్రభావం నుండి విముక్తుడై నిజముగా దేవుని పనికి మాదిరిగా మరియు నమూనాగా, దేవుని సాక్షిగా మరియు దేవుని హృదయానుసారునిగా తయారయ్యాడని మానవుని స్వభావంలో చోటు చేసుకునే మార్పు తెలియజేస్తుంది. ఈరోజు, మనుష్యావతారిగా వచ్చిన దేవుడు ఈ భూమిపై తన పనిని నిర్వర్తించడానికి వచ్చాడు, మనుష్యుడు ఆయనను గురించి తెలుసుకోవాలని, ఆయనకు విధేయుడుగా మారాలని, ఆయన సాక్ష్య జీవితాన్ని కలిగి ఉండాలని, ఆయన ఆచరణాత్మకమైన మరియు సాధారణ పనిని గురించి మానవుడు తెలుసుకోవాలని, ఆయన మాటలన్నింటికీ లోబడుతూ మానవుని తలంపుల ప్రకారం కాక దేవుని చిత్త ప్రకారం పని చేయాలని మరియు మనుష్యుని రక్షించుటకు ఆయన చేసే పనితో పాటు మానవుని జయించడానికి ఆయన సంపూర్తి చేసే కార్యాలన్నింటికీ సాక్షిగా జీవించాలని ఆయన ఆశిస్తున్నాడు. దేవునికి సాక్ష్యులుగా ఉండేవారు దేవుని గురించి ఎరిగిన వారై ఉండాలి; ఈ రకమైన సాక్ష్యం మాత్రమే ఖచ్చితమైనదిగా మరియు వాస్తవమైనదిగా ఉంటుంది, మరియు ఈ రకమైన సాక్ష్యం సాతానును సిగ్గుపరుస్తుంది. ఆయనకు సాక్షులుగా ఉండటానికి ఆయన తీర్పు ద్వారా మరియు శిక్ష ద్వారా, ఆయన వ్యవహరిస్తూ మానవునిలోని దుర్గుణాలను తొలగించివేయడం ద్వారా, ఆయనను తెలుసుకున్న వారిని దేవుడు ఉపయోగించుకుంటాడు. సాతాను చేత దుర్మార్గతలోనికి కొనిపోబడిన వారిని ఆయన తన సాక్ష్యం కొరకు ఉపయోగించుకుంటాడు, ఆయనకు సాక్షులుగా ఉండుట కొరకు తమ స్వభావం విషయంలో మార్పు చెంది, ఆయన ఆశీర్వాదములను పొందుకున్న వారిని కూడా ఉపయోగించుకుంటాడు. మానవుడు తన నోటిచే ఆయనను స్తుతించడానికి దేవునికి మానవుడు అక్కరలేదు, లేదా ఆయనచే రక్షించబడని, సాతాను వంటి స్వభావము కలిగిన వారి నుండి స్తుతి మరియు సాక్ష్యాన్ని దేవుడు ఆశించడం లేదు. దేవుడిని ఎరిగిన వారు మాత్రమే మరియు వారి స్వభావములో మార్పు చెందినవారు మాత్రమే ఆయన కొరకు సాక్షులుగా ఉండటానికి అర్హులుగా ఉంటారు. ఆయన నామానికి అవమానము తెచ్చుకోవడానికి దేవుడు ఉద్దేశపూర్వకంగా అయితే మనుష్యుని అనుమతించడు.

ఫుట్‌నోట్:

ఎ. మూల వాచకములో “దేవుడిని తెలుసుకునే కార్యం” అని ఉంది.


పేతురు యేసును ఎలా తెలుసుకున్నాడు

పేతురు యేసుతో గడిపిన కాలంలో, అతను యేసులో చాలా ప్రేమగల లక్షణాలను, అనుకరణకు అర్హమైన అనేక అంశాలను మరియు అతని అవసరతలను తీర్చిన అనేక అంశాలను చూశాడు. పేతురు యేసులో దైవమును అనేక విధాలుగా చూసినప్పటికీ, చాలా ప్రేమగల లక్షణాలను గుర్తించినప్పటికీ, అతనికి మొదట యేసును గురించి తెలియదు. పేతురు తన 20 సంవత్సరాల వయస్సులో యేసును వెంబడించుటకు ప్రారంభించాడు, అతను ఆరు సంవత్సరాలు ఆయనను వెంబడించాడు. ఆ సమయంలో, అతను ఎన్నడూ యేసును తెలుసుకోలేదు; పేతురు పూర్తిగా యేసును కేవలం అభిమానంతో వెంబడించాడు. గలిలయ సముద్రం ఒడ్డున యేసు మొదటిసారిగా తనను పిలిచినప్పుడు, ఆయన ఇలా అడిగాడు: “సిమోను బర్ యోనా, నీవు నన్ను వెంబడిస్తావా?” పేతురు ఇలా అన్నాడు: “నేను పరలోకపు తండ్రి ద్వారా పంపబడిన వానినే వెంబడించాలి. పరిశుద్ధాత్మ ద్వారా ఎన్నుకోబడిన వ్యక్తినే నేను గుర్తించాలి. నేను నిన్ను వెంబడిస్తాను.” ఆ సమయంలో, పేతురు అప్పటికే యేసు అనే వ్యక్తి గురించి విని ఉన్నాడు—అతడు ప్రవక్తలలో గొప్పవాడు, దేవుని ప్రియమైన కుమారుడు అని తెలుసుకొనియున్నాడు మరియు పేతురు నిరంతరం ఆయనను కనుగొనాలని ఆశిస్తూ, ఆయనను చూసే అవకాశం కోసం ఎదురుచూస్తూ ఉండేవాడు (ఎందుకంటే అతను పరిశుద్ధాత్మ ద్వారా అలా నడిపించబడ్డాడు). పేతురు ఆయనను ఎన్నడూ చూడనప్పటికీ మరియు ఆయన గురించి పుకార్లు మాత్రమే విన్నప్పటికీ, క్రమంగా అతని హృదయంలో యేసుపట్ల ఆతురత మరియు ఆరాధన భావం పెరిగింది మరియు అతను ఒక రోజున యేసును చూస్తాననే ఆశను కలిగియుండేవాడు. మరి పేతురును యేసు ఎలా పిలిచాడు? “గలిలయ సముద్రానికి వెళ్లు, అక్కడ సీమోను బర్ యోనా అనే వ్యక్తి ఉన్నాడు” ఆని ఆయన పరిశుద్ధాత్మ ద్వారా ఉపదేశించబడినప్పటికీ ఆయన పేతురు అనే వ్యక్తి గురించి వినియుండెను. ప్రజలు సీమోను బర్ యోనా అనే వ్యక్తి యొక్క ప్రసంగాన్ని విన్నారని, అతను కూడా పరలోక రాజ్య సువార్తను ప్రకటించాడని మరియు అతనిని విన్న ప్రజలందరూ కన్నీళ్లతో కదలింపబడ్డారని ఎవరో చెప్పడం యేసు విన్నాడు. ఇది విన్న తర్వాత, యేసు ఆ వ్యక్తిని వెదకుతూ గలిలయ సముద్రముకు వెళ్లెను; పేతురు యేసు పిలుపును అంగీకరించిన ఆ క్షణమే, అతను ఆయనను వెంబడించాడు.

అతను యేసును అనుసరించే సమయంలో, పేతురు ఆయనను గూర్చి అనేక అభిప్రాయాలను ఏర్పరచుకొని, ఎల్లప్పుడూ తన స్వంత దృష్టికోణము నుండి ఆయనను ఒక అంచనా వేసుకునేవాడు. పేతురుకు ఆత్మను గురించిన ఒక స్థాయి అవగాహనను కలిగి ఉన్నప్పటికీ, అతని అవగాహనలో కొంతమట్టుకు అస్పష్టత ఉంది, అందుకే, “నేను పరలోకపు తండ్రి ద్వారా పంపబడిన వానిని వెంబడించాలి. పరిశుద్ధాత్మ ద్వారా ఎన్నుకోబడిన వ్యక్తిని నేను తప్పక అంగీకరించాలి” అని అతను అన్నాడు. యేసు చేసిన క్రియలు అతనికి అర్థం కాలేదు మరియు వాటిని గురించిన స్పష్టత లేదు. పేతురు కొంతకాలం ఆయనను వెంబడించిన తర్వాత, ఆయన చేసిన క్రియలపై, చెప్పిన సంగతుల విషయమై, మరియు యేసు వ్యక్తిత్వముపై ఆసక్తిని పెంచుకున్నాడు. ప్రేమ మరియు గౌరవం అనే రెండు విషయాలను యేసు పురికొల్పాడని అతను భావించాడు; అతను ఆయనతో సహవాసం చేయడానికి, ఆయనతో ఉండటానికి మరియు యేసు మాటలను వినడానికి ఇష్టపడిన తరువాతే అతనికి సహాయ సహకారాలు అందాయి. అతను యేసును వెంబడించిన కాలంలో, పేతురు ఆయన జీవితం గురించిన ప్రతిదీ గమనించి, ఆయన చర్యలు, మాటలు, కదలికలు మరియు హావభావాలను హృదయానికి హత్తుకున్నాడు: యేసు సాధారణ మనుషులవలె లేడనే లోతైన అవగాహన అతనికి కలిగింది. యేసు యొక్క మానవ రూపం చాలా సాధారణమైనప్పటికీ, ఆయన మానవుని పట్ల ప్రేమ, కరుణ మరియు సహనమనే సుగుణాలతో నిండి ఉన్నాడు. ఆయన చేసిన క్రియలైన లేదా చెప్పిన ప్రతిదీ ఇతరులకు గొప్ప సహాయాన్ని చేకూరుస్తాయి, మరియు పేతురు ఇంతకు ముందెన్నడూ చూడని వాటిని, లేదా పొందని వాటిని యేసులో చూసాడు మరియు ఆయన నుండి పొందాడు. యేసుకు గొప్ప స్థితి లేకపోయినా, లేదా ఆయన అసాధారణమైన మానవునిగా ఉండకపోయినా అతను ఆయనలో చూశాడు, ఆయన గురించి అతను నిజమైన అసాధారణ తత్వాన్ని మరియు గొప్ప విశేష భావాన్ని కలిగియున్నాడు. పేతురు దానిని పూర్తిగా వివరించలేనప్పటికీ, యేసు అందరికంటే విభిన్నంగా నడుచుకున్నాడని అతను చూడగలిగాడు, ఎందుకంటే ఆయన చేసిన కార్యములు సాధారణ మనుష్యులు చేసే క్రియలకంటే చాలా భిన్నంగా ఉండేవి. పేతురుకు యేసుతో పరిచయం ఉన్నప్పటి నుండి, యేసు నడవడి లేక యేసు ప్రవర్తన సాధారణ మానవునికి భిన్నంగా ఉందని గమనించాడు. ఆయన ఎల్లప్పుడూ స్థిరంగా వ్యవహరించాడు మరియు ఎప్పుడూ తొందరపాటుతోగాని, అతిశయోక్తితోగాని లేదా ఒక విషయాన్ని తక్కువగా కనుపరచడం గాని చేయలేదు, ఆయన తన నడవడిని లేక ప్రవర్తనను సాధారణమైనదిగాను మరియు అద్భుతమైనదిగాను ప్రత్యక్షపరచుకొన్నాడు. సంభాషణలో, యేసు చాలా సాధారణంగా కృపతో మాట్లాడాడు మరియు ప్రశాంతంగా నవ్వుతూ సంభాషించేవాడు, అయినప్పటికీ ఆయన తన కార్యమును నిర్వహిస్తున్నప్పుడు ఆయన తన హుందాతనాన్ని ఎన్నడూ కోల్పోలేదు. యేసు కొన్నిసార్లు మౌనంగా ఉండేవాడని, మితభాషి అని, మరికొన్నిసార్లు ఎడతెగక మాట్లాడుతున్నాడని పేతురు చూశాడు. కొన్నిసార్లు ఆయన తుళ్ళిపడి ఉల్లాసంగా ఉండే పావురంలా ఎంతో సంతోషంగా కనిపించేవాడు, మరికొన్ని సార్లు ఆయన దుఃఖముతో నిండిన తల్లివలె వేదనతో కనిపిస్తూ, మాట్లాడకుండా ఎంతో విచారంతోను బాధతోనూ కనిపించేవాడు. కొన్నిసార్లు ఆయన శత్రువును చంపడానికి ధైర్యముతో నిండిన ఒక సైనికుడిలా కోపంతో నిండియుండేవాడు, లేక కొన్ని సందర్భాల్లో ఆయన గర్జించు సింహమువలె ఉండేవాడు. కొన్నిసార్లు ఆయన నవ్వేవాడు; ఇతర సమయాల్లో ప్రార్థించేవాడు మరియు ఏడ్చేవాడు. యేసు ఎలా ప్రవర్తించినా, పేతురు ఆయనపట్ల అపరిమితమైన ప్రేమను మరియు గౌరవాన్ని పెంచుకున్నాడు. యేసు నవ్వు అతనిని సంతోషంతో నింపింది, యేసు దుఃఖం అతనిని దుఃఖంలోకి నెట్టింది, యేసు కోపం అతనికి భయాన్ని పుట్టించింది, అయితే ఆయన కనికరము, క్షమాగుణము మరియు ఖండితమైన ప్రవర్తన అనునవి ప్రజలు యేసును నిజముగా ప్రేమించునట్లు, ఆయనపట్ల నిజమైన భక్తిని మరియు వాంఛను వృద్ధి చేసుకొనునట్లు చేశాయి. అయితే, పేతురు యేసుతో కలిసి కొన్నేళ్లు జీవించిన తర్వాతే క్రమంగా వీటన్నింటిని గ్రహించాడు.

పేతురు ప్రత్యేకించి సున్నితమైన వ్యక్తి, సహజమైన తెలివితేటలతో జన్మించాడు, అయినప్పటికీ అతను యేసును వెంబడించేటప్పుడు చాలా బుద్ధిహీనపు పనులు చేశాడు. ఆరంభంలోనే, యేసును గురించి కొన్ని ఆలోచనలు కలిగి, అతను ఇలా అడిగాడు: “ప్రజలు నీవు ప్రవక్త అని అంటున్నారు, కాబట్టి నీవు ఎనిమిదేళ్ల వయస్సులో ఉన్నప్పుడు, విషయాలు అర్థం చేసుకోవడం ప్రారంభించినప్పుడు, నీవు దేవుడవని నీకు తెలుసా? నీవు పరిశుద్ధాత్మ ద్వారా జన్మించావని నీకు తెలుసా?” ఆ ప్రశ్నలకు యేసు ఇలా జవాబిచ్చాడు: “లేదు, నాకు తెలియదు. నేను సాధారణ వ్యక్తిలా నీకు కనిపించడం లేదా? నేను అందరిలాగే సాధారణ మనిషిగానే ఉన్నాను. తండ్రి పంపే వ్యక్తి సాధారణ వ్యక్తే గాని, అసాధారణ వ్యక్తి కాదు. నేను చేసే కార్యము నా పరలోకపు తండ్రిని సూచించినా, నేను, నా వ్యక్తిత్వ౦, మరియు ఈ భౌతిక శరీరము, నా పరలోకపు తండ్రిని పూర్తిగా సూచించవు గాని ఆయనలో ఒక భాగాన్ని మాత్రమే సూచిస్తాయి. నేను ఆత్మ నుండి వచ్చినప్పటికీ, నేను సాధారణ వ్యక్తినే, మరియు నా తండ్రి నన్ను ఈ భూమికి అసాధారణమైన వ్యక్తిగా పంపలేదు కాని, సాధారణ వ్యక్తిగానే పంపాడు.” పేతురు ఇది వినిన తర్వాతే యేసును గురించి కొంత అవగాహన ఏర్పడింది. యేసు చేసిన కార్యమును గూర్చి, ఆయన బోధను గూర్చి, ఆయన కాపరత్వమును గూర్చి, మరియు ఆయన నిలదొక్కుకునే విధానమును గూర్చి లెక్కలేనంత సమయాన్ని గడిపి, వాటిని చూచిన తర్వాత మాత్రమే అతను చాలా లోతైన అవగాహనను పొందాడు. యేసు తన 30వ సంవత్సరంలో ఉన్నప్పుడు, పేతురుతో తన రాబోయే సిలువ మరణాన్ని గురించి చెప్పాడు, మరియు అతను మానవాళిని విమోచించడానికి ఒక కార్యమును చేయడానికి వచ్చానని చెప్పాడు, అనగా సిలువ కార్యమును చేయడానికి వచ్చానని చెప్పాడు. సిలువ వేయబడిన మూడు రోజుల తర్వాత, మనుష్య కుమారుడు తిరిగి లేస్తాడనీ, లేచిన 40 రోజుల వరకు ప్రజలకు కనిపిస్తాడని కూడా యేసు పేతురుతో చెప్పాడు. ఈ మాటలు విన్నప్పుడు, పేతురు విచారించి, ఈ మాటలను మనసుకు తీసుకున్నాడు; అప్పటి నుండి, యేసుకు మరింత దగ్గరయ్యాడు. కొంత కాలం ప్రత్యక్షానుభవము తర్వాత, యేసు చేసినదంతా దేవునికి సంబంధించినదని పేతురు గ్రహించి, యేసు అసామాన్యమైన ప్రేమగలవాడని భావించాడు. అతను ఈ అవగాహనకు వచ్చినప్పుడు మాత్రమే పరిశుద్దాత్ముడు తన అంతరంగమును వెలిగించాడు. ఆ సమయంలో యేసు తన శిష్యుల వైపు మరియు ఇతర అనుచరులవైపు తిరిగి ఇలా అడిగాడు: “యోహాను, నన్ను గురించి నీవు ఏమని అనుకుంటున్నావు?” అందుకు యోహాను, “నీవు మోషే” అని జవాబిచ్చాడు. ఆయన లూకా వైపు తిరిగి: “లూకా, నన్ను ఏమని అని అనుకుంటున్నావు?” అని అడిగాడు, అందుకు లూకా, “నీవు ప్రవక్తలలో గొప్పవాడవు” అని జవాబిచ్చాడు. ఆయన ఒక సోదరిని కూడా ఇలా అడిగాడు, అందుకు ఆమె, “యుగయుగాలలో ప్రవచించిన ప్రవక్తలలో నీవు గొప్పవాడవు. నీ ప్రవచనాలకంటే ఎవరి ప్రవచనాలు గొప్పవి కావు, లేదా నీ కంటే ఎక్కువ జ్ఞానం ఎవరికీ లేదు; నీవు ప్రవక్తవి” అని జవాబునిచ్చింది. అప్పుడు యేసు పేతురు వైపు తిరిగి, “పేతురు, నేనెవరినని నీవు చెప్పుచున్నావు?” అని అడిగాడు. అందుకు పేతురు, “నీవు సజీవుడైన దేవుని కుమారుడవైన క్రీస్తు. నీవు పరలోకం నుండి వచ్చావు. నీవు భూమికి చెందినవాడవు కాదు. నీవు దేవుడు చేసిన సృష్టివలె చేయబడలేదు. మేము భూమిపై ఉన్నాము మరియు నీవు మాతో ఇక్కడ ఉన్నావు, కానీ నీవు పరలోకమునకు చెందినవాడవు గాని ఈ లోకమునకు చెందినవాడవు కాదు, భూమికి చెందినవాడవు కాదు” అని జవాబునిచ్చాడు. అతను పొందిన అనుభవం ద్వారా, పరిశుద్ధాత్ముడు అతనిని వెలిగించి ఈ గ్రహింపును కలిగించాడు. అతనికి ఈ జ్ఞానోదయం కలిగిన తర్వాత, యేసు చేసిన ప్రతిదానిని మరింత ఎక్కువగా మెచ్చుకున్నాడు, ఆయన మరెక్కువగా ప్రేమించదగినవాడని భావించాడు మరియు యేసు నుండి విడిపోవడానికి అతని హృదయంలో ఎప్పుడూ ఇష్టపడలేదు. కాబట్టి, యేసు సిలువ వేయబడి పునరుత్థామైన తర్వాత మొదటిసారిగా పేతురుకు తనను తాను బయలు పరచుకొన్నపుడు, పేతురు అమితమైన ఆనందంతో ఇలా అరిచాడు: “ప్రభూ! నీవు తిరిగి లేచావు!” అప్పుడు, పేతురు ఏడుస్తూ, చాలా పెద్ద చేపను పట్టుకుని, దానిని వండి యేసుకు వడ్డించాడు. యేసు నవ్వాడు, కానీ మాట్లాడలేదు. యేసు పునరుత్థానమయ్యాడని పేతురుకు తెలిసినప్పటికీ, దానిలోని మర్మాన్ని అర్థం చేసుకోలేదు. అతను యేసుకు తినడానికి చేపను ఇచ్చినప్పుడు, యేసు దానిని తిరస్కరించలేదు, మాట్లాడలేదు మరియు తినడానికి కూర్చోలేదు. బదులుగా, ఆయన హఠాత్తుగా అదృశ్యమయ్యాడు. ఇది పేతురుకు అపారమైన దిగ్భ్రాంతిని కలిగించింది మరియు పునరుత్థానమైన యేసు మునుపటి యేసుకు భిన్నమైనవాడని అప్పుడే పేతురుకు అర్థమైంది. ఒకసారి పేతురు దీనిని తెలుసుకున్నాక, దుఃఖపడ్డాడు, మరియు ప్రభువు తన కార్యమును పూర్తి చేశాడని తెలుసుకొని అతను ఎంతో ఆదరణ పొందాడు. యేసు చేయవచ్చిన తన కార్యమును పూర్తి చేశాడని, ఆయన మనుష్యులతో గడిపే సమయం ముగిసి౦దని, అప్పటి నుండి మనుష్యులు ఆయన (యేసు) దారిలో నడవాలని తెలుసుకున్నాడు. “పాత్రలో ఉన్నటువంటి చేదు పానీయాన్ని నేను త్రాగినట్లుగానే నీవు కూడా త్రాగాలి (పునరుత్థానం తర్వాత యేసు చెప్పినది ఇదే). నేను నడిచిన మార్గములో నీవు కూడా నడవాలి. నీవు నా కోసం నీ ప్రాణాలను కూడ అర్పించాలి” ఇప్పటివలె కాకుండా, ఆ కాలంలో ముఖాముఖి సంభాషణలు జరుగలేదు. కృపా యుగంలో, పరిశుద్ధాత్మ కార్యము ప్రత్యేకంగా మరుగు చేయబడినందున, పేతురు చాలా కష్టాలను అనుభవించాడు. కొన్నిసార్లు, పేతురు ఆక్రోశంగా: “దేవా! నాకు ఈ జీవితం తప్ప మరేమీ లేదు. ఇది నీకు అంతగా విలువైనది కానప్పటికీ, నేను దీనిని నీకు ప్రతిష్టించాలని అనుకుంటున్నాను. మానవులు నిన్ను ప్రేమించటానికి అనర్హులైనప్పటికి, వారి ప్రేమ, హృదయాలు నిరర్ధకములైనప్పటికీ, మానవుల హృదయాలలో కోరిక నీకు తెలుసని నేను నమ్ముతున్నాను. మరియు మానవ శరీరాలు నీ అంగీకారమునకు అనుగుణంగా లేనప్పటికీ, నీవు నా హృదయాన్ని అంగీకరించాలని నేను కోరుకుంటున్నాను” అని చెప్పేవాడు. ఇలా ప్రార్థనలు చేయడం అతనికి ప్రోత్సాహాన్ని ఇచ్చాయి, “నేను నా హృదయాన్ని పూర్తిగా దేవునికి ప్రతిష్టించడానికి సిద్ధంగా ఉన్నాను. నేను దేవుని కోసం ఏమీ చేయలేనప్పటికీ, నేను విధేయతతో దేవుని సంతృప్తి పరచడానికి మరియు హృదయపూర్వకంగా ఆయనకు ప్రతిష్టించుకోవడానికి సిద్ధంగా ఉన్నాను. దేవుడు నా హృదయాన్ని చూస్తాడని నేను నమ్ముతున్నాను” అని ఇలాంటి ప్రత్యేకమైన ప్రార్థనలు చేసినప్పుడు మరింత ఎక్కువ ప్రోత్సాహాన్ని పొందుకోనేవాడు. “నేను నా జీవితంలో ఏమీ కోరను గాని, దేవుని పట్ల నా ప్రేమ మరియు నా హృదయ వాంఛలను దేవుడు అంగీకరించాలి. నేను చాలా కాలం ప్రభువైన యేసుతో ఉన్నాను, అయినప్పటికీ నేను ఆయనను ఎన్నడూ ప్రేమించలేదు; ఇది నాకున్న అతి పెద్ద ఋణం. నేను ఆయనతో కలిసి ఉన్నప్పటికీ, ఆయనను తెలుసుకోలేదు, మరియు నేను ఆయన వెనుక సంగతులు కూడా మాట్లాడాను. ఈ విషయాల గురించి ఆలోచిస్తే నేను ప్రభువైన యేసుకు మరింత రుణపడి ఉంటాను” అని పేతురు చెప్పాడు. “నేను దుమ్ము ధూళికంటే అతి తక్కువవాడను. నమ్మదగిన ఈ హృదయాన్ని దేవునికి అంకితం చేయడం తప్ప నేను ఏమి చేయగలను” అని అతను ఎల్లప్పుడూ ఈ విధంగా ప్రార్థించేవాడు. 

పేతురు అనుభవాలలో అంతిమ ఘట్టం ఒకటి ఉండేది, అతని శరీరము పూర్తిగా కృంగిపోయినప్పుడు యేసు అతనిని తన అంతరంగములో ధైర్యపరుస్తూ ఉండేవాడు. మరియు ఒకసారి యేసు పేతురుకు కనపడ్డాడు. అతని హృదయం వేదనతో నిండిపోయి, విపరీతమైన బాధలో ఉన్నప్పుడు, యేసు అతనితో, “నీవు భూమిపై నాతో కూడ ఉన్నావు, నేను ఇక్కడ నీతో ఉన్నాను. మరియు మనం పరలోకంలో కలిసి ఉండకముందు, ఇది కేవలం ఆధ్యాత్మిక లోకానికి చెందినది. ఇప్పుడు నేను ఆధ్యాత్మిక లోకానికి తిరిగి వచ్చాను మరియు నీవు భూమిపై ఉన్నావు, ఎందుకంటే నేను భూమికి చెందినవాడిని కాదు, మరియు నీవు కూడా భూమికి చెందినవాడవు కానప్పటికీ, నీవు నీ విధిని నెరవేర్చాలి. దాసునిగా నీవు, నీ బాధ్యతను తప్పక నిర్వర్తించాలి” అని చెప్పాడు. తాను తిరిగి దేవుని వద్దకు వెళ్తాడని వినడం అనేది పేతురుకు ఎంతో ఓదార్పునిచ్చింది. ఆ సమయంలో, పేతురు దాదాపు మంచం పట్టిన స్థితిలో చాలా వేదనలో ఉన్నాడు; అతను ఈ విధముగా చెప్పుచూ “నేను బ్రష్టుడను నేను దేవుణ్ణి సంతృప్తి పరచలేకపోయాను” అని ఎంతో పశ్చాత్తాపపడ్డాడు. అప్పుడు యేసు అతనికి ప్రత్యక్షమై, “పేతురు, నీవు ఒకసారి నా వద్ద చేసిన తీర్మానాన్ని మరచిపోయావా? నేను చెప్పినవన్నీ నీవు నిజంగా మర్చిపోయావా? నీవు నాతో చేసిన తీర్మానాన్ని నీవు మర్చిపోయావా?” అని అడిగాడు. మాట్లాడుచున్నది యేసు అని చూసి, పేతురు తన మంచం మీద నుండి లేచాడు, మరియు యేసు అతనిని చూసి, “నేను ఈ లోకానికి చెందినవాడిని కాదు, నేను ఇదివరకే నీకు చెప్పాను—ఇది నీవు అర్థం చేసుకోవాలి, కానీ నేను నీతో చెప్పిన మరొక విషయం మర్చిపోయావా? ‘నీవు కూడా భూమికి గాని, లోకానికి గాని చెందినవాడవు కాదు.’ ప్రస్తుతం, నీవు చేయాల్సిన పని ఉంది. నీవు ఇలా దుఃఖించి బాధపడకూడదు. మానవులు మరియు దేవుడు ఒకే లోకంలో కలిసి ఉండలేనప్పటికీ, నేను చేయవలసిన పని నాకు మరియు నీవు చేయవలసిన పని నీకు ఉంది, మరియు ఒక రోజు నీ పని పూర్తయినప్పుడు, మనము ఒకే రాజ్యంలో కలిసి ఉంటాము మరియు ఎప్పటికీ నాతోనే ఉండునట్లు నేను నిన్ను నడిపిస్తాను” అని ఆదరించాడు. ఈ మాటలు విన్న తర్వాత పేతురు ఆదరించబడి, ఈ బాధ తాను ఓర్చుకుని అనుభవించాల్సిందేనని తెలిసికొని, అప్పటి నుంచి స్ఫూర్తిని పొందాడు. ప్రతి కీలక సమయాల్లో యేసు అతనికి ప్రత్యక్షమవుతూ, ప్రత్యేకమైన రీతిలో అతనికి జ్ఞానోదయం కలుగజేస్తూ, మార్గదర్శకమునిస్తూ, అతని పట్ల చాలా కార్యము జరిగించాడు. మరియు పేతురు ఎక్కువగా పశ్చాత్తాపపడిన విషయం ఏమిటి? “నీవు సజీవుడైన దేవుని కుమారుడవు” అని చెప్పిన కొద్దిసేపటికే, యేసు పేతురుకు మరో ప్రశ్న వేశాడు (బైబిల్‌లో ఇదేవిధంగా వ్రాయబడనప్పటికీ). యేసు అతనితో, “పేతురు! నీవు ఎప్పుడైనా నన్ను ప్రేమించావా?” అని అడిగాడు. పేతురు ఆ ఉద్దేశ్యాన్ని గ్రహించి ఇలా అన్నాడు: “ప్రభూ! నేను ఒకప్పుడు పరలోకంలో ఉన్న తండ్రిని ప్రేమించాను, కానీ నేను నిన్ను ఎన్నడూ ప్రేమించలేదని అంగీకరిస్తున్నాను.” అప్పుడు యేసు, “ప్రజలు పరలోకంలో ఉన్న తండ్రిని ప్రేమించకపోతే, భూమిపై ఉన్న కుమారుడిని ఎలా ప్రేమించగలరు? మరియు తండ్రియైన దేవుడు పంపిన కుమారుడిని ప్రజలు ప్రేమించకపోతే, వారు పరలోకంలో ఉన్న తండ్రిని ఎలా ప్రేమించగలరు? ప్రజలు భూమిపై ఉన్న కుమారుడిని నిజంగా ప్రేమిస్తే, వారు పరలోకంలో ఉన్న తండ్రిని కూడా నిజంగానే ప్రేమిస్తారు” అని చెప్పాడు. పేతురు ఈ మాటలు విన్నప్పుడు, తన లోపమేమిటో అతడు గ్రహించాడు. “నేను ఒకప్పుడు పరలోకంలో ఉన్న తండ్రిని ప్రేమించాను, కానీ నేను నిన్ను ఎన్నడూ ప్రేమించలేదు.” యేసు పునరుత్థానుడై, ఆరోహణమైన తర్వాత, అతను ఈ మాటలను జ్ఞాపకము చేసుకొని వేదనతో మరింత ఎక్కువగా దుఃఖపడ్డాడు. అతను గతాన్ని తలచుకుంటూ మరియు ప్రస్తుత స్థితిని గుర్తుచేసుకుంటూ, అతను తరచుగా ప్రార్థనలో యేసు వద్దకు వచ్చి, దేవుని చిత్తానికి అనుగుణంగా లేనందుకు, మరియు దేవుని ప్రమాణాలకు అనుగుణంగా లేని కారణంగా ఎల్లప్పుడూ పశ్చాత్తాపము చెందుతూ, నేను ఆయనకు ఋణస్థుడనని అనుకునేవాడు. ఈ సమస్యలు అతనికి అతిపెద్ద భారంగా మారాయి. “ఒక రోజు నన్నూ, నా కున్నదంతా, నా వద్ద నున్న అత్యంత విలువైనదంతా నీకు ఇస్తాను” అని అతను చెప్పాడు. మరలా అతను, “దేవా! నాకు ఒకే విశ్వాసం, ఒకే ప్రేమ వున్నాయి. నా ప్రాణానికి విలువ లేదు, నా శరీరానికి విలువ లేదు. నాకు ఒకే విశ్వాసం, ఒకే ప్రేమ వున్నాయి. నా మనసులో నీపై నాకు విశ్వాసం ఉంది మరియు నా హృదయంలో నీ పట్ల ప్రేమ ఉంది; ఈ రెండూ తప్ప నీకివ్వడానికి మరేమీ లేదు” అని చెప్పాడు. పేతురు యేసు మాటల ద్వారా ఎంతో ప్రోత్సహించబడ్డాడు, ఎందుకంటే యేసు సిలువ వేయబడకముందు, అతను పేతురుతో, “నేను ఈ లోకానికి చెందినవాడిని కాదు, మరియు నీవు కూడా ఈ లోకానికి చెందినవాడవు కాదు” అని చెప్పాడు. తర్వాత, పేతురు చాలా బాధను అనుభవిస్తున్నప్పుడు, “పేతురు, నీవు మర్చిపోయావా? నేను ఈ లోకానికి చెందినవాడిని కాదు, నా పని కోసమే నేను ఇంతకు ముందు బయలుదేరాను. నీవు కూడా ఈ లోకానికి చెందిన వాడవు కాదు, నువ్వు ఈ విషయాన్ని మరచిపోయావా? నేను నీకు రెండుసార్లు చెప్పాను, నీకు గుర్తులేదా?” అని యేసు అతనికి జ్ఞాపకం చేశాడు. అది విన్న పేతురు: “నేను మరచిపోలేదు!” అని చెప్పాడు. అప్పుడు యేసు, “నీవు ఒకసారి పరలోకంలో నాతో సంతోషంగా గడిపావు మరియు నా పక్కన కొంత సమయం గడిపావు. నీవు నేను ఒకరికొకరు ఎడబాటు కలిగియున్నాము. సృష్టించబడినవి నా దృష్టిలో చెప్పుకోదగిన విషయాలు కానప్పటికీ, నిర్దోషమైన మరియు ప్రేమగల వ్యక్తిని నేను ఎలా ప్రేమించకుండా ఉండగలను? నీవు నా వాగ్దానాన్ని మరచిపోయావా? భూమిపై నేను ఇచ్చిన ఆదేశాన్ని నీవు అంగీకరించాలి; నేను నీకు అప్పగించిన పనిని నీవు తప్పక నెరవేర్చాలి. ఒక రోజు నేను ఖచ్చితంగా నిన్ను నా వద్దకు నడిపిస్తాను” అని చెప్పాడు. ఇది విన్న తర్వాత, పేతురు మరింత ప్రోత్సహించబడి, మరింత గొప్ప ప్రేరణ పొందాడు, అందునుబట్టియే అతను సిలువపై ఉన్నప్పుడు, “దేవా! నేను నిన్ను తగినంతగా ప్రేమించలేదు, నీవు నన్ను చనిపోవాలని కోరినప్పటికీ, చాలినంతగా ప్రేమించలేదు. నీవు నా ఆత్మను ఎక్కడికి పంపినా, నీవు నీ గత వాగ్దానాలను నెరవేర్చినా, నెరవేర్చకపోయినా, తర్వాత ఏమి చేసినా, నేను నిన్ను ప్రేమిస్తున్నాను మరియు నీయందు విశ్వాసముంచుచున్నాను” అని చెప్పగలిగాడు. అతను తన విశ్వామును మరియు నిజమైన ప్రేమనే చేపట్టాడు. 

ఒక సాయంత్రం, పేతురుతో సహా అనేకమంది శిష్యులు యేసుతో కలిసి చేపలు పట్టే పడవలో ఉన్నారు, మరియు పేతురు యేసును ఒక సరళ ప్రశ్నను అడిగాడు: “ప్రభూ! నాకు చాలా కాలంగా వేధిస్తున్న ఒక ప్రశ్నను నేను నిన్ను అడగాలనుకుంటున్నాను” అందుకు యేసు “అయితే దయచేసి అడుగు!” అని జవాబిచ్చాడు. అప్పుడు పేతురు, “ధర్మశాస్త్ర యుగంలో చేసిన కార్యము నీవు జరిగించిందేనా?” అని అడిగాడు. యేసు చిరునవ్వుతో, “ఈ పిల్లవాడు ఎంత అమాయకుడో!” అని చెప్పసాగాడు. ఆయన ఉద్దేశపూర్వకంగా, “అది నాది కాదు. అది యెహోవా మరియు మోషే చేసిన కార్యము” అని చెప్పాడు. పేతురు ఆ మాటను విని “ఓ! ఇది నీవు చేసినది కాదా” అని అన్నాడు. పేతురు ఇలా చెప్పగానే యేసు ఇక మాట్లాడలేదు. పేతురు తనలో తాను, “ఆ కార్యమును చేసింది నీవు కాదు, కాబట్టి నీవు ధర్మశాస్త్రాన్ని అంతం చేయడానికి రావడంలో ఆశ్చర్యం లేదు, ఎందుకంటే అది నీవు చేసినది కాదు” అని తనలో తాను అనుకున్నాడు. అతని హృదయం కూడా తేలికైంది. ఆ తర్వాత, పేతురు చాలా అమాయకుడని యేసు గ్రహించి, ఆ సమయంలో అతనికి అవగాహన లేనందున, యేసు ఇంకేమీ మాట్లాడలేదు, లేదా నేరుగా అతనిని ఖండించలేదు. ఒకసారి యేసు ఒక సమాజ మందిరంలో ప్రసంగించాడు, అక్కడ పేతురుతో సహా చాలా మంది ఉన్నారు. యేసు తన ప్రసంగంలో, “కృపా యుగంలో సర్వ మానవాళిని పాపం నుండి విమోచించడానికి శాశ్వత కాలం నుండి నిత్యత్వము వరకు వున్నవాడు విమోచించును, కాని మానవుని పాపము నుండి బయటకు రప్పించుటలో ఆయన ఏ నియమాలతో నిర్బంధించబడడు. అతను ధర్మశాస్త్రము నుండి బయటికి వచ్చి కృపా యుగంలోకి ప్రవేశిస్తాడు. ఆయన సర్వ మానవాళిని విమోచిస్తాడు. ఆయన ధర్మశాస్త్ర యుగం నుండి కృప యుగంలోనికి ప్రవేశిస్తాడు, కానీ ఆయన యెహోవా యెద్ద నుండి వచ్చినవాడని ఎవరూ ఎరుగరు. మోషే చేసిన పనిని యెహోవా ఆమోదించాడు; యెహోవా చేసిన పనిని బట్టి మోషే ధర్మశాస్త్రాన్ని రూపొందించాడు” అని చెప్పాడు. ఇలా చెప్పిన తర్వాత, ఆయన “కృపా యుగంలో, కృపాయుగం యొక్క ఆజ్ఞలను ఉల్లంఘించిన వారు విపత్తును ఎదుర్కొంటారు. వారు ఆలయంలో నిలబడి దేవుని ఉగ్రతను పొందుతారు, అప్పుడు అగ్ని వారిపైకి వస్తుంది”. ఈ మాటలు పేతురుపై కొంత ప్రభావం చూపింది మరియు అతని అనుభవంలో కొంత కాలం పాటు, పేతురుకు యేసు కాపరిగా ఉండి, అతనిని సంరక్షించాడు, అతనితో హృదయపూర్వకంగా మాట్లాడాడు, తద్వారా పేతురుకు యేసును గురించి మెరుగైన అవగాహన కలిగింది. ఆ రోజు యేసు ఏమి బోధించాడో మరియు వారు చేపలు పట్టే పడవలో ఉన్నప్పుడు యేసును అడిగిన ప్రశ్న, యేసు ఇచ్చిన సమాధానం, అలాగే అతను ఎలా నవ్వాడో పేతురు ఆలోచించినప్పుడు, పేతురుకు వాటన్నిటి గురించిన ఒక నిర్దిష్టమైన అవగాహన ఏర్పడింది. ఆ తర్వాత, పరిశుద్ధాత్మ పేతురుకు గ్రహింపు కలిగించాడు, అప్పుడు మాత్రమే యేసు సజీవుడైన దేవుని కుమారుడని అతడు గ్రహించాడు. పరిశుద్ధాత్మ జ్ఞానోదయం కలిగించుట ద్వారా మాత్రమే పేతురుకు ఈ అవగాహన కలిగింది. అయితే అతను అవగాహన చేసుకోవడానికి ఒక ప్రక్రియ ఉంది. ప్రశ్నలు అడగడం ద్వారా, యేసు బోధలు వినడం ద్వారా, ఆయనతో ప్రత్యేక సహవాసం కలిగియుండడం ద్వారా, ఆయనను ప్రత్యేకమైన కాపరిగా కలిగియుండడం ద్వారా, యేసు సజీవుడైన దేవుని కుమారుడని పేతురు గ్రహించాడు. ఇది ఒక రాత్రిలో వచ్చిన అవగాహన కాదు; ఇది ఒక ప్రక్రియ, మరియు ఇది అతనికి భవిష్యత్తులో కలగబోయే అనుభవాలలో సహాయకరంగా మారింది. యేసు ఇతర వ్యక్తులలో పరిపూర్ణమైన కార్యమును ఎందుకు చేయలేదు, కేవలం పేతురులోనే ఎందుకు చేశాడు? ఎందుకంటే యేసు సజీవుడైన దేవుని కుమారుడని పేతురు మాత్రమే అర్థం చేసుకున్నాడు; ఇది మరెవరికీ తెలియదు. ఆయనను అనుసరించే కాలంలో చాలా మంది శిష్యులు ఉన్నప్పటికీ, వారి జ్ఞానం పైపూత వంటిదే. అందుకే పేతురును యేసు పరిపూర్ణుడిగా ఎంపిక చేసుకున్నాడు. యేసు అప్పుడు పేతురుతో ఏమి చెప్పాడో, ఈనాటి ప్రజలకు కూడా ఆయన అదే చెప్పుచున్నాడు, ఆ ప్రజల జ్ఞానము మరియు జీవిత వైఖరి పేతురు స్థాయికి వెళ్లాలి. దేవుడు ప్రతియొక్కరిని పరిపూర్ణులనుగా చేసే ఈ మార్గాన్నిబట్టి మరియు దానికి సంబంధించిన అవసరతనుబట్టి ఈ కార్యము జరుగుతుంది. ఈ నాటి ప్రజలు నిజమైన విశ్వాసమును మరియు నిజమైన ప్రేమను ఎందుకు కలిగియుండాలి? మీరు కూడా తప్పకుండ పేతురు యొక్క అనుభవంలోనికి రావాలి; పేతురు తన అనుభవాల నుండి పొందిన ఫలములు మీలో కూడా వ్యక్తపరచబడాలి; మరియు మీరు కూడా పేతురు అనుభవించిన బాధను అనుభవించాలి. మీరు నడుచుచున్న మార్గములోనే ఒకప్పుడు పేతురు నడిచాడు. మీరు అనుభవించే బాధ పేతురు అనుభవించినదే. మీరు కీర్తిని పొంది, మరియు మీరు నిజ జీవితాన్ని గడిపినప్పుడు, మీరు పేతురు యొక్క ప్రతిరూపంగా జీవిస్తారు. మార్గము ఒక్కటే, మరియు దానిని అనుసరించడం ద్వారా ఒక వ్యక్తి పరిపూర్ణుడు అవుతాడు. ఏది ఏమైనప్పటికీ, పేతురుతో మీ సామర్ధ్యం పోల్చితే కొంత తక్కువగానే కనుబడుతుంది, ఎందుకంటే కాలం మారి౦ది, అలాగే మానవుల అవినీతి కూడా పెరిగింది, ఎందుకంటే యూదయ, పురాతన సంస్కృతితో దీర్ఘకాలంగా ఉన్న రాజ్యం. కాబట్టి, మీరు మీ సామర్ధ్యాన్ని మెరుగుపరచడానికి మీరు చేయతగినదంతా చేయాలి.

పేతురు చాలా వివేకమున్న వ్యక్తి, అతను చేసిన ప్రతి పనిలో నిపుణత ఉంది, మరియు అతను ఎంతో యథార్థవంతుడు. ఎన్నో పరాజయాలను చవిచూశాడు. అతని 14వ ఏట సమాజంతో అతని మొదటి పరిచయం జరిగింది, అతను పాఠశాలకు మరియు సమాజ మందిరానికి కూడా వెళ్ళాడు. అతను చాలా ఉత్సాహముతో, సమావేశాలకు హాజరు కావడానికి ఎల్లప్పుడూ సిద్ధంగా ఉన్నాడు. ఆ సమయంలో, యేసు ఇంకా అధికారికంగా తన పనిని ప్రారంభించలేదు; ఇది కృపా కాలము ఆరంభం మాత్రమే. పేతురు 14 సంవత్సరాల వయస్సులో మతపరమైన వ్యక్తులతో పరిచయం ఏర్పరచుకోవడం ప్రారంభించాడు; అతను 18 సంవత్సరాల వయస్సులో, అతను మతపరమైన ప్రముఖులతో పరిచయం కలిగి ఉన్నాడు, కానీ అతను మతం యొక్క తెర వెనుక ఉన్న గందరగోళాన్ని చూసిన తర్వాత, అతను దాని నుండి వెనక్కి తగ్గాడు. ఈ వ్యక్తుల జిత్తులమారితనాన్ని, చాకచక్యపు మాటలను, కుతంత్రాలను చూసి, అతను విపరీతంగా చీదరించుకున్నాడు (ఆ సమయంలో పరిశుద్ధాత్మ ఈ విధంగా పని చేసి, అతన్ని పరిపూర్ణంగా మార్చాడు. ఆయన ప్రత్యేకంగా అతనిని కదిలించి అతని పట్ల కొంత ప్రత్యేక కార్యము చేసాడు) అతను 18 సంవత్సరాల వయస్సులో సమాజ మందిరం నుండి తనను తాను ఉపసంహరించుకున్నాడు. అతని తల్లిదండ్రులు అతనిని హింసించారు మరియు అతనిని విశ్వసించకుండ చేశారు (వారు దుష్టులు మరియు అవిశ్వాసులై ఉండిరి). చివరగా, పేతురు ఇంటిని విడిచిపెట్టి ప్రతిచోటా ప్రయాణించాడు, రెండు సంవత్సరాలు చేపలు పట్టుచూ బోధించాడు, ఆ సమయంలో అతను కొద్ది మంది వ్యక్తులను నడిపించాడు. ఇప్పుడు నీవు పేతురు అనుసరించిన ఖచ్చితమైన మార్గాన్ని స్పష్టంగా చూడగలగాలి. నీవు పేతురు యొక్క మార్గాన్ని స్పష్టంగా చూడగలిగితే, నీవు ఈ రోజు చేస్తున్న పనిని గురించి ఖచ్చితంగా తెలుసుకుంటావు, కాబట్టి నీవు ఫిర్యాదు చేయక, ఏ పనిచేయని వ్యక్తిగా ఉండక లేదా దేనికోసం ఆశించక వుంటావు. ఆ సమయంలో పేతురు కలిగియున్న స్వభావమును నీవు కూడా కలిగియుండాలి: అతను దుఃఖంతో కొట్టుమిట్టాడాడు; అతను భవిష్యత్తు కొరకు గాని ఆశీర్వాదం కోసం గాని అడగలేదు. అతను లోకంలో లాభాన్ని, సంతోషాన్ని, కీర్తిని లేదా అదృష్టాన్ని కోరుకోలేదు; అతను అత్యంత అర్ధవంతమైన జీవితాన్ని గడపడానికి మాత్రమే ప్రయత్నించాడు, దేవుని ప్రేమకు బదులు చెల్లించి, తనకున్న అత్యంత విలువైన దానిని దేవునికి అంకితం చేయాలని కోరుకున్నాడు. అప్పుడు అతను తన హృదయంలో సంతృప్తి చెందాడు. అతను తరచుగా యేసును ఇలా ప్రార్థించేవాడు: “ప్రభువైన యేసుక్రీస్తూ, నేను ఒకప్పుడు నిన్ను ప్రేమించాను, కానీ నేను నిన్ను నిజంగా ప్రేమించలేదు. నీపై నాకు నమ్మకం ఉందని చెప్పినప్పటికీ, నేను నిన్ను నిజమైన హృదయంతో ఎప్పుడూ ప్రేమించలేదు. నేను నీ వైపు మాత్రమే చూసాను, నిన్ను ఆరాధించాను మరియు నిన్ను కోల్పోయాను, కానీ నేను నిన్ను ఎన్నడూ ప్రేమించలేదు లేదా నిజంగా నీపై నమ్మకం ఉంచలేదు.” అతను తీర్మానం చేయడానికి నిరంతరం ప్రార్థించాడు మరియు అతను ఎల్లప్పుడూ యేసు మాటల ద్వారా ప్రోత్సహించబడ్డాడు మరియు వారి నుండి ప్రేరణ పొందాడు. తర్వాత, కొంత అనుభవం తర్వాత, యేసు అతనిని పరీక్షించాడు, అతని కోసం మరింత ఆరాటపడేలా ప్రేరేపించాడు. అతను, “ప్రభువైన యేసుక్రీస్తు! నేను నిన్ను ఎలా పోగొట్టుకున్నాను? నిన్ను చూడాలని ఆశిస్తున్నాను. మరియు నీ ప్రేమను భర్తీ చేయడానికి నాకున్నది చాలా తక్కువ. నన్ను త్వరగా తీసుకెళ్ళమని నిన్ను వేడుకుంటున్నాను. నీకు నా అవసరం ఎప్పుడు ఉంటుంది? నీవు నన్ను ఎప్పుడు తీసుకెళ్తావు? నేను మరోసారి నీ ముఖాన్ని ఎప్పుడు చూస్తాను? నేను ఈ దేహంలో ఎక్కువ కాలం జీవించాలని కోరుకోవడం లేదు, భ్రష్టుడనై, తిరుగుబాటు చేయాలనుకోవడం లేదు. నేను వీలైనంత త్వరగా నా వద్ద ఉన్నదంతా నీకు అంకితం చేయడానికి సిద్ధంగా ఉన్నాను మరియు ఇకపై నిన్ను బాధపెట్టాలని నేను కోరుకోవడం లేదు” అని ప్రార్థించాడు. అతను ఈ విధంగా ప్రార్థించాడు, అయితే అతనిలో యేసు ప్రరిపూర్ణము చేసిది అతనికి ఆ సమయంలో తెలియదు. అతని పరీక్షా సమయంలో, యేసు అతనికి మళ్లీ కనిపించి, “పేతురు, నేను ఆనందించేటట్లు, నీవు ఫలవంతంగా మారాలని నిన్నుపరిపూర్ణునిగా చేయాలనుకుంటున్నాను, ఇది నా పరిపూర్ణత యొక్క స్పష్టీకరణ. నీవు నాకు నిజమైన సాక్షిగా ఉండగలవా? నేను నిన్ను చేయమని అడిగిన దానిని నీవు చేసావా? నేను చెప్పిన మాటలను నీవు పాటించావా? నీవు ఒకప్పుడు నన్ను ప్రేమించావు, కానీ నీవు నన్ను ప్రేమించినప్పటికీ, నా కొరకై జీవించావా? నీవు నా కోసం ఏమి చేసావు? నీవు నా ప్రేమకు అనర్హుడవని అనుకొని, నా కోసం ఏమి చేసావు?” అని అడిగాడు. పేతురు యేసు కోసం ఏమీ చేయలేదని గుర్తించి, తన జీవితాన్ని దేవునికి ఇస్తానని గతంలో చేసిన ప్రమాణాన్ని జ్ఞాపకం చేసుకున్నాడు. కాబట్టి, అతను ఇకపై ఫిర్యాదు చేయలేదు మరియు అప్పటి నుండి అతని ప్రార్థనలు మెరుగయ్యాయి. అప్పుడు అతను, “ప్రభువైన యేసుక్రీస్తు! నేను ఒకసారి నిన్ను విడిచిపెట్టాను మరియు నీవు కూడా ఒకసారి నన్ను విడిచిపెట్టావు. మనము విడివిడిగా మరియు సహవాసంలో కలిసి గడిపాము. అయినా నీవు అందరికంటే నన్ను ఎక్కువగా ప్రేమించావు. నేను నీ మీద పదే పదే తిరుగుబాటు చేసాను, మరియు నిన్ను పదే పదే దుఃఖ పరిచాను. అలాంటి వాటిని నేను ఎలా మర్చిపోగలను? నేను ఎల్లప్పుడూ మనసులో ఉంచుకుంటాను మరియు నీవు నా కొరకు చేసిన పనిని, నీవు నాకు అప్పగించిన వాటిని ఎప్పటికీ మర్చిపోను. నీవు నా కొరకు చేసిన పనికి నేను చేయగలిగినదంతా చేసాను. నేను ఏమి చేయగలనో నీకు తెలుసు మరియు నేను ఏ పాత్ర పోషించగలనో నీకు మరింతగా తెలుసు. నీ ఏర్పాట౦తటికి నన్ను నేను సమర్పించ కోరుచున్నాను మరియు నా వద్ద ఉన్నదంతా నీకు అంకితం చేస్తాను. నేను నీ కోసం ఏమి చేయగలనో నీకు మాత్రమే తెలుసు. సాతాను నన్ను చాలా మోసం చేసినప్పటికీ, నేను నీకు వ్యతిరేకంగా తిరుగుబాటు చేసినప్పటికీ, ఆ అతిక్రమములను బట్టి నీవు నన్ను గుర్తుంచుకోవని మరియు వాటి ఆధారంగా నీవు ప్రవర్తించవని నేను నమ్ముతున్నాను. నా జీవితమంతా నీకు అంకితం చేయాలనుకుంటున్నాను. నేను ఏమీ అడగను మరియు నాకు ఇతర ఆశలు లేదా ప్రణాళికలు లేవు; నేను నీ ఉద్దేశం ప్రకారం పని చేయాలనుకుంటున్నాను మరియు నీ చిత్తాన్ని మాత్రమే జరిగించాలనుకుంటున్నాను. నేను నీ చేదైన పాత్రలోనిది తాగుతాను, మరియు నీ ఆజ్ఞను నేను శిరసావహిస్తాను” అని ప్రార్థించాడు. 

మీరు నడిచే మార్గం గురించిన స్పష్టత మీకు ఉండాలి; మీరు భవిష్యత్తులో ఎటువంటి మార్గాన్ని అనుసరించాలో, దేవుడు పరిపూర్ణము చేసే విషయము ఏమిటో, మీకు అప్పగించబడిన పని ఏమిటో అనే విషయాల గురించి మీకు స్పష్టత ఉండాలి. ఒక రోజు, బహుశా, మీరు పరీక్షించబడతారు మరియు ఆ సమయం వచ్చినప్పుడు, మీరు పేతురు అనుభవాల నుండి ప్రేరణ పొందగలిగితే, మీరు నిజంగా పేతురు మార్గంలో నడుస్తున్నారని అది చూపిస్తుంది. పేతురు కలిగియున్న నిజమైన విశ్వాసమును, ప్రేమను, మరియు దేవుని పట్ల అతనికున్న నమ్మకత్వాన్ని దేవుడు మెచ్చుకున్నాడు. మరియు అతనికున్న యథార్థతనుబట్టి, అతని హృదయంలో దేవుని కొరకు ఆశనుబట్టి దేవుడు అతన్ని పరిపూర్ణుడిగా చేశాడు. పేతురువలె నీకు నిజంగా ప్రేమ మరియు విశ్వాసం ఉన్నట్లయితే, అప్పుడు యేసు ఖచ్చితంగా నిన్ను పరిపూర్ణునిగా చేస్తాడు.


శుద్ధీకరణను అనుభవించుట ద్వారా మాత్రమే మనిషి నిజమైన ప్రేమను పొందుకోగలడు

మీరందరు శ్రమలు మరియు శుద్ధీకరణల మధ్యలోనే ఉన్నారు. శుద్ధీకరణ సమయములో మీరు దేవుణ్ణి ఎలా ప్రేమించాలి? శుద్ధీకరణ అనుభవము పొందుతున్నప్పుడే మనుష్యులు దేవునికి నిజమైన స్తుతులను సమర్పించగలుగుతారు మరియు తమకు చాలా కొరతగా ఉందని వారు శుద్ధీకరణ మధ్యలోనే గ్రహించగలుగుతారు. మీరు ఎంత ఎక్కువగా శుద్ధీకరించబడితే, అంత ఎక్కువగా శరీర క్రియలను త్యజిస్తారు; మనుష్యులకు జరిగే శుద్ధీకరణ ఎంత గొప్పగా ఉంటే, దేవునియందు వారి ప్రేమ అంత గొప్పగా ఉంటుంది. ఈ విషయాన్నే మీరు ఖచ్చితంగా అర్థము చేసుకోవాలి. మనుష్యులు ఎందుకు తప్పనిసరిగా శుద్ధీకరించబడాలి? తద్వారా, ఎలాంటి ప్రభావము సాధించడమనేది లక్ష్యంగా ఉండాలి? మనిషిలో శుద్ధీకరణ చేసే దేవుని కార్యము ప్రాముఖ్యత ఏమిటి? మీరు నిజంగా దేవుణ్ణి వెదికినట్లయితే, ఆయన చేసిన శుద్దీకరణను ఒక స్థాయి వరకు అనుభంవించి, అది ఎంతో ఉత్తమమైనదని మరియు అది అత్యంత అవసరమని భావిస్తారు. శుద్ధీకరణ సమయములో ఒక వ్యక్తి దేవుణ్ణి ఎలా ప్రేమించాలి? ఆయన చేసే శుద్ధీకరణను అంగీకరించేందుకు దేవుణ్ణి ప్రేమించే దృఢ సంకల్పాన్ని కలిగియుండడం ద్వారా దేవుణ్ణి ప్రేమించాలి: గుండెలోనికి కత్తిని దింపి, గెలికితే ఎలా ఉంటుందో, శుద్ధీకరణ సమయములోను మీ లోపల కూడా అలాగే ఉంటుంది. అయినప్పటికీ, దేవుణ్ణి ప్రేమించే ఆ హృదయం ద్వారానే మీరు దేవుణ్ణి మెప్పించవలసి ఉంటుంది, శరీర క్రియలను నిర్లక్ష్యం చేయవలసి ఉంటుంది. దీనినే దేవుని ప్రేమను అనుభవించడం అని అంటారు. మీ లోపల మీరు నొప్పించబడతారు, మీరు పొందే శ్రమ తారా స్థాయికి చేరుకుంటుంది. అయినప్పటికీ, మీరు దేవుని ఎదుటికి రావడానికి ఇష్టపడి, “ఓ ప్రభువా! నేను నిన్ను విడువను. నాలో చీకటి ఉన్నప్పటికీ, నేను నిన్ను సంతోషపరుస్తాను; నా హృదయమును గూర్చి నీకు తెలుసు మరియు నాలో నీ ప్రేమను ఎంతగానో కుమ్మరించియున్నావు” అని చెబుతూ ప్రార్థన చేస్తారు. శుద్ధీకరణ సమయములో దీనినే అభ్యసించవలసి ఉంటుంది. మీరు దేవుని ప్రేమను ఒక పునాదిగా ఉపయోగించుకున్నట్లయితే, శుద్ధీకరణ ప్రక్రియ అనేది మిమ్మల్ని దేవునికి మరింత దగ్గర చేస్తుంది మరియు మీరు దేవునితో మరింత ఎక్కువ అన్యోన్యంగా ఉండే విధంగా చేస్తుంది. మీరు దేవునిలో విశ్వాసము కలిగియున్నందున, మీ హృదయాన్ని దేవుని ఎదుట కుమ్మరించాలి. దేవుని ఎదుట మీ హృదయాన్ని కుమ్మరించగలిగితే, శుద్ధీకరణ సమయములో మీరు దేవుణ్ణి వదిలి పెట్టడం, లేక దేవుణ్ణి తిరస్కరించడం అసాధ్యం. ఈ క్రమములో దేవునితో మీకున్న సహవాసం మరింత ఎక్కువగా పెనవేయబడి, సహజ సంబంధంగా మారుతుంది. అంతేగాకుండా, మీరు దేవునితో మరింత ఎక్కువ తరచుగా సంభాషించుగలుగుతారు. ఈ విధంగా మీరు ఎల్లప్పుడూ అభ్యసిస్తున్నట్లయితే, మీరు దేవుని వెలుగులోను మరియు ఆయన మాటల మార్గదర్శకత్వములో ఎక్కువ సమయం గడుపుతారు. మీ స్వభావములోనూ ఎక్కువ మార్పు కలుగుతుంది మరియు రోజు రోజుకు మీ జ్ఞానము వృద్ధి చెందుతుంది. దేవుని పరీక్షలన్ని అకస్మాత్తుగా మిమ్మల్ని చుట్టుముట్టే ఆ రోజు వచ్చినప్పుడు, మీరు కేవలము దేవుని పక్షాన నిలబడటం మాత్రమే కాకుండా దేవుని కొరకు సాక్ష్యాన్ని కూడా కలిగియుండాలి. ఆ సమయములో మీరు యోబువలె, పేతురువలె ఉంటారు. దేవుని కొరకు సాక్ష్యాన్ని కలిగియున్నప్పుడు నీవు నిజంగా దేవుణ్ణి ప్రేమిస్తావు మరియు దేవుని కొరకు మీ ప్రాణాన్ని సంతోషంగా అర్పిస్తారు; నీవు దేవుని సాక్షిగా ఉంటావు మరియు దేవునిచే ప్రేమించబడిన వ్యక్తిగా నిలిచిపోతావు. శుద్దీకరణను అనుభవించిన ప్రేమ చాలా బలమైనదే గానీ బలహీనమైనది కాదు. దేవుడు మిమ్మల్ని తన పరీక్షలకు ఎప్పుడు ఎలా గురి చేస్తాడనే దానితో సంబంధము లేకుండా, దేవుని కొరకు సమస్తాన్ని ప్రక్కకు పెట్టి, చావైనా బ్రతుకైనా మీ సమస్తాన్ని ఆయన కొరకు సమర్పించుకునే విధంగా ఉండాలి మరియు దేవుని కొరకు ప్రతిదాన్ని సంతోషంగా సహించుకోవాలి. తద్వారా మీ ప్రేమ పవిత్రంగా ఉంటుంది మరియు మీ విశ్వాసము నిజమైనదిగా ఉంటుంది. అప్పుడు మాత్రమే మీరు దేవుని చేత ప్రేమించబడిన, ప్రత్యేకమైన వ్యక్తులుగాను మరియు దేవునిచేత పరిపూర్ణము చేయబడిన వ్యక్తులుగాను ఉండగలుగుతారు.

మనుష్యులు సాతాను ప్రలోభాలకు గురియైనట్లయితే, వారిలో దేవుని కొరకు ప్రేమ అనేది ఉండదు మరియు మునుపు వారు కలిగియున్న దర్శనాలు, ప్రేమ మరియు తీర్మానాలన్నిటిని కోల్పోతారు. దేవుని కొరకు శ్రమలు అనుభవించవలసిన వారమైయున్నామని మనుష్యులు ఒకప్పుడు భావించేవారు. అయితే, నేటి దినాల్లో అలా శ్రమలు అనుభవించడాన్ని సిగ్గుగా భావిస్తున్నారు మరియు వారు ఫిర్యాదులు చేయడానికి కొరతే లేదు. ఇదే సాతాను చేసే కార్యము, ఒక మనిషి సాతాను అధికారము క్రింద ఉన్నాడనుటకు ఇది ఒక సూచనయై యున్నది. ఇలాంటి పరిస్థితిని మీరు ఎదుర్కొన్నట్లయితే, మీరు తప్పకుండగ ప్రార్థించాలి, సాధ్యమైనంత త్వరగా దానిని జయించాలి. ఈ విధంగా చేయడం ద్వారానే సాతాను దాడుల నుండి మీరు సంరక్షించబడతారు. మీరు కఠినమైన శుద్ధీకరణ ద్వారా వెళ్తున్నప్పుడే చాలా సులభంగా సాతాను ప్రలోభాలకు గురయ్యే అవకాశం ఉంది. అటువంటి శుద్ధీకరణ ప్రక్రియలో మీరు దేవుణ్ణి ఎలా ప్రేమించాలి? మీరు తప్పకుండ మీ చిత్తాన్ని త్యజించి, మీ హృదయాన్ని దేవునికి సమర్పించాలి మరియు మీ శేష జీవితమంతా ఆయనకు విశ్వాసియై ఉండాలి. దేవుడు మిమ్మల్ని ఎలా శుద్ధీకరిస్తాడనే విషయముతో నిమిత్తం లేకుండా, దేవుని చిత్తం ప్రకారం జీవించడానికి సత్యాన్ని అనుసరించే వారుగా ఉండాలి. మిమ్మల్ని మీరు దేవుణ్ణి వెదికే వ్యక్తులనుగాను మరియు ఐక్యతను కోరుకునే వ్యక్తులనుగాను ఉండు విధంగా చేసుకోవాలి. ఇలా కొన్ని సందర్భాల్లో, మీరు ఎంత మరుగై ఉంటారో, అంతే ఎక్కువగా ప్రతికూల ఆలోచనలతో నిండి, చాలా సులభంగా వెనుదిరిగే అవాకాశం ఉంటుంది. మీ కర్తవ్యాన్ని చేసి ముగించవలసిన పరిస్థితి ఏర్పడినప్పుడు, దానిని చేసి ముగించలేని స్థితికి వెళ్లిపోయినప్పటికీ, మీరు చేయగలిగినంత చేస్తారు. దేవుణ్ణి ప్రేమించడం కంటే ఎక్కువ ఏమీ చేయకండి; మీరు బాగా చేశారని, లేక మీరు బాగా చేయలేదని ఇతరులు ఎటువంటి మాటలు పలికినప్పటికీ పట్టించుకోవద్దు. ఎందుకంటే, మీ ఉద్దేశాలు మంచివే, మీరు స్వనీతిపరులు కారు, మీరు దేవుని ప్రతినిధులుగా వ్యవహరిస్తున్నారు. ఇతరులు మిమ్మల్ని తప్పుగా అపార్థం చేసుకున్నప్పుడు, మీరు దేవుని కోసం ప్రార్థన చేయాలి మరియు “ఓ దేవా! ఇతరులు నన్ను సహించాలని లేక నన్ను బాగా చూసుకోవాలని నిన్ను అడగడం లేదు, లేక వారు నన్ను అర్థము చేసుకొని, నన్ను అంగీకరించాలని అడగడం లేదు. నా హృదయములో నిన్ను ప్రేమించు వ్యక్తిగా ఉండాలని, నా హృదయములో సంతోషం కలిగిన వ్యక్తిగా ఉండాలని మరియు శుద్ధమైన మనస్సాక్షిని కలిగిన వ్యక్తిగా ఉండాలని మాత్రమే నేను నిన్ను అడుగుచున్నాను. ఇతరులు నన్ను పొగడాలని, లేక నన్ను హెచ్చించాలని అడగడం లేదు; హృదయ పూర్వకంగా నిన్ను మెప్పించడానికే నేను ప్రయత్నిస్తున్నాను; నేను చేయగలిగినవి చేయుట ద్వారానే నా పాత్రను నేను పోషిస్తున్నాను. నేను మూర్ఖునిగాను, తెలివి తక్కువ వ్యక్తిగాను, బలహీనుడిగాను మరియు గ్రుడ్డివాడిగా ఉన్నప్పటికీ, నువ్వు ప్రేమమయుడవని నాకు తెలుసు మరియు నాకున్న సమస్తాన్ని నీకు సమర్పించుకుంటున్నాను” అని ప్రార్థించాలి. ఈ విధంగా మీరు ప్రార్థన చేసిన వెంటనే, దేవుని కొరకు మీరు కలిగియున్న ప్రేమ బయటకు కనిపిస్తుంది. మీ హృదయములో ఎంతో సమాధానము పొందుకుంటారు. దీనినే దేవుని ప్రేమను అనుభవించడం అని అంటారు. మీరు అనుభవాన్ని పొందే కొలది, మీరు రెండుమార్లు విఫలమైనప్పటికీ, ఒకసారి విజయం పొందుకుంటారు, లేక ఐదు మార్లు విఫలమైనప్పటికీ, రెండుమార్లు జయాన్ని పొందుకుంటారు. ఈ విధంగా మీరు అనుభవాన్ని పొందుకుంటున్నప్పుడు, అపజయాలు మధ్యనే దేవుని ప్రేమను చూడగలుగుతారు మరియు మీలో ఎటువంటి కొరతను కలిగియున్నారో తెలుసుకోగలుగుతారు. అటువంటి సందర్భాలను మరల ఎదుర్కొన్నప్పుడు, మీ మట్టుకు మీరు జాగ్రత్తపడి, ఆతురతను తగ్గించుకొని, తరచుగా ప్రార్థన చేయండి. అటువంటి సందర్భాలలో విజయాన్ని పొందే సామర్థ్యాన్ని క్రమేపి వృద్ధి చేసుకోవాలి. అలా సామర్థ్యాన్ని పెంచుకుంటూ వెళ్తున్నప్పుడు, మీ ప్రార్థనలు కూడా చాలా ప్రభావితంగా మారుతాయి. ఈ సమయములో మీరు జయాన్ని పొందినట్లయితే, మీరు మీ అంతరంగములో కృతజ్ఞతా భావం కలిగియుంటారు. మీరు ప్రార్థించినప్పుడు దేవుడు మీతో ఉన్నాడని మరియు పరిశుద్ధాత్మ సన్నిధి మిమ్మల్ని వదిలి పెట్టలేదనే అనుభూతిని కలిగియుంటారు. ఇలాంటప్పుడు మాత్రమే మీలో దేవుడు ఎలా కార్యము చేస్తాడనే విషయాన్ని మీరు తెలుసుకుంటారు. ఈ విధంగా ఆచరణాత్మకంగా జీవిస్తున్నప్పుడు, మీరు అనుభవాన్ని గడించే మార్గాన్ని పొందుకుంటారు. మీరు సత్యాన్ని ఆచరణలో పెట్టకపోయినట్లయితే, అప్పుడు మీరు మీలో పరిశుద్ధాత్ముని సన్నిధి లేనివారుగా ఉండిపోతారు. అయితే మీరు అటువంటి ప్రతికూల పరిస్థితులను ఎదుర్కొనుచున్నప్పుడు సత్యాన్ని ఆచరణలో పెట్టినట్లయితే, మీరు అంతరంగములో నొప్పించబడినప్పటికీ, పరిశుద్ధాత్ముడు మీతోనే ఉంటాడు, అప్పుడు మీరు ప్రార్థించిన ప్రతిసారి దేవుని సన్నిధిని అనుభవిస్తారు, దేవుని వాక్కులను అనుసరించే శక్తిని కలిగియుంటారు. మీ సహోదరి సహోదరులతో చేసే సహవాసములో మీ మనస్సాక్షికి ఎటువంటి అభ్యంతరాలు లేకుండా సమాధానమును కలిగియుంటారు. ఈ విధంగా మీరు చేసిన వాటికి వెలుగును తీసుకు వస్తారు. ఇతరులు ఏమంటున్నారనే విషయాలను పట్టించుకోకుండా, దేవునితో సహజ సంబంధాన్ని కలిగియుంటారు, ఇతరుల వలన నిర్భంధించబడరు, అన్నటికంటే ముఖ్యంగా, మీరు హెచ్చయిన స్థాయిలో ఉంటారు. ఇందులో మీరు అనుసరిస్తున్న దేవుని వాక్కులు ప్రభావము చూపుతాయని తెలియజెప్పువారుగా ఉంటారు. 

దేవుని శుద్ధీకరణ ఎంత ఎక్కువగా ఉంటుందో, అంతే ఎక్కువగా ప్రజల హృదయాలు దేవుణ్ణి ప్రేమిస్తాయి. వారి హృదయాలలో కలిగియున్న వేదన వారి జీవితాలకే ఎంతో ప్రయోజనకరము చేకూరుస్తుంది, వారు దేవుని ఎదుట ఎంతో ఎక్కువ సమాధానము కలిగి ఉంటారు, దేవునితో వారికున్న సంబంధము చాలా దగ్గరగా ఉంటుంది మరియు వారు దేవుని అత్యున్నత ప్రేమను మరియు ఆయన అత్యున్నత రక్షణను చూడగలుగుతారు. పేతురు ఇటువంటి శుద్ధీకరణను వందలాదిసార్లు ఎదుర్కొనియున్నాడు, యోబు అనేకమైన శ్రమల గుండా వెళ్ళాడు. మీరు దేవుని చేత పరిపూర్ణులుగా చేయబడాలనుకుంటే, మీరు కూడా వందలాదిసార్లు శుద్ధీకరణ ప్రక్రియలోకి వెళ్లక తప్పదు; ఈ ప్రక్రియ గుండా మీరు వెళ్ళినప్పుడే, ఇటువంటి పరిస్థితిలో నమ్మకముగా ఉన్నప్పుడే, మీరు దేవుని చిత్తాన్ని సంతృప్తిపరచగలుగుతారు మరియు దేవునిచేత పరిపూర్ణులుగా తీర్చబడతారు. శుద్ధీకరణ అనే ఏకైక విధానము ద్వారానే దేవుడు మనుష్యులను పరిపూర్ణులనుగా చేస్తాడు; శుద్ధీకరణ మరియు కఠోరమైన శ్రమలు మాత్రమే మనుష్యుల హృదయాలలో దేవుని కొరకు ఉన్న ప్రేమను వెలికి తీయగలుగుతాయి. ఎటువంటి శ్రమలు లేకుండా మనుష్యులెవరూ దేవుని పట్ల నిజమైన ప్రేమను కలిగి యుండలేరు; వారు అంతరంగమందు పరీక్షించబడకపోతే, వారు శుద్దీకరణకు లోబడక పోయినట్లయితే వారి హృదయాలు బయట ప్రపంచములో తేలుతూ ఉంటాయి. ఒకానొక నిర్దిష్ట సమయములో మీరు శుద్ధీకరణకు లోనైనప్పుడు మీరు మీలోని బలహీనతలను మరియు క్లిష్టతర సంగతులను చూడగలుగుతారు, మీరు ఎంత కొరతను కలిగియున్నారనే విషయాన్ని కూడా తెలుసుకుంటారు మరియు మీరు ఎదుర్కునే అనేక సమస్యలను జయించలేకపోవుచున్నారని గ్రహిస్తారు. అంతేగాకుండా, మీ అవిధేయత ఎటువంటి స్థాయిలో ఉందనే విషయాన్ని చూడగలుగుతారు. ఇటువంటి కఠోర పరిస్థితులలోనే ప్రజలు తమ నిజ స్థితి ఎటువంటిదో నిజంగా గ్రహించగలుగుతారు; శ్రమలే మనుష్యులను పరిపూర్ణులుగా చేస్తాయి.

పేతురు తన జీవితములో వందలాదిసార్లు శుద్ధీకరణ ప్రక్రియను అనుభవించాడు మరియు అనేకమైన కఠోర అగ్ని పరీక్షల గుండా వెళ్ళాడు. ఈ శుద్ధీకరణ అనేది దేవుని మీద అతని అత్యున్నత ప్రేమకు పునాదిగాను మరియు అతని జీవిత కాలమంతటిలో అతి ప్రాముఖ్యమైన అనుభవంగాను మారింది. ఇంకొక విధంగా చెప్పాలంటే, దేవుణ్ణి ప్రేమించాలని తనకున్న సంకల్పం వల్లే అతను అత్యున్నత దేవుని ప్రేమను పొందగలిగాడు; అయితే, కీలకమైన విషయం ఏమిటంటే, అతను పొందిన శుద్ధీకరణ మరియు శ్రమలను బట్టియే దేవుని ప్రేమను పొందగలిగాడు. ఈ శ్రమలే దేవుని ప్రేమించే మార్గములో తనకు మార్గదర్శకంగాను మరియు చెరగని జ్ఞాపికగాను మారాయి. దేవుని ప్రేమించేటప్పుడు మనుష్యులు శుద్ధీకరణ శ్రమల గుండా వెళ్లకపోతే, వారి ప్రేమ అనేకమైన కల్మషాలతోను, వారి స్వంత ఇష్టా ఇష్టాలతోను నిండి ఉంటుంది; ఇటువంటి ప్రేమ సాతాను ఆలోచనలతో నిండి ఉంటుంది మరియు ప్రాథమికంగా దేవుని చిత్తాన్ని నెరవేర్చలేని అసమర్థమైన స్థితిలో ఉంటుంది. దేవుణ్ణి ప్రేమించాలనే సంకల్పం కలిగియుండడం అనేది దేవుణ్ణి నిజంగా ప్రేమించడంతో సమానం కాదు. వారు తమ హృదయాలలో దేవుణ్ణి ప్రేమించడం కొరకేనని మరియు దేవుణ్ణి మెప్పించడం కొరకేనని ఆలోచించినప్పటికీ, వారి ఆలోచనలు భక్తిపూర్వకమైన ఆలోచనలుగా కనిపించి, ఇతరుల ఆలోచనలను తిరస్కరించినట్లుగా ఉన్నప్పటికీ, వారి ఆలోచనలన్నియు దేవుని ఎదుటికి తీసుకువచ్చినప్పటికీ, అటువంటి ఆలోచనలను దేవుడు మెచ్చడు, లేక అటువంటి ఆలోచనలను దేవుడు దీవించడు. మనుష్యులు సత్యాంశములను సంపూర్ణముగా అర్థము చేసుకోవడం, లేక వారు సత్యాలను తెలుసుకోవడం అనేది దేవుణ్ణి ప్రేమిస్తున్నారనుటకు సూచన కాదు. ఇలాంటివారు నిజంగా దేవుణ్ణి ప్రేమించువారుగా పరిగణించబడరు. శుద్ధీకరణ ప్రక్రియ ద్వారా వెళ్ళకుండా సత్యాలను మాత్రమే అర్థము చేసుకున్న మనుష్యులు తాము తెలుసుకున్న సత్యాలను ఆచరణలో పెట్టని స్థితిలో ఉంటారు; శుద్ధీకరణలో మాత్రమే ఈ మనుష్యులు ఈ సత్యాల నిజమైన అర్థాన్ని తెలుసుకోగలరు. అప్పుడు మాత్రమే వారు తమ అర్థవంతమైన అంతర్గత స్థితిని బట్టి సంతోషిస్తారు. ఆ సమయములో వారు తిరిగి ప్రయత్నించినప్పుడు, వారు సత్యాలన్నిటినీ సరియైన విధంగా, దేవుని చిత్తానుసారంగా ఆచరణలో పెట్టగలుగుతారు; ఆ సమయములో వారి మానవ ఆలోచనలన్నీ తగ్గిపోతాయి, వారి మానవ సంబంధిత అవినీతియంతయూ తగ్గిపోతుంది మరియు వారి మానవ సంబంధిత భావోద్వేగాలన్నీ తగ్గిపోతాయి; ఆ సమయములో వారు కలిగియున్న ఆచరణాత్మకమైన జీవితమే దేవుని ప్రేమకు నిదర్శనము. దేవుని ప్రేమకు సంబంధించిన సత్యము యొక్క ప్రభావము అనేది జ్ఞానముతో మాట్లాడుట ద్వారానో లేదా మానసికంగా ఇష్టపడుట ద్వారానో కలిగింది కాదు, లేక కేవలం సత్యాన్ని అర్థము చేసుకోవడం ద్వారా కలిగింది కాదు. ఈ ప్రభావానికి మనుష్యులు వెల చెల్లించవలసియుంటుంది, వారు శుద్ధీకరణలో కఠోరమైన శ్రమల ద్వారా వెళ్ళవలసి ఉంటుంది. అప్పుడు మాత్రమే వారి ప్రేమ పవిత్రంగాను, దేవుని హృదయానుసారమైనదిగాను మార్చబడుతుంది. మనిషి దేవుణ్ణి ప్రేమించాలనే విషయములో మనిషి తన స్వంత ఇష్టాలతోను లేక తనకున్న ఆసక్తితోను దేవుణ్ణి ప్రేమించాలని దేవుడు మనిషిని బలవంతము చేయడము లేదు; ఆయన సేవ చేయడానికి సత్యాన్ని అనుసరించడం ద్వారా మరియు నమ్మకత్వము ద్వారా మాత్రమే దేవుణ్ణి నిజంగా ప్రేమించడం సాధ్యమవుతుంది. అయితే, మనిషి భ్రష్టత్వములో బ్రతుకుచున్నందున సత్యాన్ని అనుసరించలేకపోవుచున్నాడు, దేవునికి నమ్మకంగా సేవ చేయలేకపోవుచున్నాడు. అతడు దేవుని గురించి అత్యాసక్తితో అయి ఉంటాడు లేదా దేవుని గురించి ఆశ్రద్ధగా లేక నిర్లక్ష్యంగా అయినా ఉంటాడు; అతడు దేవుణ్ణి తీవ్ర స్థాయిలో ప్రేమిస్తాడు, లేక దేవుణ్ణి పూర్తిగా అసహ్యించుకుంటాడు. భ్రష్టత్వములో బ్రతుకుతున్న వారందరూ ఎల్లప్పుడూ ఈ రెండు పరిస్థితులకు మధ్యన జీవిస్తుంటారు. వారు వారి ఇష్టానుసారంగానే జీవిస్తూ, తాము చేస్తున్నది సరియే అని నమ్మకం కలిగియుంటారు. ఎన్నోమార్లు ఈ విషయాన్ని పదే పదే చెప్పినప్పటికీ, ఈ విషయమును గురించి పట్టించుకునే స్థితిలో ఉండరు. దాని ప్రాముఖ్యతను అర్థము చేసుకోవడములో వారు పూర్తిగా విఫలమయ్యారు. అందుచేత, వారు తమను తాము మోసము చేసుకునే విశ్వాసములో బ్రతుకుచున్నారు, దేవుణ్ణి ప్రేమించడమనేది తమ స్వంత ఇష్టముపై ఉంటుదనే భ్రమలో బ్రతుకుచున్నారు. చరిత్రనంతటిని తిరగతోడి చూసినప్పుడు, మానవాళి అభివృద్ధి చెందే కొలది, తరాలు మారే కోలది, మనిషి నుండి దేవుడు ఎదురుచూస్తున్న సంగతులు ఎక్కువవుతూ వచ్చాయి మరియు మనిషి తన వైపు తప్పనిసరిగా తిరగాలని అత్యధికమైన కోరికను ఆయన కలిగియున్నాడు. అదేసమయంలో, దేవుని గురించిన జ్ఞానము మనిషిలో అస్థిరంగాను, అస్పష్టంగాను మారింది. అదే సమయములోనే దేవుని విషయమై తనకున్న ప్రేమ ఎక్కువ అపవిత్రమయ్యింది. మనషి స్వభావ స్థితి మరియు తను చేసే ప్రతి క్రియ క్రమేపి దేవుని చిత్తానికి విరుద్దమైపోయాయి. ఇక మనిషి సాతాను చేత పూర్తిగా భ్రష్టుడైపోయాడు. ఇందుచేతనే, రక్షణకు సంబంధించి దేవుడు గొప్ప కార్యమును చేయవలసి వచ్చింది. దేవుడు మనిషి నుండి కోరుకుంటున్న వాటి విషయములో మనిషి చాలా కఠినంగా వ్యవహరిస్తున్నాడు మరియు దేవుని విషయమై తనకున్న ప్రేమ నానాటికి తగ్గిపోతూ వచ్చింది. సత్యముతో సంబంధము లేకుండ ప్రజలు అవిధేయతలో జీవిస్తున్నారు, మానవత్వము లేకుండా తమ జీవితాలను ఈడుస్తున్నారు; దేవుని ప్రేమ ఇసుమంతైనా వారిలో లేకపోవడమే కాకుండా, వారు అవిధేయతతోను మరియు వ్యతిరేకతతోను నిండియున్నారు. వారు ఇలాంటి పరిస్థితిలో ఉండి, దేవుని కొరకు గొప్ప ప్రేమను కలిగియున్నామని ఆలోచించినప్పటికీ, ఆయన పట్ల అనుకూలంగా నడుచుకొని కారణంగా, దేవుడు వారిని నమ్మడు. దేవుని పట్ల మనిషికున్న ప్రేమ ఎంత కలుషితమైనదో చాలా స్పష్టముగా విధితమైంది. మనిషికున్న బడవాతనమును బట్టో లేక మనిషి భక్తివలన చూపించే మంచితనమును బట్టో మనిషి విషయమై దేవుడు తనకున్న అభిప్రాయమును మార్చుకోడు. దేవుడు మనిషి వలె కాదు, ఆయన అన్నిటిని వివేచించగలడు: ఆయనను ఎవరు ప్రేమిస్తున్నారో, ఎవరు ప్రేమించట్లేదో ఆయనకు బాగా తెలుసు. మనిషి క్షణిక ప్రేరణల కారణంగా దేవుడు ఉత్సాహముతో తనలో తాను మైమరిచిపోకుండా, మనిషి నిజాయితీ మరియు ప్రవర్తనను బట్టి మనిషి పట్ల నడుచుకుంటాడు. ఈ ఆలోచనలకు మించి, దేవుడు దేవుడే. ఎందుకంటే, ఆయన హుందా, ఆయన ఆలోచనలు ఆయన కలిగియున్నాడు; మనిషి మనిషే. సత్యాన్ని వ్యతిరేకిస్తూ మనిషి చూపించే ప్రేమకు దేవుని తల కదల్చబడదు. దీనికి విభిన్నంగా, మనిషి చేసే ప్రతి పనికి దేవుడు తగిన విధంగా వ్యవహరిస్తాడు.

దేవుని పట్ల మనిషి కలిగియున్న స్వభావమును మరియు ధోరణిని చూచిన తరువాత, దేవుడు క్రొత్త కార్యమును చేసియున్నాడు. అదేమనగా, ఆయన పట్ల విధేయతను మరియు ఆయన జ్ఞానాన్ని కలిగియుండుటకు, ప్రేమను మరియు సాక్ష్యాన్ని కలిగియుండుటకు ఆయన మనిషికి అనుమతినిచ్చాడు. అందుచేత, మనిషి తప్పకుండ తన కొరకు దేవుడు ఇచ్చే శుద్దీకరణను, ఆయన తీర్పును, ఆయన వ్యవహరించు విధానాన్ని, ఆయన ఇచ్చే క్రమశిక్షణను అనుభవించి తీరాలి. ఇవన్నీ లేకుండా మనిషి దేవుణ్ణి తెలుసుకోవడం అసాధ్యం, ఆయనను నిజంగా ప్రేమించడం మరియు ఆయనకు సాక్షిగా ఉండడం అసాధ్యం. మనిషిలో జరిగించబడే దేవుని శుద్దీకరణ ఒకే కోణములో జరిగించబడే పరిణామము కాదు గానీ అనేక కోణాలలో జరిగించబడే ప్రక్రియగా ఉంటుంది. ప్రజలు తాము కలిగియున్న సంకల్పాన్ని మరియు ప్రేమను దేవుని ద్వారా పరిపూర్ణము చేయబడే క్రమములో సత్యాన్ని వెదకువారి పట్ల మాత్రమే ఇటువంటి శుద్దీకరణ ప్రక్రియను దేవుడు జరిగిస్తాడు. దేవుని కొరకు ఆశ కలిగియుండు వారికి మరియు సత్యమును వెదకాలని ఆశపడు వారికి ఇటువంటి శుద్దీకరణ ప్రక్రియ కంటే ఏదీ అంత ఎక్కువ అర్థవంతమైనది కాదు, లేక ఏదీ అంత ప్రయోజనకరమైనది కాదు. దేవుడంటే దేవుడే గనుక మనిషికి దేవుని స్వభావము అంత సులభంగా అర్థము కాదు. అంతిమంగా, మనిషి స్వభావము వంటి స్వభావమును దేవుడు కలిగియుండడం అసాధ్యము. అందుచేత, ఆయన స్వభావమును కూడా మనిషి కలిగియుండడం అంత సులభము కాదు. సత్యము వారసత్వమును మనిషి సంపాదించుకోలేదు, ముఖ్యంగా సాతాను ద్వారా భ్రష్టు పట్టిన వారికి అంత సులభంగా అది అర్థము కాదు; మనిషిలో సత్యము లేదు, సత్యాన్ని ఆచరించాలనే సంకల్పము లేదు. అతను శ్రమపడకుండా, శుద్దీకరణ చెందకుండా, లేక తీర్పు తీర్చబడకుండా, తాను కలిగియున్న సంకల్పము పరిపూర్ణము చేయబడదు. మనుష్యులందరికీ శుద్దీకరణ ప్రక్రియ అనేది సహించలేనిది, స్వీకరించడానికి చాలా కఠినమైనదైనప్పటికీ, శుద్దీకరణ ప్రక్రియలో దేవుడు తన నీతి స్వభావమును మనిషికి బయలుపరుస్తాడు, మనిషి కొరకు ఆయన ఎటువంటి ఆలోచనలు కలిగియున్నాడో బహిరంగంగా తెలియజేస్తాడు, మరింత ఎక్కువ జ్ఞానోదయాన్ని అనుగ్రహిస్తాడు, మరింత ఎక్కువ క్రమశిక్షణలో నడిపిస్తాడు; వాస్తవాలకు మరియు సత్యానికి మధ్యనున్నటువంటి పోలిక ద్వారా ఆయనను గూర్చి, సత్యమును గూర్చి గొప్ప జ్ఞానాన్ని మనిషికి అందిస్తాడు, దేవుని చిత్తముపట్ల గొప్ప అవగాహనను అనుగ్రహిస్తాడు, అందుచేత దేవుని సత్యమైన పవిత్రమైన ప్రేమను కలిగియుండునట్లు మనిషికి గొప్ప ధన్యతను అనుగ్రహిస్తాడు. శుద్దీకరణలో దేవుడు కలిగియున్న లక్ష్యాలు ఇవే. మనిషిలో దేవుడు జరిగించే ప్రతి కార్యమునకు లక్ష్యాలు ఉంటాయి మరియు వాటికి ప్రాముఖ్యత ఉంటుంది; దేవుడు అర్థము లేని పనులు చేయడు లేదా మనిషికి ప్రయోజనము లేనటువంటి పనులు కూడా చేయడు. శుద్దీకరణ అంటే, దేవుని ఎదుటి నుండి మనుష్యులను తొలగించడం కాదు లేదా వారిని నరకంలో పడవేయుట అని అర్థం కాదు. శుద్దీకరణ అంటే, శుద్దీకరణ ప్రక్రియలో మనిషి స్వభావమును, తన ఉద్దేశాలను, తన పాత దృష్టి కోణాలను, దేవుని కొరకు కలిగియున్న తన ప్రేమను మరియు తన జీవితాన్ని సంపూర్ణముగా మార్చివేయడం అని అర్థం. శుద్దీకరణ అనేది మనిషి ఎదుర్కొనే నిజమైన పరీక్ష మరియు నిజమైన తర్ఫీదు యొక్క రూపము. శుద్దీకరణ ప్రక్రియలో మాత్రమే మనిషి ప్రేమ సహజ సిద్ధమైన పని తీరును అందిస్తుంది. 


దేవుడిని ప్రేమించేవారు ఎప్పటికీ ఆయన వెలుతురులోనే జీవిస్తారు

దేవునిపై చాలా మ౦దికి ఉన్న నమ్మకం అనేది మతపరమైన విశ్వాసమే: వారు దేవుడిని ప్రేమి౦చడంలో అసమర్థులు, దేవుడి కోసం నిజంగా పరితపించకుండా, ఆయనను ఆరాధించకుండా, ఒక మరమనిషి లాగా మాత్రమే దేవుడిని అనుసరిస్తారు. వారు కేవలం ఆయనను మౌన౦గానే అనుసరిస్తారు. అనేకమ౦ది దేవుడిని విశ్వసిస్తారు కానీ, దేవుడిని ప్రేమి౦చేవారు చాలా కొద్దిమ౦ది మాత్రమే ఉంటారు; వీళ్లు విపత్తుకు భయపడి మాత్రమే దేవుడిని “గౌరవిస్తారు” లేదా దేవుడు సర్వోన్నతుడు మరియు సర్వశక్తిమంతుడు కాబట్టి వారు ఆయనను “ఆరాధిస్తారు”—కానీ, వారి గౌరవం మరియు ఆరాధనలో ప్రేమ లేదా నిజమైన ఆకాంక్ష ఉండదు. వారి అనుభవాలలో వారు అతి స్వల్పంగానే సత్యాన్ని లేదా కొన్ని నిరర్ధకమైన మర్మాలను కోరుకుంటారు. అనేకమంది సమస్యలు వచ్చినప్పుడు ఆశీర్వాదాలు పొందడానికి మాత్రమే దేవుడిని అనుసరిస్తారు; ఇలాంటి వారు దేవుడి ఆశీర్వాదాలు అందుకోవడం కోసం సత్యాన్ని అన్వేషించడం గానీ, లేదా దేవుడికి నిజ౦గా విధేయులై ఉండడం గానీ చేయరు. దేవుడిపై ప్రజలందరి విశ్వాసపు జీవితం అర్థరహితమైనది, దానికి విలువ లేదు మరియు దానిలో వారి వ్యక్తిగత పరిగణనలు మరియు అన్వేషణలు ఉంటాయి; వారు దేవుడిని ప్రేమించడం కోసం ఆయనను నమ్మరు, ఆశీర్వాదం పొందడానికే నమ్ముతారు. అనేకమంది తమకు నచ్చినట్లు నడుచుకుంటారు; వారికి కావల్సిందే వారు చేస్తారు, దేవుడి ఆసక్తులను లేదా వారు చేసేది దేవుడి సంకల్పానికి అనుగుణంగా ఉందా లేదా అనేది ఎన్నడూ పరిగణించరు. అలా౦టి వారు దేవుడి ప్రేమ సంగతి ఎలా ఉన్నా, నిజమైన విశ్వాసాన్ని కూడా సాధి౦చలేరు. దేవుడి తత్వం మనిషి విశ్వసించడం కోసం మాత్రమే కాదు; అంతకుమించి అది మనిషిని ప్రేమించడం కోసం. కానీ దేవుడిని నమ్మేవారిలో అనేకులు ఈ “మర్మాన్ని” తెలుసుకోలేరు. మనుష్యులు దేవుడిని ప్రేమి౦చే ధైర్యం చేయరు లేదా ఆయనను ప్రేమి౦చడానికి ప్రయత్ని౦చరు. దేవుడిలో ప్రేమించగలిగినది చాలా ఉందని వారు ఎప్పుడూ తెలుసుకోలేరు; దేవుడు అంటే, మనిషిని ప్రేమి౦చే దేవుడు అని మరియు ఆయన మనిషి ప్రేమి౦చడానికి ఉన్న దేవుడు అని వారెప్పుడూ తెలుసుకోలేరు. దేవుడి ప్రేమతత్వం ఆయన కార్యములో వ్యక్త౦ చేయబడింది: మనుష్యులు దేవుడి కార్యాన్ని అనుభవించినప్పుడు మాత్రమే ఆయన ప్రేమతత్వాన్ని తెలుసుకోగలరు; కేవలం వారి వాస్తవ అనుభవాలలో మాత్రమే దేవుడి ప్రేమతత్వాన్ని శ్లాఘించగలరు; దాన్ని నిజ జీవితంలో గమనించకుండా, దేవుడి ప్రేమతత్వాన్ని ఎవరూ తెలుసుకోలేరు. దేవుడిలో ప్రేమి౦చడానికి ఎ౦తో ఉ౦ది కానీ, నిజంగా ఆయనలో నిమగ్నం కాకు౦డా మనుష్యులు దానిని తెలుసుకోలేరు. దీని అర్థం ఏమిటంటే, దేవుడు దేహాన్ని ధరించకుంటే, మనుష్యులు వాస్తవానికి ఆయనలో నిమగ్నం కాలేరు, మరియు వారు నిజంగా ఆయనలో నిమగ్నం కాలేకపోతే, వారు ఆయన కార్యాన్ని కూడా అనుభవించలేరు—కాబట్టి దేవుడి పట్ల వారి ప్రేమ ఎంతో కపటం మరియు ఊహతో అపవిత్రం అవుతుంది. భూమి మీది దేవుడి ప్రేమ లాగా పరలోక౦లోని దేవుడి ప్రేమ వాస్తవమైనది కాదు, ఎ౦దుక౦టే, పరలోక౦లోని దేవుడి గురి౦చిన మనుష్యుల జ్ఞాన౦ వారు తమ కళ్ళతో చూసిన మరియు వారు వ్యక్తిగత౦గా అనుభవి౦చిన వాటిపై ఆధారపడి కాకుండా వారి ఊహల ఆధారంగా నిర్మి౦చబడుతుంది. దేవుడు భూమి మీదకు వచ్చినప్పుడు, ఆయన వాస్తవ కార్యాలను మరియు ఆయన ప్రేమతత్వాన్ని మనుష్యులు చూడగలరు మరియు ఆయన వ్యావహారిక మరియు సాధారణ స్వభావంలోని ప్రతిదానినీ చూడగలరు, ఇవన్నీ పరలోకంలో దేవుడి గురించిన జ్ఞానం కంటే వేల రెట్లు వాస్తవమైనవి. మనుష్యులు పరలోక౦లో దేవుడిని ఎ౦తగా ప్రేమిస్తున్నారనే దానితో సంబంధం లేకుండా, ఆ ప్రేమలో ఏమాత్రం నిజ౦ లేదు, అది మానవ భావనలతో ని౦డినది. భూమిపై దేవుడిపట్ల మనుష్యుల ప్రేమ ఎంత తక్కువగా ఉన్నప్పటికీ, ఆ ప్రేమ నిజమైనది; అది కొద్దిగా మాత్రమే ఉన్నప్పటికీ, అది ఇంకా వాస్తవమే. దేవుడు నిజమైన కార్యము ద్వారా, మనుష్యులు తన గురించి తెలుసుకునేలా చేస్తాడు మరియు ఈ జ్ఞానం ద్వారా ఆయన వారి ప్రేమను పొందుతాడు. పేతురు విషయంలోనూ ఇలాగే జరిగింది: ఆయన యేసుతో కలిసి జీవి౦చకు౦డా ఉండి ఉ౦టే, యేసును ఆరాధి౦చడ౦ ఆయనకు అసాధ్యమై ఉండేది. కాబట్టి, యేసుతో ఆయనకున్న సాన్నిహిత్యం లాగే, యేసు పట్ల ఆయన విధేయత కూడా అలాగే ఉ౦ది. మనిషి తనను ప్రేమించేలా చేయడానికి, దేవుడు మనుష్యుల మధ్యకు వచ్చి మనుష్యులతో కలిసి జీవిస్తాడు మరియు మనిషి చూసేలా మరియు అనుభవించేలా దేవుడు చేసేదంతా దేవుని వాస్తవికతను తెలియజేసే విషయాలే.

మనుష్యులను పరిపూర్ణులుగా చేయడానికి దేవుడు వాస్తవికతను మరియు యధార్థాల ఆగమనాన్ని ఉపయోగిస్తాడు; దేవుడి వాక్యములనేవి ఆయన మనుష్యులను పరిపూర్ణులుగా చేయడంలో ఒక భాగాన్ని నెరవేరుస్తాయి మరియు ఈ కార్యము మార్గనిర్దేశ౦ చేస్తుంది, మార్గాన్ని తెరుస్తుంది. దీన్ని దేవుని మాటల్లో చెప్పాలంటే, నీవు ఆచరణ మార్గాన్ని మరియు దార్శనికతల జ్ఞానాన్ని కనుగొనాలి. ఈ విషయాలను అవగాహన చేసుకోవడం ద్వారా, మనిషి తన వాస్తవ ఆచరణలో ఒక మార్గాన్ని మరియు దార్శనికతలను పొందుతాడు మరియు దేవుడి వాక్యముల ద్వారా అతను బోధను పొందగలడు; ఈ విషయాలు దేవుడి నుండి వచ్చాయని అతడు అర్థం చేసుకోగలడు మరియు బాగా వివేచన చేయగలడు. అవగాహన చేసుకున్న తర్వాత మనిషి తక్షణమే తప్పక ఈ వాస్తవికతలోకి ప్రవేశి౦చాలి, అతని వాస్తవ జీవిత౦లో దేవుడిని సంతృప్తి పరచడానికి దేవుని వాక్యములను తప్పక ఉపయోగి౦చాలి. దేవుడు నీకు అన్ని విషయాలలో దారి చూపుతాడు, నీకు ఆచరణ మార్గాన్ని సూచిస్తాడు మరియు ముఖ్యంగా ఆయన మనోహరమైనవాడని నీకు అనిపించేలా చేస్తాడు, నీలోని దేవుడి కార్యపు ప్రతి అడుగు నిన్ను పరిపూర్ణుడిగా చేయడానికి ఉద్దేశించబడిందని నీకు కనిపించేలా చేస్తాడు. నీవు దేవుడి ప్రేమను చూడాలనుకుంటే, నీవు నిజంగా దేవుడి ప్రేమను అనుభవించాలనుకుంటే, అప్పుడు నీవు తప్పకుండా వాస్తవికత లోతుకు వెళ్ళాలి, నీవు నిజ జీవితంలో తప్పకుండా లోతుకు వెళ్ళాలి మరియు దేవుడు చేసేదంతా ప్రేమ మరియు ముక్తి అని చూడాలి, ఆయన చేసేదంతా అపరిశుద్ధాన్ని మనుష్యులు త్యజించడానికి మరియు దేవుడి సంకల్పాన్ని సంతృప్తిపరచలేని మనిషిలోని విషయాలను మెరుగుదిద్దడానికి వీలు కల్పిస్తుంది. మనిషికి సమకూర్చడానికి దేవుడు వాక్యములను ఉపయోగిస్తాడు; మనుష్యులు అనుభవి౦చే౦దుకు నిజజీవిత పరిస్థితులను ఆయన ఏర్పాటు చేస్తాడు, మనుష్యులు దేవుడి పలు వాక్యములను ఆరగించి మరియు సేవిస్తే, వారు వాటిని నిజ౦గా ఆచరణలో పెట్టినప్పుడే, దేవుడి పలు వాక్యములను ఉపయోగి౦చి వారు తమ జీవితాలలోని కష్టాలన్నీ పరిష్కరి౦చుకోవచ్చు. అంటే, వాస్తవికత లోతుకు వెళ్ళడానికి నీకు తప్పకుండా దేవుడి వాక్యములు ఉండాలి; నీవు దేవుని వాక్యములను ఆరగించి సేవించకపోతే, మరియు దేవుని కార్యము లేకుండా ఉంటే, అప్పుడు నీకు నిజ జీవితంలో మార్గమే ఉండదు. నీవు దేవుడి వాక్యములను ఆరగించి మరియు సేవించకపోతే, అప్పుడు నీకు ఏదైనా జరిగినప్పుడు నీవు కలవరపడతావు. నీవు దేవుడిని ప్రేమించాలని మాత్రమే నీకు తెలుసు కానీ, నీకు ఏ విధమైన తేడా తెలుసుకునే సామర్థ్యం లేదు, ఆచరించడానికి ఎలాంటి మార్గం లేదు; నీవు గందరగోళానికి, అయోమయానికి గురవుతు౦టావు, నీవు కొన్నిసార్లు దేహాన్ని స౦తృప్తిపరచడ౦ ద్వారా దేవుడిని స౦తృప్తిపరిస్తున్నావని కూడా నమ్ముతావు—ఇదంతా దేవుడి వాక్యములను ఆరగించి మరియు సేవించకపోవడం వల్ల ఎదురైన పర్యవసానమే. అంటే అర్థం, నీవు దేవుడి వాక్యముల సహాయం లేకుండా మరియు కేవలం వాస్తవికత లోపలే గుడ్డిగా వెతుకుతుంటే, అప్పుడు నీవు ప్రాథమికంగా ఆచరణ మార్గాన్ని కనుగొనలేవు. అలా౦టి మనుష్యులకు దేవుడిని విశ్వసించడ౦ అ౦టే ఏమిటో అస్సలు అర్థ౦ కాదు, దేవుడిని ప్రేమి౦చడ౦ అ౦టే ఏమిటో వారికి ఇంకా తక్కువ అవగాహనే ఉంటుంది. దేవుడి వాక్యముల బోధను, మార్గదర్శకాన్ని ఉపయోగించి, నీవు తరచుగా ప్రార్థిస్తే, అన్వేషిస్తే, కోరుకుంటే, అలా చేయడం ద్వారా నీవు ఆచరించాల్సిన వాటిని కనుగొంటే, పరిశుద్ధాత్మ కార్యానికి అవకాశాలను వెతికితే, నిజంగా దేవుడికి సహకరిస్తే మరియు గందరగోళంగా, అయోమయంగా ఉండకపోతే, అప్పుడు నీకు నిజ జీవితంలో ఒక మార్గం ఉంటుంది మరియు నీవు నిజంగా దేవుడిని సంతృప్తి పరుస్తావు. నీవు దేవిడిని సంతృప్తి పరచినప్పుడు, నీ అంతరాత్మలో దేవుడి మార్గదర్శనం ఉంటుంది, ప్రత్యేకించి నీవు దేవునిచే ఆశీర్వదించబడతావు, అది నీకు ఆనందానుభూతిని ఇస్తుంది: నీవు ముఖ్యంగా దేవుడిని సంతృప్తిపరచానని గర్వపడతావు, నీవు లోలోపల ప్రకాశాన్ని అనుభూతి చెందుతావు మరియు నీ హృదయంలో నీవు స్పష్టత మరియు శాంతితో ఉంటావు. నీ మనస్సాక్షి ఓదార్పు పొ౦ది, ని౦దారోపణల ను౦డి విముక్తి చెందుతుంది, నీ సోదర సోదరీమణులను చూసినప్పుడు నీవు లోలోపల ఉల్లాసం పొందుతావు. దేవుడి ప్రేమను అనుభవించడం అ౦టే అర్థం ఇదే, ఇది మాత్రమే దేవుడిని నిజ౦గా ఆస్వాదించడం అవుతుంది. దేవుడి ప్రేమ యొక్క ఆనందానుభూతిని మనుష్యులు అనుభవ౦ ద్వారా పొ౦దుతారు: కష్టాలను అనుభవి౦చడ౦, సత్యాన్ని ఆచరణలో పెట్టడ౦ ద్వారా వారు దేవుడి దీవెనలను పొ౦దుతారు. దేవుడు నిజంగా నిన్ను ప్రేమిస్తున్నాడని, మనుష్యుల కోసం దేవుడు భారీ మూల్యాన్ని నిజంగా చెల్లించాడని, ఆయన ఓర్పుతో, దయతో చాలా వాక్యములు చెప్పాడని, ఎల్లప్పుడూ మనుష్యులను రక్షిస్తాడని మాత్రమే నీవు చెబితే, నీవు పలికిన ఈ మాటలన్నీ దేవుని ఆనందానికి ఒకవైపు మాత్రమే సూచిస్తాయి. అయినప్పటికీ, మనుష్యులు వారి నిజ జీవిత౦లో సత్యాన్ని ఆచరణలో పెట్టినప్పుడే గొప్ప ఆనందం—నిజమైన ఆన౦దం—ఉంటుంది, ఆతర్వాత వారి హృదయాలలో శాంతి మరియు స్పష్టత ఉంటాయి. వారి అంతరాత్మలో గొప్ప అనుభూతి చెందుతారు మరియు దేవుడు అత్యంత ప్రేమించదగినవాడని భావిస్తారు. నీవు చెల్లించిన మూల్యం న్యాయమైన దానికంటే అధికమని నీవు భావిస్తావు. నీ ప్రయత్నాలతో గొప్ప మూల్యం చెల్లించిన తరువాత, నీవు అంతరాత్మలో ప్రత్యేకించి ప్రకాశవంతంగా ఉంటావు: నీవు నిజ౦గా దేవుడి ప్రేమను ఆస్వాదిస్తున్నావని భావిస్తావు, దేవుడు మనుష్యుల రక్షణ కార్యాన్ని చేశాడని, ఆయన మనుష్యులను శుద్ధి చేయడమంటే వారిని పరిశుద్ధులను చేయడానికేనని మరియు మనుష్యులు నిజ౦గా ఆయనను ప్రేమిస్తున్నారో లేదో పరీక్షి౦చడానికే ఆయన ప్రయత్నిస్తాడని నీవు అర్థ౦ చేసుకు౦టావు. ఈ విధంగా నీవు ఎల్లప్పుడూ సత్యాన్ని ఆచరణలో పెడితే, అప్పుడు నీవు మెల్లమెల్లగా దేవుని కార్యము గురించి చాలావరకు స్పష్టమైన జ్ఞానాన్ని పొందుకుంటావు, ఆ సమయంలో నీ యెదుట ఉన్న దేవుని వాక్యములు స్ఫటికం వలె స్పష్టంగా ఉన్నాయని నీవు భావిస్తావు. అనేక సత్యాలను నీవు స్పష్టంగా అర్థం చేసుకోగలిగితే, అన్ని విషయాలను ఆచరణలో పెట్టడం సులభమని, నీవు ఏ సమస్యనైనా అధిగమించగలవని, ఏ ప్రలోభాన్నైనా అధిగమించగలవని భావిస్తావు మరియు నీకు ఏదీ ఒక సమస్యగా కనిపించదు, అది నీకు ఎంతో విముక్తినిస్తుంది మరియు స్వేచ్ఛనిస్తుంది. ఈ క్షణంలో, నీవు దేవుడి ప్రేమను ఆస్వాదిస్తావు మరియు దేవుడి నిజమైన ప్రేమ నీపై కురుస్తుంది. దార్శనికతలు ఉన్నవారిని, సత్యము కలిగిన వారిని, జ్ఞానముగలవారిని, ఆయనను నిజంగా ప్రేమి౦చే వారిని దేవుడు దీవిస్తాడు. మనుష్యులు దేవుని ప్రేమను చూడాలనుకుంటే, వారు తప్పకుండా నిజ జీవితంలో సత్యాన్ని ఆచరణలో పెట్టాలి, వారు తప్పకుండా బాధను సహించడానికి మరియు దేవుడిని సంతృప్తి పరచడానికి వారు ఇష్టపడే దానిని త్యజించడానికి తప్పకుండా సిద్ధంగా ఉండాలి మరియు వారి కళ్ళలో కన్నీళ్లు ఉన్నప్పటికీ, వారు దేవుడి హృదయాన్ని సంతృప్తి పరచగలగాలి. ఈ విధంగా దేవుడు నిన్ను తప్పక ఆశీర్వదిస్తాడు మరియు నీవు ఇలాంటి కష్టాన్ని సహిస్తే, దాని తర్వాత పరిశుద్ధాత్మ కార్యము అమలుచేయబడుతుంది. వాస్తవ జీవిత౦ ద్వారా, దేవుడి వాక్యములను అనుభవి౦చడ౦ ద్వారా, మనుష్యులు దేవుడి ప్రేమతత్వాన్ని చూడగలుగుతారు, దేవుడి ప్రేమను రుచి చూసినప్పుడే వారు ఆయనను నిజ౦గా ప్రేమి౦చగలుగుతారు.

దేవుణ్ణి ప్రేమించే వారు సత్యాన్ని ప్రేమించే వారు అయి ఉంటారు. సత్యాన్నిప్రేమిచ్చే వారు దాన్ని ఎంత ఎక్కువ ఆచరణలో పెడితే వారు అంత ఎక్కువ దేవుడి ప్రేమను కలిగి ఉంటారు; వారు సత్యాన్ని ఎంత ఎక్కువ ఆచరణలో పెడితే, అంత ఎక్కువ దేవుడిచే దీవించబడతారు. ఈ విధంగా ఎల్లప్పుడూ నీవు ఆచరిస్తే, పేతురు దేవుడిని తెలుసుకున్నట్లే, నీ యెడల గల దేవుని ప్రేమను నీవు మెల్లమెల్లగా చూడగలిగేలా చేస్తుంది: దేవుడికి భూమ్యాకాశాలను మరియు సమస్త విషయాలను సృష్టి౦చే జ్ఞాన౦ మాత్రమే కాకుండా, అంతకుమించి, మనుష్యులలో నిజమైన కార్యాన్ని చేయడానికి కూడా ఆయనకు జ్ఞాన౦ ఉ౦దని పేతురు చెప్పాడు. ఆయన భూమ్యాకాశాలను మరియు సమస్త విషయాలను సృష్టి౦చిన కారణంగా మనుష్యుల ప్రేమకు మాత్రమే అర్హుడు కాదు, అ౦తకుమించి, మనిషిని సృష్టి౦చడానికి, మనిషిని కాపాడడానికి, మనిషిని పరిపూర్ణుడిగా చేయడానికి మరియు మనిషికి తన ప్రేమను ఇవ్వడానికి తనకున్న సామర్థ్య౦ వల్ల దేవుడు మనుష్యుల ప్రేమకు అర్హుడని పేతురు చెప్పాడు. కాబట్టి, మానవుని ప్రేమకు అర్హమైనది దేవునిలో చాలా ఉందని కూడా పేతురు చెప్పాడు. పేతురు యేసుతో ఇలా అన్నాడు: “భూమ్యాకాశాలను మరియు సమస్త విషయాలను సృష్టించడం వల్ల మాత్రమే నీవు మనుష్యుల ప్రేమకు అర్హుడవు అయ్యావా? మనిషి ప్రేమించదగినది నీలో మరెంతో ఉంది. నిజ జీవితంలో నీ నడవడిక, ప్రవర్తన, నీ ఆత్మ నా అంతరాత్మను తాకుతుంది, నీవు నన్ను క్రమశిక్షణలో ఉ౦చుతావు, నీవు నన్ను దండిస్తావు—ఈ విషయాలన్నీ నీవు మనుష్యుల ప్రేమను పొందడానికి మరి౦త అర్హమైనవి.” నీవు దేవుడి ప్రేమను చూడాలనుకుంటే, అనుభవించాలనుకుంటే, నిజ జీవితంలో నీవు తప్పకుండా అన్వేషించాలి మరియు ఆకాక్షించాలి మరియు నీ సొంత దేహాన్ని పక్కన పెట్టడానికి తప్పకుండా సిద్ధపడాలి. నీవు తప్పకుండా ఈ సంకల్పం తీసుకోవాలి. నీవు తప్పకుండా అన్ని విషయాలలో దేవుడిని సంతృప్తిపరచగల సంకల్పం ఉన్న, సోమరితనం లేని లేదా దేహ సౌఖ్యాలను ఆశించని, దేహం కోసం కాకుండా, దేవుని కోసం జీవించే వ్యక్తి అయి ఉండాలి. నీవు దేవుడిని సంతృప్తిపరచని కొన్ని సందర్భాలు కూడా ఉండవచ్చు. ఎందుకంటే, నీవు దేవుడి సంకల్పాన్ని అర్థం చేసుకోలేదు; మరోసారి, దానికి ఎక్కువ శ్రమ అవసరమైనప్పటికీ, నీవు తప్పకుండా ఆయనను సంతృప్తిపరచాలి, ఎలాంటి పరిస్థితుల్లో కూడా దేహాన్ని సంతృప్తిపరచకూడదు. నీవు ఈ విధంగా అనుభవం పొందినప్పుడు, నీవు దేవుడిని తెలుసుకుంటావు. దేవుడు భూమ్యాకాశాలను మరియు సమస్త విషయాలను సృష్టి౦చగలడని, మనుష్యులు ఆయనను యధార్థంగా చూడగలిగేలా, వాస్తవంగా ఆయనతో వ్యవహరించగలిగేలా చేయడానికి ఆయన దేహం ధరించాడని నీవు చూస్తావు; ఆయన ప్రేమతత్వాన్ని చూడడానికి మరియు ఆయన క్రమశిక్షణను, ఆయన శిక్షను, ఆయన దీవెనలను అనుభవి౦చడానికి మనుష్యులకు వీలుకల్పిస్తూ, ఆయన మనుష్యుల మధ్య నడవగలగడాన్ని, ఆయన పరిశుద్ధాత్మ నిజ జీవిత౦లో మనుష్యులను పరిపూర్ణులుగా చేయగలగడాన్ని నీవు చూస్తావు. ఈ విధంగా నీవు ఎల్లప్పుడూ అనుభవాన్ని పొందితే, నిజ జీవితంలో నీవు దేవుడి నుండి వేరుగా ఉండవు, దేవునితో నీ సంబంధం ఏదైనా ఒక్క రోజు మామూలుగా లేకుండా నిలిచిపోయినప్పటికీ, నీవు అవమానంగా నొచ్చుకోగలుగుతావు మరియు పశ్చాత్తాపపడగలుగుతావు. దేవుడితో నీవు మామూలు సంబంధాన్ని కలిగి ఉన్నప్పుడు, దేవుడిని వదిలిపెట్టడానికి నీవు ఎన్నడూ ఇష్టపడవు, ఏదైనా ఒక్క రోజు దేవుడు నిన్ను వదిలిపెడతానని చెబితే, నీవు భయపడతావు మరియు దేవుడి చేత వదిలివేయబడి ఉండడానికి బదులుగా చనిపోతానని కూడా చెబుతావు. నీకు ఈ భావోద్వేగాలు కలిగిన వెంటనే, నీవు దేవుడిని వదిలిపెట్టలేవని భావిస్తావు, ఈ విధంగా, నీకు ఒక పునాది ఉంటుంది మరియు దేవుని ప్రేమను నిజంగా ఆస్వాదిస్తావు.

మనుష్యులు దేవుడిని తమ జీవంగా ఉ౦డనివ్వడ౦ గురి౦చి తరచుగా మాట్లాడతారు, కానీ వారి అనుభవ౦ ఇ౦కా ఆ దశకు చేరుకోలేదు. దేవుడు నీ జీవం అని, ప్రతిరోజూ ఆయన నీకు మార్గనిర్దేశం చేస్తాడని, ప్రతిరోజూ నీవు ఆయన వాక్యములను ఆరగించి సేవిస్తావని మరియు ప్రతిరోజూ నీవు ఆయనను ప్రార్థిస్తావని, అందుకే ఆయన నీ జీవంగా మారాడని ఊరికే చెబుతుంటావు. ఈ విధంగా చెప్పే వారి జ్ఞానం పూర్తిగా పైపైనే ఉంటుంది. అనేకమందిలో దానికి సంబంధించి పునాది లేదు; దేవుడి వాక్యములు వారి లోపల నాటబడ్డాయి కానీ, అవి ఇంకా మొలకెత్త లేదు, ఏదైనా ఫలాన్ని ఇచ్చే అవకాశమే లేదు. ఈరోజు, నీవు ఏమేరకు అనుభవించావు? కేవలం ఇప్పుడు, దేవుడు ఇంత దూరం రమ్మని నిన్ను బలవంతపెట్టిన తరువాత, నీవు దేవుడిని వదిలిపెట్టలేనని అనుకుంటున్నావా. ఏదైనా ఒకరోజు, నీ అనుభవం ఒక నిర్దిష్ట దశకు చేరుకున్నప్పుడు, నీవు దేవుడిని వదిలిపెట్టేలా దేవుడు చేసినప్పటికీ, నీవు ఆ పని చేయలేవు. నీ అంతరాత్మలో దేవుడు లేకుండా నీవు ఉండలేవని ఎల్లప్పుడూ భావిస్తావు; భర్త, భార్య లేదా పిల్లలు లేకుండా, కుటుంబం లేకుండా, తల్లి లేదా తండ్రి లేకుండా, దేహ సౌఖ్యాలు లేకుండా నీవు ఉండగలవేమో కానీ, దేవుడు లేకుండా ఉండలేవు. దేవుడు లేకు౦డా ఉ౦డట౦ అంటే నీ జీవాన్ని కోల్పోయినట్లే అన్నట్లుగా ఉ౦టు౦ది; దేవుడు లేకుండా నీవు జీవించలేవు. నీవు ఈ దశను అనుభవించినప్పుడు, దేవుడిపై నీకున్న విశ్వాసపు చరమ బిందువును చేరుకొని ఉంటావు, ఈ విధంగా, దేవుడు నీ జీవంగా మారుతాడు, నీ అస్థిత్వానికి ఆయన పునాది అవుతాడు. ఇంకెప్పుడూ నీవు దేవుడిని వదిలిపెట్టలేవు. నీవు ఈమేరకు అనుభవించినప్పుడు, దేవుడి ప్రేమను నీవు నిజంగా ఆస్వాదిస్తావు, దేవుడితో నీకు తగినంత సన్నిహిత సంబంధం ఉన్నప్పుడు, ఆయన నీ జీవంగా, నీ ప్రేమగా ఉంటాడు, ఆ సమయంలో నీవు దేవుడిని ప్రార్థించి, ఇలా చెబుతావు: “ఓ ప్రభువా! నేను నిన్ను వదిలిపెట్టలేను. నీవే నా జీవం. మిగతావేవీ లేకపోయినా నేను జీవించగలను—కానీ నీవు లేకుండా, నేను జీవించలేను.” ఇదే మనుష్యుల నిజమైన స్థాయి; ఇదే నిజమైన జీవితం. కొంతమంది ఈరోజు వారున్న స్థితి వరకు బలవంతంగా తీసుకురాబడ్డారు: వారికి ఇష్టమున్నా లేకపోయినా వారు ముందుకుసాగాలి, వారు ఒక బండ మరియు గట్టి నేలకు మధ్య ఇరుక్కుపోయినట్లు ఎల్లప్పుడూ భావిస్తారు. దేవుడు నీ జీవం అన్నట్లు నీవు తప్పకుండా భావించాలి, ఎంతగా అంటే నీ హృదయం నుండి దేవుడిని తీసివేస్తే, అది నీ జీవాన్ని కోల్పోయినట్లుగా ఉంటుంది; దేవుడు తప్పకుండా నీ జీవంగా ఉండాలి మరియు నీవు ఆయనను వదిలిపెట్టలేని వ్యక్తిగా ఉండాలి. ఈ విధంగా, దేవుడిని నీవు వాస్తవంగా అనుభవిస్తావు, ఆ సమయంలో, నీవు దేవుడిని ప్రేమించినప్పుడు, నీవు దేవుడిని నిజంగా ప్రేమిస్తావు మరియు అది అద్భుతమైన, స్వచ్ఛమైన ప్రేమ అవుతుంది. ఒకరోజు, నీ జీవితం ఒక నిర్దిష్ట దశకు చేరుకున్నట్లుగా నీ అనుభవాలు ఉంటాయి, నీవు దేవుడిని ప్రార్థించినప్పుడు మరియు దేవుడి వాక్యములను ఆరగించి, సేవించినప్పుడు, నీ అంతరాత్మలో దేవుడిని వదిలిపెట్టలేవు లేదా నీవు మరిచిపోవాలనుకున్నా ఆయనను మరచిపోలేవు. దేవుడు నీ జీవంగా మారుతాడు; నీవు ఈ ప్రపంచాన్ని మరచిపోవచ్చు, నీ భార్య, భర్త లేదా పిల్లలను మరిచిపోవచ్చు, కానీ దేవుడిని మరచిపోవడం నీకు కష్టం అవుతుంది—అలా చేయడం నీ వల్ల కాదు, ఇదే నీ నిజమైన జీవితం మరియు దేవుని పట్ల నీ నిజమైన ప్రేమ అవుతుంది. దేవుని పట్ల మనుష్యుల ప్రేమ ఒక నిర్దిష్ట దశకు చేరుకున్నప్పుడు, మరేదైనా దానిపట్ల వారికున్న ప్రేమ దేవుని పట్ల వారికున్న ప్రేమకు సమానం కాదు; దేవుని పట్ల వారికున్న ప్రేమ మొదటి స్థానంలో నిలుస్తుంది. ఈ విధ౦గా మిగతావన్నీ నీవు వదులుకోగలుగుతావు, దేవుడి ను౦డి అన్ని కార్యాలను, కత్తిరింపులను అ౦గీకరి౦చడానికి సిద్ధ౦గా ఉంటావు. మిగతా అన్నింటినీ మించి నీవు దేవుడి యందు ప్రేమను సాధించినప్పుడు, నీవు వాస్తవికతలో మరియు దేవుడి ప్రేమలో జీవిస్తావు.

మనుష్యుల ఆత్మలలో దేవుడు జీవ౦గా మారిన వెనువె౦టనే మనుష్యులు దేవుడిని వదిలిపెట్టలేని వారుగా మారిపోతారు. ఇది దేవుడి కార్యము కాదా? ఇంతకంటే గొప్ప సాక్ష్యం లేదు! దేవుడు ఒక నిర్దిష్ట బిందువు వరకు పనిచేశాడు; సేవ చేయాలని, శిక్షించబడాలని లేదా మరణించాలని ఆయన మనుష్యులకు చెప్పాడు, అయితే మనుష్యులు వెనడుగు వేయలేదు, అంటే వారు దేవుడిచే గెలుచుకోబడ్డారని ఇది రుజువు చేస్తుంది. సత్యమును పొందిన మనుష్యులు ఎవరంటే, వారి నిజమైన అనుభవాలలో, వారి సాక్ష్య౦లో స్థిరంగా నిలబడగలిగేవారు, వారి స్థాన౦లో స్థిర౦గా నిలబడగలిగేవారు, దేవుని పక్షాన నిలబడగలిగేవారు, ఎన్నడూ వెనక్కి పోకు౦డా, దేవుడిని ప్రేమి౦చే వ్యక్తులతో సాధారణ స౦బ౦ధాన్ని కలిగి ఉ౦డగలిగేవారు, వారికి ఏవైనా జరిగినప్పుడు, దేవుడికి పూర్తిగా విధేయతతో ఉండగలరు మరియు మరణం వరకు దేవుడికి విధేయత చూపగలరు. నిజ జీవితంలో నీ ఆచరణ మరియు వ్యక్తీకరణలు దేవుడికి సాక్ష్యం, అవి మనిషి జీవనానికి మరియు దేవుడికి సాక్ష్యం, ఇదే దేవుని ప్రేమను నిజంగా ఆస్వాదించడం; నీవు ఈ దశను అనుభవించినప్పుడు, తగిన ప్రతిఫలం సాధించబడి ఉంటుంది. నీవు వాస్తవమైన జీవనాన్ని కలిగి ఉంటావు మరియు నీ ప్రతి పనిని ఇతరులు అద్భుతంగా చూస్తారు. నీ దుస్తులు, బాహ్యరూపం సామాన్యంగా ఉంటాయి, కానీ నీవు అత్యంత దైవభక్తితో కూడిన జీవనాన్ని గడుపుతావు మరియు దేవుడి వాక్యములను నీవు చెప్పినప్పుడు, ఆయనచే నీవు మార్గనిర్దేశం చేయబడతావు మరియు బోధ పొందుతావు. నీవు నీ మాటల ద్వారా దేవుడి సంకల్పాన్ని మాట్లాడగలుగుతావు, వాస్తవికతను తెలియజేయగలుగుతావు మరియు పరిశుద్ధాత్మతో సేవ చేయడం గురించి బాగా అవగాహన చేసుకోగలుగుతావు. నీవు నీ మాటల్లో నిష్కపట౦గా ఉంటావు, నీవు మర్యాదగా, సత్యవంతుడుగా, వివాదరహితుడిగా, వినయముగలవానిగా ఉంటావు, దేవుడి ఏర్పాట్ల పట్ల విధేయత చూపగలవానిగా ఉంటావు, నీకు ఏమైనా జరిగినప్పుడు నీ సాక్ష్య౦లో స్థిర౦గా నిలబడగలుగుతావు, నీవు ఏమి చేస్తున్నా ప్రశా౦త౦గా, నెమ్మదిగా ఉ౦టావు. ఈ రకమైన వ్యక్తే నిజంగా దేవుడి ప్రేమను చూస్తాడు. కొంతమంది ఇంకా యవ్వనులు అయినప్పటికీ, వారు మధ్యవయస్కులు లాగా వ్యవహరిస్తారు; వారు పరిపక్వతగలవారు, సత్యము ఉన్నవారు, ఇతరులచే ప్రశంసించబడేవారు—వీరే సాక్ష్యము గలవారు మరియు దేవుడి స్వరూపం. అనగా, వారు ఒక నిర్దిష్ట దశను అనుభవించినప్పుడు, దేవుని పట్ల వారు లోలోపల అంతర్దృష్టిని కలిగి ఉంటారు మరియు వారి బాహ్య స్వభావం కూడా స్థిరంగా ఉంటుంది. అనేకమ౦ది సత్యాన్ని ఆచరణలో పెట్టరు మరియు వారు సాక్ష్య౦లో స్థిరంగా నిలబడరు. అలా౦టి మనుష్యులలో దేవుని పట్ల ప్రేమ గానీ లేదా దేవుడికి సాక్ష్య౦ గానీ ఉండవు, ఈ మనుష్యులనే దేవుడు ఎ౦తో అసహ్యి౦చుకుంటాడు. వీళ్లు కూడికలలో దేవుడి వాక్యములను చదువుతారు, కానీ వీళ్ల జీవనశైలి సాతాను అనుసరణగా ఉంటుంది, ఇది దేవుడిని అగౌరవపరచడం, దేవుడిని నిందించడం మరియు దేవుడిని దూషించడమే అవుతుంది. ఇలాంటి మనుష్యులలో, దేవుని ప్రేమజాడ ఉండదు మరియు వారిలో ఏమాత్రం పరిశుద్ధాత్మ కార్యము ఉండదు. కాబట్టి, మనుష్యుల మాటలు మరియు పనులు సాతానుకు ప్రాతినిధ్యం వహిస్తాయి. నీ హృదయం ఎల్లప్పుడూ దేవుడి యెదుట శాంతంగా ఉంటే, మరియు నీవు ఎల్లప్పుడూ నీ చుట్టూ ఉన్న వ్యక్తులు, వస్తువులు మరియు నీ చుట్టూ ఏమి జరుగుతోందనే వాటి పట్ల శ్రద్ధ వహిస్తే, నీవు దేవుడి భారం పట్ల జాగరూకతతో ఉంటే, ఎల్లప్పుడూ దేవుడిని గౌరవించే హృదయంతో ఉంటే, అప్పుడు దేవుడు తరచుగా నీకు లోపల బోధ కలుగజేస్తాడు. సంఘంలో “పర్యవేక్షకులు” అయిన వ్యక్తులు ఉంటారు: వారు ఇతరుల వైఫల్యాలను చూడడానికి పూనుకుంటారు మరియు వారిని నకలు చేసి అనుకరిస్తారు. వారు తేడాలను చూడలేరు, వారు పాపాన్ని ద్వేషించరు మరియు సాతాను పనులను అసహ్యించుకోరు లేదా ద్వేషించరు. అలాంటి వారిలో సాతాను విషయాలు నిండి ఉంటాయి మరియు వారు అంతిమంగా దేవుడిచే పూర్తిగా తృణీకరించబడతారు. నీ హృదయం ఎల్లప్పుడూ దేవుని పట్ల గౌరవంతో ఉండాలి, నీవు నీ మాటలలో మరియు పనులలో మితంగా ఉండాలి మరియు దేవుడిని ఎప్పుడూ వ్యతిరేకించాలని లేదా కలత పెట్టాలని అనుకోకూడదు. నీ లోపల దేవుడి కార్యము ఏమీ చేయకుండా ఉండాలని లేదా నీవు అనుభవించిన కష్టమంతా మరియు నీవు ఆచరణలో పెట్టినవన్నీ నిష్ఫలం కావాలని నీవు ఎప్పుడూ కోరుకోకూడదు. నీ ముందున్న మార్గంలో మరింత కష్టపడి పనిచేయడానికి మరియు దేవుడిని మరింత ప్రేమించడానికి నీవు తప్పకుండా సిద్ధంగా ఉండాలి. వీళ్లే దార్శనికతను పునాదిగా కలిగి ఉన్న మనుష్యులు. వీరే పురోగతిని కోరుకునే మనుష్యులు.

మనుష్యులు దేవుడిని విశ్వసిస్తే, మరియు దేవుడిని గౌరవించే హృదయంతో దేవుని వాక్యములను అనుభవిస్తే, అలాంటి మనుష్యులలో దేవుడి రక్షణ మరియు దేవుడి ప్రేమను చూడవచ్చు. ఈ మనుష్యులు దేవుడి గురించి సాక్ష్యమివ్వగలరు; వారు సత్యముతో జీవిస్తారు మరియు దేవుడు అంటే ఏమిటి మరియు దేవుడి స్వభావం ఏమిటి అనే సత్యానికే వారు సాక్ష్యమిస్తారు. వారు దేవుడి ప్రేమ మధ్య జీవిస్తారు మరియు దేవుడి ప్రేమను చూస్తారు. మనుష్యులు దేవుడిని ప్రేమించాలనుకుంటే, వారు తప్పకుండా దేవుడి ప్రేమ తత్వాన్ని రుచి చూడాలి మరియు దేవుని ప్రేమ తత్వాన్ని దర్శించాలి; అప్పుడు మాత్రమే వారిలో దేవుడిని ప్రేమించే హృదయం, దేవుడి కోసం తమను తాము అర్పించుకునేలా మనుష్యులకు ప్రేరణ ఇచ్చే హృదయం మేల్కొంటుంది. మనుష్యులు మాటలు మరియు వ్యక్తీకరణలతో లేదా వారి ఊహలతో తనను ప్రేమించేలా దేవుడు చేయడు మరియు తనను ప్రేమించాల్సిందిగా మనుష్యులను ఆయన బలవంతం చేయడు. దానికి బదులుగా, వారి సొంత ఇష్టానుసారం ఆయనను ప్రేమించేలా చేస్తాడు మరియు ఆయన తన కార్యములో, మాటలలో తన ప్రేమ తత్వాన్ని వారు చూసేలా చేస్తాడు, ఆ తర్వాత వారిలో దేవుని పట్ల ప్రేమ పుడుతుంది. ఈ విధంగా మాత్రమే మనుష్యులు దేవుడికి నిజంగా సాక్ష్యమివ్వగలుగుతారు. దేవుడిని ప్రేమించాలని ఇతరులు వారిని కోరడం వల్లనో, లేకపోతే అది ఒక క్షణికమైన భావోద్వేగ ప్రేరణ కావడం వల్లనో మనుష్యులు దేవుడిని ప్రేమించరు. వారు దేవుడిని ప్రేమించడానికి కారణం, వారు ఆయన ప్రేమను చూశారు, మనుష్యుల ప్రేమకు అర్హమైనది ఆయనలో ఎంతో ఉందని వారు గ్రహించారు. వారు దేవుడి రక్షణ, జ్ఞానం మరియు అద్భుతమైన కార్యములను చూశారు—ఫలితంగా, వారు నిజంగా దేవుడిని స్తుతిస్తారు మరియు నిజంగా ఆయన కోసం పరితపిస్తారు మరియు దేవుడిని పొందకుండా జీవించలేని తీవ్ర ఆకాంక్ష వారిలో పుడుతుంది. దేవుడి గురించి నిజంగా సాక్ష్యమిచ్చే వారు దిక్కులు పిక్కటిల్లేలా ఆయనకు సాక్ష్యం ఇవ్వగలగడానికి కారణం ఏమిటంటే, వారి సాక్ష్యం నిజమైన జ్ఞానం మరియు దేవుడి పట్ల నిజమైన ఆకాంక్ష అనే పునాదిపై ఆధారపడి ఉంటుంది. అలాంటి సాక్ష్యం ఒక భావోద్వేగ ప్రేరణ ప్రకారం ఇవ్వబడదు, కానీ దేవుడి గురించి మరియు ఆయన స్వభావం గురించి వారికున్న జ్ఞానం ప్రకారం ఇవ్వబడుతుంది. వారు దేవుడిని తెలుసుకున్నారు కాబట్టి, వారు దేవుడి గురించి ఖచ్చితంగా సాక్ష్యమివ్వాలని మరియు దేవుడి కోసం పరితపించే వారందరూ దేవుడిని తెలుసుకునేలా, దేవుడి ప్రేమ మరియు ఆయన వాస్తవికతను తెలుసుకునేలా చేయాలని భావిస్తారు. దేవుడి యందు మనుష్యుల ప్రేమ లాగే, వారి సాక్ష్యం కూడా సహజసిద్ధమైనదిగా ఉంటుంది; ఇది నిజమైనది మరియు నిజమైన ప్రాముఖ్యత మరియు విలువ కలిగినది. ఇది ఉదాశీనమైనది లేదా డొల్లగా ఉండేది మరియు అర్థహీనమైనది కాదు. దీనికి కారణం ఏమిటంటే, దేవుడిని నిజంగా ప్రేమించే వారి జీవితాలలో మాత్రమే అత్యధిక విలువ మరియు అర్ధం ఉంటాయి, దేవుడిని వారు మాత్రమే నిజంగా విశ్వసించటానికి కారణం, ఈ మనుష్యులు దేవుడి వెలుగులో జీవించగలరు మరియు దేవుడి కార్యము మరియు నిర్వహణ కోసం జీవించగలరు. ఎందుకంటే, వారు అంధకారంలో జీవించరు, వెలుగులో జీవిస్తారు; వారు అర్థహీనమైన జీవితాలను జీవించరు, కానీ దేవుడిచే ఆశీర్వదించబడిన జీవితాలను జీవిస్తారు. దేవుడిని ప్రేమించేవారు మాత్రమే దేవునికి సాక్ష్యమివ్వగలరు, వారు మాత్రమే దేవుడి సాక్షులు, వారు మాత్రమే దేవునిచే ఆశీర్వదించబడ్డారు మరియు వారు మాత్రమే దేవుని వాగ్దానాలను పొందగలరు. దేవుడిని ప్రేమించేవారు దేవుడి ఆంతరంగికులు; వారు దేవుడికి ప్రియమైన మనుష్యులు మరియు వారు దేవుడితో కలిసి ఆశీర్వాదాలను అనుభవించగలరు. ఇలాంటి మనుష్యులు మాత్రమే అనంతకాలం జీవిస్తారు మరియు వారు మాత్రమే ఎప్పటికీ దేవుడి సంరక్షణ మరియు రక్షణలో జీవిస్తారు. మనుష్యులు ప్రేమించడానికే దేవుడు ఉన్నాడు మరియు ఆయన మనుష్యులందరి ప్రేమకు అర్హుడు. అయినప్పటికీ, మనుష్యులందరూ దేవుడిని ప్రేమించలేరు, మనుష్యులందరూ దేవునికి సాక్ష్యమివ్వలేరు మరియు దేవుని శక్తిని కలిగి ఉండలేరు. నిజానికి, దేవుడిని నిజంగా ప్రేమించేవారు వారు దేవుడికి సాక్ష్యమివ్వగలరు మరియు దేవుడి కార్యానికి వారి ప్రయత్నాలన్నింటినీ అంకితం ఇవ్వగలరు కాబట్టే, వారిని ఎదిరించే ధైర్యం చేసేవారు ఎవరూ లేకుండా ఆకాశం కింద ఎక్కడైనా నడవగలరు మరియు భూమిపై అధికారం చెలాయించగలరు మరియు దేవుడి మనుష్యులందరినీ పాలించగలరు. ఈ మనుష్యులందరూ ప్రపంచవ్యాప్తంగా ఏకమయ్యారు. వీళ్లు వేరువేరు భాషలు మాట్లాడినప్పటికీ, మరియు భిన్నమైన చర్మపు రంగులతో ఉన్నప్పటికీ, వారి అస్థిత్వానికి ఒకే అర్థం ఉంది; వారందరికీ దేవుడిని ప్రేమించే హృదయం ఉంది, వారందరూ ఒకే సాక్ష్యం, ఒకే సంకల్పం మరియు ఒకే ఆకాంక్ష కలిగి ఉన్నారు. దేవుడిని ప్రేమించే వారు ప్రపంచమంతటా స్వేచ్ఛగా నడవగలరు, దేవుడికి సాక్ష్యమిచ్చేవారు విశ్వమంతా సంచరించగలరు. ఈ మనుష్యులు దేవుడిచే ప్రేమించబడతారు, వీళ్లు దేవునిచే దీవించబడతారు మరియు వారు ఎప్పటికీ ఆయన వెలుగులోనే జీవిస్తారు.


పరిశుద్ధాత్మ కార్యం మరియు సాతాను కార్యం

పరిశుద్ధాత్మ వివరాలను ఎవరైనా ఎలా అర్థం చేసుకుంటారు? మనిషిలో పరిశుద్ధాత్మ ఎలా పని చేస్తుంది? మనిషిలో సాతాను ఎలా పని చేస్తుంది? మనిషిలో దుష్ట ఆత్మలు ఎలా పని చేస్తాయి? సాక్షాత్కారాలు అంటే ఏమిటి? నీకు ఏదైనా జరిగినప్పుడు, అది పరిశుద్ధాత్మ నుండి వస్తుందా, నీవు దానిని పాటించాలా లేదా తిరస్కరించాలా? వ్యక్తుల వాస్తవ ఆచరణలో, మనుష్యులు పరిశుద్ధాత్మ నుండి వస్తుందని తప్పక నమ్మే ఎన్నో మానవ సంకల్పం నుండే పుడతాయి. కొన్ని దుష్ట ఆత్మల నుండి వస్తాయి, అయినప్పటికీ అవి పరిశుద్ధాత్మ నుండి వచ్చాయని మనుష్యులు అనుకుంటారు, అలాగే పరిశుద్ధాత్మ కొన్నిసార్లు లోపలి నుండి మనుష్యులను నడిపిస్తుంది, అయినప్పటికీ అలాంటి ఉపదేశం సాతాను నుండి వస్తుందని భయపడి దానిని ఆచరించడానికి మనుష్యులు సాహసం చేయరు కానీ, నిజానికి ఆ నిర్దేశనం పరిశుద్ధాత్మ బోధగా ఉంటుంది. ఈ విధంగా, ఒక వ్యక్తి ఆ వ్యత్యాసాలను అభ్యసిస్తే తప్ప, ఒకరి వ్యావహారిక అనుభవంలో తెలుసుకోవడానికి మరో మార్గం లేదు; ఈ వ్యత్యాసాన్ని గ్రహించకుండా, జీవం పొందే మార్గమే లేదు. పరిశుద్ధాత్మ ఎలా పని చేస్తుంది? దుష్ట ఆత్మలు ఎలా పని చేస్తాయి? మనిషి సంకల్పం నుండి ఏమి వస్తుంది? అలాగే పరిశుద్ధాత్మ నిర్దేశనం మరియు బోధ నుండి ఏమి పుడుతుంది? నీ రోజువారీ జీవితంలో మరియు నీ వ్యావహారిక అనుభవాలలో, నీవు మనిషి లోపల పరిశుద్ధాత్మ కార్యము యొక్క రీతులను గ్రహించినట్లయితే, నీవు నీ జ్ఞానాన్ని పెంచుకోగలవు మరియు తేడాలను గుర్తించగలవు; నీవు దేవుణ్ణి తెలుసుకుంటావు, నీవు సాతానును అర్థం చేసుకోగలవు మరియు గుర్తించగలవు; నీవు నీ విధేయతలో లేదా అనుసరణలో గందరగోళ పడవు, అలాగే నీవు ఆలోచనలు స్పష్టంగా ఉండే, పరిశుద్ధాత్మ కార్యాన్ని పాటించే వ్యక్తిగా ఉంటావు.

పరిశుద్ధాత్మ కార్యం అనేది తనంతతానుగా చొరవ తీసుకునే నిర్దేశనం మరియు సానుకూల బోధ యొక్క ఒక రూపంగా ఉంటుంది. అది మనుష్యులు స్తబ్ధంగా ఉండటానికి అనుమతించదు. అది వారికి ఓదార్పునిస్తుంది, వారికి విశ్వాసాన్ని మరియు నిశ్చయాన్ని ఇస్తుంది మరియు దేవునిచే పరిపూర్ణులుగా తయారుచేయబడే సామర్థ్యం వారికి ఇస్తుంది. పరిశుద్ధాత్మ పని చేసినప్పుడు, మనుష్యులు చురుకుగా చొచ్చుకుపోగలుగుతారు; వారు స్తబ్ధంగా ఉండరు లేదా బలవంతం చేయబడరు, వారి సొంత చొరవతో వ్యవహరిస్తారు. పరిశుద్ధాత్మ పని చేసినప్పుడు, మనుష్యులు సంతోషంగా మరియు సమ్మతంగా ఉంటారు, విధేయత చూపడానికి సమతిస్తారు మరియు తమంతతాము వినమ్రులుగా ఉండటాన్ని ఆనందిస్తారు. వారు లోలోన బాధతో మరియు సున్నితంగా ఉన్నప్పటికీ, వారు సహకరించడానికి నిశ్చయము కలిగి ఉంటారు; వారు సంతోషంగా సహిస్తారు, వారు విధేయత చూపగలుగుతారు మరియు వారు మానవ సంకల్పంతో కలుషితం కారు, మనిషి ఆలోచనలచే కలుషితం కారు మరియు వారు ఖచ్చితంగా మానవ కోరికలు మరియు ప్రేరణలచే కలుషితం కానివారుగా ఉంటారు. పరిశుద్ధాత్మ కార్యాన్ని మనుష్యులు అనుభవించినప్పుడు, ప్రధానంగా వారు అంతరాత్మలో పరిశుద్ధంగా ఉంటారు. పరిశుద్ధాత్మ కార్యాన్ని పొందినవారు, దేవుని ప్రేమతో మరియు వారి సోదర, సోదరీమణుల ప్రేమతో జీవిస్తారు; వారు దేవుణ్ణి సంతోషపెట్టే పనులలో సంతోషం పొందుతారు మరియు దేవుడు అసహ్యించుకునే వాటిని వారు కూడా అసహ్యించుకుంటారు. పరిశుద్ధాత్మ కార్యం స్పృశించిన వ్యక్తులు సాధారణ మానవత్వంతో ఉంటారు, వారు నిరంతరం సత్యాన్ని అనుసరిస్తారు మరియు మానవత్వం కలిగి ఉంటారు. పరిశుద్ధాత్మ మనుష్యుల లోపల పని చేసినప్పుడు, వారి పరిస్థితి నిరంతరం మెరుగుపడుతూనే ఉంటుంది, వారి మానవత్వం మరింత సరళం అవుతుంది, వారి సహకారంలో కొంతభాగం మూర్ఖంగా ఉన్నప్పటికీ, వారి ఆశయాలు సరైనవిగా, వారి ప్రవేశం సానుకూలంగా ఉంటుంది, అంతరాయం కలిగించడానికి వారు ప్రయత్నించరు మరియు వారిలో ఎటువంటి ద్వేషము ఉండదు. పరిశుద్ధాత్మ కార్యం సామాన్యమైనది మరియు నిజమైనది, పరిశుద్ధాత్మ మనిషి సాధారణ జీవిత నియమాలకు అనుగుణంగా మానవునిలో పని చేస్తుంది మరియు పరిశుద్ధాత్మ సాధారణ వ్యక్తుల వాస్తవ అనుసరణ ప్రకారం, మనుష్యులకు బోధ మరియు నిర్దేశనం కొనసాగిస్తుంది. మనుష్యుల్లో పరిశుద్ధాత్మ పని చేసినప్పుడు, సాధారణ ప్రజల అవసరాలకు అనుగుణంగా ఆయన వారిని నడిపిస్తాడు మరియు జ్ఞానపరుస్తాడు. వారి అవసరాలకు అనుగుణంగా ఆయన వారికి సమకూర్చుతాడు, వారికి లేని దానినిబట్టి మరియు వారి లోపాలనుబట్టి, ఆప్రకారం వారికి సానుకూలంగా మార్గనిర్దేశం చేస్తాడు మరియు బోధపరుస్తాడు. పరిశుద్ధాత్మ కార్యం నిజ జీవితంలో ప్రజలను బోధపర్చడం మరియు మార్గనిర్దేశం చేయడంగా ఉంటుంది; వారు వారి వాస్తవ జీవితాలలో దేవుని వాక్యములను అనుభవిస్తేనే వారు పరిశుద్ధాత్మ కార్యాన్ని చూడగలుగుతారు. ప్రజలు వారి దైనందిన జీవితంలో, సానుకూల స్థితిలో ఉంటే, సాధారణ ఆధ్యాత్మిక జీవితాన్ని కలిగి ఉంటే, అప్పుడు వారికి పరిశుద్ధాత్మ కార్యం అనుభవం అవుతుంది. అటువంటి స్థితిలో, వారు దేవుని వాక్యములను ఆరగించి, సేవించినప్పుడు, వారిలో విశ్వాసం ఉంటుంది; వారు ప్రార్థించినప్పుడు, వారు ప్రేరణ పొందుతారు; వారు దేనినైనా ఎదుర్కోవాల్సి వచ్చినప్పుడు, వారు స్తబ్ధంగా ఉండరు; మరియు ఏవైనా సంఘటనలు జరిగినప్పుడు, వారు నేర్చుకోవాలని దేవుడు కోరుకునే పాఠాలను వారు ఆ సంఘటనల్లో చూడగలుగుతారు. వారు స్తబ్ధంగా లేదా బలహీనంగా ఉండరు, వారికి నిజమైన ఇబ్బందులు ఉన్నప్పటికీ, దేవుని ఏర్పాట్లన్నింటినీ శిరసావహించడానికి వారు సిద్ధంగా ఉంటారు.

పరిశుద్ధాత్మ కార్యం ద్వారా ఎటువంటి ప్రభావాలు సాధించబడతాయి? నీవు తెలివి తక్కువ వాడివి కావచ్చు, నీవు వివేకం లేనివాడివి కావచ్చు కానీ, పరిశుద్ధాత్మ నీలో పని చేయవలసి ఉంటుంది, ఎందుకంటే, నీలో విశ్వాసం ఉన్నప్పటికీ, దేవుణ్ణి తగినంతగా ప్రేమించలేవని నీవు ఎల్లప్పుడూ భావిస్తావు. ముందున్న కష్టాలు ఎంత పెద్దవైనప్పటికీ, నీవు సహకరించడానికి సిద్ధంగా ఉంటావు. నీకు పనులు జరుగుతాయి మరియు అవి దేవుని నుండి వచ్చాయా లేదా సాతాను నుండి వచ్చాయా అనేది నీకు స్పష్టంగా తెలియదు, కానీ నీవు వేచి ఉండగలుగుతావు, నీవు స్తబ్ధంగా గానీ లేదా అజాగ్రత్తగా గానీ ఉండవు. ఇది పరిశుద్ధాత్మ సాధారణ కార్యం. పరిశుద్ధాత్మ నీలో పని చేస్తున్నా కూడా, ఇంకా నీవు నిజమైన ఇబ్బందులను ఎదుర్కొంటావు: కొన్నిసార్లు నీకు కన్నీళ్లు వస్తాయి, మరికొన్నిసార్లు నీవు అధిగమించలేని కష్టాలు ఉంటాయి కానీ, ఇదంతా పరిశుద్ధాత్మ సాధారణ కార్యంలోని ఒక దశ మాత్రమే. నీవు ఆ కష్టాలను అధిగమించనప్పటికీ, ఆ సమయంలో నీవు బలహీనంగా మరియు పూర్తిగా ఫిర్యాదులతో ఉన్నప్పటికీ, ఆ తర్వాత నీవు సంపూర్ణ విశ్వాసంతో దేవుణ్ణి ఇంకా ప్రేమించగలిగి ఉంటావు. నీ ఉదాశీనత నీవు సాధారణ అనుభవాలను పొందకుండా నిరోధించలేదు మరియు ఇతరులు ఏమంటారు, ఇతరులు నీపై ఎలా దాడి చేస్తారు అనేదానితో సంబంధం లేకుండా, నీవు ఇంకనూ దేవుణ్ణి ప్రేమించగలుగుతావు. ప్రార్థన సమయంలో, గతంలో దేవునికి నీవు చాలా రుణపడి ఉన్నావని ఎల్లప్పుడూ భావిస్తావు, నీవు దేవుణ్ణి సంతృప్తి పరచడానికి నిశ్చయించుకుంటావు మరియు మళ్లీ అలాంటివి ఎదురైనప్పుడల్లా దేహ సంబంధమైన వాటిని త్యజిస్తావు. పరిశుద్ధాత్మ కార్యం నీలోనే ఉందని ఈ బలం చూపుతుంది. పరిశుద్ధాత్మ కార్యం సాధారణ స్థితి ఇలాగే ఉంటుంది.

సాతాను నుండి వచ్చే కార్యం ఏమిటి? సాతాను నుండి వచ్చే కార్యంలో, వ్యక్తులలోని దృష్టికోణాలు అస్పష్టంగా ఉంటాయి; వ్యక్తులు సాధారణ మానవత్వం లేకుండా ఉంటారు, వారి చర్యల వెనుక ఉన్న ప్రేరణలు తప్పుగా ఉంటాయి, వారు దేవుణ్ణి ప్రేమించాలని కోరుకున్నప్పటికీ, వారి లోలోపల ఎల్లప్పుడూ నిందారోపణలు ఉంటాయి, ఈ నిందారోపణలు మరియు ఆలోచనలు వారికి నిరంతరం అవరోధం కలిగిస్తుంటాయి, వారి జీవిత ఎదుగుదలను అడ్డుకుంటాయి మరియు దేవుని యెదుటకు సాధారణ స్థితిలో రాకుండా వారిని ఆపుతాయి. దీనర్థం ఏమిటంటే, వ్యక్తులలో సాతాను కార్యం మొదలైన వెంటనే, వారి హృదయాలు దేవుని యెదుట ప్రశాంతంగా ఉండలేవు. అలాంటి వారికి తమకు తాము ఏమి చేసుకోవాలో తెలియదు—వ్యక్తులు గుమిగూడటం చూసినప్పుడు, వారు పారిపోవాలనుకుంటారు మరియు ఇతరులు ప్రార్థన చేస్తున్నప్పుడు వారు కళ్ళు మూసుకోలేరు. దుష్ట ఆత్మల కార్యం మనిషి మరియు దేవుని మధ్య ఉన్న సాధారణ సంబంధాన్ని ఛిన్నాభిన్నం చేస్తుంది, వ్యక్తుల మునుపటి దృష్టికోణాలను లేదా వారి పూర్వ జీవన ప్రవేశ మార్గాన్ని తల్లకిందులుగా చేస్తుంది; వారి హృదయాలలో వారు ఎప్పటికీ దేవునికి దగ్గరగా రాలేరు, వారికి అంతరాయం కలిగించే మరియు వారిని బంధించే విషయాలు ఎల్లప్పుడూ జరుగుతాయి. వారి హృదయాలు శాంతిని పొందలేవు మరియు వారి ప్రేరణలు కుంగిపోవడంతో వారిలో దేవుణ్ణి ప్రేమించడానికి కావల్సిన బలం ఉండదు. సాతాను కార్యపు సాక్షాత్కారాలు అలాగే ఉంటాయి. సాతాను కార్యపు సాక్షాత్కారాలు ఏవంటే: మాట మీద నిలబడలేక పోవడం మరియు సాక్ష్యంగా నిలువలేకపోవటం. ఇవి నిన్ను దేవుని యెదుట దోషిగా నిలబడే వ్యక్తిగా మరియు దేవుని పట్ల విశ్వాసంలేని వ్యక్తిగా మార్చుతాయి. సాతాను జోక్యం చేసుకున్నప్పుడు, నీవు దేవుని యందు ప్రేమ, విధేయతను కోల్పోతావు, నీవు దేవునితో సహజ సంబంధాన్ని కోల్పోతావు, నీవు సత్యాన్ని ఆచరించడం లేదా నిన్ను నీవు మెరుగుపరుచుకోవడం కొనసాగించలేవు; నీవు పతనం అవుతావు మరియు స్తబ్ధంగా ఉంటావు, నీలో నీవే లీనమైపోతావు, నీవు పాపాన్ని అదుపు లేకుండా వ్యాప్తి చేస్తావు మరియు పాపం పట్ల ద్వేషాన్ని కలిగి ఉండవు; అంతేగాకుండా, సాతాను ప్రవేశం నిన్ను దుష్ప్రవర్తనగలవానిగా చేస్తుంది; ఇది నీలో దేవుని స్పర్శ మాయమై పోయేలా చేస్తుంది మరియు నిన్ను దేవునిపై దోషారోపణ చేసే వాడిగా, ఆయనను తిరస్కరించే వాడిగా మారుస్తుంది, ఇది దేవుణ్ణి ప్రశ్నించడానికి దారి తీస్తుంది; నీవు దేవుణ్ణి త్యజించే ప్రమాదం కూడా ఉంది. ఇవన్నీ సాతాను నుండే వస్తాయి.

నీ రోజువారీ జీవితంలో నీకు ఏదైనా జరిగినప్పుడు, అది పరిశుద్ధాత్మ కార్యం నుండి వచ్చిందా లేదా సాతాను కార్యం నుండి వచ్చిందా అనే తేడాను నీవు ఎలా తెలుసుకోవాలి? మనుష్యుల పరిస్థితులు సాధారణంగా ఉన్నప్పుడు, వారి ఆధ్యాత్మిక జీవితాలు మరియు వారి దేహంలోని ప్రాణాలు సాధారణంగా ఉంటాయి, వారి హేతువు సాధారణంగా మరియు క్రమబద్ధంగా ఉంటుంది. వారు ఈ పరిస్థితిలో ఉన్నప్పుడు, తమలో తాము అనుభవించే మరియు తెలుసుకునే విషయాలు సాధారణంగా పరిశుద్ధాత్మ స్పర్శ నుండి వచ్చాయని చెప్పవచ్చు (వారు దేవుని వాక్యములను ఆరగించి, సేవించినప్పుడు అంతర్దృష్టి లేదా కొంత సరళమైన ఙ్ఞానం కలిగి ఉండడం మరియు కొన్నింటి పట్ల విశ్వాసం ఉండడం లేదా కొన్ని విషయాలలో దేవుణ్ణి ప్రేమించే బలం కలిగి ఉండడం—ఇవన్నీ పరిశుద్ధాత్మ నుండి వస్తాయి). మనిషిలో పరిశుద్ధాత్మ కార్యం ప్రత్యేకించి సాధారణమైనది; మనిషి దానిని అనుభవించలేడు మరియు అది మనిషి నుండే వచ్చినట్లు అనిపిస్తుంది, అయితే, నిజానికి అది పరిశుద్ధాత్మ కార్యమే. రోజువారీ జీవితంలో, ప్రతి వ్యక్తిలో పరిశుద్ధాత్మ గొప్ప మరియు చిన్న కార్యాలు రెండూ చేస్తుంది మరియు ఈ కార్యపు పరిధి మాత్రమే మారుతుంది. కొంతమందిలో మంచి సామర్థ్యం ఉంటుంది, వారు విషయాలను త్వరగా అర్థం చేసుకుంటారు మరియు ప్రత్యేకించి వారిలో పరిశుద్ధాత్మ బోధ గొప్పగా ఉంటుంది. ఇదే సమయంలో, కొంతమందిలో తక్కువ సామర్థ్యం ఉంటుంది, వారు విషయాలను అర్థం చేసుకోవడానికి ఎక్కువ సమయం పడుతుంది, అయితే పరిశుద్ధాత్మ వారి అంతరాత్మను స్పృశిస్తుంది, వారు కూడా దేవుని పట్ల విశ్వాసాన్ని సాధించగలరు—దేవుని అనుసరించే అందరిలో పరిశుద్ధాత్మ పనిచేస్తుంది. రోజువారీ జీవితంలో, మనుష్యులు దేవుడిని వ్యతిరేకించనప్పుడు లేదా తిరుగుబాటు చేయనప్పుడు, దేవుని పాలనకు విరుద్ధమైన పనులు చేయనప్పుడు మరియు దేవుని కార్యంలో జోక్యం చేసుకోనప్పుడు, ప్రతి ఒక్కరిలో దేవుని ఆత్మ అంతో ఇంతో పనిచేస్తుంది; ఆయన వారిని స్పృశిస్తాడు, వారికి బోధ, విశ్వాసం అనుగ్రహిస్తాడు, వారికి బలాన్ని చేకూరుస్తాడు మరియు సోమరితనం లేకుండా లేదా దేహ భోగాల వాంఛ లేకుండా, సత్యాన్ని ఆచరించడానికి మరియు దేవుని వాక్యములను ఆకాంక్షించడానికి, చురుకుగా చొచ్చుకుపోయేలా వారిని నడుపుతాడు. ఇదంతా పరిశుద్ధాత్మ నుండి వచ్చే కార్యమే.

వ్యక్తుల స్థితి సాధారణంగా లేనప్పుడు, వారిని పరిశుద్ధాత్మ త్యజిస్తుంది; వారి మనస్సులలో వారు పితూరీలు చేసేవారుగా ఉంటారు, వారి ప్రేరణలు తప్పుగా ఉంటాయి, వారు సోమరులు, వారు దేహ సంబంధ విషయాలలో లీనమై పోతారు మరియు వారి హృదయాలు సత్యానికి వ్యతిరేకంగా ఎదురు తిరుగుతాయి. ఇదంతా సాతాను నుండి వస్తుంది. మనుష్యుల పరిస్థితులు సాధారణంగా లేనప్పుడు, వారి లోపల చీకటి అలుముకున్నప్పుడు మరియు వారు సాధారణ వివేచన కోల్పోయినప్పుడు, వారిని పరిశుద్ధాత్మ త్యజించినప్పుడు మరియు వారు తమలో తాము దేవుణ్ణి అనుభూతి చెందలేనప్పుడు, అదే సాతాను వారిలో పని చేస్తున్న సమయంగా ఉంటుంది. వ్యక్తులలో ఎల్లప్పుడూ బలం ఉంటే మరియు ఎల్లప్పుడూ దేవుణ్ణి ప్రేమిస్తే, అదే సాధారణంగా వారిలో మార్పులు సంభవించే సమయంగా ఉంటుంది, ఆ పరివర్తనలు పరిశుద్ధాత్మ నుండి వస్తాయి మరియు వారు ఎవరిని కలుసుకున్నా, ఆ కలయిక దేవుని సంకల్పాల ఫలితమే. అంటే నీవు సాధారణ పరిస్థితిలో ఉన్నప్పుడు, నీవు పరిశుద్ధాత్మ గొప్ప కార్యం పరిధిలో ఉన్నప్పుడు, సాతాను నిన్ను చలింపజేయడం అసాధ్యం. ఈ ఆధారం ప్రకారం ప్రతిదీ పరిశుద్ధాత్మ నుండి వచ్చినదేనని చెప్పవచ్చు మరియు నీకు తప్పుడు ఆలోచనలు వచ్చినప్పటికీ, నీవు వాటిని త్యజించగలవు మరియు నీవు వాటిని అనుసరించవు. ఇదంతా పరిశుద్ధాత్మ కార్యం నుండే వస్తుంది. ఏ పరిస్థితుల్లో సాతాను జోక్యం చేసుకుంటుంది? నీ పరిస్థితులు అసాధారణంగా ఉన్నప్పుడు, నీకు దేవుని స్పర్శ లేనప్పుడు మరియు నీకు దేవుని కార్యం లేనప్పుడు, నీవు లోలోపల శుష్కించి మరియు బీడువారి ఉన్నప్పుడు, నీవు దేవుణ్ణి ప్రార్థించినా కూడా ఏమీ గ్రహించనప్పుడు మరియు నీవు దేవుని వాక్యములను ఆరగించి, సేవించినప్పటికీ, నీవు బోధ లేదా ప్రకాశం పొందనప్పుడు సాతాను నీలో పని చేయడం సులభమవుతుంది. మరో రకంగా చెప్పాలంటే, నిన్ను పరిశుద్ధాత్మ త్యజించినప్పుడు మరియు నీవు దేవుణ్ణి అనుభూతి చెందలేనప్పుడు, సాతాను ప్రలోభాల నుండి వచ్చిన అనేక విషయాలు నీలో జరుగుతాయి. పరిశుద్ధాత్మ పని చేస్తున్నట్టుగానే, సాతాను కూడా ఎప్పుడూ పని చేస్తూనే ఉంటుంది. పరిశుద్ధాత్మ మనిషి అంతరాత్మను స్పృశిస్తుంది, అదే సమయంలో సాతాను మనిషిలో జోక్యం చేసుకుంటుంది. అయినప్పటికీ, పరిశుద్ధాత్మ కార్యం ప్రథమ స్థానం తీసుకుంటుంది మరియు సాధారణ పరిస్థితులు ఉన్న వ్యక్తులు విజయం సాధించగలరు; ఇది సాతాను కార్యంపై పరిశుద్ధాత్మ కార్యం సాధించిన విజయం. పరిశుద్ధాత్మ పని చేస్తున్నా, వ్యక్తులలో అవినీతి స్వభావం ఇంకా ఉంటుంది; అయినప్పటికీ, పరిశుద్ధాత్మ పని సమయంలో, వ్యక్తులు వారి దుర్మార్గాలను, ప్రేరణలను మరియు అశుద్ధీకరణలను కనుగొనడం మరియు గుర్తించడం సులభం. అప్పుడు మాత్రమే వ్యక్తులు అనుతాపం చెంది, పశ్చాత్తాపపడటానికి సిద్ధపడతారు. ఆ విధంగా, వారి దుర్మార్గాలు మరియు అవినీతి స్వభావాలు దేవుని పని పరిధి నుండి క్రమంగా దూరం అవుతాయి. ప్రత్యేకించి పరిశుద్ధాత్మ కార్యం సాధారణమైనది; వ్యక్తులలో ఆయన పని చేస్తున్నప్పటికీ, వారికి ఇబ్బందులు ఉంటాయి, వారు రోదిస్తూనే ఉంటారు, వారు బాధపడుతూనే ఉంటార, వారు దుర్బలంగానే ఉంటారు మరియు వారికి అర్థం కానిది ఇంకా చాలా ఉంటుంది, అయినప్పటికీ, ఈ స్థితిలో వారు కుంగుబాటు నుండి తమను తాము ఆపగలుగుతారు, వారు దేవుణ్ణి ప్రేమించగలరు, మరియు వారు రోధించినప్పటికీ మరియు బాధలో ఉన్నప్పటికీ, ఇంకనూ వారు దేవుణ్ణి స్తుతించగలరు; ప్రత్యేకించి పరిశుద్ధాత్మ కార్యం సాధారణమైనది, స్వల్పంగా కూడా అతీతమైనది కాదు. పరిశుద్ధాత్మ పనిచేయడం ప్రారంభించిన వెంటనే, వ్యక్తుల స్థితిలో పరివర్తనలు సంభవిస్తాయని మరియు వారికి ప్రధానమైన విషయాలు తొలగించబడతాయని చాలా మంది విశ్వసిస్తారు. అలాంటి విశ్వాసాలు మోసపూరితమైనవి. మనిషిలో పరిశుద్ధాత్మ పనిచేస్తున్నప్పుడు కూడా, మనిషిలో స్తబ్ధంగా ఉన్న విషయాలు అలాగే ఉంటాయి మరియు అతని స్థితి అలాగే ఉంటుంది, కానీ అతను పరిశుద్ధాత్మ ప్రకాశం, బోధను పొందుతాడు మరియు అతని స్థితి మరింత చురుకుగా మారుతుంది, అతనిలోని పరిస్థితులు సాధారణమవుతాయి మరియు అతను వేగంగా పరివర్తన చెందుతాడు. మనుష్యుల వాస్తవ అనుభవాలలో, వారు ప్రధానంగా పరిశుద్ధాత్మ కార్యాన్నిగానీ లేదా సాతాను కార్యాన్నిగానీ అనుభవిస్తారు, వారు ఈ స్థితులను గ్రహించలేకపోతే, మరియు తేడాలను తెలుసుకోలేకపోతే, వాస్తవ అనుభవాలలోకి ప్రవేశించడం అనే ప్రశ్నే లేదు, స్వభావంలో పరివర్తనల గురించి ఇక చెప్పనవసరం లేదు. కాబట్టి, దేవుని కార్యాన్ని అనుభవించడానికి కీలకమైనది ఏదంటే, అటువంటి వాటిని చూడగలగడం మాత్రమే; ఈ విధంగా, వారు దానిని అనుభవించడం సులభం అవుతుంది.

పరిశుద్ధాత్మ కార్యం అనేది ప్రజలను సానుకూల పురోగతి సాధించేలా చేస్తుంది. ఉంటుంది, అయితే సాతాను కార్యం మాత్రం వారిని ప్రతికూలురుగా వెనుదిరిగేలా చేస్తుంది, పరిశుద్ధాత్మ బోధ నుండి ఉద్భవించే ప్రతిదీ చాలా సహజమైనది; అది నీపై బలవంతంగా రుద్దబడదు. నీవు దానికి లోబడితే, నీకు శాంతి ఉంటుంది; నీవు అనుసరించకపోతే, ఆతర్వాత తిరస్కరించబడతావు. పరిశుద్ధాత్మ బోధతో, నీవు చేసే ఏ విషయంలో కూడా జోక్యం ఉండదు లేదా బలవంతం ఉండదు; నీవు స్వేచ్ఛగా ఉంటావు, నీ చర్యలలో సాధన చేయడానికి ఒక మార్గం ఉంటుంది మరియు నీవు ఎటువంటి పరిమితులకు లోబడి ఉండవు కానీ, దేవుని చిత్తానికి అనుగుణంగా పని చేయగలుగుతావు. సాతాను కార్యం అనేక విషయాలలో నీకు అవరోధం కలిగిస్తుంది; అది నిన్ను ప్రార్థించడానికి ఇష్టపడకుండా చేస్తుంది, దేవుని వాక్యములను ఆరగించడానికి మరియు సేవించడానికి చాలా సోమరిని చేస్తుంది, సంఘము జీవితాన్ని గడపడానికి సమ్మతి లేకుండా చేస్తుంది మరియు ఇది నిన్ను ఆధ్యాత్మిక జీవితం నుండి వేరు చేస్తుంది. పరిశుద్ధాత్మ కార్యం నీ రోజువారీ జీవితంలో జోక్యం చేసుకోదు మరియు నీ సాధారణ ఆధ్యాత్మిక జీవితానికి అంతరాయం కలిగించదు. చాలా విషయాలను అవి సంభవించిన క్షణంలోనే నీవు గ్రహించలేవు, అయినప్పటికీ, కొన్ని రోజుల తర్వాత, నీ హృదయం ప్రకాశవంతం అవుతుంది మరియు నీ మనస్సు స్పష్టంగా మారుతుంది. పరిశుద్ధాత్మకు సంబంధించిన విషయాల గురించి నీకు కొంత అవగాహన కలుగుతుంది మరియు ఒక ఆలోచన దేవుని నుండి వచ్చిందా లేదా సాతాను నుండి వచ్చిందా అని నీవు నెమ్మదిగా గ్రహించవచ్చు. కొన్ని విషయాలు స్పష్టంగా నిన్ను దేవుణ్ణి వ్యతిరేకించేలా చేస్తాయి మరియు దేవునికి వ్యతిరేకంగా తిరుగుబాటు చేసేలా చేస్తాయి లేదా దేవుని వాక్యములను ఆచరణలో పెట్టకుండా నిన్ను అడ్డుకుంటాయి; ఇవన్నీ సాతాను నుండి వస్తాయి. కొన్ని విషయాలు స్పష్టంగా కనిపించవు, అవి ఏమిటో నీవు ఆ క్షణంలో చెప్పలేవు; ఆ తర్వాత, వాటి సాక్షాత్కారాలు చూసి, నీవు వివేచన ప్రదర్శించగలవు. సాతాను నుండి వచ్చిన విషయాలు ఏవో, పరిశుద్ధాత్మ ఉపదేశించిన విషయాలు ఏవో నీవు స్పష్టంగా గుర్తించగలిగితే, నీ అనుభవాలలో నీవు సులభంగా దారి తప్పలేవు. కొన్నిసార్లు, నీ పరిస్థితి బాగా లేనప్పుడు, నిన్ను నీ స్తబ్ధత నుండి బయట పడవేసే కొన్ని ఆలోచనలు నీకు ఉంటాయి. నీ పరిస్థితి ప్రతికూలంగా ఉన్నప్పటికీ, నీ ఆలోచనల్లో కొన్ని ఇప్పటికీ పరిశుద్ధాత్మ నుండి వస్తాయని ఇది చూపుతుంది. నీవు స్తబ్ధంగా ఉన్నప్పుడు, నీ ఆలోచనలన్నీ సాతాను ద్వారా పంపబడినవి అని అర్థం కాదు; అదే నిజమైతే, నీవు ఎప్పటికి సానుకూల స్థితిలోకి పరివర్తన చెందగలవు? కొంత కాలం పాటు స్తబ్ధంగా ఉన్నందున, పరిపూర్ణంగా తయారయ్యేందుకు పరిశుద్ధాత్మ నీకు అవకాశాన్ని ఇస్తుంది; అది నిన్ను స్పృశించి, నిన్ను నీ స్తబ్ధత స్తితి నుండి బయటకు తెస్తుంది మరియు సహజ స్తితిలోకి ప్రవేశిస్తావు.

పరిశుద్ధాత్మ కార్యం ఏమిటో, సాతాను కార్యం ఏమిటో తెలుసుకోవడం వల్ల, నీవు నీ అనుభవాల స్థితితో ఉన్నప్పుడు వీటిని పోల్చవచ్చు, ఈ విధంగా నీ అనుభవాలలో మూలానికి సంబంధించిన అనేక సత్యాలు ఉంటాయి. మూలాన్ని గురించిన ఈ సత్యాలను అర్థం చేసుకోవడం ద్వారా, నీవు నీ వాస్తవ స్థితిపై విజయం సాధించగలుగుతావు, వ్యక్తులు మరియు సంఘటనల మధ్య తేడాను గుర్తించగలుగుతావు మరియు పరిశుద్ధాత్మ కార్యాన్ని పొందడంలో నీవు ఎక్కువ కృషి చేయవలసిన అవసరం లేదు. వాస్తవానికి, ఇది నీ ప్రేరణలు సరియైనవిగా ఉండటం, నీవు అభ్యసించడానికి మరియు ఆచరించడానికి సుముఖతపై ఆధారపడి ఉంటుంది. ఇలాంటి భాష-మూలానికి సంబంధించిన భాష-ఇది నీ అనుభవాలలో కనిపించాలి. ఇది లేకుంటే, నీ అనుభవాలు సాతాను అవరోధాలతో మరియు మూర్ఖపు జ్ఞానంతో నిండి ఉంటాయి. పరిశుద్ధాత్మ ఎలా పని చేస్తాడో నీవు అర్థం చేసుకోలేకపోతే, దేవునికి ఎలా ప్రార్థించాలో, లేదంటే, ప్రవేశించవలసిన దానిలోనికి నీవెలా ప్రవేశించాలో నీవు అర్థం చేసుకోలేవు, మరియు సాతాను ఎలా మభ్యపెడుతుందో మరియు మనుష్యులతో ఎలా జోక్యం చేసుకుంటుందో మీకు అర్థం కాకపోతే, సాతానుని ఎలా తిరస్కరించాలో మరియు మీ సాక్ష్యంలో దృఢంగా ఎలా నిలబడాలో మీకు తెలియదు. పరిశుద్ధాత్మ ఎలా పని చేస్తాడో మరియు సాతాను ఎలా పనిచేస్తుందో మనుష్యులు తప్పక అర్థం చేసుకోవాలి; ఎందుకంటే, దేవుని పట్ల మనుష్యులు కలిగియున్న విశ్వాసంలో ఈ అంశాలు తప్పక అనుభవంలోకి రావాలి.


సత్యం ఆచరించని వారికి ఒక హెచ్చరిక

ఈ సహోదర మరియు సహోదరీలలో ఎల్లప్పుడూ తమ ప్రతికూలతకు దారి ఇచ్చేవారు సాతాను బానిసలై ఉంటారు, మరియు వారు సంఘమును కలవరపెడతారు. అలాంటి వ్యక్తులను ఏదో ఒకరోజు తప్పనిసరిగా బహిష్కరించాలి మరియు పరిత్యజించాలి. దేవుని పట్ల వారి నమ్మకంలో, మనుష్యులకు వారి హృదయాలలో దేవుని పట్ల భక్తి భావం లేనట్లయితే, వారి హృదయాలలో దేవుని పట్ల విధేయత లేనట్లయితే, అలాంటప్పుడు వారు ఆయన కోసము ఎటువంటి కార్యము చేయకపోవడమే కాకుండా దానికి విరుద్ధంగా వారు ఆయన కార్యమును భంగపరిచే వారుగా మరియు ఆయనను తిరస్కరించేవారుగా మారతారు. దేవుని పట్ల నమ్మకం ఉండి కూడా, ఆయన పట్ల విధేయత లేకపోవడం లేదా గౌరవించకపోవడం మరియు వాటికి బదులుగా ప్రతిఘటించడం, అనేది విశ్వాసికి గొప్ప అవమానం. విశ్వాసులు వారి మాటలలో ఒక పద్ధతి లేకుండా మరియు నిరంకుశంగా ఉన్నట్లయితే, అవిశ్వాసుల వలె ప్రవర్తించినట్లయితే వారు అవిశ్వాసుల కంటే ఎక్కువ దుష్టత్వం ఉన్నవారు; వారు పూర్వ రూప దయ్యములుగా పరిగణించబడుతారు. ఎవరైతే సంఘము లోపల విషపూరితమైన మరియు ద్వేషపూరితమైన మాటలకు దారి ఇస్తారో, ఎవరైతే పుకార్లను వ్యాపింప చేస్తారో, అసమ్మతి రేకేతిస్తారో మరియు సహోదర మరియు సహోదరీల మధ్య గుంపులను ఏర్పరుస్తారో, వారిని సంఘము నుండి బహిష్కరించాలి. ఎందుకంటే, ఇప్పుడు దేవుని కార్యమునకు సంబంధించి భిన్నమైన శకము కాబట్టి, ఇలాంటి మనుష్యులు వెలివేయబడడానికి తీర్మానించబడిన వారు. సాతాను చేత భ్రష్టుపట్టిన వారందరూ భ్రష్ట స్వభావాలు కలిగి ఉంటారు. కొంతమంది చెడు స్వభావాన్ని తప్ప ఏదీ కలిగి ఉండరు మరికొంతమంది భిన్నంగా ఉంటారు; వారు సాతాను చెడ్డ స్వభావాలను కలిగి ఉండటం మాత్రమే కాకుండా, వారి గుణము కూడా చాలా హానికరంగా ఉంటుంది. వారి మాటలు చర్యలు వారిలోని చెడ్డ మరియు సాతాను స్వభావాలను బహిర్గతం చేయడమే కాకుండా, అన్నిటికంటే ముఖ్యంగా, ఈ మనుష్యులు నిజమైన సాతాను దయ్యములై ఉంటారు. వారి ప్రవర్తన దేవుని కార్యాన్ని ఆటంక పరిచి ఇబ్బంది కలిగిస్తుంది, అది సహోదర సహోదరీల జీవన ప్రవేశాన్ని బలహీనపరిచి, సంఘము యొక్క సాధారణ జీవితాన్ని పాడు చేస్తుంది. తక్షణం లేదా ఆ తర్వాత అయినా, ఈ గొర్రె తోలు ధరించిన తోడేళ్లను ఏరిపారేయాల్సిందే; సాతాను బానిసలైన వీరి పట్ల ఒక కనికరం లేని వైఖరి, ఒక తిరస్కరణ వైఖరిని అవలంబించాలి. ఇలా చేయడం మాత్రమే దేవుని పక్షాన నిలిచినట్లుగా అవుతుంది మరియు ఆవిధంగా చేయడంలో విఫలమైన వారు సాతానుతో కలిసి బురదలో పొర్లుతుంటారు. దేవుని యదార్ధంగా విశ్వసించిన మనుష్యులు ఎల్లప్పుడూ వారి హృదయాలలో దేవుని కలిగి ఉంటారు మరియు వారి హృదయంలో దేవుని పట్ల భక్తిని, దేవుడు ప్రేమించే హృదయాన్ని కలిగిఉంటారు. దేవుని విశ్వసించినవారు చాలా జాగ్రత్తగా మరియు వివేకంతో పనులను చేయాలి మరియు వారు చేసేదంతా దేవుని అవసరాలకు అనుగుణంగా ఉండాలి మరియు ఆయన హృదయాన్ని సంతృప్తి పరిచేలా ఉండాలి. వారు మూర్ఖంగా ఉండకూడదు, వారికి నచ్చింది చేయకూడదు; అది వారి మర్యాదకు తగదు. మనుష్యులు ప్రతిచోటా డంబాలు పలుకుతూ మరియు వంచన చేస్తున్నప్పుడు, ఉన్మాదం ఆవహించినట్లు దేవుని జెండా ఊపుతూ ప్రతిచోటుకూ పరిగెత్తరాదు; ఇది అత్యంత తిరుగుబాటు ప్రవర్తన. కుటుంబాలు తమకంటూ నియమాలు కలిగి ఉంటాయి మరియు దేశాలు వాటికంటూ చట్టాలు కలిగి ఉంటాయి—అలాంటప్పుడు, దేవుని గృహంలో అంతకంటే ఎక్కువ ప్రమాణాలు ఉండవా దానిలో అంతకన్నా ఎక్కువ కఠిన ప్రమాణాలు ఉండవా? దానిలో అంతకన్నా ఎక్కువ పరిపాలనా శాసనాలు ఉండవా? మనుష్యులు వారికి నచ్చింది చేయటానికి స్వేచ్ఛ ఉంది, కానీ దేవుని పరిపాలన శాసనాలను ఇష్టప్రకారం మార్చలేం. దేవుడు మానవుల నుండి అపరాధములను సహించని దేవుడై ఉన్నాడు; ఆయన ప్రజలకు మరణాన్ని కలిగించే దేవుడు. మనుష్యులకు ఇప్పటి వరకు ఈ సంగతి తెలియదా?

సంఘాన్ని ఇబ్బంది పెట్టే మరియు సంఘ కార్యకలాపాల్లో జోక్యం చేసుకునే ప్రజలు ప్రతి సంఘంలో ఉంటారు. వారందరూ మారువేషాలతో అక్రమంగా దేవుని గృహంలో ప్రవేశించిన సాతానులు. అలాంటి ప్రజలు బాగా నటిస్తారు; వారు గొప్ప భక్తిభావంతో నా ముందుకు వస్తారు, వంగి నమస్కరిస్తారు, గజ్జి పట్టిన కుక్కల వలె జీవిస్తారు మరియు తమ స్వంత ఉద్దేశ్యాలను నెరవేర్చుకోవడానికి తమ “అంతటిని” సమర్పిస్తారు. కానీ, సహోదరుడు మరియు సహోదరీల మధ్య వారి వికారమైన పార్శ్వాన్ని చూపిస్తారు. వారు సత్యం ఆచరించే ప్రజలను చూసినప్పుడు వారిపై దాడి చేసి వారిని ప్రక్కకు నెట్టివేస్తారు మరియు వారి కంటే శక్తివంతులను చూసినప్పుడు వారి ముఖస్తుతి చేస్తూ నక్క వినయం ప్రదర్శిస్తారు. వారు సంఘంలో అనాగరికంగా పరిగెత్తుతారు. అలాంటి “స్థానిక ఆకతాయిలు” మరియు “ముద్దు కుక్కలు” ఎక్కువ శాతం సంఘాల్లో ఉంటారని చెప్పవచ్చు. వారందరూ కలిసి చెడుగా వ్యవహరిస్తారు, ఒకరికొకరు కన్నులతో మరియు రహస్య సంకేతాలు పంపుకుంటారు, ఒక్కరు కూడా సత్యమును ఆచరించరు. ఎవరైతే ఎక్కువ విషాన్ని కలిగి ఉంటారో వారు “ప్రధాన దయ్యము” గా ఉంటారు, ఎవరైతే అత్యున్నత ప్రతిష్ఠ కలిగి ఉంటారో వారి జెండాను పైకి మోస్తూ వారిని నడిపిస్తారు. వీరు సంఘం ద్వారా దాడి చేస్తారు, వారి ప్రతికూలతను వ్యాప్తి చేస్తారు, మరణాన్ని ప్రకటిస్తారు, వారికి నచ్చిందే చేస్తారు, వారికి నచ్చినట్లుగా మాట్లాడతారు మరియు ఎవరు కూడా వారిని ఆపే సాహసం చేయరు. వారు సాతాను స్వభావంతో నిండి ఉంటారు. అందుకే, త్వరలోనే ఒక విధమైన అంతరాయనికి వారు కారణమవుతారు, అప్పుడు సంఘం లోనికి మరణపు గాలి ప్రవేశిస్తుంది. సంఘం లోపల సత్యమును అనుసరించేవారు తృణీకరించబడతారు, వారు వారి సర్వస్వాన్ని ఇవ్వలేకపోతారు, సంఘం లోపల భంగం కలిగించేవారు మరణపు వార్తను వ్యాప్తి చేసి దాడి చేస్తారు—అది చాలదన్నట్లు, చాలా మంది మనుష్యులు వారిని అనుసరిస్తారు. అటువంటి సంఘములు సాతానుచే పాలించబడతాయి, ఇక చెప్పేదేముంది; సాతాను వారి రాజు అవుతాడు. ఒకవేళ, సంఘస్తులు తిరగబడి, ప్రధాన దయ్యాలను తిరస్కరించనట్లయితే, వెంటనే లేదా తర్వాతైనా అవి నాశనమైపోతాయి. ఇప్పటినుండి, అలాంటి సంఘములకు వ్యతిరేకంగా తప్పక చర్యలు తీసుకోవాలి. ఒకవేళ, కొద్దిగా సత్యమును ఆచరించు సామర్ధ్యము ఉన్నవారు సైతం ప్రయత్నించకుండా ఉండిపోతే, అప్పుడు ఆ సంఘము నిర్మూలించబడుతుంది. ఒక సంఘములో సత్యమును ఆచరించేవారు ఎవరు లేనట్లయితే, దేవుని కొరకు సాక్షిగా నిలబడే వారు ఎవరు లేనట్లయితే, అప్పుడు ఆసంఘము పూర్తిగా ఒంటరి చేయబడాలి మరియు ఇతర సంఘాలతో దాని సంబంధాలు తప్పనిసరిగా తెంచి వేయాలి. దీనినే “మరణాన్ని పూడ్చిపెట్టడం” అని అంటారు, సాతానుని తృణీకరించడంఅని దీని అర్థం. ఒక సంఘములో అనేకమంది స్థానిక ఆకతాయిలు ఉంటే, వారిని చిన్న ఈగలు అనుసరిస్తే, అది పూర్తిగా వివేచన లేని పనే అవుతుంది, సత్యమును చూసిన తర్వాత కూడా సంఘస్తులు వారి బంధకాలను మరియు అవకతవకలను తిరస్కరించగలిగే సామర్ధ్యము లేనట్లయితే, చివరకు ఈ మూర్ఖులందరూ పరిత్యజించబడుతారు. ఈ చిన్న ఈగలు భయంకరమైన పనులేవి చేయకపోవచ్చు కానీ, అవి చాలా మోసపూరితమైనవి ఇంకా మృదువైనవి మరియు తప్పించుకొనేవి, ఇలాంటి వారందరినీ పరిత్యజించాలి. ఒక్కరు కూడా మిగిలి వుండరాదు. ఎవరైతే సాతానుకు చెందినవారో వారు తిరిగి సాతాను దగ్గరకే వస్తారు, దేవునికి చెందినవారు తప్పకుండా సత్యాన్వేషణ వైపు వెళతారు; వారి వారి స్వభావాల్ని బట్టే ఇది నిర్ణయించబడుతుంది. సాతానుని అనుసరించేవారందరినీ నాశనము అవ్వనివ్వండి! అటువంటి వారిపై ఎటువంటి దయ చూపించబడదు. ఎవరైతే సత్యం కొరకు అన్వేషిస్తారో వారికి అది అందించబడుతుంది, వారు దేవుని వాక్యమును హృదయ పూర్వకముగా ఆనందిస్తారు. దేవుడు నీతిమంతుడు; ఆయన ఎవరి పట్లా పక్షపాతము చూపించడు; నువ్వు ఒక దెయ్యమైతే, అప్పుడు నీకు సత్యాన్ని ఆచరించే సామర్ధ్యం ఉండదు. మీరు సత్యమును అన్వేషించేవారైతే, మీరు నిశ్చయంగా సాతానుచే బందీగా పట్టబడరు. ఇది అన్ని సందేహాలకు అతీతమైనది.

పురోగతి కొరకు ప్రయత్నించని వారు, మిగతా వారు కూడా తమలాగే ప్రతికూలంగా మరియు సోమరులుగా ఉండాలని అనుకుంటారు. సత్యమును ఆచరించని వారు, ఆలా చేసే వారిని చూసి అసూయపడతారు మరియు గడబిడగా ఉన్నవారిని, వివేకము లేనివారిని ఎల్లప్పుడూ మోసం చెయ్యాలని ప్రయత్నిస్తుంటారు. ఈ వ్యక్తులు ఇచ్చే అవకాశము మీరు భ్రష్టులు అవడానికి, క్రిందకు పడిపోవడానికి, ఒక అసాధారణ స్థితి పొందుకోవడానికి మరియు చీకటిచే నింపబడటానికి కారణము అవుతుంది. అవి మిమ్మల్ని దేవుని నుంచి దూరము చేస్తాయి, మీరు మీ శరీరాన్ని కాపాడుకోవడం మరియు మీ యందు మాత్రమే ఆనందిస్తారు. సత్యమును ప్రేమించని మనుష్యులు మరియు ఎల్లప్పుడూ దేవుని పట్ల అశ్రద్ధ వున్న వారు స్వంత అవగాహన కలిగి వుండరు మరియు అటువంటి మనుష్యుల స్వభావమనేది ఇతరులకు పాపం చేసేలా మరియు దేవుని మోసగించేలా ప్రలోభపెడుతుంది. వారు సత్యమును ఆచరించరు మరియు ఇతరులను ఆచరించనివ్వరు. వారు పాపమును మనసులో ఉంచుకుంటారు మరియు వారి పట్ల వారికి అసహ్యము ఉండదు. వారికి వారి గురించి తెలియదు మరియు వారి గురించి ఇతరులు తెలుసుకోకుండా వారు ఆపుతారు; సత్యాన్ని కోరుకోకుండా ఇతరులను ఆపుతారు, మరియు దేవుని నుండి ఇంకా ఎక్కువ దూరం అవుతారు. వారు సత్యమును ఆచరించరు మరియు ఇతరులను ఆచరించనివ్వరు, మూర్ఖులందరిని వారు ముందుకు తీసుకొస్తారు. వారు దేవుని నమ్ముతారని చెప్పటం కంటే, వారు వారి పూర్వీకులను నమ్ముతారని చెప్పడం మంచిది లేదా వారి హృదయాలలో విగ్రహాలను నమ్ముతారని చెప్పవచ్చు. దేవుని నమ్ముతున్నామని చెప్పుకునే అలాంటి వ్యక్తులకు, కళ్ళు తెరిచి వారు ఎవరిని నమ్ముతున్నారో చూడమని చెప్పడం మంచిది: వారు నిజంగా నమ్మేది దేవుడినా లేక సాతానునా? వారు నమ్మేది దేవుని కాదు కానీ వారి హృదయాల్లోని విగ్రహాలను అని తెలుసుకున్నప్పుడు వారు విశ్వాసులం అని చెప్పుకోకపోవడమే మంచిది. వారు ఎవరిని నమ్ముతున్నారో నిజంగా తెలియనప్పుడు, వారు విశ్వాసులం అని చెప్పుకోకపోవటం మంచిది. ఆవిధంగా చెప్పడం అనేది దైవదూషణ అవుతుంది. మీరు దేవుణ్ణి నమ్మాలని ఎవరూ బలవంతం చేయడం లేదు. నాయందు నమ్మిక ఉంచమని చెప్పవద్దు; నేను అలాంటి మాటలను చాలా విన్నాను మరియు మరలా వినమని కోరవద్దు, ఎందుకంటే మీరు నమ్మేది మీ హృదయాల్లో ఉన్న విగ్రహాలను మరియు మీలో ఉన్న స్థానిక ఆకతాయిలను. సత్యమును విన్నప్పుడు తల ఆడించేవారు మరియు మరణం గురించిన వార్త విన్నప్పుడు నవ్వే వారందరూ సాతాను సంతతిగా ఉంటారు, మరియు వీరందరూ పరిత్యజించబడే వారుగానే ఉంటారు. సంఘంలో చాలామందికి వివేకము లేదు. ఏదైనా మోసపూరితమైన సంఘటన జరిగినప్పుడు వారు ఊహించని రీతిలో సాతాను పక్షాన నిలబడతారు; సాతాను బానిసలం అని పిలిపించుకోవడం ద్వారా కూడా వారు తప్పు చేస్తారు. వారికి వివేచన లేదని ఇతరులు చెప్పినప్పటికీ, వారు ఎల్లప్పుడూ సత్యం లేని వైపు నిలబడతారు, క్లిష్ట సమయంలో వారు సత్యం వైపు నిలబడరు, ఎప్పుడూ కూడా సత్యం కొరకు నిలబడి వాదించరు. అలాంటప్పుడు, వారికి నిజంగానే వివేచన కొరతగా ఉన్నట్లే కదా? ఎందుకు వారు అకస్మాత్తుగా సాతాను పక్షము తీసుకుంటారు? ఎందుకని వారు ఎప్పుడూ సత్యానికి మద్దతుగా ఒక న్యాయమైన లేదా సహేతుకమైన మాటను మాట్లాడరు? తాత్కాలిక గందరగోళం ఫలితంగానే ఈ పరిస్థితి నిజంగా తలెత్తిందా? ప్రజలు ఎంత తక్కువ వివేచన కలిగి ఉంటే, అంత తక్కువగా సత్యం వైపు నిలబడతారు. ఇది ఏమి చూపిస్తుంది? వివేచన లేని ప్రజలు చెడుతనమును ప్రేమిస్తున్నారని ఇది చూపడం లేదా? వారు సాతానుకు నమ్మకమైన సంతతి అని ఇది చూపదా? సాతాను పక్షాన నిలబడి దాని భాషను వారు ఎల్లప్పుడూ ఎలా మాట్లాడగలుగుతున్నారు? వారు సత్యం యొక్క ప్రేమికులు కాదని రుజువు చేయడానికి, వారి ప్రతి మాట మరియు కార్యము, వారి ముఖములలో అగుపడే భావము లాంటివన్నీ సరిపోతాయి; సరిగ్గా చెప్పాలంటే, వారు సత్యాన్ని అసహ్యించుకునే మనుష్యులు. సాతాను కొరకు పోరాడటానికి జీవితాన్ని గడిపే, చిన్న దెయ్యాలను సాతాను నిజంగా ప్రేమిస్తున్నాడని ఋజువు చేయటానికి వారు సాతాను పక్షాన నిలబడతారని చెప్పడం వారి విషయంలో సరిపోతుంది. ఈ నిజాలు సమృద్ధిగా, స్పష్టంగా లేవా? మీరు నిజంగా సత్యాన్ని ప్రేమించే నిజమైన వ్యక్తి అయితే, సత్యమును ఆచరించే వ్యక్తుల పట్ల ఎందుకు గౌరవం కలిగి వుండరు మరియు సత్యమును ఆచరించని వారు ఒక చిన్నచూపు చూడగానే వారిని వెంటనే ఎందుకు అనుసరిస్తారు? ఇది ఎటువంటి సమస్య? మీకు వివేచన వుందా లేదా అనే దానిని నేను లెక్క చేయను. మీరు ఎంత గొప్ప వెల చెల్లించారనే దానిని నేను లెక్క చేయను. మీ శక్తులు ఎంత గొప్పవో మరియు మీరు స్థానిక ఆకతాయిలా లేదా జెండా మోసే నాయకుడా అనే దానిని నేను లెక్క చేయను. మీ ప్రతిష్ట గొప్పదైతే అది కేవలం మీ చుట్టూ సత్యమును ఆచరించని వారు చాలా మంది ఉండుట వలనే అని మర్చిపోకండి. మీరు బహిష్కరించబడనట్లయితే, ఇప్పుడు బహిష్కరణకు సమయం కాదు ఎందుకంటే, ఇప్పుడు నిర్మూలన కార్య సమయం. మిమ్మల్ని బహష్కరించడానికి ఇప్పుడు ఎటువంటి హడావిడి లేదు. మీరు పరిత్యజించబడిన తరువాత మిమ్మల్ని శిక్షించే రోజు కొరకు నేను ఎదురు చూస్తున్నాను. ఎవరైతే సత్యమును ఆచరించరో వారందరు పరిత్యజించబడుతారు.

దేవుని వాక్యాన్ని ఆచరణలో పెట్టడానికి ఎవరు ఇష్టపూర్వకంగా వుంటారో మరియు ఎవరు ఇష్టపూర్వకంగా సత్యమును ఆచరిస్తారో వారు నిజముగా దేవుని విశ్వసించే ప్రజలుగా ఉంటారు. దేవునికి ఇచ్చిన వారి సాక్ష్యములో నిజంగా, స్థిరముగా నిలబడగలిగే మనుష్యులు మరియు అయన వాక్యమును ఇష్టపూర్వకంగా ఆచరణలో పెట్టగలిగే వారు మాత్రమే సత్యము వైపు నిజంగా నిలబడగలుగుతారు. సత్యము లేకపోవటం వలన మోసమును మరియు అన్యాయాన్ని ఆశ్రయించే ప్రజలు దేవుని నామానికి అవమానము తీసుకొస్తారు. సంఘములో వివాదాలకు కారణమైన వారు సాతాను బానిసలు, వారు సాతాను అవతారములు. అట్టి మనుష్యులు అపరాధ బుద్ధి కలవారు. దానికంటే, వారు సాతాను ప్రారంభ రాక్షసుల ప్రతినిధులు. వారు విమోచనకు అతీతమైనవారు మరియు వారు సహజంగానే పరిత్యజించబడతారు. సత్యాన్ని ఆచరించని వారు అలానే ఉండటానికి లేదా ఉద్దేశ్యపూర్వకంగా సంఘాన్ని కూల్చివేసే వారిని దేవుని కుటుంబం అంగీకరించదు. అయితే, బహిష్కరణ కార్యమునకు ఇదే సరైన సమయం; అలాంటివారు బహిర్గతం చేయబడతారు మరియు చివరలో పరిత్యజించబడుతారు. ఈ మనుష్యులు మీద ఇక ఎటువంటి వ్యర్ధమైన కార్యముల బట్టి ఖర్చు చేయకూడదు; సాతానుకు చెందిన వారు సత్యం పక్షమున నిలబడలేరు, అయితే సత్యాన్ని అన్వేషించేవారు నిలబడగలుగుతారు. సత్యమును ఆచరించని ప్రజలు సత్య మార్గము గురించి వినటానికి అనర్హులు మరియు సత్యానికి సాక్షిగా ఉండటానికి అనర్హులు. సత్యము అనేది కేవలం వారి చెవుల కొరకు కాదు; దానికంటే, దానిని ఆచరించే వారి కొరకు నిర్దేశించబడింది. ప్రతి వ్యక్తి అంతము బహిర్గతం చేయబడక మునుపు, సంఘమును భంగపరచిన వారు మరియు దేవుని కార్యమునకు అంతరాయము కలిగించిన వారిని మొదట ప్రక్కన పెడతారు, వారితో తరువాత మాట్లాడతారు. ఒకసారి కార్యము పూర్తయిన తరువాత, ఈ ప్రజలు ఒకొక్కరిగా బహిర్గతం చేయబడతారు మరియు వారు పరిత్యజించబడతారు. ప్రస్తుతానికి, సత్యము అందించబడేటప్పుడు వారు ఉపేక్షించబడతారు. మానవాళికి పూర్తి సత్యం బహిర్గతం చేయబడిన తరువాత, ఆ ప్రజలు పరిత్యజించబడతారు; ప్రజలందరూ వారి రీతి ప్రకారం వర్గీకరించబడే సమయం అది. వివేకం లేని వారి చిన్న చిన్న యుక్తులు, దుష్టుల చేతిలో నాశనానికి దారి తీస్తాయి, వారు వారిచే ఆకర్షితులవుతారు, తిరిగి మరల రారు. ఇటువంటి విచారణ వారికి అర్హమైనది, ఎందుకంటే వారు సత్యమును ప్రేమించరు, ఎందుకంటే, సత్యం పక్షమున నిలబడటానికి వారు సామర్థ్యం కలిగి వుండరు, ఎందుకంటే వారు దుష్ట ప్రజలను అనుసరిస్తారు మరియు దుష్ట ప్రజల పక్షాన నిలబడతారు మరియు వారు దుష్ట ప్రజలతో కుమ్మకై దేవుని ధిక్కరిస్తారు. ఆ దుష్ట ప్రజలు ప్రసరించేది దుషత్వమని వారికి బాగా తెలుసు, అయినప్పటికీ వారు వారిని అనుసరించడానికి తమ హృదయాలను కఠినం చేసుకుని సత్యమునకు వారు వెన్ను చూపారు. సత్యమును ఆచరించకుండా నాశనకరమైన మరియు హేయమైన పనుల వలన ఈ ప్రజలు దుష్ట కార్యములు చేయుట లేదా? వారిలో కొంత మంది తమను తాము రాజుల వలె చెప్పుకునే వారు మరియు వారిని అనుసరించే వారు ఉన్నప్పటికీ, దేవుని ధిక్కరించే వారి స్వభావాలన్నీ ఒకే విధంగా లేవా? వారిని దేవుడు రక్షించడు అని చెప్పుకోవడానికి వారికి ఎటువంటి సాకు వుంది? దేవుడు నీతిమంతుడు కాదని చెప్పుకోవడానికి వారికి ఎటువంటి సాకు వుంది? వారి స్వీయ దుష్టత్వం వారిని నాశనము చేయుట లేదా? వారి స్వంత తిరుగుబాటుతనం వారిని నరకంలోనికి లాగడం లేదా? సత్యమును పాటించే ప్రజలు చివరలో సత్యము వలన రక్షించబడతారు మరియు పరిపూర్ణులుగా చేయబడతారు. సత్యమును పాటించని ప్రజలు చివరలో సత్యము వలన వారి మీదకి నాశనమును కొని తెచ్చుకుంటారు. సత్యమును పాటించే మరియు సత్యమును పాటించని వారి అంతములు ఇలాగే ఉంటాయి. సత్యమును అనుసరించాడనికి ప్రణాళిక లేని వారు మరిన్ని పాపములు చేయకుండా వీలైనంత త్వరగా సంఘమును విడిచి పెట్టమని నేను సలహా ఇస్తాను. సమయం వచ్చినప్పుడు, పశ్చాత్తాపపడటానికి చాలా ఆలస్యం అవుతుంది. ప్రత్యేకించి, గుంపులను ఏర్పాటు చేసేవారు, భేదములను సృష్టించే వారు మరియు సంఘం లోపల వున్న స్థానిక ఆకతాయిలు మరింత త్వరగా విడిచి వెళ్ళాలి. దుష్ట తోడేళ్ళ స్వభావం కలిగివున్న అటువంటి ప్రజలు మారటానికి సామర్ధ్యం కలిగినవారు కాదు. అలాంటివారు మరల ఎప్పుడూ సహోదర మరియు సహోదరీల సాధారణ జీవితాల్ని ఇబ్బంది పెట్టకుండా, వీలైనంత త్వరగా వచ్చే అవకాశముతో సంఘమును విడిచిపెడితే చాలా మంచిది, తద్వారా, వారు దేవుని శిక్ష నుండి తప్పించుకుంటారు. వారితో వెళ్ళినవారిలో మీలో ఎవరైనా ఉంటే, మిమ్మల్ని మీరు ప్రతిబించడానికి ఈ అవకాశాన్ని చక్కగా వినియోగించుకోండి. మీరు దుష్టులతో పాటు సంఘమును విడిచి పెడతారా లేదా ఉండిపోయి విధేయతతో అనుసరిస్తారా? మీరు ఈ మాటలను చాలా జాగ్రత్తగా పరిగణనలోకి తీసుకోండి. మీరు ఎంపిక చేసుకోవడానికి నేను మరొక అవకాశం ఇస్తున్నాను మరియు మీ సమాధానము కొరకు ఎదురు చూస్తున్నాను.


దేవుని పట్ల నీవు నీ భక్తిని కొనసాగించాలి

ప్రస్తుత రోజుల్లో సంఘములో పరిశుద్ధాత్మ ఎలా పని చేస్తోంది? ఈ ప్రశ్నపై నీకు గట్టి అవగాహన ఉందా? మీ సహోదర సహోదరీలకు ఉన్న గొప్ప కష్టనష్టాలేమిటి? వారికి బొత్తిగా లేనిది ఏమిటి? ప్రస్తుతం, కొంతమంది వ్యక్తులు కష్టాలలో ఉన్నప్పుడు ప్రతికూలంగా ఉంటారు, ఇంకొందరు ఫిర్యాదు కూడా చేస్తుంటారు. దేవుడు మాట్లాడడం ముగించినందున ఇంకొందరు వ్యక్తులు ఇక ముందుకు సాగడం లేదు. ప్రజలు దేవునిపై విశ్వాసపు సరైన మార్గంలోకి ప్రవేశించలేదు. వారు స్వతంత్రంగా జీవించలేరు మరియు వారు తమ స్వంత ఆధ్యాత్మిక జీవితాన్ని కొనసాగించలేరు. కొందరు వ్యక్తులు శక్తితో అనుసరిస్తారు మరియు దేవుడు మాట్లాడినప్పుడు ఆచరించడానికి ఇష్టపడతారు, కానీ దేవుడు మాట్లాడనప్పుడు, వారు ఇక ముందుకు సాగరు. ప్రజలు ఇప్పటికీ వారి హృదయాలలో దేవుని చిత్తాన్ని అర్థం చేసుకోలేదు మరియు వారికి దేవుని పట్ల తక్షణమైన ప్రేమ లేదు; గతంలో వారు బలవంతము చేయబడుట వలన దేవునిని అనుసరించారు. ఇప్పుడు దేవుని పనిలో విసిగి వేసారిన వారు కొందరున్నారు. అలాంటి వారు ప్రమాదంలో లేరా? చాలా మంది ప్రజలు కేవలం కొనసాగింపు స్థితిలో ఉన్నారు. వారు దేవుని వాక్కులను తిని, త్రాగి, ఆయనను ప్రార్థించినప్పటికీ, వారు అర్ధమనస్సుతోనే అదంతా చేస్తారు, మరియు వారికి ఒకప్పుడు ఉన్న నడుపుదల ఇప్పుడు లేదు. చాలా మంది వ్యక్తులు, వాస్తవానికి ఎటువంటి అంతర్గత నడుపుదల లేకుండా నిరంతరంగా ఉన్నట్లే దేవుని పనియైన శుద్ధీకరణ మరియు పరిపూర్ణత పట్ల ఆసక్తిని కలిగి లేరు. వారు అతిక్రమములచే పట్టబడినప్పుడు, వారు దేవునికి ఋణపడి ఉన్నట్లు అనుకోరు, పశ్చాత్తాపపడగలిగిన అవగాహన కూడా వారికి ఉండదు. వారు సత్యాన్ని వెంబడించరు అలానే దేవుని సంఘాన్ని విడిచిపెట్టరు, కానీ బదులుగా తాత్కాలిక ఆనందాలను మాత్రమే అనుసరిస్తారు. ఇటువంటి వ్యక్తులు మూర్ఖులు, పూర్తిగా తెలివితక్కువవారు! సమయం వచ్చినప్పుడు, వారందరూ వెలి వేయబడతారు, వారిలో ఒక్కరు కూడా రక్షించబడరు! ఎవరైనా ఒకసారి రక్షింపబడినట్లయితే వారు ఎల్లకాలం రక్షింపబడతారని నీవు భావిస్తున్నావా? ఈ నమ్మకం స్వచ్ఛమైన మోసం! జీవములోకి ప్రవేశించని వారందరూ మందలింపబడతారు. చాలా మందికి జీవములోకి ప్రవేశించడానికి, దర్శనాలలోకి లేదా సత్యాన్ని ఆచరణలో పెట్టడానికి ఎటువంటి ఆసక్తి ఉండదు. వారు లోపలికి ప్రవేశించడాన్ని వెంబడించరు మరియు వారు మరింత లోతుగా ప్రవేశించడాన్ని ఖచ్చితంగా కొనసాగించరు. వారు తమను తాము నాశనం చేసుకోవడం లేదా? ప్రస్తుతం, పరిస్థితులు నిరంతరం మెరుగుపడుతున్న వ్యక్తులు ఒక భాగం ఉన్నారు. పరిశుద్ధాత్మ ఎంత ఎక్కువగా క్రియ చేస్తారో, అంత ఎక్కువ విశ్వాసాన్ని వారు పొందుతారు; వారు ఎంత ఎక్కువగా అనుభవిస్తారో, దేవుని క్రియ యొక్క లోతైన మర్మాన్ని అంతగా అనుభవిస్తారు. వారు ఎంత లోతుగా లోపలికి ప్రవేశిస్తే అంత ఎక్కువగా అర్థం చేసుకుంటారు. దేవుని ప్రేమ చాలా గొప్పదనియు మరియు వారు తమలో తాము స్థిరంగా మరింత జ్ఞానోదయం పొందామని భావిస్తారు. దేవుని పని గురించి వారికి అవగాహన ఉంది. వీరిలో పరిశుద్ధాత్మ క్రియ చేస్తున్న వ్యక్తుల్లో కొంతమంది ఇలా అంటారు: "దేవుని నుండి నూతన వచనాలు లేకపోయినా, నేను ఇంకా లోతుగా సత్యంలోకి వెళ్లాలని కోరుకుంటాను, నా వాస్తవ అనుభవంలో ప్రతిదాని గురించి నేను శ్రద్ధ వహించాలి మరియు దేవుని వాక్కుల వాస్తవికతలోకి ప్రవేశించాలి." ఈ రకమైన వ్యక్తి పరిశుద్ధాత్మ క్రియను కలిగి ఉంటాడు. దేవుడు తన ముఖ దర్శనాన్ని చూపించకపోయినా, ప్రతి వ్యక్తి నుండి దాగి ఉన్నట్లు కనపడినప్పటికీ లేదా ఆయన ఒక్క మాట కూడా మాట్లాడకపోయినప్పటికీ ప్రజలు కొంత అంతర్గత శుద్ధిని అనుభవించే సందర్భాలు ఉంటాయి, అయినప్పటికీ దేవుడు ప్రజలను పూర్తిగా విడిచిపెట్టలేదు. ఒక వ్యక్తి తాను నిర్వహించవలసిన సత్యాన్ని నిలుపుకోలేకపోతే, వారికి పరిశుద్ధాత్ముని క్రియ ఉండదు. శుద్ధి చేసే కాలంలో, దేవుడు తనను తాను చూపించుకోకుండా, నీకు విశ్వాసం లేకుంటే, బదులుగా భయపడి ఉంటే, నీవు ఆయన వాక్కులను అనుభవించడంపై దృష్టి పెట్టకపోతే, నీవు దేవుని కార్యము నుండి పారిపోయినట్లే. తరువాత, నీవు వెలివేయబడిన వారిలో ఒకరివి అవుతావు. దేవుని వాక్యంలోకి ప్రవేశించడానికి ప్రయత్నించని వారు ఆయనకు సాక్షిగా నిలబడలేరు. దేవుని గురించి సాక్ష్యమివ్వగల మరియు ఆయన చిత్తాన్ని సంతృప్తి పరచగల వ్యక్తులు దేవుని వాక్కులను అనుసరించడానికి వారికున్న నడుపుదలపై పూర్తిగా ఆధారపడతారు. ప్రజలలో దేవుడు చేసే కార్యము ప్రాథమికంగా సత్యాన్ని పొందేందుకు వారిని అనుమతించడం; నీవు జీవాన్ని కొనసాగించడం అనేది నిన్ను పరిపూర్ణం చేయడం కోసమే, మరియు ఇదంతా నిన్ను దేవుని వినియోగానికి అనుకూలంగా మార్చడానికి జరుగుతుంది. నీవు ఇప్పుడు వెంబడించేదల్లా మర్మాలను వినడం, దేవుని వాక్కులను వినడం, నీ కన్నులకు విందు చేయడం మరియు ఏదైనా కొత్తదనం లేదా ధోరణి ఉందా అని చుట్టూ చూడటం మరియు తద్వారా నీ ఉత్సుకతను సంతృప్తిపరచడం. ఇదే గనుక నీ హృదయంలో ఉన్న ఉద్దేశ్యం అయితే, ఇక నీకు దేవుని అవసరాలను తీర్చడానికి వేరే మార్గం అవసరం లేదు. సత్యాన్ని అనుసరించని వారు చివరివరకు వెంబడించలేరు. ప్రస్తుతం, దేవుడు ఏదో చేయడం లేదని కాదు, కానీ ప్రజలు ఆయనకు సహకరించడం లేదు, ఎందుకంటే వారు ఆయన కార్యములో విసిగిపోయారు. వారు ఆశీర్వాదాలు ఇవ్వడానికి మాట్లాడే పదాలను మాత్రమే వినాలని కోరుకుంటారు మరియు ఆయన తీర్పు మరియు మందలింపు అనే పదాలను వినడానికి వారు ఇష్టపడరు. దీనికి కారణం ఏమిటి? దీవెనలు పొందాలనే ప్రజల కోరికలు నెరవేరకపోవడమే వారు ప్రతికూలంగా మరియు బలహీనంగా మారడానికి కారణం. దేవుడు తనను అనుసరించడానికి ఉద్దేశపూర్వకంగా ప్రజలను అనుమతించలేదని కాదు, లేదా ఆయన ఉద్దేశపూర్వకంగా మానవాళికి దెబ్బలు వేస్తున్నాడని కూడా కాదు. ప్రజలు ప్రతికూలంగా మరియు బలహీనంగా ఉన్నారు, ఎందుకంటే వారి ఉద్దేశాలు సరికానివి. దేవుడు మనిషికి జీవాన్ని ఇచ్చే దేవుడు, మరియు ఆయన మనిషిని మరణంలోకి తీసుకురాలేడు. ప్రజల ప్రతికూలత, బలహీనతలు, మరియు వెనక్కి జారిపోవడం అనేవి వారి స్వంత చేష్టల వలన సంభవిస్తాయి.

దేవుని ప్రస్తుత కార్యం కొంత మేరకు ప్రజలను శుద్ధి పరుస్తుంది, మరియు ఎవరైతే దృఢముగా నిలబడి, ఈ పరిశుద్ధతను స్వీకరిస్తారో వారు దేవుని చేత అంగీకరింప బడతారు. మాట్లాడకుండా లేక పని చేయనట్లు కనపడుతూ, ఆయన తనను తాను ఎలా దాచుకున్నప్పటికీ, మీరు ఇంకా శక్తితో కొనసాగించవచ్చు. దేవుడు నిన్ను తిరస్కరిస్తానని చెప్పినా, నీవు ఇప్పటికీ ఆయనను అనుసరిస్తావు. దేవునికి సాక్షిగా నిలబడటం అంటే ఇదే. దేవుడు నీ నుండి తనను తాను దాచుకొనినపుడు, నీవు ఆయనను వెంబడించడం మానేస్తే, ఇది దేవునికి సాక్షిగా నిలబడటం అవుతుందా? వాస్తవానికి ప్రజలు లోనికి ప్రవేశించకపోతే, వారికి అసలు స్థానమే ఉండదు మరియు వారు నిజంగా గొప్ప శోధనను ఎదుర్కొన్నప్పుడు వారు తొట్రిల్లుతారు. దేవుడు మాట్లాడనప్పుడు లేదా నీ స్వంత ఆలోచనలకు అనుగుణం కానిది చేసినప్పుడు, నీవు విచ్ఛిన్నం అవుతావు. దేవుడు ప్రస్తుతం నీ స్వంత తలంపుల ప్రకారం నడుచుకుంటూ ఉంటే, ఆయన నీ చిత్తాన్ని సంతృప్తి పరుస్తున్నప్పుడు మాత్రమే నీవు శక్తితో నిలబడి ముందుకు సాగగలిగినట్లయితే, అప్పుడు నీవు ఎటువంటి పునాదిపై జీవిస్తూ ఉన్నావు? మానవ ఉత్సుకతపై మాత్రమే పూర్తిగా ఆధారపడే విధంగా జీవించే వారు చాలా మంది ఉన్నారని నేను చెప్తున్నాను. వారు వెంబడించడానికి తపన అనేది వారి నిజమైన హృదయంలో ఖచ్చితంగా లేదు. సత్యంలోకి ప్రవేశించకుండా, జీవితంలో తమ ఉత్సుకతపై మాత్రమే ఆధారపడే వారందరూ తుచ్ఛమైన వ్యక్తులు మరియు వారు ప్రమాదంలో ఉన్నారు! దేవుని వివిధ రకాలైన పనులన్నీ మానవజాతి పరిపూర్ణత కొరకు నిర్వహించబడతాయి. అయినప్పటికీ, ప్రజలు ఎల్లప్పుడూ ఆసక్తిగా ఉంటారు, వారు వినికిడి సమాచారం గురించి విచారించడానికి ఇష్టపడతారు, వారు విదేశాలలో ప్రస్తుత వ్యవహారాల గురించి ఆందోళన చెందుతారు-ఉదాహరణకు, ఇజ్రాయెల్‌లో ఏమి జరుగుతుందో లేదా ఈజిప్టులో భూకంపం సంభవించినదా అని వారు ఉత్సుకతతో ఉంటారు- వారి స్వార్థ కోరికలను తీర్చుకోవడానికి కొన్ని కొత్త, కొత్త విషయాలు ఎల్లప్పుడూ వెతుకుతూ ఉంటారు. వారు జీవాన్ని వెంబడించరు, లేదా పరిపూర్ణతను వెంబడించరు. వారి అందమైన కల సాకారం కావడానికి మరియు వారి విపరీత కోరికలు నెరవేరడానికి మాత్రమే ప్రభువు దినము త్వరగా రావాలని మాత్రమే కోరుకుంటారు. ఇటువంటి వ్యక్తి ఆచరణాత్మకమైన వారు కాదు - వారు సరికాని దృక్పథాన్ని కలిగి ఉన్నవారు. సత్యాన్వేషణ మాత్రమే దేవునిపై మానవాళి విశ్వాసానికి పునాది, మరియు ప్రజలు జీవములోకి ప్రవేశించకపోతే, వారు దేవునిని సంతృప్తి పరచడానికి ప్రయత్నించకపోతే, వారు శిక్షకు గురవుతారు. శిక్షింపబడే వారు దేవుని కార్యము సమయంలో పరిశుద్ధాత్మ క్రియను కలిగి ఉండని వారై ఉన్నారు.

దేవుని క్రియ ఈ దశలలో ప్రజలు ఎలా ఆయనకి సహకరించాలి? దేవుడు ప్రస్తుతం ప్రజలను పరీక్షిస్తున్నాడు. ఆయన ఒక్క మాట కూడా మాట్లాడడు, కానీ తనను తాను మరుగు పరుచుకుంటాడు మరియు ప్రజలతో ప్రత్యక్ష సంబంధం లేకుండా ఉన్నాడు. బయటి నుంచి చూస్తే ఆయన ఏ పనీ చేయనట్లు కనిపిస్తున్నా మనిషి లోపల ఇంకా పని చేస్తూనే ఉన్నాడనేది సత్యం. జీవములోకి ప్రవేశించడానికి ప్రయత్నిస్తున్న ఎవరికైనా వారి జీవితానికి సంబంధించి ఒక దర్శనం ఉంటుంది అలాగే వారు దేవుని కార్యమును పూర్తిగా అర్థం చేసుకోకపోయినా వారికి సందేహాలు ఉండవు. శోధనలకు గురవుతున్నపుడు, దేవుడు ఏమి చేయాలనుకుంటున్నాడో మరియు ఆయన ఏ పనిని సాధించాలనుకుంటున్నాడో నీకు తెలియనప్పుడు కూడా, మానవజాతి పట్ల దేవుని ఉద్దేశాలు ఎల్లప్పుడూ మంచివని నీవు తెలుసుకోవాలి. నీవు నిజమైన హృదయంతో ఆయనను వెంబడిస్తే, ఆయన నిన్ను ఎప్పటికీ విడనాడడు కానీ చివరికి ఆయన ఖచ్చితంగా నిన్ను పరిపూర్ణం చేస్తాడు మరియు ప్రజలను తగిన గమ్యస్థానానికి తీసుకువస్తాడు. దేవుడు ప్రస్తుతం ప్రజలను ఎలా పరీక్షిస్తున్నప్పటికీ, ప్రజలకు తగిన ఫలితాన్ని అందించి, వారు చేసిన దానికి తగిన ప్రతిఫలాన్ని ఇచ్చే రోజు వస్తుంది. దేవుడు ప్రజలను ఒక నిర్దిష్ట స్థితికి నడిపించిన తరువాత వారిని పక్కన పెట్టడు లేదా వారిని విస్మరించడు. దేవుడు నమ్మదగినవాడు కావడమే దీనికి కారణం. ఈ దశలో, పరిశుద్ధాత్మ శుద్ధీకరణ పనిని చేస్తాడు. ఆయన ప్రతి ఒక్క వ్యక్తిని శుద్ధి చేస్తున్నాడు. మరణపు విచారణ మరియు మందలింపు విచారణ ద్వారా ఏర్పడిన పని దశలలో, పదాల ద్వారా శుద్ధీకరణ జరిగింది. దేవుని క్రియలను ప్రజలు అనుభవించాలంటే, వారు మొదట ఆయన ప్రస్తుత పనిని ఇంకా మానవాళి ఆయనతో ఎలా సహకరించాలో అర్థం చేసుకోవాలి. నిజానికి, ఇది అందరూ అర్థం చేసుకోవలసిన విషయం. దేవుడు ఏమి చేసినా, అది శుద్దీకరణ లేదా ఆయన మాట్లాడకపోయినా, దేవుని పనిలో ఒక్క మెట్టు కూడా మానవాళి ఆలోచనలకు అనుగుణంగా ఉండదు. ఆయన పనిలోని ప్రతి అడుగు ప్రజల ఆలోచనలను విడగొడుతుంది మరియు విచ్ఛిన్నం చేస్తుంది. ఇది ఆయన కార్యము. కానీ, దేవుని పని ఒక నిర్దిష్ట దశకు చేరుకున్నందున, ఏదేమైనా ఆయన మానవాళి అంతటినీ చంపడు అని నీవు తప్పక నమ్మాలి. ఆయన మానవాళికి వాగ్దానాలు మరియు ఆశీర్వాదాలు రెండింటినీ ఇస్తాడు, మరియు ఆయనను వెంబడించే వారందరూ ఆయన ఆశీర్వాదాలను పొందగలుగుతారు, కానీ ఆయనను వెంబడించని వారందరూ దేవునిచేత వెలివేయబడతారు. ఇది నీ అన్వేషణపై ఆధారపడి ఉంటుంది. దేనితోనూ సంబంధం లేకుండా, దేవుని కార్యము ముగిసినప్పుడు, ప్రతి వ్యక్తికి తగిన గమ్యం ఉంటుందని నీవు నమ్మాలి. దేవుడు మానవాళికి అందమైన ఆకాంక్షలను అందించాడు, అయితే అనుసరణ లేకుండా అవి సాధింపబడవు. నీవు ఇప్పుడు దీన్ని చూడగలగాలి—దేవుని శుద్ధీకరణ మరియు ప్రజలను మందలించడం ఆయన పని, అయితే ప్రజలు తమ వంతుగా, అన్ని సమయాల్లో స్వభావాన్ని మార్చుకోవాలి. నీ ఆచరణాత్మక అనుభవంలో, నీవు ముందుగా దేవుని వాక్కులను ఎలా తినాలో మరియు ఎలా త్రాగాలో తెలుసుకోవాలి; నీవు దేనిలోకి ప్రవేశించాలి మరియు నీ స్వంత లోపాలను నీవు ఆయన వాక్కుల్లోనే కనుగొనాలి, నీవు నీ ఆచరణాత్మక అనుభవంలోనే లోనికి ప్రవేశాన్ని వెతకాలి మరియు ఆచరణలో పెట్టవలసిన దేవుని వాక్యాల భాగాన్ని తీసుకోవాలి ఇంకా అలా చెయ్యడానికి ప్రయత్నించాలి. దేవుని వాక్కులు తినడం మరియు త్రాగడం ఒక అంశం. అదనంగా, సంఘ జీవితం తప్పనిసరిగా నిర్వహించబడాలి, నీవు ఒక సాధారణ ఆధ్యాత్మిక జీవితాన్ని కలిగి ఉండాలి నీవు నీ ప్రస్తుత విషయాలన్నిటినీ దేవునికి అప్పగించగలగాలి. ఆయన కార్యము ఎలా మారినప్పటికీ, నీ ఆధ్యాత్మిక జీవితం సాధారణంగానే ఉండాలి. ఆధ్యాత్మిక జీవితం నీ సాధారణ ప్రవేశాన్ని కొనసాగించగలదు. దేవుడు ఏమి చేసినా, నీవు నిరంతరాయంగా కొనసాగించాలి మరియు నీ కర్తవ్యాన్ని నెరవేర్చాలి. ఇది ప్రజలు చేయవలసినది. ఇది పరిశుద్ధాత్మ పని, కానీ సాధారణ స్థితిలో ఉన్నవారికి ఇది పరిపూర్ణత అయితే, అసాధారణ స్థితిలో ఉన్నవారికి ఇది ఒక పరీక్ష. పరిశుద్ధాత్మ శుద్ధీకరణ కార్యము ప్రస్తుత దశలో, కొందరు వ్యక్తులు దేవుని కార్యము చాలా గొప్పదని మరియు ప్రజలకు ఖచ్చితంగా శుద్దీకరణ అవసరమని, లేకుంటే వారి స్థానము చాలా తక్కువగా ఉంటుందని మరియు వారు దేవుని చిత్తాన్ని పొందే మార్గం లేదని అంటున్నారు. అయితే, ఎవరి పరిస్థితి అయితే బాగోలేదో, అది దేవునిని వెంబడించకపోవడానికి ఒక కారణం అవుతుంది, మరియు కూటములకు హాజరుకాకపోవడానికి లేదా దేవుని వాక్యాన్ని తినకుండా మరియు తాగకుండా ఉండటానికి కారణంగా ఉంటుంది. దేవుని కార్యములో, ఆయన ఏమి చేసినా లేదా ఆయన ఎలాంటి మార్పులు కలగచేసినా, ప్రజలు సాధారణ ఆధ్యాత్మిక జీవితమును ఆధారముగా కలిగి ఉండాలి. బహుశా నీవు ఆధ్యాత్మిక జీవితంలోని ఈ ప్రస్తుత దశలో అలసత్వం వహించి ఉండకపోవచ్చు, కానీ నీవు ఇంకా గొప్పగా అయితే సంపాదించలేదు అలాగే గొప్ప ఫలాన్ని పొందుకోలేదు. ఈ రకమైన పరిస్థితులలో, నీవు ఇంకా నియమాలను పాటించాలి; నీవు నీ జీవితంలో నష్టాలను చవిచూడకుండా మరియు మీరు దేవుని చిత్తాన్ని సంతృప్తిపరచడం కొరకు నీవు ఈ నియమాలను పాటించాలి. నీ ఆధ్యాత్మిక జీవితం అసాధారణంగా ఉంటే, నీవు దేవుని ప్రస్తుత కార్యాన్ని అర్థం చేసుకోలేవు బదులుగా అది నీ స్వంత తలంపులకు విరుద్ధంగా ఉందని ఎల్లప్పుడూ పూర్తిగా భావిస్తావు, ఇంకా నీవు ఆయనను అనుసరించడానికి సిద్ధంగా ఉన్నప్పటికీ, నీకు అంతర్గత ప్రేరణ లేదు. కాబట్టి, ప్రస్తుతం దేవుడు ఏం చేస్తున్నా, ప్రజలు సహకరించాలి. ప్రజలు సహకరించకపోతే, పరిశుద్ధాత్మ తన పనిని చేయలేడు, మరియు ప్రజలకు సహకరించే హృదయం లేకపోతే, వారు పరిశుద్ధాత్మ పనిని పొందలేరు. నీవు లోలోపల పరిశుద్ధాత్మ క్రియను కలిగి ఉండాలనుకుంటే, నీవు దేవుని ఆమోదాన్ని పొందాలనుకుంటే, నీవు దేవుని ముఖం ముందు నీ నిజమైన భక్తిని కొనసాగించాలి. ఇప్పుడు, నీవు లోతైన అవగాహన, ఉన్నత సిద్ధాంతం లేదా అలాంటి ఇతర విషయాలను కలిగి ఉండవలసిన అవసరం లేదు—అయితే అసలైన పునాదిపై నీవు దేవుని వాక్యాన్ని ఎత్తిపట్టాలి. ప్రజలు దేవునికి సహకరించకపోతే మరియు లోతైన ప్రవేశాన్ని కొనసాగించకపోతే, అప్పుడు దేవుడు నిజముగా వారికి చెందిన వస్తువులన్నింటినీ తీసివేస్తాడు. అంతరంగములో, ప్రజలు ఎల్లప్పుడూ సులభంగా లభ్యం అయ్యే వాటికోసం అత్యాశతో ఉంటారు అలాగే ఇప్పటికే అందుబాటులో ఉన్న వాటిని ఆస్వాదిస్తారు. వారు ఎటువంటి వెల చెల్లించకుండా దేవుని వాగ్దానాలను పొందాలని కోరుకుంటారు. ఇవి మానవాళి ప్రోత్సహించే వినోదభరితమైన విపరీత ఆలోచనలు. వెల చెల్లించకుండానే జీవితాన్ని పొందాలని—కానీ ఏదైనా ఎప్పుడైనా ఇంత సులభతరమా? ఎవరైనా దేవునిని నమ్మి, జీవములోకి ప్రవేశించాలని ప్రయత్నించినప్పుడు మరియు వారి స్వభావంలో మార్పును కోరినప్పుడు, వారు మూల్యం చెల్లించాలి అలానే ఆయన ఏమి చేసినా వారు ఎల్లప్పుడూ దేవునిని అనుసరించే స్థితిని సాధించాలి. ఇది ప్రజలు తప్పక చేయవలసిన పని. మీరు వీటన్నింటిని ఒక నియమంగా అనుసరించినప్పటికీ, మీరు దానిని ఎల్లప్పుడూ ఎత్తిపట్టాలి. మరియు పరీక్షలు ఎంత గొప్పవైనప్పటికీ, మీరు దేవునితో మీ సాధారణ సంబంధాన్ని విడనాడరాదు. మీరు ప్రార్థన చేయగలగాలి, మీ సంఘ సహవాస జీవితాన్ని కొనసాగించాలి మరియు మీ సోదర సోదరీమణులను ఎప్పటికీ విడిచిపెట్టకూడదు. దేవుడు నిన్ను ప్రయత్నించినప్పుడు, నీవు ఇంకా సత్యాన్ని వెతకాలి. ఆధ్యాత్మిక జీవితానికి ఇది కనీస అవసరం. ఎల్లప్పుడూ వెతకాలనే కోరికను కలిగి ఉండటం మరియు సహకరించడానికి ప్రయత్నించడం, మీ శక్తినంతా వర్తింపజేయడం—ఇది జరుగుతుందా? ప్రజలు దీనిని పునాదిగా తీసుకుంటే, వారు వివేచన మరియు వాస్తవికతలోకి ప్రవేశించగలరు. నీ స్వంత స్థితి సాధారణమైనప్పుడు దేవుని వాక్యాన్ని అంగీకరించడం సులభం; ఈ పరిస్థితుల్లో సత్యాన్ని పాటించడం కష్టంగా అనిపించదు మరియు దేవుని పని గొప్పదని నీవు భావిస్తావు. కానీ నీ పరిస్థితి అధ్వాన్నంగా ఉంటే, దేవుని పని ఎంత గొప్పదైనా మరియు ఎవరైనా ఎంత అందంగా మాట్లాడినా, నీవు పట్టించుకోవు. ఒక వ్యక్తి పరిస్థితి అసాధారణముగా ఉన్నట్లయితే దేవుడు అతనిలో పనిచేయలేడు, అలానే వారు వారి స్వభావాలలో మార్పులను సాధించలేరు.

ప్రజలకు విశ్వాసం లేకపోతే, వారు ఈ మార్గంలో కొనసాగడం సులభం కాదు. దేవుని పని ప్రజల ఆలోచనలకు మరియు ఊహలకు ఏ మాత్రం అనుగుణంగా లేదని ఇప్పుడు అందరూ చూడగలరు. దేవుడు చాలా పని చేసాడు మరియు చాలా మాటలు మాట్లాడాడు మరియు అవన్నీ సత్యమైన విషయాలని ప్రజలు తెలుసుకున్నప్పటికీ, దేవుని గూర్చిన ఆలోచనలు వారిలో తలెత్తడానికి ఇప్పటికీ ఆస్పదమవుతుంటాయి. ప్రజలు సత్యాన్ని అర్థాన్ని చేసుకొని, దానిని సంపాదించుకోవడానికి ఇష్టపడినట్లయితే, వారు ఇప్పటికే తమ అనుభవాల నుండి సంపాదించిన వాటి ద్వారా మరియు వారు చూసిన వాటి ద్వారా నిలబడుటకు వారు తప్పనిసరిగా నిశ్చయతను మరియు సంకల్పశక్తిని కలిగియుండాలి. దేవుడు ఏమి చేసినా, ప్రజలు తాము కలిగి ఉన్న వాటిని నిలబెట్టుకోవాలి, దేవుని ముందు నిజాయితీగా ఉండాలి, మరియు చివరి వరకు ఆయనకు అంకితభావంతో ఉండాలి. ఇది మానవజాతి కర్తవ్యం. ప్రజలు చేయవలసిన దానిని ఎత్తిపట్టాలి. దేవునిపై విశ్వాసం ఉంచడానికి ఆయనకు మరియు ఆయన కార్యపు అనుభవానికి విధేయత కలిగి ఉండటం అవసరం. దేవుడు చాలా పని చేసాడు—ప్రజలకు అదంతా పరిపూర్ణత, శుద్ధీకరణ, ఇంకా ఎక్కువగా మందలింపు అని చెప్పవచ్చు. మానవ ఆలోచనలకు అనుగుణంగా దేవుని పనిలో ఒక్క మెట్టు కూడా లేదు; ప్రజలు ఆనందించినది దేవుని కఠినమైన మాటలు. దేవుడు వచ్చినప్పుడు, ప్రజలు ఆయన మహిమను మరియు ఆయన ఉగ్రతను ఆస్వాదించాలి. అయితే, ఆయన మాటలు ఎంత కఠినంగా ఉన్నా, మానవాళిని రక్షించడానికి మరియు పరిపూర్ణంగా చేయడానికి ఆయన వస్తాడు. జీవులుగా, ప్రజలు తాము చేయవలసిన విధులను నెరవేర్చాలి మరియు శుద్ధీకరణ మధ్యలో దేవునికి సాక్షిగా నిలబడాలి. ప్రతి విచారణలో వారు తాము భరించవలసిన సాక్ష్యాన్ని ఎత్తిపట్టాలి మరియు దేవుని కొరకు ప్రతిధ్వనించేలా ఉండాలి. ఇలా చేసే వ్యక్తి జయించువాడు. దేవుడు మిమ్మల్ని ఎలా శుద్ధి చేసినా, నీవు పూర్తి విశ్వాసంతో ఉంటావు మరియు ఆయనపై విశ్వాసాన్ని కోల్పోవు. మనిషి ఏమి చేయాలో అది నీవు చేస్తావు. మానవుని నుండి దేవుడు కోరేది ఇదే, మరియు మనిషి హృదయం పూర్తిగా ఆయన వైపుకు తిరిగి రావాలి మరియు గడిచే ప్రతి క్షణం ఆయన వైపు మళ్లాలి. ఇతను జయించువాడు. దేవుడు “జయించువారు” అని సూచించే వారు సాతాను ప్రభావంలో ఉన్నప్పుడు మరియు చీకటి శక్తులు, సాతాను ముట్టడిలో ఉన్నప్పటికీ, వారు సాక్షిగా నిలబడగలుగుతారు మరియు దేవుని పట్ల తమ విశ్వాసాన్ని మరియు భక్తిని కొనసాగించగలుగుతారు. నీవు ఇప్పటికీ దేవుని ముందు స్వచ్ఛమైన హృదయాన్ని ఉంచుకోగలిగితే మరియు దేవుని పట్ల నీ నిజమైన ప్రేమను కొనసాగించగలిగితే, అప్పుడు ఏదేమైనా నీవు దేవుని ముందు సాక్ష్యంగా నిలబడి ఉంటావు మరియు దీనినే దేవుడు “జయించువాడు” అంటారు. దేవుడు నిన్ను ఆశీర్వదించినప్పుడు నీ అన్వేషణ అద్భుతంగా ఉండి, ఆశీర్వాదం లేనప్పుడు వెనుతిరిగితే, ఇదేనా స్వచ్ఛత? ఈ మార్గం నిజమని నీకు ఖచ్చితంగా తెలుసు కాబట్టి, నీవు చివరి వరకు దానిని తప్పక అనుసరించాలి; నీవు దేవుని పట్ల నీ భక్తిని కొనసాగించాలి. నిన్ను పరిపూర్ణం చేయడానికి దేవుడే స్వయంగా భూమిపైకి వచ్చాడనే విషయాన్ని నీవు చూసినందున, నీవు నీ హృదయాన్ని పూర్తిగా ఆయనకు అప్పగించాలి. ఆయన ఏమి చేసినా నీవు ఇప్పటికీ ఆయనను అనుసరించగలిగితే, చివరిలో ఆయన నీకు అననుకూలమైన ఫలితాన్ని నిర్ణయించినప్పటికీ, అది దేవుని ముందు నీ స్వచ్ఛతను నిలబెడుతుంది. దేవునికి పవిత్రమైన ఆధ్యాత్మిక శరీరాన్ని మరియు స్వచ్ఛమైన కన్యత్వాన్ని సమర్పించడం అంటే దేవుని ముందు మనఃపూర్వక హృదయాన్ని ఉంచడం. మానవాళికి, నిజాయితీ అంటే స్వచ్ఛత, దేవుని పట్ల నిజాయితీగా ఉండగల సామర్థ్యం స్వచ్ఛతను కాపాడుకోవడం. ఇది నీవు ఆచరణలో పెట్టాలి. నీవు ప్రార్థన చేయవలసి వచ్చినప్పుడు, నీవు ప్రార్థిస్తావు; నీవు సహవాసంలో కలిసి ఉండవలసి వచ్చినప్పుడు, నీవు అలా చేస్తావు; నీవు కీర్తనలు పాడవలసి వచ్చినప్పుడు, నీవు కీర్తనలు పాడతావు; మరియు నీవు శరీరాన్ని విడిచిపెట్టవలసి వచ్చినప్పుడు, నీవు శరీరాన్ని వదులుకుంటావు. నీవు నీ కర్తవ్యాన్ని నిర్వర్తించినప్పుడు, నీవు దానిలో గందరగోళం చెందవు; నీవు పరీక్షలు ఎదుర్కొన్నప్పుడు నీవు స్థిరంగా ఉంటావు. ఇదే దేవుని పట్ల భక్తి. ప్రజలు ఏమి చేయాలనేది నీవు సాక్ష్యమియ్యకపోతే నీ మునుపటి బాధలు మరియు తీర్మానాలు అన్నీ నిష్ఫలమైనవే.

దేవుని పనిలోని ప్రతి మెట్టులో, ప్రజలు సహకరించాల్సిన విధానం ఒకటి ఉంది. దేవుడు ప్రజలను శుద్ధి చేస్తాడు, తద్వారా వారు శుద్ధీకరణలకు లోనవుతున్నప్పుడు వారికి నమ్మకం కలుగుతుంది. దేవుడు ప్రజలను పరిపూర్ణం చేస్తాడు, తద్వారా వారు దేవునిచే పరిపూర్ణులు అవుతారనే విశ్వాసాన్ని కలిగి ఉంటారు మరియు ఆయన శుద్ధీకరణలను అంగీకరించడానికి మరియు దేవునితో వ్యవహరించడానికి మరియు తగ్గించబడటానికి సిద్ధంగా ఉంటారు. దేవుని ఆత్మ ప్రజలకు జ్ఞానోదయం మరియు ప్రకాశాన్ని తీసుకురావడానికి మరియు వారికి ఆయనతో సహకరించడానికి మరియు అభ్యాసం చేయడానికి వారిలో క్రియ చేస్తుంది. శుద్ధీకరణ సమయంలో దేవుడు మాట్లాడడు. ఆయన తన స్వరాన్ని ఉచ్చరించడు, అయినప్పటికీ, ప్రజలు చేయవలసిన పని ఉంది. నీవు ఇప్పటికే కలిగి ఉన్నదానిని ఎత్తి పట్టాలి, నీవు ఇంకా దేవునికి ప్రార్థన చేయగలగాలి, దేవునికి దగ్గరగా ఉండాలి మరియు దేవుని ముందు సాక్షిగా నిలబడాలి; ఈ విధంగా నీవు నీ స్వంత కర్తవ్యాన్ని నిర్వర్తిస్తావు. ప్రజల విశ్వాసం మరియు ప్రేమకు సంబంధించిన ఆయన పరీక్షలన్నీ, వారు దేవునికి ఎక్కువగా ప్రార్ధించడం మరియు ఆయన ఎదుట దేవుని వాక్యములను వారు ఎక్కువగా ఆస్వాదించడం కోరుతున్నాయని దేవుని క్రియ నుండి మీరందరూ స్పష్టంగా చూడాలి. దేవుడు నీకు జ్ఞానోదయం చేసి, నీవు ఆయన చిత్తాన్ని అర్థం చేసుకున్నప్పటికీ, నీవు వీటిలో దేనినీ ఆచరణలో పెట్టకపోతే, నీవు ఏమీ పొందలేవు. నీవు దేవుని వాక్కులను ఆచరణలో పెట్టినప్పుడు, నీవు ఇంకా ఆయనకు ప్రార్థించగలగాలి, మరియు నీవు ఆయన వాక్కులను ఆస్వాదించినప్పుడు నీవు ఆయన ముందుకి వచ్చి, నిరుత్సాహంగా లేదా నిర్లిప్తంగా భావించకుండా ఆయనను వెతకాలి మరియు ఆయన యందు పూర్తి విశ్వాసంతో ఉండాలి. దేవుని వాక్కులను ఆచరణలో పెట్టని వారు కూటాల సమయంలో శక్తితో నిండి ఉంటారు, కానీ ఇంటికి తిరిగి వచ్చేసరికి చీకటిలో పడతారు. కనీసం కూడుకోవడానికి కూడా ఇష్టపడని వారు కొందరున్నారు. కాబట్టి, ప్రజలు నెరవేర్చాల్సిన బాధ్యత ఏమిటో నీవు స్పష్టంగా చూడాలి. వాస్తవానికి దేవుని చిత్తమేమిటో నీకు తెలియకపోవచ్చు, కానీ నీవు నీ కర్తవ్యాన్ని నిర్వర్తించగలగాలి, నీకు అవసరమైనప్పుడు నీవు ప్రార్థన చేయాలి, నీవు సత్యాన్ని ఆచరణలో పెట్టవలసివచ్చినపుడు, పెట్టాలి మరియు నీవు ప్రజలు ఏమి చేయాలో దానిని చేయగలవు. నీవు నీ నిజమైన దర్శనాన్ని ఎత్తి పట్టాలి. ఈ విధంగా, నీవు దేవుని తదుపరి పనిని మరింతగా అంగీకరించగలుగుతావు. దేవుడు మర్మమైన రీతిలో పని చేసినప్పుడు, నీవు వెతకకపోతే అది సమస్య. సమావేశాల సమయంలో ఆయన మాట్లాడినప్పుడు మరియు బోధిస్తున్నప్పుడు, నీవు ఉత్సాహంగా వింటావు, అయితే ఆయన మాట్లాడనప్పుడు మాత్రం నీకు శక్తి కరువై వెనక్కి తగ్గుతావు. ఎలాంటి వ్యక్తి ఈ విధంగా ప్రవర్తిస్తాడు? మంద ఎక్కడికి వెళ్లినా వెంబడించే వ్యక్తి ఇలా ఉంటారు. వారికి వైఖరి లేదు, సాక్ష్యం లేదు మరియు దర్శనం లేదు! చాలా మంది ఇలాగే ఉంటారు. నీవు అదే మార్గంలో కొనసాగితే, ఒక రోజు నీకు గొప్ప శోధన వచ్చినప్పుడు, నీవు శిక్షకి గురికాబడతావు. ప్రజలను పరిపూర్ణంగా చేసే దేవుని ప్రక్రియలో ఒక వైఖరిని కలిగి ఉండటం చాలా ముఖ్యం. నీవు దేవుని పనిలో ఒక్క అడుగుని కూడా సందేహించకుంటే, నీవు మానవుని కర్తవ్యాన్ని నెరవేర్చినట్లయితే, దేవుడు ఆచరణలో పెట్టేవాటిని నీవు నిజాయితీగా నిలబెడితే, అంటే, మీరు దేవుని ప్రబోధాలను గుర్తుంచుకున్నట్లు మరియు ఆయన ప్రస్తుత దినములో ఏమి చేసినా మీరు ఆయన ఉపదేశాలను మరచిపోకండి, ఆయన పని గురించి నీకు సందేహం లేకపోతే, నీ వైఖరిని కొనసాగిస్తూ, నీ సాక్ష్యాన్ని నిలబెట్టుకుని ఇంకా ప్రతి అడుగులో విజయం సాధిస్తే, చివరికి నీవు దేవునిచే పరిపూర్ణం అవుతావు, మరియు జయించబడే వ్యక్తిగా తయారవుతావు. నీవు దేవుని పరీక్షల ప్రతి అడుగులో స్థిరంగా నిలబడగలిగితే, ఇంకా నీవు చివరలో కూడా స్థిరంగా నిలబడగలిగితే, నీవు జయించినవానిగా, దేవునిచే పరిపూర్ణత పొందిన వ్యక్తి అవుతావు. నీ ప్రస్తుత శోధనలో నీవు స్థిరంగా నిలబడలేకపోతే, భవిష్యత్తులో అది మరింత కష్టతరం అవుతుంది. నీవు చాలా తక్కువ బాధలను మాత్రమే అనుభవిస్తే మరియు నీవు సత్యాన్ని వెంబడించకపోతే, చివరికి నీవు ఏమీ పొందలేవు. నీవు రిక్త హస్తాలతో మిగిలిపోతావు. దేవుడు మాట్లాడడం లేదని చూసి తమ అన్వేషణను విడిచిపెట్టి, హృదయం చెదిరిపోయేవారు కొందరు. అలాంటి వ్యక్తి మూర్ఖుడు కాదా? ఇలాంటి వ్యక్తులకు వాస్తవికత ఉండదు. దేవుడు మాట్లాడుతున్నప్పుడు, వారు ఎల్లప్పుడూ అటూ ఇటూ పరుగెడుతూ ఉంటారు, బయటకి ఖాళీ లేనట్టు మరియు ఉత్సాహంగా కనిపిస్తారు, కానీ ఇప్పుడు ఆయన మాట్లాడనందున, వారు వెతకడం మానేస్తారు. ఇలాంటి వ్యక్తికి భవిష్యత్తు ఉండదు. శుద్దీకరణల సమయంలో, నీవు తప్పనిసరిగా సానుకూల దృక్పథం నుండి ప్రవేశించాలి ఇంకా నీవు నేర్చుకోవలసిన పాఠాలను నేర్చుకోవాలి; నీవు దేవునిని ప్రార్థించినప్పుడు మరియు ఆయన వాక్యాన్ని చదివినప్పుడు, నీవు దానికి తగినట్టు నీ స్వంత స్థితిని కొలవాలి, నీ లోపాలను కనుగొనాలి మరియు నీవు నేర్చుకోవలసిన పాఠాలు ఇంకా చాలా ఉన్నాయని గుర్తించాలి. నీవు శుద్ధీకరణలకు లోనవుతున్నప్పుడు నీవు ఎంత నిజాయితీగా కోరుకుంటావో, నీవు అంతగా సరిపోవని కనుగొంటావు. నీవు శుద్దీకరణలలను ఎదుర్కొంటున్నప్పుడు నీవు ఎదుర్కొనే అనేక సమస్యలు ఉన్నాయి; నీవు వాటిని స్పష్టంగా చూడలేవు, నీవు ఫిర్యాదు చేస్తావు, నీవు నీ స్వంత శరీర తత్వాన్ని బహిర్గతంచేస్తావు- ఈ విధంగా మాత్రమే నీలో నీవు చాలా అవినీతి స్వభావాలను కలిగి ఉన్నావని కనుగొనగలవు.

ప్రజలు సామర్ధ్యములో కొరవడుతున్నారు, వారు దేవుని ప్రమాణాలకు ఎ౦తో దూర౦గా ఉన్నారు, భవిష్యత్తులో ఈ మార్గ౦లో నడవడానికి వారికి మరి౦త నమ్మక౦ అవసర౦ కావచ్చు. అ౦త్యదినాల్లో దేవుని పనికి అపారమైన ఆత్మవిశ్వాస౦, యోబుకన్నా గొప్ప ఆత్మవిశ్వాస౦ అవసర౦ అవుతుంది. విశ్వాసం లేకుండా, ప్రజలు అనుభవాన్ని పొందడం కొనసాగించలేరు మరియు వారు దేవునిచే పరిపూర్ణం కూడా కాబడలేరు. గొప్ప పరీక్షల రోజు వచ్చినప్పుడు, సంఘాలను విడిచిపెట్టే వ్యక్తులు ఉంటారు-కొందరు ఇక్కడ, కొందరు అక్కడ. మునుపటి రోజులలో వారి అన్వేషణలో చాలా బాగా పనిచేసిన కొందరు ఉంటారు మరియు వారు ఇకపై ఎందుకు నమ్మరు అనేది అస్పష్టంగా ఉంటుంది. నీవు అర్థం చేసుకోలేని అనేక విషయాలు జరుగుతాయి మరియు దేవుడు ఎటువంటి సంకేతాలను లేదా అద్భుతాలను బహిర్గతం చేయడు లేదా అతీంద్రియంగా ఏమీ చేయడు. నీవు దృఢంగా నిలబడగలవో లేదో చూడడానికి ఇది ఉంది - దేవుడు ప్రజలను శుద్ధి చేయడానికి వాస్తవాలను ఉపయోగిస్తాడు. నీవు ఇంకా ఎక్కువగా బాధపడలేదు. భవిష్యత్తులో గొప్ప పరీక్షలు వచ్చినప్పుడు, కొన్ని చోట్ల సంఘాలలోని ప్రతి ఒక్కరు వెళ్లిపోతారు, అలాగే నీవు ఎవరితో సత్సంబంధాలు కలిగి ఉన్నావో వారు వారి విశ్వాసాన్ని విడిచిపెట్టి దూరమవుతారు. అప్పుడు నీవు స్థిరంగా నిలబడగలవా? ఇప్పటి వరకు, నీవు ఎదుర్కొన్న పరీక్షలు చిన్నవిగా ఉన్నాయి అయితే నీవు బహుశా అతి కష్టముగా వాటిని తట్టుకున్నావు. ఈ దశలో శుద్ధీకరణలు మరియు వాక్కుల ద్వారా మాత్రమే పరిపూర్ణత జరుగుతుంది. తదుపరి దశలో, నిన్ను మెరుగుపరచడానికి వాస్తవాలు మీపైకి వస్తాయి, అప్పుడు నీవు విపత్తులో ఉంటావు. ఇది నిజంగా తీవ్రమైనదిగా మారినపుడు, దేవుడు నీకు త్వరపడి వెళ్లిపోమని సలహా ఇస్తాడు, మతపరమైన వ్యక్తులు నిన్ను వారితో వెళ్లేలా ఆకర్షించడానికి ప్రయత్నిస్తారు. నీవు మార్గంలో కొనసాగగలవో లేదో చూడడానికి ఇది జరుగుతుంది మరియు ఇవన్నీ పరీక్షలు. ఇప్పుడున్న శోధనలు చిన్నవి, ఒకానొక దినాన కొన్ని గృహాలలో తల్లిదండ్రులు విశ్వసించరు, ఇంకొన్ని గృహాలలో పిల్లలు విశ్వసించని రోజు వస్తుంది. అపుడు నీవు కొనసాగించగలవా? నువ్వు ఎంత ఎక్కువగా ముందుకు వెళ్తే నీ శోధనలు అంతగా పెరుగుతాయి. ప్రజల అవసరాలను బట్టి, వారి స్థాయిని బట్టి వారిని శుద్ధి చేసే తన పనిని దేవుడు నిర్వర్తిస్తాడు. దేవుడు మానవజాతిని పరిపూర్ణ౦ చేసే దశలో, జనుల స౦ఖ్య పెరుగుతూనే ఉ౦డడ౦ అసాధ్య౦, అ౦టే అది తగ్గిపోవడ౦ మాత్రమే జరుగుతు౦ది. ఈ శుద్ధీకరణల ద్వారా మాత్రమే ప్రజలు పరిపూర్ణం చేయబడగలరు. వ్యవహరి౦చబడడ౦, క్రమశిక్షణ చేయబడటం, పరీక్షి౦చబడడ౦, మందలింపబడటం, శపి౦చబడడ౦ — వీటన్నిటినీ నీవు తట్టుకోగలవా? సహోదర సహోదరీల౦దరూ ఎ౦తో శక్తివ౦త౦గా వెదుకుతున్న మ౦చి పరిస్థితి ఉన్న ఒక సంఘాన్ని నీవు చూసినప్పుడు, నీకు నీవుగా ఉత్తేజం చెందుతావు. వాళ్ళందరూ విడిచిపెట్టే రోజు వచ్చినప్పుడు, వారిలో కొందరు విశ్వసించడం మానివేసినపుడు, కొందరు వ్యాపారం చేయడానికి లేదా వివాహం చేసుకోవడానికి విడిచిపెట్టినపుడు, ఇంకొందరు మతంలో చేరినపుడు, అప్పుడు నీవు దృఢంగా నిలబడగలవా? నీవు అంతరంగములో ప్రభావితం కాకుండా ఉండగలవా? మానవజాతి పట్ల దేవుని పరిపూర్ణత అ౦త సులభమైన విషయ౦ కాదు! ప్రజలను శుద్ధి చేయడానికి ఆయన అనేక విషయాలను ఉపయోగిస్తాడు. ప్రజలు వీటిని పద్ధతులుగా చూస్తారు, కానీ దేవుని అసలు ఉద్దేశంలో ఇవి పద్ధతులు కానే కావు, వాస్తవాలు. చివరికి, ఆయన ప్రజలను ఒక నిర్దిష్ట స్థాయికి శుద్ధి చేసినప్పుడు అక్కడ వారికి ఇకపై ఎటువంటి ఫిర్యాదులు లేనప్పుడు, ఆయన పనిలోని ఈ దశ పూర్తవుతుంది. పరిశుద్ధాత్ముని గొప్ప పని నిన్ను పరిపూర్ణం చేయడమే, మరియు ఆయన క్రియ చేయనప్పుడు మరియు తనను తాను దాచుకున్నప్పుడు, అది నిన్ను పరిపూర్ణం చేసే అధిక ఉద్దేశ్యం కోసం మాత్రమే, మరియు ముఖ్యంగా ఈ విధంగా ప్రజలు దేవుని పట్ల ప్రేమను కలిగి ఉన్నారా, ఆయన పట్ల నిజమైన విశ్వాసం ఉందా లేదా అని చూడవచ్చు. దేవుడు స్పష్ట౦గా మాట్లాడినప్పుడు, నీవు శోధి౦చవలసిన అవసర౦ లేదు; ఆయన మరుగైనప్పుడు మాత్రమే నీవు వెదుక్కుంటూ నీ మార్గాన్ని తెలుసుకోవాలి. నీవు ఒక సృజింపబడిన జీవుని కర్తవ్యాన్ని నెరవేర్చగలగాలి, మరియు నీ భవిష్యత్తు ఫలితం మరియు నీ గమ్యం ఎలా ఉన్నప్పటికీ, నీవు జీవించి ఉన్న సంవత్సరాల్లో నీవు దేవుని పట్ల జ్ఞానం మరియు ప్రేమను కొనసాగించగలగాలి, ఇంకా దేవుడు నీతో ఎలా వ్యవహరించినప్పటికీ, నీవు ఫిర్యాదు చేయకుండా ఉండాలి. పరిశుద్ధాత్మ ప్రజలలో పనిచేయడానికి ఒక నియమం ఉంది. వారు దప్పికగొని, వెదకాలి, దేవుని కార్యముల గురించి అర్ధ హృదయంతోనో లేదా సందేహముతోనో ఉండకూడదు. మరియు వారు ఎల్ల వేళలా తమ కర్తవ్యాన్ని నిలబెట్టుకోగలగాలి; ఈ విధంగా మాత్రమే వారు పరిశుద్ధాత్మ క్రియను పొందుకోగలరు. దేవుని క్రియ ప్రతి మెట్టులో, మానవజాతికి కావలసినదల్లా అపారమైన ఆత్మవిశ్వాసం మరియు వెతకడానికి దేవుని ముందుకు రావడం—అనుభవం ద్వారా మాత్రమే దేవుడు ఎంత ప్రేమగలవాడో మరియు పరిశుద్ధాత్ముడు ప్రజలలో ఎలా పనిచేస్తారో అనేది జనులు కనుగొనగలరు. నీవు అనుభవించకపోతే, నీవు దాని ద్వారా నీ మార్గాన్ని అనుభూతి చెందకపోతే, నీవు వెదకకపోతే, అప్పుడు నీవు ఏమీ పొందలేవు. నీవు నీ అనుభవాల ద్వారా నీ మార్గాన్ని అనుభూతి చెందాలి, మరియు నీ అనుభవాల ద్వారా మాత్రమే నీవు దేవుని చర్యలను చూడగలవు మరియు ఆయన అద్భుతాన్ని మరియు అనిర్వచనీయతను గుర్తించగలవు.


మీరు జీవము లోనికి వచ్చిన వారిలో ఒకరిగా ఉన్నారా?

మీరు మీ అవినీతి స్వభావాలను విడిచిపెట్టి, సహజ మానవత్వపు ఉనికి నుండి జీవించడం మొదలు పెట్టినపుడే మీరు పరిపూర్ణులుతారు. నువ్వు ప్రవచనాలు పలుకలేకపోయినప్పటికీ, లేదా ఏ నిగూఢమైన సంగతుల గురించి మాట్లాడలేకపోయినప్పటికీ, నువ్వు సగటు మానవుని యొక్క ఉనికిని ప్రదర్శిస్తే చాలు. దేవుడు మనిషిని సృజించారు, కానీ ఆ తర్వాత మనిషి సాతాను చేత చెరపబడ్డాడు, ఆవిధంగా మనుష్యులు “మృత మనుష్యులు” అయ్యారు. కాబట్టి, నువ్వు మార్పు చెందిన తర్వాత, మీరు ఈ “మృత మనుష్యులుగా” ఉండవు. దేవుని వాక్కులు మాత్రమే మనుష్యుల ఆత్మలను ఇలా వెలిగించి, వారి పునర్జన్మకు కారణమవుతాయి, కనుక మనుష్యుల ఆత్మలు తిరిగి జన్మించినప్పుడు, వారు జీవానికి వస్తారు. నేను “మృత మనుష్యులు” గురించి మాట్లాడుతున్నప్పుడు, ఆత్మ లేకుండా బ్రతికి ఉన్న శరీరాల గురించి, లోలోపల ఆత్మలు మరణించిన వ్యక్తుల ను గురించి మాట్లాడుతున్నాను. ఎప్పుడైతే మనుష్యుల ఆత్మల్లో జీవపు మెరుపు వెలిగింపబడుతుందో, అప్పుడు మనుష్యులు జీవానికి వస్తారు. ఇంతకు ముందు చెప్పబడిన పరిశుద్ధులు ఒకప్పుడు సాతాను ప్రభావంలో ఉన్నప్పటికీ, ఇప్పుడు జీవానికి వచ్చిన ప్రజలుగా ఉండి, సాతానును ఓడించిన వారిగా ఉన్నారు. చైనాలోని ఎంపిక చేయబడిన మనుష్యులు యెర్రని మహా ఘట సర్పము యొక్క క్రూరమైన మరియు అమానవీయమైన వేధింపులను మరియు మోసాలను భరించారు. ఇది వారిని మానసికంగా నాశనం చేసి, జీవించడానికి కొంచెం కూడా ధైర్యం లేకుండా చేసింది. అందువలన, వారి ఆత్మల మేల్కొలుపు అనేది వారికున్న కొద్దిపాటి సారముతోనే ప్రారంభం కావాలి: కొంచెము కొంచెము గా, వారి కున్న ఆ సారములో నుండే, వారి ఆత్మలు మేల్కొలపబడాలి. వారు ఒకానొక రోజున జీవం పోసుకున్నప్పుడు, ఇక అటుపై వారికి ఎటువంటి అడ్డంకులు ఉండవు, అన్నీ సజావుగా సాగుతాయి. అయితే, ప్రస్తుతానికి మాత్రం, ఇది సాధించలేనిదిగానే ఉంది. చాలా మంది మనుష్యులు అనేక మరణ ప్రవాహాలను తెచ్చే విధంగా జీవిస్తూ ఉంటారు; వారు మరణం యొక్క రంగుతో కప్పబడి ఉంటారు, అంతేకాకుండా వారికి ఎంతో కొరత ఉంటుంది. కొందరి మాటలు మరణాన్ని కలిగి ఉంటాయి, వారి చర్యలు మరణాన్ని కలిగి ఉంటాయి, అలానే వారు జీవించే విధానంలో వారు బయటకు తెచ్చే దాదాపు ప్రతి అంశము మరణాన్ని కలిగి ఉంటుంది. నేడు, ఒకవేళ అటువంటి మనుష్యులు బహిరంగంగా దేవునికి సాక్ష్యమిస్తుంటే, వారు ఈ పనిలో విఫలమవుతారు, ఎందుకంటే వారు ఇంకా పూర్తిగా జీవాన్ని పొందలేదు మరియు మీలో చాలా మంది ఇలాంటి మరణించిన స్థితిలో ఉన్నారు. ఈ రోజులలో ఇంకొందరు ఇలా అంటారు—దేవుడు తన పనిని అన్యజనుల మధ్య త్వరగా వ్యాప్తి చేయడానికి కొన్ని సూచనలు మరియు అద్భుతాలను ఎందుకు చూపించటంలేదు అని అడుగుతారు. చనిపోయినవారు దేవునికి సాక్ష్యమివ్వలేరు; జీవించి ఉన్నవారు మాత్రమే చేయగలిగిన పని అది, అయితే ఈ రోజులలో చాలామంది మరణించిన వారిగానే ఉన్నారు. చాలా మంది సాతాను ప్రభావంతో మృత్యువు ముసుగులో జీవిస్తున్నారు, ఇంకా విజయం సాధించలేనివారిగా ఉన్నారు. ఇలాంటి స్థితిలో ఉండగా, వారు దేవునికి ఎలా సాక్ష్యమివ్వగలరు? వారు సువార్త పనిని ఎలా వ్యాప్తి చేయగలరు?

చీకటి ప్రభావంలో జీవించే వారందరూ మృత్యువు మధ్య జీవించే వారై, సాతాను ఆవహించినవారిగా ఉన్నారు. దేవునిచే రక్షించబడకుండా మరియు దేవుని తీర్పులచే తీర్చిదిద్దబడకుండా, క్రమపరచబడకుండా, మనుష్యులు మరణం యొక్క ప్రభావం నుండి తప్పించుకోలేరు; వారు జీవం కలిగినవారుగా మారలేరు. ఇట్టి “మరణించిన స్థితిలో ఉన్న మనుష్యులు” దేవునికి సాక్ష్యమివ్వలేరు, వారు దేవునిచే కూడా ఉపయోగించబడలేరు, దేవుని రాజ్యంలోకి అంత కంటే ప్రవేశించలేరు. దేవుడు జీవించి ఉన్నవారి సాక్ష్యాన్ని కోరుకుంటున్నాడు కానీ మరణించిన స్థితిలో ఉన్న వారిది కాదు. మరియు మరణించిన స్థితిలో ఉన్న వారిని కాదు కానీ, జీవించి ఉన్న స్థితిలో ఉన్న వారు తన కోసం పని చేయాలని ఆయన కోరుతున్నాడు. “మరణించిన స్థితిలో ఉన్న వారు” అంటే, దేవునికి వ్యతిరేకంగా తిరుగుబాటు చేసేవారు; వారు ఆత్మలో మొద్దుబారినట్లుగా ఉండి దేవుని మాటలను అర్థం చేసుకోలేని వారు; వారు సత్యాన్ని ఆచరణలో పెట్టని వారుగా మరియు దేవుని పట్ల కనీస విధేయత లేని వారై సాతాను ఆధిపత్యం క్రింద జీవించేవారు మరియు సాతానుచే దోపిడీ చేయబడేవారుగా ఉన్నారు. మరణ స్థితిలో ఉన్న వారు సత్యానికి వ్యతిరేకంగా నిలబడటం ద్వారా, దేవునికి వ్యతిరేకంగా తిరుగుబాటు చేయడం ద్వారా మరియు అణకువ లేకుండా, ధిక్కారంగా, ద్వేషపూరితంగా, క్రూరంగా, మోసపూరితంగా మరియు కృత్రిమంగా ఉండటం ద్వారా తమను తాము వ్యక్తపరుస్తారు. అలాంటి వారు దేవుని వాక్కులను తిని త్రాగినప్పటికీ, వారు దేవుని మాటలను బట్టి జీవించటం మాత్రం చేయలేరు; వారు సజీవంగా ఉన్నప్పటికీ, వారు కేవలం నడుస్తున్న, ఊపిరి పీల్చుకుంటున్న శవాలుగా ఉంటారు. మరణించిన స్థితిలో ఉన్న వారు దేవునికి పూర్తి అవిధేయులుగా ఉన్నారు అని పేర్కొనడం అనేది చాలా చిన్నవిషయం ఎందుకంటే అట్టి వారు ఆయనను సంతృప్తిపరచడంలో పూర్తి అసమర్థులు గా ఉంటారు. వారు ఆయనను కేవలం మోసగించుట మాత్రమే చేయగలరు, ఆయనకు వ్యతిరేకంగా దూషిస్తారు, ఆయనకు ద్రోహం చేస్తారు మరియు వారు జీవించే విధానం ద్వారా వారిలోనుండి బయటకు తెచ్చేవన్నీకూడా సాతాను స్వభావాన్ని వెల్లడిస్తాయి. మనుష్యులు ఒకవేళ తాము సజీవులుగా మారాలని, దేవుని పట్ల సాక్ష్యము కలిగి ఉండాలని మరియు దేవునిచే ఆమోదించబడాలని కోరుకున్నట్లయితే, దేవుడు ఇచ్చే రక్షణను వారు స్వీకరించాలి; వారు ఆయన తీర్పుకు మరియు మందలింపుకు సంతోషముగా లొంగిపోవాలి మరియు దేవుని తగ్గింపును ఇంకా ఆయనతో వ్యవహరించబడడాన్ని సంతోషంగా అంగీకరించాలి. అప్పుడు మాత్రమే వారు దేవునికి కావలసిన అన్ని సత్యాలను ఆచరణలో పెట్టగలుగుతారు మరియు అప్పుడే వారు దేవుని రక్షణ ను పొంది నిజంగా సజీవులుగా మారతారు. సజీవులు దేవునిచే రక్షించబడతారు; వారు దేవునిచే తీర్పు తీర్చబడ్డారు మరియు శిక్షణ చేయబడ్డారు, వారు తమను తాము అంకితం చేసుకోవడానికి సిద్ధంగా ఉంటారు మరియు దేవుని కొరకు తమ జీవితాలను సమర్పించడానికి సంతోషంగా ఉంటారు ఇంకా వారు ఆనందముతో తమ జీవితమంతా దేవునికి అంకితం చేస్తారు. సజీవులు దేవునికి సాక్ష్యమిచ్చినప్పుడే సాతాను సిగ్గుపడగలడు; సజీవ స్థితిలో ఉన్న వారు మాత్రమే దేవుని సువార్త పనిని వ్యాప్తి చేయగలరు, సజీవులుగా ఉన్నవారు మాత్రమే దేవుని హృదయాన్ని అనుసరిస్తారు మరియు సజీవముగా ఉన్నవారు మాత్రమే నిజమైన వ్యక్తులు. నిజానికి దేవుడు సృష్టించిన మనిషి జీవించే ఉన్నాడు, కానీ సాతాను చెరిపిన కారణంగా మనిషి మరణం మధ్య జీవిస్తాడు, సాతాను ప్రభావంతో జీవిస్తాడు. కనుక, ఈ విధంగా, మనుష్యులు ఆత్మ లేని మృతులుగా మారారు, వారు దేవుణ్ణి వ్యతిరేకించే శత్రువులుగా మారారు, వారు సాతాను ఉపకరణాలుగా మారారు ఇంకా వారు సాతాను బంధీలుగా మారారు. దేవుని చే సృష్టించబడిన సజీవులందరూ మృతులుగా మారారు కనుక దేవుడు తన సాక్ష్యాన్ని కోల్పోయాడు మరియు ఆయన సృష్టించిన మరియు ఆయన ఊపిరి ని కలిగి ఉన్న ఏకైక విషయం అయిన మానవాళిని కోల్పోయాడు. దేవుడు తన సాక్ష్యాన్ని తిరిగి తీసుకోవాలంటే, తన స్వహస్తముతో చేయబడినప్పటికీ సాతాను చేత బంధించబడిన వారిని తిరిగి తీసుకోవాలంటే, ఆయన వారిని పునరుత్థానం చేయాలి, తద్వారా వారు సజీవులుగా మారతారు, మరియు వారు ఆయన కాంతి యందు జీవించేలా ఆయన వారిని సంస్కరించాలి. మరణించిన స్థితిలో ఉన్న వారు ఆత్మ లేనివారుగా, తీవ్రస్థాయిలో మొద్దుబారిన వారిగా మరియు దేవునిని వ్యతిరేకించే వారుగా ఉన్నారు. ఇలాంటివారు దేవుని ఎరుగని వారిలో అగ్రగణ్యులు. ఇటువంటి మనుష్యులకు దేవునికి విధేయత చూపాలనే కనీస ఉద్దేశం కూడా ఉండదు; వారు ఆయనకు వ్యతిరేకంగా తిరుగుబాటు మాత్రమే చేస్తారు, ఆయనను వ్యతిరేకిస్తారు, అలానే కనీస విధేయతను కూడా కలిగి ఉండరు. సజీవులు అనగా వారి ఆత్మలు తిరిగి జన్మించిన స్థితిలో ఉండి, దేవునికి లోబడుట తెలిసిన వారై ఉండి దేవునికి విధేయముగా ఉంటారు. వారు సత్యమును, సాక్ష్యమును కలిగియున్నారు, మరియు ఇటువంటి ప్రజలు మాత్రమే దేవుని గృహములో ఆయనకు ప్రీతికరమైనవారు. ఎవరైతే జీవము లోకి వస్తారో, దేవుని రక్షణను చూస్తారో, దేవునికి విధేయత చూపిస్తారో మరియు దేవునిని వెదకడానికి ఇష్టపడతారో అట్టి వారినే దేవుడు రక్షిస్తాడు. దేవుడు శరీరధారిగా వచ్చాడని గ్రహించి, ఆయన అవతారాన్ని విశ్వసిస్తారో అట్టి వారినే ఆయన రక్షిస్తాడు. కొంతమంది జీవానికి రావచ్చు; ఇంకొంత మంది రాలేరు; ఇది వారి స్వభావము రక్షింప బడగలదా లేదా అనే దాని పై ఆధారపడి ఉంటుంది. చాలా మంది మనుష్యులు దేవుని వాక్యాన్ని చాలా ఎక్కువగా వింటారు కానీ, వారు దేవుని చిత్తాన్ని ఇంకా అర్థం చేసుకోలేదు కనుక వాటిని ఆచరణలో పెట్టలేరు. అలాంటి వ్యక్తులు ఏ సత్యాన్ని కూడా జీవించలేరు. అంతేకాకుండా, ఉద్దేశపూర్వకంగా దేవుని పనికి అంతరాయం కలుగ చేస్తు ఉంటారు. వారు దేవుని కోసం ఏ పని చేయలేనివారు, వారు ఆయనకు దేనినీ అంకితం చేయలేరు మరియు చర్చిలోని డబ్బును కూడా రహస్యంగా ఖర్చు చేస్తారు మరియు దేవుని మందిరంలో ఉచితంగా భోజనం చేస్తారు. ఇలాంటి మనుష్యులు మరణ స్థితిలో ఉన్నారు కనుక వారు రక్షించబడరు. దేవుడు తన పనిలో ఉన్న వారందరినీ రక్షిస్తాడు, కానీ ఆయన రక్షణను పొందుకోలేని మనుష్యులు కూడా కొంత భాగం ఉన్నారు; కొద్దిమంది మాత్రమే ఆయన రక్షణను పొందగలరు. ఇది ఎందుకంటే, చాలా మంది ప్రజలు చాలా లోతుగా భ్రష్టు పట్టి ఉన్నారు మరియు మరణించిన వారయ్యారు, మరియు వారు రక్షణకు చాలా దూరముగా ఉన్నారు. వారు సాతాను చేత పూర్తిగా దోపిడీ చేయబడ్డారు మరియు వారు వారి స్వభావంలో చాలా హానికరమైనవారు. ఆ అల్పసంఖ్యాకులైన ప్రజలు కూడా దేవునికి పూర్తి విధేయత చూపలేరు. వారు మొదటినుండి కూడా దేవుని పట్ల సంపూర్ణ విశ్వాసపాత్రులుగా ఉన్నవారు కాదు లేదా మొదటి నుండి దేవునిపట్ల అత్యంత ప్రేమను కనపరిచే వారు కాదు; అయితే, వారు దేవుని యొక్క విజయవంతమైన కార్యాచరణ ఆధారముగా మాత్రమే దేవునికి విధేయులయ్యారు, వారు ఆయన అత్యున్నతమైన ప్రేమ కారణంగానే దేవునిని చూసారు, దేవుని యొక్క నీతిని అనుపాదించే దైవ స్వభావం కారణంగానే వారి స్వభావంలో మార్పులు జరిగాయి, వారు కేవలం దేవుని యొక్క క్రియల ద్వారా, అనగా ఆయన చేసే సాధారణ మరియు యదార్ధమైన క్రియల ద్వారానే ఆయనను తెలుసుకుంటారు. దేవుని యొక్క ఇట్టి క్రియలు లేకుండా, ఈ వ్యక్తులు ఎంత మంచివారైనప్పటికీ, వారు ఇంకా సాతాను కు చెందిన వారిగానే ఉంటారు, వారు ఇంకా మరణానికి సంబంధించిన వారిగా ఉండి మృతులుగా ఉండి పోతారు. ఇట్టి మనుష్యులు ఈ రోజు దేవుని రక్షణను పొందగలుగుతున్నారంటే, కేవలం వారు దేవునితో సహకరించడానికి సిద్ధంగా ఉన్నందు వలన మాత్రమే.

దేవుని పట్ల వారి కున్న విధేయత కారణంగా, జీవం కలిగినవారు దేవునిచే స్వీకరించబడతారు మరియు ఆయన వాగ్దానాల మధ్య జీవిస్తారు; అయితే దేవుని పట్ల వారికున్న వ్యతిరేకత కారణంగా, జీవం లేనివారు దేవునిచే గర్హించబడతారు, విసర్జించబడతారు మరియు ఆయన శిక్షలు మరియు శాపాల తో జీవిస్తారు. దేవుని యొక్క నీతియుక్తమైన ప్రవృత్తి అటువంటిది, ఇది ఏ మనిషి కారణంగానూ మార్చబడదు. వెలుగులో జీవించాలి అనే వారి స్వంత అన్వేషణ కారణంగానే, మనుష్యులు దేవుని ఆమోదాన్ని పొందుతారు; వారి మోసపూరిత పథకాల కారణంగా, ప్రజలు దేవునిచే శపించబడతారు మరియు శిక్షకు లోనవుతారు; వారి దుర్మార్గం కారణంగా, ప్రజలు దేవునిచే శిక్షించబడతారు. అలానే విశ్వసనీయత పట్ల వారికుండే బలీయమైన కోరిక మరియు విధేయత కారణంగా, ప్రజలు దేవుని ఆశీర్వాదాలను పొందుతారు. దేవుడు నీతిమంతుడు; ఆయన జీవం కలిగిన వారిని ఆశీర్వదిస్తాడు మరియు మృత స్థితిలో ఉన్నవారిని శపిస్తాడు, తద్వారా వారు ఎల్లప్పుడూ మరణం మధ్య కాలం గడుపుతూ ఉంటారు. అలానే దేవుని వెలుగులో ఎప్పటికీ జీవించలేరు. దేవుడు సజీవులను తనతో శాశ్వతముగా ఉండటానికి తన రాజ్యంలోకి మరియు ఆయన ఆశీర్వాదాలలోకి తీసుకు వస్తూ ఉంటాడు. కానీ, మరణించిన స్థితిలో ఉన్నవారి ని ఆయన నాశనానికి, శాశ్వతమైన మరణానికి అప్పగిస్తాడు. వారు నాశన పాత్రులుగా ఉండి ఎల్లప్పుడూ సాతానుకు చెందిన వారిగా ఉంటారు. దేవుడు ఎవరికీ అన్యాయంగా తీర్పు తీర్చడు. నిజంగా దేవునిని వెదికేవారందరూ ఖచ్చితంగా దేవుని సన్నిధిలోనే ఉంటారు మరియు దేవునికి అవిధేయులుగా ఉంటూ ఆయనకు ప్రతికూలముగా ఉంటూ జీవిస్తున్న వారందరూ ఖచ్చితంగా ఆయన శిక్షల మధ్య జీవిస్తారు. బహుశా మీరు శరీరంలో ఉండగా దేవుని కార్యాల గురించి మీకు ఖచ్చితంగా తెలియకపోవచ్చు—అయితే ఒకానొక రోజు, దేవుడు ఏర్పరిచిన శరీరం నేరుగా మనిషి యొక్క ముగింపును ఏర్పాటు చేయదు కానీ, దేవుని ఆత్మ మాత్రం మనిషి యొక్క గమ్యాన్ని ఏర్పాటు చేస్తుంది మరియు ఆ సమయంలో మనుష్యులు దేవుని శరీరం ఇంకా ఆయన ఆత్మ ఒక్కటే అని, ఆయన శరీరం తప్పు చేయలేదని మరియు ఆయన ఆత్మ తప్పు పోనివ్వదనియు మరింతగా తెలుసుకుంటారు. అంతిమంగా, ఆయన ఖచ్చితంగా తన రాజ్యంలోకి సజీవులుగా వచ్చిన వారందరినీ తీసుకుంటాడు; ఒకరిని ఎక్కువ కాదు ఒకరిని తక్కువ కాదు. మృతుల విషయానికొస్తే, జీవానికి రాని వారు సాతాను నివాస స్థలములో వదలి వేయబడతారు.


మార్పులేని స్వభావాన్ని కలిగి ఉండటమంటే దేవునితో శత్రుత్వంలో ఉండటమే

అనేక వేల సంవత్సరాల దుర్నీతి తర్వాత, మనిషి నిస్తేజంగా, తెలివితక్కువగా ఉన్నాడు; దేవుని పట్ల మానవుని తిరుగుబాటు చరిత్ర పుస్తకాలలో నమోదు చేయబడేంతగా అతడు దేవుణ్ణి వ్యతిరేకించే దయ్యం అయ్యాడు మరియు మనిషి కూడా అతని తిరుగుబాటు ప్రవర్తన గురించి పూర్తి వివరణ ఇవ్వలేడు—ఎందుకంటే మనిషి సాతాను ద్వారా తీవ్రంగా దుర్నీతి కి గురయ్యాడు, మరియు ఎక్కడకు తిరగాలో తెలియనంతగా సాతాను చే త్రోవ తప్పించబడ్డాడు. ఈ రోజుకీ, మనిషి ఇంకా దేవునికి ద్రోహం చేస్తున్నాడు: మనిషి దేవుడిని చూసినప్పుడు, అతను ఆయనకి ద్రోహం చేస్తున్నాడు, మరియు అతను దేవుడిని చూడలేనప్పుడు కూడా ఆయనకి ద్రోహం చేస్తు న్నాడు. దేవుని శాపాలను మరియు దేవుని కోపాన్ని చూసిన వారు కూడా ఇప్పటికీ ఆయనకు ద్రోహం చేస్తున్నారు. అందుకే మనిషి బుద్ది దాని అసలైన పనితీరును కోల్పోయిందని మరియు మనిషి మనస్సాక్షి కూడా దాని అసలైన బాధ్యత విస్మరించిందని నేను చెప్తున్నాను. నేను చూసే మనిషి మానవ వేషధారణలో ఉన్న మృగం, అతను విషపూరిత పాము, అతను నా కళ్ళ ఎదుట ఎంత దీనంగా కనిపించాలని ప్రయత్నించినా, నేను ఎన్నటికీ అతని పట్ల దయతో ఉండను, ఎందుకంటే మనిషికి నలుపు, తెలుపుల మధ్య వ్యత్యాసం, మరియు సత్యాసత్యాల మధ్య వ్యత్యాసం పట్ల ఎటువంటి గ్రహింపు లేదు. మనిషి బుద్ది అచేతనమవ్వబడింది, అయినప్పటికీ ఇంకా అతను ఆశీర్వాదాలను పొందాలని కోరుకుంటున్నాడు; అతని మానవత్వం అత్యంత అల్పమైనది అయినప్పటికీ ఇంకా అతను రాజు యొక్క సార్వభౌమాధికారాన్ని కలిగి ఉండాలని కోరుకుంటున్నాడు. అటువంటి బుద్ది కలిగినవాడు ఎవరికి రాజు కావచ్చు? అటువంటి మానవత్వంతో ఉన్న అతను సింహాసనంపై ఎలా కూర్చోగలడు? మనిషికి నిజంగా సిగ్గు లేదు! అతను ఒక గర్వించే దౌర్భాగ్యుడు! మీలో ఆశీర్వాదాలు పొందాలని ఎవరైతే అనుకుంటున్నారో, ముందుగా మీరు ఒక అద్దాన్ని వెతికి, మీ స్వంత అసహ్యకరమైన ప్రతిబింబాన్ని చూడమని నేను మీకు సూచిస్తున్నాను—మీకు రాజుగా ఉండడానికి అర్హమైనవి కలిగి ఉన్నారా? మీరు ఆశీర్వాదాలు పొందగల వ్యక్తి యొక్క ముఖం కలిగి ఉన్నారా? మీ స్వభావంలో కొద్దిపాటి మార్పు లేదు మరియు మీరు ఎటువంటి సత్యాన్ని ఆచరణలో పెట్టలేదు, అయినప్పటికీ ఇంకా మీరు అద్భుతమైన రేపటిని కోరుకుంటున్నారు. మిమ్మల్ని మీరు మోసం చేసుకుంటున్నారు! అటువంటి మురికి నేలలో జన్మించి, మనిషి సమాజంచే తీవ్రంగా చెడిపోయాడు, అతను భూస్వామ్య నైతికతలతో ప్రభావితమయ్యాడు మరియు అతను “ఉన్నత విద్యా సంస్థలలో” బోధించబడ్డాడు. పురోగమన ఆలోచనా విధానం, భ్రష్ట నీతి, జీవితంపై క్రూరమైన దృక్పథం, జీవించడానికి జుగుప్సాకరమైన తత్వశాస్త్రం, పూర్తిగా పనికిరాని ఉనికి, మరియు చెడిపోయిన జీవనశైలి మరియు ఆచారాలు—ఇవన్నీ మనిషి హృదయంలోకి తీవ్రంగా చొచ్చుకొని పోయి అతని మనస్సాక్షిని తీవ్రంగా కృంగదీశాయి మరియు దాడి చేశాయి. దాని ఫలితంగా, మనిషి దేవునికి ఎప్పటికన్నా దూరంగా ఉన్నాడు మరియు ఆయనకు మరింత వ్యతిరేకంగా ఉన్నాడు. మనిషి స్వభావం రోజురోజుకు మరింత దుర్మార్గంగా మారుతుంది మరియు దేవుని కొరకు దేన్నయినా ఇష్టపూర్వకంగా వదులుకునే వ్యక్తి ఒక్కడు కూడా లేడు, ఇష్టపూర్వకంగా దేవునికి విధేయత చూపే వ్యక్తి ఒక్కడు కూడా లేడు, అంతేగాక, దేవుని రూపాన్ని ఇష్టపూర్వకంగా కోరుకునే వ్యక్తి కూడా ఒక్కడైనా లేడు. దానికి బదులు, సాతాను ఆధీనంలో, మనిషి ఆనందాన్ని వెంబడించడం తప్ప మరేమీ చేయడు, బురద నేలలో శరీరపు దుర్నీతికి తనను తాను అప్పగిస్తున్నాడు. అంధకారంలో జీవించేవారు, వారు సత్యాన్ని విన్నప్పుడు కూడా దానిని ఆచరణలో పెట్టడం గురించి ఆలోచించరు, వారు ఆయన రూపాన్ని చూసినప్పటికీ దేవుని వెతకడానికి కూడా ఇష్టపడరు. ఇంతగా చెడిపోయిన మానవజాతి విమోచనకి ఎలా అవకాశం ఉంటుంది? ఇంతగా క్షీణించిన మానవజాతి వెలుగులో ఎలా జీవించగలదు?

మానవ స్వభావాన్ని మార్చడం అనేది అతని గుణము యొక్క జ్ఞానంతో మరియు అతని ఆలోచన, స్వభావం మరియు మానసిక దృక్పథంలో మార్పుల ద్వారా—ప్రాథమిక మార్పుల ద్వారా మొదలవుతుంది. ఈ విధంగా మాత్రమే మానవ స్వభావంలో నిజమైన మార్పులు సాధించబడతాయి. మనిషిలో పుట్టే దుర్నీతి స్వభావాలకి మూల కారణం సాతాను వంచన, దుర్నీతి మరియు విషం. మనిషి సాతాను అదుపులో ఉండి దానిచే నియంత్రించబడుతున్నాడు. తన ఆలోచన, నైతికత, అంతఃదృష్టి మారియు విచక్షణ మీద సాతాను చేసిన భయంకరమైన హాని వలన మనిషి బాధపడుతున్నాడు. ఇది ఖచ్చితంగా ఎందుకు అంటే మనిషి ప్రాథమిక విషయాలు సాతానుచే బ్రష్టు పట్టించబడడం వలన, మరియు దేవుడు వాటిని మొదట ఎలా సృష్టించాడో దానికి పూర్తి భిన్నంగా ఉన్నందున, అంటే, మనిషి దేవున్ని వ్యతిరేకిస్తాడు మరియు సత్యాన్ని అర్థం చేసుకోలేడు. ఆ విధంగా, మానవుని స్వభావంలో మార్పులు అతని ఆలోచన, అంతర్దృష్టి మరియు దేవుని గురించిన అతని జ్ఞానాన్ని మార్చే బుద్ది, సత్యం పట్ల అతని జ్ఞానం తో మొదలు కావాలి. అన్ని దేశాల్లో అత్యంత తీవ్ర అవినీతిలో పుట్టిన వారు దేవుడు అంటే ఏంటి, లేదా దేవుణ్ణి విశ్వసించడం అంటే ఏంటి అనే దాని గురించి మరింత అజ్ఞానులుగా ఉంటారు. జనులు ఎంతగా అవినీతిమయమైతే, వారికి దేవుని ఉనికి అంత తక్కువగా తెలుస్తుంది మరియు వారి జ్ఞానం మరియు అంతర్దృష్టి దయనీయంగా ఉంటుంది. దేవునికి వ్యతిరేకంగా మనిషి యొక్క విరోధం మరియు తిరుగుబాటుకు మూలం అతను సాతాను చేత బ్రష్టుపట్టడం. సాతాను దుర్నీతి కారణంగా, మనిషి మనస్సాక్షి మొద్దుబారిపోయింది; అతను అనైతికంగా ఉన్నాడు, అతని ఆలోచనలు దిగజారి పోయాయి మరియు అతను వెనుకబడిన మానసిక దృక్పథాన్ని కలిగి ఉన్నాడు. అతడు సాతానుచే పాడుచేయబడక ముందు, మానవుడు సహజంగానే దేవునిని అనుసరించాడు, మరియు ఆయన మాటలు విన్న తర్వాత వాటికి లోబడ్డాడు. అతను సహజంగా మంచి బుద్ది మరియు మనస్సాక్షి మరియు సాధారణ మానవత్వం కలిగి ఉన్నాడు. సాతానుచే బ్రష్టుపడిన తర్వాత, మనిషి అసలైన బుద్ది, మనస్సాక్షి మరియు మానవత్వం మందకొడిగా మారి సాతాను చేత క్షీణింపబడింది. ఆ విధంగా, అతను దేవుని పట్ల తన విధేయతను మరియు ప్రేమను కోల్పోయాడు. మనిషి బుద్ది అసహజంగా మారింది, అతని స్వభావం జంతువు మాదిరిగా మారింది మరియు దేవుని మీద అతని తిరుగుబాటు మరింత తరచుగా, దారుణంగా ఉంది. అయినప్పటికీ, మనిషికి ఇప్పటికీ ఈ విషయం తెలియదు, గుర్తించడు కూడా, మరియు కేవలం గుడ్డిగా వ్యతిరేకిస్తాడు మరియు తిరుగుబాటు చేస్తాడు. మనిషి స్వభావం అతని వ్యక్తీకరణలైన బుద్ది, అంతర్దృష్టి మరియు మనస్సాక్షిలలో వెల్లడి అవుతుంది; అతని బుద్ది మరియు అంతర్దృష్టి బలహీనంగా ఉన్నాయి మరియు అతని మనస్సాక్షి చాలా మందకొడిగా మారింది కాబట్టి, ఆ విధంగా అతని స్వభావం దేవునికి వ్యతిరేకంగా తిరుగుబాటు చేస్తుంది. మనిషి బుద్ది మరియు అంతర్దృష్టి మారలేకపోతే, దేవుని చిత్తానికి అనుగుణంగా ఉండటం, అతని స్వభావంలో మార్పు అనే ప్రశ్నఉండదు. ఒక వేళ మనిషి బుద్ది అల్పంగా ఉంటే, అప్పుడతడు దేవునిని సేవించలేడు మరియు దేవునిచే వాడుకోబడటానికి అనర్హుడవుతాడు. “సాధారణమైన జ్ఞానం” అనేది దేవునికి విధేయత చూపడం మరియు విశ్వాసంగా ఉండడం, దేవుని కోసం ఎదురుచూడటం, దేవుని పట్ల సంపూర్ణంగా ఉండడం మరియు దేవుని పట్ల మనస్సాక్షి కలిగి ఉండడాన్ని సూచిస్తుంది. ఇది దేవుని పట్ల ఏక హృదయంతో మరియు ఏక మనస్సుతో ఉండటాన్ని మరియు ఉద్దేశపూర్వకంగా దేవుణ్ణి వ్యతిరేకించకపోవడాన్ని సూచిస్తుంది. అసహజమైన బుద్ది కలిగి ఉండటం అనేది ఇలా ఉండదు. మనిషి సాతాను దుర్నీతికి లోనైనప్పటి నుండి, అతను దేవుని గురించిన తలంపులతో ముందుకు వచ్చాడు, అతనికి దేవుని పట్ల విధేయత లేదా ఆయన కొరకు ఆరాటం లేదు, మరియు దేవుని పట్ల మనస్సాక్షి గురించి చెప్పడానికి ఏమీ లేదు. మనిషి ఉద్దేశపూర్వకంగా దేవుణ్ణి వ్యతిరేకిస్తాడు మరియు ఆయనపై తీర్పులు తీరుస్తాడు, అంతేకాకుండా, ఆయన వెనుక ఆయనపై దూషణలతో దాడిచేస్తాడు. ఆయనే దేవుడు అనే స్పష్టమైన జ్ఞానంతో మనిషి దేవుని వెనుక ఆయనకు తీర్పు తీరుస్తాడు; మనిషికి దేవునికి విధేయత చూపే ఉద్దేశమే లేదు, కేవలం గుడ్డి షరతులు మరియు అభ్యర్థనలు చేస్తాడు. అలాంటి ప్రజలు—అసహజమైన బుద్ది కలిగి ఉన్న ప్రజలు—వారి స్వంత అసహ్యకరమైన ప్రవర్తనను తెలుసుకోలేరు లేదా వారి తిరుగుబాటుకు చింతించలేరు. ప్రజలు తమను తాము తెలుసుకోగలిగితే, వారు తమ బుద్దిని కొద్దిగా తిరిగి పొందినట్టే; తమను తాము ఇప్పటికీ తెలుసుకోలేని వ్యక్తులు దేవునికి వ్యతిరేకంగా ఎంత ఎక్కువ తిరుగుబాటు చేస్తారో, వారు అంత బుద్దిహీనంగా ఉంటారు.

మనిషి అవినీతి స్వభావం బహిర్గతపు మూలం మనిషి మొద్దుబారిన మనస్సాక్షి, అతని హానికరమైన స్వభావం మరియు అతని బుద్దిహీనతలో తప్ప మరి దేనిలోనూ లేదు; మనిషి మనస్సాక్షి మరియు బుద్ది మళ్లీ సాధారణ స్థితికి చేరుకోగలిగితే, అప్పుడతను దేవుని ఎదుట వాడుకోబడటానికి తగిన వ్యక్తి అవుతాడు. మనిషి మనస్సాక్షి ఎప్పుడూ మొద్దుబారి ఉండడమే దీనికి కారణం, మరియు ఎన్నడూ వివేకవంతంగా లేని మనిషి బుద్ది మరింత మందకొడిగా మారుతూ క్రమేపీ దేవుని మీద తిరుగుబాటు చేసింది, అతను యేసును సిలువకు వ్రేలాడదీశాడు కూడా మరియు అంత్యదినాల్లో దేవుని అవతారానికి తన ఇంట్లోకి ప్రవేశాన్ని తిరస్కరించడం, మరియు దేవుని శరీరాన్ని ఖండిచడం మరియు దేవుని శరీరాన్ని అల్పంగా చూడడం. మనిషికి కాస్తయినా మానవత్వం ఉంటే, అతను అవతార దేవుని శరీరంతో ప్రవర్తించడంలో అంత క్రూరంగా ఉండడు; అతను కాస్తయినా బుద్ది కలిగి ఉంటే, అతను అవతారమైన దేవుని శరీరంతో ప్రవర్తించడంలో అంత దుర్మార్గంగా ఉండడు; అతనికి కాస్తయినా మనస్సాక్షి ఉంటే, అతను అవతరించిన దేవునికి ఈ విధంగా “కృతజ్ఞతలు” చూపడు. మానవుడు దేవుడు శరీరధారిగా మారే యుగంలో జీవిస్తున్నాడు, అయినప్పటికీ తనకు ఇంత మంచి అవకాశాన్ని ఇచ్చినందుకు దేవునికి కృతజ్ఞతలు చెప్పలేకుండా ఉన్నాడు, దానికి బదులు దేవుని రాకడను శపిస్తాడు లేదా దేవుని అవతార వాస్తవాన్ని పూర్తిగా విస్మరిస్తాడు మరియు దానికి వ్యతిరేకంగా, విసుగు చెందినట్లు కనిపిస్తున్నాడు. అది దేవుని రాకడను మానవుడు ఎలా పరిగణిస్తాడనే దానితో సంబంధం లేకుండా, దేవుడు, సంక్షిప్తంగా, ఎల్లప్పుడూ తన పనిని సహనంతో కొనసాగించాడు—మనిషి ఆయన పట్ల కొంచెం కూడా స్వాగతించకుండా ఆయనకు గుడ్డిగా అభ్యర్థనలు చేస్తున్నాడు. మనిషి స్వభావం అత్యంత దుర్మార్గంగా మారింది, అతని బుద్ది మరింతగా మాంద్యమైంది మరియు అతని మనస్సాక్షి పూర్తిగా దుష్టునిచే అణగదొక్కబడింది మరియు చాలా కాలం క్రితమే మనిషి యొక్క అసలైన మనస్సాక్షిగా లేకుండా పోయింది. మానవాళికి ఎంతో జీవితాన్ని మరియు దయను ప్రసాదించినందుకు మానవుడు అవతరించిన దేవునికి కృతజ్ఞత లేనివాడై ఉండటమే కాక అతనికి సత్యాన్ని ఇచ్చినందుకు దేవుని పట్ల కోపిష్టిగా కూడా మారాడు; మనిషికి సత్యం పట్ల కనీస ఆసక్తి లేకపోవడం వల్లనే అతడు దేవుని పట్ల కోపిష్టి అయ్యాడు. మానవుడు అవతరించిన దేవుని కోసం తన జీవితాన్ని అర్పించలేకపోవడమే కాక అతను ఆయన నుండి మేళ్ళని పొందేందుకు ప్రయత్నిస్తాడు, మరియు మనిషి దేవునికి ఇచ్చిన దానికంటే డజన్ల కొద్దీ రెట్లు ఎక్కువ వడ్డీని పొందుతాడు. అటువంటి మనస్సాక్షి మరియు బుద్ది గల వ్యక్తులు ఇది గొప్ప విషయం కాదు అని అనుకుంటారు, మరియు ఇప్పటికీ వారు దేవుని కొరకు తమను తాము చాలా వెచ్చించామని, మరియు దేవుడు తమకు చాలా తక్కువ ఇచ్చారని నమ్ముతారు. నాకు ఒక గిన్నె నీరు ఇచ్చిన తర్వాత, వారి చేతులు చాచి, వారికి రెండు గిన్నెల పాలకి చెల్లించమని కోరే వ్యక్తులు ఉన్నారు, లేదా, నాకు ఒక రాత్రికి గది ఇచ్చిన తర్వాత, చాలా రాత్రులకి అద్దె చెల్లించాలని కోరే వ్యక్తులు ఉన్నారు. ఇలాంటి మానవత్వం మరియు ఇలాంటి మనస్సాక్షితో మీరు ఇంకా జీవాన్ని ఎలా పొందాలనుకుంటున్నారు? మీరు ఎంత హేయమైన దౌర్భాగ్యులు! మనిషిలోని ఈ విధమైన మానవత్వం మరియు మనిషిలోని ఈ విధమైన మనస్సాక్షి అవతరించిన దేవునిని, ఆశ్రయానికి చోటు దొరకక భూమి అంతటా సంచరించేలా చేస్తుంది. నిజంగా మనస్సాక్షి మరియు మానవత్వం కలిగి ఉన్నవారు అవతరించిన దేవునిని ఆరాధించాలి మరియు హృదయపూర్వకంగా సేవ చేయాలి, ఆయన ఎంతగానో పని చేసినందుకు కాదు, ఆయన ఏ పనీ అసలు చేయకపోయినా సరే. బుద్ధిమంతులు చేయవలసినది ఇదే, అది మనిషి కర్తవ్యం. చాలా మంది ప్రజలు దేవునికి చేసే సేవలో షరతుల గురించి కూడా మాట్లాడతారు: ఆయన దేవుడా లేదా మనిషా అనే విషయాన్ని వారు పట్టించుకోరు మరియు వారు తమ స్వంత పరిస్థితుల గురించి మాత్రమే మాట్లాడతారు మరియు వారి స్వంత కోరికలను తీర్చుకునేందుకు వెతుకుతారు. మీరు నా కోసం వంట చేసినప్పుడు, మీరు సేవా రుసుము కోరతారు, మీరు నా కోసం పరిగెత్తినప్పుడు, మీరు పరుగెత్తినందుకు రుసుము అడుగుతారు, మీరు నా కోసం పని చేసినప్పుడు మీరు పని రుసుము కోరతారు, మీరు నా బట్టలు ఉతికినప్పుడు మీరు చాకలి రుసుము అడుగుతారు, మీరు సంఘానికి సమకూర్చినపుడు మీరు పునరుద్ధరణ ఖర్చులను కోరతారు, మీరు మాట్లాడినపుడు మీరు వక్త రుసుము అడుగుతారు, మీరు పుస్తకాలు ఇచ్చినప్పుడు మీరు పంపిణీ రుసుము అడుగుతారు మరియు మీరు రచించినపుడు మీరు రచనా రుసుము కోరతారు. నేను వ్యవహరించిన వారు నా నుండి ప్రతిఫలాన్ని కూడా అడిగారు, ఇంటికి పంపబడిన వారు తమ పేరుకు జరిగిన నష్టానికి పరిహారం చెల్లించాలని అడుగుతారు; పెళ్లికాని వారు కట్నం లేదా వారి కోల్పోయిన యవ్వనానికి పరిహారం అడుగుతారు; కోడిని చంపే వారు కసాయి రుసుము కోరతారు, ఆహారం వేయించే వారు వేయించడానికి రుసుము కోరతారు, మరియు పులుసు చేసే వారు దానికి కూడా వెల చెల్లించాలని కోరతారు…. ఇది మీ ఉదాత్తమైన మరియు మహోన్నతమైన మానవత్వం, మరియు ఇవి మీ వెచ్చని మనస్సాక్షి నిర్దేశించే చర్యలు. మీ బుద్ది ఎక్కడ ఉంది? మీ మానవత్వం ఎక్కడ ఉంది? నన్ను మీకు చెప్పనివ్వండి! మీరు ఇలాగే కొనసాగితే, నేను మీ మధ్య పనిచేయడం మానేస్తాను. మనుష్య వేషధారణలో ఉన్న మృగాల గుంపు మధ్య నేను పని చేయను, ఆటవికమైన హృదయాలను దాచిపెట్టే అందమైన ముఖాలు గల ఇటువంటి వ్యక్తుల సమూహం కోసం నేను ఈ విధంగా బాధపడను, రక్షణకి కనీస అవకాశం లేని ఇటువంటి జంతువుల సమూహాన్ని నేను భరించను. నేను మీకు వెన్నుచూపిన రోజు, మీరు మృతిచెందే రోజు, అది మీ పైకి చీకటి వచ్చే రోజు, మరియు మీరు వెలుగుచే విడిచిపెట్టబడిన రోజు. నన్ను మీకు చెప్పనివ్వండి! జంతువుల కన్నా అధమంగా ఉండే మీ వంటి సమూహానికి నేను ఎప్పటికీ ఉపకారిగా ఉండను! నా మాటలు మరియు చర్యలకు పరిమితులు ఉన్నాయి మరియు ఇలా ఉన్న మీ మానవత్వం మరియు మనస్సాక్షితో, నేను ఇకపై పని చేయను, ఎందుకంటే మీకు మనస్సాక్షి చాలా లోపించింది, మీరు నాకు విపరీతమైన బాధను కలిగించారు, మరియు మీ తుచ్ఛమైన ప్రవర్తన నన్ను చాలా అసహ్యించునేలా చేసింది. మానవత్వం మరియు మనస్సాక్షి లోపించిన జనులకు విమోచన అవకాశం ఎన్నటికీ ఉండదు; అలాంటి హృదయం లేని మరియు కృతజ్ఞత లేని వ్యక్తులను నేను ఎప్పటికీ రక్షించను. నా దినము వచ్చినప్పుడు, ఒకప్పుడు నా తీవ్ర క్రోధాన్ని, రెచ్చగొట్టిన అవిధేయ పిల్లలపై నిత్యం దహించే నా జ్వాలలను కురిపిస్తాను, ఒకప్పుడు నాపై దూషణలతో దాడి చేసి నన్ను విడిచిపెట్టిన జంతువులపై నేను నా శాశ్వతమైన శిక్షను విధిస్తాను. ఒకప్పుడు నాతో కలిసి తిని, జీవించ, నా యందు విశ్వసించని, నన్ను అవమానించి, వంచించిన అవిధేయ కుమారులను నా కోపపు జ్వాలలతో శాశ్వత కాలం పాటు దహిస్తాను. నా కోపాన్ని రెచ్చగొట్టిన వారందరినీ నా శిక్షకు గురిచేస్తాను, ఒకప్పుడు నాతో సమానంగా నా పక్కన నిలబడాలని కోరుకున్నప్పటికీ నన్ను ఆరాధించని లేదా నాకు లోబడని మృగాలపై నా పూర్తి కోపాన్ని కురిపిస్తాను; మనిషిని కొట్టే నా దండం, ఒకప్పుడు నా సంరక్షణను ఆస్వాదించిన మరియు ఒకప్పుడు నేను పలికిన మర్మాలను ఆనందించిన, మరియు ఒకప్పుడు నా నుండి భౌతిక ఆనందాలను తీసుకోవడానికి ప్రయత్నించిన జంతువులపై పడుతుంది. నా స్థానాన్ని ఆక్రమించడానికి ప్రయత్నించే ఏ వ్యక్తినీ నేను క్షమించను; నా నుండి ఆహారాన్ని, బట్టలను లాక్కోవాలని ప్రయత్నించే వారిలో ఎవరినీ నేను విడిచిపెట్టను. ప్రస్తుతానికి, మీరు హాని నుండి విముక్తి పొందారు మరియు మీరు నన్ను కోరే కోరికల్లో మితిమీరుతూ ఉన్నారు. ఉగ్రత దినం వచ్చినప్పుడు, మీరు ఇకపై నన్ను ఎలాంటి కోరికలు కోరలేరు; ఆ సమయంలో, నేను మిమ్మల్ని మీ హృదయానికి తగినట్లుగా “ఆస్వాదించడానికి” అనుమతిస్తాను, నేను మీ ముఖాన్ని భూమిలోకి బలవంతంగా తోస్తాను, మీరు మళ్లీ ఎప్పటికీ లేవలేరు! తొందర్లోనే, నేను మీకు ఈ రుణాన్ని “తిరిగి” చెల్లించబోతున్నాను—మరియు మీరు ఈ రోజు రాక కోసం ఓపికగా ఎదురుచూస్తున్నారని నేను ఆశిస్తున్నాను.

ఈ ధిక్కార ప్రజలు నిజంగా తమ మితిమీరిన కోరికలను పక్కనపెట్టి, దేవుని వద్దకు తిరిగి వెళ్లగలిగితే, వారికి ఇంకా విమోచనకి అవకాశం ఉంది; మనిషికి నిజంగా దేవుని కోసం తహతహలాడే హృదయం ఉంటే, అప్పుడతను దేవునిచే విడిచి పెట్టబడడు. మానవుడు దేవుణ్ణి పొందడంలో విఫలమయ్యాడు ఎందుకంటే దేవునికి భావోద్వేగం ఉండటం వల్లనో లేదా దేవుడు మనిషి ద్వారా పొందటానికి ఇష్టపడడనో కాదు కానీ మనిషి దేవుణ్ణి పొందాలని కోరుకోడు మరియు మనిషి దేవున్నిఅత్యవసరంగా వెతకడు. నిజంగా దేవున్నివెదకుతున్న వారిలో ఎవరైనా దేవునిచే ఎలా శపించబడతారు? మంచి బుద్ది మరియు సున్నిత మనస్సాక్షి ఉన్న వ్యక్తి దేవునిచే ఎలా శపించబడతాడు? దేవున్నినిజంగా ఆరాధించే మరియు సేవించే వ్యక్తి ఆయన క్రోధాగ్నిచే ఎలా దహించబడగలడు? దేవునికి విధేయత చూపడంలో సంతోషించే వ్యక్తి దేవుని గృహం నుండి ఎలా వెళ్లగొట్టబడతాడు? దేవున్నితగినంతగా ప్రేమించలేని వ్యక్తి దేవుని శిక్షలో ఎలా జీవించగలడు? దేవుని కోసం సర్వస్వం త్యజించడానికి సంతోషంగా ఉన్న వ్యక్తి ఏమీ లేకుండా ఎలా మిగిలిపోతాడు? మనిషి దేవుణ్ణి వెంబడించడానికి ఇష్టపడడు, దేవుని కోసం తన ఆస్తులను వెచ్చించడానికి ఇష్టపడడు మరియు జీవితకాల కృషిని దేవునికి అంకితం చేయడానికి ఇష్టపడడు; దానికి బదులు, దేవుడు చాలా దూరం వెళ్లాడని, అంతేగాక దేవుడు మనిషి ఆలోచనలకు విరుద్ధంగా ఉన్నాడు అని చెప్తాడు. ఇలాంటి మానవత్వంతో, మీరు మీ ప్రయత్నాల్లో తిరుగులేకుండా ఉన్నప్పటికీ, మీరు ఇప్పటికీ దేవుని ఆమోదాన్ని పొందలేరు, మీరు దేవుణ్ణి వెతకరు అనే వాస్తవం గురించి చెప్పడానికి ఏమీ లేదు. మీరు మానవాళి యొక్క లోపభూయిష్ట వస్తువులు అని మీకు తెలియదా? మీ మానవత్వం కంటే ఏ మానవత్వమూ తక్కువ కాదని మీకు తెలియదా? మిమ్మల్ని గౌరవించడానికి ఇతరులు మిమ్మల్ని ఏమని పిలుస్తారో మీకు తెలియదా? దేవుణ్ణి నిజంగా ప్రేమించే వారు మిమ్మల్ని తోడేలు తండ్రి, తోడేలు తల్లి, తోడేలు కొడుకు మరియు తోడేలు మనవడు అని పిలుస్తారు; మీరు తోడేలు వారసులు, తోడేలు ప్రజలు, మరియు మీరు మీ స్వంత గుర్తింపును తెలుసుకోవాలి మరియు దానిని ఎప్పటికీ మరచిపోకూడదు. మీరేదో ఉన్నతమైన వ్యక్తి అని అనుకోకండి: మీరు మానవజాతిలో కెల్లా అత్యంత దుర్మార్గమైన మానవేతరుల సమూహం. మీకు ఇవేమీ తెలియదా? మీ మధ్య పని చేయడం ద్వారా నేను ఎంత తెగింపు చేసానో మీకు తెలుసా? మీ బుద్ది మళ్లీ సాధారణం కాలేకపోతే మరియు మీ మనస్సాక్షి సాధారణంగా పని చేయలేకపోతే, మీరు “తోడేలు” అనే పేరు నుండి ఎప్పటికీ విడుదల పొందలేరు, మీరు శాప దినం ఎన్నటికీ తప్పించుకోలేరు మరియు మీ శిక్ష దినాన్ని ఎన్నటికీ తప్పించుకోలేరు. మీరు విలువ లేని వస్తువు వలె హీనంగా జన్మించారు. మీరు స్వభావసిద్ధంగా ఆకలితో ఉన్న తోడేళ్ళ సమూహం, చెత్త మరియు చిల్ల పెంకుల కుప్ప, మరియు మీలా కాకుండా మేళ్ళని పొందడానికి కాదు కానీ పని అవసరం కారణంగా నేను మీపై పని చేస్తాను. మీరు ఈ విధంగా తిరుగుబాటు చేస్తూ ఉంటే, నేను నా పనిని ఆపివేస్తాను మరియు మీపై ఎప్పటికీ పని చేయను; దీనికి విరుద్ధంగా, నేను నా పనిని నన్ను సంతోషపెట్టే మరొక సమూహానికి బదిలీ చేస్తాను మరియు ఈ విధంగా మిమ్మల్ని శాశ్వతంగా వదిలివేస్తాను, ఎందుకంటే నా పట్ల శత్రుత్వంతో ఉన్నవారిని చూడడానికి నేను ఇష్టపడను. కాబట్టి, మీరు నాకు అనుకూలంగా ఉండాలనుకుంటున్నారా లేదా నాకు వ్యతిరేకంగా శత్రుత్వంతో ఉండాలనుకుంటున్నారా?


దేవుణ్ణి ఎరుగని ప్రజలందరూ దేవుణ్ణి వ్యతిరేకించే ప్రజలే

దేవుని కార్యముల యొక్క ఉద్దేశ్యమును గ్రహించుట, మనుష్యులలో ఆయన కార్యము ప్రభావము సాధించేది గ్రహించుట మరియు ఖచ్చితంగా మనుష్యుల ఆయన చిత్తము ఏమిటో గ్రహించుట అనేవి దేవునిని అనుసరించే ప్రతి వ్యక్తి సాధించవలసిన కార్యములు. ఈ రోజుల్లో దేవుని కార్యము గురించిన జ్ఞానం ప్రజలందరికీ లేదు. దేవుడు మనుష్యుల విషయమై చేసిన క్రియలు, దేవుని కార్యమునంతయు, మరియు మనుష్యులపట్ల కలిగియున్న ఖచ్చితమైన దేవుని చిత్తము అనే అంశాలు ప్రపంచము సృజింపబడినప్పటి నుండి ఇప్పటివరకు మానవునికి తెలియబడనివి మరియు గ్రహించలేనివి కూడా. ఈ కొరత భక్తిపరమైన ప్రపంచమంతటిలో మాత్రమే కనబడడమే కాకుండా, దేవుణ్ణి విశ్వసించే వారందరిలో కూడా కనిపిస్తుంది. నీవు నిజంగా దేవుణ్ణి గట్టిగా పట్టుకునే రోజు వచ్చినపుడు, నువ్వుఆయన జ్ఞానాన్ని నిజంగా మెచ్చుకున్నప్పుడు, దేవుడు చేసిన కార్యములన్నిటిని నువ్వు గట్టిగా పట్టుకున్నప్పుడు దేవుడు ఎవరు మరియు ఆయన కలిగియున్నవాటిని నువ్వు గ్రహించినప్పుడు—అంటే ఆయన ఔదార్యం, జ్ఞానం, అద్భుతం మరియు ఆయన ప్రజల విషయమై జరిగించిన కార్యములన్నిటిని గ్రహించినప్పుడు నీవు దేవునిపై కలిగియున్న నీ విశ్వాసములో విజయం సాధిస్తావు. దేవుడు సర్వమును ఆవరించియున్నాడు మరియు సర్వ విషయములలో ఔదార్యముగలవాడైయున్నాడని ఆయనను గూర్చి చెప్పినప్పుడు, ఏ విధంగా ఆయన సర్వమును ఆవరించియున్నాడు? ఏ విధంగా ఆయన సర్వ విషయములలో ఔదార్యవంతుడు? నీవు దీన్ని అర్థం చేసుకోకపోతే, నీవు దేవునిని విశ్వసించలేవు, భక్తి ప్రపంచంలో ఉన్నవారు దేవునిని నమ్మకుండా దుర్మార్గులు గాను, అపవాది పోలికలోను ఉన్నారని నేను ఎందుకు చెప్పాలి? వారు దుర్మార్గులని నేను అన్నాను, ఎందుకంటే వారు దేవుని చిత్తాన్ని అర్థం చేసుకోలేక, ఆయన జ్ఞానాన్ని చూడలేకపోతున్నారు. దేవుడు వారికి తన పనిని ఎట్టి పరిస్థితులలోనూ బయలు పరచడు. వారు అంధులు; వారు దేవుని కార్యములను చూడలేరు, వారు దేవునిచే విడిచిపెట్టబడ్డారు, మరియు వారికి పూర్తిగా దేవుని సంరక్షణ మరియు భద్రతలను కొరత కలిగియున్నారు. ఇక పరిశుద్ధాత్ముని యొక్క కార్యమును గురించి చెప్పనవసరం లేదు. దేవుని కార్యమును కలిగియుండని వారందరూ దుర్మార్గులై ఉన్నారు మరియు దేవుణ్ణి వ్యతిరేకించేవారిగా ఉన్నారు. దేవుని వ్యతిరేకులని నేను చెప్పేది దేవుణ్ణి ఎరుగని వారిని గురించి, దేవుణ్ణి పెదవులతో ఒప్పుకొని, ఇంకా ఆయనను గూర్చి ఎరుగనివారిని గురించి, దేవుణ్ణి అనుసరిస్తూ, ఆయనకు విధేయత చూపనివారిని గురించి, ఇంకా దేవుని కృపలో వేడుక చేసుకుంటూ కూడా ఆయనకు సాక్ష్యులుగా నిలబడలేని వారిని గూర్చి చెప్తున్నాను. దేవుని కార్యము యొక్క ఉద్దేశ్యం గురించి లేదా దేవుడు మనుష్యులలో చేసే కార్యము గురించి అవగాహన చేసుకోకుండా, అతడు దేవుని చిత్తానికి అనుగుణంగా ఉండలేడు, దేవునికి సాక్షిగా నిలబడలేడు. మానవుడు దేవుణ్ణి పూర్తిగా వ్యతిరేకించడానికి కారణం ఒకవైపు అతని భ్రష్ట స్వభావమునుండైతే, మరొక వైపు, దేవుణ్ణి నిర్లక్ష్యపెట్టడమునుండి మరియు దేవుడు పనిచేసే విధానాల గురించి మరియు మానవుని పట్ల ఆయన చిత్తమును గురించి అవగాహన లేకపోవడం అనేది మరొక కారణం, ఈ రెండు అంశాలు కలిసి, మనుష్యులు దేవుణ్ణి ఎదిరించే చరిత్రను నిర్మిస్తాయి. విశ్వాసంలో కొత్తగా చేరినవారు దేవునిని వ్యతిరేకిస్తారు, ఎందుకంటే అలాంటి వ్యతిరేకత వారి స్వభావము లోనే ఉంటుంది, అయితే విశ్వాసంలో అనేక సంవత్సరాలు ఉన్నవారిలో దేవుణ్ణి వ్యతిరేకించడం అనేది వారు దేవుణ్ణి నిర్లక్ష్యపెట్టుట నుండి మరియు వారి భ్రష్ట స్వభావమునుండి ఉంటుంది. ఉదాహరణకు, దేవుడు శరీరధారిగా రాక మునుపు, మనుష్యులుదేవునికి వ్యతిరేకముగా ఉన్నారనేది పరలోకమందున్న దేవుడు నిర్దేశించిన శాసనాలను పాటించారా లేదా అనేదానిపై పరిగణించబడేది. ఉదాహరణకు, ధర్మశాస్త్ర యుగంలో, యెహోవా ధర్మశాస్త్రమును పాటించనివారందరు దేవునికి వ్యతిరేకులని పరిగణించబడ్డారు; ఎవరైతే యెహోవాకు అర్పించిన అర్పణలను దొంగిలిస్తారో, ఎవరైతే యెహోవా చేత అనుగ్రహము పొందిన వారికి వ్యతిరేకముగా నిలుస్తారో అట్టి వారు దేవునిని ఎదిరించిన వారిగా పరిగణించబడ్డారు మరియు రాళ్లతో కొట్టి చంపబడ్డారు; తన తండ్రిని మరియు తల్లిని గౌరవించనివాడు లేదా ఇతరులను కొట్టి, లేక శపించేవాడు ధర్మశాస్త్రాన్ని పాటించని వ్యక్తిగా పరిగణించబడతాడు. మరియు యెహోవా ధర్మశాస్త్రాన్ని పాటించని వారందరూ ఆయనకు వ్యతిరేకంగా నిలబడినవారిగా పరిగణించబడ్డారు, అయితే కృపా యుగంలో ఇలా ఉండదు, యేసుకు వ్యతిరేకంగా నిలబడిన వారెవ్వరైనా దేవునికి వ్యతిరేకంగా నిలబడిన వ్యక్తులుగా పరిగణించబడ్డారు మరియు యేసుద్వారా పలకబడిన మాటలకు విధేయత చూపనివారందరు దేవునికి వ్యతిరేకంగా నిలబడిన వ్యక్తులుగా పరిగణించబడ్డారు. ఈ సమయములో దేవుని పట్ల వ్యతిరేకతను నిర్వచించే విధానం మరింత ఖచ్చితమైనదిగా మరియు మరింత ఆచరణాత్మకమైనదిగా మారింది. దేవుడు ఇంకా శరీరధారిగా రాకముందు కాలంలో, మనుష్యులు దేవుణ్ణి వ్యతిరేకిస్తున్నారా లేదా అనే సంగతిని పరలోకములో అదృశ్య రూపములో ఉన్న దేవుణ్ణి ఆరాధించాడా లేదా, ఆయన వైపు చూశాడా లేదా అనేదానిపై ఆధారపడి ఉండేది. ఆ సమయంలో దేవుణ్ణి వ్యతిరేకించుటను నిర్వచించిన తీరు అంత ఆచరణాత్మకమైనదిగా ఉండేది కాదు, ఎందుకంటే మనిషి దేవుణ్ణి చూడలేడు, లేదా దేవుని స్వరూపం ఎలా ఉంటుందో, ఆయన ఎలా పని చేస్తాడో, ఆయన ఎలా మాట్లాడతాడో అతనికి తెలియదు. మనిషికి దేవుని గురించి ఎలాంటి భావనలు లేవు కనుక అతను దేవుణ్ణి అస్పష్టంగా నమ్మాడు, ఎందుకంటే దేవుడు మనిషికి ఇంకా కనిపించలేదు. అందుకే, మనిషి తన ఊహలో దేవుణ్ణి ఎలా విశ్వసించినా, దేవుడు మనిషిని ఖండించలేదు లేదా అతని నుండి ఎక్కువగా దేనిని ఆశించలేదు, ఎందుకంటే మనిషి దేవుణ్ణి పూర్తిగా చూడలేని స్థితిలో ఉన్నాడు. దేవుడు శరీరధారిగా మారి, మనుష్యుల మధ్య పని చేయుటకు వచ్చినప్పుడు, అందరు ఆయనపట్ల శ్రద్ధ వహించి, ఆయన మాటలు వింటారు, ఇంకా దేవుడు తన శరీరములో నుండి చేసే కార్యాలను అందరూ చూస్తారు. ఆ క్షణంలో, మనుష్యులందరి ఆలోచనలన్నీ నురుగుగా మారుతాయి. ఇక దేవుణ్ణి శరీరధారిగా చూసిన వారి విషయానికొస్తే, వారు ఇష్టపూర్వకంగా ఆయనకు విధేయత చూపించినట్లయితే వారు శిక్షించబడరు, అయితే ఉద్దేశపూర్వకంగా ఆయనకు విరుద్ధంగా నిలబడేవారందరూ దేవునికి విరోధులుగా పరిగణించబడతారు, అలాంటి వ్యక్తులు క్రీస్తు విరోధులు, ఉద్దేశపూర్వకంగా దేవునికి వ్యతిరేకంగా నిలబడే శత్రువులు. దైవికమైన భావాలను కలిగి ఉన్నవారు ఇప్పటికీ సిద్ధంగా ఉండి, ఆయనకు విధేయత చూపడానికి ఇష్టపడేవారు మాత్రం శిక్షించబడరు. దేవుడు మనిషి యొక్క ఉద్దేశాలు మరియు క్రియల ఆధారంగా మనిషిని శిక్షిస్తాడు గాని అతని ఆలోచనలు మరియు తలంపులనుబట్టి శిక్షించడు. మానవుని ఆలోచనలు మరియు తలంపుల ఆధారంగా ఆయన శిక్షించ తలస్తే, అప్పుడు ఒక్క వ్యక్తి కూడా దేవుని ఉగ్ర హస్తాల నుండి తప్పించుకోలేరు. శరీరధారియైన దేవునికి వ్యతిరేకంగా ఉద్దేశ్యపూర్వకంగా నిలబడిన వారు మాత్రం వారి అవిధేయతనుబట్టి శిక్షింపబడతారు. ఉద్దేశపూర్వకంగా దేవునికి వ్యతిరేకంగా నిలబడే ఈ వ్యక్తులకైతే, వారు దేవుని గురించి కలిగియున్న అభిప్రాయాలలోనుండి వ్యతిరేకత ఏర్పడుతుంది. ఇది వారిని దేవుని కార్యానికి భంగం కలిగించే చర్యలకు నడిపిస్తుంది. ఈ వ్యక్తులు ఉద్దేశపూర్వకంగా దేవుని కార్యాన్ని ప్రతిఘటిస్తారు మరియు నాశనం చేస్తారు. వారు ఏ మాత్రం దేవుని గురించిన ఆలోచనలను కలిగి ఉండరు, కానీ వారు ఆయన కార్యామునకు భంగం కలిగించే కార్యకలాపాలలో నిమగ్నమై ఉంటారు. ఈ కారణంచేత ఇట్టి ప్రజలు శిక్షించబడతారు. దేవుని పనిని ఉద్దేశపూర్వకంగా అంతరాయం కలిగించనివారు పాపులుగా శిక్షించబడరు, ఎందుకంటే వారు ఇష్టపూర్వకంగా విధేయత కలిగి ఉంటూ విఘాతం కలిగించే కార్యకలాపాలలో నిమగ్నమై ఉండలేరు. ఇలాంటి వ్యక్తులు శిక్షించబడరు. ఏదేమైనా, ఎన్నో సంవత్సరాలుగా దేవుని కార్యాన్ని అనుభవించి, దేవుని గూర్చిన ఆలోచనలను పొందుకుంటూ, శరీరధారియైన దేవుని కార్యాన్ని తెలుసుకోలేకపోయినట్లయితే, ఆయన కార్యాన్ని ఎన్ని సంవత్సరాలుగా అనుభవిస్తూ వస్తున్నప్పటికీ, దేవుని గూర్చిన ఆలోచనలను పొందుతూ వస్తున్నప్పటికీ, వారు ఇంకా ఆయనను గూర్చి తెలుసుకొనలేకపోయినట్లయితే, వారు ఆటంకపరిచే కార్యకలాపాలలో నిమగ్నమైయుండపోయినా, వారి హృదయాలు దేవుని గూర్చిన ఆలోచనలతో నింపబడినా, ఈ ఆలోచనలన్నీ కార్యరూపం దాల్చకపోయినా, ఇలాంటివారందరూ దేవుని కార్యమునకు సహాయంగా ఉండలేరు. ఇలాంటివారు దేవుని కొరకు సువార్తను వ్యాపింపజేయలేరు మరియు ఆయనకు సాక్ష్యులుగా ఉండలేరు. ఇలాంటి వారందరూ దేనికి పనికి రాకుండా అప్రయోజకులుగాను మరియు బుద్ధిహీనులుగా ఉంటారు. ఎందుకంటే వారికి దేవుడంటే ఎవరో తెలియదు మరియు దేవుని గురించి తమకున్న ఆలోచనలను వెల్లడి చేయలేని అసమర్థ స్థితిలోనూ ఉంటారు, ఇందుచేత వారు శిక్షించబడతారు. దీన్ని ఈ విధంగా చెప్పవచ్చు: దేవుని గురించి ఆభిప్రాయాలు కలిగి ఉండటం లేదా ఆయన గురించి ఏమీ తెలియకపోవడం క్రొత్తగా విశ్వసించినవారికి సాధారణం. కానీ చాలా సంవత్సరాలుగా దేవునిని నమ్మి, ఆయన కార్యములు బాగా అనుభవించిన వ్యక్తికి, అలాంటి ఆలోచనలు కలిగి, కొనసాగడం అనేది సాధారణం కాదు. అలానే ఇటువంటి వ్యక్తికి దేవుని గురించిన జ్ఞానం లేకపోవడం కూడా సాధారణ స్థితికంటే చాలా తక్కువ స్థితిని కలిగియున్నాడు. ఎందుకంటే వారు శిక్షించబడతారు అనేది సాధారణ విషయం కాదు, సాధారణ స్థితికి భిన్నమైన ఈ వ్యక్తులందరూ చెత్తవలె ఉన్నారు; వీరందరూ దేవుణ్ణి అధికముగా వ్యతిరేకిస్తూ దేవుని కృపను ఊరకనే ఆనందంగా అనుభవించేవారు. అటువంటి వారందరూ అంతిమంగా తొలగించబడతారు.

దేవుని కార్యము యొక్క ఉద్దేశ్యాన్ని అర్థం చేసుకోని ఎవరైనా ఆయనను వ్యతిరేకించే వారే, ఇంకా దేవుని కార్యము యొక్క ఉద్దేశ్యాన్ని అర్థం చేసుకున్నప్పటికి ఆ వ్యక్తి దేవునిని సంతృప్తి పరచడానికి ప్రయత్నించనపుడు, అతను మరింత ఎక్కువగా దేవునికి విరోధిగా పరిగణించబడతాడు. గొప్ప సంఘాలలో బైబిల్ చదివి రోజంతా ధ్యానం చేస్తూ ఉండవచ్చు, కానీ వారిలో ఒక్కరు కూడా దేవుని కార్యము యొక్క ఉద్దేశ్యాన్ని అర్థం చేసుకోలేని వారిగా ఉంటారు. వారిలో ఒక్కరు కూడా దేవుణ్ణి తెలుసుకోలేరు; అలానే వారిలో ఎవరూ కూడా దేవుని చిత్తానికి అనుగుణంగా అసలే ఉండలేరు. వారందరూ వ్యర్ధమైన నీచమైన మనుషులుగా ఉంటారు. ప్రతి ఒక్కరు దేవుని ఉపన్యాసాలు ఇవ్వడానికి ఎత్తుగా నిలబడతారు, వారు దేవుని ధ్వజమును పట్టుకుని కూడా, ఉద్దేశపూర్వకంగా మాత్రం దేవునిని వ్యతిరేకిస్తారు, దేవునిపై విశ్వాసం ప్రకటిస్తూ, వారు ఇంకా మనుష్యుల రక్త మాంసాలు తిని తాగుతారు. అలాంటి వారందరూ మనిషి యొక్క మనస్సును తినివేసే దయ్యపు శక్తులు, మంచి మార్గములోకి ప్రవేశించడానికి ప్రయత్నిస్తున్న వారిని ఉద్దేశపూర్వకముగా అడ్డుకునే దయ్యపు అధికారులుగా ఉండి, దేవుణ్ణి వెదికే వారికి అడ్డుబండలుగా ఉంటారు. వారు “గొప్ప వ్యవస్థగా” కనపడుతూ ఉండవచ్చు గాని దేవునికి విరోధముగా నిలబడేందుకు గాను ప్రజలను నడిపించే క్రీస్తు విరోధులుగా వీరే అని వారిని వెంబడించే వారికి ఎలా తెలుసుకుంటారు? మానవ ఆత్మలను మ్రింగివేసేందుకు అంకితం చేయబడిన సజీవ దెయ్యాలని వీరిని గూర్చి వారి అనుచరులు ఎలా తెలుసుకుంటారు? దేవుని సన్నిధిలో తమను తాము ఉన్నతంగా గౌరవించుకునేవారు మనుష్యులకు గొప్ప పనిముట్లుగా కనపడతారు కానీ తమను తాము తగ్గించుకునే వారే ఎక్కువగా గౌరవించబడతారు. మరియు దేవుని పని తమకు తెలుసని భావించే వారు ఇంకా దేవుని కార్యాన్ని ప్రత్యక్షంగా చూస్తూ కూడా గొప్ప ఆర్భాటాలతోనే ఇతరులకు దేవుని కార్యాన్ని ప్రకటించగల సామర్థ్యం ఉన్నవారు మనుష్యుల మధ్యన నిర్లక్ష్యానికి గురైనవారు. అటువంటి వారు దేవుని సాక్ష్యం లేని వారై, అహంకారం మరియు దురభిమానంతో నిండి ఉంటారు. దేవుని గురించి వాస్తవ అనుభవం మరియు ఆచరణాత్మక జ్ఞానం ఉన్నప్పటికీ, తమకు ఆయన గురించి చాలా తక్కువ జ్ఞానం ఉందని విశ్వసించేవారు ఆయనకు అత్యంత ప్రియమైనవారు. అలాంటి వ్యక్తులు మాత్రమే నిజంగా సాక్ష్యం కలిగి ఉంటారు మరియు వారే నిజంగా దేవునిచే పరిపూర్ణత పొందడానికి అర్హులు. దేవుని చిత్తాన్ని అర్థం చేసుకోలేనివారు దేవునికి విరోధులు; దేవుని చిత్తాన్ని అర్థం చేసుకుని సత్యాన్ని ఆచరించని వారు దేవునికి విరోధులు; దేవుని వాక్కులను తిని త్రాగేవారిగా ఉంటూ కూడా, దేవుని మాటల గుణగణాలకు విరుద్ధంగా వెళ్ళేవారందరూ దేవునికి విరోధులు; శరీరధారియైన దేవుని గురించి అభిప్రాయాలూ కలిగి ఉన్నవారు మరియు అంతకంటే ఎక్కువగా తిరుగుబాటులో పాల్గొనే మనస్సు ఉన్నవారు దేవునికి విరోధులు; దేవుని మీద తీర్పులు తీర్చువారందరూ దేవునికి విరోధులు. మరియు దేవుణ్ణి ఎరుగని వారందరూ, లేదా ఆయనకు సాక్ష్యము ఇవ్వని వారందరూ దేవునికి విరోధులు. కాబట్టి నేను మిమ్మల్ని కోరుతున్నాను: మీరు ఈ మార్గంలో నడవగలరని మీకు నిజంగా నమ్మకం ఉంటే, దానిని అనుసరిస్తూ ఉండండి. అయితే, మీరు దేవునిని వ్యతిరేకించడం మానుకోలేకపోతే, మించిపోక ముందే మీరు దూరంగా వెళ్ళిపోవడం మంచిది. లేకపోతే, విషయాలు మీకు చెడుగా మారే అవకాశాలు చాలా ఎక్కువగా ఉన్నాయి, ఎందుకంటే మీ స్వభావం పూర్తిగా భ్రష్టుపట్టిపొయింది. మీ విధేయత, నమ్మకత్వము, లేక నీతి మరియు సత్యాల కోసం దప్పికగొన్న హృదయం, లేదా దేవుని కొరకైన ప్రేమ అనే అంశాలులోఏ ఒక్కటి కూడా కొంతైనా మీలొ లేవు. దేవుని ముందు మీ పరిస్థితి పూర్తిగా చితికిపోయిన పరిస్థితిలా ఉందని చెప్పవచ్చు. మీరు కట్టుబడి ఉండవలసిన దానికి కట్టుబడి ఉండలేరు మరియు చెప్పవలసినది మీరు చెప్పలేరు. దేనినైతే ఆచరించాలో దానిని ఆచరించడంలో మీరు విఫలమయ్యారు. మీరు నిర్వహించాల్సిన కర్తవ్యాన్ని మీరు నిర్వహించలేక పోయారు. మీరు కలిగియుండవలసిన నమ్మకత్వం, వివేకము, విధేయత, లేదా తీర్మానం అనేవి మీకు లేవు. మీరు సహించవలసిన శ్రమలను మీరు సహించలేదు, మరియు మీకు ఉండవలసిన విశ్వాసము మీకు లేదు. చాలా సరళంగా చెప్పాలంటే, మీరు బొత్తిగా ఎటువంటి అర్హత లేకుండా ఉన్నారు: మీరు జీవించడానికి సిగ్గుగా లేదా? శాశ్వతమైన విశ్రాంతిలో మీ కన్నులు మూసుకోవడం మంచిది, తద్వారా దేవుడు మీ గురించి చింతించడం మరియు మీ కొరకు బాధపడడం తప్పుతుంది. మీరు దేవుణ్ణి విశ్వసిస్తారు కానీ ఆయన చిత్తాన్ని తెలుసుకోలేరు; మీరు దేవుని వాక్కులను తింటారు త్రాగుతారు కానీ మానవుని నుండి దేవుడు కోరేవాటికి కట్టుబడి ఉండలేకపోతున్నారు. మీరు దేవునిని నమ్ముతారు కానీ ఆయనను తెలుసుకోలేరు, మరియు మీరు ఎటువంటి విలువలు లేకుండా, ఎటువంటి అర్థం లేకుండా, పోరాడే లక్ష్యం లేకుండా జీవిస్తున్నారు. నువ్వు మనిషిగా జీవిస్తున్నారు కానీ నీకు కనీస స్థాయిలో మనస్సాక్షి, యథార్థత, లేదా విశ్వసనీయత అనేవి లేవు—ఇంకా మిమ్మల్ని మీరు మనుషులుగా పిలుచుకోగలరా? మీరు దేవుణ్ణి నమ్ముచున్నారు గానీ ఆయనను మోసం చేస్తున్నారు, ఇంకా ఏమిటంటే, మీరు దేవుని డబ్బు తీసుకొని, ఆయనకు సమర్పించిన అర్పణలను తింటారు, అయినప్పటికీ, తుదకు మీరు దేవుని విషయమై దుర్భలమైన మనస్సాక్షిని గాని, లేక ఆయన భావాల విషయమై కనీసపు పట్టింపును గాని చూపించడములో విఫలమగుచున్నారు. దేవుడు అడుగుచున్నవాటిలో అతి స్వల్పమైన కోరికలను కూడా మీరు తీర్చలేకయున్నారు. మీరు ఇప్పటికీ మిమ్మల్ని మీరు మనుషులుగా పిలుచుకోగలరా? దేవుడు మీకు అందించే ఆహారం తినడం మరియు ఆయన మీకు ఇచ్చే ప్రాణవాయువును పీల్చడం, ఆయన దయలో ఆనందించడం అనేవి జరుగుచున్నప్పటికినీ, చివరికి, మీకు దేవుని గురించిన కనీస జ్ఞానం లేదు. దానికి విరుద్ధంగా, మీరు దేవుణ్ణి వ్యతిరేకించే వ్యక్తులుగాను, ఎందుకూ పనికిరానివారుగాను మారారు. అది మిమ్మల్ని కుక్క కంటే నీచమైన మృగంగా మార్చలేదా? జంతువులలో, మీకంటే మరింత హానికరమైనవి ఏమైనా ఉన్నాయా?

ఎత్తైన పీఠముపై నిలబడి ఇతరులకు బోధించే సంఘ కాపరులు మరియు పెద్దలు దేవునికి విరోధులుగాను మరియు సాతానుకు మిత్రులుగాను ఉన్నారు; మీలో ఇతరులకు బోధించే ఉన్నత పీఠంలో నిలబడని వారు అంతకన్నా దేవునికి గొప్ప విరోధులు కాదా? మీరు వారి కంటే మరి ఎక్కువగా సాతానుతో కుమ్మక్కయ్యి లేరా? దేవుని కార్యము యొక్క ఉద్దేశ్యాన్ని అర్థం చేసుకోని వారికి దేవుని చిత్తానికి అనుగుణంగా ఎలా ఉండాలో తెలియదు. ఖచ్చితంగా, ఆయన కార్యము యొక్క ఉద్దేశ్యాన్ని అర్థం చేసుకున్న వారికి కూడా దేవుని చిత్తానికి ఎలా కట్టుబడి ఉండాలో తెలియదు. దేవుని కార్యము ఎప్పుడూ తప్పు పోదు; బదులుగా, మనుష్యులు వెంబడించే విధానమే లోపభూయిష్టంగా ఉంటుంది. దేవుణ్ణి ఉద్దేశపూర్వకంగా వ్యతిరేకించేవారు ఆ సంఘ కాపరులు మరియు పెద్దల కంటే ఎక్కువ పాపులు మరియు దుర్మార్గులు కాదా? దేవునిని వ్యతిరేకించేవారు చాలా మంది ఉంటారు కానీ వారిలో దేవుణ్ణి వ్యతిరేకించే అనేక మార్గాలు కూడా ఉన్నాయి. అన్ని రకాల విశ్వాసులు ఉన్నట్లే, దేవుణ్ణి వ్యతిరేకించే వారు కూడా అన్ని రకాలుగా ఉంటారు, ఒకరికొకరు విభిన్నంగా ఉంటారు. దేవుని కార్యము యొక్క ఉద్దేశ్యాన్ని స్పష్టంగా గుర్తించడంలో విఫలమైన వారు ఒక్కరూ కూడా రక్షింపబడలేరు. గతంలో మానవుడు ఎంతగా దేవుణ్ణి వ్యతిరేకించినా, మానవుడు దేవుని కార్యము యొక్క ఉద్దేశ్యాన్ని అర్థం చేసుకుని, దేవుణ్ణి సంతృప్తిపరచడానికి తన ప్రయత్నాలను అంకితం చేసినప్పుడు, దేవుడు అతని పూర్వ పాపాలన్నింటినీ తుడిచివేస్తాడు. మానవుడు సత్యాన్ని అర్ధం చేసుకుని సత్యాన్ని ఆచరించినంత కాలం, దేవుడు అతను చేసినది మనస్సులో ఉంచుకోడు. అంతేకాకుండా, మనిషి సత్యాన్ని ఆచరించే విధానం మీద దేవుడు అతనిని సమర్థిస్తాడు. ఇది దేవుని నీతి. మనుష్యుడు దేవుణ్ణి చూడక ముందు, ఆయన కార్యమును అనుభవించక ముందు, మానవుడు దేవుని పట్ల ఎలా ప్రవర్తించినా దానిని ఆయన మనస్సులో ఉంచుకోడు. ఏదేమైనప్పటికీ, మనిషి దేవుణ్ణి ఒక్కసారి చూసిన తర్వాత మరియు ఆయన కార్యమును అనుభవించిన తర్వాత, మనిషి యొక్క క్రియలను మరియు చర్యలను దేవుడు “చరిత్ర పుటలలో” నమోదు చేస్తాడు. ఎందుకంటే, మానవుడు దేవుణ్ణి చూశాడు మరియు ఆయన కార్యము మధ్యన జీవించాడు.

దేవుడు కలిగి ఉన్నవాటిని మరియు దేవుణ్ణి మనిషి నిజంగా చూసినప్పుడు, అతను ఆయన యొక్క సర్వాధిపత్యమును చూసినప్పుడు, మరియు అతను దేవుని కార్యములను నిజంగా తెలుసుకున్నప్పుడు, ఇంకా, మనిషి యొక్క పాత స్వభావం మారినప్పుడు, దేవునిని వ్యతిరేకించే అతని తిరుగుబాటు స్వభావాన్ని మానవుడు పూర్తిగా వదలి వేస్తాడు. అందరూ ఏదో ఒక సమయంలో దేవుణ్ణి వ్యతిరేకించారు మరియు ప్రతి ఒక్కరూ ఏదో ఒక సమయంలో దేవునికి వ్యతిరేకంగా తిరుగుబాటు చేశారని చెప్పవచ్చు. ఏదేమైనప్పటికీ, నీవు ఇష్టపూర్వకముగా శరీరధారియైన దేవునికి విధేయత చూపితే, మరియు నీ నమ్మకత్వముతో దేవుని హృదయాన్ని తృప్తిపరచగలిగి, నీవు అనుసరించవలసిన సత్యాన్ని ఆచరిస్తూ, నీవు చేయవలసిన కర్తవ్యాన్ని చేస్తూ, నీవు పాటించవలసిన నియమాలన్నిటిని పాటిస్తున్నట్లయితే, అప్పుడు నువ్వు దేవుణ్ణి మెప్పించడానికి నీకున్న తిరుగుబాటుతనాన్ని తీసివేసుకున్న వ్యక్తివని మరియు దేవునిచేత పరిపూర్ణునిగా చేయబడిన వ్యక్తివని అర్థం. నీవు మొండిగా ఉంటూ నీ తప్పులను చూడడానికి నిరాకరిస్తూ నీకు నువ్వుగా పశ్చాత్తాపపడే ఉద్దేశ్యం లేకుండా ఉంటే, కనీసం దేవునితో సహకరించి, ఆయనను మెప్పించాలనే ఉద్దేశ్యం కూడా లేకుండా నీ తిరుగుబాటు ప్రవర్తనలో కొనసాగితే, అప్పుడు అటువంటి మొండి మరియు సరిదిద్దలేని వ్యక్తిగా నీవు ఖచ్చితంగా శిక్షించబడతావు మరియు ఖచ్చితంగా దేవునిచే పరిపూర్ణుడిగా ఎప్పటికీ అవ్వలేవు. ఇదిలా ఉంటే, నీవు ఈ దినమున దేవునికి శత్రువు అయ్యావు మరియు రేపు కూడా నీవు దేవునికి శత్రువు అవుతావు, అలాగే నీవు మరుసటి దినము కూడా దేవునికి శత్రువుగా ఉంటావు; నీవు ఎప్పటికీ దేవునికి విరోదివిగాను మరియు దేవునికి శత్రువుగానుఉంటావు. అలాంటప్పుడు, దేవుడు నిన్ను ఎలా విడిచిపెట్టగలడు? దేవుణ్ణి వ్యతిరేకించడం అనేది మానవ స్వభావం లోనే ఉంది, కానీ మనిషి తన స్వభావాన్ని మార్చుకోవడం ఒక అధిగమించలేని పని కాబట్టి దేవుణ్ణి వ్యతిరేకించే “రహస్యాన్ని” ఉద్దేశపూర్వకంగా వెతకకూడదు. ఒకవేళ అలా అయితే, భవిష్యత్తులో నిన్ను గద్దించే తీరు మరింత తీవ్రంగా మారకుండా నీలోని క్రూరమైన స్వభావం విస్ఫోటనం చెంది, సముదాయించలేనిదిగా మారి, చివరికి మీ శరీరాన్ని దేవుడు అంతం చేసేంత వరకు రాక మునుపే దూరంగా వెళ్లిపోవడం చాలా మంచిది. నీవు ఆశీర్వాదాలు పొందేందుకు దేవునిని విశ్వసించావు; కానీ చివరికి మీకు దౌర్భాగ్యం మాత్రమే ఎదురైతే, అది అవమానకరం కాదా? నేను మిమ్మల్ని కోరుతున్నాను, మీరు మరొక ప్రణాళికను రూపొందించుకోవడం మంచిది. మీరు చేయగలిగింది ఏదైనా దేవునిని నమ్మడం కంటే గొప్పదిగా ఉండాలి: ఖచ్చితంగా ఈ ఒక్క మార్గం మాత్రమే అక్కడ ఉండకూడదు. మీరు సత్యాన్ని అన్వేషించకపోతే మీరు మనుగడ సాగించకుండా ఉండలేరా? ఈ విధంగా మీరు దేవునితో ఎందుకు విభేదించాలి?

దేవుని కార్యపు దర్శనం (1)

యేసు కోసం యోహాను ఏడు సంవత్సరాలు పని చేశాడు, యేసు వచ్చే నాటికే మార్గం సరళం చేశాడు. దీనికి ముందు, యోహానుచే ప్రకటించబడిన పరలోకరాజ్య సువార్త దేశమంతటా వినపడింది, తద్వారా అది యూదయ అంతటా వ్యాపించి, ప్రతిఒక్కరూ అతనిని ప్రవక్త అని పిలిచారు. ఆ కాలంలో, రాజైన హేరోదు యోహానును చంపాలనుకున్నాడు, కానీ ధైర్యం చేయలేదు, ఎందుకంటే ప్రజలు యోహాను ఎంతో గౌరవించారు, కాబట్టి, తాను యోహానును చంపితే ప్రజలు తనపై తిరగబడతారని హేరోదు భయపడ్డాడు. యోహాను చేసిన కార్యము సాధారణ ప్రజలలో పాతుకుపోయింది, మరియు అతడు యూదులలో విశ్వాసులను తయారుచేసుకున్నాడు. ఏడు సంవత్సరాల పాటు, అంటే, సరిగ్గా యేసు తన పరిచర్య నిర్వహణను ప్రారంభించే సమయం వచ్చే ముందు వరకు అతను యేసు కోసం మార్గం సరళం చేశాడు. ఈ కారణంగానే, యోహాను ప్రవక్తలందరిలో గొప్పవాడయ్యాడు. యోహాను చెరసాలలో వేయబడిన తరువాత మాత్రమే యేసు ఆయన అధికారిక కార్యాన్ని ఆరంభించాడు. యోహానుకు ముందు, దేవుని కోసం మార్గాన్ని సరళం చేసిన ప్రవక్త లేనే లేడు, ఎందుకంటే యేసుకు ముందు, అదివరకెన్నడూ దేవుడు శరీరునిగా మారలేదు. కాబట్టి, యోహాను ముందు వరకున్న ప్రవక్తలందరిలోకెల్లా, శరీరధారి అయిన దేవునికి ఈ విధంగా మార్గం సరళం చేసింది అతడు మాత్రమే, పాత మరియు క్రొత్త నిబంధనలలో యోహాను ఒక గొప్ప ప్రవక్త అయ్యాడు. యేసు బాప్తీస్మానికి ముందు యోహాను పరలోక రాజ్య సువార్తను ప్రకటించడం ప్రారంభించాడు. ప్రజలకు, అతడు చేసిన కార్యమనేది ఆ తదుపరి యేసు చేసిన కార్యము కంటే ఎక్కువగా అగుపడింది, అయినప్పటికీ, అతడు, ఇంకా ఒక ప్రవక్తే. అతడు పనిచేసింది మరియు మాట్లాడింది మందిరంలో కాదు, కానీ పట్టణాలలో మరియు సాని వెలుపటి పల్లెలలో. వాస్తవానికి, అతడు, యూదా దేశ ప్రజలు, ప్రత్యేకించి నిరుపేదల మధ్య దీనిని చేశాడు. సమాజంలోని ఉన్నత స్థాయి వ్యక్తులతో యోహాను మాట్లాడం చాలా అరుదు, మరియు అతడు సామాన్యులైన యూదయ ప్రజల మధ్య మాత్రమే సువార్త ప్రకటించేవాడు. ప్రభువైన యేసు కొరకు సరైన వ్యక్తులను తయారుచేసి, మరియు ఆయన కార్యము చేయడానికి అనువైన ప్రదేశాలను సిద్దపరచడానికే ఇలా చేశాడు. మార్గం సరళం చేయడానికి యోహాను వంటి ప్రవక్తతో, ప్రభువైన యేసు ఆయన వచ్చిన వెంటనే తన సిలువ మార్గాన్ని నేరుగా ప్రారంభించాడు. దేవుడు ఆయన కార్యాన్ని చేయడానికి శరీరునిగా మారినప్పుడు, ఆయన ప్రజలను ఎన్నుకునే కార్యాన్ని చేయనవసరం లేదు మరియు వ్యక్తిగతముగా ప్రజలను మరియు కార్యం చేసే ప్రదేశాన్ని వెదకనవసరం లేదు. ఆయన వచ్చినప్పుడు ఇలాంటి పని చేయనవసరం లేదు; ఆయన వచ్చే ముందు ఆయన కోసం ఇలాంటి పనులన్నీ సరైన వ్యక్తి ఇదివరకే సిద్దపరిచాడు. యేసు తన కార్యాన్ని ప్రారంభించక ముందు యోహాను ఇదివరకే ఈ కార్యాన్ని పూర్తి చేశాడు, కావున శరీరధారి అయిన దేవుడు తన కార్యాన్ని చేయడానికి వచ్చినప్పుడు, ఆయన కోసం ఎంతో కాలంగా కనిపెట్టుచూ ఉన్నవారి పట్ల ఆయన నేరుగా కార్యం చేశాడు. మనిషిని చక్కబెట్టే కార్యాన్ని చేయడానికి యేసు రాలేదు, తాను నిర్వహించవలసిన పరిచర్యను నిర్వహించడానికి మాత్రమే ఆయన వచ్చాడు; మిగిలిన వాటితో ఆయనకు ఎలాంటి సంబంధం ఉండదు. యోహాను వచ్చినప్పుడు, ప్రభువైన యేసు కార్యానికి సాధనాలుగా మారగల, పరలోక రాజ్య సువార్తను అంగీకరించిన ఒక సమూహాన్ని యూదుల మధ్య నుండి మరియు దేవాలయము నుండి వెలుపలకు తీసుకురావడం తప్ప అతడు మరేమీ చేయలేదు. యోహాను ఏడు సంవత్సరాలు పని చేశాడు, అంటే అతడు ఏడు సంవత్సరాలు సువార్తను ప్రకటించాడని చెప్పవచ్చు. అతని పని కాలంలో, అతని పని మార్గం సరళం చేయడమే కాబట్టి, అతడు ఎన్నెన్నో అద్భుతాలేమీ చేయలేదు; అతని పని సిద్దపరిచే కార్యక్రమం మాత్రమే. మిగిలిన కార్యమంతా, యేసు చేయబోయే కార్యం, దానితో అతనికి సంబంధం లేదు; అతడు కేవలం మనిషి. తమ పాపాలు ఒప్పుకుని, పశ్చాత్తాపపడాల్సిందిగా ప్రజలను కోరాడు, తద్వారా వారు రక్షింపబడటానికి, వారికి బాప్తీస్మమిచ్చాడు. అతడు నూతన కార్యం చేసి, మనిషి ఇంతకుముందు ఎన్నడూ నడవని మార్గాన్ని ఆవిష్కరించినప్పటికీ, అతడు ఇంకా యేసు కొరకు మాత్రమే మార్గం సరళం చేశాడు. సిద్దపరిచే కార్యక్రమాన్ని చేసిన ప్రవక్త ఇతడు మాత్రమే, మరియు యేసు కార్యాన్ని ఇతడు చేయలేడు. పరలోక రాజ్య సువార్తను ప్రకటించిన మొదటి వ్యక్తి యేసు కాకపోయినప్పటికీ, యోహాను ప్రారంభించిన మార్గంలోనే ఆయన కొనసాగినప్పటికీ, ఆయన కార్యము చేసేవారు ఇప్పటికీ ఎవరూ లేరు, మరియు అది యోహాను కార్యము కంటే ఉన్నతమైనది. యేసు తన స్వంత మార్గాన్ని సిద్దపరచుకోలేకపోయాడు; దేవుని తరపున ఆయన కార్యము నేరుగా కొనసాగించబడింది. కాబట్టి, యోహాను ఎన్ని సంవత్సరాలు పనిచేసినప్పటికీ, అతనింకా మార్గం సరళం చేసిన ఒక ప్రవక్తగానే ఉన్నాడు. యేసు చేసిన మూడు సంవత్సరాల కార్యము యోహాను చేసిన ఏడు సంవత్సరాల పనిని అధిగమించింది. ఎందుకంటే, ఆయన కార్యపు పరమార్థము ఒకేలా లేదు. యేసు తన పరిచర్యను జరిగించడం ప్రారంభించినప్పుడు, యోహాను పని ముగింపునకు వచ్చినప్పుడు కూడా, ప్రభువైన యేసు ఉపయోగించుకోడానికి తగినంతమంది ప్రజలు మరియు ప్రదేశాలను యోహాను సిద్దపరిచాడు, ప్రభువైన యేసు మూడు సంవత్సరాల కార్యాన్ని ప్రారంభించడానికి వారు సరిపోతారు. కాబట్టి, యోహాను కార్యము ముగించబడిన వెంటనే, ప్రభువైన ఏసు తన కార్యాన్ని లాంఛనంగా ప్రారంభించాడు, మరియు యోహాను చెప్పిన మాటలు పక్కన పెట్టబడ్డాయి. ఎందుకంటే, యోహాను చేసిన కార్యము కేవలం పరివర్తన కోసం మాత్రమే, మరియు అతని మాటలు మనిషిని నూతన ఎదుగుదలకు నడిపించే జీవపు మాటలు కాదు; అంతిమంగా, అతని మాటలు తాత్కాలిక ప్రయోజనానికి మాత్రమే.

యేసు చేసిన కార్యము అద్భుతమైనదేమీ కాదు; దానికి ఒక ప్రక్రియ ఉన్నది, మరియు అవన్నీ పనుల సాధారణ కట్టడల ప్రకారం వృద్ది చెందింది. ఆయన చివరి ఆరు నెలల నాటికి, ఆయన ఈ కార్యాన్ని చేయడానికి వచ్చినట్లుగా, యేసుకు ఖచ్చితంగా తెలుసు, మరియు తాను సిలువ వేయబడటానికి వచ్చాడనీ ఆయనకు తెలుసు. ఆయన సిలువ వేయబడటానికి ముందు, ఆయన గేత్సేమనే తోటలో మూడు సార్లు ప్రార్థించినట్టుగానే, తండ్రి అయిన దేవుడిని యేసు విడవక ప్రార్థించాడు. బాప్తీస్మము పొందిన తరువాత, యేసు మూడున్నర సంవత్సరాలు తన పరిచర్యను నిర్వహించాడు, మరియు తన అధికారిక కార్యం రెండున్నర సంవత్సరాలు కొనసాగింది. మొదటి సంవత్సరంలో, ఆయన సాతానుచే నిందించబడి, మానవునిచే వేధించబడ్డాడు మరియు మానవ శోధనకు గురయ్యాడు. ఆయన తన కార్యాన్ని కొనసాగించేటప్పుడు, ఆయన ఎన్నో శోధనలను జయించాడు. చివరి ఆరు నెలలలో, యేసు త్వరలో సిలువ వేయబడే ముందు, ఆయన సజీవుడైన దేవుని కుమారుడు, ఆయనే క్రీస్తు అనే మాటలు పేతురు నోట నుండి వచ్చాయి. అప్పుడు మాత్రమే ఆయన కార్యము అందరికీ అర్ధమయ్యింది, మరియు అప్పుడు మాత్రమే ఆయన ఎవరనేది ప్రజలకు బహిర్గతమయింది. దాని తరువాత, యేసు ఆయన శిష్యులతో తాను మనుష్యుని కోసం సిలువ వేయబడబోతున్నానని, మరియు మూడు దినాల తరువాత తాను తిరిగి లేస్తానని; విమోచన కార్యము జరిగించడానికి తాను వచ్చానని, మరియు తానే రక్షకుడని చెప్పాడు. చివరి ఆరు నెలల్లో మాత్రమే తాను ఎవరనేది మరియు తాను చేయాలనుకున్న కార్యాన్ని ఆయన బయలుపరిచాడు. ఇది కూడా దేవుని సమయమే, మరియు ఈవిధంగా కార్యము జరిగించబడాలి. ఆ సమయంలో, యేసు కార్యంలో కొంత భాగము పాత నిబంధన, అలాగే ధర్మ శాస్త్ర కాలంలోని యెహోవా మరియు మోషే మాటలకు అనుగుణంగా ఉన్నది. ఈ విషయాలన్నీ, తన కార్యంలో భాగంగా చేసేవాడు. ఆయన ప్రజలకు ప్రకటించి మరియు సమాజ మందిరాలలో వారికి బోధించాడు, మరియు తనతో శత్రుత్వాన్ని కలిగి ఉన్న పరిసయ్యులను గద్దించడానికి ఆయన పాత నిబంధనలోని ప్రవక్తల ప్రవచనాలను ఉపయోగించి, మరియు వారి అవిధేయతను వెల్లడి చేసి వారిని ఖండించడానికి ఆయన లేఖనాలలోని వాక్యాలను ఉపయోగించాడు. కానీ వారు యేసు చేసిన దానిని; ప్రత్యేకించి, యేసు కార్యములో చాల వరకు ధర్మ శాస్త్రంలోని విధులకు అనుగుణంగా జరగలేదని తృణీకరించారు, అంతేగాక, ఆయన బోధించినది వారి స్వంత మాటల కంటే ఉన్నతమైనది, మరియు లేఖనాల్లో ప్రవక్తలు ప్రవచించినదాని కంటే కూడా ఉన్నతమైనది. యేసు కార్యము కేవల మానవుని విమోచన కోసం మరియు సిలువ వేయబడటం కోసం, కాబట్టి ఆయన ఏ మనిషినీ జయించడానికి ఎక్కువ మాటలు మాట్లాడనవసరం లేదు. మనిషికి ఆయన బోధించిన దానిలో ఎక్కువ భాగం లేఖనాల వాక్యాలు నుండి తీసుకోబడింది, మరియు ఆయన అకార్యము లేఖనాలను దాటిపోక పోయినా, ఆయన అప్పటికీ సిలువ కార్యాన్ని నెరవేర్చగలిగాడు. ఆయనది వాక్యపు కార్యం కాదు, మానవజాతిని జయించడం కోసం జరిగిన కార్యం కాదు, ఇది కేవలం మానవజాతిని విమోచించడం చేసిన కార్యము. ఆయన కేవలం మానవజాతి కోసం పాపపరిహారార్ధ బలి అయ్యాడు, గానీ మానవజాతికి వాక్య మూలంగా పని చేయలేదు. ఆయన అన్య జనుల కార్యము చేయలేదు, కానీ సిలువ వేయబడటం అనేది, దేవుడు ఉన్నాడని విశ్వసించే వారిలో జరిగించబడిన కార్యము. ఆయన కార్యము లేఖనాలు పునాదిగా జరిగించబడినప్పటికీ, మరియు పరిసయ్యులను ఖండించడానికి పాత ప్రవక్తలు ద్వారా ప్రవచించబడిన దానిని ఆయన ఉపయోగించినప్పటికీ, సిలువ కార్యాన్ని పూర్తి చేయడానికి ఇది సరిపోతుంది. నేటి కార్యము ఇంకా లేఖనాలలోని పాత ప్రవక్తల ప్రవచనాల ఆధారంగా జరుగుతుంటే, ఇక మిమ్మల్ని జయించడం అసాధ్యం, ఎందుకంటే పాత నిబంధనలో మీ చైనీస్ ప్రజల అవిధేయత మరియు పాపాలు నమోదు కాలేదు, మరియు మీ పాపాల చరిత్ర లేదు. కాబట్టి, ఈ కార్యము గనుక ఇంకా బైబిల్‌లో లాగే కొనసాగితే, మీరు ఎన్నటికీ ఫలించరు. బైబిల్ గ్రంధం ఇశ్రాయేలీయులు పరిమిత చరిత్రను మాత్రమే నమోదు చేసింది, మీరు చెడ్డవారా లేక మంచివారా అని నిరూపించడానికి గానీ, లేదా మిమ్మల్ని తీర్పు తీర్చడానికి గానీ ఇది సమర్ధవంతమైనది కాదు. ఒకవేళ నేనే మిమ్మల్ని తీర్పు తీర్చబోతున్నానని అనుకుంటే—మీరు ఈ రోజుకి లాగా ఇంకా నన్ను అనుసరిస్తారా? మీరు ఎంత కష్టంగా ఉన్నారో మీకు తెలుసా? ఈ దశలో వాక్యాలు పలకకపోతే, విజయ కార్యం పూర్తి చేయడం అసాధ్యం. నేను సిలువ వేయబడటానికి రాలేదు కాబట్టి, నేను బైబిల్ నుండి వేరుగా ఉన్న వాక్యాలు మాట్లాడాలి, తద్వారా మీరు జయించబడతారు. యేసు చేసిన కార్యం పాత నిబంధన కంటే ఒక దశ మాత్రమే పైనున్నది; అది ఒక యుగాన్ని ప్రారంభించడానికి మరియు ఆ యుగాన్ని నడిపించడానికి ఉపయోగించబడింది. “నేను ధర్మ శాస్త్రాన్ని నెరవేర్చడానికే గానీ, కొట్టివేయుటకు రాలేదు” అని ఆయన ఎందుకు చెప్పాడు? ఆయన కార్యములో పాత నిబంధనలోని ఇశ్రాయేలీయులు ఆచరించిన కట్టడలకు మరియు అనుసరించిన ఆజ్ఞలకు ఎంతో వ్యత్యాసం ఉన్నప్పటికీ, ఆయన ధర్మశాస్త్రాన్ని నెరవేర్చడానికే గానీ, పాటించడానికి రాలేదు. దానిని నెరవేర్చే ప్రక్రియలో అనేకమైన ఆచరణాత్మక విషయాలున్నాయి; ఆయన కార్యము ఎంతో ఆచరణాత్మకమైనది, నిజమైనది, అంతేగాక, అది ఎంతో సజీవమైనది, మరియు ఎలాంటి నియమాలకు గుడ్డిగా కట్టుబడి ఉండదు. ఇశ్రాయేలీయులు విశ్రాంతి దినాన్ని ఆచరించలేదా? యేసు వచ్చినప్పుడు, ఆయన విశ్రాంతి దినాన్ని ఆచరించలేదు, ఎందుకంటే మనుష్య కుమారుడు విశ్రాంతి దినమునకు యజమానుడని, మరియు విశ్రాంతి దినమునకు యజమానుడు వచ్చినప్పుడు, ఆయన తన ఇష్టానుసారం చేస్తాడని ఆయన చెప్పాడు. పాత నిబంధన కట్టడలను నెరవేర్చి మరియు నియమాలను మార్చడానికి ఆయన రావలసి వచ్చింది. నేడు జరుగుతున్నదంతా వర్తమానంపై ఆధారపడి ఉన్నది, ఇది ఇంకా ధర్మ శాస్త్ర కాలంలోని యెహోవా కార్యపు పునాదిమీద ఆధారపడి ఉన్నప్పటికీ, అది దాని పరిధిని దాటదు. ఉదాహరణకు, మీ నాలుకను కాచుకొనడం మరియు వ్యభిచరించకుండా ఉండటం—అనేవి పాత నిబంధన కట్టడలు కావా? నేడు, మీ నుండి కావలసింది కేవలం పది ఆజ్ఞలకు మాత్రమే పరిమితమై లేదు, కానీ గతంలో వచ్చిన వాటికంటే ఉన్నత శ్రేణి కట్టడలు మరియు ఆజ్ఞలను కలిగి ఉన్నది. దీని భావం ఇంతకుముందు తొలగించబడిందని కాదు. ఎందుకంటే, దేవుని కార్యపు దశ ఇంతకు ముందు వచ్చిన దశ పునాదిపై జరిగించబడుతుంది. ఇశ్రాయేలు పట్ల యెహోవా చేసిన కార్య విషయానికొస్తే, ప్రజలు బలులు అర్పించి, వారి తల్లిదండ్రులను గౌరవించాలి, విగ్రహారాధన చేయకూడదు, ఇతరులను శపించడం లేక దౌర్జన్యం చేయకూడదు, వ్యభిచరించకూడదు, ధూమపానం లేక మద్యపానం చేయకూడదు, మరియు చచ్చిన వాటిని తినడం లేక రక్తం త్రాగడం చేయకూడదనే లాంటివి కోరడం—ఇది నేటికీ మీ ఆచరణకు పునాది కాదా? గతం పునాదిపై మాత్రమే కార్యము నేటి వరకు కొనసాగుతుంది. గతంలోని కట్టడలు ఇక ఎన్నడూ ప్రస్తావించబడక మరియు మీ నుండి కొత్త ఆక్షేపణలు చేయబడుతున్నప్పటికీ, ఈ కట్టడలు, కొట్టివేయబడటానికి, బదులుగా ఇంకా హెచ్చించబడ్డాయి. అవి కొట్టివేయబడ్డాయి అని చెప్పడమంటే, మునుపటి కాలం ముగించబడిందని అర్ధం, అయితే నీవు ఎప్పటికీ గౌరవించే ఆజ్ఞలు కొన్ని ఉన్నాయి. గతంలోని ఆజ్ఞలు ఇదివరకే ఆచరణలో పెట్టబడి, ఇప్పటికే మానవుని ఉనికిగా మారిపోయాయి, ఇక “ధూమపానం చేయవద్దు” మరియు “తాగవద్దు” లాంటి మొదలైన ఆజ్ఞల మీద ప్రత్యేక దృష్టి పెట్టనవసరం లేదు. ఈ పునాది మీద, మీ నేటి అవసరాలకు అనుగుణంగా, మీ స్థాయికి తగ్గట్టుగా, మరియు నేటి కార్యాన్ని బట్టి కొత్త ఆజ్ఞలు సూచించబడ్డాయి. నూతన యుగం కోసం ఆజ్ఞలను జారీచేయడం అంటే, పాత యుగపు ఆజ్ఞలను కొట్టివేయడమని కాదు, కానీ దాన్ని పునాదిగా చేసుకొని, వాస్తవికతకు మరింత అనుగుణంగా, మానవుని పనులను మరింతగా పూర్తిచేయడానికి, వాటిని ఉన్నతముగా ఎత్తిపట్టడం. ఒకవేళ, నేడు, మీరు ఇశ్రాయేలీయులు వలె పాత నిబంధన నియమాలకు కట్టుబడి మరియు ఆజ్ఞలను అనుసరించవలసి వచ్చి, మరియు మీరు యెహోవా నిర్దేశించిన కట్టడలను కూడా కంఠస్థం చేయవలసి వస్తే, మీరు మారే అవకాశమే ఉండేది కాదు. ఒకవేళ మీరు ఆ అపరిమితమైన ఆజ్ఞలకు మాత్రమే కట్టుబడి లేక అపరిమితమైన కట్టడలను కంఠస్థం చేయవలసి వస్తే, మీ పాత స్వభావము లోతుగా పొందుపరచబడి, మరియు దానిని పెకలించే మార్గమే ఉండదు. ఆవిధంగా మీరు ఎక్కువ పాడైపోయి, మరియు మీలో ఒక్కరు కూడా విధేయులు కాలేరు. యెహోవా క్రియలను తెలుసుకోడానికి కొన్ని సులభమైన ఆజ్ఞలు లేక లెక్కలేనన్ని నియమాలు ఎలాంటి సహాయం చేయలేవనే చెప్పాలి. మీరు మరియు ఇశ్రాయేలీయులు ఒకటి కాదు; కట్టడలను అనుసరిస్తూ ఆజ్ఞలను కంఠస్థం చేయడం ద్వారా, వారు యెహోవా క్రియలకు సాక్ష్యమివ్వగలిగి ఆయన పట్ల మాత్రమే భయభక్తులు కనుపరిచారు. అయితే మీరు దానిని సాధించలేకపోయారు, మరియు పాత నిబంధన కాలం నాటి కొన్ని ఆజ్ఞలు మిమ్మల్ని మీ హృదయాన్ని ఇచ్చేలా చేయడంలో లేక మిమ్మల్ని సంరక్షించడంలో అసమర్థమైనవే కాకుండా, బదులుగా మిమ్మల్ని నిర్వీర్యం చేసి, మిమ్మల్ని పాతాళంలో పడేలా చేస్తాయి. నా కార్యము విజయ కార్యము కాబట్టి, ఇది మీ అవిధేయత మరియు మీ పాత స్వభావాన్ని లక్ష్యంగా చేసుకుంది. యెహోవా మరియు యేసు యొక్క దయగల వాక్యాలు, నేటి న్యాయ తీర్పునకు సంబంధించిన కఠోరమైన వాక్యాల కంటే చాలా అల్పముగా ఉన్నాయి. అలాంటి కఠోర వాక్యాలు లేకుండా, వేల సంవత్సరాలుగా అవిధేయులైన, మీలాంటి “నిపుణులని” జయించడం అసాధ్యం. చాల కాలం క్రితమే పాత నిబంధన కట్టడలు తమ శక్తిని కోల్పోయాయి, మరియు నేటి న్యాయ తీర్పు పాత కట్టడల కంటే ఎంతో భయంకరమైనది. న్యాయతీర్పు, మరియు నిరుపయోగమైన కట్టడల పరిమితులు మీకు అనుగుణం కాదు, ఎందుకంటే మీరు మొట్ట మొదటి మానవజాతి కాదు, కానీ వేల సంవత్సరాలుగా అవినీతి మయమైన మానవజాతి. మనిషి ప్రస్తుతం సాధించవలసినది నేటి మానవ వాస్తవ స్థితికి తగినట్టుగా ఉంది, ఆధునిక కాలంలోని మానవుని వాస్తవ స్థాయి మరియు సామర్థ్యం ప్రకారం, మీరు నియమాలను పాటించాల్సిన అవసరం లేదు. కాబట్టి, మీరు మీ భావనలను పక్కన పెట్టడానికి, మీ పురాతన వైఖరిలో మార్పులను సాధించవచ్చు. మీరు ఆజ్ఞలను నియమాలని అనుకుంటున్నారా? అవి, మానవుని సాధారణ అవసరతలని చెప్పవచ్చు. అవి నీవు తప్పనిసరిగా పాటించాల్సిన నియమాలు కావు. ఉదాహరణకు, ధూమపాన నిషేధాన్ని తీసుకుంటే—అది ఒక నియమమా? అది నియమము కాదు! అది సాధారణ మానవాళికి అవసరమై ఉన్నది; ఇది నియమం కాదు, కానీ సమస్త మానవాళి కోసం స్పష్టంగా నిర్దేశించబడింది. నేడు, నిర్దేశించబడిన డజను లేక అంతకన్నా ఎక్కువ ఆజ్ఞలు కూడా నియమాలు కావు; అవి సాధారణ మానవ స్వభావాన్ని సాధించడానికి అవసరమైనవి. ప్రజలు గతంలో ఇలాంటి వాటిని ఎరుగలేదు లేదా కలిగి లేరు, కాబట్టి నేడు వాటిని సాధించడం ప్రజలకు అవసరమై ఉన్నది, మరియు అలాంటి విషయాలు నియమాలుగా ఎంచబడవు. చట్టాలు నియమాలకు సమానం కాదు. నేను మాట్లాడుతున్న నియమాలు వేడుకలు, లాంఛనాలు, లేక మానవుని విపరీతమైన మరియు తప్పుడు ఆచరణలకు చెందినవి; అవి మానవునికి ఏ విధంగానూ సహాయపడని మరియు అతనికి నిష్ప్రయోజనమైన నిబంధనలు; అవి అర్ధరహితమైన ఒక కార్యాన్ని ఏర్పరుస్తాయి. నియమాల సారాంశం ఇదే, మరియు అవి మానవునికి ఏ విధంగానూ ప్రయోజనకరం కాదు కాబట్టి, అలాంటి నియమాలు తొలగించబడాలి. మానవునికి ఏది ప్రయోజనకరమైనదో దానినే ఆచరణలో పెట్టాలి.


దేవుని కార్యపు దర్శనం (2)

పశ్చాత్తాప సువార్త కృపా కాలంలో ప్రకటించబడింది, మానవుడు దానిని నమ్మితే, అతడు రక్షింపబడతాడు. నేడు, రక్షణ స్థానంలో, జయించడం మరియు పరిపూర్ణత గురించి మాత్రమే చర్చ జరుగుతుంది. ఒక్క వ్యక్తి నమ్మితే, వారి కుటుంబం మొత్తం రక్షింపబడుతుందని, లేదా ఒక్కసారి రక్షణ పొందితే ఇక ఎప్పటికీ రక్షింపబడినట్లే అని ఎక్కడా చెప్పబడలేదు. నేడు, ఎవరూ ఈ మాటలు మాట్లాడరు, మరియు అలాంటివి కాల దోషం పట్టినవి. ఆ కాలంలో, యేసు చేసిన కార్యము సర్వ మానవాళిని విమోచించే కార్యము. ఆయన యందు విశ్వాసముంచిన వారందరి పాపాలు క్షమించబడ్డాయి; నీవు ఆయనను విశ్వసించినంత కాలం, ఆయన నిన్ను విమోచిస్తాడు; నీవు ఆయనను నమ్మితే, ఇక నీవు ఎన్నడూ పాపం చేయవు, నీవు నీ పాపాల నుండి విడుదల పొందియున్నావు. రక్షించబడటం, మరియు విశ్వాసం ద్వారా నీతిమంతునిగా తీర్పు తీర్చబడటం అంటే అర్ధం ఇదే. విశ్వసించే వారిలో ఇప్పటికీ, నెమ్మదిగా తొలగించబడవలసిన, దేవుని విరోధించేది మరియు విరుద్దమైనది మిగిలే ఉన్నది. రక్షణ అంటే మానవుడు సంపూర్ణముగా యేసు ద్వారా జయించబడ్డాడని అర్థంకాదు, కానీ మానవుడు ఇక ఎన్నటికీ పాపి కాకుండా, తన పాపాల విషయమై అతడు క్షమించబడ్డాడని అర్ధం. నీకు అందించబడిన దానిని నమ్మితే, నీవు ఎన్నటికీ పాపం చేయవు. ఆ కాలంలో, యేసు తన శిష్యులు గ్రహించలేని కార్యము ఎంతో చేశాడు మరియు ప్రజలకు అర్థం కానిది ఎంతో చెప్పాడు. ఎందుకంటే, ఆ కాలంలో, ఆయన ఎలాంటి వివరణ ఇవ్వలేదు. ఆ విధంగా, ఆయన వెళ్ళిపోయిన చాలా ఏళ్ల తరువాత, యేసు కొరకు మత్తయి ఒక వంశావళినే సృష్టించాడు, మరియు మిగిలిన వారు కూడా మానవ చిత్తానికి చెందిన ఎంతో కార్యాన్ని చేశారు. కార్యములోని ఒక దశను చేయడానికే యేసు వచ్చాడే కానీ, మానవుని పరిపూర్ణ పరచడానికి మరియు పొందుకోవడానికి రాలేదు. ఆయన వచ్చిన పని: పరలోక రాజ్య సువార్తను ముందుంచడం, మరియు సిలువ కార్యాన్ని పూర్తి చేయడం. కాబట్టి, యేసు సిలువ వేయబడితే, అయన కార్యము సంపూర్ణ ముగింపునకు వచ్చినట్టే. కానీ ప్రస్తుత దశ—విజయ కార్యము—లో అనేకమైన వాక్యాలు పలుకబడాలి, ఎంతో కార్యము జరిగించబడాలి మరియు అనేక ప్రక్రియలు ఉండాలి. అలాగే, యెహోవా మరియు క్రీస్తు కార్యపు మర్మాలు కూడా ప్రత్యక్ష పరచబడాలి, దానిని బట్టి ప్రజలందరికీ తమ విశ్వాసంలో అవగాహన మరియు స్పష్టత ఉంటుంది. ఎందుకంటే, ఇది అంత్య దినాల్లోని కార్యము, మరియు ఈ అంత్య దినాలు దేవుని కార్యానికి, కార్యపు ముగింపు సమయానికి అంతముగా ఉన్నవి. ఈ కార్యపు దశ నీకు యెహోవా ధర్మశాస్త్రాన్ని మరియు యేసు విమోచనను విశదీకరిస్తుంది, కాబట్టి నీవు ప్రధానంగా దేవుని ఆరువేల సంవత్సరాల నిర్వహణ ప్రణాళిక కార్యాన్ని పూర్తిగా అర్ధం చేసుకొని, మరియు ఆ ఆరువేల సంవత్సరాల నిర్వహణ ప్రణాళిక ప్రాధాన్యతను మరియు భావాన్ని అభినందించవచ్చు, యేసు ద్వారా జరిగించబడిన కార్యమంతటి ఉద్దేశాన్ని మరియు ఆయన మాట్లాడిన వాక్యాలు, మరియు బైబిల్ పట్ల నీకున్న అంధ విశ్వాసాన్ని మరియు భక్తిని కూడా అర్ధం చేసుకోవచ్చు. ఇదంతా నీవు క్షుణ్ణంగా అర్ధం చేసుకోడానికి వీలు కల్పిస్తుంది. యేసు చేసిన కార్యాన్ని మరియు నేటి దేవుని కార్యమనే రెండింటినీ నీవు అర్ధం చేసుకుంటావు; నీవు సత్యాన్ని, జీవాన్ని, మరియు మార్గాన్ని నీవు అర్ధం చేసుకుని చూస్తావు. యేసు చేసిన కార్యపు దశలో, ముగింపు కార్యము చేయకుండా యేసు ఎందుకు వెళ్ళిపోయాడు? ఎందుకంటే, యేసు కార్యపు దశ కార్యము ముగింపు కాదు. ఆయన సిలువకు వేలాడదీయబడినప్పుడు, ఆయన వాక్యాలు కూడా ముగింపునకు వచ్చాయి; ఆయన సిలువ వేయబడిన తరువాత, ఆయన కార్యము సంపూర్ణంగా ముగించబడింది. ప్రస్తుత దశ దానికి భిన్నంగా ఉంటుంది: వాక్యాలు చివరి వరకు చెప్పబడి, ఆయన కార్యము సంపూర్ణంగా ముగించబడినప్పుడు మాత్రమే ఆయన కార్యము ముగిస్తుంది. యేసు కార్యపు దశ సమయంలో, చెప్పబడకుండా మిగిలిపోయిన, లేక పూర్తిగా వ్యక్తీకరించబడని అనేక వాక్యాలున్నాయి. అయినప్పటికీ, యేసు తాను ఏం చేశాడు లేక ఏమి చెప్పలేదు అనే వాటిని పట్టించుకోలేదు, ఎందుకంటే ఆయన పరిచర్య మాటల పరిచర్య, కాబట్టి ఆయన సిలువ వేయబడిన తరువాత, ఆయన వెళ్ళిపోయాడు. ఆ కార్యపు దశ ప్రస్తుత దశకు భిన్నంగా, ప్రత్యేకించి సిలువ వేయబడటం కోసం జరిగింది. ప్రస్తుత కార్యపు దశ అనేది ప్రధానంగా సంపూర్తి చేయడం, స్పష్ట పరచడం, మరియు సమస్త కార్యాన్ని ముగింపులోనికి తీసుకురావడం కోసమై ఉన్నది. వాటి అంతము వరకు వాక్యాలు పలుకబడకపోతే, ఈ కార్యాన్ని ముగించే ప్రసక్తే ఉండదు, ఎందుకంటే ఈ దశలో సమస్త కార్యము ఒక ముగింపులోనికి తీసుకురాబడి వాక్యాలను ఉపయోగించుట ద్వారా సంపూర్తి చేయబడుతుంది. ఆ కాలంలో, మానవుడు గ్రహించలేని ఎంతో కార్యాన్ని యేసు చేశాడు. ఆయన నెమ్మదిగా వెళ్ళిపోయాడు, మరియు నేటికీ ఆయన వాక్యాలను అర్ధం చేసుకోకుండా, తప్పుడు అవగాహన కలిగి ఉన్నప్పటికీ దానిని సత్యమని నమ్ముతూ, తాము సరైన వారిగా లేమని తెలియని వారు ఇంకా అనేకమంది ఉన్నారు. అంతిమ దశ దేవుని కార్యాన్ని పూర్తి ముగింపులోకి తీసుకువచ్చి, దాని సమాప్తాన్ని అందిస్తుంది. దేవుని నిర్వహణ ప్రణాళికను అందరూ తెలుసుకుని అర్ధం చేసుకుంటారు. మనిషిలోని ఆలోచనలు, తన ఉద్దేశాలు, తన అనుచితమైన మరియు అసంబద్దమైన అవగాహన, యెహోవా మరియు యేసు కార్యాన్ని గురించిన అతని అవగాహన, అన్యులను గురించిన అతని అభిప్రాయాలు, మరియు అతని అతిక్రమణలు మరియు తప్పులన్నీ సరిచేయబడతాయి. మరియు మానవుడు తన జీవితపు మంచి మార్గాలన్నీ, మరియు దేవుడు చేసిన కార్యమంతటినీ, మరియు సంపూర్ణ సత్యాన్ని గ్రహిస్తాడు. అది జరిగినప్పుడు, ఈ దశలోని కార్యము ముగించబడుతుంది. లోకాన్ని సృజించడం యెహోవా కార్యమై ఉన్నది, అది ఆరంభం; కార్యపు ఈ దశ ఈ కార్యపు అంతమునకు మరియు ముగింపునకు సంబంధించినది. ప్రారంభంలో, దేవుని కార్యము ఎంచుకోబడినవారైన ఇశ్రాయేలు మధ్య జరిగించబడింది, మరియు అది అతి పరిశుద్ద స్థలం అనే ఒక నూతన శకాన్ని ఉదయింపజేసింది. లోకానికి తీర్పు తీర్చి యుగాన్ని ఒక ముగింపుకు తీసుకురావడానికి, కార్యపు తీర్పు అనేది దేశాలన్నిటిలోని అత్యంత అపవిత్రమైన దానిలో జరిగించబడుతుంది. మొదటి దశలో, దేవుని కార్యము అన్ని ప్రదేశాలలోకెల్లా ప్రకాశవంతమైన దానిలో జరిగించబడింది, మరియు అంతిమ దశ అనేది ప్రదేశాలన్నిటిలోకెల్లా అత్యంత అంధకారమైన దానిలో జరిగించబడుతుంది, అక్కడి అంధకారం పారద్రోలబడి, వెలుగు వస్తుంది, మరియు ప్రజలందరూ జయించబడుతారు. అత్యంత అంధకారంతో ఉన్న ఈ ప్రదేశ వెలుగుతో నింపబడి, ప్రజలు జయించబడి, మరియు నిజ దేవుడైన ఒక దేవుడు ఉన్నాడని ప్రజలందరూ ఒప్పుకుని, మరియు ప్రతి వ్యక్తి సంపూర్ణంగా ఒప్పించబడినప్పుడు, అప్పుడు సర్వ లోకమంతా విజయ కార్యాన్ని జరిగించడానికి ఆ వాస్తవం ఉపయోగించబడుతుంది. ఈ కార్యపు దశ సూచనప్రాయమైనది: ఈ కాలపు కార్యము ముగిశాక, ఆరువేల సంవత్సరాల నిర్వహణ కార్యము సంపూర్తి అవుతుంది. సమస్త ప్రదేశాలలోని అత్యంత అంధకారంలో ఉన్నవారు జయించబడిన తరువాత, అన్ని చోట్లా అలానే ఉంటుందని చెప్పనవసరం లేదు. అదే విధంగా, చైనాలో విజయ కార్యము మాత్రమే అర్థవంతమైన ప్రతీకాత్మకతను కలిగి ఉంటుంది. చైనా అంధకార శక్తులను కలిగి ఉన్నది, మరియు చైనా ప్రజలు శరీరానుసారులై, సాతాను సంబంధులై, రక్త మాంసములను అనుసరించే వారందరికీ ప్రాతినిథ్యం వహిస్తారు. ఎర్రని మహా ఘట సర్పము ద్వారా భ్రష్టపరచబడిన వారు, దేవుని పట్ల బలమైన వ్యతిరేకత గలవారు, అత్యంత నీచమైన మరియు అపరిశుద్దమైన మానవ స్వభావం కలిగిన వారు చైనీయులు, కాబట్టి వారు భ్రష్టులైన మానవజాతి అంతటికీ ఆది మూలమై ఉన్నారు. దీనర్ధం ఇతర దేశాలు ఎలాంటి సమస్యలు కలిగి లేవని చెప్పటం కాదు; మానవ తలంపులన్నీ ఒకేలా ఉంటాయి, మరియు మంచి సామర్థ్యము కలిగి ఉన్నప్పటికీ, వారు దేవుని ఎరుగకపోతే, అప్పుడది వారు ఆయనను వ్యతిరేకిస్తున్నట్టే. మరి యూదులు ఎందుకు దేవుని విరోధించి ధిక్కరించారు? పరిసయ్యులు కూడా ఆయనను ఎందుకు వ్యతిరేకించారు? యూదా ఎందుకు యేసును అప్పగించాడు? ఆ సమయంలో, అనేకమంది శిష్యులకు యేసు గురించి తెలియదు. యేసు సిలువ వేయబడి తిరిగి లేచిన తరువాత కూడా, ప్రజలు ఎందుకు ఆయనను నమ్మలేదు? మానవుని అవిధేయత అంతా ఒక్కటే కాదా? ఇది చైనా ప్రజలను ఒక ఉదాహరణగా మాత్రమే తెలియజేయబడింది, మరియు వారు జయించబడినప్పుడు వారు ఆదర్శాలు మరియు నిదర్శనాలుగా మారి, ఇతరులకు మార్గదర్శకాలుగా పనిచేస్తారు. మీరు నా నిర్వహణ ప్రణాళికకు అనుబంధమై ఉన్నారని నేను ఎల్లప్పుడూ ఎందుకు చెప్తుంటాను? చైనా ప్రజలలో అవినీతి, కల్మషం, దుర్నీతి, వ్యతిరేకత మరియు తిరుగుబాటుతనం అనేవి ఎంతో ప్రస్ఫుటంగా వెల్లడి అవుతూ, వివిధ రకాలైన వాటి ఆకృతులలో బహిర్గతమయ్యాయి. ఒకవైపు, వారు అల్ప సామర్థ్యం కలిగిన వారు, మరోవైపు, వారి జీవితాలు మరియు మనస్తత్వము వెనుకబడి ఉన్నాయి, మరియు వారి సామాజిక స్థితిగతులు, జన్మించిన కుటుంబం—అన్నీ పేదరికంతో ఎంతగానో వెనుకబడి ఉన్నాయి. వారి స్థాయి, కూడా తక్కువే. ఈ ప్రదేశంలోని కార్యము సూచనప్రాయమైనది, మరియు ఈ పరీక్ష కార్యము సంపూర్ణంగా చేయబడిన తరువాత, దేవుని తదుపరి కార్యము చాలా సులభంగా ఉంటుంది. ఈ దశ కార్యము గనుక పూర్తి చేయగలిగితే, అప్పుడు తదుపరి కార్యము చెప్పకుండానే జరిగిపోతుంది. ఒకసారి ఈ కార్యపు దశను గనుక పూర్తి చేస్తే, గొప్ప విజయం పూర్తిగా సాధించబడుతుంది, మరియు సర్వ లోకమంతటా సాధించవలసిన విజయ కార్యము పూర్తిగా ముగించబడుతుంది. నిజానికి, మీ మధ్య కార్యము గనుక విజయవంతమైతే, ఇది సర్వ లోకమంతటి విజయంతో సమానం. మిమ్మల్ని ఒక ఆదర్శంగా మరియు నిదర్శనంగా నేను ఎందుకు కలిగి ఉన్నాను అనే దాని ప్రాధాన్యత ఇదే. తిరుగుబాటుతనం, వ్యతిరేకత, అపవిత్రత, అధర్మం—ఇవన్నీ ఈ ప్రజలలో కనిపిస్తాయి, మరియు మానవజాతి తిరుగుబాటుతనం మొత్తం వారిలోనే కనుపరచబడుతుంది. నిజంగా వారు ఏదో అయి ఉన్నారు. కాబట్టి, వారి విజయ సంక్షేపముగా ఉన్నారు, మరియు ఒకసారి వారు జయించబడితే వారు స్వాభావికంగానే ఇతరులకు ఆదర్శాలుగా మరియు నిదర్శనాలుగా ఉంటారు. జరిగించబడుతున్న మొదటి దశకు ఇశ్రాయేలు కంటే ఎక్కువ సూచనప్రాయమైనది ఏదీ లేదు: ఇశ్రాయేలీయులు ప్రజలందరిలోకెల్లా అత్యంత పరిశుద్దమైన వారు మరియు తక్కువగా చెడినవారు, కాబట్టి ఈ దేశంలో కొత్త శకం ఆరంభానికి ఎంతో ప్రాధాన్యత ఉంది. మానవజాతి పితరులు ఇశ్రాయేలు నుండి వచ్చారని, మరియు దేవుని కార్యానికి ఆ ఇశ్రాయేలు జన్మస్థలమని చెప్పవచ్చు. మొదట్లో, ఈ ప్రజలు పరిశుద్దులై, యెహోవాను ఆరాధించారు, మరియు వారిలోని దేవుని కార్యము ప్రయోజనకరమైన గొప్ప ఫలితాలను ఇవ్వగలిగింది. బైబిల్ మొత్తం రెండు కాలాల కార్యాన్ని వివరిస్తుంది: ఒకటి ధర్మశాస్త్ర కాలపు కార్యము, మరియు ఒకటి కృపా కాలపు కార్యము. పాత నిబంధన ఇశ్రాయేలీయులు కొరకైన యెహోవా మాటలను మరియు ఇశ్రాయేలులోని ఆయన కార్యాన్ని నమోదు చేస్తుంది; కొత్త నిబంధన యూదయలోని యేసు కార్యాన్ని నమోదు చేస్తుంది. మరి, చైనీయుల పేర్లు బైబిల్‌లో ఎందుకు లేవు? ఎందుకంటే, మొదటి రెండు భాగాల దేవుని కార్యము ఇశ్రాయేలులో జరిగించబడింది, కారణం ఇశ్రాయేలు ప్రజలు ఎన్నుకోబడినవారు—అంటే యెహోవా కార్యాన్ని మొదటిగా అంగీకరించిన వారని చెప్పవచ్చు. వారు మానవజాతిలో తక్కువగా చెడినవారు, మరియు మొదట్లో, వారు దేవుని వైపు చూచి ఆయనను గౌరవించారు. యెహోవా మాటలకు వారు విధేయులై, ఎల్లప్పుడూ మందిరంలో ఆయనను సేవిస్తూ, మరియు యాజక దట్టిలు లేక కిరీటాలను ధరించేవారు. వారు దేవుని ఆరాధించిన తొలి ప్రజలు, మరియు ఆయన కార్యానికి తొలి సాధనమై ఉన్నారు. ఈ ప్రజలు సర్వ మానవాళికి ఆదర్శాలు మరియు నిదర్శనాలు. వారు పరిశుద్దతకు మరియు నీతిమంతులకు ఆదర్శాలు మరియు నిదర్శనాలుగా ఉన్నారు. యోబు, అబ్రహాము, లోతు, లేదా పేతురు మరియు తిమోతి వంటి వ్యక్తులు—వీరందరూ ఇశ్రాయేలీయులు, ఆదర్శాలు మరియు నిదర్శనాలలో ఎంతో పరిశుద్ధులు. మానవజాతిలో దేవుని ఆరాధించిన మొట్టమొదటి దేశం ఇశ్రాయేలు, నీతిమంతులు మరెక్కడి కన్నా ఇక్కడి నుండే ఎక్కువగా వచ్చారు. భవిష్యత్తులో దేశమందంతటా మానవజాతిని మెరుగ్గా నిర్వహించడానికి దేవుడు వారిలో కార్యము చేశాడు. యెహోవాను ఆరాధించడంలో వారి విజయాలు మరియు సత్క్రియలు నమోదు చేయబడ్డాయి, తద్వారా వారు కృపా కాలంలో ఇశ్రాయేలును మించిన ప్రజలకు ఆదర్శాలు మరియు నిదర్శనాలుగా పని చేస్తారు; మరియు వారి చర్యలు అనేక వేల సంవత్సరాల కార్యాన్ని నేటి వరకు నిలబెట్టాయి.

లోకము స్థాపించబడిన తరువాత, దేవుని కార్యపు మొదటి దశ ఇశ్రాయేలులో జరిగించబడింది, మరియు అ విధంగా ఇశ్రాయేలు భూమి మీద దేవుని కార్యానికి జన్మస్థలముగా, భూమి మీది దేవుని కార్యానికి ఆరంభ స్థానముగా ఉన్నది. యేసు కార్యపు వ్యాప్తి యూదయ మొత్తాన్ని చుట్టుముట్టింది. ఆయన కార్యపు సమయంలో, యూదయ వెలుపల ఉన్న అతి కొద్దిమందికి మాత్రమే దీని గురించి తెలుసు, ఎందుకంటే ఆయన యూదయను దాటి ఆయన ఏ కార్యమూ చేయలేదు. నేడు, దేవుని కార్యము చైనాకి తీసుకురాబడింది, అది పూర్తిగా ఈ పరిధిలోనే జరిగించబడుతుంది. ఈ దశలో, చైనాకి వెలుపల ఏ కార్యము ఆవిష్కరించబడలేదు; దేని వ్యాప్తి చైనాని మించుతుందో ఆ కార్యము తరువాత వస్తుంది. ఈ కార్యపు దశ యేసు కార్యపు దశను అనుసరిస్తుంది. యేసు విమోచన కార్యాన్ని జరిగించాడు, ఈ కార్యపు దశ ఆ కార్యపు దశను అనుసరిస్తుంది; విమోచన కార్యము పూర్తి చేయబడింది, మరియు ఈ దశలో పరిశుద్దాత్మ ద్వారా గర్భాన్ని ధరించాల్సిన అవసరం లేదు, ఎందుకంటే ఈ కార్యము చివరి దశకు భిన్నంగా ఉంటుంది, అంతేగాక, ఇంకా చైనా ఇశ్రాయేలు లాంటిది కాదు. యేసు విమోచన కార్యంలో ఒక దశను చేశాడు. మానవుడు యేసును చూశాడు, మరియు కొద్దికాలం తరువాత, ఆయన కార్యము అన్య జనులలో వ్యాప్తి చెందడం ఆరంభమైంది. నేడు, దేవుని నమ్మేవారు అమెరికా, యూకే, మరియు రష్యాలలో ఎక్కువమంది ఉన్నారు, కానీ, చైనాలో తక్కువమందే ఎందుకు ఉన్నారు? ఎందుకంటే, చైనా అత్యంత సంకుచితమైన దేశం. అలాగే దేవుని మార్గమును చివరిగా అంగీకరించిన దేశం చైనా, మరియు అమెరికా మరియు యూకే కన్నా చాలా కాలం తరువాతే అది జరిగింది, అంటే, అలా జరిగి వంద సంవత్సరాల లోపే అయింది. ఆయన కార్యాన్ని ముగింపులోకి తీసుకురావడానికి, మరియు ఆయన సమస్త కార్యము సాధించబడటానికి దేవుని కార్యపు ఆఖరి దశ చైనా దేశంలో జరిగించబడుతుంది. ఇశ్రాయేలులోని ప్రజలందరూ యెహోవాను తమ ప్రభువుగా పిలిచేవారు. ఆ సమయంలో, వారు ఆయనను తమ కుటుంబ యజమానునిగా భావించేవారు, మరియు ఇశ్రాయేలులోని ప్రతిఒక్కరు తమ ప్రభువైన యెహోవాను ఆరాధించే ఒక గొప్ప కుటుంబంగా మారారు. యెహోవా ఆత్మ తరచూ వారికి కనిపించి, ఆయన వారితో మాట్లాడి మరియు తన స్వరాన్ని వారితో పలికి, వారి జీవితాలను నడిపించడానికి మేఘ స్తంభాన్ని మరియు ధ్వనిని ఉపయోగించుకున్నాడు. ఆ సమయంలో, ప్రజలతో మాట్లాడటం మరియు తన స్వరంతో పలకడం ద్వారా, ఇశ్రాయేలీయులకు ఆత్మ నేరుగా తన మార్గనిర్దేశనాన్ని అందించాడు, మరియు వారు మేఘాలు చూశారు ఉరుములను విన్నారు, ఈ విధంగా ఆయన వారి జీవితాలను అనేక వేల సంవత్సరాల పాటు నడిపించాడు. కాబట్టి, ఇశ్రాయేలు ప్రజలు మాత్రమే యెహోవాను ఎల్లప్పుడూ ఆరాధించేవారు. వారు యెహోవా తమ దేవుడని, మరియు అయన అన్యజనుల దేవుడు కాదని నమ్మేవారు. ఇది ఆశ్చర్యాన్ని కలిగించేది కాదు; యెహోవా, వారి మధ్య దాదాపుగా నాలుగు వేల సంవత్సరాలు కార్యము చేశాడు. చైనా దేశంలో, నాలుగువేల సంవత్సరాల సుప్తావస్థ నిద్ర తరువాత, భూమ్యాకాశాలు మరియు సమస్తమైనవి సహజముగా ఏర్పడినవి కాదని, సృష్టికర్త ద్వారా చేయబడినవని నీచులకి ఇప్పుడే తెలిసింది. ఈ సువార్త విదేశాల నుండి వచ్చినందున, ఆ సువార్తను నమ్మేవారందరూ ద్రోహులని, వారు తమ పితరుడైన బుద్ధునికి ద్రోహం చేసిన వీధికుక్కలని జమిందారీ, ప్రతిఘాతుక మనస్సు గలవారు నమ్ముతారు. అంతేగాక, జమిందారీ మనస్కులు అనేకమంది “విదేశీయుల దేవుని చైనా ప్రజలు ఎలా నమ్ముతారు? వారు తమ పితరులకు ద్రోహం చేయడం లేదా? వారు చెడును తలపెట్టడం లేదా?” అని అడుగుతారు. నేడు, యెహోవా తమ దేవుడని ప్రజలు మరిచిపోయి చాలా కాలం అయింది. చాలా కాలం నుండి వారు సృష్టికర్తను వారి మనస్సుల వెనుకకు నెట్టివేసి, దానికి బదులుగా పరిణామ సిద్దాంతాన్ని నమ్మారు, అంటే మనిషి కోతుల నుండి ఉద్భవించాడని, మరియు ఈ సాధారణ ప్రపంచం సహజసిద్ధంగానే ఏర్పడిందని అర్ధం. మానవాళి ఆస్వాదించే అన్నిరకాల మంచి ఆహారం ప్రకృతి ద్వారా ప్రసాదించబడింది, మానవ జీవితానికి జీవన్మరణ క్రమం ఉంటుంది, మరియు వీటన్నిటినీ పాలించే దేవుడే లేదు. పైగా, సమస్తాన్ని దేవుడు పాలిస్తాడు అనేది మూఢ నమ్మకమని అది శాస్త్రీయం కాదని విశ్వసించే నాస్తికులు అనేకమంది ఉన్నారు. కానీ శాస్త్రీయ జ్ఞానం దేవుని కార్యాన్ని భర్తీ చేయగలదా? శాస్త్రీయ జ్ఞానం మానవజాతిని పాలించగలదా? నాస్తికత్వంచే పాలించబడుతున్న దేశంలో సువార్త ప్రకటించడం అంత సులభమైన పని కాదు, దానిలో చాలా ఆటంకాలు ఉన్నాయి. నేడు, దేవుని ఈ విధంగా విరోధించేవారు అనేకమంది లేరా?

యేసు తన కార్యాన్ని చేయడానికి వచ్చినప్పుడు, అనేకమంది ప్రజలు ఆయన కార్యాన్ని యెహోవా కార్యముతో సరిపోల్చి, ఆ రెండూ విరుద్ధముగా ఉన్నాయని కనుగొని, యేసును సిలువ వేశారు. ఈ కార్యాల మధ్య సంబంధాన్ని వారు ఎందుకు కనుగొనలేదు? యేసు కొత్త కార్యము చేయడమే దీనికి కొంతవరకు కారణం. అలాగే, యేసు తన కార్యాన్ని ప్రారంభించే ముందు వరకు ఆయన వంశావళిని ఎవరూ వ్రాయలేదు. ఒకవేళ మత్తయి గనుక యేసు వంశావళిని అనేక దశాబ్దాల కిందటే రాసి ఉంటే, యేసు అంత గొప్ప హింసను అనుభవించేవాడు కాదు. అవునా, కాదా? ప్రజలు యేసు వంశావళిని చదివిన వెంటనే—ఆయన అబ్రహాము కుమారుడని, మరియు ఆయన దావీదు సంతతి అని—అప్పుడు ఆయనను హింసించడం మానేసేవారు. ఆయన వంశావళి చాలా ఆలస్యంగా వ్రాయబడటం దయనీయం కదా? బైబిల్ కేవలం దేవుని కార్యపు రెండు దశలను మాత్రమే నమోదు చేయడం ఎంత విచారకరం: ఒకటి ధర్మశాస్త్ర కార్యపు దశ, మరియు ఒకటి కృపా కాల కార్యపు దశ; ఒక దశ యెహోవా కార్యము, మరియు ఒక దశ యేసు కార్యము. ఒక గొప్ప ప్రవక్త నేటి కార్యాన్ని గురించి ముందుగానే చెప్పి ఉంటే ఎంతో బాగుండేది. బైబిల్లో “అంత్య దినముల కార్యము” అనే మరొక విభాగము కూడా ఉండి ఉంటే—అది ఎంతో బాగుండేది కదా? నేడు మానవుడు ఇన్ని కష్టాలను ఎందుకు అనుభవించాలి? మీరూ కష్ట సమయాన్ని కలిగి ఉన్నారు! ఎవరైనా ద్వేషించబడటానికి అర్హులుగా ఉన్నారంటే, అది అంత్య దినాల కార్యాన్ని ముందుగా ప్రవచింపనందుకు యెషయా మరియు దానియేలు మరియు ఎవరినైనా నిందించవలసి వస్తే, అది దేవుని రెండవ శరీరధారణ వంశావళిని ముందుగా నమోదు చేయని కొత్త నిబంధన అపోస్తలులనే అవుతుంది. ఇది ఎంత అవమానకరం? మీరు ఆధారం కోసం ప్రతి చోటా వెదకాలి, మరియు కొన్ని చిన్న వాక్య భాగాలు కనుగొన్నప్పటికీ, అది నిజమైన సాక్ష్యమా, కాదా అని మీరు చెప్పలేరు. ఎంత సిగ్గుచేటు? తన కార్యములో దేవుడు ఎందుకు మర్మయుక్తంగా ఉంటాడు? నేడు, అనేక మంది స్పష్టమైన ఆధారాన్ని ఇంకా కనుగొనలేదు, అయినప్పటికీ వారు దానిని తిరస్కరించలేరు. అయితే వారు ఏమి చేయాలి? వారు తీర్మానపూర్వకంగా దేవుని అనుసరించలేరు, అలాగని వారు అటువంటి సందేహంతో ముందుకూ సాగలేరు. కాబట్టి, అనేకమంది “తెలివైన మరియు ప్రజ్ఞావంతులైన పండితులు” దేవుని అనుసరించేటప్పుడు వారు “ప్రయత్నించి చూడు” అనే వైఖరిని అవలంబిస్తారు. ఇది ఎంతో ఇబ్బందికరమైనది! ఒకవేళ మత్తయి, మార్కు, లూకా, మరియు యోహానులు భవిష్యత్తు గురించి ప్రవచించగలిగి ఉంటే, పరిస్థితులు ఇంకా తేలికగా ఉండేవి కదా? యోహాను గనుక దేవుని రాజ్యములోని అంతరంగిక సత్యాన్ని చూసి ఉంటే బాగుండేది—అతడు వాస్తవాన్ని, భూమిమీద భౌతిక కార్యాన్ని చూడకుండా, కేవలం దర్శనాలను మాత్రమే చూడటం ఎంతో విచారకరం. అది ఎంతో అవమానకరం! దేవునికి ఏమైంది? ఇశ్రాయేలులో ఆయన కార్యము చక్కగా జరిగిన తరువాత, ఎందుకు, ఆయన ఇప్పుడు చైనాకి వచ్చాడు, మరియు ఎందుకు ఆయన శరీరునిగా మారి, ప్రజల మధ్య వ్యక్తిగతంగా కార్యము చేసి జీవించవలసి వచ్చింది? మనిషి పట్ల దేవుడు ఎంతో నిర్లక్ష్యంగా వ్యవహరిస్తున్నాడు! ఆయన ప్రజలకు ముందస్తుగా చెప్పకపోవడమే కాకుండా, తన శిక్షను మరియు న్యాయతీర్పును హఠాత్తుగా తీసుకువచ్చాడు. నిజంగా ఇది అర్ధం లేనిది! దేవుడు మొదటిసారి శరీరధారి అయినప్పుడు, అంతర్గత సత్యమంతటిని మనిషికి ముందుగా చెప్పకపోవడం వలన ఎంతో కష్టాన్ని అనుభవించాడు. ఖచ్చితంగా ఆయన దానిని మరిచిపోలేదా? మరి ఆయన ఇంకా మనిషికి ఎందుకు చెప్పట్లేదు? నేడు, బైబిల్లో అరవై ఆరు పుస్తకాలు మాత్రమే ఉండటం ఎంత దురదృష్టకరం? అంత్య దినముల కార్యాన్ని చెప్పడానికి మరొకటి ఉండటం అవసరం! నీవు దీనిని ఆలోచించలేదా? యెహోవా, యెషయా మరియు దావీదు కూడా నేటి కార్యము గురించి ప్రస్తావించలేదు. అవి వర్తమానం నుండి తొలగించబడి, కాలానుసారంగా నాలుగువేల సంవత్సరాలకు పైగా వేరుచేయబడ్డాయి. యేసు నేటి కార్యము గురించి పూర్తిగా ప్రవచించలేదు, దానిలో కొంచెము మాత్రమే మాట్లాడాడు, మరియు ఇప్పటికీ మనిషి వద్ద తగిన సాక్ష్యము లేదు. నీవు ఈనాటి కార్యాన్ని మునుపటితో పోల్చితే, రెండూ ఒక దానితో ఒకటి ఎలా సరితూగుతాయి? యెహోవా కార్యపు దశ ఇశ్రాయేలుకు నిర్దేశించబడింది, కాబట్టి మీరు నేటి కార్యాన్ని దానితో పోల్చితే ఇంకా ఎక్కువ వైరుధ్యంగా ఉంటుంది; ఆ రెండిటినీ అంత సులభంగా పోల్చలేము. నీవు ఇశ్రాయేలు వాడవు కావు, నీవు యూదుడవు కావు; నీ సామర్థ్యము మరియు నీ సమస్తము లోపము కలిగి—వారితో నిన్ను నీవు ఎలా పోల్చుకుంటావు? అది సాధ్యమేనా? ఇది దేవుని రాజ్య కాలమని, ఇది ధర్మశాస్త్ర కాలానికి, మరియు కృపా కాలానికి భిన్నంగా ఉంటుందని తెలుసుకో. ఏ పరిస్థితిలోనూ, ఒక నియమాన్ని ప్రయత్నించి వర్తింపజేయవద్దు; దేవుడిని అలాంటి నియమాలలో కనుగొనలేవు.

యేసు జన్మించిన తర్వాత 29 సంవత్సరాలు ఎలా జీవించాడు? ఆయన బాల్యము మరియు యవ్వనం గురించి బైబిల్ ఏమీ నమోదు చేయలేదు; అవి ఎలా ఉండేవో నీకు తెలుసా? ఆయనకు బాల్యము మరియు యవ్వనం లేకుండా, ఆయన జన్మించినప్పటికే ఆయనకు 30 సంవత్సరాలు ఉండవచ్చా? నీకు తెలిసింది తక్కువ, కాబట్టి నీ అభిప్రాయాలు చెప్పడంలో అజాగ్రత్తగా ఉండవద్దు. అది నీకు మంచి చేయదు! యేసు 30వ జన్మదినానికి ముందు, బాప్తీస్మము తీసుకుని అపవాది చేత శోధించబడటానికి పరిశుద్దాత్మ ద్వారా అరణ్యానికి కొనిపోబడ్డాడని మాత్రమే బైబిల్ నమోదు చేసింది. మరియు నాలుగు సువార్తలు ఆయన ముప్పై మూడున్నర సంవత్సరాల కార్యాన్ని నమోదు చేశాయి. ఆయన బాల్యము మరియు యవ్వనం గురించి ఎలాంటి దాఖలా లేదు, అయితే ఇది ఆయనకు బాల్యం మరియు యవ్వనం లేదని నిరూపించదు; అది కేవలం, ప్రారంభంలో, ఆయన ఏ కార్యము చేయలేదని, ఒక సాధారణ వ్యక్తి అని భావం. అయితే, మరి యేసు 33 సంవత్సరాలు యవ్వనం మరియు బాల్యం లేకుండా జీవించాడని మీరు చెప్పగలరా? ఆయన అకస్మాత్తుగా ముప్పై మూడున్నర ఏళ్లకు చేరుకున్నాడా? అయన గురించి మనిషి ఆలోచించేదంతా అసాధారణమైనది మరియు అసత్యమైనది. శరీరధారి అయిన దేవుడు సామాన్య మరియు సాధారణ మానవ స్వభావాన్ని కలిగి ఉన్నాడనటంలో సందేహం లేదు, కానీ ఆయన తన కార్యాన్ని జరిగించేటప్పుడు అది నేరుగా ఆయన అసంపూర్ణమైన మానవ స్వభావంతో మరియు సంపూర్ణ దైవత్వంతో ఉంటుంది. దీనిని బట్టి ప్రజలకు నేటి కార్యము గురించి, యేసు కార్యము గురించి కూడా సందేహాలు ఉన్నాయి. దేవుని కార్యము ఆయన శరీరునిగా మారిన రెండు విధానాల మధ్య వ్యత్యాసముంది గానీ, ఆయన స్వభావమందు కాదు. నిజానికి, ఒకవేళ నీవు నాలుగు సువార్తల దాఖలాలు చదివితే, వ్యత్యాసాలు ఎంతో ఎక్కువగా ఉంటాయి. యేసు బాల్య మరియు యవ్వన జీవితంలోనికి నీవు ఎలా తిరిగి రాగలవు? యేసు సాధారణ మానవ స్వభావాన్ని నీవు ఎలా గ్రహించగలవు? బహుశా నీకు ప్రస్తుత దేవుని మానవ స్వభావము గురించి బలమైన అవగాహన ఉండి ఉండవచ్చు, అయినప్పటికీ యేసు మానవ స్వభావము గురించి నీకు ఎటువంటి అవగాహన లేదు, నీకు అర్ధం కాదు కూడా. ఇది గనుక మత్తయి ద్వారా నమోదు చేయబడక పోయినట్లయితే, యేసు మానవ స్వభావం గురించి ఎలాంటి సూచనా ఉండేది కాదు. బహుశా, యేసు తన జీవిత కాలములోని చరిత్రలను గురించి నేను నీకు చెప్పినప్పుడు, మరియు యేసు బాల్యము మరియు యవ్వనపు అంతర్గత సత్యాలను నీకు చెప్పినప్పుడు, నీవు నీ తల ఊపుతూ, “లేదు! ఆయన అలా ఉండి ఉండడు. ఆయనకు ఎటువంటి బలహీనత ఉండదు, ఆయన ఎలాంటి మానవత్వాన్ని కలిగి ఉండడు!” అని నీవు అరిచి కేకలు కూడా వేస్తావు. ఇది ఎందుకంటే, నా గురించి నీవు ఆలోచనలు కలిగి ఉన్నట్టుగా యేసు గురించి నీవు అర్ధం చేసుకోలేదు. యేసు చాలా దైవికమని, ఆయన యందు శరీర సంబంధమైనది ఏమీ లేదని నీవు నమ్ముతావు. కానీ వాస్తవాలు ఇప్పటికీ వాస్తవాలుగానే ఉన్నాయి. వాస్తవాల సత్యాన్ని ధిక్కరించి మాట్లాడాలని ఎవరూ కోరుకోరు; ఎందుకంటే నేను మాట్లాడినప్పుడు అది సత్య సంబంధముగా ఉంటుంది; అది ఊహాజనితమైనది కాదు, ప్రవచనమూ కాదు. దేవుడు ఉన్నత శిఖరాలకు ఎదగగలడని, మరియు, అంతేగాక, ఆయన మాగా అగాధములో దాగగలడని తెలుసుకోవాలి. ఆయన ఏదో నీ మనస్సులో ఉన్న కల్పిత పాత్ర కాదు—ఆయన సమస్త జీవరాశులకు దేవుడు, ఒక నిర్ధిష్ట వ్యక్తి ద్వారా రూపొందించబడిన వ్యక్తిగత దేవుడు కాదు.


దేవుని కార్యపు దర్శనం (3)

పరిశుద్ధాత్మ ద్వారా గర్భంలోకి ప్రవేశించిన దేవుడు మొదటిసారిగా శరీరధారిగా మారాడు. దేవుడు తలపెట్టిన కార్యమునకు అదే తగినది కావడమే అందుకు కారణం. కృపా యుగము యేసు నామంతో ప్రారంభమైంది. యేసు తన పరిచర్యకు ఉపక్రమించిన సమయంలో, యేసు నామమునకు పరిశుద్ధాత్మ సాక్ష్యమివ్వడం ప్రారంభించాడు మరియు అటుపిమ్మట యెహోవా నామము ప్రస్తావించబడడము ఆగిపోపోయింది; దానికి బదులుగా, యేసు నామంతో కొత్త కార్యాన్ని పరిశుద్ధాత్మ ప్రధానంగా మొదలుపెట్టింది. ఎవరైతే యేసుక్రీస్తును విశ్వసించారో, వారు ఆయన కోసం సాక్ష్యమిచ్చారు మరియు వారు చేసిన కార్యము సైతమూ యేసుక్రీస్తు కోసమే చేయబడింది. ధర్మశాస్త్ర యుగపు పాత నిబంధన ముగింపునకు రావడమంటే, ప్రధానంగా యెహోవా పేరుతో నిర్వహించబడిన కార్యము ముగిసిందని అర్థం. ఇటు తర్వాతి నుండి, యెహోవా అనేది దేవుడి నామం కాదు; దానికి బదులుగా ఆయన యేసు నామముతో పిలువబడ్డాడు మరియు ఇక్కడి నుండి పరిశుద్ధాత్మ ప్రధానంగా యేసు నామముతో కార్యాన్ని మొదలుపెట్టింది. అయినప్పటికీ, నేటికీ యెహోవా వాక్యములను తిని, సేవించే మరియు ఇంకనూ ధర్మశాస్త్ర యుగపు కార్యము ప్రకారమే ప్రతిదీ చేస్తున్నవారు ఉన్నారు—అంటే, నీవు నిబంధనలను గుడ్డిగా అనుసరించడం లేదా? మీరంతా గతంలో చిక్కుకుపోయినవారు కాదా? అంత్యకాలము సమీపించినదని మీకు తెలుసు! ఈ సమయంలో, యేసు వచ్చినప్పుడు, ఆయన ఇంకా యేసు అనే పిలువబడతాడా? మెస్సీయ వస్తాడని ఇశ్రాయేలు ప్రజలకు యెహోవా చెప్పాడు, అయితే ఆయన వచ్చినప్పుడు, ఆయనను మెస్సీయ అని కాకుండా యేసు అని పిలిచారు. తాను తిరిగి వస్తాననీ, వెళ్లిపోయిన విధంగానే తిరిగి వస్తాననీ యేసు చెప్పాడు. ఇవి యేసు చెప్పిన మాటలే, కానీ యేసు వెళ్ళిన మార్గాన్ని నీవు చూశావా? యేసు తెల్లటి మేఘంపై ఎక్కి వెళ్లిపోయాడు, కానీ ఆయన తెల్లటి మేఘంపై ఎక్కి, స్వయంగా మనుషుల మధ్యకు తిరిగి వస్తాడని అనుకోవచ్చా? అలా జరిగితే, అప్పటికీ ఆయనను యేసు అనే పిలుస్తారా? యేసు మళ్లీ తిరిగి వచ్చినప్పటికి, యుగము మారిపోయి ఉంటుంది, అలాంటప్పుడు ఇంకా ఆయనను యేసు అనే పిలవవచ్చా? దేవుడు అంటే, యేసు నామముతోనే గ్రహింపునకు రావాలా? కొత్త యుగములో ఆయనను కొత్త నామముతో పిలవకూడదా? ఒక వ్యక్తి స్వరూపం మరియు ఒక ప్రత్యేకమైన నామము సంపూర్ణంగా దేవుడికి ప్రాతినిధ్యం వహించగలదా? ప్రతి కాలములోనూ, దేవుడు కొత్త కార్యము చేస్తాడు మరియు కొత్త నామముతో పిలువబడతాడు; ఆయన వేరువేరు యుగాల్లోనూ ఒకే కార్యమును ఎలా చేయగలడు? ఆయన పాతదాన్నే పట్టుకొని వేలాడగలడా? విమోచన కార్యము కోసం యేసు నామము తీసుకోబడింది, అంతమాత్రాన, ఆయన అంత్యకాలములో తిరిగి వచ్చినప్పుడు కూడా అదే పేరుతోనే పిలువబడతాడా? ఆయన ఇప్పటికీ అదే విమోచన కార్యము చేస్తుంటాడా? యెహోవా మరియు యేసు ఒక్కరే అయినప్పటికీ, వారు వేరువేరు కాలాల్లో వేరువేరు నామములతో ఎందుకు పిలువబడ్డారు? అది వారి కార్యపు యుగాలు వేర్వేరుగా ఉండటం వల్ల కాదా? ఒకే నామము సంపూర్ణంగా దేవుడికి ప్రాతినిధ్యం వహించగలదా? కాబట్టే, భిన్న కాలాలలో దేవుడు భిన్న నామములతో తప్పక పిలవబడాలి. అలాగే, యుగాన్ని మార్చడానికి మరియు ఆ యుగాన్ని సూచించడానికి ఆయన తప్పక నామమును ఉపయోగించాలి. స్వయంగా ఏ ఒక్క నామమూ దేవుడిని సంపూర్ణంగా సూచించలేదు కాబట్టి ప్రతి నామము ఒక కాలములోని దేవుడి స్వభావపు తాత్కాలిక కోణాన్ని మాత్రమే సూచించగలదు; అంటే, నామము చేయవలసిందల్లా ఆయన కార్యమును సూచించడమే. కాబట్టి, మొత్తం యుగాన్ని సూచించేలా, తన స్వభావానికి తగిన ఏ నామమునైన దేవుడు ఎంచుకోగలడు. యెహోవా యుగం అయినప్పటికీ, యేసు యుగం అయినప్పటికీ, ప్రతి యుగం ఒక నామముతో సూచించబడుతుంది. కృపా యుగము ముగింపులో, అంత్య యుగము సమీపించింది, యేసు అప్పటికే వచ్చేశాడు. మరి, ఆయన యేసు అనే ఎలా పిలవబడగలడు? అప్పటికీ ఆయన మనుష్యుల మధ్య యేసు రూపంతోనే ఎలా ఉండగలడు? ఒక నజరేయుడి స్వరూపం కంటే యేసు ఎక్కువేమీ కాదని నీవు మరచిపోయావా? యేసు మానవాళికి విమోచకుడు మాత్రమేనని నీవు మరచిపోయావా? అంత్యకాలములో మనిషిని జయించి, పరిపూర్ణుడిగా చేసే కార్యమును ఆయన ఎలా చేపట్టగలడు? యేసు తెల్లటి మేఘంపై ఎక్కి వెళ్లిపోయాడు—ఇది వాస్తవం—కానీ ఆయన తెల్లటి మేఘంపై ఎక్కి మనుషుల మధ్యకు ఎలా తిరిగి రాగలడు మరియు యేసు అని ఎలా పిలవబడగలడు? ఆయన నిజంగా మేఘంపై ఎక్కి వచ్చినట్లయితే, మనిషి ఆయనను ఎందుకు గుర్తించలేదు? ప్రపంచవ్యాప్త ప్రజలు ఆయనను గుర్తించలేదా? అలాంటప్పుడు, దేవుడంటే యేసు మాత్రమేనా? అలాంటప్పుడు, దేవుని స్వరూపం యూదుడిగానే కనిపిస్తుంది మరియు ఎప్పటికీ అలాగే ఉంటుంది. తాను వస్తాననీ, వెళ్లిపోయిన రీతిలోనే తిరిగి వస్తాననీ యేసు చెప్పాడు, కానీ ఆయన మాటలకు నిజమైన అర్థం నీకు తెలుసా? ఆయన మీ ఈ సమూహానికి మాత్రమే ఆ మాట చెప్పాడని అనుకోవచ్చా? ఆయన మేఘంపై ఎక్కి ఎలా వెళ్లిపోయాడో అలాగే తిరిగి వస్తాడని మాత్రమే నీకు తెలుసు, కానీ దేవుడు తన కార్యమును ఎలా చేస్తాడో నీకు ఖచ్చితంగా తెలుసా? నీవు నిజంగా చూడగలిగితే, యేసు మాట్లాడిన మాటలను ఎలా అర్థం చేసుకోవాలో మీకు తెలుసా? ఆయన ఇలా చెప్పాడు: అంత్యకాలములో మనుష్య కుమారుడు వచ్చినప్పుడు, ఆ విషయం ఆయనకే తెలియదు, దేవదూతలకూ తెలియదు, పరలోకంలోని దూతలకూ తెలియదు మరియు సమస్త మానవాళికీ తెలియదు. తండ్రికి మాత్రమే తెలుస్తుంది, అనగా, ఆత్మకు మాత్రమే తెలుస్తుంది. స్వయంగా మనుష్య కుమారుడికి కూడా తెలియదు, అలాంటప్పుడు నీవు మాత్రం చూడగలవా మరియు తెలుసుకోవగలవా? నీవు స్వయంగా తెలుసుకోగలిగే, నీ కండ్లతో చూడగలిగే సామర్థ్యం ఉంటే, ఈ మాటలు చెప్పడం వృథాయే కదా? ఆసమయంలో యేసు ఏమి చెప్పాడు? “అయితే ఆ దినమునుగూర్చియు ఆ గడియనుగూర్చియు తండ్రి మాత్రమే (యెరుగును) గాని, యే మనుష్యుడైనను పరలోకమందలి దూతలైనను కుమారుడైనను ఎరుగరు. నోవహు దినములు ఏలాగుండెనో మనుష్యకుమారుని రాకడయును ఆలాగే ఉండును. … మీరనుకొనని గడియలో మనుష్యకుమారుడు వచ్చును గనుకనే మీరును సిద్ధముగా ఉండుడి.” ఆ రోజు వచ్చినప్పుడు, స్వయంగా మనుష్య కుమారుడికే తెలియదు. మనుష్య కుమారుడు ఒక మామూలు మరియు సాధారణ వ్యక్తిలాగా దేవుడి శరీర అవతారాన్ని సూచిస్తాడు. స్వయంగా మనుష్య కుమారుడికే తెలియనప్పుడు, నీవు ఎలా తెలుసుకోగలవు? తాను వెళ్లిపోయినట్టే తిరిగి వస్తానని యేసు చెప్పాడు. ఆయన వచ్చినప్పుడు, స్వయంగా ఆయనకు కూడా తెలియదు, మరి, ఆయన నీకు ముందుగానే ఆ సంగతి తెలుపగలడా? నీవు ఆయన రాకను చూడగలవా? అది ఒక పరిహాసం కాదా? దేవుడు భూమిపైకి వచ్చినప్పుడల్లా, ఆయన తన నామము, తన లింగం, తన స్వరూపం మరియు తన కార్యమును మారుస్తాడు; ఆయన తన కార్యమును పునరావృతం చేయడు. ఆయన నిత్య నూతనుడు మరియు ఎన్నటికీ పాతబడని దేవుడు. ఆయన ఇంతకు ముందు వచ్చినప్పుడు, ఆయనను యేసు అని పిలిచారు; ఈసారి మళ్లీ వచ్చినప్పుడు ఆయనను ఇంకా యేసు అనే పిలుస్తారా? ఆయన ఇంతకు ముందు వచ్చినప్పుడు, ఆయన పురుషుడు; ఈసారి కూడా మళ్లీ ఆయన పురుషుడుగానే ఉంటాడా? ఆయన కృపా యుగములో వచ్చినప్పుడు ఆయన కార్యము సిలువనెక్కడం; ఆయన మళ్లీ వచ్చినప్పుడు, అప్పుడు కూడా మానవజాతిని పాపం నుండి విమోచించే పనే చేస్తాడా? ఆయన మళ్లీ సిలువనెక్కుతాడా? అది ఆయన కార్యమును పునరావృతం చేయడం అవ్వదా? దేవుడు నిత్య నూతనుడు మరియు ఎన్నటికీ పాతబడనివాడని నీకు తెలుసు కదా? దేవుడు మార్పుచెందని వాడని అనేవారు కూడా ఉన్నారు. అది నిజమే, కానీ దేవుడి స్వభావంలో మరియు ఆయన గుణగణాలలో మార్పులేకపోవడాన్ని అది ప్రస్తావిస్తుంది. ఆయన నామము మరియు కార్యములో మార్పులనేవి ఆయన గుణగణాలు మారాయని చెప్పే రుజువు కాదు; మరో మాటలో చెప్పాలంటే, దేవుడు ఎల్లప్పుడూ దేవుడే, అది ఎప్పటికీ మారదు. దేవుడి కార్యము మారేది కాదని నీవంటే, ఆయన తన ఆరువేల యేండ్ల నిర్వహణ ప్రణాళికను పూర్తి చేయగలడా? దేవుడు నిరంతరం మారనివాడని మాత్రమే నీకు తెలుసు, కానీ దేవుడు నిత్య నూతనుడు మరియు ఎన్నటికీ పాతబడనివాడని నీకు తెలుసా? దేవుడి కార్యము మారనిదైతే, ఆయన నేటివరకు ఇంతదూరం మానవాళిని నడిపించగలిగేవాడా? దేవుడు మారలేనివాడైతే, ఆయన ఇప్పటికే రెండు కాలాల కార్యమును ఎందుకు చేశాడు? ఆయన కార్యము ఎప్పుడూ ముందుకు కొనసాగకుండా ఆగదు, అంటే ఆయన స్వభావం మనిషికి మెల్లమెల్లగా బహిర్గతం చేయబడుతుందని మరియు బహిర్గతం చేసినది ఆయన సహజ స్వాభావం అని అర్థం. మొదట్లో, దేవుడి స్వభావం మనిషికి కనిపించకుండా ఉంచబడేది, ఆయన బహిరంగంగా తన స్వభావాన్ని మనిషికి ఎన్నడూ బయలుపరచలేదు, మనిషికి ఆయన గురించి అసలు తెలియదు. దీని వలన, ఆయన తన స్వభావాన్ని మెలమెల్లగా మనిషికి బహిర్గతం చేయడానికి తన కార్యాన్ని ఉపయోగిస్తాడు, కానీ ఈవిధంగా పని చేయడమంటే, ప్రతి యుగంలో దేవుడి స్వభావం మారుతుందని కాదు. దేవుడి చిత్తం ఎల్లప్పుడూ మారుతూ ఉంటుంది కాబట్టి, దేవుడి స్వభావం కూడా నిరంతరంగా మారుతూ ఉంటుందని కాదు. అలా కాకుండా, ఆయన కార్యపు యుగాలు వేరువేరుగా ఉన్నాయి కాబట్టి, మనిషి ఆయనను తెలుసుకోగలిగేలా, దేవుడు తన సహజ స్వభావాన్ని సంపూర్ణతతో తీసుకుంటాడు మరియు దానిని అంచెలంచెలుగా మనిషికి బహిర్గతం చేస్తాడు. అయితే, దేవుడికి అసలుకు ప్రత్యేకమైన స్వభావం లేదని లేదా కాలాలు గడిచేకొద్దీ ఆయన స్వభావం క్రమక్రమంగా మారిందనడానికి ఇది ఏ రకంగానూ రుజువు కాదు—అలాంటి అవగాహన పొరపాటైనది. దేవుడు కాలానుగుణంగా తన సహజ మరియు ప్రత్యేకమైన స్వభావాన్ని—ఆయన అంటే ఏమిటో—మనిషికి బహిర్గతం చేస్తాడు; కేవలం ఒక కాలపు కార్యము దేవుడి సంపూర్ణ స్వభావాన్ని వ్యక్తపరచదు. కాబట్టి, “దేవుడు నిత్య నూతనుడు మరియు ఎన్నటికీ పాతబడనివాడు” అనే మాటలు ఆయన కార్యమును సూచిస్తాయి మరియు “దేవుడు మార్పులేనివాడు” అనే మాటలు దేవుడు గురించి సహజంగా వినిపించేవి మరియు ఆయన ఏమిటో సూచిస్తాయి. ఏదేమైనా, నీవు ఆరు వేల యేండ్ల కార్యాన్ని ఒకే ఆధారంపై ఉంచలేవు లేదా దానిని మృత పదాలతో పరిమిత పర్చలేవు. అది మానవుని మూర్ఖత్వం మాత్రమే. మనిషి ఊహించినంత సరళంగా దేవుడు లేడు మరియు ఆయన కార్యము ఏ ఒక్క యుగాన్నీ పట్టుకొని ఉండలేదు. ఉదాహరణకు, యెహోవా ఎల్లప్పుడూ దేవుడి నామమునకు ప్రాతినిధ్యం వహించలేడు; దేవుడు తన కార్యమును యేసు నామముతో కూడా చేయగలడు. దేవుడి కార్యము ఎల్లప్పుడూ పురోగామి దిశలోనే కొనసాగుతుందనడానికి ఇది ఒక సంకేతం.

దేవుడు ఎల్లప్పుడూ దేవుడే, ఆయన ఎన్నటికీ సాతానుగా మారడు; సాతాను ఎల్లప్పుడూ సాతానే, అది ఎన్నటికీ దేవుడు కాలేదు. దేవుడి జ్ఞానం, దేవుడి అద్భుతత్వం, దేవుడి నీతిబద్ధత మరియు దేవుడి మహత్యం ఎన్నటికీ మారవు. ఆయన గుణగణాలు మరియు ఆయన వద్ద ఉన్నది, ఆయన సహజ స్వభావం ఎన్నటికీ మారవు. అయితే, ఆయన కార్యము విషయానికొస్తే, అది ఎల్లప్పుడూ ముందుకే పురోగమిస్తూ ఉంటుంది, ఎల్లప్పుడూ మరింత లోతుకు వెళ్తూ ఉంటుంది, ఎందుకంటే ఆయన ఎల్లప్పుడూ నిత్య నూతనుడు మరియు ఎన్నడూ పాతబడనివాడు. ప్రతి యుగములో దేవుడు ఒక కొత్త నామమును తీసుకుంటాడు, ప్రతి యుగములో ఆయన కొత్త కార్యమును చేస్తాడు మరియు ప్రతి యుగములో తన కొత్త చిత్తం మరియు కొత్త స్వభావాన్ని తాను సృష్టించిన జీవులు చూసేందుకు ఆయన వీలుకల్పిస్తాడు. ఒక కొత్త యుగములో, ప్రజలు దేవుడి కొత్త స్వభావపు వ్యక్తీకరణను చూడలేకపోతే, వారు ఆయనను శాశ్వతంగా సిలువ మీద మేకులతో కొట్టేయరా? అలా చేయడంతోనే వారు దేవుడిని నిర్వచించరా? దేవుడు కేవలం పురుషుడిగా మాత్రమే దేహధారియై అవతరిస్తే, ప్రజలు ఆయనను పురుషుడిగానే నిర్వచిస్తారు, అంటే, పురుషుల దేవుడిగా నిర్వచిస్తారు మరియు ఆయనను స్త్రీల దేవుడిగా ఎప్పటికీ విశ్వసించరు. అప్పుడు పురుషులు దేవుడిని తమతో సమానమైన లింగమని, అంటే, దేవుడు పురుషులకు అధిపతి అని భావిస్తారు—అలాంటప్పుడు స్త్రీల సంగతేమిటి? అది అన్యాయం; అది ప్రాధాన్యత ఇచ్చే వ్యవహారంగా మారదా? అదే నిజమైతే, దేవుడు రక్షించిన వారందరూ ఆయనలాగే పురుషులై ఉంటారు, ఒక్క స్త్రీ కూడా రక్షించబడదు. దేవుడు మానవజాతిని సృష్టించినప్పుడు, ఆయన ఆదాము మరియు హవ్వలను సృష్టించాడు. ఆయన ఆదామును సృష్టించడమే కాకుండా, స్త్రీపురుషులిద్దరినీ తన స్వరూపంలో తయారు చేశాడు. దేవుడు పురుషులకు మాత్రమే దేవుడు కాదు, ఆయన స్త్రీలకు కూడా దేవుడే. అంత్యకాలములో దేవుడు కార్యపు కొత్త దశలో ప్రవేశిస్తాడు. ఆయన తన స్వభావాన్ని మరింతగా బహిర్గతము చేస్తాడు మరియు అది యేసు కాలములోని కనికరం మరియు ప్రేమ అయి ఉండదు. ఆయన చేతిలో కొత్త కార్యము ఉన్నందున, ఈ కొత్త కార్యము కొత్త స్వభావంతో కూడినదై ఉంటుంది. కాబట్టి, ఈ కార్యము ఆత్మ ద్వారా జరిగి ఉంటే—దేవుడు దేహ రూపముగా మారనట్లయితే, దానికి బదులుగా మనిషికి ఆయనతో ఎలాంటి సంబంధం లేకుండా ఉండేలా ఆత్మ ఉరుము ద్వారా నేరుగా మాట్లాడితే, మనిషి ఆయన స్వభావాన్ని తెలుసుకోగలడా? కార్యమును చేసింది ఆత్మ మాత్రమే అయితే, అప్పుడు దేవుడి స్వభావాన్ని తెలుసుకోవడానికి మనిషికి ఏ మార్గమూ ఉండేది కాదు. దేవుడు దేహధారిగా మారినప్పుడే, వాక్యము దేహములో కనిపించినప్పుడే మరియు ఆయన తన సంపూర్ణ స్వభావాన్ని దేహం ద్వారా వ్యక్తపరచినప్పుడే, ప్రజలు దేవుడి స్వభావాన్ని తమ సొంత కండ్లతో చూడగలరు. దేవుడు యథార్థంగా మరియు నిజంగా మనుషుల మధ్య జీవిస్తాడు. ఆయన ప్రత్యక్షంగా కనిపించదగినవాడు; నిజానికి, అప్పుడే మనిషి ఆయన స్వభావంతో వ్యవహరించగలడు, ఆయన వద్ద ఉన్న మరియు ఆయన సహజ స్వభావంతో వ్యవహరించగలడు; ఈవిధంగా మాత్రమే మనిషి నిజంగా ఆయనను తెలుసుకోగలడు. అదే సమయంలో, “దేవుడు పురుషులకూ దేవుడు మరియు స్త్రీలకూ దేవుడు” అనేదాన్ని కలిగివున్న కార్యమును కూడా దేవుడు పూర్తి చేశాడు మరియు దేహ రూపములో తన సమస్త కార్యాన్ని పూర్తి చేశాడు. ఆయన ఏ కాలములోనూ కార్యాన్ని నకలు చేయడు. అంత్యకాలము వచ్చేసింది కాబట్టి, ఆయన అంత్యకాలములో తాను చేసే కార్యమును చేస్తాడు మరియు అంత్యకాలములో తన సంపూర్ణ స్వభావాన్ని బహిర్గతము చేస్తాడు. అంత్యకాలము గురించి మాట్లాడేటప్పుడు, అది ఒక ప్రత్యేక కాలాన్ని ప్రస్తావిస్తుంది, అందులో మీరు తప్పక విపత్తు, భూకంపాలు, కరువులు మరియు ప్లేగులు ఎదుర్కొంటారని యేసు చెప్పినది ఉంటుంది, అది కొత్త కాలమని మరియు ఇకపై పాత కృపా యుగము లేదని చూపిస్తుంది. ప్రజలు చెప్పినట్లు, దేవుడు ఎన్నటికీ మారనివాడనీ, ఆయన స్వభావం ఎల్లప్పుడూ కనికరం మరియు ప్రేమేననీ, ఆయన తననుతాను ప్రేమించుకున్నట్టే మనిషిని కూడా ప్రేమిస్తాడనీ మరియు ప్రతి మనిషికి ఆయన రక్షణ కల్పిస్తాడనీ మరియు మనిషిని ఎప్పుడూ ద్వేషించడనీ అనుకుంటే, ఆయన కార్యము ఎప్పటికైనా ముగియగలదా? యేసు వచ్చి సిలువ వేయబడినప్పుడు, సమస్త పాపుల కోసం తనను తాను బలి ఇచ్చి, స్వయంగా బలిపీఠంపై అర్పించుకున్నప్పుడు, ఆయన అప్పటికే విమోచన కార్యమును పూర్తి చేశాడు మరియు కృపా యుగమును ముగించాడు. కాబట్టి, అంత్యకాలములోనూ అదే కాలపు కార్యాన్ని తిరిగి చేయడంలో అర్థం ఏముంటుంది? చేసిన కార్యమునే చేయడం అంటే యేసు కార్యమును నిరాకరించడం కాదా? దేవుడు ఈ దశలోకి వచ్చినప్పుడు సిలువ వేయించుకునే కార్యమును చేయకుండా, ప్రేమ మరియు కనికరంతోనే ఉండి ఉంటే, ఆయన ఈ యుగానికి ముగింపు పలకగలిగేవాడా? ప్రేమ మరియు కనికరం గల దేవుడు ఈ కాలానికి ముగింపు పలకగలిగేవాడా? ఈ కాలాన్ని ముగించే ఆయన అంతిమ కార్యములో, దేవుడి స్వభావం శిక్ష మరియు తీర్పుతో కూడినది, దీనిలో ప్రజలందరికీ బహిరంగంగా తీర్పునివ్వడానికి మరియు నిజాయితీ గల హృదయంతో తనను ప్రేమించే వారిని పరిపూర్ణులుగా చేయడానికి అవినీతినంతటినీ ఆయన బహిర్గతం చేస్తాడు. ఇలాంటి స్వభావం మాత్రమే ఈ కాలానికి ముగింపు పలకగలదు. అంత్యకాలము ఇప్పటికే వచ్చేసింది! సృష్టిలోని సమస్త జీవులు వాటి రకాన్ని బట్టి వేరు చేయబడతాయి మరియు వాటి స్వభావాన్ని బట్టి వివిధ వర్గాలుగా విభజించబడతాయి. దేవుడు మానవాళి ఫలితాన్ని మరియు వారి గమ్య స్థానాన్ని బహిర్గతం చేసే క్షణం ఇదే. ప్రజలు శిక్ష మరియు తీర్పుకు లోనుకాకపోతే, వారి అవిధేయత మరియు అవినీతిని బహిర్గతం చేసే మార్గమేదీ ఉండదు. శిక్ష మరియు తీర్పు ద్వారా మాత్రమే సమస్త సృష్టికి సంబంధించిన ఫలితం బహిర్గతమవుతుంది. శిక్షించబడినప్పుడు మరియు తీర్పు పొందినప్పుడు మాత్రమే మనిషి తన అసలు రంగులు బయటపెడుతాడు. చెడు చెడుతో, మంచి మంచితో చేర్చబడుతుంది మరియు సమస్త మానవాళి తమ రకాన్ని బట్టి వేరు చేయబడుతుంది. శిక్ష మరియు తీర్పు ద్వారా, సమస్త సృష్టికి సంబంధించిన ఫలితం బహిర్గతం చేయబడుతుంది, దీంతో చెడు శిక్షించబడవచ్చు మరియు మంచి ప్రతిఫలం పొందవచ్చు మరియు ప్రజలందరూ దేవుడి ఆధిపత్యానికి లోబడి ఉంటారు. ఈ కార్యమంతా తప్పక నీతిమంతమైన శిక్ష మరియు తీర్పు ద్వారా సాధించబడాలి. మనిషి చెడిపోవడం అనేది తారాస్థాయికి చేరుకుంది మరియు అతని అవిధేయత విపరీతమైన తీవ్రంగా మారింది కాబట్టి, ప్రధానంగా శిక్ష మరియు తీర్పుతో కూడిన మరియు అంత్యకాలములో బహిర్గతము చేయబడే దేవుడి నీతిమంతమైన స్వభావం మాత్రమే మనిషిని పూర్తిగా మార్చగలదు మరియు మనిషిని పరిపూర్ణం చేయగలదు. ఈ స్వభావం మాత్రమే చెడును బహిర్గతం చేయగలదు, ఆవిధంగా అవినీతిమంతులందరినీ తీవ్రంగా శిక్షించగలదు. కాబట్టి, ఇలాంటి స్వభావం కాల సంబంధిత ప్రాముఖ్యతతో నిండి ఉంటుంది మరియు ప్రతి కొత్త యుగపు కార్యము కోసం ఆయన స్వభావం ప్రత్యక్షం చేయబడుతుంది మరియు ప్రదర్శించబడుతుంది. అంటే, దేవుడు తన స్వభావాన్ని ఏకపక్షంగా మరియు ఎలాంటి ప్రాముఖ్యత లేకుండా బహిర్గతం చేస్తాడని కాదు. అంత్య కాలములో మనిషి ఫలితాన్ని బహిర్గతం చేయడంలో, దేవుడు ఇంకా మనిషిపై అపారమైన కనికరం మరియు ప్రేమను కురిపిస్తాడు మరియు మనిషి పట్ల ప్రేమను కొనసాగిస్తాడు, మనిషిని నీతిమంతమైన తీర్పునకు లోనుచేయడానికి బదులు రవ్వంత కూడా నీతిమంతమైన తీర్పు లేకుండా, అతని పట్ల సహనం, ఓర్పు మరియు దయ చూపిస్తాడు మరియు మనిషి పాపాలు ఎంత ఘోరమైనవైనా క్షమిస్తాడు అనుకుంటే: అప్పుడు దేవుడి నిర్వహణ యావత్తు ఎప్పుడు ముగుస్తుంది? అలాంటి స్వభావం, మానవాళి సముచిత గమ్య స్థానంలోకి మనుష్యులను ఎప్పుడు నడిపించగలదు? ఉదాహరణకు, ఎల్లప్పుడూ ప్రేమను చూపే న్యాయాధిపతి, దయగల ముఖం మరియు సున్నితమైన హృదయం గల న్యాయాధిపతిని తీసుకోండి. ఆయన వ్యక్తులు చేసిన నేరాలతో సంబంధం లేకుండా వారిని ప్రేమిస్తాడు మరియు వారు ఎవరైనప్పటికీ వారిని ఆయన ప్రేమిస్తాడు, వారితో ఓర్పుగా ఉంటాడని అనుకుంటే, అలాంటప్పుడు, ఆయన న్యాయమైన తీర్పును ఎప్పుడు ఇవ్వగలడు? అంత్యకాలము సమయంలో, నీతిమంతమైన తీర్పు మాత్రమే మనిషిని వారి రకాన్ని బట్టి వేరు చేసి, కొత్త రాజ్యంలోకి తీసుకురాగలదు. ఈవిధంగా, దేవుడి నీతిమంతమైన తీర్పు స్వభావము మరియు శిక్షల ద్వారా మొత్తం యుగము ముగించబడుతుంది.

దేవుడి నిర్వహణ యావత్తులో ఆయన కార్యము పూర్తి స్పష్టంగా ఉంది: కృపా యుగము కృపా యుగమే మరియు అంత్యకాలము అంత్యకాలమే. ప్రతీ కాలము మధ్య స్పష్టమైన తేడాలున్నాయి, ఎందుకంటే ఒక్కో యుగములో దేవుడు ఆ కాలానికి ప్రాతినిధ్యం వహించే కార్యము చేస్తాడు. అంత్యకాలపు కార్యము జరగడానికి, ఆ కాలాన్ని ముగించడానికి దహనం, తీర్పు, శిక్ష, ఉగ్రత మరియు విధ్వంసం తప్పక ఉండాలి. అంత్యకాలము అంతిమ కాలాన్ని సూచిస్తుంది. అంతిమ కాలము సమయంలో, దేవుడు ఆ కాలానికి ముగింపు పలకకుండా ఉంటాడా? కాలాన్ని ముగించడానికి, దేవుడు తనతో పాటు శిక్ష మరియు తీర్పు తప్పక తీసుకురావాలి. ఆవిధంగా మాత్రమే ఆయన ఆ కాలానికి ముగింపు పలకగలడు. యేసు ఉద్దేశం మనిషి మనుగడ కొనసాగేలా, జీవిస్తూ ఉండేలా మరియు అతడు మరింత మెరుగైన మార్గంలో కొనసాగేలా చేయడమే. మనిషి పతనంలోకి జారిపోకుండా మరియు ఇకపై పాతాళము, నరకంలో జీవించకుండా అతడిని పాపం నుండి ఆయన రక్షించాడు, మనిషిని పాతాళము మరియు నరకం నుండి రక్షించడం ద్వారా యేసు మనిషిని జీవిస్తూ ఉండేలా చేశాడు. ఇప్పుడు, అంత్యకాలము వచ్చేసింది. దేవుడు మానవుడిని నిర్మూలిస్తాడు మరియు మానవ జాతిని సమూలంగా నాశనం చేస్తాడు, అంటే, మానవజాతి తిరుగుబాటును ఆయన మారుస్తాడు. కాబట్టి, గతంలోని కనికరం మరియు ప్రేమతో కూడిన స్వభావంతో, ఈ కాలానికి ముగింపు పలకడం లేదా ఆరు వేల యేండ్ల నిర్వహణ ప్రణాళికను సఫలం చేయడం దేవుడికి అసాధ్యమవుతుంది. ప్రతి కాలము దేవుడి స్వభావపు ప్రత్యేక ప్రాతినిధ్యంతో ఉంటుంది మరియు ప్రతి కాలములో దేవుడు చేయవలసిన కార్యము ఉంటుంది. కాబట్టి, ప్రతి కాలములో స్వయంగా దేవుడు చేసే కార్యములో ఆయన నిజ స్వభావపు వ్యక్తీకరణ ఉంటుంది మరియు ఆయన నామము మరియు ఆయన చేసే కార్యము రెండూ కాలానుగుణంగా మారతాయి—అవన్నీ కొత్తవి అవుతాయి. ధర్మశాస్త్ర యుగములో, మానవాళికి మార్గం చూపించే కార్యము యెహోవా పేరు మీద జరిగింది మరియు భూమిపై మొదటి దశ కార్యము ప్రారంభించబడింది. ఈ దశలో, కార్యములో భాగంగా ఆలయం మరియు బలిపీఠం నిర్మించడం మరియు ఇశ్రాయేలు ప్రజలకు మార్గనిర్దేశం చేయడానికి న్యాయాన్ని ఉపయోగించడం మరియు వారి మధ్యలో పని చేయడం ఉన్నాయి. ఇశ్రాయేలు ప్రజలకు మార్గనిర్దేశం చేయడం ద్వారా, భూమిపై తన కార్యము కోసం ఆయన ఒక పునాదిని ప్రారంభించాడు. ఆ పునాది నుండి, ఆయన ఇశ్రాయేలు దాటి తన కార్యాన్ని విస్తరించాడు, అంటే ఇశ్రాయేలు నుండి మొదలుపెట్టి, ఆయన తన కార్యాన్ని బయటికి విస్తరించాడు, తద్వారా తర్వాతి తరాలు క్రమంగా యెహోవా దేవుడని మరియు భూమ్యాకాశములు మరియు సమస్తాన్ని సృష్టించింది యెహోవాయే అని మరియు సమస్త జీవులను సృష్టించింది యెహోవాయే అని తెలుసుకునేలా చేశాడు. ఆయన తన కార్యాన్ని ఇశ్రాయేలు ప్రజల ద్వారా వారిని దాటి వెలుపలికి విస్తరించాడు. భూమిపై యెహోవా కార్యానికి ఇశ్రాయేలు భూభాగం మొదటి పవిత్ర ప్రదేశం మరియు దేవుడు భూమిపై తన కార్యము చేయడానికి మొదటగా వెళ్లిన ప్రదేశం ఇశ్రాయేలే. అది ధర్మశాస్త్ర యుగములో జరిగిన కార్యము. కృపా యుగములో, మనిషిని రక్షించిన దేవుడు యేసు. ఆయనలో ఉన్నది మరియు ఆయన సహజ స్వభావమైన దయ, ప్రేమ, కనికరం, సహనం, ఓర్పు, విధేయత, శ్రద్ధ మరియు సహనశక్తి మరియు ఆయన చేసిన చాలావరకు కార్యము మనిషికి విమోచన కలిగించడం కోసమే. ఆయన స్వభావం కనికరం మరియు ప్రేమ. ఆయన కనికరం మరియు ప్రేమగలవాడు కాబట్టి, దేవుడు తనను తాను ప్రేమించుకున్నట్లు మనిషిని కూడా ప్రేమిస్తున్నాడనీ, ఎంతగా అంటే ఆయన తనను తాను సంపూర్ణంగా అర్పించుకునేంతగా ప్రేమిస్తున్నాడనీ చూపించడానికి ఆయన మనిషి కోసం స్వయంగా సిలువ వేయించుకోవాల్సి వచ్చింది. కృపా యుగములో, దేవుడి నామము యేసు, అనగా దేవుడు మనిషిని రక్షించిన దేవుడు మరియు ఆయన కనికరం మరియు ప్రేమగల దేవుడు. దేవుడు మనిషితో ఉన్నాడు. ఆయన ప్రేమ, ఆయన కనికరం మరియు ఆయన రక్షణ ప్రతి ఒక్క వ్యక్తికి తోడుగా ఉన్నాయి. యేసు నామమును మరియు ఆయన సమక్షాన్ని అంగీకరించడం ద్వారా మాత్రమే మనిషి శాంతి మరియు ఆనందం, ఆయన ఆశీర్వాదం, ఆయన అపారమైన మరియు అనేక కృపలు మరియు ఆయన రక్షణ పొందగలిగాడు. యేసుకు సిలువ వేయడం ద్వారా, ఆయనను అనుసరించిన వారందరూ రక్షణ పొందారు మరియు వారి పాపాలు క్షమించబడ్డాయి. కృపా యుగములో, దేవుడి నామము యేసు. మరో మాటలో చెప్పాలంటే, కృపా యుగములో కార్యము ప్రధానంగా యేసు నామమున జరిగింది. కృపా యుగములో, దేవుడు యేసు అని పిలువబడ్డాడు. ఆయన పాత నిబంధనను దాటి కొత్త కార్యపు దశను చేపట్టాడు మరియు ఆయన కార్యము సిలువ వేయబడడంతో ముగిసింది. అది ఆయన కార్యపు సంపూర్ణత. కాబట్టి, ధర్మశాస్త్ర యుగములో, దేవుడి నామము యెహోవా మరియు కృపా యుగములో యేసు నామము దేవుడిని సూచించింది. అంత్యకాలములో, ఆయన నామము సర్వశక్తిమంతుడైన దేవుడు. సర్వశక్తిమంతుడు అంటే, మనిషికి మార్గనిర్దేశం చేయడానికి, మనిషిని జయించడానికి మరియు మనిషిని పొందడానికి మరియు చివరిలో ఆ యుగానికి ముగింపు పలకడానికి తన శక్తిని ఉపయోగించే సర్వశక్తిమంతుడైన దేవుడు అని అర్థం. ప్రతి యుగములోనూ, ఆయన కార్యపు ప్రతి దశలోనూ, దేవుడి స్వభావం స్పష్టంగా కనిపిస్తుంది.

ప్రారంభంలో, పాత నిబంధన ధర్మశాస్త్ర యుగములో మనిషికి మార్గనిర్దేశం చేయడం అనేది చిన్న బిడ్డ జీవితానికి మార్గనిర్దేశం చేయడం లాంటిది. తొట్టతొలి మానవజాతి యెహోవా నుండి కొత్తగా జన్మించింది; వారు ఇశ్రాయేలీయులు. వారికి దేవుడిని ఎలా గౌరవించాలో లేదా భూమిపై ఎలా జీవించాలో తెలియదు. దీనర్థం, యెహోవా మానవజాతిని సృష్టించాడు, అంటే ఆదాము మరియు హవ్వలను సృష్టించాడు, కానీ యెహోవాను ఎలా గౌరవించాలో లేదా భూమిపై యెహోవా న్యాయసూత్రాలను ఎలా అనుసరించాలో అర్థం చేసుకోవడానికి వారికి ఆయన శక్తినివ్వలేదు. యెహోవా ప్రత్యక్ష మార్గదర్శకత్వం లేకుండా, ఎవరు కూడా దానిని నేరుగా తెలుసుకోలేరు, ఎందుకంటే ఆరంభంలో మనిషికి అలాంటి సామర్థ్యాలు లేవు. మనిషికి యెహోవా దేవుడని మాత్రమే తెలుసు, కానీ ఆయనను గౌరవించే విషయానికొస్తే, ఎటువంటి ప్రవర్తన ఆయనను గౌరవించడంగా పిలువబడుతుందో, ఎటువంటి మనస్సుతో ఆయనను గౌరవించాలో లేదా ఆయన పట్ల గౌరవంతో ఏమి అర్పించాలో మనిషికి ఏమాత్రం తెలియదు. మనిషికి యెహోవా సృష్టించిన అన్నింటిలో ఆనందించగలిగే వాటిని ఎలా ఆనందించాలో మాత్రమే తెలుసు, కానీ దేవుడు సృష్టించిన జీవికి భూమిపై ఎలాంటి జీవితం యోగ్యమైనదనే విషయం గురించి మనిషికి లేశమాత్రంగా కూడా తెలియదు. వారిని నిర్దేశించే వారెవరూ లేకుండా, వారికి వ్యక్తిగతంగా మార్గనిర్దేశం చేసేవారెవరూ లేకుండా ఉంటే, ఈ మనుష్యులు ఎప్పటికీ మానవాళికి తగిన జీవితాన్ని కొనసాగించి ఉండేవారు కాదు, సాతాను చేత రహస్యంగా బంధించబడి మాత్రమే ఉండేవారు. యెహోవా మానవాళిని సృష్టించాడు, అంటే ఆయన మానవాళి పూర్వీకులైన హవ్వ మరియు ఆదాములను సృష్టించాడు, కానీ ఆయన వారికి ఎలాంటి తదుపరి తెలివిని లేదా జ్ఞానాన్ని ప్రసాదించలేదు. వారు అప్పటికే భూమిపై జీవిస్తున్నప్పటికీ, వారికి దాదాపుగా ఏమీ తెలియదు. కాబట్టి, మానవాళిని సృష్టించడంలో యెహోవా కార్యము సగం మాత్రమే పూర్తయింది, పూర్తి కావడానికి ఇంకా చాలా దూరంలో ఉంది. ఆయన మట్టి నుండి మనిషి నమూనాను మాత్రమే రూపొందించాడు మరియు దానికి తన ఊపిరినిచ్చాడు, కానీ ఆయనను గౌరవించటానికి మనిషికి తగినంత సంసిద్ధతను ప్రసాదించలేదు. ప్రారంభంలో, మనిషికి ఆయనను గౌరవించే లేదా ఆయనకు భయపడే మనస్సు లేదు. మనిషికి ఆయన మాటలను వినడం మాత్రమే తెలుసు, కానీ భూమిపై జీవించడానికి ప్రాథమిక జ్ఞానం మరియు మానవ జీవితపు సాధారణ నియమాల గురించి తెలియదు. కాబట్టి, యెహోవా స్త్రీ మరియు పురుషుడిని సృష్టించి, తన ఏడు రోజుల కార్యాన్ని పూర్తి చేసినప్పటికీ, ఏ విధంగానూ ఆయన మనిషిని పూర్తి చేయలేదు, ఎందుకంటే మనిషి ఒక పొట్టు మాత్రమే మరియు అతనిలో మానవుడనే వాస్తవికత లేదు. మానవజాతిని సృష్టించింది యెహోవా అని మాత్రమే మనిషికి తెలుసు, అంతేగానీ యెహోవా మాటలకు లేదా న్యాయసూత్రాలకు ఎలా కట్టుబడి ఉండాలో అతనికి అస్సలు తెలియదు. కాబట్టి, మానవజాతి ఉనికిలోకి వచ్చిన తర్వాత కూడా, యెహోవా కార్యము ముగియలేదు. మానవజాతి భూమిపై కలిసి జీవించగలిగేలా, ఆయనను గౌరవించగలిగేలా మరియు వారు ఆయన మార్గదర్శకత్వంలో భూమిపై సాధారణ మానవ జీవితపు సరైన మార్గంలో ప్రవేశించగలిగేలా చేయడం కోసం వారు తన యెదుటకు రావడానికి మానవజాతికి ఆయన ఇంకా పూర్తిగా మార్గనిర్దేశం చేయాల్సి ఉంది. యెహోవా నామమున ప్రధానంగా నిర్వహించబడిన కార్యము ఈవిధంగా మాత్రమే మొత్తంగా పూర్తయింది; అంటే, ఈవిధంగా మాత్రమే ప్రపంచాన్ని సృష్టించే యెహోవా కార్యము పూర్తిగా ముగిసింది. కాబట్టి, మానవజాతిని సృష్టించిన తరువాత, మానవజాతి తన శాసనాలు మరియు న్యాయసూత్రాలకు కట్టుబడటానికి మరియు భూమిపై సాధారణ మానవ జీవితంలోని అన్ని కార్యకలాపాలలో పాలుపంచుకోడానికి, ఆయన అనేక వేల యేండ్లు భూమిపై మానవ జీవితానికి మార్గనిర్దేశం చేయాల్సి వచ్చింది. అప్పుడు మాత్రమే యెహోవా కార్యము మొత్తంగా పూర్తయింది. మానవజాతిని సృష్టించిన తర్వాత ఆయన ఈ కార్యాన్ని చేపట్టాడు మరియు జాకబ్ యుగం వరకు దానిని కొనసాగించాడు, ఆ సమయంలో ఆయన జాకబ్ పన్నెండు మంది కుమారులను ఇశ్రాయేలులోని పన్నెండు తెగలుగా చేశాడు. అప్పటి నుండి, ఇశ్రాయేలు ప్రజలందరూ భూమిపై అధికారికంగా ఆయనచే నడిపించబడిన మానవజాతిగా మారారు మరియు ఆయన భూమిపై తన కార్యము చేసిన ప్రత్యేక ప్రదేశంగా ఇశ్రాయేలు మారింది. యెహోవా భూమిపై అధికారికంగా తన కార్యమును చేసిన మొదటి వ్యక్తుల సమూహంగా ఈ ప్రజలను చేశాడు మరియు ఆయన ఇశ్రాయేలు మొత్తం భూభాగాన్ని తన కార్యానికి మూలబిందువు చేశాడు, భూమిపై ఆయన నుండి జన్మించిన ప్రజలందరూ ఆయనను ఎలా గౌరవించాలో మరియు భూమిపై ఎలా జీవించాలో తెలుసుకునేలా వారిని మరింత గొప్ప కార్యానికి నాందిగా ఉపయోగించాడు. కాబట్టి, ఇశ్రాయేలీయుల పనులు అన్యదేశాల ప్రజలు అనుసరించడానికి ఒక ఉదాహరణగా మారాయి మరియు ఇశ్రాయేలు ప్రజల మధ్య చెప్పబడిన వాక్యములు అన్యదేశాల ప్రజలు వినాల్సిన వాక్యములుగా మారాయి. ఎందుకంటే, యెహోవా నుండి న్యాయసూత్రాలను మరియు ఆజ్ఞలను మొదటగా అందుకున్నది వారే కాబట్టి, యెహోవా మార్గాలను ఎలా గౌరవించాలో మొదటగా తెలుసుకున్నది కూడా వారే కాబట్టి. వారు యెహోవా మార్గాలు తెలిసిన మానవజాతి పూర్వీకులు, అదేవిధంగా యెహోవా ఎంచుకున్న మానవజాతి ప్రతినిధులు. కృపా యుగము వచ్చినప్పుడు, యెహోవా అటుపై మనిషికి ఆవిధంగా మార్గనిర్దేశం చేయలేదు. మనిషి పాపం చేశాడు మరియు పాపం చేయడానికి తనను తాను వదిలేశాడు కాబట్టి ఆయన మనిషిని పాపం నుండి రక్షించడం ప్రారంభించాడు. ఆవిధంగా, మానవుడు పాపం నుండి పూర్తిగా విడుదల చేయబడే వరకు ఆయన మనిషిని నిందించాడు. అంత్య కాలములో, ఆ దశ కార్యము కేవలం తీర్పు మరియు శిక్ష ద్వారా మాత్రమే కొనసాగించగలిగేంత స్థాయికి మనిషి పతనమయ్యాడు. ఈవిధంగా మాత్రమే కార్యము పూర్తిచేయబడగలదు. ఇది అనేక యుగాలుగా కొనసాగుతున్న కార్యము. మరోలా చెప్పాలంటే, కాలము నుండి కాలాన్ని విభజించడానికి మరియు వాటి మధ్య పరివర్తన చేయడానికి దేవుడు ఆయన నామము, ఆయన కార్యము మరియు తన విభిన్న స్వరూపాలను ఉపయోగిస్తాడు; ప్రతి కాలములో దేవుడి నామము మరియు ఆయన కార్యము ఆయన కాలాన్ని మరియు ఆయన కార్యాన్ని సూచిస్తాయి. ప్రతి యుగములో దేవుడి కార్యము ఒకేలా ఉంటుందని మరియు ఆయన ఎల్లప్పుడూ ఒకే నామముతో పిలువబడతాడని అనుకుంటే, ఆయనను మనిషి ఎలా తెలుసుకుంటాడు? దేవుడు తప్పక యెహోవా అని పిలవబడాలి మరియు యెహోవా అని పిలువబడే దేవుడు తప్ప, మరేదైనా ఇతర నామముతో పిలవబడే మరెవరూ దేవుడు కాదు. లేకుంటే దేవుడు కేవలం యేసు మాత్రమే కాగలడు మరియు యేసు అనే నామము కాకుండా వేరే ఏ నామముతోనూ పిలవబడకపోవచ్చు; యేసు తప్ప, యెహోవా గానీ మరియు సర్వశక్తిమంతుడైన దేవుడు గానీ దేవుడు కాదు. దేవుడు సర్వశక్తుడనేది నిజమని మనిషి విశ్వసిస్తాడు, కానీ మనిషితో ఉన్న దేవుడే దేవుడు, ఆయనను తప్పక దేవుడు అని పిలవాలి, ఎందుకంటే దేవుడు మనిషితో ఉన్నాడు కాబట్టి. ఇది చేయడమంటే సిద్ధాంతాన్ని ధృవీకరించడం మరియు దేవుడిని ఒక నిర్దిష్ట పరిధిలోకి పరిమితపర్చడం. కాబట్టి, ప్రతి యుగములో, దేవుడు చేసే కార్యము, ఆయనను పిలవబడే నామము మరియు ఆయన సంతరించుకునే స్వరూపం—ఈనాటి వరకు ప్రతి దశలో ఆయన చేసే కార్యము—ఇవన్నీ ఏకైక నియమాన్ని పాటించవు మరియు ఎలాంటి పరిమితులకు లోబడవు. ఆయనే యెహోవా, ఆయనే యేసు, అలాగే మెస్సీయ మరియు సర్వశక్తిమంతుడైన దేవుడు కూడా ఆయనే. ఆయన నామమునకు సంబంధించిన మార్పులతో ఆయన కార్యము క్రమంగా మార్పుకు లోనుకాగలదు. ఏ ఒక్క నామమూ ఆయనను సంపూర్ణంగా సూచించలేదు, కానీ ఆయనను పేర్కొనే అన్ని నామములు ఆయనను సూచించగలవు మరియు ప్రతి యుగములో ఆయన చేసే కార్యము ఆయన స్వభావాన్ని సూచిస్తుంది. అంత్యకాలము వచ్చినప్పుడు, నీవు చూసే దేవుడు ఇప్పటికీ యేసు అని, ఆయన తెల్లటి మేఘం మీద స్వారీ చేస్తున్నాడని మరియు ఆయన ఇంకా యేసు స్వరూపంతోనే ఉన్నాడని మరియు ఆయన చెప్పే వాక్కులు ఇప్పటికీ యేసు చెప్పిన వాక్కులే అనుకుంటే: “మీరు మిమ్మల్ని ప్రేమించుకున్నట్లే మీ పొరుగువారిని ప్రేమించాలి, మీరు ఉపవాసం ఉండాలి మరియు ప్రార్థన చేయాలి, మీరు మీ సొంత జీవితాన్ని ఇష్టపడినట్లే మీ శత్రువులను ప్రేమించాలి, ఇతరులతో సహనం, ఓర్పు మరియు వినయంగా ఉండాలి. మీరు నా శిష్యులుగా మారడానికి ముందు మీరు ఈ పనులన్నీ తప్పక చేయాలి. ఈ పనులన్నీ చేయడం ద్వారా మీరు నా రాజ్యంలోనికి ప్రవేశించవచ్చు” లాంటివన్నీ కృపా యుగములో జరిగిన కార్యానికి చెందదా? ఆయన చెప్పేది కృపా యుగపు మార్గం కాదా? ఈ మాటలను మీరు వింటే మీకు ఎలా అనిపిస్తుంది? అది ఇప్పటికీ యేసు కార్యమే అని మీకు అనిపించదా? అది నకలు చేసినట్లు కాదా? మనిషి అందులో ఆనందం పొందగలడా? దేవుడి కార్యము ఇప్పుడున్నట్లుగానే ఉంటుందనీ మరియు ముందుకు కొనసాగదనీ, ఆయనకు అంతమాత్రమే శక్తి ఉంది మరియు ఇక చేయడానికి కొత్త కార్యము ఏదీ లేదు, ఆయన తనకున్న శక్తిని దాని పరిమితి వరకు వెచ్చించాడనీ మీరు అనుకుంటారు. ఈనాటికి రెండు వేల యేండ్ల ముందు కృపా యుగము నడిచింది మరియు తర్వాత రెండు వేల యేండ్లుగా ఆయన ఇంకనూ కృపా యుగపు మార్గాన్ని బోధిస్తున్నాడు మరియు ఇంకనూ ప్రజలు పశ్చాత్తాపపడేలా చేస్తున్నాడు. “దేవుడా, నీకు అంతమాత్రమే శక్తి ఉంది. నీవు ఎంతో వివేకవంతుడివని నేను విశ్వసించాను, కానీ నీకు సహనం మాత్రమే తెలుసు మరియు ఓర్పు గురించి మాత్రమే ఆందోళన చెందుతావు. నీకు నీ శత్రువును ప్రేమించడం మాత్రమే తెలుసు, అంతకు మించి ఏమీ తెలియదు” అని ప్రజలు అంటారు. మనిషి మనస్సులో, దేవుడు కృపా యుగములో ఉన్నట్లే ఎప్పటికీ ఉంటాడని మరియు దేవుడు ప్రేమించేవాడిగా మరియు కనికరంగల వాడిగా ఉంటాడని మనిషి ఎప్పుడూ విశ్వసిస్తాడు. దేవుడి కార్యము ఎల్లప్పుడూ పాత విధానంలోనే ఉంటుందని నీవు అనుకుంటావా? అలా అయితే, ఆయన కార్యపు ఈ దశలో ఆయన సిలువ వేయబడకూడదు మరియు మీరు చూసే మరియు స్పృశించే ఏదైనా మీరు ఊహించినట్లు లేదా విన్నట్లు ఉండకూడదు. ఈనాడు, దేవుడు పరిసయ్యులతో వ్యవహరించడం లేదు లేదా ఆయన ప్రపంచం తెలుసుకోవడాన్ని అనుమతించడు మరియు ఆయనను తెలిసినవారు ఆయనను అనుసరించేది మీరు మాత్రమే, ఎందుకంటే ఆయన మరోసారి సిలువ వేయబడడు. కృపా యుగములో, యేసు తన సువార్త కార్యము కోసం లోకమంతటా బహిరంగంగా బోధించాడు. సిలువ వేయబడే కార్యము కోసం ఆయన పరిసయ్యులతో పని చేశాడు; ఆయన పరిసయ్యులతో వ్యవహరించి ఉండకపోతే మరియు అధికారంలో ఉన్న వారికి ఆయన గురించి ఎప్పటికీ తెలిసి ఉండకపోతే, ఆయన ఎలా ఖండించబడతాడు, ఆతర్వాత నమ్మకద్రోహం చేయబడతాడు మరియు సిలువ వేయబడతాడు? కాబట్టి, ఆయన సిలువ వేయబడడం కోసం పరిసయ్యులతో వ్యవహరించాడు. ఈరోజు, ఆయన శోధనను తప్పించడానికి రహస్యంగా తన కార్యాన్ని చేస్తాడు. దేవుడు రెండుసార్లు శరీరధారిగా అవతరించడంలో, కార్యము మరియు ప్రాముఖ్యత విభిన్నంగా ఉంటాయి మరియు నేపథ్యం కూడా భిన్నంగా ఉంటుంది, కాబట్టి ఆయన చేసే కార్యము సంపూర్ణంగా అలాగే ఎలా ఉండగలదు?

యేసు—“మనతో ఉన్న దేవుడు”—నామము సంపూర్ణముగా దేవుడి స్వభావాన్ని సూచించగలదా? అది దేవుడిని సంపూర్ణంగా స్పష్టం చేయగలదా? దేవుడు తన స్వభావాన్ని మార్చుకోలేనందున దేవుడిని యేసు అని మాత్రమే పిలవగలమనీ మరియు మరే నామము ఆయనకు ఉండదనీ మనిషి అంటే, ఆ మాటలు నిజంగా దైవదూషణే! మనతో ఉన్న దేవుడైన యేసు నామము మాత్రమే దేవుడిని సంపూర్ణతతో సూచించగలదని నీవు విశ్వసిస్తావా? దేవుడిని అనేక నామములతో పిలవవచ్చు, అయితే ఈ అనేక నామములలో, దేవుడిని పరిపూర్ణంగా సంగ్రహించగలిగేది, దేవుడికి పరిపూర్ణంగా ప్రాతినిధ్యం వహించగలిగేది ఏ ఒక్కటీ లేదు. కాబట్టి, దేవుడికి అనేక నామములు ఉన్నప్పటికీ, ఆ అనేక నామములు దేవుడి స్వభావాన్ని పరిపూర్ణంగా విశదపర్చలేవు, ఎందుకంటే దేవుడి స్వభావం ఎంత సమృద్ధమైనదంటే, ఆయనను తెలుసుకోవడం అనేది మనిషి సామర్థ్యానికి మించి ఉంటుంది. మానవుడి భాషను ఉపయోగించి, దేవుడిని పరిపూర్ణంగా సంగ్రహించడానికి మనిషికి మార్గమేదీ లేదు. దేవుడి స్వభావం గురించి మానవజాతికి తెలిసినదంతా సంగ్రహించడానికి వారికి పరిమితమైన పదజాలం మాత్రమే ఉంది: గొప్ప, గౌరవనీయ, అద్భుతమైన, గంభీరమైన, సర్వోన్నత, పరిశుద్ధ, నీతిమంతమైన, వివేకవంతమైన లాంటి అనేక పదాలు ఉన్నాయి! ఈ పరిమితమైన పదజాలం మానవుడు చూసిన దేవుడి స్వభావాన్ని కొద్దిగా కూడా వివరించలేవు. కాలక్రమేణా, తమ హృదయాలలోని ప్రగాఢతను బాగా వర్ణించగలవని వారు భావించిన పదాలను అనేక మంది ఇతరులు జోడించారు: దేవుడు ఎంతో గొప్పవాడు! దేవుడు ఎంతో పరిశుద్ధుడు! దేవుడు ఎంతో ప్రేమామయుడు! నేడు మానవుడు మాట్లాడే ఇలాంటి మాటలు శిఖర స్థాయికి చేరుకున్నాయి, అయినా తనను తాను స్పష్టంగా వ్యక్తీకరించడంలో మనిషి ఇంకా అసమర్థుడుగానే ఉన్నాడు. కాబట్టి, మనిషిపరంగా, దేవుడికి అనేక నామములు ఉన్నప్పటికీ, ఆయనకు ఏకైక నామము ఏదీ లేదు, దేవుడు అంతులేని విస్తారత కలిగినవాడు కాబట్టి దానిని వివరించడానికి మనిషి భాష ఎంతో బలహీనమైనది. దేవుడికి పరిపూర్ణంగా ప్రాతినిధ్యం వహించగలిగే సామర్థ్యం ఒక ప్రత్యేక పదానికి లేదా నామమునకు లేదు, కాబట్టి ఆయన నామమును స్థిరపర్చవచ్చని నీవు అనుకుంటున్నావా? దేవుడు ఎంతో గొప్పవాడు మరియు ఎంతో పరిశుద్ధుడు అయినప్పటికీ, ప్రతి కొత్త యుగములో ఆయన నామము మార్చుకోవడానికి నీవు ఒప్పుకోవా? అందుచేతే, స్వయంగా దేవుడే తన సొంత కార్యమును చేసే ప్రతి యుగములో తాను చేయాలనుకునే కార్యమును సంగ్రహించడానికి ఆ కాలానికి సరిగ్గా సరిపోయే నామమును ఉపయోగిస్తాడు. ఆ కాలానికి సంబంధించిన తన స్వభావానికి ప్రాతినిధ్యం వహించేందుకు ఆయన తాత్కాలిక ప్రాముఖ్యత కలిగిన ఆ ప్రత్యేక నామమును ఉపయోగిస్తాడు. దేవుడు తన సొంత స్వభావాన్ని వ్యక్తపర్చడానికి ఇది దేవుడు ఉపయోగించే మానవజాతి భాష. అలా అయినప్పటికీ, ఆధ్యాత్మిక అనుభవాలు పొందిన మరియు దేవుడిని స్వయంగా చూసిన అనేక మంది, దేవుడికి పరిపూర్ణంగా ప్రాతినిధ్యం వహించడానికి ఏ ఒక్క నామమునకు సామర్థ్యం లేదని భావిస్తారు—అయ్యో, దీనిని ఏమీ చేయలేము—కాబట్టే మనిషి ఇకపై ఏమాత్రం దేవుడిని ఏ నామముతో సంబోధించకుండా, ఆయనను “దేవుడు” అని మాత్రమే పిలుస్తాడు. ఇది ఎలా ఉందంటే, మనిషి హృదయం నిండా ప్రేమ ఉన్నప్పటికీ దానిలో వైరుధ్యాలు కూడా నిండుగా ఉన్నాయి, ఎందుకంటే దేవుడిని ఎలా వివరించాలో మనిషికి తెలియదు. దేవుడు ఎంత అనంతుడంటే ఆ విషయమై వర్ణించడానికి అసలు మార్గమేదీ లేదు. దేవుడి స్వభావాన్ని సంక్షిప్తంగా చెప్పగలిగే ఒకే ఒక్క నామము లేదు మరియు దేవుడిలో ఉన్నదంతా మరియు దేవుడిని వర్ణించగల ఏకైక నామము ఏదీ లేదు. “నీవు ఖచ్చితంగా ఏ నామము ఉపయోగిస్తావు?” అని ఎవరైనా నన్ను అడిగితే “దేవుడంటే దేవుడే!” అని నేను వారికి చెబుతాను. దేవుడికి అదే అత్యుత్తమమైన నామము కాదా? అది దేవుడి స్వభావాన్ని అత్యుత్తమంగా సంగ్రహించడం కాదా? ఇదిలా ఉన్నప్పుడు, దేవుడి నామమును గురించి అన్వేషిస్తూ మీరు ఎందుకంత ఎక్కువగా ప్రయత్నిస్తారు? కేవలం నామము కోసమే నిద్రాహారాలు మాని మీరు బుర్ర ఎందుకు బద్దలు చేసుకోవాలి? దేవుడిని యెహోవా, యేసు లేదా మెస్సీయ అని పిలవని రోజు ఒకటి వస్తుంది—అప్పుడాయన కేవలం సృష్టికర్త. అప్పుడు, భూమిపై ఆయన స్వీకరించిన నామములన్నీ సమసిపోతాయి, ఎందుకంటే అప్పటికి భూమిపై ఆయన కార్యము ముగిసిపోయి ఉంటుంది, ఆపైన ఆయన నామములేవీ ఉండవు. సమస్త విషయాలు సృష్టికర్త ఆదిపత్యంలోకి వచ్చినప్పుడు, అత్యంత సముచితమైనదైనప్పటికీ అసంపూర్ణమైన నామము ఆయనకు ఎందుకు కావాలి? నీవు ఇప్పటికీ దేవుడి నామము కోసం అన్వేషిస్తున్నావా? దేవుడు యెహోవా అని మాత్రమే పిలవబడతాడని చెప్పడానికి నీవు ఇప్పటికీ సాహసిస్తున్నావా? దేవుడు యేసు అని మాత్రమే పిలవబడగలడని చెప్పడానికి నీవు ఇప్పటికీ సాహసిస్తున్నావా? నీవు దేవుడికి వ్యతిరేకంగా దైవదూషణ పాపాన్ని భరించగలవా? దేవుడికి వాస్తవంగా నామమే లేదని నీవు తెలుసుకోవాలి. ఆయనకు చేయాల్సిన కార్యము ఉండింది మరియు మానవజాతిని నిర్వహించాల్సి ఉండింది కాబట్టి మాత్రమే ఆయన ఒకటి, రెండు లేదా అనేక నామములను స్వీకరించాడు. ఆయన ఏ పేరుతో పిలవబడినా—ఆయనే స్వచ్ఛందంగా దానిని ఎంచుకోలేదా? దాన్ని నిర్ణయించడానికి ఆయన సృష్టించిన జీవులలో ఒకడివైన నీ అవసరం ఆయనకుందా? మానవజాతి భాషలో దేవుడు పిలవబడే నామము మనిషి గ్రహించగలిగే దానికి అనుగుణంగా ఉండే నామమే అయినప్పటికీ, అది మనిషి సంగ్రహించగలిగినది కాదు. పరలోకంలో దేవుడు ఉన్నాడని, ఆయనను దేవుడని పిలుస్తారని, ఆయన స్వయంగా గొప్ప శక్తిగల, ఎంతో వివేకముగల, ఘనమైన, అద్భుతమైన, ఎంతో రహస్యమయుడైన, ఎంతో సర్వశక్తుడైన దేవుడని మాత్రమే నీవు చెప్పగలవు, అంతకుమించి నీవేమీ చెప్పలేవు; నీవు ఈ కొంచెం మాత్రమే తెలుసుకోగలవు. ఇదిలా ఉన్నప్పుడు, కేవలం యేసు అనే నామము దేవుడిని సూచించగలదా? అంత్యకాలము వచ్చినప్పుడు, ఇప్పటికీ తన కార్యము చేస్తున్నది దేవుడే అయినప్పటికీ, ఇది వేరే కాలము కాబట్టి ఆయన నామమూ మారాలి.

దేవుడు విశ్వమంతటిలో మరియు పరలోక రాజ్యంలో అత్యున్నతుడు అయినందున, ఆయన దేహ స్వరూపాన్ని ఉపయోగించి తననుతాను సంపూర్ణంగా వివరించగలడా? దేవుడు తన కార్యపు ఒక దశను చేయడానికి దేహాన్ని స్వయంగా ధరించాడు. దేహధారి అయిన ఆ స్వరూపానికి ప్రత్యేకమైన ప్రాముఖ్యతేమీ లేదు, కాలాలు గడిచిపోవడంతో దానికి సంబంధం లేదు లేదా దేవుడి స్వభావంతో కూడా దానికి ఎలాంటి సంబంధం లేదు. యేసు తన స్వరూపాన్ని అలాగే ఎందుకు కొనసాగించలేదు? రాబోయే తరాలకు అందజేయగలిగేలా తన స్వరూపాన్ని చిత్రీకరించడానికి ఆయన మనిషిని ఎందుకు అనుమతించలేదు? తన స్వరూపమే దేవుని స్వరూపమని ప్రజలు గుర్తించేలా ఆయన ఎందుకు చేయలేదు? మానవుడి స్వరూపం దేవుని స్వరూపంలో సృష్టించబడినప్పటికీ, మానవుని స్వరూపం సర్వోన్నతుడైన దేవుని స్వరూపానికి ప్రాతినిధ్యం వహించడం సాధ్యపడేదా? దేవుడు దేహ రూపం ధరించినప్పుడు, ఆయన కేవలం పరలోకం నుండి ఒక నిర్దిష్ట దేహంలోకి దిగివస్తాడు. దేహంలోకి దిగి వచ్చినది ఆయన ఆత్మ మాత్రమే, దాని ద్వారా ఆయన ఆత్మ కార్యాన్ని చేస్తాడు. దేహ రూపంలో వ్యక్తీకరించబడేది ఆత్మ మాత్రమే మరియు ఆయన కార్యాన్ని చేసేది దేహ రూపంలోని ఆత్మ మాత్రమే. దేహ రూపంలో చేసే కార్యము పూర్తిగా ఆత్మకు ప్రాతినిధ్యం వహిస్తుంది, దేహమనేది కార్యము చేయడానికి మాత్రమే, అయితే దాని అర్థం దేహ రూపంలోని స్వరూపం దేవుని నిజమైన స్వరూపానికి ప్రత్యామ్నాయం అని కాదు; దేవుడు దేహ రూపంలోకి మారడానికి ఉద్దేశ్యం లేదా ప్రాముఖ్యత అది కాదు. ఆయన కార్యము చేయడానికి, దేహరూపంలో ఆయన కార్యాన్ని బాగా సాధించడానికి, తద్వారా ప్రజలు ఆయన పనులను చూడగలిగేలా, ఆయన స్వభావాన్ని అర్థం చేసుకోగలిగేలా, ఆయన మాటలను వినగలిగేలా మరియు ఆయన కార్యపు అద్భుతాన్ని తెలుసుకోగలిగేలా చేయడానికి ఆత్మ తగిన చోటులో నివసించడానికి వీలుగా మాత్రమే ఆయన దేహ రూపాన్ని ధరిస్తాడు. ఆయన నామము ఆయన స్వభావాన్ని సూచిస్తుంది, ఆయన కార్యము ఆయన గుర్తింపును సూచిస్తుంది, కానీ ఆయన దేహ రూపం ఆయన స్వరూపాన్ని సూచిస్తుందని ఆయన ఎప్పుడూ చెప్పలేదు; అది మనిషి అభిప్రాయం మాత్రమే. కాబట్టి, దేవుడు శరీరధారిగా అవతరించడంలో ఆయన నామము, ఆయన కార్యము, ఆయన స్వభావం మరియు ఆయన లింగం కీలక అంశాలుగా ఉంటాయి. అవి ఆ కాలంలో ఆయన నిర్వహణను సూచించడానికి ఉపయోగించబడతాయి. దేహ రూపంలోని ఆయన స్వరూపానికి ఆయన నిర్వహణతో సంబంధం ఉండదు, ఎందుకంటే అది కేవలం ఆ కాలంలో ఆయన కార్యము కోసం మాత్రమే ఉద్దేశించబడింది. అయినప్పటికీ, అవతారధారియైన దేవుడికి ఏ ప్రత్యేక స్వరూపం లేకుండా ఉండటం అసాధ్యం, కాబట్టి తన స్వరూపాన్ని నిర్ణయించడానికి ఆయన అనువైన కుటుంబాన్ని ఎంచుకుంటాడు. దేవుని స్వరూపానికి ప్రాతినిధ్యపరమైన ప్రాముఖ్యత ఉంటే, ఆయన ముఖ కవళికలు ఉన్నవారందరూ కూడా దేవుడిని సూచిస్తారు. అది ఘోరమైన పొరపాటు అవ్వదా? మానవుడు యేసును ఆరాధించడానికి ఆయన చిత్తరువును చిత్రీకరించాడు. ఆ సమయంలో, పరిశుద్ధాత్మ ఎలాంటి ప్రత్యేకమైన సూచనలు చేయలేదు, కాబట్టి మానవుడు ఆ కల్పిత చిత్తరువును అందించాడు. నిజానికి, దేవుడి అసలు ఉద్దేశం ప్రకారం, మనిషి అది చేసి ఉండకూడదు. మనిషి అత్యుత్సాహమే ఈరోజు వరకు యేసు చిత్తరువు అలాగే నిలిచిపోయేలా చేసింది. దేవుడు ఆత్మ మరియు అంతిమ విశ్లేషణలో ఆయన స్వరూపం ఏమిటో పూర్తిగా ఆకళింపు చేసుకునే సామర్థ్యం మనిషికి ఎప్పుడూ ఉండదు. ఆయన స్వభావాన్ని బట్టి మాత్రమే ఆయన స్వరూపం సూచించబడవచ్చు. ఆయన ముక్కు, ఆయన నోరు, ఆయన కండ్లు మరియు ఆయన జుట్టు ఆకార విషయానికి వస్తే, వాటిని ఆకళింపు చేసుకోవడమనేది నీ సామర్థ్యానికి మించిన పని. యోహానుకు ప్రత్యక్షత కలిగినప్పుడు, ఆయన మనుష్య కుమారుడి స్వరూపాన్ని చూశాడు: ఆయన పెదవులు పదునైన రెండంచుల ఖడ్గంలా, ఆయన నేత్రాలు అగ్నిజ్వాలల్లా, ఆయన శిరస్సు మరియు జుట్టు ఉన్నిలా తెల్లగా, ఆయన పాదాలు మెరుగుపెట్టిన కాంస్యంలా మరియు ఆయన ఛాతీ చుట్టూ బంగారు దట్టి ఉండెను. దేవుడి స్వరూపం గురించి ఆయన మాటలు చాలా ప్రస్ఫుటంగా ఉన్నప్పటికీ, ఆయన వర్ణించిన దేవుడి స్వరూపం ఒక సృష్టించబడిన జీవి స్వరూపం కాదు. ఆయన చూసినది ఒక దర్శనం మాత్రమే, భౌతిక ప్రపంచంలోని వ్యక్తి స్వరూపం కాదు. యోహాను ఒక దర్శనాన్ని చూశాడు, కానీ దేవుడి నిజమైన ఆకారాన్ని ఆయన చూడలేదు. శరీరధారియైన దేవుడి స్వరూపం, సృష్టించబడిన జీవి స్వరూపంగా ఉంది కాబట్టి, అది దేవుడి స్వభావాన్ని పరిపూర్ణంగా సూచించలేదు. యెహోవా మానవజాతిని సృష్టించినప్పుడు, ఆయన వారిని తన నిజ రూపంలో మరియు మగ మరియు ఆడవారిని సృష్టించానని చెప్పాడు. అప్పుడు, ఆయన దేవుడి స్వరూపంలో మగ మరియు ఆడ వారిని సృష్టించానని చెప్పాడు. మానవుడి స్వరూపం దేవుడి స్వరూపం లాగే ఉన్నప్పటికీ, మానవుడి స్వరూపం దేవుడి స్వరూపం అని భావించడానికి వీలులేదు. అదేవిధంగా దేవుడి స్వరూపాన్ని పూర్తిగా సంగ్రహించడానికి నీవు మానవ భాషను ఉపయోగించలేవు, ఎందుకంటే దేవుడు ఎంతో ఘనమైనవాడు, ఎంతో గొప్పవాడు, ఎంతో అద్భుతమైనవాడు మరియు గంభీరమైనవాడు!

యేసు తన కార్యము చేయడానికి వచ్చినప్పుడు, అది పరిశుద్ధాత్మ మార్గదర్శకత్వంలో జరిగింది; ఆయన పరిశుద్ధాత్మ కోరినట్లు చేశాడు, అంతేగానీ పాత నిబంధనలోని ధర్మశాస్త్ర యుగము ప్రకారం లేదా యెహోవా కార్యము ప్రకారం కాదు. యేసు చేయడానికి వచ్చిన కార్యము యెహోవా చట్టాలకు లేదా యెహోవా ఆజ్ఞలకు కట్టుబడి ఉండేందుకు కాకపోయినప్పటికీ, వాటి మూలం మాత్రం ఒక్కటే. యేసు చేసిన కార్యము యేసు నామమును సూచించింది మరియు అది కృపా యుగాన్ని సూచించింది; అదే యెహోవా చేసిన కార్యము యెహోవాను సూచించింది మరియు అది ధర్మశాస్త్ర యుగాన్ని సూచించింది. వారి కార్యము రెండు విభిన్న కాలాలలోని ఒకే ఆత్మ కార్యము. యేసు చేసిన కార్యము కృపా యుగాన్ని మాత్రమే సూచించగలిగింది మరియు యెహోవా చేసిన కార్యము పాత నిబంధనలోని ధర్మశాస్త్ర యుగాన్ని మాత్రమే సూచించగలిగింది. ఇశ్రాయేలు, ఈజిప్టు మరియు ఇశ్రాయేలు బయట ఉన్న అన్ని దేశాల ప్రజలకు మాత్రమే యెహోవా మార్గనిర్దేశం చేశాడు. కొత్త నిబంధనలోని కృపా యుగములో యేసు చేసిన కార్యము, ఆయన ఆ కాలానికి మార్గనిర్దేశం చేశాడు కాబట్టి అది యేసు నామముతో చేయబడిన దేవుడి కార్యము. యేసు కార్యము యెహోవా కార్యముపై ఆధారపడి ఉందని, ఆయన ఎలాంటి కొత్త కార్యాన్ని ప్రారంభించలేదని మరియు ఆయన చేసినదంతా యెహోవా మాటల ప్రకారం, యెహోవా కార్యము ప్రకారం మరియు యెషయా భవిష్యవాణుల ప్రకారమే అని నీవు అంటే, అప్పుడు యేసు దేహధారిగా మారిన దేవుడై ఉండేవాడు కాదు. ఒకవేళ ఆయన తన కార్యాన్ని ఆవిధంగా నిర్వహించి ఉంన్నట్లయితే, ఆయన ఒక అపొస్తలుడు లేదా ధర్మశాస్త్ర యుగపు కార్యకర్త అయ్యి ఉండేవాడు. ఇది నీవు చెప్పినట్లుగా అయితే, యేసు ఒక కాలాన్ని ప్రారంభించి ఉండేవాడు కాదు లేదా మరే ఇతర కార్యము చేసి ఉండేవాడు కాదు. అదే విధంగా, పరిశుద్దాత్మ ప్రధానంగా యెహోవా ద్వారా తన కార్యము చేయాలి మరియు యెహోవా ద్వారా తప్ప పరిశుద్ధాత్మ ఏ కొత్త కార్యము చేసి ఉండేవాడు కాదు. యేసు కార్యాన్ని ఈ విధంగా అర్థం చేసుకోవడం మనిషి తప్పు. యేసు చేసిన కార్యము యెహోవా మాటల ప్రకారం, యెషయా భవిష్యవాణుల ప్రకారం చేయబడిందని మనిషి విశ్వసిస్తే, అప్పుడు యేసు అవతారధారియైన దేవుడా లేదంటే ప్రవక్తలలో ఒకడా? ఆ దృష్టి ప్రకారం చూస్తే, కృపా యుగము ఉండేది కాదు మరియు యేసు శరీరధారిగా అవతరించిన దేవుడు అయ్యేవాడు కాదు, ఎందుకంటే ఆయన చేసిన కార్యము కృపాకాలాన్ని సూచించగలిగేది కాదు మరియు పాత నిబంధన ధర్మశాస్త్ర యుగాన్ని మాత్రమే సూచించగలిగేది. కొత్త కార్యమును చేయడానికి, కొత్త యుగాన్ని ప్రారంభించడానికి, ఇశ్రాయేలులో గతంలో చేసిన కార్యమును అధిగమించడానికి మరియు ఇశ్రాయేలులో యెహోవా చేసిన కార్యముతో లేదా ఆయన పాత నియమాలతో లేదా ఏవైనా నిబంధనల ప్రకారం తన కార్యమును నిర్వహించడానికి కాకుండా, ఆయన చేయవలసిన నూతన కార్యమును చేయడానికి యేసు వచ్చినందునే కొత్త యుగము ఏర్పడగలిగింది. యుగాన్ని ప్రారంభించడానికి దేవుడు స్వయంగా వస్తాడు మరియు యుగాన్ని ముగించడానికి కూడా దేవుడే స్వయంగా వస్తాడు. యుగాన్ని ప్రారంభించే, యుగాన్ని ముగించే కార్యమును చేసే సామర్థ్యం మనిషికి లేదు. యేసు వచ్చిన తర్వాత యెహోవా కార్యమును ఆయన ముగించకపోతే, ఆయన కేవలం మనిషి అని మరియు దేవుడికి ప్రాతినిధ్యం వహించలేడనే దానికి అది రుజువుగా ఉండేది. ఖచ్చితంగా, యేసు వచ్చాడు మరియు యెహోవా కార్యానికి ముగింపు పలికాడు, యెహోవా కార్యమును కొనసాగించాడు, అంతేకాకుండా, తన సొంత కార్యమును, ఒక కొత్త కార్యమును కొనసాగించాడు కాబట్టి, అది కొత్త యుగమని మరియు యేసు స్వయంగా దేవుడని అది రుజువు చేస్తుంది. కార్యపు రెండు విశిష్టమైన భిన్న దశలను వారు చేశారు. ఒక దశ ఆలయంలో కొనసాగించబడగా, మరొకటి ఆలయం వెలుపల నిర్వహించబడింది. ఒక దశ మనిషి జీవితాన్ని న్యాయం ప్రకారం నడిపించడానికి, మరొకటి పాప పరిహారార్థబలి అర్పించడానికి జరిగింది. కార్యపు ఈ రెండు దశలు స్పష్టంగా భిన్నంగా ఉన్నాయి; ఇది పాత కాలం నుండి కొత్త కాలాన్ని వేరు చేస్తుంది మరియు అవి రెండు వేరువేరు కాలాలు అని చెప్పడం ఖచ్చితంగా సరైనదే. వారి కార్య ప్రదేశం భిన్నమైనది, వారి కార్య విషయం భిన్నమైనది మరియు వారి కార్య లక్ష్యం భిన్నమైనది. కాబట్టి, వాటిని రెండు కాలాలుగా విభజించవచ్చు: కొత్త మరియు పాత నిబంధనలు, అంటే, కొత్త మరియు పాత కాలాలు. యేసు వచ్చినప్పుడు ఆయన ఆలయం లోనికి వెళ్లలేదు, యెహోవా యుగం ముగిసిందని అది రుజువు చేస్తుంది. ఆయన ఆలయం లోనికి ఎందుకు ప్రవేశించలేదంటే, ఆలయంలో యెహోవా కార్యము ముగిసింది, మళ్లీ చేయవలసిన అవసరం లేదు మరియు మళ్లీ చేయడం అంటే దానిని పునరావృతం చేయడమే. ఆలయాన్ని విడిచిపెట్టి, కొత్త కార్యమును ప్రారంభించి, ఆలయం వెలుపల కొత్త మార్గాన్ని ప్రారంభించడం ద్వారా మాత్రమే ఆయన దేవుడి కార్యమును దాని అత్యున్నత స్థానానికి తీసుకురాగలిగాడు. ఆయన తన కార్యమును చేయడానికి ఆలయం నుండి వెలుపలకు వెళ్లి ఉండకపోతే, దేవుడి కార్యము ఆలయ పునాదులపైనే నిలిచిపోయేది మరియు ఎలాంటి కొత్త మార్పులు ఎప్పటికీ వచ్చి ఉండేవి కావు. కాబట్టి, యేసు వచ్చినప్పుడు, ఆయన ఆలయం లోనికి ప్రవేశించలేదు మరియు తన కార్యమును ఆలయంలో చేయలేదు. ఆయన తన కార్యమును ఆలయం వెలుపల చేశాడు మరియు శిష్యులను నడిపిస్తూ తన కార్యమును స్వేచ్ఛగా కొనసాగించాడు. దేవుడు తన కార్యమును చేయడానికి ఆలయాన్ని వదిలి వెళ్లడమంటే దేవుడికి ఒక కొత్త ప్రణాళిక ఉందని అర్థం. ఆయన కార్యము ఆలయం వెలుపల నిర్వహించవలసినది మరియు దాన్ని అమలు చేసే విధానంలో అవరోధాలు లేని కొత్త కార్యమై ఉండవలసినది. యేసు వచ్చీ రాగానే, పాత నిబంధన కాలములోని యెహోవా కార్యమును ముగించాడు. వారు రెండు వేరువేరు నామములతో పిలువబడినప్పటికీ, కార్యపు రెండు దశలను పూర్తి చేసింది ఒకే ఆత్మ మరియు చేసిన కార్యము నిరంతరమైనది. నామము వేరుగా మరియు కార్య విషయం వేరుగా ఉంది కాబట్టి, కాలము కూడా వేరుగా ఉంది. యెహోవా వచ్చినప్పుడు, అది యెహోవా కాలము మరియు యేసు వచ్చినప్పుడు, అది యేసు కాలము. కాబట్టి, ప్రతి రాకతో, దేవుడు ఒక నామముతో పిలువబడతాడు, ఆయన ఒక కాలానికి ప్రాతినిధ్యం వహిస్తాడు మరియు ఆయన ఒక కొత్త మార్గాన్ని ప్రారంభిస్తాడు; ప్రతి కొత్త మార్గంలో, ఆయన ఒక కొత్త నామమును స్వీకరిస్తాడు, దేవుడు నిత్య నూతనుడని మరియు ఎప్పుడూ పాతబడనివాడని మరియు ఆయన కార్యము ముందుకు పురోగమించడం ఎప్పటికీ నిలిచిపోదని ఇది చూపుతుంది. చరిత్ర ఎల్లప్పుడూ ముందుకు సాగుతూ ఉంటుంది మరియు దేవుడి కార్యము కూడా ఎల్లప్పుడూ ముందుకే సాగుతూ ఉంటుంది. ఆయన ఆరువేల యేండ్ల నిర్వహణ ప్రణాళిక దాని ముగింపుకు చేరుకోవాలంటే, అది తప్పక ముందుకు సాగుతూనే ఉండాలి. ప్రతి రోజు ఆయన తప్పక కొత్త కార్యాన్ని చేయాలి, ప్రతి యేడు ఆయన తప్పక కొత్త కార్యాన్ని చేయాలి; ఆయన తప్పక కొత్త మార్గాలను ప్రారంభించాలి, కొత్త యుగాలను ప్రారంభించాలి, కొత్త మరియు గొప్ప కార్యాన్ని ప్రారంభించాలి మరియు వీటితో పాటు, కొత్త నామములు మరియు కొత్త కార్యము తీసుకురావాలి. ఎప్పుడూ పాత మార్గాలకు లేదా నియమాలకు కట్టుబడి ఉండకుండా, అనుక్షణం దేవుడి ఆత్మ కొత్త కార్యాన్ని చేస్తూ ఉంటుంది. అదేవిధంగా ఆయన కార్యము ఎప్పుడూ ఆగిపోలేదు, కానీ గడిచే ప్రతి క్షణం జరుగుతూనే ఉంటుంది. పరిశుద్ధాత్మ కార్యము మార్పులేనిదని నీవంటే, ఆలయంలో తనకు సేవ చేయమని యెహోవా యాజకులను ఎందుకు కోరాడు, ఆయన వచ్చినప్పుడు, ఆయన గొప్ప యాజకుడని, ఆయన దావీదు ఇంటి నుండి వచ్చాడని మరియు గొప్ప యాజకుడు మరియు గొప్ప రాజని కూడా ప్రజలు చెప్పినది నిజమైనప్పటికీ, యేసు ఆలయంలోనికి ఎందుకు ప్రవేశించలేదు? ఆయన బలులను ఎందుకు అర్పించలేదు? ఆలయం లోనికి ప్రవేశించడం లేదా ఆలయం లోనికి ప్రవేశించకపోవడం—ఇదంతా స్వయంగా దేవుడి కార్యము కాదా? మనిషి ఊహించినట్లుగా, యేసు మళ్లీ వస్తే, అంత్యకాలములోనూ ఆయన యేసు అని పిలువబడితే, ఇప్పుడు కూడా తెల్లటి మేఘం మీద వచ్చి, యేసు స్వరూపంలో మనుషుల మధ్య దిగితే: అది ఆయన కార్యము పునరావృతమైనట్లు కాదా? పరిశుద్ధాత్మ పాత వాటిని అంటిపెట్టుకోగలదా? మనిషి విశ్వసించేవన్నీ ఉద్దేశాలే, మనిషికి అర్థమయ్యేదంతా పదానికి పదం అర్థం ప్రకారం మరియు అతని ఊహ ప్రకారం ఉంటుంది; వారు పవిత్రాత్మ కార్య సూత్రాలకు విరుద్ధంగా ఉంటారు మరియు దేవుడి ఉద్దేశాలకు అనుగుణంగా ఉండరు. దేవుడు ఆవిధంగా కార్యమును చేయడు; దేవుడు అంత మూర్ఖుడు మరియు తెలివి లేనివాడు కాదు మరియు ఆయన కార్యము నీవు ఊహించుకున్నంత సులువైంది కాదు. మనిషి ఊహించిన ప్రతిదానిపై ఆధారపడి, యేసు మేఘం మీద స్వారీ చేస్తూ వచ్చి, మీ మధ్యలో దిగుతాడు. మీరు మేఘం మీద స్వారీ చేస్తున్న ఆయనను చూస్తారు, ఆయనే యేసు అని మీకు చెబుతాడు. మీరు ఆయన చేతులపై మేకుల గుర్తులను కూడా చూస్తారు మరియు ఆయనే యేసు అని తెలుసుకుంటారు. ఆయన మిమ్మల్ని మళ్లీ రక్షిస్తాడు మరియు మీ శక్తివంతమైన దేవుడు అవుతాడు. ఆయన మిమ్మల్ని రక్షిస్తాడు, మీకు ఒక కొత్త పేరు ప్రసాదిస్తాడు మరియు మీకందరికి ఒక తెల్లటి రాయి ఇస్తాడు, దాని తర్వాత మీరు పరలోక రాజ్యం లోనికి ప్రవేశించడానికి అనుమతించబడతారు మరియు స్వర్గంలోకి స్వీకరించబడతారు లాంటి విశ్వాసాలన్నీ మనిషి ఆలోచనలు మాత్రమే కావా? దేవుడు మనిషి ఆలోచనలకు అనుగుణంగా పని చేస్తాడా లేదా మనిషి ఆలోచనలకు విరుద్ధంగా పనిచేస్తాడా? మనిషి ఆలోచనలన్నీ సాతాను నుండి ఉత్పన్నం కాలేదా? మనుష్యులందరూ సాతానుచే చెరపబడలేదా? దేవుడు తన కార్యాన్ని మనిషి ఆలోచనల ప్రకారం చేస్తే, అప్పుడాయన సాతానుగా మారడా? తాను సొంతంగా సృష్టించిన జీవులలాగే ఆయన కూడా ఉండిపోడా? ఆయన సృష్టించిన జీవులు ఇప్పుడు సాతానుచే చెరపబడ్డారు కాబట్టి, మనిషి సాతాను స్వరూపుడుగా మారాడు, దేవుడు సాతాను పనుల ప్రకారం పని చేస్తే, అప్పుడాయన సాతాను కూటమిలో ఉన్నట్లా? మనిషి దేవుడి కార్యము లోతును ఎలా కొలవగలడు? కాబట్టి, మనిషి ఆలోచనల ప్రకారం దేవుడు ఎప్పుడూ పని చేయడు మరియు నీవు ఊహించినట్లు ఎప్పటికీ పని చేయడు. తాను మేఘం మీద వస్తానని దేవుడే చెప్పాడని చెప్పేవారు కూడా ఉన్నారు. దేవుడు స్వయంగా అలా చెప్పడం నిజమే, అయితే దేవుడి రహస్యాల లోతును ఎవ్వరూ తెలుసుకోలేరని నీకు తెలియదా? దేవుడి మాటలను ఎవ్వరూ వివరించలేరని నీకు తెలియదా? నీవు పరిశుద్ధాత్మ ద్వారా జ్ఞానోదయం పొందావని మరియు వెలిగించబడ్డావని ఎలాంటి సందేహం లేకుండా ఖచ్చితంగా నీకు తెలుసా? అంత ప్రత్యక్షంగా పరిశుద్ధాత్మ నీకు చూపించాడు అనడం నిస్సందేహంగా జరగలేదు కదా? నిన్ను నిర్దేశించినది పరిశుద్ధాత్మయేనా లేదా నీ సొంత ఆలోచనలు నీవు అలా ఆలోచించేలా చేశాయా? “ఇది దేవుడే చెప్పాడు” అని నీవు అన్నావు. కానీ దేవుడి మాటలను కొలిచేందుకు మన సొంత ఆలోచనలు మరియు మనస్సులను మనం ఉపయోగించలేము. యెషయా చెప్పిన మాటల విషయానికొస్తే, నీవు ఆయన మాటలను పూర్తి ఖచ్చితంగా వివరించగలవా? నీవు ఆయన మాటలను వివరించే సాహసం చేస్తావా? యెషయా మాటలను వివరించడానికి నీవు సాహసించలేవు కాబట్టి, యేసు మాటలను వివరించడానికి నీవు ఎందుకు సాహసం చేస్తున్నావు? యేసు లేదా యెషయలో ఎవరు ఎక్కువ ఉన్నతులు? జవాబు యేసు కాబట్టి, యేసు చెప్పిన మాటలను నీవు ఎందుకు వివరిస్తావు? దేవుడు తన కార్యమును గురించి నీకు ముందుగానే చెబుతాడా? దాని గురించి ఏ ఒక్క జీవి తెలుసుకోలేదు, పరలోకంలోని దూతలుగానీ లేదా మనుష్యకుమారుడుగానీ తెలుసుకోలేరు, మరి నీవెలా తెలుసుకోగలవు? మనిషి చాలా అల్పుడు. ఇప్పుడు మీరు తెలుసుకోవలసిన కీలమైనది ఏమిటంటే, కార్యపు మూడు దశలను తెలుసుకోవడం. యెహోవా కార్యము నుండి యేసు కార్యము వరకు, మరియు యేసు కార్యము నుండి ఈ ప్రస్తుత దశ కార్యము వరకు, ఈ మూడు దశలు దేవుడి నిర్వహణ మొత్తం సరళి యొక్క నిరంతరాయమైన గొలుసు పరిధిలోకి వస్తాయి మరియు అవన్నీ కూడా ఒకే ఆత్మ కార్యము. లోకం సృష్టించబడినప్పటి నుండి, దేవుడు ఎల్లప్పుడూ మానవజాతిని నిర్వహించే కార్యములోనే ఉన్నాడు. ఆయనే ఆది మరియు అంతం, ఆయనే తొలి మరియు చివరివాడు, ఆయనే ఒక యుగాన్ని ప్రారంభించేవాడు మరియు ఆయనే యుగాన్ని అంతం చేసేవాడు. వివిధ యుగాల్లో మరియు వివిధ ప్రదేశాల్లో, కార్యపు మూడు దశలు, నిస్సందేహంగా ఒకే ఆత్మ కార్యముగా ఉన్నాయి. ఈ మూడు దశలను వేరుచేసే వారందరూ దేవుడికి ప్రతికూలమైన వారు. ఇప్పుడు, మొదటి దశ నుండి ఈనాటి వరకు కార్యమంతా ఒకే దేవుడి, ఒకే ఆత్మ కార్యమని నీవు అర్థం చేసుకోవడమే సముచితం. దాని గురించి ఎలాంటి సందేహమూ అవసరంలేదు.


బైబిల్ పరిచయం (1)

దేవుడిపై విశ్వాసంతో బైబిల్‌ను ఎలా చూడాలి? ఇది నియమ సంబంధిత ప్రశ్న. మేము ఈ ప్రశ్న ఎందుకు అడుగుతున్నాము? ఎందుకంటే, భవిష్యత్తులో మీరు సువార్తను వ్యాపింపజేస్తారు, దేవుని రాజ్యకాలపు కార్యమును విస్తరిస్తారు మరియు నేటి దేవుడి కార్యము గురించి కేవలం మాట్లాడగలిగితే సరిపోదు. ఆయన కార్యమును విస్తరించడానికి, ప్రజల పాత మతపరమైన ఆలోచనలను మరియు విశ్వాసపు పాత సాధనాలను మీరు పరిష్కరించగలిగేలా మరియు వారిని పూర్తిగా ఒప్పించగలిగేలా ఉండటం చాలా ముఖ్యం—మరియు దానిని సాధించడంలో బైబిల్ పాత్ర ఉంటుంది. అనేక సంవత్సరాలుగా, ప్రజల సాంప్రదాయక విశ్వాసపు (ప్రపంచంలోని మూడు ప్రధాన మతాలలో ఒకటైన క్రైస్తవ్యం) సాధనంగా బైబిల్ చదవబపడుతోంది; బైబిల్ నుండి వైదొలగడం అంటే ప్రభువుపై విశ్వాసం ఉంచడం కాదు, బైబిల్ నుండి వైదొలగడం అంటే మతవైపరీత్యం మరియు మతివిరోధం, ప్రజలు ఇతర గ్రంథాలను చదివినప్పుడు కూడా, ఆ గ్రంథాల పునాది తప్పక బైబిల్ వివరణగా ఉండాలి. ఇక్కడ చెప్పేదేమిటంటే, నీవు ప్రభువును విశ్వసిస్తే, తప్పనిసరిగా బైబిల్ చదవాలి మరియు బైబిల్ బయట బైబిల్ ప్రమేయం లేని ఏ గ్రంథాన్ని నీవు ఆరాధించకూడదు. నీవు అలా చేస్తే, నీవు దేవుడికి నమ్మకద్రోహం చేస్తున్నట్టు లెక్క. బైబిల్ ఉనికిలోకి వచ్చినప్పటి నుండి, ప్రభువుపై ప్రజల విశ్వాసమనేది బైబిల్‌ మీద విశ్వాసంగా కూడా ఉంటూ వచ్చింది. ప్రజలు ప్రభువును విశ్వసిస్తున్నారని చెప్పడానికి బదులు, వారు బైబిల్‌ను విశ్వసిస్తున్నారని చెప్పడం మంచిది; వారు బైబిల్ చదవడం ప్రారంభించారని చెప్పడం కంటే, వారు బైబిల్‌ను విశ్వసించడం ప్రారంభించారని చెప్పడం మంచిది; మరియు వారు ప్రభువు యెదుటకు తిరిగి వచ్చారని చెప్పడం కంటే, వారు బైబిల్ యెదుటకు తిరిగి వచ్చారని చెప్పడం మంచిది. ఈ విధంగా, బైబిల్‌ను ప్రజలు అదే దేవుడు అన్నట్లుగా, అదే వారి జీవాధారం అన్నట్లుగా ఆరాధిస్తారు మరియు దాన్ని కోల్పోవడం అంటే వారి జీవాన్ని కోల్పోయినట్లు అవుతుంది. ప్రజలు బైబిల్‌ను దేవుడి అంత ఉన్నతంగా చూస్తారు మరియు దానిని దేవుడిని మించి ఉన్నతంగా చూసే వారు కూడా ఉన్నారు. ప్రజలకు పరిశుద్ధాత్మ కార్యము లేకపోయినా, వారు దేవుడిని అనుభూతి చెందలేకపోయినా, వారు జీవితాన్ని కొనసాగించగలరు—కానీ వారు బైబిల్‌ను కోల్పోయిన వెనువెంటనే లేదా బైబిల్‌లోని గొప్ప అధ్యాయాలను మరియు ప్రవచనాలను కోల్పోయిన వెనువెంటనే, అది వారు తమ జీవం కోల్పోయారా అన్నట్లు అవుతుంది. కాబట్టి, ప్రజలు ప్రభువును విశ్వసించడం ప్రారంభించిన వెనువెంటనే వారు బైబిల్ చదవడం మరియు బైబిల్‌ను కంఠోపాఠం చేయడం ప్రారంభిస్తారు, వారు బైబిల్‌ను ఎంత ఎక్కువగా కంఠస్థం చేయగలిగితే అంత ఎక్కువగా వారు ప్రభువును ప్రేమిస్తున్నారని మరియు గొప్ప విశ్వాసం కలిగి ఉన్నారనే దానిని ఇది రుజువు చేస్తుంది. బైబిల్‌ను చదివిన, దానిని గురించి ఇతరులతో మాట్లాడగలిగిన వారందరూ మంచి సోదరసోదరీమణులు. ఇన్ని సంవత్సరాలుగా, ప్రభువుపై ప్రజల విశ్వాసాన్ని మరియు విధేయతను బైబిల్‌పై వారి అవగాహన కొలబద్దగా కొలిచారు. దేవుడిని ఎందుకు విశ్వసించాలో, దేవుడిని ఎలా విశ్వసించాలో చాలా మందికి అసలు అర్థం కాదు మరియు వారు బైబిల్ అధ్యాయాలను అవగతం చేసుకోవడానికి ఆధారాల కోసం గుడ్డిగా వెతకడం తప్ప ఏమీ చేయరు. ప్రజలు పవిత్ర ఆత్మ కార్యపు దిశను ఎన్నడూ అన్వేషించలేదు; జీవితమంతా, వారు బైబిల్‌ను ఆదుర్దాగా అధ్యయనం చేయడం మరియు పరిశోధించడం తప్ప మరేమీ చేయలేదు మరియు బైబిల్ బయట పరిశుద్ధాత్మ కొత్త కార్యమును ఎవరూ ఎప్పుడూ కనుగొనలేదు. బైబిల్ నుండి ఎవ్వరూ పక్కకు వెళ్లలేదు లేదా అలా చేసే సాహసం కూడా ఎప్పుడూ చేయలేదు. ఇన్ని సంవత్సరాలుగా ప్రజలు బైబిల్‌ను అధ్యయనం చేశారు, వారు అనేక వివరణలను వెలుగులోకి తెచ్చారు మరియు ఎంతో పని చేసారు; వారిలో బైబిల్ గురించి అనేక భిన్నాభిప్రాయాలు కూడా ఉన్నాయి, వాటిని వారు అంతం లేకుండా చర్చిస్తారు, అది ఎంతగా అంటే రెండు వేలకు పైగా విభిన్న వర్గాలు నేడు ఏర్పడ్డాయి. వారందరూ బైబిల్‌లో కొన్ని ప్రత్యేక వివరణలు లేదా మరింత లోతైన మర్మాలను తెలుసుకోవాలని, వారు దానిని అన్వేషించాలని మరియు ఇశ్రాయేలులో యెహోవా చేసిన కార్యానికి నేపథ్యం లేదా యూదయలో యేసు చేసిన కార్యానికి నేపథ్యం లేదా మరెవరికీ తెలియని మరిన్ని దమర్మాలు కనుగొనాలని అనుకుంటున్నారు. బైబిల్‌ను చేరుకోవడానికి ప్రజల మార్గం మనోగ్రస్థత మరియు విశ్వాసంతో కూడి ఉంటుంది మరియు బైబిల్‌లోని అంతర్గత కథ లేదా సారం గురించి ఎవరూ పూర్తి స్పష్టతతో ఉండలేరు. కాబట్టి, బైబిల్ పరంగా చూస్తే ఈనాటికీ ఒక వివరించలేని ఆశ్చర్య భావం ప్రజలలో ఉంది మరియు వారు దాని గురించి ఇంకా ఎక్కువ మనోగ్రస్థులై ఉన్నారు మరియు దానిపై ఇంకా ఎక్కువ విశ్వాసంతో ఉన్నారు. ఈరోజు, ప్రతి ఒక్కరూ బైబిల్‌లోని అంత్యకాలపు కార్యము గురించి భవిష్యవాణులను తెలుసుకోవాలనుకుంటున్నారు, అంత్యకాలములో దేవుడు చేసే కార్యము మరియు అంత్యకాలములో ఉండే సంకేతాలను అన్వేషించాలని వారు అనుకుంటున్నారు. ఈ విధంగా, బైబిల్ పట్ల వారి ఆరాధన మరింత తీవ్రంగా మారుతుంది మరియు అంత్యకాలము సమీపించేకొద్ది, మరీ ముఖ్యంగా అంత్యకాలము గురించి వారు బైబిల్ భవిష్యవాణులకు మరింత గుడ్డి విశ్వసనీయత ప్రదర్శిస్తారు. బైబిల్‌పై అంత గుడ్డి విశ్వాసంతో, బైబిల్‌పై అంత నమ్మకంతో, పరిశుద్దాత్మ కార్యము కావాలనే కోరిక వారికి ఉండదు. ప్రజల ఆలోచనలలో, బైబిల్ ఒక్కటే పరిశుద్ధాత్మ కార్యమును తీసుకురాగలదని వారు భావిస్తారు; బైబిల్‌లోనే వారు దేవుడి అడుగుజాడలను కనుగొనగలరు; బైబిల్‌లోనే దేవుడి కార్యపు మర్మాలు దాగి ఉన్నాయి; బైబిల్ తప్ప మరే ఇతర గ్రంథాలు లేదా వ్యక్తులు—దేవుడి గురించి సమస్తాన్ని మరియు ఆయన కార్యపు సంపూర్ణతను స్పష్టం చేయలేవు; బైబిల్ పరలోకపు కార్యాన్ని భూమి మీదకు తీసుకురాగలదు; మరియు బైబిల్ కాలాలను ప్రారంభించగలదు మరియు ముగించగలదనే ఆలోచనలతో, పరిశుద్ధాత్మ కార్యాన్ని అన్వేషించడానికి ప్రజలు ఏ మాత్రం మొగ్గు చూపరు. కాబట్టి, గతంలో బైబిల్ ప్రజలకు ఎంతగా సహాయడినప్పటికీ, ఇప్పుడది దేవుడి తాజా కార్యానికి అడ్డంకిగా మారింది. బైబిల్ లేకుంటే, దేవుడి అడుగుజాడల కోసం ప్రజలు మరెక్కడైనా శోధించగలరు, కానీ నేడు, ఆయన అడుగుజాడలను బైబిల్ తనలో ఇముడ్చుకుంది మరియు ఆయన తాజా కార్యాన్ని విస్తరించడం రెండింతలు కష్టమైంది మరియు సంకటంతో కూడిన పోరాటమైంది. దీనంతటికీ కారణం బైబిల్‌లోని ప్రముఖ అధ్యాయాలు మరియు ప్రవచనాలతో పాటు బైబిల్‌లోని వివిధ భవిష్యవాణులు. ప్రజల మనస్సులలో బైబిల్ ఒక విగ్రహమూర్తిగా మారింది, వారి మెదడులలో అది ఒక అర్థం కాని చిక్కుముడిగా మారింది మరియు బైబిల్ బయట దేవుడు పని చేయగలడని వారు అసలు విశ్వసించలేరు, బైబిల్ బయట ప్రజలు దేవుడిని కనుగొనగలరని వారు విశ్వసించలేరు, అంతిమ కార్యము సమయంలో దేవుడు బైబిల్ నుండి వైదొలగగలడని మరియు సరికొత్తగా ప్రారంభించగలడని వారు కనీసం విశ్వసించలేరు. ప్రజలకు ఇది ఊహించతరం కానిది; వారు దానిని విశ్వసించలేరు మరియు వారు దానిని ఊహించలేరు. దేవుడి నూతన కార్యాన్ని ప్రజలు అంగీకరించడంలో ఒక గొప్ప అవరోధంగా మరియు ఈ నూతన కార్యాన్ని దేవుడు విస్తృతపర్చడంలో ఇబ్బందిగా బైబిల్ తయారైంది. కాబట్టి, మీరు బైబిల్ అంతర్గత కథను అర్థం చేసుకోకపోతే, మీరు సువార్తను విజయవంతంగా వ్యాప్తి చేయలేరు లేదా మీరు నూతన కార్యానికి సాక్ష్యంగా ఉండలేరు. మీరు ఈ రోజు బైబిల్ చదవనప్పటికీ, మీరు ఇప్పటికీ దాని పట్ల అత్యంత ప్రీతిపాత్రంగా ఉన్నారు, అంటే, బైబిల్ మీ చేతులలో ఉండకపోవచ్చు, కానీ మీ ఆలోచనలలో అనేకం దాని నుండే వస్తాయి. మీరు బైబిల్ మూలాలు లేదా దేవుడి కార్యపు గత రెండు దశల గురించి అంతర్గత కథను అర్థం చేసుకోలేదు. మీరు తరచూ బైబిల్ చదవనప్పటికీ, మీరు తప్పక బైబిల్‌ను అర్థం చేసుకోవాలి, మీరు తప్పక బైబిల్ గురించి సరైన జ్ఞానాన్ని సాధించాలి మరియు ఈ విధంగా మాత్రమే మీరు దేవుడి ఆరువేల యేండ్ల నిర్వహణ ప్రణాళిక అంతా దేని గురించో తెలుసుకోగలరు. ప్రజల మనసులను గెలవడానికి, ఈ ప్రవాహమే నిజమైన మార్గమని వారు గుర్తించేలా చేయడానికి, ఈరోజు మీరు నడిచే మార్గమే సత్యమార్గమని, అది పరిశుద్ధాత్మచే మార్గనిర్దేశం చేయబడిందని మరియు దానిని మానవుడెవరూ ప్రారంభించలేదని వారు గుర్తించేలా చేయడానికి మీరు వీటిని ఉపయోగిస్తారు.

ధర్మశాస్త్ర యుగములో దేవుడు తన కార్యము చేసిన తర్వాత, పాత నిబంధన రూపొందించబడింది, దాని తర్వాతే ప్రజలు బైబిల్ చదవడం మొదలుపెట్టారు. యేసు రాక తర్వాత, ఆయన కృపా యుగం కార్యాన్ని చేశాడు మరియు ఆయన అపొస్తలులు కొత్త నిబంధనను రాసారు. ఈవిధంగా బైబిల్ పాత మరియు కొత్త నిబంధనలు రూపొందించబడ్డాయి మరియు నేటికి కూడా, దేవుడిని విశ్వసించే వారందరూ బైబిల్ చదువుతున్నారు. బైబిల్ అనేది ఒక చరిత్ర గ్రంథం. అయితే, ఇందులో ప్రవక్తలు చెప్పిన కొన్ని భవిష్యవాణులు కూడా ఉన్నాయి, అలాంటి భవిష్యవాణులను ఏ విధంగా చూసినప్పటికీ, అవి చరిత్ర కాదు. బైబిల్‌లో అనేక భాగాలు ఉన్నాయి—అందులో కేవలం భవిష్యవాణి లేదా యెహోవా కార్యము లేదా పౌలు లేఖలు మాత్రమే లేవు. బైబిల్‌లో ఎన్ని భాగాలు ఉన్నాయో నీవు తప్పక తెలుసుకోవాలి; పాత నిబంధనలో ఆదికాండము, నిర్గమకాండము…, మరియు ప్రవక్తలు రాసిన భవిష్యవాణుల గ్రంథాలు కూడా ఉన్నాయి. పాత నిబంధన మలాకీ గ్రంథంతో ముగుస్తుంది. ఇది యెహోవా నడిపించిన ధర్మశాస్త్ర యుగపు కార్యాన్ని నమోదు చేస్తుంది; ఆదికాండము నుండి మలాకీ గ్రంథం వరకు, ఇది ధర్మశాస్త్ర యుగములో జరిగిన సమస్త కార్యపు సమగ్రమైన నమోదుగా ఉంది. అంటే, ధర్మశాస్త్ర యుగంలో యెహోవాచే మార్గనిర్దేశం చేయబడిన వ్యక్తుల అనుభవాలన్నింటినీ పాత నిబంధన నమోదు చేస్తుంది. పాత నిబంధన సమయంలోని ధర్మశాస్త్ర యుగములో యెహోవాచే మేల్కొల్పబడిన అనేకమంది ప్రవక్తలు ఆయన గురించి భవిష్యవాణులు చెప్పారు, వారు వివిధ తెగలకు మరియు దేశాలకు సూచనలు ఇచ్చారు మరియు యెహోవా చేయబోయే కార్యాన్ని ముందుగానే చెప్పారు. మేల్కొల్పబడిన ఈ వ్యక్తులందరికీ భవిష్యవాణిని ప్రవచించే ఆత్మను యెహోవా ఇచ్చాడు: వారు యెహోవా నుండి వచ్చిన దర్శనాలను చూడగలిగారు మరియు ఆయన స్వరం వినగలిగారు, కాబట్టి వారు ఆయన నుండి ప్రేరణ పొందారు మరియు భవిష్యవాణులను రాసారు. వారు చేసిన కార్యము యెహోవా స్వరపు వ్యక్తీకరణ, యెహోవా భవిష్యవాణి వ్యక్తీకరణ మరియు ఆ సమయంలో యెహోవా కార్యము ఆత్మను ఉపయోగించి ప్రజలకు మార్గదర్శనం చేయడం మాత్రమే; ఆయన దేహధారిగా మారలేదు మరియు ప్రజలు ఆయన ముఖాన్ని ఏమాత్రం చూడలేదు. ఆవిధంగా, తన కార్యాన్ని చేయడానికి ఆయన అనేకమంది ప్రవక్తలను మేల్కొల్పాడు మరియు వారు ఇశ్రాయేలులోని ప్రతి తెగ మరియు వంశానికి అందించిన భవిష్యవాణులను వారికి ఆయన ఇచ్చాడు. వారి పని ప్రవచనాలు చెప్పడమే, మరికొంతమంది ఇతరులకు చూపించడం కోసం యెహోవా ఇచ్చిన సూచనలను రాసి పెట్టారు. ప్రజలు యెహోవా అద్భుతాన్ని మరియు జ్ఞానాన్ని చూడగలిగేలా, భవిష్యత్తు కార్యాన్ని లేదా ఆ సమయంలో ఇంకా చేయవలసిన కార్యాన్ని ముందుగానే చెప్పడానికి యెహోవా ఈ వ్యక్తులను మేల్కొల్పాడు. ఈ భవిష్యవాణి గ్రంథాలు బైబిల్‌లోని ఇతర గ్రంథాల కంటే చాలా భిన్నమైనవి; అవి యెహోవా ద్వారా భవిష్యవాణి చెప్పే ఆత్మ ఇవ్వబడిన వారు—ఆయన ద్వారా దర్శనాలు లేదా స్వరం పొందిన వారు చెప్పిన లేదా రాసిన మాటలు. భవిష్యవాణి గ్రంథాలు కాకుండా, పాత నిబంధనలోని తక్కినవన్నీ యెహోవా తన కార్యాన్ని పూర్తి చేసిన తర్వాత వ్యక్తులు నమోదు చేసిన వాటితో రూపొందించబడిన గ్రంథాలు. ఆదికాండము మరియు నిర్గమకాండము అనేవి యెషయా గ్రంథము మరియు డేనియల్ గ్రంథముతో ఎలా పోల్చదగినవి కావో, సరిగ్గా అలాగే ఈ గ్రంథాలు యెహోవా మేల్కొల్పిన ప్రవక్తలు చెప్పిన వాటి ముందు నిలబడలేవు. కార్యము కొనసాగించబడడానికి ముందే భవిష్యవాణులు చెప్పబడ్డాయి; అదే సమయంలో, ఇతర గ్రంథాలు, కార్యము పూర్తయిన తర్వాత రాయగలిగిన వ్యక్తులచే రాయబడ్డాయి. ఆ కాలములోని ప్రవక్తలు యెహోవాచే ప్రేరేపించబడి, కొన్ని భవిష్యవాణులు చెప్పారు, వారు అనేక మాటలు చెప్పారు, మరియు కృపా యుగపు విషయాలతో పాటు—అంత్యకాలములో ప్రపంచ వినాశనం చేయాలని యెహోవా ప్రణాళిక చేసుకున్న కార్యము గురించి భవిష్యవాణి చెప్పారు. తక్కిన గ్రంథాలన్నీ ఇశ్రాయేలులో యెహోవా చేసిన కార్యాన్ని నమోదు చేశాయి. కాబట్టి, మీరు బైబిల్ చదివినప్పుడు, ఇశ్రాయేలులో యెహోవా చేసిన దాని గురించే మీరు ప్రధానంగా చదువుతున్నారు; బైబిల్‌లోని పాత నిబంధన ప్రధానంగా ఇజ్రాయెల్‌కు మార్గనిర్దేశం చేసే యెహోవా కార్యాన్ని నమోదు చేస్తుంది, అంటే ఫరో సంకెళ్ళ నుండి ఇశ్రాయేలీయులను తప్పించి ఈజిప్టు నుండి బయటికి నడిపించిన మోషేను ఆయన ఉపయోగించడం, వారిని మరుభూమిలోనికి తీసుకెళ్లడం, ఆపైన వారు కనానులోకి ప్రవేశించడం మరియు దీని తరువాత కనానులో వారి జీవితంలో జరిగిన ప్రతిదాన్నీ నమోదు చేస్తుంది. ఇదే కాకుండా ఇశ్రాయేలు అంతటా యెహోవా చేసిన కార్యాన్ని గురించి చేసిన నమోదులు ఇందులో ఉన్నాయి. పాత నిబంధనలో నమోదు చేయబడిన ప్రతి ఒక్కటీ ఇశ్రాయేలులో యెహోవా చేసిన కార్యమే, ఇది యెహోవా ఆదాము మరియు హవ్వలను సృష్టించిన భూమిలో ఆయన చేసిన కార్యము. నోవహు తర్వాత దేవుడు అధికారికంగా భూమిపై ప్రజలను నడిపించడం ప్రారంభించినప్పటి నుండి, పాత నిబంధనలో నమోదు చేయబడినదంతా ఇశ్రాయేలులో జరిగిన కార్యమే. ఇశ్రాయేలు బయట జరిగిన ఏ కార్యము ఎందుకు నమోదు చేయబడలేదు? ఎందుకంటే, ఇశ్రాయేలు దేశం మానవజాతి పుట్టినచోటు. ప్రారంభంలో, ఇశ్రాయేలు తప్ప వేరే దేశాలేవీ లేవు మరియు యెహోవా మరే ప్రదేశంలో కార్యము చేయలేదు. ఈవిధంగా, బైబిల్ పాత నిబంధనలో నమోదు చేయబడినదంతా ఆ కాలములో ఇశ్రాయేలులో దేవుడు చేసిన కార్యము మాత్రమే. ప్రవక్తలైన యెషయా, దానియేలు, యిర్మీయా మరియు యెహెజ్కేలు చెప్పిన మాటలు … భూమిపై ఆయన చేసే ఇతర కార్యాన్ని ముందుగానే చెప్పే మాటలు, అవి స్వయంగా యెహోవా దేవుడి కార్యాన్ని ముందుగానే చెప్తాయి. ఇదంతా దేవుడి నుండే వచ్చింది, ఇది పరిశుద్ధాత్మ కార్యము మరియు ఈ ప్రవక్తల గ్రంథాలు కాకుండా, తక్కినవన్నీ ఆ కాలములో తాము అనుభవించిన యెహోవా కార్యాన్ని గురించి వ్యక్తులు నమోదు చేసిన విషయాలే.

మానవజాతి ఉనికికి ముందే సృష్టి కార్యము జరిగింది, కానీ మానవజాతి ఉనికి తర్వాత మాత్రమే ఆదికాండ గ్రంథం వచ్చింది; ఇది ధర్మశాస్త్ర యుగములో మోషే రాసిన గ్రంథం. ఇది ఈరోజు మీ మధ్య జరిగే పనుల లాంటిదే: పనులు జరిగిన తర్వాత, భవిష్యత్తులో ప్రజలకు చూపించడానికి మీరు వాటిని రాసి పెడతారు మరియు భవిష్యత్తు ప్రజల కోసం మీరు నమోదు చేసినవి గత కాలాలలో జరిగిన విషయాలే—అవి చరిత్రను మించి మరేమీ కాదు. పాత నిబంధనలో నమోదు చేసిన విషయాలు ఇశ్రాయేలులో యెహోవా చేసిన కార్యమే, అదే కొత్త నిబంధనలో నమోదు చేసినది కృపా యుగములో యేసు చేసిన కార్యము; రెండు విభిన్న కాలాలలో దేవుడు చేసిన కార్యాన్ని వారు నమోదు చేశారు. ధర్మశాస్త్ర యుగములో దేవుడి కార్యాన్ని పాత నిబంధన నమోదు చేస్తుంది, కాబట్టి పాత నిబంధన ఒక చారిత్రక గ్రంథం, అదే కొత్త నిబంధన కృపా యుగములోని కార్యపు ఉత్పత్తి. కొత్త కార్యము ప్రారంభమైనప్పుడు, కొత్త నిబంధన కూడా పాతది అయ్యింది—కాబట్టి, కొత్త నిబంధన కూడా ఒక చారిత్రక గ్రంథమే. నిజానికి, కొత్త నిబంధన పాత నిబంధన లాగా క్రమబద్ధమైనది కాదు, అది అనేక విషయాలను కూడా నమోదు చేయదు. బైబిల్‌లోని పాత నిబంధనలో యెహోవా చెప్పిన అనేక మాటలన్నీ నమోదు చేయబడ్డాయి, అదే యేసు చెప్పిన కొన్ని మాటలు మాత్రమే నాలుగు సువార్తలలో నమోదు చేయబడ్డాయి. నిజానికి, యేసు కూడా చాలా కార్యాన్ని చేశాడు, కానీ అది సవివరంగా నమోదు చేయబడలేదు. యేసు ఎంత కార్యము చేశాడనేది కొత్త నిబంధనలో తక్కువగా నమోదు చేయబడింది; భూమిపై మూడున్నర సంవత్సరాలు ఆయన చేసిన కార్యము మరియు అపొస్తలుల కార్యము యెహోవా చేసిన కార్యము కంటే చాలా తక్కువ. ఆవిధంగా, పాత నిబంధనలో కంటే కొత్త నిబంధనలో తక్కువ గ్రంథాలు ఉన్నాయి.

బైబిల్ ఏ రకమైన గ్రంథం? పాత నిబంధన అనేది ధర్మశాస్త్ర యుగములో దేవుడు చేసిన కార్యము. బైబిల్‌లోని పాత నిబంధన న్యాయకాలము సమయంలో యెహోవా కార్యాన్ని మరియు ఆయన సృష్టి కార్యాన్నంతా నమోదు చేస్తుంది. అది నమోదు చేసినదంతా యెహోవా చేసిన కార్యమే మరియు అది అంతిమంగా యెహోవా కార్య వృత్తాంతాలతో కూడిన మలాకీ గ్రంథంతో ముగుస్తుంది. పాత నిబంధన దేవుడు చేసిన కార్యపు రెండు భాగాలను నమోదు చేస్తుంది: ఒకటి సృష్టి కార్యము, మరొకటి చట్టాన్ని అమలు చేయడం. ఈ రెండూ కూడా యెహోవా చేసిన కార్యాలే. న్యాయకాలము యెహోవా దేవుడి నామమున జరిగిన కార్యాన్ని సూచిస్తుంది; ఇదంతా ప్రధానంగా యెహోవా నామముతో కొనసాగించబడిన సమస్త కార్యము. ఈవిధంగా, పాత నిబంధన యెహోవా కార్యాన్ని నమోదు చేస్తుంది మరియు కొత్త నిబంధన యేసు కార్యాన్ని నమోదు చేస్తుంది, ఈ కార్యము ప్రధానంగా యేసు నామముతో కొనసాగించబడింది. కొత్త నిబంధనలో యేసు నామము ప్రాముఖ్యత మరియు ఆయన చేసిన కార్యము చాలా ఎక్కువగా నమోదు చేయబడ్డాయి. ధర్మశాస్త్ర యుగంలో, అంటే, పాత నిబంధన యుగంలో, యెహోవా ఇశ్రాయేలులో దేవాలయం మరియు బలిపీఠాన్ని నిర్మించాడు, ఇశ్రాయేలీయులు తాను ఎంచుకున్న ప్రజలనీ, భూమిపై తాను ఎంచుకున్న మొదటి సమూహమనీ, వారు తన హృదయానికి దగ్గరివారనీ, తాను స్వయంగా నడిపించిన మొదటి సమూహమనీ రుజువు చేస్తూ, ఇశ్రాయేలీయుల జీవితానికి యెహోవా మార్గనిర్దేశం చేశాడు. ఇశ్రాయేలులోని పన్నెండు తెగలు యెహోవా మొదట ఎంచుకున్నవి, కాబట్టి ధర్మశాస్త్ర యుగంలో యెహోవా కార్యము ముగిసే వరకు ఆయన ఎల్లప్పుడూ వారిలో పనిచేశాడు. కార్యపు రెండవ దశ కొత్త నిబంధనలోని కృపా యుగపు కార్యము, ఇది ఇశ్రాయేలులోని పన్నెండు తెగలలో ఒకటైన యూదుల మధ్య కొనసాగింది. ఈ కార్యపు పరిధి తక్కువగానే ఉంది, ఎందుకంటే యేసు దేహధారిగా మారిన దేవుడు. యేసు కేవలం యూదయ భూభాగమంతటా పనిచేశాడు మరియు ఆయన మూడున్నర సంవత్సరాలు మాత్రమే తన కార్యాన్ని చేశాడు; కాబట్టి, కొత్త నిబంధనలో నమోదు చేయబడిన కార్యము పాత నిబంధనలో నమోదు చేయబడిన కార్యము మొత్తాన్ని అధిగమించలేకపోయింది. కృపా యుగంలోని యేసు కార్యము ప్రధానంగా నాలుగు సువార్తలలో నమోదు చేయబడింది. కృపా యుగపు ప్రజలు నడిచిన మార్గం వారి జీవిత స్వభావములో చాలా పైపై మార్పులతో కూడినది, వీటిలో చాలా వరకు లేఖలలో నమోదు చేయబడ్డాయి. పరిశుద్ధాత్మ ఆ సమయంలో ఎలా పనిచేసిందో లేఖలు చూపిస్తాయి. (వాస్తవానికి, పౌలు శిక్షించబడ్డాడా లేదా దురదృష్టంతో కూల్చబడ్డాడా అనే దానితో సంబంధం లేకుండా, అతని కార్యములో అతను పరిశుద్ధాత్మచే నిర్దేశించబడ్డాడు, ఆ సమయంలో అతడిని పరిశుద్ధాత్మ ఉపయోగించుకుంది; పేతురును కూడా పరిశుద్ధాత్మ ఉపయోగించుకుంది, కానీ అతను పౌలు చేసినంత పని చేయలేదు. పౌలు పనిలో మానవుని కల్మషాలు ఉన్నప్పటికీ, పౌలు రాసిన లేఖల ద్వారా ఆ సమయంలో పరిశుద్ధాత్మ ఎలా పనిచేసిందో చూడవచ్చు. పౌలు నడిపించిన మార్గం మంచిది, అది సరైనది మరియు అది పరిశుద్ధాత్మ మార్గం.)

నీవు ధర్మశాస్త్రయుగపు కార్యాన్ని చూడాలనుకుంటే మరియు ఇశ్రాయేలీయులు యెహోవా మార్గాన్ని ఎలా అనుసరించారో చూడాలనుకుంటే, నీవు తప్పక పాత నిబంధనను చదవాలి; కృపా యుగపు కార్యాన్ని నీవు అర్థం చేసుకోవాలనుకుంటే, నీవు తప్పక కొత్త నిబంధనను చదవాలి. అయితే అంత్యకాలపు కార్యాన్ని నీవు ఎలా చూస్తావు? నీవు నేటి దేవుడి నాయకత్వాన్ని తప్పక అంగీకరించాలి మరియు నేటి కార్యము లోనికి ప్రవేశించాలి, ఎందుకంటే ఇది కొత్త కార్యము మరియు దీనిని ఇంతకు ముందు ఎవరూ బైబిల్‌లో నమోదు చేయలేదు. ఈనాడు, దేవుడు దేహధారిగా మారాడు మరియు చైనాలో ఎంపిక చేసిన ఇతర వ్యక్తులను ఎంచుకున్నాడు. దేవుడు ఈ వ్యక్తులలో పని చేస్తాడు, ఆయన భూమిపై తన కార్యాన్ని కొనసాగిస్తాడు మరియు కృపా యుగపు కార్యము నుండి కొనసాగిస్తాడు. ఈనాటి కార్యము మనిషి ఇంతకు ముందెన్నడూ నడవని మార్గం మరియు ఇంతవరకు ఎవ్వరూ చూడని మార్గం. ఇది ముందెన్నడూ చేయని కార్యము—ఇది భూమిపై దేవుడి తాజా కార్యము. కాబట్టి, ఇంతకు ముందెన్నడూ చేయని కార్యము చరిత్ర కాదు, ఎందుకంటే ఇప్పుడంటే ఇప్పుడే మరియు ఇంకా గతంగా మారలేదు. దేవుడు భూమిపై, ఇశ్రాయేలు బయట ఎంతో గొప్ప, సరికొత్త కార్యము చేశాడనీ, ఇది ఇప్పటికే ఇజ్రాయెల్ పరిధిని దాటిపోయిందనీ మరియు ప్రవక్తల భవిష్యవాణులను మించిపోయిందనీ, ఇది భవిష్యవాణులకు బయట కొత్త మరియు అద్భుతమైన కార్యమనీ మరియు ప్రజలు గ్రహించలేని లేదా ఊహించలేని కార్యమనీ ప్రజలకు తెలియదు. అలాంటి కార్యపు స్పష్టమైన నమోదులు బైబిల్‌లో ఎలా ఉండగలవు? నేటి కార్యపు ప్రతి చిన్న అంశాన్ని, తప్పిపోకుండా, ముందుగానే ఎవరు నమోదు చేయగలిగారు? ఆ బూజుపట్టిన పాత గ్రంథంలో, సాంప్రదాయాన్ని ధిక్కరించే ఈ శక్తివంతమైన, వివేకవంతమైన కార్యాన్ని ఎవరు నమోదు చేయగలిగారు? నేటి కార్యము చరిత్ర కాదు, అందుచేత, నీవు నేటి కొత్త మార్గంలో నడవాలనుకుంటే, నీవు బైబిల్ నుండి తప్పక వైదొలగాలి, నీవు బైబిల్‌లోని భవిష్యవాణులు లేదా చరిత్ర గ్రంథాలను దాటి వెళ్ళాలి. అప్పుడే నీవు కొత్త మార్గంలో సరిగ్గా నడవగలవు, అప్పుడే నీవు కొత్త రాజ్యం లోనికి, కొత్త కార్యము లోనికి ప్రవేశించగలవు. ఈరోజు, నిన్ను బైబిల్ చదవవద్దని ఎందుకు కోరుతున్నారో, బైబిల్ నుండి వేరుగా మరొక కార్యము ఎందుకు ఉందో, బైబిల్‌లో కొత్త, మరింత సవివరమైన ఆచరణ కోసం దేవుడు ఎందుకు చూడలేదో మరియు దానికి బదులు బైబిల్ బయట శక్తివంతమైన పని ఎందుకు ఉందో నీవు తప్పక అర్థం చేసుకోవాలి. మీరు అర్థం చేసుకోవాల్సిదంతా ఇదే. నీవు పాత మరియు కొత్త కార్యము మధ్య తేడాను తప్పక అర్థం చేసుకోవాలి మరియు నీవు బైబిల్ చదవకపోయినా, నీవు దానిని విడదీసి చూడగలగాలి; అలా చేయకపోతే, నీవు ఇప్పటికీ బైబిల్‌నే ఆరాధిస్తావు మరియు నీవు కొత్త కార్యంలోనికి ప్రవేశించడం మరియు కొత్త మార్పులకు లోనవడం కష్టమవుతుంది. ఉన్నత మార్గం ఉంది కాబట్టి, ఆ తక్కువైన, కాలం చెల్లిన మార్గాన్ని ఎందుకు అధ్యయనం చేయాలి? సరికొత్త మాటలు మరియు సరికొత్త కార్యము ఉంది కాబట్టి, పాత చారిత్రక నమోదుల మధ్య ఎందుకు జీవించాలి? కొత్త మాటలు, ఇది కొత్త కార్యము అని నీకు రుజువు చేయగలవు; పాత నమోదులు నిన్ను తృప్తిపరచలేవు లేదా నీ ప్రస్తుత అవసరాలను సంతృప్తిపర్చలేవు, అవి చరిత్ర అని రుజువు చేస్తాయి మరియు ఇక్కడి, ఇప్పటి కార్యాన్ని కాదు. అతి ఉన్నమైన మార్గం ఈ సరికొత్త కార్యము మరియు కొత్త కార్యముతో, గతం ఎంత ఉన్నతమైనది అయినప్పటికీ, అది ప్రజలు వెనక్కి తిరిగి చూసే చరిత్ర మాత్రమే మరియు పరిశీలనకు దాని విలువ ఎంత ఉన్నప్పటికీ, అది ఇంకా పాత మార్గమే. ఇది “పవిత్ర గ్రంథం”లో నమోదు చేయబడినప్పటికీ, పాత మార్గం అనేది ఒక చరిత్ర; “పవిత్ర గ్రంథం”లో ఎలాంటి నమోదు లేనప్పటికీ, కొత్త మార్గం ఇక్కడ, ఇప్పుడు ఉంది. ఈ మార్గం నిన్ను రక్షించగలదు మరియు ఈ మార్గం నిన్ను మార్చగలదు, ఎందుకంటే ఇది పరిశుద్ధాత్మ కార్యము.

మీరు బైబిల్‌ను తప్పక అర్థం చేసుకోవాలి—ఈ పని అత్యావశ్యకం! ఈనాడు, నీవు బైబిల్‌ను చదవాల్సిన అవసరం లేదు, ఎందుకంటే అందులో కొత్త అంటూ ఏమీ లేదు; అదంతా పాతది. బైబిల్ ఒక చారిత్రక గ్రంథం, నీవు కృపాకాలములో పాత నిబంధనను తిని సేవించి ఉంటే—నీవు కృపాకాలములోని పాత నిబంధన సమయంలో అవసరమైన వాటిని ఆచరించి ఉంటే—యేసు నిన్ను తిరస్కరించి, ఖండించి ఉండేవాడు; నీవు యేసు కార్యానికి పాత నిబంధనను వర్తింపజేసి ఉంటే, నీవు పరిసయ్యుడవై ఉండేవాడివి. ఈనాడు, నీవు తినడానికి, సేవించడానికి మరియు ఆచరించడానికి పాత మరియు కొత్త నిబంధనను ఒకచోట కలిపితే, అప్పుడు ఈనాటి దేవుడు నిన్ను ఖండిస్తాడు; నీవు ఈనాటి పరిశుద్ధాత్మ కార్యములో వెనుకబడి ఉండేవారు! నీవు పాత మరియు కొత్త నిబంధనను తిని సేవిస్తే, అప్పుడు నీవు పరిశుద్ధాత్మ ప్రవాహానికి వెలుపల ఉంటావు! యేసు కాలంలో, యేసు యూదులను మరియు ఆయనను అనుసరించిన వారందరినీ ఆ సమయంలో తనలోని పరిశుద్ధాత్మ కార్యము ప్రకారం నడిపించాడు. ఆయన చేసిన దానికి బైబిల్‌ను ఆధారంగా తీసుకోలేదు, కానీ తన కార్యము ప్రకారం మాట్లాడాడు; బైబిల్‌లో చెప్పిన దానిని ఆయన పట్టించుకోలేదు లేదా తన అనుచరులను నడిపించే మార్గం కోసం ఆయన బైబిల్‌లో వెతకలేదు. ఆయన కార్యము చేయడం ప్రారంభించిన క్షణం నుండి, ఆయన పశ్చాత్తాప మార్గాన్ని వ్యాపింపజేశాడు—ఈ మార్గాన్ని గురించి పాత నిబంధన భవిష్యవాణులలో అస్సలు ఒక్క పదం కూడా లేదు. ఆయన బైబిల్ ప్రకారం నడుచుకోకపోవడమే కాకుండా, ఆయన ఒక కొత్త మార్గంలో నడిపించాడు మరియు కొత్త కార్యము చేశాడు. బోధించేటప్పుడు ఆయన ఎప్పుడూ బైబిల్‌ను ప్రస్తావించలేదు. ధర్మశాస్త్ర యుగంలో, రోగులను స్వస్థపరిచే మరియు దయ్యాలను వదిలించే ఆయన అద్భుతాలను ఎవరూ ఎప్పుడూ చేయలేకపోయారు. అలాగే, ఆయన కార్యము, ఆయన బోధనలు మరియు ఆయన మాటల అధికారం మరియు శక్తి ధర్మశాస్త్ర యుగంలో ఏ మనిషికీ లేనివి. యేసు కేవలం తన సరికొత్త కార్యాన్ని చేశాడు, చాలా మంది బైబిల్ ఉపయోగించి ఆయనను ఖండించినప్పటికీ—మరియు ఆయనను సిలువ వేయడానికి కూడా పాత నిబంధనను ఉపయోగించినప్పటికీ—ఆయన కార్యము పాత నిబంధనను అధిగమించింది; అది అలా కాకపోతే, ప్రజలు ఆయనను సిలువకు ఎందుకు వేలాడదీశారు? ఇది ఆయన బోధన గురించి పాత నిబంధనలో ఏమీ చెప్పనందున మరియు రోగులను స్వస్థపరిచే మరియు దయ్యాలను వదిలించే ఆయన సామర్థ్యం వలన కాదా? ఆయన కార్యము కొత్త మార్గంలో నడిపించడానికి జరిగింది, అది ఉద్దేశపూర్వకంగా బైబిల్‌కు వ్యతిరేకంగా పోరాటం చేయడానికి లేదా పాత నిబంధనను ఉద్దేశపూర్వకంగా పక్కన పెట్టడానికి కాదు. ఆయన కేవలం తన పరిచర్యను నిర్వహించడానికి, ఆయన కోసం ఆరాటపడే మరియు తపించే వారికి కొత్త కార్యము తీసుకురావడానికి వచ్చాడు. ఆయన పాత నిబంధనను వివరించడానికి లేదా దాని కార్యాన్ని సమర్థించడానికి రాలేదు. ఆయన కార్యము ధర్మశాస్త్ర యుగము అభివృద్ధి కొనసాగేలా చేయడానికి కాదు, ఎందుకంటే ఆయన కార్యము బైబిల్‌పై ఆధారపడి ఉందా అనే విషయాన్ని పరిగణనలోకి తీసుకోలేదు; యేసు కేవలం తాను చేయాల్సిన కార్యాన్ని చేయడం కోసమే వచ్చాడు. కాబట్టి, ఆయన పాత నిబంధనలోని భవిష్యవాణులను వివరించలేదు, అంతేగాకుండా పాత నిబంధన అనేది ధర్మశాస్త్ర యుగం వాక్కుల ప్రకారం పని చేయలేదు. ఆయన పాత నిబంధనలో చెప్పిన దానిని విస్మరించాడు, అది తన కార్యాన్ని అంగీకరిస్తుందా, అంగీకరించదా అని ఆయన పట్టించుకోలేదు మరియు ఇతరులకు ఆయన కార్యము గురించి ఏమి తెలుసు లేదా వారు దానిని ఎలా ఖండించారు అనే దానిని పట్టించుకోలేదు. ఆయనను ఖండించడానికి పాతనిబంధనలోని ప్రవక్తల భవిష్యవాణులను చాలా మంది ఉపయోగించినప్పటికీ, ఆయన తాను చేయవలసిన కార్యాన్ని చేస్తూ పోయాడు. ఆయన కార్యానికి ఎటువంటి ఆధారం లేనట్లు మరియు పాత నిబంధన నమోదులకు చాలా విరుద్ధంగా ఉన్నట్లు ప్రజలకు అనిపించింది. ఇది మనిషి పొరపాటు కాదా? దేవుడి కార్యానికి సిద్ధాంతాన్ని వర్తింపజేయాల్సిన అవసరం ఉందా? దేవుడు ప్రవక్తలు చెప్పిన భవిష్యవాణుల ప్రకారం పని చేయాలా? అసలు, ఎవరు గొప్ప: దేవుడా లేక బైబిలా? దేవుడు తప్పక బైబిల్ ప్రకారం ఎందుకు పని చేయాలి? బైబిల్‌ను అధిగమించే హక్కు దేవుడికి లేదా? దేవుడు బైబిల్ నుండి వైదొలిగి వేరే కార్యము చేయలేడా? యేసు మరియు ఆయన శిష్యులు షబ్బత్‌ను ఎందుకు పాటించలేదు? ఆయన షబ్బత్ దృష్టితో మరియు పాత నిబంధన ఆజ్ఞల ప్రకారం నడుచుకోవలసి ఉంటే, యేసు వచ్చిన తర్వాత ఆయన షబ్బత్‌ను ఎందుకు పాటించలేదు, దానికి బదులుగా కాళ్ళు కడుక్కొని, తలను కప్పుకుని, రొట్టె విరిచి, ద్రాక్ష సారాయి ఎందుకు తాగాడు? ఇవన్నీ పాత నిబంధన ఆజ్ఞలలో లేనివి కావా? యేసు పాత నిబంధనను గౌరవించి ఉంటే, ఆయన ఆ సిద్ధాంతాలను ఎందుకు భంగపరిచాడు? ఎవరు ముందు వచ్చారో నీవు తెలుసుకోవాలి, దేవుడా లేక బైబిలా? షబ్బత్‌కు ప్రభువు అయినందున, ఆయన బైబిల్‌కు కూడా ప్రభువు కాలేడా?

కొత్త నిబంధన సమయంలో యేసు చేసిన పని కొత్త కార్యాన్ని ప్రారంభించింది: ఆయన పాత నిబంధనలోని కార్యము ప్రకారం పని చేయలేదు, అంతేగాకుండా ఆయన పాత నిబంధనలోని యెహోవా వాక్కులను వర్తింపజేయలేదు. ఆయన తన కార్యాన్ని చేశాడు, ఆయన కొత్త కార్యాన్ని చేశాడు మరియు అది చట్టం కంటే ఉన్నతమైన కార్యము చేశాడు. అందుకే, ఆయన ఇలా చెప్పాడు: “ధర్మశాస్త్రమునైనను ప్రవక్తల వచనములనైనను కొట్టి వేయవచ్చితినని తలంచవద్దు: నెరవేర్చుటకే గాని కొట్టివేయుటకు నేను రాలేదు.” కాబట్టి, ఆయన సాధించిన దానికి అనుగుణంగా, చాలా సిద్ధాంతం భంగపర్చబడింది. షబ్బత్ రోజున ఆయన శిష్యులను ధాన్యపు పొలాల గుండా తీసుకువెళ్లినప్పుడు, వారు ధాన్యపు కంకులను తీసుకొని తిన్నారు; ఆయన షబ్బత్‌ను పాటించలేదు, మరియు “మనుష్య కుమారుడు విశ్రాంతిదినమునకు ప్రభువైయున్నాడనెను.” ఆ సమయంలో, ఇశ్రాయేలీయుల నియమాల ప్రకారం, షబ్బత్‌ను పాటించని వ్యక్తిని రాళ్లతో కొట్టి చంపుతారు. అయితే, యేసు దేవాలయంలోకి ప్రవేశించనూలేదు, అలాగే షబ్బత్‌ను పాటించనూలేదు మరియు ఆయన కార్యము పాత నిబంధన సమయంలోని యెహోవా చేత చేయబడలేదు. కాబట్టి, యేసు చేసిన కార్యము పాత నిబంధన చట్టాన్ని అధిగమించింది, అది దాని కంటే ఉన్నతమైనది మరియు అది దాని ప్రకారం లేదు. కృపా యుగము సమయంలో, యేసు పాత నిబంధన చట్టం ప్రకారం పని చేయలేదు మరియు ఆ సిద్ధాంతాలను అప్పటికే ఆయన భంగపరిచాడు. కానీ ఇశ్రాయేలీయులు బైబిల్‌ను విపరీతంగా పట్టుకుని వేలాడారు మరియు యేసును ఖండించారు—ఇది యేసు కార్యాన్ని తిరస్కరించడం కాదా? ఈనాడు, మతపరమైన ప్రపంచం కూడా బైబిల్‌ను విపరీతంగా పట్టుకుని వేలాడుతుంది, కొంతమంది “బైబిల్ పవిత్ర గ్రంథం, దానిని తప్పక చదవాలి” అని అంటారు. కొంతమంది “దేవుడి కార్యాన్ని ఎప్పటికీ నిలబెట్టాలి, పాత నిబంధన ఇశ్రాయేలీయులతో దేవుడు చేసుకున్న అంగీకారం మరియు దానిని వదిలివేయలేము మరియు షబ్బత్‌ను ఎల్లప్పుడూ తప్పక ఆచరించాలి” అని అంటారు! వారు హాస్యాస్పదులు కారా? యేసు షబ్బత్‌ను ఎందుకు పాటించలేదు? ఆయన పాపం చేస్తున్నాడా? అలాంటి విషయాలను ఎవరు పూర్తిగా అర్థం చేసుకోగలరు? బైబిల్‌ను ప్రజలు ఎలా చదివినప్పటికీ, వారి గ్రహింపు శక్తిని ఉపయోగించి దేవుడి కార్యాన్ని తెలుసుకోవడం అసాధ్యం. వారు దేవుడి గురించి సంపూర్ణ జ్ఞానాన్ని పొందకపోవడమే కాకుండా, వారి ఆలోచనలు ఎప్పుడూ లేనంత ఘోరమైనవిగా మారుతాయి, ఎంతగా అంటే వారు దేవుడిని వ్యతిరేకించడం ప్రారంభిస్తారు. ఈనాడు దేవుడు శరీరధారిగా అవతరించకుంటే, ప్రజలను వారి సొంత ఆలోచనలే నాశనం చేస్తాయి మరియు వారు దేవుడి శిక్షల మధ్య మరణిస్తారు.


బైబిల్ పరిచయం (2)

బైబిల్‌ను పాత మరియు కొత్త నిబంధన అని కూడా పిలుస్తారు. “నిబంధన” అనేది దేనిని ప్రస్తావిస్తుందో మీకు తెలుసా? పాత నిబంధనలోని “నిబంధన” అనేది యెహోవా ఈజిప్షియన్లను చంపి, ఇశ్రాయేలీయులను ఫరోల నుండి రక్షించినప్పుడు ఇశ్రాయేలు ప్రజలతో ఆయన చేసుకున్న ఒడంబడిక నుండి అది వచ్చింది. వాస్తవానికి, ఈ ఒడంబడికకు రుజువు అడ్డ దూలానికి గొర్రెపిల్ల రక్తాన్ని పూయడం, దేవుడు మనిషితో చేసుకున్న ఒడంబడికలో ఒకదాని ప్రకారం, దర్వాజ పైభాగం మరియు ప్రక్క భాగాలకు గొర్రెపిల్ల రక్తం పూయబడిన వారందరూ ఇశ్రాయేలీయులే అనీ, వారు దేవుడు ఎంచుకున్న ప్రజలనీ మరియు వారందరూ యెహోవాచే రక్షించబడతారనీ (ఎందుకంటే, అప్పుడు యెహోవా ఈజిప్టులోని జ్యేష్ఠ కుమారులందరినీ మరియు గొర్రెలు మరియు పశువుల జ్యేష్ఠ సంతానాన్ని అన్నింటినీ చంపబోతున్నాడనీ) చెప్పబడింది. ఈ ఒడంబడికకు రెండు స్థాయిల అర్థాలు ఉన్నాయి. ఈజిప్టు ప్రజలు లేదా పశువులు వేటిని కూడా యెహోవా వదిలిపెట్టడు; ఆయన వారి జ్యేష్ఠ కుమారులందరినీ మరియు గొర్రెలు మరియు పశువుల జ్యేష్ఠ సంతానం అన్నింటినీ చంపేస్తాడు. ఆవిధంగా, యెహోవా ఒడంబడిక కారణంగా ఈజిప్షియన్లు తీవ్రంగా శిక్షించబడతారని అనేక భవిష్యవాణి గ్రంథాలలో ముందే చెప్పబడింది. ఇది ఒడంబడిక మొదటి స్థాయి అర్థం. యెహోవా ఈజిప్టులోని జ్యేష్ట కుమారులను మరియు పశువుల జ్యేష్ట సంతానం అన్నింటినీ చంపాడు, ఆయన ఇశ్రాయేలీయులందరినీ విడిచిపెట్టాడు, అంటే ఇశ్రాయేలు దేశ వాసులందరూ యెహోవా ప్రేమను పొందారు మరియు అందరూ రక్షించబడ్డారు; ఆయన వారిలో దీర్ఘకాలిక కార్యము చేయాలని అనుకున్నాడు, గొర్రె రక్తాన్ని ఉపయోగించి వారితో ఒడంబడికను చేసుకున్నాడు. ఇక అప్పటి నుండి, యెహోవా ఇశ్రాయేలీయులను చంపడు, మరియు వారు ఎప్పటికీ తాను ఎంచుకున్నవారుగా ఉంటారని చెప్పాడు. ఇశ్రాయేలులోని పన్నెండు తెగలలో, ఆయన ధర్మశాస్త్ర యుగము యావత్తు కోసం తన కార్యాన్ని ప్రారంభిస్తాడు, ఆయన తన చట్టాలన్నింటినీ ఇశ్రాయేలీయులకు బహిరంగపరుస్తాడు, వారిలో నుండి ప్రవక్తలను మరియు న్యాయమూర్తులను ఎంచుకుంటాడు మరియు వారు ఆయన కార్యమునకు కేంద్రంగా ఉంటారు. యెహోవా వారితో ఒక ఒడంబడిక చేసుకున్నాడు: కాలము మారితే తప్ప, ఎంచుకున్న వారి మధ్యలో మాత్రమే ఆయన కార్యము చేస్తాడు. యెహోవా ఒడంబడిక మార్చలేనిది, ఎందుకంటే అది రక్తంతో చేయబడింది మరియు ఆయన ఎంచుకున్న వారితో చేసుకోబడింది. మరీ ముఖ్యంగా, ఆయన యావత్తు కాలానికి తన కార్యాన్ని ప్రారంభించేందుకు తగిన పరిధిని మరియు లక్ష్యాన్ని ఎంచుకున్నాడు, కాబట్టి ఒడంబడికను ప్రజలు ఎంతో ముఖ్యమైనదిగా చూశారు. ఇదే ఒడంబడిక ద్వితీయ స్థాయి అర్థం. ఒడంబడిక చేసుకోవడానికి ముందున్న ఆదికాండము మినహా, పాత నిబంధనలోని ఇతర గ్రంథాలన్నీ ఒడంబడిక చేసుకున్న తర్వాత ఇశ్రాయేలీయుల మధ్య దేవుడి కార్యాన్ని నమోదు చేశాయి. అయితే, అన్యుల గురించి అక్కడక్కడ వివరణలు ఉన్నాయి, కానీ మొత్తంగా చూస్తే, పాత నిబంధన అనేది ఇశ్రాయేలులో దేవుడి కార్యాన్ని లిఖితపరుస్తుంది. ఇశ్రాయేలీయులతో యెహోవా ఒడంబడిక చేసుకోవడం వల్ల, న్యాయకాలము సమయంలో రాసిన గ్రంథాలను పాత నిబంధన అని పిలుస్తారు. ఇశ్రాయేలీయులతో యెహోవా ఒడంబడిక చేసుకున్న తర్వాత వాటికి పేరు పెట్టారు.

యేసు సిలువపై రక్తం చిందించి, ఆయనను విశ్వసించిన వారందరితో ఆయన ఒడంబడిక చేసుకున్న తర్వాత కొత్త నిబంధనకు పేరు పెట్టారు. యేసు ఒడంబడిక ఇది: ఆయన రక్తం చిందించడం వల్ల వారి పాపాలు క్షమించబడటానికి ప్రజలు ఆయనను విశ్వసించవలసి వచ్చింది, ఆవిధంగా వారు రక్షించబడతారు, ఆయన చేత పునర్జన్మ పొందుతారు మరియు ఇక ఏమాత్రం పాపులుగా ఉండరు; ప్రజలు ఆయన కృపను పొందేందుకు మరియు వారు మరణించిన తర్వాత నరకంలో బాధపడకుండా ఉండటానికి ఆయనను విశ్వసించవలసి వచ్చింది. కృపా యుగము సమయంలో రాసిన గ్రంథాలన్నీ ఈ ఒడంబడిక తర్వాత వచ్చాయి మరియు అవన్నీ వాటిలో ఉన్న కార్యాన్ని మరియు మాటలను లిఖితం చేశాయి. అవి ప్రభువైన యేసును సిలువ వేయడం లేదా ఒడంబడిక రక్షణను మించి ముందుకు వెళ్లవు; అవన్నీ అనుభవాలు పొందిన ప్రభువును విశ్వసించిన సోదరులు రాసిన గ్రంథాలు. కాబట్టి, ఈ గ్రంథాలకు కూడా ఒడంబడిక తర్వాతే పేరు పెట్టారు: వాటిని కొత్త నిబంధన అంటారు. ఈ రెండు నిబంధనలలో ధర్మశాస్త్ర యుగము మరియు కృపా యుగము గురించి మాత్రమే ఉంది మరియు అంత్యకాలముతో వాటికి ఎటువంటి సంబంధం లేదు. కాబట్టి, అంత్యకాలములోని నేటి ప్రజలకు బైబిల్ పెద్దగా ఉపయోగపడదు. మహా అయితే, అది తాత్కాలిక సందర్భ సామాగ్రిగా పనిచేస్తుంది, కానీ దీనికి ప్రాథమికంగా కొంచెం కూడా వాడకపు విలువ లేదు. అయినప్పటికీ మతపరమైన వ్యక్తులు దానిని ఇప్పటికీ అత్యంత విలువైనదిగా భావిస్తారు. వారికి బైబిల్ తెలియదు; బైబిల్‌ను ఎలా వివరించాలో మాత్రమే వారికి తెలుసు, ప్రాథమికంగా దాని మూలాల గురించి తెలియదు. బైబిల్ పట్ల వారి వైఖరి ఇలా ఉంటుంది: బైబిల్‌లో ఉన్న ప్రతిదీ సరైనదే, అందులో తప్పులు లేదా లోపాలు లేవు. బైబిల్ తప్పులు లేకుండా సరైనదిగా ఉందని వాళ్లు మొదట్లోనే నిర్ణయించుకున్నారు కాబట్టి, వారు దానిని చాలా ఆసక్తితో అధ్యయనం చేసి పరిశీలిస్తారు. బైబిల్‌లో నేటి కార్యపు దశ గురించి ముందుగా చెప్పబడలేదు. గాఢాంధకారములో ఉన్న అన్ని ప్రదేశాలలో విజయ కార్యము గురించి ఎప్పుడూ ఎటువంటి ప్రస్తావన లేదు, ఎందుకంటే ఇది తాజా కార్యము. ఎందుకంటే కార్యపు కాలము భిన్నమైనది, ఈ దశ కార్యము అంత్యకాలము సమయంలో జరుగుతుందని స్వయంగా యేసుకు కూడా తెలియదు—కాబట్టి అంత్యకాలపు వ్యక్తులు బైబిల్‌ను పరిశీలించడం ద్వారా దానిలో ఈ దశ కార్యమును ఎలా కనుగొనగలరు?

బైబిల్‌ను వివరించే వారిలో చాలా మంది తార్కిక ఊహను ఉపయోగిస్తారు, వారికి అసలు నేపథ్యం తెలియదు. చాలా విషయాలను ఊహించడానికి వారు కేవలం తర్కాన్నే ఉపయోగిస్తారు. సంవత్సరాల తరబడి, బైబిల్‌ను విడదీసి చూడటానికి లేదా బైబిల్‌కు “కాదు” అని చెప్పడానికి ఎవరూ సాహసించలేదు, ఎందుకంటే ఈ గ్రంథం “పవిత్ర గ్రంథం” మరియు ప్రజలు దీనిని దేవుడిగా ఆరాధిస్తారు. ఇది ఇలా అనేక వేల సంవత్సరాలుగా కొనసాగింది. దేవుడు దీనిని పట్టించుకోలేదు మరియు బైబిల్‌లోని అంతర్గత కథను ఎవరూ కనుగొనలేదు. బైబిల్‌ను కాపాడుకోవడాన్ని విగ్రహారాధన అని మేము అంటున్నాము, అయినప్పటికీ విశ్వసించే ఆ భక్తులెవరూ దానిని ఈ విధంగా చూడటానికి సాహసించరు మరియు వారు నీతో ఇలా అంటారు: “సోదరా! అలా అనకండి, అది దారుణం! నీవు దేవుడికి వ్యతిరేకంగా ఎలా దైవదూషణ చేయగలవు?” ఆపై వారు ఒక బాధతో కూడిన వ్యక్తీకరణను తెచ్చిపెట్టుకుంటారు: “ఓ దయగల యేసు, రక్షకుడైన ప్రభువా, అతని పాపాలను క్షమించమని నేను నిన్ను వేడుకుంటున్నాను, ఎందుకంటే మనిషిని ప్రేమించే ప్రభువు నీవే, మేమంతా పాపం చేశాము, దయచేసి మాపై గొప్ప కరుణ చూపుము, ఆమేన్.” అంటారు. వారంతా ఇలాంటి “దైవభక్తులు”; సత్యాన్ని అంగీకరించడం వారికి ఎలా సులభం కాగలదు? నీ మాటలు వారిని పిచ్చిగా భయపెడతాయి. మానవాళి ఆలోచనలు మరియు మానవాళి ఉద్దేశాలతో బైబిల్ అపవిత్రమవ్వగలదని ఆలోచించడానికి ఎవరూ సాహసించరు మరియు ఈ దోషాన్ని ఎవరూ చూడలేరు. బైబిల్‌లో ఉన్న వాటిలో కొన్ని వ్యక్తుల అనుభవాలు మరియు జ్ఞానం, వాటిలో కొన్ని పరిశుద్దాత్మ జ్ఞానోదయం మరియు ఇందులో మానవ మేధస్సు మరియు ఆలోచన ద్వారా కల్తీ అయినవి కూడా ఉన్నాయి. దేవుడు ఎప్పుడూ ఈ విషయాలలో జోక్యం చేసుకోలేదు, అయినప్పటికీ ఒక పరిమితి ఉంటుంది: ఈ విషయాలు సాధారణ వ్యక్తుల ఆలోచనను మించకూడదు, అవి అలా మించితే, అవి దేవుడి కార్యంలో జోక్యం చేసుకుంటాయి మరియు ఆటంకం కలిగిస్తాయి. సాధారణ వ్యక్తుల ఆలోచనను మించిపోయినది ఏదైనా సాతాను పని అవుతుంది, ఎందుకంటే అది ప్రజలను వారి కర్తవ్యం నుండి దూరం చేస్తుంది, అది సాతాను పని, సాతానుచే మార్గనిర్దేశం చేయబడుతుంది మరియు ఈ సమయంలో ఆవిధంగా చేయడానికి పరిశుద్దాత్మ నిన్ను అనుమతించదు. కొన్నిసార్లు, కొంతమంది సోదరసోదరీమణులు ఇలా అడుగుతారు: “నేను ఫలానా ఫలానా మార్గంలో పని చేయడం సరైనదేనా?” వారి స్థాయిని చూసి నేను ఇలా చెప్తాను: “సరైనదే!” ఇలా కూడా చెప్పేవారు కొంతమంది ఉన్నారు: “నేను ఫలానా ఫలానా మార్గంలో పని చేస్తే, నా స్థితి సాధారణంగా ఉన్నట్లేనా?” దానికి నేను ఇలా అంటాను: “అవును! ఇది సాధారణం, చాలా సాధారణం!” మరి కొందరు ఇలా అంటారు: “నేను ఇలాంటి మార్గంలో పని చేయడం సరైనదేనా?” దానికి నేను ఇలా అంటాను: “కాదు!” వాళ్లు అంటారు: “అతనికి ఎందుకు సరైనది, నాకు ఎందుకు సరైనది కాదు?” దానికి నేను ఇలా అంటాను: “ఎందుకంటే నీవు చేస్తున్నది సాతాను నుండి వస్తుంది, ఇది ఒక ఆటంకం మరియు నీ ప్రేరణ తప్పు అవ్వడానికి మూలం.” పని తగినంత దూరం వెళ్ళని సందర్భాలు కూడా ఉన్నాయి, సోదరసోదరీమణులకు ఇది తెలియదు. ఒక రకమైన మార్గంలో పని చేయడం సరైనదేనా అని కొంతమంది నన్ను అడుగుతారు, వారి చర్యలు భవిష్యత్తు పనికి ఆటంకం కలిగించవని నేను గ్రహించినప్పుడు, అది సరైనదేనని అంటాను. పరిశుద్ధాత్మ కార్యము ప్రజలకు ఒక అవకాశం ఇస్తుంది; ప్రజలు పరిశుద్ధాత్మ ఇష్టాలను తు.చ. తప్పక అనుసరించాల్సిన అవసరం లేదు, ఎందుకంటే ప్రజలకు సాధారణ ఆలోచనలు మరియు బలహీనతలు ఉంటాయి, వారికి కొన్ని శారీరిక అవసరాలు ఉంటాయి, వారికి నిజమైన సమస్యలు ఉంటాయి మరియు ప్రాథమికంగా వారి మనసులలో నియంత్రణకు మార్గం లేని ఆలోచనలు ఉంటాయి. నేను ప్రజలను అడిగే ప్రతిదానికీ ఒక పరిమితి ఉంటుంది. కొందరు నా మాటలు అస్పష్టంగా ఉన్నాయని అనుకుంటారు, నేను వారిని ఏ విధంగానైనా వ్యవహరించమని చెబుతున్నాను—ఎందుకంటే నా అవసరాలకు తగిన అవకాశం ఉందని నీవు అర్థం చేసుకోలేవు కాబట్టి. ఒకవేళ అది నీవు ఊహించినట్లుగా ఉంటే—నేను మినహాయింపు లేకుండా అందరూ ఒకే స్థాయిని సాధించాలని ప్రజలందరినీ ఒకే విధంగా కోరితే—అది పని చేయదు. ఇది అసాధ్యాన్ని అడిగినట్లు అవుతుంది, ఇది మానవ కార్యపు విధానం, దేవుడి కార్యపు విధానం కాదు. దేవుడి కార్యము ప్రజల వాస్తవ పరిస్థితులకు అనుగుణంగా కొనసాగుతుంది మరియు వారి సహజ సామర్థ్యంపై ఆధారపడి ఉంటుంది. సువార్తను వ్యాప్తి చేసే విధానం కూడా ఇదే: నీవు నెమ్మదిగా ముందుకు వెళ్లాలి, ప్రకృతిని తన మార్గం తను ఎంచుకోనివ్వండి; నీవు ఎవరితోనైనా సత్యాన్ని స్పష్టంగా మాట్లాడినప్పుడే వారు అర్థం చేసుకుంటారు మరియు అప్పుడే వారు బైబిల్‌ను పక్కన పెట్టగలరు. దేవుడు ఈ కార్యపు దశను చేయకపోతే, ఈ సంప్రదాయాన్ని ఎవరు ఛేదించగలరు? కొత్త కార్యాన్ని ఎవరు చేయగలరు? బైబిల్ బయట కొత్త మార్గాన్ని ఎవరు కనుగొనగలరు? ప్రజల సాంప్రదాయ ఆలోచనలు మరియు భూస్వామ్య నైతిక విలువలు ఎంత ఘోరంగా ఉంటాయంటే, వారికి వీటిని స్వయంగా వదిలించుకునే సామర్థ్యం గానీ లేదా అలా చేసే సాహసం గానీ ఉండదు. అంటే ఇది ఈనాటి ప్రజలు బైబిల్‌లోని కొన్ని మృత పదాలకు ఎలా బంధీలైపోయారో, ఈ పదాలు వారి హృదయాలను ఎలా స్వాధీనం చేసుకున్నాయో చెప్పడం కాదు. వారు బైబిల్‌ను వదులుకోవడానికి ఎలా ఇష్టపడగలరు? బైబిల్ బయట ఉన్న మార్గాన్ని అంత సులభంగా వారు ఎలా అంగీకరించగలరు? నీవు బైబిల్ అంతర్గత కథను మరియు పరిశుద్ధాత్మ కార్యపు విధానాలను గురించి స్పష్టంగా మాట్లాడగలిగితే తప్ప, ప్రజలందరూ పూర్తిగా ఒప్పుకోరు—ఇది అత్యంత అవసరం. ఎందుకంటే, మతం లోపల ఉన్న ప్రతి ఒక్కరూ బైబిల్‌ను ఆదరిస్తారు మరియు దానిని దేవుడిగా ఆరాధిస్తారు, వారు దేవుడిని బైబిల్ లోపల బంధించడానికి కూడా ప్రయత్నిస్తారు మరియు వారు దేవుడిని మరోసారి సిలువపై వేలాడదీస్తేనే, వారు తమ లక్ష్యాలను సాధిస్తారని కూడా అనుకోవచ్చు.


బైబిల్ పరిచయం (3)

బైబిల్‌లోని ప్రతిదీ స్వయంగా దేవుడు చెప్పిన మాటల నమోదు కాదు. బైబిల్ కేవలం దేవుని కార్యపు మునుపటి రెండు దశలను దస్తావేజు చేస్తుంది, అందులో ఒక భాగం ప్రవక్తల భవిష్యవాణికి సంబంధించిన నమోదు కాగా, మరొక భాగం కాలాల తరబడి దేవుడు ఉపయోగించుకున్న వ్యక్తులు రాసిన వారి అనుభవాలు మరియు జ్ఞానానికి సంబంధించినది. మానవ అనుభవాలు అనేవి మనిషి అభిప్రాయాలు మరియు జ్ఞానంతో కలుషితమై ఉంటాయి, ఇది ఏవిధంగానూ తప్పించుకోలేని పరిస్థితి. బైబిల్‌లోని అనేక గ్రంథాలలో మానవుని ఉద్దేశాలు, మానవుని పక్షపాత అభిప్రాయాలు మరియు మానవుల అర్థహీనమైన అవగాహన ఉంటాయి. నిజానికి, అత్యధిక పదాలు పరిశుద్ధాత్మ జ్ఞానోదయం మరియు వెలిగింపు ఫలితంగా ఉత్పన్నమైనవి, అవి సరైన అవగాహనలే అయినప్పటికీ, అవి పూర్తిగా సత్యం యొక్క ఖచ్చితమైన వ్యక్తీకరణలే అని ఇప్పటికీ చెప్పలేము. కొన్ని విషయాలపై వారి అభిప్రాయాలు వ్యక్తిగత అనుభవం నుండి పొందిన జ్ఞానం లేదా పరిశుద్ధాత్మ జ్ఞానోదయం తప్ప మరేమీ కాదు. ప్రవక్తల భవిష్యవాణులు స్వయంగా దేవునిచే బోధించబడినవి: యెషయా, దానియేలు, ఎజ్రా, యిర్మీయా మరియు యెహెజ్కేలు వంటి వారి భవిష్యవాణులు పరిశుద్ధాత్మ ప్రత్యక్ష బోధన నుండి వచ్చాయి; ఈ వ్యక్తులు జ్ఞానదృష్టి కలవారు, వారు భవిష్యవాణి చెప్పే ఆత్మ స్పృహను పొందారు మరియు వారందరూ పాత నిబంధనలోని ప్రవక్తలు. ధర్మశాస్త్ర యుగములో యెహోవా ప్రేరణలతో ఈ వ్యక్తులు అనేక భవిష్యవాణులు చెప్పారు, అవన్నీ నేరుగా యెహోవా బోధించినవే. మరి యెహోవా వారిలో ఎందుకు పనిచేశాడు? ఎందుకంటే, ఇశ్రాయేలు ప్రజలు దేవుడు ఎంచుకున్న ప్రజలు కాబట్టి, మరియు ప్రవక్తల కార్యము వారి మధ్యలో జరగాలి కాబట్టి; అందుచేతనే ప్రవక్తలు అలాంటి ప్రకటనలను పొందగలిగారు. వాస్తవానికి, వారికి దేవుడు బోధించిన ప్రకటనలను వారే స్వయంగా అర్థం చేసుకోలేదు. భవిష్యత్తులోని ప్రజలు వాటిని అవగాహన చేసుకోగలిగేలా మరియు అవి నిజంగా దేవుని ఆత్మ, పరిశుద్ధాత్మ కార్యమేననీ మరియు మానవుని నుండి వచ్చినవి కావనీ చూడటానికి మరియు పరిశుద్ధాత్మ కార్యమేనని వారికి ధృవీకరించడానికి పరిశుద్ధాత్మ ఆ మాటలను వారి నోటి ద్వారా పలికాడు. కృపా యుగములో, వారి బదులు ఈ కార్యాన్నంతా యేసు స్వయంగా తానే చేశాడు, కాబట్టి వ్యక్తులు ఇకపై భవిష్యవాణి చెప్పలేదు. కాబట్టి యేసు ఒక ప్రవక్తా? అవును, యేసు ఒక ప్రవక్తే, కానీ ఆయన అపొస్తలుల కార్యాన్ని కూడా చేయగలిగాడు—ఆయన భవిష్యవాణి చెప్పడం మరియు విశ్వమంతా ఉన్న ప్రజలకు ఉపదేశించడం మరియు బోధించడం రెండూ చేయగలడు. అయినప్పటికీ, ఆయన చేసిన కార్యము మరియు ఆయన ప్రాతినిధ్యం వహించిన గుర్తింపు ఒక్కటే కాదు. ఆయన సమస్త మానవాళికి విమోచన కలిగించడానికి, మనిషికి పాపము నుండి విమోచన కలిగించడానికి వచ్చాడు; ఆయన ఒక ప్రవక్త మరియు ఒక అపొస్తలుడు, కానీ అంతకు మించి ఆయన క్రీస్తు. ఒక ప్రవక్త భవిష్యవాణి చెప్పవచ్చు, కానీ అలాంటి ప్రవక్తను క్రీస్తు అని చెప్పలేము. ఆ కాలములో, యేసు ఎంతో భవిష్యవాణి చెప్పాడు, కాబట్టి ఆయనను ఒక ప్రవక్త అని చెప్పవచ్చు, కానీ ఆయన ప్రవక్త కాబట్టి క్రీస్తు కాదు అని చెప్పలేము. ఎందుకంటే ఆయన కార్యపు ఒక దశను కొనసాగించడంలో స్వయంగా దేవుడికి ప్రాతినిధ్యం వహించాడు మరియు ఆయన గుర్తింపు యెషయాకు భిన్నమైనది: ఆయన విమోచన కార్యాన్ని పూర్తి చేయడానికి వచ్చాడు మరియు ఆయన మనిషికి జీవితాన్ని కూడా అందించాడు మరియు దేవుని ఆత్మ నేరుగా ఆయనలోకి వచ్చింది. ఆయన చేసిన కార్యములో, దేవుని ఆత్మ నుండి ప్రేరణలు లేదా యెహోవా నుండి నిర్దేశాలు లేవు. దానికి బదులుగా, ఆత్మే నేరుగా పనిచేసింది—యేసు ఒక ప్రవక్తకు సమానం కాదని నిరూపించడానికి ఇది సరిపోతుంది. ఆయన చేసిన కార్యము విమోచన కార్యము, దాని తర్వాతే భవిష్యవాణి చెప్పడం వచ్చింది. ఆయన ఒక ప్రవక్త, ఒక అపొస్తలుడు, కానీ అంతకు మించి ఆయన విమోచకుడు. అదే సమయంలో, భవిష్యవాణి చెప్పేవారు భవిష్యవాణి మాత్రమే చెప్పగలిగారు, వారు మరేదైనా ఇతర కార్యము చేయడంలో దేవుని ఆత్మకు ప్రాతినిధ్యం వహించలేకపోయారు. మానవుడు ఇంతకు ముందెన్నడూ చేయని కార్యాన్ని యేసు చేశాడు మరియు మానవాళికి విమోచన కలిగించే కార్యాన్ని చేశాడు కాబట్టి, ఆయన యెషయా లాంటి వారికి భిన్నమైనవాడు. కొంతమంది ఈనాటి ప్రవాహాన్ని అంగీకరించరు, ఎందుకంటే ఇది వారికి అడ్డంకిని సృష్టించింది. వారు ఇలా అంటారు: “పాత నిబంధనలో అనేకమంది ప్రవక్తలు కూడా అనేక మాటలు చెప్పారు—కాబట్టి వారు ఎందుకు దేహధారియైన దేవుడు కాదు? ఈనాటి దేవుడు వాక్యములు చెబుతాడు—ఆయన దేవుని అవతారమని రుజువు చేయడానికి అది సరిపోదా? నీవు బైబిల్‌ను ప్రశంసించవు, నీవు దానిని చదవనే చదవవు—అలాంటప్పుడు ఆయన దేవుని అవతారమని చెప్పడానికి నీకు ఏ ఆధారం ఉంది? వారు పరిశుద్ధాత్మచే నిర్దేశించబడ్డారని నీవు అంటావు, మరియు కార్యపు ఈ దశ స్వయంగా దేవుడు చేసిన కార్యమని నీవు నమ్ముతావు—అయితే దీనికి నీ వద్ద ఉన్న ఆధారం ఏమిటి? నీవు ఈరోజు దేవుని వాక్యములపై దృష్టిని కేంద్రీకరిస్తావు మరియు నీవు బైబిల్‌ను తిరస్కరించినట్లు, దానిని పక్కన పెట్టినట్లు అనిపిస్తుంది.” కాబట్టి నీవు నాస్తికత్వాన్ని మరియు మతవిరుద్ధతను విశ్వసిస్తున్నావని వారు అంటారు.

అంత్యకాలములో దేవుని కార్యానికి నీవు సాక్ష్యమివ్వాలనుకుంటే, నీవు బైబిల్ అంతర్గత కథను, బైబిల్ స్వరూపాన్ని మరియు బైబిల్ సారాంశాన్ని తప్పక అర్థం చేసుకోవాలి. ఈనాడు, బైబిలే దేవుడని మరియు దేవుడే బైబిల్ అని ప్రజలు నమ్ముతారు. అదేవిధంగా, బైబిల్‌లోని వాక్యములన్నీ దేవుడు మాట్లాడినవేననీ, అవన్నీ దేవుడే చెప్పాడని కూడా వారు నమ్ముతారు. పాత మరియు కొత్త నిబంధనలోని అరవై-ఆరు గ్రంథాలన్నీ మనుష్యులచే రాయబడినప్పటికీ, అవన్నీ దేవుని ప్రేరణతో మరియు పరిశుద్ధాత్మ పలికిన మాటల నమోదని కూడా దేవుడిని విశ్వసించే వారు అనుకుంటారు. ఇది మానవుని తప్పుడు అవగాహన, ఇది పూర్తిగా వాస్తవాలకు అనుగుణంగా లేదు. నిజానికి, భవిష్యవాణి గ్రంథాలే కాకుండా, పాత నిబంధనలోని చాలా భాగం ఒక చారిత్రక నమోదు మాత్రమే. కొత్త నిబంధనలోని కొన్ని లేఖలు వ్యక్తుల అనుభవాల నుండి వచ్చాయి మరికొన్ని పరిశుద్ధాత్మ జ్ఞానోదయం నుండి వచ్చాయి; ఉదాహరణకు, పౌలు లేఖలు ఒక వ్యక్తి కార్యము నుండి ఉద్భవించాయి, అవన్నీ పరిశుద్ధాత్మ జ్ఞానోదయ ఫలితమే, అవి చర్చిల కోసం రాయబడ్డాయి మరియు అవి చర్చిలలోని సోదరసోదరీమణులకు ప్రేరేపణ మరియు ప్రోత్సాహం అందించే వాక్యములు. అవి పరిశుద్ధాత్మ మాట్లాడిన మాటలు కాదు—పౌలు పరిశుద్ధాత్మ తరపున మాట్లాడలేకపోయాడు, అంతేకాకుండా ఆయన ప్రవక్త కూడా కాదు, యోహాను చూసిన దర్శనాల కన్నా చాలా తక్కువ దర్శనాలనే ఆయన చూశాడు. ఆయన లేఖలు ఎఫెసస్, కొరింథీ, గలాటియా మరియు ఇతర చర్చిల కోసం రాయబడ్డాయి. అందుచేత, కొత్త నిబంధనలోని పౌలు లేఖలు చర్చిల కోసం పౌలు ద్వారా రాయబడినవి, అవి పరిశుద్ధాత్మ నుండి వచ్చిన ప్రేరణలు కావు, అలాగే అవి పరిశుద్దాత్మ ప్రత్యక్షంగా పలికిన పలుకులు కావు. ఆయన వాటిని తన కార్యము చేసే క్రమంలో చర్చిల కోసం రాసిన ఉద్బోధ, ఓదార్పు మరియు ప్రోత్సాహక పదాలు మాత్రమే. అదేవిధంగా, అవన్నీ ఆ కాలములో పౌలు చేసిన చాలా పనుల గురించిన నమోదు కూడా. ఆ కాలములోని చర్చి సోదరసోదరీమణులు ఆయన సలహాను అనుసరించడానికి, ప్రభువును సేవించే సోదరసోదరీమణులందరూ ప్రభువైన యేసు పశ్చాత్తాప మార్గానికి కట్టుబడి ఉండేలా చేయడానికి అవి రాయబడ్డాయి. ఆ కాలంలోని చర్చిలైనా, భవిష్యత్తులోని చర్చిలైనా, తాను రాసిన వాటినే అందరూ తిని, తాగాలని పౌలు ఏరకంగానూ చెప్పలేదు, అలాగే ఆయన మాటలన్నీ దేవుని నుండే వచ్చాయని కూడా ఆయన చెప్పలేదు. ఆ కాలపు చర్చి పరిస్థితులనుసరించి, ఆయన సోదరసోదరీమణులకు తెలియజేసాడు, వారికి కేవలం ఉద్బోధించాడు మరియు వారిలో నమ్మకాన్ని ప్రేరేపించాడు మరియు ఆయన కేవలం ప్రజలకు బోధించాడు లేదా గుర్తుచేసాడు మరియు వారికి ఉద్బోధించాడు. ఆయన మాటలు ఆయన సొంత భారం మీద ఆధారపడ్డాయి మరియు ఆయన ఈ మాటల ద్వారా ప్రజలకు సహాయపడ్డాడు. ఆయన ఆ కాలపు చర్చిల అపొస్తలడు చేసే పని చేశాడు, ఆయన యేసు ప్రభువు ఉపయోగించుకున్న ఒక కార్యకర్త, కాబట్టి ఆయన తప్పక చర్చిల బాధ్యత తీసుకోవాలి మరియు తప్పక చర్చిల పనిని చేపట్టాలి, ఆయన సోదరసోదరీమణుల స్థితిని గురించి తెలుసుకోవాల్సి వచ్చింది—ఈ కారణంగా, ఆయన ప్రభువును సేవించే సోదరసోదరీమణులందరి కోసం లేఖలు రాశాడు. ఆయన ప్రజలకు చెప్పిన మెరుగుపరిచే మరియు సానుకూలమైనదంతా సరైనదే, కానీ అది పరిశుద్ధాత్మ పలుకులకు ప్రాతినిధ్యం వహించలేదు మరియు అది దేవునికి ప్రాతినిధ్యం వహించలేకపోయింది. ఒక మనిషి అనుభవాల నమోదులను మరియు ఒక వ్యక్తి లేఖలను చర్చిల కోసం పరిశుద్ధాత్మ చెప్పిన మాటలుగా ప్రజలు భావించడం చాలా తప్పుడు అవగాహన మరియు ఘోరమైన దైవదూషణ! పౌలు చర్చిల కోసం రాసిన లేఖల విషయానికి వస్తే, ఇది ప్రత్యేకించి వాస్తవం, ఎందుకంటే ఆయన లేఖలు ఆ కాలములోని ప్రతి చర్చి పరిస్థితులు మరియు స్థితిపై ఆధారపడి, సోదరసోదరీమణుల కోసం రాయబడ్డాయి మరియు సోదరసోదరీమణులు ప్రభువైన యేసు కృపను పొందగలిగేలా వారికి ప్రభువు గురించి ఉద్బోధించే క్రమంలో రాయబడ్డాయి. ఆయన లేఖలు ఆకాలపు సోదరసోదరీమణులలో ఉత్సాహాన్ని రేకెత్తించడానికి ఉద్దేశించబడ్డాయి. దీన్ని ఆయన సొంత భారమని మరియు పరిశుద్ధాత్మ ఆయనకిచ్చిన భారమని కూడా చెప్పవచ్చు; అన్నింటినీ మించి, ఆయన ఆ కాలంలో చర్చిలకు మార్గదర్శనం చేసిన అపొస్తలుడు, ఆయన చర్చిలకు లేఖలు రాసి వాటిని ప్రోత్సహించాడు—అది అప్పటి ఆయన బాధ్యత. ఆయన గుర్తింపు కేవలం ఒక కార్యకర్త అయిన అపొస్తలుడిది మరియు ఆయన కేవలం దేవుడు పంపిన అపొస్తలుడు మాత్రమే; ఆయన ప్రవక్త కాదు, భవిష్యవాణి చెప్పేవాడు కాదు. ఆయనకు, ఆయన సొంత పని మరియు సోదరసోదరీమణుల జీవితాలే అత్యంత ముఖ్యమైనవి. కాబట్టి, ఆయన పరిశుద్ధాత్మ తరపున మాట్లాడలేకపోయాడు. ఆయన మాటలు పరిశుద్ధాత్మ చెప్పిన మాటలు కావు, అవి దేవుని మాటలని కూడా చెప్పలేము, ఎందుకంటే దేవుడు సృష్టించిన ఒక జీవి కంటే పౌలు ఎక్కువేమీ కాదు మరియు నిశ్చితంగా దేవుని అవతారం కాదు. ఆయన గుర్తింపు యేసు గుర్తింపుతో సమానం కాదు. యేసు చెప్పిన మాటలు పరిశుద్ధాత్మ మాటలే, అవి దేవుని మాటలు, ఎందుకంటే ఆయన గుర్తింపు దైవకుమారుడైన క్రీస్తు గుర్తింపు. పౌలు ఆయనకు సమానం ఎలా కాగలడు? పౌలు లేఖలు లేదా మాటలు లాంటి వాటిని పరిశుద్ధాత్మ పలికిన పలుకులుగా ప్రజలు చూస్తే, వాటిని దేవుడిగా ఆరాధిస్తే, అప్పుడు వారిని మరీ ఎక్కువ విచక్షణారహితమైన వారని మాత్రమే చెప్పవచ్చు. మరీ కఠినంగా మాట్లాడాల్సి వస్తే, ఇదంతా దైవదూషణ కాదా? ఒక మానవుడు దేవుని తరపున ఎలా మాట్లాడగలడు? ఆయన లేఖల నమోదులు మరియు ఆయన మాట్లాడిన మాటలను పవిత్ర గ్రంథం లేదా పరలోక గ్రంథంలాగా భావించి వాటి ముందు ప్రజలు ఎలా మోకరిల్లగలరు? దేవుని మాటలను ఒక మానవుడు మామూలుగా పలుకగలడా? ఒక మానవుడు దేవుని తరపున ఎలా మాట్లాడగలడు? కాబట్టి, నీవు చెప్పేదాని అర్థం—చర్చిల కోసం ఆయన రాసిన లేఖలు ఆయన సొంత ఆలోచనలతో కలుషితం కాలేదనా? అవి మానవుని ఆలోచనలతో కలుషితం కాకుండా ఎలా ఉండగలవు? ఆయన తన సొంత అనుభవాలు మరియు తన సొంత జ్ఞానంపై ఆధారపడి చర్చిల కోసం లేఖలు రాశాడు. ఉదాహరణకు, పౌలు ఒక నిర్దిష్ట అభిప్రాయంతో కూడిన లేఖను గలాటియా చర్చిల కోసం రాశాడు, అదే పేతురు మరో అభిప్రాయం ఉన్న లేఖను రాశాడు. వీటిలో ఏది పరిశుద్ధాత్మ నుండి వచ్చింది? ఎవరూ కూడా ఖచ్చితంగా చెప్పలేరు. కాబట్టి, వారిరువురూ చర్చిల కోసం భారాన్ని మోశారని మాత్రమే చెప్పవచ్చు, అయినప్పటికీ వారి లేఖలు వారి స్థాయిని సూచిస్తాయి, అవి సోదరసోదరీమణుల కోసం వారి ఏర్పాటు మరియు తోడ్పాటును, చర్చిల పట్ల వారి భారాన్ని సూచిస్తాయి మరియు అవి మానవుల పనిని మాత్రమే సూచిస్తాయి—వారు సంపూర్ణంగా పరిశుద్ధాత్మకు సంబంధించినవారు కాదు. నీవు ఆయన లేఖలను పరిశుద్ధాత్మ మాటలని చెబితే, నీవు చెప్పేది అర్థరహితం అవుతుంది మరియు నీవు దైవదూషణకు పాల్పడినట్లు అవుతుంది! కొత్త నిబంధనలోని పౌలు లేఖలు మరియు ఇతర లేఖలు అతి ఇటీవలి ఆధ్యాత్మిక వ్యక్తుల జ్ఞాపకాలకు సమానం: అవి వాచ్‌మెన్ నీ గ్రంథాలు లేదా లారెన్స్ అనుభవాలు మొదలైన వాటికి సమానం. ఇటీవలి ఆధ్యాత్మిక వ్యక్తుల గ్రంథాలు కొత్త నిబంధనలో కూర్పు చేయబడలేదు, అయినప్పటికీ ఈ వ్యక్తుల గుణగణాలు సమానంగా ఉన్నాయి: వారు ఒక నిర్దిష్ట కాలంలో పరిశుద్ధాత్మ ఉపయోగించుకున్న వ్యక్తులు మరియు వారు ప్రత్యక్షంగా దేవునికి ప్రాతినిధ్యం వహించలేకపోయారు.

కొత్త నిబంధనలోని మత్తయి సువార్త యేసు వంశక్రమాన్ని దస్తావేజు చేస్తుంది. అది ప్రారంభంలో, యేసు అబ్రాహాము మరియు దావీదు వంశస్థుడని మరియు యోసేపు కుమారుడని చెబుతుంది; తర్వాత అది యేసు పరిశుద్ధాత్మ ద్వారా గర్భంలో పడ్డాడని మరియు కన్యకు జన్మించాడని—అంటే ఆయన యోసేపు కుమారుడు లేదా అబ్రాహాము మరియు దావీదుల వారసుడు కాదని చెబుతుంది. అయినప్పటికీ, వంశావళి యేసును యోసేపుతో జోడించాలని గట్టిగా చెబుతుంది. తరువాత, యేసు జన్మించిన క్రమాన్ని నమోదు చేయడాన్ని వంశావళి ప్రారంభిస్తుంది. అది యేసు పరిశుద్ధాత్మ ద్వారా గర్భంలో పడ్డాడని, ఆయన కన్యకు జన్మించాడని, యోసేపు కుమారుడు కాదని చెబుతోంది. అయినప్పటికీ, యేసు యోసేపు కుమారుడని వంశావళిలో స్పష్టంగా రాయబడింది మరియు యేసు కోసం వంశావళి రాయబడింది కాబట్టి, అది నలభై రెండు తరాలను నమోదు చేస్తుంది. యోసేపు తరానికి వెళ్ళినప్పుడు, మరియ భర్త యోసేపు అని, యేసు అబ్రహాము వంశస్థుడని నిరూపించడానికి ఇవ్వబడిన పదాలను అది హడావిడిగా చెబుతుంది. ఇది విరుద్ద వాదన కాదా? వంశావళి యోసేపు పూర్వీకులను స్పష్టంగా నమోదు చేస్తుంది, ఇది స్పష్టంగా యోసేపు వంశావళి, కానీ మత్తయి అది యేసు వంశావళి అని వాదిస్తాడు. ఇది యేసు పరిశుద్ధాత్మ ద్వారా గర్భంలో పడిన వాస్తవాన్ని నిరాకరించడం లేదా? కాబట్టి, మత్తయి రాసిన వంశావళి మానవుని ఆలోచన కాదా? ఇది హాస్యాస్పదం! ఈ విధంగా ఈ గ్రంథం అసలు పరిశుద్ధాత్మ నుండి రాలేదని నీవు తెలుసుకోవచ్చు. బహుశా, దేవుడికి భూమిపై తప్పక వంశావళి ఉండాలనుకునే వారు కొందరు ఉన్నారు, కాబట్టి వారు యేసును అబ్రాహాము నలభై రెండవ తరానికి కేటాయించారు. అది నిజంగా హాస్యాస్పదమే! భూమిపైకి వచ్చిన తర్వాత, దేవుడికి వంశావళి ఎలా ఉండగలదు? దేవునికి వంశావళి ఉందని నీవు అంటే, నీవు ఆయనను దేవుడు సృష్టించిన జీవులతో సమానం చేయడం లేదా? దేవుడు భూమికి చెందినవాడు కాదు, ఆయన సృష్టికి ప్రభువు మరియు ఆయన శరీరధారి అయినప్పటికీ, ఆయన మానవునితో సమానమైన స్వభావం గలవాడు కాదు. దేవుడికి దేవుడు సృష్టించిన జీవితో సమానమైన స్థాయిని నీవు ఎలా ఇవ్వగలవు? అబ్రాహాము దేవునికి ప్రాతినిధ్యం వహించలేడు; ఆయన ఆ కాలములో యెహోవా కార్యానికి సంబంధించినవాడు, ఆయన కేవలం యెహోవా ఆమోదించిన ఒక నమ్మకమైన సేవకుడు మరియు ఆయన ఇశ్రాయేలు ప్రజలలో ఒకడు. ఆయన యేసుకు పూర్వీకుడు ఎలా కాగలడు?

యేసు వంశావళిని ఎవరు రాశారు? దాన్ని స్వయంగా యేసే రాశాడా? “నా వంశావళిని రాయండి” అని యేసు వారితో స్వయంగా చెప్పాడా? మత్తయి దీనిని యేసు సిలువ వేయబడిన తర్వాత నమోదు చేశాడు. ఆ సమయంలో, యేసు తన శిష్యులు అర్థం చేసుకోలేని ఎంతో కార్యాన్ని చేశాడు మరియు దానికి ఎటువంటి వివరణ కూడా ఇవ్వలేదు. ఆయన వెళ్లిపోయిన తర్వాత, ఆయన శిష్యులు అన్నిచోట్లా ప్రవచనం చేయడం మరియు పని చేయడం ప్రారంభించారు మరియు కార్యపు ఆ దశ కోసం, వారు లేఖలు మరియు సువార్త గ్రంథాలు రాయడం ప్రారంభించారు. కొత్త నిబంధనలోని సువార్త గ్రంథాలనేవి యేసుకు సిలువ వేసిన ఇరవై నుండి ముప్పై సంవత్సరాల తరువాత నమోదు చేయబడ్డాయి. దానికి ముందు, ఇశ్రాయేలు ప్రజలు పాత నిబంధనను మాత్రమే చదివేవారు. అంటే, కృపా యుగము ప్రారంభంలో ప్రజలందరూ పాత నిబంధననే చదివారు. కొత్త నిబంధన కృపా యుగములో మాత్రమే వెలుగులోకి వచ్చింది. యేసు కార్యము చేసినప్పుడు కొత్త నిబంధన ఉనికిలో లేదు; ఆయన పునరుత్థానమై పరలోకానికి వెళ్లిపోయిన తర్వాత ప్రజలు ఆయన కార్యాన్ని నమోదు చేశారు. అప్పుడు కేవలం నాలుగు సువార్తలు మాత్రమే ఉన్నాయి, అవిగాకుండా పౌలు మరియు పేతురు లేఖలతో పాటు ప్రకటన గ్రంథం కూడా ఉన్నాయి. యేసు పరలోకానికి వెళ్లిపోయిన మూడు వందల యేండ్ల కంటే ఎక్కువ కాలం తర్వాత, అటుపిమ్మట వచ్చిన తరాలు కొన్ని ఎంపిక చేసిన దస్తావేజులను క్రోడీకరించారు, ఆ తర్వాతే బైబిల్ కొత్త నిబంధన ఉనికిలోకి వచ్చింది. ఈ కార్యము పూర్తి చేయబడిన తర్వాత మాత్రమే కొత్త నిబంధన ఉనికిలోకి వచ్చింది; ఇది అంతకు మునుపు లేదు. ఆ కార్యాన్నంతా దేవుడే చేశాడు, పౌలు మరియు ఇతర అపొస్తలులు వివిధ ప్రదేశాలలోని చర్చిలకు అనేక లేఖలు రాశారు. వారి అనంతరం ప్రజలు వారి లేఖలను కూర్పు చేశారు మరియు పత్మాసు ద్వీపంలో యోహాను నమోదు చేసిన, అంత్యకాలములో దేవుని కార్యాన్ని గురించి భవిష్యవాణి ఉన్న, గొప్ప దర్శనాన్ని దానికి జోడించారు. ప్రజలు ఈ వరుస క్రమాన్ని తయారుచేశారు, ఇది నేటి మాటలకు భిన్నంగా ఉంది, ఈనాడు నమోదు చేయబడినది, దేవుని కార్యపు దశల ప్రకారం ఉంది; ఈనాడు ప్రజలు స్వయంగా దేవుడు చేసిన కార్యములో మరియు ఆయన స్వయంగా పలికిన వాక్యములలో నిమగ్నమై ఉన్నారు. నీవు—అంటే మానవజాతి—జోక్యం చేసుకోవాల్సిన అవసరం లేదు; ఆత్మ నుండి నేరుగా వచ్చిన వాక్యములు, అంచెలవారీగా అమర్చబడ్డాయి మరియు అవి మానవుని నమోదుల అమరికకు భిన్నమైనవి. వారు నమోదు చేసినది, వారి విద్య స్థాయి మరియు మానవ సామర్థ్యానికి అనుగుణంగా ఉన్నాయని చెప్పవచ్చు. వారు మానవుల అనుభవాలను నమోదు చేశారు, మరియు వారిలో ప్రతి ఒక్కరికి నమోదు చేయడానికి మరియు తెలుసుకోవడానికి వారి సొంత మార్గాలు ఉండేవి మరియు ప్రతి నమోదు భిన్నంగా ఉండేది. కాబట్టి, నీవు బైబిల్‌ను దేవుడిగా ఆరాధిస్తే, నీవు అత్యంత అజ్ఞానివి మరియు మూర్ఖుడివి! నీవు నేటి దేవుని కార్యాన్ని ఎందుకు కోరుకోవు? దేవుని కార్యము మాత్రమే మానవుడిని రక్షించగలదు. బైబిల్ మనిషిని రక్షించలేదు, ప్రజలు దానిని అనేక వేల యేండ్లు చదవవచ్చు కానీ అప్పటికీ వారిలో స్వల్ప మార్పు కూడా ఉండదు, నీవు బైబిల్‌ను ఆరాధిస్తే ఎప్పటికీ పరిశుద్ధాత్మ కార్యాన్ని పొందలేవు. ఇశ్రాయేలులోని దేవుని కార్యపు రెండు దశలు బైబిల్‌లో నమోదు చేయబడ్డాయి, కాబట్టి ఈ నమోదులలోని అన్ని పేర్లు ఇశ్రాయేలుకు సంబంధించినవి మరియు అన్ని సంఘటనలు ఇశ్రాయేలులో జరిగినవి; “యేసు” అనే నామము కూడా ఒక ఇశ్రాయేలీయుని నామమే. నీవు ఈనాటికీ బైబిల్‌ను చదువుతూ ఉంటే, నీవు సాంప్రదాయానికి కట్టుబడుతూ ఉన్నట్టు కాదా? బైబిల్ కొత్త నిబంధనలో నమోదు చేయబడినవన్ని యూదయకు సంబంధించిన విషయాలు. మూల వచనం గ్రీకు మరియు హీబ్రూ భాషలలో ఉంది మరియు ఆయనను పిలిచిన నామము మరియు ఆ సమయంలో యేసు మాటలన్నీ మానవ భాషకు చెందినవి. ఆయనను సిలువపై వేలాడదీసినప్పుడు, యేసు ఇలా అన్నాడు: “ఎలీ, ఎలీ, లామా సబచ్తానీ?” ఇది హిబ్రూ కాదా? దీనికి కారణం యేసు యూదయలో అవతరించడమే, కానీ దేవుడు యూదుడని ఇది రుజువు చేయదు. ఈనాడు, దేవుడు చైనాలో దేహధారి అయ్యాడు, కాబట్టి ఆయన చెప్పేవన్నీ నిస్సందేహంగా చైనా భాషలో ఉన్నాయి. అయినప్పటికీ వీటిని బైబిల్ నుండి అనువదించబడిన చైనా భాషతో పోల్చలేము, ఎందుకంటే ఈ పదాల మూలం భిన్నమైనది: ఒకటి మానవులచే నమోదు చేయబడిన హీబ్రూ నుండి వచ్చింది, మరొకటి ప్రత్యక్షంగా ఆత్మ పలికిన పలుకుల నుండి వచ్చింది. అలాంటప్పుడు ఏమాత్రం తేడా లేకుండా ఎలా ఉండగలదు?


బైబిల్ పరిచయం (4)

అనేకమంది బైబిల్‌ను అర్థం చేసుకోవడం మరియు అన్వయించగలగడం అనేది నిజమైన మార్గాన్ని కనుక్కోవడం లాంటిదని విశ్వసిస్తారు—కానీ వాస్తవానికి, ఇవి నిజంగా అంత సులభమైనవేనా? బైబిల్ వాస్తవికత గురించి ఎవరికీ తెలియదు: అంటే, ఇది దేవుని కార్యపు చారిత్రక నమోదుకు మించి మరేమీ కాదు మరియు దేవుని కార్యపు మునుపటి రెండు దశలకు సంబంధించిన బైబిల్‌లోని ఒక భాగం మరియు ఇది నీకు దేవుని కార్యపు లక్ష్యాలను గురించి ఎటువంటి అవగాహన కలిగించదు. బైబిల్ చదివిన ప్రతి ఒక్కరికి ఇది ధర్మశాస్త్ర యుగము మరియు కృపా యుగములోని దేవుని కార్యపు రెండు దశలను నమోదు చేస్తుందని తెలుసు. పాత నిబంధన ఇశ్రాయేలు చరిత్రను మరియు సృష్టి కాలము నుండి ధర్మశాస్త్ర యుగము ముగిసే వరకు యెహోవా కార్యాన్ని కాలక్రమంలో వివరిస్తుంది. కొత్త నిబంధన అనేది భూమి మీద యేసు కార్యాన్ని నమోదు చేస్తుంది, ఇది నాలుగు సువార్తలతో పాటు, పౌలు కార్యములో ఉంది—ఇవి చారిత్రాత్మక నమోదులు కావా? గత విషయాలను నేడు వెలుగులోకి తీసుకురావడం అనేది వాటిని చరిత్రగా మారుస్తుంది మరియు అవి ఎంత నిజమైనవి లేదా యథార్దమైనవైనా, అవి చరిత్ర మాత్రమే—చరిత్ర అనేది వర్తమానం గురించి చెప్పదు, ఎందుకంటే దేవుడు వెనక్కు తిరిగి చరిత్రను చూడడు! కాబట్టి, నీవు బైబిల్‌ను మాత్రమే అర్థం చేసుకుంటే మరియు నేడు దేవుడు చేయాలని తలుస్తున్న కార్యము గురించి అసలేమీ అర్థం చేసుకోకపోతే, మరియు నీవు దేవుడిని విశ్వసించి, పరిశుద్ధాత్మ కార్యాన్ని తెలుసుకోవాలని ఆకాంక్షించకపోతే, అప్పుడు నీకు దేవుణ్ణి అన్వేషించడం అంటే ఏమిటో అర్థం కాదు. ఇశ్రాయేలు చరిత్రను అధ్యయనం చేయడానికి, దేవుడు ఇహ పరలోకాలన్నింటినీ సృష్టించిన చరిత్రను పరిశోధించడానికి నీవు బైబిల్‌ను చదివితే, అప్పుడు నీవు దేవుడిని విశ్వసించవు. కానీ ఈ రోజు, నీవు దేవుడిని విశ్వసిస్తున్నావు మరియు జీవితాన్ని అన్వేషిస్తున్నావు కాబట్టి, నీవు దేవుడిని గురించి జ్ఞానాన్ని అన్వేషిస్తున్నావు మరియు నీవు మృతప్రాయమైన అక్షరతః అర్థాలు మరియు సిద్ధాంతాలను లేదా చరిత్రను అర్థం చేసుకోవడాన్ని అన్వేషించడం లేదు కాబట్టి, నీవు దేవుని నేటి చిత్తాన్ని తప్పక అన్వేషించాలి మరియు నీవు తప్పక పరిశుద్ధాత్మ కార్యపు దిశ కోసం చూడాలి. నీవు ఒక పురావస్తు శాస్త్రవేత్తవు అయితే నీవు బైబిల్ చదవవచ్చు—కానీ నీవు ఆ శాస్త్రవేత్తవు కాదు, నీవు దేవుడిని విశ్వసించే వారిలో ఒకడివి కాబట్టి, నీవు దేవుని నేటి చిత్తాన్ని అన్వేషించడం అత్యుత్తమం. బైబిల్ చదవడం ద్వారా, మహా అయితే నీవు ఇజ్రాయెల్ చరిత్రను కొంచెం అర్థం చేసుకుంటావు, అబ్రాహాము, దావీదు మరియు మోషేల జీవితాల గురించి నీవు తెలుసుకుంటావు, వారు యెహోవాను ఎలా గౌరవించారు, తనను ఎదిరించిన వారిని యెహోవా ఎలా భస్మం చేశాడు మరియు ఆ కాలములో ఆయన ప్రజలతో ఎలా మాట్లాడాడు అనే వాటిని గురించి నీవు తెలుసుకుంటావు. దేవుని గత కార్యము గురించి మాత్రమే నీవు తెలుసుకుంటావు. బైబిల్ నమోదులు ఇశ్రాయేలులోని తొలి ప్రజలు దేవుడిని ఎలా గౌరవించారు మరియు యెహోవా మార్గదర్శకత్వంలో ఎలా జీవించారు అనేవాటికి సంబంధించినవి. ఇశ్రాయేలీయులు దేవుడు ఎంచుకున్న ప్రజలు కాబట్టి, యెహోవాకు విశ్వాసపాత్రులుగా ఉన్న ఇశ్రాయేలు ప్రజలందరినీ, యెహోవా పట్ల విధేయతతో ఉన్న వారందరినీ ఆయన ఎలా సంరక్షించాడో మరియు ఆశీర్వదించాడో నీవు పాత నిబంధనలో చూడవచ్చు; దేవుడు ఇశ్రాయేలులో పనిచేసినప్పుడు ఆయన కరుణ మరియు ప్రేమతో నిండి ఉండేవాడనీ, అలాగే దహించే జ్వాలలతో ఉండేవాడనీ మరియు అధముల నుండి బలవంతుల వరకు ఇశ్రాయేలీయులందరూ యెహోవాను గౌరవించేవారనీ, కాబట్టి దేశం మొత్తాన్ని దేవుడు ఆశీర్వదించాడనీ నీవు తెలుసుకోవచ్చు. పాత నిబంధనలో నమోదు చేయబడిన ఇశ్రాయేలు చరిత్ర అటువంటిది మాత్రమే.

బైబిల్ అనేది ఇజ్రాయెల్‌లో దేవుని కార్యానికి సంబంధించిన ఒక చారిత్రక నమోదు మరియు ప్రాచీన ప్రవక్తల అనేక భవిష్యవాణులను, అలాగే ఆ కాలములో యెహోవా తన కార్యములో పలికిన కొన్ని పలుకులను దస్తావేజు చేస్తుంది. కాబట్టి, ప్రజలందరూ ఈ గ్రంథాన్ని పరిశుద్ధమైనదిగా చూస్తారు (ఎందుకంటే దేవుడు పరిశుద్ధుడు మరియు గొప్పవాడు). ఇదంతా యెహోవా పట్ల వారికున్న గౌరవం మరియు దేవుని పట్ల వారికున్న ఆరాధనా భావం ఫలితంగా అనుకోవచ్చు. దేవుడు సృష్టించిన జీవులు వారి సృష్టికర్తను ఎంతో గౌరవించాయి మరియు ఆరాధించాయి కాబట్టి, ప్రజలు ఈ గ్రంథాన్ని ఈ విధంగా మాత్రమే ప్రస్తావించారు మరియు ఈ గ్రంథాన్ని పరలోకపు గ్రంథం అని పిలిచే వారు కూడా ఉన్నారు. వాస్తవానికి, ఇది కేవలం మనుష్యులు చేసిన నమోదు మాత్రమే. ఇది స్వయంగా యెహోవా పేరు పెట్టినది కాదు లేదా దాని సృష్టికి యెహోవా స్వయంగా మార్గనిర్దేశం చేయలేదు. మరో మాటలో చెప్పాలంటే, ఈ గ్రంథ రచయిత దేవుడు కాదు, మనిషే. పరిశుద్ధ బైబిల్ అనేది మనిషి దానికి ఇచ్చిన గౌరవప్రదమైన పేరు మాత్రమే. ఈ పేరు యెహోవా మరియు యేసు పరస్పరం చర్చించుకున్న తర్వాత నిర్ణయించినది కాదు; ఇది మానవ ఆలోచన తప్ప మరేమీ కాదు. ఎందుకంటే ఈ గ్రంథాన్ని యెహోవా రాయలేదు, యేసు అసలే రాయలేదు. దానికి బదులుగా, ఇవి తరువాతి తరాల వారు పురాతన రాతల గ్రంథంగా సంగ్రహించిన, అనేకమంది ప్రాచీన ప్రవక్తలు, అపొస్తలులు మరియు జ్ఞానులు అందించిన వృత్తాంతాలు, ఇది ప్రజలకు ప్రత్యేకించి పరిశుద్ధ గ్రంథంగా అనిపించింది, దీనిలో భవిష్యత్ తరాలవారు గుట్టు విప్పుతారని ఎదురు చూస్తున్న అనేక అంతుపట్టని, లోతైన రహస్యాలు ఉన్నాయని వారు విశ్వసిస్తారు. అందుచేత, ఈ గ్రంథాన్ని పరలోకపు గ్రంథం అని ప్రజలు మరింతగా విశ్వసించడానికి కూడా ఇష్టపడతారు. నాలుగు సువార్తలు మరియు ప్రకటన గ్రంథం జోడించడంతో, దాని పట్ల ప్రజలకు ఇతర గ్రంథాల కంటే చాలా భిన్నమైన అభిప్రాయం ఉండేది, కాబట్టి ఈ “పరలోకపు గ్రంథాన్ని” శల్యపరీక్ష చేసి చూడడానికి ఎవరూ సాహసించరు, ఎందుకంటే ఇది చాలా “పవిత్రమైనది”.

ప్రజలు బైబిల్‌ను చదివిన వెంటనే, దానిలో ఆచరించడానికి వారు సరైన మార్గాన్ని ఎందుకు కనుక్కోగలుగుతారు? వారికి అర్థంకాని దానిని వారు ఎక్కువగా ఎందుకు పొందగలరు? ఈ రోజు, నేను బైబిల్‌ను ఈ విధంగా శల్యపరీక్ష చేస్తున్నాను, అంటే నేను దానిని ద్వేషిస్తున్నానని లేదా ప్రస్తావించడం కోసం దాని విలువను నేను నిరాకరిస్తున్నాననే అర్థం కాదు. నిన్ను చీకటిలో ఉంచకుండా ఆపడానికి నేను నీకు బైబిల్ సహజ విలువను మరియు మూలాలను వివరిస్తున్నాను మరియు స్పష్టం చేస్తున్నాను. ఎందుకంటే ప్రజలకు బైబిల్ గురించి అనేక అభిప్రాయాలు ఉన్నాయి మరియు అవి చాలా వరకు సరైనవి కావు; ఈ విధంగా బైబిల్ చదవడం అనేది వారు పొందాల్సిన వాటిని పొందకుండా నిరోధించడమే కాకుండా, మరీ ముఖ్యంగా, నేను చేయాలనుకున్న కార్యానికి ఆటంకం కలిగిస్తుంది. ఇది భవిష్యత్ కార్యములో విపరీతంగా జోక్యం చేసుకుంటుంది మరియు ప్రయోజనాలను కాకుండా లోపాలను మాత్రమే అందిస్తుంది. కాబట్టి, నేను నీకు బోధిస్తున్నది కేవలం బైబిల్ సారాంశం మరియు దానిలోని అంతర్గత కథ మాత్రమే. నిన్ను బైబిల్ చదవవద్దని లేదా నీకు మాత్రమే బైబిల్ గురించి సరైన జ్ఞానం మరియు దృక్పథం ఉందని, అది విలువ లేనిదని నీవు ప్రకటించాలని నేను కోరడం లేదు. మరీ ఏకపక్షంగా ఉండకు! బైబిల్ మనుష్యులు రాసిన చరిత్ర గ్రంథమే అయినప్పటికీ, ప్రాచీన జ్ఞానులు మరియు ప్రవక్తలు దేవుడిని సేవించిన అనేక సూత్రాలతోపాటు దేవుడిని సేవించడంలో ఇటీవలి కాలంలో అపొస్తలుల అనుభవాలు—అంటే నిజంగా వారు చూసినవి మరియు తెలుసుకున్నవన్నీ కూడా ఇది దస్తావేజు చేస్తుంది, ఇది ఈ కాలపు మనుష్యులు నిజమైన మార్గాన్ని అనుసరించడానికి సందర్భ సామాగ్రిగా ఉపయోగపడవచ్చు. కాబట్టి, బైబిలు చదవడం వల్ల ప్రజలు ఇతర గ్రంథాలలో లేని అనేక జీవన మార్గాలను కూడా పొందవచ్చు. ఈ మార్గాలు గత కాలాలలో ప్రవక్తలు మరియు అపొస్తలులు అనుభవించిన పరిశుద్ధాత్మ కార్యపు జీవన మార్గాలు మరియు ఇందులోని చాలా పదాలు అమూల్యమైనవి మరియు ఇవి ప్రజలకు అవసరమైన వాటిని అందించగలవు. అందుచేతనే, ప్రజలందరూ బైబిల్ చదవడం ఇష్టపడతారు. బైబిల్‌లో ఎన్నో నిగూఢ రహస్యాలు ఉన్నాయి కాబట్టి, దాని పట్ల ప్రజల అభిప్రాయాలు గొప్ప ఆధ్యాత్మికవేత్తల రచనల కంటే భిన్నంగా ఉంటాయి. బైబిల్ అనేది పాత మరియు కొత్త కాలాలలో యెహోవా మరియు యేసును సేవించిన వ్యక్తుల అనుభవాలు, జ్ఞానం యొక్క నమోదు మరియు సంగ్రహం, కాబట్టి తరువాతి తరాలు దాని నుండి ఎంతో జ్ఞానోదయం, ప్రకాశం మరియు ఆచరణ మార్గాలను పొందగలిగారు. ఎవరైనా గొప్ప ఆధ్యాత్మికవేత్త రచనల కంటే బైబిల్ ఉన్నతంగా నిలువడానికి కారణం వారి రచనలన్నీ బైబిల్ నుండి సంగ్రహించబడినవే, వారి అనుభవాలన్నీ బైబిల్ నుండే వచ్చాయి మరియు వారందరూ బైబిల్‌నే వివరిస్తారు. కాబట్టి, ప్రజలు ఎవరైనా గొప్ప ఆధ్యాత్మికవేత్త గ్రంథాల నుండి అనుకూలత పొందగలిగినప్పటికీ, వారు ఇంకా బైబిల్‌ను ఆరాధిస్తారు, ఎందుకంటే వారికది ఎంతో ఉన్నతమైనది మరియు లోతైనదిగా కనిపిస్తుంది! బైబిల్ అనేది పౌలు లేఖలు మరియు పేతురు లేఖలు లాంటి కొన్ని జీవన పాఠాల గ్రంథాలను ఒకచోట చేర్చినప్పటికీ, ఈ గ్రంథాలు ప్రజలకు అనుకూలత మరియు సహాయం చేయగలిగినప్పటికీ, ఈ గ్రంథాలు కాలం చెల్లినవే, అవి ఇప్పటికీ పాత కాలానికి చెందినవే మరియు అవి ఎంత మంచివైనా, అవి ఒక్క కాలానికి మాత్రమే తగినవి మరియు శాశ్వతమైనవి కావు. ఎందుకంటే, దేవుని కార్యము ఎల్లప్పుడూ అభివృద్ధి చెందుతూనే ఉంటుంది మరియు అది పౌలు మరియు పేతురు కాలములో మాత్రమే ఆగిపోలేదు లేదా యేసు సిలువ వేయబడిన కృపా యుగములో ఎల్లప్పుడూ ఉండలేదు. కాబట్టి, ఈ గ్రంథాలు కృపా యుగానికి మాత్రమే తగినవి, అంత్యకాలపు దేవుని రాజ్యకాలానికి తగినవి కావు. అవి కృపా యుగములో విశ్వసించేవారికి మాత్రమే అనుకూలమైనవి, దేవుని రాజ్యకాలములోని సాధువులకు కాదు, అవి ఎంత మంచివైనా, అవి ఇప్పుడు నిరుపయోగమైనవి. ఇది యెహోవా సృష్టి కార్యము లేదా ఇశ్రాయేలులో ఆయన కార్యము విషయంలో కూడా అంతే: ఈ కార్యము ఎంత గొప్పదైనప్పటికీ, దీనికి కాలం చెల్లింది మరియు అది కాలం గడిచేకొద్దీ ఇంకా పాతదై పోతుంది. దేవుని కార్యము కూడా అంతే: ఇది చాలా గొప్పది, కానీ ఇది అంతమయ్యే సమయం వస్తుంది; ఇది ఎల్లప్పుడూ సృష్టి కార్యములో లేదా సిలువ వేయడంలో అలాగే ఉండలేదు. సిలువ వేయడం అనే కార్యము ఎంత నమ్మదగినదైనా, సాతానును ఓడించడంలో అది ఎంత ప్రభావవంతమైనదైనా, కార్యమంటే కార్యమే మరియు కాలాలంటే కాలాలే; కార్యము ఎప్పుడూ ఒకే పునాదిపై ఉండలేదు లేదా కాలాలు ఎప్పుడూ మారలేవు, ఎందుకంటే ఒకప్పుడు సృష్టి ఉండేది మరియు దానికి తప్పక అంత్యకాలము ఉండాలి. ఇది తప్పించుకోలేనిది! ఈ విధంగా, నేడు కొత్త నిబంధనలోని జీవన పాఠాలు—అపొస్తలుల లేఖలు మరియు నాలుగు సువార్తలు—చారిత్రక గ్రంథాలుగా మారాయి, అవి పాత పంచాంగాలుగా మారాయి మరియు పాత పంచాంగాలు ప్రజలను కొత్త కాలములోకి ఎలా తీసుకుపోగలవు? ప్రజలకు జీవితాన్ని అందించడంలో ఈ పంచాంగాలు ఎంత సమర్థవంతమైనవి అయినప్పటికీ, అవి ప్రజలను సిలువ వైపు నడిపించడంలో ఎంత సమర్థవంతమైనవి అయినప్పటికీ, అవి పాతవి కావా? అవి విలువలేనివి కావా? కాబట్టి, నీవు ఈ పంచాంగాలను గుడ్డిగా నమ్మవద్దని నేను చెబుతున్నాను. అవి మరీ పాతవి, అవి నిన్ను కొత్త కార్యము లోనికి తీసుకుపోలేవు మరియు అవి నీపై భారం మాత్రమే మోపగలవు. అవి నిన్ను కొత్త కార్యము లోనికి మరియు కొత్త ప్రవేశం లోనికి తీసుకెళ్లలేకపోవడమే కాకుండా, అవి నిన్ను పాత మతపరమైన చర్చిలలోకి తీసుకెళ్తాయి—అదే జరిగితే, నీకు దేవుని పట్ల విశ్వాసం సన్నగిల్లుతూ ఉండదా?

ఎంచుకోబడిన ఇశ్రాయేలు ప్రజలు చేసిన వాటిలో కొన్నింటితో సహా, ఇశ్రాయేలులో దేవుని కార్యము బైబిల్‌లో దస్తావేజు చేయబడింది. చేర్చవలసిన లేదా తొలగించవలసిన కొన్ని భాగాల ఎంపిక ఉందనేది వాస్తవమైనప్పటికీ, పరిశుద్ధాత్మ ఆమోదించనప్పటికీ, ఆయన ఎటువంటి నింద మోపలేదు. బైబిల్ అనేది పూర్తిగా ఇశ్రాయేలు చరిత్ర మాత్రమే కాకుండా, దేవుని కార్యపు చరిత్ర. నిజానికి, యెషయా, దానియేలు మరియు ఇతర ప్రవక్తల భవిష్యవాణులు లేదా యోహాను దర్శనాల గ్రంథాన్ని మినహాయిస్తే—అందులో నమోదు చేసిన వ్యక్తులు, విషయాలు మరియు పనులన్నీ వాస్తవమైనవి, వాటిలో దేనికీ ప్రతీకాత్మక అర్థం లేదు. ఇశ్రాయేలు తొలి ప్రజలు జ్ఞానవంతులు మరియు సంస్కారవంతులు, మరియు వారి పురాతన జ్ఞానం మరియు సంస్కృతి చాలా ఉన్నతమైనది, కాబట్టి వారు రాసినది ఈనాటి వ్యక్తులు రాసే దానికంటే ఉన్నత స్థాయిలో ఉండినది. ఫలితంగా, ఈ గ్రంథాలను వారు రాయగలగడంలో ఆశ్చర్యం లేదు, ఎందుకంటే వారి మధ్యలో యెహోవా చాలా కార్యము చేశాడు మరియు వారు చాలా చూశారు. దావీదు యెహోవా చేసిన కార్యాలను స్వయంగా కళ్లారా చూశాడు, ఆయన వాటిని స్వయంగా అనుభవించాడు, ఎన్నో సంకేతాలను, అద్భుతాలను చూశాడు, కాబట్టి ఆయన యెహోవా పనులను స్తుతిస్తూ ఆ కీర్తనలన్నింటినీ రాశాడు. వారు కొన్ని పరిస్థితులలో ఈ గ్రంథాలను రాయగలిగారు, అంతేగాని, వారికి అసాధారణ ప్రతిభ ఉన్నందు వల్ల కాదు. వారు యెహోవాను చూశారు కాబట్టి ఆయనను స్తుతించారు. మీరు యెహోవాను ఏమాత్రం చూడకపోతే మరియు ఆయన అస్థిత్వాన్ని గురించి మీకు తెలియకపోతే, మీరు ఆయనను ఎలా స్తుతించగలరు? మీరు యెహోవాను చూడకపోతే, మీరు ఆయనను కీర్తిస్తూ పాటలు రాయడం మాట అటుంచి, మీకు ఆయనను స్తుతించడం లేదా ఆయనను ఆరాధించడం తెలియదు మరియు మిమ్మల్ని యెహోవా చేసిన కొన్ని పనులను కనిపెట్టమని కోరినప్పటికీ, మీరు అలా చేయలేరు. ఈ రోజు, మీరు దేవుడిని స్తుతించగలుగుతున్నారు మరియు దేవుడిని ప్రేమించగలుగుతున్నారు అంటే, దానికి కారణం మీరు ఆయనను చూశారు, ఆయన కార్యాన్ని కూడా అనుభవించారు కాబట్టి—మరియు మీ సామర్థ్యం పెరిగితే, మీరు కూడా దావీదు లాగే దేవుడిని స్తుతిస్తూ పద్యాలు రాయలేరా?

ఈ రోజు పరిశుద్దాత్మ ఏమి చేస్తున్నదో అర్థం చేసుకోకుండా, బైబిల్‌ను అర్థం చేసుకోవడం, చరిత్రను అర్థం చేసుకోవడం అనేది—తప్పు! చరిత్రను నీవు బాగా అధ్యయనం చేశావు, తద్వారా నీవు అద్భుతమైన పని చేశావు, కానీ ఈ రోజు పరిశుద్ధాత్మ చేస్తున్న కార్యము గురించి నీవు ఏమీ అర్థం చేసుకోలేదు. ఇది మూర్ఖత్వం కాదా? ఇతరులు నిన్ను ఇలా అడుగుతారు: “ఈ రోజు దేవుడు ఏమి చేస్తున్నాడు? ఈరోజు నీవు ఎందులోకి ప్రవేశించాలి? నీ జీవిత అన్వేషణ ఎలా సాగుతుంది? నీవు దేవుని చిత్తాన్ని అర్థం చేసుకున్నావా?” వారు అడిగిన వాటిలో దేనికీ నీ వద్ద సమాధానం ఉండదు—అంటే నీకు ఏమి తెలుసు? నీవు ఇలా అంటావు: “నేను తప్పక దేహం గురించి ఆలోచించడం మానివేసి నన్ను నేను తెలుసుకోవాలని మాత్రమే నాకు తెలుసు.” అప్పుడు వారు “నీకు ఇంకా ఏమి తెలుసు?” అని అడిగితే, నీవు దేవుని ఏర్పాట్లన్నింటినీ అనుసరించాలని కూడా నీకు తెలుసని మరియు నీకు బైబిల్ చరిత్ర గురించి చాలా తక్కువ అవగాహన ఉందని చెబుతావు, అంతే. ఎన్ని సంవత్సరాలు దేవుడిని విశ్వసించడం వలన నీవు పొందినది అంతేనా? నీవర్థం చేసుకున్నది అంతే అయితే, నీకెంతో తెలియదు. అందుచేత, మీ ప్రస్తుత స్థాయి ప్రాథమికంగా మీ నుండి నేను ఆశించింది సాధించలేక పోయింది మరియు తేడా తెలుసుకునే మీ శక్తి సామర్థ్యాలతో సహా, మీరు అర్థం చేసుకున్న సత్యాలు మరీ అత్యల్పం—అంటే, మీ విశ్వాసం బాహ్యమైనది మాత్రమే! మీరు తప్పక ఇంకా ఎక్కువ సత్యాలతో సిద్ధమవ్వాలి, మీకు ఇంకా ఎక్కువ జ్ఞానం కావాలి, మీరు ఇంకా ఎక్కువ చూడాలి, అప్పుడు మాత్రమే మీరు సువార్తను వ్యాప్తి చేయగలుగుతారు, ఎందుకంటే మీరు సాధించాల్సింది ఇదే!


ఆచరణ (2)

గతకాలంలో, ప్రతి క్షణం దేవునితో ఉండటానికి మరియు ఆత్మలో జీవించడానికి ప్రజలు వారికివారే శిక్షణ పొందారు. నేటి ఆచరణతో పోలిస్తే, అది ఆధ్యాత్మిక శిక్షణకు సరళ రూపం; ప్రజలు సరైన జీవన మార్గంలోకి ప్రవేశించే ముందు ఇది లోతులేని మరియు సరళమైన అభ్యాస మార్గం, ఇది ప్రజల విశ్వాసపు ఆచరణలో మొట్ట మొదటి దశ. ప్రజలు వారి జీవితంలో ఎల్లప్పుడూ ఈ రకమైన ఆచరణపై ఆధారపడినట్లయితే, వారికి చాలా భావాలు కలుగుతాయి మరియు వారు తప్పులు చేసే అవకాశం ఉంటుంది మరియు వారు నిజమైన జీవిత అనుభవాలలోకి ప్రవేశించలేరు; వారు కేవలం తమ ఆత్మలకు మాత్రమే శిక్షణ ఇవ్వగలుగుతారు, వారి హృదయాలలో దేవునికి సాధారణంగా చేరువ కాగలరు మరియు తమతో దేవుడు ఉండటంలో ఎప్పుడూ అంతులేని ఆనందాన్ని అనుభవిస్తారు. వారు దేవునితో తామ కలిసి ఉండే చిన్న పరిధికి మాత్రమే తమను పరిమితం చేసుకుంటారు మరియు మరింత లోతైన దానిని దేనినీ పొందలేరు. ఈ సరిహద్దుల లోపల జీవించే ప్రజలు ఎటువంటి గొప్ప పురోగతిని సాధించలేరు. ఏ సమయంలోనైనా, వారు “అయ్యో! ప్రభువైన యేసు. ఆమేన్!” అని ఏడ్చే అవకాశం ఉంటుంది. వారు ఆచరణలో ప్రతిరోజూ ఇలాగే ఉంటారు-ఇది ప్రతి క్షణం ఆత్మలో జీవించే గడిచిపోయిన కాలాల ఆచరణ. ఇది అసభ్యమైనది కాదా? ఈరోజు, దేవుని వాక్యముల గురించి ఆలోచించాల్సిన సమయం వచ్చినప్పుడు, దేవుని వాక్యముల గురించి ఆలోచించడంపై మాత్రమే దృష్టి పెట్టండి; సత్యాన్ని ఆచరణలో పెట్టాల్సిన సమయం వచ్చినప్పుడు, సత్యాన్ని ఆచరణలో పెట్టడంపై మాత్రమే దృష్టి పెట్టండి; మీ కర్తవ్యాన్ని నిర్వర్తించే సమయం వచ్చినప్పుడు, మీ కర్తవ్యాన్ని మాత్రమే నిర్వర్తించండి. ఈ రకమైన ఆచరణ వాస్తవానికి చాలా స్వేచ్ఛనిచ్చేది; ఇది మిమ్మల్ని విముక్తులను చేస్తుంది. ఇది పాతకాలపు మతపరమైన వ్యక్తులు ప్రార్థించినట్లు కాదు మరియు కృప గురించి మాట్లాడినట్లు కాదు. అయితే, గతంలో, ఇది విశ్వాసం ఉన్న వ్యక్తుల ఆచరణ, కానీ ఇప్పుడు ఈ విధంగా ఆచరించడమనేది చాలా వెనుకబడిన విధానం. దేవుని కార్యము ఇప్పుడు ఉన్నత స్థాయిలో ఉంది; “దేవుడిని నిజ జీవితంలోకి తీసుకురావడం” అని ఈ రోజు మాట్లాడడం అనేది ఆచరణలో అత్యంత ముఖ్యమైన అంశం. ప్రజలు తమ నిజ జీవితంలో సాధారణ మానవత్వం కలిగి ఉండాలని ఇది ఆశిస్తుంది, అయితే, ప్రజలు తమ సాధారణ మానవత్వంలో కలిగి ఉండాల్సింది ఈరోజు దేవుడు చెబుతున్న అన్ని వాక్యములనే. దేవుని ఈ వాక్యములను నిజ జీవితంలోకి తీసుకురావడమనే దానికి ఆచరణాత్మక అర్ధం “దేవుడిని నిజ జీవితంలోకి తీసుకురావడమే.” ఈరోజు, ప్రజలు ప్రధానంగా కింది వాటితో తమను తాము సంసిద్ధం చేసుకోవాలి: ఒక రకంగా, వారు తమ సామర్థ్యాన్ని మెరుగుపరచుకోవాలి, చదువుకోవాలి మరియు తమ పఠన మరియు గ్రహణ నైపుణ్యాలను మెరుగుపరచుకోవాలి; మరో రకంగా, వారు ఒక సాధారణ వ్యక్తిగా జీవితం గడపాలి. నీవు లోకం నుండి ఇప్పుడే దేవుని యెదుటకు వచ్చావు; నీవు మొదటగా నీ హృదయానికి దేవుని యెదుట శాంతంగా ఉండేలా శిక్షణ ఇవ్వాలి. ఇది ఆచరణలో మొట్టమొదటి అడుగు మరియు ఇది మీ జీవిత స్వభావములో మార్పును సాధించడంలో కూడా మొదటి అడుగు. ఇతరులతో పోల్చినప్పుడు కొంతమంది తమ ఆచరణలో అనుగుణంగా మారగల స్వభావంతో ఉంటారు; వారు పని చేస్తున్నప్పుడు, వాస్తవానికి వారు అర్థం చేసుకోవలసిన సత్యాలు మరియు ఆచరణ నియమాలను తెలుసుకుంటూ సత్యం గురించి ఆలోచిస్తారు. ఒక కోణంలో, మీకు సాధారణ మానవ జీవితం ఉండాలి మరియు మరొక కోణంలో సత్యంలోకి తప్పకుండా ప్రవేశం ఉండాలి. ఈ విషయాలన్నీ నిజ జీవితంలో అత్యత్తమ ఆచరణ అవుతాయి.

ప్రజల నిజ జీవితాల్లోకి దేవుడిని తీసుకురావడానికి ప్రధానంగా కావలసినవి వారు దేవుడిని ఆరాధించడం, దేవుడిని తెలుసుకోవాలనుకోవడం మరియు సాధారణ మానవత్వానికి లోబడి దేవుడి సృష్టిలోని ఒక జీవి కర్తవ్యాన్ని నిర్వహించడం. వారు ఏదైనా చేస్తున్న ప్రతిసారీ దేవుడిని ఖచ్చితంగా ప్రార్థించాలని కాదు, అది ఫర్వాలేదని కాదు మరియు వారు ప్రార్థించకపోతే ఆయనకు రుణపడి ఉన్నట్లు భావించాలి. ఈనాటి ఆచరణ అలా లేదు; ఇది నిజంగా ప్రశాతంగా మరియు సరళంగా ఉంది! దీనికి ప్రజలు సిద్ధాంతాలకు కట్టుబడాల్సిన అవసరం లేదు. అలా కాకుండా, ప్రతి వ్యక్తి తన వ్యక్తిగత స్థాయిని బట్టి వ్యవహరించాలి: మీ కుటుంబ సభ్యులు దేవుడిని విశ్వసించకపోతే, వారిని అవిశ్వాసులుగా భావించండి మరియు వారు విశ్వసిస్తే, వారిని విశ్వాసులుగా భావించండి. ప్రేమ, సహనాన్ని ఆచరించకండి, బదులుగా వివేకాన్ని ఆచరించండి. కొంతమంది కూరగాయలు కొనడానికి బయటికి వెళ్తారు మరియు నడుచుకుంటూ వెళుతున్నప్పుడు వారు గొణుగుతారు: “ఓ దేవుడా! ఈరోజు నేను కొనడానికి నీవు ఏ కూరగాయలు ఇస్తున్నావు? నేను నీ సహాయాన్ని వేడుకుంటున్నాను. అన్ని విషయాలలో ఆయన నామమును మహిమపరచాలని మరియు మనమందరం సాక్ష్యం చెప్పాలని దేవుడు కోరుతాడు, కాబట్టి అమ్మేవాడు నాకు ఏదైనా కుళ్ళినది ఇచ్చినప్పటికీ, నేను అప్పుడు కూడా దేవునికి ధన్యవాదాలు తెలుపుతాను-నేను సహిస్తాను. మనం దేవుడిని విశ్వసించినప్పుడు కూరగాయలను ఏరుకుని ఎంచుకోలేము.” ఇలా చేయడమనేది సాక్ష్యం ఇచ్చినట్టుగా వారు భావిస్తారు, ఫలితంగా వారు కొన్ని కుళ్ళిన కూరగాయలను కొనడానికి డబ్బు వెచ్చిస్తారు, కానీ అప్పుడు కూడా వారు ప్రార్థిస్తారు మరియు ఇలా అంటారు: “ఓ దేవుడా! నీకు ఆమోదయోగ్యం అయినంత వరకు నేను ఈ కుళ్ళిన కూరగాయలనే తింటాను.” అలాంటి ఆచరణ మూర్ఖత్వం కాదా? ఇది సిద్ధాంతాన్ని అనుసరించడం కాదా? గతంలో, ప్రజలు ప్రతి క్షణం ఆత్మలో జీవించడానికి శిక్షణ పొందారు-ఇది గతంలో కృపా యుగములో చేసిన కార్యానికి సంబంధించినది. భక్తి, వినయం, ప్రేమ, సహనం, అన్నింటికీ ధన్యవాదాలు చెప్పడం-ఇవి కృపా యుగములో విశ్వాసి అయిన ప్రతి ఒక్కరూ చేయవసినవి. ఆ కాలములో, ప్రజలు అన్ని విషయాలలో దేవుడిని ప్రార్థించారు; వారు దుస్తులు కొనేటప్పుడు ప్రార్థిస్తారు, మరియు ఒక కూటమి గురించి తెలియజేసినప్పుడు, కూడా వారు ప్రార్థిస్తారు: “ఓ దేవుడా! నీవు నన్ను వెళ్ళమంటావా లేక వద్దంటావా? నీవు నన్ను వెళ్ళమంటే, నా కోసం ఒక సునాయాసమైన మార్గాన్ని సిద్ధం చెయ్యి. నీవు నన్ను వెళ్ళవద్దంటే, నన్ను తట్టుకుని కింద పడిపోయేలా చెయ్యి.” వారు ప్రార్థించేటప్పుడు దేవుడిని వేడుకుంటారు మరియు ప్రార్థన చేసిన తర్వాత వారు ఇబ్బందికరంగా భావిస్తారు మరియు వెళ్ళరు. కొంతమంది సోదరీమణులు, కూటముల నుండి ఇంటికి తిరిగి వచ్చినప్పుడు, అవిశ్వాసులైన వారి భర్తలు వారిని కొడతారేమోనని భయపడి, వారు ప్రార్థన చేసినప్పుడు ఇబ్బందికరంగా భావిస్తారు, కాబట్టి కూటములకు వెళ్లరు. ఇది దేవుని చిత్తమని వారు విశ్వసించారు, వాస్తవంలోనైతే, వారు వెళ్లి ఉంటే, ఏమీ జరిగి ఉండేది కాదు. ఫలితంగా వారు ఒక కూటమిని తప్పిపోయారు. ఇదంతా ప్రజల అజ్ఞానం ఫలితంగానే జరిగింది. ఈ విధంగా ఆచరించే వ్యక్తులందరూ తమ సొంత భావాలతోనే జీవిస్తారు. ఈ విధంగా ఆచరించడం అనేది చాలా తప్పు మరియు అర్థరహితం మరియు అస్పష్టతతో నిండి ఉంటుంది. వారి వ్యక్తిగత భావాలు మరియు ఆలోచనలు మరీ ఎక్కువగా ఉన్నాయి. నీకు ఒక కూటమి గురించి చెప్పడం జరిగితే, వెళ్లండి; దానికోసం ఇంకా దేవుడిని ప్రార్థించాల్సిన అవసరం లేదు. ఇది సులభం కాదా? నీవు ఈరోజు ఏవైనా దుస్తులు కొనాల్సి వస్తే, వెంటనే బయటకు వెళ్లి వాటిని కొనండి. దేవుడిని ప్రార్థించి ఇలా చెప్పకండి: “ఓ దేవుడా! నీవు నన్ను వెళ్ళమంటావా లేక వద్దంటావా? నేను బయటికి వెళ్లినప్పుడు సోదరసోదరీమణులలో ఎవరైనా వస్తే ఏమి చేయాలి?” ఒక సోదరుడు లేదా సోదరి వస్తారని నీవు భయపడుతున్నావు కాబట్టి నీవు వెళ్లవు, అయితే వాస్తవానికి జరిగింది ఏమిటంటే సాయంత్రం అయినప్పటికీ ఎవరూ రాలేదు. కృపా యుగములో కూడా, ఈ విధంగా ఆచరించడం అనేది విపరీతంగా మరియు తప్పుగా ఉండేది. కాబట్టి, గత కాలంలో చేసినట్టు ప్రజలు ఆచరిస్తే, వారి జీవితంలో ఎలాంటి మార్పు ఉండదు. వారు కేవలం అజ్ఞానంతో ఏది జరిగినా దానిని అంగీకరిస్తారు, వివేచనతో ఆలోచించడాన్ని పట్టించుకోరు మరియు గుడ్డిగా విధేయత చూపడం మరియు భరించడం మినహా ఇంకేమీ చేయరు. ఆ కాలములో, దేవుడిని మహిమపరచడంపై ప్రజలు దృష్టి పెట్టారు-అయితే దేవుడు వారి నుండి ఎలాంటి మహిమను పొందలేదు, ఎందుకంటే వారు ఏమాత్రం ఆచరణాత్మకంగా జీవించలేదు. వారు తమ వ్యక్తిగత ఆలోచనల ప్రకారం తమను తాము నిగ్రహించుకున్నారు మరియు పరిమిత పరుచుకున్నారు, అనేక సంవత్సరాలు ఆచరించినప్పటికీ వారి జీవితంలో ఎలాంటి మార్పు రాలేదు. వారికి సహించడం, వినయంగా ఉండటం, ప్రేమించడం మరియు క్షమించడం మాత్రమే తెలుసు, కానీ వారిలో పవిత్రాత్మ నుండి లేశమాత్రమైనా జ్ఞానోదయం లేదు. ఆ విధంగా ప్రజలు దేవుడిని ఎలా తెలుసుకోగలరు? వారు దేవుడిని మహిమపరచగల అవకాశం ఎలా ఉంటుంది?

ప్రజలు తమ నిజ జీవితాలలోకి, వారి సాధారణ మానవ జీవితాలలోకి దేవుడిని తీసుకువస్తే మాత్రమే వారు దేవునిపై విశ్వాసం గల సరైన మార్గంలోకి ప్రవేశించగలరు. ఈరోజు దేవుని వాక్యములు మిమ్మల్ని నడిపిస్తాయి; గతంలో లాగా వెతుక్కునే, తడుముకునే అవసరం లేదు. నీవు దేవుని వాక్యముల ప్రకారం ఆచరించగలిగినప్పుడు మరియు నేను బహిర్గతము చేసిన మానవ స్థితులకు అనుగుణంగా నిన్ను నీవు పరీక్షించుకోగలిగితే, కొలవగలిగితే, నీవు మార్పును సాధించగలవు. ఇది సిద్ధాంతం కాదు, ఇది దేవుడు మనిషి నుండి కోరుకునేది. ఈ రోజు, పరిస్థితులు ఎలా ఉన్నాయో నేను నీకు చెబుతాను: నా మాటల ప్రకారం నడుచుకోవడంలో మాత్రమే నీవు శ్రద్ధ వహించు. నీ నుండి నా అవసరాలు ఒక సాధారణ వ్యక్తి అవసరాలపై ఆధారపడి ఉంటాయి. నేను ఇప్పటికే నా మాటలు నీకు చెప్పాను; నీవు వాటిని ఆచరించడంపై దృష్టి పెట్టినంత కాలం, నీవు దేవుని ఉద్దేశాలకు అనుగుణంగా ఉంటావు. ఇప్పుడు దేవుని వాక్యములకు లోబడి జీవించే సమయం. దేవుని వాక్యములు ప్రతి ఒక్కటీ వివరించాయి, అన్నీ స్పష్టం చేయబడ్డాయి మరియు నీవు దేవుని వాక్యముల ప్రకారం జీవించినంత కాలం, నీవు పూర్తి స్వేచ్ఛ మరియు విముక్తితో కూడిన జీవితాన్ని గడుపుతావు. గతంలో, ప్రజలు తమ నిజ జీవితాల్లోకి దేవుడిని తీసుకువచ్చినప్పుడు, వారు మరీ ఎక్కువ సిద్ధాంతాలను మరియు ఆచారాలను ఆచరించారు మరియు వాటి గుండా వెళ్ళారు; స్పష్టంగా చెప్పబడిన దేవుని వాక్యములను పక్కన పెట్టి, వాటిని చదవకుండా నిర్లక్ష్యం చేసి, చాలా చిన్న విషయాలలో కూడా వారు ప్రార్థిస్తారు మరియు వేడుకుంటారు. దానికి బదులుగా, వారు అన్వేషించడానికి తమ ప్రయత్నాలన్నింటినీ అంకితం చేస్తారు-ఫలితంగా ఎటువంటి ప్రభావం లేకుండా పోయింది. ఉదాహరణకు, ఆహారం మరియు దుస్తుల విషయాలను తీసుకోండి: నీవు ప్రార్థిస్తావు మరియు దేవుడు నీ కోసం ప్రతిదాన్ని పరిష్కరించాలని కోరుతూ, ఈ విషయాలను దేవుని చేతుల్లో పెడతావు. దేవుడు ఈ మాటలు విన్నప్పుడు, ఇలా అంటాడు: “ఇలాంటి తుచ్ఛమైన వివరాలను గురించి నేను ఆలోచించాల్సిన అవసరం ఉందా? నీ కోసం నేను సృష్టించిన సాధారణ మానవత్వం మరియు సహేతుకత ఎక్కడికి పోయాయి?” కొన్నిసార్లు, ఎవరో ఒకరు తన పనులలో పొరపాటు చేస్తారు; అప్పుడు తాము దేవుడికి అపరాధం చేశామని వారు విశ్వసిస్తారు మరియు వారు అవరోధించబడతారు. కొంతమంది స్థితులు చాలా బాగున్నప్పటికీ, వారు ఏదైనా చిన్న పని తప్పుగా చేసినప్పుడు, దేవుడు తమను శిక్షిస్తున్నాడని విశ్వసిస్తారు. వాస్తవానికి, ఇది దేవుడు చేస్తున్నది కాదు, ఇది ప్రజల సొంత మనస్సుల ప్రభావం. కొన్నిసార్లు, నీవు అనుభవిస్తున్న దాంట్లో ఏ తప్పు ఉండదు, కానీ నీవు సరిగ్గా అనుభవించడం లేదని ఇతరులు చెబుతారు, దానిలో నీవు చిక్కుకుపోతావు-నీవు ప్రతికూలంగా మరియు అంతరంగంలో చీకటిగా తయారవుతావు. అప్పుడప్పుడు, ఈ విధంగా ప్రజలు ప్రతికూలంగా ఉన్నప్పుడు, వారిని దేవుడు శిక్షిస్తున్నాడని విశ్వసిస్తారు, కానీ దేవుడు ఇలా అంటాడు: “నేను నిన్ను శిక్షించడానికి ఏ పని చేయలేదు; నీవు ఆవిధంగా నన్ను ఎలా నిందించగలవు?” ప్రజలు మరీ సులభంగా ప్రతికూలంగా తయారవుతారు. వారు తరచూ అతి సున్నితంగా కూడా ఉంటారు మరియు తరచూ దేవుడిపై ఫిర్యాదు చేస్తారు. నీవు ఆ విధంగా బాధపడాలని కోరుకునే అవసరం దేవుడికి లేదు, అయినప్పటికీ నీకు నీవే ఆ స్థితిలో పడిపోయేలా చేసుకుంటావు. అలాంటి బాధలకు ఏ విలువ లేదు. ప్రజలకు దేవుడు చేసిన కార్యము తెలియదు మరియు అనేక విషయాలలో వారు అజ్ఞానులు మరియు స్పష్టంగా చూడలేరు, కాబట్టి వారు తమ సొంత ఆలోచనలు మరియు ఊహలలో ఇరుక్కుపోయి, నిరంతరం మరింత లోతుగా చిక్కుకుపోతారు. కొంతమంది అన్ని పనులు మరియు విషయాలు దేవుని చేతుల్లోనే ఉన్నాయని అంటారు-అలాంటప్పుడు ప్రజలు ప్రతికూలంగా ఉన్నప్పుడు దేవుడు తెలుసుకోలేడా? అవును, దేవునికి తెలుసు. నీవు మానవ ఆలోచనలలో చిక్కుకు పోయినప్పుడు, నీలో పని చేయడానికి పరిశుద్ధాత్మకు మార్గమేదీ ఉండదు. కొన్నిసార్లు, కొందరు వ్యక్తులు ప్రతికూల స్థితిలో చిక్కుకు పోతారు, కానీ నేను ఇప్పటికీ నా కార్యాన్ని కొనసాగిస్తాను. నీవు ప్రతికూలంగా ఉన్నా లేదా సానుకూలంగా ఉన్నా, నేను నీచేత నిర్బంధించబడలేదు-కానీ నేను మాట్లాడే అనేక వాక్యములు మరియు నేను పెద్దయెత్తున చేసే కార్యము, ప్రజల స్థితిని బట్టి, ఒకదానితో ఒకటి సన్నిహిత సంబంధాన్ని కలిగి ఉన్నాయని నీవు తెలుసుకోవాలి. నీవు ప్రతికూలంగా ఉన్నప్పుడు, ఇది పరిశుద్ధాత్మ కార్యాన్ని అడ్డుకోదు. శిక్ష విధించే సమయంలో మరియు మరణ పరీక్షా సమయంలో, ప్రజలందరూ ప్రతికూల స్థితిలో చిక్కుకుపోయి ఉన్నారు, కానీ ఇది నా కార్యాన్ని అడ్డుకోలేదు. నీవు ప్రతికూలంగా ఉన్నప్పుడు, పరిశుద్ధాత్మ ఇతరులలో చేయాల్సిన కార్యాన్ని కొనసాగించింది. నీవు ఒక నెల రోజులు అనుసరించడం ఆపివేయవచ్చు, కానీ నేను పని చేస్తూనే ఉంటాను-ప్రస్తుతం లేదా భవిష్యత్తులో నీవు ఏమి చేసినప్పటికీ, అది పరిశుద్ధాత్మ కార్యాన్ని ఆపలేదు. మానవ బలహీనతల నుండి కొన్ని ప్రతికూల స్థితులు వస్తాయి; దేవుని అవసరాలు తీర్చడంలో లేదా వాటిని గ్రహించడంలో నిజంగా తాము అసమర్థులమని ప్రజలు విశ్వసించినప్పుడు, వారు ప్రతికూలంగా మారుతారు. ఉదాహరణకు, శిక్ష విధించే సమయంలో, శిక్ష మధ్యలో దేవుని వాక్యములు కొంత వరకు దేవుడిని ప్రేమించడం గురించి మాట్లాడుతాయి, కానీ ప్రజలు తమను తాము అసమర్థులమని విశ్వసించారు. తమ దేహానికి సాతాను చాలా లోతుగా చెరుపు చేశాడని మరియు తమ సామర్థ్యం చాలా తక్కువగా ఉందని వారు ముఖ్యంగా విచారం మరియు పరితాపం అనుభవించారు. ఈ వాతావరణంలో పుట్టడం అనేది ఎంతో జాలి పడాల్సిన విషయమని వారు భావించారు. దేవుడిని విశ్వసించడం మరియు దేవుడిని తెలుసుకోవడం చాలా ఆలస్యమైందని మరియు తాము పరిపూర్ణులుగా చేయబడటానికి అనర్హులని కొందరు భావించారు. ఇవన్నీ సాధారణ మానవ స్థితులే.

మానవుని దేహం సాతానుకు చెందినది, దీనిలో పూర్తిగా తిరుగుబాటు స్వభావాలు ఉన్నాయి, అది దయనీయంగా అశుద్ధమైనది మరియు ఎంతోకొంత అపరిశుభ్రమైనది. ప్రజలు దేహపరమైన ఆనందాన్ని ఎక్కువగా ఇష్టపడతారు మరియు దేహానికి మరీ ఎక్కువ వ్యక్తీకరణలు ఉన్నాయి; అందుకే మనిషి దేహాన్ని దేవుడు కొంత వరకు నిరాకరిస్తాడు. ప్రజలు సాతాను అశుద్ధమైన, చెరుపు విషయాలను త్యజించినప్పుడే, వారు దేవుని రక్షణను పొందుతారు. ఒకవేళ వారు ఇప్పటికీ అశుద్ధత మరియు చెరుపును తమంతట తామే త్యజించకపోతే, వారు ఇప్పటికీ సాతాను ఆధిపత్యం క్రింద జీవిస్తూనే ఉన్నారు. ప్రజల కుట్ర, మోసం, వంకరతనము అన్నీ సాతానుకు సంబంధించినవే. నిన్ను దేవుడు రక్షించడమంటే సాతాను ఈ విషయాల నుండి నిన్ను విడిపించడమే. దేవుని కార్యము తప్పు కానేరదు; ఇదంతా ప్రజలను చీకటి నుండి రక్షించడానికి చేయబడుతుంది. నీవు కొంత స్థాయి వరకు విశ్వసించి, శరీరపరంగా నీకునీవుగా చెరుపునకు దూరంగా ఉండగలిగినప్పుడు మరియు ఈ చెరుపు సంకెళ్లతో ఇకపై బంధించబడనప్పుడు, నీవు రక్షించబడి ఉండేవాడివి కాదా? నీవు సాతాను ఆధిపత్యం క్రింద జీవిస్తున్నప్పుడు నీవు దేవుడిని సాక్షాత్కారం చేయించలేవు, నీవు ఏదో అశుద్ధముగా ఉంటావు మరియు దేవుని వారసత్వాన్ని పొందలేవు. నీవు ప్రక్షాళన చేయబడి మరియు పరిపూర్ణుడివిగా మార్చబడిన తర్వాత, నీవు పరిశుద్ధుడివి అవుతావు, నీవు సాధారణ వ్యక్తిగా ఉంటావు మరియు నీవు దేవుని ఆశీర్వాదం పొందుతావు మరియు దేవునికి ఆనందం కలిగిస్తావు. దేవుడు ఈ రోజు చేసిన కార్యము రక్షణ, దానికి మించి, ఇది తీర్పు, శిక్ష మరియు శపించడం. దీనికి అనేక కోణాలున్నాయి. దేవుని పలుకులలో తీర్పు మరియు శిక్ష, అలాగే శాపాలు ఉన్నాయని మీరందరికీ కనిపిస్తుంది. నేను ఒక ప్రభావాన్ని సాధించడానికి, ప్రజలు తమను తాము తెలుసుకునేలా చేయడానికి మాట్లాడుతాను, అంతేగానీ ప్రజలను మృత్యుబారిన పడవేయటానికి కాదు. నా హృదయం మీ కోసమే ఉంది. నేను కార్యము చేసే విధానాలలో మాట్లాడటం ఒకటి; వాక్యముల ద్వారా నేను దేవుని స్వభావాన్ని వ్యక్తపరుస్తాను మరియు నీవు దేవుని చిత్తాన్ని అర్థం చేసుకునేలా వీలుకల్పిస్తాను. నీ శరీరం చనిపోవచ్చు, కానీ నీకు ఆత్మ మరియు మనస్సు ఉన్నాయి. మనుషులు దేహం మాత్రమే పొంది ఉంటే, అప్పుడు వారి విశ్వాసానికి అర్థం ఉండేది కాదు, అదేవిధంగా, నేను చేసిన ఈ కార్యమంతటికీ ఏ అర్థం ఉండేది కాదు. ఈరోజు, నేను ఒక విధంగా, ఆ తర్వాత మరో విధంగా మాట్లాడుతాను; ఒకసారి నేను ప్రజల పట్ల అతి ద్వేషంతో ఉంటాను, ఆ తర్వాత కొంతకాలం నేను అత్యంత ప్రేమగా ఉంటాను; నేను ఇదంతా నీ స్వభావాలలో మార్పు సాధించడానికి, అలాగే దేవుని కార్యము పట్ల నీ ఆలోచనలలో పరివర్తన తీసుకురావడానికి చేస్తాను.

అంత్యకాలము వచ్చేసింది మరియు ప్రపంచవ్యాప్తంగా ఉన్న దేశాలు సంక్షోభంలో ఉన్నాయి. రాజకీయ గందరగోళం ఉంది, కరువులు, తెగుళ్ళు, వరదలు మరియు క్షామాలు ప్రతిచోటా కనిపిస్తున్నాయి. మానవ ప్రపంచంలో మారణహోమం ఉంది; పరలోకం కూడా విపత్తును కిందికి పంపింది. అంత్యకాలపు సంకేతాలు ఇవే. కానీ ప్రజలకు, ఇది వేడుక మరియు శోభతో నిండిన ప్రపంచంలా కనిపిస్తుంది; ఇలా కనిపించడం క్రమక్రమంగా పెరుగుతూ ఉంది, ప్రజల హృదయాలన్నీ దానివైపు ఆకర్షించబడతాయి మరియు అనేకమంది చిక్కుకుపోతారు మరియు దాని నుండి తమంతట తాము బయటికి రాలేరు; మోసం మరియు మంత్రవిద్య చేసే వారి చేతిలో చాలా పెద్ద సంఖ్యలో ప్రజలు మోసపోతారు. నీవు పురోగతి కోసం కృషి చేయకపోతే, ఆదర్శాలు లేకపోతే మరియు నీకైనీవు నిజమైన మార్గంలో నిలదొక్కుకోలేక పోతే, నీవు ఎగిసి పడుతున్న పాపపు అలలలో కొట్టుకుపోతావు. చైనా అన్నింటికంటే అత్యంత వెనుకబడిన దేశం; ఇది యెఱ్ఱని మహాఘటసర్పము చుట్టచుట్టుకొని పడుకుని ఉన్న భూమి, ఇక్కడ అత్యధికులు విగ్రహారాధన మరియు మంత్రవిద్య చేస్తారు, ఇక్కడ అత్యధిక దేవాలయాలు ఉన్నాయి మరియు ఇది అశుద్ధమైన ప్రేతాత్మలు నివసించే ప్రదేశం. నీవు దానిలో జన్మించావు, దానిలోనే చదువుకున్నావు మరియు దాని ప్రభావంలో మునిగిపోయావు; అది నిన్ను చెడగొట్టింది మరియు హింసించింది, కానీ మేల్కొన్న తర్వాత నీవు దానిని త్యజించావు మరియు దేవుడు నిన్ను పూర్తిగా పొందాడు. ఇదే దేవుని మహిమ, అందుకే ఈ కార్యపు దశకు గొప్ప ప్రాముఖ్యత ఉంది. దేవుడు అంత గొప్ప స్థాయిలో కార్యము చేశాడు, అనేక వాక్యములు చెప్పాడు, ఆయన అంతిమంగా మిమ్మల్ని పూర్తిగా పొందుతాడు—దేవుని నిర్వహణ కార్యములో ఇది ఒక భాగం మరియు సాతానుతో దేవుని యుద్ధంలో మీరు “విజయాన్ని పాడుచేసేవారు.” మీరు సత్యాన్ని ఎంత ఎక్కువగా అర్థం చేసుకుంటే, మీ చర్చి జీవితం ఎంత బాగా ఉంటే, అంత ఎక్కువగా యెఱ్ఱని మహాఘటసర్పము మోకరిల్లేలా చేయబడుతుంది. ఇవన్నీ ఆధ్యాత్మిక ప్రపంచ విషయాలు-అవి ఆధ్యాత్మిక ప్రపంచపు యుద్ధాలు మరియు దేవుడు విజయం సాధించినప్పుడు, సాతాను సిగ్గుపడి కూలిపోతుంది. దేవుని కార్యపు ఈ దశకు విపరీతమైన ప్రాముఖ్యత ఉంది. దేవుడు అంత గొప్ప స్థాయిలో కార్యము చేస్తాడు మరియు మీరు సాతాను ప్రభావం నుండి తప్పించుకోగలగడానికి, పరిశుద్ధ భూమిలో, దేవుని వెలుగులో జీవించగలగడానికి మరియు వెలుగు నాయకత్వం మరియు మార్గదర్శకత్వం పొందగలగడానికి, ఈ వ్యక్తుల సమూహాన్ని దేవుడు పూర్తిగా రక్షిస్తాడు. అప్పుడు నీ జీవితానికి ఒక అర్థం ఉంటుంది. మీరు తినేవి మరియు ధరించేవి అవిశ్వాసుల కంటే భిన్నంగా ఉంటాయి; మీరు దేవుని వాక్యములను ఆస్వాదిస్తారు మరియు అర్థవంతమైన జీవితాన్ని గడుపుతారు—అయితే వారు ఏమి ఆస్వాదిస్తారు? వారు తమ “పూర్వీకుల వారసత్వాన్ని” మరియు తమ “జాతీయ స్ఫూర్తిని” మాత్రమే ఆస్వాదిస్తారు. వీరిలో లేశమాత్రం కూడా మానవత్వం లేదు! మీ దుస్తులు, మాటలు మరియు పనులన్నీ వారికంటే భిన్నంగా ఉంటాయి. అంతిమంగా, అశుద్ధత నుండి మీరు పూర్తిగా తప్పించుకుంటారు, ఇకపై సాతాను ప్రలోభంలో చిక్కుకోరు మరియు దేవుని రోజువారీ కేటాయింపును పొందుతారు. మీరు ఎల్లప్పుడూ అప్రమత్తంగా ఉండాలి. మీరు అశుద్ధ ప్రదేశంలో జీవిస్తున్నప్పటికీ, మీకు అశుద్ధము అంటుకోదు మరియు మీరు దేవుని గొప్ప రక్షణ పొందుతూ, ఆయనతో కలిసి జీవిస్తారు. ఈ పసుపు భూమిలోని అందరి నుండి దేవుడు మిమ్మల్ని ఎంచుకున్నాడు. మీరు అత్యంత ఆశీర్వాదం పొందిన వారు కాదా? నీవు సృష్టించబడిన జీవివి-అయినప్పటికీ నీవు దేవుడిని ఆరాధించాలి మరియు అర్థవంతమైన జీవితాన్ని అనుసరించాలి. నీవు దేవుడిని ఆరాధించకుండా, నీ అశుద్ధమైన దేహంలో జీవిస్తే, అప్పుడు నీవు మానవ రూపంలో ఉన్న మృగానివి మాత్రమే కాదా? నీవు మానవుడివి కాబట్టి, నీవు దేవుని కోసం మూల్యం చెల్లించాలి మరియు అన్ని బాధలను సహించాలి! ఈరోజు నీకు ఎదురవుతున్న కొద్దిపాటి బాధలను నీవు సంతోషంగా మరియు నిశ్చయముగా అంగీకరించాలి మరియు యోబు, పేతురు లాగా అర్ధవంతమైన జీవితాన్ని గడపాలి. ఈ ప్రపంచంలో, మనిషి అపవాది దుస్తులను ధరిస్తాడు, అపవాది నుండి ఆహారం తింటాడు మరియు దాని అశుద్ధములో పూర్తిగా తొక్కబడుతూ, అపవాది బొటనవేలు క్రింద పని మరియు సేవ చేస్తాడు. నీవు జీవిత అర్థాన్ని గ్రహించకపోతే లేదా నిజమైన మార్గాన్ని పొందకపోతే, ఈ విధంగా జీవించడంలో ప్రాముఖ్యత ఏముంటుంది? మీరు సరైన మార్గాన్ని అనుసరించే, మెరుగుదలను కోరుకునేవారు. మీరు యెఱ్ఱని మహాఘటసర్పము ఉన్న దేశంలో మేల్కొన్న మరియు దేవుడు నీతిమంతులు అని పిలిచే వ్యక్తులు. అది అత్యంత అర్థవంతమైన జీవితం కాదా?

కృపా కాలంలో, యోహాను యేసుకు మార్గము సరాళము చేశాడు. యోహాను తన స్వయంగా దేవుని కార్యాన్ని చేయలేకపోయాడు కానీ మానవ కర్తవ్యాన్ని మాత్రమే నెరవేర్చాడు. ప్రభువుకు ముందుగా నడిచిన వ్యక్తిగా యోహాను ఉన్నప్పటికీ, అతడు దేవునికి ప్రాతినిధ్యం వహించలేకపోయాడు; అతడు పరిశుద్ధాత్మచేత వాడబడిన ఒక వ్యక్తి మాత్రమే. యేసు బాప్తీస్మము పొందిన తరువాత, పరిశుద్ధాత్మ పావురమువలె ఆయన మీదికి దిగి వచ్చాడు. అప్పుడు ఆయన తన కార్యాన్ని ప్రారంభించాడు, అంటే, ఆయన క్రీస్తు పరిచర్యను నిర్వహించడం ప్రారంభించాడు. అందుకే ఆయన దేవుని గుర్తింపును పొందాడు, ఎందుకంటే ఆయన దేవుని దగ్గర నుండి వచ్చాడు. దీనికి ముందు అతని విశ్వాసము ఎలా ఉన్నప్పటికీ—అది కొన్ని సార్లు బలహీనంగా లేదా కొన్నిసార్లు బలముగా ఉండవచ్చు—అంటే, ఆయన తన పరిచర్యను నిర్వహించడానికి ముందు జీవించిన జీవితమంతా సామాన్య మానవ జీవితానికి సంబంధించినదే. ఆయన బాప్తీస్మము పొందిన తరువాత (అంటే, అభిషేకించబడిన), దేవుని శక్తి మరియు మహిమ తక్షణమే ఆయనతో ఉన్నాయి, అందువలన ఆయన తన పరిచర్యను ప్రారంభించాడు. ఆయన నేరుగా స్వయంభవుడైన దేవుని తరపున పని చేస్తున్నందున, ఆయన సూచక క్రియలు మరియు ఆశ్చర్య కార్యాలు చేయగలడు, అద్భుతాలు జరిగించగలడు, మరియు ఆయన శక్తిని అధికారాన్ని కలిగి ఉన్నాడు; ఆయన తనకు బదులుగా తన స్థానములో ఆత్మ కార్యాన్ని చేస్తూ ఆత్మ స్వరాన్ని వ్యక్త పరుస్తున్నాడు. అందువలన, ఆయనే స్వయంభవుడైన దేవుడు; ఇది నిర్వివాదమైన విషయం. యోహాను పరిశుద్ధాత్మ చేత వాడబడిన వ్యక్తి. అతడు దేవునికి ప్రాతినిథ్యం వహించలేకపోయాడు, మరియు అలా దేవునికి ప్రాతినిథ్యం వహించడం కూడా అతనికి సాధ్యపడదు. ఒకవేళ అతడు అలా చేయాలని అనుకొని ఉంటే, పరిశుద్ధాత్మ దానిని ఒప్పుకునేవాడు కాదు, ఎందుకంటే స్వయంభవుడైన దేవుడు నెరవేర్చాలని ఉద్దేశించిన కార్యాన్ని అతడు చేయలేడు. బహుశా అతనిలో మానవ చిత్తము ఎక్కువగా ఉండి ఉండవచ్చు, లేదా అతిరిక్త ప్రవర్తన ఏదైనా ఉండి ఉండొచ్చు; ఎట్టి పరిస్థితుల్లోనూ అతడు నేరుగా దేవునికి ప్రతినిధిగా ఉండలేడు. అతని తప్పిదాలు మరియు తనను మాత్రమే సూచిస్తాయి, కానీ అతని పని పరిశుద్ధాత్మ సూచనగా వున్నది. అయినప్పటికీ, అతనికి చెందినవన్నీ దేవునికి ప్రాతినిధ్యం వహించాయని నీవు చెప్పలేవు. అతని వక్రమార్గము మరియు తప్పిదం కూడా దేవుణ్ణి కనుపరచగలవా? మానవునికి ప్రాతినిథ్యం వహించడంలో తప్పిదము జరగటం సాధారణం, కానీ నీ దేవునికి ప్రాతినిథ్యం వహించడంలో అవ్యక్తతను కనుబరిస్తే, దేవుణ్ణి అవమానించడం కాదా? అది పరిశుద్ధాత్మ దూషణ కాదా? మనిషి ఇతరులచే ఎంత ఘనపరచబడినా గాని, అతన్ని దేవుని స్థానంలో నిలబెట్టడానికి పరిశుద్ధాత్మ అంత తేలికగా అనుమతించడు. ఒకవేళ అతడు దేవుడు కాకపోతే, అంతము వరకు అతడు స్థిరముగా ఉండలేడు. మనిషి మనిషికి ఇష్టమొచ్చినట్లుగా దేవునికి ప్రాతినిథ్యం వహించడానికి పరిశుద్ధాత్మ అనుమతించడు! ఉదాహరణకు, యోహానుకు సాక్ష్యమిచ్చింది పరిశుద్ధాత్మయే మరియు యేసు కొరకు మార్గము సరాళము చేసే వానిగా అతన్ని వెల్లడిచేసింది కూడా పరిశుద్ధాత్మయే, కానీ పరిశుద్ధాత్మ ద్వారా అతనిపై జరిగించబడిన కార్యమే బాగా ఎంచబడింది. యోహానును అడిగిందల్లా యేసుకు మార్గాన్ని సరాళము చేసి, ఆయనకు మార్గాన్ని సిద్ధం చేయమని మాత్రమే. అంటే, మార్గము సరాళము చేయటంలో పరిశుద్ధాత్మ అతని పనిని మాత్రమే సమర్థిస్తూ అలాంటి పని చేయడానికి మాత్రమే అతన్ని అనుమతించాడు—మరో పని చేయటానికి అతనికి అనుమతి లేదు. యోహాను ఏలియాకు సూచనగా ఉన్నాడు, మరియు అతడు మార్గము సరాళము చేసిన ఒక ప్రవక్తకు ప్రాతినిథ్యం వహించాడు. ఈ విషయంలో పరిశుద్ధాత్మ అతన్ని ఎత్తి పట్టుకున్నాడు; మార్గము సరాళము చేసే పనిని అతడు చేస్తున్నంత కాలం, పరిశుద్ధాత్మ అతన్ని ఎత్తి పట్టుకున్నాడు. అయితే, ఒకవేళ అతడు తనను తానే దేవుడని ప్రకటించుకుని, విమోచన కార్యాన్ని పూర్తి చేయడానికి వచ్చానని చెప్పుకుంటే, అప్పుడు పరిశుద్ధాత్మ అతన్ని క్రమశిక్షణలో పెట్టేవాడు. యోహాను చేసిన పని ఎంత గొప్పదైనా, అది పరిశుద్ధాత్మచేత ఎత్తబడినప్పటికీ, అతని పనికి హద్దులు కలవు. పరిశుద్ధాత్మ అతని పనిని నిజంగా ఎత్తిపట్టుటకు అనుమతించినప్పటికీ, ఆ సమయంలో అతనికి ఇచ్చిన అధికారం అతని మార్గము సరాళము చేయడానికే పరిమితం చేయబడింది. అతడు ఇక, ఇతర పని, ఏదీ చేయలేడు, ఎందుకంటే అతడు మార్గాన్ని సరాళము చేసిన యోహాను మాత్రమే, యేసు కాదు. అందుచేత, పరిశుద్ధాత్మ సాక్ష్యము కీలకమైనది, కానీ మనిషి చేయడానికి పరిశుద్ధాత్మ అనుమతించే పని ఇంకా ఎంతో కీలకమైనది. ఆ కాలంలో యోహాను అద్భుత సాక్ష్యాన్ని పొందలేదా? అతని పని కూడా గొప్పది కాదా? అయితే అతడు చేసిన పని యేసు చేసిన అధిగమించలేదు, ఎందుకంటే అతడు పరిశుద్ధాత్మ చేత వాడబడిన ఒక వ్యక్తి కంటే ఎక్కువేమీ కాదు మరియు దేవునికి నేరుగా ప్రాతినిథ్యం వహించలేదు, కాబట్టి అతడు చేసిన పని పరిమితమైనది. అతడు మార్గాన్ని సరాళము చేసే పని పూర్తి చేసిన తర్వాత, పరిశుద్ధాత్మ ఇక అతని సాక్ష్యాన్ని ఎన్నడూ ఎత్తిపట్టలేదు, కొత్త పని ఏమీ అతన్ని అనుసరించలేదు, మరియు స్వయంభవుడైన దేవుని కార్యము ప్రారంభమవ్వగానే అతడు వెళ్ళిపోయాడు.

కొంతమంది దురాత్మల చేత పట్టుబడి, “నేనే దేవుడను!” అని పెద్దగా కేకలు వేస్తున్నారు. అయితే, చివరికి, వారు బయలుపరచబడతారు, ఎందుకంటే వారు ప్రాతినిథ్యం వహిస్తున్న దానిలోనే వారు తప్పుగా ఉన్నారు. వారు సాతానుకు ప్రాతినిథ్యం వహిస్తారు, మరియు పరిశుద్ధాత్మ వారిపట్ల శ్రద్ధ చూపడు. నిన్ను నీవు ఎంత గొప్పగా ఘనపరుచుకున్నా లేదా ఎంత గట్టిగా అరిచినా, నీవు ఇప్పటికీ ఒక జీవివి మరియు సాతానుకు సంబంధించిన వాడవు. “నేనే దేవుడను, నేను దేవుని ప్రియ కుమారుడను!” అని నేనెప్పుడూ కేకలు వేయలేదు. కానీ నేను చేసే పని దేవుని పనే. నేను అరవడం అవసరమా? గొప్ప చేసుకోవాల్సిన అవసరం లేదు. దేవుడు తన కార్యాన్ని తానే స్వయంగా చేస్తాడు మరియు ఆయనకు ఒక స్థాయిని ఇవ్వడానికి లేదా గౌరవప్రదమైన ఒక బిరుదును ఇవ్వడానికి మనిషి అవసరం లేదు: ఆయన కార్యము ఆయన గుర్తింపును మరియు స్థాయిని తెలియజేస్తుంది. ఆయన బాప్తీస్మానికి ముందు, యేసు స్వయంభవుడైన దేవుడు కాదా? ఆయన మానవావతారి అయిన దేవుని దేహము కాదా? సాక్ష్యాన్ని పొందిన తరువాత మాత్రమే ఆయన దేవుని అద్వితీయ కుమారునిగా అయ్యాడని ఖచ్చితంగా చెప్పలేమా? ఆయన తన కార్యాన్ని ప్రారంభించడానికి చాలాకాలం ముందు, అప్పటికే యేసు అనే పేరుతో ఏ మానవుడు లేడా? నీవు కొత్త మార్గాలను ముందుకు తీసుకురాలేకపోతున్నావు లేదా ఆత్మకు ప్రాతినిథ్యం వహించలేకపోతున్నావు. ఆత్మ కార్యాన్ని, లేదా ఆయన మాట్లాడే వాక్కులను నీవు వ్యక్తపరచలేవు. స్వయంభవుడైన దేవుని కార్యాన్ని నీవు చేయలేవు, మరియు ఆత్మ కార్యాన్నీ నీవు చేయలేవు. దేవుని జ్ఞానము, అద్భుతము, అపరిమితమైన వివేకము, మరియు దేవుడు మానవుని దండించే పూర్తి స్వభావము అనే ఈ వ్యక్తీకరించడానికి ఇవన్నీ మీ సామర్థ్యానికి మించినవి. అందువల్ల దేవుడని చెప్పుకోడానికి ప్రయత్నించడం నిరుపయోగం; నీకు పేరు మాత్రమే ఉంటుంది గాని ఏదీ ఉండదు. దేవుడే స్వయంగా వచ్చాడు, కానీ ఎవరూ ఆయనను గుర్తించలేదు, అయినప్పటికీ ఆయన తన కార్యములో మరియు ఆత్మకు ప్రాతినిథ్యం వహించడంలో అలా కొనసాగాడు. నీవు ఆయనను మానవుడు లేదా దేవుడు ప్రభువు అని లేదా క్రీస్తు అని పిలిచినా, లేక ఆమెను సోదరి అని పిలిచినా, అది అంత పట్టించుకొనవలసిన విషయం కాదు. కానీ ఆయన చేసే కార్యము స్వయంభవుడైన దేవుని మరియు ఆత్మ కార్యమని సూచిస్తుంది. మానవుడు తనను పిలిచే పేరు గురించి ఆయన పట్టించుకోడు. ఆ పేరు ఆయన కార్యాన్ని నిర్ధారించగలదా? నీవు ఆయనను ఏమని పిలిచినా సరే, దేవునికి సంబంధించినంతవరకు, ఆయన దేవుని ఆత్మను కలిగిన మానవావతారపు దేహమై యున్నాడు; ఆయన ఆత్మకు ప్రాతినిధ్యం వహిస్తూ, ఆత్మ ద్వారా ఆమోదించబడ్డాడు. నీవు కొత్త యుగానికి దారి చూపలేక, లేదా పాత దానికీ ముగింపు పలకక, లేదా క్రొత్త యుగములో ప్రవేశించక, లేదా క్రొత్త కార్యాన్ని చేయలేకపోతే, అప్పుడు నీవు దేవుడని పిలవబడలేవు!

పరిశుద్ధాత్మ చేత వాడబడిన వ్యక్తి కూడా దేవునికి ప్రాతినిథ్యం వహించలేడు. అటువంటి వ్యక్తి దేవునికి ప్రాతినిథ్యం వహించలేడని చెప్పటం మాత్రమే కాదు, గాని అతడు చేసే పని కూడా దేవునికి నేరుగా ప్రాతినిథ్యం వహించలేదు. మరో మాటలో చెప్పాలంటే, మానవ అనుభవం దేవుని నిర్వహణలో నేరుగా భాగమై ఉండదు, మరియు ఇది దేవుని నిర్వహణకు ప్రాతినిధ్యం వహించలేదు. స్వయంభవుడైన దేవుడు చేసే కార్యమనేది పూర్తిగా తన స్వంత నిర్వహణ ప్రణాళికలో తానే చేయాలని ఉద్దేశించిన మరియు గొప్ప నిర్వహణకు సంబంధించిన కార్యమునైయున్నది. మనిషి ద్వారా జరిగించబడిన కార్యము వారి వ్యక్తిగత అనుభవాన్ని అందిస్తుంది. అది ఇంతకుముందు వెళ్లిన వారికి అతీతంగా కొత్త అనుభవ మార్గం కనుగొనడాన్ని, మరియు పరిశుద్ధాత్మ నడిపింపులో ఉన్న వారి సహోదర సహోదరీలకు మార్గసూచకం చేయడాన్ని కలిగి ఉంటుంది. ఈ వ్యక్తులు వారి వ్యక్తిగత అనుభవమునైనా లేదా ఆధ్యాత్మిక ప్రజల ఆధ్యాత్మిక రచనలనైనా అందిస్తారు. ఈ వ్యక్తులు పరిశుద్ధాత్మచేత వాడబడినప్పటికీ, వారు చేసే పనికి ఆరువేల సంవత్సరాల ప్రణాళికలోని గొప్ప నిర్వహణ కార్యానికి ఎలాంటి సంబంధం లేదు. వారు తాము నిర్వహించగలిగే విధులు ముగిసే వరకు, లేదా వారి జీవితాలు అంతమయ్యేవరకు, వివిధ కాలాల్లోని ప్రజలను పరిశుద్ధాత్మ సహవాసంలో నడిపించడానికి పరిశుద్ధాత్మ ద్వారా లేవనెత్తబడినవారైయున్నారు. వారు చేసే పని స్వయంభవుడైన దేవుని కొరకు సరియైన మార్గాన్ని సిద్ధపరచడం లేదా స్వయంభవుడైన దేవుని నిర్దిష్టమైన నిర్వహణ దశను భూమి మీద కొనసాగించటం మాత్రమే. తమలో తాము, ఆయన నిర్వహణ మహత్కార్యాన్ని ఈ వ్యక్తులు చేయలేరు, లేదా కొత్త మార్గాలనూ తెరవలేరు, వారిలో ఎవ్వరూ గత యుగము నుండి ఉన్న దేవుని కార్యమంతటినీ ఒక ముగింపుకు కూడా తీసుకురాలేరు. కాబట్టి, వారు చేసే పని తన విధిని నిర్వర్తించే సృష్టించబడిన వ్యక్తికి మాత్రమే ప్రాతినిధ్యం వహిస్తుంది మరియు ఆయన పరిచర్యను నిర్వహిస్తున్న స్వయంభవుడైన దేవునికి ప్రాతినిథ్యం వహించలేదు. ఇది ఎందుకంటే వారు చేసే పని స్వయంభవుడైన దేవుడు చేసిన కార్యానికి భిన్నంగా ఉంటుంది. కొత్త యుగములో నాంది పలికే కార్యము మానవుడు దేవుని స్థానంలో ఉండి చేసేది కాదు. ఇది స్వయంభవుడైన దేవుడు తప్ప మరి ఎవరూ చేయలేనిది. మానవుడు పరిశుద్ధాత్మ ద్వారా ప్రేరేపించబడటం లేదా వెలిగించబడటం జరిగినప్పుడు, అతడు చేసే పని అంతా సృజించబడిన వానిగా తన కర్తవ్యాన్ని నిర్వర్తించడమే. ఈ వ్యక్తులు అందించే మార్గదర్శకత్వములో పూర్తిగా అనుదిన జీవితంలోని అనుసరణ మార్గాన్ని మనిషికి చూపడాన్ని మరియు దేవుని చిత్తానుసారంగా అతడు ఎలా ప్రవర్తించాలి అనేదాన్ని కలిగి ఉంటుంది. మానవ కార్యము దేవుని నిర్వహణలో జోక్యం చేసుకోదు మరియు ఆత్మ కార్యానికి ప్రాతినిధ్యం వహించదు. ఒక ఉదాహరణగా, విట్నెస్ లీ మరియు వాచ్ మెన్ ల పని దారిలో నడిపించడమే. మార్గము కొత్తదైనా లేదా పాతదైనా, కార్యము అనేది బైబిల్లో నిలిచి ఉండాలనే నియమం మీద ఆధారపడి ఉన్నది. అది స్థానిక సంఘాన్ని పునరుద్ధరించడమైనా లేదా నూతన స్థానిక సంఘాన్ని నిర్మించడమైనా, వారి పని సంఘాలను స్థాపించడమై ఉన్నది. యేసు మరియు ఆయన అపోస్తలులు పూర్తి చేయకుండా వదిలిపెట్టిన లేదా కృపా కాలంలో ఇంకా అభివృద్ధి చెందని కార్యము మీద వారు చేసిన పని కొనసాగించబడింది. తమ పనిలో వారు చేసిందల్లా యేసు తన కార్యపు సమయంలో చేసిన దానిని పునరుద్ధరించాలని ఆయన తరువాత రాబోవు తరాలు చేయాలని ఆజ్ఞాపించబడ్డారు, అంటే వారి తలలను కప్పుకోవడం, బాప్తీస్మము పొందటం, రొట్టె విరవడం, లేదా ద్రాక్ష రసాన్ని త్రాగడం పాటించాలని ఆజ్ఞాపించబడ్డారు. బైబిల్ అనుసరించటం మరియు బైబిల్లోని మార్గాలను అన్వేషించడమే వారి పని అని చెప్పవచ్చు. వారు ఏ రకమైన కొత్త పద్ధతులను సృష్టించలేదు. కాబట్టి, వారి పని బైబిల్లోని నూతన మార్గాలను కనుగొనడం, అలాగే మెరుగైన మరింత వాస్తవికమైన ఆచరణలను ఆవిష్కరించడమే అని ఎవరైనా చూడగలరు. కానీ వారి పనిలో ఏ ఒక్కరూ దేవుని ప్రస్తుత చిత్తాన్ని కనిపెట్టలేరు, అంత్య దినాల్లో దేవుడు చేయాలనుకుంటున్న నూతన కార్యాన్ని అసలు కనుగొనలేరు. ఎందుకంటే వారు నడిచే మార్గము ఇంకా పాతదే—ఎలాంటి పునరుద్ధరణ లేదు మరియు పురోగతి లేదు. యేసు సిలువ వేయబడిన వాస్తవానికి కట్టుబడి, పశ్చాత్తాపపడి తమ పాపాలను ఒప్పుకోమని ప్రజలను కోరే ఆచరణను పాటిస్తూ, అంతము వరకు సహించువాడు రక్షింపబడతాడు మరియు పురుషుడు స్త్రీకి శిరస్సై ఉన్నాడు, మరియు స్త్రీ తన భర్తకు లోబడాలి, మరియు సహోదరీలు కేవలం లోబడాలి కానీ, ప్రసంగించకూడదనే సాంప్రదాయబద్దమైన భావనని మరింత ఎక్కువగా విశ్వసించడం కొనసాగించారు. ఒకవేళ అలాంటి నాయకత్వపు విధానాన్ని ఆచరించడం కొనసాగించబడి ఉంటే, పరిశుద్ధాత్మ నూతన కార్యాన్ని జరిగించడాన్ని, కట్టడల నుండి ప్రజలను విడిపించడాన్ని, లేదా వారిని సుందరమైన స్వతంత్ర రాజ్యంలోనికి నడిపించడాన్ని చేయగలిగేవాడు కాదు. అందుచేత, యుగాన్నే మార్చేసే ఈ కార్యపు దశకు, దేవుడే స్వయంగా కార్యము జరిగించి మాట్లాడవలసి ఉన్నది; లేకపోతే ఆయన స్థానంలో ఎవరూ అలా చేయలేరు ఇప్పటిదాకా, ఈ సహవాసపు వెలుపల ఉన్న పరిశుద్ధాత్మ కార్యమంతా నిలిచిపోయింది, మరియు పరిశుద్ధాత్మ ద్వారా వాడబడిన వారు తమ ఆధ్యాత్మిక వైఖరులను కోల్పోయారు. కాబట్టి, పరిశుద్ధాత్మ ద్వారా వాడబడిన ప్రజల పని స్వయంభవుడైన దేవుడు చేసిన కార్యానికి భిన్నంగా ఉన్నందున, వారు ఎవరి తరపున వ్యవహరిస్తున్నారో వారి గుర్తింపులు మరియు గుణగణాలు కూడా అలాగే భిన్నంగా ఉంటాయి. ఎందుకంటే పరిశుద్ధాత్మ చేయాలని ఉద్దేశించిన కార్యమూ విభిన్నంగా ఉంటుంది, మరియు ఈ లెక్కలో ఒకే విధంగా పని చేసేవారికి వేర్వేరు గుర్తింపులు మరియు హోదాలు ఇవ్వబడతాయి. పరిశుద్ధాత్మ చేత వాడబడిన వ్యక్తులు కొంత కొత్త పని కూడా చేయవచ్చు మరియు మునుపటి యుగంలో చేసిన కొంత పని కూడా తొలగించవచ్చు, కానీ వారు చేసేది కొత్త యుగంలో దేవుని చిత్తాన్ని మరియు స్వభావాన్ని వ్యక్తపరచబడదు. వారు మునుపటి యుగపు పనిని తొలగించడానికి మాత్రమే పని చేస్తారు, స్వయంభవుడైన దేవుని స్వభావానికి నేరుగా ప్రాతినిధ్యం వహించే ఉద్దేశంతో కొత్త కార్యమును జరిగించు క్రమములో వారు పని చేస్తారు. అందువల్ల, వాడుకలోలేని పద్ధతులను వారు ఎన్ని తొలగించినా లేదా నూతన ఆచరణలను వారు ఎన్ని ప్రవేశపెట్టినా, ఇప్పటికీ వారు మనుష్యునికి మరియు సృష్టించబడిన జీవులకే ప్రాతినిధ్యం వహిస్తారు. అయితే, స్వయంభవుడైన దేవుడు కార్యాన్ని జరిగించేటప్పుడు, పాత యుగపు ఆచరణల తొలగింపును బహిరంగముగా ప్రకటించడు లేదా కొత్త యుగపు ప్రారంభాన్ని నేరుగా ప్రకటించడు. ఆయన తను చేసే కార్యములో నేరుగా మరియు ముక్కు సూటిగా ఉంటాడు. ఆయన చేయాలనుకున్న కార్యాన్ని చేయడంలో నిష్పక్షపాతంగా ఉంటాడు; అంటే, ఆయన తెచ్చిన కార్యాన్ని సూటిగా వ్యక్తపరుస్తాడు, తన అస్తిత్వాన్ని మరియు స్వభావాన్ని వ్యక్తపరుస్తూ, తన కార్యాన్ని నేరుగా మొదట ఉద్దేశించినట్లుగానే చేస్తాడు. మనిషి చూస్తున్నట్లుగా, ఆయన స్వభావము మరియు ఆయన కార్యము కూడా గత కాలాల్లో ఉన్నదానికి భిన్నంగానే ఉంటుంది. అయితే, స్వయంభవుడైన దేవుని దృష్టిలో, ఇది ఆయన కార్యపు ఒక కొనసాగింపుగా మరియు తదుపరి పురోభివృద్దిగా మత్రమే ఉన్నది. స్వయంభవుడైన దేవుడు కార్యము చేసినప్పుడు, ఆయన తన వాక్యాన్ని వ్యక్తపరుస్తూ కొత్త కార్యాన్ని నేరుగా తీసుకొస్తాడు. మనిషి పని చేసేటప్పుడు, అంటే అది ఒక చర్చయైనా మరియు అధ్యయనము ద్వారానైనా, లేదా అది ఇతరుల పని మీద స్థాపించబడిన ఒక జ్ఞాన వ్యాప్తియైనా మరియు ఆచరణ యొక్క క్రమబద్ధీకరణయైనా దేవుని కార్యానికి విభిన్నంగా ఉంటుంది. అంటే, మనిషి ద్వారా జరిగించబడిన కార్యపు లక్షణపు స్థాపించబడిన క్రమాన్ని అనుసరించడం మరియు “కొత్త పాదరక్షలు ధరించి పాత మార్గాల్లో నడుచుటయైయున్నది.” అంటే పరిశుద్ధాత్మ చేత వాడబడిన ప్రజలు నడిచిన మార్గం కూడా స్వయంభవుడైన దేవుడు ప్రారంభించిన దానిపైనే కట్టబడిందని అర్థము. కాబట్టి, సమస్తమని చెప్పి, జరిగించిన తరువాత మనిషి మనిషిగాను, మరియు దేవుడు దేవుడుగానే ఉంటాడు.

ఇస్సాకు అబ్రహాముకు జన్మించినట్లే, యోహాను వాగ్దానాన్ని బట్టి జన్మించాడు. అతడు యేసు కోసం మార్గాన్ని సరాళము చేసి ఎంతో పని చేశాడు, కానీ అతడు దేవుడు కాదు. అయితే, అతడు ప్రవక్తలలో ఒకడు ఎందుకంటే అతడు మాత్రమే యేసుకు మార్గాన్ని సరాళం చేశాడు. అతని పని కూడా గొప్పది, మరియు అతడు మార్గాన్ని సరాళము చేసిన తర్వాత మాత్రమే యేసు తన కార్యాన్ని లాంఛనంగా ప్రారంభించాడు. సారాంశంగా చెప్పాలంటే, అతడు యేసు కొరకు పని మాత్రమే చేశాడు, యేసు కార్యానికి సేవ చేయడమే అతని పనియైయుండెను. అతడు మార్గము సరాళము చేయడాన్ని పూర్తి చేసిన తర్వాత, నూతన కార్యమైన, పటిష్టమైన మరియు ఎంతో వివరణాత్మకమైన తన కార్యాన్ని జరిగించుటను యేసు ప్రారంభించాడు. కార్యములో మొదటి భాగాన్ని మాత్రమే యోహాను చేశాడు; నూతన కార్యములోని అధిక భాగము యేసు ద్వారా జరిగించబడింది. యోహాను ఒక కొత్త పని కూడా చేశాడు, కానీ కొత్త యుగంలో నాంది పలికింది అతడు కాదు. యోహాను వాగ్దానాన్ని బట్టి జన్మించాడు, మరియు అతని పేరు దేవదూత ద్వారా పెట్టబడింది. ఆ సమయంలో, కొంతమంది అతని తండ్రి అయిన జకర్యా పేరును అతనికి పెట్టాలనుకున్నారు, కానీ తన తల్లి మాట్లాడుతూ, “ఈ బిడ్డను ఆ పేరు పెట్టి పిలవలేము. అతడు యోహాను అని పిలవాలి,” అని చెప్పింది. ఇదంతా పరిశుద్ధాత్మ ఆజ్ఞానుసారం జరిగింది. యేసు కూడా పరిశుద్ధాత్మ ఆజ్ఞానుసారమే పేరు పెట్టబడ్డాడు, ఆయన పరిశుద్ధాత్మ ద్వారా జన్మించాడు, మరియు ఆయన పరిశుద్ధాత్మ ద్వారా వాగ్దానము చేయబడ్డాడు. యేసు దేవుడును, క్రీస్తును, మరియు మనుష్య కుమారుడైయుండెను. అయితే, యోహాను చేసిన పని కూడా గొప్పది అయినప్పుడు, ఎందుకు అతడు దేవుడని పిలవబడలేదు? యేసు చేసిన కార్యానికి మరియు యోహాను చేసినదానికి మధ్యగల ఖచ్చితమైన వ్యత్యాసం ఏమిటి? యేసుకు మార్గాన్ని సరాళము చేసిన వాడు యోహాను అనేది కేవలం కారణమేనా? లేక ఇది దేవుడు ముందుగానే నిర్ణయించినందుకా? “పరలోకరాజ్యము సమీపించియున్నది: మీరు మారుమనస్సు పొందుడని,” యోహాను చెప్పినప్పటికీ కూడా, అతడు పరలోక రాజ్య సువార్తను సైతం ప్రకటించాడు, అతని పని మరింతగా అభివృద్ధి చెందింది కాదు కేవలం ఒక ఆరంభం మాత్రమే. దీనికి భిన్నంగా, యేసు కొత్త యుగానికి నాంది పలికి అలాగే పాతదాన్ని ముగించాడు, అయితే ఆయన పాత నిబంధన ధర్మశాస్త్రాన్ని కూడా నెరవేర్చాడు. ఆయన చేసిన కార్యము యోహాను చేసిన దాని కంటే గొప్పది, మరియు ఇంకా ఏమిటంటే ఆయన సర్వ మానవాళిని విమోచించడానికి వచ్చాడు—ఆ కార్యపు దశను ఆయన నెరవేర్చాడు. యోహాను విషయానికొస్తే, అతడు మార్గాన్ని మాత్రమే సిద్దపరిచాడు. అతని పని గొప్పదిగాను, అతని మాటలు అనేకంగాను, అతన్ని అనుసరించిన శిష్యులు అనేకమంది ఉన్నప్పటికీ, క్రొత్త ఆరంభాన్ని మనిషికి తీసుకురావడముకంటే ఆయన కార్యము ఎక్కువ చేసిందేమీ లేదు. మనిషి అతని నుండి జీవాన్ని, మార్గాన్ని, లేక లోతైన సత్యాలను ఎన్నడూ పొందలేదు లేదా అతని నుండి ఏ మనిషి దేవుని చిత్తాన్ని గ్రహించలేదు. యోహాను యేసు కార్యము కోసం కొత్త స్థలాన్ని ఆవిష్కరించి ఎన్నుకొనబడిన వారిని సిద్ధపరచిన ఒక గొప్ప ప్రవక్తయైయుండెను (ఏలియా); అతడు కృపా యుగానికి ముందుగా నడిచినవాడు. అలాంటి విషయాలను వారి సాధారణ మానవ పై రూపాన్ని గమనించడం ద్వారా గుర్తించలేము. యోహాను కూడా గణనీయమైన పని చాలానే చేసినందున ఇదంతా ఎంతో యోగ్యమై ఉన్నది మరియు, అంతేకాకుండా, అతడు పరిశుద్ధాత్మ ద్వారా వాగ్దానము చేయబడ్డాడు, మరియు అతని పని పరిశుద్ధాత్మ చేత ఎత్తిపట్టబడింది. ఇదిలా ఉంటే, వారు చేసే కార్యాన్ని బట్టి మాత్రమే ఎవరైనా వారి వారి గుర్తింపుల మధ్య వ్యత్యాసాలను గుర్తించవచ్చు, ఎందుకంటే ఒక వ్యక్తి అంతరంగాన్ని అతని బాహ్య రూపాన్ని బట్టి చెప్పే అవకాశమే లేదు, మరియు పరిశుద్ధాత్మ సాక్ష్యం ఏమిటో తెలుసుకునే మార్గమేదీ మనిషికి లేదు. యోహాను చేసిన పని మరియు యేసు చేసినదానికి భిన్నంగా ఉన్నాయి మరియు వేర్వేరు స్వభావాలను కలిగి ఉన్నాయి. దీన్నిబట్టే యోహాను దేవుడా కాదా అనేది నిర్ధారించవచ్చు. యేసు చేసిన కార్యము మొదలుపెట్టడం, కొనసాగించటం, ముగించడం, మరియు ఫలవంతము చేయడం. ఆయన ఈ దశలోని ప్రతి ఒక్క దానిని చేశాడు, అయితే యోహాను చేసిన పని ప్రారంభించడం తప్ప ఎక్కువేమీ కాదు. ఆరంభములో, యేసు సువార్తను విస్తరింపజేసి పశ్చాత్తాప మార్గాన్ని ప్రకటించాడు, ఆపై మనిషికి బాప్తీస్మము ఇవ్వడానికి, రోగులను స్వస్థ పరచడానికి, మరియు దెయ్యాలు వెళ్లగొట్టడానికి వెళ్ళాడు. చివర్లో, ఆయన మానవాళిని పాపము నుండి విమోచించి యుగమంతటి కొరకు జరిగించవలసిన ఆయన కార్యాన్ని పూర్తి చేశాడు. ఆయన ప్రతి చోటుకు కూడా తిరుగుతూ, మనిషికి బోధిస్తూ పరలోక రాజ్య సువార్తను వ్యాప్తి చేశాడు. ఈ విషయంలో ఆయన మరియు యోహాను ఒకేలా ఉన్నారు, తేడా ఏమిటంటే యేసు కొత్త యుగానికి నాంది పలికి మానవునికి కృపా కాలాన్ని తెచ్చాడు. మానవుడు అనుసరించవలసిన మార్గము మరియు కృపా కాలంలో మానవుడు వెంబడించవలసిన దానిని గురించి ఆయన నోటి వెంట వాక్యము వచ్చింది, చివరికి, ఆయన విమోచన కార్యాన్ని ముగించాడు. యోహాను ఈ కార్యాన్ని ఎన్నటికీ జరిగించలేడు. కాబట్టి స్వయంభవుడైన దేవుని కార్యాన్ని యేసు జరిగించాడు, మరియు ఆయనే స్వయంభవుడైన దేవుడు, మరియు నేరుగా దేవునికి ప్రాతినిధ్యము వహించువాడునైయున్నాడు. వాగ్దానము ద్వారా జన్మించి, ఆత్మ మూలముగా జన్మించిన, పరిశుద్ధాత్మ ద్వారా బలపరచబడిన, నూతన మార్గాలను ఆవిష్కరించే వారందరూ దేవుడని మనిషి తలంపులు చెప్తాయి. ఈ హేతువును బట్టి, యోహాను కూడా దేవుడై ఉంటాడు, అలాగే మోషే, అబ్రహాము, మరియు దావీదు…, వారందరూ కూడా దేవునిగా ఉండొచ్చు. ఇది పక్కా వేళాకోళం కాదా?

తన పరిచర్యను నిర్వహించడానికి ముందు, యేసు కూడా పరిశుద్ధాత్మునికి అనుగుణంగా ప్రవర్తించిన ఒక సామాన్య వ్యక్తి మాత్రమే. ఆ సమయంలో ఆయన తన ఉనికిని గురించి ఎరిగియున్నాడా లేదా అనే దానితో సంబంధం లేకుండా, దేవుని నుండి వచ్చిన వాటన్నిటికీ ఆయన కట్టుబడ్డాడు. ఆయన పరిచర్య ప్రారంభానికి ముందు పరిశుద్ధాత్మ ఆయన ఉనికిని ఎన్నడూ బయలుపరచలేదు. ఆయన తన పరిచర్యను ప్రారంభించిన తరువాత మాత్రమే ఆ కట్టడలను మరియు ఆ న్యాయ విధులను ఆయన కొట్టివేశాడు, మరియు ఆయన తన పరిచర్యను అధికారికంగా జరిగించడం ప్రారంభించే వరకు ఆయన మాటలు అధికారము మరియు శక్తితో నానబెట్టబడ్డాయి. ఆయన తన పరిచర్యను ప్రారంభించిన తర్వాత మాత్రమే కొత్త యుగాన్ని తీసుకొచ్చే ఆయన కార్యము ఆరంభమైంది. దీనికి ముందు, పరిశుద్ధాత్మ ఆయనలో 29 సంవత్సరాలు మరుగై ఉన్నాడు, ఆ సమయంలో ఆయన, దేవుని గుర్తింపు అనేది లేకుండా ఒక మనిషిగా మాత్రమే సూచించబడ్డాడు. తన కార్యము చేయడం మరియు తన పరిచర్యను నిర్వహించడంతో దేవుని కార్యము ప్రారంభమైంది, మనిషి ఆయన గురించి ఎంతగా తెలుసుకున్నాడనే దాన్ని పట్టించుకోకుండా ఆయన తన అంతర్గత ప్రణాళిక ప్రకారం తన కార్యాన్ని చేశాడు, మరియు ఆయన చేసిన కార్యము స్వయంభవుడైన దేవునికి ప్రత్యక్ష సూచనగా వున్నది. ఆ సమయంలో, “నేను ఎవరని మీరు చెప్పుకొనుచున్నారు?” అని యేసు తన చుట్టూ ఉన్నవారిని అడిగాడు. అందుకు వారు, “నీవు ప్రవక్తలలో గొప్పవాడివి మరియు మా గొప్ప వైద్యుడవు” అని బదులిచ్చారు. మరికొందరు, “నీవు మా ప్రధాన యాజకుడని,” మొదలగు విధంగా బదులిచ్చారు. అన్ని రకాలైన సమాధానాలు ఇవ్వబడ్డాయి, కొంతమందైతే ఆయన యోహాను అని, ఆయన ఏలియా అని కూడా చెప్పారు. అయితే యేసు సీమోను పేతురు వైపు తిరిగి, “నేను ఎవరని నీవు అనుకుంటున్నావు?” అని అడిగాడు. అందుకు పేతురు, “నీవు సజీవుడగు దేవుని కుమారుడవైన క్రీస్తువని” అని జవాబిచ్చాడు. అప్పటి నుండి, ఆయనే దేవుడని ప్రజలు తెలుసుకున్నారు. ఆయన గుర్తింపు తెలియవచ్చినప్పుడు, ఈ విషయం మొదట పేతురుకు తెలిసింది మరియు అదే అతని నోటి నుండి చెప్పబడింది. అప్పుడు యేసు, “పరలోకమందున్న నా తండ్రి ఈ సంగతి నీకు బయలుపరచెనే కాని, నరులు నీకు బయలు పరచలేదు” అని చెప్పాడు. యేసు బాప్తీస్మము పొందిన తరువాత, ఈ విషయం ఇతరులకు తెలిసినా తెలియక పోయినా, ఆయన దేవుని పక్షాన కార్యము చేశాడు. ఆయన తన కార్యాన్ని జరిగించడానికి వచ్చాడే గాని, తన గుర్తింపును బయలుపరచడానికి కాదు. దీని గురించి పేతురు మాట్లాడిన తర్వాత మాత్రమే ఆయన గుర్తింపు బహిరంగంగా తెలిసింది. ఆయన స్వయంభవుడైన దేవుడని నువ్వు గ్రహించినా గ్రహించలేకపోయినా, సమయం వచ్చినప్పుడు, ఆయన తన కార్యాన్ని ప్రారంభించాడు. అది నీకు తెలిసినా తెలియక పోయినా, ఆయన మునుపటి లాగానే తన కార్యాన్ని కొనసాగించాడు. ఒకవేళ నీవు దాన్ని తిరస్కరించినా సరే, ఆయన ఇప్పటికీ తన కార్యాన్ని నిర్వహిస్తాడు మరియు అలా చేయాల్సిన సమయం వచ్చినప్పుడు దాన్ని జరిగిస్తాడు. ఆయన తన కార్యాన్ని చేసి తన పరిచర్యను నిర్వహించడానికి వచ్చాడు, తద్వారా మనిషి తన కార్యాన్ని పొందాలనే గాని, మనిషి తన భౌతికతను తెలుసుకోవాలని కాదు. ఈనాటి కార్యపు దశను స్వయంభవుడైన దేవుడు చేసిన కార్యంగా గుర్తించడంలో నీవు విఫలమయ్యావంటే, నీకు దర్శనం కొరతగా ఉందని అర్థం. ఇప్పటికీ, నీవు ఈ కార్యపు దశను తిరస్కరించలేవు; దానిని గుర్తించడంలో నువ్వు విఫలమైతే పరిశుద్ధాత్మ కార్యము చేయడం లేదని, లేక ఆయన కార్యము తప్పని నిరూపించినట్లు కాదు. ప్రస్తుత కార్యము బైబిల్లో యేసు చేసిన దానికి విరుద్దంగా ఉందని పరిశీలిస్తూ కార్యపు దశను తిరస్కరించడానికి ఎలాంటి వైరుధ్యాలనైనా ఉపయోగించేవారు కూడా ఉన్నారు. ఇది గుడ్డివాని పని కాదా? బైబిల్లో సంగతులు పరిమితంగా నమోదు చేయబడ్డాయి; అవి దేవుని కార్యాన్ని పూర్తిగా సూచించలేవు. నాలుగు సువార్తలలో మొత్తం కలిపితే వంద కంటే తక్కువ అధ్యాయాలు ఉన్నాయి, వీటిలో యేసు అంజూరపు చెట్టును శపించడం, పేతురు ప్రభువును మూడుసార్లు తిరస్కరించడం, యేసు సిలువ వేయబడి పునరుత్థానం చెందిన తర్వాత శిష్యులకు కనిపించడం, ఉపవాసం గురించి బోధించడం, ప్రార్థన నేర్పించడం, విడాకుల గురించి బోధించడం, యేసు పుట్టుక మరియు వంశావళి, యేసు శిష్యులను ఎన్నుకోవడం, మొదలైన సంఘటనలు పరిమిత సంఖ్యలో వ్రాయబడ్డాయి. అయితే, మనిషి వాటిని నిధిగా పరిగణిస్తాడు, నేటి కార్యాన్ని కూడా వాటితో విరుద్దంగా పోలుస్తాడు. యేసు తన జీవిత కాలంలో చేసిన కార్యమంతా చాలా తక్కువని, దేవుడు ఇంత మాత్రమే చేయగలడని అంతకు మించి ఏమీ చేయలేడని కూడా వారు నమ్ముతారు. ఇది విడ్డూరం కాదా?

యేసు భూమిపై గడిపిన కాలం ముప్పై మూడున్నర సంవత్సరాలు, అంటే, ఆయన భూమి మీద ముప్పై మూడున్నర సంవత్సరాలు జీవించాడు. కేవలం మూడున్నర సంవత్సరాల కాలము మాత్రమే ఆయన పరిచర్య నిర్వహించడంలో గడిపాడు. మిగిలిన సమయం ఆయన కేవలం ఒక సాధారణ మనిషి జీవితాన్ని జీవించాడు. మొదట్లో, ఆయన యూదుల సమాజ మందిరంలో కూడికలకు పాల్గొంటూ అక్కడ యాజకులు లేఖనాలను వివరించడాన్ని మరియు ఇతరులకు బోధించడాన్ని ఆయన విన్నాడు. ఆయన బైబిల్ గురించి చాలా జ్ఞానాన్ని పొందాడు: ఆయన అటువంటి జ్ఞానంతో పుట్టలేదు, చదవడం మరియు వినడం ద్వారా మాత్రమే దానిని పొందాడు. ఆయన పన్నెండు ఏళ్ల వయసులో యూదుల సమాజ మందిరంలో బోధకులను ప్రశ్నలు అడిగాడని పరిశుద్ధ గ్రంథంలో స్పష్టంగా నమోదు చేయబడింది: పూర్వకాలపు ప్రవక్తల ప్రవచనాలు ఏమిటి? మోషే ధర్మ శాస్త్రం అంటే ఏమిటి? పాత నిబంధన గురించి ఏమిటి? మరియు దేవాలయంలో యాజక వస్త్రాలను ధరించి దేవుని పరిచర్య చేసే వ్యక్తి గురించి ఏమిటి? … ఆయన చాలా ప్రశ్నలు అడిగాడు ఎందుకంటే ఆయనకి వాటి గురించి జ్ఞానం గానీ లేదు అవగాహన గానీ లేదు. ఆయన పరిశుద్ధాత్మ ద్వారా గర్భం ధరించినప్పటికీ, ఆయన పూర్తిగా సాధారణ మానవునిగానే జన్మించాడు; ఆయన కొన్ని ప్రత్యేక లక్షణాలు కలిగి ఉన్నప్పటికీ, ఆయన ఇంకా సామాన్య మానవుడే. ఆయన వయస్సుకు మరియు ఆయన భౌతిక స్థితికి అనుగుణంగా ఆయన జ్ఞానము కూడా పెరుగుతూ వచ్చింది, మరియు సామాన్య మనిషి జీవితములో ఎదుర్కునే ప్రతి ఘటనను ఆయన ఎదుర్కొంటూ వచ్చాడు. ప్రజలు ఊహల్లో, యేసు బాల్యాన్ని మరియు ప్రౌఢ దశను అనుభవించలేదు; ఆయన పుట్టిన వెంటనే ముప్పై ఏళ్ల వ్యక్తి జీవితాన్ని జీవించడం ప్రారంభించాడు, మరియు ఆయన కార్యము పూర్తయిన తర్వాత ఆయన సిలువ వేయబడ్డాడు. బహుశా ఆయన ఒక సాధారణ మనిషి జీవితంలో ఎదురయ్యే దశలను దాటి ఉండకపోవచ్చు; ఆయన ఇతర వ్యక్తులతో తినడం గానీ కలిసి ఉండడం గానీ చేయలేదు, మరియు ప్రజలు ఆయన జాడను పట్టుకోవడం అంత సులభం కాదు. ఆయన దేవుడైనందున బహుశా అయనను చూసినవారు భయపడేంత అసాధారణంగా కనిపించియుండవచ్చు. శరీరునిగా వచ్చిన దేవుడు ఒక సామాన్య వ్యక్తికిలాగ ఖచ్చితంగా జీవించడని ప్రజలు నమ్ముతారు; పళ్ళు తోముకోకుండా ముఖం కడుక్కోకుండా ఆయన పరిశుభ్రంగా ఉన్నాడన్నా వారు నమ్ముతారు, ఎందుకంటే ఆయన పరిశుద్ధుడు. ఇవి పూర్తిగా మనిషి తలంపులు కాదా? బైబిల్ ఆయన కార్యం గురించి మాత్రమే తప్ప యేసును ఒక మనిషిగా జీవించిన దాని గురించి ఎలాంటి దాఖలు చేయలేదు, అయితే ఆయన సామాన్య మానవ స్వభావము కలిగిలేడని లేదా ముప్పై సంవత్సరాలకు ముందు ఆయన సామాన్య మానవ జీవితాన్ని గడపలేదని ఇది రుజువు చేయలేదు. 29 సంవత్సరాల వయస్సులో ఆయన తన కార్యాన్ని అధికారికంగా ప్రారంభించాడు, కానీ ఆ వయస్సుకంటే ముందు మనిషిగా ఆయన గడిపిన జీవితం మొత్తాన్ని నీవు వ్రాయలేవు. బైబిల్ మాత్రం తన దాఖలాలు నుండి ఆ కాలాన్ని తప్పించింది; ఇది ఒక సాధారణమైన మనిషిగా ఆయన జీవితమే తప్ప ఆయన దైవిక కార్యపు కాలము కాదు కాబట్టి, అది రాయబడవలసిన అవసరం లేదు. యేసు బాప్తిస్మమునకు ముందు, పరిశుద్ధాత్మ నేరుగా కార్యము చేయలేదు, కానీ యేసు తన పరిచర్యను జరిగించే రోజు వరకు ఆయన కేవలం ఒక సాధారణ మనిషిగా తన జీవితాన్ని కొనసాగించాడు. ఆయన దేవుని అవతారం అయినప్పటికీ, ఆయన సాధారణమైన మనిషివలే పరిపక్వత చెందే ప్రక్రియ గుండా వెళ్ళాడు. పరిపక్వత చెందే ఈ ప్రక్రియ బైబిల్ నుండి తొలగించబడింది. మనిషి జీవితంలో ఎదుగుదలకు పెద్దగా సహకారము అందించనందున ఇది తొలగించబడింది. ఆయన బాప్తిస్మానికి ముందున్న కాలము మరుగైయున్న కాలం, అందులో ఆయన ఎటువంటి సూచక క్రియలు మరియు అద్భుతాలు చేయలేదు. యేసు బాప్తిస్మము పొందిన తరువాత మాత్రమే ఆయన మానవజాతి విమోచన కార్యమంతటినీ ప్రారంభించాడు, ఇది సమృద్దియైన సంపూర్ణమైన కృప, సత్యము, ప్రేమ మరియు దయతో నిండియున్న కార్యము. ఈ కార్యపు ప్రారంభమే ఖచ్చితంగా కృపా కాలపు ఆరంభము కూడా; ఈ కారణంచేత, ఇది వ్రాయబడి, వర్తమాన కాలానికి అందించబడింది. ఇది కృపా యుగంలో ఉన్న వారికి కృపా యుగపు దారిలో మరియు సిలువ దారిలో నడిపించడానికి ఒక మార్గాన్ని ఆవిష్కరించి, అందరిని ఫలభరితం చేసింది. ఇది మనిషిచేత వ్రాయబడిన ప్రతుల నుంచి వచ్చినప్పటికీ, అక్కడక్కడా చిన్న పొరపాటులు కనిపించడం తప్ప అన్ని నిజాలే. అయినప్పటికీ, ఈ ప్రతుల్ని అబద్ధమని చెప్పలేము. నమోదు చేయబడిన సంగతులు పూర్తిగా నిజమైనవి, వాటిని వ్రాయడంలో మాత్రమే వ్యక్తులు పొరపాట్లు చేశారు. యేసు సామాన్యమైన సాధారణ మానవ స్వభావంతో ఉన్నట్లయితే, ఆయన సూచక క్రియలు మరియు అద్భుతాలు చేయగల సామర్థ్యం ఎలా కలిగి ఉంటాడని కొందరు అంటారు? యేసు నలభై రోజుల అనుభవించిన శోధనయే ఒక అద్భుతమైన సూచన, ఒక సాధారణ మానవునికి సాధ్యం కానిది. ఆయన నలభై రోజుల శోధించబడిన పరిశుద్ధాత్మ కార్యపు స్వభావంలో ఉంది; అలాంటప్పుడు ఆయనలో అసాధారణత కొంచెం కూడా లేదని ఎవరైనా ఎలా చెప్పగలరు? సూచనలు అద్భుతాలు చేయగల ఆయన సామర్థ్యం ఆయన అద్భుతమైన వ్యక్తి అని మరియు సాధారణ మానవుడు కాదని నిరూపించదు; పరిశుద్ధాత్మ ఆయన వంటి సాధారణ మనిషిలో కార్యము చేశాడు, అందువల్ల ఆయన అద్భుతాలు మరి ఎక్కువ గొప్ప కార్యాన్ని చేయడం సాధ్యపడుతుంది. యేసు తన పరిచర్యను జరిగించడానికి ముందు, లేదా బైబిల్ చెప్పినట్టుగా, పరిశుద్ధాత్మ ఆయన మీదికి దిగి రావడానికి ముందు, యేసు ఒక సాధారణ మనిషి మరియు ఏ విధంగానూ దైవాంశసంభూతుడు కాదు అని బైబిల్ చెబుతోంది. పరిశుద్ధాత్మ ఆయన పైకి దిగి వచ్చినప్పుడు అనగా ఆయన తన పరిచర్యను జరిగిన చేయడానికి ప్రారంభించినప్పుడు ఆయన అద్భుత శక్తితో నింపబడ్డాడు. ఈ విధంగా, మనిషి దేవుని అవతార దేహానికి సాధారణ మానవ స్వభావం లేదని నమ్ముతాడు; పైగా, శరీరధారియైన దేవునికి దైవత్వం మాత్రమే ఉందని, మానవత్వం లేదని అతడు తప్పుగా అనుకుంటాడు. కచ్చితంగా, దేవుడు తన కార్యమును చేయడానికి భూమి మీదికి వచ్చినప్పుడు మానవుడు చూసేదంతా అద్భుతమైన సంఘటనలే. వారు తమ కళ్లతో చూసేవి మరియు తమ చెవులతో విన్నవన్నీ అధ్భుతమైన సంగతులే, ఎందుకంటే ఆయన కార్యము ఆయన వాక్యాలు వారికి అర్థం కానివి మరియు అందనివి. పరలోకంలోనిది ఏదైనా భూమిపైకి తీసుకువస్తే, అది అద్భుతమైనది కాకుండా ఎలా ఉంటుంది? పరలోక రాజ్యపు రహస్యాలు భూమి మీదికి తీసుకురాబడినప్పుడు, మనిషికి అందని అర్థంకాని ఆ రహస్యాలు, ఎంతో ఆశ్చర్యకరంగా మరియు తెలివైనవిగా ఉంటాయి—అవన్నీ అధ్భుతమైనవి కాదా? అయితే, అది ఎంత అద్భుతమైనప్పటికీ, ప్రతిది ఆయన సామాన్య మానవ స్వభావంలోనే జరిగించబడుతుందని నీవు తెలుసుకోవాలి. శరీరధారియైన దేవుని శరీరము మాన స్వభావంతో నిండి ఉంది; అలా ఆయనే లేకపోతే, ఆయన శరీరధారియైన దేవుడుగా ఉండకపోవును. యేసు తన కాలంలో ఎన్నో గొప్ప అద్భుతాలు చేశాడు. ఆ కాలంలోని ఇశ్రాయేలీయులు చూసింది పూర్తిగా అద్భుత కార్యాలే; వారు దేవదూతలను మరియు దూతలను చూశారు, వారు యెహోవా స్వరాన్ని విన్నారు. ఇవన్నీ అతీతమైనవి కాదా? ఖచ్చితంగా, మానవాతీత విషయాలతో మనిషిని మోసం చేసే కొన్ని దురాత్మలు నేడు ఉన్నాయి; ప్రస్తుతం పరిశుద్ధాత్మ ద్వారా జరిగించబడని కార్యముతో మనిషిని మోసం చేయడం, వారి అనుకరణ తప్ప మరొకటి కాదు. చాలా మంది ప్రజలు అద్భుతాలు చేస్తారు రోగులను స్వస్థపరుస్తారు మరియు దయ్యాలను వెళ్లగొడతారు; ఇవి దురాత్మల కార్యము తప్ప ఇంకొకటి కాదు, ఎందుకంటే ఈ రోజుల్లో పరిశుద్ధాత్మ అలాంటి పని చేయడు, మరియు ఆ కాలం నుండి పరిశుద్ధాత్మ కార్యాన్ని అనుకరించిన వారందరూ నిజంగా దురాత్మలే. ఆ కాలంలోని ఇశ్రాయేలులో జరిగించబడిన కార్యమంతా అద్భుత స్వభావంతో కూడిన కార్యము, ఇప్పుడు పరిశుద్ధాత్మ ఆ రీతిలో కార్యము చేయనప్పటికీ, ఇప్పుడు అలాంటి కార్యము ఏదైనా ఉందా అంటే అది అనుకరణ మరియు సాతాను వేషధారణ మరియు దాని అల్లరే. కానీ అతీతమైనది అంతా దురాత్మల నుండి వస్తుందని నీవు చెప్పలేవు—ఇది దేవుని కార్యపు యుగముపై ఆధారపడి ఉంటుంది. ఈ రోజుల్లో శరీరధారి అయిన దేవుడు చేసిన పనిని పరిశీలించండి: ఇది ఏ కోణములో అతీతమైనది కాదు? ఆయన మాటలు నీకు అర్థం కానివి మరియు అందనివి, ఆయన చేసే కార్యము ఏ మనిషి ద్వారా జరిగించబడదు. ఆయన అర్థం చేసుకున్న దానిని మనిషి అర్థం చేసుకునే అవకాశమే లేదు, ఆయన జ్ఞానం విషయానికొస్తే, అది ఎక్కడి నుండి వస్తుందో మనిషికి తెలియదు. “నేను కూడా నీలాగే మామూలుగానే ఉన్నాను, అయితే నీకు తెలిసినది నాకు తెలియకపోవడం ఏమిటి? నేను అనుభవములో పెద్దవాడిని గొప్పవాడిని అయినా నాకు తెలియని దాని గురించి నీవు ఎలా తెలుసుకోగలవు?” అని చెప్పేవారు కొందరు ఉంటారు, ఇవన్నీ, మనిషికి సంబంధించినంత వరకు, దాన్ని పొందడం మనిషి సాధ్యపడదు. అయితే కొంతమంది, “ఇశ్రాయేలులో జరిగిన కార్యం గురించి ఎవరికీ తెలియదు, బైబిల్ వ్యాఖ్యాన కర్తలు కూడా ఎలాంటి వివరణ ఇవ్వలేరు; మరి నీకు ఎలా తెలుస్తుంది?” ఇవన్నీ అద్భుతమైన విషయాలు కాదా? ఆయనకు అద్భుతాల గురించి అనుభవం లేదు, అయినా ఆయనకు అన్నీ తెలుసు; ఆయన సత్యాన్ని చాలా సులువుగా మాట్లాడి వ్యక్తపరుస్తాడు. ఇది అతీతమైనది కాదా? ఆయన కార్యము శరీరం సాధించగలిగే దానిని మించిపోయింది. శరీరము కలిగిన ఏ మానవుని ఆలోచనకైనా అది అందనిది మరియు మానవ మనస్సులోని హేతువుకు పూర్తిగా అనూహ్యమైనది. ఆయన ఎన్నడూ బైబిల్ చదవనప్పటికీ, ఆయన ఇశ్రాయేలులోని దేవుని కార్యాన్ని అర్థం చేసుకున్నాడు. ఆయన మాట్లాడేటప్పుడు భూమిమీద నిలబడి ఉన్నప్పటికీ, ఆయన మూడవ ఆకాశపు రహస్యాల గురించి మాట్లాడతాడు. మానవుడు ఈ వాక్యాలను చదివినప్పుడు ఈ భావన అతన్ని మించిపోతుంది: “ఇది మూడవ ఆకాశపు భాష కాదా?” ఇవన్నీ సాధారణ మానవుడు సాధించగల సామర్థ్యానికి మించిన అంశాలు కాదా? ఆ సమయంలో, యేసు నలభై రోజులు ఉపవాసం ఉన్నప్పుడు, అది అతీతమైనది కాదా? నలభై రోజులు ఉపవాసం అన్ని సందర్భాల్లోనూ అద్భుతమంటే, అది దురాత్మల కార్యమేనని నీవు చెప్పినట్లయితే, నీవు యేసును ఖండించినట్టు కాదా? యేసు తన పరిచర్యను జరిగించడానికి ముందు ఒక సాధారణ మానవునిలాగానే ఉన్నాడు. ఆయన కూడా పాఠశాలకు వెళ్లాడు; లేకపోతే మరి చదవడం మరియు రాయడం ఆయన ఎలా నేర్చుకున్నాడు? దేవుడు శరీరునిగా మారినప్పుడు ఆత్మ శరీరం లోపల ఇమిడి ఉన్నది. ఏది ఏమైనప్పటికీ, ఒక సాధారణ మానవునిగా, ఆయన ఎదుగుదల మరియు పరిపక్వత ప్రక్రియలో గుండా వెళ్లడం అవసరం, మరియు ఆయన జ్ఞానసామర్థ్యం పరిపక్వత చెందే వరకు, ఆయన విషయాలను గుర్తించగలిగే వరకు ఆయనను ఒక సామాన్య మానవునిగా పరిగణించలేము. ఆయన మాన స్వభావము పరిపక్వత చెందిన తర్వాత మాత్రమే ఆయన తన పరిచర్యను జరిగించగలిగాడు. ఆయన సాధారణ మానవ స్వభావము ఇంకా పరిపక్వత చెందకుండా ఆయన హేతుబద్ధత స్పష్టంగా లేకుండా ఆయన తన పరిచర్యను ఎలా జరిగించగలడు? ఆయన ఆరు లేదా ఏడు సంవత్సరాల వయస్సులో ఉన్నప్పుడు తన పరిచర్యను జరిగిస్తాడని ఖచ్చితంగా ఆశించలేము! దేవుడు మొదట శరీరునిగా మారినప్పుడు ఎందుకు తనను తాను బహిరంగంగా ప్రత్యక్షపరచుకోలేదు? ఇది ఎందుకంటే ఆయన శరీరపు మానవ స్వభావము ఇంకా పరిపక్వత చెందలేదు; ఆయన శరీరపు వివేచన ప్రక్రియలు, అలాగే ఈ శరీరపు సాధారణ మానవ స్వభావం, పూర్తిగా ఆయన స్వాధీనంలో లేవు. ఈ కారణంగా, ఆయన తన కార్యాన్ని ప్రారంభించే ముందు—శరీరునిగా తన కార్యాన్ని చేపట్టడానికి తగినట్టుగా సన్నద్ధమవడానికి—ఆయన సాధారణ మానవ స్వభావాన్ని మరియు సామాన్య మానవునికి ఉండే ఇంగిత జ్ఞానాన్ని కలిగి ఉండడం ఖచ్చితంగా అవసరం. ఆయన ఆ పనికి సరిపోకపోతే, తన ఎదుగుదలను మరియు పరిపక్వత చెందడాన్ని కొనసాగించడం అవసరమై ఉండేది. యేసు తన కార్యమును ఏడు లేదా ఎనిమిది సంవత్సరాల వయస్సులో ప్రారంభించి ఉంటే, మనిషి ఆయనను అద్భుతమైన వానిగా భావించేవాడా? ప్రజలందరూ ఆయనను చిన్న పిల్లవాడిగా భావించి ఉండేవారు కాదా? ఆయనను ఎవరు ఒప్పుకునేవారు? ఏడు లేదా ఎనిమిది సంవత్సరాల పిల్లవాడు వేదిక మీద ఉండే బల్లకంటే ఎత్తుగా ఉండడు—అతడు బోధించడానికి సరిపోతాడా? ఆయన సామాన్య మానవ జీవనము పరిపక్వత చెందక ముందు, ఆయన పని చేయడానికి తగిన వాడు కాదు. ఇంకా పరిపక్వత చెందని తన మానవ జీవితానికి సంబంధించినంత వరకు, ఆయన కార్యములో మంచి భాగం మాత్రము సాధించలేనిది. శరీరములో జరిగే దేవుని ఆత్మ కార్యము కూడా తన సొంత నియమాలను బట్టి జరిగించబడుతుంది. ఆయన సామాన్య జీవితపు అనుభవాలతో కూర్చబడినప్పుడు మాత్రమే ఆయన కార్యాన్ని చేపట్టి తండ్రి బాధ్యతను స్వీకరించగలడు. అప్పుడు మాత్రమే ఆయన తన కార్యాన్ని ప్రారంభించగలడు. యేసు తన చిన్నతనంలో, పురాతన కాలంలో జరిగిన చాలా విషయాల గురించి ఏమీ అర్థం చేసుకోలేకపోయాడు, మరియు సమాజ మందిరంలోని బోధకులను అడగడం ద్వారా మాత్రమే ఆయన అర్థం చేసుకున్నాడు. ఆయన మాట్లాడటం నేర్చుకున్న వెంటనే తన కార్యాన్ని ప్రారంభించినట్లయితే, ఆయన తప్పులు చేయకుండా ఉండడం ఎలా సాధ్యం అయ్యేది? దేవుడు తప్పటడుగులు ఎలా వేయగలడు? అందువల్ల, ఆయన కార్యాన్ని చేయగలిగిన తర్వాత మాత్రమే ఆయన తన కార్యాన్ని ప్రారంభించాడు; ఆయన చేపట్టిన దాన్ని పూర్తి చేయగలిగేంత వరకు ఆయన ఏ కార్యాన్నీ జరిగించలేదు. 29 ఏళ్ల వయస్సులో, యేసు అప్పటికే చాలా పరిణతి చెందాడు మరియు ఆయన చేయవలసిన కార్యాన్ని చేపట్టడానికి తనకున్న మానవ స్వభావం చక్కగా సరిపోతుంది. అప్పుడు మాత్రమే దేవుని ఆత్మ అధికారికంగా ఆయనలో పనిచేయడం ప్రారంభించింది. ఆ కాలంలో, యోహాను ఆయనకు మార్గాన్ని సరాళం చేయడానికి ఏడు సంవత్సరాలు సిద్ధపడ్డాడు, అతని పనిని ముగించిన తరువాత అతను చెరసాలలో వేయబడ్డాడు. భారమంతా పూర్తిగా యేసుపై పడింది. అయినా 21 లేదా 22 సంవత్సరాల వయస్సులో, ఆయన మానవ జీవితం ఇంకా తక్కువగా ఉన్న సమయంలో, ఆయన కేవలం అప్పుడే యవ్వనంలోకి ప్రవేశించిన సమయంలో, మరియు ఆయనకు ఇంకా అర్థంకాని అనేక విషయాలు ఉన్నప్పుడు, ఈ కార్యాన్ని తలపెట్టి ఉంటే, నియంత్రించలేకపోయాడు. ఆ కాలంలో, యేసు తన కార్యాన్ని ప్రారంభించడానికి ముందు యోహాను కొంతకాలం కార్యాన్ని జరిగించాడు, ఆ సమయానికి అతను నడి వయస్సు కలిగి ఉన్నాడు. ఆ వయస్సులో, ఆయన చేయాల్సిన కార్యాన్ని చేపట్టడానికి ఆయనకున్న సాధారణ మానవ స్వభావం సరిపోతుంది. ఇప్పుడు, శరీరధారి అయిన దేవుడు కూడా సాధారణ మానవ స్వభావాన్ని కలిగి, మీలోని పెద్ద వారితో పోలిస్తే పరిణతి చెందనప్పటికీ, ఆయన కార్యాన్ని చేపట్టడానికి ఈ మానవ స్వభావము ఇప్పటికే సరిపోతుంది. ఈనాటి కార్యాన్ని చుట్టుముట్టిన పరిస్థితులు పూర్తిగా యేసు కాలంలో ఉన్నవి కావు. యేసు పన్నెండు మంది అపొస్తులులను ఎందుకు ఎన్నుకున్నాడు? ఇదంతా ఆయన కార్యానికి మద్దతుగా దానితో ఏకీభవించడానికే. ఇది ఒక వైపు, ఆ సమయములో ఆయన కార్యానికి పునాది వేయడానికి, మరోవైపు ఇది రానున్న రోజుల్లో ఆయన కార్యానికి పునాది వేయడానికి ఆయన వారిని ఎన్నుకున్నాడు. ఆ కాలంలోని కార్యానికి అనుగుణంగా, పన్నెండు మంది అపొస్తులులను ఎన్నుకోవడం యేసు చిత్తం, అది స్వయంగా దేవుని చిత్తమే. ఆయన పన్నెండు మంది అపొస్తులులను ఎన్నుకొని ప్రతిచోటా బోధించడానికి వారిని నడిపించాలని ఆయన నమ్మాడు. కానీ ఈ రోజు మీ మధ్యలో దీని అవసరం లేదు! శరీరధారి అయిన దేవుడు దేహమందు కార్యం చేస్తున్నప్పుడు, మానవునికి అర్థంకాని అనేక నియమాలు మరియు అనేక విషయాలు ఉన్నాయి; దేవుణ్ణి అంచనా వేయడానికి, లేక ఆయనను అధికంగా కోరికలను కోరడానికి మనిషి తన స్వంత ఆలోచనలను ఎక్కువగా ఉపయోగిస్తుంటాడు. ఈ రోజు వరకు, చాలా మంది ప్రజలకు వారి జ్ఞానం పూర్తిగా వారి సొంత అభిప్రాయాలతో కూడిందని పూర్తిగా తెలియదు. దేవుడు శరీరధారిగా వచ్చిన కాలము లేదా ప్రదేశము ఏదైనప్పటికీ, శరీరమందు ఆయన కార్యానికి సంబంధించిన నియమాలేవీ మారవు. ఆయన శరీరము దాల్చలేడు, అయినప్పటికీ ఆయన కార్యంలో శరీరాన్ని అధిగమించాడు; ఆయన శరీరునిగా మారగలిగినా కూడా శరీరానికి సంబంధించిన సాధారణ మానవ జీవితాన్ని కలిగి కార్యమును జరిగించలేడు. లేకపోతే, దేవుని శరీరధారణకు ప్రాముఖ్యత ఏమీ లేకుండా పోతుంది, మరియు వాక్యము శరీరముగా మారడం కూడా పూర్తిగా అర్ధరహితంగా మారిపోతుంది. అంతేకాకుండా, పరలోకంలో ఉన్న తండ్రికి (ఆత్మ) మాత్రమే దేవుని శరీరధారణ గురించి తెలుస్తుంది, శరీరునిగా ఉన్న తనకు లేదా పరలోకపు దూతలకు, ఇంకెవరికీ కూడా తెలియదు. ఇది ఇలా ఉండగా, శరీరమందున్న దేవుని కార్యము ఎంతో సాధారణమైనది మరియు వాక్యము నిజానికి శరీరంగా మారిందని, శరీరం అంటే సాధారణమైన మరియు సామాన్యమైన మనిషి అని వెల్లడి చేయగలుగుతుంది.

కొందరు, “ఎందుకు స్వయంభవుడైన దేవుడే ఈ యుగానికి నాంది పలకాలి? ఆయన స్థానంలో సృజించబడిన ఒక జీవి నిలబడలేదా?” అని అనుకోవచ్చు. కొత్త యుగాన్ని ఆవిష్కరించే ఉద్దేశంతోనే దేవుడు శరీరునిగా మారాడని మీ అందరికీ తెలుసు, మరియు, నిజానికి, కొత్త యుగాన్ని ఆవిష్కరించినప్పుడు, అదే సమయంలో పాత యుగాన్ని ముగించి ఉంటాడు. దేవుడు ఆదియు అంతమునై ఉన్నాడు; తన కార్యాన్ని కొనసాగింపులో ఉంచేది ఆయనే మరియు పాత యుగాన్ని ముగించేది కూడా ఆయనే. ఆయన సాతాన్ని ఓడించి లోకాన్ని జయించాడు అనడానికి ఇదే రుజువు. ఆయన మనుషుల మధ్య తనంతట తానే కార్యము చేసిన ప్రతిసారి, అది ఒక కొత్త యుద్ధానికి ఆరంభం. నూతన కార్యము ప్రారంభం కాకుండా, సహజంగానే పాత దానికి ముగింపు ఉండదు. మరియు పాత దానికి ముగింపు లేనప్పుడు, సాతానుతో యుద్ధం ఇంకా ముగింపుకి రాలేదు అనడానికి ఇది రుజువు. దేవుడే స్వయంగా వచ్చి, మనుషుల మధ్య నూతన కార్యాన్ని చేపట్టినప్పుడు మాత్రమే, మనిషి సాతాను ఆధిపత్యం నుండి పూర్తిగా విడుదల పొంది మరియు కొత్త జీవితాన్ని పొందుకొని నూతన ఆరంభాన్ని కలిగియుంటాడు. లేకపోతే, మనిషి ఎప్పటికీ పాత యుగంలోనే జీవిస్తాడు మరియు ఎప్పటికీ సాతాను పాత ప్రభావములోనే జీవిస్తాడు. దేవుని ద్వారా నడిపించబడే ప్రతి యుగంలో, మనిషి కొంత భాగం వరకు విడుదల పొందుతాడు, తద్వారా మనిషి నూతన యుగంవైపు దేవుని కార్యము తోపాటుగా అభివృద్ధి చెందుతాడు. దేవుని విజయం అంటే ఆయనను వెంబడించే వారందరి విజయం అని అర్థం. సృష్టించబడిన మానవ జాతికి యుగాన్ని ముగించాలని ఆదేశించబడితే, అది మనిషి లేక సాతాను దృష్టి నుండైనా ఆరంభించబడాలి, ఇలా జరిగినప్పుడు ఇది దేవుని వ్యతిరేకించడమైనా, లేదా ద్రోహం చేయడమైనా అవుతుందే తప్ప మరేమీ కాదు, అలాంటప్పుడు అది దేవునికి విధేయత చూపడం అనిపించుకోదు, మరియు మానవుని పని సాతానుకు ఒక సాధనంగా మారిపోతుంది. దేవుడే స్వయంగా నాంది పలికిన యుగంలో మనిషి దేవునికి విధేయత చూపించి, వెంబడించినప్పుడు మాత్రమే సాతాను పూర్తిగా ఒప్పించబడుతుంది, ఎందుకంటే అది సృజించబడిన జీవి యొక్క విధి. కాబట్టి, మీరు వెంబడించి, విధేయత చూపించడం మాత్రమే మీ నుండి కోరుకొనుచున్నదని, అంతకంటే మించి ఇంకేమీ లేదని నేను చెప్తున్నాను. ప్రతి ఒక్కరు తమ విధిని పాటించడం మరియు ప్రతి ఒక్కరూ తమ తమ విధులను నిర్వర్తించడం అంటే ఇదే. దేవుడు తన సొంత కార్యమును చేస్తాడు, ఆయన స్థానంలో మనిషి దానిని చేయాల్సిన అవసరం లేదు, లేదా సృజించబడిన జీవుల పనిలో ఆయన పాల్గొననవసరం లేదు. మనిషి తన సొంత కర్తవ్యాన్ని నిర్వర్తిస్తాడు గాని దేవుని కార్యములో పాల్గొనడు. ఇది మాత్రమే విధేయత, మరియు సాతాను అపజయానికి రుజువు. స్వయంభవుడైన దేవుడే కొత్త యుగానికి నాంది పలికిన తర్వాత, మానవజాతి మధ్యలో కార్యాన్ని చేయడానికి తనకు తానుగా ఇకపై దిగి రాడు. అప్పుడే సృజించబడిన జీవిగా మనిషి తన కర్తవ్యాన్ని నిర్వర్తించడానికి తన పనిని జరిగించడానికి అధికారికంగా కొత్త యుగంలోకి అడుగుపెడతాడు. దేవుడు జరిగించే కార్యము ద్వారా కలిగిన నియమాలు ఇవే, వీటిని ఏ ఒక్కరూ అతిక్రమించలేరు. ఈ విధంగా కార్యము జరగడమే సరియైనది మరియు సహేతుకమైనది. ఆయన కార్యమును కొనసాగించువాడు మరియు కార్యాన్ని ముగించేవాడు ఆయనే. కార్య ప్రణాళిక చేసేవాడు ఆయనే మరియు దానిని నిర్వహించేదీ అంతేగాకుండా కార్యమును ఫలవంతం చేసేవాడూ ఆయనే. “నేనే ఆదియు అంతమునై యున్నవాడను; నేనే విత్తువాడను కోయువాడను” అని బైబిలు గ్రంథములో చెప్పినట్లుగా, స్వయంభవుడైన దేవుడు తన నిర్వహణ కార్యానికి సంబంధించినదంతా చేస్తాడు. ఆరువేల సంవత్సరాల నిర్వహణ ప్రణాళికకు పాలకుడు ఆయనే; ఆయన స్థానంలో ఎవరు ఆయన కార్యాన్ని చేయలేరు మరియు ఆయన కార్యాన్ని ఎవరూ ముగించలేరు, ఎందుకంటే సమస్తాన్ని తన హస్తగతం చేసుకున్నది ఆయనే. లోకాన్ని సృజించిన తర్వాత, ఆయన సర్వలోకాన్ని తన వెలుగులో జీవించడానికి నడిపిస్తాడు, మరియు ఆయన యుగమంతటినీ కూడా ఆయనే ముగిస్తాడు, తద్వారా ఆయన మొత్తం ప్రణాళికను ఫలవంతం చేస్తాడు!

ఆ కాలంలో యేసు యూదయలో కార్యము చేసినప్పుడు, ఆయన బహిరంగంగానే చేశాడు, కానీ ఇప్పుడు, నేను మీ మధ్య రహస్యంగా కార్యము చేస్తూ మాట్లాడుతున్నాను. అవిశ్వాసులకు ఇది బొత్తిగా తెలియదు. మీలో బయట ఉన్న వారికి నా కార్యము మరుగు చేయబడింది. ఈ వాక్యాలు, ఈ శిక్షలు మరియు దండనలు మీకు మాత్రమే తెలుసు ఇతరులకు కాదు. ఈ కార్యమంతా మీ మధ్యలో జరిగించబడి మీకు మాత్రమే విశదీకరించబడింది; అవిశ్వాసులలో ఎవరికీ ఇది తెలియదు, ఎందుకంటే సమయం ఇంకా రాలేదు. ఇక్కడ ఉన్న ప్రజలు శిక్షలను భరించిన తర్వాత సంపూర్తి చేయబడతారు, కానీ బయట ఉన్న వారికి దీని గురించి ఏమీ తెలియదు. ఈ కార్యం ఎంతగానో మరుగు చేయబడింది! వారికి, దేవుడు శరీరధారిగా మారడం మరుగు పరచబడింది, కానీ ఈ సహవాసంలో ఉన్నవారికి ఆయన బహిరంగంగ ఉన్నాడని ఎవరైనా చెప్పగలరు. దేవుడు బహిరంగంగ ఉన్న, సమస్తము బయలుపరచబడియున్న మరియు సమస్తము విడిపించబడియున్న; అది కేవలం ఆయనను విశ్వసించిన వారికి మాత్రమే వర్తిస్తుందన్నది వాస్తవం; మిగిలిన అవిశ్వాసుల విషయానికొస్తే, వారికేమీ తెలియపరచబడదు. ప్రస్తుతం మీ మధ్య మరియు చైనాలో జరుగుతున్న పని వారికి మరుగుచేయబడియున్నది. వారు ఈ పని గురించి తెలుసుకుంటే, వారు దానిని ఖండించి హింసకు గురుచేస్తారు. వారు దానిని నమ్మరు. ఎర్రని మహా ఘట సర్పపు దేశంలో, అత్యంత వెనుకబడిన ఈ ప్రదేశాలలో, కార్యం చేయడం అంత తేలికైన విషయం కాదు. ఒకవేళ ఈ కార్యము బయలుపరచబడితే, దానిని కొనసాగించడం అసాధ్యమవుతుంది. ఈ దశపు కార్యము అంత సులభంగా ఇక్కడ జరిగింపబడదు. ఈ కార్యము బయలుపరచడితే, దాన్ని ముందుకు కొనసాగించడానికి వాళ్ళు ఎలా అనుమతిస్తారు? ఇది కార్యాన్ని మరింత ఎక్కువ ప్రమాదంలో పడవేయదా? ఈ కార్యాన్ని దాచిపెట్టక, రోగులను అధ్భుతంగా స్వస్థపరచి దేయ్యములను వెళ్ళగొట్టిన యేసు కాలంలో జరిగిన విధంగా జరిగియుంటే, దెయ్యములచే అది ఎన్నడో “స్వాధీనం చేయబడియుండేది” కాదా? దేవుని ఉనికిని వారు సహించగలరా? నేను ఇప్పుడు సమాజ మందిరాల్లోకి వెళ్లి మనిషికి బోధించినట్లయితే, చాలా కాలం క్రితమే నేను ముక్కలుగా చేయబడే వాడిని కాదా? ఇదే జరిగి ఉంటే, నా పని ఎలా కొనసాగుతుంది? మరుగుచేయబడడం కొరకే ఎటువంటి సూచక క్రియలు అద్భుతాలు బహిరంగంగా బయలుపరచబడలేదు. కాబట్టి, అవిశ్వాసులకు, నా కార్యము కనబడదు, తెలియదు, లేదా కనుగొనబడదు. ఒకవేళ ఈ దశపు కార్యము కృపా కాలంలో యేసు చేసిన విధంగానే జరిగి ఉంటే, అది ఇప్పుడు ఉన్నంత స్థిరంగా అయితే ఉండేదికాదు. కాబట్టి, ఈ విధంగా రహస్యంగా పని చేయడం మీకు మరియు కార్యమంతటికి ప్రయోజనకరంగా ఉంటుంది. భూమిపై దేవుని కార్యము ముగించబడినప్పుడు, అంటే, ఈ రహస్య కార్యము ముగిసినప్పుడు, ఈ కార్యపు దశ బహిరంగంగా తేటతెల్లమౌతుంది. చైనాలో జయించువారి సమూహం ఒకటుందని అందరూ తెలుసుకుంటారు; శరీరుడైన దేవుడు చైనాలో ఉన్నాడని మరియు ఆయన కార్యము ముగింపు లోనికి వచ్చిందని అందరూ తెలుసుకుంటారు. అప్పుడు మాత్రమే అది మానవుని మీద ఉదయిస్తుంది: చైనా క్షీణించడాన్ని మరియు పతనమవ్వడాన్ని ఇది ఇంకా ఎందుకు కనుపరచట్లేదు? ఎందుకంటే దేవుడు చైనాలో తన కార్యాన్ని వ్యక్తిగతంగా జరిగిస్తున్నాడని మరియు ఒక ప్రజల సమూహాన్ని జయించువారిలా తీర్చిదిద్దాడని తేలుతుంది.

దేవుడు తన కార్యాన్ని వ్యక్తిగతంగా జరిగిస్తున్న ప్రస్తుత కాలంలో, జీవరాశులన్నిటికీ కాకుండా తనను వెంబడించే వ్యక్తులలో ఒక భాగానికి మాత్రమే శరీరుడైన దేవుడు తనను తాను ప్రత్యక్ష పంచుకుంటాడు. ఆయన తన కార్యపు ఒక దశను పూర్తి చేయడానికి మాత్రమే శరీరునిగా మారాడు, మనిషికి తన రూపాన్ని చూపడం కోసం కాదు. అయితే, ఆయన కార్యము ఆయన ద్వారానే జరిగించబడాలి, కాబట్టి ఆయన దానిని శరీరధారిగా చేయవలసిన అవసరం ఏర్పడింది. ఈ కార్యము ముగిసినప్పుడు, ఆయన మానవ లోకం నుండి బయల్దేరతాడు; జరగబోవు కార్యానికి ఆటంకం కలుగుతుందనే ఆందోళనతో ఆయన మానవాళి మధ్య ఎక్కువ కాలం గడపలేడు. ఆయన తన నీతి స్వభావమును మరియు ఆయన చేసిన అన్ని క్రియలను మాత్రమే పజలకు ప్రత్యక్షపరచుకున్నాడు అంతేగాని ఆయన రెండుమార్లు శరీరధారిగా వచ్చిన స్వరూపమును కాదు. ఎందుకనగా దేవుని స్వరూపము ఆయన స్వభావము ద్వారానే కనపరచబడుతుంది మరియు ఆయన శరీరధారిగా వచ్చిన స్వరూపమును బదులుగా అది ఉండదు. ఆయన శరీరధారిగా ఉన్న రూపమును కొంతమందికి మాత్రమే బయలుపరచాడు అనగా ఆయన శరీరధారిగా కార్యము జరిగించుచున్నప్పుడు ఆయనను వెంబడించు వారికి మాత్రమే ఆయన తనను తాను బయలుపరచుకున్నాడు. అందుకే ఇప్పుడు జరుగుతున్న కార్యము రహస్యంగా జరుగుతుంది. అదేవిధంగా, యేసు తన కార్యాన్ని చేసినప్పుడు యూదులకు మాత్రమే ఆయన తనను తాను కనుపరచుకున్నాడు, మరి ఏ ఇతర జనాంగమునకు తనను తాను కనుపరచుకోలేదు. అందువల్ల, ఆయన తన కార్యమును పూర్తిచేసిన తరువాత, మానవ ప్రపంచములో ఉండకుండా ఆయన శీఘ్రముగా వెళ్ళిపోయాడు; ఆ తర్వాత, మనిషికి తనను తాను కనుపరచుకున్న, ఈ మానవ రూపము, ఆయన కాదుకానీ పరిశుద్ధాత్మ నేరుగా కార్యాన్ని జరిగించాడు. శరీరధారియైన దేవుని కార్యము పూర్తిగా ముగించిన తరువాత, ఆయన క్షయమైన ఈ లోకం నుండి వెళ్ళిపోతాడు మరియు ఆయన శరీరధారిగా ఉన్నప్పుడు చేసిన ఏ కార్యాన్నీ మరలా చేయడు. దీని తర్వాత, కార్యమంతా నేరుగా పరిశుద్ధాత్మ ద్వారా జరిగించబడుతుంది. ఈ కాలంలో, ఆయన మనుష్యులకు శరీరధారిగా తన స్వరూపమును చూపించడు; ఆయన తనను తాను మనిషికి అస్సలు కనుపరచుకోడు, కానీ శాశ్వతంగా మరుగైయుంటాడు. దేవుడు శరీరధారిగా ఉండి కార్యము జరిగించిన కాలము పరిమితమైనది. ఇది ఖచ్చితమైన ఒక యుగములో, కాలము, జాతి మరియు నిర్దిష్టమైన ప్రజల మధ్య జరిగించబడుతుంది. ఈ కార్యము దేవుడు శరీరధారిగా ఉన్న కాలంలోని కార్యాన్ని మాత్రమే సూచిస్తుంది; ఇది ఒక యుగానికి ప్రతినిధిగా ఉంటూ, ఇది ఒక నిర్దిష్టమైన యుగంలోని దేవుని ఆత్మ కార్యాన్ని సూచిస్తుందే గాని, ఆయన కార్యమంతటినీ సూచించుట లేదు. కాబట్టి, శరీరధారిగా మారిన దేవుని స్వరూపము ప్రజలందరికి చూపించబడదు. ప్రజలకు ఆయన రెండు సార్లు శరీరధారి అయినప్పటి తన స్వరూపము కంటే, దేవుని నీతి మరియు నిత్యత్వంలోని తన స్వభావము చూపించబడుతుంది. ఇది మనిషికి చూపబడిన ఒకే ఒక్క రూపమో, లేదా రెండు రూపాలను జోడించినదో కాదు. అందువల్ల, శరీరధారియైన దేవుడు ఆయన చేయవలసిన కార్యమును పూర్తి చేసిన తరువాత ఈ భూలోకమును తప్పక విడిచి వెళ్ళాలి, ఎందుకంటే ఆయన చేయవలసిన కార్యం చేయుటకే ఆయన వచాడు కానీ ఆయన స్వరూపమును చూపించుకొనుటకు ఆయన రాలేదు. దేవుడు రెండు మార్లు శరీరధారిగా మారి తన శరీరావతారపు ప్రాముఖ్యతను నెరవేర్చినప్పటికి, మునుపెన్నాడు చూడని విధంగా ఏ దేశానికి తనను తాను ప్రత్యక్షపరచుకోలేదుయేసు మరలా తనను తాను యూదులకు నీతి సూర్యునిగా ఎన్నడూ కనుపరచుకోడు, లేదా ఒలీవల కొండమీద నిలబడి ప్రజలందరికీ కనిపించడు; యూదులందరూ యేసు యూదయలో ఉన్న కాలంలోని ఆయన చిత్రపటాన్ని చూశారు. ఇది ఇలా ఎందుకంటే యేసు శరీరధారిగా చేసిన కార్యము రెండువేల సంవత్సరాల క్రితమే ముగిసింది; యూదుని రూపంలో ఆయన యూదయకు తిరిగి రాడు, అన్య దేశాలలో దేనికైనా తనను తాను యూదుని రూపంలో కనుపరచుకోడు, ఎందుకంటే శరీరునిగా మారిన యేసు రూపము కేవలం ఒక యూదుని రూపమే గాని, యోహాను చూసిన మనుష్యకుమారుని రూపము కాదు. తాను తిరిగి వస్తానని యేసు తన శిష్యులకు వాగ్దానం చేసినప్పటికీ, అన్య దేశాల్లో ఉన్న వారందరికి ఆయన యూదుని రూపంలో తనను తాను కనుపరచుకోడు. శరీరధారిగా దేవుని కార్యము ఒక యుగాన్ని ఆవిష్కరించడానికి అని మీరు తెలుసుకోవాలి. ఈ కార్యము కొన్ని సంవత్సరాలకే పరిమితం చేయబడింది, మరియు ఆయన దేవుని ఆత్మ కార్యాన్ని పూర్తి చేయలేడు, యూదునిగా ఉన్న యేసు రూపం ఆయన యూదయలో కార్యము చేసిన దేవుని రూపాన్ని మాత్రమే సూచిస్తుంది కాబట్టి సిలువ కార్యాన్ని మాత్రమే ఆయన చేయగలడు. యేసు శరీరధారిగా ఉన్న కాలంలో, యుగాన్ని అంతం చేసే లేదా మానవ జాతిని నాశనం చేసే కార్యాన్ని చేయలేకపోయాడు. కాబట్టి, ఆయన సిలువ వేయబడి తన కార్యాన్ని ముగించిన తర్వాత, ఆయన అత్యున్నత స్థలానికి ఆరోహణమై మానవుని నుండి తనను తాను శాశ్వతంగా మరుగు చేసుకున్నాడు. అప్పటి నుండి, అన్య దేశాలకు చెందిన నమ్మకమైన విశ్వాసులు కేవలం గోడపై వారు అతికించిన ఆయన చిత్రపటాన్నే గాని, యేసు ప్రభువు ప్రత్యక్షతను చూడలేకపోయారు. ఈ చిత్రపటము మనిషిచే గీయబడిందే గాని, అది తనను తాను మనిషికి కనుపరచుకున్న రూపమైన దేవుని స్వరూపం కాదు. దేవుడు రెండుసార్లు శరీరధారిగా ఉన్నట్లు ప్రజలకు తనను తాను బహిరంగంగా కనుపరచుకోడు. మనుష్యుల మధ్య ఆయన చేసే కార్యము, ఆయన స్వభావాన్ని అర్థం చేసుకోవడానికి వారిని అనుమతిస్తుంది. ఇదంతా వేర్వేరు యుగాలలోని కార్యము ద్వారా మనిషికి కనుపరచబడుతుంది; అది యేసు ద్వారా వ్యక్తపరచిన దాని వలన కాకుండా ఆయన స్వభావం, ఆయన తెలియజేసిన కార్యము ద్వారా సాధించబడుతుంది. అది శరీరధారిగా ఉన్న రూపము ద్వారా దేవుని స్వరూపము మనుష్యునికి తెలుపబడలేదు గాని శరీరము మరియు స్వరూపము ఉన్న దేవుని స్వరూపములో జరిగించబడిన కార్యము ద్వారా అది తెలియపరచబడియున్నది. ఇదే ఆయన శరీరమందు చేయాలనుకున్న కార్యపు యొక్క ప్రాముఖ్యతయైయున్నది.

దేవుడు రెండు మార్లు శరీరధారిగా తన కార్యము ముగియగానే, అవిశ్వాసుల దేశాలన్నిటిలో ఆయన తన నీతి యుక్తమైన స్వభావమును చూపించడం, జన సమూహము తన రూపాన్ని చూడడానికి అనుమతిస్తాడు. ఆయన తన స్వభావాన్ని వ్యక్తపరిచి, దీని ద్వారా భిన్నమైన మానవ జాతుల ముగింపులను స్పష్టంచేసి, ఆవిధంగా పాత యుగాన్ని పూర్తిగా ముగిస్తాడు. శరీరమందు ఆయన కార్యము ఒక పెద్ద ప్రపంచంలో విస్తరించకపోవడానికి కారణం (ఎలాగైతే యేసు యూదయలో మాత్రమే కార్యం చేశాడో, ఈరోజు నేనూ మీ మధ్య మాత్రమే కార్యం చేస్తున్నాను) ఎందుకంటే శరీరమందున్న ఆయన కార్యానికి సరిహద్దులు మరియు పరిమితులు ఉన్నాయి. ఆయన సామాన్యమైన సాధారణమైన శరీర రూపంలో తక్కువ కాలవ్యవధి గల కార్యాన్ని మాత్రమే చేస్తున్నాడు; ఆయన ఈ అవతార దేహాన్ని నిత్యత్వపు కార్యాన్ని చేయడానికి లేదా అవిశ్వాసుల దేశాల ప్రజలకు ప్రత్యక్షమయ్యే కార్యానికి ఉపయోగించడం లేదు. శరీరమందు చేసే కార్యము ఒక పరిధికి మాత్రమే పరిమితం చేయొచ్చు (కేవలం యూదయలో లేదా కేవలం మీ మధ్యలో కార్యం చేయడం లాంటివి), ఆపై ఈ పరిమితులలో జరిగించబడే కార్యము ద్వారా, దాని పరిధిని అప్పుడు విస్తరించవచ్చు. నిజానికి, విస్తరణ కార్యము ఇకపై ఆయన శరీరధారిగా చేయు కార్యముగా కాకుండా, నేరుగా ఆయన ఆత్మ ద్వారా జరిగించబడుతుంది. ఎందుకంటే శరీరమందున్న కార్యానికి హద్దులు ఉన్నాయి మరియు లోకంలోని అన్ని మూలలకు విస్తరించదు—ఇది దీన్ని సాధించలేదు. శరీరమందున్న కార్యము ద్వారా, ఆయన ఆత్మ అనుసరించాల్సిన కార్యాన్ని జరిగిస్తుంది. అందువల్ల, శరీరమందు చేసిన కార్యము ప్రారంభ స్వభావాన్ని కలిగి నిర్దిష్టమైన పరిమితుల్లో జరిగించబడుతుంది; దీని తరువాత ఆయన ఆత్మ ఈ కార్యాన్ని కొనసాగిస్తూ, ఇంకా అపరిమిత పరిధిలో కూడా ఆయన అలానే చేస్తాడు.

దేవుడు యుగాన్ని నడిపించడానికి భూమిపై కార్యము చేయడానికి మాత్రమే వస్తాడు; ఆయన ఉద్దేశం కేవలం ఒక కొత్త యుగాన్ని ప్రారంభించడం మరియు పాత దాన్ని అంతం చేయడం. ఆయన భూమిపై ఒక మనిషి జీవితాన్ని గడపడానికి, మానవ ప్రపంచపు జీవితంలోని సంతోషాలను బాధలను ఆయనే స్వయంగా అనుభవించడానికి, లేదా ఒక నిర్ణీత వ్యక్తిని ఆయన చేతితో పరిపూర్ణ పరచడానికి లేదా ఒక వ్యక్తి ఎదుగుతున్నప్పుడు వ్యక్తిగతంగా చూడడానికి రాలేదు. ఇది ఆయన పని కాదు; ఆయన పని కేవలం కొత్త యుగాన్ని ప్రారంభించి పాత దానికి ముగింపు తీసుకురావడం మాత్రమే. అంటే, ఆయన వ్యక్తిగతంగా ఒక యుగాన్ని ప్రారంభిస్తాడు, వ్యక్తిగతంగా వేరొక దానికి అంతం చేస్తాడు, వ్యక్తిగతంగా తన కార్యాన్ని జరిగించడం ద్వారా సాతాన్ని ఓడిస్తాడు. ఆయన తన కార్యాన్ని వ్యక్తిగతంగా జరిగించే ప్రతిసారి, ఆయన యుద్ధ భూమిపై కాలు మోపినట్టుగా ఉంటుంది. మొదట, ఆయన లోకాన్ని జయించి శరీరధారిగా ఉన్నప్పుడే సాతాను మీద విజయం సాధిస్తాడు; ఆయన సమస్త మహిమను స్వాధీనం చేసుకుని రెండువేల సంవత్సరాల కార్యానికి తెర లేపుతాడు, తద్వారా భూమిపై ఉన్న ప్రజలందరూ నడవడానికి సరైన మార్గం మరియు శాంతి సంతోషాలతో కూడిన జీవితం కలిగి ఉండేలా చేస్తాడు. అయితే, భూమిపై దేవుడు మనిషితో ఎక్కువ కాలం జీవించలేడు, ఎందుకంటే దేవుడు దేవుడే, కనీసం మనిషిలాంటి వాడూ కాదు. ఒక సాధారణ వ్యక్తి జీవిత కాలాన్ని ఆయన జీవించలేడు, అంటే, ఆయన సాధారణ వ్యక్తిగా ఏమీ లేనివాడిగా భూమిపై నివసించలేడు, ఎందుకంటే ఆయన తన మానవ జీవితాన్ని నిలబెట్టుకోవడానికి ఒక సామాన్యమైన వ్యక్తి లోని సాధారణ మానవత్వంలో కొద్దిపాటి భాగాన్ని మాత్రమే కలిగి ఉన్నాడు. మరో మాటలో చెప్పాలంటే, దేవుడు ఒక కుటుంబాన్ని ప్రారంభించి, ఉపాధిని కలిగి, భూమిమీద పిల్లలను ఎలా పెంచగలడు? ఇది ఆయనకు అవమానం కాదా? ఆయన సాధారణ మానవ స్వభావాన్ని కలిగి ఉన్నది సాధారణ పద్ధతిలో కార్యాన్ని జరిగించడం కోసం మాత్రమే, కానీ ఒక సాధారణ వ్యక్తికి లాగా కుటుంబాన్ని ఉపాధిని కలిగి ఉండటానికి కాదు. ఆయన సాధారణ జ్ఞానము, మామూలు మనసు, ఆయన శరీరానికి ఆహారము మరియు దుస్తులు అనేవి ఆయనకు సాధారణ మానవ స్వభావముందని నిరూపించడానికి సరిపోతాయి; ఆయన సాధారణ మానవ స్వభావము చేత కూర్చబడ్డాడని నిరూపించడానికి ఆయనకు కుటుంబం లేదా ఉపాధి ఉండాల్సిన అవసరం లేదు. ఇది పూర్తిగా అనవసరమైనది! దేవుడు భూమి మీదికి రావడమంటే వాక్యము శరీరంగా మారడం; మనిషి తన వాక్యాన్ని అర్థం చేసుకొని తన వాక్యాన్ని చూడడానికి ఆయన మాములుగానే అనుమతిస్తున్నాడు, అంటే, శరీరం ద్వారా జరిగించబడే కార్యాన్ని చూడడానికి మనిషిని అనుమతిస్తున్నాడు. ప్రజలు ఆయన శరీరాన్ని ఒక నిర్దిష్టమైన విధానంలో గౌరవించాలనేది ఆయన ఉద్దేశం కాదు, కానీ మనిషి చివరి వరకు విధేయతతో ఉండడం కోసం మాత్రమే, అంటే ఆయన నోటి నుండి వెలువడే వాక్యాలన్నిటికి విధేయుడై, ఆయన చేసే కార్యమంతటికి లోబడాలి. ఆయన శరీరమందు మాత్రమే కార్యము చేస్తున్నాడు; ఆయన ఉద్దేశపూర్వకంగా మనిషిని తన శరీరపు గొప్పతనాన్ని మరియు పరిశుద్దతను కొనియాడమని అడగడం లేదు, దానికి బదులుగా తన కార్యపు జ్ఞానాన్ని మరియు తన సర్వాధికారాన్ని మానవునికి చూపిస్తున్నాడు. అందువల్ల, ఆయన విశిష్టమైన మానవ స్వభావాన్ని కలిగి ఉన్నప్పటికీ, ఆయన ఎలాంటి ప్రకటనలు చేయకుండా, ఆయన చేయాల్సిన కార్యంమీద మాత్రమే దృష్టి పెడతాడు. దేవుడు ఎందుకు శరీరధారి అయ్యాడు మరియు ఇప్పటికీ ఆయన సాధారణ స్వభావాన్ని గూర్చి ప్రకటించడం లేదా సాక్ష్యమివ్వడం చేయకుండా, బదులుగా ఆయన చేయాలనుకున్న కార్యాన్ని మాత్రమే నిర్వహిస్తాడో మీరు తెలుసుకోవాలి. అప్పుడు, ఆయన దైవసంకల్పము చొప్పున ఏమై ఉన్నాడో శరీరధారి అయిన దేవుని నుండి మాత్రమే మీరు చూడగలరు; ఎందుకంటే మనిషి అనుసరించడానికి ఆయన మానవ స్వభావపరంగా ఏమై ఉన్నాడో ఆయన ఎప్పుడు ప్రకటించడు. ఒక మనిషి ప్రజలను నడిపించేటప్పుడు మాత్రమే అతడు మాట్లాడే మానవ ధర్మం ఏమిటంటే, వారి అబిమానాన్ని మరియు నమ్మకాన్ని పొందడం ఆ తరువాత ఇతరుల నాయకత్వాన్ని పొందడం మంచిది. దీనికి భిన్నంగా, దేవుడు తన కార్యము ద్వారా మాత్రమే మనిషిని జయిస్తాడు (అది, మనిషి అసాధ్యమైన పని); ఆయన మనిషి చేత అభిమానించబడ్డాడా లేదా మనిషి తనను ఆరాధించేలా చేశాడా అనేది ముఖ్యం కాదు. ఆయన చేసేదంతా మనిషిలో తన పట్ల భక్తి భావనను లేదా అపారమైన తన జ్ఞానాన్ని కలిగించడమే. మనిషిని మెప్పించాల్సిన అవసరం దేవునికి లేదు; ఆయనకు కావలసిందల్లా నీవు ఆయన స్వభావాన్ని చూసిన తర్వాత ఆయనను నీవు గౌరవించడమే. దేవుడు కార్యాన్ని తన స్వంతంగా చేస్తాడు; ఆయన స్థానంలో మనిషి దాన్ని చేయలేడు, మరియు మనిషి దాన్ని సాధించలేడు. స్వయంభవుడైన దేవుడు మాత్రమే తన సొంత కార్యమును చేయగలడు మరియు మనిషిని నూతన జీవన విధానాల్లోకి నడిపించే కొత్త యుగానికి నాంది పలకగలడు. ఆయన చేసే కార్యము మనిషిని కొత్త జీవితాన్ని సొంతం చేసుకొని, కొత్త యుగంలోకి ప్రవేశించేలా చేస్తుంది. మిగిలిన పని ఇతరులు మెచ్చుకునే సాధారణ మానవ స్వభావమున్న వారికే అప్పగించబడుతుంది. కాబట్టి, కృపా కాలంలో, ఆయన శరీరునిగా ఉన్న తన ముప్పై మూడు సంవత్సరాలలోని కేవలం మూడున్నర సంవత్సరాల వ్యవధిలోనే రెండు వేల సంవత్సరాల కార్యాన్ని పూర్తి చేశాడు. దేవుడు తన కార్యాన్ని జరిగించడానికి భూమి పైకి వచ్చినప్పుడు, ఆయన ఎప్పుడూ రెండు సంవత్సరాల లేదా సర్వ యుగపు కార్యాన్ని కొన్ని సంవత్సరాల తక్కువ వ్యవధిలోనే పూర్తి చేస్తాడు. ఆయన ఆలస్యం చేయడు, మరియు ఆయన కాలయాపన చేయడు; అనేక సంవత్సరాల కార్యాన్ని కాస్త తక్కువ సంవత్సరాలలో పూర్తిచేయడానికి ఆయన దాన్ని కుదిస్తాడు. ఎందుకంటే ఆయన వ్యక్తిగతంగా చేసే కార్యం పూర్తిగా నూతన మార్గాన్ని ఆవిష్కరించి కొత్త యుగానికి నడిపించడం కోసమే.


శరీరావతారపు రహస్యము (3)

దేవుడు తన కార్యాన్ని జరిగించేటప్పుడు, ఆయన వచ్చేది తన పరిచర్యను నెరవేర్చడానికే గాని, ఏదైనా నిర్మాణంలోనో లేదా ఉద్యమంలోనో పాల్గొనడానికి కాదు. ఆయన శరీరునిగా మారిన ప్రతిసారి, అది ఒక కార్యపు దశను సాధించి, కొత్త యుగాన్ని ప్రారంభిస్తాడు. రాజ్యపు శిక్షణలాగ, ఇప్పుడు దేవుని రాజ్యపు యుగము వచ్చియున్నది. ఈ కార్యపు దశ కేవలం దేవుని కార్యములో కొంత భాగాన్ని పూర్తి చేయడం మాత్రమే గాని, ఇది మానవ కార్యము కాదు మరియు ఒక నిర్దిష్ట స్థాయి వరకు మానవుడు పని చేయడమూ కాదు. ఆయన జరిగించేది మానవ కార్యము కాదు, భూమిని విడిచిపెట్టే ముందు మానవుడు కార్యము జరిగించడములో ఒక ఖచ్చితమైన ఫలితాన్ని సాధించడమూ కాదు; ఇది ఆయన పరిచర్యను నెరవేర్చి ఆయన జరిగించాల్సిన కార్యాన్ని ముగించడం, అదే భూమిపై తన కార్యానికి తగిన ఏర్పాట్లు చేసి, దాన్నిబట్టి మహిమను పొందడం. శరీరధారియైన దేవుని కార్యము పరిశుద్ధాత్మచేత వాడబడిన వ్యక్తుల కార్యానికి విభిన్నంగా ఉంటుంది. దేవుడు భూమి మీద తన కార్యాన్ని జరిగించడానికి వచ్చినప్పుడు, ఆయన తన పరిచర్య నెరవేర్పును గురించి మాత్రమే పట్టించుకుంటాడు. తన పరిచర్యకి భిన్నంగా ఉన్న ఇతర సంగతులన్నిటికి సంబంధించినంత వరకు, ఆయన పట్టించుకునే దాకా కూడా, దాదాపుగా ఏ భాగాన్నీ తీసుకోడు. ఆయన చేయాల్సిన కార్యాన్ని మాత్రమే ఆయన జరిగిస్తాడు, మానవుడు చేయాల్సిన కార్యము మీద ఆయన అసలు శ్రద్ధ చూపడు. మిగతా విషయాలన్నీ తన దృష్టికి అతీతంగా ఉన్నట్లుగా, ఆయన జరిగించే కార్యమనేది కేవలం ఆయన ఉన్న కాలానికి మరియు ఆయన నెరవేర్చవలసిన పరిచర్యకు సంబంధించినదిగానే ఉంటుంది. ఆయన మానవజాతిలో ఒకనిగా జీవించడానికి కావాల్సిన మరింత ప్రాథమిక పరిజ్ఞానాన్ని తనకు తానుగా సమకూర్చుకోడు, లేదా ఆయన ఎక్కువ సామాజిక విద్యలనూ నేర్చుకోడు, లేదా మానవునికి అర్థమయ్యే దేనితోనూ తనను తాను సిద్ధపరచుకోడు. మానవుడు కలిగి ఉండవలసినదంతా ఆయనకు చెందినది కానే కాదు మరియు ఆయన జరిగించవలసిన బాధ్యతాయుతమైన కార్యాన్ని మాత్రమే చేస్తాడు. కాబట్టి, శరీరధారియైన దేవుడు ఎంత అసంపూర్ణంగా ఉన్నాడంటే, మానవుడు కలిగి ఉండవలసిన అనేక విషయాలపట్ల ఆయన శ్రద్ధ వహించడు మరియు అలాంటి విషయాలపై ఆయనకు అవగాహన కూడా ఉండదు. జీవితాన్ని గూర్చిన సాధారణ అవగాహన, అదేవిధంగా వ్యక్తిగత నడవడిక మరియు ఇతరులతో సంభాషణను జరిగించే నియమాలకు, ఆయనతో ఎలాంటి సంబంధము లేనట్టుగానే కనబడతాయి. అయితే శరీరధారియైన దేవుని నుండి క్రమ విరుద్దానికి చెందిన చిన్నపాటి జాడనైనా నీవు అసలు గ్రహించలేవు. మరొక విధంగా చెప్పాలంటే, ఆయన మానవ స్వభావము తన జీవితాన్ని ఒక సామాన్యమైన వ్యక్తిగా మరియు ఆయన మెదుడు సాధారణమైనదిగాను తన జీవితాన్ని నిర్వహిస్తుంది, మంచి చెడులను వివేచించే సామర్థ్యాన్ని ఆయనకు ఇస్తుంది. ఏదేమైనప్పటికీ, ఆయన వేరే ఇతర దేనిని సమకూర్చుకోలేదు గాని, మానవుడు (సృజించబడిన జీవులు) మాత్రమే కలిగియుండవలసిన వాటినే కలిగియున్నాడు. దేవుడు తన స్వంత పరిచర్యను నెరవేర్చడానికి మాత్రమే శరీరునిగా మారాడు. ఆయన కార్యము ఏ ఒక్క వ్యక్తికి, లేదా ప్రదేశానికి సంబంధించింది కాదు, కానీ యుగమంతటిని, విశ్వమంతటిని నిర్దేశించే కార్యమైయున్నది. ఇది ఆయన కార్యపు నిర్దేశనమైయున్నది మరియు ఆయన కార్యమును జరిగించే నియమమైయున్నది. ఎవరూ దీన్ని సవరించలేరుమరియు మానవుడు దీనిలో జోక్యం చేసుకునే అవకాశమే లేదు. దేవుడు శరీరునిగా మారిన ప్రతిసారీ, ఆ యుగపు కార్యాన్ని ఆయన తనతో పాటు తోడుకొని వస్తాడు మరియు మానవుడు ఆయనను బాగా అవగాహన చేసుకుని వివేకాన్ని పొందడానికి, ఇరవై, ముప్పై, నలభై, లేదా డెబ్బై లేదా ఎనభై సంవత్సరాలు అతడితో కలిసి జీవించాలనే ఉద్దేశ్యం లేదు. దాని అవసరమూ లేదు! ఆ విధంగా చేయడాన్ని బట్టి దేవుని సహజమైన స్వభావంపట్ల మానవునికి ఉన్న పరిజ్ఞానము ఏ రకంగానూ హెచ్చించబడదు; బదులుగా, అది కేవలం అతడి భావనలకు జోడించబడి, అతని ఉద్దేశాలను మరియు ఆలోచనలను నిర్జీవమయ్యేలా చేస్తుంది. అందుకని శరీరధారి యైన దేవుని కార్యమేమిటో మీరందరూ సరిగ్గా అర్థంచేసుకోవాల్సిన అవసరముంది. నిశ్చయంగా: “నేను వచ్చింది సాధారణ మానవ జీవితాన్ని గడపడానికి కాదు కదా?” అని నేను మీతో మాట్లాడిన మాటలను మీరు అర్థం చేసుకోకుండా ఉండలేరు. “దేవుడు భూమి పైకి వచ్చింది సామాన్య మానవ జీవితాన్ని జీవించడానికి కాదు” అనే మాటలను మర్చిపోయారా? శరీరునిగా మారడంలోనున్న దేవుని ఉద్దేశాన్ని మీరు గ్రహించరుమరియు “సృజించబడిన ఒక జీవి యొక్క జీవితాన్ని అనుభవించే ఉద్దేశంతో దేవుడు భూమి మీదికి ఎలా వస్తాడు?” అనే దాని భావమూ మీకు తెలీదు. తన కార్యాన్ని సంపూర్తి చేయడానికి మాత్రమే దేవుడు భూమికి వస్తాడు, కాబట్టి భూమి మీద ఆయన కార్యమనేది తాత్కాలికమై ఉన్నది. ఆయన భూమికి వచ్చేది సంఘాన్ని నడిపించే ఒక ఉన్నతమైన మనిషిగా తన శరీర సంబంధమైన దేహాన్ని వృద్ది చేయడానికి దేవుని ఆత్మను ప్రేరేపించాలనే ఉద్దేశ్యంతో కాదు. దేవుడు భూమిపైకి వచ్చినప్పుడు, వాక్యము శరీరధారిగా మారడమైయున్నది; అయితే, ఆయన కార్యము గురించి మానవుడు తెలుసుకోకుండా పరిస్థితులను బలవంతంగా ఆయనకు ఆపాదిస్తాడు. అయితే శరీరునిగా మారింది వాక్యమైయున్న దేవుడని, ఏదో ఆ క్షణానికి దేవుని పాత్రను పోషించడం కోసం దేవుని ఆత్మ ద్వారా వృద్ది చేయబడిన ఒక శరీర సంబంధమైన దేహము మాత్రం కాదని మీరందరూ గుర్తించాలి. దేవుడు తనకు తానుగా వృద్ధి చేయబడిన ఉత్పాదన కాదు, కానీ వాక్యమే శరీరునిగా మారి, ఈ రోజు అధికారికంగా మీ అందరి మధ్య ఆయన తన కార్యాన్ని నిర్వహిస్తున్నాడు. దేవుని శరీరావతారం అనేది వాస్తవికమైన ఒక సత్యమని మీరందరూ తెలుసుకొని, గుర్తించారు, అయినా మీరు అర్థం చేసుకున్నట్లుగా ప్రవర్తిస్తారు. శరీరధారియైన దేవుని కార్యం నుండి ఆయన శరీరావతారపు ప్రాధాన్యత మరియు గుణగణాల వరకు, వీటిని మీరు కొంచెము కూడా గ్రహించలేక కేవలం జ్ఞాపకశక్తి నుండి సరళముగా వాక్యములను కంఠస్థం చేయడంలో మాత్రం ఇతరులను వెంబడిస్తారు. శరీరధారియైన దేవుడు మీరు ఊహించిన విధంగా ఉండాలని మీరు విశ్వసిస్తున్నారా?

యుగాన్ని నడిపించుటకు మరియు నూతన కార్యానికి శ్రీకారం చుట్టడానికి మాత్రమే దేవుడు శరీరధారి అవుతాడు. మీరు ఈ విషయాన్ని అర్థం చేసుకోవడం అవసరమై ఉన్నది. ఇది మనిషి క్రియాత్మతకు చాలా భిన్నంగా ఉంటుంది మరియు రెండింటినీ ఒకే విధంగా ప్రస్తావించలేము, లేక రెండూ ఒకదానికొకటి విభిన్నంగా ఉంటాయి. కార్యము జరిగించడానికి మనిషి వాడబడే దానికి ముందు సుదీర్ఘకాలం పాటు సంస్కరించబడి, పరిపూర్ణమావ్వాలసిన అవసరం ఉంది. అవసరమైన ఒక విధమైన మానవత్వము అనేది పత్యేకంగా ఉన్నతమైనది. మానవుడు సాధారణ మానవ స్వభావపు భావనను అంటిపెట్టుకుని ఉండటమే కాకుండా, అతడైతే ఇతరులపట్ల చూపే తన నడవడికను నియంత్రించే అనేక నియమాలను మరియు నిబంధనలపట్ల ఇంకా ఎక్కువ అవగాహన కలిగి ఉండాలి మరియు అంతేగాక, అతడు మానవుని బుద్ధి మరియు నైతిక జ్ఞానం గురించి మరింత అధ్యయనం చేయడానికి తీర్మానాన్ని కలిగి ఉండాలి. ఇదీ మనిషి తప్పకుండ కలిగియుండవలసిన జ్ఞానము. అయితే, దేవుడు శరీరునిగా మారింది ఇందుకు కాదు, ఎందుకంటే ఆయన కార్యము మానవునికి గాని, లేక మానవ కార్యమునకు గాని ప్రాతినిధ్యం వహించదు; కాని, ఇదిఆయన అస్తిత్వాన్ని నేరుగా వెల్లడించడం మరియు ఆయన చేయవలసిన కార్యాన్ని నేరుగా ఆచరణలో పెట్టడమైయున్నది. (సహజంగానే, ఆయన కార్యం ఆకస్మికంగానో లేదా యాదృచ్ఛికంగానో కాకుండా ఖచ్చితమైన సమయంలో జరిగించబడుతుంది మరియు అది ఆయన పరిచర్యను నెరవేర్చే సమయం వచ్చినప్పుడు మొదలవుతుంది.) ఆయన మనిషి జీవితంలోను, లేక మనిషి కార్యములోను పాలుపంచుకోడు, అంటే, ఆయన మానవ స్వభావము వీటిలో (ఇది ఆయన కార్యాన్ని ప్రభావితం చేయనప్పటికీ) దేనితోనూ అమర్చబడియుండలేదు. ఆయన ఆవిధంగా జరిగించాల్సిన సమయం వచ్చినప్పుడు మాత్రమే ఆయన తన పరిచర్యను నెరవేరుస్తాడు; తన స్థాయి ఏమైనా గాని, తాను చేయవలసిన కార్యంతో ఆయన అలా ముందడుగు వేస్తాడు. ఆయన గురించి మానవునికి ఏది తెలిసినా మరియు ఆయన పట్ల మానవుని అభిప్రాయం ఏదైనప్పటికీ, ఆయన కార్యము సంపూర్ణముగా భంగం కాకుండా సహజంగానే ఉంటుంది. ఉదాహరణకు, యేసు తన కార్యాన్ని జరిగించినప్పుడు, ఆయన ఎవరో ఎవరికీ ఖచ్చితంగా తెలీదు, కానీ ఆయన తన కార్యములో మాత్రం ముందుకు కొనసాగాడు. ఇవేవీ ఆయన చేయవలసిన కార్యాన్ని జరిగించడంలో ఆయనను అడ్డుకోలేదు. కాబట్టి, ఆయన తన స్వంత గుర్తింపును గూర్చి చెప్పుకోలేదు, లేదా ప్రకటించకోలేదు, మనిషే ఆయనను వెంబండించాడు. సాధారణంగా ఇది దేవుని తగ్గింపు మాత్రమే కాదుకాని దేవుడు శరీరావతారిగా కార్యం చేసిన విధానం కూడా ఇదే. ఆయన ఈ విధంగా మాత్రమే కార్యాన్ని చేయగలడు, ఎందుకంటే మానవునికి భౌతికమైన కంటితో ఆయనను గుర్తించే అవకాశము లేదు. ఒకవేళ మానవుడు ఆయనను గుర్తించినా కూడా, ఆయన కార్యములో అతడు సహాయపడ లేడు. ఇదిగాక, మానవుడు ఆయన శరీరాన్ని తెలుసుకోవడం కోసం ఆయన శరీరావతారిగా మారలేదు; ఆయన తన కార్యాన్ని జరిగించి ఆయన తన పరిచర్యను నెరవేర్చడం కోసమే శరీరావతారిగా వచ్చాడు. ఈ కారణాన్నిబట్టి, ఆయన తన గుర్తింపును బయటపెట్టడానికి ఎలాంటి ప్రాముఖ్యతను కనుపరచలేదు. ఆయన చేయవలసిన కార్యమంతటిని సంపూర్తి చేసిన తర్వాత, ఆయన గుర్తింపు మరియు స్థితి అంతా సహజంగానే మానవునికి తేటతెల్లమైంది. శరీరధారియైన దేవుడు మౌనంగా ఉంటాడు మరియు ఎప్పుడూ ఎలాంటి ప్రకటనలు చేయడు. ఆయన మానవునిపట్ల గాని తనను వెంబడించే విషయంలో మానవుడు ఎలా ఏకీభవిస్తున్నాడనే దానిపట్ల గాని ఆయన శ్రద్ధ వహించడు, కానీ తన పరిచర్యను నెరవేర్చే విషయంలో మరియు ఆయన చేయవలసిన కార్యాన్ని నిర్వహించడంలో మాత్రమే శ్రద్ధ కలిగి ముందుకు కొనసాగుతాడు. ఆయన జరిగించే కార్యపు మార్గములో ఎవరూ నిలబడలేరు. అతను తన కార్యాన్ని ముగించే సమయం ఆసన్నమైనప్పుడు, అది ఖచ్చితంగా ముగించబడి అంతమునకు తీసుకురాబడుతుంది, మరో విధంగా ఎవరూ ఆజ్ఞాపించలేరు. ఆయన తన కార్యాన్ని సంపూర్తి చేసి మానవుని యొద్ద నుండి నిష్క్రమించిన తర్వాత మాత్రమే, ఆయన చేసిన కార్యము ఇంకా పూర్తి స్పష్టత కలిగి లేనప్పటికీ, మనిషి అర్ధం చేసుకుంటాడు. మొదట ఆయన తన కార్యాన్ని ఏ ఉద్దేశంతో జరిగించాడనే దానిని మనిషి పూర్తిగా గ్రహించడానికి చాలా సమయం పడుతుంది. మరో మాటలో చెప్పాలంటే, శరీరధారియైన దేవుని యుగపు కార్యము రెండు భాగాలుగా విభాగించబడింది. ఒక భాగములో స్వయానా శరీరధారియైన దేవుని శరీరము చేసే కార్యాన్ని మరియు స్వయానా శరీరధారియైన దేవుని శరీరము పలికే వాక్కులను కలిగి ఉంటుంది. ఆయన శరీరమందుండి జరిగించే పరిచర్య సంపూర్ణముగా నెరవేర్చిన తరువాత, మిగిలిన కార్యపు మరో భాగము పరిశుద్దాత్మచేత వాడబడిన వారిచేత జరిగించబడుతుంది. మనిషి తనకు తానుగా నడవాల్సిన మార్గాన్ని దేవుడు ఇప్పటికే తెరిచినందున, ఈ సమయంలోనే మనిషి తన కర్తవ్యాన్ని తప్పక నెరవేర్చాలి. చెప్పాలంటే, శరీరధారియైన దేవుడు మొదటి కార్యపు భాగాన్ని జరిపిస్తే, ఆ తరువాత పరిశుద్దాత్మ మరియు పరిశుద్దాత్మ చేత వాడబడిన వారు ఈ కార్యములో విజయాన్ని పొందుతారు. అందువలన, శరీరధారిగా మారిన దేవుడు ఈ దశలో ప్రధానంగా ఏమి కార్యాన్ని చేశాడో మనిషి తెలుసుకోవాల్సిన అవసరముందిమరియు దేవుడు శరీరధారిగా మారడానికిగల ప్రాధాన్యత ఏమిటో ఆయన చేయవలసిన కార్యమేమిటని అతడు తప్పనిసరిగా గ్రహించి, మనిషిని అజమాయిషీ చేసినట్టుగా దేవుణ్ణి అజమాయిషీ చేయకూడదు. ఇందులో మనిషి తప్పిదం, అతడి భావన, అంతకంటే ఎక్కువగా, అతడి అవిధేయత ఉన్నాయి.

దేవుడు శరీరధారిగా మారింది తన శరీరాన్ని గూర్చి మానవుడిని తెలుసుకోనివ్వాలనో, లేదా శరీరధారియైన దేవుని శరీరానికి మరియు మానవుని దేహానికి మధ్య ఉన్న వ్యత్యాసాలను కనిపెట్టడానికి మనిషిని అనుమతించాలనే ఉద్దేశంతోనో కాదు; మరియు మనిషి వివేచన వరాలను మెరుగుపరచడానికి దేవుడు శరీరధారిగా మారలేదు, అంతమాత్రమే గాకుండా మనిషి శరీరధారియైన దేవుని దేహాన్ని పూజించడానికి అనుమతించి, తద్వారా గొప్ప మహిమను పొందాలనే ఉద్దేశము కూడా ఆయనకు లేదు. దేవుడు శరీరధారిగా రావడంలో ఈ విషయాలేవీ ఆధారము కాదు. దేవుడు శరీరధారిగా మారింది మనిషిని తప్పుబట్టడానికో, లేక కావాలనే మనిషిని బట్టబయలు చేయడానికో, లేక పరిస్థితులను అతడికి కఠినతరం చేయడానికో కూడా కాదు. దేవుడు శరీరధారిగా కావడానికి ఇవేవీ దేవుని ఉద్దేశ్యమే కాదు. దేవుడు శరీరధారియైన ప్రతిసారి, ఇది తిరస్కరించలేని కార్య రూపమైయున్నది. అది ఆయన తన గొప్ప కార్యము మరియు తన గొప్ప నిర్వాహకత్వము కొరకు తనకిష్టమైన విధంగా వ్యవహరిస్తాడే గాని, మనిషి ఊహించుకునే కారణాలను కొరకు కాదు. దేవుడు కేవలము తన కార్యానికి కావల్సినంత వరకు మరియు అవసరమైనంత వరకు మాత్రమే భూమి మీదికి వస్తాడు. ఆయన తాను చేయాల్సిన కార్యాన్ని జరిగించడానికే గాని, వూరికె అటు ఇటు వీక్షించాలనే భావనతో భూమి మీదికి రాడు. మరెందుకు ఆయన ఈ కార్యాన్ని జరిగించడానికి అంత గొప్ప భారాన్ని ఎత్తుకుని అంత గొప్ప ప్రమాదాలను ఎదుర్కోవాలి? తాను కార్యమును చేయవలసి వచ్చినప్పుడు మాత్రమే నిత్యము అపూర్వమైన ప్రాధాన్యత కలిగిన శరీరధారిగా దేవుడు మారతాడు. ఒకవేళ అది కేవలం ప్రజలు ఆయనను చూసి తమ అవగాహన పెంచుకోవడానికి అనుమతించడం కోసమే అయ్యుంటే, అప్పుడాయన, పూర్తి కచ్చితత్వంతో, అంత తేలికగా ఎన్నడూ ప్రజల మధ్యలోకి రాడు. ఆయన తన నిర్వాహకత్వము మరియు తన గొప్ప కార్యము కొరకు మరియు మానవజాతిని అధికంగా సంపాదించుకోవడం కొరకు మాత్రమే ఆయన భూమి మీదికి వస్తాడు. ఆయన యుగానికి ప్రాతినిధ్యము వహించడానికి వస్తాడు, ఆయన సాతానుకు పరాభవం కలిగించడానికి వస్తాడు, మరియు ఆయన సాతానును ఓడించడానికి తనకు తానుగా శరీరాన్ని ధరించాడు. ఇంకా చెప్పాలంటే, సమస్త మానవ జాతి తమ జీవితాలను జీవించడంలో మార్గదర్శనం చేయడానికి ఆయన వస్తాడు. ఇదంతా ఆయన నిర్వాహకత్వానికి సంబంధించినదై, ఇది విశ్వమంతటి కార్యాన్ని సూచిస్తుంది. ఒకవేళ మనిషి ఆయన శరీరాన్ని తెలుసుకోవడాన్ని బట్టి ప్రజల నేత్రాలు తెరవబడాలని మాత్రమే దేవుడు శరీరధారి అయ్యుంటే, మరి అప్పుడు ఆయన ప్రతి దేశానికి ఎందుకు వెళ్ళడు? ఇది చాలా తేలికైన విషయం కాదా? కానీ ఆయన ఆవిధంగా చేయలేదు, అందుకు బదులుగా నిర్ణయాత్మకంగా ఆయన జరిగించవలసిన కార్యాన్ని మొదలుపెట్టడానికి సరైన ప్రదేశాన్ని ఎంపిక చేసుకున్నాడు. ఒక్క ఈ శరీరము మాత్రమే అధికమైన ప్రాధాన్యతను సంతరించుకుంది. ఆయన ఒక యుగమంతటికి ప్రాతినిధ్యం వహిస్తూ, ఒక యుగమంతట కార్యాన్ని కూడా జరిగిస్తాడు; ఆయన పాత యుగాన్ని ముగింపుకు తెచ్చి, నూతన యుగానికి నాంది పలికే ఈ రెండు కార్యాలను చేస్తాడు. ఇదంతా దేవుని నిర్వహణకు చెందిన ఒక ప్రాముఖ్యమైన అంశము మరియు ఇదంతా దేవుడు భూమి మీదికి వచ్చి జరిగించే ఒక కార్యపు దశ యొక్క ప్రాధాన్యతగా ఉన్నది. యేసు భూమి మీదికి వచ్చినప్పుడు, ఆయన కేవలం కొన్ని వాక్కులు పలికి కొంత కార్యాన్ని జరిగించాడు; ఆయన తనకు తానుగా మనిషి జీవితం పట్ల శ్రద్ధ చూపలేదు, ఆయన తన కార్యాన్ని ముగించిన వెనువెంటనే ఆయన వెళ్ళిపోయాడు. ఈ నాడు, నేను మాట్లాడటాన్ని ముగించి, నా వాక్కులు మీకు అందించినప్పుడు, అది మీరు గ్రహించినప్పుడు, మీ బ్రతుకు ఎలా ఉన్నప్పటికీ, నా కార్యంలోని ఈ దశ ముగిసిపోయినట్టే. నా కార్యములో ఈ దశను కొనసాగించడానికి భూమి మీద ఈ వాక్కులతో ఏకీభవించి పని జరిగించడానికి భవిష్యత్తులో కొందరు వ్యక్తులు తప్పనిసరిగా ఉండాలి; అప్పుడే, మానవుని కార్యము మరియు మానవుని నిర్మాణం మొదలవుతుంది. అయితే, ఇప్పుడు దేవుడు కేవలం తన పరిచర్యను నిర్వర్తించి తన కార్యములోని ఒక దశను సంపూర్తి చేయడానికే తన కార్యాన్ని జరిగిస్తాడు. దేవుడు మానవునికి భిన్నమైన పద్దతిలో కార్యము జరిగిస్తాడు. మానవుడు సభలు మరియు చర్చా వేదికలను ఇష్టపడుతూ, ఉత్సవాలకు ప్రాధాన్యతనిస్తాడు, కానీ దేవుడైతే మానవుని సభలు మరియు కూడికలను నిశ్చయంగా మిక్కిలి అసహ్యించుకుంటాడు. మానవునితో దేవుడు మాములుగానే సంభాషిస్తాడు మరియు మామాలుగానే మాట్లాడుతాడు; ఇది మీకు అసాధారణంగా విడుదలనిచ్చి స్వతంత్రతను కూడా ఇచ్చే దేవుని కార్యమైయున్నది. అయినప్పటికీ, మీతో నేను కలవడాన్ని పూర్తిగా చీత్కరించుకుంటున్నాను, మరియు మీలాంటి ఎంతో నియంత్రణతో కూడిన ఒక జీవితాన్ని నేను అలవర్చుకోలేకున్నాను. నిబంధనలను నేను ఎంతగానో ద్వేషిస్తాను; అవి మానవుని ఒక అడుగు వేయడానికి, మాట్లాడటానికి, మరియు పాడటానికి కూడా భయపడేంతగా నిర్భంధించి, తన నేత్రాలు తిన్నగా నిన్నే చూసేలా చేశాయి. మీరు కూడుకునే పద్ధతిని మరియు మహా సభలను కూడా నేను పూర్తిగా అసహ్యించుకుంటున్నాను. ఈ విధంగా అయితే నేను మీతో కలవడాన్ని అసలు అంగీకరించను, ఎందుకంటే ఇలాంటి జీవన విధానము ఎవరికైనా బంధించిన భావన కలిగిస్తుంది మరియు మీరైతే అనేకమైన ఉత్సవాల నియమాలను మరీ ఎక్కువగా పాటిస్తారు. నడిపించడానికి మీకు అనుమతిస్తే ప్రజలందరినీ మీరు నియమాల అధిపత్యములోనికి నడిపిస్తారు మరియు నియమాలను విస్మరించడానికి మీ నాయకత్వములో వారికే అవకాశమే ఉండదు; పైగా మతపరమైన ఉద్రిక్తతలు ఇంకా ఎక్కువ తీవ్రతరమవుతూ, మానవ ఆచారాలు మాత్రము విస్తృతమావుతూనే ఉంటాయి. కొందరు వ్యక్తులైతే తాము కూడుకున్నప్పుడు మాట్లాడుతూనే ఉంటారు వారు అస్సలు అలసట చెందరు, కొంతమందైతే పన్నెండు రోజులైనా సరే ఆపకుండా ప్రసంగించగలరు. ఇవన్నీ మహా సభలుగా మానవుని కూడికలుగా యెంచబడతాయి; వారికి భోంచేయడం మరియు త్రాగడం, అనుభవించడం, మరియు ఆత్మ స్వాతంత్రములతో కూడిన ఒక జీవితముతో అసలు సంబంధమే ఉండదు. ఇవన్నీ కూడికలే! మీ తోటి ఉద్యోగుల కూడికలు, అదే విధంగా పెద్దవైనా మరియు చిన్నవైనా జరుపుకునే సభలు, అన్నీ నాకు అసహ్యాన్ని పుట్టించేవే, నాకు వాటిపట్ల ఎలాంటి ఆసక్తి కలుగలేదు. సభలలో బోధించడం నాకు ఇష్టముండదు, ఏదైనా పెద్ద బహిరంగ కూడికలో ప్రసంగించాలని కూడా నేను అనుకోను, కనీసం మిమ్ములందరినీ కొద్ది రోజులపాటు ప్రత్యేక కూడికలకు ఉండమనీ కూడా ఆదేశించను: ఈ నియమము మూలంగానే నేను పని చేస్తాను. ఒక కూడికలో మీరందరూ, సరిగ్గా మరియు చక్కగా, కూర్చోవాలనేది నాకు అంత సమ్మతంగా అనిపించలేదు; ఏదైనా సూచించబడిన ఉత్సవ ప్రాంగణములో మీరుండటాన్ని చూడటము కూడా నాకు అసహ్యమైనది, అంతేగాక, అలాంటి మీ వేడుకలో పాలుపంచుకోవడాన్ని నేను తోసిపుచ్చుతాను. మీరు దీనిని ఎంత అధికంగా చేస్తారో, నేను దీన్ని అంత దారుణంగా చూస్తాను. ఈ మీ ఉత్సవాలు మరియు నియమాలపట్ల నాకు కాస్తయినా ఆసక్తి లేదు; వాటి కోసం నువ్వెంత బాగా పనిచేసినా సరే, వాటన్నిటినీ నేను అసహ్యించుకుంటున్నాను. నేను మీ ఏర్పాట్లు తగినట్టుగా లేవని లేదా మీరు చాలా అల్పంగా ఉన్నారని అనుకోలేదు; మీ జీవన గమనాన్ని నేను ద్వేషిస్తున్నాను, అంతకంటే ఎక్కువగా, నేను దానిని అలవర్చుకోలేకపోతున్నాను. నేను తలపెట్టిన కార్యముపట్ల మీకు కనీస అవగాహన కూడా లేదు. అప్పట్లో యేసు తన కార్యాన్ని జరిగించి, ఏదైనా ఒక చోట ప్రసంగించిన తరువాత, ఆయన తన శిష్యులను పట్టణము బయటకు తీసుకువెళ్లి, వారు దానిని అర్ధం చేసుకున్న విధానాల గురించి వారితో సంభాషించేవాడు. ఆయన తరచుగా ఈ పద్ధతిలోనే కార్యము చేసేవాడు. జనసమూహము మధ్యలో ఆయన కార్యము కొద్దిపాటిగా మరియు మధ్యస్థంగా ఉండేది. మీరు ఆయనను అడిగేదాని ప్రకారం, శరీరధారియైన దేవునికి ఒక సామాన్య మానవుని జీవితము ఉండకూడదు; ఆయన తన కార్యాన్ని తప్పనిసరిగా జరిగించాలి మరియు ఒకవేళ ఆయన కూర్చొని ఉన్నా, నిలబడి ఉన్నా, లేక నడుస్తున్నా సరే, ఆయన తప్పనిసరిగా మాట్లాడుతూ ఉండాలి. ఆయన ఎప్పుడూ తన కార్యాన్ని తప్పనిసరిగా చేస్తుండాలి మరియు తన “కార్యాచరణలను” ఎన్నడూ ఆపకూడదు, లేకపోతే ఆయన తన కర్తవ్యాలను విస్మరించినట్టే. మానవుని ఈ కోరికలు మానవ జ్ఞానానికి తగినట్టుగా ఉన్నాయా? మీ యధార్ధత ఎక్కడ? మీరు అతిగా అడగటం లేదా? నేను కార్యము జరిపిస్తుండగా నీవు నన్ను పరిశీలించడం నాకు అవసరమా? నేను నా పరిచర్యను నేరవేరుస్తున్నప్పుడు నీవు నన్ను పర్యవేక్షించడం అవసరమా? నేను ఏ కార్యము చేయాలో దానిని ఎప్పుడు చేయాలో నాకు బాగా తెలుసు; ఇతరులు జోక్యం చేసుకోవాల్సిన అవసరం లేదు. బహుశా నేను ఎక్కువేమీ చేసినట్లు మీకు అనిపించక పోవచ్చు, కానీ అప్పటికే నా కార్యము ముగింపునకు చేరుకుంది. నాలుగు సువార్తలలో యేసు పలికిన వాక్కులను ఉదాహరణగా తీసుకుంటే: అవి కూడా పరిమితమై లేవా? ఆ కాలంలో, యేసు సమాజ మందిరములోనికి ప్రవేశించి, ఒక ప్రసంగాన్ని బోధించినప్పుడు, చాలా వరకు ఆయన కొద్ది నిమిషాల్లోనే ముగించాడు, మరియు ఆయన ప్రసంగించడం అయిన తరువాత, ఆయన తన శిష్యులను దోనె ఎక్కించి, మారు మాట్లాడకుండా వెళ్ళిపోయాడు. చాలా మట్టుకు, ఆ సమాజ మందిరము లోపల ఉన్నవారు వారిలో వారు చర్చించుకున్నారు, కానీ అందులో యేసు పాత్ర ఏమీ లేదు. తాను చేయాల్సిన కార్యాన్ని మాత్రమే దేవుడు చేస్తాడు గాని, దీనికి పైన అతీతంగా ఏదీ చేయడు. ఇప్పుడైతే, అనేకమంది కనీసం రోజుకు కొన్ని గంటలైనా అధికంగా చెప్పాలని మరియు సవిస్తారంగా మాట్లాడాలని నా నుండి ఆశిస్తున్నారు. మీరు చూస్తునట్టుగా, దేవుడు పలికితేనే తప్ప ఆయన దేవుడు కాడుమరియు పలికేవాడు మాత్రమే దేవుడవుతాడు. మీరందరూ అంధులు! అందరూ పశుప్రాయులు! మీరంతా బుద్ధిలేని అజ్ఞానులు! మీరు అనేకమైన భావనలు కలిగి ఉన్నారు! మీ కోరికలు చాలా దూరం వెళ్లాయి! మీరు కిరాతకులైయున్నారు! కనీసం దేవుడంటే ఎవరో కూడా మీకు తెలియదు! బోధకులు మరియు ప్రసంగీకులందరూ దేవుడని మరియు మీకు వాక్కులను అందించడానికి ఇష్టపడే వారెవరైనా మీ తండ్రి అని మీరు నమ్ముతారు. సుందరమైన మీ గుణగణాలు మరియు అద్భుతమైన స్వరూపముతో ఉన్న మీరందరూ, దానికి తోడుగా కాస్తయినా వివేచనను కలిగి ఉన్నారా, నాకు చెప్పండి? ఆకాశపు సూర్యుని గురించి ఇంకా నీకు తెలీదా! మీలో ప్రతి ఒక్కరూ దురాశ మరియు భ్రష్టత్వము కలిగి ఉన్నవారు కాబట్టి మీరు భావనను ఎలా చూడగలరు? మంచి చెడుల మధ్య బేధాన్ని మీరు ఎలా చూపగలరు? నేను మీకు ఎంతో అనుగ్రహించాను, అయితే మీలో ఎంతమంది దానికి విలువనిచ్చారు? ఇది పూర్తిగా ఎవరి స్వాధీనంలో ఉన్నది? నేడు మీరు నడచుకునే మార్గాన్ని విశదపరిచిన వారెవరో మీరు ఎరుగరు, కాబట్టే మీరు నా మీద అజమాయిషీలు చేస్తూ, ఈ బుద్ధిహీనమైన మరియు అనుచితమైన కోరికలు కోరుతున్నారు. సిగ్గుతో మీరు ఎర్రగా కాలేదా? కావలసినంతగా నేను పలకలేదా? సరిపోయినంత నేను జరిగించలేదా? మీలో ఎవరు నా వాక్కులను నిజమైన ఒక సంపదగా పరిగణిస్తారు? మీరు నా సన్నిధిలో ఉన్నప్పుడే నన్ను ముఖ స్తుతి చేస్తారు, కానీ మీరు అలా లేనప్పుడు అబద్ఱమాడుతూ మోసం చేస్తారు! మీ పనులు ఎంతో తుచ్చమైనవి, అవి నన్ను ఎదిరిస్తాయి! మీ బ్రతుకులు మార్చుకోడానికి కాకుండా, కేవలం మీ కన్నుల పండుగ కోసం మీ అవగాహన పెంచుకోడానికి నన్ను మాట్లాడమని, కార్యము చేయమని మీరు అడుగుతారని నాకు తెలుసు. మీతో నేను ఎంతగానో మాట్లాడాను. మీ బ్రతుకులు ఎప్పుడో మార్పు చెంది ఉండాలి, మరి అలాంటప్పుడు ఇప్పటికీ మీరు మీ పూర్వపు స్థితులలోనే ఇంకా ఎందుకు కొట్టుమిట్టాడుతున్నారు? నా వాక్కులు ఏమైనా మీవద్ద నుండి దోచుకోబడటం వలన మీరు వాటిని పొందలేదా? నిజం చెప్పాలంటే, మీలాంటి భ్రష్టులకు ఇక నేనేమీ చెప్పాలనుకోవడం లేదు—అది వ్యర్ధమే అవుతుంది! నేను నిరర్ధకమైన కార్యాన్ని ఎక్కువగా చేయకూడదని అనుకున్నాను! మీరు మీ అవగాహనను పెంపొందించుకోవాలని, లేక కన్నులకు పండగ చేసుకోవాలని ఇష్టపడుతారు గాని, జీవాన్ని పొందాలని ఆశించరు! మీరందరూ మిమ్మల్ని మీరు మోసపుచ్చుకుంటున్నారు! నేను మిమ్మల్ని అడుగుతున్నా, మీతో నేను ముఖాముఖిగా మాట్లాడిన వాటిలో ఎంతవరకు మీరు అనుసరిస్తున్నారు? మీరు చేసేదల్లా, ఇతరులను మోసగించడానికి కుట్రలు పన్నడమే! మీలో వీక్షకులుగా చోద్యం చూస్తూ సంతోషించే వారిని నేను చీత్కరించుకుంటాను, మీ ఆరాటం నాకు వెగటు పుట్టిస్తుంది. ఒకవేళ సత్య మార్గాన్ని అన్వేషించడానికో లేక సత్యం కోసం దప్పికతోనో మీరిక్కడ ఉండకపోతే, అప్పుడు మీరు నా ద్వేషానికి పాత్రులవుతారు! మీ ఆరాటాన్ని తృప్తిపరచుకోడానికో లేక మీ దురాశలను ఒకొక్కటిగా నేరవేర్చుకోడానికో మాత్రమే మీరు నా వాక్కును ఆలకిస్తారని నాకు తెలిసే ఉన్నది. సత్యపు అస్థిత్వాన్ని అన్వేషించడం, లేక జీవిత ప్రవేశానికి తగిన మార్గాన్ని పరిశోధించడం పట్ల మీకు ఎలాంటి చింతన లేదు; ఈ కోరికలు అసలు మీలోనే ఉండవు. మీరు చేసేదల్లా మీరు చదివి ఆనందించే ఒక బొమ్మగా దేవునిపట్ల ప్రవర్తిస్తారు. జీవితాశయంపట్ల శ్రద్ధ కలిగి ఉండాలనే ఆశ మీకు విస్తారంగా ఉంది గాని, తీవ్రత మాత్రం అతి స్వల్పంగా కలిగియున్నారు. అటువంటి వారికి జీవన గమనాన్ని వివరించడమనేది గాలితో పోట్లాడినట్టే ఉంటుంది; అలా నేను అస్సలు మాట్లాడను! ఒకవేళ మీరు మీ హృదయంలో ఉన్న శూన్యతను నింపుకోడానికే ఎదురు చూస్తుంటే, ఇక మీరు నా వద్దకు రాకపోవడమే ఉత్తమం అని నేను మీకు చెప్తాను! జీవితాన్ని పొందుకునేందుకు మీరు ప్రాముఖ్యతనివ్వాలి! మిమ్మల్ని మీరు మోసం చేసుకోకండి! మీ జీవితాశయం సాధనకు మీ కుతూహలాన్ని ఆధారంగా తీసుకోకపో వడం, లేక మీతో సంభాషించమని నన్ను అడగడానికి దీనిని కారణంగా వాడుకోకపోవడం మీకు ఎంతో ఉత్తమం. ఇవన్నీ మీరు కలిగియున్న అత్యంత నైపుణ్యత కలిగిన కుయుక్తులే! నేను నిన్ను మళ్ళీ అడుగుతున్నాను: నేను నిన్ను ప్రవేశించమని అడిగిన దానిలో వాస్తవంగా నీవు ఎంతవరకు ప్రవేశించావు? నేను నీతో చెప్పిన దాన్ని నీవు ఆలకించావా? నీవు నీతో చెప్పిన వాటన్నిటినీ నీవు అనుసరణలో పెట్టగలిగావా?

ప్రతి యుగపు కార్యము స్వయానా దేవుని ద్వారానే ఆవిష్కరించబడింది, అయితే దేవుడు ఏ రకంగా కార్యము చేసినా, అది ఏదైనా ఉద్యమాన్ని మొదలుపెట్టి, ప్రత్యేక కూడికలు జరిగించడానికో, లేక మీ తరపున ఏదైనా ఒక సంస్థను స్థాపించడానికో ఆయన రాలేదని నీవు తప్పక గ్రహించాలి. ఆయన చేయాల్సిన కార్యాన్ని జరిగించడానికి మాత్రమే ఆయన వస్తాడు. ఆయన కార్యము ఏ మనిషిని బలవంత పెట్టదు. ఆయన తన కార్యాన్ని తనకిష్టమైనట్లు జరిగిస్తాడు; దాని గురించి మానవుడు ఏమనుకున్నా లేక తెలుసుకున్నా పట్టించుకోకుండా, ఆయన తన కార్యాన్ని అమలు చేయడంలో మాత్రమే శ్రద్ధ చూపుతాడు. లోకపు సృష్టి మొదలుకుని నేటి వరకు, మూడు దశల కార్యము ఇప్పటికే జరిగింది; యెహోవా నుండి యేసు దాకా, ధర్మశాస్త్ర యుగము నుండి కృపా యుగము వరకు, మానవుని కొరకు దేవుడు ఎన్నడూ ఒక ప్రత్యేక కూడికను ఏర్పాటు చెయ్యలేదుమరియు సమస్త మానవజాతిని ఒకటిగా సమకూర్చడానికి ఒక ప్రత్యేక అంతర్జాతీయ కార్యాచరణ సదస్సును ఏర్పాటు చేసి తద్వారా తన కార్యపు ఆధిపత్యాన్ని విస్తరింపజేయ లేదు. ఆయన జరిగించేదల్లా, ఒక యుగమంతటికి సంబంధించిన ప్రారంభ కార్యాన్ని సరైన సమయంలో సరైన ప్రదేశంలో అమలు చేసి, అక్కడి నుండి యుగానికి నాంది పలుకుతూ, మానవ జాతి తమ జీవితాలను ఎలా నడిపించుకోవాలో మార్గనిర్దేశం చేయడం జరిగింది. ప్రత్యేక సదస్సులు అనేవి మానవునికి సంబంధించిన కూడికలు; సెలవు దినాలను పండుగలా జరుపుకోడానికి ప్రజలను ఒకటిగా సమకూర్చడమనేది మానవుని కార్యమై ఉన్నది. దేవుడు సెలవు దినాలను ఆచరించడు, పైగా, వాటిని అసహ్యించుకుంటాడు; ఆయన ప్రత్యేక సదస్సులను ఏర్పాటు చెయ్యడు, ఇంకా చెప్పాలంటే, ఆయన వాటిని ద్వేషిస్తాడు. శరీరధారియైన దేవుడు చేసే కార్యమేమిటో మీరిప్పుడు చక్కగా అర్థం చేసుకోవాలి!


శరీరావతారపు రహస్యము (4)

బైబిల్ మరియు దాని రూపకల్పన వెనుక ఉన్నటువంటి నేపథ్యమును గురించి మీరు తప్పక తెలుసుకోవాలి. ఈ జ్ఞానము దేవుని నూతన కార్యాన్ని అంగీకరించని వారికి సంబంధించినది కాదు. వారికి తెలియదు. నీవు ఈ గుణగణాలకు సంబంధించిన విషయాల గురించి వారితో స్పష్టంగా మాట్లాడినట్లయితే, వారు ఇకపై బైబిల్ గురించి నీతో పీకులాడుతూ మాటిమాటికి వాదించేవారుగా ఉండరు. ప్రవచించబడిన వాటిని వారు నిరంతరం తవ్వుతూనే ఉంటారు: ఈ మాట నెరవేరిందా? ఆ మాట నెరవేరిందా? అని అన్వేషిస్తూనే ఉంటారు. వారు బైబిల్ ప్రకారము సువార్తను అంగీకరించి, బైబిల్ ప్రకారం వారు సువార్తను బోధిస్తారు. దేవునిపై వారికున్న విశ్వాసము బైబిల్ వాక్యాల మీద ఆధారపడి ఉంటుంది; బైబిల్ లేకుండా వారు దేవుణ్ణి నమ్మరు, బైబిల్‌ను చిన్నపాటి పరీక్షకు గురిచేస్తూ జీవిస్తూ ఉంటారు. ఇదే వారి జీవన విధానము. వారు మరోసారి బైబిల్లో లోతుగా తవ్వి, నిన్ను వివరణలు అడగడానికి వచ్చినప్పుడు, “మొదట, ప్రతి మాటను మనము ధృవీకరించవద్దు. బదులుగా, పరిశుద్ధాత్మ ఎలా కార్యము చేస్తాడో చూద్దాం. మనం నడిచే మార్గాన్ని తీసుకుని ఈ మార్గం నిజంగా పరిశుద్ధాత్మ కార్యమేనా కాదా అని చూడటానికి దాన్ని సత్యంతో సరిపోల్చి, అటువంటి మార్గము సరైనదేనా అని పరిశీలన చేయడానికి పరిశుద్ధాత్మ కార్యాన్ని ఉపయోగించుకుందాం. ఈ మాట, లేదా ఆ మాట ముందు చెప్పబడినట్టుగానే జరిగిందా అని, మానవులుగా మనము మన ఉద్దేశాలను వాటిలోనికి రుద్దకూడదు. మనము పరిశుద్ధాత్మ కార్యానికి మరియు దేవుడు చెస్తూ వస్తున్న అధునాతన కార్యానికి బదులుగా మాట్లాడటం మంచిది” అని నీవు చెప్తావు. బైబిల్‌లోని ప్రవచనాలు ఆ కాలంలోని ప్రవక్తల ద్వారా ప్రవచించబడిన దేవుని వాక్యాలు మరియు దేవుడు వాడుకొనిన వ్యక్తులు ప్రేరేపణ పొంది వ్రాసిన వాక్కులు; ఆ వాక్కులను దేవుడు మాత్రమే వివరించగలడు, పరిశుద్ధాత్మ మాత్రమే ఆ వాక్కుల భావాన్ని తెలియజేయగలడు మరియు దేవుడు మాత్రమే ఏడు ముద్రలను విప్పి గ్రంథపు చుట్టలను తెరవగలడు. నీవు: “నీవు దేవుడు కాదు, నేను కూడా కాదు, మరి దేవుని వాక్కులను అంత తేలికగా వివరించడానికి ఎవరు సాహసిస్తారు? ఆ వాక్కులను వివరించే ధైర్యం నీకుందా? ఒకవేళ యిర్మియా, యోహాను, మరియు ఏలియా ప్రవక్తలు వచ్చినా కూడా, వారు గొర్రె పిల్ల కాదు కాబట్టి, ఆ వాక్కులను వివరించే ప్రయత్నం చేయడానికి సాహసించరు. గొర్రెపిల్ల మాత్రమే ఏడు ముద్రలు విప్పి గ్రంథపు చుట్టను తెరవగలడు మరియు ఆయన వాక్కులను మరెవరూ వివరించలేరు. నేను దేవుని నామాన్ని బలవంతంగా లాక్కోవడానికి ధైర్యము చేయను, దేవుని వాక్కులను వివరించే ప్రయత్నమూ చేయను. నేను దేవునికి విధేయునిగా మాత్రమే ఉండగలను. నీవు దేవుడివా? దేవుని జీవులలో ఎవ్వరూ గ్రంథపు చుట్టను తెరవడానికి, లేదా ఆ వాక్కులను వివరించే ధైర్యం చేయరు, కాబట్టి నేను కూడా వాటిని వివరించే దైర్యం చేయను. వాటిని వివరించడానికి ప్రయత్నించకపోవడమే నీకు మంచిది. ఎవ్వరూ వాటిని వివరించడానికి ప్రయత్నించకూడదు. పరిశుద్ధాత్మ కార్యము గురించి మనం మాట్లాడుకుందాం; మనిషి చేయగలిగింది ఇంతే. యెహోవా కార్యము గురించి మరియు యేసు కార్యము గురించి నాకు కొంచెమే తెలుసు, కానీ అటువంటి కార్యము పట్ల నాకు వ్యక్తిగత అనుభవం లేనందున, నేను దాని గురించి కొంతవరకు మాత్రమే మాట్లాడగలను. యెషయా గాని, లేక యేసు గానివారి కాలంలో మాట్లాడిన వాక్కుల భావం విషయానికొస్తే, నేను ఎలాంటి వివరణ ఇవ్వను. నేను బైబిల్ ధ్యానం చేయను, కానీ నేను ప్రస్తుతం జరుగుచున్న దేవుని కార్యాన్ని అనుసరిస్తాను. నిజానికి బైబిల్‌ను నీవు ఒక చిన్నపాటి గ్రంథపు చుట్టగా పరిగణిస్తావు, అయితే అది గొర్రెపిల్ల మాత్రమే తెరవగలిగినది కాదా? గొర్రెపిల్ల కాకుండా, మరింకెవరు దాన్ని తెరవగలరు? నీవు గొర్రె పిల్లవు కాదు మరియు నేనే దేవుడని చెప్పుకునే ధైర్యమూ చేయలేను, కాబట్టి మనము బైబిల్‌ను విశ్లేషించడానికి, లేదా అల్పమైన పరిశీలనకు దాన్ని గురి చేయవద్దు. పరిశుద్ధాత్మ చేసిన కార్యాన్ని, అనగా, ప్రస్తుతం స్వయాన దేవుడే చేసిన కార్యమును గురించి చర్చించడం ఎంతో ఉత్తమం. దేవుడు కార్యము జరిగించే నియమాలు ఏమిటో మరియు ఆయన కార్యపు ఉద్దేశం ఏమిటో మనం చూసి, నేడు మనం నడిచే మార్గము సరైనదా కాదా అని ధృవీకరించడానికి వీటిని ఉపయోగించుకుంటూ, ఈ విధముగా మనం దాన్ని నిర్ధారించుదాం” అని నీవు అంటావు. మీరు సువార్తను ప్రకటించాలనుకుంటే, ప్రత్యేకించి ధార్మిక లోకంలోని ఉన్న వారికి ప్రకటించాలి అనుకుంటే, మీరు బైబిల్‌ను తప్పనిసరిగా అర్థం చేసుకోవాలి మరియు దాని అంతర్గత కథనంపై పట్టు కలిగి ఉండాలి; లేకపోతే, నీవు సువార్త ప్రకటించే అవకాశమే లేదు. ఒకసారి నీవు బైబిల్ మీద పట్టు సాధించిన తర్వాత, బైబిల్‌లోని అనవసరమైన వాక్కులను స్వల్పమైన విధానంలో పరిశీలించటం మానేసి, దేవుని కార్యము మరియు జీవిత సత్యం గురించి మాత్రమే మాట్లాడితే, యదార్థ హృదయంతో వెదకు మీరందరూ వాటిని పొందుకుంటారు.

యెహోవా కార్యము, ఆయన స్థిరపరచిన న్యాయ విధులు మరియు మనుషులు వారి జీవితాలను జీవించడంలో ఆయన మార్గనిర్దేశనం చేసిన సూత్రాలు, ధర్మశాస్త్ర కాలములో ఆయన చేసిన కార్యపు పరిమాణము, ఆయన తన న్యాయ విధులను అమలు చేయడంలోని ఆయన ప్రాముఖ్యత, కృపా కాలం వరకు ఉన్న ఆయన కార్యపు ప్రాధాన్యత మరియు ఈ చివరి దశలో దేవుడు చేస్తున్న కార్యము అనే విషయాలన్నిటిని మీరు అర్థం చేసుకోవాలి. మొదటి దశ ధర్మశాస్త్ర కాలపు కార్యము, రెండవది కృపా కాలపు కార్యము, మరియు మూడవది అంత్య దినముల కార్యము. దేవుని కార్యపు ఈ దశల గురించి మీరు స్పష్టంగా ఉండాలి. మొదటి నుండి చివరి వరకు, మొత్తం మూడు దశలు ఉన్నాయి. కార్యపు ప్రతి దశ యొక్క ముఖ్యాంశము ఏమిటి? ఆరువేల సంవత్సరాల నిర్వహణ ప్రణాళిక కార్యములో ఎన్ని దశలు జరిగించబడతాయి? ఈ దశలు ఎలా జరిగించబడతాయిమరియు ఎందుకు ప్రతి ఒక్కటి దాని ప్రత్యేకమైన పద్ధతిలో నిర్వహించబడుతుంది? ఇవన్నీ అతి ప్రధానమైన ప్రశ్నలు. ప్రతి యుగపు కార్యానికి ప్రాతినిధ్య విలువ ఉంటుంది. యెహోవా ఏ కార్యాన్ని జరిగించాడు? ఆయన దాన్ని ఆ ప్రత్యేక పద్ధతిలోనే ఎందుకు చేశాడు? ఆయన యెహోవా అని ఎందుకు పిలవబడ్డాడు? తిరిగి, కృపా కాలంలో యేసు ఏ కార్యాన్ని జరిగించాడు, మరియు ఏ పద్ధతిలో ఆయన దాన్ని చేశాడు? కార్యము యొక్క ప్రతి ఒక్క దశ ద్వారా మరియు ప్రతి ఒక్క యుగం ద్వారా దేవుని స్వభావమునకు సంబంధించి ఏ ఏ అంశాలు సూచించబడ్డాయి? ధర్మశాస్త్ర కాలంలో ఆయన స్వభావానికి చెందిన ఏ ఏ అంశాలు వెల్లడి చేయబడ్డాయి? మరియు కృపా కాలంలో ఏ ఏ అంశాలు వెల్లడి చేయబడ్డాయి? మరియు అంత్య కాలంలో ఏ ఏ అంశాలు వెల్లడి చేయబడ్డాయి? ఇవన్నీ మీరు ఖచ్చితంగా స్పష్టత కలిగి ఉండాల్సిన ప్రాముఖ్యమైన ప్రశ్నలు. ఆరు వేల సంవత్సరాల నిర్వహణ ప్రణాళికలో దేవుని సంపూర్ణ స్వభావము వెల్లడి చేయబడింది. ఇది కృపా కాలంలో మాత్రమే, లేదా ధర్మశాస్త్ర కాలంలో మాత్రమే బయలుపరచబడలేదు, అంత్య దినాలైన ఈ కాలములోనూ బయలుపరచబడలేదు. అంత్య దినాల్లో జరిగింపబడిన కార్యము న్యాయతీర్పును, ఉగ్రతను మరియు శిక్షను సూచిస్తుంది. అంత్య దినాల్లో చేయబడిన కార్యము ధర్మశాస్త్ర కాలములో జరిగిన కార్యాన్ని, లేదా కృపా కాలములో జరిగిన కార్యాన్ని కార్యాన్ని భర్తీ చేయలేదు. ఏదేమైనప్పటికీ, మూడు దశలు, ఒక దానితో ఒకటి అనుసంధానమవడం, ఒకే అస్తిత్వాన్ని ఏర్పరచడంమరియు ఇవన్నీ ఒకే దేవుడు జరిగించిన కార్యమైయున్నది. సహజంగానే ఈ కార్యమును అమలు చేయడమనేది ప్రత్యేక యుగాలుగా విభజించబడింది. అంత్య దినాలలో జరిగిన కార్యము ప్రతి దాన్ని ఒక ముగింపుకు తీసుకొస్తుంది; ధర్మశాస్త్ర యుగములో జరిగింది ప్రారంభ కార్యము; మరియు కృపా యుగములో జరిగింది విమోచన కార్యము. ఈ ఆరు వేల సంవత్సరాల నిర్వహణ ప్రణాళిక అంతటిలో కార్యపు దర్శనాల విషయానికొస్తే, ఎవరూ ఆలోచనను గాని, లేదా అవగాహనను గాని పొందుకోలేకపోవుచున్నారు మరియు ఈ దర్శనాలు గూఢార్థమైన దర్శనాలుగానే మిగిలిపోయాయి. అంత్య దినాల్లో, దేవుని రాజ్య యుగానికి నాంది పలికేందుకు వాక్యపు కార్యము మాత్రమే జరిగించబడుతుంది, అయితే ఇది అన్ని యుగాలకు ప్రాతినిధ్యం వహించదు. అంత్య దినాలకంటే మరే ఇతర అంత్య దినాలు ఉండవు, ఇవి దేవుని రాజ్యపు యుగముకంటే ఇతర ఏ అంత్య దినాలు ఉండవు మరియు అవి కృపా యుగాన్ని, లేదా ధర్మశాస్త్ర యుగాన్ని సూచించవు. ఇది కేవలం, అంత్య దినాల్లో, ఆరు వేల సంవత్సరాల నిర్వహణ ప్రణాళికలోని కార్యమంతా మీకు బయలుపరచబడింది. దీనినే రహస్యాన్ని బయలుపరచడం అంటారు. ఈ రకమైన రహస్యము ఏ మనిషి బట్టబయలు చేయలేని విషయం. బైబిల్ గురించి మనిషి ఎంత గొప్ప అవగాహన కలిగి ఉన్నా, అది కేవలము మాటలవరకే పరిమితమై ఉంటుంది, ఎందుకంటే మనిషి బైబిల్ ముఖ్యాంశమును అర్థం చేసుకోలేడు. బైబిల్‌ను చదివేటప్పుడు మనిషి కొన్ని సత్యాలను అర్థం చేసుకోవచ్చు, కొన్ని వాక్కులను వివరించవచ్చు, లేదా కొన్ని విశేషమైన భాగాలు మరియు అధ్యాయాలు అతని స్వల్ప పరిశీలనలో అర్థము కావచ్చు, కానీ ఆ వాక్కులలో ఇమిడి ఉన్న భావాన్ని అతడు ఎప్పటికీ వెలికి తీయలేడు, ఎందుకంటే మనిషి చూసేదంతా నిర్జీవమైన మాటలనే గాని, యెహోవా మరియు యేసు కార్యములకు సంబంధించిన దృశ్యాలను కాదు మరియు మనిషికి ఈ కార్యపు రహస్యాన్ని చేధించే మార్గమే లేదు. కాబట్టి, ఆరువేల సంవత్సరాల నిర్వహణ ప్రణాళిక మర్మము అనేది అత్యంత నిగూఢంగా మరుగు చేయబడినటువంటి, మనిషికి అస్సలు అర్థం కానటువంటి ఎంతో గొప్ప రహమైయున్నది. దేవుడే స్వయంగా మనిషికి వివరించి వెల్లడి చేస్తేనే తప్ప, దేవుని చిత్తాన్ని ఎవ్వరూ నేరుగా గ్రహించలేరు; లేకపోతే, ఈ విషయాలు మనిషికి ఎప్పటికీ అర్థమవ్వని గూఢమైన సంగతులుగానే ఉండిపోతాయి, శాశ్వతంగా మూయబడిన రహస్యాలుగా మిగిలిపోతాయి. ధార్మిక ప్రపంచంలో ఉన్న వారిని పట్టించుకోవద్దు; ఈ రోజు మీకు చెప్పకపోతే, మీరు దాన్ని గ్రహించి ఉండేవారు కాదు. ఆరువేల సంవత్సరాల ఈ కార్యము ప్రవక్తల ప్రవచనాలన్నిటికంటే ఎంతో రహస్యమైనది. ఇది సృష్టి నుండి ఇప్పటివరకు ఉన్న అతి గొప్ప రహస్యము, మరియు యుగాలలోని ప్రవక్తలలో ఎవ్వరూ దీన్ని ఎన్నడూ గ్రహించలేకపోయారు, ఎందుకంటే ఈ రహస్యము అంత్య కాలంలో మాత్రమే ఆవిష్కృతమైంది మరియు ఇంతకు మునుపెన్నడూ బహిర్గతం కాలేదు. మీరు ఈ రహస్యాన్ని గ్రహించగలిగితే, మరియు మీరు దీని సంపూర్ణత్వాన్ని పొందగలిగితే, అప్పుడు మతపరమైన వ్యక్తులందరూ ఈ రహస్యము ద్వారా ఓటమి చెందుతారు. ఇదంతా దర్శనాల గొప్పతనమైయున్నది; మనిషి గ్రహించాలని ఎంతో ఆశగా ఎదురు చూసేది ఇదే కానీ అతనికి ఎంతో అస్పష్టంగా ఉండేది కూడా ఇదే. మీరు కృపా యుగములో ఉన్నప్పుడు, యెహోవా జరిగించిన కార్యము గురించి, లేదా యేసు జరిగించిన కార్యము గురించి మీకు తెలియదు. యెహోవా న్యాయ విధులను ఎందుకు రూపొందించాడో, కట్టడలు పాటించమని జనసమూహాన్ని ఆయన ఎందుకు అడిగాడో, లేదా ఎందుకు ఆలయాన్ని నిర్మించాలో ప్రజలకు అర్థం కాలేదు మరియు ఇశ్రాయేలీయులు ఐగుప్తు నుండి అరణ్యములోనికి ఆ తర్వాత కనానుకు ఎందుకు నడిపించబడ్డారో ప్రజలు ఇంకా అర్థం చేసుకోలేదు. ఇటువంటి విషయాలు నేటి వరకు వెల్లడి కాలేదు.

అంత్య దినాల్లో జరిగించబడే కార్యమే మూడు దశలలోని చివరి దశయైయున్నది. ఇది మరొక కొత్త యుగపు కార్యము మరియు ఇది నిర్వహణ కార్యపు సమస్తాన్ని సూచించదు. ఆరు వేల సంవత్సరాల నిర్వహణ ప్రణాళిక కార్యము యొక్క మూడు దశలుగా విభజించబడింది. ఏ ఒక్క దశ కూడా మూడు యుగాల కార్యమునకు ప్రాతినిధ్యం వహించదు, కానీ ఒక యుగములో జరిగే కార్యమునంతటిని మాత్రమే సూచిస్తుంది. యెహోవా అనే పేరు దేవుని స్వభావమునంతటిని సూచించదు. ధర్మశాస్త్ర యుగములో ఆయన కార్యము జరిగించియున్నాడనే వాస్తవం ధర్మశాస్త్రము క్రింద దేవుడు మాత్రమే దేవుడు కాగలడని నిరూపించదు. యెహోవా మనిషి కోసం న్యాయ విధులను ఏర్పాటు చేసి, మందిరాన్ని మరియు బలిపీఠాలను నిర్మించమని మనిషిని కోరుతూ అతనికి ఆజ్ఞలు అందజేశాడు; ఆయన జరిగించిన కార్యము ధర్మశాస్త్ర యుగాన్ని మాత్రమే సూచిస్తుంది. ఆయన జరిగించిన ఈ కార్యము, దేవుడు మనిషిని ధర్మ శాస్త్రాన్ని మాత్రమే పాటించమని అడిగే దేవుడని, లేదా ఆయన మందిరములో ఉండే దేవుడని, లేదా ఆయన బలిపీఠము యెదుటనున్న దేవుడని నిరూపించలేదు. ఇలా చెబితే అవాస్తవం అవుతుంది. ధర్మశాస్త్రము క్రింద జరిగిన కార్యము ఒక యుగాన్ని మాత్రమే సూచిస్తుంది. కాబట్టి, దేవుడు ధర్మశాస్త్ర యుగములో మాత్రమే కార్యము చేసినట్లయితే, అప్పుడు మనిషి, “దేవుడు దేవాలయంలో ఉన్న దేవుడు మరియు దేవుణ్ణి సేవించడానికి మనము యాజక వస్త్రాలు తప్పనిసరిగా ధరించి మందిరములోనికి ప్రవేశించాలి” అనే నిర్వచనానికి దేవుణ్ణి కట్టి పడేస్తాడు. కృపా యుగములో కార్యము జరగకుండా ధర్మశాస్త్ర యుగములోని కార్యము ఇప్పటివరకు కొనసాగి ఉన్నట్లయితే, దేవుడు దయామయుడని మరియు ప్రేమగలవాడని కూడా మనిషి తెలుసుకునేవాడు కాదు. ధర్మశాస్త్ర యుగములో కార్యము జరగకుండా, కేవలము కృపా యుగములో కార్యము మాత్రమే జరిగి ఉంటే, అప్పుడు దేవుడు మనిషిని విమోచించి మానవ పాపాలను క్షమించగలడని మాత్రమే మానవులందరికీ తెలిసేది. ఆయన పరిశుద్ధుడు మరియు నిర్దోషి అని మరియు మనిషి కొరకు ఆయన తనను తాను త్యాగము చేసుకుని సిలువ వేయబడగలడని మాత్రమే మనిషికి తెలిసేది. మనిషికి ఈ విషయాలు మాత్రమే తెలిసేవి కానీ ఇతర విషయాలను గూర్చిన అవగాహన ఉండేది కాదు. కాబట్టి ప్రతి యుగము దేవుని స్వభావములోని ఒక భాగాన్ని సూచిస్తుంది. దేవుని స్వభావానికి చెందిన ఎటువంటి అంశాలు ధర్మశాస్త్ర యుగములో సూచించబడ్డాయి, ఆయన స్వభావమును గూర్చిఎటువంటి అంశాలు కృపా యుగములో సూచించబడ్డ్డాయి, మరియు ప్రస్తుత దశలో ఆయన స్వభావమును గూర్చి ఎటువంటి అంశాలు ప్రాతినిధ్యం వహిస్తున్నాయి: అని అంటే, ఆ మూడు దశలు ఒక కార్యముగా ఏకీకృతమైనప్పుడు మాత్రమే సంపూర్ణ దేవుని స్వభావమును బయలుపరచగలవు. మనిషి మూడు దశలను తెలుసుకున్నప్పుడు మాత్రమే దాన్ని పూర్తిగా అర్థం చేసుకోగలడు. మూడు దశలలో దేనినీ విస్మరించలేము. ఈ మూడు దశల కార్యాన్ని నీవు తెలుసుకున్న తర్వాత మాత్రమే దేవుని దేవుని సంపూర్ణ స్వభావాన్ని చూస్తావు. ధర్మశాస్త్ర యుగములో దేవుడు తన కార్యాన్ని పూర్తి చేశాడన్న వాస్తవం ఆయన ధర్మశాస్త్రము క్రిందున్న దేవుడని మాత్రమే రుజువు చేయట్లేదు మరియు ఆయన తన విమోచన కార్యాన్ని సంపూర్తి చేశాడు అంటే దేవుడు మానవ జాతిని ఎప్పటికీ విమోచిస్తాడని దాని భావం కాదు. ఇవన్నీ మనిషి గీసుకున్న నిర్ధారణలు. కృపా యుగము ముగింపుకు వచ్చేసింది కాబట్టి, దేవుడు సిలువకు మాత్రమే చెందిన వాడని మరియు ఆ సిలువ మాత్రమే దేవుని రక్షణ సూచిస్తుందని నీవు చెప్పలేవు. అలా చేయటం దేవుని నిర్వచించడమే అవుతుంది. ప్రస్తుతమందున్న దశలో దేవుడు ప్రధానంగా వాక్యపు కార్యాన్ని చేస్తున్నాడు, అయితే, దేవుడు మనుష్యులపట్ల దయ చూపే దయామయుడు కాదని మరియు ఆయన తీసుకువచ్చినదంతా శిక్ష మరియు తీర్పు అనే వాటినేనని నీవు చెప్పలేవు. మానవాళి మధ్యన రక్షణ కార్యమును ముగించుటకు, మానవజాతికి అంతమును మరియు గమ్యస్థానాన్ని బయలుపరచుటకు అంత్య దినాల్లో జరిగించబడే కార్యము యెహోవా మరియు యేసు కార్యములను మరియు మానవుడు గ్రహించలేని రహస్యాలన్నిటినీ బట్టబయలు చేస్తుంది. అంత్య దినాల్లోని కార్యపు ఈ దశ ప్రతి దాన్ని ఒక ముగింపుకు తీసుకొస్తుంది. మనిషికి అర్థంకాని రహస్యాలన్నిటినీ తమ అంతరంగాల్లో స్థిరపరిచేందుకు మరియు తన హృదయ మందు సంపూర్ణంగా స్పష్టమైన అవగాహన కలిగి ఉండేందుకు అనుమతించడానికి వాటిని బహిర్గతం చేయాలి. అప్పుడు మాత్రమే మానవ జాతిని పద్ధతి ప్రకారం వర్గీకరించవచ్చు. ఆరువేల సంవత్సరాల నిర్వహణ ప్రణాళిక పూర్తయిన తర్వాత మాత్రమే, మానవుడు పరిపూర్ణమైన దేవుని స్వభావాన్ని అర్థం చేసుకుంటాడు, ఎందుకంటే ఆయన నిర్వహణ అప్పటికి ముగుస్తుంది. ఇప్పుడు మీరు చివరి యుగములో దేవుని కార్యాన్ని అనుభవించారు కాబట్టి, దేవుని స్వభావము అంటే ఏమిటి? దేవుడు కేవలం మాటలు చెప్పే దేవుడే తప్ప ఇంకేమీ కాదని చెప్పే ధైర్యం నీకుందా? అలాంటి నిర్ధారణ చేసే సాహసం నీవు చేయవు. కొంతమంది దేవుడు రహస్యాలను బహిర్గతం చేసే దేవుడని, దేవుడు గొర్రెపిల్ల అని, మరియు ఏడు ముద్రలను విప్పే వాడని చెప్తారు. కానీ అలాంటి నిర్ధారణ చేయడానికి మాత్రం ఎవరూ సాహసించరు. దేవుడు శరీరావతారమని ఇతరులు చెప్పవచ్చు, కానీ ఇది ఇంకా సరైనది కాదు. ఇంకా కొందరు శరీరధారి అయిన దేవుడు కేవలం వాక్యాలు చెప్తూ సూచక క్రియలు మరియు అద్భుతాలు చేయడని అంటారు, కానీ ఈ విధంగా మాట్లాడటానికి నీవైతే సాహసించవు, ఎందుకంటే యేసు శరీరునిగా మారి సూచక క్రియలు మరియు అద్భుతాలు చేశాడు, కాబట్టి దేవుణ్ణి అంత చులకనగా నిర్వహించే ధైర్యం నీవు చేయవు. ఆరువేల సంవత్సరాల నిర్వహణ ప్రణాళికలో జరిగిన సమస్త కార్యము ఇప్పుడు ముగింపు దశకు చేరుకుంది. ఈ కార్యమంతా మానవునికి బయలుపరచబడి మానవజాతి మధ్య జరిగించబడిన తర్వాత మాత్రమే దేవుని సంపూర్ణ స్వభావాన్ని మరియు ఆయన ఏమి కలిగి ఉన్నాడో మరియు ఆయన ఏమై ఉన్నాడని మానవజాతి తెలుసుకుంటుంది. ఈ దశలో జరిగించబడే కార్యము పూర్తిగా ముగిశాక, మనిషికి అర్థం కాని రహస్యాలన్నీ వెల్లడి చేయబడతాయి, ఇంతకుముందు అర్థం కాని సత్యాలన్నీ స్పష్టమవుతాయి, మానవజాతికి తమ భవిష్యత్తు మార్గము మరియు గమ్యము గురించి చెప్పబడుతుంది. ప్రస్తుత దశలో చేయాల్సిన కార్యమంతా ఇదే. నేడు మానవుడు నడిచే మార్గం కూడా సిలువ మార్గము మరియు శ్రమల మార్గం అయినప్పటికీ, మానవుడు ఆచరించేవి మరియు అతడు నేడు తినుచూ, తాగుచూ ఆనందించేది ధర్మశాస్త్రానికి లోబడి కృపా యుగములో ఉన్న మానవుని పట్ల కొట్టివేయబడిన దానికి ఎంతో భిన్నంగా ఉంటాయి. గతంలోను మరియు ధర్మశాస్త్ర యుగములోను మానవుని అడిగినట్లుగా ఈ రోజున మనిషిని అడగడం లేదు. ఇప్పుడు, ఇశ్రాయేలులో దేవుడు తన కార్యాన్ని చేస్తున్నప్పుడు ధర్మశాస్త్ర ప్రకారం మానవుని ఏమి అడిగాడు? మానవుడు విశ్రాంతి దినాన్ని మరియు యెహోవా కట్టడలను పాటించాలనే దానికంటే ఎక్కువేమీ అడగలేదు. విశ్రాంతి దినమున ఎవరూ పని చేయకూడదని, లేదా యెహోవా కట్టడలను అతిక్రమించకూడదని అడిగాడు. కానీ ఇప్పుడు అలా కాదు. విశ్రాంతి దినమందు, మానవుడు పని చేస్తాడు, సమావేశమవుతాడు మరియు ఎప్పటి లాగానే ప్రార్థిస్తాడు, అతనిపై ఎలాంటి ఆంక్షలు విధించబడవు. కృపా యుగములో ఉన్నవారు బాప్తీస్మము పొంది మరియు ఉపవాసముండి, రొట్టె విరవాలని, ద్రాక్షరసం త్రాగాలని, తలలు కప్పుకోవాలని మరియు వారి కొరకు ఇతరుల పాదాలు కడగాలని కోరడమైనది. ఇప్పుడు ఈ నియమాలు రద్దు చేయబడ్డాయి, కానీ దేవుని కార్యము మరింత లోతుగా పెరుగుతున్న కొలది మరియు మానవుని ప్రవేశము ఇంకా ఉన్నత స్థాయికి చేరుకుంటున్న కొలది మనిషి నుండి ఎక్కువ కోరడం జరుగుతుంది. గతంలో యేసు మనిషి మీద చేతులు ఉంచి ప్రార్థించాడు, కానీ ఇప్పుడు అంతా చెప్పిన తరువాత, చేతులు ఉంచడంవల్ల ఉపయోగం ఏమిటి? వాక్కులు మాత్రమే ఫలితాలను సాధించగలవు. గతంలో ఆయన మనిషిపై తన చేతులుంచినప్పుడు, అది మనిషిని ఆశీర్వదించడానికి, అలాగే అతని వ్యాధుల నుండి అతన్ని స్వస్థపరచడానికి ఉంచడం జరిగింది. ఈ విధంగా ఆ కాలంలో పరిశుద్ధాత్మ కార్యము చేశాడు, కానీ ఇప్పుడు అలా కాదు. ఇప్పుడు కార్యము చేయడానికి మరియు ఫలితాలను సాధించడానికి పరిశుద్ధాత్మ వాక్కులను ఉపయోగిస్తాడు. ఆయన వాక్కులు మీకు స్పష్టం చేయబడ్డాయి, మీకు చెప్పబడినట్లు మీరు వాటిని ఆచరించాలి. ఆయన వాక్కులే ఆయన చిత్తము; అవే ఆయన చేయాలనుకున్న కార్యమైయున్నది. ఆయన వాక్కుల ద్వారా నీవు ఆయన చిత్తాన్ని గ్రహిస్తావు మరియు దీనినే ఆయన నిన్ను నెరవేర్చమని అడుగుచున్నాడుమరియు నీవు చేతులు వేయించుకోవాల్సిన అవసరం లేకుండానే నేరుగా ఆయన వాక్కులను అనుసరించవచ్చు. “నీ చేతులు నా మీద ఉంచండి! నేను మీ ఆశీర్వాదాన్ని పొందేలా మరియు మీతో పాలి భాగస్తులయ్యేలా మీ చేతులు నా మీద ఉంచండి” అని కొంతమంది అనవచ్చు. ఇవన్నీ కాలం చెల్లిన గతకాలపు పద్ధతులు, ప్రస్తుతం వాడుకలో లేవు, ఎందుకంటే యుగం మారింది. పరిశుద్ధాత్మ యుగానికి అనుగుణంగా పని చేస్తాడు, యాదృచ్ఛికంగానో లేదా అమలు చేయబడిన నియమాలకు అనుగుణంగా కాదు. యుగము మారింది మరియు ఒక నూతన యుగము దానికి సంబంధించిన నూతన కార్యాన్ని తప్పక తెస్తుంది. ఇది కార్యపు ప్రతి దశకు వర్తించే వాస్తవ సంగతి, కాబట్టి ఆయన కార్యము ఎప్పుడూ పునరావృతం కాదు. కృపా యుగములో యేసు రోగాన్ని స్వస్థపరచడం, దెయ్యాలను వెళ్లగొట్టడం, మనిషి మీద చేతులుంచి అతని కొరకు ప్రార్థించడం మరియు మనిషిని ఆశీర్వదించడంవంటి కార్యాన్ని చాలా వరకు చేశాడు. అయితే, ప్రస్తుత దినాల్లో మళ్లీ అలా చేయడం అర్థ రహితం అవుతుంది. ఆ కాలంలో పరిశుద్ధాత్మ ఆ విధంగా పని చేశాడు ఎందుకంటే ఇది కృపా కాలము, మానవుడు ఆనందించడానికి చాలినంత కృప ఉండేది. అనుభవించిన కృపను తిరిగి చెల్లించాలని అతనిని అడగలేదు, అందుచేత అతడు విశ్వాసం కలిగి ఉన్నంత కాలం అతడు కృపను పొందుతూ ఉంటాడు. అందరూ కృపనుబట్టి బాగుగా చూడబడ్డారు. ఇప్పుడు కాలం మారింది, దేవుని కార్యము మరింతగా పురోగతి చెందింది; శిక్ష మరియు న్యాయతీర్పు ద్వారా మానవుని తిరుగుబాటుతనము మరియు మానవునిలోని అపవిత్రమైన విషయాలు ప్రక్షాళన చేయబడతాయి. ఆ దశ విమోచన దశ అయినందున, అది మానవుడు ఆనందించటానికి చాలినంత కృపను చూపుతూ ఆ విధంగా కార్యము చేయడం దేవునికి అభీష్ఠమైంది, తద్వారా మానవుడు పాపము నుండి విమోచింపబడతాడు మరియు కృప ద్వారా అతని పాపాలు క్షమించబడతాయి. ఈ ప్రస్తుత దశలో శిక్షించుట ద్వారా, తీర్పు తీర్చుట ద్వారా, వాక్కుల ద్వారా ఖండించడం, అలాగే క్రమశిక్షణ మరియు వాక్కుల ప్రత్యక్షత ద్వారా మానవునిలోని దుర్నీతిని బట్టబయలు చేయడం జరుగుతుంది. తద్వారా మానవజాతి ఆపై రక్షించబడుతుంది. ఇది విమోచన కంటే ఎంతో నిగూఢమైన కార్యము. మానవుని ఆనందించడానికి కృపా కాలంలోని కృప సరిపోయింది; ప్రస్తుత మానవుడు ఈ కృపను ఇప్పటికే అనుభవించాడు, ఇకపై అతడు దాన్ని అనుభవించలేడు. ఇప్పుడు ఈ కార్యము దాన్ని సమయాన్ని మించిపోయింది ఇకపై జరిగింపబడదు. ఇప్పుడు మానవుడు వాక్యపు తీర్పు ద్వారా రక్షింపబడవలసి ఉన్నది. మానవుడు తీర్పు తీర్చబడి, శిక్షించబడి మరియు శుద్ధి చేయబడిన తర్వాత అతని స్వభావం మారుతుంది. ఇదంతా నేను మాట్లాడిన మాటలను బట్టి కాదా? కార్యపు ప్రతి దశ సమస్త మానవ జాతి అభివృద్ధికి అనుసారముగా మరియు కాలానుగుణంగా జరుగుతుంది. ఈ కార్యము ఎంతో ప్రాముఖ్యమైనది మరియు ఇదంతా అంతిమ రక్షణ కొరకు జరుగుతుంది, కాబట్టి భవిష్యత్తులో మానవజాతికి మంచి గమ్యస్థానమును కలిగి, అంతిమంగా మానవాళి ఆయా విధాలుగా వర్గీకరించబడుతుంది.

వాక్కులను చెప్పడమే అంత్య దినములయందు జరిగే కార్యమై ఉన్నది. వాక్కుల ద్వారా మానవునిలో గొప్ప మార్పులు కలుగవచ్చు. ఈ వాక్యాలను అంగీకరించిన మీదట ఈ వ్యక్తులలో ఇప్పుడు కలిగిన మార్పులు, కృపా యుగములో సూచక క్రియలు మరియు అద్భుతాలను అంగీకరించడాన్ని బట్టి ప్రజలలో కలిగిన వాటికంటే ఎంతో గొప్పవి. ఎందుకంటే, కృపా యుగములో చేతులుంచి ప్రార్థించడంతో మనిషి నుండి దయ్యాలు వెళ్లగొట్టబడ్డాయి, కానీ మనిషిలోని భ్రష్టుపట్టిన స్వభావాలు ఇంకా అలానే ఉన్నాయి. మానవుడు తన వ్యాధి నుండి స్వస్థత పొందాడు మరియు తన పాపాలు క్షమించబడ్డాయి, కానీ మనిషి తనలోని సాతాను భ్రష్ట స్వభావాల నుండి ఎలా ప్రక్షాళన చేయబడాలన్న, ఈ కార్యము మాత్రం ఇంకా జరగవలసి ఉన్నది. మానవుడు రక్షించబడింది మరియు తన పాపాలు క్షమించబడింది తన విశ్వాసాన్ని బట్టి మాత్రమే, అయితే మానవుని పాపపు స్వభావము పూర్తిగా నిర్మూలన కాకుండా ఇంకా అతనిలోనే ఉండిపోయింది. మానవ పాపాలు శరీరధారియైన దేవుని మధ్యవర్తిత్వము ద్వారా క్షమించబడ్డాయి, అయితే దీనర్ధం మానవుడు తనలో అసలు పాపాన్నే కలిగి లేడని కాదు. మానవ పాపాలు పాపపరిహారార్ధబలి ద్వారా క్షమించబడవచ్చు, కానీ మానవుడు ఇకపై పాపం చేయకుండా ఎలా ఉండగలడుమరియు ఎలా అతని పాపపు స్వభావము పూర్తిగా నిర్మూలించబడి పరివర్తన చెందుతుందనే ఈ సమస్యను పరిష్కరించే మార్గం అతనికి లేదు. మానవుని పాపాలు క్షమించబడ్డాయి, దీనికి దేవుని సిలువ కార్యము కారణమై ఉన్నది, అయితే మానవుడు తన పాత సాతాను భ్రష్ట స్వభావంలోనే జీవించడాన్ని కొనసాగించాడు. ఇది ఇలా ఉండగా, మానవుడు తన భ్రష్ట సాతాను స్వభావం నుండి పూర్తిగా రక్షించబడాలి, తద్వారా తన పాపపు స్వభావము పూర్తిగా నిర్మూలించబడి, మరల ఎన్నటికీ పెరగకుండా ఉండే విధంగా మానవ స్వభావము రూపాంతరము చెందడానికి తోడ్పడుతుంది. దీనికి మానవుడు జీవితంలో వృధ్ధి చెందే మార్గాన్ని గ్రహించడం, జీవన విధానాన్ని అవలంబించడం మరియు తన స్వభావాన్ని మార్చుకునే పద్ధతిని తెలుసుకోవటం అవసరం. అంతేగాకుండా, మానవుడు ఈ మార్గానికి అనుగుణంగా ప్రవర్తించవలసి ఉన్నది, తద్వారా అతని స్వభావము క్రమముగా మార్పుచెంది అతడు కాంతి వెలుగులో జీవించగలడు, తద్వారా అతడు చేసేదంతా దేవుని చిత్తానికి అనుగుణంగా ఉంటుంది, అందువల్ల అతడు తన భ్రష్ట సాతాను సంబంధమైన స్వభావాన్ని విసర్జించవచ్చు మరియు తద్వారా అతడు సాతాను అంధకార ప్రభావము నుండి విడుదల పొందవచ్చు, దాని ఫలితంగా పాపం నుండి పూర్తిగా బయటపడగలడు. అప్పుడు మాత్రమే మానవుడు సంపూర్ణ రక్షణను పొందుకుంటాడు. యేసు తన కార్యమును జరిగించిన కాలంలో, ఆయన గురించి మనిషికున్న జ్ఞానము సందిగ్ధంగాను మరియు అస్పష్టంగానే ఉండేది. మానవుడు ఎల్లప్పుడూ ఆయనను దావీదు కుమారుడని నమ్మి, ఆయనను ఒక గొప్ప ప్రవక్తగాను, మానవ పాపాలను విమోచించిన దయగల ప్రభువుగా ప్రకటించాడు. కొంతమంది, తమ విశ్వాస బలముతో, కేవలం ఆయన వస్త్రపు చెంగును తాకటం వలన స్వస్థత పొందారు; గుడ్డివారు చూడగలిగారు మరియు చనిపోయినవారు కూడా తిరిగి జీవించగలిగారు. అయినప్పటికీ, మానవుడు తనలో లోతుగా పాతుకుపోయిన చెడ్డ సాతాను స్వభావాన్ని కనుగొనలేకపోయాడు, అలాగే దాన్ని ఎలా విసర్జించాలో కూడా అతను తెలుసుకోలేకపోయాడు. మానవుడు శరీర సంబంధమైన శాంతి సమాధానమును, ఒక ఇంటి సభ్యుని విశ్వాసము ద్వారా కుటుంబం మొత్తం మీదకి ఆశీర్వాదాన్ని తీసుకురావడమును, వ్యాధికి స్వస్థతను మరియు మొదలగు ఎంతో కృపను పొందుకున్నాడు. మిగిలినవి మానవుని సత్క్రియలు మరియు తన దైవిక స్వరూపము; ఒకవేళ ఎవరైనా వీటి ఆధారంగా జీవించగలిగితే, వారు ఒక అంగీకరించదగిన విశ్వాసిగా పరిగణించబడతారు. ఈ రకమైన విశ్వాసులు మాత్రమే మరణించిన తరువాత పరలోకంలో ప్రవేశిస్తారు, అంటే వారు రక్షించబడ్డారని అని అర్థం. అయితే, ఈ వ్యక్తులు తమ జీవిత కాలంలోని తమ జీవన విధానాన్ని అస్సలు అర్థం చేసుకోలేదు. వారు చేసిందల్లా పాపాలు చేయడం, ఆపై వారి స్వభావాన్ని మార్చుకోడానికి ఎలాంటి దారి లేని ఒక నిత్య పునరావృత ధోరణిలో వారు తమ పాపాలను ఒప్పుకోవడం: కృపా కాలంలో మానవుని పరిస్థితి ఇలా ఉండేది. మానవునికి సంపూర్ణ రక్షణ లభించిందా? లేదు! అందువల్ల, ఆ కార్యపు దశ ముగించబడిన తర్వాత, తీర్పు మరియు శిక్ష అనే కార్యము ఇంకా మిగిలి ఉంది. ఈ దశలో వాక్యము ద్వారా మానవుని పరిశుద్ధపరచి, అతడు అనుసరించడానికి ఒక మార్గాన్ని అందిస్తుంది. ఒకవేళ దయ్యాలను వెళ్లగొట్టడంతోనే ఈ దశ కొనసాగి ఉంటే ఇది ఫలభరితంగా లేదా అర్థవంతంగా ఉండేది కాదు, ఎందుకంటే అది మానవుని పాపపు స్వభావాన్ని నిర్మూలించడంలో విఫలమైయ్యేది మరియు మానవుడు తన పాపాల క్షమాపణ వద్దనే ఇంకా నిలిచి ఉండేవాడు. పాపపరిహారార్ధ బలి ద్వారా మానవుడు చేసిన తన పాపాల కొరకు క్షమించబడ్డాడు, ఎందుకంటే సిలువ కార్యము ఇప్పటికే ముగించబడి దేవుడు సాతానుపై విజయాన్ని సాధించాడు. అయితే మానవుని భ్రష్ట స్వభావము తనలో ఇంకా అలానే ఉంది, మానవుడు ఇప్పటికీ పాపము చేసి దేవుణ్ణి ఎదిరించగలడు మరియు దేవుడు మానవాళిని సంపాదించుకోలేదు. అందుకే ఈ కార్యపు దశలో మానవుని భ్రష్ట స్వభావాన్ని బట్టబయలు చేయడానికి, సరైన మార్గానికి తగినట్టుగా అతన్ని అనుసరింప చేయడానికి దేవుడు వాక్కును ఉపయోగిస్తాడు. ఈ దశ మునుపటి దశకంటే మరింత అర్థవంతమైనది, అలాగే మరింత ఫలభరితమైనది, ఎందుకంటే ఇప్పుడిది మానవునికి నేరుగా జీవాన్ని అందించే మరియు మానవ స్వభావాన్ని సంపూర్ణంగా పునరుద్ధరింపజేసే వాక్యమైయున్నది; ఇది మరింత ఎక్కువగా కార్యమును జరిగించే సమగ్రమైన దశయైయున్నది. కాబట్టి, అంత్య దినాల్లోని శరీరావతారము అనేది శరీరధారియైన దేవుని ప్రాధాన్యతను పూర్తి చేసియున్నది మరియు మానవ రక్షణ కొరకైన దేవుని కార్య నిర్వహణ ప్రణాళికను పూర్తిగా ముగించింది.

దేవుడు మానవుని రక్షించడమనేది ఆత్మ పద్ధతిని మరియు ఆత్మ గుర్తింపును నేరుగా ఉపయోగించి జరిగించడు, ఎందుకనగా ఆయన ఆత్మను మనిషి స్పర్శించలేడు, లేక ఆయన ఆత్మను మనిషి చూడలేడు, అలాగే మానవుడు ఆయన ఆత్మను సమీపించలేడు. ఒకవేళ ఆయన ఆత్మ దృష్టికోణాన్ని ఉపయోగించి నేరుగా మానవుని రక్షించడానికి ప్రయత్నిస్తే, మానవుడు ఆయన రక్షణను పొందలేడు. ఒకవేళ దేవుడు సృష్టించబడిన మానవుని బాహ్య స్వరూపాన్ని ధరించకపోతే, మానవుడు రక్షణ పొందడానికి ఆస్కారమే ఉండదు. ఎలాగైతే యెహోవా మేఘము దగ్గరికి ఎవరూ వెళ్ళనట్లుగానే, మనిషికీ ఆయనను చేరుకునే ఆస్కారమే లేదు. సృజించబడిన మానవునిగా మారడం ద్వారా మాత్రమే, అనగా, ఆయన మారబోతున్న మాంసపు దేహములో తన వాక్యాన్ని ఉంచడం ద్వారా మాత్రమే, తనను అనుసరించు వారందరిలో ఆయన వ్యక్తిగతముగా వాక్యాపు కార్యాన్ని చేయగలడు. అప్పుడు మాత్రమే మానవుడు ఆయన వాక్కును వ్యక్తిగతంగా చూడగలడు మరియు వినగలడు, అంతేకాకుండా ఆయన వాక్యపు అధీనంలోనికి ప్రవేశించి, ఈ విధంగా సంపూర్ణంగా రక్షింపబడతాడు. ఒకవేళ దేవుడు శరీరధారిగా మారకపోతే, రక్త మాంసాలు కలిగిన ఏ ఒక్కరూ ఇంత గొప్ప రక్షణను పొందియుండేవారు కాదు, లేదా ఒక్క వ్యక్తి కూడా రక్షించబడియుండేవాడే కాదు. ఒకవేళ దేవుని ఆత్మ మానవాళి మధ్యలో నేరుగా కార్యమును జరిగించినట్లయితే, మానవాళి మొత్తం నాశనం చేయబడుతుంది, లేకపోతే, దేవునితో సన్నిహితంగా మెలిగే అవకాశమే ఉండదు, వారు పూర్తిగా సాతాను చేత బందీలుగా ఉండిపోయేవారు. మొట్ట మొదటి శరీరావతారము అనేది మనుష్యులను తమ పాపముల నుండి విమోచించడం, యేసు మాంసపు దేహము ద్వారా మనుష్యులను విమోచించడం, అంటే, ఆయన సిలువ నుండి మనుష్యులను రక్షించాడు, కానీ దుష్ట సాతాను స్వభావం మనుష్యులలో ఇంకా అలానే ఉండిపొయింది. రెండవ శరీరావతారము అనేది ఇకపై పాపము నుండి విమోచింపబడిన వారిని పూర్తిగా రక్షించడానికే గాని పాపపరిహారార్ధ బలిగా పనిచేయడానికి కాదు. క్షమించబడిన వారు తమ పాపాల నుండి విడుదల పొంది పూర్తిగా పరిశుద్ధపరచబడి, మార్పు చెందిన స్వభావాన్ని పొందడం ద్వారా సాతాను అంధకార ప్రభావము నుండి విడిపించబడి, దేవుని సింహాసనము ఎదుటకు తిరిగి రావాలని ఇది జరిగించబడుతుంది. ఈ విధంగా మాత్రమే మానవుడు పూర్తిగా పవిత్రీకరించబడగలడు. ధర్మశాస్త్ర యుగము ముగింపుకు వచ్చి, కృపా యుగాన్ని ప్రారంభించిన తర్వాత, దేవుడు రక్షణ కార్యాన్ని ప్రారంభించాడు, మానవ జాతి తిరుగుబాటుతనాన్ని బట్టి వారిని తీర్పు తీర్చి శిక్షించడంలో, ఆయన మానవజాతిని సంపూర్ణముగా శుద్దీకరించే అంత్య దినాల వరకు ఇది కొనసాగుతుంది. అప్పుడు మాత్రమే దేవుడు తన రక్షణ కార్యాన్ని ముగించి, విశ్రాంతిలోనికి ప్రవేశిస్తాడు. కాబట్టి, కార్యపు మూడు దశలలో, మనుషుల మధ్య తన కార్యాన్ని జరిగించడానికి దేవుడు కేవలం రెండుసార్లు మాత్రమే శరీరధారిగా మారాడు. అది ఎందుకంటే కార్యపు మూడు దశలలో ఒక్కటి మాత్రమే వారి జీవితాలను నడిపించడంలో మనుషులుకు మార్గనిర్దేశనం చేస్తుంది, మిగిలిన రెండు రక్షణ కార్యాన్ని కలిగి ఉంటాయి. శరీరధారిగా మారడం ద్వారా మాత్రమే దేవుడు మానవునితో కలిసి జీవించి, లోక బాధను అనుభవించి మరియు ఒక సాధారణ మాంసపు దేహములో జీవించగలడు. ఈ విధంగా మాత్రమే సృజించబడిన జీవులైన మనుషులుకు అవసరమైన అనుసరణ మార్గాన్ని ఆయన అందించగలడు. మానవుడు దేవుని నుండి సంపూర్ణ రక్షణను శరీరధారియైన దేవుని ద్వారా మాత్రమే పొందుతాడు గాని, అతని ప్రార్థనలకు సమాధానంగా పరలోకము నుండి నేరుగా పొందడు. మానవుడు రక్త మాంసాలతో ఉన్నాడు కాబట్టి, అతడు దేవుని ఆత్మను చూసే అవకాశం లేదు, ఆయన ఆత్మను వద్దకు కూడా సమీపించలేడు. మానవుడు సాన్నిహిత్యంతో మెలిగేదంతా దేవుని శరీరావతారముతో మాత్రమే మరియు దీని ద్వారా మాత్రమే మానవుడు మార్గాలన్నిటినీ మరియు సత్యాలన్నిటినీ గ్రహించి, సంపూర్ణ రక్షణను పొందుకుంటాడు. రెండవ శరీరావతారము మానవుని పాపాలను పోగొట్టి, అతన్ని సంపూర్ణంగా శుద్ధి చేయడానికి సరిపోతుంది. అందువలన, రెండవ శరీరావతారముతో శరీరమందున్న దేవుని సమస్త కార్యము ముగింపునకు తీసుకురాబడి, దేవుని అవతారపు ప్రాముఖ్యత సంపూర్తి చేయబడుతుంది. ఇక నుండి శరీరమందు దేవుని కార్యము పూర్తిగా ముగింపుకు వస్తుంది. రెండవ శరీరావతారము తర్వాత ఆయన తన కార్యము కోసం మూడవసారి శరీరావతారిగా మారడు. ఎందుకంటే ఆయన కార్య నిర్వహణ అంతా ముగింపుకు వచ్చి ఉంటుంది. అంత్య దినాల్లోని శరీరావతారము ఎన్నుకోబడిన తన ప్రజలను పూర్తిగా సంపాదించుకుంటుంది మరియు అంత్య దినాల్లోని మానవ జాతి మొత్తం ఆయా విధాలుగా వర్గీకరించబడుతుంది. ఆయన ఇకపై రక్షణ కార్యాన్ని జరిగించడు, లేదా ఏదైనా కార్యాన్ని జరిగించడానికి ఆయన శరీరావతారిగా తిరిగి రాడు. అంత్య దినముల కార్యములో సూచక క్రియలు మరియు అద్భుతా జరుగుటకంటే వాక్యము ఎంతో శక్తివంతంగా ఉంటుంది మరియు ఈ వాక్యపు అధికారము సూచక క్రియలు మరియు అద్భుతాలకంటే మించినదై ఉంటుంది. వాక్యము మానవుని హృదయ లోతుల్లో పాతిపెట్టబడిన భ్రష్ట స్వభావాలన్నిటిని బట్టబయలు చేస్తుంది. నీవు స్వతహాగా వాటిని గుర్తించే అవకాశమే లేదు. వాక్యము ద్వారా అవి నీ ముందు తెరిచి ఉంచబడినప్పుడు, సహజంగానే నీవు వాటిని కనుగొనడానికి వస్తావు; నీవు వాటిని ఉపేక్షించలేవుమరియు నీవు పూర్తిగా ఒప్పించబడతావు. ఇది వాక్యాధికారము కాదా? ఇది నేటి వాక్యపు కార్యము ద్వారా సాధించిన ఫలితము. కాబట్టి, వ్యాధిని స్వస్థపరచడం మరియు దయ్యాలను వెళ్ళగొట్టడం ద్వారా మానవుడు తన పాపాల నుండి పూర్తిగా రక్షించబడడు, లేదా సూచక క్రియలు మరియు అద్భుతాలు జరగడం ద్వారా అతడు సంపూర్ణుడు కాలేడు. వ్యాధిని స్వస్థ పరచడానికి మరియు దెయ్యాలను వెళ్లగొట్టడానికి అధికారమును మానవునికి కృపయే అనుగ్రహించింది, కాని మానవుని శరీరం ఇప్పటికీ సాతానుకే చెందినది మరియు భ్రష్టుపట్టిన సాతాను స్వభావము ఇంకా మనవునిలో అలానే ఉంది. మరో మాటలో చెప్పాలంటే, శుద్ధి చేయబడనిది ఇప్పటికీ పాపానికి మరియు అపవిత్రతకు సంబంధించినదే. వాక్య ప్రాతినిధ్యం ద్వారా మానవుడు శుద్ధి చేయబడిన తర్వాత మాత్రమే అతడు దేవుని ద్వారా సంపాదించబడి పవిత్రీకరించబడతాడు. మానవుని నుండి దెయ్యాలు వెళ్లగొట్టబడి అతడు విమోచించబడినప్పుడు, దీనర్ధం అతడు సాతాను చేతిలో నుండి విడిపించబడి దేవుని యొద్దకు తిరిగి వచ్చాడంతే. ఏదేమైనా, దేవుని చేత పవిత్ర పరచబడకుండా లేదా మార్చబడకుండా, అతడు భ్రష్ట మానవుడిగానే ఉంటాడు. మానవునిలో అపవిత్రత, వ్యతిరేకత మరియు తిరుగుబాటుతనము ఇంకా ఉన్నాయి; మానవుడు ఆయన విమోచన ద్వారా మాత్రమే దేవుని యొద్దకు తిరిగి వచ్చాడు, కానీ అతనికి దేవుని గురించిన కనీస జ్ఞానం లేదు, అయినప్పటికీ ఆయనకు ఎదురాడగలడు మరియు ద్రోహం చేయగలడు. మానవుడు విమోచింపబడక ముందు, అప్పటికే సాతాను విష బీజాలు అతనిలో నాటబడ్డాయి మరియు సాతాను చేత వేల సంవత్సరాలుగా చెరచబడిన తర్వాత, అతడు దేవుని ఎదిరించే స్థిరమైన స్వభావాన్ని తనలో కలిగి ఉన్నాడు. కాబట్టి, మానవుడు విమోచించబడినప్పుడు, అది మానవుడిని అధిక మూల్యానికి కొన్న విమోచన దృష్టాంతము తప్ప మరేమీ కాదు, కానీ అతనిలో ఉన్న విషపూరిత స్వభావము మాత్రము తొలగిపోలేదు. అంతటి భ్రష్టుడైన మానవుడు దేవుని సేవ చేయడానికి అర్హుడయ్యే ముందు తప్పనిసరిగా మార్పు చెందాలి. ఈ తీర్పు మరియు శిక్ష కార్యము ద్వారా, మానవుడు తనలోని అపవిత్రమైన మరియు భ్రష్టుపట్టిన గుణగణాలను తెలుసుకుంటాడు, అతడు పూర్తిగా మార్పుచెంది పవిత్రుడు కాగలడు. ఈ విధంగా మాత్రమే మానవుడు దేవుని సింహాసనం ఎదుటకు తిరిగి రావడానికి అర్హుడు కాగలడు. ఈనాడు చేయబడిన కార్యమంతా మానవుని పవిత్ర పరిచి మార్చగలదు; తీర్పు ద్వారా మరియు వాక్యము యొక్క శిక్ష ద్వారా, అలాగే శుద్దీకరణ ద్వారా, మానవుడు తన భ్రష్టత్వాన్ని ప్రక్షాళన చేసుకుని పవిత్రుడు కాగలడు. ఈ దశ కార్యము రక్షణకు సంబంధించినదిగా భావించే బదులు, శుద్దీకరణ కార్యము అని చెప్పడం ఇంకా సముచితంగా ఉంటుంది. వాస్తవానికి ఈ దశ విజయానికి సంబంధించినది, అలాగే రక్షణ కార్యములోని రెండవ దశయైయున్నది. న్యాయతీర్పు ద్వారా మరియు వాక్యపు శిక్ష ద్వారా మానవుడు దేవుని చేత సంపాదించబడ్డాడు అనే స్థితికి చేరుకుంటాడు మరియు ఇది మానవుని హృదయంలోని సమస్త మలినాలను, భావనలను, ఉద్దేశాలను మరియు వ్యక్తిగత కాంక్షలను శుద్ధిచేసి, తీర్పు తీర్చి, బహిర్గతం చేయడానికి వాక్యాన్ని ఉపయోగించడం ద్వారా సంపూర్ణంగా బయలుపరచబడుతుంది. మానవుడు విమోచింపబడి తన పాపాలు క్షమించబడినదంతా, అది కేవలం దేవుడు మానవుని అతిక్రమాలను గుర్తుపెట్టుకోకుండా మరియు అతని అతిక్రమాలకు అనుగుణంగా మానవునిపట్ల ప్రవర్తించకుండా ఉండటానికి అన్నట్లుగానే పరిగణించబడుతుంది. అయితే, మాంసపు దేహంలో నివసించే మానవుడు, పాపము నుండి విడుదల పొందనప్పుడు, అతడు కేవలం పాపం చేయడమును కొనసాగిస్తూ, తన భ్రష్ట సాతాను స్వభావాన్ని నిరంతరం వెల్లడి చేస్తుంటాడు. ఇటువంటి జీవితాన్ని మనిషి జీవిస్తున్నాడు, పాపము చేయడం, క్షమించబడటం అనేది ఒక ఇతి వృత్తంగా మారిపోయింది. మానవజాతిలో అధిక భాగం పగటిపూట పాపము చేసేది కేవలం సాయంత్రం ఒప్పుకోడానికే. ఈ విధంగా, పాపపరిహారార్ధ బలి మానవునికి ఎప్పటికీ ఉపయోగకరంగా ఉన్నప్పటికీ కూడా, అది మానవుడిని పాపము నుండి రక్షించలేదు. మానవుడు భ్రష్ట స్వభావాన్ని ఇప్పటికీ కలిగి ఉన్నందున, రక్షణ కార్యము సగం మాత్రమే పూర్తి చేయబడింది. ఉదాహరణకు, తాము మోయాబు వంశస్థులని ప్రజలు గ్రహించినప్పుడు, వారు అభియోగపు మాటలు ముందుపెట్టి, జీవితాన్ని కొనసాగించటం మానేసి, పూర్తిగా ప్రతికూలంగా మారిపోయారు. మానవజాతి ఇంకా పూర్తిగా దేవుని ఆధిపత్యానికి లోబడలేకపోతుందని ఇది చూపడం లేదా? కచ్చితంగా ఇది వారి భ్రష్ట సాతాను స్వభావం కాదా? నీవు శిక్షకు లోబడనప్పుడు, నీ చేతులు అందరికంటే, యేసు కంటే కూడా ఎత్తుగా ఎత్తబడ్డాయి. “దేవుని ప్రియ కుమారునిగా ఉండండి! దేవుని సన్నిహితునిగా ఉండండి! సాతానుకు మొక్కడం కంటే మనం చనిపోవడమే మంచిది! పాత సాతాను పై తిరగబడండి! ఎర్రని మహా ఘట సర్పానికి విరోధముగా తిరగబడండి! ఎర్రని మహా ఘట సర్పము అధికారము నుండి దారుణంగా పడిపోవును గాక! దేవుడు మనల్ని సంపూర్ణులనుగా చేయును గాక!” అని మీరు పెద్ద స్వరముతో కేకలు వేశారు. మీ కేకలు అందరికంటే బిగ్గరగా ఉన్నాయి. కానీ అప్పుడు శిక్షించే సమయము వచ్చింది, మరోసారి, మానవజాతి భ్రష్ట స్వభావం బహిర్గతమైంది. అప్పుడు, వారి కేకలు ఆగిపోయాయి మరియు వారి తీర్మానము విఫలమయింది. ఇదీ మానవుని భ్రష్టత్వము; పాపముకంటే లోతుగా వెళుతూ, ఇది సాతానుచే నాటబడి మానవునిలో లోతుగా పాతుకుపోయింది. తన పాపాలు గురించి తెలుసుకోవటం మానవునికి అంత సులభం కాదు; అతనికి లోతుగా పాతుకుపోయిన తన స్వంత స్వభావాన్ని గుర్తించే దారి లేదు మరియు దీని ఫలితాన్ని సాధించడానికి అతడు వాక్యపు తీర్పుపై తప్పక ఆధారపడాలి. ఆ విధంగా మాత్రమే మానవుడు ఈ క్షణం నుండి క్రమంగా మార్పు చెందగలడు. మానవుడు తన స్వాభావికమైన భ్రష్ట స్వభావం గురించి అతనికి అవగాహన లేనందున గతంలో అలా అరిచాడు. ఈ మాలిన్యాలన్ని మానవుని లోపలి నుండే ఉద్భవిస్తాయి. తీర్పు మరియు శిక్షలు అమలయ్యే సుదీర్ఘ వ్యవధిలో, మానవుడు ఉద్రిక్త పూరితమైన వాతావరణంలో నివసించాడు. ఇదంతా వాక్యపు కార్యము ద్వారా సాధించబడలేదా? సేవకుల శ్రమకు ముందు నీవు కూడా పెద్ద స్వరంతో, “దేవుని రాజ్యంలోనికి ప్రవేశించండి! ఈ నామాన్ని అంగీకరించే వారందరూ దేవుని రాజ్యంలో ప్రవేశిస్తారు! అందరూ దేవునితో పాలుపంచుకుంటారు!” అని కేకలు వేయలేదా? సేవకులకు శ్రమ వచ్చినప్పుడు మాత్రం మీరు ఏడవరు. మొట్ట మొదట్లో, అందరూ, “ఓ దేవా! నీవు నన్ను ఎక్కడ ఉంచినా సరే, నీ నడిపింపుకు నేను లోబడతాను” అని ఏడ్చి ప్రార్థించారు. దేవుని వాక్కులు చదివిన తర్వాత, “నాకు పౌలుగా ఎవరు ఉంటారు?” అని అడిగినప్పుడు ప్రజలు, “నేను సిద్దంగా ఉన్నాను!” అని చెప్పారు. తరువాత వారు, “మరి యోబు విశ్వాసం సంగతి ఏంటి?” అనే వాక్కులు చూసినప్పుడు, “యోబు విశ్వాసాన్ని నాపై స్వీకరించడానికి నేను ఇష్టపడుతున్నాను. దేవా, దయచేసి నన్ను పరీక్షించు!” అని అన్నారు. సేవకులకు శ్రమ వచ్చినప్పుడు, వారు ఒక్కసారిగా కుప్పకూలి మరల లేచి నిలబడలేకపోయారు. ఆ తర్వాత, కొద్ది కొద్దిగా, వారి హృదయంలోని మాలిన్యాలు క్రమంగా తగ్గాయి. ఇది వాక్యము ద్వారా జరిగించబడింది కాదా? కాబట్టి, ఈ రోజు మీరు అనుభవించినవి వాక్యము ద్వారా సాధించబడిన ఫలితాలు, సూచక క్రియలు మరియు అద్భుతాలు చేయడం ద్వారా యేసు సాధించిన వాటికంటే కూడా గొప్పవి. నీవు చూసే దేవుని మహిమ మరియు నీవు చూసే దేవుని అధికారము సిలువ వేయబడటం ద్వారా, వ్యాధిని స్వస్థపరచడం మరియు దయ్యాలను వెళ్లగొట్టడం ద్వారా మాత్రమే కాదుకానీ ఆయన వాక్యపు తీర్పు ద్వారా మరింత ఎక్కువగా కనిపిస్తుంది. దేవుని అధికారం మరియు దేవుని శక్తి అనేది కేవలం సూచక క్రియలు చేయడం, వ్యాధిని స్వస్థపరచడం, మరియు దెయ్యాలను వెళ్లగొట్టడం మాత్రమే ఉండదని, అయితే దేవుని వాక్యము తీర్పు ద్వారా దేవుని అధికారాన్ని మరియు ఆయన సర్వశక్తిని బాగుగా వెల్లడి చేయగలదు.

ప్రస్తుతం మానవుడు సాధించినది ఏమిటి—అతని ప్రస్తుత స్థితి, జ్ఞానము, ప్రేమ, వినయము, విధేయత మరియు బుద్ధి—ఇవన్ని వాక్యపు తీర్పు ద్వారా సాధించబడిన ఫలితాలు. నీవు వినయముతో నేటి వరకు నిలవగలిగి ఉన్నావనే విషయం వాక్యపు ప్రాతినిధ్యము ద్వారానే సాధించబడుతుంది. శరీరధారియైన దేవుని కార్యము నిజంగా అసాధారణమైనదని మరియు మానవుడు సాధించలేనిది ఇందులో ఎంతో ఉన్నదని మరియు అవే రహస్యాలు మరియు అద్భుతాలను మానవుడు ఇప్పుడు చూస్తున్నాడు. అందువల్ల, అనేక మంది విధేయులయ్యారు. కొంతమంది వారి పుట్టిన రోజు నుండి ఎన్నడూ ఏ మనిషికి లోబడలేదు, అయినప్పటికీ నేడు వారు దేవుని వాక్కులను చూసినప్పుడు, వారు అలా చేశారని గమనించకుండానే పూర్తిగా లోబడ్డారు మరియు వారు పరిశీలనకైనా, లేదా మరేదైనా చెప్పడానికైనా సాహసించరు. మానవజాతి వాక్యపు అడుగున పడి, వాక్యపు తీర్పు కింద సాష్టాంగపడి ఉంటుంది. ఒకవేళ దేవుని ఆత్మ మానవుడితో నేరుగా మాట్లాడి ఉంటే, చాలావరకు దమస్కుకు వెళ్లే దారిలో పౌలు నేలపై పడిపోయిన విధంగా, మానవజాతి మొత్తం ప్రత్యక్షత వాక్కులు లేకుండానే పడిపోయి, స్వరానికి లోబడే వారు. ఒకవేళ దేవుడు ఈ విధంగా కార్యము చేస్తూ ఉండి ఉంటే, మానవుడు తన స్వంత భ్రష్టత్వాన్ని వాక్యపు తీర్పు ద్వారా తెలుసుకొని ఉండేవాడే కాదు మరియు రక్షణను పొందియుండేవాడు కాదు. శరీరధారునిగా మారటం ద్వారా మాత్రమే దేవుడు వ్యక్తిగతంగా తన వాక్కులను ప్రతి ఒక్క మానవుని చెవులలోనికి ప్రకటించగలడు, తద్వారా చెవులుగలవారందరూ ఆయన వాక్కులను విని ఆయన తీర్పు కార్యాన్ని వాక్యము ద్వారా పొందగలరు. మనిషి భయపడుతూ లోబడటానికి ఆత్మ సాక్షాత్కారంగా మారకుండా, కేవలం ఆయన వాక్యము ద్వారా సాధించబడిన ఫలితము ఇది. అనేక సంవత్సరాలుగా అంతరంగ లోతులో దాగి ఉన్న, మానవుని పాత స్వభావాన్ని ఈ ఆచరణాత్మకమైన ఇంకా అసాధారణమైన కార్యముద్వారా మాత్రమే పూర్తిగా బహిర్గతం చేయవచ్చు, తద్వారా మానవుడు దాన్ని గుర్తించి దాన్ని మార్చుకోగలడు. ఈ విషయాలన్నీ శరీరధారియైన దేవుని ఆచరణాత్మక కార్యము, దీనిలో, ఆచరణాత్మక విధానములో మాట్లాడటం మరియు తీర్పును అమలు పరచడాన్ని బట్టి, ఆయన వాక్యము ద్వారా మానవుని మీద తీర్పు ఫలితాలను సాధిస్తాడు. ఇదే శరీరధారియైనదేవుని అధికారము మరియు దేవుని శరీరావతారపు ప్రాధాన్యతయైయున్నది. శరీరధారియైన దేవునికి అధికారాన్ని తెలియజేయడానికి, వాక్యపు కార్యము ద్వారా సాధించబడిన ఫలితాలను తెలియజేయడానికి మరియు ఆత్మ శరీరునిగా వచ్చి వాక్యాన్ని బట్టి మానవుడిని తీర్పు తీర్చడం ద్వారా తన అధికారాన్ని వెల్లడి చేస్తాడని తెలియజేయడానికి ఇది జరిగింది. ఆయన శరీరము ఒక సాధారణమైన మరియు సామాన్యమైన మానవ స్వభావపు బాహ్య రూపము అయినప్పటికీ, ఆయన వాక్కులు సాధించే ఫలితాలు మానవునికి ఆయన సంపూర్ణ అధికారముతో నిండి ఉన్నాడని, ఆయనే దేవుడైయున్నాడని మరియు ఆయన వాక్కులు స్వయానా దేవుని వ్యక్తీకరణయై ఉన్నాయని చూపిస్తుంది. దీని ద్వారా ఆయనే దేవుడైయున్నాడని, ఆయనే శరీరధారునిగా మారిన దేవుడని, ఎవరి ద్వారాను ఆయన బాధింపబడడని, వాక్యమును బట్టి ఆయన తీర్పును ఎవరూ అధిగమించలేరనిమరియు ఆయన అధికారంపై ఏ అంధకార శక్తి పనిచేయదని సమస్త మానవజాతికి కనుపరచబడుతుంది. ఆయన శరీరునిగా మారిన వాక్యమైనందున, ఆయన అధికారాన్ని బట్టి, మరియు ఆయన వాక్యపు తీర్పును బట్టి, మానవుడు ఆయనకు పూర్తిగా లోబడతాడు. తన అవతారపు దేహము ద్వారా తీసుకురాబడిన కార్యమే ఆయన కలిగి ఉన్న అధికారము. ఆయన శరీరునిగా మారటానికిగల కారణం ఏమిటంటే శరీరము కూడా అధికారాన్ని కలిగి ఉండగలదు, మరియు ఆయన మానవజాతి మధ్యలో ఆచరణాత్మకమైన విధానంలో, మానవునికి కనిపించే మరియు స్పర్శించే విధంగా కార్యాన్ని జరిగించగల సామర్థ్యాన్ని కలిగి ఉన్నాడు. ఈ కార్యము సర్వాధికారము కలిగియున్న దేవుని ఆత్మ నేరుగా జరిగించిన కార్యము కంటే ఇంకా ఎంతో వాస్తవికమైనది మరియు దాని ఫలితాలు కూడా స్పష్టంగా ఉన్నాయి. ఇది ఎందుకంటే దేవుని శరీరావతారము ఆచరణాత్మకమైన విధానంలో మాట్లాడగలదు మరియు పనిచేయగలదు. ఆయన శరీరపు బాహ్యరూపం ఎలాంటి అధికారాన్ని కలిగి ఉండదు మరియు ఏ మనిషియైనా ఆయన శరీరాన్ని చేరుకోగలడు. అయితే అతని గుణగుణాలు అధికారాన్ని కలిగి ఉంటాయి, కానీ ఆయన అధికారం ఎవరికీ కనబడదు. ఆయన మాట్లాడుతూ కార్యము చేసేటప్పుడు, మానవుడు ఆయన అధికారపు ఉనికిని గుర్తించలేడు; ఇది ఒక ఆచరణాత్మకమైన స్వభావపు కార్యాన్ని చేయడంలో ఆయనకు అనుకూలతను కల్పిస్తుంది. ఈ ఆచరణాత్మకమైన కార్యమంతా ఫలితాలను సాధించగలదు. ఈయన అధికారము కలిగి ఉన్నాడని ఏ మనిషి గుర్తించకపోయినప్పటికీ, లేక ఆయన తృణీకరించబద్దాడని చూడనప్పటికి, లేక ఆయన ఉగ్రతను చూడనప్పటికీ, దాచబడ్డ తన అధికారము, లేదా మరుగై ఉన్న ఆయన ఉగ్రత మరియు ఆయన బహిరంగంగా మాట్లాడే వాక్యాల ద్వారా ఆయన ఉద్దేశించిన ఫలితాలను సాధిస్తాడు. మరో మాటలో చెప్పాలంటే, ఆయన స్వర స్థాయి ద్వారా ఆయన మాటల్లోని దృఢత్వం మరియు ఆయన వాక్కులలోని సమస్త జ్ఞానము ద్వారా మానవుడు పూర్తిగా ఒప్పించబడతాడు. ఈ విధంగా, మానవుడు అధికారము లేనట్టుగా కనబడే, శరీరధారియైన దేవుని వాక్యానికి లోబడతాడు, తద్వారా మానవుని రక్షించాలన్న దేవుని లక్ష్యాన్ని నెరవేరుస్తాడు. ఇది ఆయన శరీర అవతారపు ప్రాముఖ్యత యొక్క మరో అంశమైయున్నది: మరింత వాస్తవికంగా మాట్లాడటం మరియు ఆయన వాక్కుల వాస్తవికతను మానవునిపై ప్రభావం చూపే అనుమతించడం, తద్వారా మానవుడు దేవుని వాక్యపు శక్తిని చూడగలడు. కాబట్టి, శరీరావతారము ద్వారా ఈ కార్యము జరగకపోతే, అది కనీసం ఫలితాలనైనా సాధించదు మరియు పాపాత్ములను సంపూర్ణంగా రక్షించలేదు. ఒకవేళ దేవుడు శరీరునిగా మారకపోతే, ఆయన మానవునికి కనిపించని మరియు స్పర్శించని ఆత్మగా మిగిలిపోతాడు. మానవుడు శరీర సంబంధమైన ఒక జీవి, అతడు మరియు దేవుడు రెండు వేర్వేరు లోకాలకు చెందినవారు మరియు విభిన్న స్వభావాలు కలిగి ఉంటారు. దేవుని ఆత్మ శరీర సంబంధమైన మానవునితో ఏకీభవించడు మరియు వారి మధ్య బంధాలు ఏర్పడటానికి ఎలాంటి అవకాశమే లేదు, మనిషి ఆత్మగా మారలేడని చెప్పనవసరమూ లేదు. ఇదిలా ఉంటే, దేవుని ఆత్మ తన మూల కార్యాన్ని చేయడానికి సృష్టించబడిన జీవిగా మారవలసి ఉన్నది. దేవుడు అత్యున్నత స్థానాన్ని అధిరోహించగలడు మరియు ఒక మానవ జీవిగా మారడానికి తనను తాను తగ్గించుకుని, మానవజాతిలో కార్యాన్ని చేస్తూ వారి మధ్య నివసించగలడు, కానీ మానవుడు అత్యున్నత స్థానాన్ని అధిరోహించలేడు మరియు ఒక ఆత్మగానూ మారలేడు, కనీసం అతి తక్కువ స్థాయికీ దిగజారలేడు. అందుకే దేవుడు తన కార్యాన్ని నిర్వహించడానికి తప్పనిసరిగా శరీరునిగా మారవలసి వచ్చింది. అదే సూచన ద్వారా, మొదటి శరీరావతారిగా వచ్చిన సమయంలో, ఆయన సిలువ కార్యము ద్వారా శరీరధారియైనదేవుని దేహము మాత్రమే మానవుని విమోచింపగలదు, అయితే మానవుని కొరకు పాపపరిహారార్ధ బలిగా దేవుని ఆత్మ సిలువ వేయబడటానికి అవకాశమే లేదు. మానవుని కోసం పాపపరిహారార్ధ బలిగా సేవ చేయడానికి దేవుడు నేరుగా శరీరునిగా మారగలడు, అయితే తన కొరకు దేవుడు సిద్ధపరచిన పాపపరిహారార్ధ బలిని తీసుకోవడానికి మానవుడు నేరుగా పరలోకానికి ఆరోహణము కాలేడు. ఇదిలా ఉండగా, ఇక సాధ్యమయ్యేదల్లా ఏమైనా ఉందా అంటే, అది మనిషి పతనమైనందున ఈ రక్షణను పొందుకోవడానికి మనిషి పరలోకానికి అధిరోహించకుండా, దేవుడే పరలోకానికి భూమికి తరచుగా వచ్చి వెళ్ళమని దేవుణ్ణి అడగడమే. మరియు అంతేగాకుండా, మానవుడు పరలోకాన్ని అంత సులభంగా అధిరోహించ లేడు పాపపరిహారార్ధ బలిని పొందలేడు. కాబట్టి, యేసు మానవజాతి మధ్యకు వచ్చి మానవుడు చేయలేని కార్యాన్ని వ్యక్తిగతంగా చేయడము అవసరమై ఉన్నది. దేవుడు శరీరునిగా మారిన ప్రతిసారి, అది పూర్తిగా అవసరతను బట్టే ఉంటుంది. ఒకవేళ దేవుని ఆత్మ ఏదైనా దశలను నేరుగా నిర్వహించి ఉంటే, శరీరధారి అయినందుకు కలిగిన అవమానానికి ఆయన లోనైయుండేవాడు కాదు.

కార్యపు ఈ చివరి దశలో, ఫలితాలనేవి వాక్యపు ప్రాతినిధ్యము ద్వారా సాధించబడతాయి. వాక్యము ద్వారా మానవుడు అనేక మర్మాలను మరియు గత తరాల ద్వారా దేవుడు జరిగించిన కార్యాన్ని గ్రహిస్తాడు; వాక్యము ద్వారా మానవుడు పరిశుద్దాత్మ జ్ఞానోదయాన్ని పొందుతాడు; వాక్యము ద్వారా ఇంతకు మునుపెన్నడూ గత తరాల ద్వారా బయలుపరచబడని మర్మాలను, అలాగే గత కాలాల్లో ప్రవక్తలు మరియు అపోస్తలుల ద్వారా జరగని కార్యాన్ని మరియు వారు పని చేసిన నియమాలను మానవుడు అర్థం చేసుకుంటాడు; వాక్యము ద్వారా మానవుడు స్వయాన దేవుని స్వభావాన్ని, అలాగే మానవుని తిరుగుబాటుతనాన్ని మరియు తిరస్కారమును అర్థం చేసుకుంటాడుమరియు అతడు తన సొంత గుణగణాలను తెలుసుకుంటాడు. ఈ కార్యపు దశల ద్వారా మరియు చెప్పబడిన వాక్యాల ద్వారా, మానవుడు ఆత్మ కార్యాన్ని, దేవుని అవతారపు దేహము చేసే కార్యాన్ని మనుష్యుడు తెలుసుకుంటాడు మరియు అంతేగాకుండా, ఆయన సంపూర్ణ స్వభావాన్ని కూడా తెలుసుకుంటాడు. ఆరు వేల సంవత్సరాలకు పైగా ఉన్న దేవుని నిర్వహణ కార్యము గురించిన నీకున్న జ్ఞానము కూడా వాక్యము ద్వారా సంపాదించిందే. మీ పూర్వపు భావనల తాలూకు జ్ఞానము మరియు వాటిని పక్కన పెట్టడంలోని మీ విజయము కూడా వాక్యము ద్వారా పొందినది కాదా? కిందటి దశలో, యేసు సూచక క్రియలు మరియు అద్భుతాలు చేశాడు, అయితే ఈ దశలో సూచక క్రియలు మరియు అద్భుతాలు లేవు. సూచక క్రియలు మరియు అద్భుతాలను దేవుడు ఎందుకు బయలుపరచడం లేదు అనే దాని మీద నీకున్న గ్రహింపు కూడా వాక్యం ద్వారా పొందినది కాదా? కాబట్టి, ఈ దశలో పలుకబడిన వాక్కులు గత తరాలకు చెందిన అపోస్తలులు మరియు ప్రవక్తల ద్వారా చేయబడిన కార్యాన్ని అధిగమించాయి. ప్రవక్తలు పలికిన ప్రవచనాలను కూడా ఈ ఫలితాన్ని సాధించలేకపోయాయి. ప్రవక్తలు ప్రవచించిన ప్రవచనాలు కేవలంవారు భవిష్యత్తులో జరగబోయే దాని గురించి చెప్పడానికే గాని ఆ కాలంలో దేవుడు చేయాలనుకున్న కార్యం గురించి కాదు. అలాగే వారు తమ జీవితాల్లో మానవజాతికి ఉపదేశం చేయడానికి గాని, లేదా మానవజాతికి సత్యాలను అనుగ్రహించడానికి గాని, లేదా వారికి మర్మాలను బయలుపరచడానికి గాని చెప్పలేదు, జీవాన్ని అనుగ్రహించడానికి అస్సలే కాదు. ఈ దశలో పలికిన వాక్కులలో ప్రవచనము మరియు సత్యము ఉన్నాయి. అయితే ఈ వాక్కులు ముఖ్యంగా మానవునికి జీవితాన్ని అనుగ్రహిస్తాయి. ప్రస్తుత వాక్కులు ప్రవక్తల ప్రవచనాలకు భిన్నంగా ఉన్నాయి. ఇది ప్రవచనం చెప్పడం కోసం కాదు గాని, మానవుని జీవితానికి, మానవ జీవన విధానాన్ని మార్చే ఒక కార్యపు దశయైయున్నది. మొదటి దశ యెహోవా కార్యము: భూమి మీద మానవుడు దేవుణ్ణి ఆరాధించడానికి ఒక మార్గాన్ని సిద్ధ పరచడమే ఆయన కార్యము. అది భూమి మీద కార్యం జరుగుట కోసం ఒక మూల స్థలాన్ని కనుగొనే ప్రారంభ కార్యమైయున్నది. ఆ కాలంలో, యెహోవా ఇశ్రాయేలీయులకు విశ్రాంతి దినాన్ని ఆచరించాలని, తమ తల్లిదండ్రులను గౌరవించాలని, మరియు ఒకరితో నొకరు శాంతియుతంగా జీవించాలని బోధించాడు. మనిషి ఎందుకు నిర్మించబడ్డాడనే విషయం ఆనాటి ప్రజలకు అర్థం కాలేదు, అలాగే భూమి మీద ఎలా జీవించాలని వారికి గ్రహింపు లేదు. కార్యపు మొదటి దశలో తమ జీవితాలను నడిపించడం గురించి మానవజాతికి ఉపదేశించటం ఆయనకు అవసరమై ఉన్నది. యెహోవా వారితో చెప్పిందంతా ఇంతకుముందు మానవజాతికి తెలిసింది కాదు, లేదా వారి ఆధీనములో ఉండేది కాదు. ఆ కాలంలో, ప్రవచనాలు చెప్పడానికి దేవుడు అనేకమంది ప్రవక్తలను లేవనెత్తాడు మరియు వారందరూ యెహోవా మార్గదర్శనంలోనే ఆ విధంగా చేశారు. ఇది దేవుని కార్యంలో కేవలం ఒక అంశం మాత్రమే. మొదటి దశలో, దేవుడు శరీరావతారిగా రాలేదు, కాబట్టి ఆయన ప్రవక్తల ద్వారా దేశాలు మరియు గోత్రాలన్నిటికీ బోధించాడు. యేసు తన కాలంలో కార్యము చేసినప్పుడు, ఆయన ఈనాడు మాట్లాడినంత ఎక్కువగా ఆనాడు మాట్లాడలేదు. అంత్య దినాల్లోని వాక్యపు ప్రస్తుత కార్యపు దశ గత తరాల్లోను మరియు గత యుగాలలోను ఎన్నడూ జరగలేదు. యెషయా, దానియేలు, మరియు యోహానులు అనేక ప్రవచనాలు పలికినప్పటికీ, వారి ప్రవచనాలు ప్రస్తుతం చెప్పబడిన వాక్కులకు పూర్తిగా భిన్నంగా ఉంటాయి. వారు చెప్పింది ప్రవచనాలు మాత్రమే, కానీ ఇప్పుడు చెప్పబడిన వాక్కులు కాదు. ఒకవేళ నేను మాట్లాడేదంతా ఇప్పుడు ప్రవచనాల్లోనికి గనుక నేను మారిస్తే, మీరు వాటిని అర్థం చేసుకోగలరా? నేను మాట్లాడింది నేను వెళ్లిపోయిన తరువాత సంగతులు గురించి అని అనుకుంటే, అప్పుడు నీవు ఎలా అర్థం చేసుకుంటావు? వాక్యపు కార్యమనేది యేసు కాలంలోను, లేదా ధర్మశాస్త్ర యుగములోను ఎన్నడూ జరగలేదు. బహుశా కొంతమంది, “యెహోవా కూడా తన కార్యపు సమయంలో వాక్కులను పలకలేదా? యేసు తాను కార్యము చేస్తున్న సమయంలో, రోగాన్ని స్వస్థపరచడం, దయ్యాలు వెళ్లగొట్టడం, సూచక క్రియలు మరియు అద్భుతాలు చేయడంతో పాటుగా, వాక్కులను కూడా మాట్లాడలేదా?” అని అంటారు. చెప్పబడిన సంగతుల మధ్య వ్యత్యాసాలు ఉన్నాయి. యెహోవా ఉపదేశించిన వాక్కులలోని అంతరార్థము ఏమిటి? మానవజాతి తమ జీవితాలను భూమిపై నడిపించుకోవడానికి మాత్రమే ఆయన ఉపదేశిస్తాడు, ఇది జీవితంలోని ఆధ్యాత్మిక సంగతులను తాకలేదు. యెహోవా మాట్లాడినప్పుడు, అది అన్ని ప్రాంతాల ప్రజలకు ఆదేశించబడినట్టుగా, ఎందుకు చెప్పబడింది? “ఆదేశించడం” అనే మాటకు స్పష్టంగా చెప్పడం మరియు నేరుగా ఆజ్ఞాపించడమని భావము. ఆయన మానవునికి జీవాన్ని అందించలేదు; బదులుగా, ఆయన కేవలం మానవుడిని చేతితో పట్టుకుని, ఉపమానాల ధోరణిలో ఎక్కువగా లేకుండా, ఆయనపట్ల ఎలా భయభక్తులు కలిగియుండాలని మానవునికి బోధించాడు. ఇశ్రాయేలులో యెహోవా చేసిన కార్యమనేది, మానవుని నడిపించడానికే గాని, అతనితో వ్యవహరించడానికి, లేదా క్రమశిక్షణలో పెట్టడానికి, లేదా తీర్పు మరియు శిక్షలు రప్పించడానికి కాదు. అరణ్యంలో మన్నాను పోగుచేయడానికి తన ప్రజలకు చెప్పమని యెహోవా మోషేకు ఆజ్ఞాపించాడు. ప్రతి ఉదయము సూర్యోదయానికి ముందు, వారు ఆ రోజు తినడానికి సరిపడా మన్నాను సేకరించాలి. మరుసటి రోజు వరకు మన్నాను ఉంచకూడదు, అప్పుడది బూజు పట్టినట్లు అవుతుంది. ఆయన ప్రజలకు ఉపన్యాసమివ్వలేదు, లేదా వారి స్వభావాలను బట్టబయలు చేయలేదు, లేదా వారి ఆలోచనలను మరియు ఉద్దేశ్యాలను బహిర్గతం చేయలేదు. ఆయన ప్రజలను మార్చలేదు, కానీ వారి జీవితాలను నడిపించుకోవడానికి వారికి ఉపదేశం చేశాడు. ఆ కాలపు ప్రజలు పిల్లలవంటి వారుగా ఉన్నారు, కొన్ని ప్రాథమిక చేతి కదలికలను మాత్రమే తప్ప, ఏమీ అర్థం చేసుకోలేని స్థితిలో ఉండేవారు, కాబట్టి యెహోవా జనసమూహాలకు ఉపదేశించడానికి మాత్రమే కట్టడలను ఆదేశించాడు.

సువార్తను వ్యాప్తి చేసే క్రమములో, యదార్థ హృదయంతో వెదికేవారందరూ ఈ దినాన చేసిన కార్యాన్ని బట్టి జ్ఞానాన్ని పొంది సంపూర్ణముగా ఒప్పించబడతారు, ప్రతి దశలో జరిగిన కార్యపు అంతర్గత కథనము, అంతరార్థము మరియు ప్రాముఖ్యతపట్ల నీవు ఒక స్పష్టమైన అవగాహనకు రావాలి. అలా చేయడాన్ని బట్టి, నీ ప్రసంగాన్ని వినడం ద్వారా, ఇతరులు యెహోవా కార్యాన్ని, యేసు కార్యాన్ని, ఇంకా అధికంగా, నేటి దేవుని సమస్త కార్యాన్ని, అలాగే కార్యపు మూడు దశల మధ్యగల సంబంధాలను మరియు వ్యత్యాసాలను అర్థం చేసుకోగలరు. అలా చేసినప్పుడు, వారు వినడం పూర్తయ్యే సరికి, మూడు దశలు ఒక దానితో ఒకటి అంతరాయాన్ని కలిగించవు, కానీ అవన్నీ ఒకే ఆత్మ కార్యమని ఇతరులు చూస్తారు. వారు వివిధ కాలాల్లో కార్యము చేసినప్పటికీ, అవి చేసే కార్యపు విధానము విభిన్నంగా ఉంటాయి మరియు పలికే వాక్కులు భిన్నంగా ఉంటాయి, అయినప్పటికీ వారు కార్యము చేసే నియమాలు మాత్రము ఒక్కటే మరియు ఒకే విధంగా ఉంటాయి. ఈ విషయాలన్నీ దేవుణ్ణి అనుసరించే ప్రజలందరూ గ్రహించవలసిన గొప్ప దర్శనములైయున్నాయి.


శరీరధారణ ప్రాముఖ్యతను పరిపూర్ణం చేసే రెండు శరీరధారణలు

దేవుని ద్వారా జరిగే ప్రతి కార్యపు దశకు దాని సొంత ఆచరణాత్మక ప్రాముఖ్యత ఉంటుంది. అప్పట్లో, యేసు వచ్చినప్పుడు, పురుషుని రూపంలో వచ్చాడు, ఇప్పుడు దేవుడు వచ్చినప్పుడు, ఆయనది స్త్రీ రూపం. దీని నుండి, దేవునిచే సృష్టించబడిన స్త్రీ పురుషులిద్దరూ ఆయన కార్యములో ఉపయోగపడగలరని, ఆయనకు లింగభేదం లేదని మీరు చూడవచ్చు. ఆయన ఆత్మ వచ్చినప్పుడు, ఆయన ఇష్టపడే ఏ శరీరాన్నైనా ఆయన తీసుకోగలడు, మరియు ఆ శరీరము ఆయనకు ప్రాతినిథ్యం వహిస్తుంది; స్త్రీయైనా పురుషుడైనా, ఆయన అవతార శరీరముగా ఉన్నంత వరకు అది ఆయనకు ప్రతినిధిగా ఉండగలదు. యేసు వచ్చినప్పుడు ఆయన స్త్రీగా ప్రత్యక్షమైనప్పటికీ, మరో మాటలో చెప్పాలంటే, మగ శిశువు కాకుండా, ఆడ శిశువు పరిశుద్ధాత్మ ద్వారా ఉద్భవించి ఉన్నప్పటికీ, ఆ కార్యపు దశ అదేవిధంగా పూర్తయ్యేది. అప్పుడు అలా జరిగి ఉంటే, బదులుగా ప్రస్తుత కార్యపు దశ పురుషుని ద్వారా పూర్తి చేయబడేది. అయితే, కార్యము మాత్రం అదేవిధంగా పూర్తిచేయబడేది. ప్రతి దశలో చేయబడే కార్యము దాని ప్రాముఖ్యతను కలిగి ఉంటుంది; ఏ దశ కార్యమూ పునరావృతం కాదు, అది ఒకదానితో మరొకటి విభేదించదు. ఆ కాలంలో, యేసు ఆయన కార్యాన్ని చేసినప్పుడు, ఏకైక కుమారునిగా పిలవబడ్డాడు, “కుమారుడు” అనేది పురుష లింగాన్ని సూచిస్తుంది. ప్రస్తుత దశలో ఏకైక కుమారుడని ఎందుకు ప్రస్తావించబడలేదు? ఎందుకంటే, కార్యపు అవసరతలు యేసు లింగ మార్పును తప్పనిసరి చేశాయి. దేవునికి లింగ బేధం లేదు. ఆయన తన కార్యాన్ని తాను కోరుకున్న విధంగా చేస్తాడు, ఆయన చేసే కార్యములో ఆయన ఎటువంటి పరిమితులకు లోబడకుండా, ప్రత్యేకించి స్వేచ్ఛగా ఉంటాడు. ఇంకా, కార్యపు ప్రతి దశకు దాని సొంత ఆచరణాత్మక ప్రాముఖ్యత ఉంటుంది. దేవుడు రెండుసార్లు శరీరధారిగా మారాడు, అంత్య దినాల్లోని ఆయన శరీరధారణయే అంతిమ సమయం అని అదే స్వయంగా నిరూపిస్తుంది. ఆయన తన క్రియలన్నిటినీ తెలియజేయడానికి వచ్చాడు. ఈ దశలో మనిషి సాక్ష్యమివ్వడానికి ఆయన వ్యక్తిగతంగా కార్యమును చేయడానికి శరీరధారిగా మారకపోతే, దేవుడు ఎప్పటికీ స్త్రీ కాదు, పురుషుడే అనే భావన మనిషి కలిగి ఉండేవాడు. దీనికి ముందు, దేవుడు పురుషుడు మాత్రమేనని స్త్రీ దేవునిగా పిలవబడలేదని మానవజాతి అంతా నమ్మారు, ఎందుకంటే మానవజాతి అంతా పురుషులకు స్త్రీలపై అధికారం ఉందని భావించారు. పురుషుడు తప్ప, ఏ స్త్రీ కూడా అధికారం చేపట్టదని వారు నమ్మారు. ఇంకా ఏమిటంటే, స్త్రీకి పురుషుడే శిరస్సని, స్త్రీ పురుషునికి తప్పనిసరిగా లోబడాలని మరియు స్త్రీ పురుషుడిని అధిగమించకూడదని కూడా వారు చెప్పారు. గతంలో, స్త్రీకి పురుషుడు శిరస్సని చెప్పబడినప్పుడు, అది సర్పముచే మోసగించబడిన ఆదాము అవ్వలకు ఉద్దేశించి చెప్పబడిందే తప్ప, ఆదిలో యెహోవా చేత సృష్టించబడిన స్త్రీ, పురుషుడి గురించి కాదు. నిజానికి, స్త్రీ తన భర్తకు లోబడి అతడిని ప్రేమించాలి, భర్త తన కుటుంబాన్ని పోషించి సంరక్షించడం నేర్చుకోవాలి. భూమి మీద మానవజాతి తమ జీవితాల్లో కట్టుబడి ఉండడానికి యెహోవా ద్వారా నియమించబడిన కట్టడలు మరియు శాసనాలు ఇవే. యెహోవా స్త్రీతో, “నీ భర్తయెడల నీకు వాంఛ కలుగును; అతడు నిన్ను ఏలునని చెప్పెను.” మానవజాతి (అంటే స్త్రీ పురుషులిద్దరూ) యెహోవా అధీనంలో సాధారణమైన జీవితాలను జీవించడానికి, మానవాళి జీవితాలు ఒక నిర్మాణాన్ని కలిగి ఉండడానికి, వారు సరైన క్రమంలో నుండి పడిపోకుండా ఉండడానికి మాత్రమే యెహోవా ఈ విధంగా మాట్లాడాడు. కాబట్టి, స్త్రీ పురుషులు ఎలా ప్రవర్తించాలో తగిన నియమాలను యెహోవా రూపొందించాడు, అయితే ఇది భూమిమీద సృజించబడి జీవిస్తున్న వాటన్నిటికి సంబంధించింది మాత్రమే, శరీరధారి అయిన దేవుని దేహానికి దీనితో ఎలాంటి సంబంధం లేదు. దేవుడు తాను సృజించిన వారితో సమంగా ఎలా ఉండగలడు? ఆయన వాక్యాలు ఆయన సృజించిన మానవాళికి మాత్రమే నిర్దేశించబడ్డాయి; మానవాళి సాధారణ జీవితాలను జీవించడానికి ఆయన ఈ క్రమాన్ని ఏర్పాటు చేశాడు. ఆది యందు, యెహోవా మానవజాతిని సృజించినప్పుడు స్త్రీ మరియు పురుషుడు, అనే రెండు రకాల మానవులను చేశాడు; అందువలన ఆయన అవతార దేహాలలో స్త్రీ పురుషులనే వర్గీకరణ ఉంది. ఆయన ఆదాము అవ్వలతో మాట్లాడిన మాటల ఆధారంగా తన కార్యాన్ని నిర్ణయించుకోలేదు. మానవాళిని మొదటగా సృజించిన సమయంలోనే ఆయన ఆలోచనల ప్రకారం రెండుసార్లు శరీరునిగా మారడానికి నిర్ణయించుకున్నాడు; అంటే, ఆయన తన రెండు శరీరధారణల కార్యాన్ని స్త్రీ పురుషులను బట్టి వారు చెడిపోక ముందే పూర్తి చేశాడు. సర్పము చేత మోసగించబడిన ఆదాము హవ్వలకు యెహోవా చెప్పిన మాటలను మానవాళి స్వీకరించి, దేవుని శరీరధారణ కార్యానికి వాటిని అన్వయిస్తే, యేసు కూడా తనకు నచ్చిన విధంగా తన భార్యను ప్రేమించాల్సిన అవసరం లేదా? దేవుడు ఇంకా ఈ విధంగానే దేవునిగా ఉంటాడా? ఈ విధంగానే ఉంటే, ఆయన తన కార్యమును ఇప్పటికీ పూర్తి చేయగలడా? శరీరధారిగా అవతరించిన దేవుని దేహం స్త్రీగా ఉండటం తప్పు అయితే, స్త్రీని సృజించడం మహోన్నతుడైన గొప్ప దేవుడు చేసిన తప్పు కాదా? దేవుడు స్త్రీగా అవతరించడం తప్పు అని ఇప్పటికీ ప్రజలు విశ్వసిస్తున్నట్లయితే, వివాహం చేసుకోకపోయిన కారణంగా, తన భార్యను ప్రేమించలేకపోవడమనేది యేసు అవతారంలోని లోపం కాదా? నేడు దేవుని అవతారపు సత్యాన్ని కొలవడానికి హవ్వతో యెహోవా మాట్లాడిన మాటలను మీరు ఉపయోగిస్తున్నారు కాబట్టి, కృపా కాలంలో శరీరధారియైన యేసు ప్రభువును తీర్పు తీర్చడానికి ఆదాముతో యెహోవా మాట్లాడిన మాటలను మీరు ఉపయోగించాలి. ఇవి ఒకే విధమైనవి కావు కదా? సర్పము చేత మోసగించబడని పురుషుని ప్రకారం, మీరు ప్రభువైన యేసును కొలవడం వల్ల, సర్పము చేత మోసగించబడిన స్త్రీని బట్టి నేటి అవతార సత్యాన్ని తీర్పు తీర్చలేరు. అది అన్యాయం అవుతుంది! దేవుడిని మీరు ఈ విధంగా కొలవడం వల్ల మీకు వివేకము లేదని రుజువు అవుతుంది. యెహోవా రెండు సార్లు శరీరునిగా అయినప్పుడు, తన శరీరపు లింగము సర్పము చేత మోసగించబడని స్త్రీ మరియు పురుషునికి సంబంధించినది; సర్పముచే మోసగించబడని స్త్రీ పురుషులకు అనుగుణంగా ఆయన రెండుసార్లు శరీరధారి అయ్యాడు. సర్పముచే మోసగించబడిన ఆదాము పురుషత్వము మరియు యేసు పురుషత్వము ఒకటే అనుకోకండి. రెండూ పూర్తిగా సంబంధం లేనివి, వాళ్లు రెండు విభిన్న స్వభావాలు కలిగిన పురుషులు. యేసు పురుషత్వమనేది ఆయన స్త్రీలందరికే తప్ప పురుషులకు శిరస్సు కాలేడని ఖచ్చితంగా చెప్పగలమా? ఆయన యూదులందరికీ (పురుషులు మరియు స్త్రీలతో సహా) రాజు కాదా? ఆయనే దేవుడు, స్త్రీకి మాత్రమే కాదు పురుషునికి కూడా ఆయనే శిరస్సు. ఆయన సమస్త జీవులకు ప్రభువు మరియు అధిపతియై ఉన్నాడు. యేసు పురుషత్వాన్ని స్త్రీ శిరస్సుకు చిహ్నమని మీరెలా నిర్ణయించగలరు? అది దైవదూషణ కాదా? యేసు చెడిపోయిన పురుషుడు కాదు. ఆయన దేవుడు; ఆయన క్రీస్తు; ఆయనే ప్రభువు. ఆదాము వలె చెడిపోయిన పురుషునిగా ఆయన ఎలా ఉండగలడు? దేవుని అత్యంత పరిశుద్ధాత్మ ధరించిన శరీరమే యేసు. ఆయన ఆదాము లాంటి పురుషత్వం కలిగిన దేవుడని నీవెలా చెప్పగలవు? అదే నిజమైతే, దేవుని కార్యమంతా తప్పే కదా? సర్పముచే మోసగించబడిన ఆదాము పురుషత్వాన్ని యేసులో యెహోవా ప్రవేశపెడతాడా? లింగ పరంగా యేసుకు భిన్నంగా మరియు స్వభావంలో ఆయన లాగా ఉండే, ప్రస్తుత కాలపు అవతారం దేవుని అవతారపు కార్యానికి మరొక ఉదాహరణ కాదా? సర్పముచే మోసగించబడినది స్త్రీ కాబట్టి, దేవుని శరీరధారణ స్త్రీ కాబోదని చెప్పే దైర్యం నీకు ఇంకా ఉందా? స్త్రీ అత్యంత అపవిత్రమైనది మరియు మానవజాతి చెడిపోవడానికి మూలం కాబట్టి, దేవుడు స్త్రీగా శరీరం ధరించలేకపోయాడని చెప్పే ధైర్యం నీకు ఇంకా ఉందా? “స్త్రీ ఎప్పుడూ పురుషునికి లోబడాలి, అలాగే స్పష్టంగా లేక ప్రత్యక్షంగా దేవునికి ప్రతినిధిగా ఉండకూడదు” అని నీవు గట్టిగా చెప్తున్నావా? గతంలో నీవు అర్ధం చేసుకోలేదు, కానీ ఇప్పుడు దేవుని కార్యాన్ని, ముఖ్యంగా దేవుని అవతార దేహాన్ని దూషించగలవా? ఇది నీకు స్పష్టంగా తెలియకపోతే, నీ మూర్ఖత్వము, అజ్ఞానము, వికార స్వరూపము బయట పడకుండా ఉండడానికి నీ నాలుకను జాగ్రత్తగా చూసుకో. నీకు సర్వం అర్ధమైందని అనుకోవద్దు. నీవు చూసి అనుభవించినవన్నీ నా నిర్వహణ ప్రణాళికలో వెయ్యో వంతు అర్ధం చేసుకోడానికి కూడా సరిపోవని నేను నీకు చెప్తున్నాను. అలాంటప్పుడు, నువ్వెందుకు గర్వంగా ప్రవర్తిస్తున్నావు? నీకున్న కొద్దిపాటి ప్రతిభ, చిన్నపాటి జ్ఞానమనేది యేసు తన కార్యములో ఒక్క క్షణం ఉపయోగించుకోడానికి కూడా సరిపోదు! నిజంగా నీకు ఎంత అనుభవం ఉంది? నీ జీవితకాలంలో నీవు చూసి, విని, ఊహించినవన్నీ నేను ఒక్క క్షణంలో చేసే కార్యము కంటే తక్కువే! అనవసరమైన లోపాల కోసం వెదకి తప్పును కనుగొనకపోవడమే నీకు ఉత్తమం. నీవు కోరుకున్నంత దురహంకారంతో నీవు ఉండగలవు, కానీ నీవు ఒక చీమతో సమానమైన జీవి తప్ప ఇంకేమీ కాదు! నీ కడుపులో నీవు కలిగి ఉన్నదంతా చీమ కడుపులో ఉన్న దాని కంటే తక్కువ! నీవు కొంత అనుభవమును సంపాదించుకున్నంత మాత్రాన, అది నీకు క్రూరంగా ప్రవర్తించడానికి పెద్దగా మాట్లాడడానికి హక్కును కలిగిస్తుందని అనుకోవద్దు. నీ అనుభవం, నీ జ్యేష్టత్వం నేను చెప్పిన మాటల వలన వచ్చింది కాదా? అవి నీ కష్టానికి నీ శ్రమకి బదులుగా వచ్చాయని నీవు నమ్ముతున్నావా? నేడు, నేను శరీరధారిగా మారాడాన్ని నీవు చూస్తున్నావు దీన్ని బట్టి నీకు అనేకమైన అభిప్రాయాలు ఉన్నాయి మరియు వాటినుండి కలిగే తలంపులకు అంతం లేదు. నా అవతారం కోసం కాకపోతే, నీవు అసాధారణమైన ప్రతిభ కలిగి ఉన్నా కూడా, నీకు అనేకమైన భావనలు ఉండవు; నీ భావనలు వాటి నుండి వచ్చినవి కావా? యేసు మొదటిసారి శరీరధారిగా అయ్యుండకపోతే, నీకు అవతారం గురించి తెలిసేదా? రెండవ అవతారం గూర్చి తీర్పు తీర్చడానికి నీవు మొండిగా ప్రయత్నించడానికి కారణం మొదటి అవతారం నీకు ఇచ్చిన జ్ఞానం కాదా? విధేయత కలిగిన అనుచరుడిలా ఉండడానికి బదులు ఎందుకు నీవు ఈ విషయాన్ని అధ్యయనానికి గురి చేస్తున్నావు? ఈ విషయములోకి వచ్చి, శరీరధారి అయిన దేవుని ఎదుటకు నీవు వచ్చినప్పుడు, ఆయనను శోధించడానికి నిన్ను అనుమతిస్తాడా? నీవు నీ కుటుంబ చరిత్రను పరిశోధించుకోవచ్చు, కానీ దేవుని కుటుంబ చరిత్రను నీవు పరిశోధించాలని ప్రయత్నిస్తే, అటువంటి అధ్యయనం నిర్వహించడానికి నేటి దేవుడు నిన్ను అనుమతిస్తాడా? నీవు గుడ్డివాడవు కాదా? నీ పైకి నీవే తిరస్కారాన్ని కొనితెచ్చుకోవట్లేదా?

ఈ అంత్య దినాల్లో యేసు చేసిన కార్యము జరిగి, అది పూర్తి అయ్యుండకపోతే, దేవుని ఏకైక కుమారుడు కాకుండా, ఆ తర్వాత ఇంకొక పేరుతో ఎవరు వచ్చినా, స్వయంగా దేవుడే వచ్చినా, యేసు మాత్రమే దేవునికి ఏకైక కుమారుడని, దేవునికి ఒక్కడే కుమారుడనే భావనకే మనిషి ఎప్పటికీ కట్టుబడి ఉండేవాడు. పాపపరిహారార్ధ బలిగా జరిగించే వారెవరైనా దేవుని పక్షముగా అధికారాన్ని తీసుకొని, మానవ జాతిని విమోచించే వారెవరైనా దేవునికి ఏకైక కుమారుడనే భావన మనిషికి ఉంది. వచ్చేవాడు పురుషుడు అయినందున, దేవునికి ఏకైక కుమారుడని దేవుని ప్రతినిధిగా పరిగణించబడతాడని విశ్వసించే వారు కొందరు ఉన్నారు. యేసు యెహోవా కుమారుడని, ఆయనకు ఏకైక కుమారుడని చెప్పేవారు కూడా ఉన్నారు. అలాంటి ఆలోచనలు మరీ అతిగా లేవా? అంత్య కాలంలో కార్యపు దశ పూర్తి కాకపోతే, అప్పుడు మానవజాతి మొత్తం దేవుని పట్ల అంధకారపు నీడలో మరుగుపడి ఉంటుంది. అదే గనుక జరిగితే, మనిషి తనను తాను స్త్రీ కంటే ఉన్నతంగా ఊహించుకుంటాడు, మరియు స్త్రీలు ఎప్పటికీ తలెత్తుకోలేరు, ఆపై ఒక్క స్త్రీ కూడా రక్షించబడదు. దేవుడు పురుషుడని, అంతేకాకుండా, ఆయన ఎల్లప్పుడూ స్త్రీని తృణీకరించి మరియు ఆమెకు రక్షణను అనుగ్రహించడని ప్రజలు ఎప్పుడూ భావిస్తుంటారు. అదే గనుక జరిగితే, యోహోవాచే సృజించబడి మరియు చెడిపోయిన, స్త్రీలందరికీ రక్షింపబడే అవకాశము ఇక ఎన్నటికీ ఉండదేనేది వాస్తవం కాదా? మరి అలాంటప్పుడు యెహోవా స్త్రీని, అంటే, హవ్వను సృజించడం అర్ధరహితం కదా? అప్పుడు స్త్రీ శాశ్వతంగా నశించిపోదా? ఈ కారణాన్ని బట్టే, అంత్య దినాల్లోని కార్యపు దశ స్త్రీని మాత్రమే కాకుండా, సమస్త మానవజాతిని రక్షించడానికి చేపట్టబడింది. స్త్రీని రక్షించడానికి మాత్రమే దేవుడు స్త్రీ శరీరధారి అయ్యాడని ఎవరైనా అనుకుంటే, అప్పుడు ఆ వ్యక్తి నిజంగా మూర్ఖుడే!

నేటి కార్యము కృపా కాలపు కార్యాన్ని ముందుకు నెట్టింది; అంటే, మొత్తం ఆరు వేల సంవత్సరాల నిర్వహణ ప్రణాళిక కింద ఉన్న కార్యము ముందుకు కదిలింది. కృపా కాలము ముగిసిపోయినప్పటికీ, దేవుని కార్యములో మాత్రం పురోగతి ఉంది. ఈ కార్యపు దశ కృపా కాలము మరియు ధర్మశాస్త్ర కాలంపై కట్టబడుతుందని పదేపదే నేను ఎందుకు చెప్తున్నాను? నేటి కార్యము కృపా కాలంలో జరిగించబడిన కార్యానికి కొనసాగింపు, మరియు ధర్మశాస్త్ర కాలంలో జరిగిన దానికంటే ముందుకు సాగడం. మూడు దశలు పటిష్టంగా ఒకదానితో ఒకటి అనుసంధానించబడి, ఆ గొలుసులోని ప్రతి మెలిక తదుపరి దానితో దగ్గరగా వేయబడి ఉంటుంది. ఈ కార్యపు దశ యేసు జరిగించిన దానిపై కట్టబడి ఉంటుందని నేను ఎందుకు చెప్తున్నాను? ఈ కార్యము యేసు జరిగించిన కార్యము మీద కట్టబడలేదని అనుకుంటే, అప్పుడు ఈ దశలో ఇంకో సిలువ కార్యము జరగవలసి ఉంటుంది, మరియు కిందటి దశ విమోచన కార్యాన్ని మొత్తాన్ని మళ్ళీ చేయవలసి వస్తుంది. ఇదంతా అర్ధం లేనిది అవుతుంది. అంటే, కార్యము పూర్తిగా అయిపోయిందని కాదు, కానీ కాలము ముందుకు సాగి మరియు కార్యపు స్థాయి మునుపటి కంటే ఉన్నతముగా ఎదిగిందని భావం. ఈ కార్యపు దశ ధర్మశాస్త్ర కాలపు పునాదిపై మరియు యేసు కార్యమనే బండపై కట్టబడిందని చెప్పవచ్చు. దేవుని కార్యము దశల వారీగా కట్టబడింది, మరియు ఈ దశ నూతన ఆరంభమేమీ కాదు. మూడు దశల కార్యపు సమ్మేళనమే ఆరువేల సంవత్సరాల నిర్వహణ ప్రణాళికగా పరిగణించబడుతుంది. ఈ కార్యపు దశ కృపా కాలపు కార్యము యొక్క పునాది మీద జరిగించబడింది. ఒకవేళ కార్యపు ఈ రెండు దశలు సంబంధం లేనివి అయితే, మరి సిలువ కార్యము ఈ దశలో ఎందుకు పునరావృతం కాలేదు? ఎందుకు నేను మనిషి పాపాలను భరించకపోగా, బదులుగా మనిషి నేరుగా తీర్పు తీర్చి, దండించడానికి వచ్చాను? ఒకవేళ నా కార్యము మనిషిని తీర్పు తీర్చి మరియు దండించి, తదుపరి సిలువ వేయబడకుండా, పరిశుద్దాత్మ ద్వారా గర్భం దాల్చకుండా ఇప్పుడు వచ్చి ఉంటే, అప్పుడు నేను మనిషిని తీర్పు తీర్చి దండించడానికి అర్హత పొందను. యేసుతో ఉన్నది ఖచ్చితంగా నేనే కాబట్టి మానవుని దండించి తీర్పు తీర్చడానికి నేను నేరుగా వచ్చాను. ఈ దశలోని కార్యము మొత్తం మునుపటి దశలోని కార్యం మీద కట్టబడింది. అందుకే ఈ రకమైన కార్యము మాత్రమే మనిషిని అంచెలంచెలుగా రక్షణలోనికి తీసుకురాగలదు. నేను మరియు యేసు ఒకే ఆత్మ నుండి వచ్చాము. మా శరీరాల పరంగా మేము వేరుగా ఉన్నప్పటికీ, మా ఆత్మలు ఒక్కటే; మేము చేసే కార్యక్రమం మరియు మేము చేసే కార్యము ఒకేలా లేకపోయినప్పటికీ, స్వభావ పరంగా మేము ఒకేలా ఉంటాము; మా శరీరాలు వేర్వేరు రూపాలు కలిగి ఉన్నాయంటే, ఇది యుగములోని మార్పు మరియు మా కార్యపు విభిన్న అవసరతలు కారణమై ఉన్నాయి; మా పరిచర్యలు ఒకేలా ఉండవు, కాబట్టి మేము ముందుంచే కార్యము మరియు మనిషికి మేము బయలుపరిచే స్వభావాలు కూడా వేరుగా ఉంటాయి. అందుకే నేడు మనిషి చూసేది మరియు గ్రహించేది గతానికి భిన్నంగా ఉంటుంది, దీనికి కారణం యుగంలో కలిగిన మార్పు. అందరికీ వారి శరీర రూపాలలోను మరియు లింగ పరంగా వేరుగా ఉన్నారని, మరియు వారు ఒకే కుటుంబములో పుట్టలేదని, ఇంకా ఒకే కాలానికి చెందలేదని, అనిపించినా వారి ఆత్మ ఒక్కటే. వారి శరీరాలు ఏ విధమైన రక్తాన్ని మరియు శారీరక బంధుత్వాన్ని పంచుకోలేదు, వారు రెండు వేర్వేరు కాలాలకు చెందిన దేవుని మానవావతారపు దేహాలని తిరస్కరించలేము. వారు దేవుని శరీరధారణ దేహాలు అనేది కాదనలేని సత్యము. అయితే, వారు ఒకే రక్త సంబంధానికి చెందినవారు కాదు మరియు ఒకే మానవ భాషను పంచుకున్నవారు కాదు (ఒకరు యూదుల భాషను మాట్లాడే పురుషుడు మరియు మరొకరు చైనీస్ మాత్రమే మాట్లాడే స్త్రీ). ఈ కారణాలను బట్టి వారు ఒకొక్కరూ చేయదగిన కార్యాన్ని, అదికూడా వేర్వేరు కాలాల్లో చేయడానికి, వారు వేర్వేరు దేశాల్లో నివసించారు. వారు ఒకే ఆత్మ అన్నది, ఒకే స్వభావాన్ని కలిగి ఉన్నారన్నది వాస్తవమైనప్పటికీ, వారి బాహ్యపు కవచాల మధ్య ఖచ్చితమైన సారూప్యతలేవీ లేవు. వారు పంచుకున్నదల్లా ఒకే మానవ స్వభావం, అయితే వారి శరీరాల బాహ్య రూపాలు మరియు వారు జన్మించిన పరిస్థితులకు సంబంధించినంత వరకు వారు ఒకేలా ఉండరు. ఈ విషయాలేవీ వారికి సంబంధించిన కార్యముపై గానీ వారి గురించి మనిషి కలిగి ఉన్న అవగాహన మీద గానీ ఎలాంటి ప్రభావం చూపవు, ఎందుకంటే, అంతిమ విమర్శలో వారు ఒకే ఆత్మగా మరియు ఎవరూ విడదీయలేని వారుగా ఉంటారు. వారు రక్త సంబంధీకులు కాకపోయినప్పటికీ, వారి అస్తిత్వాలు మొత్తం వారి ఆత్మల స్వాధీనంలో ఉంటూ, వేర్వేరు కాలాల్లో వేర్వేరు కార్యాలను వారికి కేటాయించాయి మరియు వారి శరీరాలు వేర్వేరు రక్త సంబంధాలను కలిగి ఉంటాయి. యెహోవా ఆత్మ యేసు ఆత్మకు తండ్రి కాదు, మరియు యేసు ఆత్మ యెహోవా ఆత్మకు కుమారుడు కాదు: వారు ఒక్కరే మరియు ఒకే ఆత్మ. అదేవిధంగా, ఈ నాటి శరీరధారి అయిన దేవుడు మరియు యేసు రక్త సంబంధీకులు ఏమీ కాదు, కానీ వారు ఒక్కరే, ఎందుకంటే వారి ఆత్మలు ఒక్కటే. దేవుడు దయ మరియు ప్రేమా కనికర పూర్వకమైన కార్యము, అలాగే మానవుని పట్ల నీతియుక్తమైన తీర్పు మరియు దండన, మనిషిపై శాపాలను కురిపించి; చివరకు, లోకాన్ని నాశనం చేసి దుష్టులను శిక్షించే కార్యాన్నీ చేయగలడు. ఆయనే ఇవన్నీ చేయలేదా? ఇది దేవుని సర్వశక్తి కాదా? మనిషి కోసం ఆయన న్యాయ విధులను ప్రకటించడం మరియు అతనికి ఆజ్ఞలను ఇవ్వడం రెండూ చేయగలిగాడు, మరియు ఆదిమ ఇశ్రాయేలీయులను భూమి మీద వారి జీవితాలను జీవించడానికి కూడా ఆయన నాయకత్వం వహించి, దేవాలయము మరియు బలిపీఠాలను కట్టడంలో వారికి ఉపదేశించి, ఇశ్రాయేలీయులందరినీ తన ఆధీనంలో ఉంచుకోగాలిగాడు. ఆయన అధికారాన్ని బట్టి, ఆయన భూమి మీద ఇశ్రాయేలు ప్రజలతో రెండు వేల సంవత్సరాలు నివసించాడు. ఇశ్రాయేలీయులు ఆయనకు విరోధముగా తిరుగుబాటు చేసే సాహసం చేయలేదు; అందరూ యెహోవాను గౌరవించి ఆయన ఆజ్ఞలను పాటించారు. నీతియుక్తమైన ఆయన అధికారము మరియు ఆయన సర్వశక్తి ద్వారా జరిగిన కార్యము అలాంటిది. మరి, కృపా కాలంలో, నశించిన సమస్త మానవజాతిని (ఇశ్రాయేలీయులను మాత్రమే కాదు) విమోచించడానికి యేసు వచ్చాడు. మనిషి పట్ల ఆయన దయ మరియు ప్రేమపూర్వక కనికరాన్ని చూపించాడు. కృపా కాలంలో మానవుడు చూసిన యేసు ప్రేమ కనికరంతో నిండినదై, మానవుని పట్ల ఎల్లప్పుడూ ప్రేమను కలిగినదై ఉంది, ఎందుకంటే ఆయన మానవజాతిని పాపము నుండి రక్షించడానికి వచ్చాడు. ఆయన సిలువ వేయబడి మానవజాతిని పాపమూ నుండి పూర్తిగా విమోచించే వరకు మనుష్యులను, వారి పాపాలను ఆయన క్షమించగలిగాడు. ఈ నాటి కాలంలో, దేవుడు మనిషి యెదుట దయ మరియు ప్రేమ కనికరాలతో ప్రత్యక్షమయ్యాడు; అంటే, ఆయన మానవుని కోసం పాపపరిహారార్ధ బలిగా మారి, మానవ పాపాల బట్టి సిలువ వేయబడ్డాడు, తద్వారా అవి శాశ్వతంగా క్షమించబడతాయి. ఆయన దయగలవాడు, కరుణామయుడు, సహనశీలుడు, మరియు ప్రేమమయుడు. కృపా కాలంలో ఆయనను అనుసరించిన వారందరూ అదే విధమైన సహనము మరియు ప్రేమ సమస్త విషయాలలో కలిగి ఉండాలని వేడుకున్నారు. వారు సహనము కలిగి, కొట్టబడినా, శపించబడినా, లేక రాళ్లతో కొట్టబడినా సరే ఎన్నడూ ప్రతిఘటించలేదు. కానీ అంతిమ దశ ఇకపై అలా ఉండదు. యేసు మరియు యెహోవా ఒకే ఆత్మను కలిగి ఉన్నప్పటికీ వారి కార్యము మొత్తము ఒకేలా ఉండదు. యెహోవా కార్యము యుగాంతాన్ని తీసుకురాలేదు, కానీ కాలాన్ని నడిపించి, భూమి మీద మానవజాతికి జీవితానికి నాంది పలికింది, ఈనాటి కార్యము అన్య దేశాల్లో ఘోరంగా చెడిపోయిన వారిని జయించడం, మరియు చైనాలో దేవుడు ఏర్పరచుకున్న వారిని మాత్రమే కాకుండా, సర్వలోకాన్ని మరియు సమస్త మానవజాతిని నడిపించడం. ఈ కార్యము కేవలం చైనాలో మాత్రమే జరుగుతున్నట్లు నీకు అనిపించవచ్చు, కానీ నిజానికి ఇది ఇదివరకే విదేశాలకు విస్తరించడం ప్రారంభమైంది. చైనాకు బయట ఉన్న ప్రజలు సత్య మార్గాన్ని పదేపదే ఎందుకు అన్వేషిస్తున్నారు? ఎందుకంటే, ఆత్మ ఇప్పటికే కార్యము చేయడానికి సిద్దంగా ఉన్నాడు, మరియు నేడు మాట్లాడిన వాక్యాలు లోకమంతటా ఉన్న ప్రజల వైపునకు నిర్దేశించబడ్డాయి. దీనితో, సగం కార్యం ఇప్పటికే జరుగుతున్నట్టే. లోకము సృజించబడినది మొదలుకుని నేటి వరకు, దేవుని ఆత్మ గొప్ప కార్యాన్ని కొనసాగిస్తూ, పైగా వేర్వేరు కాలాలలో వేర్వేరు దేశాల మధ్య భిన్నమైన కార్యాన్ని చేసింది. విభిన్న కాలాలకు చెందిన ప్రజలు ఆయన చేసే భిన్నమైన కార్యము ద్వారా సహజంగా బయలుపరచబడే ఆయన భిన్నమైన స్వభావాన్ని చూస్తారు, ఆయన దయ మరియు ప్రేమా కనికరముతో నిండిన దేవుడు; ఆయన మానవుని కొరకైన పాపపరిహారార్ధ బలి మరియు మనుష్యుల కాపరి; కానీ, ఆయన మనుష్యుల న్యాయతీర్పు, దండన, మరియు శాపము కూడా. భూమి మీద ఆయన మానవుని జీవించడానికి రెండువేల సంవత్సరాలు నడిపించగలిగాడు, మరియు చెడిపోయిన మానవజాతిని పాపము నుండి కూడా ఆయన విమోచించగలిగాడు. నేడు, ఆయనను ఎరుగని, మానవజాతిని కూడా ఆయన జయించి తన ఆధిపత్యానికి వారిని సాగిలపడేలా చేయగలడు, తద్వారా అందరూ ఆయనకు సంపూర్ణముగా సమర్పించుకుంటారు. చివరికి, ఆయన దయ మరియు ప్రేమ కనికరం గల దేవుడు మాత్రమే కాదు, జ్ఞానం కలిగిన మరియు అద్భుతాలు చేయగల దేవుడు మాత్రమే కాదు, పరిశుద్ద దేవుడు మాత్రమే కాదు, కానీ అంతకంటే ఎక్కువగా, మానవుని తీర్పు తీర్చే ఏకైక దేవుడని కనుపరచడానికి లోకమంతటా ఉన్న ప్రజలలోని అపవిత్రమైన మరియు అన్యాయమైన అన్నిటినీ ఆయన కాల్చివేస్తాడు. మానవజాతిలోని దుష్టులకు, ఆయన మండుచున్న అగ్ని, న్యాయతీర్పు, మరియు శిక్షా విధి; పరిపూర్ణత పొందవలసినవారికి, ఆయన శ్రమలు, శుద్దీకరణ, మరియు కష్టాలు, అలాగే ఓదార్పు, జీవనాధారం, వాక్యాలతో పోషణ, పరిష్కారము, మరియు సవరించడం ఉంటాయి. మరియు విడిచి పెట్టబడిన వారికి ఆయన శిక్ష మరియు ప్రతీకారము. దేవుడు సర్వశక్తిమంతుడు కాదా, నాకు చెప్పండి? నీవు అనుకుంటున్నట్టు, సిలువ వేయబడటానికి మాత్రమే కాదు గానీ, ఎంతటి కార్యాన్నైనా చేయడానికి ఆయన సమర్ధుడు. దేవుని గురించి నీవు చాలా తక్కువగా భావిస్తున్నావు! నీవు నమ్మేదంతా ఆయన సిలువ వేయబడటం ద్వారా ఆయన సర్వ మానవాళిని విమోచించగలడు, అంతే కదా? ఆ తర్వాత, జీవ వృక్ష నుండి ఫలము తిని జీవనదిలోనిది త్రాగడానికి పరలోకము వరకు నీవు ఆయనను అనుసరిస్తావా? … ఇది అంత సులభంగా ఉంటుందా? నీవు సాధించింది ఏమిటో నాకు చెప్పు? యేసు జీవితాన్ని నీవు కలిగి ఉన్నావా? నిజముగా నీవు ఆయన ద్వారా విమోచించబడ్డావు, కానీ సిలువ వేయబడటం యేసు తనకు తానుగా చేసిన కార్యము. మానవునిగా నీవు నెరవేర్చిన కర్తవ్యం ఏమిటి? నీవు పైకి మాత్రమే భక్తి కలిగి ఉన్నావు, కానీ నీవు ఆయన సత్య మార్గాన్ని అర్థంచేసుకోలేదు. నీవు ఆయనను ఇలా వ్యక్తపరుస్తావా? నీవు దేవుని జీవాన్ని పొందకపోతే, లేక నీతియుక్తమైన ఆయన స్వభావపు నిత్యత్వాన్ని చూడకపోతే, అప్పుడు నీవు జీవాన్ని కలిగి ఉన్నావని చెప్పుకోలేవు మరియు పరలోక రాజ్యపు ద్వారము గుండా వెళ్ళడానికి నీవు అర్హుడవు కావు.

దేవుడు ఆత్మ మాత్రమే కాదు, ఆయన శరీరధారి కూడా కాగలడు. అంతేగాక, ఆయన మహిమ కలిగిన శరీరధారి. యేసును మీరు చూడనప్పటికీ, ఇశ్రాయేలీయులు—ఆనాటి యూదులు—ఆయనకు సాక్ష్యమిచ్చారు. మొదట ఆయన మాంసపు దేహముగా ఉన్నాడు, కానీ ఆయన సిలువ వేయబడిన తరువాత, ఆయన మహిమాన్విత శరీరముగా మారాడు. ఆయన సర్వమూ సంచరించు ఆత్మగా ప్రతి చోటా కార్యము చేయగలడు. ఆయన యెహోవా, యేసు లేక మెస్సయ్య కాగలడు; చివరికి, ఆయన సర్వశక్తిమంతుడైన దేవుడు కూడా కాగలడు. ఆయనే నీతి, న్యాయతీర్పు, మరియు దండన; ఆయనే శాపము మరియు ఉగ్రత; అంతేకాకుండా దయ మరియు ప్రేమా కనికరము కూడా ఆయనే. అయన చేసిన కార్యాలన్నీ ఆయనను సూచించగలవు. దేవుడు ఎలాంటి వాడని నీవు చెప్పగలవు? నీవు వివరించలేవు. నీవు నిజంగా వివరించలేకపోతే, దేవుని గురించి నీవు నిర్ధారణలకు రాకూడదు. కేవలం ఒక దశలో దేవుడు విమోచన కార్యాన్ని చేశాడు కాబట్టి దేవుడు నిరంతరం దయ మరియు ప్రేమ కనికరాన్ని కలిగి ఉంటాడని నిర్ధారణకు రావద్దు. ఆయన కేవలం దయగల మరియు ప్రేమమయుడైన దేవుడని నీవు ఖచ్చితంగా చెప్పగలవా? ఒకవేళ ఆయన కేవలం దయగల మరియు ప్రేమామయుడైన దేవుడైతే, అంత్య దినాల్లో ఆయన యుగాన్ని ఎందుకు అంతం చేస్తాడు? అనేకమైన విపత్తులను ఆయన ఎందుకు పంపుతాడు? ప్రజల తలంపులు మరియు ఆలోచనల ప్రకారం, అంతము వరకు దేవుడు దయ మరియు ప్రేమ కలిగి ఉండాలి, తద్వారా మానవజాతిలోని ప్రతి ఒక్కరూ రక్షింపబడతారు. అయితే, అంత్య దినాల్లో, దేవుడు శత్రువుగా భావించే ఈ దుష్ట మానవాళిని నాశనం చేయడానికి ఘోర విపత్తులైన భూకంపం, తెగులు, మరియు కరువులను ఆయన ఎందుకు పంపుతాడు? ఈ విపత్తులను అనుభవించడానికి మానవుడిని ఆయన ఎందుకు అనుమతించాడు? దేవుడు ఎలాంటివాడో చెప్పడానికి మీలో ఎవరూ సాహసించలేరు, మరియు వివరించలేరు. ఆయన నిజంగా ఆత్మేనని నీవు కచ్చితంగా చెప్పగలవా? ఆయన మరెవరో కాదు యేసు శరీరమే అని చెప్పే ధైర్యం నీకుందా? మరియు ఆయన మనుష్యుల కోసం నిరంతరం సిలువ వేయబడే దేవుడని చెప్పడానికి నీవు సాహసించగలవా?


త్రిత్వము ఉన్నదా?

యేసు శరీరునిగా మారాడన్న సత్యము తరువాత, పరలోకములో తండ్రి మాత్రమే కాదు, కుమారుడు మరియు పరిశుద్దాత్మ కూడా ఉన్నారని మానవుడు నమ్మాడు. అంటే, పరలోకమునందు తండ్రి, కుమారుడు మరియు పరిశుద్దాత్మగా ఉన్న ఒక త్రియేక దేవుడు ఉన్నాడనేది మనిషి కలిగియున్న ఒక సైద్దాంతిక భావన. దేవుడు ఒక్కడే అయినప్పటికీ, ఆయనలో ఈ మూడూ అంతర్లీనమై ఉన్నాయనే ఈ భావన మానవజాతి సమస్తంలోనూ ఉంది. సైద్దాంతిక భావన లోతుగా పాతుకుపోయిన వారందరూ తండ్రి, కుమారుడు మరియు పరిశుద్దాత్మ అని, ఆ ముగ్గురూ ఏకమైనది మాత్రమే దేవుడని విశ్వసిస్తారు. పరిశుద్ధ తండ్రి లేకుండా దేవుడు సంపూర్ణుడు కాలేడు. అదేవిధంగా, కుమారుడు లేదా పరిశుద్దాత్మ లేకుండా కూడా దేవుడు సంపూర్ణుడు కాలేడు. వారి ఉద్దేశంలో, కేవలం తండ్రి లేదా ఒక్క కుమారుడు మాత్రమే దేవునిగా పరిగణించబడడని వారు నమ్ముతారు. తండ్రి, కుమారుడు మరియు పరిశుద్దాత్మ కలిపి మాత్రమే దేవునిగా పరిగణించబడగలరు. ప్రస్తుతం, భక్తిగల విశ్వాసులందరూ, మరియు మీలో ప్రతి అనుచరుడూ, ఈ విశ్వాసాన్ని కలిగి ఉంటారు. అయితే, దేవునికి చెందిన విషయాల పట్ల ఎప్పుడూ మీరు సందిగ్ధంలోనే ఉంటారు కాబట్టి, ఈ విశ్వాసం సరైనదా, కాదా అనే దాని గురించి ఎవరూ వివరించలేరు. ఇవి ఉద్దేశాలే అయినప్పటికీ, అవి సరైనవో కావో మీకు తెలియదు. ఎందుకంటే, మీరు మత సంబంధమైన తలంపుల బారినపడి అతి ఘోరంగా మారారు. మత సంబంధమైన సైద్దాంతిక భావనలను మీరు చాలా గాఢంగా పుచ్చుకున్నారు, మరియు ఈ విషయము మీ అంతరంగములోకి చాలా లోతుగా పాకిపోయింది. కాబట్టి, ఈ విషయములో కూడా ఈ హానికరమైన ప్రాబల్యానికి మీరు లోబడిపోయారు. ఎందుకంటే, అసలు త్రియేక దేవుడే లేడు. అంటే, తండ్రి, కుమారుడు మరియు పరిశుద్దాత్మ అనే త్రిత్వము లేనేలేదు. ఇవన్నీ మానవ సైద్దాంతిక ఆలోచనలు మరియు మనిషి అపనమ్మకాలు. అనేక శతాబ్దాలుగా మనిషి ఈ త్రిత్వాన్ని నమ్మాడు, మానవ మనస్సులోని తలంపుల ద్వారా మాయ చేయబడ్డాడు, ఇది మనిషి ద్వారా కల్పించబడింది మరియు మనిషి ఇదివరకెన్నడూ దీన్ని చూడలేదు. ఇన్ని సంవత్సరాలలో, త్రిత్వపు “నిజమైన అర్ధాన్ని” వివరించిన బైబిల్ వాఖ్యానకర్తలు ఎంతోమంది ఉన్నారు. కానీ, ముగ్గురు భిన్నమైన వ్యక్తులుగా ఉన్న త్రియేక దేవుని గురించిన ఆ వివరణలన్నీ సందిగ్ధంగా మరియు అస్పష్టంగా ఉన్నాయి, మరియు దేవుని “నిర్మాణం” గురించి ప్రజలందరూ భ్రమలోనే ఉన్నారు. ఏ గొప్ప వ్యక్తి కూడా ఇప్పటివరకు సరైన వివరణ ఇవ్వలేకపోయాడు; చాలా వరకు వివరణలు హేతు పరముగా కాగితంపై సమీకరించబడ్డాయే తప్ప ఒక్క మనిషికి కూడా దాని భావము గురించి పూర్తి స్పష్టమైన అవగాహన లేదు. ఎందుకంటే, మనిషి హృదయంలో గొప్పదైన ఈ త్రిత్వము అసలు లేనేలేదు. నిజమైన దేవుని ముఖ స్వరూపాన్ని ఇంతవరకు ఎవరూ చూడలేదు కాబట్టి, దేవుని విశ్రమ స్థలములో ఏ వస్తువులు ఉన్నాయో పరిశీలించడానికి దర్శనం కోసం దేవుని నివాసానికి ఎక్కి వెళ్ళడానికి, “దేవుని గృహములో” ఖచ్చితంగా ఎన్ని పదివేల లేక వందల కోట్ల తరాలు ఉన్నాయో నిర్ణయించి లేదా నైసర్గికమైన దేవుని నిర్మాణము ఎన్ని భాగాలుగా రూపొందించబడిందో పరిశోధించే అదృష్టం ఎవరికీ లేదు. ప్రధానంగా పరిశీలించవలసినది: తండ్రి, కుమారుడు, అలాగే పరిశుద్దాత్మ వయస్సు; ప్రతి ఒక్కరి ప్రత్యక్షత; సరిగ్గా వారు ఎలా వేరుగా ఉంటారు, మరియు వారు ఎలా ఒక్కటయ్యారు అనే దాని గురించి. దురదృష్టవశాత్తూ, ఇన్నేళ్ళల్లో, కనీసం ఒక్కరు కూడా ఈ విషయాల వాస్తవాన్ని నిర్ధారించలేకపోయారు. త్రిత్వము పట్ల శ్రద్ద కలిగిన మనఃపూర్వకమైన మరియు భక్తిగల మత విశ్వాసులందరికీ మరియు సమస్త మానవజాతికి నివేదించడానికి పరలోకాన్ని చూడటానికి వెళ్లి ఒక “పరిశోధనాత్మకమైన నివేదికతో” తిరిగి వచ్చిన వ్యక్తి ఒక్కరైనా లేరు కాబట్టి, వారంతా కేవలం ఊహించుకుంటున్నారు. నిజానికి, అటువంటి భావనలు కలిగి ఉన్నందుకు మనిషిపై నిందను వేయలేము, అయితే తండ్రియైన యెహోవా మానవాళిని సృజించినప్పుడు కుమారుడైన యేసు తోడ్పాటు లేకపోవడానికి కారణమేమిటి? ఒకవేళ, ఆదిలోనే, అంతా యెహోవా నామాన్ని బట్టే జరిగిపోయి ఉంటే, ఎంతో బాగుండేది. ఒకవేళ నిండా మోపవలసి వస్తే, అది సృష్టి సమయంలో కుమారుని మరియు పరిశుద్దాత్మను తన ఎదుటకు పిలవకుండా, ఒంటరిగా మాత్రమే తన కార్యాన్ని జరిగించిన యెహోవా క్షణికావేశం మీద మోపాలి. వారందరూ ఏకకాలంలో కార్యము చేసి ఉంటే, మరి వారు ఒక్కరు కాలేరా? ఒకవేళ, ఆదినుండి అంతము వరకు, యెహోవా నామము మాత్రమే ఉండి, కృపాకాలం నుండి యేసు నామము లేకపోతే, లేదా ఒకవేళ ఆయన ఇప్పటికీ యెహోవా గానే పిలవబడుతూ ఉంటే, అప్పుడు మానవజాతి చేసిన ఈ విభజన బాధను దేవుడు తప్పించుకునేవాడు కాదా? ఖచ్చితంగా చెప్పాలంటే, వీటన్నిటిని బట్టి యెహోవాను నిందించలేము; ఒకవేళ నింద మోపవలసి వస్తే, అది యెహోవా, యేసు అలాగే పరిశుద్దాత్మ నామము ద్వారా ఆయన కార్యాన్ని చేస్తూ, దేవుడు ఎవరో తెలుసుకోలేనంతగా మనిషిని కలవరపెడుతున్న పరిశుద్దాత్మ మీద మోపబడాలి. పరిశుద్దాత్మ స్వయంగా ఆకారము లేదా రూపము లేకుండా కార్యము చేయడమే కాకుండా, యేసు అనే నామము లేకుండా, మనిషి ఆయనను తాకకుండా లేదా చూడకుండా, కేవలం ఉరుము శబ్దాలను మాత్రమే వింటూ ఉంటే, అప్పుడు ఈ విధమైన కార్యము మానవజాతికి ఎంతో ప్రయోజనకరంగా ఉండేది కాదా? అయితే మరి ఇప్పుడు ఏమి చేయవచ్చు? మానవుని తలంపులు నేటి దేవుడు భరించలేక మరియు పూర్తిగా నష్టపోయే విధంగా పర్వతమంత ఎత్తుగా మరియు సముద్రమంత విశాలంగా పెరిగిపోయాయి. గతంలో యెహోవా, యేసు, మరియు వారి మధ్య పరిశుద్దాత్మ మాత్రమే ఉన్నప్పుడు, మనిషి మాత్రం ఇంకా ఎలా ఎదుర్కోవాలనే సందిగ్ధంలోనే ఉన్నాడు, ఇప్పుడు అదనంగా దేవునిలో భాగమని చెప్పబడిన సర్వశక్తిమంతుడు కూడా జోడించబడ్డాడు. ఆయన ఎవరో మరియు త్రిత్వంలోని ఏ వ్యక్తిత్వంలో ఆయన ఇన్ని ఏళ్లుగా ఇమిడి ఉన్నాడో లేదా మరుగై ఉన్నాడో ఎవరికి తెలుసు? మానవుడు దీన్ని ఎలా భరించగలడు? త్రియేక దేవుని వివరించడానికే మనిషికి జీవితకాలం సరిపోతుంది, కానీ ఇప్పుడు “నలుగురిలో ఒక దేవుడు” ఉన్నాడు. దీన్ని ఎలా వివరించగలము? నీవు దీన్ని వివరించగలవా? సోదర సోదరీమణులారా! నేటి వరకు మీరు అటువంటి దేవుడిని ఎలా నమ్మారు? నిజంగా నేను మీకు నమస్కారం చెయ్యాలి. ఇప్పటికే త్రియేక దేవుని భరించడానికి సరిపోతుంటే; నలుగురైన ఈ ఏక దేవునిపై అంత స్థిరమైన విశ్వాసాన్ని మీరు ఎలా కొనసాగించగలిగారు? మిమ్మల్ని వెలుపలకి వెళ్ళమని ప్రాధేయపడ్డారు, అయినప్పటికీ మీరు తిరస్కరించారు. ఎంత అనూహ్యమైనది! నిజంగా మీరు ఏలా ఉన్నారో! నిజానికి, ఒక వ్యక్తి నలుగురు దేవుళ్లను నమ్మినప్పటికీ వారి నుండి ఏమీ పొందకపోవడం; ఇది ఒక అద్భుతమని మీకు అనిపించలేదా? మిమ్మల్ని చూస్తుంటే, మీరు ఇంత గొప్ప అద్భుతం చేస్తారని ఎవరికీ అనిపించదు! నిజానికి, త్రియేక దేవుడు ఈ లోకంలో ఎక్కడా లేడని నేను మీకు చెప్తాను. దేవునికి తండ్రి లేడు కుమారుడు లేడు మరియు తండ్రి కుమారులు కలిసి పరిశుద్దాత్మను ఒక సాధనంగా ఉపయోగిస్తున్నారన్న ఆలోచన అసలే లేదు. ఇదంతా ఈ లోకంలోనే ఒక పెద్ద అబద్దం మరియు అసలు ఉనికిలోనే లేదు! అయినా అటువంటి అబద్దము కూడా ఒక మూలాన్ని కలిగి ఉంటుంది మరియు పూర్తిగా నిరాధారమైనది కాదు, ఎందుకంటే మీ మనస్సులు అంత తేలికైనవి కావు మరియు మీ ఆలోచనలు కారణం లేకుండా ఉండవు. అయితే, అవి చాలా సముచితమైనవి మరియు తెలివైనవి, ఎంతగా అంటే, అవి ఎలాంటి సాతానుకైనా జయింపశక్యముకానివి. జాలిపడాల్సినది ఏమిటంటే, ఈ ఆలోచనలన్నీ అబద్దాలు మరియు ఉనికిలోనే లేనివి! మీరు ఇంకా నిజమైన సత్యాన్ని చూడలేదు; మీరు కేవలం కల్పించుకుని మరియు ఊహించుకుని, తర్వాత మోసపూరితంగా ఇతరుల నమ్మకాన్ని పొందడానికి, బుద్ది జ్ఞానము లేని మూర్ఖులపై ఆధిపత్యాన్ని సాధించడానికి వీటన్నిటినీ ఒక కథగా కల్పిస్తున్నారు, తద్వారా వారు గొప్పవైన మరియు ప్రసిద్ధికెక్కిన మీ “నేర్పుగల బోధనలను” విశ్వసిస్తారు. ఇది నిజమేనా? మానవుడు పొందవలసిన జీవన విధానం ఇదేనా? ఇదంతా బుద్దిహీనత! ఒక్క మాట కూడా సరైనది కాదు! ఇన్ని ఏళ్లలో, మీ ద్వారా దేవుడు ఈ రకంగా విభజించబడ్డాడు, ప్రతి తరముతో ఇంకా చక్కగా మరియు కళగా విభజించబడుతూ, ఒక్క దేవుడు ముగ్గురు దేవుళ్ళు అయ్యేంత వరకు విభజించబడ్డారు. మీరు ఆయనను ఎంతో చాకచక్యంగా విభజించారు కాబట్టి, ఇప్పుడు దేవుని తిరిగి ఒకరిగా చేయడం మనుషులుకు అసాధ్యం! బాగా ఆలస్యము కాక ముందే చురుకైన నా కార్యం కోసం కాకపోతే, మీరు ఇలా సిగ్గు లేకుండా ఇంకా ఎంతకాలం కొనసాగేవారో చెప్పడం కష్టమై ఉండేది! ఈ విధంగా దేవుని విభజించుకొంటూ పోతే, ఆయన ఇంకా మీ దేవుడు ఎలా అవుతాడు? ఇప్పటికైనా మీరు దేవుని గుర్తిస్తారా? ఇప్పటికైనా మీరు మీ మూలాల్ని కనుగొంటారా? నేను ఎప్పుడైనా తరువాత వచ్చి ఉంటే, మీరు “తండ్రి మరియు కుమారుని,” యెహోవా మరియు యేసును, ఇశ్రాయేలుకు తిరిగి పంపించి, మీకు మీరే దేవుని భాగస్తులమని చెప్పుకునే అవకాశమూ ఉంది. అదృష్టవశాత్తూ, ప్రస్తుతం ఉన్నవి అంత్యదినాలు. ఎట్టకేలకు, నేను ఎంతోకాలంగా ఎదురుచూస్తున్న ఈ దినం వచ్చింది, మరియు నేను నా స్వహస్తాలతో ఈ దశ కార్యాన్ని పూర్తి చేశాక మాత్రమే దేవుని విభజించడం ఆగిపోతుంది. ఒకవేళ దీనికోసం కాకపోతే, మీలో ఉన్న సాతానులందరినీ ఆరాధించడానికి మీ బల్లల మీద పెట్టడాన్ని బట్టి కూడా లేచి ఉండేవారు. ఇది మీ కళాకృతి! దేవుణ్ణి విభజించడంలో మీ అర్ధం ఇదే! ఇంకా మీరు ఇలానే కొనసాగిస్తారా? నేను మిమ్మల్ని ఒకటి అడుగుతాను: ఎంతమంది దేవుళ్ళు ఉన్నారు? ఏ దేవుడు మీకు రక్షణ తెస్తాడు? మీరు ఎల్లప్పుడూ ప్రార్థించే మొదటి దేవుడా? రెండో దేవుడా? లేక మూడవ దేవుడా? మీరు ఎల్లప్పుడూ ఎవరిని నమ్ముతారు? తండ్రినా? లేక కుమారుడినా? లేక పరిశుద్దాత్మనా? మీరు ఎవరిని నమ్ముతున్నారో నాకు చెప్పండి. మీరు చెప్పే ప్రతి మాటలో మీరు దేవుణ్ణి నమ్ముతున్నప్పటికీ, మీరు నిజానికి నమ్ముతుంది మీ స్వంత మస్తిష్కాన్ని! మీ హృదయాలలో అసలు దేవుడే లేదు! అయినప్పటికీ మీ మనస్సుల్లో మాత్రం అటువంటి అనేక త్రిత్వాలు ఉన్నాయి! మీరు ఒప్పుకోరు కదా?

త్రిత్వపు భావనకు అనుగుణంగా కార్యపు మూడు దశలను అంచనా వేస్తే, ఒకొక్కరు చేసిన కార్యము ఒకేలా లేదు కాబట్టి ముగ్గురు దేవుళ్ళు ఉండి ఉండాలి. మీలో ఎవరైనా త్రిత్వం నిజంగా ఉందని చెప్తే, మరి ముగ్గురు వ్యక్తులలో ఈ ఒక్క దేవుని పాత్ర ఏమిటో వివరించాలి. పరిశుద్ద తండ్రి అంటే ఏమిటి? కుమారుడు అంటే ఏమిటి? పరిశుద్దాత్మ అంటే ఏమిటి? యెహోవా పరిశుద్ద త్రండా? యేసు కుమారుడా? అయితే మరి పరిశుద్దాత్మ ఏమవుతాడు? తండ్రి ఆత్మ కాదా? కుమారుని అంతర్గతం కూడా ఆత్మ కాదా? యేసు చేసిన కార్యము పరిశుద్దాత్మ కార్యము అవ్వదా? ఆ కాలంలో యెహోవా చేసిన కార్యము యేసుకు లాగా ఆత్మ ద్వారా జరిగించబడలేదా? దేవునికి ఎన్ని ఆత్మలు ఉంటాయి? మీ వివరణ ప్రకారం, తండ్రి, కుమారుడు, మరియు పరిశుద్దాత్మ అనే ముగ్గురూ ఒక్కటే; మరి అలాగైతే, అప్పుడు వారు ముగ్గురూ ఆత్మలే, కానీ మూడు ఆత్మలు కలిగి ఉన్నారు కాబట్టి, వారు ముగ్గురు దేవుళ్ళుగా ఉన్నారు. అంటే నిజమైన దేవుడు ఒక్కడూ లేదని అర్ధం; ఈ విధమైన దేవుడు ఇంకా దేవుని స్వాభావిక గుణాన్ని ఎలా కలిగి ఉంటాడు? దేవుడు ఒక్కడే అని మీరు ఒప్పుకుంటే, మరి ఆయనకు కుమారుడు ఎలా ఉంటాడు మరియు తండ్రి ఎలా అవుతాడు? ఇవన్నీ కేవలం మీ ఆలోచనలు కావా? “పరిశుద్దాత్మ ఒక్కడే మరియు దేవుడు ఒక్కడే” అని బైబిల్లో వ్రాయబడినట్లుగా, దేవుడు ఒక్కడే, ఈ దేవునిలో ఉన్న వ్యక్తి ఒక్కడే, మరియు దేవుని ఆత్మ ఒక్కడే. నీవు చెప్పే తండ్రి మరియు కుమారుడు ఉన్నారా లేదా అనే దానితో నిమిత్తం లేకుండా, చివరికి ఉండేది ఒక్క దేవుడు మాత్రమే మరియు పరిశుద్దాత్మ స్వభావమే మీరు నమ్మే తండ్రి, కుమారుడు, పరిశుద్దాత్మ స్వభావం కూడా. మరో మాటలో చెప్పాలంటే, దేవుడు ఆత్మ అయినప్పటికీ, ఆయన శరీరునిగా మారి మనుషుల మధ్య నివసించగలడు, అలాగే అన్నింటికంటే ఉన్నత స్థానంలో ఉండగలడు. ఆయన ఆత్మ సర్వాంతర్గ్రాహి మరియు సర్వాంతర్యామి. ఆయన ఏకకాలంలో శరీరునిగా మరియు లోకానికి ఉన్నతంగా ఉండగలడు. దేవుడంటే ఒకే ఒక నిజమైన దేవుడని జనులు చెబుతారు కాబట్టి, ఇక ఆయనను విభజించడానికి ఏమీ లేదు! దేవుడంటే ఒక ఆత్మ మాత్రమే మరియు ఒక వ్యక్తి మాత్రమే; అదే దేవుడి ఆత్మ. ఒకవేళ మీరు చెప్తున్నట్లు, తండ్రి, కుమారుడు, మరియు పరిశుద్దాత్మ ఉంటే, అప్పుడు ముగ్గురు దేవుళ్ళు ఉన్నట్లు కాదా? అప్పుడు పరిశుద్దాత్మ ఒక అంశం, కుమారుడు మరొక అంశం మరియు తండ్రి వేరొక అంశంగా ఉంటారు కదా. వారి వ్యక్తిత్వాలు వేరు మరియు వారి స్వభావాలు వేరుగా ఉంటే, వారెలా ఒకే దేవునిలో భాగం కాగలరు? పరిశుద్దాత్మ ఒక ఆత్మ; మనిషి దీన్ని సులభంగానే అర్థం చేసుకుంటాడు. మరైతే, తండ్రి అంటే ఆత్మ కన్నా ఎంతో ఎక్కువ కదా. ఆయన ఎన్నడూ భూమి మీదికి దిగి రాలేదు మరియు శరీరునిగా మారలేదు; ఆయనే మనిషి హృదయంలోని యెహోవా దేవుడు, మరియు నిశ్చయంగా ఆయనే ఆత్మ కూడా. అలాగైతే, ఆయనకు మరియు పరిశుద్దాత్మకు మధ్య సంబంధమేమిటి? అది తండ్రి కుమారుల మధ్య ఉండే సంబంధమా? లేక అది పరిశుద్దాత్మ మరియు తండ్రి ఆత్మకు మధ్య ఉండే సంబంధమా? వారి ఒకొక్కరి ఆత్మ స్వభావం ఒక్కటేనా? లేక పరిశుద్దాత్మ అంటే, తండ్రి సాధనమా? దీనిని ఎలా వివరించవచ్చు? అలాగే, కుమారుడు మరియు పరిశుద్దాత్మకు మధ్య గల సంబంధం ఏమిటి? అది రెండు ఆత్మల మధ్య ఉన్న సంబంధమా లేక మనిషికి మరియు ఆత్మకు మధ్య ఉండే సంబంధమా? ఇవన్నీ వివరణ లేని విషయాలే! ఒకవేళ వారందరూ ఒకే ఆత్మ అయితే, వారందరూ కలిగి ఉన్నది ఒకే ఆత్మ అయితే, అప్పుడు వాళ్లు ముగ్గురు అనే చర్చే ఉండదు. ఒకవేళ వారు విభిన్నమైన వ్యక్తులు అయితే, అప్పుడు వారి ఆత్మల శక్తి మారుతూ ఉంటుంది, వారు ఒకే ఆత్మగా అసలు ఉండలేరు. ఈ తండ్రి, కుమారుడు, మరియు పరిశుద్దాత్మ అనే ఆలోచనే అత్యంత అర్ధరహితమైనది! ఇది దేవుణ్ణి విభాగించి ఆయనను ముగ్గురిగా, ఒకొక్కరికి ఒక స్థాయి మరియు ఆత్మను ఇచ్చి విభజిస్తుంది; అలాంటప్పుడు ఆయన ఇంకా ఒకే ఆత్మ మరియు ఒకే దేవుడు ఎలా ఉండగలడు? భూమ్యాకాశాలు మరియు సమస్తమైనవన్నీ తండ్రి, కుమారుడు, మరియు పరిశుద్దాత్మ ద్వారా సృజించబడ్డాయని నాకు చెప్పగలరా? వారు కలిసి దానిని సృజించారని కొందరు అంటారు. మరి మానవజాతిని విమోచించింది ఎవరు? పరిశుద్దాత్మా? కుమారుడా? లేక తండ్రా? మానవజాతిని విమోచించింది కుమారుడని కొందరు అంటారు. అప్పుడు స్వభావ పరంగా కుమారుడు ఎవరు? ఆయన దేవుడి ఆత్మకు మానవావతారం కాదా? ఆ మానవావతారం పరలోకంలోని దేవుడిని సృజించబడిన మానవ దృష్టితో తండ్రి అని పిలుస్తుంది. పరిశుద్దాత్మ వలన దాల్చబడిన గర్భము ద్వారా యేసు జన్మించాడని మీకు తెలియదా? ఆయనలో పరిశుద్దాత్మ ఉన్నాడు; నీవు ఏమి చెప్పినప్పటికీ, ఆయన ఇప్పటికీ పరలోకము దేవునితో ఉన్నవాడు, ఎందుకంటే ఆయన దేవుని ఆత్మకు మానవావతారం. ఈ కుమారుడు అనే ఆలోచన కేవలం అసత్యం. సమస్త కార్యాన్ని జరిగించే ఆత్మ ఒక్కటే; అది స్వయంగా దేవుడే. అంటే, దేవుని ఆత్మే ఆయన కార్యాన్ని జరిగిస్తుంది. దేవుని ఆత్మ అంటే ఎవరు? అది పరిశుద్దాత్మ కాదా? యేసులో పనిచేసేది పరిశుద్దాత్మ కాదా? ఒకవేళ పరిశుద్దాత్మ (అనగా, దేవుని ఆత్మ) ద్వారా కార్యము జరిగించబడకపోతే, ఆయన కార్యము స్వయంభవుడైన దేవునికి ఎలా ప్రాతినిథ్యం వహించగలదు? పరలోకమందున్న దేవుణ్ణి తండ్రి అని పిలుస్తూ, యేసు ప్రార్థించినప్పుడు, అది కేవలం సృజించబడిన మానవ దృష్టి నుండి మాత్రమే జరిగింది. ఎందుకంటే, దేవుని ఆత్మ ఒక సామాన్యమైన మరియు సాధారణమైన మానవ దేహాన్ని ధరించింది మరియు సృజించబడిన వాని బాహ్య రూపాన్ని మాత్రమే కలిగి ఉంది. ఆయనలో దేవుని ఆత్మ ఉన్నప్పటికీ, ఆయన బాహ్య రూపము ఇంకా సాధారణ మానవునిలానే ఉంటుంది; మరో మాటలలో చెప్పాలంటే, యేసుతో సహా, మనుషులందరూ, ఆయన “మనుష్య కుమారుడు” అయ్యాడని మాట్లాడారు. ఆయన మనుష్య కుమారుడని పిలవబడుతున్నాడే గానీ, ఆయన సామాన్య ప్రజల సాధారణ కుటుంబములో పుట్టిన ఒక వ్యక్తి (పురుషుడైనా లేదా స్త్రీ అయినప్పటికీ, ఏ సందర్భంలోనైనా మానవ బాహ్య కవచంతో ఉన్నాడు) కాబట్టి, యేసు పరలోకమందున్న దేవుడిని తండ్రి అనే పేరుతో పిలవడమనేది మీరు మొదటగా ఆయనను తండ్రి అని పిలిచినట్టే ఉంది; ఆయన సృజించబడిన మానవ దృష్టితో అలా చేశాడు. కంఠస్థం చేయడానికి ఆయన మీకు నేర్పించిన ప్రభువు ప్రార్థన ఇంకా గుర్తుందా? “పర లోకమందున్న మా తండ్రీ” పరలోకమందున్న దేవుణ్ణి తండ్రిగా సంబోధించాలని ఆయన మనుషులందరినీ కోరాడు. మరియు తాను కూడా ఆయనను తండ్రీ అని సంబోధించాడు కాబట్టి, మీ అందరితో సమానంగా నిలిచే వ్యక్తి స్థానం నుండి ఆయన అలా చేశాడు. పరలోకమందున్న దేవుడిని మీరు తండ్రీ అని పిలిచారు కాబట్టి, యేసు కూడా తనను తాను మీతో సమానంగా మరియు దేవుడు భూమి మీద ఏర్పరచుకున్న ఒక మనిషి (అనగా, దేవుని కుమారుడు) గా ఎంచుకున్నాడు. తండ్రీ దేవా అని మీరు పిలిస్తే, మీరు సృజించబడిన వారనే అర్థం కాదా? భూమి మీద యేసుకు ఎంత గొప్ప అధికారము ఉన్నప్పటికీ, సిలువ వేయబడటానికి ముందు, ఆయన కేవలం పరిశుద్దాత్మ (అనగా, దేవుడు) ద్వారా నడిపించబడిన, ఒక మనుష్య కుమారుడు మరియు భూమి మీద సృజించబడిన జీవరాశులలో ఒకడు. ఎందుకంటే, ఆయన తన కార్యాన్ని ఇంకా పూర్తిచేయవలసి ఉన్నది. కాబట్టి, ఆయన పరలోకమందున్న దేవుడిని తండ్రీ అని పిలవడం ఆయన వినయము మరియు విధేయతను మాత్రమే కనుపరుస్తుంది. ఆయన దేవుణ్ణి (అనగా, పరలోకమందున్న ఆత్మను) ఆ పద్దతిలో సంబోధించడమనేది పరలోకమందున్న దేవుడి ఆత్మకు ఆయన కుమారుడని నిరూపించదు. అది కేవలం ఆయన దృష్టి వేరుగా ఉందనే తప్ప, ఆయన వేరే వ్యక్తి అని ఏమాత్రమూ కాదు. వేర్వేరు వ్యక్తులు ఉన్నారనేది కల్పితం! సిలువ వేయబడటానికి ముందు వరకు, యేసు భౌతిక పరిమితులకు లోబడి ఉన్న ఒక మనుష్య కుమారుడు, మరియు ఆత్మ అధికారాన్ని ఆయన సంపూర్ణముగా కలిగి లేడు. అందువలన ఆయన సృజించబడిన వానిగా తండ్రియైన దేవుని చిత్తాన్ని మాత్రమే కోరగలిగాడు. గేత్సేమనే తోటలో ఆయన ముమ్మారు “నా యిష్టప్రకారము కాదు నీ చిత్త ప్రకారమే” అని ప్రార్థించాడు. సిలువ వేయబడక ముందు, ఆయన కేవలం యూదుల రాజు; ఆయన క్రీస్తు, మనుష్య కుమారుడు, కానీ మహిమాన్విత శరీరుడు కాదు. అందుకే, సృజించబడిన వాని స్థానం నుండి, ఆయన తండ్రీ దేవా అని పిలిచాడు. ప్రస్తుతం, తండ్రీ దేవా అని పిలిచే వారందరినీ కుమారుడని నీవు చెప్పలేవు. ఒకవేళ అదే అయితే, యేసు నేర్పిన ప్రభువు ప్రార్థన తరువాత మీరందరూ కుమారుడిగా మారిపోయారా? ఇంకా మీకు నమ్మకం కలగకపోతే, మీరు తండ్రీ అని ఏ వ్యక్తిని పిలుస్తారో నాకు చెప్పండి? ఒకవేళ మీరు యేసును సూచిస్తే, మరి యేసు తండ్రి మీకు ఏమవుతాడు? యేసు వెళ్ళిపోయిన తరువాత, తండ్రి మరియు కుమారుడు అనే ఆలోచనే లేకుండా పోయింది. ఆ ఆలోచన యేసు శరీరునిగా మారిన సంవత్సరాలకే సరిపోతుంది; మిగతా పరిస్థితులన్నిటిలో, మీరు తండ్రీ దేవా అని పిలిచినప్పుడు కలిగి ఉండేది సృష్టికి ప్రభువు మరియు సృజించబడిన ఒక జీవరాశికి మధ్య గల సంబంధం మాత్రమే. ఈ తండ్రి, కుమారుడు మరియు పరిశుద్దాత్మ అనే త్రిత్వపు ఆలోచన నిలబడే కాలం ఇకపై లేదు; ఇది యుగాలన్నిటిలో అరుదుగా కనబడిన ఒక కల్పితం మరియు ఇలాంటిది లేనేలేదు! 

అనేకమందికి ఆదికాండములోని: “మన స్వరూపమందు మన పోలికె చొప్పున నరులను చేయుదము” అనే (ఆదికాండము 1:26) దేవుని వాక్యాలు గుర్తుకురావచ్చు. “మన స్వరూపమందు మన పోలికె చొప్పున నరుని చేయుదము” అనే దేవుడి వాక్యమును పరిగణనలోకి తీసుకుంటే, “మన” అనేది రెండు అంతకంటే ఎక్కువ అని సూచిస్తుంది; ఇక్కడ ఆయన “మనము” అని చెప్పాడు కాబట్టి, అక్కడ ఉన్నది కేవలం ఒక్క దేవుడు కాదన్న మాట. ఈ విధంగా మనిషి విభిన్నమైన వ్యక్తుల సంక్షేపాన్ని గురించి ఆలోచించడం మొదలుపెట్టాడు, మరియు ఈ వాక్యాల నుండే తండ్రి, కుమారుడు మరియు పరిశుద్దాత్మ అనే భావన పుట్టుకొచ్చింది. అలాంటప్పుడు తండ్రి ఎలా ఉంటాడు? కుమారుడు ఎలా ఉంటాడు? మరియు పరిశుద్దాత్మ ఎలా ఉంటాడు? అంటే, ఆ ముగ్గురిని కలిపి ఒక్కరిగా చేసిన స్వరూపము నుండే నేటి మానవజాతి వచ్చి ఉంటుందా? అప్పుడు మనిషి స్వరూపము తండ్రి, కుమారుడు మరియు పరిశుద్దాత్మను పోలి ఉంటుందా? దేవుని రూపాల్లోని ఏ రూపంలో మానవుడు ఉన్నాడు? మానవుని ఈ ఆలోచన కేవలం అసత్యము మరియు అర్ధరహితము! అది ఒక్క దేవుణ్ణి అనేక దేవుళ్ళుగా మాత్రమే విభజించగలదు. మోషే కాండమును రాసిన సమయమనేది లోక సృష్టిని అనుసరించి మానవాళి సృజించబడిన తర్వాతి కాలం. లోకము ప్రారంభమైనప్పుడు, తొలినాళ్లలో మోషే లేడు. బైబిల్ రాసిన తరువాత చాలా కాలం వరకు అది లేదు, అయితే మరి, పరలోకంలోని దేవుడు ఏమి మాట్లాడాడో అతనికి ఎలా తెలిసింది? దేవుడు లోకాన్ని ఎలా సృజించాడు అనే దాని గురించి అతనికి అంతుచిక్క లేదు. బైబిల్లోని పాత నిబంధనలో, ఇశ్రాయేలులో తన కార్యాన్ని జరిగిస్తున్న ఏకైక సత్య దేవుడైన యెహోవా గురించే తప్ప, తండ్రి, కుమారుడు, మరియు పరిశుద్దాత్మ గురించి ప్రస్తావించబడలేదు. కాలాలు మారుతున్న కొద్దీ ఆయన వేర్వేరు పేర్లతో పిలువబడ్డాడు. అంతమాత్రాన, ఆ ప్రతి పేరు వేరొక వ్యక్తిని సూచిస్తుందని నిరూపించదు. అదే నిజమైతే, మరి దేవునిలో లెక్కలేనంతమంది వ్యక్తులు ఉండాలి కదా? పాత నిబంధనలో రాయబడింది యెహోవా కార్యము, మరియు ధర్మశాస్త్ర కాలంలో ఆరంభం కోసం స్వయంభవుడైన దేవుడు చేసిన కార్యపు దశ గురించి మాత్రమే. అది దేవుని కార్యము, ఆయన పలికినప్పుడు, అది కలిగింది మరియు ఆయన ఆజ్ఞాపించినప్పుడు అది నిలిచిపోయింది. యెహోవా ఎప్పుడూ కూడా తాను కార్యము జరిగించడానికి వచ్చిన తండ్రినని చెప్పుకోలేదు, లేదా మానవజాతిని విమోచించడానికి కుమారుడు వస్తాడని కూడా ఆయన ఎన్నడూ ప్రవచించలేదు. అదే యేసు కాలానికి వస్తే, సర్వ మానవాళిని విమోచించడానికి దేవుడు శరీరుడిగా మారాడని మాత్రమే చెప్పబడిందే తప్ప, కుమారుడు వచ్చాడని కాదు. కాలాలు ఒకేలా ఉండవు మరియు స్వయంభవుడైన దేవుడు చేసే కార్యము కూడా వేరుగా ఉంటుంది కాబట్టి, ఆయన తన కార్యాన్ని వేర్వేరు రంగాలలో జరిగించవలసిన అవసరం ఉన్నది. ఈ విధంగా, ఆయనను సూచించే గుర్తింపు కూడా భిన్నంగా ఉంటుంది. యెహోవాయే యేసు తండ్రి అని మనిషి నమ్ముతాడు, కానీ నిజానికి యేసు దానిని ఒప్పుకోకుండా ఇలా ఉన్నాడు: “మనము ఎన్నడూ తండ్రి మరియు కుమారునిగా వర్గీకరించబడలేదు; నేను పరలోకమందున్న తండ్రి ఒక్కటై ఉన్నాము. నా యందు తండ్రి మరియు తండ్రి యందు నేను ఉన్నాము; మనుషులు కుమారుని చూసినప్పుడు, వారు పరలోకమందున్న తండ్రిని చూస్తున్నారు” అని చెప్పబడినప్పుడు, అది తండ్రియైనా, లేదా కుమారుడైనా, వారు ఏక ఆత్మగానే ఉన్నారే తప్ప, వేర్వేరు వ్యక్తులుగా విడిపోలేదు. ఒకసారి మానవుడు వివరించడానికి ప్రయత్నించాడంటే, పరిస్థితులు విభిన్న వ్యక్తుల భావజాలం, అలాగే తండ్రి కుమారుల మధ్య గల సంబంధంతో సంక్లిష్టంగా మారతాయి. మానవుడు వేర్వేరు వ్యక్తుల గురించి మాట్లాడేటప్పుడు, అది దేవుడిని భౌతికపరం చేయడం లేదా? ఆ వ్యక్తులకు మొదటిది, రెండవది, మరియు మూడవది అని హోదాను కూడా మనిషి కల్పిస్తాడు; ఇవన్నీ మనిషి ఊహాగానాలు మాత్రమే, సిఫారసు చేయదగినవి కావు, మరియు పూర్తిగా అవాస్తవికమైనవి! ఒకవేళ నీవు అతనిని: “ఎంతమంది దేవుళ్ళు ఉన్నారు?” అని అడిగితే, అతడు తండ్రి, కుమారుడు, మరియు పరిశుద్దాత్మ త్రిత్వమే దేవుడని చెప్తాడు: ఏకైక సత్య దేవుడు. మీరు ఇంకా: “తండ్రి ఎవరు?” అని అడిగితే, అతడు: “తండ్రి పరలోకమందున్న దేవుని ఆత్మ; ఆయన సర్వాధికారి మరియు పరలోకపు యజమానుడు” అని చెప్తాడు. “మరి యెహోవా ఆత్మా?” అంటే, అతడు: “అవును” అంటాడు! ఒకవేళ నీవు, “కుమారుడు ఎవరు?” అని అడిగితే, అతడు నిజానికి యేసే కుమారుడని చెప్తాడు. “మరి యేసు సంగతేంటి? ఆయన ఎక్కడి నుండి వచ్చాడు?” అతడు: “పరిశుద్దాత్మ ద్వారా గర్భము ధరించిన మరియమ్మకు యేసు పుట్టాడు” అని చెప్తాడు. మరి ఆయన అంతరంగము కూడా ఆయన ఆత్మనే కదా? ఆయన కార్యము కూడా పరిశుద్దాత్మ ప్రతినిధిగా లేదా? యోహోవాయే ఆత్మ, అలాగే యేసు అంతరంగము కూడా. ప్రస్తుతపు అంత్య దినాల్లో, ఇప్పటికీ ఉన్నది ఆత్మయే అని చెప్పనవసరం లేదు; వారు విభిన్నమైన వ్యక్తులుగా ఎలా ఉంటారు? ఇది కేవలం దేవుని ఆత్మ వివిధ దృక్కోణాలలో ఆత్మ కార్యాన్ని జరిగించడం లేదా? అలాగని, వ్యక్తుల మధ్య వ్యత్యాసమేమీ ఉండదు. పరిశుద్దాత్మ ద్వారా యేసు ధరించాడు, నిస్సందేహంగా, ఆయన కార్యము నిశ్చయంగా పరిశుద్దాత్మదే. యెహోవా జరిగించిన కార్యపు మొదటి దశలో, ఆయన శరీరునిగా మారలేదు మరియు మనిషికి కనబడలేదు. కాబట్టి మనిషి ఆయన ప్రత్యక్షతను ఎన్నడూ చూడలేదు. ఆయన ఎంత గొప్ప వాడైనా మరియు ఉన్నది ఎంత ఎత్తైనా, ఆయన ఇంకా ఆత్మయే, ఆదిలో మానవుని సృజించినది ఆ దేవుడే. అంటే, ఆయన దేవుని ఆత్మయై ఉన్నాడు. మేఘాల మధ్య నుండి ఆయన మనిషితో మాట్లాడాడు, కేవలం ఒక ఆత్మగా, ఆయన రూపాన్ని ఎవరూ చూడలేదు. కృపా కాలంలో దేవుని ఆత్మ దేహములోనికి వచ్చి యూదయలో అవతరించినప్పుడు మాత్రమే యూదునిగా అవతరించిన వాని స్వరూపాన్ని మొదటిసారిగా మనిషి చూశాడు. ఆయనను గురించి యెహోవా చేసేది ఏమీ లేదు. అయితే, ఆయన పరిశుద్దాత్మ ద్వారా గర్భము ధరించాడు, అంటే, స్వయంగా యెహోవా ఆత్మ ద్వారా గర్భము దాల్చాడు, మరియు యేసు ఇంకా దేవుని ఆత్మ స్వరూపిగానే జన్మించాడు. మనిషి మొదటిగా చూసింది పరిశుద్దాత్మ పావురం వలె యేసుపై దిగడం; అది పరిశుద్దాత్మయే గానీ, ప్రత్యేకించిన యేసుకు ఆత్మ కాదు. అలాంటప్పుడు యేసు ఆత్మ పరిశుద్దాత్మ నుండి వేరు చేయబడగలదా? ఒకవేళ యేసు యేసుగా, కుమారుడిగా మరియు పరిశుద్దాత్మ అనేది పరిశుద్దాత్మగా ఉంటే, అప్పుడు వారెలా ఒకటి కాగలరు? ఇలానే అయితే కార్యము జరిగి ఉండదు. యేసులోని ఆత్మ, పరలోకమందున్న ఆత్మ, మరియు యెహోవా ఆత్మ అన్నీ ఒక్కటే. దానిని పరిశుద్దాత్మ, దేవుని ఆత్మ, మండుచున్న ఏడంతల ఆత్మ, మరియు సర్వాంతర్యామి ఆత్మ అని పిలుస్తారు. దేవుని ఆత్మ చాలా కార్యమును జరిగించగలదు. ఆయన లోకాన్ని సృజించగలడు మరియు దాన్ని జలప్రళయం ద్వారా నాశనమూ చేయగలడు; ఆయన సర్వ మానవాళిని విమోచించగలడు. అంతేకాకుండా, ఆయన సమస్త మానవజాతిని జయించి మరియు నాశనం చేయగలడు. ఈ కార్యమంతా స్వయంగా దేవుని చేత జరిగించబడుతుందే గానీ దేవుని వ్యక్తిత్వాలలోని ఎవరూ ఆయనకు బదులుగా చేయలేరు. ఆయన ఆత్మను యెహోవా మరియు యేసు, సర్వశక్తిమంతుడు అని కూడా పిలుస్తారు. ఆయనే ప్రభువు మరియు క్రీస్తు. ఆయన మనుష్య కుమారునిగా కూడా మారగలడు. ఆయన ఆకాశములలోనూ మరియు భూమి మీద కూడా ఉన్నాడు; ఆయన విశ్వములన్నిటి కన్నా మరియు జన సమూహములలో ఎంతో ఉన్నతమైన వాడు. భూమ్యాకాశాలకు ఆయన మాత్రమే యజమాని! సృష్టి మొదలుకుని నేటి వరకు, ఈ కార్యము స్వయంభవుడైన దేవుని ఆత్మచే జరిగించబడుతుంది. అది ఆకాశాలలో ఉన్న కార్యమైనా లేక శరీర సబంధమైనదైనా, సమస్తమూ ఆయన స్వంత ఆత్మ ద్వారా జరిగించబడుతుంది. సకల ప్రాణులు, ఆకాశమందైనా లేక భూమి మీదనైనా, సర్వ శక్తిమంతమైన ఆయన అరచేతిలో ఉన్నాయి; ఇదంతా స్వయంభవుడైన దేవుని కార్యము మరియు ఆయనకు బదులుగా ఎవరూ చేయలేనిది. పరలోకంలో ఆయన ఆత్మయే కాకుండా స్వయంభవుడైన దేవుడు కూడా; మానవుల మధ్యలో ఆయన శరీరుడు కాకుండా స్వయంభవుడైన దేవునిగా ఉన్నాడు. ఆయన వందల వేల పేర్లతో పిలవబడవచ్చు, అయినప్పటికీ, ఆయన ఇంకా స్వయంభవుడు, ఆయన ఆత్మ యొక్క ప్రత్యక్ష వ్యక్తీకరణ. సిలువ ద్వారా సర్వ మానవాళికి విమోచనము చేయడం, మరియు అంత్య దినాల్లో సమస్త దేశాలకు మరియు సమస్త ప్రాంతాలకు ప్రకటించడం కూడా, ఆయన ఆత్మ ప్రత్యక్ష కార్యమై ఉన్నది. అన్ని సమయాల్లో, దేవుడు మాత్రమే సర్వ శక్తిమంతుడు మరియు ఏకైక సత్య దేవుడు, సర్వాంతర్యామి అయిన దేవుడని పిలవబడతాడు. విభిన్నమైన వ్యక్తులు లేనే లేరు, తండ్రి, కుమారుడు మరియు పరిశుద్దాత్మ అనే భావజాలము అసలు లేదు. పరలోకమందు మరియు భూమి మీద ఉన్న దేవుడు ఒక్కడే!

దేవుని నిర్వహణ ప్రణాళిక ఆరువేల సంవత్సరాల వ్యవధి కలిగి ఆయన కార్యములోని వ్యత్యాసాల ఆధారంగా మూడు కాలాలుగా విభజించబడింది: మొదటి కాలము పాత నిబంధన ధర్మశాస్త్ర కాలము; రెండవది కృపా కాలము; మరియు మూడవది అంత్య దినాలకు చెందినది—దేవుని రాజ్య కాలము. ఒక్కో కాలంలో ఒక్కో గుర్తింపు వర్ణించబడింది. ఇది కేవలం కార్యములోని వ్యత్యాసాలను బట్టి మాత్రమే జరుగుతుంది. అంటే, కార్యము అవసరతలు బట్టి అని అర్థం. ధర్మశాస్త్ర కాలంలోని కార్యపు మొదటి దశ ఇశ్రాయేలులో నిర్వహించబడింది మరియు విమోచన కార్యాన్ని ముగించే రెండవ దశ యూదయలో నిర్వహించబడింది. విమోచన కార్యము కొరకు యేసు పరిశుద్దాత్మ ద్వారా గర్భము దాల్చబడి ఏకైక కుమారునిగా జన్మించాడు. ఇదంతా కార్యపు అవసరాలను బట్టి జరిగింది. అంత్య దినాల్లో, దేవుడు ఆయన కార్యాన్ని అన్య దేశాలలోకి విస్తరించి అక్కడి ప్రజలను జయించాలని ఆశిస్తాడు, తద్వారా ఆయన నామము వారి మధ్య గొప్ప చేయబడుతుంది. సర్వ సత్యం లోనికి ప్రవేశించడంలో మరియు అర్ధం చేసుకోవడంలో ఆయన మనిషికి ఉపదేశించాలని ఆశిస్తాడు. ఈ కార్యమంతా ఒకే ఆత్మ ద్వారా జరిగించబడుతుంది. ఆయన దానిని వివిధ దృక్పథాల నుండి చేసినప్పటికీ, కార్య నియమాలు మరియు స్వభావము అలానే ఉంటాయి. వారు నిర్వర్తించిన కార్యపు స్వభావము మరియు నియమాలను గమనిస్తే, అప్పుడు అదంతా చేసింది ఒకే ఆత్మ అని మీకు తెలుస్తుంది. ఇంకా కొంతమంది: “తండ్రి తండ్రే; కుమారుడు కుమారుడే; పరిశుద్దాత్మ పరిశుద్దాత్మే, చివరికి, వారు ఒక్కటి అవుతారు” అని అంటారు. అయితే నీవు వారిని ఎలా ఒకటిగా చేస్తావు? తండ్రి మరియు పరిశుద్దాత్మ ఒకటి చేయబడగలరు? స్వాభావికముగా వారు ఇద్దరు అయితే, వారు ఎలా కలిసిపోయినా సరే, వారు రెండు భాగాలుగా మిగిలిపోరా? వారిని ఒకటిగా చేయడం గురించి మీరు మాట్లాడేటప్పుడు, ఒక దానిని సంపూర్ణం చేయడానికి రెండు భాగాలను జోడిస్తున్నట్టు కాదా? అంటే సంపూర్ణం చేయబడటానికి ముందు వారు రెండు భాగాలు కాదా? ఒక్కో ఆత్మ ఒక్కో స్వభావాన్ని కలిగి ఉంటుంది, మరియు రెండు ఆత్మలు ఒక్కదానిగా చేయబడలేవు. ఆత్మ అనేది భౌతికమైన వస్తువు కాదు, మరియు భౌతిక ప్రపంచములో అది దేనినీ పోలి ఉండదు. తండ్రి ఒక ఆత్మ, కుమారుడు మరొకటి, మరియు పరిశుద్దాత్మ ఇంకొకటి అయినప్పటికీ, ఆ మూడూ మూడు పాత్రలలోని నీళ్ళలాగా ఒకదానిలో ఒకటి కలిసిపోతాయని, కాబట్టి, ఆ ముగ్గురూ ఒకరు కాలేరా? అని మనిషి చూస్తుంటాడు. ఇది పూర్తిగా తప్పుడు మరియు అర్ధరహితమైన వివరణ! ఇది దేవుని విడగొట్టడం కాదా? తండ్రి, కుమారుడు, మరియు పరిశుద్దాత్మ ఒక్కరిగా ఎలా అవుతారు? వారి మూడు భాగాలలో ఒకొక్కరివి భిన్న స్వభావాలు కాదా? “యేసు ఆయన ప్రియ కుమారుడని దేవుడు స్పష్టంగా చెప్పలేదా?” అని అడిగే ఇతరులు కూడా ఉన్నారు. యేసు దేవుని ప్రియ కుమారుడు, తనయందు ఆయన ఆనందిస్తున్నాడు—ఇది స్వయంగా దేవుడే స్పష్టంగా చెప్పాడు. అది దేవుడు తనకు తానే సాక్ష్యమివ్వడం, కానీ ఇంకో దృష్టితో చూసినట్లయితే, అది పరలోకమందున్న ఆత్మ తన స్వంత శరీరధారణకు సాక్ష్యమివ్వడం, పరలోకమందున్న తన కుమారునికి కాదు. నీకు అర్థమైందా? “తండ్రియందు నేనును నాయందు తండ్రియు ఉన్నామని” అనే యేసు మాటలు, వారు ఒకే ఆత్మ అని సూచించడం లేదా? వారు పరలోకానికి మరియు భూలోకానికి మధ్య విడిపోయారు అంటే అది శరీరధారణను బట్టి కదా? నిజానికి, వారు ఇప్పటికీ ఒక్కరే; ఏదేమైనప్పటికీ, ఇది కేవలం దేవుడు తనకు తానే సాక్ష్యమివ్వడం. కాలాల్లోని మార్పులు, కార్యపు అవసరతలు, మరియు ఆయన కార్య నిర్వహణ ప్రణాళికలోని వివిధ దశల కారణంగా, మానవుడు ఆయనను పిలిచే పేరు కూడా వేరుగా ఉంటుంది. ఆయన తన కార్యపు మొదటి దశను జరిగించడానికి వచ్చినప్పుడు, ఇశ్రాయేలీయుల కాపరి అయిన యెహోవా అని మాత్రమే పిలువబడ్డాడు. రెండవ దశలో, శరీరధారి అయిన దేవుడు కేవలం ప్రభువు, మరియు క్రీస్తు అని పిలవబడ్డాడు. కానీ ఆ సమయంలో, పరలోకమందున్న ఆత్మ ఆయన ప్రియమైన దేవుని కుమారుడని మాత్రమే పేర్కొన్నాడు గానీ ఆయనే దేవుడి ఏకైక దైవ కుమారుడని ప్రస్తావించలేదు. ఇది అసలు జరగలేదు. దేవుడు ఏకైక సంతానాన్ని ఎలా కలిగి ఉంటాడు? అప్పుడు దేవుడు మనిషిగా మారినట్టు కాదా? ఆయన శరీరధారి కాబట్టి, ఆయన ప్రియమైన దేవుని కుమారునిగా పిలవబడ్డాడు మరియు, దీని నుండి, తండ్రి కుమారుల మధ్య సంబంధం వచ్చింది. ఇది కేవలం పరలోకము మరియు భూలోకము వేరు పరచడం వలన మాత్రమే జరిగింది. యేసు శరీరుని స్థానం నుండి ప్రార్థించాడు. ఆయన అటువంటి సాధారణ మానవ స్వభావపు శరీరాన్ని ధరించాడు కాబట్టి, శరీరుని స్థానము నుండి ఆయన: “నా బాహ్య కవచము సృజించబడినవానికి చెందినది. భూమి మీదికి రావడానికి నేను శరీరాన్ని ధరించాను కాబట్టి, పరలోకానికి నేను చాలా, చాలా దూరంగా ఉన్నాను” అని అన్నాడు. ఈ కారణాన్ని బట్టి, ఆయన శరీరుని స్థానం నుండి మాత్రమే తండ్రి అయిన దేవునికి ప్రార్ధించగలిగాడు. అది శరీరధారి అయిన దేవుని అత్మతో అమర్చబడిన, ఆయన కర్తవ్యం. కేవలం అయన శరీర స్థానం నుండి తండ్రిని ప్రార్థించాడు కాబట్టి ఆయన దేవుడు కాదని చెప్పలేము. అయన ప్రియమైన దేవుని కుమారుడని పిలవబడినప్పటికీ, ఆయన ఆత్మ యొక్క మానవావతారం మరియు ఆయన స్వభావం ఇంకా ఆత్మయే కాబట్టి, ఆయన ఇప్పటికీ దేవుడే. ఆయనే దేవుడైతే మరి ఎందుకు ప్రార్థించాడని ప్రజలు ఆశ్చర్యపోతున్నారు. అది ఎందుకంటే, ఆయన శరీరధారి అయిన దేవుడు, శరీరమందు నివసిస్తున్న దేవుడే గానీ, పరలోకమందున్న ఆత్మ కాదు. మనిషి చూచినట్లు, తండ్రి, కుమారుడు మరియు పరిశుద్దాత్మ అందరూ దేవుడు. ఒక్కనిగా చేయబడిన ఆ ముగ్గురిని మాత్రమే ఏకైక సత్య దేవునిగా పరిగణించవచ్చు మరియు ఈ విధంగా, ఆయన శక్తి అసామాన్యమైన గొప్పదిగా ఉంటుంది. ఈ విధంగా మాత్రమే ఆయన మండుచున్న ఏడంతల ఆత్మ అని చెప్పేవారూ ఉన్నారు. ఆయన రాకడ తరువాత కుమారుడు ప్రార్థించినప్పుడు, ఆయన ప్రార్థన చేసింది ఆత్మకు. నిజానికి, ఆయన ప్రార్థన చేస్తుంది సృజించబడిన వాని స్థానం నుండి. శరీరము సంపూర్ణమైనది కాదు కాబట్టి, ఆయన సంపూర్ణముగా లేకుండా శరీరునిగా వచ్చినప్పుడు ఆయన అనేక బలహీనతలు కలిగి ఉన్నాడు, మరియు ఆయన తన శరీరమందు కార్యాన్ని జరిగించినదాన్ని బట్టి ఆయన ఎంతగానో కలవరపడ్డాడు. అందుకే ఆయన తాను సిలువ వేయబడటానికి ముందు మూడు సార్లు, అలాగే దానికంటే ముందు ఎన్నో సార్లు తండ్రి అయిన దేవునికి ప్రార్థించాడు. అయన తన శిష్యుల మధ్య ప్రార్థించాడు; ఆయన కొండమీద ఒంటరిగా ప్రార్థించాడు; ఆయన దోనె మీద ప్రార్థించాడు; ఆయన జన సమూహాల మధ్య ప్రార్థించాడు; ఆయన రొట్టె విరిచినప్పుడు ప్రార్థించాడు; మరియు ఆయన ఇతరులను దీవించినప్పుడు ప్రార్థించాడు. ఆయన అలా ఎందుకు చేశాడు? ఆయన ప్రార్థన చేసింది ఆత్మకు; ఆయన ఆత్మకు, పరలోకమందున్న దేవునికి, శరీరపు స్థానం నుండి ప్రార్థిస్తున్నాడు. కాబట్టి, మనిషి దృష్టిలో, ఆ కార్యపు దశలో యేసు కుమారునిగా మారాడు. అయితే, ఈ దశలో ఆయన ప్రార్థించలేదు. మరి ఇది ఎందుకు? ఇది ఎందుకంటే ఆయన ముందుకు తెచ్చింది వాక్యపు కార్యాన్ని, వాక్యపు దండన మరియు న్యాయ తీర్పును. ఆయనకు ప్రార్ధనలు చేయవలసిన అవసరం లేదు, మరియు ఆయనది మాట్లాడే పరిచర్య. ఆయన సిలువ వేయబడలేదు, మరియు ఆయన అధికారములో ఉన్న వారిని మనిషి ద్వారా ఎదిరించలేదు. ఆయన కేవలం తన కార్యాన్ని జరిగిస్తాడు. యేసు ప్రార్థించిన సమయంలో, పరలోక రాజ్యానికి ఆరోహణమవ్వడానికి, తండ్రి చిత్తము నెరవేరడం కోసం మరియు రాబోవు కార్యము కోసం ప్రార్థించాడు. ఈ దశలో, పరలోక రాజ్యము ఇప్పటికే దిగి వచ్చింది, కాబట్టి ఆయన ప్రార్థించాల్సిన అవసరం ఇంకా ఉందా? కాలాన్ని ముగించడమే ఆయన కార్యము, కాబట్టి తదుపరి దశ కోసం ప్రార్థించాల్సిన అవసరం ఉన్నదా? లేదనే నేను చింతిస్తున్నాను!

మానవ వివరణలలో అనేకమైన వైరుధ్యాలు ఉన్నాయి. నిజానికి, ఇవన్నీ మానవుని తలంపులే; తదుపరి పరిశీలన లేకుండానే, అవి నిజమని మీరందరూ నమ్ముతారు. త్రియేక దేవుడు లాంటి భావనలన్నీ మనిషి ఆలోచనలు మాత్రమే అని మీకు తెలియదా? మానవునికి చెందిన ఏ జ్ఞానమూ సంపూర్ణమైనది మరియు స్పష్టమైనది కాదు. అపవిత్రమైనవి ఎల్లప్పుడూ ఉంటాయి మరియు మనిషి అనేక ఆలోచనలు కలిగి ఉంటాడు; సృజించబడిన వాడు దేవుని కార్యాన్ని ఏమాత్రమూ వివరించలేడని ఇది వెల్లడి చేస్తుంది. మనిషి మనస్సులో ఎంతో ఉంది, మొత్తం హేతువు మరియు ఆలోచన నుండి వస్తూ, సత్యముతో విబేధిస్తాయి. నీ వాదన దేవుని కార్యాన్ని పూర్తిగా వేరు చేయగలదా? యెహోవా కార్యమంతటిలోని తెలివిని నీవు పొందగలవా? దీనంతటిని చూడగలిగే వ్యక్తిగా నీవు ఉన్నావా, లేదా నిత్యము నుండి అను నిత్యము చూడగలిగే స్వయంభవుడైన దేవునిగా ఉన్నావా? చాలా కాలం క్రిందటి నిత్యత్వమును నుండి రాబోవు నిత్యత్వము వరకు చూడగలిగేది నీవా, లేక అలా చేయగలిగిన దేవుడా? నీవు ఏమంటావు? దేవుని వివరించడానికి నీవు ఏవిధంగా యోగ్యుడివి? నీ వివరణ ఏ ప్రాతిపదికన ఉంది? నీవు దేవునివా? భూమ్యాకాశాలు, మరియు సమస్తమైనవి అన్నీ స్వయంభవుడైన దేవునిచే సృజించబడ్డాయి. దీన్ని చేసింది నీవు కాదు, మరెందుకు నీవు తప్పుడు వివరణలు ఇస్తున్నావు? ఇప్పటికీ, నీవు త్రియేక దేవుడిని నమ్మడం కొనసాగిస్తున్నావా? ఈ విధానాన్ని నీవు ఎంతో భారంగా భావించడం లేదా? ముగ్గురిని కాకుండా, ఏకైక దేవుణ్ణి విశ్వసించడమే నీకు ఉత్తమం. తేలికగా ఉండడమే ఉత్తమం, ఎందుకంటే ప్రభువు భారము తేలికైనది.


విజయ కార్యపు అంతర్గత సత్యము (1)

దేవుడు ఉన్నాడని తెలియనంత మరియు దేవుడిని ఆరాధించడం మానేసేంత విపరీతంగా మానవజాతి సాతాను చేత చెరపబడింది. ప్రారంభంలో, ఆదాము మరియు హవ్వ సృష్టించబడినప్పుడు, యెహోవా మహిమ మరియు సాక్ష్యం ఎప్పుడూ ఉండేవి. కానీ చెరపబడిన తర్వాత, మనిషి మహిమ మరియు సాక్ష్యాన్ని కోల్పోయాడు, ఎందుకంటే ప్రతి ఒక్కరూ దేవుడికి వ్యతిరేకంగా తిరుగుబాటు చేశారు, ఆయనను గౌరవించడం పూర్తిగా మానేశారు. సృష్టించబడిన వారిలో సాక్ష్యం ఉండేలా అన్ని సాక్ష్యాలను మరియు అన్ని మహిమలను తిరిగి పొందడం మరియు మానవులందరూ దేవుడిని ఆరాధించేలా చేయడమే ఈనాటి విజయ కార్యపు ఉద్దేశం; ఈ దశలో చేయవలసిన కార్యము ఇదే. మానవజాతిని సరిగ్గా ఎలా జయించాలి? మానవుడిని పూర్తిగా ఒప్పించడానికి ఈ దశలోని వాక్యముల కార్యమును ఉపయోగించడం ద్వారా; అతనికి సంపూర్ణంగా నచ్చజెప్పడానికి బహిర్గతం చేయడం, తీర్పునివ్వడం, శిక్షించడం మరియు కనికరం లేకుండా శపించడం ద్వారా; మానవజాతి తన అవినీతిని, అశుద్ధతను తెలుసుకునేలా మరియు ఆవిధంగా వీటిని దేవుడి నీతిమంతమైన స్వభావాన్ని ప్రతిఫలింపజేసే మెరుపు కాగితంగా ఉపయోగించే మానవుని తిరుగుబాటును బహిర్గతం చేయడం మరియు అతని ప్రతిఘటనకు తీర్పునివ్వడం ద్వారా జయించాలి. ఈ వాక్యముల ద్వారానే ప్రధానంగా మానవుడు జయించబడతాడు మరియు పూర్తిగా ఒప్పించబడతాడు. మానవజాతిని అంతిమంగా జయించటానికి వాక్యములే సాధనాలు మరియు దేవుడి విజయాన్ని అంగీకరించే వారందరూ ఆయన వాక్యముల దండన మరియు తీర్పును తప్పక అంగీకరించాలి. ఈరోజు మాట్లాడే విధాన క్రమం ఖచ్చితంగా జయించే విధాన క్రమమే. అయితే, అసలు ప్రజలు ఎలా సహకరించాలి? ఈ వాక్యములను ఎలా తినాలో మరియు తాగాలో తెలుసుకోవడం మరియు వాటిని గురించి అవగాహన సాధించడం ద్వారా. ప్రజలు ఎలా జయించబడతారనేది వారే స్వయంగా చేయగలిగినది కాదు. ఈ వాక్యములను తినడం మరియు తాగడం, నీ చెరుపు మరియు నీ అశుద్ధతను, నీ తిరుగుబాటు మరియు మీ అవినీతిని తెలుసుకొని, దేవుడి యెదుట సాగిలపడటం ద్వారా మాత్రమే నీవు ఇదంతా చేయగలవు. దేవుడి చిత్తాన్ని గ్రహించిన తర్వాత, నీవు దానిని ఆచరించగలిగితే, నీకు దర్శనాలు ఉండి, ఈ వాక్యములకు సంపూర్ణంగా సమర్పించుకోగలిగితే మరియు నీవే స్వయంగా ఎలాంటి ఎంపికలు చేయకపోతే, అప్పుడు నీవు జయించబడినట్లే మరియు ఈ వాక్యముల ఫలితంగానే ఇది జరిగి ఉంటుంది. మానవజాతి సాక్ష్యాన్ని ఎందుకు కోల్పోయింది? ఎందుకంటే, దేవుడిపై ఎవరికీ నమ్మకం లేదు. ఎందుకంటే, దేవుడికి ప్రజల హృదయాల్లో స్థానం లేదు. మానవజాతిని జయించడమంటే, మానవజాతి విశ్వాసాన్ని పునరుద్ధరించడమే. ప్రజలు ఎల్లప్పుడూ భౌతిక ప్రపంచంలోకి వడివడిగా పరుగెత్తాలని అనుకుంటారు, వారు మరీ ఎక్కువ ఆశలను పెంచుకుంటారు, వారి భవిష్యత్తు కోసం అతిగా కోరుకుంటారు మరియు అనేక విపరీత కోరికలను కలిగి ఉంటారు. వారెప్పుడూ దేహాన్ని గురించే ఆలోచిస్తూ ఉంటారు, దేహం కోసం ప్రణాళిక చేస్తుంటారు మరియు దేవుడి గురించిన విశ్వాసపు మార్గాన్ని అన్వేషించడానికి ఆసక్తి కలిగి ఉండరు. వారి హృదయాలను సాతాను దోచుకుంది, వారు దేవుడి యందు తమ గౌరవాన్ని కోల్పోయారు మరియు వారు సాతానుపై స్థిరపరచబడ్డారు. కానీ, మానవుడిని దేవుడు సృష్టించాడు. ఆవిధంగా, మానవుడు సాక్ష్యాన్ని కోల్పోయాడు, అనగా అతడు దేవుడి మహిమను కోల్పోయాడు. దేవుడి పట్ల మానవుని గౌరవపు మహిమ తిరిగి పొందడమే మానవజాతిని జయించే ఉద్దేశం. దీన్ని ఈ విధంగా కూడా చెప్పవచ్చు: జీవితాన్ని అన్వేషించని మనుష్యులు అనేకులు ఉన్నారు; జీవితాన్ని అన్వేషించేవారు కొందరు ఉన్నప్పటికీ, అలాంటి వారు అతి కొద్దిమంది మాత్రమే. ప్రజలు ఎల్లప్పుడూ వారి భవిష్యత్తు గురించిన ఆలోచనలలోనే నిమగ్నమై ఉన్నారు మరియు జీవితం గురించి ఎలాంటి శ్రద్ధ చూపరు. కొంతమంది దేవుడికి వ్యతిరేకంగా తిరుగుబాటు చేస్తారు, ప్రతిఘటిస్తారు మరియు ఆయన వెనుక ఆయనను విమర్శిస్తారు మరియు సత్యాన్ని ఆచరించరు. ప్రస్తుతానికి వీరు ఉపేక్షించబడ్డారు; ఈ క్షణంలో, ఈ తిరుగుబాటు కుమారులకు ఏమీ చేయబడలేదు, కానీ భవిష్యత్తులో నీవు అంధకారంలో, రోధిస్తూ మరియు కోపంతో నీ పండ్లను కొరుకుతూ జీవిస్తావు. నీవు వెలుగులో జీవిస్తున్నప్పుడు దాని విలువ నీకు తెలియదు, కానీ నీవు చీకటి రాత్రిలో జీవిస్తున్నప్పుడు దాని విలువ నీవు తెలుసుకుంటావు, అప్పుడు నీవు చింతిస్తావు. ఇప్పుడు నీకు బాగా ఉన్నట్లే అనిపిస్తుంది, కానీ నీవు చింతించే రోజు వస్తుంది. ఆ రోజు వచ్చినప్పుడు, అంధకారం అలుముకుంటుంది మరియు వెలుగు ఇక కనిపించదు అప్పుడు పశ్చాత్తాపం చెందడానికి చాలా ఆలస్యం అవుతుంది. దీని కారణం, నేటి కార్యమును నీవు ఇప్పటికీ అర్థం చేసుకోలేకపోవడం, ఫలితంగా ఇప్పుడు నీకున్న సమయాన్ని ఆనందించడంలో విఫలమవుతున్నావు. సమస్త విశ్వపు కార్యము మొదలైన తర్వాత, అనగా ఈనాడు నేను చెప్పేదంతా సాకారమైనప్పుడు, అనేకమంది ప్రజలు తమ తలలు పట్టుకుంటారు మరియు ఆర్తితో కన్నీళ్లు కార్చుతారు. అలా చేయడం ద్వారా, వారు ఏడుస్తూ, కోపంతో పండ్లు నూరుతూ అంధకారంలో పడిపోరా? నిజంగా జీవితాన్ని అన్వేషించే మరియు పరిపూర్ణులుగా చేయబడిన వారందరూ ఉపయోగించుకోబడగలరు, కానీ ఉపయోగించుకోవడానికి అనర్హులైన తిరుగుబాటు కుమారులందరూ అంధకారంలో పడిపోతారు. వారు పరిశుద్ధాత్మ కార్యమును కోల్పోతారు మరియు దేనినీ అర్థం చేసుకోలేని వారు అవుతారు. ఆవిధంగా వారు శిక్షలోనికి తోయబడి వెక్కివెక్కి ఏడుస్తూ తల్లడిల్లుతారు. నీవు కార్యపు ఈ దశలో బాగా సర్వసన్నద్ధమైతే మరియు నీవు నీ జీవితంలో ఎదిగితే, అప్పుడు నీవు ఉపయోగించుకోవడానికి యోగ్యుడివి అవుతావు. నీవు సరిగ్గా సన్నద్ధం కాకపోతే, అప్పుడు నిన్ను తరువాతి దశ కార్యము కోసం పిలిచినప్పటికీ, నీవు ఉపయోగించుకోవడానికి అనర్హుడివిగా ఉంటావు—ఈ క్షణంలో నీవు స్వయంగా సన్నద్ధమవ్వాలనుకున్నా నీకు మరో అవకాశం ఉండదు. దేవుడు వెళ్లిపోయి ఉంటాడు; అప్పుడు నీ ముందున్న అవకాశం లాంటిదాన్ని అన్వేషించడానికి నీవు ఎక్కడికి వెళ్ళగలవు? దేవుడు స్వయంగా అందించిన అభ్యాసాన్ని అందుకోవడానికి నీవు ఎక్కడికి వెళ్ళగలవు? ఆ సమయానికి, దేవుడు స్వయంగా మాట్లాడుతూ లేదా తన స్వరాన్ని వినిపిస్తూ ఉండడు; నీవు చేయగలిగినదంతా ఈరోజు మాట్లాడుతూ ఉన్న విషయాలను చదవడమే—అప్పుడు అవగాహన చేసుకోవడం ఎలా సులభం అవుతుంది? ఈరోజు కంటే భవిష్యత్ జీవితం ఎలా బాగుండగలదు? ఆ సమయంలో, నీవు ఏడుస్తూ, కోపంతో పండ్లు నూరుతూ బతికున్న శవంగా బాధ పడతూ ఉండవా? నీకు ఇప్పుడు ఆశీర్వాదాలు ఇవ్వబడుతూ ఉన్నాయి, కానీ వాటిని ఎలా అనుభవించాలో నీకు తెలియదు; నీవు ఆశీర్వాదంలో జీవిస్తున్నావు, అయినా అది నీకు తెలియదు. నీవు బాధపడాలని రాసి ఉన్నట్లు ఇది రుజువు చేస్తుంది! ఈరోజు, కొందరు ప్రతిఘటిస్తారు, కొందరు తిరుగుబాటు చేస్తారు, కొందరు అదీ ఇదీ చేస్తారు, కానీ నేను దానిని పట్టించుకోను—కానీ నీవు చేస్తున్నదేమిటో నాకు తెలియదని అనుకోకు. మీ గుణగణాలు నాకు అర్థం కావా? నాతో ఎందుకు సంఘర్షణ పడుతూనే ఉన్నారు? నీ కోసం జీవితాన్ని మరియు ఆశీర్వాదాలను అన్వేషించడం కోసం నీవు దేవుడిని విశ్వసించవా? విశ్వాసం కలిగి ఉండటం అనేది నీ కోసమే కాదా? ప్రస్తుత తరుణంలో, నేను మాట్లాడటం ద్వారా మాత్రమే విజయపు కార్యమును చేస్తున్నాను మరియు ఈ విజయ కార్యము ముగిశాక, నీ అంతం తథ్యం. ఇది నేను నీకు స్పష్టంగా చెప్పాల్సి ఉందా?

ఈనాటి విజయ కార్యము మానవుని అంతం ఎలా ఉంటుందో స్పష్టంగా చెప్పడానికి ఉద్దేశించబడింది. నేటి శిక్ష మరియు తీర్పు అంత్యకాలములో గొప్ప శ్వేత సింహాసనం ముందు తీర్పు అని ఎందుకు చెప్పబడింది? నీకు ఇది కనిపించదా? విజయ కార్యము ఎందుకు అంతిమ దశగా ఉంది? ఇది ప్రతి వర్గపు మానవుడు ఎలాంటి అంతము పొందుతాడో ఉన్నదున్నట్లుగా సాక్షాత్కారం చేయించడం కోసం కాదా? ఇది ప్రతి ఒక్కరినీ, శిక్ష మరియు తీర్పునకు సంబంధించి విజయ కార్యపు క్రమంలో వారి నిజమైన రంగులను చూపించి, ఆ తర్వాత వారి రకాన్ని బట్టి వర్గీకరించడానికి అనుమతించడం కోసం కాదా? దీన్ని మానవజాతిని జయించడం అని చెప్పడానికి బదులు, ప్రతి వర్గపు వ్యక్తికి ఎలాంటి అంతం ఉండబోతుందో చూపించడం అని చెప్పడం బాగుంటుంది. ఇది ప్రజల పాపాలకు తీర్పునివ్వడం, ఆ తర్వాత వివిధ వర్గాల వ్యక్తులను బహిర్గతం చేయడం, తద్వారా వారు చెడ్డవారా లేదా నీతిమంతులా అని నిర్ణయించడం కోసం. విజయ కార్యము తర్వాత, మంచికి ప్రతిఫలమిచ్చే మరియు చెడును శిక్షించే కార్యము వస్తుంది. సంపూర్ణంగా విధేయత చూపే వ్యక్తులు—అంటే పూర్తిగా జయించబడినవారు—దేవుడి కార్యాన్ని విశ్వమంతా వ్యాపింపజేసే తర్వాతి దశలో ఉంచబడతారు; జయించబడనివారు విపత్తును ఎదుర్కోవడానికి అంధకారంలో ఉంచబడతారు. ఆవిధంగా మనిషి రకాన్ని బట్టి వర్గీకరించబడతాడు, మళ్లీ ఎప్పుడూ సూర్యకాంతి లేకుండా, దుష్టులు చెడు సమూహంగా వర్గీకరించబడతారు మరియు వెలుతురును పొందడానికి మరియు వెలుతురులో శాశ్వతంగా జీవించడానికి, నీతిమంతులు మంచి సమూహంగా వర్గీకరించబడతారు. అన్నింటికీ అంతం సమీపించింది; మనిషి అంతం అతని కళ్ళకే స్పష్టంగా చూపబడింది మరియు అన్నీ రకాన్ని బట్టి వర్గీకరించబడతాయి. అలాంటప్పుడు, ఒక్కొక్కరు ఒక్కో రకంగా వర్గీకరించబడడం వలన కలిగే క్షోభను మనుష్యులు ఎలా తప్పించుకోగలరు? అన్నింటికీ అంతం సమీపించినప్పుడు ప్రతి రకమైన వ్యక్తి అంతం బహిర్గతమవుతుంది మరియు ఇది సమస్త విశ్వపు విజయ కార్యము సమయంలో జరుగుతుంది (ప్రస్తుత కార్యముతో ప్రారంభించి, సమస్త విజయ కార్యముతో సహా). మొత్తం మానవజాతి అంతానికి సంబంధించి ప్రత్యక్షత, శిక్ష విధించే క్రమంలో మరియు అంత్యకాలములో విజయ కార్యము క్రమంలో తీర్పు పీఠం యెదుట జరుగుతుంది. మానవులను రకమును బట్టి వర్గీకరించడమంటే, ప్రజలను వారి అసలు వర్గాలకు తిరిగి తీసుకెళ్లడం కాదు, ఎందుకంటే సృష్టి సమయంలో మానవుడు సృష్టించబడినప్పుడు, కేవలం ఒకే రకమైన మానవుడు ఉన్నాడు, ఉన్న తేడా అంతా పురుషుడు మరియు స్త్రీ మధ్య మాత్రమే. అప్పుడు అనేక రకాల వ్యక్తులు లేరు. అనేక వేల యేండ్లు చెడిపోయిన తర్వాత మాత్రమే మానవులలోని విభిన్న వర్గాలు, కొందరు అశుద్ధ దయ్యాల ఆధిపత్యంలో, కొందరు దుష్ట దయ్యాల ఆధిపత్యంలో, జీవన విధానాన్ని అన్వేషించే మరికొందరు సర్వశక్తివంతుడి ఆధిపత్యంలో పుట్టుకొచ్చారు. ఈవిధంగా మాత్రమే ప్రజల మధ్య క్రమంగా వర్గాలు ఏర్పడతాయి మరియు ఈవిధంగా మాత్రమే పెద్ద మానవ కుటుంబంలోని ప్రజలు వర్గాలుగా విడిపోతారు. వ్యక్తులందరికీ వేరువేరు “తండ్రులు” ఉంటారు; ఇందులో ప్రతి ఒక్కరూ సర్వశక్తిమంతుడి ఆధిపత్యంలో ఉన్నారని కాదు, ఎందుకంటే మనిషికి మరీ ఎక్కువ తిరుగుబాటుతనం ఉంటుంది. నీతిమంతమైన తీర్పు దేనినీ దాచకుండా, ప్రతి రకం వ్యక్తి నిజ స్వభావాన్ని వెల్లడి చేస్తుంది. వెలుగులో ప్రతి ఒక్కరి అసలు ముఖం కనిపిస్తుంది. ఈ సమయంలో, మానవుడు ఆదిలో ఉన్నట్లుగా ఇకపై లేడు, అతని పూర్వీకుల అసలు పోలిక ఎప్పుడో కనుమరుగైంది, ఎందుకంటే లెక్కలేనంతమంది ఆదాము మరియు హవ్వల వారసులను సాతాను చాలా కాలంగా చెరబట్టింది, వారు ఇక ఎప్పటికీ పరలోక సూర్యుడిని తెలుసుకోలేరు, ఎందుకంటే ప్రజలలో అన్ని రకాల సాతాను విషం నిండిపోయింది. ఈవిధంగా, ప్రజలకు వారికి అనువైన గమ్య స్థానాలు ఉన్నాయి. అంతేకాకుండా, వారి విభిన్నమైన విషాల ఆధారంగా, రకాన్ని బట్టి వారు వర్గీకరించబడ్డారు, అంటే వారు ఈరోజు ఎంతమేరకు జయించబడ్డారు అనేదానిని బట్టి వేరుచేయబడ్డారు. ప్రపంచం సృష్టించబడినప్పటి నుండి మానవుని అంతం ముందుగా నిర్ణయించబడింది కాదు. ఎందుకంటే, ఆదిలో ఉమ్మడిగా “మానవజాతి” అని పిలవబడే ఒకేఒక వర్గం ఉండేది మరియు మానవుడు మొదట్లో సాతానుచే చెరపబడలేదు మరియు ప్రజలందరూ దేవుడి వెలుతురులో జీవించారు, వారిని ఎలాంటి అంధకారం కమ్ముకోలేదు. కానీ ఆ తర్వాత మానవుడు సాతానుచే చెడగొట్టబడ్డాడు, అన్ని రకాల మరియు స్వభావాల ప్రజలు—పురుషులు మరియు స్త్రీలతో కూడిన, ఉమ్మడిగా “మానవజాతి” అని పేరు పెట్టబడిన కుటుంబం నుండి వచ్చిన అన్ని రకాల మరియు స్వభావాల ప్రజలు భూగోళమంతా వ్యాపించారు. వారంతా వారి అతి ప్రాచీన పూర్వీకుల నుండి తప్పిపోయేలా వారి పూర్వీకులు—పురుషులు మరియు స్త్రీలతో కూడిన మానవజాతిచే (అనగా, ఆదిలో ఆదాము మరియు హవ్వలు, వారి అతిప్రాచీన పూర్వీకులు) నడిపించబడ్డారు. ఆ సమయంలో, భూమిపై యెహోవా చేత జీవితాలు నడిపించబడిన ప్రజలుగా ఇశ్రాయేలీయులు మాత్రమే ఉన్నారు. ఇశ్రాయేలు యావత్తు నుండి (అనగా అసలు కుటుంబ వంశం నుండి) ఉద్భవించిన విభిన్న రకాల ప్రజలు ఆతర్వాత యెహోవా మార్గదర్శకత్వాన్ని కోల్పోయారు. మానవ ప్రపంచ విషయాలను గురించి పూర్తిగా తెలియని ఈ ప్రారంభ కాలపు ప్రజలు, తదనంతరం వారి పూర్వీకులతో కలిసి వారు ఆక్రమించుకున్న భూభాగాలలో నివసించడానికి వెళ్లారు, అది ఈనాటికీ కొనసాగుతుంది. ఆవిధంగా వారు యెహోవాకు ఎలా దూరమయ్యారో మరియు వారు ఈరోజు వరకు అశుద్ధమైన దయ్యాలు మరియు దుష్ట ఆత్మలచే అన్ని రకాలుగా ఎలా చెడగొట్టబడ్డారో తెలియని అజ్ఞానులుగా ఉన్నారు. ఈనాటి వరకు విపరీతంగా చెడగొట్టబడిన మరియు విషతుల్యం చేయబడిన వారికి—అంతిమంగా రక్షించబడలేని వారికి—వారిని చెడగొట్టిన అశుద్ధ దయ్యాలైన వారి పూర్వీకులతో కలిసి వెళ్లడం తప్ప వేరే మార్గం ఉండదు. అంతిమంగా రక్షింపబడగలిగిన వారు మానవజాతి సముచిత గమ్య స్థానానికి వెళ్తారు, అనగా రక్షింపబడిన మరియు జయించబడిన వారి కోసం సురక్షితం చేయబడిన అంతిమ గమ్యానికి వెళ్తారు. రక్షింపబడగలిగిన వారందరినీ రక్షించడానికి ప్రతీది చేయబడుతుంది—కానీ మొద్దు స్వభావం గల మరియు నయం చేయలేని వ్యక్తులకున్న ఏకైక మార్గం, శిక్షతో కూడిన అగాథములోకి వారి పూర్వీకుల వెనక వెళ్లడమే. నీ అంతం ఆదిలోనే నిర్ణయించబడిందని, ఇప్పుడే బహిర్గతము చేయబడిందని అనుకోకు. నీవు ఆవిధంగా అనుకుంటే, మానవజాతి సృష్టి ప్రారంభ సమయంలో, ప్రత్యేకమైన సాతాను వర్గం సృష్టించబడలేదని నీవు మరచిపోయావా? ఆదాము మరియు హవ్వలతో కూడిన ఒకే మానవజాతి (అనగా పురుషుడు మరియు స్త్రీ మాత్రమే సృష్టించబడ్డారు) సృష్టించబడిందని నీవు మరచిపోయావా? ఒకవేళ నీవు ప్రారంభంలో సాతాను వారసుడివై ఉంటే, యెహోవా మనిషిని సృష్టించినప్పుడు, ఆయన తన సృష్టిలో సాతాను సమూహాన్ని కూడా చేర్చాడని దీని అర్థం కాదా? ఆయన అలాంటిది ఏదైనా చేసి ఉండగలడా? ఆయన తన సాక్ష్యం కోసం మనిషిని సృష్టించాడు; ఆయన తనను మహిమ పర్చుకోవడానికి మనిషిని సృష్టించాడు. ఆయన కావాలని తనను ప్రతిఘటించడానికి సాతాను సంతతి వర్గాన్ని ఉద్దేశపూర్వకంగా ఎందుకు సృష్టిస్తాడు? అలాంటి కార్యమును యెహోవా ఎలా చేయగలడు? ఆయన అలా చేసి ఉంటే, ఆయనను నీతిమంతుడైన దేవుడని ఎవరు అంటారు? మీలో కొంతమంది అంతంలో సాతానుతో వెళ్తారని నేను ఇప్పుడు చెప్పినప్పుడు, నీవు తొలి నుండి సాతానుతో ఉన్నావని కాదు; అలాగాకుండా, నీవు ఎంత దిగజారిపోయావంటే నిన్ను రక్షించాలని దేవుడు ప్రయత్నించినా, నీవు ఆ రక్షణ పొందలేకపోయావు. నిన్ను సాతానుతో కలిపి వర్గీకరించడం తప్ప మరో మార్గం లేదు. దీనికి ఏకైక కారణం నీవు రక్షించబడటానికి అతీతంగా ఉన్నావు, అంతేగానీ, దేవుడు నీ పట్ల అవినీతిమంతుడుగా ఉండటం మరియు ఉద్దేశపూర్వకంగా నీ తలరాతను సాతాను స్వరూపంగా నిర్ణయించడం, ఆపైన నిన్ను సాతానుతో వర్గీకరించడం మరియు ఉద్దేశపూర్వకంగా నిన్ను బాధలలో పడవేయాలని కోరుకోవడం వలన కాదు. అది విజయ కార్యము అంతర్గత సత్యం కాదు. నీవు నమ్మేది అదే అయితే, నీ అవగాహన ఎంతో ఏకపక్షంగా ఉంది! విజయం చివరి దశ ఉద్దేశం ప్రజలను రక్షించటం మరియు వారి అంతములను బహిర్గతం చేయడం. ఇది తీర్పు ద్వారా ప్రజల అధోగతిని వెల్లడించడం, తద్వారా వారు పశ్చాత్తాపం చెందేలా, తిరిగి లేచేలా మరియు జీవితాన్ని మరియు మానవ జీవితపు సరైన మార్గాన్ని అనుసరించేలా చేయడం. ఇది మొద్దుబారిన మరియు స్తబ్ధతతో కూడిన మనుష్యుల హృదయాలను మేల్కొలపడానికి మరియు తీర్పు ద్వారా వారి అంతర్గత తిరుగుబాటును చూపించడానికి. అయినా, ప్రజలు ఇంకా పశ్చాత్తాపం పొందలేకపోతే, మానవ జీవితానికి సరైన మార్గాన్ని అనుసరించలేకపోతే మరియు ఈ చెరుపులను పారద్రోలలేకపోతే, అప్పుడు వారు రక్షణ పొందడానికి అతీతులవుతారు మరియు సాతానుచే కబళించబడతారు. దేవుడి విజయం ప్రాముఖ్యత అలాంటిది: ప్రజలను రక్షించడం మరియు వారి అంతములను చూపించడం కూడా. మంచి అంతములు, చెడు అంతములు—అన్నీ విజయ కార్యము ద్వారా బహిర్గతం చేయబడతాయి. ప్రజలు రక్షింపబడతారా లేక శపించబడతారా అనేదంతా విజయ కార్యము సమయంలో బహిర్గతం చేయబడుతుంది.

అంత్యకాలము అనేది విజయం సాధించడం ద్వారా అన్నింటిని రకం ప్రకారం వర్గీకరించబడినప్పుడే సమీపిస్తుంది. విజయం సాధించడం అనేది అంత్యకాలము కార్యము; మరోలా చెప్పాలంటే, ప్రతి మనిషి పాపాలకు తీర్పునివ్వడమే అంత్యకాలపు కార్యము. లేకపోతే, ప్రజలు ఎలా వర్గీకరించబడగలరు? మీలో నిర్వహించబడిన వర్గీకరణ కార్యము, సమస్త విశ్వంలో అలాంటి కార్యానికి నాంది అవుతుంది. దీని తర్వాత, అన్ని దేశాలు మరియు ప్రజలందరూ కూడా విజయ కార్యానికి లోబడి ఉంటారు. అంటే, సృష్టిలోని ప్రతీ వ్యక్తి రకం ప్రకారం వర్గీకరించబడతారని, తీర్పు పొందడానికి తీర్పునిచ్చే పీఠం యెదుట నిలుపబడతారని అర్థం. ఏ వ్యక్తి మరియు ఏ వస్తువు ఈ శిక్ష మరియు తీర్పు నుండి తప్పించుకోలేవు, లేదా ఏ వ్యక్తి లేదా ఏ వస్తువు రకాన్ని బట్టి వర్గీకరించబడకుండా ఉండదు; ప్రతి వ్యక్తి వర్గీకరించబడతాడు, ఎందుకంటే అన్నింటికి అంతం సమీపిస్తుంది మరియు పరలోకం మరియు భూలోకం అన్నీ తమ అంతానికి చేరుకున్నాయి. మానవ అస్థిత్వపు అంతిమ దినాలను మనిషి ఎలా తప్పించుకోగలడు? ఆవిధంగా, మీ అవిధేయత చర్యలు ఎంతకాలం కొనసాగవచ్చు? మీ అంత్యకాలము సమీపించినట్లు మీకు కనిపించలేదా? దేవుడిని గౌరవించి, ఆయన సాక్షాత్కారం కోసం ఆరాటపడే వారు, దేవుడి నీతి దర్శనమిచ్చే రోజును చూడకుండా ఎలా ఉండగలరు? మంచితనానికి వారు అంతిమ ప్రతిఫలాన్ని పొందకుండా ఎలా ఉండగలరు? నీవు మంచి చేసే వారిలో ఒకడివా లేక చెడు చేసే వాడివా? నీవు నీతిమంతమైన తీర్పును అంగీకరించి, విధేయత చూపేవాడివా లేక నీతిమంతమైన తీర్పును అంగీకరించి, శాపగ్రస్తుడయ్యేవాడివా? నీవు తీర్పునిచ్చే పీఠం యెదుట వెలుగులో జీవిస్తావా లేక అంధకారం మధ్య పాతాళములో జీవిస్తావా? నీ అంతము ప్రతిఫలంతో కూడుకున్నదిగా ఉంటుందా లేక శిక్షతో కూడుకున్నదిగా ఉంటుందా అని చాలా స్పష్టంగా తెలిసిన వాడివి నీవే కాదా? దేవుడు నీతిమంతుడని చాలా స్పష్టంగా తెలిసిన మరియు అత్యంత లోతుగా అర్థం చేసుకున్న వాడివి నీవే కాదా? కాబట్టి, అసలు నీ నడవడిక మరియు హృదయం ఎలా ఉన్నాయి? ఈరోజు నేను నిన్ను జయించినప్పుడు, నీ ప్రవర్తన మంచిదా లేదా చెడ్డదా అని నేను చెప్పాల్సిన అవసరం నిజంగా నీకు ఉందా? నా కోసం నీవు ఎంత వదులుకున్నావు? నన్ను నీవు ఎంత గాఢంగా ఆరాధిస్తావు? నీవు నా పట్ల ఎలా ప్రవర్తిస్తావో నీకే స్పష్టంగా తెలియదా? నీకు చివరకు ఏ అంతం లభిస్తుందో అందరికంటే నీకే బాగా తెలియాలి! నిజంగా, నేను నీకు చెబుతున్నాను: నేను మానవాళిని మాత్రమే సృష్టించాను, నిన్ను కూడా సృష్టించాను, కానీ మిమ్మల్ని నేను సాతానుకు అప్పగించలేదు; నేను ఉద్దేశపూర్వకంగా మీరు నాపై తిరుగుబాటు చేసేలా లేదా నన్ను ప్రతిఘటించేలా, ఆ కారణంతో నాతో శిక్షించబడేలా చేయలేదు. ఈ విపత్తులు మరియు వ్యధలన్నిటికీ కారణం, మీ హృదయాలు చాలా కఠినంగా ఉండటం మరియు మీ నడవడిక చాలా హేయంగా ఉండటమే కాదా? కాబట్టి మీరు పొందబోయే అంతం మీరే నిర్ణయించుకున్నది కాదా? మీరు ఎలా అంతమవుతారో మరెవరికన్నా బాగా మీ మనస్సుకే తెలియదా? నేను ప్రజలను జయించటానికి కారణం వారికి బహిర్గతము చేయడానికి మరియు నీకు రక్షణ తీసుకురావడాన్ని మెరుగుపర్చడానికి. ఇది నీవు చెడుకు పాల్పడేలా చేయడానికి కాదు లేదా ఉద్దేశపూర్వకంగా నిన్ను వినాశపు నరకంలోకి నడిచి వెళ్లేలా చేయడానికి కాదు. సమయం వచ్చినప్పుడు, నీ అంతులేని బాధలు, నీ ఏడుపు మరియు కోపంతో పండ్లు నూరడం—ఇవన్నీ నీ పాపాల వల్ల కలిగేవి కావా? ఆవిధంగా, స్వయంగా నీ మంచితనం లేదా స్వయంగా నీ చెడుతనమే నీకు అత్యుత్తమ తీర్పు కాదా? నీ అంతం ఎలా ఉండబోతుందో చెప్పడానికి ఇది అత్యుత్తమ రుజువు కాదా?

ఈరోజు, నేను చైనాలో దేవుడు ఎంచుకున్న వ్యక్తులలో వారి తిరుగుబాటు స్వభావాలన్నింటినీ బహిర్గతం చేయడానికి మరియు వారి వికారాలన్నింటి ముసుగు తీయడానికి పని చేస్తున్నాను మరియు నేను చెప్పాల్సిదంతా చెప్పడానికి ఇది సందర్భాన్ని కల్పిస్తున్నది. ఆతర్వాత, నేను సమస్త విశ్వాన్ని జయించే విజయ కార్యపు తదుపరి దశను కొనసాగించినప్పుడు, సమస్త విశ్వంలో ప్రతి ఒక్కరి అవినీతికి తీర్పునివ్వడానికి మీ గురించి నేను నా నిర్ణయాన్ని ఉపయోగిస్తాను, ఎందుకంటే మీరు మానవజాతిలో తిరుగుబాటుదారులకు ప్రతినిధులు. తమను తాము మెరుగుపర్చుకోలేని వారు మెరుపు కాగితాలు మరియు సేవా వస్తువులు మాత్రమే అవుతారు, అదే తమను తాము బాగుపర్చుకోగల వారు ఉపయోగించుకోబడతారు. మెరుగుపర్చుకోలేని వారు మెరుపు కాగితాలుగా మాత్రమే పనిచేస్తారని నేను ఎందుకు చెప్తున్నాను? ఎందుకంటే, నా ప్రస్తుత మాటలు మరియు కార్యము అంతా మీ నేపథ్యాన్ని లక్ష్యంగా చేసుకుంటాయి, ఎందుకంటే మీరు సమస్త మానవాళిలో తిరుగుబాటుదారులకు ప్రతినిధులు మరియు కేంద్రబిందువు. తర్వాత, మిమ్మల్ని జయించే ఈ మాటలను అన్యదేశాలకు తీసుకెళ్తాను మరియు అక్కడి ప్రజలను జయించడానికి వాటిని ఉపయోగిస్తాను, అయినా వాటిని నీవు పొంది ఉండలేవు. అది నిన్ను ఒక మెరుపు కాగితంలా మార్చదా? సమస్త మానవజాతి చెడు స్వభావాలు, మానవుని తిరుగుబాటు చర్యలు మరియు మనిషి వికారమైన స్వరూపాలు మరియు ముఖాలు—ఇవన్నీ ఈనాడు మిమ్మల్ని జయించడానికి ఉపయోగించే వాక్యములలో రికార్డు చేయబడ్డాయి. ఆతర్వాత నేను ప్రతి దేశ మరియు ప్రతి జాతి ప్రజలను జయించటానికి ఈ వాక్యములనే ఉపయోగిస్తాను, ఎందుకంటే మీరు దృష్టాంతమైన ఒకే మూలరూపం. అయినా, నేను మిమ్మల్ని ఉద్దేశపూర్వకంగా వదిలివేయడానికి నిర్ణయించుకోలేదు; నీవు బాగా అన్వేషించడంలో విఫలమైతే, అందుచేత నీవు నయం చేయబడలేని వాడివని నిరూపించుకుంటే, అప్పుడు నీవు కేవలం సేవా వస్తువు మరియు మెరుపు కాగితానివి కాదా? నా జ్ఞానం సాతాను కుట్రలపై ఆధారపడి పని చేస్తుందని నేను ఒకప్పుడు చెప్పాను. నేను ఎందుకు అలా చెప్పాను? ఇప్పుడు నేను చెబుతున్న, చేస్తున్న దాని వెనుక ఉన్న సత్యం అది కాదా? నీవు మెరుగుపర్చుకోలేకపోతే, నీవు పరిపూర్ణుడుగా మారకుండా శిక్షించబడితే, నీవు మెరుపు కాగితానివి కావా? నీవు నీ కాలములో చాలా ఎక్కువుగా బాధపడి ఉండవచ్చు, అయినా నీకు ఇప్పటికీ ఏమీ అర్థం కాలేదు; నీకు జీవితంలో ఏదీ తెలియదు. నీవు శిక్షించబడినప్పటికీ, తీర్పు పొందినప్పటికీ, నీవు ఏమాత్రం మారలేదు మరియు నీ అంతరంగపు లోతులలో, నీవు జీవితాన్ని పొందలేదు. నీ పనిని పరీక్షించే సమయం వచ్చినప్పుడు, నీవు అగ్ని లాగా భయంకరమైన విచారణను మరియు అంతకంటే దారుణమైన యాతనను అనుభవిస్తావు. ఈ అగ్ని నీ సమస్తాన్ని కాల్చి బూడిద చేస్తుంది. జీవం లేని వ్యక్తిగా, లోపల ఒక్క ఔన్స్ కూడా స్వచ్ఛమైన బంగారం లేని వ్యక్తిగా, ఇప్పటికీ ఆ పాత చెడు స్వభావంలో చిక్కుకుపోయిన వ్యక్తిగా మరియు మెరుపు కాగితంలా ఉంటూ ఒక్క మంచి పని కూడా చేయలేని వ్యక్తిగా, తొలగించబడకుండా నీవు ఎలా ఉండగలవు? ఒక్క చిల్లిగవ్వ విలువ కూడా లేని, జీవం లేని వ్యక్తి విజయ కార్యమునకు ఏమైనా ఉపయోగపడగలడా? ఆ సమయం వచ్చినప్పుడు, మీ రోజులు నోవహు మరియు సొదొమ కంటే దుర్భరంగా ఉంటాయి! అప్పుడు నీ ప్రార్థనలు నీకు ఎలాంటి మేలు చేయవు. రక్షణ కార్యము అప్పటికే ముగిసిపోయాక, తర్వాత నీవు మళ్లీ వెనక్కు వచ్చి, కొత్తగా ఎలా పశ్చాత్తాపపడగలవు? రక్షణ కార్యమంతా పూర్తయిన తర్వాత, ఇక అక్కడ ఏమీ ఉండదు; అక్కడున్నదల్లా చెడ్డ వారిని శిక్షించే కార్యము మొదలవ్వడం మాత్రమే. నీవు ప్రతిఘటిస్తావు, నీవు తిరుగుబాటు చేస్తావు మరియు చెడ్డవని నీకు తెలిసిన పనులు చేస్తావు. నీవు కఠినమైన శిక్షకు అర్హుడివి కాదా? నేను ఈరోజు నీ కోసం దీనిని చెప్తుతున్నాను. నీవు వినకూడదనుకుంటే, తర్వాత నీకు విపత్తు ముంచుకొచ్చినప్పుడు, అప్పుడు నీవు పశ్చాత్తాపం చెందడం మరియు విశ్వసించడం మొదలుపెడితే చాలా ఆలస్యమై పోదా? పశ్చాత్తాపపడేందుకు నీకు ఈరోజు నేను ఒక అవకాశం ఇస్తున్నాను, కానీ అలా చేయడానికి నీవు సిద్ధంగా లేవు. నీవు ఎంతకాలం వేచి ఉండాలనుకుంటున్నావు? శిక్ష విధించే రోజు వరకా? ఈరోజు నీ గత అతిక్రమణలు నాకు గుర్తులేవు; నేను ప్రస్తుతం చెప్పే మాటలు మరియు కార్యము అన్నీ నిన్ను రక్షించడానికి ఉద్దేశించబడినవే మరియు నీ మీద నాకు ఎలాంటి చెడు ఉద్దేశం లేదు కాబట్టి నేను నీ చెడును చూడకుండా, మంచిని మాత్రమే చూడడానికి నేను నిన్ను పదే పదే క్షమిస్తాను. ఇప్పటికీ నీవు అంగీకరించడానికి నిరాకరిస్తున్నావు; నీవు చెడులో ఉండి మంచిని చెప్పలేవు మరియు కరుణను ఎలా మెచ్చుకోవాలో నీకు తెలియదు. అలాంటి మనుష్యులు కేవలం శిక్ష మరియు నీతివంతమైన ప్రాయశ్చిత్తం కోసం మాత్రమే ఎదురుచూడరా?

మోషే బండను కొట్టినప్పుడు, యెహోవా దేవుడిచ్చిన నీరు ప్రవహించడానికి కారణం, అతని విశ్వాసమే. యెహోవానైన నన్ను స్తుతిస్తూ, దావీదు వీణ వాయించినప్పుడు, అతని హృదయం సంతోషముతో నిండిపోవడానికి కారణం, అతని విశ్వాసమే. పర్వతాలంతయూ నిండిన పశువులను, చెప్పశక్యము కాని సంపదను యోబు పోగొట్టుకున్నప్పుడు, అతని శరీరం పుండ్లు పడినప్పుడు కూడా అతను వాటిని భరించడానికి కారణం, అది అతని విశ్వాసమే. అతను యెహోవానైన నా స్వరాన్ని వినగలగడం, యెహోవానైన నా మహిమను చూడడానికి కారణం, అతని విశ్వాసమే. పేతురు యేసుక్రీస్తును వెంబడించడానికి కారణం, అతని విశ్వాసమే. నా కోసం అతడు సిలువకు కొట్టబడడం, మహిమాన్వితమైన సాక్ష్యాన్ని ఇవ్వగలగడానికి కారణం కూడా అతని విశ్వాసమే. మనుష్యకుమారుని మహిమాన్విత రూపాన్ని యోహాను చూడడానికి కారణం, అతని విశ్వాసమే. అతను అంత్య దినాల దర్శనాన్ని చూడడానికి కారణం, అతని విశ్వాసమే. అన్యజనుల దేశాల సమూహాలుగా పిలవబడే వారు నా ప్రత్యక్షతను పొందటానికి కారణం, నేను మానవుల మధ్య నా పని చేయడానికి శరీరముతో తిరిగి వచ్చానని తెలుసుకోవటానికి కారణం కూడా వారి విశ్వాసమే. నా కటువైన మాటలకు చలించిపోయినప్పటికీ, ఆ మాటలద్వారా ఉపశమనము పొంది, రక్షింపబడిన వారందరూ వారి విశ్వాసం కారణంగానే అలా చేసిన వారు కాదా? తమ విశ్వాసం కారణంగా ప్రజలు చాలా పొందారు మరియు ఇదంతా అన్నివేళలా ఆశీర్వాదం కాదు. వారు దావీదు అనుభవించినంత ఆనందాన్ని మరియు సంతోషాన్ని పొందకపోవచ్చు లేదా మోషే లాగా యెహోవా ప్రసాదించిన జలాన్ని పొందలేకపోవచ్చు. ఉదాహరణకు, యోబు తన విశ్వాసం ప్రకారం యెహోవా చేత ఆశీర్వదించబడ్డాడు, అయినా అతను కూడా విపత్తును అనుభవించాడు. నీవు ఆశీర్వదించబడినా లేక విపత్తును అనుభవించినా, రెండూ ఆశీర్వదించబడిన పరిణామాలే. విశ్వాసం లేకుండా, ఈరోజు నీ కంటి ముందు ప్రదర్శించబడిన యెహోవా కార్యములను చూడటం మాట అటుంచి, నీవు ఈ విజయ కార్యమును పొందగలిగి ఉండేవాడివి కూడా కాదు. నీవు పొందగలిగే మాట అటుంచి, అసలు చూడగలిగి ఉండేవాడివే కాదు. ఈ ఆపదలు, ఈ విపత్తులు మరియు ఈ తీర్పులన్నీ—అవి నీకు కలగకపోతే, ఈరోజు నీవు యెహోవా కార్యములను చూడగలిగి ఉంటావా? ఈరోజు, నీవు జయించబడటానికి అనుమతించేది విశ్వాసమే మరియు యెహోవా ప్రతి కార్యమును నీవు విశ్వసించగలిగేలా చేసేది నీవు జయించబడటమే. అలాంటి శిక్ష మరియు తీర్పు నీవు పొందడానికి కారణం విశ్వాసం మాత్రమే. ఈ శిక్ష మరియు తీర్పు ద్వారానే, నీవు జయించబడతావు మరియు పరిపూర్ణుడివి అవుతావు. ఈరోజు నీవు పొందుతున్న ఈ రకమైన శిక్ష మరియు తీర్పు లేకుండా, నీ విశ్వాసం వృధా అవుతుంది, ఎందుకంటే, నీవు దేవుడిని తెలుసుకోవు; నీవు ఎంతగా ఆయనను విశ్వసించినప్పటికీ, నీ విశ్వాసం వాస్తవికత పునాది లేని శూన్యంగా ఉండి పోతుంది. నీవు ఈ విజయ కార్యమును పొందిన తర్వాత, నీ విశ్వాసం నిజం మరియు విశ్వసనీయమైనదిగా అయ్యేలా మరియు నీ హృదయం దేవుడి వైపు మరలేలా నిన్ను పూర్తిగా విధేయులుగా చేసేది ఈ కార్యము మాత్రమే. “విశ్వాసం” అనే ఈ పదం కారణంగా నీవు గొప్ప తీర్పు మరియు శాపం పొందినప్పటికీ, నీకు నిజమైన విశ్వాసం ఉంటే, నీవు అత్యంత సత్యమైన, అత్యంత వాస్తవమైన మరియు అత్యంత అమూల్యమైన దానిని పొందుతావు. ఇది ఎందుకంటే, తీర్పు క్రమంలో మాత్రమే దేవుడు సృష్టించిన జీవుల అంతిమ గమ్య స్థానాన్ని నీవు చూస్తావు కాబట్టి; ఈ తీర్పులో సృష్టికర్త ప్రేమించబడాలని నీవు చూస్తావు కాబట్టి; అటువంటి విజయ కార్యములో నీవు దేవుడి చేతిని పట్టుకుంటావు కాబట్టి; ఈ విజయంలోనే మానవ జీవితాన్ని నీవు సంపూర్ణంగా అర్థం చేసుకుంటావు కాబట్టి; ఈ విజయంలోనే నీవు మానవ జీవితానికి సరైన మార్గాన్ని పొందుతావు మరియు “మానవుడు” అనే మాటకు నిజమైన అర్థాన్ని అవగాహన చేసుకుంటావు కాబట్టి; ఈ విజయంలో మాత్రమే నీవు సర్వశక్తిమంతుడి నీతిమంతమైన స్వభావాన్ని మరియు ఆయన అందమైన, మహిమగల ముఖాన్ని చూస్తావు కాబట్టి; ఈ విజయ కార్యములో మానవుడి మూలం గురించి తెలుసుకుంటావు మరియు మొత్తం మానవజాతి “శాశ్వత చరిత్ర” గురించి అర్థం చేసుకుంటావు కాబట్టి; ఈ విజయంలో నీవు మానవజాతి పూర్వీకులను మరియు మానవజాతి చెడిపోవడానికి సంబంధించిన మూలాన్ని అర్థం చేసుకుంటావు కాబట్టి; ఈ విజయంలో నీవు సంతోషం మరియు సమాధానంతో పాటు అంతులేని శిక్షను, క్రమశిక్షణను మరియు సృష్టికర్త నుండి ఆయన సృష్టించిన మానవాళికి అపవాదులను పొందుతావు కాబట్టి; ఈ విజయ కార్యములోనే నీవు దీవెనలతో పాటు మానవుడికి బాకీ ఉన్న విపత్తులను కూడా పొందుతావు కాబట్టి. ఇదంతా నీకున్న కాస్తంత విశ్వాసం వల్ల కాదా? నీవు వీటిని పొందాక నీ విశ్వాసం పెరగలేదా? నీవు విపరీతమైన మొత్తంలో పొందలేదా? నీ వు దేవుడి వాక్యమును వినడం మరియు దేవుడి జ్ఞానాన్ని చూడడమే కాకుండా, నీవు ఆయన కార్యపు ప్రతి దశను వ్యక్తిగతంగా అనుభవించావు. నీకు విశ్వాసం లేకపోతే, నీవు ఈ రకమైన శిక్ష లేదా ఈ రకమైన తీర్పును అనుభవించి ఉండేవాడివి కాదని నీవు అనవచ్చు. విశ్వాసం లేకుండా, సర్వశక్తిమంతుడి నుండి ఈ రకమైన శిక్షను లేదా సంరక్షణను పొందలేకపోవడమే కాకుండా, నీవు సృష్టికర్తను కలిసే అవకాశాన్ని కూడా శాశ్వతంగా కోల్పోతావని నీవు తెలుసుకోవాలి. మానవజాతి మూలాన్ని ఎన్నటికీ తెలుసుకోవు మరియు మానవ జీవితపు ప్రాముఖ్యతను కూడా నీవు ఎన్నటికీ అర్థం చేసుకోవు. నీ శరీరం మరణించి, నీ ఆత్మ వెళ్ళిపోయినప్పటికీ, మానవజాతిని సృష్టించిన తర్వాత సృష్టికర్త భూమిపై ఇంత గొప్ప కార్యము చేశాడనేది నీవు తెలుసుకోవడం మాట అటుంచి, నీవు ఇంకను సృష్టికర్త అన్ని కార్యములను అర్థం చేసుకోవు. ఆయన సృష్టించిన ఈ మానవజాతిలోని ఒక సభ్యుడిగా, నీవు అజ్ఞానంతో ఈవిధంగా అంధకారంలో పడిపోయి, నిత్య శిక్షను అనుభవించాలనుకుంటున్నావా? ఈనాటి శిక్ష మరియు తీర్పు నుండి నిన్ను నీవు వేరుపర్చుకుంటే, నీవు సాధించబోయేది ఏమిటి? ప్రస్తుతపు తీర్పు నుండి వేరుపడిన తర్వాత, ఈ కష్టతరమైన జీవితం నుండి నీవు తప్పించుకోగలవని అనుకుంటున్నావా? నీవు “ఈ ప్రదేశం” వదిలేస్తే, నీవు ఎదుర్కోబోయేది దయ్యం కలగజేసే బాధాకరమైన యాతన లేదా క్రూరమైన దురాచారం మాత్రమే అనేది నిజం కాదా? నీవు సహించలేని పగళ్లు మరియు రాత్రులను ఎదుర్కోవచ్చా? ఈరోజు నీవు ఈ తీర్పు నుండి తప్పించుకోవడం ద్వారా, నీవు ఈ భవిష్యత్తు యాతనను ఎప్పటికీ తప్పించుకోగలనని అనుకుంటున్నావా? నీ మార్గంలో వచ్చేది ఏమిటి? నిజంగా అది నీవు ఆశిస్తున్న షాంగ్రి—లా కాగలదా? నీవు ఇప్పుడు చేస్తున్నట్లు వాస్తవికత నుండి పారిపోవడం ద్వారా మాత్రమే భవిష్యత్తులో శాశ్వతమైన శిక్ష నుండి తప్పించుకోగలనని నీవు అనుకుంటున్నావా? ఈనాటి తర్వాత, నీవు ఇలాంటి అవకాశం మరియు ఇలాంటి ఆశీర్వాదం తిరిగి ఎప్పటికైనా పొందగలవా? నీ నెత్తిన విపత్తు వచ్చి పడినప్పుడు వాటిని నీవు పొందగలవా? సమస్త మానవజాతి విశ్రాంతిలోకి జారుకున్నప్పుడు నీవు వాటిని పొందగలవా? నీ ప్రస్తుతపు ఆనందకరమైన జీవితం మరియు సామరస్యంతో నిండిన నీ చిన్న కుటుంబం—ఇవి నీ భవిష్యత్తులోని శాశ్వత గమ్య స్థానానికి ప్రత్యామ్నాయం కాగలవా? నీకు నిజమైన విశ్వాసం ఉంటే, నీ విశ్వాసం కారణంగా నీవు చాలా ఎక్కువ సాధిస్తే, ఆ సాధించిందంతా ఒక సృష్టించబడిన జీవిగా—నీవు ఏమి పొందాలి మరియు మొదటగా నీకు ఏమి ఉండాలి అనేదే. నీ విశ్వాసానికి మరియు జీవితానికి అలాంటి విజయం కంటే ఏదీ ఎక్కువ ప్రయోజనకరం కాదు.

జయించబడిన వారిని దేవుడు ఏమి అడుగుతాడో, పరిపూర్ణులైన వారి పట్ల ఆయన ధోరణి ఏమిటో మరియు ప్రస్తుతం నీవు దేనిలోకి ప్రవేశించాలో, ఈరోజు నీవు అర్థం చేసుకోవాల్సిన అవసరం ఉంది. కొన్ని విషయాలను నీవు కొంచెం మాత్రమే అర్థం చేసుకోవాల్సి ఉంది. కొన్ని మార్మిక పదాలను నీవు జల్లెడ పట్టాల్సిన అవసరం లేదు; అవి జీవితానికి అంతగా సహాయపడవు మరియు వాటిని అలా త్వరితంగా చూడటం మాత్రమే అవసరం. ఆదాము మరియు హవ్వ మర్మాల వంటి రహస్యాలను నీవు చదవవచ్చు: అప్పుడు ఆదాము మరియు హవ్వ ఎలా ఉండేవారు మరియు ఈ రోజు దేవుడు ఏమి చేయాలనుకుంటున్నాడు లాంటి రహస్యాలు. మానవుడిని జయించడం మరియు పరిపూర్ణుడిగా చేయడంలో, దేవుడు మానవుడిని ఆదాము మరియు హవ్వల మార్గం లోనికి వెనక్కు తీసుకురావాలనుకుంటున్నాడని నీవు అర్థం చేసుకోవాలి. నీవు దేవుడి ప్రమాణాలను సాధించడానికి నీవు తప్పక పొందవలసిన పరిపూర్ణత స్థాయిని గురించి నీ హృదయంలో మంచి ఆలోచన ఉండాలి, ఆతర్వాత నీవు దానిని సాధించడానికి తప్పక కృషి చేయాలి. ఇది నీ ఆచరణకు సంబంధించినది మరియు ఇదే నీవు అర్థం చేసుకోవలసినది. ఈ విషయాలకు సంబంధించి దేవుడి మాటల ప్రకారం ఆచరించడానికి నీవు ప్రయత్నిస్తే సరిపోతుంది. నీవు “నేడు మానవజాతి ఈ స్థితికి రావడానికి లక్షలాది సంవత్సరాల చరిత్ర పట్టింది,” అని చదివినప్పుడు నీకు కుతూహలం కలుగుతుంది, కాబట్టి నీవు సోదరసోదరీమణుల నుండి సమాధానం తెలుసుకోవడానికి ప్రయత్నిస్తావు. “మానవజాతి అభివృద్ధి ఆరు వేల యేండ్ల వెల్తుందని దేవుడు చెప్పాడు, అవునా? ఈ వేలాది యేండ్లు అంటే ఏమిటి?” ఈ ప్రశ్నకు సమాధానం తెలుసుకోవడానికి ప్రయత్నించడం వలన కలిగే ప్రయోజనం ఏమిటి? దేవుడు వేలాది యేండ్లు లేదా లక్షలాది యేండ్లు స్వయంగా కార్యము చేస్తున్నాడా లేదా—నీవు దీనిని తెలుసుకోవాల్సిన అవసరం నిజంగా ఆయనకు ఉందా? ఒక సృష్టించబడిన జీవిగా నీవు తెలుసుకోవలసింది ఇది కాదు. నీవు ఇలాంటి మాటలను సంక్షిప్తంగా తెలుసుకోవడం మాత్రమే చెయ్యి, అంతేగాని అదేదో దార్శనికత అన్నట్లుగా అర్థం చేసుకోవడానికి ప్రయత్నించకు. ఈరోజు నీవు ఎందులోకి ప్రవేశించాలో తెలుసుకోవాలి మరియు అర్థం చేసుకోవాలి, ఆపైన నీకు దానిపై దృఢమైన పట్టు ఉండాలి. అప్పుడు మాత్రమే నీవు జయించబడతావు. పై విషయాన్ని చదివిన తర్వాత, నీలో ఒక సాధారణ ప్రతిస్పందన మాత్రమే ఉండాలి: దేవుడు ఆత్రుతతో మండిపోతున్నాడు, ఆయన మనల్ని జయించాలని, మహిమ పొందాలని మరియు సాక్ష్యం పొందాలని అనుకుంటున్నాడు, కాబట్టి మనం ఆయనకు ఎలా సహకరించాలి? ఆయన చేత సంపూర్ణంగా జయించబడటానికి మరియు ఆయనకు సాక్ష్యంగా మారడానికి మనం తప్పక ఏమి చేయాలి? దేవుడు మహిమ పొందేలా చేయడానికి మనం తప్పక ఏమి చేయాలి? స్వయంగా మనం సాతాను ఆధిపత్యంలో కాకుండా దేవుడి ఆధిపత్యంలో జీవించడానికి తప్పక ఏమి చేయాలి? దీనిని గురించే ప్రజలు ఆలోచిస్తూ ఉండాలి. మీలో ప్రతి ఒక్కరూ దేవుడి విజయపు ప్రాముఖ్యతను స్పష్టంగా అర్థం చేసుకోవాలి. అదే మీ బాధ్యత. ఈ స్పష్టత పొందిన తర్వాతనే మీకు ప్రవేశం లభిస్తుంది, మీరు కార్యపు ఈ దశను తెలుసుకుంటారు మరియు మీరు సంపూర్ణంగా విధేయులు అవుతారు. లేకపోతే, మీరు నిజమైన విధేయతను సాధించలేరు.


విజయ కార్యపు అంతర్గత సత్యము (2)

మీరు రాజుల వలె పరిపాలించాలని ఎదురుచూసేవారు, అయితే ఈ రోజుకూ మీరు ఇంకా దాన్ని పూర్తిగా వదలలేదు; మీరు ఇప్పటికీ రాజులవలె పరిపాలించాలనీ, పరలోకాన్ని పట్టుకోవాలనీ మరియు భూమికి తోడ్పాటు అందించాలనీ కోరుకుంటున్నారు. ఇప్పుడు, ఈ ప్రశ్న గురించి ఆలోచించండి: నీకు అలాంటి అర్హతలు ఉన్నాయా? మీరు పూర్తిగా బుద్దిహీనులు కాదా? మీరు కోరుకునేది మరియు మీ దృష్టి ఉంచేది వాస్తవికమైనదేనా? మీరు సాధారణ మానవత్వాన్ని కూడా పొందలేదు—ఇది దయనీయమైన పరిస్థితి కాదా? కాబట్టి, నేను ఈరోజు జయించిన వారిగా ఉండడం గూర్చి, సాక్ష్యమిచ్చువారుగా ఉండడం గూర్చి, మీ సామర్థ్యాన్ని మెరుగుపరచడం గూర్చి మరియు పరిపూర్ణముగా చేయబడిన మార్గంలో ప్రవేశించడం గురించి మాత్రమే మాట్లాడుతాను గానీ మరింకేమీ మాట్లాడను. కొంతమంది నిష్కల్మషమైన సత్యము విషయమై విసుగు చెందుతారు, వారు ఈ సాధారణ మానవత్వం, ప్రజల సామర్థ్యాన్ని మెరుగుపరచడం గురించి మాట్లాడటం చూసినప్పుడు, వారు ఆయిష్టంగా ఉంటారు. సత్యాన్ని ప్రేమించని వారిని పరిపూర్ణులుగా చేయడం అంత సులువు కాదు. మీరు ఈ రోజు ప్రవేశించి, దేవుడి చిత్తం ప్రకారం అంచెలంచెలుగా పనిచేసినంత కాలం, నీవు వెలివేయబడగలవా? చైనా ప్రధాన భూభాగంలో దేవుడు ఎంతో కార్యము చేసిన తరువాత—అంత గొప్ప స్థాయి కార్యము జరిగిన తర్వాత, ఆయన ఎన్నో మాటలు చెప్పిన తర్వాత, ఆయన సగ భాగములో వదిలేస్తాడా? ఆయన ప్రజలను అగాథములోనికి నడిపిస్తాడా? ఈ రోజు కీలక అంశం ఏమిటంటే, మీరు మనిషి గుణగణాలను తప్పక తెలుసుకోవాలి, మీరు దేనిలోకి ప్రవేశించాలో తప్పక తెలుసుకోవాలి; మీరు జీవములోనికి ప్రవేశించడమును గూర్చి మరియు స్వభావంలో మార్పులు కలుగుటను గూర్చి, వాస్తవంగా జయించబడినవారుగా ఎలా ఉండాలి మరియు దేవునికి పూర్తిగా ఎలా విధేయత చూపాలి, దేవునికి అంతిమ సాక్ష్యం ఎలా ఇవ్వాలి మరియు మరణించేంత వరకు విధేయతను ఎలా కలిగియుండాలి అనే విషయాల గురించి మీరు తప్పక మాట్లాడాలి. నీవు ఈ విషయాలపై తప్పక దృష్టి పెట్టాలి మరియు ముందుగా అవాస్తవికమైన లేదా అప్రధానమైన వాటిని పక్కన పెట్టాలి మరియు వాటిని ఉపేక్షించాలి. ఈ రోజు, ఎలా జయించబడాలో నీవు అవగాహన కలిగియుండాలి మరియు ప్రజలు జయించిన తరువాత వారు ఎలా ప్రవర్తించాలో కూడా నీవు తెలుసుకోవాలి. నీవు జయించబడ్డావని నీవు చెప్పవచ్చు, కానీ నీవు మరణించేంతవరకు విధేయత చూపగలవా? అవకాశాలు ఏవైనా ఉన్నాయా లేవా అనే దానితో సంబంధం లేకుండా నీవు తప్పక చివరి వరకు అనుసరించగలగాలి మరియు ఏ పరిస్థితిలోనైనా తప్పక నీవు దేవుడిపై విశ్వాసాన్ని కోల్పోకూడదు. అంతిమంగా, నీవు సాక్ష్యములో రెండు విషయాలను తప్పక సాధించాలి: యోబు ఇచ్చిన సాక్ష్యం ఏమనగా మరణించేంత వరకు విధేయత చూపడం; మరియు పేతురు ఇచ్చిన సాక్ష్యం ఏమనగా దేవుడి సర్వోన్నత ప్రేమ. ఒక విషయంలో, నీవు తప్పక యోబు లాగా ఉండాలి: అతను అన్ని భౌతిక సంపదలను కోల్పోయాడు మరియు విపరీతమైన శారీరక బాధను పొందాడు, అయినా అతను యెహోవా నామాన్ని వదిలి పెట్టలేదు. ఇది యోబు ఇచ్చిన సాక్ష్యం. పేతురు మరణించేంత వరకు దేవుడిని ప్రేమించగలిగాడు. సిలువ వేయబడినప్పుడు మరియు తన మరణాన్ని ఎదుర్కొన్నప్పుడు కూడా అతను దేవుణ్ణి ప్రేమించాడు; అతను తన సొంత అవకాశాల గురించి యోచించలేదు లేదా అందమైన ఆశలను లేదా మితిమీరిన ఆలోచనలను అనుకరించలేదు మరియు అతను దేవుణ్ణి ప్రేమించడాన్ని మరియు దేవుని నిర్వహణ కార్యములన్నిటికి విధేయుడై ఉండటాన్ని మాత్రమే కోరుకున్నాడు. నీవు సాక్ష్యమిచ్చావని భావించబడటానికి ముందు, నీవు జయించబడిన తర్వాత పరిపూర్ణుడిగా మారడానికి ముందు నీవు తప్పక కలిగియుండవలసిన ప్రమాణం ఇలాగే ఉంటుంది. ఈనాడు, ప్రజలకు తమ సొంత గుణగణాలను గూర్చి మరియు స్థితిని గూర్చి నిజంగా తెలిసి ఉంటే, వారు ఇప్పటికీ తమకుండే అవకాశాలను మరియు ఆశలను కోరుకుంటారా? నీవు తెలుసుకోవలసింది ఇదే: దేవుడు నన్ను పరిపూర్ణుడిగా చేసినా చేయకపోయినా, నేను తప్పక దేవుడిని అనుసరించాలి; ఇప్పుడు ఆయన చేసే ప్రతి ఒక్కటీ మంచిది, మరియు నా కోసమే చేసియున్నాడు. తద్వారా మన స్వభావం మారుతుంది మరియు మనకు మనమే సాతాను ప్రభావమును నుండి విడిపించుకుంటాం, మనం అశుద్ధమైన భూమిలో పుట్టినప్పటికీ, అశుద్ధతను అంటించుకోకుండా మనముండవచ్చు, అశుద్ధత మరియు సాతాను ప్రభావాన్ని విదుల్చుకొని, దానిని వెనకాలకు నెట్టివేయవచ్చు. నిజమే, నీ నుండి కావలసినది ఇదే, కానీ ప్రజలు విధేయులై ఉండటానికి సంకల్పమును కలుగజేసేలా మరియు దేవుని నిర్వహణ కార్యములన్నిటికీ సమర్పించుకునేలా చేసే విజయం మాత్రమే దేవునికి కావలసినది. ఈ విధంగా, విషయాలు పూర్తిచేయబడతాయి. ఈనాడు, అత్యధిక ప్రజలు ఇప్పటికే జయించబడ్డారు, అయినా వారిలో తిరుగుబాటుతనం మరియు అవిధేయత ఇంకా ఉంది. ప్రజల నిజమైన స్థాయి ఇప్పటికీ మరీ సంకుచితంగానే ఉంటుంది, వారు నిరీక్షణలు మరియు అవకాశాలు కలిగియుంటే మాత్రమే వారు పూర్తి శక్తితో ఉరకలెత్తగలరు; నిరీక్షణలు మరియు అవకాశాలు లేకపోవడంవల్ల, వారు ప్రతికూలంగా మారతారు మరియు వారు దేవుణ్ణి వదిలేయాలని కూడా ఆలోచిస్తారు. అంతేగాకుండా, ప్రజలకు సాధారణ మానవత్వంతో జీవించాలనే గొప్ప కోరిక ఉండదు. ఇది ఆమోదయోగ్యం కాదు. కాబట్టి, నేను విజయం గురించి ఇంకా తప్పక మాట్లాడాలి. వాస్తవానికి, విజయం సంభవించిన సమయంలోనే పరిపూర్ణత సంభవిస్తుంది: నీవు జయించబడినప్పుడే పరిపూర్ణునిగా చేసే మొదటి ప్రభావాలన్నిటినీ పొందుకొనియుంటావు. జయించబడినవానిగాను మరియు పరిపూర్ణుడిగా తయారు చేయబడినవానిగాను ఉండుటకు మధ్య వ్యత్యాసం ఉందంటే, అది ప్రజలలో ఉన్నటువంటి స్థాయిని బట్టియే ఉంటుంది. పరిపూర్ణులనుగా తయారు చేయబడటానికి మొదటి అడుగు జయించబడినవారుగా ఉండడమే, దానర్థం వారు పూర్తిగా పరిపూర్ణులుగా చేయబడ్డారని కాదు లేదా వారిని దేవుడు పూర్తిగా తన ఆధీనంలోకి తీసుకున్నాడని నిరూపించడం కాదు. ప్రజలు జయించబడిన తర్వాత, వారి స్వభావంలో కొన్ని మార్పులు కలుగుతాయి, కానీ అలాంటి మార్పులు దేవుడు పూర్తిగా ఆధీనం చేసుకున్న వ్యక్తులలోని మార్పుల కంటే చాలా తక్కువగా ఉంటాయి. అయితే ఈ రోజు ప్రజలను జయించడం, వారిని పరిపూర్ణులనుగా చేయడం అనే ప్రథమ కార్యము జరిగింది మరియు నువ్వు విజయాన్ని సాధించకపోయినట్లయితే, నీవు పరిపూర్ణుడిగా చేయబడడానికి మరియు దేవుడిచే పూర్తిగా ఆధీనంలోకి తీసుకోబడటానికి వేరే మార్గం ఏదీ లేదు. నీవు కేవలం శిక్ష మరియు తీర్పుకు సంబంధించిన కొన్ని మాటలను మాత్రమే పొందుతావు, కానీ అవి నీ హృదయాన్ని పూర్తిగా మార్చలేవు. ఆ విధంగా నీవు తొలగించబడినవారిలో ఒకడివి అవుతావు; ఇది బల్లపై ఉండే దివ్యమైన విందు భోజనాన్ని తినకుండా ఊరకే చూడటం కంటే పెద్ద వ్యత్యాసం ఏమీ కాదు. ఇది నీకు శొచనీయమైన సన్నివేశంగా అనిపించడం లేదా? కాబట్టి నీవు తప్పక మార్పులను కోరుకోవాలి: అది జయించబడటమైనా లేదా పరిపూర్ణుడిగా చేయబడటమైనా, ఈ రెండూ నీలో మార్పులు ఉన్నాయా మరియు నీలో విధేయత ఉందా లేదా అనేవాటికి సంబంధించి ఉంటాయి మరియు నీవు దేవుని మెప్పుకు గురి కాగలవా లేదా అనేదాన్ని ఇది నిర్ణయిస్తుంది. “జయించబడడం” మరియు “పరిపూర్ణుడిగా చేయబడటం” మరియు దేవుడి మీద నీ ప్రేమ ఎంత నిష్కల్మషమైనది అనేవి మార్పు మరియు విధేయత స్థాయి మీద మాత్రమే ఆధారపడి ఉంటాయని తెలుసుకోండి. ఈ రోజు కావలసింది ఏమిటంటే, నీవు పూర్తి పరిపూర్ణుడిగా తయారు చేయబడాలి, కానీ ముందుగా నీవు తప్పక జయించబడాలి, అంటే దేవుని శిక్ష మరియు ఆయన తీర్పు గురించి తగినంత జ్ఞానం, అనుసరించడానికి విశ్వాసం నీకు ఉండాలి మరియు నీవు మార్పును కోరుకునే మరియు దేవుడి గురించి జ్ఞానాన్ని కోరుకునే వాడివై ఉండాలి. అప్పుడే నీవు పరిపూర్ణతను కోరుకునే వాడివవుతావు. మీరు పరిపూర్ణులుగా తయారు చేయబడుతున్న క్రమంలో మీరు జయించబడతారనీ మరియు జయించబడుతున్న క్రమంలో మీరు పరిపూర్ణులుగా మార్చబడతారనీ మీరు అర్థం చేసుకోవాలి. ఈ రోజు, నీవు పరిపూర్ణునిగా తయారు చేయబడటాన్ని లేదా నీ బాహ్య స్వభావములో మార్పులను మరియు నీ సామర్థ్యంలో మెరుగుదలలను కోరుకోవచ్చు, కానీ నీవు అర్థం చేసుకోగలిగిన ప్రాముఖ్యమైన విషయం ఏమిటంటే, ఈ రోజు దేవుడు చేసే ప్రతి కార్యానికి అర్థం ఉంది మరియు వాటి ద్వారా ప్రయోజనం ఉందని నీవు అర్థం చేసుకోవాలి: ఇలా అర్థం చేసుకున్నప్పుడు, అపవిత్రమైన భూమిలో జన్మించిన నిన్ను అపవిత్రత నుండి తప్పించుకోవడానికి మరియు దానిని విదిల్చివేయడానికి నీకు వీలు కల్పిస్తుంది, ఇది సాతాను ప్రభావాన్ని అధిగమించడానికి మరియు సాతాను చీకటి ప్రభావాన్ని వదిలివేసి ముందుకు సాగడానికి నీకు వీలు కల్పిస్తుంది. ఈ విషయాలపై దృష్టి సారించడం ద్వారా, ఈ అపవిత్రమైన భూమిలో నీవు రక్షించబడతావు. అంతిమంగా, ఏ సాక్ష్యం ఇవ్వమని నీవు కోరబడతావు? నీవు అపవిత్రమైన భూమిలో జన్మించావు కానీ మళ్లీ ఎప్పుడూ అపవిత్రత సోకకుండా, సాతాను ఆధిపత్యం క్రింద జీవీస్తున్నప్పటికిని, నీవు సాతాను ప్రభావానికి లోను కాకుండా, సాతాను నిన్ను ఆధీనంలోకి తీసుకోకుండా లేదా వేధించకుండా మరియు సర్వశక్తిమంతుడి చేతిలో జీవించడానికి పరిశుద్ధుడుగా మారగలవు. ఇదే సాక్ష్యం, మరియు సాతానుతో జరిగించే యుద్ధములో విజయము పొందామనుటకు ఇదే నిరూపణ. నీవు సాతానును విడిచిపెట్టగలవు, నీవు జీవించే జీవితములో సాతాను స్వభావాలను ఇకపై ఎప్పుడూ నీవు బహిర్గతము చేయవు, దానికి బదులుగా దేవుడు మానవుడిని సృష్టించినప్పుడు మానవుడు ఏమి పొందాలని ఆయన కోరుకున్నాడో దానిలో జీవిస్తావు; సాధారణ మానవత్వం, సాధారణ జ్ఞానం, సాధారణ అంతర్దృష్టి, దేవుణ్ణి ప్రేమించాలనే సాధారణ సంకల్పం మరియు దేవునిపట్ల నమ్మకత్వము. దేవుడు సృష్టించిన జీవి ఇచ్చే సాక్ష్యం ఇలాగే ఉంటుంది. అప్పుడు నీవు, “మేము అపవిత్ర భూమిలో జన్మించాము, కానీ దేవుని రక్షణ వలన, ఆయన నాయకత్వం వలన మరియు ఆయన మమ్మల్ని జయించినందున, మేము సాతాను ప్రభావం నుండి తప్పించుకున్నాము. ఈ రోజు మేము విధేయులై ఉండగలగటం కూడా దేవుడిచే జయించబడటం యొక్క ప్రభావమే, ఇది మేము మంచి వారమనో లేదా మేము దేవుణ్ణి సహజంగా ప్రేమించినందునో కాదు. దేవుడు మమ్మల్ని ఎంచుకున్నాడు కాబట్టి మరియు మమ్మల్ని ముందుగానే నిర్ణయించాడు కాబట్టి, ఈ రోజు మేము జయించబడ్డాము, ఆయనకు సాక్ష్యం ఇవ్వగలుగుతున్నాము మరియు ఆయనను సేవించగలుగుతున్నాము; అలాగే, ఆయన మమ్మల్ని ఎంచుకున్నాడు మరియు రక్షించాడు కాబట్టి, మేము సాతాను ఆధిపత్యం నుండి రక్షింపబడ్డాము మరియు విముక్తి పొందాము మరియు యెఱ్ఱని మహాఘటసర్పము యొక్క దేశంలో మేము అపవిత్రతను వదిలివేసి, పరిశుద్ధులము అవుచున్నాము” అని చెప్తావు. అంతేగాకుండా, నీవు బాహ్యంగా జీవించే విధానం నీవు సాధారణ మానవత్వాన్ని కలిగి ఉన్నావని, నీవు చెప్పేదానికి అర్ధం ఉందని మరియు నీవు ఒక సాధారణ వ్యక్తిలాగా జీవిస్తున్నావని చూపిస్తుంది. ఇతరులు నిన్ను చూసినప్పుడు, నిన్ను వారు “ఇది యెఱ్ఱని మహాఘటసర్పము ప్రతిబింబం కాదా?” అని అనుకునేలా నీవు చేయకూడదు. సహోదరీల ప్రవర్తన సహోదరికి తగినట్లు లేదు, సహోదరుల ప్రవర్తన సహోదరునికి తగినట్లు లేదు మరియు పరిశుద్ధులకు తగిన హుందాతనం నీకు లేదు. అప్పుడు ప్రజలు, “వారు మోయాబు వారసులని దేవుడు చెప్పడంలో ఆశ్చర్యమేమీ లేదు, ఆయన చెప్పింది అక్షరాలా నిజం!” అని అంటారు. “మీరు మోయాబు వారసులని దేవుడు చెప్పినప్పటికీ, మీరు జీవిస్తున్న దాని ప్రకారం మీరు సాతాను ప్రభావాన్ని వదిలివేసినట్లు రుజువైంది; ఆ విషయాలు ఇంకా మీలోపల ఉన్నప్పటికీ, మీరు వాటిని తిరస్కరించగలిగారు, కాబట్టి మీరు పూర్తిగా జయించబడ్డారని ఇది చూపుతుంది” అని మిమ్మల్ని చూసి ప్రజలు అంటారు. “మేము మోయాబు వారసులము అనడం నిజమే, కానీ మమ్మల్ని దేవుడు రక్షించాడు, గతంలో మోయాబు వారసులను ఇశ్రాయేలు ప్రజలు విడిచిపెట్టి, శపించి, అన్యుల మధ్య నుండి బహిష్కరించినప్పటికీ, ఈనాడు దేవుడు మమ్మల్ని రక్షించాడు. మేము ప్రజలందరిలో భ్రష్టుపట్టినవారము అనేది నిజం, ఇది దేవుడు నిశ్చయించినది, ఇది వాస్తవం మరియు ఇది ఎవరూ కాదనలేనిది. కానీ ఈనాడు మేము ఆ ప్రభావాన్ని తప్పించుకున్నాం. మేము మా పూర్వీకులను ద్వేషిస్తాము మరియు దేవుడి చిత్తం ప్రకారం నడుచుకుంటూ, మా నుండి ఆయన కోరిన వాటిని సాధిస్తూ మరియు దేవుడి చిత్తం యొక్క సంతృప్తిని పొందుతూ మా పూర్వీకులను తిరస్కరించడానికి, మా పూర్వీకులను పూర్తిగా త్యజించడానికి మరియు దేవుడి ఏర్పాట్లన్నింటినీ అనుసరించడానికి మేము సిద్ధంగా ఉన్నాము. మోయాబు దేవునికి నమ్మకద్రోహం చేశాడు, అతడు దేవుని చిత్తం ప్రకారం నడుచుకోలేదు మరియు అతడు దేవునిచే ద్వేషించబడ్డాడు. కానీ మనం దేవుని హృదయాన్ని జాగ్రత్తగా పట్టించుకోవాలి మరియు ఈ రోజు మనం దేవుడి చిత్తాన్ని అర్థం చేసుకున్నాము కాబట్టి, మనం దేవునికి నమ్మకద్రోహం చేయలేము మరియు మనం తప్పక మన పూర్వీకులను త్యజించాలి!” అని జయించబడిన మరియు రక్షించబడిన మీరందరూ చెప్తారు. ఇంతకు ముందు నేను యెఱ్ఱని మహాఘటసర్పమును త్యజించడం గురించి మాట్లాడాను మరియు ఈనాడు, ప్రధానంగా ప్రజల పాత పూర్వీకులను త్యజించడం గురించి మాట్లాడుతున్నాను. ఇది ప్రజల విజయానికి ఒక సాక్ష్యం, ఈరోజుకు నీవు ఎలా ప్రవెశించావన్నదానితో సంబంధం లేకుండా, ఈ విషయానికి సంబంధించి మీ సాక్ష్యం కొరత కలిగి ఉండకూడదు. 

ప్రజల సామర్థ్యం మరీ తక్కువ, వారిలో సాధారణ మానవత్వం మరీ ఎక్కువగా లోపించింది, వారి ప్రతిస్పందనలు మరీ నెమ్మదిగా, మరీ మందకొడిగా ఉన్నాయి, సాతాను భ్రష్టత్వము వారిని మొద్దుబారిన వారిగాను మరియు తెలివితక్కువ వారిగాను తయారు చేసింది, వారు ఒకటి లేదా రెండు యేండ్లలో పూర్తిగా మారలేకపోయినా, వారిలో సహకరించడానికి సంకల్పాన్ని కలిగియుండాలి. ఇది సాతాను యెదుట కలిగియుండే సాక్ష్యం అని కూడా చెప్పవచ్చును. ఈనాటి సాక్ష్యం, ప్రస్తుత విజయం యొక్క కార్యము సాధించిన ప్రభావం, అలాగే భవిష్యత్తులో అనుసరించే వారికి ఒక మాదిరి మరియు ఆదర్శం. భవిష్యత్తులో, అన్ని దేశాలకు ఇది విస్తరిస్తుంది; చైనాలో జరిగిన కార్యము అన్ని దేశాలకు వ్యాపిస్తుంది. ప్రపంచ ప్రజలందరిలో మోయాబు వారసులు అత్యల్పులు. “హాము వారసులు అందరికంటే అత్యల్పులు కాదా?” అని కొంత మంది అడుగుతారు. యెఱ్ఱని మహాఘటసర్పము సంతానం మరియు హాము వారసులకు మధ్యన భిన్నమైన ప్రాతినిధ్య ప్రాముఖ్యత ఉంది మరియు హాము సంతాన విషయం వేరు: వారు ఎలా శపించబడ్డారనే విషయంతో సంబంధము లేకుండా, వారు ఇప్పటికీ నోవహు సంతానమే; అదే, మోయాబు మూలాలు పవిత్రమైనవి కావు: మోయాబు వ్యభిచారం నుండి వచ్చాడు మరియు తేడా ఇందులోనే ఉంది. ఇద్దరూ శపించబడినప్పటికీ, వారి స్థితులు ఒకేలా లేవు, కాబట్టే మోయాబు వారసులు ప్రజలందరిలో అత్యల్పులు–మరియు ప్రజలందరిలో అత్యల్పులను జయించడం కన్నా విశ్వసించదగిన వాస్తవం మరొకటి ఉండదు. అంత్యకాలపు కార్యము నియమాలన్నింటినీ అతిక్రమిస్తుంది మరియు నీవు శపించబడ్డావా లేదా శిక్షించబడ్డావా అనే దానితో సంబంధం లేకుండా, నీవు నా కార్యానికి తోడ్పడినంత కాలం మరియు ఈనాటి విజయం యొక్క కార్యానికి ప్రయోజనం చేకూర్చినంత కాలం మరియు నీవు మోయాబు వారసుడివైనా లేదా యెఱ్ఱని మహాఘటసర్పము సంతతి అయినా, కార్యపు ఈ దశలో నీవు దేవుడు సృష్టించిన జీవి విధిని నిర్వర్తించగలిగినంత కాలం మరియు నీవు చేయగలిగినంత అత్యుత్తమంగా చేసినంత కాలం, తగిన ప్రభావం సాధించబడుతుంది. నీవు యెఱ్ఱని మహాఘటసర్పము సంతతి మరియు నీవు మోయాబు వారసుడివి; మొత్తం మీద, రక్త మాంసములు కలిగిన ప్రతీది దేవుడు సృష్టించిన జీవులే మరియు సృష్టికర్త ద్వారా తయారు చేయబడినవారే. నీవు దేవుడు సృష్టించిన జీవివి, నీకు ఎలాంటి ఎంపిక ఉండకూడదు మరియు ఇది నీ విధి. నిజమే, ఈనాడు సృష్టికర్త కార్యము సమస్త విశ్వం వైపు నిర్దేశించబడింది. నీవు ఎవరి వారసుడివైనా, అన్నింటినీ మించి నీవు దేవుడు సృష్టించిన జీవులలో ఒకడివి, మోయాబు వారసులైన మీరు దేవుడు సృష్టించిన జీవులలో భాగమే, ఉన్న తేడా అంతా మీకు తక్కువ విలువ ఉండటంలోనే ఉంది. ఈనాడు, దేవుడి కార్యము అన్ని జీవుల మధ్య కొనసాగించబడుతూ సమస్త విశ్వాన్ని లక్ష్యం చేసుకుంది కాబట్టి, తన కార్యమును చేయడానికి సృష్టికర్తకు ఏ వ్యక్తులనైనా, విషయాలనైనా లేదా వస్తువులనైనా ఎంచుకునే స్వేచ్ఛ ఉంది. నీవు ఏ వంశం నుండి వచ్చావనే దాన్ని ఆయన పట్టించుకోడు; నీవు ఆయన సృష్టిలోని జీవులలో ఒకరుగా ఉన్నంత కాలం, ఆయన కార్యమునకు–విజయం యొక్క కార్యము మరియు సాక్ష్యం–నీవు ఉపయోగపడేలా ఉన్నంత కాలం–ఆయన ఎలాంటి సంకోచం లేకుండా నీలో తన కార్యాన్ని కొనసాగిస్తాడు. ఇది ప్రజల సాంప్రదాయక ఆలోచనలను చెదరగొడుతుంది, అంటే దేవుడు అన్యుల మధ్య, ప్రత్యేకించి శపించబడిన మరియు అల్పులైన వారి మధ్య పని చేయడనే ఆలోచనలను చెదరగొడుతుంది; శపించబడినవారి విషయములోనైతే, వారి నుండి వచ్చిన భవిష్యత్తు తరాలన్నీ రక్షణకు ఎటువంటి అవకాశం లేకుండా శాశ్వతంగా శపించబడతారు; దేవుడు పరిశుద్ధుడు గనుక ఎప్పటికీ అన్యుల దేశంలో దిగి కార్యము చేయడు, మరియు అపవిత్రమైనభూమిలో ఎప్పుడూ అడుగు పెట్టడు. అంత్య దినాలలో జరిగే దేవుని కార్యము ద్వారా ఈ ఆలొచనలన్నీ పటాపంచలు అయిపోయాయి. దేవుడు సమస్త జీవులకు దేవుడని, ఆయన భూమ్యాకాశములు మరియు సమస్తంపై ఆధిపత్యం కలిగి ఉన్నాడని మరియు ఇశ్రాయేలు ప్రజలకు మాత్రమే దేవుడు కాదని తెలుసుకోండి. కాబట్టి, చైనాలోని ఈ కార్యమునకు అత్యంత ప్రాముఖ్యత ఉంది మరియు ఇది అన్ని దేశాల మధ్య వ్యాపించదా? భవిష్యత్తుకు సంబంధించిన గొప్ప సాక్ష్యం కేవలం చైనాకు మాత్రమే పరిమితం కాదు; దేవుడే నిన్ను జయిస్తే, దయ్యాలు ఒప్పుకోగలవా? వాటికి జయించబడటం గూర్చి లేదా దేవుడి గొప్ప శక్తిని గూర్చి అర్థం కాదు మరియు విశ్వమంతటా దేవుడు ఎంచుకున్న ప్రజలు ఈ కార్యపు అంతిమ ప్రభావాలను చూసినప్పుడు మాత్రమే జీవులన్నీ జయించబడతాయి. మోయాబు వారసుల కంటే వెనుకబడ్డవారు లేదా చెడిపోయిన వారు ఎవరూ లేరు. దేవుడిని అంగీకరించని లేదా దేవుడు ఉన్నాడని విశ్వసించని అత్యంత చెడిపోయిన ఈ ప్రజలే జయించబడగలిగితే మరియు తమ నోళ్లతో దేవుడిని అంగీకరించి, ఆయనను స్తుతించి, ఆయనను ప్రేమించగలిగితే, ఇది విజయానికి సాక్ష్యం అవుతుంది. మీరు పేతురు కానప్పటికీ, మీరు పేతురు ప్రతిబింబంగా జీవిస్తున్నారు, మీరు పేతురు మరియు యోబు సాక్ష్యం పొందుకొనగలరు మరియు ఇది అత్యంత గొప్ప సాక్ష్యం. చిట్టచివరకు నీవు ఇలా అంటావు: “మేము ఇశ్రాయేలీయులము కాదు, త్యజించబడిన మోయాబు వారసులం, మేము పేతురు కాదు, అతని సామర్థ్యానికి మేము సరికాము లేదా మేము యోబు కాదు మరియు దేవుడి కోసం బాధలు సహించాలని మరియు తనను తాను దేవుడికి అంకితం చేసుకోవాలనుకున్న పౌలు సంకల్పంతో మమ్మల్ని పోల్చలేము కూడా, మేము చాలా వెనుకబడ్డ వారిమి, కాబట్టి దేవుడి ఆశీర్వాదాలను పొందేందుకు మేము అనర్హులము. అయినప్పటికీ, ఈనాడు దేవుడు మమ్మల్ని ఉద్ధరించాడు; కాబట్టి మేము తప్పక దేవుడిని సంతృప్తి పరచాలి, మాకు తగినంత సామర్థ్యం లేదా అర్హతలు లేకపోయినప్పటికీ, మేము దేవుడిని సంతృప్తిపరచడానికి సిద్ధంగా ఉన్నాము–మాకు ఈ సంకల్పం ఉంది. మేము మోయాబు వారసులము మరియు మేము శపించబడ్డాము. ఇది దేవుడి నిర్ణయము మరియు మేము దానిని మార్చలేము, కానీ మా జీవనము, మా జ్ఞానము మారగలదు మరియు మేము దేవుడిని సంతృప్తిపరచడానికి నిశ్చయించుకున్నాము.” నీకు ఈ సంకల్పం ఉన్నప్పుడు, నీవు జయించబడినట్లు సాక్ష్యమిచ్చావని ఇది రుజువు చేస్తుంది.


విజయ కార్యపు అంతర్గత సత్యము (3)

విజయ కార్యపు ఉద్దేశిత ప్రభావమనేది అన్నింటినీ మించి, మానవ దేహం ఇకపై తిరుగుబాటు చేయకుండా చేయడమే; అంటే, మానవుని మనస్సు దేవుడి గురించి నూతన జ్ఞానాన్ని పొందేలా, మానవ హృదయం పూర్తిగా దేవుడి పట్ల విధేయత చూపేలా మరియు మానవుడు దేవుడి కోసమే ఉండాలా చేయడమే. ప్రజల స్వభావం లేదా దేహం మారినంతమాత్రాన వారు జయించబడినట్లు లెక్కించబడరు; మానవుని ఆలోచన, మానవుని చైతన్యం మరియు మానవుని ఇంద్రియ జ్ఞానం మారినప్పుడు, అంటే నీ సమస్త మానసిక ధోరణి మారినప్పుడు—అప్పుడే నీవు దేవుడిచే జయించబడిన వాడివి అవుతావు. నీవు విధేయతతో ఉండాలని నిర్ణయించుకున్నప్పుడు మరియు నూతన మనస్తత్వాన్ని అలవర్చుకున్నప్పుడు, నీవు ఇకపై నీ సొంత ఆలోచనలు లేదా ఉద్దేశాలను దేవుడి వాక్కులు మరియు కార్యములోనికి తీసుకురానప్పుడు, నీ మెదడు మామూలుగా ఆలోచించగలిగినప్పుడు—అనగా, నీవు హృదయపూర్వకంగా దేవుడి కోసం ప్రయాస పడగలిగినప్పుడు—అప్పుడు, నీవు పూర్తిగా జయించబడిన వ్యక్తివి అవుతావు. మతంలో, అనేకమంది తమ జీవితాంతం ఎన్నో బాధలు పడతారు: వారు తమ దేహాలను అణచివేస్తారు, తమ శిలువను మోస్తారు మరియు వారు మరణం అంచుకు చేరుకున్నప్పుడు కూడా బాధపడుతూ మరియు సహిస్తూనే ఉంటారు! కొందరు వారు చనిపోయే రోజు ఉదయం కూడా ఉపవాసం చేస్తున్నారు. జీవితాంతం వారు మంచి ఆహారాన్ని, దుస్తులను తమకు తామే నిరాకరించుకొని, బాధలు సహించడంపై మాత్రమే దృష్టి పెడుతున్నారు. వారు తమ దేహాన్ని అణచివేయగలరు మరియు వారి దేహాన్ని పరిత్యజించగలరు. బాధలను సహించడానికి వారికున్న స్ఫూర్తి అభినందనీయం. కానీ వారి ఆలోచనలు, వారి ఉద్దేశాలు, వారి మానసిక ధోరణి మరియు వారి పాత స్వభావం నిజంగా కొద్దిగా కూడా మార్చబడలేదు. వారికి తమను గూర్చి తమకు ఎలాంటి నిజమైన జ్ఞానం లేదు. దేవుడి గురించి వారి మనస్సులో ఉన్న రూపం సాంప్రదాయకమైన ఒక అస్పష్టమైన దేవుడు మాత్రమే. దేవుడి కోసం బాధలు సహించాలనే వారి సంకల్పం వారి ఉత్సాహం మరియు వారి మంచి మానవత్వపు స్వభావం నుండి వచ్చింది. వారు దేవుడిని విశ్వసించినప్పటికీ, వారు ఆయనను అర్థం చేసుకోవడం గానీ లేదా ఆయన చిత్తాన్ని తెలుసుకోవడం గానీ చేయరు. వారు దేవుడి కోసం కేవలం పని చేస్తారు మరియు గుడ్డిగా బాధలు సహిస్తారు. వారు వివేచనకు ఎలాంటి విలువ ఇవ్వరు, వారి సేవ దేవుడి చిత్తాన్ని నెరవేరుస్తున్నట్లు దృఢపర్చుకోవడానికి నిజానికి ఎలాంటి శ్రద్ధ చూపరు మరియు దేవుడి జ్ఞానాన్ని ఎలా సాధించాలో వారికి అతి కొద్దిగానే తెలుసు. వారు సేవించే దేవుడు ఆయన సహజ స్వరూపంలో ఉన్న దేవుడు కాదు, ఆయన వారు ఊహించుకున్న దేవుడు, వారు కేవలం విన్న లేదా కేవలం పురాణ రచనలలో చదివిన దేవుడు. అప్పుడు వారు దేవుడి కోసం బాధలు సహించడానికి తమ బలమైన ఊహలను మరియు దైవభక్తిని ఉపయోగిస్తారు మరియు దేవుడు చేయాలనుకునే కార్యాన్ని చేపడతారు. వారి సేవ మరీ తప్పైనది, ఎంతగా అంటే వారిలో ఏ ఒక్కరూ వ్యవహారికంగా దేవుడి చిత్తం ప్రకారం నిజంగా సేవ చేయలేరు. వారు ఎంత సంతోషంగా బాధలు సహిస్తున్నారనే దానితో సంబంధం లేకుండా, సేవ పట్ల వారి అసలైన దృష్టికోణం మరియు దేవుడి గురించి వారి మనస్సులో ఉన్న రూపం మారలేదు, ఎందుకంటే వారు దేవుడి తీర్పు, శిక్ష, శుద్ధీకరణ మరియు పరిపూర్ణతను పొందలేదు మరియు సత్యాన్ని ఉపయోగించి ఎవరూ వారికి మార్గనిర్దేశం చేయలేదు. రక్షకుడైన యేసును వారు విశ్వసించినప్పటికీ, వారిలో ఎవరూ రక్షకుడిని ఎప్పుడూ చూడలేదు. పురాణాలు మరియు అక్కడ ఇక్కడ విన్నదాని ద్వారా మాత్రమే వారికి ఆయన గురించి తెలుసు. ఫలితంగా, వారి సేవ అనేది ఒక అంధుడు తన సొంత తండ్రికి సేవ చేస్తున్నట్లుగా కళ్ళు మూసుకుని అనాలోచితంగా చేసే సేవ కంటే ఎక్కువేమీ కాదు. అలాంటి సేవతో అంతిమంగా ఏమి సాధించగలము? దానిని ఎవరు ఆమోదిస్తారు? తొలి నుండి తుది వరకు, వారి సేవ యావత్తు ఒకేలా ఉంటుంది; వారు మానవ—నిర్మిత పాఠాలను మాత్రమే పొందుతారు మరియు వారి స్వాభావికత, వారి సొంత ప్రాధాన్యతల ఆధారంగా మాత్రమే వారు సేవ చేస్తారు. ఇది ఏ ప్రతిఫలాన్ని తీసుకురాగలదు? యేసును దర్శించిన పేతురుకు కూడా దేవుడి చిత్తం ప్రకారం సేవ చేయడం ఎలాగో తెలియదు; అతను చివరిలో, తన వృద్ధాప్యంలో మాత్రమే దీనిని తెలుసుకున్నాడు. ఎలా వ్యవహరించాలో లేదా క్రమపరచుకోవాలో కొంచెం కూడా అనుభవించని మరియు మార్గనిర్దేశం చేయడానికి ఎవరూ లేని అంధుల గురించి ఇది ఏమి చెబుతుంది? ఈరోజు మీలో అనేక మంది చేస్తున్న సేవ ఈ అంధుల సేవ లాంటిది కాదా? తీర్పును పొందని, క్రమపరుచుటను, వ్యవహారాన్ని పొందని మరియు పరివర్తన చెందని వారందరూ—అందరు కూడా అసంపూర్ణంగా జయించబడ్డవారు కాదా? అలాంటి వారితో ఉపయోగం ఏమిటి? నీ ఆలోచన, జీవితం గురించి నీ జ్ఞానం, దేవుడి గురించి నీ ఎరుక నూతన పరివర్తన ఏదీ చూపకపోతే మరియు నీవు నిజంగా ఏమీ పొందకపోతే, అప్పుడు నీవు నీ సేవలో విశేషమైనది ఏదీ ఎప్పటికీ సాధించలేవు! దేవుడి కార్యము గురించి ఒక దర్శనం మరియు నూతన జ్ఞానం లేకుండా, నీవు జయించబడినవాడివి కాదు. అప్పుడు నీవు దేవుడిని అనుసరించే విధానం బాధలు సహించే మరియు ఉపవాసం చేసే వారిలా ఉంటుంది: దానికి విలువ ఏమీ ఉండదు! ఎందుకంటే, ఇది ఖచ్చితంగా వారు చేసే దానిలో ఎలాంటి సాక్ష్యం లేదు, అందుకే వారి సేవ నిరర్థకమని నేను చెబుతున్నాను! జీవితాంతం, వారు బాధలను సహిస్తారు మరియు జైలులో గడుపుతారు; వారెప్పుడూ సహనంతో, ప్రేమతో ఉండరు మరియు వారెప్పుడూ సిలువను మోయరు, వారు ప్రపంచంచే హేళన చేయబడతారు మరియు తిరస్కరించబడతారు, వారు కష్టాలన్నీ అనుభవిస్తారు మరియు చివరి వరకు వారు విధేయులుగా ఉన్నప్పటికీ, వారు జయించబడరు మరియు జయించబడినట్లు ఎలాంటి సాక్ష్యం ఇవ్వలేరు. వారు ఎంతో బాధ సహించారు, కానీ అంతరంగంలో వారికి దేవుడి గురించి అసలేమీ తెలియదు. వారి పాత ఆలోచనలు, పాత ఉద్దేశాలు, మతపరమైన ఆచరణలు, మానవ—నిర్మిత జ్ఞానం మరియు మానవ ఆలోచనలు ఏవీ పరిష్కారం చేయబడలేదు. వారిలో నూతన జ్ఞానం ఉన్నట్లు లేశమాత్రమైనా సూచన లేదు. దేవుడి గురించి వారి జ్ఞానంలో రవ్వంత కూడా నిజం లేదా ఖచ్చితత్వం లేదు. వారు దేవుడి చిత్తాన్ని అపార్థం చేసుకున్నారు. ఇది దేవుడికి సేవ చేస్తుందా? దేవుడి గురించి గతంలో నీ జ్ఞానం ఏదైనప్పటికీ, నేటికీ అది అలాగే ఉంటే మరియు దేవుడు ఏమి చేసినప్పటికీ నీ సొంత ఉద్దేశాలు మరియు ఆలోచనలపై ఆధారపడి దేవుడి గురించి నీవు నీ జ్ఞానాన్ని కొనసాగిస్తే, అనగా నీకు దేవుడి గురించి నూతనమైన, నిజమైన జ్ఞానం లేకపోతే మరియు నీవు దేవుడి నిజ స్వరూపం మరియు స్వభావాన్ని తెలుసుకోవడంలో విఫలుడవైతే, దేవుడి గురించి నీ జ్ఞానం ఇప్పటికీ భూస్వామ్య, మూఢనమ్మకపు ఆలోచనలచే మార్గనిర్దేశం చేయబడితే మరియు ఇప్పటికీ మానవుడి ఊహ మరియు ఉద్దేశాల నుండి పుట్టినట్లయితే, అప్పుడు నీవు జయించబడినట్టు కాదు. ఇప్పుడు నేను నీకు చెప్పిన అనేక మాటలన్నీ నీవు సరికొత్త, ఖచ్చితమైన జ్ఞానం వైపు నడవడానికి ఈ జ్ఞానాన్ని పొందేలా నీకు తెలియజేయడానికి ఉద్దేశించబడ్డాయి; అంతేగాకుండా నీవు నూతన జ్ఞానాన్ని పొందేలా అవి నీలోని పాత ఉద్దేశాలను మరియు పాత జ్ఞానాన్ని నిర్మూలించడానికి కూడా ఉద్దేశించబడ్డాయి. నీవు నిజంగా నా మాటలను తిని, సేవిస్తే, నీ జ్ఞానం చాలా వరకు మారుతుంది. విధేయత నిండిన హృదయంతో నీవు దేవుడి మాటలను తిని, సేవించినంత కాలం, నీ దృష్టికోణం తలకిందులవుతుంది. మళ్లీ మళ్లీ వేసే శిక్షలను నీవు అంగీకరించగలిగినంత కాలం, నీ పాత మనస్తత్వం క్రమేణా మారుతుంది. నీ పాత మనస్తత్వం పరిపూర్ణంగా కొత్తదానితో భర్తీ చేయబడినంత కాలం, తదనుగుణంగా నీ ఆచరణ కూడా మారుతుంది. ఈవిధంగా, నీ సేవ వేగంగా లక్ష్య—నిర్దేశితం అవుతుంది, వేగంగా దేవుడి చిత్తాన్ని నెరవేర్చగలుగుతుంది. నీవు నీ జీవితాన్ని, నీ మానవ జీవిత జ్ఞానాన్ని మరియు దేవుడి గురించిన నీ అనేక ఉద్దేశాలను మార్చుకోగలిగితే, క్రమక్రమంగా నీ స్వాభావికత తగ్గిపోతుంది. ప్రజలను దేవుడు జయించినప్పుడు ఇదే మరియు దీనికి ఏమాత్రం తగ్గకుండా ప్రజలలో కలిగే మార్పు. దేవుడి పట్ల నీకున్న విశ్వాసంతో, నీకు తెలిసినదంతా నీ దేహాన్ని అణచివేయడం మరియు భరించడం మరియు బాధలు సహించడం మాత్రమే అయితే, నీవు ఎవరి కోసం ఇదంతా చేస్తున్నావు అనేది అటుంచి, అది ఒప్పో లేదా తప్పో నీకు తెలియకపోతే, అప్పుడు అలాంటి ఆచరణ మార్పునకు ఎలా దారితీయగలదు?

నేను మిమ్మల్ని అడుగుతున్నది మీరు మీ దేహాన్ని బానిసత్వంలో ఉంచమని కాదు లేదా మీ మెదడు ఏకపక్షంగా ఆలోచించడం ఆపివేయమని కాదని గ్రహించండి. ఇది కార్యపు లక్ష్యం గానీ లేదా ఇప్పటికిప్పుడు చేయవలసిన కార్యము గానీ కాదు. ఇప్పటికిప్పుడు, మీకై మీరు మారడానికి వీలుగా మీకు సకారాత్మక ధోరణితో కూడిన జ్ఞానం తప్పక ఉండాలి. దేవుడి వాక్కులతో మిమ్మల్ని మీరు సన్నద్ధం చేసుకోవడం అనేది అత్యంత అవసరమైన చర్య, అనగా సత్యం మరియు ప్రస్తుత దర్శనంతో మిమ్మల్ని మీరు సంసిద్ధం చేసుకోవడం, ఆతర్వాత ముందుకు సాగి, వాటిని ఆచరణలో పెట్టడం. ఇదే మీ బాధ్యత. ఇంకా గొప్ప వెలుగును కోరుకోవాలని లేదా పొందాలని నేను మిమ్మల్ని కోరడం లేదు. ప్రస్తుతం, మీకు దానికి తగిన స్థాయి లేనే లేదు. మీరు చేయవలసిందల్లా, దేవుడి వాక్యములను తినడం మరియు సేవించడం. మీరు తప్పక దేవుడి కార్యమును అర్థం చేసుకోవాలి మరియు మీ స్వభావం, మీ గుణగణాలు మరియు మీ పాత జీవితాన్ని తెలుసుకోవాలి. మరీ ముఖ్యంగా, మీరు తప్పుడు మరియు అర్ధంలేని గత ఆచరణలను మరియు మీరు చేస్తూ ఉండిన మానవ క్రియలను తెలుసుకోవాలి. మారడానికి, మీరు తప్పక మీ ఆలోచించే విధానాన్ని మార్చుకోవడంతో ప్రారంభించాలి. మొదటగా, మీ పాత ఆలోచన స్థానంలో కొత్తదాన్ని నింపండి మరియు మీ మాటలు మరియు చర్యలు మరియు మీ జీవితాన్ని మీ కొత్త ఆలోచన నడిపేలా చేయండి. ఈరోజున మీలో ప్రతి ఒక్కరినీ కోరేది ఇదే. గుడ్డిగా ఆచరించవద్దు లేదా గుడ్డిగా అనుసరించవద్దు. మీకు ఒక ఆధారం మరియు ఒక లక్ష్యం ఉండాలి. మిమ్మల్ని మీరు మోసగించుకోకండి. దేవుడి పట్ల మీ విశ్వాసం ఎందుకో, దాని నుండి ఏమి పొందాలో మరియు మీరు ప్రస్తుతం దేనిలోనికి ప్రవేశించాలో ఖచ్చితంగా మీరు తెలుసుకోవాలి. మీరు ఇదంతా తెలుసుకోవడం తప్పనిసరి.

ప్రస్తుతం మీరు మీ జీవితాన్ని ఉద్ధరించే మరియు మీ సామర్థ్యాన్ని పెంచే దానిలోకి ప్రవేశించాలి. అంతేగాకుండా, మీరు మీ గతంలోని ఆ పాత దృష్టికోణాలను మార్చుకోవలసిన, మీ ఆలోచనను మార్చుకోవలసిన మరియు మీ ఉద్దేశాలను మార్చుకోవలసిన అవసరముంది. మీ మొత్తం జీవితాన్ని తిరిగి నూతనంగా తయారు చేయవలసిన అవసరం ఉంది. దేవుడి కార్యములను గురించి నీ జ్ఞానం మారినప్పుడు, దేవుడు చెప్పే ప్రతి ఒక్కదాని గురించి నీకు నూతన జ్ఞానం ఉన్నప్పుడు మరియు నీ లోపలి జ్ఞానం ఉన్నతమైనప్పుడు, అప్పుడు నీ జీవితం మంచి వైపు మలుపు తిరుగుతుంది. ఇప్పుడు ప్రజలు చేసే మరియు చెప్పే పనులన్నీ వ్యవహారికమైనవి. ఇవి సిద్ధాంతాలు కాకుండా, ప్రజల జీవితాల కోసం వారికి అవసరమైనవి మరియు వారికి ఉండవలసినవి. ఇది విజయపు కార్యము సమయంలో ప్రజలలో జరిగే మార్పు, ఇదే ప్రజలు అనుభవించవలసిన మార్పు మరియు ఇదే వారు జయించబడిన తర్వాత కలిగే ప్రభావం. నీవు నీ ఆలోచనను మార్చుకున్నప్పుడు, నూతన మానసిక ధోరణిని ఆచరించినప్పుడు, నీ ఆలోచనలను, ఉద్దేశాలను మరియు నీ గత తార్కిక కారణాలను తలకిందులు చేసినప్పుడు, నీ అంతరంగంలో లోతుగా నాటుకు పోయిన ఆ విషయాలను పరిత్యజించినప్పుడు మరియు దేవుడి పట్ల విశ్వాసపు నూతన జ్ఞానాన్ని పొందినప్పుడు, నీవిచ్చే సాక్ష్యాలు ఉన్నతమవుతాయి మరియు నీ అస్థిత్వం మొత్తం నిజంగా మారిపోయి ఉంటుంది. ఇవన్నీ అత్యంత వ్యవహారికమైనవి, అత్యంత వాస్తవికమైనవి మరియు అత్యంత ప్రాథమికమైనవి—గతంలో ప్రజలు గ్రహించలేనివి మరియు వారు నిమగ్నం కాలేనివి. అవి ఆత్మ నిజమైన కార్యము. నీవు గతంలో బైబిల్‌ను సరిగా ఎలా అర్థం చేసుకున్నావు? ఈనాటి పోలికకు లోబడి దీనిని చూడు, నీకు తెలుస్తుంది. గతంలో నీవు మోషే, పేతురు, పౌలు లేదా ఆ బైబిల్ ప్రకటనలు మరియు దృష్టికోణాలన్నింటినీ మానసికంగా ఉన్నత పరిచావు మరియు వాటిని ఒక ఆధారపీఠంపై ఉంచావు. ఇప్పుడు, బైబిల్‌ను ఆధారపీఠంపై పెట్టాల్సిందిగా నిన్ను అడిగితే, నీవు అలా చేస్తావా? బైబిల్‌లో మానవుడు రాసిన అనేక రికార్డులు ఉన్నాయని నీవు తెలుసుకుంటావు మరియు బైబిల్ అనేది దేవుడి కార్యపు రెండు దశల గురించి మానవుడి అభిప్రాయం మాత్రమే. ఇది ఒక చరిత్ర పుస్తకం. దీనర్థం దాని గురించి నీ జ్ఞానం మారిందని కాదా? నీవు ఈరోజు మత్తయి సువార్తలోని యేసు వంశక్రమాన్ని చూస్తే, ఇది “యేసు వంశావళేనా? అర్థరహితం! ఇది యోసేపు వంశక్రమం, యేసుది కాదు. యేసు మరియు యోసేపు మధ్య ఎలాంటి సంబంధం లేదు” అని నీవు అంటావు. ఇప్పుడు నీవు బైబిల్‌ను చూసినప్పుడు, దానిపై నీకున్న జ్ఞానం భిన్నమైనది, అంటే నీ దృష్టికోణంలో మార్పు వచ్చింది మరియు మతంలోని అనుభవజ్ఞులైన పండితుల కంటే నీవు దానికి ఉన్నత స్థాయి జ్ఞానాన్ని తీసుకువస్తావు. ఈ వంశక్రమానికి సంబంధించి ఏదైనా ఉందని ఎవరైనా చెబితే, “దీనిలో ఏముంది? ఇంకాస్త వివరించండి. యేసు మరియు యోసేపు మధ్య సంబంధం లేదు. నీకు అది తెలియదా? యేసుకు ఒక వంశక్రమం ఉండగలదా? యేసుకు పూర్వీకులు ఎలా ఉండగలరు? ఆయన మానవునికి ఎలా వారసుడు కాగలడు? ఆయన శరీరం మేరీకి పుట్టింది; ఆయన ఆత్మ దేవుడి ఆత్మ, మానవుడి ఆత్మ కాదు. యేసు దేవుడి ప్రియమైన కుమారుడు, కాబట్టి ఆయనకు ఒక వంశక్రమం ఉండగలదా? భూమి మీద ఉన్నప్పుడు ఆయన మానవాళిలో సభ్యుడు కాదు, కాబట్టి ఆయనకు వంశక్రమం ఎలా ఉండగలదు?” అని నీవు అంటావు. నీవు వంశక్రమాన్ని విశ్లేషించి, లోపలి సత్యాన్ని స్పష్టంగా వివరించినప్పుడు, నీవు అర్థం చేసుకున్న దానిని వారితో పంచుకున్నప్పుడు, ఆ వ్యక్తికి నోరు పెగలదు. కొంతమంది బైబిల్‌ను ప్రస్తావించి, “యేసుకు వంశక్రమం ఉంది. ఈనాటి నీ దేవుడికి వంశక్రమం ఉందా?” అని నిన్ను అడుగుతారు. అప్పుడు అన్నింటికంటే అత్యంత నిజమైన నీ జ్ఞానాన్ని నీవు వారికి చెబుతావు, ఈవిధంగా, నీ జ్ఞానం ఒక ప్రభావాన్ని కలగజేసి ఉంటుంది. నిజానికి, అబ్రహాము మాట అటుంచి, యేసుకు యోసేపుతో ఎలాంటి సంబంధం లేదు; ఆయన ఇశ్రాయేలులోనే జన్మించాడు. అయితే, దేవుడు ఇశ్రాయేలీయుడు లేదా ఇశ్రాయేలీయుల వారసుడు కాదు. ఇశ్రాయేలులో జన్మించడం అంటే అర్థం, దేవుడు ఇశ్రాయేలీయుల దేవుడు మాత్రమే అని కాదు. ఆయన తన కార్యము కోసమే శరీరధారిగా అవతరించే తన కార్యాన్ని కొనసాగించాడు. దేవుడు అంటే విశ్వమంతటా సమస్త సృష్టికి దేవుడు. ఆయన ఇశ్రాయేలులో మొదట తన కార్యపు ఒక దశను కొనసాగించాడు, ఆతర్వాత ఆయన అన్య దేశాలలో పని చేయడం ప్రారంభించాడు. అయినా, యేసును ప్రజలు ఇశ్రాయేలీయుల దేవుడిగానే భావించారు మరియు ఇంకాస్త ముందుకెళ్లి, ఆయనను ఒక ఇశ్రాయేలీయుడిగా మరియు దావీదు వారసుడిగా ఉంచారు. అంత్యకాలము ముగింపులో, యెహోవా నామం అన్య దేశాలలో గొప్ప పేరు పొందుతుందని బైబిల్ చెబుతుంది, అంటే అంత్యకాలములో దేవుడు అన్య దేశాలలో తన కార్యము చేస్తాడు. దేవుడు యూదయలో అవతరించడం అనేది ఆయన యూదులను మాత్రమే ప్రేమిస్తాడని సూచించదు. అది కేవలం దానికి అవసరమైన కార్యము కారణంగానే జరిగింది; దీనర్థం దేవుడు ఇశ్రాయేలులోనే (ఎందుకంటే ఇశ్రాయేలీయులు ఆయన ఎంచుకున్న ప్రజలు కాబట్టి) అవతరించగలిగి ఉండేవాడని కాదు. దేవుడు ఎంచుకున్న ప్రజలు అన్య దేశాలలో కూడా కనిపించలేదా? యేసు యూదయలో కార్యము ముగించిన తర్వాతనే, ఆ కార్యము అన్య దేశాలకు విస్తరించింది. (ఇశ్రాయేలును తప్ప మిగతా దేశాలన్నింటినీ ఇశ్రాయేలీయులు “అన్య దేశాలు” అని పిలిచారు.) నిజానికి, ఆ అన్య దేశాలలో కూడా దేవుడు ఎంచుకున్న ప్రజలు ఉండేవారు; ఆ సమయంలో అక్కడ కార్యము ఇంకా చేయబడుతూ ఉండలేదు అంతే. కార్యపు మొదటి రెండు దశలు ఇశ్రాయేలులోనే జరిగాయి, అదే సమయంలో అన్య దేశాలలో ఎలాంటి కార్యము చేయబడుతూ ఉండలేదు కాబట్టి ప్రజలు ఇశ్రాయేలుకు అంత ప్రాధాన్యత ఇచ్చారు. అన్య దేశాలలో కార్యము ఇప్పుడే ప్రారంభమవుతున్నది, అందుచేతనే దీనిని అంగీకరించడం ప్రజలకు ఎంతో కష్టమైంది. నీవు వీటన్నింటిని స్పష్టంగా అర్థం చేసుకోగలిగితే, నీవు దానిని గ్రహించగలిగితే మరియు సరిగ్గా భావించగలిగితే, నీకు ఈనాటి మరియు గతకాలపు దేవుడి గురించి ఖచ్చితమైన జ్ఞానం కలుగుతుంది, ఈ నూతన జ్ఞానం చరిత్రంతా దేవుడి గురించి సాధువులందరూ కలిగి ఉండిన జ్ఞానం కంటే ఉన్నతంగా ఉంటుంది. నీవు నేటి కార్యమును అనుభవించి, ఈరోజు దేవుడి వ్యక్తిగత పలుకులను విన్నప్పటికీ, దేవుడి పరిపూర్ణత గురించి తెలియకపోతే మరియు నీ అన్వేషణ ఎప్పటిలాగే ఉండిపోతే మరియు కొత్తదానితో భర్తీ చేయబడకపోతే, మరీ ముఖ్యంగా నీవు విజయపు కార్యమునంతా అనుభవించినప్పటికీ, అంతిమంగా నీలో ఎలాంటి మార్పు కనిపించకపోతే, అప్పుడు నీ విశ్వాసం తమ ఆకలిని తీర్చుకోవడానికి రొట్టెల కోసం వెతుకులాడే వారి లాగా మాత్రమే ఉండదా? అలా జరిగినప్పుడు, విజయపు కార్యము నీలో ఎలాంటి ప్రభావాన్ని చూపించదు. అప్పుడు నీవు పరిత్యజించవలసిన వారిలో ఒకడివిగా మారవా?

విజయపు కార్యమంతా ముగింపునకు వచ్చినప్పుడు, దేవుడు ఇశ్రాయేలీయులకు మాత్రమే దేవుడు కాదు, సమస్త సృష్టికీ దేవుడు అని మీరంతా అర్థం చేసుకోవడం తప్పనిసరి. ఆయన సమస్త మానవజాతిని సృష్టించాడు, కేవలం ఇశ్రాయేలీయులను మాత్రమే కాదు. దేవుడు ఇశ్రాయేలీయుల దేవుడని లేదా ఇశ్రాయేలు బయట మరే దేశంలోనైనా దేవుడు అవతరించడం అసాధ్యమని నీవు చెబితే, అప్పుడు విజయపు కార్యము సాధించే క్రమంలో నీవు ఇంకా ఎలాంటి జ్ఞానాన్ని సంపాదించలేదు మరియు దేవుడు నీ దేవుడేనని సూక్ష్మాతిసూక్ష్మ విధానంలో కూడా నీవు అంగీకరించవు; దేవుడు ఇశ్రాయేలు నుండి చైనాకు వెళ్లాడని మరియు నీ దేవుడిగా బలవంతంగా రుద్దబడ్డాడని మాత్రమే నీవు గుర్తిస్తావు. నీవు ఇప్పటికీ విషయాలను చూసేది ఇలాగే అయితే, నీలో నా కార్యము నిష్ఫలమైంది మరియు నేను చెప్పిన దానిలో ఒక్కటీ నీవు అర్థం చేసుకోలేదు. చివరికి, మత్తయి చేసినట్లుగా నీవు నాకు మరొక వంశక్రమాన్ని రాస్తే, నాకు తగిన పూర్వీకుడిని గుర్తిస్తే, నా సరైన మూలపురుషుడిని కనుగొంటే—అనగా దేవుడు ఆయన రెండు అవతారాలకు రెండు వంశక్రమాలను కలిగి ఉన్నాడని—అది ప్రపంచంలోనే అతి పెద్ద పరిహాసం కాదా? నాకు ఒక వంశక్రమాన్ని కనుగొన్న ఈ “మంచి ఉద్దేశం గల వ్యక్తి” అయిన నీవు దేవుడిని విభజించిన వ్యక్తివి కావా? ఈ పాపపు భారాన్ని నీవు మోయగలవా? ఈ విజయపు కార్యమంతటి తర్వాత, దేవుడు సమస్త సృష్టికి దేవుడని నీవు ఇంకా విశ్వసించకపోతే, దేవుడు ఇశ్రాయేలీయుల దేవుడని మాత్రమే ఇంకా నీవు అనుకుంటే, నీవు బహిరంగంగా దేవుడిని ప్రతిఘటించే వాడివి కావా? ఈరోజు నిన్ను జయించడానికి గల ఉద్దేశం, దేవుడు నీ దేవుడు మరియు ఇతరులకు కూడా దేవుడని మరియు మరీ ముఖ్యంగా ఆయన ఆయనను ప్రేమించే వారందరికీ దేవుడు మరియు సమస్త సృష్టికీ దేవుడని నీవు అంగీకరించేలా చేయడమే. ఆయన ఇశ్రాయేలీయుల దేవుడు మరియు ఈజిప్టు ప్రజల దేవుడు. ఆయన బ్రిటిషు ప్రజల దేవుడు మరియు అమెరికన్ల దేవుడు. ఆయన ఆదాము మరియు హవ్వలకు మాత్రమే దేవుడు కాదు, వారి వారసులందరికీ కూడా దేవుడే. పరలోకంలో ఉన్న మరియు భూమిపై ఉన్న సమస్తానికీ ఆయన దేవుడు. అన్ని కుటుంబాలు, అవి ఇశ్రాయేలీయులవైనా లేదా అన్యులవైనా, అన్నీ ఒక్క దేవుడి చేతిలోనే ఉన్నాయి. ఆయన ఇశ్రాయేలులో అనేక వేల యేండ్లు పనిచేయడం మరియు ఒకానొకప్పుడు యూదయలో జన్మించడం ఒక్కటే కాదు, ఈరోజు ఆయన యెఱ్ఱని మహాఘటసర్పము చుట్టుకొని ఉన్న చైనాకు దిగి వచ్చాడు. ఒకవేళ యూదయలో పుట్టడమనేది ఆయనను యూదులకు రాజుగా చేస్తే, ఈరోజు మీ అందరి మధ్యకు దిగి రావడం అనేది ఆయనను మీ అందరికీ దేవుడుగా చేయదా? ఆయన ఇశ్రాయేలీయులను నడిపించాడు, యూదయలో జన్మించాడు మరియు ఆయన అన్యదేశంలో కూడా జన్మించాడు. ఆయన చేసిన కార్యమంతా ఆయన సృష్టించిన సమస్త మానవాళి కోసమే కాదా? ఆయన ఇశ్రాయేలీయులను వంద రెట్లు ఎక్కువగా ప్రేమిస్తాడా మరియు అన్యులను వెయ్యి రెట్లు ఎక్కువగా ఏవగించుకుంటాడా? మీ ఉద్దేశం అదే కాదా? దేవుడు మీ దేవుడు కాదు అనేది ఎప్పుడూ లేదు, అయితే మీరు ఆయనను అంగీకరించలేదు అంతే; దేవుడు మీ దేవుడుగా ఉండడానికి ఇష్టపడకపోవడమనేది లేదు, అయితే మీరు ఆయనను తిరస్కరించారు అంతే. సృష్టించబడిన వారిలో సర్వశక్తిమంతుడి చేతిలో లేనిది ఎవరు? ఈరోజు నిన్ను జయించడంలో ఉద్దేశం, దేవుడంటే మీ దేవుడు కాకుండా మరొకరు కాదని మీరు అంగీకరించేలా చేయడం కాదా? దేవుడంటే ఇశ్రాయేలీయుల దేవుడేనని మీరు ఇప్పటికీ భావిస్తుంటే మరియు ఇశ్రాయేలులోని దావీదు గృహమే దేవుడి పుట్టుకకు మూలమని మరియు ఏదైనా అన్యుల కుటుంబం వ్యక్తిగతంగా యెహోవా కార్యమును స్వీకరించడం మాట అటుంచి, దేవుడిని “పుట్టించే” అర్హత ఇశ్రాయేలుకు కాకుండా మరే ఇతర దేశానికి లేదని ఇప్పటికీ మీరు అనుకుంటుంటే—నీవు ఇంకా ఇలాగే ఆలోచిస్తే, అది నిన్ను ఒక మూర్ఖపు పట్టుదల గలవాడిగా చేయదా? ఎల్లప్పుడూ ఇశ్రాయేలుపైనే దృష్టి నిలుపకండి. దేవుడు ఈనాడు ఇక్కడే మీ నడుమే ఉన్నాడు. అలాగే నీవు పరలోకం వైపు చూస్తూ ఉండకూడదు. పరలోకంలోని నీ దేవుడి కోసం కృశించి పోవడం ఆపు! దేవుడు మీ మధ్యకు వచ్చాడు, కాబట్టి ఆయన స్వర్గంలో ఎలా ఉండగలడు? నీవు చాలా కాలం దేవుడిని విశ్వసించలేదు, అయినా నీకు ఆయన గురించి అనేక అభిప్రాయాలు ఉన్నాయి, ఎంతగా అంటే ఇశ్రాయేలీయుల దేవుడు తన సమక్షంతో మీకు కృపను కలిగిస్తాడని నీవు ఒక్క క్షణం కూడా ఆలోచించకుండా ఉండే సాహసం చేయలేవు. మీరు ఎంతగా భరించలేని అశుద్ధముగా ఉన్నప్పటికీ, దేవుడి సాక్షాత్కారాన్ని ప్రత్యక్షంగా ఎలా చూడగలమా అని మీరు ఆలోచించకుండా ఉండటానికి కూడా మీరు సాహసం చేయరు. దేవుడు ప్రత్యక్షంగా అన్య దేశంలోకి ఎలా దిగుతాడనే దాని గురించి కూడా మీరు ఎప్పుడూ ఆలోచించలేదు. ఆయన తప్పక సీనాయి పర్వతం లేదా ఆలివ్ పర్వతంపై దిగి ఇశ్రాయేలీయులకు కనిపించాలి. అన్యులు (అంటే ఇశ్రాయేలు బయటి ప్రజలు) అందరూ ఆయన ఏవగించుకునే వస్తువులు కాదా? ప్రత్యక్షంగా ఆయన వారి మధ్య ఎలా కార్యము చేయగలడు? ఇవన్నీ మీరు ఎన్నో యేండ్లుగా పెంచుకున్న లోతుగా పాతుకుపోయిన ఆలోచనలు. ఈరోజు మిమ్మల్ని జయించడానికి గల ఉద్దేశం మీ ఈ ఆలోచనలను పటాపంచలు చేయడమే. ఈవిధంగా మీరు దేవుడి ప్రత్యక్ష సాక్షాత్కారాన్ని మీ మధ్యలో చూస్తారు—సీనాయి పర్వతం మీద గానీ లేదా ఆలివ్ పర్వతం మీద గానీ కాకుండా, ఆయన ముందెన్నడూ నడిపించని వ్యక్తుల మధ్య చూస్తారు. ఇశ్రాయేలులో దేవుడు తన రెండు దశల కార్యమును కొనసాగించిన తర్వాత, దేవుడు అన్నిటినీ సృష్టించాడనేది నిజమైనప్పటికీ, ఇశ్రాయేలీయులకు మాత్రమే దేవుడిగా ఉండడానికి ఆయన ఇష్టడతాడు, అన్యుల దేవుడిగా కాదనే ఒకేవిధమైన అభిప్రాయాన్ని ఇశ్రాయేలీయులు మరియు అన్యులందరూ ఏర్పర్చుకుంటారు. ఇశ్రాయేలీయులు ఈ కింది దానిని నమ్ముతారు: దేవుడు మాకు మాత్రమే దేవుడిగా ఉండగలడు, మీ అన్యులకు దేవుడిగా కాదు, ఎందుకంటే మీరు యెహోవాను గౌరవించరు, కాబట్టి యెహోవా—మా దేవుడు—మిమ్మల్ని ఏవగించుకుంటాడు. ఆ యూదులు కూడా ఈ కింది దానిని నమ్ముతారు: ప్రభువైన యేసు మా యూదు ప్రజల రూపాన్ని సంతరించుకున్నాడు మరియు దేవుడు యూదు ప్రజల ప్రతీక అయ్యాడు. దేవుడు మా మధ్యనే కార్యము చేస్తాడు. దేవుడి రూపం మరియు మా రూపం ఒక్కటే; మా రూపం దేవుడి రూపానికి దగ్గరగా ఉంటుంది. ప్రభువైన యేసు మా యూదుల రాజు; అలాంటి గొప్ప రక్షణ పొందడానికి అన్యులు అర్హులు కారు. ప్రభువైన యేసు యూదులమైన మా కోసం పాపపరిహారార్థ బలి అనే అభిప్రాయాన్ని ఆ రెండు దశల కార్యముపై ఆధారపడే ఇశ్రాయేలీయులు మరియు యూదులు ఏర్పరచుకున్నారు. దేవుడు అన్యుల దేవుడు కూడా అని అనుమతించకుండా, వారు ఆధిపత్యంతో దేవుడు తమవాడని దావా చేశారు. ఈవిధంగా, దేవుడు అన్యుల హృదయాలలో ఒక అంతరంగా మారాడు. ఎందుకంటే, దేవుడు అన్యుల దేవుడిగా ఉండకూడదనుకున్నాడని మరియు ఆయన ఇశ్రాయేలీయులు—తాను ఎంచుకున్న ప్రజలు—మరియు యూదులు, ప్రత్యేకించి ఆయనను అనుసరించిన శిష్యులను మాత్రమే ఇష్టపడతాడని అందరూ విశ్వసించారు. యెహోవా మరియు యేసు చేసిన కార్యము మానవజాతి మనుగడ కోసమే అని నీకు తెలియదా? దేవుడు ఇశ్రాయేలు బయట జన్మించిన మీ అందరికీ దేవుడని నీవు ఇప్పుడు అంగీకరిస్తావా? ఈరోజు ఇప్పుడు దేవుడు మీ మధ్యే లేడా? ఇది కల కాలేదు, కాగలదా? మీరు ఈ వాస్తవాన్ని అంగీకరించరా? మీరు దీనిని విశ్వసించడానికి లేదా దీని గురించి ఆలోచించడానికి సాహసించరు. మీరు ఎలా చూసినప్పటికీ, దేవుడు ఇక్కడ మీ మధ్యే లేడా? ఈ మాటలు విశ్వసించడానికి మీరు ఇప్పటికీ భయపడుతున్నారా? ఈరోజు నుండి, జయించబడిన వారందరూ మరియు దేవుడి అనుచరులుగా ఉండాలనుకునే వారందరూ దేవుడు ఎంచుకున్న ప్రజలే కాదా? నేడు అనుచరులైన మీరందరూ, ఇశ్రాయేలు బయట ఎంచుకోబడినవారు కాదా? మీ హోదా ఇశ్రాయేలీయుల హోదాతో సమానం కాదా? మీరు గుర్తించవలసినవి ఇవన్నీ కాదా? ఇది మిమ్మల్ని జయించే కార్యపు లక్ష్యం కాదా? దేవుడిని మీరు చూడగలిగినందున, ఆయన తొలి నుండి మరియు భవిష్యత్తు వరకు, ఎప్పటికీ మీ దేవుడుగానే ఉంటాడు. మీరందరూ ఆయనను అనుసరించాలని, ఆయనకు విశ్వాసపాత్రులైన విధేయులుగా ఉండాలని అనుకున్నంత కాలం, ఆయన మిమ్మల్ని వదిలిపెట్టడు.

ప్రజలు దేవుడిని ప్రేమించాలని ఎంతగా కోరుకున్నా, వారు సాధారణంగా నేటి వరకు ఆయనను అనుసరించడంలో విధేయతతో ఉన్నారు. ముగింపు వరకు కాకుండా, ఈ దశ కార్యము ముగిసినప్పుడు, వారు పూర్తిగా పశ్చాత్తాపడతారు. అప్పుడే ప్రజలు వాస్తవంగా జయించబడతారు. ప్రస్తుతం, వారు జయించబడే ప్రక్రియలో మాత్రమే ఉన్నారు. కార్యము ముగిసిన క్షణంలోనే, వారు పూర్తిగా జయించబడతారు, కానీ ప్రస్తుతం సందర్భం అది కాదు! ప్రతి ఒక్కరూ ఒప్పుకున్నప్పటికీ, వారు పూర్తిగా జయించబడ్డారని కాదు. ఎందుకంటే, ప్రస్తుతం, ప్రజలు వాక్యములను మాత్రమే చూశారు మరియు యథార్థ సంఘటనలను కాదు మరియు వారు ఎంత గాఢంగా విశ్వసించినా వారు అనిశ్చితంగానే ఉన్నారు. అందుచేతనే, వాక్యములు వాస్తవమయ్యే ఆ అంతిమ యథార్థ సంఘటనతో మాత్రమే ప్రజలు పూర్తిగా జయించబడతారు. ప్రస్తుతం, ఈ ప్రజలు జయించబడ్డారు ఎందుకంటే వారు మునుపెన్నడూ వినని అనేక రహస్యాలు విన్నారు. కానీ వారిలో ప్రతి ఒక్కరి లోపల, దేవుడి ప్రతి వాక్కు వాస్తవికతను సంతరించుకోవడం చూడటానికి అవకాశమిచ్చే కొన్ని యథార్థ సంఘటనల కోసం వారు ఇప్పటికీ ఎదురు చూస్తున్నారు మరియు వేచి ఉన్నారు. అప్పుడే వారు పూర్తిగా ఒప్పుకుంటారు. ముగింపులో, అందరూ ఈ వాస్తవికతను సంతరించుకున్న యథార్థాలను చూసినప్పుడు మరియు ఈ వాస్తవికతల వలన రూఢీ అయిన భావన వారికి కలిగినప్పుడు మాత్రమే, వారు తమ హృదయాలలో, వారి మాటలలో మరియు వారి కండ్లలో దృఢ నమ్మకాన్ని చూపిస్తారు మరియు వారి హృదయపు లోతుల నుండి పూర్తిగా ఒప్పించబడతారు. మానవ స్వభావం అలాంటిది: ఈ మాటలన్నీ నిజమవ్వడం మీరు చూడాలి, కొన్ని యథార్థ సంఘటనలు జరుగుతూ ఉండటం మరియు కొంతమందిపై విపత్తులు విరుచుకుపడుతూ ఉండటం మీరు చూడాలి, అప్పుడు మీరు మీ అంతరంగం లోతులలో పూర్తిగా ఒప్పుకుంటారు. యూదుల లాగే, మీరు సంకేతాలు మరియు అద్భుతాలను చూడాలనే భావనతో నిండి ఉన్నారు. అయినా మీరు సంకేతాలు మరియు అద్భుతాలు జరుగుతున్నాయని మరియు మీ కండ్లను బాగా తెరిపించడానికి ఉద్దేశించిన ఆ వాస్తవికతలు చూడటంలో నిరంతరం విఫలమవుతున్నారు. ఆకాశం నుండి లేదా మేఘాల దొంతర నుండి దిగుతూ ఉన్న ఎవరైనా మీతో మాట్లాడుతున్నా లేదా మీలో ఒకరి మీద నేను భూతవైద్యం చేస్తున్నా లేదా మీ మధ్య నా స్వరం ఉరుములా గర్జిస్తున్నా, మీరు ఎల్లప్పుడూ ఇలాంటి సంఘటనను చూడాలనుకున్నారు మరియు ఎల్లప్పుడూ ఇలాంటి సంఘటనను చూడాలనుకుంటారు. దేవుడిని విశ్వసించడంలో ఉద్దేశం, దేవుడు వచ్చి, వ్యక్తిగతంగా మీకు ఒక సంకేతాన్ని చూపించాలనేదే మీ ప్రగాఢ కోరిక అని ఎవరైనా చెప్పవచ్చు. అప్పుడు మీరు సంతృప్తి పొందుతారు. మిమ్మల్ని జయించడానికి, నేను పరలోకం మరియు భూమిని సృష్టించడంతో సమానమైన కార్యాన్ని నిర్వహించాలి, ఆతర్వాత అదనంగా, మీకు ఏదో ఒక రకమైన సంకేతాన్ని చూపించాలి. అప్పుడు, మీ హృదయాలు పూర్తిగా జయించబడతాయి.


విజయ కార్యపు అంతర్గత సత్యము (4)

పరిపూర్ణంగా చేయబడటం అంటే ఏమిటి? జయించబడటం అంటే ఏమిటి? ప్రజలు జయించడానికి ఎటువంటి ప్రమాణమును తప్పక పాటించాలి? పరిపూర్ణులవడానికి ఎటువంటి ప్రమాణమును తప్పక పాటించాలి? జయించడం మరియు పరిపూర్ణమవడం అనేది రెండు ప్రక్రియలు మనుష్యుని సంపూర్ణునిగా చేయుటకే ఉద్దేశించబడ్డాయి. తద్వారా అతను తన నిజ స్వరూపమును తిరిగి పొందుకుంటాడు, మరియు సాతాను ప్రభావము నుండి మరియు భ్రష్ట సాతాను స్వభావము విడుదల పొందుకుంటాడు. జయించడం అనే ఈ కార్యము, మనిషి కార్యపు ప్రక్రియలో ప్రారంభ దశలోనే వస్తుంది; నిజానికిది జరిగించు కార్యములో మొదటి దశయైయున్నది. పరిపూర్ణులను చేయడం అనేది రెండవ దశ, ఇదే కార్యపు ముగింపుయైయున్నది. ప్రతి మానవుడు జయించే ప్రక్రియ గుండా తప్పక ప్రయాణించాలి. లేకుంటే, వారికి దేవుని గురించి తెలుసుకునే మార్గం ఉండదు, లేదా వారికి దేవుడు ఉన్నాడని కూడా తెలియదు, అనగా వారిని దేవుణ్ణి గుర్తించడం అసాధ్యం. ప్రజలు దేవుణ్ణి గుర్తించడం అసాధ్యమైతే, వారు దేవుని ద్వారా సంపూర్ణులుగా చేయబడడం కూడా అసాధ్యమే, ఎందుకంటే సంపూర్ణముగా చేయబడే ఈ ప్రక్రియ ప్రమాణమును నువ్వు అందుకోలేదు. నువ్వు దేవుణ్ణి కూడా గుర్తించలేకపోయినట్లయితే, ఆయనను నీవు ఎలా తెలుసుకోగలవు? నీవు ఆయనను ఎలా వెంబడించగలవు? నువ్వు ఆయనకు సాక్ష్యమును కలిగి ఉండలేవు, లేక ఆయనను మెప్పించడానికి నీవు తక్కువ విశ్వాసమును కలిగియుంటావు. కాబట్టి, సంపూర్ణునిగా చేయబడాలనుకునే ఎవరైనా, తప్పక జయించు కార్యము గుండా మొదటి అడుగు వేయవలసిందే. ఇదే మొదటి షరతు. అయితే జయించడం మరియు పరిపూర్ణం చేయడం అనే రెండు ప్రక్రియలు ప్రజల మధ్యన కార్యము చేయుటలోను మరియు వారిని మార్చడములో భాగమైయున్నాయి. మరియు ప్రతి ఒక్కటి మనిషిని నిర్వహించే పనిలో భాగమే. ఎవరినైనా సంపూర్ణులుగా మార్చడానికి ఈ రెండు దశలు అవసరం మరియు వీటిలో ఏ ఒక్కదానినీ నిర్లక్ష్యం చేయకూడదు. “జయించినవారిగా ఉండడం” అనేది అంత మంచిగా ఉండదనేది నిజం, అయితే వాస్తవానికి, ఎవరినైనా జయించడం అనే ప్రక్రియ వారిని మార్చే ప్రక్రియైయున్నది. నీవు జయించిన తర్వాత, నీ చెడు స్వభావము పూర్తిగా తొలగించబడకపోవచ్చు, కానీ అది నీకు తెలుస్తుంది. జయించు కార్యము ద్వారా, నీవు నీ అల్పమైన మానవత్వంతోపాటు నీ సొంత అవిధేయత గురించి కూడా తెలుసుకుంటావు. జయించు కార్యమనే స్వల్పకాలం లోపు ఈ విషయాలను నీవు వదిలివేయలేకపోయినా లేదా మార్చలేక పోయినా, నీవు వాటిని తెలుసుకుంటావు మరియు ఇది నీ పరిపూర్ణతకు పునాది వేస్తుంది. కాబట్టి, జయించడం మరియు పరిపూర్ణుడిగా చేయడం అనేవి రెండూ ప్రజలు తమనుతాము సంపూర్ణంగా దేవునికి సమర్పించుకోగలిగేలా వారిని మార్చడానికి, చెడు సాతాను స్వభావాల నుండి వదిలించడానికి చేయబడతాయి. జయించడం అనేది కేవలం ప్రజల స్వభావాలను మార్చడంలో వేసే మొదటి అడుగు, అలాగే ప్రజలు తమను తాము పూర్తిగా దేవునికి సమర్పించుకోవడంలో కూడా వేసే మొదటి అడుగు మరియు ఇది పరిపూర్ణుడిగా చేయబడే దశ కంటే తక్కువైనది. పరిపూర్ణుడిగా చేయబడిన వ్యక్తి కంటే జయించిన వ్యక్తి యొక్క జీవిత స్వభావము చాలా తక్కువ మారుతుంది. జయించడం మరియు పరిపూర్ణముగా చేయడం అనేవి ఒకదానికొకటి సైద్ధాంతికంగా భిన్నంగా ఉంటాయి, ఎందుకంటే అవి కార్యములో విభిన్న దశలు మరియు అవి ప్రజలకు విభిన్న విలువలను కనుబరుస్తాయి; విజయం ప్రజలను తక్కువ ప్రమాణాలలో ఉంచుతుంది, అదే పరిపూర్ణత వారిని ఉన్నత స్థాయిలో ఉంచుతుంది. పరిపూర్ణులుగా చేయబడిన వారు నీతిమంతులు, మరియు పరిశుద్ధులైయున్నారు; వారు మానవత్వపు నిర్వహణ కార్యపు స్ఫటికీకరణలుగా ఉన్నారు లేదా అంతిమ ఫలాలైయున్నారు. వారు పరిపూర్ణులు కాకపోయినప్పటికీ, వారు అర్థవంతమైన జీవితాలను గడపాలని కోరుకునేవారు. అదే సమయంలో, జయించినవారు, దేవుడి అస్థిత్వాన్ని మాటల్లో మాత్రమే అంగీకరిస్తారు; దేవుడు శరీరధారిగా వచ్చాడని మరియు వాక్యము దేహంలో కనిపించిందని మరియు తీర్పు తీర్చడానికి మరియు శిక్షించడానికి దేవుడు భూమిపైకి వచ్చాడని వారు అంగీకరిస్తారు. దేవుని తీర్పును మరియు ఆయన శిక్షను కూడా అంగీకరిస్తారు. ఆయన దండనను మరియు శుద్ధీకరణను, మానవునికి ప్రయోజనకరమైనవాటిని వారు అంగీకరిస్తారు. వారు ఇటీవలే కొంతమేరకు మానవ పోలికలోనికి రావడం ప్రారంభించారు. వారికి జీవితం పట్ల కొన్ని ఆలోచనలను ఉన్నాయి, కానీ ఇంకా వారికి అది మసకగా ఉంది. మరోలా చెప్పాలంటే, వారు మానవత్వాన్ని సంతరించుకోవడం ఇప్పుడే ప్రారంభించారు. జయించడం యొక్క ప్రభావాలు ఇలా ఉంటాయి. ప్రజలు పరిపూర్ణత మార్గంలో అడుగులు వేయడం మొదలుపెట్టినప్పుడు, వారి పాత స్వభావాలు మార్చబడతాయి. అంతేగాకుండా, వారి జీవితాలు ఎదుగుతూ ఉంటాయి మరియు వారు క్రమేపి సత్యము లోనికి మరింత లోతుగా ప్రవేశిస్తారు. వారు ప్రపంచాన్ని మరియు సత్యాన్ని అనుసరించని వారందరినీ అసహ్యించుకుంటారు. మరీ ముఖ్యంగా వారు తమను తాము అసహ్యించుకుంటారు, కానీ అంతకు మించి, వారు తమను తాము స్పష్టంగా తెలుసుకుంటారు. వారు సత్యాన్నిబట్టి జీవించాలని కోరుకుంటారు మరియు సత్యాన్ని వెంబడించడమే తమ లక్ష్యంగా చేసుకుంటారు. వారు తమ సొంత మెదళ్ల మధ్యన పుట్టే ఆలోచనలలో జీవించడానికి ఇష్టపడరు మరియు వారు మానవుని స్వనీతిని, గర్వాన్ని మరియు స్వీయ ప్రశంసను అసహ్యించుకుంటారు. వారు దృఢమైన ఔచిత్య భావనతో మాట్లాడతారు, జ్ఞానము మరియు వివేకంతో విషయాలను నిర్వహిస్తారు, మరియు దేవునికి విశ్వాసపాత్రులుగా మరియు విధేయులుగా ఉంటారు. వారు శిక్ష మరియు తీర్పు సందర్భాన్ని అనుభవిస్తే, వారు ఉదాసీనంగా లేదా బలహీనంగా మారకపోవడమే కాకుండా, దేవుని నుండి వచ్చిన ఈ శిక్ష మరియు తీర్పుపట్ల వారు కృతజ్ఞతతో ఉంటారు. దేవుని శిక్ష మరియు తీర్పు లేకుండా తాము ఉండలేమని మరియు అవి తమను రక్షిస్తాయని వారు నమ్ముతారు. వారు శాంతి మరియు ఆనందం ఇచ్చే విశ్వాసమును మరియు ఆకలిని తీర్చుకోవడానికి రొట్టెను వెంబడిస్తారు. అలా కాకపోతే, వారు క్షణికమైన శారీరక ఆనందాలను వెంబడిస్తారు. పరిపూర్ణులుగా మారిన వారిలో జరిగేది ఇదే. ప్రజలు జయించిన తర్వాత, వారు దేవుడున్నాడని అంగీకరిస్తారు, కానీ వారిలో అలా గుర్తించడమనేది కొన్ని విషయాల్లో మాత్రమే కనబడుతుంది. అసలు శరీరములో వాక్యము ప్రత్యక్షమగుట అంటే అర్థం ఏమిటి? శరీరధారిగా రావడం అంటే ఏమిటి? శరీరధారియైన దేవుడు ఏమి చేశాడు? ఆయన కార్యపు లక్ష్యం మరియు ప్రాముఖ్యత ఏమిటి? ఆయన కార్యాన్ని ఎంతో అనుభవించిన తర్వాత, దేహంలో ఆయన కార్యములను అనుభవించిన తర్వాత, నీవు ఏమి పొందుకున్నావు? ఈ విషయాలన్నింటినీ అర్థం చేసుకున్న తర్వాతనే నీవు జయించిన వ్యక్తివవుతావు. నీవు వదిలివేయాల్సినవి వదిలివేయకుండా మరియు నీవు వదులుకోవాల్సిన శారీరక ఆనందాలను వదులుకోకుండా, నీవు ఎప్పటిలాగే అనుభవిస్తున్న శరీర సుఖాలను అనుభవిస్తూ ఉంటే మరియు నీవు సోదరసోదరీమణులకు వ్యతిరేకంగా ఏవైనా దురభిప్రాయాలను వదిలివేయలేకపోతే మరియు అనేక సాధారణ ఆచరణలను కొనసాగించడానికి ఎలాంటి మూల్యం చెల్లించుకోకపోతే, కేవలం దేవుడున్నాడని నీవు అంగీకరించినట్లు చెబితే, నీవు ఇంకా జయించని వ్యక్తివని రుజువు చేస్తుంది. అలాంటి సందర్భంలో, నీవు అర్థం చేసుకునేది ఎంతో ఉన్నప్పటికీ, అదంతా వ్యర్థం. జయించినవారు అంటే కొన్ని తొలి మార్పులను మరియు తొలి ప్రవేశాన్ని సాధించిన వ్యక్తులు అని అర్థం. దేవుని తీర్పు మరియు శిక్షను అనుభవించడం అనేది ప్రజలకు దేవుని గురించి తొలి జ్ఞానాన్ని మరియు సత్యాన్ని గురించి తొలి అవగాహనను అందిస్తుంది. నీవు లోతైన, మరింత సవివరమైన సత్యాల వాస్తవికతలోకి పూర్తిగా ప్రవేశించలేకపోవచ్చు, కానీ నీ నిజ జీవితంలో నీవు నీ శరీర ఆనందాలు లేదా మీ వ్యక్తిగత హోదాలు లాంటి అనేక మౌలిక సత్యాలను ఆచరణలో పెట్టగలరు. ఇవన్నీ జయించే ప్రక్రియలో ప్రజలలో కనబడే ప్రభావం. జయించిన వారి స్వభావములో మార్పులను కూడా చూడవచ్చు; ఉదాహరణకు, వారు దుస్తులు ధరించే విధానం, తమను తాము ప్రదర్శించుకునే విధానం మరియు వారు జీవించే విధానం—ఇవన్నీ మారవచ్చు. దేవునిపట్ల వారికున్న విశ్వాసపు దృష్టికోణం మారుతుంది, వారి సాధన లక్ష్యాల గురించి వారిలో స్పష్టత ఉంటుంది మరియు వారికి ఉన్నత ఆకాంక్షలు ఉంటాయి. విజయం యొక్క కార్యము జరుగు సమయంలో, వారి జీవిత స్వభావంలో కూడా సంబంధిత మార్పులు వస్తాయి. మార్పులు ఉన్నాయి, కానీ అవి సారహీనమైనవి, ప్రాథమికమైనవి మరియు పరిపూర్ణత పొందిన వారి స్వభావము మరియు సాధన లక్ష్యాలలో మార్పుల కంటే చాలా తక్కువ స్థాయిగలవి. జయించే కార్యములో ఒక వ్యక్తి స్వభావం ఏ మాత్రం మారకపోతే మరియు వారు ఎలాంటి సత్యాన్ని పొందకపోతే, అతడు వ్యర్థుడు మరియు ఆ వ్యక్తి పూర్తిగా పనికిరానివాడు! జయించని వ్యక్తులు పరిపూర్ణులుగా చేయబడలేరు! ఒక వ్యక్తి జయించాలని మాత్రమే కోరుకుంటే, విజయం యొక్క కార్యము సమయంలో వారి స్వభావాలలో కొన్ని సంబంధిత మార్పులు కనిపించినప్పటికీ, వారు పూర్తిగా పరిపూర్ణులుగా చేయబడలేరు. వారు పొందిన తొలి సత్యాలను కూడా వారు కోల్పోతారు. జయించినవారు మరియు పరిపూర్ణులుగా చేయబడినవారి స్వభావాలలో వచ్చిన మార్పుల మధ్య చాలా తేడా ఉంటుంది. కానీ మార్పులో జయించడం అనేది తొలి మెట్టు; అదే పునాది. ఒక వ్యక్తికి దేవుని గురించి ఏమాత్రం తెలియదు అనడానికి ఈ తొలి మార్పు లేకపోవడం అనేది ఒక రుజువు, ఎందుకంటే ఈ జ్ఞానం తీర్పు నుండి వస్తుంది మరియు అలాంటి తీర్పు విజయం యొక్క కార్యములో ప్రధాన భాగం. కాబట్టి, పరిపూర్ణులుగా చేయబడిన వారందరూ మొదట జయించిన వారుగా ఉండాలి; లేకపోతే, పరిపూర్ణులవడానికి వారికి ఎటువంటి మార్గం లేదు.

నువ్వు శరీరధారియైన దేవుడిని మరియు శరీరములో వాక్యము ప్రత్యక్షమగుటను గుర్తించావని చెబుతావు, కానీ నీవు ఆయన వెనుక కొన్ని పనులు చేస్తావు, ఆయన అడిగే వాటికి వ్యతిరేకమైన పనులు చేస్తావు మరియు నీ హృదయంలో ఆయన అంటే నీకు భయం లేదు. దేవుడిని గుర్తించడం అంటే ఇదేనా? ఆయన చెప్పేదానిని నీవు అంగీకరిస్తావు, కానీ నీవు చేయగలిగిన వాటిని ఆచరించవు లేదా ఆయన మార్గానికి నీవు కట్టుబడి ఉండవు. ఇదేనా దేవుణ్ణి అంగీకరించడమంటే? నీవు ఆయనను అంగీకరించినప్పటికీ, నీ మనస్తత్వం ఆయనపట్ల అప్రమత్తంగా మాత్రమే ఉంటుంది, ఎప్పుడూ గౌరవ భావముతో ఉండదు. నీవు ఆయన కార్యాన్ని చూసి, అంగీకరించి మరియు ఆయన దేవుడని తెలుసుకున్నప్పటికీ నీవు నిరుత్సాహంగా మరియు సంపూర్ణంగా మారకుండా ఉంటే, అప్పుడు నీవు ఇంకా జయము పొందని వ్యక్తిలాంటి వాడివే. జయించిన వారందరూ తాము చేయగలిగినదంతా తప్పక చేయాలి మరియు వారు ఉన్నత సత్యాలలోకి ప్రవేశించలేకపోయినప్పటికీ, ఈ సత్యాలు వారికి అతీతంగా ఉన్నప్పటికీ, అలాంటి వ్యక్తులు దీనిని సాధించాలని తమ హృదయాలలో కోరుకుంటూ ఉంటారు. ఇది ఎందుకంటే, వారు అంగీకరించగలిగిన వాటికి పరిమితులు ఉంటాయి, వారు ఆచరించగలిగే వాటికి హద్దులు మరియు పరిమితులు ఉన్నాయి. అయితే, కనీసంగా, వారు చేయగలిగినదంతా తప్పక చేయాలి, నీవు అది సాధించగలిగితే, అది విజయం యొక్క కార్యమువలననే సాధించిన ప్రభావంగా ఎంచబడుతుంది. “మానవుడు చెప్పలేని అనేక మాటలను ఆయన చెప్పగలడు కాబట్టి, ఆయన దేవుడు కాకపోతే ఇంకెవరు?” అని నీవు అన్నావనుకుందాం అలాంటి ఆలోచనకు అర్థం నీవు దేవుణ్ణి అంగీకరిస్తున్నావని కాదు. నీవు దేవుణ్ణి అంగీకరిస్తే, నీవు నీ నిజమైన క్రియల ద్వారా దానిని తప్పక తెలియజేయాలి. నీవు ఒక చర్చిని నడిపిస్తూ, నీతిని అభ్యసించకుండా ఉన్నట్లయితే, నీవు డబ్బు మరియు సంపద కోసం వెంపర్లాడితే, మరియు సంఘ నిధులను ఎల్లప్పుడూ నీ కోసం నీ జేబులను నింపుకుంటూ ఉన్నట్లయితే, దేవుడు ఉన్నాడని నీవు గుర్తించినట్లవుతుందా? దేవుడు సర్వశక్తిమంతుడు, ఆయన గౌరవించబడటానికి అర్హుడు. దేవుడు ఉన్నాడని నీవు నిజంగా అంగీకరిస్తే, నీవు ఎలా భయపడకుండా ఉండగలవు? నీవు అటువంటి హేయమైన పనులకు పాల్పడగలిగితే, నీవు ఆయనను నిజంగా గుర్తించావా? నీవు విశ్వసించేది దేవుడినేనా? నీవు విశ్వసించేది ఒక అస్పష్టమైన దేవుణ్ణి మాత్రమే; కాబట్టే నీకు భయం లేదు! దేవుణ్ణి నిజంగా గుర్తించి మరియు తెలుసుకున్న వారందరూ ఆయనకు భయపడతారు మరియు ఆయనకు విరుద్ధమైనవాటిని చేయడానికి, లేదా వారి మనస్సాక్షిని అతిక్రమించే ఏదైనా చేయడానికి భయపడతారు; దేవుని చిత్తానికి వ్యతిరేకమైనదని వారికి తెలిసిన ఏ పనినైనా చేయడానికి వారు ప్రత్యేకించి భయపడతారు. దీనినే దేవుని అస్థిత్వాన్ని అంగీకరించడంగా పరిగణించబడుతుంది. నీ తల్లిదండ్రులు నిన్ను దేవుణ్ణి విశ్వసించకుండా ఆపడానికి ప్రయత్నించినప్పుడు నీవు ఏమి చేయాలి? అవిశ్వాసియైన నీ భర్త నీతో మంచిగా ఉన్నప్పుడు నీవు దేవుణ్ణి ఎలా ప్రేమించాలి? నీ సోదర సోదరీమణులు నిన్ను అసహ్యించుకున్నప్పుడు నీవు దేవుణ్ణి ఎలా ప్రేమించాలి? నీవు ఆయనను అంగీకరిస్తే, నీవు ఈ విషయాలలో చక్కగా నడుచుకుంటావు మరియు వాస్తవికంగా జీవిస్తావు. నీవు గట్టి చర్యలు తీసుకోకుండా, కేవలం దేవుని ఉనికిని అంగీకరిస్తున్నట్లు చెబితే, అప్పుడు నీవు కేవలం మాటలు చెప్పేవాడివిగా మాత్రమే ముద్రించబడతావు! నీవు ఆయనను విశ్వసిస్తున్నానని మరియు ఆయనను అంగీకరిస్తున్నానని అంటావు, కానీ నీవు ఆయనను ఏ విధంగా అంగీకరిస్తావు? నీవు ఆయనను ఏ విధంగా విశ్వసిస్తావు? నువ్వు ఆయనకు భయపడుచున్నావా? నీవు ఆయనను గౌరవిస్తున్నావా? నీ హృదయంలో లోతుగా ఆయనను ప్రేమిస్తున్నావా? నీవు బాధలలో ఉన్నప్పుడు మరియు ఆధారపడటానికి ఎవరూ లేనప్పుడు, నువ్వు దేవుని ప్రేమానురాగాలను పొందుతావు, కానీ తర్వాత అదంతా నీవు మరచిపోతావు. దేవుణ్ణి ప్రేమించడం అంటే అది కాదు, దేవుణ్ణి విశ్వసించడమంటే కూడా అది కాదు! అంతిమంగా, మానవుడు ఏమి సాధించాలని దేవుడు కోరుకుంటాడు? నీ సొంత ప్రాముఖ్యతను చూసి చాలా ప్రభావితమవ్వడం, నీవు కొత్త విషయాలను త్వరగా గ్రహిస్తావని మరియు అర్థం చేసుకుంటావని అనుకోవడం, ఇతరులను నియంత్రించడం, ఇతరులను తక్కువగా చూడటం, కనిపించేదానిని బట్టి ఇతరులపై అభిప్రాయం ఏర్పర్చుకోవడం, నిష్కపట వ్యక్తులను బెదిరించడం, సంఘ డబ్బును ఆశించడంలాంటి మరియు మొదలైన నేను పేర్కొన్న అన్నిటిని, అంటే, ఈ చెడు సాతాను స్వభావాలన్నింటినీ సమూలంగా నీ నుండి తొలగించబడినప్పుడు మాత్రమే, నీ విజయం స్పష్టంగా గోచరిస్తుంది.

మీపై జరిగించబడిన విజయపు కార్యము చాలా ప్రాముఖ్యమైనది: ఒక రకంగా, ఈ కార్యము యొక్క ఉద్దేశం ఏమనగా ప్రజల గుంపును పరిపూర్ణులుగా చేయుటయైయున్నది, వారిని పరిపూర్ణులనుగా చేయడమంటే వారు జయించిన వారి గుంపుగా మారడమే—ప్రథమ ఫలాలుగా అర్థమిచ్చే సంపూర్ణులుగా చేయబడిన మొదటి గుంపుగా మారడమన్నమాట. మరో రకంగా, సృష్టించబడిన జీవులు దేవుని ప్రేమను ఆస్వాదించేలా చేయుటయైయున్నది, దేవుని సంపూర్ణమైన గొప్ప రక్షణను పొందేలా చేయుటయైయున్నది, మానవుడు కరుణ మరియు ప్రేమతో కూడిన దయను మాత్రమే కాకుండా, మరీ ముఖ్యంగా శిక్ష మరియు తీర్పును పొందుకొనునట్లు చేయుటయైయున్నది. విశ్వం సృష్టించబడినప్పటి నుండి ఇప్పటివరకు, దేవుడు తన కార్యములో చేసినదంతా మానవుని పట్ల ఎలాంటి ద్వేషం లేకుండా ప్రేమను మాత్రమే పంచాడు. నీవు చూసిన శిక్ష మరియు తీర్పులనేవి కూడా ప్రేమే, ఒక సత్యమైన మరియు మరింత నిజమైన ప్రేమయైయున్నది, ప్రజలను సరైన జీవిత మార్గంలో నడిపించే ప్రేమయైయున్నది. ఇంకా మరో రకంగా, ఇది సాతాను యెదుట సాక్ష్యమును కలిగియుండుటయైయున్నది. ఇంకా మరో రకంగా, ఇది భవిష్యత్తులో సువార్త కార్యము వ్యాప్తికి పునాది వేయుటయైయున్నది. ఆయన చేసిన కార్యమంతా, ప్రజలు సామాన్య వ్యక్తులుగా జీవించగలిగేలా ప్రజలను మానవ జీవితపు సరైన మార్గంలో నడిపించే ఉద్దేశంతో చేసినదే, ఎందుకంటే ప్రజలకు ఎలా జీవించాలో తెలియదు మరియు ఈ మార్గదర్శకత్వం లేకుండా, నీవు శూన్యమైన జీవితాన్ని మాత్రమే జీవిస్తావు; నీ జీవితానికి విలువ గాని లేదా అర్థం గాని ఏమీ ఉండదు మరియు నీవు సామాన్య వ్యక్తిగా ఉండటానికి పూర్తి అసమర్థుడుగా ఉంటావు. మనిషిని జయించడంలో ఉన్న లోతైన ప్రాముఖ్యత ఇదే. మీరంతా మోయాబు సంతతి; మీలో విజయం యొక్క కార్యము కొనసాగినప్పుడు, దానిని గొప్ప రక్షణ అని అంటారు. మీరంతా పాపము మరియు విచ్చలవిడితనము ఉన్నటువంటి దేశమందు జీవిస్తున్నారు, మీరంతా విచ్చలవిడితనంతోను మరియు పాపముతోనూ నిండినవారు. ఈనాడు మీరు దేవుణ్ణి కనులెత్తి అసలు చూడలేరు, మరీ ముఖ్యంగా, మీరు శిక్ష మరియు తీర్పు పొందారు, మీరు నిజమైన గంభీరమైన రక్షణ పొందారు, అంటే మీరు దేవుని గొప్ప ప్రేమను పొందారు. ఆయన చేసే అన్నింటిలో, దేవుడు నిజంగా మీపట్ల నిజమైన ప్రేమను కలిగియున్నాడు. ఆయనకు ఎలాంటి దురుద్దేశం లేదు. ఇది ఎందుకంటే మిమ్మల్ని మీరు పరీక్షించుకొని, ఈ అద్భుతమైన రక్షణ పొందేలా మీ పాపాలను బట్టి ఆయన మీకు తీర్పు తీరుస్తాడు. ఇదంతా మానవుడిని సంపూర్ణుడిగా మార్చాలనే ఉద్దేశంతో చేయబడుతుంది. ఆరంభము నుండి అంతము వరకు, మానవుడిని రక్షించడానికి దేవుడు తన శాయశక్తులా పని చేస్తున్నాడు మరియు తన స్వహస్తాలతో సృష్టించిన మానవులను పూర్తిగా నాశనం చేయాలనే కోరిక ఆయనకు లేదు. ఈ రోజు, ఆయన మీ మధ్య పని చేయడానికి వచ్చాడు; ఇదంతా రక్షణ కార్యము కాదంటారా? ఆయన మిమ్మల్ని ద్వేషించి ఉంటే, మీకు వ్యక్తిగతంగా మార్గనిర్దేశం చేయడానికి ఇప్పటికీ ఆయన ఇంత మహత్తరమైన కార్యము చేస్తాడా? ఆయన ఎందుకు అంతలా శ్రమలు అనుభవించాలి? దేవుడు మిమ్మల్ని ద్వేషించడు, లేదా మీ పట్ల ఆయనకు ఎలాంటి దురుద్దేశాలు ఉండవు. దేవుని ప్రేమ అత్యంత నిజమైన ప్రేమ అని మీరు తెలుసుకోవాలి. ప్రజలు అవిధేయులు కాబట్టే ఆయన తీర్పు ద్వారా వారిని రక్షించాల్సి ఉంటుంది; లేకపోతే వారిని రక్షించడం అసాధ్యమవుతుంది. మీకు ఎలా జీవించాలో తెలియదు మరియు ఎలా జీవించాలనే అవగాహన కూడా లేదు కాబట్టి మరియు మీరు ఈ దుష్ట సంబంధమైన, పాపభూయిష్టమైన దేశములో జీవిస్తున్నారు మరియు మీరే దుష్టులైన, అశుద్ధులైన దయ్యాలు కాబట్టి, ఆయన మిమ్మల్ని మరింత ఎక్కువగా చెడిపోయేలా వదిలివేయలేడు, ఆయన ఇప్పుడు మీరున్న ఈ అశుద్ధ భూమిలో సాతానుచే ఇష్టానుసారం తొక్కించుకుంటూ జీవించడాన్ని చూడలేడు మరియు ఆయన మిమ్మల్ని పాతాళములోకి పడిపోనివ్వలేడు కాబట్టి. ఆయన ఈ వ్యక్తుల సమూహాన్ని పొందాలని మరియు మిమ్మల్ని పూర్తిగా రక్షించాలని కోరుకుంటున్నాడు. ఇదే మీపై విజయపు కార్యము యొక్క ముఖ్య ఉద్దేశం—ఇది కేవలం రక్షణ కోసమే. నీపై జరిగించే ప్రతిదీ ప్రేమ మరియు రక్షణ అని నీవు చూడలేకపోతే, ఇది ఒక పద్ధతి అని, మానవుడిని హింసించడానికి ఒక మార్గం మాత్రమే అని, ఇది నమ్మదగనిది కాదని నీవు అనుకుంటే, అప్పుడు నీవు బాధ మరియు కష్టాలను అనుభవించడానికి తిరిగి నీ ప్రపంచంలోకి వెళ్ళవచ్చు కూడా! నీవు ఈ ప్రవాహంలో ఉండి, ఈ తీర్పును మరియు ఈ అంతులేని రక్షణను అనుభవించాలనుకుంటే, ఈ మానవ ప్రపంచంలో ఎక్కడా పొందలేని దీవెనలన్నీ అనుభవించాలనుకుంటే మరియు ఈ ప్రేమను ఆస్వాదించాలనుకుంటే, మంచిగా ఉండండి: నీవు పరిపూర్ణుడిగా చేయబడేలా వీలు కల్పించడానికి విజయం యొక్క కార్యమును అంగీకరించడానికి ఈ ప్రవాహంలో ఉండండి. ఈరోజు, దేవుని తీర్పు కారణంగా నీవు కొద్దిగా బాధను మరియు శుద్ధీకరణను అనుభవించవచ్చు, కానీ ఈ బాధను అనుభవించడంలో విలువ మరియు అర్థం ఉంది. దేవుని శిక్ష మరియు తీర్పుల ద్వారా ప్రజలు శుద్దీకరించబడి మరియు కనికరించబడనివారిగా ఉన్నప్పటికినీ—దీని ఉద్దేశం వారి పాపాలను శిక్షించడానికి మరియు వారి దేహాన్ని శిక్షించడానికి మాత్రమే—ఈ కార్యము ఉద్దేశమేదీ వారి దేహాన్ని నాశనం చేయడం కాదు. వాక్కు ద్వారా వెల్లడించబడిన తీవ్ర అదేశాలన్ని నిన్ను సరైన మార్గంలో నడిపించే ఉద్దేశం కోసమే. ఈ కార్యమును మీరు వ్యక్తిగతంగా చాలా అనుభవించారు మరియు ఇది మిమ్మల్ని చెడు మార్గంలోనికి తీసుకు వెళ్ళదు అనేది స్పష్టం! ఇదంతా నీవు సామాన్య మానవత్వంతో జీవించేలా చేయడానికే ఇదంతా జరుగుతుంది మరియు నీవు ఇదంతా సామాన్య మానవత్వంతో సాధించుకోవచ్చు. దేవుడి కార్యపు ప్రతి అడుగు నీ అవసరాలపై ఆధారపడి, నీ బలహీనతల ప్రకారం మరియు నీ వాస్తవిక స్థాయి ప్రకారం ఉంటుంది మరియు మీపైన మోయలేని భారాన్ని ఉంచదు. ఇది నీకు ఈరోజు స్పష్టంగా తెలియదు, నేను నీతో కఠినంగా వ్యవహరిస్తున్నానని నీకు అనిపిస్తుంది మరియు నేను అనుదినం నిన్ను శిక్షించడానికి, నిజానికి తీర్పు నివ్వడానికి మరియు నిందించడానికి కారణం నేను నిన్ను ద్వేషిస్తున్నానని నీవు ఎల్లప్పుడూ నమ్ముతావు. అయితే నీవు సహించేది శిక్ష మరియు తీర్పు అయినప్పటికీ, వాస్తవానికిది నీ పట్ల చూపించే ప్రేమ మరియు నీకు కలుగజేసే గొప్ప రక్షణయైయున్నది. ఈ కార్యపు లోతైన అర్థాన్ని నీవు గ్రహించలేకపోతే, నీవు ఆస్వాదించడాన్ని కొనసాగించడం అసాధ్యమవుతుంది. ఈ రక్షణ నీకు ఓదార్పునివ్వాలి. నీ స్పృహలోకి రావడాన్ని నిరాకరించవద్దు. ఇంత దూరం వచ్చాక, విజయపు కార్యము యొక్క ప్రాముఖ్యత నీకు స్పష్టమై ఉండాలి మరియు నీకు ఇక ఎప్పుడూ దీని గురించి ఏ రకమైన అభిప్రాయాలు ఉండకూడదు!


ఇశ్రాయేలీయులు సేవించినట్లుగా సేవ చేయండి

ఈ రోజుల్లో చాలమంది ఇతరులతో సమన్వయము చేసుకుంటున్నపుడు ఎటువంటి పాఠాలు నేర్చుకోవాలన్నదానిపై శ్రద్ధ చూపడంలేదు. మీలో చాలమంది ఇతురులతో సమన్వయము చేసుకొంటున్నప్పుడు పాఠాలు నేర్చుకోవడంలేదని నేను కనుగొన్నాను. మీలో చాలామంది మీ స్వంత అభిప్రాయాలకు కట్టుబడి ఉంటారు. సంఘములో పని చేస్తున్నప్పుడు నీవు నీ మాటలు చెబుతావు, మరొకరు వారి మాటలు చెబుతారు, అప్పుడు ఒకరికొకరికి పొంతన ఉండదు, నిజానికి అసలు సహకారమే ఉండదు. మీరు మీకు తెలిసిన మీ మనసులోని గోడు చెప్పుకోవడంలో లేక మీ బాధ వెళ్లగక్కడంలో ఎంత నిమగ్నమైపోయారంటే అసలు జీవితాన్ని అర్థం చేసుకొనే చిన్న ప్రయత్నం కూడా చేయలేనంతగా నిమగ్నమైపోయారు. మీరు చేసే పని వెట్టి పనిగా పని చేస్తున్నట్లుగా కనిపిస్తారు. ఎవరు ఏమి చెప్పినా, ఏమి చేసినా మీరు మాత్రం యాంత్రికంగా మీ పని మీరు చేసుకుంటూపోవాలని నమ్ముతారు. ఇతరుల పరిస్థితి ఎలా ఉన్న పరిశుదాత్మ నడిపించినట్లుగానే నువ్వు సహవాసం చేయాలాని నువ్వు ఆలోచిస్తావు. మీరు ఇతరుల బలాలను కనుగొనలేరు, లేకమిమ్మల్ని మీరు పరీక్షించుకొనలేరు. మీరు విషయాలను స్వీకరించే విధానం చాల వక్ర పధ్ధతిగాను మరియు తప్పుడు పద్దతిగాను ఉంటుంది. ఇప్పటికీ మీరు ఆ పాత స్వభావం తిరిగివచ్చినట్లుగా ప్రవర్తిస్తూ మళ్లీ స్వ-నీతిని ఎక్కువగా ప్రదర్శిస్తున్నారని చెప్పవచ్చు. మీరు మనస్సు విప్పి మాట్లాడుకొను విధంగా ఒకనితో ఒకరు సంభాషించుకొనుటకు ప్రయత్నించరు, ఉదాహరణకు కొన్ని సంఘాలలో మీరు పనిచేయడం ద్వారా ఎటువంటి ఫలితాలను సాధించారు అనేదానిని గూర్చి గానీ లేక మీ అంతరంగపు స్థాయిలను గూర్చిన ఇటీవల పరిస్థితిని గూర్చి గానీ మరియు మొదలగు విషయాలను గూర్చి గానీ ఎవరితొనూ పంచుకోరు. మీరు మీ ఆలోచనలను మార్చుకోవడంలో లేక మిమ్మల్ని మీరు ఉపేక్షించుకోవడమువంటి అభ్యాసాలలో ఖచ్చితంగా నిమగ్నమై ఉండరు. నాయకులు మరియు పరిచారకులు తమ సోదరులు మరియు సోదరీమణులు ప్రతికూలంగా మారకుండా ఎలా చూసుకోవాలని మరియు వారిని బాగా అనుసరించే వారీగా ఎలా చేయాలన్న దాని గురించి మాత్రమే ఆలోచిస్తారు. అయినప్పటికీ, బాగా అనుసరించగలిగితే సరిపోతుందని మీరందరు అనుకుంటారు కానీ ప్రాథమికంగా, మిమ్మల్ని మీరు తెలుసుకోవడం మరియు మిమ్మల్ని మీరు ఉపేక్షించుకోవడం అంటే ఏమిటో మీకు అర్థం కాలేదు, ఇతరుల సమన్వయంతో సేవ చేయడం అంటే ఏమిటో మీకు అర్థం కాలేదు. దేవుని ప్రేమకు ప్రతిఫలం చెల్లించాలనే సంకల్పంతో, పేతురువలె జీవించాలని మాత్రమే మీరు ఆలోచిస్తారు. ఈ విషయాలు తప్ప, మీరు ఇంకేమీ ఆలోచించరు. ఇతరులు ఏమి చేసినా నేను మాత్రం గుడ్డిగా లోబడనని కూడా నీవు చెబుతావు, ఎవరు ఎలా ఉన్న నేను మాత్రం దేవుని ద్వారానే పరిపూర్ణత కోరుకొంటానని, అది సరిపోతుందని కూడా నీవు అంటావు. ఏది ఏమైనప్పటికీ, వాస్తవం ఏమిటంటే, నీ చిత్తం వాస్తవిక కోణములో ఎటువంటి బలమైన వ్యక్తీకరణను సంతరించుకొనలేదు. ఇవన్నీ ఈ రోజుల్లో మీరు ప్రదర్శించే చౌకబారు ప్రవర్తనలు కావా? మీలో ప్రతి ఒక్కరూ మీ స్వంత దృక్కోణమును గట్టిగా నమ్ముతారు మరియు మీరందరూ పరిపూర్ణంగా ఉండాలని కోరుకుంటారు. మీరు చాలా కాలం పాటు సేవ చేసినప్పటికీ సరైన పురోగతి సాధించలేదని నేను చూస్తున్నాను; ప్రత్యేకించి, సామరస్యంగా కలిసి పని చేసే పాఠంలో, మీరు ఖచ్చితంగా ఏమీ సాధించలేకపోయారు! సంఘాలలోనికి వెళ్ళేటప్పుడు నువ్వు నీ విధానంలో సంభాషిసావు, ఇతరులు వారి విధానంలో సంభాషణ చేస్తారు. మీలో సామరస్య సమన్వయం చాలా అరుదుగా కానవస్తుంది. మరీముఖ్యంగా నీ క్రింద ఉన్న నిజమైన అనుచరుల విషయములో మరి ఎక్కువగా కనబడుతుంది. ఇంకొక విధంగా చెప్పాలంటే, మీలో దేవుని సేవించడం అంటే ఏమిటో, లేదా దేవుని ఎలా సేవించాలో అర్ధం చేసుకున్న వారు ఉండటం అరుదు అని చెప్పవచ్చు. మీకు అర్థంకాక అలంటి పాఠాలను నేర్చుకోవటం అల్పమైన విషయాలుగా పరిగణిస్తారు. చాలామంది ఈ సత్యాన్ని అనుసరించడంలో విఫలమవటమే కాకుండా, తెలిసి తెలిసి తప్పు చేసేవారుగా ఉన్నారు. అనేక సంవత్సరాలుగా సేవ చేస్తున్నవారు కూడా ఒకరికి ఒకరు పడక పన్నాగాలు పన్నుకుంటూ ఉంటారు, వారు అసూయతో పోటి పడుతూ ఉంటారు; ప్రతి మనిషి తన కోసం తాను అన్నట్లుగా ఉండి అస్సలు సహకరించుకోరు. ఇవన్నీ మీ అసలైన స్థితిని తెలియజేయడంలేదా? అనుదినం కలసి దేవుణ్ణి సేవించే మీరు, ప్రతిదినం దేవుని మందిరంలో నేరుగా సేవించిన ఇశ్రాయేలీయులవంటివారుగా ఉన్నారు. దేవుణ్ణి సేవించే మీకు ఎలా సమన్వయము చేసుకోవాలో, ఎలా దేవుణ్ణి సేవించాలో ఆలోచన లేకుండా మీరు ఎలా ఉండగలుగుచున్నారు? 

గతంలో, ఇశ్రాయేలీయులు నేరుగా మందిరంలో యెహోవాను సేవించారు, వారికి యాజకులని గుర్తింపు ఉండేది. (అయితే, ప్రతి వ్యక్తి యాజకుడు కాదు; మందిరంలో యెహోవాను సేవించే కొందరికి మాత్రమే ఆ గుర్తింపు ఉండేది.) వారందరూ యెహోవా తమకు ఇచ్చిన కిరీటాలను ధరించేవారు (అంటే వారు ఈ కిరీటాలను యెహోవా సూచనలకు అనుగుణంగా తయారు చేశారని అర్థం; యెహోవా నేరుగా వారికి కిరీటాలను ఇచ్చాడని కాదు). యెహోవాచే వారికి అనుగ్రహింపబడిన యాజక వస్త్రాలను కూడా వారు ధరించేవారు మరియు ఉదయం నుండి రాత్రి వరకు చెప్పులు లేకుండా మందిరంలో నేరుగా ఆయనను సేవించేవారు. వారు యెహోవాకు చేసే సేవ గందరగోళంగా ఉండేది కాదు, ఏదో గుడ్డిగా హడావుడి చేయడం కూడా ఉండేది కాదు కానీ ఆయనను నేరుగా సేవించేవారు ఉల్లంఘించలేని నిబంధనల ప్రకారం సేవించటం జరిగేది. వారందరూ ఈ నిబంధనలకు కట్టుబడి ఉండాలి; లేకుంటే, వారు మందిరంలోకి ప్రవేశించకుండా నిషేధించబడతారు. వారిలో ఎవరైనా మందిర నియమాలను ఉల్లంఘించినట్లయితే—అనగా, ఎవరైనా యెహోవా ఆజ్ఞలకు అవిధేయత చూపితే ఆ వ్యక్తిపై అయన జారీ చేసిన నియమాల ప్రకారం చర్య తీసుకోవాలి మరియు ఎవరు దీనికి అభ్యంతరం తెలపడానికైనా లేక అతిక్రమించినవారిని రక్షించడానికైనా అనుమతించబడేవారు కాదు. వారు ఎన్ని సంవత్సరాలు దేవుని సేవ చేసారన్నదానితో సంబంధము లేకుండా, అందరూ నియమాలకు కట్టుబడి ఉండవలసిందే. ఈ కారణంగా, చాలా మంది యాజకులు ఈ విధంగా యాజక వస్త్రాలను ధరించి ఏడాది పొడవునా నిరంతరం యెహోవాను సేవించారు యెహోవా వారికి ప్రత్యేక శ్రద్ధ ఇవ్వనప్పటికీ, ఈ పద్ధతిలో వారు తమ జీవితమంతా బలిపీఠం ముందు, మందిరంలో గడిపేవారు. ఇది వారి విధేయత మరియు సమర్పణకు నిదర్శనం. యెహోవా వారికి అలాంటి ఆశీర్వాదాలు ఇవ్వడంలో ఆశ్చర్యం లేదు; వారి విధేయత కారణంగానే వారు అనుగ్రహాన్ని పొందారు మరియు యెహోవా కార్యాలన్నిటినీ చూశారు. ఆ దినాలలో యెహోవా ఇశ్రాయేలులో తాను ఎన్నుకున్న జనుల మధ్య కార్యములు చేసినప్పుడు, ఆయన వారిపై చాలా భారభరితమైన ఆంక్షలను ఉంచాడు. వారందరూ చాలా విధేయులు మరియు ఆజ్ఞలచేత పరిమితి చేయబడ్డారు; యెహోవాయందు భయభక్తులు కలిగియుండుటకు ఈ ఆజ్ఞలన్నీ రక్షణ కవచంగా ఉపయోగించబడ్డాయి. ఇవన్నియు యెహోవా యొక్క నిర్వాహక శాసనములు. ఆ యాజకులలో ఎవరైనా విశ్రాంతి దినమును పాటించకపోయినా, లేక యెహోవా యొక్క ఆజ్ఞలను ఉల్లంఘించినట్లు ప్రజలు చూసినట్లయితే, ఆ వ్యక్తిని వెంటనే బలిపీఠం ముందు తీసుకెళ్లి రాళ్లతో కొట్టి చంపేస్తారు. ఆ శవములను మందిరములోగాని దాని పరిసర ప్రాంతాలలోగాని ఉంచడానికి వీలు లేదు; యెహోవా దానిని అనుమతించలేదు. అలా చేసిన వారెవరైనా వారు “అపవిత్రమైన బలులు” అర్పించే వ్యక్తిగా పరిగణించబడిన తరువాత అటువంటి వారిని చంపుటకు ఒక పెద్ద గోతిలో పడవేసేవారు. అటువంటి వారందరూ తమ ప్రాణాలను వదులుకునేవారు; వారిలో ఏ ఒక్కరూ వదిలిపెట్టబడలేదు. అపవిత్రమైన దహన బలులు అర్పించినవారు కూడా ఉండేవారు; వేరొక విధంగా చెప్పాలంటే, యెహోవా నియమించిన రోజుల్లో బలులు అర్పించనివారు తాము అర్పించిన వాటితోపాటు యెహోవా అగ్నిచేత కాల్చబడ్డారు, కాల్చబడినవి బలిపీఠం వద్ద ఉండటానికి అనుమతించేవారు కాదు. యాజకులు పాటించవలసిన పద్ధతులు ఈ క్రింది విధంగా ఉన్నాయి: ముందు వారి పాదములు శుభ్రపర్చుకోకుండా మందిరంలోనికి గాని, లేక మందిర ప్రాంగణంలోకి గాని ప్రవేశించడానికి వారికి అనుమతిలేదు; వారు తమ యాజక వస్త్రాలు ధరించకుండా మందిరములోనికి ప్రవేశించకూడదు; వారు తమ యాజక కిరీటాలను ధరించకుండా మందిరములోనికి ప్రవేశించకూడదు; ఒక శవమును తాకటం ద్వారా అపవిత్రమైతే వారు మందిరములోనికి ప్రవేశించకూడదు; ఒకవేళ అవినీతిపరుడు చేతిని తాకినయడల వారు మొదట తమ చేతులను కడుక్కొనకుండా మందిరములోనికి ప్రవేశించకూడదు; మరియు వారు స్త్రీ సాంగత్యముచేత తమను తాము అపవిత్రపరచుకున్న యెడల (మూడు నెలలపాటు) మందిరములోనికి ప్రవేశించకూడదు. మరియు వారికి యెహోవా ముఖమును చూచుటకు అనుమతి లేదు. వారికిచ్చిన ఆ మూడు నెలలు ముగిసినప్పుడు, అనగా మూడు నెలల తర్వాత మాత్రమే వారు పరిశుద్ధమైన యాజక వస్త్రాలను ధరించడానికి అనుమతించబడతారు. వారు మందిరములోనికి ప్రవేశించి యెహోవా ముఖమును చూచుటకు మునుపు ఏడు రోజులు బయట ప్రాంగణంలో సేవ చేయవలసి వచ్చేది. యెహోవా మందిరమును అపవిత్రపరచుకుండా ఉండేందుకు వారు ఈ యాజక వస్త్రధారణలో దేనినైనా మందిర ఆవరణలో మాత్రమే ధరించడానికి అనుమతించబడ్డారు, ఎంతమాత్రం బయటికి వెళ్లకూడదు. యాజకులుగా ఉన్న వారందరూ యెహోవా యొక్క న్యాయ విధులను ఉల్లంఘించిన అపరాధులను ఆయన బలిపీఠం ముందుకు తీసుకురావాలి, అక్కడ వారు సాధారణ ప్రజలచేత చంపబడతారు; లేకపోతే, అపరాధాన్ని చూసిన యాజకుని మీదకి అగ్ని వచ్చి దహించి వేసేది. ఆ విధంగా, వారు యెహోవాకు నమ్మకముగా, విధేయులుగా ఉండేవారు, ఎందుకంటే ఆయన కట్టడలు వారిపట్ల తీవ్ర స్థాయిలో ఉండేవి, ఆయన పాలనాపరమైన శాసనాలను ఉల్లంఘించడానికి వారు ఎప్పటికీ సాహసించేవారు కాదు. ఇశ్రాయేలీయులు యెహోవాకు విధేయులుగా ఉండేవారు, ఎందుకంటే వారు ఆయన అగ్నిని చూసారు, ఆయన తన ప్రజలను శిక్షించే బాహువును కూడా చూశారు మరియు వారు ఆది నుంచి ఆయన పట్ల అటువంటి భయభక్తులు కలిగి ఉండేవారు. కాబట్టి, వారు యెహోవా యొక్క అగ్ని మాత్రమే కాక, ఆయన సంరక్షణ, ఆయన రక్షణ మరియు ఆయన ఆశీర్వాదములు కూడా పొందుకున్నారు. వారి విధేయత ఏమిటంటే వారు జరిగించు క్రియలన్నిటిలో యెహోవా ఆజ్ఞలకు లోబడి ఉండేవారు మరియు ఎవరూ అవిధేయత చూపించి ఉండలేదు. అవిధేయత ఎక్కడైనా కనిపించినా, ఇతరులు యెహోవా ఆజ్ఞలను అనుసరించి, యెహోవాకు వ్యతిరేకంగా ప్రవర్తించిన వారిని చంపారు కాని ఆ వ్యక్తిని ఆయనకు దూరంగా ఉంచి దాచి పెట్టలేదు. విశ్రాంతి దినమును ఉల్లంఘించిన వారు, వ్యభిచారములో పట్టబడినవారు మరియు యెహోవాకు అర్పించిన అర్పణలను దొంగిలించిన వారు మరీ కఠినంగా శిక్షించబడ్డారు. విశ్రాంతి దినమును ఉల్లంఘించిన వారు మినహాయింపు లేకుండా (సామాన్య ప్రజలచేత) రాళ్లతో కొట్టి లేక కొరడాతో కొట్టి చంపబడ్డారు. వ్యభిచరించినవారు—ఆకర్షణీయమైన స్త్రీలపట్ల మొహం కలిగినవారు లేదా భక్తిహీన స్త్రీలను చూచి విపరీతమైన కామవిచారములను పెంచుకున్నవారు లేదా య్యవ్వన స్త్రీలను చూసి కామాంధులుగా మారేవారందరూ చంపబడ్డారు. ముసుగు ధరించని యువతి ఎవరైనా ఒక వ్యక్తిని అక్రమ ప్రవర్తనకు ప్రలోభపెడితే, ఆ స్త్రీకి మరణశిక్ష విధించబడుతుంది. ఈ విధమైన కట్టడలను ఉల్లంఘించిన వ్యక్తి యాజకుడైతే (మందిరములో సేవ చేసే వ్యక్తి), అతను సిలువ వేయబడతాడు లేదా ఉరితీయబడతాడు. అలాంటి వ్యక్తులెవరూ జీవించడానికి వీలులేదు వారిలో ఒక్కడు కూడా యెహోవా కటాక్షము పొందడు. ఇటువంటి వ్యక్తి యొక్క బంధువులు అతని మరణం తర్వాత మూడు సంవత్సరాల వరకు బలిపీఠం ముందు యెహోవాకు బలులు అర్పించడానికి అనుమతించబడరు లేదా యెహోవా జనులకు అనుగ్రహించిన బలులలో భాగం పంచుకోవడానికి అనుమతించబడరు. ఆ కాలం పూర్తయిన తర్వాత మాత్రమే వారు యెహోవా బలిపీఠం వద్దకు శ్రేష్ఠమైన పశువులను లేదా గొర్రెలను తీసుకురాగలరు. ఇంకేదైనా అపరాధములు చేసినట్లైతే, వారు యెహోవా సన్నిధిలో మూడు రోజులు ఉపవాసం ఉండి, ఆయన కటాక్షం కొరకు వేడుకోవాలి. వారు యెహోవాను ఆరాధించిన్నది కేవలము ఆయన న్యాయ విధులు చాలా కఠినంగా ఉన్నందున మాత్రమే కాదు కానీ; వారు ఆయన దయను బట్టి మరియు ఆయన పట్ల వారికున్న విధేయతను బట్టి అలా చేసారు. కాబట్టి, ఈ రోజు వరకు వారు తమ సేవలో అదే విధేయతతో ఉన్నారు మరియు వారు యెహోవాకు చేసే తమ విన్నపాల విషయంలో ఎన్నడూ వెనక్కి మళ్ళలేదు. ఇశ్రాయేలు ప్రజలు ఇప్పటికీ ఆయన సంరక్షణ మరియు రక్షణను పొందుతున్నారు, ఆయన ఇప్పటికీ వారి మధ్య తన దయను ఉంచుతూ, ఎల్లప్పుడూ వారితో ఉంటాడు. వారందరికీ యెహోవాను ఎలా సన్మానించాలో మరియు ఆయనను ఎలా సేవించాలో తెలుసు మరియు ఆయన సంరక్షణ మరియు రక్షణను పొందేందుకు వారు ఎలా ప్రవర్తించాలో వారందరికీ తెలుసు; ఎందుకంటే వారందరూ తమ హృదయాలలో ఆయనను భయభక్తులతో ఆరాధిస్తారు. వారి సేవలన్నింటి యొక్క విజయ రహస్యం వారి భయభక్తులతో కూడిన సేవ తప్ప మరొకటి కాదు. కాబట్టి, ఈ రోజుల్లో మీరందరూ ఎవరివలె ఉన్నారు? మీకు ఇశ్రాయేలు ప్రజలతో ఏదైనా పోలిక ఉందా? ఈ రోజుల్లో సేవ చేయడం ఒక గొప్ప దైవజనుని యొక్క నాయకత్వాన్ని అనుసరించడం లాంటిదని మీరు భావిస్తున్నారా? మీకు ఎలాంటి నమ్మకత్వము గాని మరియు దేవునియందు భయభక్తులు గాని లేవు. మీరు తగినంత దయను పొందుకున్నారు ఎందుకంటే మీరందరూ నేరుగా దేవుణ్ణి సేవిస్తున్నందున ఇశ్రాయేలీయుల యాజకులతో సమానంగా ఉన్నారు. మీరు మందిరములోనికి ప్రవేశించనప్పటికీ, మీరు పొందేది మరియు మీరు చూసేది మందిరంలో యెహోవాను సేవించిన యాజకులు పొందిన దానికంటే చాలా ఎక్కువ అని చెప్పవచ్చు. అయినప్పటికీ, మీరు వారికంటే చాలా రెట్లు ఎక్కువ తిరుగుబాటు చేసి ఎదురించారు. దేవునియందు మీరు కలిగియున్న భయభక్తి చాలా తక్కువ, దాని ఫలితంగా మీరు చాలా తక్కువ కృపను పొందుతున్నారు. మీరు చాలా తక్కువ సమర్పణ కలిగిఉన్నప్పటికీ, మీరు ఆ ఇశ్రాయేలీయుల కంటే చాలా ఎక్కువ పొందారు. వీటన్నింటిలో, మీరు ఎక్కువ దయను పొందలేదా? ఇశ్రాయేలులో కార్యము జరుగుతున్నప్పుడు, ప్రజలు యెహోవాను ఇష్టానుసారంగా తీర్పు తీర్చడానికి ధైర్యం చేయలేదు. అయితే, మీ సంగతి ఏమిటి? మిమ్మును సంపాదించుకోవడం కోసం నేను ప్రస్తుతం చేస్తున్న పని కాదా, మరి నా నామమునకు ఇంత దారుణంగా అవమానం కలిగించడాన్ని నేను ఎలా సహించగలను? మీరు ఉంటున్న ఈ కాలం ధర్మశాస్త్ర యుగమైనట్లయితే మీ మాటలు మరియు క్రియలను బట్టి, మీలో ఒక్కరు కూడా జీవముతో ఉండేవారు కాదు. మీకున్న భయభక్తులు అతి తక్కువ! మీకు ఎక్కువ అనుగ్రహం ఇవ్వలేదని మీరు ఎల్లప్పుడూ నన్ను నిందిస్తూ ఉంటారు మరియు నేను మీకు తగినంత ఆశీర్వచనాలు పలకలేదని, మీ కోసం నావద్ద శాపాలు మాత్రమే ఉన్నాయని కూడా మీరు వాదిస్తున్నారు. నా పట్ల ఇంత తక్కువ భయభక్తులు కలిగి ఉంటే మీరు నా ఆశీర్వాదాలను పొందటం అసాధ్యమని మీరెరుగరా? మీరు చేసే సేవ యొక్క దుస్థితి కారణంగా నేను మిమ్మల్ని నిరంతరం నిందిస్తూనే ఉంటానని, తీర్పు తీరుస్తానని మీకు తెలియదా? మీకు అన్యాయం జరిగిందని మీరందరూ భావిస్తున్నారా? తిరుగుబాటు చేస్తూ అవిధేయులైన సమాజమును నేను ఎలా ఆశీర్వదించగలను? నా పేరుకు అవమానం కలిగించే వ్యక్తులకు నేను అలవోకగా నా అనుగ్రహాన్ని ఎలా ఇవ్వగలను? ఇప్పటికే మీ పట్ల చాలా ఎక్కువ కృప చూపబడింది. ఇశ్రాయేలీయులు ఈ దినము మీలాగే తిరుగుబాటు చేసి ఉంటే, చాలా కాలం క్రితమే వారిని నేను నాశనం చేసి ఉండేవాడిని. అయినను, నేను మీతో ఏ మాత్రం కఠినంగా వ్యవహరించలేదు. ఇద ఉపపకారం కాదా? మీరు ఇంతకంటే గొప్ప ఆశీర్వాదాలు కోరుకుంటున్నారా? యెహోవా తనయందు భయభక్తులుగలవారిని మాత్రమే ఆశీర్వదిస్తాడు. తనకు వ్యతిరేకంగా తిరుగుబాటు చేసే వ్యక్తులను ఆయన శిక్షిస్తాడు, వారిలో ఒకరిని క్షమించడు. సేవ చేయడం ఎలాగో తెలియని నేటి ప్రజలారా, మీ హృదయాలు పూర్తిగా త్రిప్పబడడానికి మీకు శిక్ష మరియు తీర్పు అవసరం లేదా? అటువంటి శిక్ష మరియు తీర్పు మీకు అందించుట ఉత్తమమైన ఆశీర్వాదాలు కాదా? అవి మీకు ఉత్తమమైన సంరక్షణ కాదా? అవి లేకుండా, మీలో ఎవరైనా యెహోవా యొక్క దహించు అగ్నిని సహించగలరా? మీరు నిజంగా ఇశ్రాయేలీయుల వలె విధేయతతో సేవ చేయగలిగితే, మీ నిత్యా సహవాసముగా మీమీద కూడా దయ ఉండదా? మీరు కూడా తరచుగా సంతోషం మరియు కావలసినంత దయ కలిగి ఉండరా? మీరు ఎలా సేవ చేయాలో మీకందరికీ తెలుసా?

ఈ రోజు మీరు సామరస్యంగా కలిసి పనిచేయాలని మీనుండి కోరుకొనేది ఏమిటంటే ఇశ్రాయేలీయుల నుండి యెహోవా కోరిన సేవవలెనే ఉండాలి: లేకపోతే, సేవ చేయడం మానేయండి. మీరు నేరుగా దేవుణ్ణి సేవించే వ్యక్తులు కాబట్టి, కనీసం మీరు మీ సేవలో నమ్మకత్వము మరియు సమర్పణలను కలిగినవారుగా ఉండాలి మరియు ఆచరణాత్మకంగా పాఠాలను కూడా నేర్చుకోగలగాలి. ప్రత్యేకించి మీరు సంఘములో పనిచేస్తున్నవారైతే, మీ క్రింద ఉన్న సోదరులు మరియు సోదరీమణులలో ఎవరైనా మీతో నేరుగా మాట్లాడడానికి ధైర్యం చేస్తారా? మీ పొరపాట్లను మీ ముఖం మీద చెప్పడానికి ఎవరైనా ధైర్యం చేస్తారా? మీరు అందరికంటే ఉన్నతంగా కనబడతారు; మీరు రాజులుగా పరిపాలిస్తుంటారు! మీరు ఈ విధమైన ఆచరణాత్మక పాఠాలను కూడా అధ్యయనం చేయరు లేదా ప్రయత్నించరు, అయినప్పటికీ మీరు దేవుని సేవించుటను గురించి మాట్లాడుతారు! ప్రస్తుతం, నీవు అనేక సంఘములకు నాయకత్వం వహించవలసిందిగా కోరబడ్డావు, కానీ నిన్ను నీవు ఎలాగూ విడిచిపెట్టకొనకపోగా, పైగా నువ్వు అనుకొన్నదానినే పట్టుకొని నీ అభిప్రాయాలకు కట్టుబడి, “ఈ పని ఈ విధంగా చేయాలని నేను భావిస్తున్నాను, దేవుడు చెప్పినట్లుగా మనము ఇతరులచేత నియంత్రించబడకూడదని మరియు ఈ రోజుల్లో మనం గుడ్డిగా లోబడకూడదని” అని మాట్లాడుతావు. అందువల్ల, మీలో ప్రతి ఒక్కరూ మీ స్వంత అభిప్రాయాన్ని కలిగి ఉంటారు, ఎవరూ ఎవరికీ లోబడరు. మీ పరిచర్య స్తంభించి ఉందని మీకు స్పష్టంగా తెలిసినప్పటికీ, “నేను చూస్తున్నట్టు, నా మార్గం గమ్యమునకు ఎంతో దూరం లేదు. ఏది ఏమైనప్పటికీ, మనలో ప్రతి ఒక్కరికి తన వాదన ఉంటుంది: నీవు నీ దాని గురించి మాట్లాడతావు, నేను నా దాని గురించి మాట్లాడతాను; నీ దర్శనముతో నీవు సహవాసం చేయి, నేను తెలుసుకున్నదాని గురించి నేను మాట్లాడతాను” అని అంటావు. మీరు పట్టించుకోవలసిన చాల విషయాల గురించి లేదా చేయిస్తున్న వాటి గురించి బాధ్యత తీసుకోరు, మీలో ప్రతి ఒక్కరూ మీ స్వంత అభిప్రాయాలను రుద్దుతారు మరియు మీరు వివేకంతో మీ ప్రతిష్టతను, కీర్తిని మరియు విలువను కాపాడుకుంటూ ఉంటారు, మీలో ఎవరూ మిమ్మల్ని మీరు తగ్గించుకోవడానికి ఇష్టపడరు, జీవితం మరింత వేగంగా అభివృద్ధి చెందడానికి మిమ్మల్ని మీరు ఉపేక్షించుకోరు, ఒకరి లోపాలను మరొకరు సరిదిద్దుకోవడానికి ఎవరికివారు చొరవ తీసుకోరు. మీరు సమన్వయం చేసుకొంటున్నప్పుడు, సత్యమును అపేక్షించటం నేర్చుకోవాలి. “ఈ అంశం యొక్క సత్యం గురించి నాకు స్పష్టమైన అవగాహన లేదు, ఈ విషయములో నీకున్న అనుభవం ఎలాంటిది?” అని నువ్వు అనవచ్చు లేదా, “ఈ అంశానికి సంబంధించి నాకంటే నీకే ఎక్కువ అనుభవం ఉంది; దయచేసి నాకు కొంత మార్గదర్శకత్వం ఇవ్వగలరా?” అని కూడా నువ్వు అనవచ్చు. దానిని గూర్చి వెళ్ళడం ఒక మంచి మార్గం కాదా? మీరు చాలా వాక్యోపదేశాలు విన్నారు మరియు సేవ చేయడములో కొంత అనుభవాన్ని గడించారు. మీరు సంఘములో పని చేసేటప్పుడు ఒకరి నుండి ఒకరు నేర్చుకోకపోతే, ఒకరికొకరు సహాయం చేసుకోకపోతే, ఒకరి లోపాలను మరొకరు దిద్దుకోకపోతే, అప్పుడు మీరు ఎలా పాఠాలు నేర్చుకోగలరు? మీరు ఏదైనా పరిస్థితి ఎదుర్కొన్నప్పుడు, ఒకరితో ఒకరు సహవాసం చేయాలి, తద్వారా మీ జీవితాలు ప్రయోజనము పొందుకుంటాయి. అంతేకాకుండా, మీరు పలు విషయాల గురించి నిర్ణయాలు తీసుకునే ముందు ఆ విషయాల గూర్చి జాగ్రత్తగా సహవాసం చేయాలి. అలా చేయడం ద్వారా మాత్రమే మీరు వ్యర్థముగా వ్యవహరించక సంఘములో బాధ్యత వహించినవారవుతారు. మీరు అన్ని సంఘములను దర్శించిన తర్వాత, మీరు కనుగొన్న అన్ని సమస్యల గురించి మరియు మీ పనిలో ఎదురయ్యే ఏవైనా సమస్యల గురించి మీరు ఒకచోట చేరి సహవాసం చేయాలి, అప్పుడు మీరు పొందిన వెలిగింపును గూర్చి మరియు జ్ఞానోదయమునుగురించి మీరు పంచుకొవాలి—ఈ విధముగా చేయడం పరిచర్యలో అతి ప్రాముఖ్యం. దేవుని పని నిమిత్తము, సంఘము యొక్క ప్రయోజనం కోసం మరియు మీ సోదరులు మరియు సోదరీమణుల ఎదుగుదల కొరకు సామరస్యపూర్వకమైన సహకారాన్ని మీరు సాధించాలి. ఒకరితో ఒకరు సమన్వయం చేసుకోవాలి, ప్రతి ఒక్కరు మరొకరిని సరిచేసుకుంటూ మెరుగైన ఫలితాన్ని సాధించాలి, తద్వారా దేవుని చిత్తం జరిగించాలి. నిజమైన సహకారం అంటే ఇదే, అందులో నిమగ్నమైన వారు మాత్రమే నిజమైన ప్రవేశాన్ని పొందుతారు. సహకరిస్తున్నప్పుడు, మీరు మాట్లాడే కొన్ని పదాలు అనుచితంగా ఉండవచ్చు, కానీ అది పెద్ద విషయం కాదు. దాని గురించి తరువాత సహవాసంలో పంచుకోండి, దాని గురించి స్పష్టమైన అవగాహన పొందండి; దానిని నిర్లక్ష్యం చేయవద్దు. ఈ విధమైన సహవాసం తర్వాత, మీరు మీ సోదరులు లేదా సోదరీమణుల లోపాలను పూరించవచ్చు. ఇలా మీ పనిలో మీరు మరింత లోతుగా వెళ్లడం ద్వారా మాత్రమే మంచి ఫలితాలను సాధించగలరు. మీలో ప్రతి ఒక్కరూ, దేవునికి సేవ చేసే వ్యక్తులుగా, మీ స్వంత ప్రయోజనాలను పరిగణనలోకి తీసుకోకుండా, మీరు చేసే ప్రతి పనిలో సంఘ ప్రయోజనాలను కాపాడుకోగలగాలి. ఒకరినొకరు తక్కువగా చూడడం, ఒంటరిగా పనిచేయడం ఆమోదయోగ్యం కాదు. ఆ విధంగా ప్రవర్తించేవాళ్ళు దేవుని సేవకు పనికిరారు! అలాంటి వ్యక్తులు భయంకరమైన స్వభావం కలిగి ఉంటారు; వారిలో కనీసం మానవత్వం కూడా ఉండదు. వాళ్ళు వంద శాతం సాతానే! వారు మృగాలే! ఇప్పుడు కూడా, మీ మధ్య ఇలాంటివి జరుగుతూనే ఉన్నాయి; మీరు సహవాసం సమయంలో కూడా ఒకరిపై ఒకరు దాడి చేసుకునేంత దూరం వెళతారు, ఉద్దేశపూర్వకంగా సాకులు వెతుకుతూ ఎవ్వరు తగ్గక కొన్ని చిన్న చిన్న విషయాలపై వాదించుకుంటూ ముఖమంతా కందిపోయే విధంగా చేసుకుంటూ ఉంటారు, ప్రతి వ్యక్తి తన మనోగతాన్ని మరొకరి నుండి దాచిపెడతాడు, ఎల్లప్పుడూ జాగ్రత్తపడుతూ అవతలి వ్యక్తిని నిశితంగా గమనిస్తూ ఉంటాడు. ఈ విధమైన స్వభావం దేవుని సేవకు తగినదా? మీలాంటి పని మీ సోదరులు మరియు సోదరీమణులకు ఏదైనా ఉపయోగపడుతుందా? నీవు సరైన జీవన విధానంలో ప్రజలను నడిపించలేకపోవటమే కాక, నీ స్వంత అవినీతిని నీ సోదరులు మరియు సోదరీమణులలోకి చొప్పిస్తావు. నీవు ఇతరులను నొప్పించడం లేదా? నీ మనస్సాక్షి భయంకరంగా ఉంది మరియు అది మొదలుకు కుళ్లుపట్టి పోయింది! నీవు వాస్తవంలోకి ప్రవేశించవు, నీవు సత్యాన్ని ఆచరణలో పెట్టవు. అదనంగా, నీవు సిగ్గులేకుండా నీకున్న పైశాచిక స్వభావాన్ని ఇతరులకు బహిర్గతం చేస్తావు. నీకు సిగ్గు అనేదే తెలియదు! ఈ సోదరులు మరియు సోదరీమణులు నీకు అప్పగించబడ్డారు, అయినప్పటికీ నీవు వారిని నరకానికి తీసుకువెళుతున్నావు. నీవు కుళ్ళిపోయిన మనస్సాక్షిగల వానివి కావా? నీకు ఖచ్చితంగా సిగ్గే లేదు!


మోయాబు సంతతి వారిని రక్షించడం యొక్క ప్రాముఖ్యత

ఈ రెండు మూడు సంవత్సరాల కార్యములో, మీపై తీర్పు తీర్చే కార్యములో సాధించాల్సినది ప్రాథమికంగా సాధించడమైనది. చాలా మంది ప్రజలు వారి భవిష్యత్తు అవకాశాలు మరియు గమ్యమును వదులుకున్నారు. అయితే, మీరు మోయాబు సంతతి వారని పేర్కొనబడినప్పుడు, మీలో చాలా మంది దానిని సహించలేదు, అంటే మీకున్న సహజ లక్షణాలన్నీ మార్పు చెందాయి, మీ నోరులు మెలితిప్పబడ్డాయి మరియు మీ కన్నులు అలా చూస్తూ నిశ్చల స్థితిలో ఉండిపోయాయి. మీరు మోయాబు సంతతి వారని మీరు కేవలం నమ్మలేదు. మోయాబు శపించబడిన తరువాత ఈ దేశానికి రాకుండా బహిష్కరించబడ్డాడు. ఆయన సంతానం ఆయన వంశావళిని ఈ రోజు వరకు కలిగి ఉంది, మరియు మీరందరూ ఆయన వారసులు. నేను చేయగలిగినది ఏమీ లేదు—మోయాబు ఇంట్లో పుట్టమని నీకు ఎవరు చెప్పారు? నేను నీపై జాలిపడుతున్నాను మరియు నీపై అలాంటిది కోరుకోను, కానీ ఈ వాస్తవాన్ని ఎవరూ మార్చలేరు. నీవు మోయాబు వంశస్థుడవు కనుక నీవు దావీదు వంశస్థుడవని నేను చెప్పలేను. నీవు ఎవరి వారసుడవయినా, నీవు హీన స్థాయిలో ఉన్నప్పటికీ, అధమ జన్మ కలిగిన జీవివైనప్పటికి నీవు ఇప్పటికీ ఒక సృష్టించబడిన జీవివైయున్నావు. సృష్టించబడిన జీవులు దేవుని కార్యాలను అనుభవించాలి; వారందరూ ఆయన జయించే లక్ష్యాలుగా ఉన్నారు, వారందరూ తప్పనిసరిగా ఆయన నీతి స్వభావమును చూడాలి మరియు ఆయన జ్ఞానమును, సర్వశక్తిని అనుభవించాలి. నేడు, నీవు మోయాబు వంశస్థుడవు కనుక నీవు ఈ తీర్పును మరియు శిక్షను అంగీకరించాలి; నీవు మోయాబు వంశస్థుడవు కాదా, నీవు కూడా ఈ తీర్పు మరియు శిక్షను అంగీకరించాల్సిన అవసరం లేదా? దీన్ని గమనించండి! నిజానికి, మోయాబు సంతతిపై ఈ రోజు కార్యము చేయడం అత్యంత విలువైనది మరియు అత్యంత ముఖ్యమైనది. మీపైనున్న కార్యము పూర్తి చేయబడినందున, దీనికి అపారమైన ప్రాముఖ్యత ఉంది. హాము యొక్క వారసులపై పని జరిగినట్లయితే, అది ముఖ్యమైనది కాదు, ఎందుకంటే, మోయాబులా కాకుండా, వారు అధమ జన్మకు చెందినవారు కాదు. నోవహు రెండవ కుమారుడైన హాము యొక్క సంతతి వారు మాత్రమే శపించబడ్డారు, అంటే వారు జారత్వం నుండి వచ్చినవారు కారు. నోవహు వారిని దాసులకు సేవకులుగా ఉండమని శపించాడు కాబట్టి వారు కేవలం తక్కువ స్థాయిలో ఉన్నారు. వారికి అధమ స్థానం ఉంది, కానీ వారి అసలు విలువ తక్కువైనది కాదు. మోయాబు గురించి మాట్లాడుతూ, అతను జారత్వంలో జన్మించినందున ఆయన అసలు స్థానం తక్కువగా ఉందని ప్రజలకు తెలుసు. లోతు యొక్క స్థానం చాలా ఉన్నతమైనప్పటికీ, లోతు మరియు అతని కుమార్తె నుండి మోయాబు వచ్చాడు. లోతు నీతిమంతునిగా పిలువబడ్డాడు, కానీ మోయాబు మాత్రం శపించబడిన వానిగా ఉన్నాడు. మోయాబు తక్కువ విలువగలవాడు మరియు తక్కువ స్థానమును కలిగి ఉన్నాడు, మరియు అతను శపించబడకపోయినప్పటికీ, అతను ఇంకా అపవిత్రంగానే ఉన్నాడు, కాబట్టి అతను హాముకు భిన్నంగా ఉన్నాడు. అతను యెహోవాను తెలుసుకోలేదు, దానికి బదులుగా ప్రతిఘటించాడు మరియు యెహోవాకు వ్యతిరేకంగా తిరుగుబాటు చేశాడు కాబట్టి అతను అంధకార ప్రదేశాలలో పడిపోయాడు. మోయాబు సంతతిపై ఇప్పుడు కార్యమును చేయడమంటే గొప్ప అంధకారములో పడిపోయిన వారిని రక్షించడమే. వారు శపించబడినప్పటికీ, దేవుడు వారి నుండి మహిమను పొందటానికే ఇష్టపడతాడు, ఎందుకంటే వారు దేవుడు లేనటువంటి హృదయాలు కలిగిన ప్రజలందరీలో మొదటివారు; వారి హృదయాలలో దేవుణ్ణి కలిగి లేనివారిని ఆయనకు విధేయత చూపేలా చేయడం, ఆయనను ప్రేమించేలా చేయడం మాత్రమే నిజమైన విజయం, మరియు అటువంటి కార్యము యొక్క ఫలం అత్యంత విలువైనది మరియు అత్యంత నమ్మదగినది. ఇది మాత్రమే మహిమను పొందుకోవడం అవుతుంది, అంటే ఇది అంత్య దినాలలో దేవుడు పొందాలనుకుంటున్న మహిమయైయున్నది. ఈ వ్యక్తులు అధమ స్థాయిలో ఉన్నప్పటికీ, వారు ఇప్పుడు ఇంత గొప్ప రక్షణను పొందగలగడం అనేది నిజంగా దేవుని చేత హెచ్చించబడడమే. ఈ కార్యము చాలా అర్ధవంతమైనది, మరియు తీర్పు తీర్చడం ద్వారా ఆయన ఈ ప్రజలను సంపాదించుకుంటాడు. ఈ ప్రజలను శిక్షించడం ఆయన ఉద్దేశ్యం కాదు కానీ వారిని రక్షించడమే ఆయన ఉద్దేశమైయున్నది. ఒకవేళ, అంత్య దినాలలోఆయన ఇప్పటికీ ఇశ్రాయేలును జయించే కార్యము జరిగిస్తూ ఉంటే, ఇది విలువలేని కార్యముగా ఎంచబడుతుంది; అది ఫలించినప్పటికీ, దానికి విలువ గాని, లేక ఏ విధమైన గొప్ప ప్రాముఖ్యత గాని ఉండదు, మరియు ఆయన మహిమనంతటినీ పొందుకోలేడు. ఆయన అంధకారములో పడిపోయిన మీలాంటి వారిపై, అత్యంత వెనుకబడిన వారిపై కార్యము జరిగిస్తూ ఉన్నాడు. ఈ ప్రజలు దేవుడు ఉన్నాడని అంగీకరించరు మరియు దేవుడు ఉన్నాడని ఎన్నడూ తెలుసుకోలేరు. ఇట్టి జీవులు సాతాను చేత ఎంతగా భ్రష్టుపట్టబడ్డారు, వారు దేవుణ్ణి మరచిపోయారు. వారు సాతానుచే గ్రుడ్డివారిగా చేయబడి పరలోకములో దేవుడు ఉన్నాడని అస్సలు తెలుసుకోలేకపోవుచున్నారు. మీ హృదయాలలోమీరందరూ విగ్రహాలను ఆరాధిస్తారు మరియు సాతానును ఆరాధిస్తారు, అలాంటప్పుడు మీరు ప్రజలలో అత్యంత హీనమైన స్థితిలో ఉన్నవారు కారా, ప్రజలలో అత్యంత వెనుకబడినవారు కారా? మీరు ఎటువంటి వ్యక్తిగత స్వాతంత్ర్యము లేకుండానే శరీరములో అత్యంత అధములుగా ఉన్నారు, అలాగే మీరు కష్టాలను కూడా అనుభవిస్తున్నారు. మీరు ఈ సమాజంలో అట్టడుగు స్థాయిలో ఉన్నటువంటి ప్రజలు, విశ్వసించే స్వతంత్రత కూడా లేనివారుగా ఉన్నారు. మీవంటి వారిపై కార్యము చేయడంలోగల ప్రాముఖ్యత ఇక్కడ ఉంది. మోయాబు వంశస్థులైన మీవంటి వారిపై ఈ రోజు కార్యము చేయడం అనేది మిమ్మల్ని అవమానించడానికి కాదు గానీ కార్యము యొక్క ప్రాముఖ్యతను బహిర్గతం చేయడమైయున్నది. ఇలా చేయడం ద్వారా మిమ్మల్ని గొప్పగా హెచ్చించడమైయున్నది. ఒక వ్యక్తికి హేతువు మరియు అంతర్దృష్టి ఉంటే కనుక, “నేను మోయాబు వంశస్థుడిని, ఈ రోజు దేవునిచే ఇంత గొప్ప ఔన్నత్యాన్ని పొందేందుకు లేదా ఇంత గొప్ప ఆశీర్వాదాలను పొందేందుకు నేను నిజంగా అనర్హుడను. నేను చేసేదంతా మరియు చెప్పేదంతా మరియు నా హోదా మరియు విలువ ప్రకారం, నేను భగవంతుని నుండి అటువంటి గొప్ప ఆశీర్వాదాలకు ఎట్టి యోగ్యుడిని కాదు. ఇశ్రాయేలీయులు దేవునిపట్ల గొప్ప ప్రేమను కలిగి ఉన్నారు మరియు వారు ఆనందించే కృప ఆయన ద్వారా వారికి ప్రసాదించబడింది, అయితే వారి స్థితి మనకంటే చాలా ఉన్నతమైనది. అబ్రాహాము యెహోవాపట్ల ఎంతో అంకితభావంతో ఉండేవాడు, పేతురు యేసుపట్ల ఎంతో అంకితభావంతో ఉండేవాడు, అంటే, వారి భక్తి మన కన్నా వంద రెట్లు ఎక్కువ. మన క్రియల ఆధారంగా, దేవుని కృపను ఆస్వాదించడానికి మనం పూర్తిగా అనర్హులం” అని వారు చెబుతారు. చైనాలో ఈ ప్రజల సేవ దేవుని ముందుకి సులభముగా తీసుకురాబడదు. ఇది పూర్తిగా అలజడితోను కలవరముతోను కూడుకున్న విషయం; మీరు ఇప్పుడు దేవుని కృపను చాలా ఆనందిస్తున్నారంటే అది పూర్తిగా దేవుని ఔన్నత్యమే! మీరు దేవుని కార్యమును ఎప్పుడు కోరుకున్నారు? దేవుని కోసం మీ జీవితాన్ని ఎప్పుడు త్యాగం చేసారు? మీరు మీ కుటుంబాన్ని, మీ తల్లిదండ్రులను మరియు మీ పిల్లలను ఎప్పుడు సిద్ధముగా వదులుకున్నారు? మీరెవరూ గొప్ప మూల్యం చెల్లించుకోలేదు! పరిశుద్ధాత్మ మిమ్మల్ని బయటకు తీసుకురాకపోతే, మీలో ఎంతమంది సమస్తం త్యాగం చేయగలరు? మీరు ఈ రోజు వరకు బలవంతంగా మరియు ఒత్తిడితో మాత్రమే అనుసరించారు. మీ భక్తి ఎక్కడ ఉంది? మీ విధేయత ఎక్కడ ఉంది? మీ చర్యల ఆధారంగా, మీరు చాలా కాలం క్రితమే నాశనం చేయబడి ఉండాలి, అంటే మీరందరూ మొత్తం తుడిచి పెట్టుకుపోవాల్సిన పరిస్థితిలో ఉండేవారు. ఇంత గొప్ప ఆశీర్వాదాలను ఆస్వాదించడానికి మీకు ఎట్టి యోగ్యత ఉంది? మీకు కనీసపు అర్హత కూడా లేదు! మీలో ఎవరు తమకు తామే మార్గాన్ని ఏర్పరచుకున్నారు? మీలో ఎవరు నిజమైన మార్గాన్ని కనుగొన్నారు? మీరంతా సోమరులు, తిండిపోతులు, సుఖం కోరే దౌర్భాగ్యులు! మీకు మీరే గొప్ప అని భావిస్తున్నారా? మీరు దేని గురించి గొప్పగా చెప్పుకోవాలి? మీరు మోయాబు వారసులని విస్మరించినప్పటికీ, మీ స్వభావం లేదా మీ జన్మస్థలము ఉన్నతమైన క్రమమా? మీరు అతని వారసులని విస్మరించినప్పటికీ, మీరందరూ మోయాబు వారసులు కాదా? వాస్తవాల సత్యాన్ని మార్చగలరా? ఇప్పుడు మీ స్వభావాన్ని బహిర్గతం చేయడం వాస్తవాల సత్యాన్ని తప్పుగా సూచిస్తుందా? మీ దాస్యత్వం, మీ జీవితాలు మరియు మీ వ్యక్తిత్వాలను చూడండి, అంటే మీరు మానవజాతిలో అత్యంత అధమస్థితిలో ఉన్నారని మీకు తెలియదా? మీరు దేని గురించి గొప్పలు చెప్పుకోవాలి? సమాజంలో మీకున్న స్థానాన్ని చూడండి. మీరు అత్యంత అల్ప స్థాయిలో లేరా? నేను తప్పుగా మాట్లాడానని మీరు అనుకుంటున్నారా? అబ్రహాము ఇస్సాకును అర్పించాడు, నీవు ఏమి సమర్పించావు? యోబు అన్నిటిని అర్పించాడు, మరి మీరు ఏమి అర్పించారు? చాలా మంది ప్రజలు సత్య మార్గాన్ని వెతకడానికి తమ ప్రాణాలను అర్పించారు, శిరచ్చేదనం చేయబడ్డారు, రక్తాన్ని చిందించారు. మీరు అట్టి మూల్యం చెల్లించారా? పోల్చి చూస్తే, ఇంత గొప్ప కృపను ఆస్వాదించడానికి మీకు ఎటువంటి యోగ్యత లేదు. మీరు మోయాబు వంశస్థులని ఈ రోజు చెప్పడం తప్పా? మిమ్మల్ని మీరు చాలా గొప్పగా భావించుకోకండి. మీరు గొప్పగా చెప్పుకోవడానికి ఏమీ లేదు. ఇంత గొప్ప రక్షణ ఇంత గొప్ప కృప మీకు ఉచితంగా ఇవ్వబడింది. మీరు ఏమీ త్యాగం చేయలేదు, అయినప్పటికీ మీరు ఉచితంగా కృపను అనుభవిస్తున్నారు. మీకు సిగ్గుగా లేదా? ఇది మీ అంతటా మీరు వెదుక్కుని పొందుకున్న సత్య మార్గమా? దానిని అంగీకరించమని మిమ్మల్ని ఒప్పింప చేసినది పరిశుద్ధాత్మ కాదా? మీకు ఎన్నడూ వెదికే హృదయాలు లేవు, చాలా కొద్ది హృదయాలు మాత్రమే సత్యం కోసం వెతుకుతాయి. మీరు చక్కగా వెనకాల కూర్చొని ఈ కృపను ఆనందిస్తున్నారు; మీరు ఎట్టి ప్రయాస లేకుండానే ఈ సత్యాన్ని పొందారు. ఫిర్యాదు చేయడానికి మీకు ఏ హక్కు ఉంది? నీకు నీవేఅత్యంత విలువైనవాడివని భావిస్తున్నావా? తమ ప్రాణాలను త్యాగం చేసి రక్తాన్ని చిందించిన వారితో పోలిస్తే, మీరు దేని గురించి ఫిర్యాదు చేయాలి? ఇప్పుడు సహజంగా మిమ్మల్ని నాశనం చేయడమే సరియైన విషయము! మీరు విధేయత కలిగి వెంబడించడం తప్ప వేరే మార్గం లేదు. మీరు కేవలం అనర్హులు! మీలో చాలా మంది పిలువబడ్డారు, కానీ మీ వాతావరణం మిమ్మల్ని బలవంతం చేయకున్న, లేదా మిమ్మల్ని పిలవకున్న, మీరు బయటకు రావడానికి పూర్తిగా ఇష్టపడే వారు కాదు. అటువంటి పరిత్యాగానికి ఎవరు సిద్ధంగా ఉన్నారు? శారీరక సుఖాలను వదులుకోవడానికి ఎవరు సిద్ధంగా ఉన్నారు? మీరందరూ దురాశతో సుఖంగా ఆనందించే మరియు విలాసవంతమైన జీవితాన్ని కోరుకునే వ్యక్తులు! మీరు అటువంటి గొప్ప ఆశీర్వాదాలను పొందుకున్నారు, అలాంటప్పుడు, మీరు ఇంకా చెప్పడానికి ఏముంది? మీకు ఎలాంటి ఫిర్యాదులు ఉన్నాయి? మీరు పరలోకంలో గొప్ప ఆశీర్వాదాలను మరియు గొప్ప కృపను ఆస్వాదించడానికి అనుమతించబడ్డారు మరియు భూమిపై ఇంతకు ముందెన్నడూ చేయని కార్యము ఈ రోజు మీకు వెల్లడి చేయబడింది. ఇది ఆశీర్వాదం కాదా? మీరు దేవుణ్ణి ఎదిరించి, ఆయనకు వ్యతిరేకంగా తిరుగుబాటు చేసినందున ఈ రోజు మీరు శిక్షించబడ్డారు. ఈ శిక్ష కారణాన, మీరు దేవుని దయను మరియు ప్రేమను చూశారు, అంతే కాక మీరు ఆయన నీతిని మరియు పరిశుద్దతను చూశారు. ఈ శిక్ష యొక్క కారణంగా, మానవజాతి యొక్క అపవిత్రత కారణంగా, మీరు దేవుని గొప్ప శక్తిని చూశారు మరియు మీరు ఆయన పరిశుద్దతను మరియు గొప్పతనాన్ని చూశారు. ఇది సత్యాలలో అరుదైనది కాదా? ఇది అర్థంతో కూడిన జీవితం కాదా? దేవుడు చేసే కార్యము పూర్తి అర్థవంతంగా ఉంటుంది! ఈ విధంగా, మీ స్థానం ఎంత తక్కువగా ఉంటే, మీరు దేవునిచే అంతగా హెచ్చింపబడ్డారని అది రుజువు చేస్తుంది మరియు ఈ రోజు మీపై ఆయన చేసిన కార్యము యొక్క గొప్ప విలువను అది రుజువు చేస్తుంది. ఇది కేవలం అమూల్యమైన నిధి, ఇది మరెక్కడా పొందలేనిది! యుగయుగాలుగా, ఇంత గొప్ప రక్షణను ఎవరూ అనుభవించలేదు. మీ స్థాయి తక్కువగా ఉండటం అనే వాస్తవం దేవుని రక్షణ ఎంత గొప్పదో చూపిస్తుంది మరియు దేవుడు మానవాళికి నమ్మకంగా ఉన్నాడని కూడా చూపిస్తుంది, అంటే ఆయన రక్షిస్తాడు గాని నాశనం చేయడనే విషయం తెలియజేస్తుంది.

చైనా ప్రజలు ఎన్నడూ దేవుణ్ణి నమ్మలేదు; వారు యెహోవాను ఎన్నడూ సేవి౦చలేదు, యేసును ఎన్నడూ సేవి౦చలేదు. వారు కేవలం మోకరిల్లడం, ధూపం వేయడం, జోస్ అనే విగ్రహపు కాగితాన్ని కాల్చడం మరియు బుద్ధుడిని ఆరాధించడం చేస్తుండేవారు. వారు కేవలం విగ్రహాలను ఆరాధిస్తారు, వారందరూ అత్యంత తీవ్రమైన తిరుగుబాటుదారులు. కాబట్టి, జనులు ఎంత హీనస్థితిలో ఉంటే అది మరింత ఎక్కువగా దేవుడు మీ నుంచి మరింత ఎక్కువ ఘనతను పొందుతాడు అని చూపిస్తుంది. “దేవా, నీవు చేసే కార్యము ఏమిటి? ఈ అపవిత్రమైన భూమి పైకి వచ్చిన నీవు ఎంత గొప్ప దేవుడవు, ఎంత పరిశుద్ధ దేవుడవు? నీ గురించి నీవు ఇంత తక్కువగా అనుకుంటావా? మేము చాలా అపవిత్రముగా ఉన్నాము, కానీ నీవు మాతో ఉండటానికి ఇష్టపడ్డావా? నీవు మా మధ్య జీవించడానికి ఇష్టపడ్డావా? మేము చాలా హీన స్థితిలో ఉన్నాము, కానీ నీవు మమ్మల్ని సంపూర్ణులుగా చేయడానికి ఇష్టపడుచున్నావా? మరియు నీవు మమ్మల్ని మాదరికరమైన వ్యక్తులుగాను మరియు దుష్టాంతములనుగాను ఉపయోగించుకుంటావా?” అని కొంతమంది తమ దృష్టికోణము నుండి చెబుతారు. అయితే, నీవు నా చిత్తాన్ని అర్థం చేసుకోలేదు. నేను చేయాలనుకుంటున్నకార్యాన్ని నీవు అర్థం చేసుకోలేదు, నా స్వభావాన్ని కూడా నీవు అర్థం చేసుకోలేదు. నేను చేయబోయే కార్యము యొక్క ప్రాధాన్యతను పొందుకోవడం నీ సామర్థ్యానికి మించినది అని నేను చెప్పుచున్నాను. నా కార్యము నీ మానవ ఉద్దేశాలకు అనుగుణంగా ఉండగలదా? మానవ ఉద్దేశాల ప్రకారం, నేను ఉన్నత హోదా కలిగి ఉన్నానని చూపించడానికి, నేను గొప్ప విలువగల వానినని చూపించడానికి, నా గౌరవాన్ని, పవిత్రతను మరియు గొప్పతనాన్ని చూపించడానికి నేను మంచి దేశంలో జన్మించి ఉండాల్సి ఉంది. నన్ను గుర్తించే ప్రదేశంలో ఒక ఉన్నత కుటుంబంలో గనుక నేను జన్మించి ఉంటే, మరియు నేను ఉన్నత స్థానం మరియు హోదా కలిగి ఉంటే, అప్పుడు నన్ను చాలా బాగా చూసుకుంటారు. అలాంటి స్థితి నా కార్యమునకు ఎటువంటి ప్రయోజన౦ చేకూర్చదు, కనుక అటువంటప్పుడు గొప్ప రక్షణ బయలుపరచబడేదా? నన్ను చూసేవారందరూ నాకు విధేయత చూపుతారు, మరియు వారు అపవిత్రతతో కలుషితం కాలేరు. నేను ఈ విధమైన ప్రదేశంలో జన్మించి ఉండాల్సి ఉంది. అదే మీరు నమ్మేది. కానీ దీని గురి౦చి ఆలోచి౦చ౦డి: దేవుడు ఆన౦ద౦ కోస౦ వచ్చాడా, లేక కార్యము చేయడం కోస౦ భూమి మీదకి వచ్చాడా? నేను ఆ రకమైన సులభమైన, సౌఖర్యవంతమైన ప్రదేశంలో కార్యము చేస్తే, నేను నా పూర్తి స్థాయి మహిమను పొందగలనా? నా సృష్టి మొత్తాన్ని నేను జయించుకోగలనా? దేవుడు భూమి మీదకు వచ్చినప్పుడు, ఆయన ఈ ప్రపంచానికి చెందినవాడు కాదు, మరియు లోకాన్ని ఆస్వాదించడానికి ఆయన శరీరధారిగా రాలేదు. ఆయన కార్యమును జరిగించే ప్రదేశం ఆయన స్వభావాన్ని వెల్లడిస్తుంది మరియు, ఆయన జన్మించిన ప్రదేశం ఇంకా అర్థవంతంగా ఉంటుంది. అది పవిత్రమైన దేశమైనా, అపవిత్ర ప్రదేశమైనా, ఆయన ఎక్కడ కార్యము జరిగించిన ఆయన పరిశుద్ధుడు. సాతాను చేత ఎంత భ్రష్టుపట్టినప్పటికీ, ప్రపంచంలోని ప్రతిదీ ఆయన ద్వారానే సృజించబడింది. అయితే, సమస్తము ఇప్పటికీ ఆయనకే చెందుతాయి; అవన్నీ ఆయన చేతుల్లోనే ఉన్నాయి. ఒక అపవిత్రమైన భూమికి వచ్చి తన పరిశుద్ధతను వెల్లడిచేయడానికి ఆయన అక్కడ కార్యమును జరిగిస్తాడు; ఆయన తన కార్యము కోసం మాత్రమే దీన్ని చేస్తాడు, అంటే ఈ అపవిత్ర భూమిపైనున్న ప్రజలను రక్షించడానికి అటువంటి కార్యము చేయడానికి ఆయన చాలా అవమానాన్ని భరిస్తాడు. ఇది మానవాళి అందరి కోసం సాక్ష్యమివ్వడానికి చేయబడినది. అటువంటి కార్యము దేవుని నీతిని ప్రజలకు చూపిస్తుంది, ఇది దేవుని ఆధిపత్యాన్ని ఉత్తమంగా ప్రదర్శించడం మంచిది. ఇతరులు తిరస్కరి౦చే అల్పుల గు౦పు రక్షణలో ఆయన గొప్పతన౦, న్యాయము వ్యక్తమవుతు౦ది. అపవిత్రమైన భూభాగములో పుట్టడం అనేది ఆయన తక్కువ స్థితిగలవాడని ఏ మాత్రం ఋజువు చేయదు; ఇదంతా కూడా ఆయన గొప్పతనాన్ని, మానవాళిపట్ల ఆయనకున్న నిజమైన ప్రేమను సృష్టి అంతా చూడటానికి అనుమతిస్తుంది. ఆయన అలా చేసినకొలది, అది ఆయన స్వచ్ఛమైన ప్రేమను, మానవుని పట్ల ఆయనకున్న దోషరహిత ప్రేమను వెల్లడి పరుస్తుంది. దేవుడు పరిశుద్ధుడును, నీతిమ౦తుడైయున్నాడు. ఆయన ఒక అపవిత్రమైన భూమిపై జన్మి౦చినప్పటికీ, అపవిత్రతతో ని౦డిన ప్రజలతో కలిసి జీవిస్తున్నప్పటికీ, యేసు కృపా యుగ౦లో పాపులతో జీవి౦చినట్లే, ఆయన చేసిన ప్రతి కార్యము మానవజాతి మనుగడ కోస౦ మాత్రమే జరిగించలేదా?మానవజాతి గొప్ప రక్షణను పొ౦దడానికిగాను దీనంతటిని చేయలేదా? రెండు వేల సంవత్సరాల క్రితం, ఆయన చాలా సంవత్సరాలు పాపాత్ములతో నివసించాడు. అది కూడా విమోచన కోసమే. నేడు, ఆయన అపవిత్రమైన తక్కువ స్థాయి ప్రజల సమూహంతో నివసిస్తున్నాడు. ఇదంతా రక్షణ కొరకు మాత్రమే. ఆయన కార్యము అంతా మీ మానవుల కోసం కాదా? మానవజాతిని రక్షించడానికి కాకపోతే, ఆయన పశువుల పాకలో పుట్టిన తర్వాత ఎన్నో ఏళ్ళు పాపులతో ఎ౦దుకు జీవిస్తూ బాధి౦పబడేవాడు? మానవాళిని కాపాడడానికి కాకపోయినట్లయితే, దయ్యాలు నిండియున్న ఈ భూమిలో పుట్టి, సాతాను ద్వారా లోతుగా భ్రష్టుపట్టిన ఈ ప్రజలతో కలిసి జీవి౦చిన ఆయన రె౦డవసారి శరీరధారిగా ఎ౦దుకు తిరిగి వస్తాడు? దేవుడు నమ్మదగినవాడు కాడా? ఆయన జరిగించే కార్యములో ఏ భాగ౦ మానవాళి కొరకు చేయలేదు? మీ గమ్యానికి సంబంధించి ఏ భాగం లేదు? దేవుడు పరిశుద్ధుడు, ఇది మార్చలేనిది! అతడు అపవిత్ర ప్రదేశాలకు వచ్చినను అపవిత్రతచేత కలుషితం కాడు. వీటన్నిటి ద్వారా మానవ జాతిపట్ల దేవుని ప్రేమ చాలా నిస్వార్థమైనదనియు, ఆయన భరి౦చే బాధలు, అవమాన౦ అత్యంత గొప్పవని అర్థ౦ చేసుకోవచ్చు! మీ అందరికొరకు మరియు మీ యొక్క భవిష్యత్తు కొరకు ఆయన ఎంత గొప్ప అవమానం అనుభవించాడో మీకు తెలియదా? గొప్ప వ్యక్తులను లేదా ధనిక మరియు శక్తివంతమైన కుటుంబాల కుమారులను రక్షించడానికి బదులుగా, అతను తక్కువ మరియు తక్కువగా చూడబడే వారిని రక్షించే గురిని కలిగి ఉన్నాడు. ఇదంతా ఆయన పవిత్రత కాదా? ఇదంతా ఆయన నీతి కాదా? మానవాళి మనుగడ కోసం, అతను ఒక అపవిత్ర భూమిలో జన్మించి ప్రతి అవమానాన్ని అనుభవించాడు. దేవుడు చాలా సత్యవంతుడు, అంటే ఆయన తప్పుడు కార్యము చేయడు. కార్యముల ప్రతి యొక్క దశ కూడా ఎంతో ఆచరణాత్మక రీతిలో చేయబడలేదా? జనులందరూ ఆయనను దూషించి, ఆయన పాపులతో బల్ల వద్ద కూర్చుంటాడని చెప్పినప్పటికీ, అన్నీ రకాల ప్రజలు ఆయనను ఎగతాళి చేసి, ఆయన అపవిత్ర కుమారులతో నివసిస్తున్నాడని, ఆయన తక్కువ స్థాయిగల ప్రజలతో కలిసి నివసిస్తున్నాడని చెప్పినప్పటికీ, ఆయన ఇప్పటికీ తనను తాను నిస్వార్థంగా అప్పగించుకున్నాడు, మరియు ఆయన ఇప్పటికీ మానవాళి ద్వారా తిరస్కరించబడ్డాడు. ఆయన భరించే బాధ మీకంటే గొప్పది కాదా? మీరు చెల్లించిన వెలకంటే అతడు చేసిన కార్యము ఎక్కువ కాదా? మీరు అపవిత్ర భూమిలో జన్మించారు, అయినప్పటికీ మీరు దేవుని పవిత్రతను పొందారు. దెయ్యాలు కూడుకునే భూమిపై మీరు జన్మి౦చారు, అయినప్పటికీ మీకు గొప్ప రక్షణ లభి౦చింది. ఎంపిక చేసుకునే విధంగా మీకు ఏముందు? మీకు ఎటువంటి ఫిర్యాదులు ఉన్నాయి? మీరు అనుభవించిన బాధలకంటే అతను భరించిన బాధ ఎక్కువ కాదా? ఆయన భూమిపైకి వచ్చాడు మరియు మానవ ప్రపంచం యొక్క ఆనందాలను ఎన్నడూ ఆస్వాదించలేదు. ఆయన అలాంటి వాటిని అసహ్యించుకుంటాడు. మానవుని భౌతిక వస్తువులతో తనను సరి చూసుకోవడానికి దేవుడు భూమి పైకి రాలేదు, మానవుని యొక్క ఆహారం, బట్టలు మరియు ఆభరణాలను ఆస్వాదించడానికి కూడా రాలేదు. ఆయన ఈ విషయాలను పట్టించుకోడు. లోకభాగ్యాన్ని అనుభవించడానికి కాదు, మనిషి కోసం బాధపడటానికి ఆయన భూమికి వచ్చాడు. ఆయన బాధపడటానికి, కార్యము చేయడానికి మరియు ఆయన నిర్వహణ ప్రణాళికను పూర్తి చేయడానికి వచ్చాడు. ఆయన ఒక మంచి స్థలాన్ని ఎంచుకోలేదు, రాయబార కార్యాలయంలో లేదా విలాసవంతమైన హోటల్ లో నివసించడానికి రాలేదు, లేక అతని కోసం వేచి ఉండటానికి చాలా మంది సేవకులు అతనికి లేరు. మీరు చూసిన దాని ఆధారంగా, ఆయన కార్యము జరిగించడం కొరకు వచ్చాడా లేదా ఆనందం కొరకు వచ్చాడా అనేది మీకు తెలియదా? మీ కళ్లు చూడలేదా? ఆయన మీకు ఎంత ఇచ్చుంటాడో? ఆయన సౌకర్యవంతమైన ప్రదేశంలో జన్మించి ఉంటే, ఆయన మహిమను పొందగలడా? ఆయన కార్యము చేయగలడా? ఆయన అలా చేయడ౦లో ఏదైనా ప్రాముఖ్యత ఉ౦దా? ఆయన మానవ జాతిని పూర్తిగా జయి౦చగలడా? ఆయన అపవిత్ర భూమి నుండి ప్రజలను రక్షించగలడా? ప్రజలు తమ తల౦పుల ప్రకార౦, “దేవుడు పరిశుద్ధుడు కాబట్టి, ఆయన మన ఈ అపవిత్ర స్థల౦లో ఎ౦దుకు జన్మి౦చాడు? నీవు అపవిత్ర మానవులైన మమ్మల్ని ద్వేషిస్తావు మరియు అసహ్యించుకుంటావు; నీవు మా ప్రతిఘటనను మరియు మా తిరుగుబాటును అసహ్యించుకుంటావు, కాబట్టి నీవు మాతో ఎందుకు జీవిస్తావు? నీవు ఒక సర్వోన్నత దేవుడవు. నీవు ఎక్కడైనా జన్మించి ఉండవచ్చు, కాబట్టి నీవు ఈ అపవిత్ర భూమిపైననే ఎందుకు జన్మించాల్సి వచ్చింది? నీవు ప్రతిదినం మమ్మల్ని శిక్షిస్తావు మరియు తీర్పు తీరుస్తావు, మరియు మేము మోయాబు వారసులమని నీకు స్పష్టంగా తెలుసు, కనుక నీవు మా మధ్య ఇంకా ఎందుకు నివసిస్తావు? నీవు మోయాబు వారసుల కుటు౦బ౦లో ఎ౦దుకు జన్మి౦చావు? నీవు ఎందుకు అలా చేశావు?” అని అడుగుతూ ఉంటారు. మీకున్న అటువంటి ఆలోచనలు పూర్తిగా అహేతుకమైనవి! అటువంటి కార్యము ద్వారా మాత్రమే ప్రజలు ఆయన గొప్పతనాన్ని, ఆయన దీనత్వాన్ని, అదృశ్యతను చూడడానికి అనుమతిస్తుంది. ఆయన తన కార్యము కోసం ప్రతిదీ త్యాగం చేయడానికి సిద్ధంగా ఉన్నాడు, మరియు ఆయన తన కార్యము కోసం అన్ని బాధలను భరించాడు. ఆయన మానవజాతి కొరకు, మరియు దానికంటే ఎక్కువగా సాతానును జయించటానికి, అన్ని జీవులు ఆయన ఆధిపత్యానికి లోబడి ఉండడానికి కార్యము చేస్తాడు. ఇది మాత్రమే అర్థవంతమైన, విలువైన కార్యము. యాకోబు వంశస్థులు చైనాలో, ఈ భూభాగంలో జన్మించినట్లయితే, వారందరూ మీరే అయితే, మీలో జరిగిన కార్యము యొక్క ప్రాముఖ్యత ఏమిటి? సాతాను ఏమి చెబుతాడు? “వారు నీకు ఇంతకుముందు భయపడ్డారు, వారు మొదటి నుండి నీకు విధేయత చూపారు మరియు వారికి నీకు ద్రోహం చేసిన చరిత్ర లేదు. వారు మానవ జాతిలో అత్యంత చీకటిగా ఉన్నవారు కారు, అల్పమైనవారు కారు, లేదా అత్యంత తక్కువ స్థితిని కలిగినవారు కారు” అని సాతాను చెప్పవచ్చు. ఒకవేళ కార్యము నిజంగా ఈ విధంగా జరిగితే, దాని ద్వారా ఎవరు ఒప్పించబడతారు? విశ్వమంతటిలో చైనీయులు అత్యంత వెనుకబడిన జనులు. వారు తక్కువ సమగ్రతతో జన్మించి, తక్కువ స్థితిలో జన్మించారు; వారు మందబుద్ధిగలవారు మరియు నిస్సత్తువగా ఉంటారు మరియు వారు అసభ్యులు మరియు క్షీణించినవారు. వారు సాతాను స్వభావాలతో, మురికితో మరియు విచ్చలవిడితనంతో నాన్చబడియున్నారు. మీరు ఈ సాతాను స్వభావాలన్నింటినీ కలిగి ఉన్నారు. ఈ కార్యము పూర్తయిన తర్వాత, జనులు ఈ అవినీతి స్వభావాలను విడిచి పెడతారు మరియు పూర్తిగా విధేయత చూపుతారు, పరిపూర్ణులవుతారు. కేవలం అటువంటి కార్యపు ఫలాలు మాత్రమే సృష్టిలో సాక్ష్యమును కలిగియుంటాయి! సాక్ష్యం అంటే ఏమిటో నీకు అర్థమైందా? నిజానికి సాక్ష్యం ఎలా పుడుతుంది? ఈ రకమైన కార్యము మిమ్మల్ని మెరుపు కాగితాల్లా చేసి, అలాగే సేవను అందించే సాధనాలుగా మార్చింది; అంతేగాకుండా, అది మిమ్మల్ని రక్షణ సాధనాలుగా చేసింది. ఈ రోజున మీరు దేవుని జనులు; తర్వాత మీరు మాదిరి కలిగిన, ఆదర్శవంతమైన ప్రజలవుతారు. ఈ కార్యములో మీరు వివిధ రకాల పాత్రలను పోషిస్తారు మరియు అంతిమంగా మీరు రక్షణ సాధనాలుగా మారుతారు. దేనినిబట్టి చాలా మంది ప్రతికూలంగా ఉన్నారు; వారు పూర్తిగా గుడ్డివారు కాదా? నీవు ఏదీ స్పష్టంగా చూడవు! నిన్ను కేవలం అలా అనడం ఘోరంగా అనిపిస్తుందా? దేవుని నీతియుతమైన స్వభావం ఏమిటో నువ్వు అర్థం చేసుకున్నావా? దేవుని రక్షణ అంటే ఏమిటో నీకు అర్థమైందా? దేవుని ప్రేమ అంటే ఏమిటో నీకు అర్థమైందా? నీకు యథార్థత లేదు! నిన్ను మంచిగా సూచించి చెప్పినప్పుడు, నువ్వు సంతోషంగా ఉంటావు. నిన్ను చెడుగా సూచించి చెప్పినప్పుడు, నువ్వు ఇష్టపడవు మరియు వెనుదిరుగుతావు. అసలు నువ్వు ఏమిటి? నువ్వు నిజమైన మార్గాన్ని అనుసరించడం లేదు! ఇప్పటికిప్పుడు వెతకడం మానేయండి—ఇది సిగ్గుచేటు! ఇంత చిన్న విషయం మిమ్మల్ని అధిగమిస్తుందంటే ఇది అవమానానికి సంకేతం కాదా?

కొంతమట్టుకు నిన్ను గూర్చి నీవు తెలుసుకోవడానికి అభ్యసించడం మేలు. నిన్ను నీవు అతి గొప్పగా ఎంచుకోవద్దు మరియు పరలోకానికి వెళ్ళడం గురించి కల గనకు, అంటే భూమి మీద జయించడానికి కేవలం నిష్కపటమైన విధేయతతో వెదకితే చాలు. ఉనికిలో లేని ఆ అవాస్తవమైన కలల గురించి ఆలోచించకు! ఎవరైనా కింద పేర్కొన్న దానివలె చెప్పినట్లయితే, ఆ వ్యక్తి మాటలు గట్టిగాను మరియు సంకల్పముతో కూడిన మాటలుగా ఉంటాయి: అవేమనగా, “నేను మోయాబు సంతతికి చెందిన వాడిని అయినప్పటికీ, నేను దేవుని కొరకు శ్రమ పొందుటకు సంకల్పించుకున్నాను. నేను నా పితరులకు వెన్ను చూపుతాను! అతను నాకు జన్మనిచ్చాడు మరియు నన్ను అణచివేశాడు, మరియు ఇప్పటివరకు నేను అంధకారంలో జీవిస్తున్నాను. ఈ రోజున దేవుడు నన్ను విడుదల చేశాడు మరియు నేను చివరకు ఆకాశమందున్న సూర్యుణ్ణి చూసాను. దేవునిచేత బహిర్గతం చేయబడడం ద్వారా నేను చివరకి మోయాబు సంతతికి చెందినవాడినని తెలుసుకున్నాను. నాకు గుడ్డితనము కలుగక మునుపు, దేవుడు చాలా గొప్ప కార్యమును చేశాడని నాకు తెలియదు, ఎందుకంటే పాత సాతాను నా కన్నులకు గుడ్డితనము కలుగజేసియుండెను. నేను దానికి వెన్ను చూపుతాను మరియు దాన్ని పూర్తిగా అవమానపరుస్తాను!” ఆ విధముగా, మీరు అటువంటి సంకల్పం కలిగి ఉన్నారా? మీలో ప్రతి ఒక్కరు మనిషివలె కనిపిస్తున్నారనేది వాస్తవమైనప్పటికీ, అందరికంటే వేగంగా పతనం చెందుతారు మరియు మీరు ఈ విషయంపట్ల చాలా సున్నితంగా ఉంటారు. మీరు మోయాబు యొక్క సంతతికి చెందినవారు అని చెప్పబడగానే, మీ నోర్లను వంకరగా అటూ ఇటూ తిప్పుతూ అలకను చూపిస్తారు. ఇది పంది స్వభావము కాదంటారా? మీరు పనికిమాలిన వారు. మీరు కీర్తి మరియు సంపద కొరకు మీ జీవితాలను త్యాగం చేస్తారు! నీవు మోయాబు యొక్క సంతానానికి చెందకూడదని కోరుకోవచ్చు, కానీ నీవు మోయాబు సంతానము కాదా? నువ్వు మోయాబు సంతానమేనని నేను ఈ రోజు చెప్పుచున్నాను మరియు నువ్వు ఈ విషయాన్ని గుర్తించాలి. నేను వాస్తవానికి విరుద్ధంగా మాట్లాడను. కొంత మంది దీనివలన ప్రతికూలంగా ఉన్నారు, కానీ అక్కడ ప్రతికూలంగా ఉండటానికి ఏముంది? నీవు కూడా మహా ఘట సర్పం యొక్క సంతానం కాదా? నీవు మోయాబు యొక్క సంతానానికి చెందిన వాడివని చెప్పడం అన్యాయమా? నీవు లోపల మరియు బయట ఎట్లా జీవిస్తున్నావో చూడు. నీ శిరస్సు నుండి పాదాల వరకు, మెచ్చుకోదగినది ఏమీ లేదు. విచ్చలవిడితనం, అసహ్యం, గుడ్డితనం, విరోధము, తిరుగుబాటు తనం అనే ఇవన్నీ మీ స్వభావానికి చెందిన గుణాలు కావా? నీవు ఎల్లప్పుడూ విచ్చలవిడితనం ఉన్నటువంటి రాజ్యంలో జీవిస్తావు, మరియు నీవు ఏ చెడు చేయకుండా వదిలిపెట్టవు. నీవు అద్భుతమైన పరిశుద్ధుడివని భావిస్తావు. నీవు చేసిన పనులను చూడు, ఇప్పటికీ నీలో నువ్వు గర్వంగా ఉంటున్నావు. ప్రశంసించడానికి ఏమి చేసావు? నీవు మృగాలవంటివాడవు. నీకు మానవత్వం లేదు! నీవు జంతువులతో సహజీవనం చేస్తావు మరియు దుష్ట, విచ్చలవిడి ఆలోచనల నడుమ జీవిస్తావు. మీకు ఎంత లోటు ఉంది? మీరు మహా ఘట సర్పం యొక్క సంతానమని నీవు అంగీకరిస్తావు, మరియు నీవు సేవ చేయడానికి సిద్ధంగా ఉన్నావు, కానీ తర్వాత, నీవు మోయాబు సంతతికి చెందిన వాడివని చెప్పబడినప్పుడు, నీవు ప్రతికూలంగా మారతావు. ఇది సత్యము కాదా? ఇది నీవు నీ తల్లిదండ్రులకు పుట్టినట్లే, అంటే వారు ఎంత భయంకరమైన వారైనా నువ్వు వాళ్ళకి పుట్టిన వాడివే అవుతావు కదా, ఒకవేళ నీవు పెంపుడు తల్లిని వెతుక్కుని మరియు ఇంటిని విడిచిపెట్టినప్పటికీ, నీవు ఇంకా నీ అసలు తల్లిదండ్రుల బిడ్డవి కావా? ఆ వాస్తవం మార్చబడుతుందా? నేను నిన్ను కారణం లేకుండా మోయాబు యొక్క సంతతి అని ముద్ర వేసానా? “నీవు నన్ను వేరేలా పిలవలేవా?” అని కొంతమంది అంటారు. అప్పుడు, నేను, “నేను నిన్ను మెరుపు కాగితం అని పిలిస్తే ఏలా ఉంటుంది?” అంటాను. వాళ్లు మెరుపు కాగితాల్లా ఉండడానికి కూడా ఇష్టపడరు. ఆలాంటప్పుడు, నీవు ఏమై ఉండటానికి ఇష్టపడతావు? మెరుపు కాగితాల్లాంటివారు, సేవ చేసేవారు కాదా మీరు? నీవు ఇంకా దేనిని ఎంచుకుంటావు? నీవు మహాఘట సర్పం యొక్క దేశం లో పుట్టిన వ్యక్తివి కావా? నీవు దావీదు యొక్క సంతానమని ఎలా చెప్పినప్పటికీ, అది వాస్తవాలకి అనుగుణంగా ఉండదు. నీ కొరకు నీవు ఎంచుకున్నది ఇదేనా? నీవు నీ కొరకు నీకు నచ్చిన ఏదైనా అందమైన పేరును ఎంచుకోగలవా? మహా ఘట సర్పం యొక్క సంతానంగా ప్రస్తావించబడిన వారు మీ అవినీతి జనులు కారా? సేవచేసేవాళ్ళ విషయానికి వస్తే వాళ్లు కూడ మీ అవినీతి జనులు కారా? జయించబడినట్లుగా ప్రస్తావించబడిన ఆ మాదిరికరమైన మరియు ఆదర్శవంతమైన ప్రజలు కూడా మీ జనులు కారా? పరిపూర్ణముగా ఉండే మార్గము మీ కొరకు చెప్పబడలేదా? శిక్షించబడిన మరియు తీర్పు చెప్పబడిన వారందరూ మీ జనులే; తరువాత పరిపూర్ణత గావించబడేవాళ్ళు మీలో కొంతమంది ఉండరా? ఈ పేరు మీకు అంత ప్రాముఖ్యమా? మీరు తెలివిలేనివారు; నీవు అలాంటి అల్పమైన విషయాన్ని కూడా స్పష్టంగా చూడలేవా? నీకు ఎవరి నుండి ఏ సంతానము వచ్చిందొ తెలియదు, కానీ అది నాకు స్పష్టంగా ఉంది, మరియు నేను మీకు చెప్తున్నాను. ఈ రోజు దానిని గుర్తించగలగడం మంచిది. ఎల్లప్పుడూ అంత న్యూనతగా భావించవద్దు. నీవు ఎంత ప్రతికూలంగా ఉండి, తిరుగుబాటు చేస్తే, అంత నీవు సాతాను యొక్క సంతానం అని అది నిరూపిస్తుంది. నీవు వారికి కీర్తనలు వినిపించినప్పుడు, “మోయాబు సంతతి వారు కీర్తనలు వినగలరా? నేను వినను; నేను అర్హతలేని వాన్ని!” అని కొంతమంది అంటారు. నీవు వాళ్ళని పాడించినట్లయితే, వారు, “మోయాబు యొక్క సంతతి పాడినట్లయితే, దేవుడు వినడానికి సిద్ధంగా ఉన్నాడా? దేవుడు నన్ను తిరస్కరిస్తాడు. నేను దేవుని ఎదుటకి వెళ్లడానికి చాలా సిగ్గుపడుతున్నాను మరియు నేను అతని కొరకు సాక్షాన్నిఇవ్వలేను. అది ఆయన విన్నప్పుడు దేవుడు చిరాకు పడతాడేమోనని నేను మాత్రం పాడను” అంటారు. ఇది దానితో వ్యవహరించడానికి ప్రతికూలమైన మార్గం కాదా? సృష్టించబడిన జీవిగా, నీవు విచ్చలవిడితనం యొక్క రాజ్యంలో జన్మించావు, మరియు నీవు మహా ఘట సర్పం యొక్క సంతానమైయున్నావు, మోయాబు యొక్క సంతతివైయున్నావు: నీవు నీ పితరుడికి వెన్ను చూపాలి, మరియు వృద్ధ సాతానుకి వెన్ను చూపాలి. అలా చేసే వ్యక్తి మాత్రమే దేవుని నిజంగా కోరుకునే వ్యక్తిగా పరిగణించబడతాడు. 

మొదట్లో, నేను మీకు దేవుని జనుల స్థానాన్ని ఇచ్చినప్పుడు, మీరు ఇతరులకంటే గొప్ప ఆనందంతో ఎక్కువ పైకి క్రిందికి దుమికారు. అయితే నేను మీరు మోయాబు వారసులు అని నేను చెప్పిన వెంటనే, మీరు ఎలా అయిపోయారు? మీరందరూ కింద పడిపోయారు! మీ స్థాయి ఎక్కడ ఉంది? మీ స్థానాన్ని గూర్చిన భావన మీలో చాలా బలంగా ఉంది! చాలా మంది తమంతట తాము పైకి లేవలేరు. కొందరు వ్యాపారం చేయడానికి వెళతారు, మరి కొందరు పనికి వెళతారు. మీరు మోయాబు వారసులు అని నేను చెప్పిన వెంటనే, మీరందరూ పారిపోవాలని కోరుకుంటున్నారు. మీరు రోజంతా మీరు దేవుని కోస౦ అరిచి చెప్పే సాక్ష్యము ఇదేనా? సాతాను ఈ విధ౦గా ఒప్పి౦పబడతాడా? ఇది అవమానానికి గుర్తు కాదా? మిమ్మల్ని కలిగి ఉండటమువలన ఉపయోగం ఏమిటి? మీరందరూ వ్యర్ధముగా ఉన్నారు! మీరు అంత తప్పు జరిగినట్టుగా భావించడానికి మీరు ఎటువంటి బాధను భరించారు? దేవుడు మిమ్మల్ని కొంత మేరకు హింసించిన తరువాత, అతను మిమ్మల్ని ఖండించాలనే ఉద్దేశ్యంతో వచ్చినట్లు, మరియు మిమ్మల్ని ఖండించి నాశనం చేయడం తో ఆయన పని పూర్తయిందని మీరు అనుకుంటారు. నేను చెప్పినది అదేనా? మీ గుడ్డితనము కారణంగా మీరు అలా అనుకోవట్లేదా? మీ అంతట మీరు బాగా చేయడానికి ప్రయత్నం చేయలేదా, లేదా సహజంగానే నేను మిమ్మల్ని ఖండిస్తున్నానా? నేను ఎప్పుడూ అలా చేయలేదు, ఇదంతా మీకు మీరే ఆలోచించుకున్నారు. నేను జరిగించే కార్యము అలా ఉండదు, నాకు ఆ ఉద్దేశం కూడా లేదు. నేను నిజంగా మిమ్మల్ని నాశనం చేయాలనుకుంటే, నేను అలాంటి కష్టాలకి గురి కావాల్సిన అవసరం ఉందా? నా చిత్తము ఇది: నేను మిమ్మల్ని రక్షించినప్పుడు మాత్రమే, నేను విశ్రాంతి తీసుకోగలిగినట్లుగా ఉంటుంది. ఒక వ్యక్తి ఎంత తక్కువ స్థాయిలో ఉంటే, అంత ఎక్కువగా వారు నా రక్షణకు లక్ష్యం అవుతారు. మీరు ఎంత చురుకుగా లోపలికి ప్రవేశించగలిగితే, నేను అంత సంతోషంగా ఉంటాను. మీరు ఎంత ఎక్కువగా వేరు పడితే, నేను అంతగా కలత చెందుతాను. మీరు ఎల్లప్పుడూ సింహాసనము నుండి అడ్డుకునే దండము రావాలని కోరుకుంటారు—నేను మీకు చెబుతున్నాను, మిమ్మల్ని అపవిత్రమైన కూపం నుండి రక్షించే మార్గం అది కాదు. సింహాసనంపై కూర్చున్నట్లు కలగనడం ద్వారా మీరు పరిపూర్ణులవ్వలేరు; అది వాస్తవికమైనది కాదు. నీవు మోయాబుకి వారసుడవు అని నేను చెబుతున్నాను, ఇంకా నీవు సంతోషంగా ఉండలేవు. “నీవు నన్ను అగాధములోనికి పంపితే, నేను నీపట్ల సాక్ష్యమివ్వను లేదా నీ కోసం శ్రమపడను” నువ్వు అంటుంటావు. నీవు అలా చేయడం నాకు వ్యతిరేకంగా ఉండదా? దీనిని చేయడం నీకు ప్రయోజనం చేకూరుస్తుందని అనుకుంటున్నావా? నేను నీకు ఎంతో కృపను ఇచ్చాను కదా, నువ్వు మర్చిపోయావా? ప్రేమగల మాతృ మూర్తిలా ఉన్న దేవుని హృదయాన్ని మీరు తిరస్కరించారు మరియు అవమానించారు; దాని పర్యవసానాలు మీకు ఎలా ఉంటాయి? నీవు నా గురించి సాక్ష్యమివ్వకపోతే నేను నిన్ను బలవంతం చేయను కానీ నీవు చివరికి వినాశనానికి గురి అవుతావని నీవు తెలుసుకోవాలి. నేను నీలో సాక్ష్యం పొందలేకపోతే, నేను దానిని ఇతర వ్యక్తులలో పొందుతాను. అది నాకు ముఖ్యం కాదు, కానీ చివరికి, నీవు చింతిస్తావు, అప్పటికే, నీవు చాలా కాలంగా చీకటిలో పడి ఉంటావు. అప్పుడు నిన్ను ఎవరు కాపాడగలరు? నీవు లేకుండా కార్యము జరగదని అనుకోవద్దు. నిన్ను కలిగి ఉండటం అనేది ఎక్కువ కలిగియున్నట్లు కాదు మరియు నీవు కోల్పోవడం అనేది ఎక్కువ కోల్పోయినట్లు కాదు. నిన్ను నువ్వు ఎక్కువ గౌరవంతో పరిగణించుకోవద్దు. నీవు నన్ను అనుసరించడానికి ఇష్టపడకపోతే, అది నిన్ను తిరుగుబాటుదారునిగా చూపిస్తుంది. మరియు నీలో కోరదగినది ఏమీ లేదు.” నీవు మంచిగా మాట్లాడే వ్యక్తివి అయితే, అది నా కార్యము ద్వారా నేను తెచ్చిన వాక్కుల ద్వారా నిన్ను సంసిద్ధపరిచినది కాదా? నీలో మెచ్చుకోదగినది ఏముంది? నీతోనే నీ ఊహలను పరిగెట్టనివ్వవద్దు! మోయాబు వారసులైన మీ ను౦డి నేను మహిమను పొ౦దలేకపోతే, నేను మహిమపొ౦దే వరకు నా కార్యము కోసం మోయాబు వారసుల రె౦డవ గు౦పును, మూడవ గు౦పును ఎ౦పిక చేసుకుంటాను. నువ్వు నా కోసం సాక్ష్యం ఇవ్వడానికి ఇష్టపడకపోతే, అప్పుడు బయటకు వెళ్లిపో! నేను మిమ్మల్ని బలవంతం చేయను! మీరు లేకుండా నేను ఒక అడుగు కూడా కదలలేనని అనుకోవద్దు. చైనాలోని ఈ భూమిలో నా పనికి తగిన వారిని కనుగొనడం పెద్ద ప్రయాస కాదు. ఈ దేశములో అపవిత్రత, అవినీతిపరులు ప్రతిచోటా తగినంతగా ఉన్నారు గనుక నా కార్యము ఎక్కడైనా చేయవచ్చు. అంత గర్వపడవద్దు! నువ్వు ఎంత గర్వపడుతున్నా, నువ్వు ఇప్పటికీ జారత్వము నుండి పుట్టిన బిడ్డ కాదా? నీ విలువను గమనించు, అంటే నీకు వేరే ఏ ఎంపిక ఉ౦ది? నిన్ను జీవించడానికి అనుమతించడం అనేదే నీకిచ్చే గొప్ప హెచ్చింపు, కాబట్టి నువ్వు ఇంకా దేనిని బట్టి గర్విస్తావు? యుగమును అంతం చేయడం అనే నా కార్యము కొరకు కాకపొతే నువ్వు ఎప్పుడో స్వాభావికమైన మరియు మానవ నిర్మిత విపత్తుల మధ్యలో పడేవాడివి కాదా? నీవు ఇంకా అంత సౌకర్యవంతంగా జీవించగలవా? ఈ విషయంపై నీవు ఎప్పటికీ వాదిస్తూనే ఉంటావు. నీవు మోయాబు యొక్క వారసుడవు అని నేను చెప్పినప్పటి నుండి నువ్వు ఎల్లప్పుడూ దూషిస్తూనే ఉంటావు. మిమ్మల్ని మీరు మెరుగుపరచుకోరు, మీరు దేవుని మాటలను చదవరు, కనీసం మీరు అటువంటి వ్యక్తి కనుసన్నల్లో నిలువబడరు. ఇతర వ్యక్తులు మెరుగుపడటాన్ని నువ్వు చూసినప్పుడు, నువ్వు వారిని భంగపరచి, నిరుత్సాహపరిచే విషయాలు చెబుతావు. నీకు ఒక విధమైన తెగింపు ఉంది! “మోయాబు స౦తానానికి ఎటువంటి విద్య ఉంటుంది? నాకు ఏ బాధ లేదు” అని నువ్వు అంటావు. ఇది ఒక మృగం చెప్పే విషయం కాదా? నీవు ఒక మనిషిగానైనా లెక్కింపబడతావా? నేను చాలా చెప్పాను, కానీ అది నీలో ఏమీ సాధించలేదు. నేను ఈ పని అంతా వ్యర్థంగా చేశానా? ఈ మాటలన్నీ వ్యర్థంగా చెప్పానా? కుక్క కూడా తన తోకను ఊపేది; అటువంటి వ్యక్తి కుక్కలాంటివాడు కూడా కాదు! మీరు మానవులు అని పిలవబడటానికి అర్హులా? నేను మోయాబు వారసుల గురించి మాట్లాడేటప్పుడు, కొంతమంది ఉద్దేశపూర్వకంగా తమను తాము కించపరుచుకుంటారు. వారు మానవుల్లా కనిపి౦చకు౦డా మునుపెన్నడూ లేనట్లుగా వస్త్రధారణ చేసి, ఎ౦త చిందరవందరగా ఉ౦టారు, వారు గొణుగుతున్నారు: “నేను మోయాబు స౦తానాన్ని. నాలో మంచి లేదు. ఏదైనా ఆశీర్వాదాలు పొందాలనే ఆలోచన పగటికల వంటిది. మోయాబు సంతానమంతా పరిపూర్ణులవుతారా?” నేను మోయాబు సంతతి గురి౦చి మాట్లాడిన వె౦టనే చాలామ౦ది జనులకి ఇక నిరీక్షణ ఉ౦డదు; అందుకు వారు, “మన౦ మోయాబు స౦తానమని దేవుడు చెబుతున్నాడు, అంటే అది దేనిని సూచిస్తు౦ది? ఆయన అలవర్చుకున్న స్వరాన్ని చూడ౦డి— అది తిరుగులేనిది! అతని మాటల్లో ప్రేమ లేదు. మనం వినాశనానికి లక్ష్యాలు కాదా?” ఇంతకు ముందు చెప్పిన విషయాలు నువ్వు మర్చిపోయావా? “మోయాబు సంతతి” అనే పదం ఒక్కటే ఇప్పుడు నీకు గుర్తుందా? వాస్తవానికి, అనేక పదాలు ఒక ప్రభావాన్ని సాధించడానికి ఉద్దేశించబడ్డాయి, కానీ అవి వాస్తవాల సత్యాన్ని కూడా వెల్లడిస్తాయి. చాలా మంది దీనిని నమ్మరు. నువ్వు నా కోసం అలా శ్రమపడటానికి సిద్ధంగా లేవు. నువ్వు మరణానికి భయపడతావు ఇంకా ఎల్లప్పుడూ తప్పించుకోవాలని కోరుకుంటావు. నువ్వు వెడలి వెళ్లాలనుకుంటే, నేను నిన్ను ఉండమని బలవంతం చేయను, కానీ నేను నీకు ఇది స్పష్టంగా చెప్పాలి: జీవితకాలం మొత్తం వ్యర్థంగా జీవించవద్దు, మరియు గతంలో నేను నీకు చెప్పిన విషయాలను మరచిపోవద్దు. సృష్టించబడిన వ్యక్తిగా, సృష్టించబడిన వ్యక్తి యొక్క విధిని నువ్వు నిర్వర్తించాలి. నీ మనస్సాక్షికి విరుద్ధంగా వ్యవహరించవద్దు; నువ్వు ఏమి చేయాలంటే సృష్టికి ప్రభువైన వానికి నిన్ను నీవు అంకితం చేసుకోవడం. మోయబు వంశస్థులు కూడా సృష్టి౦చబడిన వారు, కానీ వారు కేవలం మెరుపు కాగితాలు లాంటివారు, వారు శాపగ్రస్తులు. ఏది ఏమైనా, నీవు ఇప్పటికీ ఒక సృష్టించబడిన వ్యక్తివి. “నేను మోయాబు సంతతిని అయినప్పటికీ, నేను దేవుని కృపను ఎంతగా ఆస్వాదించాను అంటే, నాకు కొంత మనస్సాక్షి తప్పక ఉంటుంది. నేను దానిని అంగీకరిస్తాను కాని దానిపై ఊగిసలాడను. నేను ఈ ప్రవాహంలో బాధపడినప్పటికీ, నేను చివరి వరకు బాధపడతాను, మరియు నేను మోయాబు వారసుడిని అయితే, అప్పుడు అలానే కానివ్వండి. నేను ఇప్పటికీ చివరి వరకు అనుసరిస్తాను!” అని నువ్వు చెప్పినట్లయితే, నువ్వు ఎంతో దూరములో లేవు. నువ్వు చివరి వరకు అనుసరించాలి. నువ్వు పారిపోతే, నీకు నిజంగా అవకాశాలు ఉండవు, అంటే నువ్వు వినాశన మార్గంలో అడుగు పెట్టావు. 

మీ మూలాన్ని మీరు అర్థం చేసుకోవడం మరియు కార్యానికి ఉపయోగకరమైన వాస్తవిక సత్యాన్ని అర్థం చేసుకోవడంలో మంచి ఉంది. అలా చేయకుండా, ఆశించిన ఫలితం సాధించబడదు. ఇది జయించే కార్యములో ఒక భాగం, మరియు ఇది కార్యములో అవసరమైన దశయైయున్నది. అది వాస్తవం. ఈ కార్యము ద్వారా జనుల ఆత్మలను మేల్కొలపడానికి, వారి మనస్సాక్షి భావాన్ని మేల్కొల్పడానికి మరియు ఈ గొప్ప రక్షణను పొందేలా వారిని అనుమతించడానికి ఉద్దేశించబడింది. ఒకరికి మనస్సాక్షి ఉ౦టే, వారు తక్కువ స్థాన౦లో ఉన్నారని కనుగొన్నప్పుడు వారు మరింత ఎక్కువగా దేవునికి కృతజ్ఞతలు చెప్పాలి. వారు ఆయన వాక్కులను తమ చేతుల్లో తప్పక పట్టుకోవాలి, ఆయన ఇచ్చిన కృపను గట్టిగా పట్టుకొని, తీవ్రంగా విలపించి, “మా స్థితి తక్కువగా ఉంది, మేము ప్రపంచంలో ఏదీ పొందుకోలేదు. తక్కువ స్థాయి వారమని ఎవరూ మా వైపు చూడరు. మా ఇ౦టి వాతావరణములో మేము హి౦సి౦చబడుచున్నాము, మా భర్తలు మమ్మల్ని తిరస్కరి౦చారు, మా భార్యలు మమ్మల్ని దూషి౦చారు, మా పిల్లలు మమ్మల్ని తక్కువగా చూసారు, మేము పెద్దయ్యాక మా కోడళ్ళూ కూడా మమ్మల్ని దూషిస్తారు. మేము నిజ౦గా అనుభవించిన కష్టం చిన్నది ఏమీ కాదు. ఇప్పుడు మేము దేవుని గొప్ప ప్రేమను ఆస్వాదించడం ఎంత గొప్ప భాగ్యం! దేవుడు మమ్మల్ని రక్షించకపోతే, మానవ వేదనలను మేమెలా స్పష్ట౦గా చూడగల౦? ఈ పాపములో మనం ఇంకా క్షీణించకుండా ఉండగలమా? ఇది దేవుడు మనకు కల్పించిన హెచ్చింపు కాదా? అల్పులైన జనులలో నేనూ ఒకడిని, అయినా దేవుడు నన్ను చాలా పైకి లేపాడు. నేను నాశనమైనప్పటికీ, నేను ఆయన ప్రేమను తప్పక తిరిగి చెల్లించాలి. దేవుడు మన గురించి గొప్పగా ఆలోచిస్తాడు మరియు ఆయన మనతో, అటువంటి తక్కువ స్థితిని కలిగిన వ్యక్తులతో ముఖాముఖిగా మాట్లాడతాడు. ఆయన నాకు బోధించడానికి నా చేతిని తీసుకుంటాడు. తన నోటితో, ఆయన నాకు ఆహారం ఇస్తాడు. ఆయన నాతో నివసిస్తాడు మరియు నాతో బాధపడతాడు. ఆయన నన్ను శిక్షించినప్పటికీ కూడా నేను ఏమి అనగలను? శిక్షించబడడం కూడా దేవునిచేత హెచ్చించబడడం కాదా? నేను మందలించబడ్డాను, అయినప్పటికీ నేను ఆయన నీతిని చూడగలను. నేను మనస్సాక్షి లేకు౦డా ఉ౦డలేను, అంటే దేవుని ప్రేమను నేను తిరిగి చెల్లించాలి. ఇక నేను దేవునిమీద తిరుగుబాటు చేయలేను” అని చెబుతావు. దేవుని స్థాయి, ఆయన హోదా అనేవి జనుల స్థాయి మరియు హోదాకి సమానం కావు, అంటే ఆయన వేదన జనుల వేదన ఒకటే, ఆయన ఆహారము మరియు దుస్తులు, జనుల ఆహారము మరియు దుస్తులు ఒకటే, కానీ జనుల౦దరూ ఆయనను గౌరవిస్తారు, ఇదొక్కటే తేడా. ఇవి కాకుండా మనిషిలా ఆయన ఇతర వాటియందు ఆనందించాడా? కాబట్టి, నిన్ను ఒక నిర్దిష్టమైన రీతిలో చూడమని దేవుణ్ణి అడగడానికి మిమ్మల్ని ప్రోత్సహించేది ఏమిటి? దేవుడు అంత గొప్ప శ్రమను సహి౦చి, అలా౦టి గొప్ప కార్యమును చేశాడు. చీమలకన్నా, పురుగుకన్నా తక్కువగా ఉన్నటువంటి మీరు నేడు ఎ౦తగానో హెచ్చించబడ్డారు. నీవు దేవుని ప్రేమను తిరిగి చెల్లించలేకపోతే, నీ మనస్సాక్షి ఎక్కడ ఉంది? “నేను దేవుణ్ణి విడిచిపెట్టడ౦ గురి౦చి ఆలోచి౦చిన ప్రతిసారీ నా కళ్లు కన్నీళ్లతో ని౦డిపోతాయి, నా మనస్సాక్షి చివుక్కుమంటుంది. నేను దేవునికి రుణపడి ఉన్నాను. నేను దీన్ని చేయలేను. నేను ఆయనతో అలా వ్యవహరించలేను. నేను చనిపోతే, చనిపోవడం ద్వారా ఆయన కార్యానికి ఘనతని ఇస్తే, ఆ విషయం నా పరిధికి మించినది. లేకపోతే, నేను జీవించినా, నాకు శాంతి ఉండదు” అని కొంతమంది తమ హృదయ లోతుల్లోనుండి మాట్లాడుతారు. ఈ మాటలు వినండి, అంటే సృష్టి౦చబడిన వ్యక్తి నెరవేర్చవలసిన కర్తవ్యాన్ని అవి వివరిస్తున్నాయి. ఒక వ్యక్తి ఎల్లప్పుడూ ఈ దృష్టిని తమలో కలిగి ఉంటే, వారు వారి అంతరంగములో స్పష్టంగా మరియు సమాధానముతో ఉంటారు; ఈ విషయాల్లో వారు స్పష్టంగా ఉంటారు. “దేవుడు నాకు హాని చేయడం లేదు, మరియు ఆయన ఉద్దేశపూర్వకంగా నన్ను చూసి హేళన చేయడం లేదు, లేక అవమానించడం లేదు. ఆయన కొంత కఠినంగా మాట్లాడుతున్నప్పటికీ మరియు అది హృదయానికి తాకినప్పటికీ, అది నా కోసమే మాట్లాడుచున్నాడు. ఆయన చాలా కఠినంగా మాట్లాడుతున్నప్పటికీ, ఆయన ఇప్పటికీ నన్ను కాపాడుతున్నాడు, మరియు ఆయన ఇప్పటికీ నా బలహీనతలను అర్ధం చేసుకుంటాడు. ఆయన నన్ను శిక్షించడానికి వాస్తవాలను ఉపయోగించడం లేదు. దేవుడే రక్షణ అని నేను నమ్ముతున్నాను” అని నువ్వు చెబుతావు. ఒకవేళ నీకు నిజంగా ఈ దృష్టి ఉన్నట్లయితే, నీవు పారిపోయే అవకాశం లేదు. నీ మనస్సాక్షి నిన్ను వెళ్లనివ్వదు, మరియు నువ్వు దేవునితో అలా వ్యవహరించకూడదని అది నిన్ను గద్దిస్తుంది. నీవు పొందుకున్న కృపలన్నిటి గురించి నీవు ఆలోచిస్తావు. మీరు నా మాటలు చాలా విన్నారు, అయితే, మీరు వాటిని వ్యర్థంగా విన్నారా? ఎవరు పారిపోయినప్పటికీ, నీవు అలా చేయకూడదు. ఇతర వ్యక్తులు నమ్మకపోవచ్చు, కానీ నీవు తప్పక నమ్మాలి. ఇతరులు దేవుణ్ణి విడిచిపెడతారు, కానీ నీవు సాక్షిగా నిలబడి దేవుని నామాన్ని మహిమ పరచాలి. ఇతరులు దేవునిని దూషిస్తారు, కానీ నీవు అలా చేయకూడదు. దేవుడు నీకు దయ చూపించుకున్నప్పటికి, నీవు ఆయన ద్వారా సరియైన క్రియలనే చేయాలి. నీవు ఆయన ప్రేమను తిరిగి చెల్లించాలి, మరియు దేవుడు నిర్దోషి కాబట్టి మీకు మనస్సాక్షి అనేది ఉండాలి. మానవాళి మధ్య కార్యము జరిగించడానికి పరలోకం నుండి భూమికి రావడం ద్వారా ఆయన ఇప్పటికే గొప్ప అవమానాన్ని సహించాడు. ఆయన కొద్దిపాటి మాలిన్యం కూడా లేనట్టి పరిశుద్ధుడు. అపరిశుద్ధతగల భూమిపైకి దిగి రావడానికి ఆయన ఎంత అవమానాన్ని భరించాడో? ఆయన మీ కోసం మీ పైన కార్యాన్ని జరిగిస్తాడు. ఒకవేళ నీవు గనుక మనస్సాక్షి లేకుండా ఆయనతో వ్యవహరిస్తే, నీకు త్వరగా మరణం సంభవిస్తే చాలా మంచిది!

ప్రస్తుతం, చాలా మందికి ఈ దృష్టి కోణం లోపించింది; వారు ఈ కార్యాన్ని పూర్తిగా అర్థం చేసుకోలేరు, అంతే కాదు చివరకు దేవుడు దానితో ఏమి సాధించాలి అనుకుంటున్నాడో కూడా వారికి తెలియదు. ముఖ్యంగా ఆ గందరగోళములో ఉన్నవారు, అనగా వారు ఒక చక్రబంధంలోకి ప్రవేశించి కొన్ని మలుపుల తరువాత తమ మార్గాన్ని కోల్పోయిన వారిగా ఉన్నారు. దేవుని నిర్వహణ ప్రణాళిక యొక్క లక్ష్యాన్ని గనుక నీవు వారికి క్షుణ్ణంగా వివరిస్తే, వారు కలవరపడరు. చాలామ౦ది దాన్ని అర్థం చేసుకోలేరు, ప్రజలను హి౦సి౦చడమే దేవుని పని అని నమ్ముతారు. ఆయన కార్యము యొక్క జ్ఞానాన్ని, అద్భుతాన్ని వారు అర్థం చేసుకోలేరు. ఆయన కార్యాలు ఆయన గొప్ప శక్తిని వెల్లడి చేస్తున్నాయని, అంతకు మించి వాటి ద్వారా మానవాళిని రక్షించడం కొరకేనని వారు అర్థం చేసుకోలేరు. వారు అదంతా చూడరు; వారికేమైనా అవకాశాలున్నాయా, వారు పరలోక౦లోకి ప్రవేశి౦చగలరా లేదా అనే విషయాన్ని మాత్రమే చూస్తారు. “దేవుని కార్యము ఎల్లప్పుడూ పరోక్షంగానే జరుగుతుంది; ఇది నీ జ్ఞానాన్ని నేరుగా చూసే విధంగా మనల్ని అనుమతించదు. నీవు మమ్మల్ని ఈ విధంగా హింసించకూడదు. మాలో సామర్థ్యం చాలా లోపించింది, మరియు నీ ఇష్టాన్ని మేము అర్థము చేసుకోలేక ఉన్నాము. నువ్వు నేరుగా మాట్లాడి, నేరుగా వ్యవహరిస్తే చాలా బాగుంటుంది. మేము కనిపెట్టాలని నువ్వు కోరుచున్నావు, కానీ మేము కనిపెట్టలేకయున్నాము. నువ్వు త్వరితగతిన మీ మహిమను చూడటానికి మమ్మల్ని అనుమతిస్తే అది చాలా గొప్పగా ఉంటుంది. ఇంత పరోక్షంగా కార్యమును జరిగించాల్సిన చేయాల్సిన అవసరం ఏమిటి?” అని వారు అంటూ ఉంటారు. ఇప్పుడు మీకు ఎక్కువగా మనస్సాక్షి లోపించింది మనస్సాక్షి ఎక్కువగా కలిగి ఉండండి. ఈ కార్యము యొక్క దశలను నిజంగా ఎవరు చేస్తున్నారో చూడటానికిగాను మీ కనులను విశాలంగా తెరవండి. ఒక ముగింపు కోసం తొందరపడకండి. ఇప్పుడు, అత్యుత్తమంగా, నీవు అనుభవించాల్సిన జీవన విధానం యొక్క పైపై కోణాన్ని నీవు అర్థం చేసుకున్నావు. నీవు అనుభవించడానికి ఇంకా చాలా మొత్తంలో సత్యం ఉంది, నీవు దానిని పూర్తిగా అర్థం చేసుకోగల రోజు వచ్చినప్పుడు, నీవు ఇకపై అలా మాట్లాడవు, అలానే ఫిర్యాదు కూడా చేయవు. నీవు విషయాలను నిర్వచించడానికి అంతగా త్వరపడవు. అప్పుడు నువ్వు, “దేవుడు చాలా తెలివైనవాడు, దేవుడు చాలా పరిశుద్ధుడు, దేవుడు చాలా శక్తివంతమైనవాడు!” అని చెబుతావు. 


పేతురు అనుభవాలు: శిక్ష మరియు తీర్పుల గూర్చిన అతనికున్న జ్ఞానం

అతను దేవునిచే శిక్షించబడుచున్నప్పుడు, పేతురు ఇలా ప్రార్థించాడు, “ఓ దేవా! నా శరీరం అవిధేయమైనది, మరియు నీవు నన్ను శిక్షించుము మరియు నాకు తీర్పు తీర్చుము. నీ శిక్ష మరియు తీర్పును బట్టి నేను సంతోషిస్తున్నాను మరియు నీవు నన్ను కోరుకోకపోయినా, నీ తీర్పులో నేను నీ పవిత్రమైన మరియు నీతియుక్తమైన స్వభావాన్ని గట్టిగా పట్టుకొనియున్నాను. నీవు నన్ను తీర్పు తీర్చినప్పుడు, నీ తీర్పులో ఇతరులు నీ నీతియుక్తమైన స్వభావాన్ని చూడగలుగుతున్నందుకు, నేను సంతృప్తి చెందుతాను. అది నీ స్వభావాన్ని వ్యక్తపరచగలిగితే మరియు నీ నీతివంతమైన స్వభావాన్ని సర్వ జీవులు చూడగలిగేటట్లు చేయగలిగితే ఇంకా అది నీ పట్ల నాకున్న ప్రేమను మరింత పవిత్రంగా చేయగలిగితే, నేను నీతిమంతుని పోలికను పొందగలను, అప్పుడు మీ తీర్పు మంచిది, ఎందుకంటే నీ కృపగల చిత్తం అలాంటిది. నాలో తిరుగుబాటు ఇంకా చాలా ఉందని మరియు నీ ముందుకు రావడానికి నేను ఇంకా సరిపోనని నాకు తెలుసు. ప్రతికూల వాతావరణంలో లేదా గొప్ప కష్టాల ద్వారా నీవు నన్ను ఇంకా ఎక్కువగా తీర్పు తీర్చాలని నేను కోరుకుంటున్నాను; నీవు ఏమి చేసినా, అది నాకు విలువైనది. నీ ప్రేమ చాలా గాఢమైనది మరియు చిన్న ఫిర్యాదు లేకుండా నీ దయలో నన్ను నేను ఉంచుకోవడానికి సిద్ధంగా ఉన్నాను.” దేవుని కార్యమును అనుభవించిన తర్వాత పేతురుకున్నజ్ఞానం ఇది, మరియు ఇది దేవునిపట్ల అతనికున్న ప్రేమకు సాక్ష్యముగా కూడా ఉంది. ఈ రోజున, మీరు ఇప్పటికే జయించబడ్డారు, కానీ ఈ విజయం మీలో ఎలా వ్యక్తీకరించబడింది? కొంతమంది, “నా విజయం దేవుని అత్యున్నత కృపయు మరియు ఆయన ఔన్నత్యమైయున్నది. మనిషి జీవితం లోతైనదని మరియు ప్రాముఖ్యత లేనిదని ఇప్పుడే నేను గ్రహించాను. మానవుడు తన జీవితాన్ని తరతరాలుగా పిల్లలను కంటూ వారిని పెంచుతూ హడావిడిగా గడుపుతాడు కానీ చివరికి ఏమీ లేకుండా మిగులుతాడు. ఈ రోజున ఈ విధంగా జీవించడములో ఎటువంటి విలువా లేదనేది దేవునిచే జయించబడిన తర్వాత మాత్రమే నేను చూశాను; ఇది నిజంగా అర్ధంలేని జీవితం. నేను కూడా చనిపోవచ్చు, అక్కడితో పూర్తి కావచ్చు!” జయించబడిన ప్రజలందరూ దేవునిచే సంపాదించబడతారా? వారు మాదిరిగాను మరియు ఆదర్శవంతమైన వ్యక్తులుగాను మారగలరా? అలాంటి వ్యక్తులు ఏమి చేయకుండానే ఒక పాఠంగా ఉంటారు; వారికి ఆకాంక్షలు ఉండవు, అలాగే తమను తాము మెరుగుపరచుకోవడానికి ప్రయత్నించరు. వారు జయించబడ్డారని లెక్కించబడినప్పటికీ, ఏమి చేయనట్లుగా కనబడే అటువంటి వ్యక్తులు పరిపూర్ణులవడానికి అసమర్థులుగా ఉంటారు. తన జీవిత అంతిమ భాగములో అతను పరిపూర్ణుడైన తర్వాత, “ఓ దేవా! నేను మరికొన్ని సంవత్సరాలు జీవించగలిగినట్లయితే, నేను నీ పట్ల పవిత్రమైన మరియు లోతైన ప్రేమను పొందాలనుకుంటున్నాను” అని పేతురు అన్నాడు. అతను సిలువకు వ్రేలాడదీయబడబోతున్నప్పుడు, “ఓ దేవా! నీ సమయం ఇప్పుడు వచ్చింది; నీవు నా కోసం సిద్ధం చేసిన సమయం వచ్చింది. నేను నీ కొరకు సిలువ వేయబడాలి, నేను నీ కొరకు ఈ సాక్ష్యాన్ని కలిగి ఉండాలి మరియు నా ప్రేమ నీ అవసరాలను తీర్చగలదని మరియు అది స్వచ్ఛంగా మారుతుందని నేను ఆశిస్తున్నాను. ఈ రోజు నీ కోసం చనిపోవడం ఇంకా నీ కోసం సిలువపై వ్రేలాడదీయడం అనేది నాకు ఓదార్పును మరియు భరోసానిస్తుంది. ఎందుకంటే నీ ఇష్టాన్ని నెరవేర్చడంకంటే, నీ కొరకు నన్నుఅప్పగించుకోవడంకంటే, నా జీవితం నీకు అర్పించుకోవడం కంటే, నాకు సంతృప్తికరమైనది ఏది లేదు. ఓ దేవా! నీవు చాలా ప్రియమైనవాడవు! నీవు నన్ను జీవించడానికి అనుమతిస్తే, నేను నిన్ను ఇంకా ప్రేమించేందుకు ఇష్టపడతాను. నేను జీవించినంత కాలం నిన్ను ప్రేమిస్తాను. నేను నిన్ను మరింత గాఢంగా ప్రేమించాలనుకుంటున్నాను. నీవు నన్ను తీర్పు తీర్చేది, శిక్షించేది మరియు శోధించేది ఎందుకంటే నేను నీతిమంతునిగా లేను, ఎందుకంటే నేను పాపం చేశాను. అయినప్పటికీ నీ నీతివంతమైన స్వభావం నాకు మరింత స్పష్టంగా కనిపిస్తుంది. ఇది నాకు ఒక ఆశీర్వాదం, ఎందుకంటే నేను నిన్ను మరింత లోతుగా ప్రేమించగలుగుతున్నాను మరియు నీవు నన్ను ప్రేమించకపోయినా ఈ విధంగా నిన్ను ప్రేమించడానికి నేను సిద్ధంగా ఉన్నాను. నేను నీ యొక్క నీతియుతమైన స్వభావాన్ని చూడడానికి సిద్ధంగా ఉన్నాను, ఇది నన్ను మరింత అర్థవంతమైన జీవితాన్ని గడపగలిగేలా చేస్తుంది. ఇప్పుడు నా జీవితం మరింత అర్థవంతంగా ఉందని నేను భావిస్తున్నాను, ఎందుకంటే నేను నీ కోసమే సిలువ వేయబడ్డాను మరియు నీ కోసం చనిపోవడం అర్థవంతమైనది. అయినప్పటికీ నేను సంతృప్తి చెందడంలేదు, ఎందుకంటే నీ గురించి నాకు చాలా తక్కువ తెలుసు, నేను నీ కోరికలను పూర్తిగా నెరవేర్చలేనని మరియు నీకు చాలా తక్కువగా తిరిగి చెల్లించానని నాకు తెలుసు. నా జీవితంలో, నేను పరిపూర్ణముగా నీకు తిరిగి ఇవ్వలేకపోయాను; నేను దానికి సుదూరంగా ఉన్నాను. ఈ క్షణం నేను వెనక్కి తిరిగి చూస్తే, నేను నీకు చాలా ఋణపడి ఉన్నాను మరియు నా తప్పులన్నింటినీ సరి చేసుకోవడానికి ఇంకా నేను నీకు తిరిగి చెల్లించని ప్రేమను తీర్చుకోవడానికి ఈ క్షణం మాత్రమే మిగిలి ఉంది అని భావిస్తున్నాను” అని అతను తన హృదయంలో ప్రార్థించాడు.	

మానవుడు అతని ప్రస్తుత పరిస్థితులతో సంతృప్తి చెందడం మాని వేసి ఒక అర్ధవంతమైన జీవితాన్ని గడపడానికి అన్వేషించాలి. పేతురు యొక్క స్వరూపములో జీవించడానికి, అతను పేతురు యొక్క జ్ఞానం మరియు అనుభవాలను కలిగి ఉండాలి. మనిషి ఉన్నతమైన మరియు లోతైన విషయాలను అన్వేషించాలి. అతను దేవునిపట్ల లోతైన, పవిత్రమైన ప్రేమను ఇంకా విలువ మరియు అర్థవంతమైన జీవితాన్ని కొనసాగించాలి. ఇది మాత్రమే జీవితం; అప్పుడే మనిషి పేతురులాగా ఉంటాడు. మీరు సానుకూలత వైపు మీ ప్రవేశంపట్ల చురుకుగా ఉండుట కొరకు దృష్టి పెట్టాలి అంతేకాకుండా క్షణిక సౌలభ్యం కోసం మరింత లోతైన, మరింత నిర్దిష్టమైన మరియు మరింత ఆచరణాత్మక సత్యాలను విస్మరించి వెనుకకు జారుకోవడానికి లొంగిపోయేలా నిన్ను నీవు అనుమతించకూడదు. నీ ప్రేమ ఆచరణాత్మకంగా ఉండాలి మరియు జంతువుకు భిన్నంగా లేని ఈ చెడిపోయిన, నిర్లక్ష్య జీవితం నుండి నిన్ను నీవు విడిపించుకోవడానికి నీవు మార్గాలను వెతకాలి. నీవు అర్థవంతమైన జీవితాన్ని, విలువైన జీవితాన్ని గడపాలి మరియు నిన్ను నీవు మోసం చేసుకోకూడదు లేదా నీ జీవితాన్ని ఆడుకునే బొమ్మలా భావించకూడదు. దేవునిని ప్రేమించాలని కోరుకునే ప్రతి ఒక్కరికీ, వారు సాధించలేని సత్యాలు మరియు న్యాయాలు లేవు. నీవు నీ జీవితాన్ని ఎలా గడపాలి? నీవు దేవునిని ఎలా ప్రేమించాలి మరియు ఆయన కోరికను తీర్చడానికి ఈ ప్రేమను ఎలా ఉపయోగించాలి? నీ జీవితంలో ఇంతకంటే గొప్ప విషయం లేదు. అన్నింటికంటే మించి, నీకు అటువంటి ఆకాంక్షలు మరియు పట్టుదల ఉండాలి మరియు వెన్నెముకలేని వారిలాగా, బలహీనులుగా ఉండకూడదు. అర్థవంతమైన జీవితాన్ని ఎలా అనుభవించాలో మరియు అర్థవంతమైన సత్యాలను ఎలా అనుభవించాలో నీవు తప్పక నేర్చుకోవాలి మరియు ఆ విధంగా నీతో నీవు యాంత్రికంగా ప్రవర్తించకూడదు. నీకు తెలియకుండానే, నీ జీవితం నిన్ను దాటిపోతుంది; ఆ తర్వాత, దేవుణ్ణి ప్రేమిండానికి నీకు ఇంకో అవకాశం ఉంటుందా? మనిషి చనిపోయిన తర్వాత దేవుణ్ణి ప్రేమించగలడా? నీవు పేతురువలెఅదే ఆకాంక్ష మరియు మనస్సాక్షిని కలిగి ఉండాలి; నీ జీవితం అర్థవంతంగా ఉండాలి మరియు నీతో నీవు ఆటలు ఆడకూడదు. మానవునిగాను మరియు దేవుణ్ణి వెంబడించే వ్యక్తిగాను, నీవు నీ జీవితాన్ని ఎలా ప్రవర్తించాలో, దేవునికి నిన్ను నీవు ఎలా అర్పించుకోవాలి, నీవు దేవునిపై మరింత అర్థవంతమైన విశ్వాసాన్ని ఎలా కలిగి ఉండాలో అనే విషయాలను జాగ్రత్తగా పరిశీలించగలగాలి. నీవు దేవుణ్ణి ప్రేమిస్తావు కాబట్టి, నీవు ఆయనను మరింత పవిత్రంగా, మరింత అందంగా, మరింత మంచిగా ప్రేమించాలి. ఈ రోజు, నీవు ఎలా జయించబడ్డావు అనే దానితో మాత్రమే నీవు సంతృప్తి చెందలేవు, కానీ భవిష్యత్తులో నీవు నడిచే మార్గాన్ని కూడా పరిగణించాలి. నీవు పరిపూర్ణంగా ఉండాలనే ఆకాంక్షలు మరియు ధైర్యం కలిగి ఉండాలి మరియు ఎల్లప్పుడూ నిన్ను నీవు అసమర్థునిగా భావించకూడదు. సత్యానికి ఇష్టమైనవి ఉన్నాయా? సత్యం ప్రజలను ఉద్దేశపూర్వకంగా వ్యతిరేకించగలదా? నీవు సత్యాన్ని వెంబడిస్తే, అది నిన్ను అధిగమించగలదా? నీవు న్యాయం కోసం గట్టిగా నిలబడితే, అది నిన్ను పడగొడుతుందా? జీవమును కలిగియుండాలని నిజంగా నీకు ఆకాంక్ష ఉన్నట్లయితే, జీవము నిన్ను తప్పించగలదా? నీవు సత్యం లేకుండా ఉన్నట్లయితే, అది సత్యం నిన్ను విస్మరించినందున కాదు కానీ, నీవు సత్యానికి దూరంగా ఉన్నందున; నీవు న్యాయం కోసం గట్టిగా నిలబడలేకపోతే, అది న్యాయంలో ఏదో తప్పు ఉన్నందున కాదు, కానీ అది వాస్తవాలకు విరుద్ధంగా ఉందని నీవు విశ్వసించినందున; మీరు చాలా సంవత్సరాలు జీవమును కలిగియుండాలని కోరుకున్న తరువాత కూడా జీవాన్ని పొందకపోతే, జీవానికి నీపట్ల మనస్సాక్షి లేనందున కాదు, కానీ నీకు జీవము పట్ల మనస్సాక్షి లేనందున, అంతేగాకుండా, జీవాన్ని నీ నుండి దూర పరచినందున జీవమును పొందలేదు; నీవు వెలుగులో నివసిస్తూ కూడా కాంతిని పొందలేక పోయినట్లయితే, ఆ కాంతి నిన్ను ప్రకాశింపజేయలేక పోయినందున కాదు కానీ నీవు కాంతి యొక్క ఉనికిపై శ్రద్ధ చూపనందున, కాంతి నీ నుండి నిశ్శబ్దంగా వెడలిపోయింది. నీవు వెంబడించకపోతే నీవు పనికిరాని చెత్త అని మాత్రమే చెప్పవచ్చు మరియు నీ జీవితంలో ధైర్యం లేదు మరియు చీకటి శక్తులను ఎదిరించే ఆత్మ లేదు. నీవు చాలా బలహీనంగా ఉన్నావు! నిన్ను ముట్టడించే సాతాను శక్తుల నుండి నీవు తప్పించుకోలేవు మరియు ఈ మాత్రపు సురక్షితమైన మరియు భద్రత గల జీవితాన్ని గడపడానికి మరియు అజ్ఞానంతో చనిపోవడానికి మాత్రమే సిద్ధంగా ఉన్నావు. నీవు సాధించవలసినదేమిటంటే జయించబడాలనే నీ సాధన; ఇది కట్టుబాటుతో నీవు కలిగియున్న విధి. నీవు జయించబడటానికి కనుక సంతృప్తి చెందితే, నీవు కాంతి యొక్క ఉనికిని దూరంగా త్రోసి వేస్తావు. నీవు సత్యం కోసం కష్టాలను అనుభవించాలి, నీవు సత్యానికి నిన్ను నీవు అప్పగించుకోవాలి, నీవు సత్యం కోసం అవమానాన్ని భరించాలి మరియు మరింత సత్యాన్ని పొందాలంటే నీవు మరిన్ని బాధలను అనుభవించాలి. నీవు చేయవలసింది ఇదే. ప్రశాంతమైన కుటుంబ జీవితం కోసం నీవు సత్యాన్ని త్రోసివేయకూడదు మరియు క్షణికమైన ఆనందం కోసం నీ జీవితం యొక్క గౌరవాన్ని మరియు సమగ్రతను కోల్పోకూడదు. నీవు అందంగా మరియు మంచిగా ఉన్నవాటిని అనుసరించాలి మరియు నీవు జీవితంలో మరింత అర్ధవంతమైన మార్గాన్ని అనుసరించాలి. నీవు అలాంటి అసభ్యకరమైన జీవితాన్ని గడుపుతూ, ఎటువంటి లక్ష్యాలను సాధించకపోతే, నీవు నీ జీవితాన్ని వృధా చేసుకోవడంలేదా? అటువంటి జీవితం నుండి నీవు ఏమి పొందగలవు? నీవు ఒక సత్యం కొరకు శరీర కోర్కెలతో నిండుకొనియున్న ఆనందాలను విడిచిపెట్టాలి మరియు కొద్దిపాటి ఆనందం కోసం సత్యాలన్నిటినీ విసిరివేయకూడదు. ఇటువంటి వ్యక్తులకు యథార్థత ఉండదు, లేదా వారికి హుందాతనం ఉండదు; వారి ఉనికికి అర్థం కూడా ఉండదు. 

దేవుడు మానవుడిని శిక్షిస్తాడు మరియు తీర్పు తీరుస్తాడు. ఎందుకంటే ఆయన కార్యము కొరకు అది అవసరం, అంతేగాకుండా అది మానవునికి కూడా అవసరం కాబట్టి. మనిషి శిక్షించబడాలి మరియు తీర్పు తీర్చబడాలి, అప్పుడే అతడు దేవుని ప్రేమను పొందగలడు. ఈ రోజు, మీరు పూర్తిగా ఒప్పించబడ్డారు, కానీ మీరు స్వల్పంగా ఎదురుదెబ్బ తగిలినప్పుడు, మీరు ఇబ్బందుల్లో పడతారు; మీ స్థాయి ఇప్పటికే చాలా హీనమైనది, మరియు లోతైన జ్ఞానాన్ని సాధించడానికి మీరు అలాంటి శిక్షలు మరియు తీర్పులను ఇంకా అధికముగా అనుభవించవలసి ఉంటుంది. ఈరోజు, మీరు దేవునిపట్ల కొంత భక్తిని కలిగి ఉన్నారు, మరియు మీరు దేవునికి భయపడతారు, మరియు ఆయనే నిజమైన దేవుడని మీకు తెలుసు, కానీ మీకు ఆయనపట్ల గొప్ప ప్రేమ లేదు, ఇక మీరు పవిత్రమైన ప్రేమను అసలే సాధించలేదు. మీ జ్ఞానం చాలా ఉపరితలంగా ఉండి మీ స్థాయి ఇంకా సరిపోనిదిగా ఉంది. మీరు నిజంగా ఒక వాతావరణాన్ని ఎదుర్కొన్నప్పటికీ, మీరు ఇంకా సాక్ష్యమివ్వలేదు, మీ ప్రవేశం చాలా తక్కువ క్రియాశీలకంగా ఉంది, మరియు ఎలా ఆచరించాలో మీకు తెలియదు. చాలా మంది వ్యక్తులు నిష్క్రియాత్మకంగా మరియు చలనం లేకుండా ఉంటారు; వారు తమ హృదయాలలో మాత్రమే రహస్యంగా దేవుణ్ణి ప్రేమిస్తారు, కానీ ఆచరణాత్మకతకు చోటు ఉండదు, లేదా వారి లక్ష్యాలు ఏమిటో కూడా వారికి స్పష్టంగా తెలియదు. పరిపూర్ణులుగా చేయబడిన వారు మాత్రం సాధారణ మానవత్వాన్ని కలిగి ఉండటమే కాకుండా, మనస్సాక్షి ప్రమాణాల కంటే ఉన్నతమైన సత్యాలను కలిగి ఉంటారు; మనస్సాక్షి ప్రమాణాల కంటే ఉన్నతమైన సత్యాలను కలిగి ఉంటారు; వారు దేవుని ప్రేమను తిరిగి చెల్లించడానికి కేవలం వారి మనస్సాక్షిని మాత్రమే ఉపయోగించరు కానీ, అంతకంటే ఎక్కువగా, వారు దేవుని గూర్చి ఎరిగియున్నారు, దేవుడు మనోహరమైన వాడనియు మరియు మానవ ప్రేమకు అర్హుడు అనియు మరియు దేవునిలో ప్రేమించటానికి చాలా ఉందనియు చూశారు; మనిషి ఆయనను ప్రేమించకుండా ఉండలేడు! పరిపూర్ణులుగా చేయబడిన వారికి దేవునిపై ప్రేమ అనేది వారి స్వంత వ్యక్తిగత ఆకాంక్షలను నెరవేర్చుకోవడము కొరకు ఉంటుంది. వారిది అప్పటికప్పుడు సహజంగా పుట్టే ప్రేమ, ప్రతిఫలంగా ఏమీ అడగని ప్రేమ మరియు ఇది లావాదేవీలతో కూడిన వ్యాపార సంబంధమైన ప్రేమ కాదు. వారు దేవుణ్ణి ప్రేమించడానికి ఆయనను గురించిన వారికున్న జ్ఞానం తప్ప మరేమీ కాదు. అలాంటి వ్యక్తులు దేవుడు వారిపై కృపను ప్రసాదిస్తాడా లేదా అనే విషయాన్ని పట్టించుకోరు మరియు దేవుణ్ణి సంతృప్తి పరచడంకంటే మరి ఎందులోనూ తృప్తి చెందరు. వారు దేవునితో బేరసారాలు చేయరు, లేదా వారు మనస్సాక్షితో దేవునిపట్ల తమకున్న ప్రేమను కొలవరు: “నీవు నాకు ఇచ్చావు కాబట్టి నేను ప్రతిఫలంగా నిన్ను ప్రేమిస్తున్నాను; నీవు నాకు ఇవ్వకపోతే, బదులుగా నీకు ఇవ్వడానికి నా దగ్గర ఏమీ లేదు.” సంపూర్ణులుగా ఉన్నవారు ఎల్లప్పుడూ ఇలా నమ్ముతారు: “దేవుడు సృష్టికర్త, మరియు ఆయన తన కార్యమును మనపై జరిపిస్తాడు. నాకు ఈ అవకాశం, స్థితి మరియు అర్హతలు ఉన్నాయి కాబట్టి, నేను పరిపూర్ణంగా ఉండాలనే ఉద్దేశ్యంతో, అర్థవంతమైన జీవితాన్ని గడపడం మరియు నేను ఆయనను మెప్పించాలి.” ఇది పేతురు అనుభవించినట్లే ఉంటుంది: అతను అత్యంత బలహీనంగా ఉన్నప్పుడు, అతను దేవునికి ప్రార్థించి, “ఓ దేవా! సమయంతోను, లేదా ప్రదేశంతోను సంబంధం లేకుండా, నేను నిన్ను ఎప్పుడూ గుర్తుంచుకుంటానని నీకు తెలుసు. సమయంతోను లేదా ప్రదేశంతోను సంబంధం లేకుండా, నేను నిన్ను ప్రేమించాలనుకుంటున్నానని నీకు తెలుసు, కానీ నా స్థాయి చాలా చిన్నది, నేను చాలా బలహీనుడిని మరియు శక్తిలేనివాడిని, నా ప్రేమ చాలా పరిమితంగా ఉంది మరియు నీ పట్ల నా నిజాయితి చాలా తక్కువ. నీ ప్రేమతో పోలిస్తే, నేను జీవించడానికి అనర్హుడను. నా జీవితం వ్యర్థం కాకూడదనీ, కేవలం నీ ప్రేమను తీర్చుకోవడమే కాకుండా, నా దగ్గర ఉన్నదంతా నీకు అంకితం చేయాలనీ నేను కోరుకుంటున్నాను. నేను నిన్ను మెప్పించగలిగితే, ఒక జీవిగా, నేను మనశ్శాంతిని కలిగి ఉంటాను కనుక ఇంకేమీ అడగను. నేను ఇప్పుడు బలహీనంగా మరియు శక్తిహీనంగా ఉన్నప్పటికీ, నేను నీ ఉపదేశాలను మరచిపోను, అంతేగాకుండానీ ప్రేమను మరచిపోను. ఇప్పుడు నేను నీ ప్రేమను తిరిగి ఇవ్వడం తప్ప మరేమీ చేయడం లేదు. ఓ దేవా, నేను ఘోరమైన స్థితిలో ఉన్నాను! నా హృదయంలో ఉన్న ప్రేమను నేను నీకు ఎలా తిరిగి ఇవ్వగలను, నేను చేయగలిగినదంతా ఎలా చేయగలను, ఎలా నీ కోరికలను నెరవేర్చగలను ఇంకా నేను కలిగి ఉన్నదంతా నీకు ఎలా అర్పించగలను? నీకు మనిషి బలహీనత తెలుసు; నీ ప్రేమకు నేను ఎలా అర్హుడను? ఓ దేవా! నేను చిన్న స్థాయిలో ఉన్నానని, నా ప్రేమ చాలా తక్కువ అని నీకు తెలుసు. ఈ రకమైన వాతావరణంలో నేను చేయగలిగినంత ఉత్తమంగా ఎలా చేయగలను? నేను నీ ప్రేమను తిరిగి చెల్లించాలని నాకు తెలుసు, నేను కలిగి ఉన్నదంతా నీకు ఇవ్వాలని నాకు తెలుసు, కానీ ఈ రోజు నా స్థాయి చాలా చిన్నది. నీవు నాకు బలాన్ని మరియు విశ్వాసాన్ని అందించాలని నేను అడుగుతున్నాను, తద్వారా నేను నీకు అర్పించడానికి స్వచ్ఛమైన ప్రేమను కలిగి ఉండగలుగుతాను మరియు నేను కలిగి ఉన్నదంతా నీకు అంకితం చేయగలను; నేను కేవలం నీ ప్రేమను తిరిగి చెల్లించడం మాత్రమే కాకుండా, నీ శిక్షను, తీర్పును మరియు పరీక్షలను ఇంకా మరింత తీవ్రమైన శాపాలను అనుభవించగలను. నీవు నీ ప్రేమను చవి చూసేందుకు నన్ను అనుమతించావు మరియు నేను నిన్ను ప్రేమించకుండా ఉండలేను. అంతేగాకుండా, ఈ రోజు నేను బలహీనంగా మరియు శక్తిహీనునిగా ఉన్నప్పటికీ, నేను నిన్ను ఎలా మరచిపోగలను? నీ ప్రేమ, శిక్ష మరియు తీర్పు అనేవి నాకు నీ గురించి తెలియజేసాయి, అయినప్పటికీ నేను కూడా నీ ప్రేమను నెరవేర్చుకోలేకపోతున్నాను, ఎందుకంటే నీవు చాలా గొప్పవాడవు. నా దగ్గర ఉన్నదంతా సృష్టికర్తకు ఎలా అంకితం చేయగలను?” పేతురు యొక్క ప్రార్ధన మనవి అలా ఉంది, అయినప్పటికీ అతని స్థాయి తగిన విధంగా సరితూగలేదు. ఈ తరుణంలో అతడి గుండెల్లో కత్తి తిప్పినట్లు అనిపించింది. అతను వేదనలో ఉన్నాడు; అటువంటి పరిస్థితులలో ఏమి చేయాలో అతనికి తెలియదు. అయినప్పటికీ అతను ఇంకా ప్రార్థిస్తూనే ఉన్నాడు: “ఓ దేవా! మనిషి చిన్నపిల్లవారివలె ఉన్నాడు. అతని మనస్సాక్షి బలహీనంగా ఉంది మరియు నేను సాధించగలిగేది కేవలం నీ ప్రేమను తిరిగి చెల్లించుకోవడమే. ఈ రోజు నీ కోరికలను ఎలా తీర్చాలో నాకు తెలియదు, మరియు నేను చేయగలిగినదంతా చేయాలని, నా వద్ద ఉన్నదంతా ఇవ్వాలని మరియు నా వద్ద ఉన్నదంతా నీకు అంకితం చేయాలని మాత్రమే కోరుకుంటున్నాను. నీ తీర్పుతో సంబంధం లేకుండా, నీ శిక్షణలతో సంబంధం లేకుండా, నీవు నాకు ఏమి ప్రసాదించినా, నీవు నా నుండి ఏమి తీసుకున్నావనే దానితో సంబంధం లేకుండా, నీపై ఒక చిన్న ఫిర్యాదు చేసే స్థితి నుండి నన్ను విడిపించు. చాలా సార్లు, నీవు నన్ను శిక్షించినప్పుడు, నన్ను తీర్పు తీర్చినప్పుడు, నాలో నేను సణుగుకున్నాను మరియు పవిత్రతను సాధించలేకపోయాను, లేదా నీ కోరికలను నెరవేర్చలేకపోయాను. నీ ప్రేమకు నేను చెల్లించుకునేది బలవంతములోనుండి పుట్టింది, ఈ క్షణంలో నన్ను నేను మరింత ఎక్కువగా ద్వేషించుకొనుచున్నాను.” అతను దేవునిపట్ల పవిత్రమైన ప్రేమను కోరుకున్నాడు కాబట్టి పేతురు ఈ విధంగా ప్రార్థించాడు. అతను వెతుకుతున్నాడు మరియు వేడుకున్నాడు, అంతేగాకుండా అతను తనపై తాను నేరారోపణ చేస్తున్నాడు మరియు దేవునికి తన పాపాలను ఒప్పుకున్నాడు. అతను దేవునికి ఋణపడి ఉన్నాడని భావించాడు మరియు తనను తాను ద్వేషించుకున్నాడు, అయినప్పటికీ అతను కొంత విచారంగా మరియు అనాలోచితముగా ఉన్నాడు. అతను దేవుని కోరికలకు సరిపోనట్లుగా, ఇంకా ఉత్తమమైనదాన్ని చేయలేనట్లుగా, ఎల్లప్పుడూ అలానే భావించాడు. అలాంటి పరిస్థితుల్లో పేతురు యోబు విశ్వాసాన్ని కొనసాగించాడు. యోబు విశ్వాసం ఎంత గొప్పదో అతను చూశాడు, ఎందుకంటే తనకు ఉన్నదంతా దేవునిచే ప్రసాదించబడిందని యోబు చూశాడు మరియు దేవుడు అతని నుండి ప్రతిదీ తీసుకోవడం సహజం, అలానే దేవుడు తాను కోరిన వారికి ఇస్తాడు, అంటే అటువంటి దేవుని నీతి స్వభావమును ఇస్తాడు. యోబుకు ఎలాంటి ఫిర్యాదులు లేవు, ఇంకా దేవునిని స్తుతించగలిగాడు. పేతురుకి కూడా తన గురించి తనకు తెలుసు, మరియు తన హృదయంలో ఇలా ప్రార్థించాడు, “ఈ రోజు నేను నా మనసును ఉపయోగించి నీ ప్రేమను తిరిగి చెల్లించడంలో మరియు నేను నీకు ఎంతటి ప్రేమతో తిరిగి చెల్లిస్తాను అనే దానితో సంతృప్తి చెందకూడదు, ఎందుకంటే నేను నిన్ను సృష్టికర్తగా చూడలేని అసమర్థతను కలిగియున్నాను, ఎందుకంటే నా ఆలోచనలు చాలా భ్రష్టుపట్టుపోయాయి. నేను ఇప్పటికీ నిన్ను ప్రేమించటానికి అనర్హుడను కాబట్టి, నేను ఇష్టపూర్వకంగా చేసే విధంగా నేను కలిగి ఉన్నదంతా నీకు అంకితం చేసే సామర్థ్యాన్ని పెంపొందించుకోవాలి. నీవు చేసినవన్నీ నేను తప్పక తెలుసుకోవాలి, వేరే మార్గం లేదు, మరియు నేను నీ ప్రేమను చూడాలి మరియు నీ పరిశుద్ధ నామాన్ని కీర్తించగలగాలి, తద్వారా నీవు నా ద్వారా గొప్ప కీర్తిని పొందవచ్చు. నేను నీకు ఈ సాక్ష్యంలో స్థిరంగా నిలబడటానికి సిద్ధంగా ఉన్నాను. ఓ దేవా! నీ ప్రేమ చాలా విలువైనది మరియు అందమైనది; నేను దుష్టుని చేతుల్లో ఎలా జీవించగలను? నేను నీ చేత తయారు చేయబడలేదా? నేను సాతాను ఆధిపత్యం క్రింద ఎలా జీవించగలను? నా మొత్తం జీవితం నీ శిక్షల మధ్య జీవించడానికి ఇష్టపడతాను. నేను దుష్టుని ఆధీనంలో జీవించడానికి ఇష్టపడను. నేను పవిత్రంగా తయారై, నా సర్వస్వాన్ని నీకు అంకితం చేయగలిగితే, నేను సాతానును ద్వేషిస్తాను మరియు వాని పరిధిలో జీవించడానికి ఇష్టపడను కాబట్టి, నీ తీర్పు మరియు శిక్షకు నా శరీరాన్ని మరియు మనస్సును అర్పించడానికి నేను సిద్ధంగా ఉన్నాను. నాపై నీ తీర్పు ద్వారా, నీవు నీ నీతివంతమైన ప్రవృత్తిని చూపుతావు; నేను సంతోషంగా ఉన్నాను మరియు చిన్న ఫిర్యాదు కూడా లేదు. నేను సృష్టించబడిన జీవి యొక్క కర్తవ్యాన్ని నిర్వర్తించగలిగితే, నా జీవితమంతా నీ తీర్పుతో పాటుగా ఉండడానికి నేను సిద్ధంగా ఉన్నాను, దాని ద్వారా నేను నీ నీతి స్వభావమును తెలుసుకుంటాను మరియు దుష్టుని ప్రభావం నుండి నేనే విడుదల పొందుతాను” అని పేతురు ఎల్లప్పుడూ ఈ విధంగా ప్రార్థించాడు, ఎల్లప్పుడూ ఆ విధంగానే వెదికాడు మరియు మరొక విధంగా చెప్పాలంటే అతను ఉన్నతమైన రంగానికి చేరుకున్నాడు. అతను దేవుని ప్రేమను తీర్చుకోవడమేకాక, ముఖ్యంగా, అతను సృష్టించబడిన వ్యక్తిగా తన కర్తవ్యాన్ని కూడా నెరవేర్చగలిగాడు. తన మనస్సాక్షిచేత నిందించబడకపోవడమే కాకుండా, అతను మనస్సాక్షి ప్రమాణాలను కూడా అధిగమించగలిగాడు. అతని ప్రార్థనలు దేవుని యెదుట కొనసాగుతూనే ఉన్నాయి, తద్వారా అతని ఆకాంక్షలు ఎప్పటికీ ఉన్నతంగా ఉన్నాయి మరియు దేవునిపట్ల అతని ప్రేమ ఎప్పటికీ గొప్పదిగా ఉంది. అతను బాధాకరమైన నొప్పిని అనుభవించినప్పటికీ, అతను దేవుణ్ణి ప్రేమించడం మరచిపోలేదు, ఇంకా అతను దేవుని చిత్తాన్ని అర్థం చేసుకునే సామర్థ్యాన్ని సాధించడానికి ప్రయత్నించాడు. తన ప్రార్థనలలో అతను ఈ క్రింది మాటలను పలికాడు: “నీ ప్రేమకు ఋణం తిరిగి చెల్లించడంకంటే నేను ఏమీ సాధించలేదు. నేను సాతానుముందు నీకై సాక్ష్యమివ్వలేదు, సాతాను ప్రభావం నుండి నన్ను నేను విడిపించుకోలేదు, ఇంకా శరీర రీతిగానే జీవిస్తున్నాను. నేను సాతానును ఓడించడానికి, వానిని అవమానించడానికి తద్వారా నీ కోరికను తీర్చడానికి నా ప్రేమను ఉపయోగించాలనుకుంటున్నాను. సాతాను నీ శత్రువైనందున, సాతానుకు నాలోని కొంచెము కూడా ఇవ్వకుండా, నా సంపూర్ణతను నీకు అందించాలనుకుంటున్నాను.” అతను ఈ దిశలో ఎంత ఎక్కువగా వెతికాడో, అతను అంతగా కదిలించబడ్డాడు మరియు ఈ విషయాలపై అతని జ్ఞానం అంత ఎక్కువగా పెరిగింది. తనకు తెలియకుండానే, అతను సాతాను ప్రభావం నుండి తనను తాను విడిపించుకోవాలని మరియు పూర్తిగా దేవుని వైపుకు తిరిగి రావాలని అతను తెలుసుకున్నాడు. అతను అటువంటి ప్రపంచాన్ని పొందుకున్నాడు. అతను సాతాను యొక్క ప్రభావాన్ని అధిగమించాడు మరియు శరీరానికి సంబంధించిన ఆనందాలు మరియు ఆహ్లాదాలను వదిలించుకున్నాడు మరియు దేవుని శిక్ష మరియు ఆయన తీర్పు అనే రెండింటినీ మరింత లోతుగా అనుభవించడానికి సిద్ధంగా ఉన్నాడు. అతను, “నేను నీ శిక్షణ మధ్య మరియు నీ తీర్పు మధ్య జీవిస్తున్నప్పటికీ, ఎలాంటి కష్టాలను ఎదుర్కొన్నా, నేను ఇప్పటికీ సాతాను ఆధిపత్యం కింద జీవించడానికి ఇష్టపడను, ఇక ఎన్నడూ నేను సాతాను యొక్క మోసాన్ని అనుభవించడానికి ఇష్టపడను. నీ శాపాల మధ్య జీవించడంలో నేను ఆనందాన్ని పొందుతున్నాను కానీ సాతాను ఆశీర్వాదాల మధ్య జీవించడంవల్ల నేను చాలా బాధపడ్డాను. నీ తీర్పు మధ్య జీవించడం ద్వారా నేను నిన్ను ప్రేమిస్తున్నాను మరియు ఇది నాకు ఎంతో ఆనందాన్ని కలిగిస్తుంది. నీ శిక్ష మరియు తీర్పులనేవి నీతియుతమైనవి మరియు పవిత్రమైనవి; అది నన్ను శుద్ధి చేయడానికి, మరి ఎక్కువగా నన్ను రక్షించడానికి. నేను నీ సంరక్షణలో ఉండేందుకు నా జీవితమంతా నీ తీర్పు మధ్య గడపాలని ఇష్టపడతాను. నేను ఒక్క క్షణం కూడా సాతాను ఆధీనంలో జీవించడానికి ఇష్టపడను; నేను నీ ద్వారా శుద్ధి కావాలని కోరుకుంటున్నాను; నేను కష్టాలు అనుభవించినా, సాతాను దోపిడికి మరియు మోసానికి గురికావడాన్ని నేను ఇష్టపడను. ఈ జీవి నైన నేను, నీ చేత స్వాధీనపరచుకోబడి, నీ చేత తీర్పు తీర్చబడి, మరియు నీ చేత శిక్షించబడి, నీ చేత ఉపయోగించబడాలి. నేను నీ చేత శపించబడాలి కూడా. నీవు నన్ను ఆశీర్వదించడానికి సిద్ధంగా ఉన్నప్పుడు నా హృదయం సంతోషిస్తుంది, ఎందుకంటే నేను నీ ప్రేమను చూశాను. నీవు సృష్టికర్తవు మరియు నేను సృజింపబడిన జీవిని: నేను నీకు ద్రోహం చేసి, సాతాను ఆధీనంలో జీవించలేను, అలాగే నేను సాతానుచేత దోపిడీ చేయబడలేను. నేను సాతాను కోసం జీవించడానికి బదులుగా నీ యొక్క గుర్రము లేదా ఎద్దుగా ఉండాలి. శారీరక సుఖాలు లేకుండా నేను నీవు శిక్షణ మధ్య జీవించాలనుకుంటాను, నేను నీ కృపను కోల్పోయినప్పటికీ ఇది నాకు ఆనందాన్ని ఇస్తుంది. నీ కృప నా దగ్గర లేనప్పటికీ, నీ ద్వారా శిక్షించబడటం మరియు తీర్పు తీర్చబడటం అనేది నాకు చాలా ఆనందంగా ఉంది; ఇది నీ ఉత్తమ ఆశీర్వాదము, నీ గొప్ప కృపయైయున్నది. నీవు ఎల్లప్పుడూ గంభీరంగా మరియు నా పట్ల కోపంగా ఉన్నప్పటికీ, ఇప్పటికీ నేను నిన్ను విడిచిపెట్టలేను మరియు ఇప్పటికీ నేను నిన్నుతగినంతగా ప్రేమించలేదు. నేను నీ గృహములో నివసించడానికి ఇష్టపడతాను, నేను నీ ద్వారా శపించబడటం, శిక్షించబడటం మరియు దండించబడటానికే ఇష్టపడతాను మరియు సాతాను ఆధిపత్యం క్రింద జీవించడానికి ఇష్టపడను, లేదా నేను శరీర రీతిగా ఉండటం కోసం మాత్రమే తొందరపడను శరీర రీతిగా జీవించడానికి అసలే ఇష్టపడను.” పేతురు ప్రేమ పవిత్రమైన ప్రేమ. ఇది పరిపూర్ణంగా తయారైన అనుభవం, మరియు పరిపూర్ణంగా తయారయ్యే అత్యున్నత రాజ్యం; ఇంతకంటే అర్థవంతమైన జీవితం మరొకటి లేదు. అతను దేవుని శిక్షను మరియు తీర్పును అంగీకరించాడు, అతను దేవుని నీతివంతమైన స్వభావాన్ని విలువైనదిగా భావించాడు మరియు పేతురు గురించి దీనికంటే విలువైనది లేదు. అతను ఇలా చెప్పాడు, “సాతాను నాకు భౌతిక ఆనందాలను ఇస్తాడు, అయితే నేను వాటిని విలువైనవిగా భావించను. దేవుని శిక్షను మరియు తీర్పు నాపైకి వస్తాయి, అంటే దీనిలో నేను కృపను పొందియున్నాను, ఇందులో నేను ఆనందాన్ని పొందుతున్నాను మరియు ఇందులో నేను ఆశీర్వదించబడ్డాను. దేవుని తీర్పు లేకుండ నేను దేవుణ్ణి ఎప్పటికీ ప్రేమించను, నేను ఇప్పటికీ సాతాను కింద జీవిస్తున్నాను, ఇప్పటికీ దానిచే నియంత్రించబడుచున్నాను మరియు ఆజ్ఞాపించబడుచున్నాను. పరిస్థితి ఇలాగే ఉన్నట్లయితే, నేను ఎప్పటికీ నిజమైన మనిషిని కాలేను, ఎందుకంటే నేను దేవునిని మెప్పించలేను మరియు నా సర్వం దేవునికి అంకితం చేయలేను. దేవుడు నన్ను ఆశీర్వదించనప్పటికీ, నాలో అగ్ని మండుతున్నట్లుగా లోపల ఓదార్పు లేకుండా, శాంతి, లేక ఆనందం లేకుండా, మరియు దేవుని శిక్ష మరియు క్రమశిక్షణ కూడా నాకు దూరంగా లేనప్పటికీ, దేవుని శిక్ష మరియు తీర్పులో నేను ఆయన నీతియుక్తమైన స్వభావాన్ని చూడగలను. నేను ఇందులో ఆనందిస్తాను; జీవితంలో అంతకన్నా విలువైన లేదా అర్ధవంతమైన విషయం మరొకటి లేదు. ఆయన రక్షణ మరియు సంరక్షణ నిర్దయాత్మకమైన శిక్షగా, తీర్పుగా, శాపాలుగా మరియు దండనగా మారినప్పటికీ, నేను ఈ విషయాలలో ఆనందాన్ని పొందుతాను. ఎందుకంటే అవి నన్ను బాగా శుద్ధి చేయగలవు మరియు నన్ను మార్చగలవు, నన్ను దేవునికి దగ్గరగా తీసుకురాగలవు, నన్ను దేవునిని మరింతగా ప్రేమించేలా చేయగలవు, మరియు దేవునిపట్ల నాకున్న ప్రేమను మరింత స్వచ్ఛమైనదిగా చేయగలదు. ఇది సృజించబడిన వ్యక్తిగా నా కర్తవ్యాన్ని నెరవేర్చగలిగేలా చేస్తుంది మరియు నన్ను దేవుని ముందుకు తీసుకు వెళుతుంద మరియు సాతాను ప్రభావానికి దూరంగాను తీసుకువెళుతుంది, తద్వారా నేను ఇకపై సాతానుకు సేవ చేయను. నేను సాతాను ఆధీనంలో జీవించనప్పుడు మరియు నేను కలిగి ఉన్నదంతా మరియు నేను చేయగలిగినదంతా, అంటేదేనినీ వెనుకకు తీసుకోకుండా దేవునికి అంకితం చేయగలిగినప్పుడు, అప్పుడు నేను పూర్తిగా సంతృప్తి చెందుతాను. దేవుని శిక్ష మరియు తీర్పు ద్వారా నేను రక్షింపబడ్డాను మరియు నా జీవితం దేవుని శిక్ష మరియు తీర్పు నుండి విడదీయరానివి. భూమిపై నా జీవితం సాతాను ఆధీనంలో ఉంది, మరియు అది దేవుని శిక్ష మరియు తీర్పు యొక్క సంరక్షణ, శ్రద్ధవలన కాకపోతే, నేను ఎల్లప్పుడూ సాతాను ఆధిపత్యం క్రింద జీవించి ఉండేవాడిని, అంతేకాకుండా, అర్థవంతమైన జీవితాన్ని గడపడానికి నాకు అవకాశము గాని మార్గాలు గాని ఉండేవి కావు. దేవుని శిక్ష మరియు తీర్పు నన్ను ఎన్నటికీ విడనాడనట్లయితే నేను దేవునిచే శుద్ధి చేయబడగలను. దేవుని యొక్క కఠినమైన మాటలు మరియు నీతియుక్తమైన స్వభావము మరియు దేవుని మహోన్నతమైన తీర్పులతో మాత్రమే నేను సర్వోన్నతమైన సంరక్షణను పొందాను మరియు వెలుగులో నివసించగలుగుచున్నాను, దేవుని ఆశీర్వాదాలను పొందుకున్నాను. శుద్ధి చేయబడడం మరియు సాతాను నుండి నన్ను నేను విడిపించుకోవడం మరియు దేవుని ఆధీనంలో జీవించడం అనేవి ఈ రోజు నా జీవితంలో గొప్ప ఆశీర్వాదమైయున్నాయి. ఇది పేతురు అనుభవించిన అత్యున్నతమైన ప్రపంచము. 

మనిషి పరిపూర్ణుడైన తర్వాత పొందవలసిన స్థితి ఇదే. నీవు ఇంతగా సాధించలేకపోతే, నీవు అర్థవంతమైన జీవితాన్ని గడపలేవు. మనిషి శరీర రీతిగా జీవిస్తాడు, అంటే అతను మానవ నరకంలో జీవిస్తాడు మరియు దేవుని శిక్ష మరియు తీర్పులు అనేవిలేకుండా, మనిషి సాతానువలె అపవిత్రంగా ఉంటాడు. మనిషి ఎలా పవిత్రుడు కాగలడు? దేవుడు శిక్షించడం మరియు తీర్పు తీర్చడం అనేవి మనిషికి ఉత్తమ సంరక్షణగాను మరియు గొప్ప కృపగాను ఉన్నాయని పేతురు నమ్మాడు. దేవుడు శిక్షించడం మరియు తీర్పు ద్వారా మాత్రమే మానవుడు మేల్కొనగలడు మరియు శరీరాన్ని ద్వేషించగలడు, సాతానును ద్వేషించగలడు. దేవుని కఠినమైన క్రమశిక్షణ మనిషిని సాతాను ప్రభావం నుండి విముక్తి చేస్తుంది, అతనికున్న చిన్న ప్రపంచం నుండి విడిపిస్తుంది మరియు దేవుని సన్నిధి వెలుగులో జీవించేలా చేస్తుంది. శిక్ష మరియు తీర్పుకంటే మెరుగైన విమోచన లేదు! పేతురు ఇలా ప్రార్థించాడు, “ఓ దేవా! నీవు నన్ను శిక్షించి, తీర్పు తీర్చినంత కాలం, నీవు నన్ను విడిచిపెట్టలేదని నేను తెలుసుకుంటాను. నీవు నాకు సంతోషాన్ని లేదా శాంతిని ఇవ్వకపోయినా, నన్ను బాధలో జీవించేలా చేసినా, లెక్కలేనంత శిక్ష విధించినా, నీవు నన్ను విడిచిపెట్టనంత వరకు, నా హృదయం తేలికగా ఉంటుంది. ఈ రోజు, నీ శిక్ష మరియు తీర్పు నా ఉత్తమ సంరక్షణగా మరియు నా గొప్ప ఆశీర్వాదంగా మారాయి. నీవు నాకు ఇచ్చే కృప నన్ను రక్షిస్తుంది. ఈ రోజు నీవు నాకు ప్రసాదించిన కృప నీ నీతి స్వభావానికి ప్రత్యక్షతయైయున్నది, మందలింపు మరియు తీర్పు అనేవి కూడా గొప్ప కృపయైయున్నది; అంతేకాకుండా, ఇది ఒక ప్రయోగాత్మకమైయున్నది, మరియు అంతకంటే ఎక్కువగా, ఇది శ్రమను అనుభవించే జీవితమైయున్నది” పేతురు శరీర ఆనందాలను పక్కన పెట్టగలిగాడు మరియు లోతైన ప్రేమ మరియు గొప్ప రక్షణను కోరాడు, ఎందుకంటే అతను దేవుని శిక్ష మరియు తీర్పు నుండి ఎక్కువ కృపను సంపాదించుకున్నాడు. తన జీవితంలో, మనిషి ప్రక్షాళన చెందాలని మరియు అతని స్వభావంలో మార్పులు తెచ్చుకోవాలని ఇష్టపడినట్లయితే, అతను అర్ధవంతమైన జీవితాన్ని గడపాలని మరియు సృష్టించబడిన వ్యక్తిగా తన కర్తవ్యాన్ని నెరవేర్చాలని కోరుకుంటే, ఆయన దేవుని శిక్షను మరియు తీర్పును తప్పక అంగీకరించాలి మరియు సాతాను యొక్క వంచన మరియు ప్రభావం నుండి తనను తాను విడిపించుకోవడానికి మరియు దేవుని వెలుగులో జీవించడానికి దేవుని క్రమశిక్షణ, దేవుని శిక్ష అతని నుండి దూరం కావడాన్ని అనుమతించకూడదు. దేవుని శిక్ష మరియు తీర్పుయే వెలుగు అని, మనిషి యొక్క రక్షణకి వెలుగు అని మరియు కృప లేదా సంరక్షణకంటే మించిన మంచి ఆశీర్వాదం లేదని తెలుసుకోండి. మనిషి సాతాను ప్రభావంతో జీవిస్తాడు మరియు శరీర రీతిగా ఉంటాడు; అతను శుద్ధి చేయబడకపోతే మరియు దేవుని సంరక్షణ పొందకపోతే, అప్పుడు మనిషి మరింత భ్రష్టుపడతాడు. అతను దేవుణ్ణి ప్రేమించాలని కోరుకుంటే, అతను తప్పనిసరిగా శుద్ధి చేయబడాలి మరియు రక్షించబడాలి. “దేవా, నువ్వు నాతో దయగా ప్రవర్తించినప్పుడు నేను సంతోషిస్తాను, ఆదరణను పొందుతాను; నీవు నన్ను శిక్షించినప్పుడు, నేను మరింత ఎక్కువ ఆదరణను మరియు సంతోషాన్ని అనుభవిస్తాను. నేను బలహీనంగా ఉన్నా, చెప్పలేని బాధలను భరిస్తున్నప్పటికీ, కన్నీళ్లు మరియు విచారం ఉన్నప్పటికీ, ఈ దుఃఖం అనేది నా అవిధేయతవల్ల మరియు నా బలహీనతవల్ల కలిగిందని మీకు తెలుసు. నేను నీ కోరికలను తీర్చులేనందుకు ఏడుస్తున్నాను, నీ అవసరాలకు నేను సరిపోనందుకు దుఃఖం మరియు పశ్చాత్తాపాన్ని అనుభవిస్తున్నాను, కానీ నేను ఈ రంగాన్ని సాధించడానికి ఇష్టపడుచున్నాను, నిన్ను సంతృప్తి పరచడానికి నేను చేయగలిగినదంతా చేయడానికి ఇష్టపడుచున్నాను. నీ శిక్ష నాకు సంరక్షణను తెచ్చిపెట్టింది మరియు నాకు ఉత్తమమైన రక్షణను ఇచ్చింది; నీ సహనాన్ని మరియు ఓర్పును నీ తీర్పు మరుగున పెడుతుంది. నీ శిక్ష మరియు తీర్పు లేకుండా, నేను నీ దయ మరియు ప్రేమావాత్సల్యతలను ఆస్వాదించలేను. ఈ రోజు, నీ ప్రేమ ఆకాశాలను అధిగమించిందని మరియు అన్నింటికంటే గొప్పగా ఉందని నేను ఎక్కువగా చూస్తున్నాను. నీ ప్రేమ కేవలం కరుణ మరియు ప్రేమావాత్సల్యత మాత్రమే కాదు; అంతకంటే ఎక్కువగా, అది శిక్ష మరియు తీర్పులైయున్నవి. నీ శిక్ష మరియు తీర్పు నాకు చాలా ఇచ్చింది. నీ శిక్ష మరియు తీర్పు లేకుండా, ఏ ఒక్క వ్యక్తి కూడా శుద్ధి చేయబడడు మరియు ఏ ఒక్క వ్యక్తి కూడా సృష్టికర్త యొక్క ప్రేమను అనుభవించలేడు. నేను వందల కొద్దీ కష్టాలను ఇబ్బందులను భరించి, మరణానికి కూడా చేరువగా ఉన్నప్పటికీ, అవి నిన్ను నిజంగా తెలుసుకునేలా చేసి, అత్యున్నతమైన రక్షణను పొందేలా చేశాయి. నీ శిక్ష, తీర్పు మరియు క్రమశిక్షణ నా నుండి దూరమైతే, నేను చీకటిలో సాతాను ఆధిపత్యంలో జీవిస్తాను. మనిషి శరీరానికి ఎలాంటి ప్రయోజనాలు ఉన్నాయి? నీ శిక్ష మరియు తీర్పు నన్ను విడిచిపెట్టినట్లయితే, అది నీ ఆత్మ నన్ను విడిచిపెట్టినట్లే, నీవు ఇకపై నాతో లేనట్లే. అలా అయితే, నేను ఎలా జీవించడం కొనసాగించగలను? నీవు నాకు అనారోగ్యాన్ని ఇచ్చి, నా స్వేచ్ఛను తీసుకుంటే, నేను జీవించడం కొనసాగించగలను గాని నీ శిక్ష మరియు తీర్పు నన్ను విడిచిపెట్టినట్లయితే, నేను జీవించడానికి మార్గం లేదు. నేను నీ శిక్ష మరియు తీర్పు లేకుండా ఉంటే, నేను నీ ప్రేమను కోల్పోయేవాడిని, నేను మాటల్లో చెప్పలేనంత లోతైన ప్రేమ. నీ ప్రేమ లేకుండా, నేను సాతాను ఆధిపత్యం క్రింద జీవిస్తాను మరియు నీ మహిమాన్వితమైన ముఖాన్ని చూడలేను. నేను ఎలా జీవించగలను? అలాంటి చీకటిని, అలాంటి జీవితాన్ని నేను భరించలేకపోయాను. నీవు నాతో ఉండటం నిన్ను చూడటం లాంటిదే, కాబట్టి నేను నిన్ను ఎలా విడిచిపెట్టగలను? ఇవి కేవలం కొన్ని ఆదరణతోకూడిన మాటలే అయినప్పటికీ, నా నుండి గొప్ప ఆదరణను తీసుకోవద్దని నేను నిన్ను వేడుకుంటున్నాను, నేను నిన్ను బ్రతిమాలుకుంటున్నాను. నేను నీ ప్రేమను ఆస్వాదించాను మరియు ఈ రోజు నేను నీ నుండి దూరంగా ఉండలేను; నేను నిన్ను ప్రేమించకుండా ఎలా ఉండగలను? నీ ప్రేమ కారణంగా నేను చాలా బాధతో ఎంతగానో కన్నీళ్లు పెట్టుకున్నాను, అయినప్పటికీ ఇలాంటి జీవితం మరింత అర్థవంతమైనదని, నన్ను మరింత సుసంపన్నం చేయగలదని, నన్ను మరింతగా మార్చగలదని మరియు సృష్టించబడినవారందరూ కలిగి ఉండవలసిన సత్యము మరింత సాధించగలిగేలా నన్ను చేయగలదని నేను ఎల్లప్పుడూ భావించాను.

మనిషి యొక్క మొత్తం జీవితం సాతాను ఆధిపత్యం క్రింద గడుస్తుంది మరియు సాతాను ప్రభావం నుండి తమంతట తాముగా విడిపించుకోగల ఒక్క వ్యక్తి కూడా లేడు. అందరూ అపవిత్రమైన ప్రపంచంలో, భ్రష్టత్వములో మరియు శూన్యతలో స్వల్పమైన అర్థం గానీ విలువ గానీ లేకుండానే జీవిస్తున్నారు; వారు శరీర రీతిగా, కామం కోసం మరియు సాతాను కోసం అటువంటి నిర్లక్ష్య జీవితాలను గడుపుతారు. వారి ఉనికికి కనీస విలువ లేదు. సాతాను ప్రభావం నుండి తనను విడిపించే సత్యాన్ని కనుగొనడంలో మనిషి అసమర్థుడు. మనిషి దేవునిని నమ్మి, బైబిలు చదివినా, సాతాను ప్రభావం నుండి తనను తాను ఎలా విడిపించుకోవాలో అర్థం కావడం లేదు. యుగాలన్నిటిలో అతి కొద్ది మంది మాత్రమే ఈ రహస్యాన్ని కనుగొన్నారు, చాలా కొద్ది మంది మాత్రమే దీనిని గ్రహించారు. అలాగే, మనిషి సాతానును అసహ్యించుకున్నప్పటికీ, శరీరాన్ని అసహ్యించుకున్నప్పటికీ, సాతాను ఉచ్చు యొక్క ప్రభావం నుండి తనను తాను ఎలా వదిలించుకోవాలో అతనికి తెలియదు. ఈ రోజు కూడా మీరు ఇంకా సాతాను ఆధిపత్యం క్రింద లేరా? మీ అవిధేయ చర్యలకు మీరు పశ్చాత్తాపపడరు మరియు మీరు అపవిత్రులని మరియు అవిధేయులమని మీరు అసలే భావించరు. దేవుణ్ణి వ్యతిరేకించిన తర్వాత, మీరు మనశ్శాంతిని కలిగి ఉంటారు మరియు గొప్ప ప్రశాంతతను కూడా అనుభవిస్తారు. మీ దొరికిన ఈ ప్రశాంతత మీరు అవినీతిపరులు కావడంవల్ల కాదా? ఈ మనశ్శాంతి మీ అవిధేయతవల్ల రాలేదా? మనిషి మానవ నరకంలో నివసిస్తున్నాడు, అతను సాతాను యొక్క చీకటి ప్రభావంలో జీవిస్తాడు; దేశమందంతట దయ్యాలు మనిషితో కలిసి జీవిస్తాయి, మనిషి శరీరాన్ని ఆక్రమిస్తాయి. భూమిపై మీరు అందమైన స్వర్గంలో నివసించరు. మీరున్న ప్రదేశం దెయ్యం యొక్క రాజ్యం, మానవ నరకం, ఒక ప్రేతాత్మల నిలయం. మనిషి శుద్ధి కాకపోతే, అతను అపవిత్రతను కలిగియున్నవాడు; అతను దేవునిచే రక్షించబడకపోతే మరియు శ్రద్ధ వహించబడకపోతే, అతను ఇప్పటికీ సాతాను బందీగా ఉంటాడు; అతను తీర్పు తీర్చబడకపోతే మరియు శిక్షించబడకపోతే, సాతాను యొక్క చీకటి ప్రభావం యొక్క అణచివేత నుండి తప్పించుకోవడానికి అతనికి మార్గం ఉండదు. నీవు ప్రదర్శించే అవినీతి స్వభావం మరియు మీరు జీవించే అవిధేయ ప్రవర్తన నీవు ఇప్పటికీ సాతాను అధికారంలో జీవిస్తున్నారని నిరూపించడానికి సరిపోతాయి. నీ మనస్సు మరియు ఆలోచనలు శుద్ధిపరచబడనట్లయితే మరియు నీ స్వభావాన్ని నిర్ధారించి శిక్షించినట్లయితే, నీ ఉనికి మొత్తం ఇప్పటికీ సాతాను ఆధిపత్యం ద్వారానే నియంత్రించబడుతుంది, నీ మనస్సు సాతాను ద్వారా నియంత్రించబడుతుంది, నీ ఆలోచనలు సాతానుచేత వక్రీకరించబడతాయి మరియు నీవు మొత్తం సాతాను హస్తాల ద్వారా నియంత్రించబడతావు. ఇప్పుడు పేతురు ప్రమాణాల నుండి నీవు ఎంత దూరంలో ఉన్నావో నీకు తెలుసా? నీవు ఆ సామర్ధ్యాన్ని కలిగి ఉన్నావా? ఈ రోజున శిక్ష మరియు తీర్పు గురించి నీకు ఎంతవరకు తెలుసు? పేతురు తెలుసుకున్న దానిలో నీవు ఎంతవరకు కలిగి ఉన్నావు? ఈ రోజు నీవు తెలుసుకోలేకపోతే, భవిష్యత్తులో నీవు ఈ జ్ఞానాన్ని సాధించగలవా? నీ వంటి సోమరి మరియు పిరికివాడు శిక్ష మరియు తీర్పులను తెలుసుకోవడంలో అసమర్థుడు. నీవు శారీరక శాంతిని మరియు శారీరక ఆనందాలను వెంబడిస్తే, అప్పుడు నీవు శుద్ధి చేయబడే మార్గం ఉండదు, చివరికి నీవు సాతానుకు తిరిగి ఇవ్వబడతావు, నీవు జీవించేది సాతానులో మరియు ఇదే శరీరము. ఈనాటి పరిస్థితుల ప్రకారం, చాలా మంది వ్యక్తులు జీవమును అనుసరించరు, అంటే వారు శుద్ధి చేయబడటం లేదా లోతైన జీవన అనుభవంలోకి ప్రవేశించడం గురించి పట్టించుకోరు. అలా అయితే, వారిని ఎలా పరిపూర్ణులవుతారు? జీవమును వెంబడించనివారు పరిపూర్ణులయ్యే అవకాశం లేదు మరియు దేవుని గురించిన జ్ఞానాన్ని వెంబడించనివారు, తమ స్వభావాలలో మార్పులను అనుసరించనివారు సాతాను చీకటి ప్రభావం నుండి తప్పించుకోలేరు. వారు కేవలం వేడుకలను అనుసరించి సాధారణ సేవలకు హాజరయ్యే మతాన్ని విశ్వసించే వారిలాగే, వారికున్న దేవుని జ్ఞానము గురించి మరియు వారి స్వభావంలో మార్పులను తెచ్చుకోవడమును గురించి పట్టుదలగా కలిగియుండరు. ఇది సమయాన్ని వృధా చేయడం కాదా? దేవునిపై మనిషికి ఉన్న విశ్వాసంలో, అతను జీవమునకు సంబంధించిన విషయాలపై తీవ్రమైన శ్రద్ధ చూపకపోతే, సత్యంలోకి ప్రవేశించకపోతే, అతని స్వభావంలో మార్పుల విషయమై పరితపించకపోతే, దేవుని కార్యమును గురించిన జ్ఞానాన్ని వెంబడించకపోతే, అతను పరిపూర్ణుడు కాలేడు. మీరు పరిపూర్ణులు కావాలనుకుంటే, మీరు దేవుని కార్యమును అర్థం చేసుకోవాలి. ప్రత్యేకించి, మీరు ఆయన శిక్ష మరియు తీర్పుల యొక్క ప్రాముఖ్యతను అర్థం చేసుకోవాలి మరియు ఈ కార్యము మనిషిపై ఎందుకు నిర్వహించబడుతుందో అర్థం చేసుకోవాలి. నీవు అంగీకరించగలవా? ఈ రకమైన శిక్షణ ఇచ్చు సమయంలో, నీవు పేతురువలె అదే అనుభవాలను మరియు జ్ఞానాన్ని సాధించగలవా? నీవు దేవుని గూర్చిన మరియు పరిశుద్ధాత్మ యొక్క క్రియను గూర్చిన జ్ఞానాన్ని వెంబడించినట్లయితే, అంతేగాకుండా, నీవు నీ స్వభావములో మార్పుల తెచ్చుకోవడము విషయములో పరితపిస్తే, నీవు పరిపూర్ణుడయ్యే అవకాశం ఉంటుంది.

పరిపూర్ణులవ్వాలని కోరుకునేవారికి, జయించబడే కార్యము యొక్క ఈ దశ ఎంతో అత్యగత్యం; ఒక్కసారి మనిషి జయించబడిన తర్వాత మాత్రమే అతను పరిపూర్ణమయ్యే కార్యమును అనుభవించగలడు. కేవలం జయించబడే కార్యమును కలిగియుండుటవలన ఎటువంటి గొప్ప విలువ ఉండదు, ఇది మిమ్మల్ని దేవుడు వాడుకునే అర్హతగల వ్యక్తులవలె చేయదు. నీవు సువార్తను వ్యాప్తి చేయడంలో నీ వంతు పాత్రను పోషించలేవు, ఎందుకంటే నీవు జీవమును వెంబడించలేదు మరియు నీలో మార్పును మరియు పునరుద్ధరణను కోరుకోలేదు కాబట్టి నీకు జీవమును గూర్చిన అసలైన అనుభవం లేదు. ఈ దశల వారీ పనిలో, నీవు ఒకప్పుడు సేవ చేసేవానిగా మరియు మెరుపు కాగితం లాంటి వ్యక్తిగాను వ్యవహరించావు, కానీ ఆఖరికి నీవు పేతురులాగా ఉండటాన్ని వెంబడించకపోతే పేతురు పరిపూర్ణంగా మారిన మార్గానికి అనుగుణంగా నీవు అన్వేషించకపోతే, అప్పుడు సహజంగానే, నీవు నీ వైఖరిలో మార్పులను అనుభవించలేవు. నీవు పరిపూర్ణునిగా మారాలని కోరుకునే వ్యక్తివైతే, నీవు సాక్ష్యాన్ని కలిగి ఉంటావు, అప్పుడు నీవు, “దేవుని కార్యములోని ఈ దశలలో, దేవుని శిక్ష మరియు తీర్పుల యొక్క కార్యమును నేను అంగీకరించాను. నేను చాలా బాధలను భరించినప్పటికీ, దేవుడు మనిషిని ఎలా పరిపూర్ణం చేస్తాడో నేను తెలుసుకున్నాను, దేవుడు చేసిన క్రియను నేను పొందాను, దేవుని నీతిని గురించిన జ్ఞానం నాకు ఉంది మరియు ఆయన శిక్ష నన్ను రక్షించింది. ఆయన నీతియుక్తమైన స్వభావం నాపైకి వచ్చి నాకు ఆశీర్వాదాలను మరియు కృపను తీసుకు వచ్చింది; ఆయన తీర్పు మరియు శిక్ష నన్ను రక్షించింది మరియు శుద్ధి చేసింది. నేను దేవుని ద్వారా శిక్షించబడకుండా, తీర్పు తీర్చబడకుండా ఉన్నట్లయితే మరియు దేవుని కఠినమైన మాటలు నాపైకి రాకపోతే, నేను దేవుణ్ణి తెలుసుకోనే వాడిని కాను మరియు నేను రక్షించబడే వాడిని కూడా కాదు. ఈ రోజు నేను చూస్తున్నాను: సృష్టించబడినవారిలో ఒక వ్యక్తిగా, సృష్టికర్త చేసిన అన్ని విషయాలను ఆనందించడమే కాకుండా, అన్నింటికంటే ముఖ్యంగా, సర్వ జీవులు దేవుని యొక్క నీతి స్వభావాన్ని మరియు ఆయన నీతియుతమైన తీర్పును ఆస్వాదించాలి, ఎందుకంటే దేవుని స్వభావం మనిషి సంతోషించేందుకు అర్హమైనది. సాతానుచే చెరుపుకి గురికాబడిన జీవిగా, దేవుని నీతి స్వభావాన్ని ఆనందించాలి. ఆయన నీతి స్వభావంలో శిక్ష మరియు తీర్పులు ఉంటాయి, అంతేకాకుండా, గొప్ప ప్రేమ ఉంటుంది. ఈ రోజు నేను దేవుని ప్రేమను పూర్తిగా పొందలేనప్పటికీ, దానిని చూసే గొప్ప భాగ్యం నాకు కలిగింది మరియు ఇందులో నేను దీవించబడ్డాను” అని చెప్తావు. పరిపూర్ణులయ్యేవారు నడిచే మార్గం ఇది, వారు చెప్పే జ్ఞానం ఇదే. అలాంటి వ్యక్తులు పేతురు లాగానే ఉంటారు; పేతురు లాంటి అనుభవాలు వారికి ఉన్నాయి. అలాంటి వ్యక్తులు సత్యాన్ని కలిగి, జీవమును పొందియున్నారు కూడా. వారు చివరి వరకు అనుభవించినప్పుడు, దేవుని తీర్పు సమయంలో వారు ఖచ్చితంగా సాతాను ప్రభావం నుండి తమను తాము పూర్తిగా విడిపించుకుంటారు మరియు దేవునిచేత సంపాదించబడిన వ్యక్తులవుతారు. 

ప్రజలు జయించబడిన తర్వాత, వారికి ఎటువంటి అద్భుతమైన సాక్ష్యం ఉండదు. వారు కేవలం సాతానును అవమానపరిచారు, కానీ దేవుని వాక్కుల యొక్క వాస్తవికతలోనుండి జీవించలేదు. నీవు రెండవ రక్షణను పొందలేదు; నీవు కేవలం పాపపరిహారార్థ బలిని మాత్రమే పొందావు, నీవు ఇంకా పరిపూర్ణునిగా చేయబడలేదు, అంటే ఇది గొప్ప నష్టమే. మీరు దేనిలోకి ప్రవేశించాలో మరియు మీరు ఏ విధంగా జీవించాలో అర్థం చేసుకోవాలి మరియు మీరు వాటిలోకి ప్రవేశించాలి. చివరికి, నీవు పరిపూర్ణంగా ఉండకపోతే, నీవు నిజమైన మనిషివి కాలేవు మరియు నీవు విచారంతో నిండిపోతావు. ఆదిలో దేవుడు సృష్టించిన ఆదాము మరియు అవ్వలు పవిత్రమైన వ్యక్తులే, అంటే, ఏదేను వనములో వారు కల్మషం లేకుండా పరిశుద్ధులైయుండిరి. వారు కూడా యెహోవాకు నమ్మకంగా ఉండిరి, యెహోవాకు చేసే ద్రోహం గురించి ఏమీ తెలియకుండెను. ఎందుకంటే వారు సాతాను ప్రభావము యొక్క భంగం లేకుండా ఉండిరి, సాతాను విషం లేనివారైయుండిరి మరియు వారు మానవాళి మొత్తంలో ఎంతో పవిత్రులైయుండిరి. వారు ఏదేను తోటలో నివసించారు, ఎటువంటి అపవిత్రత లేకుండా, శరీరం ద్వారా స్వాధీనపరచబడకుండా యెహోవాయందలి భక్తితో ఉండేవారు. తరువాత, వారు సాతాను ద్వారా శోధించబడినప్పుడు, వారు సర్పం లాగా విషం కలిగి ఉన్నారు మరియు యెహోవాకు ద్రోహం చేయాలనే కోరికను కలిగి ఉన్నారు మరియు వారు సాతాను ప్రభావంలో జీవించారు. ప్రారంభంలో, వారు పవిత్రులుగా ఉంటూ యెహోవాయందలి భయభక్తిని కలిగియుండిరి; ఈ స్థితిలో మాత్రమే వారు మనుషులుగా మారారు. అటు పిమ్మట, వారు సాతానుచే శోధించబడిన తరువాత, వారు మంచి మరియు చెడుల తెలివినిచ్చే చెట్టు ఫలాలను తిని, సాతాను యొక్క ప్రభావంలో జీవించారు. వారు క్రమంగా సాతానుచే పాడుచేయబడ్డారు మరియు మనిషి యొక్క అసలు ప్రతిరూపాన్ని కోల్పోయారు. ప్రారంభంలో, మానవుడు యెహోవా శ్వాసను కలిగి ఉన్నాడు, కొంచెం కూడా అవిధేయుడు కాదు మరియు అతని హృదయంలో చెడు ఉండేది కాదు. ఆ సమయంలో, మనిషి నిజంగా మానవుడిగానే ఉన్నాడు. సాతాను ద్వారా భ్రష్టుపట్టిన తరువాత, మనిషి మృగంలాగా మారాడు. అతని ఆలోచనలు మంచి గాని లేదా పవిత్రత గాని లేకుండా దుష్టత్వము మరియు అపవిత్రతో నిండి ఉన్నాయి. ఇది సాతాను కాదా? నీవు దేవుని కార్యమును అధికముగా అనుభవించావు, అయినప్పటికీ నీవు మారలేదు, లేదా శుద్ధి కాలేదు. నీవు ఇప్పటికీ సాతాను ఆధిపత్యంలో నివసిస్తున్నావు, ఇంకా దేవునికి లోబడటం లేదు. ఇలాంటి వ్యక్తి జయించబడిన వ్యక్తే గాని పరిపూర్ణుడైన వ్యక్తి కాదు. మరి అలాంటి వ్యక్తిని పరిపూర్ణుడవ్వలేదని ఎందుకు అంటారు? ఎందుకంటే ఈ వ్యక్తి జీవమును గాని, లేక దేవుని క్రియను గూర్చిన జ్ఞానాన్ని గాని వెంబడించడు, మరియు శరీర సుఖాలు మరియు క్షణిక సుఖాల కంటే మరేమియూ కోరుకోడు. తత్ఫలితంగా, వారి జీవన విధానంలో ఎటువంటి మార్పులు లేవు మరియు దేవుడు సృష్టించిన మనిషి యొక్క అసలు రూపాన్ని వారు తిరిగి పొందలేదు. అలాంటి వాళ్ళు నడిచే శవాలు, ఆత్మ లేని మృతులు! ఆత్మలోని విషయాల జ్ఞానాన్ని వెంబడించని వారు, పవిత్రతను వెంబడించనివారు మరియు సత్యాన్ని అనుసరిస్తూ జీవించనివారు, ప్రతికూలత వైపు మాత్రమే జయించబడటంలో సంతృప్తి చెందేవారు మరియు దేవుని వాక్యముల ప్రకారం పవిత్ర మానవులుగా జీవించలేనివారు, అంటే వీరు రక్షింపబడని వ్యక్తులు. ఎందుకంటే, మనుష్యులు సత్యములేని ప్రజలై ఉంటే, దేవుడు పరీక్షించు సమయంలో మనుష్యులు స్థిరంగా నిలబడలేరు; దేవుని పరీక్షల సమయంలో స్థిరంగా నిలబడగలిగిన వారు మాత్రమే రక్షింపబడినవారు. నాకు కావలసింది పేతురు లాంటి వ్యక్తులు, పరిపూర్ణులుగా మారాలని కోరుకునే వ్యక్తులు. ఈ రోజు సత్యము కొరకు తహతహలాడే మరియు కోరుకునే వారికి అది ఇవ్వబడుతుంది. ఈ విమోచన దేవుని ద్వారా రక్షింపబడాలని కోరుకునే వారందరికీ మంజూరు చేయబడుతుంది కానీ మీరు మాత్రమే పొందుకోవడానికి ఉద్దేశించినది కాదు. దీని ఉద్దేశ్యం ఏమిటంటే మీరు దేవుని ద్వారా సంపాదించబడవచ్చు; దేవుడు మిమ్మల్ని సంపాదించు క్రమములోనే మీరు దేవుణ్ణి సంపాదించుకుంటారు. ఈ రోజు నేను మీతో ఈ మాటలు మాట్లాడాను, మీరు వాటిని విన్నారు మరియు మీరు ఈ మాటల ప్రకారం ఆచరించాలి. చివరికి, మీరు ఈ మాటలను ఆచరణలో పెట్టినప్పుడు, ఈ మాటల ద్వారా నేను మిమ్మల్ని సంపాదించుకున్న క్షణం అవుతుంది; అదే సమయంలో, మీరు కూడా ఈ మాటలను సంపాదించుకున్నారు, అంటే మీరు ఈ అత్యున్నతమైన రక్షణను పొందుకున్నారు. ఒక్కసారి మీరు శుద్ధి చేయబడినవారైతే, మీరు నిజమైన మానవులుగా మారతారు. నీవు సత్యాన్ని బట్టి బ్రతకడములో అసమర్థుడివైతే, లేదా పరిపూర్ణంగా తయారైన వ్యక్తి యొక్క సారూప్యతతో జీవించడంలో అసమర్థుడివైతే, నీవు మానవునివి కాదని, నడిచే శవమని, మృగానివని చెప్పవచ్చు. ఎందుకంటే నీవు సత్యం లేకుండా ఉన్నావు, అంటే నీవు యెహోవా ఊదిన శ్వాస లేకుండా ఉన్నావు, అందువల్ల నీవు ఆత్మలేని చనిపోయిన వ్యక్తివి! జయించబడిన తర్వాత సాక్ష్యమివ్వడం సాధ్యమే అయినప్పటికీ, నీవు పొందేది కొద్ది రక్షణ మాత్రమే, మరియు నీవు ఆత్మను కలిగి ఉన్న జీవిగా మారలేదు. నీవు శిక్షను మరియు తీర్పును అనుభవించినప్పటికీ, దాని ఫలితంగా నీ స్వభావం పునరుద్ధరించబడలేదు లేక మారలేదు; నీవు ఇప్పటికీ నీ పాత స్వభావమును కలిగియున్నావు, నీవు ఇప్పటికీ సాతానుకు చెందినవానివి, మరియు నీవు శుద్ధి చేయబడిన వ్యక్తివి కాదు. పరిపూర్ణులైనవారికి మాత్రమే విలువ ఉంటుంది మరియు అలాంటి వ్యక్తులు మాత్రమే నిజమైన జీవితాన్ని పొందారు. ఒక రోజు, ఎవరైనా నీతో ఇలా అంటారు, “నీవు దేవుని కార్యమును అనుభవించావు, కాబట్టి ఆయన కార్యము ఎలా ఉంటుందో ప్రకటించు. దావీదు దేవుని క్రియలను అనుభవించాడు మరియు యెహోవా కార్యాలను చూశాడు, మోషే కూడా యెహోవా కార్యాలను చూశాడు, మరియు వారిద్దరూ యెహోవా కార్యాలను వర్ణించగలిగారు మరియు యెహోవా యొక్క మహా ఔన్నత్యమును గురించి మాట్లాడగలిగారు. మీరు అంత్య దినాలలో శరీరధారియైన దేవుని కార్యమును చూశారు; నీవు ఆయన జ్ఞానం గురించి మాట్లాడగలవా? నీవు ఆయన కార్యము యొక్క అద్భుతం గురించి మాట్లాడగలవా? దేవుడు మీ నుండి ఏమి కోరుకున్నాడు, మరియు మీరు వాటిని ఎలా అనుభవించారు? మీరు అంత్య దినములలో దేవుని కార్యమును అనుభవించారు, అప్పుడు మీ గొప్ప దర్శనం ఏమిటి? మీరు దీని గురించి మాట్లాడగలరా? మీరు దేవుని నీతియుక్తమైన స్వభావం గురించి మాట్లాడగలరా?” ఈ ప్రశ్నలు ఎదురైనప్పుడు నీవు ఎలా స్పందిస్తావు? ఒకవేళ నీవు, “దేవుడు చాలా నీతిమంతుడు, ఆయన మనల్ని శిక్షిస్తాడు మరియు తీర్పు తీరుస్తాడు మరియు మనల్ని నిస్సందేహంగా బయలుపరుస్తాడు; దేవుని స్వభావం నిజంగా మనిషి యొక్క నేరాన్ని సహించదు; దేవుని కార్యాన్ని అనుభవించిన తర్వాత, నేను మన స్వంత మృగత్వాన్ని తెలుసుకున్నాను, మరియు నేను నిజంగా దేవుని నీతివంతమైన స్వభావాన్ని చూశాను,” అప్పుడు అవతలి వ్యక్తి, “మీకు దేవుని గురించి ఇంకా ఏమి తెలుసు? ఎవరైనా జీవములోకి ఎలా ప్రవేశిస్తారు? నీకు ఏవైనా వ్యక్తిగత ఆకాంక్షలు ఉన్నాయా?” అని అడుగుతాడు. అప్పుడు నీవు, “సాతాను ద్వారా భ్రష్టుపట్టిన తరువాత, దేవుని ద్వారా సృష్టించబడినవన్నీ మృగాలుగా మారాయి మరియు గాడిదలకంటే ఎక్కువేమీ తీసిపోలేదు. ఈ రోజు, నేను దేవుని చేతులలో జీవిస్తున్నాను, కాబట్టి నేను సృష్టికర్త యొక్క కోరికలను తప్పక తీర్చాలి మరియు ఆయన బోధలన్నిటికి లోబడాలి. నాకు వేరే మార్గం లేదు” అని ప్రత్యుత్తరం చెబుతావు. నీవు ఇలాంటి సాధారణ విషయాలలో మాత్రమే మాట్లాడితే, ఆ వ్యక్తికి మీరు చెప్పేది అర్థం కాదు. దేవుని కార్యము గురించి నీకు ఏమి తెలుసు అని వారు మిమ్మల్ని అడిగినప్పుడు, వారు నీ వ్యక్తిగత అనుభవాలను సూచిస్తున్నారు. దేవుని శిక్ష మరియు తీర్పును అనుభవించిన తర్వాత మీరు ఎటువంటి జ్ఞానాన్ని కలిగి ఉన్నారని వారు విచారిస్తున్నారు మరియు ఇందులో వారు నీ వ్యక్తిగత అనుభవాల గురించి ప్రస్తావిస్తున్నారు మరియు నీవు సత్యం గురించి నీ జ్ఞానం గురించి మాట్లాడాలని అడుగుతున్నారు. నీవు అలాంటి వాటి గురించి మాట్లాడలేకపోతే, ఈనాటి కార్యమును గురించి నీకు ఏమీ తెలియదని ఇది రుజువు చేస్తుంది. నీవు ఎల్లప్పుడూ విశేషమైన లేక విశ్వవ్యాప్తంగా తెలిసిన మాటలు మాట్లాడతావు; నీకు నిర్దిష్ట అనుభవాలు లేవు, నీ జ్ఞానానికి చాలా తక్కువ సారాంశం ఉంది మరియు నీకు నిజమైన సాక్ష్యాలు కూడా లేవు, కాబట్టి ఇతరులు నీచే ఒప్పించబడరు. దేవునికి నిష్క్రియాత్మక అనుచరునిగా ఉండకండి మరియు నీకు ఆసక్తిని కలిగించే వాటినే అనుసరించవద్దు. చల్లగా, లేక వెచ్చంగానైనాఉండకపోవడం ద్వారా నిన్ను నీవు నాశనం చేసుకుంటావు మరియు నీ జీవితానికి భంగము కలిగించుకుంటావు. నీవు అటువంటి నిష్క్రియాత్మకత మరియు అచేతనం నుండి నిన్ను నీవు వదిలించుకోవాలి మరియు సానుకూల విషయాలను అనుసరించడంలో మరియు నీ స్వంత బలహీనతలను అధిగమించడంలో ప్రవీణుడివి కావాలి, తద్వారా నీవు సత్యాన్ని సంపాదించుకోగలవు మరియు సత్యాన్ని బట్టి జీవించగలవు. నీ బలహీనతల గురించి భయపడాల్సిన పని లేదు మరియు నీ లోపాలు నీకున్న అతిపెద్ద సమస్య కాదు. నీ అతి పెద్ద సమస్యమరియు నీ అతి పెద్ద లోపం ఏమిటంటే నీవు వెచ్చగానైనను చల్లగానైనను ఉండకపోవడం మరియు సత్యాన్ని వెతకడంలో నీకు కోరిక లేకపోవడం. మీ అందరిలో ఉన్న అతి పెద్ద సమస్య ఏమిటంటే పిరికి మనస్తత్వం, తద్వారా మీకు ఉన్న విషయాలతోనే సంతోషంగా ఉంటారు కనుక నిష్క్రియంగా అలానే వేచి ఉంటారు. ఇది మీకున్న గొప్ప అడ్డు మరియు మీ సత్యాన్వేషణకు అతిపెద్ద శత్రువు. నేను చాలా లోతైన అర్థాన్ని కలిగిన మాటలను మాట్లాడినందున మాత్రమే నీవు లోబడితే, నీవు నిజంగా జ్ఞానాన్ని సంపాదించుకోలేదని అర్థం మరియు నీవు సత్యాన్ని విలువైనదిగా పరిగణించలేదని అర్థం. నీవు కలిగి ఉన్న విధేయత సాక్ష్యం కాదు మరియు అటువంటి విధేయతను నేను ఆమోదించను. నీ దేవుడు ఖచ్చితంగా ఎక్కడ నుండి వచ్చాడు? నీవు కలిగియున్న ఈ దేవుని గుణగణాలు ఏమిటి?” అని నిన్ను ఎవరైనా అడుగవచ్చు, అప్పుడు నీవు, “ఆయన గుణగణాలు శిక్షించడం మరియు తీర్పు తీర్చడం” అని ప్రత్యుత్తరం ఇస్తావు. అప్పుడు అతను అలాగే కొనసాగిస్తూ, “దేవుడు మనిషిపట్ల కనికరం మరియు ప్రేమగలవాడు కాదా? ఇది నీకు తెలియదా?” అని అంటాడు, అప్పుడు నీవు, “అది ఇతరుల దేవుడు. మతస్థులైన ప్రజలు విశ్వసించే దేవుడు, అది మన దేవుడు కాదు” అని అంటావు. నీవంటి వ్యక్తులు సువార్తను వ్యాప్తి చేసినప్పుడు, నీవు నిజమైన మార్గాన్ని వక్రీకరిస్తావు. అప్పుడు నీకు వచ్చే ఉపయోగం ఏమిటి? ఇతరులు నీ నుండి నిజమైన మార్గాన్ని ఎలా పొందగలరు? నీవు సత్యం లేకుండా ఉన్నావు, మరియు సత్యం గురించి ఏమీ మాట్లాడలేవు, అంతేగాక, నీవు సత్యాన్ని బట్టి జీవించలేవు కూడా. దేవుని యెదుట జీవించడానికి నీకు అర్హత కల్పించేది ఏమిటి? నీవు ఇతరులకు సువార్తను వ్యాపింపజేసినప్పుడు మరియు నీవు సత్యం గురించి సహవాసం చేసినప్పుడు మరియు దేవునికి సాక్ష్యంగా ఉన్నప్పుడు, నీవు వారిని గెలవలేనట్లయితే, వారు నీ మాటలను ఖండిస్తారు. నీవు ఉండేది దండగా కదా? నీవు దేవుని కార్యమును చాలా అనుభవించావు, అయినప్పటికీ నీవు సత్యం గురించి మాట్లాడినప్పుడు అది అర్ధవంతముగా లేదు. నీవు దేనికీ ఉపయోగపడనివానివి కాదా? నీ వలన ఏమి ఉపయోగం? నీవు దేవుని కార్యమును ఎంతో అనుభవించావు, అయినప్పటికీ ఆయనను గూర్చిన కనీస జ్ఞానం లేదు? దేవుని గురించి నీకు నిజమైన జ్ఞానం ఏమి ఉందని వారు అడిగినప్పుడు, నీవు మాటలు లేనట్టు ఉంటావు లేదా అసందర్భమైన వాటితో సమాధానం ఇస్తావు. దేవుడు శక్తిమంతుడనియు, నీవు పొందిన గొప్ప ఆశీర్వాదాలు నిజంగా దేవుని గొప్పతనము అని, దేవునిని స్వయంగా చూడగలగడం కంటే గొప్ప ఆధిక్యత మరొకటి లేదు అని చెప్తావు. ఇలా చెప్పడంలో విలువ ఏమిటి? అవి ఉపయోగములేని ఉత్త మాటలు! దేవుని కార్యమును ఎంతో అనుభవించిన నీకు దేవుని ఔన్నత్యమే సత్యమని తెలుసా? నీవు దేవుని కార్యమును తప్పక తెలుసుకోవాలి మరియు అప్పుడు మాత్రమే నీవు దేవునికి నిజమైన సాక్ష్యాన్ని కలిగి ఉంటావు. సత్యాన్ని పొందుకోలేని వారు దేవునికి ఎలా సాక్ష్యం చెప్పగలరు?

ఎంతో కార్యము మరియు ఎన్నో మాటలు నీపై ఎటువంటి ప్రభావం కలగజేయకపోతే, అప్పుడు దేవుని కార్యమును వ్యాప్తి చేసే సమయం వచ్చినప్పుడు నీవు నీ కర్తవ్యాన్ని నిర్వర్తించలేవు, అప్పుడు సిగ్గుపడతావు మరియు అవమానానికి గురవుతావు. ఆ సమయంలో, నీవు దేవునికి ఎంతో రుణపడి ఉన్నావని, దేవుని గురించి నీకున్న జ్ఞానం పైపై జ్ఞానమని నీవు భావిస్తావు. ఆయన కార్యము చేయుచున్నప్పుడు, నీవు ఈ దినము దేవుని యొక్క జ్ఞానాన్ని వెంబడించకపోతే, అప్పుడు తర్వాత అది చాలా ఆలస్యం అవుతుంది. చివరలో నీకు మాట్లాడడానికి జ్ఞానం ఉండదు, అంటే నీవు ఏమీ లేకుండా ఖాళీగా మిగిలిపోతావు. దేవునికి ఒప్పజెప్పడానికి నీవు ఏమి ఉపయోగిస్తావు? నీవు దేవుని వైపు చూడడానికి ధైర్యం కలిగి ఉన్నావా? నీవు ఇప్పుడే నీ అన్వేషణలో కష్టపడి పని చేయాలి, తద్వారా చివరికి మనిషికి దేవుని యొక్క శిక్ష మరియు తీర్పు ఎంత ప్రయోజనకరమైనదో, మరియు ఆయన శిక్ష మరియు తీర్పు లేకుండా మనిషి రక్షింపబడలేడని మరియుకేవలం ఈ అపరిశుద్ధమైన భూమిలోనికి మరింత లోతుగా, బురదలోకి మరింత లోతుగా మునిగిపోగలడని నీవు పేతురువలె అర్థము చేసుకుంటావు. ప్రజలు సాతాను ద్వారా భ్రష్టుపట్టారు, ఒకరిపై ఒకరు కుట్ర పన్నారు మరియు ఒకరిపట్ల మరొకరు కఠినంగా ప్రవర్తిస్తున్నారు, దేవునిపట్ల వారికున్న భయాన్ని కోల్పోయారు. వారి తిరస్కారం చాలా పెద్దది, వారి తలంపులు చాలా ఉన్నాయి, మరియు అవన్నీ సాతానుకు చెందినవే. దేవుని యొక్క శిక్ష మరియు తీర్పు లేకుండా, మనిషికున్న భ్రష్ట స్వభావము శుద్ధీకరించబడదు మరియు అతను రక్షింపబడలేడు. శరీరధారియైన దేవుని కార్యము ద్వారా వ్యక్తీకరించబడినది ఏమంటే ఖచ్చితంగా ఆత్మ ద్వారా వ్యక్తీకరించబడినదే, మరియు ఆయన చేసే కార్యము ఆత్మ ద్వారా చేయబడిన దాని ప్రకారం నిర్వహించబడుతుంది. ఈ రోజు నీవు ఈ కార్యము గురించి జ్ఞానము కలిగి లేనట్లయితే, అప్పుడు నీవు ఎంతో అవివేకివి అని మరియు ఎంతో కోల్పోయావు అని అర్థం! నీవు దేవుని రక్షణను పొందకపోతే, అప్పుడు నీ నమ్మకం మతపరమైన విశ్వాసం మరియు నీవు మతానికి చెందిన క్రైస్తవునివి. ఎందుకంటే నీవు మృత సిద్ధాంతాన్ని స్థిరంగా పట్టుకున్నావు, నీవు పరిశుద్ధాత్మ యొక్క నూతన కార్యాన్ని కోల్పోయావు; నీ విశ్వాసము దేవుని ఆమోదాన్ని పొందుకోలేని సమయములో దేవుని ప్రేమను వెంబడించే ఇతరులు సత్యాన్ని మరియు జీవాన్ని పొందుకోగలుగుతారు. దానికి బదులుగా, నీవు వినాశనకరమైన మరియు ద్వేష పూరితమైన చర్యలకు పాల్పడే ఒక దుర్మార్గుడిగా మారావు; నీవు సాతాను యొక్క పరిహాసాలకు లక్ష్యంగా, మరియు సాతాను యొక్క బంధీగా మారావు. దేవుడు మనిషి నమ్మడములో లేడు కానీ అతను ప్రేమించడములోను, అతను వెంబడించడములోను మరియు అతను ప్రేమించడములోను ఉన్నాడు. నీవు ఈ రోజున వెంబడించకపోతే, అప్పుడు “అప్పట్లో నేను దేవునిని ఎందుకు సరిగ్గా అనుసరించలేదు, ఎందుకు ఆయనను సరిగ్గా సంతృప్తి పరచలేదు, నా జీవిత స్వభావంలోని మార్పులు తెచ్చుకోవడములో నేనెందుకు ఆసక్తి చూపలేదు? నేను ఆ సమయంలో దేవునికి సమర్పించుకోనందుకు, దేవుని వాక్యము యొక్క జ్ఞానాన్ని వెంబడించనందుకు ఎంతగా చింతిస్తున్నాను. మునుపు దేవుడు చాలా చెప్పాడు; నేను ఎలా వెంబడించకుండా ఉన్నాను? నేను చాలా తెలివి తక్కువ వాడిని!” అని నువ్వు చెప్పే రోజు వస్తుంది, నిన్ను నీవు కొంత మేరకు ద్వేషిస్తావు. ఈ రోజు నీవు నేను చెప్పే మాటలను నమ్మవు, మరియు వాటిని పట్టించుకోవు; ఈ కార్యము వ్యాప్తి చెందే రోజు వచ్చినప్పుడు మరియు నీవు దాని సమస్తాన్ని చూస్తావు, నీవు చింతిస్తావు, మరియు ఆ సమయంలో నీవు మూగబోతావు. ఆశీర్వాదాలు ఉన్నాయి గానీ నీకు వాటిని ఆస్వాదించడం తెలియదు, మరియు సత్యం ఉంది గానీ నీవు దానిని వెంబడించవు. నీపై నీవే తిరస్కారమును తెచ్చుకోవడం లేదా? ఈ రోజు దేవుని కార్యము యొక్క తదుపరి దశ ఇంకా ప్రారంభం కావలసినప్పటికీ నీ నుండి కోరిన వాటిలో, మరియు నిన్ను జీవించమని అడిగిన దానిలో ఎటువంటి ప్రత్యేకత లేదు. ఎంతో పని ఉంది మరియు ఎన్నో సత్యాలు ఉన్నాయి; నీ చేత గుర్తింపబడడానికి అవి తగినవి కావా? దేవుని శిక్ష మరియు తీర్పు నీ ఆత్మను మేల్కొల్పలేనిదిగా ఉందా? దేవుని శిక్ష మరియు తీర్పు నిన్ను నీవు ద్వేషించుకునేలా చేయలేదా? నీవు సాతాను ప్రభావంలో శాంతి మరియు ఆనందములతో స్వల్పమైన శారీరక సౌఖ్యంతో జీవించడానికి తృప్తిగా ఉన్నావా? నీవు జనులందరిలో హీనుడివి కాదా? విమోచనను చూసినా, దానిని పొందుకోవడానికి వెంబడించని వారికంటే ఎక్కువ అవివేకులు ఎవరూ ఉండరు; వీరందరూ తమ శరీరములను తమకు తామే అపవిత్రము చేసుకొని మరియు సాతానునుబట్టి ఆనందించువారు. నీవు దేవునిలో ఉంచిన విశ్వాసము ఎటువంటి సవాళ్లను, లేదా విపత్తులను, లేదా స్వల్పమైన శ్రమను ఇవ్వదని నిరీక్షణను కలిగియుంటావు. నీ సొంత విపరీత ఆలోచనలను సత్యం ముందు పెట్టడానికి బదులుగా నీవు ఎల్లప్పుడూ పనికిమాలిన విషయాలను వెంబడిస్తావు, మరియు నీవు జీవితానికి ఎటువంటి విలువను చేర్చవు, నీవు చాలా విలువలేనివాడివి! నీవు పంది వలె జీవిస్తావు, అంటేనీకు పందులకు మరియు కుక్కలకు మధ్య ఏమి తేడా ఉంది? సత్యాన్ని వెంబడించడానికి బదులుగా శరీరాన్ని ప్రేమించే వారందరూ మృగాలు కారా? ఆత్మలు లేకుండా మృతి చెందిన వారందరూ నడిచే శవాలు కారా? మీ మధ్య ఎన్ని మాటలు చెప్పబడుచున్నాయి? మీ మధ్య చిన్న కార్యము మాత్రమే చేయబడిందా? మీ మధ్య నేను ఎంతగా అందించాను? నీవు వాటిని ఎందుకు పొందుకోలేదు? నువ్వు ఫిర్యాది చేయడానికి ఏముంది? నీవు శరీరముతో అధికమైన ప్రేమలో ఉన్నందువలన నీవు ఏమీ పొందుకోలేని స్థితి కాదా ఇది? మరియు నీ ఆలోచనలు మరీ విపరీతంగా ఉన్నందువల్ల కాదా? ఇది నీవు చాలా తెలివి తక్కువవాడివి అవడంవల్ల కాదా? నీవు ఈ ఆశీర్వాదాలను పొందుకొనుటకు సామర్థ్యం లేనివాడివయితే, నిన్ను రక్షించనందుకై నీవు దేవుణ్ణి నిందించగలవా? నీవు వెంబడించేది ఎందుకంటే దేవుణ్ణి విశ్వసించిన తర్వాత శాంతిని పొందుకోగలిగేందుకు, నీ పిల్లలు అనారోగ్యం నుండి విడుదలపొందుట కొరకు, నీ భర్త మంచి ఉద్యోగం కలిగి ఉండుట కొరకు, నీ కుమారునికి మంచి భార్య దొరుకుట కొరకు, నీ కుమార్తెకు మంచి భర్త కోసం, నీ ఎద్దులు మరియు గుర్రాలు భూమిని బాగా దున్నడం కోసం, నీ పంటల కోసం మంచి వాతావరణం ఉండే సంవత్సరం కోసం. వీటినే నువ్వు కోరేది. సుఖంగా జీవించడానికి, నీ కుటుంబానికి ఏ ప్రమాదం సంభవించకుండుట కొరకు, ఉపశమనము పొందుట కొరకు, నీ ముఖము దుమ్ము ధూళిచేత తాకబడకుండుట కొరకు, నీ కుటుంబ సభ్యుల పంటలు వరదలకు గురికాకుండా ఉండుట కొరకు, నీవు ఏ విపత్తులకు గురికాకుండా ఉండుట కొరకు, దేవుని ఆలింగనంలో బతకడానికి, భద్రమైన గూటిలో జీవించడానికి నీ అన్వేషణయైయున్నది. ఎల్లప్పుడు శరీరాన్ని వెంబడించే నీవంటి పిరికివాడు, అంటే నీవు హృదయం కలిగి ఉన్నావా, నీవు ఆత్మ కలిగి ఉన్నావా? నీవు మృగానివి కావా? నేను ప్రతిఫలంగా ఏదీ అడగకుండానే నిజమైన మార్గాన్ని నీకు ఇస్తాను. అయినప్పటికీ నీవు అనుసరించవు. నీవు దేవుని నమ్మేవారిలో ఒకనివా? నేను నిజమైన మానవ జీవితాన్ని నీపై అనుగ్రహిస్తాను, అయినప్పటికీ నీవు వెంబడించవు. నీకు పందికి, లేక కుక్కకు ఎటువంటి వ్యత్యాసము ఏముంది? పందులు మానవ జీవితాన్ని అనుసరించవు, అవి శుద్ధీకరించబడుటను వెంబడించవు మరియు వాటికి జీవితం అంటే ఏంటో అర్థం కాదు. ప్రతిరోజు, వాటికి నిండినంత తిన్న తర్వాత, అవి నేరుగా నిద్రపోతాయి. నేను నిజమైన మార్గాన్ని నీకు ఇచ్చాను, అయినప్పటికీ నీవు ఇంకా దానిని పొందుకోలేదు: నీవు ఖాళీ చేతులతో ఉన్నావు. నీవు ఈ జీవితంలో పందిలాంటి జీవితాన్ని కొనసాగించడానికి సిద్ధంగా ఉన్నావా? అలాంటి జనులు జీవించి ఉండటంలో సార్ధకత ఏముంది? నీ జీవితం తుచ్చమైనది మరియు అల్పమైనది, నీవు అపవిత్రమైన మరియు విచ్చలవిడితనం నడుమ జీవిస్తావు మరియు నీవు ఏ లక్ష్యాలను కలిగి జీవించవు; నీ జీవితం అన్నింటిలోకెల్లా అతి అల్పమైనది కాదా? నీవు దేవుని చూసే ధైర్యాన్ని కలిగి ఉన్నావా? నీవు ఈ విధంగా అనుభవిస్తూ ఉంటే, నువ్వు ఏమీ సాధించలేవు కదా? నీకు నిజమైన మార్గం ఇవ్వబడింది, కానీ నీవు అంతిమంగా దానిని పొందగలవా లేదా అనేది నీ స్వంత వ్యక్తిగత అన్వేషణపై ఆధారపడి ఉంటుంది. దేవుడు నీతివంతుడైన దేవుడని, మానవుడు అంతము వరకు ఆయనను అనుసరిస్తున్నంతవరకూ, ఆయన ఖచ్చితంగా మానవునిపట్ల నిష్పక్షపాతంగా ఉంటాడని ప్రజలు చెబుతారు, ఎందుకంటే ఆయన అత్యంత నీతివంతుడు. మనిషి చివరి వరకు ఆయనను అనుసరిస్తే, ఆయన మనిషిని పక్కన పెట్టగలడా? నేను మనుష్యులందరిపట్ల నిష్పక్షపాతంగా ఉంటాను, మరియు నా నీతి స్వభావంతో మనుష్యులందరికీ తీర్పు తీరుస్తాను, అయినప్పటికీ నేను మనిషి నుండి కోరేవాటికి అనువైన పరిస్థితులు ఉన్నాయి మరియు నేను కోరుకునేవాటిని వారు ఎంతటివారైనా అందరూ నెరవేర్చాలి. నీ అర్హతలు ఎలా ఉన్నాయో, లేక నీవు ఎంత కాలంగా వాటిని కలిగి ఉన్నావో నేను పట్టించుకోను; నీవు నా మార్గంలో నడుస్తున్నావా లేదా, నీవు సత్యాన్ని ప్రేమిస్తున్నావా లేదా మరియు సత్యము కొరకు తృష్ణ కలిగియున్నావా లేదా అనేదాన్ని మాత్రమే నేను పట్టించుకుంటాను. నీవు సత్యాన్ని కోల్పోయి, దానికి బదులుగా నా నామానికి అవమానాన్ని తీసుకువస్తే, నా మార్గం ప్రకారం ప్రవర్తించకుండా, శ్రద్ధ గాని, లేక పట్టింపు లేకుండా ఊరకనే అనుసరిస్తుంటే, అప్పుడు ఆ సమయంలో నేను నీ దుష్టత్వము కొరకు నిన్ను పడగొట్టి శిక్షిస్తాను. అప్పుడు నీవు చెప్పడానికి ఏం ఉంటుంది? దేవుడు నీతిమంతుడు కాదని నీవు చెప్పగలవా? ఈ రోజున నీవు నేను చెప్పిన మాటలను ఆచరణలో పెడితే, నేను ఆమోదించేది నీ వంటి వ్యక్తినే. నీవు దేవుణ్ణి వెంబడిస్తున్నప్పుడు నీవు ఎల్లప్పుడూ బాధపడ్డావని, నీవు కష్టమైనా, నష్టమైనా ఆయనను అనుసరించావని మరియు మంచి, చెడుల పరిస్థితులను ఆయనతో పంచుకున్నావని అని చెప్తావు, కానీ నీవు దేవుడు పలికిన వాక్కుల ప్రకారంగా జీవించలేదని చెప్తావు; నీవు దేవుని కొరకు పరిగెత్తాలని మరియు ప్రతిరోజూ దేవుని కోసం నిన్ను నీవు వెచ్చించాలని మాత్రమే కోరుకుంటావు మరియు అర్థవంతమైన జీవితాన్ని గడపాలని ఎప్పుడూ అనుకోలేదు. “ఏదేమైనా, దేవుడు నీతిమంతుడని నేను నమ్ముతున్నాను. నేను ఆయన కొరకు బాధపడ్డాను, ఆయన కొరకు అటూ ఇటూ పరిగెత్తాను మరియు ఆయన కొరకు నన్ను నేను సమర్పించుకున్నాను మరియు ఎటువంటి గుర్తింపు పొందకపోయినా నేను కష్టపడి పనిచేశాను; ఆయన ఖచ్చితంగా నన్ను గుర్తుంచుకుంటాడు” అని నీవు కూడా అంటావు. దేవుడు నీతిమంతుడనేది నిజం, అయినప్పటికీ ఈ నీతి అపవిత్రమైనవాటితో కలుషితం కాలేదు: ఇందులో మానవ చిత్తం లేదు మరియు ఇది శరీరం లేదా మానవ వ్యవహారాల ద్వారా కలుషితం కాదు. తిరుగుబాటుదారులు మరియు విరోధులందరూ, ఆయన మార్గానికి సమ్మతించని వారందరూ శిక్షించబడతారు; ఎవరూ క్షమించబడరు మరియు ఎవరూ విడిచిపెట్టబడరు! అప్పుడు కొంతమంది, “ఈ రోజు నేను నీ కొరకు పరుగెడుతున్నాను; ముగింపు వచ్చినప్పుడు, నీవు నాకు కొద్దిగా ఆశీర్వాదం ఇవ్వగలవా?” అని అంటారు, అందుచేత నేను నిన్ను, “నీవు నా మాటలకు కట్టుబడి ఉన్నావా?” అని అడుగుతాను. నీవు మాట్లాడే నీతి లావాదేవీలపై ఆధారపడి ఉంటుంది. నీవు నేను నీతిమంతుడనని మరియు మనుష్యులందరి పట్ల నిష్పక్షపాతంగా ఉన్నానని, మరియు నన్ను అంతము వరకు అనుసరించే వారందరూ ఖచ్చితంగా రక్షింపబడతారని మరియు నా ఆశీర్వాదాలను పొందుతారని మాత్రమే అనుకుంటావు. “నన్ను చివరి వరకు అనుసరించే వారందరూ ఖచ్చితంగా రక్షింపబడతారు” అనే నా మాటలకు అంతరార్థం ఉంది: నన్ను చివరి వరకు అనుసరించే వారు నా ద్వారా పూర్తిగా సంపాదించబడతారు, వారు నా ద్వారా జయించబడిన తర్వాత సత్యాన్ని వెదకి, పరిపూర్ణులు కాబడతారు. నీవు ఎటువంటి వాటిని సాధించావు? నీవు నన్ను చివరి వరకు అనుసరించడం మాత్రమే సాధించావు, అంతకు మించి ఏముంది? నీవు నా మాటలకు కట్టుబడి ఉన్నావా? నీవు నేను కోరిన వాటిలో ఒకదానిని మాత్రమే సాధించావు, అయినప్పటికీ మిగిలిన నాలుగింటిని పూర్తి చేయాలనే ఉద్దేశ్యం నీకు లేదు. నీవు కేవలం సులభమైన, తేలికైన మార్గాన్ని కనుగొన్నావు మరియు అదృష్టవంతుడివి అవుతావనే ఆశతో దానిని అనుసరించావు. నీవంటి వ్యక్తిపట్ల నా నీతి స్వభావం అనేది ఒక శిక్ష మరియు తీర్పుయైయున్నది. ఇది ఒకానొక నీతియుతమైన ప్రతికారమైయున్నది మరియు దుష్ట కార్యాలు చేసేవారందరికీ ఇది న్యాయమైన శిక్షయైయున్నది; నా మార్గంలో నడవనివారందరూ చివరి వరకు అనుసరించినప్పటికీ ఖచ్చితంగా శిక్షించబడతారు. ఇది దేవుని నీతియైయున్నది. ఈ నీతి స్వభావం మనిషిని శిక్షించడంలో వ్యక్తమైనపుడు, మనిషి మూగవాడు అవుతాడు మరియు దేవుణ్ణి అనుసరిస్తున్నప్పుడు అతను ఆయన మార్గంలో నడవలేదని పశ్చాత్తాపపడతాడు. “ఆ సమయంలో, నేను దేవుణ్ణి అనుసరిస్తున్నప్పుడు కొద్దిగానే బాధపడ్డాను, కానీ దేవుని మార్గంలో నడవలేదు. ఎటువంటి సాకులు ఉన్నాయి? శిక్షించడం తప్ప వేరే దారి లేదు!” అయినప్పటికీ, “ఏమైనప్పటికీ, నేను చివరి వరకు అనుసరించాను, కాబట్టి నీవు నన్ను శిక్షించినా, అది అంత తీవ్రమైన శిక్ష కాదు, మరియు ఈ శిక్ష అమలు చేసిన తర్వాత కూడా నీవు నన్ను కోరుకుంటావు. నీవు నీతివంతునివని మరియు నాతో ఎప్పటికీ ఆ విధంగా ప్రవర్తించవని నాకు తెలుసు. తుదకు, నేను తుడిచిపెట్టబడే వారిలా కాదు; తుడిచిపెట్టబడబోయే వారు తీవ్రమైన శిక్షను పొందుకుంటారు, అయితే నేను పొందుకునే శిక్ష తేలికగా ఉంటుంది” అని అతని మనస్సులో అనుకుంటాడు. నీతి స్వభావం అనేది నీవు చెప్పినట్లుగా ఉండదు. ఇది తమ పాపాలను ఒప్పుకోవడంలో మంచిగా ఉండేవారందరూ సౌమ్యంగా వ్యవహరించే విషయం కాదిది. నీతి అనేది పవిత్రమైనది మరియు ఇది మనిషి యొక్క అపరాధమును సహించని స్వభావం. మార్పు చెందకుండా అపవిత్రంగా ఉన్నదంతా దేవుని అసహ్యించుకోవడానికి గురి చేయబడుతుంది. దేవుని నీతి స్వభావం చట్టం కాదు, కానీ పరిపాలనా శాసనం: ఇది రాజ్యములోనే ఉండే పరిపాలనా శాసనం, మరియు సత్యాన్ని కలిగి ఉండని మరియు మార్పు చెందనివారికెవ్వరికైనా ఈ పరిపాలనా శాసనం న్యాయమైన శిక్షయైయున్నది మరియు రక్షణ కొరకు ఎటువంటి లాభము ఉండదు. ఒకరీతిగా ప్రతి మనిషిని వర్గీకరించినప్పుడు, మంచివారు బహుమానం పొందుతారు మరియు చెడ్డవారు శిక్షించబడతారు. ఇది మనిషి యొక్క గమ్యం స్పష్టమైనపుడు జరుగుతుంది; ఇది రక్షణకి సంబంధించిన కార్యము ముగింపుకు వచ్చే సమయం, ఆ తర్వాత, మనిషిని రక్షించే కార్యము ఇకపై జరగదు మరియు దుష్ట పనులు చేసే ప్రతి ఒక్కరిపై ప్రతీకారం తీర్చబడుతుంది. కొంతమంది,“దేవుడు తరచుగా తన పక్కన ఉండే ప్రతి ఒక్కరినీ గుర్తుంచుకుంటాడు. ఆయన మనలో ఎవరినీ మరచిపోడు. మనం దేవుని ద్వారా పరిపూర్ణులమవుతామని హామీ ఇవ్వబడ్డాము. ఆయన క్రింద ఉన్నవారిలో ఎవరినీ గుర్తుపెట్టుకోడు, క్రింద ఉన్న వారిలో పరిపూర్ణులయ్యేవారు మనకంటే తక్కువగా ఉంటారని హామీ ఇవ్వబడింది, మనం తరచుగా దేవుణ్ణి ఎదుర్కొనేవాళ్లం; మనలో ఎవ్వరమూ దేవునిచే మరువబడలేదు, మనమందరం దేవునిచే ఆమోదించబడ్డాము మరియు మనము దేవునిచే పరిపూర్ణులము అవుతామని హామీ ఇవ్వబడ్డాము” కొంతమంది చెప్తారు. మీ అందరికీ అలాంటి భావనలు ఉన్నాయి. ఇదేనా నీతి? నీవు సత్యాన్ని ఆచరణలో పెట్టావా లేదా? నీవు నిజానికి ఇటువంటి పుకార్లను వ్యాపింపజేస్తున్నావు, నీకు సిగ్గు అనేదే లేదు!

ఈ రోజున కొంతమంది దేవుని ద్వారా వాడబడుతూ వెంబడిస్తారు, కానీ జయించబడిన తర్వాత వారు నేరుగా ఉపయోగించబడలేరు. ఈ రోజు మాట్లాడే మాటల విషయానికొస్తే, దేవుడు ప్రజలను వాడుకుంటున్నప్పుడు, నీవు ఇంకా వాటిని సాధించలేకపోతే, నీవు పరిపూర్ణునిగా చేయబడలేదు. మరో మాటలో చెప్పాలంటే, మనిషిని పరిపూర్ణుడిగా మార్చే కాలం ముగింపుకు వచ్చే ఆరంభ దశలో మనిషి వెలివేయబడతాడా లేదా దేవుని ద్వారా వాడబడతాడా అనేది నిర్ణయించబడుతుంది. జయించబడిన వారు నిష్క్రియాత్మకతకు మరియు ప్రతికూలతకు ఉదాహరణలు తప్ప మరేమీ కాదు; వారు మాదిరిలుగాను మరియు ఆదర్శవంతమైన ప్రజలుగాను ఉన్నారు, కానీ వారు కేవలము విభిన్నంగా ఉన్నారంతే. మనిషి జీవన స్వభావం మారి, లోపలా, బయటా అతను మార్పులను సాధించినప్పుడే, అతడు పూర్తిగా పరిపూర్ణుడు అవుతాడు. ఈ రోజు, నీకు ఏది కావాలి: జయించబడడమా, లేక పరిపూర్ణమవడమా? మీరు ఏది సాధించాలనుకుంటున్నారు? నీవు పరిపూర్ణుడివి కావడానికి షరతులను నెరవేర్చారా? నీకు ఇంకా ఎటువంటి షరతులను కొరత కలిగియున్నావు? నిన్ను నీవు ఎలా సన్నద్ధం చేసుకోవాలి మరియు నీ లోపాలను ఎలా సరిదిద్దుకోవాలి? పరిపూర్ణమయ్యే మార్గంలోకి నీవు ఎలా ప్రవేశించాలి? నీవు పూర్తిగా ఎలా సమర్పించుకోవాలి? నీవు పరిపూర్ణమవ్వాలని కోరుతున్నావు గనుక నీవు పరిశుద్ధతను వెంబడిస్తావా? నీవు శుద్ధి చేయబడటానికి శిక్షను మరియు తీర్పును అనుభవించాలని కోరుకునే వ్యక్తివా? నీవు శుద్ధి చెందడానికి వెంబడిస్తున్నావు కాబట్టి నీవు శిక్షను మరియు తీర్పును అంగీకరించడానికి సిద్ధంగా ఉన్నావా? నీవు దేవుణ్ణి తెలుసుకోవాలని అడుగుతావు, కానీ నీకు ఆయన శిక్ష మరియు తీర్పు గురించి అవగాహన ఉందా? ఈ రోజు ఆయన నీపై జరిగించే కార్యములో ఎక్కువ భాగం శిక్షించడం మరియు తీర్పు తీర్చడమే ఉంటాయి; నీపై నిర్వహించబడిన ఈ కార్యము గురించి నీకున్న అవగాహన ఏమిటి? నీవు అనుభవించిన శిక్ష మరియు తీర్పు అనేవి నిన్ను శుద్ధి చేశాయా? ఇది నిన్ను మార్చిందా? ఇది నీపై ఏమైనా ప్రభావం చూపిందా? ఈ రోజు జరుగుచున్న ఎక్కువ కార్యముతో నీవు విసిగిపోయావా, అంటే శాపాలు, తీర్పులు మరియు మర్మములువంటివాటితో ఎక్కవగా విసిగిపోయావా? లేదా ఈ విషయాలు నీకు గొప్ప ప్రయోజనకరంగా ఉన్నాయని నీవు భావిస్తున్నావా? నీవు దేవుణ్ణి ప్రేమిస్తావు, కానీ నీవు ఆయనను ఎందుకు ప్రేమిస్తున్నావు? నీవు కాస్త కృపను పొందినందువలన నీవు దేవుణ్ణి ప్రేమిస్తున్నావా? లేక, నీవు శాంతి మరియు ఆనందాన్ని పొందిన తర్వాత దేవుణ్ణి ప్రేమిస్తున్నావా? లేక, నీవు దేవుని శిక్ష మరియు తీర్పు ద్వారా శుద్ధి చేయబడిన తర్వాత ప్రేమిస్తున్నావా? నిన్ను దేవుణ్ణి ప్రేమించేలా చేసేది ఏమిటి? పరిపూర్ణమవడానికి పేతురు ఏ షరతులను నెరవేర్చాడు? అతను పరిపూర్ణుడైన తర్వాత, అది ఎటువంటి కీలకమైన విధానములో వ్యక్తీకరించబడింది? ఆయన కోసం ఎదురుచూడటంవలన అతను ప్రభువైన యేసును ప్రేమించాడా, లేక అతను ఆయనను చూడలేకపోయినందున ఆయనను ప్రేమించాడా, లేక అతను నిందించబడినందున ఆయనను ప్రేమించాడా? లేక బాధలను, శ్రమలను అంగీకరించి, తన సొంత కల్మషాన్ని, అవిధేయతను తెలుసుకుని, ప్రభువు పవిత్రతను తెలుసుకున్నందుకు యేసు ప్రభువును మరింత ఎక్కువగా ప్రేమించాడా? దేవుని శిక్ష మరియు తీర్పుల కారణంగా అతని ప్రేమ పవిత్రంగా మారిందా, లేక వేరొక దానివలన మారిందా? ఇందులో దేనివలన మారింది? దేవుని కృపవలన నీవు దేవుణ్ణి ప్రేమిస్తున్నావు మరియు ఈ రోజు ఆయన నీకు కొంత ఆశీర్వాదం ఇచ్చాడు. ఇదేనా నిజమైన ప్రేమ? నీవు దేవుణ్ణి ఎలా ప్రేమించాలి? నీవు పూర్తిగా ఒప్పింపబడేందుకు మరియు ఆయన గురించిన జ్ఞానాన్ని కలిగి ఉండేందుకు ఆయన నీతి స్వభావాన్ని చూసాక, ఆయనను నిజంగా ప్రేమించగలిగేలా నీవు ఆయన శిక్షను మరియు తీర్పును అంగీకరించాలా? పేతురులాగా, నీవు దేవుణ్ణి తగినంతగా ప్రేమించలేవని నీవు చెప్పగలవా? శిక్ష మరియు తీర్పు తర్వాత జయించబడేందుకు వెంబడిస్తున్నావా, లేక శిక్ష మరియు తీర్పు తర్వాత శుద్ధి చేయబడి, రక్షించబడాలని మరియు పట్టించుకోవాలని వెంబడిస్తున్నావా? నీవు వీటిలో దేనిని అనుసరిస్తావు? నీ జీవితం అర్థవంతమైనదేనా, లేదా అది అర్ధరహితమైనదా మరియు విలువ లేనిదా? నీకు శరీరం కావాలా, లేక నీకు సత్యం కావాలా? నీవు తీర్పును కోరుకుంటున్నావా లేదా ఆదరణను కోరుకుంటున్నావా? దేవుని కార్యమును ఎక్కువగా అనుభవించిన తర్వాత, అలాగే దేవుని పవిత్రతను మరియు నీతిని చూసిన తర్వాత, నీవు ఎలా వెంబడించాలి? నీవు ఈ మార్గమందు ఎలా నడవాలి? దేవునిపట్ల నీకున్న ప్రేమను నీవు ఎలా ఆచరణలో పెట్టాలి? దేవుని శిక్ష మరియు తీర్పు అనేవి నీలో ఏదైనా ప్రభావాన్ని సాధించిందా? దేవుని శిక్ష మరియు తీర్పు గురించి నీకు జ్ఞానం ఉందా లేదా అనేది నీవు ఎలా జీవిస్తున్నావు మరియు నీవు దేవుణ్ణి ఏ మేరకు ప్రేమిస్తున్నావనే దాని పైన ఆధారపడి ఉంటుంది! నీవు దేవుణ్ణి ప్రేమిస్తున్నావని నీ పెదవులు చెబుతున్నాయి, అయినప్పటికీ నీవు పాతదైన, అవినీతి స్వభావంలోనే జీవిస్తున్నావు; నీకు దేవునిపట్ల భయం లేదు, మరియు నీకు మనస్సాక్షి అసలే లేదు. ఇటువంటి వ్యక్తులు దేవుణ్ణి ప్రేమిస్తారా? అలాంటి వ్యక్తులు దేవునికి విధేయులుగా ఉంటారా? వారు దేవుని శిక్షను మరియు తీర్పును అంగీకరించేవారా? నీవు దేవుణ్ణి ప్రేమిస్తున్నావని మరియు ఆయనయందు విశ్వసిస్తున్నావని చెప్తావు, అయినప్పటికీ నీవు నీ తలంపులను విడిచిపెట్టవు. నీవు చేసే పనిలో, నీ ప్రవేశంలో, నీవు మాట్లాడే మాటలలో మరియు నీ జీవితంలో నీవు దేవుణ్ణి ప్రేమిస్తున్నావని చెప్పడానికి ఎటువంటి క్రియలు లేవు మరియు దేవునిపట్ల భయభక్తులు లేవు. శిక్ష మరియు తీర్పు పొందిన వ్యక్తి ఇతడేనా? అలాంటి వ్యక్తి పేతురు కాగలడా? వారికి పేతురువంటి జ్ఞానం మాత్రమే ఉంటుంది, కానీ జీవంచరు? ఈ రోజు, మనిషి నిజమైన జీవితాన్ని గడపడానికి ఎటువంటి షరతు కావాలి? పేతురు నోటి నుండి వచ్చిన మాటలు మరియు ప్రార్థనలు కావా? అవి అతని హృదయాంతరాల్లోంచి వచ్చిన మాటలు కాదా? పేతురు ప్రార్థన మాత్రమే చేసి, సత్యాన్ని ఆచరణలో పెట్టలేదా? నీ అన్వేషణ ఎవరి కోసం? దేవుని శిక్ష మరియు తీర్పు సమయంలో నీవు సంరక్షణను మరియు శుద్ధీకరణను పొందేలా నీకు నీవు ఎలా కారణమవుతావు? దేవుని శిక్ష మరియు తీర్పు మనిషికి ఎటువంటి ప్రయోజనాన్ని కలిగించలేదా? తీర్పులన్నీ శిక్షలేనా? కేవలం శాంతి మరియు ఆనందం, భౌతిక ఆశీర్వాదాలు మరియు క్షణిక సుఖం మాత్రమే మనిషి జీవితానికి ప్రయోజనకరంగా ఉంటాయా? తీర్పు జీవితం లేకుండా మనిషి ఆహ్లాదకరమైన మరియు సౌకర్యవంతమైన వాతావరణంలో జీవిస్తే, అతను శుద్ధీకరించబడతాడా? మనిషి మారాలని మరియు శుద్ధి కావాలని కోరుకుంటే, అతను పరిపూర్ణమవడాన్ని ఎలా అంగీకరించాలి? ఈ రోజు నీవు ఏ మార్గాన్ని ఎంచుకోవాలి?


మీరు తప్పకుండా కార్యమును అర్థము చేసుకోవాలి–తికమకలో దేనిని అనుసరించవద్దు!

ప్రస్తుతం తికమకలో ఉండి నమ్మేవారు ఎంతో మంది ఉన్నారు. మీరు ఆశీర్వాదముల విషయమై చాలా ఎక్కువ ఆసక్తిని, చాలా ఎక్కువ ఆకాంక్షను కలిగియున్నారు గాని జీవమును వెదకుట కొరకు చాలా తక్కువ అభిలాషను కలిగియున్నారు. నేటి కాలములో ప్రజలు యేసునందు విశ్వాసముంచుటలో ఎక్కువ ఉత్సాహమును కలిగియున్నారు. యేసు వారినందరిని పరలోకపు ఇంటికి తీసుకు వెళ్లనున్నాడు మరి, వారు ఎలా నమ్మకుండా ఉండగలరు? కొంతమంది మనుష్యులు వారి జీవితకాలమంతా విశ్వాసులుగా ఉంటారు; వారు నలభై లేక యాభై సంవత్సరాలైనప్పటికీ విశ్వాసులుగానే ఉంటారు, అప్పటికి కూడా వారు బైబిలు చదవడములో అలసిపోరు. ఎందుకంటే, ఏది ఏమైనా, వారు విశ్వాసము కలిగియున్నంత కాలము వారు పరలోకము వెళ్తారనే ఆలోచనను కలిగియున్నారు[ఎ]. మీరు కేవలము కొన్ని సంవత్సరాలు మాత్రమే ఈ మార్గములో దేవుణ్ణి అనుసరించారు, అయినా మీరు ఇప్పటికే తడబడ్డారు; మీ సహనాన్ని కోల్పోయారు, ఎందుకంటే ఆశీర్వాదాలు పొందుకోవాలనే మీకున్న ఆకాంక్ష చాలా బలమైనది. ఇటువంటి నిజమైన మార్గము గుండా వెళ్ళే మీ ప్రయాణము మీకున్న ఆకాంక్షను బట్టి మరియు ఆశీర్వాదాలు పొందుకోవాలనే మీకున్న ఆశను బట్టే జరిగించబడుతోంది. ఈ స్థాయిలో జరిగించబడే ఈ కార్యమును గురించి మీకు పెద్దగా అవగాహన లేదు. ఈ రోజు నేను చెప్తున్నదంతా యేసు నందు విశ్వాసము కలిగియున్నవారని గురించి చెబుతున్నది కాదు, లేదా వారు కలిగియున్న ఆలోచనలను వ్యతిరేకించడానికి చెప్పడం లేదు. వాస్తవానికి, బహిర్గతమైన ఈ ఆలొచనలలో ప్రతిదీ మీలో ఉద్భవించినవే, బైబిలు ఎందుకు ప్రక్కకు పడవేయబడిందో, యెహోవా కార్యము పాతబడిపోయిందని నేను ఎందుకు చెప్పుచున్నానో, లేక యేసు కార్యము పాతబడిపోయిందని నేను ఎందుకు చెప్పుచున్నానో మీకు అర్థము కాదు. వాస్తవానికి, మీరు స్వరమిప్పి చెప్పని ఎన్నో ఆలోచనలను మీరు కలిగియున్నారు, మీ హృదయ లోతుల్లో ఎన్నో దృష్టికోణాలను కలిగియున్నారు మరియు మీరు కేవలము జనసమూహములను వెంబడిస్తున్నారు. అయినప్పటికీ, మీలో నిజంగా ఎటువంటి ఆలోచనలు లేవనుకుంటున్నారా? నిజానికి, మీరు మీ ఆలోచనలను బయటకు చెప్పుకోవడం లేదంతే! వాస్తవానికి, మీరు దేవుణ్ణి అశ్రద్ధగా అనుసరిస్తున్నారు, మీరు నిజమైన మార్గాన్ని వెదకడానికి అస్సలు రారు మరియు మీరు జీవమును పొందుకొనే ఉద్దేశముతో రావట్లేదు. ఏమి జరుగుతుందో చూద్దాం అనే ధోరణితో వస్తున్నారు. ఎందుకంటే, మీకున్న పాత భావాలను తీసివేసుకోవడానికి మీరు ఇష్టపడరు. తనను తాను సమర్పించుకోగలిగిన వ్యక్తి మీలో ఒక్కడునూ లేడు. ఈ విషయానికి వచ్చినప్పుడు, రాత్రింబవళ్ళు మీ స్వంత ఆలోచనల మథనంతో, మీ స్థితిగతులను గూర్చి చింతిస్తూ, వాటిని బయట వ్యక్తం చేయకుండా ఉండిపోతుంటారు. నేను ఫరిసయ్యులను గురించి మాట్లాడేటప్పుడు నేను మతములోని “పాత మనుష్యులను” సూచిస్తున్నానని నీవనుకున్నావా? ప్రస్తుత యుగములోని ఆధునిక ఫరిసయ్యులకు మీరు ప్రతినిధులు కారా? బైబిలుకు విరుద్ధంగా నా విషయమై కొలత వేసేవారిని గురించి నేను చెప్పినప్పుడు, మతపరమైన పరిధిలో ఉన్నటువంటి బైబిల్ పండితులను సూచిస్తున్నానని నీవు తలంచావా? మరొకమారు దేవుణ్ణి సిలువకు వేసే వారిని గురించి నేను మాట్లాడేటప్పుడు, మతపరమైన పరిధిలో ఉండే నాయకులను గురించి నేను మాట్లాడుచున్నానని నీవు నమ్ముచున్నావా? నిజానికి, ఈ పాత్రను పోషించడంలో అద్భుతమైన నటులు మీరు కారా? నేను మాట్లాడిన ప్రతి మాట మనుష్యుల ఆలోచనా విధానాన్ని ఎత్తి చూపడానికే అని, కేవలము మతపరమైన నాయకులను మరియు పాస్టర్లను వెక్కిరించడానికే అని నీవు ఆలోచిస్తున్నావా? ఈ విషయాలన్నిటిలో మీ వంతు పాత్ర మీరు పోషించడం లేదా? మీరు కొన్ని ఆలోచనలే కలిగియున్నారని మీకు అనిపించట్లేదా? ఇప్పుడు మీరు చాలా తెలివిగా ఎలా నడుచుకోవాలో నేర్చుకున్నారంతే. మీరు అర్థము చేసుకోని విషయాలను గూర్చి మీరు మాట్లాడరు, లేదంటే, మీకు అర్థము కాని విషయాలను గురించిన భావాలను వివరించలేరు, కానీ, గౌరవప్రదమైన మరియు సమర్పించుకొనే హృదయాలు మీలో ఉద్భవించలేదు. ఇలాంటి పరిస్థితిని మీరు చూస్తున్నప్పుడు, అధ్యయనం చేయడం, పరిశీలన చేయడం మరియు వేచియుండడం అనేవి ఈ రోజున మీరు ఆచరణాత్మకంగా నడుచుకోవడానికి ఉత్తమ మార్గాలుగా ఉంటాయి. చాలా తెలివిగా ఎలా ఉండాలో మీరు నేర్చుకున్నారు. అయినప్పటికీ, ఇది ఒక మానసిక కుయుక్తి అని మీరు గ్రహించారా? మీరు పోషించే పాత్రలో తెలివితేటలు ఒక క్షణం ఉన్నా సరే, నిత్య శిక్షను తప్పించుకోవడానికి అది సహాయపడుతుందని మీరు ఆలోచిస్తున్నారా? మీరు చాలా “జ్ఞానంగా” ఉండడం ఎలాగో నేర్చుకొనియున్నారు! అంతేగాకుండా, కొంతమంది ఈ ప్రశ్నలను నన్ను అడిగారు: “ఒకానొక రోజున మతపరమైన పరిధిలో ఉండే మనుష్యులు, ‘మీ దేవుడు ఎందుకు ఒక చిన్న అద్భుతం చేయలేదు’ అని అడిగితే, నేను ఎలా వివరించాలి?” ఈ రోజుల్లో ఈ ప్రశ్నను మతపరమైన మనుష్యులు మాత్రమే అడగడం లేదు; ఈ రోజు జరుగుచున్న కార్యమును మీరు అర్థము చేసుకోవడము లేదు మరియు అనేకమైన ఆలోచనల క్రింద పని చేస్తున్నారు. మతపరమైన వ్యక్తులను గురించి నేను మాట్లాడినప్పుడు అసలు నేనెవరిని గురించి మాట్లాడియున్నానో నీకింకా తెలియట్లేదా? నేను ఎవరిని ఉద్దేశించి బైబిలును వివరిస్తున్నానో నీకు తెలియదా? మూడు స్థాయిల దేవుని కార్యమును గురించి నేను చెప్పినప్పుడు నేను ఎవరిని గూర్చి ఉద్దేశించి చెప్పానో నీకింకా తెలియదా? నేను ఆ విషయాలను చెప్పకపోతే, మీరు అంత సులభంగా ఒప్పించబడతారా? మీ తలలను అంత సులభంగా వంచుతారా? మీ పాత ఆలోచనలను అంత సులభంగా ప్రక్కన పెడతారా? ముఖ్యంగా, ఎవరికీ లోబడని “మగరాయుళ్ళందరూ” అంత సులభంగా లోబడుతారా? మీలోని మానవత్వం నాసిరకమైనదని, మీరు అతి తక్కువ సామర్థ్యాన్ని కలిగియున్నారని, తక్కువ వృద్ధి చెందిన మెదళ్లను కలిగియున్నారని, దేవునియందు నమ్మికయుంచిన సుదీర్ఘ చరిత్ర మీకు లేదని, వాస్తవానికి మీకు చాలా ఆలోచనలు ఉన్నాయని మరియు మీ స్వాభావిక స్వభావము అంత తేలిగ్గా ఎవరికి లొంగదని నాకు తెలుసు. అయితే, ఈ రోజున మీరు లోబడుచున్నారు. ఎందుకంటే, మీరు బలవంతపెట్టబడుచున్నారు మరియు నిస్సహాయంగా ఉన్నారు; మీరంతా ఇనుప పంజరములో పులులు, మీకున్న నైపుణ్యతలను అంత సులభంగా ప్రదర్శించలేరు. మీకు రెక్కలున్నా, ఎగరడం చాలా కష్టమని భావిస్తుంటారు. ఆశీర్వాదాలు లభించకపోయినప్పటికీ, మీరింకా దానినే అనుసరించడానికి ఇష్టపడుచున్నారు. అయితే, మీరు “మంచి మనుష్యులుగా” ధైర్యవంతులని ఇది తెలియజెప్పదు గాని మీరు పూర్తిగా ఓడిపోయారని తెలియజెబుతోంది మరియు ఇక మీ పని అయిపోయిందని అర్థం. మీరు చేసిన ఈ పని ద్వారా ఓడిపోయారని అర్థం. మీరు సాధించాల్సింది ఏదైనా ఉన్నట్లయితే మీరు ఈనాడు విధేయులుగా ఉన్నట్లు ఉండకపోవుదురు. ఎందుకంటే, మునుపు మీరందరు అరణ్యములో అడవి గాడిదలుగా ఉన్నారు. అందుచేత, ఈ రోజు చెప్పినదంతా అనేక మతాల, అనేక శాఖల ప్రజలను ఉద్దేశించి చెప్పలేదు, లేక వారి ఆలోచనలను ఉద్దేశించి మాట్లాడలేదు; ఇదంతా కేవలము మీ ఆలోచలను ఉద్దేశించే చెప్పడం జరిగింది. 

నీతికి సంబంధించిన తీర్పు ఆరంభమయ్యింది. ప్రజల కొరకు దేవుడు పాప పరిహారార్థ బలిగానే సేవ చేస్తాడా? మరియొకమారు దేవుడు వారి కొరకు పరమ వైద్యునిగానే పని చేయబోవుచున్నాడా? దీనికంటే ఎక్కువ అధికారము దేవునికి లేదా? ఇప్పటికే కొంతమంది ప్రజలు పరిపూర్ణులుగా చేయబడ్డారు మరియు సింహాసనము ఎదుట నిలుపబడ్డారు; ఆయన ఇంకా దయ్యములను వెళ్ళగొట్టి, రోగులను స్వస్థత పరుస్తున్నాడా? అది అతి ప్రాచినమైనది కాదా? ఇదే కొనసాగితే సాక్ష్యమనేది చెల్లుతుందా? ఒకమారు సిలువకు వ్రేలాడదీయబడడం అనేది దేవుడు శాశ్వతంగా సిలువ వేయబడ్డాడని అర్థమా? ఆయన ఒకమారు దయ్యములను వెళ్ళగొట్టి, ఎల్లప్పుడు వాటిని వెళ్ళగొడుతూనే ఉన్నాడా? ఇలాంటి ఆలోచనలు అవమానంగా పరిగణించబడదా? కార్యము యొక్క ఈ దశ మునుపటికంటే ఉన్నతంగా ఉన్నప్పుడు మాత్రమే యుగము యొక్క ప్రగతి ముందుకు వెళ్తుంది, అప్పుడు అంత్య దినాలు సమీపిస్తాయి, అప్పుడు ఈ యుగము ముగిసే సమయము వస్తుంది. సత్యాన్ని వెంబడించే ప్రజలు తప్పనిసరిగా లోతైన దర్శనాల విషయమై శ్రద్ధ వహించాలి; ఇదే పునాది. దర్శనాలను గురించి నేను మీతో సహవాసము చేసినప్పుడెల్లా, కొంతమంది తలలు ఆడిస్తూ, మూత పడుచున్న కళ్ళతో, వినడానికి ఆసక్తిని కనుపరచని సంగతిని నేను ప్రతిసారి చూస్తున్నాను. “నువ్వు ఎందుకు వినట్లేదు?” అని కొంతమంది అడిగినప్పుడు, వారు, “ఈ విషయాలను వినడం ద్వారా నా జీవితానికి ఎటువంటి ప్రయోజనము లేదు, అదేమీ నన్ను వాస్తవికతలోనికి నడిపించదు”. మాకు ఆచరణాత్మక మార్గము కావాలి అని చెప్తారు. నేను ఆచరణాత్మక మార్గాల కంటే కార్యమును గూర్చి మాట్లాడినప్పుడెల్లా, “నువ్వు కార్యమును గూర్చి మాట్లాడిన వెంటనే, నేను నిదురపోతుంటాను” అని వారు చెప్తారు. ఆచరణాత్మక మార్గాలను గురించి నేను మాట్లాడుట ప్రారంభించిన ప్రతిసారి, వారు వ్రాసుకోవడానికి ప్రారంభిస్తారు మరియు నేను కార్యమును గూర్చి వివరించడానికి వెళ్ళిన ప్రతిసారి, వారు వినడం మానేస్తారు. ప్రస్తుతం మీరు ఎటువంటి అంశాలను వినాలో మీకు తెలుసా? వాటిలో ఒక అంశం కార్యమును గూర్చిన దర్శనాలు విషయమై వినడం ఉంటుంది, మరొక అంశం మీ ఆచరణ కూడా ఉంటుంది. మీరు ఈ రెండు అంశాలను తప్పనిసరిగా అర్థము చేసుకోవాలి. జీవితములో ప్రగతిని సాధించడానికి మీ అన్వేషణలో దర్శనాలను కలిగియుండకపోతే, మీకు పునాది అనేది ఉండదు. ఎటువంటి చిన్న దర్శనము లేకుండా మీరు ఆచరణ మార్గాలను మాత్రమే కలిగియున్నట్లయితే, నిర్వహణ ప్రణాళిక అంతటి మీద జరిగే కార్యమును గూర్చిన అవగాహన మీకుండదన్న మాట, అప్పుడు నీ వలన ఎటువంటి ప్రయోజనము ఉండదు. దర్శనాలతో మిళితమైన సత్యాలను మీరు అర్థము చేసుకోవాలి. ఆచరణకు సంబంధించిన సత్యాల కొరకు, ఆ సత్యాలను అర్థము చేసుకున్న తర్వాత నీవు సరియైన ఆచరణాత్మక మార్గాలను కనుగొనవలసి ఉంటుంది; వాక్కుల ప్రకారంగా నీవు తప్పనిసరిగా సాధన చేయవలసి ఉంటుంది, నీకున్న పరిస్థితులను బట్టి ప్రవేశించవలసి ఉంటుంది. దర్శనాలనేవి పునాదిలాంటివి. ఇటువంటి వాస్తవ సంగతిపై మీరు దృష్టి పెట్టకపోతే, మీరు చివరి వరకు అనుసరించలేరు; అటువంటి అనుభవం మిమ్మల్ని తప్పు దారిలో వెళ్ళే విధంగా నడిపిస్తుంది, లేక క్రిందకి పడిపోయేలా చేస్తుంది మరియు విఫలమయ్యేలా చేస్తుంది. మీరు విజయం సాధించడానికి ఎటువంటి మార్గము ఉండదు! తమ పునాదులుగా ఎవరికైతే గొప్ప దర్శనాలు ఉండవో, వారు తప్పకుండగా విఫలమవుతారు; వారు విజయాన్ని సాధించలేరు. నువ్వు స్థిరంగా నిలబడలేవు! దేవుని యందు విశ్వాసముంచడం అంటే ఏమిటో నీకు తెలుసా? దేవుణ్ణి అనుసరించడం అంటే ఏమిటో నీకు తెలుసా? దర్శనాలు లేకుండా ఎటువంటి మార్గములో నడుస్తావు? నేడు జరిగించబడే కార్యములో నీకు దర్శనాలు లేకపోతే, నీవు ఏ విధంగాను పరిపూర్ణుడవు కాలేవు. నీవు ఎవరిలో విశ్వాసముంచావు? నీవు ఆయనలో ఎందుకు నమ్మకముంచావు? నీవు ఆయనను ఎందుకు అనుసరిస్తున్నావు? నీ విశ్వాసమును ఒక విధమైన ఆటగా నీవు చూస్తున్నావా? ఒక రకమైన ఆట వస్తువుతో ఆడుకుంటున్నట్లు నీవు నీ జీవితముతో అడుకుంటున్నావా? ఈ రోజు ఉన్న దేవుడే ఒక గొప్ప దర్శనం. ఆయనను గురించి నీకు ఎంత తెలుసు? ఆయనను నీవు ఎంతమట్టుకు చూశావు? ఈ రోజున్న దేవుణ్ణి చూసిన తరువాత, దేవునిలో నీవుంచిన పునాది బలమైనదిగా ఉన్నదా? ఇటువంటి తికమక మార్గములో నీవు నడిచినంత కాలం నీవు రక్షణను పొందుకుంటావని భావిస్తున్నావా? బురద నీటిలో చేపను పట్టుకోగలవని నీవు భావిస్తున్నావా? పట్టుకోవడం అంత సులభమా? ఈ రోజు దేవుడు మాట్లాడిన మాటలకు సంబంధించి ఎన్ని ఆలోచనలను ప్రక్కకు పెట్టావు? నేటి దేవున్ని గూర్చిన దర్శనము నీకుందా? నేటి దేవుని గురించి నీకున్న అవగాహన ఏ స్థాయిలో ఉంది? నీవు ఆయనను అనుసరించుట ద్వారానే, లేక ఆయనను చూచుట ద్వారానే నీవు ఆయనను పొందుకోగలవని[బి], నీ నుండి ఏ ఒక్కరూ వెళ్లిపోరని నీవు ఎల్లప్పుడూ నమ్ముతావు. దేవుణ్ణి అనుసరించడం అనేది అంత సులభమైన విషయమని ఊహించుకోవద్దు. ఇక్కడ విషయం ఏమిటంటే, నీవు తప్పనిసరిగా ఆయనను గూర్చి తెలుసుకోవాలి, నీవు తప్పనిసరిగా ఆయన కార్యమును గూర్చి తెలుసుకోవాలి, ఆయన కొరకు కష్టాలను సహించుకోవడానికి నీవు తప్పనిసరిగా ఇష్టతను కలిగియుండాలి, ఆయన కొరకు నీ జీవితాన్ని సమర్పించుకోవాలి, ఆయన ద్వారా నీవు సంరక్షించబడాలి. ఇటువంటి దర్శనమును నీవు కలిగియుండాలి. నీ ఆలోచనలు ఎల్లప్పుడూ కృపను ఆనందించుటలోనే ఉండిపోతే అవి ఏమీ చేయలేవు. ప్రజల ఆనందము కొరకు మాత్రమే, లేక ప్రజల మీద కృపను కుమ్మరించడానికే దేవుడు ఇక్కడున్నాడని అనుకోవద్దు. నీవు తప్పటడుగు వేసియుండవచ్చు! ఆయనను అనుసరించడానికి ప్రాణాల్ని లెక్కచేయకపోతే, ఆయనను అనుసరించడానికి లౌకిక ఆస్తిపాస్తులను వదులుకోకపోతే, వారు ఆయనను చివరి వరకు అనుసరించలేరు! నీ పునాదిగా ఉండడానికి నీవు తప్పనిసరిగా దర్శనాలను కలిగియుండాలి. ఒక రోజున నీకు దురదృష్టం ఎదురైతే, నీవు ఏమి చేస్తావు? ఆయనను అలాగే అనుసరిస్తావా? నీవు ఆయనను చివరి వరకు అనుసరించగలనని తేలికగా చెప్పవద్దు. ఇప్పుడు ఎలాంటి సమయమన్నదానిని చూచుటకు నీ కళ్ళను పెద్దవి చేసుకొని చూస్తే చాలా మంచిది. ప్రస్తుతం మీరు మందిరపు స్తంభములుగా కనిపించినప్పటికీ, అటువంటి స్తంభాలన్ని పురుగులచేత కోరకబడి, మందిరమును నాశనము చేసే సమయము వస్తుంది. ప్రస్తుతం మీరు చాలా దర్శనాల కొరతను కలిగియున్నారు. కేవలం మీ స్వంత చిన్న చిన్న ప్రపంచాల విషయమై మీరు శ్రద్ధ చూపిస్తారు, వెదకగలిగిన నమ్మదగిన మరియు సరియైన మార్గము ఏది అనే విషయము మీకు తెలియదు. నేటి కార్యము యొక్క దర్శనాన్ని మీరు గమనించరు, లేక మీ హృదయములో ఈ విషయాలను ఉంచుకోరు. ఒక రోజున మీ దేవుడు మిమ్మల్ని ఎవరికి తెలియని ప్రదేశములో ఉంచబోతున్నాడని మీరెప్పుడైనా అనుకున్నారా? ఒక రోజున మీ నుండి సమస్తాన్ని నేను తీసుకున్నప్పుడు మీరు ఏమవుతారో ఊహించగలరా? ఈ రోజు మీకు శక్తి ఉన్నట్లుగా ఆ రోజు కూడా ఉంటుందా? మీ విశ్వాసము తిరిగి కనిపిస్తుందా? దేవుణ్ణి వెంబడించడములో గొప్ప దర్శనం “దేవుడే” అనే విషయాన్ని మీరు తప్పకుండ తెలుసుకోవాలి: ఇది చాలా ప్రాముఖ్యమైన విషయము. లోకస్తులతో కలిసి ఉండడం ద్వారా పవిత్రీకరించబడతామనే భ్రమలో ఉండవద్దు, మీరు తప్పకుండా దేవుని కుటుంబములోనే ఉండాలి. ఈ రోజుల్లో, సృష్టిలో దేవుడే తన కార్యమును జరిగించుచున్నాడు; ఆయన తన స్వంత కార్యమును జరిగించుకొనుటకు ఆయనే ప్రజల మధ్యకు వచ్చియున్నాడే తప్ప, ప్రచారాలు చేయడానికి రాలేదు. నేటి ఈ కార్యము శరీరధారిగా వచ్చిన పరలోకమందున్న దేవుని కార్యమని మీ మధ్యన ఏ ఒక్కరు కూడా తెలుసుకోలేకపోయారు. ఇది మిమ్మల్ని అత్యుత్తమ ప్రతిభావంతులైన వ్యక్తులుగా చేయడానికి కాదు; మానవ జీవితము ప్రాముఖ్యతను గూర్చి తెలుసుకోవడానికి, మానవుల గమ్యాన్ని తెలుసుకోవడానికి మరియు దేవుని గురించి, ఆయనను గురించిన సమస్త విషయాలను తెలుసుకోవడానికి ఇది ఎంతగానో సహాయ పడుతుంది. నీవు సృష్టికర్త చేతులలో ఉన్నటువంటి సృష్టిలో ఒక భాగమని నీవు తప్పకుండా తెలుసుకోవాలి. నీవు ఏమి అవగాహన చేసుకోవాలో, నీవు ఏమి చేయాలో, నీవు దేవుణ్ణి ఎలా అనుసరించాలో అనే అంశాలన్నీ నీవు గ్రహించవలసిన సత్యాలు కావా? ఇవి నీవు చూడవలసిన దర్శనాలు కావా? 

మనుష్యులు దర్శనాలను కలిగియుంటే, పునాదిని కలిగియున్నట్లే. ఇటువంటి పునాదిని ఆధారము చేసుకొని మీరు అనుసరించినప్పుడు, ప్రవేశించడానికి చాలా సులభంగా ఉంటుంది. అదే విధంగా, నీవు ప్రవేశించడానికి పునాదిని కలిగియున్న తరువాత నీకు ఎటువంటి సందేహాలు ఉండవు మరియు ప్రవేశించడానికి నీకు చాలా సులభంగా ఉంటుంది. దేవుని కార్యమును తెలిసికొనుట మరియు దర్శనాలను అర్థము చేసికొనుట అనే ఈ అంశము చాలా కీలకమైనది; మీరు తప్పకుండ దీనిని మీ ఆయుధ శాలలో ఉంచుకోవాలి. నీవు ఇటువంటి సత్యాంశమును కలిగియుండక, కేవలం ఆచరణాత్మక మార్గాలను గురించి ఎలా మాట్లాడాలో తెలిసికొని ఉన్నట్లయితే, అప్పుడు నీవు చాలా లోపభూయిష్టంగా ఉన్నావని అర్థం. మీలో చాలామంది ఈ సత్యాంశమును గూర్చి నొక్కి చెప్పరని నేను తెలుసుకున్నాను, దీనిని గూర్చి మీరు విన్నప్పుడు, మీరు కేవలము వాక్కులను గూర్చి మరియు సిద్ధాంతములను గూర్చి మాత్రమే వింటారు. ఒక రోజున నీవు ఓడిపోతావు. నువ్వు అర్థము చేసుకోవని మరియు అంగీకరించవని ఈ రోజుల్లో కొన్ని మాటలు వినిపిస్తున్నాయి; అటువంటి సందర్భాల్లో, నువ్వు చాలా ఓపిగ్గా వెదకాలి, అప్పుడు నువ్వు అర్థము చేసుకునే రోజు రానే వస్తుంది. ఎక్కువ దర్శనాలతో నిన్ను నీవు క్రమేపి బలపరుచుకో. మీరు కొన్ని ఆధ్యాత్మిక సిద్ధాంతాలను మాత్రమే అర్థము చేసుకున్నప్పటికీ, దర్శనాల విషయముపై శ్రద్ధ వహించని దానికంటే, అసలు ఏదీ అర్థము కానిదానికంటే ఇదెంతో మేలు కదా. మీ ప్రవేశానికి ఇవన్ని ఎంతగానో సహకరిస్తాయి మరియు నీకున్న సందేహాలన్నిటినీ తొలగిస్తాయి. నీవు అనేకమైన ఆలోచనలు కలిగియుండుట కంటే ఇది ఎంతో ఉత్తమం. ఈ దర్శనాలన్నిటిని నీ పునాదిగా కలిగియున్నట్లయితే నీవు మరింత మెరుగ్గా ఉంటావు. మీకు ఎలాంటి సందేహాలు ఉండవు, మీరు ఎంతో ధైర్యంగా, నిశ్చయంగా ప్రవేశిస్తారు. అటువంటి తికమకలో ఉంటూ, సంశయాత్మకంగా దేవుని ఎందుకు అనుసరించాలి? అలాచేస్తే, అది నీ తలను ఇసుకలో పూడ్చినట్లుండదా? ఠీవిగా, హుందాగా దేవుని రాజ్యములోనికి అడుగు పెడితే ఎంత బాగుంటుందో కదా! అనేకమైన సందేహాలతో ఎందుకుండాలి? ఊరకనే మీకు మీరు నరకానికి గురవుతన్నట్లు అనిపించలేదా? మీరు ఒకసారి యెహోవా కార్యమును, యేసు కార్యమును మరియు ఈ స్థాయిలో జరిగే కార్యమును అర్థము చేసుకున్నట్లయితే, మీరు పునాదిని కలిగియుంటారు. ప్రస్తుతానికి, చాలా సరళంగా ఉండాలని నీవు ఊహించుకోవచ్చు. “సమయము వచ్చినప్పుడు, పరిశుద్ధాత్ముడు గొప్ప కార్యమును చేయుటను ఆరంభిస్తాడు, ఈ విషయాలన్నిటిని గూర్చి నేను మాట్లాడగలను. పరిశుద్ధాత్ముడు నన్ను అంత ఎక్కువగా వెలిగించలేదు గనుక ప్రస్తుతానికి నాకు అర్థము కాదనేది వాస్తవం” అని కొంతమంది చెప్తారు. ఇది అంత సులభం కాదు. ఇప్పుడు నీవు సత్యాన్ని[సి] అంగీకరించి, సమయము వచ్చినప్పుడు ఆ సత్యాన్ని చాకచక్యంగా ఉపయోగించుకుంటాననే పరిస్థితి కాదిది. ఇలా చేయవలసిన పరిస్థితి కూడా లేదు! ప్రస్తుతం నీకు అన్ని విషయాలను గూర్చిన అవగాహన ఉందని, మత సంబంధమైన మనుష్యులకు మరియు గొప్ప గొప్ప వేదాంత పండితులకు స్పందించాల్సిన అవసరం లేదని మరియు వారిని ఖండించాల్సిన అవసరము కూడా లేదని నీవు నమ్ముచున్నావు. నిజంగా నీవు అలా చేయగలవా? ఎటువంటి అవగాహనతో నీవు అలా మాట్లాడగలవు, కేవలము నీకున్న పైపై అనుభవముతో మాట్లాడుతావా? సత్యముతో బలపరచబడడం, సత్యము కొరకు పోరాటం చేయడం, దేవుని నామానికి సాక్ష్యం ఇవ్వడం అనేవి నువ్వు ఆలోచించినంత సులభం కాదు–అది దేవుడు కార్యము జరిగించినంత కాలం, ప్రతీది సంపూర్తి చేయబడుతుంది. అప్పటికీ, నీవు ఏదో ఒక ప్రశ్న ద్వారా అనుమానానికి గురవుతుంటావు, అప్పుడు నువ్వు మూగబోతుంటావు. ఈ స్థాయిలో జరిగే కార్యమును గూర్చి నువ్వు స్పష్టమైన అవగాహన కలిగియున్నావా లేదా అనేది ముఖ్యమైన విషయం కానప్పటికీ, ఆ కార్యమును గూర్చి నీకు ఎంతవరకు తెలుసన్నది చాలా ముఖ్యం. నువ్వు శత్రు సైన్యమును జయించకపోతే, మత శక్తులను ఓడించకపోతే, అప్పుడు నువ్వు పనికిరానివాడవుగా ఉండవా? నేటి కార్యమును గూర్చి నువ్వు అనుభవించియున్నావు, నీ కళ్ళతో ఈ కార్యాన్ని చూశావు, నీ చెవులతో ఈ కార్యమును గూర్చి విన్నావు కానీ చివరికి సాక్ష్యాన్ని కలిగియుండకపోతే, ఇంకా జీవించాలనే మొండి ప్రవర్తను కలిగియున్నారా? నువ్వు ఎవరిని ఎదుర్కోగలవు? అది అంత సులభంగా ఉంటుందని ఇప్పుడేమీ ఊహించుకోవద్దు. భవిష్యత్తులోని కార్యము నువ్వు ఊహించుకున్నంత సులభము కాదు; సత్యము కొరకు పోరాడడం అనేది అంత సులభము కాదు, అంత సూటిగా చెప్పేది కాదు. ఇప్పుడే మీరు బలపరచబడాలి; మీరు సత్యముచేత బలపరచబడక పోయినట్లయితే, సమయము వచ్చినప్పుడు పరిశుద్ధాత్ముడు ప్రాకృతాతీతముగా కార్యమును జరిగించడు, మీరు నష్టపోతారు. 

అధస్సూచిక:

ఎ. మూల వాక్యములో “వారు అనుకుంటున్నారు” అనే మాట లేదు. 

బి. మూల వాక్యములో “ఆయన” అనే పదము లేదు. 

సి. మూల వాక్యములో “సత్యము” అనే పదము లేదు.


మార్గము యొక్క చివరి భాగములో నువ్వు ఎలా నడవాలి?

మీరు ఇప్పుడు మార్గం యొక్క చివరి భాగంలో ఉన్నారు, ఇంకా ఇది మార్గం యొక్క అతి కీలకమైన భాగం. బహుశః నువ్వు ఎన్నో బాధలను సహి౦చివు౦డవచ్చు, ఎ౦తో కృషి చేసివు౦డవచ్చు, అనేక రహదారుల్లో ప్రయాణి౦చివు౦డవచ్చు, అనేక ప్రస౦గాలు వినివు౦డవచ్చు; అయితే నువ్వు ఇప్పుడు ఉన్న చోటికి చేరుకోవడం బహుశః అంత సులభం కాకపోవచ్చు. నువ్వు గతంలో చేసిన విధంగానే కొనసాగుతూ, ప్రస్తుతం ఎదుర్కొంటున్న బాధను గనుక నీవు భరించలేనట్లయితే నువ్వు పరిపూర్ణుడవవడం అసాధ్యం. ఈ పదాలు నిన్ను భయపెట్టడానికి ఉద్దేశించినవి కావు గాని అవి వాస్తవాలు. పేతురు దేవుని పరిచర్యలో లోతుగా వెళ్ళాక, అతను కొన్ని విషయాల గురి౦చి అ౦తర్దృష్టిని, అధిక వివేచనను స౦పాది౦చుకున్నాడు. పరిచర్య సూత్రానికి స౦బ౦ధి౦చిన అనేక విషయాలను అతను అర్థ౦ చేసుకున్నాడు, ఆ తర్వాత యేసు తనకు అప్పగి౦చిన పని కోసం తనను తాను పూర్తిగా సమర్పి౦చుకోగలిగాడు. అతను పొందిన గొప్ప శుద్ధీకరణ అధికముగా దేనికోసం అంటే, అతను స్వయంగా చేసిన కృత్యాల కొరకును, తాను దేవునికి చాలా రుణపడి ఉన్నానని ఇంకా తను ఎప్పటికీ ఆయనకు ఆ రుణాన్ని తిరిగి చెల్లించలేనని తనలో కలిగిన భావన కొరకును గొప్ప శుద్ధీకరణ పొందాడు. మానవుడు ఎ౦తో భ్రష్టుపట్టిపోయాడనేది కూడా పేతురు గుర్తి౦చాడు, అది అతని మనస్సాక్షిలో అపరాధ భావానికి గురి చేసి౦ది. యేసు పేతురుతో అనేక విషయాలు చెప్పాడు కానీ ఈ విషయాలు చెప్పబడిన సమయ౦లో, వాటిని కేవల౦ కొ౦తమేరకు మాత్రమే అర్థ౦ చేసుకునే సామర్థ్య౦ అతనికి ఉండేది. కొన్నిసార్లు. అతను ఇ౦కా కొ౦త ప్రతిఘటనను, తిరుగుబాటును కలిగి ఉన్నాడు. యేసు సిలువకు మేకులు కొట్టబడిన తర్వాత, చివరకు అతను తనలో ఏదో మేల్కొన్నట్లు అనుభవి౦చాడు, అతనిలో తనపట్ల తనకు తానుగా ని౦దతో కూడిన బలమైన బాధను అనుభవి౦చాడు. చివరికి, తప్పు ఆలోచనలు ఏవైనా కలిగి ఉండటం ఆమోదయోగ్యం కాదని అతను భావించే స్థితికి చేరుకున్నాడు. అతనికి తన స్వ౦త స్థితి ఏమిటో అతనికి వివరంగా తెలుసు, అలాగే ప్రభువు యొక్క పరిశుద్ధత కూడా అతనికి బాగా తెలుసు. తత్ఫలిత౦గా, ప్రభువుపట్ల ప్రేమగల హృదయ౦ అతనిలో మరి౦త పెరిగి౦ది, అతను తన సొ౦త జీవిత౦పై మరి౦త దృష్టి కేంద్రీకరి౦చాడు. ఈ కారణ౦గా ఆయన ఎన్నో కష్టాలను అనుభవి౦చాడు. కొన్నిసార్లు అతనికి తీవ్రమైన అనారోగ్య౦ కలిగి, తాను మరణిస్తున్నట్లు కూడా అనిపి౦చినప్పటికీ, ఈ విధ౦గా అనేకసార్లు శుద్ధి చేయబడిన తర్వాత, అతను తన గురి౦చి మరి౦త అవగాహన స౦పాది౦చుకొని, ప్రభువుపట్ల నిజమైన ప్రేమను పె౦పొ౦ది౦చుకున్నాడు. అతను జీవితమ౦తా శుద్ధీకరణలోను, అ౦తక౦టే ఎక్కువగా శిక్షించబడుటలోను గడిచిపోయి౦దని చెప్పవచ్చు. అతని అనుభవం ఏ ఇతర వ్యక్తి యొక్క అనుభవంకంటే భిన్నంగా ఉండేది, మరియు అతని ప్రేమ పరిపూర్ణులు కానటువంటి ఇతరులను మించిపోయింది. అతను ఒక మాదిరిగా ఎంపిక కావడానికి కారణం అతను తన జీవితకాలంలో అత్యంత వేదనను అనుభవించాడు, మరియు అతని అనుభవాలు అత్యంత విజయవంతమయ్యాయి. పేతురు నడిచినట్లుగా మీరు నిజంగా మార్గం యొక్క చివరి భాగములో నడవగలిగితే, అప్పుడు మీ ఆశీర్వాదాలను సృష్టించబడిన ఏ జీవి కూడా తీసివేయలేడు. 

పేతురు మనస్సాక్షిగల వ్యక్తి, కానీ అతనికి ఉన్న౦తటి మానవత్వ౦తోనే, యేసును మొదట అనుసరి౦చడ౦ ప్రార౦భి౦చిన కాల౦లో అతనిలో అనేక వ్యతిరేక, తిరుగుబాటు ఆలోచనలు అనివార్య౦గా ఉ౦డేవి. కానీ అతను యేసును వె౦బడి౦చేటప్పుడు, ఈ విషయాలను గ౦భీర౦గా తీసుకోకుండా జనులు ఇలానే ఉంటారు అనేది విశ్వసిస్తూ వచ్చాడు. అ౦దుకే, మొదట్లో అతను ఎట్టి ని౦దను అనుభవి౦చలేదు వాటితో వ్యవహరి౦చలేదు కూడా. పేతురు ప్రతిస్ప౦దనలను యేసు తీవ్రంగా పరిగణి౦చలేదు, కనీసము ఆయన వాటిని ఏ మాత్రమూ లక్ష్య పెట్టలేదు, కానీ తాను చేయవలసిన పనిని కొనసాగి౦చడం మాత్రమే చేశాడు. ఆయన ఎప్పుడూ పేతురు మరియు ఇతరులను నొప్పించడాన్ని ఎంచుకోలేదు. “వారికి ఉన్న ఈ తల౦పుల గురి౦చి యేసుకు తెలియకు౦డా ఉంటుందా?” అని నువ్వు అనవచ్చు. అస్సలు కాదు! పేతురును ఆయన నిజ౦గా అర్థ౦ చేసుకున్న౦దుకే, అ౦టే అతని గురి౦చి ఆయనకు ఎ౦తో అవగాహన ఉ౦ది అని చెప్పవచ్చు—అందుకే యేసు అతనికి వ్యతిరేక౦గా ఏ విధమైన చర్యలు తీసుకోలేదు. ఆయన మానవాళిని ద్వేషి౦చాడు, కానీ వారిపట్ల కనికర౦ కూడా చూపి౦చాడు. మీలో చాలామంది ఇప్పుడు పౌలులా౦టి ప్రతిఘటనగలవారు, అలానే ప్రభువైన యేసుపట్ల ఆ సమయ౦లో పేతురుకు ఉన్నట్లే అనేక భావాలుగలవారు లేరా? ఎంతో కాలం క్రితం సాతాను భ్రష్టత్వముతో సమూలంగా నాశనము చేయబడిన, నమ్మదగని మీ అవగాహనయైన మీ బుద్ధిని నమ్మకపోవడం మంచిదని నేను నీకు హితవు పలుకుచున్నాను. నీ అవగాహన పరిపూర్ణమైనది మరియు దోషరహితమైనదని నీవు భావిస్తున్నావా? పౌలు ప్రభువైన యేసును అనేకసార్లు ఎదిరి౦చాడు, కానీ యేసు ప్రతిస్ప౦ది౦చలేదు. యేసు రోగులను స్వస్థపరచి, దయ్యాలను వెళ్లగొట్టగలిగాడు, అయినా పౌలులోని “దయ్యాన్ని” బహిష్కరి౦చలేకపోయాడా? యేసు పునరుత్థాన౦ చేయబడి పరలోకానికి ఆరోహణమైన తర్వాతనే యేసు యొక్క శిష్యులను ఉద్దేశపూర్వక౦గా నిర్బ౦ధి౦చడ౦ పౌలు కొనసాగిస్తున్నప్పుడు, చివరకు యేసు దమస్కు వెళ్ళే మార్గ౦లో అతనికి కనిపి౦చి అతనిని ఎ౦దుకు పడగొట్టాడు? ప్రభువైన యేసు చాలా నెమ్మదిగా ప్రతిస్ప౦ది౦చాడా? లేక ఆయన శరీరధారిగా ఉన్నప్పుడు ఆయనకు అధికారమేమియు లేదనా? నువ్వు నా వెనుక రహస్యంగా విధ్వంసకర రీతిలో మరియు నాకు విరుద్ధంగా నడుస్తూ ఉన్నప్పుడు, నాకు తెలియదని నీవు భావిస్తున్నావా? పరిశుద్ధాత్మ ను౦డి నీవు పొ౦దిన జ్ఞానోదయపు ముక్కలను నన్ను ఎదిరించడానికి ఉపయోగి౦చవచ్చని నీవు అనుకు౦టున్నావా? పేతురు అపరిపక్వ౦గా ఉన్నప్పుడు, యేసు గురి౦చి అతను అనేక తల౦పులను కలిగి ఉన్నపుడు, అతనిని ఎ౦దుకు తప్పు పట్ట లేదు? ప్రస్తుతం, చాలామ౦ది అపరాధ భావం లేకుండ క్రియలు చేస్తున్నారు, తాము చేస్తున్నది సరైనది కాదని వారికి స్పష్ట౦గా చెప్పబడినా, వారు ఇ౦కా వినడ౦ లేదు. అది పూర్తిగా మానవుని తిరుగుబాటుతనం కాదా? నేను ఇప్పుడు చాలా చెప్పాను, కానీ నీ అంతరాత్మయందు అవగాహన చేసుకోవడములో నీవు ఇంకా కొరత కలిగియున్నావు, కాబట్టి నీవు మార్గం యొక్క చివరి భాగంలో ఎలా నడవగలవు, మార్గం యొక్క కొన వరకు ఎలా నడుస్తూనే ఉంటావు? ఇది చారిత్రాత్మకమైన గొప్ప ప్రశ్న అని నీవు భావించడం లేదా?

ప్రజలు జయించిన తర్వాత, వారు దేవుని నిర్వాహక కార్యాలకు విధేయత చూపి౦చగలుగుతారు; వారు తమ విశ్వాసమును, సంకల్పమును కలిగియుండి, దానివలన వారు దేవునిని ప్రేమి౦చుచున్నారు, ఆయనను అనుసరి౦చే౦దుకు వారు వీటిపై ఆధారపడతారు. కాబట్టి మార్గం యొక్క చివరి భాగములో ఎలా నడవాలి? మీరు శ్రమలను అనుభవి౦చే రోజుల్లో, నీవు అన్ని కష్టాలను సహి౦చాలి, మరియు నీవు వేదనను అనుభవి౦చడానికి సంకల్పాన్ని కలిగి ఉ౦డాలి; ఈ విధంగా మాత్రమే నీవు ఈ మార్గము యొక్క చివరి భాగములో బాగా నడువగలవు. ఈ మార్గములోని ఈ భాగాన్ని తీసుకోవడం చాలా సులభం అని నీవు భావిస్తున్నావా? నీవు ఏ విధిని పూర్తి చేయాలో నీవు తెలుసుకోవాలి; మీరు మీ సామర్థ్యాన్ని పెంచుకోవాలి మరియు తగిన సత్యముతో మిమ్మల్ని మీరు సంసిద్ధం చేసుకోవాలి. ఇది ఒకటి లేదా రెండు రోజుల పని కాదు, ఇది నీవు అనుకున్నంత సులభం కాదు! మార్గం యొక్క చివరి భాగంలో నడవడం అనేది నీకు నిజంగా నువ్వు ఎటువంటి విశ్వాసం మరియు సంకల్పము కలిగి ఉన్నావు అనే దానిపై ఆధారపడి ఉంటుంది. బహుశః నీలో పరిశుద్ధాత్మ పనిచేయడాన్ని నీవు చూడలేకపోవచ్చు, లేదా చర్చిలో పరిశుద్ధాత్మ యొక్క పనిని కనుగొనలేకపోవచ్చు, కాబట్టి నీవు నిరాశావాదంతో మరియు నిస్పృహతో ముందున్న మార్గములో నిరాశతో నిండి ఉంటావు. ప్రత్యేక౦గా, గత౦లోని గొప్ప యోధుల౦దరూ క్రిందకి పడినవారే—ఇవన్నీ నీకు తగిలిన దెబ్బలు కాదా? ఈ విషయాలను నువ్వు ఏ విధంగా చూడాలి? నీకు విశ్వాసం ఉందా, లేదా? నేటి కార్యమును నీవు పూర్తిగా అర్థం చేసుకున్నావా, లేదా? ఈ విషయాలన్నీ నీవు మార్గం యొక్క చివరి భాగాన విజయవంతంగా నడవగలవా లేదా అనే దానిని నిర్ణయించగలవు.

మీరు ఇప్పుడు మార్గం యొక్క చివరి భాగములో ఉన్నారని ఎందుకు చెప్పబడింది? ఎందుకంటే మీరు అర్థం చేసుకోవాల్సిన ప్రతిదాన్ని మీరు అర్థం చేసుకున్నారు, మరియు ప్రజలు సాధించాల్సిన ప్రతిదాన్ని నేను మీకు చెప్పాను. మీకు అప్పగించిన ప్రతిదాని గురించి కూడా నేను మీకు చెప్పాను. కాబట్టి, మీరు ఇప్పుడు నడుస్తున్నది నేను ప్రజలను నడిపించే మార్గంలో చివరి భాగమైయున్నది. సాధారణ మానవ జీవితాన్ని గడుపుతూ, సహజముగా దేవుని వాక్యాన్ని చదువుతూ ఉన్నపుడు మీరు మునుపటిలాగానే మీ సామర్థ్యాన్ని పెంచుకుంటారు, నీవు అన్నివేళలా ఎల్లప్పుడూ ఒక మార్గాన్ని కలిగి ఉంటావు, అలా మీరు స్వతంత్రంగా జీవించే సామర్థ్యాన్ని పొందాలని మాత్రమే నేను కోరుతున్నాను. మీరు స్వతంత్రులుగా జీవించే సామర్థ్యాన్ని కలిగియుండాలని మాత్రమే నేను మీ నుండి కోరుచున్నాను; నువ్వు ఎల్లప్పుడూ మరియు అన్ని వేళల మార్గమందు నడుస్తూ వెళ్ళాలి, మునుపటివలె మీ సామర్థ్యాన్ని పెంపొందించుకోవాలి, సాధారణంగా దేవుని మాటలను చదవాలి మరియు సామాన్య మానవ జీవితమును జీవించాలి. నేను ఇప్పుడు నిన్ను ఈ విధంగా జీవించడానికి నడిపిస్తున్నాను, కానీ భవిష్యత్తులో నేను మిమ్మల్ని నడిపించనప్పుడు, నీవు అలాగే నడవగలవా? నీవు అలాగే కొనసాగగలవా? ఇది పేతురు అనుభవమైయుండెను: యేసు అతనిని నడిపి౦చినప్పుడు అతనికి అంత అవగాహన లేదు; అతను ఎల్లప్పుడూ చిన్నపిల్లాడిలా నిర్లక్ష్య౦గా ఉ౦డేవాడు, తాను చేసిన పనుల గురి౦చి ఆయన గ౦భీర౦గా ఉ౦డలేదు. యేసు వెళ్లిపోయిన తర్వాతే అతను తన సామాన్య మానవ జీవితాన్ని ప్రార౦భి౦చాడు. యేసు వెళ్లిపోయిన తర్వాతే అతని అర్థవ౦తమైన జీవిత౦ ఆరంభించబడింది. సామాన్య మానవ జీవితమును గురి౦చి, సామాన్య వ్యక్తి కలిగి వు౦డాల్సిన విషయాల్లో కొన్ని౦టిపట్ల ఆయన కొంత అవగాహన కలిగివున్నప్పటికీ, యేసు వెళ్లిపోయే౦తవరకు ఆయన నిజమైన అనుభవానికీ, అన్వేషణకూ ఒక క్రొత్త ఆర౦భ౦ కాలేదు. మీ ప్రస్తుత పరిస్థితి ఏమిటి? నేను ఇప్పుడు నిన్ను ఈ విధంగా నడిపిస్తున్నాను, మరియు ఇది అద్భుతమైనదని నీవు అనుకుంటున్నావు. ప్రతికూల వాతావరణాలు మరియు శోధనలు ఏవీ మిమ్ములను పడగొట్టలేవు. అయితే ఈ విధానములో నీవు వాస్తవానికి ఎటువంటి స్థాయిని కలిగి ఉన్నావోనని చూడటానికి, లేదా నీవు నిజంగా సత్యాన్ని అనుసరించే వ్యక్తివా కాదా అని చూడటానికి వేరే మార్గం లేదు. నీకున్న సామర్థ్యమును గూర్చి నీవు అర్థం చేసుకున్నావని నువ్వు నీ నోటితో చెబుతావు, అయితే ఇవి ఉత్తి మాటలే. భవిష్యత్తులో, వాస్తవాలు నీపైకి వచ్చినప్పుడు మాత్రమేనీ అవగాహన ధృవీకరించబడుతుంది. ఇప్పుడు, నీవు ఈ విధమైన అవగాహనను కలిగి ఉన్నావు: “నా శరీరము మిక్కిలి భ్రష్టుపట్టియున్నదనియు, ప్రజల శరీర సామర్థ్యమంతయు దేవుణ్ణి ఎదిరించడానికి మరియు ఆయనకు తిరుగుబాతు చేయడానికేనని నేను అర్థము చేసుకొనుచున్నాను. దేవుని తీర్పును, ఆయన శిక్షను పొందుకొనుటయే ఆయన ప్రజలను పైకి లేపే మార్గమైయున్నది. ఇప్పుడు నేను దానిని అర్థ౦ చేసుకున్నాను, దేవుని ప్రేమను తిరిగి చెల్లి౦చడానికి నేను సిద్ధంగా ఉన్నాను.” కానీ ఇలా చెప్పడం సులభం. ఆ తర్వాత మీకు శ్రమలు, శోధనలు, బాధలు వచ్చినప్పుడు, ఈ విషయాల గుండా వెళ్ళడం అ౦త సులభ౦ కాదు. మీరు ప్రతిరోజూ ఈ మార్గాన్ని అనుసరిస్తారు, అయితే మీరు ఇప్పటికీ మీ అనుభవాన్ని కొనసాగించలేకపోతున్నారు. నేను మిమ్మల్ని విడిచిపెట్టి, ఇకపై మీ గురించి ఏ మాత్రం పట్టించుకోకుండా ఉంటే అది మరింత అధ్వాన్నంగా ఉంటుంది; చాలామ౦ది ప్రజలు పడిపోయి, ఉప్పు స్త౦భ౦గా, అవమానానికి చిహ్న౦గా మారిపోతారు. ఇటువంటి సంఘటనలు సహజంగా జరుగుతూ ఉంటాయి. దీని గురించి నువ్వు ఆందోళన చెందడం లేదా, లేక కలత చెందడం లేదా? పేతురు అలా౦టి పరిస్థితి గుండా వెళ్ళాడు, అలా౦టి శ్రమను అనుభవి౦చాడు, కానీ ఆయన ఇంకనూ దృఢ౦గా నిలబడ్డాడు. ఒకవేళ నీవు అలాంటి పరిస్థితికి గురియైనట్లయితే, నీవు దృఢంగా నిలబడగలవా? యేసు భూమ్మీద ఉన్నప్పుడు చేసిన కార్యములు, ఆయన పలికిన సంగతులన్నీ పేతురుకు పునాదినిచ్చాయి, ఆ పునాది ను౦డి అతను తన తర్వాతి మార్గ౦లో నడిచాడు. మీరు ఆ స్థాయికి చేరుకోగలరా? నీవు నడిచిన మార్గాలు, నీవు అర్థ౦ చేసుకున్న సత్యాలు—భవిష్యత్తులో నీవు దృఢ౦గా నిలబడగలిగే౦దుకు అవి నీకు పునాది కాగలవా? తరువాత మీరు దృఢంగా నిలబడటానికి ఈ విషయాలు మీ దర్శనముగా మారగలవా? నేను మీకు ఒక నిజం చెబుతాను, అదేమనగా, ప్రజలు ప్రస్తుతం అర్థం చేసుకున్నవన్నీ సిద్ధాంతాలేనని ఎవరైనా చెప్పగలరు. ఎందుకంటే వారు అర్థం చేసుకున్న ప్రతిదాని విషయమై వారికి అనుభవం లేదు. నీవు నూతన వెలుగు ద్వారా నడిపించబడ్డావు కాబట్టి నీవు ఇప్పటి వరకు కొనసాగగలిగావు. అంతేకానీ నీ స్థాయి ఒక నిర్దిష్ట స్థాయికి చేరుకున్నందున కాదు గానీ నా వాక్కులే నిన్ను నేటి వరకు నడిపించాయి; నువ్వు గొప్ప విశ్వాసం కలిగి ఉండటంవల్ల కాదు, కేవలం నా వాక్కుల యొక్క జ్ఞానం వల్ల మాత్రమే, నువ్వు ఈ రోజు వరకు నన్ను అనుసరించడం తప్ప ఇంకేమీ చేయకుండా ఆపాయి. నేను ఇప్పుడు మాట్లాడకపోతే, నా స్వరాన్ని ఉచ్చరించకపోతే, నీవు ముందుకు సాగలేవు, ఇక ముందుకు సాగడం వెంటనే మానేస్తావు. ఇది మీకున్న వాస్తవ స్థాయి కాదా? మీరు ఎటువంటి అంశాల నుండి ప్రవేశించాలో మరియు ఏ అంశాలలో మీరు లోపించిన దానిని భర్తీ చేసుకోవాలో మీకు ఆలోచనే లేదు. అర్థవ౦తమైన మానవ జీవితాన్ని ఎలా గడపాలో, దేవుని ప్రేమను ఎలా ప్రతిఫల౦గా చెల్లి౦చాలో, శక్తివ౦తమైన, ప్రతిధ్వని౦చే విధ౦గా ఎలా సాక్ష్యామివ్వాలో నీకు అర్థ౦ కాలేదు. ఈ విషయాలను సాధించడంలో మీరు పూర్తిగా అసమర్థులైయున్నారు. మీరు సోమరులు మరియు బుద్ధిహీనులైయున్నారు! మీరు చేయగలిగిందల్లా వేరొకదానిపై ఆధారపడటమే, మరియు మీరు క్రొత్త వెలుగు మీదనుమరియు మీ ముందు ఉండి మిమ్మల్ని నడిపించే వ్యక్తి మీదను ఆధారపడాలి. నువ్వు క్రొత్త వెలుగు మీదను మరియు ఇటీవల పలికిన మాటల మీదను ఆధారపడినందునే నీవు ఈ రోజు వరకు కొనసాగగలిగావు. మీరు సత్యమార్గాన్ని అనుసరి౦చడ౦లో నిష్ణాతుడైన పేతురు వ౦టివారు కాదు, లేదా యెహోవాను భక్తిపూర్వక౦గా ఆరాధి౦చి, యెహోవా తనను ఎలా పరీక్షి౦చినా, ఆయన అతనిని ఆశీర్వది౦చినా, ఆశీర్వది౦చకపోయినా యెహోవాయే దేవుడని నమ్మగలిగిన యోబులా ఉ౦డలేరు. నువ్వు అలాంటి భక్తి చేయగలవా? మీరు ఎలా జయించారు? ఒక కోణములో తీర్పు తీర్చడం, శిక్షించడం మరియు శపించడం, మరియు మరొక కోణములో మిమ్మల్ని జయించిన మర్మములు. మీరందరూ గాడిదలవంటివారు. నేను చెప్పేది మీకు తగినంత ఉన్నతమైనది కాకపోతే, మర్మములు లేకపోతే, మీరు జయించలేరు. అది ఒక వ్యక్తి ప్రకటిస్తు, వారు కొ౦తకాల౦పాటు ఎల్లప్పుడూ ఒకే విషయాల గురి౦చి ప్రకటిస్తూ ఉన్నట్లయితే, మీర౦దరూ రె౦డు స౦వత్సరాల్లోగా విడిచి, చెల్లా చెదురు అయిపోతారు; మీరు ముందుకు సాగలేరు. మరింత లోతుగా ఎలా వెళ్ళాలో మీకు తెలియదు, సత్యాన్ని లేదా జీవ మార్గమును ఎలా అనుసరించాలో కూడా మీకు తెలియదు. మీరు మర్మాల గురి౦చి లేదా దర్శనాల గురి౦చి వినడ౦, లేదా దేవుడు ఎలా కార్యములు చేసేవాడు, లేదా పేతురు అనుభవాలు లేదా యేసు సిలువ వేయబడడానికి స౦బ౦ధి౦చిన నేపథ్య౦ గురి౦చి వినడ౦ వంటి కొత్తగా అనిపించే వాటిని స్వీకరించడం ఒక్కటే మీకు అర్థమైంది…. మీరు ఈ విషయాల గురి౦చి వినడానికి మాత్రమే ఇష్టపడతారు, మీరు ఎ౦త ఎక్కువగా వి౦టే అ౦త ఎక్కువగా మీరు శక్తిమంతులుగా ఉ౦టారు. మీ దుఃఖాన్ని మరియు విసుగును తొలగించడానికి మాత్రమే మీరు ఇవన్నీ వింటుంటారు. మీ జీవితాలు పూర్తిగా ఈ కొత్త విషయాల ద్వారానే కొనసాగుతాయి. నీ స్వంత విశ్వాసం ద్వారా నువ్వు ఈ రోజు ఉన్న చోటికి చేరుకున్నావని నువ్వు భావిస్తున్నావా? ఇది మీరు కలిగి ఉన్న అల్పమైన, దయనీయమైన స్థాయి కాదా? మీ సమగ్రత ఎక్కడ ఉంది? మీ సామాన్య మానవ జీవితం ఎక్కడ ఉంది? మీరు సామాన్య మానవ జీవితాన్ని కలిగి ఉన్నారా? పరిపూర్ణులగుట కొరకు మీ వద్ద ఎన్ని అంశాలు ఉన్నాయి? నేను చెబుతున్నది వాస్తవం కాదా? నేను ఈ విధంగా మాట్లాడతాను మరియు పని చేస్తాను, కానీ ఇప్పటికీ మీరు ఎంత మాత్రం మనస్సు పెట్టరు. మీరు అనుసరించేటప్పుడు, మీరు కూడా చూస్తారు. మీరు ఎల్లప్పుడూ విభిన్నంగా కనపడుతూ, ఇంకా ఎల్లప్పుడూ మీరు బలవంతంగా నడిపించబడుతుంటారు. మీరందరూ ఈ విధంగా ముందుకు సాగారు; ఈ రోజు మీరు ఉన్న చోటికి మిమ్మల్ని నడిపించింది ప్రత్యేకంగా శిక్ష, శుద్ధీకరణ మరియు క్రమశిక్షణ చేయడంలాంటివే. జీవిత ప్రవేశ౦ గురి౦చి కేవల౦ కొన్ని ప్రస౦గాలు మాత్రమే ప్రకటి౦చబడివు౦టే, మీర౦దరూ ఎ౦తోకాల౦ క్రిత౦ జారిపోయి ఉ౦డే వారు కాదా? మీలో ప్రతి ఒక్కరూ కడమవారికంటే గర్వీష్టులు, కానీ వాస్తవానికి మీ కడుపులో మురికి నీరు తప్ప మరేమీ లేదు! నీవు కొన్ని మర్మాలను, మానవులు ఇంతకు ముందు అర్థం చేసుకోని కొన్ని విషయాలను అర్థం చేసుకున్నావు గనుక మీరు ఇప్పటి వరకు మాత్రమే కొనసాగగలిగారు. మీరు అనుసరించలేకపోవడానికి ఎటువంటి కారణం లేదు, కాబట్టి మిమ్మల్ని మీరు ఉక్కుగా చేసుకొని, గుంపును అనుసరించగలిగారు. ఇది ఖచ్చితంగా మీకుగా మీరు సాధించిన పరాక్రమము కాదు కానీ ఇది కేవలం నా వాక్కుల ద్వారా సాధించబడిన ఫలితము మాత్రమే. మీ గురించి మీరు గొప్పలు చెప్పుకోవడానికి ఏమీ లేదు. కాబట్టి, కార్యము యొక్క ఈ దశలో మీరు ప్రధానంగా వాక్కుల ద్వారా మాత్రమే నేటి ఈ దినానికి నడిపించబడ్డారు. లేకపోతే, మీలో ఎవరు విధేయత చూపగలరు? ఈ రోజు వరకు ఎవరు కొనసాగగలరు? మొదటి నుండి మీరు సాధ్యమైన మొదటి క్షణంలోనే వెళ్లిపోవాలని అనుకున్నారు, కానీ మీరు ధైర్యం చేయలేదు; మీకు ధైర్యం లోపించింది. ఈ రోజు వరకు, మీరు అరకొర హృదయంతో అనుసరిస్తున్నారు.

యేసు సిలువకు మేకులతో కొట్టబడి తర్వాతనే పేతురు తన స్వంత మార్గంలో వెళ్ళడం ప్రారంభించాడు ఇంకా అతను చేయవలసిన మార్గంలో నడవడం ప్రారంభించాడు; అతను తన స్వంత పరిమితులను మరియు లోపాలను చూసిన తరువాత మాత్రమే బలపరచబడ్డాడు. తనకు దేవునిపట్ల చాలా తక్కువ ప్రేమ ఉ౦దనీ, బాధలు సహించుటకు తన చిత్త౦ సరిపోదనీ, తనకు అ౦తర్దృష్టి లేదని, తనకు జ్ఞాన౦ లోపి౦చిందనీ అతను గ్రహి౦చాడు. యేసు చిత్తానికి అనుగుణ౦గా లేని అనేక విషయాలు ఆయనలో ఉన్నాయని, తిరుగుబాటు చేసేవి, నిరోధి౦చేవి, మానవ చిత్తముచే కలుషిత౦ చేయబడినవి అనేక౦ ఉన్నాయని అతను గ్రహి౦చాడు. దీని తరువాత మాత్రమే అతను ప్రతి అంశంలోకి ప్రవేశం పొందాడు. యేసు అతణ్ణి నడిపి౦చేటప్పుడు, యేసు అతని స్థితిని బహిర్గత౦ చేశాడు, పేతురు దాన్ని అ౦గీకరి౦చి, యేసు చెప్పినదానితో ఏకీభవి౦చాడు, అయినా ఆ తర్వాత కూడా ఆయనకు నిజమైన అవగాహన ఉ౦డేది కాదు. ఎ౦దుక౦టే ఆ సమయ౦లో అతనికి తన సొ౦త స్థాయి గురి౦చిన అనుభవ౦ గానీ, జ్ఞాన౦ గానీ లేవు. అంటే, నేను ఇప్పుడు మిమ్మల్ని నడిపించడానికి కేవలం వాక్కులను ఉపయోగిస్తున్నాను, మరియు తక్కువ వ్యవధిలో మిమ్మల్ని పరిపూర్ణం చేయడం అసాధ్యం, మరియు మీరు సత్యాన్ని అర్థం చేసుకోవడానికి మరియు తెలుసుకోవడానికి పరిమితం చేయబడతారు. ఎందుకంటే మిమ్మల్ని జయించడం మరియు మీ హృదయాలలో మిమ్మల్ని ఒప్పించడం అనేది ప్రస్తుతము జరుగుచున్న కార్యము, మరియు జనులు పట్టబడిన తరువాత మాత్రమే వారిలో కొంతమంది పరిపూర్ణం అవుతారు. ప్రస్తుతం, ఆ దర్శనాలు ఇంకా నువ్వు అర్థం చేసుకున్న సత్యాలు నువ్వు భవిష్యత్తులో అనుభవాలకు పునాది వేస్తున్నాయి; భవిష్యత్తు శ్రమలలో మీ అందరికీ ఈ మాటల యొక్క ఆచరణాత్మక అనుభవం ఉంటుంది. ఆ తర్వాత, నీకు శ్రమలు వచ్చినప్పుడు, నీవు శోధనలను అనుభవి౦చినప్పుడు, “నేను ఎ౦త శ్రమలు, శోధనలు, గొప్ప విపత్తులు ఎదుర్కొన్నా సరే, నేను దేవునిని స౦తృప్తిపరచాలి” అని నేడు నేను చెబుతున్న మాటల గురించి నువ్వు ఆలోచిస్తావు. పేతురు అనుభవాల గురి౦చి ఆలోచి౦చ౦డి, ఆ తర్వాత యోబు అనుభవాల గురి౦చి ఆలోచి౦చ౦డి—నేటి మాటలను బట్టి నీవు ఉత్తేజపరచబడతావు. ఈ విధంగా మాత్రమే నీ విశ్వాసం ప్రేరేపించబడుతుంది. ఆ సమయ౦లో పేతురు తాను దేవుని తీర్పును, శిక్షను పొ౦దడానికి అర్హుడిని కాదని పేతురు చెప్పాడు, సమయ౦ వచ్చినప్పుడు నీ ద్వారా ప్రజలందరూ దేవుని నీతి స్వభావమును చూచుటకు నీవు కూడా ఇష్టపడతావు. మీరు ఆయన తీర్పును, శిక్షను వె౦టనే అ౦గీకరిస్తారు, ఆయన తీర్పు, శిక్ష, శాప౦ అనేవి మీకు ఓదార్పునిస్తాయి. ఇప్పుడు, నీవు సత్యముతో స౦సిద్ధ౦గా ఉ౦డకపోవడ౦ నీకు అ౦గీకారయోగ్య౦ కాదు. అది లేకుండా, మీరు భవిష్యత్తులో దృఢంగా నిలబడలేకపోవడమే కాకుండా, నీవు ప్రస్తుత కార్యమును అనుభవించే సామర్థ్యాన్ని కలిగి ఉండకపోవచ్చు. ఒకవేళ ఇది జరిగినట్లయితే, నీవు బహిష్కరించబడ్డ మరియు శిక్షించబడ్డవారిలో ఒకనివి కావా? ప్రస్తుతం, మీపై ఎలాంటి వాస్తవాలు మీ మీద లేవు, మరియు నీవు ఏ అంశాల్లో లోపించుకుంటూ వచ్చావో ఆ అంశాల్లో నీకు ప్రతీది అందించుకుంటూ వచ్చాను; నేను ప్రతి అంశం నుండి మాట్లాడతాను. మీరు ఎక్కువ బాధలను భరించలేదు; మీరు ఎటువంటి మూల్యం చెల్లించకుండా అందుబాటులో ఉన్నదాన్ని తీసుకుంటారు, మరియు అంతకంటే ఎక్కువగా, మీకు మీ స్వంత నిజమైన అనుభవాలు లేదా స్వంత అంతర్గత ఆలోచనలు లేవు. కాబట్టి, మీరు అర్థం చేసుకున్నది మీ నిజమైన స్థాయిలు కాదు. మీరు అవగాహనకు, జ్ఞానానికి మరియు చూడటానికి పరిమితం చేయబడ్డారు, కానీ మీరు ఎక్కువ పంటను కోయలేదు. నేను మీ పట్ల ఏ మాత్రం శ్రద్ధ చూపకపోయినా, కానీ మీరు మీ స్వంత ఇంటిలో అనుభవాలను పొంది ఉన్నట్లయితే, మీరు చాలా కాలం క్రితమే గొప్ప విశాల ప్రపంచంలోకి తిరిగి పరుగెత్తేవారు. భవిష్యత్తులో మీరు నడిచే మార్గ౦ శ్రమల మార్గమై ఉ౦టు౦ది, ప్రస్తుత౦ నడుస్తున్న ఈ మార్గపు భాగాన్ని మీరు విజయవ౦త౦గా నడిపి౦చినప్పుడు, భవిష్యత్తులో మీరు గొప్ప శ్రమలను అనుభవి౦చినప్పుడు మీకు సాక్ష్య౦ లభిస్తు౦ది. ఒకవేళ నీవు మానవ జీవిత ప్రాముఖ్యతను అర్థం చేసుకొని, మానవ జీవితానికి సరైన మార్గాన్ని ఎంచుకున్నట్లయితే, మరియు భవిష్యత్తులో దేవుడు నీతో ఎలా వ్యవహరించినప్పటికీ, ఎలాంటి ఫిర్యాదులు లేదా ఎంపికలు లేకుండా నువ్వు ఆయన ఆలోచనలకు లోబడి ఉంటే, మరియు నువ్వు దేవుణ్ణి ఎలాంటి కోరికలు కోరకుండ ఉన్నట్లయితే, అప్పుడు నీవు ఈ విధంగా విలువైన వ్యక్తిగా ఎంచబడతావు. ప్రస్తుతం, నీవు శ్రమల గుండా వెళ్ళలేదు, కాబట్టి ఏ భేదం లేకుండా నువ్వు విధేయత చూపి౦చగలవు. దేవుడు ఏ విధముగా నడిపించినా, ఆ మార్గం మ౦చిదేనని, ఆయన కార్య నిర్వహణలన్నిటికి నీవు లోబడివు౦టావని నీవు పలుకుతావు. దేవుడు నిన్ను శిక్షించినా లేదా శపించినా, నీవు ఆయనను తృప్తిపరచడానికి సిద్ధంగా ఉంటావు. అలా చెప్పిన దానిని బట్టి, ఇప్పుడు నువ్వు చెప్పేది నీ స్థితిని కనుపరచనక్కరలేదు. నీవు ఇప్పుడు చేయడానికి సిద్ధంగా ఉన్నటువంటి నీవు చివరి వరకు అనుసరించగలవనే ఇష్టతను చూపించలేవు. గొప్ప శ్రమలు నీ మీదికి వచ్చినప్పుడు, లేదా నీవు కొన్ని హింసల గుండా వెళ్ళినప్పుడు, లేదా ఒత్తిడిని అనుభవించినప్పుడు, లేదా మరిన్ని గొప్ప శోధనలను అనుభవి౦చినప్పుడు, నువ్వు ఆ మాటలు చెప్పలేవు. ఒకవేళ నువ్వు ఆ రకమైన అవగాహనను కలిగి ఉండి, నువ్వు దృఢంగా నిలబడగలిగినట్లయితే, అదే నీ స్థితి, లేక స్థాయి అవుతుంది. ఆ సమయ౦లో పేతురు ఎలా ఉన్నాడు? ఆ సమయములో, “ప్రభువా, నీ కొరకు నా ప్రాణమును అర్పించుదును. నీ కోసం నన్ను చనిపోవాలంటే, నేను చనిపోతాను!” అని పేతురు అన్నాడు. ఆ సమయంలో అతను ప్రార్థించిన విధానం అది. అతను అలాగే కొనసాగిస్తూ, “ఇతరులు నిన్ను ప్రేమి౦చకపోయినా, నేను నిన్ను కడవరకు ప్రేమిస్తాను. నేను అన్నివేళలా నిన్నుఅనుసరిస్తాను” అని కూడా ఆ సమయ౦లో అతను అదే చెప్పగలిగాడు, కానీ శ్రమలు అతని మీదికి వచ్చిన వె౦టనే అతను ప్రక్కకు వెళ్ళిపోయి ఏడ్చాడు. పేతురు ప్రభువును మూడుసార్లు తిరస్కరి౦చాడని మీక౦దరికీ తెలుసు కదా? తమకు కష్టాలు వచ్చినప్పుడు దుఖిస్తూ, మానవ బలహీనతను చూపి౦చేవాళ్లు చాలామ౦ది ఉన్నారు. నీవు నీకు యజమానివి కాదు. ఇందులో నిన్ను నీవు నియంత్రించుకోలేవు. బహుశః ఈ రోజు నీవు నిజంగా బాగా పనిచేస్తున్నావు, ఎందుకంటే ఇది నీకు అనుకూలమైన పరిస్థితి ఉన్నది. ఒకవేళ రేపు ఆ పరిస్థితి మారినట్లయితే, నీవు నీ పిరికితనం మరియు అసమర్థత, నీ నీచత్వం మరియు అనర్హతను చూపిస్తావు. నీ “పౌరుషం” ఎప్పుడో కనబడకుండ పొయింది, మరియు కొన్నిసార్లు నీవు నీ పనిని ఒక మూలకు విసిరివేసి, దూరంగా వెళ్లిపోతావు. ఆ సమయంలో నీవు అర్థం చేసుకున్నది నీ వాస్తవ స్థాయి కాదని ఇది తెలియజేస్తుంది. వారు నిజ౦గా దేవుణ్ణి ప్రేమిస్తున్నారా, దేవుని రూపకల్పనకు వారు నిజ౦గా లోబడుచున్నారా, దేవుడు కోరిన దాన్ని సాధి౦చే౦దుకు వారు తమ శక్తిన౦తటినీ వెచ్చిస్తున్నారా మరియు అన్నిటిలో ఉత్తమమైనదాన్ని దేవునికి ఇవ్వాల్సి వచ్చినా తమ స్వంత జీవితాన్ని త్యాగం చేయాల్సి వచ్చినప్పటికి వారు దేవునికి విశ్వసనీయంగా ఉంటున్నారా అని తెలుసుకోవడానికి ఒక వ్యక్తి యొక్క వాస్తవ స్థితిని పరిశీలి౦చాలి. 

ఈ మాటలు ఇప్పుడు చెప్పబడ్డాయని నీవు గుర్తుంచుకోవాలి: తరువాత, మీరు గొప్ప శ్రమను మరియు గొప్ప బాధను అనుభవిస్తారు! పరిపూర్ణులవడం అనేది సరళమైన లేదా సులభమైన విషయం కాదు. కనీసం నీవు యోబు విశ్వాసాన్ని కలిగి ఉండాలి, లేదా అతని కంటే గొప్ప విశ్వాసాన్ని కలిగి ఉండాలి. యోబు శ్రమల క౦టే భవిష్యత్తులో ఎదురయ్యే శ్రమలు గొప్పవని, మీరు ఇ౦కా దీర్ఘకాల శిక్షకు గురి కావాల్సి ఉ౦టు౦దని నీవు తెలుసుకోవాలి. ఇది సాధారణ విషయమా? నీవు సామర్థ్యాన్ని మెరుగుపరుచుకోలేకపోతే, నీ అవగాహన సామర్థ్యం లోపించినట్లయితే, మరియు నీకు చాలా తక్కువ తెలిస్తే, అప్పుడు ఆ సమయంలో నీకు ఎటువంటి సాక్ష్యం ఉండదు, కానీ సాక్ష్యమును కలిగియుండుటకు బదులుగా సాతానుకు ఆటవస్తువుగాను, హాస్యాస్పదముగాను మారతారు. నీవు ఇప్పుడు దర్శనాలను నిలుపుకోలేకపోతే, అప్పుడు నీకు ఎటువంటి పునాది ఉండబోదు, ఇంకా భవిష్యత్తులో నీవు విస్మరించబడతావు! ఈ మార్గములో ఏ భాగములోనైనా నడవడం అనేది అంత తెలికైన విషయము కాదు, కాబట్టి దీనిని తేలికగా తీసుకోవద్దు. ఇప్పుడే దీన్ని జాగ్రత్తగా అంచనా వేయండి, అప్పుడు మీరు ఈ మార్గం యొక్క చివరి భాగంలో సరిగ్గా నడవగలుగుతారు. ఇది భవిష్యత్తులో నడవాల్సిన మార్గం, జనులందరూ నడవాల్సిన మార్గం. మీరు ఈ జ్ఞానాన్ని పట్టించుకోకుండా ఉండకూడదు; నేను నీకు చెప్పేదంతా వృధా ప్రయాస అని అనుకోవద్దు. నువ్వు అన్నింటినీ సద్వినియోగం చేసుకునే రోజు వస్తుంది—అంటే నా మాటలు వృధాగా పోవు. ఇది నిన్ను నీవు సన్నద్ధం చేసుకునే సమయం, భవిష్యత్తుకు బాటలు వేసుకునే సమయం. నీవు తరువాత నడవాల్సిన మార్గాన్ని నువ్వు సిద్ధం చేసుకోవాలి; భవిష్యత్తులో నువ్వు ఏవిధంగా దృఢంగా నిలబడాలనే దానిని నీవు ఆందోళన కలిగి ఆత్రుతగా ఉండాలి మరియు నీ భవిష్యత్తు మార్గము కొరకు బాగుగా సిద్ధపడి ఉండాలి. తిండిబోతుగా, సోమరితనంగా ఉండవద్దు! నీ సమయాన్ని అత్యుత్తమంగా ఉపయోగించుకోవడం కొరకు నీవు చేయగలిగినవన్నీ నీవు ఖచ్చితంగా చేయాలి, తద్వారా నీకు అవసరమైన ప్రతిదాన్ని నీవు పొందవచ్చు. నేను నీకు ప్రతిదీ ఇస్తున్నాను, తద్వారా నీవు అర్థం చేసుకోగలవు. మూడు సంవత్సరాల కంటే తక్కువ కాలంలో, నేను చెప్పిన విషయాలను మరియు నేను చేసిన కార్యాలను మీ కళ్ళారా చూశారు. నేను ఈ విధంగా పని చేయడానికి ఒక కారణం ఏమిటంటే, ప్రజలు అవసరతలో ఉండటం, మరియు మరొక కారణం ఏమిటంటే సమయం చాలా తక్కువగా ఉండటం; ఇక ఎలాంటి జాప్యాలు జరగవు. ప్రజలు సాక్ష్యమివ్వడానికి, ఉపయోగి౦చుకోబడడానికి ము౦దు వారు మొదట పరిపూర్ణమైన అంతర్గత స్పష్టతను సాధి౦చాలని నీవు ఊహి౦చుకు౦టావు—కానీ అది చాలా నెమ్మదిగా జరిగేది కదా? అందువల్ల, నేను ఎంతకాలం నీ వెంట ఉండాలి? వృద్ధాప్యముతో తల నెరిసే వరకు నేను నీతో పాటు రావాలని నీవు కోరుకుంటే, అది అసాధ్యం! గొప్ప శ్రమల గుండా వెళ్ళడం ద్వారా ప్రజల౦దరిలో నిజమైన అవగాహన వస్తుంది. ఇవి జరుగుచున్న కార్యములో దశలుగా ఉన్నాయి. ఈ రోజు మీకు కలిగిన దర్శనాలను నీవు పూర్తిగా అర్థం చేసుకున్న తరువాత మరియు నీవు నిజమైన స్థాయిని పొందిన తరువాత, భవిష్యత్తులో నువ్వు ఎదుర్కొనే ఏ కష్టనష్టాలు నిన్ను ముంచెత్తవు, ఇంకా నీవు వాటిని తట్టుకోగలుగుతావు. నేను ఈ కార్యము యొక్క చివరి దశను పూర్తి చేసి, చివరి మాటలు పలుకుటను ముగించిన తరువాత, భవిష్యత్తులో ప్రజలు తమ స్వంత మార్గంలో నడవవలసి ఉంటుంది. ము౦దు చెప్పబడిన మాటలను ఇది నెరవేరుస్తు౦ది: పరిశుద్ధాత్ముడు ప్రతియొక్క వ్యక్తిని ఆజ్ఞాపిస్తాడు, ప్రతి ఒక్క వ్యక్తిలోను కార్యమును జరిగిస్తాడు. భవిష్యత్తులో, ప్రతి ఒక్కరూ పరిశుద్ధాత్మచే నడిపించబడినవారై నడవవలసిన మార్గంలో నడుస్తారు. శ్రమలు అనుభవి౦చేటప్పుడు ఇతరుల పట్ల ఎవరు జాగ్రత్త కలిగి ఉంటారు? ప్రతి వ్యక్తికి వారి స్వంత బాధ ఉంటుంది, మరియు ప్రతి ఒక్కరికీ వారి స్వంత స్థాయి ఉంటుంది. ఒకరి స్థితివలె మరొకరు స్థితి ఉండదు. భర్తలు తమ భార్యలను పట్టించుకోరు, లేదా తల్లిద౦డ్రులు తమ పిల్లలపట్ల శ్రద్ధ చూపి౦చలేరు; ఎవరూ ఎవ్వరినీ పట్టించుకోలేరు. ఇప్పడు సాధ్యపడుతున్నట్లుగా, పరస్పర సంరక్షణ మరియు మద్దతు అనేవి ఉండవు. అన్ని రకాల ప్రజలు బహిర్గతం అయ్యే సమయం అది. అనగా దేవుడు గొఱ్ఱెల కాపరులను కొట్టినప్పుడు, అప్పుడు గొఱ్ఱెల మందలు చెల్లా చెదురవుతాయి, ఆ సమయ౦లో మీకు నిజమైన నాయకుడు ఉండడు. ప్రజలు విభజి౦చబడతారు—మీరు ఒక స౦ఘ౦గా కలిసి వస్తున్నట్లుగా ఆ రోజుల్లో ఉండదు. భవిష్యత్తులో, పరిశుద్ధాత్ముని యొక్క కార్యమును కలిగియుండని వారందరూ తమకున్న నిజమైన రంగులను బయటకి చూపిస్తారు. భర్తలు తమ భార్యలను అమ్ముతారు, భార్యలు తమ భర్తలను అమ్ముతారు, పిల్లలు తమ తల్లిద౦డ్రులను అమ్ముతారు, తల్లిద౦డ్రులు తమ పిల్లలను హి౦సిస్తారు—మానవ హృదయ౦ అంతు చిక్కనిది! చేయగలిగినదల్లా, ఒక వ్యక్తి తన వద్ద ఉన్నదాన్ని గట్టిగా పట్టుకొని, మార్గం యొక్క చివరి భాగంలో సరిగ్గా నడవడమే. ప్రస్తుతం, మీరు దీనిని స్పష్టంగా చూడటం లేదు; మీరందరూ దృష్టి మాంద్యముగలవారు. కార్యములోని ఈ దశను విజయవంతంగా అనుభవించడం అంత సులభమైన విషయం కాదు.

శ్రమల సమయ౦ మరీ ఎక్కువ కాల౦ ఉ౦డదు; వాస్తవానికి, ఇది ఒక సంవత్సరం కాలముకంటే తక్కువే ఉంటుంది. అది ఒక స౦వత్సర౦పాటు కొనసాగితే, కార్యములో జరగవలసిన తర్వాత దశ ఆలస్యమవుతు౦ది, ప్రజల స్థాయి సరిపోదు. ఇది చాలా ధీర్ఘముగా ఉంటే, ప్రజలు దానిని తట్టుకోలేరు. అయినప్పటికీ, ప్రజల స్థాయి దాని పరిమితులను కలిగి ఉంది. నా స్వంత పని పూర్తయిన తరువాత, ప్రజలు నడవాల్సిన మార్గములో నడవడానికి తదుపరి దశ ఉంటుంది. వారు ఏ మార్గంలో నడవాలో ప్రతి ఒక్కరూ అర్థం చేసుకోవాలి—ఇది శ్రమల గుండా వెళ్ళే ప్రక్రియతో కూడిన మార్గమైయున్నది, ఇంకా ఇది దేవుణ్ణి ప్రేమించాలనే నీ సంకల్పాన్ని శుద్ధి చేసే మార్గమైయున్నది. నీవు ఏ సత్యాల్లోకి ప్రవేశించాలి, ఏ సత్యాలకు నీవు అనుబంధంగా ఉండాలి, నీవు ఎలా అనుభవించాలి, మరియు నీవు ఏ కోణంలో ప్రవేశించాలి అనే ఈ విషయాలన్నింటినీ నువ్వు అర్థం చేసుకోవాలి. ఇప్పుడు నిన్ను నీవు సన్నద్ధం చేసుకోవాలి. శ్రమ మీ మీదికి వచ్చినప్పుడు, ఇది చాలా ఆలస్యమవుతుంది. ప్రతి వ్యక్తీ తమ స్వంత జీవిత భారాన్ని తప్పక మోయాలి, ఇతరుల హెచ్చరికల కోస౦ లేదా ఇతరులు ఎల్లప్పుడూ మిమ్మల్ని చెవి పట్టుకొని బుద్ధి చెప్పే విధంగా మనం ఎప్పుడూ ఉ౦డకూడదు. నేను చాలా చెప్పాను, కానీ నీవు ఏ సత్యాలలోకి ప్రవేశించాలో లేదా నిన్ను నీవు ఎలా సంసిద్ధం చేసుకోవాలో నీకు ఇప్పటికీ తెలియదు. దేవుని వాక్కులను చదవడానికి నీవు ఏ ప్రయత్నమూ చేయలేదని ఇది చూపిస్తో౦ది. మీ జీవిత౦ కోస౦ మీరు ఏ విధమైన భారాన్ని మోయరు—అది ఎలా అ౦గీకారయోగ్య౦గా ఉ౦టు౦ది? మీరు దేనిలోకి ప్రవేశించాలనే దానిపై మీకు స్పష్టంగా తెలియదు, మీరు ఏమి అర్థం చేసుకోవాలో మీకు అర్థం కాలేదు, మరియు మీరు ఏ భవిష్యత్తు మార్గంలో వెళ్లాలో అనే దానిని గూర్చి మీరు ఇంకా సముద్రంలోనే ఉండిపోయారు. మీరు పూర్తిగా పనికిమాలినవారు కాదా? మీకు ఎలాంటి ఉపయోగం ఉంది? మీరు ఇప్పుడు చేస్తున్నదంతా మీ స్వంత రహదారులను వేసుకొని, నిర్మించుకోవడమే కదా. ప్రజలు ఏమి సాధి౦చాలో మీరు తెలుసుకోవాలి, మానవాళి నుండి దేవుడు ఏమి కోరుకుంటున్నాడన్న దానిని గూర్చి మీరు తప్పక తెలుసుకోవాలి. మీరు ఈ క్రింది అవగాహనను కలిగి ఉండాలి: నేను ఏమైనప్పటికీ, ఎంతటి భ్రష్టుపట్టినా, దేవుని ముందు ఈ లోపాలను సరిదిద్దుకోవాలి. దేవుడు నాకు చెప్పినప్పుడు నాకు అర్థ౦ కాలేదు కానీ ఇప్పుడు ఆయన నాకు చెప్పిన ప్రతీది నేను అర్థ౦ చేసుకున్నాను కాబట్టి, ఆ లోపాన్ని సరిదిద్దుకోవడానికి, ఒక సామాన్య మానవ జీవితాన్ని జీవి౦చడానికి, దేవుని చిత్తానికి అనుగుణ౦గా ఉ౦డే స్వరూపముగా జీవించుటకు నేను తప్పనిసరిగా పరుగెత్తాలి. పేతురు చేసినదానికి అనుగుణ౦గా నేను జీవి౦చలేకపోయినా, కనీస౦ నేను సామాన్య మానవ జీవితాన్ని జీవి౦చాలి. ఈ విధ౦గా నేను దేవుని హృదయాన్ని మెప్పించగలను.

ఇప్పటి ను౦డి భవిష్యత్తు శ్రమలు ముగిసే౦తవరకు ఈ మార్గ౦లోని చివరి భాగం విస్తరిస్తు౦ది. ప్రజల యథార్థమైన స్థితి బహిర్గతమైనప్పుడు, అలాగే వారికి నిజమైన విశ్వాస౦ ఉ౦దా లేదా అని చూపి౦చినప్పుడు ఈ మార్గ౦ సాగి౦చబడుతు౦ది. ఎ౦దుక౦టే, ము౦దు ప్రజలు నడిపి౦చబడిన దానిక౦టే ఎ౦తో కష్టమైన, రాతితో కూడిన మార్గ౦గా ఈ మార్గ౦ ఉ౦టు౦ది కాబట్టి, దాన్ని “మార్గము యొక్క చివరి భాగం” అని పిలుస్తారు. నిజం ఏమిటంటే, ఇది మార్గం యొక్క చివరి విభాగం కాదు; ఎ౦దుక౦టే శ్రమలు అనుభవి౦చిన తర్వాత, నీవు సువార్తను వ్యాప్తి చేసే పనిని చేపడతావు, ఉపయోగి౦చబడే కార్యము గుండా వెళ్ళడానికి కొంతమంది ఉంటారు. అ౦దుకే “మార్గము యొక్క చివరి భాగము” గురి౦చి మాత్రమే శుద్ధిచేయడ౦లోని కష్టాలను గురి౦చి, కఠినమైన వాతావరణాన్ని గురి౦చి ప్రస్తావి౦చబడియుంటుంది. గతంలో నడిచిన మార్గంలోని ఆ భాగంలో నేను స్వయంగా మిమ్మల్ని సంతోషకరమైన ప్రయాణంలో నడిపించాను, మీకు బోధించడానికి మిమ్మల్ని చేయి పట్టుకొని, నా నోటి నుండి మిమ్మల్ని పోషించాను. మీరు అనేకసార్లు శిక్షను మరియు తీర్పుల గుండా వెళ్లినప్పటికీ, అవి మీకు సంబంధించినంత వరకు మెరుపులు వచ్చి వెళ్లిపోయినట్లుగా ఉండేవి గాని పెద్దగా ఏమి అనిపించేవి కావు. నిజమే, దేవునిపై విశ్వాస౦పై నీ దృష్టికోణాలు గణనీయ౦గా మారడానికి అది కారణమై౦ది; ఇది నీ స్వభావాన్ని గణనీయంగా స్థిరపరచడానికి కూడా కారణమైంది, మరియు నీవు నా గురించి కొంత అర్థం చేసుకోవడానికి అనుమతించింది. కానీ నేను చెప్పేది ఏమిటంటే, ప్రజలు ఆ మార్గంలో నడుస్తున్నప్పుడు, ప్రజలు చెల్లించే మూల్యం లేదా కష్టముతో కూడిన శ్రమ చాలా తక్కువగా ఉంది—ఈ రోజు మీరు ఉన్న చోటికి మిమ్మల్ని నడిపించింది నేనే. ఎందుకంటే నువ్వు ఏమీ చేయనవసరం లేదు; వాస్తవానికి, నీ నుండి నేను కోరుకునే నా అవసరాలు అంత గొప్పగా ఏమి లేవు—అందుబాటులో ఉన్నవాటిని తీసుకోవడానికే నేను మిమ్మల్ని అనుమతిస్తాను. ఈ కాల వ్యవధిలో నేను మీ అవసరాలను నిరంతరాయంగా సంధించాను, మరియు నేను ఎన్నడూ అసమంజసమైన కోరికలను లేవనెత్తలేదు. మీరు పదేపదే శిక్షను అనుభవించారు, అయినప్పటికీ మీరు నేను కోరుకొనినవాటిని సాధించలేదు. మీరు వెనక్కి వెళ్లిపోతారు మరియు నిరాశకు గురవుతారు, కానీ నేను దీనిని పరిగణనలోకి తీసుకోను ఎందుకంటే ఇది ఇప్పుడు నా వ్యక్తిగత కార్యమును జరిగించు కాలము మరియు నేను నా పట్ల మీ “భక్తిని” అంత తీవ్రంగా తీసుకోను. అయితే, ఇక్కడి నుండి కొనసాగే మార్గంలో, నేను ఇకపై క్రియ చేయను లేదా మాట్లాడను, మరియు సమయం వచ్చినప్పుడు మీరు అటువంటి పనికిమాలిన మార్గంలో కొనసాగేలా నేను ఇకపై ఉండను. నేర్చుకోవడానికి తగినన్ని పాఠాలు నేర్చుకోవడానికి నేను మిమ్మల్ని అనుమతిస్తాను, మరియు మీకు అందుబాటులో ఉన్నవాటిని తీసుకునేలా నేను చేయను. ఈ రోజు మీరు కలిగి ఉన్న నిజమైన స్థాయి బయటకు పడాలి. మీ సంవత్సరాల సుదీర్ఘ ప్రయత్నం అంతిమంగా ఫలించిందా లేదా అనేది మీరు ఈ చివరి మార్గంలో ఎలా నడుస్తారనే దానిలో కనిపిస్తుంది. గత౦లో, దేవునిపై నమ్మక౦ కలిగియుండడం చాలా సులభమని మీరు అనుకున్నారు, అ౦దుకే దేవుడు మిమ్ములను కఠిన౦గా చూడలేదు. మరియు ఇప్పుడు దీని గురించి ఏమంటారు? దేవుణ్ణి నమ్మడం చాలా సులభమని మీరు భావిస్తున్నారా? దేవునిపై నమ్మక౦ కలిగియుండడం వలన వీధిలో ఆడుకునే పిల్లలవలె స౦తోష౦గా, నిర్లక్ష్య౦గా ఉంటుందని మీరు అనుకు౦టున్నారా? మీరు గొర్రెలు అనే మాట నిజం; అయితే, దేవుని కృపకు తగినట్లుగా మీరు నమ్మే దేవుణ్ణి స౦పూర్ణ౦గా స౦పాది౦చుకోవడానికి మీరు నడవవలసిన మంచి మార్గ౦లో మీరు నడవగలగాలి. మిమ్మును మీరు ఎగతాళి చేసుకోవద్దు, మిమ్మును మీరు మోసపుచ్చుకొనకుడి! నీవు ఈ మార్గంలో కొనసాగగలిగితే, అప్పుడు నీవు నా సువార్త పని యొక్క అపూర్వ దృశ్యాన్ని విశ్వం అంతటా విస్తరించబడడాన్ని చూడగలుగుతావు, మరియు నీవు నా సన్నిహితుడిగా ఉండటానికి మరియు విశ్వం అంతటా నా పనిని విస్తరించడంలో నీ పాత్రను పోషించే భాగ్యాన్ని పొందుతావు. ఆ సమయంలో, నువ్వు నడవాల్సిన మార్గంలో ఎంతో సంతోషంగా నడవడం నీవు కొనసాగిస్తావు. భవిష్యత్తు అపరిమితంగా ప్రకాశవంతంగా ఉంటుంది, కానీ ఇప్పుడు ప్రాథమిక విషయం ఏమిటంటే మార్గం యొక్క చివరి భాగములో సరిగ్గా నడవాలి. నీవు వెదకాలి మరియు దీనిని ఎలా చేయాలనే దానికి సిద్ధం కావాలి. నీవు ప్రస్తుతం చేయాల్సినది ఇదే; ఇది ఇప్పుడు అత్యవసరమైన విషయం!


చర్చిలలో క్రీస్తు నడయాడినప్పుడు ఆయన వాక్యములు 3 

(జూలై 1993 నుండి మార్చి 1994 వరకు)


మీ భవిష్యత్తు పరిచర్యకు మీరు ఎలా హాజరు కావాలి?

ప్రతి యుగంలోనూ, ఒక నిర్ధిష్టమైన పద్ధతిలో దేవుని ద్వారా వ్యక్తీకరించబడిన స్వభావాన్ని, ఆ యుగ ప్రాముఖ్యతకు తగినట్లుగా వ్యక్తీకరించే భాషలోనే నీవు తెలియజేయగలుగుతున్నావా? అంత్య దినములలో దేవుని కార్య అనుభవాన్ని పొందుకున్న మీరు దేవుని నీతి స్వభావాన్ని గురించి సవివరంగా వర్ణించగలరా? దేవుని స్వభావం గురించి మీరు స్పష్టంగా మరియు ఖచ్చితంగా సాక్ష్యం ఇవ్వగలరా? నీతి కొరకు ఆకలిదప్పులతో మరియు వారికి మీరు కాపరిగా ఉంటారని మీకోసం ఎదురు చూస్తున్న ఆ దీన, పేద మరియు భక్తి గల మత విశ్వాసులకు మీరు చూసిన దానిని మరియు అనుభవించిన దానిని ఏ విధంగా అందిస్తారు? మీరు కాపరిగా ఉండాలని ఎలాంటి వ్యక్తులు నిరీక్షిస్తున్నారు? నీవు ఊహించగలవా? మీ భుజాలపై ఉంచబడిన భారము, మీకివ్వబడిన ఆజ్ఞ మరియు మీకివ్వబడిన బాధ్యతల విషయమై మీరు అవగాహన కలిగియున్నారా? చారిత్రక పరిచర్య గురించిన మీ జ్ఞానం ఎక్కడ ఉంది? తదుపరి యుగంలో ఒక యజమానిగా మీరు తగినంతగా ఎలా సేవ చేస్తారు? మీకు యాజమాన్య నైపుణ్యానికి సంబంధించిన బలమైన జ్ఞానము ఉందా? సమస్త విషయాలకు ఆధారమైన యజమాని గురించి మీరు ఏ విధంగా వివరిస్తారు? ప్రపంచంలోని అన్ని జీవములకు మరియు భౌతిక అంశాలకు నిజమైన యజమాని ఆయనే కాదా? పరిచర్యలోని తదుపరి దశ పురోగతి కొరకు మీకు ఎలాంటి ప్రణాళికలు ఉన్నాయి? ఎంత మంది ప్రజలు తమ కాపరిగా మీ కొరకు ఎదురుచూస్తున్నారు? మీకివ్వబడిన పని భారమైనదా? వారు పేదవారు, దీనులు, గ్రుడ్డివారు, నష్టంలో ఉన్నవారు, చీకటిలో విలపిస్తున్నవారు—ఇలాంటివారికి మార్గం ఎక్కడ ఉంది? ఒక ఉల్క వలె, అకస్మాత్తుగా క్రిందకు దిగి ఎన్నో సంవత్సరాలుగా మానవుని బాధిస్తున్న చీకటి శక్తులను పారద్రోలే కాంతి కొరకు వారు ఎంతగానో ఆరాటపడుతున్నారు. దీని కొరకు రాత్రి పగలు దుఃఖముతో ఏ మేరకు వారు ఆతృతతో నిరీక్షిస్తున్నారో ఎవరికి తెలుసు? తీవ్రంగా బాధించబడ్డ ఈ ప్రజలు వెలుగు ప్రకాశించిన రోజు కూడా విడుదల అనే భరోసా కరువై చీకటి చెరసాలలోనే ఉండిపోతారు; వారి ఏడుపు ఎప్పుడాగుతుంది? విశ్రాంతికి నోచుకోలేని ఈ బలహీనమైన ఆత్మల దురవస్థ చాలా భయంకరమైనది మరియు కనికరంలేని బంధకాలు మరియు ఘనీభవించిన చరిత్ర ద్వారా వారు చాలా కాలంగా ఈ స్థితిలో బంధించబడ్డారు. మరియు వారి ఏడుపు శబ్దమును ఎవరు విన్నారు? వారి దయనీయమైన స్థితిని ఎవరు చూశారు? దేవుని హృదయం ఎంత దుఃఖించిందో మరియు చింత పడిందో మీకు అర్థమైందా? ఆయన తన స్వహస్తాలచే సృష్టించిన ఈ మానవాళి ఈ విధంగా బాధను అనుభవించటం ఆయన ఎలా భరించగలడు? ఎంతైనా మానవులు విషపూరితం గావించబడిన బాధితులు. మరియు మానవుడు ఈ రోజు వరకూ జీవించి ఉన్నప్పటికీ, దుష్టునిచే ఎంతో కాలం క్రితమే విషపూరితం చేయబడ్డాడని ఎవరికి తెలుసు? అలాంటి బాధితుల్లో మీరూ ఒకరిని మర్చిపోయారా? ఈ బాధితులను రక్షించడం కోసం శ్రమ పడడానికి, దేవుడి కోసం మీ ప్రేమను అందించడానికి మీరు సిద్ధంగా లేరా? తన స్వంత శరీరము మరియు రక్తము వలె మానవాళిని ప్రేమించిన దేవునికి మీ పూర్తి శక్తిని తిరిగి చెల్లించడానికి మీరు సిద్ధంగా లేరా? అంతా చెప్పి మరియు చేయటం జరిగినప్పుడు, మీరు అసాధారణమైన జీవితాన్ని జీవించడానికి దేవునిచే ఉపయోగించబడటాన్ని మీరు ఎలా వ్యాఖ్యానిస్తారు? దేవునికి సేవ చేసే వ్యక్తిగా ఉండడానికి మరియు భక్తితో కూడిన అర్థవంతమైన జీవితాన్ని జీవించడానికి నీవు సంకల్పం మరియు నిశ్చయతను కలిగియున్నావా?


ఆశీర్వాదాల పట్ల మీ అవగాహన ఎంత?

ఈ యుగములో జన్మించిన ప్రజలు సాతాను మరియు చెడ్డ అపవిత్రాత్మలచే చెరచబడినప్పటికీ, అటువంటి చెరుపు వారికి గొప్ప రక్షణను, పశువుల పర్వతాలు మరియు మైదానాల కంటే గొప్పదైన, ఇంకా యోబు విస్తారమైన సంపద కంటే, మరియు యోబు తన శోధనల తర్వాత యెహోవాను చూసి ఆశీర్వాదం పొందిన దాని కంటే కూడా ఎక్కువైన రక్షణను తీసుకువచ్చింది. యోబు మరణకరమైన శోధనలు ఎదుర్కొన్న తర్వాత మాత్రమే అతను యెహోవా మాట్లాడుటను, సుడిగాలిలో యెహోవా స్వరాన్ని విన్నాడు. అయినప్పటికీ, అతను యెహోవా ముఖాన్ని చూడలేదు మరియు ఆయన స్వభావం అతనికి తెలియదు. యోబు సంపాదించినది కేవలం భౌతిక సంపద, భౌతిక ఆనందాలు మరియు చుట్టుపక్కల పట్టణాలన్నిటిలోకెల్లా అత్యంత అందమైన పిల్లలను ఇచ్చిన సంపద, అలాగే దేవదూతల కాపుదల మాత్రమే. నీతిమంతుడు అని పిలువబడినప్పటికీ, అతను యెహోవాను ఎన్నడూ చూడలేదు ఇంకా యెహోవా స్వభావం అతనికి తెలియదు. ఈ దినాల్లో ప్రజల భౌతిక ఆనందాలు తాత్కాలికంగా స్వల్పమైనవని చెప్పబడినప్పటికీ, లేదా బయటి ప్రపంచపు పర్యావరణం ప్రతికూలమైనదైనప్పటికీ, అనాది కాలం నుండి నేను మనిషికి ఎన్నడూ వెల్లడించని మరియు ఎల్ల వేళలా మర్మముగా ఉన్న నా స్వభావాన్ని, అలాగే గత యుగాల రహస్యాలను, నా గొప్ప రక్షణను ఇచ్చిన అతి నిమ్నమైన ప్రజలకు నేను చూపిస్తాను. అంతేకాదు, నేను ఈ విషయాలు వెల్లడించడం ఇదే మొదటిసారి; మునుపెన్నడూ నేను ఇలాంటి కార్యము చేయలేదు. మీరు యోబు కంటే చాలా తక్కువ అయినప్పటికీ, మీరు సంపాదించిన వాటిలో మరియు మీరు చూసినవాటిలో అతనిని మించిపోయారు. మీరు అన్ని రకములైన బాధలను అనుభవించినప్పటికీ, మరియు ప్రతి విధమైన హింసను అనుభవించినప్పటికీ, ఆ బాధ యోబు శోధన వంటిది కానే కాదు; బదులుగా, అది ప్రజలు వారి తిరుగుబాటు కారణంగా, వారి ప్రతిఘటన కారణంగా మరియు నా నీతి యుక్తమైన స్వభావం కారణంగా పొందిన తీర్పు మరియు మందలింపుయై ఉన్నది; ఇది నీతివంతమైన తీర్పు, మందలింపు మరియు శాపం. మరోవైపు, యోబు ఇశ్రాయేలీయులలో నీతిమంతునిగా, యెహోవా గొప్ప ప్రేమను మరియు వాత్సల్యాన్ని పొందుకున్న వానిగా ఉన్నాడు. అతను ఎలాంటి చెడు పనులు చేయలేదు, అతను యెహోవాను ఎదిరించలేదు; బదులుగా, అతను యెహోవాకు నమ్మకంగా అంకితభావంతో ఉన్నాడు. అతని నీతి కారణంగా, అతను శోధనలకు గురయ్యాడు మరియు అతను యెహోవాకు నమ్మకమైన సేవకుడు కాబట్టి, అతను అగ్ని పరీక్షలకు గురయ్యాడు. నేటి ప్రజలు వారి మురికి మరియు అవినీతి కారణంగా నా తీర్పు మరియు శాపానికి లోనయ్యారు. వారి బాధలనేవి యోబు తన పశువులను, తన ఆస్తిని, అతని సేవకులను, తన పిల్లలను మరియు అతనికి ప్రియమైన వారందరినీ పోగొట్టుకున్నప్పుడు అతను అనుభవించిన బాధలతో ఏ మాత్రం సరితూగనివైనప్పటికీ, వారు అనుభవించేది అగ్ని శుద్ధి మరియు దహనంగా ఉంటుంది. మరియు యోబు అనుభవించిన దానికంటే, వాటిని తీవ్రమైనదిగా చేసేది ఏమిటంటే, ప్రజలు బలహీనంగా ఉన్నంత మాత్రాన అలాంటి పరీక్షలు తగ్గించబడవు లేదా తీసివేయబడవు; బదులుగా, అవి దీర్ఘకాలం ఉంటాయి మరియు ప్రజల జీవితపు అంతిమ దినం వరకు కొనసాగుతాయి. ఇది శిక్ష, తీర్పు మరియు శాపం; అది కనికరం లేని దహనం, ఇంకా ఎక్కువగా, ఇది మానవజాతి సరైన “వారసత్వం”. ఇది ప్రజలకు అర్హమైనది, మరియు ఇక్కడే నా నీతి వంతమైన స్వభావం వ్యక్తీకరించబడింది. ఇది తెలిసిన విషయమే. అయినప్పటికీ, ప్రజలు పొందినది నేడు వారు అనుభవిస్తున్న బాధలను మించిపోయింది. మీరు భరిస్తున్న బాధలు మీ మూర్ఖత్వం వల్ల వచ్చిన ఎదురుదెబ్బ మాత్రమే, అది మీరు పొందినది మీ బాధ కంటే వంద రెట్లు ఎక్కువ. పాత నిబంధనలోని ఇశ్రాయేలీయుల చట్టాల ప్రకారం, నన్ను ప్రతిఘటించే వారందరూ, నన్ను బహిరంగంగా తీర్పు తీర్చే వారందరూ మరియు నా మార్గాన్ని అనుసరించకుండా, ధైర్యంగా నాకు అపవిత్రమైన బలులు అర్పించే వారందరూ ఖచ్చితంగా మందిరపు అగ్నిలో నాశనం చేయబడతారు లేదా ఎన్నుకోబడిన కొందరితో రాళ్లతో కొట్టి చంపబడతారు, ఇంకా వారి వారి వంశాల వారసులు మరియు ఇతర ప్రత్యక్ష సంభంధీకులు కూడా నా శాపానికి గురవుతారు. రాబోయే జీవితాలలో, వారు స్వేచ్ఛగా ఉండరు కానీ, నా దాసులకు బానిసలుగా ఉంటారు, మరియు నేను వారిని అన్యజనుల మధ్య ప్రవాసంలోకి పంపుతాను, మరియు వారు తమ స్వదేశానికి తిరిగి రాలేరు. వారి చర్యలు మరియు ప్రవర్తన ఆధారంగా నేటి ప్రజలు అనుభవిస్తున్న బాధలు ఇశ్రాయేలీయులు అనుభవించిన శిక్ష అంత తీవ్రంగా లేవు. మీరు ప్రస్తుతం బాధపడుతున్నది ప్రతీకారం అని చెప్పడానికి కారణం లేకపోలేదు, ఎందుకంటే మీరు నిజంగా రేఖను దాటారు. మీరు ఇశ్రాయేలులో ఉన్నట్లయితే, మీరు శాశ్వతమైన పాపులుగా మారేవారు, మరియు మీరు చాలా కాలం క్రితం ఇశ్రాయేలీయులచే ముక్కలుగా నరకబడి, యెహోవా మందిరంలో ఆకాశం నుండి అగ్నితో కాల్చివేయబడేవారు. మీరు ఇప్పుడు ఏమి పొందారు? మీరు ఏమి అందుకున్నారు, మరియు మీరు ఏమి ఆనందించారు? నేను మీలో నా నీతివంతమైన స్వభావాన్ని వెల్లడించాను కానీ, మానవాళిని విమోచించడానికి నేను నా సహనాన్ని వెల్లడించడం అతి ముఖ్యమైనది. నేను మీలో చేసిన కార్యము ఓపికతో కూడిన కార్యము అని ఒకరు చెప్పగలరు; ఇది నా నిర్వహణ కొరకు, ఇంకా ఎక్కువగా మానవాళి ఆనందం కొరకు చేయబడింది.

యెహోవా పరీక్షలను యోబు ఎదుర్కొన్నప్పటికీ, అతను మాత్రం యెహోవాను ఆరాధించే నీతిమంతునిగా ఉన్నాడు. శోధనలకు గురి కాబడినప్పటికీ, అతను యెహోవా పట్ల ఫిర్యాదు చేయలేదు కానీ, ఆయనతో తన ముఖాముఖి అనుభవం విలువైనదిగా భావించాడు. ఈ రోజులలో ప్రజలు యెహోవా సన్నిధిని గౌరవించకపోవడమే కాక, ఆయన స్వరూపాన్ని తిరస్కరిస్తారు, తృణీకరిస్తారు, ఫిర్యాదు చేస్తారు మరియు అపహాస్యం చేస్తారు. అలాంటప్పుడు, మీరు కొంచెం ఎక్కువగానే పొందాలి కదా? మీ బాధ నిజంగా అంత గొప్పదా? మీరు మేరీ మరియు జేమ్స్ కంటే ఎక్కువ అదృష్టవంతులు కాలేదా? మీ ప్రతిఘటన నిజంగా చాలా చిన్నవిషయమా? నేను మీ నుండి కోరినది ఇంకా నేను మీ నుండి అడిగినది చాలా గొప్పది, చాలా ఎక్కువ కావచ్ఛా? నన్ను ఎదిరించిన ఇశ్రాయేలీయులపై మాత్రమే నా కోపం విరజిమ్మబడింది. మీపై నేరుగా కాదు; మీరు పొందినది కేవలం నా కనికరంలేని తీర్పు మరియు వెల్లడి, అలాగే కనికరంలేని మండుతున్న శుద్ధీకరణ మాత్రమే. అయినప్పటికీ, ప్రజలు నన్ను ప్రతిఘటించడం మరియు తిరస్కరించడం కొనసాగిస్తున్నారు మరియు వారు కొంచెం కూడా లోబడకుండా చేస్తారు. నాకు దూరంగా మరియు నన్ను తిరస్కరించే వారుగా కూడా కొందరు ఉన్నారు; అలాంటి వ్యక్తులు మోషేను ఎదిరించిన కోరహు మరియు దాతానుల గుంపు కంటే గొప్పవారు కాదు. ప్రజల హృదయాలు చాలా కఠినంగా ఉంటాయి అలానే వారి స్వభావాలు చాలా మొండిగా ఉంటాయి. వారు తమ పాత పద్దతులను మార్చుకోరు. వారు పట్టపగలు వేశ్యల వలె నగ్నంగా ఉంచబడతారని నేను చెప్తాను, నా మాటలు వారికి కఠినంగా ఉంటాయి ఎంతగా అంటే అవి “చెవులకు అభ్యంతరకరమైనవి” కూడా కావచ్చు, ప్రజల స్వభావాలను పగటి వెలుగులో బహిర్గతం చేస్తాయి—అయినా వారు కేవలం తమ తలలు ఊపుతూ, కొంత కన్నీరు కారుస్తూ, కొంత విచారంగా ఉండటానికి వారిని వారు బలవంత పరుచుకుంటారు. ఇది గడిచిన తర్వాత, వారు పర్వతాల మధ్య క్రూర మృగాల రాజు వలె క్రూరంగా ఉన్నారు, మరియు వారికి కనీస అవగాహన లేదు. యోబు కంటే వంద రెట్లు ఎక్కువ అదృష్టవంతులమని ఇటువంటి స్వభావం ఉన్న వ్యక్తులు ఎలా తెలుసుకోగలరు? వారు ఆనందించే ఆశీర్వాదాలు యుగయుగాలుగా చూడనివి మరియు ఇంతకు ముందు ఎవరూ అనుభవించని ఆశీర్వాదాలని వారు ఎలా గ్రహించగలరు? అటువంటి ఆశీర్వాదాలు, శిక్షను కలిగి ఉన్న ఆశీర్వాదాలను ప్రజల మనస్సాక్షి ఎలా గ్రహించగలదు? నిర్మొహమాటంగా చెప్పాలంటే, నేను మీ నుండి కోరేదల్లా మీరు నా పనికి నమూనాలుగా, నా పూర్తి స్వభావానికి మరియు నా అన్ని చర్యలకు సాక్షులుగా ఉండాలని, తద్వారా మీరు సాతాను కష్టాల నుండి విముక్తి పొందాలని. అయినప్పటికీ, ప్రజలు ఎల్లప్పుడూ నా పనిని తిప్పికొట్టారు మరియు ఉద్దేశపూర్వకంగా దానికి విరుద్ధంగా ఉంటారు. ఇశ్రాయేలు చట్టాలను తిరిగి తీసుకురావడానికి మరియు నేను ఇశ్రాయేలు మీద తెచ్చిన ఉగ్రతను వారిపైకి తీసుకురావడానికి అలాంటి వ్యక్తులు నన్ను ఎలా ప్రేరేపించకుండా ఉండగలరా? మీలో చాలా మంది నా పట్ల “విధేయత మరియు లోబడే తత్వం” కలిగి ఉన్నప్పటికీ, కోరహు బృందం వారు కూడా ఇంకా ఎక్కువ మంది ఉన్నారు. నేను నా పూర్తి మహిమను పొందిన తర్వాత, నేను వారిని బూడిద చేయడానికి ఆకాశము నుండి అగ్నిని ఉపయోగిస్తాను. నేను ఇకపై నా మాటలతో ప్రజలను మందలించనని మీరు తెలుసుకోవాలి; బదులుగా, ఇశ్రాయేలు పని చేసే ముందు, నన్ను ఎదిరించిన మరియు నేను చాలా కాలం క్రితం వెళ్లగొట్టిన “కోరా బృందాన్ని” పూర్తిగా కాల్చివేస్తాను. నన్ను ఆనందించే అవకాశం ఇకపై మానవజాతికి ఉండదు; బదులుగా, వారు చూసేదంతా నా కోపం మరియు ఆకాశం నుండి మంటలు. నేను అన్ని రకాల వ్యక్తుల యొక్క వివిధ ఫలితాలను వెల్లడిస్తాను మరియు నేను వారందరినీ వర్గాలుగా విభజిస్తాను. నేను వారి ప్రతి తిరుగుబాటు చర్యను గమనించి, ఆపై నా పనిని పూర్తి చేస్తాను, తద్వారా భూమిపై ఉన్నప్పుడు నా తీర్పు అలాగే నా పట్ల వారికున్న వైఖరి ఆధారంగా ప్రజల ఫలితాలు నిర్ణయించబడతాయి. ఆ సమయం వచ్చినప్పుడు, వారి ఫలితాలను మార్చగలిగేది ఏమీ ఉండదు. ప్రజలు తమ సొంత ఫలితాలను వెల్లడించనివ్వండి! అప్పుడు నేను ప్రజల ఫలితాలను పరలోకపు తండ్రికి అప్పగిస్తాను.


దేవుని పట్ల నీ అవగాహన ఏమిటి?

జనులు చాలా కాలంగా దేవునిని విశ్వసిస్తున్నారు, అయినప్పటికీ వారిలో చాలామందికి “దేవుడు” అనే పదానికి అర్థమేమిటనే అనే దానిపైన ఏ మాత్రామూ అవగాహన ఉండదు, కేవలం సంభ్రమాశ్చర్యంలోనే అనుసరిస్తారు. మనిషి ఖచ్చితంగా దేవునిని ఎందుకు నమ్మాలి, దేవుడు అంటే ఏమిటి అనే విషయాలపై వారికి కొద్దిపాటి అవగాహన కూడా లేదు. దేవునిని నమ్మడం మరియు అనుసరించడం మాత్రమే ప్రజలకు తెలిసి, దేవుడు అంటే ఏమిటో తెలియకపోతే, అది పెద్ద అపహాస్యం కాదా? ఇంత దూరం వచ్చినప్పటికీ, ప్రజలు అనేక పరలోక మర్మాలను చూసినప్పటికీ, మనిషి ఇంతకుమునుపెన్నడూ అర్థం చేసుకోని చాలా లోతైన జ్ఞానాన్ని మనిషి విన్నప్పటికీ, ఇంతకు ముందెన్నడూ మానవుడి ఆలోచనకు రానటువంటి కొన్ని ప్రాథమిక సత్యాల గురించి వారికి తెలియదు. కొందరు ఇలా అనవచ్చు, “మేము చాలా సంవత్సరాలుగా దేవునిని నమ్ముతున్నాము. దేవుడు అంటే ఏమిటో మాకు తెలియకుండా ఎలా ఉంటాము? ఇటువంటి ప్రశ్న మమ్మల్ని తక్కువ చెయ్యడం లేదా?” అయితే, వాస్తవానికి, ఏదేమైనా ఈ రోజు ప్రజలు నన్ను అనుసరిస్తున్నప్పటికీ, వారికి ఈనాటి పని గురించి ఏమీ తెలియదు ఇంకా చాలా స్పష్టమైన మరియు సులభమైన ప్రశ్నలను గ్రహించడంలో కూడా విఫలమయ్యారు, దేవునికి సంబంధించిన అత్యంత సంక్లిష్టమైన ప్రశ్నలను అసలుకే వదిలేయండి. మీకు అవసరత లేనివి, నీవు గమనించని ప్రశ్నలే నీవు అర్థం చేసుకోవడానికి అత్యంత ముఖ్యమైనవని తెలుసుకో, ఎందుకంటే నీకు గుంపును అనుసరించడం మాత్రమే తెలుసు, నిన్ను నువ్వు సన్నద్ధం చేసుకోవాల్సిన వాటిపై శ్రద్ధ చూపడం గానీ గమనించడం గానీ చేయడం లేదు. నీవు దేవునిపై ఎందుకు విశ్వాసం కలిగి ఉండాలో నీకు నిజంగా తెలుసా? దేవుడు అంటే ఏమిటో నీకు నిజంగా తెలుసా? మనిషి అంటే ఏమిటో నీకు నిజంగా తెలుసా? దేవునిపై విశ్వాసం ఉన్న వ్యక్తిగా, నీవు ఈ విషయాలను అర్థం చేసుకోవడంలో విఫలమైతే, నీవు దేవుని నమ్మిన వ్యక్తి గా గౌరవాన్ని కోల్పోవడం లేదా? ఈ రోజు నా పని: ప్రజలు వారి గుణమును అర్థం చేసుకునేలా, నేను చేసేదంతా అర్థం చేసుకునేలా మరియు దేవుని నిజమైన ముఖాన్ని తెలుసుకునేలా చేయడం. ఇది నా నిర్వహణ ప్రణాళిక యొక్క ముగింపు చర్య, నా పని యొక్క అంత్య దశ. అందుకే నేను మీకు జీవిత రహస్యాలన్నింటినీ ముందుగానే చెబుతున్నాను, తద్వారా మీరు వాటిని నా నుండి అంగీకరించగలరు. ఇది అంతిమ యుగపు పని కాబట్టి, మీరు ఇప్పటివరకు అర్థం చేసుకోలేక పోయినట్టి, సరియైన సిద్ధపాటు లేక, మరియు లోపభూయిష్టంగా ఉన్నందుచేత ఒడిసిపట్టలేనట్టి, ఇంతకు ముందెన్నడూ మీరు స్వీకరించని జీవపు సత్యాలు అన్నీ మీకు చెప్పాలి. నేను నా పనిని ముగించి తీరాలి; నేను చేయవలసిన పనిని నేను పూర్తి చేయాలి మరియు చీకటి కమ్మినప్పుడు మీరు మరలా దారి తప్పి దుష్టుల పన్నాగాలకు లోనవకుండా ఉండేందుకు గాను నేను మీకు అప్పగించినదంతా చెబుతాను. మీరు అర్థం చేసుకోలేని మార్గాలు చాలా ఉన్నాయి, మీకు తెలియని అనేక విషయాలు ఉన్నాయి. మీరు చాలా అజ్ణానులుగా ఉన్నారు; మీ స్థాయి మరియు మీ లోపాలు నాకు చాలా బాగా తెలుసు. అందువల్ల, మీరు అర్థం చేసుకోలేని అనేక పదాలు ఉన్నప్పటికీ, మీరు ఇంతకు ముందెన్నడూ అంగీకరించని ఈ సత్యాలన్నింటినీ మీకు చెప్పడానికి నేను ఇప్పటికీ సిద్ధంగా ఉన్నాను, ఎందుకంటే మీకు నా ప్రస్తుత స్థాయిలో మీరు నాకు ఇచ్చే సాక్ష్యములో స్థిరముగా నిలబడగలరో లేదో అని నేను ఇప్పటికీ చింతిస్తున్నాను. నేను మీ గురించి తక్కువగా ఆలోచించడం లేదు; మీరందరూ ఇంకా నా అధికారిక శిక్షణ పొందని మృగాలై యున్నారు గనుక ఖచ్చితంగా మీలో ఎంత మహిమ ఉందో నేను చూడలేను. మీపై పని చేయడంలో నేను ఎక్కువ శక్తిని వెచ్చించినప్పటికీ, మీలో సానుకూల అంశాలు ఆచరణాత్మకంగా లేనట్లే కనిపిస్తున్నాయి మరియు ప్రతికూల అంశాలు ఒకరి వేళ్లపై లెక్కించవచ్చు ఇంకా సాతానుకు అవమానం కలిగించే సాక్ష్యాలుగా మాత్రమే పనికి వస్తాయి. మీలో ఉన్న ప్రతిదీ సాతాను విషమే. మీరు రక్షణకు ఆవల ఉన్న వారిలా నాకు కనపడుతున్నారు. విషయాలిలా ఉండటం బట్టి, నేను మీ వివిధ వ్యక్తీకరణలు మరియు ప్రవర్తనలను చూస్తున్నాను మరియు ఆఖరికి, మీ నిజమైన స్థాయిని నేను తెలుసుకున్నాను. అందుకే నేను ఎప్పుడూ మీ గురించి చింతిస్తూనే ఉంటాను. తమ స్వంతంగా జీవితాన్ని గడపడానికి వదిలేస్తే, మానవులు ఈరోజు వారు ఉన్నదానికంటే నిజంగా మెరుగ్గా ఉంటారా, ఉండరా? శిశువు లాంటి మీ స్థాయి మిమ్మల్ని ఆందోళనకు గురి చేయట్లేదా? మీరు నిజంగా ఎన్నుకోబడిన ఇశ్రాయేలు ప్రజల వలె—నాకు, కేవలం నాకు మాత్రమే అన్ని సమయాలలో విధేయులుగా ఉండగలరా? మీలో వెల్లడైనది తల్లిదండ్రులకు దూరమైన చిన్నపిల్లల అల్లరి ప్రవర్తన వంటిది కాదు, కానీ వారి యజమానుల కొరడాలకు అందనటువంటి జంతువులలో నుండి విరుచుకుపడే క్రూరత్వం లాంటిది. మీరు మీ స్వభావాన్ని తెలుసుకోవాలి, ఇది మీ అందరికీ ఉన్న బలహీనత; ఇది మీ అందరికీ సాధారణముగా ఉన్న వ్యాధి. కాబట్టి, ఈ రోజు మీకొరకు నా వద్ద ఉన్న ఏకైక ప్రబోధం నా కొరకు మీ సాక్ష్యంలో స్థిరంగా నిలబడటమే. ఎట్టిపరిస్థితుల్లోనూ పాత జబ్బు మళ్లీ చెలరేగడానికి అనుమతించవద్దు. సాక్ష్యం చెప్పడం చాలా ముఖ్యమైనది—ఇది నా పని అంతటిలో గుండె కాయ వంటిది. మరియ తనకు కలలో వచ్చిన యెహోవా ప్రత్యక్షతను అంగీకరించినట్లే మీరు కూడా నా మాటలను అంగీకరించాలి: మొదట నమ్మాలి, ఆపై కట్టుబడాలి. ఇది మాత్రమే పరిశుద్ధమైనదిగా అర్హత పొందుతుంది. ఎందుకంటే, మీరు నా మాటలను ఎక్కువగా వినే వారు, నా చేత ఎక్కువగా ఆశీర్వదించబడిన వారు. నేను మీకు నా విలువైన సంపదలన్నిటినీ ఇచ్చాను, నేను మీకు ప్రతిదానిని అనుగ్రహించాను, అయినప్పటికీ మీరు ఇజ్రాయేలు ప్రజలకు చాలా భిన్నమైన స్థితిని కలిగి ఉన్నారు; మీరు భిన్న ప్రపంచాలుగా ఉన్నారు. కానీ వారితో పోలిస్తే, మీరు చాలా అధికముగా పొందారు; వారు నా దర్శనం కోసం ఎంతో ఆశగా ఎదురుచూస్తున్నప్పుడు, మీరు నా అనుగ్రహాన్ని పంచుకుంటూ నాతో ఆహ్లాదకరమైన రోజులు గడుపుతారు. ఈ వ్యత్యాసాన్ని దృష్టిలో ఉంచుకుని, నా సంపదలో మీ వాటాను కోరుకోవడానికి ఇంకా నాతో గొడవ పడే హక్కు మీకు ఎలా వస్తుంది? మీరు చాలా సంపాదించలేదా? నేను మీకు చాలా ఇస్తున్నాను, కానీ మీరు నాకు ప్రతిఫలంగా ఇచ్చేది కేవలం హృదయ విదారకమైన మీ విచారం మరియు ఆందోళన, అణచి వేయలేని ఆగ్రహం మరియు అసంతృప్తి మాత్రమే. మీరు చాలా అసహ్యంగా ఉన్నారు—అయినా కూడా మీరు జాలిపడదగినట్లుగా ఉన్నారు, కాబట్టి నా ఆగ్రహాన్ని మింగేయడం మరియు మీ పట్ల నా అభ్యంతరాలను మళ్లీ మళ్లీ చెప్పడం తప్ప నాకు వేరే మార్గం లేదు. వేల సంవత్సరాల పనిలో, నేను మానవజాతితో ఎన్నడూ ఆక్షేపణ చెయ్యలేదు, ఎందుకంటే మానవాళి అభివృద్ధిలో, మీలో ఉన్న “వంచనలు” మాత్రమే పురాతన కాలం నాటి ప్రసిద్ధ పూర్వీకులచే మీకు మిగిల్చిన విలువైన వారసత్వం వలె అత్యంత ప్రసిద్ధి చెందినవని నేను కనుగొన్నాను. నేను ఆ మానవ జాతీకతీతమైన పందులు మరియు కుక్కలను ఎంతో ద్వేషిస్తాను. మీరు మనస్సాక్షిలో చాలా తక్కువగా ఉన్నారు! మీరు చాలా సామాన్యమైన వ్యక్తిత్వం కలిగి ఉన్నారు! మీ హృదయాలు చాలా కఠినంగా ఉన్నాయి! నేను అలాంటి మాటలను మరియు పనిని ఇశ్రాయేలీయులకు తీసుకువెళ్లినట్లయితే, నేను చాలా కాలం క్రితమే ఘనతను పొంది ఉండేవాడిని. కానీ మీలో మాత్రం ఇది సాధించలేనిది; మీలో క్రూరమైన నిర్లక్ష్యం, మీ అమిత్రత్వం మరియు మీ సాకులు మాత్రమే ఉన్నాయి. మీరు ఎంతో అనుభూతి లేనివారు మరియు పూర్తిగా పనికిరానివారు!

మీరు మీ సర్వస్వాన్ని నా పనికి అంకితం చేయాలి. మీరు నాకు ఉపయోగపడే పని చేయాలి. మీరు అర్థం చేసుకోని ప్రతిదాన్ని మీకు వివరించడానికి నేను సిద్ధంగా ఉన్నాను, తద్వారా మీకు లేనివన్నీ నా దగ్గర నుండి పొందగలరు. మీ లోపాలు లెక్కించలేనంత ఎక్కువగా ఉన్నప్పటికీ, నేను మీపై చేయవలసిన పనిని కొనసాగించడానికి సిద్ధంగా ఉన్నాను, మీరు నా నుండి ప్రయోజనం పొందగలిగేలా మరియు మీలో లేని, ప్రపంచం ఎన్నడూ చూడని మహిమను పొందుకోగలిగేలా మీకు నా చివరి దయను ప్రసాదిస్తున్నాను. నేను చాలా సంవత్సరాల పాటు పనిచేశాను, అయినప్పటికీ ఏ మనిషి నన్ను ఎరుగడు. నేను ఇంకెవరికీ ఎన్నడూ చెప్పని రహస్యాలను మీకు చెప్పాలనుకుంటున్నాను.

మానవుల మధ్యలో, నేను వారు చూడలేని ఆత్మగా, వారు ఎన్నటికీ నిమగ్నవని ఆత్మగా ఉన్నాను. భూమిపై నా యొక్క మూడు దశల పని (ప్రపంచ సృష్టి, విమోచన మరియు విధ్వంసం) కారణంగా, నేను వారి మధ్య నా పనిని చేయడానికి (ఎన్నటికీ బహిరంగము కాని) వివిధ సమయాల్లో వారి మధ్యలో కనిపిస్తాను. నేను మొదటిసారిగా మానవుల మధ్యకి వచ్చినది విమోచన యుగంలో. నిజమే, నేను యూదుల కుటుంబములో వచ్చాను; అలాగే, దేవుడు భూమిపైకి రావడాన్ని మొదట చూసినవారు యూదులు. నేను ఈ పనిని స్వయంగా చేయడానికి కారణం ఏమిటంటే, నా విమోచన పనిలో పాపపరిహారార్థ బలిగా నా అవతార శరీరాన్ని ఉపయోగించాలనుకున్నాను. ఆ విధంగా, నన్ను మొదటగా చూసింది కృపా యుగంలో ఉన్న యూదులు. నేను శరీర రీతిగా పని చేయడం అదే మొదటిసారి. రాజ్య యుగంలో, నా పని జయించడం మరియు పరిపూర్ణం చేయడం, కాబట్టి నేను మళ్ళీ శరీర రీతిగా నా గొర్రెల కాపరి పని చేస్తాను. శరీరధారిగా పని చేయడం ఇది నా రెండోసారి. పని యొక్క చివరి రెండు దశలలో, ఇంకను అదృశ్య రూపియైన అస్పృశ్యుమైన ఆత్మతో కాకుండా, శరీరముగా గ్రహించబడిన ఆత్మ స్వరూపియైన వ్యక్తితో ప్రజలు నిమగ్నమై ఉంటారు. ఆ విధంగా, దేవుడు అనే రూపాన్నిగాని ఉనికి అనేది ఏదీ లేకుండా మానవుని దృష్టిలో, నేను మళ్లీ మనిషిగా మారతాను. అంతేకాదు, మనుషులు చూసే దేవుడు కేవలం మగవాడే కాదు, స్త్రీగా కూడా ఉండటం వారికి అత్యంత ఆశ్చర్యకరంగానూ, అయోమయంగానూ ఉంటుంది. పదే పదే, నా అసాధారణ పని అనేక సంవత్సరాలుగా ఉన్న పురాతన విశ్వాసాలను బద్దలు కొట్టింది. జనం నిశ్చేష్టులయ్యారు! దేవుడు కేవలం పరిశుద్ధాత్మ, ఆత్మ, ఏడు రెట్లు ఉధృతమైన ఆత్మ లేదా అన్నింటినీ చుట్టుముట్టే ఆత్మ మాత్రమే కాదు, మానవుడు—సాధారణ మానవుడు, అతిసాధారణమైన సామాన్య మానవుడు కూడా. ఆయన పురుషుడు మాత్రమే కాదు, స్త్రీ కూడా. వారు ఇరువురూ ఒకేలా ఉంటారు, వారు ఇరువురూ మానవులకు జన్మించారు మరియు ఆత్మ నుండి నేరుగా ఉద్భవించినప్పటికీ పోలికలో వ్యత్యాసముగా ఒకరు పరిశుద్ధాత్మ ద్వారా గర్భం దాల్చబడ్డారు మరియు మరొకరు మానవునికి జన్మించారు, దేవుని అవతార శరీరాలుగా ఇరువురూ తండ్రి అయిన దేవుని పనిని నిర్వర్తించడంలో మాత్రం వారు ఒకేలా ఉంటారు కానీ ఒకరు విమోచన పనిని నిర్వహిస్తున్నప్పుడు మరొకరు జయించే పనిని చేస్తూ వ్యత్యాసము కలిగి ఉంటారు. ఇరువురూ తండ్రి అయిన దేవునికి ప్రాతినిధ్యం వహిస్తారు, కానీ ఒకరు విమోచకునిగా, దయావాత్సల్యముతోను మరియు కనికరముతోను నిండి ఉన్నారు, మరియు మరొకరు ఉగ్రత తోను మరియు తీర్పుతో నిండిన నీతిమంతుడైన దేవుడై యున్నారు. ఒకరు విమోచన పనిని ప్రారంభించిన సర్వోన్నత సేనాధిపతి అయితే, మరొకరు విజయ కార్యాన్ని నెరవేర్చే నీతిమంతుడైన దేవునిగా ఉన్నారు. ఒకరు ప్రారంభం అయితే, మరొకరు ముగింపుగా ఉన్నారు. ఒకరు పాపం లేని శరీరంగా, మరొకరు విమోచనను పూర్తి చేసే పనిని కొనసాగించే మరియు ఎన్నడూ పాపం చేయని శరీరమై ఉన్నారు. ఇద్దరూ ఒకే ఆత్మ, కానీ వారు వేర్వేరు శరీరాలలో నివసిస్తారు మరియు వేర్వేరు ప్రదేశాలలో జన్మిస్తారు మరియు వారు అనేక వేల సంవత్సరాల ద్వారా వేరు చేయబడ్డారు. అయినప్పటికీ, వారి పని అంతా పరస్పర పరిపూరకమైనది, ఎన్నడూ విరుద్ధమైనది కాదు మరియు ఒకే శ్వాస ద్వారా వెల్లడింపబడగలిగినది. ఇద్దరూ మానవులే, ఒకరు మగశిశువు, మరొకరు ఆడ శిశువు. ఇన్ని సంవత్సరాలుగా, ప్రజలు చూసినది కేవలం ఆత్మను మాత్రమే కాదు, మానవుని మాత్రమే కాదు, పురుషునిని, ఆలాగే మానవ ఆలోచనలతో ఏకీవభవించని అనేక విషయాలను కూడా; అలాగే, మానవులు నన్ను పూర్తిగా గ్రహించలేరు. వారు నన్ను సగం విశ్వసిస్తూ, సగం అనుమానిస్తూనే ఉన్నారు—నేను ఉనికిలో ఉన్నట్టు, కానీ నేను ఒక భ్రమ కలిగించే కలలా కూడా అని—అందుకే, ఈ రోజు వరకు, దేవుడు అంటే ఏమిటో ప్రజలకు తెలియదు. నీవు నిజంగా నన్ను ఒక సాధారణ వాక్యంలో సంక్షిప్తీకరించగలవా? “యేసు దేవుడు కాక ఇంకెవరో కాదు, దేవుడు యేసు తప్ప మరెవరో కాదు” అని చెప్పడానికి నీకు నిజంగా ధైర్యం ఉందా? “దేవుడు ఆత్మ తప్ప మరెవరో కాదు, మరియు ఆత్మ దేవుడు తప్ప మరెవరో కాదు” అని చెప్పడానికి నీవు నిజంగా ధైర్యంగా ఉన్నావా? “దేవుడు కేవలం శరీరాన్ని ధరించిన మానవుడు” అని చెప్పడానికి సుముఖంగా ఉన్నావా? “యేసు ప్రతిరూపం దేవుని యొక్క గొప్ప ప్రతిరూపం” అని చెప్పడానికి నీకు నిజంగా ధైర్యం ఉందా? నీవు నీ వాక్చాతుర్యాన్ని ఉపయోగించి దేవుని స్వభావాన్ని మరియు ప్రతిరూపాన్ని పూర్తిగా వివరించగలవా? “దేవుడు తన సొంత ప్రతిరూపంలో ఆడవారిని చేయకుండా మగవారిని మాత్రమే సృష్టించాడు” అని చెప్పడానికి నీకు నిజంగా ధైర్యం ఉందా? నీవు ఇలా చెబితే, నేను ఎంపిక చేసుకున్న వారిలో ఏ స్త్రీ కూడా ఉండదు, స్త్రీలు మానవజాతిలోనే ఒక తరగతిగా అసలే ఉండరు. ఇప్పుడు దేవుడు అంటే ఏమిటో నీకు నిజంగా తెలుసా? దేవుడు మానవుడా? దేవుడు ఆత్మా? దేవుడు నిజంగా మగవాడా? నేను చేయవలసిన పనిని యేసు మాత్రమే పూర్తి చేయగలడా? నీవు నా సారాంశాన్ని సంక్షిప్తీకరించడానికి పైవాటిలో ఒకదానిని మాత్రమే ఎంచుకుంటే, నీవు అంత్యంత అమాయకుడైన విధేయ విశ్వాసుడవు. నేను ఒకసారి, మరియు ఒకే ఒక్కసారి అవతార శరీరముగా పని చేస్తే, మీరు నన్ను పరిమితం చేస్తారా? నీవు నిజంగా నన్ను ఒక్క చూపులో పూర్తిగా అర్థం చేసుకోగలవా? నీ జీవితకాలంలో నీకు బహిర్గతం కాబడిన వాటి ఆధారంగా నీవు నిజంగా నన్ను పూర్తిగా సంక్షిప్తీకరించగలవా? నా రెండు అవతారాలలో నేను ఒకే విధమైన పని చేస్తే, మీరు నన్ను ఎలా గ్రహిస్తారు? నన్ను శాశ్వతంగా సిలువపై వ్రేలాడదీసి వదిలేస్తావా? మీరు ప్రకటన చేసినంత సులభంగా దేవుడు ఉండగలడా?

మీ విశ్వాసం చాలా నిజాయితీగా ఉన్నప్పటికీ, మీలో ఎవరూ నా గురించి పూర్తి వివరణ ఇవ్వలేరు, మీరు చూసే అన్ని వాస్తవాలకు ఎవరూ పూర్తి సాక్ష్యం ఇవ్వలేరు. దీని గురించి ఆలోచించండి: ఈ రోజు, మీలో చాలా మంది మీ విధులలో అశ్రద్దగా ఉన్నారు, బదులుగా శరీరాన్ని వెంబడిస్తున్నారు, శరీరాన్ని సంతృప్తి పరుస్తున్నారు మరియు అత్యాశతో శరీరాన్ని ఆస్వాదిస్తున్నారు. మీరు కొంచెం మాత్రమే నిజం కలిగి ఉన్నారు. అయితే, మీరు చూసిన వాటన్నిటికీ మీరు ఎలా సాక్ష్యం చెప్పగలరు? మీరు నాకు సాక్షులుగా ఉండగలరని మీకు నిజంగా నమ్మకం ఉందా? ఈరోజు నీవు చూసిన వాటన్నింటికి నీవు సాక్ష్యం చెప్పలేని రోజు వస్తే, అప్పుడు నీవు సృష్టించిన జీవులు విధిని కోల్పోయినట్టే మరియు నీ ఉనికికి ఎటువంటి అర్ధమూ ఉండదు. నీవు మనుషునిగా ఉండేందుకు అనర్హుడవు. నీవు మనుష్యుడవు కాదని కూడా చెప్పవచ్చు! నేను మీపై అపరిమితమైన పని చేసాను, కానీ నీవు ప్రస్తుతం ఏమీ నేర్చుకోకపోవడం వలన, ఏమీ ఎరుగకపోవడం వలన మరియు నీ శ్రమలో అసమర్థతతో ఉండటం వలన, నేను నా పనిని విస్తరించే సమయం వచ్చినప్పుడు, ముడిపడి ఎందుకూ పనికిరాని నాలుకతో శూన్యంగా నీవు చూస్తూ ఊరుకుంటావు. అది నిన్నుఎల్లకాలం పాపిగా చేయదా? ఆ సమయం వచ్చినప్పుడు, నీవు తీవ్రమైన పశ్చాత్తాపాన్ని అనుభవించవా? నీవు నిరుత్సాహంలో మునిగిపోవా? ఈ రోజు నా పని అంతా ఏమీ తోచక ఖాళీగా ఉండటం వలన చేసినది కాదు కానీ ఇది నా భవిష్యత్తు పనికొరకు పునాది వేయడానికి చేసినది. నేను ప్రతిష్టంభనలో ఉన్నానని మరియు కొత్తదాన్ని తీసుకురావాలని చేసినది కాదు. నేను చేసే పనిని నీవు అర్థం చేసుకోవాలి; ఇది వీధిలో ఆడుకునే పిల్లవాడు చేసే పని కాదు, నా తండ్రికి ప్రాతినిధ్యం వహించే పని. ఇది నా అంతట నేనే చేసే పని కాదని బదులుగా, ఇది నేను నా తండ్రికి ప్రాతినిధ్యం వహిస్తున్నానని మీరు తెలుసుకోవాలి; అదే సమయంలో, మీ పాత్ర, నిష్టగా అనుసరించడం, లోబడడం, మారడం మరియు సాక్ష్యమివ్వడం. మీరు అర్థం చేసుకోవాల్సినది ఏమిటంటే, మీరు ఎందుకు నన్ను నమ్మాలి అని; మీలో ప్రతి ఒక్కరు అర్థం చేసుకోవడానికి ఇది చాలా ముఖ్యమైన ప్రశ్న. నా తండ్రి, తన మహిమ కొరకు, ప్రపంచాన్ని సృష్టించిన క్షణం నుండి మీ అందరినీ నా కోసం ముందుగా నిర్ణయించాడు. ఇది నా పని కొరకు మరియు ఆయన మహిమ కొరకు, ఆయన నిన్ను ముందుగా నిర్ణయించాడు. నా తండ్రి వల్లనే మీరు నా యందు విశ్వసిస్తున్నారు; మీరు నన్ను అనుసరించడానికి నా తండ్రి ముందస్తు నిర్ణయమే కారణం. ఇందులో ఏదీ మీ స్వంత ఎంపిక కాదు. ఇంకా ముఖ్యమైనది ఏమిటంటే, నాకు సాక్ష్యమిచ్చే ఉద్దేశ్యంతో నా తండ్రి నాకు అనుగ్రహించిన వారు మీరేనని మీరు అర్థం చేసుకోవడం. ఆయన మిమ్మల్ని నాకు అనుగ్రహించాడు కాబట్టి, నేను మీకు అందించే మార్గాలకు, అలాగే నేను మీకు బోధించే మార్గాలు మరియు వాక్యాలకు మీరు కట్టుబడి ఉండాలి, ఎందుకంటే నా మార్గాలకు కట్టుబడి ఉండడం మీ కర్తవ్యం. నాపై మీకున్న విశ్వాసం యొక్క అసలు ఉద్దేశ్యం ఇదే. కాబట్టి, నేను మీకు ఇలా చెప్తున్నాను: మీరు కేవలం నా మార్గాలకు కట్టుబడి ఉండటానికి నా తండ్రి నాకు అనుగ్రహించిన వ్యక్తులు. అయితే, మీరు నన్ను మాత్రమే నమ్ముతారు; మీరు నాకు చెందినవారు కాదు ఎందుకంటే మీరు ఇజ్రాయేలు కుటుంబానికి చెందినవారు కాదు బదులుగా పురాతన సర్పానికి చెందినవారు. నేను మిమ్మల్ని అడుగుతున్నది కేవలం నా కోసం సాక్ష్యమివ్వమని, అయితే ఈ రోజు మీరు నా మార్గాల్లో తప్పక నడవాలి. ఇదంతా భవిష్యత్తు సాక్ష్యం కోసమే. మీరు నా మార్గాలను వినే వ్యక్తులుగా మాత్రమే పనిచేస్తే, మీరు విలువ లేకుండా ఉంటారు మరియు నా తండ్రి మిమ్మల్ని నాకు అనుగ్రహించిన ప్రాముఖ్యత పోతుంది. నేను మీకు చెప్పాలని పట్టుబట్టేది ఒక్కటే అది: మీరు నా మార్గాలలో నడవాలి.


నిజమైన మనిషిగా ఉండటానికి అర్థం

మనిషిని నిర్వహించడం ఎప్పూడూ నా కర్తవ్యమే. అంతేకాకుండా, సృజించినపుడు మానవుని గెలుపు కోసమే నేను వానిని అభిషేకించింది. అంత్య దినాల్లో నేను మనిషిని సంపూర్తిగా గెలుస్తానని ప్రజలకు తెలియకపోవచ్చు లేదా, మానవజాతి మధ్య ఉన్న తిరుగుబాటుచేసేవారిని ఓడించడమే సాతాను మీద నా విజయానికి సూచన. అయితే, నా శత్రువు నాతో యుద్ధానికి దిగినప్పుడు, సాతాను ఎవరినైతే బంధించి తన సంతానంలాగా మార్చుకొని, తన ఇంటిని కాపు కాసే నమ్మకమైన పనివారిగా మార్చుకున్నాడో, వారినందరినీ తిరిగి నేను గెలుచుకుంటానని నేను దానికి అప్పుడే చెప్పాను. గెలుపుకు అసలైన అర్థం ఓడించడం, అవమానపరచడం; ఇశ్రాయేలీయుల భాషలో ఆ మాటకు అర్థం—పరిపూర్ణంగా ఓడించడం, నాశనం చేయడం, నాకు వ్యతిరేకంగా ఉండకుండా దానిని నిర్వీర్యం చేయడం. కానీ నేడు, మీ మధ్య ఆ మాటను ఉపయోగించినపుడు, దాని అర్థం గెలవడం. మీకు తెలుసు నా ఉద్ధేశం ఏమిటో. మానవజాతిలోని సాతాను అంశాలను సంపూర్ణంగా నాశనం చేసి, వాటిని మట్టి కరిపించడం ద్వారా, వారు ఇంకెన్నడూ నాకు వ్యతిరేకంగా తిరుగుబాటు చేయకుండా, నా కార్యాన్ని ఆటంకపరచకుండా లేదా విఘ్నపరచకుండా ఉంచడమే దాని మఖ్య ఉద్దేశం. ఆవిధంగా, మనిషి పరంగా పరిగణనలోకి తీసుకుంటే, ఈ పదానికి జయించడం అనే అర్థం వస్తుంది. ఈ పదానికి ఎలాంటి అర్థాలు ఉన్నప్పటికీ, నా కార్యము మాత్రం మనుష్యులను ఓడించడమే. నా నిర్వహణకు మానవజాతితో అనుబంధం కీలకమనే మాట కొంతవరకు నిజమే అయినప్పటికీ, ఖచ్చితంగా చెప్పాలంటే, మానవులు నాకు శత్రువులు అనేమాట నిశ్చితము. మానవులు నన్ను వ్యతిరేకించి, నాకు అవిధేయత చూపించే దుష్టత్వం కలిగినవాళ్లు. నా చేత శపించబడిన దుర్మార్గుని సంతానమే ఈ మానవులు. నన్ను వంచించిన దేవదూత వారాసులే మానవులు. పూర్వము నా చేత విసర్జించబడిన దుష్టుని వారసత్వమే మానవులు. అప్పటి నుండి మానవులు నా బద్ధ శత్రువు. మానవుల పైన ఉన్న ఆకాశమంతా కలుషితముగా, చీకటిగా ఉంది. కొంచెం కూడా స్పష్టత లేకుండా, మానవ ప్రపంచం చిమ్మ చీకటిలో ఉంది. వారు తమ ముఖం ముందు చాపిన చేతిని లేదా తలపైకెత్తినపుడు సూర్యుడిని కూడా చూడలేరు. మనిషి కాళ్ళ క్రింద నేల బురదగా, గుంటలతో నడవడానికి యాతనగా ఉంటుంది; అతను ఉండే ప్రదేశమంతా శవాలు చెల్లాచెదురుగా పడి ఉన్నాయి. చీకటి మూలలన్నీ చనిపోయిన వారి అవశేషాలతో నిండి ఉన్నాయి. చల్లటి మసకబారిన మూలల్లో దయ్యాల గుంపులు నివాసాలు ఏర్పాటు చేసుకున్నాయి. మానవుని లోకంలో ప్రతిచోటా దయ్యాలు గుంపులు గుంపులుగా వచ్చి వెళ్తుంటాయి. అన్ని రకాల మృగాల సంతతి, మురికితో కప్పబడి, యుద్ధంలో నిమగ్నమై, ఆ శబ్ధం హృదయంలో భయం కలిగించేలా ఉంటుంది. అలాంటి సమయాల్లో, అలాంటి లోకంలో, ఆ “భూలోక స్వర్గంలో”, ఒకరు జీవితపు ఆనందాలను ఎక్కడ వెతుక్కోవాలి? ఒక వ్యక్తికి అతని జీవితపు గమ్యము ఎక్కడ దొరుకుతుంది? మానవజాతి, సాతాను కాళ్ళ క్రింద ఎప్పుడో తొక్కివేయబడి, ఇక అప్పటి నుండి మనిషి ఒక గొప్ప నటునిగా సాతానును స్వరూపాన్ని సొంతం చేసుకున్నాడు. అంతకు మించి, మానవజాతి సాతానుకు ప్రతిరూపంగా, సాతానుకు సాక్షిగా, రుజువుగా పనిచేస్తోంది. ఇలాంటి మానవజాతి, ఇలాంటి నీచమైన, ఇలాంటి అనైతికమైన మానవ సంతతిదేవునికి ఎలా సాక్షిగా ఉండగలదు? నా మహిమ ఎక్కడ నుండి వస్తుంది? ఒకరు ఎక్కడ నుండి నాకు సాక్ష్యమివ్వగలరు? మానవజాతిని ఇంతలా పాడు చేసిన ఆ శత్రువు, నాకు వ్యతిరేకముగా నిలబడి, మానవజాతిని ఇప్పటికే తన వైపుకు లాగేసుకున్నాడు. అప్పుడెప్పుడో నేను సృజించిన మానవజాతి, నా మహిమతో నిండినమానవజాతిని అది పూర్తిగా మలినం చేసేసింది. అది నా మహిమను లాగేసుకుంది. మనిషిని పూర్తిగా జుగుప్సతో, దట్టంగా పూసిన విషముతో, మంచి చెడు జ్ఞానం తెలిసే చెట్టు పండు నుండి వచ్చే రసముతో నింపేసింది. ఆదిలో నేను మానవజాతిని సృజించాను; అంటే, మానవజాతి పితరుడైన ఆదామును సృజించాను. అతను రూపము, స్వరూపము కలిగి, బలముతో నింపబడి, తేజముతో నింపబడి, ఇంకా, నా మహిమతో సహవాసము చేశాడు. నేను మనిషిని సృజించిన అద్భుతమైన దినమది. అటు తర్వాత, ఆదాము శరీరము నుండి హవ్వను తీశాను. ఆమె కూడా మానవుని పూర్వీకురాలే. అప్పుడు నేను సృజించిన మనుష్యులునా జీవాయువుతో నింపబడి, నా మహిమతో పొర్లుచున్నారు. ఆదాము నా చేతి నుండి ఉద్భవించాడు. అతను నా స్వరూపానికి సాదృశ్యము. అందుకే, “అదాము” అంటే, నా చేత సృజింపబడిన వాడు అనేది నిజమైన అర్థం. అతను నా జీవపు బలముతో నిండి, నా మహిమతో నిండి, నా రూపమునకు స్వరూపముగా, నా ఆత్మను, నా జీవాయువును కలిగినవాడు. నా చేత సృజించబడినవాడు అతనొక్కడే. అందుకే, నా ఆత్మను కలిగి, నాకు సాదృస్యముగా ఉండి, నా స్వరూపాన్ని భరిస్తూ, నా జీవాయువును స్వీకరించాడు. ఆదిలో, హవ్వ రెండవ మనిషిగా, నా జీవాయువుతో నేను అభిషేకించిన రెండవ సృష్ఠిగా ఉంది. అందుకే, “హవ్వ” అంటే, నా మహిమను కొనసాగించేందుకు సృష్టించబడిన జీవి, నా జీవముతో నింపబడి, ఇంకా నా మహిమతో నింపబడినదని అర్థము. ఆదాము నుండే హవ్వ వచ్చింది. అందుకే ఆమె కూడా నా స్వరూపమే. ఆమె నా స్వరూపములో సృజింపబడిన రెండవ జీవి. “హవ్వ” అనే పదానికి అసలు అర్థం ఆత్మ, శరీరము, ఎముకలతో ఉన్న మనిషి. మానవజాతిలో ఆమె నా రెండవ సాక్ష్యం, అలాగే నా రెండవ రూపము. వీళ్లు మానవజాతి పూర్వీకులు, మానిషికి చెందిన పవిత్రమైన, అమూల్యమైన సంపద. మొదట్లో జీవములు ఆత్మ సహితంగా ఉండేవి. అయితే, దుష్టుడైన సాతాను మానవజాతి పూర్వీకుల సంతానాన్ని తొక్కిపెట్టి, బంధించి, మానవ ప్రపంచాన్ని పూర్తిగా చీకటిలో ముంచేసి, వాళ్లు ఇంకెన్నడు నా ఉనికిని నమ్మకుండా చేసాడు. ఇంకా అసహ్యకరమైన విషయం ఏమిటంటే, సాతాను మనుష్యులను భ్రష్టు పట్టించి, వారిని తొక్కిపెట్టడమే కాకుండా, నేను మనుష్యుల మీద ప్రసరించిన నా మహిమ, నా సాక్ష్యం, నేను వారి మీద కురిపించిన నా బలం, నేను వారి మీద ఊదిన నా జీవం, జీవాయువుతో సహా, మానవ ప్రపంచంలోని నా మహిమంతటినీ, నేను మానవజాతి కోసం వెచ్చించిన నా హృదయ రక్తాన్నంతటినీ అది దుర్మార్గంగా లాగేసుకుంది. అప్పటినుండి మనిషి ఇంకా వెలుగులోకి రాలేదు, నేను మనుష్యులమీద కురిపించినదంతా వాళ్లు కోల్పోయారు, నేను వారికిచ్చిన మహిమను పారవేశారు. అలాంటప్పుడు, సృజించిన జీవులన్నిటికీ నేనే ప్రభువును అని వారెలా అంగీకరిస్తారు? పరలోకంలో నా ఉనికిని వారు ఎలా నమ్ముతారు? భూమ్మీద నా మహిమా ప్రత్యక్షతలను వారెలా కనుగొంటారు? తమను సృజించిన ప్రభువుగా తమ తాతముత్తాలు నన్ను ఆరాధించినప్పటికీ, ఈ మనవళ్లు, మనవరాండ్రు, నన్ను దేవునిగా ఎలా స్వీకరిస్తారు? జాలిపడాల్సిన స్థితిలో ఉన్న ఈ మనవళ్లు, మనవరాండ్రు నేను ఆదాము, హవ్వ మీద ఉంచిన నా మహిమను, స్వరూపాన్ని, సాక్ష్యాన్ని, వారి ఉనికికి ఆధారమైన నేను సహృదయంతో కురిపించిన జీవితాన్ని దుష్టినికి అర్పించారు; దుష్టుని ఉనికిని అస్సలు గమనించకుండా నా మహిమనంతటినీ దానికి అర్పించారు. “అలగాజనం” అనే మాటకు వీళ్లు ప్రతిరూపాలు కాదా? అలాంటి మానవజాతి, అలాంటి దుష్ట దయ్యాలు, అలాంటి నడిచే శవాలు, అలాంటి సాతాను ప్రతిరూపాలు, అలాంటి నా శత్రువులు నా మహిమను కలిగి ఉండగలరా? నేను నా మహిమను తిరిగి పొందుకుంటాను, మనుషుల మధ్య నా సాక్ష్యాన్ని తిరిగి పొందుకుంటాను, ఒకప్పుడు నేను కలిగి ఉన్నదానిని, ఒకప్పుడు నేను మానవజాతికి ఇచ్చిన దానితో పాటు మానవజాతిని నేను సంపూర్ణంగా గెలుచుకుంటాను. అయితే, నేను సృజించిన మానవులు నా స్వరూపము, నా మహిమను కలిగిన పరిశుద్ధులు అని నీవు తెలుసుకోవాలి. వాళ్లెవరూ సాతను సొంతం కాదు, దాని తొక్కిసలాటకు గురియైన వారు కాదు. వాళ్లు నా ప్రత్యక్షతకు చెందినవారు, సాతాను విషపు మరకలు కొంచెం కూడా లేనివారు. అందుకే, నేను మానవజాతికి ఇవ్వాలనుకుంటున్న సమాచారం ఒక్కటే. అది: నా చేతితో సృజించినవారు, నేను ప్రేమించిన నా పరిశుద్ధులు, వేరెవరికీ చెందని వారినే నేను కోరుకుంటున్నాను. ఇంకనూ, నేను వారియందు ఆనందిస్తూ, వారిని నా మహిమగా పరిగణిస్తాను. అయితే, నేను కోరుకుంటున్నది సాతాను చేత పాడు చేయబడిన మానవజాతిని కాదు, నేడు సాతానుకు చెందిన వారిని కాదు, నా నిజమైన సృష్టిలా లేని వారిని కాదు. ఎందుకంటే, మానవ ప్రపంచంలో ఉన్న నా మహిమను నేను తిరిగి పొందాలని అనుకుంటున్నాను. సాతానును ఓడించడంలో నా మహిమకు సాక్ష్యంగా మానవజాతిలో బ్రతికి బయటపడ్డ వారిని సంపూర్ణంగా గెలుచుకుంటాను. నా ఆత్మ స్ఫటికీకరణగా, నా ఆనందానికి వస్తువుగా నా సాక్ష్యాన్ని మాత్రమే తీసుకుంటాను. ఇదే నా చిత్తము.

నేడు మానవజాతి ఈ స్థితికి రావడానికి లక్షలాది సంవత్సరాల చరిత్ర పట్టింది. అయితే, నేను ఆదిలో సృష్టించిన మానవజాతి చాలా కాలం నుండి శిధిల స్థితికి దిగజారింది. ఇప్పటి మానవజాతి అనేది నేను కోరుకునే మానవజాతి కాదు. కాబట్టి, నా దృష్టిలో, ఈ మనుష్యులు మానవజాతి అనే పేరుకు అర్హులు కారు. సాతాను బంధీగా తీసుకున్న మానవజాతి మలినమై, సాతాను నివాసముండే కుళ్లిపోయిన నడిచే శవాలుగా మారిపోయింది. సాతాను వారికి బట్టలు తొడిగాడు. మనుష్యులకు నా ఉనికి మీద నమ్మకం లేదు, నా రాకను వారు స్వాగతించరు. మానవజాతి నా అభ్యర్థనలకు తృణప్రాయంగా మాత్రమే స్పందిస్తోంది, తాత్కాలికంగానే వాటిని స్వీకరిస్తోంది. వారి జీవితంలోని సంతోషాలను దుఃఖాలను నాతో నిజాయితీగా పంచుకోవడం లేదు. మనుష్యులు నన్ను మర్మమైన అంశంగా చూస్తారు కాబట్టి, వారి చిరునవ్వుల మనస్ఫూర్తిగా ఉండవు. అధికారంలో ఉన్న వారి మెప్పు పొందటానికి అన్నట్లుగా వారి స్వభావము ఉంటుంది. ఎందుకంటే, మనుష్యులకు నా కార్యము గురించి తెలియదు, ప్రస్తుతం నా చిత్తము గురించి అసలేమీ తెలియదు. నేను మీతో నిజాయితీగా ఉంటాను: ఆ దినము వచ్చినప్పుడు, మీ శ్రమకంటే, నన్ను ఆరాధించే ఎవరి శ్రమైనా సులభంగా భరించవచ్చు. నిజానికి, నా మీద మీ విశ్వాసపు స్థాయి యోబును మించదు. చెప్పాలంటే, యూదుల పరిసయ్యుల విశ్వాసం కూడా మీ విశ్వాసాన్ని మించిపోయింది. కాబట్టి, అగ్ని దిగిన దినమున, యేసు క్రీస్తు ప్రభువు చేత మందలించబడిన పరిసయ్యుల శ్రమల కంటే, మోషేను ఎదిరించిన 250 మంది నాయకుల కంటే, నాశనపు అగ్ని జ్వాలల క్రిందున్న సొదొమ కంటే మీ శ్రమ అధికంగా ఉంటుంది. మోషే బండను కొట్టినప్పుడు, యెహోవా దేవుడిచ్చిన నీరు ప్రవహించడానికి కారణం, అతని విశ్వాసమే. యెహోవానైన నన్ను స్తుతిస్తూ, దావీదు వీణ వాయించినప్పుడు, అతని హృదయం సంతోషముతో నిండిపోవడానికి కారణం, అతని విశ్వాసమే. పర్వతాలంతయూ నిండిన పశువులను, చెప్పశక్యము కాని సంపదను యోబు పోగొట్టుకున్నప్పుడు, అతని శరీరం పుండ్లు పడినప్పుడు కూడా అతను వాటిని భరించడానికి కారణం, అది అతని విశ్వాసమే. అతను యెహోవానైన నా స్వరాన్ని వినగలగడం, యెహోవానైన నా మహిమను చూడడానికి కారణం, అతని విశ్వాసమే. పేతురు యేసుక్రీస్తును వెంబడించడానికి కారణం, అతని విశ్వాసమే. నా కోసం అతడు సిలువకు కొట్టబడడం, మహిమాన్వితమైన సాక్ష్యాన్ని ఇవ్వగలగడానికి కారణం కూడా అతని విశ్వాసమే. మనుష్యకుమారుని మహిమాన్విత రూపాన్ని యోహాను చూడడానికి కారణం, అతని విశ్వాసమే. అతను అంత్య దినాల దర్శనాన్ని చూడడానికి కారణం, అతని విశ్వాసమే. అన్యజనుల దేశాల సమూహాలుగా పిలవబడే వారు నా ప్రత్యక్షతను పొందటానికి కారణం, నేను మానవుల మధ్య నా పని చేయడానికి శరీరముతో తిరిగి వచ్చానని తెలుసుకోవటానికి కారణం కూడా వారి విశ్వాసమే. నా కటువైన మాటలకు చలించిపోయినప్పటికీ, ఆ మాటలద్వారా ఉపశమనము పొంది, రక్షింపబడిన వారందరూ వారి విశ్వాసం కారణంగానే అలా చేసిన వారు కాదా? నన్ను నమ్మినప్పటికీ, కష్టాలు అనుభవిస్తున్న వారందరూ ఈ లోకంచే తిరస్కరించబడలేదా? నా మాటకు అతీతంగా జీవించేవారు, శ్రమల బాధ నుండి పారిపోయిన వారందరూ ఈ లోకంలో కొట్టుకుపోలేదా? అలాంటి వారు విశ్రాంతి లేక, నా ఓదార్పు మాటలు లేక, ఇక్కడ, అక్కడ రెపరెపలాడే శరదృతువులో రాలి పడిన ఆకులను పోలి ఉంటారు. నా దండన, శుద్ధీకరణ వారిని అనుసరించనప్పటికీ, వాళ్లంతా పరలోక రాజ్యపు వెలుపలి వీధుల్లో ఒక ప్రదేశం నుండి మరొక ప్రదేశానికి తిరిగే బిచ్చగాళ్ళు కాదా? ఈ ప్రపంచం నిజంగానే మీ విశ్రాంతి స్థలమా? మీరు నిజంగా, నా దండనను తప్పించుకుంటూ, ప్రపంచం నుండి తృప్తి కలిగించే మందమైన చిరునవ్వును పొందగలుగుతున్నారా? మీ హృదయంలోని శూన్యతను, దాచలేని శూన్యతను కప్పడానికీ మీరు నిజంగానే మీ క్షణికమైన ఆనందాన్ని ఉపయోగించగలరా? మీరు మీ కుటుంబంలోని అందరినీ మోసం చేయవచ్చు కానీ, మీరు నన్ను ఎప్పటికీ మోసం చేయలేరు. ఎందుకంటే, మీ విశ్వాసం చాలా తక్కువగా ఉన్నందున, మీరు ఇప్పటికీ, నేటి వరకు, జీవితం అందించే ఏ ఆనందాన్ని కనుగొనే శక్తి లేకుండా ఉన్నారు. నేను మిమ్మల్ని తొందరపెడుతున్నాను: మనిషి భరించలేని బాధలన్నిటినీ భరిస్తూ, శరీరం కోసం మీ జీవితాన్నంతా తీరికలేని సామాన్య జీవితాన్ని గడపడం కంటే, నా కోసం హృదయపూర్వకంగా సగం జీవితాన్ని గడపడం మంచిది. మిమ్మల్ని మీరు చాలా విలువైన వారిగా ఎంచుకుని, నా దండన నుండి పారిపోవడం వలన ఏమి లాభం? నా క్షణిక శిక్ష నుండి మిమ్మల్ని మీరు దాచుకుంటూ, చివరికి నిత్యత్వ ఇబ్బందికి, నిత్యత్వ దండనకు లోనవ్వడం వలన లాభమేమిటి? నేను నాకు తోచినట్లుగా ఎవరినీ వంచను. ఎవరైనా నా ప్రణాళికలన్నింటికీ విధేయత కలిగి ఉండటానికి నిజంగా సిద్ధంగా ఉంటే, నేను వారి పట్ల చెడుగా ప్రవర్తించను. అయితే, యెహోవానైన నన్ను యోబు విశ్వసించినట్లు, ప్రజలందరూ నన్ను విశ్వసించాలని నేను కోరుతున్నాను. తోమా విశ్వాసం కంటే, మీ విశ్వాసం ఎక్కువగా ఉంటే, అప్పుడు మీ విశ్వాసం నా ప్రశంసలను పొందుతుంది, మీ విధేయతలో మీరు నా ఆనందాన్ని కనుగొంటారు, మీ దినాల్లో మీరు ఖచ్చితంగా నా మహిమను కనుగొంటారు. అయితే, లోకాన్ని విశ్వసించే వారు, దయ్యాన్ని విశ్వసించే వారు, సొదొమ నగరంలోని ప్రజలలాగా తమ హృదయాలను కఠినపరుచుకున్నారు. వారి కళ్ళలో గాలికి వచ్చిన ఇసుక రేణువులు, వారి నోటిలో దయ్యపు అర్పణలు ఉన్నాయి. ప్రపంచాన్ని ఆక్రమించిన దుష్టుడు చాలా కాలంగా వారి మనస్సులను ఆవహించుకున్నాడు. వారి ఆలోచనలు ప్రాచీన కాలపు దయ్యానికి దాదాపు పూర్తిగా బందీ అయ్యాయి. కాబట్టి, మానవజాతి విశ్వాసం గాలితో వెళ్లిపోయింది. అందుకే, వారు నా పనిని కూడా గమనించలేకపోతున్నారు. వారు చేయగలిగినదల్లా నా పనిని మొక్కుబడిగా చూస్తూ లేదా పైపైన విశ్లేషించడానికి బలహీనమైన ప్రయత్నం చేయడం మాత్రమే. ఎందుకంటే, వారు చాలా కాలంగా సాతాను విషం కలిగి ఉన్నారు.

నేను మానజాతిని జయిస్తాను ఎందుకంటే, ప్రజలు నాచే సృష్టించబడ్డారు, వారు నా సృష్టిలోని విస్తారమైన వస్తువులన్నిటినీ ఆస్వాదించారు. కానీ, మనుష్యులు నన్ను తిరస్కరించారు; నేను వారి హృదయాలకు దూరంగా ఉన్నాను, వారి ఉనికికి నన్ను భారంగా చూస్తున్నారు. ఎంతగా అంటే, నన్ను నిజముగా చూసినప్పటికీ, వారు ఇప్పటికీ నన్ను తిరస్కరించారు. నన్ను ఓడించడానికి సాధ్యమయ్యే ప్రతి మార్గాన్ని ఆలోచిస్తూ వారి మెదడులకు పదునుపెట్టారు. మనుష్యులను నేను తీవ్రంగా పరిగణించడానికి లేదా వారి నుండి కఠినమైన కోరికలను కోరుకోడానికి అనుమతించరు లేదా వారి అవినీతిని తీర్పు తీర్చడానికి లేదా దండించడానికి వారు నన్ను అనుమతించరు. వీటికోసం ప్రయత్నించడానికి బదులుగా, వారు దీనిని చిరాకుగా భావిస్తారు. కాబట్టి, నా కార్యము ఏమిటంటే, తిని, త్రాగి, నాలో ఆనందించినప్పటికీ, నన్ను ఎరుగని మానవజాతిని ఎంచుకుని వారిని ఓడించడమే. నేను మానవజాతిని నిరాయుధుడిని చేసి, అటు తర్వాత నా దేవదూతలను తీసుకొని, నా మహిమను తీసుకొని, నేను నా నివాస స్థలానికి తిరిగి వెళ్తాను. ఎందుకంటే, మనుష్యుల చేష్టలు చాలా కాలం నుండి నా హృదయాన్ని విరగొట్టి, నా కార్యాన్ని ముక్కలుగా చేసాయి. నేను సంతోషముగా తిరిగి వెళ్లే ముందు, దుష్టుడు లాక్కున్న నా మహిమను నేను తిరిగి తీసుకోవాలనుకుంటున్నాను. ఆ తర్వాత, మానవజాతి వారి జీవితాలను కొనసాగిస్తూ, “శాంతితో, తృప్తితో జీవిస్తూ, పనిచేయడం” కొనసాగుతూ, “తమ స్వంత పొలాలను సాగు చేయడం” కొనసాగిస్తూ ఉంటే, ఇంకెన్నటికీ నేను వారి జీవితాల్లో జోక్యం చేసుకోను. కానీ, ఇప్పుడు నేను దుష్టుని చేతిలో నుండి నా మహిమను పూర్తిగా తిరిగి పొందాలని అనుకుంటున్నాను, ప్రపంచపు సృష్టిలో నేను మనిషికి ఇచ్చిన మహిమనంతటిని తిరిగి పొందాలనుకుంటున్నాను. భూమి మీదున్న మానవ జాతికి మరలా నేను దానిని ప్రసాదించను. ఎందుకంటే మనుష్యులు నా మహిమను కాపాడుకోవడంలో విఫలమవ్వడమే కాకుండా, దానిని సాతాను స్వరూపంగా మార్చేసుకున్నారు. మనుష్యులు నా రాకను విలువైనదిగా భావించరు, నా మహిమ దినాన్ని కూడా వారు విలువైనదిగా భావించరు. వారు నా దండనను స్వీకరించడానికి సంతోషించరు, నా మహిమను నాకు తిరిగి ఇవ్వడానికి కూడా ఇష్టపడరు. అలాగే, దుష్టుని విషాన్ని విసిరిపారవేయడానికి కూడా వారు ఇష్టపడరు. మానవజాతి అదే పాత పద్ధతిలో నన్ను మోసం చేస్తూనే ఉంది. మనుష్యులు ఇప్పటికీ అదే పాత పద్ధతిలో ప్రకాశవంతమైన చిరునవ్వులను, సంతోషకరమైన ముఖాలను ధరిస్తున్నారు. కానీ, నా మహిమ వారిని విడిచిపెట్టిన తర్వాత మానవజాతి మీదకు దిగివచ్చే చీకటి లోతుల గురించి వారికి తెలియదు. ప్రత్యేకించి, నా దినము మానజాతంతటికీ వచ్చినప్పుడు, నోవాహు కాలంలోని ప్రజల కంటే వారికి మరింత కష్టమవుతుందని వారికి తెలియదు. ఎందుకంటే, నా మహిమ ఇశ్రాయేలును విడిచినపుడు, అది ఎంత చీకటిగా మారిందో వారికి తెలియదు. ఎందుకంటే, చీకటి రాత్రిని గడపడం ఎంత కష్టముగా ఉంటుందో మనిషి తెల్లవారుజామున మర్చిపోతాడు. సూర్యుడు మరల అజ్ఞాతంలోకి వెళ్లి, మనిషిపై చీకటి మరల అలుముకున్నప్పుడు, అతను మరల విలపిస్తూ చీకట్లో పళ్ళు కొరుకుతాడు. నా మహిమ ఇశ్రాయేలు నుండి వెళ్లిపోయినప్పుడు, ఆ బాధలను భరించడం ఇశ్రాయేలీయులకు ఎంత కష్టంగా మారిందో మీరు మరచిపోయారా? ఇప్పుడు మీరు నా మహిమను చూసే సమయం, మీరు నా మహిమ దినాన్ని పంచుకునే సమయం కూడా ఇదే. ఈ మురికి భూమిని నా మహిమ విడిచిపెట్టినప్పుడు మనిషి చీకటి మధ్య విలపిస్తాడు. నేను నా కార్యాన్ని చేస్తున్న ఈరోజేనా మహిమ దినం, మానవజాతిని బాధల నుండి మినహాయించే రోజు కూడా ఇదే. ఎందుకంటే, నేను వారితో శ్రమల, కష్టాల సమయాలను పంచుకోను. నేను మానవజాతిని పూర్తిగా జయించాలనుకుంటున్నాను. మానవజాతిని పీడించే దుష్టుడిని పూర్తిగా ఓడించాలని మాత్రమే కోరుకుంటున్నాను.


విశ్వాసము గురించి నీకు ఏమి తెలుసు?

మానవునిలో విశ్వాసము అనేది అనిశ్చిత పదము మాత్రమే, అయినప్పటికి మానవునికి విశ్వాసము అంటే ఏమిటో తెలియదు, విశ్వాసము ఎందుకు కలిగియున్నాడో కూడా తనకు తెలియదు. మానవునికి గ్రహింపు చాలా తక్కువ, మరియు మానవుడు స్వయంగా చాలా కొరతలో వున్నాడు; నాపై అతని విశ్వాసం బుద్ధిహీనమైనది మరియు అజ్ఞానమైనది. విశ్వాసం అంటే ఏమిటో అతనికి తెలియకపోయినా, నాపై అతనికి ఎందుకు విశ్వాసం ఉందో తెలియకపోయినప్పటికీ, అతను నన్ను గుడ్డిగా విశ్వసిస్తూనే ఉన్నాడు. మానవుని నేను అడిగేది ఈ విధంగా గ్రుడ్డిగా ప్రార్థించాలనో, లేక నిలకడలేని వైఖరితో నన్ను విశ్వసించాలనో కాదు గాని, నేను చేసే కార్యమును మానవుడు చూసి తెలుసుకోవాలని, అయితే క్రొత్త కోణంలో నన్ను చూడాలనో, మనిషి మెప్పించబడతాడనో కాదు. నేను ఒకసారి అనేక సూచనలను మరియు అద్భుతాలను ప్రదర్శించాను మరియు అనేక మహాత్కార్యాలను చేసాను, మరియు ఆ కాలంలోని ఇశ్రాయేలీయులు నా మీద గొప్ప అభిమానాన్ని చూపించారు మరియు రోగులను స్వస్తపరచుట మరియు దయ్యాలను వెళ్ళగొట్టే నా అసాధారణ సామర్థ్యాన్ని గొప్పగా గౌరవించారు. ఆ సమయంలో, యూదులు నేను స్వస్థపరిచే శక్తులు అద్భుతంగా, అసాధారణంగా ఉన్నాయని భావించారు. నా అనేక కార్యముల కారణంగా, వారందరూ నన్ను గౌరవించారు మరియు నా శక్తులన్నింటిపై గొప్ప అభిమానాన్ని కనుపరిచారు. ఆ విధంగా, నేను అద్భుతాలు చేయడాన్ని చూసిన వారందరూ నన్ను దగ్గరగా వెంబడించారు, నేను రోగులను స్వస్థపరచడాన్ని చూడటానికి వేలాది మంది నా చుట్టూ చేరారు. నేను చాలా సూచనలు మరియు అద్భుతాలను చేసాను, అయినప్పటికీ ప్రజలు కేవలం ఒక నైపుణ్యం కలిగిన వైద్యునిగా మాత్రమే నన్ను చూసారు; అలాగే, ఆ సమయంలో ప్రజలకు అనేక మాటలు బోధించాను, అయినప్పటికీ వారు నన్ను తన శిష్యులకు గొప్ప గురువన్నట్లుగానే భావించారు. నేటికిని, మానవులు నా కార్యమును గూర్చి చారిత్రాత్మకంగా దాఖలు చేయబడిన సంఘటనలను చూసిన తర్వాత కూడా, నన్ను రోగులను స్వస్థపరిచే గొప్ప వైద్యునిగాను, అజ్ఞానులకు బోధకునిగాను, మరియు వారు నన్ను దయగల ప్రభువైన యేసుక్రీస్తుగా మాత్రమే నిర్వచిస్తున్నారు. లేఖనాలను అనువదించేవారు వైద్యం చేయడంలో నా నైపుణ్యతలను అధిగమించి ఉండవచ్చు, లేదా ఇప్పుడు వారి గురువును మించిపోయిన శిష్యులు కూడా అయ్యుండవచ్చు, అయినప్పటికీ ప్రపంచవ్యాప్తంగా ప్రసిద్ధి చెందిన గొప్ప ప్రఖ్యాతి పొందిన వ్యక్తులు నన్ను కేవలం ఒక వైద్యునిగా చాలా తక్కువగా భావిస్తారు. నా పనులు సముద్రతీరములలోని ఇసుక రేణువులకంటే చాలా ఎక్కువ, మరియు నా జ్ఞానం సొలొమోను కుమారులందరికంటే మించినది, అయినప్పటికీ ప్రజలు నన్ను తక్కువ అనుభవముగల వైద్యుడిగాను మరియు మనిషికి బోధించే తెలియని గురువుగా భావిస్తున్నారు. చాలామంది నేను వారిని బాగు చేయగలనని మాత్రమే నన్ను విశ్వసిస్తారు. చాలామంది వారి శరీరాల నుండి అపవిత్రాత్మలను తరిమివేయుటకు నేను నా శక్తులను ఉపయోగిస్తానని మాత్రమే నన్ను విశ్వసిస్తారు, మరియు చాలా మంది నా నుండి శాంతి మరియు సంతోషాన్ని పొందుకోవచ్చని నన్ను విశ్వసిస్తారు. చాలామంది నా నుండి అధిక వస్తు సంపదను పొందడానికి మాత్రమే నన్ను విశ్వసిస్తారు. చాలా మంది ఈ జీవితాన్ని శాంతితో గడపడానికి మరియు రాబోయే ప్రపంచంలో క్షేమంగా మరియు సురక్షితంగా గడపాలని నన్ను విశ్వసిస్తారు. చాలా మంది నరక బాధ నుండి తప్పించుకొని మరియు పరలోకపు దీవెనలు పొందాలని నన్ను విశ్వసిస్తారు. చాలా మంది నన్ను తాత్కాలిక సుఖం కోసం మాత్రమే విశ్వసిస్తారు, అయితే రాబోయే లోకంలో దేనినైనా పొందాలని వెదకరు. మానవునిపై నా కోపాన్ని చూపి, అతను ఒకప్పుడు కలిగి ఉన్న సంతోషాన్నిమరియు శాంతిని తీసివేసినప్పుడు, మానవుడు అనేక సందేహాలతో మిగిలిపోతాడు. మానవునికి నరక బాధను ఇచ్చి, పరలోకం యొక్క దీవెనలను వెనక్కి తీసికున్నప్పుడు, మానవునికి కలిగిన అవమానం కోపంగా మారింది. అతనిని బాగు చేయమని మానవుడు నన్ను అడిగినప్పుడు, నేను అతనిని పట్టించుకోలేదు మరియు అతని పట్ల నాకు అసహ్యం కలిగింది; నా మార్గాన్ని వెదకటానికి బదులు దుష్ట వైద్యం మరియు శకునం అనే మార్గాన్ని వెతకడానికి బయలుదేరాడు. మానవులు నా నుండి కోరినదంతా ఇవ్వకుండా నేను బిగబట్టినప్పుడు, అందరూ జాడ లేకుండా అదృశ్యమయ్యారు. ఎందుకంటే నేను అధికమైన కృప చూపుచున్నందున, ఎక్కువ లాభాన్ని పొందుచున్నందున మనిషి నాయందు విశ్వాసం కలిగియున్నాడని నేను చెప్పుచున్నాను. యూదులు నా కృప కొరకు నన్ను విశ్వసించి మరియు నేను ఎక్కడికి వెళ్లినా నన్ను అనుసరించారు. పరిమిత జ్ఞానం మరియు పరిమిత అనుభవం ఉన్న ఈ అజ్ఞానులు నేను కనుపరిచిన సూచనలను మరియు అద్భుతాలను చూడడానికి మాత్రమే నన్ను అనుసరించారు. యూదుల ఇంటికి నన్ను గొప్ప మహాత్కార్యాలు చేసే అధిపతిగా వారు భావించారు. కాబట్టి నేను మనుష్యుల నుండి దయ్యాలను వెళ్ళగొట్టినప్పుడు, అది వారి మధ్య చర్చకు దారితీసింది: నేను ఏలియాను అని, మోషేను అని, ప్రవక్తలందరిలో అత్యంత ప్రాచీనుడనని, వైద్యులందరిలో గొప్పవాడి నని వారు చెప్పారు. నేనే మార్గం, సత్యం మరియు జీవం అని నేను చెబితే తప్ప, నా ఉనికిని గాని, నా గుర్తింపును గాని ఎవరూ తెలుసుకోలేదు. పరలోకం అనేది నా తండ్రి నివసించే నివాస స్థానమని నేను చెబితే తప్ప, నేనే దేవుని కుమారుడననియు మరియు దేవుడననియు వారు తెలిసికోనలేదు. నేను సర్వ మానవాళికి విమోచకుడినని మరియు విమోచనా క్రయధనమునని నేను చెబితే తప్ప, నేను మానవుల విమోచకుడినని ఎవరికీ తెలియదు, మరియు మానవులు నన్ను జాలిగలవానిగా, దయగలవానిగా మాత్రమే ఎరిగియున్నారు. నన్ను గూర్చి నేనే వివరించి చెప్పానుగాని, ఎవరూ నన్ను తెలుసుకోలేదు. మరియు నేను సజీవుడైన దేవుని కుమారుడనని ఎవరూ విశ్వసించలేదు. ఇటువంటి విశ్వాసాన్ని ప్రజలు నాపై కలిగియున్నారు మరియు వారు నన్ను మోసం చేయడానికి ప్రయత్నించిన విధానమిది. వారు నా గురించి ఇలాంటి అభిప్రాయాలను కలిగి ఉన్నప్పుడు వారు నా గురించి ఎలా సాక్ష్యమివ్వగలరు?

ప్రజలు నన్ను విశ్వసిస్తారు గాని, నాకు సాక్ష్యులుగా ఉండలేరు, మరియు నా గురించి నేను పరిచయం చేసుకునేందుకు ముందుగా వారు నా కొరకు సాక్ష్యులుగా ఉండలేరు. సకల జీవులకు మరియు పరిశుద్ధులందరికి నేను అతీతుడనైయున్నానని మాత్రమే ప్రజలు చూస్తారు, నేను చేయు కార్యమును మానవులు చేయలేరనియు చూస్తారు. ఆ విధముగా, నాటి యూదుల నుండి నేటి ప్రజల వరకు, నా అద్భుత కార్యాలు చూసిన వారందరూ నా పట్ల కుతూహలముతో నిండిపోయారు తప్ప మరేమీ చేయలేదు, మరియు ఏ ఒక్క జీవి నోరు కూడా నన్ను గురించి సాక్ష్యమియ్యలేదు. నా తండ్రి మాత్రమే నన్ను గురించి సాక్ష్యమిచ్చి సమస్త జీవుల మధ్య నాకొక మార్గాన్ని ఏర్పాటు చేశాడు; ఆయనే లేకపోతే, నేను ఎంత శ్రమించినప్పటికి, మానవునికి నేనే సృష్టికి ప్రభువునని ఎప్పటికి తెలిసేదికాదు, ఎందుకంటే మానవునికి నా నుండి తీసుకోవడం మాత్రమే తెలుసు గాని నేను చేసే కార్యమునకు ఫలితంగా నన్ను విశ్వసించడం లేదు. నాలో ఏ పాపము లేదని మరియు నేను నిర్దోషినని మానవుడు ఎరిగి, నేను అసంఖ్యాకమైన మర్మములను వివరించగలనని, నేను జనసమూహములకన్నా పైనున్నవాడనని, లేక మానవుడు నా నుండి ఎక్కువ ప్రయోజనాన్ని పొందియున్నాడని మాత్రమే మనిషికి తెలుసు, అయినా కొందరు మాత్రమే నన్ను సృష్టికి ప్రభువువని విశ్వసిస్తారు. ఇందుచేత మానవునికి నా యందు ఎందుకు విశ్వాసము ఉందో తనకి తెలియదని నేను చెప్పుచున్నాను; నా యందు విశ్వాసము ఉంచడానికిగల ఉద్దేశ్యము లేక విశ్వాసము యొక్క ప్రాధాన్యత గురించి తనకు తెలియదు. నా కొరకు సాక్షిగా ఉండుటకు మానవునిలో యధార్ధత లోపించింది. మీలో నిజమైన విశ్వాసము చాల తక్కువ మరియు బహు తక్కువ ప్రయోజనము పొందారు, కాబట్టి మీరు చిన్న సాక్ష్యము కలిగి ఉన్నారు. అంతేగాక, మీకు గ్రహింపు చాల తక్కువ మరియు మీరు చాల కొదువ కలిగి ఉన్నారు, అంటే మీరు నా క్రియలకు సాక్ష్యులై ఉండుటకు దాదాపుగా అనర్హులు. మీ తీర్మానం నిజానికి ఆలోచించదగినది, కాని మీరు ఖచ్చితంగా దేవుని స్వభావమునకు అనుకూలమైన సాక్ష్యమివ్వగలరని మీరు అనుకుంటున్నారా? మీరు అనుభవించినవి మరియు చూసినవి అన్ని యుగాలకు చెందిన పరిశుద్దులను మరియు ప్రవక్తలను మించిపోయాయి, అయితే మీరు ఈ పరిశుద్దులు మరియు పూర్వపు ప్రవక్తల మాటల కంటే గొప్ప సాక్ష్యాన్ని అందించగలరా? నేను ఇప్పుడు మీకు అనుగ్రహించేది మోషేను మించినది మరియు దావీదును మరుగు చేస్తుంది, కాబట్టి మీ సాక్ష్యం మోషే సాక్ష్యంను అధిగమించాలని మరియు మీ మాటలు దావీదు మాటల కంటే గొప్పవిగా ఉండాలని నేను అడుగుతున్నాను. నేను మీకు వంద రెట్లు ఇస్తాను. కాబట్టి మీరు కూడా తిరిగి నాకు అలాగే చెల్లించమని అడుగుతున్నాను. మానవాళికి జీవితాన్ని ప్రసాదించేది నేనేనని మీరు తప్పక తెలుసుకొని మరియు నా నుండి జీవాన్ని పొందినది మీరే గనుక మీరు నా గురించి సాక్ష్యమివ్వాలి. మీపైకి నేను పంపినది మరియు మీరు నా కోసం చేయవలసిన కర్తవ్యము ఇదే. నా మహిమ అంతా మీకు ఇచ్చాను, ఏర్పరచబడిన ప్రజలైన ఇశ్రాయేలీయులు ఎన్నడూ పొందని జీవమును నేను మీకు ఇచ్చాను. వాస్తవానికి మీరు నాకు సాక్ష్యార్ధమై వుండాలి, మరియు మీ యవ్వనాన్ని నాకు అంకితం చేయాలి మరియు మీ జీవితాన్ని అర్పించాలి. ఎవరికి నా మహిమను అనుగ్రహిస్తానో వారు నాకు సాక్షిగా ఉంటారు మరియు నా కోసం వారి జీవితాన్ని ఇస్తారు. ఇది అనాది కాలంగా నా ద్వారా ముందుగా నిర్ణయించబడింది. నేను మీకు నా మహిమను ప్రసాదించడం మీ అదృష్టం, మరియు నా మహిమ నిమిత్తము నాకు సాక్ష్యార్ధమై యుండుట మీ కర్తవ్యము. మీరు ఆశీర్వాదం పొందడం కోసం మాత్రమే నన్ను విశ్వసిస్తే, నా కార్యమునకు తక్కువ ప్రాముఖ్యత ఉంటుంది మరియు మీరు మీ కర్తవ్యాన్ని నెరవేర్చలేరు. ఇశ్రాయేలీయులు నా దయను, ప్రేమను మరియు గొప్పతనాన్ని మాత్రమే చూశారు మరియు యూదులు నా సహనం మరియు విమోచనను మాత్రమే చూశారు. వారు నా ఆత్మ కార్యమును చాలా చాలా తక్కువగా చూశారు, మీరు విన్న మరియు చూసిన వాటిలో వారు అర్థం చేసుకున్నది పదివేలలో ఒక వంతు మాత్రమే. మీరు చూసినది వారి మధ్యలో ఉండే ప్రధాన యాజకులను కూడా మించిపోయింది. ఈ రోజు మీరు అర్ధం చేసుకున్న సత్యాలు వారిని మించిపోయాయి; ఈ రోజు మీరు చూసినది ధర్మశాస్త్రము యుగములో చూసినదానికంటే మించిపోయింది, అలాగే కృపా కాలములో చూసిన దానికంటేను మించిపోయింది, మరియు మీరు అనుభవించినవి మోషే మరియు ఏలియాల అనుభవాలను కూడా అధిగమించాయి. ఎందుకంటే ఇశ్రాయేలీయులు అర్థం చేసుకున్నది కేవలం యెహోవా ధర్మశాస్త్రం మాత్రమే, మరియు వారు చూసినది యెహోవా యొక్క వెనుక భాగము మాత్రమే; యూదులు అర్థం చేసుకున్నది యేసు యొక్క విమోచన మాత్రమే, వారు పొందింది కేవలం యేసు ప్రసాదించిన కృపను మాత్రమే, మరియు వారు చూసినది యూదుల ఇంటిలోని యేసు యొక్క రూపము మాత్రమే. ఈ రోజు మీరు యెహోవా యొక్క మహిమ, యేసు యొక్క విమోచన మరియు నేటి వరకు జరిగిన క్రియలన్నీ చూస్తున్నారు. అలాగే, మీరు నా ఆత్మను గురించి కూడా విన్నారు, నా జ్ఞానాన్ని అభినందించారు, నా అద్భుతాన్ని తెలుసుకున్నారు, మరియు నా స్వభావాన్ని తెలుసుకొని నేర్చుకొనియున్నారు. నా నిర్వహణ ప్రణాళిక అంతటిని నేను మీకు చెప్పాను. మీరు చూసినది కేవలం ప్రేమగల మరియు దయగల దేవుణ్ణి కాదు కాని, నీతితో నింపబడిన దేవుణ్ణి చూశారు. మీరు నేను చేసిన అద్భుత కార్యాలను చూశారు మరియు నేను ఘనతతోను, ఉగ్రతతోను నిండినవాడనని మీకు తెలుసు. ఇంకా, నేను ఒకప్పుడు ఇశ్రాయేలు ఇంటివారిపై నా ఉగ్రతను కురిపించానని, ఈ రోజు అది మీపైకి వచ్చిందని మీకు తెలుసు. మీరు యెషయా మరియు యోహానుకంటే పరలోకములోని నా మర్మాలను ఎక్కువగా అర్థం చేసుకున్నారు; పూర్వ కాలపు పరిశుద్దులందరి కంటే మీకు నా మనోహరత మరియు పరిశుద్దత గురించి ఎక్కువ తెలుసు. మీరు పొందుకున్నది కేవలం నా సత్యం, నా మార్గం మరియు నా జీవం మాత్రమే కాదు గాని, యోహానుకంటే గొప్ప దర్శనం మరియు ప్రత్యక్షతను పొందారు. మీరు ఇంకా చాలా మర్మాలను అర్థం చేసుకున్నారు మరియు నా నిజమైన ముఖాన్ని కూడా చూశారు; మీరు నా తీర్పును ఎక్కువగా అంగీకరించారు మరియు నా న్యాయబద్ధమైన వైఖరి గురించి మరింత తెలుసుకున్నారు. కాబట్టి, మీరు అంత్య దినాలలో జన్మించినప్పటికీ, మీ అవగాహన గతానికి సంబంధించింది, మరియు మీరు కూడా ఈనాటి సంగతులను అనుభవించారు, మరియు ఇదంతా నేనే స్వయంగా చేసాను. నేను మిమ్మల్ని మీకు మితిమీరినవి అడుగుట లేదు, ఎందుకంటే నేను మీకు చాలా ఇచ్చాను మరియు మీరు నాలో చాలా చూశారు. కాబట్టి, గత కాలాలలో పరిశుద్దులకు తగినట్లుగా నా నిమిత్తము సాక్ష్యమివ్వమని నేను మిమ్మల్ని అడుగుతున్నాను మరియు ఇదే నా హృదయపు ఏకైక వాంఛ.

నా గురించి మొట్ట మొదటగా సాక్ష్యమిచ్చినది నా తండ్రి, అయితే నేను ఘనమైన మహిమను పొందాలనుకుంటున్నాను, మరియు సృష్టించబడిన ప్రతి జీవి నోట నుండి సాక్ష్యపు మాటలు రావాలని నేను కోరుకుంటున్నాను. కాబట్టి నేను నా సర్వస్వాన్ని మీకు ఇస్తున్నాను, మీరు మీ కర్తవ్యాన్ని నెరవేర్చండి, మానవుల మధ్య నా పనిని చేసి ముగించండి. మీరు నన్ను ఎందుకు నమ్ముతున్నారో మీరు అర్థం చేసుకోవాలి; మీరు కేవలం నా శిష్యులుగానో, లేక నా అనుచరులుగానో లేదా పరలోకములో ఉండే నా పరిశుద్ధులలో ఒకరిగానో కావాలని మాత్రమే కోరుకుంటే, మీరు నన్ను అనుసరించడం అర్థరహితం అవుతుంది. అటువంటి పద్ధతిలో నన్ను అనుసరించడం కేవలం వృధా ప్రయాస అవుతుంది; నాపై ఈ విధమైన విశ్వాసం కలిగి ఉండడమంటే కేవలం మీ రోజులను వెళ్ళబుచ్చటం, మీ యవ్వనాన్ని వృధా చేయడమే అవుతుంది. మరియు చివరికి, దాని నుండి మీరు ఏమీ పొందలేరు. అది వ్యర్థమైన ప్రయాస కాదా? నేను చాలా కాలం క్రిందట యూదుల మధ్య నుండి వెళ్లిపోయాను మరియు ఇకపై నేను మానవునికి వైద్యునిగా లేదా మానవునికి ఔషధంగా ఉండను. మానవుని ఇష్టానుసారంగా మోయడానికి గాడిదను కాను లేక కషాయివాని వద్ద మౌనంగా ఉండటానికి నేనిప్పుడు గొర్రెపిల్లను కాను; దానికి బదులుగా, నేను మనుష్యులకు తీర్పు తీర్చడానికి, మనుష్యులను శిక్షించడానికి మనుష్యుల మధ్యకు వచ్చియున్నాను, తద్వారా మనుష్యులు నన్ను తెలుసుకోవాలి. నేను ఒకప్పుడు విమోచన కార్యమును చేశానని నువ్వు తెలుసుకోవాలి; నేను ఒకప్పుడు యేసుగా ఉన్నాను, కానీ నేను ఎల్లప్పుడూ యేసుగా ఉండలేను, నేను ఒకప్పుడు యెహోవాగా ఉన్నాను, తర్వాత యేసుగా మారాను. నేను మానవజాతికి దేవుడను, సృష్టికి ప్రభువును, కానీ నేను ఎల్లప్పుడూ యేసుగా లేదా యెహోవాగా ఉండలేను. మానవుడు నన్ను వైద్యుడిగా పరిగణించేవాడు, కానీ దేవుడు మానవాళికి కేవలం వైద్యుడు అని చెప్పలేము. కాబట్టి, మీరు మీ విశ్వాసంలో నాపై పాత అభిప్రాయాలను కలిగి ఉంటే, మీరు ఏమీ సాధించలేరు. ఈ రోజు మీరు నన్ను ఎలా స్తుతించినా; “దేవుడు మానవునిపట్ల ఎంత ప్రేమగలవాడు; అతను నన్ను స్వస్థపరుస్తాడు మరియు నాకు ఆశీర్వాదమును, శాంతిని మరియు ఆనందాన్ని ఇస్తాడు, దేవుడు మానవుని పట్ల ఎంత మంచివాడు; మనకు ఆయనపై విశ్వాసము ఉంటే, డబ్బు మరియు సంపద గురించి మనం చింతించనవసరం లేదు…,” నా అసలు కార్యానికి ఆటంకం ఎప్పటికీ కలిగించలేను. మీరు ఈ రోజు నాయందు విశ్వసిస్తే, మీరు నా మహిమను మాత్రమే పొందుతారు మరియు నాకు సాక్ష్యమివ్వడానికి అర్హులు అవుతారు మరియు మిగతావన్నీ ద్వితీయమైనవి. ఇది మీరు స్పష్టంగా తెలుసుకోవాలి.

మీరు నన్ను ఎందుకు నమ్ముతున్నారో ఇప్పుడు మీకు నిజంగా తెలుసా? నా కార్యము యొక్క ఉద్దేశ్యం మరియు ప్రాముఖ్యత మీకు నిజంగా తెలుసా? మీకు మీ కర్తవ్యం నిజంగా తెలుసా? నా సాక్ష్యం గురించి మీకు నిజంగా తెలుసా? మీరు కేవలం నన్ను విశ్వసించినప్పటికీ, మీలో నా మహిమ లేదా సాక్ష్యం యొక్క సంకేతం లేకుంటే, నేను చాలా కాలం క్రితమే మిమ్మల్ని నా నుండి పరిత్యజించానని అర్థం. ఇవన్నీ తెలిసిన వారి విషయానికొస్తే, వారు నా కంటిలో పడిన ముళ్ళులాంటివారు, మరియు వారు నా ఇంట్లో, నా మార్గంలో అడ్డంకులు తప్ప మరేమీ కాదు, వారు నా పనిలో పూర్తిగా తూర్పారబట్టినప్పుడు ప్రక్కకు వేయబడిన గురుగుల వంటివారు, వారి వలన ప్రయోజనం లేదు, వారు పనికిరానివారు, మరియు నేను వారిని ఎప్పుడో అసహ్యించుకున్నాను. సాక్ష్యం లేని వారందరి మీదకి తరచుగా నా కోపం వస్తుంది మరియు నా దండము వారి నుండి ఎన్నటికీ దూరంగా ఉండదు. నేను చాలా కాలం క్రితమే వారిని దుష్టుని చేతికి అప్పగించాను; వారు నా దీవెనలు కోల్పోయారు. ఆ రోజు వచ్చినప్పుడు, బుద్దిలేని కన్యకలకంటే కూడా వారి శిక్ష చాలా ఘోరంగా ఉంటుంది. ఈ రోజు నేను చేయవలసిన పనిని మాత్రమే చేస్తాను; నేను గోధుమలన్నిటినీ ఆ గురుగులతో కలిపి కట్టలు కడతాను. ఇదే నేను ఈ రోజు జరిగించే కార్యము. నేను గోధుమలను దుళ్ళగొట్టు సమయములో ఆ గురుగులన్ని దుళ్ళగొట్టబడతాయి, అప్పుడు గోధుమ గింజలు కొట్టులో పోగుచేయబడతాయి, మరియు ఆ దుళ్ళగొట్టిన గురుగులన్ని అగ్నిలో వేయబడి కాల్చబడతాయి. ఇప్పుడు మనుష్యులందరినీ కట్టలుగా కట్టడం మాత్రమే నా పని; అంటే వాటిని పూర్తిగా జయించడం. అప్పుడు నేను దుళ్ళగొట్టుట ద్వారా మనుష్యులందరి అంతాన్ని బయలుపరుస్తాను. కాబట్టి మీరు ఇప్పుడు నన్ను ఎలా సంతృప్తి పరచాలి మరియు నాపై మీకున్న విశ్వాసంలో మీరు సరైన మార్గంలో ఎలా వెళ్లాలి అని మీరు తెలుసుకోవాలి. నేను కోరేది మీ వినయము, మరియు మీ ఇప్పటి విధేయత, మీ ప్రేమ మరియు మీ ప్రస్తుత సాక్ష్యం. సాక్ష్యం అంటే ఏమిటి లేదా ప్రేమ అంటే ఏమిటి అనే విషయాలు మీకు ఈ క్షణంలో తెలియకపోయినా, మీరు మీకున్న సమస్తాన్నీ నా దగ్గరకు తీసుకురావాలి మరియు మీ వద్ద ఉన్న ఏకైక సంపదను నాకు అప్పగించాలి: అవే మీ వినయము మరియు మీ విధేయత. నేను మనిషిని సంపూర్ణముగా జయించిన సాక్ష్యమువలె సాతానుపై నా విజయము మనిషి చూపించే వినయము మరియు విధేయతలో ఉందని నువ్వు తెలుసుకోవాలి. నాపై మీ విశ్వాసం యొక్క కర్తవ్యము నా నిమిత్తము సాక్ష్యమివ్వడం, మరెవ్వరికి కాక నా పట్ల మాత్రమే వినయము కలిగి, అంతం వరకు విధేయత చూపడమే. నేను నా కార్యము యొక్క తదుపరి దశను ప్రారంభించే ముందు, మీరు నా నిమిత్తము ఎలా సాక్ష్యమిస్తారు? మీరు నా పట్ల వినయులుగాను మరియు విధేయులుగా ఎలా ఉంటారు? మీ సంపూర్ణ వినయమును మీ కర్తవ్యము కొరకు అంకితమిస్తారా లేక నిష్కారణముగా వదిలేస్తారా? మీరు నా ప్రతి ఏర్పాటుకు (అది మరణం లేదా నాశనం అయినా) లోబడతారా లేదా నా శిక్షను తప్పించుకోవడానికి మధ్యలోనే పారిపోతారా? మీరు నా యెడల వినయము మరియు విధేయత కలిగి ఉండుటకు, మరియు మీరు నాకు సాక్ష్యముగా ఉండుటకు నేను మిమ్ములను శిక్షిస్తాను. ఇంకా ఏమిటంటే, నా కార్యము యొక్క తదుపరి దశను వెల్లడి పరచడం మరియు పని నిరాటంకంగా ముందుకు సాగేలా చేయడమే ప్రస్తుత శిక్ష. కాబట్టి, మీరు తెలివిగా ఉండమని మరియు మీ జీవితాన్ని లేదా మీ స్థితి యొక్క ప్రాముఖ్యతను విలువలేని ఇసుకగా పరిగణించవద్దని నేను మిమ్మల్ని ప్రోత్సహిస్తున్నాను. రాబోయే నా కార్యము ఏమిటో మీరు ఖచ్చితంగా తెలుసుకోగలరా? రాబోయే రోజుల్లో నేను ఎలా కార్యము చేస్తానో, నా కార్యము ఎలా సాగుతుందో మీకు తెలుసా? మీరు నా కార్యము యొక్క మీ అనుభవం యొక్క ప్రాముఖ్యతను మరియు ఇంకా, నాపై మీ విశ్వాసం యొక్క ప్రాముఖ్యతను తెలుసుకోవాలి. నేను ఇంతవరకు చాలా చేసాను; మీరు ఊహించినట్లు నేను సగంలో ఎలా వదిలేస్తాను? నేను ఇంత విస్తృతమైన కార్యము చేసాను; నేను దానిని ఎలా నాశనం చేయగలను? నిజానికి, నేను ఈ యుగాన్ని అంతం చేయడానికి వచ్చాను. ఇది వాస్తవం, అయితే నేను కొత్త యుగాన్ని ప్రారంభించబోతున్నానని, కొత్త పనిని ప్రారంభించాలని మరియు అన్నింటికంటే ఎక్కువగా రాజ్య సువార్తను వ్యాప్తి చేయబోతున్నానని మీరు తెలుసుకోవాలి. కాబట్టి ప్రస్తుత కార్యము ఒక యుగాన్ని ప్రారంభించడం మరియు రాబోయే కాలంలో సువార్తను వ్యాప్తి చేయడానికి మరియు భవిష్యత్తులో యుగాన్ని అంతం చేసేందుకు పునాది వేయడానికి మాత్రమే అని మీరు తెలుసుకోవాలి. నా కార్యము మీరు అనుకున్నంత సులభం కాదు, మీరు నమ్ముతున్నంత విలువలేనిదో లేక అర్థరహితమో కాదు. కాబట్టి, నేను ఇంకా మీతో చెప్పవలసినది ఏమిటంటే: మీరు నా కార్యముకై మీ జీవితాన్ని ఇవ్వాలి, అంతేకాకుండా, మీరు నా మహిమ కోసం మిమ్మల్ని అంకితం చేసుకోవాలి. మీరు నా కొరకు సాక్ష్యమివ్వాలని నేను చాలా కాలంగా తహతహలాడుతున్నాను, ఇంకా మీరు నా సువార్తను వ్యాప్తి చేయాలని కోరుకుంటున్నాను. నా హృదయంలో ఏముందో మీరు అర్థం చేసుకోవాలి.


రాలిన ఆకులు వాటి మూలాల వద్దకు తిరిగి వచ్చినప్పుడు, నీవు చేసిన చెడు పనులకు నీవు చింతిస్తావు

మీ మధ్య నేను చేసిన కార్యమును మీరు మీ కళ్ళార చూసారు, నేను పలికిన మాటలన్నీ మీరు చెవులారా విన్నారు, మీ పట్ల నా స్వభావాన్ని గురించి మీ అందరికీ తెలుసు, అందుకనే నేను మీలో చేస్తున్న ఈ కార్యము ఎందుకు చేస్తున్నానో మీకు తెలిసుండాలి. నిజాయతీగా నేను మీకు చెబుతున్నాను, అంత్య దినముల్లో నా గెలుపు కార్యానికి మీరు ఉపకరణాలు మాత్రమే, అన్య దేశాల్లో నా కార్యాన్ని వ్యాప్తి చేయడానికి మీరే నా పనిముట్లు. అంటే, ఇశ్రాయేలు దేశానికి వెలుపల ఉన్న దేశాల మధ్య నా పేరు వ్యాప్తి చేయడానికీ, నా కార్యమును విస్తరించడానికీ, మీ అనీతిమత్వము, అపరిశుభ్రత, ప్రతిఘటన, తిరుగుబాటు ద్వారా నేను మాట్లాడుతాను. తద్వారా నా పేరు, నా క్రియలు, నా స్వరం అన్య దేశాలంతటా వెదజల్లబడి, ఇశ్రాయేలు కాని దేశాలన్నీ నా చేత గెలువబడి, నన్ను ఆరాధించే దేశాలుగా మారడంతో పాటు ఇశ్రాయేలు మరియు ఐగుప్తు దేశాల వెలుపల అవి నా పరిశుద్ధ స్థలాలు అవుతాయి. నా కార్యము విస్తరణ అంటే, నా విజయపు కార్యము విస్తరణ మరియు నా పరిశుద్ధ స్థల విస్తరణయే; భూమి మీద నా స్థాన బలం విస్తరణను ఇది సూచిస్తుంది. మీరు కేవలం నేను విజయం సాధించిన అన్య దేశాల్లో సృష్టించబడిన వారని మీకు స్పష్టంగా అర్థం కావాలి. వాస్తవానికి, వినియోగించబడుటకు మీకు ఎటువంటి స్థితి లేదా విలువ లేదు. మీరు దేనికీ పనికిరాని వారు. పెంట కుప్ప మీద నుండి పురుగులను లేవనెత్తినట్లుగా నేను మిమ్మల్ని లేవనెత్తడానికి కారణం, ఈ భూమి మొత్తం మీద నా విజయపు నమూనాలుగా, భూమి మొత్తం మీద నా విజయాన్ని “సూచించే వస్తువులు” గా ప్రదర్శించదలిచాను. మీకు ఆమాత్రం అదృష్టం ఉండబట్టే, ఆవిధంగానైనా మీరు నాకు దగ్గరయ్యారు మరియు నాతో సమావేశమయ్యారు. మీ నీచ స్థాయి కారణంగానే, నేను మిమ్మల్ని నా గెలుపు కార్యానికి నమూనాలుగా, ప్రతిరూపాలుగా ఎంచుకున్నాను. కేవలం ఈ కారణం చేతనే నేను మీ మధ్య పనిచేస్తూ, మీతో మాట్లాడుతూ, మీతో నివసిస్తూ, మీ వద్ద ఉంటున్నాను. నా నిర్వహణ వలన, పెంట కుప్ప మీద పురుగులంటే నాకు తీవ్రమైన అసహ్యం వలన, నేను మీ మధ్య మాట్లాడుతున్నానని మీరు తెలుసుకోవాలి. నేను కోపోద్రేకుడనయ్యే స్థాయికి అది చేరింది. మీ మధ్య నా కార్యము అనేది ఇశ్రాయేలు మధ్య యేహోవా దేవుడు చేసిన కార్యము లాంటిది కాదు. ప్రత్యేకించి, యేసు యూదయలో చేసిన కార్యము వంటిది కాదు. గొప్ప ఓర్పుతో నేను మాట్లాడుతున్నాను, పని చేస్తున్నాను. అదే కాకుండా కోపంతో, తీర్పుతో ఈ నశిస్తున్న వారిని నేను జయిస్తున్నాను. యేహోవా దేవుడు తన ప్రజలను ఇశ్రాయేలులో నడిపించినట్లు కాదు. ఇశ్రాయేలులో ఆయన కార్యము ఆహారాన్ని, జీవ జలాన్ని అందించడం మాత్రమే. వారికి వాటిని అనుగ్రహిస్తూ ఆయన తన ప్రజల యెడల మిక్కిలి ప్రేమను, కనికరాన్ని కలిగి ఉన్నాడు. కానీ, నేటి కార్యము ఎన్నుకోబడని, శపించబడిన దేశపు మనుష్యుల మధ్య జరుగుతుంది. వీరికి సమృద్ధియైన ఆహారం లేదు, దాహం తీర్చి పోషణ నిచ్చే జీవ జలాలు లేవు, సమృద్ధియైన వస్తు సదుపాయాలు అతి తక్కువగా ఉన్నాయి; అధిక తీర్పు, శాపము, దండన మాత్రమే ఉన్నాయి. ఎందుకంటే, పెంట కుప్ప మీద ఉండే ఈ పురుగులకు పర్వతాలను, అంటే, నేను ఇశ్రాయేలుకు ప్రసాదించిన గొర్రెలు, పశువులు, గొప్ప ధన సంపద, భూమి మీద ఉండే అందమైన పిల్లలు లాంటి పర్వతాలను సంపాదించుకునే అర్హత అస్సలు లేదు. సమకాలిన ఇశ్రాయేలు బలిపీఠం మీద పశువులను, గొర్రెలను, బంగారాన్ని, వెండిని అర్పిస్తారు. వాటితో నేను వారి ప్రజలను పోషిస్తాను. ధర్మశాస్త్రం ప్రకారం, యెహోవా దేవునికి వారు అర్పించాల్సిన పదవ వంతును మించి వారికి నేను మరింత అధికంగా ఇచ్చాను—ధర్మశాస్త్రం క్రింద ఇశ్రాయేలు పొందవలసిన దానికంటే వంద రెట్లు అధికంగా నేను వారికిచ్చాను. అబ్రాహాము పొందిన దానికంటే, యాకోబు పొందిన దానికంటే చాలా చాలా ఎక్కువగా నేను ఇశ్రాయేలు పోషణ కోసం అందించాను. ఇశ్రాయేలు కుటుంబాన్ని నేను ఫలవంతంగా చేసి, అభివృద్ధి చేస్తాను. నా ఇశ్రాయేలు ప్రజలను నేను భూమియందంతట వ్యాపింపజేస్తాను. నేను ఆశీర్వదించి, సంరక్షించేవారు ఇప్పటికీ నేను ఎన్నుకున్న ఇశ్రాయేలు జనులే. వీళ్లు సమస్తము నాకు సమర్పించుకున్న జనులు, నా నుండి సమస్తాన్ని సంపాదించుకున్న జనులు. ఎందుకంటే వారు నన్ను వారి మనసులో ఉంచుకుంటారు. అందుకనే వారు నా పరిశుద్ధ బలిపీఠం మీద అప్పుడే పుట్టిన తమ దూడలను, గొర్రె పిల్లలను, ఇంకా వారికున్న సమస్తాన్ని నాకు సమర్పించారు. నా రాక కోసం ఎదురుచూస్తూ, వారి తొలిచూలు కుమారులను అర్పించడానికి కూడ వెనుకాడలేదు. మీ సంగతి ఏమిటి? మీరు నా కోపాన్ని రేకెత్తిస్తారు, నా నుండి ఆపేక్షిస్తారు, నాకు అర్పించేవారి నుండి బలులను దొంగిలిస్తారు. మీరు నన్ను నొప్పిస్తున్నారని మీకు తెలుసు. అందుకనే మీరు చీకటిలో ఏడుపును, శిక్షను పొందుకుంటారు. మీరు నా కోపాన్ని అనేకసార్లు రేకెత్తించారు, చాలా మంది విషాదకరమైన అంతాన్ని చూసేవరకు నేను మండే అగ్నిని కురిపించాను, అనందకర నిలయాలు నిర్జీవ సమాధులైనవి. ఈ పురుగుల పట్ల నాకున్నదల్లా అంతము లేని కోపము. వాటిని ఆశీర్వదించే ఆలోచనే నాకు లేదు. నా కార్యము కోసమే నేను మిమల్ని మినహాయించి లేవనెత్తాను, గొప్ప అవమానాన్ని సహించి, మీమధ్య కార్యము చేసాను. నా తండ్రి చిత్తము కాకపోతే, పెంట కుప్ప మీద దొర్లుతున్న పురుగులతో ఒకే ఇంటిలో నేను ఎలా నివశించగలను? మీ క్రియలు, మాటలు నాకు పరమ అసహ్యముగా ఉన్నాయి, కానీ నాకు మీ మురికితనం, తిరుగుబాటుతనంలోనూ కొంత ఆసక్తి ఉంది. అదే నా వాక్యముల గొప్ప సేకరణ అయ్యింది. లేకపోతే, నేను మీ మధ్య ఇంత కాలం ఉండే వాడిని కాను. అందుకనే, మీ పట్ల నా తీరు కేవలం జాలి, దయ అని మీరు తెలుసుకోవాలి; మీ పట్ల నాకు ఒక రవ్వంత ప్రేమ కూడా లేదు. మీ యెడల నాకు కేవలం సహనం మాత్రమే ఉంది, ఎందుకంటే, నా కార్యము గురించే నేను ఇది చేస్తున్నాను. మీరు కేవలం నా కార్యములు మాత్రమే చూసారు, ఎందుకంటే నేను మురికితనాన్ని, తిరుగుబాటును నా “ముడి సరుకుగా” తీసుకున్నాను; లేకపోతే, నేను నా క్రియలను ఈ పురుగులకు అస్సలు బయలుపరిచేవాడిని కాను. నేను మీతో అయిష్టతతో మాత్రమే పని చేస్తున్నానే తప్ప ఇశ్రాయేలులో నేను చేసిన కార్యములాగా సంసిద్ధతతో, అంగీకారంతో పని చేయడం లేదు. నేను నా కోపాన్ని భరిస్తూ, మీ మధ్య మాట్లాడటానికి నన్ను నేను బలవంత పరుచుకుంటున్నాను. నా గొప్ప కార్యము లేకపోతే, ఇలాంటి పురుగులను నేను ఎలా భరించగలను? నా నామం గురించి కాకపోతే, నేను ఎప్పుడో ఎత్తైనా ఉన్నతులను అధిరోహించేవాడిని. ఈ పురుగులను వాటి పెంట కుప్పతో సహా పూర్తిగా దహనం చేసేవాడిని! నా మహిమ గురించి కాకపోతే, ఈ దుష్ట రాక్షసులు నా కళ్ళ యెదుట తమ తలలను ఆడిస్తూ నన్ను బహిరంగంగా ఎదిరించడానికి నేను ఎలా అనుమతించగలను? కొంచెం కూడా ఆటంకం లేకుండా నా కార్యము సజావుగా జరగడానికి తప్పించి ఈ పురుగుల్లాంటి మనుష్యులు నన్ను ధారాళంగా దూషించడానికి ఎలా అనుమతించేవాడిని? ఇశ్రాయేలులో వంద మంది జనులు ఉండే గ్రామము నాకు వ్యతిరేకముగా ఇలా ప్రతిఘటిస్తే, నాకు బలులు అర్పించినా సరే, నేను వారిని సర్వనాశనం చేసి నేలలోని బీటల్లో విసిరిపారేస్తాను. ఇతర పట్టణాల్లోని ప్రజలు నాకు వ్యతిరేకంగా ఇంకెప్పుడూ తిరుగుబాటు చేయకుండా నివారించడానికి ఇలా చేస్తాను. అన్నింటినీ దహించే అగ్నిని నేను, నేరాన్ని సహించను. మానవులందరినీ సృజించినది నేను గనుక, నేను ఏమి చెప్పినా, చేసినా, వాళ్ళు నాకు విధేయత చూపించాలి, తిరుగుబాటు చేయకూడదు. నా పనిలో కల్పించుకునే హక్కు ప్రజలకు లేదు. నా పనిలో, నా మాటల్లో ఏది సరైనదో, ఏది తప్పో అని విశ్లేషించే అర్హత వారికి లేనే లేదు. నేను సృష్టికి ప్రభువును. నేను సృజించిన వారు నా పట్ల గౌరవము కల హృదయముతో నేను కోరినదంతటినీ సాధించాలి; నాతో వాదించడానికి ప్రయత్నించకూడదు, మరీ ముఖ్యంగా నన్ను ఎదిరించకూడదు. నా అధికారంతో నేను నా ప్రజలను పాలిస్తాను. నా సృష్టిలో భాగమైన వారు నా అధికారానికి లోబడి ఉండాలి. నేడు మీరు ధైర్యముగా నా ముందు అట్టహాసంగా ఉన్నా, నేను మీకు బోధించే మాటాలకు అవిధేయత చూపిస్తూ, భయం లేకుండా ఉన్నా, నేను మీ తిరుగుబాటును ఓర్పుతో ఎదుర్కుంటాను; నేను నా సహనాన్ని కోల్పోను, పెంట కుప్ప మీద మురికిని కదిలించిన సూక్షమైన, అల్పమైన పురుగుల వలన నా పని మీద ప్రభావం చూపించనివ్వను. నా తండ్రి చిత్తం కోసం నేను అసహ్యించుకునే, చీదరించుకునేవన్నిటి ఉనికిని భరిస్తాను. నా ఉచ్ఛారణలు సంపూర్తి అయ్యేవరకు, నా చివరి క్షణం వరకు నేను భరిస్తాను. చింతించకండి! పేరు లేని పురుగు స్థాయికి నేను దిగజారను, నీ నేర్పరితనపు స్థాయితో నన్ను నేను పోల్చుకోను. నేను నిన్ను అసహ్యించుకుంటున్నాను కానీ భరించగలుగుతున్నాను. నీవు నాకు అవిధేయత చూపించవచ్చు కానీ, నేను నిన్ను దండించే దినాన్ని నీవు తప్పించుకోలేవు. అది నా తండ్రి చేత నాకు వాగ్ధానం చేయబడింది. సృజింపబడిన పురుగును సృష్టి కర్తతో సరిపోల్చగలరా? శరత్కాలంలో రాలే ఆకులు తమ మూలాల వద్దకు తిరిగి చేరుతాయి; నీవు కూడ తిరిగి నీ “తండ్రి” ఇంటికి వెళ్ళవలసిందే, నేను నా తండ్రి పక్కకు తిరిగి వెళ్తాను. ఆయన మృదువైన ప్రేమ చేత నేను కప్పబడతాను. నిన్ను నీ తండ్రి అణచివేత వెంబడిస్తుంది. నాకు నా తండ్రి మహిమ ఉంటుంది, నీకు నీ తండ్రి అవమానం ఉంటుంది. నిన్ను వెంబడించాల్సిన నేను, ఇప్పటి వరకు ఆపిన దండనను ఉపయోగిస్తాను. పదివేల సంవత్సరాలు పాడైన కుళ్లిన శరీరంతో నీవు నా దండనను ఎదుర్కుంటావు. నీలో నా మాటల కార్యాన్ని ఓర్పుతో నేను ముగించియుంటాను, నీవు నా మాటల నుండి వచ్చే శ్రమల ఉపద్రవపు పాత్రను నెరవేర్చడం ప్రారంభిస్తావు. నేను అత్యానందంగా ఇశ్రాయేలులో నా పని చేస్తాను; నీవు ఏడుస్తూ, పళ్ళు కొరుకుతూ, మట్టిలో జీవిస్తూ మరణిస్తూ ఉంటావు. నేను నా స్వాభావిక రూపాన్ని తిరిగి పొందుకుని ఇకపై నీతో మురికిలో ఉండను. నీవైతే నీ అసలైన అందవిహీన స్థితికి వచ్చి పెంట కుప్పలో చొచ్చుకుని వెళ్తూ ఉంటావు. నా కార్యము, నా మాటలు ముగించిన దినమనేది నాకు ఆనందకరమైన దినముగా ఉంటుంది. నీ వ్యతిరేకత, తిరుగుబాటు ముగిసిన తర్వాత, నీకు అది ఏడుపు దినమవుతుంది. నేను నీకు సానుభూతి చూపించను, నీవు ఇంకెన్నటికీ నన్ను చూడవు. నేను ఇంకెప్పుడూ నీతో మాట్లాడను, నీవు ఇంకెన్నటికీ నన్ను ఎదుర్కోవు. నీ తిరుగుబాటుతనాన్ని నేను అసహ్యించుకుంటాను, నా సౌందర్యాన్ని నీవు కోరుకుంటావు. నేను నిన్ను మొత్తుతాను, నీవు నా కోసం తపిస్తావు. నేను సంతోషంగా నీ వద్ద నుండి వెళ్లిపోతాను, నీవు నాకు చెల్లించాల్సిన అప్పును తెలుసుకుంటావు. నేను ఇంకెన్నటికీ నిన్ను చూడను, కానీ నీవు నా కోసం నిరీక్షిస్తూనే ఉంటావు. నీవు ఇప్పుడు నన్ను వ్యతిరేకిస్తున్నావు గనుక నేను నిన్ను అసహ్యించుకుంటున్నాను, నిన్ను ప్రస్తుతం నేను దండిస్తున్నాను గనుక నీవు నన్ను గుర్తుకు తెచ్చుకుంటున్నావు. నీ పక్కన జీవించడానికి నాకు ఇష్టం లేదు, కానీ నీవు తీవ్రంగా నా కోసం తపించి నిత్యత్వం వరకు ఏడుస్తావు, ఎందుకంటే, నాకు చేసినదంతటి గురించి నీవు విచారిస్తావు. నీ వ్యతిరేకత, తిరుగుబాటుతనం బట్టి నీవు పశ్చాత్తాపం చెందుతావు. పశ్చాత్తాపముతో నీవు నేల మీద ముఖమానించి పండుకొని, నా ముందు పడి, ఇంకెన్నాడూ నాకు అవిధేయత చూపించనని ప్రమాణం చేస్తావు. అయితే, నీ హృదయంలో నీవు కేవలం నన్ను ప్రేమిస్తావు, అయిననూ నీవు నా స్వరాన్ని వినలేవు. నేను నిన్ను సిగ్గుపడేలా చేస్తాను.

ఇప్పుడు నేను భోగము అనుభవించే నీ శరీరాన్ని చూస్తున్నాను. అది నన్ను ముగ్ధుని చేయడానికి ప్రయత్నిస్తుంది. నేను నిన్ను దండనతో “సేవించక” పోయినా, నీకు కేవలం చిన్న హెచ్చరిక మాత్రమే ఉంది. నా పనిలో నీ పాత్ర ఏమిటో నీకు తెలియాలి, అప్పుడు నేను తృప్తి చెందుతాను. ఈ విషయాలకు మించిన వాటిలో, నీవు నాకు వ్యతిరేకత చూపించినా, లేదా నా ధనాన్ని ఖర్చుచేసినా, యెహోవానైన నా కోసం అర్పించిన బలులను తిన్నా, లేదా పురుగులైన మీరు ఒకరినొకరిని కొరికినా, లేదా కుక్కలాంటి జంతువులైన మీరు గొడవలు కలిగి లేదా ఒకరితో ఒకరిని హింసించుకుంటే—నేను వాటికి దేనిలోను బాధ్యుడను కాను. మీరు ఎలాంటి వారో మీకు తెలియాలి, అప్పుడు నేను తృప్తి చెందుతాను. ఇవన్నీకాకుండా, మీరు ఒకరి మీద ఒకరు ఆయుధాలను ఉపయోగించుకోవాలని, మాటలతో ఒకరితో ఒకరు యుద్ధం చేయాలని అనుకుంటే, నాకేమి అభ్యంతరం లేదు; అలాంటి విషయాల్లో కల్పించుకోవాలని నాకు లేదు, ఇలాంటి మానవ విషయాల మీద నాకు అస్సలు ఆసక్తి లేదు. మీ మధ్య గొడవల్లో నాకు ఆసక్తి లేదని కాదు; నేను మీలో ఒకడిని కాదు కాబట్టి, నేను మీ మధ్య జరిగే విషయాలలో పాలుపంచుకోను. నేను సృజించబడిన జీవిని కాను, ఈ లోకానికి చెందిన వాడిని కాను. అందుకనే ప్రజల తీరికలేని జీవితాలను, వారి మధ్య ఉండే గందరగోళ, అక్రమ సంబంధాలను నేను అసహ్యించుకుంటాను. ప్రత్యేకించి గోల చేసే గుంపు అంటే నాకు అసహ్యం. అయితే, సృజించిన ప్రతి వానిలోని హృదయపు మాలీన్యాల గురించి నాకు అధిక జ్ఞానం ఉంది. మిమ్మల్ని సృజింపక ముందే, మానవ హృదయాంతరాల్లో దాగి ఉన్న అనీతిమత్వం గురించి నాకు తెలుసు. మానవ హృదయంలో ఉన్న మోసం, వంకరితనం అన్నీ నాకు తెలుసు. అందుకనే, మనుషులు అనీతి కార్యాలు చేసినపుడు ఎటువంటి ఆధారాలు లేకపోయినా, మీ హృదయాల్లో దాగి ఉన్న అనీతిమత్వం నేను సృజించిన ఐశ్వర్యాన్నంతటినీ అధిగమిస్తుందని నాకు తెలుసు. మీలో ప్రతి ఒక్కరు జనసమూహాల శిఖరానికి ఎదిగారు; ప్రజానికపు పూర్వీకులుగా ఉండే స్థితికి అధిరోహించారు. మీరు అతిగా నిర్హేతుకులై, అన్ని పురుగుల మధ్య ఇష్టంవచ్చినట్లు పరుగెడుతూ, సుఖమైన ప్రదేశం కోసం వెదుకుతూ, మీకంటే చిన్నవైన పురుగులను మింగివేయడానికి ప్రయత్నిస్తున్నారు. మీ హృదయాల్లో మీరు ద్వేషపూరితమైన, దుష్టత్వాన్ని కలిగి, సముద్రపు లోపల మునిగిపోయిన దెయ్యాలను సైతం అధిగమించారు. పెంట అడుగున నివశిస్తూ, పైనుండి కిందవరకున్న పురుగులను విసిగిస్తూ, వాటికి మనశ్శాంతి లేకుండా చేస్తున్నారు. అవి కొంత సేపు ఒకదానితో ఒకటి కొట్టుకుంటూ తిరిగి సమాధానపడతాయి. మీకు మీ స్థానం తెలియదు, అయినా ఒకరితో ఒకరు ఆ పెంటలో యుద్ధం చేస్తారు. అలాంటి పోరాటం నుండి మీరు ఏమి సంపాదించుకుంటారు? మీ హృదయాల్లో మీకు నిజంగా నా మీద గౌరవం ఉంటే, నా వెనుక ఎందుకలాగ ఒకరితో ఒకరు కొట్టుకుంటాjg? నీ స్థితి ఎంత గొప్పదైనా, నీవు కేవలం పెంటలో కంపుకొట్టే ఒక చిన్న పురుగువి కావా? నీకు రెక్కలొచ్చి ఆకాశంలో పావురముగా మారగలవా? కంపుకొట్టే చిన్న పురుగులైన మీరు యెహోవానైన నా బలిపీఠం మీద అర్పించే ఆహారాన్ని దొంగిలిస్తారు; అలా చేయడం వలన, నాశనమైన, పాడైన నీ ప్రతిష్టతను దక్కించుకొని, ఎన్నుకోబడ్డ ఇశ్రాయేలు ప్రజలవ్వగలరా? మీరు సిగ్గులేని నీచులు! నన్ను అరాధించే ప్రజలు తమ దయగల భావాల వ్యక్తీకరణగా బలిపీఠం మీద బలులు నాకు అర్పించారు. అవి నా ఆధిపత్యం, నా వినియోగం కోసం. ప్రజలు నాకర్పించిన చిన్న గువ్వలను నీవు ఎలాగు దొంగిలిస్తావు? ఒక యూదాలాగా అవుతావని నీవు భయపడటం లేదా? నీ నేల ఒక రక్త భూమి అవుతుందని నీకు భయము లేదా? సిగ్గుమాలినవాడా! ప్రజలు నాకర్పించిన గువ్వలను పురుగులాంటి నీ కడుపును నింపడానికని అనుకుంటున్నావా? నేను నీ కిచ్చింది నేను తృప్తితో, ఇష్టంతో నీకు ఇచ్చాను; నీకు ఇవ్వనిది నా అమరికలో ఉంది. నీవు నా అర్పణలను దొంగిలించలేవు. పనిచేసేది యెహోవానైన నేనే—సృష్టికర్తయైన ప్రభువు—ప్రజలు నాకు బలులు అర్పిస్తారు. నీవు అటూ ఇటూ పరిగెడుతూ పనిచేస్తున్న దానికి ఇది పరిహారమవుతుందని అనుకుంటున్నావా? నీవు నిజముగా సిగ్గుమాలినవాడివి! నీవు ఎవరి కోసం పరిగెడుతున్నావు? నీ గురించి కాదా? నీవు నా అర్పణలను ఎందుకు దొంగిలిస్తున్నావు? నా డబ్బు సంచి నుండి నీవు ఎందుకు దొంగిలిస్తున్నావు? యూదా ఇస్కరియోతు కుమారుడివి కావా నీవు? యెహోవానైన నాకు అర్పించే బలులను యాజకులు ఆనుభవించాలి. నీవొక యాజకుడివా? నీవు ప్రసన్నతతో నా అర్పణలను తినడమే కాకుండా, వాటిని బల్ల మీద కూడా పరుస్తున్నావు; నీవు దేనికీ పనికిరావు! పనికిరాని దౌర్భాగ్యుడా! నా అగ్ని, యేహోవా అగ్ని, నిన్ను దహించి వేయును!


శరీరంతో ఉన్న వారెవరూ ఆగ్రహ దినం నుండి తప్పించుకోలేరు

నా కార్యము సజావుగా సాగిపోవడానికి మరియు అన్ని దేశాలు మరియు జాతుల ప్రజలకు నా వాక్యములు, అధికారం, మహత్యం మరియు తీర్పును వెల్లడిస్తూ నా ప్రారంభ కార్యాన్ని విశ్వమంతటా మరింత సముచితంగా మరియు పరిపూర్ణంగా నిర్వహించబడటానికి, మీ సొంత మనుగడ కోసం నేను మిమ్మల్ని ఈ రోజు ఇలా హెచ్చరిస్తున్నాను. మీ మధ్య నేను చేసే కార్యము మొత్తం విశ్వమంతటా నా కార్యానికి నాంది. ఇది ఇప్పటికే అంత్యకాలపు సమయం అయినప్పటికీ, “అంత్యకాలము” అనేది ఒక కాలము పేరు మాత్రమే అని తెలుసుకోండి; న్యాయకాలము మరియు కృపాకాలము లాగా, ఇది ఒక కాలాన్ని సూచిస్తుంది మరియు ఇది కొన్ని అంతిమ సంవత్సరాలు లేదా నెలలను కాకుండా మొత్తం కాలాన్ని సూచిస్తుంది. అంతేగాకుండా, అంత్యకాలము అనేది కృపాకాలము మరియు న్యాయకాలమునకు చాలా భిన్నంగా ఉంటుంది. విశ్వమంతటా నా మహిమ జగత్తు మరియు ఆకాశాన్ని నింపగలిగేలా అంత్యకాలపు కార్యము ఇశ్రాయేలులో కాకుండా అన్యుల మధ్య నిర్వహించబడుతుంది; ఇది ఇశ్రాయేలు వెలుపల నా సింహాసనం ముందున్న అన్ని దేశాలు మరియు తెగల ప్రజల విజయం. ఇది ఎందుకంటే, నేను గొప్ప మహిమను పొందగలగడానికి, భూమిపై ఉన్న సమస్త జీవులు నా మహిమను ప్రతి జాతికి, చిరస్థాయిగా రాబోయే తరాలకు అందజేయగలగడానికి, నేను భూమి మీద సాధించిన మహిమనంతా పరలోకము మరియు భూమిపై ఉన్న సమస్త జీవులు చూడగలగడానికి. అంత్యకాలపు సమయములో చేసే కార్యము విజయపు కార్యము. ఇది భూమిపై ఉన్న ప్రజలందరి జీవితాల మార్గదర్శకం కాదు కానీ, భూమిపై ఉన్న మనుష్యుల అంతులేని, వేలాది యుగాల బాధలతో నిండిన జీవితాలకు ముగింపు లాంటిది. ఫలితంగా, అంత్యకాలపు కార్యము ఇశ్రాయేలులో అనేక వేల సంవత్సరాల కార్యములాగా ఉండకూడదు లేదా దేవుని రెండవ అవతారం వరకు రెండు సహస్రాబ్దాలు యూదయలో కొనసాగిన కేవలం అనేక సంవత్సరాల కార్యమువలె ఉండకూడదు. అంత్యకాలపు మనుష్యులు దేహరూపుడైన విమోచకుని పునఃదర్శనం మాత్రమే చూస్తారు మరియు వారు దేవుని వ్యక్తిగత కార్యము మరియు వాక్యములను పొందుతారు. అవి చివరి దినాలు ముగియడానికి ముందు రెండువేల సంవత్సరాలు ఉండవు; అవి స్వల్ప సమయమే ఉంటాయి, అవి యూదయలో కృపాకాలపు కార్యాన్ని యేసు నిర్వహించిన సమయం లాంటిది. ఎందుకంటే, చివరి దినాలు అనేవి మొత్తం యుగం యొక్క ముగింపు. అవి దేవుని ఆరు-వేల-సంవత్సరాల నిర్వహణ ప్రణాళిక యొక్క పూర్తి మరియు ముగింపు, అవి బాధలతో నిండిన మనుష్యుల జీవిత ప్రయాణానికి ముగింపు పలుకుతాయి. అవి మనుష్యులందరినీ నూతన యుగంలోకి తీసుకెళ్లవు లేదా మనుష్యుల జీవితం కొనసాగడానికి అనుమతించవు; అవి నా నిర్వహణ ప్రణాళికకు లేదా మనిషి ఉనికికి ఎలాంటి ప్రాముఖ్యతను ఇవ్వవు. మానవాళి ఇలాగే కొనసాగితే, అప్పుడు ముందో వెనకో వారు పూర్తిగా అపవాదిచే కబళించబడతారు మరియు చివరికి దాని చేతుల్లో నాకు చెందిన ఆత్మలు నాశనం చేయబడతాయి. నా కార్యము కేవలం ఆరు వేల సంవత్సరాలు మాత్రమే ఉంటుంది మరియు మొత్తం మానవాళిపై దుష్టుని నియంత్రణ ఆరు వేల సంవత్సరాలకు దాటి కొనసాగదని నేను వాగ్దానం చేశాను. కాబట్టి, ఇప్పుడు సమయం అయిపోయింది. నేను ఇక ఏమాత్రం కొనసాగించను లేదా జాప్యం చేయను: చివరి దినాలలో నేను సాతానును ఓడిస్తాను, నా మహిమనంతా వెనక్కు తీసుకుంటాను మరియు దుఃఖంతో ఉన్న ఆత్మలు బాధల సముద్రం నుండి తప్పించుకోగలిగేలా నేను భూమిపై ఉన్న నాకు చెందిన ఆత్మలన్నిటినీ నేను తిరిగి నా వద్దకు తీసుకుంటాను, ఈ విధంగా భూమిపై నా కార్యము యావత్తూ ముగుస్తుంది. ఈ రోజు నుండి మొదలుపెట్టి, నేను మళ్ళీ ఎప్పుడూ భూమిపై శరీరధారిగా అవతరించను మరియు సమస్తాన్ని నియంత్రించే నా ఆత్మ మళ్లీ ఎప్పుడూ భూమిపై పని చేయదు. నేను భూమిపై ఒకటి మాత్రమే చేస్తాను: నేను మానవాళిని, పవిత్రమైన మానవాళిని మరియు భూమిపై నాకు విశ్వాసపాత్రంగా ఉండే నగరాన్ని పునర్నిర్మిస్తాను. కానీ, నేను ప్రపంచం మొత్తాన్ని నాశనం చేయనని, సమస్త మానవాళిని నాశనం చేయనని తెలుసుకోండి. మిగిలిన ఆ మూడవ భాగాన్ని అంటే నన్ను ప్రేమించే మరియు నేను పూర్తిగా జయించిన మూడవ భాగాన్ని నేను అలాగే కొనసాగిస్తాను—మరియు న్యాయానికి లోబడి విస్తారమైన గొర్రెలు మరియు పశుసంపద నుండి పోషణ పొందుతూ అభివృద్ధి చెందిన సరిగ్గా ఇశ్రాయేలీయులలాగే, ఈ మూడవ భాగాన్ని భూమిపై ఫలవంతం మరియు వృద్ధి చేస్తాను. ఈ మానవజాతి ఎప్పటికీ నాతోనే ఉంటుంది, అయితే అది ఈనాటి శోచనీయమైన అశుద్ధముగా వుండే మానవజాతి కాదు, కానీ నా నుండి లబ్ది పొందిన వారందరితో కూడిన మానవజాతి. అలాంటి మానవజాతి సాతానుచే చెరపబడదు, ఆటంకపర్చబడదు లేదా కబళించబడదు మరియు నేను సాతానును జయించిన తర్వాత భూమిపై ఉండే ఏకైక మానవజాతి అదే అవుతుంది. అది ఈ రోజు నా చేత జయించబడిన మరియు నా వాగ్దానాన్ని పొందిన మానవజాతి. కాబట్టి, చివరి దినాల సమయంలో జయించబడిన మానవజాతి కూడా మిగిల్చబడుతుంది మరియు నా శాశ్వతమైన ఆశీర్వాదాలను పొందుతుంది. ఇది సాతానుపై నా విజయానికి ఏకైక సాక్ష్యంగా మరియు సాతానుతో నా యుద్ధం నుండి ఏకైక కొల్లగొట్టినదిగా ఉంటుంది. యుద్ధం నుండి కొల్లగొట్టబడిన వీరందరూ సాతాను రాజ్యము నుండి నాచే రక్షణ పొందారు మరియు అదే నా ఆరు వేల సంవత్సరాల నిర్వహణ ప్రణాళిక యొక్క ఏకైక స్ఫటికీకరణము మరియు ఫలం. వారు విశ్వంలోని ప్రతి దేశం మరియు జాతి నుండి, ప్రతి చోటు మరియు దేశం నుండి వస్తారు. వారు విభిన్న తెగలకు చెందినవారు, విభిన్న భాషలు, ఆచారాలు మరియు చర్మపు రంగులను కలిగి ఉంటారు మరియు వారు ప్రపంచంలోని ప్రతి దేశం, జాతి మరియు ప్రపంచంలోని ప్రతి మూలలో కూడా వ్యాపించి ఉంటారు. చివరకు, వారు ఒక సంపూర్ణ మానవజాతిని, సాతాను శక్తులు చేరుకోలేని మనుష్యుల సమూహాన్ని ఏర్పరచడానికి ఒక్కటి అవుతారు. మానవజాతిలో నాచే రక్షించబడని మరియు జయించబడని వారు నిశ్శబ్దంగా సముద్రపు అగాధాలలోకి మునిగిపోతారు మరియు నా దహించే జ్వాలలచే శాశ్వతంగా కాల్చివేయబడతారు. నేను ఈజిప్టులోని జ్యేష్ఠ కుమారులను మరియు పశువులను నాశనం చేసినట్లే, ఈ పాత, అత్యంత అశుద్ధమైన మానవజాతిని నేను నాశనం చేస్తాను, గొర్రెపిల్ల మాంసం తిన్న, గొర్రెపిల్ల రక్తాన్ని తాగిన మరియు తమ ఇంటి దర్వాజలకు గొర్రెపిల్ల రక్తం రాసిన ఇశ్రాయేలీయులను మాత్రమే వదిలివేస్తాను. వారు నాచే జయించబడి, నా కుటుంబానికి చెందిన వారై మరియు నేనే అయిన గొర్రెపిల్ల మాంసాన్ని తిని, నేనే అయిన గొర్రెపిల్ల రక్తాన్ని తాగి, నాచే విడిపించబడి నన్ను ఆరాధించే మనుష్యులు కాదా? అలాంటి వారికి ఎల్లప్పుడూ నా మహిమ తోడు ఉండదా? నేను అనే గొర్రెపిల్ల మాంసం లేనివారు ఇప్పటికే నిశ్శబ్దంగా సముద్రపు అగాధాల్లో మునిగిపోలేదా? ఈ రోజు మీరు నన్ను వ్యతిరేకిస్తారు మరియు ఈ రోజు నా మాటలు ఇశ్రాయేలు కుమారులు మరియు మనవళ్లతో యెహోవా చెప్పినట్లుగానే ఉన్నాయి. అయినప్పటికీ, మీ హృదయాల లోతుల్లోని కాఠిన్యం నా ఉగ్రత పెరిగేలా చేస్తున్నది, మీ శరీరానికి మరింత బాధను, మీ పాపాలకు మరింత తీర్పును మరియు మీ అవినీతికి మరింత ఆగ్రహాన్ని తెస్తున్నది. ఈ రోజు మీరు నాతో ఇలా వ్యవహరించినప్పుడు, నా ఉగ్రత రోజునుండి ఎవరు తప్పించుకోగలరు? ఎవరి అవినీతి నా దండన నుండి తప్పించుకోగలదు? సర్వశక్తిమంతుడినైన నా చేతుల నుండి ఎవరి పాపాలు తప్పించుకోగలవు? సర్వశక్తిమంతుడినైన నా తీర్పు నుండి ఎవరి ఉల్లంఘన తప్పించుకోగలదు? యెహోవా అయిన నేను, అన్యుల కుటుంబ వారసులైన మీతో ఈ విధంగా చెప్పుచున్నాను మరియు నేను మీతో మాట్లాడే మాటలు న్యాయకాలము మరియు కృపాకాలము యొక్క అన్ని మాటలను అధిగమిస్తాయి, అయినప్పటికీ మీరు ఈజిప్టు ప్రజలందరి కంటే కాఠిన్యంతో ఉన్నారు. నేను నిశ్చయంగా నా కార్యము చేస్తున్నందున మీరు నా ఆగ్రహాన్ని నిల్వచేసుకోవడం లేదా? సర్వశక్తిమంతుడినైన నా రోజు నుండి మీరు హానిపొందకుండా ఎలా తప్పించుకోగలరు?

నేను మీ మధ్య ఈ విధంగా పని చేశాను మరియు మాట్లాడాను, నేను చాలా శక్తిని మరియు కృషిని వెచ్చించాను, అయినప్పటికీ మీకు నేను స్పష్టంగా చెప్పేది మీరు ఎప్పుడు విన్నారు? సర్వశక్తిమంతుడినైన నాకు మీరు ఎక్కడ మోకరిల్లారు? మీరు నాతో ఇలా ఎందుకు వ్యవహరిస్తున్నారు? మీరు చెప్పే మరియు చేసే ప్రతిదీ ఎందుకు నాలో ఆగ్రహాన్ని రేకెత్తిస్తుంది? మీ హృదయాలు ఎందుకు అంత కఠినంగా ఉన్నాయి? నేనెప్పుడైనా మిమ్మల్ని పడగొట్టానా? నాకు విచారం మరియు ఆందోళన కలిగించేది తప్ప మరేదీ మీరు ఎందుకు చేయరు? యెహోవా అయిన నా ఉగ్రత దినం మీ మీదకు వచ్చే రోజు కోసం మీరు ఎదురు చూస్తున్నారా? మీ అవిధేయతతో రెచ్చగొట్టబడిన ఆగ్రహాన్ని నేను పంపడం కోసం మీరు వేచి ఉన్నారా? నేను చేసేదంతా మీ కోసం కాదా? అయినప్పటికీ మీరు యెహోవా అయిన నాతో ఈ విధంగా ప్రవర్తించారు: నా బలులను దొంగిలించడం, నా బలిపీఠంలోని అర్పణలను తోడేళ్ల పిల్లలకు మరియు పిల్లల పిల్లలకు తినిపించడానికి తోడేలు గుహకు తీసుకెళ్లడం; మనుష్యులు ఒకరికికొకరు వ్యతిరేకంగా పోరాడుతారు, కోపపు చూపులు, కత్తులు మరియు బరిశెలతో ఒకరినొకరు ఎదుర్కొంటారు, సర్వశక్తిమంతుడినైన నా మాటలను మలం లాగా అశుద్ధంగా మారడానికి మరుగుదొడ్డిలోకి విసిరివేస్తారు. మీ నిజాయితి ఎక్కడ ఉంది? మీ మానవత్వం మృగత్వంగా మారిపోయింది! మీ హృదయాలు చాలా కాలం నుండి రాతి శిలగా మారాయి. ఈ రోజు సర్వశక్తివంతుడనైన నాకు వ్యతిరేకంగా మీరు చేసే చెరుపుకు నేను తీర్పునిచ్చే సమయమే నా ఉగ్రత దినం వచ్చే సమయమని మీకు తెలియదా? నన్ను ఇలా మోసం చేయడం ద్వారా, నా మాటలను బురదలోనికి విసిరేయడం ద్వారా మరియు వాటిని వినకుండా ఉండటం ద్వారా—నా వెనుక ఇలా వ్యవహరించడం ద్వారా మీరు నా ఆగ్రహంతో కూడిన చూపుల నుండి తప్పించుకోగలరని మీరు అనుకుంటున్నారా? మీరు నా బలులను దొంగిలించినప్పుడు మరియు నా ఆస్తులను ఆకాంక్షించినప్పుడు, యెహోవా అయిన నా కళ్లతో ఇప్పటికే మిమ్మల్ని చూశానని మీకు తెలియదా? మీరు నా బలులను దొంగిలించినప్పుడు, బలులను అర్పించిన బలిపీఠం ముందు మీరు అలా చేశారని మీకు తెలియదా? ఈ విధంగా నన్ను మోసం చేసేటంత తెలివైనవారమని మిమ్మల్ని మీరు ఎలా నమ్ముగలరు? మీ ఘోరమైన పాపాల నుండి నా ఆగ్రహం ఎలా తొలగిపోగలదు? మీ చెడు పనులను నా రగులుతున్న ఆగ్రహం ఎలా వదిలివేయగలదు? ఈ రోజు మీరు చేసే చెడు మీకు ఒక మార్గాన్ని తెరవదు, కానీ మీ రేపటి రోజు కోసం దండనను నిల్వ చేస్తుంది; ఇది మీ పట్ల సర్వశక్తిమంతుడినైన నా దండనను రేకెత్తిస్తుంది. మీ చెడు చేతలు మరియు చెడు మాటలు నా దండన నుండి ఎలా తప్పించుకోగలవు? మీ ప్రార్థనలు నా చెవులకు ఎలా చేరగలవు? మీ అవినీతికి మార్గాన్ని నేను ఎలా తెరవగలను? నన్ను ధిక్కరించడంలో మీ చేసిన చెడు పనులను నేను ఎలా వదిలివేయగలను? పాములాగా విషపూరితమైన మీ నాలుకలను నేను ఎలా కోసివేయకుండా ఉండగలను? మీ నీతి కోసం మీరు నన్ను పిలవరు, దానికి బదులుగా మీ అనీతి ఫలితంగా నా ఆగ్రహాన్ని నిల్వ చేసుకుంటారు. నేను మిమ్మల్ని ఎలా క్షమించగలను? సర్వశక్తిమంతుడినైన నా దృష్టిలో మీ మాటలు మరియు చేతలు అశుద్ధమైనవి. సర్వశక్తిమంతుడినైన నా దృష్టిలో, కర్కశమైన దండనగా మీ అవినీతిని చూడండి. నా నీతివంతమైన దండన మరియు తీర్పు మీ నుండి ఎలా తప్పిపోగలదు? మీరు నాకు దుఃఖం మరియు ఆగ్రహం కలగజేస్తూ ఇలా చేస్తున్నారు కాబట్టి, నేను మిమ్మల్ని నా చేతుల నుండి తప్పించుకునేలా ఎలా చేయగలను మరియు యెహోవా అయిన నేను మిమ్మల్ని దండించి, శపించే రోజు నుండి ఎలా తప్పించగలను? మీ అన్ని చెడు మాటలు మరియు ఉచ్చారణలు ఇప్పటికే నా చెవులను చేరాయని మీకు తెలియదా? మీ అవినీతి ఇప్పటికే నా పరిశుద్ధమైన నీతి వస్త్రాన్ని కప్పివేసిందని మీకు తెలియదా? మీ అవిధేయత ఇప్పటికే నా తీవ్ర ఆగ్రహాన్ని రెచ్చగొట్టిందని మీకు తెలియదా? మీరు చాలా కాలం నుండి నేను కుంగిపోయేలా చేశారని మరియు చాలా కాలం నుండి నా సహనాన్ని పరీక్షించారని మీకు తెలియదా? మీరు ఇప్పటికే నా దేహాన్ని దెబ్బతీసి, దానిని గుడ్డపీలికలుగా మార్చారని మీకు తెలియదా? మీ పట్ల నా ఆగ్రహాన్ని, సహనాన్ని ఇక ఏమాత్రం వదిలివేయలేనంతగా ఇప్పటివరకు నేను సహించాను. మీ చెడు పనులు నా దృష్టికి ఇప్పటికే చేరాయని మరియు నా రోదనలు ఇప్పటికే నా తండ్రి చెవులను చేరాయని మీకు తెలియదా? మీరు నాతో ఇలా వ్వహరించడాన్ని ఆయన ఎలా అనుమతించగలడు? నేను మీలో చేసే ఏదైనా పని మీ కోసం కాదా? అయితే, యెహోవా అయిన నా పనిని మీలో ఎవరు ఎక్కువగా ప్రేమించారు? నేను బలహీనుడిని కాబట్టి మరియు నేను అనుభవించిన వేదన కారణంగా నేను నా తండ్రి చిత్తానికి ద్రోహం చేయగలనా? మీరు నా హృదయాన్ని అర్థం చేసుకోలేదా? నేను మీతో యెహోవాలాగా మాట్లాడుతాను; నేను మీ కోసం చాలాఅంకితమై లేనా? నా తండ్రి కార్యము కోసం నేను ఈ బాధలన్నింటినీ సహించడానికి సిద్ధంగా ఉన్నప్పటికీ, నా బాధలకు ప్రతిఫలంగా నేను మీకు ఇవ్వబోయే దండన నుండి మీరు ఎలా విముక్తి పొందగలరు? మీరు నా నుండి ఎంతో ఆనందం పొందలేదా? ఈ రోజు, నేను మీకు నా తండ్రి ద్వారా ప్రసాదించబడ్డాను; మీరు నా ఉదారమైన వాక్యముల కంటే ఎంతో ఎక్కువ ఆనందించారని మీకు తెలియదా? మీ జీవితం మరియు మీరు ఆనందించే విషయాల కోసం నా జీవితం బదులు ఇవ్వబడిందని మీకు తెలియదా? సాతానుతో యుద్ధం చేయడానికి నా తండ్రి నా జీవితాన్ని ఉపయోగించాడనీ మరియు మీరు వందరెట్లు పొందేలా మరియు ఎన్నో ప్రలోభాలను తప్పించుకునేలా చేస్తూ ఆయన నా జీవితాన్ని మీకు ప్రసాదించాడని మీకు తెలియదా? నా కార్యము ద్వారా మాత్రమే మీరు అనేక ప్రలోభాల నుండి మరియు అనేక జ్వలించే దండనల నుండి మినహాయించబడ్డారని మీకు తెలియదా? ఇప్పటి వరకు మీరు ఆనందించడానికి నా తండ్రి మిమ్మల్ని అనుమతించడం నా వల్లనేనని మీకు తెలియదా? అది మీ హృదయాలు మొద్దుబారి పోయాయా అన్నట్లు, ఈరోజు మీరు అంత కఠినంగా మరియు లొంగకుండా ఎలా ఉండగలరు? ఈరోజు మీరు చేసే చెడు, భూమి నుండి నా నిష్క్రమణ తర్వాత వచ్చే ఆగ్రహం రోజు నుండి ఎలా తప్పించుకోగలదు? ఇంత కఠినమైన మరియు లొంగని వారిని యెహోవా ఆగ్రహం నుండి తప్పించుకోవడానికి నేను ఎలా అనుమతించగలను?

గతం గురించి ఆలోచించు: మీ పట్ల నా చూపు ఎప్పుడు కోపంగా ఉండినది మరియు నా స్వరం ఎప్పుడు కఠినంగా ఉండినది? నేను మీతో ఎప్పుడు వాదులాడాను? నేను మిమ్మల్ని అసమంజసంగా ఎప్పుడు నిందించాను? నేను మిమ్మల్ని మీ ముఖం మీద ఎప్పుడు నిందించాను? ప్రతీ ప్రలోభం నుండి మిమ్మల్ని దూరంగా ఉంచడానికి నేను నా తండ్రిని పిలవడం నా కార్యము కోసం కాదా? మీరు నాతో ఇలా ఎందుకు వ్యవహరిస్తున్నారు? మీ దేహాన్ని పడగొట్టడానికి నేను ఎప్పుడైనా నా అధికారాన్ని ఉపయోగించానా? మీరు ఈ విధంగా నాపై ఎందుకు ప్రతీకారం తీర్చుకుంటున్నారు? మీరు నా పట్ల నిరంతరం మనసు మార్చుకున్న తర్వాత, మీరు ఎలాంటి భావన లేకుండా ఉన్నారు, ఆ తర్వాత మీరు నన్ను మోసపుచ్చడానికి మరియు నా నుండి విషయాలను దాచడానికి ప్రయత్నిస్తారు మరియు మీ నోళ్ల నిండా అవినీతి ఉమ్మి ఉంది. మీ నాలుకలు నా ఆత్మను మోసం చేయగలవని మీరనుకుంటున్నారా? మీ నాలుకలు నా ఆగ్రహాన్ని తప్పించుకోగలవని మీరనుకుంటున్నారా? మీ నాలుకలు, వాటికి ఇష్టమొచ్చినట్టుగా, యెహోవా అయిన నా కార్యాలకు తీర్పు చెప్పవచ్చని మీరు అనుకుంటున్నారా? మనిషి చేత తీర్పు చెప్పించుకునే దేవుడిని నేనేనా? ఈ విధంగా నన్ను దైవదూషణ చేయడానికి ఒక చిన్న క్రిమినైనా నేను అనుమతించగలనా? అలాంటి అవిధేయులైన కుమారులను నేను నా శాశ్వతమైన ఆశీర్వాదాలలో ఎలా ఉంచగలను? మీ మాటలు మరియు చర్యలు చాలా కాలం నుండి మిమ్మల్ని బట్టబయలుచేసి ఖండించాయి. నేను పరలోకాలను మీ ముందు పరిచి, సమస్తమును సృష్టించినప్పుడు, నా కార్యమునకు మరియు నా నిర్వహణకు అవి కోరుకున్నట్లు ఆటంకం కలిగించడానికి అనుమతించే మాట అటుంచి, వాటి ఇష్టానుసారంగా పాల్గొనడానికి నేను ఏ జీవిని అనుమతించలేదు. నేను ఏ మనుష్యుని లేదా వస్తువును సహించలేదు; అలాంటిది నా పట్ల క్రూరమైన మరియు అమానవీయమైన వారిని నేను ఎలా వదిలివేయగలను? నా వాక్యములకు వ్యతిరేకంగా తిరుగుబాటు చేసేవారిని నేను ఎలా క్షమించగలను? నాకు విధేయత చూపని వారిని నేను ఎలా వదిలివేయగలను? మనిషి తలరాత సర్వశక్తిమంతుడినైన నా చేతులలో లేదా? మీ అవినీతి మరియు అవిధేయతను నేను ఎలా పరిశుద్ధమైనవిగా భావించగలను? మీ పాపాలు నా పరిశుద్ధతను ఎలా అపవిత్రం చేస్తాయి? అవినీతి కల్మషం వల్ల నేను అపవిత్రం కాను, లేదా అవినీతి అర్పణలను నేను ఆస్వాదించను. మీరు యెహోవా అయిన నా పట్ల విశ్వాసంతో ఉన్నట్లయితే, నా బలిపీఠం వద్ద బలిని మీకు మీరుగా తీసుకోగలరా? నా పరిశుద్ధ నామాన్ని దూషించడానికి మీరు మీ విషపూరితమైన నాలుకను ఉపయోగించగలరా? ఈ విధంగా మీరు నా వాక్యములకు వ్యతిరేకంగా తిరుగుబాటు చేయగలరా? మీరు నా మహిమను మరియు పరిశుద్ధ నామాన్ని ఆ చెడు సాతానుకు సేవ చేసే సాధనంగా ఉపయోగించగలరా? నా జీవితం పరిశుద్ధుల ఆనందం కోసం అందించబడింది. మీకు ఇష్టం వచ్చిట్లుగా నా జీవితంతో ఆడుకోవడానికి మరియు మీ మధ్య సంఘర్షణకు ఒక సాధనంగా ఉపయోగించుకోవడానికి నేను నిన్ను ఎలా అనుమతించగలను? మీరు నా పట్ల ఎలా ఉన్నారు అనే విషయంలో, మీరు అంత నిర్దయగా మరియు మంచి మార్గాన్ని అంతగా తప్పిపోయి ఎలా ఉండగలరు? నేను ఇప్పటికే మీ చెడు పనులను ఈ జీవిత వాక్యములలో రాసుకున్నట్లు మీకు తెలియదా? నేను ఈజిప్టును దండించినప్పుడు మీరు ఆగ్రహ దినం నుండి ఎలా తప్పించుకోగలరు? ఈ విధంగా, మీరు నన్ను పదే పదే వ్యతిరేకించడానికి మరియు ధిక్కరించడానికి నేను మిమ్మల్ని ఎలా అనుమతించగలను? నేను మీకు స్పష్టంగా చెబుతున్నాను, ఆ రోజు వచ్చినప్పుడు, మీ దండన ఆ ఈజిప్టు దండన కంటే అత్యంత భరించరానిదిగా ఉంటుంది! నా ఆగ్రహ దినం నుండి మీరు ఎలా తప్పించుకోగలరు? నేను మీకు నిజంగా చెబుతున్నాను: నా సహనం మీ చెడు పనుల కోసం సిద్ధం చేయబడింది మరియు ఆ దినాన మీ దండన కోసం ఉనికిలో ఉంటుంది. నేను నా సహనం కోల్పోయిన తర్వాత ఉగ్ర తీర్పును అనుభవించేవారు మీరు కాదా? సమస్తమూ ఉన్నది సర్వశక్తిమంతుడినైన నా చేతిలో కాదా? భూమిపై ఈ విధంగా నాకు అవిధేయత చూపడానికి నేను మిమ్మల్ని ఎలా అనుమతించగలను? మీ జీవితం చాలా కష్టంగా ఉండబోతుంది, ఎందుకంటే ఆయన వస్తాడు, ఇంతవరకు ఎప్పుడూ రాలేదు అని ఎవరి గురించి అయితే చెబుతారో ఆ మెస్సీయను మీరు కలుసుకున్నారు. మీరు ఆయన శత్రువులు కాదా? మీతో యేసు స్నేహంగా ఉన్నాడు, అయినప్పటికీ మీరు మెస్సీయకు శత్రువులు. మీరు యేసుతో స్నేహంగా ఉన్నప్పటికీ, మీ చెడు పనులు అసహ్యమైన వారి పాత్రలను నింపాయని మీకు తెలియదా? మీరు యెహోవాకు చాలా సన్నిహితులు అయినప్పటికీ, మీ చెడు మాటలు యెహోవా చెవులకు చేరాయని మరియు ఆయన ఆగ్రహాన్ని రెచ్చగొట్టాయని మీకు తెలియదా? ఆయన మీకు సన్నిహితంగా ఎలా ఉండగలడు మరియు చెడు పనులతో నిండిన మీ పాత్రలను కాల్చివేయకుండా ఆయన ఎలా ఉండగలడు? ఆయన మీ శత్రువు కాకుండా ఎలా ఉండగలడు?


రక్షకుడు ఇప్పటికే “తెల్లటి మేఘం” మీద తిరిగి వచ్చాడు

అనేక వేల యేండ్లుగా, రక్షకుని ఆగమనానికి సాక్షి కావాలని మానవుడు ఆకాంక్షించాడు. రక్షకుడైన యేసు కోసం వేల యేండ్లుగా ఆరాటపడిన మరియు ఆకాంక్షించిన వారి మధ్యకు ఆయన స్వయంగా, తెల్లటి మేఘంపై స్వారీ చేస్తూ దిగడాన్ని చూడాలని మానవుడు ఆశించాడు. రక్షకుడు తిరిగి వచ్చి వారితో మళ్లీ కలిసిపోవాలని కూడా మానవుడు ఆకాక్షించాడు; అంటే, వేల యేండ్లుగా ప్రజల నుండి విడిపోయిన రక్షకుడైన యేసు తిరిగి రావాలని, యూదుల మధ్య ఆయన చేసిన విమోచన కార్యమును మళ్లీ కొనసాగించాలని, మానవుని యందు కరుణ మరియు ప్రేమను కలిగి ఉండాలని, మానవుని పాపాలను క్షమించాలని, మానవుని పాపాలను భరించాలని మరియు మానవుని సమస్త అతిక్రమణలను సైతం భరించి, మానవుడికి పాపం నుండి విముక్తి కలిగించాలని వాంఛించాడు. రక్షకుడైన యేసు ఇంతకు ముందులాగే—మానవుని పట్ల ఎప్పుడూ ఆగ్రహం చూపకుండా, మానవుడిని ఎప్పుడూ నిందించకుండా, మానవుని సమస్త పాపాలను క్షమించి, స్వీకరించి మరియు ఇంతకుముందులాగే మానవుని కోసం సిలువపై మరణించే ప్రేమాస్పదుడు, కరుణామయుడు మరియు పూజ్యుడుగా ఉండాలనేదే మానవుడు కోరుకున్నాడు. యేసు విడిపోయినప్పటి నుండి, ఆయనను అనుసరించిన శిష్యులతో పాటు, ఆయన నామంతో రక్షింపబడిన సాధుస్వభావులందరూ ఆయన కోసం ఎంతో ఆరాటపడుతున్నారు మరియు ఎదురుచూస్తున్నారు. కృపాకాలములో యేసుక్రీస్తు కృపచేత రక్షింపబడిన వారందరూ అంత్యకాలములో ప్రజలందరి యెదుట ప్రత్యక్షమవడానికి రక్షకుడైన యేసు తెల్లటి మేఘంపై దిగివచ్చే ఆ ఆనందకరమైన రోజు కోసం ఎంతో ఆశగా ఎదురుచూస్తున్నారు. నిజానికి, ఈరోజు రక్షకుడైన యేసు నామాన్ని అంగీకరించే వారందరి ఉమ్మడి కోరిక కూడా ఇదే. రక్షకుడైన యేసు రక్షణ గురించి తెలిసిన విశ్వంలోని ప్రతి ఒక్కరూ ఆయన అకస్మాత్తుగా తిరిగి రావడం కోసం ఆత్రుతతో ఎదురుచూస్తున్నారు, యేసుక్రీస్తు భూమి మీద ఉన్నప్పుడు ఆయన చెప్పింది నెరవేర్చాలని కోరుకుంటున్నారు. అది: “నేను ఎలా వెళ్లానో అలాగే తిరిగి వస్తాను.” సిలువ వేయడం మరియు పునరుత్థానం తరువాత, సర్వోన్నతుని కుడి వైపున ఉన్న స్థానం గ్రహించడానికి యేసు తెల్లటి మేఘంపై పరలోకానికి వెనక్కు వెళ్లిపోతాడని మానవుడు నమ్ముతాడు. సరిగ్గా అలాగే, వేలాది యేండ్లుగా ఆయన కోసం ఆత్రుతగా ఎదురుచూస్తున్న వారి మధ్యకు యేసు మళ్లీ తెల్లటి మేఘంపై నుండి దిగుతాడు (ఈ మేఘం యేసు పరలోకానికి వెనక్కు వెళ్లినప్పుడు ఎక్కిన మేఘాన్నే సూచిస్తుంది) మరియు ఆయన యూదుల రూపంలో మరియు వారి వస్త్రాలను ధరించి ఉంటాడు. మనిషికి కనిపించిన తరువాత, ఆయన వారికి ఆహారాన్ని ప్రసాదిస్తాడు మరియు వారి కోసం జీవజలం పైకి ఎగజిమ్మేలా చేస్తాడు మరియు మానవుల మధ్య ఉజ్వలమైన మరియు నిజమైన సంపూర్ణ కృప మరియు ప్రేమతో జీవిస్తాడు. ప్రజలు ఇలాంటి ఆలోచనలనే నమ్ముతుంటారు. అయినా రక్షకుడైన యేసు ఇలా చేయలేదు; ఆయన మనిషి ఊహించిన దానికి వ్యతిరేకంగా చేశాడు. ఆయన రాక కోసం ఆరాటపడే వారి మధ్యకు ఆయన రాలేదు మరియు తెల్లటి మేఘంపై స్వారీ చేస్తూ ఆయన ప్రజలందరికీ కనిపించలేదు. ఆయన ఇప్పటికే వచ్చేశాడు కానీ, మానవాళికి ఆ సంగతి తెలియదు, వారు అజ్ఞానంలోనే ఉంటారు. ఆయన “తెల్లటి మేఘం” (ఈ మేఘమే ఆయన ఆత్మ, ఆయన మాటలు, ఆయన సంపూర్ణ స్వభావం మరియు ఆయన సమస్తం) పైనుండి ఇప్పటికే దిగాడని మరియు అంత్యకాలములో జయం సాధించే వ్యక్తులుగా ఆయన మార్చే ఒక సమూహంలో ఆయన ఇప్పుడు ఉన్నాడని తెలియక, మనిషి లక్ష్యహీనంగా ఆయన కోసం ఎదురు చూస్తూనే ఉన్నాడు. మనిషికి ఇది తెలియదు: మానవాళి పట్ల పరిశుద్ధ రక్షకుడైన యేసుకు వాత్సల్యం మరియు ప్రేమ ఉన్నప్పటికీ, అశుద్ధం మరియు అపవిత్రంతో నిండిన ఆత్మలు నివసించే ఆ “ఆలయాలలో” ఆయన ఎలా పని చేయగలడు? మనిషి ఆయన రాక కోసం ఎదురుచూస్తున్నప్పటికీ, అవినీతి మాంసాన్ని తినే, అవినీతి రక్తాన్ని తాగే, అవినీతి వస్త్రాలు ధరించే, ఆయనను నమ్మినప్పటికీ ఆయనను ఎరుగని మరియు ఆయనను నిరంతరం దోపిడీ చేసే వారికి ఆయన ఎలా కనిపించగలడు? రక్షకుడైన యేసులో సంపూర్ణమైన ప్రేమ మరియు పొంగిపొర్లే కరుణ ఉన్నాయని మరియు ఆయన విమోచన నిండిన పాప పరిహారార్థబలి అని మాత్రమే మనిషికి తెలుసు. అయితే, నీతి, మహత్యం, ఉగ్రత మరియు తీర్పు సంపూర్ణంగా నిండి ఉన్న మరియు అధికారం, సంపూర్ణ మర్యాద కలిగిన ఆయనే స్వయంగా దేవుడని మనిషికి తెలియదు. కాబట్టి, విమోచకుడి రాక కోసం మనిషి ఆత్రంగా ఎదురు చూస్తున్నప్పటికీ, ఆరాటపడుతున్నప్పటికీ మరియు వారి ప్రార్థనలు “పరలోకాన్ని” కూడా కదిలించినప్పటికీ, రక్షకుడైన యేసు, ఆయనను ఎరుగకుండా కేవలం ఆయనను విశ్వసించే వారికి కనిపించడు.

ఇశ్రాయేలులో నా కార్యము చేస్తున్నప్పుడు నేను ఎంచుకున్న నామము “యెహోవా” అంటే, మనిషిపై జాలి చూపగల, మనిషిని శపించగల మరియు మనిషి జీవితానికి మార్గం చూపగల ఇశ్రాయేలీయుల (దేవుడు ఎంచుకున్న ప్రజలు) దేవుడు అని అర్థం; గొప్ప శక్తి మరియు సంపూర్ణ జ్ఞానం కలిగిన దేవుడు. “యేసు” అనే ఇమ్మాన్యుయేల్ అంటే, ప్రేమతో నిండిన, కరుణతో నిండిన మరియు మనిషికి విమోచన కలిగించే పాప పరిహారార్థబలి అని అర్థం. ఆయన కృపాకాలపు కార్యమును చేశాడు మరియు ఆయన కృపాకాలానికి ప్రాతినిధ్యం వహిస్తాడు మరియు నిర్వహణ ప్రణాళిక కార్యములోని ఒక భాగానికి మాత్రమే ప్రాతినిధ్యం వహించగలడు. దీని అర్థం ఏమిటంటే, యెహోవా మాత్రమే ఎంచుకోబడిన ఇశ్రాయేలు ప్రజల దేవుడు, అబ్రాహాముకు దేవుడు, ఇస్సాకు దేవుడు, యాకోబుకు దేవుడు, మోషేకు దేవుడు మరియు ఇశ్రాయేలు ప్రజలందరికీ దేవుడు. కాబట్టి, ప్రస్తుత కాలములో, యూదులతో సహా ఇశ్రాయేలీయులందరూ యెహోవాను ఆరాధిస్తున్నారు. వారు బలిపీఠం మీద ఆయనకు బలులు ఇస్తారు మరియు యాజకుల వస్త్రాలు ధరించి ఆలయంలో ఆయనకు సేవ చేస్తారు. వారు ఆశిస్తున్నదల్లా యెహోవా మళ్లీ ప్రత్యక్షమవ్వడమే. యేసు మాత్రమే మానవాళి విమోచకుడు మరియు ఆయనే పాపం నుండి మానవాళికి విమోచన కలిగించిన పాప పరిహారార్థబలి. అంటే, యేసు నామము కృపాకాలము నుండి వచ్చింది మరియు కృపాకాలములో విమోచన కార్యము వలన అస్థిత్వంలోకి వచ్చింది. కృపాకాలములోని ప్రజలు పునర్జన్మ పొందడానికి మరియు రక్షణ పొందడానికి యేసు నామము అస్థిత్వంలోకి వచ్చింది మరియు ఇది సమస్త మానవాళికి విమోచన కలిగించడానికి ఉద్దేశించిన ప్రత్యేక నామము. కాబట్టి, యేసు నామము విమోచనకు ప్రాతినిధ్యం వహిస్తుంది మరియు కృపాకాలాన్ని సూచిస్తుంది. యెహోవా అనేది న్యాయానికి లోబడి జీవించిన ఇశ్రాయేలు ప్రజల కోసం ఉద్దేశించిన ప్రత్యేక నామము. కార్యపు ప్రతి కాలములో మరియు ప్రతి దశలో, నా నామము నిరాధారమైనది కాదు కానీ, ప్రాతినిధ్యపరంగా ప్రాముఖ్యత కలిగినది: ప్రతి నామము ఒక్కో కాలాన్ని సూచిస్తుంది. “యెహోవా” అనేది న్యాయకాలమును సూచిస్తుంది మరియు ఇశ్రాయేలు ప్రజలు తాము ఆరాధించిన దేవుడిని పిలుచుకున్న గౌరవనీయమైన నామము. “యేసు” అనేది కృపాకాలాన్ని సూచిస్తుంది మరియు అది కృపాకాలములో విమోచన పొందిన వారందరి దేవుడి నామము. అంత్యకాలములో రక్షకుడైన యేసు రాక కోసం మనిషి ఇంకా ఆత్రుతగా చూస్తూ ఉంటే, మరియు ఆయన యూదయలో ఉన్నప్పటి రూపంలో వస్తాడని ఇంకా ఆశిస్తే, అప్పుడు ఆరువేల యేండ్ల నిర్వహణ ప్రణాళిక మొత్తం విమోచన కాలములోనే ఆగిపోయి ఉండేది మరియు ఏమాత్రం పురోగమించి ఉండేది కాదు. అంతేగాకుండా, అంత్యకాలము ఎప్పటికీ రాదు మరియు ఆ కాలాన్ని ఎప్పుడూ ముగించడం జరుగదు. ఎందుకంటే, రక్షకుడైన యేసు మానవాళి విమోచన మరియు రక్షణ కోసం మాత్రమే ఉన్నాడు. కృపాకాలములోని పాపులందరి కోసం మాత్రమే నేను యేసు నామమును తీసుకున్నాను, కానీ నేను సమస్త మానవాళిని అంతం చేసేందుకు ఆ నామము ఉద్దేశించబడలేదు. యెహోవా, యేసు మరియు మెస్సీయ అందరూ నా పరిశుద్ధ ఆత్మకు ప్రాతినిధ్యం వహించినప్పటికీ, ఈ నామములు నా నిర్వహణ ప్రణాళిక వివిధ కాలాలను మాత్రమే సూచిస్తాయి, నా సంపూర్ణత్వంతో నాకు ప్రాతినిధ్యం వహించవు. లోకంలో ఉన్న వ్యక్తులు నన్ను పిలిచే నామములు నా సంపూర్ణ స్వభావాన్ని మరియు నేను ఏమిటో అనేదాన్ని స్పష్టం చేయలేవు. అవి కేవలం వివిధ కాలాలలో నన్ను పిలిచిన వివిధ నామములు మాత్రమే. కాబట్టి, అంతిమ కాలము—అంత్యకాలము—వచ్చినప్పుడు, నా నామము మళ్లీ మారుతుంది. నేను యెహోవా లేదా యేసు అని పిలవబడను, మెస్సీయ అని అసలే పిలవబడను—నేను స్వయంగా బలమైన సర్వశక్తిమంతుడైన దేవుడు అని పిలువబడతాను మరియు ఈ నామముతో నేను ఆ సమస్త కాలాన్ని అంతం చేస్తాను. నన్ను ఒకప్పుడు యెహోవా అని పిలిచారు. నన్ను మెస్సీయ అని కూడా పిలిచారు, ప్రజలు ప్రేమ మరియు గౌరవంతో ఒకప్పుడు నన్ను రక్షకుడైన యేసు అని పిలిచారు. అయితే, ఈరోజు నేను గత కాలాలలో ప్రజలకు తెలిసిన యెహోవా లేదా యేసు ఇక ఏమాత్రం కాదు; నేను అంత్యకాలములో తిరిగి వచ్చిన దేవుడిని, ఈ కాలాన్ని అంతం చేసే దేవుడిని. భూమి అంతం నుండి పైకి లేచిన, నా సమస్త స్వభావము, సంపూర్ణ అధికారము, గౌరవం మరియు మహిమతో నిండిన దేవుడను స్వయంగా నేనే. ప్రజలు ఎప్పుడూ నాపట్ల నిబద్ధతతో లేరు, నన్ను ఎప్పుడూ ఎరుగరు మరియు నా స్వభావము గురించి ఎల్లప్పుడూ వారు అజ్ఞానులు. విశ్వం సృష్టించబడినప్పటి నుండి ఈనాటి వరకు నన్ను ఏ ఒక్కరూ చూడలేదు. ఆయన అంత్యకాలములో మానవునికి దర్శనమిచ్చే దేవుడు, కానీ మానవులలోనే దాగి ఉన్నాడు. ఆయన శక్తి మరియు అధికారం నిండిన మండుతున్న సూర్యుడు మరియు దహించే జ్వాల లాగా, సత్యంగా మరియు నిజంగా మానవుల మధ్య ఉంటాడు. నా మాటలతో తీర్పు ఇవ్వబడని ఒక్క వ్యక్తి లేదా వస్తువు కూడా లేదు మరియు మండుతున్నఅగ్ని ద్వారా శుద్ధి చేయబడని ఒక్క వ్యక్తి లేదా వస్తువు కూడా లేదు. అంతిమంగా, నా మాటల వలన సమస్త దేశాలు ఆశీర్వాదం పొందుతాయి, అలాగే నా మాటల వలన తునాతునకలుగా ధ్వంసం చేయబడతాయి. ఈవిధంగా, నేనే రక్షకుడినని మరియు మానవాళిని జయించే సర్వశక్తిమంతుడైన దేవుడినని అంత్యకాలములో ప్రజలందరూ చూస్తారు. నేను ఒకప్పుడు మానవుడి కోసం పాప పరిహారార్థబలిగా ఉన్నానని అందరూ చూస్తారు కానీ, అంత్యకాలములో నేను సమస్తాన్ని దహించే సూర్యుని జ్వాలగా, అలాగే సమస్తాన్ని బయలు పరిచే నీతిమంతమైన సూర్యునిగా మారుతాను. అంత్యకాలములో ఇదే నా కార్యము. నేను నీతిమంతుడినైన దేవుడినని, మండుతున్న సూర్యుడినని, దహించే జ్వాలనని ప్రజలందరూ చూడగలిగేలా మరియు ఒకేఒక్క నిజమైన దేవుడినైన నన్ను అందరూ ఆరాధించేలా మరియు నా నిజమైన ముఖాన్ని చూసేలా నేను ఈ నామమును తీసుకున్నాను మరియు ఈ స్వభావం పొందాను: నేను ఇశ్రాయేలీయుల దేవుడిని మాత్రమే కాదు, నేను విమోచకుడిని మాత్రమే కాదు; భూమ్యాకాశాలు మరియు సముద్రాలలోని జీవులన్నింటికి నేనే దేవుడను.

ఒకవేళ రక్షకుడు అంత్యకాలములో వచ్చి ఉండి, అప్పటికీ యేసు అని పిలవబడి ఉంటే, మరియు మళ్లీ యూదయలో జన్మించి, ఆయన అక్కడ పనిచేసి ఉంటే, అప్పుడు నేను ఇశ్రాయేలు ప్రజలను మాత్రమే సృష్టించాననీ మరియు ఇశ్రాయేలు ప్రజలకు మాత్రమే విమోచన కలిగించాననీ మరియు నాకు అన్యులతో సంబంధం లేదని అది రుజువు చేసేది. “భూమ్యాకాశములు మరియు సమస్తమును సృష్టించిన ప్రభువును నేనే” అనే నా మాటలను ఇది ఖండించదా? నేను యూదయను వదిలి వెళ్లాను మరియు అన్యుల మధ్య నా కార్యమును చేస్తాను. ఎందుకంటే, నేను కేవలం ఇశ్రాయేలు ప్రజలకు మాత్రమే దేవుడిని కాను, సమస్త జీవకోటికి దేవుడను. అంత్యకాలములో నేను అన్యుల మధ్య కనిపిస్తాను. ఎందుకంటే, నేను ఇశ్రాయేలు ప్రజల దేవుడైన యెహోవాను మాత్రమే కాదు, అంతేగాకుండా అన్యులలో నేను ఎంచుకున్న వారందరి సృష్టికర్తను కూడా. నేను ఇశ్రాయేలు, ఈజిప్ట్ మరియు లెబనాన్‌ ను మాత్రమే కాకుండా, ఇశ్రాయేలును మించి అన్యదేశాలన్నింటినీ సృష్టించాను. అందువలన, నేనే సమస్త జీవులకు ప్రభువును. నేను నా కార్యానికి ప్రారంభ కేంద్రంగా మాత్రమే ఇశ్రాయేలును ఉపయోగించాను, నా విమోచన కార్యానికి యూదయా మరియు గలిలీలను బలమైన స్థావరాలుగా ఉపయోగించాను మరియు ఇప్పుడు నేను అన్యదేశాలను పునాదిగా ఉపయోగించి అక్కడినుండే మొత్తం కాలాన్ని అంతం చేస్తాను. నేను ఇశ్రాయేలులో రెండు దశల కార్యము చేశాను (ఈ రెండు దశలు కార్యపు న్యాయకాలము మరియు కృపాకాలము), నేను ఇశ్రాయేలు దాటి ప్రపంచవ్యాప్తంగా తదుపరి రెండు దశల కార్యాన్ని (కృపాకాలము మరియు దేవుని రాజ్యకాలము) కొనసాగిస్తున్నాను. అన్యదేశాలలో, నేను విజయపు కార్యము చేస్తాను మరియు ఆవిధంగా ఈ కాలాన్ని ముగిస్తాను. మానవుడు ఎల్లప్పుడూ నన్ను యేసుక్రీస్తుగా పిలుస్తూ ఉంటే, నేను అంత్యకాలములో నూతన కాలాన్ని ప్రారంభించానని మరియు నూతన కార్యమును మొదలుపెట్టానని తెలియకుండా ఉంటే మరియు రక్షకుడైన యేసు రాక కోసం మానవుడు స్థిరచిత్తంతో ఎదురుచూస్తూ ఉంటే, అలాంటి వ్యక్తులను నన్ను నమ్మనివారని; నన్ను ఎరుగనివారని మరియు నాపై వారి విశ్వాసం బూటకమని నేను అంటాను. అలాంటి ప్రజలు పరలోకం నుండి రక్షకుడైన యేసు రాకను చూడగలరా? వారు ఎదురుచూస్తున్నది నా ఆగమనం కోసం కాదు, వారు చూస్తున్నది యూదుల రాజు రాక కోసం. ఈ అశుద్ధమైన పాత ప్రపంచాన్ని నేను నాశనం చేయడాన్ని వారు కోరుకోవడం లేదు, దానికి బదులుగా వారు విమోచన పొందడానికి యేసు రెండవ ఆగమనం కోసం వారు ఆత్రంగా ఎదురు చూస్తున్నారు. ఈ కలుషితమైన మరియు అవినీతిమయమైన లోకం నుండి మానవాళికి మరోసారి విమోచన కలిగించడానికి వారు యేసు కోసం ఎదురు చూస్తున్నారు. అలాంటి ప్రజలు అంత్యకాలములో నా కార్యాన్ని నెరవేర్చేవారు ఎలా అవుతారు? మానవుని కోరికలు నా అభిలాషలను పూర్తిచేయలేవు లేదా నా కార్యాన్ని నెరవేర్చలేవు. ఎందుకంటే, మానవుడు నేను గతంలో చేసిన కార్యాన్ని మాత్రమే ప్రశంసిస్తాడు మరియు ఆదరిస్తాడు, నేను నిత్యనూతనుడైన మరియు ఎప్పుడూ పాతబడని దేవుడినే అని అతనికి తెలియదు. నేనే యెహోవాను, యేసును అని మాత్రమే మానవునికి తెలుసు, అంత్యకాలములో మానవాళిని అంతంచేసేది నేనే అనే ఆలోచన వారికి లేదు. మానవుడు కోరుకునే మరియు తెలుసుకునేవన్నీ వారి సొంత ఆలోచనల నుండి వస్తాయి, వాటిని మాత్రమే వారు తమ సొంత కళ్లతో చూడగలరు. ఇది నేను చేసే కార్యానికి అనుగుణమైనది కాదు, ఇది దానికి వ్యతిరేకమైనది. నేను నా కార్యాన్ని మానవుని ఆలోచనల ప్రకారం నిర్వహిస్తే, దీనికి అంతం ఎప్పుడు? మానవాళి ఎప్పుడు విశ్రాంతిలోకి ప్రవేశిస్తుంది? నేను సబ్బాత్ అయిన ఏడవ రోజులోకి ఎలా ప్రవేశించగలను? నేను నా ప్రణాళిక ప్రకారం మరియు నా ఉద్దేశం ప్రకారం కార్యము చేస్తాను—కానీ మానవుని ఉద్దేశాల ప్రకారం చేయను.


సువార్తను వ్యాప్తి చేయు కార్యము అనేది మనిషిని రక్షించు కార్యమైయున్నది

ఈ భూమి మీద నా కార్యము యొక్క లక్ష్యాలు ఏమిటని ప్రతియొక్కరూ తెలుసుకోవాలి, అంటే, నేను అంతిమంగా ఏమి పొందాలనుకుంటున్నాను, మరియు ఈ కార్యము పూర్తి కావడానికి ముందు నేను ఎటువంటి స్థాయిని చేరుకోవాలి అనే లక్ష్యాలను ప్రజలందరూ అర్థం చేసుకోవాలి. ఈ రోజు వరకు నాతో నడిచిన తరువాత కూడా, నేను చేసే పని ఏమిటో ప్రజలకు అర్థం కానట్లయితే, అప్పుడు వారు నాతో వృధాగా నడిచినట్లు కాదా? ప్రజలు నన్ను అనుసరిస్తే, వారు నా సంకల్పాన్ని తెలుసుకోవాలి. నేను వేలాది సంవత్సరాలుగా భూమిపై కార్యము చేస్తున్నాను, మరియు ఈ రోజు వరకు, నేను నా కార్యమును కొనసాగిస్తున్నాను. నా కార్యములో అనేక ప్రణాళికలు ఉన్నప్పటికీ, ఆ కార్యానికున్న ఉద్దేశ్యం మారలేదు; ఉదాహరణకు, నేను మానవునికి తీర్పు తీర్చి, శిక్షించే ఆలోచనలో ఉన్నప్పటికీ, అతనిని కాపాడడ౦ కోసం, నా సువార్తను మరి౦త మెరుగ్గా వ్యాప్తి చేయడ౦ కోస౦, మానవుడు పరిపూర్ణమైన తరువాత అన్యజనుల౦దరి మధ్య నా కార్యమును మరి౦త విస్తృత౦ చేయడ౦ కోస౦ చేస్తున్నాను నేను ఇప్పటికీ నా కార్యమును జరిగించుచున్నాను. కాబట్టి ఈ రోజు, చాలా మంది చాలా కాలం నుండి నిరాశలో కూరుకుపోయిన సమయంలో, నేను ఇప్పటికీ నా కార్యమును కొనసాగిస్తున్నాను, మనిషిపై తీర్పు తీర్చడానికి మరియు శిక్షించడానికి నేను చేయాల్సిన కార్యమును నేను కొనసాగిస్తున్నాను. మానవుడు నేను చెప్పేదానితో విసిగిపోయినప్పటికీ, నా కార్యము పట్ల శ్రద్ధ వహించాలనే కోరిక అతనికి లేనప్పటికీ, నేను ఇప్పటికీ నా కర్తవ్యాన్ని నిర్వర్తిస్తున్నాను, ఎందుకంటే నా కార్యము యొక్క ఉద్దేశ్యం మారలేదు మరియు నా వాస్తవ ప్రణాళిక విచ్ఛిన్నం కాదు. మనిషి నాకు బాగా విధేయత చూపడానికి వీలు కల్పించడానికే నేను తీర్పు తీర్చుచున్నాను, అంతేగాక మనిషిని మరింత సమర్థవంతంగా మార్చడానికే నేను మనిషిని శిక్షించుచున్నాను. నేను చేసేది నా కార్య నిర్వహణ కోసమే అయినప్పటికీ, నేను మనిషికి ప్రయోజనకరము లేనిదానిని చేయలేదు, ఎందుకంటే ఇశ్రాయేలుకు మించిన దేశాలన్నింటినీ ఇశ్రాయేలీయులవలె విధేయులుగా చేయాలని, వారిని నిజమైన మానవులుగా మార్చాలని, ఇశ్రాయేలు వెలుపల ఉన్న భూములలో నేను నివసించాలని కోరుకుంటున్నాను. ఇదే నేను చేయు కార్యనిర్వహణయైయున్నది; ఇదే అన్యజనుల మధ్య నేను చేయదలచిన కార్యము. ఇప్పుడు కూడా, చాలా మందికి నేను నిర్వహించు కార్యము అర్థం కాలేదు, ఎందుకంటే వారికి అలాంటి విషయాలపై ఆసక్తి లేదు మరియు వారి స్వంత భవిష్యత్తు మరియు గురి గమ్యాల గురించి మాత్రమే వారు శ్రద్ధ వహిస్తారు. నేను ఏమి చెప్పినా, నేను చేసే పని పట్ల విభిన్న వైఖరిని కలిగి ఉంటారు, అంతేగాకుండా, వారి గురి గమ్యాల పైన మాత్రమే ప్రత్యేకమైన దృష్టిని కేంద్రీకరిస్తుంటారు. పరిస్థిలు ఈ విధంగా కొనసాగితే, నేను చేయు కార్యము ఎలా విస్తరిస్తుంది? నా సువార్త ప్రపంచమంతటా ఎలా వ్యాపిస్తుంది? నేను చేయు కార్యము విస్తరించినప్పుడు, నేను మిమ్మల్ని చెదరగొట్టి, ఇశ్రాయేలులోని ప్రతి గోత్రాన్ని యెహోవా చంపినట్లే నిన్ను కొట్టివేస్తానని తెలుసుకోండి. ఈ కార్యమంతా జరగాలి. తద్వారా నా సువార్త భూవ్యాప్తంగా విస్తరిస్తుంది, ఆవిధంగా నా కార్యము అన్య దేశాల వరకు విస్తరించగలదు, నా నామము పిల్ల్ల్లల ద్వారా పెద్దల ద్వారా ఘనపరచబడుతుంది, నా పరిశుద్ధ నామము అన్ని గోత్రముల, జనముల నోటను ఘనపరచబడుతుంది. ఈ విధంగా ఈ అంత్య యుగంలో, అన్యజనుల మధ్య నా నామము ఘనపరచబడును, తద్వారా నా క్రియలు అన్యజనులకు కనిపిస్తాయి మరియు వారు నేను చేయు కార్యములకారణంగా నన్ను సర్వశక్తిమంతుడు అని పిలుస్తారు మరియు నా వాక్యములు త్వరలోనే నెరవేరుతాయి. నేను ఇశ్రాయేలీయులకు మాత్రమే దేవుడని కాకుండా, అన్యజనుల౦దరి దేవుడను, నేను శపి౦చిన వారికి కూడా దేవుడనని ప్రజలందరికీ తెలియజేస్తాను. నేనే సమస్త సృష్టికి దేవుడనని ప్రజలందరూ చూసేలా చేస్తాను. ఇదే నేను చేసే గొప్ప కార్యము, అంత్య దినాలలో నా ప్రణాళిక యొక్క ఉద్దేశ్యం మరియు అంత్య దినాలలో నెరవేర్చాల్సిన ఏకైక కార్యమైయున్నది.

వేల సంవత్సరాలుగా నేను నిర్వహిస్తున్న కార్యము మానవునికి పూర్తిగా అంత్య దినాలలో మాత్రమే బహిర్గతమవుతుంది. ఇప్పుడు మాత్రమే నేను నా నిర్వహణ యొక్క పరిపూర్ణ రహస్యాన్ని మానవునికి వెల్లడించాను. అంతేగాక, మానవుడు నా పని యొక్క ఉద్దేశ్యాన్ని నేర్చుకున్నాడు, నా రహస్యాలన్నింటినీ అర్థం చేసుకున్నాడు. మానవుడు కలిగియున్న తన గమ్యం గురించి నేను ఇప్పటికే చెప్పాను. మానవుని కోసం నా రహస్యాలు అన్నింటినీ, 5,900 సంవత్సరాలుగా దాగి ఉన్న నా రహస్యాలు అన్నీ నేను ఇప్పటికే బయటపెట్టాను. యెహోవా ఎవరు? మెస్సీయ ఎవరు? యేసు ఎవరు? అనే మొదలగు విషయాలన్నిటిని మీరు తెలుసుకోవాలి. ఈ పేర్ల విషయమై నేను చేయు కార్యము మరలింది. అది మీకు అర్థమైందా? నా పరిశుద్ధ నామాన్ని ఎలా ప్రకటి౦చాలి? నా నామములలో ఏ నామము ద్వారానైనా నన్ను పిలిచిన ఏ జనములకైనా నా పేరు ఎలా వ్యాప్తి చెందాలి? నా కార్యము విస్తరిస్తోంది, మరియు నేను దాని సంపూర్ణతను ఎటువంటి దేశానికైనా మరియు అన్ని దేశాలకు వ్యాప్తి చేస్తాను. నా కార్యము మీలో జరిగి౦ది కాబట్టి, ఇశ్రాయేలులోని దావీదు ఇ౦టి కాపరులను యెహోవా కొట్టినట్టే నేను మిమ్మల్ని కూడా ప్రతి జనాంగములో చెదరగొడతాను. ఎందుకంటే అంత్య దినాల్లో, నేను అన్ని దేశాలను తునాతునకలు చేసి, వారి ప్రజలను నూతనంగా చేస్తాను. నేను మళ్లీ తిరిగి వచ్చినప్పుడు, నా మండే జ్వాలలచే నిర్దేశించిన సరిహద్దుల ద్వారా దేశాలు అప్పటికే విభజించబడియుంటాయి. ఆ సమయంలో, నేను మానవాళికి మండే సూర్యునిలా నూతనంగా కనుపరచుకుంటాను, వారు ఎన్నడూ చూడని పరిశుద్ధుని రూపములో నన్ను నేను బహిర౦గ౦గా కనుబరచుకుంటాను, యెహోవానైన నేను ఒకప్పుడు యూదా గోత్రాల మధ్య నడిచినట్లే బహుళ దేశాల మధ్య నడుస్తాను. అప్పటి నుండి, నేను భూమిపై ఉన్నటువంటి మానవాళి జీవితాలను నడిపిస్తాను. అక్కడ వారు ఖచ్చితంగా నా మహిమను చూస్తారు మరియు వారి జీవితాలలో వారిని నడిపించడానికి వారు గాలిలో ఒక మేఘ స్తంభాన్ని కూడా ఖచ్చితంగా చూస్తారు, ఎందుకంటే నేను పరిశుద్ధ స్థలాలలో నన్ను నేను ప్రత్యక్షపరచుకుంటాను. మానవుడు నా నీతిని చూసే ఆ దినాన్ని, మహిమగల ప్రత్యక్షతను కూడా చూస్తాడు. నేను భూమి అంతటా పరిపాలించినప్పుడు మరియు నా అనేక మంది కుమారులను మహిమలోకి తీసుకువచ్చినప్పుడు అది జరుగుతుంది. భూమిపై ప్రతిచోటా మానవులు నమస్కరిస్తారు మరియు నా గుడారం మానవాళి మధ్యఈ రోజు నేను నిర్వహిస్తున్న కార్యము యొక్క బండపై దృఢంగా ఉంటుంది. ప్రజలు నాకు దేవాలయంలో కూడా సేవ చేస్తారు. బలిపీఠం, మురికి మరియు అసహ్యకరమైన వస్తువులతో కప్పబడి ఉంది, నేను ముక్కలుగా పగులగొట్టి, నూతనంగా నిర్మిస్తాను. పవిత్ర బలిపీఠం మీద తోలిచూలు గొర్రెపిల్లలు మరియు దూడలు కుప్పలు తెప్పలుగా ఉంటాయి. నేను ఈనాటి మందిరాన్ని కూల్చివేసి కొత్తది నిర్మిస్తాను. ఇప్పుడు ఉన్న, అసహ్యకరమైన వ్యక్తులతో నిండిన మందిరము కూలిపోతుంది, మరియు నేను నిర్మించే ఆలయం నాకు విధేయులైన సేవకులతో నిండి ఉంటుంది. నా మందిర మహిమ కొరకు వారు మరోసారి లేచి నిలబడి నాకు సేవ చేస్తారు. నేను గొప్ప మహిమ పొందే రోజును మీరు తప్పకుండా చూస్తారు, అలాగే నేను మందిరాన్ని కూల్చివేసి క్రొత్తదాన్ని నిర్మి౦చే రోజును కూడా మీరు ఖచ్చిత౦గా చూస్తారు. అలాగే, మానవుల ప్రపంచంలోకి నా గుడారం వచ్చే రోజును మీరు తప్పకుండా చూస్తారు. నేను ఆలయాన్ని పగులగొడుతున్నప్పుడు, వారు నా సంతతిని చూస్తున్నట్లుగానే, నేను నా గుడారాన్ని మానవుల ప్రపంచంలోకి తీసుకువస్తాను. నేను అన్ని దేశాలను నలగగొట్టిన తరువాత, నేను వారిని క్రొత్త జనాంగములుగా మళ్లీ ఒకచోట చేర్చుకుంటాను, ఇక నుండి నా ఆలయాన్ని నిర్మిస్తాను మరియు నా బలిపీఠాన్ని స్థాపిస్తాను, అందరూ నాకు బలులు అర్పిస్తారు, నా మందిరంలో నన్ను సేవిస్తారు మరియు అన్యదేశాలలో నేను జరిగించే కార్యమునకు వారు తమ్మును తాము నమ్మకమైన భక్తిపరులుగా కనుబరుచుకుంటారు. వారు నేటి ఇశ్రాయేలీయుల వలె, యాజక వస్త్రము, కిరీటముతో అలంకరించబడి, వారి మధ్యన ఉందురు. యెహోవానై నా మహిమను నా ప్రభావమును వారి మధ్యన సంచరించి వారితో నివసించును. అన్యదేశాలలో నా కార్యము కూడా అదే విధంగా అమలు చేయబడుతుంది. ఇశ్రాయేలులో నా కార్యము ఎలా జరిగిందో, అన్యజనులలో నా కార్యము అలాగే జరుగుతుంది. ఎందుకంటే నేను ఇశ్రాయేలులో నా కార్యమును విస్తరింపజేస్తాను మరియు అన్యజనుల దేశాలకు వ్యాప్తి చేస్తాను. 

నా ఆత్మ ద్వారా గొప్ప కార్యములను జరిగించే సమయం మరియు అన్య దేశాల మధ్యన నా కార్యమును ఆరంభించే సమయం ఆసన్నమైంది. దాని కంటే ఎక్కువగా, నేను సృష్టించిన అన్ని జీవులను వర్గీకరించి, నేను సృష్టించిన ప్రతి ఒక్కదానిని వాటి సంబంధిత వర్గంలో ఉంచే సమయం ఆసన్నమైంది. తద్వారా నా పని మరింత వేగంగా మరియు ప్రభావవంతంగా ముందుకు కొనసాగుతుంది. కాబట్టి, నేను జరిగించు కార్యమంతటికి మిమ్మల్ని మీరు సమర్పించుకోవాలని ఇంకను మీయందు నేను విజ్ఞప్తి చేస్తున్నాను. అంతేగాకుండా, నేను మీలో చేసిన కార్యములన్నిటిని మీరు స్పష్టంగా వివేచించి, నిర్ధారిస్తూ, మీ శక్తినంతా నాలో పెట్టండి, అలా చేయడం వలన ఇది మరింత ప్రభావవంతంగా మారుతుంది. ఈ విషయాన్ని మీరు ఖచ్చితంగా అర్థము చేసుకోవాలి. మీలో మీరు పోట్లాడుకోవడం, వెనుదిరగడానికి ఎదురుచూడడం, లేదా నా కార్యమును మరియు మీ అద్భుత భవిష్యత్తును ఆలస్యం చేసే శరీర సుఖాల కొరకు ఎదురుచూడడం మానుకోండి. మిమ్మల్ని సంరక్షించుకునే విషయములో మీరు నిర్లక్ష్యం చేస్తే తప్పకుండ మీరు మీ నాశనాన్ని కొని తెచ్చుకుంటారు. ఇది మీ మూర్ఖత్వం కాదా? ఈ రోజు మీరు అత్యాశతో ఆస్వాదించే విషయం మీ భవిష్యత్తును నాశనం చేస్తుంది, అయితే ఈ రోజు మీరు అనుభవిస్తున్న బాధ రేపటి రోజున మిమ్మల్ని రక్షించే గొప్ప కార్యము. సూర్యుని కనగొనలేనంత దట్టమైన పొగ మంచులోనికి వెళ్ళేటువంటి తప్పిదము చేయకుండునట్లుగా, మీయంతటికి మీరు బయటకి రాలేనంత శోధనలలోనికి ప్రవేశించకుండునట్లు ఈ విషయాలన్నిటిపట్ల స్పష్టమైన అవగాహన కలిగియుండాలి. దట్టమైన పొగమంచు తొలగిపోయినప్పుడు, తీర్పు తీర్చు ఆ గొప్ప రోజున మీరుంటారు. ఆ సమయానికి, నా రోజు మానవాళికి దగ్గరకానుంది. నా తీర్పు నుండి మీరు ఎలా తప్పించుకుంటారు? భగభగ మండుచున్న సూర్యుని మహా వేడిమిని మీరు ఎలా భరించగలరు? నేను మనిషిని సమృద్ధిగా ఆశీర్వదించినప్పుడు, దానినిబట్టి సంతోషించడు కానీ ఎవరూ గమనించని ప్రదేశానికి దానిని పక్కన పెడతాడు. నా దినము మనుష్యుని మీదికి వచ్చినప్పుడు అతను నా సమృద్ధిని కనుగొనలేకపోవును, నేను చాలాకాల౦ క్రిత౦ అతనితో మాట్లాడిన చేదుతో కూడిన సత్యపు మాటలను కనుగొనకపోవును. అతడు వెలుగు యొక్క ప్రకాశమును కోల్పోయి చీకటిలో పడినందున అతడు విలపిస్తూ ఏడుస్తాడు. ఈ రోజు మీరు చూస్తున్నది నా నోటిలోని పదునైన కత్తి మాత్రమే. మీరు నా చేతిలోని దండమును లేదా నేను మనిషిని కాల్చే మంటను చూడలేదు, అందుకే మీరు ఇప్పటికీ నా సన్నిధిలో గర్విష్టులుగాను మరియు మితి మీరిన జనముగాను ఉన్నారు. అందుకే మీరు ఇప్పటికీ నా నివాసములో నాతో పోరాడుతున్నారు, నేను నా నోటితో మాట్లాడిన దాని గురించి మీ మానవ నాలుకతో వాదిస్తున్నారు. మానవుడు నాకు భయపడడు, మరియు అతను ఈ రోజు కూడా నాతో శత్రుత్వంలో కొనసాగుతున్నప్పటికీ, అతను ఎటువంటి భయం లేకుండా ఉన్నాడు. మీరు మీ నోళ్ళల్లో అవినీతితో కూడిన నాలుకలను, దంతాలను కలిగియున్నారు. మీ మాటలు, మీ క్రియలు ఎలా ఉన్నాయంటే హవ్వను పాపం చేయడానికి ప్రేరేపించిన పాము మాటలవలె ఉన్నాయి. మీరు ఒకరికొకరు కంటికి కన్ను మరియు పంటికి పన్ను కావాలని కోరుతున్నారు, మరియు మీరు మీ స్థానం, కీర్తి మరియు లాభాన్ని పొందడం కోసం నా సన్నిధిలో పోరాడుతున్నారు, అయినప్పటికీ నేను మీ మాటలు మరియు క్రియలను రహస్యంగా గమనిస్తున్నానని మీకు తెలియదు. మీరు నా సన్నిధికి రాక ముందే, నేను మీ హృదయాంతరాలలో ధ్వనించాను. మానవుడు ఎల్లప్పుడూ నా చేతి నుండి తప్పించుకోవాలని, నా కళ్ళ పరిశీలననుండి తప్పించుకోవాలని కోరుకుంటాడు, కాని నేను అతని మాటలను లేక క్రియలను చూడకుండ దూరముగా ఉండలేదు. అయితే, నేను ఉద్దేశ్యపూర్వకంగా అతని మాటలను మరియు క్రియలను నా కళ్ళతో చూస్తున్నాను. నేను మనిషి యొక్క అనీతిని శిక్షించి, అతని తిరుగుబాటుపై తీర్పు తీరుస్తాను. ఆ విధంగా, రహస్యంలో ఉన్న మానవుని మాటలు మరియు క్రియలు ఎల్లప్పుడూ నా న్యాయస్థానం ముందు ఉంటాయి మరియు అతని తిరుగుబాటు తీవ్ర స్థాయిలో ఉన్నందున నా తీర్పు మనిషిని ఎన్నడూ విడిచిపెట్టలేదు. నా ఆత్మ సన్నిధిలో మానవుడు పలికిన మాటలను మరియు చేసిన క్రియలను నా కార్యము దహించి వేసి, శుద్దీకరిస్తుంది. ఈ విధంగా,[ఎ] నేను భూమిని విడిచి వెళ్ళినప్పుడు, ప్రజలు నాకు నమ్మకస్తులై ఉంటారు. మరియు నేను జరిగించు కార్యములో నా పరిశుద్ధ సేవకులుగా నాకు సేవచేస్తారు, భూమిపై నేను జరిగించే ఈ కార్యము సంపూర్ణమయ్యే రోజు వరకు కొనసాగిస్తూనే ఉంటారు.

ఫుట్‌నోట్:

ఎ. మూల వచనములో “ఈ విధంగా” అనే పదబంధం లేదు.


న్యాయ కాలములో కార్యము

ఇశ్రాయేలీయుల పట్ల యెహోవా చేసిన కార్యము అనేది మానవాళి కోసం భూమ్మీద దేవుని కార్యమునకు పుట్టుక ప్రదేశంగా వ్యవస్థాపితమైంది. దేవుడి ఉనికికి సంబంధించి అదే పవిత్ర స్థలంగానూ మారింది. ఆయన తన పనిని ఇశ్రాయేలీయులకే పరిమితము చేశాడు. ప్రారంభంలో ఆయన ఇశ్రాయేలు వెలుపల ఎలాంటి కార్యము చేయలేదు. కానీ, దానికి బదులుగా, తన కార్యము పరిధిని పరిమితము చేయడానికి తగిన వ్యక్తులను ఆయన ఎంచుకున్నాడు. ఇశ్రాయేలు అనేది ఆదామును మరియు అవ్వను దేవుడు సృజించిన ప్రదేశము. ఆ ప్రదేశంలోని ధూళి నుండే దేవుడు మనిషిని సృజించాడు; భూమి మీద దేవుడి కార్యమునకు ఈ ప్రదేశము ములాధారమైనది. నోవాహు వారసులు మరియు ఆదాము సంతతి అయిన ఇశ్రాయేలీయులే ఈ భూమి మీద యెహోవా కార్యమునకు మానవ పునాదిగా ఉన్నారు.

ఈ సమయంలో, ఇశ్రాయేలులో యెహోవా కార్యము ప్రాముఖ్యత, ఉద్దేశ్యము మరియు అడుగులనేవి, భూమి మీద తన కార్యమును ప్రారంభించి, ఇశ్రాయేలు కేంద్రముగా, అన్య దేశములలోకి క్రమముగా వ్యాప్తి చెందడముగా ఉన్నది. ఒక నమూనా స్థాపించడం ద్వారా లోకంలోని మనుష్యులందరూ ఆయన సువార్తను అంగీకరించువరకు దానిని విస్తరింప చేయుట—అనే ఈ సూత్రం ప్రకారముగానే ఆయన లోకమంతట పనిచేస్తాడు. ఆదిమ ఇశ్రాయేలీయులు నోవాహు సంతతివారు. యెహోవా ఉపిరులూదడం వల్లే సంపన్నులైన ఈ మనుష్యులు జీవము ప్రాథమిక అవసరాలు తీర్చుకొనుటకు అవసరమైన జ్ఞానము కలిగియున్నారు. కానీ, యెహోవా ఎలాంటి దేవుడో, లేక నరుని పట్ల ఆయన చిత్తమేంటో, సకల సృష్టికి ప్రభువైన ఆయనను ఎలా గౌరవించాలో వారికి తెలియదు. దేవుని విషయంలో విధేయత చూపాల్సిన,[ఎ] నియమాలు మరియు ధర్మాలు ఏమిటో, సృష్టించబడిన జీవములు సృష్టికర్త పట్ల జరిగించవలసిన బాధ్యత ఏమిటో లాంటి విషయాల గురించి ఆదాము సంతతికి ఏమీ తెలియదు. కుటుంబాన్ని పోషించడానికి భర్త చెమటోడ్చి శ్రమించాలని, మరియు భార్య తన భర్తకు లోబడి ఉండాలని, అలాగే యెహోవా సృజించిన మానవజాతిని శాశ్వతముగా కొనసాగించాలని మాత్రమే వారికి తెలుసు. మరొక విధంగా చెప్పాలంటే, యెహోవా ఊదిన ఉపిరి మరియు జీవమును మాత్రమే కలిగియున్న ఆ మనుష్యులకు దేవుని ధర్మాలను ఎలా పాటించాలో లేక సర్వ సృష్టికర్త అయిన ప్రభువును ఎలా సంతృప్తి పరచాలో ఏమీ తెలియదు. ఆ విషయాలను వారు చాలా తక్కువ అర్థం చేసుకున్నారు. కాబట్టే, దుష్టత్వము మరియు మోసపుచ్చే ఆలోచన వారి హృదయాల్లో లేనప్పటికీ, వారి మధ్య అసూయ మరియు వివాదాలు అరుదుగానే తలెత్తినప్పటికీ, సర్వ సృష్టికి ప్రభువైన యెహోవాను గురించి వారికి జ్ఞానము మరియు అవగాహన లేదు. మనుష్యుల పూర్వికులైన వీరికి కేవలం యెహోవాకు చెందిన వాటిని తినడం మరియు యెహోవాకు చెందిన వాటిని ఆస్వాదించటం మాత్రమే తెలుసు. కానీ, యెహోవాను ఆరాధించడం వారికి తెలీదు; మోకరిళ్లడం ద్వారా తాము ఆరాధించవలసిన యెహోవా ఆయనే అని వారికి తెలీదు. అలాంటప్పుడు, వారిని ఆయన జీవములుగా పిలవడం ఎలా సాధ్యం? ఇదే పరిస్థితి కొనసాగి ఉంటే, “యెహోవా సర్వసృష్టికి ప్రభువు” మరియు “ఆయన ప్రతినిధిగా, ఆయననుమహిమ పరచడానికి మరియు ఆయన గురించి వర్ణించడానికి ఆయన మానవుని సృజించాడు” అనే మాటలు వృధాగా మాట్లాడినట్లే కదా? యెహోవా పట్ల గౌరవము లేనివారు ఆయన మహిమకు ఎలా సాక్షులు కాగలరు? ఆయన మహిమకు ఎలా నిదర్శనాలు కాగలరు? “నా స్వరూపమందు నేను నరుని చేశాను” అనే యెహోవా మాటలు దుష్టుడైన సాతాను చేతిలో ఆయుధముగా మారవా? యెహోవా మానవ సృష్టికి ఈ మాటలు అవమానకర సూచనగా మారదా? ఆ దశ కార్యమును పూర్తి చేసే క్రమంలో, మానవజాతిని సృజించిన తర్వాత, ఆదాము నుండి నోవాహు వరకు యెహోవా ఎటువంటి ఉపదేశము లేక మార్గ నిర్దేశము చేయలేదు. బదులుగా, జలప్రళయము వచ్చి లోకాన్ని నాశనము చేశాక మాత్రమే నోవాహు మరియు ఆదాము సంతతి అయిన ఇశ్రాయేలీయులకు ఆయన లాంఛనముగా మార్గ నిర్దేశము చేయడం ప్రారంభించాడు. ఇశ్రాయేలులో ఆయన పని మరియు బోధనలు ఇశ్రాయేలు దేశమంతటా నివసించిన ఇశ్రాయేలు ప్రజలందరికి మార్గ నిర్దేశం చేశాయి. తద్వారా యెహోవా నరునిలో జీవవాయువును ఊదగలడని, తాను (నరుడు) ఆయన నుండి జీవాన్ని పొందుకొని ధూళి నుండి సృజించబడిన మానవునిగా లేపబడగలడని మాత్రమే కాకుండా, ఆయన మానవజాతిని దహించి వేస్తాడని, మరియు మానవజాతిని శపిస్తాడని, మరియు మానవజాతిని పరిపాలించడానికి తన దండమును ఉపయోగిస్తాడని కూడా మానవాళికి ప్రదర్శించబడుతున్నాయి. అలాగే, యెహోవా భూమిపై మానవుని జీవితాన్ని మార్గ నిర్దేశము మరియు కార్యము చేయగలడని, పగలు మరియు రాత్రి సమయాల ప్రకారం మానవాళి మధ్య మాట్లాడగలడని కూడా ఆ మనుష్యులు చూశారు. మానవుడు తాను తీసిన ధూళి నుండి వచ్చాడని, అంతేగాక మనిషి అనే జీవము తాను చేసిన సృష్టి అని తన జీవకోటి తెలుసుకోవాలని మాత్రమే ఆయన కార్యము చేశాడు. ఇది మాత్రమే కాదు, ఇతర మనుష్యులు మరియు ఇతర జాతులు (నిజానికి, ఎవరైతే ఇశ్రాయేలు నుండి వేరుపరచబడకుండా, ఇశ్రాయేలీయుల నుండి శాఖలుగా వెళ్లి, ఇప్పటికీ ఆదాము మరియు అవ్వల సంతానముగా ఉన్నవారు) ఇశ్రాయేలు నుండి యెహోవా సువార్తను పొందునట్లు, తద్వారా ఈ లోకములో సృజించబడినవన్ని యెహోవాను గౌరవించి ఆయనను ఉన్నతునిగా కలిగియుండునట్లుగా, మొదట ఆయన ఇశ్రాయేలులో తన పనిని చేశాడు. యెహోవా ఇశ్రాయేలులో తన పనిని ప్రారంభించడానికి బదులుగా మానవజాతిని సృజించి, భూమి మీద నిర్లక్ష్య జీవితాలు గడపడానికి వారిని అనుమతించి ఉంటే, మనిషి భౌతిక స్వభావం (స్వభావము అనగా మనిషి తాను ఎరుగని వాటిని ఎప్పటికీ తెలుసుకోలేడు, అంటే, మానవజాతిని సృజించినది యెహోవా అని మనిషికి తెలియదు మరియు ఆయన ఎందుకు అలా చేశాడో కూడా తెలియదు) బట్టి, మానవజాతిని సృజించినది, లేక సర్వ సృష్టికి ప్రభువు యెహోవా అని మనిషికి ఎప్పటికి తెలియదు. యెహోవా మానవుని సృజించి మరియు భూమి మీద ఉంచి, మానవజాతి మధ్య కొంత కాలము ఉండి వారికి మార్గ నిర్దేశము చేయకుండా, కేవలము తన చేతులు దులుపుకొని వదిలివేసి ఉంటే, అప్పుడు మానవాళి మొత్తం శూన్యమై ఉండేది; భూమ్యాకాశము మరియు ఆయన సృజించిన సమస్త జీవములు మరియు మానవాళి మొత్తము శూన్యమై, సాతాను చేత తోక్కించబడేవి. అలాంటి పరిస్థితిలో ఈ “భూమి మీద, అనగా తన సృష్టి నడుమ, నిలుచుటకు ఒక స్థలము, పరిశుద్ధ స్థలముగా ఉండాలి” అనే యెహోవా కోరిక చెదిరిపోయి ఉండేది. కాబట్టి, మానవజాతిని సృజించిన తరువాత, వారి జీవితాల్లో మార్గ నిర్దేశం చేయడానికి మరియు వారి మధ్య నుండి వారితో మాట్లాడటానికి ఆయన వారి మధ్య గడిపాడు—ఆయన ఆశను మనిషి గ్రహించడానికి, మరియు ఆయన ప్రణాళికను సాధించడానికి ఇదంతా జరిగినది. ఆయన ఇశ్రాయేలులో చేసిన పని అనేది, తన సమస్త సృష్టికి ముందుగానే తాను సిద్దపరచిన ప్రణాళికను అమలుచేయడానికి మాత్రమే ఉద్దేశించబడింది, కాబట్టి, ఇశ్రాయేలీయులలో ఆయన మొదట పనిచేయడము మరియు సమస్తాన్ని సృష్ఠించడము ఏవికూడా ఒకదానికొకటి విరుద్ధముగా లేవు, కానీ, ఆ రెండూ ఆయన నిర్వహణ, కార్యము మరియు ఆయన మహిమ కొరకు జరిగాయి, మరియు మానవజాతి సృష్టి అర్ధాన్ని హెచ్చించడానికి చేయబడ్డాయి. నోవాహు తరువాత రెండువేల సంవత్సరాల పాటు భూమిమీద మానవాళికి ఆయన మార్గ నిర్దేశము చేశాడు. సర్వ సృష్టికి ప్రభువైన యెహోవాను ఎలా గౌరవించాలో, ఎలా జీవించాలో, మరియు జీవితాన్ని ఎలా కొనసాగించాలో, మరియు అన్నింటికంటే ముఖ్యంగా యోహోవాకు సాక్షిగా ఎలా ఉండాలో, ఆయనకు విధేయత చూపడం, మరియు ఆయనను గౌరవించడం, అలాగే దావీదు మరియు తన యాజకులు చేసిన విధముగా సంగీతనాదముతో ఆయనను స్తుతించడము వంటివి వారికి అర్ధమయ్యేలా ఆ కాలమున ఆయన బోధించాడు.

యెహోవా తన కార్యము చేసిన రెండువేల సంవత్సరాలకు పూర్వము మానవునికి ఏమీ తెలియదు, మరియు మానవాళి మొత్తము దాదాపుగా దుష్టత్వములో పడిపోయింది, జలప్రళయము ద్వారా లోకము నాశనమయ్యే ముందు వరకు, వారి వ్యభిచారము మరియు దుర్నీతి తీవ్రత, వారి హృదయాలు పూర్తిగా యోహోవాకు దూరముగా మరియు ఆయన మార్గమును మరింత విస్మరించే స్థాయికి చేరుకున్నాయి. వారికి యెహోవా పని గురించి అస్సలు గ్రహింపు లేదు, ఊపిరి పీల్చుకునే యంత్రాల వలె వారికి తెలివి లేదు, జ్ఞానము కూడా లేదు, మనిషి, దేవుడు, లోకము, జీవితము మొదలైన వాటి గురించి వారికి పూర్తిగా తెలియదు. భూమి మీద వారు సర్పము వలే అనేక సమ్మోహనాలలో నిమగ్నమై, యెహోవాకు అసహ్యమైన అనేక విషయాలు పలికారు, కానీ వారు అజ్ఞానులైనప్పటికీ, యెహోవా వారిని దండించలేదు లేక శిక్షించలేదు. జలప్రళయము తరువాత నోవాహు 601 సంవత్సరాలు గలవాడైనప్పుడు, యెహోవా నోవాహుకు అధికారికముగా కనపడి, అతడిని మరియు అతని కుటుంబాన్ని నడిపించాడు, నోవాహు మరియు అతని వారసులతో పాటు జలప్రళయం నుండి బయటపడిన పక్షులు మరియు జంతువులను, మొత్తంగా 2,500 సంవత్సరాలు కొనసాగిన న్యాయ కాలము ముగిసే వరకు నడిపించాడు. ఆయన ఇశ్రాయేలు నందు కార్యములో ఉన్నాడు అంటే, ఆయన మొత్తంగా 2,000 సంవత్సరాలు అధికారిక కార్యము కోసం, ఇశ్రాయేలు మరియు దాని వెలుపల ఏకకాలములో 500 సంవత్సరాలు కార్యము కోసం, వెరసి 2,500 సంవత్సరాలు పని చేశాడు. ఈ కాలంలో యెహోవాను సేవించడానికి, మనుష్యులు ఆలయమును నిర్మించాలని, యాజక వస్త్రాలు ధరించాలని, వారి పాదరక్షలు ఆలయాన్ని అపవిత్రపరిచే కారణమున ఆలయ శిఖరం నుండి అగ్ని దిగి వచ్చి వారిని కాల్చి చంపకుండా ఉండడం కోసం అరుణోదయమున వారు పాదరక్షలు లేకుండా ఆలయములో నడవాలని ఇశ్రాయేలీయులకు ఆయన సూచించాడు. ఆవిధంగా, వారు వారి విధులను నిర్వర్తిస్తూ, యెహోవా ప్రణాళికలకు లోబడియున్నారు. వారు ఆలయములో యోహోవాను ప్రార్దించి, యెహోవా ప్రత్యక్షతను పొందుకున్న తర్వాత, అనగా, యెహోవా వారితో మాట్లాడిన తర్వాత, తమ దేవుడైన యెహోవా పట్ల భక్తిని కనుపరచుకోవాలని జన సమూహాలకు బోధించి, వారిని ముందుకు నడిపించారు. మరియు యెహోవా నిర్ణయించిన సమయాన వారు ఒక ఆలయాన్ని మరియు బలిపీఠాన్ని నిర్మించాలని, అనగా, పస్కా దినమున, వారిని మితపరచుకొనుటకు మరియు వారి హృదయములలో యెహోవా పట్ల భక్తిని కలిగి ఉండి, యెహోవాను సేవించుటకు, తొలిచూలు దూడలను మరియు గొర్రె పిల్లలను బలిపీఠము మీద బలిగా సిద్దపరచాలని యెహోవా వారికి సెలవిచ్చాడు. ఆవిధంగా, వారు ధర్మశాస్త్రానికి లోబడి ఉన్నారా లేదా అనేది వారి విధేయతకు ప్రమాణముగా మారింది. యెహోవా తన సృష్టిలోని ఏడవ దినాన్ని, అనగా విశ్రాంతి దినాన్ని కూడా నియమించాడు. విశ్రాంతి దినము మరుసటి రోజును, మొదటి దినముగా వారు యెహోవాను స్తుతించడానికి, ఆయనకు బలులు అర్పించడానికి, మరియు ఆయన కొరకు గానము చేయుటకు ఒక రోజుగా చేశాడు. ఈ దినమున యెహోవా బలిపీఠము బలులను ప్రజలు తిని ఆనందించునట్లు, బలిపీఠము మీది బలులను పంచిపెట్టుటకు యెహోవా యాజకులందరినీ పిలిచాడు. మరియు వారు ఆశీర్వదింపబడినవారు. కాబట్టి, వారు తనతో భాగము పంచుకున్నారని, మరియు దానినిబట్టి వారు ఆయన ఏర్పరిచిన మనుష్యులని (ఇశ్రాయేలీయులతో యెహోవా చేసిన నిబంధన ఇది) ఆయన సెలవిచ్చాడు. కాబట్టే, యెహోవా తమ దేవుడని, అన్యుల దేవుడు కాదని ఇశ్రాయేలు ప్రజలు నేటికీ చెప్తుంటారు.

ఐగుప్తు నుండి తనను వెంబడించిన ఇశ్రాయేలీయులకు అందించాల్సిందిగా ధర్మశాస్త్ర కాలమందు యెహోవా మోషేకు అనేక ఆజ్ఞలను ఇచ్చాడు. ఈ ఆజ్ఞలన్నీ యెహోవా నుండి ఇశ్రాయేలీయులకు ఇవ్వబడినవే గానీ, ఐగుప్తీయులకు వీటితో ఎటువంటి సంబంధం లేదు; అవి ఇశ్రాయేలీయులను అదుపుచేయడానికి ఉద్దేశించబడ్డాయి, మరియు వారి అక్కరలు తీర్చడానికి ఆయన ఆ ఆజ్ఞలను ఉపయోగించాడు. వారు విశ్రాంతి దినాన్ని ఆచరించడం, తల్లిదండ్రులను సన్మానించడం, విగ్రహాలను పుజించడం లాంటివి ఏమి చేసినప్పటికీ—ఈ నియమాల ఆధారంగానే వారు పాపులా లేక నీతిమంతులా అని తీర్పు తీర్చబడ్డారు. వారిలో, కొందరు యెహోవా అగ్ని చేత కొట్టబడినవారు, కొందరు రాళ్ళతో కొట్టబడి చంపబడినవారు, అలాగే మరికొందరు యెహోవా ఆశీర్వాదము పొందుకొన్నవారుగా ఉన్నారు, మరియు వారు ఈ ఆజ్ఞలను పాటించారా లేదా అనే దానిని బట్టి అది నిర్ణయించబడింది. విశ్రాంతి దినమును ఆచరించని వారిని రాళ్ళతో కొట్టి చంపారు. విశ్రాంతి దినమును ఆచరించని యాజకులు యెహోవా అగ్ని చేత కొట్టబడ్డారు. తల్లిదండ్రులను సన్మానించనివారిని కుడా రాళ్ళతో కొట్టి చంపారు. ఇదంతా యోహోవాకు ఇష్టమైంది. ఆయన వారి జీవితాల్లో వారిని నడిపించినప్పుడు, ప్రజలు ఆయనకు విరోధముగా తిరుగుబాటు చేయకుండా, ఆయన మాటను విని మరియు కట్టుబడి ఉండుటకు, యెహోవా తన ఆజ్ఞలను మరియు కట్టడలను నియమించాడు. నూతనముగా పుట్టిన మానవజాతిని అదుపులో ఉంచుటకు మరియు తన భవిష్యత్ కార్యాచరణకు మంచి పునాది వేయుటకు ఆయన ఈ కట్టడలను ఉపయోగించాడు. కావున, యెహోవా చేసిన పనిని బట్టి, మొదటి యుగము ధర్మశాస్త్ర యుగముగా పిలువబడింది. యెహోవా ఎన్ని బోధనలు చేసినప్పటికీ మరియు ఎంత కార్యము చేసినప్పటికీ, ఆయన ప్రధానంగా, మనిషిగా ఎలా ఉండాలో, ఎలా జీవించాలో, యెహోవా తలంపును ఎలా గ్రహించాలో ఈ అజ్ఞానులకు నేర్పిస్తూ, ఆయన ప్రజలను సానుకూల దిశగానే నడిపించాడు. చాలామట్టుకు, ప్రజలు తన వైఖరిని గ్రహించేలా మరియు తన కట్టడలను అనుసరించేలా ఆయన పని చేశాడు. నిస్సారముగా చెడిపోయిన ప్రజల కోసమే ఈ కార్యము జరిగింది; అయితే, ఇదంతా వారి స్వభావాన్ని లేక జీవితములో వారి అభివృద్దిని మార్చేంతగా మాత్రం విస్తరించలేదు. ఎందుకంటే, ప్రజలను అదుపు చేయడానికి మరియు నియంత్రించడానికి మాత్రమే ఆజ్ఞలను ఉపయోగించాలని ఆయన అనుకున్నాడు. ఆ కాలములో ఇశ్రాయేలీయులకు యెహోవా కేవలము ఆలయములోని ఒక దేవుడుగా, ఆకాశములలోని ఒక దేవునిగా ఉన్నాడు. ఆయన మేఘ స్థంభముగా, అగ్ని స్తంభముగా ఉన్నాడు. యోహోవాకు కావల్సింది ఆనాటి ప్రజలు వారికి తెలిసిన ఆయన కట్టడలకు మరియు ఆజ్ఞలకు లోబడటం మాత్రమే, వీటినే నియమాలని కూడా చెప్పవచ్చు—ఎందుకంటే, యెహోవా చేసిన కార్యమనేది మనిషిని మార్చడానికి కాదు, కానీ, మనిషి కలిగి ఉండవలసిన వాటిని అధికముగా ఇవ్వడానికి మరియు తన నోటి ద్వారా వారికి భోదించడానికి ఉద్దేశించబడినది. ఏలయనగా, సృజించబడిన తరువాత, మానవుడు కలిగియుండడానికి ఏమీ లేదు. కాబట్టే, మనుష్యులకు భూమి మీద వారి జీవితాల కొరకు కలిగియుండవలసిన వస్తువులను ఇచ్చి, తాను నడిపించిన ప్రజలను వారి పితరులైన ఆదాము మరియు అవ్వలను అధిగమించేలా యెహోవా చేశాడు, ఎందుకంటే, యెహోవా వారికి ఇచ్చినవి మొదట్లో ఆదాము అవ్వలకు ఇచ్చిన వాటికంటే మించిపోయాయి. ఏదేమైనప్పటికీ, యెహోవా ఇశ్రాయేలులో చేసిన కార్యము అనేది కేవలం మానవాళికి మార్గ నిర్దేశం చేయడం, మరియు మానవాళి తమ సృష్టికర్తను గుర్తించేలా చేయడమైయున్నది. ఆయన వారికి మార్గ నిర్దేశం మాత్రమే చేశాడు కానీ, ఆయన వారిని జయించడం లేదా మార్చడం చేయలేదు. యెహోవా ధర్మశాస్త్ర కాలంలో చేసిన కార్యము సారాంశం ఇదే. మొత్తము ఇశ్రాయేలు భూమ్మీద, మరియు తన ఆరువేల సంవత్సరాల కార్యము ప్రారంభ కోసం ఆయన చేసిన కార్యము నేపథ్యము, దాని వాస్తవ కథనము, ఆయన కార్యములోని అర్థము ఒక్కటే—మానవాళిని యెహోవా హస్త వశములో ఉంచడం. ఆయన ఆరు-వేల-సంవత్సరాల నిర్వహణ ప్రణాళికలో భాగంగా, ఇక్కడి నుండే ఎక్కువ కార్యము ఉద్భవించింది.

ఫుట్‌నోట్:

ఎ. మూల వచనములో “విధేయత చూపాల్సిన” అనే పదబంధం లేదు.


విమోచన యుగం నాటి కార్యము వెనుక దాగియున్న నిజమైన కథ

నా సంపూర్ణ నిర్వహణ ప్రణాళిక అనేది ఆరువేల సంవత్సరాల నిర్వహణ ప్రణాళికయైయున్నది. అందులో మూడు దశలు లేదా మూడు యుగాలు భాగమై ఉన్నాయి: అవేమనగా, ఆరంభ ధర్మశాస్త్ర యుగం; కృపా యుగం (ఇదే విమోచన యుగం కూడా); మరియు అంత్య దినాల రాజ్య యుగం. ఈ మూడు యుగాలలో, ఆయా యుగాల రీతిని అనుసరించి, నేను చేయబోయే కార్యము భిన్నంగా ఉంటుంది. అయితే, ప్రతి దశలోనూ నేను చేయబోయే కార్యము మనిషి అవసరాలను తీర్చే విధంగా ఉంటుంది—లేదా, మరింత ఖచ్చితమైన మాటల్లో చెప్పాలంటే, సాతాను మీద నేను ప్రకటించిన యుద్ధంలో అది ప్రయోగించే కుతంత్రాలను ఎదుర్కోవడానికి అనుగుణంగా ఉంటుంది. సాతానును ఓడించడం, నా జ్ఞానమును మరియు సర్వశక్తిని వ్యక్తపరచడం, సాతాను తంత్రాలన్నిటిని బహిర్గతం చేయడం మరియు తద్వారా, సాతాను రాజ్యములో నివసిస్తున్న మానవ జాతినంతటి మొత్తాన్ని రక్షించడమే నేను చేయబోయే కార్యము యొక్క ముఖ్య ఉద్దేశమైయున్నది. నా జ్ఞానం మరియు సర్వశక్తిని ప్రదర్శించడం, భరింపశక్యం కాని సాతాను వికారపు చేష్టలను బహిర్గతం చేయడమూ ఇందులో భాగమే; అంతకుమించి, సృష్టించబడిన జీవములన్నీ మంచి చెడుల మధ్య ఉన్నటువంటి వ్యత్యాసము గుర్తించేలా చేయడం, సమస్తాన్ని పరిపాలించువాడను నేనే అని తెలుసుకునేలా చేయడం, మానవాళియంతటికి సాతానుడే శత్రువని, నీచమైన దుష్టుడని స్పష్టంగా తెలియజెప్పడం, మంచి చెడుల మధ్యన వ్యత్యాసాన్ని, సత్యా అసత్యముల మధ్య వ్యత్యాసాన్ని, విశ్వాసమునకు పరిశుద్ధతకు మధ్యనున్న వ్యత్యాసాన్ని, ఏది గొప్పదో ఏది గొప్పది కాదో ఖచ్చితంగా చెప్పడానికి మానవాళిని అనుమతించడం కూడా ఇందులో భాగమై ఉంటుంది. తద్వారా, మానవాళిని భ్రష్టు పట్టించేది నేను కాదని, మానవాళిని రక్షించగల సృష్టికర్తను నేనేనని, మనుష్యులు ఆస్వాదించగలిగే వాటిని నేను మాత్రమే వారికి ప్రసాదించగలనని అవగాహన లేనటువంటి మానవాళి నాకు సాక్ష్యమివ్వగలుగుతుంది; సమస్తాన్ని పరిపాలించేవాడను నేనేనని మరియు నేను సృష్టించిన జీవములలో సాతాను కూడా ఒకడని మరియు ఆ తర్వాత అతను నాకు వ్యతిరేకిగా మారాడని వారు గ్రహిస్తారు. నా ఆరు వేల ఏళ్ల నిర్వహణ ప్రణాళిక మూడు దశలుగా విభజించబడింది, మరియు నా ద్వారా సృష్టించబడిన సర్వ జీవులు నాకు సాక్ష్యమివ్వాలని మరియు నా చిత్తమును గ్రహించి మరియు నేనే సత్యమని గ్రహించేలా చేయాలని ఈ విధమైన క్రమంలో నా కార్యములు చేస్తున్నాను. ఆ క్రమంలోనే, నా ఆరు వేల సంవత్సరాల నిర్వహణ ప్రణాళిక ప్రారంభ దశలో యెహోవా ప్రజలను నడిపించగలిగినటువంటి ధర్మశాస్త్ర కార్యమును జరిగించాను. యూదా గ్రామాల్లో కృపా యుగము యొక్క కార్యములో రెండవ దశకు నాంది పలకడం జరిగింది. విమోచన యుగానికి సంబంధించిన కార్యమంతటికీ యేసు ప్రాతినిధ్యం వహించాడు; యేసు శరీరధారిగా వచ్చి, సిలువ వేయబడ్డాడు. మరియు విమోచన యుగాన్ని కూడా ఆయనే ప్రారంభించాడు. ధర్మశాస్త్ర యుగానికి ముగింపు పలికి, కృపా యుగం ప్రారంభించడంలో భాగంగా, విమోచన కార్యమును సంపూర్తి చేయు క్రమములో ఆయన సిలువ వేయబడ్డాడు. అందుకే, ఆయనను “సర్వాధికారియని”, “పాప పరిహారార్థ బలియని” మరియు “విమోచకుడని” పిలుస్తారు. ఆ కారణంగానే, యెహోవా కార్యము మరియు యేసు కార్యము భిన్నమైనవిగా ఉంటాయి, అయినప్పటికీ వారి కార్యాలు ఒకే ఉద్దేశాన్ని కలిగియుంటాయి. భూమి మీద దేవుని కార్యమునకు మూలాధారం—ఆవిర్భావ కేంద్రం స్థాపించి, చట్టాలు మరియు ఆజ్ఞలు జారీ చేయడం ద్వారా యెహోవా ధర్మశాస్త్ర యుగం ప్రారంభించాడు. ఆయన చేసిన ఈ రెండు కార్యములు ధర్మశాస్త్ర యుగాన్ని సూచిస్తాయి. కృపా యుగంలో యేసు చేసిన కార్యము ద్వారా ధర్మశాస్త్ర నియమ నిబంధనలను పునర్ స్థాపించలేదు గానీ వాటిని నెరవేర్చడం జరిగింది. తద్వారా రెండు వేల సంవత్సరాల క్రితం ధర్మశాస్త్ర యుగానికి స్వస్తి చెప్పి, కృపా యుగానికి నాంది పలకడం జరిగింది. ఒక ఆవిష్కర్తగా, కృపా యుగం ప్రారంభించడానికే ఆయన వచ్చినప్పటికీ, ఆయన కార్యములో ప్రధాన భాగం విమోచన కార్యమైయుండెను. ఆకారణంగానే, ఆయన జరిగించిన కార్యము రెండు భాగాలు ఇమిడియున్నాయి: ఒకటి, నూతన యుగం ప్రారంభించడం, మరియు రెండవది, ఆయన సిలువ మరణ పునరుత్థానముల ద్వారా విమోచనా కార్యాన్ని పూర్తి చేయడం. ఆ తర్వాత, అక్కడితో ధర్మశాస్త్ర యుగం ముగిసిపోయింది మరియు అక్కడినుండి కృపా యుగం మొదలైంది.

ఆ యుగంలోని యేసు కార్యము మనుష్యుని అవసరాలకు అనుగుణంగా ఉండేది. ఆయన కార్యము మానవాళి విమోచించడం, వారి పాపములు క్షమించడమైయుండెను, అందుకే, ఆయన స్వభావం పూర్తిగా వినయం, ఓర్పు, ప్రేమ, భక్తి, సహనం, దయ, మరియు ప్రేమపూర్వకంగా ఉండేది. మానవాళి కోసం ఆయన సమృద్ధియైన కృపను మరియు ఆశీర్వాదములను తీసుకువచ్చాడు, మరియు ప్రజలు ఆస్వాదించడానికి అవసరంకాగల అన్నింటినీ ఆయన వారి ఆనందం కోసం అందించాడు: శాంతి మరియు సంతోషం, ఆయన ప్రదర్శించిన సహనం మరియు ప్రేమ, ఆయన క్షమాగుణం మరియు ప్రేమపూర్వక ఆదరణలాంటివన్నీ అందులో భాగమే. ఆ సమయంలో, ప్రజలకు వారి హృదయాల్లో శాంతి భద్రతా భావం, వారి ఆత్మలలో భరోసా అనే అనుభూతి, మరియు యేసుని రక్షకుడిగా భావించి ఆయన మీద ఆధారపడటం లాంటివి ఆ యుగంలో జీవించిన మనుష్యులకు సమృద్ధిగా అవసరమైన విషయాలుగా ఉండేవి. కృపా యుగంలో, మనుషి అప్పటికే సాతాను చేత భ్రష్టుడయ్యాడు, కాబట్టి, మానవాళిని విమోచించే కార్యము సాధించడానికి సమృద్ధిగా దయ, అనంతమైన సహనం మరియు ఓర్పు అవసరమైంది, మరియు అంతకంటే ఎక్కువగా, మానవాళి పాపాలకు ప్రాయశ్చిత్తానికి ప్రభావం చూపగల స్థాయిలో బలి అవసరమైంది. కృపా యుగములో సర్వ మానవాళి చూసినదంతా సర్వ మానవుల పాపముల కొరకు యేసు అనే నేను ప్రాయశ్చిత్త బలిగా అవ్వడమే చూశారు. దేవుడు దయగలవాడు మరియు సహనశీలుడు అని మాత్రమే వారికి తెలుసు, మరియు యేసు దయ మరియు ప్రేమపూర్వక తత్వాన్ని మాత్రమే వాళ్లు కళ్లారా చూశారు. వారు కృపా యుగంలో జన్మించడమే దీనంతటికీ కారణం. కాబట్టి, వారు విమోచన పొందడానికి ముందు, యేసు వారికి ప్రసాదించిన అనేక రకాల కృపను వారు ఆస్వాదించారు. ఈ విధంగా, కృపను ఆస్వాదించడం ద్వారా వారు వారి పాపాల నుండి క్షమాపణ పొందగలరు, మరియు యేసు వారి మీద చూపిన ఓర్పు మరియు సహనం ఆస్వాదించడం ద్వారా విమోచనం పొందే అవకాశం కూడా దక్కించుకోగలరు. ఎందుకంటే, యేసు వహించిన ఓర్పు మరియు సహనం ద్వారా మాత్రమే వారు క్షమాపణ పొందే హక్కును గెలుచుకున్నారు మరియు యేసు ప్రసాదించిన కృపను ఆస్వాదించారు. యేసు చెప్పినట్లుగా: నేను నీతిమంతులను కాకుండా పాపులకు విమోచన అందించడానికి వచ్చాను, పాపులు వారి పాపాల నుండి క్షమాపణ పొందడానికి అనుమతించాను. ఒకవేళ, యేసు శరీరధారిగా ఉన్న సమయంలో, మనిషి నేరాలకు తీర్పు, శాపం మరియు అసహనం ప్రదర్శించే స్వభావంతో ఉండి ఉంటే, అప్పుడు మనిషికి విముక్తి పొందే అవకాశం ఎప్పటికీ ఉండేది కాదు మరియు మనిషి ఎప్పటికీ పాపాత్ముడిగానే ఉండిపోయేవాడు. ఆవిధంగా జరిగి ఉంటే, ఆరు వేల సంవత్సరాల నిర్వహణ ప్రణాళిక ధర్మశాస్త్ర యుగంలోనే ఆగిపోయేది మరియు ఆరు వేల సంవత్సరాలూ ధర్మశాస్త్ర యుగమే నడిచేది. ఫలితంగా, మనిషి పాపాలు మరింత ఎక్కువగా మరియు మరింత బాధాకరమైనవిగా మారేవి మరియు మానవాళి సృష్టి నిష్ఫలంగా మారేది. అలాంటి పరిస్థితిలో ధర్మశాస్త్రానికి లోబడి మాత్రమే మనుష్యులు యెహోవాను సేవించేవారు. అయితే, అలాంటప్పుడు వారి పాపాలనేవి మొదటగా సృష్టించబడిన మానవుల కంటే పెద్ద సంఖ్యలో ఉంటాయి. అందుకే, యేసు మానవాళిని ఎంతగా ప్రేమించి, వారి పాపాలను క్షమించి, వారికి తగినంత క్షమాపణ మరియు దయ అందించాడో, అంత ఎక్కువగా యేసు ద్వారా రక్షింపబడటానికి మానవజాతి అర్హమైనది కావడంతో పాటు, వారిని తప్పిపోయిన గొర్రె పిల్లలను యేసు ఒక గొప్ప వెలకు వెనక్కి తీసుకువచ్చియున్నాడని పిలుస్తారు. అయితే, ఈ కార్యంలో సాతాను జోక్యం చేసుకోలేదు. ఎందుకంటే, ప్రేమగల తల్లి తన పసిబిడ్డను ఒడిలో పెట్టుకుని సంరక్షించినట్లుగా యేసు తన అనుచరులను చూసుకున్నాడు. వారి పట్ల ఆయన కోపం ప్రదర్శించలేదు లేదా అసహ్యించుకోలేదు. నిజానికి, పూర్తి ఓదార్పును ప్రదర్శించాడు; వారి మధ్య ఆయన ఎప్పుడూ కోపంతో చిందులేయలేదు. కానీ, “ఇతరులను డెబ్బై ఏడుసార్లు క్షమించు” అని చెప్పే స్థాయిలో ఆయన వారి పాపాలను విస్మరించాడు మరియు వారి మూర్ఖత్వం మరియు అజ్ఞానం చూడకుండా కళ్ళు మూసుకున్నాడు. ఆ విధంగా, ఆయన హృదయం ద్వారా ఇతరుల హృదయాలు రూపాంతరం చెందాయి మరియు ఆయన సహనం ద్వారా మనుష్యులు వారి పాపాలకు క్షమాపణ పొందారు.

యేసు శరీరధారిగా ఉన్నప్పుడు ఎలాంటి భావోద్వేగమూ ప్రదర్శించనప్పటికీ, ఆయన ఎల్లప్పుడూ తన శిష్యులను ఓదార్చాడు, వారికి అవసరమైనవి అందించాడు, వారికి సహాయం చేశాడు మరియు వారికి మద్దతుగా నిలిచాడు. ఆయన ఎంతటి కార్యము చేసినప్పటికీ, లేదా ఎంతటి బాధను ఓర్చుకున్నప్పటికీ, ఆయన ఎప్పుడూ మనుష్యుల నుండి దేనినీ పెద్ద మొత్తంలో కోరుకోలేదు. ఎల్లప్పుడూ సహనంతో ఉంటూ, వారి పాపాలను సహించాడు. అందుకే, కృపా యుగంలోని ప్రజలు ఆయనను “ప్రేమ స్వరూపంతో రక్షకుడైన యేసు” అని ప్రేమగా పిలిచారు. ఆ కాలపు మనుష్యులకు—మనుష్యులందరికి—యేసు అంటే, దయ మరియు ప్రేమపూర్వక దయ కలిగిన వ్యక్తిగా ఉన్నాడు. ప్రజల అతిక్రమములను ఆయన ఎన్నడూ గుర్తుంచుకోలేదు మరియు వారి పట్ల ఆయన వ్యవహరించే తీరు వారి అతిక్రమాల మీద ఆధారపడి ఉండేది కాదు. అదొక విభిన్నమైన యుగమైయుండెను, ఆయన తరచుగా మనుష్యులకు సమృద్ధిగా ఆహారం అందించాడు. తద్వారా వారు కడుపునిండా తినేవారు. ఆయన తన అనుచరులందరినీ దయతో చూశాడు, రోగులను స్వస్థపరిచాడు, దయ్యాలను పారద్రోలాడు, చనిపోయిన వారిని తట్టి లేపాడు. మనుష్యులు ఆయన్ని విశ్వసించడం కోసం మరియు ఆయన ఆ కార్యములన్నింటినీ శ్రద్ధగా మరియు మనఃపూర్వకముగా చేశాడని మనుష్యులు గ్రహించేలా చేయడం కోసం కుళ్ళిన శవాన్ని సహితం జీవముగల వ్యక్తిగా చేయునంత స్థాయికి వెళ్ళాడు. తద్వారా, తన స్పర్శతో చనిపోయిన వారు సైతం మళ్లీ జీవం పోసుకుంటారని చూపించాడు. ఈ విధంగా, ఆయన అన్నింటినీ మౌనంగా సహిస్తూ, వారి మధ్య తన విమోచన కార్యమును నిర్వహించాడు. తాను సిలువలో వ్రేలాడదీయబడక ముందే, యేసు మానవాళి పాపాలను స్వయంగా స్వీకరించాడు మరియు మానవజాతి పాప పరిహారార్థం కోసం తాను బలి అయ్యాడు. సిలువ వేయబడడానికి ముందే, మానవాళికి విమోచనం కోసం ఆయన సిలువకెక్కడానికి మార్గం చూపాడు. అంతిమంగా, ఆయన సిలువలో వ్రేలాడదీయబడ్డాడు. సిలువలో ప్రాణం అర్పించుట కోసం తనను తానే త్యాగం చేసాడు మరియు తన కరుణ, ప్రేమపూర్వక దయ మరియు పరిశుద్ధతను మానవాళికి ప్రసాదించాడు. మానవాళి పట్ల, ఆయన ఎల్లప్పుడూ సహనంతో, ఏమాత్రం పగ కార్పణ్యాలు లేకుండా, వారి పాపాలను క్షమిస్తూ, పశ్చాత్తాప పడుట కొరకు వారిని ప్రోత్సహించాడు మరియు ఓర్పు, సహనం మరియు ప్రేమ కలిగి ఉండాల్సిందిగా వారికి బోధించాడు. తన అడుగుజాడల్లో నడవాలని మరియు సిలువ కోసం తమను తాము త్యాగం చేయాలని బోధించాడు. సోదరులు మరియు సోదరీల మీద ఆయనకున్న ప్రేమ మరియ మీద ఉన్న ప్రేమకంటే మించిపోయింది. తాను తలపెట్టిన విమోచనం అనే ప్రధాన కార్యము కొరకు వ్యాధిగ్రస్తులను స్వస్థపరచడం మరియు దయ్యాలను తరిమికొట్టడం అంటూ ఆయన ఎంచుకున్న కార్యములన్నీ ఒక నియమముగా ఎంచుకున్నాడు. ఆయన ఎక్కడికి వెళ్లినా, తనను అనుసరించే వారందరినీ దయతో చూసుకున్నాడు. పేదలను ధనవంతులగా, కుంటి వారిని నడిచేలా, అంధులను చూడగలిగేలా, చెవిటి వారిని వినగలిగేలా చేశాడు. తాను కూర్చున్న బల్ల మీద తనతో పాటు కూర్చోవాల్సిందిగా ఆయన అధములను, నిరుపేదలను, పాపులను సైతం ఆహ్వానించాడు, అలాంటి వారిని ఆయన ఎప్పుడూ దూరంగా ఉంచలేదు. కానీ, ఎల్లప్పుడూ వారి పట్ల సహనం ప్రదర్శించడమే కాకుండా, ఒక గొర్రెల కాపరి తాను కాపు కాసే వంద గొర్రెల్లో ఒకటి తప్పిపోయినా సరే, దానిని వెతకడం కోసం, మిగిలిన తొంభై తొమ్మిదింటిని వదలి వెళ్తాడు. ఆ గొర్రె దొరికినప్పుడు అతడు ఎంతగానో సంతోషిస్తాడని చెప్పేవాడు. ఒక గొర్రె దాని పిల్లలను ప్రేమించినట్లుగా ఆయన తన అనుచరులను ప్రేమించాడు. వారు మూర్ఖులు మరియు అజ్ఞానులు మాత్రమే కాకుండా, ఆయన దృష్టిలో పాపులు కూడా అయినప్పటికీ, మరియు సమాజంలో అత్యంత దీనులుగా ఉన్నప్పటికిని, ఇతరులు తృణీకరించిన ఈ పాపులను తన కంటికి రెప్పలాగా భావించాడు. వారి మీద దయ చూపించాడు. బలిపీఠం మీద గొర్రెపిల్ల లాగా, వారి కోసం తన ప్రాణం అర్పించాడు. ఒక సేవకుడిగా ఆయన వారి మధ్యకు వెళ్లాడు. వారు తనను ఉపయోగించుకోవడానికి మరియు తనను వధించడానికి సైతం, వారికి బేషరతుగా లొంగిపోయాడు. అనుచరులకు ఆయన ప్రేమగల రక్షకుడైన యేసు. కానీ, ఉన్నత పీఠం నుండి ప్రజలకు ఉపన్యాసాలు ఇచ్చే పరిసయ్యుల పట్ల ఆయన దయ మరియు ప్రేమపూర్వక దయ చూపలేదు. కానీ, అసహ్యం మరియు ఆగ్రహాన్ని ప్రదర్శించాడు. ఆయన పరిసయ్యుల మధ్య ఉంటూ ఎక్కువ కార్యములు చేయలేదు. అప్పుడప్పుడు మాత్రమే ఉపన్యాసాలు ఇస్తూ, వారిని మందలించాడు; ఆయన వారి మధ్య విమోచన కార్యము చేయలేదు. సూచక కార్యములు మరియు అద్భుతాలు చేయలేదు. అనుచరులకు మాత్రమే ఆయన తన దయను మరియు ప్రేమపూర్వక దయను ప్రసాదించాడు. సిలువ మీద వ్రేలాడదీయబడిన చివరి క్షణం వరకు ఆయన ఈ పాపుల కోసమే అన్నింటినీ సహించాడు మరియు మానవాళి మొత్తాన్ని పూర్తిగా విమోచించే వరకు ఆయన ప్రతి అవమానాన్ని చవి చూశాడు. ఆయన కార్యము మొత్తం ఈ విధంగానే సాగింది.

యేసు విమోచనా కార్యము లేకపోయినట్లయితే, మానవాళి ఎప్పటికీ పాపంలోనే జీవిస్తూ, పాపపు సంతానంగా, దయ్యాల వారసులుగా మారేవారు. ఇదే కొనసాగి ఉంటే, ప్రపంచం మొత్తం సాతాను నివాసించే భూమిగా, అతని నివాస ప్రదేశంగా మారిపోయి ఉండేది. అయితే, విమోచన కార్యమునకు మానవాళి పట్ల కరుణ మరియు ప్రేమపూర్వక దయ చూపడం అవసరం; అలాంటి మార్గాల ద్వారా మాత్రమే మానవాళి క్షమాపణ పొందగలదు మరియు చివరికి దేవుని కృపను సంపూర్ణంగా మరియు పూర్తిగా పొందుకునే హక్కును పొందగలదు. ఆ క్రమంలో, ఈ దశలో కార్యము జరగకుండ, ఆరు వేల సంవత్సరాల నిర్వహణ ప్రణాళిక ముందుకు సాగదు. యేసు సిలువ వేయబడకపోతే, జబ్బుపడిన మరియు దెయ్యం పట్టిన వారిని మాత్రమే స్వస్థపరస్తూ ఉన్నట్లయితే, మనుష్యులు వారి పాపాల నుండి సంపూర్ణంగా క్షమించబడరు. యేసు ఈ భూమి మీద తన కార్యమును చేస్తూ గడిపిన మూడున్నర సంవత్సరాల్లో, తన విమోచన కార్యములో ఆయన సగం మాత్రమే పూర్తి చేశాడు; ఆ తరువాత, సిలువకు వ్రేలాడదీయబడి, మరియు పాపభూయిష్టమైన మానవ శరీరముగా మారి, దుష్టునికి అప్పగించబడడం ద్వారా, సిలువ వేయబడడం అనే కార్యమును ఆయన పూర్తి చేసాడు మరియు మానవాళి గమ్యస్థానానికి మార్గానికి సుగమం చేశాడు. సాతాను చేతికి అప్పగించబడిన తర్వాత మాత్రమే ఆయన మానవాళిని విమోచించాడు. ముప్పై మూడున్నర సంవత్సరాలు ఆయన ఈ భూమి మీద కష్టాలు అనుభవించాడు. ఎంతో హేళనకు, దుర్భాషలకు గురయ్యాడు మరియు తృణీకరించబడ్డాడు. తలవాల్చుకోవడానికి తలగడ పెట్టుకొని విశ్రాంతి తీసుకోవడానికి స్థలమేలేని స్థితిలో జీవించాడు. తరువాత కొద్ది కాలానికి తనను తాను పూర్తిగా, అనగా ఎటువంటి పాపం ఎరుగని తన పరిశుద్ధ శరీరాన్ని సిలువకు అప్పగించుకున్నాడు, ఆవిధంగా, అక్కడ ఆయన అన్ని రకాల శోధనలు భరించాడు. అధికారంలో ఉన్నవారు ఆయనను హేళన చేశారు మరియు కొరడాలతో కొట్టారు, మరియు సైనికులు సైతం ఆయన ముఖం మీద ఉమ్మివేసారు; అయినప్పటికీ, ఆయన మౌనంగానే నిలిచాడు మరియు చివరి వరకు అన్నింటినీ సహించాడు, బేషరతుగా మరణానికి లొంగిపోయాడు. ఆవిధంగా, మానవాళికి ఆయన విమోచన కలిగించాడు. ఆతర్వాత మాత్రమే ఆయన విశ్రాంతి తీసుకోవడానికి సిద్ధమయ్యాడు. యేసు కార్యము కృపా కృపా యుగానికి మాత్రమే ప్రాతినిధ్యం వహించింది; ఇది ధర్మశాత్ర యుగానికి ప్రాతినిధ్యం కాదు; అలాగే, ఇది అంత్య దినముల కార్యమునకు కూడా ప్రత్యామ్నాయం కాదు. ఇది విమోచనా యుగం ద్వారా మానవాళియంతయు విమోచనము పొందే రెండవ యుగమైన కృపా యుగములో జరిగిన యేసు కార్యమునకు సారమునైయున్నది.


యవ్వనులు మరియు వయోవృద్ధుల కోసం వాక్యములు

నేను ఈ భూమి పైన విస్తారమైన కార్యాన్ని చేశాను, మరియు మానవాళి మధ్య నేను చాలా సంవత్సరాల పాటు నడిచాను, అయినప్పటికీ నా ప్రతిరూపం మరియు నా స్వభావం గురించి జనులకు జ్ఞానం అరుదుగానే ఉంది, మరియు కొద్దిమంది జనులు మాత్రమే నేను చేసే కార్యాన్ని లోతుగా వివరించగలరు. జనులకు అర్థం కాని విషయాలు చాలా ఉన్నాయి. నేను చేసే దానిపై వారికి ఎప్పుడూ అవగాహన ఉండదు, నేను వారిని మరొక పరిస్థితిలో వదలివేసి, ఇకపై మనసు నిలపనేమో అని తీవ్రంగా భయపడుతున్నట్లుగా వారి హృదయాలు ఎల్లప్పుడూ అప్రమత్తతతో ఉంటాయి. అందువలన, నా పట్ల జనుల దృక్పదాలు ఎల్లప్పుడూ ఒక మోస్తరు బలమైన జాగ్రత్తతో ఉంటాయి. ఎందుకంటే నేను చేసే కార్యాన్ని అర్థం చేసుకోకుండానే జనులు వర్తమానానికి వచ్చారు. మరీ ముఖ్యంగా, నేను వారితో మాట్లాడే మాటలకు వారు బిక్క చచ్చి పోయారు. వారు నా వాక్యాలను తమ చేతుల్లో ఉంచుకుంటారే తప్ప, వారు వాటిపై ఉన్న అచంచలమైన విశ్వాసానికి కట్టుబడి ఉండాలా లేదా వారు అనిశ్చితిని ఎంచుకొని వాటిని మర్చిపోవాలా అనేది వారికి తెలియదు. వారు వాటిని ఆచరణలో పెట్టాలా, లేదా వేచి చూడాలా, వారు అన్నిటినీ పక్కనబెట్టి దైర్యంగా వెంబడించాలా, లేదా మునుపటిలా ప్రపంచం పట్ల స్నేహాన్ని కొనసాగించాలా అనేది వారికి తెలియదు. ప్రజల అంతర్గత ప్రపంచాలు చాలా క్లిష్టమైనవి, మరియు అవి చాలా మోసపూరితమైనవి. జనులు నా మాటలను స్పష్టంగా లేదా పూర్తిగా చూడలేరు కాబట్టే, వారిలో చాలామందికి వాటిని ఆచరించడం చాలా కష్టతరం అవుతుంది మరియు వారి హృదయాలను నా ముందు పరచడం ఇబ్బందిగానే తోస్తుంది. నేను మీ ఇబ్బందులను లోతుగా అర్థం చేసుకున్నాను. శరీరంతో జీవిస్తున్నప్పుడు అనేక బలహీనతలు అనివార్యమైనవి, మరియు అనేక వాస్తవికమైన కారణాలు మీకు ఇబ్బందులను కలుగజేస్తాయి. మీరు మీ కుటుంబాన్ని పోషిస్తారు, కష్టపడి పని చేస్తూ మీ రోజులను గడుపుతారు, మరియు నెలలు, సంవత్సరాలు కష్టాల్లో గడిచిపోతాయి. శరీరంతో జీవించడంలోనే చాలా ఇబ్బందులు ఉన్నాయి—నేను దీన్ని తిరస్కరించడం లేదు, మరియు మీ నుండి నేను కోరినవి సహజంగానే మీ ఇబ్బందులకు అనుగుణంగా తయారు చేయబడ్డాయి. నేను చేసే కార్యంలో అవసరాలన్నీ మీ వాస్తవ స్థాయి మీద ఆధారపడి ఉన్నాయి. బహుశా గతంలో, జనులు తమ పనిలో మీ దగ్గర నుండి కోరినవి మితిమీరిన అంశాలతో మిళతమై ఉండవచ్చు, కానీ నాకు ఎప్పుడూ మీ నుండి ఎక్కువ కోరికలు లేవు అని మీకు తెలియాలి. కోరికలన్నీ జనుల స్వభావం, శరీరం మరియు వారికి ఏది అవసరం అనే మీద ఆధారపడి తయారు చేయబడ్డాయి. నేను మానవాళి సహజసిద్దమైన స్వభావాన్ని వ్యతిరేకించనని, జనులు కలిగివుండే నిర్దిష్టమైన సహేతుక ఆలోచన విధానాలను నేను వ్యతిరేకించని మీకు తెలియాలి, మరియు మీకు చాలా స్పష్టంగా చెప్పగలను. నా మాటల పట్ల ప్రజలు ఇప్పటివరకు సందేహాస్పదంగానే ఉండడానికి కారణం, నిజానికి నేను పెట్టిన ప్రమాణాలు ఏమిటో వారికి అర్థం కాలేదు, మరియు వారికి నా వాక్యాల నిజమైన భావం కూడా అర్ధం కాలేదు, మరియు సగం కంటే తక్కువ మంది నా మాటలు విశ్వసిస్తున్నారు. మిగిలిన వారు అవిశ్వాసులు, మరియు నేను “కథలు చెప్పడం” ఇష్టపడేవారు ఇంకా ఎక్కువ మంది ఉన్నారు. అంతేకాకుండా ఈ వేడుకను ఆస్వాదించే వారు చాలామంది ఉన్నారు. నేను మిమ్మల్ని హెచ్చరిస్తున్నాను: నా యందు విశ్వాసముంచిన వారికి నా చాలా మాటలు ఇప్పటికే తెరవబడి ఉన్నాయి. రాజ్యపు అందమైన దృశ్యాన్ని ఆస్వాదించినా, దాని ద్వారం వెలుపల బంధింపడి ఉన్నవారు ఇప్పటికే నా చేత వెలివేయబడ్డారు. మీరు కేవలం నాచే అసహ్యించుకోబడిన మరియు తిరస్కరించబడిన కలుపు మొక్కలు కాదా? నేను వెళ్లిపోవడాన్ని చూస్తూ తిరిగి నా రాకను ఆనందంగా మీరు ఎలా స్వాగతించగలరు? నేను మీకు చెప్తున్నాను, నినివే జనులు యెహోవా కోపంతో కూడిన మాటలు విన్న తర్వాత, వారు వెంటనే గోనెపట్ట మరియు బూడిదలో పశ్చాత్తాప పడ్డారు. వారు ఆయన మాటలను విశ్వసించారు కాబట్టే వారు భయంతో, దిగులుతో నిండిపోయారు అందువలన వారు గోనె పట్ట మరియు బూడిదలో పశ్చాత్తాప పడ్డారు. నేటి జనుల విషయంలో, మీరు కూడా నా మాటలను విశ్వసించకపోవడమే కాకుండా, అంతకన్నా ఎక్కువగా, నేడు యెహోవా మరొకమారు ఈరోజు మీ మధ్యకు వచ్చాడని విశ్వసించినట్లయితే, మీ వైఖరి అగౌరవకరమైనదే తప్ప మరొకటి కాదు. వేల సంవత్సరాల క్రితం, యూదాలో జన్మించిన యేసు ఇప్పుడే మీ మధ్యకు రావడం మీరు గమనించినట్లుగా మీరు ప్రవర్తిస్తున్నారు. మీ హృదయాల్లో ఉన్న వంచనను నేను లోతుగా అర్థం చేసుకున్నాను; మీలో చాలామంది నన్ను కేవలం కుతూహలంతో వెంబడిస్తారు మరియు ఖాళీతనం వల్ల నన్ను వెతకడానికి వచ్చారు. మీ మూడో కోరిక—శాంతియుతమైన మరియు ఆనందకరమైన జీవితం పట్ల మీ కోరిక—తునాతునకలైనపుడు, మీ కుతూహలం కూడా చెదిరిపోతుంది. మీ ప్రతి ఒక్కరి హృదయాలలో ఉన్న వంచన మీ మాటలు మరియు పనుల ద్వారా బయలు పరచబడుతుంది. నిర్మొహమాటంగా చెప్పాలంటే, మీరు కేవలం నా పట్ల కుతూహలంతో ఉన్నారే తప్ప, నాకు భయపడడం లేదు; మీరు మీ నాలుకలను పట్టించుకోరు, మీ ప్రవర్తనలో మీరు నిగ్రహాన్ని అసలే పాటించరు. అలాంటప్పుడు మీకు నిజానికి ఎలాంటి విశ్వాసం ఉంది? అది యదార్థమైనదేనా? మీరు కేవలం మీ చింతలను దూరం చేయడానికి మరియు మీ విసుగును తగ్గించడానికి, మీ జీవితంలో మిగిలి ఉన్న ఖాళీ స్థలాలను పూరించడానికి నా వాక్యాలను ఉపయోగిస్తారు. మీలో ఎవరు నా వాక్యాలను ఆచరణలో పెట్టారు? ఎవరికి నిజమైన విశ్వాసం ఉంది? మీరు జనుల హృదయాలలోకి లోతుగా చూసే దేవుడే దేవుడు అని అరుస్తూ ఉంటారు కానీ, మీరు మీ హృదయాలలో అరిచే దేవుడు నాకు అనుకూలంగా ఎలా ఉంటాడు? మీరు ఇలా అరుస్తున్నపుడు, మీరు అలా ఎందుకు ప్రవర్తిస్తున్నారు? మీరు నాకు తిరిగి ఇవ్వాలనుకుంటున్న ప్రేమ ఇదేనా? మీ పెదవులపై చిన్నపాటి అంకితభావం లేదు, మరి మీ త్యాగాలు, మీ మంచి పనులు ఎక్కడ ఉన్నాయి? మీ మాటలు నా చెవికి చేరడం వల్ల కాకపోతే, నేను నిన్ను మిమ్మల్ని అంతలా ఎలా ద్వేషించగలను? మీరు నిజంగా నా యందు విశ్వాసముంచితే, మీరు అటువంటి వ్యాకుల స్థితిలో ఎలా పడగలరు? మీరు నరకంలో విచారణ ఎదుర్కొంటున్నట్టు మీ ముఖాలపై నిస్పృహ నిండిన చూపులతో ఉన్నారు. మీలో లేసమంతైనా తేజస్సు లేదు, మరియు మీరు మీ అంతర్గత స్వరం గురించి బలహీనంగా మాట్లాడతారు; మీరు ఫిర్యాదులు మరియు శాపాలతో కూడా నిండి ఉన్నారు. చాలా కాలం క్రితమే నేను చేసే కార్యంపై మీరు విశ్వాసం కోల్పోయారు మరియు మీ అసలైన విశ్వాసం కూడా అదృశ్యమైంది, కాబట్టి మీరు చివరి వరకు ఎలా అనుసరించగలరు? ఇది అలా ఉంటే, మీరు ఎలా రక్షించబడతారు?

మీకు నా పని చాలా సహాయకరంగా ఉన్నప్పటికీ, నా పదాలు ఎల్లప్పుడూ మీలో కోల్పోతాయి మరియు మీలో ఏ విధమైన ప్రభావమూ చూపవు. నాచేత పరిపూర్ణం అవ్వగలిగే వస్తువులను కనుగొనడం చాలా కష్టం, మరియు ఈ రోజు నేను మీపై ఆశను దాదాపుగా కోల్పోయాను. నేను చాలా సంవత్సరాలుగా మీ మధ్య వెతికాను కానీ, నాకు నమ్మకస్తుడుగా ఉండే వ్యక్తిని కనుగొనడం కష్టతరంగానే మారింది. మీ లోపల కార్యం చేయడం కొనసాగించాలనే విశ్వాసం నాకు లేదు, మరియు మిమ్మల్ని ప్రేమించడం కొనసాగించడానికి ఎలాంటి ప్రేమ లేదు అని నేను భావిస్తున్నాను. ఇది ఎందుకంటే, నేను చాలా కాలం క్రితమే మీ “విజయాలు” చూసి అసహ్యించుకున్నాను, అవి అల్పమైనవి మరియు దయనీయమైనవి; నేను మీ మధ్య ఎప్పుడూ మాట్లాడనట్లు మరియు మీలో ఎప్పుడూ కార్యము చేయనట్లుగా అనిపిస్తుంది. మీ విజయాలు చాలా వికారమైనవి. మీరు ఎల్లప్పుడూ మీపై నాశనాన్ని మరియు అవమానాన్ని గొని తెచ్చుకుంటారు మరియు మీకు దాదాపుగా ఏ విలువా లేదు. మీలో నేను బొటాబొటిగా మాత్రమే మానవుని పోలికలు కనుగొనగలను లేదా మనిషి జాడను పసిగట్టగలను. మీ తాజా పరిమళం ఎక్కడ? అనేక సంవత్సరాలుగా మీరు చెల్లించిన వెల ఎక్కడ మరియు ఫలితాలు ఎక్కడ? మీరు ఎన్నడూ ఏదీ కనుగొనలేదా? నా పనికి ఇప్పుడు ఒక కొత్త ఆరంభం ఉంది, ఒక కొత్త ప్రారంభం. నేను గొప్ప ప్రణాళికలను అమలు చేయబోతున్నాను అంతకంటే గొప్ప కార్యాన్ని సాధించాలని కోరుకుంటున్నప్పటికీ, అయినప్పటికీ మీరు ఇంకా గతంలోని మరుగు నీటిలో జీవిస్తూ మునుపటిలా బురదలో పొర్లాడుతున్నారు, మరియు మీ అసలైన దురవస్థ నుండి మిమ్మల్ని మీరు విడిపించుకోవడంలో ఆచరణాత్మకంగా విఫలమయ్యారు. కాబట్టి, మీరు ఇప్పటికీ నా వాక్యాల నుండి ఏదీ పొందలేదు. మీరు ఇప్పటికీ మరుగు నీటి నుండి మరియు మీ అసలైన బురద ప్రదేశం నుండి మిమ్మల్ని మీరు విడిపించుకోలేదు, మరియు మీకు మాత్రమే నా వాక్యాలు తెలుసు, కానీ వాస్తవానికి మీరు నా వాక్యాల స్వేచ్ఛారాజ్యం లోనికి ప్రవేశించలేదు, కాబట్టి మీకు నా వాక్యాలు ఎప్పుడూ తెరవబడలేదు; అవి వేల సంవత్సరాలుగా మూసి ఉన్న ప్రవచన గ్రంథం లాంటివి. నేను మీ జీవితాలలో మీకు అగుపిస్తాను కానీ, మీరు ఎల్లప్పుడూ దాని గురించి ఎరుకలో ఉండరు. మీరు నన్ను గుర్తించలేరు కూడా. నేను చెప్పే వాక్యాలలో సగానికి దగ్గరగా మీ పట్ల తీర్పు తీర్చడంలో ఉన్నాయి మరియు అవి చూపవల్సిన ప్రభావంలో సగం మాత్రమే చూపుతాయి. అవి మీలోపల లోతైన భయాన్ని కలిగించడమే అందుకు కారణం. మిగిలిన సగం వాక్యాలు జీవితం గురించి మరియు మిమ్మల్ని మీరు ఎలా క్రమశిక్షణలో ఉంచుకోవాలో నేర్పేలా ఉంటాయి. ఏదేమైనా, మీకు సంబంధించినంతవరకు ఈ వాక్యాలు కనీసం ఉనికిలో లేనివని, లేదా మీరు ఎప్పుడూ చర్య తీసుకోకుండా ఎల్లప్పుడూ ముసుగుతో కూడిన చిరునవ్వు చిందిస్తూ వినే చిన్నపిల్లల మాటల్లా అనిపించవచ్చు. మీరు ఈ విషయాల గురించి ఎప్పుడూ పట్టించుకోలేదు; ఎందుకంటే, ఎల్లప్పుడూ ప్రధానంగా కుతూహలం పేరుతో మీరు నా చర్యలను గమనించారు, దాని ఫలితంగా మీరు ఇప్పుడు చీకటిలో పడిపోయారు మరియు వెలుగుని చూడలేరు, కాబట్టి మీరు చీకటిలో దయనీయంగా ఏడుస్తున్నారు. నాకు కావలసింది మీ విధేయత, మీ షరతులు లేని విధేయత, మరియు అంతకంటే ఎక్కువగా, మీరు నేను చెప్పే ప్రతిదాని గురించి పూర్తి నిశ్చయతతో ఉండాలని నేను కోరుతున్నాను. మీరు నిర్లక్ష్య ధోరణిని అలవరచుకోకూడదు మరియు ప్రత్యేకించి మీరు నేను చెప్పే విషయాలను ఎంచుకొని వ్యవహరించకూడదు, లేదా మీరు నా వాక్యాలు మరియు నా కార్యము పట్ల ఉదాసీనంగా ఉండకూడదు. నా కార్యము మీ మధ్యలో జరిగింది మరియు నేను మీకు అనేకమైన నా వాక్యాలను అందజేసాను, కానీ మీరు నాతో ఈ విధంగా వ్యవహరిస్తే, మీరు పొందని లేదా ఆచరణలో పెట్టని వాటిని నేను అన్య కుటుంబాలకు మాత్రమే ఇవ్వగలను. సృష్టించబడిన జీవులన్నిటిలో నాద్వారా నా చేతుల్లో పట్టుకోబడనిది ఎవరు? మీలోని చాలా మంది “పండు ముసలి వయసు” వారు, మరియు నాకు ఉన్న ఈ విధమైన కార్యాన్ని అంగీకరించే శక్తి మీకు లేదు. మీరు హన్‌హావో[ఎ] పక్షి వంటి వారు, ఇప్పుడే అంతంతమాత్రంగా వెళ్తున్నారు, మరియు మీరు నా వాక్యాలను ఎన్నడూ గంభీరంగా పరిగణించలేదు. యువకులు అత్యంత నిష్ఫలంగా మరియు అతిభోగవంతంగా ఉన్నారు మరియు నా కార్యము పట్ల తక్కువగానే మనసు లగ్నం చేస్తారు. నా విందులోని రుచికరమైన వంటకాలను ఆరగించడంలో వారికి ఎటువంటి ఆసక్తి లేదు; వారు దూరాలకు తరలి వెళ్ళడానికి పంజరం నుండి బయటకు ఎగిరిన చిన్న పక్షి వంటి వారు. ఈ రకమైన యువకులు మరియు వృద్ధులు నాకు ఎలా ఉపయోగపడగలరు? వయసు మళ్ళిన వారు, వారు చనిపోయిన తర్వాత వారి ఆత్మలు స్వర్గానికి వెళ్లేలా తమ సమాధులలో ఉండేంత వరకు నా పదాలను పింఛనుగా ఉపయోగించుకోవడానికి సిద్ధంగా ఉన్నారు; వారికి ఇది సరిపోతుంది. ఈ వృద్ధులు ఇప్పుడు ఎల్లప్పుడూ “గొప్ప ఆకాంక్షలు” మరియు “అచంచలమైన విశ్వాసాన్ని” ఆశ్రయిస్తారు. వారు నా కార్యము పట్ల గొప్ప సహనము కలిగి ఉన్నప్పటికీ, వృద్ధులు కలిగి ఉండే నిటారైన మరియు లొంగని గుణం అనేది, ఎవరి చేతనైనా లేదా దేనిచేతనైనా లాగివేయబడటానికి లేదా ఓడించబడటానికి నిరాకరించినప్పటికీ—నిజానికి, వారు ఒక అజేయమైన కోట వంటివారు—కానీ అంధ విశ్వాసపు వ్యాధిగ్రస్త ముసుగులో కప్పబడి ఉన్నది ఈ వ్యక్తుల విశ్వాసం కాదా? వారి మార్గం ఎక్కడ ఉంది? వారికి, వారి మార్గం చాలా పెద్దది లేదా చాలా దూరమైనది కాదా? నా చిత్తం వారికి ఎలా తెలుస్తుంది? వారి విశ్వాసం మెచ్చుకోదగినదే అయినప్పటికీ, ఈ పెద్దలలో ఎంతమంది వాస్తవానికి జీవితాన్ని వెంబడిస్తూ అయోమయ మార్గంలో అనుసరించడం లేదు? నా కార్యపు అసలైన ప్రాముఖ్యతను ఎంతమంది నిజంగా అర్థం చేసుకున్నారు? సమీప భవిష్యత్తులో వారు నరకంలోకి పోకుండా, నా ద్వారా మరొక రాజ్యానికి తీసుకురాబడటానికి కాకుండా ఈ ప్రపంచంలో నేడు నన్ను అనుసరించడం ఎవరి ఉద్దేశ్యం? మీరు మీ గమ్యస్థానం అంత సులువైన విషయం అని అనుకుంటున్నారా? మీ యువకులందరూ యవ్వన సింహాల వలె ఉన్నప్పటికీ, మీ హృదయాలలో మీకు నిజమైన మార్గం చాలా అరుదుగా ఉంటుంది. మీ యవ్వనం మీకు ఎక్కువగా నా కార్యంలో అర్హత కల్పించదు; దీనికి విరుద్ధంగా, మీరు ఎల్లప్పుడూ మీ పట్ల నాకు గల అసహ్యాన్ని రెట్టిస్తారు. మీరు యవ్వనస్తులైనప్పటికీ, మీకు చైతన్యం లేదా ఆశయం ఏదోఒకటి ఉండదు, మరియు మీరు మీ భవిష్యత్తు గురించి ఎల్లప్పుడూ నిబద్ధతతో ఉండరు; మీరు ఉదాసీనంగా మరియు మధనపడుతున్నట్లుగా ఉంటారు. యవ్వనస్తులలో ఉండవలసిన తేజస్సు, ఆదర్శాలు, మరియు ఎంచుకున్న దృక్పధం మీలో ఖచ్చితంగా కనిపించదనే చెప్పవచ్చు; ఎటువంటి వైఖరి లేకుండా, తప్పొప్పుల, మంచి మరియు దుష్టత్వపు, అందం మరియు వికారాల మధ్య తేడాను గుర్తించే సామర్థ్యం మీకు లేదు. మీరు, ఈ రకమైన యవ్వనస్తుడు. మీలో ఏవైనా తాజా అంశాలు కనుగొనడం అసాధ్యం. మీరు దాదాపు పూర్తిగా పాత-పద్దతికి చెందినవారు, మరియు సమూహాన్ని అనుసరించడం, అహేతుకంగా ఉండటం కూడా నేర్చుకున్నారు, మీరు, ఈ రకమైన యువకుడు. మీరు ఎప్పుడూ తొప్పొప్పులను స్పష్టంగా వేరు చేయలేరు, నిజం మరియు అబద్ధాల మధ్య తేడాను గుర్తించలేరు, శ్రేష్ఠత కోసం ఎప్పుడూ ప్రయత్నించలేరు మరియు ఏది సరైనది మరియు ఏది తప్పు, ఏది సత్యం మరియు ఏది వంచన అనేది మీరు చెప్పలేరు. వృద్ధుల కంటే మీలోనే మతం అనే భారమైన మరియు తీవ్రమైన దుర్వాసన ఉంది. మీరు అహంకారంతో మరియు అహేతుకంగా ఉంటారు కూడా, మీరు పోటీతత్వంతో ఉంటారు మరియు అహంకారం పట్ల మీ అభిమానం చాలా బలమైంది—ఈ రకమైన యవ్వనస్తుడు సత్యాన్ని ఎలా కలిగి ఉంటారు? ఒక వైఖరి తీసుకోలేని వ్యక్తి సాక్షిగా ఎలా నిలబడగలడు? తప్పొప్పుల మధ్య తేడాను గుర్తించే సామర్థ్యం లేని వ్యక్తి యవ్వనస్తుడు అని ఎలా పిలువబడతాడు? యవ్వనస్తుడికి ఉండే తేజస్సు, సత్తువ, తాజాదనం, ప్రశాంతత, స్థిరత్వం లేని వ్యక్తిని నా అనుచరుడు అని ఎలా పిలువబడతాడు? సత్యం లేకుండా, న్యాయ భావన లేకుండా, ఆడుకోవడం మరియు పోరాడటం మాత్రం ఇష్టపడే వ్యక్తి నా సాక్షిగా ఉండటానికి ఎలా యోగ్యుడు అవుతాడు? యవ్వనస్తులకు ఉండవలసినవి ఇతరుల పట్ల మోసం మరియు పక్షపాతంతో నిండిన కళ్ళు కావు మరియు యవ్వనస్తులు విధ్వంసకరమైన, అసహ్యకరమైన పనులను చేయకూడదు. వారు ఆదర్శాలు, ఆకాంక్షలు మరియు తమను తాము మెరుగుపరుచుకోవాలనే ఉత్సాహపూరిత కోరిక లేకుండా ఉండకూడదు; వారు తమ అవకాశాల గురించి అధైర్యపడకూడదు, మరియు వారు జీవితంలో ఆశను లేదా భవిష్యత్తులో విశ్వాసాన్ని కూడా కోల్పోకూడదు; వారు ఇప్పుడు ఎంచుకున్న సత్య మార్గంలో కొనసాగే ఓరిమి కలిగి ఉండాలి—నా కొరకు వారి జీవితాలన్నిటినీ వెచ్చించాలనే వారి కోరికను గ్రహించాలి. వారు సత్యం లేకుండా ఉండకూడదు, వంచన మరియు చెరుపుని కూడా ఆశ్రయించకూడదు—వారు సరైన వైఖరిలో స్థిరంగా నిలబడాలి. వారు కేవలం కొట్టుకుపోకుండా, త్యాగాలు చేయగల దైర్యం గల, మరియు న్యాయం మరియు సత్యం కోసం పోరాడే స్ఫూర్తిని కలిగి ఉండాలి. యవ్వనస్తులు చీకటి శక్తుల అణచివేతకు లొంగిపోని మరియు తమ ఉనికి ప్రాముఖ్యతను మార్చుకునే ధైర్యాన్ని కలిగి ఉండాలి. యవ్వనస్తులు ప్రతికూలతలకు తొలగిపోకూడదు, కానీ తమ సోదర సోదరీమణుల పట్ల క్షమాపణా స్పూర్తితో స్వాగతిస్తూ, నిర్మొహమాటంగా ఉండాలి. నిజమే, ప్రతిఒక్కరి నుండి నేను కోరేవి ఇవే, మరియు ప్రతిఒక్కరికీ నా సలహా. కానీ అంతకంటే ఎక్కువగా, యవ్వనస్తులందరికీ ఇవి నా ఓదార్పు వాక్యాలు. మీరు నా వాక్యాల ప్రకారం ఆచరించాలి. ప్రత్యేకించి, యవ్వనస్తులు సమస్యలపై విచక్షణతో వ్యవహరించే, న్యాయం మరియు సత్యాన్ని కోరుకునే సంకల్పం లేకుండా ఉండకూడదు. మీరు అందమైన మరియు మంచి విషయాలన్నింటిని వెంబడించాలి, మరియు మీరు సానుకూలమైన విషయాలన్నింటి యొక్క వాస్తవికతను పొందుకోవాలి. మీ జీవితం పట్ల మీరు బాధ్యతగా ఉండాలి, మరియు మీరు దానిని అల్పముగా తీసుకోకూడదు. జనులు భూమి మీదకి వస్తారు మరియు నన్ను ఎదుర్కోవడం అరుదు, మరియు సత్యాన్ని వెతకడానికి మరియు పొందుకోవడానికి అవకాశాన్ని కలిగి ఉండడం కూడా అరుదు. మీరు ఈ జీవితంలో వెంబడించడానికి సరైన మార్గంగా ఈ అందమైన సమయాన్ని ఎందుకు బహుకరించుకోరు? మరియు మీరు ఎల్లప్పుడూ సత్యం మరియు న్యాయం పట్ల ఎందుకు తోసిపుచ్చే ధోరణితో ఉంటారు? మీరు ఎల్లప్పుడూ జనులతో ఆడుకునే ఆ చెరుపు మరియు మురికి కోసం మిమ్మల్ని మీరు ఎందుకు అణచివేసుకుని నాశనం చేసుకుంటారు? మీరు చెరుపు వ్యక్తులు చేసే వాటిలో పాల్గొనే ఆ వృద్ధులవలె ఎందుకు ప్రవర్తిస్తారు? మీరు పాత విషయాల యొక్క పాత మార్గాలని ఎందుకు అనుసరిస్తారు? మీ జీవితాలు న్యాయం, సత్యం మరియు పరిశుద్ధతతో నిండి ఉండాలి; మీ జీవితాలు ఈ యవ్వన ప్రాయంలో నరకంలో పడిపోవడానికి మిమ్మల్ని నడిపించేంతలా భ్రష్టుపట్టకూడదు. ఇది ఒక ఘోరమైన విపత్తు కాగలదు అని మీరు భావించట్లేదా? మీరు ఇది ఒక ఘోరమైన అన్యాయం అవుతుందని భావించట్లేదా?

మీరందరూ మీకు చెందిన పూర్తి సంపూర్ణమైన కార్యాన్ని చేయాలి మరియు దానిని మీరు నాకు చేయు అంతిమమైన, సాటిలేని త్యాగంగా చేస్తూ దానిని నా బలిపీఠము మీద అర్పించాలి. మీరందరూ మీ సొంత వైఖరిలో స్ధిరంగా నిలబడాలి మరియు ఆకాశంలోని మేఘాల వలె వీచే ప్రతి గాలికి కొట్టుకుపోకూడదు. మీ సగ జీవితం కష్టపడి పని చేస్తారు, కావున మీరు కలిగి ఉండాల్సిన గమ్య స్థానాన్ని మీరెందుకు వెతకకూడదు? మీరు ఒక సగ జీవితకాలం శ్రమిస్తారు, అయినప్పటికీ, మీరు మీ పంది మరియు కుక్క లాంటి తల్లిదండ్రులనే సత్యాన్ని మరియు మీ వ్యక్తిగత ఉనికి ప్రాముఖ్యతను సమాధిలోకి లాగడానికి అనుమతిస్తారు. ఇది నీ పైన జరిగే ఒక గొప్ప అన్యాయంగా నీవు భావించడం లేదా? నీవు ఈ విధంగా జీవితాన్ని జీవించడం పూర్తిగా అర్ధరహితమని భావించడం లేదా? ఈ విధంగా సత్యాన్ని మరియు సరైన మార్గాన్ని వెతకడం సమస్యలకు గురిచేస్తుంది. తద్వారా, పొరుగువారు అసౌకర్యంగా ఉంటారు మరియు కుటుంబం మొత్తం సంతోషంగా ఉండదు, మరియు అది ప్రాణాంతకమైన విపత్తులకు దారితీస్తుంది. నువ్వు ఈ విధంగా జీవిస్తే, అది ఒక అత్యంత అర్ధరహితమైన జీవితానికి దోహదం చెయ్యదా? నీ జీవితం కంటే ఎవరి జీవితం ఎక్కువ అదృష్టవంతంగా ఉండగలదు? ఎవరి జీవితం నీదాని కంటే ఎక్కువ హాస్యాస్పదముగా ఉండగలదు? నీవు నా సంతోషాన్ని మరియు నీ కొరకు ఓదార్పునిచ్చే వాక్యాలను పొందుకోవటానికి నన్ను వెతకవా? కానీ సుమారు ఒక సగ జీవితకాలం నీవు పరిగెత్తిన తరువాత, నీవు నేను కోపంతో నిండిపోయి నీ పట్ల శ్రద్ధ చూపనంత వరకు లేదా నిన్ను ప్రశంసించేంత వరకు నీవు నన్ను రెచ్చగొడతావు—దీనర్ధం నీ జీవితం మొత్తం వ్యర్థమైనదని కాదా? యుగాలుగా నరకం నుండి విడుదల చేయబడిన ఆ పరిశుద్దుల ఆత్మలను దర్శించటానికి నీవు ముఖాన్ని ఎలా కలిగి ఉండగలవు? నీవు నా పట్ల ఉదాసీనంగా ఉంటావు మరియు నీవు చివరిలో ఒక ప్రాణాంతకమైన విపత్తును రెచ్చగొడతావు—ఈ అవకాశాన్ని అదనుగా తీసుకోవడం మరియు విశాలమైన మహాసముద్రం గుండా ఒక ఆహ్లాదకరమైన పర్యటన చేయడం మరియు అప్పుడు నా ‘నియామకం’కు విధేయత చూపడం మేలుగా ఉంటుంది. ఈ దినము, నీవు ఎప్పటిలా ఉదాసీనంగా ఉంటూ తిరిగివెళ్ళడానికి ఇంకా ఇష్టం లేనప్పటికీ, చివరలో నా చేత సృష్టించబడిన అలలకు లొంగిపోతావని మరియు మింగివేయబడతావని చాలా కాలం క్రితమే నేను మీకు చెప్పాను. మిమ్మల్ని మీరు నిజంగా రక్షించుకోగలరా? నీ ప్రస్తుత అన్వేషణ పద్ధతి నీవు పరిపూర్ణుడివని నిర్ధారిస్తుందని నీకు నిజంగా నమ్మకముందా? నీ హృదయం చాలా కఠినంగా లేదా? ఈ రకమైన అనుసరణ, ఈ రకమైన అన్వేషణ, ఈ రకమైన జీవితం, మరియు ఈ రకమైన వ్యక్తిత్వం—ఇది నా ప్రశంసను ఎలా పొందగలదు?

వివరణ:

ఎ. హన్‌హావో పక్షి కథ యోసేపు చెప్పిన చీమ మరియు గొల్లభామ కల్పితగాథకి చాలా దగ్గరగా ఉంటుంది. హన్‌హావో పక్షికి తన పొరుగున ఉన్న కొండకాటి పిట్ట నుండి పదే పదే హెచ్చరికలు వచ్చినప్పటికీ, వాతావరణం వెచ్చగా ఉన్నప్పుడు గూడు కట్టుకోవడానికి బదులుగా నిద్రపోవడాన్ని ఇష్టపడుతుంది. శీతాకాలం వచ్చినప్పుడు, ఆ పక్షి చలికి వణుకుతూ మరణిస్తుంది.


ఈరోజు వరకు సమస్త మానవాళి ఎలా అభివృద్ధి చెందిందో నీవు తెలుసుకోవాలి

వివిధ యుగాలు వస్తూ పోతూ ఉండటం వల్ల ఆరు వేల యేండ్లలో కొనసాగించిన పని మొత్తం క్రమంగా మారిపోయింది. ఈ పనిలో మార్పులనేవి ప్రపంచపు మొత్తంమీది పరిస్థితి మరియు మొత్తంగా మానవాళి అభివృద్ధి ధోరణులపై ఆధారపడి ఉన్నాయి; దానికి అనుగుణంగానే నిర్వహణ కార్యము క్రమంగా మారింది. ఇదంతా సృష్టికి ప్రారంభం నుండి ప్రణాళికాబద్ధంగా జరగలేదు. లోకం సృష్టించబడక ముందు లేదా ఆతర్వాత అతి త్వరలో, యెహోవా ఇంకా కార్యపు మొదటి దశ అనగా, న్యాయ దశ; కార్యపు రెండవ దశ అనగా, కృపా దశ; లేదా కార్యపు మూడవ దశ అనగా, విజయపు దశ గురించి ప్రణాళిక చేయలేదు, ఇందులో ఆయన తొలుత మోయాబు వారసులలోని కొంతమందితో ప్రారంభించి, తద్వారా విశ్వం మొత్తాన్ని జయించాడు. లోకాన్ని సృష్టించిన తర్వాత, ఆయన ఈ మాటలు ఎప్పుడూ చెప్పలేదు లేదా మోయాబు తర్వాత వాటిని ఆయన ఎప్పుడూ చెప్పలేదు; నిజానికి, లోత్‌కు ముందు, వాటిని ఆయన ఎప్పుడూ ఉచ్చరించలేదు. దేవుడి కార్యములన్నీ అకస్మాత్తుగానే జరిగాయి. ఆయన ఆరు వేల సంవత్సరాల నిర్వహణ కార్యము మొత్తం సరిగ్గా ఇలాగే అభివృద్ధి చెందింది; ప్రపంచాన్ని సృష్టించే ముందు, “మానవాళి అభివృద్ధి కోసం సారాంశ చార్టు” వంటి రూపంలో ఆయన అలాంటి ప్రణాళిక ఏదీ రాసుకోలేదు. దేవుడి కార్యంలో, ఆయన అంటే ఏమిటో నేరుగా వ్యక్తపరుస్తాడు; ఒక ప్రణాళికను రూపొందించడానికి ఆయన తన మెదడును కష్టపెట్టడు. అవును, చాలా కొద్దిమంది ప్రవక్తలు అనేక గొప్ప భవిష్యవాణులు చెప్పారు, అయితే దేవుడి కార్యము ఎల్లప్పుడూ ఒక ఖచ్చితమైన ప్రణాళికతో కూడుకున్నదని ఇప్పటికీ చెప్పలేము; ఆ భవిష్యవాణులు ఆ సమయంలో దేవుని కార్యము ప్రకారం చేయబడ్డాయి. ఆయన చేసే కార్యమంతా అత్యంత వాస్తవమైన కార్యము. ఆయన దానిని ప్రతి యుగం అభివృద్ధికి అనుగుణంగా చేపడతాడు మరియు దానిని మారే పరిస్థితులపై ఆధారపడి చేస్తాడు. ఆయనకు, కార్యమును చేపట్టడం అంటే ఒక అనారోగ్యానికి తగిన ఔషధాన్ని ఇవ్వడం వంటిది; కార్యమును చేస్తున్నప్పుడు, ఆయన స్వీయ పరిశీలన చేస్తాడు మరియు తన పరిశీలనలకు అనుగుణంగా తన కార్యమును కొనసాగిస్తాడు. తన కార్యపు ప్రతి దశలోనూ, తన విస్తారమైన జ్ఞానం మరియు సామర్థ్యాన్ని దేవుడు ప్రదర్శించగలడు; ఆయన ఏదైనా నిర్దిష్ట కాలపు కార్యము ప్రకారం తన అపారమైన జ్ఞానం మరియు అధికారాన్ని వెల్లడిస్తాడు మరియు ఆ కాలములో ఆయన తిరిగి తీసుకువచ్చిన వారందరినీ తన సమగ్ర స్వభావాన్ని చూడటానికి అనుమతిస్తాడు. ఆయన చేయవలసిన కార్యమును చేస్తూ, ప్రతి కాలంలో చేయవలసిన కార్యమునకు అనుగుణంగా ప్రజల అవసరాలను తీరుస్తాడు. సాతాను మనుష్యులను చెడగొట్టిన స్థాయిని బట్టి వారికి అవసరమైన వాటిని ఆయన సరఫరా చేస్తాడు. ఇది ఎలా ఉంటుందంటే, ప్రారంభంలో యెహోవా ఆదాము మరియు హవ్వలను సృష్టించినప్పుడు, వారు భూమిపై దేవుడిని సాక్షాత్కారం చేయగలిగేలా, తద్వారా వారు సృష్టిలో దేవుడికి సాక్ష్యమివ్వగలిగేలా ఆయన వారి సృష్టి చేశాడు. అయితే, సర్పముచే ప్రలోభపెట్టబడిన తర్వాత హవ్వ పాపం చేసింది, ఆదాము కూడా అదే చేశాడు; తోటలో, మంచి చెడ్డల జ్ఞానాన్నిచ్చే చెట్టు ఫలాలను వారిద్దరూ తిన్నారు. కాబట్టి, యెహోవాకు వారి మీద అదనపు కార్యము చేయవలసి వచ్చింది. వారి నగ్నత్వాన్ని చూసి, ఆయన జంతు చర్మాలతో తయారైన దుస్తులతో వారి శరీరాలను కప్పాడు. ఆతర్వాత, ఆయన ఆదాముతో ఇలా చెప్పాడు: “ఆయన ఆదాముతో–నీవు నీ భార్యమాట విని–తినవద్దని నేను నీ కాజ్ఞాపించిన వృక్షఫలములు తింటివి గనుక నీ నిమిత్తము నేల శపింపబడియున్నది; ప్రయాసముతోనే నీవు బ్రదుకు దినములన్నియు దాని పంట తిందువు;౹ 18అది ముండ్ల తుప్పలను గచ్చపొదలను నీకు మొలిపించును; పొలములోని పంట తిందువు;౹ 19నీవు నేలకు తిరిగి చేరువరకు నీ ముఖపు చెమట కార్చి ఆహారము తిందువు; ఏలయనగా నేలనుండి నీవు తీయబడితివి; నీవు మన్నే గనుక తిరిగి మన్నైపోదువని చెప్పెను. ఆదాము తన భార్యకు హవ్వ అని పేరు పెట్టెను. ఏలయనగా ఆమె జీవముగల ప్రతివానికిని తల్లి. దేవుడైన యెహోవా ఆదామునకును అతని భార్యకును చర్మపు చొక్కాయిలను చేయించి వారికి తొడిగించెను.” స్త్రీతో ఆయన ఇలా చెప్పాడు, “నీ ప్రయాసమును నీ గర్భవేదనను నేను మిక్కిలి హెచ్చించెదను; వేదనతో పిల్లలను కందువు; నీ భర్తయెడల నీకు వాంఛ కలుగును; అతడు నిన్ను ఏలునని చెప్పెను.” అప్పటి నుండి, ఆయన వారిని ఏదేను వనం నుండి బహిష్కరించాడు మరియు ఇప్పుడు ఆధునిక మానవుడు భూమిపై నివసిస్తున్నట్లుగానే వారిని దాని వెలుపల నివసించేలా చేసాడు. ఆదిలో దేవుడు మనిషిని సృష్టించినప్పుడు, సృష్టించబడిన తర్వాత మనిషిని సర్పంతో ప్రలోభపెట్టడం, ఆతర్వాత మనిషిని మరియు సర్పాన్ని శపించడం ఆయన ప్రణాళిక కాదు. వాస్తవానికి ఆయనకు అలాంటి ప్రణాళిక లేదు; ఇది కేవలం పరిస్థితులు మారిన విధానం కారణంగానే ఆయనకు తన సృష్టిలో కొత్త కార్యాన్ని చేయవలసి వచ్చింది. యెహోవా భూమిపై ఆదాము మరియు హవ్వల విషయంలో ఈ కార్యము పూర్తి చేసిన తర్వాత, మానవాళి అనేక వేల సంవత్సరాలు అభివృద్ధి చెందుతూనే ఉంది, “నరుల చెడు తనము భూమిమీద గొప్పదనియు, వారి హృదయము తలంపులలోని ఊహ అంతయు ఎల్లప్పుడు కేవలము చెడ్డదనియు యెహోవా చూచి. తాను భూమిమీద నరులను చేసినందుకు యెహోవా సంతాపము నొంది తన హృదయములో నొచ్చుకొనెను. … అయితే నోవహు యెహోవా దృష్టియందు కృప పొందినవాడాయెను”. ఈ సమయంలో చేయడానికి యెహోవాకు మరింత కొత్త కార్యము ఉంది. ఎందుకంటే, ఆయన సృష్టించిన మానవాళి సర్పంతో ప్రలోభపెట్టబడిన తర్వాత వారిలో చెడుతనం చాలా పెరిగింది. ఈ పరిస్థితులలో, మొత్తం మానవాళిలో రక్షించడానికి నోవహు కుటుంబాన్ని యెహోవా ఎంచుకున్నాడు, ఆతర్వాత ప్రపంచాన్ని ప్రళయంలో ముంచివేసే కార్యమును చేపట్టాడు. ఈ విధంగా మానవాళి ఈరోజు వరకు అభివృద్ధి చెందుతూనే ఉంది, చెడు అంతకంతకూ పెరుగుతోంది మరియు మానవాభివృద్ధి పరాకాష్టకు చేరుకునే సమయం వచ్చినప్పుడు, అదే మానవాళి అంతమని అర్థం. ఆది నుండి ప్రపంచం అంతం వరకు, ఆయన కార్యపు అంతర్గత సత్యం ఎల్లప్పుడూ అలాగే ఉంటూ వచ్చింది మరియు ఎల్లప్పుడూ ఈ విధంగానే ఉంటుంది. ఇది మనుష్యులు వారి రకం ప్రకారం ఎలా వర్గీకరించబడతారో అదే విధంగా ఉంటుంది; ప్రతి వ్యక్తి ఒక నిర్దిష్ట వర్గానికి చెందాలని ఆదిలోనే ముందుగా నిర్ణయించిన దానికి భిన్నంగా ఉంది; దానికి బదులుగా ప్రతి ఒక్కరూ అభివృద్ధి ప్రక్రియలో పాల్గొన్న తర్వాత మాత్రమే క్రమక్రమముగా వర్గీకరించబడతారు. చివరలో, పూర్తి విమోచనకు తీసుకురాలేని ఎవరినైనా వారి “పూర్వీకుల” వద్దకు తిరిగి పంపబడతారు. మానవాళిలో దేవుడి కార్యము ఏదీ లోకం సృష్టించబడినప్పుడు అప్పటికే తయారు చేయబడలేదు. దానికి బదులుగా, మారుతున్న పరిస్థితులే మానవాళి మధ్య దేవుడు తన కార్యమును అంచెలంచెలుగా మరియు మరింత వాస్తవిక మరియు వ్యావహారిక విధానంలో చేయడానికి వీలుకల్పించాయి. ఉదాహరణకు, దేవుడైన యెహోవా స్త్రీని ప్రలోభపెట్టడం కోసం సర్పాన్ని సృష్టించలేదు; అది ఆయన నిర్దిష్ట ప్రణాళిక కాదు లేదా ఆది ఆయన ఉద్దేశపూర్వకంగా ముందుగా నిర్ణయించినది ఏదీ కాదు. ఇది అనుకోకుండా జరిగిన సంఘటన అని చెప్పవచ్చు. ఆవిధంగా, ఈ కారణం చేతనే యెహోవా ఏదేను వనం నుండి ఆదాము మరియు హవ్వలను బహిష్కరించాడు మరియు ఇక ఎప్పుడూ మనిషిని సృష్టించనని ప్రమాణం చేశాడు. అయితే, మనుష్యులు దేవుడి జ్ఞానాన్ని ఈ పునాదిపై మాత్రమే అన్వేషిస్తారు. ఇది సరిగ్గా నేను ఇంతకు ముందు చెప్పినట్లే ఉంది: “నేను సాతాను కుతంత్రాలపై ఆధారపడి నా జ్ఞానాన్ని ఉపయోగిస్తాను.” మానవాళి ఎంత చెడిపోయింది లేదా సర్పం వారిని ఎలా ప్రలోభపెట్టింది అనేదానితో సంబంధం లేకుండా, యెహోవాకు ఇంకా తన జ్ఞానం ఉంది; కాబట్టి, లోకాన్ని సృష్టించినప్పటి నుండి ఆయన నూతన కార్యములో లీనమై ఉన్నాడు మరియు ఈ కార్యపు దశలు ఏవీ ఎప్పుడూ పునరావృతం చేయబడలేదు. సాతాను నిరంతరాయంగా కుతంత్రాలు పన్నుతూ, మానవాళిని ఎగతెగకుండా చెడగొడుతూ ఉంది మరియు దేవుడైన యెహోవా తన వివేకవంతమైన కార్యమును నిరంతరాయంగా కొనసాగించాడు. లోకం సృష్టించబడినప్పటి నుండి ఆయన ఎప్పుడూ ఓటమి చెందలేదు లేదా కార్యము చేయడం ఆపివేయలేదు. మానవులందరినీ సాతాను చెడగొట్టిన తర్వాత, వారి చెడుదనానికి మూలమైన శత్రువును ఓడించడానికి ఆయన వారి మధ్య కార్యము నిర్వహిస్తూనే ఉన్నాడు. తొలి నుండే ఈ యుద్ధం చెలరేగింది మరియు లోకం అంతమయ్యే వరకు కొనసాగుతుంది. దేవుడైన యెహోవా ఈ కార్యమునంతా చేయడం ద్వారా సాతాను చేత చెడగొట్టబడిన మానవులు తన గొప్ప రక్షణ పొందడానికి అనుమతించడమే కాకుండా, తన జ్ఞానాన్ని, పరాక్రమాన్ని మరియు అధికారాన్ని చూసేందుకు కూడా ఆయన అనుమతించాడు. అంతేకాకుండా, చివరలో, ఆయన దుష్టులను శిక్షించి మరియు మంచివారికి ప్రతిఫలమిచ్చి తన నీతివంతమైన స్వభావాన్ని వారు చూడటానికి అనుమతిస్తాడు. ఈరోజు వరకూ ఆయన సాతానుతో యుద్ధం చేశాడు మరియు ఎన్నడూ ఓటమి చెందలేదు. ఎందుకంటే జ్ఞానంగల దేవుడు మరియు సాతాను కుతంత్రాలనుబట్టి ఆయన తన జ్ఞానాన్ని ఉపయోగిస్తాడు. అందుచేత, దేవుడు పరలోకంలో ఉన్న ప్రతి ఒక్కటీ తన అధికారానికి లోబడి ఉండేలా చేయడం మాత్రమే కాకుండా, భూమిపై ఉన్న ప్రతి ఒక్కటీ ఆయన పాదపీఠం క్రింద ఉంచాడు మరియు కనీసంలో కనీసంగా, మానవాళిపై దాడి చేసే, వేధించే దుష్టులను తన శిక్షకు పాత్రులను చేస్తాడు. ఈ కార్యములన్నింటి ఫలితాలు ఆయన జ్ఞానం వల్లనే కలుగుతాయి. మానవాళి అస్థిత్వానికి ముందు ఆయన తన జ్ఞానాన్ని బయలుపరలేదు, ఎందుకంటే ఆయనకు పరలోకంలో, భూమి మీద లేదా సమస్త విశ్వంలో ఎక్కడా శత్రువులు లేరు మరియు ప్రకృతిలో దేనినైనా ఆక్రమించే చీకటి శక్తులు లేవు. ప్రధాన దేవదూత ఆయనకు నమ్మకద్రోహం చేసిన తర్వాత, ఆయన భూమిపై మానవాళిని సృష్టించాడు మరియు మానవాళి కోసమే ఆయన ప్రధాన దేవదూత అయిన సాతానుతో అధికారికంగా తన వెయ్యేండ్ల యుద్ధాన్ని మొదలుపెట్టాడు—ఈ యుద్ధం ప్రతి క్రమానుసార దశలో ఇంకా వేడెక్కుతుంది. ఈ దశలు ప్రతిదానిలో ఆయన పరాక్రమం మరియు జ్ఞానం ఉన్నాయి. అప్పుడు మాత్రమే పరలోకంలో, భూమిపై ఉన్న ప్రతిదీ దేవుడి జ్ఞానాన్ని, పరాక్రమం మరియు ప్రత్యేకించి దేవుడి నిజతత్వాన్ని చూసింది. అయినా ఇప్పటికీ ఆయన ఇదే వాస్తవిక విధానంలో తన కార్యమును కొనసాగిస్తున్నాడు; అంతేకాకుండా, తన కార్యము నిర్వహిస్తున్నప్పుడు, ఆయన తన జ్ఞానం మరియు పరాక్రమాన్ని కూడా బహిర్గతం చేస్తాడు. ఆయన కార్యపు ప్రతి దశలోని అంతర్గత సత్యాన్ని చూడటానికి, దేవుడి పరాక్రమాన్ని ఖచ్చితంగా ఎలా వివరించాలో చూడటానికి మరియు దేవుడి నిజతత్వపు ఖచ్చితమైన వివరణను చూడటానికి ఆయన మిమ్మల్ని అనుమతిస్తాడు.

జుడాస్ యేసుకు చేసిన నమ్మకద్రోహం గురించి, కొందరు ఆశ్చర్యపోతారు: ఇది లోకం సృష్టించబడటానికి ముందే నిర్ణయించబడలేదా? వాస్తవానికి, ఆ సమయపు నిజతత్వాన్ని బట్టి పరిశుద్ధాత్మ ఈ ప్రణాళికలను యోచించింది. జుడాస్ అనే పేరుతో ఎప్పుడూ నిధులు అపహరించేవాడు ఒకడు ఉండటం అనేది చాలా యాదృచ్ఛికంగా జరిగింది, అందుకే ఈ పాత్రను పోషించడానికి మరియు ఈ విధంగా సేవ చేయడానికి ఈ వ్యక్తి ఎంచుకోబడ్డాడు. స్థానిక వనరులను సద్వినియోగం చేసుకోవడానికి ఇది ఒక నిజమైన ఉదాహరణ. మొదట యేసుకు దీనిని గురించి తెలియదు; జుడాస్ బహిర్గతం చేయబడిన తర్వాతనే ఆయనకు దీని గురించి తెలిసింది. ఈ పాత్రను వేరే వ్యక్తి ఎవరైనా పోషించగలిగి ఉంటే, జుడాస్‌కు బదులు ఆ వ్యక్తి ఈ పాత్రను పోషించి ఉండేవాడు. వాస్తవానికి, ఆ క్షణంలో పరిశుద్ధాత్మ చేసినదే, ముందుగా నిర్ణయించబడినది. పరిశుద్ధాత్మ కార్యము ఎల్లప్పుడూ సహజంగానే జరుగుతుంది; ఆయన తన కార్యాన్ని ఎప్పుడైనా ప్రణాళిక చేయగలడు మరియు దానిని ఎప్పుడైనా నిర్వహించగలడు. పరిశుద్ధాత్మ కార్యము వాస్తవికమైనదని మరియు అది ఎల్లప్పుడూ కొత్తదని, ఎప్పటికీ పాతది కాదని మరియు ఎల్లప్పుడూ అత్యున్నత స్థాయిలో తాజాగా ఉంటుందని నేను ఎందుకు ఎల్లప్పుడూ చెబుతానో తెలుసా? లోకం సృష్టించబడినప్పుడు ఆయన కార్యము అప్పటికే ప్రణాళిక చేయబడలేదు; అస్సలు జరిగింది అది కాదు! కార్యపు ప్రతి దశ దానికి సమయం వచ్చినప్పుడు తగినట్లు అమలులోకి వస్తుంది మరియు ఈ దశలు ఒకదానితో ఒకటి జోక్యం చేసుకోవు. చాలాసార్లు, మీ మనసులో ఉన్న ప్రణాళికలు పరిశుద్ధాత్మ తాజా కార్యమునకు అసలు సరిపోవు. ఆయన కార్యము మనుష్యులు తర్కించేటంత సులభమైంది కాదు, ఇది మనుష్యులు ఊహించేటంత సంక్లిష్టమైనది కూడా కాదు—ఇందులో ప్రజలకు వారి అప్పటి అవసరాలకు అనుగుణంగా ఎప్పుడైనా మరియు ఎక్కడైనా సరఫరా చేయడం ఉంటుంది. మానవుల గుణగణాల గురించి ఆయన కంటే స్పష్టంగా ఎవరికీ తెలియదు మరియు ఆయన కార్యము సరిపోయినంత బాగా ప్రజల వాస్తవిక అవసరాలకు మరేదీ సరిపోలేకపోవడానికి సరిగ్గా ఇదే కారణం. కాబట్టి, మనుష్యల దృష్టికోణంతో చూస్తే, ఆయన కార్యము ఎన్నో వేల ఏండ్ల ముందుగానే ప్రణాళిక చేయబడినట్టు అనిపిస్తుంది. ఆయన ఇప్పుడు మీ మధ్య కార్యము నిర్వర్తిస్తూ ఉన్నప్పుడు, పని చేస్తూ మరియు మాట్లాడుతూ మీరు ఏ స్థితులలో ఉన్నారో ఆయన గమనిస్తాడు, అన్ని రకాల స్థితులను ఎదుర్కొన్నప్పుడు, ప్రజలకు ఖచ్చితంగా అవసరమైన మాటలను చెప్పడానికి ఆయన వద్ద సరిగ్గా సరిపోయే పదాలు ఉన్నాయి. ఆయన కార్యములో మొదటి దశను తీసుకోండి: శిక్ష విధించే సమయం. ఆతర్వాత, దేవుడు తన కార్యాన్ని ప్రజలు వ్యక్తపరచిన వాటి ఆధారంగా చేశాడు, వారి తిరుగుబాటు, వారి నుండి వచ్చిన సానుకూల స్తితి మరియు ప్రతికూల స్థితి అలానే ఆ ప్రతికూల స్థితులు ఒక స్థాయికి చేరుకున్నప్పుడు ప్రజలు ఎంత హీన స్థితికైనా దిగజారగలరు; మరియు ఆయన కార్యము నుండి మరింత ఉత్తమ ఫలితాన్ని పొందడానికి ఆయన వీటిని ఆధారం చేసుకున్నాడు అంటే, ఆయన ఏ సమయంలోనైనా ప్రజల ప్రస్తుత స్థితిపై ఆధారపడి వారి మధ్యన సుస్థిరమైన కార్యము నిర్వహిస్తాడు; ఆయన తన కార్యపు ప్రతి దశను ప్రజల వాస్తవ స్థితికి అనుగుణంగా నిర్వహిస్తాడు. సమస్త సృష్టి ఆయన చేతుల్లోనే ఉంది; మరి, ఆయన వారిని ఎందుకు తెలుసుకోలేడు? ప్రజల స్థితులకు అనుగుణంగా కొనసాగించవలసిన కార్యపు తదుపరి దశను దేవుడు ఎప్పుడైనా, ఎక్కడైనా నిర్వహిస్తాడు. ఏరకంగా చూసినా ఈ కార్యము వేల సంవత్సరాల ముందే ప్రణాళిక చేయబడలేదు; మనుష్యులే అలా అనుకుంటున్నారు! ఆయన తన కార్యపు ప్రభావాలను గమనిస్తూ దానికనుగుణంగా పని చేస్తాడు మరియు ఆయన కార్యము నిరంతరం లోతుగా వెళ్తుంది మరియు అభివృద్ధి చెందుతుంది; తన కార్యపు ఫలితాన్ని గమనించిన ప్రతిసారీ, ఆయన తన కార్యపు తదుపరి దశను అమలు చేస్తాడు. ఆయన క్రమక్రమంగా పరివర్తన చెందడానికి మరియు కాలక్రమేణా తన కొత్త కార్యము ప్రజలకు అగుపించేలా చేయడానికి అనేక విషయాలను ఉపయోగిస్తాడు. ఈ విధంగా పని చేయడం అనేది ప్రజల అవసరాలను తీర్చగలదు, ఎందుకంటే దేవుడికి ప్రజల గురించి చాలా బాగా తెలుసు. ఈ విధంగా ఆయన పరలోకం నుండి తన కార్యమును కొనసాగిస్తాడు. వాస్తవ పరిస్థితులకు అనుగుణంగా ఏర్పాట్లు చేస్తూ మరియు మానవుల మధ్యలో పని చేస్తూ, అవతారమూర్తియైన దేవుడు తన కార్యమును ఇదే విధంగా చేస్తాడు. లోకం సృష్టించబడటానికి ముందు ఆయన కార్యము ఏదీ ఏర్పాటు చేయబడలేదు లేదా అది ముందుగానే జాగ్రత్తగా ప్రణాళిక చేయబడలేదు. లోకం సృష్టించబడిన రెండు వేల సంవత్సరాల తర్వాత, న్యాయకాలము ముగిసిన తర్వాత కృపాకాలంలో మానవాళిని తిరిగి పొందడానికి యెహోవా తన కార్యమును కొనసాగిస్తాడు అని యెషయా ప్రవక్త చెప్పిన భవిష్యవాణి మాటలను యెహోవా ఉపయోగించవలసినంతగా మానవత్వం చెడిపోయినట్లు ఆయన చూస్తాడు. అవును, ఇది యెహోవా ప్రణాళికే కానీ, ఈ ప్రణాళిక కూడా ఆయన ఆ కాలంలో గమనించిన పరిస్థితుల ప్రకారం తయారు చేయబడింది; ఆదామును సృష్టించిన తర్వాత వెనువెంటనే ఆయన ఖచ్చితంగా దాని గురించి ఆలోచించలేదు. యెషయా కేవలం భవిష్యత్ వాణిని మాత్రమే చెప్పాడు, కానీ న్యాయకాలములో యెహోవా ఈ కార్యం కోసం ముందస్తు సన్నాహాలు ఏమీ చేయలేదు; దానికి బదులుగా, దేవుడు శరీరధారిగా మారుతాడనీ మరియు అప్పుడు మాత్రమే శరీరధారిగా అవతరించిన ఆయన కార్యము ప్రారంభమవుతుందని సందేశంతో జోసెఫ్‌కు జ్ఞానోదయం కలిగించడానికి అతని కలలో దేవదూత కనిపించినప్పుడు యెహోవా కృపాకాలము ప్రారంభంలో దానిని కార్యరూపంలో పెట్టాడు. ప్రజలు ఊహించినట్లుగా దేవుడు, లోకాన్ని సృష్టించిన వెంటనే శరీరధారిగా అవతరించిన తన కార్యానికి సిద్ధపడలేదు; మానవాళి ఏ స్థాయిలో అభివృద్ధి చెందింది మరియు సాతానుకు వ్యతిరేకంగా ఆయన యుద్ధం ఏ స్థితిలో ఉందనే దానిని బట్టి మాత్రమే అది నిర్ణయించబడింది.

దేవుడు శరీరధారి అయినప్పుడు, ఆయన ఆత్మ ఒక మనుష్యునిలోకి దిగుతుంది; మరో మాటలో చెప్పాలంటే, దేవుడి ఆత్మ తనంతటతాను భౌతిక శరీరాన్ని ధరిస్తుంది. ఆయన భూమిపై తన కార్యము చేయడానికి వస్తాడు, అంతేగానీ ఆయనతో పాటు కొన్ని పరిమిత చర్యలను తీసుకురావడానికి కాదు; ఆయన కార్యము పూర్తిగా అపరిమితమైనది. శరీరం లోపల పరిశుద్ధాత్మ చేసే కార్యము ఇప్పటికీ ఆయన కార్యపు ఫలితాలపై నిర్ణయించబడుతుంది మరియు ఆయన శరీరధారిగా ఉన్నప్పుడు ఆయన చేసే కార్యపు సమయం వ్యవధిని నిర్ణయించడానికి అలాంటి వాటిని ఆయన ఉపయోగిస్తాడు. ఆయన ముందుకు సాగుతున్నప్పుడు ఆయన కార్యాన్ని పరిశీలిస్తూ పరిశుద్ధాత్మ తన కార్యపు ప్రతి దశను నేరుగా వెల్లడిస్తుంది; ఈ కార్యము మనుష్యుల ఊహా పరిమితులను విస్తరింపజేసేంత అతీంద్రియమైనది కాదు. ఇది భూమ్యాకాశములు మరియు సమస్తాన్ని సృష్టించడంలో యెహోవా చేసిన కార్యములాగే ఉంది; ఆయన ఏకకాలంలో ప్రణాళిక చేసి, పనిచేశాడు. ఆయన అంధకారం నుండి వెలుగును వేరు చేశాడు, ఉదయం మరియు సాయంత్రం ఉనికిలోకి వచ్చాయి—దీనికి ఒక రోజు పట్టింది. రెండవ రోజు, ఆయన ఆకాశాన్ని సృష్టించాడు మరియు దానికి కూడా ఒక రోజు పట్టింది; ఆతర్వాత ఆయన భూమిని, సముద్రాలను మరియు వాటిలో జీవించే అన్ని జీవులను సృష్టించాడు, దీనికి మరో రోజు అవసరమైంది. దేవుడు మనిషిని సృష్టించి, భూమిపై ఉన్న సమస్తాన్ని అతను నిర్వహించేలా చేయడం కోసం ఇది ఆరవ రోజు వరకు కొనసాగింది. ఆతర్వాత, ఆయన సమస్తాన్ని సృష్టించడాన్ని పూర్తిచేసిన తర్వాత, ఏడవ రోజున విశ్రాంతి తీసుకున్నాడు. దేవుడు ఏడవ రోజును ఆశీర్వదించాడు మరియు దానికి పరిశుద్ధ దినముగా పేరు పెట్టాడు. ఆయన సమస్తాన్ని సృష్టించిన తర్వాత మాత్రమే ఈ పరిశుద్ధ దినమును ఏర్పాటు చేయాలని నిర్ణయించుకున్నాడు, అంతేగానీ వాటిని సృష్టించడానికి ముందు కాదు. ఈకార్యము కూడా అనుకోకుండా కొనసాగించబడింది; సమస్తాన్ని సృష్టించడానికి ముందు, ఆరు రోజులలో లోకాన్ని సృష్టించాలనీ మరియు ఏడవ రోజున విశ్రాంతి తీసుకోవాలనీ ఆయన ముందే నిర్ణయించుకోలేదు; అలాంటి పనికి వాస్తవాలతో ఏమాత్రం పొంతన లేదు. ఆయన అలాంటి విషయాన్ని ప్రకటించలేదు లేదా ప్రణాళిక చేయలేదు. సమస్త సృష్టి ఆరవ రోజున పూర్తవుతుందని మరియు ఆయన ఏడవ రోజు విశ్రాంతి తీసుకుంటాడని ఆయన ఏరకంగానూ చెప్పలేదు; దానికి బదులుగా, ఆయనకు ఆ సమయంలో ఏది మంచి అనిపిస్తే ఆప్రకారమే సృష్టించాడు. ప్రతిదీ సృష్టించడం ఆయన పూర్తి చేసేటప్పటికే ఆరవ రోజు అయింది. ప్రతిదీ సృష్టించడం పూర్తవ్వడం ఒకవేళ ఐదవ రోజున జరిగి ఉంటే, ఆయన ఆరవ రోజును పరిశుద్ధ దినముగా ప్రకటించి ఉండేవాడు. అయితే, వాస్తవానికి సమస్తమును సృష్టించడం ఆయన ఆరవ రోజున పూర్తి చేశాడు, అందువల్ల ఏడవ రోజు పరిశుద్ధ దినముగా మారింది, అది ఈరోజు వరకూ కొనసాగుతూనే ఉంది. కాబట్టి, ఆయన ప్రస్తుత కార్యము ఈవిధంగా కొనసాగుతూనే ఉంది. ఆయన మీ పరిస్థితులకు అనుగుణంగా మీ అవసరాల కోసం మాట్లాడతాడు మరియు సమకూరుస్తాడు. అంటే, ప్రజల పరిస్థితులకు అనుగుణంగా ఆత్మ మాట్లాడుతుంది మరియు పని చేస్తుంది; ఆయన అన్నింటిని గమనిస్తూ ఉంటాడు మరియు ఎప్పుడైనా, ఎక్కడైనా పని చేస్తాడు. నేను చేసేది, చెప్పేది, మీకు సమకూర్చేది మరియు మీకు ప్రసాదించేది, ఎలాంటి మినహాయింపు లేకుండా, మీకు అవసరమైనవే. కాబట్టి, నా కార్యము ఏదీ నిజతత్వానికి భిన్నమైనది కాదు; ఇదంతా వాస్తవం, ఎందుకంటే “దేవుని ఆత్మ సమస్తాన్ని గమనిస్తూ ఉంటుంది” అని మీకందరికీ తెలుసు. ఒకవేళ ఇవన్నీ ముందుగానే నిర్ణయించబడి ఉంటే, ఇది మరీ అనాసక్తికరంగా మరియు చప్పగా ఉండేది కాదా? దేవుడు ఆరువేల ఏండ్ల పాటు ప్రణాళికలు రూపొందించి, ఆతర్వాత మానవాళిని తిరుగుబాటుదారులుగా, ప్రతిఘటించేవారుగా, వంకర బుద్ధిగలవారుగా మరియు మోసగాళ్లుగా మరియు సాతాను స్వభావమైన శారీరక అవినీతి, కండ్లలో కామం మరియు వ్యక్తిగత భోగలాలస కలిగి ఉండాలని ముందుగానే నిర్ణయించినట్లు మీరు అనుకుంటారు. వాటిలో దేనినీ దేవుడు ముందుగా నిర్ణయించలేదు, అయితే ఇదంతా సాతాను చెరుపు ఫలితంగా జరిగింది. కొందరు అనవచ్చు, “సాతాను కూడా దేవుడి అధీనంలోని వాడే కదా? సాతాను ఈవిధంగా మనిషిని చెరుపుతుందని దేవుడు ముందే నిర్ణయించాడు, ఆతర్వాతే, దేవుడు తన కార్యాన్ని మనుషుల మధ్య కొనసాగించాడు.” మానవాళిని చెరపడానికి సాతానును నిజంగా దేవుడు ముందుగానే నిర్ణయించాడా? మానవాళి సాధారణంగా జీవించేలా అనుమతించడానికే దేవుడు చాలా ఆసక్తితో ఉన్నాడు, అలాంటప్పుడు ఆయన వారి జీవితాలలో నిజంగా జోక్యం చేసుకుంటాడా? అలా అయితే, సాతానును ఓడించడం మరియు మానవాళిని రక్షించడం అనేది అనవసర ప్రయత్నం కాదా? మానవాళి తిరుగుబాటు ముందుగా ఎలా నిర్ణయించబడగలదు? ఇది సాతాను జోక్యం చేసుకోవడం వల్ల జరిగిన ఒక విషయం, అలాంటప్పుడు ఇది దేవుడు ముందుగా నిర్ణయించింది ఎలా కాగలదు? మీరు భావించినట్లు దేవుడి ఆధీనంలో ఉండే సాతాను, నేను మాట్లాడే దేవుని ఆధీనంలో ఉండే దానికి చాలా భిన్నమైనది. మీ వ్యాఖ్యల ప్రకారం “దేవుడు సర్వశక్తిమంతుడు, సాతాను ఆయన చేతుల్లోనే ఉంది”, సాతాను ఆయనకు ఎప్పుడూ నమ్మకద్రోహం చేయలేదు. మీరు దేవుడు సర్వశక్తిమంతుడని చెప్పలేదా? మీ జ్ఞానం మరీ అమూర్తమైనది మరియు దీనికి నిజతత్వంతో సంబంధం లేదు; మనిషి ఎప్పుడూ దేవుని ఆలోచనలను గ్రహించలేడు లేదా ఆయన జ్ఞానాన్ని ఎప్పటికీ అర్థం చేసుకోలేడు! దేవుడు సర్వశక్తిమంతుడు; అందులో ఏమాత్రం అసత్యము లేదు. దేవుడు ప్రారంభంలో ప్రధాన దేవదూతకు అధికారంలో వాటా ఇచ్చాడు కాబట్టి అతడు దేవునికి నమ్మకద్రోహం చేశాడు. అవును, హవ్వ సర్పము ప్రలోభానికి లొంగిపోయినట్లే, ఇది ఒక అనుకోని సంఘటన. అయితే, సాతాను తన నమ్మకద్రోహాన్ని ఎలా కొనసాగిస్తుంది అనేదానితో సంబంధం లేకుండా, అది ఇప్పటికీ దేవుడంత సర్వశక్తిమంతమైనది కాదు. మీరు చెప్పినట్లుగా, సాతాను కేవలం శక్తివంతమైనది; అది ఏమి చేసినప్పటికీ, దేవుడి అధికారం దానిని ఎల్లప్పుడూ ఓడిస్తుంది. “దేవుడు సర్వశక్తిమంతుడు, సాతాను ఆయన చేతుల్లో ఉంది” అనే మాట వెనుకనున్న నిజమైన అర్థం ఇదే. కాబట్టి, సాతానుతో యుద్ధం ఒక్కో సమయంలో ఒక్కో దశగా కొనసాగించబడాలి. అంతేకాకుండా, దేవుడు సాతాను కుట్రలకు ప్రతిస్పందనగా తన కార్యాన్ని ప్రణాళిక చేస్తాడు. అంటే, ఆయన మానవాళికి రక్షణ కల్పిస్తాడు మరియు ఆయన పరాక్రమం మరియు జ్ఞానాన్ని అప్పుడున్న కాలానికి తగినట్టుగా వెల్లడిస్తాడు. ఆవిధంగానే, కృపా కాలానికి ముందు అంత్యకాలపు కార్యము ముందుగా నిర్ణయించబడలేదు; ముందుగా నిర్ణయించబడినవి ఇలాంటి క్రమపద్ధతిలో చేయబడవు: మొదటిది, మనిషి బాహ్య స్వభావాన్ని మార్చడం; రెండవది, మనిషిని ఆయన శిక్ష మరియు పరీక్షలకు లోనుచేయడం; మూడవది, మనిషిని మరణ విచారణలకు గురిచేయడం; నాలుగవది, మనిషి దేవుడిని ప్రేమించే సమయాన్ని అనుభవించి, సృష్టించబడిన జీవి సంకల్పాన్ని వ్యక్తం చేయడం; ఐదవది, దేవుడి చిత్తాన్ని చూడడానికి మరియు ఆయనను సంపూర్ణంగా తెలుసుకోవడానికి మనిషిని అనుమతించడం; అంతిమంగా, మనిషిని సంపూర్ణుడిని చేయడం. ఆయన ఇవన్నీ కృపాకాలములో ప్రణాళిక చేయలేదు; అలాకాకుండా, ఆయన ప్రస్తుత కాలములో వాటిని ప్రణాళిక చేయడం మొదలుపెట్టాడు. దేవుడిలాగానే సాతాను కూడా పనిచేస్తూ ఉంది. సాతాను తన చెరుపు స్వభావాన్ని వ్యక్తపరుస్తుంది, అదే దేవుడు ముక్కుసూటిగా మాట్లాడతాడు మరియు కొన్ని అత్యవసర విషయాలను వెల్లడిస్తాడు. ఈనాడు జరుగుతున్న కార్యము ఇదే మరియు లోకం సృష్టించబడిన తర్వాత ఎంతో కాలం క్రితం ఉపయోగించిన అదే పని నియమం ఇప్పటికీ ఉంది.

మొదట దేవుడు ఆదాము మరియు హవ్వలను సృష్టించాడు మరియు ఆయన ఒక సర్పాన్ని కూడా సృష్టించాడు. ఈ అన్ని విషయాలలో, ఈ సర్పము అత్యంత విషపూరితమైనది; దాని శరీరంలో సాతాను తన ప్రయోజనాన్ని సాధించేందుకు ఉపయోగించే విషం ఉంది. పాపము చేయడానికి హవ్వను ప్రలోభానికి గురిచేసినది సర్పమే. హవ్వ తర్వాత ఆదాము పాపము చేసాడు, ఆతర్వాత వారిద్దరు మంచి మరియు చెడుల మధ్య తేడాను గుర్తించగలిగారు. ఒకవేళ సర్పము హవ్వను ప్రలోభపెడుతుందని, హవ్వ ఆదామును ప్రలోభపెడుతుందని యెహోవాకు తెలిసి ఉంటే, ఆయన వారందరినీ ఒకేచోట వనంలో ఎందుకు ఉంచాడు? ఆయన ఈ విషయాలను ముందుగానే ఊహించగలిగి ఉంటే, ఎందుకు ఒక సర్పాన్ని సృష్టించి, ఏదేను వనంలో ఉంచాడు? ఏదేను వనంలో మంచి చెడ్డల తెలివినిచ్చు వృక్షము పండ్లు ఎందుకు ఉన్నాయి? వారు ఆ పండు తినాలని ఆయన ఉద్దేశించాడా? యెహోవా వచ్చినప్పుడు, ఆదాము లేదా హవ్వ ఆయనకు ఎదురుగా రావడానికి సాహసించలేదు, అప్పుడే యెహోవా వారు మంచి చెడ్డల తెలివినిచ్చు వృక్షము పండు తిన్నారని మరియు సర్పము జిత్తులమారితనానికి ఎరగా మారారని తెలుసుకుంటాడు. చివరకు, ఆయన సర్పాన్ని శపించాడు మరియు ఆయన ఆదాము మరియు హవ్వను కూడా శపించాడు. వారిలో ఇద్దరు ఆ వృక్షం పండు తిన్నప్పుడు, వారు అలా చేస్తున్నారని యెహోవాకు ఏమాత్రం తెలియదు. మానవాళి చెడుగా మరియు లైంగికపరంగా వ్యభిచారం చేసే స్థాయికి చెరపబడింది, అది ఎంతవరకంటే, వారి హృదయాలలో ఉన్నవన్నీ చెడు మరియు అవినీతివంతమైనవి అనేంత దూరం వెళ్లాయి; అవన్నీ రోతగా ఉన్నాయి. అందుచేత మానవాళిని సృష్టించినందుకు యెహోవా పశ్చాత్తాప పడ్డాడు. ఆతర్వాత, నోవహు మరియు అతని కుమారులు ప్రాణాలతో బయటపడిన జలప్రళయంతో ప్రపంచాన్ని నాశనం చేసే తన కార్యమును ఆయన కొనసాగించాడు. వాస్తవానికి కొన్ని విషయాలు ప్రజలు ఊహించినంత ఉన్నతమైనవి మరియు అతీంద్రియమైనవి కావు. “ప్రధాన దేవదూత తనకు నమ్మకద్రోహం చేస్తుందని దేవుడికి తెలిసినప్పటికీ, మరి ఆయన దానిని ఎందుకు సృష్టించాడు?” అని కొందరు అడుగుతారు. వాస్తవాలు ఇవి: భూమి అస్థిత్వంలో లేకముందు, పరలోకంలోని దేవదూతలందరిలో ప్రధాన దేవదూత గొప్పదిగా ఉండేది. దీనికి పరలోకంలోని దేవదూతలందరిపై అధికార పరిధి ఉండేది; ఇది దేవుడు దానికి ఇచ్చిన అధికారం. దేవుడు తప్ప, ఇది పరలోకపు దేవదూతలందరి కంటే గొప్పదిగా ఉండేది. తరువాత, దేవుడు మానవాళిని సృష్టించిన తర్వాత, భూమిపైకి వచ్చిన ప్రధాన దేవదూత దేవుడికి వ్యతిరేకంగా మరింత పెద్ద ద్రోహాన్ని కొనసాగించింది. అది మానవాళిని నడిపించాలని మరియు దేవుడి అధికారాన్ని అధిగమించాలనుకుంది కాబట్టి, అది దేవుడికి నమ్మకద్రోహం చేసిందని నేను అంటాను. పాపం చేయడానికి హవ్వను ప్రలోభపెట్టింది ఈ ప్రధాన దేవదూతే, అలా ఎందుకు చేసిందంటే అది భూమిపై తన రాజ్యాన్ని స్థాపించాలని మరియు మానవులు దేవుడిని తృణీకరించి, ఆయనకు బదులుగా ప్రధాన దేవదూతకు విధేయత చూపాలని కోరుకుంది కాబట్టి. దేవదూతలు, భూమిపై ఉన్న ప్రజలు చూపగలిగినట్టుగానే, ప్రధాన దేవదూత తనకు ఎన్నో విధేయత చూపగలవని చూసింది. పక్షులు మరియు మృగాలు, వృక్షాలు, అడవులు, పర్వతాలు, నదులు మరియు భూమిపైన ఉన్న ప్రతిదీ మానవుల సంరక్షణలో, అంటే, ఆదాము మరియు హవ్వ సంరక్షణలో ఉన్నాయి. అదే సమయంలో ఆదాము మరియు హవ్వ ప్రధాన దేవదూతపట్ల విధేయత చూపించారు. కాబట్టే, ప్రధాన దేవదూత దేవుడి అధికారాన్ని అధిగమించాలని మరియు దేవుడికి నమ్మకద్రోహం చేయాలనుకుంది. ఆతర్వాత, అది అనేకమంది దేవదూతలు దేవుడికి వ్యతిరేకంగా తిరుగుబాటు చేసేందుకు నాయకత్వం వహించింది, దాని తర్వాత అది వివిధ రకాల అపరిశుద్ధాత్మలుగా మారింది. నేటి వరకు జరిగిన మానవాళి అభివృద్ధికి కారణం ఈ ప్రధాన దేవదూత చెరుపు కాదా? ప్రధాన దేవదూత దేవుడికి నమ్మకద్రోహం చేసి మానవాళికి చెరుపు చేసింది కాబట్టే, మానవులు ఈ రోజు ఉన్నట్టుగా ఉన్నారు. ప్రజలు ఊహించినట్లుగా ఈ దశల వారీ కార్యము ఎక్కడా సుమారుగా కూడా అమూర్తమైనది మరియు సరళమైనదిగా లేదు. సాతాను ఒక కారణం కోసం తన నమ్మకద్రోహాన్ని కొనసాగించాడు, అయినా ప్రజలు అలాంటి సాధారణ వాస్తవాన్ని అర్థం చేసుకోలేకపోయారు. భూమ్యాకాశములు మరియు సమస్తాన్ని సృష్టించిన దేవుడు సాతానును కూడా ఎందుకు సృష్టించాడు? దేవుడు సాతానును ఎంతో తృణీకరించాడు మరియు సాతాను ఆయనకు శత్రువు కాబట్టి, ఆయన సాతానును ఎందుకు సృష్టించాడు? సాతానును సృష్టించడం ద్వారా, ఆయన శత్రువును సృష్టించినట్టు కాదా? వాస్తవానికి, దేవుడు శత్రువును సృష్టించలేదు; దానికి బదులుగా, ఆయన ఒక దేవదూతను సృష్టించాడు ఆ తరువాత ఆ దేవదూత ఆయనకు నమ్మకద్రోహం చేసింది. దాని హోదా అది దేవుడికి నమ్మకద్రోహం చేయాలనుకునేంతగా పెరిగింది. ఇది కాకతాళీయంగా జరిగిందని ఎవరైనా చెప్పవచ్చు, కానీ ఇది తప్పనిసరిగా జరగవలసినది కూడా. ఇది ఒక నిర్దిష్ట బిందువు వరకు పరిపక్వత చెందిన ఒక మనషి తప్పనిసరిగా చనిపోవడం లాంటిది; పరిస్థితులు ఇప్పుడే ఆ దశకు అభివృద్ధి చెందాయి. కొందరు అర్థంపర్థంలేని మూర్ఖులు ఇలా అంటారు, “సాతాను నీ శత్రువు అయినప్పుడు, నీవు దానిని ఎందుకు సృష్టించావు? ప్రధాన దేవదూత నీకు ద్రోహం చేస్తుందని నీకు తెలియదా? నీవు అనంతం నుండి అనంతం వరకు చూడలేవా? నీకు ప్రధాన దేవదూత స్వభావం తెలియదా? ఇది నీకు నమ్మకద్రోహం చేస్తుందని స్పష్టంగా తెలిసినప్పటికీ, నీవు దానిని ప్రధాన దేవదూతగా ఎందుకు చేశావు? ఇది నీకు నమ్మకద్రోహం చేయడమే కాకుండా, మానవాళికి చెరుపు చేయడానికి తనతో పాటు అనేక ఇతర దేవదూతలను కూడా ముందుకు నడిపింది మరియు మానవుల ప్రపంచానికి దిగింది, అయినా నేటి వరకు, నీవు ఇంకా నీ ఆరు వేల సంవత్సరాల నిర్వహణ ప్రణాళికను పూర్తి చేయలేకపోయావు.” ఆ మాటలు సరైనవేనా? నీవు ఈవిధంగా ఆలోచించినప్పుడు, నిన్నునీవు అవసరమైన దానికంటే ఎక్కువ ఇబ్బందులకు లోనుచేయడం లేదా? మరికొందరు ఇలా చెప్తారు “ఈరోజు వరకు సాతాను మానవాళికి ఈవిధంగా చెరుపు చేయకుండా ఉండి ఉంటే, దేవుడు మనుష్యత్వానికి ఇంతటి విమోచనం ఇచ్చి ఉండేవాడు కాదు. ఆవిధంగా, దేవుడి జ్ఞానం మరియు పరాక్రమం అదృశ్యంగా ఉండి ఉంటే; ఆయన జ్ఞానం ఎక్కడ బయలుపరచబడి ఉండేది? దేవుడు తన పరాక్రమాన్ని తర్వాత బయలుపరచగలగడానికి వీలుగా సాతాను కోసం మనుష్య జాతిని సృష్టించాడు—లేకపోతే, మనిషి దేవుని జ్ఞానాన్ని ఎలా తెలుసుకోగలడు? మనిషి దేవుణ్ణి ఎదిరించకపోతే లేదా ఆయనకు వ్యతిరేకంగా తిరుగుబాటు చేయకపోతే, ఆయన చర్యలు బహిర్గతం చేయడం అనవసరమై ఉండేవి. సమస్త సృష్టి ఆయనను ఆరాధించి, ఆయనకు సమర్పించుకుంటే, చేసేందుకు దేవుడికి ఏ పనీ ఉండేది కాదు.” ఇది నిజతత్వం నుండి ఇంకా దూరంగా ఉంది, ఎందుకంటే దేవుడిలో అశుద్ది ఏదీ లేదు, కాబట్టి ఆయన అశుద్ధిని సృష్టించలేడు. ఆయన తన శత్రువును ఓడించడానికి, తాను సృష్టించిన మానవులను రక్షించడానికి మరియు దేవుడిని ద్వేషించే, నమ్మకద్రోహం చేసే మరియు ప్రతిఘటించే, ప్రారంభంలో తన ఆధిపత్యంలో ఉండిన మరియు తనకు చెందిన ప్రేతాత్మలను మరియు సాతానును ఓడించడానికి మాత్రమే ఆయన ఇప్పుడు తన చర్యలను బహిర్గతం చేస్తాడు. దేవుడు ఈ ప్రేతాత్మలను ఓడించి, తద్వారా, అందరికి తన పరాక్రమాన్ని బహిర్గతం చేయాలనుకుంటున్నాడు. మానవాళి మరియు భూమిపై ఉన్న సమస్తం ఇప్పుడు సాతాను ఆధిపత్యంలో ఉన్నాయి మరియు దుష్టుల ఆధిపత్యం కింద ఉన్నాయి. ప్రజలు ఆయనను తెలుసుకునేలా, తద్వారా సాతానును ఓడించి, ఆయన శత్రువులను పూర్తిగా నిర్మూలించేలా చేయడానికి దేవుడు తన చర్యలన్నింటిని అందరికి బహిర్గతం చేయాలని అనుకుంటున్నాడు. ఈ కార్యము యావత్తు ఆయన చర్యలను బహిర్గతం చేయడం ద్వారా పూర్తిచేయబడుతుంది. ఆయన సమస్త సృష్టి సాతాను ఆధీనంలో ఉంది, కాబట్టి దేవుడు తన పరాక్రమాన్ని వారికి బహిర్గతం చేయాలని, తద్వారా సాతానును ఓడించాలని అనుకుంటున్నాడు. సాతాను లేకుండా ఉండి ఉంటే, ఆయనకు తన క్రియలను బహిర్గతం చేయవలసిన అవసరం ఉండేది కాదు. సాతాను వేధింపులు లేకుంటే, దేవుడు మానవాళిని సృష్టించి, వారిని ఏదేను వనంలో జీవించేలా చేసి ఉండేవాడు. సాతాను నమ్మకద్రోహం చేయడానికి ముందు, దేవుడు తన క్రియలన్నింటినీ దేవదూతలకు లేదా ప్రధాన దేవదూతకు ఎందుకు వెల్లడించలేదు? ప్రారంభంలో, దేవదూతలు మరియు ప్రధాన దేవదూత అందరూ దేవుడిని తెలుసుకుని, ఆయనకు సమర్పించుకుని ఉండి ఉంటే, దేవుడు కార్యపు ఆ అర్థరహితమైన చర్యలను కొనసాగించి ఉండేవాడు కాదు. సాతాను మరియు ప్రేతాత్మల ఉనికి కారణంగానే, మానవులు కూడా దేవుడిని ప్రతిఘటించారు మరియు పీకల వరకు తిరుగుబాటు స్వభావంతో నిండిపోయారు. అందుచేతనే దేవుడు తన చర్యలను బహిర్గతం చేయాలని అనుకుంటున్నాడు. ఆయన సాతానుతో యుద్ధం చేయాలని అనుకుంటున్నాడు కాబట్టి, దానిని ఓడించడానికి ఆయన తన సొంత అధికారాన్ని మరియు ఆయన చర్యలన్నింటినీ తప్పక ఉపయోగించాలి; ఈవిధంగా, ఆయన మానవుల మధ్యలో చేసే రక్షణ కార్యము వారు ఆయన జ్ఞానాన్ని మరియు పరాక్రమాన్ని చూసేలా చేస్తుంది. ఈరోజు దేవుడు చేస్తున్న కార్యము అర్థవంతమైనది మరియు కొంతమంది చెప్పే, “నీవు చేసే పని పరస్పర విరుద్ధంగా లేదా? ఈ కార్యపు కొనసాగింపు కేవలం నిన్ను నీవు కష్టపెట్టుకునే అభ్యాసం కాదా? నీవు సాతానును సృష్టించావు, ఆపై అది నీకు నమ్మకద్రోహం చేయడానికి, ప్రతిఘటించడానికి అనుమతించావు. నీవు మానవులను సృష్టించావు, ఆపై వారిని సాతానుకు అప్పగించి, ఆదాము మరియు హవ్వ ప్రలోభానికి గురయ్యేలా చేశావు. నీవు ఉద్దేశపూర్వకంగా ఇవన్నీ చేశావు కాబట్టి, నీవు మానవాళిని ఇంకా ఎందుకు ద్వేషిస్తున్నావు? నీవు సాతానును ఎందుకు అసహ్యించుకుంటున్నావు? ఇవన్నీ నీ స్వయంకృతం కాదా? నీవు ద్వేషించడానికి ఏముంది?” ఈ విషయాలతో ఈ కార్యానికి ఏరకంగానూ పోలిక లేదు. చాలా కొద్దిమంది అర్థంలేనివారే ఇలాంటివి చెబుతారు. వారు దేవుడిని ప్రేమించాలనుకుంటారు, కానీ అంతరంగంలో, వారు దేవుడి గురించి ఫిర్యాదు చేస్తారు. ఎంత వైరుధ్యం! నీవు సత్యాన్ని అర్థం చేసుకోలేవు, నీకు అనేక అతీంద్రియ ఆలోచనలు ఉన్నాయి మరియు నీవు దేవుడు తప్పు చేశాడని కూడా వాదిస్తావు—నీవు ఎంత అర్థరహితుడివి! సత్యంతో ఆటలాడేది నీవే; ఇందులో దేవుడు తప్పు చేశాడు అనేది ఏదీ లేదు! కొంతమంది పదే పదే ఫిర్యాదు కూడా చేస్తారు, “సాతానును సృష్టించింది నీవే మరియు సాతానును మానవులలోకి తెచ్చి దానికి వారిని అప్పజెప్పిందీ నీవే. మానవులు సాతాను స్వభావం పొందిన తర్వాత, నీవు వారిని క్షమించలేదు; అందుకు భిన్నంగా, వారిని కొంత మేరకు అసహ్యించుకున్నావు. మొదట నీవు వారిని కొంత మేరకు ప్రేమించావు, కానీ ఇప్పుడు వారిని అసహ్యించుకుంటున్నావు. మానవాళిని ద్వేషించింది నీవే, అయినా మానవాళిని ప్రేమించింది కూడా నీవే. ఇక్కడ నిజంగా ఏమి జరుగుతోంది? ఇది వైరుధ్యం కాదా?” మీరు దీనిని ఎలా చూసినప్పటికీ, పరలోకంలో జరిగింది ఇదే; ప్రధాన దేవదూత దేవుడికి ద్రోహం చేసింది మరియు మానవాళి చెడిపోయింది ఈవిధంగానే మరియు మానవులు ఈరోజు వరకు కొనసాగుతున్నది ఇలాగే. మీరు దీనిని ఎలాంటి మాటలతో చెప్పినా, మొత్తం కథ అదే. అయితే, ఈరోజు దేవుడు చేస్తున్న ఈ కార్యము వెనుక ఉన్న ఉద్దేశమంతా మిమ్మల్ని రక్షించడం మరియు సాతానును ఓడించడం అని మీరు తప్పక అర్థం చేసుకోవాలి.

దేవదూతలు ప్రత్యేకించి బలహీనులు మరియు మాట్లాడే సామర్థ్యాలు లేనివారు కాబట్టి, వారికి అధికారం ఇచ్చిన వెంటనే వారిలో అహంకారం పెరిగింది. ఇది మరీ ముఖ్యంగా ఇతర దేవదూతల కంటే ఎక్కువ హోదా కలిగిన ప్రధాన దేవదూత విషయంలో నిజం. దేవదూతలలో ఒక రాజుగా, అది లక్షలాది మందిని ముందుకు నడిపింది మరియు యెహోవా ఆధీనం కింద దాని అధికారం ఇతర దేవదూతల అధికారాన్ని అధిగమించింది. అది ఏదేదో చేయాలనుకుంది మరియు లోకాన్ని నియంత్రించడానికి మానవుల మధ్యకు దేవదూతలను నడిపించాలనుకుంది. ఈ విశ్వానికి ఇప్పుడు బాధ్యత వహించేది తానేనని దేవుడు చెప్పాడు; కానీ ప్రధాన దేవదూత ఈ విశ్వానికి బాధ్యత వహించేది తానేనని దావా చేసింది—అప్పటి నుండి, ప్రధాన దేవదూత దేవుడికి నమ్మకద్రోహం చేసింది. దేవుడు పరలోకంలో మరో లోకాన్ని సృష్టించాడు మరియు ప్రధాన దేవదూత ఈ లోకాన్ని నియంత్రించాలని మరియు మానవ లోకానికి దిగాలని అనుకుంది. అలా చేయడానికి దేవుడు అనుమతించగలడా? కాబట్టి, ఆయన ప్రధాన దేవదూతను పడగొట్టి గాలిలోకి తోసివేశాడు. అది మానవులను చెడగొట్టినప్పటి నుండి, వారిని రక్షించడానికి దేవుడు ప్రధాన దేవదూతతో యుద్ధం చేశాడు; ఆయన ఈ ఆరువేల ఏండ్లను దానిని ఓడించడానికి ఉపయోగించాడు. సర్వశక్తిమంతుడైన దేవుడి గురించి మీ భావన దేవుడు ప్రస్తుతం కొనసాగిస్తున్న కార్యానికి అనుగుణమైంది కాదు; ఇది పూర్తిగా ఆచరణ యోగ్యమైనది కాదు మరియు ఇది చాలా తప్పిదం! వాస్తవానికి, ప్రధాన దేవదూత నమ్మకద్రోహం చేసిన తర్వాతనే దేవుడు దానిని తన శత్రువుగా ప్రకటించాడు. దాని నమ్మకద్రోహం కారణంగానే ప్రధాన దేవదూత మానవ లోకం లోకి వచ్చిన తరువాత మానవాళిని అణగతొక్కింది మరియు ఈ కారణంతోనే మానవాళి ఈ స్థాయికి చేరింది. అది జరిగిన తర్వాత, దేవుడు సాతానుతో, “నేను నిన్ను ఓడించి, నేను సృష్టించిన మానవులందరికీ రక్షణ కల్పిస్తాను” అని ప్రతిఙ్ఞ చేశాడు. మొదట్లో ఒప్పుకోని సాతాను ఇలా ప్రశ్నించింది, “నీవు యథార్థంగా నన్ను ఏమి చేయగలవు? నీవు నిజంగా నన్ను గాలిలోకి తోసివేయగలవా? నీవు నన్ను నిజంగా ఓడించగలవా?” దేవుడు దానిని గాలిలోకి తోసివేసిన తరువాత, ఆయన ప్రధాన దేవదూతను పట్టించుకోలేదు, ఆపై కొనసాగుతున్న సాతాను ఆటంకాలు ఉన్నప్పటికీ, మానవాళిని రక్షించడం మరియు తన కార్యాన్ని చేయడం కొనసాగించాడు. సాతానుకు గతంలో దేవుడు ఇచ్చిన శక్తుల కారణంగా అది ఏదేదో చేయగలిగింది; అది వీటిని తనతో పాటు గాలిలోకి తీసుకెళ్లింది మరియు ఈరోజు వరకు వాటిని అలాగే ఉంచింది. ప్రధాన దేవదూతను గాలిలోకి తోసివేసినప్పుడు, దేవుడు దాని అధికారాన్ని వాపసు తీసుకోలేదు, కాబట్టి సాతాను మానవాళిని చెడగొట్టడం కొనసాగించింది. మరోవైపు, సృష్టించబడిన వెంటనే సాతాను చెడగొట్టిన మానవాళిని దేవుడు రక్షించడం ప్రారంభించాడు. పరలోకంలో ఉన్నప్పుడు దేవుడు తన చర్యలను బహిర్గతము చేయలేదు; అయితే, భూమిని సృష్టించడానికి ముందు, ఆయన పరలోకంలో సృష్టించిన లోకంలోని ప్రజలు తన చర్యలను చూడటానికి అనుమతించాడు, ఆవిధంగా ఆయన ప్రజలను పరలోకం పైకి నడిపించాడు. ఆయన వారికి జ్ఞానాన్ని మరియు తెలివిని ఇచ్చాడు మరియు ఆ ప్రజలను ఆ లోకంలో జీవించేలా నడిపించాడు. సహజంగానే, మీలో ఎవరూ దీని గురించి ఇంతకు ముందు వినలేదు. తరువాత, దేవుడు మానవులను సృష్టించిన తర్వాత, ప్రధాన దేవదూత వారిని చెడగొట్టడం ప్రారంభించింది; భూమిపై ఉన్న మానవాళి అంతా అస్తవ్యస్తం అయింది. అప్పుడే దేవుడు సాతానుకు వ్యతిరేకంగా తన యుద్ధాన్ని ప్రారంభించాడు మరియు ఈ సమయంలోనే మానవులు ఆయన క్రియలను చూడటం ప్రారంభించారు. ప్రారంభంలో, అటువంటి చర్యలు మానవాళికి కనిపించకుండా దాచబడ్డాయి. సాతానును గాలిలోకి తోసివేసిన తర్వాత, అది తన పనులను తాను చేసింది మరియు అంత్యకాలము వరకు సాతానుకు వ్యతిరేకంగా నిరంతరం యుద్ధం చేస్తూనే దేవుడు తన కార్యాన్ని తాను కొనసాగించాడు. ఇప్పుడు సాతానును నాశనం చేయవలసిన సమయం ఆసన్నమైంది. ప్రారంభంలో, దేవుడు దానికి అధికారం ఇచ్చాడు, తరువాత ఆయన దానిని గాలిలోకి తోసివేశాడు, అయినా అది ధిక్కరిస్తూనే ఉంది. ఆతరువాత, అది భూమిపై మానవాళిని చెడగొట్టింది, కానీ మానవాళిని రక్షించడానికి దేవుడు అక్కడ ఉన్నాడు. సాతానును ఓడించడానికి దేవుడు తన మానవ నిర్వహణను ఉపయోగిస్తాడు. ప్రజలను చెడగొట్టడం ద్వారా, సాతాను వారి విధికి ముగింపు పలికి దేవుడి కార్యానికి అంతరాయం కలిగిస్తుంది. మరోవైపు, దేవుడి పని మానవాళికి రక్షణ కల్పించడం. దేవుడు చేసే కార్యంలో మానవాళిని రక్షించడానికి ఉద్దేశించని దశ ఏదైనా ఉందా? ప్రజలను శుద్ధిచేయడానికి మరియు వారు నీతిమంతులుగా ప్రవర్తించేలా చేయడానికి మరియు ప్రేమించదగిన స్వరూపంగా జీవించడానికి ఉద్దేశించని దశ ఏదైనా ఉందా? అయితే సాతాను దీనిని చేయదు. ఇది మానవాళిని చెడగొడుతుంది; అది విశ్వమంతటా మానవాళిని నిరంతరం చెరుపుతూ ఉంటుంది. అయితే, సాతానును పట్టించుకోకుండా దేవుడు కూడా తన సొంత కార్యాన్ని చేస్తాడు. సాతానుకు ఎంత అధికారం ఉన్నప్పటికీ, ఆ అధికారం దేవుడు ఇచ్చినదే; నిజానికి దేవుడు ఆయన మొత్తం అధికారాన్ని దానికి ఇవ్వలేదు, కాబట్టి సాతాను ఏమి చేసినా, ఎప్పటికీ దేవుడిని అధిగమించలేదు, ఎల్లప్పుడూ దేవుడి అదుపులోనే ఉంటుంది. దేవుడు పరలోకంలో ఉన్నప్పుడు తన కార్యాలలో వేటిని కూడా బహిర్గతం చేయలేదు. ఆయన సాతానుకు అధికారంలో కొద్ది భాగాన్ని మాత్రమే ఇచ్చాడు మరియు ఇతర దేవదూతలను నియంత్రించే అధికారం దానికి ఇచ్చాడు. కాబట్టి, సాతాను ఏమి చేసినప్పటికీ, అది దేవుడి అధికారాన్ని అధిగమించలేదు. ఎందుకంటే, దేవుడు మొట్టమొదట ఇచ్చిన అధికారం పరిమితం. దేవుడు పని చేస్తుంటే, సాతాను ఆటంకం కలిగిస్తుంది. అంత్యకాలములో, దాని ఆటంకాలు అంతమవుతాయి; అలాగే, దేవుని కార్యము కూడా పూర్తవుతుంది మరియు దేవుడు పూర్తి చేయాలని కోరుకుంటున్న స్వభావంగల మానవులు పూర్తి చేయబడతారు. దేవుడు ప్రజలను సకారాత్మకంగా నడిపిస్తాడు; ఆయన జీవితం జీవజలం, అపరిమితం మరియు అనంతం. సాతాను మనిషిని కొంతమేరకు చెడగొట్టాడు; ఆఖరికి, జీవితపు జీవజలం మనిషిని సంపూర్ణం చేస్తుంది మరియు ఇందులో జోక్యం చేసుకోవడం మరియు తన పనిని చేసుకుపోవడం సాతానుకు అసాధ్యమవుతుంది. అందుచేత, దేవుడు ఈ ప్రజలను పూర్తిగా పొందగలుగుతాడు. ఇప్పుడు కూడా, దీనిని అంగీకరించడానికి సాతాను నిరాకరిస్తుంది; అది నిరంతరం దేవునికి వ్యతిరేకంగా పోటీ పడుతుంది కానీ, ఆయన దానిని పట్టించుకోడు. “సాతాను చీకటి శక్తులన్నింటి మీద మరియు చీకటి ప్రభావాలన్నింటి మీద నేను గెలుపు సాధిస్తాను” అని దేవుడు చెప్పాడు. ఇది శరీరధారిగా ఉండి చేయవలసిన కార్యము మరియు ఇది శరీరధారణను గొప్పదిగా చేస్తుంది: అంటే, అంత్యకాలములో సాతానును ఓడించే మరియు సాతానుకు సంబంధించినవన్నీ తుడిచిపెట్టే కార్యపు దశను పూర్తి చేయడం. సాతానుపై దేవుడి గెలుపు అనివార్యం! వాస్తవానికి, సాతాను ఎప్పుడో చాలా కాలం క్రితమే ఓడిపోయింది. యెఱ్ఱని మహాఘటసర్పము భూమంతా సువార్త వ్యాపించడం మొదలైనప్పుడు—అంటే, శరీరధారియైన దేవుడు తన కార్యమును ప్రారంభించినప్పుడు ఈ కార్యము మొదలైంది—సాతాను ఘోరంగా ఓడిపోయింది, ఎందుకంటే అవతారపు అసలైన ఉద్దేశం సాతానును జయించడమే. దేవుడు మరోసారి శరీరధారి అయ్యాడని మరియు ఏ శక్తి నిలువరించలేని తన కార్యాన్ని కొనసాగించడం మొదలుపెట్టాడని సాతాను చూసిన వెంటనే, ఈ కార్యమును చూసి నిశ్చేష్టురాలైంది మరియు తర్వాత ఎలాంటి తుంటరి పని చేయడానికి ధైర్యం చేయలేదు. మొదట్లో సాతాను తనకు కూడా చాలా జ్ఞానం పుష్కలంగా ఉందని అనుకుని దేవుడి కార్యాన్ని ఆటంకపరిచింది మరియు వేధించింది; అయితే, దేవుడు మరోసారి శరీరధారి అవుతాడని లేదా తన కార్యములో సాతాను దుర్మార్గాన్ని మానవాళికి ఒక ప్రత్యక్షత మరియు తీర్పుగా దేవుడు ఉపయోగించుకుంటాడని, తద్వారా మానవాళిని జయించి, సాతానును ఓడిస్తాడని అది ఊహించలేదు. సాతాను కంటే దేవుడు వివేకవంతుడు మరియు ఆయన కార్యము దానిని మించిపోతుంది. కాబట్టి, ఇంతకుముందు నేను పేర్కొన్నట్లుగా, “నేను చేసే కార్యము సాతాను కుతంత్రాలకు ప్రతిస్పందనగా కొనసాగించబడుతుంది; అంతిమంగా, నేను నా పరాక్రమాన్ని మరియు సాతాను శక్తిహీనతను బహిర్గతం చేస్తాను.” దేవుడు తన కార్యాన్ని ముందు వరుసలో చేస్తాడు, అదే సాతాను ఆఖరికి తాను నాశనం చేయబడే వరకు వెనుకబడి ఉంటుంది—దానిని ఎవరు కొట్టారో కూడా దానికి తెలియదు! అది ధ్వంసంచేయబడిన, నలిపివేయబడిన తర్వాత మాత్రమే సత్యాన్ని గ్రహిస్తుంది, అయితే అప్పటికే, అది అగ్ని సరస్సులో కాలి బూడిదై ఉంటుంది. అప్పుడైనా అది పూర్తిగా ఒప్పుకోదా? ఎందుకంటే, అప్పుడు ఇక ప్రయోగించడానికి సాతానుకు ఎలాంటి పథకాలు ఉండవు!

ఇది మానవాళి కోసం దేవుడి హృదయాన్ని తరచూ దుఃఖంతో బరువెక్కించే దశల వారీ, వాస్తవిక కార్యము కాబట్టి, సాతానుతో ఆయన యుద్ధం ఆరు వేల యేండ్లు కొనసాగింది మరియు “నేను మానవాళిని మళ్లీ ఎప్పుడూ సృష్టించను లేదా నేను మళ్ళీ ఎప్పుడూ దేవదూతలకు అధికారాన్ని ప్రసాదించను” అని దేవుడు చెప్పాడు. అప్పటి నుండి, దేవదూతలు భూమిపై పని చేయడానికి వచ్చినప్పుడు, వారు ఏదో ఒక కార్యము చేయడానికి దేవుడిని అనుసరించారు; ఆయన మళ్లీ ఎప్పుడూ వారికి ఎలాంటి అధికారం ఇవ్వలేదు. ఇశ్రాయేలీయులు చూసిన దేవదూతలు తమ కార్యాన్ని ఎలా కొనసాగించారు? వారు కలలలో తమను తాము బహిర్గతము చేసుకొని యెహోవా మాటలను వినిపించారు. శిలువ వేయబడిన మూడు రోజుల తర్వాత యేసు పునరుత్థానం అయినప్పుడు, పెద్ద బండరాయిని పక్కకు నెట్టింది దేవదూతలే; ఈ కార్యాన్ని దేవుడి ఆత్మ ప్రత్యక్షంగా చేయలేదు. దేవదూతలు మాత్రమే ఈ రకమైన కార్యాన్ని చేశారు; వారు సహాయక పాత్రలను పోషించారు, కానీ వారికి అధికారం ఏమీ లేదు, ఎందుకంటే వారికి దేవుడు మళ్లీ ఎలాంటి అధికారాన్ని ప్రసాదించడు. కొంతకాలము పనిచేసిన తరువాత, భూమి మీద దేవుడు ఉపయోగించిన ప్రజలు దేవుని స్థానాన్ని పొంది, ఇలా అన్నారు “నేను ఈ విశ్వాన్ని అధిగమించాలనుకుంటున్నాను! నేను మూడవ ఆకాశములో నిలవాలనుకుంటున్నాను!” మేము సార్వభౌమాధికార పాలనను హస్తగతం చేసుకోవాలనుకుంటున్నాము! వారు అనేక రోజుల కార్యము తర్వాత అహంకారులుగా తయారవుతారు; వారు భూమిపై సార్వభౌమాధికారాన్ని పొందాలని, మరొక దేశాన్ని స్థాపించాలని, అన్నింటినీ తమ పాదాల కింద ఉంచుకొని, మూడవ ఆకాశములో నిలవాలని కోరుకున్నారు. నీవు దేవుడు ఉపయోగించిన మనిషివి మాత్రమే అని నీకు తెలియదా? నీవు మూడవ ఆకాశమును ఎలా అధిరోహించగలవు? దేవుడు నిశ్శబ్దంగా మరియు వినిపించేలా కేకలు వేయకుండా కార్యము నిర్వహించడానికి భూమి మీదకు వస్తాడు మరియు ఎవరికీ అంతుపట్టకుండా తన కార్యమును ముగించుకొని వెళ్లిపోతాడు. ఆయన మనుష్యుల లాగా ఎప్పుడూ కేకలు వేయడు, కానీ తన కార్యాన్ని కొనసాగించడంలో వ్యావహారికంగా ఉంటాడు. ఆయన ఎప్పుడూ చర్చిలోనికి ప్రవేశించి, “నేను మిమ్మల్ని అందరినీ నిర్మూలిస్తాను! అని అరవడు. నేను మిమ్మల్ని శపిస్తాను మరియు మిమ్మల్ని శిక్షిస్తాను!” ఆయన కేవలం తన సొంత కార్యమును చేయడం కొనసాగిస్తాడు మరియు పూర్తి చేశాక నిష్క్రమిస్తాడు. రోగులను స్వస్థతపరచే, ప్రేతాత్మలను వెళ్లగొట్టే, చర్చి వేదిక నుండి ఇతరులకు ఉపన్యాసాలు ఇచ్చే, సుదీర్ఘమైన మరియు డాంబికమైన ప్రసంగాలు చేసే మరియు అవాస్తవిక విషయాలను చర్చించే మతపరమైన కాపరులు అందరూ ప్రధానంగా అహంకారులు! వారు ప్రధాన దేవదూతకు వారసులు మాత్రమే!

నేటి వరకు తన ఆరువేల యేండ్ల కార్యమును కొనసాగించిన తరువాత, సాతానును ఓడించి మానవాళి అందరికీ రక్షణ ప్రసాదించే ప్రధాన ఉద్దేశం గల తన అనేక చర్యలను దేవుడు ఇప్పటికే బహిర్గతము చేశాడు. పరలోకంలోని ప్రతిదాన్ని, భూమిపై ఉన్న ప్రతిదాన్ని, సముద్రాలలోని ప్రతిదాన్ని మరియు భూమిపైన దేవుడి సృష్టిలోని ప్రతి చిట్టచివరి వస్తువు ఆయన తన పరాక్రమాన్ని చూసేలా మరియు ఆయన చర్యలన్నింటికీ సాక్ష్యంగా అనుమతించేలా ఆయన ఈ అవకాశాన్ని ఉపయోగిస్తున్నాడు. సాతానును ఓడించడం ద్వారా లభించిన ఈ అవకాశాన్ని ఆయన మానవాళికి తన సమస్త క్రియలను బహిర్గతం చేయడానికి మరియు సాతానును ఓడించినందుకు వారు ఆయనను స్తుతించేందుకు మరియు ఆయన జ్ఞానాన్ని ఘనపర్చేందుకు వీలుకల్పించడానికి ఉపయోగిస్తున్నాడు. భూమి మీద, పరలోకంలో మరియు సముద్రాలలో ఉన్న ప్రతి ఒక్కటి దేవుడి మహిమను తీసుకువస్తుంది, ఆయన పరాక్రమాన్ని స్తుతిస్తుంది, ఆయన క్రియలను స్తుతిస్తుంది మరియు ఆయన పరిశుద్ధ నామాన్ని గొంతెత్తి చాటుతుంది. ఆయన సాతానును ఓడించాడు అనడానికి రుజువు ఇదే; ఇది సాతానుపై ఆయన గెలుపుకు రుజువు. మరీ ముఖ్యంగా, ఇది మానవాళికి ఆయన రక్షణకు రుజువు. దేవుడి సమస్త సృష్టి ఆయనను మహిమపరుస్తుంది, తన శత్రువును ఓడించినందుకు, దిగ్విజయంగా తిరిగి వచ్చినందుకు ఆయనను స్తుతిస్తుంది మరియు ఆయనను గొప్ప విజయవంతమైన రాజుగా కీర్తించింది. ఆయన ఉద్దేశం సాతానును ఓడించడం మాత్రమే కాదు, కాబట్టే ఆయన కార్యము ఆరువేల యేండ్లు కొనసాగింది. సాతాను ఓటమిని ఆయన మానవాళిని రక్షించడానికి ఉపయోగిస్తాడు; సాతాను ఓటమిని ఆయన తన సమస్త చర్యలను మరియు ఆయన సమస్త మహిమను బహిర్గతం చేయడానికి ఉపయోగిస్తాడు. ఆయన మహిమను పొందుతాడు మరియు దేవదూతల బాహుళ్యమంతా ఆయన సమస్త మహిమను చూస్తారు. పరలోకంలోని దూతలు, భూమి మీద ఉన్న మనుష్యులు మరియు భూమి మీద ఉన్న సృష్టిలోని సమస్త వస్తువులు సృష్టికర్త మహిమను చూస్తాయి. ఇదే ఆయన చేసే కార్యము. పరలోకంలోని మరియు భూమి మీద ఉన్న ఆయన సమస్త సృష్టి ఆయన మహిమను చూస్తారు మరియు సాతానును సమూలంగా ఓడించిన తర్వాత ఆయన దిగ్విజయంగా తిరిగి వస్తాడు మరియు మానవాళి ఆయనను స్తుతించేలా చేస్తాడు, ఆవిధంగా ఆయన కార్యములో రెట్టింపు విజయం సాధిస్తాడు. చివరిలో, సమస్త మానవాళిని ఆయన జయిస్తాడు మరియు ప్రతిఘటించే లేదా తిరుగుబాటు చేసే ఎవరినైనా ఆయన నిర్మూలిస్తాడు; మరో మాటలో చెప్పాలంటే, సాతానుకు సంబంధించిన వారందరినీ ఆయన నిర్మూలిస్తాడు. నీవు ప్రస్తుతం దేవుడి అనేక చర్యలను చూస్తున్నావు, అయినా నీవు ప్రతిఘటిస్తున్నావు, తిరుగుబాటు చేస్తున్నావు మరియు ఆయనకు సమర్పించుకోవడం లేదు; నీవు మనసులో ఎన్నో విషయాలను ఉంచుకుంటావు మరియు నీవు చేయాలనుకున్నది చేస్తావు. నీవు మీ సొంత వాంఛలను మరియు ఇష్టాలను అనుసరిస్తావు; ఇదంతా తిరుగుబాటుతనం మరియు ప్రతిఘటించే గుణం. శరీరం మరియు వాంఛల కోసం, అదేవిధంగా తన సొంత, ప్రపంచ మరియు సాతాను ఇష్టాల కోసం దేవుడిపై ఉన్న ఏదైనా విశ్వాసం అశుద్ధమైనది; దీని స్వభావం ప్రతిఘటన మరియు తిరుగుబాటే. ఈరోజుల్లో, విభిన్న రకాల విశ్వాసాలు అన్నీ ఉన్నాయి: కొందరు విపత్తు నుండి ఆశ్రయాన్ని కోరుకుంటారు, మరికొందరు ఆశీర్వాదాలు పొందాలనుకుంటారు; కొందరు మర్మాలను అర్థం చేసుకోవాలనుకుంటారు, ఇంకా కొందరు డబ్బు కోరుకుంటారు. ఇవన్నీ ప్రతిఘటన రూపాలే మరియు అవన్నీ దైవదూషణలే! ఎవరైనా ప్రతిఘటిస్తున్నారు లేదా తిరుగుబాటు చేస్తారు అని అంటే—అది అలాంటి ప్రవర్తనలను సూచించదా? ఈరోజుల్లో అనేకమంది గొణుక్కుంటారు, ఫిర్యాదు చేస్తారు లేదా అభిప్రాయాలకు వస్తారు. అవన్నీ దుష్టులు చేసే పనులే; అవన్నీ మానవ ప్రతిఘటన మరియు తిరుగుబాటుకు ఉదాహరణలు. అలాంటి వ్యక్తులు సాతాను ఆవహించినవారు మరియు సాతాను ఆక్రమించినవారు. దేవుడి ఆధీనంలోకి వచ్చిన మనుష్యులు ఆయనకు సంపూర్ణంగా సమర్పించుకునే వారు; వారు సాతానుచే చెడగొట్టబడిన వారు, అయితే దేవుడి ప్రస్తుత కార్యము ద్వారా రక్షించబడినవారు మరియు జయించబడినవారు, వారు కష్టాలను ఓర్చుకుని చివరకు పూర్తిగా దేవుడి ఆధీనంలోకి వచ్చినవారు, ఇక ఏమాత్రం సాతాను ఆధిపత్యం కింద జీవించని, అవినీతి నుండి తెగదెంపులు చేసుకొని స్వేచ్ఛ పొందిన వారు మరియు పరిశుద్ధతతో జీవించాలనుకునేవారు—అటువంటి వారే నిజానికి పరిశుద్ధులు; వారే నిజంగా పరిశుద్ధులు. నీ ప్రస్తుత చర్యలు దేవుడి నియమాలలో కనీసం ఒక భాగానికి అనుకూలంగా లేకపోతే, నీవువెలివేయబడతావు. ఇది నిర్వివాదమైనది. ప్రతి ఒక్కటీ ఇప్పుడు ఏమి జరుగుతుంది అనేదానిపై ఆధారపడి ఉంటుంది; నీవు ముందుగా నిర్ణయించబడినప్పటికీ మరియు ఎంపిక చేయబడినప్పటికీ, ఈరోజు నీవు చేసే చర్యలు నీ ఫలితాన్ని నిర్ణయిస్తాయి. నీవు ఇప్పుడు సరిగా నడుచుకోకపోతే, నీవుపరిత్యజించబడతావు. నీవు ఇప్పుడు సరిగా నడుచుకోకపోతే, నీవు తర్వాత ఎలా నడుచుకోగలవు? నీ కళ్ల ముందర అంత గొప్ప అద్భుతం కనిపించినా, నీవు ఇప్పటికీ నమ్మవు. అలాంటప్పుడు, దేవుడు తన కార్యాన్ని ముగించి, ఇక ఏమాత్రం అలాంటి కార్యాన్ని చేయనప్పుడు నీవు ఆయనను ఎలా నమ్ముతావు? ఆ సమయానికి, నీకు ఆయనను అనుసరించడం మరింత అసాధ్యమవుతుంది! కొంత కాలానికి, నీ ధోరణి, శరీరధారియైన దేవుడి కార్యము పట్ల నీ జ్ఞానం మరియు నీవు పాపివా లేదా నీతిమంతుడివా అని నిర్ణయించడానికి లేదా నీవు పరిపూర్ణం చేయబడినవాడివా లేదా తొలగించబడినవాడివా అని నిర్ణయించడానికి నీ అనుభవంపై దేవుడు ఆధారపడతాడు. నీవు ఇప్పుడే తప్పక స్పష్టంగా చూడాలి. పరిశుద్ధాత్మ ఈ విధంగా పనిచేస్తుంది: నేటి నీ ప్రవర్తన ప్రకారమే ఆయన నీ ఫలితాన్ని నిర్ణయిస్తాడు. నేటి మాటలు ఎవరు మాట్లాడతారు? నేటి కార్యము ఎవరు చేస్తారు? నీవు ఈనాడు తొలగించబడతావని ఎవరు నిర్ణయిస్తారు? నిన్ను పరిపూర్ణులుగా చేయాలని ఎవరు నిర్ణయిస్తారు? ఇదంతా చేసేది నేను కాదా? ఈ మాటలు మాట్లాడేది నేనే; అలాంటి కార్యము కొనసాగించేది నేనే. శపించడం, శిక్షించడం మరియు ప్రజలపై అభిప్రాయం ఏర్పర్చుకోవడం అన్నీ నా కార్యములో భాగాలే. చివరలో, నిన్ను తుడిచిపెట్టడం కూడా నా ఇష్టప్రకారమే ఉంటుంది. ఇవన్నీ నా పనులే! నిన్ను పరిపూర్ణంగా చేయడం నా పని మరియు నిన్ను ఆశీర్వాదాలు ఆస్వాదించేలా చేయడం కూడా నా పనే. నేను చేసే పనంతా ఇదే. నీ ఫలితం యెహోవా చేత ముందుగా నిర్ణయించబడలేదు; అది నేటి దేవుడి చేత నిర్ణయించబడుతూ ఉన్నది. ఇది ఇప్పుడే నిర్ణయించబడుతూ ఉన్నది; ఇది లోకం సృష్టించబడక ముందు ఎప్పుడో గతంలో నిర్ణయించబడలేదు. కొందరు అర్థంపర్థంలేని వ్యక్తులు ఇలా అంటారు, “బహుశా నీ కళ్లలో ఏదో లోపం ఉండవచ్చు మరియు నీవు నన్ను ఎలా చూడాలో అలా చూడటం లేదు. చివరలో, నీవు ఆత్మ ఏమి బహిర్గతము చేస్తుందో అదే చూస్తావు!” మొదట్లో యేసు జుడాస్‌ను తన శిష్యుడిగా ఎంచుకున్నాడు. ప్రజలు ఇలా అడుగుతారు: “తనకు నమ్మకద్రోహం చేయబోయే శిష్యుడిని ఆయన ఎలా ఎంచుకోగలడు?” మొదట్లో, యేసుకు నమ్మకద్రోహం చేయాలనే ఉద్దేశం జుడాస్‌కు లేదు; ఇది తర్వాత మాత్రమే జరిగింది. ఆ సమయంలో, యేసు జుడాస్‌ను చాలా ఇష్టంగా చూశాడు; అతను తనను అనుసరించేలా చేశాడు మరియు వారి ఆర్థిక వ్యవహారాల బాధ్యత అతనికి అప్పజెప్పాడు. జుడాస్ డబ్బు దోచుకుంటాడని యేసుకు తెలిసి ఉంటే, అలాంటి వ్యవహారాలను ఆయన అతనికి ఎప్పుడూ అప్పజెప్పేవాడు కాదు. ఈ వ్యక్తి వంకర బుద్ధిగలవాడని మరియు మోసగాడని లేదా అతను తన సోదరసోదరీమణులను మోసగిస్తాడని యేసుకు మొదట్లో తెలియదని చెప్పవచ్చు. ఆతర్వాత, జుడాస్ కొంతకాలం యేసును అనుసరించిన తర్వాత, అతను తన సోదరసోదరీమణులను తీయని మాటలతో వంచించడం మరియు దేవుడిని వంచించడం యేసు చూశాడు. డబ్బు సంచిలో నుండి డబ్బు దొంగిలించే అలవాటు జుడాస్‌కు ఉందని కూడా ప్రజలు కనిపెట్టారు, అప్పుడే దాని గురించి వారు యేసుకు చెప్పారు. అప్పుడే యేసుకు జరిగేదంతా తెలిసింది. యేసుకు శిలువ వేయించుకునే కార్యాన్ని కొనసాగించవలసిన అవసరం ఉంది కాబట్టి, ఆయనకు నమ్మకద్రోహం చేసే ఎవరైనా అవసరం కాబట్టి, ఈ పాత్రను పోషించడానికి సరైన వ్యక్తిగా జుడాస్ అప్పుడే కనిపించాడు కాబట్టే, “నాకు నమ్మకద్రోహం చేసేవాడు మనలోనే ఒకడు ఉంటాడు. మనుష్య కుమారుడు ఈ నమ్మకద్రోహాన్ని శిలువ వేయించుకోవడానికి ఉపయోగిస్తాడు, మూడు రోజుల తర్వాత పునరుత్థానం చేయబడతాడు” అని యేసు అన్నాడు. ఆ సమయంలో, నిజానికి యేసు తనకు నమ్మకద్రోహం చేయడానికి జుడాస్‌ను ఎంచుకోలేదు, అలా కాకుండా, జుడాస్ విశ్వాసపాత్రుడైన శిష్యుడిగా ఉంటాడని ఆయన ఆశించాడు. అనుకోకుండా, జుడాస్ ప్రభువుకు ద్రోహం చేసే దురాశతో దిగజారిపోయిన వ్యక్తిగా మారుతాడు, కాబట్టి యేసు ఈ కార్యము కోసం జూడాస్‌ను ఎంచుకోవడానికి ఈ పరిస్థితిని ఉపయోగించుకున్నాడు. యేసు పన్నెండు మంది శిష్యులందరూ విశ్వాసపాత్రులై ఉండి ఉంటే, మరియు వారిలో జుడాస్ లాంటి వారు లేకపోయి ఉంటే, అప్పుడు అంతిమంగా యేసుకు నమ్మకద్రోహం చేసే వ్యక్తి ఆ శిష్యులలో ఒకరు కాకుండా వేరే ఎవరైనా అయి ఉండేవారు. అయితే, ఆ సమయంలో, లంచం తీసుకోవడాన్ని ఇష్టపడే ఒకడు—జుడాస్ శిష్యులలో ఉండటం అనుకోకుండా జరిగింది. కాబట్టి, తన కార్యమును పూర్తి చేయడానికి ఈ వ్యక్తిని యేసు ఉపయోగించాడు. ఇది ఎంత సులువుగా ఉంది! తన కార్యము ప్రారంభంలో యేసు దానిని ముందుగా నిర్ణయించలేదు; పరిస్థితులు ఒక స్థాయికి చేరుకున్నాకే ఆయన ఈ నిర్ణయం తీసుకున్నాడు. ఇది యేసు నిర్ణయం, మరో మాటలో చెప్పాలంటే, ఇదే స్వయంగా దేవుడి ఆత్మ నిర్ణయం. అసలైతే, జుడాస్‌ను ఎంచుకున్నది యేసయ్యే; తరువాత యేసుకు జుడాస్ ద్రోహం చేసినప్పుడు, అలా చేయడమనేది తన సొంత ప్రయోజనాలు నెరవేర్చుకోవడానికి పరిశుద్ధాత్మ చేసిన పనే. ఇది ఆ సమయంలో పరిశుద్ధాత్మ కొనసాగించిన పని. జుడాస్‌ను యేసు ఎంచుకున్నప్పుడు, జుడాస్ తనకు నమ్మకద్రోహం చేస్తాడని ఆయనకు తెలియదు. ఇతను జుడాస్ ఇస్కారియోట్ అని మాత్రమే ఆయనకు తెలుసు. నేటి మీ సమర్పణ స్థాయి మరియు మీ జీవిత అభివృద్ధి స్థాయి ప్రకారమే మీ ఫలితాలు కూడా నిర్ణయించబడతాయి, అంతేగానీ, లోకం సృష్టించబడినప్పుడు నీ ఫలితాలు ముందుగానే నిర్ణయించబడ్డాయనే మనుష్యుల అభిప్రాయం ప్రకారం కాదు. నీవు ఈ విషయాలను స్పష్టంగా అర్థం చేసుకోవాలి. ఏ కార్యము కూడా ఇలా ఉండాలని నీవు ఊహించినట్లు చేయబడదు.


పేర్లు మరియు గుర్తింపుకు సంబంధించిన విషయాలు

నీవు దేవుడికి ఉపయోగపడేలా ఉండాలనుకుంటే, నీవు తప్పక దేవుడి కార్యమును తెలుసుకోవాలి, నీవు ఆయన గతంలో చేసిన కార్యమును (కొత్త మరియు పాత నిబంధనలలోని) తప్పక తెలుసుకోవాలి, అంతేగాకుండా, నీవు ఆయన ఈనాడు చేసే కార్యమును తప్పక తెలుసుకోవాలి; ఇంకో మాటలో చెప్పాలంటే, నీవు 6,000 యేండ్లుగా దేవుడి కార్యపు మూడు దశలను తప్పక తెలుసుకోవాలి. నిన్ను సువార్తను వ్యాపింపజేయమని కోరితే, నీవు దేవుడి కార్యమును తెలుసుకోకుండా అలా చేయలేవు. బైబిల్, పాత నిబంధన మరియు ఆ కాలపు యేసు కార్యము మరియు వాక్యముల గురించి మీ దేవుడు ఏమి చెప్పాడని నిన్ను ఎవరైనా అడగవచ్చు. నీవు బైబిల్‌లోని అంతర్గత కథను గురించి మాట్లాడలేకపోతే, వారిని ఒప్పించలేవు. ఆ కాలంలో, యేసు తన శిష్యులతో ఎక్కువగా పాత నిబంధన గురించి మాట్లాడాడు. అప్పుడు వారు చదివినదంతా పాత నిబంధన నుండే; యేసుకు శిలువ వేసిన కొన్ని దశాబ్దాల తర్వాత మాత్రమే కొత్త నిబంధన రాయబడింది. సువార్తను వ్యాపింపజేయడానికి, మీరు ముఖ్యంగా బైబిల్‌లోని ఆంతరంగిక సత్యాన్ని మరియు ఇశ్రాయేలులో దేవుడి కార్యమును అంటే యెహోవా చేసిన కార్యమును గ్రహించాలి మరియు మీరు యేసు చేసిన కార్యమును కూడా అర్థం చేసుకోవాలి. ఇవే ప్రజలందరూ తెలుసుకోవాలని ఎక్కువగా ఆందోళన చెందే సమస్యలు మరియు వారు ఆ రెండు దశల కార్యపు అంతర్గత కథను ఇంతకుముందు వినలేదు. సువార్తను వ్యాపింపజేసేటప్పుడు, ముందుగా నేటి పరిశుద్ధాత్మ కార్యము గురించి మాట్లాడటం పక్కన పెట్టండి. ఈ దశ కార్యము వారికి అంతుపట్టనిది, ఎందుకంటే మీరు ఇప్పుడు అనుసరించే—దేవుడి జ్ఞానం మరియు పరిశుద్ధాత్మ కార్యపు జ్ఞానం—అన్నింటికంటే సర్వోన్నతమైనవి మరియు ఈ రెండు విషయాల కంటే గొప్పది ఏదీ లేదు. మీరు మొదట సర్వోన్నతమైన దానిని గురించి మాట్లాడితే, అది వారికి మరీ ఎక్కువ అవుతుంది, ఎందుకంటే పరిశుద్ధాత్మ చేసిన అలాంటి కార్యమును ఎవరూ అనుభవించలేదు; అది అభూతపూర్వమైనది మరియు దానిని అంగీకరించడం మనిషికి అంత సులభం కాదు. వారి అనుభవాలన్నీ పరిశుద్ధాత్మ అప్పుడప్పుడు చేసిన కార్యములతో కూడిన గతంలోని పాత విషయాలు. వారు అనుభవిస్తున్నది ఈనాటి పరిశుద్ధాత్మ కార్యము లేదా ఈనాటి దేవుడి చిత్తం కాదు. ఇప్పటికీ వారు కొత్త వెలుగు మరియు కొత్త విషయాలు లేని పాత పద్ధతుల ప్రకారమే వ్యవహరిస్తున్నారు.

యేసు కాలములో, పరిశుద్ధాత్ముడు ప్రధానంగా తన కార్యమును యేసులో చేశాడు, అదే యాజక వస్త్రాలు ధరించి ఆలయంలో యెహోవాకు సేవ చేసినవారు దానిని అచంచలమైన విశ్వాసంతో చేశారు. వారికి కూడా పరిశుద్ధాత్మ కార్యము ఉండినది, కానీ వారు దేవుడి ప్రస్తుత చిత్తాన్ని గ్రహించలేకపోయారు మరియు కొత్త మార్గదర్శకత్వం లేకుండా, పాత పద్ధతుల ప్రకారం యెహోవాకు కేవలం విశ్వాసపాత్రులుగా ఉండిపోయారు. యేసు వచ్చి కొత్త కార్యమును తెచ్చాడు, అయినప్పటికీ, ఆలయంలో సేవ చేసిన వారికి కొత్త మార్గదర్శకత్వం లేదా కొత్త కార్యము లేదు. ఆలయంలో సేవ చేయడం ద్వారా, వారు కేవలం పాత పద్ధతులను కొనసాగించగలిగారు మరియు ఆలయాన్ని వదిలి వెళ్లకపోవడం వల్ల, వారు ఏదైనా కొత్త జ్ఞానాన్ని ఏమాత్రం పొందలేకపోయారు. కొత్త కార్యమును యేసు తీసుకువచ్చాడు మరియు తన కార్యమును చేయడానికి యేసు ఆలయంలోనికి వెళ్ళలేదు. ఆయన ఆలయం వెలుపలే తన కార్యమును చేశాడు, ఎందుకంటే దేవుడి కార్యపు పరిధి చాలా కాలం క్రితమే మారిపోయింది. ఆయన ఆలయం లోపల కార్యము చేయలేదు మరియు మనిషి అక్కడ దేవుడికి సేవ చేసినప్పుడు, అది ఉన్నవాటిని అలాగే కొనసాగించడానికి మాత్రమే ఉపయోగపడింది మరియు ఏ కొత్త కార్యమును తీసుకురాలేకపోయింది. అదేవిధంగా, మతపరమైన వ్యక్తులు నేటికి ఇంకా బైబిల్‌ను ఆరాధిస్తున్నారు. నీవు వారికి సువార్తను వ్యాపింపజేస్తే, వారు బైబిల్ వాక్యములకు సంబంధించిన చిన్న చిన్న వివరాలను నీ ముందుకు విసురుతారు మరియు మీరు ఆశ్చర్యపడేలా మరియు నోరు మూతపడేలా వాటికి ఎన్నో సాక్ష్యాలను చూపిస్తారు; ఆతర్వాత వారు మీకు ఒక లేబుల్ అంటిస్తారు మరియు మీరు దేవుడి పట్ల మీ విశ్వాసంలో మూర్ఖులని భావిస్తారు. “నీకు దేవుడి వాక్యమైన బైబిల్ అంటే తెలియనే తెలియదు, అలాంటప్పుడు నీకు దేవుడిపట్ల విశ్వాసం ఉందని ఎలా చెప్పగలవు?” అని వారు అంటారు, అప్పుడు వారు నిన్ను చిన్నచూపు చూస్తారు మరియు, “మీరు విశ్వసించేవాడు దేవుడే అయితే, పాత మరియు కొత్త నిబంధనల గురించి ఆయన మీకు ఎందుకు చెప్పలేదు? అని అంటారు, ఆయన తన మహిమను ఇశ్రాయేలు నుండి తూర్పుకు తీసుకువచ్చాడు కాబట్టి, ఆయనకు ఇశ్రాయేలులో చేసిన కార్యము గురించి ఎందుకు తెలియదు? ఆయనకు యేసు చేసిన కార్యము ఎందుకు తెలియదు? ఒకవేళ మీకు తెలియకపోతే, మీకు చెప్పలేదని అది రుజువు చేస్తుంది; ఆయన యేసు రెండవ అవతారం కాబట్టి, ఆయన ఈ విషయాలను ఎందుకు తెలుసుకోలేకపోయాడు? యేసుకు యెహోవా చేసిన కార్యము తెలుసు; ఆయనకు ఎలా తెలియకుండా ఉండగలదు?” అవకాశం వచ్చినప్పుడు, వారందరూ నిన్ను ఇలాంటి ప్రశ్నలే అడుగుతారు. వారి బుర్రల నిండా అలాంటి ఆలోచనలే ఉంటాయి; వారు అడగకుండా ఎలా ఉండగలరు? ఈ ప్రవాహంలో ఉన్న మీరు బైబిల్‌పై దృష్టి పెట్టరు, ఎందుకంటే ఈ రోజు దేవుడు చేసిన అంచెలంచెల కార్యము గురించి మీకు పూర్తిగా తెలుసు, మీరు ఈ అంచెలంచెల కార్యమును స్వయంగా కళ్లతో దర్శించారు మరియు మీరు కార్యపు మూడు దశలను స్పష్టంగా చూశారు, కాబట్టి మీరు బైబిల్‌ను కింద పెట్టి, దానిని చదవడం ఆపివేయాలి. కానీ ఈ అంచెలంచెల కార్యము గురించి వారికి తెలియదు కాబట్టి వారు దానిని చదవలేరు. “శరీరధారియైన దేవుడి కార్యమునకు మరియు గత కాలపు ప్రవక్తలు మరియు అపొస్తలులు చేసిన కార్యమునకు తేడా ఏమిటి? అని కొంతమంది అడుగుతారు. డేవిడ్‌ను ప్రభువు అని కూడా పిలిచారు, అలాగే యేసును కూడా; వారు చేసిన కార్యము భిన్నమైనది అయినప్పటికీ, వారిద్దరిని ఒకేలా పిలిచారు. మీరు నాకు చెప్పండి, వారి గుర్తింపులు ఒక్కటే ఎందుకు కాకుండా పోయాయి? జాన్ చూసినది కూడా పరిశుద్ధాత్మ నుండి వచ్చిన ఒక దర్శనం, అతను పరిశుద్ధాత్మ చెప్పాలని ఉద్దేశించిన మాటలను చెప్పగలిగాడు; అలాంటప్పుడు జాన్ గుర్తింపు యేసు కంటే భిన్నంగా ఎందుకు ఉంది?” యేసు చెప్పిన వాక్యములు దేవుడికి పూర్తిగా ప్రాతినిధ్యం వహించగలిగాయి మరియు అవి పూర్తిగా దేవుడి కార్యమునకు ప్రాతినిధ్యం వహించాయి. జాన్ చూసినది ఒక దర్శనమే, అతడు దేవుడి కార్యమునకు పూర్తిగా ప్రాతినిధ్యం వహించలేకపోయాడు. యేసు లాగే యోహాను, పేతురు మరియు పౌలు అనేక మాటలు మాట్లాడినప్పటికీ, వారికి యేసుతో సమానమైన గుర్తింపు ఎందుకు లేదు? దీనికి ప్రధాన కారణం ఏమంటే, వారు చేసిన కార్యము భిన్నమైనది. యేసు దేవుడి ఆత్మకు ప్రాతినిధ్యం వహించాడు మరియు దేవుని ఆత్మ నేరుగా పనిచేస్తూ ఉండింది. ఆయన మునుపెన్నడూ ఎవరూ చేయని కార్యమైన నూతన కాలపు కార్యమును చేశాడు. ఆయన కొత్త మార్గాన్ని తెరిచాడు, ఆయన యెహోవాకు ప్రాతినిధ్యం వహించాడు మరియు ఆయన స్వయంగా దేవుడికే ప్రాతినిధ్యం వహించాడు, అదే పేతురు, పౌలు మరియు దావీదులు ఏవిధంగా పిలువబడినప్పటికీ, వారు దేవుడు సృష్టించిన జీవి గుర్తింపుకు మాత్రమే ప్రాతినిధ్యం వహించారు మరియు వారు యేసు లేదా యెహోవా ద్వారా పంపబడ్డారు. అందుచేత వారు ఎంత పని చేసినప్పటికీ, వారు ఎంత గొప్ప అద్భుతాలు చేసినప్పటికీ, వారు దేవుడు సృష్టించిన జీవులు మాత్రమే మరియు వారు దేవుడి ఆత్మకు ప్రాతినిధ్యం వహించలేరు. వారు దేవుడి పేరు మీద పని చేశారు లేదా దేవుడు పంపిన తర్వాత పని చేశారు; అంతేగాకుండా, వారు యేసు లేదా యెహోవా ప్రారంభించిన కాలాలలో పనిచేశారు, అంతేగానీ వారు మరే పని చేయలేదు. వారు కేవలం దేవుడు సృష్టించిన జీవులు మాత్రమే. పాత నిబంధనలో, ఎంతో మంది ప్రవక్తలు భవిష్యత్తులో జరిగేవాటిని చెప్పారు లేదా భవిష్యవాణిపై పుస్తకాలు రాశారు. వారిలో ఎవరూ మేము దేవుడు అని చెప్పలేదు, అయితే యేసు కార్యము ప్రారంభించిన వెంటనే, దేవుడి ఆత్మ ఆయన దేవుడని సాక్ష్యమిచ్చింది. ఇలా ఎందుకు జరిగింది? నీకు ఇప్పటికే ఇది తెలిసి ఉండాలి! ఇంతకు ముందు, అపొస్తలులు మరియు ప్రవక్తలు వివిధ లేఖలు రాసారు మరియు అనేక భవిష్యవాణులు చెప్పారు. ఆ తర్వాత, బైబిల్‌లో చేర్చడానికి వాటిలో కొన్నింటిని ప్రజలు ఎంచుకున్నారు, మరికొన్ని కనుమరుగయ్యాయి. వారు చెప్పినవన్ని పరిశుద్ధాత్మ నుండి వచ్చనవేనని చెప్పే వ్యక్తులు ఉన్నారు, అయితే వాటిలో కొన్ని మంచివి మరియు కొన్ని చెడ్డవిగా ఎందుకు భావించబడ్డాయి? కొన్ని మాత్రమే ఎందుకు ఎంచుకోబడ్డాయి, మరికొన్ని ఎందుకు ఎంచుకోబడలేదు? అవి నిజంగా పరిశుద్ధాత్మ చెప్పిన మాటలే అయితే, ప్రజలు వాటిని ఎంచుకోవలసిన అవసరం ఉందా? ఈ నాలుగు సువార్తలు ప్రతి దానిలో యేసు చెప్పిన వాక్యములు మరియు ఆయన చేసిన కార్యపు వృత్తాంతాలు ఎందుకు భిన్నమైనవిగా ఉన్నాయి? ఇది వాటిని రాసిన వారి తప్పు కాదా? “కొత్త నిబంధనకు సంబంధించి పౌలు మరియు ఇతర రచయితలు రాసిన లేఖలు మరియు వారు చేసిన పని పాక్షికంగా మనిషి చిత్తం నుండి పుట్టాయి మరియు మనిషి అభిప్రాయాలతో కలుషితం చేయబడ్డాయి కాబట్టి, ఈనాడు నీవు (దేవుడు) మాట్లాడే మాటల్లో మానవ కల్మషం లేదా? నిజంగా వాటిలో మనిషి అభిప్రాయాలు ఏమీ లేవా?” అని కొంతమంది అడుగుతారు, దేవుడు చేసిన కార్యపు ఈ దశ పౌలు, అనేకమంది అపొస్తలులు మరియు ప్రవక్తలు చేసిన దానికంటే పూర్తిగా భిన్నమైనది. గుర్తింపులో తేడా ఉండడం ఒక్కటే కాదు, ప్రధానంగా, కొనసాగించిన కార్యములో కూడా తేడా ఉంది. పౌలు కిందకు పడదోయబడి, ప్రభువు ముందట సాగిలపడిన తర్వాత, పని చేయుటకు అతడు పరిశుద్ధాత్మచేత ముందుకు నడిపింపబడ్డాడు మరియు అతడు పంపబడిన వ్యక్తిగా మారాడు. కాబట్టే అతను చర్చిలకు లేఖలు రాశాడు మరియు ఈ లేఖలన్నీ యేసు బోధలనే అనుసరించాయి. ప్రభువైన యేసు నామముతో పని చేయడానికి పౌలు ప్రభువు ద్వారా పంపబడ్డాడు, అయితే దేవుడే స్వయంగా వచ్చినప్పుడు, ఆయన మరే పేరుతోనూ పని చేయలేదు మరియు ఆయన కార్యము దేవుడి ఆత్మకు తప్ప మరి దేనికీ ప్రాతినిధ్యం వహించలేదు. దేవుడు తన కార్యమును నేరుగా చేయడానికి వచ్చాడు: ఆయన మనిషి ద్వారా పరిపూర్ణుడు కాలేదు మరియు ఆయన కార్యము ఏ మనిషి బోధనల మీద కొనసాగించబడలేదు. కార్యపు ఈ దశలో దేవుడు ఆయన వ్యక్తిగత అనుభవాలను గురించి మాట్లాడటం ద్వారా మార్గదర్శనం చేయలేదు, దానికి బదులుగా తానేమిటో ఆవిధంగానే నేరుగా ఆయన కార్యమును కొనసాగించాడు. ఉదాహరణకు, సేవ చేసే వ్యక్తుల శ్రమలు, శిక్షాకాలం, మరణ విచారణ, దేవుడిని ప్రేమించే సమయం…. ఇదంతా ఇంతకుముందు ఎప్పుడూ చేయని కార్యము మరియు మనిషి అనుభవాలు కాకుండా ప్రస్తుత కాలానికి సంబంధించిన కార్యము. నేను చెప్పిన మాటలలో మనిషి అనుభవాలు ఏవి? అవన్నీ నేరుగా ఆత్మ నుండి వచ్చినవి కావా మరియు అవి ఆత్మ ద్వారా జారీచేయబడినవి కావా? నీ సామర్థ్యం చాలా తక్కువ ఉండడం చేత నీవు సత్యాన్ని చూడలేకపోతున్నావు! నేను మాట్లాడే జీవం యొక్క వ్యవహారిక నిజమైన మార్గాన్ని నిర్దేశించడం కోసం మరియు ఇంతకు ముందెప్పుడూ ఎవరూ దీనిని మాట్లాడలేదు లేదా ఈ మార్గాన్ని ఎప్పుడూ ఎవరూ అనుభవించలేదు లేదా ఎవరికీ ఈ వాస్తవికత గురించి తెలియదు. నేను ఈ మాటలు చెప్పడానికి ముందు, వాటిని ఎవరూ ఎప్పుడూ చెప్పలేదు. అలాంటి అనుభవాలను ఎవరూ ఎప్పుడూ చెప్పలేదు లేదా అలాంటి వివరాలను ఎప్పుడూ మాట్లాడలేదు అంతేగాకుండా, ఈ విషయాలను బయలు పరచడానికి ఎవరూ అలాంటి స్థితులను ఎత్తి చూపలేదు. నేను ఈరోజు నడిపిస్తున్న మార్గంలో ఎవరూ ఎప్పుడూ నడిపించలేదు, ఒకవేళ మనిషి చేత అలాంటి మార్గంలో నడిపించబడి ఉంటే, అది కొత్త మార్గంగా ఉండేది కాదు. ఉదాహరణకు పౌలు మరియు పేతురును తీసుకోండి. యేసు మార్గాన్ని చూపించడానికి ముందు వారికి వారి సొంత వ్యక్తిగత అనుభవాలు లేవు. యేసు మార్గం చూపించిన తర్వాతనే వారు యేసు చెప్పిన మాటలను, ఆయన చూపిన మార్గాన్ని అనుభవించారు; దీని నుండి వారు ఎన్నో అనుభవాలు పొందారు మరియు వారు ధర్మలేఖనాలను రాసారు. అందుచేత, మనిషి అనుభవాలు దేవుడి కార్యానికి సమానం కావు మరియు దేవుడి కార్యము మనిషి అభిప్రాయాలు మరియు అనుభవాల ద్వారా వివరించబడిన జ్ఞానానికి సమానం కాదు. నేను కొత్త మార్గాన్ని చూపుతున్నానని, కొత్త కార్యము చేస్తున్నానని మరియు నా కార్యము మరియు పలుకులు యోహాను మరియు ఇతర ప్రవక్తలందరి కంటే భిన్నమైనవని నేను అనేకసార్లు చెప్పాను. నేను మొదట అనుభవాలను పొంది, ఆతర్వాత వాటిని మీకు చెప్పను—విషయం అసలు అది కాదు. ఒకవేళ అదే అయితే, అది చాలా కాలం క్రితమే మీకు ఆలస్యం కలుగజేసి ఉండేది కాదా? గతంలో, చాలామంది మాట్లాడిన జ్ఞానం కూడా ఉన్నతమైనదే, కానీ వారి మాటలన్నీ ఆధ్యాత్మికవేత్తలు అనబడే వారిపై ఆధారపడి చెప్పినవి మాత్రమే. వారు మార్గనిర్దేశనం చేయలేదు, వారి వాక్కులన్నీ వారి అనుభవాల నుండి వచ్చాయి, వారు చూసిన వాటి నుండి మరియు వారి జ్ఞానం నుండి వచ్చాయి. కొన్ని వారి అభిప్రాయాలు, మరికొన్ని వారి అనుభవాల నుండి సంగ్రహించబడ్డాయి. ఈరోజు, నా కార్యపు స్వభావం వారి స్వభావం కంటే పూర్తిగా భిన్నమైనది. నేను ఇతరుల ద్వారా నడిపించబడిన అనుభవాన్ని పొందలేదు లేదా ఇతరుల ద్వారా నేను పరిపూర్ణతను పొందడాన్ని అంగీకరించలేదు. అంతేగాకుండా, నేను మాట్లాడిన మరియు సాంగత్యము చేసినవన్నీ ఇతరుల వాటిలాగా ఉండవు మరియు మరెవరూ ఎప్పుడూ వాటిని మాట్లాడలేదు. ఈరోజు, మీరు ఎవరైనప్పటికీ, నేను మాట్లాడే మాటల ఆధారంగానే మీ కార్యము కొనసాగించబడుతుంది. ఈ పలుకులు మరియు కార్యము లేకుండా, ఈ విషయాలను (సేవ చేసే వ్యక్తుల శ్రమలు, శిక్షాకాలం…) ఎవరు అనుభవించగలరు మరియు అలాంటి జ్ఞానాన్ని ఎవరు మాట్లాడగలరు? నీవు నిజంగా దీన్ని చూడలేకపోతున్నావా? కార్యము దశ ఏదైనప్పటికీ, నా వాక్యములు పలికిన వెనువెంటనే, మీరు నా వాక్యల ప్రకారం సాంగత్యము చేయడం మరియు వాటి ప్రకారం పని చేయడం ప్రారంభిస్తారు మరియు ఇది మీలో ఎవరైనా ఊహించిన మార్గం కాదు. ఇంత దూరం వచ్చాక కూడా, ఇంత స్పష్టమైన మరియు సులువైన ప్రశ్నను నీవు చూడలేకపోతున్నావా? ఇది ఎవరైనా ఊహించిన మార్గం కాదు, ఎవరైనా ఆధ్యాత్మికవేత్తపై ఆధారపడింది కాదు. ఇది నూతన మార్గం, ఒకనాడు యేసు మాట్లాడిన అనేక మాటలు కూడా ఇకమీదట వర్తించవు. నేను మాట్లాడేది ఒక నూతన యుగాన్ని ఆవిష్కరించే కార్యము, ఇది ఒక్కటిగానే నిలబడే కార్యము; నేను చేసే కార్యము, నేను మాట్లాడే మాటలు అన్నీ కొత్తవి. ఇది ఈనాటి నూతన కార్యము కాదా? యేసు కార్యము కూడా ఇలాగే ఉండింది. ఆయన కార్యము కూడా ఆలయంలోని వ్యక్తుల కార్యమునకు భిన్నంగా ఉండినది, అది పరిసయ్యుల కార్యమునకు కూడా భిన్నంగా ఉండినది లేదా ఇశ్రాయేలులోని ప్రజలందరు చేసిన దానితో ఏమాత్రం సారూప్యతగలది కాదు. దానిని చూసిన తర్వాత, ప్రజలు ఏ నిర్ణయానికి రాలేకపోయారు: “ఇది నిజంగా దేవుడు చేసిందేనా?” యేసు యెహోవా ధర్మశాస్త్రానికి కట్టుబడలేదు; ఆయన మానవాళికి బోధించడానికి వచ్చినప్పుడు, ఆయన మాట్లాడినదంతా కొత్తది మరియు పాత నిబంధనలోని సనాతన సాధువులు మరియు ప్రవక్తలు చెప్పిన దానికి భిన్నమైనది, కాబట్టి ప్రజలు ఎటూ నిర్ణయించుకోలేక పోయారు. ఇదే మనిషి అర్థం చేసుకోవడానికి ఎంతో కష్టమైన పని. ఈ నూతన కార్యపు దశను అంగీకరించడానికి ముందు, మీలో ఎక్కువ మంది నడిచిన మార్గం ఆ ఆధ్యాత్మికవేత్తల పునాదిపై ఆచరించడానికి మరియు చేపట్టడానికి చేసినదే. కానీ ఈరోజు, నేను చేసే కార్యము ఎంతో విభిన్నమైనది, కాబట్టి ఇది సరైనదా కాదా అని మీరు నిర్ణయించలేకపోతున్నారు. నీవు ఇంతకు ముందు ఏ మార్గంలో నడిచావు లేదా నీవు ఎవరి “ఆహారం” తిన్నావు లేదా నీవు ఎవరిని నీ “తండ్రి” గా భావించావు అనే వాటిపై నాకు ఆసక్తి లేదు. మనిషికి మార్గనిర్దేశం చేయడానికి నేను వచ్చాను మరియు నూతన కార్యమును తెచ్చాను కాబట్టి, నన్ను అనుసరించే వారందరూ తప్పక నేను చెప్పిన ప్రకారమే నడుచుకోవాలి. నీవు ఎంత శక్తివంతమైన “కుటుంబం” నుండి వచ్చినప్పటికీ, నీవు నన్ను అనుసరించే తీరాలి, నీవు నీ గతకాలపు ఆచరణల ప్రకారం నడుచుకోకూడదు, నీ “పోషకుడైన తండ్రిని” నీవు వదిలివేయాలి మరియు నీకు హక్కు ఉన్న భాగాన్ని పొందడానికి నీవు దేవుడి ఎదుటకు రావాలి. నీ సమస్తం నా చేతుల్లో ఉంది మరియు నీవు నీ పోషకుడైన తండ్రిని మరీ గుడ్డిగా నమ్మడానికి అంకితం కాకూడదు; అతను నిన్ను పూర్తిగా నియంత్రించలేడు. ఈనాటి కార్యము ఒంటిగానే నిలబడుతుంది. నేను ఈరోజు చెప్పేదంతా స్పష్టంగా గత పునాదిపై ఆధారపడింది కాదు; ఇది ఒక నూతన ఆరంభం, ఒకవేళ అది మనిషి చేతితో సృష్టించబడిందని నీవు అంటే, అప్పుడు నీవు రక్షించబడలేనంత గుడ్డివాడివి అవుతావు!

యెషయా, యెహెజ్కేలు, మోషే, దావీదు, అబ్రహం మరియు దానియేలు ఇశ్రాయేలు ప్రజలలో ఎంచుకోబడిన నాయకులు లేదా ప్రవక్తలు. వారిలో ఎవరినీ దేవుడు అని ఎందుకు పిలవలేదు? వారికి పరిశుద్ధాత్మ ఎందుకు సాక్ష్యమివ్వలేదు? యేసు తన కార్యమును ఆరంభించిన వెంటనే మరియు తన వాక్యములు చెప్పడం మొదలు పెట్టిన వెంటనే పరిశుద్ధాత్ముడు ఎందుకు సాక్ష్యమిచ్చాడు? పరిశుద్ధాత్మ ఇతరులకు ఎందుకు సాక్ష్యమివ్వలేదు? దేహంతో మనుష్యులై ఉన్న వారందరూ “ప్రభువు” అని పిలువబడ్డారు. వారు ఏ పేరుతో పిలువబడినప్పటికీ, వారు చేసే కార్యము వారి ఉనికి మరియు గుణగణాలకు ప్రాతినిథ్యం వహిస్తుంది మరియు వారి ఉనికి మరియు గుణగణాలు వారి గుర్తింపుకు ప్రాతినిథ్యం వహిస్తాయి. వారి గుణగణాలు వారి పేర్లకు సంబంధించినవి కావు; అవి వారు వ్యక్తపరచిన మరియు వారు జీవించిన వాటి ద్వారా ఇవి సూచించబడ్డాయి. పాత నిబంధనలో, ప్రభువు అని పిలిపించుకోవడంలో అసాధారణం ఏమీ లేదు మరియు ఒక వ్యక్తిని ఏ విధంగానైనా పిలువవచ్చు, కానీ అతని గుణగణాలు మరియు సహజ గుర్తింపు స్థిరమైనవి. ఆ అబద్ధపు క్రీస్తులు, అబద్ధపు ప్రవక్తలు మరియు మోసగాళ్ళలో, “దేవుడు” అని పిలువబడే వారు కూడా లేరా? అయితే వాళ్లు దేవుడు ఎందుకు కాదు? ఎందుకంటే, వారు దేవుడి కార్యమును చేసే సామర్థ్యం లేనివారు. మూలంలో వారు మానవులు, ప్రజలను మోసగించేవారు, దేవుడు కాదు, కాబట్టే వారికి దేవుడి గుర్తింపు లేదు. పన్నెండు తెగలలోని వారు దావీదును కూడా ప్రభువు అని పిలువలేదా? యేసును కూడా ప్రభువు అని పిలిచారు; యేసు ఒక్కడినే దేవుడి అవతారంగా ఎందుకు పిలిచారు? యిర్మీయా కూడా మనుష్యకుమారుడిగా గుర్తించబడలేదా? యేసు మనుష్యకుమారుడిగా గుర్తించబడలేదా? యేసు ఎందుకు దేవుడి తరపున సిలువ వేయబడ్డాడు? దానికి కారణం ఆయన గుణగణాలు భిన్నంగా ఉండటం కాదా? దానికి కారణం ఆయన చేసిన కార్యము భిన్నంగా ఉండటం కాదా? పేరే ముఖ్యమైనదా? యేసును మనుష్యకుమారుడిగా కూడా పిలిచినప్పటికీ, ఆయన దేవుడి మొదటి అవతారం, ఆయన అధికారాన్ని చేపట్టడానికి మరియు విమోచన కార్యమును పూర్తిచేయడానికి వచ్చాడు. యేసు గుర్తింపు మరియు గుణగణాలు మనుష్యకుమారుడు అని కూడా పిలువబడిన ఇతరుల కంటే భిన్నమైనవని ఇది నిరూపిస్తుంది. ఈరోజు, పరిశుద్ధాత్మ ఉపయోగించుకున్న వారు మాట్లాడిన మాటలన్నీ పరిశుద్ధాత్మ నుండే వచ్చాయని చెప్పే ధైర్యం మీలో ఎవరికి ఉంది? ఎవరికైనా అలాంటి మాటలు చెప్పే ధైర్యం ఉందా? ఒకవేళ నీవు అలాంటి మాటలు చెబితే, ఎజ్రా ప్రవచన గ్రంథం ఎందుకు తృణీకరించబడింది మరియు ఆ సనాతన సాధువులు మరియు ప్రవక్తల గ్రంథాలకు కూడా ఇదే గతి ఎందుకు పట్టింది? వారంతా పరిశుద్ధాత్మ నుండే వచ్చి ఉంటే, అలాంటి చంచలమైన ఎంపికలు చేయడానికి మీరు ఎందుకు సాహసం చేస్తున్నారు? పరిశుద్ధాత్మ కార్యమును ఎంచుకోవడానికి నీకు అర్హత ఉందా? ఇశ్రాయేలులోని అనేక కథలు కూడా పరిత్యజించబడ్డాయి. గతకాలపు ఈ రచనలన్నీ పరిశుద్ధాత్మ నుండే వచ్చాయని నీవు నమ్మితే, కొన్ని గ్రంథాలు ఎందుకు పరిత్యజించబడ్డాయి? అవన్నీ పరిశుద్ధాత్మ నుండే వచ్చి ఉంటే, వాటన్నింటినీ కాపాడి, చర్చిలో సోదరసోదరీమణులు చదవడానికి పంపి ఉండాలి. అవి మానవ చిత్తంతో ఎంచుకోబడకూడదు లేదా పరిత్యజించబడకూడదు; ఆవిధంగా చేయడం తప్పు. పౌలు మరియు యోహాను అనుభవాలలో వారి వ్యక్తిగత దృష్టికోణాలు సమ్మిళితమై ఉన్నాయని చెప్పడమంటే అర్థం, వారి అనుభవాలు మరియు జ్ఞానం సాతాను నుండి వచ్చాయని కాదు, కానీ అవి వారి వ్యక్తిగత అనుభవాలు మరియు దృష్టికోణాల నుండి వచ్చాయని మాత్రమే అర్థం. వారి జ్ఞానం ఆ కాలములో వారి వాస్తవిక అనుభవాల నేపథ్యం ప్రకారం ఉండినది మరియు అదంతా పరిశుద్ధాత్మ నుండే వచ్చిందని ఎవరు నమ్మకంగా చెప్పగలరు? నాలుగు సువార్తలన్నీ పరిశుద్ధాత్మ నుండి వచ్చినవే అయితే, యేసు చేసిన కార్యము గురించి మత్తయి, మార్కు, లూకా మరియు యోహాను ఒక్కొక్కరు ఒక్కో విధంగా ఎందుకు చెప్పారు? మీరు దీనిని నమ్మకపోతే, ప్రభువును పేతురు మూడుసార్లు ఎలా తిరస్కరించాడో తెలుసుకోవడానికి బైబిల్‌లోని వృత్తాంతాలను చూడండి: వారందరూ భిన్నమైనవారు మరియు వారందరికీ వారివారి సొంత లక్షణాలు ఉన్నాయి. ఎంతోమంది అజ్ఞానంతో, “శరీరధారియైన దేవుడు కూడా మనిషే కాబట్టి ఆయన మాట్లాడే మాటలు పూర్తిగా పరిశుద్ధాత్మ నుండి రాగలవా? పౌలు మరియు యోహాను మాటలలో మానవ చిత్తం సమ్మిళితమై ఉన్నప్పుడు, ఆయన మాట్లాడే మాటలు నిజంగా మానవ చిత్తంతో మిళితం అవ్వలేదా?” అని అంటారు అలాంటి మాటలు చెప్పేవారు అంధులు మరియు అజ్ఞానులు! నాలుగు సువార్తలను జాగ్రత్తగా చదవండి; యేసు చేసిన కార్యము మరియు ఆయన చెప్పిన మాటలను గురించి వారు రాసిన వాటిని చదవండి. ప్రతి వృత్తాంతం ఎంతో సరళంగా భిన్నమైనది మరియు ప్రతిదానికి దాని సొంత దృక్పథం ఉంది. ఈ పుస్తకాల రచయితలు రాసినదంతా పరిశుద్దాత్మ నుండే వచ్చినదైతే, అదంతా సమానంగా మరియు ఏకరూపంగా ఉండాలి. అయితే ఎందుకు వైరుధ్యాలు ఉన్నాయి? మానవుడు దీనిని చూడలేనంత అతి తెలివితక్కువ వాడు కాదా? నిన్ను దేవుడికి సాక్ష్యం ఇవ్వమని కోరితే, నీవు ఎలాంటి సాక్ష్యం ఇవ్వగలవు? దేవుడిని తెలుసుకునే అలాంటి మార్గం ఆయనకు సాక్ష్యమివ్వగలదా? “యోహాను మరియు లూకా రాసిన వాటిలో మానవ చిత్తం కలిసిపోయి ఉంటే, నీ దేవుడు చెప్పిన మాటలలో మానవ చిత్తం కలిసిపోయి ఉండదా?” అని ఇతరులు నిన్ను అడిగితే, నీవు స్పష్టంగా సమాధానం ఇవ్వగలవా? లూకా మరియు మత్తయి యేసు చెప్పిన వాక్యములు విని, యేసు చేసిన కార్యమును చూసిన తర్వాత, యేసు చేసిన కార్యమునకు సంబంధించిన కొన్ని వాస్తవాలను వివరించడానికి వారు తమ సొంత జ్ఞానంతో స్మృతుల ఆధారిత విధానంలో మాట్లాడారు. వారి జ్ఞానం పూర్తిగా పరిశుద్ధాత్మ ద్వారానే బయలుపరచబడిందని నీవు చెప్పగలవా? బైబిల్‌కు బయట, వారి కంటే ఉన్నత జ్ఞానం కలిగిన ఎంతోమంది ఆధ్యాత్మికవేత్తలు ఉండారు, అయితే వారి మాటలను తర్వాతి తరాలు ఎందుకు స్వీకరించలేదు? వారు కూడా పరిశుద్ధాత్మ ద్వారా ఉపయోగించబడలేదా? ఈనాటి కార్యములో, యేసు కార్యపు పునాదిపై ఆధారపడిన నా సొంత అంతర్దృష్టుల గురించిగానీ లేదా యేసు కార్యపు నేపథ్యానికి వ్యతిరేకంగా నా సొంత జ్ఞానం గురించిగానీ నేను మాట్లాడటం లేదని తెలుసుకోండి. ఆ కాలములో యేసు ఏ కార్యము చేశాడు? మరి ఈరోజు నేను ఏ కార్యము చేస్తున్నాను? నేను చేసే మరియు చెప్పేదానికి దృష్టాంతం లేదు. నేను ఈరోజు నడిచే మార్గాన్ని ఇంతకు ముందెన్నడూ ఎవరూ ఉపయోగించలేదు, ఆమార్గంలో గత కాలాలు మరియు తరాలలో ప్రజలు ఎన్నడూ నడవలేదు. ఈరోజు, ఇది ప్రారంభించబడింది, ఈ కార్యము పరిశుద్ధాత్మ చేసినది కాదా? ఇది పరిశుద్ధాత్మ కార్యమే అయినప్పటికీ, గతకాలపు నాయకులందరూ ఇతరుల పునాదిపై తమ కార్యమును కొనసాగించారు; అయితే, దేవుడి కార్యము దానికి భిన్నమైనది. యేసు కార్యపు దశ కూడా అదే: ఆయన ఒక నూతన మార్గాన్ని తెరిచాడు. ఆయన వచ్చినప్పుడు, ఆయన పరలోక రాజ్య సువార్తను బోధించాడు మరియు మానవుడు పశ్చాత్తాపపడాలని మరియు ఒప్పుకోవాలని చెప్పాడు. యేసు తన కార్యమును పూర్తి చేసిన తర్వాత, పేతురు మరియు పౌలు మరియు ఇతరులు యేసు కార్యమును కొనసాగించడం ప్రారంభించారు. యేసు మేకులతో సిలువపై వేలాడదీయబడి, పరలోకానికి వెళ్లిన తర్వాత, సిలువ నిజమైన మార్గాన్ని ప్రచారం చేయడానికి వారు ఆత్మ ద్వారా పంపబడ్డారు. పౌలు మాటలు చాలా గొప్పవిగా చెప్పబడినప్పటికీ, అవి కూడా యేసు చెప్పిన సహనం, ప్రేమ, దుఃఖం, తల కప్పుకోవడం, బాప్టిజం లేదా అనుసరించాల్సిన ఇతర సిద్ధాంతాల పునాదిపై ఆధారపడ్డాయి. ఇదంతా యేసు మాటల పునాదిపై ఆధారపడి చెప్పబడింది. వారు ఒక నూతన మార్గాన్ని తెరవలేకపోయారు, ఎందుకంటే వారంతా దేవుడి ద్వారా ఉపయోగించబడిన మనుషులు.

ఆకాలములో యేసు పలుకులు మరియు కార్యము సిద్ధాంతానికి కట్టుబడి లేవు, ఆయన పాత నిబంధన నియమం కార్యము ప్రకారం తన కార్యమును కొనసాగించలేదు. కృపాకాలములో చేయవలసిన కార్యము ప్రకారమే అది కొనసాగించబడింది. ఆయన తాను ముందుకు తెచ్చిన కార్యము ప్రకారం మరియు తన సొంత ప్రణాళిక ప్రకారం, తన పరిచర్య ప్రకారం శ్రమించాడు; ఆయన పాత నిబంధన నియమం ప్రకారం పని చేయలేదు. ఆయన చేసినదేదీ పాత నిబంధన నియమం ప్రకారం లేదు మరియు ఆయన ప్రవక్తల మాటలను పూర్తిచేసే పనిచేయడానికి రాలేదు. దేవుడి కార్యపు ప్రతి దశ సనాతన ప్రవక్తల భవిష్యవాణులను పూర్తిచేయడం కోసం స్పష్టంగా చేయబడలేదు మరియు ఆయన సిద్ధాంతానికి కట్టుబడి ఉండడం కోసం లేదా సనాతన ప్రవక్తల భవిష్యవాణులను ఉద్దేశపూర్వకంగా నెరవేర్చడం కోసం రాలేదు. అయినా ఆయన చర్యలు సనాతన ప్రవక్తల భవిష్యవాణులకు భంగం కలిగించలేదు లేదా ఆయన గతంలో చేసిన కార్యమునకు భంగం కలిగించలేదు. ఆయన కార్యపు ప్రధాన అంశం ఏ సిద్ధాంతానికీ కట్టుబడకుండా ఉండటం మరియు దానికి బదులుగా తాను స్వయంగా చేయవలసిన కార్యమును చేయడమే. ఆయన ఒక ప్రవక్త లేదా యోగి కాదు, కానీ వాస్తవానికి ఆయన తాను చేయవలసిన కార్యమును చేయడానికి వచ్చిన కర్త మరియు ఆయన తన నూతన శకాన్ని ఆరంభించి, తన నూతన కార్యమును కొనసాగించడానికి వచ్చాడు. నిజమే, యేసు తన కార్యము చేయడానికి వచ్చినప్పుడు, ఆయన పాత నిబంధనలోని సనాతన ప్రవక్తలు చెప్పిన అనేక మాటలను కూడా నెరవేర్చాడు. అలాగే ఈనాటి కార్యము కూడా పాత నిబంధనలోని సనాతన ప్రవక్తల భవిష్యవాణులను నెరవేర్చింది. అయితే నేను ఆ “పాత పంచాంగానికి” అసలు కట్టుబడను, అంతే. ఎందుకంటే, నేను తప్పక చేయాల్సిన కార్యము ఎంతో ఉంది, నేను తప్పక మీతో మాట్లాడాల్సిన మాటలు ఎన్నో ఉన్నాయి, ఈ కార్యము మరియు ఈ మాటలు బైబిల్‌లోని భాగాలను వివరించడాని కంటే ఎంతో ముఖ్యమైనవి, ఎందుకంటే అలా వివరించే పని మీకు గొప్ప ప్రాముఖ్యతగలది లేదా విలువగలది కాదు మరియు అది మీకు సహాయం చేయలేదు లేదా మిమ్మల్ని మార్చలేదు. నేను నూతన కార్యమును బైబిల్‌లోని ఏదైనా భాగాన్ని నెరవేర్చడం కోసం చేయాలనుకోను. బైబిల్‌లోని సనాతన ప్రవక్తల మాటలను నెరవేర్చడం కోసమే దేవుడు భూమి మీదకు వచ్చినట్లయితే, ఎవరు గొప్పవారు, అవతారధారియైన దేవుడా లేదా ఆ సనాతన ప్రవక్తలా? అసలు, దేవుడు ప్రవక్తలకు బాధ్యుడా లేక ప్రవక్తలు దేవుడికి బాధ్యులా? ఈ మాటలను నీవు ఎలా వివరిస్తావు?

మొదట్లో, యేసు తన పరిచర్యను ఇంకా అధికారికంగా నిర్వహించనప్పుడు, ఆయనను అనుసరించిన శిష్యులలాగే, ఆయన కూడా కొన్నిసార్లు సమావేశాలకు వెళ్లాడు, కీర్తనలు పాడాడు, స్తుతించాడు మరియు ఆలయంలో పాత నిబంధనను చదివాడు. ఆయన బాప్టిజం పొంది, లేచాక, పరిశుద్ధాత్మ అధికారికంగా ఆయనపైకి దిగింది మరియు ఆయన గుర్తింపును మరియు ఆయన చేయాల్సిన పరిచర్యను బయలుపరుస్తూ పని చేయడం ప్రారంభించింది. దీనికి ముందు, ఎవరికీ ఆయన గుర్తింపు తెలియదు, మేరీకి తప్ప యోహానుకు కూడా తెలియదు. యేసు బాప్టిజం పొందినప్పుడు ఆయన వయస్సు 29 సంవత్సరాలు. ఆయన బాప్టిజం పూర్తయ్యాక, ఆకాశం తెరుచుకుంది మరియు ఒక స్వరము ఇలా చెప్పింది: “ఇదిగో ఈయనే నా ప్రియ కుమారుడు, ఈయనయందు నేనానందించుచున్నానని యొక శబ్దము.” యేసు బాప్టిజం పొందిన తర్వాత, ఈవిధంగా పరిశుద్ధాత్మ ఆయనకు సాక్ష్యమివ్వడం ప్రారంభించింది. 29 సంవత్సరాల వయస్సులో బాప్టిజం పొందడానికి ముందు, ఆయన ఒక సాధారణ వ్యక్తిగా తన జీవితాన్ని జీవించాడు, తినాల్సినప్పుడు తినడం, మామూలుగా నిద్రపోవడం మరియు దుస్తులు ధరించడం చేశాడు మరియు ఆయనలో ఇతరుల కంటే భిన్నమైనది ఏమీ లేదు, అయితే, ఇదంతా మానవుని భౌతికమైన కళ్లకు మాత్రమే అలా కనిపించింది. ఆయన కూడా కొన్నిసార్లు బలహీనంగా ఉన్నాడు, కొన్నిసార్లు ఆయన కూడా విషయాలను తెలుసుకోలేకపోయాడు, ఇలా బైబిల్‌లో రాసినట్లే: వయస్సుతో పాటు ఆయన వివేకం కూడా పెరిగింది. ఆయనకు ఒక సాధారణ మరియు మామూలు మానవత్వం ఉండేదని, ఆయన ఇతర మామూలు వ్యక్తులకంటే ప్రత్యేకించి భిన్నంగా ఏమీ లేడని మాత్రమే ఈ మాటలు చూపుతున్నాయి. ఆయన కూడా మామూలు మనిషిలాగే పెరిగి పెద్దవాడయ్యాడు, ఆయనలో ప్రత్యేకత ఏదీ లేదు. అయినా ఆయన దేవుడి భద్రత మరియు రక్షణలో ఉన్నాడు. బాప్టిజం పొందిన తర్వాత, ఆయన శోధించబడటం మొదలుపెట్టాడు, ఆతర్వాత ఆయన తన పరిచర్యను మరియు కార్యమును చేయడం ప్రారంభించాడు మరియు శక్తి, జ్ఞానం మరియు అధికారాన్ని పొందాడు. బాప్టిజానికి ముందు ఆయనలో పరిశుద్ధాత్మ పని చేయలేదని లేదా ఆయన లోపల లేదని చెప్పడం దీని అర్థం కాదు. బాప్టిజానికి ముందు కూడా పరిశుద్దాత్మ ఆయన లోపల నివసించింది, కానీ అధికారికంగా పని చేయడం ప్రారంభించలేదు, ఎందుకంటే దేవుడు ఆయన కార్యమును చేసినప్పుడు కొన్ని పరిమితులు ఉన్నాయి, అంతేకాకుండా సాధారణ వ్యక్తులు ఎదగడానికి ఒక సాధారణ ప్రక్రియ ఉంటుంది. పరిశుద్ధాత్మ ఎల్లప్పుడూ ఆయన లోపల నివసించింది. యేసు జన్మించినప్పుడు, ఆయన ఇతరుల కంటే భిన్నంగా ఉన్నాడు మరియు ఒక వేగుచుక్క కనిపించింది; ఆయన జననానికి ముందు, యోసేపు కలలో ఒక దేవదూత కనిపించి, మరియకు ఒక మగ శిశువు జన్మిస్తాడని మరియు పరిశుద్ధాత్మ ద్వారా ఆ శిశువు ఆమె గర్భంలో పడ్డాడని చెప్పాడు. యేసు బాప్తిస్మం పొందిన తరువాత, పరిశుద్ధాత్మ తన కార్యమును ప్రారంభించాడు, అయితే పరిశుద్ధాత్మ యేసుపై దిగివచ్చాడని మాత్రమే దీని అర్థం కాదు. పరిశుద్ధాత్మ పావురం రూపంలో ఆయనపై దిగిందనడం ఆయన పరిచర్య అధికారిక ప్రారంభాన్ని సూచిస్తుంది. దేవుడి ఆత్మ అంతకుముందు కూడా ఆయనలో ఉంది, కానీ అది పని చేయడం ఇంకా ప్రారంభించలేదు, ఎందుకంటే దానికి సమయం రాలేదు మరియు ఆత్మ దూకుడుగా పనిచేయడం ప్రారంభించలేదు. బాప్టిజం ద్వారా ఆత్మ ఆయనకు సాక్ష్యమిచ్చింది. ఆయన నీటిలో నుండి లేచినప్పుడు, ఆత్మ ఆయనలో అధికారికంగా పనిచేయడం ప్రారంభించింది, ఇది శరీరధారియైన దేవుడు ఆయన పరిచర్యను ప్రారంభించాడని, విమోచన కార్యము ప్రారంభించాడని, అంటే కృపాకాలము అధికారికంగా ప్రారంభమైందని సూచించింది. కాబట్టి, ఆయన చేసే కార్యముతో సంబంధం లేకుండా, దేవుడి కార్యానికి ఒక సమయమంటూ ఉంది. బాప్టిజం పొందిన తర్వాత యేసులో ప్రత్యేక మార్పులేవీ లేవు; ఆయన ఇంకా తన అసలు దేహంలోనే ఉన్నాడు. ఆయన తన కార్యాన్ని ప్రారంభించడం మాత్రమే జరిగింది మరియు ఆయన సంపూర్ణ గుర్తింపును బయలుపరిచాడు మరియు ఆయన పూర్తి అధికారం మరియు శక్తి పొందాడు. ఈ విషయంలో ఆయన ఇంతకుముందు కంటే భిన్నంగా ఉన్నాడు. ఆయన గుర్తింపు భిన్నంగా ఉంది, చెప్పేదేమిటంటే ఆయన హోదాలో చెప్పుకోదగ్గ మార్పు వచ్చింది; ఇది పరిశుద్ధాత్మ చూపిన సాక్ష్యము, మానవుడు చేసిన పని కాదు. మొదట్లో, ప్రజలకు ఇది తెలియదు, యేసుకు పరిశుద్ధాత్మ ఈవిధంగా సాక్ష్యమిచ్చాకే వారికి కొంచెం తెలిసింది. పరిశుద్ధాత్మ ఆయనకు సాక్ష్యమివ్వడానికి ముందే, స్వయంగా దేవుడి సాక్ష్యం లేకుండా, యేసు గొప్ప కార్యము చేసి ఉంటే, ఆయన ఎంత గొప్ప కార్యము చేసినా, ఆయన గుర్తింపును ప్రజలు ఎప్పటికీ తెలుసుకొని ఉండేవారు కాదు, ఎందుకంటే మానవ నేత్రం దానిని చూడగలిగి ఉండేది కాదు. పరిశుద్ధాత్మ సాక్ష్యపు దశ లేకుండా, ఆయనను ఎవరూ అవతారధారియైన దేవుడిగా గుర్తించగలిగి ఉండేవారు కాదు. పరిశుద్ధాత్మ ఆయనకు సాక్ష్యమిచ్చిన తర్వాత, ఎలాంటి తేడా లేకుండా ఇదే విధంగా యేసు పని చేయడం కొనసాగించి ఉంటే, అప్పుడు దానికి అంత ప్రభావం ఉండి ఉండేది కాదు మరియు ఇందులో పరిశుద్ధాత్మ కార్యము కూడా ప్రధానంగా ప్రదర్శించబడుతుంది. పరిశుద్ధాత్మ సాక్ష్యమిచ్చిన తర్వాత, ఆయన దేవుడని, ఆయనలో దేవుడి ఆత్మ ఉందని నీవు స్పష్టంగా చూడగలగడానికి వీలుగా పరిశుద్ధాత్మ తనను తాను చూపించుకోవలసి వచ్చింది; దేవుడి సాక్ష్యం తప్పు కాదు మరియు ఆయన సాక్ష్యం సరైనదని ఇది రుజువు చేయగలిగింది. పరిశుద్ధాత్మ సాక్ష్యమివ్వడానికి ముందు మరియు తర్వాత ఆయన కార్యము ఒకేలా ఉండి ఉన్నట్లయితే, ఆయన అవతార పరిచర్య మరియు పరిశుద్ధాత్మ కార్యము ఆవిష్కరించబడి ఉండేవి కావు, ఫలితంగా మనిషి పరిశుద్ధాత్మ కార్యమును గుర్తించగలిగి ఉండేవాడు కాదు. ఎందుకంటే, అక్కడ ఎలాంటి స్పష్టమైన తేడా ఉండి ఉండేది కాదు. సాక్ష్యమిచ్చిన తర్వాత, పరిశుద్ధాత్మ ఈ సాక్ష్యాన్ని కొనసాగించవలసి వచ్చింది, కాబట్టి అది గత కాలాలకు భిన్నంగా ఉన్న తన జ్ఞానం మరియు అధికారాన్ని యేసులో ప్రదర్శించవలసి వచ్చింది. నిజానికి, ఇది బాప్టిజం ప్రభావం కాదు—బాప్టిజం అనేది ఒక వేడుక మాత్రమే—ఆయన తన పరిచర్యను నిర్వహించడానికి సమయం వచ్చిందని చూపించడానికి బాప్టిజం అనేది ఒక మార్గం మాత్రమే. దేవుడి గొప్ప శక్తిని స్పష్టం చేయడానికి, పరిశుద్ధాత్మ సాక్ష్యాన్ని మరియు చిట్టచివరి వరకు పరిశుద్ధాత్మ ఈ సాక్ష్యానికి బాధ్యత వహిస్తాడని స్పష్టం చేయడానికి అలాంటి పని ఉద్దేశించబడింది. తన పరిచర్యను నిర్వహించడానికి ముందు, యేసు కూడా ప్రబోధాలను విన్నాడు, వివిధ ప్రదేశాలలో సువార్తను ప్రవచించాడు మరియు ప్రచారం చేశాడు. తన పరిచర్యను నిర్వహించే సమయం ఇంకా రాలేదు కాబట్టి మరియు దేవుడు విధేయతతో శరీరంలో తననుతాను దాచుకున్నాడు కాబట్టి, సరియైన సమయం వచ్చే వరకు ఏ కార్యము చేయలేదు కాబట్టి ఆయన ఏ గొప్ప కార్యము చేయలేదు. రెండు కారణాల వలన బాప్టిజానికి ముందు ఆయన పని చేయలేదు: మొదటిది, పని చేయడానికి పరిశుద్ధాత్మ అధికారికంగా ఆయనపైకి దిగలేదు (అంటే, అలాంటి పని చేయడానికి శక్తి మరియు అధికారాన్ని పరిశుద్ధాత్మ యేసుకు ప్రసాదించలేదు) మరియు యేసుకు తన గుర్తింపును గురించి తెలిసినప్పటికీ, తాను తర్వాత చేయాలనుకున్న కార్యమును చేయగలిగి ఉండేవాడు కాదు మరియు తన బాప్టిజం రోజు వరకు వేచి ఉండాల్సి వచ్చేది. ఇది దేవుడి సమయం, ఎవరూ దానిని విభేదించలేరు, స్వయంగా యేసు అయినా; తానే తన పనికి యేసు అంతరాయం కలిగించలేడు. నిజానికి, ఇది దేవుడి విధేయత మరియు దేవుడి కార్యపు ధర్మం; దేవుడి ఆత్మ పని చేయకపోతే, ఆయన పనిని మరెవరూ చేయలేరు. రెండవది, ఆయనకు బాప్టిజం ఇవ్వకముందు, ఆయన చాలా మామూలు మరియు సాధారణ వ్యక్తి, ఇతర మామూలు మరియు సాధారణ వ్యక్తుల కంటే భిన్నంగా ఏమీలేడు; అవతారధారియైన దేవుడు అతీంద్రియుడు కాదు అని చెప్పడానికి ఇది ఒక కోణం. అవతారధారియైన దేవుడి ఆత్మ చేసిన ఏర్పాట్లతో విభేదించలేదు; ఆయన ఒక క్రమపద్ధతిలో పనిచేశాడు మరియు ఆయన అతి మామూలుగా పనిచేశాడు. బాప్టిజం తర్వాత మాత్రమే ఆయన కార్యానికి అధికారం మరియు శక్తి వచ్చాయి. అంటే, ఆయన అవతారధారియైన దేవుడు అయినప్పటికీ, ఆయన ఎలాంటి అతీంద్రియ కార్యాలను కొనసాగించలేదు మరియు ఆయన ఇతర సాధారణ వ్యక్తులలాగే పెరిగాడు. యేసుకు తన సొంత గుర్తింపు ముందుగానే తెలిసి ఉంటే, తన బాప్టిజానికి ముందే భూవ్యాప్తంగా గొప్ప కార్యము చేసి ఉంటే, యేసు తనను తాను అసాధారణ వ్యక్తిగా చూపిస్తూ సాధారణ ప్రజల కంటే భిన్నంగా ఉండి ఉంటే, యోహానుకు తన కార్యము చేయడం అసాధ్యమై ఉండటం మాత్రమే కాకుండా, దేవుడు తన కార్యపు తదుపరి దశను ప్రారంభించడానికి మార్గం కూడా ఉండేది కాదు. కాబట్టి, అలా జరిగి ఉంటే, అది దేవుడు చేసింది తప్పు అని నిరూపించబడి ఉండేది మరియు దేవుని ఆత్మ మరియు శరీరధారియైన దేవుడు ఇద్దరూ ఒకే మూలం నుండి వచ్చినవారు కాదని మనిషికి అనిపించి ఉండేది. కాబట్టి, బైబిల్‌లో రాయబడిన యేసు కార్యము, ఆయన బాప్టిజం పొందిన తర్వాత కొనసాగించిన కార్యమే, ఈ కార్యము మూడు సంవత్సరాల కాలవ్యవధిలో చేయబడింది. ఆయన బాప్టిజం పొందడానికి ముందు చేసిన కార్యము బైబిల్‌లో రాయబడలేదు, ఎందుకంటే ఆయన బాప్టిజం పొందడానికి ముందు ఈ కార్యము చేయలేదు. ఆయన కేవలం ఒక సాధారణ వ్యక్తి మరియు ఒక సాధారణ వ్యక్తికి మాత్రమే ప్రాతినిధ్యం వహించాడు; యేసు తన పరిచర్యను ప్రారంభించడానికి ముందు, ఆయన సాధారణ వ్యక్తుల కంటే ఏమాత్రం భిన్నంగా లేడు మరియు ఇతరులకు ఆయనలో ఎటువంటి తేడా కనిపించలేదు. ఆయనకు 29 సంవత్సరాల వయస్సు వచ్చిన తర్వాత మాత్రమే తాను దేవుడి కార్యపు ఒక దశను నెరవేర్చడానికి వచ్చానని యేసుకు తెలిసింది; దానికి ముందు, ఆయనకు అది తెలియదు, ఎందుకంటే దేవుడు చేసిన కార్యము అతీంద్రియమైనది కాదు. ఆయన పన్నెండేళ్ల వయస్సులో యూదుల ప్రార్థనా సమాజంలో ఒక సమావేశానికి హాజరైనప్పుడు, మరియ ఆయన కోసం వెతుకుతూ ఉండింది, అప్పుడాయన ఎవరైనా ఒక మామూలు పిల్లవాడిలాగే ఒకేఒక వాక్యం అన్నాడు: “అమ్మా! నేను నా తండ్రి చిత్తాన్ని అన్నిటికంటే పైన ఉంచుతానని నీకు తెలియదా?” నిజమే, ఆయన పరిశుద్ధాత్మ ద్వారా గర్భంలో పడ్డాడు కాబట్టి, ఏదో ఒక రకంగా యేసు విశిష్టత కలిగి ఉండలేకపోయేవాడా? కానీ ఆయన విశిష్టతకు అర్థం ఆయన అతీంద్రియుడు అని కాదు, అయితే మరెవరైనా చిన్న పిల్లల కంటే ఆయన దేవుడిని ఎక్కువగా ప్రేమించాడని అర్థం. ఆయన మనిషిగా కనిపించినప్పటికీ, ఇప్పటికీ ఆయన గుణగణాలు విశిష్టమైనవి మరియు ఇతరుల కంటే భిన్నమైనవి. అయితే, బాప్టిజం పొందిన తర్వాత మాత్రమే, ఆయనలో పరిశుద్ధాత్మ పనిచేస్తున్నట్లు వాస్తవంగా ఆయన గ్రహించాడు, తానే స్వయంగా దేవుడినని గ్రహించాడు. ఆయనకు 33 సంవత్సరాల వయస్సు వచ్చినప్పుడు మాత్రమే సిలువ వేయబడే పనిని తన ద్వారా కొనసాగించడాన్ని పరిశుద్ధాత్మ కోరుకుందని ఆయన వాస్తవంగా గ్రహించాడు. 32 సంవత్సరాల వయస్సులో, ఆయన కొన్ని ఆంతరంగిక సత్యాలను తెలుసుకున్నాడు, సరిగ్గా మత్తయి సువార్తలో రాసినట్టు: “అందుకు సీమోను పేతురు నీవు సజీవుడగు దేవుని కుమారుడవైన క్రీస్తువని చెప్పెను. (మత్తయి 16:16) మరియు … అప్పటినుండి తాను యెరూషలేమునకు వెళ్లి పెద్దలచేతను ప్రధానయాజకులచేతను శాస్త్రులచేతను అనేక హింసలు పొంది, చంపబడి, మూడవదినమున లేచుట అగత్యమని యేసు తన శిష్యులకు తెలియజేయ మొదలుపెట్టగా” (మత్తయి 16:21). ఆయనకు తాను ఏమి చేయవలసి ఉందో ముందుగా తెలియదు, ఒక నిర్దిష్ట సమయంలో తప్ప. ఆయన జన్మించిన వెంటనే ఆయనకు పూర్తిగా తెలియదు; ఆయనలో పరిశుద్ధాత్మ మెల్లమెల్లగా పనిచేసింది మరియు ఆ పనికి ఒక ప్రక్రియ ఉండింది. అతి ప్రారంభంలోనే, తాను దేవుడినని, క్రీస్తునని మరియు అవతారధారియైన మనుష్య కుమారుడినని మరియు సిలువవేయబడే కార్యాన్ని తాను నెరవేర్చాల్సి ఉందని ఆయనకు తెలిసి ఉంటే, ఆయన అంతకు ముందే ఎందుకు పని చేయలేదు? తన పరిచర్య గురించి తన శిష్యులకు చెప్పిన తర్వాతనే యేసు ఎందుకు బాధపడ్డాడు మరియు దీని కోసం మనస్ఫూర్తిగా ప్రార్థించాడు? ఆయనకు అర్థం కాని అనేక విషయాలను అర్థం చేసుకోవడానికి ముందే ఎందుకు యోహాను ఆయనకు మార్గాన్ని తెరిచి, బాప్టిజం ఇచ్చాడు? ఇది రుజువు చేసేదేమిటంటే, అది దేహరూపంలో ఉన్న అవతారధారియైన దేవుడి కార్యమని, కాబట్టి ఆయన అర్థం చేసుకోవడానికి మరియు సాధించడానికి, ఒక ప్రక్రియ ఉంది, ఎందుకంటే ఆయన దేహరూపంలో ఉన్న అవతారధారియైన దేవుడు కాబట్టి ఆయన కార్యము పరిశుద్ధాత్మ నేరుగా చేసే కార్యము కంటే భిన్నంగా ఉంటుంది.

దేవుడి కార్యపు ప్రతి దశ ఒకేఒక ప్రవాహాన్ని అనుసరిస్తుంది, కాబట్టి దేవుడి ఆరు-వేల యేండ్ల నిర్వహణ ప్రణాళికలో, ప్రపంచానికి పునాది పడినప్పటి నుండి ఈనాటి వరకు ప్రతి దశ ఒకదాని వెంట ఒకటి రావడం జరిగింది. మార్గాన్ని వేసే వారెవరూ లేకపోతే, తర్వాత వచ్చేదానికి ఎవరూ ఉండరు; తర్వాత వచ్చేవారు ఉన్నారు కాబట్టి, మార్గం వేసేవారు కూడా ఉన్నారు. ఈ విధంగా అంచెలంచెలుగా కార్యము కొనసాగుతూ వచ్చింది. ఒక దశ తర్వాత మరొకటి వచ్చింది, మార్గం తెరిచేవారెవరూ లేకుండా, కార్యము ప్రారంభించడం అసాధ్యమయ్యేది మరియు దేవుడికి తన కార్యమును ముందుకు తీసుకెళ్లడానికి మార్గం ఉండేది కాదు. ఏ దశ మరొకదానితో విభేదించదు మరియు ఒక ప్రవాహము ఏర్పడడానికి ఒక దశ తర్వాత మరొకదశ క్రమంగా వస్తుంది; ఇదంతా చేసింది ఒకటే ఆత్మ. అయితే, ఎవరో ఒకరు మార్గాన్ని తెరుస్తారా లేదా మరొకరి కార్యాన్ని కొనసాగిస్తున్నారా అనే దానితో సంబంధం లేకుండా, ఇది వారి గుర్తింపును నిర్ణయించదు. ఇది సరైనది కాదా? యోహాను మార్గాన్ని తెరిచాడు మరియు యేసు తన కార్యాన్ని కొనసాగించాడు, కాబట్టి ఇది యోహాను గుర్తింపు కంటే యేసు గుర్తింపు తక్కువ అని రుజువు చేస్తుందా? యెహోవా తన కార్యాన్ని యేసు కంటే ముందు కొనసాగించాడు, కాబట్టి యేసు కంటే యెహోవా గొప్పవాడని నీవు చెప్పగలవా? వారు మార్గాన్ని ఏర్పరచారా లేక ఇతరుల కార్యాన్ని కొనసాగించారా అనేది ప్రధానం కాదు; ఇక్కడ వారి కార్యపు గుణగణాలు మరియు అది ప్రాతినిధ్యం వహించే గుర్తింపే అత్యంత ప్రధానమైనది. ఇదే సరైనది కాదా? దేవుడు మానవాళి మధ్య పనిచేయాలనుకున్నాడు కాబట్టి, మార్గాన్ని ఏర్పరిచే కార్యము చేయగల వారిని ఆయన మేల్కొలపవలసి వచ్చింది. యోహాను బోధించడం ప్రారంభించినప్పుడే, “ప్రభువు మార్గము సిద్ధపరచుడి, ఆయన త్రోవలు సరాళము చేయుడని” “పర లోక రాజ్యము సమీపించియున్నది, మారుమనస్సు పొందుడి” అని చెప్పాడు. ఆయన ఆ విధంగా చాలా ప్రారంభంలోనే చెప్పాడు, ఆయన ఈ మాటలను ఎందుకు చెప్పగలిగాడు? ఈ మాటలు మాట్లాడిన క్రమాన్నిబట్టి, పరలోక రాజ్యం గురించి మొదట సువార్త మాట్లాడినది యోహానే, ఆతర్వాత యేసు మాట్లాడాడు. మనిషి ఆలోచనల ప్రకారం, కొత్త మార్గాన్ని తెరిచింది యోహాను, కాబట్టి యోహాను యేసు కంటే గొప్పవాడు. కానీ తాను క్రీస్తునని యోహాను చెప్పలేదు, అతను దేవుడి ప్రియమైన కుమారుడని దేవుడు అతనికి సాక్ష్యమివ్వలేదు, అయితే మార్గాన్ని తెరవడానికి, ప్రభువు కోసం మార్గాన్ని సిద్ధం చేయడానికి అతన్ని ఉపయోగించాడు. అతడు యేసు కోసం మార్గం ఏర్పాటు చేశాడు, అంతేగానీ యేసు తరపున పని చేయలేకపోయాడు. మనిషి చేసే సమస్తమైన పని కూడా పరిశుద్ధాత్మ ద్వారానే నిర్వహించబడుతుంది.

పాత నిబంధన కాలములో, మార్గంలో ముందుకు నడిపింది యెహోవా, పాత నిబంధన మొత్తం కాలానికి మరియు ఇశ్రాయేలులో చేసిన సమస్త కార్యానికి యెహోవా కార్యము ప్రాతినిథ్యం వహించింది. మోషే కేవలం భూమిపై ఈ కార్యాన్ని కొనసాగించాడు మరియు అతను పడిన శ్రమ మనిషి అందించిన సహకారంగా పరిగణించబడింది. ఆ సమయంలో, మాట్లాడింది మరియు మోషేను పిలిచింది యెహోవానే, ఆయన ఇశ్రాయేలు ప్రజలందరిలో మోషేను లేపాడు మరియు అతడు వారిని అడవిలోకి మరియు కనానుకు నడిపించేలా చేశాడు. ఇది మోషే సొంతంగా చేసిన పని కాదు, దీన్ని యెహోవా స్వయంగా నిర్దేశించాడు, కాబట్టి మోషేను దేవుడు అనలేము. మోషే ధర్మశాస్త్రాన్ని కూడా స్థాపించాడు, అయితే ఈ ధర్మాన్ని యెహోవా స్వయంగా నిర్ణయించాడు. ఆయన కేవలం మోషే దానిని వ్యక్తపరిచేలా చేశాడు. యేసు కూడా ఆజ్ఞలు చేశాడు, ఆయన పాత నిబంధన ధర్మాన్ని రద్దు చేశాడు మరియు నూతన కాలానికి ఆజ్ఞలను ప్రకటించాడు. యేసు స్వయంగా ఎందుకు దేవుడు? ఎందుకంటే ఒక తేడా ఉంది. ఆ సమయంలో, మోషే చేసిన కార్యము ఆ కాలానికి ప్రాతినిధ్యం వహించలేదు లేదా అది నూతన మార్గాన్ని తెరవలేదు; అతను యెహోవాచే ముందుకు నడపబడ్డాడు మరియు కేవలం దేవునిచే ఉపయోగించుకోబడ్డాడు. యేసు వచ్చినప్పుడు, యోహాను మార్గాన్ని ఏర్పరిచే పని చేపట్టాడు మరియు పరలోక రాజ్య సువార్తను వ్యాప్తి చేయడం ప్రారంభించాడు (పరిశుద్ధాత్మ దీనిని ప్రారంభించింది). యేసు వచ్చినప్పుడు, ఆయన నేరుగా తన సొంత కార్యాన్ని చేశాడు, కానీ ఆయన చేసిన పనికి మరియు మోషే చేసిన పనికి ఒక గొప్ప తేడా ఉంది. యెషయా కూడా చాలా భవిష్యవాణులు చెప్పాడు, అయినా అతను స్వయంగా దేవుడు ఎందుకు కాదు? యేసు చాలా ఎక్కువ భవిష్యవాణులు చెప్పలేదు, అయినా స్వయంగా ఎందుకు దేవుడయ్యాడు? ఆ సమయంలో యేసు చేసిన కార్యమంతా పరిశుద్ధాత్మ నుండి వచ్చిందని చెప్పే సాహసం ఎవరూ చేయలేదు లేదా అది మానవుని చిత్తం నుండి వచ్చిందని లేదా అదంతా దేవుడి కార్యమేనని చెప్పే సాహసం కూడా చేయలేదు. అలాంటి విషయాలను వాటిని విశ్లేషించే మార్గం మనిషికి లేదు. యెషయా అటువంటి కార్యము చేశాడని, అలాంటి భవిష్యవాణులు చెప్పాడని మరియు అవన్నీ పరిశుద్ధాత్మ నుండే వచ్చాయని చెప్పవచ్చు; అవి నేరుగా స్వయంగా యెషయా నుండి రాలేదు, కానీ అవి యెహోవా నుండి ప్రత్యక్షత పొందాయి. యేసు ఎక్కువ మొత్తంలో పని చేయలేదు, ఎక్కువ మాటలు చెప్పలేదు లేదా అనేక భవిష్యవాణులు మాట్లాడలేదు. మనిషికి, ఆయన బోధన ప్రత్యేకించి ఉన్నతమైనదిగా అనిపించలేదు, అయినా ఆయన స్వయంగా దేవుడే మరియు దీన్ని మనిషి వివరించలేడు. యోహాను లేదా యెషయా లేదా దావీదును ఎవరూ ఎప్పుడూ విశ్వసించలేదు లేదా వారిని దేవుడనిగానీ, దేవుడైన దావీదు అనిగానీ లేదా దేవుడైన యోహాను అనిగానీ ఎప్పుడూ పిలవలేదు; ఎవరూ ఆవిధంగా మాట్లాడలేదు మరియు కేవలం యేసును మాత్రమే క్రీస్తు అని పిలిచారు. ఈ వర్గీకరణే దేవుడి సాక్ష్యము, ఆయన చేపట్టిన కార్యము మరియు ఆయన నిర్వహించిన పరిచర్య ప్రకారము చేయబడింది. బైబిల్‌లోని గొప్ప వ్యక్తుల విషయానికి వస్తే—అబ్రహం, దావీదు, యెహోషువ, దానియేలు, యెషయా, యోహాను మరియు యేసు—వారు చేసిన కార్యమునుబట్టి, ఎవరు స్వయంగా దేవుడో, ఎవరు ప్రవక్తలో మరియు ఎవరు అపొస్తలులో నీవు చెప్పవచ్చు. ఎవరిని దేవుడు ఉపయోగించాడు మరియు ఎవరు స్వయంగా దేవుడు అనేది వారు చేసిన కార్యపు గుణగణాలు మరియు రకాన్నిబట్టి వేరు చేయబడుతుంది మరియు నిర్ణయించబడుతుంది. నీవు ఆ తేడాను చెప్పలేకపోతే, దేవుడిని విశ్వసించడం అంటే అర్థమేమిటో నీకు తెలియదని అది రుజువు చేస్తుంది. యేసు ఎందుకు దేవుడంటే ఆయన అనేక వాక్యములు చెప్పాడు మరియు ఎంతో కార్యము చేశాడు, ప్రత్యేకించి అనేక అద్భుతాలను ప్రదర్శించాడు. అదేవిధంగా, యోహాను కూడా ఎంతో పని చేశాడు మరియు మోషే మాదిరే అనేక మాటలు చెప్పాడు; అయితే వారిని దేవుడని ఎందుకు పిలవలేదు? ఆదామును నేరుగా దేవుడే సృష్టించాడు; అలాంటప్పుడు అతనిని కేవలం ఒక జీవి అని పిలవడానికి బదులు దేవుడు అని ఎందుకు పిలవలేదు? “ఈరోజు, దేవుడు ఎంతో ఎక్కువ పని చేశాడు మరియు ఎన్నో మాటలు మాట్లాడాడు; ఆయనే స్వయంగా దేవుడు. అలాంటప్పుడు, మోషే కూడా ఎన్నో మాటలు మాట్లాడాడు కాబట్టి, అతను కూడా తప్పక దేవుడే అయి ఉండాలి!” అని నీతో ఎవరైనా అంటే, దానికి ప్రతిగా నీవు వారిని ఇలా అడగాలి, “ఆ సమయంలో, యేసే స్వయంగా దేవుడని దేవుడు ఎందుకు సాక్ష్యమిచ్చాడు మరి యోహానుకు ఎందుకు ఇవ్వలేదు? యోహాను యేసు కంటే ముందు రాలేదా? ఏది గొప్పది, యోహాను చేసిన కార్యమా లేదా యేసు చేసిన కార్యమా? మనిషికి, యేసు కార్యము కంటే యోహాను కార్యము గొప్పగా కనిపిస్తుంది, అయితే పరిశుద్ధాత్మ యేసుకే ఎందుకు సాక్ష్యమిచ్చింది, యోహానుకు ఎందుకు ఇవ్వలేదు?” అదే ఈరోజు కూడా జరుగుతున్నది! ఆ సమయంలో, మోషే ఇశ్రాయేలు ప్రజలను నడిపించినప్పుడు, యెహోవా మేఘాల నుండి అతనితో మాట్లాడాడు. మోషే ప్రత్యక్షంగా మాట్లాడలేదు, దానికి బదులుగా నేరుగా యెహోవాచే నడిపించబడ్డాడు. ఇది పాత నిబంధనలోని ఇశ్రాయేలు పని. మోషే లోపల పరిశుద్ధాత్మ గానీ లేదా దేవుడుగానీ లేడు. అతను ఆ పని చేయలేకపోయాడు, కాబట్టి అతను చేసిన పనికి మరియు యేసు చేసిన పనికి మధ్య గొప్ప తేడా ఉంది. ఎందుకంటే, వారు చేసిన పని భిన్నమైనది! ఎవరైనా దేవుడిచేత ఉపయోగించబడ్డారా లేక ప్రవక్తా, అపొస్తలుడా లేదా స్వయంగా దేవుడా అనేదాన్ని అతని కార్యపు స్వభావాన్ని బట్టి గుర్తించవచ్చు మరియు ఇది నీ సందేహాలను తీర్చుతుంది. గొర్రెపిల్ల మాత్రమే ఏడు ముద్రలను తెరవగలదని బైబిల్‌లో రాయబడింది. కాలాల వ్యాప్తంగా, ఆ గొప్ప వ్యక్తులలో గ్రంథాలకు భాష్యం చెప్పినవారు చాలా మంది ఉన్నారు, కాబట్టి వారందరూ గొర్రెపిల్లలని నీవు చెప్పగలవా? వారి వివరణలన్నీ దేవుడి నుండే వచ్చాయని నీవు చెప్పగలవా? వారు కేవలం భాష్యకారులు మాత్రమే; వారికి గొర్రెపిల్లగా గుర్తింపు లేదు. ఏడు ముద్రలను తెరవడానికి వారికి ఎలా యోగ్యత ఎలా ఉండగలదు? “కేవలం గొర్రెపిల్ల మాత్రమే ఏడు ముద్రలను తెరవగలదు” అనేది సత్యం, కానీ ఆయన ఏడు ముద్రలను తెరవడానికి మాత్రమే రాలేదు; అసలు ఈ పని చేయాల్సిన అవసరమే లేదు, ఇది అనుకోకుండా చేయబడింది. ఆయనకు తన సొంత కార్యము గురించి పూర్తి స్పష్టత ఉంది; గ్రంథాలను గురించి భాష్యం చెప్పడానికి ఎక్కువ సమయం వెచ్చించాల్సిన అవసరం ఆయనకు ఉందా? “గ్రంథాలను వివరించే గొర్రెపిల్ల కాలాన్ని” ఆరు వేల యేండ్ల కార్యానికి తప్పక జోడించాలా? ఆయన నూతన కార్యము చేయడానికి వస్తాడు, అయితే ఆరు వేల యేండ్ల కార్యపు సత్యాన్ని ప్రజలకు అర్థమయ్యేలా చేస్తూ, ఆయన గత కాలపు కార్యము గురించి కూడా కొన్నింటికి ప్రత్యక్షత అందిస్తాడు. బైబిల్‌లోని అనేక భాగాలను వివరించాల్సిన అవసరం లేదు; ఈరోజు చేసే పనే కీలకమైనది, అదే ముఖ్యమైనది. ఏడు ముద్రలను విప్పడానికి దేవుడు ప్రత్యేకంగా రాడని, రక్షణ కార్యము చేయడానికే వస్తాడని నీవు తెలుసుకోవాలి.

అంత్యకాలములో యేసు దిగి వస్తాడని మాత్రమే నీకు తెలుసు, అయితే ఆయన ఖచ్చితంగా ఎలా దిగుతాడు? ఇటీవలే విమోచన పొందిన, మార్చబడని లేదా దేవుడిచే పరిపూర్ణుడుగా చేయబడని మీలాంటి పాపి దేవుడి హృదయాన్ని అనుసరించగలరా? నీ విషయంలో, ఇప్పటికీ నీ పాత స్వభావం కలిగి ఉన్న నీవు, యేసుచే రక్షించబడ్డావు, దేవుడి రక్షణ పొందావు కాబట్టి పాపిగా లెక్కించబడవనేది సత్యము, కానీ ఇది నీవు పాపివి కాదని మరియు కల్మషం కలవాడివి కాదని రుజువు చేయదు. నీవు మార్చబడకపోతే నీవు ఎలా పరిశుద్ధుడివి కాగలవు? లోలోపల, నీవు కల్మషం, స్వార్థం మరియు నీచత్వంతో నిండి ఉన్నావు, అయినా నీవు ఇంకా యేసుతో పాటు అవతరించాలనుకుంటున్నావు—నీవు ఎంత అదృష్టవంతుడై ఉండాలి! దేవుడిపై నీ విశ్వాసం విషయంలో నీవు ఒక్క అడుగు తప్పిపోయావు: నీవు కేవలం విమోచన పొందావు, కానీ మార్పు పొందలేదు. నీవు దేవుడి హృదయాన్ని అనుసరించాలంటే, నిన్ను పరివర్తన చెందించే, ప్రక్షాళన చేసే కార్యాన్ని దేవుడే స్వయంగా చేయాలి; నీవు కేవలం విమోచన మాత్రమే చేయబడితే, నీవు పవిత్రత పొందలేవు. ఈవిధంగా, నీవు మనిషిని నిర్వహించే దేవుడి కార్యములో పరివర్తన చెందించడానికి మరియు పరిపూర్ణుడుగా చేయడానికి కీలకమైన ఒక అడుగు తప్పిపోయావు కాబట్టి, నీవు దేవుడి మంచి ఆశీర్వాదాలను పంచుకోవడానికి యోగ్యుడవు కావు. నీవు ఇప్పుడిప్పుడే విమోచన పొందిన పాపివి కాబట్టి, నేరుగా దేవుడి వారసత్వాన్ని పొందలేవు.

కార్యపు ఈ నూతన దశ ప్రారంభం కాకుండా, సువార్తికులు, బోధకులు, భాష్యకారులు మరియు గొప్ప ఆధ్యాత్మికవేత్తలు అనబడే మీరు ఎంత దూరం వెళ్తారో ఎవరికి తెలుసు! కార్యపు ఈ నూతన దశ ప్రారంభం కాకుండా, మీరు మాట్లాడేది అవ్యవహారికంగా ఉంటుంది! అది సింహాసనాన్ని అధిరోహించడం లేదా రాజుగా మారే హోదాను సంసిద్ధం చేసుకోవడంగానీ; స్వార్థాన్ని నిరాకరించడం లేదా ఎవరైనా తన దేహాన్ని ఆధీనంలో ఉంచుకోవడంగానీ; సహనంతో ఉండటం లేదా అన్నింటి నుండి గుణపాఠాలు నేర్చుకోవడంగానీ; నమ్రత లేదా ప్రేమగానీ అవ్యవహారికం అవుతుంది. ఇది ఒకటే పాత రాగాన్ని ఆలాపించడం లాంటిది కాదా? ఇది ఒకే విషయాన్ని వేరే పేరుతో పిలవడం లాంటిదే! తలను కప్పుకోవడం మరియు రొట్టెను తుంచడంగానీ లేదా చేతులు చాచడం మరియు ప్రార్థించడం గానీ మరియు రోగులను స్వస్థతపరచడం మరియు దయ్యాలను వదిలించడంగానీ. ఇంకా ఏదైనా కొత్త కార్యము ఉండగలదా? అభివృద్ధికి ఏదైనా అవకాశం ఉండగలదా? నీవు ఈవిధంగా ముందుకు కొనసాగితే, నీవు గుడ్డిగా సిద్ధాంతాన్ని అనుసరిస్తావు లేదా సాంప్రదాయానికి కట్టుబడతావు. మీ పని ఎంతో ఉన్నతమైనదని మీరు విశ్వసిస్తారు, కానీ అదంతా కాలం చెల్లినదని, పురాతన కాలపు “వృద్ధులు” బోధించిందని మీకు తెలియదా? మీరు చెప్పేది మరియు చేసేదంతా ఆ వృద్ధులు చివరగా చెప్పిన మాటలు కావా? ఇది ఈ వృద్ధులు మరణించడానికి ముందు బోధించినది కాదా? మీ చర్యలు గత తరాల అపోస్తలులు మరియు ప్రవక్తల చర్యలను అధిగమిస్తాయని మరియు సమస్త విషయాలను కూడా అధిగమించి పోతాయని నీవు అనుకుంటున్నావా? ఈ కార్యపు దశ ప్రారంభం, మీరు కార్యపు ఈ దశలో జోక్యం కలుగజేసుకోకుండా, రాజు కావాలని మరియు సింహాసనం అధిరోహించాలని కోరుకునే సాక్షియైన లీ కార్యాన్ని మీరు ఆరాధించడానికి ముగింపు పలికింది మరియు ఇది మీ అహంకారాన్ని మరియు డంబమును ఆపివేసింది. కార్యపు ఈ దశ లేకుండా, మీరు తిరిగి విమోచన పొందలేనంత లోతుకు కూరుకుపోతారు. మీలో మరీ ఎక్కువ పాతవి ఉన్నాయి! అదృష్టవశాత్తూ, ఈనాటి కార్యము మిమ్మల్ని తిరిగి వెనక్కు తీసుకువచ్చింది; లేకుంటే, మీరు ఏ దిక్కునబడి పోయేవారో ఎవరికి తెలుసు! దేవుడు నిరంతర నూతనుడు మరియు ఎప్పటికీ పాతబడనివాడు కాబట్టి, నీవు కొత్తవాటిని ఎందుకు కోరుకోవు? ఎందుకు నీవు ఎప్పుడూ పాతవాటినే పట్టుకొని వేలాడుతావు? కాబట్టి, ఈనాటి పరిశుద్ధాత్మ కార్యమును తెలుసుకోవడమే అత్యంత ముఖ్యమైనది!


పరిపూర్ణులైనవారు మాత్రమే అర్థవంతమైన జీవితాన్ని జీవించగలరు

వాస్తవానికి, మనుష్యులు తమ పాత పితరుడైన సాతానుడిని పూర్తిగా వదిలిపెట్టేలా చేయడమే ఇప్పుడు జరిగించబడుచున్న కార్యము యొక్క ఉద్దేశం. వాక్యము ద్వారా అందించబడే ప్రతి తీర్పు యొక్క ముఖ్య ఉద్దేశము పతనమైన మానవుల భ్రష్టత్వపు స్వభావమును చూపించడం మరియు జీవము యొక్క ప్రాధాన్యతను అర్థము చేసుకోవడానికి మనుష్యులను ప్రోత్సాహపరచడమే. పునరావృతమయ్యే ఈ రెండు తీర్పులు మనుష్యుల హృదయాలను చీల్చివేస్తాయి. వాటిలో ప్రతి తీర్పు నేరుగా వారికే సంబంధించినదిగా ఉంటుంది మరియు వారి హృదయాలను గాయపరుస్తుంది. తద్వారా, వారు ఆ విషయాలన్నిటిని వదులుకొని, జీవమును గూర్చి తెలుసుకోగలరు, ఈ లోకములోని మాలిన్యమును గూర్చి తెలుసుకోగలరు, దేవుని జ్ఞానమును గూర్చి, ఆయన శక్తిని గూర్చి తెలుసుకోగలరు, అంతేగాకుండా సాతాను ద్వారా భ్రష్టుపట్టిన మానవులను గూర్చి కూడా తెలుసుకుంటారు. మనిషి ఎంత ఎక్కువగా ఈ శిక్షను మరియు తీర్పును పొందుకుంటాడో, అంతే ఎక్కువగా మనిషి హృదయం గాయపరచబడుతుంది మరియు అంతే ఎక్కువగా అతని ఆత్మ కూడా బలహీనపరచబడవచ్చు. అతి ఘోరంగా మోసపరచబడిన, భ్రష్టుపట్టిన ఈ మనుష్యుల ఆత్మలను పైకి లేవనెత్తడమే ఈ తీర్పు యొక్క ముఖ్య లక్ష్యం. మనిషిలో ఆత్మ లేదు, అంటే ఎంతో కాలం క్రితమే అతనిలోని ఆత్మ చనిపోయింది. దేవుడున్నాడని, పరలోకముందని మరియు మరణపు అగాధములో పోరాటము చేయుచున్నాడని అతనికి తెలియదు; భూమి మీద ఇటువంటి భయంకరమైన నరకములో అతను జీవిస్తున్నాడని అతనికి ఎలా తెలుస్తుంది? సాతానుడి భ్రష్టత్వము ద్వారా తను కూడా భ్రష్టుపట్టిపోయాడని, మరణపు పాతాళములో పడిపోయాడని అతను ఎలా తెలుసుకుంటాడు? భూమి మీదనున్న ప్రతీది మానవాళి ద్వారా మరమ్మతు చేయలేని విధంగా నాశనం చేయబడిందని అతను ఎలా తెలుసుకుంటాడు? ఈ రోజున సృష్టికర్త భూమి మీదకి వచ్చాడని, తాను రక్షించాలనుకునే నశించుపోవుచున్న ప్రజల గుంపు కొరకు ఆయన వెదకుచున్నాడని అతను ఎలా తెలుసుకుంటాడు? అనేకమైన శుద్దీకరణ మరియు తీర్పుల తరవాత కూడా, మనిషిలోని నిస్తేజమైన ప్రజ్ఞ స్పందించలేని స్థితిలోనే ఉండిపోయింది. మనుష్యులు ఎంతగానో దిగజారిపోయారు! ఈ రకమైన తీర్పు ఆకాశము నుండి కురిసిన బహు క్రూరమైన వడగండ్లు లాంటిది, ఇది మనిషికి అత్యంత ప్రయోజనకరమైనది. ఈ విధంగా మనుష్యులను తీర్పు తీర్చకపోయినట్లయితే, ఎటువంటి ఫలితం ఉండదు మరియు బహు ఘోరమైన అగాధము నుండి ప్రజలను రక్షించడం అసాధ్యమవుతుంది. ఇటువంటి కార్యము కొరకు కాకపోయినట్లయితే, ప్రజలు పాతాళ లోకము నుండి బయట పడడం చాలా కష్టం. ఎందుకంటే, వారి హృదయాలు ఎప్పుడో చనిపోయాయి మరియు వారి ఆత్మలు ఎప్పుడో సాతాను ద్వారా అణగద్రొక్కబడియున్నాయి. బహు ఘోరమైన దురవస్థ స్థితిలో ఇరుక్కుపోయిన మిమ్మల్ని రక్షించడానికి తదేకంగా కేకవేసి మిమ్మల్ని పిలవవలసిన అవసరత ఉంది, మిమ్మల్ని తదేకంగా తీర్పు తీర్చవలసిన అవసరత ఉంది; అలా చేసినప్పుడే, కరుడుగట్టిన మీ హృదయాలను కరిగించడం సాధ్యమవుతుంది. 

మీ శరీరం, మీ అపరిమితమైన కోర్కెలు, మీ లోభం, మీ మోహం మొదలగునవన్నీ మీలో లోతుగా వేళ్లూనుకున్నాయి. ప్రాచీనమైన మరియు పునరావృతమయ్యే ఆలోచనలనే కాడి నుండి మీరు తప్పిపోకుండా ఈ విషయాలనేవి మీ హృదయాలను నిరంతరం నియంత్రణ చేయుచున్నవి. ప్రస్తుతం మీరు మీ పరిస్థితిని మార్చుకోవాలని ఇష్టపడరు, లేక చీకటి ప్రభావము నుండి తప్పించుకోవాలని ఇష్టపడరు. కేవలం పైన చెప్పబడిన వాటి ద్వారా బంధించబడి ఉంటారు. ఈ జీవితం చాలా బాధాకరమైనదని, ఈ మనుష్యుల లోకం చాలా చీకటి సంబంధమైనదని మీకు తెలిసినప్పటికినీ, మీ జీవితాన్ని మార్చుకుంటారనే ధైర్యము మీలో ఒక్కరికి కూడా లేదు. మీరు కేవలము ఈ జీవితములో వాస్తవ స్థితిగతుల నుండి తప్పించుకోవాలనుకుంటారు, ప్రాణము తృప్తిగా ఉండాలనుకుంటారు, మరియు సమాధానంగా, సంతోషంగా, పరలోక వాతావరణాన్ని కలిగి బ్రతకాలనుకుంటారు. మీ ప్రస్తుత జీవితాన్ని మార్చుకోవడానికి కఠినమైన పరిస్థితులను ఎదుర్కోవాలని ఇష్టపడరు; మీరు తప్పక ప్రవేశించాల్సిన జీవితం కోసం తీర్పు మరియు శిక్షలో పరిశోధించడానికి కూడా మీరు ఇష్టపడరు. బదులుగా, శరీరానికి అతీతమైన అందమైన ప్రపంచమును గురించి అవాస్తవికమైన కలలు కంటూ ఉంటారు. ఎటువంటి శ్రమను, బాధను పొందకుండానే, ఎటువంటి ప్రయాస పడకుండానే గొప్ప జీవితాన్ని పొందుకోవాలని మీరు కోరుకుంటున్నారు. అది సంపూర్ణముగా అవాస్తవికం! ఎందుకంటే, మీరు కలిగియున్న నిరీక్షణ శరీరములో అర్థవంతమైన జీవిత కాలాన్ని జీవించడానికి కాదు మరియు జీవిత కాలమంతటిలో సత్యాన్ని సంపాదించుకోవడానికి కాదు, అది సత్యము కొరకు బ్రతకాడానికి మరియు న్యాయం కొరకు బ్రతకాడానికి ఇవ్వబడింది. అది మీరనుకునే ప్రకాశవంతమైన, మిరుమిట్లు గొలిపే జీవితం కాదు. అది ఆకర్షణీయమైన లేక అర్థవంతమైన జీవితముగా ఉండదని మీరు భావిస్తారు. మీ దృష్టిలో జీవించడం అనేది అన్యామని భావిస్తుంటారు! శిక్షా సంబంధమైన ఈ రోజును మీరు అంగీకరించినప్పటికీ, మీరు అనుసరించేది సత్యాన్ని సంపాదించుకోవడానికో లేక ప్రస్తుతమందు సత్యాన్నిబట్టి బ్రతకడానికో కాకుండా శరీరానికి అతీతమైన సంతోషకరమైన జీవితములోనికి ప్రవేశించడానికి అనుసరిస్తున్నారు. మీరు సత్యాన్ని వెదకడం లేదు, లేక సత్యం కొరకు నిలబడడం లేదు, మరియు మీరు నిశ్చయముగా సత్యం కొరకు జీవించడం లేదు. ఈ రోజున వాస్తవ స్థితిలోనికి ప్రవేశించడానికి అనుసరించడానికి బదులుగా మీ ఆలొచనలన్నీ భవిష్యత్తు మీద మరియు ఎప్పుడో వచ్చే ఆ రోజు మీద ఉన్నాయి: మీరు నీలి ఆకాశం వైపు తదేకంగా చూసి, ఎంతో బాధతో కన్నీళ్ళు కార్చి, ఏదో ఒక రోజున పరలోకానికి కొనిపోబడాలనుకుంటారు. మీరు ఆలోచించే విధానం వాస్తవిక స్థితితో సంబంధం కోల్పోయిందని మీకు తెలియడం లేదా? రక్షకుడు ఎంతో దయగలవాడనీ మరియు కనికర సంపన్నుడనీ ఏదో ఒక రోజున ఆయన వచ్చి తనతో పాటు మిమ్మల్ని తీసుకుపోతాడనీ, ఎందుకంటే, మీరు ఈ లోకములో కఠిన శ్రమలను అనుభవించారు కాబట్టి, బాధితులైన మరియు అణచివేయబడిన మీ తరఫున ఆయన ప్రతీకారం తీర్చుకుంటాడనీ మరియు మీ మనోవేదనలను పరిష్కరిస్తాడని మీరు ఆలోచిస్తూనే ఉంటారు. నిజానికి, నీవు పాపంతో నిండియుండలేదా? ఈ లోకంలో నీవు ఒక్కడివే శ్రమను అనుభవిస్తున్నావా? నీకు నీవుగా సాతాను ఉచ్చులో చిక్కుకోలేదా, అంటే దేవుడు నిజంగానే నీకున్న మనోవేదనలన్నిటినీ పరిష్కరించాలా? దేవుడు అడిగే వాటిని చేసి, ఆయన తృప్తిపరచలేని వారందరూ దేవుని శత్రువులుగా పిలువబడరా? దేవుడు శరీరధారిగా వచ్చాడని ఎవరైతే నమ్మరో, వారందరూ క్రీస్తు విరోధులు కారా? నీవు చేసిన మంచి క్రియలు దేని కొరకు లెక్కించబడతాయి? దేవుణ్ణి ఆరాధించే హృదయాన్ని అవి తీసుకోగలవా? నీవు చేసే కొన్ని మంచి కార్యాల వలన దేవుని ఆశీర్వాదాలను పొందుకోలేవు. నీవు బాధించబడినందున మరియు అణచివేయబడినందున, నీవు చేసిన తప్పులను బట్టి దేవుడు ప్రతీకారం తీర్చుకోడు మరియు నీకున్న మనోవేదనలన్నిటినీ పరిష్కరించడు. దేవుణ్ణి విశ్వసించిన వారందరికి ఇంకా దేవుని గురించి తెలియదు, అయితే మంచి కార్యాలు చేసిన వారందరూ కూడా శిక్షించబడలేదా? నీవు బహు అరుదుగా దేవుణ్ణి నమ్మి, నీకు విరుద్ధంగా జరిగిన తప్పులన్నీ పరిష్కరించి, ప్రతీకారం తీర్చుకోవాలని దేవుని నుండి ఆశిస్తావు, మరియు నీవు తల ఎత్తుకొని ఉండే రోజును దేవుడు నీకు ఇవ్వాలని కోరుకుంటావు. అయితే, సత్యము విషయములో శ్రద్ధ పెట్టడానికి మాత్రం నీవు తిరస్కరిస్తావు, సత్యాన్నిబట్టి బ్రతాకలనే తృష్ణను నీవు కలిగియున్నావా? ఈ శూన్యమైన మరియు క్లిష్టమైన జీవితము నుండి బహు కొద్దిమంది మాత్రమే తప్పించుకుంటారు. ఈ శరీరములో మరియు నీ ఈ పాప జీవితములో నీవు ఈ జీవితాన్ని జీవిస్తున్నప్పుడే, నీ మనోవేదనలను పరిష్కరించడానికి మరియు నీ అస్తిత్వము చుట్టూ పొగబారిన దానిని తీసివేయడానికి దేవుని వైపు ఆశగా చూస్తావు. అయితే అది సాధ్యమా? నీవు సత్యాన్ని సంపాదించుకున్నట్లయితే, నువ్వు దేవుణ్ణి అనుసరించవచ్చు. నీవు సత్యాన్నిబట్టి జీవించినట్లయితే, నీవు దేవుని వాక్య ప్రత్యక్షతను కలిగియుండవచ్చు. నీవు జీవమును కలిగియున్నట్లయితే, నీవు దేవుని ఆశీర్వాదాన్ని సంతోషంగా అనుభవించవచ్చు. సత్యాన్ని సంపాదించుకున్న ప్రతియొక్కరూ దేవుని ఆశీర్వాదాన్ని సంతోషంగా అనుభవించవచ్చు. కష్టాలనైనా, శ్రమలనైనా ఎదుర్కొని, దేవుణ్ణి హృదయ పూర్వకముగా ప్రేమించే వారందరికి పరిష్కారాన్ని అనుగ్రహిస్తానని దేవుడు వాగ్దానం చేస్తున్నాడు గానీ తమను తాము ప్రేమించుకునేవారికి, సాతాను మోసాలకు గురైన వారికి ఆయన ఎటువంటి వాగ్దానము చేయడం లేదు. సత్యాన్ని ప్రేమించని వారిలో మంచితనం ఎలా ఉంటుంది? శరీరాన్ని మాత్రమే ప్రేమించుకునే వారిలో నీతి ఎలా ఉంటుంది? నీతి మరియు మంచితనం అనేవి సత్యాన్ని మాత్రమే చూపించడానికి చెప్పబడినవి కావా? అవి కేవలము దేవుణ్ణి హృదయపూర్వకముగా ప్రేమిస్తున్నవారి కోసం ఉంచబడినవి కావా? సత్యాన్ని ప్రేమించని వారు కుళ్ళిపోయిన శవాలు లాంటివారు, అలాంటి వారందరూ చెడుకు ఆశ్రయము లాంటివారు కారా? సత్యాన్నిబట్టి జీవించలేనివారందరూ సత్యానికి శత్రువులు కారా? మరి మీ విషయం ఏమిటి? 

ఈ చీకటి సంబంధమైన ప్రభావాల నుండి తప్పించుకొని, అశుద్దమైన వాటి నుండి నిన్ను నీవు విడిపించుకున్నట్లయితే, పరిశుద్ధంగా మారినట్లయితే, అప్పుడు మీరు సత్యాన్ని సంపాదించుకుంటారు. దీని అర్థం, నీ స్వభావము మారింది అని కాదు గానీ నీవు సత్యాన్ని ఆచరిస్తున్నప్పటికీ, శరీరాన్ని త్యజించలేకపోవుచున్నావని అర్థం. ఇదే శుద్దీకరణ చెందినవారి ద్వారా పొందుకునే శ్రేష్టతయైయున్నది. జయ కార్యము ప్రధాన లక్ష్యం ఏమిటంటే, మానవాళిని శుద్దీకరించడమే, తద్వారా మనిషి సత్యాన్ని సంపాదించుకుంటాడు, ఎందుకంటే మనిషి సత్యాన్ని కొద్దిగా మాత్రమే అర్థం చేసుకున్నాడు! అటువంటి మనుష్యుల మీద జయించు కార్యము జరిగించడమే అత్యంత ప్రాముఖ్యం. మీరందరూ చీకటి ప్రభావము క్రింద పడియున్నారు మరియు చాలా తీవ్రంగా నష్టపోయారు. అయితే, ఈ కార్యము యొక్క గురి ఏమనగా మానవ స్వభావమును తెలుసుకొనునట్లు మిమ్మల్ని బలపరచడమే, తద్వారా సత్యాన్నిబట్టి జీవించునట్లు చేయడమే. పరిపూర్ణముగా ఉండడం అంటే సృష్టించబడిన ప్రతీది అంగీకరించవలసిన విషయం. ఈ స్థాయిలో జరిగే కార్యము కేవలము ప్రజలను పరిపూర్ణులనుగా చేసే పనిలో నిమగ్నమైనట్లయితే, అప్పుడు అది ఏ బ్రిటన్‌లోనో, లేక అమెరికాలోనో, లేక ఇశ్రాయేలులోనో జరిగించబడి ఉండేది; ఏ దేశపు ప్రజల మీదనైనా జరిగించబడి ఉండేది. అయితే జయించు కార్యము ఎంపిక చేయబడింది. జయించు కార్యములో మొట్ట మొదటి అడుగు తక్కువ సమయం; అంతేగాకుండా, ఇది సాతానును కించపరచడానికి మరియు సమస్త విశ్వాన్ని జయించడానికి ఉపయోగించబడుతుంది. ఇది జయ కార్యములో ప్రారంభ దశ. దేవుని యందు విశ్వాసముంచు ఏ జీవియైనా సంరక్షించబడుతుందని చెప్పవచ్చు, ఎందుకంటే పరిపూర్ణత సాధించడమనేది సుదీర్ఘ కాలము తరువాత వచ్చే మార్పుయైయున్నది. అయితే, జయించబడడం అనేది విభిన్నమైనది. జయించడం కొరకు ఇవ్వబడిన దుష్టాంతం మరియు నమూన ఏమిటంటే, ఒక వ్యక్తి తప్పనిసరిగా వెనుకబడిపోవడం మరియు భయంకరమైన చీకట్లో జీవించడమే; వారు అత్యంత దిగజారిపోయి ఉంటారు, దేవుణ్ణి స్వీకరించడానికి ఇష్టపడనివారైయుంటారు మరియు దేవునికి బహు అవిధేయత చూపినవారైయుంటారు. నేను జయించాను అని సాక్ష్యము చెప్పే వ్యక్తి ఇలాగే ఉంటాడు. జయించు కార్యములో ప్రధాన లక్ష్యం ఏమంటే సాతానును ఓడించడమే, ప్రజలను పరిపూర్ణులనుగా చేసే ప్రధాన లక్ష్యం ప్రజలను సంపాదించడమే అవుతుంది. మీలాగే ప్రజలందరి మీద ఈ జయించు కార్యము ప్రయోగం చేయబడి, వారు జయించిన తరువాత ప్రజలు సాక్ష్యాన్ని కలిగియుండడానికి ప్రోత్సహిస్తుంది. ప్రజలు జయించిన తరువాత సాక్ష్యము కలిగియుండడానికి కృషి చేయడమే ప్రధాన లక్ష్యం. జయించిన ఈ ప్రజలందరూ సాతానును అవమానించే లక్ష్యాన్ని సాధించడానికి ఉపయోగించబడతారు. అందుచేత, జయించుటలో ముఖ్య పధ్ధతి ఏమిటి? శిక్ష, తీర్పు, శాపాలను వేయడం, బయలుపరచడం, ప్రజలను జయించడానికి నీతి స్వభావమును ఉపయోగించడం. తద్వారా వారు దేవుని నీతి స్వభావమును బట్టి పూర్తిగా ఒప్పించబడతారు. మనుష్యులను జయించడానికి మరియు వారిని సంపూర్ణముగా ఒప్పించడానికి దేవుని మాటల అధికారాన్ని, వాటి నిజ తత్వమును ఉపయోగించుటయై యున్నది–దీనినే జయించడమంటారు. పరిపూర్ణులైన వారందరూ జయించిన తరువాత విధేయతను సంపాదించుకుంటారు, అయితే వారు తీర్పు కార్యమునకు సంబంధించిన జ్ఞానాన్ని కూడా సంపాదించుకోగలుగుతారు, వారి స్వభావాన్ని మార్చుకుంటారు, దేవుణ్ణి తెలుసుకుంటారు. వారు దేవుణ్ణి ప్రేమించే మార్గాన్ని కూడా అనుభవిస్తారు మరియు సత్యముతో నింపబడతారు. వారు దేవుని కార్యాన్ని అనుభవించడం ఎలాగో నేర్చుకుంటారు, దేవుని కొరకు శ్రమలు అనుభవిస్తారు మరియు వారు స్వంత నిర్ణయాలు తీసుకోగలుగుతారు. పరిపూర్ణులైనవారు సత్యాన్ని ఉన్నది ఉన్నట్లుగా అర్థము చేసుకున్నవారు కాబట్టి, దేవుని వాక్యాన్ని అనుభవించినందుకు కృతజ్ఞతలు చెప్తారు. జయించినవారు సత్యమును గూర్చి అవగాహన ఉన్నవారు, అయితే వీరు సత్యము యొక్క నిజమైన అర్థాన్ని అంగీకరించరు. జయించిన తరువాత, వారు విధేయత చూపుతారు, అయితే వారు కలిగియున్న విధేయత వారు పొందుకొనిన తీర్పుకు వచ్చిన ఫలితమే. అనేక సత్యాంశములను గూర్చిన నిజమైన అర్థాలను వారు ఏ మాత్రమును అర్థం చేసుకోలేరు. వారు తమ నోటి మాటలతో సత్యాన్ని ఒప్పుకుంటారు గానీ వారు సత్యాన్ని అనుకరించరు; వారు సత్యాన్ని గ్రహిస్తారు గానీ వారు సత్యాన్ని అనుభవించరు. పరిపూర్ణులైన వారి మీద జరిగిన కార్యములో జీవమును అనుగ్రహించుటతో పాటు శిక్షలు మరియు తీర్పులు కూడా ఉంటాయి. సత్యమునందు ప్రవేశించడానికి విలువనిచ్చే వ్యక్తి పరిపూర్ణుడైన వ్యక్తియని అర్థం. పరిపూర్ణులైన వారికి మరియు జయించిన వారికి మధ్యన ఉండే వ్యత్యాసము వారు సత్యములోనికి ప్రవేశించారా లేదా అనే దాని మీద ఆధారపడి ఉంటుంది. పరిపూర్ణులైన వారు సత్యాన్ని గ్రహించినవారు, సత్యమును అనుసరించు మార్గములోనికి ప్రవేశించినవారు, సత్యాన్నిబట్టి జీవించేవారు; పరిపూర్ణులు కానివారు సత్యాన్ని గ్రహించనివారు, సత్య మార్గములోనికి ప్రవేశించనివారు మరియు సత్యాన్నిబట్టి బ్రతికేవారు కాదు. ఇటువంటి ప్రజలు ఇప్పుడు పూర్తిగా విధేయత చూపుచున్నారు, వారు జయించియున్నారు. జయించిన వారు సత్యాన్ని వెదకకపోయినట్లయితే, వారు సత్యాన్ని అనుసరిస్తారు గానీ సత్యాన్నిబట్టి బ్రతకరు, వారు సత్యమును గూర్చి విని, ఆలోచనలు కలిగి కూడా సత్యమును అనుసరించి బ్రతకరు కాబట్టి వారు పరిపూర్ణులు కానేరరు. పరిపూర్ణులవ్వాలని కోరుకునేవారు పరిపూర్ణమైన మార్గమును అనుసరిస్తూనే దేవుడు కోరికల మేరకు సత్యాన్ని అభ్యసిస్తూనే ఉంటారు. ఈ విధంగా, వారు చిత్తాన్ని తృప్తిపరుస్తారు, మరియు వారు పరిపూర్ణులుగా ఉంటారు. జయించు కార్యము ముగియక మునుపు చివరి వరకు అనుసరించేవారెవరైనా జయించినవారే గాని పరిపూర్ణులైనవారని చెప్పలేము. “పరిపూర్ణులు” అనే మాట జయించు కార్యమును ముగించుకొని, సత్యాన్ని అనుసరించే వారిని గూర్చి సూచించబడింది. జయించు కార్యము చివరి వరకు ఉన్న తరువాత, సత్యాన్నిబట్టి జీవించి, శ్రమలలో సహితం స్థిరముగా నిలబడినవారిని గూర్చి ఇది సూచిస్తోంది. జయించినవారిని మరియు పరిపూర్ణులైనవారిని వేరు పరిచేదేమిటంటే కార్యములలో జరిగే వ్యత్యాసాలు మరియు ప్రజలు సత్యమును అర్థము చేసుకొని, సత్య మార్గములోనికి ప్రవేశించే స్థాయినందున్న వ్యత్యాసాలు. పరిపూర్ణ మార్గము వైపుకు అడుగులు వేయనివారందరూ అంటే సత్యాన్ని అనుసరించని వారందరూ అంతిమంగా పరిత్యజించబడుతారు. సత్యాన్ని అనుసరించేవారు మాత్రమే, సత్యాన్నిబట్టి బ్రతికేవారు మాత్రమే దేవుని ద్వారా పూర్తిగా లాభమును పొందుకుంటారు. అదే పేతురు ప్రతిరూపము వలె జీవించేవారందరూ పరిపూర్ణులవుతారు, ఇతరులు జయించబడినవారవుతారు. జయించబడినవారందరి మీద జరిగించబడిన కార్యములో శాపాలు వేయడం మరియు శిక్షించడం అనేవి ఉంటాయి, మరియు ఉగ్రతను చూపించడం, మరియు వారికి వచ్చే ప్రతీది నీతి మరియు శాపాలే. ఇటువంటి వ్యక్తి మీద కార్యము జరిగించడం అనేది ఎటువంటి పధ్ధతిని గానీ లేక సభ్యతను కనుపరచకుండా బహిర్గతము చేయడమే–వారి మనస్సులోని భ్రష్టత్వమును బహిర్గతం చేయడమే. తద్వారా వారు తమంతట తామే దానిని గుర్తించి, దానిని పూర్తిగా ఒప్పుకుంటారు. ఒక వ్యక్తి సంపూర్ణముగా విధేయత చూపు వ్యక్తిగా మారినప్పుడు, జయించు కార్యము ముగిసిపోతుంది. చాలామంది సత్యాన్ని అర్థము చేసుకోవడానికి ఇష్టపడకపోతే, వారి విషయములో జయించు కార్యము ముగించబడలేదని అర్థం.

మీరు పరిపూర్ణులవ్వాలనుకుంటే, పాటించవలసిన ప్రమాణాలు ఉన్నాయి. నీవు చేపట్టిన సంకల్పము, నీవు కలిగియున్న పట్టుదల మరియు నీ ప్రజ్ఞ అనే వాటి ద్వారా, మరియు నీ అన్వేషణ ద్వారా నీవు జీవమును అనుభవించగలుగుతావు మరియు దేవుని చిత్తాన్ని తృప్తిపరచగలుగుతావు. నీ ప్రవేశం మరియు పరిపూర్ణమైన మార్గములో అవసరమైన సంగతులు ఇవే. పరిపూర్ణమైన కార్యము ప్రజలందరి మీద జరుగుతుంది. దేవుణ్ణి అన్వేషించే ప్రతి ఒక్కరు పరిపూర్ణులవ్వచ్చు, పరిపూర్ణులవడానికి అవకాశమును మరియు అర్హతలను కలిగియున్నారు. నిర్దిష్టమైన నియమమంటూ ఇక్కడ లేదు. పరిపూర్ణుడవ్వాలనుకునే ఒక వ్యక్తి ముఖ్యంగా తాను అన్వేషించేదాని మీద ఆధారపడి ఉంటుంది. సత్యాన్ని ప్రేమించి, సత్యాన్ని అనుసరించి నడుచుకునే ప్రజలు ఖచ్చితంగా పరిపూర్ణులవుతారు. సత్యాన్ని ప్రేమించని ప్రజలు దేవుని చేత మెప్పించబడరు; వారు దేవుడు మెచ్చుకునే జీవితాన్ని కలిగియుండరు, మరియు వారు పరిపూర్ణులవ్వలేరు. పరిపూర్ణము చేయు కార్యము కేవలము ప్రజలను సంపాదించుకొనుటకు మాత్రమే, ఇది సాతాను పోరాటము చేసే కార్యములో భాగము కాదు; జయించు కార్యము అనేది కేవలము సాతానుతో పోరాటము చేయుట కొరకే, అంటే సాతానును ఓడించడానికి మనిషి జయాన్ని ఉపయోగించడం అని అర్థం. ప్రజలను పరిపూర్ణము చేసే కార్యము అంటే, ఇది క్రొత్త కార్యము కాదు. శరీరములో జరిగే దేవుని కార్యములో పనుల లక్ష్యం యొక్క సారాంశము ప్రజలు జయించబడడమే. ఇది కృపా యుగములో సిలువ కార్యము ద్వారా సమస్త మానవాళి అందరి కొరకు జరిగించబడిన విమోచన కార్యమువలె ఉంటుంది. “ప్రజలను సంపాదించడం” అనే మాట శరీరములో జరిగే కార్యానికి అదనంగా చేర్చబడింది, సిలువకు వేసిన తరువాత మాత్రమే జరిగింది. యేసు వచ్చి, ఆయన కార్యమును జరిగించినప్పుడు, ఆయన తన మరణాన్ని ఉపయోగించడానికి గల ముఖ్య గురి ఏమనగా పాతాళ మరణ బంధకాల మీద విజయభేరిని మోగించడం, సాతాను ప్రభావము మీద విజయము సాధించడం, అంటే సాతానును ఓడించడమే ముఖ్యమైన గురిగా ఉంటుంది. యేసు సిలువ మరణం పొందిన తరువాత మాత్రమే పేతురు పరిపూర్ణమైన మార్గములో ఒక్కొక్క అడుగు వేసుకుంటూ ప్రారంభించాడు. యేసు కార్యము చేస్తున్నప్పుడు యేసును అనుసరించినవారిలో పేతురు కూడా ఉన్నాడు, అయితే ఇతను ఆ సమయములో పరిపూర్ణుడైయుండలేదు. యేసు తన కార్యమును చేసి ముగించిన తరువాత, పేతురు క్రమేపి సత్యాన్ని అర్థము చేసుకున్నాడు, ఆ తరువాత పరిపూర్ణుడయ్యాడు. దేవుడు శరీరధారిగా ఈ భూమి మీదకి వచ్చి, అతి తక్కువ సమయములో చాలా ప్రాముఖ్యమైన కార్యములోని ముఖ్యమైన ఘట్టాన్ని సంపూర్తి చేయడానికి మాత్రమే వచ్చాడు గానీ ప్రజలను పూర్తి స్థాయిలో పరిపూర్ణులనుగా చేయాలనే ఉద్దేశముతో భూమి మీద ఉన్నటువంటి ప్రజల మధ్యన ఎక్కువ కాలం ఉండాలనుకోలేదు. ఆయన ఆ కార్యాన్ని చేయలేదు. ఆయన తన కార్యమును జరిగించుటతో పాటు మనిషి సంపూర్తిగా పరిపూర్ణుడయ్యే వరకు ఆయన వేచి ఉండలేదు. ఆయన శరీరధారిగా రావడానికి గల ముఖ్యమైన ప్రాముఖ్యత మరియు లక్ష్యం ఇది కాదు. తక్కువ సమయములో మనుష్యులను రక్షించడానికే ఆయన వచ్చాడు, మానవాళిని పరిపూర్ణులుగా చేయడానికి ఎక్కువ కాలము జీవించుటకు రాలేదు. మనుష్యులను రక్షించే కార్యము అంటే ప్రాతినిధ్యం వహించడం మరియు క్రొత్త యుగానికి నాంది పలకడం. ఇది అతి తక్కువ సమయములోనే చేసి ముగించవచ్చు. అయితే, మనుష్యులను పరిపూర్ణులనుగా చేయడానికి మనిషిని ఒక నిర్దిష్టమైన స్థాయికి తీసుకురావలసిన అవసరత ఉంది; అటువంటి కార్యము ఎక్కువ సమయాన్ని తీసుకుంటుంది. ఈ కార్యము దేవుని ఆత్మ ద్వారానే జరిగించబడినప్పటికీ, శరీరధారిగా ఉన్నప్పుడు జరిగించబడిన కార్యములో మాట్లాడిన సత్య పునాది మీదనే అది జరిగించబడుతుంది. మానవాళిని పరిపూర్ణులనుగా చేయాలనే ఆయన గురిని సాధించడానికి ఎక్కువ కాలము కాపరి పరిచర్యను చేయడానికి ఆయన లేపిన అపొస్తులల ద్వారా జరుగుతుంది. ఈ కార్యమును జరిగించడానికి దేవుడు శరీరధారిగా రాలేదు. ఆయన కేవలం జీవన విధానమును గూర్చి మాట్లాడియున్నాడు, ఆ మాటలను ప్రజలు అర్థము చేసుకోవాలి, మరియు ఆయన మానవాళికి కేవలం సత్యాన్ని మాత్రమే అందించాడు, సత్యాన్ని అనుసరించడములో నిరంతరము మనిషితో ఉండలేదు, ఎందుకంటే అది ఆయన పరిచర్యలో భాగమైయుండలేదు. అందుచేత, మనిషి సత్యాన్ని పూర్తిగా అర్థము చేసుకొని, సత్యాన్ని పూర్తిగా పొందుకొనే రోజువరకు ఆయన మనిషితో ఉండలేదు. ఒక వ్యక్తి దేవుని యందు విశ్వాసముంచే సరియైన మార్గములో ప్రవేశించినప్పుడు, పరిపూర్ణులయ్యే మార్గమునందు ప్రవేశించినప్పుడు ఆయన శరీరధారిగా వచ్చి చేసిన కార్యము ముగించబడుతుంది. ఇది ఆయన పూర్తిగా సాతానును ఓడించి, లోకమును జయించినప్పుడే ముగించబడింది. ఆ సమయములో మనిషి సత్యములోనికి ప్రవేశించాడో లేదో అనే విషయాన్నిఆయన పట్టించుకోలేదు, లేక మనిషి జీవితము గోప్పదనో లేక చిన్నదనో విషయాన్నీ కూడా ఆయన పట్టించుకోలేదు. ఆయన శరీరధారిగా ఉన్నప్పుడు వాటిని పట్టించుకోలేదు; శరీరధారిగా వచ్చిన దేవుని పరిచర్యలో అవేమి లేవు. ఆయన ఉద్దేశించిన కార్యము ముగించబడిన వెంటనే, శరీరధారిగా ఆయన చేయడానికి వచ్చిన కార్యాన్ని చేసి ముగించాడు. అందుచేత, శరీరధారిగా వచ్చిన దేవుని కార్యము దేవుని ఆత్మ నేరుగా చేయలేని కార్యమైయుండెను. అంతేగాకుండా, చాలా తక్కువ సమయములో జరిగే రక్షణ కార్యమైయుండెను గానీ ఎక్కువ కాలము ఆయన ఈ భూమి మీద జరిగించే కార్యము కాదు.

మీ సామర్థ్యాన్ని పెంచుకోవడం అనేది నేను జరిగించు కార్యములో లేదు. మీ సామర్థ్యం చాలా తక్కువగా ఉన్నందునే దీనిని చేయాలని నేను మిమ్మల్ని అడుగుచున్నాను. సత్యమునందు, పరిపూర్ణులనుగా చేసే కార్యములో ఇది భాగము కాదు; మీ మీద అదనంగా జరిగించబడిన కార్యమైయున్నది. ఈ రోజున మీలో జరిగించబడిన కార్యము మీ అవసరతనుబట్టే జరిగించబడింది. ఇది వ్యక్తిగతమైనది మరియు పరిపూర్ణులైన ప్రతి వ్యక్తి ద్వారా ప్రవేశించాలనే మార్గము కాదు. ఎందుకంటే, మీ సామర్థ్యమనేది గతములో పరిపూర్ణులైనవారికున్న దానికంటే చాలా తక్కువ ఉంది. ఈ కార్యము మీలో జరిగించబడినప్పుడు ఎన్నో అడ్డంకులు ఉండేవి. ఈ అదనపు కార్యము జరిగేటప్పుడు నేను మీ మధ్యనే ఉన్నాను, ఎందుకంటే పరిపూర్ణత లక్ష్యాలు భిన్నంగా ఉంటాయి. ప్రాముఖ్యంగా, దేవుడు ఈ భూమి మీదకి వచ్చినప్పుడు, ఆయన తన పరిధిలోనే ఉండి, తన కార్యమును చేశాడు, ఆయనకు సంబంధము లేనటువంటి విషయాలను గూర్చి బాధపడలేదు. ఆయన కుటుంబ విషయాలలో జోక్యం చేసుకోలేదు లేక ప్రజల జీవితాలలో జోక్యం చేసుకోలేదు. ఆయన ఇటువంటి అల్పమైన విషయాలను పూర్తిగా పట్టించుకోలేదు; ఇవన్ని ఆయన పరిచర్యలో భాగము కాదు. అయితే, మీ సామర్థ్యము నేను కోరుకొనుచున్నదానికంటే చాలా తక్కువ–వాస్తవానికి, ఎటువంటి పోలిక ఉండదు–ఇది చేయబోయే కార్యానికి ఎక్కువ అడ్డంకులను కలిగిస్తుంది. అంతేగాకుండా, ఈ కార్యము ఈ చైనా దేశములోని ప్రజల మధ్యన జరిగించబడాలి. మీరు అల్ప విద్యావంతులుగా ఉన్నారు, నేను మాట్లాడడం తప్ప, మీకు మీరే చదువుకొని ప్రయోజకులవ్వమని చెప్పడం తప్ప మరొక అవకాశం నాకు లేదు. ఇది అదనపు కార్యమని మీకు నేను చెప్పాను గానీ దీనిని కూడా మీరు సంపాదించుకోవలసిన విషయమైయున్నది, మీరు పరిపూర్ణులవడానికి ఎంతో సహకరిస్తుంది. వాస్తవానికి, విద్య, స్వంత ప్రవర్తనను గూర్చిన ప్రాథమిక అవగాహన, మరియు జీవితమును గూర్చిన ప్రాథమిక అవగాహన అనేవి మీరు స్వాభావికముగానే సంపాదించుకోవలసిన విషయాలు; ఈ విషయాలన్నిటి గూర్చి నేను మీతో మాట్లాడవలసిన అవసరం లేదు. అయితే, ఇవన్నిటిని మీరు కలిగిలేనందున, ఈ లోకములో మీరు జన్మించినందున మీలో వీటినన్నిటిని నింపే పని చేయడం తప్ప నాకు వేరొక మార్గం లేదు. మీరు నా గురించి అనేకమైన ఆలోచనలు కలిగి ఉన్నప్పటికీ, దీన్ని మీయందు చేయాలని కోరుకుంటున్నాను–మీ సామర్థ్యమును పెంచుకోవాలని ఇంకను నేను ఆశిస్తున్నాను. నేను వచ్చి, ఈ పని చేయడం నా ఆలోచన కాదు, ఎందుకంటే నా పని మిమ్మల్ని జయించడం మాత్రమే, మీకు తీర్పు తీర్చుటచేత మిమ్మల్ని సంపూర్ణముగా ఒప్పించడమే నా పని. తద్వారా, మీరు ప్రవేశించవలసిన జీవన విధానము మీకు తెలియపరుస్తాను. ఈ విషయాన్ని మరొక విధంగా చెప్పాలంటే, మీరు ఎంతటి విద్యావంతులైనప్పటికీ, జీవితాన్ని గూర్చి ఎంతటి జ్ఞానాన్ని పొందుకున్నవారైనప్పటికీ నాతో కలిసి చేయడానికి ఏమీ ఉండదు, నా మాటతో మిమ్మల్ని జయించాల్సిన అవసరం లేదు. జయించు కార్యములో సాధించే ఫలితాలను నిశ్చయము చేసుకోవడానికి మరియు ఆ తదుపరి కలిగే మీ పరిపూర్ణత కొరకే ఈ విషయాలన్నీ అదనంగా చేర్చబడ్డాయి. ఇదంతా జయించు కార్యములో భాగము కాదు. ఎందుకంటే, మీకు చాలా తక్కువ సామర్థ్యము ఉంది మరియు మీరు సోమరులుగా ఉన్నారు మరియు మీరు నిర్లక్ష్యం చేయుచున్నారు, మూర్ఖంగా ఉన్నారు మరియు నిదానంగా ఉన్నారు, భావాలు లేనివారుగాను మరియు తెలివిలేనివారుగాను ఉన్నారు–ఎందుకంటే, మీరు సాధారణ స్థితికి భిన్నంగా ఉన్నారు–అందుచేత, మీరు మొట్ట మొదటిగా మీకున్న సామర్థ్యాన్ని పెంచుకోవాలని నేను కోరుచున్నాను. పరిపూర్ణులవ్వాలని కోరుకొనేవారందరూ తప్పనిసరిగా నిర్దిష్టమైన ప్రమాణాలను ఎదుర్కోవాలి. పరిపూర్ణులవడానికి, తప్పకుండ స్పష్టమైన మరియు స్థిర మనస్సును కలిగి, అర్థవంతమైన జీవితాన్ని జీవించడానికి ఇష్టపడాలి. మీలో ఎవరైనా పనికిమాలిన జీవితాన్ని జీవించడానికి ఇష్టపడకుండా, సత్యాన్ని అన్వేషించడానికి ఇష్టపడినట్లయితే, వారు చేసే ప్రతిదానిలో గంభీరంగా ఉన్నట్లయితే, ఎవరైనా ప్రత్యేకించి సాధారణ మనుష్య తత్వాన్ని కలిగియున్నట్లయితే, పరిపూర్ణులవడానికి తప్పకుండా మీరు కొన్ని షరత్తులను పాటించాలి.

మీ మధ్యన ఎటువంటి పని జరిగించబడాలనే దానిని బట్టి మీ మధ్యన జరుగుచున్న కార్యము నిర్వహించబడుతూ ఉంటుంది. ఈ మనుష్యులందరినీ జయించిన తరువాత కొంతమంది మాత్రమే పరిపూర్ణులవుతారు. అందుచేత, ప్రస్తుతం ఎక్కువ కార్యము కూడా మిమ్మల్ని పరిపూర్ణులనుగా చేయాలనే లక్ష్యం కొరకు సిద్ధపాటు చేయుటలో జరుగుతూ ఉంటుంది. ఎందుకంటే, అనేకమంది సత్యము కొరకు ఆకలిదప్పులు కలిగియున్నారు, వీరు పరిపూర్ణులవ్వగలరు. జయించు కార్యము మీ మీద నిర్వహించబడకపోయినట్లయితే, ఆ తదుపరి జరిగే ఎటువంటి కార్యము జరగలేదని అర్థం, అప్పుడు సత్యము కొరకు ఆరాటపడే కొందరు దాన్ని పొందుకోలేదనే పరిస్థితి ఏర్పడదా? ప్రస్తుతం జరుగుచున్న కార్యము తరువాత ప్రజలను పరిపూర్ణులనుగా చేయుటకు మార్గాన్ని తెరవడానికి గురిని కలిగి ఉంటుంది. నా పని కేవలం జయించు కార్యమైనప్పటికీ, నేను మాట్లాడే జీవన విధానము తరువాత ప్రజలను పరిపూర్ణులనుగా చేయడానికి సిద్ధముగా ఉంటుంది. జయించిన తరువాత వచ్చే కార్యము ప్రజలను పరిపూర్ణులనుగా చేయుట మీద కేంద్రీకరిస్తుంది, మరియు పరిపూర్ణులనుగా చేసే కార్యము కొరకు పునాది వేసే క్రమములో జయించడం అనేది జరిగి ఉంటుంది. జయించిన తరువాతే మనిషి పరిపూర్ణుడు కాగలడు. ఇప్పుడే ముఖ్యమైన పనిని జయించాలి; ఆ తరువాత, సత్యమును వెదకుతూ, దాని కొరకు ఆశను కలిగి ఉంటారో వారు పరిపూర్ణులవుతారు. పరిపూర్ణత చెందడానికి ప్రవేశానికి సంబంధించిన ప్రజల క్రియాశీల అంశాలను కలిగి ఉంటుంది: నీకు దేవుని ప్రేమించే హృదయం ఉందా? సత్యాన్ని అనుకరించే విషయములో ఎంత మట్టుకు నిబద్ధత కలిగియున్నావు? పరిపూర్ణులవడానికి మానవ జీవితములోని ప్రతి కోణములో ప్రాథమిక జ్ఞానాన్ని కలిగియుండాలి. ఇదే కావలసిన ముఖ్య ఆధారము. జయించిన తరువాత పరిపూర్ణులవ్వనివారు సేవ చేసే సాధనాలుగా మిగిలిపోతారు మరియు అంతిమంగా వారు అగ్ని గంధకాల గుండములోనికి పడవేయబడతారు, అగాధ కూపములోనికి నెట్టబడతారు, ఎందుకంటే మీ స్వభావము మారలేదు, మీరు ఇంకా సాతానుకు సంబంధించినవారు. ఒక మనిషి పరిపూర్ణత చెందుట కొరకు తగిన షరత్తులను పాటించకపోతే, అప్పుడు అతడు ఉపయోగములేనివాడు, అంటే అతను వ్యర్థుడు, ఒక ఉపకరణం, అగ్ని పరీక్షలో నిలవలేనివాడు మాత్రమ! ఇప్పుడు నీకున్న దేవుని ప్రేమ ఎంత గొప్పది? మీ విషయమై మీకున్న అసహ్యత ఎంత గొప్పది? నీవు సాతానుడి గురించి ఎంత లోతుగా తెలుసుకున్నావు? మీ సంకల్పాన్ని మీరు బలపరచుకున్నారా? మీ మనుష్యతత్వములో మీ జీవితము మంచిగా నియంత్రించబడిందా? మీ జీవితము మారిందా? మీరు క్రొత్త జీవితాన్ని జీవిస్తున్నారా? మీ జీవితము మారినట్లుగా కనబడుతోందా? ఇవన్ని మారకపోయినా, వీటిని వదులుకోకపోయినా మీరు పరిపూర్ణులు కాలేరు; అందుచేత, నీవు కేవలం జయించబడ్డావు. నిన్ను పరీక్షించే సమయము వచ్చినప్పుడు, నీకు సత్యము కొరవడి ఉంటుంది, మీ మానవత్వము అదో మాదిరి విచిత్రంగా ఉంటుంది మరియు నీవు క్రూరమైన మృగముకంటే నీచంగా ఉంటావు. నీ సాధన అంతా కేవలం జయించబడడముగామే ఉంటుంది, అంటే నేను జయించిన వస్తువుగానే నీవు ఉంటావు. ఒకసారి యజమాని కొరడా దెబ్బ అనుభవించిన గాడిద ఆ తరువాత యజమానిని చూసిన ప్రతిసారి ఎంతో భయంగా ఉన్నట్లుగానే, నీవు కూడా ఆ జయించబడిన ఆ గాడిదలా మాత్రమే ఉండిపోతావు. ఒక వ్యక్తికి అటువంటి సానుకూల విషయాలు కొరవడితే, భయంగానో, పిరికివాడిగానో, అన్ని విషయాల్లో సంకోచపడే వ్యక్తిగానో, ఏదైనా స్పష్టంగా వివేచించలేని స్థితిలోనో, సత్యాన్ని అంగీకరించని వ్యక్తిగానో, ఆచరించే మార్గము లేని వ్యక్తిగానో ఉండిపోతాడు. వాటన్నింటికి అతీతంగా దేవుణ్ణి ప్రేమించే హృదయం లేకుండా, అంటే ఒక వ్యక్తికి దేవుణ్ణి ఎలా ప్రేమించాలనే అవగాహన లేకపోయినట్లయితే, అర్థవంతమైన జీవితాన్ని ఎలా జీవించాలని తెలియకపోయినట్లయితే, లేక నిజమైన వ్యక్తిగా ఎలా ఉండాలో తెలియకపోయినట్లయితే అటువంటి వ్యక్తి దేవుని కొరకు సాక్ష్యాన్ని ఎలా కలిగియుండగలడు? ఇది మీ జీవితము తక్కువ విలువను కలిగియున్నదని మరియు మీరు జయించబడిన గాడిద అన్నట్లుగా చూపిస్తుంది. నువ్వు జయించిన వ్యక్తిగా ఉండవచ్చు, అయితే దాని అర్థం నువ్వు మహా ఘట సర్పమును త్యజించావని మరియు దాని అధికారమునకు లోబడుటకు తిరస్కరించావని అర్థం; అంటే, నీవు దేవుడున్నాడని నమ్ముతున్నావు, దేవుని ప్రణాళికలన్నిటికి విధేయత చూపుటకు ఇష్టపడుచున్నావు, మరియు నీకు ఎటువంటి ఫిర్యాదులు లేవని దాని అర్థం. అయితే, సానుకూల అంశాల విషయానికొచ్చినప్పుడు, నీవు దేవుని వాక్య ప్రకారముగా జీవిస్తున్నావా మరియు దేవుణ్ణి కనపరచుచున్నావా? నీవు ఇటువంటి అంశాలను కలిగియుండకపోతే, నువ్వు దేవుని ద్వారా సంపాదించబడిన వ్యక్తివి కాదని అర్థం. నువ్వు కేవలం జయించబడిన గాడిదవి మాత్రమే. ఆశించదగినది నీలో ఏమీ లేదు, పరిశుద్ధాత్ముడు నీయందు పనిచేయుటలేదు. నీకు మానవత్వం చాలా కొరవడింది; దేవుడు నిన్ను వాడుకోవడం అసాధ్యం. నీవు దేవునిచేత ఆమోదించబడాలి మరియు నమ్మని మృగాలకంటే, నడిచే శవాలకంటే నూరు రెట్లు ఎక్కువగా మారాలి, అంటే ఈ స్థాయిని ఎవరైతే చేరుకుంటారో, వారు మాత్రమే పరిపూర్ణులగుటకు అర్హతను కలిగియుంటారు. ఎవరైతే మానవత్వాన్ని మరియు ప్రజ్ఞను కలిగియుంటారో వారే దేవుని పనికి ఉపయోగపడతారు. మీరు పరిపూర్ణులైనప్పుడే మనిషిగా పరిగణించబడతారు. పరిపూర్ణులైన మనుష్యులు మాత్రమే అర్థవంతమైన జీవితాలు జీవించేవారుగా ఉంటారు. అటువంటి మనుష్యులు మాత్రమే దేవునికి మరింత గొప్పగా సాక్ష్యమివ్వగలరు.


మీరు హోదా ఆశీర్వాదాలను పక్కన పెట్టాలి మరియు మనిషికి మోక్షం ఇవ్వడానికి దేవుని చిత్తాన్ని అర్థం చేసుకోవాలి

మనిషి దృష్టికోణంలో చూస్తే, మోయాబు వారసులను పరిపూర్ణులుగా చేయడం వీలుకాదు లేదా వారికి ఆ అర్హత కూడా లేదు. అదే దావీదు పిల్లలు నిశ్చయంగా నమ్మిక కలిగియున్నారు మరియు వారు నిజంగా పరిపూర్ణులుగా చేయబడగలరు. ఎవరైతే మోయాబు వారసులుగా ఉంటారో, వారిని పరిపూర్ణులుగా చేయలేరు. ఇప్పటికి కూడా, మీ మధ్య చేయబడుతున్న కార్యము ప్రాధాన్యత మీకు ఇంకా తెలియదు. ఈ దశలో, మీరు ఇంకా మీ భవిష్యత్తు గురించి అవకాశాలను మీ హృదయాలలో ఉంచుకున్నారు మరియు వాటిని వదిలివేయడానికి సంకోచిస్తున్నారు. మీలాంటి అత్యంత అనర్హులైన ప్రజల సమూహం కోసం పని చేయడానికి ఈరోజు దేవుడు ఎందుకు ఎంచుకున్నాడు అనే విషయాన్ని ఎవరూ పట్టించుకోరు. అంటే, ఆయన తన కార్యంలో తప్పు చేసి ఉండవచ్చనా? ఈ కార్యము క్షణికావేశంతో చేసిన పొరపాటా? మీరు మోయాబు బిడ్డలని ఎప్పుడూ తెలిసిన దేవుడు మీ మధ్య పని చేయడానికి నిశ్చయంగా ఎందుకు దిగి వచ్చాడు? ఇది మీకు ఎప్పుడూ తట్టలేదా? దేవుడు ఆయన కార్యాన్ని చేస్తున్నప్పుడు దీని గురించి ఎప్పుడూ ఆలోచించడా? ఆయన దూకుడుగా ప్రవర్తిస్తాడా? మీరు మోయాబు వారసులని ఆయనకు ముందు నుండి తెలియదా? మీకు ఈ విషయాలను గురించి ఆలోచించడం తెలియదా? మీ అభిప్రాయాలు ఎక్కడికి పోయాయి? మీరు ఆరోగ్యకరంగా ఆలోచించడం అనేది చెడిపోయిందా? మీ తెలివి మరియు వివేకం ఎక్కడికి పోయాయి? మీరు ఇలాంటి చిన్న విషయాలను పట్టించుకోనంత ఉదారస్వభావం కలిగి ఉన్నారా? మీ మనస్సులు మీ భవిష్యత్తు అవకాశాలు మరియు మీ సొంత తలరాత లాంటి వాటిపట్ల అత్యంత సున్నితంగా ఉంటాయి, అదే మరేదైనా విషయానికి వస్తే, అవి మొద్దుబారి, మందబుద్ధితో మరియు పూర్తి అజ్ఞానంతో ఉంటాయి. ఈ భూమి మీద మీరు దేనిని విశ్వసిస్తారు? మీ భవిష్యత్తు అవకాశాలనా? లేక దేవుడినా? మీరు విశ్వసించే ప్రతి ఒక్కటీ మీ అందమైన గమ్యం కాదా? ఇది మీ భవిష్యత్తు అవకాశాలు కాదా? మీరు జీవన విధానాన్ని ఇప్పుడు ఎంత అర్థం చేసుకున్నారు? మీరు ఎంత పొందారు? మిమ్మల్ని అవమానపరచడానికే మోయాబు వారసులపై ఇప్పుడు జరుగుతున్న కార్యము చేయబడుతున్నదని మీరు అనుకుంటున్నారా? ఇది మీ వికారాన్ని బయటపెట్టడానికి ఉద్దేశపూర్వకంగా చేయబడిందా? మీరు దండనను అంగీకరించేలా చేయడానికి మరియు ఆ తర్వాత మిమ్మల్ని అగ్ని గుండంలోకి విసిరేయడానికి ఉద్దేశపూర్వకంగా చేయబడిందా? మీకు భవిష్యత్తు అవకాశాలు లేవని నేనెప్పుడూ చెప్పలేదు, మీరు నాశనం చేయబడాలని లేదా నాశనానికి గురి కావాలని అంతకంటే కాదు. అలాంటి విషయాలను నేను బహిరంగంగా ప్రకటించానా? నీవు నమ్మిక లేకుండా ఉన్నావని అంటావు, అయితే ఇది నీకు నీవే ఏర్పర్చుకున్న అభిప్రాయం కాదా? ఇది నీ సొంత మనస్తత్వం ప్రభావం కాదా? నీ సొంత అభిప్రాయాలు లెక్కకు వస్తాయా? నీవు ఆశీర్వదించబడలేదని నేను చెబితే, నీవు నిశ్చయంగా నాశనానికి గురవుతావు; మరియు నీవు ఆశీర్వదించబడ్డావని నేను చెబితే, నీవు నిశ్చయంగా నాశనం చేయబడవు. నీవు మోయాబు వారసుడవని మాత్రమే నేను చెబుతున్నాను; నీవు నాశనం చేయబడతావని నేను చెప్పలేదు. దీన్ని సులభంగా చెప్పాలంటే, మోయాబు వారసులు శపించబడ్డారు మరియు వారు చెడిపోయిన మానవులలో ఒక జాతి. పాపం గురించి ఇంతకుముందే పేర్కొనడం జరిగింది; మీరందరూ పాపులు కారా? పాపులందరూ సాతానుచే చెరిపివేయబడినవారు కారా? పాపులందరూ దేవుడిని ధిక్కరించి, ఆయనకు వ్యతిరేకంగా తిరుగుబాటు చేయలేదా? దేవుడిని ధిక్కరించే వారు శపించబడరా? పాపులందరూ తప్పక నాశనం చేయబడరా? అలాంటప్పుడు, శరీరులైన మనుష్యులలో ఎవరు రక్షించబడగలరు? ఈరోజు వరకు మీరు ఎలా జీవించగలిగారు? మీరు మోయాబు వారసులు కాబట్టి మీరు ప్రతికూలంగా పెరిగారు; మీరు కూడా పాపులైన మనుష్యులలాగా లెక్కించబడరా? ఈరోజు వరకు మీరు ఎలా మిగిలి ఉన్నారు? పరిపూర్ణత గురించి చెప్పినప్పుడు, మీరు సంతోషిస్తారు. అది విన్న తర్వాత మీరు తప్పక గొప్ప సంకటాన్ని అనుభవిస్తారు, ఇది మిమ్మల్ని మరింత ఆశీర్వదించబడేలా చేస్తుందని మీరు భావిస్తారు. సంకటం నుండి బయటపడిన తర్వాత మీరు విజేతలు కాగలరని, అంతేగాకుండా ఇది దేవుని గొప్ప ఆశీర్వాదం మరియు మిమ్మల్ని ఆయన గొప్ప ఉన్నతస్థితికి చేర్చడమని మీరు భావిస్తారు. మోయాబు గురించి ప్రస్తావించగానే, మీలో అల్లకల్లోలం చెలరేగుతుంది; పెద్దలు మరియు పిల్లలు ఒకేలా మాటల్లో చెప్పలేని దుఃఖాన్ని అనుభవిస్తారు మరియు మీకు మీ హృదయాలలో ఎలాంటి సంతోషం ఉండదు మరియు మీరు జన్మించినందుకు పశ్చాత్తాపపడతారు. మోయాబు వారసులపై చేయబడుతున్న ఈ కార్యపు దశ ప్రాధాన్యత మీకు అర్థం కాదు; మీకు ఉన్నత స్థానాలను కోరుకోవడం మాత్రమే తెలుసు మరియు నమ్మిక లేదని మీరు భావించినప్పుడల్లా మీరు వెనక్కు జారిపోతారు. పరిపూర్ణత మరియు భవిష్యత్తు గమ్యం గురించి చెప్పగానే మీరు సంతోషిస్తారు; ఆశీర్వాదాలు పొందడానికి మరియు దాని ద్వారా మంచి గమ్యాన్ని పొందగలిగేందుకు మీరు దేవునిపై మీ విశ్వాసాన్ని ఉంచుతారు. తమ స్థితి కారణంగా కొంతమంది ఇప్పుడు భయపడతారు. వారికి తక్కువ విలువ మరియు తక్కువ హోదా ఉన్న కారణంగా, వారు పరిపూర్ణులుగా మార్చబడాలని కోరుకోరు. మొదట, పరిపూర్ణత గురించి మాట్లాడబడింది, ఆతర్వాత మోయాబు వారసుల గురించి పేర్కొనబడింది, కాబట్టి ముందు పేర్కొన్న పరిపూర్ణత మార్గాన్ని మనుష్యులు నిరాకరించారు. ఇది ఎందుకంటే, ప్రారంభం నుండి ముగింపు వరకు, మీరు ఈ కార్యం ప్రాముఖ్యతను ఎన్నడూ తెలుసుకోలేదు లేదా దాని ప్రాముఖ్యత గురించి మీరు పట్టించుకోలేదు. మీరు స్థాయిలో మరీ చిన్నవారు మరియు కొద్దిపాటి ఒడిదుడుకులను కూడా తట్టుకోలేరు. మీ సొంత స్థితి మరీ తక్కువగా ఉందని మీకు కనిపించినప్పుడు, మీరు అన్వేషణను కొనసాగించడంలో ప్రతికూలంగా మారతారు మరియు విశ్వాసాన్ని కోల్పోతారు. మనుష్యులు దయను పొందడాన్ని మరియు శాంతిని ఆనుభవించడాన్ని విశ్వాసానికి ప్రతీకలుగా మాత్రమే భావిస్తారు మరియు ఆశీర్వాదాలను కోరుకోవడాన్ని దేవునిపై వారి విశ్వాసానికి ఆధారంగా చూస్తారు. చాలా కొద్దిమంది మనుష్యులు మాత్రమే దేవుడిని తెలుసుకోవాలని లేదా వారి స్వభావాన్ని మార్చుకోవాలని కోరుకుంటారు. వారి విశ్వాసంలో, దేవుడు వారికి అనుకూలమైన గమ్యాన్ని మరియు వారికి అవసరమైన దయనంతా అందించేలా, ఆయనను వారి సేవకునిగా మార్చేలా, ఆయనతో ఎప్పటికైనా ఎలాంటి సంఘర్షణ లేకుండా, శాంతియుతమైన, స్నేహపూర్వకమైన సంబంధాన్ని కొనసాగించేలా చేయాలని మనుష్యులు కోరుకుంటారు. అంటే, దేవునిపై వారికున్న విశ్వాసం, బైబిలులో వారు చదివిన “నేను మీ ప్రార్థనలన్నీ వింటాను” అనే వాక్యములకు అనుగుణంగా, వారి అవసరాలన్నీ తీర్చడానికి మరియు వారు ప్రార్థించేవన్నీ వారికి ప్రసాదించడానికి వాగ్దానం చేయాలని డిమాండ్ చేస్తుంది. దేవుడు ఎవరికీ తీర్పు ఇవ్వకూడదని లేదా ఎవరితోనూ వ్యవహరించకూడదని వారు ఆశిస్తారు, ఎందుకంటే ఆయన అన్నివేళలలో మరియు అన్ని ప్రదేశాలలో మనుష్యులతో మంచి సంబంధాన్ని కలిగి ఉండే ఎల్లప్పుడూ దయగల రక్షకుడైన యేసు. మనుష్యులు దేవుడిని ఎలా విశ్వసిస్తారో ఇక్కడ చెప్పబడింది: వారు తిరుగుబాటుదారులైనప్పటికీ లేదా విధేయులైనప్పటికీ, ఆయన గుడ్డిగా వారికి ప్రతిదీ ప్రసాదిస్తాడని విశ్వసిస్తూ, వారు సిగ్గు లేకుండా దేవుడిని డిమాండ్ చేస్తారు. ఆయన ఎలాంటి ప్రతిఘటన లేకుండా వారికి తప్పక “బాకీ తీర్చాలి”, అదికూడా రెండింతలు చెల్లించాలని నమ్ముతూ దేవుడి నుండి నిరంతరంగా కేవలం “ఋణాలు వసూలు చేస్తారు”; దేవుడు వారి నుండి ఏదైనా పొందాడా లేదా అనేదానితో సంబంధం లేకుండా, ఎన్నో ఏండ్లు దాచబడిన ఆయన జ్ఞానాన్ని మరియు నీతిబద్ధమైన స్వభావాన్ని ఆయనకు ఇష్టమైనప్పుడల్లా మరియు వారి అనుమతి లేకుండా మనుష్యులకు వెల్లడించడం మాట అటుంచి, ఆయన వారి చేతులలో కేవలం మోసగించబడగలడని మరియు ఆయన మనుష్యులను ఏకపక్షంగా నిర్వహించలేడని వారు అనుకుంటారు. దేవుడు వారి పాపాలను పరిహారం చేస్తాడనీ, అలా చేయడం వల్ల ఆయన అలసిపోడనీ మరియు ఇది ఎప్పటికీ కొనసాగుతూనే ఉంటుందని నమ్ముతూ, వారు కేవలం తమ పాపాలను దేవుడి ముందు అంగీకరిస్తారు. దేవుడు వారి ఆజ్ఞ పాటిస్తాడని నమ్ముతూ, వారు ఆయనను కేవలం ఆజ్ఞాపిస్తారు, ఎందుకంటే దేవుడు మానవాళి నుండి సేవ పొందడానికి రాలేదనీ, వారికి సేవ చేయడానికే వచ్చాడనీ మరియు ఆయన ఇక్కడ వారి సేవకుడిగా ఉన్నాడనీ బైబిలులో చెప్పబడింది. మీరు ఎల్లప్పుడూ ఈ విధంగా విశ్వసించలేదా? మీరు దేవుడి నుండి ఏదైనా పొందలేనప్పుడల్లా, మీరు పారిపోవాలనుకుంటారు; మీకేదైనా అర్థం కానప్పుడు, మీరు ఎంతో కోపాన్ని పెంచుకుంటారు మరియు ఆయనను అన్ని రకాలుగా దుర్భాషలాడేంత వరకు వెళతారు. దేవుడు తనంతతాను తన వివేకాన్ని మరియు అద్భుతాన్ని పూర్తిగా వ్యక్తపరచడానికి మీరు అసలు అనుమతించరు; దానికి బదులుగా, మీరు తాత్కాలిక సుఖం మరియు సౌలభ్యాన్ని ఆస్వాదించాలని మాత్రమే అనుకుంటారు. ఇప్పటి వరకు, దేవుడిని మీరు విశ్వసించే మీ ధోరణిలో కేవలం పాత అభిప్రాయాలు మాత్రమే ఉన్నాయి. దేవుడు మీకు ఏమాత్రం కొద్ది మహత్యాన్ని చూపించినా, మీకు దుఃఖం కలుగుతుంది. మీ స్థాయి ఎంత గొప్పదో ఇప్పుడు మీకు సరిగ్గా కనిపిస్తుందా? వాస్తనికి మీ పాత అభిప్రాయాలు మారనప్పుడు మీరు దేవుడికి పూర్తిగా విధేయులని అనుకోకండి. మీకు ఏమీ జరగనప్పుడు, అంతా సజావుగా జరుగుతున్నని మీరు నమ్ముతారు మరియు దేవునిపై మీ ప్రేమ ఉన్నత బిందువుకు చేరుతుంది. మీకు ఏదైనా చిన్న సంఘటన జరిగినప్పుడు, మీరు పాతాళానికి పడిపోతారు. దేవుడికి విధేయంగా ఉండటం అంటే ఇదేనా?

ఇశ్రాయేలులో విజయకార్యం చివరి దశ ప్రారంభమై ఉంటే, అలాంటి విజయకార్యానికి అర్థం ఉండి ఉండేది కాదు. ఆ కార్యము చైనాలో చేయబడినప్పుడు మరియు మీపై చేయబడినప్పుడు దానికి చాలా ప్రాధాన్యత ఉంది. మీరు మనుష్యులలో అత్యంత అల్పస్థాయి మనుష్యులు, అతి తక్కువ స్థాయి కలిగిన మనుష్యులు; మీరు ఈ సమాజంలో అత్యల్ప స్థాయిలో ఉన్నవారు మరియు మీరు ప్రారంభంలో దేవుడిని అతి తక్కువగా ఒప్పుకున్నవారు. మీరు దేవుని నుండి తప్పిపోయి చాలా దూరం వెళ్లిన మరియు తీవ్రంగా నష్టపోయిన మనుష్యులు. ఈ కార్యపు దశ కేవలం విజయం సాధించడం కోసమే కాబట్టి, ఇది భవిష్యత్తులో సాక్ష్యం ఇచ్చేందుకు మీరు ఎంచుకోవడానికి అత్యంత సరైనది కాదా? విజయకార్యపు మొదటి దశ మీపై చేయబడి ఉండకపోతే, రాబోయే విజయకార్యాన్ని ముందుకు తీసుకెళ్లడం కష్టమై ఉండేది, ఎందుకంటే ఈరోజు చేయబడుతున్న కార్యపు వాస్తవంపై ఆధారపడి రాబోయే విజయకార్యం ఫలితాలను సాధిస్తుంది. ప్రస్తుత విజయకార్యం మొత్తం విజయకార్యానికి ప్రారంభం మాత్రమే. మీరు జయించబడే మొదటి బ్యాచ్; జయించబడబోయే మానవాళి అందరికి మీరే ప్రతినిధులు. ఈరోజు దేవుడు చేసే కార్యమంతా గొప్పదని మరియు మనుష్యులు వారి సొంత తిరుగుబాటుదనాన్ని తెలుసుకునేలా అనుమతించడమే కాకుండా వారి స్థాయిని కూడా ఆయన వెల్లడిస్తాడని వాస్తవమైన జ్ఞానం ఉన్న మనుష్యులు చూస్తారు. ఆయన వాక్యముల ఉద్దేశ్యం మరియు అర్థం మనుష్యులను భయపెట్టడం లేదా వారిని పడదోయడం కాదు. ఆయన వాక్యముల ద్వారా బోధ మరియు మోక్షం పొందటం వారి చేతుల్లోనే ఉంది; ఇది ఆయన వాక్యముల ద్వారా వారి ఆత్మను మేల్కొల్పడం. ఈ లోకం సృష్టించబడినప్పటి నుండి, మనిషి దేవుడు ఉన్నాడని తెలుసుకోవడంగానీ లేదా విశ్వసించంగానీ చేయకుండా సాతాను ఆదిపత్యంలో జీవించాడు. దేవుని గొప్ప రక్షణలో చేర్చబడగల మరియు దేవునిచే గొప్పగా ఉద్ధరించబడగల ఈ మనుష్యులు నిజంగా దేవుని ప్రేమను చూపుతారు; వాస్తవంగా అర్థం చేసుకునే వారందరూ దీనిని నమ్ముతారు. అలాంటి జ్ఞానం లేనివారి సంగతి ఏమిటి? వారు ఇలా అంటారు: “అయ్యో, మనం మోయాబు వారసులమని దేవుడు చెబుతాడు; దీన్ని ఆయన స్వయంగా తన మాటలలోనే చెప్పారు. అయినప్పటికీ మనం మంచి ఫలితం పొందగలమా? మనం మోయాబు వారసులం మరియు గతంలో మనం ఆయనను ఎదిరించాము. దేవుడు మనల్ని ఖండించడానికే వచ్చాడు; తొలి నుండి ఆయన మనపట్ల ఎలా తీర్పునిచ్చాడో నీవు చూడలేదా? మనం దేవుడిని ప్రతిఘటించాము కాబట్టి, మనం ఇలాగే దండించబడాలి.” ఈ మాటలు సరైనవేనా? ఈరోజు దేవుడు మీపట్ల తీర్పునిస్తాడు, మిమ్మల్ని దండిస్తాడు మరియు మిమ్మల్ని ఖండిస్తాడు, అయితే ఇక్కడ నీవు తప్పక తెలుసుకోవలసిన విషయం ఏమిటంటే, నిన్ను ఖండించడమనేది నిన్ను నీవు తెలుసుకోవడానికే. నిన్ను నీవు తెలుసుగలవేమోనని, నీ స్వభావం మారుతుందేమోనని, అంతేకాకుండా నీ విలువను నీవు తెలుసుకోవడానికి మరియు దేవుడి కార్యములన్నీ నీతివంతమైనవని, ఆయన స్వభావానికి మరియు ఆయన కార్యపు అవసరాలకు అనుగుణమైనవని, ఆయన మనిషికి రక్షణను కలిగించే తన ప్రణాళిక ప్రకారం పని చేస్తాడని మరియు ఆయన మనిషిని ప్రేమించే, రక్షించే, తీర్పునిచ్చే మరియు దండించే నీతివంతుడైన దేవుడని నీవు చూడటానికి ఆయన ఖండిస్తాడు, శపిస్తాడు, తీర్పునిస్తాడు మరియు దండిస్తాడు. నీవు అధమ స్థాయిగలవాడివని, నీవు చెరపబడినవాడివి మరియు అవిధేయుడవని నీకు మాత్రమే తెలిసి, దేవుడు నీకు ఈరోజు ఇచ్చిన తీర్పు మరియు దండనతో ఆయన తన రక్షణను స్పష్టం చేయాలని కోరుకుంటున్నాడని తెలియకపోతే, అప్పుడు నీకు ముందుకు సాగే సామర్థ్యం మాట అటుంచి, అసలు నీకు అనుభవాన్ని పొందే మార్గమే ఉండదు. దేవుడు చంపడానికి లేదా నాశనం చేయడానికి రాలేదు, కానీ తీర్పునివ్వడానికి, శపించడానికి, దండించడానికి మరియు రక్షించడానికి వచ్చాడు. ఆయన 6,000-సంవత్సరాల నిర్వహణ ప్రణాళిక ముగింపునకు వచ్చే వరకు—ఆయన ప్రతి వర్గానికి చెందిన మనిషి ఫలితాన్ని ప్రకటించేదానికి ముందు—లోకంలో దేవుని కార్యం రక్షణ కోసం ఉంటుంది; దాని ఉద్దేశ్యం ఆయనను ప్రేమించే వారిని పూర్తిగా—పరిపూర్ణులుగా చేయడం మరియు వారిని ఆయన ఆధిపత్యంలోకి తీసుకురావడమే. దేవుడు మనుష్యులను ఎలా రక్షించినప్పటికీ, అదంతా వారిని వారి పాత సాతాను స్వభావం నుండి విడగొట్టడం ద్వారా జరుగుతుంది; అంటే, వారు జీవాన్ని అన్వేషించేలా చేయడం ద్వారా ఆయన వారిని రక్షిస్తాడు. వారు అలా చేయకపోతే, దేవుడి రక్షణను అంగీకరించే మార్గమేదీ వారికి ఉండదు. రక్షణ అనేది స్వయంగా దేవుని కార్యమే, మరియు రక్షణను అంగీకరించడానికి జీవం కోసం అన్వేషించడమనేదే మనిషి తప్పనిసరిగా చేయవలసిన పని. మనిషి దృష్టిలో, రక్షణ అనేది దేవుని ప్రేమ, అలాంటప్పుడు దేవుని ప్రేమ అంటే దండన, తీర్పు మరియు శాపాలు కాలేవు; రక్షణలో ప్రేమ, కరుణ మరియు ఓదార్పు మాటలతో పాటు దేవుడు ప్రసాదించిన అంతులేని ఆశీర్వాదాలు తప్పక ఉండాలి. దేవుడు మనిషిని రక్షించినప్పుడు, వారు తమ హృదయాలను దేవునికి సమర్పించగలిగేలా ఆయన తన ఆశీర్వాదాలు మరియు దయతో వారిని కదిలించడం ద్వారా అలా చేస్తాడని మనుష్యులు విశ్వసిస్తారు. అంటే, ఆయన మనిషిని స్పృశించడమంటే వారిని రక్షించడం. ఈ రకమైన రక్షణ ఒక ఒప్పందం ఏర్పర్చుకోవడం ద్వారా జరుగుతుంది. దేవుడు మనిషిని వందరెట్లు అనుగ్రహించినప్పుడు మాత్రమే వారు దేవుని నామమున తమను సమర్పించుకుంటారు మరియు ఆయనకు మేలు చేసేందుకు, ఆయన మహిమపరిచేందుకు ప్రయత్నిస్తారు. దేవుడు మానవజాతి కోసం ఉద్దేశించినది ఇది కాదు. చెరపబడిన మానవజాతిని రక్షించడానికి దేవుడు లోకంలో పని చేయడానికి వచ్చాడు; దీనిలో మోసమేమీ లేదు. అలా ఏమైనా ఉన్నట్లయితే, ఆయన తన కార్యాన్ని వ్యక్తిగతంగా చేయడానికి ఖచ్చితంగా వచ్చి ఉండేవాడు కాదు. గతంలో, ఆయన రక్షణ మార్గంలో అంతులేని ప్రేమ మరియు కరుణ చూపడం ఉండేవి, ఎంతగా అంటే మొత్తం మానవజాతి కోసం ఆయన తన సర్వస్వాన్ని సాతానుకు ఇచ్చాడు. వర్తమానం గతంలాగా ఏమాత్రం లేదు: మనిషి మరింత సంపూర్ణంగా రక్షించబడటానికి, ఈ రోజు మీకు ప్రసాదించబడిన రక్షణ చివరి దినాల సమయంలో, ప్రతిదాన్ని రకాన్ని బట్టి వర్గీకరించే సమయంలో కలుగుతుంది; మీ రక్షణనకు మార్గం ప్రేమ లేదా కరుణ కాకుండా దండన మరియు తీర్పు అయి ఉన్నాయి. ఆ విధంగా, మీరు పొందేదంతా దండన, తీర్పు మరియు కనికరం లేకుండా కొట్టడం మాత్రమే, కానీ ఇది తెలుసుకోండి: ఈ కనికరం లేకుండా కొట్టడంలో కొద్దిగా కూడా శిక్ష లేదు. నా మాటలు ఎంత కఠోరంగా ఉన్నప్పటికీ, మీరు అనుభవించేవి మీకు హృదయరహితంగా అనిపించే కొద్ది మాటలు మాత్రమే మరియు నేను ఎంత ఆగ్రహంగా ఉన్నప్పటికీ, మీపై కురిసేవి ఇప్పటికీ బోధన వాక్యాలే, నా ఉద్దేశం మిమ్మల్ని బాధించడం లేదా మిమ్మల్ని చంపడం కాదు. ఇదంతా యథార్థం కాదా? ఈరోజుల్లో, అది నీతివంతమైన తీర్పయినా, హృదయం లేని శుద్ధీకరణ అయినా మరియు దండనయినా, ప్రతిదీ రక్షణ కోసమేనని తెలుసుకోండి. ఈరోజు ప్రతి ఒక్కటీ మనిషి రకం లేదా వర్గం ప్రకారం వర్గీకరించబడినట్లు తేటతెల్లం చేయబడినా, దేవుని వాక్యములు మరియు కార్యం ఉద్దేశమంతా దేవుడిని నిజంగా ప్రేమించేవారిని రక్షించడమే. మనిషిని పరిశుద్ధం చేయడానికే నీతివంతమైన తీర్పు తీసుకురాబడింది మరియు వారిని ప్రక్షాళన చేయడానికే హృదయరహిత శుద్ధీకరణ చేయబడింది; కఠోరమైన మాటలు లేదా దండన రెండూ కూడా శుద్ధి చేయడానికి మరియు రక్షణ కోసమే. ఆ విధంగా, నేటి రక్షణ విధానం గతంలో కంటే భిన్నంగా ఉంది. ఈరోజు, మీరు నీతివంతమైన తీర్పు ద్వారా రక్షణ పొందారు మరియు మీలో ప్రతి ఒక్కరినీ రకాన్నిబట్టి వర్గీకరించడానికి ఇది ఒక మంచి సాధనం. అంతేకాకుండా, క్రూరమైన దండన మీ సంపూర్ణ రక్షణనకు దోహదపడుతుంది—మరియు అలాంటి దండన మరియు తీర్పు నేపథ్యంలో మీరు ఏమి చెప్పాలనుకుంటున్నారు? ఆరంభం నుండి అంతం వరకు మీరు ఎల్లప్పుడూ రక్షణను ఆస్వాదించలేదా? మీరు మానావావతారియైన దేవుడిని చూశారు మరియు ఆయన సర్వశక్తిని మరియు వివేకాన్ని తెలుసుకున్నారు; అంతేకాకుండా, మీరు మళ్లీమళ్లీ కొట్టించుకోవడం మరియు క్రమశిక్షణను అనుభవించారు. అయితే, మీరు సర్వోన్నతమైన అనుగ్రహం కూడా పొందలేదా? మీరు పొందిన ఆశీర్వాదాలు మరేవాటికన్నా గొప్పవి కావా? సోలమన్ అనుభవించిన మహిమ మరియు ఐశ్వర్యాల కంటే కూడా మీరు పొందిన అనుగ్రహాలు చాలా గొప్పవి! దీని గురించి ఆలోచించండి: మిమ్మల్ని రక్షించడానికి బదులుగా మిమ్మల్ని ఖండించడం మరియు శిక్షించడమే నా ఉద్దేశమైతే, మీరిన్ని రోజులు ఉండేవారా? శరీరులైనటువంటి పాపాత్ములైన మీరు ఈరోజు వరకు బ్రతికి ఉండగలిగేవారా? మిమ్మల్ని శిక్షించడమే నా లక్ష్యమై ఉంటే, నేను శరీరుడిగా మారి ఇంత గొప్ప కార్యాన్ని ఎందుకు మొదలుపెట్టాల్సి వచ్చింది? మీలాంటి కేవలం మానవమాత్రులను శిక్షించడానికి ఊరికే ఒక్క మాటతో జరిగి ఉండేది కాదా? మిమ్మల్ని ఉద్దేశపూర్వకంగా ఖండించిన తర్వాత కూడా నేను మిమ్మల్ని నాశనం చేయాల్సిన అవసరముందా? మీరు ఇప్పటికీ నా ఈ మాటలను విశ్వసించడం లేదా? నేను మనిషిని ప్రేమ మరియు కరుణ ద్వారా మాత్రమే రక్షించగలనా? లేదా నేను మనిషిని రక్షించడానికి శిలువ వేయడాన్ని మాత్రమే ఉపయోగించగలనా? నా నీతివంతమైన స్వభావం మనిషిని పూర్తి విధేయుడిగా మార్చడానికి అనుకూలమైనది కాదా? ఇది మనిషిని సంపూర్ణంగా రక్షించగల మరింత సామర్థ్యం గలిగినది కాదా?

నా మాటలు కఠోరంగా ఉన్నప్పటికీ, అవన్నీ మనిషికి రక్షణ కోసమే చెప్పబడ్డాయి, ఎందుకంటే నేను కేవలం వాక్యములను మాత్రమే మాట్లాడుతున్నాను, మనిషి దేహాన్ని శిక్షించం లేదు. ఈ వాక్యములు మనిషి వెలుగులో జీవించేలా చేస్తాయి, వెలుగు ఉందని, వెలుగు అమూల్యమైనదని, అంతేగాకుండా ఈ వాక్యములు వారికి ఎంత ప్రయోజనకరమైనవో మరియు దేవుడు అంటే రక్షణ అని తెలుసుకునేలా చేస్తాయి. నేను దండన మరియు తీర్పు గురించి అనేక వాక్యాలను పలికినప్పటికీ, నిజానికి వాటిలో చేప్పినది ఏదీ మీకు చేయబడలేదు. నేను నా కార్యము చేయడానికి మరియు నా వాక్యములు చెప్పడానికి వచ్చాను, నా వాక్యములు కఠినంగా ఉన్నప్పటికీ, అవి మీ చెడుదనానికి మరియు మీ తిరుగుబాటుకు తీర్పుగా చెప్పబడ్డాయి. నేను చేసే ఈ కార్యం ఉద్దేశం సాతాను ఆధిపత్యం నుండి మనిషిని రక్షించడమే; నేను మనిషిని రక్షించడానికి నా వాక్యాలను ఉపయోగిస్తున్నాను. నా ఉద్దేశం నా వాక్యములతో మనిషికి హాని చేయడం కాదు. నా కార్యంలో ఫలితాలను సాధించడానికి నా వాక్యములు కఠినంగా ఉంటాయి. అలాంటి కార్యం ద్వారా మాత్రమే మనిషి తనను తాను తెలుసుకొనగలడు మరియు తన తిరుగుబాటు స్వభావం నుండి బయటపడగలడు. వాక్యముల కార్యం యొక్క అతిగొప్ప ప్రాధాన్యత ఏమిటంటే, మనుష్యులు సత్యాన్ని అర్థం చేసుకున్న తర్వాత దానిని ఆచరణలో పెట్టేలా, వారి స్వభావంలో పరివర్తలను సాధించేలా మరియు తమను గురించి తాము మరియు దేవుని కార్యం గురించి జ్ఞానాన్ని పొందేలా చేయడమే. వాక్యములను చెప్పే పద్ధతిలో కార్యం చేయడం ద్వారా మాత్రమే దేవుడికి మరియు మనిషికి మధ్య కమ్యూనికేషన్ సాధ్యమవుతుంది మరియు వాక్యములు మాత్రమే సత్యాన్ని వివరించగలవు. ఈ విధంగా కార్యం చేయడం అనేదే మనిషిని జయించటానికి అత్యుత్తమ మార్గం; వాక్యములను చెప్పడం తప్పించి, సత్యము మరియు దేవుని కార్యము గురించి మనుష్యులకు స్పష్టమైన అవగాహన కలిగించే సామర్థ్యం మరే పద్ధతికీ లేదు. ఆ విధంగా, తన కార్యం చివరి దశలో, మనిషి ఇప్పటికీ అర్థం చేసుకోని సత్యాలు మరియు మర్మాలన్నింటినీ విప్పడానికి, దేవుని నుండి నిజమైన మార్గాన్ని మరియు జీవాన్ని పొందటానికి దేవుడు వారికి వీలుకల్పిస్తాడు, ఆవిధంగా ఆయన చిత్తాన్ని సంతృప్తిపరుస్తాడు. మనిషిపై దేవుడి కార్యపు ఉద్దేశం వారు దేవుని చిత్తాన్ని సంతృప్తిపరిచేలా చేయడానికే మరియు ఇది వారికి రక్షణను తీసుకురావడానికే చేయబడుతుంది. కాబట్టి, ఆయన మనిషికి రక్షణ కలిగించే సమయంలో, ఆయన వారిని శిక్షించే పనిని చేయడు. మనిషికి రక్షణ కలిగించేటప్పుడు, దేవుడు చెడుతనాన్ని శిక్షించడు లేదా మంచితనానికి బహుమానమివ్వడు, అంతేగాకుండా వివిధ రకాల మనుష్యుల గమ్యాలను వెల్లడించడు. దానికి బదులుగా, ఆయన కార్యం చివరి దశ పూర్తయిన తర్వాత మాత్రమే ఆయన చెడుతనాన్ని శిక్షించే మరియు మంచితనానికి బహుమానమిచ్చే కార్యం చేస్తాడు మరియు అప్పుడే ఆయన విభిన్నరకాల మనుష్యుల ముగింపులను వెల్లడిస్తాడు. నిజానికి ఎవరైతే రక్షించబడలేరో వారే శిక్షించబడతారు, అదే దేవుడు మనిషికి రక్షణ కలిగించే సమయంలో దేవుడి రక్షణను పొందిన వారే రక్షించబడతారు. దేవుడి రక్షణ కార్యం జరుగుతున్నప్పుడు, రక్షింపబడగలిగే ప్రతి ఒక్క వ్యక్తి వీలైనంతవరకు రక్షించబడతాడు మరియు వారిలో ఎవరూ తోసివేయబడరు, ఎందుకంటే దేవుడి కార్యం ఉద్దేశం మనిషిని రక్షించడమే. దేవుడు మనిషికి రక్షణ అందించే సమయంలో, తమ స్వభావంలో పరివర్తన సాధించలేని వారందరూ—మరియు దేవుడికి పూర్తిగా సమర్పించుకోని వారందరూ—శిక్షకు పాత్రులు అవుతారు. కార్యం యొక్క ఈ దశ—వాక్యముల కార్యం—మనుష్యులు దేవుని చిత్తాన్ని మరియు వారి నుండి దేవుడు ఆశించిన వాటిని అర్థం చేసుకోగలిగేలా, వారు దేవుని వాక్యములను ఆచరణలో పెట్టడానికి మరియు వారి స్వభావంలో పరివర్తనలను సాధించడానికి అవసరమైన ముందస్తు అర్హతలను పొదగలగడానికి వీలుగా వారికి అర్థంకాని అన్ని మార్గాలను మరియు మర్మాలను విప్పుతుంది. దేవుడు తన కార్యాన్ని చేయడానికి వాక్యములను మాత్రమే ఉపయోగిస్తాడు మరియు కొద్దిపాటి తిరుగుబాటుతనానికి మనుష్యులను శిక్షించడు; ఇలా చేయడం ఎందుకంటే, ఇప్పుడు రక్షణ కార్యపు సమయం. తిరుగుబాటుగా ప్రవర్తించిన వారెవరైనా శిక్షించబడితే, అప్పుడు ఎవరికీ రక్షణ పొందే అవకాశం ఉండదు; ప్రతి ఒక్కరూ శిక్షించబడతారు మరియు పాతాళంలోకి పడిపోతారు. మనిషికి తీర్పునిచ్చే వాక్యముల ఉద్దేశం, వారు తమను తాము తెలుసుకొని దేవునికి సమర్పించుకునేలా చేయడం; అలాంటి తీర్పుతో వారిని శిక్షించడం కాదు. వాక్యముల కార్యం సమయంలో, అనేకమంది మనుష్యులు తమ తిరుగుబాటుతనాన్ని, ధిక్కారాన్ని మరియు శరీరధారియైన దేవుని పట్ల వారి అవిధేయతను వెల్లడిస్తారు. అయినప్పటికీ, దీని ఫలితంగా ఆయన మనుష్యులందరినీ శిక్షించడు, దానికి బదులుగా పూర్తిగా చెరిపివేయబడిన వారిని మరియు రక్షింపబడలేని వారిని మాత్రమే పక్కనపెడతాడు. ఆయన వారి దేహాన్ని సాతానుకు ఇస్తాడు మరియు కొన్ని సందర్భాలలో, వారి దేహాన్ని పరిసమాప్తం చేస్తాడు. మిగిలిన వారు వెంబడించడం కొనసాగిస్తారు మరియు చర్య తీసుకోవడాన్ని మరియు తీర్చిదిద్దడాన్ని అనుభవిస్తారు. ఒకవేళ, వెంబడిస్తున్నప్పుడు, ఈ మనుష్యులు ఇప్పటికీ చర్య తీసుకోవడాన్ని మరియు తీర్చిదిద్దడాన్ని అంగీకరించలేకపోతే మరియు ఇంకా ఇంకా దిగజారిపోతే, వారు రక్షణకు అవకాశం కోల్పోతారు. దేవుని వాక్యములచే జయించబడటానికి సమర్పించుకున్న ప్రతి మనిషికి రక్షణ పొందడానికి తగినంత అవకాశం ఉంటుంది; ఈ మనుష్యులలో ప్రతి ఒక్కరికి దేవుని రక్షణ అనేది ఆయన అత్యంత సానుభూతిని తెలియజేస్తుంది. మరో మాటలో చెప్పాలంటే, వారికి అత్యంత సహనం చూపబడుతుంది. మనుష్యులు చెడు మార్గం నుండి వెనక్కు తిరిగినంత కాలం మరియు వారు పశ్చాత్తాపం పడగలిగినంత కాలం, దేవుడు వారికి తన రక్షణను పొందే అవకాశాలను ఇస్తాడు. మనుష్యులు మొదటిసారి దేవుడికి వ్యతిరేకంగా తిరుగుబాటు చేసినప్పుడు, వారు మరణం పొందేలా చేయాలనే కోరిక ఆయనకు లేదు; దానికి బదులుగా, వారిని రక్షించడానికి ఆయన చేయగలిగినదంతా చేస్తాడు. ఎవరికైనా రక్షణ పొందడానికి నిజంగా అవకాశం లేకపోతే, దేవుడు వారిని పక్కన పెడతాడు. దేవుడు కొందరిని శిక్షించడంలో నిదానంగా ఉండడానికి కారణం ఏమంటే, రక్షింపబడగలిగే ప్రతి ఒక్కరినీ రక్షించాలని ఆయన అనుకుంటాడు. ఆయన మనుష్యులకు కేవలం వాక్యములతో తీర్పునిస్తాడు, బోధ కలిగిస్తాడు, మార్గనిర్దేశం చేస్తాడు మరియు వారిని చంపడానికి దండము ఉపయోగించడు. కార్యం చివరి దశ యొక్క ఉద్దేశం మరియు ప్రాధాన్యత మనుష్యులకు రక్షణ తీసుకురావడానికి వాక్యములను ఉపయోగించడమే.


ఒక వ్యక్తి తన ఆలోచనలలో దేవునికి సరిహద్దులు పెట్టుకున్నప్పుడు అతడు దేవుని ప్రత్యక్షతలను ఎలా పొందుకోగలడు?

దేవుని కార్యము ఎల్లప్పుడూ ముందుకు సాగుతూనే ఉంటుంది, అలాగే, ఆయన కార్యము యొక్క ఉద్దేశ్యము మారకపోయినను, ఆయన కార్యము చేసే పద్ధతి మాత్రము ఎల్లప్పుడు మారుతూనే ఉంటుంది, అంటే, దేవుణ్ణి అనుసరించే వారందరూ ఎల్లపుడు మార్పు చెందుతూనే ఉంటారని అర్థం. దేవుడు కార్యము చేసేకొలది, దేవుని మీద మనిషి జ్ఞానం కూడా మెరుగవుతుంది. దేవుని కార్యము జరుగుచున్నప్పుడు మనిషి స్వభావంలో కూడా సంబంధిత మార్పులు జరుగుతుంటాయి. అయితే, దేవుని కార్యము నిరంతరమూ మారుతూనే ఉండడం వల్ల, పరిశుద్ధాత్మ కార్యము గురించి ఎరుగని వారు మరియు సత్యమును తెలుసుకోలేని విడ్డూరంగ ఉన్న ప్రజలు దేవుణ్ణి తిరస్కరించుచున్నారు. దేవుడు చేసే కార్యము ఎప్పటికీ మనిషి ఆలోచనలకు అనుగుణంగా ఉండదు, ఎందుకంటే, ఆయన కార్యము ఎల్లప్పుడూ కొత్తదిగానే ఉంటుందే తప్ప ఎప్పటికీ పాతదిగా ఉండదు. అలాగే, ఆయన ఎప్పుడు కూడా పాత కార్యమును పునరావృతం చేయకపోవడమే కాకుండా, అదివరకు ఎప్పుడూ చేయని కార్యముతో ముందుకు సాగుతాడు. దేవుడు ఎప్పుడూ తన కార్యమును పునరావృతం చేయడు కాబట్టి, ఆయన గతంలో చేసిన కార్యము ఆధారంగానే, ఆయన ప్రస్తుత కార్యమును మనిషి ఎల్లప్పుడూ అంచనా వేస్తుండడం వల్ల, కొత్త యుగానికి సంబంధించిన కార్యములోని ప్రతి దశను నిర్వహించడం దేవునికి అత్యంత కష్టతరంగా మారింది. మనిషికి అనేకమైన కష్టాలు ఉన్నాయి! మనిషి తన ఆలోచనలలో సంప్రదాయబద్దంగా ఉన్నాడు! దేవుని కార్యము గురించి ఎవరికి తెలియకపోయినను, ప్రతియొక్కరు దానికి పరిధులను వేస్తుంటారు. మనిషి దేవుణ్ణి విడిచిపెట్టినప్పుడు, అతను జీవమును, సత్యమును మరియు దేవుని ఆశిర్వదములను కోల్పోతాడు. అయినప్పటికీ, మనిషిపై దేవుడు ఉంచిన గొప్ప ఆశీర్వాదములనే మనిషి లెక్క చేయనప్పుడు దేవుడు అనుగ్రహించు జీవమును సత్యమును కూడా అంగీకరించడు. దేవుని పొందుకోవాలని మనుష్యులందరూ కోరుకున్నప్పటికీ, దేవుని కార్యములోని ఏ చిన్న మార్పునూ వారు సహించలేరు. దేవుని కొత్త కార్యమును అంగీకరించలేని వారంతా దేవుని కార్యము మార్పు లేనిదని, అందుకే అది ఎల్లప్పుడూ ఒకే స్థితిలోనే ఉంటుందని నమ్ముతారు. ఒకని పాపము విషయమై వారు ఒప్పుకొని పశ్చాత్తాపము చెందేంత కాలము, దేవుని చిత్తము ఎల్లప్పుడు సంతృప్తి చెందుతుందని, దేవుని నుండి నిత్య రక్షణ పొందుకొనుటకు ధర్మశాస్త్రమును పాటిస్తే చాలని వాళ్ళు నమ్ముతారు. ధర్మశాస్త్రము క్రింద ఉన్న దేవుడు మాత్రమే వారికి దేవుడుగా ఉంటాడని మరియు మనుష్యుని కొరకు సిలువ వేయబడిన ఆయనే దేవుడని; అంతమాత్రమే కాకుండా దేవునిగా ఉన్నవాడు బైబిలుకు అతీతంగా ఏది చేయకూడదని లేక ఏది చేయలేడని వారు అభిప్రాయపడుచున్నారు. ఇటువంటి అభిప్రాయాలను కలిగియున్నారు కాబట్టి పాత నిబంధన వారికి సంకెళ్ళు వేసియున్నది మరియు మరణకరమైన నియమాలకు వారు సిలువవేయబడియున్నారు. దేవుడు ఏదైన నూతన కార్యమును జరిగించుచున్నప్పుడు, అది ప్రవచనాల ఆధారంగ ఉండాలని మరియు ఆ కార్యములోని ప్రతి ఘట్టములోను, ఆయనను “నిజమైన” మనస్సుతో వెంబడించువారికి కూడా ప్రత్యక్షతలు కనుపరచాలని; అల లేనప్పుడు, అది దేవునివలన జరుగు కార్యము కాదని వారిలో అనేకులు నమ్ముచున్నారు. దేవుణ్ణి తెలుసుకోవడం మనిషికి అంత సులభమైన విషయమేమి కాదు. మనుష్యుని విచిత్రమైన మనస్సును అలాగే స్వీయ-ప్రాముఖ్యత మరియు దురహంకారంతో నిండిన తిరుగుబాటు స్వభావము ద్వారా దేవుని నూతన కార్యమును అతడు అంగీకరించడం మరి కష్టకరంగ మారుతుంది. దేవుని నూతన కార్యమును మనుష్యుడు పరిశిలచేయకపోవడమే కాకుండా దానిని దీనమనస్సుతో అంగీకరించనులేడు; దానికి బదులుగా దేవుని నుండి వచ్చు ప్రత్యక్షతలకొరకు మరియు నడుపుదలకు ఎదురుచూస్తూ దేవుని దిక్కరించు స్వభావమును అనుసరిస్తాడు. దేవునికి విరోధులు మరియు దేవునిని వ్యతిరేకించువారి నడత ఈ విధంగా ఉండదా? మరి, ఇలాంటి వ్యక్తులు దేవుని ఆమోదం ఎలా పొందగలరు?

కృపా యుగంలో యెహోవా కార్యము వెనుకబడిందని యేసు చెప్పినట్లుగానే, ఇప్పుడు యేసు కార్యము కూడా వెనుకబడియున్నదని ఈ రోజు నేను చెబుతున్నాను. శాస్త్ర కృపా యుగం రాకుండ ధర్మశాస్త్ర యుగమే ఉండినయడల యేసు సిలువ వయబడి సమస్త మానవాళికి విమోచన కలిగించే వాడు కాడు. ఒకవేళ, ఇప్పటికీ ధర్మశాస్త్ర యుగమే ఉండి ఉంటే, మానవజాతి ఈ స్థాయికి చేరుకుని ఉండేదా? చరిత్ర ముందుకు సాగుతూనే ఉంటుంది, చరిత్ర అనేది దేవుని కార్యము యొక్క స్వాభావిక నిబంధన కాదా? ఇది విశ్వమంతటిలో మానవుని కొరకు దేవుడు చేసిన నిర్వహణకు నిదర్శనము కాదా? చరిత్ర ముందుకు సాగినట్లుగానే, దేవుని కార్యము కూడా ముందుకు సాగుతూనే ఉంటుంది. దేవుని చిత్తము నిరంతరం మారుతూనే ఉంటుంది. అందరికి తెలిసిన విధంగానే, దేవుడు ఎన్నడు పాతబడడు కానీ ఎల్లప్పుడు నూతనపరచబడుతూనేయుంటాడు, ఆయన ఒక కార్యములోని ఒకే ఘట్టములో నిలిచియుండలేడు, సిలువవెయబడుట, సిలువకు ఒకటి, రెండు, మూడు సార్లు…. కొట్టబడడం వంటి ఒకే కార్యమును ఆయన పదేపదే జరిగించడు. అలా ఆలోచించడం కూడా విడ్డూరంగ ఉంటుంది. దేవుడు ఎప్పుడూ ఒకే పని చేస్తూ ఉండడు; ఎలాగైతే నేను మీతో క్రొత్త మాటలు మాట్లాడుతానో మరియు ప్రతి రోజూ క్రొత్త పనులు చేస్తానో అదేవిధంగా ఆయన పని కూడా ఎప్పుడూ మారుతూనే ఉంటుంది మరియు ఎల్లప్పుడూ నూతనపరచబడుతూనే ఉంటుంది. ఇదే నేను చేసే పని. అలాగే, “క్రొత్త” మరియు “అద్భుతం” అనే పదాలే ఇందులో కీలకం. “దేవుడు మార్పు లేనివాడు, దేవుడు ఎప్పటికీ దేవుడే” ఈ మాట నిజంగానే సత్యము; దేవుని స్వరూపము ఎప్పటికి మారదు, దేవుడు ఎల్లప్పుడు దేవునిగానే ఉంటాడు, మరియు ఆయన ఎప్పటికి సాతానుగ మారలేడు. అయితే, ఆయన కార్యము కూడా ఆయన స్వరూపము లాగా స్థిరమైనదని మరియు మర్పులేనిదని ఇది నిరూపించుటలేదు. దేవుడు మార్పులేనివాడని మీరు ప్రకటిస్తుంటారు, అలాంటప్పుడు, దేవుడు ఎల్లప్పుడూ నూతనపరచబడుతూనేయుంటాడని మరియు ఎన్నటికి పాటబడడని మీరెలా నిరూపించగలరు? దేవుని కార్యము నిరంతరమూ వ్యాపిస్తుంటుంది మరియు నిరంతరమూ మారుతూనే ఉంటుంది, ఆయన చిత్తము నిరంతరం బయలుపరచబుడుతుంది, మరియు మనిషికి తెలియజేయబడుతూ ఉంటుంది. దేవుని కార్యమును మనిషి అనుభవించేకొలది, అతని జ్ఞానం లాగే అతని స్వభావం కూడా నిరంతరం మారుతూనే ఉంటుంది. కానీ, ఈ మార్పు ఎక్కడ నుండి వస్తోంది? నిరంతరం మారుతుండే దేవుని కార్యము నుండి కాదా? మనిషి స్వభావంలో మార్పు కలుగుచున్నప్పుడు, నా కార్యము మరియు నా వాక్యములు సైతం నిరంతరం మారడానికి మనిషి ఎందుకు అనుమతించుటలేదు? మనిషి పరిమితులకు నేను లోబడి ఉండాలా? ఇందుకోసం, మీరు వితండ వాదనలు మరియు పనికిమాలిన తర్కము ఉపయోగించడం లేదా?

యేసు తన పునరుత్థానం తరువాత, తన శిష్యులకు ప్రత్యక్షమై, “నా తండ్రి వాగ్దానము చేసినది మీమీదికి పంపు చున్నాను; మీరు పైనుండి శక్తి పొందువరకు పట్టణములో నిలిచి యుండుడని వారితో చెప్పెను.” వారితో చెప్పెను. ఈ మాటలను ఎలా వివరించాలో నీకు తెలుసా? నీవు ఇప్పుడు ఆయన శక్తితో నింపబడియున్నావా? ఇక్కడ “శక్తి” అంటే ఏమిటో నీవు అర్థం చేసుకొనియున్నావా? అంత్య దినములలో సత్య సంబంధమైన ఆత్మను మనుష్యులకు అనుగ్రహించెదనని యేసు ప్రకటించెను. ఆ అంత్య దినములు ఇప్పుడు వచ్చియున్నాయి; సత్య సంబంధమైన ఆత్మ తన మాటలను ఎలా వ్యక్తికరిస్తుందని నీకు తెలుసా? సత్య సంబంధమైన ఆత్మ ఎక్కడ కనబడుతుంది మరియు ఎక్కడ పనిచేస్తుంది? క్రొత్త నిబంధన యుగంలో యేసు అనే శిశువు జన్మించనున్నాడని ప్రవచన గ్రంథమైన యెషయా గ్రంథములో ఎక్కడ చెప్పబడలేదు; ఇమ్మాన్యుయోలు అనే కుమారుడు జన్మిస్తాడని మాత్రమే రాయబడింది. “యేసు” అనే పేరు అందులో ఎందుకు ప్రస్తావించబడలేదు? పాత నిబంధనములో ఎక్కడ కూడా ఈ పేరు కనిపించదు, మరి, నీవింకా ఎందుకు యేసును విశ్వసిస్తున్నావు? యేసును నీ కళ్ళతో చూసిన తర్వాతే ఆయనను నీవు విశ్వసించుటకు ప్రారంభించలేదుగదా? లేదంటే, ఒక ప్రత్యక్షత పొందుకున్నాక తర్వాతే నీవు విశ్వసించడం ప్రారంభించావా? నిజంగానే దేవుడు నీ మీద అలాంటి కృపను చూపించునా? ఆయన నీ మీద అంత గొప్ప ఆశీర్వాదములు కురిపిస్తాడా? యేసు మీద నీ విశ్వాసానికి ఆధారమేమిటి? నేడు దేవుడు శరీరదారియై వచ్చాడని నీవెందుకు విశ్వసించుట లేదు? దేవుడి నుండి నీకు ప్రత్యక్షత లేకపోవడమే ఆయన శరీరధారిగా అవతరించలేదనేందుకు రుజువు అని మీరెందుకు అంటున్నారు? దేవుడు తన కార్యము మొదలుపెట్టే ముందు మనుష్యులకు తెలియజేయాలా? మనుష్యుల నుండి ఆయన ముందే ఆమోదం పొందాలా? ఒక కుమారుడు పశులపాకలో జన్మిస్తాడని మాత్రమే యెషయా ప్రకటించాడు; యేసుకు మరియ జన్మనిస్తుందని ఆయన ఎక్కడా ప్రవచించలేదు. అలాంటప్పుడు, మరియ జన్మనిచ్చిన యేసు మీద నీ విశ్వాసానికి ఆధారమేమిటి? నీ విశ్వాసం వాస్తవానికి చెదరిపోలేదు గదా? దేవుడి పేరు మారిపోదు అని కొందరు అంటుంటారు. అదే నిజమైతే, యెహోవా పేరు యేసుగా ఎందుకు మారింది? మెస్సీయ వస్తాడని ప్రవచించబడియున్నప్పుడు, యేసు అనే మనిషి ఎందుకు వచ్చాడు? దేవుని పేరు ఎందుకు మారింది? అంటే, అలాంటి కార్యము చాలా కాలం క్రితము జరగలేదా? దేవుడు ఈరోజు క్రొత్త కార్యము చేయలేడా? నిజానికి, నిన్నటి కార్యము మార్పు చెందవచ్చు, మరియు యేసు కార్యము యెహోవా కార్యమును అనుసరించవచ్చు. అలాంటప్పుడు, యేసు కార్యమును మరొక కార్యము అనుసరించవచ్చు కదా? యెహోవా పేరు యేసుగా మారగలిగినప్పుడు, యేసు పేరు కూడా మారగలదు కదా? ఇవేవీ అసాధారణ సంగతులు కావు; మనుష్యులు అత్యంత సాధారణ ఆలోచనా ధోరణితో ఉండడమే ఇందుకు కారణం. దేవుడు ఎప్పుడూ దేవుడుగానే ఉంటాడు. ఆయన కార్యము మారినను, ఆయన పేరు ఎలా మారినను, వాటితో సంబంధం లేకుండా, ఆయన స్వభావము మరియు జ్ఞానము ఎప్పటికీ మారవు. దేవుణ్ణి యేసు అనే పేరుతో మాత్రమే పిలుస్తారని నీవు విశ్వసించిన పక్షంలో, నీ జ్ఞానం అత్యంత పరిమితమని అర్థం. యేసు అనేదే ఎప్పటికీ దేవుని నామముగా ఉంటుందనీ, దేవుడు ఎప్పటికీ మరియు ఎల్లప్పుడూ యేసు నామముతోనే ఉంటాడనీ మరియు ఇదేదీ ఎప్పటికీ మారబోదని నీవు ధైర్యంగా చెప్పగలవా? యేసు అనే పేరుతో ధర్మశాస్త్ర యుగము ముగిసిందని మరియు అంతిమ యుగం కూడా ఆ పేరుతోనే ముగించబడునని నీవు ఖచ్చితంగా చెప్పగలవా? అలాంటప్పుడు యేసు కృప వల్లే యుగం ముగుస్తుందని ఎవరు చెప్పగలరు? ఈ సత్యాల గురించి నీకు స్పష్టమైన అవగాహన లేకపోతే, సువార్త ప్రకటనలో నీవు అసమర్థుడివి కావడమే కాకుండా, నీకు నీవు స్థిరంగా నిలబడలేవు. మతాన్ని ఆచరించే వారి కష్టాలన్నీ నీవు పరిష్కరించి, వారి తప్పిదాలన్నింటినీ నీవు తిప్పికొట్టే రోజు వచ్చినప్పుడు, ఈ దశ కార్యములో నీవు ఖచ్చితంగా ఉన్నవని మరియు అందులో లేస మాత్రమైనా సందేహం లేదనీ రుజువవుతుంది. వారి తప్పిదాలను నీవు ఖండించలేని పక్షంలో, వారు నిన్ను ఒంటరి వాడిని చేసి, నీ మీద అపవాదు మోపుతారు. అది నీకు అవమానకరం కాదా?

యూదులందరూ పాత నిబంధన చదివారు మరియు పశుల తొట్టిలో మగ శిశువు జన్మిస్తాడని యెషయా ప్రవచనం గురించి వారికి తెలుసు. కానీ, ఆ సంగతి స్పష్టంగా తెలిసినప్పటికీ, వారు యేసును ఎందుకు హింసించారు? వారి తిరుగుబాటు స్వభావం మరియు పరిశుద్ధాత్మ పని గురించి వారికి తెలియకపోవడమే అందుకు కారణం కాదా? బైబులులో చెప్పబడిన మగ శిశువు గురించి తమకు తెలిసిన సంగతులతో పోలిస్తే, యేసు కార్యము భిన్నంగా ఉందని ఆ సమయంలో పరిసయ్యలు విశ్వసించారు, మరియు దేవుని కార్యము శరీరదారిగ దాల్చడంలో బైబుల్ అనుగుణంగా లేదు కాబట్టి నేడు కూడా ప్రజలు దేవుణ్ణి తిరస్కరిస్తున్నారు. దేవుని యందు వారి తిరుగుబాటు యొక్క సారాంశం అదే కదా? నీవు నిస్సందేహంగా పరిశుద్ధాత్మ కార్యములన్నిటిని అంగీకరించగలవా? అది పరిశుద్ధాత్మ కార్యముగా ఉంటే, అప్పుడది సరైన మార్గముగా ఉన్నది. కాబట్టి, సందేహాలలకు తావు లేకుండా నీవు దానిని అంగీకరించాలి; మీకు కావలసిన వాటిని మాత్రమే ఎన్నుకొని వాటిని మాత్రమే అంగీకరించ అవసరం లేదు. దేవుడి గురించి మీరు మరింత అవగాహన పెంచుకుని, ఆయన విషయములో మీరు జాగ్రతగా ఉండగలిగితే, ఇది మీకు అనవసరం కదా? అలాంటప్పుడు, నీవు బైబిల్ నుండి మరిన్ని ఆధారాల కోసం వెతికే అవసరం లేదు; అది పరిశుద్ధాత్మ పని అయినప్పుడు, నీవు దానిని అంగీకరించాల్సిందే, ఎందుకంటే, నీవు దేవుణ్ణి అనుసరించడానికి, దేవుణ్ణి విశ్వసిస్తావు కాబట్టి, నీవు ఆయన గురించి పరిశోధించనవసరం లేదు. నేనే నీ దేవుడినని నిరూపించడం కోసం నీవు నా గురించి మరిన్ని ఆధారాలను వెదకనవసరం లేదు గాని నా ద్వారా నీకు ప్రయోజనం ఉందా, లేదా అని మాత్రమే వివేచించాలి. ఇదే ఇక్కడ అత్యంత కీలకం. ఒకవేళ నీకు బైబిల్‌లో అత్యంత తిరుగులేని ఆధారాలు దొరికినప్పటికీ, అది నిన్ను సంపూర్ణంగా నా యొద్దకు తీసుకురాదు. ఎందుకంటే, నీవింకా బైబిలు హద్దుల్లోనే నివసిస్తున్నావు తప్ప, నా ముందు కాదు; నా గురించి తెలుసుకోవడానికి బైబిలు నీకు సహాయం చేయదు లేదా నా యందు నీ ప్రేమ లోతను అదేమీ మరింతగా పెంచబోదు. ఒక కుమారుడు జన్మించబోతున్నాడని బైబిలు పేర్కొన్నప్పటికీ, ఆ మాట ఎవరి గురించి చెప్పబడిందో ఎవరూ ఊహించజాలరు. ఎందుకంటే, దేవుని కార్యము మనిషికి అంతుచిక్కదు. యేసు మీద పరిసయ్యుల వ్యతిరేకతకు కారణం కూడా అదే. నా కార్యము మనిషి ప్రయోజనాలతో ముడిపడి ఉంటుందని కొందరికి తెలిసినప్పటికీ, యేసు మరియు నేను పూర్తిగా వేర్వేరు అని, మేము పరస్పరం సరిపోని వారమని విశ్వసిస్తుంటారు. ఆ సమయంలో, అంటే, కృపాయుగంలో ఎలా సాధన చేయాలి, ఎలా ఒకచోట చేరాలి, ప్రార్థన ఎలా చేయాలి, ఇతరులతో ఎలా వ్యవహరించాలి లాంటి విషయాల గురించి మాత్రమే యేసు తన శిష్యులకు అనేక బోధలను చేసాడు. ఆయన కృప యుగమునకు సంబంధించిన కార్యమును జరిగించెను, అలాగే తన శిష్యులు మరియు ఆయనను అనుసరించువారు పాటించాల్సిన కార్యములను గూర్చి వివరించాడు. ఆయన కృపా యుగ కార్యము మాత్రమే చేసాడు, మరియు అంత్య దినములకు సంబంధించిన ఏ కార్యమును ఆయన చేయలేదు. ధర్మశాస్త్ర యుగములో యెహోవా దేవుడు పాట నిబంధన ధర్మశాస్త్రమును స్థాపించినప్పుడు, కృపా యుగము యొక్క కార్యములను ఆయన ఎందుకు జరిగించలేదు? కృపాయుగపు కార్యము గురించి ఆయన ముందుగానే ఎందుకు స్పష్టం చేయలేదు? మనిషి అంగీకరించడానికి ఇది దోహద పాడేది కదా? ఒక కుమారుడు జన్మించి, రాజ్యమేలును అని మాత్రమే ఆయన పేర్కొన్నాడే తప్ప, కృపాయుగపు కార్యమును ఆయన ముందుగానే ప్రారంభించలేదు. ప్రతి యుగంలో దేవుని కార్యము తగిన సరిహద్దులు కలిగి ఉంటుంది; ఆయన ప్రస్తుత యుగము యొక్క కార్యము మాత్రమే చేస్తాడే తప్ప రాబోయే యుగానికి సంబంధించిన కార్యమును ముందస్తుగానే ప్రారంభించడు. ఈ విధంగా మాత్రమే ఆయన ప్రతినిధులు వారి వారి యుగములో తగిన కార్యములను నెరవేరుస్తారు. యేసు అంత్య దినముల సూచనలను గూర్చి, సహనము కలిగియుండుట మరియు రక్షించబడుటను గూర్చి, ఎలా పశ్చాతాపము పొంది ఎలా ఒప్పుకోవాలని, సిలువ మోస్తూ ఎలా దీర్ఘ శాంతము కలిగియుండాలని చెప్పాడు; అంత్య దినములలో ఎలా ప్రవేశించాలని గాని లేక దేవుని చిత్తమును నేరవేచుట ఎలా వేదకాలని ఆయన ఎన్నడు ప్రకటించ లేదు. ఇదిలా ఉండగా, అంత్యదినములను గూర్చి బైబుల్లో వెదకడం అనాలోచితము కాదా? బైబిలును చేత పట్టుకోవడం ద్వారా మాత్రమే నీవేమి చూడగలవు? బైబిలులో విషయాలు వివరించే వ్యక్తి అయినా లేదా బోధకుడైనా, ఎవరైనా సరే, నేటికాలం కార్యమును ఎవరు మాత్రం ముందే చూడగలరు?

“చెవిగలవాడు ఆత్మ సంఘములతో చెప్పుచున్నమాట వినునుగాక.” మీరిప్పుడు పరిశుద్ధాత్మ మాటలను విన్నారా? దేవుని మాటలు మీ దగ్గరకు వచ్చాయి. మీరు వాటిని వింటున్నారా? అంత దినములలో దేవుడు తన మాటల కార్యమును చేస్తాడు మరియు ఆ మాటలు పరిశుద్ధాత్మకు చెందినవి. ఎందుకంటే, దేవుడు పరిశుద్ధాత్మగానూ మరియు శరీరధారిగానూ ఉండవచ్చు; కాబట్టి, గతములో చెప్పబడిన పరిశుద్ధాత్మ మాటలే నేడు శరీరదారియైన దేవుని మాటలుగా ఉన్నాయి. పరిశుద్దాత్మ దేవుడే మాట్లాడుచున్నాడు కాబట్టి ఆ మాటలు పరలోకం నుండి మాత్రమే వినిపించాలని విశ్వసించే విచిత్రమైన ప్రజలు చాలా మందే ఉన్నారు. ఇలాంటి యోచన కలిగిన వారెవరికీ దేవుడి కార్యము గురించి తెలియదు. నిజానికి, పరిశుద్ధాత్మ దేవుడు పలికిన మాటలనే శరీరధారియైన దేవుడు ఇదివరకే పలికియుండెను. పరిశుద్ధాత్మ దేవుడు నేరుగా మనిషితో మాట్లాడలేడు; ధర్మశాస్త్ర యుగంలో సైతం, యెహోవా మనుష్యులతో నేరుగా మాట్లాడలేదు. అలాంటప్పుడు, ఈ యుగంలో కూడా ఆయన అలా చేసే అవకాశం అత్యంత తక్కువని అనిపించడం లేదా? దేవుడు పలికిన మాటలను నెరవేర్చుటకు ఆయన శరీరధారియై రావాలి; లేని పక్షంలో, ఆయన కార్యము యొక్క ఉద్దేశ్యములను నెరవేర్చడం అసాధ్యము. దేవుని శరీరధారి అయ్యాడని తిరస్కరించేవారంతా పరిశుద్ధాత్మ గురించి లేదా దేవుడు ఏ నియమాల ఆధారంగా పనిచేస్తాడో తెలియని వారే. ఇప్పుడున్నది పరిశుద్ధాత్మ యుగం అని విశ్వసించే వారు సైతం, ఆయన కొత్త కార్యమును అంగీకరించుట లేదు, ఇలాంటివారు అస్పష్టమైన మరియు స్పష్టము లేని విశ్వాసం మధ్య జీవించేవారుగా ఉంటారు. పరిశుద్ధాత్మ దేవుడు నేరుగా మాట్లాడి తన కార్యమును జరిగించాలని కోరుకొనేవారు దేవుని మాటలను లేక ఆయన శరీరధారిగ వచ్చాడన్న సంగతులను అంగీకరించరు మరియు వారు ఎన్నటికి నూతన యుగములోనికి లేక దేవుని మూలంగా పరిపూర్ణమైన రక్షణలోనికి అడుగుపెట్టలేరు!


దేవుడు మరియు ఆయన కార్యమును ఎరిగినవారే దేవుణ్ణి సంతృప్తి పరచగలరు

దేవుని అవతార కార్యములో రెండు భాగాలున్నాయి. ఆయన మొదటిసారి శరీరధారి అయినప్పుడు మనుష్యులు ఆయన యందు నమ్మిక ఉంచలేదు లేదా తెలుసుకోలేదు, ఆయనను సిలువకు మేకులతో కొట్టిరి. తరువాత, రెండవసారి శరీరధారి అయినప్పుడు, మనుష్యులు ఇంకనూ ఆయన యందు నమ్మిక ఉంచలేదు, ఆయన గూర్చి చాలా తక్కువ తెలుసుకున్నారు మరియు మరల ఆయనను సిలువకు మేకులతో కొట్టిరి. మరి, మనిషి దేవునికి శత్రువు కాదా? కానీ, మనిషికి దేవుడి గూర్చి తెలియకపోతే, ఆయనకు సన్నిహితుడిగా ఎలా ఉండగలడు? దేవుడికి సాక్ష్యం ఇవ్వడానికి అతను ఎలా అర్హత పొందుతాడు? అలాంటప్పుడు, దేవుని ప్రేమించటం, దేవుణ్ణి సేవించడం మరియు దేవుని మహిమపరచడం వంటి మానవుని వాదములన్నీ మోసపూరితమైన అబద్ధములు కావా? మీరు ఇలాంటి అవాస్తవిక, ఆచరణాత్మకం కాని విషయాలకు మీ జీవితాన్ని సమర్పించుకున్నట్లయితే, మీ శ్రమ వ్యర్థం కాదా? దేవుడు ఎవరో కూడా తెలుసుకోకుండా ఉంటే, మీరు దేవుని సన్నిహితుడిగా ఎలా ఉండగలరు? అలాంటి ఒక అన్వేషణ అస్పష్టం మరియు సంగ్రహం కాదా? ఇది మోసపూరితం కాదా? ఒకరు దేవుడికి ఎలా సన్నిహితంగా ఉండవచ్చు? దేవునికి సన్నిహితంగా ఉండడంలో ఆచరణాత్మక ప్రాముఖ్యత ఏమిటి? మీరు దేవుని ఆత్మకు సన్నిహితంగా ఉండగలరా? ఆత్మ ఎంత గొప్పదో మరియు ఘనమైనదో మీరు చూడగలరా? అదృశ్యమైన, నిరాకారమైన దేవునికి సన్నిహితంగా ఉండడమనేది అస్పష్టంగా మరియు సంగ్రహంగా ఉండదా? అలాంటి ఒక అన్వేషణలో ఆచరణాత్మక ప్రాముఖ్యత ఏముంటుంది? ఇవన్నీ ఒక మోసపూరిత అబద్ధం కాదా? మీ అన్వేషణ దేవునికి సన్నిహితంగా ఉండటం కొరకే అయినప్పటికీ, వాస్తవానికి మీరు సాతాను పెంపుడు కుక్కగానే ఉంటారు, మీకు దేవుని గురించి తెలియదు, మరియు ఉనికిలో లేని “అన్ని విషయాలకూ కర్త అయిన దేవుని” అనుసరిస్తారు, అది అస్పష్టంగా, నిరాకారంగా మరియు మీ స్వంత భావనల ఉత్పత్తిగా ఉంటుంది. కొంచెం నర్మగర్భంగా చెప్పాలంటే, సాతాను ఆ “దేవుడు” గా ఉంటాడు, ఆచరణాత్మకంగా చెప్పాలంటే, మీరే అలా ఉంటారు. మీరు మీతో సాన్నిహిత్యంగా ఉండటాన్ని కోరుకుంటారు, కానీ దేవునికి సన్నిహితంగా ఉండడాన్ని అనుసరిస్తున్నట్లుగా చెబుతారు ఇది దైవదూషణ కాదా? అటువంటి ఒక అన్వేషణకు విలువేముంది? దేవుని ఆత్మ శరీరాన్ని దాల్చకపోతే, దేవుడు అనే విషయమే కేవలం అదృశ్యమైన, అస్పష్టమైన జీవాత్మగా, రూపం లేని మరియు నిరాకారమైన, అభౌతికమైన, మనిషి చేరుకోలేని మరియు తెలుసుకునే శక్యము కానిదిగానే ఉండేది. ఇటువంటి నిరాకారమైన, అద్భుతమైన మరియు నిగూఢమైన ఆత్మకు మనిషి ఎలా సన్నిహితంగా ఉండగలడు? ఇది ఒక పరిహాసం కాదా? ఇలాంటి అనుచితమైన తర్కము చెల్లుబాటు కాదు మరియు ఆచరణాత్మకం కూడా కాదు. సృష్టించబడిన మనిషి స్వాభావికంగా దేవుని ఆత్మకు భిన్నమైనవాడు, అలాంటప్పుడు వీరిరువురూ ఎలా సన్నిహితంగా ఉండగలరు? అందుకే, దేవుని ఆత్మ శరీరంలో ప్రత్యక్షపరచబడనట్లయితే, దేవుడు శరీరధారిగా మారడంతో పాటు సృష్టించబడిన వ్యక్తి స్థాయికి తనను తాను తగ్గించుకోకపోతే, ఆయనకు సన్నిహితంగా ఉండటానికి మనిషి అనర్హుడు మరియు సమర్ధత లేని వాడుగా ఉండిపోవడమే కాకుండా మనుషుల ఆత్మలు పరలోక రాజ్యంలో ప్రవేశించే అవకాశం వచ్చినప్పుడు, దేవుడితో సన్నిహితంగా ఉండటానికి అవకాశం దొరికిన ఆయన విశ్వాసులు తప్ప, చాలామంది దేవుని ఆత్మతో సన్నిహితులు కాలేరు. మరియు దేవుని అవతారము మార్గదర్శనంలో పరలోక రాజ్యములోకి ప్రవేశించాలని కోరుకునే మనుష్యులు ఆశ్చర్యకరమైన రీతిలో మూర్ఖులైన మనుష్య-యేతరులు కాదా? మనుష్యులు అదృశ్య దేవుని పట్ల మాత్రమే “విశ్వాసము” కనపరుస్తారు మరియు కనపడే దేవుని పట్ల కొంచెం కూడా శ్రద్ధను కనపరచరు. ఎందుకంటే, అదృశ్య దేవుని అనుసరించటం వారికి చాలా సులువు. మనుష్యులు వారికి కావలసిన రీతిలో ఈ పని చేస్తారు కానీ, కనపడే దేవుని అనుసరించడం అనేది సులువైనది కాదు. అస్పష్టమైన దేవుణ్ణి కోరుకునే వ్యక్తి దేవుణ్ణి పూర్తిగా పొందలేడు, ఎ౦దుక౦టే, అస్పష్టమైన, నిగూఢమైన విషయాలన్నీ మనిషి ద్వారా ఊహి౦చబడతాయి మరియు వాటిని పొందుకోవటానికి మనిషికి సమర్ధత ఉండదు. అలాంటప్పుడు మీకు అందుబాటులో లేని ఉన్నతమైన మరియు ఘనమైన దేవుడు మీ మధ్యకు వచ్చినట్లయితే, ఆయన చిత్తమును మీరు ఎలా గ్రహించగలరు? మీరు ఆయనను ఎలా తెలుసుకొనగలరు మరియు అర్థం చేసుకోగలరు? ఆయన తన కార్యమును మాత్రమే చేసి, మానవునితో సాధారణ సంబంధం లేకుండా, లేదా సాధారణ మనుష్యులు మరియు కేవలం మర్త్యులకు చేరుకోలేని స్థితిలో ఉంటే, అప్పుడు, ఆయన మీకోసం ఎక్కువ పని చేసినప్పటికీ ఆయనతో మీకు సంబంధం లేకుండా మరియు ఆయనను చూడలేకపోతే, మీరు ఆయనను ఎలా తెలుసుకోగలరు? ఈ శరీరము సాధారణ మనిషి స్వభావం కలిగి ఉండకపోతే, మనిషికి దేవుని గూర్చి తెలుసుకునే మార్గం ఉండదు; దేవుని అవతారం కారణంగానే శరీరధారియైన దేవునికి సన్నిహితుడిగా ఉండటానికి మనిషి యోగ్యతను పొందుతున్నాడు. ముష్యులు దేవునితో స౦బ౦ధ౦ కలిగివు౦డడానికి కారణం, వారు ఆయనతో కలిసి జీవిస్తారు మరియు ఆయనతో సంబంధం కలిగి ఉంటారు, కాబట్టే, క్రమంగా వారు ఆయనను తెలుసుకోవటం ద్వారా దేవునికి సన్నిహితులుగా మారతారు. అలా కానప్పుడు మనిషి అన్వేషణ వ్యర్థం కాదా? అంటే, దేవుని కార్యము వల్ల మాత్రమే మనిషి దేవునికి సన్నిహితుడు కాలేడు కానీ, దేవుని అవతారం వాస్తవికత మరియు సాధారణత్వము వలన మాత్రమే సన్నిహితుడిగా కాగలడు. దేవుడు శరీరధారిగా మారడ౦ వల్లనే, మనుష్యులకు తమ కర్తవ్యం నిర్వర్తి౦చే అవకాశ౦, నిజ దేవుణ్ణి ఆరాధి౦చే అవకాశ౦ ఉ౦టు౦ది. ఇదే అత్యంత నిజమైన మరియు ఆచరణాత్మక సత్యం కాదా? ఇప్పుడు, ఇంకనూ మీరు పరలోకంలో దేవునికి సన్నిహితంగా ఉండాలని కోరుకుంటున్నారా? దేవుడు తనను తాను ఒక నిర్దిష్ట స్థానం వద్ద తగ్గించుకున్నప్పుడు, దేవుడు శరీరధారిగా మారినప్పుడు మాత్రమే మానవుడు అయనకు సన్నిహితుడు, నమ్మకస్తుడు కాగలడు. దేవుడు ఆత్మ స్వరూపుడు: ఇంతటి శ్రేష్ఠమైన మరియు పరిమితులు లేని ఈ ఆత్మకు సన్నిహితులు కావడానికి మనుష్యులు ఎలా అర్హులు కాగలరు? దేవుని ఆత్మ శరీరము ధరించి, మనిషి లాంటి రూపం కలిగిన జీవిగా మారినప్పుడే మనుష్యులు ఆయన చిత్తాన్ని అర్థ౦ చేసుకోగలుగుతారు, వాస్తవానికి ఆయన ద్వారా పొందుకోగలుగుతారు. ఎందుకంటే, ఆయన శరీరధారియై మాట్లాడతాడు, పనిచేస్తాడు, మానవజాతి లోని ఆన౦దాలు, దుఃఖాలు, శ్రమలను ప౦చుకు౦టాడు, మానవజాతి లాగే అదే లోక౦లో నివసిస్తాడు, మానవజాతిని రక్షిస్తాడు, వారికి మార్గనిర్దేశ౦ చేస్తాడు, తద్వారా మనుష్యులను పరిశుద్ధం చేస్తాడు, తన రక్షణను, తన ఆశీర్వాదాన్ని పొ౦దడానికి అనుమతిస్తాడు. ఈ విషయాలను స౦పాది౦చుకున్న తర్వాత, మనుష్యులు దేవుని చిత్తాన్ని నిజ౦గా అర్థ౦ చేసుకు౦టారు, అప్పుడే వారు దేవుని సన్నిహితులు కాగలరు. ఈ విషయాన్ని పొందుకొనుట వలన ప్రజలు దేవుని చిత్తమును నిజంగా అర్థం చేసుకోగలరు. మరియు అప్పుడు వారు దేవుని సన్నిహితులు కాగలుగుతారు. ఇది మాత్రమే ఆచరణాత్మకము. దేవుడు మనుష్యులకు అదృశ్యడుగా మరియు అస్పష్ణుడుగా ఉన్నట్లయితే వారు దేవునికి సన్నిహితులుగా ఎలా కాగలరు? అదొది ఒక శూన్య సిద్ధాంతంగా నిలిచిపోదా?

ఇప్పటివరకు దేవుని యందు విశ్వాసం కలిగిన చాలామంది అస్పష్టమైన మరియు గూఢమైన దాన్నే ఇంకనూ అనుసరిస్తున్నారు. వారు ఈ రోజు దేవుని కార్యము యొక్క వాస్తవికతను గ్రహించలేదు మరియు ఇంకనూ పత్రికలు మరియు సిద్ధాంతాల మధ్య జీవిస్తున్నారు. అన్నిటికంటే ముఖ్యంగా, “దేవుణ్ణి ప్రేమి౦చేవారి క్రొత్త తర౦,” “దేవుని సన్నిహితులు,” “దేవుణ్ణి ప్రేమి౦చే ఉదాహరణ మరియు ప్రతి రూపము” మరియు “పేతురు శైలి” వ౦టి క్రొత్త వాక్యముల వాస్తవికతలోకి ఇంకా చాలామ౦ది ప్రవేశి౦చలేదు; బదులుగా, వారి అన్వేషణ ఇప్పటికీ అస్పష్టంగా మరియు నిగూఢంగానే ఉంది, వారు ఇప్పటికీ సిద్ధాంతంలోనే వెతుకులాడుతున్నారు, మరియు ఈపదాల వాస్తవికత గురించి వారికింకా గ్రహింపు లేదు. దేవుని ఆత్మ శరీరాన్ని ధరించిననప్పుడు, నీవు ఆయన కార్యములను చూడగలుగుతావు మరియు స్పృశించగలుగుతావు. అయినప్పటికీ, నీవు ఆయన సన్నిహితుడిగా మారలేకపోయినట్లయితే, మరియు ఆయనకు నమ్మకస్తుడిగా ఉండలేకపోయినట్లయితే, దేవుని ఆత్మకు నీవెలా నమ్మకస్తుడిగా ఉండగలవు? ఈనాటి దేవుడిని నీవు ఎరగనట్లయితే, దేవుని ప్రేమిస్తున్న క్రొత్త తరంలో ఒకరిగా నీవు ఎలా ఉండగలవు? ఈ పదబంధములన్నీ ఖాళీ అక్షరములు మరియు సిద్ధాంతాలు కావా? నీవు ఆయన ఆత్మను చూడగలుగుతున్నావా మరియు ఆయన చిత్తమును గ్రహించగలుగుతున్నావా? ఈ పద బంధములు ఖాళీగా లేవా? నీవు కేవలం ఈ పదబంధాలను మరియు వాక్యములను మాట్లాడితే సరిపోదు, మరియు కేవలం తీర్మానం ద్వారా మాత్రమే నీవు దేవుని సంతృప్తిని పొందుకోలేవు. ఈ పదాలను మాట్లాడటం ద్వారా మాత్రమే నీవు సంతృప్తి చెందావు, మరియు నీ స్వంత కోరికలను సంతృప్తిపరచడానికి, నీ స్వంత అవాస్తవిక ఆదర్శాలను సంతృప్తిపరచడానికి మరియు నీ స్వంత భావనలు మరియు ఆలోచనలను సంతృప్తిపరచడానికి నీవు అలా చేశావు. ఈనాటి దేవుడిని నీవు తెలుసుకోనట్లయితే, నీవు ఏది చేసినప్పటికీ, దేవుని హృదయ వాంఛను సంతృప్తి పరచలేవు. దేవునికి నమ్మకస్తుడిగా ఉండటం అంటే ఏమిటి? మీరు ఇంకా దీన్ని అర్థం చేసుకోలేదా? దేవుని సన్నిహితుడు మనిషే కాబట్టి, దేవుడు కూడా మనిషే. అందుకే, దేవుడు శరీరధారి అయ్యాడు మరియు మనిషిగా మారాడు. ఒకేరకంగా ఉన్నవారు మాత్రమే నమ్మకస్తులుగా పిలవబడతారు, అప్పుడు మాత్రమే వారు సన్నిహితులుగా పరిగణించబడతారు. దేవుడు ఆత్మ స్వరూపుడు అయినట్లయితే, మనిషిని తన సన్నిహితుడుగా ఎలా సృష్టించాడు?

దేవుని యందు నీ నమ్మకం, నీ సత్యాన్వేషణ మరియు నీవు నీ కోసం నడిచే దారి సైతం వాస్తవికత ఆధారంగా ఉండాలి: మీరు చేసే ప్రతిదీ ఆచరణాత్మకంగా ఉండాలి, మరియు భ్రాంతికరమైన వాటిని, విచిత్రమైన వాటిని అనుసరించకూడదు. ఈ విధమైన ప్రవర్తనకు ఎలాంటి విలువ లేదు, మరియు అన్నిటికంటే ముఖ్యంగా, అటువంటి జీవితానికి అర్థం లేదు. ఎందుకంటే, నీ అన్వేషణ మరియు జీవితం అబద్ధం మరియు మోసం మధ్య గడవడం తప్ప దులో మరేమీ ఉండదు, మరియు విలువ మరియు ప్రాముఖ్యత ఉన్న విషయాలను నీవు అనుసరించవు కాబట్టి, నీవు పొందే విషయాలు అసంగతమైన వాదన మరియు సత్యం కాని సిద్ధాంతంగా మాత్రమే ఉంటుంది. ఇటువంటి విషయాలు నీ ఉనికికి సంబంధించి ప్రాముఖ్యత మరియు విలువతో సంబంధం కలిగి ఉండవు మరియు అవి మిమ్మల్ని ఒక బూటకమైన రాజ్యానికి మాత్రమే తీసుకురాగలవు. ఈ విధంగా నీ పూర్తి జీవితం ఎటువంటి విలువ మరియు అర్థం లేకుండా ఉంటుంది, నీవు ఒక అర్థవంతమైన జీవితాన్ని కొనసాగించనట్లయితే, అప్పుడు మీరు వంద సంవత్సరాలు జీవింటినప్పటికీ, అదంతయు ఎందుకు పనికిరాదు. అలాంటి జీవితాన్ని మానవ జీవితం అని ఎలా పిలువగలం? నిజానికి అదొక జంతువ జీవితం లాంటిది కాదా? అదేవిధ౦గా, దేవుని విశ్వాస మార్గాన్ని అనుసరి౦చడానికి మీరు ప్రయత్నించినప్పుడు, చూడగల దేవుణ్ణి అనుసరించడానికి ప్రయత్ని౦చకు౦డా, దానికి బదులుగా అదృశ్యమైన, నిరాకారుడైన దేవుణ్ణి ఆరాధించినట్లయితే, అంతా నిష్ఫలమే. చివరికి నీ అన్వేషణ శిధిలాల కుప్పగా మారుతుంది. అటువంటి అన్వేషణ వల్ల నీకు ప్రయోజనం ఏమి ఉంటుంది? మనిషితో ఉన్న అతిపెద్ద సమస్య ఏమిటంటే, చూడలేని లేదా స్పృశించలేని వస్తువులను, అత్యంత మర్మమైన మరియు ఆశ్చర్యకరమైన విషయాలను మాత్రమే అతను ప్రేమిస్తాడు, మరియు అవి మనిషి ఊహించలేనివి మరియు మర్త్యులైన వారిచే సాధించలేనివి. ఈ విషయాలు మరింత అవాస్తవికమయ్యే కొద్దీ, మనుష్యులు వీటిని మరింతగా విశ్లేషిస్తారు మరియు వారు వాటిని అజాగ్రత్తగా అనుసరిస్తారు మరియు వాటిని పొందటానికి ప్రయత్నిస్తారు. వాటి అవాస్తవికత పెరిగే కొద్దీ, మనుష్యులు అంతగా వాటిని నిశితంగా పరీక్షించి విశ్లేషించడమే కాకుండా, వాటి గురించి వారి స్వంత సమగ్ర ప్రణాళికలు రూపొందించే వరకు కూడా వెళతారు. అదేసమయంలో, దీనికి విరుద్ధంగా, ఆ విషయాలు ఎంత వాస్తవికంగా ఉంటే, మనుష్యలు అంతగా వాటిని తిరస్కరిస్తుంటారు; వారు వాటిని పైపైన చూస్తారు మరియు వాటిని తిరస్కరిస్తారు. ఈ రోజు నేను చేసే వాస్తవిక కార్యము పట్ల ఖచ్చితంగా మీ వైఖరి ఇది కాదా? ఇటువంటి వాస్తవికమైన విషయాలు ఎన్ని ఉన్నాయో, పక్షపాతంతో వాటిని వ్యతిరేకించేవారు కూడా అంతగా ఉన్నారు. వాటిని పరిశీలించడానికి మీరు ఎటువంటి సమయము కేటాయించరు, కానీ కేవలం వాటిని నిర్లక్ష్యం చేస్తారు; ఈ వాస్తవికమైన, తక్కువ ప్రామాణిక ఆవశ్యకతలను మీరు అగౌరవంగా చూస్తారు, మరియు అత్యంత వాస్తవమైన ఈ దేవుని గురించి అనేక భావనలను కలిగిఉన్నారు, మరియు ఆయన వాస్తవికత మరియు సాధారణతను అంగీకరించే సామర్థ్యం మీకు లేదు. ఈవిధంగా, మీరు ఒక అస్పష్టమైన నమ్మకాన్ని కలిగిలేరా? గతకాలపు అస్పష్టమైన దేవుని పట్ల మీకు దృఢమైన విశ్వాసము కలదు మరియు ఈనాటి నిజమైన దేవుని పట్ల మీకు ఆసక్తి లేదు. నిన్నటి దేవుడు మరియు నేటి దేవుడు రెండు విభిన్నమైన శకముల నుండి వచ్చినవారు కావడమే ఇందుకు కారణం కాదా? నిన్నటి దేవుడు పరలోక రాజ్యములో ఉన్నతమైనవాడు మరియు నేటి దేవుడు ఈ భూలోకంలో ఒక సాధారణ మనిషి కావడమే ఇందుకు కారణం కాదా? మరీ ముఖ్యంగా, మనిషి ఆరాధించే దేవుడు ఆ మనిషి భావనల నుండి ద్వారా ఉత్పన్నమైనవాడు, అయితే నేటి దేవుడు భూమ్మీద ఉత్పత్తి చేయబడిన నిజమైన శరీరధారి కావడమే ఇందుకు కారణం కాదా? ఆయన అన్నింటినీ చెప్పి, అన్నింటినీ జరిపించిన తర్వాత కూడా, మనిషి ఆయనను వెంబడించకపోవడానికి కారణం ఆయన అత్యంత నిజమైన దేవుడు కావడమే కాదా? ఈనాటి దేవుడు మనుష్యలు చేయాలని కోరుతున్నది ఏమిటంటే, ఖచ్చితంగా అది మనుష్యులు చేయడానికి ఇష్టపడనిది, మరియు అది వారిని సిగ్గుపడేలా చేసేది. ఇది మనుష్యులకు విషయాలను కష్టతరం చేయడం లేదా? ఇది మనషయలకు మచ్చ తెచ్చే విషయం కాదా? ఈ విధ౦గా, నిజ దేవుడిని, ఆచరణాత్మక దేవుడిని అనుసరి౦చనిచాలామ౦ది ప్రజలు దేవుని అవతారానికి శత్రువులు అవుతారు, చెప్పాలంటే క్రీస్తు విరోధులు అవుతారు. ఇది ఒక స్పష్టమైన వాస్తవం కాదా? గతంలో, దేవుడు ఇంకా శరీరధారిగా అవతరించనప్పుడు, మీరు మతపరమైన వ్యక్తి లేదా భక్తి కలిగిన విశ్వాసి అయిఉండవచ్చు. దేవుడు శరీరధారిగా మారిన తర్వాత, అలా౦టి భక్తిగల విశ్వాసులలో చాలామ౦ది వారికి తెలియకుండానే క్రీస్తు విరోధులు అయ్యారు. ఇక్కడ ఏం జరుగుతుందో మీకు తెలుసా? దేవుని పట్ల మీ విశ్వాసంలో మీరు వాస్తవికత లేదా సత్యాన్వేషణ యందు ఏకాగ్రత ఉంచలేరు, కానీ దానికి బదులుగా అబద్ధాల యందు ఇష్టాన్ని కలిగి ఉంటారు—దేవుని అవతారము యందు నీ వ్యతిరేకతకు ఇది స్పష్టమైన ఆధారం కాదా? దేవుని అవతారము క్రీస్తుగా పిలవబడుతుంది. అంటే, దేవుని అవతారమందు నమ్మకం ఉంచని వారందరూ క్రీస్తు విరోధులేనా? మరి, మీరు ఈ శరీధారి అయిన దేవుడి యందు విశ్వాసం కలిగి ఉన్నారా మరియు నిజంగా ఆయనను ప్రేమిస్తున్నారా? ఈ జీవించే, శ్వాసించే దేవుడు అత్యంత నిజమైన మరియు అసాధారణ రీతిలో సాధారణమైన వ్యక్తి కాదా? అసలు మీ అనుసరణ యొక్క ఖచ్చితమైన లక్ష్యం ఏమిటి? అది పరలోకంలో ఉన్నదా లేదా భూమి మీద ఉన్నదా? అది ఒక భావన మాత్రమేనా లేక సత్యమా? అది దేవుడా లేక ఏదైనా అతీంద్రియ శక్తి రూపమా? నిజానికి, సత్యమే నిజ జీవితపు సూత్రాలలో అత్యంత వాస్తవమైనది, మరియు సమస్త మానవాళి అనుసరించే అటువంటి సూత్రాలలో అత్యున్నతమైనది. ఎందుకంటే, మనిషి కోసం దేవుడు చేసే కార్యమునకు అది ఆవఖ్యకమైనది మరియు అది దేవుడు వ్యక్తిగతంగా చేసే పని కాబట్టి, దానిని “జీవిత సూత్రం” అని పిలుస్తారు. ఇది ఏదో ఒక దాని నుండి సంక్షిప్తీకరించబడిన సూత్రం కాదు లేదా ఒక ప్రసిద్ధ వ్యక్తి పేర్కొన్న పదబంధం అసలే కాదు. బదులుగా, ఆకాశము మరియు భూమి మరియు సమస్తమును పాలించే సర్వోత్తముడు నుండి మానవాళికి వచ్చిన వాక్యము; ఇది ఏదో ఒక మనుష్యునిచే సంక్షిప్తీకరించిన మాట కాదు, కానీ, స్వాభావికమైన దేవుని జీవితం. కాబట్టి దీన్ని జీవిత సూత్రాల్లో అత్యుత్తమమైనదిగా పిలుస్తారు. సత్యమును ఆచరణలో పెట్టడానికి మనుష్యులు చేయాల్సిన అన్వేషణ వారి కర్తవ్యాన్ని నిర్వర్తించడమే—అంటే, అది మాత్రమే దేవుని ఆవశ్యకతను సంతృప్తిపరచే అన్వేషణ. ఏ మనుష్యుడు కూడా సాధించలేనటువంటి శూన్య సిద్ధాంతం కంటే, ఈ ఆవశ్యకత సారమే అన్ని సత్యాలలోకి అత్యంత వాస్తవమైనది. మీ అన్వేషణ అనేది సిద్ధాంతం తప్ప మరేమీ కానట్లయితే, మరియు అందులో వాస్తవికత లేనట్లయితే, మీరు సత్యానికి వ్యతిరేకంగా తిరుగుబాటు చేస్తున్నట్లు కాదా? మీరు సత్యంపై దాడి చేసే వ్యక్తి కాదా? అలా౦టి వ్యక్తి దేవుడి ప్రేమను కోరుకునే వ్యక్తిగా ఎలా ఉ౦డగలడు? అందుకే, వాస్తవికత లేని మనుష్యులు సత్యమునకు మోసం చేస్తారు, మరియు వారు స్వాభావికంగా తిరుగుబాటుదారులై ఉంటారు.

మీరు ఎలా అన్వేషిస్తున్నప్పటికీ, మిగిలిన అన్నింటి కంటే ముఖ్యంగా, ఈ రోజు దేవుడు చేసిన కార్యమును అర్థం చేసుకోవాలి మరియు ఈ కార్యము ప్రాముఖ్యతను తప్పనిసరిగా తెలుసుకోవాలి. అంత్యదినములలో దేవుడు ఎటువంటి కార్యమును తీసుకొనివస్తాడు, ఎటువంటి స్వభావమును ఆయన తీసుకొని వస్తాడు మరియు మానవునిలో సంపూర్ణంగా దేనిని చేస్తాడు అనేదాని గురించి తప్పనిసరిగా అర్థం చేసుకోవాలి మరియు తెలుసుకోవాలి. శరీరధారిగా ఆయన ఏ కార్యమును చేయడానికి వచ్చాడో తెలుసుకొనక మరియు అర్థం చేసుకోనట్లయితే, మీరు ఆయన చిత్తమును ఎలా గ్రహించగలుగుతారు మరియు ఆయనకు సన్నిహితుడిగా ఎలా మారతారు? దేవునితో సన్నిహితుడిగా ఉండటం అనేది కష్టతరమైనది కాదు, నిజానికి, అది సులువైనది. ప్రజలు దాన్ని పూర్తిగా అర్థం చేసుకున్నట్లయితే, మరియు దానిని ఆచరణలో పెట్టకలిగినట్లయితే, అది కష్టతరం కానే కాదు; మనుష్యులు దాన్ని పూర్తిగా అర్థం చేసుకోనట్లయితే, అప్పుడది కొంచెం కష్టంగా మారుతుంది మరియు ఇంకా, వారు తమ అన్వేషణను అస్పష్టతలోకి నడిపించే అవకాశం ఉంది. దేవుని కొరకు అన్వేషణలో, మనుష్యులు నిలబడడానికి స్వంత స్థానం లేకపోతే, మరియు ఎటువంటి సత్యాన్ని కలిగి ఉండాలో వారికి తెలియకపోతే, అప్పుడు వారికి పునాది లేదు అని అర్థం. కాబట్టి, వారు ధృఢంగా నిలబడటం కష్టమవుతుంది. సత్యమును అర్థం చేసుకొనివారు ఈరోజు చాలామంది వున్నారు, మంచి మరియు చెడు మధ్య తేడాను వారు గుర్తించలేరు లేదా దేనిని ప్రేమించాలో లేదా ద్వేషించాలో వారు చెప్పలేరు. అటువంటి మనుష్యులు స్థిరముగా నిలబడటం కష్టం. సత్యాన్ని ఆచరించగలగడం, దేవుని చిత్తముపై శ్రద్ద కనపరచడం, అయన శరీరధారియై వచ్చినపుడు మానవునిపై దేవుని కార్యమును గురించి మరియు అయన మాట్లాడే సూత్రాల గురించి తెలుసుకోవడం అనేది దేవుని మీద ఉన్నటువంటి నమ్మకానికి కీలకమైనది. జనసందోహాన్ని వెంబడించకండి. మీరు ఎక్కడ ప్రవేశించాలో దాని గురించిన సూత్రాలను మీరు తప్పనిసరిగా తెలుసుకోవాలి మరియు వాటిని తప్పనిసరిగా పట్టుకోవాలి. దేవుని జ్ఞానము ద్వారా ఇవ్వబడిన నీలోని విషయాలను స్థిరముగా పట్టుకోవడం అనేది నీకు సహాయం అవుతుంది. నీవు అలా చేయనట్లయితే, నీవు ఈ రోజు ఒక మార్గంలో తిరుగుతారు, రేపు మీరు మరొక దాంట్లో తిరుగుతావు, మరియు నీవు ఎన్నడూ ఏ నిజమైన దానిని పొందలేవు. నీ స్వంత జీవితమునకు ఇటువంటిది ఏది ప్రయోజనకరం కాదు. సత్యమును అర్థం చేసుకొని వారు ఎల్లప్పుడూ వేరేవారిని అనుసరిస్తారు: ఇది పరిశుద్ధాత్మ కార్యము అని మనుష్యులు చెపితే మీరు కూడా ఇది పరిశుద్దాత్మ కార్యము అని చెప్తారు; ఇది దురాత్మ కార్యం అని మనుష్యులు చెబితే మీరు సందేహములో పడతారు లేదా మీరు కూడా ఇది దురాత్మ కార్యము అని చెప్తారు. నీవు ఎల్లప్పుడూ వేరేవారి మాటలను వల్లిస్తుంటారు మరియు దేనినీ గుర్తించగలిగే సామర్థ్యం కలిగివుండవు లేదా నీ గురించి ఆలోచించలేవు. దేనిని వేరుపరచలేని వారు ఒక దృక్పధం లేని వ్యక్తి—అటువంటి వ్యక్తి విలువలేని దౌర్భాగ్యుడు! మీరు ఎల్లప్పుడూ ఇతరుల మాటలను తిరిగి చెపుతారు: ఈరోజు ఇది పరిశుద్ధాత్మ కార్యము అని చెప్పబడింది, కానీ ఏదో ఒక రోజు ఎవరైనా ఇది పరిశుద్ధాత్మ కార్యము కాదని చెప్పే సంభావ్యత ఉంది, మరియు నిజానికి ఇది మానవుని క్రియలు తప్ప మరేమీ కాదు—అయినను మీరు దీనిని గ్రహించలేరు, మరియు ఇతరులు దీనిని చెప్పడాన్ని మీరు చూసినప్పుడు, మీరు అదే విషయాన్ని చెబుతారు. వాస్తవానికి ఇది పరిశుదాత్మ కార్యము కానీ ఇది మనుష్యుని కార్యము అని మీరు చెపుతారు; పరిశుద్దాత్మ కార్యమునకు వ్యతిరేకంగా దూషించిన వారిలో మీరు కూడా ఒకరు కావడం లేదా? దీనిలో బేధ భావమును చూపనందువలన మీరు దేవునికి వ్యతిరేకించలేదా? ఒకవేళ ఎవరైనా ఒక మూర్ఖుడు ఒక రోజు ప్రత్యక్షమయ్యి “ఇది దురాత్మ యొక్క కార్యము” అని చెపితే మరియు మీరు ఈమాటలు విన్నప్పుడు మీరు నష్టపోతారు, మరియు మరోసారి ఇతరుల మాటలతో మీరు బంధించబడతారు. ప్రతిసారి ఎవరైనా అసమ్మతి రేకేత్తించి గందరగోళం చేసినపుడు, మీరు మీస్థానములో నిలబడగలిగే సామర్ధ్యం కలిగివుండరు ఎందుకంటే, మీరు సత్యమును కలిగి లేరు. సమూహముగా కూడి ప్రసంగము వినుట వలన ఈవిషయాలను పొందుకోలేరు మరియు మీ ఆసక్తి వలన మాత్రమే మీరు పరిపూర్ణులుగా కాలేరు. మీరు అనుభవించాలి, తెలుసుకోవాలి మరియు మీ చర్యలలో సూత్రపాయంగా ఉండాలి మరియు పరిశుద్దాత్మ యొక్క కార్యమును పొందుకోవాలి. మీరు ఇటువంటి అనుభవాల గుండా వెళ్ళినప్పుడే, మీరు చాలా విషయాలను గ్రహించగలుగుతారు, మంచి మరియు చెడుల మధ్య, నీతి మరియు దుర్మార్గం మధ్య తారతమ్యమును మరియు శరీరం మరియు రక్తం అంటే ఏమిటి మరియు సత్యము అంటే ఏమిటి అని తెలుసుకోగలుగుతారు. మీరు ఈ విషయాలన్నింటి మధ్య తారతమ్యమును గుర్తించగలగాలి, అలా చేయడం ద్వారా, పరిస్థితులు ఎలా ఉన్నప్పటికీ, మీరు ఎప్పటికీ నష్టపోరు. ఇది మాత్రమే నీ నిజమైన స్థాయి కాగలదు.

దేవుని కార్యమును తెలుసుకోవడం అనేది సాధారణ విషయం కాదు. మీ అన్వేషణలో మీకు ప్రమాణాలు మరియు ఒక లక్ష్యం ఉండాలి, సత్య మార్గాన్ని ఎలా వెతకాలో, అది నిజమైన మార్గమా కాదా అనేది మరియు అది దేవుని కార్యమా, కాదా అని తెలుసుకోవాలి. సత్య మార్గమును వెదకుటలో అత్యంత ప్రాధమిక సూత్రం ఏమిటి? ఈ మార్గములో సత్యమునకు సంబంధించిన కార్యము వుందా లేదా, ఈ మాటలు సత్యము వ్యక్తీకరణ అవునా కాదా, ఎవరు సాక్ష్యమిస్తారు మరియు మీ కొరకు అది ఏమి తీసుకువస్తుందో మీరు తెలుసుకోవాలి. సత్యమార్గమునకు మరియు అబద్దమార్గమునకు మధ్య తేడాను గుర్తించడానికి అనేక అంశాలతో కూడిన ప్రాథమిక జ్ఞానము అవసరం, వీటిలో అత్యంత ప్రాధమికమైనది అక్కడ పరిశుద్దాత్మ కార్యము యొక్క ప్రత్యక్షత వుందా లేదా అని చెప్పడమే. ఎందుకంటే, దేవునిపై మనుష్యుల నమ్మకం యొక్క సారమే దేవుని ఆత్మపై ఉన్న నమ్మకం, మరియు దేవుని అవతారంపై వారి నమ్మకం కూడా. ఎందుకంటే, ఈ శరీరము దేవుని ఆత్మకు ప్రతిరూపం, అంటే అటువంటి నమ్మకం ఇప్పటికీ ఆత్మపై ఉన్నటువంటి నమ్మకం. ఆత్మ మరియు శరీరము మధ్య తారతమ్యాలు వున్నాయి, ఎందుకంటే, ఈ శరీరం ఆత్మ నుండి వస్తుంది మరియు వాక్కు శరీరముగా మారింది, ఆవిధంగా మనిషి విశ్వసించేది దేవుని ఆత్మసారం యొక్క స్వభావం మాత్రమే. కావున వేరు చేసే ప్రక్రియలో ఇది నిజమైన మార్గమా, కాదా అని, అంతకన్నా ముఖ్యంగా, అది పరిశుద్ధాత్మ కార్యములో ఉన్నదా లేదా అని చూడాలి, ఆ తర్వాత, ఆ మార్గంలో సత్యము ఉన్నదా, లేదా అని తప్పనిసరిగా చూడాలి. సత్యం అనేది సాధారణ మానవ జాతి యొక్క జీవిత స్వభావం. చెప్పాలంటే, ఆదిలో దేవుడు మనిషిని సృష్టించినప్పుడు ఇది అవసరమైనది. అంటే, సాధారణ మానవ జాతి యొక్క సమస్తము (మానవ జ్ఞానం, తెలివి, వివేకము మరియు మానవునిగా ఉండటానికి కావలసిన ప్రాథమిక జ్ఞానముతో కలిపి) ఇందులోనే భాగమైంది. అంటే, మనుష్యులను సాధారణ మానవ జాతి యొక్క జీవితంలోకి ఈ మార్గం నడిపించగలదా లేదా, సాధారణ మానవజాతి వాస్తవికత ప్రకారం మాట్లాడే సత్యం అవసరమా లేదా, ఈ సత్యం ఆచరణాత్మకమైనదేనా మరియు ఇది వాస్తవమా, కాదా, మరీ ముఖ్యంగా, ఇది సకాలంలో ఉందా లేదా అనే దానిని మీరు చూడాలి. ఒకవేళ సత్యం ఉన్నట్లయితే, అది మనుష్యులను సాధారణ మరియు నిజమైన అనుభవాలలోనికి నడిపిస్తుంది; అప్పుడు, మనుష్యులు మరింత ఎక్కువగా, ఎప్పుడూ లేనంత సాధారణంగా మారతారు, వారి మానవజ్ఞానం మరింత పరిపూర్ణంగా మారుతుంది, శరీర రూపంలోని వారి జీవితము మరియు వారి ఆధ్యాత్మిక జీవితం ఇంకా ఎక్కువగా క్రమానుసారంగా అవుతుంది మరియు వారి ఉద్వేగాలు మరింత సాధారణంగా ఉంటాయి. ఇది రెండవ సూత్రం. ఇలాంటిదే మరొక సూత్రం కూడా ఉంది, దేవుని గురించి పెరిగే జ్ఞానం మనుష్యుల్లో ఉందా, లేదా, మరియు అటువంటి కార్యము మరియు సత్యాన్ని అనుభవించడమనేది వారిలో దేవుని పట్ల ప్రేమను ప్రేరేపించగలదా, లేదా మరియు వారిని దేవునికి మరింత దగ్గర చేయగలదా, లేదా అనేది దీని క్రిందకే వస్తుంది. దీనిలో ఈమార్గము సత్యమైన మార్గమా, కాదా అని కొలవచ్చు. ఈ మార్గము అసాధారణమైన దానికంటే వాస్తవికమైనదని మరియు మానవునికి జీవితాన్ని అందిస్తుందా, లేదా అనేది చాలా ప్రాథమికమైనది. ఇది ఈ సూత్రాలకు అనుగుణంగా ఉన్నట్లయితే, ఈ మార్గము సత్యమైన మార్గము అనే ముగింపునకు రావచ్చు. భవిష్యత్తు అనుభవాలలో ఇతర మార్గాలను అంగీకరించకూడదు లేదా భవిష్యత్తులో వేరే ఒక నూతనయుగం కార్యము ఉంటుందని ఊహించకూడదని నేను మీకు ఈ మాటలు చెబుతున్నాను. ఈనాటి మార్గము సత్యమైన మార్గమని నిర్ధారించుకోవడానికి నేను వాటిని చెబుతున్నాను, కాబట్టి, ఈనాటి కార్యములో మీ నమ్మకంలో మీరు పాక్షికమైన ఖచ్చితత్వాన్ని కలిగి ఉండటమే కాక మరియు దానిలో అంతర్దృష్టిని పొందుకోలేరు. చాలామంది ఈ విషయంలో నిశ్చయంగానే ఉన్నప్పటికీ, ఇంకను గందరగోళంతోనే దానిని అనుసరించే వారు కూడా ఉన్నారు; అటువంటి నిశ్చయతకు ఎటువంటి సూత్రం లేదు, మరియు అటువంటి వ్యక్తులను త్వరగా లేదా తరువాత అయినా పరిత్యజించబడాలి. వారి అనుసరణలో పట్టుదల కలిగి వున్నవారు కూడా మూడొంతులు ఖచ్చితంగా వున్నారు మరియు ఐదొంతులు ఖచ్చితంగా లేరు, వారికి పునాది లేదని ఇది చూపిస్తుంది. మీ ప్రమాణం చాల పేలవంగా మరియు మీ పునాది చాల నిస్సారంగా వుంది, భేదమును గూర్చిన అవగాహన మీకు లేదు. దేవుడు తన కార్యమును పునరావృతం చేయడు, అయన వాస్తవం కాని కార్యమును చేయడు, మనిషి యొక్క అధిక అవసరతలను ఆయన చేయడు మరియు మానవుని జ్ఞానమునకు మించిన కార్యమును కూడా ఆయన చేయడు. అయన చేసే కార్యమంతయు మానవుని సాధారణ జ్ఞానము పరిమితిలోనే ఉంటుంది మరియు సాధారణ మానవజాతి జ్ఞానమునకు మించి ఉండదు మరియు అయన కార్యము అనేది మనిషి సాధారణ అవసరతలకు అనుగుణంగా ఉంటుంది. అది పరిశుద్దాత్మ కార్యమైనప్పుడు, ప్రజలు ఇంకా సాధారణంగా వుంటారు మరియు వారి మానవధర్మం ఇంకా సాధారణంగా ఉంటుంది. ప్రజలు తమ దుష్టమైన స్వభావం గురించి పెరుగుతున్న జ్ఞానాన్ని పొందుకుంటారు మరియు మనిషి సారం గురించి, మరియు వారు సత్యం కొరకు మరింత ఎక్కువ వాంఛను కూడా పొందుకుంటారు. సరిగ్గా చెప్పాలంటే, మనిషి జీవితం పెరుగుతుంది మరియు మరింతగా పెరుగుతుంది మరియు మానవుని అవినీతి స్వభావం మారింతగా మారే సామర్థ్యం ఏర్పడుతుంది—అంటే, దేవుడు మనిషి జీవితంగా మారిపోవడమే దీనంతటికీ కారణం. మనిషి తత్వానికి సంబంధించిన విషయాలను బహిర్గతం చేయలేని మార్గం ఉన్నట్లయితే, మనిషి స్వభావాన్ని మార్చగలిగే సామర్థ్యము లేనట్లయితే, మనుష్యులను దేవుని యొద్దకు తీసుకురావటం లేదా దేవుని గూర్చిన నిజమైన అవగాహనను వారికి ఇవ్వగలిగే సామర్థ్యం లేనట్లయితే మరియు వారి మానవత్వం మరింత తక్కువగా మారడం మరియు వారి జ్ఞానం మరింత అసాధారణంగా మారడానికి కారణం అయినట్లయితే, అప్పుడు ఈ మార్గము నిజమైన మార్గము కాకూడదు, అది దురాత్మ పని కావచ్చు, లేదా పాత మార్గము కావచ్చును. క్లుప్తంగా చెప్పాలంటే, అది పరిశుద్ధాత్మ ప్రస్తుత కార్యం కాదు. ఇన్ని సంవత్సరాలు మీరు దేవుని యందు విశ్వాసం ఉంచారు, అయినప్పటికీ నిజమైన మార్గము మరియు అబద్ధ మార్గము మధ్య తేడా మరియు నిజమైన మార్గాన్ని పొందుకొనడానికి కావలసిన సూత్రముల సూచనలను మీ వద్ద లేవు. చాలామంది ఈ విషయాలలో కనీసం ఆసక్తి కూడా లేదు; ఇలాంటివారందరూ అధిక సంఖ్యాకులు ఎక్కడికి వెళతారో అక్కడికి వెళ్తారు మరియు అధిక సంఖ్యాకులు చెప్పిందే వీళ్లూ పునరావృతం చేస్తారు. అయితే, నిజమైన మార్గాన్ని కోరుకునే వ్యక్తి ఎలా ఉంటాడు? మరియు అటువంటి వ్యక్తులు నిజమైన మార్గాన్ని ఎలా కనుగొంటారు? అనేకమైన ఈ ప్రాథమిక సూత్రాలను మీరు గ్రహించగలిగితే, ఏది జరిగినను, మీరు మోసపరచబడరు. నేడు, విషయాల మధ్య వ్యత్యాసాలు చూడగలగడం అనేది చాలా ముఖ్యమైనది; సాధారణ మానవజాతి కలిగి ఉండాల్సింది ఇదే; మరియు వారి అనుభవంలో తప్పనిసరిగా ఉండాల్సింది ఇదే. ఈ రోజుకీ మనుష్యులు వారి అనుసరణలో దేనిని గుర్తించలేకపోతే, వారి మానవజ్ఞానం పెరగనట్లయితే, అప్పుడు మనుష్యులు మూర్ఖులుగా ఉండడమే కాకుండా వారి అన్వేషణ కూడా తప్పుగా ఉంటుంది మరియు అది దారి తప్పుతుంది. ఈ రోజు, మీ అన్వేషణలో చిన్న తేడా కూడా లేకుండా, అది పూర్తిగా సత్యమైనప్పుడు, మీరు దానిని పొందుకున్నారా? మీరు దేనినైనా వేరు చేయగలుగుతున్నారా? నిజమైన మార్గము యొక్క సారము ఏమిటి? నిజమైన మార్గములో, మీరు నిజమైన మార్గాన్ని పొందుకోరు; మీరు సత్యములో దేనిని పొందుకోలేరు. చెప్పాలంటే, దేవునికి అవసరమైన దానిని మీరు సాధించలేదు మరియు ఆవిధముగా మీ అవినీతిలో ఎలాంటి మార్పు లేదు. మీరు ఈదారిలోనే అన్వేషణని కొనసాగించినట్లయితే, తుదకు మీరు పరిత్యజించబడుతారు. ఈనాటి వరకు అనుసరించిన తరువాత, మీరు ఎంచుకున్న మార్గం సరియైనదని మీరు ఖచ్చితంగా ఉండాలి, మరియు తదుపరి అనుమానాలు ఉండకూడదు. చాలామంది అనిశ్చితితో వుంటారు మరియు చిన్న విషయాలకే సత్యాన్ని అనుసరించడం మానేస్తారు. అటువంటి మనుష్యులు దేవుని కార్యమునకు సంబంధించిన జ్ఞానమును కలిగి వుండరు; వారు ఎలాంటివారు అంటే, గందరగోళంలో దేవుని అనుసరిస్తారు. దేవుని కార్యము గురించి తెలియని వారు అయన సన్నిహితులుగా ఉండలేరు, లేదా ఆయనకు సాక్ష్యమివ్వలేరు. ఆశీర్వాదాలు మాత్రమే కోరుకునే వారికి, అస్పష్టంగా, నిరాకారంగా ఉన్న సత్యాన్ని వీలైనంత త్వరగా కొనసాగించాలని మాత్రమే నేను సలహా ఇస్తాను, తద్వారా వారి జీవితానికి అర్థం దొరకవచ్చు. ఇకపై మిమ్మల్ని మీరు ఎంతమాత్రమూ మోసపరచుకోవద్దు!


శరీరధారి అయిన దేవుని పరిచర్య మరియు మానవుని కర్తవ్యం మధ్య గల వ్యత్యాసము

మీరు దేవుని కార్యపు దర్శనాలను తెలుసుకోవాలి మరియు ఆయన కార్యపు సాధారణ దిశను గ్రహించాలి. ఇది సానుకూల ప్రవేశము. దర్శనాల సత్యమును మీరు ఖచ్చితముగా సాధించిన తరువాత, నీ ప్రవేశము సురక్షితమవుతుంది; దేవుని కార్యము ఎలా మారినప్పటికీ, నీ హృదయమందు నీవు స్థిరముగా ఉంటావు, దర్శనాల గురించి స్పష్టత కలిగి ఉంటావు, నీ ప్రవేశము మరియు నీ అనుసరణ కొరకు ఒక లక్ష్యాన్ని కలిగి ఉంటావు. ఈ విధంగా, నీలో ఉన్న జ్ఞానము మరియు అనుభవమంతా లోతుగా ఎదుగుతూ మరియు మరింత సవివరముగా మారతాయి. ఒక్కసారి నీవు విశాలమైన చిత్రాన్ని పూర్తిగా గ్రహించాక, జీవితములో నీవు నష్టాలను చవిచూడవు లేదా బ్రష్టత్వానికి వెళ్ళవు. కార్యపు ఈ దశలను నీవు తెలుసుకోకపోతే, ప్రతి దశలోనూ నీవు నష్టాన్ని చవిచూస్తావు, పరిస్థితులు మారడానికి నీకు కొద్ది రోజులకంటే ఎక్కువ సమయము పడుతుంది, రెండు వారాలైనా కూడా నీవు సరైన దారిలో పెట్టలేవు. దీని వలన ఆలస్యమవ్వదా? సానుకూల ప్రవేశము మరియు అనుసరణ మార్గములో నీవు ప్రావీణ్యత పొందవలసినది ఎంతో ఉంది. ఇక దేవుని కార్యపు దర్శనాల విషయానికొస్తే, ఈ క్రింది విషయాలను నీవు తప్పక గ్రహించాలి: ఆయన విజయ కార్యపు ప్రాధాన్యత, పరిపూర్ణత పొందే మార్గము, శోధనలు మరియు శ్రమలను అనుభవించుట ద్వారా, గద్దింపు మరియు శిక్ష ప్రాముఖ్యత, పరిశుద్దాత్మ కార్యము వెనుక ఉన్న సూత్రాలు, విజయము మరియు పరిపూర్ణత వెనక ఉన్న సూత్రాలు సాధించాలి. ఇవన్నీ కూడా దర్శనాల సత్యానికి చెందినవి. మిగిలినవి ధర్మశాస్త్ర కాలము, కృపా కాలము మరియు దేవుని రాజ్య కాలములోని కార్యపు మూడు దశలు, అలాగే భవిష్యత్ సాక్ష్యముగా ఉంటాయి. ఇది, దర్శనాల సత్యము కూడా, మరియు ఇవి ఎంతో ప్రాథమికమైనవి మరియు అత్యంత కీలకమైనవి. ప్రస్తుతము, నీవు ప్రవేశించవలసినది మరియు అనుసరించవలసినది చాలా ఉంది, ఇప్పుడైతే అది చాలా దశలుగా మరియు సవివరముగా ఉన్నది. నీకు ఈ సత్యాల గురించి అవగాహన లేకపోతే, నీవు ఇంకా ప్రవేశాన్ని సాధించవలసి ఉన్నదని నిరూపిస్తుంది. అనేక సార్లు ప్రజల సత్య జ్ఞానము చాలా పేలవంగా ఉంటుంది; వారు ప్రాథమిక సత్యాలను అనుసరించలేరు మరియు అల్పమైన విషయాలను ఎలా అదుపు చేయాలో కూడా తెలియదు. ప్రజలు సత్యాన్ని అనుసరించలేక పోవడానికి కారణం వారి తిరుగుబాటు స్వభావము, మరియు నేటి కార్యమును గురించిన వారి జ్ఞానము చాలా నిస్సారముగా మరియు ఏకపక్షముగా ఉండడమే. అందువలన, ప్రజలు పరిపూర్ణత పొందడం అంత తేలికైన పని కాదు. నీవు చాలా ఎక్కువగా తిరుగుబాటుతనము కలిగి మరియు నీ పాత స్వభావమును చాలా ఎక్కువగా అంటిపెట్టుకుని ఉంటావు; మీరు సత్యము పక్షమున నిలువలేకపోతున్నారు, మరియు మీరు స్వీయ-ఆధారిత సత్యాలను కూడా అనుసరించలేక పోతున్నారు. అలాంటి ప్రజలు రక్షించబడలేని వారు మరియు జయించబడని వారు. నీ ప్రవేశానికి స్పష్టత మరియు లక్ష్యాలు లేకపోతే, నీకు కలిగే వృద్ధి నిదానముగా ఉంటుంది. నీ ప్రవేశానికి కాస్తయినా వాస్తవికత లేకపోతే, అప్పుడు నీ అన్వేషణ అంతా వ్యర్ధమే. సత్య సారాంశము గురించి నీకు అవగాహన లేకపోతే, నీవు మార్పు లేకుండా మిగిలిపోతావు. మనిషి జీవితములోని ఎదుగుదల మరియు అతని స్వభావములోని మార్పులు వాస్తవికతలోనికి ప్రవేశించడము ద్వారా మరియు, ఇంకా, వివరణాత్మకమైన అనుభవాలలోనికి ప్రవేశించుట ద్వారా సాధించబడతాయి. నీ ప్రవేశ సమయములో నీవు అనేకమైన వివరణాత్మకమైన అనుభవాలను కలిగి ఉంటే, మరియు నీకు ఎక్కువగా వాస్తవ జ్ఞానము మరియు అనుమతి ఉంటే, నీ స్వభావము త్వరగా మారిపోతుంది. ప్రస్తుతం, ఆచరణ గురించి నీకు పూర్తిగా స్పష్టత లేకపోయినప్పటికీ, కనీసం దేవుని కార్యపు దర్శనాల పట్ల అయినా నీకు స్పష్టత ఉండాలి. లేకపోతే, నీవు ప్రవేశించడానికి అసమర్థునిగా ఉంటావు; సత్యము గురించి జ్ఞానము కలిగి ఉన్నప్పుడు మాత్రమే ప్రవేశము సాధ్యమవుతుంది. పరిశుద్దాత్మ మిమ్మల్ని మీ అనుభవములో వెలిగించినప్పుడు మాత్రమే సత్యము గురించి గూఢమైన జ్ఞానము మరియు లోతైన ప్రవేశాన్ని పొందుకుంటారు. దేవుని కార్యాన్ని మీరు తెలుసుకోవాలి.

ఆదిలో, మానవజాతి సృజించబడిన తరువాత, ఇశ్రాయేలీయులే దేవుని కార్యానికి మూలముగా పనిచేశారు. భూమిపై యెహోవా చేసిన కార్యమునకు ఇశ్రాయేలీయులందరూ మూలమే. మానవుడు సాధారణ జీవితము గడపడానికి, మరియు భూమిపై సాధారణ పద్దతిలో యెహోవాను ఆరాధించడానికి, న్యాయ విధులను రూపొందించుట ద్వారా నేరుగా మానవుని సంరక్షించడం మరియు నడిపించడమే యెహోవా కార్యమై ఉన్నది. ధర్మశాస్త్ర కాలములోని దేవుని మానవుడు చూడలేదు మరియు తాకలేదు. ఎందుకంటే, ఆ సమయంలో ఆయన చేసినదంతా సాతాను వలన చెడిపోయిన పితరులను నడిపించడం, వారికి బోధించి మరియు సంరక్షించడం వంటివే, ఆయన వాక్యాల్లో ఉన్నదంతా కట్టడలు శాసనాలు, మరియు మానవ ప్రవర్తన నియమావళి తప్ప మరేమీ కాదు, మరియు వారికేమీ జీవిత సత్యాలను అందించలేదు. ఆయన నాయకత్వములోని ఇశ్రాయేలీయులు సాతాను చేత దారుణముగా చెడగొట్టబడలేదు. ఆయన ధర్మశాస్త్ర కార్యమనేది రక్షణ కార్యములోని మొట్టమొదటి దశ మరియు రక్షణ కార్యపు అత్యంత ఆరంభమే తప్ప, మానవ జీవిత స్వభావములోని మార్పులతో అది ఆచరణాత్మకముగా చేయగలిగినది ఏమీ లేదు. కాబట్టే, రక్షణ కార్యపు ఆరంభంలో ఇశ్రాయేలులోని ఆయన రక్షణ కార్యము కొరకు శరీరమును ధరించవలసిన అవసరము ఆయనకు రాలేదు. అందుకే, మానవునితో మమేకం కావడానికి ఒక మాధ్యమము—ఒక సాధనము—ఆయనకు అవసరమైనది. ఈవిధముగా, సృజించబడిన జీవరాశిలో యెహోవా తరపున మాట్లాడి మరియు పనిచేసిన వారు లేపబడ్డారు. ఆవిధంగానే, మనుష్య కుమారులు మరియు ప్రవక్తలు మనుష్యుల మధ్య పని చేయడానికి వచ్చారు. నర పుత్రులు మనుష్యుల మధ్య దేవుని తరపున పనిచేశారు. యెహోవా ద్వారా “నర పుత్రులు” అని పిలవబడడం అంటే యెహోవా తరపున అలాంటి వ్యక్తులు కట్టడలను నిర్దేశిస్తారని అర్ధము. ఇశ్రాయేలు ప్రజల మధ్య వారు, యెహోవాచే పర్యవేక్షించబడి మరియు సంరక్షించబడిన యాజకులుగా మరియు యెహోవా ఆత్మ వారిలో పనిచేసిన యాజకులుగా కూడా ఉన్నారు; వారు ప్రజలలోని నాయకులు మరియు యెహోవాను నేరుగా సేవించిన వారు. మరోవైపు, అన్నీ దేశాల మరియు జాతుల ప్రజలతో, యెహోవా తరపున, మాట్లాడుటకు ప్రతిష్టించబడిన ప్రవక్తలు. వారు యెహోవా కార్యాన్ని కూడా ప్రవచించారు. వారు నర పుత్రులైనా లేక ప్రవక్తలైనా, అందరూ యెహోవా ఆత్మ ద్వారానే లేపబడి, యెహోవా కార్యమును వారిలో కలిగియున్నారు. ప్రజలలో, వారు నేరుగా యోహోవాకు ప్రాతినిధ్యము వహించారు; యెహోవా ద్వారా లేపబడిన కారణంగానే వారు తమ పనిని తాము చేశారే తప్ప, వారు పరిశుద్దాత్మ స్వయముగా అవతరించిన శరీరమైయున్నారని దాని అర్థం కాదు. కాబట్టి, వారు దేవుని తరపున మాట్లాడటం మరియు పనిచేయడంలో ఒకేలా ఉన్నప్పటికీ, ఆ నర పుత్రులు మరియు ధర్మశాస్త్ర కాలం నాటి ప్రవక్తలు శరీరధారి అయిన దేవుని దేహము కాదు. మానవ రక్షణ కార్యము మరియు తీర్పు రెండూ శరీరధారి అయిన దేవుని ద్వారా స్వయముగా జరిగింపబడినందున, కృపా కాలము మరియు తుది దశలోని దేవుని కార్యము కచ్చితముగా వ్యతిరేకంగా ఉంటుంది, కాబట్టి ఆయన తరపున పని చేయడానికి ప్రవక్తలు మరియు నర పుత్రులను మరోసారి లేపాల్సిన అవసరం లేదు. మానవుని దృష్టిలో, వారి పని స్వభావానికి మరియు పద్దతికి మధ్య ముఖ్యమైన వ్యత్యాసాలేవీ లేవు. ఈ కారణంగానే, ప్రవక్తల మరియు నరపుత్రులతో దేవుని కార్యమునకు సంబంధించి మనుష్యులు నిరంతరం కలవరపడుతుంటారు. శరీరధారి అయిన దేవుని రూపము ప్రాథమికముగా ప్రవక్తలు మరియు నరపుత్రుల మాదిరిగానే ఉన్నది. దేవుని శరీరధారణ ప్రవక్తల కంటే ఇంకా వాస్తవికముగా మరియు సాధారణముగా ఉన్నది. అందువలన, మానవుడు వారి మధ్య వ్యత్యాసాన్ని గుర్తించలేడు. పని చేయడం మరియు మాట్లాడడంలో ఇద్దరు ఒకేలా ఉన్నప్పటికీ, వారి మధ్య ప్రాముఖ్యమైన వ్యత్యాసముందని పూర్తిగా గ్రహించకుండానే, మానవుడు రూపముల మీద మాత్రమే దృష్టి సారిస్తాడు. విషయాలను వేరుగా చెప్పగల సామర్థ్యము మానవునికి చాలా తక్కువగా ఉన్నందున, చిన్న విషయాల మధ్య వ్యత్యాసాన్ని, సంక్లిష్టమైన వాటిని అతడు గుర్తించుట లేదు. ప్రవక్తలు మరియు పరిశుద్దాత్మచే వాడబడిన ప్రజలు మాట్లాడి మరియు పనిచేసినప్పుడు, మానవ ధర్మాలను నిర్వర్తించడం, సృజించబడినవాని పనికి సేవ చేయడం అనేది మానవుడు చేయవలసిన పనిగా ఉన్నది. అయితే, శరీరధారి అయిన దేవుని వాక్యాలు మరియు కార్యము ఆయన పరిచర్యను కొనసాగించడానికే ఉన్నాయి. ఆయన బాహ్య రూపము సృజించబడిన వానిగా ఉన్నప్పటికీ, ఆయన కార్యమనేది పరిచర్య జరిగించడమే గాని పనిని కొనసాగించడం కాదు. “కర్తవ్యము” అనే పదము సృజించబడిన జీవరాశికి చెందినది, అయితే “పరిచర్య” అనేది శరీరధారి అయిన దేవుని దేహానికి సంబంధించినది. రెండింటి మధ్య గణనీయమైన వ్యత్యాసము ఉన్నది; అవి పరస్పరం మార్చుకోలేవు. పరిచర్యను కొనసాగించడం మరియు నిర్వహించడం దేవుని కార్యమైతే, కర్తవ్యాన్ని నిర్వర్తించడం మానవుని పని. అందువలన, అనేకమంది అపోస్తలులు పరిశుద్దాత్మ చేత వాడబడి, మరియు ఆయనతో అనేక మంది ప్రవక్తలు నింపబడినప్పటికీ, సృజించబడిన వారిగా వారి పని మరియు మాటలు కేవలం వారి కర్తవ్యాన్ని నిర్వర్తించడమే అయి ఉన్నది. వారి ప్రవచనాలు శరీరధారి అయిన దేవుడు చెప్పిన జీవన జీవితపు నిజమైన మార్గాన్ని అధిగమించి ఉండవచ్చు మరియు వారి మానవ స్వభావము శరీరధారి అయిన దేవుని మించి ఉండవచ్చు, కానీ ఇప్పటికీ వారు చేస్తున్నది వారి కర్తవ్యాన్నే తప్ప పరిచర్యను కాదు. మానవుని కర్తవ్యము మానవుని విధిని సూచిస్తుంది; అది మనిషి సాధించదగినది. అయితే, శరీరధారి అయిన దేవుని ద్వారా కొనసాగింపబడుచున్న పరిచర్య ఆయన నిర్వహణకు సంబంధించినది, ఇది మానవుడు సాధించలేనిది. శరీరధారి అయిన దేవుడు మాట్లాడినా, కార్యము చేసినా, మరియు అద్భుతాలు చేసినా, ఆయన తన నిర్వహణలో గొప్ప కార్యము చేస్తున్నాడు, మరియు అటువంటి కార్యము ఆయనకు బదులుగా మానవుడు చేయలేనిది. దేవుని నిర్వహణ కార్యమందు సూచించబడిన దశలో తన కర్తవ్యాన్ని నిర్వర్తించడం మాత్రమే మానవుని కార్యమై ఉన్నది. దేవుని నిర్వహణ లేకుండా, అనగా, శరీరధారి అయిన దేవుని పరిచర్యను కోల్పోతే, సృజించబడిన వాని కర్తవ్యము పోతుంది. తన పరిచర్యలో మానవుని సముదాయించడమే దేవుని కార్యము, అయితే మానవుడు తన కర్తవ్యాన్ని నిర్వర్తించడం అనేది సృష్టికర్త కోరికలను తీర్చే తన బాధ్యత నెరవేర్పు అయి ఉన్నదే గానీ, ఒకరి పరిచర్యను కొనసాగించడం అనేది ఏ విధంగానూ పరిగణించబడదు. దేవుని అంతర్గత స్వభావానికి—ఆయన ఆత్మకు—దేవుని కార్యమే ఆయన నిర్వహణగా ఉన్నది, అయితే సృజించబడిన వారి బాహ్య రూపాన్ని ధరించే శరీరధారి అయిన దేవునికి తన పరిచర్యను కొనసాగించడమే కార్యమై ఉన్నది; దేవుని నిర్వహణ పరిధిలో మరియు ఆయన మార్గదర్శకత్వములో ఉత్తమమైన దానిని అందించడమే మానవుడు చేయగలిగినది.

వాస్తవానికి, మానవుడు తన కర్తవ్యాన్ని నిర్వర్తించడం అనేది మానవునిలో అంతర్లీనముగా ఉన్న వాటన్నిటినీ, అంటే మానవునికి సాధ్యమయ్యే దానిని సాధించడమే. అప్పుడే అతని కర్తవ్యం నెరవేరుతుంది. అతని సేవా సమయములో మానవుని లోపాలు ప్రగతిశీలమైన అనుభవము మరియు తీర్పు ప్రక్రియ గుండా వెళ్లడాన్ని బట్టి క్రమముగా తగ్గుతాయి; అవి మానవుని కర్తవ్యాన్ని ఆటంక పరచవు లేక ప్రభావితం చేయవు. సేవ చేయడం మరియు ఫలించడం మానేసి, తమ సేవలో లోటుపాట్లు ఉంటాయనే భయముతో వెనుకబడేవారు అందరికంటే పిరికిపందలు. సేవా సమయములో వారు చెప్పాల్సిన వాటిని ప్రజలు చెప్పకుండా మరియు అంతర్గతముగా వారికి సాధ్యమయ్యే వాటిని సాధించకుండా, మరియు బదులుగా మూర్ఖులై తీర్మానముల ద్వారా వెళితే, సృజించబడిన ప్రాణకోటి కలిగి ఉండవలసిన పనితీరును కోల్పోయిన వారవుతారు. అటువంటి ప్రజలను “తటస్థులు” అని పిలుస్తారు, వారు పనికిమాలిన చెత్త. అలాంటి ప్రజలు నిజముగా సృజించబడిన వారు అని ఎలా పిలువబడతారు? వారు బయటకు మెరుస్తున్నా లోపల కుళ్ళిపోయిన అవినీతి పరులు కారా? మనిషి తనను తాను దేవునిగా పిలుచుకుంటూ, దైవత్వపు ఉనికిని వ్యక్తపరచలేక, దేవుని కార్యమును చేయలేక లేక దేవునికి ప్రాతినిధ్యము వహించకపోతే, నిస్సందేహముగా అతడు దేవుడు కాదు, ఎందుకంటే అతనికి దేవుని స్వాభావికత్వము లేదు, మరియు దేవుడు స్వాభావికముగా సాధించగలది అతనిలో లేదు. మానవుడు స్వతహాగా తాను పొందగలిగినది కోల్పోతే, అతడు ఇక మనిషిగా పరిగణించబడడు, మరియు సృజించబడిన వానిగా నిలుచుటకు, దేవుని ఎదుటకు వచ్చి ఆయనను సేవించుటకు అయోగ్యుడు. అంతేగాక, దేవుని కృపను పొందడానికి లేక కాపాడబడటానికి, సంరక్షించబడటానికి మరియు దేవుని ద్వారా పరిపూర్ణత పొందటానికి యోగ్యత లేనివాడు. దేవుని నమ్మకత్వాన్ని కోల్పోయిన వారందరూ దేవుని కృపను కోల్పోతారు. వారు తమ వెకిలి చేష్టలను విసర్జించకపోవడమే కాకుండా, దేవుని మార్గపు ఆలోచనే సరైనది కాదని నిస్సంకోచముగా ప్రచారం చేస్తారు మరియు ఆ తిరుగుబాటుదారులు దేవుని అస్థిత్వాన్ని కూడా తృణీకరిస్తారు. ఇలాంటి తిరుగుబాటు స్వభావము కలిగిన అటువంటి ప్రజలు దేవుని కృపను ఆస్వాదించడానికి ఎలా అర్హులవుతారు? వారంతా కర్తవ్యాన్ని నిర్వర్తించని వారు, దేవునికి బహు విరోధమైన వారు, మరియు ఆయనకు చాలా రుణపడిన వారు అయినప్పటికీ, వారు వెనుతిరిగి తప్పంతా దేవునిదే అని ఘీంకరిస్తారు. అటువంటి మానవుడు పరిపూర్ణత పొందడానికి ఎలా అర్హుడవుతాడు? బహిష్కరించబడి మరియు శిక్షించబడటానికి ముందున్నది ఇది కాదా? దేవుని ఎదుట వారి కర్తవ్యాన్ని నిర్వర్తించని ప్రజలు ఇదివరకే మరణము కూడా శిక్షగా సరిపోని అత్యంత ఘోరమైన నేరాలకు పాల్పడ్డారు, అయినప్పటికీ దేవునితో వాదిస్తూ తమను తాము ఆయనతో పోల్చుకునే సాహసం చేస్తారు. అలాంటి వ్యక్తులను పరిపూర్ణులు చేయడం ద్వారా కలిగే ప్రయోజనం ఏముంది? తమ కర్తవ్యాన్ని నిర్వర్తించడంలో ప్రజలు విఫలమైనప్పుడు, రుణగ్రస్తమైన మరియు అపరాధ భావాన్ని వారు కలిగియుండాలి; వారు తమ పనికిమాలినతనము మరియు బలహీనతను, వారి తిరుగుబాటుతనము మరియు దుర్నీతిని విసర్జించాలి, అంతేగాక, వారి జీవితాలను దేవునికి సమర్పించాలి. అప్పుడు మాత్రమే వారు దేవుని నిజముగా ప్రేమించే సృజించబడిన జీవులుగా ఉంటారు, మరియు అలాంటి ప్రజలు మాత్రమే దేవుని ఆశీర్వాదాలను మరియు వాగ్ధానమును ఆస్వాదించడానికి మరియు ఆయన చేత పరిపూర్ణ పరచబడటానికి యోగ్యులై ఉంటారు. మీలో అనేకుల సంగతేంటి? మీ మధ్య నివసించే దేవునితో మీరు ఎలా వ్యవహరిస్తారు? ఆయన ఎదుట మీరు మీ కర్తవ్యాన్ని ఎలా నిర్వర్తించారు? మీ స్వంత జీవితాన్ని పణంగా పెట్టి అయినా, మీరు చేయాలని చెప్పినవన్నీ మీరు చేశారా? మీరు ఏమి త్యాగం చేశారు? మీరు నా వద్ద నుండి ఎక్కువ పొందలేదా? మీరు గుర్తించగలరా? మీరు నా పట్ల ఎంత విధేయులుగా ఉన్నారు? మీరు నాకు ఎలా సేవ చేశారు? నేను మీ కోసము అనుగ్రహించిన మరియు మీ కొరకు చేసినదంతా ఏమిటి? వాటన్నిటికి మీరు కొలత వేశారా? మీరందరూ మీలో ఉన్న అల్పమైన మనస్సాక్షితో దీన్ని పోల్చి నిర్దారించారా? మీ మాటలు మరియు క్రియలు ఎవరికీ యోగ్యమైనవి? అటువంటి అత్యల్పమైన మీ త్యాగము నేను మీకు అనుగ్రహించిన వాటన్నిటికంటే విలువైనదా? నాకు వేరే మార్గము లేదు మరియు హృదయపూర్వకముగా మీకు అర్పించాను, అయినప్పటికీ మీరు దుష్టాలోచనలు కలిగి మరియు నా పట్ల అయిష్టపూర్వకముగా ఉన్నారు. ఇది కేవలము మీ విధి, మీ కర్తవ్య పరిధి. ఇవన్నీ కాదని అనుకుంటున్నారా? సృజించబడిన వాని విధిని నిర్వర్తించడంలో మీరు పూర్తిగా విఫలమయ్యారన్న సంగతి మీకు తెలియదా? మీరు సృజించబడిన వారిగా ఎలా పరిగణించబడతారు? మీరు వ్యక్తపరుస్తున్నది మరియు జీవిస్తున్నది ఏమిటో మీకు స్పష్టముగా ఉందా? మీ కర్తవ్యాన్ని నెరవేర్చడంలో మీరు విఫలమయ్యారు కానీ, మీరు దేవుని సహనాన్ని మరియు సమృద్ది కృపను పొందాలని ఆశిస్తారు. అటువంటి కృప అనేది ఏమీ కోరకుండా సంతోషముగా త్యాగము చేసే వారి కోసమే గానీ, మీలాంటి నీచమైన మరియు విలువ లేని వారికోసం సిద్దపరచబడలేదు. మీలాంటి ప్రజలు, అటువంటి తటస్థులు పరలోకపు కృపను అనుభవించడానికి పూర్తిగా అనర్హులు. కష్టాలు మరియు అంతులేని శిక్ష మాత్రమే మీ దినాలను వెంబడిస్తుంది! మీరు నా పట్ల నమ్మకముగా లేకపోతే, మీ గతి బాధలలో ఒకటిగా ఉంటుంది. నా వాక్యాలు మరియు నా కార్యమునకు మీరు ఉత్తరవాదులుగా ఉండకపోతే, మీ ప్రతిఫలము శిక్షలలో ఒకటిగా ఉంటుంది. సమస్త కృప, ఆశీర్వాదాలు, దేవుని రాజ్యపు అద్భుతమైన జీవితంతో మీకు ఎటువంటి సంబంధం ఉండదు. మీరు స్వతహాగా చేసుకున్నదాని పరిణామాన్ని మరియు మీరు పొందడానికి తగిన ముగింపు ఇదే! అజ్ఞానులు మరియు అహంకారులు తమ వంతు ప్రయత్నము చేయకపోవడము, తమ కర్తవ్యాన్ని నిర్వర్తించకపోవడమే కాకుండా, వారు కోరేదానికి అర్హులు అన్నట్లుగా, దయ కొరకు వారు తమ హస్తాలను జోడిస్తారు. వారు కోరిన వాటిని పొందడములో వారు ఫలమైతే, వారు ఎన్నటికి విశ్వాసహీనులవుతారు. అటువంటి వ్యక్తులను హేతుబద్దంగా ఎలా పరిగణిస్తారు? వారు పేలవమైన సామర్థ్యము కలిగియున్న సహేతుకత లేని వారు, కార్య నిర్వహణ సమయములో మీరు నెరవేర్చవలసిన కర్తవ్యాన్ని బొత్తిగా నెరవేర్చలేనివారు. మీ విలువ ఇదివరకే క్షీణించింది. మీ పట్ల చూపిన అంతటి దయకి ప్రతిగా నాకు చెల్లించడంలో మీ వైఫల్యము ఇప్పటికే ఘోరమైన తిరుగుబాటు చర్య అనేది, మిమ్మల్ని ఖండించి మీ టక్కరితనాన్ని, అసమర్థతని, నీచత్వాన్ని, మరియు అనర్హతను వెల్లడిచేయడానికి సరిపోతుంది. మీ చేతులు చాపడానికి మీకు ఏ అర్హత ఉంది? నా కార్యానికి కనీస సహకారము అందించలేకపోవడం, విధేయులుగా ఉండలేకపోవడం, మరియు నాకు సాక్ష్యులుగా ఉండలేకపోవడం వంటివి మీ దుర్మార్గాలు మరియు వైఫల్యాలుగా ఉన్నా సరే, నాపై దాడి చేసి, నాపై నిందలు మోపి, నేను అవినీతిపరుడని ఫిర్యాదు చేస్తారు. ఇదేనా మీరు కనుపరచే విధేయత? ఇదేనా మీరు చూపించే ప్రేమ? ఇంతకు మించి ఇంకా మీరేమి చేయగలరు? జరిగిన కార్యమంతటికి మీరు సహకారము ఎలా అందించారు? ఎంతవరకు మీరు వెచ్చించారు? ఇప్పటికే మిమ్మల్ని నిందించకుండా నేను సహనాన్ని కనుపరిచాను, అయినప్పటికీ నిస్సిగ్గుగా మీరు నాపై సాకులు చెప్తూ మరియు నా గురించి రహస్యముగా ఫిర్యాదు చేస్తారు. మీకు కాస్తయినా మానవత్వము ఉందా? మానవ కర్తవ్యం అనేది మానవుని మనస్సు మరియు అతని తలంపులతో కలుషితమైనప్పటికీ, మీరు మీ కర్తవ్యాన్ని నిర్వర్తించి మీ విధేయతను కనుపరచాలి. మానవుని కార్యములో ఉన్న మలినాలు తన సామర్థ్యానికి చెందిన సమస్య, అయితే మానవుడు గనుక తన కర్తవ్యాన్ని నిర్వర్తించకపోతే, అది అతని తిరుగుబాటుతనాన్ని కనుపరుస్తుంది. మానవుని కర్తవ్యానికి మరియు అతడు దీవించబడ్డాడా లేదా శపించబడ్డాడా అనే దాని మధ్య ఎటువంటి సంబంధాలు లేవు. కర్తవ్యం అనేది మానవుడు నేరవేర్చవలసినది; అది పరలోకము-పంపిన అతని ఉద్యోగము, మరియు ప్రతిఫలము, షరతులు, లేక కారణాలపై ఆధారపడకూడదు. అప్పుడు మాత్రమే అతడు తన కర్తవ్యాన్ని నిర్వర్తిస్తున్నాడు అని భావం. ఆశీర్వదించబడడం అనగా ఎవరైనా పరిపూర్ణపరచబడి మరియు తీర్పును అనుభవించిన తరువాత దేవుని దీవెనలను ఆస్వాదించడం. శపించబడడం అనగా ఎప్పుడైనా ఎవరైనా గద్దింపు మరియు తీర్పును అనుభవించిన తరువాత వారి స్వభావము మారకపోతే, అప్పుడు వారు పరిపూర్ణపరచబడరు, కానీ శిక్షింపబడతారు. కానీ వారు దీవించబడ్డారా లేక శపించబడ్డారా అనే దానితో సంబంధం లేకుండా, సృజించబడిన వారు తమ కర్తవ్యాన్ని నెరవేర్చాలి, వారు చేయవలసిన దానిని చేయాలి, మరియు వారు చేయగలిగిన దానిని చేయాలి; ఇది దేవుని అనుసరించే ఒక వ్యక్తి, కనీసముగా ఏ వ్యక్తైనా తప్పక చేయవలసినది. కేవలం నీవు ఆశీర్వదించబడడం కోసం పనిచేయకూడదు, శపించబడతారేమో అన్న భయమును బట్టి మీరు పనిచేయడం మానకూడదు. నేను మీకు ఈ ఒక్క సంగతి చెప్తాను: మానవుడు తన కర్తవ్యాన్ని నిర్వర్తించడమే అతడు చేయవలసినది, మరియు అతడు తన కర్తవ్యాన్ని నిర్వర్తించడంలో అసమర్దుడైతే, అప్పుడు అది అతని తిరుగుబాటుతనము అవుతుంది. తన కర్తవ్యాన్ని నిర్వర్తించే ప్రక్రియ ద్వారానే మానవుడు క్రమముగా మార్పు చెందుతాడు, మరియు ఈ ప్రక్రియ ద్వారానే అతడు తన విధేయతను విశదీకరిస్తాడు. అలాగే, నీవు ఎంత ఎక్కువగా నీ కర్తవ్యాన్ని నిర్వర్తించగలిగితే, నీవు అంత సత్యాన్ని పొందుకుంటావు మరియు నీ వ్యక్తీకరణ అంత వాస్తవికముగా మారుతుంది. తమ కర్తవ్యాన్ని మాత్రము చేయాలనే ఆలోచనలు కలిగి మరియు సత్యాన్ని కనుగొనని వారు అంతిమంగావెలివేయబడతారు, ఎందుకంటే సత్యాన్ని అనుసరించడంలో వారు తమ కర్తవ్యాన్ని నిర్వర్తించరు, మరియు కర్తవ్యాన్ని నెరవేర్చడంలో సత్యాన్ని అనుసరించరు, వారు మారకుండా మిగిలిపోతారు మరియు శపించబడతారు. వారి వ్యక్తీకరణలు మలినమైనవి అని మాత్రమే కాదు, కానీ వారు వ్యక్తపరిచేది ప్రతిదీ చెడ్డదే.

కృపా కాలములో, యేసు కూడా చాలా వాక్యాలు పలికాడు మరియు ఎంతో కార్యము చేశాడు. ఆయన యెషయా కంటే భిన్నముగా ఎలా ఉన్నాడు? ఆయన దానియేలు కంటే భిన్నముగా ఎలా ఉన్నాడు? ఆయన ప్రవక్తా? ఆయన క్రీస్తు అని ఎందుకు చెప్పబడ్డాడు? వారి మధ్య ఉన్న వ్యత్యాసాలు ఏమిటి? వారందరూ మాటలు మాట్లాడిన మనుష్యులు మరియు వారి మాటలు ఇంచుమించు మానవునికి మాదిరి కనిపిస్తాయి. వారందరూ మాటలు పలికారు మరియు పని చేశారు. పాత నిబంధన కాలపు ప్రవక్తలు ప్రవచనాలు చెప్పారు మరియు, అంతా యేసు లాగే చేశారు. మరి, ఆ భిన్నత్వం ఎలా వచ్చింది? ఇక్కడ బేధము కార్యపు స్వభావము మీద ఆధారపడి ఉన్నది. ఈ విషయాన్ని గుర్తించడానికి, నీవు శరీర స్వభావాన్ని పట్టించుకోకూడదు మరియు వారి మాటల లోతుపాతులను గురించి ఆలోచించకూడదు. ఎల్లప్పుడూ ముందు నీవు వారి కార్యమును మరియు మానవునిలో వారి కార్యము సాధించిన ప్రభావాలను పరిగణించాలి. ఆ కాలములో ప్రవక్తలచే పలుకబడిన ప్రవచనాలు మానవునికి జీవాన్ని అందించలేదు యెషయా మరియు దానియేలు వంటి వారు పొందుకున్న ప్రేరణలు వట్టి ప్రవచనాలు మాత్రమే గానీ జీవ మార్గము కాదు. యెహోవా ప్రత్యక్ష ప్రకటనే కాకపోతే, మనుష్యులకు సాధ్యము కాని ఆ కార్యమును ఎవరూ చేయలేరు. యేసు కూడా అనేక వాక్యాలు పలికాడు కానీ, అలాంటి వాక్యాలు మానవుడు అనుసరణ మార్గము కనుగొనగలిగే జీవ మార్గమై ఉన్నది. అంటే, మొదటిగా, యేసు జీవమైయున్నాడు కాబట్టి, ఆయన మానవ జీవాన్ని సరఫరా చేశాడు, రెండవదిగా, ఆయన మానవ అతిక్రమాలను తిప్పికొట్టగలడు; మూడవదిగా, యుగాన్ని కొనసాగించడానికి ఆయన కార్యము యెహోవాను కొనసాగించేదిగా ఉంది; నాల్గవదిగా, మనిషిలో ఉన్న అవసరతలను ఆయన గ్రహించగలడు మరియు మానవునికి కొదువైనది ఏదో అర్ధం చేసుకోగలడు. ఐదవదిగా, ఆయన పాత దానిని ముగించి నూతన యుగాన్ని ప్రారంభించగలడు. అందుకే ఆయన దేవుడు మరియు క్రీస్తు అని పిలువబడతాడు, ఆయన యెషయా మాత్రమే కాకుండా మిగిలిన ప్రవక్తలందరి కన్నా కూడా భిన్నముగా ఉన్నాడు. ప్రవక్తల కార్యానికి పోలికగా యెషయాను తీసుకోండి. మొదటిగా, అతడు మానవునికి జీవాన్ని అందించలేకపోయాడు; రెండవదిగా, అతడు నూతన యుగాన్ని ఆరంభించలేకపోయాడు; అతడు నూతన యుగములో దూతగా కాకుండా యెహోవా నాయకత్వములో పని చేస్తున్నాడు. మూడవదిగా, అతడు పలికిన మాటలు అతనికి అతీతమైనవి. అతడు ఇతరులు గ్రహించలేని, కనీసం వినని, ప్రత్యక్షతలను నేరుగా దేవుని ఆత్మ నుండి పొందుతున్నాడు. అతని మాటలు ప్రవచనాల కంటే ఎక్కువేమీ కాదని, యెహోవా స్థానములో జరిగించబడిన కార్యపు దృక్పథము మాత్రమేనని నిరూపించడానికి ఈ మాత్రం విషయాలు సరిపోతాయి. అయితే, అతడు పూర్తిగా యెహోవాను వర్ణించలేకపోయాడు. అతడు యెహోవా సేవకుడు, యెహోవా కార్యములో ఒక సాధనము. అతడు ధర్మశాస్త్ర కాలములో మరియు యెహోవా కార్యపు పరిధిలో మాత్రమే పని చేస్తున్నాడు; ధర్మశాస్త్ర కాలమునకు మించి అతడు పనిచేయలేదు. మరోవైపు, యేసు కార్యము భిన్నముగా ఉంది. ఆయన యెహోవా కార్యపు పరిధిని అధిగమించాడు; ఆయన శరీరధారి అయిన దేవునిగా కార్యము చేశాడు మరియు సర్వ మానవాళిని విమోచించడానికి సిలువ వేయబడ్డాడు. అంటే, యెహోవా జరిగించిన కార్యమును దాటి ఆయన నూతన కార్యమును చేశాడు. అదొక నూతన యుగానికి నాంది పలుకుతుంది. అదనంగా, ఆయన మానవుడు సాధించలేని దాని గురించి మాట్లాడగలిగాడు. ఆయన కార్యము దేవుని నిర్వాహకత్వములోని కార్యమై సమస్త మానవాళిని జొప్పించింది. ఆయన కేవలం కొద్దిమంది మనుష్యులలో కార్యము చేయలేదు, ఆయన కార్యము పరిమిత సంఖ్యలో మనుష్యులను నడిపిస్తుందని భావము కాదు. దేవుడు మానవునిగా ఎలా అవతరించాడు అనే విషయానికొస్తే, ఆ సమయంలో ఆత్మ ప్రత్యక్షతలను ఎలా ఇచ్చాడు, మరియు కార్యము చేయడానికి ఆత్మ మానవునిపై ఎలా దిగివచ్చాడు—అనే ఈ విషయాలు మానవుడు చూడలేనివి మరియు తాకలేనివి. ఈ సత్యాలు ఆయన శరీరధారి అయిన దేవుడని నిరూపణ చేయడం పూర్తిగా అసాధ్యము. అలాగే, మానవునికి ప్రత్యక్షపరచబడిన వాక్యాలు మరియు దేవుని కార్యమునకు మధ్య మాత్రమే వ్యత్యాసం ఉంటుంది. ఇది మాత్రమే నిజం. ఎందుకంటే ఆత్మ విషయాలు దేవునికే స్పష్టముగా తెలుస్తాయి గానీ నీకు కనిపించవు, మరియు శరీరధారి అయిన దేవుని దేహానికి కూడా అన్నీ తెలియవు; ఆయన చేసిన కార్యమును బట్టి మాత్రమే ఆయన దేవుడా కాదా అని నీవు ధృవీకరించగలవు. ఆయన కార్యము నుండి, మొదటిగా, ఆయన నూతన యుగాన్ని ఆవిష్కరించగలడని, చూడవచ్చు; రెండవదిగా, ఆయన మానవ జీవితాన్ని అందించి, మానవుడు అనుసరించవలసిన మార్గమును చూపగలడు. ఆయన దేవుడని స్థాపించడానికి ఇది సరిపోతుంది. చిట్టచివరి వరకు, ఆయన చేసే కార్యములో దేవుని ఆత్మను పూర్తిగా కనుపరుస్తాడు మరియు అటువంటి కార్యము ద్వారా ఆయనలో దేవుని ఆత్మ ఉందని చూడవచ్చు. శరీరధారి అయిన దేవుని కార్యము ప్రధానంగా నూతన యుగానికి నాంది పలికి, నూతన కార్యాన్ని కొనసాగించి, మరియు నూతన రాజ్యాన్ని ఆవిష్కరించి, ఆయనే స్వయముగా దేవుడని స్థాపించడం అనడానికి ఇవే సరిపోతాయి. కాబట్టి ఇది యెషయా, దానియేలు, మరియు ఇతర ప్రవక్తల నుండి ఆయనను వేరు పరుస్తుంది. యెషయా, దానియేలు, మరియు మిగిలిన వారందరూ ఉన్నత విద్యావంతుల మరియు సంస్కారవంతుల తరగతికి చెందినవారు; వారు యెహోవా నాయకత్వములోని విశేషమైన వ్యక్తులు. శరీరధారి అయిన దేవుని దేహము కూడా కొదువలేని బుద్ధి జ్ఞానమును కలిగి ఉన్నది, కానీ అయన మానవ స్వభావము చాలా సాధారణమైనది. ఆయన సామాన్యమైన మానవుడు మరియు తిన్నని నేత్రాలు ప్రత్యేకమైన ఆయన మానవ స్వభావాన్ని గ్రహించలేవు లేక ఇతరులకు భిన్నముగా ఆయన మానవ స్వభావమందు గుర్తించలేవు. ఆయన అద్భుతకరుడు లేక అద్వితీయుడు అసలే కాదు, మరియు ఆయనకు ఉన్నత విద్య, జ్ఞానము, మరియు సిద్దాంతాలు లేవు. ఆయన మాట్లాడే జీవితం మరియు ఆయన నడిపించే మార్గము సిద్దాంతము ద్వారా, జ్ఞానము ద్వారా, జీవిత అనుభవము ద్వారా, కుటుంబ పెంపకము ద్వారా పొందినవి కాదు. బదులుగా, అవి అవతార శరీరపు కార్యమైన, ఆత్మ ప్రత్యక్ష కార్యము. ఎందుకంటే, మానవునికి దేవుని గురించి గొప్ప భావనలు ఉన్నాయి, మరియు ఆ భావనలు ముఖ్యముగా అనేక అతీతమైన మరియు అస్పష్టమైన అంశాలతో రూపొందించబడ్డాయి కాబట్టి, సూచనలు మరియు అద్భుతాలు చేయలేని, మానవ బలహీనతలు కలిగిన సాధారణ దేవుడు, మనిషి దృష్టిలో, ఖచ్చితముగా దేవుడు కాదు. ఇవి మానవుని తప్పుడు భావనలు కావా? శరీరధారి అయిన దేవుని దేహము సామాన్య మానవుడు కాకపోతే, మరి ఆయన శరీరముగా మారాడని ఎలా చెప్పాలి? శరీర సంబంధంగా ఉండటమంటే సాధారణంగా, సామాన్య మానవునిగా ఉండటమే; ఆయన అతీంద్రియమైన వాడు అయితే, ఆయన శరీర సంబంధి కాదు. ఆయన శరీర సంబంధి అని నిరూపించడానికి, శరీరధారి అయిన దేవుడు సాధారణ శరీరమును ధరించవలసి వచ్చింది. ఇది కేవలం శరీరధారణ ప్రాముఖ్యతను సంపూర్తి చేయడానికి మాత్రమే. అయితే, ప్రవక్తలు మరియు నరపుత్రుల విషయములో ఇవేవీ లేవు. వారు పరిశుద్దాత్మ చేత వాడబడిన ప్రతిభావంతులైన వ్యక్తులు; మానవ దృష్టిలో, వారి మానవ స్వభావము చాల గొప్పది, మరియు సాధారణ మనవ స్వభావాన్ని మించిన అనేక కార్యాలు వారు చేశారు. ఈ కారణాన్ని బట్టి, మానవుడు వారిని దేవునిగా భావించాడు. ఇప్పుడు మీరందరూ దీనిని స్పష్టముగా గ్రహించాలి, ఎందుకంటే ఇది గత కాలాల్లో మనుష్యులందరినీ సులువుగా చిక్కులబెడుతున్న సమస్య. అదనంగా, శరీరధారణ అన్ని విషయాలలోకెల్లా అత్యంత రహస్యమైనది, మరియు దేవుని శరీరధారణ అనేది మనిషి అంగీకరించడానికి చాలా కష్టతరమైనది. నేను చెప్పేది మీ విధిని నెరవేర్చడానికి మరియు శరీరధారణ మర్మాన్ని గ్రహించడానికి వీలుగా ఉంటుంది. ఇదంతా దేవుని నిర్వాహకత్వానికి, దర్శనాలకు సంబంధించినది. దీని గురించిన మీ అవగాహన, అంటే, దేవుని నిర్వాహకత్వము, దర్శనాలను గూర్చిన జ్ఞానము పొందడానికి ఎంతో ప్రయోజనకరముగా ఉంటుంది. ఈ విధంగా, మీరు వివిధ రకాలైన వ్యక్తులు నిర్వర్తించాల్సిన కర్తవ్యం గురించి కూడా ఎంతో అవగాహన పొందుతారు. ఈ మాటలు మీకు నేరుగా మార్గాన్ని చూపించనప్పటికీ, అవి ఇప్పటికీ మీ ప్రవేశానికి చాలా సహాయకరంగా ఉంటాయి, ఎందుకంటే ప్రస్తుతము మీ జీవితాలకు దర్శనాలు కరువయ్యి, మీ ప్రవేశాన్ని నిరోధించే ప్రధానమైన ఆటంకముగా ఇది మారుతుంది. మీరు గనుక ఈ సమస్యలను అర్ధం చేసుకోలేకపోతే, మీ ప్రవేశానికి ఇక ఏ ప్రేరణా ఉండదు. మరి, మీ కర్తవ్యాన్ని ఉత్తమంగా నిర్వర్తించడానికి అటువంటి అన్వేషణ ఎలా ప్రేరేపిస్తుంది?


దేవుడు సకల సృష్టికి ప్రభువైయున్నాడు

ఇంతకుముందు రెండు యుగాలలోని కార్యము యొక్క ఒక దశ ఇశ్రాయేలులో చేపట్టబడినది, ఇంకొకటి యూదా ప్రదేశములో చేపట్టబడినది. సాధారణంగా చెప్పాలంటే, ఈ పని యొక్క ఏ దశలో కూడా ఇశ్రాయేలును విడిచిపెట్టబడలేదు, మరియు ఈ రెండూ కూడా తొలుత ఎన్నుకొనబడిన ప్రజలపైనే నిర్వహించబడినది. ఈ కారణంగానే, యేహోవా దేవుడు ఇశ్రాయేలీయులకు మాత్రమే దేవుడని వారు విశ్వసించారు. యేసు యూదా ప్రదేశములో పని చేసినందున, అక్కడనే ఆయన సిలువ యాగమును జరిగించినందున, యూదులు ఆయనను యూదుల విమోచకునిగా చూశారు. ఆయన యూదులకు మాత్రమే రాజని, వేరవ్వరికి ఆయన రాజుగా ఉండకూడదని వారు ఆలోచిస్తారు; ఆయన ఇంగ్లీషు వారిని లేక అమెరికా వారిని విమోచించు ప్రభువు కాదు గానీ ఆయన ఇశ్రాయేలులోని యూదులను మాత్రమే విమోచించాడు కాబట్టి ఆయన ఇశ్రాయేలీయులను విమోచించు ప్రభువని వారు ఆలోచిస్తారు. వాస్తవానికి, దేవుడే సమస్తమునకు యజమానుడైయున్నాడు. ఆయనే సకల సృష్టికి దేవుడైయున్నాడు. ఆయన ఇశ్రాయేలీయులకు లేక యూదులకు మాత్రమే దేవుడు కాదు; ఆయన సకల సృష్టికి దేవుడైయున్నాడు. ఆయన కార్యములలోని మునుపటి రెండు దశలు ఇశ్రాయేలులోనే చోటుచేసుకున్నాయి, అవి కొన్ని ఆలోచనలను ప్రజలలో సృష్టించాయి. ఇశ్రాయేలులో యెహోవా తన కార్యమును జరిపించాడనీ, యేసుప్రభువు తన కార్యమును యూదా ప్రదేశములో జరిపించాడనీ, అంతేకాకుండా తన కార్యమును జరిగించుట కొరకు ఆయన శరీరధారియాయెనని వారు నమ్మారు కానీ కారణాలు ఎవని తెలియకపోయిననూ ఆ కార్యము ఇశ్రాయేలును దాటి బయటకు పోలేదు. దేవుడు ఐగుప్తీయులలోనూ లేదా భారతీయులలోనూ కార్యము జరుపలేదు; ఆయన ఇశ్రాయేలీయులలో మాత్రమే కార్యము జరిపించాడు. ఆ విధంగా ప్రజలు వివిధ రకాల భావాలను ఏర్పరచుకుని, దేవుని కార్యమును ఒక నిర్దిష్టమైన పరిధిలోనే వివరిస్తున్నారు. దేవుడు కార్యము జరిగించునప్పుడు ఆయన ఎన్నుకోబడిన ప్రజల మధ్యలోనే అనగా ఇశ్రాయేలీయుల మధ్యలోనే జరిగించాలనీ; ఇశ్రాయేలీయులు తప్ప మరి ఎవరి మీదనూ ఆయన కార్యము జరిగించకూడదనీ లేక ఆయన కార్యముకు ప్రాధాన్యత ఉండదనీ వారు అంటారు. దేవుడు శరీరధారిగా వచ్చిన విషయములో వాళ్ళు మరింత కఠినంగా ఉండి ఆయన ఇశ్రాయేలు సరిహద్దులను దాటిపోవుటకు అనుమతించరు. ఇవన్నీ మానవుని తలంపులు కావా? దేవుడు భూమ్యకాశములను మరియు సమస్తమును సృజించెను, సృష్టిలోని యావత్తును ఆయనే సృజించెను అలాంటప్పుడు ఆయన కేవలం ఇశ్రాయేలుకు మాత్రమే తన కార్యమును ఎలా పరిమితం చేసుకొనగలడు? అలాగైతే, ఆయన సమస్త సృష్టిని సృజించడంలో అర్థమేముంది? ఆయన ప్రపంచం యావత్తునూ సృష్టించాడు, అంతేగాక ఆయన తన ఆరు వేల సంవత్సరాల నిర్వహణ ప్రణాళికను ఇశ్రాయేలులో మాత్రమే కాకుండా, విశ్వములోని ప్రతి వ్యక్తి మీద చేపట్టాడు. చైనాలో నివసిస్తున్నవారా, యునైటెడ్ స్టేట్స్‌లో, యునైటెడ్ కింగ్డమ్ లేదా రష్యాలో ఉంటున్నారా అన్నదానితో నిమిత్తం లేకుండా, ప్రతి వ్యక్తి కూడా ఆదాము వారసులే; వారందరూ దేవుని ద్వారా సృష్టించబడినవారే. సృష్టి నియమాల నుండి ఏ ఒక్కరూ తప్పించుకోలేరు, అంతేగాక అందులోని ఏ ఒక్క వ్యక్తి కూడా “ఆదాము వారసుడు” అనే ముద్ర నుండి తమను తాము వేరు పరుచుకోలేరు. వారందరూ దేవుని సృష్టియైయున్నారు, వారందరూ ఆదాము సంతతివారైయున్నారు, మరియు వారు ఆదాము హవ్వల భ్రష్ట సంతానమైయున్నారు. ఇశ్రాయేలీయులు మాత్రమే కాదు గానీ ప్రజలందరూ దేవుని సృష్టియైయున్నారు; అందులో కొందరు శపించబడిన వారైయుండగా, మరికొందరు ఆశీర్వదించబడినవారై యున్నారు. ఇశ్రాయేలీయుల గురించిన చాల విషయాలు ఆమోదయోగ్యమైనవిగా ఉన్నాయి; ప్రారంభంలో దేవుడు వారిపై కార్యము జరిపించాడు. ఎందుకంటే, వారు అతి తక్కువగా చెడు మార్గములో ఉండిరి. చైనీయులతో వారిని పోల్చడం తగదు; వారు అతి అల్పులు. కాబట్టి, దేవుడు ఆదిలో ఇశ్రాయేలీయుల మధ్యన కార్యమును జరిపించాడు, ఆయన కార్యపు రెండవ దశ యూదా ప్రదేశములో చోటు చేసుకున్నది—ఇది మనుష్యుని యందు ఎన్నో ఆలోచనలకు మరియు నియమాలకు దారి తీసింది. నిజానికి, మానవుని తలంపులకు అనుగుణంగా దేవుడు నడుచుకుని ఉంటే, ఆయన ఇశ్రాయేలీయులకు మాత్రమే దేవుడుగా ఉండే వాడు, సమస్త సృష్టికి దేవుడిగా ఉండేవాడు కాదు, తన క్రియలను అన్యజనుల వరకు విస్తరింప చేయడానికి అసమర్థుడై ఉండేవాడు, ఆయన ఇశ్రాయేలీయులకు మాత్రమే దేవుడై యుండి ఉంటే, సకల సృష్టికి దేవుడిగా ఉండేవాడు కాదు. అన్య జనులకు యెహోవా నామము విస్తరించినందువల్ల అన్యజనుల యందు ఆ నామము ఘనపరచబడును గాక అని ప్రవచనాలు సెలవిస్తున్నాయి. అది ఎందుకు ప్రవచించబడింది? దేవుడు ఒక్క ఇశ్రాయేలీయులకు మాత్రమే దేవుడైనట్లయితే, ఆయన ఇశ్రాయేలులో మాత్రమే కార్యము జరపాలి. అంతేగాక, ఆయన తన కార్యములను వ్యాప్తి చేసేవాడు కాదు. మరియు ఇటువంటి ప్రవచనం చేసియుండే వాడు కాదు. ఆయన ఈ ప్రవచనం చేసినందువల్ల, ఆయన తన కార్యములను అన్య జనుల యందు, అన్ని దేశాల యందు మరియు అన్ని రాజ్యాల యందు తప్పక వ్యాప్తి చెందిస్తాడు. ఆయన దానిని చెప్పినందు వల్ల, ఆయన దానిని తప్పక చేయాలి; ఇది ఆయన ప్రణాళిక, ఆయన భూమ్యాకాశములను మరియు సమస్తము సృష్టించినవాడు మరియు ఆయన సృష్టి అంతటికి దేవుడైయున్నాడు. ఆయన ఇశ్రాయేలీయుల యందు కార్యము జరిగించుచున్నాడా లేక, యూదయ ప్రదేశమంతటిలోనూ కార్యము జరిగించుచున్నాడా అన్నదానితో పని లేకుండా, ఆయన జరిగించు కార్యము సమస్త విశ్వమునకు మరియు సమస్త మానవ కోటికి సంబంధించినదిగా ఉన్నది. అన్యజనుల దేశమైన—గ్రేట్ రెడ్ డ్రాగన్, అనగా చైనా దేశములో ఆయన నేడు చేస్తున్న కార్యము—సకల మానవాళి కొరకైన కార్యముగానే ఉన్నది. ఇశ్రాయేలు దేశము ఆయన భూమి మీద జరిగించు కార్యముకు పునాదిగా నిలిచెను; అదే విధంగా, చైనా అనేది అన్య జనుల మధ్య ఆయన జరిగించు కార్యమునకు పునాదిగా ఉండవచ్చు. ఇప్పుడు “అన్య జనులయందు యెహోవా నామము ఘనపరచబడును” అన్న ఆయన ప్రవచనము నెరవేర్చబడలేదా? గ్రేట్ రెడ్ డ్రాగన్ దేశము అనగా చైనా దేశములో ఆయన జరిగించు ఈ కార్యమే, అన్యుల దేశములో ఆయన జరిగించు కార్యములకు తొలిమెట్టుగా ఉన్నది. శరీరధారియైన దేవుడు ఈ దేశములో మరియు శాపగ్రస్తులైన ఈ ప్రజల మధ్యలో తన కార్యమును జరిపించాలి, ఇది మానవ ఆలోచనలకూ అతీతంగా ఉంటుంది; అందరిలో విరే అధములు, వీరికి ఎటువంటి విలువ లేదు, వీరు యెహోవాచే ఆదిలో విడిచిపెట్టబడినవారు. ప్రజలు ఇతర ప్రజలను విడిచిపెట్టొచ్చు, కానీ వారు దేవునిచే విడిచిపెట్టబడితే, వారు ఏ స్థానము లేనివారిగా ఉంటారు, వారికి విలువ ఉండదు. దేవుని సృష్టికి, సాతానుచే పీడించబడడం లేదా ప్రజల ద్వారా విడిచిపెట్టబడడం అనేది ఒక రకమైన బాధాకరమైన విషయం—అయితే, ఒక సృష్టిని తన సృష్టికర్తే విడిచిపెట్టినప్పుడు అంతకన్న దిగజారిన స్థితి మరొకటి ఉండదని అర్థము. మోయబు వంశస్థులు శపించబడినవారు, వారు ఈ వెనుకబడిన దేశములో జన్మించారు; ఎటువంటి సందేహము లేకుండా, చీకటి ప్రభావంతో ఉన్న ప్రజలందరిలో కంటే, మోయబు వంశస్థులే అత్యంత అల్ప స్థితిలో ఉన్నారు. ఈ ప్రజలు ఇంతకు ముందు అత్యంత దుస్థితిని కలిగి ఉన్నారు కాబట్టి, వారి మీద జరిగించబడు కార్యము మనుష్యుల ఆలోచనలను పడగొట్టుతాయి మరియు దేవుని ఆరువేల సంవత్సరాల నిర్వహణ ప్రణాళికకు ఇది అత్యంత ఉపయోగకరంగా ఉంటుంది. ఈ ప్రజల మధ్య అలాంటి కార్యమును చేయడం అనేది మనుష్యుల ఆలోచనలను పడగొట్టుటలో ఉత్తమ మార్గం, అంతేగాక దీనితో దేవుడు ఒక శకమును ప్రారంభిస్తాడు; దీనితో ఆయన మనుష్యుని ప్రతి ఆలోచనలను పడగొట్టుతాడు; దీనితో ఆయన కృపా యుగపు కార్యమంతటినీ ముగింపునకు తీసుకు వస్తాడు. అతని మొదటి క్రియ ఇశ్రాయేలు సరిహద్దు లోపల ఉన్న యూదా ప్రదేశములో చోటుచేసుకున్నది; అన్యజనుల మధ్యన, క్రొత్త శకమును ప్రారంభించడానికి ఆయన ఎటువంటి కార్యమును చేయలేదు. కార్యపు అంతిమ దశ కేవలం అన్యజనుల మధ్య చేపట్టడం మాత్రమే కాదు, కానీ శాపగ్రస్తులుగా ఉన్నవారి మధ్యలో కూడా ఎక్కువగా జరిగించబడియున్నది. ఈ ఒక్క విషయమే సాతానును కించపరచడానికి ఉత్తమ సాధనమైయున్నది, ఆ విధంగా, దేవుడు విశ్వములోని సకల సృష్టికి దేవుడవుతాడు, సమస్తమునకు ప్రభువవుతాడు, జీవించుచున్న ప్రతి సృష్టికి ఆయన ఆరాధన యోగ్యంగా మారుతాడు. 

ఈ దినమున, దేవుడు ఎటువంటి నూతన కార్యమును జరిగించుచున్నాడో అర్థము చేసుకొని అనేక మంది ఉన్నారు. అన్య జనుల యందు, దేవుడు ఒక క్రొత్త ఆరంభానికి నాంది పలికాడు. ఆయన ఒక నూతన శకమును ప్రారంభించాడు, నూతన కార్యముకు నాంది పలికాడు—ఆయన ఈ కార్యమును మాయోబు వంశస్థుల మీద చేయనున్నాడు. ఇది ఆయన నూతన కార్యము కాదా? చరిత్ర మొత్తం మీద మరెవ్వరూ ఎన్న్డడూ ఇటువంటి కార్యమును చూసియుండలేదు. దీనిని గూర్చి ఎవరూ వినలేదు, చాలా కొద్ది మంది మాత్రమే దీనిని అభినందించారు. దేవుని జ్ఞానము, దేవుని అద్భుతము, గ్రహింపునకు సాధ్యము కాని దేవుని నిగూఢత, దేవుని గొప్పతనము మరియు దేవుని పరిశుద్ధత లాంటివన్నీ అంత్య దినాల కార్యము అయినటువంటి ఈ కార్యపు దశలో బయలుపరచబడియున్నాయి. మనుష్యుల ఆలోచనలను పడగొట్టే ఇది నూతన కార్యము కాదా? “దేవుడు మాయోబును శపించాడు, మాయోబు వంశస్థులను విడనాడుతానని ఆయన చెప్పాడు గనుక, ఇప్పుడు వారిని ఎలా రక్షిస్తాడు?” అని ఆలోచించేవారు కూడా లేకపోలేదు. వీరంతా దేవునిచే శపించబడి ఇశ్రాయేలు నుండి వెళ్లగొట్టబడిన అన్యజనులు; ఇశ్రాయేలీయులు వీరిని “అన్య శునకాలు” అని పిలిచారు. ప్రతి ఒక్కరి దృష్టిలో వారు అన్య శునకాలు మాత్రమే కాకుండా, అంతకన్నా ఘోరంగా, నాశన పుత్రులైయున్నారు; ఇంకా చెప్పాలంటే, వారు దేవునిచే ఎన్నుకోబడని ప్రజలు. వారు ఇశ్రాయేలు సరిహద్దులోనే జన్మించి ఉండవచ్చు, కానీ వారు ఇశ్రాయేలు జనాంగానికి చెందినవారు కాకపోవడమే కాకుండా, వారు అన్య దేశములకు వెలివేయబడియుండిరి. వారు ప్రజలందరిలోనూ అత్యంత అల్పులుగా ఉన్నారు. వారు మానవాళిలోకెల్లా అత్యంత అల్పులు కాబట్టి వారి మధ్య ఒక నూతన శకాన్ని ప్రారంభించే కార్యమును దేవుడు జరిగించును, భ్రష్టుపట్టిన మానవాళికి వారు ప్రతినిధులుగా ఉన్నారు. దేవుని కార్యము ఎంపిక చేయబడినది మరియు లక్ష్యంతో కూడినదైయున్నది; ఈ ప్రజల మధ్య నేడు ఆయన చేసిన కార్యము సృష్టి మీద చేసిన కార్యము లాగా కూడా ఉన్నది. నోవాహు మరియు అతని వంశస్థులు దేవునిచే చేయబడిన సృష్టియైయున్నారు. రక్త మాంసములతో కూడుకున్నవారు ఈ ప్రపంచములో ఎవరున్నా సరే వారు దేవుని సృష్టియే. దేవుని క్రియ ప్రతి ఒక్క సృష్టిపై నిర్దేశించబడియున్నది; సృష్టించబడిన తరువాత ఎవరైనా శపించబడ్డారా అనేదానిపై అది ఆధారపడి ఉండదు. శపించబడని వారు అనగా ఎన్నుకోబడిన వారు మీద మాత్రమే కాకుండా, సృష్టంతటి మీద ఆయన నిర్వహణ కార్యము నిర్దేషించబడియున్నది. దేవుడు తన సృష్టి యందు తన కార్యమును జరిగించుటకు ఇష్టుడైయున్నాడు కాబట్టి ఆయన తప్పకుండ దానిని విజయవంతంగా పూర్తి చేయును మరియు ఆయన కార్యము ద్వారా ప్రయోజనము పొందే ప్రజల మధ్యలో ఆయన తన కార్యమును జరిగిస్తాడు. అందువలన జనముల మధ్యలో కార్యము చేయునప్పుడు ఆయన అన్ని ఆచారములనూ పదకొడతాడు; ఆయనకు సంబంధించినంతవరకు “శపించబడిన”, “శిక్షించబడిన” మరియు “దీవించబడిన” అనే పదాలు అర్థరహితమైనవి! యూదా జనములు ఎన్నుకొనబడిన ఇశ్రాయేలు జనాంగము వలె ఉన్నారు కాబట్టి వారు మంచివారు; వారు మంచి యోగ్యత మరియు మానవత్వము కలిగియున్న ప్రజలు. ఆదియందు, యెహోవా తన కార్యమును వీరి మధ్యన ప్రారంభించాడు. ప్రారంభ కాల కార్యములను ప్రదర్శించాడు—కానీ నేడు వారి మీద విజయ కార్యము జరిగించడం అనేది అర్థరహితంగా ఉందును. వారు కూడా, సృష్టిలో ఒక భాగం కావచ్చు, వారిని గురించిన సానుకూల విషయములు అనేకములు ఉండవచ్చు, కానీ వారి మీద ఈ కార్యమును జరిగించడం అనేది అర్థము లేనిదిగా ఉందును, దేవుడు ప్రజలను జయించలేడు, లేదా సమస్త సృష్టిని ఆయన ఒప్పించ లేడు, అందుకే, గ్రేట్ రెడ్ డ్రాగన్ దేశములోని ప్రజల మీద తన కార్యమును కేంద్రీకరించడానికి ఆయన సిద్ధమయ్యాడు. ఆయన అన్ని నియమాలను మరియు మనుష్యుల అన్ని ఆలోచనలను పడగొట్టి ఒక శకమును ప్రారంభించి మరియు కృపా యుగపు సమస్త కార్యమును పూర్తి చేయడమనేది అతి ప్రాముఖ్యమైన సంగతిగా ఉన్నది. ఆయన తన ప్రస్తుతపు కార్యము ఇశ్రాయేలీయుల మధ్యన చేపట్టి ఉన్నట్టయితే, ఆయన ఆరు—వేల—సంవత్సరాల నిర్వహణ ప్రణాళిక ముగింపుకు వచ్చి ఉండే సమయానికి, ప్రతి ఒక్కరు దేవుడు ఇశ్రాయేలీయులకు మాత్రమే దేవుడై ఉన్నాడనీ, ఇశ్రాయేలీయులు మాత్రమే దేవుని చేత ఎన్నుకొనబడినవారనీ, ఇశ్రాయేలీయులు మాత్రమే దేవుని ఆశీర్వాదమును, వాగ్దానమును స్వతంత్రించుకునేందుకు అర్ఙులనీ నమ్మియుండేవారు. అంత్య దినములలో దేవుడు శరీరధారియై గ్రేట్ రెడ్ డ్రాగన్ దేశములో ఉన్నప్పుడు, సమస్త సృష్టిలో దేవుని కార్యమును చేయు దేవునిగా ఉండి; ఆయన నిర్వహణ కార్యమును ముగించి మరియు గ్రేట్ రెడ్ డ్రాగన్ దేశములో ఆయన కార్యపు ముఖ్య ఉద్దేశ్యమును ముగిస్తాడు. ఈ మూడు దశల కార్యపు ప్రధాన అంశం మానవుని రక్షణ—సమస్త సృష్టియు సృష్టికర్తను ఆరాధించడం. ఆ విధంగా కార్యపు ప్రతి దశకు ఒక గొప్ప అంతరార్థం ఉంది; దేవుడు అర్థం లేకుండా లేదా విలువ లేకుండా ఉండేది ఏదీ చేయడు. ఒక వైపు ఈ దశలోని కార్యము ఒక నూతన శకములోనికి ప్రవేశిస్తుండగా, గత రెండు శకాలకు ముగింపు వస్తుంది; మరోవైపు ఇది మానవ తలంపులన్నింటినీ, మానవుని నమ్మకము మరియు జ్ఞానపు పాత మార్గాలనూ పడగొట్టుతుంది. గత రెండు యుగాల క్రియ మానవుని వివిధ తలంపులకు అనుగుణంగా చేపట్టబడింది; ఈ దశలో, అలా కాకుండా, మానవుని తలంపులను పూర్తిగా తొలగించేసింది, ఆలా చేయడం ద్వారా మానవత్వాన్ని పూర్తిగా జయించింది. మాయోబు కుటుంబీకులను జయించడం ద్వారా, మాయోబు కుటుంబీకుల మధ్యలో కార్యము చేపట్టడం ద్వారా, దేవుడు విశ్వమంతటా ఉన్న ప్రజలందరినీ జయిస్తాడు. ఇదియే ఆయన కార్యములోని ఈ దశ యొక్క గూడార్థము, ఇదియే ఆయన కార్యములోని ఈ దశ యొక్క అత్యంత విలువైన విషయము. ఇంకనూ మీ సొంత హోదా చాలా తక్కువగానూ, మీరు అత్యంత తక్కువ విలువ కలిగి యున్నప్పటికీ, మీరు ఒక గొప్ప సంతోషకరమైన విషయాన్ని తెలుసుకున్నారని గ్రహించెదరు. మీరు గొప్ప ఆశీర్వాదమును స్వతంత్రించుకున్నారు, గొప్ప వాగ్దానమును పొందుకున్నారు, మరియు ఈ గొప్ప దేవుని కార్యమును నెరవేర్పుకు రావడానికి మీరు సహాయపడగలరు. మీరు దేవుని అసలైన ముఖ జాడను చూశారు, దేవుని సహజమైన స్వాబావికత మీకు తెలుసు, దేవుని చిత్తమును మీరు చేస్తారు. దేవుని కార్యపు గత రెండు దశలు ఇశ్రాయేలులో చేపట్టబడినాయి. ఆయన కార్యములోని ఈ దశ కూడా ఇశ్రాయేలీయుల మధ్యన చేపట్టబడియున్నట్లైతే, ఇశ్రాయేలీయులు మాత్రమే దేవుని చేత ఎన్నుకొనబడిన జనములు అని సమస్త సృష్టి నమ్మడమే గాక, దేవుని నిర్వహణ ప్రణాళిక యావత్తు అది ఆశించిన ప్రభావాన్ని సాధించడంలో విఫలమవుతుంది. ఇశ్రాయేలులో చేపట్టబడిన దేవుని కార్యపు రెండవ దశ సమయంలో, ఏ నూతన కార్యము—లేదా నూతన శకాన్ని ప్రారంభించే ఏ కార్యము—అన్యజనముల మధ్య చేపట్టబడలేదు. కార్యపు నేటి దశ—ఒక నూతన శకాన్ని ప్రారంభించే కార్యము—అన్యజనుల దేశమందు మొట్టమొదటిగా చేపట్టబడింది, పైగా, మాయోబు వంశస్థుల మధ్యన అది చేపట్టబడింది, ఆ విధంగా మొత్తం శకాన్ని ప్రారంభించినట్టయింది. మానవ తలంపులతో కూడుకున్న ఎటువంటి జ్ఞానాన్నీ అనుమతించని విధంగా దేవుడు వాటిని పడగొట్టాడు. దేవుని గెలుపు కార్యములో ఆయన మనుష్యుల ప్రాచీన మరియు మానవుని జ్ఞానపు పాత మార్గములను, పడగొట్టాడు. దేవుని యందు ఎటువంటి నియమాలు ఉండవనీ, దేవుని విషయములో పాతది ఏదీ లేదనీ, ఆయన జరిగించే కార్యము పూర్తిగా స్వతంత్రించబడేదనీ, పూర్తిగా ఉచితమైనదనీ, ఆయన చేసే ప్రతిది సరైనదిగానే ఉంటుందనీ ప్రజలు చూసేలా చేశాడు. సృష్టియందు ఆయన చేసే ఏ కార్యమైననూ దానికి మీరు సంపూర్ణంగా లోబడి ఉండాలి. ఆయన చేసే ప్రతి కార్యమునకూ ఒక అర్థం ఉంటుంది, అది ఆయన స్వంత చిత్తం మరియు జ్ఢానము మేరకు చేపట్టబడుతున్నాయే తప్ప, మానవుని ఎంపికలు మరియు తలంపుల మేరకు చేపట్టబడటం లేదు. ఆయన కార్యమునకు లాభకరమైన దానినే ఆయన చేస్తాడు, అలాకాకపోతే అది ఎంతటి మంచిదైనా సరే ఆయన చేయడు. ఆయన తన కార్యమును అర్థపూర్వకంగానూ, ఉద్దేశ్య పూర్వకంగానూ మరియు కార్యమును ఎక్కడ చేయాలో లేక ఎవరి కొరకు చేయాలో అని ఎంపిక చేసుకుంటాడు. ఆయన కార్యము జరిపించేటప్పుడు పాత నియమాలను అంటిపెట్టుకోవడం గానీ, లేదా పాత సూత్రాలను అనుసరించడం గానీ చేయడు. అందుకు భిన్నంగా కార్యపు ప్రాముఖ్యతను బట్టి దానికి తగ్గట్టుగా తన కార్య ప్రణాళికను చేసుకుంటాడు. తుదకు, ఆయన స్వచ్ఛమైన ప్రభావాన్నీ మరియు ఊహించిన లక్ష్యాన్నీ అందుకుంటాడు. నీవు ఈ విషయాలను నేడు తెలుసుకోకపోతే, ఈ కార్యము నీలో ఏ మాత్రమూ ప్రభావం చూపదు.


విజయం లేదా వైఫల్యం అనేది మనిషి నడిచే మార్గం మీద ఆధారపడి ఉంటుంది

అనేక మంది ప్రజలు తమ భవిష్యత్తు గమ్యం కోసం, లేదా తాత్కాలిక ఆనందం కోసం దేవుణ్ణి నమ్ముతారు. ఎలాంటి పరిష్కరించబడటం గుండా వెళ్ళని వారు సైతం పరలోకంలోకి ప్రవేశించడానికి, బహుమానాలు పొందడానికి దేవుని నమ్ముతుంటారు. పరిపూర్ణపరచబడడానికో, లేదా దేవుని ఉత్పాదితపు కర్తవ్యాన్ని నిర్వర్తించడానికో వారు దేవుని నమ్మరు. అంటే అనేకమంది ప్రజలు తమ బాధ్యతలను నెరవేర్చడానికో, లేదా తమ కర్తవ్యాన్ని పూర్తి చేయడానికో దేవుని నమ్మరు. అర్థవంతమైన జీవితాలను గడిపే విషయంలో ప్రజలు చాలా అరుదుగానే దేవుణ్ణి విశ్వసిస్తారు, అంతేతప్ప, మనిషి జీవిస్తున్నాడంటే, అది పరలోకం ద్వారా నిర్ణయించబడి మరియు భూమిమీద అలా చేయాలని సమ్మతించబడింది కాబట్టి, అతడు దేవుడిని ప్రేమించాలని నమ్మేవారు లేరు అది మానవుని సహజమైన నైజం. ఈ విధంగా, వివిధ రకాల ప్రజలు ప్రతి ఒక్కరూ వారి సొంత లక్ష్యాలను అనుసరిస్తున్నప్పటికీ, వారి అన్వేషణా లక్ష్యం మరియు దాని వెనకున్న ప్రేరణలన్నీ ఒకేలా ఉంటాయి, ఇంకా చెప్పాలంటే, వారిలో అనేకమంది ఆరాధన లక్ష్యాలు ఒకేలా ఉంటాయి. గత కొన్ని వేల సంవత్సరాలలో, అనేకమంది విశ్వాసులు మరణించారు, మరియు అనేకమంది చనిపోయి తిరిగి జన్మించారు. ఇది కేవలం దేవుడిని అనుసరించే ఒకరో లేక ఇద్దరో లేదంటే వెయ్యో లేక రెండు వేల మందికో మాత్రమే ఇది పరిమితం కాదు, అయినప్పటికీ వీరిలో అనేకమంది ప్రజలు వారి సొంత నమ్మకాల కోసమో లేక భవిష్యత్తు మీద వారికున్న ఘనమైన ఆశలు కోసమో వెంబడిస్తుంటారు. ఇలాంటి వారి మధ్యలో క్రీస్తు పట్ల అంకిత భావం కలిగిన వారు చాలా తక్కువ. భక్తి కలిగిన విశ్వాసులు అనేకమంది ఇప్పటికీ వారి సొంత ఉచ్చులలో చిక్కుకుని చనిపోయారు, మరియు విజయం పొందిన వ్యక్తుల సంఖ్య, అన్నింటికంటే, చాలా తక్కువగానే ఉన్నది. నేటికీ, ప్రజలకు వారు విఫలమవ్వడానికి కారణాలు, లేదా వారి విజయ రహస్యాలు, ఇప్పటికీ వారికి తెలియదు. క్రీస్తును అనుసరించాలని తపించిన వారు ఇంకా వారి ఆకస్మిక అంతఃదృష్టిని పొందలేదు, వారు ఈ మర్మాల లోతుల్లోకి చేరుకోలేదు, ఎందుకంటే వారికీ ఏమీ తెలియదు. వారు తమ అన్వేషణలో కష్టపడి ప్రయత్నాలు చేసినప్పటికీ, వారు నడిచే మార్గము ఒకప్పుడు వారి పితరులు నడిచిన వైఫల్య మార్గముగా ఉంటోందే తప్ప విజయ మార్గముగా కాదు. ఈ విధంగా, వారు ఎలా అనుసరించినప్పటికీ, వారు నడుస్తున్న మార్గం అంధకారానికి దారితీసేది కాదా? వారు సంపాదించేది చేదుగా ఉండే ఫలం కాదా? గతకాలంలో విజయం సాధించిన వారిని అనుసరించే వ్యక్తులు చివరికి అదృష్టాన్ని చేరుకుంటారా లేదా విపత్తును చేరుకుంటారా అని అంచనా వేయడం చాలా కష్టం. అలాంటప్పుడు, విఫలమైన వారి అడుగుజాడలను వెంబడించాలని ఆశించే వ్యక్తుల కష్టాలు ఎంత దారుణంగా ఉంటాయో కదా? వారు నాశనం కావడానికి మరింత ఎక్కువ అవకాశం లేదంటారా? వారు నడిచే మార్గానికి ఎలాంటి విలువ ఉంటుంది? వారు తమ సమయాన్ని వృధా చేయట్లేదా? క్లుప్తంగా చెప్పాలంటే, ప్రజలు తమ సాధనలో విజయం సాధించారా లేదంటే విఫలమయ్యారా అనే దానితో సంబంధం లేకుండా, వారు అలా చేయడానికి ఒక కారణం ఉంది, వారి విజయమో లేదా వైఫల్యమో అనేది వారి ఇష్ట ప్రకారం నిర్ణయం కాకపోవడమే అందుకు కారణం.

మనిషి యధార్థ హృదయం కలిగి, అతను తనకు తానుగా సమర్పించుకుని, నిజంగా కట్టుబడి ఉండడమనేది దేవుని మీద మనిషి విశ్వాసానికి ప్రాధమిక ఆవశ్యకతగా ఉంటుంది. నిజమైన విశ్వాసం కోసం తన సంపూర్ణ జీవితాన్ని సమర్పించడం, దాని ద్వారా తాను సర్వ సత్యాన్ని పొందుకొని, దేవునిచే సృజించబడిన వానిగా తన కర్తవ్యాన్ని నెరవేర్చడమనేది మనిషికి అత్యంత కష్టతరమైనదిగా ఉంటుంది. ఇది వైఫల్యము చెందినవారు సాధించలేనిది, మరియు క్రీస్తుని కనుగొనలేని వారికి అస్సలు సాధ్యముకానిది. మానవుడు సంపూర్ణముగా తనకు తాను దేవునికి సమర్పించడంలో సరైన స్థితిలో లేడు, ఎందుకంటే సృష్టికర్త పట్ల తన కర్తవ్యాన్ని నిర్వర్తించడానికి మానవుడు సుముఖంగా లేడు, ఎందుకంటే, సత్యాన్ని చూసి కూడా మానవుడు దానిని తప్పించుకుని తన సొంత మార్గంలో నడుస్తాడు, ఎందుకంటే మనిషి ఎప్పుడూ విఫలమైన వారి మార్గాన్నే అనుసరించడానికే చూస్తుంటాడు, ఎందుకంటే మనిషి ఎల్లపుడూ పరలోకాన్ని ధిక్కరిస్తాడు, ఆవిధంగా, మానవుడు ఎల్లప్పుడూ విఫలమవుతాడు, ఎల్లపుడూ సాతాను వంచనకు గురవుతూ, తన ఉచ్చులో తానే చిక్కుకొంటాడు. ఎందుకంటే, మనిషికి క్రీస్తు గురించి తెలియదు, ఎందుకంటే, సత్యాన్ని అర్ధం చేసుకుని మరియు అనుభవించడంలో మానవుడు నిపుణుడు కాదు, ఎందుకంటే మానవుడు ఎక్కువగా పౌలును ఆరాధిస్తూ మరియు పరలోకం పట్ల అత్యాశను కనుపరుస్తాడు, ఎందుకంటే క్రీస్తు తనకు లోబడి, దేవుని ఆజ్ఞాపించాలని మానవుడు కోరతాడు, ఆ కారణంగానే, ఆగొప్ప వ్యక్తులు మరియు లోకపు ఒడిదుడుకులను అనుభవించినవారు ఇంకా క్షయమైన వారిగానే ఉన్నప్పటికీ, ఇప్పటికీ దేవుని శిక్షలో మరణిస్తూనే ఉన్నారు. అలాంటి వ్యక్తుల గురించి నేను చెప్పగలిగేది ఏంటంటే, వారు విషాదకరమైన మరణం పొందుతారు, మరియు ఆ పర్యవసానం—వారి మరణం—తీర్పు తీర్చబడనిదై ఉంటుంది. వారి వైఫల్యమనేది పరలోక నియమానికి ఏమాత్రమూ ఓర్వశక్యము కానిది కాదా? సత్యము మానవ లోకము నుండి వస్తుంది, అయితే మానవునిలో ఉన్న సత్యము క్రీస్తు ద్వారా పంపబడింది. అది క్రీస్తు నుండి ఉద్భవించింది, అంటే, స్వయంగా దేవుని నుండి వచ్చింది, మరియు ఇది మానవుని వల్ల కానిది. అయినప్పటికీ క్రీస్తు సత్యాన్ని మాత్రమే అందిస్తాడు; మానవుడు తన సత్యాన్వేషణలో విజయం సాధిస్తాడా లేదా అని నిర్ణయించడానికి ఆయన రాలేదు. ఆవిధంగా, సత్యంలో విజయం లేక వైఫల్యం అనేది మానవుడు వెంబడించే మార్గాన్ని బట్టి ఉన్నది. సత్యంలో మానవుని విజయం లేక వైఫల్యం అనేది క్రీస్తుతో ఎలాంటి సంబంధమూ కలిగి ఉండదు, బదులుగా అది మానవుని అనుసరణ బట్టి నిర్ణయించబడుతుంది. మానవుని గమ్యం మరియు అతడి విజయం లేక వైఫల్యాన్ని భరించడానికే దేవుడున్నాడు అన్నట్టుగా, అదేమీ దేవుని తలపై పోగు చేయబడదు, ఎందుకంటే అది దేవునికి సంబంధించినది కాకుండా, దేవునిచే సృజించబడిన వారు నిర్వర్తించవలసిన కర్తవ్యంతో అది ప్రత్యక్ష సంబంధం కలిగి ఉన్నది. పౌలు మరియు పేతురు గురించి అనేకమంది కొద్దిపాటి అవగాహన మాత్రమే కలిగి ఉన్నప్పటికీ, పేతురు మరియు పౌలు వెలుపరచిన ఫలితాలే తప్పు ప్రజలకు తెలిసిందేమీ లేదు, మరియు పేతురు విజయ రహస్యము, లేదా పౌలు వైఫల్యానికి దారి తీసిన లోపాలు గురించి వారికి తెలియదు. కాబట్టి, మీరు వారి అన్వేషణ ధర్మాన్ని పూర్తిగా చూడకపోతే, మీలో అనేకమంది అన్వేషణ మరింత విఫలమవుతుంది, మీలో కొద్ది మంది విజయం సాధించినప్పటికీ, వారు పేతురుకి సమానం కాలేరు. మార్గం సరైనదైతే, అప్పుడు నీవు విజయ నిరీక్షణ కలిగి ఉంటావు; సత్యాన్ని అనుసరించడంలో నీవు నడిచే మార్గము తప్పైతే, నీవు ఇక ఎన్నటికీ విజయం సాధించలేవు, మరియు పౌలు వంటి ముగింపును పొందుతావు.

పేతురు పరిపూర్ణపరచబడిన వ్యక్తి. గద్దింపు మరియు న్యాయతీర్పు అనుభవించిన తరువాత, దాని ప్రకారంగా, దేవుని పట్ల స్వచ్చమైన ప్రేమను పొందుకున్న తరువాత మాత్రమే, అతడు సంపూర్ణముగా పరిపూర్ణ పరచబడ్డాడు; అతడు నడిచిన మార్గం పరిపూర్ణ పరచబడిన మార్గము. చెప్పాలంటే, మొదటి నుండి, పేతురు నడిచిన మార్గము సరైనదే, మరియు దేవుని నమ్మడంలో అతనికున్న ప్రేరణ కూడా సరైనదే, కాబట్టే పరిపూర్ణపరచబడిన ఒక వ్యక్తిగా, మనిషి ఇదివరకు ఎన్నడూ నడవని ఒక కొత్త మార్గంలో అతడు నడిచాడు. అయితే, పౌలు నడిచిన మార్గము మొదటి నుండి క్రీస్తుకు విరోధమైనది అయినప్పటికీ, అతడిని వినియోగించుకోవాలని మరియు తన కార్యము కోసం అతని వరాలు మరియు ప్రతిభలన్నింటిని సద్వినియోగం చేసుకోవాలని పరిశుద్ధాత్మ కోరుకున్న కారణంగానే అతను అనేక దశాబ్దాల పాటు క్రీస్తు కొరకు పని చేశాడు. అతను పరిశుద్దాత్మ ద్వారా వాడబడిన ఒకానొక వ్యక్తి మాత్రమే, అతని వరాల కారణంగానే అతను వినియోగించబడ్డాడు కానీ, అతని మానవత్వాన్ని బట్టి యేసు దయ చూపడం వలన కాదు. అతడు బాధించబడ్డాడు కాబట్టే యేసు కోసం పని చేయగలిగాడు, కానీ అలా చేయడం అతనికి సంతోషంగా అనిపించడం వల్ల కాదు. పరిశుద్దాత్మ వెలిగింపు మరియు నడిపింపు ద్వారానే అతడు అటువంటి కార్యము చేయగలిగాడు, మరియు అతడు చేసిన కార్యము ఏవిధంగానూ అతని అనుసరణో, లేక అతని మానవ స్వభావమో కాదు. పౌలు కార్యమనేది ఒక దాసుని కార్యాన్ని కనుపరుస్తుంది, అంటే అతడు ఒక అపోస్తలు చేసే కార్యాన్ని చేశాడు. అయితే, పేతురు కార్యము భిన్నమైనది; అది పౌలు కార్యమంతటి గొప్పది కానప్పటికీ, తన సొంత ప్రవేశాన్ని కొనసాగిస్తున్నప్పుడు అతను కార్యము చేశాడు, మరియు అతని కార్యము పౌలు కార్యము కంటే భిన్నమైనది. పేతురు పని దేవునిచే సృజింపబడిన వాని కర్తవ్యపు నిర్వహణగా ఉన్నది. అతడు అపోస్తలుని పాత్రలో పని చేయనప్పటికీ, దేవుని పట్ల ప్రేమను కొనసాగిస్తున్న సమయంలో పని చేశాడు. పౌలు కార్య క్రమములో అతని వ్యక్తిగత అనుసరణ కూడా ఉంది; అతని అనుసరణ అనేది భవిష్యత్తు కొరకైన అతని నిరీక్షణలు, మరియు మంచి గమ్యస్థానం కోసమైన అతని కోరిక తప్ప మరేమీ కాదు. తన కార్యపు సమయంలో అతడు శుద్దీకరణను అంగీకరించలేదు, అలాగే సవరించడం మరియు పరిష్కరించడాన్నీ ఒప్పుకోలేదు. అతడు చేసిన కార్యము దేవుని కోరికను సంతృప్తిపరిచి మరియు అతడు చేసినదంతా దేవుని సంతోషపరిచినంత కాలం, ప్రతిఫలమనేది అతని కొరకు ఎదురు చూస్తుందని అతడు విశ్వసించాడు. అతని కార్యంలో వ్యక్తిగత అనుభవాలేమీ లేవు—అదంతా అతని కోసమే, గానీ మార్పు ముసుగులో జరిగించబడలేదు. అతని కార్యంలో ప్రతిది ఇచ్చిపుచ్చుకోవడమే తప్ప దేవునిచే సృజింపబడిన వాని కర్తవ్యం లేదా సమర్పణ ఏదీ అందులో లేదు. పౌలు కార్యము చేసే సమయంలో, అతని పాత స్వభావంలో ఎలాంటి మార్పూ సంభవించలేదు. అతని పని కేవలం ఇతరులకు సేవ చేయడం మాత్రమే, మరియు అది అతని స్వభావంలో ఎలాంటి మార్పులనూ తీసుకురాలేకపోయింది. పరిపూర్ణత పొందకుండా లేదా పరిష్కరింపబడకుండానే పౌలు తన పనిని నేరుగా జరిగించాడు, అతడు ప్రతిఫలాన్ని బట్టి ప్రేరేపించబడ్డాడు. పేతురు భిన్నమైన వాడు; అతడు సవరణ మరియు పరిష్కరించబడటం గుండా వెళ్లి శుద్దీకరణ పొందిన వ్యక్తి. పేతురు కార్యపు లక్ష్యము మరియు ప్రేరణలనేవి మొదటి నుండి పౌలుకు భిన్నంగానే ఉన్నాయి. పేతురు పెద్ద మొత్తంలో పని చేయనప్పటికీ, అతని స్వభావము అనేక మార్పులకు గురైంది, అతడు సత్యం మరియు నిజమైన మార్పును అన్వేషించాడు. అతని కార్యమనేది కేవలం ఆ కార్యం కోసం మాత్రమే జరిగించబడలేదు. పౌలు ఎంతో కార్యం చేసినప్పటికీ, అదంతా పరిశుద్దాత్మ కార్యము మాత్రమే, పౌలు ఆ కార్యములో సహకరించినప్పటికీ, దానిని అతడు అనుభవించలేదు. పేతురు చాలా తక్కువ కార్యం చేశాడంటే కారణం, పరిశుద్దాత్మ అతని ద్వారా ఎక్కువ కార్యం చేయలేదు. వారి కార్యపు పరిమాణమనేది వారు పరిపూర్ణపరచబడ్డారో లేదో నిర్ణయించలేదు; ఒకరి అన్వేషణ ప్రతిఫలం పొందడం కోసమైతే, మరొకరిది అంతిమంగా దేవుని పట్ల ప్రేమను సాధించేది మరియు దేవునిచే సృజింపబడిన వానిగా తన కర్తవ్యాన్ని నెరవేర్చడం, దేవుని ఆశను తృప్తిపరచడానికి ఒక సుందరమైన ప్రతిరూపంగా జీవించగలగడంగా ఉంది. వారు బాహ్యంగా భిన్నమైన వారు, అలాగే, వారి స్వభావాలు భిన్నమైనవే. వారు ఎంత పని చేశారనే దాని ఆధారంగా వారిలో ఎవరు పరిపూర్ణత చెందారనేది నీవు నిర్ణయించలేవు. దేవుని ప్రేమించే వ్యక్తి ప్రతిరూపాన్ని కలిగి జీవించాలనీ, దేవునికి లోబడేవానిలా ఉండాలనీ, సవరింపు మరియు పరిష్కరించబడడాన్ని అంగీకరించే వ్యక్తిగా ఉండాలనీ, మరియు దేవునిచే సృజించబడి తన కర్తవ్యాన్ని నెరవేర్చేవానిగా ఉండాలనీ పేతురు ఆశించాడు. తన సర్వస్వాన్ని దేవుని చేతుల్లో పెట్టి, మరణ పర్యంతం ఆయనకు కట్టుబడి ఉండటానికి, అతడు తనను తాను దేవునికి సమర్పణ చేసుకోగలిగాడు. అతడు చేయాలని తీర్మానించుకున్నది కూడా అదే. అలాగే, అతడు సాధించింది కూడా అదే. చివరికి, అతని ముగింపు పౌలుకు భిన్నంగా ఉండటానికి మొదటి కారణం కూడా అదే. పేతురులో పరిశుద్దాత్మ చేసిన కార్యము అతడిని పరిపూర్ణ పరచడం మరియు పౌలులో పరిశుద్దాత్మ చేసిన కార్యము అతనిని వినియోగించుకోవడం. ఎందుకంటే, వారి స్వభావాలు మరియు అనుసరణ పట్ల వారి అభిప్రాయాలు ఒకేలా లేవు. ఇద్దరూ పరిశుద్దాత్మ కార్యంలో భాగమైనవారే. పేతురు ఆ కార్యాన్ని తనకు తాను అన్వయించుకోవడంతో పాటు ఇతరులకు కూడా అందించాడు; అదే సమయంలో, పౌలు మాత్రం పరిశుద్దాత్మ సమస్త కార్యాన్ని ఇతరులకు మాత్రమే అందించాడే తప్ప దాని నుండి అతడేమీ పొందలేదు. ఆ విధంగా, అనేక సంవత్సరాలు పరిశుద్దాత్మ కార్యాన్ని అనుభవించిన తర్వాత, పౌలులో మార్పులనేవే లేకుండా పోయాయి. అంతకాలం తర్వాత కూడా అతను దాదాపు తన సహజ స్థితిని కలిగి, మునుపటి పౌలు లాగానే ఉన్నాడు. అనేక సంవత్సరాల కార్యపు కష్టాన్ని అనుభవించిన తర్వాత మాత్రమే, అతడు “కార్యము” ఎలా చేయాలో నేర్చుకున్నాడు, మరియు నిలకడను నేర్చుకున్నాడు, అయినప్పటికీ, అతని పాత స్వభావం—అతని అత్యంత పోటీతత్వం మరియు కిరాయి స్వభావం—ఇంకా అలానే ఉంది. అన్నేళ్లు పని చేశాక కూడా, అతని దుర్నీతి స్వభావం గురించి అతనికే తెలియదు, మరియు అతడు తన పాత స్వభావాన్ని విడిచిపెట్టలేదు, మరియు అది ఇంకా అతని పనిలో తేటగా కనబడుతూనే ఉంది. అతనిలో ఉన్నదంతా అత్యధికమైన కార్యానుభవం మాత్రమే, కానీ అలాంటి కొద్దిపాటి అనుభవం కూడా అతనిని మార్చలేకపోయింది మరియు అస్తిత్వం లేదా అనుసరణ ప్రాధాన్యత గురించిన అతని అభిప్రాయాలనూ మార్చలేకపోయింది. క్రీస్తు కొరకు అతడు అనేక సంవత్సరాలు పనిచేసి, ప్రభువైన క్రీస్తును మరలా హింసించనప్పటికీ, అతని హృదయంలో దేవుని గూర్చిన జ్ఞానంలో ఎలాంటి మార్పు రాలేదు. అంటే, అతడు అతను తనను తాను దేవునికి సమర్పించుకోవడం కోసం పని చెయ్యలేదు, బదులుగా తన భవిష్యత్తు లక్ష్యం కోసం బలవంతంగా పని చేయాల్సి వచ్చిందని అర్ధం చేసుకోవచ్చు. కారణం, మొదట్లో, అతడు క్రీస్తును హింసించాడు, మరియు క్రీస్తుకు లోబడలేదు; అతడు ఉద్దేశపూర్వకంగా క్రీస్తును విరోధించిన తిరుగుబాటుదారుడు, మరియు పరిశుద్దాత్మ కార్యము గురించి అవగాహన లేని వ్యక్తి. అతని పని దాదాపుగా పుర్తయినప్పుడు, ఇంకా అతనికి పరిశుద్దాత్మ కార్యము గురించి తెలియదు, మరియు పరిశుద్దాత్మ చిత్తము పట్ల కనీస శ్రద్ధ కూడా లేకుండా, కేవలం తన సొంత ఆచరణను బట్టి తన ఇష్టానుసారంగా నటించాడు. కాబట్టి అతని స్వభావం క్రీస్తుతో వైరాన్ని కలిగి, సత్యానికి లోబడలేదు. ఈ వ్యక్తి, పరిశుద్దాత్మ కార్యము ద్వారా విడువబడి, అలాగే క్రీస్తును కూడా విరోధించాడు—అలాంటి వ్యక్తి ఎలా రక్షింపబడగలడు? మనిషి రక్షింపబడతాడా, లేదా అనేది అతడు ఎంత పని చేశాడు, లేక అతడు ఎంత సమర్పణ కలిగి ఉన్నాడనే దానిపై ఆధారపడి కాకుండా పరిశుద్దాత్మ కార్యాన్ని ఎరిగి ఉన్నాడా, లేదా అతడు సత్యాన్ని అనుసరించగలడా, లేదా మరియు అనుసరణ గురించిన అతని అభిప్రాయాలు సత్యానికి అనుగుణంగా ఉన్నాయా, లేదా అనే దానిని బట్టి నిర్ణయించబడుతుంది.

పేతురు యేసును వెంబడించడం ప్రారంభించిన తరువాతే సాధారణ ప్రత్యక్షతలు సంభవించినప్పటికీ, అతడు స్వాభావికముగానే, మొదటి నుండి, పరిశుద్దాత్మకు లోబడి క్రీస్తును అనుసరించుటకు ఇష్టపడే వ్యక్తిగానే ఉన్నాడు. పరిశుద్దాత్మ పట్ల అతనికున్న విధేయత స్వచ్చమైనది: అతడు కీర్తి మరియు అదృష్టాన్ని ఆశించలేదు, బదులుగా సత్యము పట్ల విధేయతతో ప్రేరేపించబడ్డాడు. క్రీస్తును ఎరుగుటను పేతురు మూడుసార్లు తిరస్కరించినప్పటికీ, మరియు ప్రభువైన యేసును అతడు శోధించినప్పటికీ, అటువంటి స్వల్ప మానవ బలహీనత అనేది అతని స్వభావముతో ఎలాంటి సంబంధం కలిగినదై ఉండదు, అది అతని భవిష్యత్తు ఆచరణపై ప్రభావం చూపదు, మరియు అతని శోధనఅనేదిక్రీస్తు విరోధి కార్యమని తగినంతగా నిరూపించబడలేదు. సాధారణ మానవ బలహీనత అనేది లోకంలోని ప్రజలందరూ పంచుకునే విషయమే—పేతురు ఏమైనా భిన్నంగా ఉండాలని నీవు భావిస్తున్నావా? పేతురు అనేకమైన మూర్ఖపు తప్పిదాలు చేశాడు కాబట్టి ప్రజలు అతని గురించి నిర్దిష్టమైన అభిప్రాయాలు కలిగి ఉండకుండా ఉంటారా? పౌలు చేసిన కార్యమంతటిని బట్టి, మరియు అతడు రాసిన పత్రికలన్నిటినీ బట్టి ప్రజలు అతడిని ఎంతగానో పూజించలేదా? మనిషి లోపలి గుణాన్ని మనిషి చూడగలగడం సాధ్యమైనా? వివేచన కలిగిన వారు నిజంగానే అటువంటి అల్పమైన దానిని తప్పనిసరిగా చూస్తారా? పేతురు యొక్క బాధాకరమైన అనుభవాలు బైబిల్లో నమోదు చేయబడనంత మాత్రాన, పేతురుకు నిజమైన అనుభవాలు లేవనో, లేక పేతురు పరిపూర్ణ పరచబడలేదనో అది రుజువు చేయదు. దేవుని కార్యాన్ని మానవుడు పూర్తిగా ఎలా తెలుసుకోగలడు? బైబిల్లో రాయబడినవి యేసు వ్యక్తిగతంగా ఎన్నుకున్నవి కావు, అవన్నీ ఆ తరువాతి తరాల ద్వారా రచించబడ్డాయి. అలాంటప్పుడు, బైబిల్లో రాయబడినవన్నీ మానవ ఆలోచనకు అనుగుణంగా ఎంచుకున్నవి కాదా? అంతేగాక, పేతురు మరియు పౌలు ముగింపులు పత్రికల్లో స్పష్టంగా చెప్పబడలేదు, కాబట్టి మనిషి తన జ్ఞానానుసారం, మరియు తన అభిప్రాయాలను బట్టి తీర్పు తీరుస్తాడు. పౌలు ఎంతో పని చేశాడు కాబట్టి, అతని “తోడ్పాటు” ఎంతో గొప్పది కాబట్టి, అతడు జన సమూహాల నమ్మకాన్ని గెలుచుకున్నాడు. అంటే, మానవుడు పేలవమైన విషయాల పట్ల దృష్టి పెట్టడం లేదంటాదా? మానవుని అంతర్గతాన్ని మానవుడు ఎలా చూడగలడు? చెప్పనవసరం లేకుండానే, పౌలు వేల సంవత్సరాలుగా ఒక ఆరాధన అంశముగా ఉన్నాడు కాబట్టి, అతని పనిని దూకుడుగా తిరస్కరించే ధైర్యం ఎవరు చేయగలరు? పేతురు కేవలం ఒక జాలరి, కాబట్టి అతని తోడ్పాటు పౌలు చేసిన దానికంటే గొప్పగా ఎలా ఉండగలదు? వారు చేసిన తోడ్పాటుల పరంగా చూస్తే, పేతురు కంటే ముందు పౌలుకే బహుమానం లభించి ఉండాలి, మరియు దేవుని మెప్పు పొందడానికి అతడే అత్యంత యోగ్యుడై ఉండాలి. అయితే, పౌలు పట్ల ఆయన ఆదరించిన విధానంలో, దేవుడు తన వరాల ద్వారా అతడిని పనిచేసే విధంగా మాత్రమే చేసి, పేతురును దేవుడు పరిపూర్ణ పరుస్తాడని ఎవరు మాత్రం ఊహించగలరు. దీనర్ధం ప్రభువైన యేసు మొట్టమొదటి నుండే పేతురు మరియు పౌలు కొరకు ప్రణాళికలు రూపొందించాడని కాదు: కానీ, వారు, వారి స్వాభావిక వైఖరుల ప్రకారం పరిపూర్ణ పరచబడ్డారు లేక పనిలో పెట్టబడ్డారు. కాబట్టి, ప్రజలు చూసేది మనిషి బాహ్య సహకారం మాత్రమే, అయితే దేవుడు మాత్రం మనిషి అంతరంగాన్ని, అలాగే మొదటి నుండి మనిషి అనుసరిస్తున్న మార్గం, మరియు ఆ అనుసరణ వెనకున్న మనిషి ఉద్దేశాన్ని చూస్తాడు. ప్రజలు తమ ఆలోచనల ప్రకారం, మరియు వారికున్న అవగాహన ప్రకారం మనిషిని అంచనా వేస్తారు, అయినప్పటికీ మనిషి ఆఖరి అంతం అనేది అతని బాహ్య ప్రయోజనాలను బట్టి నిర్ణయించబడదు. కాబట్టి మొదటి నుండి నీవు తీసుకున్న మార్గము విజయ మార్గముగా ఉండి, మొదటి నుండి అనుసరణ పట్ల నీ దృష్టి సరైనదిగా ఉంటే, అప్పుడు నీవు పేతురు లాంటి వాడవని నేను చెప్తాను; ఒకవేళ నీవు నడిచే మార్గము నాశన మార్గమైతే, నీవు ఎంత వెల చెల్లించినా సరే, నీ అంతము ఇప్పటికీ పౌలు వలె ఉంటుంది. ఏదేమైనప్పటికీ, నీ గమ్యమనేది, నీవు గెలిచినా లేదా ఓడినా, ఆ రెండూ నీవు అనుసరించేది సరైనదా, కాదా అనే దానిని బట్టే నిర్ణయించబడుతుందే గానీ, నీ భక్తి, లేక నీవు చెల్లించే వెలను బట్టి కాదు. పేతురు మరియు పౌలు స్వభావాలు, వారు అనుసరించిన గమ్యాలు, భిన్నమైనవి; ఈ విషయాలు కనుగొనడం మనిషికి సాధ్యం కాదు, దేవుడు మాత్రమే వారిని, వారి సమస్తాన్ని తెలుసుకోగలడు. కాబట్టి దేవుడు చూసేది మనిషి అంతరంగం, అయితే మనిషికి అతని అంతరంగము గురించి అతనికి తెలియదు. మనిషి మనిషిలో ఉన్న అంతర్గతాన్నో లేక అతని నిజమైన స్థితినో చూడలేడు, కాబట్టి పౌలు మరియు పేతురు విజయము మరియు వైఫల్యానికి గల కారణాలను మనిషి గుర్తించలేడు. అనేక మంది ప్రజలు పేతురును కాకుండా, పౌలును ఆరాధించడానికి గల కారణమేమిటంటే, పౌలు బహిరంగ కార్యము కొరకు ఉపయోగించబడ్డాడు, మరియు మనిషి ఈ కార్యాన్ని గ్రహించగలడు, కాబట్టి ప్రజలు పౌలు “విజయాలు” గుర్తించారు. అయితే, పేతురు అనుభవాలనేవి మనిషికి కనిపించేవి కావు, మరియు అతడు ఆశించినది మనిషి గ్రహించగలిగినది కాదు కాబట్టి, మానవునికి పేతురు పట్ల ఆసక్తి లేకుండా పోయింది. 

పరిష్కరించబడటం మరియు శుద్దీకరణ ద్వారా పేతురు పరిపూర్ణత చెందాడు. “నేను ఎల్లప్పుడూ దేవుని ఆశను తృప్తి పరచాలి. నేను చేసే ప్రతి పనిలో నేను దేవుని ఆశను మాత్రమే తృప్తి పరచడానికి ప్రయత్నిస్తాను, మరియు నేను శిక్షించబడినా, లేక తీర్పు తీర్చబడినా, ఇంకా నేను చేయడానికి సంతోషిస్తాను” అని అతడు అన్నాడు. పేతురు తన సమస్తాన్ని దేవునికి ఇచ్చాడు, మరియు తన పనిని, మాటలను, మరియు సంపూర్ణ జీవితం అన్నిటినీ దేవుని ప్రేమించడం కోసం ఉంచాడు. అతడు పరిశుద్దత కోసం వేడుకున్న వ్యక్తి, మరియు అతడు అనుభవించిన కొలది, తన హృదయంలో దేవుని పట్ల తనకున్న ప్రేమ అంత లోతుగా ఉండేది. అయితే, పౌలు, వెలుపల కార్యం మాత్రమే చేశాడు, మరియు అతడు కష్టపడి పని చేసినప్పటికీ, అతని శ్రమంతా అతని పనిని సరిగ్గా చేసి దాని బట్టి ప్రతిఫలాన్ని పొందడం కోసమై ఉన్నది. తనకు ఎలాంటి ప్రతిఫలం లభించదని అతడికి తెలిసి ఉంటే, అతడు అతని పనిని వదులుకునేవాడు. పేతురు తన హృదయంలో ఉన్న నిజమైన ప్రేమ పట్ల శ్రద్ధ కలిగి ఉన్నాడు, అది ఆచరణాత్మకమైనది మరియు సాధించదగినది. అతడు ప్రతిఫలము పొందుకుంటాడా లేదా అనే దాని గురించి పట్టించుకోలేదు, కానీ తన స్వభావము మారగలదా లేదా అనే దాని గురించే శ్రద్ధ వహించాడు. పౌలు ఎక్కువగా కష్టపడి పనిచేయడం పట్ల శ్రద్ధ వహించాడు, అతడు వెలుపల కార్యము మరియు భక్తి గురించి, మరియు సామాన్య ప్రజలు గ్రహించలేని సిద్దాంతాల పట్ల శ్రద్ధ కలిగి ఉన్నాడు. తన అంతరంగంలోని మార్పుల పట్ల గానీ లేదా దేవుని పట్ల నిజమైన ప్రేమ పట్ల గానీ శ్రద్ధ కలిగి లేడు. పేతురు అనుభవాలు దేవుని నిజమైన ప్రేమ మరియు జ్ఞానము సాధించేవిగా ఉన్నాయి. అతని అనుభవాలు దేవునితో సన్నిహిత సంబంధాన్ని కలిగి ఉండటానికి, మరియు ఆచరణాత్మకంగా జీవించడం కోసమై ఉన్నాయి. పౌలు కార్యము అతడు ఆశించిన విషయాలను పొందుకోడానికి యేసు అతనికి అప్పగించాడు కాబట్టి జరిగింది, అయితే ఇవి అతనికి మరియు దేవునికి గురించిన తన జ్ఞానానికి సంబంధించినవి కావు. అతని పని శిక్ష మరియు న్యాయ తీర్పును తప్పించుకోవడం కోసం మాత్రమే. పేతురు వెదికింది నిజమైన ప్రేమ, మరియు పౌలు వెదికింది నీతి కిరీటం. పేతురు అనేక సంవత్సరాలు పరిశుద్దాత్మ కార్యాన్ని అనుభవించి, క్రీస్తు ఆచరణాత్మక జ్ఞానాన్ని, అలాగే తనను గురించిన పూర్తి అవగాహనను కలిగి ఉన్నాడు. కాబట్టి, దేవుని పట్ల అతనికున్న ప్రేమ స్వచ్చమైనది. అనేక సంవత్సరాల శుద్దీకరణ అనేది యేసు మరియు జీవితం పట్ల అతనికున్న జ్ఞానాన్ని పెంచింది, మరియు అతని ప్రేమ ఎల్లలు లేని ప్రేమ, అది ఒక ఆకస్మికమైన ప్రేమ, మరియు ప్రతిగా అతడు ఏమీ అడగలేదు, అలాగే ఎలాంటి ప్రయోజనాలనూ ఆశించలేదు. పౌలు అనేక సంవత్సరాలు పని చేశాడు, అయినప్పటికీ అతడు క్రీస్తు గురించి గొప్ప జ్ఞానాన్ని కలిగి లేడు, మరియు అతని గురించి అతనికున్న అవగాహన కూడా చాలా తక్కువ. క్రీస్తు పట్ల అతనికి ఏమాత్రమూ ప్రేమ లేదు, అతని పని మరియు అతడు పరుగెత్తిన పందెము చివరి బహుమానాన్ని పొందుకోవడం కోసమే. అతడు ఆశించింది అత్యుత్తమమైన కిరీటాన్నే గానీ, స్వచ్చమైన ప్రేమను కాదు. అతడు నామ మాత్రంగానే వెదికాడు కానీ, చురుకుగా వెదకలేదు; అతడు తన కర్తవ్యాన్ని నిర్వర్తించలేదు, కానీ పరిశుద్దాత్మ కార్యము చేత పట్టుబడిన తరువాత తన ఆచరణ కోసం బలవంతం చేయబడ్డాడు. కాబట్టి, అతని అన్వేషణ అనేది అతడు యోగ్యమైన దేవుని జీవరాశిగా నిరూపించదు; పేతురు తన కర్తవ్యాన్ని నిర్వర్తించిన యోగ్యమైన దేవుని జీవరాశి. దేవునికి సహకారం అందించే వారందరూ ప్రతిఫలం పొందాలనీ, మరియు ఎంత ఎక్కువ సహకారం అందిస్తారో, దేవుని దయను పొందే అవకాశం అంత ఎక్కువగా కలిగి ఉండాలనీ మనిషి అనుకుంటాడు. మానవ దృష్టి స్వభావము పరస్పర వినిమయము మీదే ఉంటుంది మరియు దేవుని జీవరాశిగా తన కర్తవ్యాన్ని నిర్వర్తించడానికి అతను చురుకుగా ప్రయత్నించడు. దేవుని విషయానికి వస్తే, ప్రజలు ఎంత ఎక్కువగా దేవుని పట్ల పూర్తి విధేయత, మరియు దేవుని పట్ల నిజమైన ప్రేమ కొరకు అన్వేషిస్తారో, అంటే, దేవుని జీవరాశిగా తమ కర్తవ్యాన్ని నిర్వర్తించడానికి ప్రయత్నిస్తారో వారు అంతగా దేవుని ఆమోదాన్ని పొందుకుంటారు. మనిషి తన మూల కర్తవ్యాన్ని మరియు స్థితిని తిరిగి పొందాలనుకోవడమే దేవుని దృష్టికోణంగా ఉన్నది. మానవుడు దేవుని జీవరాశే అయినప్పటికీ, ఏవిధంగానైనా దేవుని కోర్కెలు కోరడం ద్వారా మానవుడు తనను తాను హెచ్చించుకోకూడదు, మరియు దేవునిచే సృజించబడిన వానిగా తన కర్తవ్యాన్ని నిర్వర్తించడానికి మించి మరేదీ చేయకూడదు. పౌలు మరియు పేతురు గమ్యాలు దేవుని జీవరాశులుగా వారి కర్తవ్యాన్ని నిర్వర్తించారా లేదా అనే దాన్ని బట్టి కొలవబడ్డారే గానీ, వారు అందించిన సహకారపు పరిమాణాన్ని బట్టి కాదు; వారి గమ్య స్థానాలు మొదటి నుండి వారు అన్వేషించిన దానిని బట్టి నిర్ణయించబడ్డాయి గానీ, వారు ఎంత పని చేశారు, లేక వారి గురించి ఇతరులు వేసిన అంచనాని బట్టి కాదు. కాబట్టి, దేవుని జీవరాశిగా ఒకరి కర్తవ్యాన్ని చురుకుగా నిర్వర్తించడానికి ప్రయత్నించడమే విజయానికి మార్గము; దేవుని పట్ల నిజమైన ప్రేమ మార్గాన్ని అన్వేషించడం ఎంతో మంచి మార్గం; ఒకరి పాత స్వభావంలో మార్పులకు ప్రయత్నించడం, మరియు దేవుని పట్ల నిజమైన ప్రేమ కోసం అన్వేషించడం, అనేది విజయానికి మార్గము. అలాంటి విజయ మార్గము ప్రాథమిక కర్తవ్యాన్ని అలాగే దేవుని జీవరాశి దాని స్వరూపాన్ని తిరిగి పొందుకునే మార్గమై ఉన్నది. ఇది పునరుద్దరణ మార్గము, మరియు ఇది ఆది నుండి అంతము వరకు ఉన్న దేవుని కార్యమంతటి లక్ష్యము కూడా. మానవుని అన్వేషణ మితిమీరిన వ్యక్తిగత కోరికలతో మరియు మూర్ఖపు ఆశలతో మలినమైతే, అప్పుడు కలిగే ప్రభావం మానవుని స్వభావములో కలిగే మార్పులు కావు. ఇది పునరుద్దరణ కార్యానికి విరోధమైనది. ఇది నిస్సందేహంగా పరిశుద్దాత్మ ద్వారా జరిగించబడిన కార్యము కాదు, కాబట్టి ఈ రకమైన అన్వేషణ దేవునికి ఆమోదయోగ్యము కాదని ఇది రుజువు చేస్తున్నది. దేవుని ద్వారా ఆమోదించబడని అన్వేషణకు ఎలాంటి ప్రాముఖ్యత ఉంటుంది?

పౌలు చేసిన కార్యము మనిషి ఎదుట ప్రదర్శించబడింది, కానీ దేవుని పట్ల అతనికున్న ప్రేమ స్వచ్చమైనదేనా మరియు అతని హృదయమందు అతడు దేవుని ఎంతగా ప్రేమించాడు—అనే విషయాలను మానవుడు చూడలేడు. మానవుడు తాను చేసిన పనిని మాత్రమే చూడగలడు, తద్వారా, తాను పరిశుద్దాత్మ ద్వారా నిశ్చయంగా వాడబడ్డాడని మానవుడు తెలుసుకుంటాడు, కాబట్టే పేతురు కంటే పౌలు గొప్పవాడనీ, అతని పని ఎంతో గొప్పదనీ, ఎందుకంటే అతడు సంఘాలకు ఎంతో అందించగలిగాడనీ మనిషి అనుకుంటాడు. పేతురు తన వ్యక్తిగత అనుభవాలను మాత్రమే చూసుకుంటూ తను అప్పుడప్పుడు చేసిన పని సమయంలో కొంతమంది వ్యక్తులనే సంపాదించాడు. అతని వద్ద నుండి అయితే చాలా తక్కువగా తెలిసిన కొన్ని పత్రికలు మాత్రమే ఉన్నాయి, కానీ అతని హృదయపు లోతుల్లో దేవుని పట్ల అతనికున్న ప్రేమ ఎంత గొప్పదో ఎవరికి తెలుసు? దిన, దినము పౌలు దేవుని కొరకు పని చేశాడు; చేయాల్సిన పని ఉన్నంత వరకే అతడు చేశాడు. ఆ విధంగా అతడు దేవుని తృప్తి పరిచి, కిరీటాన్ని పొందగలడని అతడు భావించాడు, అయినప్పటికీ తన పని ద్వారా అతను తనను తాను మార్చుకునే మార్గాలను అన్వేషించలేదు. పేతురు జీవితంలో దేవుని ఆశను తృప్తి పరచనిది ఏదైనా అతనికి అసౌకర్యంగానే అనిపించేది. అది గనుక దేవుని కోరికను తృప్తి పరచకపోతే, అతడు పశ్చాత్తాప భావం కలిగి, దేవుని హృదయాన్ని సంతృప్తి పరచడానికి ప్రయత్నించదగిన మార్గం కోసం వెదికాడు. అతని జీవితంలోని అతి చిన్న మరియు అత్యంత ప్రతికూల పరిస్థితులలో కూడా, దేవుని కోరికను నెరవేర్చాలనే అతను ఆశించాడు. అతని పాత స్వభావానికొస్తే, అతడు నిశ్చయత కలిగి లేడు, సత్యములో లోతుగా వృద్ధి చెందడానికి, తన గురించిన తన అవసరతలలో ఎప్పుడూ అతడు కఠినంగానే ఉన్నాడు. పౌలు కేవలం పైపైని కీర్తిని మరియు హోదాను ఆశించాడు. మనిషి ముందు తనను తాను హెచ్చించుకోడానికి ప్రయత్నించాడు, మరియు జీవిత ప్రవేశం కొరకు ఎలాంటి లోతైన పురోగతిని సాధించడానికి ప్రయత్నించలేదు. అతడు శ్రద్ధ వహించింది సిద్దాంతం పట్లే కానీ, వాస్తవికత పట్ల కాదు. కొంతమంది, “దేవుని కోసం పౌలు ఎంతో పని చేశాడు, దేవుడు అతనిని ఎందుకు జ్ఞాపకం చేసుకోలేదు? అని అంటారు. అయితే దేవుని కోసం పేతురు చిన్న పనే చేశాడు, మరియు సంఘాలకు గొప్ప సహాయ సహకారం అందించలేదు, అయినప్పటికీ, అతడు ఎందుకు పరిపూర్ణుడయ్యాడు?” దేవుడు కోరిన విధంగా, పేతురు నిర్దిష్ట స్థాయి వరకు దేవుని ప్రేమించాడు; అలాంటి వ్యక్తులు మాత్రమే అటువంటి సాక్ష్యాన్ని కలిగి ఉంటారు. మరి పౌలు సంగతేంటి? పౌలు ఏ స్థాయి వరకు దేవుణ్ణి ప్రేమించాడు? నీకు తెలుసా? పౌలు కార్యము దేని కోసం చేయబడింది? పేతురు ఎక్కువ పని చేయలేదు, కానీ అతని హృదయ లోతుల్లో ఏముందో నీకు తెలుసా? పౌలు కార్యము సంఘాలను పోషించడానికి, మరియు సంఘాలకు సహాయపడటానికి సంబంధించినది. పేతురు తన జీవితంలో మార్పులను అనుభవించాడు; అతడు దేవుని పట్ల నిజమైన ప్రేమను అనుభవించాడు. ఇప్పుడు నీవు వారి స్వభావాల్లోని వ్యత్యాసాలను తెలుసుకున్నావు, చివరికి, ఎవరు దేవుని నిజముగా నమ్మారు, మరియు ఎవరు దేవుణ్ణి నిజముగా నమ్మలేదో నీవు చూడవచ్చు. వారిలో ఒకరు దేవుణ్ణి నిజంగా ప్రేమించారు, మరొకరు నిజముగా దేవుని ప్రేమించలేదు; ఒకరు తన స్వభావములో మార్పులకు గురయ్యారు, మరొకరు కాలేదు; ఒకరేమో వినయంగా సేవ చేసినప్పటికీ, అంత సులభంగా ప్రజల ద్వారా గుర్తించబడలేదు, మరొకరేమో ప్రజలచేత ఆరాధించబడ్డారు, మరియు గొప్ప స్థాయిని కలిగి ఉన్నారు; ఒకరు పరిశుద్దతను వెదికారు, మరొకరు చేయలేదు, అతను అపవిత్రుడు కానప్పటికీ, అతనిలో స్వచ్చమైన ప్రేమ లేదు; ఒకరు నిజమైన మానవత్వాన్ని కలిగి ఉన్నారు, మరొకరు కలిగి లేరు; ఒకరు దేవుని ఉత్పాదితపు వివేచన కలిగి ఉన్నారు, మరొకరు కలిగి లేరు. ఇవే పౌలు మరియు పేతురుల స్వభావాల మధ్య గల వ్యత్యాసాలు. పేతురు నడిచిన మార్గము విజయ మార్గము. సాధారణ మానవత్వపు పునరుద్దరణ మరియు దేవుని ఉత్పాదితపు కర్తవ్య పునరుద్దరణను సాధించే మార్గము కూడా అదే. విజయవంతమైన వారందరికీ పేతురు సూచనగా ఉన్నాడు. పౌలు నడిచిన మార్గము వైఫల్య మార్గము, మరియు కేవలం సమర్పణ కలిగి తమను తాము పైపైన వెచ్చించి, దేవుని నిజముగా ప్రేమించని వారందరికీ అతడు ప్రతినిధిగా ఉన్నాడు. సత్యాన్ని కలిగి లేని వారందరికీ పౌలు ప్రాతినిథ్యం వహిస్తాడు. దేవునిపై తనకున్న విశ్వాసంలో, పేతురు ప్రతి విషయములోనూ దేవుణ్ణి సంతృప్తి పరచాలని ఆశించాడు, మరియు దేవుని నుండి వచ్చిన సమస్తానికి కట్టుబడి ఉండటానికి ఇష్టపడ్డాడు. ఏ చిన్న ఆక్షేపణైనా లేకుండానే, శిక్షను మరియు న్యాయతీర్పును, అలాగే శుద్దీకరణ, శ్రమలను మరియు తన జీవితంలో ఏమీ లేకపోవడాన్ని అతను అంగీకరించగలిగాడు, వీటిలో ఏదీ దేవుని పట్ల అతనికున్న ప్రేమను మార్చలేదు. ఇదే దేవుని పట్ల ఉన్న పరమ ప్రేమ కాదా? ఇదే దేవుని ప్రాణి యొక్క కర్తవ్యపు నెరవేర్పు కాదా? శిక్ష, న్యాయతీర్పులో అయినా, లేదా శ్రమలలోనైనా, మరణం వరకు నీవు ఎల్లప్పుడూ విధేయతను సాధించే సామర్థ్యాన్ని కలిగి ఉంటావు, మరియు దేవునిచే సృజించబడిన వారు సాధించవలసినది ఇదే, ఇదే దేవుని పట్ల ఉన్న ప్రేమ యొక్క స్వచ్ఛత. మనిషి ఇంత వరకు సాధించగలిగితే, అప్పుడతడు యోగ్యమైన దేవుని జీవరాశి అవుతాడు, ఇక ఇంతకంటే సృష్టికర్త కోరికను తృప్తి పరిచేది ఏదీ లేదు. నీవు దేవుని కోసం పనిచేయగలిగినప్పటికీ నీవు దేవునికి లోబడకుండా, నిజముగా దేవుని ప్రేమించే సామర్థ్యము లేదని ఊహించుకొనండి. ఈ విధంగా, దేవుని ఉత్పాదితపు కర్తవ్యాన్ని నెరవేర్చకపోవడమే కాకుండా; దేవుని చేత నీవు ఖండించబడతావు కూడా, ఎందుకంటే నీవు సత్యాన్ని కలిగి లేని వ్యక్తివి, దేవునికి లోబడని వాడవు, మరియు దేవునికి అవిధేయుడవు. నీవు కేవలం దేవుని కొరకు పనిచేయడం పట్ల మాత్రమే శ్రద్ధ వహిస్తావు, సత్యాన్ని ఆచరించడం లేదా నిన్ను నీవు తెలుసుకోవడం గురించి పట్టించుకోవు. సృష్టికర్త గురించి తెలుసుకోవు లేక అర్ధం చేసుకోవు, మరియు నీవు సృష్టికర్తకు విధేయుడిగానో లేదా ప్రేమ కలిగిన వ్యక్తిగానో ఉండవు. నీవు స్వాభావికముగానే దేవునికి అవిధేయుడవు, కాబట్టి, అటువంటి వ్యక్తులు సృష్టికర్తకు ప్రియమైన వారు కారు.

కొంతమంది, “పౌలు బ్రహ్మాండమైన కార్యాన్ని చేశాడు, సంఘాల కొరకు అతడు గొప్ప భారాలను భుజానికెత్తుకుని వాటికి ఎంతో సహకారాన్ని అందించాడ. పౌలు యొక్క పదమూడు పత్రికలు కృపా యుగపు 2000 సంవత్సరాలను ఎత్తిపట్టాయి, మరియు అవి నాలుగు సువార్తలకు రెండవ భాగంగా మాత్రమే ఉన్నాయి. అతనితో ఎవరు పోల్చుకోగలరు? యోహాను ప్రకటన గ్రంధాన్ని ఎవరూ అర్ధం చేసుకోలేరు, అయితే పౌలు పత్రికలు జీవితాన్ని అందిస్తాయి, మరియు అతడు చేసిన పని సంఘాలకు ప్రయోజనాన్ని చేకూరుస్తుంది. ఇలాంటి వాటిని ఇంకెవరు సాధించగలరు? పేతురు ఏం పని చేశాడు?” అని అంటారు. మానవుడు ఇతరులను అంచనా వేసేటప్పుడు, వారి సహకారాన్ని బట్టి అతడు చేస్తాడు. కానీ, మానవుడిని దేవుడు అంచనా వేసినప్పుడు, మానవ స్వభావాన్ని బట్టి ఆయన ఆ పని చేస్తాడు. అలాంటి జీవితాన్ని అన్వేషించే వారిలో, తన అంతర్గతాన్ని గురించి తనకే తెలియని ఒక వ్యక్తి పౌలు. దీనర్ధం అతడు వినయుడు మరియు విధేయుడు అని కాదు, అలాగే దేవునికి విరోధమైన అతని స్వభావం గురించి అతనికే తెలియదు. కాబట్టి, అతడు సవివరమైన అనుభవాలు అనుభవించనివాడు, మరియు సత్యాన్ని అనుసరించని వాడు. పేతురు భిన్నమైన వాడు. తన అసంపూర్ణతలు, బలహీనతలు, దేవుని జీవరాశిగా తన అవినీతి స్వభావం గురించి అతనికి తెలుసు, కాబట్టి తన స్వభావాన్ని మార్చుకునే అనుసరణ మార్గాన్నే అతను కలిగి ఉన్నాడు; అతడు సిద్దాంతం మాత్రమే కలిగి వాస్తవికత లేని వారిలో ఒకడు కాదు. మార్పు చెందినా వారు రక్షింపబడిన కొత్త వ్యక్తులు, వారు సత్యాన్ని అనుసరించే అర్హత కలిగిన వారు. మార్పు చెందని ప్రజలు సహజముగానే చెల్లని వారికి సంబంధించిన వారు; వారు రక్షింపబడని వారు, అంటే, దేవునిచే చీత్కరించబడినవారు మరియు తిరస్కరించబడినవారు. వారి పని ఎంత గొప్పదైనా సరే, దేవుడు వారిని జ్ఞాపకముంచుకోడు. నీవు దీనిని నీ స్వంత అనుసరణతో పోల్చుకున్నప్పుడు, చివరికి నీవు పౌలు లేదా పేతురు వంటి వ్యక్తివా, కాదా అనేది స్వయంగా స్పష్టమవుతుంది. నీవు వెదికే దానిలో ఇంకా సత్యం లేకపోతే, మరియు నేటికీ నీవు పౌలు లాగా అహంకారం మరియు గర్వంతో, ఇంకా నిర్లక్ష్యంగా మరియు అతిశయంతో ఉంటే, అప్పుడు నిస్సందేహంగా నీవు దుర్గతి పాలవుతావు. నీవు పేతురు లాగా వెదికితే, అహంకారపూరితము లేక ఉద్దేశపూర్వకము కాకుండా, నీ కర్తవ్యాన్ని నిర్వర్తించడానికి ప్రయత్నించే, ఆచరణలు మరియు నిజమైన మార్పులను నీవు అనుసరిస్తే, అప్పుడు నీవు విజయాన్ని సాధించగల దేవుని జనితముగా ఉంటావు. పౌలు తన అంతర్గతాన్ని లేక అవినీతిని తానే తెలుసుకోలేదు, అతని అవిధేయత గురించి కూడా అతనికేమి తెలియదు. క్రీస్తు పట్ల తను కలిగి ఉన్న నీచమైన ధిక్కారాన్ని గురించి అతను ఎన్నడూ ప్రస్తావించలేదు, మరియు తీవ్ర విచారాన్నీ వ్యక్తపరచలేదు. అతడు కేవలం క్లుప్త వివరణ మాత్రమే ఇచ్చి, తన హృదయపు లోతుల్లో దేవునికి పూర్తిగా సమర్పించుకోలేదు. ధమస్కునకు వెళ్ళే మార్గంలో అతడు పడిపోయినప్పటికీ, అతడు లోతుగా ఆత్మపరిశీలన చేసుకోలేదు. అతడు కేవలం పనిచేయడాన్ని కొనసాగించడంలో సంతృప్తి చెందాడు, మరియు తన గురించి తాను తెలుసుకోవడం మరియు తన పాత స్వభావాన్ని మార్చుకోవడం సమస్యలలో అత్యంత కీలకమైనదని భావించలేదు. అతడు కేవలం సత్యాన్ని ప్రకటించడం, తన మనస్సాక్షికి రక్షణగా ఉన్న దానిని ఇతరులకు అందించడం, మరియు తనను తాను ఓదార్చుకుని తన గత పాపాలను బట్టి తనను తాను క్షమించుకోడానికి యేసు శిష్యులను ఇకపై హింసించకపోవడాన్ని బట్టి సంతృప్తి చెందాడు. అతడు అనుసరించిన లక్ష్యం భవిష్యత్తు కిరీటం మరియు తాత్కాలికమైన కార్యానికి మించి మరేమీ కాదు, అతడు అనుసరించిన లక్ష్యము సమృద్దియైన కృప మాత్రమే. అతడు తగినంత సత్యాన్ని అనుసరించలేదు, లేదా అతడు ఇదివరకు అర్ధం చేసుకొని సత్యమందు లోతుగా వృద్దిని సాధించలేదు. కాబట్టి అతని గురించి అతనికున్న అవగాహన తప్పు అని చెప్పొచ్చు, అతడు శిక్షను మరియు న్యాయతీర్పును అంగీకరించలేదు. అతడు కార్యము చేయగలిగాడు అంటే, అతడు తన సహజత్వం లేదా స్వభావాన్ని గురించిన జ్ఞానాన్ని కలిగి ఉన్నాడని కాదు; అతని దృష్టి వెలుపలి ఆచరణల మీద మాత్రమే ఉన్నది. పైగా, అతడు మార్పు కోసం కాకుండా, జ్ఞానం కోసం ప్రయత్నించాడు. అతని కార్యము పూర్తిగా ధమస్కు వెళ్ళే మార్గంలో యేసు కనిపించిన దాని ఫలితముగానే ఉంది. ఆ పని అతడు మొదటగా చేయాలని తీర్మానించుకున్నదో, లేక అతడు తన పాత స్వభావాన్ని ఛేదించడానికి అంగీకరించిన తర్వాత సంభవించినదో కాదు. అతడు ఎంత పని చేసినా, తన పాత స్వభావము మారలేదు, కాబట్టి అతని పని అతని గత పాపాలకు ప్రాయశ్చిత్తం చేయలేదు కానీ ఆ కాలంలోని సంఘాలలో ఒక నిర్దిష్టమైన పాత్రను మాత్రమే పోషించింది. ఎవరి పాత స్వభావం మారలేదో—అంటే, ఎవరు రక్షణ పొందకుండా, ఇంకా ఎక్కువగా సత్య రహితంగా ఉంటాడో—అటువంటి వ్యక్తి, ప్రభువైన యేసుచే అంగీకరించబడిన వారిలో ఒకరిగా మారడానికి పూర్తిగా అసమర్థుడు. అతడు ఏసుక్రీస్తు పట్ల ప్రేమ మరియు భక్తితో నింపబడిన వ్యక్తి కాదు, లేదా సత్యాన్ని అన్వేషించడంలో నేర్పరి కాదు, శరీరధారణ మర్మాన్ని అన్వేషిస్తున్న వ్యక్తి అతడు కాదు. అతడు కేవలం వితండవాదం చేయడంలో నైపుణ్యం కలిగిన వ్యక్తి, మరియు తన కంటే ఉన్నతమైన లేదా సత్యాన్ని కలిగియున్న వారికి ఎవరూ లోబడరు. తనకు విరుద్దమైన వ్యక్తులు మరియు సత్యాల పట్ల, లేదా తనతో ఉన్న శత్రుత్వములో ఉన్న వారి పట్ల అసూయ పడేవాడు, మరియు గొప్ప స్థాయిని ప్రదర్శించిన మరియు లోతైన జ్ఞానాన్ని కలిగి ప్రతిభావంతులైన వ్యక్తులకు ప్రాధాన్యత ఇచ్చాడు. నిజమైన మార్గాన్ని అన్వేషించి మరియు సత్యము తప్ప మరేదీ పట్టించుకోని పేద ప్రజలతో సంభాషించడానికి అతడు ఇష్టపడడు, మరియు బదులుగా కేవలం సిద్దాంతాల గురించి మాత్రమే మాట్లాడుతూ, సమృద్ది జ్ఞానాన్ని కలిగి ఉన్న మత సంబంధమైన సీనియర్ వ్యక్తుల పట్ల తను తాను గానే శ్రద్ధ వహిస్తాడు. పరిశుద్దాత్మ నూతన కార్యము పట్ల అతనికి ప్రేమ లేదు మరియు పరిశుద్దాత్మ నూతన కార్యపు కదలిక పట్ల శ్రద్ధ లేదు. బదులుగా, సాధారణ సత్యాల కంటే ఉన్నతమైన నియమాలు మరియు సిద్దాంతాల పట్ల ఇష్టాన్ని కలిగి ఉన్నాడు. తన సహజమైన అంతర్గతం మరియు అతడు అనుసరించిన సర్వస్వంలో, అతడు సత్యాన్ని అనుసరించే క్రైస్తవుడని పిలువబడటానికి అర్హుడు కాదు, దేవుని ఇంటిలో నమ్మకమైన దాసుడు కాదు, ఎందుకంటే అతని వేషధారణ చాలా ఎక్కువగా ఉంది, మరియు అతని అవిధేయత తీవ్రంగా ఉంటుంది. అతడు ప్రభువైన యేసు సేవకునిగా పేరొందినప్పటికీ, పరలోక రాజ్యపు ద్వారములో ప్రవేశించడానికి అతడు అస్సలు తగినవాడు కాదు, ఆది నుండి అంతము వరకున్న అతని కార్యాలను బట్టి నీతిమంతుడని పిలవలేము. అతడిని వేషధారణ కలిగియున్న, మరియు దుర్నీతి కలిగి, అయినా కూడా క్రీస్తు కోసం పనిచేసిన వ్యక్తిగా మాత్రమే చూడవచ్చు. అతడిని చెడ్డవానిగా పిలవక పోయినప్పటికీ, దుర్మార్గం చేసిన వ్యక్తిగా పిలవచ్చు. అతడు ఎంతో పని చేశాడు, అయినప్పటికీ అతడు చేసిన పని పరిమాణాన్ని బట్టి కాకుండా, దాని నాణ్యత మరియు స్వభావాన్ని బట్టి మాత్రమే, అతడు తీర్పు తీర్చబడాలి. ఈ విధంగా మాత్రమే ఈ విషయపు మూలానికి చేరుకోవడం సాధ్యమవుతుంది. “నేను పనిచేసే సామర్ధ్యాన్ని కలిగి ఉన్నాను, అనేకమంది కంటే నేను మెరుగైన వాడిని; ప్రభువు భారం పట్ల మరెవరూ కలిగి లేనంతగా నేను శ్రద్ధ వహిస్తాను, మరియు నా అంత లోతుగా మరెవరూ పశ్చాత్తాప చెందరు, ఎందుకంటే గొప్ప వెలుగు నాపై ప్రకాశించింది, మరియు నేను ఆ గొప్ప వెలుగును చూశాను, కాబట్టి నా పశ్చాత్తాపము అందరికన్నా లోతైనది” అని అతడు ఎల్లప్పుడూ నమ్ముతాడు. ఆ సమయంలో, అతడు తన హృదయంలో తలంచినది ఇదే. తన పని ముగింపులో, పౌలు: “నేను మంచి పోరాటము పోరాడాను, నా పరుగును కడ ముట్టించాను, మరియు నా కోసం నీతి కిరీటము ఉంచబడియున్నది” అని అన్నాడు. అతని పోరాటము, పని మరియు పరుగు ఇవన్నీ పూర్తిగా నీతి కిరీటం కోసమే మరియు అతడు చురుకుగా ముందుకు సాగలేదు. అతడు తన పనిలో శ్రద్దను కనుపరచకపోయినప్పటికీ, తన పొరపాటులను సరిదిద్దుకోవడానికి తన మనస్సాక్షి మోపిన అపవాదులను కప్పిపుచ్చుకోడానికి అతని పని జరిగిందని చెప్పవచ్చు. తన పనిని పూర్తి చేయాలని, తన పరుగును ముగించాలని మరియు వీలైనంత త్వరగా తన పోరాటాన్ని పోరాడాలని తద్వారా నీతి కిరీటాన్ని త్వరగా పొందవచ్చని మాత్రమే అతడు నిరీక్షించాడు. అతడు ఆశించింది తన అనుభవాలు మరియు నిజమైన జ్ఞానంతో యేసు ప్రభువుని కలుసుకోవాలని కాదు, కానీ వీలైనంత త్వరగా తన పని ముగించి, ప్రభువైన యేసును కలుసుకున్నప్పుడు తన పని ద్వారా సంపాదించిన బహుమానాలు పొందడానికి మాత్రమే. అతడు తన పనిని తనను తాను ఓదార్చుకోడానికి, మరియు భవిష్యత్తు కిరీటం కోసం మార్పిడి ఒప్పందం చేసుకోడానికే ఉపయోగించుకున్నాడు. అతడు ఆశించింది కేవలం కిరీటాన్నే గానీ, సత్యాన్ని లేక దేవుణ్ణి కాదు. అలాంటి అనుసరణ ఎలా ప్రామాణికం అవుతుంది? అతని ప్రేరణ, అతని పని, అతడు చెల్లించిన మూల్యము, మరియు అతని సమస్త కృషి—అద్భుతమైన అతని కల్పనలు వాటన్నిటినీ విస్తరింపజేశాయి, మరియు అతడు పూర్తిగా తన కోరికల అనుసారం పనిచేశాడు. అతని మొత్తం పనిలో, అతడు చెల్లించిన వెలలో ఇష్ట పూర్వకమైనది కాస్తయినా లేదు; అతడు కేవలం ఒప్పందం చేసుకోవడంలో మాత్రమే నిమగ్నమై ఉన్నాడు. అతడు తన కర్తవ్యాన్ని నిర్వర్తించడానికి తన ప్రయత్నాలు ఇష్ట పూర్వకంగా చేయలేదు, కానీ ఒప్పంద లక్ష్యాన్ని సాధించడానికి వాటిని ఇష్ట పూర్వకంగా చేశాడు. అలాంటి ప్రయత్నాలకు ఏమైనా విలువ ఉన్నదా? అపవిత్రమైన అతని ప్రయత్నాలను ఎవరు మెచ్చుకుంటారు? అలాంటి ప్రయత్నాలపై ఆసక్తి ఎవరికి ఉంటుంది? అతని పని భవిష్యత్తు కొరకైన కలలతో నిండి ఉన్నది, అద్భుతమైన ప్రణాళికలతో నిండి ఉంది, మరియు మానవ స్వభావాన్ని మార్చే మార్గమే. అతని కనికరమంతా బూటకమే; అతని కార్యము మర్యాదపూర్వకమైన మోసాన్నే గానీ, జీవాన్ని అందించలేదు; ఇది ఒక ఒప్పందాన్ని కుదుర్చుకోవడమే. ఇలాంటి కార్యమనేది మనిషిని తన ప్రాథమిక కర్తవ్యాన్ని తిరిగి పొందే మార్గంలో ఎలా నడిపిస్తుంది?

పేతురు ఆశించినదంతా దేవుని హృదయానుసారమైనది. అతడు దేవుని ఆశను నెరవేర్చడానికి ప్రయత్నించాడు, బాధలు మరియు ప్రతికూలతలను లెక్క చేయకుండా, దేవుని కోరికను నెరవేర్చడానికి ఇంకా ఇష్టంగానే ఉన్నాడు. దేవుని నమ్మేవారికి ఇంతకన్నా గొప్ప అన్వేషణ అనేది లేదు. పౌలు అనుసరించినది తన సొంత దేహము ద్వారా, తన సొంత ఆలోచనల ద్వారా, మరియు తన సొంత ప్రణాళికలు మరియు పథకాల ద్వారా కలుషితమైంది. అతడు ఏ విధంగానూ యోగ్యమైన దేవుని జనితము కాదు, దేవుని కోరికను నెరవేర్చడానికి ప్రయత్నించిన వ్యక్తి కాదు. పేతురు దేవుని నిర్వహణకు సమర్పించుకోడానికి ప్రయత్నించాడు, మరియు అతను చేసిన పని అంత గొప్పది కాకపోయినప్పటికీ, అతని అనుసరణ వెనుక ఉన్న ప్రేరణ మరియు అతడు నడిచిన దారి సరైనవి; అతడు అనేకమంది ప్రజలను సంపాదించలేకపోయినప్పటికీ, అతడు సత్య మార్గాన్ని అనుసరించగలిగాడు. దీనిని బట్టి అతడు యోగ్యమైన దేవుని జనితముగా పేర్కొనచ్చు. నేడు, నీవు పనిచేసే వాడవు కాకపోయినప్పటికీ, నీవు దేవుని జీవరాశి కర్తవ్యాన్ని నిర్వర్తించగలరు మరియు దేవుని నిర్వహణలన్నిటికీ సమర్పించుకోడానికి ప్రయత్నించగలరు. దేవుడు చెప్పే ప్రతి దానికి నీవు కట్టుబడి, అన్ని రకాలైన శ్రమలను మరియు శుద్దీకరణలు అనుభవించగలగాలి, మరియు మీరు బలహీనంగా ఉన్నప్పటికీ, మీ హృదయమందు ఇంకా దేవుని ప్రేమించగలగాలి. తమ జీవితానికి తామే బాధ్యత వహించేవారు దేవుని జనితపు కర్తవ్యాన్ని నిర్వర్తించడానికి ఇష్టపడతారు, అనుసరణను గురించిన అలాంటి వ్యక్తుల అభిప్రాయము సరైనది. వీరు దేవునికి అవసరమైన వ్యక్తులు. నీవు ఎంతో పని చేసి, ఇతరులు నీ బోధనలు పొందినప్పటికీ, నిన్ను నీవే మార్చుకోకుండా, ఎలాంటి సాక్ష్యమివ్వకుండా, లేదా ఎలాంటి నిజమైన అనుభవము కలిగి లేకుండా, నీ జీవితం అలాంటి ముగింపులో ఉండి, ఇప్పటికీ నీవు చేసినది ఏదీ సాక్ష్యమివ్వడం లేదంటే, నీవు మార్పు చెందిన వ్యక్తివేనా? నీవు సత్యాన్ని అనుసరించే వ్యక్తివేనా? ఆ సమయంలో, పరిశుద్దాత్మ నిన్ను ఉపయోగించుకున్నాడు, కానీ ఆయన నిన్ను ఉపయోగించుకున్నప్పుడు, నీలో కార్యానికి ఉపయోగపడే భాగాన్ని ఆయన వాడుకున్నాడు, మరియు నీలో పనికిరాని భాగాన్ని వాడుకోలేదు. మార్పు చెందాలని నీవు ఆశిస్తే, వాడుకోబడే ప్రక్రియలో క్రమముగా నీవు పరిపూర్ణ పరచబడతావు. అయితే, చివరికి నీవు సంపాదించబడతావా లేదా అనే దాని గురించి పరిశుద్దాత్మ ఎటువంటి బాధ్యత వహించడు, మరియు ఇది నీ అనుసరణ విధానం మీద ఆధారపడి ఉంటుంది. నీ వ్యక్తిగత స్వభావంలో ఎలాంటి మార్పులు లేకపోతే, అనుసరణ పట్ల మీ అభిప్రాయము తప్పుగా ఉందని భావం. ఒకవేళ బహుమానం దక్కకపోతే, అప్పుడది నీ సొంత సమస్య, ఎందుకంటే నీకు నీవుగా సత్యాన్ని అనుసరించలేదు మరియు దేవుని కోరికను నెరవేర్చలేదు. కాబట్టి, నీ వ్యక్తిగత అనుభవాల కంటే గొప్ప ప్రాముఖ్యత కలిగినది ఏదీ లేదు, మరియు నీ వ్యక్తిగత ప్రవేశము కంటే క్లిష్టమైనది ఏదీ లేదు! కొంతమంది వ్యక్తులు, “నీ కోసం నేను ఎంతో పని చేశాను, మరియు ఆనందించదగిన విజయాలేవీ నేను సాధించలేకపోయినప్పటికీ, నా ప్రయత్నాలలో నేను ఇంకా శ్రద్ధ కలిగి ఉన్నాను కాబట్టి, జీవ ఫలాన్ని తినడానికి నన్ను పరలోకంలోనికి నీవు అనుమతించలేవా?” అని అంటారు. నేను ఎలాంటి వ్యక్తులను కోరుకుంటున్నానో నీవు తెలుసుకోవాలి; పవిత్రత లేనివారు దేవుని రాజ్యములోనికి ప్రవేశించడానికి అనుమతించబడరు, అపవిత్రులు పరిశుద్ద ప్రదేశాన్ని పాడుచేయడానికి అనుమతించబడరు. నీవు ఎంతో పని చేసినప్పటికీ, ఎన్నో ఏళ్ళు పని చేసినప్పటికీ, చివరికి నీవు ఇంకా దుర్మార్గంగా, మలినమై ఉంటే, అప్పుడు నీవు నా రాజ్యంలోనికి ప్రవేశించాలని ఆశిస్తే, అది పరలోకపు ధర్మానికి భరించలేనిదిగా ఉంటుంది! లోకము స్థాపించబడినప్పటి నుండి నేటి వరకు, నన్ను ముఖ స్తుతి చేసే వారికి ఎన్నడూ నా రాజ్య ప్రవేశాన్ని ఇవ్వలేదు. ఇది పరలోకపు నియమం, మరియు దీనిని ఎవ్వరూ అతిక్రమించలేరు! నీవు జీవితాన్ని అన్వేషించాలి. నేడు, పరిపూర్ణ పరచబడిన వారందరూ పేతురు వంటి వారే: వారు తమ స్వభావాల్లో మార్పులను కోరుకునే వారు, వారు దేవుని కొరకు సాక్ష్యమివ్వడానికి మరియు దేవుని బిడ్డగా తమ కర్తవ్యాన్ని నిర్వర్తించడానికి ఇష్టపడేవారు. ఇలాంటి వ్యక్తులు మాత్రమే పరిపూర్ణ పరచబడతారు. ఒకవేళ నీవు బహుమానాల కోసం మాత్రమే చూస్తూ, నీ సొంత జీవితపు స్వభావాన్ని మార్చుకోడానికి ప్రయత్నించకపోతే, నీ ప్రయాస అంతా వృధా అవుతుంది—ఇది మార్చలేని నిజం.

పేతురు మరియు పౌలు స్వభావాలలోని వ్యత్యాసాల నుండి జీవాన్ని అనుసరించని వారందరి కష్టం వృధా అవుతుందని నీవు అర్ధం చేసుకోవాలి! నీవు దేవుని నమ్మాలి మరియు దేవుణ్ణి వెంబడించాలి, తద్వారా నీ హృదయంలో నీవు దేవుని ప్రేమించాలి. నీ అవినీతి స్వభావాన్ని పక్కన పెట్టి, దేవుని కోరికను నెరవేర్చడానికి నీవు ప్రయత్నించాలి, మరియు దేవుని బిడ్డగా నీవు చేయవలసిన కర్తవ్యాన్ని నిర్వర్తించాలి. నీవు దేవుని నమ్మి అనుసరిస్తున్నావు కాబట్టి, నీవు ఆయనకు సర్వస్వాన్ని అప్పగించాలి, ఇక నీవు వ్యక్తిగత నిర్ణయాలు లేక ఆక్షేపణలు చేయకూడదు, మరియు దేవుని కోరికను నేరవేర్చడాన్ని నీవు సాధించాలి. నీవు సృజించబడినందున, నిన్ను సృజించిన ప్రభువునకు నీవు లోబడాలి, ఎందుకంటే సహజంగానే నీపై నీకు ఎలాంటి ఆధిపత్యం ఉండదు, మరియు నీ గమ్యాన్ని నిర్ణయించుకునే సామర్థ్యము లేదు. నీవు దేవుని విశ్వసించే వ్యక్తివి కాబట్టి, నీవు పరిశుద్దతను మరియు మార్పును అన్వేషించాలి. నీవు దేవుని బిడ్డవు కాబట్టి, నీవు నీ కర్తవ్యానికి కట్టుబడి ఉండాలి, మరియు నీ స్థానాన్ని నిలబెట్టుకోవాలి, మరియు నీ కర్తవ్యాన్ని అతిక్రమించకూడదు. ఇది ఏదో నిన్ను నిర్భంధించడమో, లేక సిద్దాంతము ద్వారా నిన్ను అణిచివేయడమో కాదు, కానీ ఇది నీవు నీ కర్తవ్యాన్ని నిర్వర్తించి మరియు దానిని సాధించగల మార్గం—నీతియుక్తమైన దానిని చేసే వారందరూ—తప్పక సాధించాలి. ఒకవేళ నీవు పేతురు మరియు పౌలు స్వభావాలను పోలిస్తే, అప్పుడు నీవెలా వెతకాలో నీకు తెలుస్తుంది. పేతురు మరియు పౌలు నడిచిన మార్గాలలో, ఒకటి పరిపూర్ణ పరచబడే మార్గం, మరియు ఒకటి వెలివేయబడే మార్గం; పేతురు మరియు పౌలు రెండు వేర్వేరు మార్గాలకు ప్రాతినిథ్యం వహిస్తున్నారు. ప్రతి ఒక్కరూ పరిశుద్దాత్మ కార్యాన్ని పొంది, ప్రతి ఒక్కరూ పరిశుద్దాత్మ వెలిగింపు మరియు ప్రకాశాన్ని పొంది, ప్రతి ఒక్కరూ ప్రభువైన యేసు అప్పగించిన దానిని అంగీకరించినప్పటికీ, ప్రతిఒక్కరూ ఫలించిన ఫలము ఒక్కటి కాదు: ఒకరు నిజంగా ఫలించారు, మరొకరు ఫలించలేదు. వారి స్వభావాల నుండి, వారు చేసిన పని బ్యాహ్యపరంగా వారి ద్వారా కనుపరచబడినవి, మరియు వారి చివరి ముగింపులు నుండి, నీవు ఏ దారి తీసుకోవాలో, నీవు ఏ దారిని నడవడానికి ఎంచుకోవాలో నీవు గ్రహించాలి. వారు స్పష్టమైన రెండు వేర్వేరు మార్గాల్లో నడిచారు. పౌలు మరియు పేతురు, వీళ్ళే ప్రతి ఒక్క మార్గానికి సారాంశం, కాబట్టి మొట్టమొదటి నుండి ఈ రెండు మార్గాలను సూచించడానికి పైకెత్తబడింది వీళ్ళే. పౌలు అనుభవాలలోని ముఖ్యాంశాలు ఏమిటి, మరియు అతడు దాన్ని ఎందుకు చేయలేదు? పేతురు అనుభవాలలోని ముఖ్యాంశాలు ఏమిటి, మరియు పరిపూర్ణ పరచబడటాన్ని అతడు ఎలా అనుభవించాడు? ఒకవేళ వారు ప్రతి ఒక్కరూ దేని పట్ల శ్రద్ధ వహించారో నీవు పోలిస్తే, దేవుడు ఖచ్చితంగా ఎలాంటి వ్యక్తిని కోరుతున్నాడో, దేవుని చిత్తమేమిటో, దేవుని స్వభావము ఏమిటో, చివరకు ఎలాంటి వ్యక్తి పరిపూర్ణ పరచబడతాడో నీకు తెలుస్తుంది; పరిపూర్ణ పరచబడబోవు వారి స్వభావము ఏమిటో, మరియు పరిపూర్ణ పరచబడిన వారి స్వభావాన్ని ఏమిటో నీవు తెలుసుకుంటావు—ఈ స్వాభావికత సమస్యలను పేతురు మరియు పౌలు అనుభవాలలో చూడవచ్చు. దేవుడు సమస్తమైన వాటిని సృజించాడు, కాబట్టి ఆయన సర్వ సృష్టిని తన ఆధిపత్యంలోకి తెచ్చి, ఆయన అధికారానికి లోబడేలా చేస్తాడు; ఆయన సమస్తమైన వాటిని ఆజ్ఞాపిస్తాడు, తద్వారా సమస్తము ఆయన హస్తాల్లో ఉన్నాయి. జంతువులు, చెట్లు, మానవజాతి, కొండలు మరియు నదులు, మరియు సరస్సులు సహా దేవుని సర్వ సృష్టి—అంతా ఆయన ఆధీనంలోనికే రావాలి. ఆకాశములో మరియు నేలమీద ఉన్నవన్నీ ఆయన ఆధీనంలోనికే రావాలి. వాటికి ఎలాంటి అవకాశము లేదు మరియు అన్నీ ఆయన నిర్వహణలకు లోబడాలి. ఇది దేవునిచే చేయబడిన శాసనం, మరియు ఇది దేవుని అధికారం. దేవుని చిత్తానుసారంగా, దేవుడు ప్రతి దానిని ఆజ్ఞాపించి, ఆదేశించి, మరియు అన్నిటికి హోదాలను ఇచ్చి, ప్రతి ఒక్క రకాన్ని బట్టి వర్గీకరించి, మరియు వాటి స్థానాన్ని కేటాయిస్తాడు. అది ఎంత గొప్పదైనా సరే, దేవుణ్ణి ఏదీ అధిగమించలేదు, ప్రతిది దేవునిచే సృజించబడిన మానవజాతికి సేవ చేస్తుంది, దేవుని ఎదిరించే లేక దేవుని వివరణ కోరే ధైర్యము ఏదీ చేయలేదు. కాబట్టి మనిషి, దేవునిచే సృజించబడిన వానిగా, మానవ కర్తవ్యాన్ని కూడా నిర్వర్తించాలి. అతడు ప్రభువు లేక అన్నిటికి సంరక్షకుడు అనే దానితో సంబంధం లేకుండా, మనిషి స్థాయి అన్ని విషయాలలో ఎంత ఉన్నతమైనప్పటికీ, అతడు ఇప్పటికీ దేవుని ఆధీనంలో ఉన్న చిన్న మానవుడు, మరియు ఒక చిన్న సామాన్య మానవుని కంటే ఎక్కువేమీ కాదు, ఒక దేవుని జీవరాశి అనేది శి, మరియు అతడు ఎన్నటికీ దేవుని పైన ఉండడు. ఒక దేవుని జీవిగా, మనిషి దేవుని జీవి కర్తవ్యాన్ని నిర్వర్తించడానికి ప్రయత్నించాలి, మరే ఇతర నిర్ణయాలు చేసుకోకుండా దేవుని ప్రేమించడానికి అన్వేషించాలి, ఎందుకంటే దేవుడు మనిషి ప్రేమకు యోగ్యుడు. దేవుని ప్రేమించడానికి వెదికే వారు ఎలాంటి వ్యక్తిగత ప్రయోజనాల కొరకు ఆశించకూడదు లేదా వ్యక్తిగతంగా వారు వెదుకుతున్న దాని కోసం ఆశించకూడదు; ఇది ఆచరణకు ఎంతో సరైన మార్గం. ఒకవేళ నీవు ఆశించేది సత్యమైతే, నీకు ఆచరించేది సత్యమైతే, నీవు సాధించింది నీ స్వభావంలో మార్పు అయితే, అప్పుడు నీవు నడుస్తున్న మార్గం సరైనది. నీవు కోరుకునేది శరీరానుసారమైన ఆశీర్వాదాలు అయితే, నీవు ఆచరించేది నీ సొంత ఆలోచనల ప్రకారం సత్యమైతే, మరియు నీ స్వభావంలో మార్పు ఏమీ లేకపోతే, శరీరమందు దేవునికి అస్సలు లోబడకపోతే, అప్పటికీ నీవు అస్పష్టతలోనే జీవిస్తుంటే, అప్పుడు నీవు ఆశించేది నిన్ను ఖచ్చితంగా నరకానికే తీసుకెళ్తుంది, ఎందుకంటే నీవు నడిచే మార్గము వైఫల్య మార్గము. నీవు పరిపూర్ణ పరచబడతావా లేక వెలివేయబడతావా అనేది నీ సొంత ఆచరణ మీద ఆధారపడి ఉన్నది, అంటే విజయమైనా లేక నాశనమైనా మనిషి నడిచే మార్గం మీదే ఆధారపడి ఉన్నదని కూడా చెప్పవచ్చు.


దేవుని కార్యము మరియు మానవుని కార్యము

పరిశుద్ధాత్మ కార్యములో మానవుని కార్యము ఎంత మరియు మానవ అనుభవము ఎంత? ఇప్పటికీ ఈ ప్రశ్నలను ప్రజలు అర్ధం చేసుకోలేదనే చెప్పవచ్చు. పరిశుద్ధాత్మ నియమాలను వారు అర్ధము చేసుకోకపోవడమే దానికి కారణము. “మానవుని కార్యము” అని నేను చెప్పానంటే, నిజానికి, పరిశుద్ధాత్మ చేత వాడబడిన వారు లేక పరిశుద్ధాత్మ కార్యమును కలిగి ఉన్న వారి కార్యమును నేను సూచిస్తున్నాను. అపొస్తలులు, పనివారు, లేక పరిశుద్ధాత్మ కార్యము ఆధీనములో ఉన్న సహోదర సహోదరీల కార్యమును నేను సుచిస్తున్నానే గానీ, మానవ చిత్తానుసారమైన కార్యమును కాదు. ఇక్కడ, “మానవ కార్యము” అంటే, ప్రజల పట్ల పరిశుద్ధాత్మ చేసే కార్యము వ్యాప్తి మరియు నియమాలను సూచిస్తుందే గానీ, శరీరధారి అయిన దేవుని కార్యమును సూచించడం లేదు. ఈ నియమాలనేవి పరిశుద్ధాత్మ నియమాలు మరియు వ్యాప్తి కాబట్టి, అవి శరీరధారి అయిన దేవుని కార్యపు నియమాలు మరియు వ్యాప్తి వలె ఒకటిగా ఉండవు. మానవ కార్యమందు మానవ స్వభావము మరియు నియమాలు ఉన్నాయి, అలాగే దేవుని కార్యమందు దేవుని స్వభావము మరియు నియమాలు ఉన్నాయి.

పరిశుద్ధాత్మ ప్రవాహంలోని కార్యమనేది దేవుని సొంత కార్యమైనప్పటికీ, లేక వాడబడుచున్న వ్యక్తుల కార్యమైనప్పటికీ, అది పరిశుద్ధాత్మ కార్యమైయున్నది. స్వయంగా దేవుని స్వభావమే ఆత్మగా ఉంటోంది, దీనినే పరిశుద్ధాత్మ లేక ఏడంతలు హెచ్చించబడిన ఆత్మగా కూడా పిలవచ్చు. మొత్తానికి, దేవుని ఆత్మ వివిధ కాలాల్లో నానా రకాల పేర్లతో పిలువబడినప్పటికీ, అవన్నీ దేవుని ఆత్మగానే ఉన్నాయి. వాటి స్వభావము ఒకటిగానే ఉన్నది. కాబట్టి, దేవుని కార్యమే పరిశుద్ధాత్మ కార్యము అయినప్పటికీ, శరీరధారి అయిన దేవుని కార్యము పరిశుద్ధాత్మ కార్యము కంటే తక్కువేమీ కాదు. వాడబడిన వ్యక్తుల కార్యము కూడా పరిశుద్దాత్మ కార్యమే. అయినప్పటికీ దేవుని కార్యము అనేది పరిశుద్దాత్మ కార్యపు సంపూర్ణ వ్యక్తీకరణగా ఉన్నది, ఇది సర్వ సత్యము, అయితే వాడబడుచున్న వ్యక్తుల కార్యము పరిశుద్దాత్మ ప్రత్యక్ష వ్యక్తీకరణ లేక ఆయన సంపూర్ణ వ్యక్తీకరణగా కాకుండా, అనేకమైన మానవ సంగతులతో మిళితమై ఉన్నది. పరిశుద్దాత్మ కార్యము వైవిధ్యమైనది మరియు ఎల్లలు లేనిది. పరిశుద్దాత్మ కార్యము వేర్వేరు మనుషుల్లో వేర్వేరుగా ఉంటుంది; ఇది విభిన్న స్వభావాలను వెల్లడిస్తుంది, కాలాన్ని బట్టి, అలాగే దేశాన్ని బట్టి భిన్నముగా ఉంటుంది. వాస్తవానికి, పరిశుద్ధాత్మ వివిధ నియమాల ప్రకారం, మరియు వివిధ రకాలుగా కార్యము చేసినప్పటికీ, ఆ కార్యము ఎలా చేసినప్పటికీ మరియు ఎలాంటి వ్యక్తుల పట్ల చేసినప్పటికీ, దాని స్వభావము ఎల్లప్పుడూ విభిన్నముగానే ఉంటుంది; వేర్వేరు వ్యక్తుల పట్ల చేయబడిన కార్యమంతా దాని నియమాలు కలిగి, అలాగే అవన్నీ దాని విషయాల స్వభావాన్ని కనుపరుస్తాయి. ఎందుకంటే పరిశుద్దాత్మ కార్యము వ్యాప్తిలో చాలా ఖచ్చితముగా మరియు చాలా ప్రామాణికముగా ఉంటుంది. అవతార దేహమందు చేయబడిన కార్యము మరియు ప్రజల పట్ల జరిగింపబడిన కార్యము ఒకటి కాదు మరియు దాన్ని జరిపించే వ్యక్తి పటిమను బట్టి కూడా ఆ కార్యము మార్పు చెందుతుంది. అవతార దేహమందు చేయబడిన కార్యము మనుష్యుల పట్ల చేయబడలేదు, ఇది మనుష్యుల పట్ల చేయదగిన కార్యమూ కాదు. క్లుప్తంగా, వివిధ విషయాల పట్ల చేయబడే కార్యము, ఎలా జరిగినప్పటికీ, అది ఎల్లప్పుడూ ఒకేలా ఉండదు, మరియు ఆయన పనిచేసే వేర్వేరు వ్యక్తుల పరిస్థితులు మరియు స్వభావాలకు అనుగుణముగా ఆయన చేసే కార్యము కూడా విభిన్నముగా ఉంటుంది. వేర్వేరు ప్రజల సహజ స్వభావము ఆధారముగా పరిశుద్ధాత్ముడు కార్యము చేస్తాడు, మరియు వారి పట్ల స్వభావాన్ని మించిన ఆక్షేపణలు చేయడు, అలాగే వారి సహజ స్థాయికి మించిన కార్యాన్ని వారి పట్ల ఆయన చేయడు. కాబట్టి, మానవుని పట్ల పరిశుద్దాత్మ కార్యమనేది, ప్రజలను ఆ కార్య లక్ష్యము స్వభావాన్ని చూడనిస్తుంది. మానవ సహజ స్వభావము మారదు; సహజమైన తన సామర్థ్యము పరిమితముగా ఉన్నది. ప్రజల శక్తి సామర్థ్యాలకు అనుగుణముగా, వారు దాని నుండి ప్రయోజనము పొందడానికి పరిశుద్ధాత్ముడు వారిని ఉపయోగించుకుంటాడు లేదా కార్యము చేస్తాడు. వాడబడుచున్న వ్యక్తులపై పరిశుద్దాత్మ కార్యము చేస్తున్నప్పుడు, ఆ ప్రజల తలాంతులు మరియు సహజ సామర్థ్యము ఇంకా బలపరచబడుతుందే గానీ, నిలువరించబడదు. కార్యము జరిగించడంలో వారి స్వాభావిక సామర్థ్యము వినియోగించబడుతుంది. ఆ కార్యములో ఫలితాలను సాధించడానికి, ఆయన కార్యములో ఉపయోగపడే మనుష్యుల విభాగాలను ఆయన ఉపయోగించుకుంటాడని చెప్పవచ్చు. దీనికి భిన్నముగా, అవతార దేహమందు చేయబడిన కార్యమనేది ఆత్మ కార్యమును ప్రత్యక్షముగా వెల్లడిచేస్తుంది, అది మానవుని మనస్సు మరియు తలంపులతో కల్మషము కానిది; మానవుని వరములు కానీ, మానవ అనుభవాలు కానీ, స్వాభావికమైన మానవుని స్థితి కానీ, ఏవీ దానిని చేరుకోలేవు. అమితమైన పరిశుద్దాత్మ కార్యమంతా మానవునికి ప్రయోజనము మరియు వృద్దిని చేకూర్చే విధముగా ఉద్దేశించబడింది. అయినప్పటికీ, కొందరు వ్యక్తులు పరిపూర్ణ పరచబడగలిగితే, మరి కొంతమంది పరిపూర్ణత కొరకైన పరిస్థితులు కలిగి ఉండరు, అంటే వారు పరిపూర్ణ పరచబడలేరు మరియు రక్షింపబడలేరు, మరియు వారు పరిశుద్దాత్మ కార్యమును కలిగి ఉన్నప్పటికీ, అంతిమంగా వారు బహిష్కరించబడతారని అర్ధము. పరిశుద్దాత్మ కార్యము ప్రజలను వృద్ధి చేయడం కొరకే అని చెప్పినప్పటికీ, పరిశుద్దాత్మ కార్యమును కలిగియున్న వారందరూ పూర్తిగా పరిపూర్ణులవుతారని ఎవరూ చెప్పలేరు. ఎందుకంటే, తమ అన్వేషణలో ప్రజలు అనుసరించే మార్గము పరిపూర్ణపరచబడే మార్గము కాదు. వారు మానవ సహకార రహితమైన మరియు అస్సలు మానవ అన్వేషణ లేని ఏకపక్షమైన పరిశుద్దాత్మ కార్యము కలిగి ఉన్నారు. అందువల్ల, పరిపూర్ణ పరచబడుచున్న వారికి సేవ చేయుటకు పరిశుద్దాత్మ కార్యము ఈ ప్రజల మీదికి వస్తుంది. పరిశుద్దాత్మ కార్యమును ప్రజలు ప్రత్యక్షముగా చూడలేరు మరియు ప్రజలు స్వయముగా నేరుగా దానిని తాకలేరు. కార్యపు బహుమతి కలిగి ఉన్న వారి ద్వారా మాత్రమే ఇది తెలియజేయబడుతుంది, అంటే వ్యక్తులు చేసే ప్రసంగాల ద్వారా పరిశుద్దాత్మ కార్యము అనుచరులకు అందించబడుతుంది.

పరిశుద్దాత్మ కార్యము అనేక రకాలైన ప్రజలు మరియు చాలా భిన్నమైన పరిస్థితులగుండా స్థాపించబడి పూర్తి చేయబడుతుంది. శరీరధారి అయిన దేవుని కార్యము మొత్తం కాలానికి చెందిన కార్యాన్ని కనుపరచి మరియు యుగమంతటిలోని ప్రజల ప్రవేశాన్ని సూచిస్తున్నపటికీ, ప్రజల ప్రవేశమునకు చెందిన వివరాలపై ఇంకా పని చేయవలసినది పరిశుద్దాత్మ చేత వాడబడుచున్న వ్యక్తులే గానీ, శరీరధారి అయిన దేవుడు కాదు. కాబట్టి దేవుని కార్యము, లేక దేవుని సొంత పరిచర్య అనేది శరీరధారి అయిన దేవుని శరీరము యొక్క కార్యమే గానీ, ఆయన స్థానములో మానవుడు చేయలేడు. పరిశుద్దాత్మ కార్యము అనేక రకాలైన వ్యక్తుల ద్వారా పూర్తి చేయబడుతుంది; ఏ ఒక్క వ్యక్తి దానిని పూర్తిగా సాధించలేదు, మరియు ఏ ఒక్క వ్యక్తి దానిని పూర్తిగా తెలియపరచలేడు. సంఘాలను నడిపించే వారు కూడా పరిశుద్దాత్మ కార్యాన్ని పూర్తిగా కనపరచలేరు; నడిపించే కార్యమును మాత్రమే వారు కొంత చేయగలరు. పరిశుద్దాత్మ కార్యమును మూడు భాగాలుగా విభజించవచ్చు; దేవుని స్వీయ కార్యము, వాడబడిన వ్యక్తుల కార్యము, మరియు పరిశుద్దాత్మ నడిపింపులో ఉన్న వారందరిపై ఉన్న కార్యము. కాలమంతటినీ నడిపించడమే దేవుని స్వీయ కార్యము; దేవుడు తన స్వీయ కార్యాన్ని ముగించిన తరువాత, ఆజ్ఞలను పొందుకుని లేక పంపబడి, దేవుని కార్యమునకు సహకరించే వారిగా ఉంటూ, దేవుని అనుచరులందరినీ నడిపించడమే వాడబడిన వారి యొక్క కార్యము; ఆయన స్వీయ కార్యాన్ని నిర్వర్తించడం, అంటే, ఆయన సాక్ష్యాన్ని మరియు ఆయన నిర్వహణ అంతటిని కొనసాగించడం, అలాగే పరిపూర్ణులుగా చేయగలిగిన వారిని ఒకేసారి పరిపూర్ణులుగా చేయడమే నడిపింపులో ఉన్న వారిపై పరిశుద్దాత్మ చేసే కార్యమై ఉన్నది. వెరసి, ఈ మూడు భాగాలు పరిశుద్దాత్మ సంపూర్ణ కార్యమై ఉన్నది, కానీ దేవుని కార్యము లేకపోతే, నిర్వహణ కార్యము పూర్తిగా నిలిచిపోతుంది. దేవుని కార్యము సమస్త మానవ జాతి కార్యమును లోబరచుకుని, మరియు యుగమంతటి కార్యాన్ని ఇది కనుపరుస్తుంది, అంటే దేవుని స్వీయ కార్యము పరిశుద్దాత్మ కార్యపు ధోరణి మరియు చలన శక్తిని కనుపరుస్తుందని భావము, అయితే దేవుని స్వీయ కార్యము తరువాత మరియు దానిని వెంబడిస్తూ, అపొస్తలుల కార్యము వస్తుంది, మరియు అది కాలాన్ని నడిపించదు, అలాగే ఒక యుగమంతటిలోని పరిశుద్దాత్మ కార్యపు ధోరణిని ఇది కనుపరచదు. నిర్వహణ కార్యముతో దీనికి ఎటువంటి సంబంధము లేని, మానవుడు చేయవలసిన కార్యమును మాత్రమే అవి చేస్తాయి. దేవుడు తానుగా చేసే కార్యము నిర్వహణ కార్యమందు ఒక ఆశయమై ఉన్నది. మానవ కార్యము అనేది వాడబడిన వ్యక్తులు మాత్రమే నెరవేర్చే బాధ్యత మరియు ఇది నిర్వహణ కార్యమునకు సంబంధము లేనిది. ఇవి రెండూ పరిశుద్దాత్మ కార్యము అనేది వాస్తవమైనప్పటికీ, కార్యపు విలక్షణతలు మరియు నిరూపణలలో వ్యత్యాసమున్న కారణాన్ని బట్టి, దేవుని స్వీయ కార్యమునకు మానవ కార్యమునకు మద్య స్పష్టమైన మరియు స్వాభావికమైన వ్యత్యాసాలు ఉన్నాయి. పరిశుద్దాత్మ చేసిన కార్యపు పరిధి వివిధ విలక్షణతలు కలిగియున్న అంశాలను బట్టి మారుతుంది. ఇవే పరిశుద్దాత్మ కార్యపు వ్యాప్తి మరియు నియమాలు.

మనిషి పని అతని అనుభవాన్ని మరియు అతని మానవత్వాన్ని సూచిస్తుంది. మనిషి సంపాదించేది మరియు తను చేసే పని తనను తెలియజేస్తుంది. మానవ జ్ఞానము, మానవ యుక్తి, మానవ తర్కము, మరియు అతని సంపన్న భావనలు అన్నీ అతని కార్యములో ఇమిడి ఉన్నాయి. మానవుని అనుభవము అతని కార్యమును ప్రత్యేకమైనదిగా కనుపరచగలదు, మరియు ఒక వ్యక్తి అనుభవాలు అతని కార్యములో భాగాలుగా మారతాయి. మానవ కార్యము అతని అనుభవాన్ని వ్యక్తపరచగలదు. కొంతమంది వ్యక్తులు ప్రతికూలతను అనుభవించినప్పుడు, వారి సహవాసములోని భాష చాలా వరకు ప్రతికూలమైన విషయాలతో నిండి ఉంటుంది. ఒకవేళ వారి అనుభవము సానుకులమైతే, కొంతకాలానికి వారు సానుకూల దృష్టితో ఒక మార్గాన్ని ప్రత్యేకముగా కలిగి ఉంటారు, వారి సహవాసము చాల ప్రోత్సాహకరముగా ఉంటుంది, మరియు ప్రజలు వారి నుండి సానుకూలమైన అంశాలను పొందవచ్చు. ఒకవేళ పనివాడు కొంతకాలానికి ప్రతికూలముగా మారితే, అతని సహవాసము ఎప్పుడూ ప్రతికూల అంశాలనే కలిగి ఉంటుంది, ఇటువంటి సహవాసము నిరాశకు గురిచేస్తుంది, మరియు అతని సహవాసమును బట్టి ఇతరులు కూడా అనాలోచితముగా అణగారిపోతారు. నాయకుని స్థితిని బట్టి అనుచరుల స్థితి మారుతుంది. ఒక పనివాడు లోపల ఎలా ఉంటాడో, దాన్నే వ్యక్త పరుస్తాడు మరియు మానవ స్థితిని బట్టి పరిశుద్దాత్మ కార్యము తరచూ మారుతుంది. ఆయన వారి అనుభవము సాధారణ గమనము అనుసరించి ప్రజల ఆక్షేపణలను తీరుస్తూ, ప్రజల అనుభవానికి అనుగుణముగా కార్యము చేస్తాడే గానీ, వారిని బలవంతము చేయడు. దీన్ని బట్టి మానవ సహవాసము దేవుని వాక్యమునకు భిన్నమైనదని చెప్పొచ్చు. మనుష్యుల సహవాసము వారి వ్యక్తిగత తలంపులను మరియు అనుభవాన్ని తెలియజేస్తుంది, మరియు దేవుని కార్యము ఆధారముగా వారి ఆలోచనలు మరియు అనుభవాన్ని వ్యక్తపరుస్తుంది. దేవుడు కార్యము చేసిన లేక మాట్లాడిన తరువాత, వారి బాధ్యతగా దానిలో వారు దేనిని అనుసరించాలో లేక లోనికి ప్రవేశించాలో కనుగొని, ఆపై దానిని అనుచరులకు అందించాలి. అందువలన, మానవ కార్యము అతని ప్రవేశము మరియు ఆచరణను కనుపరుస్తుంది. నిజానికి, అలాంటి కార్యము మానవ ఉపదేశాలు మరియు అనుభవము, లేదా కొన్ని మానవ ఆలోచనలతో మిళితమై ఉన్నది. పరిశుద్దాత్మ ఎలా కార్యము చేసినప్పటికీ, అది మానవునిలో అయినా లేక దేవుని శరీర ధారణలో అయినా, పనివారు ఎల్లప్పుడూ తాము ఏమిటో తెలియపరుస్తారు. కార్యము చేసేది పరిశుద్దాత్మ అయినా, ఆ కార్యమనేది మానవ స్వాభావికత పునాదిగా ఉంటుంది, ఎందుకంటే పునాది లేకుండా పరిశుద్దాత్మ కార్యము చేయడు. మరో మాటలో చెప్పాలంటే, కార్యమేదీ శూన్యము నుండి రాదు, కాని ఎల్లప్పుడూ నిజమైన సందర్భాలు మరియు వాస్తవ పరిస్థితులకు అనుగుణముగా జరుగుతుంది. ఈ విధముగా మాత్రమే మానవుని స్వభావము రూపాంతరము చెంది పాత ఉద్దేశ్యాలు మరియు పాత ఆలోచనలు మార్చబడతాయి. మానవుడు తాను చూసేది, అనుభవించేది, మరియు ఊహించగలిగే దానినే వ్యక్త పరుస్తాడు, మరియు ఒకవేళ సిద్దంతమైనా లేక భావనలైనా మానవుని ఆలోచన ద్వారా దానిని పొందవచ్చు. మానవ కార్యమనేది, మనిషి చూసేది గానీ, మనిషి ఊహించేది లేక తలంచేది, ఆ కార్యము పరిమాణముతో సంబంధము లేకుండా, మానవ అనుభవ పరిధిని మించి ఉండదు. దేవుడు వ్యక్తపరిచేదంతా ఆయన ఏమైయున్నాడో అనేదిగా ఉంటుంది, అది మానవుడు గ్రహించలేనిది—అది, మానవ ఆలోచనా పరిధికి మించినది. ఆయన సమస్త మానవజాతిని నడిపించే తన కార్యాన్ని తెలియజేస్తాడు, ఇది ఆయన స్వీయ నిర్వహణకు సంబంధించినదే కానీ, మానవ అనుభవ వివరాలతో సంబంధం లేనిది. మానవుడు తెలియజేసేది తన అనుభవము అయితే, దేవుడు తెలియజేసేది, మానవాతీతమై, తన సహజ స్వభావముగా ఉన్న, ఆయన ఉనికిగా ఉంటుంది. మానవుని అనుభవమనేది దేవుడు తన ఉనికిని వ్యక్తపరచిన దాని ఆధారముగా పొందుకున్న తన జ్ఞానము మరియు వివేకమై ఉన్నది. అటువంటి బుద్ధి మరియు జ్ఞానాన్ని మానవ ఉనికి అని పిలుస్తారు, మరియు మానవ సహజ స్వభావము మరియు సామర్థ్యము వాటి ప్రాథమిక ఆధారమై ఉన్నది—అందువలన వాటిని మానవ అస్థిత్వము అని అంటారు. మానవుడు అనుభవిస్తున్న మరియు చూస్తున్న వాటితో సహవాసము చేయగలడు. తాము అనుభవించని వాటితో మరియు చూడని వాటితో, లేక తమ ఊహాతీతమైన, తమ అంతరంగములో లేని వాటితో ఎవరూ సహవాసము చేయలేరు. మానవుడు తెలియజేసేది తన అనుభవపూర్వకమైనది కానప్పుడు, అది తన ఆలోచన లేక సిద్దాంతం అవుతుంది. సులభముగా చెప్పాలంటే, తన మాటల్లో వాస్తవికత లేదు. సమాజమునకు సంబంధించిన విషయాలతో నీవు సంబంధము లేకుండా ఉన్నావో, సమాజములోని సంక్లిష్టమైన బంధాలతో స్పష్టముగా సహవాసము చేయలేవు. నీకు కుటుంబము లేకుండా, కుటుంబ సమస్యల గురించి ఇతరులు మాట్లాడుతున్నప్పుడు, వారు చెప్పిన వాటిలో చాలా వరకు నీకు అర్ధం కాదు. కాబట్టి, మానవుడు చేసే సహవాసాలు మరియు చేసే పని అతని అంతరంగిక జీవితాన్ని కనుపరుస్తుంది. ఎవరైనా గద్దింపు మరియు శిక్షను గురించిన తన ఆలోచనను పంచుకున్నప్పటికీ, మీకు దాని గురించి అనుభవమే లేకపోతే, అది వంద శాతము నమ్మకమైనది కానప్పటికీ, నీవు దానిని తిరస్కరించే ధైర్యం చేయలేవు. ఎందుకంటే వారి సహవాసము నీవు ఎన్నడూ అనుభవించనిది, నీవు ఎన్నడూ ఎరుగనది, మరియు నీ మనస్సు ఊహించలేనిది. వారి జ్ఞానము నుండి నీవు తీసుకోవలసినది ఏమైనా ఉన్నది అంటే, భవిష్యత్తులో గద్దింపు మరియు తీర్పులోనికి వెళ్ళే ఒక మార్గం మాత్రమే. కానీ, ఈ మార్గము కేవలం సిద్దాంత పరమైన జ్ఞానములో ఒకటి కావచ్చు; ఇది నీ సొంత అవగాహన, నీ సొంత అనుభవాన్ని బట్టి ఏర్పడదు. బహుశా వాళ్ళు చెప్పేది అక్షరాలా సత్యమని నీవు అనుకోవచ్చు, కానీ నీ సొంత అనుభవములో అనేక విధాలుగా ఇది అసాధ్యమని నీవు కనుగొనవచ్చు. బహుశా నీవు విన్న వాటిలో కొన్ని పూర్తిగా అసాధ్యమైనవని నీవు భావించవచ్చు; ఆ సమయములో నీవు దాని గురించిన తలంపులు కలిగి, అంగీకరించినప్పటికీ, నీవు అయిష్టంగానే చేస్తావు కానీ, నీ సొంత అనుభవములో, నీవు కలిగి ఉన్న భావనల భావము నీ ఆచరణ మార్గముగా మారుతుంది, మరియు నీవు ఎంతగా ఆచరిస్తావో, నీవు విన్న వాక్యముల నిజమైన విలువ మరియు భావాన్ని అంతగా గ్రహిస్తారు. నీ సొంత అనుభవాన్ని కలిగియున్న తరువాత, నీవు అనుభవించిన దాని బట్టి నీవు కలిగి ఉండవలసిన జ్ఞానమును గురించి నీవు చర్చించవచ్చు. అదనంగా, ఎవరి జ్ఞానము నిజమైనది మరియు ఆచరణాత్మకమైనది, అలాగే ఎవరి జ్ఞానము సిద్దాంత మూలమైనది మరియు నిష్ఫలమైనది అనే వాటి మధ్య వ్యత్యాసాన్ని నీవు గుర్తించగలవు. కాబట్టి, నీవు ప్రకటించే జ్ఞానము సత్యానికి అనుకూలముగా ఉన్నదా లేదా అనేది నీవు ఆచరణాత్మకమైన అనుభవము కలిగి ఉన్నావా లేదా అనే దానిపై ఎక్కువగా ఆధారపడి ఉంటుంది. నీ అనుభవములో సత్యము ఉన్న చోట, నీ జ్ఞానము ఆచరణాత్మకముగా మరియు విలువైనదిగా ఉంటుంది. నీ అనుభవము ద్వారా, నీవు వివేచనా మరియు తెలివిని కూడా పొందవచ్చు, నీ జ్ఞానాన్ని పెంపొందించుకోవచ్చు, మరియు నీవెలా ప్రవర్తించాలి అనే దాని గురించిన బుద్ధి మరియు ఇంగిత జ్ఞానాన్ని పెంచుకోవచ్చు. సత్యమును కలిగి లేని వ్యక్తులచే తెలియపరచబడిన జ్ఞానమే సిద్దాంతము, అది ఎంత ఉన్నతమైనదైనా కావచ్చు. ఈ రకమైన వ్యక్తి భౌతిక సంగతుల విషయానికొస్తే చాలా తెలివైనవాడు కావచ్చు, కానీ ఆత్మీయ సంగతుల విషయానికొస్తే ఎటువంటి వ్యత్యాసాన్ని కనుపరచలేరు. ఎందుకంటే, అలాంటి వ్యక్తులు ఆత్మీయ విషయాల పట్ల ఎటువంటి అనుభవాన్ని కలిగి ఉండరు. వీరంతా ఆధ్యాత్మిక సంగతులను గ్రహించలేని మరియు ఆధ్యాత్మిక విషయాలలో వెలిగించబడని వ్యక్తులు. నీవు వ్యక్త పరిచేది ఏ రకమైన జ్ఞానమైనప్పటికీ, అది నీకు వలె ఉన్నంత కాలము అది నీ వ్యక్తిగత అనుభవము, నిజమైన జ్ఞానముగా ఉంటుంది. కేవలం సిద్దాంతము గురించి మాట్లాడే వ్యక్తులు, అంటే, సత్యము మరియు వాస్తవికత లేకుండా జీవించే వ్యక్తుల వాదనను వారి అస్థిత్వము అని కూడా పిలుస్తారు, ఎందుకంటే వారు లోతైన ధ్యానము ద్వారా మాత్రమే తమ సిద్దాంతానికి చేరువయ్యారు, అలాగే అది వారి లోతైన చింతన యొక్క ఫలితము. ఇది కేవలము సిద్దాంతము మరియు ఊహ తప్ప మరేమీ కానప్పటికీ, అన్ని విధములైన వ్యక్తుల అనుభవాలు వారి అంతరంగిక సంగతులను కనుపరుస్తాయి. ఆధ్యాత్మికమైన అనుభవము లేని వారెవరైనా సత్య జ్ఞానము గురించి గానీ, ఆధ్యాత్మిక సంగతుల పట్ల తగిన జ్ఞానము గురించి గానీ మాట్లాడలేరు. తాను అంతరంగములో ఏమైయున్నాడో అదే మానవుడు వ్యక్తపరుస్తాడు. ఇది నిశ్చయము. ఎవరైనా ఆధ్యాత్మిక సంగతులను గురించిన జ్ఞానమును మరియు సత్య జ్ఞానమును కావాలని ఆశిస్తే, తాను నిజమైన అనుభవమును కలిగియుండాలి. మానవ జీవితములోని ఇంగిత జ్ఞానము గురించి నీవు మాట్లాడలేకపోతే, ఆధ్యాత్మిక సంగతుల గురించి నీవు ఎలా చర్చించగలవు? సంఘాలను నడిపించగలిగి, ప్రజలకు జీవాన్ని అందిస్తూ అలాగే ప్రజలకై అపోస్తలులుగా ఉండేవారు వాస్తవ అనుభవాన్ని కలిగి ఉండాలి; వారు ఆధ్యాత్మిక సంగతుల పట్ల సరైన అవగాహన కలిగి, సత్యము పట్ల సరైన సత్కారము మరియు అనుభవాన్ని కలిగి ఉండాలి. కేవలం అటువంటి వారు మాత్రమే సంఘాలను నడిపించే సేవకులు మరియు అపోస్తలులుగా ఉండుటకు యోగ్యులు. లేకపోతే, వారు కనిష్ఠులుగా అనుసరించవచ్చు గానీ నడిపించలేరు, ప్రజలకు జీవాన్ని సరఫరా చేయగల అపోస్తలులుగా ఉండలేరు. ఎందుకంటే, అపొస్తలుల పని హడావిడి చేయడమో లేక జగడమాడటమో కాదు; అది జీవాన్ని ఉపదేశించడం మరియు వారి స్వభావములను మార్చుటను బట్టి ఇతరులను నడిపించడమై ఉన్నది. ఈ విధిని నిర్వర్తించేవారు ఎవరూ భుజానికెత్తుకోలేని, భారమైన బాధ్యతను భుజానికెత్తుకొనుటకై ఆదేశించబడ్డారు. ఈ విధమైన కార్యమును జీవాత్మ కలిగియున్న వారు, అనగా, సత్యానుభావము కలిగి ఉన్నవారు మాత్రమే చేపట్టగలరు. వదిలివేసేవారు, తొందరపడేవారు, లేక తమను తాము విస్తరించుకోవాలి అనుకునేవారు దీనిని చేపట్టలేరు; సత్యానుభావము లేని, సరిచేయబడని లేక తీర్పు తీర్చబడని, ప్రజలు ఈ విధమైన కార్యము జరిపించలేరు. అనుభవ రహితమైన వ్యక్తులు, మోసపూరితమైన వ్యక్తులు, ఇలాంటి అస్తిత్వాన్ని కలిగి లేనందున వారు వాస్తవాన్ని స్పష్టముగా చూడలేరు. కాబట్టి, ఇలాంటి వ్యక్తి నాయకత్వపు కార్యాన్ని జరిగించలేకపోవడమే కాకుండా, సత్యము లేకుండా వారు బహు కాలము కొనసాగితే, వారు వెలివేయబడతారు. నీవు తెలియజేసే ప్రత్యక్షానుభావము నీవు జీవితములో అనుభవించిన కష్టాలకు, నీవు గద్దించబడిన సంగతులకు, నీవు తీర్పు తీర్చబడిన సమస్యలకు రుజువుగా నిలుస్తుంది. శ్రమల విషయములో ఇది కూడా నిజం: ఎక్కడ ఒకరు శుద్ధి చేయబడతారు, ఎక్కడ ఒకరు బలహీనులవుతారు అనేవి ఒకరు అనుభవము, ఒకరు మార్గము కలిగి ఉండే ప్రదేశాలుగా ఉంటాయి. ఉదాహరణకు, ఒకవేళ ఎవరైనా వైవాహికత్వములో నిరాశలకు లోనైతే, “దేవా వందనాలు, దేవా స్తోత్రం, నా సమస్త జీవితాన్ని అర్పించి, నేను దేవుని హృదయ వాంఛను నెరవేర్చాలి, అలాగే నేను నా వైవాహికత్వమంతటిని దేవుని చేతుల్లో పెట్టాలి. నేను నా జీవితమంతటినీ దేవునికి అంకితం చేయడానికి సిద్దపడి ఉన్నానని,” వారు తరచూ పంచుకుంటారు. మనిషిలో ఉన్న సంగతులన్నీ సహవాసమందు తాను ఏమై ఉన్నాడో కనపరచగలగవు. ఒక వ్యక్తి మాట తీరు, వారు బిగ్గరగా లేక మౌనముగా మాట్లాడినప్పటికీ, అవేవీ అనుభవ సంబంధిత విషయాలు కావు, మరియు వారు ఎవరో ఏమి కలిగి ఉన్నారో వంటివి కనుపరచవు. ఈ విషయాలు ఒక వ్యక్తి గుణము మంచిదా చెడ్డదా, లేక స్వభావము మంచిదా చెడ్డదా అని మాత్రమే చెప్పగలవే కానీ, ఎవరికైనా అనుభవము ఉందా అనే వాటితో పోల్చలేము. ప్రసంగించినప్పుడు తనను తాను వ్యక్త పరుచుకోవడం లేక ప్రసంగ నైపుణ్యము లేదా వేగము అనేది అభ్యాసమునకు సంబంధించిన విషయమే గానీ ఒకరి అనుభవాన్ని భర్తీ చేయలేదు. నీ వ్యక్తిగత అనుభవాలను గురించి నీవు మాట్లాడేటప్పుడు, నీ అంతరంగములో ఉన్న విషయాలన్నీ మరియు ఏవి ప్రాముఖ్యమైనవిగా నీవు కనుగొంటావో వాటి గురించే పంచుకుంటావు. నా ప్రసంగము నా ఉనికిని చాటుతుంది, కానీ నేను చెప్పేది మానవాతీతము. నేను చెప్పునది మానవుడు అనుభవించేది కాదు, మానవుడు చూడగలిగేది కాదు; అది మానవుడు స్పర్శించగలిగేది కూడా కాదు, కానీ అదే నేనై యున్నాను. నేను ఆనుభవించిన దానినే పంచుకుంటానని కొందరు అనుకుంటారు కానీ, అది ఆత్మ ప్రత్యక్ష వ్యక్తీకరణ అని వారు గుర్తించరు. వాస్తవానికి, నేను అనుభవించిన దానినే నేను చెప్తున్నాను. ఆరువేల సంవత్సరాలుగా నిర్వహణ కార్యము జరిగించినది నేనే. మానవజాతిని సృజించినది మొదలుకొని ఇప్పటివరకు సమస్తాన్ని నేను అనుభవించాను; నేను దాని గురించి ఎందుకు చర్చించలేను? మానవ స్వభావమైతే నేను స్పష్టముగా చూచాను; దానిని చాలా కాలము క్రితమే గమనించాను. నేను దాని గురించి స్పష్టముగా ఎందుకు మాట్లాడలేను? నేను మానవ లక్షణాన్ని స్పష్టముగా చూశాను కాబట్టి, మానవుని గద్దించడానికి మరియు తీర్పు తీర్చడానికి నేను అర్హుడను, ఎందుకంటే సర్వ మానవాళి నా నుండే ఉద్భవించింది, కానీ సాతాను చేత పాడుచేయబడింది. నిజానికి, నేను చేసిన కార్యమును అంచనా వేయడానికి కూడా నేనే అర్హుడను. ఈ కార్యము నా శరీరము ద్వారా చేయబడకపోయినా, నేను కలిగియున్న మరియు నేనేగా ఉన్న, ఆత్మ ప్రత్యక్ష వ్యక్తీకరణగా ఉన్నది. కావున, నేను చేయవలసిన కార్యమును చేయడానికి మరియు దానిని వెల్లడి చేయడానికి నేను అర్హుడనై ఉన్నాను. ప్రజలు వారు అనుభవించినదే చెప్తారు. వారు చూచినది, వారి మనస్సు అందుకోగలిగేది, మరియు వారి ఇంద్రియములు గుర్తించగలిగేది అది మాత్రమే. వారు పంచుకోగలిగేది అద మతరమే. అవతార దేహము ద్వారా పలుకబడిన దేవుని వాక్యములు ఆత్మ ప్రత్యక్ష వ్యక్తీకరణగా ఉన్నాయి మరియు అవి శరీరము అనుభవించని మరియు చూడని ఆత్మ కార్యమును వెల్లడి చేస్తున్నాయి, దేహపు సారాంశము ఆత్మ అయినందున, ఆయన తన ఉనికిని ఇప్పటికీ తెలియజేస్తాడు, మరియు ఆత్మ కార్యమును వెల్లడిచేస్తాడు. ఇది శరీర గ్రహింపునకు అతీతమైనప్పటికీ, ఇదే ఆత్మ ద్వారా ఇదివరకే చేయబడిన కార్యముగా ఉన్నది. శరీరధారణ తరువాత, శరీరమును వ్యక్తపరచడం ద్వారా, దేవుని ఉనికిని ప్రజలు తెలుసుకునేలా ఆయన చేస్తాడు, అలాగే ఆయన చేసిన కార్యమును మరియు దేవుని స్వభావమును చూడటానికి ప్రజలకు వీలు కల్పిస్తాడు. వారు దేనిలో ప్రవేశించాలి మరియు వారు దేనిని అర్ధం చేసుకోవాలి అనే దాని గురించి మానవ కార్యమనేది మరింత స్పష్టతను ఇస్తుంది; సత్యమును గ్రహించడం మరియు అనుభవించడం వైపునకు ప్రజలను నడిపించడమనేది దీనిలో ఇమిడియున్నది. మానవ కార్యమనేది ప్రజలను కొనసాగనిస్తుంది; మానవజాతి కొరకు నూతన మార్గాలను మరియు యుగాలను ఆవిష్కరించి మరియు క్షయమైన వారు ఎరుగని వాటిని బయలుపరచడం, వారికి తన స్వభావం తెలియజెప్పడమే దేవుని కార్యమై ఉన్నది. సమస్త మానవ జాతిని నడిపించడమే దేవుని కార్యముగా ఉన్నది. 

పరిశుద్దాత్మ చేయు సమస్త కార్యము ప్రజలకు ప్రయోజనము చేకూర్చడానికే జరిగించబడుతుంది. ఇదంతా ప్రజల క్షేమాభివృద్ది కోసమే; ప్రజలకు ప్రయోజనము చేకూర్చని కార్యమంటూ ఏదీ లేదు. సత్యము లోతైనదైనా లేక తేలికపాటిదైనా, సత్యమును అంగీకరించే వారి సామర్థ్యము ఏమైనప్పటికీ, పరిశుద్దాత్మ చేసేదంతా, ప్రజలకు ప్రయోజనం చేకూరుస్తుంది. అయితే, పరిశుద్దాత్మ కార్యము ప్రత్యక్షముగా జరిగింపబడదు; ఆయనకు సహకరించే వ్యక్తుల ద్వారా అది వ్యక్తీకరించబడాలి. ఈ విధముగా మాత్రమే పరిశుద్దాత్మ కార్యపు ఫలితాలను పొందవచ్చు. నిజానికి, పరిశుద్దాత్మ నేరుగా కార్యము చేస్తున్నప్పుడు, అది ఎంత మాత్రమూ అపవిత్రము కాదు; అయితే, పరిశుద్దాత్మ మానవుని ద్వారా కార్యము చేస్తున్నప్పుడు, అది అత్యంత కలుషితము అవుతుంది మరియు అది పరిశుద్దాత్మ మూల కార్యముగా ఉండదు. ఇది ఇలా ఉండగా, సత్యము వివిధ దశలకు మారుతూ ఉంటుంది. అనుచరులు పరిశుద్దాత్మ కార్యము మరియు మానవ అనుభవ జ్ఞానము కలయికను పొందుతారే గానూ, పరిశుద్దాత్మ మూల ఉద్దేశ్యాలను పొందరు. అనుచరులు పొందుకునే భాగమైన పరిశుద్దాత్మ కార్యము సరియైనదే అయినప్పటికీ, పనివారు వేరైనందున వారు పొందుకునే అనుభవము మరియు మానవ జ్ఞానము భిన్నముగా ఉంటాయి. పరిశుద్దాత్మ వెలిగింపు మరియు నడిపింపు కలిగిఉన్న పనివారు ఆ వెలిగింపు మరియు నడిపింపు ఆధారముగా అనుభవాలను పొందడానికి కొనసాగుతారు. ఈ అనుభవాలలో మానవుని మనస్సు మరియు అనుభవము, అలాగే మానవత్వము కలిగి ఉండటము వంటివి కలిసి ఉన్నాయి, ఆ తరువాత, వారు కలిగి ఉండవలసిన జ్ఞానము లేక బుద్దిని పొందుకుంటారు. సత్యానుభవము తరువాత మానవుని అనుసరణ విధానము ఇదే. ప్రజల అనుభవము విభిన్నముగా మరియు ప్రజలు అనుభవించే విషయాలు విభిన్నముగా ఉన్నందున, ఈ అనుసరణ విధానము ఎల్లప్పుడూ ఒకేలా ఉండదు. ఈ విధముగా, వెలిగింపు నొందినవారు విభిన్నముగా ఉంటారు కాబట్టి, పరిశుద్దాత్మ వెలిగింపు కూడా భిన్నమైన జ్ఞానమునకు మరియు అనుసరణకు దారితీస్తుంది. అనుసరణ సమయములో కొంతమంది పెద్ద తప్పులు చేస్తే కొంతమంది చిన్న చిన్న తప్పులు చేస్తారు మరియు కొంతమందైతే తప్పులు తప్ప మరేమీ చేయరు. ప్రజలు వారు అర్ధం చేసుకునే స్థాయిలో వ్యత్యాసము మరియు వారి సహజ స్వభావాల భిన్నత్వము దీనికి కారణమైయున్నది. ప్రసంగం విన్నాక కొంతమందికి ఒక విధమైన భావన ఉంటుంది, మరియు కొంతమందికి నిజాన్ని విన్నాక ఇంకోలా ఉంటుంది. కొంతమంది మెల్లగా దారి తప్పితే, కొంతమంది సత్యము నిజమైన భావన గ్రహింపు కాస్తయినా ఉండదు. కాబట్టి, ఒకని అవగాహన అనేది అతను ఇతరులను ఎలా నడిపించాలో నిర్దేశిస్తుంది; తన గురించి చెప్పుకోవడం మాత్రమే ఒకని పని కాబట్టి, ఇది ఖచ్చితమైన సత్యం. సత్యము పట్ల సరైన అవగాహన కలిగి ఉన్నవారి ద్వారా నడిపించబడే ప్రజలు కూడా సత్యం పట్ల సరైన అవగాహన కలిగి ఉంటారు. వీరిలో అవగాహనలో లోపాలు ఉన్న వారు ఉన్నప్పటికీ, వాళ్లు చాలా తక్కువ మందే ఉంటారు, అందరూ లోపాలతో ఉండరు. సత్యాన్ని అర్ధం చేసుకోవడంలో ఒకరికి లోపాలు ఉన్నాయంటే, అతనిని అనుసరించే వారు కూడా నిస్సందేహముగా లోపాలు కలిగి ఉంటారు, మరియు ఈ ప్రజలు వాక్యపు ప్రతి అర్ధములో అసంబద్దముగా ఉంటారు. అనుచరుల అవగాహన స్థాయి పనివారి మీద ఆధారపడి ఉంటుంది. వాస్తవానికి, దేవుని నుండి వచ్చిన సత్యము సరైనది మరియు నిష్కళంకమైనది, మరియు అది నిశ్చయమైనది. ఏదేమైనప్పటికీ, పనివారందరూ పూర్తిగా సరైన వారు కారు మరియు పూర్తిగా నమ్మదగిన వారని చెప్పలేము. సత్యాన్ని అనుసరించడానికి పనివారికి ఒక నిర్దిష్టమైన మార్గము ఉంటే, అనుసరించే వారు కూడా అనుసరణ మార్గాన్ని కలిగి ఉంటారు. సత్యాన్ని అనుసరించడానికి పనివారికి సిద్దాంతము తప్ప మార్గము లేకపోతే, అప్పుడు అనుసరించే వారికి వాస్తవికత ఉండదు. అనుచరుల శక్తి మరియు సామర్థ్యము పుట్టుకతోనే నిర్ణయించబడతాయి మరియు పనివారితో అనుబంధము కలిగి ఉండవు. అయితే, అనుచరులు ఎంతవరకు సత్యమును గ్రహించి మరియు దేవుని తెలుసుకోవాలి అనేది పనివారి మీద ఆధారపడి ఉన్నది (ఇది కొందరి కోసం మాత్రమే). పనివాడు ఎలా ఉంటాడో, తాను నడిపించే అనుచరులు కూడా అలానే ఉంటారు. ఒక పనివాడు తన గురించి, ఏది దాచుకోకుండా తెలియజేస్తాడు. తాను సాధించాలి అనుకునేవి లేక సాధించగలవి తనను అనుసరించే వారి నుండి పొందడమే అతను చేసే ఆక్షేపణలు. చాలా మంది పనివారు తమ అనుచరుల వద్ద ఆక్షేపణలు చేయడానికి తాముగా చేసే పనిని మూలముగా ఉపయోగిస్తారు, అలాంటి వారికి అనుచరులు అధికముగానే ఉన్నప్పటికీ ఏమీ సాధించలేరు—ఒకరు సాధించలేనిది ఇంకొకరి ప్రవేశమునకు ఆటంకముగా మారుతుంది.

సవరించబడటం, పరిష్కరించబడటము, తీర్పు మరియు గద్దింపు ద్వారా వెళ్ళిన వారి పనిలో అస్సలు దారి తప్పడము అనేది ఉండదు, మరియు వారి పని ఉద్ఘాటన చాలా ఖచ్చితముగా ఉంటుంది. పని చేయడానికి తమ స్వాభావికత మీద ఆధారపడే వారు చాలా పెద్ద తప్పులు చేస్తారు. అసంపూర్ణమైన వ్యక్తుల కార్యము వారి సొంత స్వాభావికతను తెలియపరుస్తుంది, పరిశుద్దాత్మ కార్యమునకు అది ప్రధాన ఆటంకముగా ఉంటుంది. ఒక వ్యక్తి సామర్థ్యము ఎంత మంచిదైనప్పటికీ, దేవుని అజ్ఞాపన కార్యమును చేయడానికి వారు ముందుగా సవరణ, పరిష్కరించబడటం, మరియు తీర్పు గుండా వెళ్ళవలసి ఉన్నది. ఒకవేళ వారు తీర్పు గుండా వెళ్ళకపోతే, వారి కార్యము, ఎంత మంచిగా జరిగించినప్పటికీ, సత్య నియమాలకు అనుగుణముగా ఉండలేవు, అవి ఎప్పటికీ మానవుని మంచితనము మరియు వారి స్వాభావికత ఫలముగానే ఉంటుంది. కూర్చబడటము, పరిష్కరించబడటము, మరియు తీర్పు గుండా వెళ్ళిన వారి కార్యమనేది కూర్చబడని, పరిష్కరించబడని, మరియు తీర్పు తీర్చబడని వారి కార్యము కంటే అత్యంత ఖచ్చితత్వముతో ఉంటుంది. న్యాయ తీర్పు గుండా వెళ్ళని వారు చాలా వరకు మానవ తెలివి మరియు సహజమైన ప్రతిభను కలగలిపిన మానవ భౌతికత మరియు ఆలోచనలను తప్ప మరేమీ వ్యక్తపరచరు. దేవుని కార్యమునకు మానవుని ఖచ్చితమైన వ్యక్తీకరణ ఇది కాదు. అలాంటి వ్యక్తులను అనుసరించేవారు తమ సహజ సామర్థ్యమును బట్టి వారు ముందుకు తేబడతారు. ఎందుకంటే, వారు మానవ అనుభవము మరియు తెలివిని ఎక్కువగా ప్రదర్శిస్తారు, అవి దేవుని మూల ఉద్దేశము నుండి దాదాపుగా విడదీసి, దాని నుండి చాలా దూరముగా మళ్లిస్తాయి, ఇలాంటి వ్యక్తి కార్యము ప్రజలను మనిషి ముందుకు తీసుకువస్తుందే తప్ప, వారిని దేవుని యెదుటకు తీసుకురాదు. కాబట్టి, న్యాయతీర్పు మరియు గద్దింపు గుండా వెళ్లనివారు దేవుని ఆజ్ఞాపన కార్యమును కొనసాగించడానికి అనర్హులు. అర్హుడైన పనివాని కార్యము ప్రజలను సరైన దారిలోనికి తెచ్చి మరియు వారికి గొప్ప సత్య ప్రవేశమును అనుగ్రహిస్తుంది. అతని కార్యము ప్రజలను దేవుని ఎదుటకు తీసుకువస్తుంది. అదనముగా, అతను చేసిన కార్యము ఒకరి నుండి ఒకరికి మారవచ్చు, ఏ నియమాలకు కట్టుబడి లేదు, ప్రజలకు స్వేచ్ఛ మరియు స్వాతంత్రము, జీవములో క్రమముగా ఎదిగే సామర్థ్యము మరియు సత్యములోనికి మరింత లోతైన ప్రవేశమును కలిగి ఉండటానికి వీలు కల్పిస్తుంది. అనర్హుడైన పనివాని కార్యము చాలా నష్టపోతుంది. అతని కార్యము అవివేకమైనది. అతడు ప్రజలను నియమాలలోకి మాత్రమే తీసుకురాగలడు, మరియు అతడు ఆక్షేపించేది ఒకరి నుండి ఒకరికి మారదు; ప్రజల వాస్తవ అవసరతలకు అనుగుణముగా అతడు కార్యము చేయడు. ఈ విధమైన కార్యములో, అనేకమైన నియమాలు మరియు అనేకమైన సిద్దాంతాలు ఉన్నాయి, మరియు అది ప్రజలను వాస్తవికతలోనికి, మరియు జీవితములో సాధారణ ఎదుగుదలను ఆచరణలోనికి తీసుకురాదు. అది కేవలం ప్రజలను కొన్ని పనికిమాలిన నియమాలకు కట్టుబడి ఉండేలా చేస్తుంది. ఇటువంటి మార్గ నిర్దేశము ప్రజలను నాశనానికి మాత్రమే నడిపిస్తుంది. అతడు నిన్ను అతనిగా మారేలా నడిపిస్తాడు; అతను ఏమి కలిగి ఉన్నాడో మరియు ఏమైయున్నాడో దానిలోనికి నిన్ను అతడు తీసుకురాగలడు. నాయకులు అర్హులా కాదా అని అనుచరులు గుర్తించడానికి, వారు నడిపించు మార్గము మరియు వారి కార్య ఫలితాలను చూడటం, మరియు అనుచరులు నియమాలను సత్యమునకు అనుగుణముగా పొందుతున్నారా లేదా, మరియు వారి పరివర్తన కొరకు తగిన అనుసరణ మార్గాలను పొందుతున్నారా లేదా అని చూడటము కీలకమై ఉన్నది. నానా రకాలైన ప్రజల విభిన్నమైన కార్యము మధ్య వ్యత్యాసాన్ని నీవు గుర్తించాలి; మూర్ఖుడైన అనుచరునిగా నీవు ఉండకూడదు. ఇది ప్రజల ప్రవేశమునకు చెందిన విషయము మీద ఆధారమై ఉన్నది. ఏ వ్యక్తి నాయకత్వము మార్గము కలిగి ఉన్నదో, మరియు ఏది కలిగి లేదో నీవు గనుక గుర్తించలేకపోతే, నీవు సులభముగా మోసపోతావు. ఇవన్నీ నీ జీవితము మీద ప్రత్యక్ష ప్రభావమును కనుపరుస్తాయి. అసంపూర్ణమైన ప్రజల కార్యములో సహజత్వము అధికముగా ఉన్నది; అది ఎక్కువగా మానవ చిత్తముతో మిళితమై ఉన్నది. వారు పుట్టుకతోనే కలిగియున్న వారి అస్తిత్వమే సహజత్వము. అది పరిహారము పొందిన తరువాత లేక పరివర్తన పొందిన తరువాత కలిగియున్న జీవితము కాదు. అలాంటి వ్యక్తి జీవితాన్ని కొనసాగిస్తున్న వారిని ఎలా ఆదుకొంటాడు? ఆదిలో మానవుడు కలిగియున్న జీవితము అతని సహజమైన తెలివితేటలు లేక ప్రతిభ అయి ఉన్నది. ఈ విధమైన తెలివితేటలు లేక ప్రతిభ మానవుని పట్ల దేవుడు కలిగియున్న కోరికలకు చాలా దూరముగా ఉన్నది. ఒకవ్యక్తి పరిపూర్ణ పరచబడకుండా మరియు తన దుర్నీతి స్వభావము సవరించబడకుండా మరియు పరిష్కారము నొందకపోతే, సత్యానికి మరియు తాను చెప్పే దానికి మధ్య చాలా అంతరము ఏర్పడుతుంది; అతడు తెలియపరిచేవి అతని ఆలోచన మరియు ఏకపక్ష అనుభవము వంటి అస్పష్టమైన సంగతులతో కలిసిపోయి ఉంటాయి. అంతేగాక, అతడు ఎలా పనిచేసినా, ప్రజలందరి ప్రవేశానికి తగిన సత్యము మరియు సమగ్ర లక్ష్యము లేదని ప్రజలు భావిస్తారు. ప్రజలు కోరుకునే వాటిలో ఎక్కువ భాగము, వారేదో కొయ్యల మీద కూర్చుండబెట్టిన బాతుల వలె, వారి శక్తికి మించినవిగా ఉంటాయి. ఇది మానవ చిత్తమునకు సంబంధించిన కార్యము. మానవుని దుర్నీతి స్వభావము, తన ఆలోచనలు, మరియు తన తలంపులు అతని శరీరమంతా వ్యాపించి ఉన్నాయి. పుట్టుకతోనే సత్యాన్ని అనుసరించే సహజ గుణము మానవునికి లేదు, సత్యమును నేరుగా గ్రహించే సహజ స్వభావమూ అతనికి లేదు. మానవుని దుర్నీతి స్వభావమునకు జోడుగా సాధారణ వ్యక్తి ఈవిధముగా కార్యము చేసినప్పుడు, అది ఆటంకాలు కలిగించదా? అయితే, పరిపూర్ణత కలిగిన వ్యక్తి ప్రజలు గ్రహించవలసిన సత్యానుభావము, మరియు వారి దుర్నీతి స్వభావములను గురించిన జ్ఞానము కలిగి ఉంటాడు, తద్వారా తన కార్యములో అస్పష్టమైన మరియు అవాస్తవమైన సంగతులు క్రమముగా వైదొలగి, మానవ కల్పితాలు తగ్గుతాయి, మరియు అతని పని మరియు సేవ దేవుని ప్రమాణాలకు మరింత సమీపముగా ఉంటాయి. అందువలన, అతని పని వాస్తవిక సత్య ప్రవేశమును పొంది మరియు నిజమైనదిగా కూడా మార్పు చెందినది. మానవుని మనస్సులోని ఆలోచనలు ప్రత్యేకముగా పరిశుద్దాత్మ కార్యమును నిరోధిస్తాయి. మానవుడు గొప్ప ఊహా గానము మరియు సహేతుకమైన తర్కము కలిగి, వ్యవహారములు నడుపుటలో సుదీర్ఘమైన అనుభవమును కలిగి ఉన్నాడు. మానవుని ఈ విధమైన అంశాలు గనుక సవరణ మరియు దిద్దుబాటు గుండా వెళ్ళకపోతే, అవన్నీ కార్యమునకు నిరోధాలవుతాయి. ఆకారణంగా, మానవుని కార్యము, ప్రత్యేకముగా అసంపూర్ణమైన వ్యక్తుల కార్యము ఖచ్చితత్వము యొక్క ఉన్నత స్థాయిని సాధించలేదు.

మానవ కార్యము అనేది ఒక పరిధిలో మరియు పరిమితముగా ఉంటుంది. ఒక వ్యక్తి ఒక నిర్దిష్టమైన దశ కార్యము మాత్రమే చేయగలడు గానీ యుగపు మొత్తము కార్యమును చేయలేడు—లేకపోతే, అతడు ప్రజలను నియామల మధ్యలోనికి నడిపిస్తాడు. మానవ కార్యము ఒక నిర్దిష్టమైన సమయము లేక దశకు మాత్రమే వర్తిస్తుంది. ఇది ఎందుకంటే, మానవ అనుభవము దాని ఆస్కారమును కలిగి ఉంటుంది. ఎవరూ మానవుని కార్యమును దేవుని కార్యముతో సరిపోల్చలేరు. మానవుని అనుసరణ మార్గాలు మరియు అతని సత్యానుభావములన్నీ ఒక నిర్దిష్టమైన పరిధికి వర్తిస్తాయి. మానవుడు నడిచే మార్గము పూర్తిగా పరిశుద్దాత్మ చిత్తమని మీరు చెప్పలేరు, ఎందుకంటే మానవుడు పరిశుద్దాత్మ చేత వెలిగింపబడతాడే గాని పూర్తిగా పరిశుద్దాత్మచేత నింపబడలేడు. మానవుడు అనుభవించగల సంగతులన్నీ సాధారణ మానవత్వపు పరిధిలోనే ఉంటాయి మరియు సాధారణ మానవ మనస్సులోని ఆలోచనల పరిధిని అధిగమించలేవు. సత్యమనే వాస్తవికతయందు జీవించగల వారందరూ ఆ పరిధిలోనే అనుభవిస్తారు. వారు సత్యమును అనుభవించినప్పుడు, అది ఎల్లప్పుడూ పరిశుద్దాత్మచే వెలిగింపబడిన సాధారణ మానవ జీవితపు ఒక అనుభవముగా ఉంటుంది; ఇది సాధారణ మానవ జీవితమును నుండి వైదొలగే అనుభవ మార్గము కాదు. జీవించుచున్న వారి మానవ జీవితాల మీద పరిశుద్దాత్మ చేత వెలిగించబడిన సత్యాన్ని వారు అనుభవిస్తారు. అంతేగాక, ఇది వ్యక్తి నుండి వ్యక్తికి మారుతుంది, మరియు దాని లోతు మానవుని స్థాయిని బట్టి ఉంటుంది. వారు నడిచే మార్గము సత్యమును అన్వేషించే ఒకరి సాధారణ మానవ జీవితమని మాత్రమే ఎవరైనా చెప్పగలరు, మరియు దీనినే పరిశుద్దాత్మచే వెలిగించబడిన సాధారణ వ్యక్తి నడిచే మార్గము అని పిలవవచ్చు. వారు నడిచే మార్గము పరిశుద్దాత్మ మార్గము అని ఎవరూ చేప్పలేరు. సాధారణ మానవ అనుభవములో, అన్వేషించే ప్రజలు ఒకేలా ఉండరు కాబట్టి, పరిశుద్దాత్మ కార్యము కూడా ఒకేలా ఉండదు. అదనముగా, ప్రజలు అనుభవ సందర్భాలు మరియు అనుభవ పరిధులు ఒకే విధముగా లేనందున, మరియు వారి మనస్సు మరియు తలంపులు కలిసిపోవడం వలన, వివిధ స్థాయిల లోని వారి అనుభవము మిళితముగా ఉంటుంది. ప్రతి వ్యక్తి తమ వ్యక్తిగత పరిస్థితులను బట్టి సత్యాన్ని అర్ధము చేసుకుంటాడు. సత్యము గురించి వారికున్న నిజమైన భావము కేవలము ఒకటి లేక దానిలోని కొన్ని అంశాలు మాత్రమే గానీ, పూర్తియైనది కాదు. మానవుడు అనుభవించే సత్యము వ్యాప్తి ప్రతి వ్యక్తి పరిస్థితులకు అనుగుణముగా వ్యక్తి నుండి వ్యక్తికి విభిన్నముగా ఉంటుంది. ఈ విధముగా, నానారకాలైన వ్యక్తులు తెలియజేసిన ఒకే సత్యము జ్ఞానము, ఒకే విధముగా ఉండదు. చెప్పవలసినది ఏమిటంటే, మానవ అనుభవము అనేది ఎల్లప్పుడూ పరిమితులు కలిగి పరిశుద్దాత్మ చిత్తాన్ని సంపూర్ణముగా కనుపరచలేదు, మానవుడు తెలియజేసినది దేవుని చిత్తానికి చాలా దగ్గరగా ఉన్నప్పటికీ, మానవ అనుభవము అనేది పరిశుద్దాత్మ చేసే పరిపూర్ణపరచే కార్యమునకు చాలా దగ్గరగా ఉన్నప్పటికీ, మానవ కార్యమును దేవుని కార్యముగా పరిగణించలేము. మానవుడు దేవుడు తనకు అప్పగించిన కార్యమును చేసుకుంటూ, దేవునికి సేవకునిగా మాత్రమే ఉండగలడు. మానవుడు పరిశుద్దాత్మ చేత వెలిగింపబడిన జ్ఞానమును మరియు తన వ్యక్తిగత అనుభవాలను బట్టి పొందిన సత్యాలను మాత్రమే వ్యక్తపరచగలడు. మానవుడు యోగ్యత లేనివాడు మరియు పరిశుద్దాత్మ భాండాగారముగా ఉండుటకు తగిన నిబంధనలను పాటించడు. తన కార్యమే దేవుని కార్యమని చెప్పే యోగ్యత అతనికి లేదు. మానవుడు మానవ కార్య నియమాలను కలిగి ఉన్నాడు, మరియు మనుష్యులందరికీ రకరకాల అనుభవాలు ఉంటాయి మరియు విభిన్నమైన అనేక పరిస్థితులు కలిగి ఉంటారు. పరిశుద్దాత్మ వెలిగింపు నందు మానవ కార్యము అనేది అతని సమస్త అనుభవాలను సంఘటిస్తుంది. ఈ అనుభవాలు మానవ అస్తిత్వాన్ని మాత్రమే సూచిస్తున్నాయి మరియు దేవుని ఉనికిని, పరిశుద్దాత్మ చిత్తమును కనుపరచవు. కాబట్టి, మానవుడు నడిచే మార్గము పరిశుద్దాత్మ నడిచే మార్గమని చెప్పలేము, ఎందుకంటే మానవుని కార్యము దేవుని కార్యమును కనుపరచలేదు, మరియు మానవుని కార్యము మరియు మానవుని అనుభవము అనేవి పరిశుద్దాత్మ సంపూర్ణమైన చిత్తము కాదు. మానవుని కార్యము నియమాలలో పడిపోయే అవకాశము ఉన్నది, మరియు అతని కార్య విధానము కొంత పరిధి వరకు మాత్రమే పరిమితము చేయబడి ఉన్నది మరియు అది మానవులను స్వేచ్చాయుత మార్గములో నడిపించలేకపోతుంది. అనేకమంది అనుచరులు పరిమితమైన పరిధిలోనే జీవిస్తున్నారు, మరియు వారి అనుభవ విధానము కూడా దాని వ్యాప్తి వరకు పరిమితము చేయబడి ఉన్నది. మానవుని అనుభవము ఎల్లప్పుడూ పరిమితముగా ఉన్నది; తాను కార్యము చేయు విధానము కూడా కొన్ని పద్దతుల వరకు పరిమితము చేయబడి ఉన్నది మరియు దేవుని కార్యముతో లేక పరిశుద్దాత్మ కార్యముతో సరిపోల్చలేనిదిగా ఉన్నది. ఇలా ఎందుకంటే, మానవుని అనుభవము అంతిమముగా పరిమితమైయున్నది. దేవుడు ఎలా కార్యము చేసినప్పటికీ, అది నియమాలకు అతీతమైనది; అది ఎలా జరిగినప్పటికీ, అది ఒకే పద్దతికి పరిమితమై ఉండదు. దేవుని కార్యమునకు ఎటువంటి నియమాలు లేవు—ఆయన సమస్త కార్యము విడుదల చేయబడినది మరియు స్వేచ్ఛగా ఉన్నది. ఆయనను వెంబడించడానికి మానవుడు ఎంత సమయము వెచ్చించినప్పటికీ, అతడు దేవుని కార్యపు విధానాల ఏ కట్టడలనూ నీరుగార్చలేడు. ఆయన కార్యము సూత్రప్రాయముగా ఉన్నప్పటికీ, అది ఎల్లప్పుడూ నూతన విధానాల్లో జరిగించబడుతూ, నూతన పురోగతులను కలిగి, మానవాతీతముగా ఉంటుంది. ఏక కాలములో, దేవుడు నానారకములైన కార్యమును మరియు ప్రజలను నడిపించే వివిధ విధానాలు కలిగి ఉండవచ్చు, దీని వలన ప్రజలు ఎల్లప్పుడూ నూతన ప్రవేశములను మరియు మార్పులను కలిగి ఉంటారు. ఆయన ఎల్లప్పుడూ నూతన విధానాల్లో కార్యము చేస్తున్నాడు కాబట్టి, ఆయన కార్యపు నియమాలను నీవు గుర్తించలేవు, మరియు ఇలా మాత్రమే దేవుని వెంబడించువారు నియమాలకు అతీతముగా ఉంటారు. దేవుని కార్యము ఎల్లప్పుడూ మానవ తలంపులను ఎదుర్కొంటూ, వాటిని దూరపరుస్తుంది. యదార్థ హృదయముతో ఆయనను వెంబడిస్తూ అన్వేషించే వారు మాత్రమే తమ స్వభావములలో రూపాంతరమును కలిగి, నియమాలకు అతీతముగా లేక ఎటువంటి మతపరమైన ఉద్దేశ్యాలతో నిరోధించబడకుండా, స్వేచ్ఛగా జీవించగలరు. మానవుని కార్యము తనకు తానుగా సాధించగలదాని మరియు తన అనుభవ ఆధారముగా ప్రజల వద్ద ఆక్షేపణలు చేస్తుంది. ఈ అవసరతల ప్రమాణము ఒక నిర్దిష్టమైన పరిధికి పరిమితము చేయబడియున్నది మరియు అనుసరణ విధానాలు కూడా చాలా పరిమితమై ఉంటాయి. కాబట్టి, అనుచరులు తెలియకుండానే పరిమితమైన వ్యాప్తిలో జీవిస్తారు; సమయము గతించేకొలది ఈ విషయాలన్నీ ఆచార వ్యవహారాలుగా మారిపోయాయి. ఒకవేళ కార్యమందు ఒక దశ దేవుని వ్యక్తిగత పరిపూర్ణత మరియు తీర్పు పొందని ఒకరిచే నడిపించబడితే, అతని అనుచరులందరూ దేవుని ఎదురించుటలో నైపుణ్యత గలవారిగా మరియు మతవాదులుగా తయారవుతారు. కాబట్టి, ఎవరైనా యోగ్యతగల నాయకుడైతే, ఆ వ్యక్తి తప్పనిసరిగా న్యాయతీర్పు గుండా వెళ్ళిన మరియు పరిపూర్ణపరచ బడటానికి అంగీకరించిన వారై ఉండాలి, వారు పరిశుద్దాత్మ కార్యమును కలిగి ఉన్నప్పటికీ, అస్పష్టమైన మరియు అవాస్తవమైన వాటిని మాత్రమే వ్యక్తపరుస్తారు. కాలంతో పాటుగా, వారు ప్రజలను అస్పష్టమైన మరియు అసహజమైన నియమాలలోనికి నడిపిస్తారు. దేవుడు జరిగించే కార్యము మానవ శరీర అనుగుణముగా ఉండదు. అది మానవ తలంపులకు విరోధమైనది కాబట్టి, అది మానవ ఆలోచనలకు అనుగుణముగా ఉండదు; అస్పష్టమైన మానవ రంగులతో అది మలినము కాలేదు. దేవుని ద్వారా పరిపూర్ణపరచబడని వ్యక్తి ఆయన కార్యపు ఫలితాలను సాధించలేడు; అవి మానవ ఊహకు అతీతమైనవి.

మానవుని మనస్సులోని కార్యమును సాధించడము మానవునికి చాలా సులభము. మత సంబంధిత లోకములోని సంఘ కాపరులు మరియు నాయకులు, ఉదాహరణకు, తమ కార్యమును జరిగించడానికి తమ వరములు మరియు స్థాయిలపై ఆధారపడుతారు. చాలా కాలము నుండి వారిని అనుసరించేవారు వారి వరముల ద్వారా వ్యాధిగ్రస్తులై మరియు వారి ఉనికిలో కొంత ప్రభావితము చేయబడతారు. వారు వ్యక్తుల వరాలు, సామర్థ్యాలు, మరియు జ్ఞానములపై దృష్టి ఉంచి, మరియు అస్వాభావికమైన సంగతులు, నిగూఢమైన అనేక అవాస్తవ సిద్దాంతాల (వాస్తవానికి ఈ నిగూఢమైన సిద్దాంతాలు నిష్ప్రయోజనమైనవి) పట్ల శ్రద్దను కనుపరుస్తారు. వారు ప్రజలు పనిచేయడానికి మరియు బోధించడానికి తగిన తర్భీదునిస్తూ, విస్తారమైన వారి మత సిద్దాంతముల పట్ల ప్రజల అవగాహనను మెరుగుపరుస్తారే కానీ, ప్రజల స్వభావములలో మార్పులపై దృష్టి పెట్టరు. ప్రజల స్వభావములు ఎంతగా మార్పు చెందాయి ప్రజలు సత్యాన్ని ఎంతవరకు అర్ధం చేసుకున్నారనే దానిపై వారు దృష్టి పెట్టరు. తమకు తాముగా వారు ప్రజల స్వభావమును పట్టించుకోరు, మరియు ప్ర్రజల సాధారణ మరియు అసాధారణ స్థితులను గురించి తెలుసుకోవడానికీ ప్రయత్నించరు. వారు ప్రజల తలంపులను ప్రతిఘటించరు, తమ తలంపులనూ వారు బహిర్గతము చేయరు, వారి లోపాలు మరియు దుర్నీతి కారణంగా, ప్రజలను కనీసము సరిదిద్దరు. వారిని అనుసరించే వారిలో అనేకమంది వరములతో సేవ చేస్తారు, వారు ప్రకటించేవన్నీ వాస్తవముతో పొంతనలేని మరియు ప్రజలకు జీవాన్ని పూర్తిగా ప్రసాదించలేని మతపరమైన ఆలోచనలు మరియు వేదాంతపరమైన సిద్దాంతాలు. నిజానికి, వారి పని ఉద్దేశ్యమే తలాంతులను పెంపొందించడం, ఏమీలేని ఒక వ్యక్తిని కళాశాల పట్టభద్రునిగా చేసి, తరువాత పనిచేసి నడిపించేవానిగా తయారుచేయడంగా ఉన్నది. దేవుని ఆరు వేల సంవత్సరాల కార్యములో ఏవైనా కట్టడలను నీవు గుర్తించావా? మానవుని కార్యములో అనేకమైన నియమాలు మరియు పరిమితులు ఉన్నాయి, మరియు మానవ మస్తిష్కము చాలా వితండవాదమైనది. కాబట్టి, మానవుడు వ్యక్తపరిచేది, తన అనుభవ పరిధిలోని జ్ఞానము మరియు సాక్షాత్కారాలై ఉన్నాయి. ఇంతకు మించి మానవుడు దేనినీ వ్యక్తపరచలేడు. మానవుని అనుభవాలు మరియు జ్ఞానము తన వారములు మరియు స్వాభావికత నుండి ఉద్భవించవు; అవి దేవుని నడిపింపు మరియు ప్రత్యక్ష కాపరత్వమును బట్టి ఉత్పన్నమవుతాయి. మానవుడు ఈ విధమైన కాపరత్వమును అంగీకరించే సహజ స్వభావమును మాత్రమే కలిగి ఉన్నాడే తప్ప దైవత్వము అనగా ఏమిటో సూటిగా చెప్పే సహజత్వమును కలిగి లేడు. మానవుడు ఉద్భవ స్థానముగా ఉండలేకపోతున్నాడు; అతడు ఉద్భవ స్థానము నుండి వచ్చే నీటిని అనుమతించే ఒక పాత్రగా మాత్రమే ఉంటాడు. ఇది మానవ నిజము, మనిషిగా కలిగి ఉండవలసిన సహజ స్వభావము. ఒక వ్యక్తి దేవుని వాక్యమును అంగీకరించే సహజత్వమును పోగొట్టుకొని మరియు మానవ స్వభావికతను కోల్పోతే, ఆ వ్యక్తి అత్యంత విలువైన దానిని కూడా కోల్పోతాడు మరియు మానవుడు సృజించబడిన కర్తవ్యాన్ని కూడా పోగొట్టుకుంటాడు. ఒక వ్యక్తికి దేవుని వాక్యమును గూర్చిన జ్ఞానము లేక అనుభవము లేకపోతే, సృజించబడిన వానిగా నెరవేర్చవలసిన కర్తవ్యమైన, బాధ్యతను కోల్పోతాడు, మరియు సృజించబడిన వానిగా కలిగియున్న గౌరవాన్నీ కోల్పోతాడు. శరీరమందైనా లేక సూటిగా ఆత్మ ద్వారా అయినా, దైవత్వము అంటే ఏమిటో తెలియపరచడం దేవుని స్వభావమై ఉన్నది; అది దేవుని పరిచర్య. దేవుని కార్యమందైనా లేక ఆ తరువాత అయినా మానవుడు తన సొంత అనుభవాలను లేక జ్ఞానమును (అది, అతను ఏమిటో వ్యక్త పరుస్తుంది) వ్యక్త పరుస్తాడు; ఇది మానవ స్వభావం, మరియు మానవ కర్తవ్యం, అలాగే మానవుడు సాధించవలసినదీ ఇదే. మానవుని వ్యక్తీకరణ దేవుడు వ్యక్తపరచే దానికంటే చాలా వెనుకబడి ఉన్నప్పటికీ, అలాగే మానవుని వ్యక్తీకరణ నియామాలకు కట్టుబడి ఉన్నప్పటికీ, అతడు నెరవేర్చవలసిన బాధ్యతను నెరవేర్చాలి మరియు చేయవలసిన దానిని చేయాలి. మానవుడు తన విధిని నెరవేర్చడానికి, మానవ యత్నముగా సాధ్యమైన ప్రతిదానినీ చేయాలి, మరియు అతడు కాస్త కూడా మొహమాటము కలిగి ఉండకూడదు.

ఏళ్ల తరబడి పనిచేసిన తరువాత, మానవుడు తన అనేక సంవత్సరాల అనుభవమును అలాగే తెలివిని మరియు కూడబెట్టిన నియమాలను సంక్షిప్తపరుస్తాడు. చాలా కాలము పాటు పని చేసిన వ్యక్తికి పరిశుద్దాత్మ కార్యము కదలికను ఎలా గ్రహించాలో తెలుస్తుంది; పరిశుద్దాత్మ ఎప్పుడూ కార్యము చేస్తాడో మరియు ఎప్పుడూ చేయడో అతనికి తెలుస్తుంది; భారము మోస్తూ సహవాసము ఎలా చేయాలో అతనికి తెలుస్తుంది; మరియు పరిశుద్దాత్మ కార్యపు సాధారణ స్థితి మరియు జీవమందు ప్రజల ఎదుగుదల గూర్చి అతనికి తెలుస్తుంది. ఏళ్ల తరబడి పనిచేసిన అలాంటి వ్యక్తి పరిశుద్దాత్మ కార్యము గూర్చి ఎరిగి ఉంటాడు. సుదీర్ఘ కాలంపాటు పనిచేసిన వారు నిశ్చయముగా మరియు నిమ్మళముగా మాట్లాడుతారు; వారు మాట్లాడటానికి ఏమీ లేకపోయినా, వారు నిమ్మళముగా ఉంటారు. లోలోపల, వారు పరిశుద్దాత్మ కార్యము కొరకు కనిపెడుతూ ప్రార్థిస్తూనే ఉంటారు. వారు పనిలో అనుభవము గలవారు. సుదీర్ఘ కాలంపాటు పని చేసి, చాలా అనుభవము పొంది, అనేక పాఠాలు నేర్చుకున్న వ్యక్తి పరిశుద్దాత్మ కార్యమును ఆటంకపరిచే అనేకమైన వాటిని లోపల కలిగి ఉంటాడు; ఇదే అతడి దీర్ఘకాలిక పనిలో ఉన్న లోపము. అప్పుడే పని ప్రారంభించిన వ్యక్తి మానవ ఉపదేశాలు మరియు అనుభవముతో మలినము కాకుండా ఉంటాడు మరియు పరిశుద్దాత్మ కార్యము ఎలా చేస్తాడనే దాని గురించి ఏమీ తెలియకుండా ఉంటాడు. అయితే, పని చేసే సమయములో, అతడు పరిశుద్దాత్మ ఎలా పనిచేస్తాడో క్రమముగా గ్రహించడం నేర్చుకుని మరియు పరిశుద్దాత్మ కార్యము పొందేందుకు ఏమి చేయాలి, ఇతరుల బలహీనతలపై సరిగ్గా కొట్టడానికి ఏమి చేయాలి, మరియు పని చేయు వారు కలిగి ఉండవలసిన మరేదైనా సాధారణ జ్ఞానము వంటి వాటి గూర్చి అవగాహన పొందుతాడు. కాలక్రమేణా, అతడు గొప్ప నైపుణ్యముతో పనిచేసే బుద్ధి మరియు సాధారణ జ్ఞానము సాధిస్తాడు మరియు పనిచేసేటప్పుడు దానిని సులభముగా ఉపయోగిస్తున్నట్లు కనిపిస్తుంది. అయితే, పరిశుద్దాత్మ తన కార్యము చేసే విధానాన్ని మార్చినప్పటికీ, అతడు తన పనికి సంబంధించిన పాత జ్ఞానము మరియు పనికి సంబంధించిన పాత నియమాలకు కట్టుబడి ఉంటాడు, మరియు పనికి సంబంధించిన నూతన క్రియాశీలత గురించి కాస్త మాత్రమే తెలిస ఉటద. ఏళ్ల తరబడి చేయడము, పరిశుద్దాత్మ సన్నిధి మరియు నడిపింపుతో నింపబడటము అనేది అతనికి పని గురించిన ఉపదేశాలు మరియు గొప్ప అనుభవమును ఇస్తుంది. అటువంటి విషయాలు అతనిని ఆత్మ స్థైర్యముతో నింపుతాయే తప్ప, అది గర్వము కాదు. మరో మాటలో చెప్పాలంటే, అతడు తన సొంత కార్యమును బట్టి మరియు పరిశుద్దాత్మ కార్యము గూర్చి అతడు పొందుకున్న విషయపు సాధారణ జ్ఞానమును బట్టి సంతృప్తి చెందాడు. ప్రత్యేకముగా, ఇతరులు పొందని దానిని పొందడం లేదా గ్రహించడము అనేది తనపై తనకు మరింత విశ్వాసాన్ని కలుగజేస్తుంది; ఇతరులు ఈ ప్రత్యేకమైన ఆతిథ్యమునకు అర్హులు కాకపోతే, అతనిలోని పరిశుద్దాత్మ మాత్రము ఎన్నటికీ ఆరిపోదన్నట్టు కనబడుతుంది. అతని వంటి ప్రజలు, ఏళ్ల తరబడి పనిచేసిన వారు మరియు ఎవరి ఉపయోగము బహు విలువైనదిగా ఉంటుందో, వారు మాత్రమే దానిని ఆస్వాదించుటకు అర్హులు. పరిశుద్దాత్మ నూతన కార్యము పట్ల అతని అంగీకారమునకు ఈ విషయము గొప్ప ఆటంకముగా మారింది. అతడు నూతన కార్యమును అంగీకరించ గలిగినప్పటికీ, ఒక్క రాత్రిలోనే అతడు దానిని అలా చేయలేడు. దానిని అంగీకరించే ముందు అతడు దానిని అంగీకరించే ముందు నిశ్చయముగా అనేక మెలికలు మరియు మలుపుల ద్వారా వెళ్తాడు. అతని పాత తలంపులు పరిష్కరించబడి, మరియు అతని పాత స్వభావము తీర్పు తీర్చబడిన తరువాత మాత్రమే, ఈ పరిస్థితి క్రమముగా తిరోగమనము చెందుతుంది. ఈ దశలను దాటకుండా, తన పాత తలంపులకు అనుగుణముగా లేని నూతన బోధనలను అంత సులభముగా అంగీకరించడు మరియు వెళ్లనివ్వడు. మానవునిలో ఇది చాలా కష్టతరమైన విషయము మరియు అది మారడము అంత సులభమేమీ కాదు. ఒకవేళ, ఒక పనివానిగా, అతడు ఒకేసారి పరిశుద్దాత్మ కార్యమును గ్రహించగలిగి, దాని క్రియాశీలతను క్లుప్త పరచగలిగితే, మరియు అతడు కార్యానుభావము చేత పరిమితము చేయబడకుండా పాత కార్యపు వెలుగులో నూతన కార్యమును అంగీకరించగలిగితే, అప్పుడు అతడు బుద్ధిమంతుడు మరియు యోగ్యమైన పనివానిగా ఉంటాడు. ప్రజలు తరచూ ఇలాగే ఉంటారు; వారు తమ కార్యానుభావాన్ని క్లుప్తపరచలేక అనేక సంవత్సరాల పాటు పని చేస్తారు లేదా తమ అనుభవాన్ని మరియు కార్యపు జ్ఞానాన్ని క్లుప్త పరచిన తరువాత, వారు నూతన కార్యమును అడ్డుంటారు మరియు పాత నూతన కార్యమును అర్ధము చేసుకోలేకపోతారు లేక సరిగా గౌరవించలేరు. ప్రజలను నియంత్రించడం నిజముగా కష్టము! మీలో అనేకమంది ఈ విధముగానే ఉంటారు. పరిశుద్దాత్మ కార్యమును ఏళ్ల తరబడి అనుభవించిన వారికి నూతన కార్యమును అంగీకరించడం చాలా కష్టం, వారు ఎల్లప్పుడూ వైదొలగలేని తలంపులతో ఉంటారు, అయితే అప్పుడే పని చేయడం ప్రారంభించిన ఒక వ్యక్తికి పని గురించిన కనీస జ్ఞానము ఉండదు మరియు కొన్ని అతి సుళువైన విషయాలను సైతం ఎలా పరిష్కరించాలో తెలియదు. వీళ్లు చాలా కష్టతరమైన ప్రజలు! కాస్త పెద్దరికము గలవారు తాము ఎక్కడినుంచి వచ్చారో మరిచిపోవునంత గర్వము మరియు ఆహంకారులై ఉంటారు. వీళ్లు యౌవనస్తులను ఎప్పుడూ చిన్నచూపు చూస్తారు. అయినప్పటికీ వారు నూతన కార్యమును అంగీకరించలేరు మరియు ఏళ్ల తరబడి వారు కూడబెట్టిన మరియు దాచిన తలంపులను విడిచిపెట్టలేరు. ఆ యౌవనస్తులు, అజ్ఞానులైన ప్రజలు ఉత్సాహవంతులై పరిశుద్దాత్మ నూతన కార్యమును కొద్దిగా అంగీకరించగలిగినప్పటికీ, వారు ఎల్లప్పుడూ అయోమయముగా మరియు సమస్యలు చెలరేగినప్పుడు ఏమిచేయాలో తెలియక ఉంటారు. వారు ఉత్సాహవంతులే కానీ అజ్ఞానులు. పరిశుద్దాత్మ కార్యము గురించి వారు కాస్త అవగాహన మాత్రమే కలిగి మరియు వారి జీవితాలలో దానిని ఉపయోగించుకోలేకుండా ఉంటారు; ఇది పూర్తిగా పనికిమాలిన సిద్దాంతము. మీలాంటి వ్యక్తులు అనేకమంది ఉన్నారు; ఉపయోగపడే వారు ఎంతమంది ఉన్నారు? పరిశుద్దాత్మ వెలిగింపునకు మరియు ప్రకాశమునకు విధేయులై మరియు దేవుని చిత్తానుసారము జరిగించేవారు ఎంతమంది ఉన్నారు? మీలో ఇంతవరకు అనుచరులుగా ఉన్నవారు చాలా విధేయత కలిగి ఉన్నట్టుగా అనిపిస్తుంది కానీ, నిజానికి, మీరు మీ తలంపులను విడనాడలేదు, మీరు ఇంకా బైబిల్‌లోనే వెదుకుతూ, అస్పష్టమైన దానిని నమ్ముచున్నారు, లేక తలంపులలో సంచరిస్తున్నారు. ఈనాటి నిజమైన కార్యమును జాగ్రత్తగా లేక దాని లోతుగా వెళ్లి పరిశీలించేవారు ఎవరూ లేరు. మీరు మీ పాత తలంపులతో నేటి సత్యమార్గమును అంగీకరిస్తున్నారు. అటువంటి విశ్వాసముతో మీరు ఏమి పొందగలరు? మీలో బహిర్గతము కాని అనేక తలంపులు దాగి ఉన్నాయని, వాటిని సులభముగా బయటపెట్టకుండా దాచడానికి, మీరు చాలా బాగా ప్రయతిస్తున్నారని చెప్పవచ్చు. నూతన కార్యమును మీరు చిత్తశుద్దితో అంగీకరించరు, మరియు మీ పాత ఆలోచనలను విడిచిపెట్టే యోచన చేయరు; మీరు జీవించడానికి చాలా తత్వ సిద్దాంతాలు ఉన్నాయి, మరియు అవి చాలా దృఢమైనవి. మీ పాత ఆలోచనలను మీరు విడిచిపెట్టరు మరియు అయిష్టముగానే మీరు నూతన కార్యము చేస్తారు. మీ హృదయాలు చాలా చెడ్డవి మరియు నూతన కార్యపు దశలను మీరు హృదయపూర్వకముగా తీసుకోరు. మీలాంటి వ్యర్ధులు సువార్తను విస్తరింపజేచే పని చేయగలరా? లోకమంతా దానిని వ్యాపింపజేసే కార్యమును మీరు చేపట్టగలరా? ఈ మీ అనుసరణలు మీ స్వభావములో మార్పు కలిగించి దేవుని తెలుసుకోకుండా ఆపుతున్నాయి. ఇలానే గనుక మీరు కొనసాగిస్తే, మీరు తప్పనిసరిగావెలివేయబడతారు.

దేవుని కార్యమును మానవుని కార్యము నుండి ఎలా వేరుపరచాలో మీరు తెలుసుకోవాలి. మానవుని కార్యములో నీవు ఏమి చూడగలవు? అతని కార్యములో అనేకమైన మానవ అనుభవ అంశాలు ఉన్నాయి; మానవుడు ఏది వ్యక్త పరుస్తాడో అదే తానుగా ఉంటాడు. దేవుని కార్యము కూడా ఆయన ఏమైయున్నాడో వ్యక్తపరుస్తుంది కాన ఆయన వ్యక్తిత్వం మానవుని వ్యక్తిత్వమునకు భిన్నముగా ఉంటుంది. మానవ వ్యక్తిత్వము మానవుని అనుభవాన్ని మరియు జీవితాన్ని (మానవుడు తన జీవితములో ఏమి అనుభావిస్తాడో లేక ఏది ఎదుర్కొంటాడో లేక తాను కలిగియున్న జీవన తత్వ సిద్దాంతాలు) కనుపరుస్తుంది, మరియు వివిధ పరిస్థితులలో జీవించే ప్రజలు వివిధమైన వ్యక్తిత్వాలను వ్యక్తపరుస్తారు. నీకు సమాజ అనుభవాలు ఉన్నాయా అనేది నీవు కుటుంబములో ఎలా జీవిస్తున్నావు మరియు దానిలోని అనుభవాన్ని మీరు వ్యక్తపరిచే దానిలో చూడవచ్చు, అయితే దేవుని కార్యములో ఆయన సామాజిక అనుభవాలు కలిగి ఉన్నాడా అనేది నీవు చూడలేవు. ఆయన మానవ తత్వమును గూర్చి బాగా ఎరిగియున్నాడు మరియు అని రకాల వ్యక్తులకు చెందిన అన్ని విధాలైన ఆచరణలను బహిర్గతము చేయగలడు. మనుష్యుల దుర్నీతి స్వభావములను మరియు తిరుగుబాటు ప్రవర్తనను బహిర్గతము చేయడములో ఆయన ఇంకా దిట్ట. ఆయన లోకానుసారమైన వ్యక్తుల మధ్య ఆయన నివాసము చేయడు, కానీ ఆయన నరుల స్వభావమును మరియు లోకానుసారమైన వ్యక్తుల అన్ని రకాలైన దుర్నీతి గురించి ఆయన ఎరిగియున్నాడు. అది ఆయన అస్థిత్వము. ఆయన మానవ స్వభావమును పూర్తిగా అర్ధం చేసుకున్నాడు కాబట్టి, లోకముతో ఆయనకు ఎటువంటి లావాదేవీలు లేకపోయినప్పటికీ, లోకముతో వ్యవహరించు నియమాలను ఆయన ఎరిగిఉన్నాడు. భూత, వర్తమానం అనే రెండు కాలాలల మానవ నేత్రాలు చూడలేని మరియు మానవ చెవులు గ్రహించలేని ఆత్మ కార్యమును ఆయన ఎరిగియున్నాడు. దీనిలో జీవించుట కొరకైన తాత్వికత కాని జ్ఞానము మరియు ప్రజలకు అగోచరమైన అద్భుతాలు ఇమిడి ఉన్నాయి. ఇది ప్రజలకు బహిరంగ పరిచిన అలాగే ప్రజల నుండి మరుగు చేయబడిన ఆయన వ్యక్తిత్వము. ఆయన వ్యక్తపరిచేది ఒక అసాధారణ వ్యక్తి వ్యక్తిత్వము కాదు కానీ, అది ఆత్మ వ్యక్తిత్వము మరియు స్వాభావిక గుణ గణాలు. ఆయన లోకమందు పర్యటించనప్పటికీ, దాని గురించిన సమస్తమును ఎరిగియున్నాడు. బుద్ధి, జ్ఞానము లేని “ఆదిమానవులతో” ఆయన సంభాషించినప్పటికీ, జ్ఞానము కంటే ఉన్నతమైన మరియు గొప్ప వ్యక్తుల మాటల కంటే అత్యుత్తమ మాటలతో సంభాషిస్తాడు. మానవజాతి ప్రాథమికమైన మరియు అల్పమైన మానవత్వమును ఒకే సమయములో బయలుపరుస్తూ, మానవజాతిని సాధారణ మానవత్వముతో జీవించాల్సిందిగా ఆయన అడిగినప్పటికీ, మానవత్వము లేని మరియు మానవజాతి జీవనాన్ని మరియు ఆచారాలను అర్ధం చేసుకోని మందబుద్ది కలిగి మరియు స్తబ్ధులైన ప్రజల సమూహమందు ఆయన నివసిస్తున్నాడు. ఇదంతా ఆయన వ్యక్తిత్వము. రక్త మాంసాలు కలిగియున్న వ్యక్తి వ్యక్తిత్వము కంటే అది ఉన్నతమైనది. ఆయన చేయవలసిన కార్యము చేయడము కోసము మరియు దుర్నీతిమయమైన మానవజాతి స్వభావమును పూర్తిగా బహిర్గతము చేయడానికి, సంక్లిష్టమైన మరియు గందరగోళమయమైన మరియు నీచమైన సామాజిక జీవితమును అనుభవించడం ఆయనకు అనవసరము. ఒక దుర్భరమైన సామాజిక జీవితము ఆయన దేహమును వృద్ధి చేయదు. ఆయన కార్యము మరియు వాక్యాలు మానవుని అవిధేయతను బహిర్గతం చేస్తాయి మరియు లోకముతో వ్యవహరించడానికి అనుభవాన్ని మరియు ఉపదేశాలను మానవునికి అందించవు. ఆయన మానవునికి జీవాన్ని ప్రసాదించినప్పుడు, సమాజము లేక మానవుని కుటుంబాన్ని గురించి విచారించవలసిన అవసరము ఆయనకు లేదు. బట్టబయలు చేయడం మరియు తీర్పు తీర్చడం అనేవి ఆయన శరీర అనుభవ వ్యక్తీకరణ కాదు; చాలా కాలముగా మానవుని అవిధేయతను తెలుసుకుని మరియు మానవజాతి దుర్నీతిని అసహ్యించుకున్న తరువాత, మానవుని అన్యాయం గూర్చిన ఆయనకు ప్రత్యక్షత ఉన్నది. ఆయన చేయు కార్యమంతా మానవునికి తన స్వభావమును బయలు పరచడానికి మరియు ఆయన వ్యక్తిత్వాన్ని తెలియజేయడానికి ఉద్దేశించబడినవి. ఆయన మాత్రమే ఈ కార్యము చేయగలడు; అది రక్తమాంసాలు కలిగిన వ్యక్తి సాధించగలది కాదు. ఆయన కార్యమును బట్టి, ఆయన ఎలాంటి వ్యక్తో మానవుడు చెప్పలేడు. ఆయన కార్య మూలముగా మానవుడు ఆయనను సృజించబడిన వ్యక్తిగా కూడా వర్గీకరించలేడు. ఆయన వ్యక్తిత్వము కూడా ఆయనను సృజించబడిన వానిగా వర్గీకరించలేకుండా చేస్తుంది. మానవుడు ఆయనను మానవాతీతునిగానే పరిగణిస్తాడు కానీ, ఆయనను ఏ జాతిలో పెట్టాలో తెలియదు, కాబట్టి మానవుడు ఆయనను దేవుని జాతిలో బలవంతముగా పెట్టవలసి వచ్చినది. అలా చేయడమనేది మానవునికి సమంజసము కాదు. ఎందుకంటే, మానవుడు చేయలేని కార్యాన్ని దేవుడు ప్రజల మధ్య చేశాడు.

దేవుడు చేసే కార్యము ఆయన శరీర అనుభవానికి ప్రాతినిధ్యము కాదు; మానవుడు చేసే కార్యము అతని అనుభవమునకు ప్రాతినిధ్యము వహిస్తుంది. తమ వ్యక్తిగత అనుభవాల గురించి ప్రతి ఒక్కరూ మాట్లాడుతారు. దేవుడు సత్యాన్ని నేరుగా వ్యక్తపరచగలడు, అయితే మానవుడు సత్యానుభవమునకు అనుగుణముగా పొందిన అనుభవమును మాత్రమే వ్యక్తపరచగలడు. దేవుని కార్యమునకు నియమాలు ఉండవు మరియు అది సమయము లేక భౌగోళిక హద్దులకు పరిమితమై ఉండదు. ఆయన ఏమైయున్నాడని అని ఎప్పుడైనా, ఎక్కడైనా, ఆయన తెలియజేయగలడు. ఆయనకు నచ్చినట్లు కార్యము చేస్తాడు. మానవుని కార్యమునకు పరిస్థితులు మరియు సందర్భాలు ఉంటాయి; అవి లేకుండా, అతడు కార్యము చేయలేడు, దేవుని జ్ఞానమును లేక అతని సత్యానుభవమును వ్యక్తపరచలేడు. ఏదైనా ఒక కార్యమనేది దేవుని కార్యమో లేక మానవుని కార్యమో చెప్పడానికి, ఆ రెండింటి మధ్య వ్యత్యాసాలను సరిపోల్చాలి. దేవుని ద్వారా కార్యము చేయబడకుండా మానవుని కార్యము మాత్రమే ఉంటే, ఇతరుల సామర్థ్యమునకు మించిన, మానవ బోధనలు ఎక్కువగా ఉన్నాయని నీవు సులభముగా తెలుసుకోవచ్చు; వారు మాట్లాడే స్వరములు, పరిస్థితుల నిర్వహణ లోని సూత్రాలు, పనిచేయడంలో అనుభవపూర్వకమైన వారి తిన్నని ప్రవర్తన వంటివన్నీ ఇతరులకు అందుబాటులో ఉండవు. మీరందరూ ఈ వ్యక్తులను మంచి సామర్థ్యము మరియు ఉన్నతమైన జ్ఞానము గలవారని మెచ్చుకుంటారు కాన దేవుని కార్యము మరియు మాటల నుండి ఆయన మానవత్వము ఎంత ఉన్నతమైనదో నీవు చూడలేవు. బదులుగా, ఆయన సామాన్యుడు మరియు కార్యము చేస్తున్నప్పుడు ఆయన సామాన్యుడు మరియు నిజమైనవాడు అయినప్పటికీ నరులచేత కొలవబడలేనివాడు కాబట్టి, ప్రజలు ఆయన పట్ల ఒక విధమైన గౌరవమును కలిగి ఉంటారు. బహుశా ఒక వ్యక్తి అనుభవము తన పనిలో విశేషముగా వృద్ధి చెందుతుంది లేక అతని ఊహ మరియు హేతుకతలు ముఖ్యముగా వృద్ధి చెందుతాయి మరియు అతని మానవత్వము చాలా మంచిది; అలాంటి గుణగణాలు మనుష్యుల మెప్పును మాత్రమే పొందగలవు కానీ, వారిలో భీతి మరియు భయమును ప్రేరేపించలేవు. బాగా పని చేసే వారినీ, విశేషమైన నిగూఢ అనుభవము గలవారినీ మరియు సత్యాన్ని అనుసరించే వారిని ప్రజలందరు మెచ్చుకుంటారు కానీ, అటువంటి ప్రజలు మెప్పు మరియు అసూయనే తప్ప భీతిని ఎన్నడూ వ్యక్తపరచలేరు. కానీ దేవుని కార్యమును అనుభవించిన ప్రజలు దేవుని కొనియాడరు; బదులుగా, ఆయన కార్యము మానవునికి అందనిది మరియు మనిషికి అగోచరమైనదని, అది స్వచ్చమైనది మరియు అద్భుతమైనదని భావిస్తారు. ప్రజలు దేవుని కార్యమును అనుభవించినప్పుడు, ఆయనను గూర్చిన వారి మొదటి అవగాహన ఆయన అగోచరమైన వాడు, తెలివి గలవాడు, మరియు అద్భుతమైన వాడని గ్రహించడంతో పాటు వారు వారికి తెలియకుండానే ఆయనను గౌరవిస్తారు మరియు మానవ మేధస్సుకు మించిన ఆయన చేయు కార్యపు మర్మాన్ని అనుభూతి చెందుతారు. అలాంటి ప్రజలు ఆయన ఆశయాలు నెరవేర్చాలని మరియు ఆయన కోరికలను తృప్తిపరచాలని మాత్రమే ఆశిస్తారు; ఆయనను అధిగమించాలని వారు కోరుకోరు. ఎందుకంటే, ఆయన చేసే కార్యము మానవ ఆలోచన మరియు ఊహకు మించినది మరియు ఆయనకు బదులుగా మానవుడు చేయలేనిది. మానవునికి తన కొరతల గూర్చి కూడా తెలియదు, అయినప్పటికీ దేవుడు ఒక మార్గమును ఏర్పరచి మానవుని నూతనమైన మరియు చాలా అందమైన లోకములోనికి తీసుకురావడానికి వచ్చాడు, మరియు దాని ద్వారా మానవజాతి నూతన వృద్దిని సాధించి నూతన ఆరంభమును కలిగి ఉన్నది. దేవుని పట్ల ప్రజలు కలిగి ఉండేది ప్రశంశ కాదు, లేదా ప్రశంశ మాత్రమే కాదు. భీతి మరియు ప్రేమ వారి లోతైన అనుభవముగా ఉంటుంది; దేవుడు నిజముగా అద్భుతమైనవాడని వారి భావన. మానవుడు చేయలేని కార్యాలు ఆయన చేస్తాడు మరియు మానవుడు చెప్పలేని విషయాలను చెబుతాడు. దేవుని కార్యమును అనుభవించిన ప్రజలు వర్ణనాతీతమైన అనుభూతిని ఎల్లప్పుడూ కలిగి ఉంటారు. తగినంత లోతైన అనుభవమును కలిగియున్న ప్రజలు దేవుని ప్రేమను గ్రహించగలరు; ఆయన కార్యము ఎంతో తెలివైనది, ఎంతో అద్భుతమైనదని, వారు ఆయన మనోహరత్వమును అనుభూతి చెందగలరు, తద్వారా వారియందు ఎల్లలు లేని శక్తి ఉత్పత్తి అవుతుంది. ఇది భయమో, సందర్భానుసారమైన ప్రేమో, మరియు గౌరవమో కాదు కానీ, మానవుని పట్ల లోతైన దేవుని దయా గుణము మరియు అతని సహనమైయున్నది. అయినప్పటికీ, ఆయన గద్దింపు మరియు తీర్పును అనుభవించిన ప్రజలు ఆయన మహిమను గ్రహిస్తారు మరియు ఆయన ఏ నేరాన్ని సహించడు. ఆయన కార్యమును అధికముగా అనుభవించిన వ్యక్తులు కూడా ఆయనను అర్ధం చేసుకోలేరు; ఆయనను నిజముగా ప్రేమించే వారందరికీ, ఆయన కార్యము మానవ తలంపులకు అనుగుణముగా ఉండదు కానీ, ఎల్లప్పుడూ వారి ఆలోచనలకు విరుద్ధముగా ఉంటుందని తెలుసు. ఆయనను పూర్తిగా కొనియాడే మరియు విధేయత రూపమును కనుపరిచే ప్రజలు ఆయనకు అవసరము లేదు; బదులుగా, వారు నిజమైన గౌరవము మరియు విధేయతను కనుపరచాలి. అధికమైన ఆయన కార్యములో, నిజమైన అనుభవము కలిగియున్న వారెవరైనా ఆయన ఆదరణను అనుభూతి చెందుతారు, ఇది ప్రశంస కంటే ఉన్నతమైనది. ఆయన గద్దింపు మరియు తీర్పు కార్యమును బట్టి ప్రజలు ఆయన స్వభావమును చూశారు, మరియు దానినిబట్టి, వారు ఆయనను తమ హృదయాలలో గౌరవిస్తారు. దేవుడు గౌరవించబడాలి మరియు ఆచరించబడాలి. ఎందుకంటే, ఆయన అస్థిత్వము మరియు ఆయన స్వభావము సృజించబడిన ప్రాణి వలె ఉండవు మరియు అవి సృజించబడిన ప్రాణి కంటే ఉన్నతమైనది. దేవుడు స్వయం-భవుడు మరియు శాశ్వితమైనవాడు, ఆయన సృజించబడని వాడు మరియు దేవుడు మాత్రమే గౌరవమునకు మరియు విధేయతకు యోగ్యుడు; మానవుడు దీనికి అర్హుడు కాదు. కాబట్టి, ఆయన కార్యమును అనుభవించిన మరియు ఆయనను నిజముగా ఎరిగిన వారందరూ ఆయన పట్ల భక్తి భావన కలిగి ఉంటారు. ఏదేమైనప్పటికీ, ఆయనను గూర్చిన తమ తలంపులను విడిచిపెట్టని వారు—ఆయనను దేవునిగా పరిగణించని వారు—ఆయన పట్ల మర్యాద లేనివారు ఆయనను అనుసరించినప్పటికీ, వారు జయించబడరు; స్వతహాగానే వారు అవిధేయులు. ఆ విధముగా కార్యము చేయుట ద్వారా ఆయన సాధించాలనుకున్నది ఏమిటంటే, సృజింపబడిన జీవరాశి అంతా సృష్టికర్త పట్ల భక్తి హృదయాలను కలిగి ఉండాలి, ఆయనను ఆరాధించాలి, ఆయన ఆధిపత్యమునకు షరతులు లేని విధేయత చూపాలి. ఆయన కార్యమంతా నెరవేర్చడానికి ఉద్దేశించబడిన అంతిమ ఫలితమే ఇది. అటువంటి కార్యమును అనుభవించిన ప్రజలు, దేవుని సేవించకపోతే, మరియు వారి అవిధేయత కాస్తయినా మారకపోతే, వారు తప్పకపరిత్యజించబడతారు. దేవుని పట్ల ఒక వ్యక్తి ప్రవర్తన కేవలం కొనియాడటం లేక దూరము నుండి గౌరవమును కనుపరచడం మరియు కాస్తయినా ప్రేమించకపోవడమే అయితే, అది దేవుని పట్ల ప్రేమలేని హృదయము కలిగియున్న వ్యక్తి నుండి వచ్చిన ఫలితమే అవుతుంది మరియు ఆ వ్యక్తి పరిపూర్ణ పరచబడే పరిస్థితులు ఉండవు. అంతటి కార్యము ఒక వ్యక్తి నిజమైన ప్రేమను పొందలేకపోతే, ఆ వ్యక్తి దేవుని పొందలేడు, సత్యాన్ని నిజముగా అనుసరించడు. దేవుని ప్రేమించని వ్యక్తి సత్యాన్ని ప్రేమించడు గనుక దేనినీ పొందలేడు, దేవుని అమోదాన్నీ పొందలేడు. ఏదో ఒకవిధంగా పరిశుద్దాత్మ కార్యమును అనుభవిస్తాము, ఎలా అయినా న్యాయతీర్పును అనుభవిస్తాము అనుకునే వ్యక్తులు దేవుని సేవించలేరు. వీరు స్వభావమును మార్చుకోలేని మరియు మిక్కిలి దుష్ట స్వభావములు కలిగిన వ్యక్తులు. దేవుని ఘనపరచని వారందరూపరిత్యజించబడతారు, శిక్షకు పాత్రులవుతారు, మరియు చెడుతనము చేయువారి వలె శిక్షింపబడతారు, అన్యాయమైన పనులు చేసిన వారి కంటే ఇంకా ఎక్కువగా బాధించబడతారు.


దేవుడి కార్యములోని మూడు దశలు గురించి తెలుసుకోవడమే దేవుడిని తెలుసుకోవడానికి మార్గం

మనుష్యులను సరైన మార్గంలో నడిపించే కార్యమును మూడు దశలుగా విభజించడమైనది. అంటే, మనుష్యులను రక్షించే కార్యము మూడు దశలుగా విభజించబడినదని దీని అర్థం. ప్రపంచాన్ని సృష్టించే కార్యము ఈ మూడు దశల్లో భాగం కాదు. అయితే, ధర్మ శాస్త్ర యుగము, కృపా యుగము మరియు రాజ్య యుగములలో జరిగిన కార్యమునకు సంబంధించిన మూడు దశలు ఇందులో భాగంగా ఉంటాయి. ప్రపంచాన్ని సృష్టించే కార్యము అనేది మానవాళి మొత్తాన్ని సృష్టించే కార్యమైయుండెను. ఇది మానవాళిని రక్షించే కార్యము కాదు. అలాగే, మానవజాతిని రక్షించే కార్యానికి మరియు దీనికి ఎటువంటి సంబంధం లేదు. ఎందుకంటే, ఈ ప్రపంచం సృష్టించబడిన సమయంలో, మననుష్యులెవరూ సాతాను ద్వారా భ్రష్టులు కాలేదు. కాబట్టి, మనుష్యుల రక్షణకు సంబంధించిన కార్యమును నిర్వహించాల్సిన అవసరం రాలేదు. ఎప్పుడైతే, సాతాను ద్వారా మనుష్యులు భ్రష్టుపట్టారో అప్పుడే మనుష్యులను కాపాడే కార్యము ఆరంభమైంది. ఆవిధంగా, మనుష్యులు ఎప్పుడైతే భ్రష్టులయ్యారో, అప్పుడే వారిని సరైన మార్గంలో నడిపించే కార్యము కూడా ఆరంభమైంది. మరో మాటలో చెప్పాలంటే, మనుష్యులను రక్షించే కార్యమునకు ఫలితముగానే మనిషిని సరైన మార్గంలో నడిపించే దేవుని కార్యనిర్వహణ కూడా ప్రారంభమైంది. అంతేతప్ప, ప్రపంచమును సృష్టించే కార్యములో భాగముగా ఇది ఉద్భవించలేదు. మనుష్యుల్లో భ్రష్ట స్వభావం వెలుగులోకి వచ్చిన తర్వాతే, మనిషిని సరైన మార్గంలో నడిపించే కార్యనిర్వహణ ఉనికిలోకి వచ్చింది. కాబట్టే, మనుష్యులను సరైన మార్గంలో నడిపించడానికి ఉద్దేశించిన కార్యనిర్వహణలో నాలుగు దశలు కాకుండా లేదా నాలుగు యుగాలు కాకుండా, మూడు దశలు మాత్రమే ఉంటాయి. కేవలము ఇది మాత్రమే మనుష్యులను సరైన దారిలో పెట్టడానికి దేవుడు చేపట్టిన ఈ కార్య నిర్వహణను సూచించే సరైన మార్గం. ఆఖరి యుగము అంతమయ్యే సమయానికి, మనుష్యులను సరైన దారిలో పెట్టే దేవుని కార్య నిర్వహణ కూడా పూర్తిగా ముగుస్తుంది. ఈ నిర్వహణ కార్యము ముగింపుకు వచ్చిందంటే, మానవాళి మొత్తాన్ని రక్షించే ఈ కార్యము సంపూర్ణముగా పూర్తయ్యిందనీ, మరియు మానవాళి రక్షణ కోసం ఉద్దేశించిన ఈ దశ ముగిసిందనీ అర్థం. సమస్త మానవాళిని రక్షించే కార్యము లేకుండా, మనుష్యులను సన్మార్గంలో నడిపించే కార్య నిర్వహణ కూడా ఉండదు, లేదా అందులో భాగమైయున్న మూడు దశలు కూడా ఉండవు. మనుష్యుల భ్రష్టత్వమే ఇందుకు కీలక కారణం, మరియు మనుష్యులను రక్షించాలనే అత్యవసర పరిస్థితిని బట్టియే యెహోవా అప్పుడు లోకాన్ని సృష్టించడమును నిలిపివేశాడు మరియు ధర్మశాస్త్ర యుగ సంబంధమైన కార్యమును ప్రారంభించాడు. ఆ తర్వాత మాత్రమే, మానవాళిని సరియైన మార్గములో నడిపించే కార్యనిర్వహణ మొదలైంది, అంటే, మానవాళిని రక్షించే కార్యము అప్పుడు మాత్రమే మొదలైందని అర్థం. “మానవాళిని సరియైన మార్గములో నడిపించే కార్యనిర్వహణ” అంటే, భూమి మీద కొత్తగా సృష్టించబడిన మనుష్యుల (అంటే, ఇంకా భ్రష్టుపట్టని మనుష్యుల) జీవితాలకు మార్గనిర్దేశం చేయడం అని అర్థం కాదు. బదులుగా, సాతాను ద్వారా భ్రష్టులైన మనుష్యులను రక్షించడం అని అర్థం, ఒక్కమాటలో చెప్పాలంటే, భ్రష్టుపట్టిన మానవాళిని రూపాంతరము చెండునట్లు చేయడమే ఈ కార్యము యొక్క ఉద్దేశం. “మానవాళిని సరియైన మార్గములో నడిపించే కార్యనిర్వహణ” అనే మాటకు అసలు సిసలైన అర్థం ఇదే. మానవాళిని రక్షించే కార్యములో ప్రపంచాన్ని సృష్టించే కార్యము భాగమై ఉండదు. అదేవిధంగా, మానవాళిని సరియైన మార్గములో నడిపించే కార్య నిర్వహణలో ప్రపంచాన్ని సృష్టించే కార్యము కూడా భాగమై ఉండదు. బదులుగా, ప్రపంచ సృష్టి నుండి వేరుచేయబడిన మూడు దశల కార్యము మాత్రమే ఇందులో ఉంటుంది. మానవాళిని నిర్వహించే కార్యమును అర్థం చేసుకోవాలంటే, ఆ కార్యములో భాగమైన మూడు దశల చరిత్ర గురించి తప్పనిసరిగా తెలుసుకోవాలి. రక్షణ పొందుకోవడం కోసం ప్రతి ఒక్కరికీ ఈ అవగాహన ఉండాలి. దేవుని ద్వారా సృష్టించబడిన జీవములుగా, మనిషి దేవుని ద్వారా సృష్టించబడ్డాడని మీరు గుర్తించాలి మరియు మనుష్యుల భ్రష్టత్వము మూలాన్ని మీరు గుర్తించాలి, అంతేకాకుండా, మనిషి రక్షణ పొందే ప్రక్రియ గురించి తెలుసుకోవాలి. దేవుడి అనుగ్రహం పొందుకునే ప్రయత్నంలో భాగంగా, సిద్ధాంతానికి అనుగుణంగా ఎలా ప్రవర్తించాలో మాత్రమే మీరు తెలుసుకుని, మానవాళిని దేవుడు ఎలా రక్షిస్తాడు లేదా మానవాళి భ్రష్టత్వానికి మూలం ఏమిటి అనే వాటి గురించి మీరు తెలుసుకోకపోతే, దేవుడి ద్వారా సృష్టించబడిన జీవముగా మీరు ఏం తెలుసుకోవాలో అది తెలియని వారుగానే మిగిలిపోతారు. దేవుని నిర్వహణ కార్యమునకు సంబంధించిన విస్తృత పరిధి గురించి అజ్ఞానంగా ఉంటూ, ఆచరణలో పెట్టగల ఆ సత్యాలను అర్థం చేసుకోవడంతోనే నీవు సంతృప్తి చెందితే, నీవు అత్యంత పిడివాదిగానే మిగిలిపోతావు. దేవుని కార్యమునకు సంబంధించిన మూడు దశల కార్యమనేది మనిషి కోసం దేవుని కార్య నిర్వహణలోను, సర్వ లోకమునకు సువార్తను వ్యాపింప జేయుటలోను, సర్వ మానవాళి మధ్యన ఉన్నటువంటి రహస్యమందు అంతర్గత కథనమైయున్నది మరియు అవి సువార్త వ్యాప్తి చేయడానికి ఆ మూడు దశలు పునాది ఉన్నాయి. నీవు నీ జీవితానికి సంబంధించిన సాధారణ సత్యాలను అర్థం చేసుకోవడానికి మాత్రమే దృష్టి సారిస్తే, మరియు గొప్ప రహస్యాలు మరియు దర్శనాల గురించి నీకు ఏమీ తెలియకపోతే, అప్పుడు నీ జీవితం లోపభూయిష్టమైన ఉత్పత్తికి సమానంగా ఉండడమే కాకుండా, చూసుకోవడానికే తప్ప, మరిదేనికి ఉపయోగపడుతోంది?

మనిషి కేవలం సాధన చేయుట మీద మాత్రమే దృష్టి సారిస్తూ, దేవుని కార్యమును మరియు మనిషి గ్రహించవలసిన దానిని రెండవ స్థానములో చూస్తుంటే, అలాంటి స్థితి అనేది పైసలు మీద దృష్టి పెట్టి, రూపాయిల గురించి పట్టించుకోకపోవడం లాంటిది కాదా? అందుకే, నీవు ఏదైతే తప్పక తెలుసుకోవాలో, దాని గురించి నీవు తప్పక తెలుసుకోవాలి; నీవు ఏదైతే ఆచరణలో పెట్టాలో, దానిని నీవు తప్పక ఆచరణలో పెట్టాలి. అలా చేసినప్పుడే, మీరు సత్యాన్ని ఎలా అనుసరించాలో తెలిసిన వ్యక్తి అవుతారు. నీవు సువార్తను వ్యాప్తి చేసే రోజు వచ్చినప్పుడు, దేవుడు గొప్పవాడు మరియు నీతిమంతుడు అని, ఆయనే సర్వోన్నతమైన దేవుడు అని, ఆయనతో పోల్చదగిన మరే సర్వోత్తముడు లేడని, మరియు అందరికి పైగా ఆయనే దేవుడైయున్నాడని మాత్రమే నీవు చెప్పగలిగితే…, ఈ అసంబద్ధమైన మరియు మిడిమిడి జ్ఞానంతో కూడిన మాటలు మాత్రమే మీ నోటి వెంట వస్తే, అత్యంత ప్రాముఖ్యమైన, అత్యంత కీలకమైన మాటలను మాట్లాడుటకు అసమర్థులుగా ఉంటారు. దేవుణ్ణి తెలుసుకోవడమును గూర్చి, లేదా దేవుని కార్యము గురించి చెప్పడానికి నీ వద్ద ఏమీ లేకపోతే, అంతకుమించి, నీవు సత్యం గురించి వివరణ ఇవ్వలేకపోతే, లేదా మనిషిలో కొరతగా అందివ్వలేకపోతే, అప్పుడు మీలాంటి వ్యక్తి వారి కర్తవ్య నిర్వహణలో అసమర్థులుగా ఉండిపోతారు. దేవునికి సాక్ష్యమివ్వడం మరియు దేవుని రాజ్యము గురించిన సువార్తను వ్యాప్తి చేయడమనేది సాధారణ విషయమేమీ కాదు. అందుకోసం, ముందుగా నీవు సత్యముతో నింపబడాలి మరియు దర్శనాలను అర్థం చేసుకోవాలి. దర్శనాలను మరియు దేవుని కార్యమునకు సంబంధించిన విభిన్న అంశాల్లోని సత్యం గురించి నీవు స్పష్టంగా ఉన్నప్పుడు, మరియు నీ హృదయంలో దేవుని పని గురించి తెలుసుకున్నప్పుడు, దేవుడు చేయబోయే కార్యముతో సంబంధము లేకుండా, అంటే న్యాయసంబంధమైన తీర్పు అయినప్పటికీ, లేదా మనిషికి సంబంధించిన శుద్ధీకరణ అయినప్పటికీ—నీకు పునాదిగా నీవు గొప్ప దర్శనాన్ని పొందుకుంటావు, మరియు ఆచరణలో పెట్టడానికి నీవు సరైన సత్యాన్ని కలిగి ఉంటావు, ఆవిధంగా, నీవు అంతము వరకు దేవుడిని అనుసరించగలుగుతారు. దేవుడు ఏ కార్యము చేసినప్పటికీ, ఆయన కార్యము యొక్క లక్ష్యము మారదు, ఆయన కార్యము యొక్క ముఖ్య ఉద్దేశము మారదు, మరియు మనిషి పట్ల ఆయన చిత్తము మారదని నీవు తప్పక తెలుసుకోవాలి. దేవుడి మాటలు ఎంతటి తీవ్రంగా ఉన్నప్పటికీ, పరిస్థితి ఎంత ప్రతికూలంగా ఉన్నప్పటికీ, ఆయన కార్యమందలి నియమాలు మారవు, మరియు మనిషిని రక్షించాలనే ఆయన ఉద్దేశ్యం మారదు. అయితే, ఇదేమీ మనిషి ముగింపునకు సంబంధించిన ప్రత్యక్షత కాదు, లేదా మనిషి గమ్యానికి సంబంధించిన ప్రత్యక్షత కాదు, మరియు చివరి దశలో జరిగించవలసిన కార్యము కాదు, లేదా దేవుని నిర్వహణ ప్రణాళిక మొత్తాన్ని ముగింపునకు తీసుకొచ్చే కార్యము కూడా కాదు. నిజానికి, ఆయన మనిషియందు జరిగించు కార్య సందర్భములో ఇవ్వబడిన ప్రత్యక్షత అయినప్పటికీ, ఆ తర్వాత ఆయన కార్యమునకు సంబంధించిన ముఖ్య ఉద్దేశము మారదు. ఇది ఎల్లప్పుడూ మానవాళి రక్షణ కార్యమునకు సంబంధించినదిగానే ఉంటుంది. ఇది నీవు దేవుని మీద ఉంచే నమ్మకానికి పునాదిగా ఉండాలి. సర్వ మానవాళికి రక్షణను ప్రసాదించడమే దేవుని కార్యములోని మూడు దశల లక్ష్యం—అంటే, సాతాను ఆధిపత్యము నుండి మనుష్యులను సంపూర్ణముగా రక్షించడం అని అర్థం. దేవుడి కార్యములోని మూడు దశల్లో ప్రతి దశకు ఒక విభిన్న లక్ష్యం మరియు ప్రాముఖ్యత ఉన్నప్పటికీ, ఈ ప్రతి ఒక్కటీ మానవాళిని రక్షించే కార్యములో భాగమైయున్నారు, మరియు మానవాళి అవసరాలకు అనుగుణంగా ప్రతి దశలోనూ విభిన్నమైన కార్యము ఉంటుంది. దేవుడి కార్యములో భాగమైన ఈ మూడు దశల లక్ష్యం గురించి నీకు అవగాహన వస్తే, ఈ కార్యమునకు సంబంధించిన ప్రతి దశ ప్రాముఖ్యతను ఏవిధంగా మెచ్చుకోవాలో నీకు తెలుస్తుంది, మరియు దేవుని చిత్తాన్ని నెరవేర్చడానికి నీవు ఎలా పని చేయాలో నీవు గుర్తిస్తావు. అన్ని దర్శనాల గొప్ప స్థితికి నీవు చేరుకోగలిగితే, అప్పుడు ఇది దేవునియందు మీరు కలిగియున్న విశ్వాసానికి పునాదిగా మారుతుంది. నీవు ఆచరించడానికి సులభమైన మార్గాలు వెతకడం మాత్రమే కాకుండా, లేక లోతైన సత్యాలను వెదకడం మాత్రమే కాకుండా, ఆచరణతోపాటు దర్శనాలను కూడా మిళితం చేయాలి. అప్పుడే, దర్శనాలను ఆధారము చేసుకొనిన జ్ఞానము మరియు ఆచరణలోనికి పెట్టగల రెండు సత్యాలు ఉంటాయి. అప్పుడు మాత్రమే, మీరు సత్యాన్ని గ్రహింపుతో అనుసరించే వ్యక్తి అవుతారు.

దేవుడి కార్యములోని మూడు దశలనేవి ఆయన పూర్తి కార్య నిర్వహణలోని కేంద్రభాగంలో ఉంటాయి, మరియు వాటిలో దేవుని స్వభావము మరియు ఆయన ఏమైయున్నాడో అనే విషయాలు వ్యక్తము చేయబడి ఉంటాయి. దేవుని కార్యమునకు సంబంధించిన మూడు దశల గురించి తెలియని వారు దేవుడు తన స్వభావమును ఎలా వ్యక్తపరుస్తాడో గ్రహించలేరు లేదా దేవుని కార్యము గురించిన జ్ఞానమును వారు పొందుకోలేరు. మానవాళిని రక్షించడం కోసం దేవుడు ఎంచుకునే అనేక మార్గాల విషయమై మరియు సర్వ మానవాళి కోసం దేవుడు కలిగియున్న చిత్తము విషయమై అలాంటివారు నిర్లక్ష్యముతోనే ఉంటారు. దేవుని కార్యములోని మూడు దశలనేవి మానవాళిని రక్షించే దేవుడి కార్యమునకు సంబంధించిన సంపూర్ణ వ్యక్తీకరణయై ఉన్నాయి. దేవుడి కార్యములోని మూడు దశల గురించి తెలియని వారికి పరిశుద్ధాత్మ కార్యానికి సంబంధించిన విబిన్నమైన పద్ధతులను గురించి కూడా తెలియదు, మరియు దేవుని కార్యములోని ఒక నిర్దిష్ట దశలో వదిలివేయబడిన సిద్ధాంతానికి మాత్రమే పూర్తిగా కట్టుబడిన వారు దేవుడిని సిద్ధాంతానికి పరిమితం చేసే వ్యక్తులుగా ఉంటారు. అలాంటి మనుష్యులకు దేవుని మీద విశ్వాసం అనేది అస్పష్టంగాను మరియు అనిశ్చితంగాను ఉంటుంది. ఇలాంటి మనుష్యులు దేవుడు అనుగ్రహించే రక్షణను ఎన్నటికీ పొందుకోలేరు. దేవుని కార్యానికి సంబధించిన ఈ మూడు దశలు మాత్రమే దేవుని స్వభావమును పూర్తిగా వ్యక్తపరచగలవు మరియు సర్వమానవాళిని రక్షించాలనే దేవుని ఉద్దేశాన్ని సంపూర్ణంగా వ్యక్తపరచగలవు. ఆయన సాతానును ఓడించి, మానవాళిని గెలుచుకున్నాడనుటకు ఇదే ఋజువు; దేవుని విజయానికి ఇదే ఋజువు, మరియు ఇదే దేవుని పూర్తి స్వభావానికి వ్యక్తీకరణయైయున్నది. దేవుని కార్యమునకు సంబంధించిన మూడు దశలలో ఒక దశను మాత్రమే అర్థం చేసుకున్న వారికి దేవుడి స్వభావములో కొంత భాగమే తెలిసి ఉంటుంది. మనిషి ఆలోచనల్లో, ఈ ఒకే దశను సిద్ధాంతంగా మార్చుకోవడం సులభం, మరియు మనిషి దేవుని గురించి స్థిరమైన నియమాలు ఏర్పరుచుకునేందుకు ఇది అవకాశం అందిస్తుంది మరియు దేవుడి స్వభావంలోని ఈ ఒక్క భాగాన్ని దేవుని పూర్తి స్వభావానికి ప్రాతినిధ్యంగా ఉపయోగించుకునే అవకాశంగా మారుతుంది. అంతేకాకుండా, మనిషి ఊహ అనేది చాలావరకు ఇందులో మిళితం చేయబడి ఉంటుంది. సరిగ్గా చెప్పాలంటే, దేవుని స్వభావమును, ఆయన ఉనికిని మరియు ఆయన జ్ఞానమును పరిమితం చేస్తాడు, అలాగే దేవుని కార్యానికి సంబంధించిన నియమ నిబంధనలకు కూడా సరిహద్దులు పెడతాడు. తద్వారా, దేవుడు ఇలాగే ఉండేవాడనీ, ఆయన ఎల్లప్పుడూ ఇలాగే ఉంటాడనీ, ఆయన ఎప్పుడూ మారడనీ నమ్ముతూ ఉంటారు. అయితే, దేవుడి కార్యమునకు సంబంధించిన మూడు దశల గురించి తెలుసుకుని, వాటిని ప్రశంసించగలిగిన వారు మాత్రమే దేవుణ్ణి సంపూర్ణముగా మరియు స్పష్టముగా తెలుసుకోగలరు. వారు కనీసం, దేవుణ్ణి ఇశ్రాయేలీయుల దేవునిగానో లేక యూదుల దేవునిగానో గుర్తించరు, మరియు మనుష్యుల కోసం శాశ్వతంగా సిలువకు కొట్టబడిన దేవుడిగాను ఆయనను చూడరు. ఎవరైనా సరే, దేవుని కార్యములోని ఒక దశను మాత్రమే తెలుసుకోవడంతో ఆగిపోతే, వారి జ్ఞానం చాలా చిన్నది అని అర్థం మరియు అది మహా సముద్రంలోని ఒక నీటి చుక్క కంటే ఎక్కువేమీ కాదు. అలాకాకపోతే, మతపరమైన పెద్దలు దేవుణ్ణి సజీవంగా సిలువకు మేకులతో కొట్టేవారా? ఇదంతా కూడా మనిషి దేవుణ్ణి కొన్ని నిర్దిష్టమైన పరిమితులలో ఉంచినందువలన కాదా? చాలా మంది మనుష్యులు దేవుణ్ణి వ్యతిరేకించరు మరియు పరిశుద్ధాత్మ కార్యమును అడ్డుకోరు. ఎందుకంటే వారికి దేవుని వైవిధ్యమైన, విభిన్నమైన కార్యమును గూర్చి తెలియదు. అదిమాత్రమే కాకుండా, పరిశుద్ధాత్మ కార్యమును బేరీజు వేయగల జ్ఞానం మరియు సిద్ధాంతం వారి వద్ద ఉన్నాయా? అలాంటి వ్యక్తుల అనుభవాలు పైపైనే ఉన్నప్పటికీ, వారు తమ స్వభావములో అహంకారముగాను మరియు చనువుతోను ఉంటారు. అందుకే, వారు పరిశుద్ధాత్మ కార్యమును ధిక్కరిస్తారు. పరిశుద్ధాత్మ క్రమశిక్షణను విస్మరిస్తారు మరియు ఆ పరిశుద్ధాత్మ కార్యమును “నిర్ధారించడానికి” వారు విశ్వసించే పనికిమాలిన పాత వాదనలు ఉపయోగిస్తారు. అంతేకాకుండా, వారు వారి సొంత అభ్యాసం మరియు పాండిత్యాన్ని పూర్తిగా విశ్వసిస్తారు మరియు తాము ప్రపంచమంతటా ప్రయాణించగలమని విశ్వసిస్తారు. అలాంటి మనుష్యులు పరిశుద్ధాత్మ చేత తృణీకరించబడినవారు మరియు తిరస్కరించబడినవారు కాదా, మరియు వారు కొత్త యుగం ద్వారా పరిత్యజించబడుతారు కదా? ఇలా దేవుడి ముందుకు వచ్చి, ఆయనను బహిరంగంగా వ్యతిరేకించే వారు తెలివితక్కువవారు మరియు అవగాహన లేని దుర్మార్గులు కాదా మరియు తాము ఎంతటి మేధావులో ప్రదర్శించడానికి వారు ప్రయత్నించడం లేదా? అయినప్పటికీ, ఇలాంటి వాళ్లు బైబిల్ గురించిన కొద్దిపాటి జ్ఞానంతో, ప్రపంచపు “విజ్ఞానం” లో అలజడి సృష్టించడానికి ప్రయత్నిస్తారు; తమదైన ఒక పైపైన సిద్ధాంతాన్ని ప్రజలకు బోధించడం ద్వారా, పరిశుద్ధాత్మ కార్యమును తిప్పికొట్టడానికి వారు ప్రయత్నిస్తారు మరియు ఆ కార్యమును వారి ఆలోచనా పరిధి చుట్టూ తిప్పడానికి ప్రయత్నిస్తారు. ఇలాంటి సంకుచిత దృష్టి కలిగిన మనుష్యులు 6,000 సంవత్సరాల దేవుడి కార్యమును ఒకేసారి చూసేందుకు ప్రయత్నిస్తారు. నిజానికి, ఇలాంటి మనుష్యులకు చెప్పుకోదగిన పరిజ్ఞానం ఏదీ ఉండదు! నిజానికి, దేవుడి గురించిన జ్ఞానం మనుష్యుల్లో ఎక్కువయ్యే కొద్దీ, దేవుడి కార్యమును వారు బేరీజు వేసే వేగం అంతగా తగ్గుతుంది. అంతేకాకుండా, నేడు దేవుడి కార్యమనకు సంబంధించిన వారి జ్ఞానం గురించి కొంచెంగానే మాట్లాడతారు. అలాగే, తమ తీర్పులు చెప్పడానికి వారు తొందరపడరు. అదేసమయంలో, దేవుడి గురించి తక్కువ మాత్రమే తెలిసినవారు ఎక్కువ అహంకారంతో మరియు అతి విశ్వాసంతో ఉంటారు మరియు అలాంటివారే పోకిరితనంతో దేవుని ఉనికి ని ఎక్కువగా ప్రకటిస్తారు. కానీ, ఆ సమయంలో కూడా వారు సిద్ధాంత రీత్యానే మాట్లాడతారే తప్పు నిజమైన సాక్ష్యాధారాలు వెలువరించరు. అలాంటి వారికి ఎలాంటి విలువ ఉండదు. పరిశుద్ధాత్మ కార్యమును ఒక ఆటగా చూసే వారు పనికిమాలినవారు! పరిశుద్ధాత్మ కొత్త కార్యమును ఎదుర్కొనే సమయంలో జాగ్రత్తగా ఉండనివారు, నోరు అదుపులో లేనివారు, తీర్పు చెప్పడానికి తొందరపడుతారు, పరిశుద్ధాత్మ కార్యములోని మంచిని నిరాకరించడానికి వారు తమ స్వభావానికి స్వేచ్ఛనిస్తారు, పైపెచ్చు ఆ కార్యమును అవమానించి మరియు దూషిస్తారు. ఇలాంటి మర్యాదకు నోచుకోని వ్యక్తులు పరిశుద్ధాత్మ కార్యము గురించి తెలియని వారు కాదా? అంతకుమించి, ఇలాంటివారు తీవ్రమైన అహంకారం కలిగినవారు, సహజంగానే గర్వం కలిగిన మరియు అదుపు తప్పిన మనుష్యులు కాదా? ఇలాంటి మనుష్యులు సైతం పరిశుద్ధాత్మ కొత్త పనిని అంగీకరించే రోజు వచ్చినప్పటికీ, దేవుడు మాత్రం వీరిని సహించడు. ఎందుకంటే, వీళ్లు దేవుని కోసం పనిచేసే వారిని చిన్నచూపు చూడడమే కాకుండా, స్వయంగా దేవుణ్ణి దూషిస్తారు. ఇలాంటి నిరాశపూరిత మనుష్యులు ఈ యుగంలోనే కాకుండా, రాబోయే యుగంలోనూ క్షమార్హులు కాదు మరియు వీళ్లు శాశ్వతంగా నరకంలోనే కృషించిపోతారు! ఇలాంటి అమర్యాదస్తులు మరియు విచ్చలవిడిగా జీవించే వ్యక్తులు దేవుణ్ణి విశ్వసిస్తున్నట్లు నటిస్తారు. వ్యక్తుల్లో ఇలాంటి స్వభావం పెరిగినప్పుడు, వారు దేవుని పరిపాలనా శాసనాలను ఉల్లంఘించేవారుగా మారుతారు. పుట్టుక నుండే హద్దులు ఎరుగని, ఎవరికీ విధేయత చూపని అహంకారులందరూ ఈ మార్గంలోనే నడవడం లేదా? ఎల్లప్పుడూ క్రొత్తగా ఉండి పాతవాడు కానటువంటి దేవుణ్ణి వీళ్లు ప్రతిరోజూ వ్యతిరేకించడం లేదా? ఈ రోజున దేవుని కార్యమునకు సంబంధించిన మూడు దశల ప్రాముఖ్యతను మీరెందుకు తెలుసుకోవాలో మీరు అర్థం చేసుకోవాలి. నేను చెప్పే ఈ మాటలు మీకు ప్రయోజనకరంగా ఉంటాయే తప్ప, ఇవేమీ ఒట్టి మాటలు కావు. అందుకే, గుర్రం మీద సవారీ చేస్తూ, దారి పక్కన పుష్పాల అందాన్ని మెచ్చుకున్నట్లుగా నా మాటలు చదివితే, నా కష్టమంతా వృధా కాదా? మీలోని ప్రతి ఒక్కరూ మీ సొంత స్వభావం గురించి తెలుసుకోవాలి. మీలో చాలా మంది పిడివాదంలో నైపుణ్యం కలిగినవారై ఉంటారు; సైద్ధాంతిక ప్రశ్నలకు సమాధానాలన్నీ మీ నాలుక మీదే ఉన్నట్లుగా వేగంగా బయటికి వచ్చేస్తాయి కానీ, ముఖ్యాంశముతో కూడిన ప్రశ్నలకు మీ దగ్గర సమాధానాలుండవు. నేటికీ, మీరు ఇంకా పనికిమాలిన సంభాషణల్లోనే విచ్చలవిడిగా మునిగి తేలుతూ ఉంటారు, మీ పాత స్వభావాలను మీరు ఏమాత్రం మార్చుకోలేరు మరియు ఉన్నత సత్యాన్ని సాధించడం కోసం మీరు అనుసరించే మార్గాన్ని మార్చుకునే ఉద్దేశం మీలో చాలా మందికి ఉండదు. దానికి బదులుగా మీరు మీ జీవితాలను అసంపూర్ణ హృదయంతోనే జీవిస్తుంటారు. ఇలాంటి మనుష్యులు అంతము వరకు దేవుణ్ణి ఎలా అనుసరించగలరు? ఒకవేళ మీరు అంతిమ ఘడియ వరకు ఆ పని చేసినప్పటికీ, దానివల్ల మీకొచ్చే ప్రయోజనం ఏముంటుంది? అందుకే, మరింత ఆలస్యం కాకముందే, నిజంగా అనుసరించాలా లేదంటే ఆ మార్గం నుండి ముందుగానే వైదొలగాలా అనే విషయంలో మీరు మీ ఆలోచనలు మార్చుకోవడం మంచిది. ఆలా చేయకపోతే, సమయం గడిచేకొద్దీ మీరు ముందుగానే సిద్ధం చేసిన పరాన్నజీవిగా మారుతారు. ఇలాంటి అల్పమైన, తుచ్చమైన పాత్రను పోషించడానికి మీరు ఇష్టపడుచున్నారా?

దేవుడి కార్యములోని మూడు దశలనేవి దేవుని సంపూర్ణ కార్యమునకు సంబంధించి వృత్తాంతమైయున్నది; అవి మానవాళికి దేవుడు అందించే రక్షణ వృత్తాంతములైయున్నవి, గాని అవేమీ ఊహాజనితం కావు. మీరు నిజంగానే దేవుని పూర్తి స్వభావమును తెలుసుకోవాలనుకుంటే, అప్పుడు మీరు దేవుని ద్వారా నిర్వహించబడే కార్యమునకు సంబంధించిన మూడు దశల గురించి తెలుసుకోవాలి. అంతేకాకుండా, అందులోని ఏ దశనూ మీరు వదిలివేయకూడదు. దేవుణ్ణి తెలుసుకోవాలనుకునేవారుకనీసం దీనిని పాటించాలి. దేవుడు గురించిన నిజమైన జ్ఞానం మనిషికి దానికదే లభించదు. అలాగే, ఇది మనిషి తనకు తానుగా ఊహించుకునే విషయమూ కాదు, లేదంటే, పరిశుద్ధాత్మ దయ ద్వారా ఒక మనిషికి దక్కే పరిణామము కాదు. బదులుగా, దేవుని కార్యమును స్వయంగా అనుభవించిన తర్వాతే మనిషికి ఈ జ్ఞానము లభిస్తుంది మరియు దేవుని కార్యమునకు సంబంధించిన వాస్తవాలను అనుభవించిన తర్వాతే మనిషికి ఈ జ్ఞానము లభిస్తుంది. ఇలాంటి జ్ఞానం సులభంగా లభించదు, మరియు ఇదేమీ ఒకరు నేర్పించడం ద్వారా వచ్చేది కూడా కాదు. ఇది పూర్తిగా వారి వారి వ్యక్తిగత అనుభవానికి సంబంధించినది. మానవాళికి దేవుడు అందించే రక్షణ అనేది ఈ మూడు దశల కార్యములలో కీలకమైనది అయినప్పటికీ, రక్షణ అందించే ఈ కార్యమును జరిపించే పద్ధతులు, విధానాలు అనేకం ఉంటాయి మరియు ఈ సందర్భంగా దేవుని స్వభావము అనేక మార్గాల్లో వ్యక్తీకరించబడుతుంది. అందుకే, వీటిని గుర్తించడం మనిషికి చాలా కష్టంగా ఉంటుంది మరియు వీటిని అర్థం చేసుకోవడం కూడా మనిషికి కష్టమైన పనిగానే ఉంటుంది. యుగాలను వేరుచేయబడడం, దేవుడి కార్యములో మార్పులు జరగడం, కార్యము జరిగే ప్రదేశంలో మార్పులు సంభవించడం, ఈ కార్యమును పొందుకునే వారిలో మార్పులు జరగడం, మరియు ఇలా జరిగే మొదలగు విషయాలు ఈ కార్యమునకు సంబంధించిన మూడు దశల్లో చేర్చబడి ఉంటాయి. ప్రత్యేకించి, పరిశుద్ధాత్మ కార్యమును జరిగించు విధానంలో విభిన్నత, అలాగే, దేవుని స్వభావము, ఆయన స్వరూపం, ఆయన నామము, ఆయన గుర్తింపులో మార్పులు, లేదా ఇతర మార్పులు లాంటివన్నీ ఈ కార్యమునకు సంబంధించిన మూడు దశల్లో భాగమై ఉంటాయి. ఈ కార్యములోని ఒక దశ ఒక్క భాగాన్ని మాత్రమే సూచిస్తుంది, మరియు ఒక నిర్దిష్ట పరిధికి మాత్రమే పరిమితం చేస్తుంది. యుగాల విభజనలో లేదా దేవుని కార్యములోని మార్పుల్లో ఇది జోక్యం చేసుకోదు, ఇతర అంశాల్లోనూ దీని జోక్యం చాలా తక్కువగానే ఉంటుంది. ఇది ఒక స్పష్టమైన వాస్తవం. దేవుడి కార్యములోని మూడు దశలనేవి మానవాళిని రక్షించే దేవుడి కార్యము సూచిస్తాయి. రక్షణ కార్యములోని దేవుని స్వభావమును మరియు దేవుని కార్యమును మనిషి తప్పకుండ తెలుసుకోవాలి; ఈ వాస్తవం తెలియకపోతే, దేవుడి గురించిన మీకున్న జ్ఞానం ఒట్టి మాటలే తప్ప మరేమీ ఉండదు, దర్జాగా కుర్చీలో ముచ్చట్లు చెప్పే పనికిమాలిన కబుర్లుగానే ఉంటాయి. మనిషిని ఒప్పించడానికో లేదా జయించడానికో ఇలాంటి జ్ఞానం సరిపోదు; ఇది వాస్తవికతకు విరుద్ధంగాను మరియు సత్యానికి దూరంగాను ఉంటుంది. అయితే, ఇది అత్యంత సమృద్ధిగాను మరియు వినడానికి వినుసొంపుగాను ఉండవచ్చు కానీ, అది దేవుని సహజ స్వభావానికి విరుద్ధంగా ఉంటే మాత్రం దేవుడు మిమ్మల్ని విడిచిపెట్టడు. ఆయన నీ జ్ఞానాన్ని అభినందించకపోగా, తనను దూషించిన ఒక పాపాత్ముడిగా పరిగణించి నీ మీద ప్రతీకారం తీర్చుకుంటాడు. దేవుణ్ణి తెలుసుకోవడమును గురించి చెప్పే మాటలు అంత తేలికైనవి కావు. నీవు చాలా తెలివిగా మాట్లాడి మరియు మాటలతో గారడీ చేయగల వ్యక్తివి అయినప్పటికీ, నలుపును తెలుపుగాను మరియు తెలుపును నలుపుగాను చేసేంత వాదించగల సమర్థుడివి అయినప్పటికీ, దేవుని జ్ఞానము గూర్చి మాట్లాడే విషయంలో నీకు అంత లోతైన జ్ఞానముండదు. నీవు ఆకస్మాత్తుగా తీర్పు చెప్పి లేదా సాధాసీదాగా స్తుతించి లేదా నిర్మొహమాటంగా కింపరిచే వ్యక్తి కాదు దేవుడు. నువ్వు ఎవ్వరినైనా లేక ప్రతి ఒక్కరిని స్తుతిస్తావు, అయితే దేవుని అత్యున్నతమైన కృపను వివరించడానికి పదాలను కనుగొనుటకు చాలా ఇబ్బంది పడతావు. ఈ విషయాన్ని ఓడిపోయిన ప్రతివాడు తప్పక గ్రహించాలి. దేవుణ్ణి వర్ణించే సామర్థ్యం కలిగిన భాషా ప్రవీణులు ఎందరెందరో ఉండవచ్చు కానీ, దేవుడి గురించిన వారి వర్ణనలో ఖచ్చితత్వం అనేది దేవునికి సంబంధించివారు చెప్పే విషయాల్లో వందో వంతు మాత్రమే ఉంటుంది. ఎందుకంటే, దేవుడికి చెందిన ఈ వ్యక్తుల పదజాలం పరిమితమే అయినప్పటికీ, దేవుని గురించిన విషయ పరిజ్ఞానంలో వారు గొప్ప అనుభవంతో ఉంటారు. ఈవిధంగా చూసినప్పుడు, దేవుడు గురించిన జ్ఞానం అనేది ఖచ్చితత్వం మరియు వాస్తవికతలో ఉంటుందే తప్ప, పదాలను తెలివిగా ఉపయోగించడం లేదా గొప్ప పదజాలమును ఉపయోగించడంలో ఉండదని మరియు మనిషి జ్ఞానానికి, దేవుని జ్ఞానానికి పరస్పరం సంబంధం ఏమాత్రం ఉండదని అర్థమవుతుంది. దేవుని గురించి తెలుసుకునే పాఠం అనేది మనిషికి తెలిసిన సమస్త స్వాభావిక శాస్త్రాలకంటే ఉన్నతమైనది. దేవుణ్ణి తెలుసుకోవాలని కోరుకునే అసంఖ్యాకుల్లో అతి తక్కువ మంది మాత్రమే సాధించగల పాఠం ఇది. అలాగే, ఒక మనిషి కేవలం తన ప్రతిభతో దీన్ని సాధించలేడు. కాబట్టి, దేవుడిని తెలుసుకోవడం మరియు సత్యాన్ని అనుసరించడం అనేవి ఒక పిల్లల ఆటగా మీరు భావించకూడదు. బహుశా, నీవు నీ కుటుంబ జీవితంలో, లేదా నీ వృత్తి జీవితములో లేదా నీ వైవాహిక జీవితంలో గొప్పగా విజయం సాధించి ఉండవచ్చు కానీ, సత్యం మరియు దేవుణ్ణి తెలుసుకునే విషయానికి వచ్చినప్పుడు నీవు చూపించడానికి ఏమీ ఉండదు మరియు నీవు సాధించినది కూడా ఏమీ లేదు. సత్యాన్ని ఆచరణలో పెట్టడం చాలా కష్టమని మీరు చెప్పినప్పుడు, దేవుణ్ణి తెలుసుకోవడమనేది మీకు మరింత పెను సమస్యగా మారుతుంది కదా. ఈ సమస్య మీది మాత్రమే కాదు. మానవాళి మొత్తం ఎదుర్కొంటున్న సమస్య ఇది. దేవుణ్ణి తెలుసుకునే విషయంలో కొన్ని విజయాలు సాధించిన వారిలో సైతం, ఆ స్థాయి ప్రమాణాలు కలిగినవారు దాదాపుగా ఎవరూ ఉండరు. దేవుణ్ణి తెలుసుకోవడం అంటే ఏమిటో, లేదా దేవుణ్ణి తెలుసుకోవాల్సిన అవసరం ఏమిటో, లేదా దేవుణ్ణి తెలుసుకోవడానికి ఒక మనిషి ఏ స్థాయిని అందుకోవాలో అనే విషయాలు మనిషికి తెలియదు. ఇదే మానవాళిని తికమకపరుస్తోంది మరియు ఇదే మానవాళి ఎదుర్కొంటున్న అతి పెద్ద చిక్కు. నిజానికి, ఈ ప్రశ్నకు సమాధానం చెప్పే సామర్థ్యం ఎవరికీ లేదు, లేదా దీనికి సమాధానం చెప్పడానికి ఏ ఒక్కరూ సిద్ధంగా లేరు. ఎందుకంటే, ఈ రోజు వరకూ, ఈ కార్యమును గురించిన అధ్యయనంలో విజయం సాధించిన మనిషి ఎవరూ లేరు. బహుశా, దేవుని కార్యములోని మూడు దశల ఈ చిక్కుముడి మానవాళికి అర్థమైనప్పుడు, దేవుణ్ణి ఎరిగిన ప్రతిభావంతులైన మనుష్యుల సమూహం వరుసగా కనిపించవచ్చు. నిజానికి, ఇది ఇలానే ఉంటుందని మరియు నేను ఈ కార్యమును నిర్వహించే ప్రక్రియలో ఉంటానని, మరియు ఇలాంటి ప్రతిభావంతులైన మనుష్యుల రూపాన్ని సమీప భవిష్యత్తులో నేను చూడగలనని ఆశిస్తున్నాను. అలాంటి వారు దేవుని కార్యములోని ఈ మూడు దశల కార్యానికి సంబంధించిన వాస్తవానికి సాక్ష్యమిచ్చే వారుగా ఉంటారు. అంతేకాకుండా, నిజానికి, వారు ఈ మూడు దశల కార్యమునకు సాక్ష్యమిచ్చే మొదటివారుగా కూడా ఉంటారు. అయితే, దేవుడి కార్యము పూర్తయ్యే నాటికి ఇలాంటి ప్రతిభావంతులు కనిపించకపోయినా, లేదా శరీరధారిగా వచ్చిన దేవుని ద్వారా పరిపూర్ణులు కావడానికి వ్యక్తిగతంగా అంగీకరించిన ఒకరిద్దరు మాత్రమే కనిపించినా అదేమీ అంత బాధపడాల్సిన మరియు విచారించాల్సిన విషయమేమీ కాదు కానీ, ఇదొక దరిద్రమైన సన్నివేశంగా ఉండిపోతుంది. ఏదేమైనప్పటికీ, దేవుణ్ణి నిజంగా అనుసరించేవారు ఈ ఆశీర్వాదాన్ని తప్పక పొందగలరని నేను ఇప్పటికీ ఆశిస్తున్నాను. కాలం మొదలైనప్పటి నుండి, ఇదివరకు ఎప్పుడూ ఇలాంటి కార్యము జరగలేదు; మానవ పరిణామక్రమ చరిత్రలో ఎప్పుడూ ఇలాంటిది జరగలేదు. దేవుణ్ణి ఎరిగిన వారిలో మీరు మొదటి వారు కాగలిగితే, సృష్టించబడిన సకల జీవరాశులలో ఇది అత్యున్నతమైన గౌరవం కాదా? సృష్టించబడిన వాటిలో ఏదైనా దేవుని అధిక మెప్పుకు పాత్రమైంది ఉందా? ఎందుకంటే, అది సాధించడం అంత సులభమేమీ కాదు కానీ, చివరకు ప్రతిఫలం దక్కుతుంది. లింగ, జాతి అనేవాటితో సంబంధం లేకుండా, దేవుని జ్ఞానాన్ని పొంద సామర్థ్యం కలిగిన వారందరూ చివరకు దేవుడి నుండి అత్యధిక గౌరవం పొందుకుంటారు మరియు అలాంటి వారు మాత్రమే దేవుని అధికారం కలిగినవారుగా ఉంటారు. ఇది ఇప్పుడు జరిగే కార్యము మాత్రమే కాదు గాని ఇది భవిష్యత్తులో జరిగే కార్యమైయున్నది; ఎందుకంటే, 6,000 సంవత్సరాలుగా జరిగిన కార్యములో ఇదే చివరిది మరియు అత్యున్నతమైనది. ఇది మనుష్యుల్లోని పలు విధాల మనుష్యులను బహిర్గతం చేసే కార్య మార్గముగా ఉంటుంది. మనిషి దేవుని గురించి తెలుసుకునేలా చేసే ఈ కార్యము ద్వారా మనుష్యుల్లో ఆయా రకాల మనుష్యులుంటారని వెల్లడవుతుంది: దేవుణ్ణి ఎరిగిన వారు దేవుడి ఆశీర్వాదాలు పొందుకోవడానికి మరియు ఆయన వాగ్దానాలు అంగీకరించడానికి అర్హులవుతారు. అయితే, దేవుణ్ణి ఎరుగనివారు దేవుని ఆశీర్వాదాలు పొందుకోవడానికి మరియు ఆయన వాగ్దానాలు అంగీకరించడానికి అనర్హులవుతారు. దేవుణ్ణి ఎరిగినవారు దేవుడి సన్నిహితులవుతారు, మరియు దేవుణ్ణి ఎరుగనివారు దేవునికి సన్నిహితులు కాలేరు; దేవుని సన్నిహితులైనవారు దేవుని ఆశీర్వాదాలు ఏవైనప్పటికీ వాటిని పొందుకోగలరు కానీ, దేవునికి సన్నిహితులు కాలేనివారు ఆయన కార్యమునకు అర్హులు కాలేరు. శ్రమలు, శుద్ధీకరణ లేదా తీర్పు అనేవి ఏవైనా, అవన్నీ మనిషి చివరకు దేవుని గురించిన జ్ఞానం గడించడానికి అనుమతించబడుతాయి, తద్వారా మనిషి దేవునికి సమర్పించుకుంటాడు. ఇది మాత్రమే అంతిమంగా పొందుకునే గొప్ప ఫలితం. దేవుడి కార్యమునకు సంబంధించిన మూడు దశల్లో ఏదీ దాచబడదు మరియు దేవుని గురించి మనిషి పొందుకునే జ్ఞానానికి గొప్ప ప్రయోజనకరంగా ఉంటాయి మరియు దేవుని గురించి మరింత సంపూర్ణమైన మరియు పరిపూర్ణమైన జ్ఞానం పొందడంలో మనిషికి సహాయపడుతాయి. ఈ కార్యము మొత్తమూ మనిషి ప్రయోనం కోసమే.

దేవుని కార్యమే మనిష తెలుసుకోవలసిన దర్శనమైయున్నది. ఎందుకంటే, దేవుని కార్యమును మనిషి సాధించలేడు మరియు దానిని మనిషి స్వాధీనం చేసుకోలేడు. దేవుని కార్యమునకు సంబంధించిన మూడు దశలనేవి దేవుని సమస్త కార్య నిర్వహణయైయున్నవి. మరియు వాటి గురించి తెలుసుకునేంత గొప్ప దర్శనం మనిషికి లేదు. ఈ మహత్తర దర్శనం గురించి మనిషికి తెలియకపోతే, దేవుని గురించి తెలుసుకోవడం అంత సులభం కాదు, దేవుని చిత్తాన్ని అర్థం చేసుకోవడం సులభం కాదు, అదిమాత్రమే కాకుండా, అలా తెలుసుకోలేని మనిషికి అతను నడిచే మార్గం మరింత కష్టతరంగా మారుతుంది. దర్శనాలు లేకపోయి ఉంటే, మనిషి ఇంత దూరం వచ్చేవాడు కాదు. నేటి వరకు మనిషిని కాపాడిన దర్శనాలే, మనిషికి అతిగొప్ప సంరక్షణను కూడా అందించాయి. భవిష్యత్తులో, మీ జ్ఞానం మరింత ఎక్కువ లోతుల్లోనికి వెళ్ళాలి, మరియు దేవుని కార్యమునకు సంబంధించిన మూడు దశల్లోని ఆయన చిత్తాన్ని మరియు ఆయన జ్ఞాన సంబంధమైన కార్యములోని గుణగణాలన్నిటిని పూర్తిగా తెలుసుకోవాలి. ఇది మాత్రమే మీరు పొందుకునే నిజమైన స్థాయి అవుతుంది. దేవుని కార్యములోని చివరి దశ మాత్రమే ఉండదు గాని మునుపున్న రెండు దశలతో కలిసి ఏర్పడిన మొత్తంలో ఒక భాగమై ఉంటుంది. అంటే, కార్యము యొక్క మూడు దశలలో ఏదైనా ఒక దశను మాత్రమే పూర్తి చేయడం ద్వారా రక్షణ కార్యమంతటిని సంపూర్తి చేయడం అసాధ్యమని ఇందుమూలంగా చెప్పవచ్చు. దేవుని కార్యములోని చివరి దశ అనేది మనిషిని సంపూర్ణంగా రక్షించగలిగినప్పటికీ, సాతాను ప్రభావం నుండి మనిషిని రక్షించడానికి ఈ ఒక్క దశను నిర్వహించడం ముఖ్యమనీ మరియు ఇదివరకటి రెండు దశల కార్యము అవసరం లేదనీ దీని అర్థం కాదు. దేవుని కార్యములోని మూడు దశల్లోని ఏ ఒక్క దశ మాత్రమే మానవాళికి తెలిసిన ఏకైక దర్శనంగా పరిగణించబడదు. ఎందుకంటే, రక్షణ కార్యమంతా దేవుని కార్యములోని మూడు దశల్లో జరిగేదే గాని అది ఏ ఒక్క దశలోనో పూర్తయ్యేది కాదు. రక్షణ కార్యము పూర్తవనంతవరకు, దేవుని నిర్వహణ కార్యము పూర్తవదు. దేవుని ఉనికి, ఆయన స్వభావం మరియు ఆయన జ్ఞానం అనేవి రక్షణ కార్యమంతటిలో వ్యక్తీకరించబడ్డాయి; అయితే, ప్రారంభంలో అవి మనిషికి బహిర్గతం కానప్పటికీ, రక్షణ కార్యములో అవి క్రమంగా వ్యక్తీకరించబడ్డాయి. రక్షణ కార్యములోని ప్రతి దశ దేవుడి స్వభావములోని కొంత భాగాన్ని మరియు ఆయన ఉనికిలో కొంత భాగాన్ని వ్యక్త పరుస్తాయి; అంతేతప్ప, దేవుడి కార్యములో ఏ దశ కూడా దేవుని ఉనికి యొక్క సంపూర్ణతను దేవుని కార్యములోని ఏ దశ కూడా ప్రత్యక్షముగా మరియు సంపూర్ణముగా వ్యక్తపరచదు. అలాగే, దేవుని కార్యములోని మూడు దశలు పూర్తయిన తర్వాతే రక్షణ కార్యము సంపూర్ణంగా ముగుస్తుంది మరియు దేవుని సంపూర్ణత గురించిన మనిషి జ్ఞానం అనేది దేవుని కార్యానికి సంబంధించిన మూడు దశల నుండి విడదీయరానిదిగా ఉంటుంది. దేవుని కార్యములోని ఒక దశ నుండి మనిషి పొందుకునేది కేవలం ఆ దశలో వ్యక్తీకరించబడిన దేవుడి స్వభావం మాత్రమే. అంతేతప్ప, దానికి ముందు లేదా ఆ తర్వాతి దశల్లో వ్యక్తీకరించబడిన దేవుడి స్వభావం మరియు ఉనికిని అది సూచించదు. ఎందుకంటే, మానవాళిని రక్షించే కార్యము అనేది ఒక కాల ఘట్టంలోనో లేదా ఒకానొక ప్రదేశంలోనో ఒకేసారి పూర్తి చేయబడేది కాదు. నిజానికి, అది వివిధ కాల ఘట్టాల్లో, మరియు విభిన్న ప్రదేశాల్లో మనిషి అభివృద్ధి స్థాయిని బట్టి క్రమంగా లోతుగా వెళ్తూ పూర్తి చేయబడుతుంది. దేవుని కార్యము దశలవారీగా జరుగుతుందే తప్ప, ఒకే దశలోనే పూర్తి కాదు. కాబట్టి, దేవుని జ్ఞానం అనేది ఒక దశలోనే కాకుండా మూడు దశల్లో నిక్షిప్తమై ఉంటుంది. దేవుని ఉనికియంతా మరియు దేవుని జ్ఞానమంతా ఈ మూడు దశలలో ఉన్నాయి, మరియు ప్రతి దశ దేవుని ఉనికిని కలిగి ఉంటుంది మరియు ప్రతి దశ ఆయన జ్ఞాన కార్యమునకు ఒక వృత్తాంతంగా మారుతుంది. ఈ మూడు దశల్లో వ్యక్తీకరించబడే దేవుని సంపూర్ణ స్వభావమును మనిషి గ్రహించాలి. దేవునికి సంబంధించిన ఈ అంశాలన్నీ మనిషికి అత్యంత కీలకమైనవి, మరియు దెవునికి ప్రార్థించే సమయంలో మనుష్యులకు ఈ పరిజ్ఞానం లేకపోతే, అలాంటి వారు బుద్ధుడిని ఆరాధించే వారికంటే భిన్నంగా ఏమీ ఉండరు. మనుష్యుల మధ్య జరిగే దేవుని కార్యము ఆ మనుష్యులకు మరుగై ఉండదు గాని దేవుణ్ణి ఆరాధించే ప్రతియొక్కరికి ఆ కార్యమును గూర్చి తెలియాలి. మానవాళి రక్షణ కోసం దేవుడు నిర్వహించిన మూడు దశల కార్యములో ఆయన కలిగియున్న వాటి యొక్క వ్యక్తీకరణను మనిషి తెలుసుకోవాలి. మనిషి తప్పక చేయాల్సిన పని ఇది. మనిషి సాధించలేని దానిని, మనిషికి తెలియకూడని వాటిని మనిషికి దేవుడు మరుగు చేసినప్పటికీ, మనిషి తెలుసుకోవలసిన మరియు మనిషి కలిగి ఉండాల్సిన దానిని మనిషికి దేవుడు చూపెడుతాడు. దేవుని కార్యములోని మూడు దశలు మునుపున్న దశ యొక్క పునాది మీదే నిర్వహించబడుతుంది; అంతేతప్ప, అది స్వతంత్రంగా నిర్వహించబడదు, అలాగే, అది రక్షణ కార్యము నుండి వేరుగా ఉండదు. నిర్వహించబడిన కార్యములోను మరియు యుగములోను చాలా వ్యత్యాసాలు ఉన్నప్పటికీ, వాటి ప్రధాన లక్ష్యం మాత్రం సర్వ మానవాళి రక్షణ పొందడమే. అలాగే, రక్షణ కార్యములోని ప్రతి దశ మునుపు రద్దు చేయబడని దశకంటే చాలా లోతుగా ఉంటుంది. ఈ విధంగా, ఎల్లప్పుడూ కొత్తదిగా ఉంటూ, ఎప్పుడూ పాతది కాని తన కార్యము ద్వారా, మనిషికి మునుపెన్నడూ వ్యక్తం చేయని తన స్వభావమును దేవుడు నిరంతరం వ్యక్తపరుస్తుంటాడు మరియు ఆయన ఎల్లప్పుడూ తన కొత్త కార్యమును మరియు తన కొత్త ఉనికిని మనిషికి వ్యక్తం చేస్తుంటాడు. అదేసమయంలో, మతమౌఢ్యులైన పెద్దలు బహిరంగంగానే దీనిని వ్యతిరేకిస్తున్నప్పటికీ, దేవుడు మాత్రం తాను చేయాలనుకున్న కొత్త కార్యమును ఎల్లప్పుడూ చేస్తూనే ఉంటాడు. నిజానికి, దేవుని కార్యము ఎల్లప్పుడూ మారుతూ ఉండడం వల్ల, అది ఎల్లప్పుడూ మనుష్యుల నుండి వ్యతిరేకతను ఎదుర్కొంటూనే ఉంటుంది. ఆయన కార్యమును పొందుకునే వారిని బట్టి మరియు యుగమును బట్టి ఎల్లప్పుడూ ఆయన స్వభావము మారుతూనే ఉంటుంది. అంతేకాకుండా, దేవుడు ఎల్లప్పుడూ మునుపెన్నడూ చేయని కార్యమును చేస్తుంటాడు, ఒక్కోసారి గతంలో చేసిన పనికంటే, ఇది పూర్తి విరుద్ధంగా ఉందని మనిషికి అనిపించే విధంగా కూడా ఆయన కార్యము చేస్తుంటాడు. అయితే, మనిషి ఒకే రకమైన పనిని లేదా ఒకే విధమైన అభ్యాసాన్ని మాత్రమే అంగీకరించగలడు కాబట్టి, వాటిని విభేదించే లేదా వాటి కంటే ఉన్నతమైన కార్యమును అంగీకరించడం మనిషికి కష్టంగా ఉంటుంది. అయినప్పటికీ, పరిశుద్ధాత్ముడు ఎల్లప్పుడూ కొత్త కార్యము చేస్తూనే ఉంటాడు. ఆ కారణంగానే, దేవుని కొత్త కార్యమును వ్యతిరేకించే ముదిరిన మత విశ్వాసుల సమూహం ఒకదాని తర్వాత ఒకటి ఉనికిలోనికి వస్తూనే ఉంటుంది. దేవుడు ఎల్లప్పుడూ కొత్తవాడే తప్ప పాతవాడుగా ఎందుకు ఉండడో, దేవుని కార్యమునకు సంబంధిచిన నియమాలు ఏమిటో మనిషికి తెలియదు కాబట్టి, మనిషిని దేవుడు రక్షించే అనేక మార్గాల గురించి కూడా మనిషికి తెలియదు కాబట్టి, ఈ మత విశ్వాసులు గొప్ప మేధావులుగా చలామణీ అవుతుంటారు. ఆ కారణంగానే, అది పరిశుద్ధాత్మ నుండి వచ్చిన కార్యమా, లేదంటే అది స్వయంగా దేవుని కార్యమా అని మనిషి ఖచ్చితంగా చెప్పలేడు. నిజానికి, చాలా మంది మనుష్యులు ఒక వైఖరికి కట్టుబడి ఉంటారు. దీనిప్రకారం, ఏదైనా కొత్త కార్యము ముందుగా చెప్పబడిన మాటలతో వారు దానిని అంగీకరిస్తారు. అయితే, అది మునుపటి కార్యముతో విభేదిస్తున్నట్లయితే, వారు దానిని వ్యతిరేకిస్తారు మరియు తిరస్కరిస్తారు. నేడు, మీరందరూ అలాంటి సూత్రాలకే కట్టుబడి ఉండడం లేదా? రక్షణ కార్యములోని మూడు దశలు మీపై ఎటువంటి గొప్ప ప్రభావాన్ని చూపలేదు, మరియు దేవుని కార్యమునకు సంబంధించి మునుపటి రెండు దశలు గురించి తెలుసుకోవడం తమకు అనవసర భారం అని నమ్మేవారు ఉన్నారు. ఆ దశల గురించి జనాలకు ప్రకటించకూడదనీ మరియు వీలైనంత త్వరగా వాటిని ఉపసంహరించుకోవాలనీ, తద్వారా, మూడు దశల కార్యములో మునుపటి రెండు దశల గురించి జనాలు ఎక్కువగా ఆలోచించకూడదని వారు భావిస్తున్నారు. దేవుని కార్యములోని మునుపటి రెండు దశల గురించి తెలియజేయడం చాలా ప్రయాస అని, దేవుని గురించి తెలుసుకోవడంలో అవేమి సహాయకరంగా ఉండవని చాలా మంది విశ్వసిస్తారు. నిజానికి, మీరు కూడా అలాగే భావిస్తున్నారు. ఈ రోజు, ఈ విధంగా ప్రవర్తించడమే సరైనదని మీరందరూ విశ్వసిస్తున్నారు కానీ, నా కార్యము ప్రాముఖ్యతను మీరు గుర్తించే రోజు వస్తుంది: ప్రాముఖ్యత లేని ఏ కార్యమును నేను చేయనని తెలుసుకోండి. నేను మీకు నా కార్యమునకు సంబంధించిన మూడు దశలను ప్రకటిస్తున్నాను కాబట్టి, అవి మీకు తప్పక ప్రయోజనకరంగా ఉంటాయి; దేవుని కార్యమునకు సంబంధించిన ఈ మూడు దశలనేవని ఆయన కార్య నిర్వహణలో కీలకంగా ఉంటాయి కాబట్టి, విశ్వవ్యాప్తంగా ప్రతి ఒక్కరూ వాటి మీద దృష్టి పెడతారు. ఒక రోజు, మీరందరూ ఈ కార్యము ప్రాముఖ్యతను గుర్తిస్తారు. మీరు దేవుని కార్యమును వ్యతిరేకిస్తున్నారనీ లేదా నేటి కార్యమును కొలత చేయడానికి మీ సొంత ఆలోచనలు ఉపయోగిస్తున్నారని తెలుసుకోండి. ఎందుకంటే, దేవుని కార్యము యొక్క సూత్రాలు మీకు తెలియవు మరియు పరిశుద్ధాత్మ కార్యము పట్ల మీరు దురుసుగా ప్రవర్తిస్తున్నారు. మరొక విధంగా చెప్పాలంటే, దేవునికి చూపించే మీ అవిధేయత మరియు పరిశుద్ధాత్మ కార్యానికి మీరు కలిగించే ఆటంకం మీ ఆలోచనలనుబట్టి, మీలోని అహంభావమును బట్టి కలిగాయి. ఇలా జరగడానికిగల కారణం దేవుని కార్యము తప్పని కాదు గాని మీరు స్వాభావికముగానే అవిధేయులు కాబట్టి ఇలా జరిగింది. నిజానికి, చాలామంది దేవుని పట్ల విశ్వాసం పొందిన తర్వాత కూడా, మనిషి ఎక్కడ నుండి వచ్చాడో ఖచ్చితంగా చెప్పలేరు. అయినా సరే, పరిశుద్ధాత్మ కార్యములో సరి తప్పులు గురించి పేర్కొంటూ బహిరంగ ప్రసంగాలు చేయడానికి ధైర్యం ప్రదర్శిస్తారు. అలాగే, పరిశుద్ధాత్మ కొత్త కార్యమును కలిగియున్న అపొస్తలులకు కూడా వారు ఉపన్యాసాలు ఇస్తారు. ఏదేదో వ్యాఖ్యలు చేస్తూ, ఏదేదో మాట్లాడుతుంటారు; ఇలాంటి వారికి మానవత్వం చాలా తక్కువ, మరియు వారిలో కనీస జ్ఞానం కూడా ఉండదు. ఇలాంటి మనుష్యులందరూ పరిశుద్ధాత్మ కార్యము నుండి తిరస్కరించబడి, నరకంలోని మంటల్లో దహించబడే రోజు రాదంటారా? వీరికి దేవుని కార్యము తెలియనప్పటికీ, ఆయన కార్యమును విమర్శిస్తారు మరియు కార్యమును ఎలా చేయాలో దేవుడికే సలహాలు చెప్పడానికి సైతం ప్రయత్నిస్తారు. ఇలాంటి అసమంజసమైన మనుష్యులు దేవుడిని ఎలా తెలుసుకోగలరు? మనిషి తన అన్వేషణ మరియు అనుభవం ద్వారా దేవుణ్ణి తెలుసుకుంటాడు; పరిశుద్ధాత్మ జ్ఞానోదయం ద్వారా దేవుడిని మనిషి తెలుసుకోవాలే తప్ప, ఇష్టానుసారంగా విమర్శించడం ద్వారా కాదు. దేవుడు గురించిన జ్ఞానం ఖచ్చితమయ్యే కొద్దీ, మనుష్యులు ఆయనను వ్యతిరేకించడం తగ్గుతుంది. దీనికి విరుద్ధంగా, దేవుని గురించి తక్కువ తెలుసు కున్నప్పుడే, మనుష్యులు ఆయనను ఎక్కువగా వ్యతిరేకించే అవకాశం ఉంటుంది. నీ ఆలోచనలు, నీ పాత ప్రవృతి మరియు నీలోని మానవత్వం, స్వభావం మరియు నైతిక దృక్పథం లాంటివి నీవు దేవుడిని ఎదిరించడానికి కేంద్రస్థానంగా ఉంటాయి. అందుకే, నీ నైతికత ఎంతగా పాడైతే, నీ గుణాలు ఎంతగా అసహ్యించుకునేలా ఉంటే, మరియు నీలోని మానవత్వం ఎంత తక్కువైతే, నీవు అంత ఎక్కువగా దేవునికి శత్రువుగా మారుతావు. దృఢమైన భావాలు కలిగినవారు మరియు స్వనీతి స్వభావం కలిగినవారు శరీరధారిగా వచ్చిన దేవునికి శత్రువులై ఉంటారు; ఇలాంటి మనుష్యులే క్రీస్తు విరోధులు. అందుకే, నీ భావనలు సరిదిద్దబడకపోతే, అవి ఎల్లప్పుడూ దేవునికి వ్యతిరేకంగానే ఉంటాయి; మీరు దేవునితో ఎన్నటికీ అనుకూలంగా ఉండలేరు మరియు ఎల్లప్పుడూ ఆయనకు దూరంగానే ఉంటారు.

మీరు మీ పాత ఆలోచనలు పక్కన పెట్టినప్పుడే కొత్త జ్ఞానం పొందగలరు అయితే, పాత జ్ఞానం అనేది తప్పనిసరిగా పాత భావాలకు సమానంగా ఉండాల్సిన అవసరం లేదు. “భావనలు” అనేవి వాస్తవికతకు విరుద్ధంగా మనిషికి వచ్చే ఊహా జనిత విషయాలు. పాత జ్ఞానం అనేది పాత యుగములోనే పాతబడిపోయి, సరిక్రొత్త కార్యములోనికి ప్రవేశించకుండా మనుష్యులను అడ్డగిస్తే, అలాంటి జ్ఞానం కూడా ఒక ఆలోచన అవుతుంది. అటువంటి జ్ఞానం పట్ల మనిషి సరైన విధానం అవలంబించగలిగితే, అలాగే, పాత మరియు కొత్త వాటిని కలిపి అనేక విభిన్న కోణాల నుండి దేవుణ్ణి తెలుసుకోగలిగితే, పాత జ్ఞానం కూడా మనిషికి సహాయం చేస్తుంది మరియు మనిషి కొత్త యుగంలోకి ప్రవేశించడానికి అదే ఆధారమవుతుంది. దేవుణ్ణి తెలుసుకోవడం అనే పాఠం అర్థం కావాలంటే, నీవు అనేక సూత్రాల్లో ప్రావీణ్యం సంపాదించాలి: దేవుణ్ణి తెలుసుకునే మార్గంలోనికి ఎలా ప్రవేశించాలి, దేవుణ్ణి తెలుసుకోవాలంటే నీవు ఏ సత్యాలు అర్థం చేసుకోవాలి మరియు నీవు నీ భావాలను మరియు పాత స్వభావాలను వదిలించుకోవడం ఎలా అనే విషయాలలో ప్రావీణ్యత పొందాలి, తద్వారా దేవుని కొత్త కార్యములోని కార్య నిర్వహణములన్నిటికి మీరు లోబడి ఉండవచ్చు. దేవుణ్ణి తెలుసుకోవడం అనే పాఠంలోకి ప్రవేశించడానికి మీరు ఈ సూత్రాలను పునాదిగా ఉపయోగిస్తే, అప్పుడు నీ జ్ఞానం మరింత ఎక్కువ లోతుల్లోనికి వెళ్తుంది. దేవుని నిర్వహణకు సంబంధించిన సంపూర్ణ ప్రణాళికగా పిలువబడే దేవుని కార్యమునకు సంబంధించిన మూడు దశల గురించి నీకు స్పష్టమైన పరిజ్ఞానం ఉంటే, దేవుని కార్యమునకు సంబంధించిన మునుపటి రెండు దశలను ప్రస్తుత దశతో మీరు పూర్తి స్థాయిలో అనుసంధానించగలిగితే, మరియు దానిని దేవుడు చేసిన కార్యముగా చూడగలిగితే, అప్పుడు నీవు సాటిలేని ధృడమైన పునాది కలిగి ఉంటావు. దేవుని కార్యములోని మూడు దశలు ఒకే దేవుని ద్వారా పూర్తి చేయబడ్డాయి; ఇదే గొప్ప దర్శనం మరియు దేవుణ్ణి తెలుసుకోవటానికి ఇదే ఏకైక మార్గం. దేవుని కార్యమునకు సంబంధించిన మూడు దశలను దేవుడు మాత్రమే చేయగలడు మరియు ఆయన తరఫున ఆ కార్యమును ఇంకెవరూ చేయలేరు. అంటే, దేవుడే మొదటి నుండి ఈ రోజు వరకు తన కార్యమును తానే స్వయంగా పూర్తి చేయగలడు. దేవుని కార్యములోని మూడు దశలు వేర్వేరు యుగాల్లో మరియు విభిన్న ప్రదేశాల్లో నిర్వహించబడినప్పటికీ, మరియు ఆ ప్రతి దశ భిన్నంగా ఉన్నప్పటికీ, అదంతా ఒక దేవుడే పూర్తి చేసిన కార్యము. దర్శనాలు అన్నింటిలోకి మనిషి గ్రహించవలసిన గొప్ప దర్శనం ఇదే. మనిషి దీన్ని పూర్తిగా అర్థం చేసుకున్నప్పుడు అతను వేగంగా నిలదొక్కుకోగలడు. నేడు, వివిధ మతాలు మరియు తెగల వారికి పరిశుద్ధాత్మ కార్యము గురించి తెలియకపోవడమే వారు ఎదుర్కొంటున్న అతి పెద్ద సమస్యగా ఉంటోంది. సరిగ్గా చెప్పాలంటే, పరిశుద్ధాత్మ చేస్తున్న కార్యము మరియు పరిశుద్ధాత్మ చేయని కార్యము మధ్య తేడాను వారు గుర్తించలేకపోతున్నారు. ఈ కారణంగానే, వారు దేవుని కార్యములోని ఈ దశ కూడా చివరి రెండు దశలు లాగే యెహోవా ద్వారా చేయబడిందని స్పష్టంగా చెప్పలేకున్నారు. మనుష్యులు దేవుణ్ణి అనుసరిస్తున్నప్పటికీ, వారిలో చాలామంది అది సరైన మార్గమో, కాదో ఇప్పటికీ చెప్పలేకపోతున్నారు. ఎందుకంటే, ఈ మార్గం దేవుడు స్వయంగా నడిపించిన మార్గమా, శరీరధారిగా వచ్చిన దేవుడు వాస్తవమా, కాదా అని మనిషి ఇంకా గందరగోళంలోనే ఉన్నాడు. అలాగే, అలాంటి వాటిని ఎలా గుర్తించాలనే విషయమై చాలా మంది వద్ద ఇప్పటికీ చిన్నపాటి ఆధారం కూడా లేదు. దేవుణ్ణి అనుసరించే వారు మార్గాన్ని నిర్ణయించలేరు కాబట్టి, చెప్పబడిన సందేశాలన్ని ఈ వ్యక్తుల్లో పాక్షిక ప్రభావం మాత్రమే కలిగి ఉంటాయి, మరియు అవి పూర్తిగా ప్రభావం కలిగించలేవు కాబట్టి, అవి అలాంటి మనుష్యుల జీవిత ప్రవేశాన్ని ప్రభావితం చేస్తాయి. వేర్వేరు కాలాల్లో, వేర్వేరు ప్రదేశాల్లో, మరియు వేర్వేరు మనుష్యుల్లో దేవుడే చేసిన కార్యములోని మూడు దశల్లోనికి మనిషి చూడగలిగితే; కార్యము వేరైనప్పటికీ, అదంతా ఒకే దేవుని ద్వారా చేయబడుతుందని మరియు అలా ఒకే దేవుడు చేసిన కార్యము కాబట్టి, అది సరైనదిగా మరియు తప్పు లేనిదిగా ఉంటుందని మరియు అది మనిషి ఆలోచనలకు విరుద్ధంగా ఉన్నప్పటికీ, అది కొట్టిపారేయలేని విధంగా, ఒకే దేవుడు చేసిన కార్యము అని చూడగలిగితే, అది ఒకే దేవుడు చేసిన కార్యము అని మనిషి ఖచ్చితంగా చెప్పగలిగితే, అప్పుడు మనిషి తలంపులన్నీ అత్యంత అల్పమైన వ్యర్థమైన భావాలుగాను, ప్రస్తావించడానికి యోగ్యము కానటువంటి భావాలుగాను మిగిలిపోతాయి. ఎందుకంటే, మనిషి పొందే దర్శనాలు అస్పష్టంగా ఉంటాయి, మరియు యెహోవా దేవుడని మరియు యేసు ప్రభువు అని మాత్రమే మనిషికి తెలుసు కాబట్టి, మరియు ఈ రోజు శరీరధారియై ఉన్నటువంటి దేవుని గురించి మనుష్యులు రెండు ఆలోచనలతో ఉన్నారు, చాలామంది ఇంకా యెహోవా మరియు యేసు కార్యముపట్ల అంకితభావంతో ఉన్నారు, ఈ రోజు జరుగుచున్న కార్యము గురించి వారు తమ భావనల్లోనే ఉండిపోయారు, చాలామంది ఎల్లప్పుడూ సందేహాత్మక స్థితిలోనే ఉన్నారు. అందుకే, నేడు జరుగుచున్న కార్యమును వారు తీవ్రంగా పరిగణించడం లేదు. దేవుని కార్యమునకు సంబంధించిన చివరి రెండు దశల గురించి మనిషికి ఎటువంటి భావనలు లేవు. ఎందుకంటే, అవి వారికి కనిపించవు. దేవుని కార్యములోని చివరి రెండు దశల వాస్తవికతను మనిషి అర్థం చేసుకోలేదు మరియు అతను వ్యక్తిగతంగా వాటిని చూడలేదు. అందుకే, ఈ రెండు దశల గురించి మనిషి తనకు తోచిన విధంగా ఊహించుకున్నాడు; అతని ఆలోచనల్లో ఎలాంటి ఒక దృశ్యం ఏర్పడినా సరే, వాటిని నిరూపించే వాస్తవాలు లేవు మరియు వాటిని సరిదిద్దే వారు కూడా లేరు. మనిషి తన స్వభావానికి స్వేచ్ఛనిస్తాడు, గాలికి సైతం హెచ్చరిక చేస్తూ, తన ఊహను స్వేచ్ఛగా వదిలేస్తాడు; మనిషి ఊహలను ధృవీకరించే వాస్తవాలు ఏవీ లేవు కాబట్టి, మనిషి ఊహలే చివరకు “వాస్తవం” గా మారుతాయి. వాటికి రుజువులు ఉన్నాయా, లేవా అనే దానితో సంబంధం లేకుండా, మనిషి తన మనసులో తాను ఊహించుకున్న దేవుణ్ణి నమ్ముతాడు మరియు నిజమైన దేవుడి కోసం అన్వేషించడు. ఇలా ఒక మనిషిలో ఒక రకమైన విశ్వాసం ఉంటే, వంద మందిలో వంద రకాల విశ్వాసాలుంటాయి. దేవుని కార్యమును నిజంగా చూడని కారణంగానే, మనిషి ఇలాంటి విశ్వాసాలు కలిగి ఉంటాడు. ఎందుకంటే, మనిషి ఆ విషయాన్ని తన చెవులతో విన్నాడే తప్ప తన కళ్లతో చూడలేదు. మనిషి ఇతిహాసాలు మరియు కథలు విన్నప్పటికీ, దేవుని కార్యమునకు సంబంధించిన వాస్తవాల జ్ఞానం గురించి అతను అరుదుగానే విన్నాడు. ఆ విధంగా, ఒక సంవత్సరమే విశ్వాసులుగా ఉన్న వ్యక్తులు సైతం తమ సొంత ఆలోచనలకు అనుగుణంగా దేవుణ్ణి విశ్వసిస్తారు. అదే సమయంలో, జీవితాంతం దేవుణ్ణి నమ్మిన వారి విషయంలోనూ ఇదే వర్తిస్తుంది. వాస్తవాలు చూడలేని వారు దేవుని గురించి తమకున్న భావనల ఆధారంగా పొందిన విశ్వాసం నుండి ఎప్పటికీ బయటపడలేరు. తాను పాత భావనల బంధాల నుండి విముక్తి పొందాననీ మరియు కొత్త భూభాగంలోకి ప్రవేశించాననీ మనిషి విశ్వసిస్తుంటాడు. కానీ, దేవుని వాస్తవ చిత్రాన్ని చూడలేని వారి జ్ఞానం కేవలం ఊహలు మరియు వింతలే తప్ప మరేదీ కాదని మనిషికి తెలియదా? తన ఆలోచనలు సరైనవి మరియు తప్పు లేనివి మరియు అవి దేవుని నుండి వచ్చాయని మనిషి భావిస్తుంటాడు. నేడు, దేవుని కార్యమును మనిషి చూసినప్పుడు, తాను చాలా ఏళ్లుగా నిర్మించుకున్న ఆలోచనలను అతను వదులేసుకోవాలి. ఎందుకంటే, గత కాలపు ఊహలు, ఆలోచనలు ఈ దశ కార్యమునకు ఆటంకంగా మారుతాయి. అయినప్పటికీ, అలాంటి ఆలోచనలను వదిలివేయడం మరియు అలాంటి ఆలోచనలను తిరస్కరించడం మనిషికి కష్టంగా మారింది. ఈ రోజు వరకు దేవుణ్ణి అనుసరించిన వారిలో చాలా మందికి సైతం ఈ దశలవారీ కార్యము గురించిన ఆలోచనలు మరింత బాధిస్తున్నాయి. అందుకే, ఇలాంటి మనుష్యులందరూ క్రమంగా శరీరధారియైన దేవునిపట్ల మొండి వైరం ఏర్పరుచుకున్నారు. నిజానికి, ఈ ద్వేషానికి మూలం మనిషి ఆలోచనలలోను మరియు ఊహల్లోను ఉంది. ఆ క్రమంలోనే మనిషి ఆలోచనలు మరియు ఊహలు నేటి కార్యమునకు శత్రువుగా మారాయి. మనిషి ఆలోచనలతో ఆ కార్యము విభేదిస్తుంది. మనిషి తన ఊహకు స్వేచ్ఛ ఇవ్వడానికి వాస్తవాలు అనుమతించకపోవడంవల్లే ఇలా జరుగుతోంది. అంతేకాకుండా, ఈ వాస్తవాలను మనిషి అంత సులభంగా తిరస్కరించలేడు మరియు మనిషి ఆలోచనలు మరియు ఊహలనేవి ఈ వాస్తవాల ఉనికిని విచ్ఛిన్నం చేయడానికి నిరాకరిస్తుంటాయి. అంతేకాకుండా, వాస్తవాల ఖచ్చితత్వం మరియు వాస్తవికత గురించి మనిషి ఆలోచించకుండా కేవలం ఒక కోణములోనే ఆలోచన చేస్తూ, తన సొంత ఊహకు రెక్కలు తొడుగుతుంటాడు. కాబట్టి, ఈ తప్పుకు కారణం మనిషి ఆలోచనలే తప్ప, దేవుని కార్యములో తప్పు ఉందని చెప్పలేము. మనిషి తాను కోరుకున్న విధంగా ఊహించుకోవచ్చు కానీ, దేవుని కార్యములోని ఏ దశ గురించి లేదా దానిలోని ఏదైనా భాగం గురించి అతను వివాదించలేడు; ఎందుకంటే, దేవుని కార్యములోని వాస్తవాన్ని మనిషి ఉల్లంఘించలేడు. నీవు నీ ఊహకు స్వేచ్ఛనివ్వడం ద్వారా, యెహోవా మరియు యేసు కార్యము గురించి వినసొంపైన కథలను కూడా సమకూర్చుకుంటావు కానీ, యెహోవా మరియు యేసు కార్యములోని ప్రతి దశ గురించిన వాస్తవాన్ని నీవు తిరస్కరించలేవు; ఇది ఒక సూత్రం, మరియు ఇది ఒక పాలనకు సంబంధించిన కట్టడ కూడా. అందుకే, ఈ అంశాల ప్రాముఖ్యతను మీరు అర్థం చేసుకోవాలి. దేవుడి కార్యములోని ప్రస్తుత దశ మనిషి భావాలకు విరుద్ధంగా ఉందనీ, మరియు ఆ కార్యమునకు సంబంధించిన మునుపటి రెండు దశల్లో అలాంటి పరిస్థితి లేదని మనిషి విశ్వసిస్తుంటాడు. మునుపటి రెండు దశల కార్యము ఖచ్చితంగా ఈనాటి కార్యమునకు సమానం కాదని మనషి తన ఊహల్లో గట్టిగా నమ్ముతాడు. అయితే, దేవుని కార్యమునకు సంబంధించిన సూత్రాలు ఒకేలా ఉన్నాయనీ, ఆయన కార్యము ఎల్లప్పుడూ ఆచరణాత్మకంగా ఉంటుందనీ మీరు ఎప్పుడైనా భావించారా? నిజానికి, కాలంతో సంబంధం లేకుండా, దేవుని కార్యములోని వాస్తవాన్ని ప్రతిఘటించే మరియు వ్యతిరేకించే వ్యక్తుల సమూహం ఎప్పుడూ ఒక ప్రవాహములా వచ్చేదే కదా? దేవుని కార్యమును ప్రతిఘటించే మరియు వ్యతిరేకించే వారందరూ నిస్సందేహంగా గతంలోనూ దేవుణ్ణి వ్యతిరేకించి ఉంటారు. ఎందుకంటే, అలాంటి మనుష్యులు ఎల్లప్పుడూ దేవునికి శత్రువులే. దేవుని కార్యములో వాస్తవాన్ని ఎరిగిన మనుష్యులు మూడు దశల కార్యమును ఒకే దేవుని కార్యముగా చూస్తారు మరియు అలాంటి వారు వారి ఆలోచనలు విడిచిపెడతారు. వీళ్లు దేవుణ్ణి ఎరిగిన వ్యక్తులు, ఇలాంటి వాళ్లు నిజంగా దేవుణ్ణి అనుసరించేవారుగా ఉంటారు. దేవుని కార్యనిర్వహణ కార్యమంతా చివరి దశకు చేరుకున్నప్పుడు, అన్ని విషయాలను పలు వర్గాలుగా దేవుడు వర్గీకరిస్తాడు. మనిషి సృష్టికర్త హస్తాల ద్వారా తయారు చేయబడ్డాడు, అంత్య దశలో మనిషిని పూర్తిగా తన ఆధీనంలోకి తీసుకుంటాడు; ఇది దేవుని కార్యమునకు సంబంధించిన మూడు దశలకు ముగింపుగా ఉంటుంది. అంత్య దినముల్లో దేవుని కార్యమునకు సంబంధించిన దశ, మరియు ఇస్రాయేలులోను మరియు యూదయలోను నిర్వహించబడిన మునుపటి రెండు దశలు మొత్తం విశ్వంలో దేవుని కార్య నిర్వహణ ప్రణాళికలో భాగమైయున్నాయి. ఎవరూ దీనిని కాదనలేరు మరియు ఇదే దేవుని కార్యమునకు సంబంధించిన వాస్తవముగా ఉంటుంది. ఈ కార్యమునకు సంబంధించి మనుష్యులకు ఎక్కువగా అనుభవము లేదా ప్రత్యక్షత లేనప్పటికీ, వాస్తవములు ఎప్పటికీ వాస్తవములుగానే ఉంటాయి మరియు ఏ మనిషి కూడా దీనిని నిరాకరించలేడు. విశ్వంలోని ప్రతి ప్రదేశంలో దేవుణ్ణి విశ్వసించే వారు ఆ దేవుని మూడు దశల కార్యమును కూడా అంగీకరిస్తారు. ఒకవేళ నీవు దేవుని కార్యములోని ఒక నిర్దిష్ట దశ గురించి మాత్రమే తెలుసుకుని, మిగిలిన రెండు దశల కార్యమును మరియు గతంలోని దేవుని కార్యమును అర్థం చేసుకోకపోతే, నీవు దేవుని నిర్వహణ ప్రణాళిక గురించిన పూర్తి సత్యం మాట్లాడలేవు మరియు దేవుని గురించిన నీ జ్ఞానం ఏకపక్షంగా ఉంటుంది. దేవునియందు నీవు ఉంచిన విశ్వాసమునుబట్టి నీవు ఆయనను గురించి తెలుసుకోలేవు లేదా ఆయనను అర్థం చేసుకోలేవు. కాబట్టి, దేవునికి సాక్ష్యం చెప్పడానికి నీవు తగిన వ్యక్తివి కాలేవు. చివరకు, ఈ విషయాల గురించిన నీ ప్రస్తుత జ్ఞానం లోతైనదా లేదా పైపైనే ఉందా అనే దానితో సంబంధం లేకుండా, మీరందరూ తప్పనిసరిగా ఈ జ్ఞానం కలిగి ఉండాలి మరియు ఆ విషయాలను సంపూర్ణంగా ఒప్పుకోవాలి ఈ స్థితిలో మనుష్యులందరూ దేవుని కార్యమును సంపూర్ణంగా చూస్తారు మరియు దేవుని ఆధిపత్యానికి లోబడి ఉంటారు. దేవుని ఈ కార్యము ముగిసే సమయానికి, అన్ని మతాలు ఏకమవుతాయి, అన్ని జీవములు సృష్టికర్త ఆధిపత్యంలోకి తిరిగి వస్తాయి, అన్ని జీవములు ఒకే నిజమైన దేవుణ్ణి ఆరాధిస్తాయి మరియు అన్ని దుష్ట మతాలు మాయమవుతాయి మరియు మళ్లీ కనిపించవు.

దేవుడి కార్యములోని ఈ మూడు దశల గురించి ఇంత నిరంతరంగా ప్రస్తావించాల్సిన అవసరం ఏముంది? యుగాలు గడిచిపోవడం, సామాజిక అభివృద్ధి మరియు ప్రకృతి మారడం అనేవన్నీ దేవుని కార్యములోని మూడు దశల్లో సరిచేయబడతాయి. దేవుని కార్యముతోపాటు కాల గమనాన మానవాళి మారుతుంటుందే తప్ప అది దానికదే అభివృద్ధి చెందదు. అన్ని జీవములను మరియు ప్రతి మతం మరియు తెగకు చెందిన మనుష్యులందరినీ ఒకే దేవుని ఆధిపత్యం కిందకు తీసుకురావడం కోసమే దేవుని కార్యములోని మూడు దశలు ఉద్దేశించబడ్డాయి. నీవు నీ మతంతో సంబంధం లేకుండా, చివరకు మీరందరూ దేవుని ఆధిపత్యానికి లోబడుతారు. ఇలాంటి ఒక కార్యమును దేవుడు మాత్రమే నిర్వహించగలడు; ఏ మత పెద్ద కూడా ఈ కార్యము చేయలేడు. ప్రపంచంలో అనేక ప్రధాన మతాలున్నాయి మరియు ప్రతి మతానికి ఉన్న సొంత ఆధిపత్యం, లేదా నాయకుడు, మరియు అనుచరులు ప్రపంచవ్యాప్తంగా ఉన్న వివిధ దేశాలు మరియు ప్రాంతాల్లో విస్తరించి ఉన్నారు; దాదాపుగా ప్రతి దేశంలో, అది పెద్దదో లేదా చిన్నదో అనే తేడా లేకుండా, అందులో విభిన్న మతాలున్నాయి. అయితే, ప్రపంచవ్యాప్తంగా ఎన్ని మతాలు ఉన్నప్పటికీ, విశ్వంలోని ప్రజలందరూ అంతిమంగా ఒకే దేవుని మార్గదర్శకత్వంలోకి వస్తారు. అంతేతప్ప వారి ఉనికి అనేది మత పెద్దల ద్వారా లేదా నాయకుల ద్వారా మార్గనిర్దేశం చేయబడదు. అంటే, మానవాళి అనేది ఒక నిర్దిష్ట మతాధిపతి లేదా నాయకుని ద్వారా మార్గనిర్దేశం చేయబడదని దీని అర్థం; బదులుగా, ఈ ఆకాశాలను మరియు భూమిని, సర్వమానవాళిని మరియు సమస్తాన్ని సృష్టించిన సృష్టికర్త ద్వారా ఈ సర్వ మానవాళి నడిపించబడుతుంది. ఇదే వాస్తవం. ప్రపంచంలో అనేక ప్రధాన మతాలు ఉన్నప్పటికీ, అవి ఎంత గొప్పవైనప్పటికీ, అవన్నీ సృష్టికర్త ఆధిపత్యంలోనే ఉన్నాయి మరియు వాటిలో ఏవి కూడా ఈ ఆధిపత్య పరిధిని అధిగమించలేవు. మానవాళి అభివృద్ధి, సమాజ పురోగతి, ప్రకృతి శాస్త్రాల అభివృద్ధి లాంటి ప్రతి ఒక్కటీ సృష్టికర్త ఏర్పాట్ల నుండి విడదీయలేని బంధాన్ని కలిగియున్నాయి, మరియు ఈ కార్యము అనేది ఏ మత పెద్ద ద్వారా జరిగించబడే కార్యము కాదు. ఏ మతపెద్ద అయినా సరే, ఒక నిర్దిష్ట మతానికి పెద్దగా ఉండగలడే తప్ప, దేవుని ప్రతినిధి కాలేడు, లేదా భూమ్యాకాశములను మరియు సర్వమును సృష్టించిన సృష్టికర్తకు ప్రతినిధి కాలేడు. ఒక మతాధికారి ఆ మతంలోని వారందరినీ నడిపించగలడు, కానీ ఆకాశముల క్రింద ఉన్నటువంటి సమస్త జీవరాశులను అతను ఆదేశించలేడు. ఇది విశ్వవ్యాప్తంగా అంగీకరించబడిన వాస్తవం. మతాధికారి కేవలం ఒక నాయకుడు మాత్రమే. అతను దేవునికి (సృష్టికర్త) సమానంగా నిలబడలేడు. నిజానికి, ప్రాపంచిక విషయాలన్నీ సృష్టికర్త చేతిలో ఉంటాయి. కాబట్టి, చివరకు ఆ నాయకులు సైతం సృష్టికర్త చేతుల్లోకే వస్తారు. మానవాళి దేవుని ద్వారా సృష్టించబడ్డారు. అందుకే, మతంతో సంబంధం లేకుండా, ప్రతి వ్యక్తి దేవుని ఆధిపత్యంలోకి తిరిగి వస్తాడు. ఇది జరగవలసిన ఒక అనివార్య కార్యం. అన్ని విషయాల్లోనూ దేవుడే సర్వోన్నతుడు. అందుకే, సృష్టించబడిన సమస్తము మధ్య ఉండే ఉన్నత పరిపాలకుడు కూడా ఆయన ఆధిపత్యపు క్రిందకి రావాల్సిందే. మనిషి ఎంత ఉన్నత స్థితి సాధించినా సరే, అతను ఎప్పటికీ మానవాళిని సరైన గమ్యస్థానం వైపు తీసుకెళ్లలేడు. అలాగే, అందరిని, అన్ని విషయాలనూ ఆయా విభాగాలుగా వర్గీకరించడం ఎవరికీ సాధ్యం కాదు. యెహోవా స్వయంగా సమస్త మానవాళిని సృష్టించాడు మరియు ప్రతియొక్కరిని ఆయా విభాగాలుగా వర్గీకరించాడు, మరియు అంతిమ ఘడియ వచ్చినప్పుడు, ఆయన తన కార్యమును తానే స్వయంగా చేస్తాడు. సమస్తాన్ని ఆయా భాగాలుగా విభాగిస్తాడు. ఈ కార్యమును దేవుడు కాకుండా వేరెవరూ చేయలేరు. దేవుని కార్యమునకు సంబంధించి ప్రారంభం నుండి నేటి వరకు జరిగిన ఈ మూడు దశల కార్యము అంతటినీ దేవుడే జరిపించాడు మరియు ఒకే దేవుడు దీనంతటినీ నిర్వహించాడు. దేవుని కార్యములోని మూడు దశల వాస్తవం అనేది సర్వ మానవాళికి దేవుని నాయకత్వం యొక్క వాస్తవమునైయున్నది. ఇది ఎవరూ తిరస్కరించలేని వాస్తవం. దేవుని కార్యము యొక్క మూడు దశల ముగింపులో, సమస్తము ఆయా రకాలుగా విభాగించబడి మరియు దేవుని ఆధిపత్యంలోకి తిరిగి వస్తాయి. ఎందుకంటే, ఆ సమయానికి విశ్వంలో ఈ ఒక్క దేవుడే ఉంటాడు మరియు ఇతర మతాలేవీ ఉండవు. ప్రపంచాన్ని సృష్టించలేనివాడు దానిని అంతం చేయలేడు. అయితే, ప్రపంచాన్ని సృష్టించినవాడు తప్పకుండా దానిని అంతం చేయగలడు. కాబట్టి, ఎవరైతే యుగాన్ని అంతం చేయలేరో, మరియు మనిషి మనస్సు మార్చడానికి మాత్రమే ప్రయత్నిస్తారో వారు ఖచ్చితంగా దేవునిగా ఉండలేరు మరియు ఖచ్చితంగా మానవాళికి ప్రభువుగా ఉండలేరు. వాళ్లు అలాంటి గొప్ప పని చేయలేరు; ఒకే ఒక్కడు మాత్రమే ఈ కార్యమును నిర్వహించగలడు, మరియు ఈ పని చేయలేని వారందరూ ఖచ్చితంగా శత్రువులే తప్ప దేవుడు కాలేరు. చెడు మతాలన్నీ దేవునికి అనుకూలించవు. అవి దేవునికి విరుద్ధమైనవి కాబట్టి, అవి దేవునికి శత్రువులుగా ఉంటాయి. అన్ని కార్యములు ఈ ఒక్క నిజమైన దేవుని ద్వారానే జరుగుతాయి మరియు విశ్వమంతయూ ఈ ఒక్క దేవుడి ద్వారానే ఆజ్ఞాపించబడుతుంది. ఈ కార్యము ఆయన ద్వారా ఇశ్రాయేలులో జరిగిందా లేదా చైనాలో జరిగిందా అనే దానితో సంబంధం లేకుండా, ఈ కార్యము పరిశుద్ధాత్మ ద్వారా జరిగిందా లేదా మనిషి రూపంతో నిర్వహించబడిందా అనే దానితో సంబంధం లేకుండా, ప్రతిదీ దేవుని ద్వారానే జరుగుతుంది మరియు వేరెవరూ ఈ కార్యము చేయలేరు. ఆయన మానవాళి మొత్తానికి దేవుడు కాబట్టి, ఆయన స్వేచ్ఛగా, ఎటువంటి షరతులకు కట్టుబడకుండా కార్యము చేస్తాడు. ఇది అన్ని దర్శనాలకంటే గొప్పదై ఉంటుంది. దేవుని సృష్టిగా, మీరు దేవుని సృష్టి ధర్మమును నిర్వహించాలనుకుంటే, మరియు దేవుని చిత్తాన్ని అర్థం చేసుకోవాలనుకుంటే, ముందుగా మీరు దేవుని కార్యమును అర్థం చేసుకోవాలి, సృష్టములపట్ల దేవుని చిత్తాన్ని మీరు అర్థం చేసుకోవాలి, దేవుని నిర్వహణ ప్రణాళికను అర్థం చేసుకోవాలి మరియు ఆయన చేసే కార్యము యొక్క ప్రాముఖ్యతను మీరు అర్థం చేసుకోవాలి. వీటిని అర్థం చేసుకోలేని వారు దేవుని సృష్టములుగా ఉండటానికి యోగ్యత సాధించలేరు! దేవుని సృష్టముగా, మీరు ఎక్కడ నుండి వచ్చారో మీకు అర్థం కాకపోతే, మానవాళి చరిత్ర మరియు దేవుడు చేసిన కార్యములను మీరు అర్థం చేసుకోలేరు. అంతేకాకుండా, మానవాళి ఈ రోజు వరకు అభివృద్ధి చెందిన తీరును మీరు అర్థం చేసుకోలేరు మరియు సమస్త మానవాళిని ఎవరు ఆజ్ఞాపిస్తున్నారో మీరు అర్థం చేసుకోలేరు. ఇలాంటి స్థితిలో నీవు నీ కర్తవ్యాన్ని నిర్వర్తించే సామర్థ్యం ఉండదు. నేటివరకు మానవాళిని దేవుడే నడిపిస్తాడు మరియు ఈ భూమి మీద మనిషిని సృష్టించినప్పటి నుండి ఆయన మనిషిని విడిచిపెట్టలేదు. పరిశుద్ధాత్మ తన కార్యమును ఎప్పుడూ ఆపలేదు, మరియు మానవాళిని నడిపించకుండా ఆగిపోలేదు మరియు మానవాళిని చేయి విడిచి పెట్టలేదు. కానీ, దేవుడు ఉన్నాడని మానవాళి ఇప్పటికీ గుర్తించడం లేదు. దేవుని గురించి మనిషికి తెలిసినది చాలా తక్కువ. దేవుని ద్వారా సృష్టించబడిన సమస్త జీవములకు ఇంతకంటే అవమానం మరొకటి ఉంటుందా? దేవుడు వ్యక్తిగతంగా మనిషిని నడిపించినప్పటికీ, దేవుని కార్యమును మనిషి అర్థం చేసుకోడు. నీవు దేవుని ద్వారా సృష్టించబడినప్పటికీ నీ సొంత చరిత్ర నీకు అర్థం కాదు మరియు మీ ప్రయాణంలో మిమ్మల్ని ఎవరు నడిపించారో కూడా మీకు తెలియదు. అయినప్పటికీ, దేవుడు కార్యమును మీరు విస్మరిస్తున్నారు. కాబట్టి, నీవు దేవుణ్ణి తెలుసుకోలేవు. నీకు ఇప్పటికీ దేవుని గురించి తెలియకపోతే, దేవునికి సాక్ష్యం ఇవ్వడానికి నీవు ఎప్పటికీ అర్హత పొందలేవు. ఈ రోజున సృష్టికర్త వ్యక్తిగతంగా మనుష్యులందరినీ మరోసారి నడిపిస్తాడు మరియు మనుష్యులందరూ ఆయన జ్ఞానమును, సర్వశక్తిని, రక్షణను మరియు అద్భుతాలను అనుభవించేలా చేస్తాడు. అయినప్పటికీ, నీవు ఆయనను గ్రహించలేదు లేదా అర్థం చేసుకోలేదు అంటే, నీవు రక్షణ పొందని వ్యక్తివి కాదా? సాతానుకు సంబంధించిన వారందరూ దేవుని వాక్యములను అర్థం చేసుకోలేరు. కానీ, దేవునికి చెందినవారు దేవుని స్వరం వినగలరు. నేను పలికే వాక్యములను గ్రహించి, అర్థం చేసుకున్న వారందరూ రక్షింపబడతారు మరియు దేవునికి సాక్షులవుతారు; నా వాక్కులు అర్థం చేసుకోలేని వారందరూ దేవునికి సాక్ష్యమివ్వలేరు మరియు వారు పరిత్యజించబడుతారు. దేవుని చిత్తాన్ని అర్థం చేసుకోలేని మరియు దేవుని కార్యమును గ్రహించని వారు దేవుని జ్ఞానాన్ని పొందుకోలేరు మరియు అలాంటి వ్యక్తులు దేవునికి సాక్ష్యమివ్వలేరు. దేవునికి సాక్ష్యమివ్వాలని మీరు కోరుకుంటే, మీరు దేవుణ్ణి తప్పకుండ తెలుసుకోవాలి; దేవుని కార్యము ద్వారానే దేవుని జ్ఞానం పొందుకొవడానికి సాధ్యం. మొత్తానికి, మీరు దేవుణ్ణి తెలుసుకోవాలని ఇష్టపడితే, మీరు తప్పనిసరిగా దేవుని కార్యము గురించి తెలుసుకోవాలి: దేవుని కార్యము గురించి తెలుసుకోవడం అత్యంత కీలకం. దేవుని కార్యములోని మూడు దశలు ముగింపునకు వచ్చినప్పుడు, దేవునికి సాక్ష్యమిచ్చే వారు, దేవుని గురించి తెలిసిన వారు ఒక సమూహంగా చేయబడుతారు. ఈ మనుష్యులందరూ దేవుణ్ణి తెలుసుకుంటారు మరియు సత్యాన్ని ఆచరణలో పెట్టగలరు. వీళ్లు మానవత్వం మరియు జ్ఞానం కలిగి ఉంటారు మరియు దేవుని రక్షణ కార్యములోని మూడు దశలను వీళ్లు తెలుసుకుంటారు. ఇదే చిట్టచివరగా సాధించబడే కార్యము. మరియు ఈ మనుష్యులే 6,000 సంవత్సరాల నిర్వహణకు సంబంధించిన కార్యమునకు ప్రతిరూపంగా మరియు సాతాను అంతిమ ఓటమికి అత్యంత శక్తివంతమైన సాక్ష్యంగా ఉంటారు. దేవునికి సాక్ష్యమివ్వగలిగిన వారు దేవుని వాగ్దానాన్ని మరియు ఆశీర్వాదాన్ని పొందుకోగలరు మరియు వీళ్ల సమూహమే చివరకు మిగిలి ఉంటుంది. ఇదే దేవుని అధికారాన్ని కలిగిన మరియు దేవునికి సాక్ష్యమిచ్చే సమూహంగా ఉంటుంది. నిజానికి, ఈ సమూహంలో మీ అందరూ సభ్యులు కావచ్చు లేదా సగం మంది మాత్రమే కావచ్చు లేదా కొద్ది మందికే ఆ అవకాశం దక్కవచ్చు. అది పూర్తిగా మీ ఇష్టం మీద మరియు మీ అన్వేషణ మీద ఆధారపడి ఉంటుంది.


భ్రష్టుపట్టిన మానవాళికి శరీరధారియైన దేవుని రక్షణ ఎంతో అవసరమైయున్నది

దేవుడు శరీరధారిగా అవతరించినది ఎందుకనగా ఆయన కార్యము యొక్క లక్ష్యము సాతాను ఆత్మ లేదా, మరేదైనా నిరాకారమైన ఆత్మ కాదు కానీ సాతాను ద్వారా బ్రష్టు పట్టించబడిన శరీర రూపంలో ఉన్న మనిషియై ఉన్నాడు. సరిగ్గా ఇలాగే ఎందుకంటేశరీరములో ఉన్న మనిషి భ్రష్టుపట్టియున్నాడు కాబట్టి దేవుడు ఈ శరీరములో ఉన్న మనిషిని తన కార్యము జరిగించు ఉద్దేశంగా ఎన్నుకొనియున్నాడు; అంతేకాకుండా, మనిషి భ్రష్టత్వముకు లక్ష్యమైయున్నాడు కాబట్టి దేవుడు రక్షణ కార్యము యొక్క అన్ని దశలలో మనుష్యుని తన ఏకైక ఉద్దేశ్యంగా చేసుకోనియున్నాడు. మనిషి రక్త మాంసముగలవాడై యుండి మరణ పాత్రుడైయున్నాడు మరియు దేవుడు మాత్రమే మనిషిని రక్షించగల సమర్థుడైయున్నాడు. ఈ విధంగా, దేవుడు తన కార్యమును జరిగించుటకు మానవ రూపమును దాల్చి మనుష్యుని పోలిన గుణాలను కలిగియుండాలి తద్వారా ఆయన కార్యము మరింత ఎక్కువ ప్రభావమును చూపుతుంది. మనిషి శరీరమైయున్నాడు కాబట్టి దేవుడు కూడా తప్పక శరీరధారిగా మారాలి మరియు పాపమును అధిగమించు సమర్థుడు కావాలి లేక శరీరము నుండి తన్ను తాను దూరపరచుకోవాలి. శరీరధారియైన దేవుని గుర్తింపు మరియు స్వభావము మనుష్యుని గుర్తింపు మరియు స్వభావముకు విభిన్నంగా ఉన్నప్పటికి, ఆయన మనిషిలాగానే కనబడ్డాడు; ఆయన సదరు మనుష్యుని పోలి కనబడెను మరియు సదరు వ్యక్తివలె జీవించెను మరియు ఆయనను చూచినవారు సదరు వ్యక్తితో ఆయనను పోల్చినా ఏ వ్యత్యాసము కనబడలేదు. సాధారణ మానవాళి మధ్యలో ఆయన తన దైవిక కార్యమును జరిగించుటకు ఇటువంటి సాధారణమైన రూపము మరియు సాధారణ మానవ జీవితము ఆయనకు చాలు. సాధారణ మానవాళి మధ్యలో మరియు మనుష్యుల మధ్యలో తన కార్యము జరిగించుట కొరకు ఆయన శరీరము ఆయనకు దోహదపడుతుంది అంతేగాకుండా మనుష్యుల మధ్యలో తన రక్షణ కార్యమును జరిగించుటకు ఆయన సాధారణ మానవ జీవితానికి సహాయపడుతుంది. ఆయన సాధారణ మానవ జీవితము మనుష్యల మధ్యలో గలిబిలిని కలిగించియున్నప్పటికి, అటువంటి గలిబిలి ఆయన కార్యము యొక్క సాధారణ పరిణామాల మీద ఎటువంటి ప్రభావమును చూపలేదు. క్లుప్తంగా చెప్పాలంటే, ఆయన సాధారణ శరీరము యొక్క కార్యము మనుష్యునికి అత్యున్నతమైన లాభమును చేకూర్చుతుంది. చాలా మంది ప్రజలు ఆయన సాధారణ మానవ జీవితమును అంగీకరించకపోయినప్పటికి, ఆయన కార్యము ఇంకను ఫలితాలను సాధిస్తూనే ఉంది మరియు ఈ ఫలితాలన్ని సాధించగలిగినందుకు ఆయన సాధారాణ మానవత్వానికి కృతజ్ణతలు. ఇందులో ఎటువంటి సందేహము లేదు. శరీరధారిగా ఆయన తన కార్యమును జరిగించుట ద్వారా మనుష్యుడు ఆయన సాధారణ మానవ జీవితమును గూర్చి కలిగియున్న అవగాహనకంటే పది లేక పన్నెండు రెట్లు ఎక్కువ ప్రయోజనమును మనుష్యుడు సంపాదించుకుంటాడు మరియు తుదకు ఇటువంటి అవగాహనాలన్నియు ఆయన కార్యము ద్వారా హరించబడును. మరియు ఆయన కార్యము ద్వారా పొందుకున్న పరిణామము, అనగా, ఆయన గూర్చి మనుష్యులు కలిగియున్న జ్ఞానము, ఆయనను గూర్చి మనుష్యులు కలిగియున్న ఆలోచనలను మించి ఉంటుంది. ఆయన శరీరధారిగా ఉండి చేయు కార్యమును ఎవరరూ ఉహించలేరు లేక దానిని అంచనావేయలేరు, ఎందుకనగా ఆయన శరీరము ఇతర మనుష్యుల శరీరముకంటే విభిన్నంగ ఉంటుంది; బాహ్య రూపము ఒకే విధంగా ఉన్నప్పటికీ అంతరంగపు స్వభావము ఒకే విధంగా ఉండదు. దేవుని గూర్చి మనుష్యుడు కలిగియున్న అనేక ఆలోచనలను ఆయన శరీరము పుట్టిస్తుంది, అయితే మనుష్యుడు హెచ్చైన జ్ఞానమును పొందుకొనుటకు మరియు ఇటువంటి బాహ్య రూపమును కలిగియున్న ఎటువంటి వ్యక్తినైన జయించుటకు ఆయన శరీరము అనుమతిస్తుంది. ఎందుకనగా ఆయన కేవలం ఒక మనిషి కాదు గాని ఆయన మానవ రూపములో ఉన్న దేవుడైయున్నాడు మరియు ఆయనను ఎవరు సంపూర్ణంగ అర్థం చేసుకోలేరు లేక ఆయనను గూర్చి ఎవరికీ సంపూర్ణమైన అవగాహన ఉండదు. కనిపించని మరియు స్పృశించలేని దేవుడు అందరిచేత ప్రేమించబడతాడు మరియు ఆహ్వానించబడతాడు. దేవుడు మనుష్యునికి కనిపించని ఒక ఆత్మగా మాత్రమే ఉన్నట్లయితే, దేవునిలో విశ్వసించుట మనుష్యునికి చాల సులభకరంగ ఉంటుంది. ప్రజలు తమ ఉహాప్రపంచముకు ఇష్టానుసారమైన పగ్గాలను ఇవ్వగలరు, వారు దేవుని స్వరూపమును తమకు నచ్చిన విధంగా ఉహించుకొని తమను తాము మభ్యపెట్టుకొని మరియు తమలో తాము సంతోషించగలరు. ఈ విధంగా, ప్రజలు ఎటువంటి సంకోచాలు లేకుండా తమ స్వంత దేవుడు ఇష్టపడువాటిని మరియు అడుగువాటిని చేయగలరు. అంతేకాకుండా, తమ దేవుడు పట్ల వారికంటే మరెవ్వరు భక్తికలిగియుండరని మరియు నమ్మకస్తులుగా ఉండరని వారు నమ్ముతారు. ఇతరులందరూ అన్య జనుల కుక్కలని మరియు దేవునికి నమ్మకస్తులుగా ఉండరని నమ్ముతారు. అస్పష్టమైన దేవునిని నమ్మువారు మరియు సిద్ధాంతము మీద ఆధారపడువారు ఈ విధమైన ఆలోచనలను కలిగియుంటారని చెప్పవచ్చు; అంతో ఇంతో తేడాలతో వారు కోరుచున్నది ఇంచుమించు ఒక్కటే. వారి ఉహాప్రపంచములో దేవుని రూపములు వేరువేరుగా ఉంటాయే తప్ప వారి స్వభావమంతా ఒక్కటిగానే ఉంటుంది.

దేవునిలో మనిషి ఉంచియున్న నిర్లక్ష్యమైన నమ్మకమునుబట్టి మనిషి ఏమాత్రము చింతించుటలేదు మరియు అతడు తనకు నచ్చిన విధంగా దేవునిని నమ్ముచున్నాడు. ఇది “మనుష్యుని స్వతంత్రం మరియు హక్కులలో” ఒకటి, దీనికి ఎవ్వరు అంతరాయం కలిగించలేరు, ఎందుకంటే ప్రజలు తమ స్వంత దేవుణ్ణి నమ్ముచున్నారు గాని వేరే ఎవ్వరి దేవుణ్ణి వాళ్ళు నమ్ముటలేదు; ఇది వారి స్వంత వ్యక్తిగత ఆస్తిగా భావిస్తారు మరియు ఇంచుమించు ప్రతియొక్కరు ఇటువంటి వ్యక్తిగత ఆస్తిని కలిగియున్నారు. ప్రజలు ఈ ఆస్తిని అమూల్యమైన సంపదగా భావిస్తారు కానీ దేవునికి దీనికన్నా నీచమైనది లేక పనికిరానిది ఏదియూ లేదు ఎందుకంటే దేవుణ్ణి వ్యతిరేకించడానికి ఈ వ్యక్తిగత ఆస్తి కలిగిఉండటం కన్నా స్పష్టమైనది ఏదియూ లేదు. శరీరధారియైన దేవుని కార్యము ద్వారానే దేవుడు శరీర రూపములో భౌతిక స్వరూపమును దాల్చాడు తద్వారా మనుష్యులు ఆయనను చూచి ఆయనను తాకగలరు. ఆయన రూపములేని ఆత్మకాదు గాని మనిషి చూడగలిగిన శరీరము మరియు ఆయనతో వారు సంప్రదించగలరు. ఇదిలావుండగా, ప్రజలు నమ్మే చాలామంది దేవుళ్ళు శరీరములేని రూపము లేని శిలలైయున్నవి, అవి కూడా స్వేచ్ఛా రూపములో ఉంటాయి. ఈ విధంగా, శరీరధారియైన దేవుడు దేవునిలో నమ్మికయుంచు అనేకులకు శత్రువైయున్నాడు మరియు దేవుడు శరీరధారియైయున్నాడని నమ్మనివారు కూడా ఆవిధంగా దేవునికి విరోధులైయున్నారు. మనుష్యుడు ఆలోచించు విధానం ద్వారా లేక అతని తిరుగుబాటు స్వభావము ద్వారా మనిషి ఆలోచనలతో నిండియుండలేదు గాని అతడు కలిగియున్న ఈ వ్యక్తిగత ఆస్తి ద్వారానే నిండియున్నాడు. ఈ ఆస్తి ద్వారానే అనేకమంది ప్రజలు చనిపోయారు మరియు కనిపించని, తాకుటకు వీలుకాని మరియు వాస్తవికతలో లేని ఈ అస్పష్టమైన దేవుడు మనుష్యుని జీవితమును నాశనము చేయుచున్నాడు. పరలోకమందున్న దేవుడు కాదుగద శరీరధారియైన దేవుని ద్వారా కూడా మనిషి జీవితానికి నష్టము కలుగలేదు గాని మనిషి ఉహించుకున్న ఆ దేవుని ద్వారానే అతడు నష్టపోయియున్నాడు. భ్రష్టుపట్టిన మనుష్యుని అవసరతల కొరకనే శరీరధారియైన దేవుడు మానవ రూపములో వచ్చాడు. ఇదంతయు మనుష్యుని కొరకే జరిగెను గాని దేవుని కొరకు జరగలేదు మరియు ఆయన అనుభవించిన శ్రమ అలాగే ఆయన చేసిన త్యాగము మానవాళి కొరకే గాని ఆయన స్వప్రయోజనము కొరకు కాదు. దేవునికి ఎటువంటి లాభ నష్టాలు లేక ఎటువంటి బహుమతులు ఉండవు; ఆయన భవిష్యత్ కాలపు పంటను కోయాడు కానీ ఆయనకు ఋణపడియున్నదానినే కోయును. ఆయన మనుష్యుని కొరకు చేసిన కార్యములు మరియు త్యాగము ద్వారా ఆయనకు ఎటువంటి బహుమతులు సంపాయించుకోవడానికి కాదు గాని కేవలం మనుష్యుల కొరకే ఆయన ఇదంతయ చేశాడు. శారీరకంగా దేవుని కార్యము ఉహించని ఇబ్బందులతో కూడుకొనిదైయున్నప్పటికి, ఆత్మ నేరుగా జరిగించు కార్యము ద్వారా సాధించిన దానికంటేను ఎక్కువ ప్రభావకరంగా ఇది ఉంటుంది. శరీర కార్యము ఎంతో శ్రమను కూడికొనియుంటుంది మరియు శరీరము ఆత్మ యొక్క గొప్ప గుర్తింపును పొందుకొనలేదు, ఆత్మ చేసిన ప్రకృతాతీతమైన కార్యములను ఆయన చేయలేడు సరి గదా ఆత్మవంటి అధికారము కూడా ఆయన కలిగియుండడు. అయిననూ ఇటువంటి ఆత్మ నేరుగా జరిగించిన కార్యముకంటే సాధారణ శరీరము జరిగించు కార్యము యొక్క భావము ఎంతో ఉత్తమమైనదిగా ఉన్నది మరియు సమస్త మానవాళి యొక్క అవసరతలకు ఈ శరీరము తానే సమాధానమైయున్నాడు. రక్షించబడువారికి, శరీరము కంటే ఆత్మను ఉపయోగించుకొను విలువ చాలా తక్కువగా ఉంటుంది: ఆత్మ జరిగించు కార్యము సమస్త విశ్వమును, పర్వతములను, నదులను, చెరువులను మరియు సముద్రములను కప్పియున్నది కానీ శరీరము జరిగించు కార్యము ఆయనకి సంబందించిన ప్రతి వ్యక్తితో మరింత ప్రభావవంతముగా సంబంధం కలిగియుంటుంది. అంతేకాదు, దేవుడు శరీరధారిగా శరీర రూపములో ఉన్నప్పుడు మనిషి ఆయనను మంచిగా అర్థం చేసుకోగలరు మరియు ఆయనను నమ్మగలడు, అంతేగాకుండా దేవుని పట్ల మనిషి జ్ఞానాన్ని మరింతగా పెంచుతుంది, దేవుని కార్యములను గూర్చి మనిషి మీద గంభీరమైన ప్రభావమును చూపుతుంది. ఆత్మ యొక్క కార్యము నిగూఢమైన రహస్యమైయున్నది; దీనిని నరమాత్రులు అర్థం చేసుకోనలేరు, దీనిని చూచుట వారికి మరింత కష్టకరము అందువలన వారు బలహీనమైన ఉహల మీద ఆధారపడతారు. శరీరమందు జరిగించబడు కార్యము సహజముగా మరియు వాస్తవికత మీద ఆధారపడియుంటుంది మరియు గొప్ప జ్ఞానము కలిగియుంటుంది అంతేగాకుండా అది మనుష్యుని కన్నులకు తేటగా కనిపిస్తుంది; దేవుని కార్యము యొక్క జ్ఞానమును మనుష్యులు వ్యక్తిగతంగా అనుభవించగలరు మరియు వారి విస్తారమైన ఉహలకు అవసరం లేదు. ఇదే శరీరమందున్న దేవుని కార్యము యొక్క ఖచ్చితమైన నిజ విలువైయున్నది. మనుష్యునికి అదృశ్యమైన మరియు అతడు ఉహించుటకు కష్టకరంగ ఉన్న కార్యములను మాత్రమే ఆత్మ చేయగలదు, ఉదాహరణకు ఆత్మ కలిగించు జ్ఞానోదయం, ఆత్మ యొక్క సంచారము మరియు ఆత్మ నడుపుదల, అయితే మనసు కలిగియున్న మనిషికి ఇవేవి స్పష్టమైన అర్థమును ఇవ్వవు. అవన్నియు కేవలము కదిలికను లేక విశాలమైన అర్థమును ఇస్తాయి గాని మాటల ద్వారా సూచనలను ఇవ్వలేవు. ఇట్లుండగా, శరీరమందు దేవుని కార్యము చాలా భిన్నంగా ఉంటుంది: అది మాటల ద్వారా సరియైన మార్గదర్శనం కలిగియుంటుంది, స్పష్టమైన చిత్తము కలిగియుంటుంది మరియు అవసరమైన స్పష్టమైన లక్ష్యములను కలిగియుంటుంది. అందువలన మనిషి అక్కడిక్కడ వెదకనవసరం లేదు లేక తన ఊహకు పదును పెట్టాల్సిన అవసరం లేదు లేక ఏవో అంచనాలు వేయనవసరం లేదు. ఇది శరీరమందు జరుగు కార్యము యొక్క స్పష్టతయైయున్నది మరియు ఆత్మ జరిగించు కార్యముకు ఇది చాలా భిన్నంగ ఉంటుంది. ఆత్మ జరిగించు కార్యము కేవలము పరిమిత పరిధిని కలిగియుంటుంది మరియు ఇది శరీరము జరిగించు కార్యమునకు ప్రత్యామ్నాయంగా ఉండలేదు. శరీరమందు జరిగించబడు కార్యము మనిషికి అవసరమైన నిర్దిష్టమైన లక్ష్యాలను ఇస్తుంది, ఇది ఆత్మ జరిగించు కార్యము కంటే నిజమైన విలువగల జ్ఞానమైయున్నది. భ్రష్టుపట్టిన మనిషికి అత్యంత విలువైన ఈ కార్యము ఖచ్చితమైన వాక్కులను అందిస్తుంది, అనుకరించడానికి స్పష్టమైన లక్ష్యాలను ప్రబోధిస్తుంది, అంతేగాకుండా శరీరమందు జరుగు కార్యమును చూడవచ్చు మరియు తాకవచ్చు. కేవలము వాస్తవిక కార్యము మరియు సమయానుసారమైన మార్గదర్శన మనిషి అభిరుచులకు సరిపోతుంది మరియు కేవలము వాస్తవమైన కార్యము మాత్రమే మనిషిని తన భ్రష్టత్వమునుండి మరియు భ్రష్ట స్వభావమునుండి రక్షించగలదు. ఇది కేవలము శరీరధారియైన దేవుని ద్వారా మాత్రమే సాధ్యమౌతుంది; కేవలము శరీరధారియైన దేవుడు మాత్రమే మనిషిని తన భ్రష్టత్వమునుండి మరియు భ్రష్ట స్వభావమునుండి రక్షించగలడు. ఆత్మ దేవుని స్వాస్థ్యపు గుణమైనప్పటికీ ఇటువంటి కార్యము కేవలము శరీరము మాత్రమే జరిగించగలదు. ఆత్మ ఒంటి చేతితో కార్యము జరిగించినా ఆయన కార్యము ప్రభావవంతంగా ఉండుటకు అది సాధ్యపరచదు—ఇది పచ్చి నిజం. ఈ శరీరము ద్వారా అనేక మంది దేవునికి శత్రువులుగా మారియున్నారు గాని ఆయన తన కార్యమును ముగించినప్పుడు, ఆయనకు విరోధంగా ఉన్నవారు ఆయన శత్రువులుగా ఉండుట మానడమే కాకఆయనకు సాక్షులుగా మారుతారు. వారు ఆయన సంపాదించినా సాక్షులుగా ఉంటారు, వారు ఆయనతో ఏకమనస్కులైయుందురు మరియు ఆయనను ఎన్నడు విడిచివెళ్లరు. ఆయన మనుష్యుల మధ్యలో శరీరమందు జరిగించు కార్యము యొక్క ప్రాముఖ్యతను మనిషికి తెలియజేస్తాడు, మరియు మనుష్యుని ఉనికి యొక్క అర్థమును గ్రహించడానికి మనిషి ఈ శరీరము యొక్క ప్రాధాన్యతను తెలుసుకోవాలి, మనుషి జీవిత ఎదుగుదలకు ఆయన నిజ విలువను తెలుసుకుంటాడు, అంతేగాకుండా ఈ శరీరమే ఉబుకుచున్న జీవజలముగా మారుతుందని తెలుసుకుంటాడు మరియు అతడు ఇందులో నుండి తనను తానూ వేరుపరచుకోలేడు. శరీరధారియైన దేవుడు, దేవుని గుర్తింపు అలాగే స్థానముకు సరిసాటిగా లేనప్పటికి మరియు ఆయన అసలైన స్థాయికి ఇది సరిపోదని మనిషికి అనిపించినప్పటికీ, దేవుని నిజ స్వరూపము లేక దేవుని నిజ గుర్తింపును కలిగియుండని ఈ శరీరము దేవుని ఆత్మ ప్రత్యక్షంగా చేయలేని కార్యమును కూడా చేయగలదు. శరీరధారియైన దేవుని నిజమైన ప్రాముఖ్యత మరియు విలువ ఈ విధంగా ఉంటుంది అయితే ఈ ప్రాముఖ్యతను మరియు విలువను మనిషి గుర్తించలేక దానిని అభినందించలేకపోవుచున్నాడు. మనుష్యులందరూ దేవుని ఆత్మని ఉన్నతంగా భావించి, దేవుని శరీరమును తక్కువగా చూస్తారు, వారు ఎలా చూచిన లేక ఎలా ఆలోచించినా శరీరము యొక్క నిజ ప్రాముఖ్యత మరియు విలువ ఆత్మ కంటే ఎంతో ఉన్నతంగా ఉంటుంది. అయితే ఇది కేవలము భ్రష్టుడైన మనిషికి సంబంధించింది మాత్రమే. సత్యము కొరకు వెదకువారందరికి మరియు దేవుని ప్రత్యక్షతకు వేచియున్నవారందరికి ఆత్మ యొక్క కార్యము కేవలము నడుపుదల లేక స్పూర్తిని ఇవ్వగలదు మరియు అది ఉహకు అందనిదని వివరణకు అందనిదనే భావనను కలిగిస్తుంది. అంతేకాకుండా అది గొప్పదని, అతిశయించ తగినదని మరియు ప్రశంసనీయమైనదని, దానిని అందరు సాధించలేరని మరియు పొందుకోలేరనే భావనను కలిగిస్తుంది. మనుష్యునికి మరియు దేవునికి మధ్యలో మహా దూరమున్నట్లు, వారు ఎన్నడు ఒక్కటి కాలేరనట్లు, మనిషిని మరియు దేవునిని వేరుపరచుటకు కనిపించని విభజన ఏదో ఉన్నట్లు, మనిషి మరియు దేవుడు దూరమునుండి ఒకరినొకరు చూచుకోగలరు అంతే. వాస్తవానికి, ఇది ఆత్మ ద్వారా మనిషికి తెలియపరచబడిన ఒక భ్రమయైయున్నది ఎందుకంటే ఆత్మ మనిషి ఒకే విధమైన వారు కారు మరియు వారు ఒకే లేకములో ఎన్నడు సహజీవనము చేయలేరు ఎందుకంటే మనిషి కలిగియున్నదేదియు ఆత్మ కలిగియుండదు. అందువలన మనిషికి ఆత్మ అవసరత ఉండదు, మనిషికి అవసరమైన కార్యమును ఆత్మ నేరుగా చేయలేదు. మనుష్యుడు కొనసాగించవలసిన నిజ ఉద్దేశ్యములను, స్పష్టమైన మాటలను, ఆయన నిజమని మరియు సామాన్యుడనే భావనను అంటే ఆయన దీనుడని మరియు సాధారణమైన వ్యక్తి అని శరీరమందు జరిగించబడు కార్యము కలిగిస్తుంది. మనుష్యుడు ఆయనకు భయపడినా, అనేక మంది ప్రజలు ఆయనతో సులువుగా సంబంధం కలిగియుంటారు: మనిషి ఆయన ముఖమును చూడగలడు, ఆయన స్వరమును వినవచ్చు మరియు ఆయనను దూరం నుండి చూడనవసరం లేదు. ఈ శరీరము మనుష్యునికి దగ్గరగా ఉన్నట్లుంటుంది గాని అది దూరం అని గాని లేక లోతైనదని గాని అనిపించదు, అయితే అది చూడగలిగినది మరియు తాకగలిగినదిగా ఉన్నది, ఈ శరీరము మనిషి ఉండే ప్రపంచములోనే ఉన్నది.

శరీరమందు జీవించు వారందరూ, తమ స్వభావమును మార్చుకొనుటలో వెంబడించవలసిన లక్ష్యాలను ఉంచుకోవాలి మరియు దేవునిని తెలుసుకోవడం అంటే దేవుని నిజ స్వరూపమును ఆయన నిజ క్రియలకు వారు సాక్ష్యులుగా ఉండాలి. ఈ రెండు శరీరధారియైన దేవుని స్వరూపములోనే సాధించబడతాయి మరియు సామాన్యమైన నిజ శరీరమునందు మాత్రమే ఈ రెండు నెరవేర్చబడతాయి. ఇందువలననే శరీరధారిగా ఆయన రావడం అవసరము మరియు అది భ్రష్టులైన మనుష్యులందరికి అవసరం. ప్రజలు దేవునిని తెలుసుకొవలసిన అవసరం ఉంది గనుక అస్పష్టమైన ప్రకృతాతీత దేవుళ్ళను తమ హృదయములలో నుండి త్రోసివేయాలి మరియు భ్రష్టుపట్టిన వారి స్వభావమును వారు తొలగించుకోవాలి కాబట్టి మొదట వారు తమ భ్రష్ట స్వభావమును తెలుసుకోవాలి. ఒకవేళ మనుష్యుల హృదయాలలో నుండి అస్పష్టమైన దేవుళ్ళను తొలగించుటకు మనిషి మాత్రమే ప్రయత్నిస్తే వారిలో సరియైన ప్రభావం చూపించుటకు అతడు విఫలమౌతాడు. మనుష్యుల హృదయాలలో అస్పష్టమైన దేవుని రూపములు బయలుపరచబడవు, బయటకు త్రోయబడవు లేక మాటల ద్వారా పూర్తిగా బయట వేయబడవు. ఇలా చేసినప్పుడు, తుదకు మనుష్యులలో వేరుపారియున్న ఈ సంగతులను పెకిలించడం వారికి సాధ్యపడదు. ఈ అస్పష్టమైన ప్రకృతాతీత దేవుళ్ళ స్థానములో ఆచరణాత్మకమైన దేవుడు మరియు దేవుని నిజ స్వరూపమును పెట్టుట ద్వారా అలాగే మనుష్యులు నెమ్మదిగా వారిని తెలుసుకొనేలా చెయ్యడం ద్వారా ఆశించిన ప్రభావము సాధించగలరు. మనిషి గతములో నమ్మిన దేవుడు అస్పష్టమైన ప్రకృతాతీత దేవుడని అతడు గ్రహిస్తాడు. ఈ ప్రభావము ఆత్మ నేరుగా నాయకత్వం చేయుట ద్వారా గాని ఒక వ్యక్తి బోధించుట ద్వారా సాధించబడదు, అయితే శరీరధారియైన దేవునివల్ల మాత్రమే సాధ్యమౌతుంది. శరీరధారియైన దేవుడు తన కార్యమును జరిగించుటను అధికారికంగా ప్రారంభించాక మనుష్యుని భావనలు బయటపడతాయి ఎందుకంటే మనుష్యుని ఉహల్లో ఉండే అస్పష్టమైన ప్రకృతాతీతమైన దేవుడు సాధారణమైన శరీరధారియైన దేవుని నిజతత్వముకు విరుద్దంగా ఉంటుంది. శరీరధారియైన దేవునితో పోలిక చేసి చూసినప్పుడు మాత్రమే మనుష్యుని అసలైన ఉద్దేశ్యాలు బయలుపరచబడతాయి. శరీరధారియైన దేవునితో పోలిక లేకుండా మనుష్యుని ఉద్దేశ్యాలు బయలుపరచబడవు; అంటే, ఒక మెరుపు కాగితంలా వాస్తవికతను ప్రతిఫలింపజేయకపోతే, అస్పష్టమైన సంగతులను బయలుపరచబడవు. ఈ కార్యమును జరిగించుటకు మాటలను ఉపయోగించుటకు ఎవరికీ సాధ్యము కాదు మరియు మాటలను ఉపయోగించి ఈ కార్యమును జరిగించుట ఎవరికీ సాధ్యముకాదు. దేవుడు మాత్రమే తన స్వంత కార్యమును చేయగలడు మరియు ఆయన స్థానములో మరి ఎవ్వరు ఈ కార్యమును జరిగించలేరు. మనిషికి ఎంతటి శ్రేష్టమైన భాషపరిజ్ఞానం ఉన్నా దేవుని వాస్తవికతను మరియు సాధారణ తత్వమును వివరించుటకు సాధ్యముకాదు. దేవుడు వ్యక్తిగతంగా మనుష్యుని మధ్యలో కార్యము జరిగించి తన స్వరూపమును మరియు ఆయన ఉనికిని చూపించినప్పుడు మాత్రమే మనుష్యుడు దేవుణ్ణి ఆచరణాత్మకంగా తెలుసుకొగలడు మరియు ఆయనను మరింత స్పష్టముగ చూడగలడు. శరీరమందున్న ఏ మనిషి కూడా ఈ ప్రభావమును సాధించలేరు. అయితే దేవుని ఆత్మ కూడా ఈ ప్రభావమును సాధించుటలో విఫలమైనది. సాతాను ప్రభావము నుండి దేవుడు ఈ భ్రష్టుపట్టిన మనిషిని రక్షించగలడు అయితే ఈ కార్యము దేవుని ఆత్మ ద్వారా నేరుగా నేరవేర్చబడదు; ఇది కేవలం శరీర రూపమును దాల్చిన దేవుని ఆత్మ అంటే శరీరధారియైన దేవుని ద్వారా మాత్రమే జరిగించబడుతుంది. ఈ శరీరమే మనిషిగాను దేవునిగాను ఉండి, ఈ మనిషే సాధారణమైన మానవత్వము కలిగియుండెను మరియు సంపూర్ణమైన ద్వైవత్వమును కలిగియున్న దేవుడైయున్నాడు. అందువలన ఈ శరీరము దేవుని ఆత్మ కానప్పటికీ, ఆత్మ దేవుని నుంచి ఎక్కువ తేడా కలిగియున్నప్పటికీ, అది మనుష్యుని రక్షించు శరీరధారియైన దేవుడైయున్నాడు, ఆయనే ఆత్మగాను శరీరముగాను ఉన్నాడు. ఆయన ఏ పేరుతొ పిలువబడతాడు అనే దానితో సంబంధం లేదు గాని దేవుడు తానే మానవాళిని రక్షించువాడైయున్నాడు. ఆత్మయైన దేవుడు శరీరమునుండి వేరుపరచబడడు మరియు శరీరమందు జరిగించబడిన కార్యము ఆత్మ దేవుని కార్యమైయున్నది; ఈ కార్యము జరిగించుటలో ఆత్మ దేవుని గుర్తింపు ఉపయోగించబడలేదు అంతే, అయితే శరీర గుర్తింపును ఉపయోగించి ఈ కార్యము జరిగించబడియున్నది. ఆత్మ ద్వారా నేరుగా జరిగించబడు కార్యము కొరకు శరీరధారిగ మారడం అవసరం లేదు మరియు శరీరము ద్వారా జరిగించబడు కార్యము ఆత్మ ద్వారా నేరుగా జరిగించబడదు అలాగే శరీరధారియైన దేవుని ద్వారా మాత్రమే జరిగించబడుతుంది. ఈ కార్యము కొరకు ఇదే చాలా అవసరమైయున్నది మరియు భ్రష్టుపట్టిన మానవాళికి ఇదే అవసరమైయున్నది. దేవుని కార్యము యొక్క మూడు దశలలో, కేవలం ఒక్క దశ మాత్రమే ఆత్మ ద్వారా నేరుగా నడిపించపడింది, మిగిలిన రెండు దశలు శరీరధారియైన దేవుని ద్వారా నడిపించబడిందే గాని ఆత్మ నేరుగా నడిపించలేదు. ధర్మశాస్త్ర యుగములో ఆత్మ ద్వారా జరిగించబడిన కార్యము భ్రష్టుపట్టిన మనుష్యుని స్వభావమును మార్చుటలో నిమగ్నంకాలేదు మరియు దేవుని గూర్చిన మనిషి జ్ఞానమును గూర్చి ఎటువంటి సంబంధమును కలిగియుండలేదు. కృపాయుగములో మరియు రాజ్యపు యుగములో శరీరధారియైన దేవుడు జరిగించిన కార్యము భ్రష్టుపట్టిన మనుష్యుని స్వభావము మరియు దేవుని గూర్చి మనుష్యుని జ్ఞానముతో సంబంధం కలిగియుండెను అలాగే రక్షణ కార్యములో ప్రాముఖ్యమైన కీలకమైన పాత్రను కలిగియున్నది. అందువలన, భ్రష్టుడైన మనిషికి శరీరధారియైన దేవుని రక్షణ కార్యము మరియు శరీరధారియైన దేవుని కార్యము నేరుగా జరిగించబడుట ఎంతో అవసరమున్నది. మానవాళికి శరీరధారియైన దేవుడు ఒక కాపరిగాను, అతనిని బలపరచువాడుగాను, అతనికి నీళ్ళు త్రాగించువాడుగాను, అతనికి ఆహారం అనుగ్రహించువాడుగాను, తీర్పు తీర్చువాడుగాను, అతనిని క్రమపరచువాడుగానూ, ఎక్కువ కృపను అనుగ్రహించువాడుగానూ మరియు శరీరధారియైన దేవుని దగ్గర నుండి గొప్ప విడుదలను కలిగించువాడుగానూ ఉండాలని కోరుకొనుచున్నాడు. శరీరధారియైన దేవుడు మాత్రమే మనుష్యునికి నమ్మకస్తుడుగా, మనుష్యుని కాపరిగా, నమ్మకమైన సహాయకునిగా ఉండగలడు మరియు భూత కాలములో అలాగే వర్తమాన కాలములో దేవుడు శరీరధారిగా ఉండుటకు ఇదంతయు అవసరమైయున్నది.

మనిషి సాతాను ద్వారా భ్రష్టుపట్టిపోయాడు మరియు ఈ మనిషి దేవుడు సృష్టించిన జీవరాశులన్నిటిలో చాలా గొప్పవాడు, అందుచేత మనిషికి దేవుని రక్షణ అవసరమైయున్నది. దేవుని రక్షణ యొక్క లక్ష్యం మనిషే గాని సాతాను కాదు. రక్షించబడవలసినది మానవ శరీరము మరియు మనిషి ఆత్మయే గాని దయ్యము కాదు. దేవుడు నాశనం చేయాలని సాతానును లక్ష్యంగా పెట్టుకున్నాడు, దేవుడు రక్షించాలని మనిషిని లక్ష్యంగా పెట్టుకున్నాడు మరియు మనిషి శరీరము సాతాను ద్వారా భ్రష్టుపట్టిపొయింది, అందుచేత మొట్ట మొదటిగా రక్షించబడవలసినది మనిషి శరీరమే. మనిషి శరీరము చాలా ఘోరంగా భ్రష్టుపట్టుపొయింది, అది దేవుణ్ణి ఎదిరించేదిగా మారిపోయింది. ఎంతగా అంటే, దేవుని అస్తిత్వమును బహిరంగంగా ఉపేక్షించి, ఆయనను ఎదిరించెంతగా మారిపోయింది. భ్రష్టుపట్టిన ఈ శరీరము మొండి ఘటము మరియు శరీరము యొక్క భ్రష్టుపట్టిన స్వభావమును మార్చడం, లేక దానితో వ్యవహారము జరిగించడముకంటే మరొకటి లేదు. అడ్డు ఆటంకాలను కలుగజేయడానికి సాతాను మనిషి శరీరములోనికి వస్తాడు, దేవుని కార్యమును చెడగొట్టుటకు మరియు దేవుని ప్రణాళికను పాడు చేయుటకు మనిషి శరీరమును ఉపయోగించుకుంటాడు. తద్వారా మనిషి సాతానుగా మారిపోతాడు మరియు దేవునికి శత్రువుగా మారిపోతాడు. మనిషి రక్షణ పొందాలంటే, అతను తప్పనిసరిగా మొట్ట మొదటిగా జయించబడాలి. ఈ కారణముచేతనే దేవుడు సవాలును లేవనెత్తి, ఆయన ఉద్దేశించిన కార్యమును చేయుటకును మరియు సాతానుతో యుద్ధము చేయుటకు శరీరధారిగా వచ్చాడు. ఆయనకున్న లక్ష్యం భ్రష్టుపట్టిన మనిషిని రక్షించడమే మరియు ఆయనకు తిరుగుబాటు చేసిన సాతానును ఓడించి సర్వ నాశనము చేయడమే. మనుష్యులను జయించుటకు ఆయన జరిగించు కార్యము ద్వారా ఆయన సాతానును ఓడిస్తాడు, అదే సమయములో ఆయన భ్రష్టుపట్టినపోయిన మానవాళిని సహితము రక్షిస్తాడు. అందుచేత, అది ఒకేసారి రెండు లక్ష్యాలను సాధిస్తుంది. ఆయన శరీరములో ఉండి కార్యము చేస్తాడు, ఆయన శరీరములో ఉండి మాట్లాడుతాడు, మరియు మనిషితో ఉత్తమ సహవాసము చేయుటకు, మనిషిని జయించుటకు శరీరములో ఉండి కార్యమంతటిని జరిగిస్తాడు. చివరిసారిగా దేవుడు మనిషిగా మారినప్పుడు, అంత్య దినాలలోని ఆయన కార్యము శరీరములోనే ముగించబడుతుంది. ఆయన సమస్త మానవాళిని ఆయా వర్గాలుగా విభజిస్తాడు, ఆయన సమస్త కార్య నిర్వహణను ముగిస్తాడు, మరియు శరీరమందు ఉండి జరిగించవలసిన ఆయన కార్యమునంతటిని కూడా చేసి ముగిస్తాడు. భూమి మీద ఆయన కార్యము ముగింపుకు వచ్చిన తరువాత, ఆయన సంపూర్ణముగా విజయము పొందుకుంటాడు. శరీరమందు ఉండి కార్యము జరిగించడం అనేది దేవుడు మానవులను సంపూర్ణముగా జయిస్తాడని అర్థం మరియు సమస్త మానవాళిని సంపూర్ణముగా పొందుకుంటాడని అర్థం. దీనిని బట్టి చూస్తే, ఆయన పూర్తి నిర్వహణ కార్యము ముగింపుకు వచ్చిందని దాని అర్థం కాదా? దేవుడు శరీరమందు ఉండి జరిగించవలసిన కార్యము పూర్తిగా ముగించిన తరువాత ఆయన సాతానును పూర్తిగా ఓడిస్తాడు మరియు ఆయన విజయము పొందుకుంటాడు. అప్పుడు మనుష్యులను భ్రష్టుపట్టించడానికి సాతానుకు ఇతర ఏ అవకాశాలు ఉండవు. మొదటిసారి శరీరధారిగా వచ్చిన దేవుని కార్యము మనుష్యుల పాపాలనుండి క్షమించి, విమోచించుటయైయున్నది. ఇప్పుడు మనుష్యులను జయించి, సంపూర్ణముగా వారిని సంపాదించుకునే కార్యమైయున్నది. తద్వారా, సాతానుకు ఎటువంటి కార్యము చేయాలన్న అవకాశం ఉండదు మరియు పూర్తిగా నాశనం చేయబడతాడు. అప్పుడు దేవుడు పూర్తిగా విజయము పొందుకుంటాడు. ఇదే శరీరము యొక్క కార్యమైయున్నది మరియు దేవుడు స్వయాన జరిగించు కార్యమైయున్నది. దేవుని కార్యములోని మూడు దశల ఆరంభ కార్యము నేరుగా దేవుని ఆత్మ ద్వారా జరిగించబడింది గాని శరీరము ద్వారా కాదు. దేవుని కార్యములోని మూడు దశల కార్యములో చివరి కార్యము శరీరధారియైన దేవుని ద్వారా జరిగించబడింది గాని ఆత్మ ద్వారా నేరుగా జరిగించబడలేదు. మధ్య దశ యొక్క విమోచనా కార్యము శరీరమందున్న దేవుని ద్వారా జరిగించబడింది. కార్య నిర్వహణ కార్యమంతటిలో సాతాను ప్రభావము నుండి మనుష్యులను రక్షించుటయే అత్యంత ప్రాముఖ్యమైన కార్యము. ముఖ్యమైన కార్యము ఏమనగా భ్రష్టుపట్టిన మనుష్యులను పూర్తిగా జయించుటయే, తద్వారా జయించబడిన మనిషి హృదయములో దేవుని విషయమైన నిజమైన భయభక్తులను పునరుద్ధరణ చేయడమైయున్నది మరియు అతను సామాన్య జీవితమును, అంటే దేవుని సృష్టి యొక్క సామాన్య జీవితమును కలిగియుండటకు అనుమతించడమునైయున్నది. ఈ కార్యము అత్యంత ప్రాముఖ్యమైనది, మరియు ఇది కార్య నిర్వహణ కార్యము యొక్క కేంద్రమైయున్నది. రక్షణ కార్యము యొక్క మూడు దశలలో ధర్మశాస్త్ర యుగము యొక్క కార్యపు మొదటి దశ కార్య నిర్వహణ కార్యము యొక్క కేంద్రానికి చాలా దూరములో ఉండేది; ఇది రక్షణ కార్యమును కొంచెము మాత్రమే కలిగియున్నది మరియు సాతాను సర్వాధికారము నుండి మనుష్యులను రక్షించే దేవుని కార్యారంభముగా ఉండేది కాదు. కార్యములో మొదటి దశ ఆత్మ ద్వారానే నేరుగా జరిగించబడింది, ఎందుకంటే ధర్మశాస్త్రము ప్రకారము మనిషి కేవలము ధర్మశాస్త్రమును బట్టియే నడుచుకోవాలని మనిషి తెలుసుకున్నాడు మరియు మనిషి అంతకంటే మించిన సత్యాన్ని కలిగియుండలేదు. ఎందుకంటే ధర్మశాస్త్ర యుగములో జరిగిన కార్యము మావన స్వభావములో మార్పులను కలుగజేయుటలో పెద్ద జోక్యము చేసుకోలేదు, సాతాను అధికారము నుండి మనుష్యులను ఎలా రక్షించాలనే కార్యమును గురించి అంత పెద్దగా పట్టించుకోలేదు. అందుచేత, భ్రష్టుపట్టిన మనిషి స్వభావమును పట్టించుకొనని ఈ సులభమైన కార్యపు దశను దేవుని ఆత్మ అద్భుతముగా పూర్తి చేయడం జరిగింది. ఈ కార్యములోని ఈ దశ కార్య నిర్వహణ యొక్క కేంద్రానికి కొంత సంబంధాన్ని కలిగియున్నది. అయితే, మనుష్యుల రక్షణ అధికారిక కార్యానికి సమసంబంధం పెద్దగా కలిగిలేదు. అందుచేత, దీనికి ఆయన తన కార్యమును వ్యక్తిగతంగా చేయడానికి దేవుడు శరీరధారిగా రావలసిన అవసరం లేకుండెను. ఆత్మ ద్వారా జరిగిన కార్యము అస్పష్టమైనది మరియు గ్రహించలేనిది. ఇది మనిషిని ఎక్కువగా భయపెట్టేది మరియు మనిషిని చేరుకోలేనిది; రక్షణ కార్యమును నేరుగా జరిగించడానికి ఆత్మ సరిపోయినది కాదు, మనుష్యులకు నేరుగా జీవమును ప్రసాదించడానికి ఆత్మ తగినది కాదు. మనుష్యులకు సరిపోయినది ఏదైనా ఉందంటే అది ఆత్మ కార్యమును మనుష్యులకు అందుబాటులో ఉండే విధంగా రూపాంతరము చేయడమే. ఇంకోక రీతిగా చెప్పాలంటే, మనుష్యులకు సరిపోయినదేమంటే దేవుడు తన కార్యమును జరిగించుటకు సాధారణమైన, సామాన్యమైన మనిషిగా మారడమే. దీనికి ఆయన కార్యములో ఆత్మ స్థానమును తీసుకోవడానికి దేవుడు శరీరధారిగా రావలసియుండెను. ఇంతకు మించి మనిషి కొరకు దేవుడు కార్యమును జరిగించడానికి వేరొక తగిన మార్గము లేదు. కార్యము యొక్క ఈ మూడు దశలలో రెండు దశలు శరీరము ద్వారా జరిగించబడ్డాయి మరియు ఈ రెండు దశలు కార్య నిర్వహణ కార్యము యొక్క ముఖ్య దశలైయున్నవి. రెండు శరీరావతారాలు పరస్పరంగా పరిపూర్ణమైనవి మరియు అవి ఒకదానికొకటి పరిపూర్ణతను సంతరించుకున్నాయి. శరీరధారియైన మొదటి దశ రెండవ దశకు పునాది వేసింది. దేవుని రెండు శరీరావతారాలు ఒక శరీరావతారాన్ని పూర్తిగా కలుగజేస్తాయి మరియు ఒకదానితో ఒకటి విభేదించవు. దేవుని కార్యములోని ఈ రెండు దశలు ఆయన శరీరావతారపు గుర్తింపులో దేవుని ద్వారా కొనసాగించబడ్డాయి. ఎందుకంటే అవి రెండు కార్యనిర్వహణా కార్యమంతటికి చాలా ప్రాముఖ్యమైయున్నవి. దీనిని ఇంకా స్పష్టంగా ఎలా చెప్పవచ్చు అంటే, దేవుని రెండు శరీరావతారముల కార్యము లేకుండా, కార్యనిర్వహణ కార్యమంతయు నిలబడిపోయేది, మానవాళిని రక్షించు కార్యము జరిగి ఉండేది కాదు గాని కేవలము మాటల వరకే నిలిచిపోయేది. మానవాళికున్నటువంటి అవసరతనుబట్టి, మానవాళి నిజ దుస్థితిని బట్టి, ఈ కార్యము అంత ప్రాముఖ్యమైనదో కాదో గాని సాతాను తీవ్రాతి తీవ్రమైన అవిధేయతనుబట్టి ఈ కార్యమునకు భంగముగా ఉన్నది. ఇదంతా పని జరిగించు వాని ద్వారా జరిగిన కార్య స్వభావము మీద మరియు కార్యము యొక్క ప్రాముఖ్యత మీద ఎవరు పనిని సరిగ్గా చేస్తున్నారో లేదో చెప్పబడుతుంది. ఇది ఈ కార్యము యొక్క ప్రాముఖ్యత విషయానికి వచ్చినప్పుడు, ఏ కార్యము యొక్క పద్ధతిని అవలంబించాలనే విషయానికి వచ్చినప్పుడు, అంటే దేవుని ఆత్మ ద్వారా నేరుగా జరిగిన కార్యమా, లేక శరీరధారియైన దేవుని ద్వారా జరిగిన కార్యమా, లేక మనిషి ద్వారా జరిగించబడిన కార్యమా, ఇందులో మనిషి ద్వారా జరిగించబడిన కార్యాన్ని మొట్ట మొదటిగా తొలగించబడాలి. కార్యము యొక్క స్వభావము ఆధారము చేసుకొని, శరీర కార్యమునకు విరుద్ధమైన ఆత్మ కార్యము యొక్క స్వభావమును ప్రక్కకు పెట్టాలి. అంతిమంగా, శరీరము ద్వారా జరిగించబడిన కార్యము ఆత్మ ద్వారా జరిగించబడిన కార్యముకంటే మనుష్యులకు ఎక్కువ ప్రయోజనకరమైనదని నిర్ణయించబడింది. అది ఎక్కువ ప్రయోజనాలను అందిస్తోంది. ఆత్మ ద్వారా జరిగించబడిన కార్యమా లేక శరీరము ద్వారా జరిగించబడిన కార్యమా అని దేవుడు నిర్ణయించినప్పుడే ఇది దేవుని ఆలోచనయైయుండెను. కార్యములోని ప్రతి దశకు ఆధారము మరియు ప్రాముఖ్యతలు కలవు. అవి ఆధారాలు లేని ఊహాత్మక గానాలు కాదు, లేక అవి ఉన్నపళంగా కొనసాగించబడేవి కావు; వాటికి ఒక నిర్దిష్టమైన జ్ఞానము కలదు. ఇదే దేవుని కార్యమంతటి వెనుక ఉన్నటువంటి సత్యము. ప్రత్యేకంగా, దేవుడు శరీరధారియై స్వయంగా మనుష్యుల మధ్యన కార్యము జరిగించే అటువంటి గొప్ప కార్యములో దేవుని ప్రణాళిక మరింత ఎక్కువగా ఉంటుంది. అందుచేత, దేవుని జ్ఞానము మరియు ఆయన అస్తిత్వములు ఆయన జరిగించే కార్యములోని ప్రతి క్రియలోను, ఆలోచనలో, తలంపులలోను ప్రతిబింబిస్తాయి; ఇది మరింత బలమైన మరియు క్రమబద్ధమైన దేవుని అస్తిత్వము యొక్క స్థితియైయున్నది. ఇటువంటి సున్నితమైన ఆలోచనలు మరియు తలంపులన్నిటిని ఊహించుకోవడానికి, నమ్మడానికి మనిషికి చాలా కష్టం. అంతేగాకుండా, ఈ విషయాలను మనిషి తెలుసుకోవడము కూడా చాలా కష్టం. మనిషి ద్వారా జరిగించబడిన కార్యము ఒక సాధారణ సూత్ర ప్రకారము జరిగించబడింది, ఎందుకంటే ఇది మనిషికి అత్యంత సంతృప్తిని ఇస్తుంది. అయినా, దేవుని కార్యానికి పోల్చినప్పుడు, చాలా గొప్ప అసమానత ఉంది; దేవుని క్రియలు గొప్పవైనప్పటికి, దేవుని కార్యము అద్భుతమైన స్థాయిలో ఉన్నప్పటికి, వాటి వెనుకాల మనుష్యుల ఊహలకు అందని అనేకమైన అతి చిన్నవియైన, ఖచ్చితమైన ప్రణాళికలు మరియు ఏర్పాట్లు కలవు. ఆయన కార్యములోని ప్రతి దశ నియమ ప్రకారము జరగడమే కాకుండా ప్రతి దశలోను మానవ భాషకు అందని అనేకమైన విషయాలు దాగి ఉన్నాయి. ఈ సంగతులన్నీ మనుష్యులకు అదృశ్యంగానే ఉంటాయి. ఇది ఆత్మ కార్యమా లేక శరీరధారియైన దేవుని కార్యమా అనే విషయముతో సంబంధము లేకుండా, ప్రతి దానిలొనూ దేవుని కార్యమునకు సంబంధించి ప్రణాళికలు ఉన్నాయి. ఆధారము లేకుండా అయన కార్యమును జరిగించడు మరియు ఆయన ప్రాముఖ్యత లేనటువంటి కార్యమును చేయడు. ఆత్మ నేరుగా కార్యము చేసినప్పుడు, ఆయన తనకున్న లక్ష్యాలతో చేస్తాడు. కార్యము జరిగించడానికి ఆయన మనిషిగా వచ్చినప్పుడు (అంటే, ఆయన బాహ్య కవచము రూపాంతరము చెందినప్పుడు), ఆయన మరింత ఎక్కువ ఉద్దేశముతో కార్యమును జరిగిస్తాడు. లేకపోతే, ఆయన ఎందుకు తన గుర్తింపును వెంటనే మార్చుకున్నాడు? ఇంకెందుకు ఆయన ఒక పేదవాడిగాను మరియు శ్రమలు అనుభవించే వ్యక్తిగా వెంటనే మారిపోయాడు?

శరీరమందు ఉండి ఆయన జరిగించు కార్యము అత్యున్నత ప్రాధాన్యతను సంతరించుకున్న కార్యము, ఇది కార్యమునకు సంబంధించి మాట్లాడుతుంది మరియు అంతిమంగా కార్యమును ముగించు వ్యక్తి శరీరధారియైన దేవుడే గాని ఆత్మ కాదు. దేవుడు తెలియని ఘడియలో ఈ భూమి మీదకి వస్తాడని, మనుష్యులందరికి కనిపిస్తాడని, అప్పుడు సమస్త మానవాళికి ఆయన వ్యక్తిగతంగా తీర్పు తీరుస్తాడని, ఎవరిని విడిచిపెట్టకుండ ఒకరిని తరువాత మరొకరిని ప్రతియొక్కరిని పరీక్షిస్తాడని కొంతమంది నమ్ముతారు. ఈ విధంగా ఆలోచించువారందరూ శరీరధారియైన దేవుని కార్యపు ఈ దశను ఎరుగరు. దేవుడు ఒక్కొక్కరికి తీర్పు తీర్చడు మరియు ఒక్కొక్కరిని పరీక్షించడు; అలా చేసినప్పుడు అది తీర్పు తీర్చు కార్యమనిపించుకోదు. మనుష్యులందరి భ్రష్టత్వము ఒకటే కాదా? మనుష్యులందరి గుణగణాలు ఒకటే కావా? సాతాను ద్వారా భ్రష్టుపట్టిన మనిషి గుణగణాలకు, సమస్త మానవాళి భ్రష్ట గుణగణాలకు మరియు మనుష్యుల సమస్త పాపాలకు తీర్పు తీర్చబడింది. మనిషి చేసిన చిన్న చిన్న అల్పమైన తప్పులకు దేవుడు తీర్పు తీర్చడు. తీర్పు తీర్చు కార్యము ప్రాతినిధ్యం వహిస్తుంది మరియు ఇది కేవలము ఒక వ్యక్తి కొరకు మాత్రమే నిర్వహించబడదు. మానవాళియంతటికి తీర్పు తీర్చబడుచున్నదని సూచించు క్రమములో జన సమూహం తీర్పుకు గురయ్యే కార్యమైయున్నది. జన సమూహం పై ఆయన కార్యమును వ్యక్తిగతంగా కొనసాగించుట ద్వారా శరీరములో ఉన్నటువంటి దేవుడు సమస్త మానవాళిని సూచించునట్లుగా ఆయన కార్యమును ఉపయోగించుకుంటాడు, ఆ తరువాత అది క్రమేపి వ్యాపిస్తుంది. తీర్పు తీర్చు కార్యము కూడా ఇలాగే ఉంటుంది. దేవుడు ఒక నిర్దిష్టమైన వ్యక్తిని గాని లేక ఒక నిర్దిష్టమైన జన సమూహాన్ని గాని తీర్పు తీర్చడు గాని సమస్త మానవాళి యొక్క అవినీతిని, ఉదాహరణకు దేవునిపట్ల మనిషి తిరుగుబాటును, లేక ఆయనపట్ల మానవుని భక్తిహీనత, లేక దేవుని కార్యమునాకు మానవుని ఆటంకం, ఇలా మొదలగు వాటికి తీర్పు తీరుస్తాడు. దేవునిపట్ల మానవాళి యొక్క తిరుగుబాటు గుణగణాలకు తీర్పు తీర్చబడుతుంది, ఈ కార్యము అంత్య దినాలలోని జయించు కార్యమైయున్నది. మనుష్యుల ద్వారా సాక్ష్యము పొందిన శరీరధారియైన దేవుని కార్యము మరియు మాటలు అంత్య దినాలలో గొప్ప ధవళ సింహాసనం ఎదుట తీర్పు తీర్చు కార్యమైయున్నది. ఇది గత కాలములోనే మనిషి ద్వారా పరిగణించబడింది. శరీరధారియైన దేవుని ద్వారా ప్రస్తుతం జరుగుచున్న కార్యము ఏమనగా గొప్ప ధవళ సింహాసనం ఎదుట జరిగే తీర్పుయైయున్నది. నేటి శరీరధారియైన దేవుడు అంత్య దినాలలో సమస్త మానవాళికి తీర్పు తీర్చే దేవుడైయున్నాడు. ఈ శరీరము మరియు ఆయన కార్యము, ఆయన వాక్యము, మరియు ఆయన స్వభావమంతయు కలిపి ఆయనైయున్నాడు. ఆయన కార్యమునకు పరిమితిగల పరిధి ఉన్నప్పటికి, విశ్వమంతటిలో నేరుగా జోక్యము చేసుకునే అవకాశం లేకపోయినప్పటికి, తీర్పు తీర్చు కార్యము యొక్క ముఖ్యాంశము ఏమనగా సమస్త మానవాళికి నేరుగా తీర్పు తీర్చడమే, అంటే చైనాలో ఎన్నుకొనబడిన ప్రజలకు మాత్రమే కాకుండా, కొద్ది సంఖ్య ఉన్నటువంటి ప్రజలకు మాత్రమే కాకుండా అందరికి తీర్పు తీర్చడమని అర్థం. శరీరమందున్న దేవుని కార్యము జరుగుచున్నప్పుడు, ఈ కార్యము యొక్క పరిధి విశ్వమంతటికి వ్యాపించినప్పటికి, ఇది విశ్వమంతటి కార్యమునకు ప్రాతినిధ్యం వహిస్తోంది. ఆయన శరీరము అనుమతించే కార్యపు పరిధిలోనే ఆయన తన కార్యమును ముగించిన తరువాత, ఆయన ఈ కార్యమును తక్షణమే విశ్వమంతటికి వ్యాపింప జేస్తాడు, ఈ విధంగా యేసు సువార్తతోపాటు ఆయన పునరుత్థానము మరియు ఆరోహణములను గూర్చిన వార్త కూడా విశ్వమంతట వ్యాపిస్తుంది. ఇది ఆత్మ కార్యమా, లేక శరీర కార్యమా అనేదానితో సంబంధము లేకుండా, పరిమితిగల పరిధిలోనే ఈ కార్యము కొనసాగించబడుతుంది, అయితే విశ్వమంతట జరిగే కార్యానికి ప్రాతినిధ్యం వహిస్తుంది. అంత్య దినాలలో దేవుడు తన కార్యమును తన శరీరావతారపు గుర్తింపు ద్వారానే జరిగిస్తాడు మరియు శరీరమందున్న దేవుడే గొప్ప ధవళ సింహాసనము ఎదుట మనుష్యులకు తీర్పు తీరుస్తాడు. ఆయన ఆత్మయైయున్నాడా లేక శరీరమైయున్నాడా అనేదానితో సంబంధము లేకుండా, తీర్పు తీర్చు కార్యము జరిగించు ఆయన అంత్య దినాలలో సమస్త మానవాళికి తీర్పు తీర్చే దేవుడైయున్నాడు. దీనిని ఆయన కార్యమును ఆధారము చేసుకొని నిర్వచించడం జరిగింది మరియు ఇది ఆయన బహిరంగ రూపము ద్వ్రారానో లేక ఇతర అనేక అంశాల ద్వారానూ నిర్వచించలేదు. ఈ మాటలను గూర్చి మనిషి ఎన్నో తలంపులను కలిగియున్నప్పటికి, శరీరధారియైన దేవుని తీర్పును గూర్చిన విషయాన్ని మరియు సమస్త మానవాళిని జయించుట గూర్చియైన విషయాన్ని ఏ ఒక్కరూ నిరాకరించలేరు. దీనిని ఎవరు ఏమి ఆలోచించినా, మొత్తం మీద వాస్తవాలు వాస్తవాలే. “కార్యము దేవుని ద్వారా జరిగింది గాని శరీరము దేవుడు కాదు” అని ఎవరూ చెప్పలేరు. ఇది అర్థంలేని విషయం, ఎందుకంటే ఈ కార్యము శరీరమందున్న దేవుని ద్వారా తప్ప మరి ఎవరి ద్వారాను జరిగించబడదు. ఈ కార్యము ఇప్పటికే పూర్తి అయినందున, ఈ కార్యమును అనుసరించి మానవులకు తీర్పు తీర్చే దేవుని కార్యము రెండవసారి కనిపించదు; దేవుడు ఇప్పటికే తన రెండవ శరీరావతారపు సమస్త నిర్వహణ యొక్క కార్యమంతా. ముగించాడు. ఇక దేవుని కార్యములో నాల్గవ దశ అనేది ఉండదు. ఎందుకంటే తీర్పు తీర్చబడిన వ్యక్తి మనిషి, అనగా భ్రష్టుపట్టిన శరీరములో ఉన్న మనిషి. నేరుగా తీర్పు తీర్చబడిన సాతాను ఆత్మ కాదిది. అందుచేత, తీర్పు తీర్చు కార్యము ఆధ్యాత్మిక ప్రపంచములో కొనసాగించబడలేదు గాని మనుష్యుల మధ్యన జరిగింది. భ్రష్టుపట్టిన మానవ శరీరానికి తీర్పు తీర్చు కార్యము కొరకు శరీరమందున్న దేవుడు తప్ప ఏ ఒక్కరు తగినవారు కాదు, ఏ ఒక్కరు అర్హులు కాదు. తీర్పు తీర్చుట నేరుగా దేవుని ఆత్మ ద్వారా కొనసాగినట్లయితే, అప్పుడు ఇదంతా స్వీకరించే విషయంగా ఉండదు. అంతేగాకుండా, మనిషి అటువంటి కార్యమును అంగీకరించాలంటే చాలా కష్టం, ఎందుకంటే ఆత్మ మనిషితో ముఖాముఖిగ వచ్చి వ్యవహరించలేదు. ఈ కారణముచేత, ప్రభావములు తక్షణమే కనిపించవు, అప్పుడు మనిషి లోపములేని దేవుని స్వభావమును మరింత స్పష్టంగా చూడటములో లోపిస్తాడు. శరీరమందున్న దేవుడు మానవాళికి భ్రష్టత్వమునకు తీర్పు తీర్చినపుడు మాత్రమే సాతాను పూర్తిగా ఓడిపోతాడు. మనిషి సామాన్య మానవ జీవితాన్ని కలిగియున్నట్లుగానే, శరీరమందున్న దేవుడు మనిషి యొక్క అవినీతిని నేరుగా తీర్పు తీర్చగలడు; ఇది ఆయన అంతరంగ పరిశుద్ధతకు మరియు ఆయన అసాధారణ విషయాలకు గురుతైయున్నది. మనిషికి లేక మనుష్యులకు తీర్పు తీర్చడానికి దేవుడు మాత్రమే అర్హుడు మరియు ఆయన మాత్రమే ఆ స్థానమందున్నాడు. ఎందుకంటే ఆయనే సత్యమైయున్నాడు మరియు నీతియైయున్నాడు. అందుచేత ఆయన మనుష్యులకు తీర్పు తీర్చగలడు. సత్యము మరియు నీతి అనే సుగుణాలు లేనివారందరూ ఇతరులకు తీర్పు తీర్చడానికి యోగ్యులు కారు. ఈ కార్యము దేవుని ఆత్మ ద్వారా జరిగించబడినట్లయితే, అప్పుడు సాతానుపై విజయము సాధించినట్లు కాదు. క్షయమైన వాటికంటే ఆత్మ ఉన్నతమైనది, దేవుని ఆత్మ పరిశుద్ధమైనది, మరియు శరీరము మీద విజయము సాధించేది. ఈ కార్యమును ఆత్మ నేరుగా చేసినట్లయితే, ఆయన సమస్త మానవాళి అవిధేయత విషయమై తీర్పు తీర్చలేకపోయేవాడు మరియు సమస్త మానవాళి అవినీతిని బయలుపరచకలేకపోయేవాడు. ఎందుకంటే తీర్పు తీర్చే కార్యము దేవుని గూర్చిన మనుష్యుల తలంపుల విషయమై కూడా జరిగించబడుతుంది. మనిషికి ఆత్మ విషయమై ఎటువంటి ఆలోచనలను కలిగియుండడు. అందుచేత, ఆత్మ మనుష్యుల అవినీతిని బయలుపరచలేదు, అటువంటి అవినీతిని పూర్తిగా బయలుపరచలేడు. శరీరధారియైన దేవుడు ఆయనను గురించి ఎరగని వారందరికి శత్రువైయున్నాడు. ఆయనకు వ్యతిరేకతను మరియు మనుష్యుల ఆలోచనలను తీర్పు తీర్చుట ద్వారా ఆయన మనుష్యుల అవిధేయతనంతటిని బహిర్గతం చేస్తాడు. శరీరమందున్న ఆయన కార్యము యొక్క ప్రభావములు ఆత్మ కార్యము యొక్క ప్రభావములకంటే ఎక్కువగా కనిపిస్తాయి. అందుచేత, సమస్త మానవాళికి తీర్పు తీర్చడమనేది ఆత్మ ద్వారా నేరుగా జరిగించబడదు గాని శరీరధారియైన దేవుని కార్యము ద్వారానే జరిగించబడుతుంది. శరీరమందున్న దేవుడు మనిషికి కనిపిస్తాడు మరియు ఆయనను మనిషి తాకగలడు. శరీరమందున్న దేవుడు సంపూర్ణముగా మనిషిని జయించగలడు. శరీరమందున్న దేవునితో తనకున్న సత్సంబంధములో మనిషి తిరుగుబాటు నుండి విధేయతకు, హింస నుండి స్వీకరించుటకు, ఆలోచనల నుండి జ్ఞానముకు మరియు తిరస్కరించుట నుండి ప్రేమ చూపించుటకు ఎదుగుతూ వెళ్తాడు, అంటే ఇవన్ని శరీరధారియైన దేవుని కార్యము యొక్క ప్రభావాలు. మనిషి కేవలము ఆయన తీర్పును అంగీకరించుట ద్వారానే రక్షించబడతాడు, మనిషి కేవలము ఆయన నోట నుండి వచ్చే మాటల ద్వారానే ఆయనను క్రమేపి తెలుసుకుంటాడు, మనిషి ఆయనను వ్యతిరేకించినప్పుడే ఆయన ద్వారా జయించబడతాడు. మనిషి ఆయన శిక్షను స్వీకరించినప్పుడే ఆయన నుండి జీవమును పొందుకుంటాడు. ఈ కార్యమంతయు శరీరమందున్న దేవుని కార్యమైయున్నదే గాని ఆత్మగా ఆయన గుర్తింపులో జరిగిన కార్యము కాదు. శరీరధారియైన దేవుని ద్వారా జరిగిన కార్యము చాలా గొప్ప కార్యము, చాలా గాఢమైన కార్యము మరియు దేవుని కార్యములోని మూడు దశల చాలా ప్రాముఖ్యమైన కీలకమైన భాగాలు శరీరధారియైన దేవుని కార్యములోని రెండు దశలు. మనిషి యొక్క భ్రష్టత్వము శరీరధారియైన దేవుని కార్యానికి గొప్ప అడ్డుబండయైయున్నది. ప్రత్యేకంగా, అంత్య దినాలలోని ప్రజల మధ్యన కొనసాగే కార్యము బహు భయంకరమైన కష్టముతో కూడుకున్నది. వాతావరణం ప్రతికూలంగా ఉంది. ప్రతి వ్యక్తి యొక్క సామర్థ్యము చాలా తక్కువగా ఉంది. అయినా, ఈ కార్యము యొక్క ముగింపు ఎటువంటి లోపాలు లేకుండా సరియైన ఫలితాన్ని సాధిస్తోంది; ఇది శరీర కార్యము యొక్క ప్రభావము. ఈ ప్రభావము ఆత్మ కార్యముకంటే ఎక్కువ ఆమోదయోగ్యమైయున్నది. దేవుని కార్యములోని మూడు దశలు శరీరములోనే ముగించబడతాయి మరియు అవి తప్పకుండ శరీరధారియైన దేవుని ద్వారానే ముగించబడాలి. అతి ప్రాముఖ్యమైన మరియు అతి ప్రాధానమైన కార్యము శరీరములోనే జరిగించబడుతుంది. మనిషి యొక్క రక్షణ తప్పనిసరిగా శరీరమందున్న దేవుని ద్వారానే స్వయంగా నిర్వహించబడుతుంది. శరీరమందున్న దేవుడు మనిషితో ఏ మాత్రం సంబంధము లేకుండా ఉన్నాడని సమస్త మానవాళి అనుకున్నప్పటికి, వాస్తవానికి ఈ శరీరము సమస్త మానవాళి యొక్క అస్తిత్వానికి మరియు వారి భవిష్యత్తుకి సంబంధించి ఉంటుంది.

దేవుని కార్యములో ప్రతి యొక్క దశ మానవాళియంతటి కొరకే అమలు చేయడం జరుగుతుంది మరియు దేవుని కార్యములోని ప్రతి దశ మనుష్యులందరిని నిర్దేశిస్తుంది. శరీరములో ఆయన కార్యము జరుగుచున్నప్పటికినీ, ఇది ఇప్పటికీ మనుష్యులందరిని నిర్దేశిస్తుంది; ఆయన మనుష్యులందరికి దేవుడైయున్నాడు, మరియు ఆయన సృష్టించబడినవాటికి మరియు సృష్టించబడనివాటికి దేవుడైయున్నాడు. శరీరమందు ఆయన కార్యము పరిమితమైనప్పటికీ, ఈ కార్యమునకున్న లక్ష్యం కూడా పరిమితమే, ఆయన తన కార్యమును చేయుటకు శరీరధారునిగా వచ్చే ప్రతిసారి ఆయన తన కార్యమునకు లక్ష్యాన్ని అత్యున్నత ప్రాతినిధ్యంగా ఎంచుకుంటాడు; కార్యము జరిగించడానికి ఆయన సాదాసీదా ప్రజలను, గుర్తింపులేని ప్రజల గుంపును ఎన్నుకోడు గాని ఆయన కార్యమునకు లక్ష్యంగా శరీరములోని ఆయన కార్యము కొరకు ప్రాతినిధ్యం వహించగల సమర్థులైన ప్రజల గుంపునే ఎన్నుకుంటాడు. ఈ ప్రజల గుంపును ఎన్నుకొనుటకుగల కారణం శరీరములోని ఆయన కార్యమునకుగల పరిధి పరిమితమైనది మరియు ఈ గుంపు ప్రత్యేకముగా శరీరధారియైన ఆయన కొరకు సిద్ధం చేయబడింది. అంతేగాకుండా, ఈ గుంపు శరీరములోని ఆయన కార్యము కొరకు ప్రత్యేకంగా ఎన్నుకోబడింది. దేవుని కార్యము కొరకు ఆయన ఎన్నుకొనిన లక్ష్యాలన్ని ఆధారములేనివి, అయితే ఇవన్నీ నియమ ప్రకారంగా జరిగించబడతాయి: కార్యము యొక్క లక్ష్యం తప్పనిసరిగా శరీరములోని దేవుని కార్యమునకు ప్రయోజనకరంగా ఉండాలి మరియు తప్పనిసరిగా సమస్త మానవాళికి ప్రాతినిధ్యం వహించాలి. ఉదాహరణకు, యేసు యొక్క వ్యక్తిగత విమోచనమును అంగీకరించుటలో సమస్త మానవాళికి యూదులు ప్రాతినిధ్యం వహించారు, మరియు శరీరధారియైన దేవుని వ్యక్తిగత జయముగా అంగీకరించుటలో సమస్త మానవాళికి చైనీయులు ప్రాతినిధ్యం వహించాలి. సమస్త మానవాళికి యూదులు ప్రాతినిధ్యం వహించుటకు ఒక ఆధారము ఉంది, అలాగే దేవుని యొక్క వ్యక్తిగత జయమును అంగీకరించుటలో సమస్త మానవాళి కొరకు చైనా దేశపు ప్రజలు ప్రాతినిధ్యం వహించడానికి కూడా ఆధారము కలదు. యూదులు మధ్యన జరిగిన విమోచన కార్యముకంటే ఎక్కువగా విమోచనము యొక్క ప్రాధాన్యతను ఏదీ బయలుపరచలేదు. అలాగే, చైనీయుల మధ్య జరుగుచున్న విజయపు కార్యముకంటే ఎక్కువగా విజయపు కార్యము యొక్క యశస్సును మరియు పరిపూర్ణతను ఏదీ బయలుపరచజాలదు. చిన్న గుంపుగా ఉన్నటువంటి ప్రజల మధ్యనే శరీరధారియైన దేవుని వాక్యము మరియు ఆయన కార్యము కనబడుతుంది. వాస్తవానికి, ఈ చిన్న మంద లేక గుంపు మధ్యన జరిగే ఆయన కార్యము విశ్వమంతట జరిగే కార్యమైయున్నది మరియు ఆయన వాక్యము మనుష్యులందరినీ నిర్దేశిస్తుంది. శరీరమందు ఆయన కార్యము ముగిసిన తరువాత, వారి మధ్య జరిగించిన కార్యమును ఆయనను వెంబడించిన ప్రజలందరూ వ్యాపకము చేయుటను ప్రారంభిస్తారు. శరీరమందు ఆయన కార్యమును గూర్చిన ఉన్నత విషయమేమంటే ఆయన ఖచ్చితమైన మాటలను మరియు ఉపదేశాలను అందించుట మరియు ఆయనను వెంబడించే మానవాళి కొరకు ఆయన ప్రత్యేకమైన చిత్తమును కలిగియుండుటయే. తద్వారా, ఆయన అనుచరులందరూ శరీరమందున్నప్పుడు ఆయన జరిగించిన కార్యమునంతటిని, ఈ మార్గమును స్వీకరించువారందరికి సమస్త మానవాళికి ఆయన చిత్తమును మరింత ఖచ్చితంగా మరియు మరింత బలంగా వ్యాపకం చేస్తారు. మనుష్యుల మధ్యన శరీరమందు జరిగే దేవుని కార్యము మాత్రమే నిజంగా మనుష్యులతో దేవుడు ఉన్నాడని మరియు ఆయన కలిసి జీవిస్తున్నాడనే సత్యాన్ని నెరవేరుస్తాయి. కేవలము ఈ కార్యము మాత్రమే దేవుని ముఖ దర్శనము చేసుకోవాలనే మానవుల ఆశను, దేవుని కార్యమునకు సాక్ష్యులుగా ఉండాలనే కోరికను మరియు దేవుని వాక్యమును వ్యక్తిగతంగా వినాలనే కోరికను నెరవేర్చగలవు. యెహోవా తిరిగి మనుష్యులకు ప్రత్యక్షమైనప్పుడు మాత్రమే శరీరధారియైన దేవుడు యుగానికి ముగింపు తీసుకు వస్తాడు. అన్య దేవునియందు మనుష్యుల నమ్మకాన్ని పెట్టిన యుగానికి కూడా ఆయన ముగింపును తీసుకు వస్తాడు. విశేషంగా, చివరిగా వచ్చిన శరీరధారియైన దేవుని కార్యము సమస్త మనుష్యులందరినీ మరింత వాస్తవికమైన, మరింత ఆచరణాత్మకమైన, మరింత అందమైన యుగములోనికి తీసుకు వస్తుంది. సిద్ధాంతపరమైన మరియు ధర్మశాస్త్రపరమైన యుగాన్ని మాత్రమే ముగించడు గాని మరింత ఎక్కువ ప్రాముఖ్యంగా సామాన్యమైన, నిజమైన, నీతి గల, పరిశుద్ధమైన, నిర్వహణ ప్రణాళిక యొక్క కార్యమును విప్పగలిగిన, మనుష్యుల గమ్యాన్ని మరియు రహస్యాలను బయలు పరచగలిగిన మనుష్యులందరిని సృష్టించిన మరియు నిర్వహణ కార్యమునకు ముగింపును తీసుకురాగలిగిన, వేల సంవత్సరాల కొలది రహస్యమందున్న దేవుణ్ణి ఆయన మనుష్యులందరికి కనుబరుస్తాడు. అస్పష్టతతో కూడిన యుగానికి ఆయన ముగింపు పలుకుతాడు. సమస్త మానవాళి దేవుని ముఖ దర్శనం చేసుకోవడానికి ఇష్టపడి, ఆయనను చూడలేని స్థితిని కలిగిన యుగానికి మరియు సాతానును సేవించిన సమస్త మానవాళి ఉన్నటువంటి యుగానికి ఆయన ముగింపు పలుకుతాడు. ఆయన సమస్త మానవాళిని సంపూర్ణముగా క్రొత్త యుగములోనికి నడిపిస్తాడు. ఇదంతా కూడా పరిశుద్ధాత్మ స్థానములో శరీరమందున్న దేవుని కార్యమైయున్నది. దేవుడు ఆయన శరీరములో ఉండి కార్యము జరిగించినప్పుడు, ఆయనను వెంబడించు వారందరూ ఉనికిలో ఉన్నవాటిని మరియు ఉనికిలో లేనివాటిని వెదకరు మరియు వాటి వెంట గుడ్డిగా వెళ్లరు. వారు అస్పష్టమైన దేవుని చిత్తాన్ని కనుగొనడం ఆపేస్తారు. శరీరమందు ఆయన కార్యమును దేవుడు విస్తరింపజేసినప్పుడు, సమస్త మతాలకు మరియు శాఖలకు శరీరమందు ఆయన జరిగించిన కార్యము మీదనే ఆయనను వెంబడించు వారందరూ దాటి వెళ్ళుదురు. ఆయన మాటలన్నిటిని వారు సమస్త మానవాళి చెవులకు వినిపింతురు. సువార్తను అంగీకరించినవారందరి ద్వారా వినినదంతయు ఆయన కార్యము యొక్క వాస్తవ సంగతులే, మనుష్యులందరూ వ్యక్తిగతంగా వినిన మరియు చూచిన సంగతులే, మరియు వాస్తవ సంఘటనలె గానీ వదంతులు కాదు. ఆయన తన కార్యమును విస్తరింపజేయడానికి ఈ వాస్తవ సంగతులన్నీ నిదర్శనమైయున్నాయి. అవన్నియు ఆయన కార్యమును విస్తరింపజేయుటలో ఆయన ఉపయోగించే ఉపకరణాలుగాను ఉన్నాయి. వాస్తవ సంగతులు లేకుండా, ఆయన సువార్తను సమస్త దేశాలకు మరియు సమస్త స్థలాలకు వ్యాపకము కాదు; వాస్తవాలు లేకుండా, మనిషి యొక్క ఊహా గానాలతోనే మనిషి సమస్త విశ్వమును జయించు కార్యమును జరిగించలేడు. ఆత్మ మనిషికి అర్థము కానిది, మనిషికి కనపడనిది, మరియు ఆత్మ కార్యము అనేది మనుష్యుల కొరకు జరుగుచున్న దేవుని కార్యపు వాస్తవాలను లేక ఆధారాలను వదిలిపెట్టలేని స్థితిలో ఉండేది. మనిషి దేవుని నిజమైన ముఖాన్ని ఎప్పటికీ చూడలేడు, అతను ఎల్లప్పుడూ ఉనికిలోని అస్పష్టమైన దేవునియందు మాత్రమే నమ్మకము కలిగియుంటాడు. మనిషి దేవుని ముఖాన్ని ఎప్పటికీ చూడలేడు, లేక దేవుడు వ్యక్తిగతంగా పలికిన మాటలను ఎప్పటికీ వినలేడు. ఇవన్నీ విన్న తరువాత, మనిషి యొక్క ఊహా గానాలన్నీ కేవలము శూన్యం, అవి దేవుని నిజమైన ముఖాన్ని బదిలీ చేయలేవు. దేవుని స్వాభావికమైన స్వభావము మరియు దేవుడు స్వయంగా జరిగించే కార్యము మనిషి ద్వారా నకలు చేయబడవు. పరలోకమందు అదృశ్యుడైన దేవుడు మరియు ఆయన కార్యము కేవలము మనుష్యుల మధ్యన ఆయన కార్యమును స్వయంగా చేయడానికి శరీరధారియైన దేవుని ద్వారానే ఈ భూమికి తీసుకు రాబడుతుంది. ఇదే దేవుడు మనిషికి కనిపించే అత్యంత ఆదర్శవంతమైన మార్గము, ఈ మార్గమునందే మనిషి దేవుణ్ణి చూస్తాడు మరియు దేవుని నిజమైన ముఖాన్ని తెలుసుకుంటాడు. ఇటువంటి కార్యము శరీరధారిగా రానటువంటి దేవుని ద్వారా జరగదు. ఈ దశకు ఎవుని కార్యాన్ని తీసుకురావడం, దేవుని కార్యము ఇప్పటికే సరైన ప్రభావమును చూపించింది మరియు సంపూర్ణమైన యశస్సును కలిగియున్నది. శరీరమందు జరుగుచున్న వ్యక్తిగత దేవుని కార్యము ఆయన కార్య నిర్వహణ కార్యములో తొంభై శాతపు కార్యము పూర్తయింది. ఈ శరీరము ఆయన కార్యమంతటికి ఉత్తమ ఆరంభాన్ని ఇచ్చింది, మరియు ఆయన కార్యమంతటికి సారాంశమును ఇచ్చింది, ఆయన కార్యమంతా విస్తరించులాగున చేసింది, మరియు ఈ కార్యమంతటికి పూర్తిగా సంపూర్ణతను నింపింది. అందుచేత, దేవుని కార్యములోని నాల్గవ దశను జరిగించుటకు మరొక శరీరధారియైన దేవుడు ఉండడు, శరీరధారియైన మూడవ దేవుని అద్భుత కార్యములు ఏవీ ఉండవు.

శరీరములోని దేవుని కార్యము యొక్క ప్రతి దశ యుగమందంతట జరిగే ఆయన కార్యమునకు ప్రాతినిధ్యం వహిస్తుంది. అయితే ఇది మనిషి చేసే ఒక కార్యమువలె ఒక నిర్దిష్టమైన కాలానికి ప్రాతినిధ్యం వహించదు. అందుచేత, ఆయన చివరిసారిగా శరీరధారునిగా వచ్చిన కార్యము ముగింపుకు వచ్చిందంటే దాని అర్థం ఆయన కార్యము సంపూర్ణముగా ముగిసిందని కాదు, ఎందుకంటే శరీరమందు ఆయన కార్యము యుగమంతటికి ప్రాతినిధ్యం వహిస్తుంది గాని శరీరములో ఆయన జరిగించు ఆయన కార్యము యొక్క కాల వ్యవధికి మాత్రమే ప్రాతినిధ్యం వహించదు. ఆయన శరీరమందుండు కాలములో యుగానికంతటికి కావలసిన ఆయన కార్యమును సంపూర్తి చేశాడని అర్థం, దీని తరవాత ఇది సర్వ స్థలములకు వ్యాపిస్తుంది. శరీరధారియైన దేవుడు ఆయన పరిచర్యను నెరవేర్చిన తరువాత, ఆయన భవిష్యత్తు కార్యమును ఆయనను వెంబడించువారికి ఆయనే అప్పగిస్తాడు. ఈ విధంగా, యుగమంతటికి జరిగిన ఆయన కార్యము అడ్డు ఆటంకాలు లేకుండా కొనసాగించబడుతుంది. శరీరధారునిగా యుగమంతటి కొరకు జరిగిన కార్యము విశ్వమంతట వ్యాపించినప్పుడే సంపూర్ణమైన కార్యముగా పరిగణించబడుతుంది. శరీరధారియైన దేవుని కార్యము ఒక క్రొత్త శకమును ప్రారంభిస్తుంది. ఆయన కార్యమును కొనసాగించువారందరూ ఆయన ద్వారా వాడబడుచున్న వారుగా పరిగణించబడతారు. మనిషి ద్వారా జరిగిన కార్యముమంతా శరీరములో ఉన్నటువంటి దేవుని పరిచర్య పరిధిలోనే జరిగింది. అయితే ఈ పరిధికంటే అతీతంగా ఇది వెళ్ళలేదు. శరీరధారియైన దేవుడు ఆయన కార్యమును జరిగించుటకు రాకపోయినట్లయితే, మనిషి పాత యుగానికి ముగింపు తీసుకు రాలేడు మరియు క్రొత్త యుగానికి నాంది పలకలేడు. మనిషి ద్వారా జరిగించబడిన కార్యము మనిషి చేయగలిగిన తన కర్తవ్యపు పరిధిలోనే ఉంటుంది. అప్పుడది దేవుని కార్యానికి ప్రాతినిధ్యం వహించలేదు. కేవలం శరీరధారియైన దేవుడు వచ్చి, ఆయన చేయవలసిన కార్యమును సంపూర్తి చేయాలి. ఆయన గాకుండా ఏ ఒక్కరూ ఈ కార్యాన్ని ఆయన పక్షాన నిలబడి చేయజాలరు. అవును, నేను శరీరావతారపు కార్యమును గూర్చియే మాట్లాడుచున్నాను. ఈ శరీరధారియైన దేవుడు మొట్ట మొదటిగా మనిషి ఆలోచనలకు అనుగుణంగా లేనటువంటి కార్యపు దశను తీసుకువస్తాడు, ఆ తరువాత ఆయన మనుష్యుల ఆలోచనలకు అనుగుణంగా లేనటువంటి మరి ఎక్కువ కార్యమును జరిగిస్తాడు. కార్యము యొక్క లక్ష్యము ఏమనగా మనిషిని జయించడమే. ఒక రకంగా, శరీరధారియైన దేవుడు మనిషి ఆలోచనలను ఆమోదించడు, దానికి తోడుగా ఆయన మనుష్యుల ఆలోచనలకు అనుగుణంగా లేనటువంటి కార్యాన్ని మరి ఎక్కువగా చేస్తాడు. అందుచేత, మనిషి ఆయనను గూర్చి మరిన్ని క్లిష్టమైన దృష్టికోణాలను వృద్ధి చేసుకుంటాడు. ఆయనను గూర్చి లెక్కలేనన్ని ఆలోచనలను కలిగియున్న ప్రజల మధ్యన ఆయన కేవలము జయించు కార్యమును జరిగిస్తాడు. వారు ఆయనను ఎలా చూస్తారన్న దానితో సంబంధము లేకుండా, ఆయన తన పరిచర్యను జరిగించి, నేరవేర్చినప్పుడు ప్రజలందరూ ఆయన సర్వాధికారమునకు లోబడుతారు. ఈ కార్యము యొక్క వాస్తవము చైనా ప్రజల మధ్యన ప్రతిబింబించడం మాత్రమే కాకుండా, సమస్త మానవాళియంతయు ఎలా జయించాలనే దానిని కూడా సూచిస్తోంది. ఈ ప్రజల మీద సాధించిన ప్రభావాలన్నియుసమస్త మానవాళి పైన సాధించే ప్రభావాలకు ముందుగా పయనించేవిగా ఉన్నాయి. భవిష్యత్తులో ఆయన చేసే కార్యము యొక్క ప్రభావలన్నియు ఈ ప్రజలపై ఉన్న ప్రభావాలకంటే ఎక్కువగా వృద్ధి చెందుతాయి. శరీరములోని దేవుని కార్యము గొప్ప ఆర్భాటమును కలుగజేయదు, లేక మరుగున పడిపోదు. ఇది నిజమైన కార్యము మరియు వాస్తవికమైనది. ఈ పని ఒకటిగా ఎంచినట్లయితే, ఆ ఒక్కటి రెండింటికి సమానమైయున్నది. ఇది ఏ ఒక్కరి నుండి దాచబడియుండేది కాదు, లేక ఏ ఒక్కరిని మోసము చేసేది కాదు. ప్రజలు చూసేవన్ని నిజమైనవి మరియు వాస్తవ సంగతులే మరియు మనుష్యులు పొందుకునేవన్ని నిజమైన సత్యమే మరియు నిజమైన జ్ఞానమే. కార్యము ముగిసినపోయినప్పుడు, మనిషి ఆయనను గూర్చిన క్రొత్త జ్ఞానాన్ని పొందుకుంటాడు. నిజముగా వెంబడించువారందరికి ఆయనను గూర్చి ఎటువంటి ఆలోచనలు కలిగియుండరు. ఇది చైనా ప్రజల మీద జరిగిన ఆయన కార్యము యొక్క ప్రభావము మాత్రమే కాదు గాని ఇది సమస్త మానవాళిని జయించు ఆయన కార్యము యొక్క ప్రభావమును సూచిస్తుంది. ఈ శరీరము, ఈ శరీరము యొక్క కార్యము మరియు ఈ శరీరము యొక్క ప్రతీ విషయముకంటే సమస్త మానవాళిని జయించు కార్యమునకు ఎక్కవ ప్రయోజనమేమీ లేదు. అవన్నియు ఈ రోజున ఆయన కార్యమునకు మరియు భవిష్యత్తులో జరగబోయే ఆయన కార్యమునకు ప్రయోజనకరమైయున్నవి. ఈ శరీరము మానవాళియందంతటిని జయిస్తుంది మరియు సమస్త మానవాళిని గెలుస్తుంది. సమస్త మానవాళిని దేవుణ్ణి కలిగియుండే, దేవునికి విధేయత చూపే, దేవుని గురించి తెలుసుకునే మరియొక గొప్ప కార్యము ఇంకొకటి లేదు. మనిషి ద్వారా జరిగించబడే కార్యము కేవలము ఒక పరిధితో కూడిన పరిమితిని కలిగియుంటుంది. దేవుడు తన కార్యమును జరిగించినప్పుడు ఒక నిర్దిష్టమైన వ్యక్తితో ఆయన మాట్లాడడు గాని ఆయన సమస్త మానవాళితోను మరియు ఆయన వాక్కులను అంగీకరించువారందరితోను మాట్లాడుచున్నాడు. ఆయన ప్రకటించుట ముగిసిందంటే సమస్త మానవాళికి ముగింపు పలికినట్లే, కేవలము ఒక నిర్దిష్టమైన వ్యక్తికి ముగింపు పలకడం కాదు. ఆయన ఎవరి మీదనూ ప్రత్యేకమైన శ్రద్ధ చూపడు, లేక ఆయన ఎవరినీ బాధపరచడు. ఆయన సమస్త మానవాళితో మాట్లాడుతాడు మరియు వారి కొరకు కార్యము చేస్తాడు. అందుచేత, ఈ శరీరధారియైన దేవుడు ఇప్పటికే సర్వ మానవాళిని ఒక విధంగా వర్గీకరించాడు, సర్వ మానవాళిని ఇప్పటికే తీర్పు తీర్చాడు మరియు సర్వమానవాళి కొరకు తగిన గమ్యాన్ని సిద్ధము చేశాడు. చైనాలో దేవుడే ఈ కార్యమును జరిగించినప్పటికి, వాస్తవానికి విశ్వమందంతట ఆయన తన కార్యమును జరిగించాడు. ఆయన తన వాక్కులను మరియు కార్య నిర్వహణ కార్యములను ఒకదాని తరువాత ఒకటి జరిగించక ముందు సమస్త మానవాళి మధ్యన ఆయన కార్యము వ్యాపకము అయ్యేంతవరకు ఆయన వేచియుండడు. అది ఆలస్యమవ్వదా? ఇప్పుడు ఆయన ముందుగానే భవిష్యత్తులోని కార్యమును సంపూర్తి చేయగలడు. ఎందుకంటే కార్యము జరిగించువాడు శరీరధారియైన దేవుడైయున్నాడు, ఆయన పరిమితి కలిగిన పరిధిలోనే అపరమితమైన కార్యమును జరిగించుచున్నాడు. ఆ తరువాత మనిషి జరిగించవలసిన కర్తవ్యమును మనిషి జరిగించుటకు ఆయన మనిషిని బలపరచును; ఇది ఆయన కార్యము యొక్క నియమమైయున్నది. ఆయన కొంత కాలం మాత్రమే మనుష్యులతో నివాసముంటాడు, యుగము యొక్క కార్యమంతా ముగిసే వరకు ఆయన మనుష్యులతో ఉండడు. ఎందుకంటే ఆయన దేవుడు గనుక భవిష్యత్తులో తన కార్యమును ముందుగానే చెబుతాడు. ఆ తరువాత, ఆయన తన వాక్కుల ప్రకారముగా సమస్త మానవాళిని వర్గీకరిస్తాడు మరియు సర్వ మానవాళి ఆయన వాక్కుల ప్రకారముగా దశల వారిగా జరిగే ఆయన కార్యములో ప్రవేశించవలసి ఉంటుంది. ఎవరూ ఈ ప్రక్రియను తప్పించుకోలేరు, ఈ ప్రకారముగానే ప్రతియొక్కరూ తప్పనిసరిగా అభ్యసించవలసి ఉంటుంది. అందుచేత, భవిష్యత్తులో యుగమంతా ఆయన వాక్కుల ద్వారానే మార్గ నిర్దేశనం చేయబడుతుంది గాని ఆత్మ ద్వారా నడిపించబడదు. 

శరీరమందు దేవుని కార్యము తప్పకుండ శరీరమందే జరగాలి. ఇది దేవుని ఆత్మ ద్వారా నేరుగా జరిగినట్లయితే, ఇది ఎటువంటి ప్రభావములను చూపించదు. ఇది ఆత్మ ద్వారా జరిగించబడిన కార్యమైనప్పటికి, కార్యమునకు గొప్ప ప్రాధాన్యత ఏమీ ఉండదు మరియు అంతిమంగా ఆకట్టుకునే విధంగా ఉండదు. సకల జీవరాశులన్నియు సృష్టికర్త యొక్క కార్యమునకు ప్రాధాన్యత ఉందా లేదా, ఇది దేనిని సూచిస్తోంది మరియు ఇది దేని కోసం జరిగించబడింది, మరియు దేవుని కార్యము అధికారముతోను మరియు జ్ఞానముతోను నింపబడిండా లేదా, ఈ కార్యమునకు అత్యున్నతమైన విలువ మరియు ప్రాధాన్యతలు ఉన్నాయా లేవా అని తెలుసుకోవాలని ఇష్టపడతారు. ఆయన చేసే కార్యము సమస్త మానవాళి రక్షణార్థమై, సాతాను పరాజయం చెందుట కొరకు, సమస్త విషయములయందు ఆయనకు సాక్ష్యము కలిగియుండుట కొరకు జరిగిస్తాడు. ఆ విధంగా, ఆయన చేసే కార్యము గొప్ప ప్రాధాన్యతను సంతరించుకోవాలి. మనిషి శరీరము సాతాను ద్వారా భ్రష్టుపట్టిపోయింది, చాలా ఎక్కువగా గృడ్డితనముతో చీకటిమయమైపోయింది మరియు తీవ్ర స్థాయిలో హానికి గురైంది. శరీరమందు దేవుడు ఎందుకు కార్యమును వ్యక్తిగతంగా చేస్తాడు అనుటకు అత్యంత ప్రాథమిక కారణం ఏమనగా ఆయన రక్షణ కార్యము యొక్క లక్ష్యం శరీరమందున్న మనిషి మరియు దేవుని కార్యమును ఆటంకపరచుటకు సాతాను మనిషి శరీరమును వాడుకుంటాడు కాబట్టి. సాతానుతో పోరాటం అనేది వాస్తవానికి మనిషిని జయించు కార్యమైయున్నది మరియు అదే సమయములో, దేవుని విమోచనకి కూడా మనిషి ఒక లక్ష్యమై ఉన్నాడు. ఈ విధంగా శరీరధారియైన దేవుని కార్యము చాలా ప్రాముఖ్యమైనది. సాతాను మనిషి శరీరాన్ని భ్రష్టు పట్టించాడు, మనిషి కూడా సాతాను యొక్క రూపముగా మారిపోయాడు మరియు దేవుని చేతిలో ఓడిపోయిన వ్యక్తిగా మారిపోయాడు. ఈ విధంగా భూమి మీద సాతానుతో యుద్ధము జరిగించు కార్యము ఉంటుంది మరియు మనుష్యులను రక్షించు కార్యము ఉంటుంది. సాతానుతో యుద్ధము చేయడానికి దేవుడు తప్పకుండ మనిషిగా మారాలి. ఇది అత్యంత ఆచరణాత్మకమైన కార్యము. దేవుడు శరీరమందు కార్యము జరిగిస్తున్నప్పుడు, ఆయన వాస్తవానికి శరీరమందున్న సాతానుతో యుద్ధము చేస్తున్నాడు. ఆయన శరీరమందు కార్యము చేస్తున్నప్పుడు, ఆయన ఆధ్యాత్మిక ప్రపంచములో ఆయన కార్యమును జరిగించుచున్నాడు. ఆధ్యాత్మిక ప్రపంచములో ఆయన జరిగించు తన కార్యమునంతటిని భూమి మీద నిజముగా చేయుచున్నాడు. జయించవలసిన వ్యక్తి మనిషి, ఆయనకు విధేయత చూపవలసిన వ్యక్తి మనిషి, మరియు ఓడిపోయిన వ్యక్తి సాతాను యొక్క రూపమును దాల్చాడు (ఈయన కూడా మనిషే), ఆయనకు శత్రువయ్యాడు మరియు అంతిమంగా రక్షించబడవలసిన వ్యక్తి కూడా మనిషే. ఈ విధంగా దేవుడు సృష్టి యొక్క బాహ్య కవచాన్ని కలిగిన మనిషిగా మారవలసిన అవసరత మరింత ఎక్కువ ఉంది, తద్వారా ఆయన సాతానుతో నిజమైన యుద్ధము చేస్తాడు, ఆయనకు అవిధేయత చూపిన, ఆయనవలె అదే విధమైన బాహ్య కవచాన్ని ధరించుకొనిన మనిషిని జయిస్తాడు. ఆయనవలె అదే విధమైన బాహ్య కవచాన్ని ధరించుకొనిన, సాతాను ద్వారా హానికి గురైన మనిషిని రక్షిస్తాడు. ఆయన శత్రువు మనిషే, ఆయన జయించాలని లక్ష్యం పెట్టుకున్న వ్యక్తి కూడా మనిషే మరియు ఆయన రక్షణ యొక్క లక్ష్యము కూడా ఆయన ద్వారా సృష్టించబడిన మనిషే. అందుచేత, ఆయన తప్పనిసరిగా మనిషిగా రాక తప్పదు. ఈ విధంగా ఆయన కార్యము మరింత సులభముగా మారింది. ఆయన సాతానును ఓడిస్తాడు మరియు మనుష్యులను జయిస్తాడు. అంతేగాకుండా, మనుష్యులందరిని రక్షిస్తాడు. ఈ శరీరము సామాన్యమైనప్పటికిని మరియు నిజమైనప్పటికిని, ఆయన సాధారణ శరీరమును కలిగియుండలేదు; ఆయన మనిషి శరీరమునే కలిగియుండలేదు గాని మానవ మరియు దైవికములతో కలగలపిన శరీరమును కలిగియుండెను. ఇదే ఆయనకు మరియు మనిషికి మధ్యనున్న వ్యత్యాసము. ఇదే దేవుని గుర్తింపునకు గురుతైయున్నది. ఇటువంటి శరీరము మాత్రమే ఆయన ఉద్దేశించిన కార్యమును చేయగలుగుతుంది, శరీరమందు దేవుని పరిచర్యను నెరవేరుస్తుంది మరియు మనుష్యుల మధ్యన ఆయన కార్యమును సంపూర్తిగా చేసి ముగిస్తుంది. అలా కాకపోతే, మనుష్యుల మధ్యన ఆయన కార్యము శూన్యముగాను మరియు లోపభూయిష్టంగాను ఉంటుంది. సాతాను ఆత్మతో దేవుడు యుద్ధము చేసి, జయించినప్పటికి, భ్రష్టుపట్టిన మనిషి యొక్క పాత స్వభావము తొలగిపోదు మరియు దేవునికి అవిధేయత చూపించువారందరూ మరియు ఆయనను ఎదిరించువారందరూ ఆయన సర్వాధికారమునకు నిజముగా లోబడియుండరు. మరొక విధంగా చెప్పాలంటే, ఆయన మానవాళిని జయించలేడని అర్థం, ఆయన సమస్త మానవాళిని పొందుకోలేడని అర్థం. భూమి మీద ఆయన కార్యము జరగకపోతే, అప్పుడు ఆయన నిర్వహణ కార్యమును ముగింపుకు తీసుకు రాలేము, సమస్త మానవాళి విశ్రాంతిలోనికి ప్రవేశించలేరు. దేవుడు తను సృష్టించిన జీవ రాశులతో విశ్రాంతిలోనికి ప్రవేశించకపోయినట్లయితే, అప్పుడు అటువంటి నిర్వహణ కార్యమునకు ఎటువంటి ఫలితమనేది ఉండదు, తత్ఫలితంగా దేవుని మహిమ కనిపించదు. ఆయన శరీరమునకు అధికారము లేకపోయినా, ఆయన చేయు కార్యము ప్రభావమును సాధిస్తుంది. ఇది ఆయన కార్యము యొక్క అనివార్య నిర్దేశనమైయున్నది. ఆయన శరీరము అధికారమును కలిగియుందా లేదా అనే దానితో నిమిత్తము లేకుండా, ఆయన స్వంతంగా దేవుని కార్యమును జరిగించు కాలము ఆయనే దేవుడైయున్నాడు. ఈ శరీరము ఎంత సాధారణమైనదో మరియు ఎంత సామాన్యమైనదో అనేదానితో సంబంధము లేకుండా, ఆయన చేయవలసిన కార్యమును ఆయన చేయగలడు, ఎందుకంటే ఈ శరీరము కేవలము మనిషి మాత్రమే కాకుండా దేవుడైయున్నాడు. మనిషి చేయలేని కార్యమును ఈ శరీరము జరిగిస్తుందనుటకుగల కారణం ఆయన అంతరంగ సుగుణాలన్ని మనుష్యులందరికంటే విభిన్నంగా ఉంటాయి మరియు ఆయన మనుష్యులను రక్షించగలడు ఎందుకంటే ఆయన గుర్తింపు ఇతర మనుష్యులందరికంటే విభిన్నంగా ఉంటుంది. ఈ శరీరము మనుష్యులందరికి చాలా ప్రాముఖ్యమైనది, ఎందుకంటే ఆయన మనిషియైయున్నాడు. అంత మాత్రమే గాకుండా, ఆయన దేవుడైయున్నాడు, ఎందుకంటే సామాన్యమైన శరీరమును కలిగియున్న ఏ మనిషి చేయలేని కార్యాన్ని ఆయన చేయగలడు. ఎందుకంటే భూమి మీద ఆయనతో కలిసి జీవించే భ్రష్టుపట్టిన మనుష్యులను ఆయన రక్షించగలడు. ఆయన మనిషికి సమానంగా ఉన్నప్పటికి, ఇతర ఏ మనిషి యొక్క విలువకంటే శరీరధారియైన దేవుడు మానవాళికి చాలా ప్రాముఖ్యము. ఎందుకంటే దేవుని ఆత్మ ద్వారా జరగని కార్యము ఆయన చేయగలడు. దేవుని ఆత్మ స్వంతంగా దేవునికి తీసుకువచ్చే సాక్ష్యముకంటేను ఆయన ఎక్కువ సాక్ష్యమును తీసుకువస్తాడు. తత్వలితంగా, ఈ శరీరము సామాన్యముగాను మరియు సాధారణముగాను ఉన్నప్పటికి, మానవాళికి ఆయన అందించే సహకారము మరియు మానవాళికి ఆయన ఇచ్చే ప్రాధాన్యతనుబట్టి ఆయన అత్యంత విలువైన గొప్ప వ్యక్తిగా తీర్చబడ్డాడు. ఈ శరీరము యొక్క నిజమైన విలువ మరియు ప్రాధాన్యత ఏ మనిషికి సాటిలేనిది. ఈ శరీరము సాతానును నేరుగా నాశనము చేయలేకపోయినప్పటికి, ఆయన తన కార్యమును మానవులను జయించడానికి మరియు సాతానును ఓడించడానికి ఉపయోగించుకుంటాడు. అంతేగాకుండా, ఆయన సర్వాధికారమునకు సాతాను సంపూర్ణముగా లోబడునట్లు చేస్తాడు. దేవుడు శరీరధారిగా వచ్చినందునే ఆయన సాతానును ఓడిస్తాడు మరియు మనుష్యులందరిని రక్షిస్తాడు. ఆయన నేరుగా సాతానుని నాశానం చేయడు గాని సాతాను ద్వారా భ్రష్టుపట్టిన మనుష్యులను జయించుట కొరకు తన కార్యమును జరిగించాలని ఆయన శరీరధారిగా వస్తాడు. ఈ విధంగా ఆయన సృష్టించిన సర్వ జీవుల మధ్యన ఆయనకు ఆయనే సాక్ష్యమును కలిగియుంటాడు మరియు ఆయన భ్రష్టుపట్టిన మనుష్యులందరిని రక్షించుకుంటాడు. శరీరధారియైన దేవుడు సాతానును ఓడించడం ద్వారా గొప్ప సాక్ష్యము కలుగుతుంది, దేవుని ఆత్మ ద్వారా నేరుగా సాతానును నాశనము చేయుటకంటే ఎక్కువ ప్రభావమును చూపుతుంది. శరీరములో ఉన్న దేవుడు సృష్టికర్తను తెలుసుకోవడానికి మనుష్యులకు ఎంతగానో సహాయపడతాడు మరియు ఆయన సృష్టించిన జీవుల మధ్యన ఆయన తనుకు తాను గొప్ప సాక్ష్యమును కలిగియుంటాడు.


దేవుడు నివసించే దేహము స్వభావము

భూమిపై తన మొదటి శరీర ధారణలో దేవుడు ముప్పై మూడున్నర సంవత్సరాలు జీవించాడు, అన్ని సంవత్సరాలలో కేవలం మూడున్నర సంవత్సరాలు మాత్రమే ఆయన తన పరిచర్యను జరిగించాడు. ఆయన కార్యము చేసిన సమయములో, మరియు ఆయన తన కార్యము చేసే ముందు, ఈ రెండు సమయాల్లోనూ ఆయన సాధారణ మనిషిగానే ఉన్నాడు; ఆయన తన ముప్పై మూడున్నర సంవత్సరాలు సాధారణ మనిషిగానే నివసించాడు. చివరి మూడున్నర సంవత్సరాలలోనే, తాను శరీరధారియైన దేవునిగా ప్రత్యక్ష పరచుకొన్నాడు. ఆయన తన పరిచర్యను జరిగించడము ప్రారంభించే ముందు, ఆయన తన దైవత్వానికి చెందిన ఏ సూచనా చూపకుండా, సౌమ్యముగా మరియు సాధారణ మనిషిగానే కనిపించాడు, ఆయన తన పరిచర్యను జరిగించడం అధికారికముగా ఆరంభించిన తరువాత మాత్రమే ఆయన దైవత్వము స్పష్టముగా అగుపడింది. ఆయన పరిచర్య ఇరవై తొమ్మిదేళ్ల వయస్సు తరువాత మాత్రమే నిజముగా ప్రారంభమైంది కాబట్టి, ఆ మొదటి ఇరవై తొమ్మిది సంవత్సరాలు ఆయన స్వచ్చమైన మానవుడని, మనుష్య కుమారుడని, మరియు రక్తమాంసములు నిండిన దేహమని నిరూపించాడు. “శరీరధారణ” అనేది శరీరమందు దేవుని ప్రత్యక్షత; సృజించబడిన మానవజాతి మధ్య శరీర స్వరూపములో దేవుడు కార్యము చేస్తాడు. కాబట్టి దేవుడు శరీరధారి అవ్వాలంటే, ఆయన మొదట శరీరము కలిగి, సాధారణ మానవత్వము కలిగిన శరీరుడై ఉండాలి; ఇది ప్రప్రథమమైన అవసరము. నిజానికి, దేవుని శరీరధారణ తాత్పర్యము ఏమిటంటే, దేవుడు శరీరమందు జీవిస్తాడు మరియు కార్యము చేస్తాడు, తన స్వభావమందే దేవుడు శరీరముగా మారతాడు, మానవునిగా మారతాడు. ఆయన శరీరధారణ జీవితము మరియు కార్యము రెండు భాగములుగా విభజించవచ్చు. మొదటిది తన పరిచర్యను జరిగించే ముందు ఆయన జీవించిన జీవితము. ఆయన ఒక సాధారణ మానవ కుటుంబములో, పూర్తిగా సాధారణ మానవ స్వభావముతో, సాధారణ మానవ అవసరాలతో (ఆహారము, దుస్తులు, నిద్ర, ఆశ్రయము), సాధారణ మానవ బలహీనతలు మరియు సాధారణ మానవ భావోద్వేగాలతో, సాధారణ మానవ నీతి నియమాలకు కట్టుబడి జీవిస్తాడు. మరొక మాటలో చెప్పాలంటే, ఈ మొదటి దశలో ఆయన సమస్త సాధారణ మానవ కార్యకలాపాల్లో నిమగ్నమై, దైవికము కాని, సంపూర్ణ సాధారణ మానవత్వములో జీవిస్తాడు. తన పరిచర్యను ప్రారంభించిన తరువాత ఆయన జీవించే జీవితమే రెండవ దశ. అతీత స్వభావము యొక్క బాహ్య సూచన కనుపరచకుండా, మానవ కవచమైన సాధారణ మానవ స్వభావములోనే జీవిస్తున్నాడు. అయినప్పటికీ, ఆయన పూర్తిగా తన పరిచర్య కొరకే జీవిస్తున్నాడు, ఈ సమయములో ఆయన దైవత్వపు సాధారణ కార్యమును కొనసాగించడానికి తన సాధారణ మానవత్వము పూర్తిగా జీవించి ఉన్నది, ఎందుకంటే అప్పటికీ ఆయన సాధారణ మానవత్వము ఆయన పరిచర్యను జరిగించగలిగే స్థాయికి పరిపక్వత చెందినది. కాబట్టి, సాధారణ మానవత్వము మరియు సంపూర్ణ దైవత్వము అనే రెండూ ఒకే జీవితముగా ఉన్నపుడు, సాధారణ మానవత్వమందు ఆయన పరిచర్యను జరిగించడము అనేది ఆయన జీవితపు రెండవ దశ. ఆయన జీవితపు మొదటి దశలో, ఆయన మానవత్వము అప్పటికీ దైవికమైన కార్యమును పూర్తిగా నిర్వర్తించకపోవడము, అప్పటికీ పరిపక్వత చెందకపోవడమే, ఆయన పూర్తిగా సాధారణ మానవత్వములో జీవించడానికి కారణమై ఉన్నది; ఆయన మానవత్వము పరిపక్వత చెంది, తన పరిచర్యను భుజానికెత్తుకున్న తరువాత మాత్రమే, ఆయన చేయవలసిన పరిచర్యను నిర్వహించగలడు. ఆయన, శరీరునిగా ఎదగడము మరియు పరిపక్వత చెందడము అవసరము కాబట్టి, ఆయన జీవితములో మొదటి దశలో ఆయన సాధారణ మనిషిగా—రెండవ దశలో మానవజాతి కోసం ఆయన కార్యమును చేపట్టి మరియు ఆయన పరిచర్యను చేయగలిగే సామర్థ్యమును కలిగి ఉన్నందున, శరీరధారి అయిన దేవుడు తన పరిచర్య జీవితములో జీవించే జీవితములో మానవత్వము మరియు సంపూర్ణ దైవత్వము రెండూ ఒకటిగా ఉంటుంది. ఒకవేళ, తాను పుట్టిన క్షణము నుండి, శరీరధారి అయిన దేవుడు నిష్టగా తన పరిచర్యను ప్రారంభించి, అసాధారణ సూచనలు మరియు అద్భుతాలు కనుపరచి ఉంటే, ఆయన శారీరక స్వభావము కలిగి ఉండేవాడు కాదు. కాబట్టి, ఆయన మానవ స్వభావము ఆయన శారీరక స్వభావము కొరకు జీవించి ఉన్నది; మానవ స్వభావం లేకుండా శరీరము ఉండదు, అలాగే శరీరము లేకుండా మానవుడే లేడు. ఈ విధముగా, దైవికమైన శరీరపు మానవత్వము అనేది దేవుని అవతార దేహపు అంతర్గత స్వభావమై యున్నది. “ఆయన దైవత్వము మాత్రమే కలిగి ఉన్నాడు, మరియు ఆయన మానవత్వము కలిగి లేదు,” అని అనడము దైవ దూషణ అవుతుంది, ఎందుకంటే ఈ ఉద్ఘాటనకు అస్థిత్వము లేదు, అలాగే శరీరధారణ నియమాన్ని అది ఉల్లంఘిస్తుంది. ఆయన తన పరిచర్యను జరిగించడం ప్రారంభించిన తరువాత, ఆయన తన కార్యము చేస్తున్నప్పుడు కూడా మానవుడనే బాహ్య కవచమును కలిగి తన దైవత్వములో జీవిస్తున్నాడు; ఆ సమయములో, ఆయన దైవత్వము, సాధారణ శరీరములో కార్యము చేయడం కోసం అనుమతించడమే ఉద్దేశ్యముగా, ఆయన మానవత్వము పని చేస్తుంది. కాబట్టి, ఆయన మానవ రూపంలో నివసించే దైవత్వమే కార్యపు ప్రతినిధిగా ఉన్నది. పని చేస్తోంది, ఆయన మానవత్వము కాదు, ఆయన దైవత్వము, అయినప్పటికీ దైవత్వము ఆయన మానవత్వములోనే దాగి ఉన్నది; స్వభావం రీత్యా, ఆయన కార్యము ఆయన సంపూర్ణ దైవత్వము ద్వారానే జరిగించబడుతుందేతప్ప, ఆయన మానవత్వముతో కాదు. ఆయన మానవుడు అలాగే ఆయన దేవుడు కూడా అని ఎవరైనా చెప్పవచ్చు, ఎందుకంటే దేవుడు మానవ స్వభావము, దైవ స్వభావము కూడా కలిగిన మానవ కవచముతో శరీరమందు జీవించుచున్న దేవునిగా మారాడు. ఆయన దైవ స్వభావము కలిగిన మానవుడు కాబట్టి, దేవుని కార్యము జరిగించే ఏ మానవుని కన్నా, సృజించబడిన మానవులందరి కన్నా ఆయన ఉన్నతమైన వాడు. కాబట్టి, ఆయన కలిగి ఉన్నటువంటి మానవ కవచము లాంటిది కలిగియున్న వారందరిలో, అలాగే మానవత్వము కలిగిఉన్న వారందరిలో, ఆయన మాత్రమే శరీరధారి అయిన దేవునిగా—మిగిలిన వారందరూ సృజించబడిన మానవులుగా ఉన్నారు. వారందరూ మానవత్వము కలిగి ఉన్నప్పటికీ, సృజించబడిన మానవులకు మానవత్వము తప్ప మరేమీ లేకుండా ఉండగా, దేవుని శరీరధారణ మాత్రం భిన్నముగా ఉన్నది; ఆయన శరీరములో ఆయన మానవత్వమును మాత్రమే కాక, మరి ప్రాముఖ్యముగా, దైవత్వమును కూడా కలిగి ఉన్నాడు. ఆయన మానవత్వమును ఆయన శరీర బాహ్య స్వరూపమందు మరియు ఆయన దైనందిన జీవితములో చూడవచ్చు, కానీ ఆయన దైవత్వమును గ్రహించడం మాత్రము కష్టతరము. ఎందుకంటే, ఆయన మానవత్వము కలిగి ఉన్నప్పుడు మాత్రమే ఆయన దైవత్వము వెల్లడి అవుతుంది, అలాగే ఇది ప్రజలు ఉహించినంత అసాధారణమైనది కాదు, ప్రజలు దీనిని చూడటము బహు కష్టతరము. ఈ నాటికీ, శరీరధారి అయిన దేవుని స్వభావమును గ్రహించడము ప్రజలకు బహు కష్టతరముగా ఉన్నది. నేను ఇంత సుదీర్ఘముగా దీని గురించి మాట్లాడిన తరువాత కూడా, మీలో అనేక మందికి ఇది ఇంకా మర్మముగానే ఉంటుందని నేను భావిస్తున్నాను. నిజానికి, ఇది చాలా చిన్న వివాదం; దేవుడు శరీరునిగా మారినందున, ఆయన స్వభావము మానవత్వపు మరియు దైవత్వపు సమ్మేళనంగా ఉన్నది. ఈ సమ్మేళనమే దేవుడనీ, భూమిపైన దేవుడన పిలువబడుతుంది.

యేసయ్య భూమి మీద జీవించిన జీవితము శరీర సంబంధమైన సాధారణ జీవితము. ఆయన తన శరీరపు సాధారణ మానవత్వములో జీవించాడు. ఆయన కార్యము చేయడం మరియు తన వాక్యము మాట్లాడటం, లేదా రోగులను స్వస్థపరచడం మరియు రోగాలను వెళ్ళగొట్టడం, వంటి అసాధారణమైన వాటిని చేసే—ఆయన అధికారమును, ఆయన తన పరిచర్యను ప్రారంభించే వరకు, ఎక్కువ భాగము దానికదే వెల్లడి పరచబడలేదు. ఇరవై తొమ్మిది సంవత్సరాలకు ముందు, ఆయన తన పరిచర్యను జరిగించక మునుపున్న ఆయన జీవితము, ఆయన సాధారణ శరీరుడనుటకు సరైన ఆధారముగా ఉన్నది. ఇందుమూలముగా, ఆయన ఇంకా తన పరిచర్యను ప్రారంభించలేదు గనుక, ఆయనను ఒక సామాన్య మానవునిగా, సాధారణ మానవునిగా తప్ప, ఆయనలో దైవత్వమేమీ ప్రజలు చూడలేదు—ఆ సమయానికి, కొంతమంది ప్రజలైతే, ఆయన యోసేఫు కుమారుడని నమ్మారు. ఆయన శరీరధారి అయిన దేవుని శరీరము అని చెప్పడానికి వారికి దారి లేనందున, ప్రజలు ఆయన ఒక సామాన్య మానవుని కుమారుడు అనుకున్నారు; ఆయన తన పరిచర్యలో, అనేకమైన అద్భుతాలు చేసినప్పటికీ, ఆయన బాహ్య కవచముగా సాధారణ మానవ రూపం కలిగిన క్రీస్తుగా ఉన్నందున, ఇంకా అనేకమంది ప్రజలు ఆయనను యోసేఫు కుమారుడని అన్నారు. ఆయన సాధారణ మానవ రూపము మరియు ఆయన కార్యము అనే రెండూ మొదటి శరీరధారణ ప్రాముఖ్యతను నెరవేరుస్తూ, దేవుడు సంపూర్ణ శరీరునిగా వచ్చి, ఆయన సంపూర్ణమైన సామాన్య మానవునిగా మారాడని నిరూపించడానికి ఉన్నాయి. తన కార్యము ఆరంభించడానికి ముందున్న ఆయన సాధారణ మానవత్వము ఆయన సామాన్య శరీరుడు అనుటకు ఒక నిదర్శనము; ఆయన అనేక సూచనలు మరియు అద్భుతాలు చేసి, సాధారణ మానవత్వముతో రోగాలు స్వస్థపరచి మరియు శరీరములో ఉన్న దయ్యాలు వెళ్లగొట్టాడు, ఆయన కార్యము చేసిన పిమ్మట కూడా ఆయన సామాన్య మానవుడని నిరూపించాడు. ఆయన శరీరము దేవుని అధికారమును కలిగి, దేవుని ఆత్మను ధరించిన దేహముగా కలిగి ఉండటమే ఆయన అద్భుతాలు చేయగలగడానికి గల కారణమై ఉన్నది. దేవుని ఆత్మను బట్టి ఆయన అధికారము కలిగి ఉన్నాడు అంటే, ఆయన శరీరుడు కాదని దాని అర్ధము కాదు. రోగులను స్వస్థపరచడం మరియు దయ్యాలను వెళ్లగొట్టడం అనేది ఆయన తన పరిచర్యలో చేయవలసిన కార్యముగా, అది ఆయన మానవత్వములో దాగియున్న ఆయన దైవత్వపు వ్యక్తీకరణగా ఉన్నది, మరియు ఆయన ఎటువంటి సూచనలు చూపించినా లేక తన అధికారాన్ని కనుపరచినా, ఆయన ఇప్పటికీ సాధారణ మానవత్వములోనే జీవించి, ఇంకా సాధారణమైన శరీరునిగానే ఉన్నాడు. ఆయన సిలువపై చనిపోయి పునరుత్థానము చెందేంతవరకు, ఆయన సాధారణ శరీరములోనే నివశించాడు. కృపను అనుగ్రహించడం, రోగులను స్వస్థ పరచడం, దయ్యాలు వెళ్లగొట్టడం వంటివన్నీ ఆయన పరిచర్యలో భాగమే, అవన్నీ కూడా ఆయన సాధారణ శరీరము నుండి చేసిన కార్యమై ఉన్నది. ఆయన సిలువ యొద్దకు వెళ్ళేముందు వరకు, ఆయన అవన్నీ చేస్తున్నప్పటికీ, తన సాధారణ మానవ దేహమును ఆయన విడిచిపెట్టలేదు. ఆయన స్వయముగా దేవుడే, దేవుని స్వంత కార్యము చేస్తున్నాడు, అయినప్పటికీ ఆయన శరీరధారి అయిన దేవుని దేహముగా ఉన్నాడు కాబట్టి, ఆయన భోజనము చేసి వస్త్రాలు ధరించాడు, సాధారణ మానవ అవసరాలు, సాధారణ మానవ కారణాలు, మరియు సాధారణ మానవ మనస్సును కలిగి ఉన్నాడు. ఇదంతా ఆయన సాధారణ మానవుడని రుజువు చేసి, అది శరీరధారి అయిన దేవుని దేహము సాధారణ మానవత్వము గల దేహమని మరియు అసాధారణమైనది కాదని నిరూపించింది. ఆయన పని శరీరధారణ మొదటి కార్యమును పూర్తి చేయడము, మొదటి అవతారము చేయవలసిన కార్యమును నెరవేర్చడమై ఉన్నది. ఒక సామాన్యమైన, మామూలు మనిషి దేవుని కార్యమును నిర్వహించడమే, శరీరధారణ ప్రాముఖ్యతై ఉన్నది; అనగా, దేవుడు మానవరూపంలో దైవిక కార్యము నిర్వహించుట ద్వారా సాతానును జయిస్తాడు. శరీరధారణ అనగా దేవుని ఆత్మ శరీరముగా మారడం, అంటే, దేవుడే శరీరముగా మారడం; శరీరము చేసే కార్యము శరీరము ద్వారా గుర్తించబడి, శరీరము ద్వారా వెల్లడి చేయబడే, ఆత్మ కార్యమై ఉన్నది. దైవ శరీరమే గాక మరెవ్వరూ శరీరధారి అయిన దేవుని పరిచర్యను నెరవేర్చలేరు; అనగా, శరీరధారి అయిన దేవుని దేహము తప్ప—మరెవ్వరూ—దైవికమైన కార్యాన్ని వెల్లడి చేయలేరు. ఒకవేళ, ఆయన మొదటి రాకడ సమయములో, ఇరవై తొమ్మిదేళ్లకు ముందు దేవుడు సాధారణ మానవరూపం కలిగి ఉండకపోతే—ఒకవేళ, ఆయన పుట్టిన వెంటనే అద్భుతాలు చేసి ఉంటే, ఆయన మాట్లాడటము నేర్చుకున్న వెంటనే పరలోక భాషను మాట్లాడగలిగి ఉంటే, ఆయన భూమిపై అడుగు పెట్టిన క్షణమున, ప్రతి వ్యక్తి ఆలోచనలు మరియు ఉద్దేశ్యాలు గుర్తించి, భూలోక సంబంధమైన సంగతులన్నీ ఆయన గ్రహించగలిగి ఉంటే—అటువంటి వ్యక్తిని సామాన్య మానవుడని పిలవలేము మరియు అటువంటి శరీరము మానవ శరీరముగా పిలువబడనేరదు. క్రీస్తు విషయములో కూడా అదే జరిగి ఉంటే, దేవుని శరీరధారణ భావము మరియు స్వభావము నాశనమవుతుంది. ఆయన సాధారణ మానవత్వము కలిగి ఉన్నాడని, ఆయన శరీరమందు ఉన్న అవతార మూర్తి అయిన దేవుడని రుజువు చేస్తుంది; ఆయన సాధారణ మానవ ఎదుగుదల ప్రక్రియకు గురవుతాడనే వాస్తవము ఆయన సాధారణ శరీరమని ఎక్కువగా వెల్లడి పరుస్తుంది; అంతేగాక, ఆయన దేవుని వాక్యమని, శరీరముగా మారిన, దేవుని ఆత్మ అనుటకు ఆయన కార్యము తగిన రుజువుగా ఉన్నది. ఆయన కార్యపు అవసరాల నిమిత్తము దేవుడు శారీరముగా మారాడు; మరో మాటలో, కార్యపు ఈ దశ శరీరము ద్వారానే జరిపించబడాలి, అది సాధారణ మానవరూపంలోనే నిర్వహించబడాలి. అది “వాక్యము శరీరమాయెను” అనుటకు, “శరీరమందు వాక్య ప్రత్యక్షత” అనుటకు ముందున్న ఆవశ్యకత, మరియు అది దేవుని రెండు శరీర ధారణల నేపథ్యము. తన జీవితం అంతటా యేసు అద్భుతాలు చేశాడని, భూమిపై ఆయన కార్యము అయ్యేవరకు మానవత్వమునకు చెందిన సూచనలేవి ఆయన కనుపరచలేదని, సాధారణ మానవ అవసరతలు లేక బలహీనతలు లేదా మానవ భావోద్వేగాలేవి ఆయనకు లేవని, జీవితపు ప్రాధమిక అవసరతలు అవసరము లేదని మరియు మానవ తలంపులను గ్రహించనవసరము లేదని ప్రజలు నమ్ముతారు. ఆయన కేవలము మానవాతీతమైన మనస్సు, విశేషమైన మానవత్వము గల వాడని వారు ఊహించుకుంటారు. ఆయన దేవుడు కాబట్టి, సాధారణ మానవుల వలె ఆలోచించకూడదని మరియు జీవించకూడదని, ఒక సామాన్య వ్యక్తి, స్వచ్చమైన మానవుడు మాత్రమే, సాధారణ మానవ ఆలోచనలను గురించి ఆలోచించగలదు మరియు సాధారణ మానవ జీవితాన్ని జీవించగలడని వారు నమ్ముతారు. ఇవన్నీ మానవ ఆలోచనలు మరియు మానవ అభిప్రాయాలు, మరియు ఈ తలంపులన్నీ దేవుని మూల ఉద్దేశ్యాలకు విరుద్ధముగా ఉన్నాయి. సాధారణ మానవ ఆలోచన అనేది సాధారణ మానవ హేతువు మరియు సాధారణ మానవత్వముతో నిండి ఉంటుంది; సాధారణ మానవత్వము శరీరపు సాధారణ విధులను కొనసాగిస్తుంది; అలాగే శరీరపు సాధారణ జీవితాన్ని సంపూర్ణముగా అనుకూల పరుస్తాయి. అలాంటి శరీరమందు కార్యము చేయడం ద్వారా మాత్రమే దేవుడు తన శరీరధారణ ఉద్దేశ్యాన్ని నెరవేర్చగలడు. ఒకవేళ, శరీరధారి అయిన దేవుడు బాహ్య కవచముగా శరీరాన్ని కలిగి, సాధారణ మానవ ఆలోచనలను ఆలోచించకపోతే, అప్పుడు ఆ శరీరము మానవ హేతువును మరియు స్వచ్ఛతను కలిగి ఉండదు. శరీరధారి అయిన దేవుడు నిర్వహించవలసిన పరిచర్యను, మానవత్వము లేని ఆ దేహము ఎలా నెరవేర్చగలదు? ఓకే సాధారణమైన మనస్సు మానవ జీవితములోని అన్ని విషయాలను స్థిర పరుస్తుంది; సాధారణమైన మనస్సు లేకుండా, ఎవడూ మనిషి కాలేడు. మరో విధముగా చెప్పాలంటే, సాధారణ ఆలోచనలను ఆలోచించలేని ఒక వ్యక్తి మానసిక రోగి అవుతాడు, కేవలము దైవత్వమును మాత్రమే కలిగి మానవత్వము లేని క్రీస్తును శరీరధారి అయిన దేవుని శరీరమని చెప్పలేము. మరియు, శరీరధారి అయిన దేవుని దేహమునకు సాధారణ మానవత్వము ఎలా ఉండదు? క్రీస్తుకు మానవత్వము లేదని పలుకడము దైవదూషణ కాదా? సామాన్య ప్రజలు నిమగ్నమయ్యే కార్యకలాపాలన్నీ సాధారణ మానవ మనస్సు పనితీరును బట్టి ఉంటాయి. అదే లేకపోతే, ప్రజలు అనైతికముగా ప్రవర్తిస్తారు; నలుపు మరియు తెలుపు, మంచి మరియు చెడుల మధ్య వ్యత్యాసాన్ని కూడా వారు చెప్పలేరు; అలాగే వారికి మానవ నైతికత మరియు నీతి సూత్రాలు వంటివి ఉండవు. అదే విధముగా, శరీరధారి సాధారణ మానవునిగా ఆలోచించకపోతే, అప్పుడు ఆయన ఒక స్వచ్చమైన శరీరుడు, సామాన్య మానవుడు కానేరడు. అలాంటి అనాలోచితమైన శరీరము దైవిక కార్యమును చేపట్టలేదు. సాధారణ శరీరపు కార్యకలాపాలలో ఆయన సామాన్యముగా పాల్గొనలేడు, మనుష్యులతో కలిసి ఆయన భూమిపై జీవించలేడు. కాబట్టి, దేవుని శరీరధారణ ప్రాముఖ్యత, దేవుడే శరీరునిగా రావడము ఒక్క వాస్తవ భావాన్ని కోల్పోయి ఉండేది. శరీరమందు సాధారణ దైవిక కార్యమును నిర్వహించడానికి శరీరధారి అయిన దేవుని మానవత్వము నిలిచి ఉన్నది; ఆయన సాధారణ మానవ ఆలోచనా విధానము ఆయన సాధారణ మానవత్వమును మరియు ఆయన సమస్త సాధారణ భౌతిక కార్యకలాపాలను కొనసాగిస్తుంది. శరీరమందు దేవుని సమస్త కార్యమును కొనసాగించడానికి ఆయన సాధారణ మానవ ఆలోచన ఉనికిలో ఉన్నదని ఒకరు చెప్పవచ్చు. ఒకవేళ, ఈ శరీరము సాధారణ మానవ మనస్సును కలిగి లేకపోతే, అప్పుడు దేవుడు శరీరమందు కార్యము చేయలేడు, అలాగే ఆయన శరీరమందు చేయవలసినది ఎన్నటికీ పరిపూర్ణమవ్వదు. శరీరధారి అయిన దేవుడు సాధారణ మానవ మనస్సును కలిగి ఉన్నప్పటికీ, మానవ ఆలోచనలతో ఆయన కార్యము మలినము కాదు; సాధారణ మానవ ఆలోచన అభ్యాసముతో కాకుండా, మనస్సుతో మానవత్వము కలిగి ఉండాలనే ముందస్తు నియమాన్ని బట్టి ఆయన మానవత్వములోని కార్యమును సాధారణ మనస్సుతో చేపట్టాడు. ఆయన శరీరానుసారమైన ఆలోచనలు ఎంత ఉన్నతమైనప్పటికీ, యుక్తి లేక యోచనతో ఆయన కార్యము కల్మషము కాలేదు. మరో మాటలో చెప్పాలంటే, ఆయన కార్యము ఆయన శరీరానుసారమైన మనస్సు బట్టి కాక, ఆయన మానవత్వములోని దైవిక కార్యపు ప్రత్యక్ష వ్యక్తీకరణగా ఉద్భవించింది. ఆయన సమస్త కార్యము ఆయనే తప్పక నెరవేర్చవలసిన పరిచర్య అయ్యున్నది, మరియు అదేది ఆయన మెదడు నుండి ఉద్భవించినది కాదు. ఉదాహరణకు, రోగులను స్వస్థ పరచడం, దయ్యాలు వెళ్లగొట్టడం, మరియు సిలువ వేయబడటము వంటివి ఏవీ మానవ ఉత్పాదితాలు కావు, మరియు మానవ మనస్సుతో ఏ వ్యక్తి సాధించలేకపోయాడు. అదే విధముగా, ఈనాటి విజయ కార్యము శరీరధారి అయిన దేవుడు అనివార్యముగా జరిగించవలసిన పరిచర్యే గానీ, మానవ చిత్తానుసారమైన కార్యము కాదు, అది ఆయన దైవత్వము చేయవలసిన కార్యము, ఏ శరీర సంబంధమైన మనుష్యుడు చేయదగిన కార్యము కాదు. మానవత్వమందు ఆయన తన కార్యమును సాధారణ మనస్సుతో జరిగించాలి, కాబట్టి శరీరధారి అయిన దేవుడు సాధారణ మానవ మనస్సును కలిగి, సాధారణ మానవత్వాన్ని కలిగి ఉండాలి. శరీరధారి అయిన దేవుని కార్యపు స్వభావమూ, అలాగే శరీరధారి అయిన దేవుని మూల సారాంశము ఇదే.

యేసయ్య కార్యము జరిగించే ముందు, ఆయన తన సాధారణ మానవత్వములో మాత్రమే జీవించాడు. ఆయనే దేవుడని ఎవ్వరూ చెప్పలేకపోయారు, ఆయనే శరీరధారి అయిన దేవుడని ఎవ్వరూ కనుగొనలేదు; ప్రజలు ఆయనను ఒక సంపూర్ణమైన సాధారణ వ్యక్తిగానే ఎరిగియున్నారు. ఆయన అతి సామాన్యమైన, సాధారణ మానవత్వమే దేవుడు శరీరమందు అవతరించాడని, మరియు కృపా కాలము అనేది శరీరధారి అయిన దేవుని కార్యపు కాలమని, ఆత్మ కార్యపు కాలము కాదనుటకు రుజువుగా ఉన్నది. దేవుని శరీరధారణ కాలములో ఆయన దేహము ఆత్మ యొక్క సమస్త కార్యమును జరిగించుచున్నందున, దేవుని ఆత్మ శరీరమందు పూర్తిగా సాక్షాత్కారమైనది అనుటకు అది రుజువుగా ఉన్నది. సాధారణ మానవత్వము కలిగి ఉన్న క్రీస్తు, ఆత్మ సాక్షాత్కారముగా, మరియు సాధారణ మానవత్వము, సాధారణ స్పృహ మరియు మానవ ఆలోచన కలిగియున్న దేహమై యున్నాడు. “సాక్షాత్కారముగా ఉండటము” అనగా దేవుడు మానవునిగా మారడము, ఆత్మ దేహముగా మారడము; ఇంకా స్పష్టముగా చెప్పాలంటే, దేవుడు సాధారణ మానవత్వము కలిగియున్న దేహములో నివసించి, దాని ద్వారా తన దైవిక కార్యమును వెల్లడి చేసినప్పుడు—అది సాక్షాత్కారమై ఉండటము లేక అవతరించడము అర్ధమై ఉన్నది. ఆయన మొదటి శరీరధారణ సమయములో విమోచనమే ఆయన కార్యమై ఉన్నందున, దేవుడు రోగులను స్వస్థ పరచడము, మరియు దయ్యాలు వెళ్లగొట్టడము అవసరమై ఉన్నది. సమస్త మానవజాతిని విమోచించడానికి, ఆయన కరుణామయునిగా మరియు క్షమాశీలిగా ఉండాలి. ఆయన సిలువ వేయబడటానికి మునుపు ఆయన చేసిన రోగులను స్వస్థ పరచడము మరియు దయ్యాలు వెళ్లగొట్టడము, పాపము మరియు దుర్మార్గత నుండి మానవునికి కొరకైన ఆయన రక్షణ కార్యమును సూచించుచున్నది. యేసు నందు ప్రజలు కలిగియున్న విశ్వాసమునకు చిహ్నాలుగా ఉన్నవన్నీ శాంతి, సంతోషము, మరియు భౌతిక ఆశీర్వాదములకు సాదృశ్యమై, కృప అనుగ్రహము చుట్టూ కృపా కాలము కేంద్రీకృతమై—అప్పుడు కృపా కాలము కాబట్టి, ఆ కాలములో కృపకు ప్రాతినిథ్యము వహించిన సూచనలు మరియు అద్భుతాలు కనుపరచుట ద్వారా రోగులను స్వస్థ పరచడము ఆయనకు అవసరమై ఉన్నది. చెప్పాలంటే, రోగులను స్వస్థ పరచడము, దయ్యాలను వెళ్లగొట్టడము, మరియు కృపను అనుగ్రహించడం అనేవి కృపా కాలములోని యేసయ్య దేహపు స్వాభావికమైన తలాంతులుగా, శరీరములో అవి ఆత్మ సాక్షాత్కారమైన కార్యముగా ఉన్నాయి. ఆయన అటువంటి కార్యమును జరిగిస్తున్నప్పుడు, ఆయన శరీరమందు జీవిస్తున్నాడు, కానీ శరీరమును అధిగమించలేదు. ఆయన ఎంతటి స్వస్థత కార్యాలు చేసినప్పటికీ, ఆయన ఇంకా సాధారణ మనుష్యుడిగానే ఉండి, ఇంకా సామాన్య మానవ జీవితాన్నే జీవించాడు. దేవుని శరీరధారణ కాలములో దేహము సమస్త ఆత్మ కార్యమును జరిగించినదని నేను చెప్పడానికి గల కారణము ఏమిటంటే, ఆయన ఎంతటి కార్యము చేసినా, అది ఆయన శరీరమందే చేసాడు. కానీ ఆయన కార్యమును బట్టి, ఈ దేహము అద్భుత కార్యాలు చేయగలదు, మరియు కొన్ని ప్రత్యేకమైన పరిస్థితులలో శరీరమును మించిన కార్యాలు చేయగలిగినందున, ప్రజలు ఆయన శరీరము సంపూర్ణ భౌతిక స్వభావము కలిగి ఉన్నట్లుగా భావించలేదు. నిజానికి, ఆయన నలభై రోజులు శోధించబడటము, లేక కొండమీద రూపాంతరము చెందడము వంటి, ఈ సంఘటనలన్నీ ఆయన పరిచర్యను ఆరంభించిన తరువాత సంభవించాయి. కాబట్టి, దేవుని శరీరధారణ తాత్పర్యము యేసు ద్వారా పాక్షికముగానే నెరవేరింది గానీ, సంపూర్ణము కాలేదు. తన కార్యము ఆరంభించే ముందు దేహముగా ఆయన జీవించిన జీవితము, అన్ని విధాలుగా అతి సామాన్యమైనది. ఆయన కార్యమును ఆరంభించిన తరువాత, తన దేహపు బాహ్య కవచాన్ని మాత్రమే ఆయన ధరించాడు. ఆయన కార్యమే దైవత్వమును తెలియజేయుట అయినందున, అది శరీరపు సాధారణ పనులను మించిపోయింది. అన్నింటికంటే, శరీరధారి అయిన దేవుని దేహము మానవ దేహమునకు భిన్నముగా ఉంటుంది. నిజానికి, ఒక సామాన్య మానవుని స్వభావాన్ని కలిగియుండి, ఒక సాధారణ మానవునిలా ఆలోచించాడు కాబట్టి, ఆయన దైనందిన జీవితములో, ఆయనకు ఆహారము, వస్త్రాలు, నిద్ర మరియు ఆశ్రయము కావలసి వచ్చాయి, సాధారణ అక్కరలన్నీ ఆయనకు అవసరము యున్నాయి. ఆయన చేసిన కార్యము అసాధారణమైనదనే అయినప్పటికీ, ప్రజలు ఇంకా ఆయనను సామాన్యమైన వ్యక్తిగానే ఎంచారు. వాస్తవానికి, ఆయన ఏ కార్యము చేసినప్పటికీ, ఒక సామాన్యమైన మరియు సాధారణ మానవునిగానే ఆయన జీవించాడు, ఆయన కార్యము జరిగించినంత వరకు, ఆయన జ్ఞానము బహు సాధారణమైనది, ఆయన ఆలోచనలు ఇతర సామాన్య మనిషి కంటే మరింత స్పష్టముగా ఉన్నాయి. దైవికమైన కార్యమును శరీరము ద్వారా వ్యక్త పరచవలసి ఉన్నది, ఆయన జ్ఞానము అత్యంత సాధారణమైనది మరియు తలంపులు చాలా స్పష్టముగా ఉన్నాయి కాబట్టి, శరీరధారి అయిన దేవునికి ఆలోచనా జ్ఞానము కలిగి ఉండటము అవసరమై ఉన్నది—ఈ విధముగా మాత్రమే ఆయన దేహము దైవికమైన కార్యమును వెల్లడిపరచగలదు. భూమిపై యేసు గడిపిన ముప్పై మూడున్నర సంవత్సరాలలో, తన సాధారణమనుష్య స్వభావాన్నే ఆయన కనుపరిచాడు, కానీ తన ముప్పై మూడున్నర సంవత్సరాల కాలములోని ఆయన కార్యాన్ని బట్టి, ఆయనను మరో లోకానికి చెందినవాడు, మునుపటి కంటే అత్యంత ఆసాధారణమైన వాడనీ ప్రజలు భావించారు. నిజానికి, తన పరిచర్యను ప్రారంభించక మునుపు మరియు తరువాత ఆయన సాధారణ మానవత్వము మారలేదు; ఆయన మానవత్వము ఎప్పుడూ ఒకేలా ఉన్నది, కానీ ఆయన తన పరిచర్యను ప్రారంభించక ముందు మరియు తరువాత ఉన్న వ్యత్యాసాన్ని బట్టి, ఆయన దేహానికి చెందిన రెండు అభిప్రాయాలు ఉద్భవించాయి. దేవుడు శరీరధారి అయినప్పటి నుండి, సాధారణ మానవత్వము కలిగి ఉన్న శరీరములో, ఆయన శరీరునిగా జీవించాడు కాబట్టి, ప్రజలు ఏమనుకున్నా, శరీరధారి అయిన దేవుడు తన నిజమైన సాధారణ మానవత్వాన్ని చివరి వరకు నిలబెట్టుకున్నాడు. ఆయన తన పరిచర్యను జరిగిస్తున్నాడా లేదా అనే దానితో సంబంధం లేకుండా, మానవత్వము అనేది దేహపు ప్రాథమిక స్వభావము కాబట్టి, ఆయన శరీరపు సాధారణత చెరిపివేయబడలేదు. యేసు తన పరిచర్యను జరిగించక మునుపు, ఆయన శరీరము పూర్తిగా సాధారణమైనదిగా, సమస్త కార్యకలాపాలలో నిమగ్నమై ఉన్నది; ఎటువంటి అద్బుతమైన సూచనలు కనుపరచలేదు, కనీసము ఆయన అసాధారణముగా కూడా కనబడలేదు. ఆ సమయములో, ఆయన కేవలం దేవుని ఆరాధించే అత్యంత సామాన్యమైన ఒక మానవుడు మాత్రమే, కానీ ఇతరులకన్నా, ఆయన అన్వేషణ నీతిగా, నిజాయితీగా ఉన్నది. ఈ విధముగా అయన సాధారణ మానవత్వము స్వయముగా వెల్లడి అయ్యింది. తన పరిచర్యను చేపట్టే ముందు ఆయన ఏ కార్యమూ చేయలేదు కాబట్టి, ఆయన ఉనికిని గురించి ఎవరికీ అవగాహన లేదు, ఆయన ఒక్క అద్భుతము కూడా చేయలేదు, దేవుని స్వంత కార్యములో కొంచెము కూడా చేయలేదు కాబట్టి, ఆయన శరీరము మిగిలిన వారందరి కంటే భిన్నమైనదని ఎవరూ చెప్పలేరు. ఏదేమైనా, ఆయన తన పరిచర్యను ఆరంభించిన తరువాత, ఆయన సాధారణ మానవత్వపు బాహ్య కవచాన్ని కలిగి మరియు సాధారణ మానవ హేతువుతోనే జీవించాడు, కానీ ఆయన స్వయముగా దేవుని కార్యమును చేయడం ప్రారంభించి, క్రీస్తు పరిచర్యను చేపట్టి, క్షయమైన వారు, రక్త మాంసాలు కలిగిన మానవులు చేయలేని కార్యాన్ని ఆయన చేయుచున్నందున, ఆయన సాధారణ మానవత్వము కలిగి లేదని, మరియు ఆయనది సంపూర్ణ దేహము కాదని, అసంపూర్ణమైన దేహమని ప్రజలు భావించారు. ఆయన చేసిన కార్యమును బట్టి, సాధారణ మానవ స్వభావం లేని దేహములో ఉన్న దేవుడని ప్రజలు చెప్పుకున్నారు. ఆ విధముగా అర్ధంచేసుకోవడం పొరబాటు, ఎందుకంటే ప్రజలు దేవుని శరీరధారణ ప్రాముఖ్యతను గ్రహించలేదు. శరీరమందు దేవుడు వెల్లడి చేసిన కార్యము దైవికమైన కార్యమనీ, అది సాధారణ మానవత్వము కలిగిన శరీరమందు వెల్లడి చేయబడినది అనే వాస్తవం నుండి ఉత్పన్నమైనది. దేవుడు శరీరమును ధరించి, ఆయన దేహములో నివసించాడు, మరియు ఆయన మానవత్వములోని ఆయన కార్యము ఆయన మానవత్వపు సాధారణతను కప్పేసింది. ఇందును బట్టి, దేవుడు కేవలము దైవత్వమును తప్ప, మానవత్వమును కలిగియుండలేదని ప్రజలు విశ్వసించారు.

దేవుడు తన మొదటి శరీర ధారణలో శరీరధారణ కార్యమును పూర్తి చేయలేదు; దేవుడు శరీరమందు చేయవలసిన కార్యపు ఒక్క మొదటి దశను మాత్రమే పూర్తి చేశాడు. కాబట్టి, శరీరానికి చెందిన సమస్త సాధారణత మరియు వాస్తవికతలో జీవించడం, అంటే, అత్యంత సాధారణముగా మరియు సామాన్యమైన శరీరమందు దేవుని వాక్యాన్ని వెల్లడిపరిచేలా చేయడం, తద్వారా ఆయన శరీరమందు పూర్తిచేయకుండా విడిచిపెట్టిన కార్యాన్ని ముగించడం వంటి శరీరధారణ కార్యమును సంపూర్తి చేయడానికి, మరోసారి దేవుడు దేహముగా తిరిగి వచ్చాడు. స్వాభావికముగా, రెండవ శరీరధారణ మొదటి దానివలె ఉంటుంది, కానీ ఇది మొదటి దానికంటే చాలా నిజమైనది మిరు చాలా సాధారణమైనది. ఫలితముగా, రెండవ అవతార దేహము భరించే శ్రమ మొదటి దాని కంటే ఎక్కువ, కానీ ఈ శ్రమ దుర్నీతిమయమైన మానవుని శ్రమ కంటే భిన్నముగా ఉండి, ఆయన శరీరమందు ఆయన చేసిన పరిచర్య ఫలితముగా ఉన్నది. ఇది కూడా ఆయన శరీరరపు సాధారణత మరియు వాస్తవికత నుండి వచ్చిన కొమ్మలే. ఆయన తన పరిచర్యను పూర్తిగా సాధారణమైన మరియు నిజమైన దేహముతో జరిగిస్తాడు కాబట్టి, దేహము అనేకమైన కష్టాలను భరించవలసి ఉన్నది. ఈ శరీరము ఎంత సాధారణముగా మరియు నిజమైనదిగా ఉంటుందో, ఆయన తన పరిచర్యను నిర్వర్తించడంలో అంతగా బాధపడతాడు. దేవుని కార్యము అత్యంత సాధారణమైన శరీరమందు వెల్లడి చేయబడినదే గానీ, అసాధారణమైన దానిలో ఎంతమాత్రమూ కాదు. ఆయన శరీరము సాధారణమైనది మరియు మానవ రక్షణ కార్యమును కూడా భుజానికెత్తుకోవాలి కాబట్టి, ఆయన అసాధారణమైన శరీరము కంటే చాలా ఎక్కువగా బాధపడతాడు—ఈ బాధలన్నీ ఆయన శరీరపు వాస్తవికత మరియు సాధారణతల నుండి ఉత్పన్నమయ్యాయి. తమ పరిచర్యలను జరిగిస్తున్నప్పుడు రెండూ అవతార శరీరాలు అనుభవించిన బాధ నుండి, శరీరధారి అయిన దేహము స్వభావాన్ని ఎవరైనా చూడవచ్చు. దేహము ఎంత సాధారణమైనదైతే, కార్యము జరిగించేటప్పుడు ఆయన అంత గొప్ప శ్రమను భరించాలి; కార్యమును చేపట్టే శరీరము ఎంత వాస్తవముగా ఉంటుందో, ప్రజల తలంపులు అంత క్రూరముగా ఉంటాయి, మరియు ఆయనకు ప్రమాదము సంభవించే అవకాశాలు ఎక్కువగా ఉంటాయి. ఇంకా, శరీరము ఎంతగా నిజమైనదై, మరియు శరీరము ఎంతగా సామాన్య మానవ అవసరాలు మరియు పూర్తి జ్ఞానాన్ని కలిగి ఉంటుందో, శరీరమందు దేవుని కార్యమును చేపట్టడానికి ఆయన అంత సమర్ధుడు. ఇది సిలువకు దిగగొట్టబడిన యేసు శరీరము, తాను పాపపరిహారార్ధ బలిగా విడిచి పెట్టిన ఆయన శరీరము; అనగా సాధారణ మానవత్వము కలిగియున్న శరీరంతో ఆయన సాతానును ఓడించి సిలువ నుండి మానవుని సంపూర్ణముగా రక్షించాడని భావము. మరియు ఇది ఒక సంపూర్ణ దేహముగా, దేవుడు తన రెండవ శరీర ధారణలో సాతనును ఓడించడము మరియు విజయ కార్యము జరిగిస్తాడు. పూర్తిగా సాధారణమైన మరియు వాస్తమైన శరీరము మాత్రమే విజయ కార్యమును సంపూర్ణముగా జరిగించి శక్తివంతమైన సాక్ష్యమివ్వగలదు. అనగా, మానవుని విజయము అసాధారణమైన అద్భుతాలు మరియు ప్రత్యక్షతల కంటే, శరీరమందున్న దేవుని వాస్తవికత మరియు సాధారణతల బట్టి ఎక్కువ ప్రభావితముగా ఉంటుంది. మాట్లాడుట ద్వారా మానవుని జయించి పరిపూర్ణునిగా చేయడమే, శరీరధారి అయిన ఈ దేవుని పరిచర్య అయి ఉన్నది; మరో మాటలలో చెప్పాలంటే, మాట్లాడటము తద్వారా మానవుని జయించడం, బయలు పరచడము, పరిపూర్ణము చేయడం, మరియు పూర్తిగా పరిత్యజించడం అనేది శరీరములో సాక్షాత్కారముగా ఉన్న ఆత్మ కార్యము, శరీరపు కర్తవ్యమై ఉన్నది. కాబట్టి, విజయ కార్యమందే, శరీరమందు దేవుని కార్యము సంపూర్ణముగా నెరవేరుతుంది. శరీరధారి కార్యము విమోచన కార్యపు ఆరంభము మాత్రమే; విజయ కార్యము జరిగించే దేహమే శరీరధారి కార్యమంతటినీ సంపూర్తి చేస్తుంది. లింగ పరముగా, మానవ తలంపులను నిర్ములించి, దేవుని యొక్క శరీరధారణ ప్రాధాన్యతను సంపూర్తి చేయవలసినది, ఒకరు పురుషుడు మరొకరు స్త్రీయే కాబట్టి; దేవుడు పురుషుడు మరియు స్త్రీ ఇరువురిగా మారగలడు, అయితే స్వభావములో శరీరధారి అయిన దేవుడు లింగరహితుడు. ఆయన పురుషుని మరియు స్త్రీ ఇరువురినీ చేశాడు, మరియు ఆయనకు లింగ బేధము లేదు. కార్యపు ఈ దశలో, కార్యము మాటల ద్వారా దాని ఫలితాలను సాధిస్తుంది గనుక, దేవుడు సూచనలు మరియు అద్భుతాలు కనుపరచడు. దీనికి కారణము, ఈసారి శరీరధారి అయిన దేవుని కార్యము మాట్లాడటము ద్వారా జయించడమే గానీ, రోగులను స్వస్థ పరచడం మరియు దయ్యాలు వెళ్లగొట్టడము కాదు, అంటే శరీరధారి అయిన దేవుని సహజమైన సామర్థ్యము మాటలు మాట్లాడటము మరియు మానవుని జయించడమే గానీ, రోగులను బాగుచేయడం మరియు దయ్యాలు వెళ్లగొట్టడం కాదు. సాధారణ మానవత్వములో ఆయన కార్యము మాట్లాడటమే గానీ, రోగులను బాగుచేయడం మరియు దయ్యాలు వెళ్లగొట్టడం కాదు, కాబట్టి ప్రజలకు మొదటి దానికంటే రెండవ అవతార దేహము చాలా సాధారణమైనదిగా కనబడుతుంది. దేవుని శరీరధారణ కల్పితము కాదని ప్రజలు చూస్తారు; కానీ శరీరధారి అయిన దేవుడు యేసు శరీరధారణకు బినామీగా ఉంటాడు, మరియు వారిద్దరూ దేవుని శరీరధారణ అయినప్పటికీ, వారు పూర్తిగా ఒకేలా ఉండరు. యేసు సాధారణ మానవత్వము మరియు సామాన్యమైన మానవత్వము కలిగి ఉన్నప్పటికీ, ఆయనలో అనేక సూచనలు మరియు అద్భుతాలు ఇమిడి ఉన్నాయి. శరీరధారి అయిన ఈ దేవునిలో, సూచనలు మరియు అద్భుతాలేవి మానవ నేత్రాలకు కనబడవు, రోగులను బాగుచేయడు, దయ్యాలను పారద్రోలడు, సముద్రముపై నడవడము ఉండదు, నలభై రోజుల ఉపవాసము ఉండదు…. యేసు చేసిన కార్యాన్నే దేవుడు చేయడు, స్వభావమందు, ఆయన దేహము యేసు కంటే భిన్నముగా ఉన్నదని కాదు, కానీ రోగులను బాగు చేయడము మరియు దయ్యాలు పారద్రోలడము ఆయన పరిచర్య కాదు కాబట్టి. ఆయన తన స్వంత కార్యాన్ని కూల్చుకోడు, తన స్వంత కార్యాన్ని భంగ పరచుకోడు. తన నిజమైన వాక్యాల ద్వారా ఆయన మానవుని జయిస్తాడు కాబట్టి, అతడిని అద్భుతాలతో లోబరచుకోవాల్సిన అవసరం ఉండదు, కాబట్టి శరీరధారణ కార్యమును ఈ దశ సంపూర్తి చేస్తుంది. ఈనాడు నీవు చూస్తున్న శరీరధారి అయిన దేవుడు పూర్తిగా శరీరమే, మరియు ఆయన యందు అసాధారణమైనది ఏదీ లేదు. ఇతరుల మాదిరిగా, ఆయన కూడా అనారోగ్యము పాలవుతాడు, ఇతరులకు లాగా ఆయనకూ ఆహారము మరియు వస్త్రాలు అవసరం; ఆయన సంపూర్ణ శరీరమై ఉన్నాడు. ఒకవేళ, ఇప్పుడు, దేవుడు శరీరధారిగా, సాధారణమైన సూచనలు మరియు అద్భుతాలను జరిగిస్తే, ఒకవేళ ఆయన రోగులను బాగుచేసి, దయ్యాలను వెళ్లగొట్టి, లేక చంపగలిగితే, విజయ కార్యము ఎలా కొనసాగించబడుతుంది? అన్యజనుల మధ్య ఆయన కార్య వ్యాప్తి ఎలా జరుగుతుంది? రోగులను బాగుచేయడం, మరియు దయ్యాలు వెళ్లగొట్టడం అనేది కృపా కాలపు కార్యము, విమోచన కార్యములో ఇది మొదటి మెట్టుగా ఉన్నది, కాబట్టి ఇప్పుడు దేవుడు సిలువ నుండి మానవుని రక్షించాడు గనుక, ఇకపై ఆయన ఆ కార్యము చేయడు. ఒకవేళ, అంత్య దినాల్లో, రోగులను బాగుచేసి, దయ్యాలను వెళ్లగొట్టి, మరియు మానవుని కోసము సిలువ వేయబడిన యేసు వంటి “దేవుడు” ప్రత్యక్షమైతే, ఆ “దేవుడు,” బైబిల్ లోని దేవుని వర్ణణతో సమతుల్యముగా మరియు సరళముగా ఉన్నప్పటికీ, మానవుడు అంగీకరించడానికి, దాని స్వభావమందు ఉన్నది, ఒక దురాత్మయే గానీ, దేవుని ఆత్మచే కప్పబడిన శరీరము కాదు. ఎందుకంటే, ఆయన ఇదివరకే సంపూర్తి చేసిన వాటిని ఎన్నడూ పునరావృతం చేయకూడదనేది దేవుని కార్యపు నియమమై ఉన్నది. కాబట్టి, దేవుని రెండవ శరీరధారణ కార్యము మొదటి దాని కార్యముకంటే భిన్నముగా ఉంటుంది. అంత్య దినాల్లో, దేవుడు ఒక సామాన్యమైన, సాధారణ శరీరమందు విజయ కార్యమును సఫల పరుస్తాడు; ఆయన రోగులను స్వస్థ పరచడు, మానవుని కొరకు సిలువ వేయబడడు, కానీ శరీరమందు మాత్రమే మాట్లాడుతూ శరీరమందు మానవుని జయిస్తాడు. అటువంటి శరీరమే దేవుని అవతార దేహము; అలాంటి దేహము మాత్రమే శరీరమందు దేవుని కార్యమును సంపూర్తి చేయగలదు.

ఇది దేవుని అంతిమ శరీర ధారణ కాబట్టి, ఈ దశలో దేవుడు కష్టాలు ఎదుర్కొన్నా లేక తన పరిచర్యను జరిగిస్తున్నా, ఆయన శరీరధారణ అర్ధాన్ని నెరవేర్చడానికే చేస్తాడు. దేవుని శరీరధారణ రెండుసార్లు మాత్రమే ఉంటుంది. మూడోసారి ఉండదు. మొదటి శరీరధారణ పురుషుడు, రెండవది స్త్రీ, కాబట్టి మానవుని మనస్సులో దేవుని భౌతిక స్వరూపము పూర్తయింది; అంతేగాక, ఇప్పటికే రెండు శరీరధారణలు శరీరమందు దేవుని కార్యాన్ని పూర్తి చేశాయి. మొదటిసారి, శరీరధారణ అర్ధాన్ని సంపూర్తి చేయడానికి శరీరధారి అయిన దేవుడు సాధారణ మానవత్వాన్ని కలిగి ఉన్నాడు. ఈసారి ఆయన సాధారణ మానవత్వాన్ని కూడా కలిగి ఉన్నాడు కానీ, ఈ శరీరధారణ అర్ధము మాత్రము వేరుగా ఉన్నది; ఇది లోతైనది మరియు ఆయన కార్యము అత్యంత లోతైన ప్రాధాన్యతను కలిగి ఉన్నది. శరీరధారణ భావాన్ని సంపూర్తి చేయడమే దేవుడు శరీరునిగా వచ్చుటకు కారణమై ఉన్నది. తన కార్యపు ప్రస్తుత దశను దేవుడు పూర్తిగా ముగించాక, శరీరధారణ సంపూర్ణ భావము, అనగా, శరీరమందు దేవుని కార్యము, సంపూర్ణము అవుతుంది, మరియు ఇకమీదట శరీరమందు చేయవలసిన కార్యమేదీ ఉండదు. అంటే, ఇకమీదట తన కార్యమును జరిగించడానికి దేవుడు శరీరముగా ఎన్నడూ తిరిగి రాడు. కేవలం మానవ జాతిని రక్షించడానికి మరియు పరిపూర్ణ పరచడానికి దేవుడు శరీరధారణ కార్యాన్ని చేస్తాడు. మరో మాటలో చెప్పాలంటే, కార్యము నిమిత్తము తప్ప, దేవుడు శరీరునిగా రావడము అనేది, అంత సామాన్యమైన విషయము కాదు. కార్యము చేయడానికి శరీరము లోనికి రావడము ద్వారా, దేవుడు శరీరుడై ఉన్నాడని, సామాన్యమైన వ్యక్తి అని, ఒక సామాన్యమైన మానవుడని, ఆయన సాతానుకు కనుపరుస్తాడు—అలాగే ఇప్పటికీ ఆయన లోకాన్ని జయించగలడు, సాతానును చిత్తు చేయగలడు, మానవజాతిని విమోచించగలడు, మానవాళిని జయించగలడు! దేవుని లక్ష్యము మానవాళిని రక్షించడమైతే, సాతాను కార్యపు లక్ష్యము మానవాళిని పాడు చేయడము. సాతాను మానవుని అగాధములో పడేస్తాడు, అయితే దేవుడు అతడిని దాని నుండి రక్షిస్తాడు. మనుష్యులందరూ తనను ఆరాధించేలా సాతాను చేస్తాడు, అయితే దేవుడు సృష్టికి ప్రభువు కాబట్టి, ఆయన వారిని తన ఆధిపత్యమునకు లోబడేలా చేస్తాడు. ఈ కార్యమంతా దేవుని రెండు శరీర ధారణల ద్వారా నెరవేర్చబడుతుంది. స్వాభావికముగా, ఆయన దేహము అనేది మానవత్వము మరియు దైవత్వము కలయికగా, మరియు సాధారణ మానవత్వాన్ని కలిగి ఉంటుంది. కాబట్టి, శరీరధారి అయిన దేవుని దేహము లేకుండా, దేవుడు మానవజాతిని రక్షించే ఫలితాలను సాధించేవాడు కాదు, మరియు ఆయన శరీరమందు సాధారణ మానవత్వము లేకుండా, శరీరమందు ఆయన కార్యము ఈ ఫలితాలను ఇప్పటికీ సాధించలేక ఉండేది. ఆయన సాధారణ మానవత్వాన్ని కలిగి ఉండటమే దేవుని శరీరధారణ సారాంశము; అదే కాకపోతే శరీరాన్ని ధరించడంలో దేవుని అస్సలు ఉద్దేశ్యం ప్రతికూలముగా పోతుంది.

యేసయ్య కార్యములో శరీరధారణ భావము సంపూర్ణము కాలేదు అని నేను ఎందుకు చెప్తున్నాను? ఎందుకంటే, వాక్యము సంపూర్ణ శరీరముగా మారలేదు. యేసయ్య చేసింది శరీరమందున్న దేవుని కార్యములోని ఒక భాగము మాత్రమే; ఆయన విమోచన కార్యమును మాత్రమే చేశాడు, మరియు మానవుని పూర్తిగా సంపాదించగల కార్యాన్ని చేయలేదు. ఇందును బట్టి, అంత్య దినాల్లో దేవుడు మరోసారి శరీరధారి అయ్యాడు. కార్యపు ఈ దశ సాధారణ దేహములో కూడా జరుగుతుంది; మానవత్వము కాస్తయినా అతీతముగా లేని వాడైన, సాధారణ మానవునిచే ఇది పూర్తిగా జరిగించబడుతుంది. మరో మాటలో చెప్పాలంటే, దేవుడు సంపూర్ణ మానవునిగా మారాడు; ఆయన దేవుడినే గుర్తింపు కలిగిన వ్యక్తిగా, సంపూర్ణ మానవునిగా, పూర్తి దేహముగా, కార్యము జరిగిస్తున్నాడు. మానవ నేత్రాలు అతీతము కాని భౌతిక దేహాన్ని చూస్తాయి, అన్య భాషను మాట్లాడగలిగి, అద్భుత సూచనలు కనుపరచలేని, అద్భుతాలు చేయలేని, అతి సామాన్య మానవుడు మహాసభ మందిరాలలో మతము అంతర్గత సత్యాన్ని బట్టబయలు చేయలేడు. ప్రజలకు, రెండవ అవతార దేహపు కార్యము మొదటి దానికంటే పూర్తి భిన్నముగా కనబడుతుంది, ఎంతగా అంటే రెండింటికి ఉమ్మడిగా ఏదీ ఉన్నట్టు కనబడదు మరియు ఈసారి మొదటి కార్యమునకు చెందినది ఏదీ కనబడదు. రెండవ అవతార దేహపు కార్యము మొదటి దాని కంటే భిన్నముగా ఉన్నప్పటికీ, వాటి మూలము ఒకే విధము మరియు ఒకటి కాదని నిరూపించదు. వాటి మూలము ఒకటేనా అనేది, వాటి బాహ్య కవచాల మీద కాదు గానీ, శరీర ధారణలు చేసిన కార్యపు స్వభావము మీద ఆధారపడి ఉంటుంది. ఆయన కార్యపు మూడు దశలలో, దేవుడు రెండుసార్లు శరీరధారి అయ్యాడు, ఆ రెండుసార్లు దేవుని శరీరధారణ కార్యము నూతన కాలాన్ని ప్రారంభించి, నూతన కార్యాన్ని ఆహ్వానిస్తుంది; శరీర ధారణలు ఒకదానికొకటి అనుబంధమై ఉన్నాయి. నిజానికి రెండూ శరీర ధారణలు ఒకే చోటునుండి వచ్చినవి అని చెప్పడము మానవ నేత్రాలకు అసాధ్యము. ఇది మానవ నేత్రానికి లేక మానవ ఆలోచనా సామర్థ్యానికి అందనిది అని చెప్పనవసరము లేదు. కానీ వారి స్వభావమందు, వారు ఒకేలా ఉంటారు, ఎందుకంటే వారి కార్యము ఒకే ఆత్మ నుండి ఉత్పన్నమైనది. శరీర ధారణలైన రెండు దేహాల ఒకే మూలము నుండి ఉద్భవించాయా అనేది వారి ద్వారా వెల్లడి చేయబడిన దైవ కార్యము ద్వారానే గానీ, వారు పుట్టిన కాలము మరియు ప్రదేశము లేదా ఇతర అంశాల బట్టి నిర్ణయించబడదు. శరీరధారి అయిన రెండవ దేహము యేసయ్య చేసిన కార్యమేదీ చేయదు, ఎందుకంటే దేవుని కార్యము ప్రతిసారి ఒక నూతన మార్గానికి తెర తీస్తుంది గానీ, ఆచారానికి కట్టుబడి ఉండదు. రెండవ అవతార దేహము ప్రజల మనస్సులలో మొదటి అవతార దేహమును గురించిన అభిప్రాయాన్ని లోతుగా చేయడమో లేక పటిష్ట పరచడమో చేయదు, కానీ దానిని అభినందిస్తూ మరియు పరిపూర్ణము చేస్తుంది, దేవుని గురించిన మానవ జ్ఞానాన్ని మరింత లోతుగా చేసి, ప్రజల హృదయాలలో ఉన్న బంధకాలన్నీ విరుగగొట్టి, దేవుని గూర్చిన లేనిపోని రూపాలన్నీ వారి హృదయాలలో తుడిచి వేస్తుంది. దేవుని కార్యమును గూర్చిన ఏ ఒక్క దశ మాత్రమే ఆయన గురించి పూర్తి జ్ఞానాన్ని ఇవ్వదు అని చెప్పవచ్చు; ఒకొక్కటి కొంత భాగము మాత్రమే ఇస్తుంది, పూర్తిగా కాదు. దేవుడు తన స్వభావమును సంపూర్ణముగా వెల్లడి చేసినప్పటికీ, మానవుని పరిమిత అవగాహనా సామర్థ్యమును బట్టి, దేవుని గురించిన తన జ్ఞానము ఇప్పటికీ అసంపూర్ణముగానే ఉన్నది. మానవ భాషను ఉపయోగించి, దేవుని స్వభావమంతటినీ తెలియజేయడం, అసాధ్యము; అంతేగాక, ఆయన కార్యపు ఒక్క దశ దేవుని సంపూర్ణముగా ఎలా వ్యక్తపరచగలదు? ఆయన శరీరమందు సాధారణ మానవత్వము చాటున కార్యము చేస్తాడు, మరియు ఎవరైనా ఆయనను శారీరక కవచము ద్వారా కాక, ఆయన దైవత్వపు వ్యక్తీకరణలను బట్టి మాత్రమే తెలుసుకోగలరు. వివిధమైన ఆయన కార్యము ద్వారా మానవుడు ఆయనను తెలుసుకునేందుకు వీలుగా దేవుడు శరీరములోనికి వస్తాడు, మరియు ఆయన కార్యములో ఏ రెండు దశలు ఒకేలా ఉండవు. ఈ విధముగా మాత్రమే మానవుడు ఒకే దృష్టికి పరిమితము కాకుండా శరీరమందున్న దేవుని కార్యమును గురించి పూర్తి జ్ఞానాన్ని పొందుకుంటారు. శరీర ధారణలైన రెండు దేహాల కార్యము వేరైనప్పటికీ, దేహముల స్వభావము మరియు వాటి కార్యపు మూలము, ఒకటిగా ఉంటాయి; వారు రెండ వేర్వేరు దశల కార్యము జరిగించడానికి జీవించి ఉన్నారు, మరియు వేర్వేరు కాలాల్లో ఉద్భవిస్తారు. ఏదేమైనా, దేవుని శరీరాధారణ దేహాలు ఒకే స్వభావాన్ని మరియు ఒకే మూలాన్ని పంచుకున్నాయి—ఇది ఎవరు కాదనలేని సత్యము.


దేవుని కార్యము మరియు మానవుని ఆచరణ

మానవుల మధ్య దేవుని కార్యము మానవుని నుండి విడదీయలేనిది, ఎందుకంటే మానవుడు ఈ కార్యము కొరకైన సాధనము, మరియు దేవుని సృష్టిలో దేవుని గూర్చి సాక్ష్యమిచ్చే ఏకైక ప్రాణి తానే. మానవుని జీవితం మరియు మానవుని కార్యకలాపాలన్నీ దేవుని నుండి విడదీయలేనివి, మరియు సమస్తమూ దేవుని హస్తముల ద్వారా నియంత్రించబడతాయి, అలాగే దేవుని నుండి వేరుపడి ఎవరూ జీవించలేరని కూడా చెప్పవచ్చు. ఎవరూ దీనిని కాదనలేరు, ఎందుకంటే ఇది నిజం. దేవుడు చేసేదంతా సాతాను కుయుక్తులకు విరోధముగా, మానవజాతికి ప్రయోజనకరమైనదిగా యున్నది. మానవునికి కావలసిన సమస్తం దేవుని నుండి వస్తుంది, మరియు దేవుడే మానవ జీవితానికి మూలాధారం. కాబట్టి, దేవుడిని విడిచిపెట్టడం మానవుడికి అంత సులభం కాదు, అలాగే దేవుడికైతే, మానవుని విడిచే ఉద్దేశ్యము ఎన్నడూ లేదు. దేవుడు చేసే కార్యము సమస్త మానవాళి కోసం, మరియు ఆయన తలంపులు ఎప్పుడూ దయగలవి. కాబట్టి, దేవుని కార్యము మరియు దేవుని తలంపులు (అంటే, దేవుడి కోరిక) అనే రెండు “దర్శనాలు” గురించి మానవుడు తెలుసుకోవలసియున్నది. అటువంటి దర్శనాలు కూడా దేవుని నిర్వహణలే మరియు అది మానవుడు చేయలేని కార్యము. అదే సమయములో, దేవుడు కార్యము చేసే సమయములో మనిషి కోసం ఆయన సంపూర్ణము చేసే అవసరాలనేవి, మానవుని “ఆచరణ” గా పిలువబడుతాయి. దర్శనాలనేవి స్వయముగా దేవుని కార్యము, లేదా మానవజాతి కొరకైన ఆయన చిత్తము, లేదా ఆయన కార్యము లక్ష్యాలు లేక ప్రాధాన్యతలుగా ఉన్నాయి. దర్శనాలను కూడా దేవుని నిర్వహణలో ఒక భాగమని చెప్పవచ్చు, ఎందుకంటే ఈ నిర్వహణ అనేది దేవుని కార్యము, మరియు అది మానవుని కోసం ఉద్దేశించబడింది, అంటే, ఇది మానవుని యందు దేవుడు చేసే కార్యము. ఈ కార్యము మానవుడు దేవుని తెలుసుకునే ఒక మార్గము మరియు సాక్ష్యము, మరియు ఇది మానవునికి అత్యంత ప్రాముఖ్యమైనది. మనుష్యులు దేవుని కార్యము గురించిన జ్ఞానము పట్ల శ్రద్ధ చూపే బదులు, దేవునిపై విశ్వాస సిద్దాంతాల వంటి అల్పమైన పనికిరాని వివరాల పట్ల శ్రద్ధ వహిస్తే, వారు అంత సులభముగా దేవుని తెలుసుకోలేరు, మరియు దేవుని హృదయాన్ని కూడా అనుసరించలేరు. దేవుని గురించి మానవునికున్న జ్ఞానానికి అత్యంత సహాయకారిగా ఉన్న దేవుని కార్యాన్ని దర్శనాలు అంటారు. ఈ దర్శనాలు దేవుని కార్యము, దేవుని చిత్తము, మరియు దేవుని కార్యపు లక్ష్యాలు మరియు ప్రాధాన్యతగా ఉంటాయి; ఇవన్నీ మానవునికి మేలు చేకూరుస్తాయి. ఆచరణ అంటే మానవుడు చేయవలసినది, దేవుని అనుసరించే జీవులు చేయవలసినది, మరియు అది మానవుని కర్తవ్యము కూడా. తాను ఆది నుండి చేయవలసిన దానిని మానవుడు అర్ధం చేసుకోలేదు, కానీ దేవుడు మాత్రం తన పని సమయములో మానవుని ఈ అవసరాలు తీరుస్తూనే ఉన్నాడు. ఈ అవసరాలనేవి క్రమక్రమముగా మరింత నిగూఢమై మరియు దేవుడు కార్యము చేస్తున్నపుడు అవి మరింతగా పైకెత్తబడ్డాయి. ఉదాహరణకు, ధర్మశాస్త్ర కాలములో, మానవుడు ధర్మశాస్త్రాన్ని అనుసరించవలసి వచ్చింది, మరియు కృపా కాలములో, మానవుడు సిలువను మోయవలసి వచ్చింది. రాజ్య కాలము భిన్నంగా ఉంటుంది: మానవుని అవసరాలు ధర్మశాస్త్ర కాలము మరియు కృపా కాలములలో కంటే ఎక్కువగా ఉంటాయి. దర్శనాలు ఉన్నతి చెందుతున్న కొద్దీ, మానవుని అవసరాలు అత్యంత అధికమై, మరియు అత్యంత స్పష్టముగా, మరియు మరింత నిజమైనవిగా మారాయి. అదేవిధముగా, దర్శనాలు కూడా వాస్తవికమైనవిగా మారాయి. అనేకమైన ఈ దర్శనాలు మానవుని విధేయతను దేవునికి కనుపరచడమే కాకుండా, అతని దైవ జ్ఞానానికి కూడా అనుకూలముగా ఉన్నాయి.

గడచిన కాలాలతో పోలిస్తే, రాజ్య కాలములోని దేవుని కార్యము మరింత ఆచరణాత్మకముగా, మానవ ధర్మం మరియు తన స్వభావములోని మార్పుల మీద మరింత దృష్టి కలిగి, మరియు ఆయనను వెంబడించే వారిని గురించి స్వయముగా దేవునికే సాక్ష్యమివ్వగలదు. మరో మాటలో చెప్పాలంటే, రాజ్య కాలములో, దేవుడు పని చేస్తున్నప్పుడు, మునుపటి కంటే ఎక్కువగా ఆయన తనను తాను మానవునికి కనుపరచుకొంటాడు, అంటే మానవుడు తెలుసుకోవలసిన దర్శనాలనేవి గతించిన ప్రతి కాలములో కంటే ఎక్కువగా ఉంటాయి. మానవుని మధ్య దేవుని కార్యము ఎల్లలు లేనిదిగా ఉద్భవించినందున, రాజ్య కాలములో మానవునికి తెలిసిన దర్శనాలు, విధి నిర్వహణ మొత్తంలో కెల్లా అత్యధికమైనవి. దేవుని కార్యము ఎల్లలు లేనిదిగా ఉద్భవించింది, కాబట్టి మానవుడు తెలుసుకోవలసిన దర్శనాలు సమస్తమైన దర్శనాలన్నిటి కంటే అత్యున్నతమైయ్యాయి, మరియు మానవుని ఆచరణ ఫలితము కూడా గతించిన ప్రతి కాలములో కంటే ఎక్కువగా ఉన్నది, మానవుని ఆచరణ దర్శనాలకు అనుగుణముగా మారుచున్నందున, దర్శనాల పరిపూర్ణత కూడా మానవుని అవసరాల పరిపూర్ణతను సూచిస్తున్నది. దేవుని నిర్వహణ ఒక కొలిక్కి వచ్చిన వెంటనే, మానవుని ఆచరణ కూడా ఆగిపోతుంది, ఇక మానవునికి గత కాలాల యొక్క సిద్దాంతాలను అనుసరించడం తప్ప వేరే అవకాశం లేదు, లేకపోతే ఎక్కడా తిరిగే పరిస్థితి ఉండదు. నూతన దర్శనాలు లేకపోతే, మానవునికి నూతన ఆచరణ ఉండదు; సంపూర్ణ దర్శనాలు లేకుండా, మానవునికి సరియైన ఆచరణ ఉండదు; ఉన్నతమైన దర్శనాలు లేకుండా, మానవునికి ఉన్నతమైన ఆచరణ ఉండదు. దేవుని అడుగుజాడలతో పాటు మానవుని ఆచరణ కూడా మారుతుంది, మరియు, అదేవిధంగా, దేవుని కార్యముతో పాటుగా మానవుని జ్ఞానము మరియు అనుభవము కూడా మారుతుంది. మానవుడు ఎంతటి సమర్ధుడైనప్పటికీ, తాను దేవుని నుండి ఇప్పటికీ విడదీయలేని వాడే, దేవుడే గనుక ఒక్క క్షణం పనిచెయ్యకపోతే, ఆయన ఉగ్రతను బట్టి మానవుడు తక్షణమే మరణిస్తాడు. మానవుడు అతిశయించడానికి ఏమీ లేదు, నేడు మానవ జ్ఞానము ఎంత ఉన్నతమైనదైనా, తన అనుభవాలు ఎంత లోతైనవైనా, దేవుని కార్యము నుండి తాను విడదీయలేనివాడు—మానవుని ఆచరణ మరియు దేవునియందున్న విశ్వాసములో తాను కనిపెట్టవలసినవి, దర్శనాల నుండి విడదీయలేనివి. దేవుని కార్యము నందలి ప్రతి సందర్భములో, మానవుడు తెలుసుకోవాల్సిన దర్శనాలు ఉన్నాయి, వీటిని అనుసరించి, తగిన అవసరాలు మానవుని ద్వారా కూర్చబడ్డాయి. ఈ దర్శనాలే పునాదిగా లేకపోతే, మానవుడు అంత సామాన్యముగా ఆచరించలేడు, దేవుని స్థిరముగా అనుసరించలేడు. మానవుడు దేవుని ఎరుగకపోయినా, లేక దేవుని చిత్తాన్ని గ్రహించకపోయినా, మానవుడు చేసేదంతా వ్యర్ధము, మరియు దేవుని ద్వారా మెప్పు పొందలేడు. మానవుని వరాలు ఎంత సమృద్దివైనా, తను ఇప్పటికీ దేవుని కార్యము మరియు దేవుని మార్గనిర్దేశం నుండి విడదీయలేనివాడు. మానవుని పనులు ఎంత మంచివైనా లేక మానవుడు ఎన్ని పనులు చేసినా, ఇప్పటికీ అవి దేవుని కార్యాన్ని భర్తీ చేయలేవు. కాబట్టి, ఎట్టి పరిస్థితులలోనూ మానవుని ఆచరణ అనేది దర్శనాల నుండి వేరుపరచబడదు. నూతన దర్శనాలు అంగీకరించని వారికి నూతన ఆచరణ ఉండదు. వారు సిద్దాంతానికి కట్టుబడి నిర్జీవమైన ధర్మాన్ని అనుసరించుటను బట్టి వారి ఆచరణ సత్యముతో అనుబంధము కలిగి ఉండదు; వారికి నూతన దర్శనాలేవి లేవు, ఫలితముగా, నూతన యుగము నుండి వారు ఏమీ ఆచరించరు. వారు దర్శనాలను కోల్పోయారు, ఆలా చేయుటను బట్టి వారు పరిశుద్ధాత్మ కార్యాన్ని కూడా కోల్పోయారు, అలాగే వారు సత్యాన్ని కోల్పోయారు. సత్యాన్ని కలిగి లేని వారు దుష్ట సంతానము, వారు సాతాను స్వరూపము గలవారు. ఒకరు ఎలాంటి వ్యక్తి అయినా, వారు దేవుని కార్యము యొక్క దర్శనాలు లేకుండా ఉండకూడదు, మరియు పరిశుద్ధాత్మ సన్నిధిని కోల్పోకూడదు; ఒకరు దర్శనాలు కోల్పోయిన వెనువెంటనే, వారు పాతాళమునకు దిగిపోయి, మరియు అగాధములో నివసిస్తారు. దర్శనాలు లేని జనులు అజ్ఞానముగా దేవుని అనుసరించేవారు, వారు పరిశుద్ధాత్మ కార్యమును పోగొట్టుకొనిన వారు, మరియు వారు నరకములో నివసించే వారు. అలాంటి ప్రజలు సత్యాన్ని అనుసరించరు, కానీ బదులుగా దేవుని నామమును ఒక విలాస ఫలకముగా వేలాడదీస్తారు. పరిశుద్ధాత్మ కార్యాన్ని ఎరుగనివారు, శరీరధారి అయిన దేవుని ఎరుగనివారు, దేవుని నిర్వహణలో మూడంచెల కార్యము గురించి పూర్తిగా ఎరుగనివారు—వారికి దర్శనాలు తెలియవు కాబట్టి వారు సత్యహీనులు. అయితే సత్యము లేనివారు దుర్మార్గులు కాదా? సత్యాన్ని ఆచరించుటకు ఇష్టపడేవారు, దేవుని జ్ఞానాన్ని వెదుకుటకు ఇష్టపడేవారు, మరియు దేవునితో నిజముగా ఏకీభవించేవారు దర్శనాలను పునాదిగా కలిగి పనిచేసే ప్రజలై ఉంటారు. వారు దేవునితో ఏకీభవించారు కాబట్టి దేవుని ద్వారా మెప్పు పొందారు, మరియు ఇదే సహకారాన్ని మానవుడు తప్పక ఆచరణలో పెట్టాలి.

ఆచరించడానికి దర్శనాలలో అనేక మార్గాలున్నాయి. మానవుడు తెలుసుకోవాల్సిన దేవుని కార్యము వలె, మానవుని ఆచరణాత్మక ఆక్షేపణలు కూడా దర్శనాలలో భాగమై ఉన్నాయి. గతములో, వివిధ ప్రదేశాల్లో జరిగే కూడికలు మరియు మహా సభలలో, ఆచరణ మార్గములోని ఒక్క దాని గురించే ప్రసంగించబడింది. దేవుని జ్ఞానముతో ఎటువంటి సంబంధం లేకుండా, ఆ విధమైన అవలంబన కృపాకాలములో ఆచరణలో ఉంచబడింది, ఎందుకనగా కృపాకాలము యొక్క దర్శనమే యేసు సిలువ దర్శనం, మరియు అంతకంటే గొప్ప దర్శనాలు ఏవీ లేవు. సిలువ ద్వారా మానవాళిని ఆయన విమోచించిన కార్యముకంటే మనిషి తెలుసుకోవలసినది ఎంతో ఉంది, అందువలన కృపా కాలములో మనిషి తెలుసుకోవలసిన వేరే దర్శనములు ఏమీ లేవు. ఈ విధముగా, మానవునికి దేవుని గూర్చిన జ్ఞానము అల్పముగానే ఉన్నది, మరియు యేసయ్య ప్రేమ మరియు కనికరమును గూర్చిన జ్ఞానమే కాకుండా, అనుసరించడానికి సుళువైన మరియు కనికరముతో కూడిన సంగతులు మాత్రం కొన్ని ఉన్నాయి, ప్రస్తుతానికి ఆ సంగతులు చాల దూరముగా ఉన్నాయి. గతంలో, తన సహవాసము ఏ రూపములో ఉన్నప్పటికీ, దేవుని కార్యపు అనుభవపూర్వకమైన జ్ఞానము గురించి మాట్లాడలేదు, మానవుడు ప్రవేశించడానికి అనువైన అనుసరణ మార్గము గురించి స్పష్టముగా మాట్లాడేవారు ఎవరైనా ఉన్నారా అనుకుంటే ఎవ్వరూ లేరు. మానవుడు ఓర్పు మరియు సహనము పునాదికి కొన్ని మామూలు వివరాలు మాత్రమే జోడించాడు; తన ఆచరణా విధానములో మాత్రం మార్పు లేదు, ఎందుకంటే అదే కాలములో దేవుడు ఎటువంటి నూతన కార్యము చేయలేదు, ఓర్పు మరియు సహనము, లేదా సిలువను మోయడము మాత్రమే మానవుని నుండి ఆయనకు కావలసియున్నవి. అటువంటి ఆచరణలు కాకుండా, యేసు సిలువ వేయబడటము కంటే ఉన్నతమైన దర్శనాలు ఏవీ లేవు. గతములో, దేవుడు గొప్ప కార్యము చేయలేదు కాబట్టి, అలాగే మానవుని పరిమిత కోరికలు మాత్రమే తీర్చేవాడు కాబట్టి, ఇతర దర్శనాల ప్రస్తావన ఉండేది కాదు. ఆ విధంగా, మానవుడు ఏమి చేసినప్పటికీ, తాను హద్దులను అతిక్రమించే సామర్థ్యము కలిగి లేడు, ఎందుకంటే ఈ హద్దులు మానవుడు అనుసరించదగిన సులభమైన మరియు తేలికైన విషయాలు కలిగియున్నాయి. ఈనాడు వేరే దర్శనాల గురించి మాట్లాడతాను ఎందుకంటే నేడు, ధర్మశాస్త్ర కాలము మరియు కృపా కాలములోని కార్యము కన్నా చాలా రెట్లు అధికమైన కార్యము జరిగింది. మానవుని అవసరతలు కూడా గత కాలాలో కంటే అధికమయ్యాయి. మానవుడు గనుక అలాంటి కార్యమును పూర్తిగా గ్రహించలేకపోతే, ఇక దానికి గొప్ప ప్రాధాన్యత ఉండదు; తన జీవితకాలమంతా దాని పట్ల శ్రద్ధ వహించి కృషి చేయకపోతే, అటువంటి కార్యమును గురించి మానవుడు సంపూర్ణముగా తెలుసుకోవడం కష్టతరం అవుతుందని చెప్పవచ్చు. విజయ కార్యములో, అనుసరణ మార్గం గురించి మాట్లాడటమే మానవునికి జయమును ఇవ్వడం అనేది అసాధ్యం. అనుసరణ మార్గము గురించి తప్ప మరేమీ మాట్లాడకపోతే, మానవుని బలహీనత మీద కొట్టడముగానీ, లేదా మానవుని తలంపులు నిర్మూలించడం కానీ అసాధ్యము, అలాగే మానవుని సంపూర్ణముగా జయించడము కూడా అసాధ్యము. మానవుని విజయానికి దర్శనాలు ప్రధాన సాధనము, అయితే దర్శనాలు కాకుండా వేరే ఏ అనుసరణ మార్గము లేకుంటే, మానవుడు అనుసరించడానికి మార్గము ఉండేది కాదు, అలాగే తనకు ప్రవేశమూ ఉండేది కాదు. దర్శనాలలో ఆచరించ తగినది ఉన్నది, అలాగే ఆచరణతోపాటు ఇంకా దర్శనాలు కూడా ఉన్నాయి: ఆది నుండి అంతము వరకు దేవుని కార్యము మూల సూత్రము ఇదే. మానవుని జీవితము మరియు స్వభావమనే రెండింటిలోని మార్పుల ప్రక్రియ, దర్శనాలలోని మార్పులను అనుసరిస్తుంది. మానవుడు గనుక తన స్వంత కృషిపై ఆధారపడితే, ఏదైనా గొప్ప మార్పు ప్రక్రియను సాధించడం తనకు అసాధ్యం. దర్శనాలు దేవుని కార్యము మరియు దేవుని నిర్వహణ గురించి మాట్లాడతాయి. ఆచరణ అనేది మానవుని అనుసరణ మార్గాన్ని మరియు మానవ జీవన విధానమును సూచిస్తుంది; దేవుని నిర్వహణ అంతటిలో, దర్శనాలు మరియు ఆచరణ మధ్య ఉన్న సంబంధమే దేవునికి మరియు మానవునికి మధ్య ఉన్న సంబంధము. ఒకవేళ దర్శనాలు తొలగిపోయి, లేక ఆచరణ సంభాషణ లేకుండానే మాట్లాడినా, ఒకవేళ మానవుని ఆచరణ తొలగించబడిన దర్శనాలైతే, అటువంటివి దేవుని నిర్వహణగా మాత్రం పరిగణించబడవు, అలాగే దేవుని కార్యము మానవజాతి కొరకు జరిపించబడిందని చెప్పలేము; ఈ విధముగా, మానవుని కర్తవ్యము తొలగించబడటము మాత్రమే కాకుండా, అది దేవుని కార్యపు ఉద్దేశ్యాన్ని కూడా తిరస్కరించడం అవుతుంది. ఆది నుండి అంతము వరకు, దేవుని కార్యములో మానవుని ప్రమేయము లేకుండా, కేవలము అనుసరించ వలసివస్తే, అంతేగాక, దేవుని కార్యము గురించి తెలుసుకోవాల్సిన అవసరమే లేకపోతే, అలాంటి కార్యము ఇక దేవుని నిర్వహణగా పిలువబడదు. ఒకవేళ మానవుడు దేవుని ఎరుగక, దేవుని చిత్తము పట్ల నిర్లక్ష్యము కలిగి, అస్థిరమైన మరియు అస్పష్టమైన ధోరణిలో గుడ్డిగా తన ఆచరణను కొనసాగిస్తే, ఇక అతడు ఎన్నటికీ సంపూర్ణ యోగ్యత కలిగిన జీవి కాలేడు. కాబట్టి, ఈ రెండూ విషయాలు తప్పనిసరియైనవి. ఒకవేళ దేవుని కార్యము మాత్రమే ఉండి, అనగా, కేవలము దర్శనాలు మాత్రమే కలిగి, మానవుని సహకారము మరియు ఆచరణ లేకపోతే, అటువంటివి దేవుని నిర్వహణగా పిలువబడలేవు. ఒకవేళ మానవుని ఆచరణ మరియు ప్రవేశము మాత్రమే ఉన్నట్లయితే, మానవుడు ప్రవేశించిన మార్గము ఎంత ఉన్నతమైనదైనా, అది కూడా అంగీకరించ తగినది కాదు. మానవుని ప్రవేశము క్రమక్రమముగా కార్యము మరియు దర్శనాలకు అనుగుణముగా మార్పు చెందాలి; ఇష్టానుసారముగా మార్పు చెందకూడదు. మానవుని ఆచరణ నియమాలు స్వతంత్రమైనవి మరియు నిరాటంకమైనవి కావు కానీ, కొన్ని పరిమితుల్లో అమర్చబడి ఉన్నాయి. అలాంటి నియమాలు కార్యపు దర్శనాలతో పాటు క్రమముగా మారతాయి. కాబట్టి, తుదకు దేవుని నిర్వహణ అనేది దేవుని కార్యము మరియు మానవుని ఆచరణ అనే స్థితికి చేరుతుంది.

కార్య నిర్వహణ అనేది కేవలం మానవజాతిని బట్టే వచ్చింది, అంటే ఇది మానవజాతి మనుగడ బట్టే ఉద్భవించింది. ఆది యందు, భూమ్యాకాశములు సృజించబడినప్పుడు గానీ, లేదా మానవజాతికి ముందే గానీ నిర్వహణ అనేది లేదు. ఒకవేళ దేవుని సమస్త కార్యమంతటిలో, మానవునికి ప్రయోజనకరమైన ఆచరణ ఏదీ లేకపోతే, అనగా, అవినీతిమయమైన మానవజాతికి దేవుడు తగిన ఆశయాలు; కలిగించకపోతే (ఒకవేళ, దేవుడు చేసిన కార్యమందు, మానవుడు ఆచరించడానికి తగిన మార్గమేమీ లేకపోతే), అప్పుడు ఈ కార్యము దేవుని నిర్వహణగా పిలువబడదు. ఒకవేళ దేవుని సమస్త కార్యము అవినీతి మయమైన మానవజాతికి వారు ఆచరణలో ఎలా నడవాలో మాత్రమే చెప్తూ, దేవుడు తన కార్యక్రమము ఏది అమలు చేయకుండా, మరియు ఆయన సర్వశక్తిని లేదా జ్ఞానమును కాస్తయినా కనుపరచకపోతే, మానవునికి ఉన్న దేవుని అవసరత ఎంత ఉన్నతమైనదైనా, మానవుని మధ్య దేవుడు ఎంత కాలం నివసించినా, దేవుని స్వభావము గురించి మానవునికి ఏమీ తెలియదు; అదే గనుక జరిగితే, ఈ విధమైన కార్యమునకు దేవుని నిర్వహణ అని పిలువబడే యోగ్యత కూడా ఉండదు. అర్థమయ్యేలా చెప్పాలంటే, దేవుని చేత జయించబడిన వారి ద్వారా దేవుని నడిపింపులో జరిగించబడుచున్న కార్యము, మరియు దేవుడు చేసిన కార్యము అనేది దేవుని కార్య నిర్వహణ అయి ఉన్నది. అటువంటి కార్యమును నిర్వహణగా పరిగణించవచ్చు. మరొక మాటలో చెప్పాలంటే, మానవుని మధ్య దేవుని కార్యము, అదే విధముగా ఆయనను వెంబడించేవారు ఆయనకు అందించే సహకారము సమిష్టిగా నిర్వహణ అని పిలువబడుతుంది. ఇక్కడ, దేవుని కార్యాన్ని దర్శనాలు అంటారు, మరియు మానవుని సహకారాన్ని ఆచరణ అంటారు. దేవుని కార్యము ఎంత అధికముగా ఉంటుందో (అనగా, ఎంత ఎక్కువగా దర్శనాలు ఉంటాయో), మానవునికి దేవుని స్వభావము అంతగా స్పష్టపరచబడుతుంది, మానవుని తలంపులతో అంతగా విరోధిస్తుంది, అలాగే మానవుని ఆచరణ మరియు సహకారము అంత ఎక్కువ అవుతుంది. మానవుని అవసరతలు ఎంత ఎక్కువ అవుతాయో, మానవుని తలంపులకు దేవుని కార్యము అంత విరోధమవుతుంది, ఫలితముగా మానవుని శ్రమలు, మరియు తాను నెరవేర్చవలసిన ప్రమాణాలు, కూడా అంతగా ఎక్కువ అవుతాయి. ఈ కార్యాంతములో, దర్శనాలన్నీ సంపూర్ణమవుతాయి, మానవుడు అనుసరించవలసినది పరిపూర్ణతా శిఖరాన్ని చేరుకుంటుంది. మానవుడు తెలుసుకోవలసినది మానవునికి చూపడానికి, ప్రతి ఒక్కటి జాతి ప్రకారం వర్గీకరించబడే సమయము కూడా ఇదే. దర్శనాలు వాటి లక్ష్యాన్ని చేరుకున్నపుడు, మానవుని ఆచరణ కూడా సంపూర్ణతకు చేరుకుంటుంది, కాబట్టి, కార్యము క్రమముగా దాని అంతమును చేరుకుంటుంది. మానవుని ఆచరణ దేవుని కార్యముపై ఆధారపడి ఉంటుంది, అలాగే దేవుని నిర్వహణ అనేది మానవుని ఆచరణ మరియు సహకారము పట్ల సంపూర్ణ సంతోషాన్ని వ్యక్త పరుస్తుంది. మానవుడు దేవుని కార్యమునకు నిదర్శనము, దేవుని సమస్త నిర్వహణ కార్యము సాధనము, అలాగే దేవుని నిర్వహణ అంతటికీ ఫలితముగా ఉన్నాడు. మానవుని సహకారము లేకుండా, దేవుడొక్కడే కార్యము చేసి ఉంటే, తన కార్యమంతటిని గురించి స్పష్టీకరించడానికి ఏదీ ఉండేది కాదు, కాబట్టి దేవుని నిర్వహణకు కాస్తయినా ప్రాముఖ్యత ఉండేది కాదు. దేవుని కార్యముతో పాటుగా, తన కార్యమును వ్యక్త పరచడానికి మరియు దాని సర్వశక్తిని అలాగే జ్ఞానమును నిరూపించడానికి దేవుడు తగిన సాధనాలను ఏర్పరచుకోవడం ద్వారా మాత్రమే దేవుడు తన నిర్వహణా లక్ష్యమును సాధించగలడు, అలాగే ఈ కార్యమంతటిని ఉపయోగించి సాతానును సంపూర్ణముగా ఓడించే లక్ష్యాన్ని సాధించగలడు. కాబట్టి, దేవుని నిర్వహణలో మానవుడు విడదీయలేని ఒక భాగమై ఉన్నాడు, మరియు దేవుని నిర్వహణ ఫలించి దాని అంతిమ లక్ష్యాన్ని సాధించేలా మానవుడు మాత్రమే చేయగలడు; మానవుడు తప్ప, ఏ ప్రాణి అటువంటి పాత్ర పోషించలేదు. మానవుడు దేవుని కార్య నిర్వహణకు ప్రతిబింబముగా ఉండాలంటే, అవినీతి మయమైన మానవజాతి అవిధేయత పూర్తిగా నిర్మూలించబడాలి. దీనికి ఆయా సమయాలకు తగిన ఆచరణను మానవునికి అందించడం, మరియు మానవుని మధ్య దేవుడు అనుగుణమైన కార్యమును జరిగించడం అవసరము. అంతిమముగా దేవుని కార్య నిర్వహణకు ప్రతిబింబముగా ఉండే ప్రజల సమూహము ఈ విధముగా మాత్రమే లభిస్తుంది. కేవలము దేవుని కార్యము ద్వారా మానవుని మధ్య జరిగిన దైవకార్యము మాత్రమే దేవునికి సాక్ష్యమివ్వదు; అది సాధించడానికి, ఆయన కార్యమునకు తగినట్టుగా జీవిస్తున్న మనుష్యుల సాక్ష్యము కూడా అవసరము. ఎవరి ద్వారా ఆయన కార్యము వ్యక్త పరచబడుతుందో, ఆ ప్రజలపై దేవుడు మొదటిగా కార్యము చేస్తాడు, తద్వారా ఆయన చిత్తమును గూర్చిన అటువంటి సాక్ష్యము జీవరాశి మద్య ఉండిపోతుంది, దీన్నిబట్టి, దేవుడు తన కార్యము లక్ష్యాన్ని సాధిస్తాడు. సమస్త జీవరాశి మధ్య తనను గురించి తానే సాక్ష్యమియ్యలేడు గనుక సాతానును ఓడించడానికి దేవుడు ఒంటరిగా పని చేయడు. ఒకవేళ ఆయన అలానే చేస్తే, మానవుని పూర్తిగా ఒప్పించడం అసాధ్యం, కాబట్టి దేవుడు మొదటిగా మానవుని జయించాలి, అప్పుడు మాత్రమే సమస్త జీవరాశి మధ్య ఆయన సాక్ష్యాన్ని సంపాదించగలడు. ఒకవేళ మానవుని సహకారము లేకుండా, దేవుడొక్కడే కార్యము చేసి ఉంటే, లేక మానవుడు సహకరించాల్సిన అవసరము లేకపోతే, ఇక మానవుడు ఎన్నటికీ దేవుని స్వభావమును గ్రహించేవాడు కాదు, అలాగే ఎప్పటికీ దేవుని చిత్తాన్ని తెలుసుకునేవాడు కాదు; అప్పుడు దేవుని కార్యము దేవుని నిర్వహణ కార్యముగా పిలువబడదు. ఒకవేళ దేవుని కార్యమును గ్రహించకుండా, మానవుడు తనకు తానే పొరాడుచూ, కనిపెట్టుచూ, మరియు కష్టపడి పని చేస్తున్నాడంటే, మానవుడు పిచ్చి చేష్టలు చేస్తున్నాడని అర్ధము. పరిశుద్ధాత్మ కార్యము లేకుండా, మానవుడు చేసేదంతా సాతానుకు చెందినదే, ఇక అతడు విరోధి మరియు ఒక దుష్టుడు; దేవునికి అనుకూలమైనది ఏదీ లేనందున, అవినీతిమయమైన మానవజాతి చేసే ప్రతి పనిలో సాతాను కనుపరచ బడుచున్నాడు, మరియు మానవుడు చేసేదంతా సాతాను స్పష్టీకరణ అయి ఉన్నది. మాట్లాడిన అంతటిలో దర్శనాలు మరియు ఆచరణ గురించి ప్రత్యేకముగా ఏమీ లేదు. దర్శనాల ఆధారముగా, మానవుడు ఆచరణను మరియు విధేయత మార్గాన్ని కనుగొంటాడు, కాబట్టి తన తలంపులన్నీ పక్కనపెట్టి గతంలో వేటిని తాను కలిగిలేడో వాటిని పొందగలడు. మానవుడు ఆయనకు సహకరించి, తద్వారా మానవుడు ఆయన షరతులకు సంపూర్ణముగా లోబడాలని, మరియు దేవుని స్వభావము తెలుసుకోడానికి, మరియు సర్వోన్నతుడైన దేవుని శక్తిని అనుభవించడానికి, దేవుడే స్వయముగా చేసిన కార్యాన్ని చూపించమని మానవుడు అడగాలని కోరుచున్నాడు. ముగింపులో, ఇవే దేవుని నిర్వహణ అయి ఉన్నది. మానవునితో దేవుని ఐక్యతే నిర్వహణ, మరియు ఇది ఒక మహోన్నతమైన నిర్వహణ.

దర్శనములను కలిగి ఉన్నది ఏదైనా స్వయంగా దేవుని కార్యమునే మొదటగా సూచిస్తుంది, మరియు ఆచరణతో కూడినది ఏదైనా మానవుని ద్వారా జరిపించబడింది గనుక దేవునితో ఎటువంటి సంబంధము ఉండదు. దేవుని కార్యము స్వయంగా దేవుని ద్వారానే సంపూర్తి చేయబడుతుంది, మరియు మానవుని ఆచరణ మానవుని ద్వారానే నెరవేర్చబడుతుంది. దేవుడే స్వయంగా చేయాల్సిన దానిని మానవుడు చేయాల్సిన అవసరం లేదు, అలాగే మానవుడు అనుసరించవలసిన దానితో దేవునికి సంబంధము లేదు. దేవుని కార్యమనేది ఆయన స్వంత పరిచర్య మరియు మానవునికి ఎటువంటి సంబంధము లేదు. ఈ కార్యము మానవుడు చేయాల్సిన అవసరము లేదు, ఇంకా చెప్పాలంటే, దేవుడు చేయవలసిన కార్యమును మానవుడు చేయలేడు. మానవుడు అనుసరించవలసినది మానవుని ద్వారా మాత్రమే సాధించబడాలి, అది తన జీవితాన్ని త్యాగం చేయడమైనా, లేక సాక్షిగా నిలుచుటకు సాతానుపై తన విడుదల అయినా—ఇవన్నీ కూడా మానవుని ద్వారానే సాధించబడాలి. దేవుడు తాను చేయవలసిన కార్యమును తానే సంపూర్తి చేస్తాడు, ఏదైతే మానవుడు చేయాలో అది మానవునికి చూపబడుతుంది, మిగిలిన పని మానవుడు చేయడానికి విడిచిపెట్టబడుతుంది. దేవుడు అదనముగా ఏ కార్యమూ చేయడు. తన పరిచర్య పరిధిలో ఉన్న కార్యమును మాత్రమే ఆయన చేస్తాడు, మానవునికి మార్గమును మాత్రమే చూపుతాడు, మరియు ద్వారము తెరిచే కార్యము మాత్రమే చేస్తాడు, అలాగే మార్గము సులభతరము చేయడం వంటి కార్యము చేయడు; దీనిని అందరూ అర్ధం చేసుకోవాలి. సత్యాన్ని అనుసరించడం అంటే దేవుని మాటలను అనుసరించడం అని అర్ధం, ఇదంతా మానవుడు చేయవలసిన మానవ కర్తవ్యము, దీనితో దేవునికి ఎటువంటి సంబంధము లేదు. మానవుని మాదిరిగానే దేవుడు కూడా వేదన అనుభవించి మరియు సత్యమందు శుద్ధి చేయబడాలని మానవుడు కోరుతున్నాడంటే, మానవుడు అవిధేయుడుగా ఉన్నాడు. దేవుని కార్యము ఆయన పరిచర్యను జరిగించడం, అలాగే మానవుని బాధ్యత ఏ ఆటంకము లేకుండా, దేవుని నిర్దేశాలన్నీ పాటించడం. దేవుడు కార్యము చేసే విధానం మరియు జీవించే రీతితో సంబంధము లేకుండా, మానవుడు సాధించవలసిన దానిని చేరుకోవలసిఉన్నది. దేవుడు మాత్రమే మానవుని అవసరతలను తీర్చగలడు, అంటే, దేవుడు మాత్రమే మానవుని అసరతలు తీర్చగల సమర్ధుడు. సంపూర్ణముగా సమర్పించుకుని అనుసరించడం తప్ప మానవునికి మరొక అవకాశము ఉండకూడదు; ఇది మానవుడు కలిగియుండవలసిన భావన. ఒక్కసారి దేవుడు స్వయంగా చేయవలసిన కార్యము సంపూర్తి కాగానే, మానవుడు దానిని, క్రమ క్రమముగా అనుభవించవలసి ఉన్నది. అంతములో, దేవుని నిర్వహణ అంతా సంపూర్తి అయ్యాక, ఒకవేళ, దేవుడు కోరిన దానిని మానవుడు ఇంకా చేయకపోతే, అప్పుడు మానవుడు శిక్షించబడాలి. దేవుని యొక్క ఆశయాలను మానవుడు నెరవేర్చలేదంటే, అది మానవుని అవిధేయత కారణాన్ని బట్టే; కానీ ఆయన కార్యములో దేవుడు పరిపూర్ణముగా లేడని అర్ధం కాదు. దేవుని మాటలను అనుసరించలేని వారూ, దేవుని ఆశయాలను నెరవేర్చలేని వారూ, అలాగే విధేయత చూపకుండా తమ కర్తవ్యాన్ని నెరవేర్చలేని వారందరూ శిక్షింపబడతారు. నేడు, మీరు సాధించవలసినది, మనుష్యులందరూ పాటించవలసిన మానవ కర్తవ్యమే కానీ అదనపు కోర్కెలు కాదు. మీ కర్తవ్యాన్ని నెరవేర్చటంలో కానీ లేదా సమర్ధవంతముగా చేయడములో కానీ మీరు విఫలమైతే, మీ మీదికి మీరే శ్రమను కొని తెచ్చుకోవడం లేదా? మీరు మరణాన్ని అనుసరించడం లేదా? మీకు ఇంకా మంచి భవిష్యత్తు మరియు సదవకాశాలు ఉంటాయని ఎలా ఆశిస్తారు? మానవజాతి నిమిత్తము దేవుని కార్యము జరిగించబడుతుంది, మరియు దేవుని నిర్వహణ నిమిత్తము మానవ సహకారము అందించబడుతుంది. తాను చేయవలసినదంతా దేవుడు చేశాక, మానవుడు తన ఆచరణలో దేవునికి సహకరించడానికి ఔదార్యం కలిగియుండాలి. దేవుని కార్యములో, మానవుడు ఏ ప్రయత్నాన్ని విడిచిపెట్టక, తన విధేయతను అర్పించాలి, అనేకమైన తలంపులతో నిమగ్నమై లేదా నిశ్చేష్టముగా కూర్చొని మరణము కోసం ఎదురు చూడకూడదు. మానవుని కోసం దేవుడు తనకు తానే త్యాగము చేయగలిగినప్పుడు, మానవుడు మాత్రం దేవునికి తన విధేయతను ఎందుకు అర్పించడం లేదు? మానవుడి పట్ల దేవుడు ఏక హృదయము మరియు మనస్సు కలిగి ఉన్నాడు, మరి మానవుడు మాత్రం చిన్న సహకారము కూడా ఎందుకు అందించలేకపోతున్నాడు? దేవుడు మానవజాతి కొరకు కార్యము చేస్తాడు, అయితే దేవుని నిర్వహణ నిమిత్తము మానవుడు తన కర్తవ్యాన్ని ఎందుకు నిర్వర్తించలేక పోతున్నాడు? దేవుని కార్యము ఇంత దూరము వచ్చినా, ఇంకా మీరు ఇప్పటికీ స్పందించరు, మీరు వింటారు కానీ కదలరు. అటువంటి ప్రజలు వినాశన సాధనాలు కారా? తన సర్వస్వాన్ని దేవుడు ఇదివరకే మానవునికి అంకితం చేశాడు, మరి నేడు మానవుడు మాత్రం తన కర్తవ్యాన్ని శ్రద్దగా నిర్వర్తించడంలో ఎందుకువిఫలమవుచున్నాడు? దేవునికి, ఆయన కార్యమే ఆయనకు మొదటి ప్రాధాన్యత, మరియు ఆయన నిర్వహణ కార్యము ఆయనకు అత్యంత ప్రాముఖ్యమైనది. దేవుని మాటలను అనుసరించడ మరియు దేవుని ఆశయాలు మానవునికిమొదటి ప్రాధాన్యత కావాలి. దీనిని మీరందరూ అర్ధం చేసుకోవాలి. మీతో పలుకబడిన మాటలు మీ అంతరంగము యొక్క ప్రధానమైన ఉత్పాదకమును చేరుకున్నాయి, దేవుని కార్యము అనంతమైన రాజ్యమున ప్రవేశించినది. అనేకమందికి ఈ మార్గములో ఉన్న సత్యము మరియు అసత్యము గురించి ఇప్పటికీ అవగాహన లేదు; తమ కర్తవ్యాన్ని నిర్వర్తించకుండా, ఇంకా వారు వేచి చూస్తున్నారు. బదులుగా, వారు దేవుని ప్రతి వాక్యమును మరియు కార్యమును పరిశీలిస్తారు, ఆయన ఏమి తింటున్నాడు మరియు తాగుతున్నాడు అనే వాటిపై వారు దృష్టి పెడతారు, అలాగే వారి తలంపులు అత్యంత దుఃఖ భరితముగా మారాయి. ఏమీ లేకుండానే అలాంటి ప్రజలు రచ్చ చేయడం లేదా? అలాంటి వారు దేవుని అన్వేషించే వారిగా ఎలా ఉంటారు? దేవునికి లోబడాలనే ఆలోచన వారు కలిగి ఉంటారు? వారి విధేయతను మరియు కర్తవ్యాన్ని వారి మనసుల్లో వెనుకకు నెట్టివేసి, బదులుగా దేవుడు ఎక్కడున్నాడో అనే దానిపై దృష్టి పెడతారు. వారు బలత్కారులు! మానవుడు గ్రహించవలసిన దానిని గ్రహించి, అలాగే ఆచరించవలసిన దానిని ఆచరిస్తే, అప్పుడు దేవుడు మానవునికి తన ఆశీర్వాదాలను తప్పక అనుగ్రహిస్తాడు, దాని కొరకు మానవుని నుండి ఆయనకు కావాల్సింది మానవుడు జరిపించవలసిన మానవ కర్తవ్యం. మానవుడు గనుక తాను అర్ధం చేసుకోవలసిన దానిని గ్రహించుటలో విఫలమైతే, ఆచరించవలసిన దానిని ఆచరించుటలో విఫలమైతే, అప్పుడు మానవుడు శిక్షించబడతాడు. దేవునికి సహకరించని వారు దేవునితో శత్రుత్వాన్ని కలిగి ఉంటారు, నూతన కార్యమును అంగీకరించని వారు దానికి విరోధముగా ఉన్నారు, వారు ఏమీ చేయకపోయినప్పటికీ స్పష్టముగా దానికి విరోధముగా ఉన్నారు. దేవుడు కోరుకున్న సత్యాన్ని ఆచరించకుండా, పరిశుద్ధాత్మ కార్యము పట్ల ప్రత్యేకమైన శ్రద్ధ కనుపరిచే వ్యక్తులందరూ, ఉద్దేశ్యపుర్వకముగా విరోధిస్తూ మరియు దేవుని మాటల పట్ల అవిధేయత చూపే వ్యక్తులు. దేవుని మాటలకు విధేయులు కాకుండా దేవునికి లోబడని వారు తిరుగుబాటుదారులు, వారు దేవునికి విరోధ పక్షములోనే ఉన్నారు. తమ కర్తవ్యాన్ని నిర్వర్తించని ప్రజలు దేవునికి సహకరించని వారు, మరియు దేవునికి సహకరించని ప్రజలు పరిశుద్ధాత్మ కార్యాన్ని అంగీకరించని వారు.

ఎప్పుడైతే దేవుని కార్యము ఒక నిర్దిష్టమైన స్థితిని చేరుకుంటుందో, మరియు ఆయన నిర్వహణ ఒక నిర్దిష్టమైన స్థితిని చేరుకుంటుందో, అప్పుడు ఆయన హృదయానుసారులందరూ ఆయన ఆశయాలను నెరవేర్చే సామర్థ్యం కలిగి ఉంటారు. తన స్వంత నియమాల అనుగుణముగా, మానవుని నెరవేర్చు పటిమను బట్టి, దేవుడు మానవుని అవసరతలను తీరుస్తాడు. ఆయన నిర్వహణ గూర్చి మాట్లాడుతున్నప్పుడు, మనుగడ కోసము మానవునికి ఒక మార్గాన్ని ఇస్తాడు, మరియు ఆయన మానవునికి మార్గాన్ని కూడా సూచిస్తాడు. దేవుని నిర్వహణ మరియు మానవుని ఆచరణ రెండూ ఒకే దశలో మరియు ఏకకాలములో అమలు చేయబడతాయి. దేవుని నిర్వహణ గూర్చిన సంభాషణ మానవ స్వభావములోని మార్పులకు చెందినది, మరియు మానవుడు చేయవలసిన దానిని సంభాషించడం అలాగే మానవుని స్వభావములో మార్పులు దేవుని కార్యమును సంబంధించినది; ఈ రెండు వేరు చేయబడే కాలము లేనే లేదు. మానవుని ఆచరణ క్రమక్రమముగా మారుచున్నది. దేవుని కార్యము ఎల్లప్పుడూ మార్పు చెందుతూ మరియు వృద్ధి చెందుతుంది, గనుక మానవుని పట్ల దేవుని ఆశయాలు కూడా మారుతున్నాయి. మానవుని యొక్క ఆచరణ సిద్ధాంతంలో చిక్కుకొన్నట్లైతే, అతడు దేవుని కార్యము మరియు నడిపింపు లేనివాడని ఇది నిరూపిస్తుంది; మానవుని ఆచరణ ఎన్నడూ మారక మరియు లోతుగా వెళ్ళకపోతే, అటువంటి మానవుని ఆచరణ మానవ చిత్త ప్రకారము జరుగుతుందని, మరియు అది సత్యము ఆచరణ కాదని ఇది నిరూపించుచున్నది; ఒకవేళ మానవుడు నడచుటకు మార్గము లేకపోతే, అతడు ఇప్పటికే సాతాను హస్తాల్లో పడిపోయాడు, మరియు సాతాను చేత నడిపించబడుచున్నాడు, అంటే అతడు దురాత్మల చేత నడిపించబడుతున్నాడని అర్ధం. మానవుని ఆచరణ గనుక లోతుగా వెళ్ళకపోతే, దేవుని కార్యము వృద్ధి చెందదు, ఒకవేళ దేవుని కార్యములోనే గనుక మార్పు లేకపోతే, మానవుని ప్రవేశము నిలిచిపోతుంది; ఇది కాదనలేనిది. దేవుని కార్యమంతటిలో, మానవుడు గనుక యెహోవా ధర్మశాస్త్రమునకు కట్టుబడి ఉన్నట్లయితే, దేవుని కార్యము వృద్ది చెందేది కాదు, సమస్త యుగాన్నంతటిని అంతములోనికి తీసుకురావడం సాధ్యం కాదు. మానవుడు ఎల్లప్పుడూ సిలువను పట్టుకొని సహనమును మరియు వినయమును పాటించినట్లయితే, అప్పుడు దేవుని కార్యము ముందుకు సాగడం అసాధ్యం అవుతుంది. ఆరు వేల సంవత్సరాల నిర్వహణ కేవలం ధర్మశాస్త్రమునకు కట్టుబడి, లేదా సిలువను పట్టుకొని అలాగే సహనమును మరియు వినయమును పాటించే మనుష్యుల మధ్య ముగింపునకు తీసుకురాబడదు. బదులుగా దేవుని నిర్వహణ సమస్త కార్యము అంత్య దినములలో, దేవుని ఎరిగి, సాతాను చిక్కుల నుండి విడిపించబడి, మరియు సాతాను ప్రభావము నుండి పూర్తిగా తమకు తాముగా వైదొలగిన వారి మద్య ముగుస్తుంది. ఇదే దేవుని కార్యము యొక్క నిశ్చయమైన దశ. మతపరమైన సంఘాలకు చెందిన వారి ఆచరణకు కాలము చెల్లినదని ఎందుకు అంటారు? ఎందుకంటే, వారు నేటి కార్యము నుండి త్యజించబడిన దానిని ఆచరిస్తున్నారు. కృపా కాలములో, వారు కలిగియున్న ఆచరణ సరైనదే, కానీ కాలము గడిచి మరియు దేవుని కార్యము మారే కొలది, వారి ఆచరణకు క్రమముగా కాలము చెల్లిపోయింది. నూతన కార్యము మరియు నూతన కాంతిని బట్టి ఇది వెనుకబడిపోయింది. దీని మూల పునాది ఆధారముగా, పరిశుద్ధాత్మ కార్యము అనేక అడుగులు లోతుగా అభివృద్ధి చెందింది. అయినప్పటికీ ఆ ప్రజలు ఇంకా దేవుని కార్యము ఆరంభ దశలోనే ఉండిపోయి, ఇంకా పాత ఆచరణలు మరియు పాత వెలుగునకు కట్టుబడి ఉన్నారు. దేవుని కార్యము మూడు లేక ఐదు సంవత్సరాలలోనే గొప్పగా మారవచ్చు, మరి 2,000 సంవత్సరాల కాలములో ఇంతకంటే గొప్ప మార్పులు సంభవించవా? మానవుడు నూతన వెలుగు మరియు నూతన ఆచరణ కలిగి లేడంటే, అతడు పరిశుద్ధాత్మ కార్యమును అనుసరించలేదని అర్ధము. గతములో పరిశుద్ధాత్మ కార్యమును కలిగియున్న వారు ఇంకా పాత సిద్ధాంతాలకు కట్టుబడి ఉన్నారని, దేవుని నూతన కార్యము యొక్క అస్థిత్వమును మనము తిరస్కరించలేము; ఇది మానవుని వైఫల్యము. పరిశుద్ధాత్మ కార్యము ఎల్లప్పుడూ ముందుకు సాగుతూనే ఉంటుంది, మరియు పరిశుద్ధాత్మ ప్రవాహములో ఉన్న వారందరూ కూడా క్రమక్రమముగా, అధికముగా వృద్ధి మరియు మార్పు చెందుతారు. ఏ ఒక్క దశలోనూ వారు ఆగరు. వారిలో పరిశుద్ధాత్మ కార్యమును ఎరుగని వారు మాత్రమే, ఆయన ఆరంభ కార్యములో మిగిలిపోయి, పరిశుద్ధాత్ముని యొక్క నూతన కార్యమును అంగీకరించరు. అవిధేయత కలిగినవారు మాత్రమే పరిశుద్ధాత్మ కార్యమును పొందుకొనలేరు. మానవుని ఆచరణ పరిశుద్ధాత్మ నూతన కార్యమునకు అనుగుణముగా లేకపోతే, అది ఖచ్చితముగా నేటి కార్యముతో ఏకీభవించుటలేదు, అప్పుడు మానవుని ఆచరణ నేటి కార్యము నుండి తప్పక వేరు చేయబడుతుంది. అటువంటి కాలం చెల్లిన ప్రజలు దేవుని చిత్తాన్ని నెరవేర్చడములో కేవలం చేతకాని వారు, చివరి వరకు దేవునికి సాక్ష్యులుగా వారు ఉండలేరు. అటువంటి వ్యక్తుల సమూహములో, కార్య నిర్వహణ అంతా ముగించబడదు. ఒకప్పుడు ధర్మశాస్త్రాన్ని పాటించిన వారు, సిలువ కొరకు ఒకప్పుడు శ్రమ పడిన వారు, అంత్య దినముల కార్య దశను అంగీకరించకపోతే, అప్పుడు వారు చేసినదంతా వ్యర్ధము మరియు నిష్ప్రయోజనము అవుతుంది. పరిశుద్ధాత్మ కార్యము స్పష్టమైన భావన గతాన్ని అంటిపెట్టుకుని లేదు, కానీ వర్తమానమును మరియు ఉన్న చోటును హత్తుకోవడంలో ఉన్నది. నేటి కార్యమును కొనసాగించని వారు, మరియు నేటి ఆచరణ నుండి వేరైన వారు, పరిశుద్ధాత్మ కార్యమును అంగీకరించకుండా విరోధించేవారై ఉన్నారు. అటువంటి ప్రజలు దేవుని ప్రస్తుత కార్యమును అలక్ష్యము చేస్తారు. వారు గతములోని వెలుగును అంటిపెట్టుకున్నప్పటికీ, వారు పరిశుద్ధాత్మ కార్యము ఎరిగిన విషయాన్ని తిరస్కరించలేము. మానవుని ఆచరణలో మార్పులు గూర్చి, గతానికి ఇప్పటికి మానవుని ఆచరణలో వచ్చిన తేడాలు గురించి, ఆచరణ అనేది గత కాలములో ఎలా జరిగింది మరియు ఈనాడు ఎలా జరుగుతుంది అను వాటి గురించి చర్చలు ఎందుకు జరిగాయి? పరిశుద్ధాత్మ కార్యము నిత్యము ముందుకు సాగుచున్నందున, మానవుని ఆచరణ నిరంతరం మార్పు చెందడం అవసరం, కాబట్టి మానవుని ఆచరణలో ఇటువంటి విభాగాల గురించి ఎల్లప్పుడూ చెప్పబడతాయి. మానవుడు గనుక ఒక దశలో చిక్కుకొనిపోయి ఉన్నట్లయితే, అప్పుడు అతడు దేవుని నూతన కార్యము మరియు నూతన ప్రకాశమును అనుసరించుటకు అసమర్థుడని ఇది రుజువు చేస్తుంది; దేవుని నిర్వహణ ప్రణాళిక మారలేదని ఇది రుజువు చెయ్యదు. పరిశుద్ధాత్మ ప్రవాహానికి బయట ఉన్నవారు ఎల్లపుడూ వారే సరైన వారని అనుకుంటారు, కానీ నిజానికి, వారినుండి పరిశుద్ధాత్మ కార్యము వెడలిపోయింది మరియు వారు దేవుని కార్యము ఎడబాసి చాలా కాలము అయింది. దేవుని కార్యమనేది చాలాకాలం క్రితమే ఆయన తన కార్యము పూర్తి చేయాలనుకున్న ఒక నూతన జన సమూహము పైకి బదిలీ చేయబడింది. మతమందు ఉన్నవారు దేవుని నూతన కార్యమును అంగీకరించక, గతములో ఉన్న పాత కార్యమును మాత్రమే అంటి పెట్టుకుంటారు కాబట్టి, దేవుడు ఈ ప్రజలను విడనాడి, ఎవరైతే ఈ నూతన కార్యమును అంగీకరిస్తారో ఆ ప్రజల పట్ల ఆయన నూతన కార్యమును జరిగిస్తాడు. ఆయన నూతన కార్యములో సహకరించే ప్రజలు వీరే, మరియు ఈ విధముగా మాత్రమే ఆయన నిర్వహణ నెరవేర్చబడుతుంది. దేవుని నిర్వహణ ఎల్లప్పుడూ ముందుకు సాగుతుంది, మరియు మానవుని ఆచరణ ఎల్లప్పుడూ ఉన్నత స్థితికి చేరుకుంటుంది. దేవుడు ఎల్లప్పుడూ కార్యము చేస్తాడు, మరియు మానవుడు ఎల్లప్పుడూ అవసరతలో ఉంటాడు, అంటే అప్పుడు ఇద్దరు తమ అత్యున్నత స్థాయిని చేరి, దేవుడు మరియు మానవుడు సంపూర్ణ ఐక్యతను సాధిస్తారు. ఇదే దేవుని కార్యపు సాఫల్య భావన మరియు సమస్త దేవుని నిర్వహణ అంతిమ ఫలితము.

దేవుని కార్యము ప్రతి దశలో మానవుని సంబంధిత అవసరతలు కూడా ఉన్నాయి. పరిశుద్ధాత్మ ప్రవాహములో ఉన్న వారందరూ పరిశుద్ధాత్మ సన్నిధిని మరియు క్రమశిక్షణను కలిగి ఉంటారు, మరియు పరిశుద్ధాత్మ ప్రవాహమందు లేని వారందరూ, పరిశుద్ధాత్మ ఎటువంటి కార్యమూ లేనివారై, సాతాను ఆధీనములో ఉంటారు. పరిశుద్ధాత్మ ప్రవాహములో ఉన్న ప్రజలు దేవుని నూతన కార్యమును అంగీకరించే వారు మరియు దేవుని నూతన కార్యములో సహకరించేవారు. ఈ ప్రవాహములో ఉన్నవారు ఒకవేళ సహకరించలేక మరియు ఈ సమయమందు దేవుడు కోరిన సత్యాన్ని ఆచరణలో పెట్టలేకపోతే, అప్పుడు వారు క్రమశిక్షణకు లోనవుతారు అలాగే మరీ చెడిపోతే పరిశుద్ధాత్మ చేత వదిలి వేయబడతారు. పరిశుద్ధాత్మ నూతన కార్యాన్ని అంగీకరించే వారందరూ, పరిశుద్ధాత్మ ప్రవాహమందు జీవిస్తారు, మరియు వారు పరిశుద్ధాత్మ ద్వారా జాగ్రత్త చేయబడి సంరక్షించబడతారు. సత్యాన్ని ఆచరించుటకు ఇష్టపడే వారు పరిశుద్ధాత్మ జ్ఞానోదయం పొందుతారు, మరియు సత్యాన్ని ఆచరించుటకు ఇష్టపడని వారు పరిశుద్ధాత్మ క్రమశిక్షణకు గురవుతారు, అలాగే శిక్షకు కూడా గురి కావచ్చు. వారు ఎటువంటి వ్యక్తులు అయినప్పటికీ, వారు పరిశుద్ధాత్మ ప్రవాహమందు ఉన్నట్లయితే, ఆయన నామమును బట్టి ఆయన నూతన కార్యమును అంగీకరించే వారందరి పట్ల దేవుడు బాధ్యత వహిస్తాడు. ఆయన నామమును మహిమ పరుస్తూ ఆయన మాటలను అనుసరించడానికి ఇష్టపడేవారు ఆయన దీవెనలు పొందుకుంటారు; ఆయనకు అవిధేయులై ఆయన మాటలను ఆచరించుటకు ఇష్టపడని వారు ఆయన శిక్షను పొందుకుంటారు. పరిశుద్ధాత్మ ప్రవాహములో ఉన్న ప్రజలు నూతన కార్యమును అంగీకరించే వారు, మరియు వారు నూతన కార్యాన్ని అంగీకరించారు కాబట్టి, వారు దేవునికి తగిన సహకారమును అందించాలి, తమ కర్తవ్యాన్ని నిర్వర్తించని విరోధుల లాగా ప్రవర్తించకూడదు. ఇది మానవుని పట్ల దేవునికున్న ఏకైక ఆకాంక్ష. నూతన కార్యమును అంగీకరించని వారికైతే అలా కాదు; వారు పరిశుద్ధాత్మ ప్రవాహానికి బయట ఉన్నందున, పరిశుద్ధాత్ముని క్రమశిక్షణ మరియు దండన వారికి వర్తించవు. దినమంతా, ఈ వ్యక్తులు శరీరానుసారముగా జీవిస్తారు, తమ ఆలోచనానుసారముగా వారు జీవిస్తారు, మరియు వారు చేసేదంతా వారి మస్తిష్కాల్లో నుండి పుట్టిన సిద్దాంత విశ్లేషణ మరియు పరిశోధనకు అనుగుణముగా ఉంటుంది. పరిశుద్ధాత్మ నూతన కార్యమునకు కావలిసినది ఇది కాదు, ఇది దేవునికి సహకారముగా ఉండదు. దేవుని నూతన కార్యమును అంగీకరించని వారు దేవుని సన్నిధిని కోల్పోతారు, అంతే కాకుండా, దేవుని ఆశీర్వాదాలు మరియు రక్షణకు దూరమగుతారు. వారి మాటలు మరియు క్రియలు చాలా మట్టుకు పరిశుద్ధాత్మ కార్యము యొక్క గత ఆశయాలను అంటిపెట్టుకుని ఉన్నాయి; అవి సిద్దాంతమే కానీ, సత్యము కాదు. ఈ ప్రజల కూడికలు మతపరమైనవి తప్ప మరేవీ కావు అని నిరూపించడానికి ఆ సిద్దాంతము మరియు నిబంధన వంటివి సరిపోతాయి; వారు ఎన్నుకోబడినవారూ లేదా దేవుని కార్య సాధనాలూ కాదు. వారిలో ఉన్న వారందరి సమావేశాన్ని మతపరమైన మహా సభ అని పిలవచ్చు, కానీ సంఘము అని పిలవలేము. ఇది మారలేని నిజం. వారు పరిశుద్ధాత్మ నూతన కార్యమును కలిగి లేరు; కాబట్టి వారు చేసేదంతా మతాన్ని శుద్ధి చేస్తున్నట్టు కనబడుతుంది, వారు పరిశుద్ధాత్మ సన్నిధిని మరియు కార్యమును కలిగి ఉండరు; కాబట్టి వారు చేస్తున్నది మతముతో నింపబడినట్లు కనబడుతున్నది, కనుక పరిశుద్ధాత్ముని క్రమశిక్షణ మరియు జ్ఞానోదయం పొందడానికి వారు అనర్హులు. ఈ మనుష్యులందరూ నిర్జీవమైన ప్రేతాత్మలు, మరియు ఆత్మీయత లేని తొలిచే పురుగులు. వారికి మానవుని దుర్మార్గము మరియు విరోధమును గురించి తెలియదు, మానవుని దుష్టత్వము గురించి గ్రహింపు లేదు, దేవుని కార్యము మరియు దేవుని ప్రస్తుత చిత్తము గురించి వారికి అస్సలు తెలియదు. వారందరూ అవివేకులు, అనైతికమైన ప్రజలు, మరియు విశ్వాసులని పిలవబడటానికి అర్హత లేని నీచమైన వారు! వారు చేసేది ఏది దేవుని నిర్వహణపై ప్రభావం చూపదు, అది దేవుని ప్రణాళికలను కొంచెము కూడా చెరపలేదు. వారి మాటలు మరియు క్రియలు బహు అసహ్యకరమైనవి, చాలా దయనీయమైనవి, మరియు ప్రస్తావించడానికి అయోగ్యమైనవి. పరిశుద్ధాత్మ ప్రవాహంలో లేని వారి వలన ఏమీ కాదు అలాగే పరిశుద్ధాత్మ నూతన కార్యముతో వారికి ఎటువంటి సంబంధం ఉండదు. అందువలన, వారు ఏమి చేసినప్పటికీ, వారు పరిశుద్ధాత్మ క్రమశిక్షణ లేనివారు, మరియు, అంతే కాకుండా, పరిశుద్ధాత్మ జ్ఞానోదయం కూడా లేనివారు. వారందరూ సత్యమును ప్రేమించే ప్రజలు కానందున, పరిశుద్ధాత్మ చేత ఛీత్కారము పొంది తిరస్కరించబడిన వారై ఉన్నారు. వారు శరీరానుసారముగా నడుచుకుంటూ మరియు దేవుని విలాస పట్టిక క్రింద వారికి నచ్చినది చేస్తారు కాబట్టి వారు దుర్మార్గులుగా పిలవబడ్డారు. దేవుడు కార్యములు చేస్తున్నప్పుడు, ఉద్దేశపూర్వకముగానే వారు ఆయనకు ప్రతిబంధకముగా ఉంటారు, మరియు ఆయనకు విరుద్ధమైన దారిలో పరుగెత్తుతారు. దేవునికి సహకరించడములో మానవుని వైఫల్యము దానికదే అత్యంత విరోధమైనది, కాబట్టి ఉద్దేశపూర్వకంగానే దేవునికి విరోధముగా ఉన్న మానవులు వారి శిక్షను మరింతగా పొందరా? ఈ వ్యక్తుల దుర్మార్గమును గూర్చిన ప్రస్తావనలో, దేవుడు వారిని ఉపేక్షిస్తుంటే, కొందరు వ్యక్తులు మాత్రం వారిని శపించడానికి తొందరపడతారు. మానవునికి, వాని క్రియలు దేవుని నామమునకు సంబంధించినవిగా కనిపిస్తాయి, కాని వాస్తవానికి, దేవునికి పట్ల, ఆయన నామమునకు లేదా ఆయనకు సాక్ష్యముగా ఉండుటకు ఎటువంటి సంబంధమును కలిగి ఉండరు. ఈ ప్రజలు ఏమి చేసినప్పటికీ, అది దేవునికి సంబందించినది కాదు: అది ఆయన నామమునకు, మరియు ఆయన ప్రస్తుత కార్యమునకు రెండిటికీ సంబందించినది కాదు. ఈ ప్రజలు తమను తామే అవమానించుకుంటారు, మరియు సాతానును వ్యక్త పరుస్తారు; వారు ఉగ్రత దినము కొరకు దాచి పెట్టబడిన దుర్మార్గులు. నేడు, వారి చర్యలు ఏవైనప్పటికీ, దేవుని నిర్వహణకు ఆటంక పరచరు, మరియు దేవుని నూతన కార్యముతో వారికి ఎటువంటి సబంధము ఉండదు, అటువంటి వ్యక్తులు దేవుని ఉగ్రత దినము ఇంకా రావలసి ఉన్నందున సంబంధిత శిక్షకు అప్పుడే అప్పగించబడరు. దేవుడు ఇప్పటికే వ్యవహరించి ఉంటాడని నమ్మే వ్యక్తులు చాలా మంది ఉన్నారు, మరియు ఆ దుర్మార్గులు వీలైనంత త్వరగా శిక్షకు అప్పగించబడాలని వారు భావిస్తారు. కాని దేవుని నిర్వాహణ కార్యము ఇంకా ముగింపునకు రానందున, మరియు ఉగ్రత దినము ఇంకా రావలసి ఉన్నందున, అవినీతిపరులు ఇప్పటికీ తమ దుర్నీతి క్రియలను చేస్తూనే ఉన్నారు. కొందరు, “మతములో ఉన్నవారు పరిశుద్ధాత్మ కార్యము లేక సన్నిధిని కలిగియుండరు, మరియు దేవుని నామమునకు అవమానమును తెస్తారు; అయినా ఇంకా మితిమీరిన వారి ప్రవర్తనను సహిస్తూ, దేవుడు ఎందుకు వారిని నాశనం చేయడు?” అని అంటారు. సాతాను వ్యక్తీకరణ మరియు ఐహికమైన భావన కలిగిన వారు, అవివేకులైన వారు, అనైతికమైన వ్యక్తులైన, ఈ ప్రజలు; నిరర్ధకమైన వారు. మానవుని మధ్య దేవుడు ఏ విధముగా తన కార్యము చేస్తాడో తెలుసుకొనక ముందు, దేవుని ఉగ్రత యొక్క రాకడను వారు చూడరు. వారు గనుక పూర్తిగా జయించబడితే, ఆ దుర్మార్గులందరూ వారి శిక్షను పొందుకుంటారు, మరియు వారిలో ఒక్కరూ కూడా ఉగ్రత దినమును తప్పించుకోలేరు. దేవుని నిర్వహణను ఆటంకపరిచే వారు, తమ పనుల తీవ్రతను బట్టి శిక్షింపబడతారు మినహాగా, ప్రస్తుతానికి ఇది విజయ కార్యము అమలు పరిచే సమయమే గానీ, మానవుని శిక్షించే సమయం కాదు. మానవజాతి దేవుని నిర్వాహకత్వ సమయములో, పరిశుద్ధాత్మ ప్రవాహములో ఉన్న వారందరూ దేవునితో సంబంధమును కలిగి ఉంటారు. పరిశుద్ధాత్ముని చేత ఛీత్కరించబడి మరియు తిరస్కరించబడిన వారు సాతాను ప్రభావమందు నివసిస్తారు, కాబట్టి వారి ఆచరణకు దేవునితో ఎటువంటి సంబంధం ఉండదు. దేవుని నూతన కార్యమును అంగీకరించి మరియు దేవునికి సహకరించే వారు మాత్రమే దేవునితో సంబంధము కలిగి ఉంటారు, ఎందుకంటే దేవుని కార్యము దానిని అంగీకరించే వారికి కొరకు మాత్రమే ఉద్దేశించబడింది, వారు అంగీకరించినా అంగీకరించక పోయినా, ఇది ప్రజలందని ఉద్దేశించినది మాత్రము కానే కాదు. దేవుడు చేసే కార్యము ఎల్లప్పుడూ ఒక సాధనాన్ని కలిగి ఉంటుంది మరియు ఇష్టానుసారముగా జరగదు. సాతానుతో సహవాసము చేసే వారు దేవుని సాక్ష్యములుగా ఉండటానికి యోగ్యులు కారు, వారు దేవునికి సహకరించడానికి కూడా పనికి రారు.

పరిశుద్ధాత్మ కార్యము యొక్క ప్రతి దశకు మానవుని సాక్ష్యము అవసరము. కార్యపు ప్రతి దశ దేవునికి మరియు సాతానుకు మధ్య జరిగే ఒక యుద్దము, ఆ యుద్ద లక్ష్యము సాతాను, మానవుడు ఈ కార్యము జరుగుట ద్వారా పరిపూర్ణము చేయబడతాడు. దేవుని కార్యము ఫలిస్తుందా లేదా అనేది, దేవుని కొరకు మానవుడు ఇచ్చే సాక్ష్యము యొక్క రీతి మీద ఆధార పడి ఉంటుంది. ఆయనను వెంబడించే వారి నుండి దేవుడు కోరుతున్న సాక్ష్యము ఇదే; ఇది సాతాను ఎదుట ఇచ్చిన సాక్ష్యము మరియు ఆయన కార్యము యొక్క ప్రభావముల ఫలితము. దేవుని సమస్త నిర్వహణ మూడు భాగాలుగా విభజింపబడినది, ప్రతి దశలోనూ మానవుని నిర్దిష్టమైన ఆశయాలు ఉన్నాయి. అంతేగాక, కాలాలు గడిచి వృద్ధి చెందుతున్న కొలది, మానవజాతి అంతటి పట్ల దేవుని ఆశయాలు కూడా బహు ఉన్నతముగా మారాయి. మానవుడు “శరీరమందు వాక్యము యొక్క ప్రత్యక్షత” అనే వాస్తవాన్ని చూసే వరకు, దేవుని నిర్వహణ కార్యము అంచెలంచెలుగా ముగింపుకు చేరుకుంటుంది, మరియు ఈ విధముగా మానవుని అవసరతలు సాక్షమిస్తాయి అన్నట్లుగా, మానవుని అవసరతలు కూడా మరింతగా పెరిగాయి. మానవుడు ఎంత యధార్థముగా దేవునికి సహకరిస్తాడో, దేవుడు అంతగా మహిమను పొందుతాడు. మానవుని సహకారము అంటే అతడు కలిగి ఉండవలసిన సాక్ష్యము, మరియు తాను కలిగి ఉన్న సాక్ష్యమే మానవుని ఆచరణ అయి ఉన్నది. కాబట్టి, దేవుని కార్యము తగిన ప్రభావము కలిగి ఉంటుందా లేదా, మరియు సత్య సాక్ష్యము అనేది ఉంటుందా ఉండదా అనేవి మానవుని యొక్క సహకారము మరియు సాక్ష్యపు అవినాభావ బంధాన్ని కలిగి ఉన్నాయి. కార్యము సమాప్తమైనప్పుడు, అనగా, దేవుని నిర్వహణ ముగింపును చేరుకున్నప్పుడు, మానవుడు ఉన్నత సాక్ష్యము కలిగి ఉండాలి, అలాగే దేవుని కార్యము ముగింపును చేరుకున్నప్పుడు, మానవుని ఆచరణ మరియు ప్రవేశము వారి శిఖర స్థాయిని చేరుకుంటుంది. గతములో, మానవుడు ధర్మశాస్త్రము మరియు ఆజ్ఞలను పాటించవలసిన అవసరం ఉండేది, మరియు అతనికి ఓర్పు మరియు సహనము కలిగి ఉండవలసి వచ్చింది. నేడు, మానవుడు దేవుని ఏర్పాట్లన్నిటి పట్ల విధేయత కలిగి మరియు దేవుని పట్ల అత్యున్నతమైన ప్రేమను కలిగి ఉండవలసి ఉన్నది, అలాగే అతడు అంతిమముగా ఉద్దేశించబడిన మహా శ్రమలలో ఉన్నప్పటికీ దేవుని ప్రేమించవలసి ఉన్నది. ఈ మూడు దశలే, ఆయన నిర్వహణ అంతటిలో, అంచెలంచెలుగా దేవుడు మానవునికి తీర్చే అవసరాలు. దేవుని కార్యపు ప్రతి దశ దాని మునుపటి దానికంటే లోతుగా వెళ్ళుతుంది, మరియు ప్రతి దశలోని మానవుని అవసరతలు మునుపటి దానికన్నా తీవ్రముగా ఉంటాయి, కాబట్టి ఈ విధముగా దేవుని కార్యము దశల వారీగా రూపుదిద్దుకుంటుంది. మానవునికి అవసరతలు ఎప్పటికీ ఎక్కువగానే ఉంటాయి కాబట్టి మానవుని స్వభావము దేవునికి అవసరమైన ప్రమాణాలకు అతి దగ్గరలో ఉంటుంది, అప్పుడు మాత్రమే సమస్త మానవజాతి సాతాను ప్రభావము నుండి వైదొలగడం క్రమముగా ప్రారంభమవుతుంది, దేవుని కార్యము సంపూర్ణ ముగింపునకు వచ్చాక, సమస్త మానవ జాతి సాతాను ప్రభావము నుండి రక్షించబడుతుంది. ఆ సమయము వచ్చినప్పుడు, దేవుని కార్యము ముగింపునకు చేరుకుంటుంది, తన స్వభావములో పరివర్తనము చెందుటకు మానవుడు దేవునికి అందించే సహకారము ఇక ఉండదు, మరియు సమస్త మానవజాతి దేవుని వెలుగులో జీవిస్తారు, ఇక అక్కడి నుండి, దేవుని పట్ల తిరుగుబాటుతనము మరియు వ్యతిరేకత అనేవి ఉండవు. దేవుడు కూడా మానవుని ఎటువంటి కోర్కెలు కోరడు, అలాగే మానవునికి దేవునికి మధ్యలో సామరస్య పూర్వకమైన సహకారము ఉంటుంది, అదే మానవుడు మరియు దేవుడు కలిసి ఉండే జీవితం, దేవుని నిర్వహణ సంపూర్ణముగా ముగింపబడి, మానవుడు సాతాను యొక్క బంధకాల నుండి పూర్తిగా రక్షింపబడిన తరువాత వచ్చే జీవితం. దేవుని అడుగుజాడలను సమీపముగా అనుసరించలేని వారు, అటువంటి ఒక జీవితాన్ని పొందలేరు. వారు తమను తాము అగాధములో పడవేసుకుంటారు, అక్కడ వారు అంగలారుస్తూ పళ్ళు కొరుకుతారు; వారు దేవుని నమ్ముతారు కానీ, ఆయనను అనుసరించరు, వారు దేవుని నమ్ముతారు కానీ, ఆయన కార్యమంతటికీ కట్టుబడి ఉండరు. మానవుడు దేవుని విశ్వసిస్తున్నాడు కాబట్టి, అతడు దేవుని అడుగు జాడలను సమీపముగా, దశలవారీగా అనుసరించాలి; తాను “ఆయన ఎటు వెళ్ళినా గొర్రెపిల్ల లాగా అనుసరించాలి.” ఈ వ్యక్తులు మాత్రమే నిజమైన మార్గాన్ని వెదుకుతారు, కేవలము వీరు మాత్రమే పరిశుద్ధాత్మ కార్యమును ఎరిగినవారు. అక్షరాలను మరియు సిద్దాంతాలను పనికిమాలిన విధముగా అనుసరించే వ్యక్తులు పరిశుద్ధాత్మ కార్యము ద్వారా పరిత్యజించబడినవారు వారు. ప్రతి కాలములో, దేవుడు నూతన కార్యమును ప్రారంభిస్తాడు, ప్రతి కాలమందు, మానవునిలో నూతన ఆరంభము ఉంటుంది. వారి కాలములకు మాత్రమే వర్తించే సత్యములైన “యోహోవాయే దేవుడు” మరియు “యేసే క్రీస్తు” అనే సత్యాలకు మాత్రమే మానవుడు కట్టుబడి ఉంటే, అప్పుడు మానవుడు పరిశుద్ధాత్మ కార్యమును కొనసాగించలేడు, ఇక ఎన్నటికీ పరిశుద్ధాత్మ కార్యమును పొందలేడు. దేవుడు కార్యమును ఎలా చేసినప్పటికీ, కాస్తయినా సందేహించకుండా మానవుడు అనుసరిస్తాడు, అతడు సమీపముగా వెంబడిస్తాడు. ఈ విధముగా, మానవుడు పరిశుద్ధాత్ముని ద్వారా ఎలా పరిత్యజించబడుతాడు? దేవుడు ఏమి చేసినప్పటికీ, అది పరిశుద్ధాత్మ కార్యమని నిశ్చయించుకుని, ఎటువంటి అపోహలు లేకుండా పరిశుద్ధాత్మ కార్యములో సహకరిస్తూ, దేవుని కాంక్షలను తీర్చడానికి మానవుడు ప్రయత్నిస్తున్నంత కాలం, అతను ఎలా శిక్షించబడతాడు? దేవుని కార్యము ఎన్నడూ ఆగలేదు, ఆయన అడుగుజాడలు ఎన్నడూ నిలిచిపోలేదు, ఆయన నిర్వహణ కార్యము సంపూర్తి అయ్యేంత వరకు, ఆయన ఎన్నడూ ఆగక మరియు నిమగ్నమై ఉండే వాడు. కానీ మానవుడు భిన్నముగా ఉంటాడు; పరిశుద్ధాత్మ కార్యములో కాస్త పొంది, ఇక అది ఎన్నడూ మారదని భావిస్తాడు; నూతన జ్ఞానాన్ని పొందిన తరువాత, అతడు దేవుని కార్యపు అడుగుజాడలను వెంబడించడానికి ముందుకు వెళ్ళడు; దేవుని కార్యములో కొంత భాగాన్ని చూశాక, అతడు వెంటనే దేవుని ఒక చెక్క బొమ్మగా అభివర్ణిస్తాడు, మరియు దేవుడు ఎల్లప్పుడూ తన ముందు కనిపించే ఈ రూపములోనే ఉంటాడని నమ్ముతాడు, ఇది గతములోనే ఇలా ఉంది మరియు భవిష్యత్తులో కూడా ఇలానే ఉంటాడని భావిస్తాడు; మిడిమిడి జ్ఞానాన్ని పొంది, మానవుడు తనను తానే మరిచిపోయేంతగా గర్వాన్ని కలిగి, ఉనికిలోనే లేని దేవుని స్వభావాన్ని దుర్బుద్ధితో ప్రకటించడం ఆరంభించాడు; పరిశుద్ధాత్మ కార్యము ఒక దశను గూర్చి నిశ్చయత పొందాక, దేవుని నూతన కార్యమును ప్రకటించే వ్యక్తి ఎలాంటివాడైనా, మానవుడు దానిని అంగీకరించడు. వీరు పరిశుద్ధాత్మ యొక్క నూతన కార్యమును అంగీకరించలేని ప్రజలు; వారు మహా సంప్రదాయవాదులు, నూతన విషయాలను అంగీకరించలేరు. అటువంటి వ్యక్తులు దేవుని నమ్మేవారు అలాగే తిరస్కరించే వారు కూడా. ఇశ్రాయేలీయులు “యెహోవాను మాత్రమే నమ్ముతూ యేసయ్యను నమ్మకపోవడం” తప్పు అని మానవుడు నమ్ముచున్నాడు, అయినప్పటికీ అనేకమంది “యెహోవాను మాత్రమే విశ్వసించి యేసును తిరస్కరించండి” మరియు “మెస్సయ్య రాకడ కొరకు కనిపెడుతూ, యేసుగా పిలవబడుచున్న మెస్సయ్యను మాత్రం తిరస్కరించండి” అనే పాత్రను పోషిస్తున్నారు. పరిశుద్ధాత్మ కార్యపు ఒక దశను అంగీకరించిన తరువాత, ఇంకా దేవుని ఆశీర్వాదాలు పొందకుండా, ఇప్పటికీ సాతాను ఆధిపత్యములోనే జీవిస్తున్నారు అనుటలో ఆశ్చర్యమేమీ లేదు. ఇది మానవుని తిరుగుబాటుతనము ఫలితము కాదా? నేటి నూతన కార్యమును అనుసరించని ప్రపంచవ్యాప్తముగా ఉన్న క్రైస్తవులు, దేవుడు తమ కోరికలు నేరవేరుస్తాడని, తాము ఆ అదృష్టమును పొందుకుంటామనే నిరీక్షణను అంటిపెట్టుకుని ఉన్నారు. ఇప్పటికీ, దేవుడు వారిని మూడవ ఆకాశమునకు ఎందుకు తీసుకెళ్తాడో వారు ఖచ్చితముగా చెప్పలేరు, తెల్లటి మేఘారూడుడై వారిని స్వీకరించుటకు యేసయ్య ఎలా వస్తాడో వారికి స్పష్టత లేదు, వారు ఊహించిన దినమున యేసయ్య నిజముగా తెల్లటి మేఘము మీద వస్తాడా లేదా అనేది వారు ఖచ్చితమైన స్పష్టతతో చెప్పలేరు. దేవుడు వారిలో ప్రతిఒక్కరిని తీసుకెళ్తాడా, ప్రతి జాతికి నుండి వైవిధ్యభరితమైన కొందరని తీసుకెళ్తాడా అని వారికే తెలియదు; కాబట్టే, వారందరూ చింతిస్తూ, అయోమయములో ఉన్నారు. వారు తమ వేళ్ళ మీద రోజులని లెక్కించడము తప్ప, దేవుడు ప్రస్తుతము చేస్తున్న కార్యము, ప్రస్తుత కాలము, దేవుని చిత్తము—గురించిన దేనిమీద వారికి కనీస అవగాహన అయినా లేదు. అంతము వరకు దేవుని అనుసరించకపోయినా, తాము అన్నిటినీ పొందుకున్నామని నమ్మే ఆ “తెలివైన వ్యక్తులు,” దేవుని ప్రత్యక్షతను చూడలేరు, అయితే అంతము వరకు గొర్రెపిల్ల అడుగుజాడలను అనుసరించిన వారు మాత్రమే చివరి ఆశీర్వాదాన్ని పొందుకుంటారు. వారిలో ప్రతి ఒక్కరూ తామే భూమి మీద అత్యంత తెలివి గలవారని నమ్ముతూ, కొనసాగుతున్న దేవుని కార్యపు వృద్దిని నిష్కారణముగా మధ్యలోనే ముగించి, అలాగే వారు “దేవుని పట్ల అత్యంత విధేయత కలిగి, దేవుని అనుసరిస్తూ, దేవుని మాటలయందు నిలిచి” ఉన్నారని, దేవుడు వారిని పరలోకము తీసుకెళతాడు అని కచ్చితముగా విశ్వసిస్తున్నట్లు అగుపడతారు. దేవుడు పలికిన మాటల పట్ల “అత్యంత వినయము” ఉన్నప్పటికీ, వారు పరిశుద్ధాత్మ కార్యమును వ్యతిరేకిస్తూ, మోసము మరియు చెడుతనమునకు పాల్పడతారు, కాబట్టి వారి మాటలు మరియు పనులు ఇప్పటికీ అసహ్యముగా ఉంటాయి. అంతము వరకు దేవుని అనుసరించని వారు, పరిశుద్ధాత్మ కార్యమును కొనసాగించని వారు, మరియు పాత కార్యమునకు కట్టుబడి, దేవుని పట్ల విధేయతను కనుపరచుటలో విఫలమవ్వడమే కాకుండా, దానికి విరుద్ధముగా, నూతన యుగము ద్వారా తిరస్కరింపబడి, దైవ వ్యతిరేకులుగా మారిన వారు, శిక్షింపబడతారు. వారి కంటే దౌర్భాగ్యులు ఎవరైనా ఉంటారా? పాత ధర్మశాస్త్రాన్ని తిరస్కరించి, నూతన కార్యమును అంగీకరించు వారందరూ మనస్సాక్షి లేని వారని అనేకమంది అనుకుంటారు. పరిశుద్ధాత్మ కార్యము గురించి అస్సలు ఎరుగకుండా, “మనస్సాక్షి” గురించి మాత్రమే మాట్లాడే ఈ వ్యక్తులు, అంతిమ వారి స్వీయ మనస్సాక్షిని ద్వారా తమ అనుకూలతలు అర్ధాంతరముగా తొలగిపోతాయి. దేవుని కార్యము సిద్దాంతానికి కట్టుబడి ఉండదు, అది ఆయన స్వంత కార్యమైనప్పటికీ, దేవుడు ఇంకా దానిని అంటిపెట్టుకుని ఉండడు. పరిత్యజించబడవలసినది పరిత్యజించబడుతుంది, తొలగించబడవలసినది తొలగించబడుతుంది. ఇప్పటికీ, దేవుని నిర్వహణలో ఒక చిన్న భాగాన్ని పట్టుకుని ఉండుట ద్వారా, మానవుడు తనకు తానే దేవునితో శత్రుత్వాన్ని పెట్టుకున్నాడు. ఇది మానవుని మూఢత్వము కాదా? ఇది మానవుని అవివేకము కాదా? దేవుని ఆశీర్వాదములు పొందలేమనే భయముతో, ఎంతగా ప్రజలు పిరికివారుగా మరియు అజాగ్రత్త పరులుగా ఉంటారో, అంతగా వారు గొప్ప ఆశీర్వాదాలు పొందలేరు, మరియు చివరి దీవెనను కూడా పొందలేరు. అత్యంత శ్రద్ధతో ధర్మశాస్త్రానికి కట్టుబడే వ్యక్తులందరూ ధర్మ శాస్త్రము పట్ల అత్యంత విధేయతను కనుపరుస్తారు, మరియు అలాంటి వారు ధర్మ శాస్త్రము పట్ల ఎంత ఎక్కువగా విధేయతను కనుపరుస్తారో, వారు అంతగా దేవుని ధిక్కరించే విరోధులుగా ఉంటారు. ప్రస్తుతానికి ఇది దేవుని రాజ్యకాలము మరియు ధర్మశాస్త్ర కాలము గానీ కాదు, మరియు నేటి కార్యమును మరియు గత కార్యమును ఒకేసారి ప్రస్తావించలేము, అలాగే గత కార్యమును నేటి కార్యముతో పోల్చలేము. దేవుని కార్యము మారింది, మానవుని ఆచరణ కూడా మారింది; మానవుని యొక్క ఆచరణ అంటే ధర్మశాస్త్రాన్ని అంటిపెట్టుకోవడం మరియు సిలువను మోయడమో కాదు, కావున ధర్మశాస్త్రము మరియు సిలువ పట్ల ప్రజలు కలిగియున్న విధేయత మాత్రమే దేవుని ఆమోదాన్ని పొందలేదు.

దేవుని రాజ్య కాలములో మానవుడు బాగా సంపూర్ణము చేయబడతాడు. విజయ కార్యము తరువాత, మానవుడు శ్రమలకు మరియు శుద్దీకరణకు అప్పగించబడతాడు. ఎవరైతే ఈ శ్రమల కాలమును జయించి మరియు సాక్ష్యముగా నిలుస్తారో, వారు అంతిమముగా సంపూర్ణము చేయబడతారు; వారు జయించిన వారు. ఈ శ్రమల కాలములో, మానవుడు శుద్దీకరణను అంగీకరించవలసి ఉన్నది, మరియు ఈ శుద్దీకరణయే దేవుని కార్యమునకు అంతిమ ప్రతీక. దేవుని నిర్వహణ సమస్త కార్యము ముగింపునకు ముందుగా మానవుడు చివరిసారి శుద్ధి చేయబడతాడు, దేవుని అనుసరించు వారందరూ ఈ తుది పరీక్షను స్వీకరించాలి, మరియు వారు ఈ అంతిమ శుద్దీకరణను అంగీకరించాలి. పరిశుద్ధాత్మ కార్యము మరియు దేవుని నిర్దేశము లేని వారు శ్రమల చేత ఆవరించబడిన వారై ఉన్నారు, కానీ నిజముగా జయించబడినవారు, మరియు దేవుని నిజముగా వెదకువారు చివరివరకు స్థిరముగా నిలబడతారు; వారు మానవత్వమును కలిగి కడవరకు దేవుని ప్రేమించేవారు. దేవుడు ఏమి చేసిన ఈ జయము పొందిన వారు దర్శనాలను కోల్పోరు, అలాగే సాక్ష్యాన్ని పోగొట్టుకోక సత్యమును అనుసరిస్తారు. మహా శ్రమల నుండి అంతిమముగా బయటపడేది వీరే. మురికి నీటిలో చేపలు పట్టేవారు ఇంకా నేటికీ ఇతరులపై ఆధారపడవచ్చు, అంతిమ శ్రమల నుండి ఎవరూ తప్పించుకోలేరు, అలాగే చివరి పరీక్షను ఎవరూ తప్పించుకోలేరు. జయించిన వారికి, అటువంటి శ్రమ ఒక అద్భుతమైన శుద్దీకరణగా ఉన్నది; కానీ మురికి నీటిలో చేపలు పట్టేవారికి ఇది పూర్తిగా పరిత్యజించే కార్యము. వారి విషయంలో ఎంతగా ప్రయత్నించినప్పటికీ, వారి హృదయములో దేవుని యందు కలిగియున్న వారి విధేయత మారదు; కానీ హృదయములో దేవుని కలిగి లేని వారికి, ఒకసారి దేవుని కార్యము వారికి శరీరానుసారముగా ప్రయోజనకరము కానప్పుడు, దేవుని పట్ల వారి దృష్టిని మార్చుకుని, దేవుని నుండి వైదొలుగుతారు. దేవుని ఆశీర్వాదాలను మాత్రమే ఆశించే వారు, దేవుని కొరకు తమను తామే వెచ్చించాలి మరియు అంకితము చేసుకోవాలి అనే కోరిక లేని, అటువంటి వారు కడవరకు స్థిరముగా నిలువలేరు. దేవుని కార్యము ముగింపునకు వచ్చినప్పుడు అటువంటి నీచమైన వ్యక్తులందరూ బహిష్కరించబడతారు, మరియు వారు ఎటువంటి సానుభూతి పొందడానికైనా అయోగ్యులు. మానవత్వము లేని వారు దేవుని నిజముగా ప్రేమించలేరు. పరిసరాలు సౌఖ్యముగా మరియు సురక్షితముగా ఉన్నప్పుడు, లాభాలు పొందేటప్పుడు, వారు దేవుని పట్ల సంపూర్ణ విధేయత కలిగి ఉంటారు, కానీ వారు ఆశించినది అందనప్పుడు, లేక చివరికి తిరస్కరించబడినప్పుడు, వెంటనే వారు తిరుగుబాటు చేస్తారు. కేవలం ఒక రాత్రి కాల వ్యవధిలో కుడా, వారు చిరునవ్వుతో, “దయా-హృదయం” గల వ్యక్తి నుండి వికారమైన-క్రూరమైన హంతకునిగా మారగలరు, ఒక ప్రాస మరియు పంక్తి లేకుండా, వారి నిన్నటి శ్రేయోభిలాషిని నేడు వారి మరణకరమైన శత్రువుగా భావిస్తారు. కంటి రెప్పలార్పకుండా చంపే పిశాచాలైన, ఈ దురాత్మలను తరిమి కొట్టకపోతే, అవి పొంచియున్న ప్రమాదముగా మారవా? విజయ కార్యము పూర్తయిన తరువాత మానవుని రక్షించే కార్యము సాధించబడదు. విజయ కార్యము పూర్తయినప్పటికీ, మానవుని శుద్ధి చేసే కార్యము ఇంకా కాలేదు; మానవుడు పూర్తిగా శుద్ధి చేయబడిన తరువాత, దేవుని పట్ల నిజముగా విధేయత కనుపరచే వారు పరిపూర్ణులు అయిన తరువాత, వేషధారులై తమ హృదయములో దేవుడు లేని వారు ప్రక్షాళన చేయబడిన తరువాత, మాత్రమే అటువంటి కార్యము సంపూర్తి చేయబడుతుంది. దేవుని కార్యము యొక్క అంతిమ దశలో సంతృప్తి చెందని వారు పూర్తిగా పరిత్యజించబడుతారు, మరియు పరిత్యజించబడినవారు అపవాది సంబంధులు. వారు దేవుని తృప్తి పరచలేనందున, వారు దేవునికి విరోధులు అయ్యారని, మరియు నేడు ఈ వ్యక్తులు దేవుని అనుసరిస్తున్నప్పటికీ, చివరికి మిగిలేది కుడా వాళ్ళే అని ఇది నిరూపించుట లేదు. “అంతము వరకు దేవుని అనుసరించు వారు రక్షణ పొందుకుంటారు,” అనే మాటలలో “అనుసరించడం” అంటే శ్రమలలో స్థిరముగా నిలిచి ఉండటం. నేడు, అనేకమంది దేవుని అనుసరించడము చాలా సులభమని అనుకుంటారు, కానీ దేవుని కార్యము ముగిసే ముందు, “అనుసరించడం” గురించిన వాస్తవ అర్ధము నీకు తెలుస్తుంది. జయించబడిన తరువాత కూడా నీవు దేవుని అనుసరించ కలుగుతున్నావు కాబట్టి, పరిపూర్ణులు కాబోయే వారిలో నీవు ఒకరివి అని ఇది నిరూపించదు. శోధనలు సహించలేని వారు, శ్రమలలో విజయము సాధించలేని వారు, స్థిరముగా నిలువలేరు, మరియు చిట్టచివరి వరకు దేవుని అనుసరించలేరు. దేవుని నిజముగా అనుసరించే వారు తమ కార్యము యొక్క పరీక్షను తట్టుకోగలరు, అయితే, దేవుని నిజముగా అనుసరించని వారు దేవుని ఎటువంటి శ్రమలనైనా తట్టుకోలేరు. ఎప్పటికైనా వారు బహిష్కరించబడతారు, అలాగే జయించబడిన వారు దేవుని రాజ్యములో ఉంటారు. మానవుడు స్వయంగా తీసుకున్న నిర్ణయముతో సంబంధము లేని, దేవుని పరీక్షల ద్వారా, మానవుడు నిజముగా దేవుని వెదకుతున్నాడా లేదా అనేది అతని పని పరీక్షను బట్టి నిర్ణయించబడుతుంది. దేవుడు ఏ వ్యక్తినీ ఇష్టానుసారముగా తృణీకరించడు; ఆయన చేసేదంతా మానవుని పూర్తిగా ఒప్పించగలదు. మానవునికి కనిపించని కార్యము మరియు మానవుని ఒప్పించలేని కార్యము ఏదీ దేవుడు చేయడు. మానవుని విశ్వాసము నిజమైనదా కాదా అనేది వాస్తవాలను బట్టి రుజువు అవుతుంది కానీ, మానవుని నిర్ణయం బట్టి కాదు. “గోధుమలు గురుగులు కాలేవు మరియు గురుగులు గోధుమలు కాలేవు” అనే దానిలో ఏ సందేహమూ లేదు. దేవుని నిజముగా ప్రేమించే వారందరూ దేవుని రాజ్యములో ఉంటారు, మరియు ఆయనను నిజముగా ప్రేమించే వారెవ్వరి పట్ల ఆయన చెడుగా ప్రవర్తించడు. వారి వివిధమైన పనులు మరియు సాక్ష్యముల ఆధారముగా, జయించాబడినవారు దేవుని రాజ్యములో యాజకులు లేక అనుచరులుగా పనిచేస్తారు, శ్రమలలో విజయము పొందిన వారు దేవుని రాజ్యములో యాజక సముహముగా ఏర్పడతారు. లోకమంతటా సువార్త కార్యము ముగిశాక, యాజక సమూహము ఏర్పడుతుంది. ఆ సమయము వచ్చినప్పుడు, మానవుడు చేయాల్సింది దేవుని రాజ్యములో తన బాధ్యతను నిర్వర్తించడం మరియు దేవునితో కూడా కలిసి రాజ్యములో జీవించడం. యాజక సమూహములో ప్రధాన యాజకులు మరియు యాజకులు ఉంటారు, మిగిలిన వారు కుమారులుగా మరియు దేవుని ప్రజలుగా ఉంటారు. శ్రమల కాలములో దేవుని కొరకు వారిచ్చిన సాక్ష్యములను బట్టి ఇది నిర్ణయించబడుతుంది; అవి ఇష్టానుసారముగా ఇవ్వబడిన బిరుదులు కావు. మానవుని స్థాయి స్థిరపరచిన తరువాత, దేవుని కార్యము ఆగిపోతుంది, ప్రతి ఒక్కటి వాటి జాతి ప్రకారము వర్గీకరించబడి, వాటి ఆరంభ స్థానానికి తిరిగి వస్తుంది, ఇది దేవుని కార్యపు విజయ చిహ్నము, ఇది దేవుని కార్యము మరియు మానవుని ఆచరణకు తుది ఫలితము, ఇది దేవుని కార్యము మరియు మానవుని సహకారమునకు దర్శనముల స్పష్టీకరణగా ఉన్నది. అంతములో, మానవుడు దేవుని రాజ్యములో విశ్రమిస్తాడు, అలాగే దేవుడు కూడా, విశ్రమించడానికి తన నివాస స్థలమునకు చేరుకుంటాడు. 6,000 సంవత్సరాలుగా దేవుడు మరియు మానవుని మధ్య సహకారమునకుఫలితమిదే.


పరలోకపు తండ్రి చిత్తానికి విధేయత చూపడమే క్రీస్తు తత్వం

శరీరధారియైన దేవుడు క్రీస్తు అని పిలువబడ్డాడు మరియు క్రీస్తు అంటే, దేవుని ఆత్మను ధరించిన శరీరము. ఈ శరీరము ఇతర ఏ మనుష్యుని శరీరం వలెనూ ఉండదు. ఈ భిన్నత్వమునకు కారణం, క్రీస్తు అంటే, రక్తమాంసముల శరీరము కాదు; ఆయన ఆత్మ యొక్క అవతారం. ఆయనకు సాధారణ మనుష్యత్వము మరియు సంపూర్ణ దైవత్వము రెండూ ఉన్నాయి. ఆయనకున్న దైవత్వము ఏ మనిషికీ లేదు. ఆయనలోని సాధారణ మనుష్యత్వము అనేది శరీర సంబంధిత సాధారణ కార్యకలాపాలన్నింటినీ నిర్వహిస్తూనే, ఆయనలోని దైవత్వము దేవుని కార్యాన్ని స్వయంగా నిర్వహించింది. అది ఆయన మనుష్యత్వము కావచ్చు లేదా దైవత్వము కావచ్చు, రెండూ పరలోకపు తండ్రి చిత్తానికి లోబడి ఉంటాయి. క్రీస్తు తత్వమే ఆత్మ, అంటే దైవత్వం అని అర్థం. కాబట్టి, ఆయన తత్వం స్వయంగా ఆ దేవుడిదే; ఈ తత్వం ఆయన సొంత కార్యానికి ఆటంకం కలిగించదు మరియు ఆయన సొంత కార్యాన్ని నాశనం చేసే ఏ పనినైనా ఆయన చేయలేడు లేదా తన సొంత ఇష్టానికి వ్యతిరేకమైన వాక్యములను ఆయన ఎన్నడూ ఉచ్చరించడు. కాబట్టి, శరీరధారియైన దేవుడు ఖచ్చితంగా తన సొంత నిర్వహణకు ఆటంకం కలిగించే ఏ పనిని ఎప్పుడూ చేయడు. ఈ విషయాన్ని జనులందరూ అర్థం చేసుకోవాలి. పరిశుద్ధాత్మ కార్య తత్వమనేది మనిషిని రక్షించడానికి మరియు దేవుని సొంత నిర్వహణ కోసమే. అదేవిధంగా, క్రీస్తు కార్యము కూడా మనిషిని రక్షించడం మరియు దేవుడి చిత్తం కోసమే ఉంది. దేవుడు శరీరముగా మారినందున, ఆయన తత్వం తన శరీరము లోపలే ఉందని ఆయన గ్రహించును, అంటే ఆయన శరీరము ఆయన కార్యమును చేపట్టుటకు సరిపోతుంది. కాబట్టి, అవతార సమయంలో దేవుడి ఆత్మ కార్యమంతా క్రీస్తు కార్యం ద్వారా భర్తీ చేయబడుతుంది మరియు అవతార సమయం యావత్తూ కార్యము మౌళిక భాగం క్రీస్తు కార్యమే. ఇది ఏ ఇతర యుగములోని కార్యముతోనూ మిళితం చేయబడదు. మరియు దేవుడు శరీరముగా మారినందున, ఆయన తన దేహమనే గుర్తింపుతో పనిచేస్తాడు; ఆయన దేహంతో వస్తాడు కాబట్టి, ఆయన చేయవలసిన కార్యమును శరీరముతోనే ముగించును. అది దేవుడి ఆత్మ కావచ్చు లేదా అది క్రీస్తు కావచ్చు, రెండూ స్వయంగా దేవుడే, ఆయన చేయవలసిన పనిని చేస్తాడు మరియు ఆయన నెరవేర్చవలసిన పరిచర్యను నెరవేరుస్తాడు.

స్వయంగా దేవుడి తత్వమే అధికారాన్ని చలాయిస్తుంది, కానీ ఆయన తన నుండి వచ్చే అధికారానికి పూర్తిగా లోబడి ఉండగలడు. అది ఆత్మ కార్యము కావచ్చు లేదా శరీర కార్యము కావచ్చు, ఏదీ కూడా మరొకదానితో విభేదించకూడదు. ఈ సమస్త సృష్టిపై దేవుడి ఆత్మకే అధికారం ఉంది. దేవుడి తత్వంతో కూడిన దేహానికి కూడా ఆ అధికారం ఉంటుంది. అయితే, పరలోకపు తండ్రి చిత్తానికి లోబడే శరీరంలోని దేవుడు కార్యమునంతటినీ చేయగలడు. దీన్ని ఏ ఒక్క వ్యక్తి సాధించలేడు లేదా ఊహించలేడు. స్వయంగా దేవుడే అధికారి కాబట్టి, ఆయన శరీరం ఆయన అధికారానికి లోబడి ఉండగలదు. అందుకే “తండ్రియైన దేవుడి చిత్తానికి క్రీస్తు లోబడతాడు” అని చెప్పబడినప్పుడు సూచించబడేది ఇదే. దేవుడు ఒక ఆత్మ మరియు మనుష్యునిగా మారగలడు కాబట్టి, మోక్షానికి సంబంధించిన కార్యమును చేయగలడు. ఏమైనప్పటికీ, దేవుడే తన సొంత కార్యమును చేస్తాడు; పరస్పరం విరుద్ధంగా ఉండే కార్యమును ఆయన చేయకపోవడం మాట అటుంచి, ఆయన దానికి ఆటంకం కలిగించడు లేదా జోక్యం చేసుకోడు, ఎందుకంటే ఆత్మ మరియు శరీరము ద్వారా చేసే పని తత్వం ఒకేలా ఉంటుంది. అది ఆత్మ అయినా లేదా శరీరమైనా, రెండూ ఒకే సంకల్పాన్ని నెరవేర్చడానికి మరియు ఒకే కార్యమును నిర్వహించడానికి పని చేస్తాయి. ఆత్మ మరియు శరీరానికి రెండు భిన్నమైన లక్షణాలు ఉన్నప్పటికీ, వాటి తత్వాలు మాత్రం ఒకటే; రెండూ కూడా దేవుడి తత్వము మరియు దేవుడి గుర్తింపునే కలిగి ఉంటాయి. స్వయంగా దేవుడు అవిధేయత మూలతత్వాలను కలిగి ఉండడు; ఆయన తత్వమే మంచిది. సౌందర్యం మరియు మంచితనంతోపాటు ప్రేమ అంతటికీ ఆయనే అభివ్యక్తి. శరీరధారిగా ఉన్నప్పటికీ, తండ్రియైన దేవుడికి అవిధేయత చూపే ఏ పనినీ ఆయన చేయడు. తన ప్రాణత్యాగం చేయాల్సి వచ్చినప్పుడు కూడా, అలా చేయడానికి ఆయన సంపూర్ణ హృదయంతో సిద్ధంగా ఉంటాడు మరియు ఆయన మరోదానిని ఎంచుకోడు. దేవుడికి స్వీయ-నీతి లేదా స్వీయ-ప్రాముఖ్యత లేదా ఆత్మస్తుతి మరియు అహంకారపు మూలతత్వములు లేవు; ఆయనకు వికృతంగా ఉండే మూలతత్వములు లేవు. దేవుడికి అవిధేయత చూపే ప్రతి ఒక్కటి సాతాను నుండి వస్తుంది; అన్ని వికృతులకు మరియు దుష్టత్వానికి సాతానుడే మూలం. సాతాను లక్షణాలతో సమానమైన లక్షణాలు మనుష్యుడు కలిగి ఉండడానికి కారణం, మనిషి సాతాను చేత చెరపబడ్డాడు మరియు మార్పు చేయబడ్డాడు. క్రీస్తు సాతానుచే చెరపబడలేదు, కాబట్టి, ఆయన దేవుడి లక్షణాలనే కలిగియున్నాడు మరియు ఆయనలో సాతాను లక్షణాలేవీ లేవు. కార్యము ఎంతో ప్రయాసతో కూడినదైనప్పటికీ, లేదా దేహం బలహీనంగా ఉన్నప్పటికీ, దేవుడు ఆయన దేహంతో ఉన్నప్పుడు, దేవుడి కార్యానికి ఆటంకం కలిగించే దేనినీ ఆయన ఎప్పుడూ చేయడు, అవిధేయతతో తండ్రియైన దేవుడి చిత్తాన్ని విడిచిపెట్టడు. తండ్రియైన దేవుడి చిత్తానికి విరుద్ధంగా నడుచుకోవడంకంటే దేహం నొప్పులనే ఆయన ఇష్టంగా సహిస్తాడు; యేసు తన ప్రార్ధనలో చెప్పినట్లు, “తండ్రీ, సాధ్యమైతే ఈ గిన్నె నాయొద్దనుండి తొలగి పోనిమ్ము, అయినను నా యిష్టప్రకారము కాదు నీ చిత్త ప్రకారమే కానిమ్మని.” అన్న రీతిలోనే ఆయన అన్నింటినీ భరిస్తాడు. మనుష్యులు తమ సొంత నిర్ణయాలు తీసుకుంటారు, కానీ క్రీస్తు అలా చేయడు. ఆయన స్వయంగా దేవుడి స్వరూపమే కలిగి ఉన్నప్పటికీ, తండ్రియైన దేవుడి చిత్తాన్నే ఆయన కోరుకుంటాడు, తండ్రియైన దేవుడు దేహపరంగా ఆయనకు అప్పజెప్పిన పనిని నెరవేరుస్తాడు. ఇది మనుష్యుడు సాధించలేనిది. అంటే, సాతాను నుండి వచ్చిన దానిలో దేవుడి తత్వం ఉండదు; దానిలో దేవుడిని ధిక్కరించేది మరియు ప్రతిఘటించేది మాత్రమే ఉంటుంది. అది దేవుడి చిత్తానికి విధేయంగా ఉండటం అటుంచి, పూర్తిగా విధేయత కూడా చూపలేదు. క్రీస్తు తప్ప మనుష్యులందరూ దేవుడిని ప్రతిఘటించేది ఏదైనా చేయవచ్చు మరియు దేవుడు అప్పగించిన కార్యాన్ని ఏ ఒక్క మనిషి కూడా నేరుగా చేయలేడు; దేవుడి నిర్వహణను తమ సొంత విధిగా ఎవరూ పరిగణించలేరు. తండ్రియైన దేవుడి చిత్తానికి లోబడి ఉండడమనేది క్రీస్తు తత్వం; దేవుడికి అవిధేయత చూపడమే సాతాను లక్షణం. ఈ రెండు గుణాలు ఒకదానికొకటి సరిపోనివి, సాతాను గుణాలు ఉన్నవారెవరినీ క్రీస్తు అని పిలవలేము. మనిషి తన స్థానంలో ఉండి దేవుడి కార్యాన్ని ఎందుకు చేయలేడంటే, మనుష్యునిలో దేవుడి తత్వం ఏదీ లేదు. మనిషి తన వ్యక్తిగత ప్రయోజనాలు మరియు భవిష్యత్తు అవకాశాల దృష్ట్యా దేవుడి కోసం పని చేస్తాడు. కానీ, క్రీస్తు తండ్రియైన దేవుడి చిత్తాన్ని నెరవేర్చడానికి పని చేస్తాడు.

క్రీస్తు మనుష్యత్వము అనేది ఆయనలోని దైవత్వము చేత పాలించబడుతుంది. ఆయన దేహ రూపంలో ఉన్నప్పటికీ, ఆయన మనుష్యత్వము అనేది సంపూర్ణంగా దేహధారి అయిన మనిషిలాగా ఉండదు. ఆయన తన సొంత విలక్షణ గుణాన్ని కలిగి ఉన్నాడు మరియు అది కూడా ఆయన దైవత్వం చేతనే పాలించబడుతుంది. ఆయన దైవత్వంలో బలహీనత లేదు; క్రీస్తులో ఉన్న బలహీనత అంతా ఆయన మనుష్యత్వమును సూచిస్తుంది. కొంత స్థాయి వరకు, ఈ బలహీనత ఆయన దైవత్వాన్ని పరిమితపరిచినప్పటికీ, అలాంటి పరిమితులు నిర్దిష్ట పరిధి మరియు సమయం లోపలే ఉంటాయి మరియు వీటికి హద్దులు ఉంటాయి. ఆయన దైవత్వ కార్యమును నిర్వహించే సమయం వచ్చినప్పుడు, అది ఆయన మనుష్యత్వముతో సంబంధం లేకుండా చేయబడుతుంది. క్రీస్తు మనుష్యత్వము సంపూర్తిగా ఆయన దైవత్వంచేత నిర్దేశించబడింది. ఆయన మనుష్యత్వము సాధారణ జీవితాన్ని పక్కన పెడితే, ఆయన మనుష్యత్వమునకు సంబంధించిన అన్ని ఇతర చర్యలు ఆయన దైవత్వం చేత ప్రేరితమవుతాయి, ప్రభావితం చేయబడతాయి మరియు నిర్దేశించబడతాయి. క్రీస్తుకు మనుష్యత్వము ఉన్నప్పటికీ, అది ఆయన దైవత్వ కార్యానికి ఆటంకం కలిగించదు. ఎందుకంటే, క్రీస్తు మనుష్యత్వము ఆయన దైవత్వం చేత నిర్దేశించబడింది; ఇతరులతో ఎలా ప్రవర్తించాలనే విషయంలో ఆయన మనుష్యత్వము పరిపక్వత చెందకపోయినా, అది ఆయన దైవత్వపు సాధారణ కార్యాన్ని ప్రభావితం చేయదు. ఆయన మనుష్యత్వము చెరపబడలేదని నేను అన్నప్పుడు, క్రీస్తు మనుష్యత్వము ఆయన దైవత్వం చేత ప్రత్యక్షంగా ఆజ్ఞాపించబడుతుందని మరియు ఆయన సాధారణ మనుష్యుని కంటే ఉన్నత భావాన్ని కలిగి ఉన్నాడని చెప్పడమే నా ఉద్దేశ్యం. ఆయన మనుష్యత్వము ఆయన కార్యములో దైవత్వం చేత నిర్దేశించబడడానికి అత్యంత అనుకూలమైనది; ఆయన మనుష్యత్వము, దైవత్వపు కార్యాన్ని వ్యక్తీకరించడానికి మరియు అలాంటి కార్యానికి లొంగిపోవడానికి అత్యంత సమర్థవంతమైనది. దేవుడు దేహంలో పని చేస్తున్నప్పుడు, దేహధారియైన మనిషి నెరవేర్చవలసిన బాధ్యత పట్ల దృష్టిని ఎప్పటికీ ఆయన కోల్పోడు; నిజమైన హృదయంతో ఆయన పరలోకపు దేవుడిని ఆరాధించగలడు. ఆయనలో దేవుడి తత్వం ఉంది మరియు ఆయన గుర్తింపు స్వయంగా దేవుడే. ఆయన భూమిపైకి వచ్చి, సృష్టించబడిన జీవికి సంబంధించిన బాహ్య స్వరూపంతో, సృష్టించబడిన జీవిగా మారాడు మరియు ఇప్పుడు ఆయన ఇంతకు ముందెప్పుడూ లేని మనుష్యత్వము కలిగి ఉన్నాడు. ఆయన పరలోకపు దేవుడిని ఆరాధించగలడు; ఎందుకంటే, ఆయన స్వయంగా దేవుడు మరియు ఆయనను మనిషి అనుకరించలేడు. ఆయన గుర్తింపు స్వయంగా దేవుడే. మానవ దేహంలో ఉన్నాడనే కోణంలోనే ఆయన దేవుడిని ఆరాధిస్తాడు; కాబట్టి, “క్రీస్తు పరలోకపు దేవుడిని ఆరాధిస్తాడు” అనే పదాలు తప్పు కావు. ఆయన మనిషిని అడిగేది ఖచ్చితంగా స్వయంగా ఆయననే; ఏమి సాధించాలని ఆయన మనిషిని అడిగేవన్నీ వారిని అడగడానికి ముందే ఆయన సాధించాడు. ఆయన ఇతరుల నుండి స్వతంత్రంగా ఉంటూనే, వారి నుండి ఎలాంటి డిమాండ్లు ఎప్పటికీ చేయడు, ఎందుకంటే ఇవన్నీ ఆయనలోనే ఉంటాయి కాబట్టి. ఆయన తన కార్యాన్ని ఎలా నిర్వర్తిస్తాడనే దానితో సంబంధం లేకుండా, ఆయన దేవుడికి అవిధేయత చూపే విధంగా ప్రవర్తించడు. మనిషిని ఆయన ఏమి అడిగినప్పటికీ, ఆయన కోరిక ఏది కూడా మనిషి సాధించగలిగే దానిని మించినదై ఉండదు. ఆయన చేసేదంతా దేవుడి చిత్తం చేసేదే మరియు అది ఆయన నిర్వహణ కోసమే. క్రీస్తు దైవత్వం మనుష్యులందరిని మించినది; కాబట్టి, సృష్టించబడిన జీవులన్నింటికీ ఆయన అత్యున్నత అధికారి. ఈ అధికారమే ఆయన దైవత్వం, అంటే ఆయన స్వభావం మరియు స్వయంగా దేవుడై ఉండడం అనేవే ఆయన గుర్తింపును నిర్ణయిస్తాయి. కాబట్టి, ఆయన మనుష్యత్వము ఎంత మామూలుగా ఉన్నప్పటికీ, ఆయనే స్వయంగా దేవుడు అనే గుర్తింపు నిరాకరించలేనిది; ఆయన ఏ ఉద్దేశంతో మాట్లాడినా మరియు ఆయన దేవుని చిత్తానికి ఎలా లోబడి ఉన్నా, ఆయనే స్వయంగా దేవుడు కాదని చెప్పలేము. మూర్ఖులు మరియు అజ్ఞానులు క్రీస్తు సాధారణ మనుష్యత్వమును తరచూ ఒక లోపంగా భావిస్తారు. ఆయన దైవత్వాన్ని ఎలా వ్యక్తీకరించినా మరియు వెల్లడించినా, ఆయనే క్రీస్తు అని మనిషి ఒప్పుకోలేడు. క్రీస్తు ఎంత ఎక్కువగా తన విధేయతను మరియు వినయాన్ని ప్రదర్శిస్తాడో, తెలివి తక్కువవారు అంతే ఎక్కువ తేలికగా క్రీస్తును భావిస్తారు. ఆయన పట్ల మినహాయింపు మరియు ధిక్కార ధోరణి అనుసరించేవారు కూడా ఉన్నారు, అయినప్పటికీ, “గొప్ప మనుష్యుల” ఎత్తైన చిత్రాలను బల్లపై ఉంచి ఆరాధిస్తుంటారు. దేవుడి పట్ల మనిషి ప్రతిఘటన మరియు అవిధేయత అనేవి అవతారుడైన దేవుడి తత్వం, దేవుడి చిత్తానికి సమర్పించబడుతుందని, అలాగే క్రీస్తు సాధారణ మనుష్యత్వము నుండి వచ్చిందనే వాస్తవం నుండి వచ్చాయి; ఇవే దేవుడి పట్ల మనిషి ప్రతిఘటనకు మరియు అవిధేయతకు మూలాలు. క్రీస్తు తన మనుష్యత్వము ముసుగులో ఉండకపోయినా లేదా సృష్టించబడిన జీవి దృష్టికోణం నుండి తండ్రియైన దేవుడి చిత్తాన్ని కోరుకోకపోయినా, దానికి బదులుగా ఒక ఉత్తమమైన మనుష్యత్వము కలిగి ఉండి ఉంటే, అప్పుడు మనుష్యులలో బహుశా ఆయన పట్ల అవిధేయత ఎక్కువగా ఉండేది కాదు. పరలోకంలోని అదృశ్య దేవుడిని ఎల్లప్పుడూ విశ్వసించేందుకు మనుష్యుడు ఇష్టపడటానికి కారణం పరలోకంలోని దేవుడికి మనుష్యత్వము లేకపోవడమే లేదా సృష్టించబడిన జీవి యొక్క ఒక్క గుణాన్ని కూడా కలిగి ఉండకపోవడమే. కాబట్టి, మనిషి ఎల్లప్పుడూ ఆయనను గొప్ప గౌరవంతో చూస్తాడు, కానీ క్రీస్తు పట్ల ధిక్కార వైఖరిని కలిగి ఉంటాడు.

భూమిపై ఉన్న క్రీస్తు స్వయాన దేవుడి తరపున పని చేయగలిగినప్పటికీ, ఆయన తన శరీరావతారాన్ని మనుష్యులందరికీ చూపించాలనే ఉద్దేశ్యంతో రాలేదు. మనుష్యులందరికీ కనిపించేలా ఆయన రాడు; మనిషిని తన చేతితో నడిపించటానికి ఆయన వస్తాడు, ఆవిధంగా మనిషి కొత్త యుగంలోకి ప్రవేశిస్తాడు. క్రీస్తు శరీరము యొక్క విధి స్వయంగా దేవుడి కార్యము కోసమే, అనగా, శరీరములోని దేవుడి కార్యము కోసం, అంతేగానీ మనిషి తన శరీర తత్వాన్ని పూర్తిగా అర్థం చేసుకునేటట్లు చేయడానికి కాదు. ఆయన ఎలా పనిచేసినా, ఆయన చేసేది ఏదీ కూడా శరీరం సాధించగలిగేదాన్ని దాటి ఉండదు. ఆయన ఎలా పనిచేసినా, ఆయన శరీరంలో సాధారణ మనుష్యత్వముతోనే అలా చేస్తాడు మరియు దేవుని నిజమైన ఆమోదాన్ని మనిషికి పూర్తిగా వెల్లడించడు. అంతేగాకుండా, శరీరధారిగా ఆయన చేసే కార్యం మనిషి ఊహించినంత అతీంద్రియమైనది లేదా దివ్యమైనది కాదు. శరీరధారియైన క్రీస్తు దేవుడికే ప్రాతినిధ్యం వహిస్తున్నప్పటికీ, దేవుడే చేయవలసిన కార్యాన్ని స్వయంగా నిర్వర్తిస్తున్నప్పటికీ, ఆయన పరలోకంలోని దేవుడి ఉనికిని నిరాకరించడు లేదా తన సొంత కార్యములను వ్యాకులతతో ప్రకటించడు. దానికి బదులుగా, వినయంగా ఆయన తన శరీరం లోపలే దాగి ఉంటాడు. క్రీస్తుకు కాకుండా, క్రీస్తు అని అబద్ధముగా చెప్పుకునేవారికి ఆయన లక్షణాలు ఉండవు. అహంకారపూరిత మరియు స్వీయ-పొగడ్త స్వభావంగల ఆ అబద్ధపు క్రీస్తుల పక్కనే పెట్టి చూసినప్పుడు, ఎలాంటి స్వభావంగల దేహం నిజమైన క్రీస్తు అనేది స్పష్టంగా తెలుస్తుంది. అలాంటి అబద్ధపు క్రీస్తులు ఎంత అబద్ధంగా ఉంటారో, అంతే ఎక్కువగా వారిని వారు పొగుడుకుంటారు మరియు మనిషిని మోసం చేయడానికి సంకేతాలు మరియు అద్భుతాలు చేయగల మరింత సమర్థత వారికి ఉంటుంది. అబద్ధపు క్రీస్తులకు దేవుడి లక్షణాలు ఉండవు; తప్పుడు క్రీస్తులకు చెందిన ఏ మూలతత్వంతోనూ క్రీస్తు కలుషితం కాలేదు. దేవుడు శరీరానికి సంబంధించిన కార్యమును పూర్తి చేయడానికే శరీరధారి అవుతాడు, అంతేగానీ కేవలం మనుష్యులు ఆయనను చూసేలా చేయడానికి కాదు. దానికి బదులుగా, ఆయన కార్యము తన గుర్తింపును ధృవీకరించేలా ఆయన చేస్తాడు మరియు ఆయన వెల్లడించేది ఆయన తత్వాన్ని ప్రమాణీకరించేలా చేస్తాడు. ఆయన తత్వం నిరాధారమైనది కాదు; ఆయన గుర్తింపు ఆయన చేతితో బంధించబడలేదు; ఆ గుర్తింపు ఆయన కార్యము మరియు ఆయన తత్వం ద్వారా నిర్ణయించబడుతుంది. ఆయనలో స్వయంగా దేవుడి తత్వం ఉన్నప్పటికీ మరియు దేవుడి కార్యమును స్వయంగా చేయగలిగినప్పటికీ, ఏదేమైనా ఆయన ఆత్మ వలె కాకుండా ఇప్పటికీ దేహమే. ఆయన ఆత్మ లక్షణాలు గల దేవుడు కాదు; ఆయన దేహ స్వరూపాన్ని కప్పుకున్న దేవుడు. కాబట్టి, ఆయన ఎంత సామాన్యుడైనా, ఎంత బలహీనుడైనా మరియు తండ్రియైన దేవుడి చిత్తాన్ని ఎంత ఆయన కోరుకున్నా, ఆయన దైవత్వం నిరాకరించలేనిది. అవతారిమైన దేవుడిలో సాధారణ మనుష్యత్వమే కాకుండా దాని బలహీనతలు కూడా ఉంటాయి; ఆయన దైవత్వం యొక్క అద్భుతం మరియు గంభీరతతో పాటు శరీరంతో చేసే ఆయన అన్ని కార్యములు ఉంటాయి. కాబట్టి, మనుష్యత్వము మరియు దైవత్వం రెండూ క్రీస్తులో ఉన్నాయి, యదార్థంగా మరియు ఆచరణాత్మకంగా అనే, రెండు విధాలుగా అవి ఉన్నాయి. ఇదేదో చాలా డొల్ల లేదా అతీంద్రియమైనది కాదు. కార్యాన్ని నెరవేర్చే ప్రాథమిక లక్ష్యంతో ఆయన భూమి మీదకు వస్తాడు; భూమిపై కార్యాన్ని చేయడానికి సాధారణ మనుష్యత్వము కలిగి ఉండటం అనేది తప్పనిసరి; లేకపోతే, ఆయన దైవత్వం ఎంత గొప్ప శక్తివంతమైనదైనప్పటికీ, దాని అసలు విధిని సరిగా చేయలేదు. ఆయన మనుష్యత్వము చాలా ప్రాధాన్యత ఉన్నప్పటికీ, అది ఆయన తత్వం మాత్రం కాదు. ఆయన తత్వం దైవత్వం; కాబట్టి, ఆయన భూమిపై తన పరిచర్యను నిర్వహించడం ప్రారంభించిన క్షణమే ఆయన తన దైవత్వాన్ని వ్యక్తపరచడం ప్రారంభించిన క్షణంగా ఉంటుంది. ఆయన దైవత్వాన్ని ఒక సాధారణ దేహంలో నుండి నిర్వహించగలగడానికి ఆయన దేహధారిగా సాధారణ జీవితాన్ని నిలుపుకోవడానికి మాత్రమే ఆయనకు మనుష్యత్వము ఉంది; ఆయన కార్యాన్ని పూర్తిగా నిర్దేశించేది ఆ దైవత్వమే. ఆయన తన కార్యాన్ని పూర్తి చేసినప్పుడు, ఆయన తన పరిచర్యను పూర్తి చేసినవాడవుతాడు. మనిషి తెలుసుకోవలసింది సంపూర్ణంగా ఆయన కార్యాన్ని గురించే మరియు ఆయన తన కార్యము ద్వారానే మనిషి తనను తెలుసుకోగలిగేలా చేస్తాడు. ఆయన కార్యము చేస్తున్న క్రమంలో, ఆయన తన దైవత్వపు ఉనికిని సంపూర్ణంగా వ్యక్తపరుస్తాడు, ఇది మనుష్యత్వముతో కలుషితమైన స్వభావం కాదు లేదా మానవ ఆలోచన మరియు ప్రవర్తనతో కలుషితమైనది కాదు. సమయం వచ్చినప్పుడు, ఆయన పరిచర్య అంతా ముగిసినప్పుడు, ఆయన వ్యక్తపరచవలసిన స్వభావాన్ని అప్పటికే ఆయన సంపూర్ణంగా మరియు పూర్తిగా వ్యక్తపరిచి ఉంటాడు. ఆయన కార్యము ఏ మనిషి సూచనల ద్వారా నిర్దేశితం చేయబడదు; ఆయన స్వభావపు వ్యక్తీకరణ కూడా చాలా స్వతంత్రంగా ఉంటుంది మరియు అది మనస్సు ద్వారా నియంత్రించబడదు లేదా ఆలోచన ద్వారా మార్పు చేయబడదు కానీ, అది సహజంగానే వెల్లడించబడుతుంది. ఇది ఏ మనిషి కూడా సాధించలేనిది. పరిసరాలు కర్కశంగా ఉన్నప్పటికీ, లేదా పరిస్థితులు ప్రతికూలంగా ఉన్నప్పటికీ, ఆయన తగిన సమయంలో తన స్వభావాన్ని వ్యక్తపరచగలడు. క్రీస్తు అయిన వ్యక్తి క్రీస్తుగా తన ఉనికిని వ్యక్తపరుస్తాడు, అలాకాని వారిలో క్రీస్తు స్వభావం ఉండదు. కాబట్టి, అందరూ ఆయనను ప్రతిఘటించినా లేదా ఆయన గురించి అభిప్రాయాలు ఏర్పరచుకున్నా, క్రీస్తు వ్యక్తీపరచిన స్వభావం దేవుడిదే అనడాన్ని మనుష్యుల అభిప్రాయం ఆధారంగా ఎవరూ నిరాకరించలేరు. నిజమైన హృదయంతో క్రీస్తును అనుసరించే వారందరూ లేదా ఉద్దేశపూర్వకంగా దేవుడి కోసం పరితపించే వారందరూ ఆయన దైవత్వపు వ్యక్తీకరణపై ఆధారపడిన క్రీస్తు అని ఒప్పుకుంటారు. మనిషి అభిప్రాయాలకు అనుగుణంగా లేని ఏ కోణం నుండైనా వారు క్రీస్తును ఎప్పటికీ తిరస్కరించరు. మనిషి ఎంతో మూర్ఖుడు అయినప్పటికీ, మనిషి చిత్తం ఏమిటో మరియు దేవుడి నుండి ఉద్భవించినది ఏమిటో అందరికీ ఖచ్చితంగా తెలుసు. చాలా మంది మనుష్యులు తమ ఉద్దేశాల ఫలితంగా మాత్రమే క్రీస్తును ఉద్దేశపూర్వకంగా ప్రతిఘటిస్తారు. దీని కోసం కాకపోతే, క్రీస్తు ఉనికిని నిరాకరించడానికి ఏ ఒక్కరికైనా కారణం ఏదీ ఉండదు, ఎందుకంటే క్రీస్తు వ్యక్తీకరించిన దైవత్వం నిజంగా మనుగడలో ఉంది మరియు ఆయన కార్యాన్ని కంటితో చూడవచ్చు.

క్రీస్తు కార్యము మరియు వ్యక్తీకరణ ఆయన తత్వాన్ని నిర్ణయిస్తాయి. తనకు అప్పగించిన దానిని ఆయన నిజమైన హృదయంతో పూర్తి చేయగలడు. నిజమైన హృదయంతో పరలోకపు దేవుడిని ఆయన ఆరాధించగలడు మరియు నిజమైన హృదయంతో తండ్రియైన దేవుడి చిత్తాన్ని కోరుకోగలడు. ఇదంతా ఆయన తత్వంతో నిశ్చయింపబడుతుంది. మరియు ఆయన సహజ ప్రకటన ఆయన తత్వం ద్వారా నిశ్చయింపబడుతుంది; నేను దీనిని ఆయన “సహజమైన ప్రకటన” అని ఎందుకు పిలుస్తానంటే, ఆయన వ్యక్తీకరణ అనుకరణ కాదు లేదా మనిషి నేర్చుకున్న విద్య ఫలితం లేదా మనిషి అనేక సంవత్సరాల సంస్కృతి యొక్క ఫలితం కాదు. ఆయన దానిని నేర్చుకోలేదు లేదా దానితో తనను తాను అలంకరించుకోలేదు; దానికి బదులుగా, అది ఆయనలో అంతర్లీనంగా ఉంది. మనిషి ఆయన కార్యాన్ని, ఆయన వ్యక్తీకరణను, ఆయన మనుష్యత్వము మరియు ఆయన సాధారణ మనుష్యత్వము సంపూర్ణ జీవితాన్ని నిరాకరించవచ్చు కానీ, ఆయన నిజమైన హృదయంతో పరలోకపు దేవుడిని ఆరాధిస్తాడని ఎవరూ నిరాకరించలేరు; ఆయన పరలోకపు తండ్రి చిత్తాన్ని నెరవేర్చడానికి వచ్చారనడాన్ని ఎవరూ నిరాకరించలేరు మరియు ఆయన తండ్రియైన దేవుడి కోసం పరితాపం చెందడంలోని నిజాయితీని ఎవరూ నిరాకరించలేరు. ఆయన ఆకారం ఇంద్రియాలకు నచ్చకపోయినప్పటికీ, ఆయన ప్రసంగంలో అసాధారణమైన గాలి లేకపోయినప్పటికీ, మరియు మనిషి ఊహించినట్లుగా ఆయన కార్యము భూమిని బద్దలు చేయకపోయినప్పటికీ లేదా పరలోకాన్ని కుదిపివేయనప్పటికీ, ఆయన పరలోకపు తండ్రి చిత్తాన్ని నిజమైన హృదయంతో నెరవేర్చే మరియు మరణానికి విధేయత చూపే నిజమైన క్రీస్తు. ఎందుకంటే, ఆయన తత్వం క్రీస్తు తత్వం. ఇది మనిషి నమ్మడానికి కష్టమైన నిజం కానీ, ఇదే వాస్తవం. క్రీస్తు పరిచర్య సంపూర్ణంగా నెరవేర్చబడినప్పుడు, ఆయన కార్యములో ఆయన స్వభావాన్ని మరియు ఆయన పరలోకపు దేవుడి స్వభావానికి ప్రతినిధిగా ఉండడాన్ని మరియు దేవుడే అయి ఉండడాన్ని మనిషి చూడగలుగుతాడు. ఆ సమయంలో, ఆయన కార్యపు మొత్తం సారాంశం, దేహ రూపంలోకి మారిన వాక్యము నిజంగా ఆయనే అని ధృవీకరిస్తుంది, అంతేగానీ శరీరము కలిగిన మనిషిలా కాదు. భూమి మీద క్రీస్తు కార్యపు ప్రతి అడుగులో దాని ప్రాతినిధ్యపు ప్రాముఖ్యత ఉన్నప్పటికీ, ప్రతి అడుగు వాస్తవిక కార్యాన్ని అనుభవించే మనిషి ఆయన కార్యపు ప్రాముఖ్యతను గ్రహించలేడు. దేవుడు తన రెండవ అవతారంలో చేపట్టిన అనేక దశల కార్యానికి ఇది ప్రత్యేకంగా వర్తిస్తుంది. క్రీస్తు వాక్యములను కేవలం విన్న లేదా చూసిన వారిలో చాలా మందికి, ఆయనను ఎప్పుడూ చూడని వారికి ఆయన కార్యము గురించి ఎటువంటి అభిప్రాయాలు ఉండవు; క్రీస్తును చూసిన మరియు ఆయన వాక్యములను విన్న మరియు ఆయన కార్యాన్ని అనుభవించిన వారికి ఆయన కార్యాన్ని అంగీకరించడం కష్టమనిపిస్తుంది. క్రీస్తు ఆకారం మరియు ఆయన సాధారణ మనుష్యత్వము మనిషికి రుచించకపోవడమే దీనికి కారణమా? క్రీస్తు వెళ్ళిపోయిన తర్వాత ఆయన కార్యాన్ని అంగీకరించే వారికి అలాంటి కష్టాలు ఉండవు, ఎందుకంటే, వారు కేవలం ఆయన కార్యాన్ని అంగీకరిస్తారు మరియు క్రీస్తు సాధారణ మనుష్యత్వముతో సంబంధం కలిగి ఉండరు. మనిషి దేవుడి గురించి తన అభిప్రాయాలను వదులుకోలేక పోతున్నాడు, దానికి బదులుగా ఆయనను లోతుగా పరిశీలిస్తాడు; దీనికి కారణం, మనిషి ఆయన ఆకారంపై మాత్రమే దృష్టి పెడతాడు మరియు ఆయన కార్యము, వాక్యముల ఆధారంగా ఆయన తత్వాన్ని గుర్తించజాలడు. మనిషి క్రీస్తు ఆకారాన్ని చూడకుండా కళ్ళు మూసుకుంటే, లేదా క్రీస్తు మనుష్యత్వము గురించి చర్చించకుండా ఉంటే, ఏ మనిషికీ సాధ్యం కాని ఆయన కార్యము మరియు వాక్యములను అందించిన ఆయన దైవత్వం గురించి మాత్రమే మాట్లాడితే, అప్పుడు మనిషి అభిప్రాయాలు సగానికి సగం తగ్గిపోతాయి, ఎంతవరకంటే మనిషి కష్టాలన్నీ కూడా తీరిపోతాయి. అవతారియైన దేవుడి కార్యము సమయంలో, మనిషి ఆయనను సహించలేడు మరియు ఆయన గురించి అనేక అభిప్రాయాలతో నిండి ఉంటాడు మరియు ప్రతిఘటన మరియు అవిధేయత సందర్భాలు అనేవి సాధారణం. మనిషి దేవుడి ఉనికిని సహించలేడు, క్రీస్తు వినయం మరియు అదృశ్యత పట్ల సౌమ్యతను చూపలేడు లేదా పరలోకపు తండ్రికి విధేయుడయ్యే క్రీస్తు తత్వాన్ని క్షమించలేడు. కాబట్టి, ఆయన తన కార్యాన్ని పూర్తి చేసిన తర్వాత శాశ్వతంగా మనిషితో ఉండలేడు, ఎందుకంటే, మనిషి ఆయనతో కలిసి జీవించడానికి ఇష్టపడడు. మనిషి ఆయన కార్యము సమయంలో ఆయన పట్ల సౌమ్యత చూపలేకపోతే, ఆయన తన పరిచర్యను పూర్తిచేసిన తర్వాత, తన వాక్యములను మెల్లమెల్లగా మనుష్యులు అనుభవించడం చూస్తాడు కాబట్టి, వారితో కలిసి ఆయన జీవించడాన్ని మనుష్యులు ఎలా సహించగలరు? అప్పుడు ఆయన కారణంగా అనేక మంది పడిపోరా? ఆయన భూమిపై పని చేయడానికి మాత్రమే మనిషి అనుమతిస్తాడు; ఇదే మనిషి సౌమ్యతకు అత్యున్నత పరిధి. ఆయన పని కోసం కాకపోయినట్లయితే, మనిషి చాలా కాలం క్రితమే ఆయనను భూమి నుండి వెలివేసేవాడు, కాబట్టి ఆయన కార్యము పూర్తయిన తర్వాత వారు ఎంత తక్కువ సౌమ్యత చూపుతారు? అప్పుడు మనిషి ఆయనకు మరణదండన విధించడా మరియు ఆయనను హింసించి చంపివేయడా? ఆయన క్రీస్తు అని పిలవబడకపోతే, బహుశా ఆయన మానవజాతి మధ్య పని చేసి ఉండలేడు; ఆయన స్వయంగా దేవుడి గుర్తింపుతో పని చేయకపోతే మరియు దానికి బదులుగా ఒక సాధారణ మనిషిగా మాత్రమే పని చేస్తే, అప్పుడు కార్యములో అతిస్వల్పాన్ని సహించడం మాట అటుంచి, మనిషి ఆయన ఒక్క వాక్యాన్ని కూడా ఉచ్చరించడాన్ని సహించేవాడు కాడు. కాబట్టి, ఆయన తన కార్యముతో మాత్రమే తన గుర్తింపును కొనసాగించగలడు. ఈ విధంగా, ఆయన అలా చేసి ఉండకపోవడం కంటే ఆయన కార్యము ఎంతో శక్తివంతమైనది, ఎందుకంటే మనుష్యులందరూ నిలబడి మరియు గొప్ప గుర్తింపును పాటించటానికి సిద్ధంగా ఉన్నారు. ఆయన స్వయంగా దేవుడిగా పనిచేసినప్పుడు లేదా కనిపించినప్పుడు, ఆయన స్వయంగా దేవుడి గుర్తింపును కలిగి ఉండకపోతే, ఆయనకు అసలు పని చేసే అవకాశమే ఉండేది కాదు. ఆయనలో దేవుడి తత్వం ఉన్నది మరియు ఆయన క్రీస్తు అన్నది వాస్తవమే అయినప్పటికీ, ఆయన మానవాళి మధ్య సులభంగా పని చేయడాన్ని మనిషి తేలికగా తీసుకుని మరియు అనుమతించి ఉండేవాడు కాడు. ఆయన తన కార్యములో దేవుడి గుర్తింపును కలిగి ఉంటాడు; అలాంటి గుర్తింపు లేకుండా చేసిన దానికంటే ఆ పని డజన్ల రెట్లు ఎక్కువ శక్తివంతమైనది అయినప్పటికీ, మనిషి ఇప్పటికీ ఆయనకు పూర్తిగా విధేయత చూపడు, ఎందుకంటే, మనిషి ఆయన హోదాకు మాత్రమే లొంగుతాడు మరియు ఆయన తత్వానికి కాదు. అలాంటప్పుడు, బహుశా ఒకరోజు క్రీస్తు తన పదవి నుండి దిగిపోయినప్పుడు, మనిషి ఆయనను ఒక్కరోజైనా బతకనివ్వగలడా? దేవుడు తన చేతితో చేసిన కార్యము రాబోయే సంవత్సరాలలో కలిగించే ప్రభావాలను చూడవచ్చునని ఆయన మనిషితో కలిసి భూమిపై జీవించడానికి సిద్ధంగా ఉన్నాడు. అయినప్పటికీ, మనిషి ఆయన ఉనికిని ఒక్కరోజు కూడా సహించలేడు, కాబట్టి ఆయన మాత్రమే వదులుకోగలిగాడు. దేవుడు మనుష్యుల మధ్య ఆయన చేయవలసిన కార్యాన్ని చేయడానికి మరియు ఆయన పరిచర్యను నెరవేర్చడానికి అనుమతించడంలో మనిషి ఇప్పటికే అత్యంత ఎక్కువ మేరకు సౌమ్యత మరియు దయను ప్రదర్శించాడు. ఆయనచే వ్యక్తిగతంగా జయించబడిన వారు ఆయన పట్ల అలాంటి దయ చూపినప్పటికీ, వారు ఇప్పటికీ ఆయన పని పూర్తయ్యే వరకు మాత్రమే ఉండడానికి ఆయనను అనుమతిస్తారు మరియు దాని తర్వాత ఒక్క క్షణం కూడా అనుమతించరు. ఇది అలా ఉన్నప్పుడు, ఆయన జయించని వారి సంగతేమిటి? అవతారధారియైన దేవుడితో మనిషి ఈ విధంగా ప్రవర్తించడానికి కారణం, ఆయన ఒక సాధారణ మానవుని స్వరూపంతో ఉన్న క్రీస్తు కాబట్టేనా? ఆయనకు సాధారణ మనుష్యత్వము లేకుండా దైవత్వం మాత్రమే ఉంటే, అప్పుడు మనిషి కష్టాలు అత్యంత సులువుగా పరిష్కరించబడి ఉండేవి కావా? మనిషి అయిష్టంగా ఆయన దైవత్వాన్ని అంగీకరిస్తాడు మరియు ఆయన తత్వం ఖచ్చితంగా పరలోకపు తండ్రి చిత్తానికి లొంగిపోయే క్రీస్తు తత్వం అయినప్పటికీ, ఆయన సాధారణ మనిషి స్వరూపం పట్ల ఆసక్తి చూపడు. అందుచేత, మనిషి తన ఉనికిని ఇక ఏమాత్రం సహించలేడు కాబట్టి, వారితో సంతోషాలు మరియు దుఃఖాలు రెండింటినీ పంచుకోవడానికి ఆయన మనుష్యుల మధ్య ఉండే తన కార్యాన్ని రద్దు చేసుకోగలిగాడు.


మనిషి యొక్క సామాన్య జీవితమును పునరుద్దరించుట మరియు అద్భుతమైన గమ్యస్థానానికి అతణ్ణి తీసుకువెళ్ళుట

ఈ రోజున జరిగే కార్యమును మరియు భవిష్యత్తులో జరగబోయే కార్యమును కొంతమట్టుకు మనిషి అర్థం చేసుకుంటున్నాడు గానీ మానవాళియంత ప్రవేశించబోయే గమ్యాన్ని మాత్రం అర్థం చేసుకోవడం లేదు. సృష్టించబడిన జీవిగా, సృష్టించబడిన జీవి యొక్క కర్తవ్యాన్ని మనిషి తప్పకుండానెరవేర్చాలి: అతను చేసే ప్రతి దానిలో దేవుణ్ణి తప్పకుండ అనుసరించాలి; నేను మీకు చెప్పిన విధానములో మీరు ముందుకు కొనసాగుతూ వెళ్ళాలి. నీ అంతటికి నీవు ఆలోచించి నడుచుకోవడానికి నీకు అవకాశం లేదు మరియు నీపై నీకు పట్టు లేదు; అందరు దేవుని కరుణను ఆశ్రయించువారైయున్నారు మరియు ప్రతీది ఆయన హస్తాలలోనే ఉంచబడియున్నది. దేవుని కార్యము అనేది మనిషికి ఒక లక్ష్యాన్నో, అద్భుతమైన గమ్యాన్నో, కాలం కంటే ముందుగా అందించినట్లయితే, దేవుడు దీనిని మనిషిని వశపరచుకోవడానికి మరియు మనిషి ఆయనను వెంబడించడానికి ఉపయోగించుకొన్నట్లయితే, అంటే ఆయన మనిషితో ఒప్పందం చేసుకొని ఉన్నట్లయితే, అప్పుడు ఇది జయించు కార్యముగా ఎంచబడేది కాదు, లేక మానవ జీవితానికి జరిగించే కార్యముగా ఉండేది కాదు. మనిషి హృదయాన్ని గెలుచుకోవడానికి మరియు అతణ్ణి నియంత్రించడానికి దేవుడు మనిషి యొక్క గమ్యాన్ని ఉపయోగించుకొన్నాడా, అలాగైతే ఆయన మనిషిని పరిపూర్ణునిగా చేసేవాడు కాదు, లేక ఆయన మనిషిని సంపాదించుకునేవాడు కాదు గాని అతన్ని నియంత్రించడానికి గమ్యాన్ని ఉపయోగించుకొనేవాడ అయ్యేవాడు. నిరీక్షణ కలిగియుండుటకు మంచిది ఏదైనా ఉందా లేదా అనేదానితో సంబంధము లేకుండా మనుష్యులు భవిష్యత్తు ముగింపు, అంతిమ గమ్యముకంటే మరి దేనిని పట్టించుకోరు. జయించు కార్యము జరిగే సమయములో మనిషికి అందమైన నిరీక్షణను ఇచ్చినట్లయితే, మనిషిని జయించుటకు ముందుగా, వెంబడించడానికి అతనికి సరియైన గమ్యాన్ని ఇచ్చినట్లయితే, మనిషిని జయించు కార్యములోని ఫలితాలను సాధించకపోవడమే కాకుండా, జయించు కార్యము యొక్క ఫలితాలు మీద కూడా ఆ ప్రభావము పడుతుంది. ఈ విషయాన్ని మరొక విధంగా చెప్పాలంటే, మనిషికున్న తిరుగుబాటు స్వభావమును తీర్పు తీర్చి, శిక్షించుట ద్వారాను మరియు మనిషికున్న భవిష్యత్తులోని అవకాశాలను, విధిని తీసివేయుట ద్వారాను జయించు కార్యము తగు ఫలితాలను సాధిస్తుంది. ఇది మనిషితో ఒప్పందము చేసుకోవడము ద్వారా సాధించబడేది కాదు, అంటే మనిషికి ఆశీర్వాదములను మరియు కృపను ఇవ్వడం ద్వారా వచ్చేది కాదు గాని మనిషికున్న అవకాశాలను, అతనికున్న “స్వాతంత్ర్యమును” అతని నుండి తీసివేయుట ద్వారా మనిషికున్న విధేయతను బయలు పరచడం ద్వారా ద్వారా ఫలితాలు వస్తాయి. ఇదే జయించు కార్యము యొక్క గుణలక్షణమైయున్నది. ఆరంభములోనే మనిషికి అందమైన నిరీక్షణ ఇచ్చి, ఆ తరువాత మందలింపు మరియు తీర్పుల కార్యమును జరిగించినట్లయితే, అప్పుడు అతను కలిగియున్న అవకాశాలను ఆధారము చేసుకొని ఈ శిక్షను మరియు తీర్పును అంగీకరిస్తాడు. అంతిమంగా, దేవుడు సృష్టించిన సమస్త జీవుల ద్వారా సృష్టికర్తకు చూపించవలసిన షరత్తులులేని విధేయత మరియు జరిగించవలసిన ఆరాధన అనేవి ఉండవు; అప్పుడు అక్కడ గృడ్డితనము, నిర్లక్ష్యపూరితమైన అవిధేయతలే ఉంటాయి, లేక మనిషి గృడ్డిగా దేవుణ్ణి కోరికలను అడుగుతూనే ఉంటాడు. అప్పుడు మనిషి హృదయాన్ని సంపూర్ణముగా జయించడానికి అసాధ్యమవుతుంది. తద్వారా, మనిషిని సంపాదించుకోవడం అనేది అటువంటి జయించు కార్యమువలన అసాధ్యమే. అంతేగాకుండా, అటువంటి కార్యము ద్వారా దేవునికి సాక్ష్యము కలిగియుండడం అనేది కూడా అసాధ్యమే. సృష్టించబడిన అటువంటి జీవులు తమ కర్తవ్యాన్ని జరిగించలేరు మరియు దేవునితో కేవలం బేరసారాలు ఆడుతూనే ఉంటారు; దీనిని జయించడం అని అనరు గానీ దీన్ని కరుణ, ఆశీర్వాదం అని అంటారు. మనిషితో ఉన్న అతి పెద్ద సమస్య ఏమిటంటే తనకున్న విధి మరియు అవకాశాలు తప్ప మరిక దేని గురించి ఆలోచించక, వీటినే ఆరాధిస్తూ ఉంటాడు. మనిషి తనకున్న విధి మరియు భవిష్యత్తులోని అవకాశాల కొరకు మాత్రమే దేవుణ్ణి వెంబడిస్తాడు; ఆయన మీద అతనికి ప్రేమ ఉన్నందువలన అతను దేవుణ్ణి ఆరాధించడు. అందుచేత, మనిషిని జయించుటలో మనిషికున్న స్వార్థం, లోభం మరియు అతను దేవుణ్ణి ఆరాధించకుండా అడ్డగించే ప్రతి దానిని గమనించి, తొలగించుకోవాలి. ఈ విధంగా చేయుట ద్వారా మనిషిని జయించుటలో ఫలితాలు సాధించబడతాయి. తత్ఫలితంగా, మనిషిని జయించే మొదటి దశలలో మనిషికున్న క్రూరమైన ఆశయాలను మరియు అత్యంత ప్రాణాంతకమైన బలహీనతలను తొలగించుకోవడం ఎంతో అవసరం. ఈ విధంగా చేయడం ద్వారా, దేవునిపట్ల మనిషికున్న ప్రేమను బయలుపరచడం మరియు మానవ జీవితముపట్ల అతనికున్న అవగాహనను, దేవుని విషయమైన తనకున్న దృష్టికోణమును మరియు తన ఉనికికున్న అర్థాన్ని మార్చుకోవడము అవసరం. ఈ విధంగా, దేవునిపట్ల మనిషికున్న ప్రేమ శుద్ధీకరించబడుతుంది, అంటే మనిషి హృదయం జయించబడుతుందన్నమాట. అయితే, సమస్త జీవులపట్ల దేవునికున్న ధోరణిలో జయించుట కొరకు మాత్రమే దేవుడు జయించడు; ఆయన స్వంత మహిమ కొరకు మాత్రమే, ఆయన మనిషిని సంపాదించుకోవాలనే క్రమములో మరియు ఆరంభములో ముందున్న అసలు మనిషివలె పూర్వ వైభవమును తీసుకు వచ్చే క్రమములో జయిస్తాడు. జయించుట కొరకు మాత్రమే ఆయన జయించినట్లయితే, జయించు కార్యము యొక్క ప్రాముఖ్యత ఏమీ ఉండదు. అలాంటప్పుడు, మనిషిని జయించిన తరువాత, దేవుడు మనిషి హస్తాలను కడిగాడు మరియు మనిషి జీవము కొరకు లేక మనిషి మరణం కొరకు ఏమీ చెల్లించలేదని చెప్పాలి. అప్పుడు దీనిని మానవాళి యొక్క నిర్వహణ కార్యమని గాని, లేక మనిషి రక్షణ కొరకు మాత్రమే మనిషిని జయించు కార్యమని గాని పిలవరు. అతని విజయాన్ని అనుసరించి మనిషిని సంపాదించుకోవడం మరియు అద్భుతమైన గమ్య స్థానానికి అతను అంతిమంగా చేరుకోవడమే రక్షణ కార్యమంతటి యొక్క ముఖ్య కేంద్రమైయున్నది మరియు కేవలము ఇది మాత్రమే మనిషి యొక్క రక్షణ కార్యము యొక్క లక్ష్యాన్ని సాధించగలదు. మరొక విధంగా చెప్పాలంటే, అద్భుతమైన గమ్య స్థానానికి మనిషి చేరుకోవడం మరియు అతను విశ్రాంతిలోనికి ప్రవేశించడం అనే భవిష్యత్తుకు సంబంధించిన విషయాలను మాత్రమే సృష్టించబడిన ప్రతి జీవి స్వంతం చేసుకోవాలి మరియు సృష్టికర్త ద్వారా జరగవలసిన కార్యము ఇదే. ఈ కార్యమును మనిషి చేసినట్లయితే, ఇది చాలా పరిమితంగా ఉంటుంది: ఇది మనిషి ఒక నిర్దిష్టమైన స్థానానికి తీసుకు వెళ్తుంది గానీ ఇది మనిషిని నిత్య గమ్యానికి తీసుకు వెళ్ళలేదు. ఒక మనిషి మరొక మనిషి యొక్క గమ్య స్థానాన్ని నిర్ణయించలేడు, లేక భవిష్యత్తులో మనిషికి జరగబోయే విషయాలకు మరియు భవిష్యత్తు గమ్యానికి హామీ ఇవ్వలేడు. ఏదేమైనా, దేవుని ద్వారా జరిగిన కార్యము విభిన్నమైనది. అతణ్ణి ఆయన సృష్టించినందున, ఆయన అతణ్ణి నడిపిస్తాడు; అతణ్ణి ఆయన రక్షించుచున్నందున, ఆయన అతణ్ణి పూర్తిగా రక్షిస్తాడు మరియు ఆయన అతణ్ణి సంపూర్ణముగా సంపాదించుకుంటాడు; ఆయన మనిషిని నడిపిస్తున్నందున, ఆయన అతణ్ణి సరియైన గమ్య స్థానానికి తీసుకు వస్తాడు; ఆయన మనిషిని సృష్టించి, నడిపిస్తున్నందున, ఆయన తప్పనిసరిగా మనిషి యొక్క విధి మరియు భవిష్యత్తులోని భరోసాల కొరకు బాధ్యత తీసుకోవాలి. ఇదీ సృష్టికర్త ద్వారా జరిగించబడవలసిన కార్యమైయున్నది. మనిషి తనకున్న దురాశలను ప్రక్షాళన చేసుకోవడము ద్వారా జయించు కార్యము సాధించుకొనినప్పటికీ దేవుని ద్వారా తన కొరకు సిద్ధము చేసిన ఉంచిన సరియైన గమ్య స్థానములోనికి మనిషి అంతిమంగా తీసుకు రాబడాలి. ఇది ఖచ్చితంగా జరగాలి ఎందుకంటే మనిషి గమ్య స్థానాన్ని కలిగియున్నాడని మరియు తన భవిష్యత్తుకు హామీ ఇవ్వబడియున్నదని దేవుడు మనిషిపై కార్యము జరిగించుచున్నాడు. ఇక్కడ, సూచించబడిన సరియైన గమ్యస్థానము అనేది మనిషికున్న ఆశలు కాదు మరియు గతములో ప్రక్షాళించబడిన దురాశలు కాదు; అవి రెండు విభిన్నమైనవి. మనిషి ఆశ పెట్టుకొనిన విషయాలు మరియు తను అనుసరించే విషయాలన్నీ మనిషినిబట్టి నియమించబడిన గమ్యస్థానమును అనుసరించుటకంటే శరీరము యొక్క విపరీతమైన కోరికలను అతను అనుసరించుట నుండి ఉత్పన్నమైన కోరికలే. ఇది ఇలా ఉండగా, దేవుడు మనిషి వేటిని సిద్ధము చేశాడంటే మనిషి ఒక్కసారి పవిత్రుడైనప్పుడు మనిషినిబట్టి ఆశీర్వాదాలను మరియు వాగ్దానములను సిద్ధము చేసి ఉంటాడు, ఇవి లోకమును సృష్టించిన తరువాత దేవుడు మనిషి కొరకు సిద్ధము చేసినవి మరియు మనిషి శరీరాన్నిబట్టి గాని లేక మనిషి ఎంపికలనుబట్టి, ఆలోచనలనుబట్టి, ఊహలనుబట్టి కలుషితమైనవి కాదు. ఈ గమ్యస్థానము అనేది ఒక వ్యక్తి కొరకే సిద్ధము చేయబడియుండలేదు గాని ఇది సర్వ మానవాళి విశ్రాంతి తీసుకునే స్థలమైయున్నది. అందుచేత, ఈ గమ్యస్థానము మానవాళియంతటికీ తగిన గమ్యస్థానమైయున్నది.

సృష్టికర్త సర్వ జీవులను సరియైన విధంగా నడిపించాలని ఉద్దేశించియున్నాడు. ఆయన జరిగించే ఏ కార్యమునకైన నువ్వు అవిధేయత చూపకూడదు, తిరస్కరించకూడదు, లేక ఆయనపై తిరుగుబాటు చేయకూడదు. ఆయన తన కార్యమును జరిగించినప్పుడు అంతిమంగా ఆయన అనుకున్నది సాధిస్తాడు, ఇందులో ఆయన మహిమను పొందుకుంటాడు. ఈ రోజున నువ్వు మోయాబు సంతానమని, లేక గొప్ప ఘట సర్పము యొక్క సంతానమని ఎందుకు చెప్పలేదు? ఏర్పరచుకోబడిన ప్రజలను గురించి ఎందుకు మాట్లాడుకోవడం లేదు మరియు ఎందుకు సృష్టించబడిన జీవులను గురించే మాట్లాడుకోవడం జరుగుతోంది? సృష్టించబడిన జీవి అనేది మనిషికివ్వబడిన నిజమైన పేరు, ఇదే అతని సహజసిద్ధంగా వచ్చిన గుర్తింపుయైయున్నది. యుగాలు మరియు కార్యము జరిగిన కాలాలు మారుతూ ఉన్నందున పేర్లు మారుతూ ఉంటాయి; వాస్తవానికి, మనిషి ఒక సామాన్య జీవి. సృష్టించబడిన జీవులలో భ్రష్టుపట్టినవైనా, లేక అతి పవిత్రమైనవైనా, అవి తప్పకుండ సృష్టించబడిన జీవి యొక్క కర్తవ్యాన్ని జరిగించాల్సిందే. దేవుడు జరిగించు కార్యమును జరిగిస్తూ ఉన్నప్పుడు, నీకున్న దురాశలను, విధిని లేక గమ్యస్థానాన్నిబట్టి ఆయన నిన్ను నియంత్రించడు. వాస్తవానికి ఆయన విధంగా కార్యమును జరిగించవలసిన అవసరము లేదు. జయించు కార్యము యొక్క ముఖ్య లక్ష్యము ఏమనగా సృష్టించబడిన జీవి యొక్క కర్తవ్యాన్ని మనిషి జరిగించునట్లు చేయడమే, సృష్టి కర్తను ఆరాధించేలా చెయ్యడమే; ఇది జరిగిన తరువాత మాత్రమే మనిషి అద్భుతమైన గమ్యస్థానములోనికి ప్రవేశిస్తాడు. మనిషి యొక్క విధి దేవుని హస్తాల ద్వారా నియంత్రించబడుతుంది. నిన్ను నువ్వు నియంత్రించుకోలేవు: మనిషి తన పక్షాన తాను ఎల్లప్పుడూ పరిగెడుతూ, తన పనిలో తాను నిమగ్నమైయున్నప్పుడు, తనను తాను నియంత్రించుకునే స్థితిలో ఉండడు. నీ స్వంత ఆశలను గురించి నీవు తెలుసుకున్నట్లయితే, నీ విధిని నీవు నియంత్రించుకున్నట్లయితే, అప్పుడు నీవు సృష్టించబడిన వ్యక్తిగా ఉంటావా? సంక్షిప్తంగా, దేవుడు తన కార్యములను ఏ విధంగా చేస్తాడనేదానితో సంబంధములేకుండా, ఆయన చేసే కార్యమంతా కూడా కేవలము మనిషి కోసం మాత్రమే అన్నట్లు ఉంటుంది. ఉదాహరణకు, మనిషికి సేవ చేయుటకు దేవుడు భూమ్యాకాశములను మరియు సమస్తమును సృష్టించాడు: మనిషి కొరకు ఆయన చేసిన సూర్య చంద్ర నక్షత్రాలు, చెట్లు మరియు ప్రాణులు, వసంత ఋతువు, ఎండాకాలం, శరత్కాలం మరియు చలికాలం, ఇలా మొదలగునవన్నీ కేవలము మనిషి యొక్క ఉనికి కొరకు మాత్రమే చేయబడ్డాయి. అందుచేత, దేవుడు మనిషిని ఎలా శిక్షిస్తాడో, ఎలా తీర్పు తీరుస్తాడో అనే దానితో సంబంధము లేకుండా, ఇదంతా మనిషి రక్షణ పొందడం కొరకు మాత్రమే జరిగించబడుతోంది. ఆయన మనిషి యొక్క శరీర కోర్కెలను తొలగించినప్పటికి, ఇదంతా కూడా మనిషిని శుద్ధి చేయడానికే మరియు మనిషి జీవించడానికే శుద్ధి చేయడమనేది జరుగుతుంది. మనిషి యొక్క గమ్యస్థానము సృష్టికర్త హస్తాలలో ఉంది, అలాంటప్పుడు మనిషి తననుతాను ఎలా నియంత్రించుకోగలడు? 

జయించు కార్యము సంపూర్ణముగా ముగించబడినప్పుడు, మనిషి అద్బుతమైన ప్రపంచములోనికి తీసుకురాబడతాడు. అంటే, ఈ జీవితము భూమి మీదనే ఉంటుందనుకోండి, అయితే ఈ రోజు మనిషి కలిగియున్న జీవితానికి విరుద్ధంగా ఉంటుంది. ఈ జీవితాన్ని సమస్త మానవాళి జయించబడిన తరువాత మానవాళి పొందుకుంటారు, ఇది భూమి మీద మనిషికి క్రొత్త ఆరంభం, ఎందుకంటే సమస్త మానవాళి సరిక్రొత్త అందమైన ప్రపంచములోనికి ప్రవేశించారనేందుకు రుజువుగా మానవాళి అటువంటి జీవితమును కలిగియుంటారు. ఇది భూమి మీద దేవునికి మరియు మనిషి జీవితానికి ఆరంభమైయుంటుంది. మనిషి పవిత్రీకరించబడిన తరువాత, జయించబడిన తరువాత, అటువంటి అందమైన జీవితానికి ఆధారం అలాగే ఉంటుంది, సృష్టికర్త ఎదుట మనిషి తనను సమర్పించుకుంటాడు. అందుచేత, సమస్త మనుష్యులు అద్భుతమైన గమ్యస్థానములోనికి ప్రవేశించుటకు ముందుగా జయించు కార్యము అనేది దేవుని కార్యములోని చివరి దశయైయుంటుంది. అటువంటి జీవితమే భూమి మీద మనిషి యొక్క భవిష్యత్తు జీవితమైయున్నది, భూమి మీద అత్యంత అందమైన జీవితమైయున్నది, మనిషి కోరుకునే మంచి జీవితమైయున్నది, ఇటువంటి జీవితాన్ని మనషి ప్రపంచ చరిత్రలో మునుపెన్నడూ సాధించలేదు. ఇది 6,000 సంవత్సరాల కార్య నిర్వహణ యొక్క ఫలితమైయుంటుంది; ఇటువంటి జీవితము కొరకే సమస్త మానవాళి పరితపిస్తున్నారు మరియు ఇదే దేవుడు మనిషికిచ్చిన వాగ్దానమైయున్నది. అయితే, ఈ వాగ్దానము అంత త్వరగా నెరవేర్చబడదు: ఒకసారి అంత్య దినాలలోని కార్యము పూర్తి చేయబడిన తరువాత భవిష్యత్తులోని గమ్యస్థానములోనికి మనిషి ప్రవేశిస్తాడు మరియు అతను సంపూర్ణముగా జయించబడతాడు, అంటే సాతాను సంపూర్ణముగా ఓడించబడతాడు. మనిషి శుద్ధీకరించబడిన తరువాత, అతను పాపభూయిష్టమైన స్వభావము లేకుండ ఉంటాడు, ఎందుకంటే దేవుడు సాతానును ఓడించాడు, అంటే శత్రు మూక ఆక్రమణలు ఉండవని అర్థం మరియు మానవ శరీరముపైన దాడి చేయగలిగే ఎటువంటి శత్రు మూకలు ఉండవు. అప్పుడు మనిషి స్వతంత్రుడై, పరిశుద్ధుడుగా ఉంటాడు, అంటే అతను నిత్యత్వములోనికి ప్రవేశించాడని అర్థం. అంధకార శత్రు సైన్యములు బంధించబడితేనే మనిషి ఎక్కడికి వెళ్ళిన స్వతంత్రముగా ఉండగలడు, అప్పుడతను ఎటువంటి తిరస్కారము లేక తిరుగుబాటుతనము లేకుండా ఉండగలడు. సాతాను బంధించబడియుండాలి, అప్పుడు మనిషితో అన్ని బాగానే ఉంటాయి; ప్రస్తుత పరిస్థితి ఇలా ఉందంటే కారణం సాతాను భూమి మీద ప్రతి చోట సమస్యను రేకెత్తిస్తున్నాడు, ఎందుకంటే దేవుని కార్యనిర్వాహణ యొక్క సమస్త కార్యము భూదిగంతముల వరకు చేరాలి. ఒకసారి సాతాను ఓడించబడిన తరువాత, మనిషి సంపూర్ణ స్వాతంత్ర్యాన్ని పొందుకొని ఉంటాడు; మనిషి దేవుణ్ణి సంపాదించుకున్నప్పుడు, సాతాను అధికారము నుండి బయటకు విడిపించబడతాడు, అప్పుడు అతను నీతి సూర్యుని కలిగియుంటాడు. సామాన్య మనిషి జీవితాన్ని తిరిగి పొందుకుంటాడు; సామాన్య మనిషి ద్వారా సమస్తము స్వాధీనపరచబడాలి, అంటే మంచి చెడులను వివేచించే సామర్థ్యాన్ని తిరిగి పొందుకోవాలి మరియు తనకు తాను ఎలా తినాలి, ఎలా ధరించుకోవాలో అర్థము చేసుకోవాలి మరియు సామాన్యముగా జీవించే సామర్థ్యాన్ని కలిగియుండాలి, ఇవన్నీ తిరిగి పొందుకోవాలి. సర్పము ద్వారా హవ్వ శోధించబడకుంటే ఆరంభములో అతను సృష్టించబడిన తరువాత మనిషి ఇటువంటి సామాన్య జీవితమునే కలిగియుండేవాడు. అతను ఈ భూమి మీద తింటూ, ధరించుకుంటూ సామాన్య జీవితమునుగడిపి ఉండేవాడు. అయినా, మనిషి పతనమైపోయిన తరువాత, ఈ జీవితం సాధించలేని ఊహా ప్రపంచముగానే మిగిలిపోయింది, ఈ రోజుటికి మనిషి అటువంటి సంగతులను ఊహించుకోవడానికి కూడా సాహసం చేయడము లేదు. వాస్తవానికి, మనిషి ఆశించుకునే ఇటువంటి అందమైన జీవితము అవసరమే. మనిషి అటువంటి గమ్యస్థానాన్ని కలిగియుండకపోయినట్లయితే, ఈ భూమి మీద చెడిపోయిన తన జీవితానికి ముగింపు ఉండదు. అటువంటి అందమైన జీవితమే లేకపోయినట్లయితే, సాతాను విధికి, లేక భూమిపై సాతాను కలిగియున్న అధికారములోని యుగానికి ముగింపు అనేదే ఉండేది కాదు. చీకటి శక్తులు చేరుకోలేని ప్రపంచానికి మనిషి చేరుకోవాలి, అలాగు మనిషి చేసినప్పుడు సాతాను ఓడిపోయాడని నిరూపించబడుతుంది. ఈ విధంగా, సాతాను ద్వారా ఎటువంటి ఆటంకము కలగనప్పుడు, స్వయంగా దేవుడే మానవాళిని నియంత్రిస్తాడు మరియు మానవ జీవితాన్ని తన అధీనములో ఉంచుకొని, తన జీవితాన్ని ఆదేశిస్తాడు; అప్పుడే సాతాను నిజంగా ఓడిపోయాడని అర్థం. ఈ రోజున మనిషి జీవితము అపవిత్రమైన జీవితమైయున్నది; అది ఇంకా బాధలతోను మరియు శ్రమలతోను నిండిన జీవితమైయున్నది. దీనిని సాతాను ఓటమి అని అనరు; మనిషి ఇంకా సముద్రమంత బాధనుండి తప్పించుకోబడవలసియున్నాడు, మనిషి ఇంకా మానవ జీవితమనే కష్టాల కొలిమి నుండి, లేక సాతాను ప్రభావము నుండి తప్పించబడవలసియున్నాడు మరియు అతను దేవుని అనంతమైన జ్ఞానమును పొందుకొనవలసియున్నాడు. మనిషి ఎదుర్కునే సమస్త కష్టాలన్నీ సాతాను ద్వారానే సృష్టించబడ్డాయి; మనిషి జీవితానికి శ్రమలను తీసుకు వచ్చించే సాతాను. అందుచేత, సాతాను బంధించబడిన తర్వాతే మనిషి సంపూర్ణముగా కష్టాల సముద్రము నుండి తప్పించుకోగలడు. అయితే, మనిషి హృదయాన్ని జయించుట ద్వారా, సంపాదించుకొనుట ద్వారా మరియు సాతానుతో జరిగించే యుద్ధములో మనిషి నిర్వీర్యము చేయుట ద్వారా సాతాను బంధించబడతాడు.

ఈ రోజున మనిషి ఈ భూమి మీద సామాన్య జీవితము కలిగియుండక మునుపు అతను జయించబడినవానిగాను మరియు పరిపూర్ణునిగాను మారేందుకు పరుగెడుతూ ఉంటాడు. సాతాను బంధించబడక ముందు అతను వెదికే విషయాలవి. ప్రాముఖ్యంగా, మనిషి జయించువానిగాను మరియు పరిపూర్ణునిగాను మారే తన పరుగు, లేక గొప్పగా ఉపయోగించబడాలనే తన ప్రయాస సాతాను ప్రభావము నుండి తప్పించుకోవడానికే: మనిషి అలా వెదికినప్పుడే జయించువానిగా మారుతాడు, అయితే చివరి ఫలితార్థము ఏమనగా సాతాను ప్రభావము నుండి తప్పించబడతాడు. సాతాను ప్రభావము నుండి తప్పించుకోవడం ద్వారా మాత్రమే భూమి మీద సామాన్యమైన మానవ జీవితనాన్ని నడిపించుకోగలడు, దేవుణ్ణి ఆరాధించే జీవితాన్ని కలిగియుండగలడు. ఈ రోజున మనిషి జయించబడాలని, పరిపూర్ణుడవ్వాలనేవి ఈ భూమి మీద సామాన్య మానవ జీవితాన్ని కలిగియుండె క్రమములోనే జరిగించబడతాయి. అవి ప్రాథమికంగ సృష్టికర్తను ఆరాధించే క్రమములో భాగంగా సత్యాన్ని ఆచరణలో పెట్టడానికి మరియు శుద్ధీకరించబడడానికి మాత్రమే జరిగించబడతాయి. మనిషి ఈ భూమి మీద సామాన్య జీవితాన్ని, ఎటువంటి కష్ట నష్టాలు బాధలు లేనటువంటి జీవితాన్ని పొందుకొనినట్లయితే, మనిషి జయించువానిగా ఉండడానికి ఎటువంటి ప్రయాస పడనక్కరలేదు. “జయించువానిగా మారడం” మరియు “పరిపూర్ణుడవ్వడం” అనేవి మనిషి వెంబడించాలని దేవుడు మనిషికిచ్చిన లక్ష్యాలైయున్నవి మరియు ఈ లక్ష్యాలను వెంబడించడం ద్వారానే సత్యాన్ని ఆచరణలో పెట్టాలని మరియు అర్థవంతమైన జీవితాన్ని జీవించాలని ఆయన మనిషిని బలపరుస్తున్నాడు. ఇక్కడ మనిషిని సంపూర్ణునిగా చేయడం మరియు అతనిని సంపాదించుకోవడమే ఇక్కడ ముఖ్య లక్ష్యం. అందుకే, జయించువానిగాను మరియు పరిపూర్ణునిగాను మారడమనేది కేవలం ఒక సాధనమైయున్నది. భవిష్యత్తులో మనిషి అద్భుతమైన ప్రపంచములోనికి ప్రవేశించినప్పుడు అక్కడ జయించువానిగాను మరియు పరిపూర్ణుడగుటకును అవకాశం ఉండదు; అక్కడ సృష్టించబడిన ప్రతి జీవి తన కర్తవ్యమును జరిగించుటయే ఉంటుంది. ఈ రోజు మనిషి కొరకు నిరీక్షణను నిర్వచించు క్రమములో కేవలము ఈ విషయాలను అనుసరించడానికే మనిషి ఉన్నాడు, తద్వారా మనషి యొక్క అనుసరణ మరింత ఎక్కువ లక్ష్యంగాను మరియు ఆచరణాత్మకంగాను ఉంటుంది. ఇలాకాకపోతే, మనిషి అస్పష్టమైన వాటి మధ్యన జీవిస్తూ, నిత్యజీవములోనికి ప్రవేశించుటకు ఆరాటపడతాడు. ఇది ఇలాగే ఉన్నట్లయితే, మనిషి మరింత ఎక్కువగా దుస్థితికి చేరుకోడా? ఎటువంటి లక్ష్యాలు, లేక ఎటువంటి నియమాలు లేకుండా ఈ విధంగానే బ్రతకడం అనేది తనను తాను మోసపుచ్చుకోవడం కాదా? అంతిమంగా, ఇటువంటి జీవితము స్వాభావికముగానే ఫలాలు లేనటువంటి జీవితమే కదా; ముగింపులో, మనిషి సాతాను అధికారము క్రిందనే జీవించవలసి ఉంటుంది మరియు ఆ అధికారము నుండి తనను తాను విడిపించుకోలేని స్థితిలో ఉండిపోతాడు. ఎటువంటి లక్ష్యములేని జీవితానికి ఎందుకు గురయ్యాడు? నిత్య గమ్య స్థానములోనికి మనిషి ప్రవేశించినప్పుడు, మనిషి సృష్టికర్తను ఆరాధిస్తాడు. ఎందుకంటే, మనిషి రక్షణను సంపాదించుకున్నాడు మరియు నిత్యత్వములోనికి ప్రవేశించాడు, ఇక మనిషి ఎటువంటి లక్ష్యాలను కలిగి జీవించడు, లేక సాతాను ద్వారా పట్టుబడతానేమోనన్న చింతను కలిగియుండడు. ఇటువంటి సమయములో మనిషి తన స్థానాన్ని తెలుసుకుంటాడు మరియు తన కర్తవ్యాన్ని నెరవేరుస్తాడు. వారు శిక్షించబడకపోయినా, లేక తీర్పు తీర్చబడకపోయినా, ప్రతి వ్యక్తి తమ విధులను నిర్వర్తిస్తారు. ఆ సమయములోనే మనిషి తన గుర్తింపులోను మరియు తనకున్న స్థాయిలోను ఒక జీవిగా ఉంటాడు. అప్పుడు తక్కువ ఎక్కువ భేదాలనేవి ఉండవు. ప్రతీ మనిషి ప్రత్యేకమైన పనిని నిర్వర్తిస్తాడు. సమస్త మానవాళికి సరిపోయిన మరియు క్రమమైన గమ్య స్థానములో మనషి జీవిస్తూనే ఉంటాడు; దేవుణ్ణి ఆరాధించుట కొరకు మాత్రమే మనిషి తన కర్తవ్యాన్ని జరిగిస్తాడు. ఈ మానవాళియే నిత్యజీవమును పొందుకునే మానవాళిగా మారుతారు. ఆ సమయములో మనిషి దేవుడు వెలిగించిన జీవితాన్ని పొందుకుంటాడు, దేవుని సంరక్షణలోను మరియు దేవుని భద్రతలోను ఉన్నటువంటి జీవితాన్ని పొందుకుంటాడు మరియు దేవునితో కలిసి జీవిస్తాడు. మానవాళియంతా ఈ భూమి మీద సామాన్య జీవితమును కలిగి జీవిస్తారు మరియు ప్రజలందరూ సరియైన మార్గములోనికి ప్రవేశిస్తారు. 6,000 సంవత్సరాల కార్యనిర్వహణ ప్రణాళికయంతయు సాతానును సమూలంగా ఓడిస్తుంది, దీని అర్థం ఏమంటే సృష్టించినప్పుడు మనిషికున్న నిజమైన స్వరూపమును దేవుడు తిరిగి ఇచ్చేస్తాడు. ఆ విధంగా, దేవుని నిజమైన ఉద్దేశము నెరవేర్చబడుతుంది. ఆరంభములో సాతాను ద్వారా మనిషి భ్రష్టుపట్టక మునుపు, మనుష్యులందరూ భూమి మీద సామాన్య జీవితాన్ని కలిగి జీవించారు. ఆ తరువాత, మనిషి సాతాను ద్వారా భ్రష్టుపట్టినప్పుడు, మనిషి తనకున్న సామాన్య జీవితనము కోల్పోయాడు. అప్పుడు దేవుని కార్యనిర్వహణ కార్యము ఆరంభమయ్యింది మరియు మనిషి సామాన్య జీవితమును తిరిగి ఇచ్చుటకు సాతానుతో యుద్దము మొదలయ్యింది. 6,000 సంవత్సరాల దేవుని కార్యనిర్వహణ కార్యము ముగింపుకు వచ్చినప్పుడు సమస్త మానవాళి జీవితము అధికారకంగా ఈ భూమి మీద ఆరంభించబడుతుంది; అప్పుడే మనిషి అద్భుతమైన జీవితాన్ని కలిగియుంటాడు మరియు ఆరంభములో దేవుడు మనిషిని సృష్టించుచున్నప్పుడు కలిగియున్న ఉద్దేశమును ఆయన తిరిగి కలిగియుంటాడు, అదే విధంగా మనిషికున్న నిజమైన స్వరూపాన్ని కూడా తిరిగి ఇస్తాడు. ఈ భూమి మీద మనుష్యులందరూ సామాన్య జీవితమును కలిగియున్న తరువాత, మనిషి మరలా జయించుబడువానిగాను లేక పరిపూర్ణుడైన వ్యక్తిగాను ఉండుటకు ప్రయాసపడవలసిన అవసరము లేదు, ఎందుకంటే మనుష్యులందరూ పరిశుద్దులుగా ఉంటారు. “జయించువారు” మరియు “పరిపూర్ణులైనవారు” ఆని ఎవరిని గూర్చియితే ప్రజలు మాట్లాడుకుంటున్నారో వారందరూ దేవునికి మరియు సాతానుకు మధ్యన జరిగే యుద్ధములో వెంబండించడానికి మనిషికి ఇచ్చిన లక్ష్యాలైయున్నారు. మనిషి భ్రష్టుపట్టినందునే వారందరూ ఉనికిలో ఉన్నారు. నీకు ఒక లక్ష్యాన్నిచ్చి, ఈ లక్ష్యాన్ని వెంబడించు విధంగా నిన్ను ప్రోత్సహించినట్లయితే, ఆ సాతాను ఓడిపోతాడు. సాతానుకు సిగ్గు కలిగే విధంగా నీవు సాక్ష్యము కలిగియుండడానికి అవసరమైనవాటిని ఉపయోగించాలని, లేక పరిపూర్ణుడవవ్వాలని, లేక జయించువానిగా ఉండాలని అడగడం జరుగుతోంది. ముగింపులో మనిషి ఈ భూమి మీద సామాన్య జీవితమును కలిగి జీవిస్తాడు మరియు మనిషి పరిశుద్ధంగా ఉంటాడు; ఇది జరిగినప్పుడు, ప్రజలు ఇంకా జయించువారుగా ఉండాలని ఎదురు చూడాలా? వారందరూ సృష్టియై ఉన్నవారు కారా? జయించువారు మరియు పరిపూర్ణులైనవారిని గూర్చి మాట్లాడవలసి వస్తే, ఈ మాటలన్నీ మనిషి యొక్క అపవిత్రతను, మరియు సాతానును ఉద్దేశించబడ్డాయి. “జయించువాడు” అనే ఈ మాట సాతాను మీదను మరియు శత్రు సమూహము మీద విజయానికి సూచన కాదా? నీవు పరిపూర్ణుడవయ్యావని నీవు చెప్పినప్పుడు, ఎందులో నీవు పరిపూర్ణుడవయ్యావు? నీకున్న భ్రష్టుపట్టిన సాతాను స్వభావములనుండి నిన్ను నీవు విడిపించుకున్నావు కాదా, తద్వారా దేవుని కొరకు అత్యున్నతమైన ప్రేమను పొందుకున్నావు కాదా? ఇటువంటి విషయాలన్నీ మనిషిలోని అపవిత్రతకు సంబంధించిన విషయాలుగా, సాతానుకు సంబంధించిన విషయాలుగా చెప్పుకుంటారు; అవన్నీ దేవునికి సంబంధించిన విషయాలుగా చెప్పబడలేదు. 

ఇప్పుడు నీవు జయించువానిగా ఉండటానికి మరియు పరిపూర్ణుడగుటకు ప్రయాస పడకపోతే, భవిష్యత్తులో భూమి మీద మనుష్యులందరూ తమ సామాన్య జీవితాన్ని కలిగి జీవించేటప్పుడు అటువంటి ప్రయాసకు అవకాశమనేది ఉండదు. ఆ సమయములో ప్రతి విధమైన వ్యక్తి యొక్క ముగింపు బయలుపరచబడుతుంది. ఆ సమయములోనే నువ్వు ఎటువంటి వ్యక్తివో స్పష్టముగా అర్థమవుతుంది. నువ్వు జయించువానిగాను, పరిపూర్ణుడైన వ్యక్తిగాను ఉండడానికి ఇష్టపడినట్లయితే, అప్పుడది అసాధ్యమవుతుంది. తన తిరస్కారమునుబట్టి ఇది అలాగే ఉంటుంది, మనిషి తానెవరో బయలుపరచబడిన తరువాత శిక్షించబడాలి. ఆ సమయములో ఇతరవాటికంటే మనిషి యొక్క ప్రయాస ఉన్నత స్థితిలో ఉండదు, కాబట్టి కొంతమంది మాత్రమే జయిగించువారుగాను మరియు మరికొంతమంది పరిపూర్ణులైనవారుగాను ఉంటారు, లేక కొంతమంది మాత్రమే దేవుని జేష్ఠ పుత్రులుగాను మరియు మరికొంతమంది దేవుని కుమారులుగాను ఉంటారు; వారెవ్వరూ ఈ విషయాలను వెంబడించరు. అందరూ దేవుడు సృష్టించిన జీవులుగానే ఉంటారు, అందరూ ఈ భూమి మీద జీవిస్తారు మరియు ఈ భూమి మీద అందరూ దేవునితోపాటు కలిసి జీవిస్తారు. దేవునికి మరియు సాతానుకు మధ్యన యుద్ధము జరిగే సమయము ఆసన్నమయ్యింది, ఈ యుద్ధానికి ముగింపు పలకవలసిన సమయమిది, ఈ సమయములోనే మనిషి సంపూర్ణముగా సంపాదించబడాలి; ఇది రూపాంతరము జరిగే ఒక కాలవ్యవధి. అందుచేత, మనిషి జయించువానిగాను, లేక దేవుని ప్రజలలో ఒక వ్యక్తిగాను ఉండుటకు ప్రయాసపడవలసియున్నది. ఈ రోజున ఎన్నో విభిన్నమైన స్థాయిలు ఉన్నాయి గాని సమయము వచ్చినప్పుడు అటువంటి భిన్న స్థాయిలు అనేవి ఉండవు: జయించినవారందరి స్థాయి ఒకటే ఉంటుంది, వారు సమస్త మానవాళియందు అర్హతను సంపాదించుకున్న సభ్యులు, వారు భూమి మీద సమానంగా జీవిస్తారు, అంటే వారందరూ అర్హత పొందిన సృష్టించబడిన జీవులుగా ఉంటారు మరియు ఆ అర్హతనే సమస్త మానవాళికి ఇవ్వబడుతుంది. యుగాలన్నిటిలో దేవుని కార్యము విభిన్నమైయున్నందున, ఆయన కార్యము యొక్క లక్ష్యాలు విభిన్నమైనందున, ఈ కార్యము మీలో జరిగియున్నట్లయితే, మీరు జయించువారుగా ఉండటానికి మరియు పరిపూర్ణులవడానికి అర్హులు; ఇది ఇతర దేశాలలో జరిగి ఉన్నట్లయితే, జయించబడినవారుగా ఉండే ప్రజల మొదటి గుంపుగా ఉండటానికి అక్కడున్న ప్రజలకు అర్హత ఉంటుంది మరియు మొదటి గుంపు ప్రజలు పరిపూర్ణమవుతారు. ఈ రోజున ఈ కార్యము ఇతర దేశాలలో జరిగించబడుట లేదు, అందుచేత ఇతర దేశాల ప్రజలు పరిపూర్ణులవడానికి మరియు జయించువారుగా ఉండటానికి అర్హులు కారు మరియు వారు మొదటి గుంపుగా ఏర్పడడం అనేది అసాధ్యమైన విషయం. ఎందుకంటే దేవుని కార్యము యొక్క లక్ష్యము విభిన్నమైనది, దేవుని కార్యము యొక్క యుగము విభిన్నమైనది మరియు దానికున్న పరిధి విభిన్నమైనది, మొదటి గుంపు ఉంది, అంటే జయించువారు ఉన్నారు, అలాగే పరిపూర్ణులైనవారి రెండవ గుంపు కూడా ఉంటుంది. ఒకసారి మొదటి గుంపువారు పరిపూర్ణులైనప్పుడు మాదిరిలు మరియు ఆదర్శవంతులు ఉంటారు. అందుచేత భవిష్యత్తులో పరిపూర్ణులైనవారిలో రెండవ మరియు మూడవ గుంపు కూడా ఉంటుంది గాని నిత్యత్వములో అందరూ సమానమే మరియు స్థాయికి సంబంధించిన విభిన్నతలనేవి ఉండవు. వారు విభిన్న కాలాలలో పరిపూర్ణులై ఉంటారంతే మరియు స్తాయీ భేదాలేవీ ఉండవు, అందరూ పరిపూర్ణులైన సమయం ఆసన్నమైనపుడు సర్వ విశ్వము యొక్క కార్యము ముగించబడినపుడు, స్థాయిలో ఎటువంటి విభిన్నతలనేవి ఉండవు మరియు ప్రతి ఒక్కరికీ ఒకే సమాన స్థాయి ఉంటుంది. ఈ రోజున మీ మధ్యన ఈ కార్యము జరిగి ఉన్నది, అందుచేత మీరందరూ జయించువారయ్యారు. ఈ కార్యము బ్రిటన్నులో జరిగియున్నట్లయితే, బ్రిటన్ మొదటి గుంపుగా ఉండేది, ఆ విధంగానే మీరు కూడా మొదటి గుంపుగా ఉండేవారు. ఈ రోజున మీ మధ్యన జరిగించబడుచున్న ఈ కార్యము యొక్క విధానములో మీరు కృపతో ప్రత్యేకముగా ఆశీర్వదించబడినవారుగా ఉంటారంతే, ఈ కార్యము మీ మధ్యన జరగకపోయినట్లయితే, మీరు రెండవ గుంపుగా ఉండేవారు, లేక మూడవ గుంపుగానో, నాల్గవ గుంపుగానో, లేక ఐదవ గుంపుగానో ఉండేవారు. కార్యము జరుగు విధానములో విభిన్నత ఉన్న కారణాన ఇలా ఉంటుంది; మొదటి గుంపు మరియు రెండవ గుంపు ఇతరవాటికంటే ఒకటి గొప్పది, లేక మరొకటి తక్కువైనది అనే భిన్నత్వమును సూచించదు, ఇది కేవలము ఈ ప్రజలు పరిపూర్ణులైన క్రమాన్ని మాత్రమే సూచిస్తుంది. ఈ రోజున మీతో ఈ విషయాలన్ని పంచుకోవడం జరుగుతోంది, అయితే మీకు ముందుగా ఈ విషయాలన్నీ ఎందుకు తెలియజేయలేదు? ఎందుకంటే, ఒక ప్రక్రియ లేకుండ ప్రజలు విపరీతమైనవాటి వైపు మొగ్గు చూపుతుంటారు. ఉదాహరణకు, “నేను వెళ్తున్నట్లుగానే, నేను తిరిగి వస్తాను” అని యేసు ఈ భూమి మీద ఉన్నప్పుడు చెప్పాడు. ఈ రోజున అనేకమంది ఈ మాటల ద్వారా మైమరచిపోయారు మరియు వారు కేవలము తెల్లని నిలువుటంగీని ధరించుకొని, ఆకాశమందు ఎత్తబడుటకై ఎదురుచూస్తూ ఉంటారు. అందుచేత, అతి త్వరగా మాట్లాడకూడని ఎన్నో మాటలు ఉన్నాయి; ఆ మాటలు అతి త్వరగా మాట్లాడినట్లయితే, మనిషి విపరీతమైన వాటికి వెళ్ళే అవకాశం ఉంది. మనిషి స్థాయి చాలా చిన్నది మరియు అతను ఈ మాటలలోని సత్యాన్ని చూడలేడు.

భూమి మీద మానవ నిజమైన జీవితాన్ని మనిషి సాధించినప్పుడు మరియు సాతాను యొక్క సమస్త సమూహము బంధించబడినప్పుడు, మనిషి ఈ భూమి మీద చాలా సులభంగా జీవిస్తాడు. ఈ రోజున ఉన్నటువంటి క్లిష్టమైన పరిస్థితులు ఉండవు: మానవ సంబంధాలు, సామాజిక సంబంధాలు, సంక్లిష్టమైన కుటుంబ సంబంధాలు ఎంతో గొప్ప సమస్యలను తీసుకువస్తాయి, ఎంతో ఎక్కువ బాధ ఉంటుంది! ఇక్కడున్న మానవ జీవితము చాలా దుర్భరంగా ఉంటుంది! ఒకసారి మనిషి జయించబడితే, అతని హృదయం మరియు అతని మనస్సు మారుతుంది: దేవునియందు భయభక్తులుగల మరియు ప్రేమగల హృదయాన్ని అతడు పొందుకుంటాడు. విశ్వమంతటిలో దేవుణ్ణి ప్రేమించాలని కోరుకునేవారందరూ ఒకసారి జయించబడితే, అంటే ఒకసారి సాతాను ఓడిపోతే. ఒకసారి సాతాను, అంటే సమస్త చీకటి శక్తులన్ని బంధించబ డితే, ఆ తరువాత భూమి మీద మనిషి జీవితానికి ఏ సమస్య ఉండదు మరియు అతను ఈ భూమి మీద స్వాతంత్ర్యముగా జీవిస్తాడు. మనిషి జీవితము శారీరకమైన సంబంధాలు మరియు శరీర సంబంధమైన సమస్యలు లేకుండా చాలా సాఫీగా సులభంగా గడిచిపోతుంది. శరీర సంబంధమైన మానవ సంబంధాలన్నీ చాలా క్లిష్టమైనవి మరియు మనిషి అలాంటి వాటిని కలిగి ఉన్నాడనే విషయమే అతనింకా సాతాను ప్రభావం నుండి విముక్తి చెందాల్సి ఉందని ఋజువు చేస్తుంది. మీ సహోదరి సహోదరులందరిలో ఒక్కొక్కరితో అదే విధమైన సంబంధాన్ని నీవు కలిగియున్నట్లయితే, నీ కుటుంబములోని ఒక్కొక్కరితో అదే విధమైన సంబంధాన్ని నీవు కలిగియున్నట్లయితే, నీకు ఎలాంటి ఆందోళనలు ఉండవు మరియు నీవు ఎవరిని గూర్చి చింతించనక్కరలేదు. ఏదీ ఉత్తమమైనది కాదు మరియు ఈ విధంగా మనిషి తనకున్న శ్రమలలో సగం శ్రమల నుండి ఉపశమనం పొందుతాడు. భూమి మీద సామాన్య మానవ జీవితాన్ని కలిగి జీవిస్తున్నప్పుడు, మనుష్యులు దూతలకు సమానులై ఉంటారు; శరీర ధారియై ఉన్నప్పటికీ అతను అచ్చం దేవదూత వలె ఉంటాడు ఇదే చివరి వాగ్దానము, ఇదే మనిషి మీద ఉంచిన చివరి వాగ్దానము. ఈ రోజున మనిషి శిక్ష మరియు తీర్పుల గుండా వెళ్తాడు; అటువంటి విషయాలలో మనిషి పొందుకునే అనుభవం అర్థము లేనిదని నీవనుకొనుచున్నావా? శిక్షించుట మరియు తీర్పు తీర్చుట అనే కార్యము ఈ కారణము లేకుండా జరుగుతుందా? మనిషిని శిక్షించడం మరియు తీర్పు తీర్చడం అనేవి అతనిని అగాధ బిలములలోనికి నెట్టినట్లేనని మునుపు చెప్తూ ఉండేవారు, అంటే అతనికున్న విధి మరియు భవిష్యత్తులోని భరోసాలన్ని తీసివేయబడినవని అర్థం. ఇది కేవలం ఒక దాని కొరకు మాత్రమే జరుగుతుంది; అదే, మనిషిని శుద్ధి చేయుట. మనిషిని ఉద్దేశపూర్వకముగా అగాధ బిలములలో ఉంచబడలేదు, ఆయన అతని చేతులను కడిగి శుద్ధి చేస్తాడు. ఇది మనిషిలో తిరుగుబాటుతనముతో వ్యవహరించు క్రమములో జరుగుతుంది, తద్వారా చివరికి మనిషిలోని సమస్త విషయాలు శుద్ధీకరించబడతాయి, తద్వారా అతను దేవుని గూర్చిన నిజమైన జ్ఞానాన్ని కలిగియుంటాడు మరియు పరిశుద్ధుడైన వ్యక్తిగా ఉంటాడు. ఇది జరిగినట్లయితే, అన్నిటిని సాధించినట్లే. వాస్తవానికి, మనిషిలో వ్యవహరించవలసిన విషయాలన్నిటితో వ్యవహరించినప్పుడు మనిషి అద్భుతమైన సాక్ష్యాన్ని కలిగియుంటాడు, సాతాను కూడా ఓడించబడతాడు. శుద్ధీకరించబడనివి మనిషిలో కొన్ని విషయాలు ఉన్నప్పటికిని, ఒకసారి సాతాను ఓడించబడితే, ఇక ఎటువంటి సమస్య ఉండదు మరియు ఆ సమయములో మనిషి సంపూర్ణముగా శుద్ధీకరించబడతాడు. అటువంటి జీవితాన్ని మనిషి ఎన్నటికి అనుభవించలేదు, అయితే సాతాను ఓడిపోయినప్పుడు, సమస్తము స్థిరపరచబడతాయి మరియు మనిషి లోపలి ప్రతి చిన్న విషయము పరిష్కరించబడుతుంది. ఒకసారి పెద్ద సమస్య పరిష్కరించబడినప్పుడు, ఇతర సమస్యలన్నీ పరిష్కరించబడతాయి. భూమి మీద ఈ శరీరధారి మనుష్యుల మధ్య తన వ్యక్తిగత కార్యమును జరిగించుచున్నప్పుడు, ఆయన జరిగించిన కార్యమంతయు సాతానును ఓడించడానికే జరిగించాడు. మిమ్మల్ని పరిపూర్ణులనుగా చేయుట ద్వారాను మరియు మనిషిని జయించుట ద్వారాను ఆయన సాతానును ఓడిస్తాడు. మీరు అద్భుతమైన సాక్ష్యాన్ని కలిగియున్నప్పుడు కూడా సాతాను ఓడించబడియున్నాడనుటకు ఒక గురుతుగా ఉంటుంది. సాతాను ఓడించే క్రమములో మనిషి మొట్ట మొదటిగా జయించబడాలి మరియు అంతిమంగా సంపూర్ణముగా పరిపూర్ణుడవ్వాలి. ఏదేమైనా, సాతానును ఓడించడముతోపాటు ముఖ్యంగా చూసుకున్నట్లయితే, ఈ శూన్యమైన కష్టాల సముద్రము నుండి సమస్త మానవాళికి రక్షణ కలుగుతుంది. చైనాలోగాని, లేక విశ్వమంతటిలోగాని కొనసాగించబడిందా లేదా అనే దానితో నిమిత్తము లేకుండా, ఇదంతా కూడా సాతానును ఓడించు క్రమములోను మరియు సమస్త మానవాళికి రక్షణను తీసుకొచ్చే క్రమములో జరుగుతుంది. తద్వారా, మనిషి విశ్రాంతి స్థలములోనికి ప్రవేశిస్తాడు. ముఖ్యంగా సాతానును ఓడించడానికి మాత్రమే శరీరధారియైన దేవుడు ఇటువంటి సామాన్యమైన శరీరమును ధరించుకున్నాడు. శరీరమందు జరిగే దేవుని కార్యము దేవుని ప్రేమించి పరలోకమునకు చేర్చబడే ప్రతి ఒక్కరికి రక్షణ తీసుకు రావడానికి ఉపయోగించబడుతుంది, ఇది సమస్త మానవాళిని జయించుట కొరకు మాత్రమే జరిగించబడుతుంది. అంతేగాకుండా, సాతానును ఓడించడానికి మాత్రమే జరుగించబడుతుంది. దేవుని కార్యనిర్వహణ కార్యము యొక్క మూలము ఏమనగా సాతానును ఓడించడానికి మరియు సమస్త మానవాళికి రక్షణను తీసుకు రావడానికే. ఈ కార్యములో ఎక్కువగా మీరు సాక్ష్యమును కలిగియుండాలనే విషయమును గూర్చి ఎందుకు మాట్లాడవలసి వచ్చింది? ఈ సాక్ష్యము ఎవరిని ఉద్దేశించి చెప్పబడింది? ఇది సాతానును ఉద్దేశించి కాదా? దేవుని కొరకును మరియు దేవుని కార్యము తగు ఫలితాలను సాధించియున్నదని సాక్ష్యమిచ్చుట కొరకును ఈ సాక్ష్యము ఇవ్వాలి. సాక్ష్యమును కలిగియుండడం అనేది సాతానును ఓడించు కార్యమునకు సంబంధించియున్నది; సాతానుతో యుద్ధమే ఉండకపోతే, మనిషి సాక్ష్యమును కలిగియుండనవసరము లేదు కదా. సాతాను తప్పకుండ ఓడించబడాలి, అదే సమయములో మనుష్యులను రక్షించు దిశగా, సాతాను ఎదుట ఆయనకు ప్రతి మనిషి సాక్ష్యమును కలిగియుండాలని దేవుడు కోరుకొనుచున్నాడు, ఈ సాక్ష్యాన్ని ఆయన మనుష్యులను రక్షించడానికి మరియు సాతానుతో యుద్ధము చేయడానికి ఉపయోగించుకొనుచున్నాడు. తత్ఫలితంగా, మనిషి రక్షణ పొందుకోవడానికి మరియు సాతానును ఓడించుటకును ఒక ఉపకరణమైయున్నాడు. అందుచేత, మనిషి దేవుని సమస్త కార్యనిర్వహణ కార్యము యొక్క మూలమైయున్నాడు, అయితే సాతాను కేవలము వినాశనానికి, శతృత్వమునకు మూలమైయున్నాడు. నువ్వు ఏమి చేయలేదని నీవు అనుకోవచ్చు గాని నీ స్వభావములో జరిగిన మార్పులనుబట్టి, సాక్ష్యము ఇవ్వబడింది మరియు ఈ సాక్ష్యము సాతానును ఉద్దేశించియుంటుంది మరియు ఇది మనిషి కొరకు ఇవ్వబడేది కాదు. అటువంటి సాక్ష్యమునందు ఆనందించడానికి మనిషి సరైనోడు కాదు. దేవుని ద్వారా జరిగిన కార్యమును అతను ఎలా అర్థము చేసుకుంటాడు? దేవుని పోరాటము యొక్క లక్ష్యం సాతానే; ఆ సమయములోనే మనిషి కేవలము రక్షణ పొందవలసిన లక్ష్యంగా ఉన్నాడు. మనిషి భ్రష్టుపట్టిన సాతాను స్వభావాలను కలిగియున్నాడు, ఈ కార్యమును అర్థము చేసుకోవడానికి అసమర్థుడైయున్నాడు. సాతాను భ్రష్టత్వమునుబట్టి ఇలా జరుగుచున్నది మరియు ఇది మనిషికి స్వాభావికముగా వచ్చినది కాదు గానీ సాతాను ద్వారా నిర్దేశించబడియున్నది. ఈ రోజున సాతానును ఓడించుటయే దేవుని ముఖ్య కార్యమైయున్నది, అంటే మనిషిని సంపూర్ణముగా జయించుటయైయున్నది, తద్వారా మనిషి సాతాను ఎదుట దేవునికి అంతిమ సాక్ష్యమును కలిగియుంటాడు. ఈ విధంగా, సమస్తము నెరవేర్చబడతాయి. అనేకమైన విషయాలలో, నీ కళ్ళకు ఏమి జరగలేదన్నట్లుగానే కనిపిస్తుంది గాని, వాస్తవానికి కార్యము ఇదివరికే సంపూర్ణముగా ముగించబడింది. ముగించబడిన కార్యమంతా కనబడాలని మనిషి కోరుకుంటాడు గాని అది నీకు కనబడకుండానే నా కార్యమును నేను సంపూర్ణముగా చేసి ముగించాను, కాబట్టి సాతాను లోబడ్డాడు, అంటే వాడు చాలా దారుణంగా ఒడిపోయాడు. దేవుని జ్ఞానము, శక్తి మరియు అధికారమంతయు సాతానును ఓడించాయి. ఇటువంటి సాక్ష్యాన్ని ఖచ్చితంగా కలిగియుండాలి. ఈ సాక్ష్యము మనిషి స్పష్టంగా వ్యక్తము కాకపోయినా, ఇది కళ్ళకు కనిపించకపోయినా, సాతాను ఇదివరికే ఓడిపోయాడు. ఈ కార్యమంతా సాతానుకు విరుద్ధముగా జరిగించబడుతుంది మరియు సాతానుతో యుద్ధము చేయుటకొరకే కొనసాగించబడుతుంది. అందుచేత, మనిషి చూడనటువంటి ఎన్నో విజయవంతమైన విషయాలు ఉన్నాయి గానీ దేవుని దృష్టిలోనైతే అవి ఎప్పుడో విజయవంతంగా సంపూర్ణముగా నెరవేర్చబడ్డాయి. దేవుని కార్యమంతటిలోని అంతర్గత సత్యాలలో ఇదీ ఒకటైయున్నది.

ఒకసారి సాతాను ఓడించబడ్డాడనంటే మనిషి సంపూర్ణముగా జయించబడ్డాడని అర్థం. ఆ తరువాత, ఈ కార్యమంతా కేవలం రక్షణ కొరకేనని మరియు సాతాను కబంధ హస్తాలనుండి ప్రజలను విడిపించడమే ఈ రక్షణ కార్యమని మనిషి గ్రహిస్తాడు. 6,000 సంవత్సరాల ఈ దేవుని కార్యనిర్వహణ కార్యము మూడు దశలుగా విభజించబడియున్నది. ధర్మశాస్త్ర యుగము, కృపా యుగము మరియు దేవుని రాజ్య యుగము. కార్యములోని ఈ మూడు దశలన్నీ మానవులందరూ రక్షణ పొందుటకొరకే, అంటే సాతాను ద్వారా అతి దారుణంగా భ్రష్టుపట్టిన సమస్త మానవాళి రక్షణ పొందుట కొరకే ఆ మూడు దశలు ఉన్నాయని చెప్పవచ్చు. ఏదేమైనా, అదే సమయములో దేవుడు సాతానుతో యుద్ధము చేసేందుకు కూడా అవి ఉన్నాయి. అందుచేత, రక్షణ కార్యము మూడు దశలుగా విభజించబడినట్లుగా, సాతానుతో యుద్ధము కూడా మూడు దశలుగా విభజించబడియున్నది. దేవుని కార్యములోని ఈ రెండు అంశాలు ఒకదానితో ఒకటి సమానముగా జరిగించబడుతుంటాయి. సాతానుతో యుద్ధము అనేది వాస్తవానికి మానవాళి రక్షణ కొరకు మాత్రమే జరిగించబడుతుంది. ఎందుకంటే, మానవాళి రక్షణ కార్యము అనేది ఒకే దశలో విజయవంతంగా పూర్తయ్యేది కాదు, సాతానుతో యుద్ధము అనేది కూడా దశలువారిగాను, కాలాలువారిగాను విభజించబడింది. యుద్ధము అనేది మానవుని అవసరతలనుబట్టి మరియు అతని మీద ప్రభావము చూపబడిన సాతాను యొక్క భ్రష్టత్వపు స్థాయి మేరకు సాతాను మీద జరుగుతుంది. ఈ యుద్ధములో సాతానుకు విరుద్ధముగా దేవుడు ఆయుధాలను విసురుతాడని, అదే విధంగా రెండు సైన్యములు ఒకదానితో ఒకటి పోరాటం చేస్తాయని మనిషి తన ఊహల్లో నమ్ముతుండవచ్చు. ఇది కేవలము మనిషి జ్ఞానము యొక్క ఊహా సామర్థ్యము మాత్రమే; ఇది చాలా అస్థిరమైన మరియు అవాస్తవమైన ఆలోచన, అయినా దీన్నే మనిషి నమ్ముతాడు. ఇక్కడ నేను చెప్పవస్తున్న సంగతి ఏమిటంటే మానవాళి రక్షణ కార్యము అనేది కేవలము సాతానుతో యుద్ధము చేయుట ద్వారానే జరుగుతుందని, ఆ విధంగానే యుద్ధము జరుగుతుందనిమనిషి ఊహించుకొనుచున్నాడు. మానవాళి రక్షణ కార్యమునకు మూడు దశలు ఉన్నాయి, అంటే సాతానును ఒకేసారి సమూలంగా ఓడించేందుకు సాతానుతో జరిగే యుద్ధాన్ని మూడు దశలుగా విభజించబడియున్నది. సాతానుతో జరిగే యుద్ధము యొక్క కార్యమంతటి అంతర్గత సత్యము ఏమంటే దీనికి సంబంధించిన ఫలితాలన్నీ కార్యములోని అనేక దశలవారిగా సాధించబడతాయి: మానవుని మీద కృపను అనుగ్రహించడం, మానవుని పాపపు అర్పణగా మారడం, మనిషి పాపాలను క్షమించడం, మనిషిని జయించడం మరియు మనిషిని పరిపూర్ణునిగా చేయడం. వాస్తవానికి, సాతానుతో యుద్ధం చేయడం అనేది సాతానుకు విరుద్ధంగా ఆయుధాలను ఎత్తి పట్టుకోవడం కాదు గానీ మనిషి రక్షణ, మనిషి జీవితము యొక్క కార్యమును జరిగించుట మరియు మనిషి స్వభావమును మార్చుటయైయున్నది, తద్వారా అతను దేవుని కొరకు సాక్ష్యమును కలిగియుంటాడు. ఈ విధంగా సాతాను ఓడించబడతాడు. భ్రష్టుపట్టిన మానవ స్వభావము మార్పు చెందుట ద్వారా సాతాను ఓడించబడతాడు. సాతాను ఓడిపోయినప్పుడు, అంటే మనిషి సంపూర్ణముగా రక్షించబడినప్పుడు, అవమానించబడిన సాతాను సంపూర్ణముగా బంధించబడతాడు. ఈ విధంగా, మనిషి సంపూర్ణముగా రక్షించబడతాడు. అందుచేత, మనిషి రక్షణపొందుట యొక్క ముఖ్య ఉద్దేశము సాతానుకు విరుద్ధంగా యుద్ధము చేయడమే. ఈ యుద్దము ప్రాథమికంగా మనిషి రక్షణలో ప్రతిబింబిస్తుంది. అంత్య దినాలలోని ఈ దశ, అంటే మనిషి జయించబడే ఈ దశ సాతానుతో యుద్ధము చేయుటలో చివరి దశయైయున్నది. అంతేగాకుండా, ఇది మనిషిని సాతాను అధికారము నుండి సంపూర్ణముగా రక్షించు కార్యమైయున్నది. మనిషి జయించు కార్యము యొక్క అంతర్గత అర్థము ఏమనగా సాతాను ద్వారా భ్రష్టుపట్టిపోయిన మనిషి సాతాను స్వరూపము నుండి తన జయము అనుసరిస్తూ సృష్టికర్త వద్దకు తిరిగి రావడం అని అర్థం, ఈ విధంగా అతను సాతానును త్యజించి, దేవుని వైపుకు సంపూర్ణముగా తిరిగి వస్తాడు. ఈ విధంగా, మనిషి సంపూర్ణముగా రక్షణ పొందుతాడు. అందుచేత, జయించు కార్యము అనేది సాతానుకు విరుద్ధంగా జరిగించే యుద్ధములో చివరి కార్యమైయున్నది మరియు సాతానును ఓడించుట కొరకు మాత్రమే జరిగించే దేవుని కార్యనిర్వహణలో చివరి దశయైయున్నది. ఈ కార్యము లేకుండా, మనిషి యొక్క సంపూర్ణ రక్షణ కార్యము అంతిమంగా అసాధ్యము, సాతానును చిత్తుచిత్తుగా ఓడించడం కూడా అసాధ్యం మరియు మానవాళియంతా అద్భుతమైన గమ్యస్థానములోనికి ప్రవేశించడం అసాధ్యం, లేక సాతాను ప్రభావము నుండి విడిపించబడడం అసాధ్యం. తత్ఫలితంగా, సాతానుతో యుద్ధము ముగియక ముందు మనిషి రక్షణ కార్యము ముగించబడదు, ఎందుకంటే దేవుని కార్యనిర్వహణ కార్యమునకు మూలము సమస్త మనుష్యులందరూ రక్షించబడబడమే. మునుపు మానవాళియంతా దేవుని హస్తాలలో ఉండేవారు గాని సాతాను శోధననుబట్టి మరియు భ్రష్టత్వమునుబట్టి మనిషి సాతాను ద్వారా బంధించబడియున్నాడు మరియు దుష్టుని హస్తాలలో పడిపోయాడు. అందుచేత, దేవుని కార్యనిర్వహణ కార్యమంతటిలో సాతాను ఓడించబడడమే ముఖ్య లక్ష్యంగా మారింది. ఎందుకంటే సాతాను మనిషిని స్వాధీనము చేసుకున్నాడు. సమస్త కార్యనిర్వహణ కార్యమంతటిని తీసుకువెళ్ళడానికి దేవుడు ఉపయోగించుకునే కేంద్రం మనిషే కాబట్టి, మనిషి రక్షించబడాలి అంటే, అతణ్ణి సాతాను హస్తాలలోనుండి అతి త్వరగా వెనక్కి తీసుకురావాలి, అంటే సాతాను ద్వారా మనిషి బంధించబడిన తరువాత అతను తప్పకుండ వెనక్కి తిరిగి రావాలి. అందుచేత, మనిషి పాత స్వభావములో మార్పులు రావడం ద్వారా, అంటే ఈ మార్పులు మనిషి యొక్క నిజమైన హేతుబద్దతను పునరుద్ధరించుట ద్వారా సాతాను ఓడించబడాలి. ఈ విధంగా, బంధించబడిన మనిషి సాతాను కబంధ హస్తాల నుండి విడిపించబడాలి. సాతాను బంధకము నుండి, వాని ప్రభావము నుండి మనిషి విడిపించబడినప్పుడు, సాతాను సిగ్గుపరచబడతాడు, అప్పుడు అంతిమంగా మనిషి వెనక్కి తీసుకురాబడతాడు మరియు సాతాను ఓడించబడతాడు. సాతాను చీకటి ప్రభావము నుండి మనిషి విడిపించబడినందున, మనిషి ఈ యుద్ధమంతటిని చెరుపువాడవుతాడు మరియు యుద్ధము ముగిసిన తరువాత సాతాను శిక్షించబడతాడు. ఇది జరిగిన తరువాత, మానవాళి రక్షణ యొక్క సమస్త కార్యము సంపూర్తి చేయబడుతుంది. 

దేవుడు సృష్టించబడిన జీవులపట్ల ఎటువంటి ద్వేషాన్ని కలిగియుండడు; కేవలము సాతానును ఓడించాలని మాత్రమే ఆయన కోరుకుంటున్నాడు. ఆయన చేయు కార్యమంతయు, అంటే అది శిక్షించడమైనా, లేక తీర్పు తీర్చడమైనా, అది సాతానును ఉద్దేశించే జరుగుతుంది; ఇది సమస్త మానవాళి రక్షణ కొరకు మాత్రమే కొనసాగించబడుతుంది, ఇదంతా కూడా సాతానును ఓడించు క్రమములోనే జరుగుతుంది మరియు ఈ కార్యమునకు ఒకే లక్ష్యము ఉంటుంది: సాతానుకు విరుద్ధంగా యుద్ధము చివరి వరకు చేయడానికే! ఆయన సాతాను మీద విజయము పొందుకునేంతవరకు ఆయన విశ్రమించడు! ఆయన సాతానును ఓడించిన తరువాతనే ఆయన విశ్రాంతి తీసుకుంటాడు. ఎందుకంటే, దేవుని ద్వారా జరిగించబడే ప్రతి కార్యము సాతానును ఉద్దేశించే జరుగుతుంది. సాతాను భ్రష్టుపట్టిన వారందరూ సాతాను అధికార నియంత్రణలో ఉన్నవారే మరియు అందరు సాతాను అధికారము క్రింద జీవిస్తున్నారు. సాతానుకు విరుద్ధంగా యుద్ధము చేయకుండా, వానితో తెగదెంపులు చేసుకోకపోతే, సాతాను ఈ ప్రజలపై తన పట్టు సడలించడు మరియు వారు సంపాదించబడరు. వారు సంపాదించబడకపోయినట్లయితే, తద్వారా సాతాను ఓడించబడలేదని నిరూపించబడుతుంది, అది ఓడిపోలేదని అర్థం. అందుచేత, దేవుని 6,000 సంవత్సరాల తన కార్యనిర్వహణ ప్రణాళికలో, మొదటి దశలో ఆయన ధర్మశాస్త్ర కార్యమును జరిగించాడు, రెండవ దశలో ఆయన కృపా యుగానికి సంబంధించిన కార్యమును జరిగించాడు, అంటే సిలువను గూర్చిన కార్యమును జరిగించాడు మరియు మూడవ దశలో సమస్త మనుష్యులను జయించు కార్యమును జరిగించుచున్నాడు. ఈ సమస్త కార్యమంతా సాతాను మానవాళిని ఏ మేరకు భ్రష్టుపట్టించాడనే దానినిబట్టి ఉంటుంది, ఇదంతా సాతానును ఓడించు క్రమములోనే జరుగుతుంది మరియు దశలలోని ప్రతీ దశ సాతానును ఓడించు ఉద్దేశము కొరకే జరుగుతుంది. దేవుని 6,000 సంవత్సరాల కార్యనిర్వహణ ప్రణాళిక యొక్క ప్రయాస అంతయు ఎర్రని మహా ఘట సర్పానికి విరుద్ధంగా చేసే యుద్దమైయున్నది. సమస్త మానవాళిని నిర్వహించు కార్యము కూడా సాతానును ఓడించు కార్యమైయున్నది, సాతానుతో జరిగించే యుద్ధ కార్యమైయున్నది. దేవుడు 6,000 సంవత్సరాలు యుద్ధము చేశాడు. అందుచేతనే, అంతిమంగా మానవులకు క్రొత్త ప్రపంచమును తీసుకురావడానికి ఆయన 6,000 సంవత్సరాలు పని చేశాడు. సాతాను ఓడిపోయినప్పుడు, మనిషి సంపూర్ణ స్వాతంత్ర్యమును పొందుకుంటాడు. ఈ రోజున జరిగే దేవుని కార్యము యొక్క ఉద్దేశము ఇది కాదా? ఖచ్చితంగా ఇది దేవుని కార్యము యొక్క ఉద్దేశమైయున్నది: మనిషికి సంపూర్ణ విడుదల కలిగించి, స్వాతంత్ర్యమును కలిగించడం, తద్వారా అతను ఈ నియమాలకు లోబడకుండా ఉండడం, లేక ఎటువంటి బంధకాలకు లేక ఎటువంటి షరతులకు పరిమితి కాకుండా ఉండడం. ఈ కార్యమంతా కూడా మీకున్న స్థాయినిబట్టి, మీకున్న అవసరాలనుబట్టి జరిగించబడుతుంది, అంటే మీరు సాధించగలిగిన ప్రతీది అందించబడుతుంది. ఇది ఏదో మిమ్మల్ని బలవంతముపెట్టి చేసే కార్యము కాదు, మీ మీద దేనిని రుద్ది చేసే కార్యము కాదు; దానికి బదులుగా, ఈ కార్యమంతా మీకున్న అవసరాలను బట్టి కొనసాగించబడుతుంది. కార్యములోని ప్రతి దశ మనిషికుండే నిజమైన అవసరతలు మరియు ఆకాంక్షలనుబట్టి కొనసాగించబడుతుంది; కార్యములోని ప్రతి దశ కూడా సాతానును ఓడించడానికే జరుగుతుంది. వాస్తవానికి, ఆరంభములో సృష్టికర్తకు మరియు సృష్టించబడిన జీవులకు మధ్యన ఎటువంటి అడ్డు ఉండేది కాదు. ఈ అడ్డు ఆటంకాలన్ని సాతాను ద్వారానే వచ్చాయి. సాతాను మనిషిని చెడిపిన దానినిబట్టి మరియు భ్రష్టుపట్టించిన తీరునుబట్టి మనిషి చూడలేకపోవుచున్నాడు లేక దేనిని ముట్టుకోలేకపోవుచున్నాడు. మనిషి మోసగించబడిన బాధితుడు. ఒకసారి సాతాను ఓడిపోతే, సృష్టించబడిన జీవులన్నీ సృష్టికర్తను చూస్తారు మరియు సృష్టికర్త తాను సృష్టించబడిన జీవులను చూస్తాడు మరియు వాటిని వ్యక్తిగతంగా నడిపిస్తాడు. కేవలము ఇటువంటి జీవితాన్ని మాత్రమే మనిషి ఈ భూమి మీద కలిగియుండాలి. అందుచేత, దేవుని కార్యము ప్రాథమికంగా సాతానును ఓడించు క్రమములోనే జరుగుతుంది, ఒకసారి సాతాను ఓడిపోయినట్లయితే, ప్రతీది పరిష్కరించబడుతుంది. ఈ రోజున దేవుడు మనుష్యుల మధ్యకు రావడమనేది అంత చిన్న విషయమేమీ కాదని నీవు చూస్తున్నావు. ప్రతిరోజు మీలో తప్పులు పట్టడానికి ఆయన రాలేదు, అది ఇది అని చెప్పడానికి రాలేదు, లేక ఆయన ఎలా ఉంటాడో, ఆయన ఎలా మాట్లాడుతాడో మరియు జీవిస్తాడో అని మీరు చూసుకుంటూ ఉండటానికి ఆయన శరీరధారిగా రాలేదు, లేక ఆయన తెరచిన ఏడు ముద్రల రహస్యాలను మరియు ఆయన మాట్లాడిన రహస్యాలను మీరు వినాలని ఆయన రాలేదు. దానికి బదులుగా, సాతానును ఓడించడానికి ఆయన శరీరధారిగా వచ్చాడు. ఆయన సాతానుతో యుద్ధము చేయడానికి మరియు మానవులను రక్షించడానికి వ్యక్తిగతంగా శరీరధారిగా మనుష్యుల మధ్యకు వచ్చాడు; ఆయన శరీరధారిగా రావడానికిగల ప్రాముఖ్యత ఇదే. సాతానును ఓడించే క్రమములో ఇది ఉండకపోయినట్లయితే, ఆయన ఈ కార్యమును వ్యక్తిగతంగా చేసి ఉండేవాడు కాదు. మనుష్యుల మధ్య ఆయన ఈ కార్యమును చేయడానికి, ఆయన తనను తాను వ్యక్తిగతంగా బయలుపరచుకోవడానికి మరియు మనుష్యులందరూ ఆయనను చూడటానికి దేవుడు ఈ భూమి మీదకు వచ్చాడు. ఇది చిన్న విషయమా? ఇది నిజంగా చిన్న విషయమేమీ కాదు! మనిషి ఊహించుకున్నట్లుగా ఇది ఉండదు: దేవుడు వచ్చాడు కాబట్టి మనిషి ఆయనను చూడవచ్చు, తద్వారా దేవుడు అస్పష్టతగలవాడనో లేక శూన్యములో ఉన్నవాడనో కాకుండా దేవుడు నిజమైనవాడని మనిషి అర్థము చేసుకోవచ్చు మరియు దేవుడు గొప్పవాడైనప్పటికి, ఆయన తగ్గించుకున్నాడని కూడా మనిషి తెలుసుకోవచ్చు. ఇది అంత సులభమా? ఇది అంత సులభము కాదు, ఎందుకంటే సాతాను మనిషి శరీరాన్ని భ్రష్టుపట్టించాడు మరియు దేవుడు రక్షించాలనుకున్న వ్యక్తి మనిషి ఒక్కడే, అందుచేత శరీరము సాతానుతో యుద్ధము చేయాలని మరియు మనిషిని వ్యక్తిగతంగా సంరక్షించాలని దేవుడు అనుకుంటాడు. కేవలము ఇదే దేవుని కార్యమునకు ప్రయోజనకరమైయున్నది. సాతానును ఓడించే క్రమములోనూ మరియు మనిషిని ఉన్నతంగా రక్షించే క్రమములొనూ దేవుని అవతారముగా వచ్చిన రెండు శరీరాలు ఉనికిలోనికి వచ్చాయి. ఈ కారణం చేతనే సాతానుతో యుద్ధము జరిగించే ఒకరు దేవునిగా ఉండగలరు, ఈ ఒక్కరు దేవుని ఆత్మయైన ఉండవచ్చు, లేక శరీరధారిగా వచ్చిన దేవుడైన ఉండవచ్చు. సంక్షిప్తంగా చెప్పాలంటే, ఆ ఒక్కరి స్థానములో సాతానుతో యుద్ధము జరిగించే దూతలు గాని, సాతాను ద్వారా భ్రష్టుపట్టిన మనిషి గాని ఉండటానికి వీల్లేదు. ఈ యుద్ధము చేయడానికి దూతలకు శక్తి లేదు మరియు మనిషి వాటికంటే చాలా శక్తిహీనుడు. అలా ఉన్నందున, మానవ జీవితములో కార్యము చేయడానికి దేవుడు ఇష్టపడినట్లయితే, మనిషి రక్షించడానికి ఆయన వ్యక్తిగతంగా భూమి మీదకి రావడానికి ఇష్టపడినట్లయితే, ఆయన తప్పకుండ వ్యక్తిగతంగా శరీరధారిగానే రావాలి, అంటే ఆయన తప్పకుండ వ్యక్తిగతంగా శరీరాన్ని ధరించుకోవాలి. ఆయన తన స్వాభావిక గుర్తింపుతోను మరియు ఆయన చేయవలసిన కార్యముతోను మనుష్యుల మధ్యకు రావాలి మరియు వ్యక్తిగతంగా మనుష్యులను రక్షించాలి. అలా కాకుండా, ఈ కార్యమును దేవుని ఆత్మ గాని, లేక మనిషి గాని చేసినట్లయితే, ఈ యుద్ధములోనుండి ఎటువంటి ఫలితము వచ్చి ఉండేది కాదు, దానికి ముగింపు ఉండేది కాదు. మనుష్యుల మధ్యన సాతానుకు విరుద్ధముగా యుద్ధము చేయడానికి దేవుడు వ్యక్తిగతంగా మనిషిగా మారి వచ్చినప్పుడే రక్షణ పొందడానికి అవకాశము ఉంటుంది. అంతేగాకుండా, దేవుడు అలా చేసినప్పుడే సాతాను సిగ్గుపరచబడతాడు మరియు ఎటువంటి సాహసాలు చేయడానికి అవకాశాలు గాని లేక అమలు చేయడానికి ఎటువంటి ప్రణాళికలు గాని లేకుండా వదిలి వెళ్ళిపోతాడు. శరీరధారియైన దేవుని ద్వారా జరిగిన కార్యము దేవుని ఆత్మ ద్వారా జరగడం అనేది అసంభవం మరియు దేవుని పక్షాన ఈ కార్యమును జరిగించడానికి ఎటువంటి శరీర సంబంధమైన మనిషికి కూడా మరి ఎక్కువ అసాధ్యమైన విషయమే. ఎందుకంటే, మనుష్యులందరూ జీవము పొందుటకు మరియు భ్రష్టుపట్టిన మానవ స్వభావమును మార్చుటకు ఆయన ఈ కార్యము చేస్తున్నాడు. ఈ యుద్ధములో మనిషి పాల్గొంటే, అతను భయంకరమైన కలవరముతో కూడిన పరిస్థితులు వచ్చినప్పుడు పారిపోతాడు మరియు భ్రష్టుపట్టిన తన స్వభావమును మార్చుకోలేని స్థితిలో ఉండిపోతాడు. సిలువ నుండి మనిషిని రక్షించడములోను, లేక మనుష్యులందరి తిరుగుబాటుతనమును జయించడానికి అతను అసమర్థుడే గాని సాతానును ఓడించడానికి సంబంధములేని ఎటువంటి కార్యమునైనా, లేక నియమాలకు అతీతంగా వెళ్ళని ఒక చిన్న పాత పనిని చేయడానికైనా అతను పనికొస్తాడు. అందుచేత, ఎందుకు బాధ పడాలి? మనుష్యులను సంపాదించుకోలేని, సాతానును ఓడించలేని కార్యముకు ఎటువంటి ప్రాముఖ్యత ఉంటుంది? అందుచేత, సాతానుతో యుద్ధము చేయడమనేది కేవలము దేవుడే చేయగల యుద్దమైయున్నది మరియు మనిషి ఈ కార్యమును జరిగించడం అసాధ్యము. మనిషి కర్తవ్యము విధేయత చూపాలి మరియు వెంబడించాలి. ఎందుకంటే మనిషి భూమ్యాకాశములను సృష్టించే కార్యమును చేయలేడు, లేక సాతానుతో యుద్ధము జరిగించే కార్యమును చేయలేడు. మనిషి కేవలము దేవుని నాయకత్వము క్రింద సృష్టికర్తను మెప్పించె పనిని మాత్రము చేయగలడు, ఈ విధంగా సాతానును ఓడిస్తాడు; ఇది మాత్రమే మనిషి చేయగలడు. అందుచేత, క్రొత్త యుద్ధము మొదలైన ప్రతిసారి, అంటే క్రొత్త యుగపు కార్యము మొదలైన ప్రతిసారి, ఈ కార్యము వ్యక్తిగతంగా దేవుని ద్వారానే జరిగించబడుతుంది, ఈ విధంగా ఆయన యుగమునంతటిని నడిపిస్తాడు మరియు సమస్త మానవాళి కొరకు ఒక క్రొత్త మార్గాన్ని తెరుస్తాడు. సాతానుతో జరిగే యుద్ధములో ప్రతి క్రొత్త యుగము మొదలైన ప్రతిసారి క్రొత్త ఆరంభం అవుతుంది. ఈ విధంగా మనిషి క్రొత్తదైన, అత్యంత అందమైన ప్రపంచములోనికి ప్రవేశిస్తాడు మరియు ఆ క్రొత్త యుగము వ్యక్తిగతంగా దేవుని ద్వారానే నడిపించబడుతుంది. మనిషి సమస్తముపైన యజమానియై ఉంటాడు, అయితే సంపాదించుకొనినవన్నీ సాతానుతో చేసిన యుద్ధాలకు ఫలితంగా ఉంటాయి. సాతానుడు అన్నిటిని భ్రష్టుపట్టించాడు, యుద్ధాల ముగింపులో వీడు ఓడిపోతాడు మరియు ఈ యుద్ధాలన్ని ముగిసిపోయిన తరువాత శిక్షించబడేవాడు వాడే. దేవుడు, మనుష్యులు మరియు సాతాను అనువారి మధ్యన కేవలం సాతాను మాత్రమే అసహ్యించుకొనబడతాడు మరియు తిరస్కరించబడతాడు. సాతాను ద్వారా సంపాదించబడిన వారందరూ దేవుని ద్వారా తిరిగి వెనక్కి రారు. ఆ సమయములో, సాతాను పక్షంగా శిక్షను పొందుకునే వారుగా మారుతారు. ఈ ముగ్గురిలో కేవలం దేవుడు మాత్రమే అన్నిటి ద్వారా ఆరాధించబడతాడు. సాతాను ద్వారా భ్రష్టుపట్టిన వారందరూ దేవుని ద్వారా వెనక్కి తీసుకు రాబడి, దేవుని మార్గాన్ని అనుసరించువారైతే, వారు దేవుని వాగ్దానమును పొందుకుంటారు మరియు దేవుని కొరకు దుష్టులకు తీర్పు తీరుస్తారు. దేవుడు తప్పనిసరిగా విజయమును పొందుకుంటాడు మరియు సాతాను తప్పనిసరిగా ఓడిపోతాడు, అయితే మనుష్యుల మధ్యన జయము పొందిన వారుంటారు మరియు ఓడిపోయినవారుంటారు. జయము పొందినవారు జయించినవారికి సంబంధించి ఉంటారు మరియు ఓడిపోయినవారందరూ ఓడిపోయిన వారికి సంబంధించి ఉంటారు; ఈ విధంగా ప్రతియొక్కరు వర్గీకరించబడతారు, ఇదే దేవుని కార్యమంతటికి అంతిమ ముగింపుగా ఉంటుంది. ఇది దేవుని కార్యమంతటికి ముఖ్య లక్ష్యముగా కూడా ఉంటుంది మరియు ఇది ఎన్నటికి మారదు. దేవుని కార్యనిర్వహణ ప్రణాళిక కార్యము యొక్క ముఖ్య ఉద్దేశము మనుష్యులను రక్షించుటయే. ఈ ముఖ్య ఉద్దేశము నిమిత్తము, ఈ కార్యము నిమిత్తము మరియు సాతానును ఓడించు నిమిత్తము దేవుడు శరీరధారిగా వచ్చాడు. సాతానును ఓడించడానికి కూడా మొట్ట మొదటిసారిగా దేవుడు శరీరధారిగా వచ్చాడు: సర్వమానవాళి విమోచనా కార్యమైన, మొట్ట మొదటి ఈ యుద్ధమును ముగించు ఈ కార్యములో ఆయన వ్యక్తిగతంగా శరీరధారిగా వచ్చాడు మరియు వ్యక్తిగతంగానే సిలువలో మేకులను కొట్టించుకున్నాడు. ఆ విధంగానే, ఈ కార్యము యొక్క దశ కూడా వ్యక్తిగతంగా మనుష్యుల మధ్యన తన కార్యమును చేయడానికి. వ్యక్తిగతంగా తన మాటలు మాట్లాడడానికి మరియు మనుష్యులందరూ ఆయన చూడడానికి శరీరధారిగా వచ్చిన దేవుని ద్వారానే జరిగించబడింది. అవును, ఆ మార్గములోనే ఆయన మరి కొంత ఇతర కార్యమును జరిగించవలసిన అవసరత ఉన్నది, అయితే ఆయన ఈ కార్యమును వ్యక్తిగతంగా కొనసాగించడానికిగల ముఖ్య కారణము సాతాను ఓడించుట, సమస్త మానవాళిని జయించుట మరియు ఈ ప్రజలందరినీ సంపాదించుకొనుటయే. అందుచేత, శరీరధారియైన దేవుని కార్యము నిజంగా అంత సులభమేమీ కాదు. ఆయన ఉద్దేశం కేవలము దేవుడు దీనుడని, మర్మమైయున్నాడని మరియు దేవుడు నిజమైనవాడని మనుష్యులకు చూపించేదైతే, ఈ కార్యమును మాత్రమే జరిగించడానికైతే, ఆయన శరీరధారిగా రానవసరత ఉండేది కాదు. ఆయన శరీరధారిగా రానకున్నా కూడా, ఆయన తన దీనత్వమును, మర్మయుక్త స్వభావమును, ఆయన గొప్పతనాన్ని, ఆయన పరిశుద్ధతను మనిషికి నేరుగా బయలుపరచగలడు గాని మనుష్యుల కార్యనిర్వహణ కార్యానికి అటువంటి విషయాల ద్వారా ఎటువంటి ప్రయోజనము ఉండదు. అవన్నీ మనిషిని రక్షించలేవు, లేక అతణ్ణి సంపూర్ణునిగా చేయలేవు, కనీసం సాతానుని కూడా ఓడించలేవు. ఆత్మకు విరుద్ధంగా జరిగించే యుద్ధములో ఆత్మ జోక్యము చేసుకొని సాతానును ఓడించేదైతే, అటువంటి కార్యమునకు తక్కువ ఆచరణాత్మకమైన విలువను కలిగి ఉంటుంది; తద్వారా మనిషి సంపాదించుకోవడం అసాధ్యం మరియు మనిషి విధిని మరియు భవిష్యత్తు భరోసాలు పాడవుతాయి. అలాగే, ఈ రోజున జరిగే దేవుని కార్యము లోతైన ప్రాముఖ్యతను సంతరించుకున్నది. మనిషి ఆయనను చూడడం, లేక మనిషి కన్నులు తెరుచుకోవడం, లేక అతనికి కదిలే అనుభూతిని మరియు ప్రోత్సాహమును అందించడంలాంటిది మాత్రమే జరిగితే, అటువంటి కార్యానికి ఎటువంటి ప్రాముఖ్యత ఉండదు. నీవు ఇటువంటి జ్ఞానమును గూర్చి మాత్రమే మాట్లాడితే, అప్పుడది శరీరధారియైన దేవుని నిజ ప్రాముఖ్యతను గూర్చి నీకు ఏమి తెలియదని నిరూపిస్తుంది.

దేవుని సమస్త కార్యనిర్వహణ ప్రణాళిక యొక్క కార్యమంతా వ్యక్తిగతంగా దేవుని ద్వారానే జరిగించబడింది. మొదటి దశ, అంటే సర్వ లోక సృష్టి వ్యక్తిగతంగా దేవుని ద్వారానే జరిగించబడింది మరియు ఇలా సృష్టించబడకపోయినట్లయితే, ఎవరూ మానవాళిని సృష్టించియుండేవారు కాదు; సమస్త మానవాళిని విమోచించుటయే రెండవ దశ, ఇది కూడా వ్యక్తిగతంగా దేవుని ద్వారానే జరిగించబడింది; సమస్త దేవుని కార్యమంతా దేవుని ద్వారానే ముగించబడవలసిన అవసరత ఎంతో ఉంది అనే ఈ మాట ప్రత్యేకంగా చెప్పాల్సిన అవసరం లేకుండానే ఈ మూడవ దశ కొనసాగించబడుతోంది. విమోచించుట, జయించుట, సంపాదించుకొనుట మరియు సమస్త మానవాళిని పరిపూర్ణము చేయుట అనే ఈ కార్యము వ్యక్తిగతంగా దేవుని ద్వారానే కొనసాగించబడాలి. ఆయన ఈ కార్యమును వ్యక్తిగతంగా జరిగించకపోయినట్లయితే, ఆయనకున్న గుర్తింపుకు మనుష్యులు ప్రాతినిధ్యం వహించేవారు కాదు, లేక మనిషి ద్వారా ఆయన కార్యము జరిగించబడేది కాదు. సాతానును ఓడించే క్రమములో, సమస్త మానవాళిని సంపాదించుకునే క్రమములో, ఈ భూమి మీద మనిషికి ఒక సామాన్య జీవితాన్ని ఇచ్చే క్రమములో ఆయన వ్యక్తిగతంగా మనిషిని నడిపించాలి మరియు మనుష్యుల మధ్యన వ్యక్తిగతంగా పని చేయాలి; ఆయన సమస్త కార్యనిర్వహణ ప్రణాళిక కొరకు మరియు ఆయన కార్యము అంతటి కొరకు మాత్రమే, ఆయన వ్యక్తిగతంగా ఈ కార్యమును తప్పకుండ జరిగించాలి. దేవుడు వచ్చాడు, కాబట్టి మనుష్యులందరూ సంతోషపడుటకు ఆయనను చూడవచ్చుననే నమ్మకాన్ని మాత్రమే మనిషి కలిగియున్నట్లయితే, అటువంటి నమ్మకాలకు ఎటువంటి విలువ ఉండదు, ఎటువంటి ప్రాముఖ్యత ఉండదు. మనుష్యుల గ్రహింపు తేలిపోయే విధంగా పైపై అవగాహనను మాత్రమే కలిగియుంటారు! ఆయన మాత్రమే ఈ కార్యమును కొనసాగించగలడని చెప్పినప్పుడు, దేవుడు మాత్రమే ఈ కార్యమును చక్కగా సంపూర్తి చేయగలడు. దేవుని పక్షాన మనిషి ఈ కార్యమును చేయలేడు. అతనికి దేవుని గుర్తింపుగానీ, లేక ఆయన గుణగణాలు లేనందున, అతను దేవుని కార్యమును జరిగించుటకు అసమర్థుడు మరియు ఒకవేళ మనిషి ఈ కార్యమును జరిగించినట్లయితే, దాని నుండి ఎటువంటి ఫలితాలు ఉండవు. విమోచించుట కొరకే, సమస్త మానవాళిని తమ పాపముల నుండి విడిపించుట కొరకే, మనిషి శుద్ధీకరణ చేయబడుటకు మరియు తన పాపముల కొరకై పశ్చాత్తాపము పొందుట కొరకే మొట్ట మొదటిసారిగా దేవుడు శరీరధారిగా వచ్చాడు. జయించు కార్యము అనేది కూడా మనుష్యుల మధ్య వ్యక్తిగతంగా దేవుని ద్వారానే జరగాలి. ఈ దశలో దేవుడు ప్రవచనాన్ని మాత్రమే పలుకుతూ ఉంటే, ప్రవక్త గాని, లేక వరము పొందిన ఇతర వ్యక్తియైనా ఆయన స్థానాన్ని పొందుకుంటాడు; కేవలం ప్రవచనం మాత్రమే చెప్పబడియున్నట్లయితే, దేవుని స్థానములో మనిషి నిలబడతాడు. అయినా, దేవుడు జరిగించవలసిన కార్యమును మనిషి వ్యక్తిగతంగా జరిగించడానికి ప్రయత్నించినట్లయితే, మనిషి జీవమును పొందు కార్యమును జరిగించడానికి ప్రయత్నించినట్లయితే, ఈ కార్యమును మనిషి జరిగించడం అసాధ్యం. దేవుడే ఈ కార్యమును వ్యక్తిగతంగా జరిగించాలి: ఈ కార్యమును జరిగించడానికి దేవుడు తప్పనిసరిగా వ్యక్తిగతంగా శరీరధారిగా రావలిసిందే. వాక్యపు యుగములో కేవలము ప్రవచనము మాత్రం చెప్పబడినట్లయితే, యెషయా లేక ఏలియా ప్రవక్తలు ఈ కార్యమును జరిగించియుండేవారు కదా. అప్పుడు దేవుడే వ్యక్తిగతంగా ఈ కార్యమును చేయవలసిన అవసరత ఉండేది కాదు. ఎందుకంటే, ఈ దశలో కార్యము జరిగించబడడం అనేది కేవలము ప్రవచనమును పలుకుట ద్వారా జరిగేది కాదు. ఎందుకంటే మనిషిని జయించడానికి మరియు సాతానును ఓడించడానికి వాక్కుల కార్యము ఉపయోగించడం అనేది గొప్ప ప్రాముఖ్యమైన విషయమే, అయితే ఈ పని మనిషి ద్వారా జరగకూడదు, దేవుడే వ్యక్తిగతంగా ఈ కార్యమును జరిగించాలి. ధర్మశాస్త్ర యుగములో యెహోవా దేవుడు ఈ కార్యములో ఒక భాగము మాత్రమే చేశాడు, ఆ తరువాత ఆయన కొన్ని వాక్కులను పలికాడు మరియు ప్రవక్తల ద్వారా కొంత కార్యమును కూడా జరిగించాడు. అందుచేత, ఆయన కార్యములో యెహోవాకు బదులుగా మనిషి ఉండగలడు మరియు ఆయన ప్రక్షాళన కొన్ని కలలకు అర్థాన్ని వివరించగలదు మరియు భవిష్యత్తులోని సంగతులను ముందుగానే చెప్పగలడు. ఆరంభములో జరిగిన కార్యము మనిషి స్వభావమును నేరుగా మార్చే కార్యము కాదు మరియు మనిషి పాపానికి సంబంధములేని విధంగా ఉండేది మరియు మనిషి కేవలము ధర్మశాస్త్రమును అనుసరించే వ్యక్తిగా ఉండేవాడు. అందుచేత, యెహోవా శరీరధారిగా రాలేదు, మనిషికి తనను తాను బయలుపరచుకొనలేదు; ఆయన నేరుగా మోషేతోనూ మరియు ఇతరులతోనూ మాట్లాడుటకు బదులుగా, ఆయన పక్షాన వారు మాట్లాడి, పని చేయునట్లుగా వారిని చేశాడు. వారు మనుష్యుల మధ్యన నేరుగా పని చేయునట్లుగా చేశాడు. దేవుని కార్యములోని మొదటి దశ అనేది మానవ నాయకత్వమై ఉండెను. ఇది సాతానుకు విరుద్ధంగా జరిగించే యుద్ధ ఆరంభమై ఉండెను గానీ ఈ యుద్దము ఇంకా అధికారికంగా ఆరంభించవలసి యుండెను. సాతానుకు విరుద్ధంగా జరిగించే ఈ అధికారిక యుద్ధము మొదటి శరీరధారిగా వచ్చిన దేవునితో ఆరంభించబడాలి. ఇది అప్పటి నుండి ఇప్పటి వరకు, అంటే నేటి వరకు కొనసాగించబడుతూనే ఉన్నది. ఈ యుద్ధములోని మొదటి పోరాటము దేవుడు శరీరధారిగా వచ్చి, సిలువకు మేకులతో కొట్టబడ్డాడు. శరీరధారియైన దేవుడు సిలువ వేయబడం ద్వారా సాతాను ఓడించబడ్డాడు. ఇదే యుద్ధములో మొదటి విజయవంతమైన దశ. మానవ జీవితములో శరీరధారియైన దేవుడు నేరుగా పనిచేయుటను ఆరంభించినప్పుడు, మనిషి తిరిగి సంపాదించుకునే కార్యమునకు అధికారిక ఆరంభమైయుండెను. ఎందుకంటే ఇదే మనిషి పాత స్వభావమును మార్చే కార్యమైయుండెను, ఇదే సాతానుతో యుద్ధము చేసే కార్యమైయుండెను. ఆరంభములో యెహోవా ద్వారా జరిగించబడిన కార్యపు దశ కేవలము ఈ భూమి మీద మానవ జీవితపు నాయకత్వమై ఉండెను. అది దేవుని కార్యానికి ఆరంభమైయుండెను. ఇందులో ఎటువంటి యుద్ధము గాని, లేక ఏదైనా పెద్ద కార్యము లేకపోయినప్పటికీ, రాబోయే యుద్ధ కార్యానికి ఒక పునాదిని వేసింది. ఆ తరువాత, కృపా కాలములో జరిగే కార్యములోని రెండవ దశలో మానవుని పాత స్వభావము మార్చే కార్యము ఉంటుంది. అంటే, దేవుడే మానవ జీవితాన్ని తీర్చి దిద్దాడు. ఇది వ్యక్తిగతంగా దేవుని ద్వారానే జరిగించబడాలి: దీనికి దేవుడే వ్యక్తిగతంగా శరీరధారిగా రావాలి. ఆయన శరీరధారిగా రాకపోయినట్లయితే, ఈ దశలో జరిగే కార్యములో ఆయనకు బదులుగా ఎవరూ నిలబడలేరు, అందుచేత, ఇది సాతానుకు విరుద్ధముగా జరిగించే పోరాట కార్యమైయున్నదని చెప్పబడింది. ఒకవేళ మనిషి దేవుని పక్షాన ఈ కార్యమును జరిగించినట్లయితే, మనిషి సాతాను ఎదుట నిల బడినప్పుడు, సాతాను లోబడకపోవచ్చు మరియు సాతాను ఓడిపోవడం కూడా అసాధ్యమయ్యేది. శరీరధారియైన దేవుడే దిగి వచ్చి సాతానును ఓడించాలి, ఎందుకంటే శరీరధారియైన దేవుని గుణగణాలన్నిటితో దేవుడైయున్నాడు, ఆయన ఇంకను మానవ జీవితాన్ని కలిగియున్నాడు మరియు ఆయన సృష్టికర్తయైయున్నాడు; ఏది జరిగినా, ఆయన గుర్తింపు మరియు గుణగణాలు మార్పు చెందవు. అందుచేత, సాతానును సంపూర్ణముగా లోబరుచుకునేందుకు ఆయన శరీరధారిగా వచ్చాడు మరియు కార్యమును జరిగించాడు. అంత్య దినాలలో జరిగే కార్యపు దశలో మనిషే ఈ కార్యమును జరిగించి, నేరుగా మాటలను మాట్లాడుటకు అవకాశము కలిగించినట్లయితే, అతను ఆ మాటలను మాట్లాడిఉండేవాడు కాదు. ప్రవచనము చెప్పబడి ఉన్నట్లయితే, ఈ ప్రవచనము మనుష్యులను జయించేది కాదు. శరీరము ధరించుకొని, సాతానును ఓడించడానికి దేవుడు వచ్చాడు మరియు అది సంపూర్ణముగా లోబడుతుంది. ఆయన సాతానును తుక్కు తుక్కుగా ఓడించినప్పుడు, మనుష్యులను సంపూర్ణముగా జయిస్తాడు మరియు సంపూర్ణముగా మనుష్యులను సంపాదించుకుంటాడు, ఈ దశలో జరిగే కార్యము సంపూర్ణముగా ముగించబడుతుంది మరియు విజయవంతమవుతుంది. దేవుని కార్యనిర్వహణలో దేవునికి బదులుగా ఆయన స్థానములో మనిషి నిలబడలేడు. ప్రత్యేకంగా, యుగమును నడిపించే కార్యము మరియు క్రొత్త కార్యమును ఆరంభించుట అనేది వ్యక్తిగతంగా దేవుని ద్వారానే జరగించబడవలసిన గొప్ప అవసరత ఉన్నది. మనిషికి ప్రత్యక్షతనివ్వడం మరియు అతనికి ప్రవచనం అందించడం మనిషి ద్వారా జరిగించబడవచ్చు, గానీ దేవునికి మరియు సాతానుకు మధ్యనున్న యుద్ధ కార్యము వ్యక్తిగతంగా దేవుని ద్వారానే జరిగేదైతే, ఈ కార్యము మనిషి ద్వారా జరిగించబడదు. కార్యములోని మొదటి దశలో, సాతానుతో యుద్ధము లేనప్పుడు, యెహోవా వ్యక్తిగతంగా ప్రవక్తల ద్వారా పలికించిన ప్రవచనములను ఉపయోగించి ఇశ్రాయేలు ప్రజలను నడిపించాడు. ఆ తరువాత, కార్యములోని రెండవ దశలో సాతానుతో యుద్ధము చేసే సమయానికి, దేవుడే వ్యక్తిగతంగా శరీరధారిగా వచ్చాడు. ఈ కార్యమును జరిగించడానికి శరీరమును ధరించుకున్నాడు. సాతానుకు విరుద్ధముగా జరిగించబడే యుద్ధములో పాల్గొనే ప్రతీది కూడా శరీరధారియైన దేవునిలో పాల్గొంటుంది, అంటే ఈ యుద్ధము మనిషి చేసేది కాదని అర్థము. మనిషి యుద్ధము చేసినట్లయితే, అతను సాతానును ఓడించజాలడు. అతను సాతాను అధికారము క్రింద ఉండి, వానికి విరుద్ధముగా పోరాటం చేయడానికి బలాన్ని ఎలా కలిగియుండగలడు? మనిషి మధ్యలో ఉన్నాడు: నీవు సాతాను మీద ఆనుకుంటే, అప్పుడు నీవు సాతానుకు సంబంధించినవాడవు, కానీ నీవు దేవుణ్ణి మెప్పించగలిగితే, అప్పుడు నీవు దేవుని సంబంధికుడవవుతావు. ఈ యుద్ధములో జరిగే కార్యములో దేవునికి బదులుగా మానవుడు ప్రయత్నించి, నిల బడగలడా, అతనికి నిలబడే సామర్థ్యము ఉందా? ఒకవేళ అతను అలా చేసిన, అతను ఎప్పుడో నాశనమై ఉండేవాడు కదా? అతను ఎప్పుడో నరకమునకు చేరియుండేవాడు కదా? అందుచేత, ఆయన కార్యములో దేవునికి బదులుగా మనిషి నిలబడలేడు, అంటే మనిషి దేవుని గుణగణాలను కలిగిలేడని మరొక రీతిగా చెప్పవచ్చు మరియు ఒకవేళ నీవు సాతానుతో యుద్ధము చేసినా, నీవు వానిని ఓడించలేవు. మనిషి కొంతమట్టుకు మాత్రమే పనిని చేయగలడు; అతను కొంతమందిని మాత్రమే గెలవగలడు గానీ దేవుడే చెయవలసిన కార్యములో దేవునికి బదులుగా అతను నిలబడలేడు. మనిషి సాతనుతో ఎలా యుద్ధము చేయగలడు? నీవు యుద్దమును ఆరంభించక ముందే సాతాను నిన్ను చెరపట్టి ఉంటాడు. దేవుడే సాతానుతో యుద్ధము చేసినప్పుడు మాత్రమే, మనిషి దీనిని ఆధారము చేసుకొని దేవునికి విధేయత చూపాలి మరియు ఆయనను అనుసరించాలి, అప్పుడే దేవుని ద్వారా మనుష్యులందరూ సంపాదించబడతారు మరియు సాతాను బంధకాలనుండి విడిపించబడతారు. మనిషి తనకున్న స్వంత జ్ఞానముతోనూ మరియు సామర్థ్యములతోను సాధించేవి చాలా పరిమితమైనవి; అతను ఒక మనిషిని సంపూర్ణునిగా చేయలేడు, అతనిని నడిపించలేడు, అంతమాత్రమే కాకుండా సాతానును కూడా ఓడించలేడు. మనిషికున్న మేధావితనం మరియు జ్ఞానము అనేవి సాతాను తంత్రములను ఎదిరించలేవు, అందుచేత మనిషి సాతానుతో ఎలా యుద్ధము చేయగలడు? 

పరిపూర్ణులవ్వాలని కోరుకునేవారందరూ పరిపూర్ణులవడానికి అవకాశం ఉంది, అందుచేత ప్రతియొక్కరూ తప్పనిసరిగా విశ్రాంతి తీసుకోవాలి: భవిష్యత్తులో మీరందరూ గమ్యస్థానములోనికి ప్రవేశిస్తారు. అయితే, నీవు పరిపూర్ణుడవ్వాలని కోరుకోనట్లయితే, అద్భుతమైన ప్రపంచములోనికి ప్రవేశించాలని ఇష్టపడనట్లయితే, అది నీ స్వంత సమస్య. దేవునికి నమ్మకస్తులుగా ఉండాలని, పరిపూర్ణులవ్వాలని ఇష్టపడే వారందరూ, లోబడువారందరూ మరియు తమ కర్తవ్యాన్ని నమ్మకంగా జరిగించువారందరూ, అంటే అటువంటి ప్రజలందరూ పరిపూర్ణులవ్వచ్చు. ఈ రోజున తమ కర్తవ్యాన్ని నమ్మకంగా జరిగించని వారందరూ, దేవునికి నమ్మకస్తులుగా ఉండని వారందరూ, దేవునికి లోబడనివారందరూ, ముఖ్యంగా పరిశుద్ధాత్మ ద్వారా జ్ఞానోదయమును మరియు వెలిగింపును పొందుకొని దానిని ఆచరణలో పెట్టనివారందరూ పరిపూర్ణులవ్వలేరు. దేవునికి నమ్మకంగా ఉండటానికి మరియు లోబడటానికి ఇష్టపడేవారందరూ కొంచెం తెలివితక్కువ వారుగా ఉన్నప్పటికీ పరిపూర్ణులవుతారు; వెంబడించడానికి ఇష్టపడే వారందరూ పరిపూర్ణులవుతారు. ఈ విషయమును గూర్చి వారు చింతించనక్కరలేదు. ఈ దిశగా నీవు వెంబడించడానికి ఇష్టపడినట్లయితే, నీవు పరిపూర్ణుడవవుతావు. మీ మధ్యన ఎవరినీ వెలివేయడానికి, లేక వదిలివేయడానికి నాకు ఇష్టము లేదు గానీ ఏ వ్యక్తియైతే సరిగ్గా ప్రవర్తించకపోయినట్లయితే, నిన్ను నీవే నాశనము చేసుకున్నవాడవవుతావు; నిన్ను వెలివేసేది నేను కాదు గానీ నిన్ను నీవే నిన్ను నీవే వెలివేసుకుంటున్నావు. నీకు నీవు సరిగ్గా ప్రవర్తించడానికి ప్రయాసపడకపోతే, అంటే నీవు సోమరిగానో ఉండడమో, లేక నీ కర్తవ్యాన్ని సరిగ్గా నిర్వర్తించకపోయినట్లయితే, లేక సత్యాన్ని వెంబడించకుండా నీకు ఇష్టము వచ్చినట్లు నీవు నడుచుకున్నట్లయితే, నీవు ఎక్కువగా వ్యవహరించినట్లయితే, నీ స్వంత పేరు కోసమో మరియు నీ స్వలాభము కోసమో పోరాడినట్లయితే, ఇతరులపట్ల అన్యాయంగా ప్రవర్తిస్తున్నట్లయితే, నీ పాపాల భారాన్ని మోస్తావు; ఏ ఒక్కరి జాలిని పొందుకోవడానికి నీవు అర్హుడవు కాదు. మిమ్ములను పరిపూర్ణులుగా చేయడమే మీ అందరిపట్ల నేను కలిగియున్న ఉద్దేశమైయున్నది మరియు ఏ ఒక్కరు వదిలిపెట్టబడకుండా ప్రతి ఒక్కరూ జయించబడాలి, తద్వారా ఈ కార్యములోని ఈ దశ విజయంతవంతగా సంపూర్తి చేయబడుతుంది. ప్రతి ఒక్కరూ పరిపూర్ణులవ్వాలని, ఆయన ద్వారా సంపాదించబడాలని, ఆయన ద్వారా సంపూర్ణముగా శుద్ధీకరించబడాలని, ఆయన ప్రేమించే ప్రజలుగా మారాలన్నదే ప్రతి ఒక్కరిపట్ల దేవుడు కలిగియున్న ఇష్టము. మీరు వెనుకబడిన ప్రజలని, లేక చాలా తక్కువ సామర్థ్యమున్న ప్రజలని నేను చెప్పానా లేదా అనేదానితో సంబంధము లేకుండా, ఇదే వాస్తవమైయున్నది. నేను ఉద్దేశ పూర్వకముగా మిమ్మల్ని వదిలి వేస్తున్నానని, మీయందు నాకు ఎటువంటి నిరీక్షణ లేదని, కనీసం మిమ్మల్ని రక్షించడానికి కూడా నేను ఇష్టపడటం లేదని నేను చెప్పే మాట నిరూపించదు. ఈ రోజున నేను మిమ్మల్ని రక్షించే కార్యమును జరిగించడానికి వచ్చాను, అంటే నేను జరిగించే కార్యము రక్షణ కార్యము యొక్క కొనసాగింపుయైయున్నది. ప్రతి ఒక్కరికి పరిపూర్ణులయ్యే అవకాశము ఉంది: నీవు ఇష్టపడినట్లయితే, నీవు వెంబడించినట్లయితే, అంతములో నీవు ఈ ఫలితాన్ని సంపాదించుకుంటావు మరియు మీలో ఏ ఒక్కరూ విడిచిపెట్టబడరు. నీకు తక్కువ సామర్థ్యము ఉన్నట్లయితే, నీ నుండి నేను కోరిన ప్రతీది నీకున్న తక్కువ సామర్థ్యమును బట్టే ఉంటాయి; నీకు ఎక్కువ సామర్థ్యము ఉన్నట్లయితే, నేను నీ నుండి కోరినవి నీకున్న ఎక్కువ సామర్థ్యమును బట్టే ఉంటాయి; నీకు తెలివి తక్కువ ఉండి, నీవు పామరుడవైతే, నీకున్న నిరక్షరాస్యతనుబట్టే నేను నీ నుండి కోరుకుంటాను; నీవు అక్షరాస్యుడవైతే, నీ అక్షరాస్యతనుబట్టే నేను నీ నుండి కోరుకోవడం జరుగుతుంది; నీవు పెద్దవాడివైతే, నీకున్న వయస్సునుబట్టే నేను నీ నుండి కోరుకుంటాను; నీకు ఆతిథ్యం ఇవ్వగలిగిన సామర్థ్యము ఉన్నట్లయితే, ఆ ఆతిథ్యమునుబట్టే నీ నుండి నేను కోరుకుంటాను, నీ నుండి నేను కోరుకునేవన్ని నీకున్న సామర్థ్యముబట్టే ఉంటాయి; నీకు ఆతిథ్యం చేయడానికి సామర్థ్యములేక, కేవలము ఏదైనా ఒక పని చేయడానికి సామర్థ్యము ఉన్నట్లయితే, అంటే అది సువార్తను వ్యాపకము చేయడమైనా, లేక సంఘమును సంరక్షించడమైనా, లేక ఇతర సామాన్య వ్యవహారాలను జరపడానికి హాజరుకావడానికైనా, నీపట్ల నాకున్న పరిపక్వత నీ జరిగించే పనిని బట్టి ఉంటుంది. చివరి వరకు నమ్మకంగా, విధేయత కలిగి ఉండడం మరియు దేవుని కొరకు అత్యున్నతమైన ప్రేమను కలిగియుండడానికి ప్రయాస పడడం అనే వీటిని నీవు తప్పనిసరిగా సాధించాలి. ఈ మూడు విషయాలకంటే ఆచరించడానికి ఉత్తమ విషయాలు ఇంకేమీ లేవు. అంతిమంగా, మనిషి ఈ మూడు విషయాలను తప్పక సాధించాలి. అతను వాటిని సాధించినట్లయితే, అప్పుడు అతడు పరిపూర్ణుడవుతాడు. అయితే, పైనున్నవాటికంటే, నీవు తప్పకుండ నిజంగా వెంబడించాలి, నీవు తప్పకుండ చురుకుగా ముందుకు సాగాలి మరియు పైకి వెళ్ళాలి, మరియు దానికి సంబంధించిన దానిలో నీవు అచేతనంగా ఎంత మాత్రము ఉండకూడదు. ప్రతి ఒక్కరికీ పరిపూర్ణులయ్యే అవకాశం ఉందని మరియు ప్రతి ఒక్కరూ పరిపూర్ణులగుటకు సామర్థ్యము కలిగియున్నవారేనని నేను చెప్పాను. ఇది సత్యము, అయితే నీవు అనుసరించుటలో నీవు మెరుగ్గా ఉండటానికి ప్రయత్నించవద్దు. ఈ మూడు విషయాలను నీవు సాధించలేకపోయినట్లయితే, అంతములో నీవు బయటకు వెలివేయబడతావు. ప్రతియొక్కరూ దీనిని సాధించాలని, పరిశుద్ధాత్మ కలిగించు జ్ఞానోదయమును మరియు కార్యమును ప్రతి ఒక్కరూ కలిగియుండాలని మరియు అంతము వరకు లోబడి ఉండాలని నేను కోరుకొనుచున్నాను. ఎందుకంటే, మీలో ప్రతి ఒక్కరూ జరిగించవలసిన కర్తవ్యమిది. మీ కర్తవ్యాన్ని మీరందరూ జరిగించినట్లయితే, మీరందరూ పరిపూర్ణులవుతారు, మీరు కూడా అద్భుతమైన సాక్ష్యాన్ని కలిగియుంటారు. సాక్ష్యమును కలిగియున్నవారందరూ సాతాను మీద విజయము పొందినవారే మరియు దేవుని వాగ్దానమును సంపాదించుకున్నవారే. వారే అద్భుతమైన గమ్యస్థానములో జీవించడానికి మిగిలి ఉంటారు.


దేవుడు మరియు మనిషి కలిసి విశ్రాంతిలోకి ప్రవేశిస్తారు

ఆదియందు దేవుడు విశ్రాంతిలో ఉన్నాడు. ఆ సమయంలో భూమిపై మానవులు గానీ మరేదైనా గానీ లేదు, అప్పటికి దేవుడు ఏ పనినీ పూర్తి చేసియుండలేదు. మానవుల మనుగడ ప్రారంభమై వారు చెడు మార్గంలొ నడవటం ప్రారంభమైన తర్వాతే దేవుడు తన నిర్వహణ పనిని ప్రారంభించాడు; ఇక అప్పటి నుండి, ఆయన ఎప్పుడూ విశ్రాంతి తీసుకోకుండా మనుష్యులతో వ్యవహరించడంలోనే నిమగ్నమైపోయాడు. మానవులు చెడిపోవడం వలన మరియు ప్రధాన దూతలు తిరుగుబాటు చేయడం వలన దేవుడు తన విశ్రాంతిని కోల్పోవాల్సి వచ్చింది. దేవుడు సాతానుని ఓడించి, చెడిపోయిన మానవాళిని రక్షించకపోతే ఆయన ఎన్నటికీ తిరిగి విశ్రాంతిలోనికి ప్రవేశించలేడు. మనుష్యునికి ఎలాగైతే విశ్రాంతి ఉండటం లేదో, దేవుడికి కూడా అదే విధంగా విశ్రాంతి లేకుండా పోయింది, దేవుడు ఎప్పుడు విశ్రాంతిలోనికి ప్రవేశిస్తాడో అప్పుడే మనుష్యులు కూడా విశ్రాంతిని పొందుతారు. విశ్రాంతిలో జీవించడం అంటే యుద్ధాలు, చెడు, దుర్నీతి లేకుండా జీవించడమే. అంటే సాతాను కలిగించే ఆటంకాలు, దుర్నీతి కలిగి ఉండని జీవితం మరియు దేవునికి విరుద్ధంగా ఏదీ చొరబడలేని జీవితమని చెప్పవచ్చు; ఇది సమస్తమూ దాని వంటి దానినే అనుసరించే జీవితం, ఇది సృష్టికర్తయైన ప్రభువును ఆరాధించే జీవితం, ఇందులో పరలోకం మరియు భూమి పూర్తిగా ప్రశాంతతతో నిండి ఉంటాయి—“మానవుల విశ్రాంతియుత జీవితాలు” అనే మాటకు అర్థం ఇదే. దేవుడు విశ్రాంతి తీసుకున్నప్పుడు భూమిపై దుర్నీతి గానీ శత్రు బలగాల చొరబాట్లు గానీ ఉండవు, మానవులు కొత్త రాజ్యంలోనికి ప్రవేశిస్తారు—ఇక మనుష్యులు సాతానుచే దుష్టత్వంలోనికి దిగజారిపోరు, కానీ సాతానుచే పాడైపోయి, తిరిగి రక్షించబడిన జనాంగమే ఉంటుంది. మానవుల విశ్రాంతి దినమే దేవుని విశ్రాంతి దినము. మానవుడు విశ్రాంతి లోనికి ప్రవేశించలేకపోవడం చేతనే దేవుడు తన విశ్రాంతిని కోల్పోవాల్సి వచ్చింది, దేవుడు ముందుగా విశ్రాంతిలో ఉండలేకపోవడం వలన కాదు. విశ్రాంతిలోనికి ప్రవేశించడం అంటే అంతా స్థంభించిపోతుందనీ లేదా వృద్ధి చెందడం నిలిచిపోతుందనీ, లేదా దేవుడు తన పనిని ఆపివేస్తాడనీ లేదా మనుష్యుల జీవనం ఆగిపోతుందనీ అర్థం కాదు. సాతాను నశింపజేయబడి, దాని దుష్ట కార్యాలతో జతకలసిన దుష్టులు శిక్షించబడి, భూమిమీద లేకుండా తుడిచివేయబడి, దేవునికి విరోధముగా లేచిన శక్తులన్నీ నశించడమే మనం విశ్రాంతి లోనికి ప్రవేశించడానికి సంకేతం. దేవుడు విశ్రాంతిలోనికి ప్రవేశించడమంటే ఆయన మనుష్యుల కొరకు తన రక్షణ కార్యాన్ని ఇక కొనసాగించడని అర్థం. మానవులు విశ్రాంతిలోనికి ప్రవేశించడమంటే మానవాళి అంతయూ దేవుని వెలుగులో నివసించడం మరియు ఆయన ఆశీర్వాదాల క్రింద సాతాను దుర్నీతి, నీతిమాలినతనం లేకుండా ఉండటం అని అర్థం. దేవుని సంరక్షణలో, మానవులు ఈ భూమిపై సాధారణంగా జీవించగలుగుతారు. దేవుడు మరియు మానవులు కలిసి విశ్రాంతిలోనికి ప్రవేశించినప్పుడు, మానవాళి రక్షించబడి సాతాను నశింపజేయబడిందనియూ మరియు మానవులలో దేవుని పని సంపూర్తి చేయబడిందనియూ అర్థం. దేవుడు ఇక మనుష్యులలో పనిచేయడం కొనసాగించడు, అలాగే మానవులు ఇకపై సాతాను అధికారము క్రింద ఉండరు. ఏలాగైతే దేవుడు ఇకపై తీరిక లేకుండా ఉండడో, మానవులు కూడా వారి ఎడతెగని ఊగిసలాట నుండి బయటపడతారు. దేవుడు ఆయన అసలు స్థానానికి వెళ్ళిపోతాడు, మనుష్యులందరూ కూడా వారి స్థానాలకు తిరిగి వెళ్తారు. దేవుని నిర్వహణ కార్యమంతయూ సంపూర్ణమవ్వగానే దేవుడు మరియు మానవులు నివసించే స్థానాలు ఇవే. దేవుడికి దేవుడి గమ్యస్థానం ఉండగా మానవులకు మానవుల గమ్యస్థానం ఉంది. విశ్రాంతిలో ఉండగా దేవుడు భూమి మీద నివసిస్తున్న మానవులందరినీ వారి జీవితాలలో నడిపించడం కొనసాగిస్తాడు, అదే విధంగా ఆయన వెలుగులో ఉండగా మానవులందరూ పరలోకమందున్న నిజ దేవుని ఆరాధిస్తారు. దేవుడు ఇక మనుష్యుల మధ్య నివసించడు, లేదా మనుష్యులు దేవుడి గమ్యస్థానంలో దేవుడితో కలిసి జీవించలేరు. దేవుడు మరియు మానవులు ఒకే రాజ్యంలో కలిసి నివసించడం అసాధ్యం; ఇద్దరికీ వారి సంబంధిత పత్యేక జీవన విధానాలు ఉన్నాయి. మనుష్యులందరినీ నడిపించేది దేవుడే, మానవులందరూ దేవుని నిర్వహణ కార్యపు స్పష్టమైన నిదర్శనాలు. మానవులు నడిపించబడేవారు, వారు దేవునిలా నిర్మితమైన వారు కారు. “విశ్రాంతి పొందుట” అంటే ఒకని అసలు స్థాననికి వెళ్ళుట. కాబట్టి, దేవుడు విశ్రాంతిలోనికి ప్రవేశ్గించునప్పుడు, ఆయన తన అసలు ఉనికిపట్టుకు తిరిగి వెళ్ళాడని అర్థం. ఆయన ఇక భూమిపై నివాసముండడు లేదా మానవుల ఆనంద దుఃఖాలను పంచుకోవడానికి వారి మధ్య ఉండడు. మానవులు విశ్రాంతిలోనికి ప్రవేశించునప్పుడు, వారు సృష్ట్యాదిలో ఉన్నట్టు తయారయ్యారని అర్థం; వారు భూమి మీద నుండి దేవుడిని ఆరాధిస్తారు, అలాగే సాధారణ జీవితాన్ని జీవిస్తారు. ప్రజలు ఇక దేవుడికి అవిధేయులై ఉండరు, లేదా ఆయనకు ఎదురు తిరగరు, వారు ఆదాము హవ్వల నాటి వారి అసలు జీవితానికి మళ్ళుతారు. విశ్రాంతిలోనికి ప్రవేశించిన తర్వాత దేవుడు మరియు మానవుల జీవితాలు, గమ్యస్థానాలు ఇవే. సాతానుకు, దేవుడికి మధ్య జరిగే యుద్ధంలో సాతాను అపజయం అనేది తప్పనిసరి. దేవుడు తన నిర్వహణ కార్యాన్ని ముగించి విశ్రాంతిలోనికి ప్రవేశించడం లాగే, మానవుల రక్షణ కార్యం పరిపూర్ణమైన తర్వాత వారు విశ్రాంతిలోనికి ప్రవేశించడం కూడా అనివార్యములైన అంశాలే. మానవులు భూమి మీద, దేవుడు పరలోకంలో విశ్రాంతిని పొందుతారు. మానవులు విశ్రాంతిలో ఉన్న దేవుని ఆరాధించేటప్పుడు, వారు భూమిపై నివసిస్తారు, దేవుడు మిగిలిన మానవులను విశ్రాంతిలో నడిపించేటప్పుడు, ఆయన వారిని భూమి మీద నుండి కాకుండా పరలోకం నుండి నడిపిస్తాడు. దేవుడు అప్పటికీ ఆత్మరూపిగానే ఉంటాడు కాగా, మానవులు ఇంకనూ శరీరంతోటే ఉంటారు. దేవుడు మరియు మానవులు వేర్వేరు విధానాలలో విశ్రాంతిని పొందుతారు. దేవుడు విశ్రాంతిలో ఉన్నప్పుడు, ఆయన వచ్చి మనుష్యుల మధ్య అగుపరచుకుంటాడు; మనుష్యులు విశ్రాంతి పొందేటప్పుడు, వారు పరలోకాన్ని దర్శించడానికి, అక్కడ జీవితాన్ని ఆస్వాదించడానికి దేవునిచే నడిపించబడతారు దేవుడు మరియు మనుష్యులు విశ్రాంతిలోనికి ప్రవేశించిన తర్వాత, సాతాను ఇక ఉనికిని కలిగి ఉండడు; అదే విధంగా, ఆ దుర్మార్గులు కూడా తమ ఉనికిని కోల్పోతారు. దేవుడు మరియు మానవులు విశ్రాంతిలోనికి ప్రవేశించడానికి ముందు, దేవుడిని భూమిపై హింసించిన ఆ దుష్టులు, ఆయనకు అవిధేయులుగా ఉన్న ఆయన శత్రువులు ముందుగానే నాశనం చేయబడతారు; అంత్యదినాలలో సంభవించే గొప్ప వైపరీత్యాల వల్ల వారు నిర్మూలం చేయబడతారు. అట్టి దుర్మార్గులు సమూలంగా నాశనం చేయబడిన తర్వాత, ఇక భూమిపై సాతాను వేధింపులు ఎన్నటికీ ఉండవు. అప్పుడే మానవాళి సంపూర్ణ రక్షణను పొందుకుంటుంది, మరియు దేవుని కార్యం సంపూర్తి చేయబడుతుంది. విశ్రాంతిలోనికి ప్రవేశించడానికి దేవుడు మరియు మనుష్యులు ముందుగా పూర్తి చేయవలసినవి ఇవే.

అన్ని విషయముల అంతము సమీపించుట అనేది దేవుడి కార్యం సంపూర్ణమవ్వడాన్ని సూచించడంతో పాటు, మానవ జాతి అభివృద్ధికి ముగింపును కూడా తెలియజేస్తుంది. సాతానుచే చెడిపోయిన మానవులు, వారి పురోగతిన అంతిమ దశకు చేరుకున్నారని, ఆదాము మరియు హవ్వల సంతానము తమ విస్తరణను పూర్తి చేసుకుందనీ దీనర్థం. సాతానుచే పాడైపోయిన అట్టి మనుష్యులకు వారి విస్తరణను కొనసాగించడం అసాధ్యం అని కూడా దీనర్థం. ఆదిలో ఆదాము మరియు హవ్వలు చెడిపోలేదు, కానీ ఏదేను తోట నుండి గెంటివేయబడిన ఆదాము హవ్వలు సాతానుచే చెడిపోయారు. దేవుడు మరియు మానవులు కలిసి విశ్రాంతిలోనికి ప్రవేశించినప్పుడు, ఏదేను తోట నుండి వెళ్ళగొట్టబడిన ఆదాము, హవ్వలు, వారి సంతానము చివరకు అంతముకు చేరుకుంటారు. అప్పటికీ భవిష్యత్తు మానవ జాతి ఆదాము, హవ్వల సంతానాన్ని కలిగి ఉంటుంది, అయితే వారు సాతాను అధికారము క్రింద నివసించేవారై ఉండరు. బదులుగా, రక్షించబడి, శుద్ధీకరించబడిన వారుగా ఉంటారు. వీరు తీర్పునొంది, శిక్షనొందిన పరిశుద్ధులైన ప్రజలు. ఈ ప్రజలు మానవ జాతిని పోలి ఉండరు; ఆదిలోని ఆదాము హవ్వలను కూడా పోలియుండక పుర్తిగా భిన్నమైన జనాంగంగా ఉంటారని చెప్పవచ్చు. సాతానుచే చెడిపోయిన వారందరిలో నుండి వీరు ఎంపిక చేయబడినవారు, వీరు దేవుడి తీర్పు మరియు శిక్ష అమలైన సమయంలో చివరివరకు దృఢంగా నిలిచినవారు; వీరు చెడిపోయిన మానవజాతిలో మిగిలిన వారు. వీరు మాత్రమే దేవుడితో పాటు అంతిమంగా విశ్రాంతిలోనికి ప్రవేశిస్తారు. అంత్య దినాల్లో దేవుడి తీర్పు కార్యం మరియు శిక్ష కార్యం అమలైన సమయంలో—అంటే, అంతిమ శుద్ధీకరణ కార్యం జరిగేటప్పుడు చివరి వరకు దృఢంగా నిలిచినవారు మాత్రమే దేవునితో కూడా అంతిమ విశ్రాంతిలోనికి ప్రవేశిస్తారు; విశ్రాంతిలోనికి ప్రవేశించే వారందరూ సాతాను ప్రభావం నుండి బయటపడి, దేవుని అంతిమ శుద్ధీకరణ కార్యం గుండా వెళ్ళిన తర్వాత దేవుడిచే పొందబడినవారు. దేవునిచే అంతిమంగా పొందబడిన ఈ మానవులు, అంతిమ విశ్రాంతిలోనికి ప్రవేశిస్తారు. జనులను శుద్ధీకరించి, వారిని అంతిమ విశ్రాంతి కొరకు సిద్ధం చేయ డం అనేది దేవుని శిక్ష మరియు తీర్పు కార్యాలకొరకు ఉద్దేశించబడినది; అట్టి శుద్ధీకరణ లేకుండా, మానవులలో ఎవరూ వారి వారి స్వభావాలను బట్టి వర్గీకరించబడలేరు, లేదా విశ్రాంతిలోనికి ప్రవేశించలేరు. ఈ కార్యం మానవులు విశ్రాంతిలోనికి ప్రవేశించడానికి ఏకైక మార్గం. దేవుడి శుద్ధీకరణ కార్యం మాత్రమే మనుష్యులను వారి దుర్నీతి నుండి శుద్ధి చేయగలదు, అలాగే ఆయన శిక్ష మరియు తీర్పు కార్యాలు మాత్రమే మానవులలో ఉన్న అవిధేయ శక్తులను వెలుగులోనికి తీసుకువచ్చి, తద్వారా రక్షింపబడలేని వారి నుండి రక్షింపబడగలిగే వారిని, నిలువలేని వారి నుండి నిలువగలిగే వారిని ప్రత్యేకింగలదు. ఈ కార్యం ముగిసినప్పుడు, నిలువడానికి అనుమతించబడినవారు శుద్ధీకరించబడి మానవులలో ఉన్నత స్థాయిలోనికి ప్రవేశించి, భూమిమీద మరింత అద్భుతకరమైన రెండవ జీవితాన్ని ఆస్వాదించగలుగుతారు; మరొక విధంగా చెప్పాలంటే, వారు వారి మానవ విశ్రాంతి దినాన్ని అనుభూతి చెందడం ప్రారంభించి, దేవునితో కలిసి జీవిస్తారు. నిలువడానికి అనుమతించబడని వారు శిక్షించబడి, తీర్పులోనికి వచ్చిన తర్వాత, వారి అసలు రంగులు బట్టబయలు చేయబడి, నాశనం చేయబడి, సాతాను వలె, ఇక భూమిపై జీవించడానికి అనుమతించబడరు. భవిష్యత్ మానవజాతిలో ఇలాంటి వారెవరూ ఉండబోరు; అట్టి వారు శిక్షకు గురవుతారు, వారు దుష్టులు, నీతిమాలిన వారై, అంతిమ విశ్రాంతి లోనికి ప్రవేశించడానికి అర్హులుగా ఉండరు, లేదా దేవుడు మరియు మానవులు కలిసి ఆస్వాదించే ఆ విశ్రాంతి దినంలోనికి ప్రవేశించడానికి తగిన వారు కారు. వారు ఒకప్పుడు విమోచించబడినవారు, వారు తీర్పులోనికి వచ్చి దేవునిచే శిక్షించబడినవారు; వారు ఒకప్పుడు దేవుని సేవలో ఉన్నవారు. అయితే, అంతిమ దినం వచ్చినప్పుడు, వారి దుష్టత్వం కారణంగా, అవిధేయత మరియు విమోచించబడటానికి వారి అయోగ్యత ఫలితంగా వారు నిర్మూలించబడి, నాశనం చేయబడతారు; భవిష్యత్ లోకంలో ఉండటానికి వారిక ఎన్నటికీ తిరిగిరారు, అలాగే భవిష్యత్తులోని మానవజాతిలో వారు ఎప్పటికీ నివసించరు. పరిశుద్ధులందరూ విశ్రాంతిలోనికి ప్రవేశించిన తర్వాత మరణించిన ఆత్మలైనా లేదా శరీరముతో ఇంకనూ నివసిస్తున్నవారైనా, దుష్టత్వముననుసరించు నడుచుకొను వారందరూ మరియు రక్షించబడని వారందరూ నాశనం చేయబడతారు. దుష్టత్వముననుసరించే ఆత్మలు మరియు మానవులు లేదా నీతిమంతుల ఆత్మలు మరియు వారుంటున్న శకంతో నిమిత్తం లేకుండా నీతిననుసరించి నడుచుకునే వారు, వీరందరి విషయంలో దుష్టత్వముననుసరించి నడుచుకునేవారందరూ నాశనం చేయబడతారు, కాగా నీతిమంతులు మాత్రం జీవించియుంటారు. ఒకరు రక్షణను అందుకుంటారో లేదో అనేది పూర్తిగా అంతిమ యుగంలో జరిగే కార్యంపై ఆధారపడి ఉండదు కానీ వారు దేవుడిని ఎదిరించి ఆయనకు విధేయులైన దానిపై ఆధారపడి ఉంటుంది. గత శకంలో దుష్టత్వమును జరిగించి, రక్షణను పొందుకోలేకపోయినవారు నిస్సందేహంగా శిక్షకు పాత్రులవుతారు, అలాగే ప్రస్తుత శకంలో నివసిస్తూ రక్షణను పొందలేని వారు కూడా నిస్సందేహంగా శిక్షకు పాత్రులవుతారు. మనుష్యులు వారు నివసించే కాలాన్ని బట్టి కాక వారు చేసే మంచి, చెడుల ఆధారంగా వర్గీకరించబడతారు. ఒక్కసారి ఆ విధంగా వర్గీకరించబడిన తర్వాత వారు వెంటనే శిక్షించబడరు లేదా బహుమానం పొందరు, కానీ అంత్య దినములలో తన ఆధీనములోనికి తెచ్చుకోవడం ముగించిన తర్వాతే దేవుడు దుష్టులను శిక్షించడం కానీ మంచికి బహుమానం అందించడం గానీ చేయడం జరుగుతుంది. నిజానికి, దేవుడు మానవుల రక్షణ కార్యాన్ని మొదలుపెట్టిన నాటి నుండి మంచినీ చెడులను వేరుచేస్తూనే ఉన్నాడు. ఆయన తన పనిని ముగించిన తర్వాతే నీతిమంతులకు బహుమానాన్నీ, దుష్టులకు శిక్షను అందిస్తాడు; కానీ ఆయన పనిని అంతయూ పూర్తి చేసి ముగించిన తర్వాత, అప్పుడు మనుష్యులను సమూహాలుగా వర్గీకరించి, ఆ వెంటనే దుష్టులను శిక్షించే మరియు నీతిమంతులకు బహుమానాన్నిచ్చే కార్యాన్ని తలపెట్టడు. బదులుగా, ఆయన కార్యము పూర్తిగా ముగిసిన తర్వాతే ఈ పని జరుగుతుంది. అంతిమంగా దేవుడు దుష్టులను శిక్షించి మంచివారికి బహుమానమిచ్చే ప్రక్రియ ఉద్దేశం మానవులను సమూలంగా శుద్ధీకరించడమే, తద్వారా ఆయన పూర్తిగా పరిశుద్ధులైన సమాజాన్ని మాత్రమే శాశ్వత విశ్రాంతిలోనికి తీసుకెళ్ళగలుగుతాడు. ఆయన పనిలోని ఈ దశ చాలా కీలకమైనది; ఇది ఆయన నిర్వహణ కార్యం మొత్తానికి అంతిమ దశ. దేవుడు దుష్టులను నాశనం చేసియుండక, వారిని ఉండనిస్తే, మానవులందరూ విశ్రాంతిలోనికి ప్రవేశించలేరు, అలాగే దేవుడు మానవులందరినీ మెరుగైన రాజ్యంలోనికి తీసుకెళడం సాధ్యం కాదు. అలాంటి పని సంపూర్ణమైనది కాదు. ఆయన పని ముగిసినప్పుడు, మానవాళి అంతయూ పరిశుద్ధమైనదిగా ఉంటుంది; ఈ విధంగా మాత్రమే దేవుడు ప్రశాంతంగా తన విశ్రాంతిని అనుభవించగలుగుతాడు.

ఈ రోజుల్లో ప్రజలు శరీర కార్యాలను విడిచిపెట్టడం లేదు; వారు శరీర సుఖం, లోకం, డబ్బు, లేదా వారి చెడు స్వభావాన్ని విడిచిపెట్టలేకపోతున్నారు. చాలా మంది ఆసక్తి లేకయే దేవుని వెంబడిస్తున్నారు. నిజానికి ఇలాంటి జనులు వారి హృదయాల్లో దేవుడికి స్థానాన్ని ఏ మాత్రమూ ఇవ్వరు, వారు దేవుడికి భయపడరు. వారి హృదయాల్లో దేవుడిని కలిగి ఉండరు, కాబట్టి దేవుడు చేసేవన్నీ వారు అనుసరించలేరు, అలాగే దేవుడు పలికే మాటల యందు వారు చాలా స్వల్ప విశ్వాసాన్ని మాత్రమే కలిగి ఉంటారు. అట్టి వారు అధిక శరీరానుసారులు; వారు బొత్తిగా చెడిపోయి తమయందు సత్యమును ఏ మాత్రమూ కలిగి లేనివారు. ఇంకా ఏమిటంటే, అసలు దేవుడు శరీరధారిగా మారగలడని వారు విశ్వసించరు. మానవావతారిగా వచ్చిన దేవుడిని విశ్వసించని వారందరూ—అంటే, దృశ్యరూపియైన ఉన్న దేవుడిని, ఆయన కార్యాలను మరియు మాటలను విశ్వసించకుండా పరలోకమందున్న అదృశ్యుడైన దేవుడిని మాత్రమే ఆరాధించేవారే—తమ హృదయములలో దేవుడిని కలిగి ఉండనివారు. అట్టివారు తిరుగుబాటు స్వభావము గలవారై దేవుని ఎదిరించేవారుగా ఉంటారు. వారిలో మానవత్వం మరియు సత్యం గురించి పలకడానికి హేతువేదీ ఉండదు. ఇంకా, వీరి దృష్టిలో దృశ్యుడైన, శరీరధారియైన దేవుడు విశ్వసించదగిన వాడు కాదు కానీ, అదృశ్యుడైన, శరీరరహితుడైన దేవుడే అధికంగా నమ్మదగినవాడు మరియు సంతోషాన్నిచ్చే దేవుడు. వారు అసలు సత్యాన్ని ఆశించడం లేదు, లేదా వారు నిజమైన జీవిత ఉద్దేశాన్ని ఆశించడం లేదు; దేవుని చిత్తాన్నైతే అస్సలు ఆశించడం లేదు. బదులుగా, వారు వారికి సంతోషాన్నిచ్చే దాని కోసం చూస్తున్నారు. వారి స్వీయ కోరికలను సంతృప్తిపరిచే వాటినే వారు నిస్సందేహంగా విశ్వసించి కోరుకునేవారు. వారి స్వీయ కోర్కెలను తీర్చుకోవడం కోసం మాత్రమే వారు దేవుడిని విశ్వసిస్తారు, సత్యాన్ని వెదకడం కోసం కాదు. అలాంటి వారు చెడు నడత నడిచే వారు కారా? వారు అతిగా ఆత్మ విశ్వాసాన్ని కలిగి ఉండి, తమవంటి “మంచివారిని” పరలోకమందున్న దేవుడు నశింపజేస్తాడని ఏమాత్రమూ విశ్వసించరు. బదులుగా, దేవుడు వారిని బ్రతుకనిస్తాడని, దేవుడి కోసం అనేక కార్యాలు చేసినందుకు మరియు దేవుని యెడల గణనీయమైన “నమ్మకత్వాన్ని” ప్రదర్శించినందుకు దేవుడు వారికి అద్భుతమైన రీతిలో బహుమానాలు అందిస్తాడనీ విశ్వసిస్తారు. వారు దృశ్యుడైన దేవుడిని వెంబడించాల్సి వస్తే, వారి కోరికలు నెరవేరవని తెలుసుకోగానే వారు దేవునికి ఎదురుతిరుగుతారు లేదా కోపంతో మండిపడతారు. వారు తమ స్వకీయ దురాశలను తీర్చుకోవడానికి మాత్రమే ఆశిస్తూ ఉండే కుక్కపిల్లల వలె కనిపిస్తారు; వారు సత్యాన్ని అనుసరించడంలో యధార్ధవంతులైన వారు కారు. అట్టి వారు క్రీస్తును అనుసరించే దుష్టులుగా పిలువబడతారు. సత్యాన్ని ఆశించని అటువంటి వారు సత్యాన్ని విశ్వసించడం కూడా అసాధ్యం, వారందరూ దృశ్యుడైన దేవుడిని, ఆయన కార్యాలు లేదా మాటలను విశ్వసించరు కాబట్టి మానవాళి భవిష్యత్ ఫలితాన్ని అస్సలు గ్రహించలేరు—వారు మానవుల భవిష్యత్ గమ్యస్థానాన్ని కూడా విశ్వసించలేరు. కాబట్టి, వారు దృశ్యుడైన దేవుడిని అనుసరించినప్పటికీ, వారు ఇంకనూ దుష్టత్వములోనే ఉంటూ సత్యాన్ని ఆశించని వారుగా లేదా వారికి అవసరమైన సత్యాన్ని అనుసరించే వారుగా ఉండరు. తాము నశిస్తామని నమ్మని వారే, నాశనం చేయబబడే వారు. వారందరూ తమకు తాము గొప్ప వివేకవంతులని అనుకుంటారు, అంతేకాక సత్యాన్ని అనుసరించి నడుచుకునే వారు తామేనని నమ్ముతారు. వారు అనుసరించే దుష్ట ప్రవర్తనే సత్యమని నమ్మి అందులో ఆనందిస్తూ ఉంటారు. అట్టి దుర్మార్గులు అతి ఆత్మ విశ్వాసాన్ని కలిగి ఉంటారు; వారు సత్యాన్ని సిద్ధాంతంగా, వారి చెడుతనాన్ని సత్యంగా వెల్లడిస్తారు, కానీ అంతములో వారు విత్తిన దానినే వారు కోయగలుగుతారు. ప్రజలు ఎంత ఎక్కువగా అతి ఆత్మ విశ్వాసాన్ని కలిగి ఉంటే, అంత అధికంగా దురుసైన ప్రవర్తను కలిగి ఉంటారు, వారు సత్యాన్ని పొందలేకపోయే కొద్దీ దేవుడిని ఎదిరిస్తూ ఉంటారు. ఇలాంటి వారే దేవుడిచే శిక్షించబడతారు. మానవాళి విశ్రాంతిలో ప్రవేశించడానికి ముందు, జనులు సత్యాన్ని వెదికారా, దేవుడిని తెలుసుకున్నారా, మరియు దృశ్యుడైన దేవుడికి తమను తాము సమర్పించుకున్నారా అనే అంశాలపై ఆధారపడి ఏయే వ్యక్తులు శిక్షించబడతారో, ఎవరెవరు బహుమానాన్ని అందుకుంటారో నిర్ణయించబడుతుంది. దృశ్యుడైన దేవుడిని సేవించినప్పటికీ కూడా ఆయనను ఎరుగని వారు లేదా ఆయనకు సమర్పించుకొనని వారు సత్యమును కలిగి ఉండరు. అట్టి వారు చెడుతనమును జరిగించువారు, చెడుతనమును జరిగించేవారు నిస్సందేహంగా శిక్షించబడతారు; ఇంకా, వారి చెడు ప్రవర్తనను బట్టి వారు శిక్షించబడతారు. మనుష్యులు దేవుడిని విశ్వసించాలి, ఆయన యెడల వారు విధేయతను కూడా చూపించాల్సిన యోగ్యతను దేవుడు కలిగి ఉన్నాడు. కనిపించని, అస్పష్టమైన దేవుడిని మాత్రమే విశ్వసించేవారు, దేవుడిని అసలు నమ్మని వారు, వీరు దేవునికి తమను తాము సమర్పించుకొనలేరు. దేవుడు తన ఆధీన కార్యాన్ని ముగించే సరికి, వీరు ఇంకనూ దృశ్యుడైన దేవుని యందు విశ్వాసముంచడం నేర్చుకోక, వారి అవిధేయతలోనే కొనసాగుతూ శరీరధారియైన దేవుడికి లోబడని వారుగా, ఎదిరించే వారుగా ఉంటే, “దైవ అస్పష్టావతార వాదులు” నిస్సందేహంగా నాశన పాత్రులవుతారు. తమ నోటి మాటల ద్వారా దేవుడిని గుర్తించి, శరీరావతారియైన దేవుడికి సమర్పించుకోవాలి అనే సత్యాన్ని సాధన చేయని—మీలోని కొంతమంది వలె ఉండేవారు పరిత్యజించబడి నశింపజేయబడతారు. ఇంకా, దృశ్యుడైన దేవుడిని గుర్తిస్తున్నట్లు తమ నోటి ద్వారా ఒప్పుకుంటూ, ఆయన వెల్లడి చేసిన సత్యాన్ని భుజిస్తూ, పానము చేస్తూ మరోవైపు అస్పష్టమైన, అదృశ్యుడైన దేవుడిని కూడా వెదికే వారు భవిష్యత్తులో కచ్చితంగా నాశనం చేయబడుటకు పాత్రులు అవుతారు. దేవుడి కార్యం ముగిసిన తర్వాత విశ్రాంతి సమయం వచ్చేవరకూ వీరిలో ఏ ఒక్కరూ నిలిచియుండలేరు, అలాంటి వారిని పోలిన ఏ వ్యక్తీ ఆ విశ్రాంతి సమయంలో నిలిచియుండలేడు. అపవిత్రాత్మను కలిగి ఉన్న వారు సత్యాన్ని సాధన చేయలేరు; దేవుడిని ఎదిరించడం మరియు ఆయనకు అవిధేయతను చూపించడం వారి లక్షణం, అంతేకాక దేవుడికి సమర్పించుకోవాలనే ఆలోచనను ఏ మాత్రమూ కలిగి ఉండరు. అలాంటి వారు నాశనం చేయబడతారు. మీలో సత్యమును కలిగి ఉన్నారా మీరు దేవుడిని ఎదిరిస్తున్నారా అనేది మీ బాహ్య ప్రవర్తన ద్వారా లేక అప్పుడప్పుడు మీరు మాట్లాడే లేదా ప్రవర్తించే విధానాన్నిబట్టి కాకుండా మీ ఆంతరంగిక స్వభావంపై ఆధారపడి ఉంటుంది. ఒక వ్యక్తి నాశనం చేయబడతాడా లేదా అనేది ఆ వ్యక్తి లక్షణాన్ని బట్టి ఆధారపడి ఉంటుంది; ఒకని ప్రవర్తన మరియు సత్యాన్వేషణను బట్టి ఈ విషయం బయటపడుతుంది. చేసే పనిలో సారూప్యత కలిగిన వారు మరియు ఒకేలాంటి పనిని చేసేవారు, మంచి మానవ లక్షణాలను కలిగి ఉన్నవారు మరియు సత్యాన్ని కలిగి ఉన్నవారు నిలిచి ఉంటారు, అదే విధంగా చెడు మానవ స్వభావాన్ని కలిగి ఉన్నవారు మరియు దృశ్యుడైన దేవుడికి అవిధేయత చూపించే వారు నాశనపాత్రులవుతారు. మానవుల గమ్యస్థానానికి సంబంధించిన దేవుడి కార్యాలు లేదా మాటలన్నీ మనుష్యుల స్వభావాన్ని బట్టి తగిన విధంగా వారితో వ్యవహరిస్తాయి; ఈ విషయంలో చిన్న దోషం కూడా ఏర్పడదు, చిన్న తప్పు కూడా దొర్లదు. మానవ భావోద్వేగాలు మరియు అర్థాలు ఒకదానికొకటి పొసిగే పనులను మనుష్యులు చేసినప్పుడే ఇలా జరుగుతుంది. దేవుడు చేసే పని చాలా ఖచ్చితంగా తగినట్లు ఉంటుంది; ఆయన ఖచ్చితంగా ఏ ప్రాణిపై అబద్ధ ఆరోపణలు చేయడు. మానవుల భవిష్యత్ గమ్యస్థానాన్ని వెంబడించలేకపోతున్న వాళ్ళు మరియు నేను చెప్తున్న మాటలను నమ్మలేని వాళ్ళు ప్రస్తుతానికి అనేకమంది ఉన్నారు. నమ్మని వారందరూ, అలాగే సత్యమును సాధకం చేయని వారందరూ దెయ్యాలే!

ఈరోజుల్లో, సత్యాన్ని కోరువారు మరియు కోరని వారు పూర్తిగా రెండు విభిన్నమైన రకాలైన ప్రజలుగా ఉన్నారు, వారి గమ్యస్థానాలు కూడా భిన్నంగానే ఉంటాయి. సత్యమును గుర్చిన జ్ఞానాన్ని కోరుతూ దానిని అనుసరించే వారందరికీ దేవుడు తన రక్షణను అందిస్తాడు. నిజమైన మార్గాన్ని ఎరుగని వారు అపవిత్రాత్మలు మరియు శత్రువులు; వరు ప్రధాన దూత సంతానము మరియు వారు నాశన పాత్రులు. అస్పష్టరూపి అయిన దేవుని యందు అధిక విశ్వాసాన్ని కలిగిన వారు—వారు కూడా అపవిత్రాత్మలు కారా? మంచి మనస్సాక్షిని కలిగి ఉండి కూడా సత్య మార్గాన్ని అంగీకరించని వారు అపవిత్రాత్మలు; దేవుడికి ఎదురు తిరగడమే వారి స్వభావం. సత్య మార్గాన్ని అంగీకరించని వారు దేవుడిని ఎదిరించే వారు అనేక శ్రమలను ఎదుర్కొన్నప్పటికీ నాశనం చేయబడతారు. ఈ లోకాన్ని, తమ తల్లిదండ్రులను, తమ శరీర సుఖానందాలను విడిచిపెట్టలేని వారందరూ దేవుడికి అవిధేయులే, వీరందరూ నాశనమునకు పాత్రులు. శరీరావతారియైన దేవుడిని విశ్వసించని వారెవరైనా అపవిత్రాత్మ సంబంధులు మరియు నాశన పాత్రులు. విశ్వాసమును కలిగి ఉండియూ సత్యమును అనుసరించని వారు, శరీరధారియైన దేవుడిని నమ్మని వారు, మరియు దేవుడి ఉనికినే నమ్మని వారు కూడా నాశనం చేయబడతారు. శుద్ధీకరణ శ్రమలలో స్థిరంగా నిలబడిన వారే నిలిచి ఉండటానికి అనుమతించబడతారు; వీరు శ్రమలను సహించిన వారు. దేవుడిని గుర్తించని వారెవరైనా వారు శత్రువులే; అంటే శరీరావతారియైన దేవుడిని గుర్తించని వారు—వారు ఈ వర్గంలో ఉన్నవారైనా లేనివారైనా—వారు క్రీస్తువిరోధులే! సాతానెవరు, అపవిత్రాత్మలెవరు, దేవుడికి శత్రువులెవరు వీరంతా దేవుని యందు విశ్వాసముంచని తిరుగుబాటుదారులు కాకపోతే మరెవరు? వీరందరూ దేవునికి అవిధేయులైన వారు కారా? వీరంతా విశ్వాసముందని చెప్పుకొంటూ సత్యమును కలిగి ఉండక జీవిస్తున్నవారు కారా? వీరంతా దేవుడి ఆశీర్వాదాలను మాత్రమే కోరుకుంటూ దేవుడికి సాక్షిగా ఉండని వారు కారా? మీరు ఈరోజుకూ ఆ దెయ్యాలతో కలిసి వారిపై మీ మనసులో ప్రేమను కలిగి ఉంటున్నారు, కానీ ఈ సందర్భంలో మీరు సాతాను పట్ల సదుద్దేశాన్ని చూపిస్తున్నవారు కావడం లేదా? మీరు దెయ్యాలతో కూడిలేరా? ఈ రోజుల్లోని ప్రజలు దేవుడికి దుష్టత్వానికి మధ్య వ్యత్యాసాన్ని గుర్తించలేనివారిగా ఉంటూ దేవుడి చిత్తాన్ని తెలుసుకోవాలనే ఉద్దేశాన్ని కలిగి లేకుండా గుడ్డి ప్రేమాకనికరాలను చూపిస్తూ ఉంటే లేదా ఏదైనా విధంగా దేవుడి తలంపులను తన స్వంత తలంపులుగా తలంచేవారుగా ఉంటే, అట్టివారి అంతం మరింత భయంకరంగా ఉంటుంది. శరీరరూపియైన దేవుడిని విశ్వసించలేనివాడెవడైనా దేవుడికి శత్రువుగానే పరిగణించబడతాడు. నీవు అట్టి ఒక శత్రువుపై నీ మనసులో ప్రేమను కలిగి ఉంటే, నీవు నీతిమాలిన వాడవు కావా? నేను హేయపడే మరియు నేను సమ్మతింపని వాటితో నీవు జతగా నడుస్తూ వారిపై ఇంకనూ ప్రేమను మరియు వ్యక్తిగత అభిమానాన్ని కలిగి ఉంటే, నీవు అవిధేయతలో ఉన్నట్టు కాదా? నీవు ఉద్దేశపూర్వకంగా దేవుడికి విరుద్ధంగా ప్రవర్తించడం లేదా? అటువంటి వ్యక్త్లిలో సత్యము ఉంటుందా? జనులు, శత్రువుల పట్ల మనస్సాక్షిని, దెయ్యాల పట్ల ప్రేమను, సాతాను పట్ల కనికరాన్ని కలిగి ఉంటే, వారు ఉద్దేశపూర్వకంగా దేవుని పనికి విఘాతం కలిగించడం లేదా? అంత్యదినములలో కేవలం యేసును మాత్రమే నమ్ముతూ శరీరావతారియైన దేవుడిని నమ్మని వాళ్ళు మరియు దేవుని యందు విశ్వాసమును కలిగి ఉన్నట్టు నోటితో పలుకుతూ చెడుతనమును జరిగించేవారందరూ క్రీస్తువిరోధులు, ఇక దేవుడిని నమ్మని వాళ్ల గురించైతే అసలు చెప్పనవసరం లేదు. వీరందరూ నశింపజేయబడతారు. ఒక మనిషి మరొక మనిషికి తీర్పు తీర్చడానికి ప్రమాణం వారి ప్రవర్తనే; మంచిని జరిగించే వారందరూ నీతిమంతులు కాగా, చెడు ప్రవర్తన జరిగించే వారందరూ దుష్టులు. దేవుడు మనుష్యులను తీర్పు తీర్చడానికి, స్వభావంలో వారు దేవుడికి సమర్పించుకున్నారా లేదా అనేదే ప్రమాణం; దేవునికి లోబడేవారు నీతిమంతులు కాగా, లోబడని వారు మాత్రం, వారి ప్రవర్తన బాగుందా లేదా అనే దానితో సంబంధం లేకుండా మరియు వారు సరిగా మాట్లాడుతున్నారా లేదా అనే దానిపై ఆధారపడకుండా శత్రువులు మరియు దుష్టులుగా ఎంచబడతారు. కొంతమంది భవిష్యత్తులో మంచి గమ్యస్థానాన్ని పొందడానికి సత్క్రియలను ఉపయోగించాలని కోరుకుంటారు, కొంతమందేమో మంచి మాటల ద్వారా మంచి గమ్యస్థానం చేరాలని ఆశిస్తారు. మనుష్యుల ప్రవర్తనను లేదా వారు మాట్లాడే విధానాన్ని చూసిన తర్వాత దేవుడే స్వయంగా మనుష్యుల ఫలితాలను నిర్ణయిస్తాడని చాలా మంది అపార్థం చేసుకుంటారు; కాబట్టే అనేకులు దేవుడు వారికి క్షణిక కరుణను చూపించేలా దేవుడిని మోసం చేయడానికి ఈ విషయాన్ని ఆసరాగా తీసుకుందామని అనుకుంటారు. భవిష్యత్తులో, విశ్రాంతిలో నిలిచే వారందరూ శ్రమ దినాన్ని సహించి దేవునికి సాక్షులుగా నిలుస్తారు; వారందరూ తమ పనులను చక్కగా నిర్వర్తించి ఎంతో కోరికతో దేవుడికి తమను తాము సమర్పించుకొనిన వారై ఉంటారు. సత్యాన్ని అనుసరించకుండా ఉండాలనే ఉద్దేశంతో సేవ చేసే అవకాశాన్ని ఉపయోగించుకోవాలని మాత్రమే కోరుకునేవాళ్ళు విశ్రాంతిలో నిలవడానికి అనుమతించబడరు. ప్రతి వ్యక్తికీ తగిన ఫలమివ్వడానికి దేవుడికి తగిన ప్రమాణాలు ఉన్నాయి; దేవుడు కేవలం ఒకని మాటలు మరియు ప్రవర్తనను చూచి లేదా ఒక నిర్దిష్ట కాల వ్యవధిలో ఎలా ప్రవర్తిస్తున్నాడో అనే దానిని చూచి తన నిర్ణయాలు తీసుకోడు. ఒకడు గతంలో తనకు సేవ చేసిన కారణంగా వాడి దుష్ట ప్రవర్తనను దేవుడు చూసి చూడనట్లుగా అసలే మాత్రం ఉండడు, లేదా అతడు దేవుడి కొరకు ఎప్పుడో ఒకసారి చేసిన వ్యయాన్ని బట్టి అతడిని మరణం నుండి తప్పించడు. తమ దుష్టత్వానికి వచ్చే శిక్షను ఎవ్వరూ తప్పించుకోలేరు, అలాగే ఎవరూ తమ దుష్ట ప్రవర్తనను కప్పిపుచ్చుకొని నాశన వ్యధలను తప్పించుకోలేరు. ప్రజలు తమ స్వంత బాధ్యతలను నిజంగా నిర్వర్తించగలిగితేనే, వారు దేవుని ఆశీర్వాదములు పొందుకున్నా లేక కీడును పొందుకున్నా వాటితో సంబంధం లేకుండా వారు నిత్యకాలం నమ్మకంగా ఉంటూ బహుమతులను ఆశించని వారని అర్థం. ప్రజలు, వారు ఆశీర్వాదాలు పొందుకున్నప్పుడు దేవునికి నమ్మకంగా ఉండి, ఆశీర్వాదాలు రానప్పుడు దేవుని నమ్మకత్వాన్ని కోల్పోతే, అంతములో, వారు దేవునికి సాక్షులుగా ఉండలేరు లేదా వారిపై ఉన్న బాధ్యతలను నెరవేర్చలేరు, ఇలాంటి వారు, వారు గతంలో దేవునికి నమ్మకమైన సేవ చేసినప్పటికీ నాశనపాత్రులుగానే ఎంచబడతారు. క్లుప్తంగా చెప్పాలంటే, దుష్టులు నిత్యత్వములో నివసించలేరు, లేదా వారు విశ్రాంతిలో ప్రవేశించలేరు; నీతిమంతులు మాత్రమే విశ్రాంతికి యాజమనులవుతారు. మానవులు సరైన పథంలో ఉన్నప్పుడు, వారు సాధారణ మానవ జీవితాలను అనుభవించగలుగుతారు. వారందరూ తమ తమ బాధ్యతలను చేస్తూ పరిపూర్ణంగా దేవునికి నమ్మకస్తులై ఉంటారు. వారు పూర్తిగా తమ అవిధేయతను, వారు చెడు స్వభావాన్ని త్యజించడమే కాకుండా అవిధేయతను మరియు ప్రతిఘటన స్వభావాన్ని మానుకొని దేవుని కొరకు జీవిస్తారు. వారందరూ దేవునికి పూర్తిగా సమర్పించుకోగలుగుతారు. ఇది దేవుడు మరియు మానవుల జీవితం; ఇదే రాజ్యములోని జీవితంలా మరియు విశ్రాంతి జీవితంగా ఉండబోతుంది.

అసలేమాత్రం దేవునిపై విశ్వాసం కలిగి ఉండని తమ పిల్లలను, బంధువులను చర్చికి లాక్కొచ్చే వారందరూ స్వార్ధపరులు, వారు కేవలం వారి దయను ప్రదర్శిస్తున్నారు. వీరు ఎదుటి వారికి దేవుని యందు విశ్వాసముందా లేదా అని చూడకుండా లేదా అది దేవుని చిత్తమా కాదా అని పట్టించుకోకుండా కేవలం వారితో ప్రేమగా మెలగటం మీదనే వారి దృష్టిని ఉంచుతారు. కొంతమంది తమ భార్యలను దేవుని యొద్దకు తీసుకువస్తారు, లేదా తల్లిదండ్రులను దేవుని దగ్గరికి లాక్కొని వస్తారు, పరిశుద్ధాత్మ ఈ పనికి సమ్మతిస్తుందా, లేక అసలు వారిలో పని చేస్తుందా అనే విషయాలతో నిమిత్తం లేకుండా వారు గుడ్డిగా దేవుడి కొరకు “తలాంతులు ఉన్న వారిని స్వీకరించడం” కొనసాగిస్తారు. ఈ అవిశ్వాసులపై దయను చూపించడం ద్వారా ఏ ప్రయోజనం కలుగవచ్చు? పరిశుద్ధాత్మ సన్నిధిని కలిగిలేని వారు దేవుడిని అనుసరించడానికి ఎంత పెనుగులాడినప్పటికి వారు దేవుని విశ్వాసులు రక్షించబడినట్లు రక్షించబడలేరు. రక్షణను పొందగలిగే వారిని పొందడం అంతా సులభమేమి కాదు. పరిశుద్ధాత్మ కార్యాన్ని, శ్రమలను అనుభవించని వారు మరియు అవతారి అయిన దేవునిచే పరిపూర్ణులుగా చేయబడని వారు, పరిపూర్ణులు కావడానికి ఏ మాత్రము సమర్ధులు కారు. కాబట్టి, వారు సాధారణంగా దేవుడిని వెంబడించడం మొదలుపెట్టిన దగ్గరి నుండి, వారిలో పరిశుద్ధాత్మ సన్నిధి ఉండదు. వారి పరిస్థితులు మరియు అసలు స్థితులను బట్టి చూసుకుంటే వారు సంపూర్ణులు కాలేరు. పరిశుద్ధాత్మ వారిపై ఎక్కువ శక్తిని వ్యయం చేయాలనుకోడు, అలాగే వారి మనోనేత్రాలు తెరవడం లేదా వారిని ఏ విధంగానైనా వారిని నడిపించడం వంటి పనులు చేయడు; ఇలాంటి వారిని ఆయన కేవలం వెంబడించడానికి మాత్రమే అనుమతిస్తాడు, ఆఖరుకి వారి ప్రతిఫలాలను బయలుపరుస్తాడు—ఇది చాలు. మనుష్యులలో ఆసక్తి మరియు వారి ఉద్దేశలు సాతాను నుండి వస్తాయి, అలాగే ఏ విధంగానూ ఈ క్రియలు పరిశుద్ధాత్మ కార్యాన్ని పూర్తిచేయలేవు. ప్రజలు ఎలాంటి వారైనా సరే, వారు తప్పనిసరిగా పరిశుద్ధాత్మ కార్యాన్ని వారిలో కలిగి ఉండాలి. మనుష్యులే మనుష్యులను సంపూర్ణులనుగా చేయగలరా? భార్యను భర్త ఎందుకు ప్రేమిస్తాడు? భార్య తన భర్తను ఎందుకు ప్రేమిస్తుంది? పిల్లలు తమ తల్లిదండ్రుల పట్ల ఎందుకు బాధ్యతను కలిగి ఉంటారు? తల్లిదండ్రులు వారి పిల్లలపై పిచ్చి ప్రేమను ఎందుకు కనబరుస్తారు? ప్రజలు అసలు ఎలాంటి ఉద్దేశాలను కలిగి ఉంటారు? వారి ఉద్దేశాలు, వారి స్వీయ ప్రణాళికలను మరియు స్వార్ధ కోర్కెలను తీర్చుకోవడానికి కాదా? వారు నిజంగా దేవుడి నిర్వహణ ప్రణాళిక కోసం పని చేయాలనే ఉద్దేశం కలిగి ఉన్నారా? వారు నిజంగానే దేవుని పని కోసం పని చేస్తున్నారా? వారి ఉద్దేశం సృష్టించబడిన వాటి విధులను నెరవేర్చడమేనా? దేవుడిని విశ్వసించడం మొదలు పెట్టిన క్షణం నుండి పరిశుద్ధాత్మ సన్నిధిని పొందలేకపొతున్న వారు ఎప్పటికీ పరిశుద్ధాత్మ కార్యాన్ని సాధించలేరు; వీరు నిశ్చయముగా నాశనమునకు పాత్రులు. వాటి గురించి వారు ఎంత ప్రేమను కలిగి ఉన్నప్పటికీ, అది పరిశుద్ధాత్మ కార్యాన్ని భర్తీ చేయలేదు. ప్రజలలో ఉండే ఆసక్తి మరియు ప్రేమ వారి మానవ ఉద్దేశలను మాత్రమే ప్రతిబింబిస్తాయి కానీ దేవుని ఉద్దేశాలను ప్రతిబింబించలేవు, మరియు అవి దేవుని కార్యానికి ప్రత్యామ్నాయంగా కూడా ఉండలేవు. దేవుడిని నామమాత్రంగా విశ్వసిస్తూ, అసలు దేవుడిని విశ్వసించడమంటే ఏమిటో పూర్తిగా అవగాహన కలిగి లేకుండా పైకి మాత్రం ఆయనను వెంబడిస్తున్నట్టు నటిస్తూ ఉండే వారిపై ఎంత అవ్యాజమైన ప్రేమను చూపించినా వారు దేవుడి సానుభూతిని గానీ పరిశుద్ధాత్మ కార్యాన్ని కానీ పొందలేరు. దేవుడిని పూర్తి నిబద్ధతతో అనుసరించేవారు సరియైన సామర్థ్యాలను కలిగి లేనప్పటికీ వారు కొన్నిసార్లు పరిశుద్ధాత్మ కార్యాన్ని పొందవచ్చు; అయితే, పరిగణించదగ్గ చక్కటి సామర్థ్యాలను కలిగి ఉన్నప్పటికీ, పూర్తి నిబద్ధతతో దేవుడిని విశ్వాసించని వారు పరిశుద్ధాత్మ సన్నిధిని సాధించలేరు. అటువంటి వారు రక్షణ పొందుకునే అవకాశమే లేదు. వారు దేవుడి వాక్యాన్ని చదివే వారైనా లేదా అప్పుడప్పుడూ వాక్యాలు వినేవారైనా లేదా దేవుడిని స్తుతించేవారైనా చివరికి విశ్రాంతి వరకు నిలిచి ఉండలేరు. ప్రజలు పట్టుదలతో వెదుకుతారా లేదా అనేది వారి గురించి ఇతరులు ఏమనుకుంటున్నారు లేదా వారి చుట్టూ ఉండే ప్రజలు వారిని ఎలా చూస్తున్నారు అనే దానిపై ఆధారపడి నిర్ణయించబడదు కానీ పరిశుద్ధాత్మ వారిపై పనిచేస్తుందా లేదా మరియు వారు పరిశుద్ధాత్మ సన్నిధిని పొందారా లేదా అనే దానిపై ఆధారపడి నిర్ణయించబడుతుంది. ఇంకా, వారి స్వభావాలు మారతాయా అనే దానిపై మరియు వారు కొంత కాలం పాటు పరిశుద్ధాత్మ కార్యాన్ని అనుభవించిన తర్వాత దేవుని గురించిన జ్ఞానాన్ని ఏమైనా సంపాదించారా లేదా అనే దానిపై ఆధారపడి ఉంటుంది. పరిశుద్ధాత్మ ఒక వ్యక్తిపై పనిచేస్తే, ఆ వ్యక్తి స్వభావం నెమ్మది నెమ్మదిగా మారుతుండమే కాక, దేవుని విశ్వసించడంపై వారి దృక్కోణం కూడా నెమ్మదిగా పవిత్రమవుతుంది. జనులు దేవుడిని ఎంతకాలం పాటు వెంబడిస్తారు అనే దానితో సంబంధం లేకుండా, వారిలో మార్పు కనబడుతున్నంత కాలం పరిశుద్ధాత్మ వారిలో పనిచేస్తున్నట్లే. వారు ఒకవేళ మార్పు చెందకపోతే, పరిశుద్ధాత్మ వారిలో తన కార్యాన్ని జరిగించలేదని అర్థం చేసుకోవాలి. ఒకవేళ వారు కొంత సేవ చేసినప్పటికీ, ఆశీర్వాదాలు అందుకోవాలనే కోరికతో మాత్రమే వారు ఆ సేవను చేస్తారు. వారి స్వభావాలలో మార్పు లేకుండా అప్పుడప్పుడు సేవ చేయడం అనేది నిరర్ధకమే. అంతిమంగా, రాజ్యంలో సేవలు చేసేవారితో గానీ, స్వభావం మారని వారితో గానీ లేదా పరిపూర్ణులుగా చేయబడి దేవునికి నమ్మకంగా ఉండే వారికి సేవకులుగా ఉండే స్వభావాన్ని ఇంకనూ పొందని వారితో గానీ అవసరం ఉండదు కాబట్టి వారు నశింపచేయబడతారు. “దేవుని యందు విశ్వాసముంచువానికి, తన కుటుంబమంతటిపై అదృష్టం నిలిచి ఉంటుంది” అనే గతంలో పలికిన మాటలు, కృపాకాలానికి తగినవి కానీ మానవుని అంతిమ గమ్యస్థానానికి సంబంధించినావి కావు. అవి కృపాకాలంలో కొంత కాలంపాటు మాత్రమే తగినవి. ప్రజలు అనుభవించిన సమాధానం మరియు వస్తుపరమైన ఆశీర్వాదాలను గురించి ఆ మాటల అర్థం ఉద్దేశించబడింది; దేవుని యందు విశ్వాసముంచిన వాని కుటుంబమంతా రక్షించబడుతుందని ఆ మాటల అర్థం కాదు, లేదా ఒకడు ఆశీర్వాదాలు పొందుకుంటే, అతడి కుటుంబమంతా విశ్రాంతిలోనికి తేబడుతుందని ఆ మాటల అర్థం కాదు. ఒకడు ఆశీర్వాదాలు పొందుకుంటాడా లేక కీడును పొందుకుంటాడా అనేది అతడి వ్యక్తిగత అంశమే తప్ప, అందరితో కలిసి అనుభవించగలిగే ఉమ్మడి అంశం కాదు. అలాంటి నానుడి కానీ నియమం కానీ రాజ్యంలో అసలు ఉండనే ఉండదు. ఒక వ్యక్తి అంతిమంగా నిలువగలిగితే, దానికి కారణం వారు దేవుడి ఆవశ్యకతలను కలిగి ఉండటమే, అదే విధంగా ఒక వ్యక్తి అంతిమ విశ్రాంతి సమయం వరకు నిలువలేకపోతే, దానికి కారణం దేవునికి అవిధేయులుగా ఉంటూ దేవుడికి కావలసిన ఆవశ్యకతలను నెరవేర్చకపోవడమే. ప్రతి ఒక్కరికీ వారికి తగిన గమ్యస్థానం ఉంటుంది. ఈ గమ్యస్థానాలు వారి వారి వ్యక్తిగత స్వభావాన్ని బట్టి నిర్ణయించబడతాయి కానీ, ఇతరుల స్వభావాలతో ఏమాత్రమూ సంబంధం ఉండదు. ఒక పిల్లవాని దుష్ట ప్రవర్తన, అతడి తల్లిదండ్రులకు బదిలీ కానేరదు, లేదా ఒక పిల్లవాని నీతి అతడి తల్లిదండ్రులకు బదిలీ కానేరదు. అదే విధంగా తల్లిదండ్రుల దుష్ట ప్రవర్తన వారి పిల్లలకు బదిలీ కానేరదు, లేదా వారి నీతి వారి పిల్లలకు బదిలీ కానేరదు. ప్రతి ఒక్కరూ వారి పాపములను వారే భరిస్తారు, ప్రతి ఒక్కరూ వారికి ఉద్దేశించబడిన ఆశీర్వాదాలను వారే అనుభవిస్తారు. ఏ ఒక్కరూ మరొకరి స్థానంలో ఉండలేరు; ఇదియే నీతి. తల్లిదండ్రులు ఆశీర్వాదాలను పొందుకుంటే, పిల్లలు కూడా తప్పకుండా మేలును పొందుకోగలుగుతారు, ఒకవేళ పిల్లలు చెడు నడత నడిస్తే. తల్లిదండ్రులు వారి పాపముల కొరకు ప్రాయశ్చిత్తం చెల్లించాల్సి ఉంటుందని మనుష్యుల ఉద్దేశం. ఇది మానవ ఆలోచనా విధానం మరియు మానవ రీతిలో పనులను చేయడం; ఇది దేవుడి ఆలోచనా విధానం కాదు. ప్రతి ఒక్కరి ఫలితం వారి ప్రవర్తన నుండి వచ్చే స్వభావాన్ని బట్టి నిర్ణయించబడుతుంది మరియు అది ఎప్పుడూ సరిగానే ఉంటుంది. ఏ ఒక్కరూ వేరొకరి పాపాలను భరించలేరు; ఇంకా చెప్పాలంటే, ఏ ఒక్కరికి బదులుగా వేరొకరు శిక్షను అనుబభవించరు. ఇది ఖచ్చితం. తల్లిదండ్రులు తమ పిల్లలపై అమితమైన ప్రేమను చూపించినంత మాత్రాన పిల్లలకు బదులుగా వారు నీతి క్రియలను చేయలేరు, లేదా పిల్లలు బాధ్యతతో తమ తల్లిదండ్రులపై శ్రద్ధను కనబరచినంత మాత్రాన వారి తల్లిదండ్రుల స్థానంలో వారు నీతి క్రియలు జరిగించలేరు. “ఆ కాలమున ఇద్దరు పొలములో ఉందురు, ఒకడు తీసి కొనిపోబడును ఒకడు విడిచి పెట్టబడును. ఇద్దరు స్త్రీలు తిరుగలి విసరుచుందురు, ఒకతె తీసికొని పోబడును, ఒకతె విడిచిపెట్టబడును.” తల్లిదండ్రులు తమ పిల్లలను అధికంగా ప్రేమించడం ద్వారా చెడుతనము జరిగిస్తున్న వారి పిల్లల్ని విశ్రాంతిలోనికి తోడుకొని పోలేరు, లేదా ఒక వ్యక్తి తన నీతి క్రియల మూలముగా తన భార్యను (లేదా భర్తను) విశ్రాంతిలోనికి తీసుకెళ్ళలేడు. ఇదొక పాలక నియమము; ఇందులో ఎవరికీ ఏ మినహాయింపు ఉండదు. అంతములో నీతిని జరిగించువారు నీతినే జరిగిస్తూ ఉంటారు, అలాగే దుష్టత్వము జరిగించువారు దుష్టత్వమునే జరిగిస్తూ ఉంటారు. పర్యవసానంగా నీతిమంతులు నిలిచి ఉండగా, దుష్టులు నశింపచేయబడతారు. పరిశుద్ధులు పరిశుద్ధులే; వారు పాతకులు కాదు. పాతకులు పూర్తిగా పాతకులే, వారులో ఒక భాగం పరిశుద్ధంగా ఉండలేదు. దుష్టుల పిల్లలు నీతిక్రియలు జరిగించినప్పటికీ, మరియు నీతిమంతుల తల్లిదండ్రులు చెడు క్రియలు జరిగించినప్పటికీ—దుష్టులందరూ నాశనం చేయబడతారు, నీతిమంతులు నిలిచి ఉంటారు. విశ్వాసి అయిన భర్తకు, అవిశ్వాసియైన భార్యకు మధ్య సంబంధం ఉండదు, అలాగే విశ్వాసులయిన పిల్లలకు, అవిశ్వాసులైన తల్లిదండ్రులకు సంబంధం ఉండదు; ఈ రెండు రకాల వారు పూర్తిగా ఒకరికొకరు సరిపడనివారు. విశ్రాంతిలోనికి ప్రవేశించడానికి ముందు ఒకనికి శరీర సంబంధులైన బంధువులు ఉంటారు, కానీ ఒక్కసారి విశ్రాంతిలోనికి ప్రవేశించిన తర్వాత, వానికి ప్రస్తావించడానికి ఇక శరీర సంబంధులైన బంధువులెవరూ ఉండరు. తమ బాధ్యతను నెరవేర్చు వారు తమ బాధ్యతను నెరవేర్చని వారికి శత్రువులు; అలాగే దేవుని ప్రేమించేవారు దేవుని ద్వేషించేవారు ఒకరికి ఒకరు విరోధులుగా ఉంటారు. విశ్రాంతిలోనికి ప్రవేశించబోవు వారు మరియు నాశనం చేయబడబోవు వారు ఒకరికొకరు సరిపడే రకమైన జీవులు కారు. తన బాధ్యతను నెరవేర్చగలిగే వారు నిలిచి ఉండగలుగుతారు, కాగా తమ బాధ్యతను నెరవేర్చనివారు నాశన పాత్రులవుతారు; ఇంకా ఏమిటంటే, ఇది నిత్యత్వము అంతయూ కొనసాగుతుంది. నీవు ఒక సృష్టింపబడిన జీవిగా నీ బాధ్యతను నెరవేర్చడం కోసం నీ భర్తను ప్రేమిస్తున్నావా? నీవు ఒక సృష్టింపబడిన జీవిగా నీ బాధ్యతను నెరవేర్చడం కోసం నీ భార్యను ప్రేమిస్తున్నావా? నీవు ఒక సృష్టింపబడిన జీవిగా నీ బాధ్యతను నెరవేర్చడం కోసం నీ తల్లిదండ్రుల పట్ల శ్రద్ధను కనబరుస్తున్నావా? దేవుడిపై విశ్వాసముంచడంపై మానవుని దృక్పధం సరియైనదా, కాదా? నీవు దేవుడిని ఎందుకు విశ్వసిస్తావు? నీవు దేనిని పొందాలని ఆశిస్తున్నావు? నీవు దేవుడిని ఎలా ప్రేమిస్తున్నావు? సృష్టించబడిన వారుగా తమ బాధ్యతలను నెరవేర్చని వారు, అలాగే సంపూర్ణ ప్రయత్నం చేయలేని వారు నాశనమునకు అప్పగింపబడతారు. ఈనాటి ప్రజల మధ్య శారీరక సంబంధాలు, రక్త సంబంధాలు నెలకొని ఉంటాయి, కానీ భవిష్యత్తులో అవన్నీ చెదరిపోతాయి. విశ్వాసులకు, అవిశ్వాసులకు పొత్తు కుదరదు; వారు ఒకరికొకరు విరోధులుగా ఉంటారు. విశ్రాంతిలో ఉండేవారు దేవుడున్నాడని నమ్మి ఆయనకు తమను తాము సమర్పించుకుంటారు, దేవుడికి అవిధేయులైన వారు మాత్రం నాశనమవుతారు. భూమిపై ఇకపై కుటుంబాలు ఉండవు; ఇక తల్లిదండ్రులు లేదా పిల్లలు లేదా భార్యాభర్తల మధ్య సంబంధాలు ఎలా ఉండగలవు? విశ్వాసానికి అవిశ్వాసానికి మధ్య పొసగకపోవడం అనేది శరీర సంబంధ బంధవ్యాలను పూర్తిగా ఖండించివేస్తుంది!

మనుష్యులలో ఆదిలో కుటుంబాలు అనేవి ఏమాత్రమూ లేవు; రెండు రకాలైన మనుష్యులు—స్త్రీ మరియు పురుషుడు మాత్రమే ఉన్నారు. దేశాలు లేవు, కుటుంబాల గురించిన ప్రస్తావన లేదు, కానీ మానవులు చెడిపోవడం కారణంగా, అన్ని రకాలైన వారు తెగలుగా, సంతతులుగా విభజించబడి, ఆ తర్వాత దేశాలుగా, జాతులుగా ఏర్పాటయ్యారు. ఈ దేశాలు మరియు జాతులలో చిన్న కుటుంబాలు ఉండేవి, ఈ విధంగా అన్ని రకాల ప్రజలు భాషలను బట్టి మరియు సరిహద్దులను బట్టి వివిధ తెగలుగా విభజించబడ్డారు. వాస్తవానికి, ఈ లోకంలో ఎన్ని తెగలు ఉన్నప్పటికీ, ఈ మనుష్యులమదరికీ మూలం ఒక్కరే. ఆదియందు స్త్రీ మరియు పురుషుడు అనే రెండు రకాల మనుష్యులు మాత్రమే జీవించారు. అయితే, దేవుడి పనిలో పురోగతి, చరిత్రలో వచ్చిన ఉద్యమాలు మరియు భౌగోళిక మార్పుల కారణంగా ఈ రెండు రకాల మానవ జాతులు మరిన్ని రకాలుగా వృద్ధి చెందాయి. అసలు ఇంకా వెనక్కు వెళితే, మానవులలో ఎన్ని తెగలు వృద్ధి చెందినప్పటికీ మానవులంతా దేవుడి సృష్టే. మనుష్యులు ఏ తెగకు చెందిన వారైనప్పటికీ, వారందరూ ఆయన సృష్టించిన వారే; వారందరూ ఆదాము హవ్వల సంతతి వారే. వారు స్వయంగా దేవుని హస్తాలచే రూపొందించబడక పోయినప్పటికీ, వారందరూ దేవుడు తన స్వహస్తాలతో సృజించిన ఆదాము హవ్వల సంతతి వారే. ప్రజలు ఏ రకమైన వారైనప్పటికీ, వారందరూ ఆయనచే సృష్టించబడిన వారే; వారందరూ దేవుడు సృజించిన మానవ జాతికి చెందిన వారు కాబట్టి, మానవులందరికీ ఉండే గమ్యస్థానమే వారికీ ఉంటుంది, వీరందరూ మనుష్యులను క్రమపరిచే నియమాల ద్వారా విభజించబడ్డారు. దీనిని బట్టి మనం ఏమి చెప్పవచ్చంటే, దుష్టులయినా, నీతిమంతులైనా, వారెవరైనా వారందరూ దేవునిచే సృజించబడిన వారే. చెడుతనమును జరిగించే వారందరూ చివరికి నాశనం చేయబడతారు, నీతిని జరిగించే వారందరూ జీవిస్తారు. ఈ రెండు రకాల జీవులకు ఇది అత్యంత తగిన ఏర్పాటు. దుష్టులు, వారి అవిధేయతను బట్టి వారు దేవునిచే సృష్టించబడిన వారైనప్పటికీ సాతాను చేత చెరపట్టబడినవారై రక్షణను పొందలేని కారణంగా వారు జీవించి ఉండలేరు. నీతిగా ప్రవర్తించువారు వారు జీవించియుందురనే సత్యం కారణంగా వారు దేవునిచే సృష్టించబడినవారనే విషయాన్ని తిరస్కరించలేరు, ఎందుకంటే వారు సాతానుచే చెడిపోయిన తర్వాత దేవుని నుండి రక్షణను పొందుకున్నారు. దుష్టులు దేవుడికి అవిధేయులైన జీవులు; వారు సాతానుచే పూర్తిగా చెరపట్టబడి ఇక ఏమాత్రమూ రక్షణ పొందే అవకాశాన్ని కలిగిలేని వారు. దుష్టత్వము జరిగించేవారు కూడా ప్రజలే; వారు తీవ్ర స్థాయిలో చెడిపోయిన మానవులు, వీరు రక్షించబడటం అసాధ్యం. నీతి వర్తనులు కూడా సృజించబడిన వారే కాబట్టి వారు కూడా చెడిపోయినవారే, కానీ వారు వారి చెడు స్వభావాన్ని ఛేదించుకోవడానికి ఇష్టపడి దేవునికి సమర్పించుకొనే సామర్ధ్యాన్ని పొందుకున్నారు. నీతిని జరిగించి నడుచుకొనువారు పూర్తిగా నీతితో నింపబడినవారని కాదు; కానీ వారు రక్షణను అందుకొన్నవారై వారు చెడు స్వభావం నుండి బయటపడిన వారు; వారు దేవుడికి లోబడి ఉండగలరు. వారు జీవితంలో ఎప్పుడూ సాతాను మూలముగా చెడిపోలేదని చెప్పలేము కానీ అంతములో మాత్రం వారు దృఢంగా నిలిచి ఉంటారు. దేవుడి పని ముగిసిన తర్వాత, అతడి సృష్టి అంతటిలో కొంతమంది నాశనం చేయబడతారు, మరికొంతమంది సదాకాలం జీవిస్తారు. ఇది ఆయన నిర్వహణ కార్యంలో తప్పించనశక్యమైనది; దీనిని ఎవరూ తిరస్కరించలేరు. దుష్టులు జీవించడానికి అనుమతించబడరు; దేవుడికి లోబడి, అంతము వరకు ఆయనను వెంబడించువారందరూ నిశ్చయముగా జీవించి ఉంటారు. ఈ పని మానవుల నిర్వహణ కార్యములో భాగం కాబట్టి, మనుష్యులలో కొందరు నిలిచి ఉంటారు, కొందరు పరిత్యజించబడతారు. వేర్వేరు రకాలైన ప్రజలకు వేర్వేరు రకాలైన ఫలితాలు ఉంటాయి, దేవుడు సృష్టించిన వారిగా వారు అత్యంత తగినవారు. మానవులు ఒక్కడే పితరుని నుండి వచ్చారు మరియు వారంతా దేవుని సంతానమే కాబట్టి మానవులను కుటుంబాలుగా విభజించడం, కుటుంబాలు లేదా జాతులను నలుగగొట్టడం దేశాల సరిహద్దులను చెదరగొట్టడమే మానవాళికి దేవుడు ఏర్పాటు చేసిన అంతిమ ఏర్పాటు. క్లుప్తంగా చెప్పాలంటే, దుష్టత్వము ననుసరించి నడుచుకొనే వారందరూ నశింపజేయబడతారు, దేవుడికి లోబడే ప్రాణులందరూ జీవించి ఉంటారు. ఈ విధంగా, విశ్రాంతి సమయం వచ్చే సమయానికి కుటుంబాలు గానీ, దేశాలు గానీ, మరియు ప్రత్యేకించి జాతులు గానీ ఉండవు; ఈ రకమైన మానవ జాతే అత్యంత పరిశుద్ధమైన మానవ జాతి. ఆదాము, హవ్వ అనే మనుష్యులు మొదట భూమిపై ఉండే వాటిని చూసుకోవడానికి సృష్టించబడ్డారు; మానవులు మొదట అన్నింటికీ యజమానులుగా చేయబడ్డారు. మనుష్యులు భూమిమీద నివసిస్తూ దానిపై ఉన్న అన్నింటినీ చూసుకోవడమే మానవులను యెహోవా సృజించడం వెనుకున్న ఉద్దేశం, ఎందుకంటే మానవులు మొదట సృజించబడినప్పుడు వారు చెడిపోయిన వారు కారు, వారు చెడును జరిగించలేనివారిగా సృష్టించబడ్డారు. అయితే, మానవులు చెడిపోయిన తర్వాత, వారు ఇక అన్ని విషయాలను చూసుకొనే వారిగా ఉండే యోగ్యతను కోల్పోయారు. మానవులు కోల్పోయిన ఈ బాధ్యతను, మానవులు మొదట సృష్టించబడిన కారణాన్ని వారు మొదట కలిగి ఉన్న విధేయతను పునరుద్ధరించడమే దేవుడి రక్షణ కార్యపు ఉద్దేశం; తన రక్షణ కార్యం నుండి దేవుడు సాధించాలని ఆశించే ఫలితానికి ప్రతిబింబమే విశ్రాంతిలో ఉండబోయే మానవులు. ఇది ఏదేను తోటలో ఉన్నప్పటి జీవితంలా ఉండకపోయినప్పటికీ, జీవన స్వభావం మాత్రం అదే విధంగా ఉంటుంది; మానవులు ఇదివరకు ఉన్నట్లు చెడిపోయిన స్వభావాన్ని కలిగి ఉండక, చెడిపోయినప్పటికీ రక్షణను అందుకున్న మానవులుగా ఉంటారు. రక్షణను అందుకొన్న వీరందరూ చివరకు (అంటే, దేవుని కార్యం అంతా ముగిసిన తర్వాత) విశ్రాంతిలోనికి ప్రవేశిస్తారు. అదేవిధంగా, శిక్షించబడిన వారందరి ప్రతిఫలం కూడా అంతములో పూర్తిగా తేటతెల్లం చేయబడుతుంది, వారు దేవుడి కార్యం ముగిసిన తర్వాత మాత్రమే నశింపజేయబడతారు. మరోవిధంగా చెప్పాలంటే, ఆయన కార్యం ముగిసిన తర్వాత, దుష్టత్వము ననుసరించి నడిచే వారందరూ మరియు రక్షించబడిన వారందరూ బహిర్గతం చేయబడతారు, ఎందుకంటే అన్ని రకాల వారిని (వారు దుష్టత్వముననుసరించి నడిచేవారైనా లేదా రక్షించబడిన వారైనా) తేటతెల్లం చేసే కార్యం, అందరి విషయంలో ఏకకాలంలో జరుగుతుంది. దుష్టత్వముననుసరించి నడుచుకునే వారందరూ నిర్మూలించబడతారు, మరియు అదే సమయంలో నిలిచి ఉండటానికి అనుమతించబడేవారు కూడా బయలుపరచబడతారు. కాబట్టి, అన్ని రకాల ప్రజల ప్రతిఫలం ఒకేసారి బహిర్గతం చేయబడుతుంది. దేవుడు దుష్టులకు తీర్పు తీర్చకుండా లేక వారిని ఒక్కసారికి కొద్దిగానైనా శిక్షించకుండా విశ్రాంతిలోనికి ప్రవేశించడానికి రక్షణ పొందుకున్న వారిని అనుమతించడు; దేవుడు ఆవిధంగా చేస్తాడనుకోవడం సత్యము కాదు. దుష్టులు నాశనం చేయబడినప్పుడు మరియు జీవించి ఉండే వారందరూ విశ్రాంతిలోనికి ప్రవేశించినప్పుడు, ఈ విశ్వమంతటిలో దేవుని కార్యం సంపూర్ణమవుతుంది. ఆశీర్వాదాలను అందుకునే వారిలో మరియు కీడును పొందుకునే వారిలో, తమ ప్రతిఫలాన్ని ఎవరు ముందు అందుకుంటారనే ప్రాధాన్యతా క్రమం ఏదీ ఉండదు; ఆశీర్వాదాలను అందుకునే వారు సదాకాలము జీవిస్తారు, కీడును పొందుకునే వారు నిత్య నాశనమును పొందుతారు. దేవుడి కార్యంలోని ఈ రెండు దశలు ఏకకాలంలో సంపూర్తి చేయబడతాయి. అవిధేయులైన వారు ఉండటం వలనే దేవునికి లోబడి ఉండే వారి నీతి సరియైన విధంగా వెల్లడి చేయబడుతుంది మరియు అదేవిధంగా ఆశీర్వాదాలు అందుకున్న వారి వలనే దుష్టులు పొందుకునే కీడు కూడా వెల్లడి చేయబడుతుంది. దేవుడు దుష్టులను బహిర్గతం చేసి ఉండకపోతే, దేవునికి పూర్తి నిబద్ధతతో లోబడేవారు ఎన్నటికీ వెలుగులోనికి రారు; తనకు సమర్పించుకున్న వారిని దేవుడు వారికి తగిన గమ్యస్థానానికి చేర్చకపోతే, దేవుడికి అవిధేయులైన వారు, వారికి రావాల్సిన శిక్షా ఫలాన్ని పొందుకోలేరు. దేవుడి కార్య ప్రక్రియ ఈ విధంగా ఉంటుంది. దేవుడు దుష్టులను శిక్షించి, మంచివారికి బాహుమానమిచ్చే ఈ కార్యాన్ని చేపట్టకపోతే, వీరు ఎప్పటికీ వారి వారి గమ్యస్థానాలను చేరుకోలేరు. మానవులు విశ్రాంతిలోనికి ప్రవేశించిన తర్వాత, దుష్టులు నాశనం చేయబడి, మానవ జాతి అంతయూ సరైన క్రమం లోనికి వస్తుంది; ఆయా రకాల ప్రజలు వారు చేపట్టవలసిన విధులతో పాటు వారికి తగిన వారితో ఉంటారు. ఇది మాత్రమే మానవ జాతికి విశ్రాంతి దినము, మానవజాతి అభివృద్ధికి ఇది తప్పనిసరి, మరియు మానవజాతి విశ్రాంతి లోనికి ప్రవేశించినప్పుడు మాత్రమే దేవుడి అనాది సంకల్పం సంపూర్ణమవుతుంది; ఆయన పనిలోని ఆఖరి భాగం ఇదే. ఈ కార్యం మానవుల శరీర భ్రష్ట జీవితాన్ని మరియు చెడిన మానవాళి జీవితాన్ని అంతం చేస్తుంది. అప్పటి నుండి మానవులు కొత్త రాజ్యంలోనికి ప్రవేశిస్తారు. మానవులందరూ శరీరంతో నివసించినప్పటికీ వారి ఈ జీవితపు అసలు స్వభావానికి మరియు చెడిన మానవ జీవితానికి గణనీయమైన వ్యత్యాసంఉంటుంది. మానవుల ఉనికికుండే ప్రాముఖ్యత మరియు చెడిన మానవజాతి ఉనికికుండే ప్రాముఖ్యతలు కూడా భిన్నంగా ఉంటాయి. ఒక మార్పు చెందిన వ్యక్తి జీవితం ఇలా ఉండకపోయినప్పటికీ, ఇది రక్షణ పొందిన మానవ జీవితం అనియూ మానవత్వం మరియు హేతువును తిరిగి పొందిన జీవితం అనియూ చెప్పవచ్చు. వీరు ఒకప్పుడు దేవునికి అవిధేయులుగా ఉన్నప్పుడు, దేవునిచే జయించబడి రక్షించబడినవారు; వీరు దేవుడిని మొదట ధిక్కరించి, ఆ తర్వాత ఆయన గురించి సాక్ష్యమిచ్చిన వ్యక్తులు. వారు ఆయన పరీక్షకి గురి అయ్యి దాన్ని తట్టుకున్నప్పుడు వారి ఉనికి అత్యంత అర్దవంతమైన ఉనికి అవుతుంది. వారు సాతాను కంటే ముందుగా దేవుడికి సాక్షులుగా ఉన్నవారు, వారు జీవించడానికి తగినవారు. దేవుడికి సాక్షులుగా ఉండక, జీవించడానికి తగినవారు నాశనం చేయబడతారు. వారు దుష్ట ప్రవర్తనే వారి నాశనమునకు కారణం, మరియు అటువంటి నాశనమే వారికి సరియైన గమ్యస్థానం. భవిష్యత్తులో, మానవులు సుందరమైన రాజ్యంలోనికి ప్రవేశించినప్పుడు, ప్రజలు అనుకుంటున్నట్లుగా అక్కడ భార్యా-భర్త, తండ్రి-కుమార్తె, లేదా తల్లి-కొడుకు సంబంధాలు ఏవీ ఉండవు. ఆ సమయంలో, ప్రతి మనుష్యుడు తనలాంటి వారితో ఉంటాడు, కుంటుంబాలు అప్పటికే చేదిరిపోయి ఉంటాయి. పూర్తిగా విఫలమైన సాతాను ఇక ఎన్నటికీ మానవులను ఆటంకపరచదు, అలాగే మానవులు ఇకపై చెడు సాతాను స్వభావాన్ని కలిగి ఉండరు. అవిధేయులైన వారు అప్పటికే నాశనం చేయబడి ఉంటారు, దేవుడికి లోబడిన వారు మాత్రమే నిలిచి ఉంటారు. చాలా కొద్ది కుటుంబాలు మాత్రమే కుటుంబంగా కలిసి ఉండే పరిస్థితులు ఉంటాయి; అలాంటప్పుడు, శరీర సంబంధమైన బాంధవ్యాలు ఏవిధంగా నిలువగలవు? మానవుల గత శరీర జీవితం బొత్తిగా నిషేధించబడుతుంది; ఇలాంటి తరుణంలో మానవుల మధ్య శారీరక సంబంధాలు ఏవిధంగా ఉనికిని కలిగి ఉండగలవు? చెడు సాతాను స్వభావం ఉండదు కాబట్టి, మానవ జీవితం ఇక ఏ మాత్రము పాత జీవితం వలె ఉండక నూతనత్వాన్ని సంతరించుకుంటుంది. తల్లిదండ్రులు తమ పిల్లలను కోల్పోతారు, పిల్లలు తమ తల్లిదండ్రులను కోల్పోతారు. భర్తలు తమ భార్యలను కోల్పోతారు, భార్యలు తమ భర్తలను కోల్పోతారు. భౌతిక సంబంధాలు ప్రస్తుతం మానవుల మధ్యలో నెలకొని ఉన్నాయి, కానీ అందరూ విశ్రాంతిలోనికి ప్రవేశించిన తరువాత అవి ఇక ఏమాత్రమూ నిలువవు. ఈ రకమైన మానవ సమాజం మాత్రమే నీతిని, పరిశుద్ధతను కలిగి ఉంటుంది; ఈ రకమైన మానవ సమాజం మాత్రమే దేవుడిని ఆరాధించగలదు.

దేవుడు మానవులను సృజించి వారిని భూమిపై ఉంచాడు; అప్పటి నుండి ఆయన వారిని నడిపిస్తూ ఉన్నాడు. ఆయన వారిని రక్షించి, మానవాళి కొరకు పాప పరిహారార్ధ బలిగా అర్పించబడ్డాడు. అంతములో, ఆయన తప్పనిసరిగా మానవులను జయించి వారిని పూర్తిగా రక్షించి వారి అసలు స్వరూపంలోనికి వారిని మారుస్తాడు. ఆది నుండి ఆయన—మానవులను వారి మొదటి స్వరూపములోనికి తీసుకురావడమనే ఈ పనిలోనే నిమగ్నమై ఉన్నాడు. దేవుడు ఆయన రాజ్యాన్ని స్థాపించి మానవుల మొదటి స్వరూపాన్ని తిరిగి తీసుకువస్తాడు, అంటే దేవుడు ఈ భూమిపై మరియు ఈ సృష్టి అంతటిపై తన అధికారాన్ని పునరుద్ధరించబోతున్నాడని దీనర్థం. మానవులు సాతానుచే చెరుపబడిన తర్వాత దేవుడికి భయపడే హృదయాన్ని కోల్పోవడంతో పాటు దేవుడు సృజించిన సృష్టిపై అధికారాన్ని కలిగి ఉండే బాధ్యతను కూడా కోల్పోయారు. అప్పుడు మానవులు సాతాను అధికారము క్రింద నివసిస్తూ సాతాను ఆజ్ఞలను అనుసరించారు; ఆ విధంగా దేవుడికి తను సృజించిన వారి మధ్యలో పనిచేయడం మినహా వేరే మార్గం ఏదీ లేకుండా పోయింది, తద్వారా వారి భయభక్తులను పొందుకోలేని వాడిగా తయారయ్యాడు. మానవులు దేవుడిచే సృజించబడినవారు, వారు దేవుడి ఆరాధించాల్సిందే, కానీ వారు ఆయన నుండి మళ్లీ సాతానును ఆరాధించారు. సాతానే వారి హృదయాలలో ఆరాధ్య విగ్రహమైపోయాడు. ఈ విధంగా, దేవుడు వారి హృదయంలో తన స్థానాన్ని కోల్పోయాడు, అంటే తాను మానవులను సృష్టించిన పరమార్ధాన్ని కోల్పోయాడని చెప్పవచ్చు. కాబట్టి, దేవుడు మానవులను సృష్టించిన అసలు కారణాన్ని పునరుద్ధరించడానికి, ఆయన వారి అసలు స్వరూపాన్ని వారిలో పునరుద్ధరించాలి మరియు వారిని వారి చెడు స్వభావాల నుండి తప్పించాలి. సాతాను నుండి మనుష్యులను తిరిగి పొందడానికి, ఆయన వారిని వారి పాపములనుండి రక్షించాలి. ఈ విధంగా మాత్రమే దేవుడు వారి మొదటి స్వరూపాన్ని, అధికారాన్ని పునరుద్ధరించగలిగి చివరికి ఆయన రాజ్యాన్ని పునఃస్థాపించగలడు. ఆ అవిధేయ కుమారుల అంతిమ నాశనం కూడా మానవులు దేవుడిని మెరుగ్గా ఆరాధించగలిగేలా చేయడానికి మరియు భూమిపై మెరుగైన జీవితం జీవించగలిగేలా చేయడానికి ఉద్దేశించినదే. దేవుడు మానవులను సృజించాడు కాబట్టి, వారు తనను ఆరాధించేలా ఆయన చేస్తాడు; మానవుల మొదటి అధికార బాధ్యతలను వారికి తిరిగి కట్టబెట్టాలని దేవుడు ఇష్టపడుతున్నాడు కాబట్టి, ఆయన దానిని ఏ కళంకం లేకుండా పూర్తిగా పునస్థాపిస్తాడు. ఆయన అధికారాన్ని తిరిగి స్థాపించడమంటే, మనుష్యులు ఆయనను ఆరాధిస్తూ ఆయనకు లోబడి ఉండేలా చేయడమే; అంటే, దేవుడు తన ద్వారా మానవులను నివసింపజేస్తాడు మరియు తన అధికారంతో తన శత్రువులను నాశనం చేస్తాడు అని అర్థం. అంటే, దేవుడు ఆయన గురించిన సమస్తాన్ని ఎవరి నుండి, ఎటువంటి నిర్బంధం లేకుండా మానవుల మధ్య ఉండేలా చేస్తాడు. దేవుడి రాజ్యం ఆయన స్వంత రాజ్యాన్నే స్థాపించాలనుకుంటుంది. ఆయనను ఆరాధించే, ఆయనకు పూర్తిగా లోబడి ఉండే మరియు ఆయన మహిమను కనబరిచే మానవులు అంటేనే ఆయనకు ఇష్టం. చెడిపోయిన మానవాళిని దేవుడు రక్షించకపోతే, అసలు ఆయన మానవులను సృజించిన దానికి పరమార్ధమే ఉండదు; ఆయనకు మానవుల మధ్యలో అధికారం ఉండదు, ఆయన రాజ్యం ఇకపై భూమిపై ఉండదు. దేవుడు ఆయనకు ఆవిధేయులైన వారిని నాశనం చేయకపోతే, ఆయన తన పూర్తి మహిమను పొందలేడు, లేదా భూమిపై తన రాజ్యాన్ని స్థాపించలేడు. ఆయన పని సంపూర్తియైనది అనడానికి మరియు ఆయన ఘనమైన కార్య సమాప్తికి గురుతులు ఏవంటే; దేవుడికి ఆవిధేయులైన వారిని మానవులలో నుండి బొత్తిగా నాశనం చేయడం మరియు పరిపూర్ణులుగా చేయబడిన వారిని విశ్రాంతిలోనికి తేవడమే. మానవులు వారి అసలు స్వరూపానికి తిరిగి వచ్చినప్పుడు, వారు తమ బాధ్యతలను సక్రమంగా నెరవేర్చగలిగినప్పుడు, ఎవరికి తగిన స్థానాలలో వారు ఉంటూ దేవుని ఏర్పాటుకు సమర్పించుకునప్పుడు, దేవుడు ఆయనను ఆరాధించే ఆరాధికుల సమూహాన్ని తయారు చేసి వారితో భూమిపై తన రాజ్యాన్ని ఏర్పాటు చేస్తాడు. ఆయన భూమిపై శాశ్వత విజయాన్ని సాధిస్తాడు, అలాగే ఆయనకు విరోధులుగా ఉన్న వారందరూ శాశ్వత నాశనం పొందుతారు. మానవాళిని సృష్టించడం వెనుక ఆయనకున్న అసలు ఉద్దేశాన్ని ఇది పునస్థాపిస్తుంది; అన్ని విషయాలను సృజించడం వెనుక ఆయనకున్న ఉద్దేశాన్ని ఇది పునస్థాపించడంతో పాటు భూమిపై అన్ని విషయాలలో మరియు ఆయన శత్రువులపై ఆయన అధికారాన్ని తిరిగి తీసుకువస్తుంది. ఇవి ఆయన సంపూర్ణ విజయానికి సంకేతాలు. అప్పటి నుండి, మానవులు విశ్రాంతిలోనికి ప్రవేశించి సరియైన పథంలోని జీవితాన్ని జీవిస్తారు. దేవుడు కూడా మానవులతో పాటు తన నిత్య విశ్రాంతి లోనికి ప్రవేశిస్తాడు, తాను మరియు మానవులు కలిసి జీవించే శాశ్వత జీవితాన్ని ప్రారంభిస్తాడు. భూమిపై ఉండే పాతకములు, ఆవిధేయత పూర్తిగా అదృశ్యమవుతాయి మరియు రోదన అంతా అదృశ్యమైపోతుంది, దేవుడిని ధిక్కరిస్తున్న ఈ లోకంలోని వారందరూ నిలిచి ఉండకుండా నాశనం చేయబడతారు. దేవుడు మరియు ఆయన రక్షణను అందుకున్న వారు మాత్రమే నిలిచి ఉంటారు; ఆయన సృష్టి మాత్రమే మిగిలి ఉంటుంది.

(1994 నుండి మార్చి 23, 2010 వరకు)


నీవు యేసు ఆధ్యాత్మిక శరీరాన్ని చూసే సమయానికి, దేవుడు సరికొత్త పరలోకాన్ని మరియు భూలోకాన్ని సృష్టించి ఉంటాడు

నీవు యేసును చూడాలనుకుంటున్నావా? నీవు యేసుతో జీవించాలనుకుంటున్నావా? నీవు యేసు చెప్పిన వాక్యములు వినాలనుకుంటున్నావా? అలా అయితే, నీవు యేసు పునరాగమనాన్ని ఎలా స్వాగతిస్తావు? నీవు పూర్తిగా సంసిద్ధంగా ఉన్నావా? యేసు పునరాగమనాన్ని నీవు ఏ విధంగా స్వాగతిస్తావు? యేసును అనుసరించే ప్రతి సోదరుడు మరియు సోదరి ఆయనకు గొప్ప స్వాగతం పలకాలనుకుంటారని నేను భావిస్తున్నాను. కానీ మీరు ఇది ఆలోచించారా: యేసు తిరిగి వచ్చినప్పుడు ఆయనను నీవు నిజంగా తెలుసుకుంటావా? ఆయన చెప్పే ప్రతి విషయాన్ని మీరు నిజంగా అర్థం చేసుకుంటారా? ఆయన చేసే అన్ని కార్యములను మీరు నిజంగా బేషరతుగా అంగీకరిస్తారా? బైబిల్ చదివిన వారందరికీ యేసు పునరాగమనం గురించి తెలుసు మరియు బైబిల్ చదివిన వారందరూ ఆయన రాక కోసం మనస్ఫూర్తిగా ఎదురు చూస్తారు. మీరందరూ ఆ క్షణం ఆగమనం కోసం స్థిరమైన నిర్ణయానికొచ్చారు మరియు మీ చిత్తశుద్ధి ప్రశంసనీయమైనది, మీ విశ్వాసం నిజంగా అసూయపడదగినది, కానీ మీరు ఒక భయంకరమైన పొరపాటు చేశారని మీరు గుర్తించారా? యేసు ఏ విధంగా తిరిగి వస్తాడు? యేసు తెల్లటి మేఘం మీద తిరిగి వస్తాడని మీరు నమ్ముతారు, కానీ నేను మిమ్మల్ని అడుగుతున్నాను: ఈ తెల్లటి మేఘం దేనిని ప్రస్తావిస్తుంది? యేసు తిరిగి రావడానికి ఆయన అనుచరులు ఎంతో మంది ఎదురుచూస్తుండగా, ఆయన ఏ వ్యక్తుల మధ్యలో దిగుతాడు? యేసు ఎవరి మధ్య దిగుతాడో వారిలో మీరు మొదటి వ్యక్తి అయితే, ఇది ఇతరులకు పూర్తి అన్యాయంగా కనిపించదా? మీకు యేసు పట్ల గొప్ప చిత్తశుద్ధి మరియు విధేయత ఉన్నాయని నాకు తెలుసు, అయితే మీరు ఎప్పుడైనా యేసును కలిశారా? మీకు ఆయన స్వభావం తెలుసా? మీరు ఎప్పుడైనా ఆయనతో కలిసి జీవించారా? మీరు నిజంగా ఆయన గురించి ఎంత అర్థం చేసుకున్నారు? ఈ మాటలు వారిని ఇబ్బందికర పరిస్థితుల్లోకి నెట్టాయని కొందరు అంటారు. వారు అంటారు: “నేను బైబిల్‌ను మొదటి నుండి చివరి వరకు అనేకసార్లు చదివాను. నేను ఎలా యేసును అర్థం చేసుకోలేను? యేసు స్వభావం గురించి అటుంచి—ఆయన ధరించడానికి ఇష్టపడే దుస్తుల రంగు కూడా నాకు తెలుసు. నేను ఆయనను అర్థం చేసుకోలేదని నీవు అన్నప్పుడు నీవు నన్ను తక్కువ చేసినట్టు కాదా?” ఈ అంశాలను నీవు వివాదం చేయవద్దని నేను సూచిస్తున్నాను; నీవు శాంతించడం మరియు ఈ కింది ప్రశ్నల గురించి మనసు పెట్టడం మంచిది: మొదటగా, వాస్తవికత అంటే ఏమిటో మరియు సిద్ధాంతం అంటే ఏమిటో నీకు తెలుసా? రెండవదిగా, అభిప్రాయాలు అంటే ఏమిటో మరియు సత్యమంటే ఏమిటో నీకు తెలుసా? మూడవదిగా, ఊహించినది అంటే ఏమిటో మరియు నిజం అంటే ఏమిటో నీకు తెలుసా?

వారు యేసును అర్థం చేసుకోలేరనే వాస్తవాన్ని కొంత మంది ఒప్పుకోరు. నేను ఇప్పటికీ చెబుతాను, మీరు ఆయనను కొద్దిగా కూడా అర్థం చేసుకోరు మరియు యేసు ఒక్క మాటను కూడా అర్థం చేసుకోరు. ఇలా ఎందుకంటే మీలో ప్రతి ఒక్కరు బైబిల్ కథనాల కారణంగా, ఇతరులు చెప్పిన వాటి కారణంగా ఆయనను అనుసరిస్తారు. మీరు ఆయనతో కలిసి జీవించడం మాట అటుంచి, అసలు యేసును ఎన్నడూ చూడనే లేదు మరియు మీరు ఆయన సహచర్యంలో కొద్దికాలం కూడా లేరు. కాబట్టి, యేసు గురించి మీకున్న అవగాహన అనేది సిద్ధాంతం కాకుండా మరొకటి ఎలా అవుతుంది? అందులో వాస్తవికత లోపించలేదా? బహుశా కొంతమంది యేసు చిత్రపటాన్ని చూసి ఉండవచ్చు లేదా కొందమంది యేసు ఇంటిని వ్యక్తిగతంగా సందర్శించి ఉండవచ్చు. కొందమంది యేసు దుస్తులను తాకి కూడా ఉండవచ్చు. యేసు తిన్న ఆహారాన్ని మీరు స్వయంగా రుచి చూసినప్పటికీ ఆయన గురించి మీ అవగాహన ఇప్పటికీ సిద్ధాంతపరమైనదే గానీ వ్యావహారికమైనది కాదు. ఏది ఏమైనా, నీవు యేసును ఎన్నడూ చూడలేదు మరియు శరీర రూపంలోని ఆయన సహచర్యంలో ఎప్పుడూ లేవు, కాబట్టి యేసుపై నీ అవగాహన ఎల్లప్పుడూ వాస్తవికత లోపించిన డొల్ల సిద్ధాంతమే. బహుశా నా మాటలు నీకు అతి తక్కువ ఆసక్తిగా ఉండవచ్చు, కానీ నేను నిన్ను ఇలా అడుగుతున్నాను: నీవు అత్యధికంగా అభిమానించే రచయిత రచనలు అనేకం నీవు చదివి ఉండినప్పటికీ, అతనితో నీవు ఎప్పుడూ సమయం గడపకుండానే అతనిని పూర్తిగా అర్థం చేసుకోగలవా? అతని వ్యక్తిత్వం ఎలా ఉంటుందో నీకు తెలుసా? అతను ఎలాంటి జీవితాన్ని గడుపుతున్నాడో నీకు తెలుసా? అతని మానసిక స్థితి గురించి నీకు ఏమైనా తెలుసా? నీవు అభిమానించే వ్యక్తి గురించే పూర్తిగా అర్థం చేసుకోలేనప్పుడు, నీవు యేసు క్రీస్తును ఎలా అర్థం చేసుకోగలవు? యేసు గురించి నీవు అర్థం చేసుకున్నవన్నీ పూర్తిగా ఊహలు మరియు అభిప్రాయాలు మరియు వాటిలో సత్యం లేదా వాస్తవికత ఉండదు. అది దుర్గంధం వేస్తుంది మరియు పూర్తిగా శారీరకమైనది. అలాంటి అవగాహన యేసు పునరాగమనాన్ని స్వాగతించడానికి మీకు అర్హతను ఎలా ఇస్తుంది? పూర్తి కల్పనలు మరియు శారీరక అభిప్రాయాలు గలవారిని యేసు స్వీకరించడు. యేసును అర్థం చేసుకోని వారు ఆయనను విశ్వసించేవారుగా ఎలా సరిపోతారు?

యేసును పరిసయ్యులు వ్యతిరేకించడానికి గల మూల కారణాన్ని మీరు తెలుసుకోవాలనుకుంటున్నారా? పరిసయ్యుల తత్వాన్ని మీరు తెలుసుకోవాలనుకుంటున్నారా? వారికి మెస్సీయ గురించి పూర్తి కల్పనలు ఉండేవి. ఇంకా చెప్పాలంటే, వారు మెస్సీయ వస్తాడని మాత్రమే విశ్వసించారు, అంతేగానీ జీవిత సత్యాన్ని అనుసరించలేదు. కాబట్టే, వారు నేటికీ మెస్సీయ కోసం ఎదురు చూస్తున్నారు, ఎందుకంటే వారికి జీవన మార్గం గురించి పరిఙ్ఞానం లేదు మరియు సత్య మార్గం అంటే ఏమిటో తెలియదు. అలాంటి మూర్ఖులు, మొండివారు మరియు అజ్ఞానులు దేవుడి ఆశీర్వాదాన్ని ఎలా పొందగలరని మీరు చెప్పగలరు? వారు మెస్సీయను ఎలా దర్శించగలరు? వారికి పరిశుద్ధాత్మ కార్యపు దిశ తెలియదు కాబట్టి, యేసు చెప్పిన సత్య మార్గం వారికి తెలియదు కాబట్టి, వారు మెస్సీయను కూడా అర్థం చేసుకోలేదు కాబట్టి వారు యేసును వ్యతిరేకించారు. వారు మెస్సీయను ఎన్నడూ చూడలేదు మరియు ఎన్నడూ మెస్సీయ సహచర్యంలో ఉండలేదు కాబట్టి, వారు మెస్సీయ తత్వాన్ని వీలైన అన్ని విధాలుగా వ్యతిరేకిస్తూ కేవలం మెస్సీయ నామాన్ని పట్టుకొని వేలాడే పొరపాటు చేశారు. ఈ పరిసయ్యులు వాస్తవానికి మొండివారు, అహంకారులు మరియు సత్యానికి విధేయత చూపలేదు. దేవుడిపై వారి విశ్వాసానికి మూలసూత్రం: నీ బోధన ఎంత గంభీరమైనదైనా, మీ అధికారం ఎంత ఉన్నతమైనదైనా, నీవు మెస్సీయ అని పిలవబడకపోతే నీవు క్రీస్తు కాదు. ఈ విశ్వాసం అర్థరహితమైనది మరియు హాస్యాస్పదమైనది కాదా? నేను ఇంకా మిమ్మల్ని అడుగుతున్నాను: మీకు యేసు గురించి అతిస్వల్పంగా కూడా అవగాహన లేదు కాబట్టి, మీరూ తొలి పరిసయ్యులు చేసిన తప్పులనే చేయడం అత్యంత సులభం కాదా? నీవు సత్య మార్గాన్ని తెలుసుకోగలవా? నీవు క్రీస్తును వ్యతిరేకించవని నిజంగా హామీ ఇవ్వగలవా? నీవు పరిశుద్ధాత్మ కార్యమును అనుసరించగలవా? నీవు క్రీస్తును వ్యతిరేకిస్తావో లేదో నీకు తెలియకపోతే, నీవు ఇప్పటికే మరణం అంచున జీవిస్తున్నావని నేను చెప్తాను. మెస్సీయ అంటే తెలియని వారందరూ యేసును వ్యతిరేకించడానికి, యేసును తిరస్కరించడానికి, ఆయనపై అపవాదు వేయడానికి సమర్థులు. యేసును అర్థం చేసుకోని మనుష్యులందరూ ఆయనను తిరస్కరించగలరు మరియు ఆయనను దూషించగలరు. అంతేకాకుండా, వారు యేసు పునరాగమనాన్ని సాతాను మోసంగా చూడగలుగుతారు మరియు ఎంతోమంది మనుష్యులు యేసు శరీరధారియై తిరిగి రావడాన్ని ఖండిస్తారు. ఇవన్నీ మిమ్మల్ని భయపెట్టడం లేదా? మీరు ఎదుర్కొనేవి పరిశుద్ధాత్మకు వ్యతిరేకంగా దైవదూషణ, చర్చిలకు పవిత్ర ఆత్మ చెప్పిన వాక్యములను నాశనం చేయడం మరియు యేసు వెల్లడించిన అన్నింటిని తిరస్కరించడమే అవుతాయి. మీరు అంత అయోమయంగా ఉంటే, యేసు నుండి మీరు ఏమి పొందగలరు? మీరు మూర్ఖంగా మీ తప్పులను తెలుసుకోవడానికి నిరాకరిస్తే, తెల్లటి మేఘం మీద యేసు తిరిగి వచ్చినప్పుడు ఆయన కార్యమును మీరు ఎలా అర్థం చేసుకోగలరు? నేను మీకు ఇది చెప్తాను: సత్యాన్ని స్వీకరించకుండా, తెల్లటి మేఘాల మీద యేసు రాక కోసం గుడ్డిగా ఎదురుచూసే మనుష్యులు తప్పకుండా పరుశుద్దాత్మను దూషిస్తారు మరియు వారు నాశనం చేయబడే వర్గం అవుతారు. మీరు కేవలం యేసు కృపను కోరుకుంటారు మరియు కేవలం పరలోకపు ఆనందమైన రాజ్యాన్ని అనుభవించాలని అనుకుంటారు, అయినా మీరు యేసు వాక్యములను ఎన్నడూ పాటించలేదు మరియు యేసు శరీరధారియై తిరిగి వచ్చినప్పుడు ఆయన చెప్పిన సత్యాన్ని ఎన్నడూ స్వీకరించలేదు. తెల్లటి మేఘం మీద యేసు తిరిగి వచ్చిన దానికి ప్రతిగా మీరు ఆయనకు ఇవ్వడానికి ఏమి పట్టుకుని ఉంటారు? మీరు మళ్లీమళ్లీ పాపాలు చేసి, ఆపై అపరాధాన్ని పదే పదే బయటికి చెప్పే నిజాయితీనా? తెల్లటి మేఘం మీద తిరిగి వచ్చే యేసుకు సమర్పణగా మీరు ఏమి ఇస్తారు? మిమ్మల్ని మీరు స్తుతించుకోనే పనిచేసిన సంవత్సరాలా? తిరిగి వచ్చిన యేసు మిమ్మల్ని విశ్వసించేలా చేయడానికి మీరు ఏమి పట్టుకుని ఉంటారు? ఎలాంటి సత్యాన్ని పాటించని మీ అహంకార స్వభావాన్నా?

మీ విధేయత కేవలం మాటలల్లోనే, మీ జ్ఞానం కేవలం మేధోపరమైనది మరియు ఊహాత్మకమైనది, మీ పాట్లు పరలోకపు ఆశీర్వాదాలను పొందడం కోసమే, కాబట్టి మీ విశ్వాసం తప్పకుండా ఎలా ఉండాలి? నేటికి కూడా, మీరు ఇంకా ప్రతి సత్యవాక్కును పెడచెవిన పెడతారు. దేవుడు అంటే ఏమిటో మీకు తెలియదు, క్రీస్తు అంటే ఏమిటో మీకు తెలియదు, యెహోవాను ఎలా ఆరాధించాలో మీకు తెలియదు, పరిశుద్ధాత్మ కార్యంలోకి ఎలా ప్రవేశించాలో మీకు తెలియదు, స్వయంగా దేవుని కార్యము మరియు మనిషి మోసాలకు మధ్య తేడాను ఎలా గుర్తించాలో మీకు తెలియదు. మీ సొంత ఆలోచనల ప్రకారం లేని దేవుడు వెల్లడించిన ఏదైనా సత్యవాక్కును ఖండించడం మాత్రమే మీకు తెలుసు. మీ వినమ్రత ఎక్కడ ఉంది? మీ అణుకువ ఎక్కడ ఉంది? మీ విధేయత ఎక్కడ ఉంది? సత్యాన్ని అన్వేషించాలనే మీ కోరిక ఎక్కడ ఉంది? దేవుని పట్ల మీ ఆరాధన ఎక్కడ ఉంది? నేను మీకు చెప్తున్నాను, సంకేతాల కారణంతో దేవుడిని విశ్వసించే వారు ఖచ్చితంగా నాశనం చేయబడే వర్గం అవుతారు. శరీరధారియై తిరిగి వచ్చిన యేసు వాక్యములను స్వీకరించలేనివారు ఖచ్చితంగా నరకపు సంతతి, ప్రధాన దేవదూత వారసులు, శాశ్వతమైన నాశనానికి లోను చేయబడే వర్గం అవుతారు. నేను చెప్పే దానిని అనేకమంది పట్టించుకోకపోవచ్చు, కానీ యేసును అనుసరించే సాధువు అని పిలవబడే ప్రతి ఒక్కరికీ నేను ఇప్పటికీ చెప్పాలనుకుంటున్నాను, యేసు పరలోకం నుండి తెల్లటి మేఘంపై వచ్చి దిగడాన్ని మీ సొంత కళ్లతో మీరు చూసినప్పుడు, ఇది ధర్మస్వారూప సూర్యుని బహిరంగ దర్శనం అవుతుంది. బహుశా అది మీకు గొప్ప ఉద్వేగభరితమైన సమయం కావచ్చు, అయినా యేసు పరలోకం నుండి దిగడాన్ని మీరు చూసిన సమయమే మీరు శిక్షించబడటానికి నరకానికి పోయే సమయమని మీరు తెలుసుకోవాలి. అదే దేవుడి నిర్వహణ ప్రణాళిక అంత్య సమయం అవుతుంది మరియు అదే దేవుడు మంచివారికి బహుమానం ఇచ్చే మరియు చెడ్డవారిని శిక్షించే సమయం అవుతుంది. ఎందుకంటే మనిషి సంకేతాలను చూడకముందే దేవుని తీర్పు అంతమై ఉంటుంది, అప్పుడు సత్యం వ్యక్తీకరణ మాత్రమే ఉంటుంది. సత్యాన్ని అంగీకరించి, సంకేతాలను అన్వేషించనివారు మరియు ఆవిధంగా పరిశుద్ధి చేయబడినవారు, దేవుని సింహాసనం ఎదుటకు తిరిగి వచ్చి, సృష్టికర్త కౌగిలిలోకి ప్రవేశిస్తారు. “తెల్లటి మేఘం మీద ప్రయాణించని యేసు అబద్ధపు క్రీస్తు” అనే నమ్మకంతో మొండిగా ఉండేవారు మాత్రమే శాశ్వత శిక్షకు లోనవుతారు, ఎందుకంటే వారు తీవ్రమైన తీర్పును ప్రకటించే, సత్యమైన మార్గాన్ని మరియు జీవాన్ని వెల్లడించే యేసును గుర్తించకుండా సంకేతాలను ప్రదర్శించే యేసును మాత్రమే విశ్వసిస్తారు. కాబట్టి యేసు తెల్లటి మేఘంపై బహిరంగంగా తిరిగి వచ్చినప్పుడు మాత్రమే ఆయన వారితో వ్యవహరించడం జరుగగలదు. వారు చాలా మొండిగా, తమపై తాము చాలా నమ్మకంగా, చాలా అహంకారంగా ఉంటారు. అటువంటి దిగజారినవారు యేసు నుండి ఎలా బహుమానం పొందగలరు? సత్యాన్ని అంగీకరించగలిగిన వారికి యేసు పునరాగమనం గొప్ప రక్షణ, కానీ సత్యాన్ని అంగీకరించలేని వారికి ఇది దండన పొందడానికి సంకేతం. మీరు మీ సొంత మార్గాన్ని ఎంచుకోవాలి మరియు పరిశుద్ధాత్మకు వ్యతిరేకంగా దైవదూషణ చేయకూడదు మరియు సత్యాన్ని తిరస్కరించకూడదు. మీరు అజ్ఞాని మరియు అహంకారి కాకూడదు, కానీ పరిశుద్ధాత్మ మార్గదర్శనాన్ని అనుసరించే మరియు సత్యం కోసం పరితపించే మరియు వెతికే వ్యక్తి కావాలి; కేవలం ఈవిధంగానే మీరు ప్రయోజనం పొందుతారు. దేవునిపై విశ్వాసం యొక్క మార్గంలో మీరు జాగ్రత్తగా ముందుకు అడుగులు వేయమని నేను మీకు సలహా ఇస్తున్నాను. ఉన్నట్టుండి నిర్ణయాలకు రాకండి; ఇంకా చెప్పాలంటే, దేవునిపై మీ నమ్మకం విషయంలో ఆషామాషీగా మరియు ఆలోచనారహితంగా ఉండకండి. దేవుడిని విశ్వసించే వారు ప్రతి అతి చిన్న విషయంలో కూడా వినమ్రతతో మరియు భక్తితో ఉండాలని మీరు తెలుసుకోవాలి. సత్యాన్ని విన్నప్పటికీ తిరస్కరించే వారు మూర్ఖులు మరియు అజ్ఞానులు. సత్యాన్ని విన్నప్పటికీ నిర్లక్ష్యంగా ఉన్నట్టుండి నిర్ణయాలకు వచ్చేవారిని లేదా దానిని ఖండించే వారిని అహంకారం ఆవరిస్తుంది. యేసును విశ్వసించే ఎవరికీ ఇతరులను శపించే లేదా ఖండించే అర్హత లేదు. మీరందరు వివేకంగల మరియు సత్యాన్ని అంగీకరించే వ్యక్తి అయి ఉండాలి. బహుశా, సత్య మార్గాన్ని వినిన మరియు జీవిత వాక్యాన్ని చదివిన తర్వాత, ఈ 10,000 పదాలలో ఒక్కటి మాత్రమే నీ నమ్మకాలకు మరియు బైబిల్‌కు అనుగుణంగా ఉందని నీవు విశ్వసిస్తావు, ఆపై ఈ పదాలలో 10,000 వ పదాన్ని నీవు అన్వేషించడం నీవు కొనసాగించాలి. నీవు వినమ్రతతో ఉండమని, అతి విశ్వాసంతో ఉండవద్దని మరియు నీ గురించి నీవు విపరీతంగా గొప్పలు చెప్పుకోవద్దని నేను ఇప్పటికీ నీకు సూచిస్తాను. నీ హృదయంలో దేవుడి పట్ల అంత అత్యల్ప ఆరాధన ఉన్నప్పటికీ నీవు గొప్ప కాంతిని పొందుతావు. నీవు ఈ పదాలను జాగ్రత్తగా పరిశీలిస్తే మరియు పదే పదే వాటి గురించి ఆలోచిస్తే, అవి సత్యమైనవా కాదా, అవి జీవమా కాదా అని నీవు అర్థం చేసుకుంటావు. బహుశా, కొద్ది వాక్యములను మాత్రమే చదివి, కొంతమంది ఈ వాక్యములను గుడ్డిగా ఖండిస్తూ ఇలా అంటారు, “ఇది పరిశుద్ధాత్మ యొక్క కొంత బోధకు మించి మరేమీ కాదు” లేదా “ఈయన ప్రజలను మోసగించడానికి వచ్చిన అబద్ధపు క్రీస్తు.” అలాంటి మాటలు మాట్లాడేవారు అజ్ఞానంతో గుడ్డివారైనవారు! నీవు దేవుడి కార్యము మరియు వివేకం గురించి చాలా తక్కువ అర్థం చేసుకున్నావు మరియు నీవు తిరిగి మొదటి నుండి ప్రారంభించమని నేను సలహా ఇస్తున్నాను! అంత్య దినాలలో అబద్ధపు క్రీస్తులు కనిపించిన కారణంగా మీరు దేవుడు వెల్లడించిన వాక్యములను గుడ్డిగా ఖండించకూడదు మరియు మీకు మోసమంటే భయం కాబట్టి పరిశుద్ధాత్మను దైవదూషణ చేసేవారుగా ఉండకూడదు. అది ఒక గొప్ప జాలిపడే విషయం అవ్వదా? ఎంతో పరిశీలన తర్వాత, ఒకవేళ ఈ వాక్యములు సత్యం కావనీ, మార్గం కాదనీ మరియు దేవుడు వ్యక్తపరచినవి కావనీ నీవు ఇప్పటికీ విశ్వసిస్తే, నీవు కడకు శిక్షించబడతావు మరియు నీవు ఆశీర్వాదాలు లేకుండా ఉంటావు. అంత విశదంగా మరియు స్పష్టంగా చెప్పిన అలాంటి సత్యాన్ని నీవు అంగీకరించలేకపోతే, నీవు దేవుని రక్షణ పొందడానికి అనర్హుడవు కాదా? నీవు దేవుని సింహాసనం ముందుకు తిరిగి రావడానికి తగినంత ఆశీర్వాదం పొందని వ్యక్తివి కాదా? దీని గురించి ఆలోచించండి! దూకుడుగా మరియు ఉద్వేగపూరితంగా ఉండకండి మరియు దేవునిపై విశ్వాసాన్ని ఒక ఆటగా పరిగణించకండి. మీ గమ్యం కోసం, మీ అవకాశాల కోసం, మీ జీవితం కోసం ఆలోచించండి మరియు మీతో మీరు ఆటలాడకండి. ఈ మాటలను నీవు అంగీకరించగలవా?


క్రీస్తుతో అనుకూలించని వారందరూ నిశ్చయముగా దేవుని విరోధులే

యేసు యొక్క నిజమైన స్వరూపమును చూడాలని మరియు ఆయనతో ఉండాలని మనుష్యులందరూ ఇష్టపడతారు. యేసును చూడాలని మాకు ఇష్టం లేదు లేక ఆయనతో ఉండుట నాకు ఇష్టం లేదు అని ఏ సహోదరుడు లేక ఏ సహోదరియు ఆలోచించరు. మీరు యేసును చూడక మునుపు—శరీరధారియైన దేవుని మీరు చూడక మునుపు—మీరు అన్ని విధాలైన ఆలోచనలకు సమ్మతి పలికి ఉంటారు. ఉదాహారణకు, యేసుని రూపం, ఆయన మాట్లాడు శైలి, ఆయన జీవన విధానం, ఇలా మొదలగువాటిని గూర్చి ముందే ఆలోచించి ఉంటారు. అయితే, మీరు ఆయనను నిజంగా చూసినప్పుడు, మీ ఆలోచనలు వెంటనే మారిపోతాయి. ఇలా ఎందుకు జరుగుతుంది? మీరు తెలుసుకోవాలని అనుకుంటున్నారా? మనుష్యుని ఆలోచనను తక్కువగా అంచనా వేయలేము. ఎందుకంటే, అది నిజమైనది—అయితే అంతకు మించి, క్రీస్తు గుణగణాలు మనుష్యుని ద్వారా మార్పు చేయబడవు. మీరు క్రీస్తును ఒక అమరునిగా లేక పవిత్రునిగా చూస్తున్నారు, అయితే ఎవరు కూడా ఆయనను దైవిక గుణగుణాలు కలిగిన సాధారణ వ్యక్తిగ చూడటం లేదు. మరోవైపు, దేవుణ్ణి చూడాలని రాత్రింబవళ్ళు కష్టపడుచున్న అనేకులు వాస్తవానికి దేవుని శత్రులైయున్నారు మరియు ఆయనతో వారు సంబంధం కలిగియుండరు. ఇది మనుష్యుల పక్షాన తప్పిదము కాదా? నిజానికి, క్రీస్తు స్వరూపమును చూచుటకు మీ విశ్వాసం మరియు నమ్మకత్వం సరిపోతుందని మీరు ఇప్పటికీ అనుకుంటున్నారు. కానీ, ఆచరణాత్మకమైన అనేక విషయాలలో మిమ్ములను మీరు సిద్ధపరచుకోవాల్సి ఉందని నేను హెచ్చరించుచున్నాను! భూత, వర్తమాన, భవిష్యత్తు కాలములలో క్రీస్తుతో తలపడిన అనేకులు ఓడిపోయారు లేక ఓడిపోతారు; వాళ్ళందరూ పరిసయ్యుల పాత్రను పోషిస్తారు. మీ విఫలతకు కారణం ఏంటి? దేవుడు ఉన్నతుడని మరియు ప్రశంసలకు అర్హుడని మీరు దేవుని గూర్చి కలిగియున్న ఆలోచనలే దీనికి ప్రధాన కారణం. అయితే సత్యమనేది మనుష్యుడు ఆశించినట్లు ఉండదు. క్రీస్తు ఉన్నతుడు కాకపోవడమే కాకుండా, ఆయన ప్రత్యేకించి చిన్నవాడుగా ఉన్నాడు; ఆయన మానవుడుగా ఉండడమే కాకుండా ఆయన ఒక సాధారణ మానవుడై ఉన్నాడు; ఆయన స్వర్గానికి ఎక్కలేకపోవడమే కాకుండా, భూమ్మీద సైతం స్వేచ్ఛగా తిరగలేకపోయాడు. ఈ కారణంగానే, మనుష్యులు ఆయనను తమలాగే ఒక సాధారణా మనిషిగానే భావించారు మరియు ఆయనతో నిర్లక్ష్యపూరితంగా మాట్లాడారు. అదే సమయంలో, “నిజమైన క్రీస్తు” కోసం వారింకా నిరీక్షిస్తూనే ఉన్నారు. నిజానికి, సామాన్య మానవుడిగా భూమ్మీదకు వచ్చిన క్రీస్తును, సామాన్య మానవుడిలా మాట్లాడే క్రీస్తును వారు లక్ష్య పెట్టలేదు. ఈ కారణంగానే, మీరు క్రీస్తు నుండి ఏదీ స్వీకరించలేదు, బదులుగా మీ సంపూర్ణమైన అందవిహీనతను వెలుగులో బట్టబయలు చేసుకున్నారు.

క్రీస్తును కలవక ముందు వరకు, నీవు స్వాభావికంగా సంపూర్ణమైన రీతిలో మారిపోయావని, నీవు క్రీస్తుకు నమ్మకమైన అనుచరుడవని, నీకు మించి ఇంకెవ్వరు క్రీస్తు ఆశీర్వాదములను పొందుకొనుటకు అర్హులు కారని—మరియు అనేకమైన మార్గములగుండా వెళ్లి, అధికమైన పని చేసి, అత్యధిక ఫలములను సంపాదించినందున నీవు తప్పకుండ కిరీటమును స్వీకరించు ఏకైక వ్యక్తిగా నిలిచియుందువని నీవు నమ్ముకొనియుండవచ్చు. అయితే, నీకు తెలియని ఒక సత్యమున్నది: మానవుని అవినీతి స్వభావము, అతని తిరుగుబాటుతనము మరియు అతని ప్రతిఘటన అంతయు క్రీస్తును చూచినప్పుడు బహిర్గతమవుతుంది మరియు ఈ సమయమున బహిర్గతమైన అతని తిరుగుబాటుతనము మరియు అతని ప్రతిఘటన ఇతర సమయముల కంటే ఈ సమయములో సంపూర్ణంగ బహిర్గతము చేయబడును. ఎందుకంటే, క్రీస్తు మనుష్య కుమారుడు—సామాన్యమైన మానవత్వమును కలిగియున్న మనుష్య కుమారుడు—ఈయనను మనుష్యుడు సన్మానించుటయు లేదు లేక గౌరవించుటయు లేదు. దేవుడు శరీరధారియై నివసించుట ద్వారా మానవుని తిరుగుబాటుతనము స్పష్టముగా, ఏ దాపరికం లేకుండ వెలుగులోనికి తేబడినందున మనుష్యుడు ఆయనను సన్మానించుట లేదు. అందువలన క్రీస్తు రాకడ మానవాళి యొక్క సమస్త తిరుగుబాటుతనమును పెళ్ళగించి మానవుని స్వభావమునకు కొంత ఉపశమనమును కలిగించినది. దీనినే “కొండమీదనుండి పులిని రప్పించడం” లేక “గుహలోనుండి నక్కను రప్పించడం” అని అంటారు. నీవు దేవునికి నమ్మకంగా ఉన్నావని చెప్పుటకు ఇప్పుడు ధైర్యం ఉందా? దేవునికి నీవు సంపూర్ణంగ లోబడియున్నావని చెప్పుటకు ఇప్పుడు ధైర్యం ఉందా? నీవు తిరుగుబాటు చేయుటలేదని చెప్పుటకు ఇప్పుడు ధైర్యం ఉందా? “దేవుడు నన్ను క్రొత్త వాతావరణంలో ఉంచినప్పుడు, నేను ఏ సణుగుడు గొణుగుడు లేకుండా లొంగిపోతాను మరియు దేవుని గూర్చి నేను ఎటువంటి భావాలను కూడా వ్యక్తపరచను” అని కొందరు అంటారు. “దేవుడు నాకు ఏ పనిని అప్పగించినా సరే, నా సామర్థ్యం కొలది దానిని పూర్తి చేస్తాను మరియు వాటిని నేను తప్పించుకోను” అని మరికొందరంటారు. అలాంటప్పుడు, నేను మిమ్ములను ఇలా అడుగుచున్నాను: మీరు క్రీస్తుతో కలిసి జీవిస్తున్నప్పుడు ఆయనతో సంబంధాలను కలిగియుండగలరా? ఆయనతో మీరు ఎంత కాలం సంబంధం కలిగియుండగలరు? ఒక రోజా? రెండు రోజులా? ఒక గంటసేపా? రెండు గంటలసేపా? మీ విశ్వాసం ప్రశంసనీయంగా ఉండొచ్చుగానీ మీరు విశ్వాసమందు స్థిరముగా ఉండుట లేదు. నీవు క్రీస్తుతో నిజంగా జీవించుచున్నట్లయితే, నీ స్వనీతి మరియు స్వీయ ప్రాధాన్యత క్రమక్రమంగా నీ మాటలలోను క్రియలలోను బహిర్గతము చేయబడును మరియు నీ విపరీతమైన కోరికలు, అవిధేయత కలిగియున్న నీ మనస్తత్వము, నీ అసంతృప్తి సహజంగానే బట్టబయలు చేయబడును. తుదకు, నీ అహంకారం ఇంకా పెరిగి, అగ్నికి నీళ్ళకు పొత్తులేనట్లుగా క్రీస్తుతో నీవు విభేదిస్తూనేయుందువు అప్పుడు నీ స్వభావము సంపూర్ణంగ బహిర్గతము చేయబడుతుంది. ఆ సమయంలో నీ ఉద్దేశ్యాలు కప్పిపుచ్చబడవు, నీవు చేయు ఫిర్యాదులు కూడా సహజంగానే బయటపడతాయి మరియు అవమానకరమైన నీ మానవత్వం సంపూర్ణంగ బహిర్గతము చేయబడుతుంది. అప్పటికి కూడా, నీ స్వంత తిరిగుబాటుతనమును అంగీకరించుటకు ఒప్పుకొనక ఇటువంటి క్రీస్తును మునుష్యుడు అంగీకరించుట అంత సులభమైన విషయము కాదని, ఆయన చాలా కచ్చితమైన మనుష్యునిగా ఉన్నాడని నమ్మి క్రీస్తు ఇంకా కరుణామయునిగా ఉంటే నీవు ఆయనకు సంపూర్ణముగా సమర్పించుకొందువని చెప్పుదువు. మీ తిరుగుబాటుతనము న్యాయమైనదని, ఆయన మిమ్మును చాలా దూరం త్రోసినప్పుడే మీరు ఆయన మీద తిరుబాటు చేస్తున్నారని నమ్ముతారు. మీరు ఆయనకు విధేయత చూపుటకు మీరు క్రీస్తును ఒక్కసారైన దేవునిగా భావించలేదు. అయితే, నీ స్వంత చిత్తానుసారం క్రీస్తు పనిచేయాలని మొండిగా బలవంతపెడతారు మరియు నీ ఆలోచన ప్రకారం లేని ఏదైన ఒక్క పని చేసినప్పుడు ఆయన దేవుడు కాదు మనిషే అని నువ్వు నమ్ముతావు. మీలో అనేకులు ఆయనతో ఈ విధంగానే సంతృప్తి చెందియున్నారు కదా? మీరు ఎవరిలో నమ్మికయుంచియున్నారు? మరియు మీరు ఏ మార్గములో వెదకుచున్నారు?

మీరు క్రీస్తును చూడాలనే కోరికను కలిగియున్నారు, అయితే మిమ్మల్ని మీరు అటువంటి హెచ్చయిన స్థితిలో ఉంచుకోకూడదని నేను మిమ్ములను ప్రాధేయపడుచున్నాను; ఎవరైనా క్రీస్తును చూడగలరు కానీ, క్రీస్తును చూచుటకు ఎవరు అర్హులుకారనే విషయాన్ని నేను చెబుతున్నాను. ఎందుకంటే మనుష్యుని స్వభావం దుష్టత్వం, అహంకారం మరియు తిరుగుబాటుతనముతో నిండియుంటుంది, మీరు క్రీస్తును చూచిన ఆ క్షణమున నీ స్వభావము నిన్ను నాశనం చేస్తుంది మరియు నీకు మరణ శిక్షను విధిస్తుంది. నీవు ఒక సహోదరుడు (లేక సహోదరితో) సహవాసం చేయుట ద్వారా నీ గురించి ఎక్కువగా ఏమి కనపరచదు అయితే నీవు క్రీస్తుతో సహవాసం చేసినప్పుడు అది సులభంగా ఉండదు. ఏ సమయములోనైనా, నీ ఆలోచనలు వేరు తన్ని, నీ అహంకారం చిగురించవచ్చు మరియు నీలో తిరుగుబాటు అనే కాపు కాయవచ్చు. ఇటువంటి మానవ నైజం కలిగిన నీవు క్రీస్తుతో సహవాసం చేయుటకు ఎలా యోగ్యుడవుగా ఉంటావు? ప్రతి దినము ప్రతి గడియ ఆయనను దేవునిగా నీవు నిజంగా చూడగలుగుచున్నావా? నీవు దేవునియందు నిజమైన సమర్పణను కలిగియున్నావా? ఉన్నతుడైన దేవుని మీరు మీ హృదయాలలో యెహోవా అని ఆరాధిస్తున్నారు కానీ కనిపించు క్రీస్తును మీరు మనుష్యునిగా భావిస్తున్నారు. మీ భావాలు నీచమైనవిగాను మీ మానవత్వం అవమానకరంగాను ఉన్నది! మీరు ఎల్లప్పుడు క్రీస్తును దేవునిగా చూచుటకు అసమర్థులైయున్నారు; కొన్ని సందర్భాలలో మాత్రమే అంటే, మీకు ఇష్టం వచ్చినప్పుడు మాత్రమే ఆయనను దేవునిగా ఆరాధిస్తారు. ఇందుమూలంగానే నేను మిమ్మల్ని దేవుని విశ్వాసులు కారనీ, క్రీస్తుకు విరోధంగ పోరాడు సహచరుల గుంపనీ పిలుస్తున్నాను. కనికరం చూపించే కొంతమంది మనుష్యులకు మీరు ఏదో విధంగ ప్రతిఫలం చెల్లిస్తారు గానీ మీ మధ్యలో క్రీస్తు చేసిన అత్యున్నతమైన కార్యము కొరకు ఆయన ఏనాడూ మనుష్యుని ప్రేమను గానీ ప్రతిఫలం గానీ లేక సమర్పణను గానీ పొందుకొలేదు. ఇది హృదయవిదారక సంగతి కాదా?

నీవు దేవునిలో విశ్వాసం ఉంచిన సంవత్సరములన్నిటిలో, నీవు ఎవరినైనా శపించియుండవచ్చు లేక ఒక చెడ్డ పని చేసియుండవచ్చు, కానీ నీవు క్రీస్తుతో సంబంధం కలిగియున్నప్పుడు, మీరు సత్యమును మాట్లాడలేకపోవుచున్నారు, నిజాయితీగా ఉండలేకపోవుచున్నారు లేక క్రీస్తు మాటలకు విధేయులు కాలేకపోతున్నారు; ఇటువంటి సందర్భములో, లోకములో నీవు అత్యంత కుటిలవర్తనుడిగా మరియు ద్రోహిగా ఉన్నావు. నీవు నీ బంధువులు, స్నేహితులు, భార్య (లేక భర్త), కుమారులు మరియు కుమార్తెలు, తల్లిదండ్రుల మధ్యన అనూహ్యమైన రీతిలో స్నేహభావమును వ్యక్తపరచిన మరియు ఇతరులను అక్రమంగా వాడుకోకపోయినప్పటికీ నీవు క్రీస్తుతో సంబంధం కలిగియుండుటకు సమర్థుడు కాకపోతే లేక ఆయనతో సమాధానంగా సంభాషించుటకు సాధ్యము కాకపొతే, నీ సంపాదనంతా నీ చుట్టుప్రక్కల వారికి కర్చుపెట్టినా లేక నీ తల్లిదండ్రులను మరియు నీ కుటుంబస్తులను అమితంగా చూసుకున్నా, నీవు ఇంకా జిత్తులమారి ఆలోచనలతోను నిండియున్న ఒక దుర్మార్గునిగానే మిగిలిపోయావని నేను చెప్పుచున్నాను. నీవు అందిరితో సత్సంబంధం కలిగియున్నందుకుగాను లేక ఏవో కొన్ని మంచి పనులు చేసినందుకుగాను నీవు క్రీస్తుతో సంబంధం కలిగియున్న వ్యక్తిగా నిన్ను నీవు తలంచనవసరం లేదు. నీ ఉదార స్వభావము చేత పరలోక ఆశీర్వాదములను కొల్లగొట్టుకోవచ్చని నీవు అనుకుంటున్నావా? నీ విధేయతకు బదులుగా కొన్ని మంచి పనులు చేస్తే సరిపోతుందని నీవు అనుకుంటున్నావా? మీలో ఒక్కరైనా సవరింపునకు మరియు క్రమపరచబడటానికి ఒప్పుకోలేరు లేక అంగీకరించనూలేరు. మీరందరూ సామాన్యమైన క్రీస్తు మానవత్వమును వెంబడించుటకు కష్టబడతారు, అయినప్పటికీ మీరు దేవునికి విధేయులమై యున్నామని విర్రవీగుచు డప్పాలు కొట్టుకొనుచున్నారు. మీరు కలిగియున్న అట్టి విశ్వాసము తగిన శిక్షను తీసుకొస్తుంది. క్రీస్తును చూడాలనే మీ ఉహా ప్రపంచము నుండి బయటకు రండి. ఎందుకంటే ఆయనను చూచుటకు మీకు ఏ విధమైన అర్హత లేదు, మీరు చాలా తక్కువ స్థాయిని కలిగియున్నారు. నీవు నీ తిరుగుబాటుతనము నుండి పూర్తిగా బయటబడిన తర్వాత క్రీస్తుతో సమాధానం కలిగియుండుటకు సమర్థులై యున్నప్పుడు, ఆ క్షణమున దేవుడు నీకు స్వాభావికంగానే ప్రత్యక్షమౌతాడు. ఎటువంటి సవరింపు లేక తీర్పును ఎదుర్కొనకుండానే దేవుని చూచుటకు వెళ్ళితే, నీవు నిశ్చయముగా దేవుని విరోధివై యుండి నాశనముకు పాత్రుడవవుతావు. మనుష్యుని స్వభావం సహజంగానే దేవునికి శత్రువై యుంటుంది, మనుష్యులందరూ సాతానుని లోతైన అవినీతిలో చిక్కుకొనియున్నారు. మనుష్యుడు తన అవినీతితో దేవునితో సంబంధం కలిగియుండుటకు ప్రయత్నిస్తే, దాని వలన ఎటువంటి ప్రయోజనముండదు; అతని క్రియలు మరియు మాటలు తన అవినీతిని ప్రతి అడుగులో బహిరంగ పరచబడుతూనే ఉంటుంది, మరియు దేవునితో సంబంధం కలిగియున్నప్పుడు అతని తిరుగుబాటుతనము ప్రతి విషయంలో బహిర్గితంచేబడుతుంది. తెలియకుండానే, మనుష్యుడు క్రీస్తును మోసగించుటకు మరియు క్రీస్తును తిరస్కరించుటకు మరియు క్రీస్తును విరోధిస్తాడు; ఇది జరిగినప్పుడు, మనుష్యుడు ఇంకా అపాయకరమైన స్థితికి చేరుకుంటాడు మరియు ఇది ఇంకా కొనసాగినట్లయితే, అతడు శిక్షకు పాత్రుడవుతాడు.

దేవునితో సంబంధం కలిగియుండుట ఇంత ప్రమాదకరమైతే, దేవుణ్ణి దూరంగా ఉంచడమే జ్ఞానయుతమని కొందరు అనుకుంటారు. ఇటువంటి మనుష్యులు ఏమి సంపాదించుకోగలరు? వాళ్ళు దేవునికి నమ్మకస్తులుగా ఉండగలరా? నిజానికి, దేవునితో సంబంధం కలిగియుండడం కష్టకరమే కానీ, అది మనుష్యుని అవినీతినిబట్టే తప్ప దేవుడు మనుష్యునితో సంబంధం కలిగియుండడని దాని అర్థం కాదు. మిమ్మును మీరు తెలుసుకొనే సత్యము కొరకు మీరు ఎక్కువ కృషి చేయడం ఉత్తమం. దేవుని ఎదుట నీవెందుకు కృపను పొందుకోలేదు? మీ స్వభావం ఆయనకు ఎందుకు అసహ్యంగా ఉంది? ఎందుకు మీ మాటలు ఆయనకు హేయకరంగా ఉన్నాయి? మీరు కొంత విధేయత చూపించిన వెంటనే, మిమ్మును గూర్చి మీరే పొగడుకుంటారు మరియు మీ చిన్న పనికి ప్రతిఫలమును అడుగుతారు; మీరు చూపించిన ఆ చిన్న విధేయతను బట్టి ఇతరులను తక్కువగా చూస్తారు మరియు ఏదో ఒక చిన్న పని చేసిన తర్వాత దేవుణ్ణి ధిక్కరిస్తారు. దేవుని స్వీకరించుటకు, మీరు ధనమును, బహుమతులను మరియు ప్రశంసలను కోరుకుంటారు. ఒకటి రెండు కాసులు ఇచ్చుటకు మీకు హృదయం భారమౌతుంది; అదే మీరు పది కాసులు ఇచ్చినట్లయితే, మీరు ఆశీర్వాదముల కొరకు ఆశిస్తారు మరియు విభిన్నమైన రీతిలో వ్యవహరించాలని కోరుకుంటారు. మీవంటి మానవత్వం వినుటకు గాని చెప్పుటకు గాని అభ్యంతరకరంగా ఉంటుంది. మీ మాటల్లో గానీ మీ క్రియల్లో గానీ ఏదైనా ప్రశంసనియంగా ఉన్నదా? వారి వారి కర్తవ్యం పాటించువారు మరియు వాటిని ఉల్లంఘించువారు; ప్రజలను నడిపించువారు మరియు నాయకులను వెంబడించువారు; దేవుణ్ణి స్వీకరించువారు మరియు దేవుణ్ణి స్వీకరించనివారు; విరాళం ఇచ్చువారు మరియు విరాళం ఇవ్వనివారు; బోధించువారు మరియు వాక్యం వినువారు ఇలా ఎంతోమంది ఇటువంటి వాటిలో తమను తాము పొగుడుకుంటారు. మీకు ఇది హాస్యాస్పదంగా అనిపించుటలేదా? మీరు దేవునియందు నమ్మిక యుంచియున్నారని పూర్తిగా తెలిసినప్పటికీ మీరు దేవునితో సంబంధంకలిగియుండలేరు. మీరు యోగ్యతలేనివారని పూర్తిగా తెలిసియుండి కూడా మీరు వాటి విషయాలలో పొగడుకొనుచున్నారు. ఆశా నిగ్రహాన్ని కోల్పోయిన స్థితిలో మీరున్నారని మీకు అనిపించడం లేదా? ఇటువంటి భావనతో మీరు దేవునితో ఎలా సంబంధం కలిగియుండగలరు? ఈ స్థితిలో మిమ్మును గూర్చి మీకు భయం కలగడం లేదా? మీ స్వభావం ఇప్పటికే దేవునితో సంబంధం కలిగియుండు స్థితిని కోల్పోయింది. ఇలాంటి పరిస్థితి ఉన్నప్పుడు, మీ విశ్వాసం నవ్వులపాలు కాదా? మీ విశ్వాసం అర్థరహితంగా లేదా? నీ భవిష్యత్తును నీవు ఎలా ఎదుర్కొంటావు? నీవు ఏ మార్గములో వెళ్ళాలో ఎలా ఎంపిక చేసుకుంటావు?


అనేకులు పిలువబడుతారు, కానీ కొందరే ఎంచుకోబడుతారు

లోకములోని అనేకులను నా అనుచరులుగా ఉండాలని నేను కోరుకున్నాను. ఈ అనుచరులందరిలో, పూజారులుగా సేవ చేయువారు, నాయకత్వం వహించేవారు, దేవుని కుమారులు, దేవుని ప్రజలు మరియు సేవ చేయువారు ఉన్నారు. వారు నాపట్ల చూపు విధేయత ఆధారంగా వారిని నేను వేరుపరుస్తాను. అందరూ రకాల వారీగా వేరు చేయబడిన మీదట, అంటే, ప్రతి రకం మనుష్యుని స్వభావం స్పష్టం చేయబడిన తర్వాత, మానవజాతికి నా రక్షణ అందించే లక్ష్యం సాధించుట కోసం ప్రతి ఒక్కరికీ వారి సరియైన వర్గంలో వరుస సంఖ్య ఇచ్చెదను మరియు ప్రతివారినీ వారికి తగిన స్థానములో ఉంచుదును, నేను రక్షించాలనుకునే వారిని గుంపులుగా నా ఇంటికి పిలిచెదను మరియు ఆ పిమ్మట చివరి రోజులలో నా క్రియను వారందరూ అంగీకరించులా చేయుదును. అదే సమయంలో, రకమును బట్టి వారిని వేరు చేసెదను, తదుపరి ప్రతి ఒక్కరికీ వారి క్రియల ఆధారంగా ఫలితము లేదా శిక్ష నొసంగుదును. నా కార్యము అలాంటి చర్యలతో నిండి ఉండును.

ఈరోజు, నేను ఈ లోకమున జీవించుదును మరియు మనుష్యుల మధ్య జీవించుదును. జనులు నా కార్యమును అనుభవింతురు, నా పలుకులను వినెదరు మరియు దీనితో పాటు నేను నా అనుచరులలో ప్రతి వారికీ అన్ని సత్యములు అనుగ్రహించెదను, అంటే వారు జీవమును నా నుండి అందుకొనెదరు, ఆలాగున వారు నడువవలసిన మార్గమును పొందెదరు. ఎందుకనగా నేనే దేవుడిని, ప్రాణమును ప్రసాదించువాడిని. అనేక సంవత్సరాల నా కార్యము సమయంలో, జనులు ఎంతయో పొందిరి మరియు ఎంతయో కోల్పోయిరి, అయిననూ వారు నన్ను నిజముగా నమ్ముట లేదని నేను చెప్పుదును. ఎందుకనగా నేను దేవుడిని అని జనులు వారి నోటితో మాత్రమే ఒప్పుకొనెదరు, కానీ నేను చెప్పు సత్యములను నిరాకరించెదరు మరియు నేను వారిని కోరిన సత్యములను ఆచరణలో ఉంచరు. చెప్పాలంటే, జనులు దేవుని ఉనికిని మాత్రమే అంగీకరిస్తారు, కానీ సత్యాన్ని కాదు; ప్రజలు దేవుని ఉనికిని మాత్రమే గుర్తిస్తారు, కానీ జీవపు ఉనికిని కాదు; ప్రజలు దేవుని పేరును మాత్రమే అంగీకరిస్తారు, కానీ ఆయన సారాన్ని కాదు. నేను వారి ఉత్సాహాన్ని అసహ్యించుకుంటాను, ఎందుకంటే వారు నన్ను మోసం చేయడానికి మాత్రమే మంచి పదాలను ఉపయోగిస్తారు; వారిలో ఎవరూ నన్ను నిజంగా ఆరాధించరు. మీ పలుకులలో సర్పపు ప్రలోభం ఉంది; ఇంకా, అవి విపరీతమైన దురహంకారంతో నిండి ఉన్నవి, ప్రధాన దేవదూత చేసిన యథార్థ ప్రకటన ఇదే. ఇంకా ఏమిటంటే, మీ కార్యాలు చీలికలు పేలికలు అయ్యాయి అవమానకరమైన స్థాయిలో చినిగిపోయాయి; మీ మితిమీరిన కోరికలు మరియు లోభ ఉద్దేశాలు చెవికి అభ్యంతరకరంగా ఉన్నాయి. మీరందరూ నా ఇంటిలో చిమ్మట పురుగులుగా మారారు, అసహ్యంతో త్యజించవలసిన వస్తువులు అయ్యారు. మీలో ఏ ఒక్కరునూ సత్యమును ప్రేమించరు; బదులుగా, మీరు ఆశీర్వదించబడాలని, పరలోకమునకు అధిరోహించాలని, భూమిపై క్రీస్తు తన శక్తిని చెలాయించే మహిమాన్విత దృశ్యము చూడాలని కోరుకుంటారు. అయితే మీలాంటి వారు, అంతగా భ్రష్టుత పొందినవారు, దేవుడు అంటే ఏమిటో తెలియని వారు దేవుడిని అనుసరించడానికి ఎలా యోగ్యులు కాగలరో మీరెప్పుడైనా ఆలోచించారా? మీరు పరలోకమునకు ఎలా అధిరోహించగలరు? అలాంటి మహిమాన్విత దృశ్యాలను, ఎప్పుడూ లేనంత అద్భుతమైన దృశ్యాలను చూడగలగడానికి మీరెలా అర్హులు కాగలరు? మీ నోర్లు మోసం, అశుద్ధత, నమ్మకద్రోహం మరియు దురహంకారంతో కూడిన పలుకులతో నిండియున్నాయి. మీరెప్పుడునూ నాతో నిజాయితీతో మాటలాడలేదు, పరిశుద్ధ పదాలు లేవు, నా వాక్యమును అనుభవించిన తర్వాత నాకు విధేయత చూపే మాటలు లేవు. అంతిమముగా, మీ విశ్వాసం ఏలా ఉంది? మీ హృదయములలో దురాశ మరియు డబ్బు తప్ప మరేమియు లేదు, మీ మనస్సులో వస్తుసంపదలు తప్ప మరేమియు లేవు. అనునిత్యమూ, నా వద్ద నుండి ఎంత పొందవలయునో నీవు లెక్కించెదవు. అనునిత్యమూ, నా వద్ద నుండి నీవెంత సంపద మరియు ఎన్ని వస్తుసంపదలు పొందితివో లెక్కించెదవు. అనునిత్యమూ, మీరు ఆనందము పొందులాగున, ఇంకా అధికములుగా మరియు ఉన్నతములైన వస్తుసంపదలు పొందులాగున, నా ఆశీర్వాదములు మీపై ఉండుట కోసము మీరు ఎదురు చూచెదరు. అనుక్షణం మీ తలంపులలో నేను గానీ, నా నుండి వచ్చు సత్యము గానీ లేదు, ఉన్నదంతయూ మీ భర్త లేదా భార్య, మీ కుమారులు, కుమార్తెలు మరియు మీరు తినే, ధరించే వస్తువులు మాత్రమే ఉన్నాయి. ఇంకా ఎక్కువగా, ఇంకా ఉన్నతముగా ఆనందము ఎలా పొందవలయునా అని మాత్రమే మీరు ఆలోచింతురు. కానీ పగిలిపోయేలా మీ పొట్టను మీరు నింపుకున్నప్పుడు కూడా మీరు మృతదేహం కాక మరేమిటి? బయటికి, నిన్ను నీవు అలాంటి అందమైన దుస్తులతో అలంకరించుకున్నప్పుడు కూడా, మీరు జీవం లేని నడుచుచున్న శవం కాదా? మీ తల నెరిసిపోయేదాకా మీరు మీ పొట్ట కోసం ప్రయాసపడుతున్నారు, అయినను మీలో ఒక్కరు కూడా ఒక్క వెంట్రుక కూడా మీరు నా కార్యము కొరకు అర్పించనే లేదు. మీరు మీ సొంత దేహము కొరకు, మీ కుమారులు మరియు కుమార్తెల కొరకు నిరంతరము పయనింతునే ఉందురు, మీ దేహమును ప్రయాసపెడుతూ, మీ మనస్సును కలతపెడుతూ—అయినను మీలో ఏ ఒక్కరూ నా చిత్తము గురించి ఏమాత్రము చింతించరు లేదా పట్టించుకోరు. నా వద్ద నుండి మీరు ఇంకా ఏమి పొందగోరుచున్నారు?

నేను కార్యము చేయునప్పుడు నేనెప్పుడును త్వరపడను. జనులు నన్ను ఎలా అనుసరిస్తున్నారు అనేదానితో సంబంధం లేకుండా, నేను ప్రతి దశ ప్రకారము, నా ప్రణాళిక ప్రకారము నా కార్యమును చేయుదును. కావున నాకు విరుద్ధముగా మీరు సమస్త తిరుగుబాటు చేసినప్పటికీ, నేను మానకుండా ఇంకనూ పని చేయుదును, నేను తప్పక మాట్లాడవలసిన మాటలను నేను ఇంకనూ మాట్లాడుదును. నేను ముందే నిర్ణయించుకున్న వారిని నా ఇంటికి పిలుతును, వారు నా వాక్యములను వినెదరు. నా వాక్యములకు సమర్పించుకున్న వారందరినీ, నా వాక్యముల కోసం పరితపించు వారందరినీ నా సింహాసనము ఎదుటకు నేను తీసుకువచ్చెదను; నా వాక్యములను తృణీకరించిన వారందరినీ, నాకు విధేయత చూపని, బహిరంగంగా నన్ను ధిక్కరించిన వారందరినీ వారి అంతిమ దండన కోసం ఎదురు చూచుటకు ఒక పక్కన పడదోయుదును. ప్రజలందరు భ్రష్టతలో మరియు దుష్టుని చేతి కింద జీవింతురు, కావున అలాంటి వారిలో అనేకులు సత్యము కోసం నన్ను అనుసరించరు. చెప్పునదేమనగా, అత్యధికులు నన్ను నిజముగా ఆరాధించరు; వారు నన్ను సత్యముతో ఆరాధించరు, కానీ అవినీతి మరియు తిరుగుబాటు ద్వారా, కపట మార్గాలతో నా విశ్వాసమును పొందుటకు ప్రయత్నము చేయుదురు. ఈ కారణం చేతనే నేను ఇలా చెబుతున్నాను: పిలువబడిన వారు అనేకులు, కానీ ఏర్పరచబడినవారు కొందరే. పిలుబడినవారు ఎంతగానో చెడిపోయారు మరియు అందరును ఒకే కాలములో జీవించుచున్నారు—కానీ వారిలో ఒక భాగము అయిన ఏర్పరచబడినవారు, సత్యమును విశ్వసించువారు మరియు ఒప్పుకొనువారు మరియు సత్యమును ఆచరించువారు. అయితే వీరు మొత్తములో ఒక చాలా చిన్న భాగము మాత్రమే మరియు వారి నుండియే నేను కీర్తిని పొందెదను. ఈ వాక్యముల ప్రకారము కొలిచినప్పడు, ఏర్పచబడినవారిలో మీరు ఒకరుగా ఉన్నారా? మీ ముగింపు ఎలా ఉండబోతోంది?

నేను చెప్పినట్లు, నన్ను అనుసరించువారు అనేకులు ఉన్నప్పటికీ, నన్ను నిజముగా ప్రేమించువారు కొద్దిమంది మాత్రమే. బహుశా కొందరు ఇలా అనవచ్చు, “నేను మిమ్ములను ప్రేమించి ఉండకపోతే ఇంత పెద్ద మూల్యం చెల్లించి ఉండేవాడినా? నేను ప్రేమించి ఉండకపోతే నేను మిమ్ములను ఇంత వరకు అనుసరించేవాడినా?” నిశ్చయముగా, నీకు అనేకములైన కారణములు ఉన్నవి మరియు ప్రేమ, నిశ్చయముగా చాలా గొప్పది, కానీ నా పట్ల నీ ప్రేమ సారాంశము ఏమిటి? “ప్రేమ” అని పిలువబడుదానికి అర్థం, పరిశుద్ధమైన మరియు కళంకము లేని ఒక భావోద్వేగం, ఇందులో ప్రేమించుటకు, అనుభూతి చెందుటకు మరియు మెలకువ కలిగి ఉండుటకు మీరు మీ హృదయమును ఉపయోగించెదరు. ప్రేమలో షరతులు ఉండవు, అడ్డంకులు ఉండవు మరియు దూరము ఉండదు. ప్రేమలో అనుమానం ఉండదు, మోసం ఉండదు మరియు కుయుక్తి ఉండదు. ప్రేమలో వ్యాపారము ఉండదు మరియు అపరిశుద్ధము ఉండదు. నీవు ప్రేమించిన యెడల, నీవు మోసపుచ్చవు, ఫిర్యాదు చేయవు, నమ్మకద్రోహం చేయవు, తిరగబడవు, నిర్భంధించవు లేదా ఏదైనా పొందాలని లేదా కొంత మొత్తం పొందాలని కోరుకోవు. నీవు ప్రేమించిన యెడల, నీవు ఆనందముతో నిన్ను నీవు సమర్పించుకొనెదవు, అనందముతో కష్టమును భరించెదవు, నీవు నాకు అనుకూలుడుగా మారెదవు, నీ కున్నదంతయు నా కొరకు త్యజింతువు, నీవు నీ కుటుంబము, నీ భవిష్యత్తు, నీ యవ్వనము మరియు నీ వివాహమును విడిచిపెట్టెదవు. లేని యెడల, నీ ప్రేమ అసలు ఎంతమాత్రము ప్రేమ కాదు, అది ఒక మోసం మరియు నమ్మకద్రోహం. నీ ప్రేమ ఎటువంటింది? అది నిజమైన ప్రేమయేనా? లేక అబద్ధమైనదా? నీవు ఎంత త్యజించితివి? నీవుఎంత అర్పించితివి? నీ యొద్ద నుండి నేను ఎంత ప్రేమ పొందితిని? మీరు ఎరుగుదురా? మీ హృదయములు చెడు, నమ్మకద్రోహం మరియు మోసంతో నిండియున్నవి—అలాంటప్పుడు, మీ ప్రేమ ఎంత అపరిశుద్ధమైనది? మీరు నాకోసం ఇప్పటికే చాలా త్వజించితిరని మీరు అనుకుంటారు; నాపట్ల మీకున్న ప్రేమ ఇప్పటికే సరిపడునంత ఉందని మీరు అనుకుంటారు. అట్లయినచో, మీ వాక్కులు మరియు కార్యములు ఎల్లవేళలా తిరుగుబాటుతో మరియు మోసపూరితంగా ఎందుకు ఉన్నవి? మీరు నన్ను అనుసరింతురు, అయినను మీరు నా వాక్యమును అంగీకరించరు. దీనినే ప్రేమని భావిస్తారా? మీరు నన్ను అనుసరింతురు, అయినను నన్ను పక్కకు తోసివేయుదురు. దీనినే ప్రేమ అని భావిస్తారా? మీరు నన్ను అనుసరింతురు, అయినను మీకు నాపై అపనమ్మకము ఉన్నది. దీనినే ప్రేమ అని భావిస్తారా? మీరు నన్ను అనుసరింతురు, అయినను మీరు నా ఉనికిని అంగీకరించరు. దీనినే ప్రేమని భావిస్తారా? మీరు నన్ను అనుసరింతురు, అయినను నెవరినో ఆలాగున నన్ను ఆదరించరు మరియు అడుగడుగునా నాకు కష్టములను కలిగించెదరు. దీనినే ప్రేమ అని భావిస్తారా? మీరు నన్ను అనుసరింతురు, అయినను నన్ను ప్రతి విషయములో మభ్యపెట్టుటకు మరియు మోసబుచ్చుటకు ప్రయత్నము చేయుదురు. దీనినే ప్రేమ అని భావిస్తారా? మీరు నన్ను సేవింతురు, అయినను నేననిన భయపడరు. దీనినే ప్రేమ అని భావిస్తారా? మీరు అన్ని విధములుగాను మరియు అన్ని విషయములలోను నన్ను ధిక్కరించెదరు. దీనినే ప్రేమ అని భావిస్తారా? మీరు చాలా సమర్పించారు, నిజమే, అయినను నేను మీ నుండి కోరుకున్నది మీరు ఎప్పుడూ ఆచరించలేదు. దీనినే ప్రేమని భావించగలమా? జాగ్రత్తగా లెక్కించినచో మీ ఆంతర్యములో నాపట్ల మచ్చుకైనా ప్రేమ లేదని తెలుస్తుంది. నేను అందజేసిన అనేక సంవత్సముల పని మరియు నా సమస్త వాక్యముల తరువాత, మీరు వాస్తముగా ఎంత పొందితిరి? వెనక్కు తిరిగి చూసుకోవడానికి ఇది చాలదా? నేను మిమ్మల్ని హెచ్చరిస్తున్నాను: నేను నావద్దకు పిలిచినవారు ఎన్నడునూ చెడు చేయనివారు కాదు; దానికి బదులుగా, నేను ఎంచుకున్నవారు నన్ను నిజముగా ప్రేమించువారు. గనుక, మీరు మీ మాటలు మరియు పనులలో తప్పక జాగరూకులై ఉండాలి మరియు మీ సంకల్పములు మరియు ఆలోచనలను పరిశీలించుకోవాలి, కావున అవి హద్దులు దాటకుండా ఉంటాయి. అంతిమ దినముల సమయంలో, నా సమక్షమున మీ ప్రేమను సమర్పించుట కొరకు మీకు సాధ్యమయినంత చేయండి, లేదా మీ నుండి నా ఆగ్రహం ఎప్పుడూ తొలగకపోవచ్చు.


నీవు క్రీస్తుతో ఏకీభవించగల మార్గాన్ని అన్వేషించాలి

నేను మానవుని యందు చాలా పని చేశాను, ఆ సమయములో అనేక మాటలు కూడా పలికాను. ఈ మాటలన్నీ మానవ రక్షణ కోసం మరియు మానవుడు నాతో ఏకీభవించుట కొరకు చెప్పబడ్డాయి. ఏదేమైనా, భూమి మీద నాతో ఏకీభవించే వారిని కొద్ది మందిని మాత్రమే నేను కలిగి ఉన్నాను, కాబట్టి మానవుడు నా మాటలను అమూల్యమైనవిగా పరిగణించడు అని నేను చెప్పగలను—ఎందుకంటే, మానవుడు నాతో ఏకీభవించడు. ఈ క్రమములో, మానవుడు నన్ను ఆరాధించాలని మాత్రమే కాదు కానీ; మరీ ముఖ్యంగా, మానవుడు నాతో ఏకీభవించాలని నేను కార్యము చేస్తాను. మనిషి భ్రష్టుడై సాతాను ఉచ్చులో జీవిస్తున్నాడు. మనుష్యులందరూ శరీరానుసారముగా, స్వార్ధపూరితమైన కోరికలతో జీవిస్తున్నారు అలాగే వారిలో ఒక్కరు కూడా నాతో ఏకీభవించడం లేదు. నాతో ఏకీభవిస్తున్నాను అని చెప్పేవారూ కొందరున్నారు, కానీ అటువంటి వారందరూ మాయా విగ్రహాలను పూజిస్తారు. వారు నా నామమును పరిశుద్దమైనదిగా పరిగణించినప్పటికీ, వారు నాకు విరోధమైన మార్గములో నడుచుచున్నారు, అలాగే వారి మాటలన్నీ అహంకారము మరియు ఆత్మ విశ్వాసముతో నిండి ఉన్నాయి. ఎందుకంటే, అనాదిగా, వారందరూ నాకు వ్యతిరేకముగా మరియు విరుద్ధముగా ఉన్నారు. ప్రతిరోజూ, పరిశుద్ద గ్రంధములో నా జాడలను కనిపెడుతూ, మరియు వారికి “అనుకూలమైన” భాగాలను వెదికి, వాటినే నిర్విరామంగా చదువుతూ వాటినే లేఖనాలుగా వర్ణిస్తారు. నాతో ఎలా ఏకీభవించాలో మాత్రమే కాకుండా, నన్ను వ్యతిరేకించడమంటే ఏమిటో కూడా వారికి తెలియదు. వారు కేవలం లేఖనాలను గుడ్డిగా చదువుతారు. వారి తీరిక సమయాల్లో తీసి చూసుకునేందుకు వీలుగా, తాము ఎన్నడూ చూడని ఒక అస్పష్టమైన దేవుని రూపాన్ని వారు బైబిల్ వరకు మాత్రమే నిర్భందించారు. నా ఉనికి బైబిల్ పరిధిలో మాత్రమే ఉందని వారు విశ్వసిస్తారు, మరియు బైబిల్ లేకుండా నేను లేనని, నేను లేకుండా బైబిల్ లేదని వారు విశ్వసిస్తారు; వారు నన్ను పరిశుద్ద గ్రంధముతో సమానముగా చూస్తారు. వారు నా ఉనికిని మరియు క్రియలను పట్టించుకోరు, బదులుగా లేఖనాలలోని ప్రతి వాక్యము పట్ల అత్యంత భక్తిని మరియు ప్రత్యేక శ్రద్దను కనుపరుస్తారు. ఇంకా అనేకమంది, నేను చేయాలనుకున్నది లేఖనముల ద్వారా ముందుగానే చెప్పబడి ఉంటేనే తప్ప నేను చేయకూడదని విశ్వసిస్తారు. వారు లేఖనాలకు చాల ప్రాముఖ్యతనిస్తారు. నేను పలికే ప్రతి మాటను కొలవడానికి, మరియు నన్ను నిందించడానికి, బైబిల్ నుండి వాక్యాలను ఉపయోగించునంత వరకు, వారు వాక్యాలను మరియు వ్యక్తీకరణలను ఎంతో ప్రాముఖ్యమైనవిగా చూస్తారని చెప్పవచ్చు. వారు బైబిల్ లోని వాక్యాలతో ఏకీభవించే మార్గాన్ని వెదుకుచున్నారు కానీ, అది నాతో ఏకీభవించే మార్గమో లేక సత్యముతో ఏకీభవించే మార్గమో కాదు, అలాగే బైబిల్‌నకు అనుగుణముగా లేనిది ఏదైనా, దాపరికము లేకుండా, అది నా పని కాదు అని వారు నమ్ముతారు. మరి, అలాంటి వారు విధి బద్దమైన పరిసయ్యుల సంతతివారు కాదా? యేసును నిందించడానికి యూదులైన పరిసయ్యులు మోషే ధర్మశాస్త్రాన్ని ఉపయోగించారు. వారు ఆ కాలపు యేసుతో సామరస్యాన్ని కాంక్షించలేదు, కానీ ధర్మశాస్త్రాన్ని శ్రద్ధతో అక్షరాలా పాటించారు, ఎంతవరకు అంటే—పాత నిబంధన కట్టడను పాటించలేదని ఆయనపై అభియోగము మోపి—చివరకు నిర్దోషి అయిన యేసును వారు సిలువ వేశారు. వారి మనోభావము ఏమిటి? సత్యముతో ఏకీభవించే మార్గాన్ని వెతకలేదు కదా? వారు నా చిత్తము పట్ల గానీ నా కార్యము యొక్క దశలు మరియు విధానాల పట్ల గానీ శ్రద్ధ చూపకుండా, లేఖనములోని ప్రతి ఒక్క మాటమీద స్థిరమైన భావమును కలిగియున్నారు. వారు వాక్యాలను గట్టిగా అంటిపెట్టుకుని ఉండేవారే కానీ, సత్యాన్వేషకులు కాదు; వారు బైబిల్‌ను నమ్మేవారే కానీ, దేవుని నమ్మేవారు కారు. ముఖ్యంగా, వారు బైబిల్‌నకు కాపలా కుక్కలు లాంటివారు. బైబిల్ ప్రయోజనాలను కాపాడటానికీ, బైబిల్ యొక్క గౌరవాన్ని నిలబెట్టడానికీ, బైబిల్ యొక్క ప్రతిష్టను సంరక్షించడానికీ, వారు కరుణామయుడైన యేసును సిలువ వేసేంత వరకు వెళ్ళారు. వారు కేవలము బైబిల్‌ను సమర్థించడానికి, మరియు ప్రజల హృదయాలలో బైబిల్‌లోని ప్రతి వాక్యపు స్థాయిని కొనసాగించడానికి మాత్రమే వారు అంత పని చేసారు. కాబట్టి వారు లేఖనము యొక్క సిద్దాంతానికి అనుగుణముగా లేని యేసుకు మరణ శిక్షను విధించడానికి, వారు తమ భవిష్యత్తును మరియు పాప పరిహారార్ధబలిని విడనాడుటకు మొగ్గుచూపారు. వారందరూ లేఖనములోని ప్రతి ఒక్క పదానికి బంట్రోతులు కారా?

మరి నేటి ప్రజల పరిస్థితేమిటి? సత్యాన్ని ప్రచురము చేయడానికి క్రీస్తు వస్తే, బదులుగా వారు మాత్రము పరలోకములో ప్రవేశము కొరకు మరియు కృపను పొందుకోవడానికి ఈ లోకమునుండి ఆయనను నిర్మూలించారు. బైబిల్ ప్రయోజనములను కాపాడుటకు వారు సత్యము యొక్క రాకడను పూర్తిగా నిరాకరించారు, మరియు బైబిల్ యొక్క నిత్య అస్తిత్వాన్ని స్థిరపరచడానికి శరీరధారిగా తిరిగివచ్చిన క్రీస్తును సిలువవేశారు. మానవుని హృదయము అంత ఘోరముగా మరియు నా పట్ల తన స్వభావము అంత విరోధముగా ఉన్నపుడు, ఏ విధముగా తను నా రక్షణ పొందగలడు? నేను మానవునియందు నివసిస్తున్నాను, అయినప్పటికీ మానవుడు నా ఉనికిని ఎరుగడు. నేను మానవునిపై నా కాంతిని ప్రకాశింపచేసినప్పుడు, మానవుడు ఇంకనూ నా ఉనికి పట్ల నిర్లక్ష్యముగా ఉన్నాడు. నేను మానవుని మీదకు నా ఉగ్రతను పంపినప్పుడు, మరి ఎక్కువ బలముగా నా అస్తిత్వాన్ని తిరస్కరిస్తాడు. మానవుడు వాక్యాలతో మరియు బైబిల్‌తో సత్సంబంధము కొరకు వెదుకుతాడు, అయినప్పటికీ సత్యముతో ఏకీభవించే మార్గాన్ని వెతికే ఒక్క వ్యక్తి అయినా నా ముందుకు రాలేదు. మానవుడు పరలోకములో నున్న నా వైపు చూస్తాడు, పరలోకములో ఉన్న నా అస్థిత్వము పట్ల ప్రత్యేకమైన భక్తిని కలిగిఉంటాడు, నేను మానవుని నడుమ చాలా సాధారణముగా జీవించుటను బట్టి, ఇప్పటికీ శరీరధారిగా ఉన్న నన్ను ఎవడూ పట్టించుకోడు. బైబిల్ వాక్యాలతో మాత్రమే సారూప్యత కోరుకునేవారు మరియు అస్పష్టమైన దేవునితో మాత్రమే అనుకూలతను కోరుకునేవారంతా నా పట్ల సిగ్గుమాలిన దృష్టి గలవారు. ఎందుకంటే, వారు నిర్జీవమైన మాటలను మరియు చెప్పలేనంత సంపదనిచ్చే ఒక దేవుని ఆరాధిస్తున్నారు; వారు ఆరాధించే దేవుడు మనిషి దయమీద బ్రతికే దేవుడు—లేని దేవుడు. మరి అలాంటి మనుష్యులు నా యోద్ద నుండి ఏమి పొందగలరు? మానవుడు మాటలకు చాలా స్వల్పమైన వాడు. నాకు విరోధముగా ఉన్నవారు, నా నుండి అమితముగా ఆశించేవారు, సత్యము పట్ల ప్రేమ లేనివారు, నాపై తిరుగుబాటు చేసేవారు—నాతో ఎలా ఏకీభవించగలరు?

నాకు విరోధముగా ఉన్నవారంతా నాతో ఏకీభవించనివారే. సత్యాన్ని ప్రేమించనివారు కూడా అలాంటివారే. నాపై తిరుగుబాటు చేసేవారు అత్యంత విరోధులు మరియు నాతో ఏకీభవించనివారు. నాతో ఏకీభవించని వారందరినీ నేను దుష్టుని చేతికప్పగిస్తాను, నేను వారిని అపవాది దుర్నీతికి విడిచిపెడతాను, వారి దుష్ప్రవర్తనను బయలుపరచడానికి వారికి స్వేచ్ఛను ఇస్తాను, చివరికి మ్రింగివేయబడటానికి అపవాది చేతికి వారిని అప్పగిస్తాను. నన్ను ఎంతమది ఆరాధిస్తున్నారో, అనగా, నన్ను ఎంతమంది విశ్వసిస్తున్నారో అనేది నేను పట్టించుకోను. నాతో ఎంతమంది ఏకీభవిస్తున్నారు అనేది మాత్రమే నేను పట్టించుకుంటాను. ఎందుకంటే, నాతో ఏకీభవించని వారందరూ నాకు ద్రోహము చేసే దుర్మార్గులే; వారు నా శత్రువులు, మరియు నా శత్రువులను నా గృహములో నేను “ప్రతిష్టించను”. నాతో ఏకీభవించు వారు నా గృహములో నిత్యము నన్ను సేవిస్తారు, మరియు నాకు విరోధముగా వెళ్ళువారు నా శిక్షను నిత్యమూ అనుభవిస్తారు. బైబిల్ లోని వాక్యాల పట్ల మాత్రమే శ్రద్ధ కలిగినవారు, సత్యము గురించి కానీ లేదా నా అడుగుజాడలు వెతుకుట గురించి కానీ అవగాహన లేని వారు—వారు నాకు విరోధులు, ఎందుకంటే వారు కేవలము నన్ను బైబిల్‌కు పరిమితం చేస్తారు, బైబిల్‌లోని రాతలకే నన్ను నిర్బంధిస్తారు, నా పట్ల వారు ఘోరమైన దైవ దూషణ చేస్తారు. అటువంటి వ్యక్తులు నా ఎదుటకు ఎలా రాగలరు? వారు నా కార్యాలు లేక నా చిత్తము లేక సత్యము పట్ల లక్ష్ ముంచరు, బదులుగా చంపే మాటలంటే—వారికి ఎంతో మక్కువ. అటువంటి మనుష్యులు నాతో ఎలా ఏకీభవిస్తారు?

నేను చాలా మాటలు చెప్పాను అలాగే నా చిత్తాన్ని మరియు స్వభావాన్ని కూడా వ్యక్త పరిచాను, అయినప్పటికీ, మనుష్యులు ఇప్పటికీ నా గురించి గ్రహింపు లేక మరియు నా యందు విశ్వాసం ఉంచలేకయున్నారు. లేదా, మనుష్యులు ఇప్పటికీ నా పట్ల విధేయత చూపలేకపోతున్నారని చెప్పవచ్చు. బైబిల్‌ను బట్టి మాత్రమే జీవించేవారు, ధర్మశాస్త్రమందు జీవించేవారు, సిలువ యందు జీవించేవారు, సిద్దాంతమును బట్టి జీవించేవారు, ఈ దినమందు నేను చేయు కార్యమును బట్టి జీవించు వారు—వీరిలో ఎవరు నాతో ఏకీభవిస్తారు? మీరు కేవలం ఆశీర్వాదాలు మరియు బహుమానాలు పొందడము గురించి మాత్రమే ఆలోచిస్తారు, కానీ నిజముగా నాతో ఎలా ఏకీభవించాలి లేక నాకు విరోధముగా ఉండకుండా మిమ్మల్ని మీరు ఎలా నిరోధించుకోవాలి అని ఎప్పుడూ ఆలోచించలేదు. మిమ్మల్ని బట్టి నేను చాలా చింతిస్తున్నాను, ఎందుకంటే నేను మీకు చాలా ఇచ్చాను, అయినప్పటికీ నేను మీ నుండి పొందినది మాత్రము చాలా తక్కువ. మీ మోసము, మీ అహంకారము, మీ దురాశ, విపరీతమైన మీ కోరికలు, మీ ద్రోహము, మీ అవిధేయత—వీటిలో ఏది నా దృష్టినుండి తప్పించుకోగలదు? మీరు నా పట్ల నిర్లక్ష్యముగా ఉన్నారు, మీరు నన్ను హేళన చేశారు, మీరు నన్ను అవమానించారు, మీరు నన్ను వంచించారు, బలులను బట్టి మీరు నన్ను బలవంత పెట్టి నన్ను చేసిన దోపిడీ—అలాంటి దుర్మార్గత నా శిక్ష నుండి ఎలా తప్పించుకోగలదు? ఈ దుష్ప్రవర్తన అంతా నాపై మీకున్న శత్రుత్వానికి మరియు నాతో మీరు కలిగియున్న పొసగనితనానికి రుజువై ఉన్నది. మీలో ప్రతి ఒక్కరూ, మీకు మీరే నాతో మంచి సారూప్యత కలిగియున్నారని విశ్వసిస్తున్నారు, ఒకవేళ అదే అయితే, మరి ఆ తిరుగులేని సాక్ష్యము ఎవరికి వర్తిస్తుంది? మీరు నా పట్ల అత్యంత నిజాయితీ మరియు విధేయతను కలిగి ఉన్నారని విశ్వసిస్తున్నారు. మీరు దయార్దహృదయం గలవారని, ఎంతో జాలి కలిగినవారని, అలాగే నా పట్ల ఎంతో భక్తి కలిగి ఉన్నారని అనుకుంటున్నారు. మీరు నాకు చేయాల్సినంత కంటే ఎక్కువనే చేశారని అనుకుంటున్నారు. కానీ, మీరు ఎప్పుడైనా మీ క్రియలకు విరోధముగా దీనిని చేశారా? మీరు చాలా అహంకారులని, చాలా దురాశ కలవారని, చాలా పనికిమాలిన వారని చెప్తాను; నన్ను మోసపుచ్చడానికి మీరు వేసే పన్నాగాలు ఏంతో తెలివైనవి, అలాగే మీరు సిగ్గుమాలిన ఆలోచనలు మరియు నీచమైన పద్దతులు కలిగి ఉన్నారు. మీకు విధేయత చాలా తక్కువ, మీరు శ్రద్ధ విహీనులు, మీరు మనస్సాక్షి లేనివారు. మీ హృదయాలో చాలా దుర్మార్గత ఉన్నది, నాతో సహా, మీ దుర్మార్గము నుండి ఎవడూ తప్పించుకోలేడు. మీ బిడ్డల కోసమో లేక నీ భర్త కోసమో, లేక మీ స్వంత ఆత్మ సంరక్షణ కోసమో, మీరు నన్ను నిరోధిస్తారు. నా గురించి శ్రద్ధ వహించకుండా, మీ కుటుంబం, మీ పిల్లలు, మీ స్థాయి, మీ భవిష్యత్తు మరియు మీ ఆత్మ సంతృప్తి గురించి మీరు శ్రద్ధ వహిస్తారు. మీరు మాట్లాడుతున్నప్పుడు లేక పనిచేస్తున్నప్పుడు ఎప్పుడైనా మీరు నా గురించి ఆలోచించారా? శీతలమైన దినాలలో, మీ ఆలోచనలు మీ పిల్లలు, మీ భర్త, మీ భార్య లేక మీ తల్లిదండ్రుల వైపు మళ్ళుతాయి. ఉక్కపోత దినాలలో మీ ఆలోచనలలో నాకు స్థానం కూడా ఉండదు. మీరు మీ బాధ్యతను నిర్వర్తించేటప్పుడు, మీ స్వంత ప్రయోజనాలు గురించి, మీ వ్యక్తిగత భద్రత, మీ స్వంత కుటుంబ సభ్యుల గురించి ఆలోచిస్తారు. మీరు నా కోసం ఏమి చేశారు? మీరు నా గురించి ఎప్పుడు ఆలోచించారు? ఎప్పుడు మీరు, ఎంత కష్టమైనా సరే, నా కొరకు మరియు నా కార్యము కొరకు మిమ్మల్ని మీరు అర్పించుకున్నారు? మీరు నాతో ఏకీభవించగల ఆధారాలు ఎక్కడున్నాయి? నా పట్ల మీ సద్భక్తి యొక్క వాస్తవికత ఎక్కడుంది? నా పట్ల మీ విధేయత యొక్క వాస్తవికత ఎక్కడుంది? నా ఆశీర్వాదాలు పొందటం కోసం ఆలోచించకుండా ఎప్పుడు ఉన్నారు? మీరు నన్ను హేళన చేసి అలాగే మోసము చేస్తున్నారు, మీరు సత్యముతో ఆటలాడుచున్నారు, మీరు సత్యము యొక్క ఉనికిని దాచిపెట్టి అలాగే సత్య సారాంశమునకు ద్రోహము చేస్తున్నారు. ఈ విధముగా మీరు నాకు విరోధముగా వెళ్ళుటను బట్టి భవిష్యత్తులో మీ కోసం ఏమి ఎదురు చూస్తుంది? మీరు కేవలము అస్పష్టమైన దేవునితో మరియు అస్పష్టమైన విశ్వాసముతో సారూప్యతను కోరుతున్నారు, అయినప్పటికీ మీరు క్రీస్తుతో సారూప్యత కలిగి లేరు. దుష్టులు తగిన ప్రతిఫలాన్ని పొందిన విధముగా మీరూ మీ దుర్మార్గమునకు పొందుకుంటారు కదా? ఆ సమయములో, క్రీస్తుతో ఏకీభవించలేని వారెవరూ ఉగ్రత దినము నుండి తప్పించుకోలేరని మీరు గ్రహిస్తారు, మరియు క్రీస్తు విరోధులపై ఎలాంటి ప్రతీకారము తీర్చబడుతుందో మీరు కనుగొంటారు. ఆ దినము వచ్చినప్పుడు, దేవుని యందు మీకున్న విశ్వాసాన్నిబట్టి ఆశీర్వదింపబడాలని అలాగే పరలోక ప్రవేశము పొందాలనే మీ కలలన్నీ చెదిరిపోతాయి. ఏదేమైనప్పటికీ, క్రీస్తుతో ఏకీభవించే వారికి ఇలా ఉండదు. వారు చాల నష్టపోయినప్పటికీ, వారు చాలా కష్టాలు అనుభవించినప్పటికీ, నేను మానవాళికి సంక్రమింపజేసే వారసత్వం అంతా వారు పొందుకుంటారు. చివరిగా, నేను మాత్రమే నీతిమంతుడైన దేవుడని, నేను మాత్రమే మానవాళిని తన సుందరమైన గమ్యస్థానానికి తీసుకెళ్లగలనని మీరు తెలుసుకుంటారు.


దేవుని యందు నీవు నిజమైన విశ్వాసివా?

నీవు ఒకటి లేదా రెండు సంవత్సరాలకు పైగా దేవుని యందు విశ్వాసపు మార్గంలో నడిచి ఉండవచ్చు, అంతేకాక ఈ సంవత్సరాల్లో నీవు నీ జీవితంలో అనేక కష్టాలను భరించి ఉండవచ్చు; లేదా బహుశా నీవు ఎక్కువ కష్టాలు అనుభవించడానికి బదులుగా దేవుని నుండి గొప్ప కృపను పొంది ఉండవచ్చు. అది కూడా కాదంటే, నీవు కష్టాలను లేదా దయను దేనినీ అనుభవించకుండానే ఒక గుర్తింపు లేని జీవితాన్ని గడిపి ఉండవచ్చు. అయితే వీటితో సంబంధం లేకుండా, నీవు మాత్రం దేవుని అనుచరుడిగానే కొనసాగుతూ ఉన్నావు కాబట్టి దేవుణ్ణి అనుసరించే విషయంపై మనం సహవాసాన్ని ప్రారంభిద్ధాం. అయితే, ఈ వాక్యాలను చదివే వారందరికీ నేను గుర్తుచేయదలచుకున్నది ఏంటంటే, ఆయనను అంగీకరించి, ఆయన్ను అనుసరించే వారి వైపునకు దేవుని వాక్యం మళ్ళించబడుతుంది కానీ, ఆయనను అంగీకరించని వారి తట్టుకు మళ్ళీంచబడదు. ఒకవేళ దేవుడు ప్రపంచంలోని సర్వ జనులతోనూ మాట్లాడతాడని నీవు విశ్వసిస్తే, అప్పుడు దేవుని వాక్కు నీపై ఎటువంటి ప్రభావమూ చూపదు. అందువల్ల, నువ్వు ఈ వాక్కులన్నింటినీ నీ హృదయంలో గుర్తుంచుకొని ఎల్లప్పుడూ వాటి నుండి నిన్ను నీవు వేరు చేసుకోకూడదు. ఏది ఏమైనప్పటికీ, మన ఇంట్లో ఏమి జరుగుతుందో మాట్లాడుకుందాం.

దేవునిపై విశ్వాసం కలిగి ఉండడమంటే నిజమైన అర్థమేమిటో మీరందరూ ఇప్పుడు అర్థం చేసుకోవాలి. దేవునిపై విశ్వాసం యొక్క అర్థం గురించి నేను ఇంతకుముందు మాట్లాడినది మీ సానుకూల దృక్పథానికి సంబంధించినది. కానీ ఈరోజు నేను మాట్లాడబోతున్నది వేరు; ఈ రోజు నేను దేవునిపై మీ విశ్వాసం ఎలాంటిదో విశ్లేషించాలనుకుంటున్నాను. ఇది మిమ్మల్ని ఒకానొక ప్రతికూల అంశం ద్వారా మార్గనిర్దేశం చేయడమే; నేను అలా చేయకపోతే, మీరు మీ అసలు స్వభావాన్ని ఎప్పటికీ తెలుసుకోకుండా ఉండిపోయి మీ భక్తి విశ్వాసాల గురించి గొప్పగా చెప్పుకోవడాన్ని కొనసాగిస్తూనే ఉంటారు. మీ హృదయపు లోతుల్లోని వికారాన్ని నేను బయటపెట్టకపోతే, మీరందరూ మీ తలపై కిరీటం పెట్టుకుని, మీరెంతో ఘనులనే భావనలోనే మిగిలిపోతారని చెప్పడం న్యాయమే అవుతుంది. మీ అహంకారపూరితమైన మోసపు స్వభావాలు మీ స్వంత మనస్సాక్షికి విరుద్ధంగా ప్రవర్తించడానికి, క్రీస్తుకు వ్యతిరేకంగా తిరుగుబాటు చేయడానికి మరియు ప్రతిఘటించడానికి, మరియు మీ వికార స్వభావాలను బహిర్గతం చేయడానికి మిమ్మల్ని నడిపిస్తాయి, తద్వారా మీ ఉద్దేశాలు, ఆలోచనలు, విపరీత కోరికలు మరియు దురాశతో నిండిన నేత్రాలను వెలుగులోకి తీసుకు వస్తాయి. అయితే, మీరు క్రీస్తు కార్యము పట్ల మీ జీవితకాల ఆర్తి గురించి కబుర్లు చెప్పుకుంటూనే ఉంటారు, మరియు చాలా కాలం క్రితం క్రీస్తు ద్వారా చెప్పబడిన సత్యాలను మళ్లీ మళ్లీ పునరావృతం చేస్తుంటారు. ఇది మీ “విశ్వాసం”—మీ “నిష్కపటమైన విశ్వాసం”. నేను మనిషిని సర్వత్రా కఠినమైన ప్రమాణంలో ఉంచాను. నీ విధేయత అనేది ఉద్దేశాలు మరియు షరతులతో వచ్చినట్లయితే, అప్పుడు అలాంటి విధేయత నాకు అక్కర్లేదు, ఎందుకంటే వారి ఉద్దేశాల ద్వారా నన్ను మోసం చేసే వారిని మరియు షరతులతో నన్ను దోపిడీ చేసే వారిని నేను అసహ్యించుకుంటాను. మనిషి నాకు పూర్తిగా విధేయుడిగా ఉండాలని నేను కోరుకుంటున్నాను మరియు విశ్వాసం అనే ఒకే ఒక పదం కోసం, ఆ విశ్వాసాన్ని నిరూపించుకోవడమే సమస్త కార్యాలనూ చేయాలని నేను కోరుకుంటాను. నన్ను సంతోషపెట్టడానికి మీరు పలికే తియ్యని మాటలంటే నాకు అసహ్యం, ఎందుకంటే నేను మీతో ఎల్లప్పుడూ యదార్ధంగా వ్యవహరిస్తూ ఉన్నాను, కాబట్టి మీరు కూడా నా పట్ల నిజమైన విశ్వాసంతో ప్రవర్తించాలని కోరుకుంటున్నాను. విశ్వాసం విషయానికి వస్తే, తమకు విశ్వాసం ఉంది కాబట్టే దేవుణ్ణి అనుసరిస్తున్నామని, లేకపోతే అలాంటి బాధలను భరించలేమని చాలామంది అనుకోవచ్చు. మీరు ఇలాంటి భావనతో ఉన్నవారైతే మీకు నాదొక ప్రశ్న: నీవు దేవుని ఉనికిని విశ్వసిస్తే, నువ్వు ఆయనను ఎందుకు ఆరాధించవు? నువ్వు దేవుని ఉనికిని విశ్వసిస్తే, నీ హృదయంలో కొంచెమైనా ఆయన పట్ల భయం ఎందుకు లేదు? క్రీస్తు దేవుని అవతారమని నీవు అంగీకరిస్తున్నప్పుడు ఎందుకు ఆయనను ధిక్కరిస్తావు? ఆయన పట్ల ఎందుకు అమర్యాదకరంగా ప్రవర్తిస్తున్నావు? ఆయనని బహిరంగంగా ఎందుకు విమర్శిస్తావు? ఎల్లప్పుడూ ఆయన కదలికలపై ఎందుకు అనుమానిస్తూ ఉంటావు? ఆయన ఏర్పాట్లకు ఎందుకు లోబడవు? ఆయన వాక్యానికి అనుగుణంగా ఎందుకు ప్రవర్తించవు? ఆయన ఇచ్చేవాటిని బలవంతంగా లాక్కోవడానికి, దోచుకోవడానికి ఎందుకు ప్రయత్నిస్తున్నావు? నువ్వు క్రీస్తు స్థానంలో నుండి ఎందుకు మాట్లాడుతున్నావు? ఆయన కార్యం మరియు ఆయన వాక్కు సరైనదేనా అని నీవెందుకు తీర్పు ఇస్తున్నావు? ఆయన వెనుక దూషించడానికి మీరెందుకు ధైర్యం చేస్తున్నారు? మీ విశ్వాసంలో ఉన్నవి ఇవి మరియు ఇలాంటి ఇతరాలేనా?

మీ మాటల్లో మరియు ప్రవర్తనలో క్రీస్తుపై మీకున్న అవిశ్వాసం వెల్లడి అవుతుంది. విశ్వాసం లేకపోవడమనేది మీ క్రియల ఉద్దేశ్యాలు వాటి లక్ష్యాలను ప్రతికూలంగా ప్రభావితం చేస్తుంది. క్రీస్తు పట్ల మీకుండే అవిశ్వాసం ద్వారా మీరు చూసే మీ కనుదృష్టి కూడా ప్రభావితం చెందుతుంది. నిమిష నిమిషానికి, మీలో ప్రతి ఒక్కరు అవిశ్వాసపు అంశాలను ఆశ్రయమిస్తున్నారని చెప్పవచ్చు. అంటే దీని అర్థం, ప్రతి క్షణం, మీరు క్రీస్తుకు ద్రోహం చేసే ప్రమాదంలో ఉన్నారు, ఎందుకంటే మీ శరీరంలో ప్రవహించే రక్తం అవతారమూర్తి అయిన దేవునిపై అవిశ్వాసంతో నిండి ఉంది. కాబట్టి, దేవునిపై విశ్వాసపు మార్గంలో మీరు వదిలిన అడుగుజాడలు నిజమైనవి కాదని నేను చెప్తున్నాను; మీరు దేవునిపై విశ్వాసపు మార్గంలో నడుస్తున్నప్పుడు, మీరు మీ పాదాలను నేలపై స్థిరంగా నిలిపి ఉంచరు—మీరు కేవలం కదలికల గుండా వెళుతున్నారు. మీరు క్రీస్తు వాక్కును ఎప్పుడూ పూర్తిగా విశ్వసించరు మరియు వెంటనే ఆచరణలో పెట్టే సామర్ధ్యం కలిగి ఉండరు. మీకు క్రీస్తుపై విశ్వాసం లేకపోవడానికి ఇదే కారణం. ఎల్లప్పుడూ ఆయన గురించి ఉద్దేశాలు కలిగి ఉండటం కూడా ఆయనపై మీకు విశ్వాసం లేకపోవడానికి మరో కారణం. క్రీస్తు కార్యం గురించి ఎప్పటికీ సందేహిస్తూ, క్రీస్తు వాక్కుని పెడచెవిని పెడుతూ, క్రీస్తు చేసిన ప్రతి పనిపైనా అభిప్రాయం కలిగి ఉండి, ఆయన పనిని సరిగ్గా అర్థం చేసుకోలేక, ఏ వివరణ ఇచ్చినా మీ ఉద్దేశాలను పక్కన పెట్టడానికి సతమతమవుతూ, మరియు ఈరీతిగా—ఇవన్నీ మీ హృదయాలలో బలంగా పెనవేసుకుపోయిన అవిశ్వాసపు అంశాలు. మీరు క్రీస్తు కార్యాన్ని ఎన్నడూ వెనుకపడకుండా అనుసరిస్తున్నప్పటికీ, మీ హృదయాలలో చాలా తిరుగుబాటు స్వభావం ఉంది. ఈ తిరుగుబాటు దేవునిపై మీకున్న విశ్వాసంలో గల మాలిన్యం. నీవు ఇలాంటి పరిస్థితిలో ఉన్నావని అనుకోకపోవచ్చు, కానీ వీటిలో నుండి నీ ఉద్దేశాలను గుర్తించలేకపోతే, అప్పుడు నువ్వు నశించే వారిలో ఒకడిగా ఉండాటానికి బద్దుడివి అవుతావు, ఎందుకంటే తనను నిజంగా విశ్వసించేవారిని మాత్రమే దేవుడు పరిపూర్ణం చేస్తాడు, ఆయన పట్ల సందేహాస్పదంగా ఉన్నవారిని కాదు, మరియు ఆయనే దేవుడని ఎన్నడూ విశ్వసించనప్పటికీ, అయిష్టంగా ఆయనను అనుసరించే వారిని ఆయన అసలే పట్టించుకోడు.

కొంతమంది సత్యంలో సంతోషించరు, తీర్పును బట్టి ఐతే మరింత తక్కువగానే సంతోషిస్తారు. బదులుగా, వారు అధికారం మరియు సంపదల్లో సంతోషిస్తారు; అలాంటి వారిని అధికారం కోరేవారు అంటారు. వారు ఆ రకమైన ప్రభావాన్ని కలిగి ఉండే డినామినేషన్ల కోసం మాత్రమే అన్వేషిస్తారు, మరియు వారు సెమినరీల నుండి వచ్చే సంఘ కాపరులు మరియు బోధకుల కోసం మాత్రమే చూస్తారు. వారు సత్య మార్గాన్ని అంగీకరించినప్పటికీ, వారు కేవలం అర్ద విశ్వాసంతోనే ఉంటారు; వారికి తమ పూర్ణ మనస్సును, పూర్ణ హృదయాన్ని అర్పించగల సామర్ధ్యం లేదు, వారి నోర్లు దేవుని కోసం తమను తాము వెచ్చించడం గురించి మాట్లాడతాయి, కాని వారి కళ్ళు గొప్ప సంఘ కాపరులు మరియు బోధకులపై కేంద్రీకృతమై ఉంటాయి, వారు రెండవ సారి క్రీస్తు వైపుకు తిరిగి చూడరు. వారి హృదయాలు పేరు, ధన ఘనతల పైనే ఉంటాయి. అలాంటి అల్పమైన వ్యక్తి చాలా మందిని జయించగల సామర్ధ్యం కలిగి ఉండే, అంతగా గుర్తింపు లేని వ్యక్తి మనిషిని పరిపూర్ణంగా చేయగలిగే ప్రశ్నే లేదని వారు అనుకుంటారు. దుమ్ము, పెంటకుప్పల మధ్య ఉన్న ఈ అనామకులు దేవునిచే ఎన్నుకోబడిన వ్యక్తులయ్యే ప్రశ్నే లేదని వారు అనుకుంటారు. ఒకవేళ అలాంటి వ్యక్తులు దేవుని విమోచనకి సంబంధించిన సాధనాలైతే, అప్పుడు పరలోకం మరియు భూమి తలక్రిందులైపోతాయనీ మరియు జనులందరూ తమలో తాము వెర్రిగా నవ్వుకుంటారనీ వారు నమ్ముతారు. ఒకవేళ దేవుడు అటువంటి అనామకులనే పరిపూర్ణులుగా మార్చడానికి ఎంచుకుంటే, అప్పుడు ఆ ధనవంతులైన, ఘనత ప్రతిష్టలు కలిగిన వారైతే ఇక దేవుని అవతారమూర్తులని నమ్ముతారు. వారి తలంపులు అవిశ్వాసంతో కల్మషమయ్యాయి; విశ్వసించకపోవడమే కాకుండా, వారు కేవలం మూర్ఖమైన మృగాలు. ఎందుకంటే, వారు హోదా, ప్రతిష్ట మరియు అధికారానికి మాత్రమే విలువ ఇస్తారు మరియు వారు పెద్ద సమూహాలు మరియు వర్గాలను మాత్రమే గౌరవిస్తారు. క్రీస్తుచే నడిపించబడే వారి పట్ల వారికి కనీస గౌరవం లేదు; వారు కేవలం క్రీస్తుకు, సత్యానికి మరియు జీవితానికి వెన్నుచూపిన ద్రోహులు.

నువ్వు క్రీస్తు వినయాన్ని కాకుండా, ప్రముఖ స్థానంలో ఉన్న ఆ తప్పుడు కాపరులను ఆరాధిస్తున్నావు. నువ్వు క్రీస్తు యొక్క మనోహరతను లేదా జ్ఞానాన్ని కాకుండా, ప్రపంచంలోని మురికిలో మునిగిపోయే స్వేచ్ఛావాదులని ఆరాధిస్తావు. తన తల వాల్చుటకు చోటు లేని క్రీస్తు బాధను చూసి నీవు నవ్వుతావు, కానీ కానుకల కోసం వేటాడే మరియు వ్యభిచార కూపంలో జీవించే శవాలను మెచ్చుకుంటావు. నువ్వు క్రీస్తుతో పాటు వేదన అనుభవించడానికి ఇష్టపడవు, కానీ, వాళ్ళు నీకు కేవలం మాంసం, మాటలు మరియు నియంత్రణను మాత్రమే అందిసున్నప్పటికీ, సంతోషంగా ఆ నిర్లక్ష్యపు క్రీస్తు వ్యతిరేకుల చేతుల్లోకి నిన్ను నువ్వు విసిరివేసుకుంటావు. ఇప్పుడు కూడా నీ హృదయం వారి వైపు, వారి కీర్తి వైపు, వారి పలుకుబడి వైపు, వారి ప్రభావం వైపు తిరుగుతుంది. ఇంకనూ నీవు క్రీస్తు కార్యము అంటే మింగుడు పడనిదిగా, దానిని అంగీకరించడానికి ఇష్టపడనివాడివిగా ఉండే వైఖరినే కలిగి ఉంటున్నావు. అందుకే క్రీస్తుని అంగీకరించే విశ్వాసం నీకు లేదని నేను చెప్తుంటాను. నీవు ఈ రోజు వరకు ఆయనను అనుసరించడానికి కారణం నీకు వేరే మార్గం లేకపోవడమే. పెద్ద పెద్ద ప్రతిమలు వరుసగా నీ హృదయంలో ఎప్పటికీ పేరుకుపోతున్నాయి; వారి ప్రతి మాట మరియు పనిని లేదా వారి ప్రభావవంతమైన మాటలు మరియు చేతలను మరచిపోలేకపోతున్నావు. వారు నీ హృదయంలో, ఎప్పటికీ అత్యున్నతమైనవారు మరియు వీరులు. కానీ నేటి క్రీస్తుకు ఇలాంటి స్థానం నీ హృదయంలో లేదు. ఆయన నీ హృదయంలో ఎప్పటికీ అప్రధానంగా ఉంటున్నాడు మరియు ఆరాధనకు ఎప్పటికీ అర్హుడు కాదు. ఎందుకంటే, ఆయన అతి సామాన్యుడు, చాలా తక్కువ ప్రభావం కలిగి ఉన్నాడు, మరియు గర్వానికి దూరంగా ఉన్నాడు.

ఏ సందర్భంలోనైనా, సత్యానికి విలువ ఇవ్వని వారందరూ అవిశ్వాసులనీ మరియు సత్య ద్రోహులనీ నేను అంటాను. అలాంటి మనుష్యులు ఎప్పటికీ క్రీస్తు ఆమోదాన్ని పొందలేరు. నీలో ఎంత అపనమ్మకం ఉందో మరియు నీలో ఎంత క్రీస్తు ద్రోహం ఉందో ఇప్పటికైనా గుర్తించగలిగావా? నేను నీకు ఈ విధంగా భోదిస్తున్నాను: నువ్వు సత్య మార్గాన్ని ఎంచుకున్నావు కాబట్టి, నిన్ను నువ్వు హృదయపూర్వకంగా అంకితమిచ్చుకోవాలి; ద్వంద ప్రవృత్తితో లేదా అర్ధహృదయంతో ఉండవద్దు. దేవుడు ఆయనను నిజంగా విశ్వసించే వారందరికీ, నిజంగా ఆరాధించే వారందరికీ, మరియు ఆయనకి సమర్పించుకొని నమ్మకస్తులుగా ఉన్నవారికి చెందుతాడు తప్ప, ప్రపంచానికి లేదా ఏ ఒక్క వ్యక్తికో కాదు అని నీవు అర్థం చేసుకోవాలి.

నేడు, మీలో చాలా అపనమ్మకం మిగిలి ఉంది. మీ అంతరంగాన్ని ఒకసారి పరిశీలించుకోండి, అప్పుడు మీరు ఖచ్చితంగా సమాధానాన్ని కనుగొంటారు. మీరు నిజమైన సమాధానాన్ని కనుగొన్నప్పుడు, మీరు దేవుణ్ణి నమ్మేవారు కాదనీ, ఆయనను మోసం చేసేవారనీ, దూషించేవారనీ మరియు ద్రోహం చేసేవారనీ మరియు అవిధేయులనీ మీరు ఒప్పుకుంటారు. అప్పుడు క్రీస్తు మనిషి కాదనీ, ఆయన దేవుడనీ మీరు గ్రహిస్తారు. ఆ రోజు వచ్చినప్పుడు, మీరు క్రీస్తుని గౌరవిస్తారు, భయపడతారు మరియు నిజంగా ప్రేమిస్తారు. ప్రస్తుతం, మీ హృదయం ముప్పై శాతం మాత్రమే విశ్వాసంతో నిండి ఉంది, మిగిలిన డెబ్భై శాతం సందేహంతో నిండి ఉంది. క్రీస్తు చేసేది మరియు చెప్పేదంతా మీకు ఆయన గురించిన ఉద్దేశాలు మరియు అభిప్రాయాలను కలిగించవచ్చు, అంటే ఆయనపై మీకున్న పూర్తి అవిశ్వాసం నుండి ఉత్పన్నమయ్యే ఉద్దేశాలు మరియు అభిప్రాయాలను కలిగించవచ్చు. మీరు పరలోకంలోని కనిపించని దేవుణ్ణి మాత్రమే ఆరాధిస్తారు మరియు ఆయనకే భయపడతారు మరియు భూమిపై సజీవుడైన క్రీస్తును పట్టించుకోరు. ఇది కూడా మీ అవిశ్వాసం కాదా? మీరు గతంలో కార్యము చేసిన దేవుని కోసం మాత్రమే ఆరాటపడతారు, కానీ నేటి క్రీస్తుకు మాత్రం ముఖం తిప్పేస్తారు! ఇదంతా మీ హృదయాలలో ఎప్పటికీ మిళితమై ఉన్న “విశ్వాసం”, నేటి క్రీస్తుని నమ్మని విశ్వాసం. నేను మిమ్మల్ని ఏ విధంగానూ తక్కువ అంచనా వేయడం లేదు, ఎందుకంటే మీ లోపల చాలా అపనమ్మకం ఉంది, మీలో చాలా మట్టుకు అపరిశుద్ధంగా ఉంది మరియు అది తప్పకుండా తొలగించబడాలి. మీకు విశ్వాసం ఏ మాత్రమూ లేదనడానికి ఈ మలినాలే సంకేతం; మీరు క్రీస్తును త్యజించినందుకు అవి గుర్తుగా ఉన్నాయి మరియు అవి మిమ్మల్ని క్రీస్తు ద్రోహిగా ముద్ర వేస్తాయి. అవి క్రీస్తును గూర్చిన మీ జ్ఞానాన్ని కప్పి ఉంచే ముసుగులు, క్రీస్తు మిమ్మల్ని పొందేందుకు అడ్డుగా ఉన్న అవరోధాలు, క్రీస్తుతో మీ అనుకూలతకు అడ్డంకి మరియు క్రీస్తు మిమ్మల్ని అంగీకరించడం లేదనడానికి ఋజువు. మీ జీవితంలోని అన్ని భాగాలను పరిశీలించాల్సిన సమయం ఇదే. ఇలా చేయడం వల్ల ఊహించదగిన అన్ని విధాలుగా మీకు ప్రయోజనం కలుగుతుంది.


క్రీస్తు సత్యముతో తీర్పు కార్యమును చేస్తాడు

అంత్య దినముల్లో సమయము సమీపించి మరియు దేవుడు వచ్చే రోజు ఆసన్నమైనప్పుడు మనుష్యులను వారి రీతిని బట్టి వేరు చేయడం, మరియు దేవుని నిర్వహణ ప్రణాళికను ముగించడమే కార్యముగా ఉంటుంది. దేవుడు తన రాజ్యంలో ప్రవేశించిన వారిని, అంటే, అంతము వరకు తనకు విశ్వాసులై ఉన్న వారిని, తానే స్వయంగా దేవుని యుగంలోకి తీసుకొస్తాడు. అయితే, దేవుని యుగము వచ్చే ముందు వరకు, మనిషి కార్యములను పరిశీలించడం లేదా మనిషి జీవితం గురించి విచారించడం దేవుని పని కానప్పటికీ, తన సింహాసనం ముందుకు వచ్చిన అందరినీ శుద్ధి చేయడం కోసం, మనిషి అవిధేయత పట్ల ఆయన తీర్పు చేయాల్సి ఉంటుంది. ఈరోజు వరకు దేవుని అడుగుజాడల్లో నడిచిన వారే దేవుని సింహాసనం ముందుకు వచ్చారు. ఇలా చేసిన ప్రతిఒక్కరు, అంటే, దేవుని కార్యమును దాని చివరి దశలో అంగీకరించినవారు దేవుడు శుద్ధపరిచే అంశముగా ఉంటారు. మరో మాటలో మాటలో చెప్పాలంటే, దేవుని కార్యమును దాని చివరిదశలో అంగీకరించిన వారందరూ దేవుని తీర్పునకు ఎంచుకోబడుతారు. 

గతంలో, దేవుని గృహంలో తీర్పు ప్రారంభంలో పేర్కొనబడినట్లుగా, ఈ మాటల “తీర్పు” అనేది అంత్య దినములలో తన సింహాసనం వద్దకు వచ్చే వారి కోసం దేవుడు నేడు జారీచేసే తీర్పును సూచిస్తుంది. బహుశా, అందుకే కాబోలు, అతీంద్రియ శక్తులను విశ్వసించేవారు, అంత్య దినములు సమీపించినప్పుడు, దేవుడు ఆకాశంలో ఒక పెద్ద బల్లను సృష్టిస్తాడని, దాని మీద ఒక తెల్లటి వస్త్రమును పరుస్తాడని, అటుపై, మనుష్యులందరూ నేల మీద మోకరిల్లి ఉండగా, ఒక గొప్ప సింహాసనం మీద కూర్చుని, ప్రతి ఒక్క మానవుని పాపములు బహిర్గతం చేయుచూ, వారు పరలోకమునకు వెళ్ళవలెనా లేదా అగ్ని గంధకములతో కూడిన గుండంలోనికి వెళ్లవలెనా అని నిర్ణయిస్తాడని ఊహిస్తుంటారు. అయితే, మనిషి ఎలా ఊహించినప్పటికీ, అదేదీ దేవుని కార్యము సారమును మార్చలేదు. ఎందుకంటే, మనిషి ఊహలన్నీ, మనిషి ఆలోచనల నుంచి నిర్మితమైనవే తప్ప వేరొకటి కాదు; అవి మనిషి ఆలోచనల నుండి వస్తాయి, మనిషి చూసిన మరియు విన్న వాటికి సంగ్రహంగా ముక్కల్లా కలిసి ఉంటాయి. కాబట్టి, అలాంటి ఊహా చిత్రాలు ఎంత గొప్పవి అయినప్పటికీ, అవి కార్టూన్ చిత్రాలు లాంటివి మాత్రమే, దేవుని ప్రణాళికా కార్యమును అవి ప్రత్యామ్నాయ పరచలేవు. ఎంతైనా మానవుడు సాతానుచే చెడగొట్టబడ్డాడు, కాబట్టి, అతను దేవుని ఆలోచనలను ఎలా గ్రహించగలడు? మానవుడు దేవుని తీర్పు కార్యమును చాలా గొప్పగా భావిస్తాడు. తీర్పు కార్యమును దేవుడే స్వయంగా చేస్తాడని అతడు నమ్ముతాడు కనుక, ఈ కార్యము అద్భుతమైన రీతిలో ఉండాలని, మర్త్యులకు అర్థం కాకూడదని, అది పరలోకమంతా ప్రతిధ్వనించి భూమి మొత్తం కదిలించబడాలని అతడు నమ్ముతాడు; అలా కానట్లయితే, అది దేవుని తీర్పు కార్యము ఎలా అవుతుంది? ఇది తీర్పు కార్యము కనుక, దేవుడు కార్యం చేయునప్పుడు, ప్రధానంగా అది అద్భుతంగా మరియు గంభీరంగా ఉండాలి మరియు తీర్పు తీర్చబడినవారు కన్నీళ్లతో మొత్తుకుంటూ మరియు వారి మోకాళ్ళపై దేవుని దయ కొరకు యాచిస్తూ ఉండాలని, మనిషఇ నమ్ముతాడు. ఇటువంటి సన్నివేశాలు ఖచ్చితంగా అద్భుతంగా ఉంటాయి మరియు లోతుగా స్వాగతించబడతాయి…. దేవుని తీర్పు కార్యము ఆశ్చర్యకరమైన రీతిలో ఉండాలని ప్రతి ఒక్కరూ ఊహిస్తారు. దేవుడు చాలా కాలం క్రితం మనుష్యుల మధ్య తన తీర్పు కార్యమును ప్రారంభించినప్పుడు, మీరు ఇంకనూ వెచ్చగా సోమరిపోతుల వలే గాఢ నిద్రలో ఉన్నారని మీకు తెలుసా? దేవుని తీర్పు కార్యము లాంఛనప్రాయంగా ప్రారంభమైనదని మీరు భావిస్తున్న సమయంలోనే దేవుడు నూతన పరలోకము మరియు భూమిని రూపొందించేసి ఉంటాడా? బహుశా, ఆ సమయంలో, మీరు మీ జీవిత అర్ధాన్ని అవగాహన చేసుకోవడానికి మాత్రమే వస్తారు, కానీ, దయలేని దేవుని శిక్షా విధి మిమ్ములను, ఇంకనూ గాఢనిద్రలో ఉన్న మిమ్ములను నరకానికి తీసుకొస్తుంది. దేవుని తీర్పు కార్యము అప్పటికే ముగిసిందనే విషయం మీరు అప్పుడు అకస్మాత్తుగా తెలుసుకుంటారు.

మన విలువైన సమయాన్ని వృథా చేసుకోవద్దు మరియు ఇటువంటి అసహ్యకరమైన మరియు హేయమైన మాటల గురించి ఇక మాట్లాడకూడదు. బదులుగా, ఏది తీర్పును ఏర్పరుస్తుందో దాని గురించి మనం మాట్లాడుదాం. “తీర్పు” అనే మాటను ప్రస్తావించినప్పుడు, ప్రతి ప్రాంతంలోని మనుష్యులకు ఆదేశం ఇవ్వటానికి యెహోవా మాట్లాడిన మాటలు మరియు పరిసయ్యులను గద్దించడానికి యేసు పలికిన మాటలను మీరు గుర్తుచేసుకునే అవకాశం ఉంది. వాటన్నింటి తీవ్రతను బట్టి, ఆ మాటలేవీ మనిషి పట్ల దేవుని తీర్పునకు సంబంధించిన కావు; దేవుడు వివిధ పరిస్థితుల్లో, అంటే, వివిధ సందర్భాలలో పలికిన మాటలవి. ఈమాటలవీ అంత్య దినములలో మనిషిని తీర్పు తీర్చునప్పుడు యేసు మాట్లాడిన మాటల వంటివి కావు. అంత్య దినములలోని మనిషికి బోధించడానికి, మనిషిలోని సారాన్ని బహిర్గతం చేయడానికి మరియు మనిషి మాటలు మరియు క్రియలను పరిశోధించడానికి యేసు వివిధ రకాల సత్యాలను ఉపయోగించెను. మానవుని విధి ఏమిటి, మానవుడు దేవునికి ఎలా విధేయుడిగా ఉండాలి, మానవుడు దేవునికి ఎలా నమ్మకంగా ఉండాలి, సాధారణ మానవత్వంతో మనిషి ఎలా జీవించాలి, అదేవిధంగా, దేవుని జ్ఞానము మరియు స్వభావము లాంటి సత్యాలను ఈమాటలు కలిగి ఉన్నాయి. ఈ మాటలన్నీ మానవుని సారాంశం మరియు అతని అవినీతి స్వభావంపై నిర్దేశించబడ్డాయి. ప్రత్యేకించి, మానవుడు ఎలా సాతాను అవతారంగా మరియు దేవునికి విరుద్ధంగా శత్రు శక్తిగా మారాడో ఈ మాటలు బహిర్గతం చేస్తాయి. దేవుడు తన తీర్పు కార్యానికి పూనుకున్నప్పుడు, మానవుని స్వభావాన్ని కొద్ది మాటలతో స్పష్టం చేయలేదు; దీర్ఘకాలం కోసం ఆయన వాటిని బహిర్గతం చేసెను, వ్యవహరించెను మరియు కత్తిరించెను. బహిర్గతం చేయడం, వ్యవహరించటం మరియు కత్తిరించడం ఇలాంటి వివిధ పద్ధతులను సాధారణ మాటలతో భర్తీ చేయలేము కానీ, మానవుడు పూర్తిగా కోల్పోయిన సత్యంతో భర్తీ చేయగలము. ఇటువంటి పద్ధతులను మాత్రమే తీర్పు అని అనవచ్చును; ఈ విధమైన తీర్పు ద్వారా మాత్రమే మనిషి లొంగి మరియు పూర్తిగా దేవుని విశ్వసించును మరియు అన్నిటికంటే ముఖ్యంగా, నిజమైన దేవుని జ్ఞానమును పొందుకుంటాడు. తీర్పు కార్యం ఏమిటంటే, దేవుని నిజస్వరూపాన్ని మరియు తన స్వంత తిరుగుబాటుతనం గురించిన సత్యమును మానవుడు అర్థం చేసుకోవడమే. దేవుని చిత్తము, దేవుని కార్యం యొక్క ఉద్దేశ్యము మరియు తనకు అర్థం కాని నిగూఢమైన రహస్యాల గురించిన అవగాహనను మనిషి పొందుకోవడానికి తీర్పు కార్యము అనుమతిస్తుంది. అతని అవినీతి సారము మరియు అతని అవినీతి మూలాలను గుర్తించడానికి మరియు తెలుసుకొనడానికి కూడా ఇదే అనుమతిస్తుంది; అలాగే మానవుని వికారమును కనుగొనటానికి కూడా అనుమతిస్తుంది. ఈ ప్రభావములన్నీ తీర్పు కార్యము ద్వారా తీసుకురాబడ్డాయి. నిజానికి, ఆయన యందు విశ్వసించిన వారందరికీ ఆయన సత్యం, మార్గము మరియు జీవమును గూర్చిన కార్యమును ప్రారంభించుటయే ఈ కార్యము యొక్క సారాంశము. ఈ కార్యమే దేవుని ద్వారా చేయబడిన తీర్పు కార్యము. నీవు ఈ సత్యాలను ముఖ్యమైనవిగా లక్ష్య పెట్టనట్లయితే, వాటిని ఎలా తప్పించుకోవాలి లేదా వాటిని కలిగి ఉండకుండా కొత్త మార్గాన్ని ఎలా కనుగొనాలని మాత్రమే ప్రయత్చినట్లయితే, నీవు ఘోర పాపివి అని నేను చెబుతాను. నీవు దేవుని పట్ల విశ్వాసం కలిగి ఉండి, ఇంకను సత్యమును లేదా దేవుని చిత్తమును వెదకనట్లయితే, లేదా నిన్ను దేవుని దగ్గరగా చేర్చే మార్గమును ప్రేమించనట్లయితే, అప్పుడు నీవు తీర్పును తప్పించుకొనుటకు ప్రయత్నించేవాడివని మరియు నీవు ఒక తోలుబొమ్మవని మరియు గొప్ప తెల్లని సింహాసనం నుండి పారిపోయే ద్రోహి అని నేను అంటాను. తన చూపుల నుంచి తప్పించుకునే తిరుగుబాటుదారులలో ఎవరినీ దేవుడు విడిచిపెట్టడు. అటువంటి మనుష్యులు ఇంకా తీవ్రమైన శిక్షను పొందుకుంటారు. తీర్పు తీర్చబడటానికి దేవుని ముందుకు వచ్చినవారు మరియు మరీ ముఖ్యంగా, శుద్దీకరించబడినవారు ఆయన రాజ్యంలో శాశ్వతంగా నివసిస్తారు. వాస్తవానికి, ఇది భవిష్యత్తుకు సంబంధించిన విషయం.

తీర్పు కార్యం అనేది దేవుని స్వంత పని, అందుచేత దేవుని ద్వారా స్వయంగా ఆ పని చేపట్టబడుతుంది; ఆయనకు బదులుగా మనిషి ఆ పనిని చేయలేడు. ఎందుకంటే, తీర్పు అనేది మానవాళిని జయించడానికి ఉపయోగించే సత్యం. అయితే, ఈ కార్యము చేయుటకు ఆయన మనుషుల మధ్య అవతార రూపుడై కనిపిస్తాడనే ప్రశ్న లేదు. అంటే, అంత్య దినములలోని క్రీస్తు ప్రపంచంలో ఉన్న ప్రజలందరికీ బోధించడానికి సత్యమును ఉపయోగిస్తాడు మరియు అన్ని సత్యములను తెలుసుకునేలా చేస్తాడు. ఇదే దేవుని తీర్పు కార్యము. దేవుని రెండవ అవతారం గురించి చాలా మందికి చెడ్డ తలంపులు ఉన్నాయి, తీర్పు కార్యమును చేయుటకు దేవుడు శరీరధారిగా మారతాడని నమ్మటానికి ప్రజలకు కష్టంగా ఉంటుంది. అయినప్పటికీ, తరచుగా దేవుని కార్యము మానవుని అంచనాలకు మించి ఉంటుంది మరియు మానవ హృదయాలు దాన్ని అంగీకరించడం కష్టంగా ఉంటుందని నేను తప్పక చెప్పి తీరాలి. మానవులు కేవలం ఈ భూమ్మీద పురుగుల వలే ఉన్నారు, దేవుడు ఈ సర్వలోకమును నింపే సర్వోన్నతుడుగా ఉన్నాడు; మానవుని మనస్సు పురుగులను మాత్రమే పుట్టించే చెడ్డ నీటితో నిండిన గుంట వలె ఉంటుంది, అయితే దేవుని తలంపులచే నిర్దేశించబడిన కార్యములోని ప్రతి దశ దేవుని జ్ఞానానికి సంబంధించిన ఫలం వలే ఉంటుంది. ప్రజలు ఎల్లప్పుడూ దేవునితో పోరాడటానికి ప్రయత్నిస్తుంటారు కానీ, అంతిమంగా వారు ఓడిపోతారని స్పష్టంగా ఉందనే విషయం నేను చెప్తాను. మిమ్మల్ని మీరు బంగారం కంటే ఎక్కువగా భావించవద్దని నేను మీకు బోధిస్తున్నాను. ఇతరులు దేవుని తీర్పును అంగీకరించినప్పుడు మీరు మాత్రం ఎందుకు అంగీకరించరు? ఇతరుల కంటే మీరు ఎంత ఎక్కువ ఎత్తులో నిలబడి ఉన్నారు? ఇతరులు సత్యం ముందు మోకరిల్లినప్పుడు మీరు కూడా ఎందుకు మోకరించరు? దేవుని కార్యము ఆపలేనంత వేగంతో ఉంటుంది. మీరు అందించిన “తోడ్పాటు” ను బట్టి ఆయన తీర్పు కార్యమును మరలా తిరిగి చేయడు. కాబట్టి, ఒక మంచి అవకాశం జారవిడుచుకున్నందుకు మీరు పశ్చాత్తాప పడతారు. మీరు నా మాటలను నమ్మనట్లయితే, ఆకాశంలో గొప్ప తెల్లని సింహాసనం మీ మీద తీర్చే తీర్పు కోసం వేచి ఉండండి! ఇశ్రాయేలీయులందరు యేసును తృణీకరించారని మరియు నిరాకరించారని మీరు తప్పక తెలుసుకోవాలి. అయినప్పటికీ, మానవాళిని యేసు విమోచించిన వాస్తవం విశ్వమంతటా మరియు భూమి అంతం వరకు విస్తరించెను. ఇది ఎంతో కాలం క్రితం దేవుడు చేసిన వాస్తవం కాదా? మిమ్మల్ని పరలోకానికి తీసుకెళ్తాడని యేసు కొరకు మీరు ఇంకను వేచి ఉన్నట్లయితే, మీరు చేవ చచ్చిన కలపలా[ఎ] ఉన్నారని నేను అంటాను. సత్యానికి నమ్మకంగా లేకుండా కేవలం ఆశీర్వాదాలను మాత్రమే కోరుకునే మీలాంటి అబద్ధ విశ్వాసిని యేసు అంగీకరించడు. దానికి విరుద్ధంగా దేవుడు మిమ్మల్ని కనికరం లేకుండా పదుల వేల సంవత్సరాలు మండి పోవడానికి అగ్ని సరస్సులోనికి త్రోసి వేస్తాడు.

తీర్పు అంటే ఏమిటో మరియు సత్యం అంటే ఏమిటో అని ఇప్పుడు మీరు అర్థం చేసుకున్నారా? మీరు అర్థం చేసుకున్న పక్షంలో, తీర్పు తీర్చబడటం కోసం మిమ్మల్ని మీరు విధేయతతో సమర్పించుకొవాల్సిందిగా నేను మీకు బోధిస్తాను. లేనట్లయితే, మీరు దేవునిచే మెచ్చుకొనబడటానికి లేదా ఆయనచే ఆయన రాజ్యం లోనికి తీసుకొని రాబడే అవకాశాన్ని ఎప్పటికీ పొందుకోలేరు. తీర్పును మాత్రమే అంగీకరించి, ఎప్పటికీ శుద్ధి చేయబడని వారు, అంటే, తీర్పు కార్యము మధ్యలో నుండి పారిపోయేవారు ఎప్పటికీ దేవునిచే పరీక్షించబడతారు మరియు తిరస్కరించబడతారు. వారి పాపములు దేవునికి ద్రోహం చేసిన మరియు దేవునికి వ్యతిరేకంగా తిరుగుబాటు చేసిన పరిసయ్యుల పాపముల కంటే అధికమైనవి మరియు చాలా తీవ్రమైనవి. సేవ చేయటానికి కూడా అర్హత లేని ఇలాంటి వ్యక్తులు చాలా తీవ్రమైన శిక్షను పొందుకుంటారు, అంతేకాక ఆ శిక్ష అనేది నిత్యమైనది. ఒకప్పుడు మాటలతో నమ్మకాన్ని చూపి తర్వాత తనకు ద్రోహం చేసిన ఏ ద్రోహినైనా దేవుడు విడిచిపెట్టడు. ఇటువంటి వ్యక్తులు ఆత్మ, మనసు మరియు శరీరమునకు శిక్ష ద్వారా ప్రతిఫలం పొందుకుంటారు. ఇది దేవుని నీతి గల స్వభావానికి సరైన వెల్లడి కాదా? మానవుడికి తీర్పు తీర్చడంలో మరియు అతన్ని బహిర్గతం చేయడంలో దేవుని ఉద్దేశం ఇది కాదా? తీర్పు సమయంలో అన్ని రకాలైన దుష్ట కార్యములు చేసే వారినందరిని దయ్యపు ఆత్మలచే పీడింపబడుచున్న ప్రదేశానికి పంపిస్తాడు మరియు అవి వాటి ఇష్టమొచ్చినట్లుగా వీరి శరీరములను నాశనం చేయును మరియు ఈ మనుష్యుల శరీరాలు శవాల దుర్గంధము విడుదల చేయును. ఇలాంటి వారికి ఇదే తగిన దండన. దేవుడు, నమ్మకంగా లేని అబద్ధపు విశ్వాసులు, అబద్ధపు ప్రవక్తలు మరియు అబద్ధపు పనివారు చేసిన ప్రతి ఒక్క పాపమును వారి చిట్టా పుస్తకములలో వ్రాయును, తర్వాత, సరైన సమయం వచ్చినప్పుడు వారిని అపవిత్ర ఆత్మల మధ్య పడవేయును, ఆ అపవిత్ర ఆత్మలు వాటి ఇష్టమొచ్చిన రీతిగా వారిని మలినము చేయును, తద్వారా, వారెప్పుడూ పునరవతరించలేరు మరలా ఎప్పటికీ వెలుతురును చూడలేరు. ఇలాంటి దొంగభక్తి కలవారు కొంత సమయం వరకే సేవ చేస్తారు. కానీ, అంతం వరకు నమ్మకంగా ఉండగలిగే సామర్థ్యం కలిగి ఉండరు, అలాంటివారిని దేవుడు దుష్టులలో భాగంగా లెక్కిస్తాడు, తద్వారా, వారు దుష్టుల సమూహంలో పడి మరియు క్రమానుసారం లేని వారి గుంపులో భాగం అవుతారు; చివరిలో దేవుడు వారిని నాశనము చేయును. తనకు ఎప్పుడూ నమ్మకంగా లేని వారిని మరియు ఎప్పుడూ వారి బలంతో సహకారం అందించని వారిని దేవుడు పక్కన పెట్టును మరియు వారిని పట్టించుకోడు. మరియు యుగం మారినప్పుడు వారినందరిని నాశనం చేస్తాడు. వారు ఇకపై భూమి పైన ఉండరు, దేవుని రాజ్యం లోనికి ప్రవేశించడానికి వారు చాలా తక్కువ మార్గాన్ని మాత్రమే పొందుకుంటారు. దేవుని పట్ల ఎప్పుడూ చిత్తశుద్ధితో లేనివారే అయినప్పటికీ, పరిస్థితుల కారణంగా దేవునితో వ్యవహరించేవారిని ప్రజల కొరకు సేవ చేసే వారిలో ఒకరిగా ఆయన ద్వారా లెక్కించబడతారు. ఇలాంటి చాలా కొద్దిమంది మాత్రమే జీవించి ఉంటారు, ప్రమాణానికి అనుగుణంగా సేవ చేయని వారితో సహా, చాలామంది నాశనము అవుతారు. చివరకు, దేవుని పోలిన మనసును కలిగిన వారినందరిని, దేవుని కుమారులను మరియు దేవునిచే ముందుగా నియమించబడిన యాజకులను ఆయన తన రాజ్యంలోనికి తీసుకొని వచ్చును. వారు దేవుని కార్యంలో స్వేదనం వలే ఉంటారు. దేవునిచే ఏర్పరచబడిన ఏ వర్గాలలోనూ చేర్చబడని వారు అవిశ్వాసుల లెక్కలో లెక్కించబడతారు, మరియు అలాంటి వారి పర్యవసానం ఏ విధంగా ఉంటుందో మీరు ఖచ్చితంగా ఊహించగలరు. నేను చెప్పవలసింది అంతయు నేను ఇప్పటికే చెప్పాను; మీరు ఎంచుకున్న దారి కేవలం మీ ఎంపిక మాత్రమే. అర్థం చేసుకోవాల్సింది ఏమిటంటే, దేవుని కార్యమనేది ఆయన వేగమును అందుకోలేని వారి కోసం ఎదురు చూడదు మరియు నీతి గల దేవుని స్వభావమనేది ఏ మనిషి పట్ల కరుణ చూపదు.

ఫుట్‌నోట్:

ఎ. చేవ చచ్చిన కలప: ఇది చైనీయుల సామెత, “సహాయమునకు అతీతమైనది” అని అర్థం.


నీకు తెలుసా? దేవుడు మనుషుల మధ్య ఒక గొప్ప కార్యాన్ని చేసాడు

పాత యుగం గడిచిపోయింది మరియు కొత్త యుగం వచ్చింది. సంవత్సరం తర్వాత సంవత్సరం, రోజు తర్వాత రోజు దేవుడు ఎంతో పనిని చేసాడు. ఆయన ఈ లోకానికి వచ్చాడు మరియు తిరిగి వెళ్ళిపోయాడు. అనేక తరాలుగా ఈ పరిభ్రమణం దానికదే పునారావృత్తమవుతుంది. ఈ రోజు, ఇంతకుమునుపులా ఆయన తాను తప్పక చేయవలసిన పనిని, ఆయన ఇంకా పూర్తి చేయాల్సిన పనిని దేవుడు కొనసాగిస్తున్నాడు. ఎందుకంటే, ఈ రోజు వరకు ఆయన ఇంకా విశ్రాంతి తీసుకోలేదు. సృష్టి ఆరంభ కాలం నుని ఈ రోజు వరకూ దేవుడు ఎంతో పని చేసాడు. కానీ, దేవుడు ఈ రోజు ఇంతకుమునుపు కన్నా ఎక్కువగా పని చేస్తున్నాడని ఆయన పని యొక్క పరిధి ఇంతకుముందు కన్నా ఎక్కువని నీకు తెలుసా? అందుకే, దేవుడు మనుషుల మధ్య ఒక గొప్ప కార్యము చేసాడని నేను అంటాను. దేవుని యొక్క అన్ని కార్యాలు ముఖ్యమైనవే, అది మనిషి కైనా లేదా దేవుని కైనా, ఎందుకంటే ఆయన కార్యము యొక్క ప్రతీ అంశమూ మనిషికి చెందినది. 

దేవుని కార్యము కనపడదు లేదా ముట్టుకోలేము—ప్రపంచం చేత అసలే చూడబడదు—కాబట్టి అది ఏదైనా గొప్ప విషయం ఎలా ఔతుంది? అసలు ఎలాంటి విషయము గొప్పదిగా పరిగణించబడుతుంది? దేవుడు ఏ కార్యము చేసినా అది గొప్పదిగా భావించబడుతుంది, ఖచ్చితంగా దాన్నైతే ఎవరూ ఖండించలేరు, కానీ ఇది ఈ రోజు దేవుడు చేసే పని గురించి ఎందుకు చెప్తున్నాను? దేవుడు ఒక గొప్ప పని చేశాడు అని చెప్పినప్పుడు, దాంట్లో నిస్సందేహంగా మనిషి ఇంకా అర్దం చేసుకోవాల్సిన ఎన్నో రహస్యాలు ఉంటాయి. ఇప్పుడు మనం వాటి గురించి మాట్లాడుకుందాం.

క్రీస్తు, ఆయన అస్తిత్వాన్ని సహించలేని కాలంలో ఒక తొట్టిలో జన్మించాడు. అయినప్పటికీ, ఈ ప్రపంచం ఆయన మార్గంలో నిలబడలేక పోయింది, మరియు ఆయన దేవుని సంరక్షణలో ముప్పై మూడు సంవత్సరాల పాటు మనుషుల మధ్య జీవించాడు. ఈ అనేక సంవత్సరాల జీవితంలో, ఆయన ఈ ప్రపంచపు చేదును అనుభవించాడు మరియు భూమిపై దుర్భరమైన జీవితాన్ని రుచి చూశాడు. సమస్త మానవాళిని విమోచించడానికి శిలువ వేయించుకొనే గొప్ప భారాన్ని ఆయన భుజానికెత్తుకున్నాడు. ఆయన సాతాను అధికారం కింద జీవిస్తున్న పాపులందరినీ విముక్తులను చేశాడు. మరియు చివరికి పునరుత్థానం చెందిన ఆయన దేహం తిరిగి ఆయన విశ్రాంతి స్థలానికి చేరింది. ఇప్పుడు దేవుని యొక్క కొత్త కార్యం మొదలైంది, మరియు ఇది నూతన యుగపు ఆరంభం కూడా. దేవుడు, ఆయన కొత్త విమోచన కార్యాన్ని మొదలుపెట్టడానికి రక్షించబడిన వారిని ఆయన గృహానికి తీసుకువస్తున్నాడు. ఈ సారి, విమోచన కార్యము గతించిన కాలము కంటే మరింత క్షుణ్ణంగా ఉంది. తనంతట తాను మారడానికి మనిషిలో పని చేస్తున్న పరిశుద్దాత్మ, లేదా ఈ పని చెయ్యడానికి మనుషుల మధ్య కనపడే యేసు శరీరం కూడా కారణం కాదు, ఈ పని ఇతర మాధ్యమాల ద్వారా అసలే జరగడం లేదు. బదులుగా, పని చేస్తూ తనని తానూ నిర్వహించుకునే దేవుని అవతారం. మనిషిని కొత్త కార్యము వైపు నడిపించడానికి ఆయన ఈ విధానంలో చేస్తాడు. ఇది గొప్ప సంగతి కాదా? కొంతమంది మనుషుల ద్వారానో లేదా ప్రవచనాల ద్వారానో దేవుడు ఈ కార్యాన్ని చెయ్యడం లేదు; బదులుగా దేవుడు తనంతట తానే చేస్తున్నాడు. కొంత మంది ఇది గొప్ప విషయం కాదని మరియు అది మనిషికి గొప్ప సంతోషాన్ని తీసుకురాలేదని కొంత మంది అనొచ్చు. కానీ దేవుని కార్యము ఇది మాత్రమే కాదు, కానీ ఇంకా గొప్పది మరియు ఇంకా చాలా అని నీకు నేను చెప్తాను.

ఈసారి, దేవుడు ఆత్మ దారియై కాక అతి సాధారణ రూపంలో తన కార్యాన్ని చెయ్యడానికి వస్తున్నాడు. అంతేకాక, ఇది కేవలం దేవుని రెండవ అవతారపు శరీరం మాత్రమే కాదు, దేవుడు దేహానికి తిరిగి వచ్చే శరీరం కూడా ఇదే. ఇది అతి సాధారణమైన శరీరం. ఆయనను ఇతరుల నుండి ప్రత్యేకంగా ఉంచే దేనినీ నువ్వు చూడలేవు, కానీ అంతకు ముందెన్నడూ వినని సత్యాలను ఆయన నుండి పొందవచ్చు. దేవుని నుండి వచ్చే అన్నీ వాక్యాల సత్యాన్ని పొందుపరిచి ఉంది. అంత్య దినాల్లో దేవుని కార్యాన్ని చేపట్టి. మరియు మనిషికి అర్దం అయ్యేలా దేవుని స్వభావాన్ని వ్యక్తీకరించేది ఈ నిరర్థకమైన శరీరమే. పరలోకంలో ఉన్న దేవుని చూడాలని నువ్వు గొప్పగా కోరుకోవడం లేదా? పరలోకంలో దేవునిని అర్దం చేసుకోవాలని నువ్వు గొప్పగా కోరుకోవడం లేదా? మనిషి గమ్యస్థానం ఏమిటో చూడాలని నువ్వు గొప్పగా కోరుకోవడం లేదా? ఆయన నీకు ఈ రహస్యాలన్నీ చెప్తాడు—ఏ మనిషీ నీకు చెప్పలేని రహస్యాలు, మరియు ఆయన నువ్వు అర్ధం చేసుకోలేని రహస్యాలని కూడా నీకు చెప్తాడు. రాజ్యములోనికి నీ ద్వారము, మరియు నవీన యుగానికి నీ మార్గదర్శి ఆయనే. ఇంత సాధారణమైన దేహం ఎన్నో లోతైన రహస్యాలని కలిగి ఉంటుంది. ఆయన పనులు నీకు అతి నిగూఢమైనవిగా ఉండవచ్చు, కానీ ప్రజలు విశ్వసిస్తున్నట్లుగా ఒక సాధారణం దేహం కాదని ఆయన చేసే పని యొక్క మొత్తం లక్ష్యం నువ్వు చూసేలా అనుమతించడానికి సరిపోతుంది. ఎందుకంటే, ఆయన దేవుని చిత్తాన్ని మరియు దేవుడు మానవాళి పట్ల చూపే రక్షణకి ప్రాతినిధ్యం వహిస్తున్నాడు. భూమ్యాకాశాల్ని వణికిస్తున్నట్లు ఉండే ఆయన మాటలు నువ్వు వినలేనప్పటికీ, అగ్ని జ్వాల లాంటి ఆయన కళ్ళను నువ్వు చూడలేనప్పటికీ, మరియు ఆయన ఇనుప దండపు క్రమశిక్షణను నువ్వు తీసుకోనప్పటికీ, ఆయన వాక్యము నుండి దేవుడు కోపధారి అని నువ్వు వినవచ్చు, మరియు దేవుడు మానవాళి పట్ల సహా నుభూతి నీ చూపిస్తున్నాడనీ తెలుసు కోవచ్చు. ఆయన నీతి వంతమైన స్వభావాన్ని మరియు ఆయన వివేచనను నువ్వు చూడవచ్చు, మరియు, అంతేకాక, మొత్తం మానవాళి పట్ల దేవుని వ్యాకులతని గ్రహించవచ్చు. అంత్య దినాల్లో దేవుని పని, మనిషిని పరలోకమునందున్న దేవుడు భూమిపై మనుషుల మధ్య నివసిస్తూ ఉండటం చూసేలా చెయ్యడమే. మరియు మనిషిని దేవుని తెలుసుకునేలా, లోబడేలా, ఆరాధించేలా చెయ్యడమే. ఇందుకోసమే ఆయన రెండవసారి దేహానికి తిరిగి వచ్చాడు. ఈ రోజు మనిషి చూసేది మనిషి లానే ఉండే దేవుడ్ని, ఒక ముక్కు రెండు చెవులూ మరియు రెండు కళ్ళు ఉన్న ఒక దేవుడ్ని, ఒక గుర్తింపు లేని దేవుడ్ని అయినప్పటికీ, చివరికి ఈ మనిషే కనుక లేకపోతే భూమ్యాకాశాలు గొప్ప మార్పుకి గురి ఔతాయి అని దేవుడు మీకు చూపిస్తాడు. ఈ మనిషే కనుక ఉనికిలో లేకపోతే పరలోకం వెలవెల పోతుంది, మరియు భూమి అరాచకంలో మునిగిపోతుంది మరియు మొత్తం మానవాళి కరువు మరియు వ్యాధుల మధ్య బ్రతుకుతుంది. ఒకవేళ అంత్య దినాల్లో దేవుని అవతారం మిమ్మల్ని రక్షించడానికి రాకపోతే, అప్పుడు దేవుడు చాలా కాలం క్రితమే మొత్తం మానవాళిని నరకంలో నాశనం చేసి ఉండేవాడని ఆయన చూపిస్తాడు. ఒకవేళ ఈ దేహం కనుక ఉనికిలో లేకపోతే, అప్పుడు మీరు ఎప్పటికీ పరమ పాపులుగా, మరియు ఎప్పటికన్నా ఎక్కువ శవాలుగా ఉండేవారు. ఈ శరీరమే కనుక ఉనికిలో లేకపోతే మొత్తం మానవాళి తప్పించుకోలేని విపత్తుని ఎదుర్కునే వారని, అంత్య దినాల్లో దేవుడు మానవాళికి విధించే మరింత తీవ్రమైన కఠినమైన శిక్ష నుండి తప్పించుకోవడం అసంభవం అని మీరు తెలుసుకోవాలి. ఈ సాధారణ దేహమే గనుక జన్మించకపోతే, మీరందరూ బ్రతకలేక బ్రతుకు గురించి అర్థిస్తూ, చావలేక చావు గురించి అర్థిస్తూ ఉండే స్థితి లో ఉండేవారు. ఒకవేళ ఈ దేహమే కనుక లేకపోతే, అప్పుడు మీరు సత్యాన్ని పొందగలిగే వారు కాదు, మరియు ఈ రోజు దేవుని సింహాసనం ముందుకు వచ్చేవారు కాదు. దానికి బదులుగా మీరు మీ ఘోరమైన పాపాల కారణంగా దేవునిచే శిక్షింపబడే వారు. మీకు తెలుసా, దేవుడు దేహ రూపంలోకి తిరిగి రాకపోవడం వలన కాకపోతే, ఏ ఒక్కరి విమోచనకి అవకాశం ఉండేది కాదు. మరియు ఈ దేహం ద్వారా రాక పోయి ఉంటే చాలా కాలం క్రితమే దేవుడు పాత తరానికి ముగింపు పలికే వాడని మీకు తెలుసా? ఇది ఇలా ఉండగా మీరు ఇంకా దేవుని రెండవ అవతారాన్ని తిరస్కరించగలుగుతున్నారా? ఈ సాధారణమైన మనిషి నుండి మీరు ఏన్నో ప్రయోజనాలు పొందగలిగినపుడు, మీరు ఎందుకు ఆయన్ని సంతోషంగా అంగీకరించరు?

దేవుని పని మీరు అవగాహన చేసుకోలేనిది. నీ ఎంపిక సరైనదో కాదో నువ్వు పూర్తిగా గ్రహించలేకపోతే, దేవుని పని విజయవంతం ఔతుందా అనేది కూడా తెలియకపోతే, అప్పుడు ఈ సాధారణ మనిషి నీకు గొప్పగా ఉపయోగపడచ్చేమో నీ అదృష్టాన్ని ఎందుకు పరీక్షించుకొని చూడకూడదు? ఒకవేళ దేవుడు అసలు గొప్ప పని చేశాడా? ఏదేమైనా, నేను నీకు ఇది చెప్పాలి, నోవాహు కాలంలో మనుషులు ఎంతగా తింటూ, తాగుతూ, పెళ్లి చేసుకుంటూ, పెళ్లిని తెగతెంపులు చేసుకుంటూ ఉన్నారంటే దేవునికి అది చూడటం భరించలేనంతగా అయింది. అందుకే ఆయన గొప్ప ప్రళయాన్ని మానవాళిని నాశనం చెయ్యడానికి పంపాడు, కేవలం ఎనిమిది మంది ఉన్న నోవాహు కుటుంబాన్ని మరియు అన్ని రకాల పక్షులని మరియు మృగాలను మాత్రమే విడిచి పెట్టాడు. అంత్య దినాల్లో దేవుని చేత విడిచి పెట్టబడిన వారందరూ చివరి వరకూ ఆయనకి విధేయులుగా ఉన్నారు. రెండు యుగాలూ దేవుడు చూడటానికి భరించలేనంత గొప్ప అవినీతిమయమైనప్పటికీ, మరియు రెండు యుగాలలో మనుషులు ఎంతో అవినీతి పరులై దేవుని తమ ప్రభువు అనే దాన్ని తిరస్కరించినప్పటికీ, దేవుడు కేవలం నోవాహు కాలంలోని మనుషులను మాత్రమే నాశనం చేశాడు. ఎందుకు ఇలా? ఎందుకు అని మీరు ఎప్పుడూ ఆశ్చర్యపోలేదా? మీకు నిజంగా తెలియకపోతే నన్ను మీకు చెప్పనివ్వండి. అంత్య దినాల్లో జనులకి దేవుడు కృపని అనుగ్రహించడానికి కారణం వారు నోవాహు కాలంలో ఉన్న ప్రజల కంటే తక్కువ అవినీతి పరులనో, లేదా వారు దేవునికి తమ పశ్చాత్తాపాన్ని ప్రకటించారనో, దేవుడు తానంతట తానే వచ్చి వారిని నాశనం చెయ్యలేనంతగా సాంకేతికత అభివృద్ధి చెందిందనో అసలేమాత్రమూ కాదు. బదులుగా, అంత్య దినాల్లో ఒక జనుల సమూహం లో దేవుడు చెయ్యవలసిన పని ఉంది. మరియు దేవుడు ఆయన అవతారంలో తనంతట తానే ఈ పని చేస్తాడు. ఇంకా చెప్పాలంటే, దేవుడు ఈ సమూహంలోని కొంత మందిని తన విమోచన, మరియు నిర్వహణా ప్రణాళిక యొక్క ఫలంగా మారడానికి ఉపకరణాలుగా ఎంచుకుంటాడు, మరియు ఈ జనులని తర్వాత తరానికి తీసుకు వస్తాడు. అందువలన, ఏదైమనప్పటికీ, ఆయన దేహపు అవతారం అంత్య దినాల్లో చేయబోయే పనికి పూర్తిగా సిద్దంగా ఉండటానికి దేవుని చేత చెల్లింపబడిన వెల ఇది. మీరు వాస్తవానికి ఈ రోజు దాకా వచ్చారంటే ఈ దేహానికి కృతజ్ఞతలు. ఇది ఎందుకంటే దేవుడు ఈ దేహంలో నివసిస్తున్నాడు కాబట్టి మీకు బ్రతకడానికి అవకాశం దొరికింది. మొత్తం ఈ సంపద అంతా ఈ సాధారణమైన మనిషి వల్లనే లభించింది. ఇది మాత్రమే కాదు, చివరికి ప్రతి జాతి, ఈ సాధారణ మనిషిని ఆరాధించాలి దానితో పాటు కృతజ్ఞత తెలిపి ఈ ప్రాముఖ్యం లేని మనిషికి లోబడాలి, ఎందుకంటే అదే సత్యమూ, జీవము మరియు ఆయన దాన్ని తీసుకువచ్చిన విధానం మొత్తం మానవాళిని రక్షించింది. దేవునికి మనిషికి మధ్య ఉన్న విభేదాలను సరళం చేసింది. వారి మధ్యనున్న దూరాన్ని తగ్గించింది. దేవుని మరియు మనిషి ఆలోచనల మధ్య గల సంబంధాన్ని తెరిచింది. దేవునికి అత్యంత ఘనతని తీసుకువచ్చింది కూడా ఆయనే. ఈ సాధారణమైన మనిషి నీ నమ్మకానికి మరియు ఆరాధనకి అనర్హుడా? ఈ సాధారణమైన దేహం క్రీస్తు అని పిలువబడటానికి తగనిదా? ఇంత సాధారణమైన మనిషి మనుషుల మధ్యలో దేవుని వ్యక్తీకరణ కాకూడదా? మానవాళిని వినాశనం నుండి రక్షించిన ఇలాంటి మనిషి మీ ప్రేమ మరియు ఆయనని అంటి పెట్టుకుని ఉండాలనే మీ కోరికకి తగడా? ఆయన నోటి నుండి వ్యక్తమయ్యే సత్యాలను మీరు తిరస్కరిస్తే మరియు ఆయన మీ మధ్య ఆయన ఉనికిని అసహ్యించుకుంటే, అప్పుడు చివరికి మీరు ఏమవుతారు?

అంత్య దినాల్లో దేవుని కార్యం మొత్తం ఈ సాధారణ మనిషి ద్వారానే జరిగింది. ఆయన మీకు అన్నిటినీ అనుగ్రహిస్తాడు, ఇంకా ఏమిటంటే, మీకు సంబంధించిన ప్రతిదీ ఆయన నిర్ణయించగలడు. అలాంటి మనిషి మీరు విశ్వసించే లాంటి మనిషి ఔతాడా? ప్రస్తావించడానికి కూడా పనికి రానంత అతి సాధారణ మనిషి? మిమ్మల్ని పూర్తిగా ఒప్పించడానికి ఆయన సత్యం సరిపోదా? ఆయన కార్యాలని చూడటం మిమ్మల్ని పూర్తిగా ఒప్పించడానికి సరిపోదా? లేదా ఆయన తీసుకు వచ్చే మార్గం మీరు నడవడానికి అర్హత లేనిదా? ఇదంతా చెప్పి, చేసినప్పుడు, మీరు ఆయన్ని అసహ్యించు కునేందుకు మరియు ఆయన్ని దూరంగా ప్రారద్రోలేందుకు కారణమైంది ఏమిటి? ఆయనను ఎందుకు దూరంగా పెడుతున్నారు? సత్యాన్ని వ్యక్తపరిచేది ఈ మనిషే, సత్యాన్ని అందించేది ఈ మనిషే, మీరు అనుసరించడానికి మార్గాన్ని ఇచ్చేది ఈ మనిషే. మీరు ఈ సత్యాలలో దేవుని కార్యపు జాడలను ఇంకా కనుగొనలేక పోతున్నారా? క్రీస్తు కార్యము లేకుండా మానవాళి శిలువ నుండి కిందకి వచ్చేది కాదు, కానీ ఈ రోజుటి అవతారం లేకుండా, శిలువ నుండి కిందకి వచ్చినవారు ఎప్పటికీ దేవుని అంగీకారాన్ని పొందలేరు లేదా నవీన యుగంలోకి ప్రవేశించలేరు. ఈ సాధారణమైన మనిషి రాకడ లేకపోతే దేవుని యొక్క నిజమైన ముఖాన్ని చూసే అవకాశం ఎప్పటికీ ఉండేది కాదు. లేదా మీరు దానికి అర్హులు అయ్యేవారు కూడా కాదు. ఎందుకంటే మీరంతా ఎప్పుడో నాశనం కావాల్సిన ఉపకరణాలు. దేవుని రెండవ రాకడ అవతారం కారణంగా దేవుడు మిమ్మల్ని క్షమించాడు మరియు. మీపై దయ చూపించాడు. ఏదేమైనా, నేను మీతో తప్పక విడిచి పెట్టాల్సిన చివరి మాటలు ఇవే: దేవుని అవతారమైన ఈ సాధారణమైన మనిషి మీకు అతి ముఖ్యమైన వాడు. దేవుడు మనుషుల మధ్య చేసిన గొప్ప కార్యము ఇదే.


అంత్య దినములలో క్రీస్తు మాత్రమే మనిషికి నిత్యజీవ మార్గాన్ని అందించగలడు

జీవ మార్గము అనేది ఎవరైనా సొంతం చేసుకునేది కాదు, లేక ఎవరైనా సులభంగా సాధించేది కాదు. ఎందుకంటే, ఈ జీవము దేవుని నుండి మాత్రమే వస్తుంది, అంటే దేవుడు మాత్రమే జీవమునకు ఆధారమైయున్నాడు మరియు దేవుడు మాత్రమే జీవ మార్గాన్ని కలిగియున్నాడు. దేవుడు మాత్రమే జీవమునకు ఆధారము, మరియు ఎల్లప్పుడూ ఉబికే జీవ జలముల బుగ్గయై ఉన్నాడు. దేవుడు లోకాన్ని సృష్టించినప్పటినుండి జీవమునకు ప్రాణాధారము అందించడం కోసం ఆయన ఎంతో కృషిని చేసియున్నాడు, మనిషికి జీవమును తీసుకువచ్చే కార్యమును ఎంతో చేసియున్నాడు, మరియు మనిషి జీవమును పొందుకొను నిమిత్తము ఆయన గొప్ప వెలను చెల్లించియున్నాడు. ఎందుకంటే, దేవుడే నిత్య జీవమైయున్నాడు, మరియు దేవుడే మార్గమైయున్నాడు, తద్వారా మనిషి పునరుత్థానం చెందుతాడు. దేవుడు మనిషి హృదయానికి దూరంగా ఉండడు, ఆయన ఎల్లప్పుడూ మనుష్యుల మధ్యనే ఉంటాడు. మనిషి మనుగడకు, మనిషి ఉనికి యొక్క మూలానికి మరియు మనిషి పుట్టుక తరువాత మనిషి ఉనికికి దేవుడే గొప్ప నిధియై, ఆయనే నడిపించు బలమైన శక్తియైయున్నాడు. మనిషి పునర్జన్మకు ఆయనే కారకుడు, ప్రతి పాత్రలోనూ పట్టుదల కలిగి జీవించేలా దేవుడు మనిషిని చేశాడు. ఆయన శక్తికి మరియు తరగిపోని జీవ బలానికి వందనాలు, తరము వెంబడి తరము మనిషి జీవించాడు, మానవ ఉనికికి దేవుని జీవపు శక్తే ప్రధానం, మరియు ఏ మనిషి కూడా చెల్లించలేనంత వెలను దేవుడు చెల్లించాడు. దేవుని జీవపు శక్తి ఎటువంటి శక్తి మీదనైనా గెలుస్తుంది; అంతేగాకుండా, ఇది ప్రతి శక్తిని మించిపోతుంది. ఆయన జీవము నిత్యము నిలిచేది, ఆయన శక్తి అసాధారణమైనది, మరియు సృష్టించబడిన ఏదైనా లేక శత్రు బలము ఏదైనా ఆయన జీవపు శక్తిని అధిగమించలేదు. దేవుని జీవపు శక్తి ఉనికిలో ఉంది మరియు సమయముతోను లేక స్థలముతోను నిమిత్తం లేకుండా అద్బుతముగా ప్రకాశిస్తుంది. భూమి ఆకాశములు గొప్పగా మార్పు చెందవచ్చునేమో గానీ దేవుని జీవము ఎల్లప్పుడూ ఒకే రీతిగా శాశ్వతముగా నిలిచి ఉంటుంది. సమస్తము గతించి పోవచ్చు గానీ దేవుని జీవము శాశ్వతముగా నిలిచి ఉంటుంది, ఎందుకంటే దేవుడు సృష్టించబడిన ప్రతిదానికి ఆధారమైయున్నాడు మరియు వాటి ఉనికికి మూలమైయున్నాడు. మానవుని జీవము దేవుని నుండి ఆరంభమవుతుంది, దేవునిని బట్టియే ఆకాశము ఉనికిలో ఉంది, మరియు భూమి ఉనికి దేవుని జీవపు శక్తి నుండి ఉద్భవించింది. జీవపు శక్తిని కలిగిన ఏదియు దేవుని సార్వభౌమాధికారమును అధిగమించదు, మరియు శక్తితో కూడినదేదైనా దేవుని అధికారముతో కూడిన ప్రభుత్వాన్ని తప్పించుకోలేదు. ఈ విధంగా, ఎవరన్నదానితో నిమిత్తము లేకుండా, ప్రతియొక్కరు దేవుని ఆధిపత్యమునకు లోబడవలసినదే, ప్రతియొక్కరు దేవుని ఆజ్ఞ క్రింద జీవించాల్సిందే, మరియు ఆయన చేతుల నుండి ఏ ఒక్కరు తప్పించుకోలేరు.

బహుశా నీవు ఇప్పుడు జీవమును పొందాలనే కోరికను కలిగియుండవచ్చు, లేక బహుశా నీ ఆశ సత్యాన్ని పొందుకోవడానికైనా ఉండవచ్చు. విషయం ఏదైనా, నీవు దేవుణ్ణి కనుగొనడానికి ఇష్టపడాలి, నీవు ఆధారపడే దేవుణ్ణి కనుగొనడానికి ఇష్టపడాలి, మరియు నిత్య జీవమును ప్రసాదించే దేవుణ్ణి కనుగొనడానికి ఇష్టపడాలి. నీవు నిత్యజీవమును పొందుకోవడానికి ఇష్టపడినట్లయితే, నీవు మొదటిగా నిత్యజీవానికి మూలాన్ని అర్థం చేసుకోవాలి మరియు మొదటిగా దేవుడు ఎక్కడున్నాడో తెలుసుకోవాలి. దేవుడు మాత్రమే మార్పులేని జీవమును కలిగియుంటాడని మరియు దేవుడు మాత్రమే జీవ మార్గమును కలిగియుంటాడని నేను ముందుగానే చెప్పాను. దేవుడు మార్పులేని జీవమును కలిగియున్నందున ఆయనే నిత్య జీవమైయున్నాడు; దేవుడు మాత్రమే జీవ మార్గమైయున్నందున, దేవుడే నిత్య జీవ మార్గమైయున్నాడు. కాబట్టి, నీవు మొదట దేవుడు ఎక్కడ ఉన్నాడో మరియు ఈ నిత్య జీవ మార్గాన్ని ఎలా పొందుకోవాలో తెలుసుకోవాలి. ఈ రెండు విషయాల మీద విడి విడిగా తెలుసుకునేందుకు పూనుకుందాం.

నువ్వు నిజంగా నిత్యజీవ మార్గాన్ని పొందుకోవాలనుకుంటే, దాని కొరకైన నీ అన్వేషణలో విపరీతమైన ఆతురతను కలిగియున్నట్లయితే, మొట్ట మొదటిగా ఈ ప్రశ్నకు జవాబునివ్వు: ఈ రోజు దేవుడు ఎక్కడ ఉన్నాడు? ఈ ప్రశ్నకు నువ్వు, “దేవుడు పరలోకములో జీవిస్తున్నాడు, ఆయన నీ ఇంటిలో ఉండడు కదా?” అని బదులివ్వచ్చు. ఆయన అన్ని చోట్ల నివసిస్తాడని కూడా నీవు చెప్పవచ్చు. లేక దేవుడు ప్రతియొక్కరి హృదయములోను నివసిస్తాడని నీవు చెప్పవచ్చు, లేక దేవుడు ఆధ్యాత్మిక ప్రపంచములో ఉంటాడని కూడా నీవు చెప్పవచ్చు. నీవిచ్చే ఈ జవాబులలో దేనినీ నేను త్రోసిపుచ్చను గానీ నేను ఈ విషయాన్ని స్పష్టం చేయదలిచాను. దేవుడు మానవుని హృదయములో నివసిస్తాడని చెప్పడం పూర్తిగా తప్పా కాదా, అది పూర్తిగా తప్పు కాదు. అందుచేతనే, దేవునిలో విశ్వాసముంచిన విశ్వాసుల మధ్య సరియైన నమ్మకాలు కలిగినవారున్నారు, తప్పుడు నమ్మకాలను కలిగినవారున్నారు, దేవుడు ఆమోదించే ప్రజలున్నారు మరియు దేవుడు ఆమోదించని ప్రజలున్నారు, దేవుణ్ణి మెప్పించేవారున్నారు మరియు ఆయనను తిరస్కరించేవారున్నారు, మరియు దేవునిచేత పరిపూర్ణులయ్యేవారున్నారు, దేవునిచేత పరిత్యజించబడేవారున్నారు. నేను చెప్పెదేమనగా, దేవుడు నివసిస్తాడు, అయితే ఆయన కొంతమంది హృదయాలలోనే నివసిస్తాడు. ఇటువంటి ప్రజలు నిస్సందేహంగా దేవుని యందు ఖచ్చితంగా విశ్వాసముంచినవారు, దేవుడు ఆమోదించిన ప్రజలు, ఆయనను మెప్పించేవారు, మరియు ఆయన చేత పరిపూర్ణులుగా తీర్చిదిద్దబడినవారు. వీరే దేవుని చేత నడిపించబడినవారు. వారు దేవుని చేత నడిపించబడినందున, వీరు దేవుని నిత్యజీవపు మార్గమును గురించి విన్నవారు మరియు దానిని చూచినవారు. దేవునియందు తప్పుడు నమ్మకాన్ని కలిగినవారు, దేవుని చేత ఆమోదించబడనివారు, దేవుని చేత త్రోసివేయబడినవారు, దేవుని చేత పరిత్యజించబడినవారు దేవుని చేత తిరస్కరించబడుటకే ఉన్నారు, జీవ మార్గము లేకుండ మిగిలిపోవుటకే ఉన్నారు, మరియు దేవుడు ఎక్కడున్నాడనే విషయాన్ని నిర్లక్ష్యము చేయడానికే ఉన్నారు. దానికి విరుద్ధంగా, తమ హృదయాలలో దేవుడు నివసిస్తున్నాడని దేవుణ్ణి కలిగియున్న వారందరికి దేవుడు ఎక్కడ ఉన్నాడో తెలుసు. అటువంటి మనుష్యుల మీద దేవుడు నిత్యజీవ మార్గాన్ని ఉంచియున్నాడు, మరియు అటువంటివారే దేవుణ్ణి అనుసరించువారు. ఇప్పుడు దేవుడు ఎక్కడ ఉన్నాడని నీకు తెలుసా? దేవుడు మానవుని హృదయములోను మరియు మానవ హృదయానికి వెలుపటను ఉన్నాడు, అంటే ఇరువైపుల దేవుడు ఉన్నాడు. ఆయన ఆధ్యాత్మిక ప్రపంచములోనే లేడు, మరియు అన్నిటికి పైగా, మానవ ఉనికి ఉండే ఈ భూమి మీదనే ఉన్నాడు. అందుచేత, అంత్య దినాల ఆగమనం దేవుని కార్యము యొక్క అడుగులను క్రొత్త ప్రాంతములోనికి తీసుకుకొని వెళ్లాయి. సమస్త విషయాల మధ్యన అన్నిటి మీద దేవుడు తన సార్వభౌమాధికారాన్ని కలిగియుంటాడు, మరియు ఆయన మానవ హృదయములో మనిషికి మూలమైయున్నాడు, అంతేగాకుండా ఆయన మనుష్యుల మధ్యనే ఉన్నాడు. కేవలము ఈ విధంగానే ఆయన మనుష్యులకు జీవ మార్గాన్ని తీసుకు రాగలడు, మరియు మనిషిని జీవ మార్గములోనికి తీసుకు రాగలడు. దేవుడు భూమి మీదకి వచ్చియున్నాడు, మరియు మనుష్యుల మధ్యన నివాసమైయున్నాడు, తద్వారా మనిషి జీవ మార్గాన్ని సంపాదించుకోగలడు, తద్వారా మనిషి ఉనికిలో ఉంటాడు. అదే సమయములో, ఆయన మానవుల మధ్యన జరిగించే నిర్వహణతో సమస్తాన్ని సులభతరం చేయడానికి ఆయన కూడా ప్రజలందరి మధ్యన ఉంటూ అన్నిటిని ఆదేశిస్తాడు. అందుచేత, మీరు కేవలము దేవుడు పరలోకములో ఉన్నాడు మరియు మానవ హృదయములో ఉన్నాడు అనే సిద్ధాంతమును అవగాహన చేసుకొని, దేవుడు మనుష్యుల మధ్య ఉన్నాడనే సత్యాన్ని గ్రహించకపోయినట్లయితే, నీవు జీవమును పొందుకోలేవు మరియు సత్య మార్గాన్ని ఎప్పటికీ సాధించలేవు.

దేవుడే జీవమును, సత్యమునైయున్నాడు, మరియు ఆయన జీవము, ఆయన సత్యము ఆయనతో పాటు ఉనికిలో ఉంటాయి. సత్యాన్ని పొందుకోవడానికి అసమర్థులైనవారు జీవమును పొందుకోలేరు. సత్యము యొక్క మార్గదర్శకత్వము, మద్దతు మరియు సదుపాయం లేకుండా, నీవు కేవలం అక్షరాలను, సిద్ధాంతాలను మరియు వాటన్నిటికి మించి మరణాన్ని పొందుకుంటావు. దేవుని జీవము నిత్యము ఉంటుంది, మరియు ఆయన సత్యము, ఆయన జీవము ఉనికిలో ఉంటాయి. నీవు సత్యానికి మూలాన్ని కనుగొనకపోయినట్లయితే, నీవు జీవానికి సంబంధించిన పోషణను పొందుకోలేవు; నీవు జీవానికి సంబంధించిన పోషణను పొందుకొనకపోయినట్లయితే, నీవు ఖచ్చితంగా సత్యాన్ని కలిగియుండలేవు, అందుచేత, నియమాలను మరియు ఊహలను ప్రక్కకు పెట్టినట్లయితే, నీ దేహమంతా నీ రక్తమాంసాలు, అంటే, దుర్గంధం వెదజల్లే మాంసం తప్ప మరేమీ ఉండదు, అంటే నీకు ఉండేది కుళ్ళిపోయిన శరీరమన్నమాట. పుస్తకాల మాటలు జీవముగా పరిగణించబడవని, చరిత్రలోని దాఖలాలు సత్యముగా ఆరాధించబడవని, గతములోని నియమ నిబంధనలన్నీ ప్రస్తుతమందు దేవుడు మాట్లాడిన మాటలుగా పరిగణింపబడవని తెలుసుకోండి. దేవుడు భూమి మీదకి వచ్చి, మనుష్యుల మధ్య నివసించినప్పుడు సత్యం, జీవం, దేవుని చిత్తం మరియు ఆయన ప్రస్తుత పరిచర్య విధానం మాత్రమే ఆయన ద్వారా వ్యక్తం చేయబడింది. గత యుగాల నుండి నేటి వరకు దేవుని ద్వారా పలకబడిన మాటలను నీవు అన్వయించుకొనినట్లయితే, అవన్నీ నిన్ను ఒక పురావస్తు శాస్త్రవేత్తగా తయారు చేస్తాయి, మరియు నిన్ను ఒక చారిత్రాత్మక స్వాస్థ్యంగా వివరించుకోవడం ఒక ఉత్తమ మార్గమవుతుంది. ఇందుచేతనే గత కాలములో దేవుడు చేసిన కార్యపు జాడలను నీవు ఎల్లప్పుడూ విశ్వసించాలి, ఆయన మునుపు మనుష్యుల మధ్య నివాసముండి పనిచేసి వదిలిన దేవుని నీడలో మాత్రమే నమ్మిక ఉంచాలి, మరియు మునుపటి కాలాలో దేవుడు తన అనుచరులకు ఇచ్చిన మార్గమునందే నమ్మిక ఉంచాలి. ఈ రోజున దేవుడు చేస్తున్న కార్యము యొక్క నిర్దేశనములో నీవు నమ్మిక ఉంచవు, ఈ రోజున దేవుని మహిమాన్వితమైన ముఖమునందు నమ్మిక ఉంచవు, మరియు ప్రస్తుతం దేవుడు వ్యక్తము చేస్తున్న సత్య మార్గమునందు నమ్మిక ఉంచవు. అందుచేత నీవు నిస్సందేహంగా వాస్తవికతతో సంబంధము లేకుండ పగటి కలలు కనేటువంటి వ్యక్తివే. మనిషికి జీవము తీసుకురాని మాటలను పట్టుకొని నీవు వ్రేలాడుతుంటే, నీవు ఎటువంటి నిరీక్షణలేని కట్టె ముక్కవే,[ఎ] ఎందుకంటే నువ్వు చాలా సంప్రదాయవాదివి, చాలా మూర్ఖపు వ్యక్తివి, తర్కము చేయడానికి ఇష్టపడని వ్యక్తివి!

శరీరధారిగా వచ్చిన దేవుణ్ణి క్రీస్తు అని పిలుస్తారు. అందుచేత, ప్రజలకు సత్యాన్ని అందించే క్రీస్తును దేవుడు అని అంటారు. దీనికి మించింది మరొకటి లేదు, ఎందుకంటే ఆయన దేవుని గుణగణాలను కలిగియున్నాడు, దేవుని స్వభావాన్ని కలిగియున్నాడు, మరియు ఆయన చేసే పనిలో జ్ఞానమును కలిగియున్నాడు, ఇవన్ని మనిషి సాధించేవి కావు. నేనే క్రీస్తునని చెప్పుకునేవారందరూ మోసగాళ్ళే, ఎందుకంటే వారు దేవుని కార్యాన్ని జరిగించలేరు. క్రీస్తు కేవలము భూమి మీదకి వచ్చిన దేవుని ప్రత్యక్షత మాత్రమే కాదు గానీ మనుష్యుల మధ్య దేవుని కార్యాన్ని మోసుకు వెళ్లి, పూర్తి చేసేందుకు దేవుని ద్వారా ఇవ్వబడిన ఒక ప్రత్యేకమైన శరీరాన్ని ధరించినవాడు. ఈ శరీరమునకు ఏ మనిషి కూడా ప్రత్యామ్నాయంగా ఉండలేడు, అయితే ఈ శరీరము భూమి మీద దేవుని కార్యాన్ని తగుమట్టుకు భరించగలదు, దేవుని స్వభావాన్ని వ్యక్తము చేయగలదు, మరియు దేవునికి ప్రతినిధిగా ఉండగలదు, మనిషికి జీవమును అందించగలదు. త్వరగానైనా, ఆలస్యంగానైనా నేనే క్రీస్తునంటూ ప్రవర్తించేవారందరూ తప్పనిసరిగా దిగజారిపోతారు, నేనే క్రీస్తునని తాము ప్రకటించుకున్నప్పటికీ, వారు క్రీస్తు గుణగణాలను కలిగియుండడం అసాధ్యం. అందుచేత, క్రీస్తు అధికారికతను ఏ మనిషి చూపించలేడని నేను చెప్పుచున్నాను, అయితే క్రీస్తు అధికారికత దేవుని ద్వారానే నిర్ణయించబడాలి, ఆయనే జవాబివ్వాలి. ఈ విధంగా, నీవు నిజంగా జీవ మార్గాన్ని వెదకుచున్నట్లయితే, దేవుడు ఈ భూమి మీదకి వచ్చి, మనుష్యులకు జీవ మార్గాన్ని అనుగ్రహించే కార్యాన్ని ప్రదర్శించాడని నీవు మొట్ట మొదటిగా గ్రహించాలి, మరియు అంత్య దినాలలో ఆయన భూమి మీదకి వచ్చి మనుష్యులకు జీవ మార్గాన్ని అనుగ్రహిస్తాడని నీవు తెలుసుకోవాలి. ఇదేదో గతాన్ని గురించి చెప్పేది కాదు; ఇది ఈ రోజు జరుగుతోంది.

అంత్య దినాలలో క్రీస్తు జీవమును తీసుకు వస్తాడు, మరియు శాశ్వతమైన నిత్య సత్య మార్గాన్ని తీసుకు వస్తాడు. ఈ సత్యమే మనిషి జీవమును సంపాదించుకునే మార్గమైయున్నది, మరియు ఈ ఒక్క మార్గము ద్వారానే మనిషి దేవుణ్ణి తెలుసుకోగలడు మరియు దేవుని ద్వారా ఆమోదించబడగలడు. అంత్య దినాలలో క్రీస్తు ద్వారా ఇవ్వబడే జీవ మార్గమును నీవు వెదకకపోయినట్లయితే, నీవు ఎప్పటికీ, ఎన్నటికీ క్రీస్తు ఆమోదాన్ని పొందలేవు, మరియు పరలోక రాజ్యపు ద్వారములోనికి ప్రవేశించడానికి అర్హత పొందలేవు, ఎందుకంటే నీవు చరిత్రకు తోలు బొమ్మవు మరియు ఖైదివయ్యావు. నియమ నిబంధనల ద్వారా, అక్షరాల ద్వారా నియంత్రించబడేవారందరూ, చరిత్ర ద్వారా సంకెళ్ళు వేయబడినవారందరూ జీవమును సంపాదించుకోవడం అసాధ్యం, లేక శాశ్వతమైన జీవ మార్గాన్ని సంపాదించుకోవడం అసాధ్యం. ఇలా ఎందుకు జరుగుతుందంటే, వారు సింహాసనము నుండి ప్రవహించే జీవ జలాన్ని కలిగియుండకుండా, అనేక వేల సంవత్సరాల నుండి బురద నీళ్ళకు పరిమితమయ్యారు. జీవ జలమును త్రాగనివాళ్ళందరూ చచ్చిన శవాలుగాను, సాతానుడి పావులైన వస్తువులుగాను మరియు నరకపు పిల్లలుగాను మిగిలిపోతారు. అలాంటప్పుడు, వారు దేవుణ్ణి ఎలా చూడగలరు? మీరు గతాన్ని పట్టుకోవడానికి మాత్రమే ప్రయత్నించినట్లయితే, అవి ఇంకా నిలిచియున్నాయన్నట్లుగా వాటిని పట్టుకోవడానికి ప్రయత్నించినట్లయితే, చరిత్రను ప్రక్కకు పెట్టి, పొందుకున్న స్థితిని మార్చుకోవడానికి ప్రయత్నించకపోతే, నీవు దేవునికి ఎల్లప్పుడూ విరోధిగా నిలిచిపోవా? పెద్ద పెద్ద ఉరుములువలె, ఉప్పెనెలా ఎగిసిపడే పెద్ద పెద్ద అలల వలె దేవుని కార్యపు అడుగులు ఎంతో విస్తారమైనవి మరియు ఎంతో శక్తివంతమైనవి, అయినప్పటికీ నీవు నాశనాన్ని కోరుకుంటున్న వ్యక్తిగా మౌనంగా కూర్చుంటున్నావు, నీ మూర్ఖత్వమును విడువక హత్తుకొనియున్నావు మరియు ఏమీ చేయకున్నావు. ఈ విధంగా ఉన్నప్పుడు, నువ్వు గొర్రెపిల్ల అడుగు జాడలను వెంబడిస్తున్న వ్యక్తివని ఎవరు పరిగణిస్తారు? ఎప్పటికీ పాత వ్యక్తి కాని ఎల్లప్పుడూ క్రొత్త వ్యక్తిగా ఉండే దేవుణ్ణి నీవు పట్టుకున్నావని నీవు దేవునికి ఎలా న్యాయం చేయగలవు? పాతబడిన ఆ పుస్తకాల మాటలు ఎలా నిన్ను క్రొత్త యుగములోనికి నడిపిస్తాయి? అవి దేవుని కార్యపు అడుగులను వెదకడానికి ఎలా నడిపిస్తాయి? అవి నిన్ను పరలోకానికి ఎలా తీసుకు వెళ్తాయ? నీ చేతుల్లో తాత్కాలిక ఓదార్పునిచ్చే అక్షరాలను పట్టుకున్నారా, లేక జీవమునిచ్చే సామర్థ్యముగల సత్యాలను పట్టుకున్నారా? నీవు చదివే లేఖనాలు కేవలము నీ నాలుకను మెరుగు పరుస్తాయి, అవి మానవ జీవితమును గూర్చి తెలుసుకునేందుకు నీకు సహాయము చేసే తత్వ శాస్త్ర సంబంధమైన పదాలు కాదు, నిన్ను పరిపూర్ణత వైపుకు నడిపించే మార్గాలు చాలా తక్కువగా ఉన్నాయి. ఈ వైరుధ్యం నీవు ప్రతిబింబించడానికి కారణం కాదా? ఇది లోపల దాగియున్న రహస్యాలను గ్రహించే విధంగా మిమ్మల్ని చేయలేదా? నీ స్వశక్తితో దేవుణ్ణి కలవడానికి నీయంతటికి నీవే పరలోకానికి వెళ్ళే సామర్థ్యమును కలిగియున్నవా? దేవుని వద్దకు రాకుండానే, దేవునితో కుటుంబ సంతోషాన్ని అనుభవించడానికి పరలోకానికి వెళ్ళగలవా? నువ్వు ఇంకా కలగంటున్నావా? అయితే, నువ్వు కల కనడం ఆపి, ఇప్పుడు ఎవరు కార్యము చేస్తున్నారో చూడమని నీకు నేను సలహా ఇస్తున్నాను—అంత్య దినాలలో మనిషిని రక్షించే కార్యమును ఎవరు తీసుకు వెళ్తున్నారో చూడు. నీవు చూడకపోయినట్లయితే, నీవు సత్యాన్ని పొందుకోలేవు, జీవాన్ని ఎన్నటికీ పొందుకోలేవు.

క్రీస్తు ద్వారా పలకబడిన సత్యము మీద ఆధారపడకుండా జీవమును పొందుకోవాలనుకునే వారికంటే భూమి మీద అత్యంత హాస్యాస్పదమైన వ్యక్తులు ఇంకెవరూ ఉండరు, మరియు క్రీస్తు ద్వారా ఇవ్వబడిన జీవ మార్గమును అంగీకరించనివారు ఒక విచిత్రమైన ఊహాగానములోనికి జారుకున్నవారే. అందుచేత, అంత్య దినాలలోని క్రీస్తును అంగీకరించనివారందరూ దేవునిచేత శాశ్వతముగా అసహ్యించుకొనబాడతారు. అంత్యదినాలలో పరలోక రాజ్యానికి క్రీస్తే మనిషి ద్వారమునైయున్నాడు, మరియు ఆయన చుట్టూ ఉండేవారు ఎవరు లేరు. క్రీస్తు ద్వారా కాకుండా దేవుడు ఎవరి ద్వారాను ఎవరినీ పరిపూర్ణులనుగా చేయడు. నీవు దేవునియందు నమ్మిక ఉంచావు, అందుచేత నీవు తప్పకుండ ఆయన మాటలను స్వీకరించాలి మరియు ఆయన మార్గానికి విధేయత చూపాలి. జీవమును మరియు సత్యమును స్వీకరించలేని స్థితిలో నీవునప్పుడు ఆశీర్వాదాలు పొందుకుంటున్నానే ఆలోచన కూడా చేయలేవు. అంత్య దినాలలో క్రీస్తు వస్తాడు, తద్వారా ఆయనయందు నిజముగా విశ్వాసముంచిన వారందరూ జీవమును పొందుకుంటారు. ఆయన కార్యము పాత యుగానికి స్వస్తి చెప్పి, క్రొత్త యుగములోనికి ప్రవేశించుట కొరకే ఉన్నది. క్రొత్త యుగములోనికి ప్రవేశించాలనుకునే వారందరు అనుసరించినవలసిన మార్గమే ఆయన కార్యము. ఆయన గురించి తెలుసుకొనుటకు నీవు అసమర్థుడవై, ఆయనను ఖండించడం, దూషించడం, లేక ఆయనను హింసించడం జరిగినా, నీవు నిత్యము కాల్చబడుటకు బద్ధుడవై ఉంటావు మరియు ఇక ఎన్నటికీ దేవుని రాజ్యములోనికి ప్రవేశించలేవు. ఈ విషయాన్ని దేవుని కార్యాన్ని ఈ భూమి మీద జరిగించడానికి దేవుడే ఆమోదించిన, దేవుని వ్యక్తీకరణయైన క్రీస్తే స్వయాన పరిశుద్ధాత్ముని ద్వారా వ్యక్తం చేయడం జరిగింది. అందుచేత, అంత్య దినాలలో క్రీస్తు ద్వారా జరిగించబడేవన్నీ నీవు అంగీకరించకపోయినట్లయితే, నీవు పరిశుద్ధాత్మను దూషించుచున్నావని నేను చెప్పుచున్నాను. పరిశుద్ధాత్ముని దూషించిన వారికి కలిగే శిక్ష అందరికి స్పష్టంగా విదితమే. నీవు అంత్య దినాలలో క్రీస్తును ఎదిరిస్తే, అంత్య దినాలలోని క్రీస్తును నీవు తిరస్కరిస్తే, నీకు జరిగే పరిణామాలను భరించడానికి నీ పక్షాన నిలిచేవారెవరూ ఉండరు. అంతేగాకుండా, ఈ రోజు నుండి దేవుని ఆమోదాన్ని పొందడానికి నీకు ఎటువంటి అవకాశం ఉండదు; నిన్ను నీవు విడిపించుకోవడానికి ఎంత ప్రయత్నించినా, నీవు దేవుని ముఖాన్ని చూసే భాగ్యాన్ని ఎన్నటికీ పొందుకోలేవు. ఎందుకంటే, నీవు ఎదురించేది మనిషిని కాదు, నీవు తిరస్కరించేది ఎటువంటి ప్రాముఖ్యతలేని చిన్న జీవిని కాదు, నీవు క్రీస్తునే తిరస్కరించి, ఎదురిస్తున్నావు. దీనినిబట్టి ఎటువంటి పరిణామాలు ఎదుర్కుంటావో నీకు తెలుసా? నీవు ఒక చిన్న తప్పు కూడా చేయకపోయుండవచ్చు గానీ ఘోరమైన నేరానికి పాల్పడ్డావు. అందుచేత, ప్రతియొక్కరు సత్యము ముందు మీ కోరలు విప్పొద్దని నేను సలహా ఇస్తున్నాను, లేక పనికిమాలిన విమర్శలు చేయవద్దని చెప్పుచున్నాను, ఎందుకంటే, సత్యము మాత్రమే నీకు జీవమును కలిగిస్తుంది, మరియు సత్యము కాకుండా మరేదియు నీవు తిరిగి జన్మించడానికి, దేవుని ముఖాన్ని చూడడానికి అవకాశం కల్పించదు.

ఫుట్‌నోట్:

ఎ. చేవ చచ్చిన కలప: ఇది చైనీయుల సామెత, “సహాయమునకు అతీతమైనది” అని అర్థం.


నీ గమ్యము కొరకు తగిన సత్క్రియలు సిద్దపరచుకో

నేను మీ మధ్య ఎంతో పని చేసాను, అంతేగాక ఎన్నో ప్రసంగాలు కూడా చెప్పాను. అయినప్పటికీ అంత్యదినాలలో నా పని మరియు నా మాటలు నా పని యొక్క ఉద్దేశ్యాన్ని పూర్తిగా నెరవేర్చలేదని భావించకుండా ఉండలేను. చివరి దినాలలో, నా పని నా యొక్క సహజస్వభావాన్ని వెల్లడిపరచుటకే కాని, ఫలానా వ్యక్తి నిమిత్తమో లేక ఫలానా ప్రజల కోసమో కాదు. అయినప్పటికీ అనేక కారణాలనుబట్టి—బహుశా సమయాభావం లేక తీరికలేని పని జాబితా కారణముగా—ప్రజలు నా స్వభావాన్ని బట్టి నన్ను అర్ధంచేసుకోలేదు. ఈ విధముగా నేను నా నూతన ప్రణాళికను, నా చివరి పనిని ఆరంభించి మరియు నా పనిలో ఒక క్రొత్త పేజీని తెరిచాను, తద్వారా నన్ను చూసేవారందరూ వారి రోమ్ములపై కొట్టుకొంటూ, నా ఉనికి కారణము బట్టి అంగలారుస్తూ ఎడతెగక రోదిస్తారు. ఎందుకంటే, నేను మానవజాతి అంతమును లోకములోకి తెస్తాను, మరియు ఈ క్షణం నుండి నేను నా పూర్తి స్వభావాన్ని మానవజాతి ముందు బహిర్గత పరుస్తాను, తద్వారా నన్ను ఎరిగిన మరియు ఎరుగనివారందరూ నేను నిజముగా నరలోకానికి వచ్చానని, సమస్తమైనవి ఫలించే ఈ భూమిమీదికి వచ్చానని చూచి, తమ కన్నులపండుగ చేసుకుంటారు. ఇదే నా ప్రణాళిక మరియు నా మానవజాతి సృష్టి మొదలుకొని నా ఏకైక “ఒప్పుకోలు”. నా ప్రతి కదలికపై మీ ఏకాగ్రమైన లక్ష్యముంచండి, ఎందుకంటే నా దండము మానవజాతికి, నా విరోధులందరికీ మరింత సమీపముగా ఉన్నది.

ఆకాశములతో కలసి, నేను తప్పక చేయవలసిన పనిని ఆరంభిస్తాను. అందువలననే ఎవరూ నా కదలికలు గమనించకుండా లేదా నా మాటలు గ్రహించకుండా, నేను జన ప్రవాహము గుండా వెళ్ళుచూ ఆకాశము మరియు భూమి మధ్య సంచరించుచున్నాను. కాబట్టే, నా ప్రణాళిక సజావుగా సాగుచున్నది. మీ ఇంద్రియాలన్నీ బహుగా మొద్దుబారుటను బట్టి, మీరు నా పని దశలను మరిచారు. అయితే మీరు నా ఉద్దేశ్యాలను గ్రహించే ఒక రోజు తప్పక వస్తుంది. నేడు, నేను మీతో కలసి జీవిస్తున్నాను మరియు మీతో కలసి బాధపడుచున్నాను, అలాగే చాలకాలంనుండి మానవజాతి నాపట్ల కలిగియున్న వైఖరినీ అర్ధంచేసుకున్నాను. ఇకమీదట నేను దీనిగురించి మాట్లాడాలనుకోవడంలేదు, ఈ బాధాకరమైన విషయము యొక్క మరిన్ని సందర్భాలను తెచ్చి మిమ్మల్ని అవమానించాలని నేను అసలే ఆశించడంలేదు. మీరు చేసినవన్నీ మీ హృదయాలలో గుర్తుంచుకోవాలని మాత్రమే నేను ఆశిస్తున్నాను, తద్వారా మనము మరలా కలిసే దినమున మన క్రియలను సరితూచుకోవచ్చు. నేను మీలో ఎవరినీ తప్పుగా నిందించదలచుకోలేదు, ఎందుకంటే నేను ఎల్లప్పుడూ న్యాయముగా, నిజాయితీగా, మరియు గౌరవప్రదముగానే వ్యవహరించాను. నిజానికి, భూమ్యాకాశమునకు లేక మీ మనఃసాక్షికి విరోధముగా ఏమిచేయకుండా మీరు ఉన్నతముగా ఉండగలరని కుడా నేను ఆశిస్తున్నాను. ఇది మాత్రమే నేను మిమ్మల్ని అడిగేది. ఘోరమైన తప్పులు చేయుటనుబట్టి అనేకమంది శాంతి మరియు సమాధానము లేకయున్నారు, మరియు అనేకమంది తాము ఒక్కమంచి పని కుడా చేయలేదని తమనుగూర్చి సిగ్గుపడుచున్నారు. నా స్వభావమును పరీక్షించడానికి—ఇంకా చాల మంది వారి పాపములనుగూర్చి పశ్చాతాపముచెందక, చెడు నుండి అధ్వాన్నమునకు వెళ్లి, ఇంకా బహిర్ఘతము కాని—వారి వికృత చేష్టలను దాచిపెట్టే ముసుగును పూర్తిగా తొలగించబడవలసినవారు అనేక మంది ఉన్నారు. నేను ఏ ఒక్క వ్యక్తి చర్యలను గమనించను, పట్టించుకోను. బదులుగా, నేను చేయవలసిన పని చేస్తాను, అది సమాచార సేకరణ, భూ పర్యటన లేక నా ఆసక్తులను బట్టి ఏమైనా చేయవచ్చు. కీలక సమయాల్లో, నేను మొదట అనుకున్నట్లుగానే నరునియందు నా పనిని ఒక్క సెకను కుడా ఆలస్యము లేకుండా, లేక త్వరత్వరగా కాకుండా, నెమ్మదిగా మరియు జాగ్రత్తగా కొనసాగిస్తాను. ఏదేమైనప్పటికీ, నా పనియొక్క ప్రతి దశయందు, కొందరు ప్రక్కకు పెట్టబడతారు, ఎందుకనగా వారి ముఖస్తుతి నడతలు మరియు వారి కపటమైన విధేయతను నేను సహించను. నాకు ఆసహ్యకరమైనవారు అనుకోకుండా అయినా లేక ఉద్దేశ్యపుర్వకముగా కాని ఖచ్చితముగా విడనాడబడతారు. క్లుప్తంగా, నన్ను తృణీకరించే వారందరూ నాకు దూరముగా ఉండాలని నేను ఆశిస్తున్నాను. నా గృహములో ఉండే దుష్టులను నేను విడిచిపెట్టనని ప్రత్యేకముగా చెప్పనవసరం లేదు. నరునికి శిక్ష పడే రోజు దగ్గరలో ఉన్నందున, నాకున్న నా ఆలోచనబట్టి, నా ఇంటినుండి ఆ పాపాత్ములందరినీ వెళ్ళగొట్టడానికి నేను తొందరపడను.

ఇది నేను ప్రతి వ్యక్తికి ముగింపును నిర్ణయించే సమయమే కాని, మనిషి పనిని నేను ప్రారంభించిన దశ కాదు. ప్రతి వ్యక్తి యొక్క మాటలు మరియు క్రియలు, వారు నన్ను అనుసరించిన నడతలు, వారి స్వాభావిక గుణగణాలు మరియు అంతిమంగా తమను తాము సమకూర్చుకున్న విధములన్ని, ఒక్కొక్కటిగా నా జ్ఞాపకార్థ గ్రంధములో రాస్తాను. ఈ విధంగా, వారు ఎలాంటి వ్యక్తి అయినా సరే, నా చేతిలో నుండి ఎవడూ తప్పించుకోలేడు, మరియు నేను నియమించిన విధంగా వారి స్వంత రీతిగానే ఉంటారు. నేను ప్రతి వ్యక్తి యొక్క గమ్యాన్ని వయస్సు, పెద్దరికము, బాధ యొక్క పరిమాణము, అన్నింటికంటే వారు కలిగియున్న కనీస దీనస్థితిని బట్టికాక, వారు సత్యాన్ని కలిగియున్నారా అనేదాని ఆధారముగా నిర్ణయిస్తాను. ఇది తప్ప వేరే మార్గం లేదు. దేవుని చిత్తాన్ని అనుసరించని వారందరూ శిక్షింపబడతారని మీరు గ్రహించాలి. ఇది తిరుగులేని వాస్తవం. అందువలన, శిక్షించబడినవారందరూ దేవుని నీతిని బట్టి మరియు వారియొక్క అనేకమైన చెడ్డక్రియల ప్రాయశ్చిత్తముగా శిక్షించబడ్డారు. నా ప్రణాళిక ఆరంభమైనప్పటినుండి నేను దానిలో ఒక్క మార్పు కుడా చేయలేదు. ఇది కేవలము, మానవునికి సంబంధించినంతవరకు, నేను ఎవరికి నా మాటలను నిర్దేశిస్తానో, వారి సంఖ్య తగ్గుతున్నట్లు కనబడుతుంది, నేను నిజముగా మెచ్చుకొనువారు వీరే. ఏదేమైనా, నా ప్రణాళిక ఎన్నటికీ మారకుండా నిర్వహిస్తున్నాను; బదులుగా మానవునియొక్క విశ్వాసము మరియు ప్రేమ నిరంతరం మారుతూ, ఒక వ్యక్తికి నాపట్ల ఉన్న మమకారము కాస్త నా పట్ల నిర్దయగాఅలాగే నన్ను వెలుపలకు త్రోసివేసేంతగా క్షీణించుచున్నాయి. నాకు విరక్తి మరియు అసహ్యము కలిగి, అంతిమ శిక్షను విధించువరకు, మీ పట్ల నా వైఖరి వెచ్చగానైనా మరియు చల్లాగానైనా ఉండదు. అయినప్పటికీ, మీకు శిక్షపడే దినాన, నేను మిమ్మల్ని ఇంకా చూడగలను, కాని మీరు నన్ను ఎన్నటికీ చూడలేరు. మీ మధ్య నా జీవనము ఇప్పటికే ఆయాసముగా మరియు నిస్సత్తువగా మారినందున, మీరు ఇకపై నన్ను మోసముచేయక లేక నా పట్ల నీచముగా ప్రవర్తించకుండునట్లు, మీ ద్వేషపు మాటలవలన కలుగు బాధనుండి తొలగుటకు, మీయొక్క భరించలేని దుర్మార్గపుప్రవర్తననుండి యెడముగా జీవించుటకు నేను వివిధ పరిసరాలను ఎంచుకున్నానని చెప్పనవసరములేదు. నేను మిమ్మల్ని విడిచిపెట్టే ముందు, సత్య విరుద్ధమైన పనిని చేయడం మానాలని మిమ్మల్ని ప్రోత్సహించవలసియున్నది. కాస్త, అందరికి సంతోషాన్ని కలిగిస్తూ, అందరికి మేలైన మరియు మీ స్వకీయ గమ్యమునకు ప్రయోజనకరమైన వాటినే చేయాలి, లేకపోతే విపత్తు నడుమ బాధపడే వ్యక్తివి నీవే గాని మరెవరో కాదు.

నన్ను ప్రేమించుచూ తమను తాము ఉపేక్షించుకొను వారిపట్ల నా దయ వ్యక్తమవుతుంది. అదే సమయములో, దుష్టులపై విధింపబడిన శిక్ష, నీతియుక్తమైన నా స్వభావమునకు ఖచ్చితమైన రుజువుగాను మరియు అంతకంటే ఎక్కువగా, నా ఉగ్రతకు సాక్ష్యమైయున్నది. విపత్తు వచ్చినప్పుడు నన్ను తిరస్కరించువారందరూ కరువు మరియు తెగులు భారినపడి అంగలార్చుతారు. అనేక సంవత్సరాలనుండి నన్ను అనుసరిస్తూ, సకలవిధములైన దుర్మార్గాలకుఒడిగట్టినవారు, తమ పాపాలకు మూల్యము చెల్లించకుండా తప్పించుకోలేరు; యుగాలలో అరుదుగా కనిపించే విపత్తులో వారుకూడా మునిగిపోతారు మరియు నిత్యము భీతితోను, భయముతోను జీవిస్తారు. మరియు నా పట్ల విధేయత చూపిన నా అనుచరులు ఆనందించుచూ, నా బలమును కొనియాడుతారు. వారు వర్ణించలేని సంతృప్తిని అనుభవిస్తూ మరియు నేను మానవజాతికి ఇదివరకెన్నడూ అనుగ్రహించని ఆనందము నడుమ జీవిస్తారు. ఎందుకంటే నేను మానవునియోక్క సత్క్రియలను విలువైనదిగా భావించి వారి దుష్క్రియలను ఛీత్కరించుకుంటాను. నేను మొదట మానవజాతిని నడిపించుట ఆరంభించినప్పటినుండి, నాతో ఏకమనస్సు కలిగిన ఒక మానవ సమూహమును కలిగియుండాలని ఎంతో ఆత్రుతగా ఆశిస్తున్నాను. అదేసమయములో, నాతో ఏకమనస్సు కలిగిలేని వారిని, నేను ఎన్నడు మర్చిపోను, ఎల్లపుడూ నా హృదయములో వారిని అసహ్యించుకొనుచూ, నేను చూడటానికి ఆనందపడే, వారిపై ప్రతీకారం తీర్చుకునే అవకాశం కోసం ఎదురుచూస్తున్నాను. ఎట్టకేలకు ఇప్పుడు నా దినము వచ్చింది, ఇక నేను వేచియుండాల్సిన అవసరములేదు!

నా అంతిమ కార్యము మనిషిని శిక్షించడం కొరకు మాత్రమే కాదు కాని మనిషి గమ్యాన్ని ఏర్పరచడము కొరకు కూడా. అంతేకాక, జనులందరూ నాయొక్క క్రియలు మరియు కార్యములను అంగీకరించుటకు ఇది జరుగుచున్నది. నేను చేసినదంతా సరైనదని మరియు నేను చేసినదంతా నా స్వభావమునకు ఒక వ్యక్తీకరణ అని ప్రతిఒక్కరు చూడాలని నేను ఆశిస్తున్నాను. మానవజాతిని ముందు ఉంచింది సృష్టిలోని ప్రతి జీవిని పోషించు నేనే కాని, నరుని పని మరియు స్వభావము కానేకాదు. నా ఉనికి లేకుండా మానవజాతి నశించి మరియు వైపరీత్యములయొక్క దండనను మాత్రమే అనుభవిస్తుంది. అందమైన సూర్యచంద్రులను లేక సుశ్యామలమైన ఈ లోకమును ఇకపై ఏ మానవుడు ఎన్నడూ చూడలేడు; శీతలమయమైన అంధకారమును మరియు మరణఛాయలు గల దారుణమైన లోయను మాత్రమే మానవజాతి ఎదుర్కుంటుంది. నేను మాత్రమే మానవజాతికి రక్షణ. నేను మాత్రమే మానవజాతి నిరీక్షణైనా ఇంకా ఏమైనా, మానవజాతి యొక్క అస్తిత్వం నేనే. నేను లేకుండా మానవజాతి వెంటనే స్థంబించిపోతుంది. నేను లేకుండా, మానవజాతి దుర్గతి పాలవుతుంది, మరియు సమస్త దురాత్మల పాదాలక్రింద త్రోక్కబడుతుంది, అయినప్పటికీ ఎవరూ నన్ను పట్టించుకోరు. మరెవరూ చేయజాలని పనిని నేను చేసాను, మరియు మానవుడు కొన్ని సత్క్రియలతో నా ఋణము తీర్చుకుంటాడని మాత్రము ఆశిస్తున్నాను. అయితే కొందరు మాత్రము తమ ఋణము చెల్లిస్తే, నేను మానవ లోకములో నా ప్రయాణాన్ని ముగించి, తదుపరి దశ అయిన నా ప్రత్యక్షత కార్యమును ఆరంభిస్తాను, ఎందుకంటే ఇన్ని సంవత్సరాలు నేను మానవుని నడుమ పడిన ప్రయాసంతా సఫలమైనది, దీనినిబట్టి నేను సంతోషించుచున్నాను. నేను పట్టించుకోనేది మనుష్యుల సంఖ్య కాదు కాని, వారి సత్క్రియలు. ఏదేమైనప్పటికీ, మీరు మీ స్వంత గమ్యస్థానము కొరకు తగినన్ని సత్క్రియలు సిద్దపరచుకొనుచున్నారని ఆశిస్తున్నాను. అప్పుడు నేను సంతృప్తి చెందుతాను; లేకపోతే, సంభవింపబోవు నాశనమునుండి మీలో ఎవరూ తప్పించుకొనలేరు. విపత్తు నాతో ఉద్భవిస్తుంది మరియు నా ద్వారానే నిర్దేశించబడింది. మీరు నా దృష్టిలో మంచిగా కనబడకపోతే విపత్తునుండి మీరు తప్పించుకొనలేరు. మహాశ్రమల నడుమ, మీ పనులు మరియు క్రియలు సముచితమైనవిగా పరిగణించబడలేదు, ఎందుకంటే మీ విశ్వాసం మరియు ప్రేమ అంతా భూటకం, మిమ్మును మీరు పిరికివారిగా మరియు కఠినాత్ములుగానే కనుపరచుకొన్నారు. దీనినిబట్టి, నేను మంచి లేక చెడ్డతీర్పు మాత్రమే తీర్చగలను. మీ క్రియలు మరియు వ్యక్తీకరణను బట్టి నేను చింత కలిగియున్నాను, దాని ఆధారముగానే మీ యొక్క ముగింపుని నేను నిర్ణయించవలసియున్నది. ఏదేమైనప్పటికీ, ఒకటి నేను తప్పక స్పష్టపరచాలి; నా దయ ఇక్కడివరకు మాత్రమే విస్తరించియున్నందున, శ్రమలకాలములో నాపట్ల కాస్తయినా విధేయత చూపని వారిపై ఇక నేను దయ చూపను. అంతేకాక నాకు ద్రోహము చేసిన వారి పట్ల నాకు ఇష్టము లేదు, తమ స్నేహితుల ఫలములను అమ్ముకునే వారితో నేను సహవాసము చేయను. ఆ వ్యక్తి ఎవరైనప్పటికీ, నా స్వభావము ఇదే. నేను ఇది మీకు చెప్పాలి: నా హృదయమును గాయపరిచేవారు ఎవరైనా రెండవమారు నా యోద్ద క్షమాపణ పొందలేరు, మరియు నాయందు నమ్మికయుంచినవారు ఎవరైనా నా హృదయములో శాశ్వ తముగా నిలిచిపోతారు.


నీవుఎవరికి విశ్వాసపాత్రుడవు?

ప్రస్తుతం, ప్రతిరోజూ మనుష్యుల జీవితము ఎంతో కీలకమైనది, మరియు అది మనుష్యుల గమ్యానికి మరియు మనుష్యులవిధికి అత్యంత ముఖ్యమైనది, కాబట్టి, ఈ దినమున మనుష్యులు కలిగి ఉన్న అన్నింటినీ మనుష్యులు ప్రేమ పూర్వకముగా ఆదరించవలెను, మరియు గడిచే ప్రతీ క్షణమును భద్రపర్చుకొనవలెను. నీవు ఈ జీవితమంతా వ్యర్ధముగా బ్రతుకకుండా ఉండుటకు, నీకు నీవు గొప్ప అనుభూతులను అందించుకొనుటకు వీలైనంత ఎక్కువ సమయాన్ని వెచ్చించునట్లు నిన్ను నీవు మలుచుకోవలెను. నేను ఎందుకు ఇటువంటి మాటలు మాట్లాడుతున్నాను అని మీరుకలవరపడవచ్చు. నిజం చెప్పాలంటే, మీలో ఏ ఒక్కరి ప్రవర్తనతోనూ నేను ఏమాత్రము ఆనందముగా లేను, నేను మీ మీద పెట్టుకున్నఆశలకు అనుగుణంగా మీరు ఈ దినమున లేకపోవడమే అందుకు కారణం. కాబట్టి, నేను ఇలా చెప్పగలను: మీలో ప్రతి వారు ప్రమాదపు అంచున ఉన్నారు, మరియు ఒకప్పుడు సహాయము కొరకు మీరు పెట్టిన మొర మరియు సత్యాన్ని వెంబడించాలనే కోరిక, వెలుగును ఆపేక్షించాలనే పూర్వపు ఆకాంక్షలు వాటి అంతమును సమీపిస్తున్నాయి. ఇది మీ పరిహారం యొక్క కడవరి ప్రదర్శన మరియు నేను ఎన్నడూ ఊహించనిది. మీరు నన్ను అధికముగా నిరాశపరచిన కారణాన్ని బట్టి నేను వాస్తవాలకు విరుద్ధంగా మాట్లాడకూడదనుకుంటున్నాను. బహుశా మీరు దీన్ని మౌనంగా ఒప్పుకోకపోవడానికి, వాస్తవికతను ఎదుర్కొనడానికి ఇష్టపడకపోయినప్పటికీ నేను మిమ్మల్ని తప్పక కఠినంగా ప్రశ్నించాలి: ఇంత కాలం మీ హృదయములు దేనితో నింపబడి ఉన్నాయి? మీరు ఎవరికి విధేయులుగా ఉన్నారు? ఇలాంటి ప్రశ్నలు ఎక్కడి నుంచో ఊడిపడ్డాయని చెప్పకండి మరియు ఇలాంటి వాటిని నేను ఎందుకు అడిగాను అని నన్ను అడగవద్దు. జ్ఞాపకముంచుకొనుడి: నేను నిన్నుబాగుగా ఎరుగుదును, నీ యెడల బహుగా చింతించుదును మరియు నీయొక్క నడతలలో, క్రియలలో నా హృదయాన్ని కుమ్మరించుదును, ఈ కారణాన్ని బట్టి నీ యెడల ఎటువంటి విరామం లేకుండా మరియు కష్టాన్ని భరిస్తూ నీ అకృత్యాలకు లెక్క చెప్పాలని కోరుతున్నాను. అయినప్పటికీ ప్రతిగా నీవు సహింపలేని విచారము మరియు ఉదాసీనతను తప్ప నాపట్ల మరేమియు చూపించలేదు. నీవు నన్ను పట్టించుకోకుండా ఉన్నావు; నాకు దాని గురించి ఏమీ తెలియకుండా ఉండడం సాధ్యమేనా? ఇది నీవు నమ్మినట్లయితే నీవు నన్ను నిజముగా ప్రేమపూర్వకంగా చూడవనే వాస్తవాన్ని ఇది మరింత రుజువు చేస్తుంది. కాబట్టి మీరు మీ శిరస్సులను ఇసుకలో సమాధి చేసుకుంటున్నారని నేను చెప్తున్నాను. మీరు అందరూ మీరు ఏమి చేస్తున్నారో కూడా మీకే తెలియనంత తెలివైనవారు—కాబట్టి మీరు నాకు వివరణ ఇవ్వడానికి ఏమి ఉపయోగిస్తారు?

నాకు చాలా ఆందోళన కలిగించే ప్రశ్న ఏమిటంటే, మీ హృదయములు ఖచ్చితంగా ఎవరి యెడల విశ్వాసంగా ఉన్నాయి. మీలో ప్రతి ఒక్కరూ మీ ఆలోచనలను క్రమబద్ధం చేయడానికి ప్రయత్నిస్తారని కూడా నేను అనుకుంటున్నాను మరియు మీరు ఎవరికి విశ్వాసంగా ఉండి, ఎవరి కోసం జీవిస్తున్నారో మిమ్మును మీరే ప్రశ్నించుకొనుడి. బహుశా మీరు ఈ ప్రశ్నలను ఎప్పుడూ జాగ్రత్తగా ఆలోచించి ఉండకపోవచ్చు, కాబట్టి నేను మీకు ప్రత్యుత్తరములు ఎలా బయలుపరుస్తాను?

స్మరణము ఉన్న ఎవరైనా ఈ కార్యమును అంగీకరిస్తారు: మానవుడు తన కోసం జీవిస్తాడు మరియు తనకు తానుగా విశ్వాసపాత్రుడుగా ఉంటాడు. మీ జవాబులు పూర్తిగా సరైనవని నేను నమ్మనుఎందుకనగా మీలో ప్రతి ఒక్కరు తమతమ జీవితాలను జీవిస్తూ, ప్రతి ఒక్కరు మీ సొంత బాధలతో పోరాడుచున్నారు. అందుకని, మీరు ప్రేమించే మనుష్యులకు మరియు మీకు నచ్చిన విషయాలకు విశ్వాసపాత్రులుగా ఉన్నారు; మీరు మీ యెడల పూర్తిగా విశ్వసనీయమైన వారు కారు. మీలో ప్రతి ఒక్కరు మీ చుట్టూ ఉన్న మనుష్యులు, సంఘటనలు మరియు వస్తువులచే ప్రభావితమవుతారు కాబట్టి, మీరు మీ యెడల నిజముగా విశ్వాసపాత్రులు కారు. మీ యెడల మీరు విశ్వాసపాత్రులుగా ఉన్నారని చూపుటకు కాకుండా, ఏదైనా ఒక విషయం పట్ల మీకు ఉన్న మీ విశ్వాసమును బట్టబయలు చేయడానికి నేను ఈ మాటలు పలుకుతున్నాను, ఇన్ని సంవత్సరాలుగా మీలో ఎవరి నుండీ నేను ఎప్పుడూ విశ్వసనీయతను పొందలేదు. మీరు ఇన్ని సంవత్సరములు నన్ను వెంబడించినప్పటికీ నా పట్ల లేశమైనను కూడా విశ్వాసమును కనుపరచలేదు. దానికి బదులుగా, మీరు ప్రేమించే మనుష్యుల చుట్టూ మరియు మీకు నచ్చిన విషయాల చుట్టూ తిరిగారు—ఎంతగా అంటే అన్ని వేళల్లో మరియు మీరు ఎక్కడికి వెళ్లినా మీరు వారిని మీ హృదయాలకు సమీపంగా ఉంచుకుంటూ, వారిని ఎన్నడూ విడచిపెట్టలేదు. మీరు ప్రేమించే ఏదైనా ఒక విషయం పట్ల ఆసక్తి లేదా మక్కువ చూపుతారో, మీరు నన్ను వెంబడించుచున్నప్పుడు లేదా మీరు నా మాటలు ఆలకించునప్పుడు కూడా అదే జరుగుతుంది. కాబట్టి, నేను మీ నుండి కోరుకున్న విశ్వసనీయతను నాపై చూపడానికి బదులుమీ “పెంపుడు జంతువుల” పట్ల విశ్వాసం చూపడానికి మరియు పోషణకు ఉపయోగించుచున్నారు. మీరు నా కోసం ఒకటో రెండో త్యాగాలు చేసినప్పటికీ, అది మీ సమస్తమును సూచించదు మరియు మీరు ఎవరికి నిజంగా విశ్వాసపాత్రులుగా ఉన్నారో అది నేనే అని తెలియజేయదు. మీకు మక్కువైన వాటిలో మిమ్మల్ని మీరు నిమగ్నం చేసుకునెదరు: కొంతమంది మనుష్యులు వారి కుమారులు లేదా కుమార్తెలకు, మరికొందరు భర్తలకు, భార్యలకు, ఐశ్వర్యమునకు, తాము చేసే పని యెడల, వారి అధికారులకు, వారు కలిగియున్నహోదా లేదా స్త్రీలకు విశ్వాసంగా ఉంటారు. మీరు విశ్వాసం చూపే విషయాల పట్ల మీరు ఎన్నడూ అలసిపోరు లేదా చిరాకు పడరు; దానికి బదులుగా, మీరు ఈ విషయాలను పెద్ద మొత్తంలోకలిగి ఉండాలని మరియు వాటిని శ్రేష్టమైనవిగా మార్చుకోవాలనిమరియు ఎన్నటికీ వాటిని వదులుకోవలదనే ఆసక్తిని పెంచుకుంటూ పోతారు. నేనుమరియు నా మాటలుఎల్లప్పుడు మీరు మక్కువ చూపే విషయాల తరువాతనే ఉంచబడతాయి. అంతేకాదు వాటికి చివరి స్థానము ఇవ్వడం తప్ప మీకు వేరొక మార్గం లేదు. కొంతమంది అయితే తాము ఇంకా కనిపెట్టని ఇటువంటి విషయాల కోసం ఈ చివరి స్థానాన్ని కూడా విడిచి పెడతారు. వారి హృదయాల్లో ఎన్నడూ నన్ను గూర్చిన జాడ కూడా ఉండదు. నేను మిమ్మల్ని ఎక్కువగా అడుగుతున్నాను లేదా తప్పుగా నిందిస్తున్నాను అని మీరు అనుకోవచ్చు—కాని మీరు మీ కుటుంబముతో సంతోషముగా సమయము గడుపుతున్నప్పుడు ఎప్పుడైనా నా గురించి ఆలోచించారా? ఒక్కసారి అయినా మీరు నాకు విశ్వాసముగా ఉన్నారా? ఇలాంటి సమయాల్లో అది మీకు బాధ కలిగించలేదా? మీ హృదయాలు ఆనందంతో నింపబడినప్పుడు మరియు మీరు పడిన శ్రమకు ప్రతిఫలం పొందినప్పుడు, మీరు చాలినంత సత్యాన్ని సమకూర్చుకోనందుకు నిరుత్సాహపడలేదా? నా యొద్ద నుండి అనుమతి లభించనందున మీరు ఎప్పుడు ఏడ్చితిరి? మీరు మీ కుమారులు మరియు కుమార్తెల కొరకు ఎంతో వేదన, శ్రమపడతారు, అయినప్పటికీ మీరు సంతృప్తి చెందరు; ఇప్పటికీ మీరు వారి పక్షమున సరియైన శ్రద్ధ చూపలేదని, వారి కోసం మీరు చేయగలిగినదంతా చేయలేదని మీరు నమ్ముతుంటారు. అదే నా పక్షముగా అయితేమీరు ఎల్లప్పుడూ అశ్రద్ధగా మరియు అజాగ్రత్తగా ఉందురు; నేను మీ జ్ఞాపకాలలో మాత్రమే ఉన్నాను తప్ప మీ హృదయాలను గెల్చుకొనలేదు. నా శ్రద్ధ మరియు నా ప్రయాసను మీరు ఎన్నడూఅనుభవించలేదు మరియు మీరు వాటిని ఎన్నడూ ప్రశంసించలేదు. మీరు కేవలం కొంచముగా మాత్రమే ఆలోచించి ఇది సరిపోతుందని నమ్ముతారు. నేను ఏదైతే విశ్వసనీయత కొరకు చాలా కాలంగా ఆశించానో అది తృణీకరించిబడినది. ఐనప్పటికీ, నేను ఎంత చెప్పినప్పటికీ, మీరు మాత్రము ఒకటి లేదా రెండు విషయాలను మాత్రమే అంగీకరిస్తూ కొనసాగుతున్నారు. మీరు దీనిని సంపూర్ణముగా అంగీకరించలేరు ఎందుకంటే మీరు అందరూ చాలా “ధైర్యము” కలిగిన వారు, అంత మాత్రమే కాదు నేను పలికిన మాటలలో నుండి ఏమి ఎన్నుకోవలెనో అది మాత్రమే ఎల్లప్పుడు మీరు ఎంచుకుంటారు. మీరు ఈ దినము వరకు అలాగే ఉన్నట్లైతేమీరు ఆత్మవిశ్వాసంతో వ్యవహరించడానికి నా దగ్గర కొన్ని పద్ధతులు ఉన్నాయి, అంతేకాదు, నేను పలికిన నా మాటలన్నీ సత్యము తప్ప మరి ఏదీ కాదు అని మీరు గుర్తించేలా నేనుచేస్తాను. వాటిలో ఏవి కూడ సత్యాన్ని వక్రీకరించవు.

ఇప్పటికిప్పుడు నేను మీ ముందు కొంత ధనమును ఉంచి, ఎంపిక స్వేచ్ఛను మీకే ఇచ్చిన యెడల, మీరు ఎన్నుకునే విషయములో నేను మిమ్మల్ని ఖండించకపోయినట్లైతే ఖచ్చితముగా మీలో అనేకమంది సత్యమును విడచి ధనమును ఎంచుకుందురు. మీలో ఉన్న మంచివారు ధనమును వదులుకుని అయిష్టంగానే సత్యాన్ని ఎంచుకుంటారు అయితే ద్వంద్వ స్వభావము కలిగినవారు మాత్రము ఒక చేతిలో ధనమును, మరొక చేతిలో సత్యాన్ని పట్టుకుంటారు. ఆ విధంగా మీ నిజమైన రంగులు స్వయం-సాక్ష్యంగాకనిపించలేదా? సత్యం మరియు మీరు దేనికి విశ్వసనీయముగా ఉంటారో వాటి మధ్య ఎంచుకొనునప్పుడు, మీరు దేనినైతే ఎంపిక చేస్తారో ఆ ప్రకారముగానే మీ యొక్క వైఖరి కూడ ఉంటుంది. కాదంటారా? మీలో అనేకమంది తప్పు మరియు ఒప్పుల మధ్య ఊగిసలాడేవారు లేరా? అనుకూల మరియు ప్రతికూల సందర్భాలు, నలుపు మరియు తెలుపు, మీ యొక్క కుటుంబం మరియు దేవుడు, పిల్లలు మరియు దేవుడు, సమాధానము మరియు భంగం, ఐశ్వర్యము మరియు పేదరికం, హోదా మరియు సామాన్యస్థితి, అనేకులు మన పక్షమునఉండుట లేదా త్రోసివేయుట మొదలైన ఇంకా అనేకమైన వాటి మధ్య మీరు చేసిన ఎంపికల గురించి మీరు బాగుగా ఎరుగుదురు. అంతేకాకుండా సమాధానము కలిగిన కుటుంబం మరియు విచ్ఛిన్నమైన కుటుంబానికి మధ్య మీరు మొదటిదానిని ఎంచుకుంటారు, అదియును ఎలాంటి సంకోచము లేకుండా; ఐశ్వర్యము మరియు ధర్మము మధ్య గమనిస్తే ఇక్కడ కూడా మీరు మళ్లీ మొదటిదాన్నే ఎంచుకుంటారు, అంతేకాదు దరికి తిరిగి రావాలనే సంకల్పం కూడా మీలో లేకుండా పోతుంది;[ఎ] విలాసము మరియు దరిద్రత మధ్య కూడా మొదటిదానిని మీరు ఎంచుకుంటారు; మీ కుమారులు, కుమార్తెలు, భార్యలు, భర్తలుమరియు నా విషయములో ఎంచుకునేసందర్భంలో మీరు మొదటివాటినే ఎంచుకుంటారు; అభిప్రాయము మరియు సత్యం అను సంగతుల మధ్య మీరు మరోసారి మునుపటిదానినే ఎంచుకుంటారు. మీ చెడు క్రియలన్నిటిని గమనించినప్పుడు మీపై ఉన్న నమ్మకాన్ని నేను కోల్పోయాను. మీ హృదయాలు మెత్తగా మారటానికి ఉన్న అవరోధాన్ని చూసి నాకు దిగ్భ్రాంతికలుగుతుంది. అనేక సంవత్సరాలనా సమర్పణ మరియు ప్రయత్నము నాకు మీ పరిత్యాగము మరియు నిస్పృహను తప్ప మరేమీ తీసుకురాలేదు, కానీ మీ కోసం నేను కలిగియున్న నిరీక్షణ రోజురోజుకు పెరుగుతూనే ఉండును, ఎందుకనగా నా రోజు అందరి యెదుటతేటతెల్లముగా ఉన్నది. అయినప్పటికీ మీరు చీకటి మరియు చెడు విషయాలను వెతకడంలో పట్టుదలతో ఉన్నారు మరియు వాటిపై మీ పట్టును వదులుకోవడానికి నిరాకరిస్తారు. అయితే, మీ ఫలితం ఎలా ఉంటుంది? మీరు దీనిని ఎప్పుడైనా జాగ్రత్తగా పరిశీలించారా? మరలా మిమ్ములను ఎంచుకోమని అడిగితే, మీ వైఖరి ఎలా ఉండును? అది ఇంకనూ మునుపటివలె ఉంటుందా? మీరు ఇంకనూ నాకు నిరాశ మరియు దౌర్భాగ్యమైన దుఃఖాన్నితీసుకువస్తారా? మీ హృదయాలు ఇప్పటికీ రవ్వంత అయినావెచ్చదనమునుకలిగి ఉంటాయా? నా హృదయాన్ని ఆదరించుటకు ఏమి చేయాలో మీరు ఇంకా ఎరుగని స్థితిలో ఉన్నారా? ఈ క్షణములో, మీరు దేనిని ఎంచుకుంటారు? నా మాటలకు మిమ్మును మీరు అప్పగించుకుంటారా లేదా విసర్జిస్తారా? నా దినము మీ కళ్ళ ముందే ఉంచబడింది, మీ యెదుట ఉన్నది ఏమనగా ఒక నూతన జీవితం మరియు ఒక నూతన ఆరంభస్థానము. అయితే నేను చెప్పక తప్పదు, ఏమనగాఈ ఆరంభస్థానము అనేది గతంలోని కొత్త పనికి ప్రారంభం కాదుగానీపాత వాటన్నిటికీ ముగింపు. అనగా ఇదే చిట్టచివరి కార్యము. ఈ ఆరంభస్థానము గురించి అసాధారణమైనది ఏమిటో మీరందరూ గ్రహించగలరని నేను తలచుచున్నాను. అయితేఒక దినాన ఖచ్చితంగా మీరు ఈ ఆరంభ స్థానము యొక్క నిజస్థితిని గ్రహిస్తారు, కావునమనమందరమూ కలిసి త్వరితముగా దానిని దాటి ముందుకువెళ్లి రాబోయే ముగింపును స్వాగతిద్దాం! అయినప్పటికీ, మీ విషయములో నేను కలవరం చెందుతున్న కారణం, అన్యాయం మరియు న్యాయాన్ని మీరు ఎదుర్కొన్నప్పుడుమీరు ఎల్లప్పుడూ ముందటిదానినే ఎన్నుకుంటారు. అయితే అదంతా మీ యొక్క గత జీవితం. మీ గతాన్ని మర్చిపోవటం నాకు కష్టమైనప్పటికీ నేను కూడా సమస్తాన్ని మర్చిపోవడానికి ప్రయత్నిస్తాను. ఏది ఏమైనప్పటికీ దానిని చేయుటకు మంచి ఆలోచనను కలిగి ఉన్నాను: గడిచిన కాలమును భవిష్యత్ కాలముతోభర్తీకానీయండి మరియు ఈ దినాన మీలో కలిగిన నిజమైన ఆంతర్యము గత దినాల ఛాయలను చెరిపివేయనీయండి. ఈలాగునమీరుమరోసారి ఎంపిక చేసుకోవడానికి నేను మిమ్ములను తప్పక ఇబ్బంది పెట్టాలి: మీరు ఖచ్చితంగా ఎవరికి విశ్వసనీయులుగా ఉన్నారు అని?

ఫుట్‌నోట్:

ఎ. సముద్రపు ఒడ్డుకు తిరిగి రండి: ఇది చైనీయుల సామెత, “ఒకని దుష్ట మార్గము నుండి వెనుదిరుగుట” అని ఈ సామెతకు అర్ధం.


గమ్యం గురించి

లక్ష్యం గురించి ప్రస్తావించినప్పుడల్లా, మీరు దాని విషయంలో ప్రత్యేక గంభీరతతో వ్యవహరిస్తుంటారు; అదిమాత్రమే కాకుండా, మీరందరూ ప్రత్యేకించి సున్నితంగా తీసుకునే విషయమిది. కొంత మంది మెరుగైన గమ్యాన్ని చేరుకునేందుకు దేవుని ముందు మోకరిల్లి తమ తలను నేలకేసి బాదుకోవడానికి ఉవ్విళ్లూరుతుంటారు. మీ ఆత్రుతను నేను గుర్తించగలను, దాన్ని మీరు మాటల్లో చెప్పాల్సిన అవసరం లేదు. మీ శరీరము విపత్తులో పడకూడదని మీరు కోరుకోవడం కంటే అది ఎక్కువేమీ కాదు, భవిష్యత్తులో శాశ్వతమైన శిక్షకి దిగజారాలని నీవు తక్కువగా కోరుకుంటున్నావా. కొంచెం స్వేచ్ఛగా, మరికొంత సునాయాసంగా జీవించడానికి మిమ్మల్ని మీరు అనుమతించాలని మాత్రమే మీరు ఆశిస్తున్నారు. కాబట్టే, గమ్యం గురించి ప్రస్తావించబడినప్పుడల్లా ప్రత్యేకించి మీరు ఉద్రేకానికి గురవుతారు, మీరు తగినంత శ్రద్దగా లేనట్లయితే, దేవుని కించపరుస్తారేమోననీ, తద్వారా తగిన దండనకి గురికాబడతారనీ తీవ్రంగా భయపడతారు. మీరు మీ లక్ష్యం కోసం రాజీలు పడటానికి వెనుకాడలేదు, మరియు మీలో చాలా మంది ఒకప్పుడు మోసపూరితంగా మరియు అలక్షముగా మాటలాడెడు వారు కూడా అకస్మాత్తుగా, మరీ ముఖ్యంగా నిజాయితీగా మరియు సున్నితంగా మారారు; మీరు ప్రదర్శించే నిజాయితీ ప్రజలను భయభ్రాంతులకు గురి చేస్తుంది. అయినప్పటికీ, మీ అందరికీ “నిజాయితీ” తో కూడిన హృదయాలు ఉన్నాయి, మరియు మనోవేదన, మోసం లేదా భక్తి ఏదైనప్పటికీ, ఏదీ దాచుకోకుండా మీ హృదయాల్లోని రహస్యాలన్నిటినీ నా కోసం నిలకడగా తెరిచారు. మొత్తంమీద, మీ ఉనికి యొక్క లోతైన అంతరాలలో ఉన్న ముఖ్యమైన విషయాలను మీరు చాలా నిక్కచ్చిగా నా వద్ద “ఒప్పుకున్నారు”. అయితే, నేనెప్పుడూ అలాంటి వాటి చుట్టూ తిరగలేదు, ఎందుకంటే అవి నాకు చాలా సుపరిచితం అయిపోయాయి. దేవుని ఆమోదం పొందేందుకు ఒక్క వెంట్రుకను పోగొట్టుకోవడానికి కూడా ఆలోచించే మీరు మీ చివరి గమ్యస్థానం కోసం అగ్ని సముద్రంలోకి ప్రవేశించడానికైనా సిద్ధపడుతారు. నేను మీతో మరీ పిడివాదం చేస్తున్నానని అనుకోకండి; నేను చేసే వాటన్నిటితో ముఖాముఖిగా రావడానికి మీలో భక్తి గల హృదయం బాగా లోపించింది. నేను ఇప్పుడు చెప్పింది మీకు అర్థం కాకపోవచ్చు, కాబట్టి నన్ను మీకు సరళమైన వివరణ ఇవ్వనివ్వండి: మీకు కావలసింది సత్యం మరియు జీవితం కాదు, లేదా మీరు ఎలా నడుచుకోవాలనే సూత్రాలు కాదు. శ్రమపూరితమైన నా పని అసలే కాదు. బదులుగా, మీకు మీ శరీరములో కలిగి ఉండే సంపద, హోదా, కుటుంబం, వివాహం మరియు అలాంటివన్నీ కావాలి. మీరు నా మాటలు మరియు పనిని పూర్తిగా తిరస్కరించారు, కాబట్టి నేను మీ విశ్వాసాన్ని ఒక మాటలో పనికిరానిదని సంక్షిప్తీకరించగలను. మీరు పూర్తిగా అంకితభావంతో ఉన్న వాటిని సాధించడానికి మీరు ఎంత దూరమైనా వెళ్తారు, కానీ దేవునిపై మీ నమ్మకానికి సంబంధించిన విషయాల కోసం మీరు అదే పని చేయరని నేను కనుగొన్నాను. బదులుగా, భిన్నమైన వాటి విషయంలో మీరు అంకితభావంతో ఉన్నారు మరియు భిన్నమైన వాటి విషయంలో శ్రద్ధ గలిగి ఉన్నారు. అందుకే, అత్యంత చిత్తశుద్ధి లేని హృదయం ఉన్న వారు భగవంతుని పై విశ్వాసం ఉంచడంలో వైఫల్యం చెందుతారాని నేను చెప్తాను. జాగ్రత్తగా ఆలోచించండి—మీలో ఇలాంటి విఫలులు చాలామంది ఉన్నారు కదా?

దేవునిపై నమ్మకంలో విజయం అనేది ప్రజల స్వంత చర్యల ఫలితంగా సాధించబడుతుందని మీరు తెలుసుకోవాలి; ఎప్పుడైతే ప్రజలు విజయం సాధించరో, దానికి బదులుగా వారు విఫలమవుతారో, అది కూడా వారి స్వంత చర్యల వల్లే జరుగుతుందో మరియు మరే ఇతర అంశమూ అందులో ఏ పాత్రా వహించదో అప్పుడు అది అవగతమవుతుంది. దేవుడిని నమ్మడం కంటే, కష్టతరమైన మరియు ఎక్కువ బాధలు కలిగించేదాన్ని సాధించడానికి మీరు ఏమైనా చేస్తారని నేను నమ్ముతున్నాను మరియు మీరు దానిని చాలా తీవ్రంగా కూడా పరిగణిస్తారు. ఎంతగా అంటే, దాని విషయంలో మీరు ఏ తప్పిదాలనూ అంగీకరించరు; మీరందరూ మీ స్వంత జీవితాలలో తలపెట్టే అలుపెరగని ప్రయత్నాలన్నీ అలాంటివే. మీరు నా శరీరాన్ని కూడా మోసం చేయగల సమర్థులు, కానీ అదే పరిస్థితుల్లో మీ స్వంత కుటుంబంలోని ఏ సభ్యుడినీ మోసం చెయ్యరు. ఇదే మీ స్థిరమైన ప్రవర్తన మరియు మీరు జీవించే సూత్రం. మీ గమ్యం సంపూర్ణంగా అందంగా మరియు మీరు కోరుకున్నదంతా ఉండేలా మరియు దాని కోసం నన్ను మోసం చేయడానికి మీరు ఇప్పటికీ ఒక తప్పుడు ముఖభాగాన్ని ప్రదర్శించడం లేదంటారా? మీ చిత్తశుద్ధి లానే మీ భక్తి కూడా తాత్కాలికమని నాకు తెలుసు. మీ సంకల్పం మరియు మీరు చెల్లించే మూల్యం ప్రస్తుత క్షణం కోసమే తప్ప భవిష్యత్తు కోసం కాదు కదా? ఒక లావాదేవీ చేయాలనే ఏకైక లక్ష్యంతో, మీరు ఒక అందమైన గమ్యాన్ని భద్రపరచుకోవడానికి ఒక చివరి ప్రయత్నంగా మాత్రమే పరిశ్రమించాలనుకుంటున్నారు. ఇదే ప్రయత్నం మీరు సత్యానికి రుణపడి ఉండకుండా తప్పించుకునేందుకు చేయరు మరియు నేను చెల్లించిన మూల్యాన్ని నాకు తిరిగి చెల్లించడం కోసం అసలే చెయ్యరు. క్లుప్తంగా చెప్పాలంటే, మీరు కోరుకున్నది పొందడానికి తెలివైన వ్యూహాలను అమలు చేయడానికి మాత్రమే మీరు సిద్ధంగా ఉన్నారే తప్ప దాని కోసం బహిరంగ యుద్ధం చేయడానికి కాదు. మీ హృదయపూర్వక వాంఛ ఇది కాదా? మీరు మారువేషాలు వేయకూడదు, మీరు మీ గమ్యస్థానం విషయంలో తినడానికి లేదా నిద్రించడానికి వీలులేని స్థాయిలో మీ బుర్ర బద్దలు కొట్టుకోకూడదు. నిజానికి, మీ ఫలితమనేది ఇప్పటికే నిర్ణయించబడిందనేది నిజం కాదా? మీరు ప్రతి ఒక్కరూ మీ సామర్థ్యం మేరకు తెరచియున్న మరియు నిజాయితీ గల హృదయాలతో మీ స్వంత కర్తవ్యాన్ని నిర్వర్తించాలి మరియు అవసరమైన ఏ మూల్యమైనా చెల్లించడానికి సిద్ధంగా ఉండాలి, మీరు చెప్పినట్లుగా, ఆ రోజు వచ్చినప్పుడు, తన కోసం బాధలు పడిన లేదా మూల్యం చెల్లించిన వారి పట్ల దేవుడు విముఖత చూపడు. ఈ రకమైన నమ్మకానికి కట్టుబడటం యోగ్యమైనది మరియు మీరు దానిని ఎప్పటికీ మరచిపోకపోవడమే సరైనది. ఈ విధంగా మాత్రమే నేను మీ గురించి నా మనస్సును తేలికగా ఉంచగలను. లేకపోతే, మీరు ఎప్పటికీ నా మనస్సును తేలికగా ఉంచలేని వ్యక్తులుగా మిగిలిపోతారు, మరియు మీరు ఎప్పటికీ నా అప్రియపాత్రులవుతారు. మీరందరూ మీ మనస్సాక్షిని అనుసరించి, నా కోసం మీ సర్వస్వాన్ని అందించగలిగితే, నా పని కోసం ప్రయత్నించడంలో దేనికీ వెరవకుండా మరియు మీ జీవితకాలపు శక్తిని నా సువార్త పని కోసం అంకితమివ్వగలిగితే, అప్పుడు నా హృదయం తరచుగా మీ కోసం ఆనందంతో గంతులు వేయదంటారా? ఈ విధంగా నేను మీ విషయంలో నా మనస్సును తేలికగా ఉంచగలను. కానీ, అలా ఉంచలేనంటారా? నిజానికి, నేను ఆశించిన దానిలో మీరు చేయగలిగింది జాలి పడాల్సినంత చిన్న భాగమే అయినప్పుడు, అది కూడా చేయలేకపోవడం సిగ్గుచేటు. పరిస్థితి ఇలా ఉన్నప్పుడు, మీరు ఆశించిన దానిని నా నుండి కోరుకునే ధైర్యం మీకు ఎలా ఉంటుంది?

మీ గమ్యం మరియు మీ భవితవ్యం మీకు చాలా ముఖ్యమైనవి. అవి గంభీరంగా విచారించాల్సినవి. మీరు చాలా జాగ్రత్తగా పనులు చేయకపోతే, మీ లక్ష్యాన్ని మీరు చేరుకోలేరనీ, మీ స్వంత భవిష్యత్తుని మీరే నాశనం చేసుకున్నారని మీరు నమ్ముతారు. కానీ, తమ లక్ష్యం కోసం మాత్రమే శ్రమను వెచ్చించే వ్యక్తులు వృధాగా శ్రమిస్తున్నారని మీకు ఎప్పుడైనా అనిపించిందా? అలాంటి ప్రయత్నాలు అసలైనవి కావు. అవి నకిలీవి మరియు మోసపూరితమైనవి. అదే కనుక జరిగితే, తమ లక్ష్యం కోసం మాత్రమే పని చేసే వారు తమ చివరి ఓటమికి దగ్గరలో ఉంటారు. ఎందుకంటే, దేవునిపై ఒకరి విశ్వాసంలో వైఫల్యం అనేది మోసం వల్లే జరుగుతుంది. నన్ను పొగడటం లేదా ముఖస్తుతి చేయటం లేదా అత్యుత్సాహంతో వ్యవహరించడం నాకు ఇష్టం ఉండదని నేను ఇంతకు ముందే చెప్పాను. నిజాయితీ గల వ్యక్తులు నా సత్యాన్ని మరియు నా అంచనాలను ఎదుర్కోవడం నాకు ఇష్టం. ప్రజలు నా హృదయం పట్ల అత్యంత శ్రద్ధ మరియు పరిగణన చూపగలిగినప్పుడు మరియు వారు నా కొరకు అన్నింటినీ వదులుకోగలిగే సామర్థ్యాన్ని కలిగి ఉన్నప్పుడు వారిని నేను ఇంకా ఎక్కువగా ఇష్టపడతాను. ఆ విధంగా మాత్రమే నా హృదయానికి ఓదార్పు లభిస్తుంది. ప్రస్తుతం, మీ గురించి నేను ఇష్టపడని విషయాలు ఎన్ని ఉన్నాయి? మీలో నాకు నచ్చిన విషయాలు ఎన్ని ఉన్నాయి? మీ గమ్యం కోసం మీరు ప్రదర్శించిన వికారాల విభిన్న లక్షణాలన్నీ మీలో ఎవరూ గ్రహించలేరా?

నా మనసులో, సానుకూలంగా పైకి ఎదగాలనుకునే ఏ హృదయాన్నైనా గాయపరచాలని అనుకోను. మరియు తన కర్తవ్యాన్ని నిష్ఠగా నిర్వర్తించే వారి శక్తిని నిర్వీర్యం చేయాలని అసలే కోరుకోను. ఏది ఏమైనప్పటికీ, నేను మీలో ప్రతి ఒక్కరికీ మీ అసమర్థతలను మరియు మీ హృదయాల లోతైన అంతరాల్లో ఉన్న అశుద్ద ఆత్మను గుర్తు చేయాలి. మీరు నా మాటలతో ముఖాముఖీగా తలపడినపుడు మీ నిజమైన హృదయాన్ని అందించగలరనే ఆశతో నేను అలా చేస్తున్నాను. ఎందుకంటే, ప్రజలు నా పట్ల చేసే మోసాన్నే నేను ఎక్కువగా ద్వేషిస్తాను. నా పని చివరి దశలో, మీరు మీ అసాధారణ పనితీరును ప్రదర్శించగలరనీ, మరియు ఇకపై అన్యమనస్కులై కాకుండా, హృదయపూర్వకంగా మిమ్మల్ని మీరు అంకితం చేస్తారనీ నేను ఆశిస్తున్నాను. అయితే, మీరందరూ మంచి లక్ష్యాన్ని కలిగి ఉండాలని కూడా నేను ఆశిస్తున్నాను. అయినప్పటికీ, నాకు కావలసినది ఇంకా ఉంది, అదేంటంటే, మీ ఏకైక మరియు చివరి భక్తిని నాకు సమర్పించడంలో మీరు ఉత్తమ నిర్ణయం తీసుకోవాలి. ఎవరైనా ఆ ఏకైక భక్తి కలిగి ఉండకపోతే, అతను ఖచ్చితంగా సాతానుకి అమూల్యమైన ఆస్తిగా ఉంటాడు, మరియు నేను అతనిని ఇకపై ఉపయోగించుకోను, కానీ అతని తల్లిదండ్రుల సంరక్షణలో ఉంచడానికి అతనిని ఇంటికి పంపుతాను. నా పని మీకు ఒక గొప్ప సహాయం; మీ నుండి నేను పొందాలని ఆశిస్తున్నది నిజాయితీ గల మరియు పైకి ఎదగాలనుకునే హృదయం మాత్రమే, కానీ ఇప్పటివరకు నా చేతులు ఖాళీగానే ఉన్నాయి. దాని గురించి ఆలోచించండి: ఒకరోజు నేను మాటల్లో చెప్పలేనంత బాధతో ఉంటే, అప్పుడు మీ పట్ల నా వైఖరి ఎలా ఉంటుంది? నేను ఇప్పుడున్నంతగా స్నేహంగా అప్పుడు కూడా నీతో ఉంటానా? నా హృదయం అప్పుడున్నంత నిర్మలంగా ఇప్పుడు కూడా ఉంటుందా? కష్టపడి పొలాన్ని సాగు చేసినప్పటికీ, ఒక్క గింజ కూడా పండించలేని వ్యక్తి ఆవేదన మీకు అర్థమైందా? ఒక వ్యక్తికి పెద్ద దెబ్బ తగిలినప్పుడు అతని గుండె ఎంతగా గాయపడుతుందో మీకు అర్థమైందా? ఒకప్పుడు చాలా ఆశతో నిండి ఉన్నప్పటికీ, చెడ్డ ఒడంబడికలతో విడిపోవాల్సి వచ్చిన వ్యక్తి చేదు అనుభవాన్ని మీరు రుచి చూడగలరా? రెచ్చగొట్టబడిన వ్యక్తి నుండి క్రోధం వెళ్లగక్కబడటం మీరు చూశారా? శత్రుత్వం మరియు వంచనకి గురికాబడిన వ్యక్తికి ప్రతీకారం తీర్చుకోవడానికి ఉండే తపన మీకు తెలుసా? ఈ మనుష్యుల మనస్తత్వాన్ని మీరు అర్థం చేసుకుంటే, అప్పుడు దేవుడు తన ప్రతీకారం తీర్చుకునే సమయంలో ఎలాంటి వైఖరితో ఉంటాడో ఊహించడం మీకు కష్టంగా ఉండదని నేను భావిస్తున్నాను! చివరగా, మీ స్వంత లక్ష్యం కోసం మీరందరూ తీవ్రమైన ప్రయత్నం చేస్తారని నేను ఆశిస్తున్నాను. అయితే, మీరు మీ ప్రయత్నాల్లో మోసపూరిత మార్గాలను ఉపయోగించకుండా ఉండటమే మంచిది. లేదంటే, మీ గురించి నా హృదయంలో నిరాశ చెందుతూనే ఉంటాను మరియు అలాంటి నిరాశ దేనికి దారి తీస్తుంది? మిమ్మల్ని మీరు మోసం చేసుకోవడం లేదా? తమ గమ్యం గురించి ఆలోచించినప్పటికీ, దానిని నాశనం చేసుకున్న వారు అతి తక్కువగా రక్షించబడతారు. అలాంటి వ్యక్తి విసుగు చెంది, ఆగ్రహానికి గురైనప్పటికీ, అతనిపై ఎవరు జాలి చూపుతారు? మొత్తంగా, మీకు అనుకూలమైన మరియు మంచి లక్ష్యం ఉండాలని నేను ఇప్పటికీ కోరుకుంటున్నాను మరియు మీలో ఎవరూ విపత్తులో పడకూడదని కూడా అంతకంటే ఎక్కువగానే ఆశిస్తున్నాను.


మూడు హెచ్చరికలు

దేవునిలో ఒక విశ్వాసిగా, ప్రతి విషయంలో ఆయనకు తప్ప ఇంకెవరికీ లోబడక, అన్ని విషయాలలో ఆయన చిత్తానికి అనుగుణంగా జీవిస్తూ ఉండగలగాలి. అందరూ ఈ సందేశాన్ని అర్థంచేసుకోగలిగినా, మానవుని కష్టాల వలన—ఉదాహరణకు, అతని అజ్ఞానం, అసమంజసత, అనైతికత వలన—అన్నిటికంటే అత్యంత స్పష్టమైనవి, ప్రాథమికమైనవి అయిన ఈ సత్యాలు, అతనిలో సంపూర్ణంగా సాక్షాత్కరించవు. మీ అంతము నిర్ణయించబడక ముందే నేను మీకు ప్రాముఖ్యమైన సంగతులు కొన్ని చెప్పాలి. నేను చెప్పడానికి ముందు, మీరు దీనిని అర్థం చేసుకోవాలి: నేను చెప్పే మాటలన్నీ మానవాళికి ఉద్దేశించిన సత్యాలే; అవి ఒక నిర్దిష్ట వ్యక్తిని లేదా ఒక నిర్దిష్ట రకానికి చెందిన వ్యక్తులను ఉద్దేశించినవి కాదు. అందుకనే, నా మాటలను సత్యమనే దృక్కోణం నుండి అర్థం చేసుకోవడానికి మీరు మీ మనసును లగ్నం చేయాలి. అలాగే మరే ఇతర ధ్యాస లేకుండా, నిజయతీ వైఖరిని కలిగి ఉండాలి; నేను మాట్లాడే ఒక్క మాటను గానీ, ఒక్క సత్యాన్ని గానీ విస్మరించవద్దు. నేను మాట్లాడే మాటలన్నిటిని తేలికగా తీసుకోవద్దు. మీ జీవితాల్లో, సత్యానికి సంబంధించని అనేక విషయాలను మీరు చేసారని నేను చూస్తున్నాను. అందుకనే మీరు దుర్మార్గానికి, వికారానికి దాసులవ్వక, సత్యానికి దాసులయ్యి, సత్యాన్ని అణచక లేదా దేవుని ఆలయంలోని ఏ మూలను కూడా అపవిత్ర పర్చవద్దని నేను ప్రత్యేకంగా మిమల్ని అడుగుతున్నాను. మీకిదే నా హెచ్చరిక. ఇప్పుడు నేను చెప్పాలని అనుకున్న అంశాన్ని గూర్చి మాట్లాడతాను. 

మొదటిగా, మీ తలరాత గురించి మీరు దేవుని అనుగ్రహాన్ని వెతకాలి. అంటే, మీరు దేవుని ఇంటిలో సభ్యులుగా మిమల్ని మీరు అంగీకరిస్తున్నారు గనుక, మీరు దేవుని వద్దకు నిశ్చలమైన మనసును తీసుకొని రావాలి, అలాగే అన్ని విషయాలలో ఆయనను తృప్తిపర్చాలి. ఇంకో మాటలో చెప్పాలంటే, మీ క్రియల్లో నమ్మకంగా ఉంటూ, వాటిలోని సత్యానికి అనుగుణంగా ఉండాలి. ఇది నీకు చేతకాకపోతే, అప్పుడు నీవు దేవుని చేత అసహ్యించుకోబడి, విసర్జించబడతావు. అలాగే మనుష్యులందరి చేత తృణీకరించబడతావు. అలాంటి స్థితిలోకి గనుక నీవు పడిపోతే, దేవుని ఇంటివారిలో ఒకనిగా నీవు ఎంచబడవు. దానికర్థం ఏమిటంటే, దేవుని చేత నీవు అంగీకరించబడవు.

రెండవదిగా, నిజాయితీగా ఉండేవారంటే దేవునికి ఇష్టమని మీరు తెలుసుకోవాలి. సారాంశం ఏమిటంటే, దేవుడు నమ్మదగినవాడు, అందుకనే ఆయన మాటలను ఎప్పటికీ నమ్మగలం; ఇంకా, ఆయన క్రియలు దోషరహితం, ప్రశ్నించదగనవి. అందుకనే, దేవునితో పూర్తి నిజాయతీగా ఉండేవారంటే ఆయనకు ఇష్టం. నిజాయితీ అంటే, దేవునికి మీ హృదయాన్ని ఇవ్వడం, అన్ని విషయాల్లో దేవునితో యదార్థంగా ఉండటం, అన్ని విషయాల్లో ఆయనతో దాపరికం లేకుండా ఉండటం, వాస్తవాలన్నిటినీ దాచిపెట్టకుండా, మీకంటే పైనున్న, మీకు కిందున్నవారిని మీరు మోసం చేయకుండా, కేవలం దేవుని నుండి దయ పొందటానికి మాత్రమే పనులు చేస్తూ ఉండకూడదు. క్లుప్తంగా చెప్పాలంటే, నిజాయితీగా ఉండటమంటే మీ మాటాల్లో మీ క్రియల్లో పవిత్రంగా ఉండాలి, దేవుణ్ణి గానీ మానవుని గానీ మోసం చేయకూడదు. నేను చెప్పేది చాలా సులభం, కాని మీకది రెండింతలు కష్టం. అనేకమంది నిజాయితీగా మాట్లాడలేక, పనులు చేయలేక నరకానికి వెళ్తారు. నిజాయితీలేని వారికి ఇంకో రకమైన వ్యవహారం నా వద్ద ఉంది. నిజమే, మీకు నిజాయితీగా ఉండటం ఎంత కష్టమో నాకు తెలుసు. ఎందుకంటే మీరందరూ చాలా తెలివైన వాళ్ళు, మీ స్వల్ప బుద్ధితో జనాలను కొలవడంలో మీరు చాలా దిట్ట. దీని వలన నా పని చాలా సులభమవుతుంది. మీరందరూ మీ రహస్యాలను మీ మనసులో భద్రంగా దాచుకుంటారు గనుక నేను మిమ్మల్ని, ఒకరి తర్వాత ఒకరిని, అగ్ని అనే పాఠశాలలో నేర్చుకోవడానికి విపత్తులోకి పంపిస్తాను. అటు తర్వాత మీరు నా మాటలను సంపూర్ణంగా నమ్ముతారు. తుదకు, మీ నోటి నుండే “దేవుడు నమ్మకమైన దేవుడు” అని పలికిస్తాను. అటు తర్వాత మీరు మీ రొమ్మును కొట్టుకుంటూ, “మనిషి హృదయం వక్రమైనది” అని విలపిస్తారు. ఈ సమయంలో మీ మనసు ఎలాంటి స్థితిలో ఉంది? మీరు ఇప్పుడున్న విజయోత్సవంలో ఉండరని నేను అనుకుంటున్నాను. ఇంకా, ఇప్పుడున్నట్లుగా “లోతుగా, నిగూఢంగా” ఉండరు. దేవుని సన్నిధిలో, కొంతమంది చక్కగా, మంచిగా ఉంటారు. “మంచి ప్రవర్తన” కలిగి ఉండటానికి అన్ని శ్రమలు పడతారు. ఐతే, ఆత్మ ముందు తమ కోరలు విప్పి, తమ పంజాలను విసురుతారు. అలాంటి వారిని మీరు నిజాయితీపరులతో లెక్కించగలరా? మీరు వేషధారియైతే, “వ్యక్తులతో సంబంధాలలో” నేర్పరియైనవారైతే, అప్పుఢు నీవు ఖచ్చితంగా దేవునితో చులకనగా ఉంటావని నేను అంటాను. నీ మాటలు సాకులతో, విలువలేని రుజువులతో కలిసి ఉంటే, అప్పుడు నీవు సత్యాన్ని ఆచరణలో పెట్టడానికి ఇష్టపడని వ్యక్తివని నేను అంటాను. నీకు అనేక రహస్యాలుండి, వాటిని పంచుకోవడానికి విముఖత చూపిస్తూ, వెలుగుకు దారిని వెతుకుతూ ఇతరుల ముందు నీ రహస్యాలను—నీ కష్టాలను—బయటపెట్టడానికి అయిష్టత కల్గి ఉంటే, అప్పుడు నీకు రక్షణ అంత తొందరగా రాదని నేను అంటాను. నీవు అంత తేలికగా చీకటి నుండి బయటికి రాలేవని కూడా నేను అంటాను. సత్యానికి దారి వెతకడం నీకు చాలా ఇష్టమైతే, అప్పుడు నీవు ఎల్లప్పుడూ వెగులో నివసించే వ్యక్తివి. దేవుని ఆలయంలో సేవ చేయడానికి నీకు చాలా ఇష్టమై, ఎక్కడో మారుమూల కష్టపడుతూ నిజాయితీగా పనిచేస్తూ, ఎప్పుడూ ఇవ్వడమే గానీ తీసుకోకుండా ఉంటూ ఉంటే, అప్పుడు నీవొక నమ్మకమైన పరిశుద్ధుడవని నేను అంటాను. ఎందుకంటే, నీవు ఎటువంటి బహుమానం ఆశించక, కేవలం ఒక నిజాయితీపరునిగా ఉంటున్నావు. నీవు దాపరికంలేని వానిగా ఉండటానికి ఇష్టపడి, నీకున్నదంతటిని ఇవ్వడానికి ఇష్టపడితే, దేవుని కోసం నీ జీవితాన్నంతటిని త్యాగంచేయగలిగి, నీ సాక్షంలో స్థిరంగా ఉండగలిగితే, కేవలం దేవునిని తృప్తిపర్చడమే నీకు తెలుసు గానీ, నీ కోసం నీవు తీసుకోవడం లేదా నిన్ను నీవు పరిగణించుకోవడం నీకు చేతకానంత మట్టుకు నీవు నిజాయితీగా ఉంటే, నీవు వెలుగులో బలపడుతూ, దేవుని రాజ్యంలో నిత్యం నివసిస్తావని నేను అంటాను. నీలో నిజమైన విశ్వాసం, నిజమైన నమ్మకత్వం ఉందో లేదో, దేవుని కోసం శ్రమపడే వృత్తాంతం ఉందో లేదో, దేవునికి నిన్ను నీవు సంపూర్ణంగా సమర్పించుకున్నావో లేదో, నీవు తెలుసుకోవాలి. నీలో ఇవి కొదువైతే, అప్పుడు నీలో అవిధేయత, మోసం, దురాశ, ఫిర్యాదు చేసే స్వభావం ఇంకా ఉన్నట్లే. నీ హృదయం నిజాయితీకి దూరంగా ఉన్నందున, నీవు దేవుని నుండి సానుకూలమైన గుర్తింపును పొందుకోలేదు, వెలుగులో అసలు జీవించలేదు. ఒకరి తలరాత చివరకు ఎలా ఉంటుందో, వారి నిజాయితీ, ఇంకా రక్త-వర్ణం లాంటి హృదయం మీద, వారి పవిత్రమైన ఆత్మ మీద ఆధారపడుతుంది. నీవు నిజాయితీలేని వానివై, ద్వేషపూరిత హృదయం కలిగి ఉండి, అపవిత్రమైన ఆత్మ కలిగి ఉంటే, నీ తలరాతను నమోదు చేసిన పుస్తకంలో రాసినట్లు మానవునికి శిక్షను విధించే ప్రదేశంలోనే నీ ముగింపు ఉంటుంది. నీవు నిజాయితీపరునివని చెప్పుకుంటూ సత్యం ప్రకారం మాట్లాడక, ప్రవర్తించకపోతే, దేవుడు నీకు బహుమానం ఇస్తాడని ఇంకా నీవు వేచిచూస్తున్నావా? దేవుడు నిన్ను ఇంకా తన కనుపాపలో చూస్తున్నాడని నీవు అనుకుంటున్నావా? అలాంటి తలంపు మూర్ఖత్వం కాదా? అన్ని విషయాల్లో దేవుని నీవు మోసం చేస్తున్నావు; అపవిత్ర చేతులు కలిగిన నీలాంటి వ్యక్తి దేవుని ఆలయంలో ఎలా ఉండగలడు?

మీకు చెప్పాలనుకున్న మూడవ విషయం ఇదే: దేవునిలో విశ్వాస జీవితాన్ని గడిపే ప్రతి వ్యక్తి, దేవుణ్ణి ప్రతిఘటించే, మోసం చేసే పనులు చేసారు. కొన్ని తప్పుడు పనులను నేరాలుగా నమోదు చేయనవసరం లేదు, కానీ కొన్ని క్షమించలేనివి. ఎందుకంటే, చాలా క్రియలు నిర్వాహణా చట్టాలను అతిక్రమించేవిలా ఉన్నాయి. అవి దేవుని స్వభావాన్ని నొప్పిస్తాయి. తమ తలరాత గురించి ఆందోళన చెందే అనేకమంది ఈ క్రియలు ఏమిటని అడుగుతారు. మీరు స్వాభావికంగా గర్విష్టులు, అహంకారులనీ, వాస్తవాలకు లోబడటానికి ఇష్టపడరనీ, మీరు తెలుసుకోవాలి. ఈ కారణం చేత, మిమల్ని మీరు పరిశోధించుకున్న తర్వాత, నేను కొంచెం కొంచెంగా మీకు విడమరచి చెప్తాను. కట్టడలు సారాన్ని మీరు సరిగా అర్థం చేసుకొని, దేవుని స్వభావాన్ని అర్థం చెసుకోవడానికి ప్రయత్నించాలని నేను మిమల్ని హెచ్చరిస్తున్నాను. అలా కాని పక్షంలో మీ పెదవులను కాచుకోవడం మీకు చాలా కష్టం. మీ నాలుకలు ఇష్టం వచ్చినట్లు డాంబికంగా పలుకుతాయి, దేవుని స్వభావాన్ని అనుకోకుండా నొప్పించి మీరు చీకటిలో పడిపోతారు. పరిశుద్ధాత్ముని సన్నిధిని, వెలుగును మీరు పోగొట్టుకుంటారు. నీవు నీ క్రియల్లో నీతినియమాలు లేనందువలన, నీవు చేయకూడనిది చేస్తూ మాట్లాడటం వలన, నీకు తగినట్టు ప్రతిఫలాన్ని నీవు పొందుకుంటావు. మాటల్లో, క్రియల్లో నీకు నీతినియమాలు లేకపోయినా, దేవుడు రెండిటిలో నీతినియమాలు అధికంగా కలిగియున్నాడని నీవు తెలుసుకోవాలి. నీవు మనిషిని కాదు గానీ దేవుణ్ణి నొప్పించావు గనుక నీవు శిక్షను పొందుకుంటున్నావు. నీవు నీ జీవితంలో దేవుని స్వభావానికి వ్యతిరేకంగా అనేకమైన అతిక్రమణలను చేస్తే, అప్పుడు నీవు నరకపు బిడ్డవవుతావు. నీవు సత్యానికి వ్యతిరేకంగా కొన్ని క్రియలను మాత్రమే చేసావని మానవునికి కనిపించవచ్చు. ఐతే, దేవుని దృష్టిలో నీకు పాప పరిహారము ఇంక లేదని నీకు తెలుసా? ఎందుకంటే, నీవు దేవుని కట్టడలను ఒకసారికంటే అధికంగా అతిక్రమించావు మరియు దాని గురించి నీకు పశ్చాత్తాపమే లేదు. అప్పుడు నిన్ను నరకంలో పడవేయడం తప్పించి ఇంకేమి చేయలేరు. దేవుడు మానవుని శిక్షించేది నరకంలోనే. కొద్ది సంఖ్యలోని ప్రజలు కొంతమంది, దేవుణ్ణి వెంబడిస్తూనే నియమాలకు వ్యతిరేకంగా క్రియలు చేసారు. కానీ, వారిని సరి చేసి, వారికి దారిని చూపించిన తర్వాత, వారు తమ అపరాధాన్ని తెలుసుకొని, సత్య మార్గంలోనికి మళ్ళి, నేడు సక్రమంగా జీవిస్తున్నారు. అలాంటివారు చివరి వరకు స్థిరంగా నిలుస్తారు. అయినను, నేను వెతికేది నీతిమంతులనే; నీవు గనుక నీతిమంతుడవై, నియమాల ప్రకారం జీవిస్తుంటే, అప్పుడు నీవు దేవునికి విశ్వాసపాత్రుడవు కాగలవు. నీ క్రియల్లో నీవు దేవుని స్వభావాన్ని నొప్పించకుండా, దేవుని చిత్తాన్ని వెతుకుతూ, దేవుని పట్ల భయభక్తులు కలిగి ఉంటే, అప్పుడు నీ విశ్వాసం తగిన ప్రామాణాన్ని కలిగి ఉంటుంది. ఎవరైతే దేవునికి భయపడక, భయంతో వణికే హృదయాలు కలిగి ఉండరో, అట్టి వారు దేవుని కట్టడలను అతిక్రమించే అవకాశాలు ఎక్కువగా ఉన్నాయి. అనేకమంది తమ ఇష్టం కొద్దీ దేవుణ్ణి సేవిస్తారు కానీ వారికి దేవుని న్యాయ విధుల పట్ల అవగాహన లేదు. ఆయన మాటల తాత్పర్యం ఇంకా అర్థం కాదు. అందుకనే, తరచుగా వారు తమ మంచి తలంపులతో దేవుని యాజమాన్యాన్ని భంగపర్చే పనులను చేస్తారు. తీవ్రమైన పరిస్థితుల్లో, వాళ్ళు ఇంకా ఆయనను వెంబడించే అవకాశం లేకుండా బయటికి విసిరివేయబడతారు. వారు నరకంలోనికి పారద్రోయబడి, దేవుని ఆలయంతో వారికి ఇంక సంబంధం ముగుస్తుంది. ఇలాంటివారు దేవుని ఆలయంలో తమ బుద్దిలేనితనపు సంకల్పాలతో పనిచేస్తూ, చివరికి దేవునికి కోపాన్ని కలిగిస్తారు. అధికారులకు, ప్రభువులకు సేవ చేసే విధానాలను దేవుని ఆలయంలోకి తీసుకొచ్చి, వాటితో ఆటలాడుకోవడానికి ప్రయత్నిస్తారు. ఇక్కడ వాటిని సులువుగా అన్వయించవచ్చని అనుకుంటారు. దేవునిది గొర్రె స్వభావం కాదు గాని సింహపు స్వభావం అని వారు అస్సలు ఊహించరు. అందుకనే, దేవునితో మొదటిసారి సంబంధం కల్గినవారు, ఆయనతో మాట్లాడలేరు. ఎందుకంటే, దేవుని హృదయం మానవుని హృదయం లాంటిది కాదు. అనేక సత్యాలను నీవు గ్రహించిన తర్వాతే నీవు దేవుణ్ణి తెలుసుకోవడం కొనసాగించగలవు. ఈ జ్ఞానం మాటలతో, సిద్ధాంతాలతో చెప్పలేము కానీ, ఒక నిధిగా దీన్ని ఉపయోగించి దేవునితో సాన్నిహిత్యాన్ని పొందడానికీ, ఆయన నిన్ను గూర్చి ఆనందిస్తున్నారనడానికి నిదర్శనంగా ఉపయోగించుకోవచ్చు. నీవు వాస్తవికమైన జ్ఞాన లేమి కలిగి ఉండి, సత్య హీనుడిగా ఉంటే, అప్పుడు నీ ఇష్టపూరితమైన సేవ దేవుని అసహ్యాన్ని, చీదరింపును నీ మీదకు తీసుకొస్తుంది. దేవునిలో విశ్వాసం కేవలం వేదాంత విద్య మాత్రమే కాదని ఈపాటికి నీకు అర్థమయ్యి ఉంటుంది.

నేను మిమల్ని హెచ్చరించే మాటలు క్లుప్తంగా ఉన్నాయి కానీ, నేను చెప్పినవన్నీ మీకు కొదువగా ఉన్నాయి. నేను ఇప్పుడు మాట్లాడినవన్నీ మానవుల మధ్య నా చివరి పని అని, మానవుని ముగింపుకోసమని మీరు తెలుసుకోవాలి. ఫలితంలేని పనులేవీ నేను చేయడానికి ఇంక ఇష్టపడటం లేదు. అలాగే, కుళ్ళిపోయిన చెక్కలాంటి మనుషులకు మార్గదర్శకుడిని కావడం, రహస్యంగా చెడ్డ తలంపులు కల్గిన వారిని నడిపించడం నాకు ఇష్టం లేదు. బహుశా ఒకరోజు, నా మాటల వెనుకున్న నిజాయితీగల నా ఉద్దేశాలను, మానవాళికోసం నేను చేసిన నా సహకారాలను మీరు అర్థం చేసుకోగలరేమో. బహుశా ఒకరోజు, మీ అంతమును గూర్చి నిర్ణయించుకోవడానికి సహకరించే సందేశాన్ని మీరు గ్రహించగలరేమో.


అతిక్రమణలు మనిషిని నరకం వైపుకు నడిపిస్తాయి

మిమ్మల్ని జయించాలనే ఉద్దేశంతో మీకు పలు హెచ్చరికలు చేశాను అంతేగాక అనేక సత్యాలను అనుగ్రహించాను. ఇప్పటికి, మీరందరూ గతంలో కంటే గుర్తింపతగ్గ రీతిలో అత్యధిక సమృద్ధిగా అనుభూతి చెందుతున్నారు, ఒక వ్యక్తి ఎలా ఉండాలనే విషయంపై అనేక సిద్ధాంతాలను తెలుసుకున్నారు, అంతేగాక విశ్వాసమైన వ్యక్తులకు ఉండవలసిన కనీస జ్ఠానమును మీరు పొందుకున్నారు. ఇదంతా అనేక సంవత్సరాలుగా మీరు వేసిన పంటకు మీరు కోసిన కోత. మీరు సాధించిన వాటిని నేను కాదనడం లేదు, కానీ ఈ అనేక సంవత్సరాలుగా మీరు నాకు వ్యతిరేకంగా చూపిన అవిధేయత మరియు తిరుగుబాటు తనాన్ని నిరాకరిస్తున్నానని ఏ దాపరికం లేకుండా, తప్పకుండా చెప్పాలి ఎందుకంటే మీలో ఎవరు కూడా సాధువులు కాదు గనుక. సాతానుడి చేత చెడగొట్టబడిన ప్రజల నుండి మీకు కూడా మినహాయింపు లేదు; మీరు క్రీస్తు యొక్క శత్రువులు. ఇప్పటిదాకా, మీ అతిక్రమణలు మరియు అవిధేయతలు లెక్కపెట్టడానికి అసంఖ్యాకములుగా ఉన్నాయి, కాబట్టి మిమ్మల్ని ఎల్లప్పుడు నొప్పిస్తున్నాను అనడంలో వింతేమి లేదు. ఈ విధానంలో మీతో కలిసి జీవించాలని నేను కోరుకోవడంలేదు—కానీ మీ భవిష్యత్తు కోసం, మీ గమ్యాల కోసం, నేను ఇక్కడ మరియు ఇప్పుడు మరోసారి వేధిస్తాను. మీరు నాతో మమేకమవుతారని, అంతకన్నా నేను పలుకుతున్న వాక్యాలను నమ్మగలిగి, అందులోని లోతైన మర్మాలను గ్రహించ గలుగుతారని ఆశిస్తున్నాను. నేను చెప్పినదానిని సందేహించకుడి, నా మాటలను మీరు కోరుకున్నట్లుగా తీసుకుని, వాటిని మీ ఇష్టానుసారం పక్కన పెట్టండి; ఇది నాకు సహించలేనిదిగా ఉంది. నా వాక్యాలపై తీర్పు తీర్చకండి, ఇంకా చెప్పాలంటే, వాటిని తేలికగా అసలే తీసుకోకండి, లేదా నేను మిమ్మల్ని ఎల్లప్పుడు ప్రలోభపెడుతున్నట్టు, లేదా ఇంకా అధ్వన్నాంగా చెప్పాలంటే నేను మీకు చెప్పినది సరైనది కాదని చెప్పకండి. ఇవన్నీ కూడా నేను సహించలేనివిగా ఉన్నాయి. ఎందుకంటే, మీరు నా వాక్యాలను ఎన్నడూ బర్రలోకి ఎక్కించుకోకుండా నన్ను విస్మరిస్తూ నన్ను మరియు నేను చెప్పిన వాటిని ఆ విధమైన అనుమానంతో చూశారు గనుక, మీలో ప్రతి ఒక్కరికీ నేను అంత తీవ్రతగా చెబుతున్నాను: నేను చెప్పే దానిని తత్వశాస్త్రంతో ముడిపెట్టకండి; నా వాక్యాలను మోసగాళ్ల అబద్దాలతో ముడిపెట్టవద్దు. ఇంకా చెప్పాలంటే నా వాక్యాలకు మీరు తిరస్కరణతో అసలే ప్రతిస్పందించకండి. బహుశా నేను చెబుతున్నదానిని లేదా మాట్లాడే దానిని బహుశా ఇంత కనికరముగా భవిష్యత్తులో ఇంకెవ్వరూ చెప్పలేరు. ఇంత ఓర్పుగా ఈ అంశాల గుండా మిమ్మల్ని ఎవరూ అసలే నడిపించలేరు ఆ రోజులను మీరు మంచి తరుణాలతో నిండిన వాటిని నెమరు వేసుకుంటూ గడుపుతారు, లేదా నొప్పితో బిగ్గరగా వెక్కి వెక్కి ఏడ్వడం లేదా మూలుగుతుంటారు లేదా చీకటి రాత్రుల లో సత్యము లేదా జీవము యొక్క తుంపు కైనా ఏర్పాట్లు లేకుండా జీవిస్తూ నిరాశతో వేచిచూస్తుంటారు లేదా అంతయూ కోల్పోయి చేదు వ్యాకూలతలో నివసిస్తూ మీరు మొత్తంగా హేతుబద్ధతని కోల్పోతారు…. వాస్తవికంగా మీరు ఎవ్వరూ ఈ సంభావనీయతల నుండి తప్పించుకోలేరు. ఎందుకంటే మీలో ఎవ్వరూ కూడా నిజంగా దేవుని ఆరాధించే స్థానాన్ని ఆక్రమించలేదు, కానీ దుష్ట దుర్మార్గములలో మీకు మీరు మునిగిపోయి, మీ నమ్మకాలను మీ ఆత్మ, జీవాత్మ మరియు శరీరములతో జీవము సత్యములకు ఎటువంటి సంబంధం లేని మరియు వాటికి విరుద్ధమైన అనేక విషయములను మిశ్రమించుకుని వాటిలో మునిగి పోతారు. మీ కొరకు నేను ఆశించునది ఏమనగా వెలుగు మార్గమునకు మీరు తీసుకొని రాబడుదురుగాక. నా ఏకైక ఆశ ఏమంటే మీకు మీరు స్వయంగా జాగ్రత్త వహించుకోవడం ద్వారా మిమ్మల్ని మీరు జాగ్రత్త చేసుకోగలరన్నదే, మరియు మీ ప్రవర్తన మరియు అతిక్రమణలను ఉదాసీనతతో అవలోకించినప్పుడు మీరు మీ గమ్యంపై ఎక్కువ శ్రద్ధ వహించరు.

సుదీర్ఘ కాలంగా, దేవుని యందు విశ్వాసము గలవారు ఎతో వాంఛతో అందమైన గమ్యం కోసం నిరీక్షిస్తున్నారు, దేవుని విశ్వాసులందరూ మంచి భవిష్యత్తు అకాశ్మాత్తుగా తమ వద్దకు వచ్చేస్తుందని ఆశిస్తారు. వారందరూ తాము అది తెలుసుకునే ముందే, పరలోకములో శాంతియుతంగా ఏదైనా ఒక స్థలంలో శాంతిమంతంగా ఉండగలరని నిరీక్షిస్తున్నారు. అయితే, వారి అందమైన ఆలోచనలతో, పరలోకము నుండి క్రిందికి పడే అటువంటి మంచి భవిష్యత్తును పొందుకునేందుకుగాని లేదా అక్కడ కుర్చీలో కూర్చునేందుకు అర్హులేనా అన్నది వారు ఎన్నడూ ఎరుగరని నేను చెప్పగలను. మీకు ప్రస్తుతం మిమ్ములను గురించిన మంచి అవగాహన ఉంది, అయినప్పటికీ అంతిమ కాలపు విపత్తుల నుండి తప్పించుకునేందుకు మరియు దుష్టులను శిక్షించేటప్పుడు సర్వశక్తిగల ఆయన ఆపన్న హస్తము. నుండి తప్పించుకునేందుకు మీరు ఆశిస్తున్నారు. తియ్యని స్వప్నాలు మరియు వారు అనుకున్న రీతిలో విషయాలు జరగాలని శాతానుడు చెరిచిన ప్రజలందరి ఉమ్మడి గుణంగా ఉన్నట్టున్నది, వ్యక్తిగతంగా ఏ ఒక్క వ్యక్తి చేసిన మేధస్సుకు సంబంధించినది కాదు. అలా అయినప్పటీ, మీ మితిమీరిన కోరికలతోపాటు ఆశీర్వాదములు పొందుకునేందుకైన ఆత్రుతకు ఒక ముగింపు పెట్టాలని కోరుకుంటున్నాను. మీ అతిక్రమణలు అసంఖ్యాకములు, మీ తిరుగుబాటుతనం నిత్యమూ వృద్ధిలో ఉండడం వాస్తవమైతే, మీ భవిష్యత్తు కొరకైన అందమైన పథకాలు ఎలా సరిపోగలవు? మిమ్మలను ఆదుకునేందుకు ఏది లేకుండానే మీరు కొరుకున్న విధంగా మీరు తప్పులు చేయాలనుకుంటే, మరో వైపు మీ కలలు సాకారం కావాలని కోరుకుంటున్నారు, అయితే మీ జడత్వమైన నిద్ర నుండి ఎన్నడూ మేలుకోవద్దనే నేను సూచించగలను—ఎందుకంటే మీవి వట్టి నిరర్దకమైన కలలు మరియు నీతిమంతుడైన దేవుని సాన్నిధ్యంలో, అతను మీ కొరకు మినహాయింపు ఇవ్వడు. మీరు కేవలం మీ కలలు మాత్రమే సాకారం కావాలనుకుంటే, మీరు ఎన్నడూ కలలు కనవద్దు; బదులుగా సత్యాలను నిజాలను నిత్యమూ ఎదుర్కొనండి. మీరు రక్షించబడడానికి ఇదొక్కటే మార్గము. దృఢమైన షరత్తులతో చెప్పాలంటే ఈ పద్దతి యొక్క దశలు ఏమిటి?

మొదటగా, మీ అతిక్రమములు అన్నింటినీ ఒకసారి పరిశీలించుకోండి, మీ ప్రవర్తన మరియు ఆలోచనలు ఏవైనా సత్యానికి సరిపోని విధంగా ఉన్నయా అని పరిశీలించుకోండి. 

మీరు సులభంగా చేయగలిగిన ఏకైక విషయమై ఇదేనని, తెలివైన ప్రజలందరూ ఇది చేయగలరని నేను నమ్ముతున్నాను. ఆయినప్పటికీ, అతిక్రమము మరియు సత్యము గురించి ఏ మాత్రమూ తెలియని వారు మినహాయించబడతారు, ఎందుకంటే పునాది స్థాయిలోనే, వారు తెలివైన ప్రజలు కాదు. నేను మాట్లాడుతున్నది దేవునిచే ఆమోదించబడిన నిజాయితీపరుల గురించి, దేవుని పరిపాలకా పరమైన ఆజ్ఞలను నిశ్చయముగా ఉల్లంఘించని వారు మరియు సొంత అతిక్రమములను సుళువుగా వివేచించు వారి గురించి. మీ నుండి నాకు కావాలసినది సుళువుగా సాధించగలిగినది ఇదే అయినప్పటికీ, మీ నుండి కావాలసినది ఇదొక్కటి మాత్రమే కాదు. ఏది ఏమైనప్పటికీ, ఈ అవసరతనుబట్టి మీరు రహస్యంగా నవ్వుకోరని నేను భావిస్తున్నాను, మరీ ముఖ్యంగా మీరు దీనిని తక్కువ అంచనా వేయరని, తేలికగా తీసుకోరని భావిస్తున్నాను. దీనిని మీరు తీవ్రంగా పరిగణించాలి, కొట్టిపారేయ కూడదు. 

రెండవదిగా, మీ ప్రతి అతిక్రమములు మరియు అవిధేయతలకు తుల్యమైన సత్యము కొరకు వెదకాలి, ఈ సత్యాలను ఆ సమస్యలకు పరిష్కారంగా ఉపయోగించుకోవాలి. ఆ తరువాత, మీ అతిక్రమణ చర్యలు మరియు అవిధేయ ఆలోచనలు మరియు చర్యలను సత్యాన్ని ఆచరించుటతో భర్తీ చేయాలి. 

మూడవదిగా, మీరు నిజాయితీపరునిగా ఉండాలి, ఎల్లప్పుడూ తెలివిగాను మరియు నిత్యమూ కపటపూరితంగా నడుచుకునే వ్యక్తిగా ఉండకూడదు. (ఇక్కడ మిమ్మల్ని నిజాయితీపరునిగా ఉండాలని మరోమారు చెబుతున్నాను.)

మీరు ఈ మూడు విషయాలను సాధించగలిగితే, మీరు అదృష్టవంతులలో ఒకరు—ఎవరైతే కలలు సాకారం చేసుకుని మరియు మంచి భవిష్యత్తును పొందుకుంటారో ఆ వ్యక్తి. బహుశా, మీరు ఈ మూడు ఆకర్షణీయంగా లేని అవసరతలను తీవ్రంగా పరిగణించగలరు లేదా బహుశా వీటిని బాధ్యతారహితంగా పరిగణిస్తారు. ఏదైనప్పటికీ, నా ఉద్దేశ్యం మీ కలలను పరిపూర్ణం చేయడం మరియు మీ ఆలోచనలను ఆచరణలోకి తీసుకురావడమే తప్ప, మిమ్మల్ని ఆటపట్టించడం లేదా మిమ్మలను వెర్రి వాళ్లను చేయడం కాదు. 

నా ఆజ్ఞాపనలు ఒక వేళ సుళువైనవి కావచ్చు, కానీ నేను మీకు చెప్పేది ఒకటి ఒకటి కలిపితే రెండు అన్నంత సులభము కాదు. ఒక వేళ మీరు చేసేదంతా దీనిని గురించి ఆషామాషీగా మాట్లాడటమే అయితే లేదా ఖాళీగా ఎక్కువ ధ్వని గల ప్రచారాలతో తిరుగుతూ ఉన్నట్టయితే మీ పథకాలు మరియు మీ కోరికలు ఎప్పటికీ ఏమీలేని వట్టి కాగితముగా మిగిలిపోతాయి. చాలా సంవత్సరాలుగా బాధపడుతూ, కష్టపడి పని చేస్తున్నప్పటికీ ఎటువంటి ఫలితం లేకుండా పోతున్నటువంటి వారి పట్ల నాకు జాలి ఉండదు. అందుకు భిన్నంగా, నా ఆజ్ఞాపనలు నెరవేర్చని వారిని శిక్షిస్తాను, సత్కారాలు ఉండవు సానుభూతి అసలే చూపను. చాలా సంవత్సరాలుగా అనుచరులుగా ఉంటూ, మీరు ఏదైనా కష్టపడి చేస్తారని, కేవలం సేవాపరులుగా ఉన్నంత మాత్రాన దేవుని ఇంటి లో గిన్నెడు బియ్యం అనుగ్రహించబడుతుంది అని మీరు ఊహించవచ్చు. మీలో ఎక్కువ మందిఇలాగే ఆలోచిస్తుంటారని నేను చెప్పగలను, ఎందుకంటే మీరు ఎల్లప్పుడు విషయాలపై ఎలా ఆధిపత్యం చెలాయించాలనే సూత్రాన్నే పాటిస్తారే తప్ప ఆధిపత్యం ఎలా పొందాలనే దానిని పాటించేవారు కాదు. కాబట్టి, ఇప్పడు మీకు నేను చాలా ముఖ్యమైన విషయం చెబుతున్నాను: మీరు కష్టపడి చేసే పని ఎంతటి సుకృతమైనను నేను పట్టించుకోను, మీ యోగ్యత ఎంతటి ఆకట్టుకునైదైనా, మీరు ఎంత సమీపంగా నన్ను అనుసరించినా, ఎంత పేరు ప్రఖ్యాతలు గలవారైనా, మీ వైఖరిలో ఎంతటి వృద్ధిని సాధించినా నేను పట్టించుకోను; నా ఆజ్ఞాపనలను నెరవేర్చనంత వరకూ నా ప్రశంసలను నువ్వు ఎన్నటికీ గెలుచుకోలేవు. సాధ్యమైనంత త్వరగా మీ సొంత ఆలోచనలు, లెక్కలను తుడిచిపెట్టేసి, నా అవసరతలను పూర్తి చేయడంపై తీవ్రంగా పని చేయండి. లేనియెడల, నా కార్యమునకు ముగింపు పలికేదానిలో భాగంగా నేను ప్రతి ఒక్కరినీ భస్మంగా మారుస్తాను, మరీ తీవ్రమైన స్థితి అయితే ఏళ్ల తరబడిన నా కార్యమును మరియు బాధను ఏమీలేకుండా చేస్తాను, ఎందుకనగా నా శత్రువులను, సాతాను రూపాన్ని కలిగి ఉన్న వారిని నా రాజ్యములోనికి గాని లేదా తదుపరి కాలములోనికి నేను తీసుకు వెళ్లలేను.

నాకు ఎన్నో ఆశలు ఉన్నాయి. మిమ్మల్ని మీరు సన్మార్గములోను మరియు సత్ ప్రవర్తనలోను నడిపించుకోగలరని, మీ కర్తవ్యమును యధార్థముగా నిర్వర్తించగలరని, సత్యమును, మానవతా భావాన్ని కలిగియుంటారని, దేవుని కొరకు తమ వద్ద ఉన్న ప్రతి ఒక్కటి కడకు తమ ప్రాణాలైనా అర్పించగల వ్యక్తులుగా, మొదలైనవారుగా ఉండగలరని, నేను ఆశిస్తున్నాను. ఈ ఆశలన్నీ మీ లోపాలు మరియు మీ అవినీతి మరియు అవిధేయత నుండి ఉద్భవించాయి నేను మాట్లాడిన మాటల్లో ఏ ఒక్కటి కూడా మిమ్మల్ని ఆకర్షించడానికి సరిపోక పోయినట్లయితే, ఇక ఇప్పుడు నేను చేయగలిగింది ఏమీ చెప్పకపోవడమే. అయినప్పటికీ, దాని ఫలితం ఏమై ఉంటుందో మీకు తెలిసే ఉంటుంది. నేను అంత తరచుగా విశ్రాంతి తీసుకోను, నేను మాట్లాడకపోతే, నేను ప్రజలు చూసేవిధంగా ఏదో ఒకటి చేస్తాను. నేను ఒకని నాలుకను కుళ్ళిపోయేలా చేయగలను, లేదా ఎవరినైనా చిన్నాభిన్నమై చనిపోయేలా చేయగలను, లేదా ప్రజలకు నరాల బలహీనతలను కలుగజేసి, వారిని అనేక విధములలో వికారముగా కనబడేలా చేయగలను. ఆ తరువాత, ప్రజల కొరకు నేను ప్రత్యేకంగా కల్పించిన హింసను సహించే వారిలా చేయగలను. ఈ విధంగా నేను మహదానందం పొందగలిగి, చాలా సంతోషించగలను. “మంచికి మంచి మరియు చెడుకు చెడు ప్రతిఫలంగా వస్తుందని” ఎల్లప్పుడూ చెబుతుంటారు, కాబట్టి ఇప్పుడు మాత్రం ఎందుకు కాకూడదు? ఒక వేళ నీవు నన్ను ఎదిరించాలనుకున్నా, నా గురించి తీర్పు తీర్చాలని అనుకున్నా, నీ నోరు కుళ్లిపోయేలా నేను చేయగలను, అది నాకు అనంతమైన ఆహ్లాదాన్ని ఇస్తుంది. ఎందుకనగా, చిట్టచివరకు, మీరు ఏదైతే చేశారో అది నిజం కాదు, ఇంకా చెప్పాలంటే దానికి జీవితంతో సంబంధం లేదు, అయితే, నేను చేసే ప్రతి ఒక్కటీ సత్యమే; నా చర్యలు అన్నీ నా కార్యముల యొక్క సిద్ధాంతాలకు సంబంధించినవిగాను మరియు నేను నిర్దేశించిన పరిపాలక ఆజ్ఞలుగా ఉన్నాయి. కాబట్టి, మీలో ప్రతి ఒక్కరు కొంత ధర్మాన్ని కూడబెట్టుకోమని, ఎక్కువ పాపములను చేయవద్దని, అంతేగాక మీ ఖాళీ సమయాలలో నా ఆజ్ఞాపనలను ఆలకించాలని నేను కోరుచున్నాను. అప్పుడు నేను ఆనందించగలను. ఒక వేళ మీరు శరీరపరంగా చేసే ప్రయత్నంలో వెయ్యవ వంతు సత్యానికి దోహదపడితే (లేదా దానం చేస్తే) అప్పుడు మీరు తరచూ అతిక్రమణలకు పాల్పడరని మీ నోళ్లు కుల్లిపోవని నేను చెబుతున్నాను. ఇది స్పష్టంగా లేదా?

నువ్వు ఎంత ఎక్కువ అతిక్రమణలకు పాల్పడతావో మంచి గమ్యాన్ని చేరుకునేందుకు అంత తక్కువ అవకాశాలు పొందుకుంటావు. దానికి విరుద్ధంగా, నువ్వు ఎంత తక్కువ అతిక్రమణలకు పాల్పడతావో దేవునిచేత ప్రశంసించబడడానికి అంత ఎక్కువ అవకాశాలు పొందుకుంటావు. నేను నిన్ను క్షమించడానికి సాధ్యం కానంత స్థాయికి నీ అతిక్రమణలు పెరిగినట్టయితే, అప్పుడు నువ్వు క్షమించబడడానికైన అవకాశాలను బొత్తిగా కోల్పోయినవాడివి అవుతావు. అటువంటప్పుడు, నీ గమ్యం పై స్థాయిలో ఉండదు కానీ, క్రిందికి ఉంటుంది. నువ్వు నన్ను విశ్వసించనట్లయితే, అప్పుడు నువ్వు ధైర్యంగా తప్పు చెయ్యి, మరియు అది నీకు ఏ ఫలితాన్ని ఇస్తుందో చూడు. నువ్వు సత్యాన్ని మనస్పూర్తిగా ఆచరించే వ్యక్తి అయితే, అప్పుడు నువ్వు నీ అతిక్రమణలకు క్షమించబడడానికి తప్పక అవకాశాలను పొందుకోగలవు, నువ్వు తరచుగా కుడా అవిధేయత చూపవు. ఒక వేళ నువ్వు సత్యాన్ని ఆచరించడానికి సిద్ధంగాలేని వ్యక్తి అయితే, అప్పుడు దేవుని ముందు నీ అతిక్రమణల సంఖ్య తప్పక పెరుగుతుంది నువ్వు ఎక్కువగా మరియు తరచుగా అవిధేయత చూపుతావు, నువ్వు నీ పరిమితిని చేరుకునే వరకు, ఇది నీ పూర్తి విధ్వంస సమయం అవుతుంది. ఇది ఎప్పుడు జరుగుతుందంటే, ఆశీర్వాదాలను పొందుకునేటువంటి నీ ప్రశాంతమైన కల చెదరినప్పుడు. మీ అతిక్రమణలను పరిపక్వత లేని లేదా తెలివి తక్కువ వ్యక్తి యొక్క తప్పులుగా పరిగణించవద్దు; నీకు సత్తా లేని కారణంగానే సత్యాన్ని ఆచరించడం సాధ్యం కాలేదని నెపాన్ని ఉపయోగించుకోకు. ముఖ్యంగా, నువ్వు పాల్పడిన అతిక్రమణలను అంతగా విషయం తెలియని వ్యక్తి యొక్క చర్యలుగా పరిగణించడం చేయకు. ఒక వేళ నిన్ను నువ్వు క్షమించడంలో ఆరితేరిన వాడివైతే, మీ పట్ల మీరు దాతృత్వతంతో వ్యవహరించేవారైతే, నువ్వు ఎప్పటికీ సత్యాన్ని పొందుకోలేని పిరికివాడివని లేదా నీ అతిక్రమణలు నిన్ను చుట్టుముట్టడం ఎప్పటికీ విరమించవని నేను చెబుతాను; అవి సత్యం యొక్క అవసరతలను ఎప్పటికీ నెరవేర్చకుండా ఉండే విధంగా చేస్తాయి, మరియు సాతానుకు ఎప్పటికీ విశ్వాసపాత్రుడిగా ఉండిపోయేందుకు దారి తీస్తాయి. ఇప్పటికీ మీకు నేను చెప్పే సలహా ఇదే: కేవలం నీ గమ్యం వైపు మాత్రమే దృష్టి సారించడంలో మునిగి పోయి, మరుగున పడిన నీ అతిక్రమణలను గుర్తించడంలో విఫలం కాకండి; అతిక్రమణలను తీవ్రంగా పరిగణించండి, అదే సమయంలో మీ గమ్యంపట్ల అధిక శ్రద్ధ వహిస్తూ వీటిని విస్మరించడం చేయకండి.


దేవుని స్వభావమును అర్థం చేసుకోవడం చాలా ప్రాముఖ్యం

మీరు సాధించవలసిన కార్యములు అనేకమైయున్నవని నేను ఆశిస్తున్నాను. నేను కోరుకొనిన వాటిని మీ క్రియలు లేక మీ జీవితాలలోని అన్నియు నెరవేర్చలేవు కాబట్టి వేరొక ఎంపికను నేనే చేసియున్నాను, లేక నేనే నేరుగా విషయానికి వచ్చి, నా నిమిత్తమును మీకు వివరించవలసివచ్చెను. మీకున్న వివేచన చాలా తక్కువగాను, మీకున్న అభినందన మనస్సు తక్కువగాను ఉన్నందున, నా స్వభావమును గూర్చి మరియు నా గుణగణాలను గూర్చి మీరు పూర్తిగా నిర్లక్ష్యము చేశారు. అందువలన ఇది ఎంతో అత్యవసర విషయమైనందున, నేను వాటిని గూర్చి మీకు తెలియజేస్తున్నాను. ముందుగా నువ్వు ఎంత అర్థం చేసుకున్నావన్న విషయముతో సంబంధము లేకుండా, ఈ విషయాలన్నిటిని అర్థము చేసుకునే మనస్సు నీకున్నా లేకపోయినా, నేను వాటిని మీకు క్షుణ్ణంగా వివరించాలి. ఈ విషయాలన్నీ మీకేమీ క్రొత్త కాదు గానీ వీటి విషయమై ఎక్కువ అవగాహన లేదు, ఈ విషయాలు మీకు అలవాటు కావాలి, వీటి లోపల ఉండే అర్థాన్ని తెలుసుకోవాలి. మీలో అనేకులకు కొంత అవగాహన మాత్రమే ఉంది, అది పాక్షికంగా మరియు అసంపూర్ణముగా ఉంది. సత్యాన్ని మెరుగ్గా అనుసరించునట్లు మీకు సహాయము చేయడానికి, అంటే నా మాటలను మెరుగ్గా పాటించడానికి ఈ విషయాలనన్నిటినీ మీరు అన్నింటికంటే ముందుగా, ప్రప్రథమంగా తెలుసుకొని, వీటి విషయమై అవగాహన కలిగియుండాలి. ఒకవేళ ఈ విషయాలను అవగాహన చేసుకోకపోయినట్లయితే, మీ విశ్వాసము అస్థిరముగానూ, మోసపూరితముగానూ ఉండి, మతపరమైన ఉచ్చులతో నిండి ఉంటుంది. దేవుని స్వభావమును గూర్చి నీకు అర్థము కాకపోయినట్లయితే, నువ్వు ఆయన కొరకు చేయవలసిన పనిని చేయలేవు. దేవుని గుణగణాలు అర్థము కాకపోయినట్లయితే, ఆయన పట్ల నువ్వు గౌరవము మరియు భయమును కలిగియుండలేవు; వాటికి బదులుగా, నీలో నిర్లక్ష్య స్వభావముతో కూడిన పనికిమాలినతనము మరియు సందిగ్ధ మనస్సు ఉంటాయి. అంతేగాకుండా, సరిదిద్దలేని దేవదూషణ కూడా ఉంటుంది. వాస్తవానికి దేవుని స్వభావమును అర్థము చేసుకోవడము చాలా ప్రాముఖ్యమైన విషయమైనప్పటికీ, దేవుని గుణగణాలను తెలుసుకోవడమును విస్మరించలేము. ఏ ఒక్కరూ ఈ విషయాలను క్షుణ్ణంగా, లేక లోతుగా పరిశీలించలేదు. నేను జారీచేసిన పరిపాలనా నియమాలను మీరు త్రోసివేసినట్లుగా నేను స్పష్టంగా చూడగలుగుచున్నాను. మీరు దేవుని స్వభావమును అర్థము చేసుకొనకపోతే, అప్పుడు మీరు ఆయన స్వభావమును గూర్చి తక్కువ అంచన వేసే వారిగా ఉంటారు. ఆయన స్వభావమును తక్కవగా అంచన వేయడమనేది దేవుని మీదనే కోపాన్ని వ్యక్తపరచడముతో సమానం. ఇలాంటి సందర్భములో, మీ క్రియల మూలంగా చివరికి కలిగే ఫలితం పరిపాలనా నియమాలను ఉల్లంఘించడంగా ఉంటుంది. నువ్వు దేవుని గుణగణాలను తెలుసుకున్నప్పుడు, ఆయన స్వభావమును సహితం అర్థము చేసుకోవాలనే విషయాన్ని కూడా నువ్వు తెలుసుకోవాలి, మరియు ఆయన స్వభావమును అర్థం చేసుకున్నప్పుడు, ఆయన పరిపాలన నియమాలను కూడా అర్థం చేసుకోవాలి. పరిపాలనా నియమాలలోని ఎక్కువ శాతం విషయాలు దేవుని స్వభావమును గూర్చి మాట్లాడుతాయి, అయితే ఆయన స్వభావమంతా పరిపాలనా నియమాలలో వ్యక్తము చేయబడలేదు; అందుచేత, దేవుని స్వభావమును గూర్చి మీకున్న అవగాహనను వృద్ధి చేసికొనుటలో మీరు మరొక అడుగు ముందుకు వేయాలి. 

ఈ రోజున నేను మీతో సాధారణ సంభాషణ వలె మాట్లాడుట లేదు కాబట్టి నా మాటలను బహు జాగ్రత్తగా ఆపేక్షించాలనే బాధ్యత కలిగియుండాలి. అంతేగాకుండా, వాటి మీద చాలా లోతైన రీతిలో ప్రతిబింబించాలి. నేను చెప్పిన మాటలకు అర్థం ఏమనగా, నేను చెప్పిన మాటలకు మీరు అతి తక్కువ శ్రద్ధను చూపించారు. మీరు కనీసం దేవుని స్వభావాన్ని గురించి తెలుసుకోవడానికి కూడా ఇష్టపడుటలేదు; ఈ విషయమై కృషి చేయువారు ఒక్కరైననూ లేరు. ఈ కారణము చేత మీ విశ్వాసము కేవలము ఆడంబరంగా మాట్లాడుకోవడానికి మాత్రమే పనికి వస్తుంటుందని నేను చెప్పుతుంటాను. ఇప్పటికీ కూడా, మీలో ఏ ఒక్కరూ మీకున్న అత్యంత కీలక బలహీనత విషయమై ఎటువంటి తీవ్ర ప్రయత్నము చేయలేదు. నేను మీ కొరకు బాధలన్నిటి పడిన తరువాత మీరు నన్ను నిరాశపరిచారు. మీకు దేవుని పట్ల గౌరవము లేదని మరియు మీ జీవితాలు సత్య విహీనమైనవని చెప్పుటలో ఎటువంటి ఆశ్చర్యమూ లేదు. అలాంటి ప్రజలు పరిశుద్దులుగా ఎలా పరిగణించబడతారు? అటువంటి విషయాన్ని పరలోకపు నియమం ఎలా సహిస్తుంది! ఈ విషయములో మీరు చాలా తక్కువ అవగాహన కలిగియున్నందున, నేను ఎక్కువ వివరించి చెప్పడం తప్ప నాకు ఎంపిక చేసుకునే మరొక మార్గము లేదు. 

దేవుని స్వభావము అనేది చాలామందికి అర్థముకానటువంటి విషయములా కనిపిస్తుంది. అంతేగాకుండా, ఇది ప్రతియొక్కరు అంగీకరించే విషయము కాదు, ఎందుకంటే ఆయన స్వభావము మనుష్యుడు కలిగియున్న వ్యక్తిత్వము లాంటిది కాదు. దేవునికి కూడా ఆనందం, కోపం, బాధ మరియు సంతోషములాంటి స్వంత భావోద్వేగాలు ఉన్నాయి గానీ ఈ భావోద్వేగాలన్నీ మనిషికుండే భావోద్వేగాలకు విభిన్నంగా ఉంటాయి. ఆయన ఏమైయున్నాడో దానినే దేవుడు అని అంటారు మరియు ఆయన కలిగియున్న వాటినే ఆయన కలిగియున్నాడు. ఆయన వ్యక్తపరిచేవి మరియు ఆయన బయలుపరిచేవన్నీ ఆయనకున్న గుర్తింపులో నుండి మరియు ఆయనకున్న గుణగణాలలో నుండి వస్తున్నాయి. ఆయనకున్న గుణగణాలు మరియు ఆయనకున్న గుర్తింపుతో పాటు ఆయన ఏమైయున్నాడో, ఆయన ఏమి కలిగియున్నాడో అవన్నియూ ఏ మనుష్యుని ద్వారా పూరించబడవు. ఆయన స్వభావము సమస్త మానవాళిని తన ప్రేమతో కప్పిపుచ్చుతుంది, మానవాళికి ఓదార్పును కలిగిస్తుంది, మానవాళి మీద ద్వేష భావాన్ని కలిగిస్తుంది. అంతేగాకుండా, మానవాళిని గూర్చిన సంపూర్ణ అవగాహనను కలిగిస్తుంది. ఏదేమైనా, మనుష్యుని వ్యక్తిత్వము బహుశా ఆశావాదం గానూ, ఉల్లాసం గానూ, లేక ఎటువంటి అనుభూతి లేని విధంగానూ ఉండవచ్చు. దేవుని స్వభావము అనేది సమస్త విషయాలకు మరియు సమస్త జీవరాశుల పాలనకు సంబంధించింది, సమస్త సృష్టిని సృష్టించిన ప్రభువుకు సంబంధించింది. ఆయన స్వభావము ఘనతను, అధికారమును, గొప్పతనమును మరియు అన్నిటికి పైగా, సర్వాధిపత్యమును సూచిస్తుంది. ఆయన స్వభావము అధికారానికి చిహ్నమైయున్నది, సమస్త నీతికి చిహ్నమైయున్నది, సమస్త అందానికి మరియు మంచి విషయాలన్నిటికి చిహ్నమైయున్నది. వీటన్నిటికి మించి, ఎటువంటి శత్రు సైన్యము ద్వారా గానీ మరియు చీకటి ద్వారా గానీ జయించబడని లేక దాడి చేయుటకు అవకాశము లేనటువంటి ఆయనకు ఆయన స్వభావము చిహ్నమైయున్నది. అదేవిధంగా, సృష్టించబడిన వాటి ద్వారా బాధించబడని (లేక, బాధించబడుతూ సహనానికి గురికాని) ఆయనకు ఆయన స్వభావము చిహ్నమైయున్నది. ఆయన స్వభావాము అత్యున్నతమైన అధికారానికి చిహ్నమైయున్నది. ఏ వ్యక్తి కూడా లేక మనుష్యులెవ్వరూ ఆయన కార్యమును లేక ఆయన స్వభావమును భంగము కలిగించలేరు. అయితే, మనుష్యుని వ్యక్తిత్వము మృగములపై మనిషికున్న కొద్ది అధికారముకు చిహ్నమైయున్నదేగానీ అంతకు మించి మరేమియూ లేదు. మనిషి తనలోనూ మరియు తన మీదనూ ఎటువంటి అధికారమును, స్వయంప్రతిపత్తిని కలిగియుండడు, మరియు తనను తాను వృద్ధి చేసుకునే సామర్థ్యమూ తనకు లేదు, అయితే అన్నివిధాల ప్రజల, సంఘటనల మరియు అన్ని విషయాల నియంత్రణకు వచ్చినప్పుడు మనిషి తాను కలిగియున్న గుణగణాలను బట్టి భయానికి గురవుతూ ఉంటాడు. దేవుని ఆనందం అనేది నీతి మరియు వెలుగు ఉనికిని బట్టి మరియు అవి భయటకు కనిపించే దానినిబట్టి ఉంటుంది. ఎందుకంటే, చీకటి మరియు దుష్టత్వము అనేవి నాశనమవుతాయి. మనిషికి మంచి జీవితాన్ని మరియు వెలుగును తీసుకురావడములోనే ఆయన ఎంతగానో సంతోషిస్తాడు; ఆయన ఆనందం నీతియుతమైన ఆనందమైయున్నది, నిశ్చయత కలిగిన ప్రతివాటి ఉనికికి చిహ్నమైయున్నది, దానికంటే ఎక్కువగా, శుభప్రదానికి చిహ్నమైయున్నది. దేవుని కోపము అనేటువంటిది ఆయన సృష్టించుకున్న మానవాళి మీద అన్యాయము జోక్యము చేసుకోవడమువలన, ఆ అన్యాయము ఉనికిలో ఉండడము వలన కలిగే హానిని బట్టి సంభవించేదైయున్నది. ఎందుకంటే, చీకటి మరియు దుష్టత్వము ఉనికిలో ఉన్నాయి, సత్యాన్ని పారద్రోలే విషయాలు ఉనికిలో ఉన్నాయి, వీటికంటే ఎక్కువగా, అందమైన వాటిని మరియు మంచి వాటిని ఎదిరించే విషయాలు ఉనికిలో ఉన్నాయి. ఆయన కోపము ఎన్నడూ ఉనికిలో ఉండనటువంటి అననుకూల విషయాలకు చిహ్నమైయున్నది. దీనికంటే ఎక్కువగా, ఆయన కోపము ఆయన పరిశుద్ధతకు చిహ్నమై యున్నది. ఆయన బాధ లేక దుఃఖము అనేది ఎవరి విషయములోనైతే ఆయన నిరీక్షణ కలిగియున్నాడో, ఎవరైతే చీకటి లోనికి పడిపోయారో ఆ మానవాళిని బట్టి ఉంటుంది. ఎందుకంటే, మనిషి పట్ల ఆయన చేసిన కార్యము ఆయన అంచనాలకు చేరుకోలేదు. ఎందుకంటే, ఆయన ప్రేమించే మనుష్యులందరూ వెలుగులో జీవించడం లేదు. అమాయకులైన మనుష్యులనుబట్టి, నిర్లక్ష్యానికి గురైన యథార్థ మనిషిని బట్టి, తన స్వంత దృష్టికోణాలు కొరవడిన ఒక మంచి మనిషిని బట్టి ఆయన దుఃఖిస్తాడు. ఆయన బాధ అనేది ఆయన మంచితనానికి మరియు ఆయన కరుణకు, అందానికి మరియు దయకు గురుతుగా ఉన్నది. అవును, ఆయన శత్రువులు ఓడిపోవడము నుండి మరియు మంచి విశ్వాసముగల వ్యక్తిని సంపాదించుకోవడము నుండి ఆయనకు సంతోషము కలుగుతుంది. దీనికంటే ఎక్కువగా, శత్రు దళాలలన్నీ నాశనమగుట నుండి మరియు వాటిని బహిష్కరణ చేయుట నుండి ఈ సంతోషము ఎక్కువగా పుడుతుంది. ఎందుకంటే, మనుష్యులందరూ మంచి జీవితాన్ని మరియు సమాధానకరమైన జీవితాన్ని పొందుకుంటారు. దేవుని సంతోషము అనేది మనిషి ఆనందానికి విభిన్నముగా ఉంటుంది. అంతేగాకుండా, ఇది మంచి ఫలాలతో అలంకరించిన భావనయైయున్నది. ఇది ఆనందముకంటే గొప్ప భావనయైయున్నది. ఆయన సంతోషము అనేది ఈ క్షణము నుండే మనుష్యులు శ్రమల నుండి విడిపించబడ్డారనుటకు చిహ్నమైయున్నది, మరియు మనుష్యులు వెలుగు ప్రపంచములోనికి ప్రవేశించారనుటకు గురుతైయున్నది. మరొక ప్రక్కన, మానవాళి యొక్క భావోద్వేగాలన్నీ నీతి, వెలుగు, లేక అందమైనవాటి కొరకు కాకుండా తన స్వంత ఇష్టా ఇష్టముల కొరకే పుట్టుకువస్తున్నాయి, మరియు అవన్నియు పరలోకము అందజేసిన కృప కొరకే ఉన్నాయి. మానవాళి భావోద్వేగాలన్నీ స్వార్థపూరితమైనవి మరియు అవన్నీ చీకటి లోకానికి సంబంధించినవి. అవన్నియూ దేవుని ప్రణాళిక కొరకు మరియు దేవుని చిత్తము కొరకు ఉనికిలో లేవు. కాబట్టి, దేవుని గూర్చి మరియు మనుష్యుని గూర్చి ఒకే విధంగా మాట్లాడలేము. దేవుడు ఎల్లప్పుడూ అత్యున్నతుడు మరియు ఎల్లప్పుడూ ఘనతకు పాత్రుడు, మనిషి ఎల్లప్పుడూ అధముడే, ఎల్లప్పుడూ అయోగ్యుడే. ఈ కారణము చేతనే దేవుడు ఎల్లప్పుడూ త్యాగాలను చేస్తూ, మనుష్యులకు తనను తాను అంకితం చేసుకుంటూ ఉంటాడు; ఏదేమైనా, మనిషి ఎల్లప్పుడూ తన కొరకు తాను పరితపిస్తుంటాడు. మనుష్యుల మనుగడ కొరకు దేవుడు ఎల్లప్పుడూ బాధలు పడుతూనే ఉంటాడు, అయినప్పటికీ మనిషి వెలుగు కొరకు గానీ, లేక నీతి కొరకు గానీ సహకరించడు. మనిషి కొంతవరకు ప్రయాస పడినప్పటికీ, అది ఒక దెబ్బకు కూడా తట్టుకోలేదు. ఎందుకంటే, మనిషి ప్రయాస ఎల్లప్పుడూ తన కొరకే గానీ ఇతరుల కొరకు కాదు. మనిషి ఎల్లప్పుడూ స్వార్థ పరుడే, అయితే దేవుడు నిస్వార్థపరుడు. దేవుడు న్యాయమైన వాటికి, మంచి వాటికి, మరియు అందమైనవాటికి మూలమైయున్నాడు, అయితే మనిషి వికార కృత్యాలను చేయుటలోనూ, చెడు పనులు చేయుటలోనూ విజయవంతంగా నిలిచియున్నాడు. దేవుడు తన నీతికి మరియు అందానికి సంబంధించిన గుణగణాలను వదులుకోడు, అయితే మనిషి ఎటువంటి సమయములోనైనా, ఎటువంటి పరిస్థితిలోనైనా దేవుని నుండి దూరమవడానికి మరియు నీతిని వదులుకోవడానికి సిద్ధంగా ఉంటాడు.

నేను పలికిన ప్రతి వాక్కులో దేవుని స్వభావమును గూర్చి ఉంటుంది. మీరందరూ నా మాటలను చాలా జాగ్రత్తగా ఆలోచించడం మంచిది, మరియు మీరు తప్పకుండా వాటి నుండి గొప్ప లాభాన్ని పొందుకుంటారు. దేవుని గుణగణాలను గ్రహించడం చాలా కష్టం, అయితే మీరందరూ దేవుని స్వభావమును గూర్చి కొంతమట్టుకైనా ఆలోచన కలిగియున్నారని నేను నమ్ముచున్నాను. దేవుని స్వభావమును వ్యతిరేకించని అనేకమైన కార్యములను నాకు చూపించునట్లు మీరు చేసియున్నారని నేను నిరీక్షించుచున్నాను. అప్పుడే నేను ఎక్కువ నిశ్చయత కలిగియుంటాను. ఉదాహరణకు, ఎల్లప్పుడూ నీ హృదయములో దేవుణ్ణి కలిగియుండు. మీరు నడుచుకును విధానము ఆయన మాటల ప్రకారమే ఉండనియ్యండి. అన్ని విషయాలలో ఆయన ఉద్దేశాల కొరకు వెదకండి. అన్ని విషయాల్లో దేవుని ఉద్దేశాలను వెదకండి, మరియు దేవుణ్ణి అగౌరవపరిచే, దేవునికి అవమానం కలిగించే వాటి నుండి దూరంగా ఉండండి. నీ హృదయములో భవిష్యత్తు శూన్యతను పూరించడానికి నీ మనస్సులో దేవుణ్ణి తక్కువ చేసి చూస్తావు. నువ్వు ఇలా చేస్తే, నువ్వు దేవుని స్వభావమును కించపరుస్తావు. మరలా, నీ జీవిత కాలమంతటిలో దేవునికి విరుద్ధంగా ఫిర్యాదులు గాని, లేక దూషణలు గాని చేయకపోయి ఉండవచ్చు, మరియు అలాగే, ఆయన నీకు అప్పగించినవన్నిటిని సరిగ్గా వెల్లడి చేసియుండవచ్చు మరియు నీ జీవిత కాలమంతటిలో ఆయన మాటలన్నిటికి లోబడియుండవచ్చు కూడా, అలాంటప్పుడు పరిపాలనా నియమాలకు విరుద్ధంగా నువ్వు అపరాధము చేయకుండా ఉంటావు. ఉదాహరణకు, “ఆయన దేవుడని నేనెందుకు అనుకోవడం లేదు?” “పరిశుద్ధాత్ముడు ఇచ్చిన కొంత జ్ఞానోదయముకంటేను ఈ మాటలు పెద్ద గోప్పవేమి కావని నేను అనుకుంటున్నాను,” “నా అభిప్రాయములో దేవుడు చేసే ప్రతిదీ సరిగ్గా ఉండకపోవచ్చు,” “దేవుని మానవత్వము నాకు గొప్ప విషయం కాదు,” “దేవుని మాటలను నమ్మదగినవి కావు,” లేక మరిన్ని తీర్పు తీర్చినట్లుగా ఉండే మరిన్ని మాటలను నువ్వు ఎప్పుడైనా చెప్పినట్లయితే, అనేకమార్లు తరుచుగా మీ పాపాల విషయమై పశ్చాత్తాపపడి, ఒప్పుకోవాలని నేను నిన్ను హెచ్చరిస్తున్నాను. ఇలా చేయకపోయినట్లయితే, నువ్వు క్షమాపణ పొందే అవకాశమే దొరకదు, ఎందుకంటే నువ్వు మనిషికి కాదు, దేవునికి కోపము పుట్టిస్తున్నావు. ఒక మనిషికి తీర్పు తీర్చుచున్నావని నువ్వు అనుకుంటున్నావు గానీ దేవుని ఆత్మ దానిని ఆ విధంగా పరిగణించడు. ఆయన శరీరాన్ని నువ్వు అగౌరవపరచడమనేది ఆయనను అగౌరవపరచడముతో సమానము. ఇది ఇలా ఉన్నప్పుడు, నువ్వు ఆయన స్వభావమును కించపరచలేదా? దేవుని ఆత్మ ద్వారా జరిగించబడిన ప్రతి కార్యము శరీరములో ఉన్నప్పుడు ఆయన కార్యమును పరిరక్షించుకోవడానికి జరిగిందని మరియు ఈ కార్యము సక్రమంగా జరిగే క్రమములోనే జరిగిందని మీరు గుర్తుంచుకోవాలి. నువ్వు దేవుని ఉగ్రతను రేకెత్తించావు, మరియు అందుచేత, నీకు పాఠం బోధించడానికి ఆయన సరియైన క్రమశిక్షణను ఉపయోగిస్తాడు. 

దేవుని గుణగణాలను తెలుసుకోవడం అనేది చిన్న విషయమేమీ కాదు. నువ్వు ఆయన స్వభావమును తప్పకుండ అర్థం చేసుకోవాలి. ఈ విధంగా, క్రమేపి, నీకు తెలియకుండానే, నువ్వు దేవుని గుణగణాలను తెలుసుకుంటావు. నువ్వు ఆయన జ్ఞానములోనికి ప్రవేశించినప్పుడు, నువ్వు మరింత ఎక్కువ ఉన్నతమైన, అద్భుతమైన అందమైన స్థితిలోనికి అడుగు వేస్తున్నావని నిన్ను గూర్చి నువ్వు తెలుసుకుంటావు. చివరికి, నువ్వు కలిగియున్న భయంకరమైన ఆత్మ విషయమై సిగ్గు పడతావు, మరియు దానికంటే ఎక్కువగా, నీకు కలిగిన అవమానాన్ని దాచుకోవడానికి స్థలమే లేదన్నుట్లుగా భావిస్తావు. అటువంటి సమయములో, దేవుని స్వభావమును గూర్చి కించపరచడానికి చాలా తక్కువ అవకాశం ఉంటుంది. నీ హృదయం దేవునికి మరింత ఎక్కువ దగ్గరవుతుంది, మరియు ఆయన కొరకైన ప్రేమ నీ హృదయములో క్రమేపి పెరుగుతుంది. ఇది మనుష్యులు అందమైన స్థితిలోనికి ప్రవేశిస్తున్నారనుటకు సూచనయైయున్నది. కానీ మీరు ఈ స్థితిని ఇంకా పొందుకోలేదు. మీరందరూ మీ గమ్యం కొరకు మాత్రమే పరిగెడుతూ ఉండగా, దేవుని గుణగణాలను గురించి తెలుసుకోవడానికి ప్రయత్నం చేసే ఆసక్తి ఎవరికి ఉంది? ఇలాగే కొనసాగితే, మీకు తెలియకుండానే పరిపాలన నియమాలకు లేక ఆజ్ఞలకు విరుద్ధంగా అపరాధం చేస్తారు, ఎందుకంటే మీరు దేవుని స్వభావమును గూర్చి చాలా తక్కువగా అర్థం చేసుకున్నారు. అందుచేత, దేవుని స్వభావమునకు విరుద్ధంగా మీరు చేసిన అపరాధముల కొరకు మీరిప్పుడు పునాదిని వేసుకున్నట్లుగా లేదా? దేవుని స్వభావమును గూర్చి అర్థం చేసుకొమ్మని నేను మిమ్మల్ని అడగడం అనేది నా కార్యము నుండి ప్రక్కకు తొలగిపోవాలని కాదు. తరచుగా మీరు పరిపాలనా నియమాలకు లేక ఆజ్ఞలకు విరుద్ధంగా అపరాధాలు చేస్తుంటే, మీరు శిక్షను తప్పించుకోగలుగుతారా? అప్పుడు నేను చేస్తున్న నా పని పూర్తిగా వ్యర్థం కాదా? అందుచేత, నీ స్వంత ప్రవర్తనను పరిశీలన చేస్తుండటంతో పాటు, మీరు వేసే అడుగులలో మీరు చాలా జాగ్రత్తగా ఉండాలని నేను ఇప్పటికీ మిమ్మల్ని బ్రతిమాలుచున్నాను. నేను మీ విషయమై కోరుకునే గొప్ప కోరిక ఏదైనా ఉందంటే అది ఇదే. మీరు ఈ విషయాన్ని చాలా జాగ్రత్తగా పరిగణిస్తారని నేను నిరీక్షిస్తున్నాను. నాకు భయంకరమైన కోపాన్ని పుట్టించే విధంగా మీ క్రియలు నన్ను రెచ్చగొట్టే రోజు వచ్చినప్పుడు, పరిణామాలు కేవలము మీకు సంబంధించినవిగా మాత్రమే ఉంటాయి. మీ స్థానములో నిలువబడి ఆ శిక్షను భరించడానికి ఏ ఒక్కరూ ఉండరు.


భూమిపై దేవుణ్ణి ఎలా తెలుసుకోవాలి

మీరందరు దేవుని ముందు ప్రతిఫలం పొందుకోవాలని మరియు దేవునిచే దయను పొందుకోవాలని కోరుకుంటారు; ప్రతియొక్కరు దేవుణ్ణి నమ్ముకోవటం మొదలు పెట్టిన తర్వాత వారు అటువంటి విషయాలను ఆశిస్తుంటారు, ప్రతి ఒక్కరు ఉన్నతమైన విషయాలను పొందుకోవటానికి కార్యనిమగ్నమై అత్యాసక్తితో వుంటారు, ఇతరుల వెనుక వెనుక ఉండాలని ఎవరూ ఇష్టపడరు. ఖచ్చితంగా, ఈ కారణం చేత, మీలో చాలా మంది పరలోకంలో ఉన్న దేవుని దయను పొందుకోవటానికి నిరంతరం ప్రయత్నిస్తుంటారు, వాస్తవానికి, దేవునిపట్ల మీకున్న సద్భక్తి లేక నమ్మకత్వము మరియు నిష్కల్మషమైన ప్రవర్తన ఎటువంటిది అంటే మీపట్ల మీకుండే నమ్మకత్వము మరియు నిజతత్వముకంటే చాలా తక్కువ. నేను దీనిని ఎందుకు చెబుతున్నాను? ఎందుకంటే, దేవునిపట్ల మీకుండే నమ్మకత్వాన్ని ఎంత మాత్రం చూడలేదు, అంతేగాకుండా, మీ హృదయాల్లో ఉన్న దేవుని ఉనికిని నేను నిరాకరిస్తున్నాను కాబట్టే నేను దేవునిపట్ల మీకున్న విశ్వాసపాత్రను చూడటం లేదు. ఇంకొక విధంగా చెప్పాలంటే, మీరు ఆరాధించే దేవుడు, మీరు ఇష్టపడే అస్పష్టమైన దేవుడు, అసలు ఉనికిలోనే లేడు. నేను దీన్ని చాలా ఖచ్చితంగా చెప్పడానికి కారణం మీరు నిజమైన దేవునికి చాలా దూరంగా ఉన్నారు. మీ నమ్మకత్వానికి కారణం మీ హృదయాలలో ఉన్నటువంటి విగ్రహమే; ఇట్లుండగా నా మట్టుకైతే, మీరు చూసే దేవుడు గొప్పవాడా, లేక చిన్నవాడా అని కాదు గానీ మీరు కేవలం మాటల ద్వారానే గుర్తిస్తారు. మీరు దేవునికి దూరంగా వున్నారని నేను చెప్పిన్నపుడు, నిజమైన దేవునికి మీరు దూరంగా వున్నారని, అస్పష్ట దేవుడు మీకు దగ్గరగా వున్నాడని అర్థం. “గొప్పవాడు కాదు” అని నేను చెప్పినప్పుడు, ఈ రోజున మీరు విశ్వసిస్తున్నటువంటి దేవుడు కేవలం గొప్ప సామర్థ్యాలు లేని వ్యక్తిగాను, చాలా ఉన్నతంగా లేని వ్యక్తిగాను ఎలా కనిపిస్తాడనే దానికి సూచనగా ఉన్నది. నేను “చిన్నవాడు కాదు” అని చెప్పినప్పుడు, ఈ వ్యక్తి గాలిని పిలిపించి మరియు వర్షమును ఆజ్ఞాపించలేనప్పటికీ, అతను భూమ్యాకాశములను కదిలించేటటువంటి కార్యమును చేయమని దేవుని యొక్క ఆత్మను పిలవలేని స్థితిలో ఉన్నప్పటికీ, మనుష్యులను పూర్తిగా అయోమయ గందరగోళములోనికి నెట్టి వేస్తాడని అర్థం. పైకి మాత్రం మీరందరూ భూమ్మీద ఉన్నటువంటి ఈ క్రీస్తుకు అత్యంత విధేయతతో కనిపిస్తారు, గాని గుణగణాలను కలిగియుండడములో మీకు ఆయనపై విశ్వాసం లేదు, లేదా మీరు ఆయనను ప్రేమించరు. మరొక విధంగా చెప్పాలంటే, మీరు మీ స్వంత భావాలలోనుండి పుట్టుకు వచ్చిన స్పష్టతలేని దేవునిలో నిజమైన విశ్వాసాన్ని కలిగియున్నారు మరియు రాత్రి మరియు పగలు కొరకు మీరు కాంక్షించే దేవుణ్ణి మీరు నిజంగా ప్రేమిస్తున్నారు, అయినప్పటికీ, ఆయనను మీరు వ్యక్తిగతంగా ఎప్పుడూ చూడలేదు. ఈ క్రీస్తు పట్ల మీకున్న విశ్వాసం లేశమాత్రమైనది, మరియు ఆయనపట్ల మీకు ప్రేమే లేదు. విశ్వాసం అంటే నమ్మిక మరియు నమ్మకం అని అర్థం; ప్రేమ అంటే ఒకరి హృదయంలో ఆరాధన భావము కలిగియుండుట మరియు పొగడుట, ఎన్నడూ వీడకుండుట అని అర్థం. అయినప్పటికీ, నేడు క్రీస్తునందు మీరు ఉంచిన విశ్వాసం మరియు ఆయనపట్ల మీరు కలిగియున్న ప్రేమ పై చెప్పిన నిర్వచనానికి బహు దూరంగా ఉన్నాయి. విశ్వాసం విషయానికి వస్తే, ఆయనలో మీ విశ్వాసం ఎలా వుంది? ప్రేమ విషయానికొస్తే, మీరు ఏ విధంగా ఆయనను ప్రేమిస్తున్నారు? అయన యొక్క స్వభావమును మీరు అర్థం చేసుకోవడం లేదు, ఆయన గుణగణాలలో చాలా తక్కువ గుణగణాలను అర్థము చేసుకున్నారు కాబట్టి, అయనపట్ల మీరు విశ్వాసం ఎలా కలిగి వుంటారు? అయనపట్ల మీ విశ్వాసమునకు నిజతత్వం ఎక్కడ వుంది? ఆయన పట్ల మీకు ప్రేమ ఎలా ఉంటుంది? అయన పట్ల మీరు కలిగియున్న ప్రేమకు నిజతత్వం ఎక్కడ వుంది?

చాలా మంది ఈ రోజు వరకు వెనుకంజ వేయకుండ నన్ను అనుసరించారు. అందుచేత, గత చాలా సంవత్సరాలుగా మీరు ఎక్కువ అలసటను కూడా కలిగియున్నారు. మీలో ప్రతి ఒక్కరిలో ఉండే సహజ సిద్ధమైన ప్రవర్తన మరియు మరియు అలవాట్లను నేను ఎంతో స్పష్టంగా గ్రహించాను; మీలో ప్రతి ఒక్కరితో సంభాషించడం అనేది అత్యంత కష్టతరమైనది. జాలి పడాల్సిన విషయం ఏమిటంటే, నేను మిమ్మల్ని అంత ఎక్కువగా అర్ధం చేసుకున్నప్పటికీ, మీరు నన్ను ఎంతమాత్రమూ అర్ధం చేసుకోలేదు. మీరు తికమక పడిన సందర్భములో ఎవరో కుయుక్తికి పడిపోయారని ప్రజలు అనడంలో ఆశ్చర్యం లేదు. మీరు నా యొక్క స్వభావం గురించి ఏమీ అర్థం చేసుకోలేదు, నా మనస్సులో ఉన్నదానిని అంత లోతుగా అర్థం చేసుకోలేదు. ఈ రోజు, నా గురించి మీరు కలిగియున్న అపార్థాలు క్రమేపి పెరుగుతూ వచ్చాయి మరియు నాపై మీకున్న విశ్వాసం తికమకతో కూడిన విశ్వాసంగానే మిగిలిపోయింది. మీరు నాలో విశ్వాసం కలిగి ఉన్నారని చెప్పడానికి బదులుగా, మీరందరూ నాతో అనుకూలంగా ఉండటానికి ప్రయత్నిస్తున్నారని మరియు నాపట్ల అభిమానాన్ని పెంచుకోవడానికి ప్రయత్నిస్తున్నారని చెప్పడం మరింత సముచితంగా ఉంటుంది. మీ ఉద్దేశాలు చాలా సాధారణమైనవి: నాకు ప్రతిఫలం ఇవ్వగలిగిన వారిని నేను అనుసరిస్తాను, మరియు గొప్ప విపత్తుల నుండి నన్ను కాపాడే దేదేవుడైనా, లేదా ఇతర దేవుడనబడిన వ్యక్తి ఎవరినైనా నేను నమ్ముతాను. వీటిలో దేనిని నేను పట్టించుకోను. మీలో ఇటువంటి మనుష్యులు చాల మంది వున్నారు మరియు ఈ స్థితి చాల తీవ్రమైనది. ఒక రోజు క్రీస్తు కలిగియున్న గుణగణాలనుబట్టి క్రిస్తునందు విశ్వాసము కలిగియున్నవారు మీలో ఎంతమంది ఉన్నారని మీకు పరీక్ష పెట్టినట్లయితే కనీసం ఒక్కరైనా కనిపిస్తారో లేదో అని నాకు ఎంతో భయంగా ఉంది. అందుచేత, ఈ ప్రశ్నను మీలో ప్రతి ఒక్కరూ పరిగణనలోకి తీసుకుంటే ఎవరూ బాధనొందరు: మీరు విశ్వసించే దేవుడు నాకు మిక్కిలి భిన్నంగా ఉన్నాడు మరియు ఇలా ఉన్నప్పుడు, దేవునిపై మీరు విశ్వాసము కలిగియుండడానికిగల ముఖ్యాంశము ఏమిటి? మీరు ఫలానా అని ఊహించుకుంటున్న దేవునిలో ఎంత ఎక్కువ నమ్మకము కలిగియుంటారో అంతే ఎక్కువగా నాకు దూరమైపోతారు. అయితే, అప్పుడు ఈ సమస్య యొక్క సారాంశం ఏమిటి? మీలో ఎవరు కూడా ఎప్పుడూ ఇలాంటి ఒక ప్రశ్నను పరిగణనలోకి తీసుకోలేదు, కానీ దాని యొక్క తీవ్రత మీకు అర్థమయ్యిందా? ఈ విధంగా విశ్వసించడం వలన కలిగే పరిణామాలను గురించి మీరు ఆలోచించారా?

ఈ రోజు, మీరు అనేక సమస్యలను ఎదుర్కొంటున్నారు, మరియు మీలో ఒక్కరు కూడా సమస్యను పరిష్కరించుకునే ప్రావీణ్యతను కలిగిలేరు. ఈ పరిస్థితి ఇలాగే కొనసాగితే, ఓడిపోయే వారు మీరే. సమస్యలను గుర్తించడం కొరకు నేను మీకు సహాయపడతాను, అయితే వాటిని పరిష్కరింకోవడం అనేది మీ మీదనే ఆధారపడి వుంది.

ఇతరులను అనుమానించని వ్యక్తులనుబట్టి నేను సంతోషిస్తాను మరియు సత్యమును వె౦టనే అ౦గీకరి౦చేవారిని నేను ఇష్టపడతాను; ఈ రెండు రకాల వ్యక్తుల పట్ల నేను చాలా శ్రద్ధ చూపిస్తాను, నా దృష్టిలో వారు యథార్థవంతులు. మీరు మోసగించేవారైతే, అప్పుడు మీరు ప్రజలందరిపట్ల మరియు అన్ని విషయాల పట్ల జాగరూకత కలిగి మరియు అనుమానాస్పదంగా ఉంటారు, తద్వారా నాయందు మీరు కలిగియున్న విశ్వాసం అనుమానాస్పద పునాదిపై నిర్మించబడుతుంది. అటువంటి విశ్వాసమును నేను ఎన్నటికీ గుర్తించలేను. నిజమైన విశ్వాస౦ కొరవడినప్పుడు, మీరు మరి ఎక్కువగా నిజమైన ప్రేమలేనివారుగా నిర్ధారించబడతారు. మరియు నువ్వు దేవుణ్ణి అవమానించే స్థితికి వచ్చి, ఆయనను గురించి ఇష్టానుసారముగా ఊహించు పరిస్థితికి వస్తే, అప్పుడు మీరు ఎటువంటి ప్రశ్నలేకుండా, ప్రజలందరిలోను అత్యంత మోసపూరితమైనవారు అవుతారు. దేవుడు మనిషిలా ఉండగలడా లేదా అని నువ్వు ఊహించుకుంటావు: క్షమించరాని పాపం కలిగివున్నవాడు, సంకుచిత స్వభావం, నిష్పక్షపాతం లేనివాడు మరియు గురిగమ్యం లేనివాడు, న్యాయమును గురించి అవగాహన లేనివాడు, దుర్మార్గపు వ్యూహాలకు పాల్పడేవాడు, విశ్వాసఘాతకుడు మరియు కుయుక్తిపరుడు, దుష్టత్వంతోనూ మరియు చీకటితోనూ సంతోషించేవాడు, మొదలైన లక్షణాలు కలిగిన మనిషివలె దేవుడు ఉంటాడేమోనని ఊహించుకుంటారు. మనుష్యులకు అటువంటి ఆలోచనలు రావటానికి, దేవుని గురించిన కొంచెం జ్ఞాన౦ కూడా లేకపోవటం అనేది కారణం కాదా? అటువంటి విశ్వాసం పాపం కంటే ఎంత మాత్రం తక్కువ కాదు! నన్ను సంతోషపరచి మరి ముఖ్యంగా నా ముఖ స్తుతి చేసి మరియు నా దయ కోసం అతి వినయాలు ప్రదర్శించాలని, అటువంటి నైపుణ్యాలు కలిగి లేకపోతే దేవుని ఇంట్లోకి స్వాగతించరని మరియు అక్కడ వారు తమ స్థానాన్ని కోల్పోతారని కొంత మంది నమ్ముతారు. ఇన్ని సంవత్సరాలుగా మీరు పొందుకున్న జ్ఞానము ఇదేనా? మీరు పొందుకున్నది ఇదేనా? మరియు నా విషయమై మీరు కలిగియున్న జ్ఞానము అపార్థములను కలిగియుండె ఈ స్థితిని ఆపదు; దేవుని ఆత్మకు మరియు పరలోకానికి విరుద్ధ౦గా మీరు దైవదూషణ చేయడ౦ అనేది దానికంటే చాలా ఘోరమైన విషయం. అందువల్లనే మీకున్నటువంటి ఆ విశ్వాసం మీరు నా నుండి మరింత ఎక్కువగా దూరమైపోవడానికి మరియు నాకు వ్యతిరేకంగా నిలబడడానికి కారణమవుతుందని నేను చెబుతున్నాను. అనేక సంవత్సరాలుగా జరుగుతూ వచ్చిన ల కార్యమంతటిలో మీరు అనేక సత్యములను చూశారు, కానీ నా చెవులు ఏమి విన్నాయో మీకు తెలుసా? మీలో ఎంతమంది సత్యమును అంగీకరించడానికి ఇష్టపడుచున్నారు? మీరందరు సత్యానికి మూల్యం చెల్లించడానికి ఇష్టపడుచున్నామని నమ్ముతారు, కానీ మీలో ఎంతమంది నిజంగా సత్యము కొరకు బాధపడ్డారు? మీ హృదయాలలో అవినీతి తప్ప మరేమీ లేదు, తద్వారా ప్రతి ఒక్కరూ, వారు ఎవరు అయినప్పటికీ అందరు మోసపూరితమైనవారని మరియు వంకర బుద్ధి ఉన్నవారని భావించేలా మ్మిమ్మల్ని తయారు చేస్తుంది, ఇంకా చెప్పాలంటే, దేవుడు దయా హృదయములేని, లేక ప్రేమా గుణములేని ఒక సాధారణ మనిషివలె శరీరధారిగా వస్తాడని నమ్మే స్థాయికి తీసుకు వస్తుంది. దానిక౦టే ఎక్కువగా, పరలోక౦లోని దేవునిలోనే ఉన్నత ప్రవర్తన, దయ, కనికరం అనే గుణగణాలు ఉ౦టాయని మీరు నమ్ముతారు. అటువంటి పరిశుద్ధుడు ఉనికిలోనే లేడని, కేవలం చీకటి మరియు దుష్టత్వం మాత్రమే భూమిపై పరిపాలిస్తాయని మీరు నమ్ముతారు, అయితే దేవుడు మంచివాడని మరియు అందమైనవాడని, మనుష్యులచే రూపొందించబడిన ఒక పౌరాణిక వ్యక్తిలా ఉంటాడని భావిస్తారు. పరలోకమునందు ఉన్నటువంటి దేవుడు చాలా గౌరవించదగిన వ్యక్తియని, నీతిమంతుడు మరియు గొప్పవాడని, ఆరాధనకు మరియు ప్రశంసలకు యోగ్యుడని మీ మనస్సులలో పెట్టుకున్నారు; ఇలాంటప్పుడు ఈ భూమిపై ఉన్నటువంటి ఇలాంటి దేవుడు పరలోకమందున్న దేవునికి ఒక ప్రత్యమ్నాయం మరియు ఆయన చేతిలో ఒక సాధనము మాత్రమే అని మీరు భావిస్తారు. ఈ దేవుడు పరలోకమునందు వున్న దేవునితో సమానం కాడని, కనీసం పరలోకమందున్న దేవునివలె ప్రస్తావించబడలేదు. దేవుని యొక్క గొప్పతనం మరియు ఘనతల విషయానికొస్తే, అవి పరలోకమందున్న దేవుని మహిమకే చెందుతాయి, మనిషి యొక్క స్వభావం మరియు భ్రష్టత్వ విషయానికి వస్తే, అవి భూమిపై ఉన్నటువంటి దేవుని లక్షణాల్లో భాగమై ఉంటాయి. పరలోక౦లో ఉన్న దేవుడు నిత్య౦ ఉన్నతమైనవాడు, భూమి మీద వున్న దేవుడు ఎప్పటికీ అల్పమైనవాడు, బలహీనుడు మరియు అసమర్థుడు. పరలోక౦లో ఉన్న దేవుడు భావోద్వేగాలకు గురవ్వడు, కేవలము నీతిని మాత్రమే కలిగియుంటాడు, అయితే భూమి వున్న దేవునికి నీతి న్యాయాలు లేకుండ స్వార్థపూరిత ఉద్దేశాలు మాత్రమే ఉంటాయి. పరలోక౦లో ఉన్న దేవునికి చిన్నపాటి వంకర బుద్ధి ఉ౦డదు మరియు ఆయన ఎల్లప్పుడూ నమ్మదగినవాడుగా ఉంటాడు. అయితే, భూమి మీద ఉండే దేవునికి ఎల్లప్పుడూ నీతి నిజాయితీ లేనివాడు. పరలోకమందున్న దేవుడు మనిషిని ప్రియముగా ప్రేమిస్తాడు, అదే భూమి మీద వున్న దేవుడు మనిషిపై చాలా తక్కువ శ్రద్ధను చూపిస్తాడు మరియు పూర్తిగా నిర్లక్ష్యం కూడా చేస్తాడు. ఇలాంటి తప్పుడు జ్ఞానం మీ హృదయాలలో చాలా కాలంగా ఉండిపోయింది మరియు భవిష్యత్తులోను కూడా శాశ్వతంగా ఉండిపోతుందేమో. క్రీస్తు జరిగించిన క్రియలను, ఆయన జరిగించిన కార్యమనంతటిని మీరు అవినీతి దృక్పథం నుండి చూసి, వాటిని అంచనా వేస్తారు. అలాగే ఆయనకున్న గుర్తింపును మరియు ఆయనకున్న గుణగణాలను దుష్ట సంబంధమైన దృష్టికోణము నుండి చూసి, వాటిని అంచనా వేస్తుంటారు. మీకు ముందుగా వచ్చినటువంటి వారు సహితము చేయనటువంటి ఘోరమైన తప్పును మీరు చేశారు. అంటే, అయన తలపై కీరిటం పెట్టుకున్న ఉన్నతమైన దేవుణ్ణి మాత్రమే మీరు సేవిస్తారు మరియు ప్రాముఖ్యతలేని మరియు మీకు కనిపించని దేవుణ్ణి మీరు ఎప్పుడూ లక్ష్య పెట్టరు. ఇది మీ పాపం కాదా? మీరు దేవుని స్వభావానికి వ్యతిరేక౦గా చేసిన నేరానికి ఇది ఒక చక్కని ఉదాహరణ కాదా? మీరు పరలోకంలో వున్న దేవుణ్ణి ఆరాధిస్తారు. మీరు ఉన్నతమైన చిత్రాలను ఆరాధిస్తారు మరియు వాగ్ధాటితో విశిష్టమైన మాటలను పలికే వారిని గౌరవిస్తారు. మీ యొక్క చేతులను సంపదలతో నింపే దేవుని ద్వారా సంతోషంగా ఆదేశించబడాలనుకుంటారు మరియు మీ యొక్క ప్రతి కోరికను తీర్చగలిగిన దేవుని కొరకు ఆరాట పడతారు. ఉన్నతంగా లేనటువంటి ఈ దేవుణ్ణి మీరు ఆరాధించరు; ఏ మనుష్యుని ద్వారా ఘనతపొందని ఈ దేవునితో సహవాసం చేయడాన్ని మీరు ద్వేషిస్తారు. మీకు ఒక్క పైసా కూడా ఇవ్వని ఈ దేవునికి సేవ చేయడం మాత్రం మీకు ఇష్టముండదు, మరియు తన కొరకు మిమ్మల్ని ఆరాటపడేవిధంగా చేయలేనివాడు ఈ ప్రేమలేని ఈ దేవుడు. ఈ దేవుడు మీ సరిహద్దులను విస్తరింపజేసుకోవడానికి మిమ్మల్ని బలపరచడు, మీరు ఒక నిధిని కనుగొన్నట్లు భావించడానికి కూడా అవకాశమివ్వడు, మీరు ఆశించవాటిని కుడా చాలా తక్కువగా నెరవేరుస్తాడు. ఇలాగున్నప్పుడు, ఎందుకు మీరు ఆయనను అనుసరిస్తారు? ఇలాంటి ప్రశ్నల గురించి ఎప్పుడైనా ఆలోచించారా? మీరు చేసేది ఏదీ ఈ క్రీస్తును బాధించదు; మరీ ముఖ్యంగా, అది పరలోక౦లో ఉన్న దేవుణ్ణి బాధిస్తు౦ది. దేవునిపై మీకున్న విశ్వాసం యొక్క ఉద్దేశ్యం ఇది కాదని నేను అనుకుంటున్నాను!

దేవుడు మీయందు ఆన౦ది౦చాలని మీరు ఆశిస్తున్నారు, అయినప్పటికీ మీరు దేవునికి దూర౦గా ఉన్నారు. ఇక్కడ విషయం ఏమిటి? మీరు ఆయన మాటలను మాత్రమే అంగీకరిస్తారు, కానీ ఆయనయందు సంపూర్ణమైన విశ్వాసము కలిగియుండడానికి ఆయన వ్యవహరించే తీరును, ఆయన దిద్దుబాటును, ఆయన నిర్వహించు ప్రతి కార్య నిర్వహణను మీరు అంగీకరించడం లేదు. మీరు అతని ప్రతి ఏర్పాటును అంగీకరించగలరు. అయితే, ఇక్కడ విషయం ఏమిటి? చివరి విశ్లేషణలో, మీ విశ్వాసం అనేది ఎప్పటికి కోడిపిల్లను ఉత్పత్తి చెయ్యలేని ఖాళీ గుడ్డు పెంకు లాంటిది. మీరు కలిగియున్న విశ్వాసము మీకు సత్యము గాని, జీవము గాని ఇవ్వలేదు కానీ దానికి బదులుగా మీకు జీవనాధారం మరియు నిరీక్షణ యొక్క భ్రాంతికరమైన భావాన్ని ఇచ్చింది. మీరు దేవునిలో నమ్మకముంచడానికిగల ఉద్దేశ్యం ఈ జీవనాధార భావన మరియు నిరీక్షణయే కాని సత్యము మరియు జీవము కాదు. తద్వారా నేను చెప్పేదేమిటంటే, దేవునిలో మీరు కలిగియున్న విశ్వాస క్రమం అనేది దాస్యం మరియు సిగ్గులేనితనం అనే వాటి ద్వారా దేవుని యొక్క అనుగ్రహాన్ని పొందుకోవడానికి ప్రయత్నిస్తున్నారు, మరియు దీనిని ఏ విధంగాను నిజమైన విశ్వాసంగా భావించలేము. ఇటువంటి విశ్వాసం ద్వారా కోడి పిల్ల ఏ విధంగా పుట్టగలదు? ఇంకొక మాటలో చెప్పాలంటే, ఇటువంటి విశ్వాసం అనేది ఏమి సాధించగలదు? మీ స్వంత లక్ష్యాలను సాధించడం కొరకు ఆయనను ఉపయోగించడమే దేవునిపై మీ విశ్వాసం యొక్క ఉద్దేశ్యం అవుతుంది. దేవుని యొక్క స్వభావానికి వ్యతిరేకంగా మీరు చేసిన నేరానికి ఇది మరింత వాస్తవం కాదా? మీరు పరలోకంలో వున్న దేవుని యొక్క ఉనికిని విశ్వసిస్తారు మరియు ఈ భూమిపై వున్న దేవుని నిరాకరిస్తారు, అయినప్పటికీ, నేను మీ యొక్క దృష్టికోణాలను గుర్తించను; ఈ భూమి మీద తమ పాదాలను ఉంచి, భూమిపై ఉన్న దేవునికి సేవ చేసే వారిని మాత్రమే నేను ప్రశంసిస్తాను, కానీ భూమిపై ఉన్న క్రీస్తును ఎన్నడూ అంగీకరించని వారిని నేను ఎన్నడూ ప్రశంసించను. అలాంటి వారు పరలోక౦లో ఉన్నటువంటి దేవునికి ఎ౦త నమ్మక౦గా ఉన్నా, చివరలో, దుష్టులను శిక్షి౦చే నా చేతి ను౦డి వారు తప్పి౦చుకోలేరు. ఈ మనుష్యులందరూ దుష్టులైయున్నారు; వారు దేవుని వ్యతిరేకించిన దుష్టులు మరియు ఎప్పుడూ ఆనందముతో దేవునిపట్ల విధేయత చూపలేదు. అవును, క్రీస్తు తెలియని వారిలో మరియు ఇంకను ఆయనను అంగీకరించని వారిలో వీరి సంఖ్య కలిసి వుంది. మీరు పరలోక౦లో ఉన్న దేవునిపట్ల నమ్మక౦గా ఉ౦డగలిగిన౦తకాల౦, క్రీస్తు పట్ల మీకు ఇష్టం వచ్చినట్లుగా ప్రవర్తి౦చగలరని మీరు నమ్ముతున్నారా? తప్పు! మీరు క్రీస్తును నిర్లక్ష్యం చేస్తే పరలోకమందున్న తండ్రిని కూడా నిర్లక్ష్యం చేసినట్లే. మీరు పరలోక౦లో ఉన్న దేవుని పట్ల ఎ౦త నమ్మక౦గా ఉన్నా, అది కేవల౦ వట్టి మాటలు, నటన మాత్రమే, ఎ౦దుక౦టే భూమి మీద ఉన్నటువంటి దేవుడు కేవలం మనుష్యుడు సత్యాన్ని కలిగిఉండుటకు మరియు మరి౦త లోతైన జ్ఞానాన్ని గడించడానికి మాత్రమే కాదు, అ౦తక౦టే ఎక్కువగా మనుష్యుని ఖ౦డి౦చడ౦లో, ఆ తర్వాత దుష్టులను శిక్షి౦చడానికి వాస్తవాలను గ్రహి౦చడ౦లో కీలకపాత్ర వహించడానికి కూడా. ఇక్కడ ప్రయోజనకరమైన మరియు హానికరమైన ఫలితాలను మీరు అర్థం చేసుకున్నారా? మీరు వాటిని అనుభవించారా? ఒక రోజున మీరు తప్పకుండ ఈ సత్యమును అర్ధం చేసుకోవాలని నా కోరుకొనుచున్నాను; దేవుని తెలుసుకోవటానికి, మీరు తప్పనిసరిగా పరలోకంలో వున్న దేవుణ్ణి మాత్రమే తెలుసుకోవడం కాదు కాని, దానికంటే కూడా ముఖ్యంగా, భూమి మీద వున్న దేవుణ్ణి తెలుసుకోవాలి. మీ యొక్క ప్రాధాన్యతలను అయోమయానికి గురిచేయవద్దు లేదా ప్రధానమైనదానిని మార్పు చేసుకోవడానికి వేరొక ఆలోచనను అనుమతించవద్దు. ఈ విధ౦గా మాత్రమే మీరు దేవునితో మ౦చి స౦బ౦ధాన్ని నిర్మించుకోగలుగుతారు, దేవునికి సన్నిహిత౦గా అవుతారు, మీ హృదయాన్ని ఆయనకు దగ్గరిగా తీసుకువెళ్ళగలుగుతారు. మీరు చాలా సంవత్సరాలుగా విశ్వాసంతో ఉండి మరియు నాతో చాలా కాలంగా సంబంధం కలిగి ఉండి, ఇంకనూ నాకు దూరంగా ఉంటే, అప్పుడు మీరు తరచుగా దేవుని స్వభావానికి విరుద్ధంగా నడిచి ఆయనను బాధపరచినవారవుతారు మరియు మీ యొక్క అంతమును ఊహించలేనంత కష్టతరం అవుతుంది అని నేను చెబుతున్నాను. నాతో అనేక సంవత్సరాలు కలిగివున్న అనుబంధం మిమ్మల్ని మానవులిగాను మరియు సత్యమును కలిగివున్న వ్యక్తిగా మార్చడంలో విఫలమైతే, మీ యొక్క చెడ్డ మార్గాలను మీ స్వభావంలోకి తీసుకువచ్చినట్లయితే, అప్పుడు మీరు ఇంతకు ముందు కంటే రెట్టింపు అహంకారాన్ని కలిగి ఉండటమే కాక, నా పట్ల మీకున్న అపార్థాలు కూడా పెరిగిపోయాయని, మీరు నన్ను మీ చిన్న సన్నిహితుడుగా పరిగణించారని అర్థం, అప్పుడు మీకున్న రోగం కేవలం చర్మపు లోతుల్లోనికే కాకుండా మీ ఎముకల వరకు చొచ్చుకుపోయిందని నేను చెబుతున్నాను. మీకు ఇంకా మిగిలి వున్నది అంతా ఏమిటంటే, మీ యొక్క అంత్యక్రియల ఏర్పాట్లు జరిగేవరకు వేచివుండటమే. అప్పుడు మీరు, మీ దేవుడిగా ఉండటానికి నన్ను ప్రాధేయపడాల్సిన అవసరం లేదు, ఎ౦దుక౦టే మీరు మరణానికి అర్హమైనటువంటి పాపమును చేశారు, అది క్షమించరాని పాప౦. నేను మీ మీద దయ చూపించినప్పటికీ, పరలోక౦లో ఉన్న దేవుడు మీ యొక్క జీవమును తీసివేయుము అని పట్టుబడతారు, ఎ౦దుక౦టే, దేవుని స్వభావానికి విరుద్ధ౦గా మీరు చేసినటువంటి అపరాధ౦ సాధారణమైన సమస్య కాదు, కానీ ఒక భయంకరమైన స్వభావం. సమయం వచ్చినప్పుడు, నేను ముందుగానే చెప్పలేదని నన్ను నిందించవద్దు. ఇదంతయు తిరిగి ఈ విషయానికి వస్తుంది: సాధారణ మనిషిగా భూమి మీద ఉన్న దేవుడైన క్రీస్తుతో మీరు సంబంధం కలిగి ఉన్నప్పుడు, అంటే, ఈ దేవుడు ఒక మనిషే గానీ మరేమీ కాదని మీరు విశ్వసించినప్పుడు, మీరు నశిస్తారు. ఇది మీ అందరికీ నేను ఇచ్చే ఏకైక మందలింపు.


చాలా తీవ్రమైన సమస్య: ద్రోహం (1)

అతి త్వరలో నా కార్యము ముగియనుంది, మరియు అనేక సంవత్సరాల ఈ బంధం ఒక భరింపశక్యం కాని జ్ఞాపకంగా మారుతుంది. నేను ఎడతెగక పదేపదే నా వాక్యములు చెప్పాను మరియు నిరంతరం నా నూతన కార్యములను ఆవిష్కరించాను. వాస్తవానికి, నేను చేసే ప్రతి ఒక్క పనిలో నా సలహా ఒక ఆవశ్యక అంశముగా ఉంటుంది. నా సలహా లేకపోతే, మీరందరూ దారి తప్పి తిరుగుతారు, మిమ్మల్ని మీరు పూర్తిగా కోల్పోయినట్లుగా గుర్తిస్తారు. ఇప్పుడు నా కార్యము పూర్తి కాబోతుంది, అది దాని చివరి దశలో ఉంది. అయినప్పటికీ, నేను సలహా ఇచ్చే పని చేయాలనుకుంటున్నాను, అంటే, మీరు వినడానికి సలహా మాటలు అందించాలనుకుంటున్నాను. నేను తీసుకున్న శ్రమలను మీరు వృధా పోనివ్వరని, మరీ ముఖ్యంగా నేను తీసుకున్న ఆలోచనాత్మక సంరక్షణను మీరు అర్థం చేసుకుంటారని మరియు ఒక మనిషిగా ఎలా ప్రవర్తించాలనే దానికి నా మాటలను పునాదిగా పరిగణిస్తారని ఆశిస్తున్నాను. అవి మీరు వినటానికి ఇష్టపడే మాటలైనా, కాకపోయినా సంతోషంతో అంగీకరించేవైనా, కాకపోయినా లేదా అసౌకర్యంతో మాత్రమే అంగీకరించేవైనా, మీరు వాటిని మీరు తీవ్రంగా పరిగణించాలి. అలా కాని పక్షంలో, మీ సాధారణ మరియు ఉదాసీన స్వభావాలు మరియు ప్రవర్తనలు నన్ను తీవ్రంగా నిరాశ పరుస్తాయి, వాస్తవానికి అసహ్యం కలిగిస్తాయి. మీరందరూ నా మాటలను మళ్లీ మళ్లీ వేల సార్లు చదువుతారని, ఇంకనూ మీరు వాటిని హృదయపూర్వకంగా తెలుసుకొనవచ్చునని నేను ఎంతగానో ఆశిస్తున్నాను. ఇలా చేయడం ద్వారా మాత్రమే మీమీద నా అంచనాలను మీరు విఫలం చేయకుండా ఉండగలరు. అయితే, మీలో ఏ ఒక్కరు కూడా ఇప్పుడు ఈ విధంగా జీవించడం లేదు. దానికి విరుద్ధంగా, మీరందరూ ఒక చెడుతనం గల జీవితంలో, హృదయానుసారంగా తిని మరియు త్రాగే జీవితంలో మునిగిపోయారు, మీలో ఒక్కరు కూడా మీ హృదయము మరియు ఆత్మను సంపన్నం చేసుకోవటానికి నా మాటలను వినియోగించడం లేదు. ఈ కారణం చేతనే, మానవాళి నిజమైన వైఖరి గురించి నేను ఒక నిర్ణయానికి వచ్చాను. అది: మనుష్యులు ఎప్పుడైనా నన్ను మోసం చేయవచ్చు మరియు ఎవరు కూడా నా మాటల పట్ల పూర్తి విశ్వాసంగా ఉండలేరు.

మానవుడు సాతాను చేత ఎంతగానో చెడగొట్టబడ్డాడు, ఇకపై ఒక మనిషిగా ఉండలనే స్థాయిలో చెడగొట్టబడ్డాడు. చాలామంది మనుష్యులు ఈ వాక్యమును ఒక పరిధి మేరకు గుర్తిస్తారు. నేను దీన్ని ఎందుకు చెప్తున్నానంటే, నేను ప్రస్తావించే “గుర్తింపు” అనేది నిజమైన జ్ఞానాన్ని వ్యతిరేకించినట్లుగా, కేవలం ఒక విధమైన పై పై అంగీకారంగా ఉంటోంది. మీలో ఎవరూ మిమ్మల్ని మీరు ఖచ్చితంగా అంచనా వేసుకోలేరు మరియు విశ్లేషించుకోలేరు, మీరు ఇంకనూ నా మాటల గురించి సందిగ్ధంలోనే ఉండొచ్చు. కానీ ఈసారి, మీలో ఉన్న చాలా తీవ్రమైన సమస్య గురించి వివరించడానికి నేను వాస్తవాల్ని వినియోగిస్తున్నాను. దాని పేరు ద్రోహం. మీ అందరికీ “ద్రోహం” అనే మాట తెలిసి ఉండవచ్చు, ఎందుకంటే మీలో చాలామంది వేరొకరికి ద్రోహం చేసేలా ఏదైనా చేసి ఉండొచ్చు, ఎలా అంటే, ఒక భర్త తన భార్యకు ద్రోహం చేయడం, ఒక భార్య తన భర్తకు ద్రోహం చేయడం, ఒక కుమారుడు తన తండ్రికి ద్రోహం చేయడం, ఒక కుమార్తె తన తల్లికి ద్రోహం చేయడం, ఒక బానిస తన యజమానికి ద్రోహం చేయడం, స్నేహితులు ఒకరినొకరురు ద్రోహం చేసుకోవడం, అమ్మేవారు కొనేవారిని మోసం చేయటం మొదలైనవి. ఈ ఉదాహరణలన్నీ ద్రోహం సారాన్ని కలిగి ఉన్నాయి. క్లుప్తంగా చెప్పాలంటే, ద్రోహం అనేది, వాగ్దానానికి భంగం చేసే, నైతిక సూత్రాలను ఉల్లంఘించే లేదా మానవ నైతికతకు విరుద్ధంగా వ్యవహరించే ఒక ప్రవర్తనా రూపం, మానవత్వానికి కలిగే ఒక నష్టాన్ని ఇది ప్రదర్శిస్తుంది. సాధారణంగా చెప్పాలంటే, ఈ ప్రపంచంలో జన్మించిన ఒక మానవునిగా, సత్యానికి ద్రోహం కలిగించే దానిని మీరు ఎప్పుడైనా చేసి ఉండొచ్చు, మీకు గుర్తున్నా, లేకున్నా మీరు ఎప్పుడైనా వేరక వ్యక్తికి ద్రోహం చేసి ఉండవచ్చు లేదా ఇంతకు ముందు వేరొకరికి చాలా సార్లు ద్రోహం చేసి ఉండొచ్చు. మీ తల్లిదండ్రులకు లేదా మీ స్నేహితులకు ద్రోహం చేసే సామర్థ్యం మీరు కలిగి ఉన్నారు కాబట్టి, మీరు ఇతరులకు కూడా ద్రోహం చేయగల సమర్థులే. అన్నిటికంటే ముఖ్యంగా, నన్ను మోసం చేయగల మరియు నేను తృణీకరించే పనులు చేయగల సమర్థులు మీరు. వేరొక మాటలో చెప్పాలంటే, ద్రోహం అనేది పైపైన కనిపించే అనైతిక ప్రవర్తన మాత్రమే కాదు. అది సత్యానికి విరుద్ధమైనది. అది ఖచ్చితంగా మానవాళి ప్రతిఘటనకు మరియు నామీద అవిధేయతకు మూలం లాంటిది. అందుకే నేను ఈ క్రింది వివరణ ద్వారా దానిని సంగ్రహపరిచాను. అది: ద్రోహం మానవ నైజం, మరియు ఆ స్వభావమనేది నాతో ప్రతి ఒక్కరి ఒప్పందానికి గొప్ప శత్రువు లాంటిది.

నాకు సంపూర్ణమైన విధేయత చూపలేని ప్రవర్తనే ద్రోహం. నాకు నమ్మకంగా ఉండలేని ప్రవర్తనే ద్రోహం. నన్ను మోసం చేయడం మరియు నన్ను మోసం చేయటానికి అబద్ధాలు చెప్పడమే ద్రోహం. అనేకమైన తలంపులు కలిగి ఉండి మరియు వాటిని ప్రతి చోటా వ్యాప్తి చేయడమే ద్రోహం. నా సాక్ష్యాలను మరియు ఆసక్తులను ఆదరించలేకపోవడమే ద్రోహం. హృదయంలో నాకు దూరంగా ఉంటూ, పైకి మాత్రం కృత్రిమ నవ్వులు చిందించడమే ద్రోహం. ఇలాంటి అన్నిరకాల ద్రోహపూరిత చర్యల్లో మీరు సమర్థులు మరియు అవి మీలో సర్వసాధారణమై ఉన్నాయి. మీలో ఎవరు కూడా దీనిని ఒక సమస్యగా అనుకోకపోవచ్చు కానీ, నేను అలా అనుకోను. ఒక వ్యక్తి నాకు చేసిన ద్రోహాన్ని నేను స్వల్ప విషయంగా పరిగణించలేను, ఖచ్చితంగా దానిని విస్మరించలేను. ఇప్పుడు, నేను మీ మధ్య పనిచేస్తున్నప్పుడు, మీరు ఈ విధంగా ప్రవర్తించారు—ఎవరూ మిమ్మల్ని గమనించని రోజున, తమ స్వంత చిన్న పర్వతాలకు రాజులుగా ప్రకటించుకున్న బందిపోటు దొంగల వంటి వారు కారా మీరు? అలా జరిగినప్పుడు మరియు ఒక మహా విపత్తుకు మీరు కారణమైనప్పుడు మిమ్మల్ని పరిశుద్ధం చేయడానికి ఎవరుంటారు? కొన్ని ద్రోహపూరిత చర్యలు అప్పుడప్పుడు జరిగే సంఘటనలు మాత్రమే అని, అదేమీ మీ నిరంతర ప్రవర్తన కాదని మరియు మీ గర్వాన్ని గాయపరిచే విధంగా వాటి గురించి చర్చించాల్సిన యోగ్యత లేదని మీరు అనుకుంటారు. మీరు నిజంగా ఆవిధంగా అనుకుంటే, మీకు జ్ఞానం కొరతగా ఉన్నట్లే. ఆ విధంగా అనుకోవడం తిరుగుబాటుకు నమూనా మరియు మూలం కూడా. మనిషి స్వభావమే అతని జీవితము; అతని మనుగడకు అదే ఆధార సూత్రం, దానిని అతడు మార్చలేడు. ద్రోహ స్వభావాన్ని ఒక ఉదాహరణగా తీసుకోండి. మీరు ఒక బంధువుకు లేదా ఒక స్నేహితుడికి ద్రోహం చేయటానికి ఏదైనా చేసినట్లయితే, అది మీ జీవితంలో భాగమని మరియు అది మీ జన్మతో వచ్చిన స్వభావమని ఋజువు చేస్తుంది. ఇది ఎవరూ కాదనలేని విషయం. ఉదాహరణకు, ఒక వ్యక్తి ఇతరుల నుంచి దొంగిలించడం ద్వారా ఆనందిస్తే, కొన్నిసార్లు దొంగిలించడం మరియు కొన్నిసార్లు దొంగిలించకపోయినప్పటికీ, ఆ సంతోషం వారి జీవితంలో భాగం అవుతుంది. కాబట్టి, వారు దొంగిలించినా లేదా దొంగిలించక పోయినా, దొంగిలించడం అనేది వారికి సంబంధించిన ఒక రకమైన ప్రవర్తన మాత్రమే అని నిరూపించబడదు. బదులుగా, దొంగతనం వారి జీవితంలో భాగమని, అది వారి స్వభావమని నిరూపించబడుతుంది. కొంతమంది ఇలా అడుగవచ్చు: అది వారి స్వభావం అయినప్పుడు, కొన్నిసార్లు చక్కని వస్తువులను చూసినప్పటికీ వాళ్లెందుకు దొంగతనం చేయరు? సమాధానం చాలా సరళమైనది. వారు దొంగతనం చేయకపోవడానికి చాలా కారణాలు ఉంటాయి. ఎందుకంటే నిఘా నేత్రాల నుండి వాటిని కొట్టేయడానికి అది చాలా పెద్ద వస్తువు అయి ఉండవచ్చు లేదా అలా చేయడానికి సరైన సమయం లేకపోవడం లేదా ఆ వస్తువు చాలా ఖరీదైనది కావచ్చు. గట్టి కాపలా ఉండటం లేదా దాని మీద వారికి ప్రత్యేకమైన ఆసక్తి లేకపోవటం లేదా దానివల్ల వారికి ఎటువంటి ఉపయోగం ఉంటుందో తెలియక పోవడం మొదలైనవి కూడా కారణం కావచ్చు. ఇలాంటి కారణాలన్నీ అందుకు సాధ్యమే. కానీ, ఏదేమైనప్పటికీ వారు ఏదైనా దొంగిలించినా లేదా దొంగిలించకపోయినా వారి ఆలోచన క్షణికమైనదని లేదా అది లిప్తకాలం పాటు మాత్రమే ఉండేదని ఋజువు చేయబడదు. దానికి విరుద్ధంగా, అది వారి స్వభావంలో ఒక భాగమని మరియు వారు మంచి కొరకు మారటం కష్టతరమని ఋజువవుతుంది. అటువంటి వ్యక్తి ఒకసారి దొంగతనంతో సంతృప్తి చెందడు; ఏదైనా మంచి వస్తువు చూసినప్పుడల్లా లేదా సరైన సమయం దొరికినప్పుడల్లా ఇతరులకు చెందిన వాటిని తనదిగా చేసుకోవాలనే ఆలోచనలు అతనిలో కలుగుతాయి. అందుకే, ఈ ఆలోచన అనేది కేవలం అప్పుడప్పుడూ కొన్ని వస్తువులను తీసుకోవడం కాకుండా, అది ఆ వ్యక్తి స్వంత స్వభావంలోనే ఉందని నేను అంటాను.

ఎవరైనా తమ నిజమైన ముఖ వైఖరికి ప్రాతినిధ్యం వహించడానికి వారి స్వంత మాటలను మరియు చర్యలను ఉపయోగించవచ్చు. ఈ నిజమైన ముఖ వైఖరి వారి స్వభావం. నీవు కఠినమైన రీతిలో మాట్లాడే వ్యక్తి అయితే నీవు కఠిన స్వభావాన్ని కలిగి ఉంటారు. నీవు స్వభావం మోసపూరితమైనది అయితే, నీవు కపటంగా వ్యవహరిస్తారు, ఇతరులు నీ చేత చాలా సులభంగా మోసగించబడతారు. నీ స్వభావం చెడ్డది అయితే, నీ మాటలు వినడానికి ఆహ్లాదంగా ఉంటాయి కానీ, నీ చర్యలు నీ చెడ్డయుక్తులను దాచలేవు. సోమరితనం మీ స్వభావం అయితే, నీవు చెప్పేవన్నీ నీ అనాసక్తత మరియు సోమరితనం వలన నీ బాధ్యతలను విస్మరించడానికి ఉద్దేశించబడినవిగా మరియు నీ చర్యలన్నీ నెమ్మదిగా మరియు అశ్రద్ధగా ఉంటాయి మరియు సత్యాన్ని దాచటంలో సామర్థ్యాన్ని కలిగి ఉంటాయి. నీది అర్థం చేసుకునే స్వభావం అయితే, నీ మాటలు న్యాయంగా ఉంటాయి మరియు నీ చర్యలు కూడా సత్యానికి చాలా అనుగుణంగా ఉంటాయి. నీ స్వభావం నమ్మకంగా ఉన్నట్లయితే, నీ మాటలు ఖచ్చితంగా, నిజాయితీగా మరియు నీవు వ్యవహరించే విధానం చక్కగా స్థాపితం అవుతుంది, నీ యజమానికి ఇబ్బంది కలిగించే దేని నుంచైనా విడుదల కలిగిస్తుంది. నీ స్వభావం కామంతో నిండినది లేదా డబ్బు కోసం వ్యామోహం కలిగినదిగా ఉంటే, నీ హృదయం తరచుగా వాటితో నింపబడుతుంది, నీవు నీకు తెలియకుండానే, ప్రజలు తేలిగ్గా మర్చిపోలేని మరియు అసహ్యించుకునే, వికారమైన, అనైతిక కార్యాలకు పాల్పడతారు. నేను ఇప్పుడు చెప్పినట్లుగా, మీ స్వభావం ద్రోహంతో కూడుకున్నది అయితే, దాని నుండి మిమ్మల్ని మీరు విడిపించుకోలేరు. మీరు ఇతరులకు అన్యాయం చేయనట్లయితే, మీకు ద్రోహ స్వభావం లేదనుకుని అదృష్టాన్ని నమ్మవద్దు. మీ ఆలోచన అదే అయినప్పుడు, మీరు నిజంగానే అసహ్యించబడతారు. ప్రతిసారి నేను మాట్లాడే అన్ని వాక్యములు ఒక మనిషి గురించి లేదా ఒక రకమైన మనిషి గురించి కాకుండా అందరు మనుష్యులను లక్ష్యంగా చేసుకొని ఉంటాయి. మీరు ఒక విషయంలో నాకు ద్రోహం చేయలేదంటే, ఏ విషయంలోనూ ద్రోహం చేయలేరని ఋజువు పరచబడదు. కొంతమంది మనుష్యులు వారి వైవాహిక జీవితంలో ఎదురు దెబ్బలు తగిలినప్పుడు, సత్యాన్ని వెతుకుటలో నమ్మకాన్ని కోల్పోతారు. కొంతమంది మనుష్యులు వారి కుటుంబం విచ్ఛిన్నం అయ్యే సమయంలో నాకు నమ్మకంగా ఉండాల్సిన బాధ్యతను విస్మరిస్తారు. కొంతమంది ఆనందము మరియు ఉత్సాహ క్షణాలను వెతికే క్రమంలో నన్ను వదిలేస్తారు. కొంతమంది వెలుగులో జీవించటం మరియు పరిశుద్ధాత్మ కార్యములలో ఆనందం పొందుకోవడం కన్నా చీకటి లోయలో పడటాన్ని ఇష్టపడతారు. కొంతమంది వారి ధన వ్యామోహాన్ని సంతృప్తిపరచడానికి స్నేహితుల సలహాలను విస్మరిస్తారు మరియు అప్పుడు కూడా వారి తప్పును అంగీకరించరు మరియు వారి మార్గాన్ని మార్చుకోరు. కొంతమంది నా రక్షణను పొందుకోవడం కోసం నా నామంతో తాత్కాలికంగా జీవిస్తున్నారు, మిగిలిన వారు నిర్బంధం వల్ల కొద్దిగా మాత్రమే సమర్పించుకుంటారు ఎందుకంటే, వారు జీవితము మరియు మరణ భయం చేత పట్టబడ్డారు. ఇవి మరియు మరీ ముఖ్యంగా సమగ్రత లేని ఇతర అనైతిక చర్యలు వంటి ప్రవర్తనలతో మనుష్యులు వారి హృదయాల్లో లోతుగా నన్ను మోసం చేయడం లేదా? ద్రోహం చేయడానికి మనుష్యులు ముందుగా ప్రణాళిక వేయరని నాకు తెలుసు, వారి ద్రోహం వారి స్వభావం సహజ ప్రకటనగానే ఉంటుంది. ఎవరు కూడా నాకు ద్రోహం చేయాలని కోరుకోరు మరియు నాకు ద్రోహం చేయడానికి ఏదో ఒకటి చేసిన వారు ఎవరు కూడా సంతోషంగా లేరు. దీనిని బట్టి, వారు భయంతో వణికిపోతున్నారా, లేదా? కాబట్టి, ఈ ద్రోహాలను ఎలా విమోచించాలి మరియు ప్రస్తుత పరిస్థితిని ఎలా మార్చాలి అని మీరు ఆలోచిస్తున్నారా?


చాలా తీవ్రమైన సమస్య: ద్రోహం (2)

మానవుని స్వభావం నా సారానికి పూర్తిగా భిన్నమైనది, మానవుని అవినీతి స్వభావం పూర్తిగా సాతాను నుండి ఆవిర్భవించింది; మానవుని స్వభావం సాతానుచే తయారుచేసి చెడగొట్టబడింది. అంటే, మానవుడు దాని చెడుతనము మరియు వికారముల ప్రభావంతో జీవిస్తాడు. మానవుడు సత్య ప్రపంచములో లేదా పరిశుద్ధ వాతావరణములో ఎదగడు మరియు ఇంకా తక్కువగా మానవుడు వెలుతురులో జీవిస్తాడు. కాబట్టి, జన్మించినది మొదలుకొని వారి స్వభావంలో సత్యమును కలిగి ఉండటం ఎవరికీ సాధ్యం కాదు, దేవుని పట్ల భయము మరియు విధేయతతో వుండే సారముతో ఎవరు కూడా జన్మించలేరు. దీనికి భిన్నంగా, ప్రజలు దేవుని వ్యతిరేకించే, దేవుని పట్ల అవిధేయత చూపే స్వభావం కలిగి వుంటారు సత్యము పట్ల ప్రేమను కలిగివుండరు. ఈ స్వభావమే నేను చర్చించాలనుకుంటున్న సమస్య—ద్రోహం. ప్రతి వ్యక్తికీ దేవునిపై కలిగివున్న ప్రతిఘటనకు మూలము ద్రోహం. ఈ సమస్య అనేది కేవలం మానవునిలో మాత్రమే ఉంటుంది, నాలో కాదు. కొంతమంది అడుగుతారు: క్రీస్తు ఈ లోకంలో జీవించినట్లుగానే అందరు మనుష్యులు జీవిస్తున్నప్పటికీ, ఎందుకు అందరు మనుష్యులు దేవునికి ద్రోహం చేసే స్వభావాల్ని కలిగి ఉంటారు, అయినప్పటికీ క్రీస్తును ఎందుకు కలిగిఉండడు? ఇది మీకు తప్పనిసరిగా స్పష్టంగా వివరించాల్సిన ఒక సమస్య.

మానవజాతి ఉనికికి ఆధారము ఆత్మ పునరావృత పునరావతారం. ఒక వ్యక్తి శరీరము జన్మించినప్పుడు, తుదకు శరీరం దాని పరిమితులను చేరుకున్నంతవరకూ దాని జీవితం కొనసాగుతుంది, ఆత్మ తన పెంకును విడిచిపెట్టునపుడు అది చివరి క్షణం. ఒక వ్యక్తి ఆత్మ వస్తుంది, కాలక్రమేణా వెళ్లిపోవటంతో ఈ ప్రక్రియ మరల మరల జరుగుతుంది, ఆవిధంగా మానవాళి ఉనికి నిర్వహించబడుతుంది. శరీరం అనేది మనిషి ఆత్మకు జీవం కూడా మరియు మానవుని శరీర ఉనికికి మానవుని ఆత్మ మద్దతు ఇస్తుంది. అంటే, ప్రతి మనిషి జీవం వారి ఆత్మ నుండి వస్తుంది, జీవం వారి ఆత్మకు స్వాభావికంగా ఉండదు. ఆవిధంగా మానవుని స్వభావం వారి ఆత్మ నుండి వస్తుంది కానీ వారి శరీరం నుండి కాదు. సాతాను శోధనలను, బాధలను మరియు అవినీతిని వారు ఎలా అనుభవించారో ప్రతి వ్యక్తి ఆత్మకు మాత్రమే తెలుసు. ఈ విషయాలు మనిషి శరీరానికి తెలియనివి. అందువలన, మానవాళి తెలియకుండానే మరింత చీకటిగా, మరింత మురికిగా మరియు మరింత ఎక్కువ చేదుగా మారుతుంది, అదే సమయంలో, మానవునికి మరియు నాకు మధ్య దూరం మరింత ఎక్కువగా పెరుగుతుంది మరియు మానవాళికి జీవితం మరింత చీకటిగా మారుతుంది. సాతాను మానవాళి ఆత్మలను తన పట్టులో ఉంచుకొంటాడు, కావున, మానవుని శరీరాన్ని కూడా తప్పనిసరిగా సాతాను ఆక్రమించాడు. అటువంటి శరీరం మరియు అటువంటి ఒక మానవాళి దేవుని ప్రతిఘటించకుండా ఎలా ఉంటాయి? వారు ఆయనతో సహజంగా అనుకూలంగా ఎలా ఉండగలరు? నేను సాతానుని మధ్యకాశములో నాశనం చేయటానికి కారణం, అది నన్ను మోసం చేసినందుకే. కాబట్టి, మానవులు తమ ప్రమేయాల నుండి ఎలా విముక్తులవగలరు? అందుకే ద్రోహం మానవ స్వభావం. మీరు ఈ వాదమును అర్ధం చేసుకున్న తరువాత, క్రిస్తు స్వభావంపై కొంత మేరకు మీరు నమ్మకం కలిగివుండాలి. దేవుని ఆత్మను ధరించుకున్న శరీరం దేవుని స్వంత శరీరం. దేవుని ఆత్మ సర్వశ్రేష్టమైనది; అయన సర్వ శక్తిమంతుడు, పవిత్రుడు మరియు నీతిమంతుడు. అదే విధంగా, అయన శరీరం కూడా సర్వోన్నతమైనది, సర్వ శక్తిమంతమైనది, పవిత్రమైనది, నీతిమంతమైనది. అటువంటి శరీరం నీతికరమైన, మానవాళికి ప్రయోజనకరమైనవి చేయును, అవి పవిత్రమైనవి, మహిమకరమైనవి మరియు శక్తివంతమైనవి; సత్యమును ఉల్ల౦ఘి౦చే, నైతికతను మరియు న్యాయమును ఉల్ల౦ఘి౦చే దేనినైనా ఆయన చేయలేడు, దేవుని ఆత్మకు ద్రోహ౦ చేసే దేనినైనా చేయుటకు ఆయన చాలా తక్కువ సమర్థుడై ఉంటాడు. దేవుని ఆత్మ పవిత్రమైనది, అదేవిధంగా అయన శరీరం సాతానుచే చెడగొట్టబడనిది; అయన శరీరం మానవుని శరీరం కంటే భిన్నమైన సారమును కలిగివుంటుంది. సాతానుచే చెడగొట్టబడిన వాడు మానవుడు కానీ దేవుడు కాదు; సాతాను దేవుని శరీరాన్ని చెడగొట్టలేడు. ఆ విధంగా, మానవుడు మరియు క్రిస్తు ఒకే స్థలములో జీవించినది వాస్తవమైనా, మానవుడు మాత్రమే సాతానుని కలిగివున్నాడు, సాతానుచే వాడబడ్డాడు మరియు సాతానుచే పట్టబడ్డాడు. దీనికి విరుద్ధంగా, క్రీస్తు సాతాను అవినీతి నిత్యం ప్రవేశించలేనంత దుర్బేధ్యమైనవాడు. సాతాను ఎప్పటికీ అత్యున్నత స్థానాన్ని అధిరోహించలేడు, దేవునికి సమీపముగా ఎప్పటికి చేరుకోలేడు. ఈరోజు, సాతానుచే చెడగొట్టబడిన మానవాళి మాత్రమే నాకు ద్రోహం చేస్తుందని మీరు అందరు అర్ధం చేసుకోవాలి. ద్రోహం అనేది ఎప్పటికి క్రీస్తును కలిగివున్న సమస్య కాదు.

సాతానుచే చెడగొట్టబడిన ఆత్మలన్నియు సాతాను రాజ్యములో దాసత్వములో పట్టబడివుంటాయి. క్రీస్తును నమ్మేవారు మాత్రమే వేరుచేయబడతారు, సాతాను శిబిరం నుంచి రక్షించబడి ఈనాటి రాజ్యమునకు తీసుకోని రాబడతారు. ఈ ప్రజలు ఇక ఎంతమాత్రం సాతాను ప్రభావంతో జీవించరు. అయినప్పటికీ, మానవుని స్వభావం ఇంకను మానవుని శరీరముతో పాతుకుపోయి వుంది, అంటే మీ ఆత్మలు రక్షింపబడినప్పటికీ, మీ స్వభావం మునుపటి స్వభావం లాగే వుంది మరియు మీరు నాకు ద్రోహం చేసే అవకాశం వంద శాతముగా వుంది. అందుకనే నా కార్యము చాలా కాలము ఉంటుంది, మీ స్వభావం లొంగనిదిగా ఉంటుంది. ఇప్పుడు, మీరందరూ మీ విధులను నిర్వర్తించే క్రమంలో మీ శక్తి మేరకు కష్టాలను ఎదుర్కొంటున్నారు, అయినప్పటికీ, మీలో ప్రతి ఒక్కరు సాతాను రాజ్యానికి, శిబిరానికి మరియు మీ పాత జీవితాలకి తిరిగి వెళ్లే సామర్ధ్యతను కలిగివున్నారు—ఇది కాదనలేని నిజం. ఆసమయంలో, ఇప్పుడు చేసినట్లుగా మానవత్వపు తునకను లేదా మానవ పోలికను ఇవ్వటం అనేది మీకు సాధ్యం కాదు. తీవ్రమైన పరిస్థితులలో, మీరు నాశనం చేయబడతారు మరియు, అంతకంటే ఎక్కువగా, శాశ్వతంగా అభిశంసించబడతారు, తీవ్రంగా శిక్షించబడతారు, మరల పునరావతారం పొందలేరు. ఇది మీ ముందున్న సమస్య. నేను ఈ విధంగా మీకు గుర్తు చేస్తున్నాను, మొదటగా, నా కార్యం వ్యర్థం కాదు మరియు రెండవదిగా మీరు వెలుగు నిండిన రోజులలో జీవించగలరు. నిజానికి, నా కార్యం వ్యర్ధమా కాదా అనేది కీలకమైన సమస్య కాదు. కీలకమైన విషయం ఏమిటంటే, మీరు సంతోషకరమైన జీవితాలను మరియు ఒక అద్భుతమైన భవిష్యత్తును కలిగి ఉండగలుగుతారు. నా పని ఏమిటంటే, ప్రజల ఆత్మలను రక్షించే పని. మీ ఆత్మ సాతాను చేతులలో పడినట్లయితే, మీ శరీరం శాంతిలో జీవించలేదు. నేను మీ శరీరాన్ని కాపాడుతున్నాను అంటే, మీ ఆత్మ కూడా ఖచ్చితంగా నా సంరక్షణలో ఉంటుంది. నేను మిమ్మల్ని నిజంగా అసహ్యించుకుంటే, మీ శరీరం మరియు ఆత్మ ఒకేసారి సాతాను హస్తములలోకి పడిపోతాయి. అప్పుడు మీరు మీ పరిస్థితిని ఊహించగలరా? ఒకరోజు నా మాటలు మీ మీద నుండి వెళ్ళిపోయినట్లయితే, అప్పుడు మిమ్మల్నందరినీ సాతానుకు అప్పగిస్తాను, నా కోపం చెదరిపోయ్యేవరకు అది మిమ్మల్ని బాధాకరంగా హింసిస్తుంది లేదా నేను వ్యక్తిగతంగా మిమ్మల్ని శిక్షిస్తాను, నాకు ద్రోహం చేసే మీ హృదయాలు ఎప్పటికి మారవు.

నాకు చేసిన ద్రోహం ఇంకా ఎంత మీలో మిగిలివుందో అని ఇప్పుడు మీరందరు ఎంత త్వరగా అయితే అంత త్వరగా మిమ్మల్ని మీరు పరీక్షించి చూసుకోవాలి. మీ ప్రతిస్పందన కొరకు నేను చాలా ఆతృతగా ఎదురు చూస్తున్నాను. నేనెప్పుడూ మనుష్యులతో ఆటలాడుకోను. నేను ఏదైనా చేస్తానని చెప్తే ఖచ్చితంగా చేస్తాను. మీలో ప్రతి ఒక్కరు నా మాటలను తీవ్రంగా పరిగణించే వారిగా ఉంటారని మరియు వాటిని కల్పనా కథలాగా భావించరని ఆశిస్తున్నాను. నేను కోరుకునేది మీ నుంచి నిర్దిష్టమైన చర్య, కానీ మీ ఊహలు కాదు. తరువాత, మీరు నా ప్రశ్నలకు సమాధానాలు చెప్పాలి, అవి ఈ క్రింది విధంగా ఉంటాయి:

1. మీరు నిజంగా సేవ చేసే వ్యక్తి అయితే, ఎటువంటి అలసత్వం లేదా ప్రతికూలత లేకుండా మీరు నాకు విశ్వసనీయంగా సేవ చేయగలరా?

2. నేను మిమ్మల్ని ఎన్నడూ ప్రశంసించలేదని మీరు కనుగొన్నట్లయితే, మీరు ఇంకా నాతో ఉండగలరా మరియు జీవితకాలము నాకు సేవ చేయగలరా?

3. మీరు ఎంతో ఎక్కువగా కష్టపడినప్పటికీ నేను మీకు ఇంకా చాలా చల్లగా ఉన్నట్లయితే, మీరు అస్పష్టతలో నా కోసం పనిచేయడం కొనసాగించగలరా?

4. మీరు నా కొరకు ఖర్చు చేసినప్పటికీ, నేను మీ చిన్న చిన్న కోరికలను తీర్చకపోతే మీరు నాతో నిరుత్సాహానికి మరియు నిరాశకు గురవుతారా లేదా కోపానికి గురయ్యి దూషిస్తారా?

5. మీరు ఎల్లప్పుడూ నా మీద ఎంతో ప్రేమతో, నాకు విశ్వసనీయంగా ఉన్నప్పటికీ ఇంకా మీరు అనారోగ్యం, పేదరికం మరియు మీ స్నేహితులు మరియు బంధువులు మిమ్ములను విడిచిపెట్టడం వంటి దుఃఖమును అనుభవిస్తున్నట్లయితే, లేదా మీరు జీవితంలో ఏదైనా ఇతర దౌర్బాగ్యములను భరిస్తున్నట్లయితే, నాపట్ల మీ విశ్వసనీయత మరియు ప్రేమ ఇంకను కొనసాగుతాయా?

6. మీరు మీ హృదయములో ఊహించుకున్నవేవీ కూడా నేను చేసిన దానితో సరిపోలేకపోతే, మీ భవిష్యత్తు మార్గములో మీరు ఎలా నడుస్తారు?

7. మీరు పొందుకోవాలని ఆశించిన ఏదైనా విషయాలను మీరు పొందుకోకపోతే నా అనుచరుడిగా ఉండటాన్ని కొనసాగిస్తారా?

8. నా కార్యము ఉద్దేశ్యం మరియు ప్రాముఖ్యతను మీరు ఎన్నడూ అర్థం చేసుకోనట్లయితే, మీరు స్వేచ్ఛగా తీర్పులు ఇవ్వని మరియు ముగింపులకు రాని విధేయత కలిగిన వ్యక్తి కాగలరా?

9. నేను మనవాళితో కలిసివున్నప్పుడు నేను మాట్లాడిన అన్ని మాటలు మరియు చేసిన అన్ని కార్యములను కూడబెట్టగలరా?

10. మీరు నా విశ్వాసపాత్రమైన అనుచరుడిగా ఉండగలరా, మీరు ఏమీ అందుకోనప్పటికీ, నా కోసం జీవితకాల బాధను భరించడానికి సిద్ధంగా ఉన్నారా?

11. నా కొరకు మీ భవిష్యత్తు మనుగడను పరిగణనలోకి తీసుకోవడం, ప్రణాళిక రచించడం లేదా సిద్దపడటాన్ని విడిచిపెట్టగలరా?

ఈ ప్రశ్నలు మీ నుంచి నా చివరి ఆవశ్యకతలకు ప్రాతినిధ్యం వహిస్తాయి మరియు మీరందరు నా ప్రశ్నలకు సమాధానాలు ఇస్తారని ఆశిస్తున్నాను. ఈ ప్రశ్నలు మిమ్మల్ని అడిగిన వాటిలో మీరు ఒకటి లేదా రెండింటిని నెరవేర్చినట్లయితే, మీరు తప్పనిసరిగా శ్రమించాల్సి ఉంటుంది. ఈ ఆవశ్యకతల్లో ఒక్కదాన్ని కూడా మీరు నెరవేర్చకపోతే, మీరు ఖచ్చితంగా నరకంలోకి నెట్టబడే వ్యక్తి. అటువంటి వ్యక్తులకు, నేను చెప్పాల్సినదేమీ లేదు, వారు ఖచ్చితంగా నాతో సమ్మతించే వ్యక్తులు కారు. ఎటువంటి పరిస్థితులలోనైనా నాకు ద్రోహం చేయగలిగే వ్యక్తిని నా గృహంలో నేను ఎలా ఉంచగలను? చాలా పరిస్థితుల్లో ఇప్పటికీ నాకు ద్రోహం చేయగల వారి విషయానికొస్తే, ఇతర ఏర్పాట్లు చేయడానికి ముందు వారి పనితీరును నేను గమనిస్తాను. అయినప్పటికీ, ఎటువంటి పరిస్థితులనప్పటికీ, నాకు ద్రోహం చేసే సామర్ధ్యం వున్న అందరిని నేను ఎప్పటికీ మర్చిపోను; నేను వారిని నా హృదయంలో గుర్తుంచుకుంటాను మరియు వారి చెడు కార్యములను తిరిగి చెల్లించే అవకాశం కొరకు ఎదురుచూస్తాను. నేను లేవనెత్తిన ఆవశ్యకతలన్నీ మీలో మీరు తప్పనిసరిగా పరీక్షించుకోవాల్సిన సమస్యలు. మీరందరు వాటిని తీవ్రంగా పరిగణిస్తారని మరియు నాతో అశ్రద్ధగా వ్యవహరించరని నేను ఆశిస్తున్నాను. సమీప భవిష్యతులో, నా ఆవశ్యకతలపై మీరు నాకు ఇచ్చిన సమాధానాల్ని పరిక్షిస్తాను. ఆ సమయానికి, నాకు మీ నుండి ఇక ఏమీ అవసరం లేదు మరియు మీకు మనఃపూర్వకముగా ఉపదేశం ఇవ్వను. బదులుగా నేను నా అధికారాన్ని ప్రయోగిస్తాను. ఉంచవలసిన వారిని ఉంచుతాను, ప్రతిఫలం పొందవలసిన వారికి ప్రతిఫలం లభిస్తుంది, ఎవరినైతే సాతానుకు అప్పగించాలో వారిని సాతానుకు అప్పగించాలి, ఎవరైతే కఠినంగా శిక్షించబడాలో వారు కఠినంగా శిక్షించబడతారు మరియు నశించాల్సిన వారు నాశనం చేయబడతారు. ఆవిధంగా, నా రోజుల్లో నన్ను కలతపెట్టే వాళ్ళు ఇకపై వుండరు. మీరు నా మాటల్ని విశ్వసిస్తున్నారా? ప్రతీకారములో మీకు నమ్మకముందా? నన్ను మోసం మరియు ద్రోహం చేసిన చెడ్డవారినందరినీ నేను శిక్షిస్తానని మీరు నమ్ముతారా? ఆ రోజు త్వరగా లేదా తర్వాత రావాలని మీరు ఆశిస్తున్నారా? మీరు శిక్షను చూసి భయపడే వ్యక్తినా లేదా శిక్షను భరించాల్సినప్పటికీ నన్ను ప్రతిఘటించే వ్యక్తినా? ఆరోజు వచ్చినప్పుడు మీరు జయద్వానాల మధ్య లేదా నవ్వుల మధ్య ఉంటారనీ లేదా ఏడుస్తూ పళ్ళు కొరుకుతూ ఉంటారనీ మీరు ఊహించగలరా? మీరు ఎటువంటి ముగింపును కలవాలని ఆశిస్తున్నారు? మీరు వంద శాతం నన్ను విశ్వసిస్తున్నారా? లేదా వంద శాతం నన్ను అనుమానిస్తున్నారా? అని ఎప్పుడైనా తీవ్రంగా ఆలోచించారా? మీ చర్యలు మరియు ప్రవర్తన మీ మీద ఎటువంటి పర్యవసానాలు మరియు ఫలితాలను తీసుకువస్తాయో మీరు ఎప్పుడైనా జాగ్రత్తగా ఆలోచించారా? ప్రతిగా నామాటలన్నీ నెరవేరతాయని మీరు నిజంగా ఆశిస్తున్నారా? లేదా ప్రతిగా నామాటలన్నీ నెరవేరతాయని భయపడుతున్నారా? నా మాటలను నెరవేర్చడానికి నేను త్వరలోనే వెళ్లిపోతానని మీరు ఆశిస్తే, మీరు మీ స్వంత మాటలను మరియు చర్యలను ఎలా చూడాలి? నేను త్వరలో వెళ్లిపోతానని మీరు ఆశించనప్పుడు మరియు నా మాటలన్నీ నెరవేరబడవని మీరు ఆశించనప్పుడు నాయందు అసలు ఎందుకు విశ్వాసముంచారు? మీరు నన్ను ఎందుకు అనుసరిస్తారో మీకు నిజంగా తెలుసా? మీ కారణం కేవలం మీ పరిధిని విస్తరించుకోవడమే అయితే, మిమ్మల్ని మీరు అంతగా ఇబ్బంది పెట్టుకోవాల్సిన అవసరం లేదు. ఒకవేళ అది ఆశీర్వదించబడాలి మరియు రాబోయే విపత్తు నుండి తప్పించ బడాలంటే మీ స్వంత ప్రవర్తన గురించి ఎందుకు మీరు ఆందోళన చెందడం లేదు? నా ఆవశ్యకతలను మీరు సంతృప్తి పరచగలరా అని మిమ్మల్ని మీరు ఎందుకు ప్రశ్నించకోరు? రాబోయే ఆశీర్వాదాలను పొందడానికి మీరు అర్హత కలిగి ఉన్నారా అని కూడా మిమ్మల్ని మీరు ఎందుకు అడగరు?


మీరు మీ చేతలను తప్పక పరిగణనలోకి తీసుకోవాలి

మీ జీవితంలో ప్రతి పని మరియు చర్య మీకు ప్రతిరోజూ నా వాక్యములలో కొన్నింటిని అందించాల్సిన అవసరాన్ని సూచిస్తోంది, ఎందుకంటే, జ్ఞానం విషయంలో మీరు చాలా కొదువగా ఉన్నారు మరియు మీ గ్రహింపు సామర్థ్యం కూడా చాలా తక్కువగా ఉంది. మీ దైనందిన జీవితంలో, సత్యం లేదా సరైన వివేచన లేని వాతావరణం, పర్యావరణం మధ్యన మీరు జీవిస్తున్నారు. మనుగడ సాగించడానికి మీకు మూలధనం కరవైయున్నది, మరియు నన్ను లేదా సత్యాన్ని తెలుసుకోవడానికి పునాది కూడా లేదు. మీ విశ్వాసం పూర్తిగా అస్పష్టమైన మరియు పరిగ్రహించు విశ్వాసం లేదా అత్యంత మొండి జ్ఞానం మరియు మతపరమైన ఆచారాలపై నిర్మించబడిందే తప్ప మరే దానిమీద కాదు. ప్రతిరోజు నేను మీ కదలికలను గమనిస్తూ ఉంటాను, మీ ఉద్దేశాలను మరియు వాటి చెడు ఫలితాలను పరిశీలిస్తున్నాను మరియు ఎప్పటికీ కదలని నా బలిపీఠంపై తమ హృదయాన్ని, ఆత్మను నిజంగా ఉంచే ఒక్క వ్యక్తిని కూడా నేను కనుగొనలేదు. అందుకే, నేను వ్యక్తీకరించాలనుకుంటున్న అన్ని వాక్యాలను అలాంటి మానవాళికి ధారపోస్తూ సమయాన్ని వృధా చేయడానికి నేను ఇష్టపడడం లేదు; నేను రక్షించాల్సి ఉన్న మానవజాతి కోసం అసంపూర్తిగా ఉన్న నా కార్యము మాత్రమే నా హృదయంలో ఏకైక ప్రణాళికగా ఉంటోంది. నన్ను అనుసరించే వారందరూ నా మోక్షాన్ని మరియు నా వాక్యం మనిషికి ప్రసాదించే సత్యాలను పొందాలని నేను కోరుకుంటున్నాను. ఏదో ఒక రోజు నువ్వు కళ్ళు మూసుకున్నప్పుడు, జీవ జలాల ప్రవాహాలు ప్రవహించే రాజ్యాన్ని చూస్తావని నేను ఆశిస్తున్నాను—అంతేకాని ఆకాశాన్ని కప్పివేసిన నల్లని మేఘాలు, ఎన్నడూ ఆగని కేకల శబ్దాలతో కూడిన చల్లని ప్రపంచాన్ని కాదు.

ప్రతి రోజూ, ప్రతి వ్యక్తి యొక్క క్రియలు మరియు ఆలోచనలు ఒక్కరి కళ్ళచే నిర్వహించబడతాయి, అదే సమయంలో, వారి స్వంత రేపటి కోసం వారు సిద్ధమవుతుంటారు. జీవించే వారందరూ నడవాల్సిన మార్గం ఇదే; ఇది నేను అందరికీ ముందుగా నిర్దేశించిన మార్గం, ఎవరూ దాని నుండి తప్పించుకోవడం గానీ లేదా మినహాయింపు పొందడం గానీ జరుగదు. నేను పలికిన వాక్యాలు అసంఖ్యాకమైనవి, అంతేకాక నేను చేసిన పనికి కొలమానం లేదు. ప్రతిరోజూ, ప్రతి వ్యక్తి సహజంగా వారి అంతర్గత స్వభావం మరియు వారి స్వభావం అభివృద్ధికి అనుగుణంగా వారు చేయవలసినదంతా అమలు చేస్తున్నప్పుడు నేను చూస్తూనే ఉంటాను. ఇప్పటికే వివిధ రకాల వ్యక్తులను వివరించడానికి నేను వేసిన “సరైన మార్గ౦పై” చాలా మంది తమకు తెలియకుండానే ఆధారపడి ఉన్నారు. ఈ విభిన్న రకాల వ్యక్తులను నేను చాలా కాలం నుండి వివిధ వాతావరణాలలో ఉంచాను మరియు వారి సంబంధిత ప్రదేశాలలో, ప్రతి ఒక్కరూ వారి స్వాభావిక లక్షణాలను వ్యక్తం చేసారు. వారిని కట్టడి చేసేవారు లేరు, వారిని ప్రలోభపెట్టడానికి ఎవరూ లేరు. వారు పూర్తిగా స్వేచ్ఛగా ఉంటారు మరియు వారి వ్యక్తీకరణలు సహజంగా ఉంటాయి. ఒకే ఒక్క విషయం వారిని అదుపులో ఉంచుతుంది: అవి నా వాక్యాలు మాత్రమే. అందుకే, కొంతమంది నా మాటలను సణుగుతూ చదువుతారు, వాటిని ఎన్నడూ అభ్యసించరు, మరణాన్ని నివారించడానికి మాత్రమే వారు అలా చేస్తారు; అదే సమయంలో మరికొ౦దరికి, నా వాక్యాలు లేకు౦డా నడిపి౦పబడడానికి, అవసరతలు తీర్చకోడానికి రోజులను భరించడం కష్టంగా ఉ౦టు౦ది, అ౦దుకే వారు సహజ౦గా అన్ని వేళలా నా వాక్యాలను పట్టుకు౦టారు. కాలక్రమేణా, వారు మానవ జీవిత రహస్యాన్ని, మానవాళి గమ్యాన్ని, మానవునిగా ఉ౦డడ౦లోని విలువను కనుగొ౦టారు. నా వాక్యాల సమక్షంలో మానవజాతి ఇలాగే ఉంటుంది మరియు విషయాలను వారి దారిలోకి తీసుకోవడానికి నేను అనుమతిస్తాను. నా వాక్యాలను వారి ఉనికికి పునాదిగా మార్చడానికి ప్రజలను బలవంతం చేసే ఏ పనిని నేను చేయను. కాబట్టి మనస్సాక్షి లేనివారు మరియు వారి ఉనికికి ఎప్పుడూ విలువ ఇవ్వనివారు, ధైర్యంగా నా వాక్యాలను పక్కనపెట్టి, విషయాలు ఎలా జరుగుతున్నాయో నిశ్శబ్దంగా గమనించిన తర్వాత వారు కోరుకున్నట్లు చేస్తారు. వారు సత్యాన్ని మరియు నా నుండి వచ్చే ప్రతిదాన్ని అసహ్యించుకోవడం ప్రారంభిస్తారు. అంతేకాక, వారు నా మందిరంలో ఉండటాన్ని అసహ్యించుకుంటారు. తమ గమ్యస్థానం కోసం, శిక్ష నుండి తప్పించుకోవడానికి, ఈ వ్యక్తులు సేవ చేస్తున్నప్పటికీ, కొంతకాలం నా మందిరంలో నివసిస్తారు. అయితే, వారి ఉద్దేశాలు, చర్యలు ఎన్నడూ మారవు. ఇది ఆశీర్వాదాలు పొందాలనే వారి కోరికను పెంచుతుంది మరియు ఒక్కసారిగా రాజ్యంలోకి ప్రవేశించి, ఆ తర్వాత శాశ్వతంగా అక్కడే ఉండాలనే కోరికను పెంచుతుంది—శాశ్వత పరలోకములోకి ప్రవేశించాలనే కోరికను కూడా పెంచేస్తుంది. నా రోజు త్వరలో రావాలని వారు ఆరాటపడిన కొద్దీ, సత్యం ఒక అడ్డంకిగా, వారి మార్గంలో అది ఒక ఆటంకంగా మారిందని వారు ఎక్కువగా భావిస్తారు. రాజ్య౦లో అడుగు పెట్టడానికి, పరలోక రాజ్య ఆశీర్వాదాలను శాశ్వత౦గా అనుభవి౦చడానికి వారు వేచి ఉ౦డలేరు—ఎందుకంటే, సత్యాన్ని వెంబడించాల్సిన అవసరం లేకుండా లేదా తీర్పు, శిక్షను అంగీకరించాల్సిన అవసరం లేకుండా, అన్నింటికంటే ఎక్కువగా, నా మందిరంలో తడుముకోకుండా, నా ఆజ్ఞ ప్రకార౦ చేయవలసిన అవసర౦ లేకు౦డానే ఇదంతా జరగాలని భావిస్తారు. సత్యాన్ని వెతకాలనే కోరికను తీర్చుకోవడానికి లేదా నా నిర్వహణకు సహకరించడానికి ఈ వ్యక్తులు నా ఇంట్లోకి ప్రవేశించరు; రాబోవు కాలములో నాశనం కాని వారి మధ్య ఉండటమే వారి లక్ష్యంగా ఉంటుంది. అందువల్ల సత్యం ఏమిటో, సత్యాన్ని ఎలా అంగీకరించాలో వారి హృదయాలకు ఎన్నడూ తెలియదు. అలా౦టి వ్యక్తులు ఎన్నడూ సత్యాన్ని ఆచరి౦చడం గానీ లేదా వారి అవినీతి లోతును గ్రహి౦చడం గానీ చేయలేరు, అయినప్పటికీ, వారు నా మందిరంలో “సేవకులు” గా నిరంతరాయంగా కొనసాగుతారు. నా రాకడ దినం కోసం వారు “ఓపికగా” ఎదురు చూస్తూ నా పని తీరుతో విసిగి అలసిపోతారు. కానీ వారు ఎంత గొప్ప కృషి చేసినా లేదా వారు ఎంత మూల్యం చెల్లించుకున్నా, వారు సత్యం కోసం బాధపడటం లేదా నా కోసం ఏదైనా ఇవ్వడం ఎవరూ చూసి ఉండరు. వారి హృదయాలలో, నేను వృద్ధాప్యానికి ముగింపు పలికే రోజును చూడాలనే దురదతో ఉంటారు అయితే, నా శక్తి మరియు అధికారం ఎంత గొప్పదో తెలుసుకోవడానికి వేచి ఉండలేరు. తమను తాము మార్చుకోవడం మరియు సత్యాన్ని అనుసరించడంలో వారు ఎప్పుడూ తొందరపడరు. నేను విసిగిపోయిన దానిని వారు ప్రేమిస్తారు మరియు నేను ప్రేమించే దానిని వారు విసిగించుకుంటారు. నేను ద్వేషించే దాని కోసం వారు సుదీర్ఘంగా నిరీక్షిస్తారు, కానీ నేను అసహ్యించుకునే దానిని కోల్పోతామేమో అని భయపడతారు. వారు ఈ దుష్ట ప్రపంచంలో నివసిస్తున్నారు, కానీ, దానిని ఎన్నడూ అసహ్యించుకోవడం లేదు, అంతేకాకుండా నేను దానిని నాశనం చేస్తానేమోనని తీవ్రంగా భయపడతారు. వారి పరస్పర విరుద్ధమైన ఉద్దేశాల మధ్య, నేను అసహ్యించుకునే ఈ ప్రపంచాన్ని వారు ప్రేమిస్తూనే ఉంటారు, కానీ వారు నిజమైన మార్గం నుండి తప్పిపోవడానికి ముందు, వినాశన బాధలను విడిచిపెట్టి, తరువాతి కాలపు ప్రభువులుగా రూపాంతరం చెందాలని, తొందరపాటుతో దానిని నాశనం చేయాలని కూడా ఆరాటపడతారు. వారు సత్యాన్ని ప్రేమించకపోవడం మరియు నా నుండి వచ్చే వాటన్నింటినీ విసిగించుకోవడమే దీనంతటికీ కారణం. ఆశీర్వాదాలను కోల్పోకుండా ఉండాలనే ఉద్దేశ్యంతో కొద్దికాలం పాటు వారు “విధేయతగల వ్యక్తులు” గా మారవచ్చు, కానీ, ఆశీర్వదించబడాలనే వారి ఆత్రుత, మరియు తాము నశించి, మండుతున్న అగ్ని సరస్సులోకి ప్రవేశిస్తామనే వారి భయం ఎప్పటికీ కప్పిపుచ్చబడదు. నా దినం దగ్గరపడుతున్న కొద్దీ, వారి కోరిక క్రమంగా బలపడుతుంది. మరియు విపత్తు ఎంత పెద్దదైతే, అది వారిని అంత నిస్సహాయతకు గురి చేస్తుంది, నన్ను సంతోషపెట్టడానికి మరియు వారు చాలా కాలంగా ఆశించిన ఆశీర్వాదాలను కోల్పోకుండా ఉండటానికి ఎక్కడ ప్రారంభించాలో తెలియక వారిని నిస్సహాయంగా చేస్తుంది. నా చేయి దాని పని ప్రారంభించిన వెంటనే అలాంటి వ్యక్తులు అగ్రగామిగా పనిచేయడానికి, చర్యలు తీసుకోవడానికి ఉత్సాహంగా ఉంటారు. నేను వారిని పట్టించుకోననే తీవ్ర భయాందోళనతో, దళాల ముందు వరుసలోకి వెళ్లడం గురించి మాత్రమే వారు ఆలోచిస్తారు. వారి పనులు మరియు చర్యలు ఎప్పుడూ సత్యానికి సంబంధించినవి కావు, మరియు వారి పనులు నా ప్రణాళికకు భంగం కలిగిస్తాయి మరియు జోక్యం చేసుకుంటాయని ఎప్పటికీ గ్రహించక వారు చేసేది సరైనదే అని భావించి వారు వాటిని చేస్తారు మరియు చెబుతారు. వారు గొప్ప ప్రయత్నం చేసి ఉండవచ్చు మరియు కష్టాలను భరించాలనే వారి సంకల్పం మరియు ఉద్దేశ్యంలో నిజం ఉండవచ్చు, కానీ వారు చేసే ఏదీ నాకు సంబంధించినది కాదు, ఎందుకంటే, మంచి ఉద్దేశ్యంతో వారు చేసిన పనులు నేను ఎప్పుడూ చూడలేదు, వారు నా బలిపీఠంపై ఏదైనా ఉంచడాన్ని నేను చూడలేదు. ఇన్ని సంవత్సరాలుగా వారు నా ముందు చేసిన పనులన్నీ అలాంటివే.

నిజానికి, మీకు మరిన్ని సత్యాలను అందించాలని నేను కోరుకున్నాను, కానీ ఆ పని నుండి నేను దూరంగా ఉండవలసి రావడానికి కారణం సత్యం పట్ల మీ వైఖరి చాలా ఉదాసీనంగా ఉండడమే; నా ప్రయత్నాలు వృధా కావాలని నేను కోరుకోవడం లేదు, అలాగే ప్రజలు నా మాటలను పట్టుకొని నన్ను ప్రతిఘటించే, నన్ను కించపరిచే మరియు నన్ను దూషించే వాటిని చేయడం కూడా నాకు ఇష్టం లేదు. మీ దృక్పథాల వల్ల, మీ మానవత్వం కారణంగా, నేను మీకు ఒక చిన్న మరియు మీ కోసం, నా వాక్యాలలో చాలా ముఖ్యమైన భాగాన్ని అందిస్తున్నాను, ఇది మానవాళిలో నా విచారణ క్రియగా పనిచేస్తుంది. నేను తీసుకున్న నిర్ణయాలు, ప్రణాళిక మీ అవసరాలకు సరిపోతాయి, అంతేకాకుండా, మానవాళి పట్ల నా వైఖరి సరైనదని నేను ఇప్పుడు మాత్రమే ధృవీకరించాను. నా ఎదుట మీరు చేసిన అనేక స౦వత్సరాల ప్రవర్తన నాకు పూర్వాపరాలు లేకు౦డా జవాబు అందించింది, ఇంతకీ ఈ సమాధానానికి నా ప్రశ్న ఏమిటంటే: “సత్యానికి, సత్యమైన దేవునికి ము౦దు మానవుని దృక్పథం ఎలా ఉంటుంది?” అనేదే ఆ ప్రశ్న. మానవుని పట్ల నేను చేసిన కృషి మానవుని పట్ల నా ప్రేమ సారాన్ని రుజువు చేస్తుంది, మరియు నా ముందు మనిషి చేసే ప్రతి చర్య సత్యం పట్ల అసహ్యం మరియు నా పట్ల వ్యతిరేకత సారాంశాన్ని రుజువు చేస్తోంది. అన్ని వేళలా, నన్ను అనుసరించే వారందరి గురించి నేను ఆందోళన చెందుతున్నాను, అయినప్పటికీ, ఏ సమయంలోనూ నన్ను అనుసరించే వారు నా వాక్యాలను స్వీకరించలేరు; వారు నా సూచనలను కూడా అంగీకరించలేరు. ఇది నాకు అన్నిటికంటే ఎక్కువ బాధను కలిగిస్తుంది. నా దృక్పథం నిజాయితీగా ఉన్నప్పటికీ, నా మాటలు మృదువుగా ఉన్నప్పటికీ ఎవరూ నన్ను అర్థం చేసుకోలేకపోయారు మరియు ఇంకా ఎవరూ నన్ను అంగీకరించలేకపోయారు. ప్రతి ఒక్కరూ నేను వారికి అప్పగించిన పనిని వారి స్వంత ఆలోచనల ప్రకారం చేయడానికి ప్రయత్నిస్తున్నారు; వారు అందులో నా ఉద్దేశాలను వెతకరు, వారి నుండి నాకు ఏమి అవసరమని మాత్రమే అడుగుతారు. వారు నాకు వ్యతిరేకంగా తిరుగుబాటు చేస్తున్నప్పటికీ, నాకు విధేయతతో సేవ చేస్తున్నట్టు పేర్కొంటారు. చాలా మంది తమకు ఆమోదయోగ్యం కాని లేదా ఆచరించలేని సత్యాలన్నీ సత్యాలు కావని నమ్ముతారు. అలాంటి వ్యక్తులలో, నా సత్యాలు నిరాకరి౦చబడి పక్కనపెట్టబడినవిగా మారతాయి. అదే సమయంలో, ప్రజలు నన్ను వాక్యమందు దేవుడిగా గుర్తిస్తారు, అయినప్పటికీ సత్యము, మార్గము లేదా జీవము కాని లోకములోని వ్యక్తి అని కూడా నమ్ముతారు. ఈ సత్యం ఎవరికీ తెలియదు: నా వాక్యములు ఎప్పటికీ మారని సత్యము. నేనే మానవునికి జీవమును అందించే మరియు మానవాళికి ఏకైక మార్గదర్శిని. నా వాక్యముల విలువ, అర్థాలు మానవజాతి చేత గుర్తించబడ్డాయా లేదా అంగీకరించబడ్డాయా అనే దాని ద్వారా నిర్ణయించబడవు, కానీ పదాల సారాంశం ద్వారా నిర్ణయించబడతాయి. ఈ భూమి మీద ఒక్క వ్యక్తి కూడా నా వాక్యములను అందుకోలేకపోయినప్పటికీ, నా వాక్యముల విలువ మరియు మానవాళికి వాటి సహాయం ఏ మానవునికైనా అమూల్యమైనవి. అందువల్ల, నా మాటలకు వ్యతిరేకంగా తిరుగుబాటు చేసే, ఖండించే లేదా పూర్తిగా తిరస్కరిస్తున్న అనేక మంది వ్యక్తులను ఎదుర్కొన్నప్పుడు, నా వైఖరి ఇలాగే ఉంటుంది: సమయం మరియు వాస్తవాలు నా సాక్షిగా ఉండనివ్వండి మరియు నా మాటలు సత్యం, మార్గం మరియు జీవమని రుజువు చేస్తాయి. నేను చెప్పినదల్లా సరైనదేనని, ఏ మనిషికి సమకూర్చాలో, అన్నింటిని మించి, ఏ మనిషి అంగీకరించాలో వారిని చూపనివ్వండి. నన్ను అనుసరించే వారందరికీ నేను ఈ వాస్తవాన్ని తెలియజేస్తాను: నా వాక్యములను పూర్తిగా అంగీకరించలేని వారు, నా వాక్యములను ఆచరించలేని వారు, నా వాక్యములో ప్రయోజనం కనుగొనలేని వారు మరియు నా వాక్యముల వల్ల రక్షణ పొందలేని వారు, నా వాఖ్యములచే ఖండించబడ్డారు మరియు నా రక్షణ కోల్పోయారు మరియు నా దండము వారికి ఎన్నటికీ దూరంగా ఉండదు.

ఏప్రిల్ 16, 2003


మానవ జీవితానికి దేవుడే మూలం

నువ్వు ఏడుస్తూ ఈ ప్రపంచంలోకి వచ్చిన క్షణం నుండే నీ కర్తవ్యాన్ని నిర్వర్తించడం మొదలు పెడతావు. దేవుని ప్రణాళిక కోసం ఆయన నియామకం కోసం నువ్వు నీ పాత్రను పోషిస్తూ జీవన ప్రయాణాన్ని ప్రారంభిస్తావు. మీ నేపథ్యం ఏదైనా, మీ ముందున్న ప్రయాణం ఎలా ఉన్నా ఎవరూ పరలోకపు ఏర్పాట్లనుండి తప్పించుకోలేరు; ఎవ్వరూ తమ గురి గమ్యాలను నియంత్రించజాలరు. ఎందుకంటే, సమస్తాన్ని పరిపాలన చేసే ఆయన మాత్రమే అటువంటి పనిని చేయగలడు. మానవజాతి ఉనికిలోకి వచ్చిన నాటినుండి దేవుడు అన్ని వేళలా ఈ విశ్వాన్ని నిర్వహిస్తూ, అన్ని విషయాల మార్పును ఆదేశిస్తూ, వాటి గతిని నియంత్రించు పనిలో ఉన్నాడు. సృష్టిలో ప్రతి దానివలె మానవుడు తనకు తెలియకుండానే దేవునినుండి కలిగే మంచును, వర్షమును మరియు ఆయన మంచితనమును అనుభవించుచున్నాడు. అన్నింటివలెనే మానవుడు తనకు తెలియకుండానే దేవుని ప్రణాళిక చొప్పున జీవిస్తున్నాడు. మానవుని హృదయం, ఆత్మ దేవుని చేతిలో ఉన్నాయి. అతని జీవన పరిణామ సామర్థ్యాన్ని దేవుడు తన కళ్లతో గమనిస్తాడు. ఈ విషయాన్ని నీవు నమ్మిన నమ్మకపోయినా, సృష్టిలోని సమస్తమును అనగా ప్రాణమున్నవైన ప్రాణములేనివైన దేవుని ఆలోచనల ప్రకారముగానే స్థలాంతరము చెంది, మార్పు చేయబడి, పునరుద్ధరించబడి అదృశ్యమవుతాయి. ఈ విధంగానే దేవుడు సమస్తమును పరిపాలించును. 

చప్పుడు చేయకుండా రాత్రి చేరువైనప్పుడు, ఆ విషయమే మనిషికి తెలియదు. ఎందుకంటే రాత్రి అనేది ఎలా అవుతుందో, ఎక్కడ నుండి వస్తుందో మానవ హృదయం గ్రహించదు. అదేవిధంగా రాత్రి అనేది మెల్లగా వెళ్ళిపోయినప్పుడు, మానవుడు పగటి పూటకు స్వాగతం పలుకుతాడు గానీ అది ఎక్కడి నుండి వచ్చిందో, ఎలా వచ్చిందో, రాత్రియందున్న చీకటిని ఎలా పారద్రోలిందో అనే విషయాలను గూర్చి కనీస అవగాహన గానీ, గ్రహింపు గానీ మానవునికి లేదు. మళ్లీ మళ్లీ సంభవించే ఈ రాత్రింబవళ్ళ పరిణామాలు మానవుడిని ఒక కాలము నుండి మరో కాలానికి తీసుకుపోతాయి, ఒక చారిత్రక సందర్భం నుండి మరొక చారిత్రక సందర్భానికి తీసుకుపోతాయి. అదే సమయంలో అంతేగాకుండా, ప్రతి కాలములో దేవుని పని మరియు ప్రతి యుగానికి ఆయన కలిగియున్న ప్రణాళికలు జతగా వెళ్తుంటాయని నిర్ధారణ చేస్తూ ఉంటాయి. ఈ కాలాలన్నిటిలో మానవుడు దేవునితో నడిచాడు. అయినప్పటికీ దేవుడు సకలమును మరియు సకల జీవరాశులను ఎలా పాలిస్తున్నాడో, లేక దేవుడు సమస్తమును, సర్వ సృష్టిని ఎలా నిర్దేశించుచున్నాడో, ఎలా వాటిని నడుపుచున్నాడో మానవునికి తెలియదు. ఈ రహస్యం అనాదికాలం నుండి నేటికాలం వరకు మానవునికి తెలియకుండా ఉండిపోయింది. ఎందుకొరకు అంటే, దేవుని కార్యాలు కనబడకుండ దాచబడినందున కాదు, లేక దేవుని ప్రణాళిక అర్థం కాకపోయినందున కాదు గానీ మానవుని హృదయం మరియు మానవుని ఆత్మ దేవునికి బహు దూరమైనందున మరియు మానవుడు దేవునిని అనుసరిస్తున్నాడనుకుంటూ సాతాను సేవలో ఉండిపోయినందున మానవుడు ఆ విషయాలను గ్రహించలేకపోవుచున్నాడు. నిజానికి ఏ ఒక్కరూ దేవుని ముఖ దర్శనమును మరియు దేవుని అడుగు జాడలను వెదకడం లేదు. ఎవ్వరూ దేవుని సంరక్షణలో, పోషణలో ఉండేందుకు సిద్ధంగా ఉండరు. దానికి బదులు వారు ఈ ప్రపంచానికి అనుగుణంగా తమను తాము మలుచుకోవడం కోసం, నాశనమైపోయే సాతాను మీద ఆధారపడతారు. దుష్టులైన మానవులు ఏ నియమాలను అనుసరిస్తారో వాటినే పాటిస్తారు. ఇట్లాంటి దశలో మానవుని హృదయం మరియు మానవుని ఆత్మ సాతానుకు కానుకలుగాను మరియు సాతాను ఆహార పదార్థములుగాను మారిపోయాయి. ఇంకా చెప్పాలంటే, మానవుని హృదయం, ఆత్మ సాతానుకు నివాస స్థానాలుగా, ఆటకోసం అనువైన మైదానంగా మారినాయి. ఆ విధంగా మానవుడు మానవ జీవన సూత్రాలను, జీవితపు విలువను, మానవ ఉనికి యొక్క అర్థాన్ని మరియు విలువలను, మనిషిగా అనుసరించవలసిన సూత్రాలను అర్థము చేసుకోవడములో మనిషి తనకు తెలియకుండానే విఫలమయ్యాడు. దేవునికిని, మనిషికిని మధ్యనున్న నిబంధన మరియు దేవుని కట్టడలు మనిషి హృదయంలో క్రమక్రమంగా మసకబారినాయి. ఫలితంగా అతడు దేవుడిని అన్వేషించడం, లక్ష్యపెట్టడం మానుకున్నాడు. కాలక్రమాన, దేవుడు తనను ఎందుకు సృష్టించాడో మానవుడు మరిచిపోయాడు. దేవుని నోటి నుంచి వచ్చిన మాటలను, దేవునినుండి వచ్చే ప్రతి విషయాన్ని అర్థం చేసుకోలేకపోవుచున్నాడు. ఆ తరువాత మానవుడు దేవుని ఆజ్ఞలకు, నిబంధనలకు ఎదురు తిరిగాడు. అతని హృదయం, ఆత్మ నశించాయి…. తను ఆదిలో సృష్టించిన మానవుడిని దేవుడు కోల్పోయాడు. అదేవిధంగా మానవుడు తను కలిగిఉన్న మూలాన్ని మరిచిపోయాడు. ఇది ఈ మానవజాతికి దుఃఖకరమైనది. నిజానికి ప్రారంభం నుండి ఇప్పటివరకు దేవుడు మానవాళియంతటికి దుఃఖ సందర్భాల వేదికనే ఇచ్చాడు. అందులో ముఖ్య కథానాయకుడు మరియు బాధితుడూ మానవుడే. ఈ దుఃఖకరమైన వృత్తాంతానికి దర్శకుడెవరు అనే ప్రశ్నకు ఎవరూ జవాబివ్వలేరు. 

విశాల ప్రపంచంలో. మహాసముద్రాలు పొలాల్లో మేట వేస్తున్నాయి, పొలాలేమో సముద్రాల్లోకి వరదలెత్తుతున్నాయి. అన్నిటినీ పాలించే దేవుడు తప్ప ఈ మానవజాతికి మార్గదర్శనం చేసి నడిపించగలిగేవారెవరూ లేరు. ఈ మానవజాతి కోసం శ్రమించేందుకు గానీ, దానికి ఏర్పాట్లు చేసేందుకు గానీ శక్తిమంతులెవరూ లేరు. ఈ మానవజాతిని గమ్యస్థానమైన వెలుగు దిశగా నడిపించి, లోక అన్యాయాలనుండి దానికి విముక్తిని ప్రసాదించగలిగేవారైతే మరీ తక్కువ. మానవజాతి భవిష్యత్తు ఏమైపోతుందోనని దేవుడు ప్రలాపించుచున్నాడు, మనుష్యులు పతనమైతేఆయన దుఃఖిస్తాడు. నానాటికి మానవాళియంత నాశనానికి జోగుచున్నందున, వెనక్కి తిరిగి రాలేని దారిలో ఒక్కో అడుగూ వేస్తూ ప్రయాణము చేస్తున్నందున బాధపడుచున్నాడు. దేవుని హృదయాన్ని బద్దలు చేసి, ఆయనను త్యజించి, దుష్టత్వాన్ని కోరుకునే మానవజాతి ఏ దిశలో ప్రయాణిస్తున్నదో ఎవరూ ఆలోచించలేదు. సరిగ్గా ఈ కారణం చేతనే ఎవరూ దేవుని ఆగ్రహాన్ని పసిగట్టడం లేదు, ఆయనను మెప్పించే మార్గాన్ని అన్వేషించడం లేదు, లేదా ఆయన దగ్గరగా పోవాలని కోరుకోవడం లేదు. ఇక దేవుని దుఖాన్ని, బాధను అర్థం చేసుకునే ప్రయత్నం ఎవరు చేస్తారు? దేవుని మాటలను విన్నతర్వాత కూడా మానవుడు తన మార్గంలోనే నడుస్తూ, అతని అనుగ్రహాన్నీ సంరక్షణనూ తప్పించుకుంటూ, ఆయన సత్యాన్ని త్యజిస్తూ, దేవునికి శత్రువైన సాతానుకు అమ్ముడుపోతూ దేవునికి దూరంగా పోతున్నాడు. మానవుడు ఇట్లా మొండిగా ప్రవర్తిస్తే, వెనక్కి చూడకుండా తనను నిరాకరించిన మానవజాతి పట్ల దేవుడు ఎలా వ్యవహరిస్తాడో ఎవరైనా ఆలోచన చేస్తున్నారా? దేవుడు ఎన్నోమార్లు జ్ఞాపకము చేస్తూ, హెచ్చరికలు చేయడానికిగల కారణం మునుపెన్నడు లేనటువంటి గొప్ప ఉపద్రవము ఆయన చేతిలో సిద్ధము చేసుకొని ఉన్నాడని, మనుష్యులలో ఏ ఒక్కరూ ఈ ఉపద్రవాన్ని భరించలేరని మానవులలో ఏ ఒక్కరికీ తెలియదు. ఈ ఉపద్రవం కేవలం శరీరానికే శిక్ష కాదు, ఆత్మకు కూడా శిక్షే. నీవు ఒక విషయం తెలుసుకోవాలి. అదేమిటంటే, దేవుని ప్రణాళిక ఎప్పుడైతే విఫలమౌతుందో, అతని హెచ్చరికలు, ప్రోత్సాహాలు ఎప్పుడైతే ఫలితాన్ని ఇవ్వవో అప్పుడు దేవుడు ఎటువంటి ఆగ్రహాన్ని ప్రదర్శిస్తాడు? దేవుని చేత సృష్టింపబడిన ఏ ప్రాణి కూడా ఎప్పుడూ ఊహించనంత, అనుభవించనంత తీవ్రంగా ఉంటుంది. కాబట్టి నేను చెబుతున్నదేమంటే, ఆ ఉపద్రవం ఇంతకు ముందెప్పుడూ లేనంత తీవ్రంగా ఉంటుంది. అటువంటిది మళ్లీ సంభవించదు. ఎందుకంటే, మానవజాతిని సృష్టించాలనే దేవుని ప్రణాళిక ఈ ఒక్కసారే జరుగుతుంది. అదేవిధంగా మానవజాతిని రక్షించాలనే ప్రణాళికి కూడా ఈ ఒక్కసారే జరుగుతుంది. అంటే ఇదే మొదటిసారిది, ఇదే చివరిసారి అన్నమాట. కాబట్టి, ఈసారి మానవజాతిని రక్షించేందుకు దేవుడు ఎలాంటి జాగ్రత్తతో కూడిన ఉద్దేశాలను కలిగి, ఎలాంటి బలమైన అపేక్షను అవలంబిస్తాడో ఎవరూ గ్రహించలేరు. 

దేవుడు ఈ ప్రపంచాన్ని సృష్టించి, జీవించు వ్యక్తిగా మనుష్యుని తయారు చేసి, అతనిలో జీవము పోశాడు. తర్వాత, తల్లిదండ్రులు, బంధువులు రావడంతో మనిషి ఒంటరిగా లేడు. మానవుడు మొదటిసారిగా ఈ భౌతిక ప్రపంచాన్ని చూసినప్పటినుండి మానవుణ్ణి దేని కొరకైతే దేవుడు చేసుకున్నాడో ఆ దేవుని నియామకములోనే జీవించాలని మానవుడు నియమించబడ్డాడు. దేవుని నుండి వచ్చిన జీవ వాయువు జీవించు ప్రతివారికి పెరిగి పెద్ద కావడానికి ఎంతో సహాయపడుతుంది. ఈ ప్రక్రియ జరుగుతున్నప్పుడు మానవుడు దేవుని సంరక్షణలో పెరుగుతున్నాడని ఎవరూ తెలుసుకోరు. తాము తమ తల్లిదండ్రుల సంరక్షణలో పెరుగుతున్నామని అనుకుంటారు, సహజ సిద్ధంగా వచ్చిన తమ స్వంత జీవిత ప్రవృత్తివలన తాము ఎదుగుచున్నామని నమ్ముతారు. దీనికి కారణమేమంటే, తనకు జీవం పోసిందెవరో, అది ఎప్పుడు తనలో ప్రవేశించిందో మానవునికి సరిగ్గా తెలియదు. జీవము యొక్క సహజ గుణం అద్భుతాలను, మహిమలను సృష్టిస్తుందనే సంగతైతే అతి తక్కువగా తెలుస్తుంది. తన జీవితం కొనసాగడానికి కేవలం ఆహారం మాత్రమే కారణమనుకుంటాడతడు. పట్టుదల తన జీవితానికి మూలం అని భావిస్తాడు. తన మనసులోని విశ్వాసాలమీద తన మనుగడ ఆధారపడివుందని అనుకుంటాడు. దేవుని కృప, ఆయన అందించు వనరులను గురించి మానవుడు పూర్తిగా మరిచిపోయాడు. కాబట్టి, దేవుడు తాను పోసిన ప్రాణాన్ని తానే తునాతునకు చేస్తాడు. దేవుడు ఇంత జాగ్రత్తగా రాత్రింబవళ్ళు సంరక్షించే మానవాళిలో ఒక్కరు కూడా దేవునిని ఆరాధించడానికి ఇష్టపడుటలేదు. దేవుడు మనుష్యుల నుండి దేనిని ఆశించకుండా, వారిపట్ల ఎటువంటి ప్రణాళికలనైతే కలిగియున్నాడో ఆ ప్రణాళికలను చేయు దిశగా నిరంతరం పని చేస్తూనే ఉంటాడు. ఏదో ఒకరోజు మానవుడు తన కలలోంచి మేల్కొని అకస్మాత్తుగా జీవితపు విలువనూ అర్థాన్నీ తెలుసుకుంటాడనే ఆశాభావంతో దేవుడు అలా చేస్తున్నాడు. మనుష్యులు తన వైపుకు ఎప్పుడు తిరుగుతారా అనే గొప్ప ఉత్సుకతతో దేవుడు ఎదురుచూస్తూనే ఉన్నాడు. మానవ జీవితపు పుట్టుకను, పెరుగుదలను పాలించే రహస్యాలలోకి ఎవరూ తొంగిచూడలేదు. దీన్నంతా అర్థం చేసుకున్న దేవుడు మాత్రమే దేవుని నుండి సమస్తాన్ని పొంది, ఆయన పట్ల కృతజ్ణత లేని మానవాళి పెట్టె బాధను, దెబ్బలను మౌనంగా సహిస్తున్నాడు. జీనవక్రమంలో సాధారణంగా పొందిన అన్నిటినీ మానవుడు ఆస్వాదిస్తాడు. అదేవిధంగా దేవుణ్ని సాధారణంగా వంచిస్తాడు, మరిచిపోతాడు, పీడిస్తాడు. దేవుని ప్రణాళికకు నిజంగా ఇంత ప్రాముఖ్యత ఉన్నదా? దేవుని చేతినుండి సృష్టించుకున్న జీవించు ఈ మానవునికి ఉన్న ప్రాధాన్యత ఇదేనా? దేవుని ప్రణాళికకు నిశ్చయముగా గొప్ప ప్రాధాన్యత కలదు. దేవుని హస్తముచేత సృష్టింపబడిన మానవుడు ఆ దేవుని ప్రణాళిక కోసమే ఉన్నాడు. కాబట్టి, దేవుడు మానవజాతి పట్ల ద్వేషాన్ని పెట్టుకుని తన ప్రణాళికను వ్యర్థము చేసుకోలేడు. తన ప్రణాళిక కోసం, మానవునిలోకి ఊదిన జీవం కోసం దేవుడు అన్ని యాతనలను భరిస్తాడు. మానవుని శరీరం కోసం కాదు గానీ మానవునిలో దేవుడు ఊదిన జీవ వాయువు కోసం దేవుడు వీటినన్నిటిని భరిస్తాడు. మానవుని దేహాన్ని తీసుకోవడం కోసం కాదు, తాను మానవుని శరీరంలోకి ఊదిన జీవము కోసం దేవుడు అలా చేస్తాడు. ఇదే ఆయన ప్రణాళిక. 

ఈ లోకంలో జీవులుగా అరుదెంచే వాళ్లందరూ పుట్టుక, చావు అనే రెండింటిని అనుభవించవలసిందే. వారిలో చాలా మంది మరణం, పునరుత్థానికిఅనే వర్తుల మార్గంలో ప్రయాణించారు. ఇప్పుడు జీవించి ఉన్నవాళ్లు కొంత కాలం తర్వాత మరణిస్తారు, మరణించిన వారు తిరిగి జన్మిస్తారు. ఇదంతా ప్రతి జీవి కొరకు దేవుడు ఏర్పరచిన జీవన క్రమం. అయినప్పటికీ ఈ క్రమాన్ని, ఈ చక్రాన్ని మనిషి గమనించాలని దేవుడు కోరుకుంటాడనేది కచ్చితమైన సత్యం. మానవునికి దేవుడు ప్రసాదించిన జీవితం ఎల్లలు లేనిదీ మరియు భౌతికత చేత, స్థలకాలాల చేత బంధించబడదనేదే ఆ సత్యం. దేవుడు మానవునికి ప్రసాదించిన జీవితపు మర్మం అటువంటిది. దైవం నుండి జీవం ఉద్భవించిందనే సత్యానికి అది నిదర్శనం కూడా. జీవం దేవుని నుండి వెలువడినదని చాలా మంది నమ్మకపోవచ్చును. దేవుని అస్తిత్వాన్ని మానవుడు నమ్మినా నమ్మకపోయినా అతడు దేవుని నుండి సంక్రమించేదాన్నంతా ఆనందంగా అనుభవిస్తాడు. ఏదో ఒకనాడు దేవుని హృదయం అకస్మాత్తుగా మారిపోయి, ఆయన ఇచ్చిన జీవం సహా ప్రపంచంలో ఉన్నదాన్నంతా తిరిగి తీసుకోవాలనుకుంటే, అప్పుడు ప్రపంచంలో ఏమీ ఉండదు. తన శక్తి, అధికారం చేత దేవుడు సంపూర్ణంగా మంచిదైన క్రమపద్ధతిని ఏర్పరుస్తూ, జీవులకు మరియు నిర్జీవులకు అవసరమైన అన్నింటిని సమకూర్చేందుకు తన ఉనికిని ఉపయోగిస్తాడు. ఇది ఎవరూ తెలుసుకోలేని, అర్థం చేసుకోలేని సత్యం. అర్థం చేసుకోలేని ఈ సత్యాలు దేవుని ఉనికికి, ప్రాణశక్తికి రుజువులు. నేను మీకొక రహస్యాన్ని చెబుతాను: దేవుని జీవశక్తి యొక్క గొప్పతనం, అతని ఉనికి యొక్క బలం ఏ ప్రాణి కొలవలేనంత అగాథమైనవి. ఈ పరిస్థితి ఇప్పుడు ఉన్నట్టే గతంలో ఉండింది, భవిష్యత్తులో కూడా ఉండబోతుంది. ఇక నేను చెప్పే రెండవ రహస్యాన్ని వినండి: దేవుని నుండే జీవంయొక్క మూలం వెలువడుతుంది. ఎందుకంటే, సృజించబడిన ప్రాణులన్నీ రూపంలో, నిర్మాణంలో ఎంత భిన్నమైనవైనా వాటికి మూలం దేవుడే. మీరు ఏ రకమైన జీవులైనా దేవుడు ఏర్పరచిన మార్గానికి ఎదురు తిరగలేరు. ఏది ఎట్లా జరిగినా, మానవుడు దీన్ని అర్థం చేసుకోవాలని నేను కోరుకుంటున్నాను. మానవుడు ఎంత జాగరూకతతో ప్రయత్నించినా, ఎంత శ్రమతో సంఘర్షణ చేసినా దేవుని పాలన, సంరక్షణ, అనుగ్రహం లేకుంటే అతడు పొందవలసినదాన్ని పొందలేడు. దేవుడు ప్రసాదించే సామగ్రి లేనప్పుడు మానవుడు జీవితపు విలువనూ, జీవించడం లోని అర్థాన్నీ, ఉద్దేశాన్నీ కోల్పోతాడు. తను ప్రసాదించిన జీవితపు విలువను తుచ్ఛంగా వృథా చేసే మానవుడిని దేవుడు అంత నిర్లక్ష్యంగా ఎలా ఉండనిస్తాడు? నేను ఇంతకు ముందు చెప్పినట్టు, దేవుడు మీ జీవములకు మూలం అని మరచిపోకండి. దేవుడు ప్రసాదించిన అన్నింటిని మానవుడు కాపాడకుంటే, ఆదిలో తాను ప్రసాదించిన దాన్ని దేవుడు తిరిగి తీసుకోవడమే కాకుండా, తాను ఇచ్చినదానికి రెండింతల మూల్యాన్ని మానవుడు చెల్లించేలా చేస్తాడు.

సర్వశక్తిమంతుడైన దేవుని నిట్టూర్పు

నీ హృదయంలో అపరిమితమైన రహస్యముంది, అది నీవెప్పుడూ గుర్తెరగలేదు, ఎందుకంటే వెలుగు లేకుండా నీవు ఈ లోకంలో జీవిస్తున్నావు. నీ హృదయం, నీ ఆత్మ దుష్టుని చేత బంధించబడ్డాయి. చీకటితో నీ కన్నులు మూసుకుపోయాయి, ఆకాశంలోని సూర్యుడిని కానీ రాత్రి పూట మెరుస్తున్న నక్షత్రాన్ని కానీ నువ్వు చూడలేవు. మోసకరమైన మాటలు నీ చెవులకు అడ్డుపడ్డాయి, అందుకే ఉరుము వంటి యెహోవా స్వరమును కానీ, ఆయన సింహాసనం నుంచి ప్రవహించే నీటి శబ్దం కానీ వినలేవు. నీకు న్యాయబద్ధంగా రావలసిన ప్రతీదీ, సర్వశక్తుడైన దేవుడు నిన్ను ఆశీర్వదించి ఇచ్చిన ప్రతీదీ నీవు కోల్పోయావు. నిన్ను నువ్వు రక్షించుకునే శక్తి లేక, మనుగడ పై ఆశ లేక నీవు దుఃఖముతో నిండిన అంతం లేనటువంటి సముద్రములోనికి ప్రవేశించావు, మరియు నీవు చేసేదల్లా దాని గురించి పోరాడడం, పరుగులు పెట్టడం, ఆ క్షణం నుంచి నీవు దుష్టుని చేత శ్రమ పెట్టబడుటకు ఆజ్ఞాపించబడడం మాత్రమే.... సర్వశక్తుడైన దేవుని ఆశీర్వాదాలకు దూరమయ్యారు, సర్వశక్తుడైన దేవుని ఏర్పాటులకు అందనంత దూరమయ్యారు, వెనుదిరుగుటకు వీలులేని మార్గంలో నడుస్తున్నావు. లక్షల పిలుపులు కూడా నీ హృదయాన్ని, నీ ఆత్మను ఏ మాత్రం ప్రేరేపించలేవు. ఎటువంటి దిశానిర్దేశనము లేనటువంటి లేక దిక్సూచి లేనటువంటి సరిహద్దులు లేనటువంటి ప్రపంచములోనికి నిన్ను ఆకర్షించే దుష్టుని చేతుల్లో గాఢ నిద్రలో ఉంటారు. ఇది మొదలుకొని, నీ అసలు నిర్దోషత్వమును, పవిత్రతను కోల్పోతావు, సర్వశక్తుని సంరక్షణను విస్మరించడం మొదలుపెడతావు. నీ హృదయం దుష్టుడు ఉండి అన్ని విషయాలలో నిన్ను నియంత్రిస్తూ ఉంటాడు, వాడు నీ జీవితమైపోయాడు. వాడి విషయంలో నీవు ఏమాత్రం భయపడడం లేదు, వాని నుండి తప్పించుకోవడం లేదు, వానిని అనుమానించడం లేదు; దానికి బదులుగా, వాడిని నీ హృదయంలో దేవునిగా పెట్టుకుంటావు. వాడిని ప్రతిష్టించుకుని, ఆరాధించడం మొదలుపెడతావు, మీరిద్దరూ శరీరం, నీడలా విడదీయలేని బంధములా మారి, కలసి జీవించడానికైనా, మరణించడానికైనా కట్టుబడి ఉంటారు. నీవు ఎక్కడి నుంచి వచ్చావో, ఎందుకు జన్మించావో, ఎందుకు మరణిస్తావో నీకు తెలీదు. నీవు సర్వ సక్తుడైన దేవుణ్ణి పరిచయం లేని పరాయి వ్యక్తిగా చూస్తావు; ఆయన మూలాలు నీకు తెలీదు, ఆయన నీ కొరకు చేసిన కార్యాలలో నీకు కొన్ని మాత్రమే తెలుసు. ఆయన నుంచి వచ్చే ప్రతీది నీకు అసహ్యముగా ఉంటోంది; నీవు దానిలో సంతోషించవు సరి కదా దాని విలువ కూడా నీకు తెలీదు. నీవు సర్వశక్తుని సహాయ సహకారాలు పొందుకున్న రోజు మొదలుకొని దుష్టునితో కలిసి నడుస్తావు. దుష్టునితో నీవు వేల సంవత్సరాలుగా గాలి తుఫానులు, ఆటుపోట్లు భరించినప్పటికీ, నీ జీవన ఆధారమైన దేవునికి వ్యతిరేకంగా వాడితో కలిసి నిలబడతావు. నీకు పశ్చాత్తాపం అంటే బొత్తిగా తెలీదు, అదే కాదు నీవు నాశనపు అంచుకు చేరుకున్నావని కూడా బొత్తిగా తెలియదు. దుష్టుడు నిన్ను ఆకర్షించి, బాధించిన సంగతిని మర్చిపోయావు; నీ నీ ఆరంభ దశలను నీవు మర్చిపోయావు. ఇలా దుష్టుడు నీవు పైకి ఎక్కే ప్రతి దశ నుంచి ఈ రోజు వరకు నిన్ను బాధిస్తూనే ఉన్నాడు. నీ హృదయం, ఆత్మ మొద్దుబారి క్షీణించిపోయాయి. మనిషి ప్రపంచపు వేదనల గురించి ఫిర్యాదు చేయడం మానివేశావు; ఈ లోకం అన్యాయమైన లోకమని నీవెంత మాత్రమూ నమ్మడం లేదు. సర్వశక్తిమంతుడు ఉనికిలో ఉన్నాడా లేదా అనే సంగతిని నీవు పట్టించుకోవడం లేదు. ఎందుకంటే, నువ్వెప్పుడో దుష్టుని నీ నిజమైన తండ్రిగా నమ్మి, అతనిని వీడలేనంత స్థితికి వెళ్లిపోయావు. ఇదే నీ హృదయములో దాగియున్న రహస్యం.

ఉదయకాలమున తూర్పు దిక్కున ఉదయ నక్షత్రం ప్రకాశిస్తుంది. ఈ తార ఇంతకు ముందెప్పుడూ అక్కడ లేదు, అది ప్రశాంతతను వెలిగింపజేస్తుంది, ఆకాశాలను మెరిచేలా చేస్తుంది, మనుషుల హృదయాల్లో ఆరిపోయిన దీపాన్ని తిరిగి వెలిగిస్తుంది. ఏ వెలుగైతే నీపై, ఇతరుల మీద ఒకేలా ప్రకాశిస్తుందో. ఆ వెలుగుకు కృతజ్ఞతలు, మనుషులు ఇక ఈ మాత్రం ఒంటరిగా లేరు అయినప్పటికీ, నీవు చీకటి రాత్రిలో ఒంటరిగా గాఢ నిద్రలో ఉంటావు. నీకు ఏ శబ్దము వినిపించదు, ఏ వెలుగూ కనిపించదు; కొత్త ఆకాశం కొత్త భూమి, కొత్త యుగ ఆగమనం గురించి నీకేమీ తెలీదు, ఎందుకంటే—నీ తండ్రి నీతో, “నా బిడ్డా, లేవకు, ఇంకా తెల్లవారలేదు. వాతావరణం చల్లగా ఉంది, కనుక బయటకు వెళ్లకు, లేకుంటే కత్తి, ఈటెలతో నీ కళ్ళలో పొడుస్తారు” అని చెప్తాడు. నీవు నీ తండ్రి బోధించే ఉపదేశాలనే నమ్ముతావు, ఎందుకంటే నీ తండ్రి నీకంటే పెద్దవాడు గనుక, నిన్ను ప్రియంగా ప్రేమిస్తాడు కనుక ఆయన మాత్రమే సరైన వాడని నమ్ముతావు. అటువంటి ఉపదేశాలు మరియు అటువంటి ప్రేమ లోకంలో వెలుగు ఉంది అనే చరిత్రను నీవు నమ్మకుండా చేస్తాయి; ఈ లోకంలో ఇంకా సత్యం నిలిచి ఉందా లేదా అనే విషయముపై నీవు పట్టించుకోకుండా అవి ఆపుతాయి. సర్వశక్తుడు నిన్ను కాపాడుతాడనే నిరీక్షణను కలిగియుండడానికి సాహసించవు. నీకున్న స్థితినిబట్టి నీవు తృప్తి కలిగి ఉంటావు, రాబోయే వెలుగును గూర్చి నీవు ఎదురు చూడవు, చరిత్రలో చెప్పినట్లు సర్వశక్తుని రాకడ గురించి ఇక ఏమాత్రం ఎదురుచూడవు. నీకు సంబంధించినంత వరకు అందమైనదంతా పునరుజ్జీవింపబడవు, అవి ఉనికిలో ఉండవని అనుకుంటావు. నీ దృష్టిలో మానవ భవిష్యత్తు మాయమై, తుడిచిపెట్టుకుపోయింది. నీ బలమంతా కూర్చుకొని నీ తండ్రి దుస్తులను గట్టిగా పట్టుకుని, అయన శ్రమలను పంచుకునేందుకు సిద్ధపడి, నీ సుదూర ప్రయాణపు దిశను, నీ ప్రయాణపు సహవాసాన్ని వదులుకోవడానికి చాలా ఎక్కువగా భయపడతావు. మనుషుల సువిశాలమైన ఈ మసక ప్రపంచం మీలో చాలామందిని ఈ లోకములో విభిన్నమైన పాత్రలను పోషించడానికి మిమ్మల్ని జంకని, బెదరని వారలనుగా తయారుచేసి పెట్టింది. ఇది మరణ భయంలేని ఎందరో “యోధులను” సృష్టించింది. అంతకంటే ఎక్కువగా, సృష్టి ఉద్దేశమును నిర్లక్ష్యము చేసే మొద్దుబారిపోయిన, కదలని స్థితిలో పక్షవాతము కలిగిన కుప్పలు తెప్పలు మనుష్యులను తయారు చేసింది. తీవ్రంగా బాధింపబడుతున్న మానవ జాతిలోని ప్రతీఒక్కరినీ సర్వశక్తుని కనులు పరిశీలిస్తున్నాయి. బాధపడుతున్న వారి విలాపం ఆయన వింటున్నారు, బాధింపబడుచున్నవారి సిగ్గుమాలిన స్థితిని అయన చూస్తున్నారు, రక్షణ కృపను కోల్పోయిన మానవ జాతి నిస్సహాయ, భయాందోళనను ఆయన గ్రహిస్తున్నారు. మానవాళి ఆయన సంరక్షణను తృణీకరిస్తోంది, తమ సొంత దారిని ఎంచుకొని నడుస్తోంది, ఆయన కన్నుల పరిశీలన నుంచి తప్పించుకోవాలని ప్రయత్నిస్తోంది, శత్రువు సహచర్యంలో లోతైన సముద్రంలోని చేదును, చివరి బిందువు వరకు రుచి చూసేందుకు మొగ్గు చూపుతోంది. సర్వశక్తుని నిట్టూర్పు ఇకపై మానవాళికి వినబడదు; దుఖఃభరిత మానవాళిని ఓదార్చేందుకు సర్వశక్తుని చేతులకు ఇకపై ఇష్టం ఉండదు. పదే పదే ఆయన తిరిగి పట్టుకోవడం, పదే పదే అయన తిరిగి ఓడిపోవడం, ఆ పనినే అయన పునరావృతం చేస్తూనే ఉన్నాడు. ఆ క్షణం నుంచి, ఆయన అలసిపోవడం మొదలై, తన చేతిలో పని ఆపివేసి, మానవజాతి మధ్య సంచరించడం మానివేస్తారు…. ఈ మార్పులన్నిటిలో దేని గురించి మనుష్యులకు పూర్తిగా అవగాహన లేదు, సర్వశక్తుని విచారం, దుఃఖం, ఆయన రావడం, వెళ్ళడం అనే విషయాలను గూర్చి కూడా పూర్తిగా అవగాహన లేదు.

సర్వశక్తుని తలంపులు, అయన కనుదృష్టితో ఈ ప్రపంచంలో ఉన్నటువంటి ప్రతిదానిలో శరవేగంగా మార్పులు సంభవిస్తాయి. మనుష్యులు మునుపెన్నడూ వినని సంగతులు అకస్మాత్తుగా వచ్చిపడతాయి, వారు చాలాకాలం నుంచి కలిగి ఉన్నవి తెలియకుండానే చేజారిపోతాయి. సర్వశక్తుని ఆచూకీ ఎవరూ గ్రహించలేరు, సర్వశక్తుని జీవ శక్తి యొక్క గొప్పతనం, ఔన్నత్యం ఏ కొందరికి మాత్రమే తెలుస్తుంది. ఆయన ఔన్నత్యముగలవాడు కనుక, మనుషులు గ్రహించలేనివి కూడా ఆయన గ్రహించగలడు. ఆయన గొప్పవాడు గనుక మనుష్యులు ఆయనను విడిచిపెట్టినప్పటికీ అయన మానవజాతిని రక్షిస్తున్నారు, ఆయనకు జీవ, మరణముల పరమార్థం తెలుసు, దాని కంటే ఎక్కువగా సృష్టించబడిన మనుష్యులందరూ తమ ఉనికి కోసం అనుసరించాల్సిన నియమ నిబంధనలు ఆయనకు తెలుసు. మానవుల ఉనికికి ఆయనే పునాది, మానవాళికి మరలా పునరుత్తానం కలిగించే విమోచకుడు ఆయనే. అయన తన కార్యసిద్ధి కోసం, తన ప్రణాళిక నిమిత్తం సంతోష హృదయాలను దుఃఖంతో బరువెక్కించగలరు, అలాగే దుఃఖముతో నిండిన హృదయాలను సంతోషంతో తేలిపోయేలా చేయగలడు.

సర్వశక్తుడు అనుగ్రహించే జీవము యొక్క ఏర్పాటుకు మానవాళి దూరంగా ఉండి, తమ ఉనికి యొక్క ఉద్దేశాన్ని గ్రహించడం లేదు, అయితే వారికి మరణమంటే భయమే. వారు సహాయం, తోడ్పాటు లేకయే ఉన్నారు కానీ వారి కనులు మూసుకొనుటకు విముఖత కలిగి ఉన్నారు, తమను తామే దోచుకొనుచూ ఈ లోకంలో తమ హేయమైన ఉనికిని కలుగుజేసుకొనుచున్నారు, తమ సొంత ఆత్మల విషయమై కనీస ఆలోచన లేకుండా కేవలం మాంసపు మూటలవలే వారున్నారు. నీవు ఈ విధంగా, ఇతరులవలెనే నిరీక్షణ లేకుండా, లక్ష్యం లేకుండానే జీవిస్తున్నావు. చరిత్రలోని పరిశుద్ధుడు మాత్రమే శ్రమలలో విలపించేవారిని, ఆయన రాక కొరకు మిక్కిలిగా ఎదురు చూసే వారిని రక్షిస్తాడు. ఇప్పటివరకూ ఎరుక లేనివారిలో అటువంటి విశ్వాసం కలుగలేదు. అయినప్పటికీ, మనుషులు ఇంకా దాని కొరకు ఆరాట పడుతూనే ఉంటారు. తీవ్రంగా శ్రమపడిన ఈ మనుషులపై సర్వశక్తుని కనికరం ఉంది; అదే సమయంలో, ఎరుక లోపించిన మనుషులతో అయన విసిగిపోయారు, ఎందుకంటే మానవాళి నుండి జవాబు వస్తుందేమోనని అయన సుదీర్ఘ కాలం వేచి చూచారు. ఆయన నీ హృదయాన్ని, ఆత్మను వెదకడానికి ఇష్టపడుచున్నారు, నీ ఆకలిదప్పులు లేకుండునట్లు, నీవు ఎల్లప్పుడూ మెలకువగా ఉండాలని, నీకు కావలసిన భోజన, పానాలు తీసుకు రావాలని ఆయన ఇష్టపడుచున్నారు. నీవు అలసిపోయినప్పుడు, ఈ లోకం పాడైపోయిందని నీకు అనిపించినప్పుడు, తప్పిపోవద్దు, దుఃఖించవద్దు. మనల్ని ఎల్లప్పుడు చూస్తూ ఉండే సర్వశక్తుడైన దేవుడు ఏ సమయంలోనైనా నిన్ను కౌగిలించుకుంటాడు. అయన నీ పక్కన ఉండి నిన్నే చూస్తూ, వెనుతిరిగి వస్తావని నీ కొరకు వేచి ఉన్నాడు. నీవు అకస్మాత్తుగా నీ జ్ఞాపక శక్తిని తిరిగి పొందుకొనే ఆ రోజు కోసం అయన ఎదురుచూస్తున్నాడు: నీవు దేవుని నుంచి వచ్చావని, నీకు తెలియని సమయంలో నీవు పయనించే నీ మార్గము నుండి తప్పిపోయావని, తెలియని సమయంలో నువ్వు నడిచే మార్గ మధ్యములో నీకున్న ప్రజ్ఞను కోల్పోయావని, నీవు ఎరుగని సమయంలో “తండ్రి ని” పొందుకున్నావని నీవు తెలుసుకునే ఆ రోజు కోసం ఆయన ఎదురుచూస్తున్నాడు; అంతేగాకుండా, నీవు తిరిగి వస్తావని చాలా, చాలా, సుదీర్ఘ కాలం నుంచి, సర్వశక్తుడు ఎప్పుడూ ఎదురుచూస్తూనే ఉన్నాడని. ఆయన తీవ్రమైన ఆకాంక్షతో వేచి చూస్తున్నాడని, జవాబు లేని ప్రతిస్పందన కోసం ఎదురు చూస్తున్నాడని నువ్వు తెలుసుకునే ఆ రోజు కోసం ఆయన ఎదురుచూస్తున్నాడు. ఆయన ఎదురుచూడడం, వేచి ఉండడం అనేవి వెలకట్టలేనివి, అవి మనుషుల హృదయాల కొరకు, ఆత్మల కోసం మాత్రమే ఉద్దేశించబడినవి. బహుశా, ఈ ఎదురుచూడడం, వేచి ఉండడం అనేవి నిరవధికం కావచ్చు మరియు, అవి బహుశా అవే ముగింపు కావచ్చు. అయితే, నీ హృదయం, నీ ఆత్మ ఇప్పుడు ఎక్కడున్నాయో నీకే స్పష్టంగా తెలియాలి.

మే 28, 2003


రాజ్య యుగంలో దేవునిచే ఎంపిక చేయబడిన ప్రజలు తప్పనిసరిగా పాటించాల్సిన పది పరిపాలనా ఆజ్ఞలు

1. మానవుడు తనను తాను హెచ్చించు కొనకూడదు లేదా స్తుతించు కొనరాదు. అతడు దేవుడిని ఆరాధించాలి మరియు స్తుతించాలి.

2. దేవుని కార్యమునకు ప్రయోజనకరమైన ప్రతిదీ చేయుడి మరియు దేవుని కార్య ఆసక్తులకు హాని కలిగించేది దానిని చేయకుడి. దేవుని నామము, దేవుని సాక్ష్యం, మరియు దేవుని కార్యమును సమర్థించుడి.

3. దేవుని గృహములోని ధనము, భౌతిక వస్తువులు మరియు ఆస్తి మొత్తం మానవుడు ఇవ్వవలసిన అర్పణలు. ఈ అర్పణలను యాజకుడు మరియు దేవుడు తప్ప ఎవరూ అనుభవించరు, మానవుని అర్పణలు దేవుని సంతోషం కొరకే. దేవుడు ఈ అర్పణలను యాజకునితో మాత్రమే పంచుకుంటాడు, ఎవరైనా దానిలో ఏ భాగాన్నైనా అనుభవించడానికి అర్హతకానీ లేదా హక్కుకానీ కలిగి ఉండరు. మానవుని అన్ని అర్పణలు (ధనము మరియు అనుభవించదగిన భౌతిక వస్తువులతో సహా) దేవునికి ఇవ్వబడినవి, మానవునికి కాదు, కాబట్టి ఈ అర్పణలను మానవుడు అనుభవించ కూడదు, మానవుడు వాటిని అనుభవించినట్లయితే అప్పుడు అతను ఆ అర్పణలను దొంగిలిస్తున్నాడు. ఇలా ఎవరైనా చేసినట్లయితే వారు యూదా వంటివారు, ద్రోహిగా ఉండటానికి అదనంగా, యూదా డబ్బు సంచిలో ఉన్నదానికి తనకు తాను సహాయం చేసుకున్నాడు.

4. మానవుడు అవినీతి స్వభావం కలిగి ఉన్నాడు మరియు అంతేకాక భావోద్వేగాలను కలిగి ఉన్నాడు. కాబట్టి దేవుని సేవ చేసేటప్పుడు వ్యతిరేక లింగానికి చెందిన ఇద్దరు వ్యక్తులు కలిసి పనిచేయడం పూర్తిగా నిషేదించబడినది. ఎవరైనా అలా చేస్తుండటం కనుగొన్నప్పుడు ఎలాంటి మినహాయింపులు లేకుండా. బహిష్కరింపబడతారు. 

5. దేవునిపై ఎటువంటి తీర్పును తీర్చవద్దు లేదా దేవునికి సంబంధించిన విషయాలను ఊరకనే చర్చించవద్దు. మానవుడు చేయవలసినట్లుగా చేయండి మరియు మానవుడు మాట్లాడవలసినట్టు గా మాట్లాడండి మరియు హద్దుల్ని అధిగమించకండి లేదా సరిహద్దులను అతిక్రమించకండి. దేవుని స్వభావానికి భంగం వాటిల్లింది ఏదీ చేయకుండా మీ స్వంతనాలుకకు కావలియుండుడి మరియు ఎక్కడ అడుగు పెడుతున్నారో జాగ్రత్త వహించండి.

6. మానవుడు చేయవలసిన పనిని చేయండి మరియు నీవిధులను నిర్వర్తిం చు, నీ బాధ్యతలను నెరవేర్చు మరియు పనికి బద్దుడై ఉండు. నువ్వు దేవుని నమ్మినందున దేవుని కార్యములో నీ వంతు సహకారం అందించాలి; అలా చేయనట్లయితే నువ్వు దేవుని మాటలను తినడానికి మరియు తాగటానికి అయ్యోగునివి మరియు దేవుని గృహంలో నివసించడానికి అయోగ్యునివి.

7. సంఘ కార్యము మరియు విషయాలలో, దేవునికి విధేయత విషయంలో తప్ప, ప్రతి విషయంలోనూ పరిశుద్ధాత్మ చేత వాడబడుతున్న మనుష్యుని ఆదేశాలను అనుసరించండి. చిన్న తప్పిదం కూడా ఆమోదయోగ్యం కాదు. మీ సమ్మతిలో సంపూర్ణంగా ఉండండి మరియు ఒప్పులేదా తప్పులను విశ్లేషించకండి; ఏది ఒప్పో లేదా తప్పోతో నీకు ఎటువంటి సంబంధం లేదు. నీయొక్క పూర్తి విధేయతతో మాత్రమే నువ్వు సంబంధం కలిగిఉండాలి.

8. దేవునియందు విశ్వసించేవారు దేవునికి విధేయత కనపరిచి మరీ ఆరాధించవలెను. ఏ వ్యక్తినైనా స్తుతించవద్దు లేదా చూడవద్దు; దేవుని ప్రథమ స్థానంలో, నువ్వు చూసే ప్రజలు రెండో స్థానంలో మరియు నిన్ను నువ్వు మూడో స్థానంలో ఉంచవద్దు. ఏ వ్యక్తి కూడా నీ హృదయంలో స్థానాన్ని కలిగి ఉండకూడదు, మరియు దేవునితో సరిసమానంగా లేదా ఆయనకు సమానంగా ఉండాలని ప్రత్యేకంగా నువ్వు గౌరవించే ప్రజలను పరిగణించకూడదు. ఇది దేవునికి సహింపరానిది.

9. మీ ఆలోచనలను సంఘం కార్యములపై ఉంచండి. మీ స్వంత శరీరాపేక్షలను పక్కనబెట్టి కుటుంబ విషయాలపట్ల నిర్ణయాత్మకంగా ఉండండి, దేవుని కార్యము కొరకు మిమ్మల్ని మీరు హృదయపూర్వకంగా సమర్పించుకోండి, దేవుని కార్యమును మొదటిగా మరియు మీ స్వంత జీవితం రెండవదిగా ఉంచండి. ఇది ఒక సన్యాసి యొక్క సభ్యత.

10. విశ్వాసములో లేని బంధువులను (నీ పిల్లలు, నీ భర్త లేదా భార్య, నీ సహోదరీలు, నీ తల్లిదండ్రులు మొదలైనవారు) సంఘములోనికి తీసుకురావటానికి బలవంతం చేయరాదు. దేవుని గృహములో సభ్యుల కొరత లేదు, ఉపయోగము లేని వారితో ఆ సభ్యులసంఖ్యను భర్తీ చేయాల్సిన అవసరం లేదు. సంతోషంగా దేవుని యందు నమ్మకంఉంచని వారందరినీ తప్పనిసరిగా సంఘంలోనికి నడిపించకూడదు. ఈ ఆజ్ఞ ప్రజలందరి కొరకు నిర్దేశించబడినది. మీరు ఈ విషయాన్ని పరీక్షించాలి, పర్యవేక్షించాలి మరియు ఒకరికొకరు గుర్తు చేసుకోవాలి; ఎవరు కూడా దీనిని ఉల్లంఘించలేరు. విశ్వాసం లేని బంధువులు అయిష్టంగానే సంఘంలోని వచ్చినప్పటికీ, వారికి పుస్తకములను జారీ చేయకూడదు మరియు కొత్త పేరును ఇవ్వకూడదు. అటువంటి వ్యక్తులు దేవుని గృహమునకు చెందినవారు కాదు, మరియు సంఘంలోనికి వారి ప్రవేశాన్ని అవసరమైన ఏవిధంగానైనా ఆపివేయాలి. దయ్యముల దురాక్రమణ వల్ల సంఘమునకు ఇబ్బంది తలెత్తితే, మీరు బహిష్కరించబడతారు లేదా మీమీద ఆంక్షలు విధించబడతాయి. క్లుప్తంగా చెప్పాలంటే, ఈ విషయంలో ప్రతి ఒక్కరికీ బాధ్యత ఉంటుంది, అయినప్పటికీ మీరు నిర్లక్ష్యంగా ఉండకూడదు లేదా మీ వ్యక్తిగత లెక్కలను పరిష్కరించుకోవడానికి దానిని వాడకూడదు.


అనుబంధం 1: దేవుని దర్సనం కొత్త యుగానికి నాంది పలికింది

దేవుని ఆరువేల సంవత్సరాల నిర్వహణ ప్రణాళిక ముగియబోతోంది, మరియు ఆయన దర్శనాన్ని కోరుకునే వారందరికీ రాజ్యద్వారం ఇప్పటికే తెరవబడింది. ప్రియమైన సోదర సోదరీమణులారా, మీరు దేని కోసం ఎదురు చూస్తున్నారు? మీరు వెతుకుతున్నది ఏమిటి? దేవుడు దర్శనమివ్వాలని ఎదురు చూస్తున్నారా? మీరు ఆయన అడుగుజాడల కోసం వెతుకుతున్నారా? దేవుని స్వరూపం కోసం ఎంతగా ఆరాటపడాలి! మరియు దేవుని అడుగుజాడలను కనుగొనడం ఎంత కష్టం! ఇలాంటి యుగంలో, ఇలాంటి ప్రపంచంలో దేవుడు దర్శనమిచ్చే రోజు చూసేందుకు మనం ఏమి చేయాలి? దేవుని అడుగుజాడల్లో నడవాలంటే మనం ఏమి చేయాలి? దేవుడు దర్శనమివ్వాలని ఎదురుచూస్తున్న వారందరికీ ఇలాంటి ప్రశ్నలు ఎదురవుతున్నాయి. మీరందరూ వాటిని ఒకటి కంటే ఎక్కువ సందర్భాలలో పరిగణించారు—కాని ఏ ఫలితంతో? దేవుడు ఎక్కడ కనిపిస్తాడు? దేవుని అడుగుజాడలు ఎక్కడ ఉన్నాయి? మీకు సమాధానం దొరికిందా? చాలా మంది ఈ విధంగా సమాధానమిస్తారు: “దేవుడు తనను అనుసరించే వారందరిలో కనిపిస్తాడు మరియు ఆయన అడుగుజాడలు మన మధ్యలోనే ఉన్నాయి; ఇది చాలా సులభం!” ఇలాంటి సూత్రబద్ధమైన సమాధానాన్ని ఎవరైనా అందించగలరు, కానీ దేవుని దర్శనం లేదా ఆయన అడుగుజాడలు అంటే ఏమిటో మీకు అర్థమైందా? దేవుని దర్శనం తన పనిని స్వయంగా తానే చేయడానికి భూమిపైకి రావడాన్ని సూచిస్తుంది. తన స్వంత గుర్తింపు మరియు స్వభావంతో, మరియు ఆయనకి సహజసిద్ధమైన మార్గంలో, ఆయన ఒక యుగాన్ని ప్రారంభించి, ఒక యుగాన్ని ముగించే కార్యాన్ని నిర్వహించడానికి మానవజాతి మధ్యకు దిగివస్తాడు. ఈ రకమైన ప్రదర్శన వేడుక వంటిది కాదు. ఇది ఒక సంకేతం, చిత్రం, అద్భుతం, లేదా ఒక రకమైన గొప్ప దృష్టి కాదు, మరియు ఇది ఒక రకమైన మతపరమైన ప్రక్రియ కూడా కాదు. ఇది ఎవరైనా స్పృశించదగిన మరియు చూడదగిన నిజమైన మరియు అసలైన వాస్తవం. ఈ రకమైన రూపు కదలికల ద్వారా వెళ్ళడం కొసమో, లేదా ఏదైనా స్వల్పకాలిక పని కొసమో కాదు; ఇది ఆయన నిర్వహణ ప్రణాళికలోని ఒక దశ యొక్క పని. దేవుని దర్శనం ఎల్లప్పుడూ అర్థవంతంగా ఉంటుంది మరియు ఆయన నిర్వహణ ప్రణాళికకు ఎల్లప్పుడూ కొంత సంబంధాన్ని కలిగి ఉంటుంది. ఇక్కడ దర్శనం అని పిలవబడేది దేవుడు మనిషికి మార్గనిర్దేశం చేసే, నడిపించే మరియు జ్ఞానోదయం చేసే “దర్శనానికి” పూర్తిగా భిన్నంగా ఉంటుంది. దేవుడు తనను తాను బహిర్గతం చేసిన ప్రతిసారీ తన గొప్ప కార్యం యొక్క ఒక దశను నిర్వహిస్తాడు. ఈ కార్యం ఇతర యుగాలలో కంటే భిన్నంగా ఉంటుంది. ఇది మనిషికి ఊహకందనిది, మనిషికి ఎప్పుడూ అనుభవంలోకి రానిది. ఇది కొత్త యుగాన్ని ప్రారంభించి, పాత యుగాన్ని ముగించే పని, మరియు ఇది మానవజాతి యొక్క మోక్షానికి కొత్త మరియు మెరుగైన కార్యం; అంతేకాకుండా, ఇది మానవజాతిని కొత్త యుగంలోకి తీసుకువచ్చే కార్యం. దేవుని దర్శనం యొక్క ప్రాధాన్యతను ఇది తెలియజేస్తుంది.

దేవుని స్వరూపం అంటే ఏమిటో మీరు అర్థం చేసుకున్న తర్వాత, మీరు దేవుని అడుగుజాడలను ఎలా వెతకాలి? ఈ ప్రశ్నను వివరించడం కష్టం కాదు: దేవుడు ఎక్కడ కనిపిస్తాడో, అక్కడ మీరు ఆయన అడుగుజాడలను కనుగొంటారు. ఇటువంటి వివరణ సూటిగా అనిపిస్తుంది, కానీ ఆచరణలో అంత సులభం కాదు, ఎందుకంటే దేవుడు ఎక్కడ కనిపిస్తాడో చాలా మందికి తెలియదు, ఆయన ఇష్టపడే చోట కాని, లేదా ఆయన ఎక్కడ కనిపించాలి అనేది ఇంకా తెలియదు. పరిశుద్ధాత్మ ఎక్కడ పని చేస్తుందో అక్కడ దేవుడు కనిపిస్తాడని కొందరు అకస్మాత్తుగా నమ్ముతారు. లేదంటే ఎక్కడైతే ఆధ్యాత్మిక వ్యక్తులు ఉంటారో, అక్కడ దేవుడు కనిపిస్తాడని నమ్ముతారు. లేదంటే ఎక్కడైతే ఉన్నతమైన పేరు ప్రఖ్యాతులున్న వ్యక్తులు ఉన్నారో, అక్కడ దేవుడు కనిపిస్తాడని నమ్ముతారు. ప్రస్తుతానికి, అలాంటి నమ్మకాలు తప్పా లేదా ఒప్పా అనేది పక్కన పెడదాం. ఇటువంటి ప్రశ్నను వివరించడానికి, ముందుగా మనకు స్పష్టమైన లక్ష్యం ఉండాలి: మనం దేవుని అడుగుజాడల కోసం వెతుకుతున్నాము. మనం ఆధ్యాత్మిక వ్యక్తులను వెతకడం లేదు, ఇక మనం ప్రసిద్ధి చెందిన వ్యక్తులను అనుసరించడం అంతకంటే తక్కువ. మనం దేవుని అడుగుజాడలను వెతుకుతున్నాము. ఈ కారణంగా, మనం దేవుని అడుగుజాడల కోసం వెతుకుతున్నాము కాబట్టి, దేవుని సంకల్పం కోసం, దేవుని వాక్కుల కోసం, ఆయన పలుకులు కోసం వెతకడం మనకు విలువైనది—ఎందుకంటే దేవుడు మాట్లాడే కొత్త పదాలు ఎక్కడున్నాయో అక్కడ దేవుని స్వరం ఉంటుంది. మరియు దేవుని అడుగుజాడలు ఎక్కడున్నాయో అక్కడ దేవుని కార్యాలు ఉంటాయి. దేవుని యొక్క వ్యక్తీకరణ ఎక్కడ ఉందో, అక్కడ దేవుడు కనిపిస్తాడు మరియు దేవుడు ఎక్కడ కనిపిస్తాడో అక్కడ సత్యం, మార్గం, మరియు జీవం ఉన్నాయి. దేవుని అడుగుజాడలను వెతకడంలో, మీరు “దేవుడే సత్యము, మార్గము మరియు జీవము” అనే పదాలను విస్మరించారు. కాబట్టి, చాలా మంది ప్రజలు, వారు సత్యాన్ని స్వీకరించినప్పుడు కూడా, వారు దేవుని అడుగుజాడలను కనుగొన్నారని నమ్మరు, మరియు వారు దేవుని రూపాన్ని ఇంకా తక్కువగా అంగీకరిస్తారు. ఎంత ఘోరమైన తప్పు! దేవుని రూపాన్ని మనిషి ఆలోచనలతో సరిదిద్దలేము, దేవుడు మనిషి యొక్క ఆజ్ఞతో ఇంకా తక్కువ కనిపించగలడు. దేవుడు తన పనిని చేసినప్పుడు తన స్వంత ఎంపికలను మరియు తన స్వంత ప్రణాళికలను చేస్తాడు; అంతేకాకుండా, ఆయన తన స్వంత లక్ష్యాలు మరియు ఆయన స్వంత పద్ధతులు ఉన్నాయి. ఆయన ఏ పని చేసినా, ఆయన మనిషితో చర్చించాల్సిన అవసరం లేదు లేదా అతని సలహా తీసుకోవాల్సిన అవసరం లేదు, ఇక ఆయన తన పనిని ప్రతి వ్యక్తికి తెలియజేయడం అంతకంటే తక్కువ. ఇది దేవుని ప్రవృత్తి, పైగా, ఇది అందరిచేత గుర్తించబడాలి. మీరు దేవుని రూపాన్ని చూడాలనుకుంటే, దేవుని అడుగుజాడలను అనుసరించాలని కోరుకుంటే, మీరు మొదట మీ స్వంత భావముల నుండి దూరంగా నడవాలి. దేవుణ్ణి ఇలా చేయమని లేదా అలా చేయమని నువ్వు ఆజ్ఞాపన చేయకూడదు, ఇక నువ్వు ఆయనను నీ స్వంత పరిమితుల్లో ఉంచాలని మరియు నీ స్వంత భావములకు పరిమితం చెయ్యాలని అంతకంటే తక్కువగా అనుకోవాలి. బదులుగా, మిమ్మల్ని మీరు ఆజ్ఞాపన చేయల్సింది ఏంటంటే దేవుని అడుగుజాడలను ఎలా వెతకాలి, దేవుని రూపాన్ని మీరు ఎలా అంగీకరించాలి మరియు దేవుని యొక్క కొత్త పనికి మీరు ఎలా లొంగిపోవాలి: ఇది మనిషి చేయవలసినది. మనిషి సత్యం కాదు, మరియు సత్యాన్ని కలిగి లేడు కాబట్టి, అతను వెతకాలి, అంగీకరించాలి మరియు పాటించాలి.

మీరు అమెరికన్, బ్రిటీష్ లేదా మరే ఇతర జాతీయతతో సంబంధం లేకుండా, మీరు మీ స్వంత జాతీయత యొక్క పరిమితుల వెలుపల అడుగు పెట్టాలి, మిమ్మల్ని మీరు అధిగమించాలి మరియు సృష్టించబడిన జీవి యొక్క నివాసము నుండి దేవుని పనిని చూడాలి. ఈ విధంగా, మీరు దేవుని అడుగుజాడలపై పరిమితులు విధించరు. ఎందుకంటే, ఈ రోజుల్లో, దేవుడు ఒక నిర్దిష్ట దేశంలో లేదా నిర్దిష్ట ప్రజల మధ్య కనిపించడం అసాధ్యం అని చాలా మంది భావించారు. దేవుని పని యొక్క ప్రాముఖ్యత ఎంత లోతైనది మరియు దేవుని స్వరూపం ఎంత ముఖ్యమైనది! వాటి కొలతలను మనిషి భావనలు మరియు ఆలోచనలు ఎలా తీసుకోగలవు? కాబట్టి నేను చెప్తున్నాను, మీరు దేవుని రూపాన్ని వెతకడానికి జాతీయత మరియు జాతి భావనలను విచ్ఛిన్నం చేయాలి. ఈ విధంగా మాత్రమే మీరు మీ స్వంత ఆలోచనలచే నిర్బంధించబడరు; ఈ విధంగా మాత్రమే మీరు దేవుని రూపాన్ని స్వాగతించడానికి అర్హులవుతారు. లేకపోతే, మీరు శాశ్వతమైన చీకటిలో ఉంటారు మరియు దేవుని ఆమోదాన్ని పొందలేరు.

దేవుడు మొత్తం మానవ జాతికి దేవుడు. ఆయన తనను తాను ఏ దేశం లేదా ప్రజల వ్యక్తిగత ఆస్తిగా పరిగణించడు, కానీ ఏ రూపానికి, దేశానికి లేదా ప్రజలకు పరిమితం కాకుండా తన పనిని తాను అనుకున్నట్లుగా చేస్తూనే ఉంటాడు. బహుశా నువ్వు ఈ రూపాన్ని ఎన్నడూ ఊహించి ఉండకపోవచ్చు, లేదా బహుశా ఈ రూపం పట్ల నీ వైఖరి అసమ్మతితో ఉండవచ్చు, లేదా దేవుడు తనను తాను బహిర్గతం చేసే దేశం మరియు ఆయన తనను తాను బహిర్గతం చేసుకునే వ్యక్తులు ప్రతి ఒక్కరి చేత వివక్షకు గురవతుండవచ్చు మరియు భూమిపై అత్యంత వెనుకబడిన వారు అయ్యి ఉండవచ్చు. అయినా దేవునికి తన జ్ఞానం ఉంది. ఆయన తన గొప్ప శక్తితో, మరియు తన సత్యం మరియు తన స్వభావం ద్వారా, ఆయన నిజంగా తన లాంటి మనస్సు గల వ్యక్తుల సమూహాన్ని పొందాడు, మరియు ఆయన పూర్తి చేయాలనుకున్న వ్యక్తుల సమూహాన్ని పొందాడు—ఒక సమూహం, ఆయనచే జయించబడింది, వారు అన్ని రకాల పరీక్షలు మరియు కష్టాలు మరియు అన్ని రకాల హింసలను భరించి, చివరి వరకు ఆయనను అనుసరించగలిగారు. ఏ రూపానికి లేదా దేశానికి మాత్రమే పరిమితం కాని దేవుని ప్రత్యక్షత యొక్క లక్ష్యం, ఆయన అనుకున్నట్లుగా తన పనిని పూర్తి చేయడానికి వీలు కల్పించడం. జుడేయలో దేవుడు శరీరధారియైనప్పుడు ఇది ఇలాగే ఉంది: మొత్తం మానవ జాతిని విమోచించడంలో సిలువ వేయడం యొక్క పనిని పూర్తి చేయడం ఆయన లక్ష్యం. అయినప్పటికీ యూదులు దేవునికి ఇది అసాధ్యమని విశ్వసించారు, మరియు దేవుడు మాంసముగా మారి ప్రభువైన యేసు రూపాన్ని ధరించడం అసాధ్యమని వారు భావించారు. వారి “అసాధ్యం” వారు దేవుణ్ణి ఖండించడానికి మరియు వ్యతిరేకించడానికి ఆధారంగా మారింది, మరియు చివరికి ఇజ్రాయెల్ నాశనానికి దారితీసింది. నేడు, చాలా మంది ఇలాంటి తప్పు చేశారు. వారు దేవుని ఆసన్న రూపాన్ని తమ శక్తితో ప్రకటిస్తారు, అయితే అదే సమయంలో ఆయన రూపాన్ని ఖండిస్తారు; అందుకే చాలా మంది ప్రజలు దేవుని వాక్కును విన్న తర్వాత విపరీతమైన మరియు కరుకుగా నవ్వడం నేను చూశాను. అయితే ఈ నవ్వు యూదుల ఖండన మరియు దూషణకు భిన్నంగా ఉందా? మీరు సత్య సన్నిధిలో పూజ్యులు కారు, మీలో ఆరాటపడే వైఖరి అంతకంటె తక్కువ కలిగి ఉంది. మీరు చేసేదంతా విచక్షణారహితంగా చదువుకోవడం మరియు నిస్సహాయతతో వేచి ఉండడం. ఇలా చదువుకోవడం, వేచి ఉండడం వల్ల ఏం లాభం? నువ్వు దేవుని నుండి వ్యక్తిగత మార్గదర్శకత్వం పొందుతావని భావిస్తున్నావా? నువ్వు దేవుని వాక్కులను గుర్తించలేకపోతే, దేవుని రూపాన్ని చూసేందుకు నువ్వు ఏ విధంగా అర్హుడవు? దేవుడు ఎక్కడ కనిపిస్తాడో అక్కడ సత్యం వ్యక్తమవుతుంది మరియు అక్కడ దేవుని స్వరం ఉంటుంది. సత్యాన్ని అంగీకరించగలిగిన వారు మాత్రమే దేవుని స్వరాన్ని వినగలుగుతారు మరియు అటువంటి వ్యక్తులు మాత్రమే దేవుని స్వరూపాన్ని చూసేందుకు అర్హులు. నీ ఆలోచనలను విడనాడు! నిశ్శబ్దంగా ఉండి మరియు ఈ వాక్కులను జాగ్రత్తగా చదువు. నువ్వు సత్యం కోసం ఆరాటపడితే, దేవుడు నీకు జ్ఞానోదయం చేస్తాడు మరియు నువ్వు ఆయన ఇష్టాన్ని మరియు ఆయన వాక్కులను అర్థం చేసుకుంటావు. “అసాధ్యం” గురించి మీ అభిప్రాయాలను వదిలేయండి! అసాధ్యమని ప్రజలు ఎంతగా విశ్వసిస్తే, అది జరిగే అవకాశం అంత ఎక్కువగా ఉంటుంది, ఎందుకంటే దేవుని జ్ఞానం స్వర్గం కంటే ఎక్కువగా ఉంటుంది, దేవుని ఆలోచనలు మనిషి ఆలోచనల కంటే ఉన్నతమైనవి, మరియు దేవుని పని మనిషి యొక్క ఆలోచన మరియు భావనల పరిమితులను అధిగమిస్తుంది. ఏదైతే ఎంత ఎక్కువ అసాధ్యమైనదో, అంతే ఎక్కువగా అందులో సత్యాన్ని వెతకవచ్చు; ఏదయినా అబద్ధం ఎంత మనిషి ఆలోచనలు మరియు ఊహలకు అతీతంగా ఉంటే, అది అంత దేవుని చిత్తాన్ని కలిగి ఉంటుంది. ఎందుకంటే, ఆయన తనను తాను ఎక్కడ బహిర్గతం చేసినా, దేవుడు ఇప్పటికీ దేవుడే, మరియు ఆయన స్వరూపం యొక్క స్థానం లేదా పద్ధతి కారణంగా ఆయన సద్భావము ఎప్పటికీ మారదు. దేవుని స్వరూపం ఆయన అడుగు జాడలు ఎక్కడ ఉన్నా అలాగే ఉంటుంది, మరియు దేవుని అడుగు జాడలు ఎక్కడ ఉన్నా, ఆయన సమస్త మానవాళికి దేవుడు, యేసుప్రభువు ఇజ్రాయెలీయుల దేవుడే కాదు, ఆసియా, యూరప్ మరియు అమెరికా ప్రజలందరికీ కూడా దేవుడు, మరియు అంతకంటే ఎక్కువగా, ఆయన మొత్తం విశ్వంలో ఏకైక దేవుడు. కాబట్టి మనం దేవుని చిత్తాన్ని వెదకుదాం మరియు ఆయన వాక్కులో ఆయన రూపాన్ని కనుగొని, ఆయన అడుగుజాడలతో వేగాన్ని కొనసాగిద్దాం! దేవుడే సత్యము, మార్గము మరియు జీవము. ఆయన వాక్కులు మరియు ఆయన స్వరూపం అనుషక్తములో ఉన్నాయి మరియు ఆయన స్వభావం మరియు అడుగుజాడలు మానవాళికి అన్ని సమయాలలో తెరిచి ఉంటాయి. ప్రియమైన సోదర మరియు సోదరీమణులారా, మీరు ఈ వాక్కులలో దేవుని రూపాన్ని చూడగలరని నేను ఆశిస్తున్నాను, మీరు కొత్త యుగంలోకి అడుగులు వేస్తున్నప్పుడు ఆయన అడుగుజాడలను అనుసరించడం ప్రారంభించండి, మరియు దేవుడు తన దర్శనం కోసం ఎదురుచూస్తున్న వారి కోసం సిద్ధం చేసిన అందమైన కొత్త ఆకాశం మరియు భూమిలోకి ప్రవేశించండి!


అనుబంధం 2: దేవుడుమొత్తంమానవాళిభవిష్యత్తుకు అధిపతి

మానవాళికి చెందిన వ్యక్తులుగా మరియు విశ్వాసపరులైన క్రైస్తవులుగా, దేవుని ఆదేశాలు నెరవేర్చడం కోసం మన మనసులను మరియు శరీరాలను అర్పించడం మనందరి బాధ్యత మరియు విధి, ఎందుకంటే మన శరీరం మొత్తం దేవుని నుండి వచ్చింది, మరియు అది బ్రతుకుతుంది దేవుని యొక్క సర్వాధికారానికి కృతజ్ఞతలు. మన మనసులు మరియు శరీరాలు దేవుని ఆజ్ఞ కొరకు కాకపోతే మరియు మానవాళి పాటించాల్సిన నీతి కొరకు కాకపోతే, అప్పుడు మన ఆత్మలు దేవుని ఆదేశాల కోసం బలిదానం చేసుకున్న వారి ముందు ఎందుకూ పనికి రానివిగా, మరియు మనకి అన్నిటినీ సమకూర్చిన దేవుని పొందడానికి మరింత అనర్హమైనవిగా అనిపిస్తాయి.

దేవుడు ఈ ప్రపంచాన్ని సృష్టించాడు, ఆయన ఈ మానవాళిని సృష్టించాడు, మరియు ఆయన పురాతన గ్రీకు సంస్కృతి మరియు మానవ నాగరికతకి రూపశిల్పి అయికూడా ఉన్నాడు. దేవుడు మాత్రమే మానవాళిని ఓదారుస్తాడు, మరియు దేవుడు మాత్రమే రేయింబవళ్లు మానవాళిని జాగ్రత్తగా చూస్తుంటాడు. మనిషి ఎదుగుదల మరియు అభివృద్ధి దేవుని సర్వాధికారము నుండి విడదీయలేనివి, మరియు మానవాళి చరిత్ర మరియు భవిష్యత్తు దేవుని యోచనల నుండి విడదీయరానివి. నువ్వు నిజమైన క్రైస్తవుడివే అయితే, అప్పుడు నువ్వు ఏదైనా ఒకదేశం లేదా జాతి యొక్క అభివృద్ధి మరియు పతనము దేవుని యోచనలకి అనుగుణంగానే జరుగుతాయని తప్పక నమ్ముతావు. ఒక దేశము లేదా జాతి యొక్క భవితవ్యం ఏమిటో దేవునికి మాత్రమే తెలుసు, మరియు దేవుడు మాత్రమే మానవాళి గతిని నిర్ణయించగలడు. మానవాళి మంచి భవిష్యత్తు ఉండాలని కోరుకుంటే, ఒక దేశం మంచి భవిష్యత్తు ఉండాలని కోరుకుంటే, అప్పుడు మనిషి దేవుని కి మోకరిల్లి ఆరాధించాలి, లేనిచో మానవాళి భవిష్యత్తు మరియు గమ్యం ఒక అనివార్యమైన విపత్తు గా మారతాయి.

నోవా ఓడను నిర్మించిన కాలానికి వెను తిరిగి చూడండి: మానవాళి విపరీతంగా అవినీతిమయమైంది, ప్రజలు దేవుని ఆశీర్వాదం నుండి దూరమయ్యారు, ఆ పైదేవుని చే సంరక్షింపబడలేదు మరియు దేవుని వాగ్దానాలను కోల్పోయారు. వారు దేవుని వెలుగులేకుండా అంధకారం లో జీవించారు. అప్పుడు వారు విచ్చలవిడి స్వభావులయ్యారు. మరియు ఘోరమైనఅధోగతికి తమను తాము పరిత్యజించారు. అలాంటి ప్రజలు ఇక మీదట దేవుని వాగ్దానాన్ని అందుకోలేరు; వారు దేవుడిని విడిచిపెట్టారు, ఆయన వారికి ప్రసాదించినవాటన్నిటినీ పక్కన పెట్టారు మరియు దేవుని బోధనలను మర్చిపోయారు, కావున వారు దేవుని ముఖాన్ని చూడడానికి లేదా దేవుని స్వరాన్నివినడానికి అనర్హులు. వారి హృదయం దేవుని నుండి ఇంకా ఇంకా దూరమయింది, అలా జరగడంతో, వారు విచక్షణ మరియు మానవత్వానికి అతీతంగా బ్రష్టుపట్టారు మరియు మరింత దుష్టులుగా మారారు. అలా వారు మృత్యువుకి అత్యంత సమీపముగా నడిచారు మరియుదేవుని క్రోధానికి మరియు శిక్షకి గురి అయ్యారు. నోవా మాత్రమే దేవుడిని ఆరాధించాడు మరియు దుష్టత్వాన్ని త్యజించాడు, కాబట్టి అతను దేవుని స్వరాన్ని వినగలిగాడు మరియు ఆయన సూచనలనువినగలిగాడు. అతను దేవుని వాక్కు ఆదేశానునుసారం ఓడని నిర్మించాడు, మరియు అక్కడ అన్నిరకాల జీవురాశులను సమీకరించాడు. మరియు ఈ విధంగా, ఒకసారిప్రతిదీ సిద్ధం అయిన తర్వాత, దేవుడు తన ప్రళయాన్ని ప్రపంచంపై విడుదలచేశాడు. నోవా యెహోవానుఆరాధించాడు మరియు దుష్టత్వాన్ని త్యజించాడు కావున కేవలం నోవా మరియు అతని కుటుంబంలోనిమరో ఏడుగురు సభ్యులు మాత్రమే ప్రళయం నుండి మనగలిగారు.

ఇప్పుడు ప్రస్తుత కాలంపై దృష్టి సారించండి. దేవుడిని ఆరాధించి మరియు దుష్టత్వాన్ని త్యజించగల నోవా వంటి నీతిమంతులు ఉనికిలో లేకుండా పోయారు. అయినప్పటికీ దేవుడు ఈ మానవాళి పట్ల కృపగలిగి ఉన్నాడు మరియు ఈ అంత్య కాలంలో కూడా వారినివిమోచిస్తున్నాడు. దేవుడు, ఆయన దర్శనం కోసం నిరీక్షించే వారిని వెతుకుతున్నాడు. ఆయనతన మాటలను వినగలిగేవారిని, ఎవరైతే ఆయన ఆజ్ఞ లని మరువకతమ శరీరాలని హృదయాలను ఆయనకి అర్పిస్తున్నారో అలాంటివారిని వెతుకుతున్నాడు. ఎవరైతే అయన ముందు శిశువుల్లా విధేయులుగా ఉంటారో, ఆయన్ని నిరోధించకుండాఉంటారో అలాంటి వాళ్ళని ఆయన వెతుకుతున్నాడు. ఏ శక్తీ లేదా బలం చేత ప్రభావితం కాకుండానీకు నువ్వుగా దేవునికి అంకితమైతే, నీపై దేవుడు మేలుతో తన దృష్టి నిలుపుతాడు మరియు ఆయన దీవెనలను నీ పై కుమ్మరిస్తాడు. నీవు ఉన్నత స్థానం లో, కీర్తి ప్రతిష్టలతో ఉన్నా, గొప్ప జ్ఞానాన్ని కలిగియున్నా, విస్తారమైన ఆస్తులకు యజమానివై ఉన్నా, అనేక మంది మద్దుతునీకులభిస్తున్నా, ఇవేమీ దేవుడి ముందుకు వచ్చి ఆయన పిలుపును, ఆజ్ఞలను స్వీకరించడానికి, దేవుడు నీతో అడిగింది చెయ్యడానికి ఎంతమాత్రమూ ఆపలేవు. అప్పుడు నీవు చేసే ప్రతీదీ ఈభూమిపై అత్యంత అర్థవంతమైన మరియు మానవాళి చేపట్టిన అత్యంత నీతివంతమైన కార్యంగా ఉంటుంది. స్థాయి మరియు నీ సొంతలక్ష్యాల కోసము దేవుడి పిలుపుని నీవు నిరాకరిస్తే, నీవు చేసే ప్రతిదీ శాపగ్రస్తమవుతుంది మరియు దేవునిచే కూడా తృణీకరించబడుతుంది. బహుశా నువ్వో రాష్ట్రపతివో, శాస్త్రవేత్తవో, సంఘకాపరివో, పెద్ద వాడివో అవ్వచ్చు కానీ నీ కార్యాలయం ఎంత గొప్పది అయినప్పటికీ, నీవు చేపట్టేపనుల్లో నీ జ్ఞానంపై మరియు సామర్థ్యంపై అధారపడినట్లయితే, నువ్వు ఎప్పటికీ విఫలుడివి ఔతావు మరియు ఎప్పటికీ దేవుని దీవెనలు కోల్పోతావు, ఎందుకంటే దేవుడు నువ్వుచేసే దేనినీ ఆమోదించడు, మరియు నువ్వు చేపట్టిన పని నీతివంతమైనదిగా అంగీకరించడు, లేదా నీవు మానవాళి ప్రయోజనంకోసం పాటుపడుతున్నట్టు ఒప్పుకోడు. నువ్వు చేసే ప్రతి పనీ మానవాళిజ్ఞానాన్ని, శక్తిని ఉపయోగించుకొని దేవుడి రక్షణనుండి మనిషిని దూరంగా త్రోసివేయుటకు చేయబడుతుంది, మరియు ఆయన దీవెనలను తిరస్కరించేందుకు చేయబడుతుంది అని ఆయన అంటాడు. నువ్వు మానవాళిని అంధకారంవైపు, మృత్యువువైపు, మరియు అలాగే మనిషిని, దేవుని మరియు ఆయన కృపను కోల్పోయిన అపరిమితమైన ఉనికి యొక్క ఆరంభదశకి నడిపిస్తున్నావని ఆయన అంటాడు.

మానవ జాతి సామాజిక శాస్త్రాల కల్పన చేసినప్పటినుండి, అతడి మెదడు విజ్ఞాన శాస్త్రం మరియు జ్ఞానము చేత ఆక్రమించబడింది. విజ్ఞాన శాస్త్రంమరియు జ్ఞానము మానవాళిపాలించడానికి పనిముట్లుగామారాయి, మరియు అక్కడ దేవుని ఆరాధించేందుకు మనిషికి తగినంత ఖాళీ లేకుండా పోయింది, మరియు దేవుని ఆరాధించేందుకు అనువైన పరిస్థితులు లేకుండా పోయాయి. మానవ హృదయంలో దేవునిస్థానం ఎప్పటికన్నా తక్కువ స్థానానికి పడిపోయింది. దేవుడు అతడి హృదయంలో లేకపోవడంతో, మనిషి అంతః ప్రపంచం అంధకారంగా, నిరాశాజనకంగా, మరియు శూన్యంగాను మారిపోయింది. తదనంతరంచాలామంది సామాజిక శాస్త్రవేత్తలు, చరిత్రకారులు, రాజకీయ నాయకులు సామాజిక శాస్త్ర సిద్ధాంతాలను, మానవ పరిణామ క్రమం, మరియు దేవుడు మనిషిని సృష్టించాడన్న సత్యాన్ని వ్యతిరేకించే ఇతరసిద్ధాంతాలను, మానవాళి హృదయాలను మరియు మెదళ్లను నింపేందుకు వ్యక్తీకరించడానికి ముందుకువచ్చారు. ఈవిధంగా ప్రతీది దేవుడు సృష్టించాడనే దాన్ని నమ్మేవాళ్ళు ఎప్పటికన్నా తక్కువగానూ, మరియు పరిణామ క్రమ సిద్ధాంతాన్ని నమ్మేవాళ్ళు ఎప్పటికన్నా ఎక్కువగాను అయ్యారు. పాతనిబంధన కాలంలో గ్రంథస్తమైన దేవుడు చేసిన పనులను మరియు అయన వాక్కును అభూత కల్పనలు మరియుఇతిహాసాలగా అధికాధిక ప్రజలు పరిగణిస్తున్నారు. వారిహృదయాలలో, ప్రజలు దేవుని మహిమ మరియుఘనతకి, దేవుడు ఉన్నాడు మరియు ఆయన అన్నిటిపైనా అధికారం కలిగి ఉన్నాడన్న నిబంధనకి ఉదాసీనులుగామారారు. మానవాళి మనుగడ, మరియు దేశాల, జాతుల గతి వారికి ఇక ఏమాత్రం ముఖ్యం కాదు, మరియుఅలాగే మనిషి తినడం, తాగడం మరియు సుఖాన్వేషణ అనే డొల్ల ప్రపంచంలో నివసిస్తున్నాడు. … దేవుడు తన కార్యాన్ని ఈ రోజు ఎక్కడ నెరవేరుస్తున్నాడుఅనేది వెతకడాన్ని, ఆయన అధ్యక్షత వహించి మనిషి గమ్యస్థానాన్ని ఎలా ఏర్పాటు చేస్తున్నాడు అనేది చూడటాన్నికొద్దిమంది మాత్రమే వెతుకుతున్నారు. ఈ మార్గంలో, మనిషికి తెలియకుండానే, మనిషి కోరికలను మలిచే సామర్థ్యం మానవ నాగరికతకిఇంకా ఇంకా తగ్గిపోయింది. ఇలాంటి ప్రపంచంలో, చనిపోయిన వాళ్ల కంటే తాము తక్కువ ఆనందంతో నివసిస్తున్నామని చాలా మంది మనుష్యులు భావిస్తున్నారు. బాగా అభివృద్ధి చెందినట్లుచెప్పబడుతున్న నాగరికతల్లోని ప్రజలు కూడా ఇలాంటి ఇక్కట్లను వ్యక్తం చేస్తున్నారు. దేవుడి మార్గదర్శకం అనేది లేకుండా మానవ నాగరికతనుకాపాడేందుకు నాయకులు, సామాజిక వేత్తలుఎంతతలలు బద్దలు కొట్టుకున్నప్పటికీ అందులో ఏ విధమైన ప్రయోజనమూ ఉండదు. మానవ హృదయంలో ఉన్నశూన్యాన్ని ఎవ్వరూ నింపలేరు. అలాగే ఏ ఒక్కరూ మనిషికి జీవితం కాలేరు, అతన్ని బాధించేహృదయపు శూన్యత నుండి ఏ సామాజిక సిద్ధాంతం మనిషిని స్వతంత్రుణ్ణి చేయలేదు. విజ్ఞాన శాస్త్రం, జ్ఞానం, స్వేచ్ఛ, ప్రజాస్వామ్యం, తీరిక, సౌఖ్యం ఇవన్నీ మనిషికి కేవలం తాత్కాలికఉపశమనాన్నే తీసుకొస్తాయి. ఇవన్నీ ఉన్నప్పటికీ మనిషి అనివార్యంగా పాపాలను చేస్తున్నాడుఅలాగే సమాజపు అన్యాయాల నుండి దుఃఖితుడు అవుతునే ఉన్నాడు. ఇవేమీ మనిషి కోరికలను మరియుఅన్వేషించాలనే అతని తపనని అదుపు చేయలేవు. ఇదంతా ఎందుకంటే మనిషి దేవుని చేత తయారుచేయబడ్డాడుమరియు అలాగే వివేకరహిత త్యాగాలు మరియు అన్వేషణలు మనిషిని మరింత వ్యాకులత వైపుకు మాత్రమేనడిపించగలవు, మరియు అవి మనిషిని, మానవాళి భవిష్యత్తుని ఎలా ఎదుర్కోవాలో తెలియని, ముందుఉన్న మార్గాన్ని ఎలా చూడాలో తెలియని, ఎప్పటికీ భయపడుతూ ఉండే స్థితిలో ఉంచేలా మాత్రమేచేయగలవు. మనిషి విజ్ఞాన శాస్త్రానికి మరియు జ్ఞానానికి భయపడే స్థితికి కూడా చేరుకున్నాడు, మరియు శూన్య భావానికి మరింతగా భయపడుతున్నాడు. ఈ ప్రపంచంలో, నీవు ఏ స్వేచ్చా దేశంలోలేదా మానవ హక్కులు లేని చోటిలో నివసిస్తున్నావు అనేదాంతో సంబంధం లేకుండా, మానవ జాతిదుర్గతి నుండి తప్పించుకునే సామర్థ్యం నీకు లేదు. నువ్వు పాలకుడివైనా లేదా పౌరుడివైనాభవితవ్యాన్ని, మర్మాలను, మానవాళి గమ్యస్థానాన్నిఅన్వేషించాలనే కోరిక నుండి తప్పించుకునే సామర్థ్యం ఏ మాత్రమూ లేదు. చికాకు పరిచేశూన్యతాభావం నుండి తప్పించుకునే సామర్థ్యం ఇంకా తక్కువ. మానవ జాతి మొత్తానికిసాధారణమైన ఈ ఉత్పాతాలని సామాజిక ఉత్పాతాలుగా సామాజికవేత్తలు పిలుస్తారు. అయినప్పటికీ ఏ గొప్ప వ్యక్తి ఇలాంటి సమస్యలను తీర్చేందుకు ముందుకురాలేదు. మనిషి చివారఖరికి మనిషే, మరియు దేవుడి యొక్క జీవితం, స్థానం మనిషి చేత మార్చబడలేవు. మానవాళకి ప్రతి ఒక్కరి కడుపు నింపే, మరియు స్వేచ్చా సమానత్వం గల న్యాయవంతమైన సమాజంమాత్రమే అవసరం కాదు. మానవజాతికి ఇంకా కావాల్సింది ఏంటంటే దేవుని రక్షణ మరియు ఆయన తమకొరకు సిద్ధం చేసిన జీవితం. ఎప్పుడైతే మనిషి కేవలం దేవుడు సిద్ధపరిచిన జీవితాన్ని మరియుఆయన రక్షణని అందుకుంటాడో, అప్పుడు అవసరాలు, అన్వేషించాలనే కాంక్ష, మరియు మనిషిలోనిఆధ్యాత్మిక శూన్యత పరిష్కరించబడగలదు. ఒక దేశంలోని లేదా జాతిలోని ప్రజలు దేవుడి రక్షణనుభద్రతను పొందలేని స్థితిలో ఉంటే అప్పుడు అలాంటి దేశం లేదా ఆ జాతి అంధకారం వైపుగా పతనానికిదారితీస్తుంది మరియు దేవుని చేత తప్పక నశింపచేయబడుతుంది.

బహుశా నీ దేశం ఇప్పుడు అభివృద్ధి చెందుతూ ఉండవచ్చు, కానీ ఒకవేళ నువ్వు నీ జనులు దేవునికి దూరం కావడాన్ని అనుమతించినట్లయితే, అప్పుడు దానంతట అదే దేవుని దీవెనలను అంతకంతకూ కోల్పోతుందని తెలుసుకుంటుంది. నీ దేశ నాగరికత అంతకంతకూ పాదాల కింద అణచి వేయబడుతుంది మరియు, దానికి మునుపే ప్రజలు దేవునికి వ్యతిరేకులై నిలిచి పరలోకమును శపిస్తారు. మరియు అలా, మనిషికి తెలియకుండానే ఒక దేశ భవిష్యత్తు నాశనం కాబడుతుంది. దేవుడు, తన శాపానికి గురైన దేశాలతో వ్యవహరించడానికి శక్తివంతమైన దేశాలను వృద్ది లోకి తెస్తాడు, మరియు వాటిని భూమి మీద నుండి సమూలంగా తుడిచి పెట్టవచ్చు. ఒక దేశం లేదా జాతి యొక్క అభివృద్ది మరియు పతనం దాని పాలకులు దేవుడిని ఆరాధిస్తున్నారా, మరియు వాళ్ళు వారి ప్రజలని దేవునికి దగ్గర కావడానికి, మరియు ఆయనను ఆరాధించడానికి నడిపిస్తున్నారా అనే దాని పైన అంచనా వేయవచ్చు. మరియు ఇప్పటికీ, ఈ అంత్య యుగంలో, ఎందుకంటే దేవుడిని నిజంగా కోరుకునే మరియు ఆరాధించే వారు అంతకంతకూ తగ్గిపోతున్నారు, క్రైస్తవం అధికార మతం గా ఉన్న దేశాల పైన దేవుడు ప్రత్యేకమైన మేళ్ళని ప్రసాదిస్తున్నాడు. ఆయన సాపేక్షంగా నీతివంతమైనదిగా ఉన్న శిబిరాన్ని ఏర్పాటు చెయ్యడానికి ఆ దేశాలన్నిటినీ ఒకచోట చేరుస్తాడు, ఈ లోపుగా నిజ దేవుడిని ఆరాధించని మరియు నాస్తిక దేశాలన్నీ సాపేక్షంగా నీతివంతమైనదిగా ఉన్న శిబిరానికి వ్యతిరేకులుగా మారతారు. ఈ విధంగా, దేవునికి మానవాళి మధ్య గల స్థానం తన కార్యాన్ని నెరవేర్చడానికి మాత్రమే కాదు, ఆయనని వ్యతిరేకించే దేశాల పైన ఆంక్షలను, పరిమితులను విధించడాన్ని అంగీకరించే, నీతివంతముగా అధికారాన్ని అమలు చేయగల దేశాలను పొందడానికి కూడా ఉంది. అయినప్పటికీ ఇంకా, దేవుడిని ఆరాధించడానికి ప్రజలు ఎవరూ ముందుకు రావడం లేదు, ఎందుకంటే మనిషి ఆయన నుండి చాలా దూరంగా వెళ్ళిపోయాడు, మరియు మనిషి దేవుడిని చాలా కాలంగా మరచిపోయాడు. నీతిని ఆచరించే దేశాలు, మరియు అవినీతిని నిరోధించే దేశాలు మాత్రమే భూమి మీద మిగులుతాయి. కానీ ఇది దేవుని కోరికకు చాలా దూరంగా ఉంది, ఎందుకంటే ఏ దేశాధినేతలూ దేవుడిని తమ ప్రజల మీద అధికారం చెలాయించడానికి అంగీకరించరు, మరియు ఏ రాజకీయపక్షమూ తమ ప్రజలను దేవుడిని ఆరాధించడానికి ఒక చోటకి చేర్చదు; దేవుడు ప్రతి దేశం, జాతి, అధికార పక్ష హృదయాలలో, మరియు ప్రతి ఒక్కరి హృదయంలో తనకి దక్కాల్సిన స్థానాన్ని కోల్పోయాడు. నీతివంతమైన శక్తులు ఈ ప్రపంచంలో ఉన్నప్పటికీ, మనిషి హృదయంలో దేవునికి స్థానం లేని పాలన దుర్భలమైనది. దేవుని ఆశీర్వాదం లేకుండా, రాజకీయ రంగం గందరగోళంలో పడిపోతుంది, మరియు ఒక్క అఘాతాన్ని కూడా తట్టుకుని నిలబడలేక పోతుంది. మానవాళికి, దేవుని ఆశీర్వాదం లేకుండా బ్రతకడం అన్నది సూర్యుడు లేకుండా బ్రతకడం లాంటిది. పాలకులు ఎంత చిత్తశుద్దితో తమ ప్రజలకి సేవలు చేసినప్పటికీ, ఎన్ని నీతివంతమైన సమావేశాలు మానవాళి కలిసి నిర్వహించినప్పటికీ, అవేమీ తిరోగమనాన్ని ఆపలేవు లేదా మానవాళికి పట్టే గతిని మార్చలేవు. ఏ దేశంలోని ప్రజలైతే తిండి కలిగి మరియు బట్ట కలిగి ఉంటారో ఎక్కడ వారు శాంతియుతంగా కలిసిమెలిసి ఉంటారో, అది ఒక మంచి దేశమని, మరియు అది మంచి నాయకత్వముతో ఉన్నదని మనిషి నమ్ముతాడు. కానీ దేవుడు అలా అనుకోడు. ఏ దేశము లోని ప్రజలైతే ఆయనను ఆరాధించరో, అది ఆయన నాశనం చెయ్యాల్సిన దేశంగా ఆయన నమ్ముతాడు. మనిషి ఆలోచనా విధానం దేవునికి ఎన్నో రెట్లు విరుద్ధంగా ఉంది. కాబట్టి, ఒకవేళ ఒక దేశాధినేత దేవుడిని ఆరాధించనట్లయితే ఆ దేశ భవిష్యత్తు విషాదభరితం అవుతుంది, మరియు ఆ దేశానికి ఏ గమ్యమూ ఉండదు.

దేవుడు మనిషి రాజకీయాల్లో పాలుపంచుకోడు, అయినప్పటికీ ఒక దేశం లేదా జాతి యొక్క భవితవ్యం దేవునిచే నియంత్రించబడుతుంది. దేవుడు ఈ ప్రపంచాన్ని మరియు మొత్తం విశ్వాన్ని శాసిస్తున్నాడు. మనిషి భవిష్యత్తు మరియు దేవుని ప్రణాళిక సన్నిహితంగా అనుసంధానించబడ్డాయి, మరియు ఏ ఒక్క మనిషి, దేశం లేదా జాతి కూడా దేవుని సార్వభౌమాధికారం నుండి మినహాయింపబడలేదు. మనిషి తన భవిష్యత్తుని తెలుసుకోవాలని అనుకుంటే, అప్పుడు తను తప్పక దేవుని యెదుటకి రావాలి. దేవుడు ఆయనని అనుసరించి మరియు ఆరాధించే వారు వృద్ది చెందడానికి, ఆయనను ఆటంకపరిచి మరియు తిరస్కరించే వారిపై క్షీణ గతిని, వినాశనాన్ని తీసుకువచ్చేలా చేస్తాడు. 

దేవుడు సొదొమ మీదకు విధ్వంసాన్ని తెచ్చిన బైబిల్ లోని సన్నివేశాన్ని జ్ఞప్తికి తెచ్చుకోండి మరియు లోతు భార్య ఎలా ఉప్పు స్థంభంగా మారిందో కూడా ఆలోచించండి. నినేవే ప్రజలు గొనేపట్టాలు మరియు బూడిదలో తమ పాపాలకి ఎలా పశ్చాత్తాప పడ్డారో వెనక్కి తిరిగి ఆలోచించండి మరియు యూదులు 2,000 సంవత్సరాల క్రితం యేసుప్రభువుకి శిలువ వేసిన తర్వాత యూదులకి ఏం జరిగిందో గుర్తుచేసుకోండి. యూదులు ఇశ్రాయేలు నుండి బహిష్కరించబడ్డారు మరియు ప్రపంచం నలుదిక్కులా ఉన్న దేశాలకి పారిపోయారు. ఎంతో మంది చంపబడ్డారు, మరియు యూదుల జాతి తమ దేశ వినాశనంతో మునుపెన్నడూ లేనంత నొప్పికి గురైంది. వారు దేవుడిని సిలువకి వేలాడదీసారు—ఒక ఘోరమైన పాపానికి పాల్పడ్డారు—మరియు దేవుని స్వభావాన్ని రెచ్చగొట్టారు. వారు చేసిన దానికి తగిన మూల్యం చెల్లించేలా చేయబడ్డారు మరియు వారి చర్యలన్నిటికీ పర్యవసానాలు అనుభవించేలా చేయబడ్డారు. వారు దేవుడిని ఖండించారు, దేవుడిని తిరస్కరించారు, మరియు కాబట్టి వారికి ఒకే ఒక్క గతి ఉంది: దేవునిచే శిక్షింపబడడం. ఇది వారి పాలకులు వారి దేశం పైన మరియు జాతి పైన తెచ్చిన చేదు పర్యవసానం మరియు విపత్తు.

నేడు, ఆయన తన కార్యాన్ని నెరవేర్చడానికి లోకమునకు తిరిగి వచ్చాడు. ఆయన మొదట ఆగే స్థలం నియంతృత్వానికి నిదర్శనం అయినది: చైనా, నాస్తికత్వానికి ధృడమైన కోట. దేవుడు తన వివేకము మరియు శక్తి తో ఒక సమూహాన్ని పొందాడు. ఈ కాలంలో, ఆయన చైనా అధికార పక్షముచే అన్ని రకాలుగా వేటాడబడ్డాడు మరియు ఆయన తల వాల్చడానికి స్థలం లేక, ఆశ్రయం దొరకక గొప్ప వేదనకి గురయ్యాడు. ఇలా అయినప్పటికీ, దేవుడు ఆయన చేయాలనుకున్న కార్యాన్ని కొనసాగిస్తూనే ఉన్నాడు. ఆయన ఎలుగెత్తి తన స్వరం వినిపించి సువార్తను వ్యాపింప చేస్తున్నాడు. దేవుని యొక్క సర్వశక్తిని ఎవరూ కొలవలేరు. దేవుడిని శత్రువుగా చూసే ఒక దేశం, చైనాలో, దేవుడు తన కార్యాన్ని ఎప్పుడూ ఆపలేదు. బదులుగా, ఎక్కువ మంది ప్రజలు ఆయన కార్యాన్ని మరియు వాక్కును అంగీకరించారు, ఎందుకంటే దేవుడు మానవాళికి చెందిన ప్రతి ఒక్క వ్యక్తిని సాధ్యమైనంత ఎక్కువగా రక్షిస్తాడు. ఏ దేశం లేదా శక్తి దేవుడు అనుకున్నది సాధించడంలో అడ్డుగా నిలవలేదు అని మనం నమ్ముతాము. ఎవరైతే దేవుని పనిని ఆటంకపరుస్తారో, దేవుని వాక్కును ఎదిరిస్తారో మరియు ఆయన ప్రణాళికను భంగపరుస్తారో మరియు బలహీనపరుస్తారో వారు చివరికి దేవుని చేత శిక్షింపబడతారు. ఎవరైతే దేవుని కార్యాన్ని ధిక్కరిస్తారో వారు నరకానికి పంపబడతారు: దేవుని కార్యాన్ని ధిక్కరించే ఏ దేశమైనా నాశనం కాబడుతుంది; దేవుని కార్యాన్ని వ్యతిరేకించడానికి నిలబడే ఏ జాతి అయినా భూమి మీద నుండి తుడిచి వేయబడుతుంది మరియు ఉనికిలో లేకుండా పోతుంది. నేను దేవుడిని అతి పవిత్రమైన, అత్యంత గౌరవప్రదమైన, అత్యున్నత, మరియు ఆరాధించదగ్గ ఒకే ఒక్కడిగా చెయ్యడానికి, మరియు యెహోవా వాగ్దానము కింద జీవించిన అబ్రహాము సంతతిలాగా, దేవునిచే మొట్టమొదటగా సృష్టించబడిన, ఏదేను తోటలో నివసించిన, ఆదాము మరియు అవ్వ లాగా, దేవుని ఆశీర్వాదం కింద మొత్తం మానవాళి బ్రతకడానికి, అన్ని జాతుల, అన్ని దేశాల, మరియు అన్ని కర్మాగారాల ప్రజలను దేవుని స్వరాన్ని వినమని, దేవుని కార్యాన్ని గమనించి మానవాళి భవిష్యత్తు పట్ల శ్రద్ద వహించమని కోరుతున్నాను. 

దేవుని కార్యము బలమైన కెరటంలా ఉప్పొంగుతుంది. ఆయనను ఎవరూ నిర్భందించలేరు, ఆయన రాకను ఎవరూ ఆపలేరు. ఎవరైతే ఆయన మాటలను శ్రద్ధగా వింటారో, మరియు ఆయన కొరకు వెతుకుతూ మరియు దప్పిగొని ఉంటారో, వారు ఆయన అడుగుజాడలను అనుసరించవచ్చు మరియు ఆయన వాగ్దానాన్ని పొందుకోవచ్చు. అలా చేయని వారు అతి ఘోరమైన వినాశనానికి మరియు తగిన శిక్షకి గురి కాబడతారు.


అనుబంధం 3: దేవుని నిర్వహణలో మాత్రమే మనిషి రక్షింపబడగలడు

ప్రతి మనిషి దృష్టిలో దేవుని నిర్వహణ అనేది ఒక పరిచయం లేని విషయం. ఎందుకంటే, దేవుని నిర్వహణ అనేది వారి నుంచి పూర్తిగా తొలగించబడినదని మానవులు అనుకుంటారు. దేవుని నిర్వహణ అనేది పూర్తిగా ఆయన పని మాత్రమే అని మరియు అది ఆయన మాత్రమే ఆందోళన చెందాల్సినదనిఅని, కాబట్టి, దేవుని నిర్వహణ గురించి తాము పట్టించుకోవాల్సిన అవసరం లేదని మానవాళి భావిస్తుంది. ఈ క్రమంలో, మానవాళి విమోచనం అనేది అనిర్ధిష్టమైన మరియు అస్పష్టమైనదిగా మారింది, మరియు అది ఇప్పుడు ఖాళీ వాక్చాతుర్యత తప్ప మరేమీ కాదు. మోక్షము స్వీకరించడం కోసం మరియు అద్భుతమైన గమ్యములోకి ప్రవేశించడం కోసం మనిషి దేవుడిని అనుసరించినప్పటికీ, దేవుడు తన పనిని ఏవిధంగా నిర్వహిస్తాడనే ఆందోళన మనిషికి లేదు. దేవుడి ప్రణాళిక ఏమిటనే దాని గురించి, రక్షించబడడం కోసం తాను అందులో పోషించాల్సిన పాత్ర గురించి మనిషి లక్ష్యపెట్టడం లేదు. ఇదినిజంగా విషాదకరం. మానవుని విముక్తి అనేది దేవుని నిర్వహణ నుంచి అవిభాజ్యమైనది లేదా దేవుని ప్రణాళిక నుంచి విడదీయ లేనిది. అయినప్పటికీ, దేవుని నిర్వహణ గురించిమనిషి ఏదీ ఆలోచించడం లేదు, అవిధంగా ఆయననుండి అంతకంతకూ దూరంగా జరుగుతున్నాడు. సృష్టి అంటే ఏమిటి, దేవునిపై విశ్వాసం అంటే ఏమిటి, దేవుని ఎలా ప్రార్థించాలి, ఆయనను అనుసరించు వారిలో ఎలా చేరుకోవాలి లాంటి విముక్తి అనే ప్రశ్నకు సంబంధించినవిషయాల పట్ల పూర్తి అవహాహన లేని జనాల సంఖ్య బాగా పెరిగిపోవడమే ఇందుకు కారణంగా ఉంటోంది. కాబట్టి, ప్రస్తుతం మనం దేవుని నిర్వహణ గురించి చర్చించాలి, తద్వారా, దేవుడినిఅనుసరించు వారు ఆయననుఅనుసరించడం, ఆయనపై విశ్వాసం ఉంచడం గురించి పూర్తిగా అర్థం చేసుకుంటారు. ఆ విధంగా చేయడం వల్ల ఆశీర్వాదం పొందడం కోసం, లేదా ఉపద్రవాలను వదిలించుకోవడం కోసం, లేదా ఇతరుల నుంచి ప్రత్యేకంగా ఉండడం కోసం మాత్రమే దేవుడిని అనుసరించే వారిలా కాకుండా, ప్రతివ్యక్తి తాను అనుసరించాల్సిన మార్గాన్ని స్పష్టంగా ఎంచుకోవడంలో సహాయపడుతుంది.

దేవుని నిర్వహణ అనేది చాలా లోతైన విషయమే అయినప్పటికీ, అది మానవుని గ్రహణశక్తికి అందనిది మాత్రం కాదు. ఎందుకంటే, దేవుడిపని అంతా ఆయన నిర్వహణకు సంబంధించినది మరియు మానవాళిని కాపాడటం, వారి జీవనం, జీవితం మరియు గమ్యానికి చెందినదై ఉంటుంది. మానవుని కొరకు, మరియు మానవాళి పై దేవుడు చేసే పని అత్యంత ఆచరణీయము మరియు అర్థవంతము అయినదిగా చెప్పవచ్చు. దానిని మానవుడు చూసి అనుభవించగలడేతప్ప, అతను పరిగ్రహించడానికి అందనంత దూరంలో మానవాళి ఉంటుంది. దేవుని పనులన్నిటిని అంగీకరించే శక్తిమనిషికి లేనపుడుఆయన పనికి ప్రాధాన్యత ఏమున్నది? మరియు అలాంటి నిర్వహణ ఏవిధంగా మానవుడి విముక్తికి దారి తీయగలదు? దేవుని అనుసరించు వారిలో చాలామంది దేవుని ఆశీర్వాదం పొందడం, ఉపద్రవాల నుంచి దూరంగా ఉండటం గురించి మాత్రమే ఆలోచిస్తారు. దేవుని పనులు, మరియు నిర్వహణ గురించి పేర్కొన్న వెంటనే వారు మౌనంగా వుండిపోతారు మరియు ఆసక్తి మొత్తం కోల్పోతారు. అంతటి సంక్లిష్టమైన విషయాలు అర్థం చేసుకోవడమనేది వారి జీవితాలు ఎదగడానికి సహాయపడదని లేదా ఎలాంటి ప్రయోజనం చేకూర్చదని భావిస్తారు. తత్ఫలితంగా, దేవుని నిర్వహణ గురించి వారు విని ఉన్నప్పటికీ, దాని గురించి కొంచెం అలక్ష్యంగానే ఉంటారు. దానిని అంగీకరించవలసినంత విలువైన విషయంగా వారు చూడరు, మరియు వారి జీవితాలలో దానిని ఒక భాగంగా స్వీకరించడం అనేది చాలా తక్కువ. అటువంటి వారు దేవుని అనుసరించడంలో కేవలం ఆశీర్వాదం పొందడం అనే ఒక సాధారణలక్ష్యం మాత్రమే కలిగివుంటారు, అటువంటివారు ఈ లక్ష్యానికి ప్రత్యక్ష సంభందం లేని దేని పట్ల కూడా ఏకాగ్రత చూపడానికి లక్ష్యపెట్టరు. దేవుని మీద విశ్వాసం ఉంచడమనేది ఆశీర్వాదం పొందడానికే అనే విషయానికి మించిన శాస్త్రసమ్మతమైన మరొక గమ్యం వారికిఉండదు. వారి విశ్వాసం విలువ అంతే. ఈ లక్ష్యానికి సహకరించని ఏది కూడా వారిని కదల్చలేదు. నేడు దేవునిపై విశ్వాసం కలిగిన చాలా మంది విషయం ఇలాగే ఉంది. వారి లక్ష్యం మరియు ఉద్దేశ్యం శాస్త్రసమ్మతంగానే కనిపించవచ్చు, ఎందుకంటే, వారు దేవుని పై విశ్వాసం కలిగి వుంటారు, దేవుని కొరకు వ్యయం చేస్తారు, దేవునికి అంకితమై వుంటారు, మరియు వారి కర్తవ్య నిర్వహణ చేస్తారు. వారు యవ్వనాన్నివదలిపెట్టి, కుటుంబాన్ని మరియు వృత్తిని త్యాగం చేసి, చివరకు సంవత్సరాల పాటు ఇంటికి దూరంగా ఏకాగ్రతతోతమలో తాము నిమగ్నమై వుంటారు. వారి అంతిమ లక్ష్యం కోసం వారి ఆసక్తులను, జీవితం పట్ల వారి దృక్పథాన్ని మరియు వారు పొందవలసిన దిశను మార్చుకుంటారు; అయినప్పటికీ దేవుని మీద విశ్వాసంపై వారిలక్ష్యాన్ని మార్చుకోరు. వారి స్వీయ ఆదర్శాల నిర్వహణకో సంవారు పరుగులు పెడుతారు; దూరం ఎంత వున్నప్పటికి, ఎన్ని కష్టనష్టాలు, అడ్డంకులు వారి మార్గంలో ఎదురైనప్పటికీ, మరణ భయం లేకుండా స్థిరంగా వుంటారు. వారు ఈ విధంగా అంకితభావంతో ముందుకు సాగేలా వారిని ఏ శక్తి నెడుతోంది? అది వారి మనస్సాక్షి కావచ్చునా? అది వారి గొప్పతనం మరియు ఔన్నత్యమా? దుష్ట శక్తులను ఎదుర్కొని చివరి దాకా పోరాడాలనే వారి ధృడ సంకల్పమా? ఎటువంటి బహుమతిని ఆశించకుండా దేవుని కనుగోనాలనే వారి బలమైన విశ్వాసమా? దేవుని చిత్తమును సాధించడానికి సమస్తమును వదలిపెట్టిన వారి విధేయతా? లేక విపరీతమైన వారి వ్యక్తిగత కోర్కెలను ఎప్పటికైనా వదలిపెట్టాలనే వారి భక్తిపూర్వక ఆత్మ బలమా? దేవుని నిర్వహణ గురించి ఎప్పటికీ అర్థం కాని ఎవరికోసమో ఏదో చేస్తూ వుండటం నిజంగా ఒక అద్భుతం! ఒక్క క్షణం, వీళ్లు ఎంత ఇచ్చారనే విషయం గురించి చర్చించడం ఆపేద్దాం. ఏది ఏమైనప్పటికీ వారి వ్యవహరణ పట్ల మన విశ్లేషణ అత్యంత యోగ్యతా పూరితమైనది. వారికి సంబంధించి అత్యంత దగ్గరగా వున్న ప్రయోజనాలు కాకుండా, దేవుని ఎప్పటికీ అర్థం చేసుకోని జనులుఆయనకు ఇంకేవైనా ఇస్తున్నారనేందుకు ఇతర కారణాలు ఉన్నాయా? ఇందుకు సంబంధించి గతంలో గుర్తించని సమస్య ఒక దానిని మనం కనుగొనవచ్చు. అది: దేవునితో మానవునికి గల సంబంధం అనేది కేవలం గోచరము కాగల వ్యక్తిగత ఆసక్తిలో ఒకటి. అది ఆశీర్వాదములు ఇచ్చువారు మరియు పుచ్చుకొనువారి మధ్య ఉన్నటువంటి బాంధవ్యము. ఇంకా సరళంగా చెప్పాలంటే అది యజమానికి, ఉద్యోగికి ఉన్నటువంటి సంబంధం లాంటిది. ఉద్యోగి కేవలం యజమాని నుంచి తనకు లభించే ప్రతిఫలం ఆశించి మాత్రమే పనులు చేయడం జరుగుతుంది. ఆ బంధంలో ఎటువంటి ఆప్యాయతలు వుండవు. అదొక వ్యవహారం మాత్రమే. అందులో ప్రేమించడం, లేదా ప్రేమించబడటం వుండదు. దయ, దాతృత్వం మాత్రమే వుంటాయి. అవగాహన వుండదు, అణచివేయబడిన ఆగ్రహావేశాలు, అన్యాయం తప్ప. అక్కడ సాన్నిహిత్యం వుండదు, దాటడానికి వీలుకాని అగాధం తప్ప. ఇప్పుడు పరిస్థితులన్నీ ఇలానే వున్నపుడు, ఈ క్రమాన్ని ఎవరు మార్చగలరు? ఈ బాంధవ్యం ఎంతటి తీవ్రంగా మారినదో నిజంగా అర్థం చేసుకునే సామర్థ్యం ఎందరికి వున్నది? ఆశీర్వాదం పొందిన ఆనందంలో మునిగి వున్న వారిలో ఎవరూ కూడా దేవునితో మానవునికి గల అటువంటి బాంధవ్యం ఎంతటి అసౌకర్యమైనదో, మరియు చూడలేనిదో ఊహించలేరని నేను అనుకుంటున్నాను.

దేవుని పట్ల మానవాళి నమ్మకానికి సంబంధించి ఒక విషాదకరమైన విషయం ఏమిటంటే, దేవుని పనుల మధ్య మానవుడు తన నిర్వహణ చేసుకుంటున్నప్పటికీ, దేవుని నిర్వహణ పట్ల మాత్రం అలక్ష్యం వహిస్తున్నాడు. ఏ విధంగా అయితే ఒకే సమయంలో దేవుని శరణాగతి కోరుతూ, మరియు ఆయనను కొలుస్తూ మానవుడు తన స్వీయ ఆదర్శాల గమ్యాన్ని నిర్మించుకుంటూ మరియు ఏదో విధంగా అతిగొప్ప ఆశీర్వాదం పొంది, అత్యున్నత గమ్యాన్ని చేరుకోవాలని పన్నాగం పన్నడంలోనే మానవుని అతి పెద్ద వైఫల్యం వున్నది. ఇది ఎంతటి దయనీయము, సహించలేనిది మరియు విషాదకరమైనదంటే, ఒకవేళ ఎవరైనా వారిని అర్థం చేసుకున్నప్పటికీ, ఎందరు వారి ఆదర్శాలను మరియు నమ్మకాలను వెంటనే నిషేదించకుండా ఉండగలరు? వారి స్వీయ అడుగులను ఎవరు ఆపగలరు మరియు వారు గురించి మాత్రమే వారు చేసే ఆలోచనలను ఎవరు మాన్పించగలరు? తన నిర్వహణ పూర్తి చేయడానికి గాను సన్నిహితంగా సహకరించగల వారు మాత్రమే దేవునికి అవసరం. తమ మనసు, శరీరాలను పూర్తిగా దేవుని నిర్వహణ అనే పనికి శరణాగతితో అంకితం చేయగల వారే దేవునికి కావాలి. ప్రతిరోజూ చేతులు జోడించి పట్టుకొని తనను అడుక్కునేవారు, అతి కొద్దిగా ఇచ్చువారు, ప్రతిఫలం కోసం వేచి వుండేవారు దేవునికి అవసరం లేదు. అల్పమైన సహకారం ఇచ్చు వారిని, వారి పురస్కారాలపై ఆధారపడి నెమ్మది పొందే వారిని దేవుడు తృణీకరిస్తాడు. అటువంటి క్రూర స్వభావం గలవారిని, తన నిర్వహణ పనుల పట్ల ఆగ్రహం గల వారిని, స్వర్గాన్ని చేరుకోవడం గురించి మాత్రమే మాట్లాడేవారిని మరియు ఆశీర్వాదాలు కోరేవారిని దేవుడు ద్వేషిస్తాడు. మానవాళిని కాపాడే క్రమంలో తన పనిని అవకాశంగా తీసుకుని లబ్ది పొందాలని చూసే వారిని దేవుడు మరింత అసహ్యించు కుంటాడు. వీళ్ళందరూ దేవుడు తన నిర్వహణ అనే పని ద్వారా ఏది సాధించాలని అనుకుంటున్నారో దాని పట్ల ఏనాడు కూడా శ్రద్ధ చూపలేకపోవడమే అందుకు కారణం. ఆశీర్వాదములు పొందడం కోసం, దేవుడు నిర్వహించు పనుల నుంచి వచ్చు అవకాశాన్ని ఏ విధంగా ఉపయోగించుకోవాలనే ధ్యాస మాత్రమే వారికి వుంటుంది. వారి భవిత, వారి వృద్ది గురించి మాత్రమే పూర్తిగా నిమగ్నమై ఉండే అలాంటి వారికిదేవుని మనసు గురించి శ్రద్ధ ఉండదు. దేవుని నిర్వహణ పట్ల ఆగ్రహం వ్యక్తం చేయువారు మరియు దేవుడు మానవాళిని ఏ విధంగా రక్షిస్తాడు, ఆయన భావన ఏమిటనే విషయంలో అణుమాత్రమైనా ఆసక్తి లేని వారు వారికి సంతోషం కలిగించే విధంగానే పనులు చేస్తూ వుంటారు. దేవుని నిర్వహణ అనే పనుల నుంచి అది వారిని విడదీస్తుంది. వీరి ప్రవర్తనను దేవుడు గుర్తు పెట్టుకోవడం కానీ, లేదా ఆమోదించడం కానీవుండదు—దానిపై దేవుని అనుకూల దృష్టి వుండటం చాలా తక్కువ.

ఈ విశాలమైన సృష్టిలోను, అనంతమైన ఆకాశంలోను, లెక్కలేనన్ని జీవులు జీవిస్తూ మరియు పునరుత్పత్తి చేస్తూ, జీవిత కాల చక్ర చట్టాన్ని అనుసరిస్తూ, ఒక స్థిరమైన నియమానికి కట్టుబడి వున్నాయి. మరణించిన వారు జీవించి వున్న వారి గాధలను తమతో తీసుకు వెళ్తారు. జీవించి వున్న వారు, మరణించిన వారి అదే విషాద చరిత్రను పునరావృత్తం చేసుకుంటారు. కనుక తమను తాము ప్రశ్నించు కోవడం తప్ప మానవజాతికి మరో మార్గం లేదు; మనం ఎందుకు జీవిస్తున్నాము? మనం ఎందుకు మరణిస్తున్నాము? ఈ ప్రపంచాన్ని ఎవరు శాసిస్తున్నారు? మానవ జాతిని ఎవరు సృష్టించారు? మానవ జాతిని నిజంగా ప్రకృతి మాత సృష్టించిందా? మానవ జాతి నిజంగా తమ విధికి లోబడి వున్నదా? … లాంటి ఎడతెగని ప్రశ్నలు వేల సంవత్స్తరాలుగా మానవ జాతిని వేధిస్తూనే ఉన్నాయి. దురదృష్టవశాత్తూ, మనిషి ఈ ప్రశ్నలతో ఎంత ఎక్కువగా తలమునకలై ఉన్నాడో, అంతగా సైన్స్ పట్ల తన తృష్ణను పెంచుకున్నాడు. సంక్షిప్తమైన సంతృప్తిని, తాత్కాలికమైన శారీరక ఆనందాన్ని సైన్స్ అందించగలదు, కానీ తన మనసు లోతుల్లో దాగి వున్న ఒంటరితనం, ఏకాంత భావన, అణచి వుంచిన భయాందోళన మరియు నిస్సహాయతల నుంచి మనిషికి విముక్తి ఇవ్వడానికి అది సరిపోనంత దూరంలో వుంది. మనసును స్పృహ తప్పించి, కేవలం తన కంటితో చూడగలిగే మరియు మెదడుతో అర్థం చేసుకోగలిగేలా మాత్రమే శాస్త్రీయ జ్ఞానాన్ని మానవ జాతి ఉపయోగిస్తున్నది. అయినప్పటికీ, రహస్యాలను అన్వేషించకుండా మానవ జాతిని ఆపడానికి అలాంటి శాస్త్రీయ జ్ఞానం సరిపోదు. విశ్వానికి, అందులోని సమస్తానికి అధిపతి ఎవరనే విషయం గురించి మానవజాతికి తెలియదు. మానవజాతి ప్రారంభం మరియు భవిష్యత్తు గురించి తెలిసినది చాలా తక్కువ. ఈ శాసనానికి లోబడి మానవజాతి జీవించడం, పాలించబడటం జరుగుతుంది. నిత్యం నుంచి శాశ్వతం వరకు అన్నిటిపైన స్వర్గంలో సార్వభౌమాధికారం కలిగిన కేవలం ఒక్కరు తప్ప, దాని నుంచి ఎవరూ తప్పించుకోలేరు, ఎవరూ దానిని మార్చలేరు. మానవజాతి ఎన్నడూ ఆయనను చూడలేదు, మానవజాతి ఎన్నడూ ఆయనను ఎరుగదు, ఆయనఉనికిని మానవజాతి ఎన్నడూ విశ్వసించలేదు-అయినప్పటికీ, ఆయన మానవజాతి పూర్వీకులకు ఊపిరి పోసి మానవాళికి జీవం పోసినవాడు. ఆయనేమానవజాతికి సమకూర్చేవాడు మరియుపోషించేవాడు, మనిషికిఉనికిని కల్పించువాడు; మరియు నేటి వరకు మానవజాతికి మార్గనిర్దేశం చేసి నడిపించినది ఆయనే. అంతేకాక, మానవజాతి తన మనుగడ కోసం ఆయన మీద మరియు కేవలం ఆయన మీద మాత్రమే ఆధారపడి ఉటుంది. ఆయనే అన్నివిషయాలపై సార్వభౌమాధికారాన్ని కలిగి ఉన్నాడు మరియు విశ్వంలోని సకల జీవులను పరిపాలిస్తున్నాడు. ఆయన నాలుగు ఋతువులను ఆజ్ఞాపిస్తాడు, మరియు ఆయనే గాలి, మంచు, హిమపాతమును మరియు వానలను పిలువగలడు. ఆయనమానవాళికి వెలుగు కొనితెచ్చి చీకటిలో దారి చూపువాడు. పర్వతాలు, సరస్సులు మరియు నదులు మరియు వాటిలోని అన్ని జీవరాశులను మనిషికి అందించి, స్వర్గాన్ని మరియు భూమిని నిర్దేశించినది ఆయనే. ఆయనకర్మలు సర్వవ్యాపితము, ఆయనశక్తి సర్వవ్యాప్తము, ఆయనజ్ఞానము సర్వవ్యాపితము, మరియు ఆయనఅధికారము సర్వవ్యాపకము. ఈ చట్టాలు మరియు నియమాలలో ప్రతి ఒక్కటీ ఆయనచర్యల స్వరూపము, మరియు ప్రతి ఒక్కటి కూడా ఆయనజ్ఞానం మరియు అధికారాన్ని వెల్లడిస్తుంది. ఆయనసార్వభౌమాధికారం నుండి ఎవరు తమను మినహాయించుకోగలరు? మరియు ఆయనప్రణాళిక నుండి ఎవరు తమను తాము విడుదల చేసుకోగలరు? అన్ని విషయాలు ఆయనదృష్టి క్రిందే ఉన్నాయి, అంతేకాకుండా, ప్రతిదీ ఆయనసార్వభౌమాధికారం క్రింద జీవిస్తున్నది. ఆయనపనులు మరియు ఆయనశక్తి వలన ఆయననిజంగా ఉనికిలో ఉన్నాడని మరియు సమస్త విషయాలపై సార్వభౌమాధికారం కలిగి ఉన్నాడని అంగీకరించడం మినహా మానవజాతికి వేరే మార్గం లేకుండా పోయింది. ఈ మానవాళికి అంతులేకుండా అందించడానికిఆయన తప్ప మరేదీ విశ్వాన్ని ఆజ్ఞాపించదు. మీరు దేవుని పనులను గుర్తించగలరా లేదా అనే దానితో సంబంధం లేకుండా, మరియు మీరు దేవుడిఉనికిని విశ్వసిస్తున్నారా లేదా అనే దానితో సంబంధం లేకుండా, మీభవితవ్యం దేవునిచే నిర్ణయించబడుతుందనడంలో ఎటువంటి సందేహం లేదు. దేవుడు ఎల్లప్పుడూ అన్ని విషయాలపై సార్వభౌమాధికారాన్ని కలిగి ఉంటాడు. ఆయన ఉనికి మరియు అధికారాన్ని ఊహించడానికి మనిషి వాటిని గుర్తించాడా, గ్రహించాడా అనే దానితో నిమిత్తం లేదు. మనిషి గతం, వర్తమానం మరియు భవిష్యత్తు గురించి ఆయనకు మాత్రమే తెలుసు, మరియు ఆయనమాత్రమే మానవజాతి విధిని నిర్ణయించగలడు. మీరుఈ వాస్తవాన్ని అంగీకరించగలరా లేదా అనే దానితో సంబంధం లేకుండా, మానవజాతి తమ స్వీయదృష్టితో వీటన్నింటిని చూడగలిగేందుకు ఎంతో కాలం పట్టదనే వాస్తవం దేవుడు గ్రహింపచేస్తాడు. మానవాళి జీవన్మరణాలు దేవుని కనుసన్నలలోనే వుంటాయి. మానవుడు దేవుని నిర్వహణ కోసమే జీవిస్తాడు, ఆయనకళ్ళు చివరిసారి మూసుకున్నపుడుఈ నిర్వహణ కోసమే అవి కూడా మూసుకుపోతాయి. మనిషి పదే పదే ముందుకు వెనుకకూ వస్తూ పోతూ ఉంటాడు. ఇది దేవుని సార్వభౌమాధికారం మరియు అతని ప్రణాళికలో భాగం. ఇందులో ఎటువంటి మినహాయింపు లేదు. దేవుని నిర్వహణ ఎప్పుడూ ఆగిపోలేదు; అది నిత్యం పురోగమిస్తోంది. ఆయనతన ఉనికిని గురించి మానవాళికి అవగాహన, అతని సార్వభౌమాధికారంపై నమ్మకం కల్గిస్తాడు. ఆయనపనులను చూసుకొని, తన రాజ్యానికి తిరిగి వస్తాడు. ఇది ఆయన ప్రణాళిక, మరియు వేలాది సంవత్సరాలుగా అతనునిర్వహిస్తున్న పని.

దేవుని నిర్వహణ పని అనేది ప్రపంచం సృష్టితో ప్రారంభమైంది మరియు మనిషి ఈ పనిలో ప్రధానంగా వున్నాడు. దేవుడు సృష్టించిన సకలంమనిషి కోసమే అని చెప్పవచ్చు. ఆయననిర్వహణ పని వేల సంవత్సరాల కాల పరిధి కలిగినది. కేవలం నిమిషాలు లేదా సెకన్ల వ్యవధిలో లేదా రెప్పపాటులో లేదా ఒకటి లేదా రెండు సంవత్సరాలలో పూర్తయ్యేది కాదు. ఆయన మానవజాతి మనుగడకు అవసరమైన మరిన్నిటిని అనగా, సూర్యుడు, చంద్రుడు, సకల జీవులు, ఆహారం మరియు ఆతిథ్యపూర్వక వాతావరణం మొదలైనవి సృష్టించవలసి వచ్చింది. దేవుని నిర్వహణ ఇలాగే ప్రారంభమైంది.

ఆ తరువాత, దేవుడు మానవజాతిని సాతానుకు అప్పగించాడు, మరియు మనిషి సాతాను సామ్రాజ్యం క్రింద జీవించాడు. ఇది క్రమంగా మొదటి యుగపు దేవుని పనికి దారితీసింది: న్యాయ యుగం కథ…. న్యాయ యుగంలో అనేక వేల సంవత్సరాలకు పైగా, మానవజాతి న్యాయ యుగం మార్గదర్శకత్వానికి అలవాటు పడింది మరియు దానిని స్వీకరించడం జరిగింది. క్రమంగా, మనిషి దేవుని విస్మరించాడు. అందువల్ల, వారు చట్టాన్ని అనుసరిస్తున్నపుడు, విగ్రహారాధన చేసారు, మరియు చెడు పనులు చేశారు. వారు యెహోవా రక్షణ లేకుండా ఉండి, కేవలం ఆలయంలోని బలిపీఠం ముందు తమ జీవితాలను గడిపారు. వాస్తవానికి, దేవుని పని చాలా కాలం క్రితం వారిని విడిచిపెట్టింది, మరియు ఇజ్రాయలీయులు ఇప్పటికీ శాసనానికి కట్టుబడి, యెహోవా పేరును మాట్లాడినప్పటికీ, వారు మాత్రమే యెహోవా ప్రజలమని మరియు యెహోవాచే ఎన్నుకోబడిన వారని గర్వంగా విశ్వసించారు. దేవుని మహిమ వారిని నిశ్శబ్దంగా విడిచిపెట్టింది …

దేవుడు తన పనిని చేసినప్పుడు, ఆయననిరంతరం నిశ్శబ్దంగా ఒక ప్రదేశాన్ని విడిచిపెట్టి, మరొక చోట మృదువుగా ప్రారంభించిన కొత్త పనిని నిర్వహిస్తాడు. మొద్దుబారిన వ్యక్తులకు ఇది అపురూపంగా కన్పిస్తుంది. ప్రజలు ఎల్లప్పుడూ పాతవాటిని విలువైనదిగాను, మరియు వినూత్నమైన, తెలియని విషయాలను విరోధ భావంతో లేదా ఇబ్బందికరంగాను చూస్తారు. కాబట్టి, దేవుడు ఎటువంటి కొత్త పని చేసినప్పటికీ, ప్రారంభం నుండి చిట్టచివరి వరకు, మానవుడు దానిని తెలుసుకోవడంలో వెనుకబడే వున్నాడు.

ఎప్పటిలాగే, న్యాయ యుగంలో యెహోవా పని తర్వాత, దేవుడు తన రెండవ దశ కొత్త పనిని ప్రారంభించాడు: శరీరాన్ని స్వీకరించి—పది, ఇరవై సంవత్సరాలు మనిషిగా అవతరించి-మరియు విశ్వాసుల మధ్య మాట్లాడటం మరియు ఆయనపని చేయడం చేశాడు. అయినప్పటికీ ఎటువంటి మినహాయింపు లేకుండా, ఇది ఎవరికీ తెలియనప్పటికీ, యేసు ప్రభువు దేవుడనే విషయాన్ని ఆయనశిలువకు వ్రేలాడదీయబడి పునరుత్థానం చెందిన తర్వాత కూడా కొద్దిమంది మాత్రమే అంగీకరించారు. దేవునికి ప్రాణాంతకమైన శత్రుత్వంలో వున్న పౌలు అని పిలవబడే వ్యక్తి సమస్యాత్మకంగాకనిపించాడు, అతను తోసివేయబడి, మరియు క్రైస్తవ బోధకుడైన తర్వాత కూడా, పౌలు తన పాత స్వభావాన్ని మార్చుకోలేదు మరియు అతను దేవుని వ్యతిరేక మార్గంలో నడవడం కొనసాగించాడు. అతను పనిచేసిన సమయంలో, పౌలు అనేక లేఖనాలు వ్రాసాడు; దురదృష్టవశాత్తూ, తరువాతి తరాలు అతని లేఖనాల విషయంలోగందరగోళానికి గురై, వాటిని దేవుని పదాలుగా ఆస్వాదించారు, మరియు అవి కొత్త నిబంధనలో చేర్చబడి దేవుని మాటలు వారిని గందరగోళ పరిచాయి. పవిత్ర గ్రంథం వెలువడినప్పటి నుంచి నుండి ఇది పూర్తిగా అవమానకరంగా వుంది! ఈ తప్పు మనిషి తీవ్రమైన మూర్ఖత్వం కారణంగా జరిగింది కాదా? కృపాయుగంలో దేవుని పని రికార్డులలో, మనిషి లేఖనాలు లేదా ఆధ్యాత్మిక రచనలు కేవలం దేవుని పని మరియు పదాలు వలె అనుకరించకూడదని వారికి తెలియదు. కానీ అది అసలు విషయం పక్కనే ఉంది, కాబట్టి మన అసలు అంశానికి తిరిగి వెళ్దాం. దేవుని పని రెండవ దశ పూర్తయిన వెంటనే—శిలువ వేయబడిన తరువాత—పాపం నుండి మనిషిని పునరుద్ధరించే దేవుని పని (అంటే సాతాను చేతిలో నుండి మనిషిని కోలుకునేలా చేయడం) నెరవేరింది. కాబట్టి, ఆ క్షణం నుండి, అతని పాపాలు క్షమించబడతాయి మరియు మానవజాతికి ప్రభువైన యేసును మాత్రమే రక్షకునిగా అంగీకరించాలి. సాధారణంగా చెప్పాలంటే, మనిషి పాపాలు అతను మోక్షాన్ని సాధించడానికి మరియు దేవుని ఎదుటకు రావడానికి ఇకపై అడ్డంకిగా ఉండవు మరియు సాతాను మనిషిపై ఆరోపణలు చేసేంత పరిస్థితి లేదు. ఎందుకంటే దేవుడే స్వయంగా నిజమైన పని చేసాడు, పాపపంకిలమైన శరీరానికి సారూప్యత మరియు సంభావ్య పరిమిత అవగాహనగా మారాడు మరియు దేవుడే పాపపరిహారార్థ సమర్పణ అయినాడు. ఈ విధంగా, మనిషి శిలువ నుండి దిగి, విమోచన గావించబడినాడు మరియు దేవుని దేహం-పాపపంకిలమైన దేహం పోలికద్వారా రక్షించబడినాడు. కాబట్టి, సాతాను బందీగా తీసుకున్న తర్వాత, మనిషి దేవుని ముందు తన మోక్షాన్ని అంగీకరించడానికి ఒక అడుగు దగ్గరగా వచ్చాడు. వాస్తవానికి, శాసన యుగంలో దేవుని నిర్వహణ కంటే ఈ దశ పని లోతుగా మరియు ఎక్కువగా అభివృద్ధి చెందింది.

దేవుని నిర్వహణ అటువంటిది: మానవజాతిని సాతానుకు అప్పగించడం—దేవుడు అంటే ఏమిటో, సృష్టికర్త అంటే ఏమిటో, దేవుణ్ణి ఎలా ఆరాధించాలో, లేదా దేవునికి ఎందుకు లోబడాలో తెలియని మానవజాతి—మరియు సాతాను అతనిని పాడు చేయడానికి అనుమతించడం. అంచెలంచెలుగా, మనిషి దేవుణ్ణి పూర్తిగా ఆరాధించి సాతానును తిరస్కరించే వరకు, దేవుడు మనిషిని సాతాను చేతుల నుండి తిరిగి పొందుతాడు, ఇది దేవుని నిర్వహణ. ఇది పౌరాణిక గాధలా అనిపించవచ్చు మరియు ఇది అయోమయంగా కనిపించవచ్చు. గత కొన్ని వేల సంవత్సరాలలో మనిషికి ఎంత జరిగిందనే దాని గురించి వారికి ఎటువంటి అవగాహన లేదు, విశ్వం మరియు ఆకాశంలో ఎన్ని కథలు సంభవించాయో వారికి తెలిసినది చాలా తక్కువ కాబట్టి ఇది పురాణ కథగా ప్రజలు భావిస్తారు. అంతేకాకుండా, భౌతిక ప్రపంచానికి మించి ఉన్న మరింత ఆశ్చర్యకరమైన, మరింత భయాన్ని కలిగించే ప్రపంచాన్ని వారు అభినందించలేరుకానీ, వారి నశ్వరమైన కళ్ళు వారిని చూడకుండా నిరోధించాయి. దేవుడు మానవాళిని రక్షించే ప్రాముఖ్యత గురించి లేదా ఆయననిర్వహణ ప్రాముఖ్యత గురించి మనిషికి అవగాహన లేనందున ఇది మనిషికి అర్థంకానిదిగా అనిపిస్తుంది మరియు చివరికి దేవుడు మానవజాతి ఎలా ఉండాలని కోరుకుంటున్నాడో అర్థం చేసుకోలేడు. అది ఆదాము హవ్వల వలె సాతానుచే పూర్తిగా పాడైపోకుండా ఉండాలా? లేదు! దేవుని నిర్వహణ యొక్క ఉద్దేశ్యం దేవుణ్ణి ఆరాధించే మరియు ఆయనకు శరణాగతి పొందే వ్యక్తుల సమూహాన్ని పొందడం. ఈ ప్రజలు సాతానుచే పాడు చేయబడినప్పటికీ, వారు ఇకపై సాతానును తమ తండ్రిగా చూడరు; వారు సాతాను వికారమైన ముఖాన్ని గుర్తించి దానిని తిరస్కరించారు మరియు వారు దేవుని తీర్పును మరియు శిక్షను అంగీకరించడానికి దేవుని ముందుకు వస్తారు. అసహ్యకరమైనది మరియు అతిపవిత్రమైన దానితో ఎలా విభేదిస్తుందో వారు తెలుసుకుంటారు మరియు దేవుని గొప్పతనాన్ని, సాతాను చెడును గుర్తిస్తారు. ఇలాంటి మానవజాతి ఇకపై సాతాను కోసం పనిచేయదు, లేదా సాతానును ఆరాధించదు లేదా సాతానును ప్రతిష్టించదు. ఎందుకంటే, వారు నిజంగా దేవుని చేత సంపాదించబడిన వ్యక్తుల సమూహం. మానవాళిని నిర్వహించే దేవుని పని ప్రాముఖ్యత ఇదే. ఈ కాలపు దేవుని నిర్వహణ పనిలో, మానవజాతి సాతాను అవినీతి మరియు దేవుని మోక్షానికి సంబంధించిన అంశము, దేవుడు మరియు సాతాను పోరాడుతున్న వస్తువే మానవుడు. దేవుడు తన పనిని నిర్వర్తిస్తున్నప్పుడు, ఆయనక్రమంగా మనిషిని సాతాను చేతి నుండి విముక్తి పరుస్తున్నాడు మరియు మనిషి దేవునికి మరింత దగ్గరవుతున్నాడు …

ఆపై రాజ్య యుగం వచ్చింది, ఇది పని యొక్క మరింత ఆచరణాత్మక దశ, ఇంకా దీనిని అంగీకరించడం మనిషికి కష్టతరమైనది. ఎందుకంటే, మనిషి దేవునికి ఎంత దగ్గరగా వస్తాడో, దేవుని దండం మనిషికి అంత దగ్గరగా వస్తుంది మరియు దేవుని ముఖం మనిషికి మరింత స్పష్టంగా తెలుస్తుంది. మానవజాతి విమోచన తరువాత, మనిషి అధికారికంగా దేవుని కుటుంబానికి తిరిగి వస్తాడు. మానవుడు ఇప్పుడు ఆనందించే సమయం అని భావించాడు, అయినప్పటికీ అతను దేవుని పూర్తి-ఎదురు దాడికి గురవుతాడు, ఇలాంటివి ఎవరూ ఊహించలేదు: ఇది దేవుని ప్రజలు “ఆనందించే” బాప్టిజంగా మారింది. అటువంటి చికిత్సలో, ప్రజలు ఆగి తమలో తాము ఆలోచించుకోవడం తప్ప వేరే మార్గం లేదు, “నేను అనేక సంవత్సరాలు తప్పిపోయిన గొర్రెపిల్లను, తిరిగి పొందడానికి చాలా ఖర్చు చేసిన దేవుడు నాతో ఎందుకు ఇలా ప్రవర్తిస్తాడు? నన్నుపరిహసించడం మరియు నన్ను బహిర్గతం చేయడం దేవుని మార్గమా? …” సంవత్సరాలు గడిచిన తర్వాత, ఆటు పోట్లను తట్టుకుని మనిషి శుద్ధి మరియు శిక్షల కష్టాలను అనుభవించాడు. మానవుడు గత కాలపు “వైభవాన్ని” మరియు “శృంగారాన్ని” కోల్పోయినప్పటికీ, అతను తనకు తెలియకుండానే, మానవ ప్రవర్తన సూత్రాలను అర్థం చేసుకున్నాడు మరియు మానవాళిని రక్షించడానికి ఏళ్ళతరబడి అంకితమైన దేవుని మెచ్చుకున్నాడు. మనిషి నెమ్మదిగా తన అనాగరికతను అసహ్యించుకోవడం ప్రారంభిస్తాడు. అతను ఎంత క్రూరమైనవాడో, దేవుని పట్ల అతనికి ఉన్న అపార్థాలన్నింటినీ మరియు అతని నుండి తాను కోరిన అసమంజసమైన కోర్కెలనును ద్వేషించడం ప్రారంభించాడు. గడియారాన్ని వెనక్కి తిప్పలేము. గత కాలపు సంఘటనలు మనిషికి విచారకరమైన జ్ఞాపకాలవుతాయి, మరియు దేవుని ప్రేమ, మాటలు మనిషి కొత్త జీవితాన్ని నడిపించే చాలక శక్తిగా మారుతుంది. రోజులు గడిచే కొద్దీ మనిషి గాయాలు మానుతాయి, తన శక్తి తిరిగి వస్తుంది, లేచి నిలబడి దేవుడిముఖాన్ని చూస్తాడు … ఆయన ఎల్లప్పుడూ తనపక్కనే ఉన్నాడని మరియు ఆయనచిరునవ్వు మరియు ఆయనఅందమైన ముఖం ఇప్పటికీ చాలా కదిలిస్తుంది. ఆయనసృష్టించిన మానవజాతి పట్ల ఆయన హృదయం ఇప్పటికీ ఆందోళన కలిగి ఉంది మరియు ఆయనచేతులు ప్రారంభంలో ఉన్నంత వెచ్చగా మరియు శక్తివంతంగా ఉన్నాయి. అది ఎలా వుందంటే మానవుడు ఏదేను వనమునకు తిరిగి వచ్చినట్లుగా ఉంది, అయితే ఈసారి మనిషి ఇకపై సర్పము ప్రలోభాలను వినడు మరియు ఇకపై యెహోవా ముఖం నుండి దూరంగా జరగడు. మనిషి దేవుని ముందు మోకరిల్లి, దేవుని చిరునవ్వుతో కూడిన ముఖం వైపు చూస్తూ, —ఓహ్! నా ప్రభువా, నా దేవా! అని శరణు వేడుతాడు.

దేవుని ప్రేమ మరియు కరుణ ఆయన నిర్వహణలోని ప్రతి పనిని వివరంగా విస్తరిస్తుంది మరియు ప్రజలు దేవుని మంచి ఉద్దేశాలను అర్థం చేసుకోగలుగుతున్నారో లేదో అనే దానితో సంబంధం లేకుండా, ఆయన ఇప్పటికీ ఆయననెరవేర్చడానికి నిర్ణయించిన పనిని అవిశ్రాంతంగా చేస్తున్నాడు. దేవుని నిర్వహణ గురించి ప్రజలు ఎంతగా అర్థం చేసుకున్నారనే దానితో సంబంధం లేకుండా, దేవుని పని ద్వారా మనిషికి లభించే సహాయం మరియు ప్రయోజనాలు ప్రతిఒక్కరిచే ప్రశంసించబడతాయి. బహుశా, ఈ రోజున, మీరు దేవుడు అందించిన ప్రేమ లేదా జీవితాన్ని అనుభవించలేదు, కానీ మీరు దేవుణ్ణి విడిచిపెట్టకుండా ఉన్నంత కాలం మరియు సత్యాన్ని వెంబడించాలనే మీ సంకల్పాన్ని వదులుకోనంత కాలం దేవుని చిరునవ్వు మీకు వెల్లడి అయ్యే ఒక రోజు వస్తుంది. దేవుని నిర్వహణ పని లక్ష్యం సాతాను సామ్రాజ్యం క్రింద ఉన్న ప్రజలను తిరిగి పొందడమే తప్ప, సాతానుచే భ్రష్టుపట్టిన ప్రజలను, దేవుని వ్యతిరేకించే వారిని విడిచిపెట్టడం కాదు.

అనుబంధం 4: దేవుని తీర్పు మరియు శిక్షలలో ఆయన ప్రత్యక్షతను చూచుట

ప్రభువైన యేసు క్రీస్తును వెంబడించే ఇతర కోట్లాది మంది ప్రజల వలె, మనం బైబిల్ యొక్క ఆజ్ఞలకు మరియు నిబంధనలకు కట్టుబడి ఉన్నాం, ప్రభువైన యేసు క్రీస్తు యొక్క అపారమైన కృపలో ఆనందిస్తున్నాం. అందరం సమకూడి ప్రార్థించి, స్తుతించి, ప్రభువైన యేసు క్రీస్తు నామములో సేవ చేసుకుంటున్నాం—ఇవన్నీ మనం ప్రభువు సంరక్షణలోను మరియు ఆయన కాపుదలలోను చేస్తున్నాం. మనం అనేకమార్లు ఎంత బలహీనంగా ఉంటామో, మనం అనేకమార్లు అంతే బలవంతులుగాను ఉంటాం. ప్రభువు బోధనలను బట్టియే మన క్రియలన్నీ ఉంటాయని మనం నమ్ముతాం. అయితే పరలోకమందున్న తండ్రి చిత్తమును జరిగించే మార్గమందున్నామని మన విషయమై మనం నమ్ముతున్నామని చెప్పనవసరం లేదు. ప్రభువైన యేసు క్రీస్తు తిరిగి వచ్చుట కొరకు, ఆయన మహిమ ప్రభావము చూచుట కొరకు, భూమి మీద మన జీవితాల ముగింపు కొరకు, దేవుని రాజ్యమును ప్రత్యక్షంగా చూచుట కొరకు, మరియు ప్రకటన గ్రంథములో ముందుగానే చెప్పినట్లుగా ప్రతిదాని కొరకు మనం ఎంతగానో ఎదురుచూస్తూ ఆశ కలిగియున్నాం: ప్రభువు వస్తాడు, ఆయన గొప్ప విపత్తును తీసుకు వస్తాడు, ఆయన మంచివారికి బహుమానాలను ఇస్తాడు మరియు దుష్టులను శిక్షిస్తాడు, మరియు ఆయనను వెంబడించే ప్రతియొక్కరిని మరియు మధ్యాకాశములో ఆయనను కలవడానికి ఆయన రాకను స్వాగతించే వారిని ఆయన పిలుచుకుంటాడు. ఈ విధంగా మనం ఆలోచించినప్పుడు, మనం భావోద్వేగాలకు గురి కాకుండా ఉండలేము, అంత్య దినాలలో మనం జన్మించినందుకు ఆనందించకుండా ఉండలేము మరియు రాబోయే ప్రభువును గూర్చి సాక్ష్యమివ్వడానికి మంచి భవిష్యత్తును కలిగియుంటాం. మనం హింసను అనుభవించినప్పటికీ, దానికి తగ్గ బహుమానంగా మనకు తిరిగి, “మేము దృశ్యమైనవాటిని చూడక అదృశ్యమైనవాటినే నిదానించి చూచుచున్నాము గనుక.” ఎంత గొప్ప ఆశీర్వాదం! ప్రభువు ద్వారా అనుగ్రహించబడిన ఈ కృప మరియు ఈ నిరీక్షణ అంతయు మనల్ని నిరంతరం ప్రార్థనలో ఉండునట్లు, అందరము సమకూడి సహవాసం చేయడానికి మరింత శ్రద్ధ కలిగియుండునట్లు చేస్తుంది. బహుశా రానున్న సంవత్సరము, లేక రేపే, లేక మనిషి ఊహించని తక్కువ సమయములో ప్రభువు ఆకస్మికంగా దిగి వచ్చి, ఎంతో అత్యాసక్తితో ఆయన కొరకు ఎదురుచూస్తున్న ప్రజల మధ్యన కనిపిస్తాడు. మనం ఒకరికొకరము ముందుకు వెళ్ళడానికి తొందర పడతాం, ఏ ఒక్కరూ వెనుక ఉండిపోరు, దేవుని ప్రత్యక్షతను ఎదుర్కోవడానికి వెళ్ళే మొదటి గుంపులో ఉండాలని, ఎత్తబడిన వారి మధ్యలో ఉండాలని అందరూ దూసుకు వెళ్తారు. రాబోయే ఈ రోజు కొరకు, వెలతో సంబంధము లేకుండా మనం సమస్తమును వదులుకున్నాం; కొంతమంది తమ ఉద్యోగాలను వదిలేస్తున్నారు, ఇంకొంతమంది తమ కుటుంబాలను వదిలేస్తున్నారు, మరికొంతమంది వివాహాలను వద్దనుకుంటున్నారు మరియు ఇంకా కొంతమంది తమ దగ్గర దాచుకున్న డబ్భును విరాళంగా ఇచ్చేస్తున్నారు. ఆహా, ఇవన్నీ భక్తిలో నిస్వార్థమైన గొప్ప క్రియలు! అటువంటి నిజాయితీగల భక్తి మరియు నమ్మకత్వాలు గతించిన యుగాలలోని పరిశుద్ధులకు కూడా అతీతమైనవి. ప్రభువు తన కృపను, కరుణను ఆయనకిష్టమైన వారి మీద ఉంచినట్లుగా, భక్తి సంబంధమైన మన క్రియలను, ప్రయాసలను ఎంతో కాలము నుండి ఆయన దృష్టిస్తున్నాడని మనం నమ్ముచున్నాం. అందుచేతనే, హృదయ పూర్వకముగా చేసిన మన ప్రార్థనలన్నియు ఆయన చెవుల వరకు చేరుతున్నాయి, మరియు మనం కలిగియున్న సమర్పణ కొరకు ప్రభువు మనకు ప్రతిఫలమిస్తాడని మనం నమ్ముచున్నాం. అంతకంటే ఎక్కువగా, దేవుడు ప్రపంచమును సృష్టించక మునుపు ఆయన మనపట్ల కృపగలవాడైయుండెను, మరియు ఆయన మనకిచ్చిన ఆశీర్వాదాలు మరియు వాగ్దానాలన్నిటిని ఎవ్వరూ మన నుండి దూరం చేయరు. మనమందరం భవిష్యత్తు కొరకు ప్రణాళిక వేసుకొనుచున్నాం, మరియు మధ్యాకాశములో ప్రభువును కలవడానికి ఎత్తబడుట కొరకు మన సమర్పణను మరియు మనం వ్యయ ప్రయాసములను మార్చుకొనుట కొరకు అవి మూల ధనంగా మార్చబడతాయి. ఇంకా ఏమిటంటే, ఎటువంటి చిన్న సంకోచం అనేదే లేకుండా, మనం రాజులుగా ఏలడానికి లేక సమస్త దేశముల మీద మరియు సమస్త ప్రజల మీద అధ్యక్షత వహించడానికి భవిష్యత్తు సింహాసనము మీద మనల్ని మనమే పెట్టుకున్నాం. వీటన్నిటిని మనం ఎదురుచూసేవిగా, ఇవ్వబడినవిగా మనం ఎంచుకొనుచున్నాం.

ప్రభువైన యేసుకు విరుద్ధముగా నడుచుకునే వారినందరిని మేము తిరస్కరించుచున్నాము; వారందరి అంతము నాశనమే. ప్రభువైన యేసు రక్షకుడని నమ్మవద్దని వారికి ఎవరు చెప్పారు? అవును, లోకములోని ప్రజల పట్ల కనికరం చూపుచున్నట్లుగా యేసును పోలి మేము నడుచుకున్న సందర్భాలు ఉన్నాయి, అయితే వారు అర్థం చేసుకోలేదు, మరియు వారిని క్షమించడం, వారిని ఓర్చుకోవడం అనేది సరియైనదే. బైబిల్ వాక్కులను అనుసరిస్తూ మనం ప్రతీది చేస్తాం, ఎందుకంటే బైబిలుకు సంబంధములేని ప్రతీది భక్తి విరుద్ధమైనది మరియు తప్పుడు సిద్ధాంతమైయున్నది. ఇటువంటి వాటిని నమ్మడం అనేది మనలోని ప్రతియొక్కరి మనస్సులో చాలా లోతుగా వేరుపారింది. మన ప్రభువు పరిశుద్ధ గ్రంథములో ఉన్నాడు, మరియు మనం బైబిలు నుండి దూరముగా వెళ్ళకపోతే, మనం ప్రభువు నుండి దూరముగా వెళ్ళము; ఈ నియమానికి మనం కట్టుబడి ఉన్నట్లయితే, మనం రక్షణను సంపాదించుకోగలం. మనం ఒకరినొకరం ప్రోత్సహించుకుంటాం, మనం ఒకరినొకరం బలపరచుకుంటాం, మరియు ప్రతిసారి మనమందరం కలిసి సమకూడుతాం, మనం మాట్లాడుకునే ప్రతీది మరియు చేసే ప్రతి క్రియ ప్రభువు చిత్తానుససారముగానే జరిగిస్తామని మనకు నిరీక్షణ ఉంది, ప్రభువు దానినే ఎదురుచూస్తున్నాడు. మన చుట్టూ ఉండే వాతావరణము తీవ్ర స్థాయిలో ఉన్నప్పటికీ, మన హృదయాలు ఆనందముతో నిండి ఉన్నాయి. అంత తేలికగా ఉండే ఆశీర్వాదములను గూర్చి మనం ఆలోచించినప్పుడు, మనం ప్రక్కకు పెట్టలేనిది ఏదైనా ఉంటుందా? విడిపోవడానికి మనం ఇష్టపడనిదంటూ ఏమైనా ఉంటుందా? ఇదంతా ఏమి చెప్పకుండానే జరిగిపొతూ ఉంటుంది, మరియు ఇదంతా దేవుని కనుసన్నల్లోనే జరుగుతూ ఉంటుంది. పెంట కుప్ప మీద నుండి పైకి ఎత్తబడిన పేద జనాంగమైన మనం, ప్రభువైన యేసుకు సాధారణ అనుచరులవలె ఉన్నాం, ఎత్తబడే వారిలోను, ఆశీర్వదించబడినవారిలోను, మరియు దేశాలన్నిటిని పరిపాలన చేసేవారిలోను ఉన్నామని కలగంటున్నాం. మన భ్రష్టత్వం దేవుని ఎదుట బట్టబయలయింది. మన కోరికలు మరియు మన దురాశలన్నియు దేవుని కన్నుల ఎదుట ఖండించబడ్డాయి. అయినప్పటికీ, ఇవన్నియు సాధారణంగానే జరుగుతాయి, మరియు తార్కిక బద్ధంగానే జరుగుతాయి, మనం ఆశించేవి సరియైనవా, కావా అని మనలోని ఏ ఒక్కరు ఆశ్చర్యపోరు, మనం పట్టుకున్న ప్రతిదానిని మనలో చాలా తక్కువ మంది అనుమానిస్తారు. దేవుని చిత్తాన్ని ఎవరు తెలుసుకోగలరు? మనిషి నడిచే మార్గము వాస్తవానికి ఎటువంటిది, మనకు వెదకడం తెలియదు లేక అన్వేషించడం తెలియదు; మరియు కనీసం మనకు విచారణ చేయాలనే ఆసక్తి కూడా ఉండదు. ఎందుకంటే, మనం ఎత్తబడతామా లేదా అనే విషయాన్ని, మనం ఆశీర్వదించబడ్డామా లేదా అనే విషయాన్ని, పరలోక రాజ్యములో మన కొరకు ఒక స్థలముందా లేదా అనే విషయాన్ని, మరియు జీవ వృక్షము యొక్క ఫలములోను మరియు జీవ నది జలములోను మనకు పాలు దొరుకుతుందా లేదా అనే విషయాన్ని మాత్రమే పట్టించుకుంటాం. వీటిని పొందడం కోసమే కదా మనం ప్రభువును విశ్వసించాము మరియు ఆయన అనుచరులుగా మారిపోయాము? మన పాపాలు క్షమించబడ్డాయి, మనం పశ్చాత్తాపపడ్డాము, మనం గిన్నెలోని చేదు ద్రాక్ష రసమును త్రాగాము, మరియు మన వీపుపై సిలువను మోస్తున్నాం. మనం చెల్లించిన వెలను ప్రభువు అంగీకరించడని ఎవరు చెప్పగలరు? మనం తగినంత నూనెను సిద్ధము చేయలేదని ఎవరు చెప్పగలరు? బుద్ధిలేని కన్యకల వలె లేక విడవబడిన కన్యకల వలె మనముండం. అంతేగాకుండా, మనం నిరంతరం ప్రార్థన చేస్తాం, అబద్దపు క్రీస్తుల ద్వారా మోసగించబడకుండా మిమ్మల్ని కాపాడమని మనం ప్రభువును అడుగుతాం, ఎందుకంటే పరిశుద్ధ గ్రంథములో ఇలా వ్రాయబడింది: “ఆ కాలమందు ఎవడైనను—ఇదిగో క్రీస్తు ఇక్కడ ఉన్నాడు, అక్కడ ఉన్నాడు అని చెప్పినయెడల నమ్మకుడి. అబద్ధపు క్రీస్తులును అబద్ధపు ప్రవక్తలును వచ్చి, సాధ్యమైతే ఏర్పరచబడిన వారిని సహితము మోసపరచుటకై గొప్ప సూచక క్రియలను మహత్కార్యములను కనబరచెదరు” (మత్తయి 24:23-24). జ్ఞాపకముంచుకోవడానికి బైబిలులో ఉన్నటువంటి ఈ వచనాలన్నిటికి మనమందరం కట్టుబడి ఉంటాం; వాటిని మనం కంఠత పడతాం, మరియు వాటిని మనం విలువైన నిధిగాను, జీవముగాను మరియు మనం రక్షించబడతామో లేదో, ఎత్తబడతామో లేదోనని నిర్ణయించే ప్రామాణిక పత్రికవలె చూస్తాం …

ఎందుకంటే, వేలాది సంవత్సరాలుగా జీవించిన వారందరు చనిపోయారు, వారితోపాటు తమకిష్టమైన కోరికలను మరియు కలలను తీసుకెళ్ళిపోయారు, అయితే వారు పరలోక రాజ్యములోనికి చేరారో లేదో అనే విషయం ఏ ఒక్కరికి తెలియదు. ఒకప్పుడు జరిగిన కథలన్ని మరిచిపోయి, చనిపోయినవారు తిరిగి వస్తారు, మరియు వారు ఇంకా పితరుల మార్గాలను మరియు బోధనలను అనుసరిస్తారు. ఈ విధంగా రోజులు, సంవత్సరాలు గడిచే కొలది, మన దేవుడైన మన ప్రభువైన యేసు మనం చేసే ప్రతిదానిని అంగీకరిస్తాడో లేదో ఎవరికీ తెలియదు. మనం చేయగలిగిందంతా ఫలితం కోసం ఎదురుచూడడం మరియు జరగబోయే ప్రతిదాని గురించి ఊహించుకోవడమే. అయినా దేవుడు అంతటా మౌనం వహించాడు, మనకు ఎప్పుడూ కనిపించడు, మనతో ఎప్పుడూ మాట్లాడుట లేదు. అందుచేత, సూచనల ప్రకారంగా బైబిలును అనుసరించడం ద్వారా మనం ఉద్దేశపూర్వకముగానే దేవుని చిత్తమును గూర్చి మరియు ఆయన స్వభావమును గూర్చి తీర్పు తీరుస్తుంటాం. మనం దేవుని మౌనానికి అలువాటు పడ్డాం; మనకున్న స్వంత ఆలోచనలనుబట్టి మన ప్రవర్తన మంచిదా కాదా అనే విషయాన్ని కొలత వేసుకోవడానికి మనం అలువాటు పడ్డాం; మన స్వబుద్ధిపైన, స్వంత ఆలోచనలపైన, మరియు దేవుడు మన నుండి ఎదురుచూసే నైతిక విషయాల మీద ఆధారపడటానికి మనం అలువాటు పడ్డాం; మనం దేవుని కృపను ఆనందించడానికి అలువాటు పడ్డాం; మనకు అవసరమైనప్పుడు దేవుని సహాయమును పొందుకోవడానికి అలువాటు పడ్డాం; ప్రతిదాని కొరకు దేవుని దగ్గరకు వెళ్లి చేతులు చాచడం, వాటిని ఇవ్వమని దేవుణ్ణి ఆదేశించడం అలువాటు చేసుకున్నాం; పరిశుద్ధాత్ముడు మనల్ని ఎలా నడిపిస్తాడనే విషయమై శ్రద్ధ చూపకుండా, మనం నిబంధనలకు అనుగుణంగా నడుచుకోవడానికి అలువాటు పడ్డాం; మరియు అంతేగాకుండా, మనకు మనమే యజమానులమనే ఈ రోజులకు మనం అలువాటు పడ్డాం. ఈ విధంగా మనం ఎన్నడూ ముఖా ముఖిగా కలవని దేవునియందు నమ్మిక ఉంచాము. ఆయన స్వభావము ఏమిటి, ఆయన ఏమి కలిగియున్నాడు, ఆయన స్వరూపము ఎలా ఉంటుంది, ఆయన తిరిగి వచ్చినప్పుడు ఆయనను మనం తెలుసుకుంటామో లేదోననే ఇలాంటి మొదలగు ప్రశ్నలన్నీ ప్రాముఖ్యమైనవి కాదు. ఆయన మన హృదయాలలో ఉన్నాడన్నది మరియు మనమందరం ఆయన కొరకు ఎదురు చూస్తున్నామన్నదే చాలా ప్రాముఖ్యము, మరియు ఆయన ఇలా ఉంటాడు లేక అలా ఉంటాడని మనం ఊహించుకోవడానికి ఇది చాలు. మన విశ్వాసాన్ని మరియు మన ఆధ్యాత్మిక నిధిని మనం అభినందించాలి. మనం అన్నిటిని పెంటలా చూస్తాం మరియు మనం అన్నిటిని పాదాల క్రింద ఉంచుకుంటాం. ఎందుకంటే, మనం మహిమగల ప్రభువు యొక్క విశ్వాసులం, యాత్ర ఎంత సుదూరమైన మరియు ఎంత క్లిష్టమైన, మనకు ఎన్ని కష్టాలు వచ్చిన మరియు ఎన్ని అపాయాలు సంభవించిన, మనం ప్రభువును వెంబడిస్తుండగా మన అడుగు జాడలను ఏదీ కదపలేదు. “మరియు స్ఫటికమువలె మెరయునట్టి జీవజలముల నది దేవునియొక్కయు గొఱ్ఱెపిల్లయొక్కయు సింహాసనమునొద్దనుండి ఆ పట్టణపు రాజవీధిమధ్యను ప్రవహించుట ఆ. ఆ నదియొక్క ఈవలను ఆవలను జీవవృక్షముండెను; అది నెలనెలకు ఫలించుచు పండ్రెండు కాపులు కాయును. ఆ వృక్షముయొక్క ఆకులు జనములను స్వస్థపరచుటకై వినియో గించును. ఇకమీదట శాపగ్రస్తమైనదేదియు దానిలో ఉండదు, దేవునియొక్కయు గొఱ్ఱెపిల్లయొక్కయు సింహాసనము దానిలో ఉండును. ఆయన దాసులు ఆయనను సేవించుచు ఆయన ముఖదర్శనముచేయుచుందురు; ఆయన నామము వారి నొసళ్లయందుండును. రాత్రి యికనెన్నడు ఉండదు; దీపకాంతియైనను సూర్య కాంతియైనను వారికక్కరలేదు; దేవుడైన ప్రభువే వారి మీద ప్రకాశించును. వారు యుగయుగములు రాజ్యము చేయుదురు” (ప్రకటన 22:1-5). మనం ఈ మాటలను పాడుకున్న ప్రతిసారి, మన హృదయాలు హద్దులులేని ఆనందముతో మరియు సంతృప్తితో పొంగి పొర్లుతాయి, మరియు మన కళ్ళనుండి కన్నీరు ప్రవహిస్తుంటాయి. మనల్ని ఎన్నుకున్నందుకు ప్రభువుకు వందనాలు, ఆయన కృప కొరకై ప్రభువుకు వందనాలు. ఈ జీవితములో ఆయన మనకు నూరంతలు ఇచ్చియున్నాడు మరియు రాబోవు లోకమందు నిత్యజీవమును మనకు అనుగ్రహించియున్నాడు. ఇప్పటికిప్పుడు చనిపోవాలని ఆయన మనల్ని అడిగితే, ఎటువంటి చిన్న ఫిర్యాదు చేయకుండానే మనం చేస్తాం. ఓ ప్రభువా! దయచేసి త్వరగా రండి! మేము మీ కొరకు ఎలా ఆరాటపడుతున్నామో చూడండి, మరియ నీ కొరకు సమస్తమును వదులుకొనియున్నాము, ఇక ఒక క్షణమైనా, ఒక నిమిషమైనా ఆలస్యం చేయవద్దు. 

దేవుడు మౌనంగా ఉంటాడు, మరియు ఆయన మనకు కనిపించడు, అయినా ఆయన తన పనిని ఆపడు. ఆయన సమస్త భూమిని పరిశీలన చేస్తుంటాడు, మరియు సమస్తమును ఆజ్ఞాపిస్తుంటాడు, మరియు మనిషి చేయు క్రియలను, మనిషి పలికే మాటలన్నిటిని పట్టుకొనియుంటాడు. ఆయన ప్రణాళికను బట్టి, కొలమానమును బట్టి, నిశ్శబ్దంగాను మరియు నాటకీయ ప్రభావం లేకుండా ఆయన తన కార్య నిర్వహణను జరిగిస్తుంటాడు. అయినా, ముందు చూపుతో ఆయన వేసే ఒక్కొక్క అడుగు మనుష్యులకు మరింత దగ్గరగా మారుతుంది, మరియు ఆయన న్యాయ సింహాసనం మెరుపు వేగంతో విశ్వములో స్థిరపరచబడుతుంది, ఆయన సింహాసనం ఆకస్మికంగా లేక వేగంగా మన మధ్యకు దిగి వస్తుంది. ఆహా! ఎంత మహిమ ప్రభావముగల సన్నివేశం ఇది, ఎంత అద్భుతమైన గంభీర దృశ్యమిది! ఒక పావురమువలె, గర్జించు సింహమువలె ఆత్మ మన మధ్యకి దిగివచ్చును. ఆయన జ్ఞానము, ఆయన నీతి మరియు మహిమ ప్రభావమునైయున్నాడు, మరియు ఆయన మన మధ్యకు రహస్యంగా వస్తాడు, అధికారాన్ని ప్రయోగిస్తాడు మరియు ప్రేమ కనికరములతో నిండి ఉంటాడు. ఆయన రాకను గూర్చి ఎవరికీ తెలియదు, ఆయన రాకను ఎవరూ స్వాగతించరు. అంతేగాకుండా, ఆయన చేయబోయే కార్యములను గూర్చి ఎవరికీ ఏమి తెలియదు. మనిషి జీవితము మునుపు ఉన్నట్లుగానే జరుగుతుంది, అతని హృదయం భిన్నంగా ఉండదు, మరియు ఎప్పటిలాగానే రోజులు గడిచిపోతాయి. ఇతర మనుష్యులవలె ఒక మనిషిగా, వెంబడించువారిలో ఒక ప్రాముఖ్యమైన వ్యక్తిగా, ఒక సామాన్య విశ్వాసిగా దేవుడు మన మధ్యన నివసిస్తాడు. ఆయన తన స్వంత ఉద్దేశాలను, లక్ష్యాలను కలిగి ఉంటాడు; అంతేగాకుండా, సామాన్య మనుష్యులు కలిగియుండని దైవత్వము ఆయనకు ఉంటుంది. ఆయన దైవత్వపు ఉనికిని ఎవరూ గుర్తించరు. ఆయన గుణగణాలకు మరియు మనిషి గుణగణాలకు మధ్య ఉండే వ్యత్యాసమును ఏ ఒక్కరు గుర్తించరు. మనమందరం ఎటువంటి నిర్బంధం లేకుండా, భయభీతులు లేకుండా ఆయనతోపాటు కలిసి జీవిస్తాం. ఎందుకంటే, మన దృష్టిలో ఆయన ఒక ప్రాముఖ్యమున విశ్వాసిగా ఉంటాడు. ఆయన మన ప్రతి కదలికను గమనిస్తాడు. మన తలంపులు మరియు ఆలోచనలన్నియు ఆయన ఎదుటే ఉంటాయి. ఆయన ఉనికి విషయములో ఎవరు అంత పెద్ద ఆసక్తిని కనుపరచరు, ఆయన చేయబోయే కార్యమును ఏ ఒక్కరూ ఊహించలేరు. అంతేగాకుండా, ఆయన గుర్తింపు విషయమై ఏ ఒక్కరికి ఒక చిన్న అనుమానం ఉండదు. ఆయన మన విషయమై ఏమి చేయడం లేదన్నట్లుగానే మనమందరం మన పనులను చేసుకుంటూ వెళ్తుంటాం… 

ఒకవేళ, పరిశుద్ధాత్మ ఆయన “ద్వారా” వాక్కుల వాక్యభాగాన్ని వ్యక్తపరుస్తాడు, ఇది ఊహించని అనుభూతియైనప్పటికీ, అవి దేవుని నుండి వచ్చిన వాక్కులని మనం గుర్తించి, అవి దేవుని నుండి వచ్చినవని వెంటనే గుర్తిస్తాం. అది ఎలాగంటే, ఈ వాక్కులను ఎవరు వ్యక్తపరుస్తున్నారన్న దానితో సంబంధం లేకుండా, అవి పరిశుద్ధాత్మ నుండి వచ్చినందున, మనం వాటిని అంగీకరించాలి మరియు వాటిని మనం తిరస్కరించలేము. తరువాత వచ్చే మాటలు నా నుండి రావచ్చు, లేక నీ ద్వారా రావచ్చు, లేక ఇతరుల ద్వారాను రావచ్చు. వారు ఎవరైనా సరే, అది అంతా దేవుని కృపయే. వాక్కులను పలికినవారు ఎవరన్నదానితో సంబంధం లేకపోయిన, మనం ఆ వ్యక్తిని ఆరాధించకపోయినా, ఏది ఏమైనా, ఆ వ్యక్తి దేవునిగా ఉండడం సాధ్యపడదు, లేక అటువంటి సామాన్యమైన వ్యక్తి మన దేవునిగా ఉండడానికి మనం ఎన్నుకోం. మన దేవుడు గొప్పవాడు మరియు ఘనతకు యోగ్యుడు; అటువంటి ప్రాముఖ్యమైన వ్యక్తి ఆయన స్థానములో ఎలా నిలబడగలడు? అంతేగాకుండా, దేవుడు వచ్చి, మనల్ని పరలోక రాజ్యానికి తీసుకు వెళ్తాడని మనం ఎదురుచూస్తున్నాం. అందుచేత, అంత ముఖ్యమైన మరియు కష్టతరమైన ఆ పనిని అల్పమైన వ్యక్తి ఎలా చేయగలడు? ప్రభువు మరలా వచ్చినట్లయితే, అది తప్పకుండా మేఘాల మధ్యనే ఉంటుంది, అప్పుడు జన సమూహములందరూ చూడగలరు. అది ఎంత మహిమకరంగా ఉంటుందో! ఆయన సాధారణ ప్రజల మధ్య రహస్యంగా ఉండడం ఎలా సాధ్యం? 

ఈ వ్యక్తి సాధారణ వ్యక్తియైనప్పటికీ, మనలను రక్షించే క్రొత్త కార్యమును జరిగించేందుకు ప్రజల మధ్యలో దాగుకొని ఉంటాడు. ఈయన ఎటువంటి వివరణలను మనకివ్వడు, లేక ఈయన ఎందుకు వచ్చాడో మనకు చెప్పడు, అయితే ఈయన ప్రణాళికను బట్టి, ఈయనకున్న కొలమానపు అడుగులతో ఈయన చేయాలనుకున్న కార్యమును చేసుకుంటూ వెళ్తాడు. ఆయన వాక్కులు మరియు ఆయన మాటలు మరింత తరచుగా వస్తుంటాయి. ఆదరించుట, ఉపదేశించుట, జ్ఞాపకము చేయుట మరియు హెచ్చరించుట దగ్గర నుండి ఎత్తి చూపడం వరకు మరియు క్రమశిక్షణ చేయుట వరకు ఆయన మాటలు పలకబడుతూ ఉంటాయి; మంచిగా, నమ్రతగా చెప్పే స్వరము దగ్గర నుండి భయంకరమైన మరియు ప్రభావవంతమైన మాటల వరకు వస్తూనే ఉంటాయి—ఇవన్ని మనిషి చూపించే కరుణను గూర్చి మాట్లాడుతాయి మరియు అతనిలో భయాన్ని కలుగజేస్తాయి. ఆయన పలికే ప్రతి వాక్కు మనలో లోతుగా దాగియున్న రహస్యాల ఇంటిని బద్దలు చేస్తుంది; ఆయన వాక్కులు మన హృదయాలకు గుచ్చుకుంటాయి మరియు భరించలేని అవమానముతో మనల్ని నింపుతాయి, మనం ఎక్కడ దాక్కోవాలో మనకు తెలియని పరిస్థితిలోనికి వెళ్తాము. ఈ వ్యక్తి హృదయములో ఉన్న దేవుడు మనల్ని నిజంగా ప్రేమిస్తున్నాడా లేదా, లేక ఆయన ఖచ్చితంగా ఏమి చేస్తున్నాడో మనం ఆశ్చర్యపోతాం. మనం ఈ శ్రమలన్నిటిని సహించిన తరువాతనే ఎత్తబడతామేమో? మన తలలో మనం రాబోయే గమ్యమును గూర్చి మరియు మన భవిష్యత్తు విధిని గూర్చి లెక్కలు వేసుకుంటూ ఉంటాం … ముందు చెప్పుకున్నట్లుగా, మన మధ్యలో పనిచేయడానికి దేవుడు మన మధ్యలో శరీరాన్ని దాల్చియున్నాడని ఇంకా మనలో ఏ ఒక్కరూ నమ్మడం లేదు. ఎంతో కాలము వరకు ఆయన మనతో కలిసి ఉన్నప్పటికీ, ఆయన ఇప్పటికే మనతో ఎన్నో మాటలు ముఖాముఖిగా మాట్లాడినప్పటికీ, మన భవిష్యత్తులోని దేవునిగా ఈ సాధారణ వ్యక్తిని అంగీకరించడానికి ఇష్టపడలేకపోవుచున్నాం. ఇటువంటి సాధారణమైన వ్యక్తికి మన భవిష్యత్తును మరియు మన విధిని అప్పగించి, నియంత్రించడానికి మనలో చాలా మంది ఇష్టపడటం లేదు. ఆయన నుండి మనం జీవ జలములను అంతులేకుండా అనుభవించి ఆనందిస్తాం మరియు ఆయన ద్వారా మనం దేవునితో ముఖాముఖిగా కలిసి జీవిస్తాం. అయితే పరలోకమందున్న యేసు ప్రభువు కృప కొరకు మాత్రమే మన కృతజ్ఞత కలిగి జీవిస్తాం మరియు దైవత్వాన్ని పొందుకొనిన ఈ సాధారణ వ్యక్తి భావాలకు మనం ఎటువంటి శ్రద్ధను చూపించలేదు. మునుపటివలె మానవాళి అంత ఆయనను తిరస్కరించినప్పటికీ పట్టించుకోకుండా, మనిషి చేసే చిన్నపిల్లల చేష్టలను మరియు నిర్లక్ష్యమును శాశ్వతంగా క్షమిస్తూ, ఆయనపట్ల మానవుని అగౌరవపు ధోరణిని శాశ్వతంగా సహిస్తూ, ఆయన తన శరీరములో ఉండి, తన పనిని తాను చేసుకుంటాడు. 

మనకు తెలియకుండానే, ఇటువంటి అప్రాముఖ్యమైన వ్యక్తి మనలను దేవుని పనిలో ఒకదాని తరువాత మరొక పనిలోనికి నడిపించాడు. మనం లెక్కలేనన్ని శ్రమలు, అసంఖ్యాకమైన శిక్షలు గుండా వెళ్లి, మరణం ద్వారా పరీక్షించబడతాం. మనం దేవుని నీతిని మరియు ఆయన గంభీరమైన స్వభావమును గూర్చి నేర్చుకుంటాం, ఆయన ప్రేమ మరియు కరుణ యందు ఆనందిస్తాం. ఆయన గొప్ప శక్తిని మరియు గొప్ప జ్ఞానాన్నిబట్టి ఆయనను పొగుడుతాం, దేవుని ప్రేమకు సాక్ష్యులమవుతాం. మనిషిని రక్షించాలనే దేవుని కోరికను చూడండి. ఈ సాధారణ వ్యక్తి యొక్క మాటలలో, మనం దేవుని స్వభావమును గూర్చి మరియు దేవుని గుణలక్షణాలను గూర్చి తెలుసుకుంటాం, దేవుని చిత్తాన్ని అర్థం చేసుకుంటాం, మానవుని స్వభావమును మరియు మానవ గుణలక్షణాలను గూర్చి తెలుసుకుంటాం, మరియు రక్షణకు మరియు సంరక్షణకు మార్గమును చూస్తాం. ఆయన మాటలు మనల్ని “చనిపోవునట్లుగా” చేస్తాయి, మరియు అవి మనల్ని “తిరిగి జన్మించునట్లుగా” చేస్తాయి; ఆయన మాటలు మనకు ఆదరణను కలుగజేస్తాయి, మనల్ని అపరాధ భావముతోను మరియు ఋణ భావముతోను ఉండిపోవునట్లుగా చేస్తాయి కూడా; ఆయన మాటలు మనకు ఆనందమును మరియు సమాధానమును తీసుకు వస్తాయి, అయితే వాటితోపాటే అంతులేని బాధను తీసుకు వస్తాయి. కొన్నిమార్లు మనం ఆయన చేతుల్లో వధకు తేబడిన గొర్రెలవలె ఉన్నాం; ఇంకొన్నిమార్లు మనం ఆయన కంటిపాపవలె ఉన్నాం మరియు ఆయన మెత్తని సున్నితమైన ప్రేమను ఆస్వాదించువారమైయున్నాం; మరి కొన్నిమార్లు మనం ఆయన ఉగ్రతనుబట్టి ఆయన కంటి చూపు ద్వారా బూడిదగా మారిపోయే శత్రువులవలె ఉన్నాం. మన మానవ జాతియంత ఆయన ద్వారా రక్షించబడియున్నాం, ఆయన దృష్టిలో మనం పురుగులవలె ఉన్నాం, మరియు మనం తప్పిపోయిన గొర్రెలం, రాత్రింబవళ్ళు ఆయన వెతకాలనే తపనతో ఉన్నాడు. ఆయన మన ఎడల కరుణ చూపువాడైయున్నాడు, ఆయన మనల్ని తృణీకరిస్తాడు, ఆయన మనల్ని లేవనెత్తుతాడు, ఆయన మనల్ని ఆదరిస్తాడు మరియు ఆయన మనకు ఉపదేశిస్తాడు, ఆయన మనల్ని నడిపిస్తాడు, ఆయన మనకు జ్ఞానోదయం కలిగిస్తాడు, ఆయన శిక్షిస్తాడు మరియు మనల్ని క్రమపరుస్తాడు, మరియు ఆయన మనల్ని శపిస్తాడు కూడా. రాత్రింబవళ్ళు ఆయన మనల్ని గూర్చి చింతించడం మానడు, మనల్ని పట్టించుకుంటాడు మరియు మనల్ని సంరక్షిస్తాడు. రాత్రింబవళ్ళు మన పక్షాన ఉండడం మానడు, అంతేగాకుండా ఆయన మన కొరకు తన గుండెను పిండి రక్తాన్ని చిందిస్తాడు మరియు మన కొరకు ఎంత వెలనైనా చెల్లిస్తాడు. ఈ చిన్నదైనా మరియు సాధారణమైన మాంసపు శరీరము యొక్క మాటలలోపు, మనం దేవుని సంపూర్ణత్వమును ఆనందించియున్నాము మరియు దేవుడు మనకు ప్రసాదించిన గమ్యాన్ని పట్టుకొనియున్నాం. ఇది ఏకమైనప్పటికీ, అహంకారము ఇంకను మన హృదయాలలో సమస్యను సృష్టిస్తోంది. ఇలాంటి వ్యక్తిని మన దేవునివలె అంగీకరించడానికి మనమింకను ఇష్టపడక ఉన్నాం. ఆయన ఎంతో ఎక్కువ ఇచ్చినప్పటికీ, ఆనందించడానికి ఎంతో అనుగ్రహించినప్పటికీ, మన హృదయాలలోని ప్రభువు స్థానాన్ని ఇవేమీ తీసుకొనజాలవు. ఈ వ్యక్తి ప్రత్యేకమైన గుర్తింపును మరియు స్థాయిని మనం గొప్ప ఆహిష్టతతో గౌరవిస్తాం. ఆయన దేవుడని గుర్తించునట్లు ఆయన తన నోటిని తెరచి అడగనంత కాలం, ఆయన త్వరగా రాబోవుచున్న దేవుడని మరియు ఎంతో కాలంగా మన మధ్యలో పని చేస్తున్నవాడని ఆయనను గుర్తించునట్లు మనకు మనం ఎప్పటికీ పట్టించుకోము మరియు తెలుసుకోలేము. 

ఇలాంటి సమయములో మనం ఏమి చెయ్యాలనేదానిని గూర్చి మనకు ఉపదేశించడానికి దేవుడు మాట్లాడుతూ ఉంటాడు, అనేక విభిన్నమైన పద్ధతులను మరియు దృష్టికోణాలను ప్రవేశ పెడుతూ ఉంటాడు. అదే సమయములో, ఆయన హృదయానికి స్వరాన్ని అనుగ్రహిస్తుంటాడు. ఆయన వాక్కులలో జీవపు శక్తి ఉంటుంది, మనం ఎలా నడుచుకోవాలో చూపిస్తుంది, మరియు సత్యాన్ని అర్థము చేసుకోవడానికి మనల్ని బలపరుస్తుంది. మనం ఆయన వాక్కుల ద్వారా ఆకర్షించబడుటకు ప్రారంభిస్తాం, మనం ఆయన స్వరం మీద మరియు ఆయన మాట్లాడే విధానము మీద దృష్టి సారించుటకు ప్రారంభిస్తాం, మరియు ఉపచేతనంగా మనం గుర్తుపట్టలేని ఈ వ్యక్తి అంతరంగిక భావాల విషయమై ఆసక్తిని కనుపరచుటకు ప్రారంభిస్తాం. ఆయన మన కొరకు పని చేయుటలో తన గుండె రక్తాన్ని చిందిస్తాడు, మన పక్షాన ఆయన ఆకలిని మరియు నిద్రను కోల్పోతాడు, మన కొరకు ఏడుస్తాడు, మన కొరకు నిట్టూర్పులు విడుస్తాడు, మనకొరకు అనారోగ్యముతో మూలుగుతాడు, మన రక్షణ మరియు గమ్యం విషయమై అవమానము భరిస్తాడు, మరియు మన నిర్లక్ష్యత మరియు తిరుగుబాటుతనం అనేవి కన్నీటిని మరియు ఆయన గుండె నుండి రక్తమును తెప్పిస్తున్నాయి. ఈ విధంగా ఉండడం ఎటువంటి సాధారణ వ్యక్తికి సంబంధించిన విషయం కాదు, లేక భ్రష్టుడైన ఎటువంటి మనిషి ద్వారా పొందుకునే విషయం కాదు. ఎటువంటి సాధారణ వ్యక్తి పొందుకోలేని సహనాన్ని మరియు ఓర్పును ఆయన కనుపరుస్తాడు, మరియు ఆయన ప్రేమ అనేది సృష్టించబడిన ఏదియు పొందదగినది కాదు. ఆయన కాకుండా ఏ ఒక్కరూ మన ఆలోచనలను తెలుసుకోలేరు, లేక మన స్వభావమును గూర్చి మరియు గుణగణాలను గూర్చి స్పష్టంగా మరియు సంపూర్ణంగా గ్రహించలేరు, లేక మానవాళి భ్రష్టత్వాన్ని మరియు తిరుగుబాటుతనాన్ని తీర్పు తీర్చలేరు, లేక పరలోకమందున్న దేవుని పక్షాన ఈ విధంగా మనతో మాట్లాడలేరు మరియు మన విషయములో పని చేయలేరు. ఆయన కాకుండా ఏ ఒక్కరూ అధికారమును, జ్ఞానమును, మరియు దేవుని గంభీరతను పొందకోనజాలరు; దేవుని స్వభావము మరియు దేవుడు కలిగియున్నవి, వాటి సమస్తము ఆయనలో ఉన్నాయి. ఆయన కాకుండా ఏ ఒక్కరూ మనకు మార్గమును చూపించలేరు మరియు మనకు వెలుగును ప్రసాదించలేరు. ఆయన తప్ప ఏ ఒక్కరూ సృష్టి ఆరంభం మొదలుకొని నేటి వరకు దేవుడు బయలుపరచని మర్మాలను బయలుపరచలేరు. ఆయన కాకుండా ఏ ఒక్కరూ సాతాను బంధకము నుండి మరియు మన స్వంత భ్రష్ట స్వభావమును నుండి విడిపించలేరు. ఆయన దేవునికి ప్రాతినిధ్యం వహిస్తాడు. ఆయన దేవుని అంతరంగిక హృదయాన్ని, దేవుని ఉపదేశాలను మరియు సర్వ మానవాళిపట్ల తీర్పుకు సంబంధించిన దేవుని వాక్కులను వ్యక్తపరుస్తాడు. క్రొత్త భూమి ఆకాశములలో ఆయన ఒక సరిక్రొత్త యుగానికి, ఒక క్రొత్త శకానికి, ఒక క్రొత్త కార్యానికి నాంది పలుకుతాడు. ఆయన మనకు ఒక నిరీక్షణను తీసుకొని వచ్చాడు, అస్పష్టతలో బ్రతికిన జీవితానికి ముగింపు పలికి, సంపూర్ణమైన స్పష్టతలో రక్షణకు నడిపించే మార్గమును గట్టిగా పట్టుకోవడానికి ఆయన బలపరుస్తాడు. ఆయన మనల్ని జయించియున్నాడు మరియు మన హృదయాలను గెలుచుకొనియున్నాడు. ఆ క్షణమునుండి, మన మనస్సులు జ్ఞానమైనవిగా మారిపోయాయి, మరియు మన ఆత్మలు ఉజ్జీవించబడ్డాయి: మన మధ్యన నివసించే ఇటువంటి సాధారణమైన, ప్రాముఖ్యతలేని వ్యక్తి ఎంతో కాలముపాటు మన ద్వారా తిరస్కరించబడియున్నాడు—రాత్రింబవళ్లు మనం ఎదురుచూస్తున్న వ్యక్తి, నిదుర నుండి లేచినా లేక కలలోనైనా మన తలంపులలో ఎల్లప్పుడూ ఉండే యేసు క్రీస్తు ఈయన కాడా? అవును ఆయన ఈయనే! నిజంగా ఆయన ఈయనే! ఈయన మన దేవుడు! ఈయన సత్యమును, మార్గమును మరియు జీవమునైయున్నాడు! మనం మరలా జీవించి బ్రతకడానికి ఈయన మనల్ని బలపరచియున్నాడు మరియు అటూ ఇటూ వెళ్ళిపోతున్న హృదయాలను నిలిపి వేసియున్నాడు. మనం తిరిగి దేవుని ఇంటికి వచ్చాం, మనం తిరిగి ఆయన సింహాసనం ఎదుట నిలిచి ఉన్నాం, మనం ఆయనతో ముఖాముఖిగా నిలిచియున్నాం, ఆయన అనుగ్రహానికి సాక్ష్యులమయ్యాం, మరియు మన ముందున్న రహదారిని చూశాం. ఇటువంటి సమయములో, మన హృదయాలు ఆయన ద్వారా సంపూర్ణముగా జయించబడ్డాయి; ఆయన ఎవరోననే సందేహం మనకు లేదు, ఆయన వాక్యమును మరియు ఆయన కార్యమును మనం తిరస్కరించం, మరియు ఆయన ఎదుట మనం సాష్టాంగ పడ్డాం. మన జీవిత కాలమంతా ఆయన అడుగుజాడలను అనుసరించడం, ఆయన ద్వారా పరిపూర్ణం చేయబడడం, మన కొరకు ఆయన చూపిన ప్రేమను మరియు ఆయన కృపను తిరిగి ఇవ్వడం, మరియు ఆయన ప్రణాళికలకు, కార్యనిర్వహణలకు లోబడడం, ఆయన కార్యమునకు సహకరించడం, మరియు ఆయన మనకు అప్పగించిన ప్రతిదానిని పూర్తిగా మనం చేయగలిగిన ప్రతిదానిని చేయడం తప్ప మనకు మరొకటి లేదు. 

దేవుని ద్వారా జయించబడడం అనేది కుస్తి పోటిలాంటిది. 

దేవుని మాటలలో ప్రతీది మన అనిత్యమైన మచ్చలను కోసి పడేస్తుంది, భయముతో నింపి గాయాలతో మనలను వదిలేస్తుంది. ఆయన మన ఆలోచనలను, మన ఊహలను మరియు మన భ్రష్ట స్వభావమును ఎత్తి చూపుతాడు. మనం చెప్పి చేసే వాటన్నిటి నుండి మనలోని ప్రతియొక్కరి ఆలోచనలను మరియు తలంపుల వరకు, మన స్వభావము మరియు గుణగణాలన్నియు ఆయన వాక్కులలో బయలుపరచబడ్డాయి, మనలను భయపడే స్థితిలో ఉంచుతాయి మరియు సిగ్గును దాచుకోలేక వణికిపోయే స్థితిలో ఉంచుతాయి. ఆయన మన క్రియలన్నిటిని గూర్చి, మన గురి గమ్యాలు మరియు ఉద్దేశాలను గూర్చి, మనంతటికి మనమే ఎప్పుడూ బయట పెట్టుకోలేని మన భ్రష్ట స్వభావమును గూర్చి ఒకటి తరువాత ఒకటి ఆయన మనకు చెబుతూ వస్తాడు, మనకున్న దౌర్భాగ్యపు అసంపూర్ణత విషయములో మనకన్నిటిని గూర్చి తెలిసేలా చేస్తాడు, అంతేగాకుండా, సంపూర్ణముగా మనలను గెలుస్తాడు. ఆయనను తిరస్కరించినందుకు ఆయన మనకు తీర్పు తీరుస్తాడు, ఆయనను మనం దూషించినందుకు మరియు ఖండించినందుకు మనలను శిక్షిస్తాడు, మరియు ఆయన మనలను చూసినప్పుడు ఒక మంచి గుణం కూడా మనలో లేదని, మనలో సాతానుడు జీవిస్తున్నాడని మనం తెలుసుకునేలా చేస్తాడు. మన ఆశలన్నీ అడి ఆశలయ్యాయి; మనం ఇక మీదట ఇతర ఏ విధమైన అసమంజసమైన కోరికలను ఆయనను అడగలేము, లేక ఆయన మీద ఇతర ఎటువంటి ప్రణాళికలను కలిగియుండలేము, మనకున్న కలలు కూడా రాత్రికి రాత్రే చెదిరిపోయాయి. మనలో ఏ ఒక్కరు కూడా ఊహించని మరియు అంగీకరించని వాస్తవ సంగతి ఇదే. కొన్ని క్షణాలలోనే మనలోని సమతుల్యతను కోల్పోతాం మరియు ముందున్న మార్గములో ఎలా ముందుకు వెళ్ళాలో మనకు అర్థం కాదు, లేక మనం నమ్మిన వాటియందు ఎలా ముందుకు కొనసాగాలో మనకు తెలియదు. ఇది ఎలా ఉంటుందంటే మన విశ్వాసం మొదటి దశకు తిరిగి వచ్చినట్లుగా ఉంటుంది, ప్రభువైన యేసును మనమెప్పుడూ కలవలేదన్నట్లుగాను లేక ఇప్పుడే ఆయనను గురించి తెలుసుకుంటున్నామన్నట్లుగాను ఉంటుంది. మన కళ్ళ ఎదుట కనిపించే ప్రతీది మనలను తికమకతో నింపుతాయి మరియు మనం అనిశ్చితంగా ఊగిపోయేలా చేస్తాయి. మనం విస్మయం చెందుతాం, మనం నిరుత్సాహం చెందుతాం, మరియు మన హృదయపు లోతుల్లో ఎక్కడో తట్టుకోలేని కోపాన్ని మరియు అవమానాన్ని కలిగియుంటాం. మనం తప్పించుకోవాలని ప్రయత్నిస్తాం, ఏదైనా వేరొక దారి దొరుకుతుందా అని వెదుకుతూ ఉంటాం. అంతేగాకుండా, మన రక్షకుడైన యేసు కొరకు ఎదురు చూస్తూనే, ఆయన ఎదుట మన హృదయాలను కుమ్మరిస్తాం. మనం బహిరంగంగా మోకాళ్లు ఊని కనపడే సందర్భాలు ఉన్నప్పటికీ, ఆహంకారంగానో లేక దీనంగానో కనిపించే సందర్భాలు ఉన్నప్పటికీ, మన హృదయాలలో ఎప్పుడు అనిపించని రీతిగా ఏదో నష్టపోయామనే బాధతో ఉండిపోతాం. మనం బహిరంగంగా అరుదుగా నిశ్శబ్దంగా మౌనంగా ఉన్నట్లు కొన్నిమార్లు కనిపించినప్పటికీ, గాలి తుఫాను అలలతో కొట్టబడుచున్న సముద్రమువలె మన మనస్సులు వేదనతో రగిలిపోతూ ఉంటాయి. ఆయన తీర్పు మరియు ఆయన శిక్షలు మనలోని ఆశలను కలలను చెదరగొడుతాయి, మనలోని మితిమీరిన ఆశలకు ముగింపు పలుకుతాయి మరియు ఆయన రక్షకుడని, మనలను రక్షించుటకు సమర్థుడని నమ్మడానికి ఆయిష్టత కలిగేలా చేస్తాయి. ఆయన తీర్పు మరియు ఆయన శిక్షణ అనేవి ఆయనకు మరియు మనకు మధ్యన అగాధమును కలుగజేస్తాయి, ఈ అగాధమును దాటడానికి ఎవరికీ ఇష్టములేనంత లోతుగా ఉంటుంది. ఆయన తీర్పు మరియు ఆయన శిక్షణలను మనం మొట్ట మొదటిసారిగా మన జీవితాలలో ఎదుర్కొని, అంత ఘోర పరాజయాన్ని, అంత ఘోరమైన అవమానాన్ని మనం చవిచూశాము. ఆయన తీర్పు మరియు ఆయన శిక్షలు అనేవి దేవుని ఘనతను మరియు మనిషి అపరాధమును అభినందించేలా చేశాయి. దీనికి మనల్ని పోల్చుకుంటే మనం చాలా తక్కువ స్థితిలో ఉన్నాం మరియు చాలా అపవిత్రమైన స్థితిలో ఉన్నాం. ఆయన తీర్పు మరియు ఆయన శిక్షణలు అనేవి ప్రప్రథమంగా మనం ఎంత ఆహంకారులమో మరియు ఎంత గర్విష్టులమోనని మనకు అర్థమయ్యేలా చేశాయి. అంతేగాకుండా, మనిషి దేవునితో సరిపాటి ఎలా అవుతాడని, లేక మనిషి దేవునితో సమానుడు కాలేడని మనకు తెలియజేశాయి. సాధ్యమైనంతవరకు భ్రష్ట స్వభావమునుండి మరియు దాని గుణగణాలనుండి బయట పడుటకు, భ్రష్ట స్వభావములో ఇక ఎన్నడూ జీవంచకుండా ఉండునట్లు ఆయన తీర్పు మరియు ఆయన శిక్షలు మనలను తీర్చిదిద్దాయి. ఆయనకు చెడుగానో మరియు అసహ్యకరంగానో ఉండకుండా చేశాయి. ఆయన తీర్పు మరియు ఆయన శిక్షణలు ఆయన వాక్కులకు సంతోషంగా లోబడునట్లు చేశాయి, ఆయన కార్య నిర్వహణలకు మరియు అయన కార్య క్రమములకు ఎన్నడూ తిరుగుబాటు చేయకుండా చేశాయి. ఆయన తీర్పు మరియు ఆయన శిక్షణలు ఆయన మన రక్షకుడని మనం సంతోషంగా అంగీకరించుటకు మరియు మరియొకమారు ఆయన కొరకు జీవించుటకు ఆశను మనకు కలుగజేశాయి…. మనం మరణచ్చాయ లోయనుండి, నరకమునుండి, జయించు కార్యము నుండి అడుగు బయటపెట్టాం…. సర్వశక్తిమంతుడైన దేవుడు ఈ గుంపు ప్రజలమైన మనలను గెలుచుకున్నాడు! ఆయన సాతాను మీద విజయభేరిని మ్రోగించాడు మరియు ఆయన శత్రువులైన అనేక జన సమూహములను ఓడించాడు!

మనం కేవలం సామాన్య ప్రజల గుంపు మాత్రమే, సాతాను భ్రష్ట స్వభావమును అందిపుచ్చుకున్నవారం, యుగయుగాల దేవునిచేత ముందుగానే ప్రవచించబడినవారం, మరియు పెంట కుప్పల మీద నుండి దేవుడు పైకి లేపిన నిరుపేదలము. మనం ఒకసారి దేవుణ్ణి తిరస్కరించాం, దేవుణ్ణి దూషించాం గానీ ఇప్పుడు ఆయన మనలను గెలిచాడు. మనం దేవుని నుండి జీవమును, నిత్య జీవపు మార్గాన్ని పొందుకొనియున్నాం. మనం భూమి మీద ఎక్కడ ఉన్నప్పటికీ, మనం ఎటువంటి హింసలను మరియు శ్రమలను సహించినప్పటికీ, మనం సర్వశక్తిమంతుడైన దేవుని రక్షణ నుండి వేరుపర్చబడం. ఎందుకంటే, ఈయనే మన సృష్టికర్త, మరియు మన ఏకైక విమోచకుడు!

దేవుని ప్రేమ నీటి బుగ్గవలె పెల్లుబుకుతూ విస్తరిస్తూనే ఉంది, ఇది నీకు ఇవ్వబడింది, నాకు ఇవ్వబడింది మరియు ఇతరులకు ఇవ్వబడింది, అంతేగాకుండా దేవుని ప్రత్యక్షత కొరకు మరియు సత్యాన్ని వెదకువారందరికీ అనుగ్రహించబడింది.

సూర్య చంద్రులు తమ వంతులువారిగా వచ్చునట్లుగా, దేవుని కార్యము ఎన్నటికి ఆగిపోదు, మరియు నీ మీదను, నా మీదను, ఇతరుల మీదను మరియు దేవుని అడుగుజాడలలో నడుచువారందరి మీదను, అలాగే ఆయన తీర్పును, శిక్షను అంగీకరించువారందరి మీదను ఆయన కార్యము జరిగించబడుచున్నది.

మార్చి 23, 2010

